
Isandulelo

Nakuba abantu abaningi bekholelwa kuNkulunkulu, bambalwa abaqondayo ukuthi kusho ukuthi ukukholwa kuNkulunkulu, nokuthi yini okumele bayenze ukuze babe senhliziyweni kaNkulunkulu. Lokhu kungenxa yokuthi, nakuba abantu belijwayele igama elithi “Nkulunkulu” namabinzana athi “umsebenzi kaNkulunkulu,” abamazi uNkulunkulu, ingasaphathwa eyomsebenzi Wakhe. Yingakho ngingamangali uma bonke laba abangamazi uNkulunkulu benezinkolelo ezididayo. Abantu abakuthathi njengokubalulekile ukukholelwa kuNkulunkulu ngeqiniso ngoba ukukholelwa kuNkulunkulu akujwayelekile, kusha ngokuphelele kubo. Ngale ndlela, abakwazi ukuhlangabezana nezimfuno zikaNkulunkulu. Ngamanye amazwi, uma abantu bengamazi uNkulunkulu, bengawazi umsebenzi Wakhe, abakulungele ukusetshenziswa uNkulunkulu, ingasaphathwa eyokugcwalisa okufiswa uNkulunkulu. “Ukukholwa kuNkulunkulu” kusho ukukholelwa ukuthi ukhona uNkulunkulu; le yiyona ndlela elula yokuqonda ukukholwa kuNkulunkulu. Ngaphezu kwalokho, ukukholelwa ukuthi uNkulunkulu ukhona akufani nokukholelwa kuNkulunkulu ngeqiniso; kunalokho, kuwukholo olulula olukhomba ukuqina ngokwenkolo. Ukukholwa kweqiniso kuNkulunkulu kusho ukubona amazwi nemisebenzi kaNkulunkulu ngokukholwa ukuthi uNkulunkulu ubusa phezu kwazo zonke izinto. Ngakho-ke uzokhululeka esimweni senkohlakalo, ugcwalise okufiswa nguNkulunkulu, ufinyelele ekumazini uNkulunkulu. Kungale ndlela kuphela lapho kungathiwa ukholelwa kuNkulunkulu. Nokho abantu babona ukukholelwa kuNkulunkulu njengodaba olulula nolungabalulekile. Abantu abakholwa kuNkulunkulu ngale ndlela sebelahlekelwe ukuthi kusho ukuthini ukukholwa kuNkulunkulu, futhi nakuba bengaqhubeka bakholwe kuze kube sekugcineni, ngeke bazuze ukwamukelwa nguNkulunkulu ngoba bahamba endleleni okungeyona. Namuhla, kusekhona labo abakholelwa kuNkulunkulu ezincwadini, ezimfundisweni ezifile. Abazi ukuthi ukukholelwa kwabo kuNkulunkulu akunasisindo, nokuthi abakwazi ukwamukelwa uNkulunkulu, nokuthi basathandazela ukuthula nomusa owanele bona ovela kuNkulunkulu. Kumele sime sizibuze ukuthi: Ingabe ngempela ukukholelwa kuNkulunkulu kuyinto elula emhlabeni? Ingabe ukukholelwa kuNkulunkulu akusho lutho ngaphandle kokuthola umusa kuNkulunkulu? Ingabe abantu abakholelwa kuNkulunkulu kube yibo abangamazi, nabakholelwa kuNkulunkulu kodwa bemphikisa, bangakugcwalisa okufiswa uNkulunkulu?

Akunakuthiwa uNkulunkulu nomuntu bayalingana. Ubuyena nomsebenzi Wakhe kungaphezulu kokuqonda kwabantu. Uma uNkulunkulu engawenzi Yena uqobo umsebenzi Wakhe akhulume amazwi Akhe emhlabeni wabantu, kusho ukuthi abantu ngeke bakwazi ukuyiqonda intando kaNkulunkulu, ngalokho-ke, nalabo abanikele impilo yabo yonke kuNkulunkulu ngeke bakwazi ukuzuza ukwamukelwa Nguye. Ngaphandle komsebenzi kaNkulunkulu, noma ngabe umuntu wenza kahle kanjani, ngeke kusho lutho lokho, ngoba imicabango kaNkulunkulu iyohlale ingaphezulu kwemicabango yomuntu, kanti nokuhlakanipha kukaNkulunkulu akuqondakali kumuntu. Ngalokho-ke ngithi labo “ababona ngokucacile” uNkulunkulu nomsebenzi Wakhe abanalo iqiniso, bayaqhosha futhi abanalwazi. Abantu akumele bachaze umsebenzi kaNkulunkulu; ngaphezu kwalokho, abantu abakwazi ukuchaza umsebenzi kaNkulunkulu. Emehlweni kaNkulunkulu, umuntu mncane ngisho kunentuthwane, ngakho umuntu angawuqonda kanjani umsebenzi kaNkulunkulu? Labo abaphikelelayo bethi, “uNkulunkulu akasebenzi ngale ndlela noma ngaleya ndlela” noma “uNkulunkulu ufana nalokhu noma lokhuya”—ingabe bonke abaqhoshi? Sonke kumele sazi ukuthi abantu abayinyama, bonke uSathane ubenze bakhohlakala. Kungokwemvelo kubo ukuphikisana noNkulunkulu, futhi abalingani noNkulunkulu, ingasaphathwa eyokunikeza iseluleko ngomsebenzi kaNkulunkulu. Ukuthi uNkulunkulu umhola kanjani umuntu kungumsebenzi kaNkulunkulu Uqobo Lwakhe. Abantu kumele bazithobe, futhi akumele babe nombono othile, ngoba umuntu uwuthuli. Njengoba sizama ukufuna uNkulunkulu ngeke sikwazi ukufaka ukuqonda kwethu emsebenzini kaNkulunkulu ukuze uNkulunkulu akubheke, kanjalo akumele sisebenzise isimo sethu esikhohlakele sizame ukuphikisa umsebenzi kaNkulunkulu ngenhloso. Ingabe lokho ngeke kusenze abaphikikrestu? Abantu abanjalo bangasho kanjani ukuthi bakholelwa kuNkulunkulu? Njengoba sikholelwa ukuthi ukhona uNkulunkulu, futhi njengoba sifisa ukumanelisa nokumbona, kumele sifune indlela yeqiniso, futhi sibheke indlela yokuvumelana noNkulunkulu. Akumele sibe ontamo-lukhuni siphikisane noNkulunkulu; yini enhle engavela ngokwenza kanjalo?

Namuhla, uNkulunkulu unomsebenzi omusha. Kungenzeka ungawamukeli la mazwi, angezwakala engavamisile kuwe, kodwa ngineluleka ukuba ningavezi ubunina bemvelo, ngoba yilabo abalambele nabomele ukulunga phambi kukaNkulunkulu abangathola iqiniso, futhi yilabo kuphela abazinikele ngeqiniso abangase bakhanyiselwe futhi baqondiswe Nguye. Imiphumela itholakala ngokufuna ngokuthula okunokuzotha, hhayi ngokulwa nokuncintisana. Uma ngithi “namuhla, uNkulunkulu wenze umsebenzi omusha,” ngibhekise odabeni lokubuyela kukaNkulunkulu enyameni. Mhlawumbe awunandaba nala mazwi, kungenzeka uyawazonda, noma unentshisekelo ngawo. Noma ngabe yikuphi, ngithemba ukuthi bonke laba abafisa ukuvela kukaNkulunkulu bangabhekana naleli qiniso balicabangisise. Kungcono ukungajahi ukufinyelela eziphethweni. Lena yindlela abantu abahlakaniphile okumele benze ngayo.

Ukufunda into enjengalena akunzima, kodwa kudinga ukuba sonke silazi leli qiniso: Lowo onguNkulunkulu osenyameni uzoba nesiqu sikaNkulunkulu, lowo onguNkulunkulu osenyameni uzobonakala njengoNkulunkulu. Njengoba uNkulunkulu eba yinyama, uzoletha umsebenzi okumele awenze, njengoba uNkulunkulu eba yinyama, uzoveza lokhu ayikho, futhi uzokwazi ukuletha iqiniso kubantu, alethe ukuphila phezu kwabantu, akhombise abantu indlela. Inyama ayinaso isiqu sikaNkulunkulu ayiyena uNkulunkulu osenyameni; asingabazi kulokhu. Ukuphenya ukuthi ngabe uNkulunkulu wenyama osenyameni, abantu kumele bathole isimo asivezayo kanye namazwi awakhulumayo. Okungukuthi, ingabe nguNkulunkulu osenyameni noma cha, nokuthi ingabe yindlela yeqiniso noma cha, kumele kwahlulelwe ngesiqu Sakhe. Ngakho-ke, ekutholeni ukuthi yinyama kaNkulunkulu osenyameni, okubalulekile ukuthi unake usiqu Sakhe (umsebenzi Wakhe, amazwi Akhe, isimo Sakhe, nokunye okuningi), kunokubheka okubonakala ngaphandle. Uma abantu bebona ingaphandle kuphela, bese bengabheki usiqu Sakhe, lokho kuveza ukungazi komuntu. Indlela obukeka ngayo ngaphandle ayisho isiqu; ngaphezu kwalokho, umsebenzi kaNkulunkulu awusoze uhambisane nokuqonda kwabantu. Ingabe ukubonakala kukaJesu ngaphandle akuzange kushayisane nokuqonda kwabantu? Ingabe ukubonakala Kwakhe kwangaphandle nendlela yokugqoka akuzange kuhluleke ukunika abantu izinkomba zokuthi ungubani Yena ngokweqiniso? Ingabe kwakungesona isizathu sokuthi abaFarisi bokuqala bamphikisa uJesu ngenxa yokuthi bebebuka ingaphandle Lakhe, bangawanaka amazwi ayewakhuluma? Ngethemba ukuthi abafowethu nodadewethu abafuna ukubonakala kukaNkulunkulu bangakuphindi lokhu okwenzeke emlandweni. Akumele nibe ngabaFarisi besikhathi samanje niphinde nibethele uNkulunkulu esiphambanweni futhi. Kumele niyibhekisise indlela enizokwamukela ngayo uNkulunkulu lapho ebuya, nibe nomqondo ocacile ngokuthi ningaba kanjani ngabantu abathobela iqiniso. Lokhu kungumthwalo wawo wonke umuntu olinde ukubuya kukaJesu ngamafu. Kumele sicikice amehlo ethu kamoya, singabi yizisulu zamazwi angelona iqiniso. Kumele sicabange ngomsebenzi owenziwa uNkulunkulu, futhi sibheke uhlangothi lwangempela lukaNkulunkulu. Ningajabuli kakhulu noma nilibale ukuphupha emini, nibheke usuku uNkulunkulu uJesu azokwehla ngalo ngefu anithathe nina eningakaze nimazi noma nimbone, ningazi nokuthi niyenze kanjani intando Yakhe. Kungcono ukucabanga ngezinto ezizokwenzeka!

Kungenzeka ukuthi uvule le ncwadi ngoba ufuna ukucwaninga, noma ngenhloso yokwamukela; noma ngabe yikuphi, ngethemba ukuthi uzoyifunda uze ufike ekugcineni, futhi ngeke uyibeke eceleni kalula nje. Hleze ngemva kokufunda la mazwi, indlela obona ngayo izoguquka, kodwa lokhu kuncike ekukhuthazekeni kwakho nasezingeni lokuqonda kwakho. Kukhona into eyodwa kodwa okumele uyazi: Izwi likaNkulunkulu ngeke likhulunywe njengezwi lomuntu, kanjalo futhi izwi lomuntu ngeke likhulunywe njengezwi likaNkulunkulu. Umuntu osetshenziswa nguNkulunkulu akayena uNkulunkulu osenyameni, kanti futhi uNkulunkulu osenyameni akayena umuntu osetshenziswa nguNkulunkulu; kulokho, kukhona umehluko esiqwini. Mhlawumbe, ngemva kokufunda la mazwi, ngeke uwamukele njengamazwi kaNkulunkulu, kodwa uzowamukela kuphela njengamazwi omuntu okhanyiselwe. Uma kunjalo, ukungazi kukuvale amehlo. Amazwi kaNkulunkulu angafana kanjani namazwi omuntu okhanyiselwe? Amazwi kaNkulunkulu osenyameni aqala inkathi entsha, aqondisa bonke abantu, aveza izimfihlakalo, akhombise umuntu indlela eya enkathini entsha. Ukukhanyiseleka okutholwe ngumuntu kumane kungumsebenzi noma ulwazi olulula. Ngeke kukwazi ukuqondisa bonke abantu kubayise enkathini entsha noma kuveze izimfihlakalo zikaNkulunkulu Uqobo Lwakhe. Ekugcineni kwakho konke, uNkulunkulu nguNkulunkulu, kanti umuntu ngumuntu. UNkulunkulu unesiqu sikaNkulunkulu, kanti umuntu unesiqu somuntu. Uma umuntu ethatha amazwi akhulunywe nguNkulunkulu njengokukhanyiselwa uMoya oNgcwele, bese ethatha amazwi akhulunywe ngabaphostoli nabaphrofethi njengamazwi akhulunywe nguNkulunkulu, uma kunjalo umuntu uyaphambuka. Ngale kwalokho, akumele wenze okulungile kube okungalungile, noma ukhulume ngento ephakeme njengento ephansi, noma ukhulume ngento ejulile njengento engajulile; ngale kwalokho, akumele uphike ngabomu lokhu okwaziyo ukuthi kuyiqiniso. Bonke abakholwa ukuthi uNkulunkulu ukhona kumele babheke le nkinga ngokubona kahle, futhi bamukele umsebenzi kaNkulunkulu omusha namazwi Akhe amasha ngokohlangothi lwesidalwa Sakhe; kungenjalo, bazosuswa nguNkulunkulu.

Emva komsebenzi kaJehova, uJesu waba inyama ukuze enze umsebenzi Wakhe phakathi kwabantu. Umsebenzi Wakhe awenziwanga uzimele wodwa, kodwa wakhelwa phezu komsebenzi kaJehova. Kwakungumsebenzi wenkathi entsha ngemva kokuba uNkulunkulu eqedile ngeNkathi Yomthetho. Ngokufanayo, ngemva kokuba uphelile umsebenzi kaJesu, uNkulunkulu waqhubeka nomsebenzi Wakhe weminyaka elandelayo, ngoba konke ukuphatha kukaNkulunkulu kuhlale kuqhubekela phambili. Lapho inkathi yakudala idlula, endaweni yayo kuzongena inkathi entsha, kuthi lapho usuphelile umsebenzi omdala, umsebenzi omusha uqhubeke nokuphatha kukaNkulunkulu. Lokhu kuba senyameni kukaNkulunkulu kungukuba senyameni kukaNkulunkulu kwesibili ngemva kokuqedwa komsebenzi kaJesu. Yebo, lokhu kuba senyameni akwenzeki ngokuzimela kodwa, kunalokho kuyisigaba sesithathu somsebenzi ngemva kweNkathi Yomthetho neNkathi Yomusa. Isigaba ngasinye esisha somsebenzi kaNkulunkulu sihlala siletha ukuqala okusha nenkathi entsha. Ngakho-ke kanjalo kukhona ushintsho oluhambisanayo esimweni sikaNkulunkulu, endleleni Yakhe yokusebenza, endaweni yomsebenzi Wakhe, nasegameni Lakhe. Singama ngale ngokuthi kungani kunzima kumuntu ukwamukela umsebenzi kaNkulunkulu enkathini entsha. Ngale kokuthi uphikiswa kanjani abantu, uNkulunkulu uhlale enza umsebenzi Wakhe, futhi uhlale eqondisa bonke abantu ebayisa phambili. Ngesikhathi uJesu eza emhlabeni wabantu, weza neNkathi Yomusa waqeda iNkathi Yomthetho. Ezinsukwini zokugcina, uNkulunkulu wabuye waba yinyama, wathi ukuba abe yinyama ngalesi sikhathi, waqeda iNkathi Yomusa waletha iNkathi Yombuso. Bonke labo abemukela ukuba senyameni kwesibili kukaNkulunkulu bazongena eNkathini Yombuso, bakwazi ukuvuma ngokwabo ukuholwa nguNkulunkulu. Yize uJesu enza umsebenzi omningi kubantu, waqeda kuphela ukuhlengwa kwabantu waba umnikelo wezono zabantu; akasisusanga isimo senkohlakalo yomuntu. Ukusindisa umuntu ngokugcwele ekuthonyweni uSathane akudingi kuphela ukuthi uJesu athathe izono zabantu njengomnikelo wesono, kodwa kudinga ukuba noNkulunkulu enze umsebenzi omkhulu ukuze kuqedwe nya lesi simo somuntu, esiye sonakaliswa uSathane. Ngakho, ngemva kokuba umuntu ethethelelwe izono zakhe, uNkulunkulu wayesebuyele enyameni ukuze aholele abantu enkathini entsha, waqala umsebenzi wokujezisa nokwahlulela, kanti umsebenzi Wakhe usubeke abantu endaweni ephezulu. Bonke labo abathobela ukubuswa nguNkulunkulu bazothokozela iqiniso eliphezulu bathole nezibusiso ezinkulu. Bazophila ekukhanyeni, bazuze iqiniso, indlela, nokuphila.

Uma abantu begcina eNkathini Yomusa, kusho ukuthi ngeke bakhululeke esimweni sabo senkohlakalo, angiyiphathi eyokwazi isimo sikaNkulunkulu ngokwendalo Yakhe. Uma abantu benale nala yomusa kodwa bengenayo indlela yokuphila ebenza bazi uNkulunkulu futhi banelise uNkulunkulu, lokho kusho ukuthi ngeke bamzuze Yena yize bekholelwa Kuye. Lolo uhlobo lokukholwa oludabukisayo. Uma usuqedile ukufunda le ncwadi, uma usuzibonile zonke izinyathelo zomsebenzi kaNkulunkulu osenyameni eNkathini Yombuso, uzozwa ukuthi amathemba eminyaka eminingi aseyabonakala. Uzozwa ukuthi kumanje kuphela lapho osubone khona uNkulunkulu ubuso nobuso; kumanje kuphela lapho ubheke khona ubuso bukaNkulunkulu, uzwe ukukhuluma kukaNkulunkulu, uthokozele ubuhlakani bomsebenzi kaNkulunkulu, uzwe ngempela ukuthi unguNkulunkulu oyiqiniso futhi umninimandla onke. Nizozwa ukuthi senizuze izinto eziningi abantu benkathi edlule abangazange bakubona noma baba nakho. Ngalesi sikhathi, nizokwazi kahle ukuthi kuyini ukukholelwa kuNkulunkulu, nokuthi kuyini ukufuna inhliziyo kaNkulunkulu. Yebo, uma ninamathela emibonweni yakudala, nichithe noma niphike iqiniso likaNkulunkulu wenyama wesibili, kusho ukuthi nizosala ningenalutho ningatholanga lutho, ekugcineni nibe necala lokuphikisa uNkulunkulu. Labo abahlonipha iqiniso bazithobe emsebenzini kaNkulunkulu bazongena ngaphansi kwegama likaNkulunkulu osenyameni okwesibili–uSomandla. Bazokwazi ukwamukela ukuholwa nguNkulunkulu, futhi bazothola okuningi neqiniso eliphakeme bathole nokuphila okuyiqiniso kwabantu. Bazobona umbono ongakaze ubonwe ngabantu bakudala: “Ngase ngiphenduka ngiqalaza leliphimbo elalikhuluma nami. Futhi lapho ngiphenduka, ngase ngibona izinduku zamakhandlela zegolide eziyisikhombisa; Futhi phakathi kwezinduku zamakhandlela ayisikhombisa kunofana neNdodana yomuntu, ombethe ingubo efinyelela ezinyaweni, futhi ebophe isifuba ngebhade legolide. Ikhanda Lakhe nezinwele Zakhe zimhlophe kuhle kukavolo, zimhlophe kuhle kweqhwa; namehlo Akhe enjengelangabi lomlilo; Nezinyawo Zakhe zinjengethusi elicolekile, engathi zibaswe esithandweni somlilo; nephimbo Lakhe linjengamanzi amaningi. Futhi ephethe ngakwesokudla izinkanyezi eziyisikhombisa: futhi emlonyeni Wakhe kwaphuma inkemba ebukhali nhlangothi zombili: nobuso Bakhe bunjengokukhanya okuphele kwelanga” (IsAmbulo 1:12-16). Lo mbono ubonakalisa isimo esiphelele sikaNkulunkulu, kanti futhi umbono onjengalona wesimo Sakhe esiphelele ubonakalisa umsebenzi kaNkulunkulu uma eba yinyama ngalesi sikhathi. Ezikhukhuleni zokujezisa nokwahlulela, iNdodana yomuntu ibonakalisa isimo Sayo semvelo ngokukhuluma amazwi, ukuze bonke abemukela ukusola nokwahlulela Kwakhe babone ubuso beqiniso beNdodana yomuntu, ubuso obuyisibonakaliso esiyiqiniso sobuso beNdodana yomuntu obabonwa nguJohane. (Yebo, konke lokhu ngeke kubonakale kulabo abangawemukeli umsebenzi kaNkulunkulu eNkathini Yombuso.) Ubuso beqiniso bukaNkulunkulu ngeke buchazeke kahle ngamagama omuntu, ngakho-ke uNkulunkulu usebenzisa ukubonakalisa isimo Sakhe semvelo ukukhombisa abantu ubuso Bakhe beqiniso. Okungukuthi bonke labo ababone isimo semvelo seNdodana yomuntu babubonile ubuso beqiniso beNdodana yomuntu, ngoba uNkulunkulu mkhulu kakhulu futhi ngeke achazeke ngamagama abantu. Uma abantu sebesibonile isinyathelo ngasinye somsebenzi kaNkulunkulu eNkathini Yombuso, bayobe sebeyazi incazelo eyiqiniso yamazwi uJohane awakhuluma eNdodaneni yomuntu phakathi kwezibani: “Ikhanda Lakhe nezinwele Zakhe zimhlophe kuhle kukavolo, zimhlophe kuhle kweqhwa; namehlo Akhe enjengelangabi lomlilo; Nezinyawo Zakhe zinjengethusi elicolekile, engathi zibaswe esithandweni somlilo; nephimbo Lakhe linjengamanzi amaningi. Futhi ephethe ngakwesokudla izinkanyezi eziyisikhombisa: futhi emlonyeni Wakhe kwaphuma inkemba ebukhali nhlangothi zombili: nobuso Bakhe bunjengokukhanya okuphele kwelanga.” Ngaleso sikhathi, nizokwazi ngaphandle kokungabaza ukuthi le nyama ejwayelekile ekhulume amazwi amaningi kangaka ngempela inguNkulunkulu osenyameni okwesibili. Futhi nizokwazi ukuthi nibusiseke kangakanani, nizizwe ninenhlanhla enkulu. Ngeke nifise ukwamukela lesi sibusiso?

Ingxenye yokuqala yale ncwadi “ingamazwi kaKristu Ekuqaleni.” La mazwi amelela ukusuka ekugcineni kweNkathi Yomusa kuya ekuqaleni kweNkathi Yombuso, futhi awubufakazi obuNgcwele beNdodana yomuntu obuya emabandleni. Futhi angukugcwaliseka kwamazwi esAmbulo athi “Onezindlebe makezwe okushiwo uMoya emabandleni.” Lokhu kungumsebenzi uNkulunkulu awuqala eNkathini Yombuso. Ingxenye yesibili yale ncwadi ingamazwi iNdodana yomuntu eyawakhuluma ngokuqondile ngemva kokuzembula ngokusemthethweni. Abandakanya izinhlobo eziningi zokuqukethwe okucebile kwamazwi nokushiwo okunjengesiprofetho, isambulo sezimfihlakalo, nendlela yokuphila. Kukhona okubikezela ikusasa lombuso, izambulo zezimfihlakalo zohlelo lukaNkulunkulu lokuphatha, ukuhlukaniswa kwendalo yomuntu, iziyalo nezexwayiso, ukwehlulela okunzima, amazwi enduduzo asuka enhliziyweni, ukukhuluma ngempilo, ukukhuluma ngokungena, nokunye nokunye. Kafushane nje, lokhu uNkulunkulu anakho, lokhu ayikho, nesimo sikaNkulunkulu konke kubonakaliswa emsebenzini Wakhe nasemazwini Akhe. Yebo, uma uNkulunkulu eba yinyama manje, umsebenzi Wakhe ukubonakalisa isimo Sakhe, ikakhulu ngokusola nokwahlulela. Esebenzisa lokhu njengesisekelo, uletha iqiniso kubantu, akhombise ezinye izindlela zokwenza, ngalokhu bese efinyelela kulokhu akuphokophele kokunqoba abantu nokubasindisa esimweni sabo esonakele. Yilokhu okusemsebenzini kaNkulunkulu eNkathini Yombuso. Ingabe uyafisa ukungena enkathini entsha? Ingabe uyafisa ukususa isimo sokonakala esikuwe? Uyafisa ukuthola iqiniso eliphezulu? Uyafisa ukubona ubuso beqiniso beNdodana yomuntu? Uyafisa ukuphila impilo enenjongo? Uyafisa ukupheleliswa nguNkulunkulu? Pho, uzokwamukela kanjani ukubuya kukaJesu?


Ingxenye Yokuqala:

Amazwi KaKristu Ekuqaleni

—Amazwi UMoya ONgcwele Awasho Emabandleni

(UFebhruwari 11, 1991 kuya kuNovemba 20, 1991)


Isingeniso

Ngomhla kaFebhruwari 11, ngo-1991, uNkulunkulu wakhuluma izwi Lakhe lokuqala ebandleni elaba nomthelela omkhulu kuwo wonke umuntu ngamunye owayephila kuMoya oNgcwele ngaleso sikhathi. Leli zwi lathinta okulandelayo: “Indawo yokuhlala kaNkulunkulu ibonakele” nokuthi “Inhloko yezulu nomhlaba, uKristu wezinsuku zokugcina—uyiLanga elikhanyayo.” Ngala mazwi abaluleke ngokujulile, bonke laba bantu balethwa endaweni entsha. Bonke labo abafunda leli zwi bezwa ukwaziswa ngomsebenzi omusha, umsebenzi omkhulu uNkulunkulu owayezowuqala maduze. Kwakuyileli zwi elihle, elizwakala kamnandi, futhi elinamazwi ambalwa elangenisa sonke isintu emsebenzini omusha kaNkulunkulu nasenkathini entsha, futhi elabeka isisekelo futhi lalungisa indawo yomsebenzi kaNkulunkulu kulokhu kuba sesimweni somuntu. Umuntu angathi izwi elakhishwa nguNkulunkulu ngalesi sikhathi yilona elixhumanisa izinkathi; ukuthi ngokokuqala uNkulunkulu akukhulumile esintwini kusuka ekuqaleni kweNkathi Yomusa; ngaphezu kwalokhu, ukuthi ngokokuqala ekhuluma emva kokulokhu efihlakele iminyaka eyizinkulungwane ezimbili; futhi, okunye, lokhu kuyisingeniso, iqophelo elibalulekile lokuqala, lomsebenzi uNkulunkulu asezowenza eNkathini Yombuso.

Okokuqala uNkulunkulu ekhuluma izwi, wakwenza lokho ngesimo sokuncoma ngokubuka komuntu wesithathu, ngolimi olwaluluhle kakhulu futhi lucwengekile luphinde lube sobala nolwejwayelekile, kanye nokunika ukuphila okwakuqondakala masinyane nakalula. Ngalokhu, wathatha leli qembu elincane labantu, elalazi kuphela indlela yokuthokozela umusa Wakhe ngenkathi lilindele ngokulangazelela ukubuya kweNkosi uJesu, walingenisa ngokuthula kwesinye isigaba somsebenzi ohlelweni lukaNkulunkulu lokuphatha. Kulezi zimo, isintu asazanga, futhi asilokothanga sakucabanga, ukuthi luhlobo luni lomsebenzi uNkulunkulu ayezowenza ekugcineni, noma ukuthi yini eyayikhona endleleni engaphambili. Emva kwalokho, uNkulunkulu waqhubeka nokukhipha amanye amazwi ukuze angenise isintu kancane kancane enkathini entsha. Ngokumangazayo, onke amazwi kaNkulunkulu ehlukile kwakuqukethe futhi ngaphezu kwalokho asebenzisa izimo ezehlukene zokudumisa nezindlela zokukhuluma. La mazwi, afanayo ngephimbo kodwa ahlukene ngokuqukethwe, agcwaliswe ngokungenakuguquka ngemizwa kaNkulunkulu yokunakekela nokukhathalela, futhi cishe yilelo nalelo liphethe amalungiselelo okuphila ngokwehlukile okuqukethwe nangamazwi okukhumbuza, okunxusa, nokududuza asuka kuNkulnkulu eya kumuntu. Kula mazwi iziqephu ezifana nalezi zivela ngokuphindaphindiwe: “UNkulunkulu oyedwa wangempela ube yinyama, uyiNhloko yezulu nomhlaba elawula zonke izinto”; “INkosi enqobile ihleli esihlalweni Sayo esihle kakhulu”; “Uphethe izulu nomhlaba ezandleni Zakhe”; njalo njalo. Kwedluliswa umbiko ngalezi ziqephu, noma umuntu angathi lezi ziqephu zedlulisa umbiko esintwini: UNkulunkulu vele usefikile emhlabeni wabantu, uNkulunkulu uzoqala umsebenzi omkhulu ngokwengenziwe, umbuso kaNkulunkulu sewehlele eqenjini labantu abathile, futhi uNkulunkulu usethole inkazimulo futhi unqobe inqwaba yezitha Zakhe. Lelo nalelo zwi likaNkulunkulu libamba inhliziyo yomuntu ngamunye. Sonke isintu silinde ngokulangezelela ukuba uNkulunkulu anikeze iphimbo nakwamanye amazwi amasha, ngoba njalo lapho uNkulunkulu ekhuluma, ushukumisa inhliziy0 yomuntu ezimpandeni zayo, futhi okungaphezulu kwalokho uphethe futhi usekela konke ukunyakaza nomzwelo womuntu, ukuze isintu siqale ukwethembela futhi, nangokwengeziwe, sazise amazwi kaNkulunkulu…. Ngale ndlela, ngokungazi, abantu abaningi kakhulu ngokukhulu base bekhohliwe yiBhayibheli, futhi baze banikeza ukunaka okuncane ngokwengeziwe ezintshumayelweni nemibhalo eyisidala yabantu bokomoya, ngoba babengakwazi ukuthola emibhalweni yesikhathi esedlule noma yisiphi isisekelo sala mazwi kaNkulunkulu, futhi babengakwazi ukuthola noma kuphi inhloso kaNkulunkulu ekukhulumeni la mazwi. Njengoba kunje, ngabe kwakudingeka kangakanani ukuba isintu sivume ukuthi la mazwi ayiphimbo likaNkulunkulu elalingakaze libonakale noma lizwakale kulokhu kwaqala isikhathi, ukuthi akude nanoma imuphi umuntu okholwa kuNkulunkulu, nokuthi edlula onke amazwi akhulunywe noma yimuphi umuntu ongokomoya owayephila endulo noma nguNkulunkulu esikhathini esedlule. Sikhuthazwa yizwi ngalinye kulawa, isintu sangena singaboni emoyeni womsebenzi woMoya oNgcwele, ekuphileni ezigabeni eziphambili zenkathi entsha. Sigqugquzelwa ngamazwi kaNkulunkulu, isintu, sigcwele ukulangazelela, sezwa ubumnandi bokuholwa mathupha amazwi kaNkulunkulu. Ngikholwa ukuthi lesi sikhathi esedlulayo siyisikhathi wonke umuntu oyosikhumbula ngenkumbulo engapheli, lapho empeleni lokho isintu esakuthokozela ngalesi sikhathi kwakungelutho olungaphezu komoya womsebenzi woMoya oNgcwele, noma umuntu angakubiza ngokuthi ukunambitheka okumnandi kukashukela ogcotshwe ephilisini elingaphansi. Lokhu kungenxa yokuthi, kusuka kuleli qophelo kuya phambili, sisengaphansi kokuqondiswa ngamazwi kaNkulunkulu, sisesemoyeni womsebenzi woMoya oNgcwele, isintu sasiholelwa singazi kwesinye isigaba samazwi kaNkulunkulu, okuyisinyathelo sokuqala emsebenzini owenziwa yizwi likaNkulunkulu eNkathini Yombuso—ukuvivinywa kwabenzi bomsebenzi.

Amazwi akhulunywa ngaphambi kokuvivinywa kwabenzi bomsebenzi iningi lawo ayesesimweni sokuyala, ukunxusa, ukukhuza, nokuqondisa, futhi kwezinye izindawo ayesebenzisa indlela endala yokukhuluma eyayisetshenziswa eNkathini Yomusa—esebenzisa “Amadodana Ami” kulabo ababelandela uNkulunkulu ukuze kube lula esintwini ukusondela kuNkulunkulu, noma ukuze isintu sithathe ubudlelwane baso noNkulunkulu njengobusondelene. Ngale ndlela, noma ngabe yikuphi ukwahlulela uNkulunkulu akwenza ekuziqhayiseni kwesintu, ukuzidla, nezinye izimo zokukhohlakala, umuntu wayeyokwazi ukubhekana nakho futhi akwamukele ekubeni kwakhe “yindodana,” ngaphandle kokuba nokuphikisana namazwi “kaNkulunkulu uBaba,” ngaphezu kwawo isithembiso “uNkulunkulu uBaba” asenza “emadodaneni” Akhe sasingangatshazwa nhlobo. Ngalesi sikhathi, sonke isintu sathokozela ukuphila okukhululeke ezinkingeni njengokomntwana, futhi lokhu kwafeza inhloso kaNkulunkulu, engukuthi, lapho bengena ebudaleni, wayezoqala ukwenza ukwahlulela kubo. Lokhu futhi kwabeka isisekelo somsebenzi wokwahlulela isintu uNkulunkulu awuqala ngokusemthethweni eNkathini Yombuso. Ngenxa yokuthi umsebenzi kaNkulunkulu kulokhu kuba sesimweni somuntu ikakhulu ngukwahlulela nokunqoba sonke isintu, lapho umuntu egxilisa izinyawo zakhe phansi, uNkulunkulu ngokushesha wangena endleleni yomsebenzi Wakhe—emsebenzini ahlulela kuwo umuntu futhi amsole. Ngokubonakalayo, onke amazwi ngaphambi kokuvivinywa kwabenzi bomsebenzi akhulunywa ngenxa yokwedlula oguqukweni, inhloso yangempela ingekhona lokhu okwakubonakala iyikho. Inhloso eyayilangazelelwe nguNkulunkulu yayiwukuthi akwazi ngokushesha okukhulu ukuqala umsebenzi Wakhe ngokusemthethweni eNkathini Yombuso. Wayengafisi neze ukuqhubeka nokugqugquzela isintu ngokusifunza amaphilisi agcotshwe ushukela; kodwa, wayelangazelela ukubona ubuso bangempela bawo wonke umuntu phambi kwesihlalo Sakhe sokwahlulela, futhi ngokulangazelela okwengeziwe wayefisa ukubona isimo sangempela somqondo abantu ababeyoba naso emva kokulahlekelwa umusa Wakhe. Wayefisa ukubona kuphela imiphumela, hhayi inqubo. Kodwa ngaleso sikhathi akukho muntu owayeqonda inhloso kaNkulunkulu enokulangazela, ngoba inhliziyo yomuntu yayikhathazeka kuphela ngesiphetho sayo namathemba ekusasa. Akumangazi ukuthi ukwahlulela kukaNkulunkulu kwakuqondiswe isikhathi ngesikhathi, kuso sonke isintu. Kwaba kuphela lapho isintu, ngaphansi kokuqondisa kukaNkulunkulu, siqala ukuphila impilo yabantu ejwayelekile lapho isimo somqondo kaNkulunkulu ngomuntu saguquka khona.

U-1991 wawungunyaka ongajwayelekile; asiwubize lo nyaka “ngonyaka wegolide.” UNkulunkulu waqala umsebenzi omusha weNkathi Yombuso futhi waqondisa izwi Lakhe kuso sonke isintu. Ngesikhathi esifanayo, isintu sathokozela ukufudumala okwakungakaze kubonakale futhi, ngaphezu kwalokho, sezwa ubuhlungu obulandela ukwahlulela umuntu kukaNkulunkulu okungakaze kubonakale. Isintu sezwa ubumnandi obabungakaze baziwe futhi buzwakale, futhi ukwahlulela nokushiywa okwakungakaze kwaziwe, sengathi sasizuze uNkulunkulu, futhi kuphinde kube sengathi sasilahlekelwe uNkulunkulu. Ukuhlupheka unezinto nokuhlupheka ekwesweleni—le mizwa yaziwa kuphela yilabo abayizwe mathupha; iyinto umuntu angenakhono noma indlela yokuyichaza. Amanxeba alolu hlobo ayilokhu uNkulunkulu akubeke phezu kwawo wonke umuntu njengesimo sokuhlangenwe nakho nento yakhe engathinteki. Okuqukethwe ngamazwi akhulunywa nguNkulunkulu kulo nyaka empeleni kuhlukaniseka ngokwezigaba ezimbili: Esokuqala yingxenye lapho uNkulunkulu ehlela emhlabeni wabantu ukuze ameme isintu ukuba size phambi kwesihlalo Sakhe sobukhosi njengezihambeli; okwesibili, ingxenye lapho isintu, sesidle saphuza sasutha, saqashwa khona nguNkulunkulu njengabenzi bomsebenzi. Empeleni akudingi nakushiwo ukuthi ingxenye yokuqala iyisifiso esithandeka nesiqotho kakhulu, ikakhulu ngoba abantu sebejwayele isikhathi eside ukwenza ukuthokozela konke okukaNkulunkulu kube yiwona mgomo wokukholwa Kuye. Kungakho, lapho uNkulunkulu eqala nje ukukhuluma izwi Lakhe, isintu sonke sasikulungele ukungena embusweni futhi salindela lapho ukuba uNkulunkulu ethule imiklomelo ehlukene kuso. Abantu kulezi zimo abazange nhlobo bazikhandle ngokufanele ngokuguqula izimo zabo, ukufuna ukwanelisa uNkulunkulu, ukukhombisa ukucabangela intando kaNkulunkulu, njalo njalo. Ngokubuka okukha phezulu, abantu babebonakala behlala bephithizela ngenkathi bezikhandla futhi besebenzela uNkulunkulu, lapho empeleni babehlela, phakathi ekufihlakaleni kwezinhliziyo zabo, isinyathelo esilandelayo okwakumele basithathe ukuze bazuze izibusiso noma babuse njengamakhosi. Umuntu angasho ukuthi, ngenkathi inhliziyo yomuntu ithokozela uNkulunkulu, ngaso leso sikhathi yayakhela uNkulunkulu amacebo. Isintu kulesi simo sihlangana nokucasuka nokwenyanya okujulile kukaNkulunkulu; isimo sikaNkulunkulu asimbekezeleli umuntu omkhohlisayo noma omsebenzisayo. Kodwa ukuhlakanipha kukaNkulunkulu akufinyeleleki kunoma yimuphi umuntu. Kwakuphakathi kokubekezelela konke lokhu kuhlupheka lapho akhuluma khona ingxenye yokuqala yamazwi Akhe. Ukuthi kungakanani ukuhlupheka uNkulunkulu akubekezelela, nokuthi kungakanani ukunakekela nokucabanga akukhipha ngalesi sikhathi, akukho muntu okwazi ukukucabanga. Inhloso yengxenye yokuqala yala mazwi ukuveza zonke izimo ezehlukene zobubi okukhonjiswa umuntu lapho ebhekene nesikhundla nenzuzo, nokuveza ubugovu nokudeleleka komuntu. Noma ngabe, ekukhulumeni, uNkulunkulu uhlela amazwi Akhe ngephimbo eliqotho neliqinile likamama onothando, ulaka olusekujuleni kwenhliziyo Yakhe luvutha njengelanga lesemini, sengathi luqondiswe ezitheni Zakhe. UNkulunkulu akazimisele noma kuziphi izimo ukukhuluma neqembu labantu abantula umfanekiso ojwayelekile wesintu, ngakho, noma nini lapho ekhuluma, ucindezela ulaka oluphakathi enhliziyweni Yakhe ngenkathi ngesikhathi esifanayo ezithiba ukuze akhiphe izwi Lakhe. Okungaphezu kwalokhu, ukhuluma nesintu esintula ubuntu obejwayekile, esingenakho ukucabanga, esikhohlakele kakhulu, nobugovu buyimvelo yaso yesibili, futhi asilaleli siphinde sihlubuke uNkulunkulu kuze kube sekugcineni. Ukujula uhlanga lwesintu oluwele kukho kucabangeka kalula, futhi ngaphezu kwalokho ukwenyanya nokucasuka kukaNkulunkulu ngesintu kucabangeka kalula, kodwa isintu sinobunzima bokucabanga ukuthi ukulimala esikulethe kuNkulunkulu akunakuchazeka ngamazwi. Kodwa kwakukulesi simo—lapho kungekho muntu owakwazi ukuthola indlela inhliziyo kaNkulunkulu ehlupheka ngayo, futhi ngaphezu kwalokho akekho owathola indlela umuntu angacabangi futhi angalungiseki ngayo—ukuthi wonke umuntu ngamunye, ngaphandle kokuba namahloni namancane noma nechashazi lokungabaza, wakuthatha kalula nje ukuthi wayenelungelo njengamadodana kaNkulunkulu lokwamukela yonke imiklomelo ayeyilungiselelwe umuntu, kuze kube ngisho seqophelweni lokuncintisana, kungekho muntu ofisa ukusala emuva futhi bonke besaba ngokujulile ukungatholi lutho. Kufanele ukuba usuyazi manje ukuthi yiluphi uhlobo lwesikhundla abantu ngaleso sikhathi ababekuso emehlweni kaNkulunkulu. Isintu esinjengalesi singayithola kanjani imiklomelo kaNkulunkulu? Kodwa lokho umuntu akwamukela kuNkulunkulu ngazo zonke izikhathi kungumcebo oyigugu elikhulu, futhi ngokuphambene lokho uNkulunkulu akwamukela kumuntu kuwubuhlungu obukhulu. Kulokhu kwasuka ekuqaleni kobudlelwane phakathi kukaNkulunkulu nomuntu, lokhu kuyilokhu umuntu ahlala ekwamukela kuNkulunkulu nalokho akubuyisela kuNkulunkulu.

Nakuba uNkulunkulu wayevutha ngokukhathazeka, lapho ebona lolu hlanga lwabantu, olukhohlakele ngokuphelele, wayengenakho angakwenza ngaphandle kokuluphonsa echibini lomlilo ukuze lucwengwe. Lokhu kuyingxenye yesibili yezwi likaNkulunkulu, lapho uNkulunkulu aqasha khona isintu njengabenzi bomsebenzi. Kule ngxenye, uNkulunkulu wasuka kokuthambile waya kokunesihluku, nakokumbalwa waya kokuningi, ngokwakho kokubili indlela yokwenza kanye nobude, esebenzisa isikhundla “somuntu kaNkulunkulu” njengokuyenga ukuze aveze imvelo yomuntu ekhohlakele ngesikhathi esifanayo ethula izigaba ezehlukene [a]zabenzi bomsebenzi, abantu, namadodana ukuze abantu bakhethe kuzo. Ngempela, njengoba uNkulunkulu ayebikezele, akekho owakhetha ukuba ngumenzi womsebenzi kaNkulunkulu, futhi kunalokho bonke balwela ukuba ngabantu bakaNkulunkulu. Ngisho noma, ngalesi sikhathi, isihluku uNkulunkulu ayekhuluma ngaso sasiyinto abantu ababengayilindele futhi bengakaze bezwe ngaso, noma kunjalo, ngokukhathazeka ngokwedlulele ngesikhundla futhi, phezu kwalokho, benake ngokwedlulele ukuzuza izibusiso, babengenasikhathi sokwakha umbono ngephimbo lokukhuluma likaNkulunkulu, nendlela Yakhe yokukhuluma, kodwa kunalokho imiqondo yabo yayilokhu ikhathazwa kakhulu yisikhundla sabo nalokho ikusasa elalingase libaphathele khona. Ngale ndlela, isintu salethwa, singaboni, ngezwi likaNkulunkulu enkimbinkimbini ayeyibekele sona. Bekhangwe, bethanda bengathandi, yihuha lekusasa nesiphetho sabo, abantu babezazi bengakulungele ukuba ngabantu bakaNkulunkulu, kodwa futhi babengabaza ukwenza njengabenzi bomsebenzi. Bedonseka phakathi kwemiqondo ephikisanayo, bavuma benganakile ukwahlulela nokusola okwakungakaze kwenzeke uNkulunkulu akwenza kumuntu. Ngokwemvelo, lolu hlobo lokwahlulela nokucwenga lwaluyinto isintu esasingazimisele nakanjani ukulwamukela. Noma kunjalo, nguNkulunkulu kuphela onokuhlakanipha, futhi nguye kuphela onamandla, okuphoqelela ukuthoba kokuzehlisa kulolu hlanga lwabantu olukhohlakele, ukuze, bezimisele noma bengazimisele, bavume ekugcineni. Isintu asinakho okunye esingakhetha kukho. NguNkulunkulu kuphela onezwi lokugcina. Futhi nguNkulunkulu kuphela owazi ukusebenzisa indlela yokwenza efana nalena yokunikeza iqiniso nokuphila kumuntu futhi amkhombise indlela. Le ndlela yokwenza ingukungagwemeki komsebenzi kaNkulunkulu phezu komuntu, futhi, ngaphandle kokungabaza nokuphikiswa, iyisidingo somuntu esingenakuphikiswa. UNkulunkulu usebenzisa indlela yokwenza efana nalena ukukhuluma nokusebenza ukuze adlulisele leli qiniso esintwini: Ekusindiseni isintu, uNkulunkulu wenza lokhu ngenxa yothando nomusa Wakhe nangenxa yokuphatha Kwakhe; ekwamukeleni insindiso kaNkulunkulu, isintu sikwenza lokho ngenxa yokuthi sesiwele eqophelweni lapho uNkulunkulu engakwazi ukwenza okunye ngaphandle kokukhuluma mathupha. Lapho umuntu amukela insindiso kaNkulunkulu, lona ngumusa omkhulu kakhulu, futhi kungumusa okhethekile, okusho ukuthi, ukuba uNkulunkulu wayenganikanga iphimbo lakhe mathupha ezwini Lakhe, isiphetho sesintu sasiyoba ukushabalala. Ngesikhathi esifanayo nalapho enyanya khona isintu, uNkulunkulu usalungele futhi usazimisele ukukhokha noma yiliphi inani ngensindiso yomuntu. Kuleso sikhathi, lapho umuntu ephindaphinda ukukhuluma ngothando lwakhe lukaNkulunkulu nangendlela anikela ngayo konke kuNkulunkulu, uyamhlubuka uNkulunkulu futhi uphoqelela ukuthola lonke uhlobo lomusa kuNkulunkulu, futhi aze, ngesikhathi esifanayo, alimaze uNkulunkulu futhi alethe ubuhlungu obungenakuchazwa enhliziyweni Yakhe. Unjena umehluko omkhulu wokuzidela nokuzicabangela phakathi kukaNkulunkulu nomuntu!

Ekusebenzeni nasekukhulumeni, uNkulunkulu akavimbekile ekulandeleni noma iyiphi indlela, kodwa wenza inhloso Yakhe ibe ukuthola imiphumela. Ngenxa yalesi sizathu, “emazwini oMoya oNgcwele emabandleni,” wenza isiqiniseko sokuthi angawubeki obala umfanekiso Wakhe ngokucacile, kodwa aveze kuphela amazwi ambalwa anjengathi “uKristu wezinsuku zokugcina,” “iNhloko yezulu nomhlaba,” njalo njalo. Lokho akuthinti nangayiphi indlela inkonzo kaKristu noma ukwazi kwesintu uNkulunkulu, ikakhulu ngenxa yokuthi isintu ngalezo nsuku zokuqala sasingazi lutho nhlobo ngemiqondo “kaKristu” kanye “nokuba sesimweni somuntu,” okwenza uNkulunkulu azehlise ukuze abe umuntu “onomsebenzi okhethekile” ukuze akhulume izwi Lakhe. Lokhu kuyisiboniso senhloso enokucophelela kaNkulunkulu, ngoba abantu ngaleso sikhathi babekwazi kuphela ukwamukela lolu hlobo lokukhuluma. Noma yiluphi uhlobo lokukhuluma uNkulunkulu alusebenzisayo, imiphumela yomsebenzi Wakhe ayithinteki, ngoba kukho konke akwenzayo uNkulunkulu uhlose ukwenza umuntu aguquke, ukwenza umuntu athole insindiso kaNkulunkulu. Noma ngabe wenzani, uNkulunkulu uhlala enezidingo zomuntu emqondweni. Lokhu kuyinhloso yokusebenza nokukhuluma kukaNkulunkulu. Noma ngabe uNkulunkulu unaka ngokugcwele ekucabangeni zonke izingxenye zesintu, futhi uhlakaniphe kakhulu kukho konke akwenzayo, ngingasho lokhu: Ukuba uNkulunkulu akazifakazelanga Ngokwakhe, kwakungeke kube noyedwa phakathi kwesintu esidaliwe okwazi ukubona uNkulunkulu Ngokwakhe noma ukuma ukuze afakaze ngoNkulunkulu Ngokwakhe. Ukuba uNkulunkulu wayelokhu esebenzisa “umuntu onomsebenzi okhethekile” njengendlela yokukhuluma emsebenzini Wakhe, kwakungeke kube khona noyedwa umuntu owayengabona uNkulunkulu njengoNkulunkulu—lokhu kuwusizi lomuntu. Lokho kusho ukuthi, phakathi kohlanga lwabantu abadaliwe akukho muntu ongazi uNkulunkulu, ingasaphathwa-ke eyokuthanda uNkulunkulu, ukukhathazeka ngoNkulunkulu, nokusondela kuNkulunkulu. Ukholo lomuntu ngolokuzuza izibusiso kuphela. Umfanekiso kaNkulunkulu njengomuntu onomsebenzi okhethekile unikeze ukusikisela kuwo wonke umuntu ngamunye: Isintu sikuthola kulula ukuthatha uNkulunkulu njengomunye phakathi kohlanga lwabantu abadaliwe; ubuhlungu nokwehliswa okukhulu kakhulu umuntu akuletha kuNkulunkulu kuwukuthi, lapho ebonakala ngokuvulekile noma esebenza, uNkulunkulu usalahlwa ngumuntu futhi aze akhohlwe nguye. UNkulunkulu ubekezelela ukwehliswa okukhulu ukuze asindise isintu; ekunikeni konke, inhloso Yakhe ukusindisa isintu, ukuthola ukubonwa ngabantu. Inani uNkulunkulu alikhokhile ngenxa yakho konke lokhu liyinto wonke umuntu ononembeza okufanele ayazise. Isintu sesithole ukukhuluma nokusebenza kukaNkulunkulu, futhi sazuza insindiso kaNkulunkulu. Ngesikhathi esifanayo, akukafiki kumuntu ukuthi abuze lokhu: Futhi yikuphi okuzuzwe nguNkulunkulu esintwini? Kulelo nalelo zwi likaNkulunkulu, isintu sizuze iqiniso, siphumelele ukuguquka, sithole indlela empilweni; kodwa lokho okuzuzwe nguNkulunkulu akukho ngaphezu kwamazwi akweletwa Yena kanye nokuhleba okumbalwa okuzwakala kancane kokudumisa. Nakanjani lokhu akukhona ukubuyisela lokho uNkulunkulu akufunayo kumuntu?

Nakuba amazwi kaNkulunkulu amaningi esekhulunyiwe manje, iningi labantu basalokhu bemi esigabeni esimelwe “ngamazwi oMoya uNgcwele abhekiswe emabandleni” ekwazini kwabo nasekuqondeni kwabo uNkulunkulu, abangakasuki kukho baye phambili—lesi ngempela yisihloko esibuhlungu. Le ngxenye “yamazwi oMoya oNgcwele abhekiswe emabandleni” ayisihluthulelo nje sokuvula inhliziyo yomuntu; ukuma lapha kuwukusilela kude kakhulu nokugcwalisa inhloso kaNkulunkulu. Inhloso kaNkulunkulu ekukhulumeni le ngxenye yamazwi Akhe kuphela iwukukhipha isintu eNkathini Yomusa isifake eNkathini Yombuso; akafisi neze ukuba isintu silokhu simile kule ngxenye yamazwi Akhe noma size sithathe le ngxenye yamazwi Akhe njengesiqondiso, uma kungenjalo amazwi kaNkulunkulu angesikhathi esizayo ayengeke adingeke noma abe nomqondo. Uma kukhona ongakakwazi ukungena kulokho uNkulunkulu afuna ukuthi umuntu akuthole kule ngxenye yamazwi Akhe, khona-ke ukungena kwalowo muntu kuhlala kungaziwa. Le ngxenye yamazwi kaNkulunkulu iqukethe imfuneko eyisisekelo kakhulu uNkulunkulu ayifuna kumuntu ngeNkathi Yombuso, futhi iwukuphela kwendlela isintu esiyongena ngayo endleleni efanele. Uma ungumuntu ongaqondi lutho, khona-ke kungakuhle uqale ngokufunda amazwi akule ngxenye!

Imibhalo yaphansi:

a. Umbhalo wokuqala awunawo umshwana othi “izigaba ezehlukene.”


Isahluko 1

Ukudumisa kufikile eSiyoni futhi indawo yokuhlala kaNkulunkulu ibonakele. Igama elihle elingcwele lidunyiswa yibo bonke abantu, futhi liyasabalala. A, Nkulunkulu uSomandla! Inhloko yezulu nomhlaba, uKristu wezinsuku zokugcina—uyiLanga elikhanyayo, futhi uphakeme phezu kweNtaba iSiyoni enobukhosi futhi emangalisayo kulo lonke izulu nomhlaba …

Nkulunkulu uSomandla! Siyakuhalalisela; siyadansa futhi siyacula. UnguMhlengi wethu ngempela, iNkosi enkulu yezulu nomhlaba! Sewenze iqembu labanqobi, futhi ugcwalise uhlelo lokuphatha lukaNkulunkulu. Bonke abantu bagelezela kule ntaba. Bonke abantu bayoguqa phambi kwesihlalo sobukhosi! Ungoyedwa nokuphela kukaNkulunkulu wangempela futhi ufanelwe yinkazimulo nokuhlonipheka. Yonke inkazimulo, ukudunyiswa, negunya akube sesihlalweni sobukhosi! Umthombo wokuphila ugeleza usuka esihlalweni sobukhosi, unisela futhi wondla abantu bakaNkulunkulu. Impilo iguquka nsuku zonke; ukukhanya nezambulo ezintsha kuyasilandela, kuhlala kusinika ulwazi olusha ngoNkulunkulu. Ukuba nesiqiniseko ngoNkulunkulu ngokuhlangenwe nakho; amazwi Akhe ahlala ebonakala, ebonakala kulabo abafanele. Ngempela sibusiswe kakhulu! Ukubhekana ubuso nobuso noNkulunkulu nsuku zonke, sikhuluma noNkulunkulu kukho konke, futhi sinika uNkulunkulu ubukhosi kukho konke. Sizindla ngezwi likaNkulunkulu ngokucophelela, izinhliziyo zethu zizothile kuNkulunkulu, futhi ngalokho siza phambi kukaNkulunkulu lapho sithola khona ukukhanya Kwakhe. Ekuphileni kwethu, ezenzweni, emazwini, emicabangweni, nasemiqondweni kwansuku zonke, siphila ngaphakathi kwezwi likaNkulunkulu, futhi sihlala sinokwahlukanisa. Izwi likaNkulunkulu lifaka intambo enalithini; izinto ezifihlwe phakathi zibonakala enye emva kwenye kungalindelwe. Ukuhlanganyela noNkulunkulu akunakubanjezelwa; imicabango nemiqondo kubekwa obala nguNkulunkulu. Kuwo wonke umzuzu siphila phambi kwesihlalo sikaKristu lapho sedlula khona ekwahlulelweni. Yonke ingxenye yemizimba yethu ilokhu ihleli uSathane. Namuhla, ithempeli likaNkulunkulu kufanele lihlanzwe ukuze kubuyiswe ubukhosi Bakhe. Ukuze siphathwe nguNkulunkulu ngokuphelele, kufanele sedlule empini yokuphila nokufa. Kulapho kuphela ubuntu bethu obudala sebubethelwe lapho ukuphila kukaKristu okuvukile bungabusa ngobukhosi.

Manje uMoya oNgcwele uhlasela amagumbi onke ethu ukuze uqale impi yokubuyisa! Uma nje sikulungele ukuzincisha futhi sizimisele ukubambisana noNkulunkulu, uNkulunkulu noma nini uyokhanyisa futhi ahlanze ingaphakathi lethu, futhi abuyise kabusha lokho uSathane akuthathile, ukuze sikwazi ukupheleliswa nguNkulunkulu ngokushesha okungenzeka. Ungachithi isikhathi, futhi njalo hlala uphila ngaphakathi kwezwi likaNkulunkulu. Yakheka kanye nabangcwele, ngeniswa embusweni, futhi ungene enkazimulweni noNkulunkulu.


Isahluko 2

Ibandla laseFiladelfiya selithole isimo, futhi lokhu kube ngokuphelele ngenxa yomusa nobubele bukaNkulunkulu. Abangcwele bakhiphe uthando lwabo lukaNkulunkulu futhi abazange baphambuke endleleni yabo yokomoya. Baqinile ekukholweni kwabo ukuthi uNkulunkulu wangempela ongukuphela Kwakhe ube yinyama, ukuthi uyiNhloko yezulu nomhlaba olawula zonke izinto—lokhu kuqinisekiswa nguMoya oNgcwele futhi kufakazelwa ngobufakazi obuqanda ikhanda! Akunakuguquka!

O, Nkulunkulu uSomandla! Namuhla uvule amehlo ethu angokomoya, uvumela ukuthi izimpumputhe zibone, izishosha zihambe, abanochoko ukuba basinde. Uvule ifasitela lezulu futhi sibone izimfihlakalo zomhlaba ongokomoya. Amazwi Akho angene kithi, futhi usisindisile ebuntwini obukhohlakele obulethwe nguSathane. Lokhu kuwumsebenzi Wakho omkhulu kanye nomusa Wakho omkhulukazi. Singofakazi Bakho!

Uthobeke futhi wafihlakala ekuthuleni isikhathi eside. Wedlule ekuvukeni nokuhlupheka kokubethelwa; waze intokozo nosizi lokuphila komuntu kanye nokushushiswa nobunzima. Uzwe futhi wanambitha ubuhlungu bomhlaba womuntu, futhi ushiywe yinkathi. UNkulunkulu osesimweni somuntu unguNkulunkulu Ngokwakhe. Usisindisile engqumbini yobulongwe ngenxa yentando kaNkulunkulu wase usiphakamisa ngesandla Sakho sokudla; umusa Wakho unikezwe thina mahhala. Wenza imizamo engapheli yokufaka ukuphila Kwakho kithina; inani olikhokhile ngegazi, umjuluko, nezinyembezi Zakho lokhu kukwabangcwele. Siyizikhonzi zemizamo Yakho yokuzikhandla; siyinani olikhokhayo.

O, Nkulunkulu Somandla! Kungenxa yothando nobubele Bakho, ukulunga nobukhosi Bakho, ubungcwele nokuthobeka Kwakho ukuba bonke abantu bayokhothama phambi Kwakho futhi bakukhonze kuze kube phakade.

Namuhla uphelelelise wonke amabandla—ibandla laseFiladelfiya—eliwukufezwa kohlelo Lwakho lokuphatha lweminyaka eyizi-6,000. Abangcwele manje sebengalalela ngokuthobeka phambi Kwakho; baxhumene nabanye emoyeni futhi bayaphelezelana othandweni. Baxhumene nomthombo wesiphethu. Amanzi okuphila aphilayo agobhoza ngokungapheli futhi asusa aphinde ahlanze konke ukungcola nodoti ebandleni, ephinda futhi ehlanza ithempeli. Simazile uNkulunkulu wangempela ongokoqobo, sahamba ngaphakathi kwamazwi Akhe, sabona imisebenzi yethu nokufanele sikwenze, futhi senza konke esingakwenza ukuze sizidele ngenxa yebandla. Kufanele sithathe yonke imizuzu ukuze sithule phambi Kwakho futhi silalele umsebenzi woMoya oNgcwele ukuze intando Yakho ingavimbeleki kithi. Phakathi kwabangcwele kukhona ukuthandana, futhi ukuqina kwabanye kuyovala isikhala sokwehluleka kwabanye. Bangahamba emoyeni kuyo yonke imizuzu futhi bazuze ukukhanyiselwa nokukhanya koMoya oNgcwele. Benza iqiniso masinyane emva kokuliqonda; bahambisana nokukhanya okusha futhi balandele izinyathelo zikaNkulunkulu.

Bambisana ngenkuthalo noNkulunkulu; ukumdedela alawule kungukuhamba Naye. Yonke imiqondo yakho, imicabango nemibono, konke ukuxakeka kwethu komhlaba, kushabalala emoyeni njengentuthu. Sivumela uNkulunkulu abuse emoyeni wethu, sihambe Naye futhi sizuze ukwedlula kokuyimvelo, sinqobe umhlaba, futhi imimoya yethu iyandiza iphinde ithole ukukhululwa; lena yimiphumela yokuba yiNkosi kukaNkulunkulu uSomandla. Kungenzeka kanjani singadansi futhi singaculi izindumiso, sinikeze ukudumisa kwethu, futhi sinikeze amaculo amasha?

Empeleni ziningi izindlela zokudumisa uNkulunkulu: ukumemeza igama Lakhe, ukusondela Kuye, ukucabanga Ngaye, ukufunda okuwukuthandaza, ukuhlanganyela, ukucabanga, ukuzindla, umthandazo, namaculo okudumisa. Kulezi zinhlobo zokudumisa kunokuthokoza, futhi kunogcobo; kukhona amandla ekudumiseni futhi kukhona nomthwalo. Kunokholo ekudumiseni, futhi kunolwazi olusha.

Bambisana ngenkuthalo noNkulunkulu, sebenza ngokuhambisana nibe munye, nelisa intando kaNkulunkulu uSomandla, phuthuma ukuba ngumzimba wokomoya ongcwele, nyathela uSathane, futhi uqede isiphetho sakhe. Ibandla laseFiladelfiya lihlwithwe phambi kukaNkulunkulu futhi liyazibonakalisa enkazimulweni kaNkulunkulu.


Isahluko 3

INkosi enqobile ihleli esihlalweni Sayo sobukhosi esikhazimulayo. Ifeze ukuhlenga futhi iholele bonke abantu Bayo ekubeni babonakale enkazimulweni. Iphethe izulu nomhlaba ezandleni Zayo futhi ngokuhlakanipha namandla Ayo obunkulunkulu yakhe futhi yenza iSiyoni eliqinile. Ngobukhosi Bayo yahlulela umhlaba omubi; yahlulela zonke izizwe nabo bonke abantu, umhlaba nezilwandle nazo zonke izinto eziphilayo kukho, kanye nalabo abadakwe yiwayini nokungabi nasimilo. UNkulunkulu nakanjani uyobahlulela, futhi nakanjani uyobathukuthelela futhi kulokho kuyokwembulwa ubukhosi bukaNkulunkulu. Ukwahlulela okunjalo kuyoshesha futhi kuyokwethulwa ngaphandle kokulibala. Umlilo wolaka lukaNkulunkulu uyohangula amacala abo amabi futhi inhlekelele iyobehlela noma nini; ngeke bazi ndlela yokuphunyuka futhi ngeke babe nendawo yokucasha, bayokhala bagedle amazinyo abo, futhi bayozilethela imbubhiso.

Amadodana kaNkulunkulu anqobile nakanjani ayohlala eSiyoni, angalishiyi nhlobo. Izihlwele ziyolalelisisa iphimbo Lakhe, ziyonakisisa izenzo Zakhe, futhi amazwi azo okudumisa Yena ngeke ame. UNkulunkulu wangempela ongukuphela Kwakhe ubonakele! Siyoqiniseka Ngaye emoyeni futhi simlandele eduze siphinde senze konke esingakwenza ukuze siphuthume phambili ngaphandle kokungabaza. Ukuphela komhlaba kuyembuleka phambi kwethu; impilo yebandla kanye nabantu, izindaba, nezinto ezisizungezile ziqinisa ukuqeqeshwa kwethu. Asiphuthume sibuyise izinhliziyo zethu ezithanda umhlaba kakhulu! Asiphuthume sibuyise ukubona kwethu okusithwe kakhulu! Ngeke sisanyathela siye phambili ngoba singase seqe imingcele futhi siyobamba izilimi zethu ukuze siphile ngezwi likaNkulunkulu, futhi ngeke sisaxabana ngenxa yezinzuzo nokulahlekelwa kwethu. A, kuyekeni—ukuthanda kwenu umhlaba nomcebo okunomhobholo! A, zikhululeni kukho—ukunamathela ngokunkonkoshela kubayeni benu nasemadodakazini namadodana enu! Lahlani imibono nobandlululo lwenu! Vuka, ngoba isikhathi sifushane! Umoya wakho mawubheke phezulu, bheka phezulu udedele uNkulunkulu alawule. Ungavumi ukuba ufane nenkosikazi kaLoti. Kuyadabukisa ukulahlwa! Kudabukisa ngempela! Vuka!


Isahluko 4

Sizohlala sibhekile futhi silindile, sithule emoyeni futhi sifuna ngenhliziyo ehlanzekile. Noma yini esehlelayo, akufanele sihlanganyele ngobumpumputhe. Sidinga kuphela ukuthula phambi kukaNkulunkulu futhi sibe nokuhlanganyela okungapheli Naye khona-ke izinhloso Zakhe ziyokwambulwa kithi. Umoya wethu kufanele uhlale ukulungele ukwahlukanisa futhi kufanele uzimisele futhi ungathambi. Kufanele sikhe emanzini aphilayo phambi kukaNkulunkulu, amanzi ondla futhi agcwalise umoya wethu owomile. Kufanele silungele ngezikhathi zonke ukuzihlanza ekuzazini ukulunga kwethu, ukuzithwala kwethu, ukweneliseka kwethu ngathi, nokunganaki kwethu, ngakunye kwakho okuzalwa yisimo sethu sobusathane. Kufanele sivule izinhliziyo zethu ukuze samukele izwi likaNkulunkulu, kufanele sethembele emazwini Akhe ngenkathi siqhubeka nezimpilo zethu. Kufanele sizwe futhi siqiniseke ngezwi lakhe siphinde sithole ukuqonda izwi Lakhe, sivumele izwi Lakhe libe ukuphila kwethu. Yilolu ubizo lwethu! Sinqoba kuphela lapho siphila ngezwi likaNkulunkulu.

Manje imiqondo yethu iqotho ngokwedlulele, sikhuluma kalula futhi senze ngokugagamela futhi asikwazi ukulandela uMoya. Inamuhla ngeke libe njengesikhathi esedlule; umsebenzi woMoya oNgcwele uya phambili ngesivinini esikhulu. Kufanele silizwe ngokwemininingwane izwi likaNkulunkulu; wonke umqondo nomcabango, wonke umnyakazo nokuphendula kufanele sikwahlukanise ezinhliziyweni zethu. Akukho esikwenza phambi komuntu noma ngemuva kwakhe okungaphunyuka ekwahlulelweni phambi kwesihlalo sikaKristu. UMoya oNgcwele usiqondisa endaweni yokuhlangenwe nakho okujulile, futhi ngalokhu okuhlangenwe nakho sisondela ekuqinisekeni ngoSomandla.

UNkulunkulu wezulu nomhlaba uvule amehlo ethu omoya futhi izimfihlakalo zilokhu zembulwa kithi. Funa ngenhliziyo ehlanzekile! Zimisele ukukhokha inani, yana phambili ngayo yonke inhliziyo yakho, zimisele ukuzithiba, ungabe usaba nomhobholo, landela uMoya oNgcwele futhi uthokozele izwi likaNkulunkulu futhi umuntu omusha womhlaba wonke uyobonakala. Umzuzu usufikile, lapho uSathane ezohlangana nesiphetho sakhe, intando kaNkulunkulu iyokwenzeka. Zonke izizwe zomhlaba ziyoba ngumbuso kaKristu futhi uKristu uyobusa njengeNkosi emhlabeni kuze kube phakade!


Isahluko 5

Izintaba nemifula kulokhu kuguquka, imifudlana igeleza iya phambili, futhi impilo yomuntu imfushane kunomhlaba nesibhakabhaka. NguNkulunkulu uSomandla kuphela ongukuphila kwaphakade okuvukile, ezizukulwaneni kuphila phakade! Zonke izinto nezigameko zisezandleni Zakhe, uSathane ungaphansi kwezinyawo Zakhe.

Namuhla kungenxa yokukhetha kukaNkulunkulu okumiselwe kusengaphambili ukuthi usisindisile ekubanjweni nguSathane. Ngempela unguMhlengi wethu. Impilo yaphakade evukile kaKristu ibunjwe ngaphakathi kithina, ngakho simiselwe ukuxhumana nokuphila kukaNkulunkulu, singaba naye ubuso nobuso, singamudla, simphuze, futhi simthokozele. Lokhu kungukuzinikela okunesineke nokuzidela kukaNkulunkulu.

Izikhathi zonyaka ziyafika zihambe, zedlula emoyeni nesithwathwa, zihlangana nokuningi ukuhlupheka kwempilo, ukushushiswa nezinhlupheko, ukulahlwa nokunyundelwa ngumhlaba, amacala okubhacekwa nguhulumeni, ukholo noma ukuzimisela kukaNkulunkulu akunciphi. Ngenhliziyo ephelele ukuze intando kaNkulunkulu, ukuze uhlelo lukuphatha lukaNkulunkulu lufezeke, ubeka eceleni ukuphila Kwakhe. Ngenxa yabo bonke abantu Bakhe, akagodli mandla, ondla futhi enisela ngokucophelela. Kungakhathaleki ukuthi asazi, futhi silukhuni kangakanani, sidinga kuphela ukulalela phambi Kwakhe, futhi ukuphila okuvukile kukaKristu kuyoguqula imvelo yethu endala…. Ngenxa yala mazibulo amadodana, usebenza ngokungakhathali, udela ukudla nobuthongo. Ezinsukwini nobusuku obuningi, ekushiseni okuhangulayo nokubanda okushubisa umnkantsha okuningi, ubheka ngenhliziyo yonke eSiyoni.

Umhlaba, ikhaya, nomsebenzi kudeliwe, ngokuzimisela, engathintwa yizinjabulo zamhlaba…. Amazwi aphuma emlonyeni Wakhe ayasishaya, edalula izinto ezifihlwe phakathi ekujuleni kwezinhliziyo zethu. Kungenzeka kanjani singakholwa? Wonke umusho ophuma emlonyeni Wakhe uyafezeka noma ngasiphi isikhathi kithina. Zonke izenzo zethu, ezisobala nezangasese, azikho angazazi, akukho angakuqondi. Konke empeleni kuyokwambulwa phambi Kwakhe, phezu kwezinhlelo namalungiselelo ethu.

Ihleli phambi Kwakhe, imimoya yethu iyathokoza, ithokomele futhi izothile, ihlala izwa ingenalutho ngaphakathi, ikweleta uNkulunkulu ngempela. Lokhu kuyisimanga esingacabangeki futhi esingafezeki. UMoya oNgcwele ufakaza ngokwanele ukuthi uNkulunkulu uSomandla ukungukuphela kukaNkulunkulu wangempela! Akunakuphikiswa! Thina, leli qembu labantu, ngempela sibusiseke kakhulu! Ukuba akungenxa yomusa nobubele bukaNkulunkulu, bekufanele siye ekubhubheni futhi silandele uSathane. NguNkulunkulu uSomandla kuphela ongasisindisa.

A! Nkulunkulu uSomandla uNkulunkulu ongokoqobo! Nguwena ovule amehlo ethu angokomoya, okwenze sabona izimfihlakalo zomhlaba womoya. Amangelengele ombuso awapheli. Bheka futhi ulinde. Usuku alukwazi ukuba kude kakhulu.

Imililo yempi iyayaluza, intuthu yezibhamu iyantanta, isimo sezulu siyafudumala, isimo sezulu sendawo siyaguquka, ubhubhane luzosabalala, futhi abantu kufanele bafe, benethemba elincane lokuphila.

A! Nkulunkulu uSomandla uNkulunkulu ongokoqobo! Uyinqaba eqinile. Uyisiphephelo sethu. Sibuthana ngaphansi kwamaphiko Akho, futhi inhlekelele ngeke isifice. Lokhu kungukuvikela nokunakekela Kwakho okunobunkulunkulu.

Sonke siphakamisa amaphimbo ethu, ukucula izindumiso, izindumiso ezinkeneneza eSiyoni lonke! UNkulunkulu uSomandla onguNkulunkulu ongokoqobo usilungiselele leso siphetho esihle kakhulu. Bheka—bheka! Isikhathi asikwazi ukuba kude.


Isahluko 6

UNkulunkulu uSomandla, iNhloko yezinto zonke, uphethe amandla Akhe obukhosi asuka esihlalweni Sakhe sobukhosi. Ubusa phezu kwezulu nomhlaba nezinto zonke futhi uyasiqondisa emhlabeni wonke. Siyohlala siseduze Kwakhe ngazo zonke izikhathi, futhi siye phambi Kwakhe ngokuthula; ngeke silahlekelwe ngisho ngumzuzu owodwa, futhi kukhona izinto zokufundwa kuzo zonke izikhathi. Isimo esisizungezile kanye nabantu, izindaba nezinto, konke kuvunyelwe yisihlalo Sakhe sobukhosi. Ungabi nenhliziyo ekhonondayo, uma kungenjalo uNkulunkulu ngeke akunikeze umusa wakhe. Lapho kwehla ukugula kungenxa yothando lukaNkulunkulu, futhi izinhloso Zakhe ezinhle nakanjani zingemuva kwakho. Noma ngabe umzimba wakho uzwa ubuhlungu, ungathathi imiqondo kuSathane. Dumisa uNkulunkulu phakathi kokugula futhi uthokozele uNkulunkulu phakathi kokudumisa kwakho. Ungaphelelwa yisineke lapho ubhekene nokugula, qhubeka nokufuna futhi ungayeki, futhi uNkulunkulu uyokhanyisa ukukhanya Kwakhe kuwe. Wayekholwa kangakanani uJobe? UNkulunkulu uSomandla ungudokotela onamandla onke! Ukuhlala ekuguleni kungukugula, kodwa ukuhlala emoyeni kungukuphila. Uma unomphefumulo owodwa nje, uNkulunkulu ngeke akuyeke ufe.

Phakathi kithi sinokuphila okuvukile kukaKristu. Ngokungephikwe, sintula ukholo ebukhoneni bukaNkulunkulu. Sengathi uNkulunkulu angabeka ukholo lwangempela phakathi kithi. Izwi likaNkulunkulu limnandi impela! Izwi likaNkulunkulu lingumuthi onamandla! Beka odeveli noSathane ehlazweni! Uma siqonda izwi likaNkulunkulu siyoba nokwesekelwa futhi izwi Lakhe liyosindisa izinhliziyo zethu masinyane! Lixosha zonke izinto lenze konke kube nokuthula. Ukholo lufana nebhuloho lezingodo elihamba umuntu oyedwa, labo ababambelela ngokwedlulele ekuphileni bayoba nobunzima ekuliweleni, kodwa labo abazimisele ngokuzinikela bangawela ngaphandle kokukhathazeka. Uma umuntu enemicabango yokungabaza nokwesaba, wenziwa isiwula nguSathane. Wesaba ukuthi sizowela ibhuloho lokholo ukuze singene kuNkulunkulu. USathane wakha yonke indlela engenzeka ukusithumelela imicabango yakhe, kufanele sihlale sithandazela ukuthi ukukhanya kukaNkulunkulu kukhanye kithina, futhi kufanele sihlale sithembela kuNkulunkulu ukuthi asihlanze ebuthini bukaSathane. Siyohlala sizilolonga emimoyeni yethu ukuba sisondele kuNkulunkulu. Siyovumela uNkulunkulu abuse phezu kokuphila kwethu.

Ukuphakama kwezimo ezisizungezile kusheshisa ukukhosela kwethu emoyeni. Ungenzi ngenhliziyo eqinile, ungakuzibi ukuthi uMoya oNgcwele ukhathazekile noma cha, ungazami ukuhlakanipha futhi ungabi nokunganaki nokwaneliswa ngoyikho noma wenze ihaba ngobunzima bakho; into eyodwa okufanele uyenze ukukhonza uNkulunkulu ngokomoya nangeqiniso. Awukwazi ukushiya amazwi kaNkulunkulu ngemuva noma ungawalaleli; kufanele uwabheke ngokunakekela, uphinde ukufunda kwakho ukuthandaza, futhi uqonde ukuphila okuphakathi emazwini. Ungenzi okungenamsebenzi ngokuwagwinya ngaphandle kokuzinika isikhathi sokuwahlafuna. Uyethembela emazwini kaNkulunkulu kukho konke okwenzayo? Ungakhulumi kakhulu njengengane bese udideka lapho sekuqhamuka okuthile. Kufanele unyakazise umoya wakho njalo ngehora lalo lonke usuku, ungaxegisi nangomzuzu owodwa. Kufanele ube nomoya okhaliphile. Noma uhlangana namuphi umuntu, isigameko, noma into, uma uza phambi kukaNkulunkulu uyoba nendlela yokulandela. Kufanele udle futhi uphuze amazwi kaNkulunkulu nsuku zonke, ucabange amazwi Akhe ngaphandle kokunganaki, ufake amandla engeziwe, ukwenze ngokufanele kuze kufike emininingwaneni yonke futhi uzihlomise ngeqiniso eliphelele ukuze ugweme ukuqonda ngokungeyikho intando kaNkulunkulu. Kufanele wandise umklamo wokuhlangenwe nakho futhi ugxile ekuzweni amazwi kaNkulunkulu. Ngokuhlangenwe nakho uyokwazi ukuqiniseka ngokwengeziwe ngoNkulunkulu; ngaphandle kokuhlangenwe nakho, ukuthi uqinisekile Ngaye kungamazwi nje angenalutho. Kufanele sicabange ngokucacile! Vuka! Ungalokhu uthatha kancane; uma ubhekana nezinto ngendlela yokunganaki futhi ungalweli inqubekela phambili khona-ke uyimpumputhe ngempela. Kufanele ugxile emsebenzini woMoya oNgcwele, lalela ngokucophelela iphimbo loMoya oNgcwele, vulela amazwi kaNkulunkulu izindlebe zakho, yazisa isikhathi esisele bese ukhokha noma liphi inani. Sebenzisa isikhathi esikusalele bese ukhokha inani, noma ngabe liyini. Uma unensimbi, isebenzise lapho kubaluleke khona—ukwenza ukudla okuqinile; bambisisa isihluthulelo bese ugxila ekwenzeni amazwi kaNkulunkulu. Noma ngabe wenza kahle kangakanani ngengaphandle emva kokushiya amazwi kaNkulunkulu, konke akunamsebenzi. Ukwenza ngokukhuluma kuphela akwamukeleki kuNkulunkulu; uguquko kufanele lufike ngokuziphatha, isimo, ukholo, nesibindi sakho.

Isikhathi siseduze kakhulu! Noma zizinhle kanjani izinto zomhlaba, zonke kufanele zilahlwe eceleni. Ubunzima nezingozi eziningi ngeke kusidangalise, nesibhakabhaka esiwayo ngeke sisiqede amandla. Ngaphandle kwalolu hlobo lokuzimisela kuyoba lukhuni ngokwedlulele kuwe ukuba ube ngumuntu obalulekile. Labo abanezinhliziyo ezibuthakathaka futhi ababambelela ngobugwala empilweni abakufanele ukuma phambi kukaNkulunkulu.

UNkulunkulu uSomandla unguNkulunkulu ongokoqobo. Kungakhathaleki ukuthi asazi kangakanani, usayoba nesihawu kithi, izandla Zakhe nakanjani ziyosisindisa futhi usayosiphelelisa. Uma nje sinenhliziyo efuna uNkulunkulu ngempela, uma nje silandela eduze futhi singapheli amandla, futhi sifuna ngomuzwa wokuphuthuma, khona-ke ngeke neze aphathe noyedwa wethu ngokungafanele, nakanjani uyogcwalisa kithi lokho esikuntulayo futhi uyosanelisa—konke lokhu kuwumusa kaNkulunkulu uSomandla.

Uma umuntu eyigovu futhi evilapha, ephila impilo yokwanela, enokuvilapha futhi engenandaba nalutho, uyokuthola kunzima ukugwema ukulahlekelwa. UNkulunkulu uSomandla ubusa zonke izinto nezigameko! Uma nje sisabheka Kuye ezinhliziyweni zethu izikhathi zonke futhi singena emoyeni bese sihlanganyela Naye, khona-ke uyosikhombisa zonke izinto esizifunayo nentando Yakhe nakanjani iyokwembulwa kithi; izinhliziyo zethu ziyoba senjabulweni nasekuthuleni, ziqine ngokucaca okuphelele. Kubalulekile ukwazi ukuqonda intando yakhe nokuphila ngokuncika emazwini Akhe—yilokhu kuphela okungokuhlangenwe nakho kwangempela.

Kungokuqonda amazwi kaNkulunkulu kuphela lapho iqiniso lamazwi kaNkulunkulu liyokwazi ukungena khona kithi bese liba ukuphila kwethu. Ngaphandle kokuhlanganwe nakho okungokoqobo, ukwazi kanjani ukungena ngokoqobo kwamazwi kaNkulunkulu? Uma ungakwazi ukwamukela amazwi kaNkulunkulu njengokuphila kwakho khona-ke isimo sakho ngeke sikwazi ukuguquka.

Umsebenzi woMoya oNgcwele manje uqhubekela phambili ngamandla! Uma ungalandeli eduze futhi uthole ukuqeqeshwa, kuyoba lukhuni ukuhambisana nesivinini esiya phambili soMoya oNgcwele. Shesha ulethe uguquko olukhulu ungaze unyathelwe nguSathane bese ungena echibini lomlilo nesibabuli okungekho kuphunyuka kulo. Hamba ufune ngakho konke ongakwenza manje ukuze ungaphoswa eceleni.


Isahluko 8

Selokhu uNkulunkulu uSomandla—iNkosi yombuso—ebonakele, umklamo wokuphatha kukaNkulunkulu wambuleke ngokuphelele kulo lonke izulu nomhlaba. Akugcinanga kuphela ngokuthi ukuvela kukaNkulunkulu kubonakale eChina, kodwa igama likaNkulunkulu uSomandla libonakele kuzo zonke izizwe nakuwo wonke amazwe. Zonke zimemeza leli gama elingcwele, zifuna ukuhlanganyela noNkulunkulu noma ngayiphi indlela okungenzeka ngayo, ziqonda intando kaNkulunkulu uSomandla futhi zisebenza ngokuhambisana nebandla. UMoya oNgcwele usebenza ngale ndlela emangalisayo.

Izilimi zezizwe ezehlukene zehlukile kwezinye kodwa kunoMoya owodwa kuphela. Lo Moya uxhumanisa amabandla kuwo wonke umhlaba futhi uyinto eyodwa noNkulunkulu, akukho nomncane umahluko, futhi lokhu kuyinto engenakungatshazwa. UMoya oNgcwele manje uyababiza futhi izwi Lawo liyabavusa. Yizwi lomusa kaNkulunkulu. Bonke bamemeza igama elingcwele likaNkulunkulu uSomandla! Futhi bayadumisa futhi bayacula. Akunakwenzeka ukuba kube nokuphambuka emsebenzini woMoya oNgcwele, futhi laba bantu benza noma yini ukuqhubeka ngendlela efanele, abahlehli futhi izimangaliso zawo zinqwabelana phezu kwezinye izimangaliso. Kuyinto abantu abakuthola kulukhuni futhi kungenzeki ukuyicabanga.

UNkulunkulu uSomandla uyiNkosi yokuphila ezulwini nomhlaba! Uhleli esihlalweni sobukhosi esikhazimulayo futhi wahlulela umhlaba, ubusa konke, ubusa zonke izizwe; bonke abantu bayamkhothamela, bakhuleka Kuye, basondela Kuye futhi bakhuluma Naye. Kungakhathaleki ukuthi usukholwe isikhathi eside kangakanani kuNkulunkulu, siphakeme kangakanani isikhundla sakho noma kukhulu kangakanani ukuphakama kwakho, uma uphikisa uNkulunkulu enhliziyweni yakho kufanele wahlulelwe futhi uwe phambi Kwakhe, ukhiphe imisindo yokunxusa ngobuhlungu; lokhu impela kungukuvuna izithelo zezenzo zakho. Lo msindo wokulila ngumsindo wokuzwa ubuhlungu echibini lomlilo nesibabuli, futhi uyisililo sokujeziswa yinduku kaNkulunkulu yensimbi; lokhu kuwukwahlulelwa phambi kwesihlalo sikaKristu.

Abanye abantu bayesaba, abanye banonembeza abanecala, abanye baphapheme, abanye bayaqaphela ukulalela ngokucophelela, abanye bezwa usizi olukhulu bese bephenduka futhi baqale kabusha, abanye bakhala kanzima ngobuhlungu, abanye bayeka konke futhi bafune ngokungabi nathemba, abanye abantu bayazihlola futhi bangabe besalokotha benze izinto ngobudlabha, abanye bafuna ngokushesha ukusondela kuNkulunkulu, abanye bahlola onembeza babo, bebuza ukuthi kungani izimpilo zabo zingakwazi ukuthuthuka. Abanye basadidekile, abanye bakhulula izinyawo zabo baqhubeke ngenkuthalo, bebamba isihluthulelo futhi bengachithi sikhathi ukunaka izimpilo zabo. Abanye basangabaza futhi abacacelwa ngemibono, futhi umthwalo abawuthwalayo nabawuphethe ezinhliziyweni zabo uyasinda ngempela.

Uma umqondo wakho ungacacelwe khona-ke uMoya oNgcwele awunandlela yokusebenza ngaphakathi kuwe. Konke ogxila kukho, indlela ohamba ngayo nakho konke okulangazelelwa yinhliziyo yakho kugcwele imiqondo yakho kanye nokuzibona ulungile! Ngiyavutha ngenxa yokungabi nesineke—ngifisa kakhulu ukuthi benginganenza niphelele ngokushesha ukuze nisheshe nibe nomsebenzi Kimi futhi umthwalo Wami osindayo wenziwe lula. Kodwa uma nginibona ninje, ngibona kungeke kusize ukuba ngifune imiphumela esheshayo. Kufanele ngilinde ngesineke, ngihambe kancane futhi kancane ngikusekele futhi ngikuhole. A, kufanele nivule izingqondo zenu! Lokho okufanele kushiywe, okuwubuthakathaka bakho obubulalayo, okuyizithiyo zakho, kucabange ngokwengeziwe emoyeni wakho futhi uhlanganyele Nami ngokwengeziwe. Engikufunayo ukuba izinhliziyo zenu zibheke kimi ngokuthula, hhayi ukukhuluma kwenu. Nina enifuna ngempela phambi Kwami, ngiyokwambula konke kinina. Isivinini sami siyashesha; uma nje inhliziyo yakho ibheke kimi futhi ulandela zonke izikhathi khona-ke intando Yami inganikezwa wena noma nini. Labo abanakayo ukulinda bayothola ukondliwa futhi bayoba nendlela eya phambili. Labo abangacabangi bayokuthola kulukhuni ukuqonda inhliziyo Yami, futhi bayohamba bafike kwangqingetshe.

Ngifisa ukuba nonke nisukume ngokushesha futhi nibambisane Nami, futhi nisondele Kimi ngazo zonke izikhathi, hhayi nje usuku nobusuku. Isandla sami kufanele sihlale sinidonsa futhi sinigqugquzelele phambili, sinincenge ukuba niye phambili futhi sinxuse ukuba niqhubeke! Aniyiqondi neze intando Yami. Ukubambezela kwemibono yenu nokwezinkimbinkimbi zomhlaba kukhulu ngokwedlulele, futhi anikwazi ukuba nokusondelana okujulile Nami. Ukukhuluma ngokusobala, niza Kimi lapho ninodaba, kodwa lapho ningenaludaba imiqondo yenu iyakhathazeka. Iba njengemakethe ekhululekile futhi igcwala isimo sobusathane, izinhliziyo zenu zilibala ukunaka izinto zomhlaba futhi aniyazi indlela yokuhlanganyela Nami. Bekungenzeka kanjani ukuba ngingakhathazeki ngani? Kodwa ngeke kusize ukukhathazeka. Isikhathi sinciphe kakhulu futhi umsebenzi unzima ngokwedlulele. Izinyathelo zami zindizela phambili; kufanele nibambisise konke eninakho, nibheke Kimi ngaso sonke isikhathi, nihlanganyele ngokusondelana Nami futhi intando Yami nakanjani iyokwambulwa kini noma ngasiphi isikhathi. Lapho niqonda inhliziyo Yami khona-ke ninendlela eya phambili. Ningabe nisangabaza. Yenzani ukuhlanganyela kweqiniso Nami, futhi ningayi enkohlisweni noma nizame ukuthi nihlakaniphe; lokhu kuyoba kuphela ukuzikhohlisa futhi kuyokwambulwa noma nini phambi kwesihlalo sikaKristu. Igolide langempela alesabi ukuvivinywa ngomlilo—lokhu kuyiqiniso! Ungabi nokungabaza, ungaphelelwa umdlandla futhi ube buthakathaka. Hlanganyela ngokuqondile ngokwengeziwe Nami emoyeni wakho, linda ngesineke futhi nakanjani ngiyokwambula kuwe ngokwesikhathi Sami. Wena ngempela, nakanjani kufanele uqaphele futhi ungavumeli umzamo Wami uchitheke kuwe, futhi ungalahlekelwa umzuzu. Lapho inhliziyo yakho ihlanganyela njalo Nami, lapho inhliziyo yakho iphila njalo phambi Kwami, khona-ke akukho muntu, akukho sigameko, akukho nto, akukho myeni, akukho ndodana noma indodakazi engaphazamisa ukuhlanganyela kwakho Nami enhliziyweni yakho. Lapho inhliziyo yakho ihlala ivinjwe nguMoya oNgcwele nalapho uhlanganyela Nami ngaso sonke isikhathi, intando Yami nakanjani iyokwembulwa kuwe. Lapho uhlala usondela Kimi ngale ndlela, kungakhathaleki okwezimo zakho nokuthi ukumuphi umcimbi, ngeke udideke noma ngabe uhlangana nobani noma nani, futhi uyoba nendlela eya phambili.

Uma ngokwejwayelekile ungadedeli lutho ezindabeni ezincane noma ezinkulu, uma inhliziyo nomqondo wakho kuhlanziwe, futhi uma uthule emoyeni wakho, khona-ke noma nini lapho uhlangana nenkinga ethile amazwi Ami ayovuka ngaphakathi kuwe, njengesibuko esikhanyayo ukuze uzibuke kuwo, futhi-ke uyoba nendlela eya phambili. Lokhu kubizwa ngokuthi ukuba nomuthi ofanele wesimo esifanele! Futhi sonke isimo nakanjani siyokwelashwa—uNkulunkulu unamandla onke kangaka. Nakanjani ngiyokhanyisa futhi ngikhanyisele bonke labo abalambele futhi bomele ukulunga nabafuna ngobuqotho. Ngiyonikhombisa nonke izimfihlakalo zomhlaba wokomoya nendlela eya phambili, nginenze nilahle izimo zenu ezindala ezikhohlakele ngokushesha, ukuze nithole ukuvuthwa kokuphila futhi nibe nomsebenzi Kimi, futhi umsebenzi wevangeli uqhubeke ngokushesha ngaphandle kokuphazanyiswa. Kulapho kuphela intando Yami iyokwaneliseka khona, kulapho kuphela uhlelo lukaNkulunkulu lweminyaka eyizinkulungwane eziyisithupha luyofezwa khona ngokushesha okungenzeka. UNkulunkulu uyozuza umbuso futhi uyokwehlela emhlabeni, futhi siyongena ndawonye enkazimulweni!

Ngifuna ukukukhumbuza ukuthi awukwazi ukungacacelwa nakancane ngezwi Lami futhi noma yikuphi ukungacopheleli akwamukeleki. Kufanele ulinake futhi ulilalele uphinde wenze izinto ngokuhambisana nezinhloso zami. Kufanele uhlale uqaphele futhi ungabi neze nesimo esinokuzithwala nokuzibona ulungile, futhi kufanele uhlale wethembele kimi ukukhipha isimo semvelo esidala esihlala phakathi kuwe. Kufanele njalo ukwazi ukugcina isimo esejwayelekile phambi Kwami, futhi ube nesimo esizinzile. Ukucabanga kwakho kufanele kube ngokuphapheme nokucacile futhi akufanele kunyakaziswe noma kulawulwe noma yimuphi umuntu, isigameko, noma into. Kufanele uhlale uzothile ebukhoneni Bami futhi uhlale ugcine ukusondelana nokuhlanganyela Nami okuqhubekayo. Kufanele ukhombise amandla nobuqotho, futhi ume uqine ekufakazeni kwakho Ngami. Sukuma futhi ukhulume ngenxa Yami futhi ungesabi ukuthi abanye abantu bathini. Gxila ekwaneliseni izinhloso Zami futhi ungalawulwa ngabanye. Engikwambulayo kuwe kufanele kwenziwe ngokuhambisana nezinhloso Zami futhi akukwazi ukubanjezelwa. Uzizwa kanjani ngaphakathi? Awukhululekile? Uzoqonda. Kungani ungakwazi ukuma ukhulume ngenxa Yami futhi ucabange ngomthwalo Wami? Ulokhu wenza amacebo ayize, kodwa ngikubona konke ngokucacile. Ngiyinsika yakho nesihlangu sakho, futhi konke kusezandleni Zami, ngakho wesabani? Ngabe lokho akukhona ukuba nemizwelo eyedlulele? Kufanele usheshe ulahle imizwelo; angenzi ngenxa yemizwelo, kodwa, kunalokho, ngenza ukulunga. Uma abazali bakho benza noma yini engalisizi ibandla, ngeke baphunyuke. Izinhloso Zami zambuliwe kuwe futhi kufanele ungazizibi. Kunalokho, kufanele ubeke konke ukunaka kwakho kuzo bese ulahla konke ukuze ulandele ngenhliziyo ephelele. Ngiyohlala ngikugcine ezandleni Zami. Ungabi nokwesaba futhi ulawulwe ngumyeni wakho; uyovumela ukuthi intando Yami yenziwe.

Yiba nokholo! Yiba nokholo! NgiNgonamandla Onke wakho. Lokhu kuyinto ongayibona ngandlela thize, kodwa kusafanele uqaphele. Ngenxa yebandla, intando Yami, nokuphatha Kwami, kufanele uzinikele ngokugcwele, futhi zonke izimfihlakalo neziphetho ziyokhonjiswa wena ngokucacile. Ngeke kube nokunye ukubambezeleka futhi izinsuku sezifika ekugcineni. Ngakho uyokwenzani? Kufanele ukufune kanjani ukukhula nokuvuthwa ekuphileni kwakho? Uyozenza kanjani ukuba ube nomsebenzi Kimi? Uyokwenza kanjani ukuba kwenzeke intando Yami? Ukwenza lokho kudinga ukuzindla okuphelele nokuhlanganyela okujulile Nami. Thembela Kimi, kholwa Kimi, ungabi neze nokungacopheleli, futhi yazi ukwenza izinto ngokuhambisana nokuqondisa Kwami. Iqiniso malinikezwe kahle futhi kufanele ulidle futhi uliphuze kaningi ngokwengeziwe. Lonke iqiniso kufanele lenziwe ngaphambi kokuthi liqondwe ngokucacile.

Ngabe manje uzwa ukuthi isikhathi asanele? Ngabe futhi uzwa ukuthi wehlukile ngaphakathi uma kuqhathaniswa nangaphambili nokuthi umthwalo wakho uzwakala sengathi usinda kakhulu? Izinhloso Zami ziphezu kwakho; kufanele ube nomqondo ocacile, ungasuki kuzo, futhi uhlale uxhumene Nami. Hlala njalo useduze Kwami, khuluma nami, cabangela inhliziyo Yami, futhi ukwazi ukusebenza ngokuhambisanayo, ukuze izinhloso Zami zihlale zambulwa kuwe. Hlala unakisisa! Nakisisa! Ungathambisi nakancane; lokho kungumsebenzi wakho futhi umsebenzi Wami uhlala kukho.

Ungaba nokuqonda okuncane kuleli qophelo futhi uzwe ukuthi lokhu kumangalisa kakhulu. Kungase kube ukuthi uke waba nokungabaza esikhathini esedlule futhi wezwa ukuthi kwakwehluke kakhulu emiqondweni, emikhankanyweni, nasemicabangweni yomuntu, kodwa ngokubalulekile uyaqonda manje. Lokhu kungumsebenzi Wami omangalisayo futhi kungumsebenzi omangalisayo kaNkulunkulu. Kufanele uphaphame ngempela futhi ulinde uphinde uhambe kuwona. Isikhathi sisezandleni Zami; ungasichithi futhi ungathambisi nakancane; ukuchitha isikhathi kubambezela umsebenzi Wami futhi kwenza ukuthi intando Yami ivimbeleke kuwe. Kufanele uzindle futhi ukhulume Nami kaningi. Kufanele ulethe zonke izenzo, iminyakazo, imicabango, imiqondo, umndeni, umyeni, amadodana namadodakazi phambi Kwami. Ungathembeli kuwe ekwenzeni kwakho, noma uma kungenjalo ngiyothukuthela futhi ukulahlekelwa kwakho kuyoba kukhulu.

Bamba izinyathelo zakho ngazo zonke izikhathi futhi ukwazi ukuhamba ngaphakathi kwamazwi Ami. Kuyolunga kuphela uma unokuhlakanipha Kwami. Woza phambi Kwami uma uhlangana nobunzima futhi ngiyokunika ukuqondiswa. Ungahliphizi futhi ukhulume ngobudlabha. Uma ukuphila kwakho kungatholi mhlomulo kungenxa yokuthi untula ulwazi futhi awukwazi ukwahlukanisa phakathi kwamazwi amahle namabi. Awukuboni lokhu uze ulimale futhi nezimo zakho zibe zimbi, futhi ungabi nobukhona boMoya oNgcwele. Ngaleso sikhathi, kusuke sekonakele. Isikhathi sesinciphile manje, ngakho akufanele usale nakancane emjahweni wokuphila; kufanele ulandele izinyathelo Zami eduze. Lapho kuvela noma yibuphi ubunzima, zindla njalo ngokuhlala useduze Kwami futhi ukhulume ngokuqondile Nami. Uma uqonda le ndlela, ukungena kwakho kuyoba lula ngenkathi ulokhu uya phambili.

Amazwi Ami awaqondisiwe kuwe nje; wonke umuntu ebandleni uyantula ezingxenyeni ezehlukene. Kufanele nikhulume ngokwengeziwe, nikwazi ukudla nokuphuza ngokuzimela ngesikhathi semikhuleko yenu yokomoya, futhi nikwazi ukuqonda amaqiniso asemqoka ukuwenza ngokushesha. Kufanele ube nomuzwa wobuqobo bezwi Lami futhi uqonde umnyombo walo wangempela; qina futhi ungathambisi. Cabanga njalo ngezwi Lami futhi hlala ukhuluma Nami, futhi liyoya ngokuya lambulwa. Awukwazi ukusondela kuNkulunkulu ngomzuzu owodwa bese ngaphambi kokuthi inhliziyo yakho izothe phambi kukaNkulunkulu, uphazamiseke lapho enye into ikwehlela. Uhlala udidekile futhi ungacacelwa ngezinto futhi awukwazi ukubona ubuso Bami, ngakho awukwazi ukuqonda inhliziyo Yami ngokucacile. Noma ukwazi ukuqonda kancane awuqinisekile futhi usenokungabaza. Uma ngingakayiphathi ngokugcwele inhliziyo yakho nomqondo wakho ungasaphazanyiswa yizo zonke izinto zomhlaba, nalapho ulinda ngomqondo ocacile nothulile—kungaleso sikhathi lapho, kancane kancane, ngiyokwambula kini ngokuhambisana nezinhloso Zami. Kufanele niqonde le ndlela yokuba seduze Nami. Noma ngubani okushayayo noma okuqalekisayo, noma zizinhle kangakanani izinto abantu abakunika zona, akwamukelekile uma zikuvimba ekusondeleni kuNkulunkulu. Vumela inhliziyo yakho ibe sesandleni Sami futhi ungangishiyi nhlobo. Ngalolu hlobo lokusondelana nokuhlanganyela, kungakhathaleki ukuthi ngabazali, umyeni, izingane, izihlobo ezinye zomndeni, noma izibopho zakho zezwe lasemhlabeni, konke kuyontanta kuhambe. Uyothokozela ubumnandi obucishe bungachazeki enhliziyweni yakho futhi uzwe ukunambitheka okunephunga elihle nobumnandi, futhi ngempela ngeke uhlukaniseke Kimi. Uma kuhlala kuba nje, niyokuqonda lokho okusenhliziyweni Yami. Ngeke nhlobo neduke ngenkathi nilokhu niqhubekela phambili, ngoba ngiyindlela yenu, futhi konke kukhona ngenxa Yami. Ukuthi kukhule kangakanani ukuphila kwakho, lapho uyokwazi ukwahlukana nezwe lasemhlabeni, ukwazi ukulahla imizwelo yakho, ukwazi ukushiya umyeni nezingane zakho, lapho ukuphila kwakho kuyovuthwa khona … zonke lezi zinto zihambelana nohlelo Lwami. Akukho sidingo sokukhathazeka.

Kufanele ungene ngasecaleni elihle. Uma ulinda ungenzi lutho, kusaphambene. Kufanele uhambele phambili uma ubambisene Nami; ukhuthale futhi ungavilaphi neze. Hlala usekuhlanganyeleni Nami futhi ube nokusondelana okujulile Nami. Uma ungaqondi, ungabi nokujaha imiphumela esheshayo. Akukhona ukuthi ngeke ngikutshele; ngifuna ukubona wethembela Kimi lapho usebukhoneni Bami noma uncika Kimi ngesibindi. Kufanele uhlale usondele Kimi futhi ubeke zonke izindaba ezandleni Zami. Ungaphindeli emuva ungazuzanga lutho. Emva kokuba seduze Kwami isikhathi ungazi, izinhloso Zami ziyokwambulwa kuwe. Uma uziqonda, khona-ke uyobhekana Nami ubuso nobuso, futhi uyobe ubuthole ngempela ubuso Bami. Uyocacelwa kakhulu futhi uqine ngaphakathi futhi uyoba nento oyothembela kuyo, futhi uyoba namandla kanye nesibindi. Futhi uyoba nendlela eqonde phambili bese konke kuza kalula kuwe.

Akufanele wesabe lokhu nalokhuya. Kungakhathaleki ukuthi bungaki ubunzima nezingozi obhekene nakho, uyohlala uqinile phambi Kwami; ungavinjwa yilutho, ukuze intando Yami yenziwe. Lokhu kuyoba ngumsebenzi wakho, uma kungenjalo uyobhekana nolaka Lwami futhi isandla Sami siyo…, futhi uyozwa ukuhlupheka kwengqondo okungapheli. Kufanele ubekezelele konke; ngoKwami, kufanele uyeke konke onakho futhi wenze konke ongakwenza ukuze ungilandele, futhi ulungele ukuzikhandla ngakho konke okwakho. Lesi yisikhathi engiyokuvivinya ngaso: Ngabe uyonikela ukwethembeka kwakho kimi? Ngabe uyongilandela kuze kube sekugcineni kwendlela ngokwethembeka? Ungesabi; ngokwesekela kwami, ngubani ongake avimbe indlela? Khumbula lokhu! Khumbula! Konke okwenzekayo kungenxa yenhloso Yami enhle futhi konke kungaphansi kweso Lami. Kungenzeka ukuthi lonke izwi nesenzo sakho kulandele izwi Lami? Lapho ukuvivinywa ngomlilo kukwehlela, uyoguqa umemeze? Noma uyodidizela, ungakwazi ukuya phambili?

Kufanele ube nesibindi Sami phakathi kuwe futhi kufanele ube nezimiso lapho ubhekene nezihlobo ezingakholwa. Kodwa ngenxa Yami, kufanele futhi ungathambeli noma yimaphi amandla obumnyama. Thembela ekuhlakanipheni Kwami ukuze uhambe indlela ephelele; ungavumeli amaqhinga kaSathane ukuba akubambe. Faka onke amandla akho ekubekeni inhliziyo yakho phambi Kwami futhi ngiyokududuza ngiphinde ngikunike ukuthula nokuthokoza. Ungalweli ukuba ngenye into phambi kwabanye abantu; ngabe akubalulekile futhi akunasisindo ngokwengeziwe ukwanelisa Mina? Ekwaneliseni Mina, ngeke ngokwengeziwe uze ube nokuthula nenjabulo yaphakade neyokuphila konke? Ukuhlupheka kwamanje kukhombisa ukuthi ziyoba nkulu kangakanani izibusiso zesikhathi esizayo; akuchazeki. Awazi ukuthi ziyoba nkulu kangakanani izibusiso oyoba nazo, ngeke ukwazi nokukuphupha. Namuhla ziba ngokoqobo, ngokoqobo kakhulu! Lokhu akukude, uyakubona? Konke okwalokhu kungaphakathi kimi futhi kukhanya kakhulu phambili! Sula izinyembezi zakho, ungabe usezwa obunye ubuhlungu noma usizi, Konke kuphethwe yizandla Zami futhi injongo Yami ukunenza abanqobi ngokushesha nokuningenisa kanye Nami enkazimulweni. Kufanele ubonge futhi ugcwale ukudumisa ngakho konke okukwehlelayo; lokho kuyonganelisa ngokujulile.

Impilo kaKristu eyedlula imvelo isibonakele, akukho okufanele ukwesabe. OSathane bangaphansi kwezinyawo zethu futhi isikhathi sakhe sinomkhawulo. Vuka! Lahla umhlaba wokungabi nasimilo, zikhulule kwalasha wokufa! Thembeka Kimi noma kunjani, futhi uqonde phambili ngesibindi; ngiyidwala lakho eliqinile, thembela Kimi!

Ngabe nginguNkulunkulu wakho? Ngabe ngiyiNkosi yakho? Ngabe ungivumele ngempela ukuba ngibuse njengeNkosi phakathi kuwe? Kufanele ucabange ngokuphelele ngawe. Ngabe awuzange ukuhlolisise futhi ukwenqabe ukukhanya okusha futhi waze wafika ekumeni ngaphandle kokukulandela ngenkathi kufika? Ngenxa yalokhu uyokwahlulelwa futhi uwele ekubhubheni kwakho, uyokwahlulelwa futhi ushaywe ngenduku yensimbi futhi ngeke uwuzwe umsebenzi woMoya oNgcwele. Uyokhala masinyane futhi ugobe amadolo akho ekukhonzeni ngesikhathi ukhala. Bengihlala nginitshela futhi bengihlala ngisho kinina futhi nginitshele konke. Cabangani ngokucophelela ngakho, kunini lapho engike ngehluleka khona ukunitshela okuthile? Noma kunjalo, kukhona abantu abathile abaphikelelayo ekwenzeni izinto ngendlela engafanele. Balahleke enkungwini yokungabaza okusitha ilanga futhi abaze bangakubona ukukhanya. Ngabe lokhu akungenxa yokuthi intando “kamina” iqine kakhulu noma imicabango yabo mikhulu kakhulu? Uqale nini ukunginaka? Uqale nini ukuba nendawo Yami enhliziyweni yakho? Lapho uhlulekile, lapho ungenakwazi, nalapho usuphelelwe ngongakhetha kukho, yilapho kuphela uthandaza khona Kimi. Ngakho-ke, kungani ungenzi izinto ngokwakho manje? Nina bantu! Ubunina obudala obunenze nachithakala!

Abanye abantu abakwazi ukuthola indlela, futhi abakwazi ukuhambisana nokukhanya okusha. Bahlanganyela kuphela ngalokho abakubonile ngaphambili, akukho lutho olusha kubo. Kungani lokho? Niphila phakathi kinina futhi ningivalele umnyango. Lapho ubona izindlela zomsebenzi kaMoya oNgcwele ziguquka, enhliziyweni yakho, uhlala ukuxwayile ukuba sephutheni; kuphi ukuhlonipha kwakho uNkulunkulu? Uke wakufuna ekuthuleni kobukhona bukaNkulunkulu? Uzindla nje uthi: “Ngabe uMoya oNgcwele ngempela usebenza kanjeya?” Abanye abantu babonile ukuthi kungumsebenzi woMoya oNgcwele, kodwa basenezinto abazishoyo ngakho. Abanye abantu bayavuma ukuthi kuyizwi likaNkulunkulu, kodwa abakwamukeli. Imiqondo ehlukene iyaphithizela komunye nomunye wabo, futhi abawuqondi umsebenzi woMoya oNgcwele, ngenxa yokudebesela nokungacopheleli, bengazimisele ukukhokha inani futhi babe qotho ebukhoneni Bami. UMoya oNgcwele ubakhanyisele, kodwa ngeke beze phambi Kwami ukuze baxhumane Nami futhi bangifune. Kunalokho, balandela izifiso zabo, benza ngokuthanda kwabo; iyini inhloso yabo?

Uma unesimo esingazinzile, esiguquguquka njengomoya noma imvula, uma ungakwazi ukulokhu uqhubekela phambili, khona-ke induku Yami ngeke isuke kuwe. Lapho kubhekanwa nawe, lapho isimo siba sibi ngokwengeziwe, ushushiswa ngokwengeziwe, uthando lwakho lukaNkulunkulu lwanda ngokwengeziwe, futhi uyayeka ukubambelela ezweni. Ngaphandle kwenye indlela, uza Kimi, futhi uzuza amandla akho kanye nokuzethemba. Nokho, ezimweni ezilula, ubuzohamba ngokudideka. Kufanele ungene kahle, ukhuthale futhi ungabi ngongenzi lutho. Ngeke uzanyazanyiswe muntu futhi noma yini kunoma yisiphi isimo, futhi awukwazi ukuthonywa ngamazwi anoma yimuphi umuntu. Kufanele ube nesimo esizinzile, futhi noma abantu bangathini, uyokwenza ngokushesha lokho okwazi kuyiqiniso. Kufanele ube namazwi Ami asebenza ngaphakathi kuwe, kungakhathaleki ukuthi ubhekene nobani; kufanele ukwazi ukuma uqine ebufakazini bakho Ngami futhi ukhombise ukucabangela imithwalo Yami. Awukwazi ukudideka, uvumelane ngobumpumputhe nabantu ngaphandle kokuba neyakho imiqondo, kodwa kunalokho kufanele ube nesibindi sokuma futhi uziphikise izinto ezingaveli Kimi. Uma wazi ngokucacile ukuthi kukhona okungalungile, kodwa uthule, khona-ke awuyena umuntu owenza iqiniso. Uma wazi ukuthi kukhona okungalungile bese usonta isihloko, kodwa uSathane uvimba indlela yakho—ukhuluma ngokungenamthelela futhi awukwazi ukubekezela kuze kube sekugcineni—khona-ke usaphethe uvalo enhliziyweni yakho, futhi ngabe inhliziyo yakho ayisagcwele imicabango evela kuSathane?

Uyini umnqobi? Amabutho amahle kaKristu kufanele abe nesibindi futhi athembele Kimi ukuze aqine ngokomoya; kufanele alwele ukuba ngamabutho futhi alwe noSathane kuze kube sekufeni. Kufanele uhlale njalo uphapheme, futhi kungakho ngikucela ukuba ubambisane nami ngenkuthalo ngazo zonke izikhathi futhi ufunde ukusondela Kimi. Uma, noma ngasiphi isikhathi futhi kunoma yisiphi isimo, ukwazi ukuhlala uthule phambi Kwami, ulalela inkulumo Yami futhi unaka amazwi nezenzo Zami, khona-ke ngeke unyakaziswe futhi usale. Konke okwamukela kusuka ngaphakathi Kimi kungenziwa. Wonke amazwi Ami aqondiswe esimweni sakho. Ahlaba inhliziyo yakho, futhi noma uwaphika ngomlomo wakho, awukwazi ukuwaphika ngenhliziyo yakho, futhi uma uhlolisisa amazwi Ami, uyokwahlulelwa. Ngamanye amazwi, amazwi Ami ayiqiniso, ukuphila, nendlela; ayinkemba ebukhali nxazonke, futhi angamnqoba uSathane. Labo abaqonda futhi abanendlela yokwenza amazwi Ami babusisiwe, futhi labo abangawenzi bayokwahlulelwa ngokungengatshazwe; lokhu kungokoqobo kakhulu. Manje, ukwahlukahlukana kwalabo engibahlulelayo sekwenziwe kwaba banzi. Ngeke ngahlulele phambi Kwami kuphela labo abangaziyo, kodwa labo abangakholwa Kimi nabazama ngakho konke ukumelana nokuphazamisa umsebenzi woMoya oNgcwele bayokwahlulelwa nabo. Bonke labo abalandela izinyathelo Zami phambi Kwami bayobona ukuthi uNkulunkulu ungumlilo ohangulayo! UNkulunkulu unobukhosi! Wenza ukwahlulela Kwakhe, futhi ubagweba ngokufa. Labo abasebandleni abanganaki ukulandela umsebenzi woMoya oNgcwele, abaphazamisa umsebenzi woMoya oNgcwele, abazigabisayo, abanezinhloso nezinjongo ezingalungile, abangafaki amandla abo ekudleni nasekuphuzeni amazwi kaNkulunkulu, abadidekile nabasolayo, abahlolisisa umsebenzi woMoya oNgcwele—amazwi okwahlulela azofika kubo noma nini. Zonke izenzo zabantu ziyokwambulwa. UMoya oNgcwele ucinga izinhliziyo zabantu ezijule kakhulu, ngakho musani ukungabi namqondo; cophelelani futhi niqaphele, ningenzi ngobumpumputhe ninodwa. Uma izenzo zakho zingalandeli amazwi Ami, khona-ke niyokwahlulelwa. Ngeke kusize ukulingisa, ukukhohlisa, noma ukungaqondi ngokwempela; kufanele uze phambi Kwami futhi ukhulume Nami kaningi.

Noma yini oyithatha ngaphakathi Kimi, iyokunika indlela yokwenza, futhi uyophelezelwa ngamandla Ami, uyoba nobukhona Bami, futhi uyohlala uhamba emazwini Ami, uyokwedlula konke ezweni, futhi uyoba namandla okuvuka ekufeni. Uma amazwi akho, ukuziphatha kwakho, nezenzo zakho kungenawo amazwi Ami nobukhona Bami, uma uziqhelisa Kimi futhi uphile ngaphakathi kuwe, uphile emicabangweni yengqondo, uphile ezimfundisweni nasemithethweni, khona-ke lokho kuwubufakazi bokuthi ubeke umqondo wakho ezonweni. Ngamanye amazwi, ulokhu ubambe ubuwena obudala futhi awuvumeli ukuba abanye balimaze ubuwena nakancane noma balimaze umphefumulo wakho; umuntu onjalo unezinga eliphansi ngokwedlulele futhi unobuwula obedlulele, futhi akakwazi ukubona umusa kaNkulunkulu noma ukubona izibusiso zikaNkulunkulu. Uyokwazi nini ukungivumela ngisebenze ngaphakathi Kuwe uma uqhubeka nokungigwema! Lapho sengiqedile ukukhuluma, uyalalela kodwa awukhumbuli, futhi uba buthakathaka ngokukhethekile lapho kukhonjwa ngempela izinkinga zakho; luhlobo luni lwesimo lolo! Ngingakuphelelisa nini uma uhlala udinga ukunxenxwa! Uma wesaba ukungqubuzeka nokuhuzuka, khona-ke kufanele uphuthume uyoxwayisa abanye, “Ngeke ngivumele muntu ukuthi abhekane nami, ngingasisusa mina isimo sami semvelo, esidala.” Ngakho akekho ongakugxeka noma akuthinte, futhi ukhululekile ukukholwa noma ngayiphi indlela oyifisayo ngaphandle kokuba khona komuntu okunakekelayo. Ungalandela izinyathelo Zami kanje? Kungamazwi angenalutho ukuthi uqinisekile ukuthi nginguNkulunkulu wakho neNkosi yakho. Uma ngempela ungenakungabaza, lezi zinto ngeke zibe yinkinga, futhi uyokholwa ukuthi uthando lukaNkulunkulu nezibusiso zikaNkulunkulu okuphezu kwakho. Lapho ngikhuluma, kukumadodana Ami, futhi kufanele kuhlangatshezwe ngokubonga nokudumisa.

Esimweni senu samanje ninamathele kakhulu emibonweni “yenu,” futhi ukuphazamiseka kwenu kwezenkolo kubi kakhulu. Anikwazi ukwenza ngokuvumelana nomoya, anikwazi ukuqonda umsebenzi kaMoya oNgcwele, futhi nenqaba ukukhanya okusha. Aniliboni ilanga emini bebade ngoba niyizimpumputhe. Anibaqondi abantu, anikwazi ukushiya abazali benu, nintula ukuqonda okungokomoya, aniwazi umsebenzi kaMoya oNgcwele, futhi anazi nakwazi ukuthi ningadla futhi niphuze kanjani ezwini Lami. Kuyinkinga lokho ukuthi anikwazi ukuzidlela nokuziphuzela nina. Umsebenzi woMoya oNgcwele uqhubekela phambili ngesivinini esikhulu kakhulu usuku nosuku. Kunokukhanya okusha usuku nosuku, futhi kukhona izinto ezintsha nezinhle usuku nosuku, kodwa aniziqondi. Kunalokho, nithanda ukwenza ucwaningo, bese nibuka izinto ngokwalokho enikuthandayo ngaphandle kokuzicabangisisa ngokucophelela nokulalela okudidayo. Anithandazi ngenkuthalo emoyeni, Aningibheki noma nizindle ngamazwi aMi kakhulu. Ngakho into eninayo izincwadi, imithetho nezimfundiso. Kumele nazi ukuthi kudliwa futhi kuphuzwe kanjani ezwini Lami futhi nize phambi Kwami kaningi nezwi Lami.

Namuhla abantu bazicabangela bona kuphela, bahlale becabanga ukuthi kuhlale kuyibona abaneqiniso. Bamane bavaleleke emhlabeni wabo omncane bodwa futhi bangabantu abangalungile. Uma beqhubeka benezinhloso ezingalungile bazokwahlulelwa nakanjani, futhi lokhu uma kuba kubi kakhulu bazosuswa. Kumele nifake umfutho owengeziwe ukuze niqhubeke nihlanganyela Nami futhi kungabi nanoma ubani enifuna ukuhlanganyela Naye. Kumele nibaqonde abantu enihlanganyela nabo futhi nihlanganyele ngezindaba ezingokomoya ekuphileni, kungaleyo ndlela kuphela enizokwazi ngayo ukunikeza abanye ukuphila futhi nibenze bangehluleki. Akumele nithathe izimfundiso zabo, okuyisikhundla esingafanele. Ekukhonzeni kumele uqonde izindaba ezingokomoya. Kumele ube umuntu olungile uma ufuna ukukhonza abanye futhi kumele ukhonze ngalokho onakho.

Into ebalulekile kakhulu ukuba nina nihlanganyele Nami, ukuxhumana Nami ngokuseduze, ukuba nizidlele futhi niziphuzele, futhi nisondele kuNkulunkulu. Kumele niziqonde ngokushesha izindaba ezingokomoya futhi nikwazi ukubona ngale kwesimo nalokho okulungiselelwe endaweni eseduze kwenu. Ingabe niyakwazi ukuqonda lokho engiyikho? Kubalulekile ukuthi udle futhi uphuze ngokusekelwe kulokho okuntulayo, futhi uphile ngezwi Lami! Qaphelani izandla Zami futhi ningakhonondi. Uma nenza kanjalo futhi niphuma, ningalahlekelwa yithuba lokwamukela umusa kaNkulunkulu. Qalani ngokusondela eduze Kwami: Yini eniyintulayo, ningasondela kanjani Kimi futhi niqonde inhliziyo Yami? Kunzima kubantu ukusondela Kimi ngenxa yokuthi abakwazi ukuyeka “umina.” Isimo sabo sihlale sishintshashintsha njalo, sishise siphinde sibande, futhi baba abazazisayo futhi abeneliseka nje ngento encane. Abanye abantu abakaphaphami; kungakanani abakushoyo okuyilokho oyikho? Kungakanani okukuvikelayo, noma ukulingisela abanye noma ukumane ulandele imithetho? Isizathu sokungabambi noma sokungaqondi umsebenzi kaMoya oNgcwele kungenxa yokuthi anazi ukuthi kufanele nisondele kanjani Kimi. Ngaphandle nihlale nizindla kakhulu ngezinto, nincika emibonweni “yenu” nasezingqondweni zenu; nihlola ngokuyimfihlo futhi nizifaka ezintweni ezincane, futhi anikwazi ngisho nokuziveza obala. Lokhu kubonisa ukuthi aniwuqondi ngempela umsebenzi kaMoya oNgcwele. Uma ngempela niqonda ukuthi okuthile akuveli kuNkulunkulu, kungani ningamane nje nisukume futhi nikwenqabe? Bangaki abangama futhi bakhulumele Mina? Anibonisi mgogodla womntwana wesilisa.

Yonke into ehleliwe manje yenziwe ngenjongo yokuba kuqeqeshwe nina ukuze nikhule ekuphileni kwenu, ukwenza umoya wenu ube bukhali futhi ujule, ukuvula amehlo enu angokomoya futhi niqaphele izinto ezivela kuNkulunkulu. Lokho okuvela kuNkulunkulu kunenza nikwazi ukumkhonza ngamandla nomthwalo nokuba nigxile emoyeni. Izinto ezingaveli Kimi zonke azilutho; azininiki lutho, zidala isikhala emoyeni wenu futhi zinenza nilahlekelwe ukholo lwenu, futhi zenza kube negebe phakathi kwenu Nami, zinenza nibanjwe yizingqondo zenu siqu. Ningashintsha yonke into kulo mhlaba uma ningaphila ngomoya, kodwa ezingqondweni zenu nithathwe uSathane futhi lokho kuzoniholela ekufeni. Kulula kakhulu manje: Bhekani Kimi ngezinhliziyo zenu futhi ngokushesha umoya wenu uzoba namandla, nizoba nendlela okumele niyilandele futhi ngizoqondisa zonke izinyathelo zenu. Izwi Lami kumele lambulwe kini ngazo zonke izikhathi nakuzo zonke izindawo. Kungakhathaliseki ukuthi kuphi noma nini, noma ukuthi ihlukene kangakanani indawo, Ngizonibonisa ngokucacile futhi inhliziyo Yami kumele yambulwe kini uma nibheka Mina ngezinhliziyo zenu; ngale ndlela, nizoqhubeka niya phambili futhi ningalahlekelwa yindlela yenu. Abanye abantu bazama ukuzwa indlela ngengaphandle kodwa abenzi nhlobo kanjalo ngaphakathi emoyeni wabo. Ngokuvamile abaqondi umsebenzi woMoya oNgcwele. Lapho bekhonza nabanye abantu, bamane nje badideke bangabi nandlela abangayilandela futhi abazi ukuthi benzeni. Abantu abanjalo abazi ukuthi yini ebalulamisayo; bangase babe nezinto eziningi futhi bagcwaliswe ngokunothile ngaphakathi, kodwa ingabe ukhona umsebenzi waleyo nto? Ingabe ikhona ngempela indlela eniyilandelayo? Ingabe nina noma yikuphi ukukhanya nokukhanyiseleka? Ingabe kukhona ukuqonda okusha eninakho? Ingabe niye nathuthuka noma nihlehlele emuva? Ingabe niyahambisana nokukhanya okusha? Anilaleli; ukulalela eniyaye nikhulume ngakho kumane nje into yomlomo lutho izenzo. Ingabe nike nakuphila ukuphila kokulalela?

Inkulu kangakanani inkinga yomuntu yokuzibona elungile, ukwaneliseka, ukuzanelisa kanye nenkani? Ubani ongagxekwa ngokungangeni ekubeni ngokoqobo? Kumele nizihlolisise ngokucophelela nina ngokwenu ukuze nibone ukuthi ningabantu abalungile yini. Ingabe imigomo yenu niyenze niNami engqondweni? Ingabe amazwi nezenzo zenu zibonakalisa ukubakhona Kwami? Ngihlola yonke imicabango yenu. Ingabe anizizwa ninecala? Nizibonakalisa nibahle ngaphandle kwabanye futhi ninomoya wokuzibona nilungile; lokhu kwenziwa ukuze kuvikelwe wena. Nenza lokhu ukuze nimboze ububi benu, futhi nize nibheke izindlela zokuphushela lobo bubi komunye umuntu. Yeka ukukhohlisa okusezinhliziyweni zenu! Cabangani ngazo zonke izinto enizishilo; ingabe kwakungengenxa yokuthi kuzuze nina ukuze nesabele imiphefumulo yenu engalinyazwa futhi ukuze nicashise uSathane, futhi nase niphanga ngesihluku abafowenu nodadewenu ukudla nokuphuza kwabo? Ungaziphendulela uthini? Ingabe ucabanga ukuthi esikhathini esizayo uzokwazi ukubuyisela ukudla nokuphuza uSathane akwebile kulokhu? Ngakho ubona kahle manje, ingabe yinto ongayinxephezelelwa? Ingabe ungasibuyisela isikhathi esilahlekile? Kufanele nizihlolisise ngokucophelela ukuze nibone ukuthi kungani ningazange nidle futhi niphuze emihlanganweni edlule nokuthi ubani udale le nkinga. Kumele nikhonze ngamunye ngamunye kuze kucace. Uma abantu abanjalo bengaveli obala, abafowethu nodadewethu angeke baqonde, futhi kuzomane kuphinde kwenzeke futhi. Amehlo enu angokomoya avalekile futhi abaningi benu bayizimpumputhe! Futhi labo ababonayo abakunaki. Abami bakhulume futhi nabo bayizimpumputhe. Labo abakubonayo kodwa bangakhulumi bayizimungulu. Baningi lapha abakhubazekile.

Abanye abantu abaqondi ukuthi liyini iqiniso, kuyini ukuphila, iyiphi indlela, futhi abawuqondi umoya. Bacabanga ngezwi Lami njengento nje eyindlela yokuphila, futhi lokhu kuwukuqina kakhulu. Abaqondi ukuthi kuyini ukwazisa iqiniso nokuthi kuyini ukudumisa. Abanye abantu abakuqondi ukubaluleka nezinto zokuqala, kunalokho, baqonda okwesibili. Kusho ukuthini ukuphazamisa ukuphatha kukaNkulunkulu? Kusho ukuthini ukudilizwa kwesakhiwo sebandla? Kusho ukuthini ukuphazamisa umsebenzi woMoya oNgcwele? Kuyini ukujabulisa uSathane? Lamaqiniso kumele aqondwe ngokucacile futhi angamane nje anganakwa. Siyini isizathu sokungadli nokungaphuzi kulesi sikhathi? Abanye abantu bazizwa sengathi bangadumisa uNkulunkulu ngokuzwakalayo namuhla, kodwa bangamdumisi kanjani Yena? Ingabe kufanele bahlabelele izingoma futhi badanse ukuze badumise Yena? Ingabe ezinye izindlela azibhekwa njengokudumisa Yena? Abanye abantu beza emihlanganweni benombono wokuthi ukudumisa ngokujabula yindlela yokudumisa uNkulunkulu. Abantu banale mibono kodwa abawunaki umsebenzi kaMoya oNgcwele, ekugcineni uthola ukuthi kusenokuphazamiseka. Akukho ukudla nokuphuza kulo mhlangano; abakushoyo nje ukuthi bacabangela umthwalo kaNkulunkulu futhi bavikele ubufakazi bebandla. Nokho, ubani ngempela obecabangela umthwalo kaNkulunkulu? Zibuze: Ingabe ungumuntu obonakalise ukukhathalela umthwalo kaNkulunkulu? Ungamlungela uNkulunkulu? Ingabe ungama futhi ukhulumele Mina? Ingabe ungagxila ekusebenziseni iqiniso? Ingabe unesibindi esanele ukuba ulwe nazo zonke izenzo zikaSathane? Ingabe ungakwazi ukubekela imizwelo yakho eceleni futhi udalule uSathane ngenxa yeqiniso Lami? Ingayivumela intando Yami ukuba ifezeke? Ingabe uyinikele inhliziyo yakho ezikhathini ezizayo ezibucayi? Ingabe ungumuntu owenza intando Yami? Zibuze futhi ucabange ngakho njalo. Izipho zikaSathane zingaphakathi kuwe futhi uwena okumele ugxekwe ngokuthi awubaqondi abantu futhi uyehluleka ukuqaphela ubuthi bukaSathane; uziholela ekufeni. USathane usekudide ngokuphelele kangangokuba uphithene kakhulu; niphuze nadakwa yiwayini futhi nidiyazelela emuva naphambili futhi anikwazi ukuma niqine emibonweni futhi aninandlela yokwenza. Anidli futhi niphuze ngendlela efanele, nilwa futhi nixabane njengezilwane, anikwazi okulungile nokungalungile futhi nilandela noma ubani oholayo—Ingabe ninalo iqiniso? Abanye abantu bayazivikela futhi baze ngisho bakhohlise, bakhonza nabanye kodwa lokho kubaholela ekufeni. Ingabe izinhloso, imigomo, izikhuthazo nomthombo wabo kuvela Kimi? Ucabanga ukuthi ungabanxephezela abafowenu nodadewenu ngokudla nangokuphuza? Tholani abantu abambalwa eningakhonza nabo futhi ubacele, futhi ubayeke bazikhulumele: Ingabe banikezwe okuthile? Noma ingabe baye baphuza amanzi angcolile futhi agcwele udoti futhi manje ayikho indlela abangayilandela? Ingabe lokho kungalibhidliza ibandla? Luphi uthando phakathi kwabafowethu nodadewethu? Nicwaninga ngokuyimfihlo ukuthi ubani olungile nongalungile, kodwa kungani ningathwali umthwalo webandla? Ngokuvamile nenza kahle ngokumemeza amazwi okubamba, kodwa uma izinto zenzeka ngokoqobo nithula du mayelana nabo. Abanye abantu bayaqonda kodwa babubula buthule kuyilapho abanye bekhuluma kuzwakale ngalokho abakuqondayo kodwa akekho omunye osho okuthile. Abazi ukuthi yini evela kuNkulunkulu nokuthi uyini umsebenzi kaSathane. Ikuphi imizwa yenu yangaphakathi mayelana nokuphila? Ngokusobala aniwuqondi umsebenzi woMoya oNgcwele futhi aniwuqapheli umsebenzi woMoya oNgcwele futhi kunzima ngani ukwamukela izinto ezintsha. Namukela kuphela izinto zezenkolo nezivamile, ezihambisana nemibono yabantu. Ngakho-ke, nilwa nalokho enikufunayo kuphela. Bangaki abantu abangaqonda umsebenzi woMoya oNgcwele? Bangaki ngempela abathwale umthwalo webandla? Ingabe bayawuqonda? Ukucula izingoma enye yezindlela zokudumisa uNkulunkulu, kodwa anikaliqondi ngokucacile iqiniso ngokudumisa uNkulunkulu futhi niyakhubeka endleleni ekudumiseni Yena. Ingabe lowo akuwona umbono wenu? Nihlale ninamathele ngokuqinile emibonweni yenu futhi anikwazi ukugxila kulokho uMoya oNgcwele ozokwenza namuhla, anikwazi ukuzwa indlela abafowenu nodadewenu abazizwa ngayo, futhi anikwazi ukwenza intando kaNkulunkulu buthule. Nenza izinto ekusithekeni bese nicula izingoma kahle, kodwa umphumela uyihlazo. Ingabe ngempela lokho kuwukudla nokuphuza? Ingabe niyabona ngempela ukuthi ubani wenza kube nokuphazamiseka? Ngokuyinhloko aniphili ngomoya, kodwa kunalokho nibambe imibono ehlukahlukene—kungayiphi indlela nithwala umthwalo webandla? Kumele nibone ukuthi umsebenzi kaMoya oNgcwele uthuthuka ngisho nakakhulu manje, ngakho akubona ubumpumputhe ukunamathela ngokuqinile emibonweni yenu futhi nenqabe umsebenzi kaMoya oNgcwele? Ingabe lokho akufani nokundiza uzishayise ezindongeni nokuzulazula? Uma niqhubeka ngale ndlela nizophonswa ngaphandle.

Labo abaye bapheleliswa ngaphambi kwenhlekelele balalela uNkulunkulu, bancike kuKristu, bafakaza ngoKristu, futhi baphakamisa Yena; bawumntwana womfana onqobayo futhi bangamasosha kaKristu. Kubululeke kakhulu manje ukuba nizehlise futhi nisondele eduze kukaNkulunkulu futhi nikhonze kanye Naye. Uma ningakwazi ukusondela eduze kukaNkulunkulu, nisengozini yokubanjwa; uSathane. Uma nikwazi ukusondela Kimi futhi nikhonza kanye Nami, wonke amaqiniso ayokwambulwa kini, futhi nizoba nendinganiso yokulandela ukuphila nezenzo zenu. Ngenxa yokuthi niseduze Kwami, izwi Lami ngeke linishiye eceleni, futhi ngeke niphambuke ezwini Lami ekuphileni kwenu; uSathane ngeke abe nendlela yokunibamba, futhi kunalokho uzoba namahloni futhi abaleke enqotshiwe. Uma nibheka ngaphandle lokho okushodayo ngaphakathi kini, kungaba nezikhathi lapho nikuthola okunye kwako, kodwa okuningi kwako kuyoba imithetho futhi kungaba yilokho ongakudingi. Kumele nizehlise nidle futhi niphuze ezwini Lami kakhulu futhi nenze umsebenzi ongcono nicabanga ngezwi Lami. Uma kukhona eningakuqondi, sondelani Kimi futhi nihlanganyele Nami njalo; ngale ndlela, lokho enikuqondayo kuzoba ngokoqobo futhi kube yiqiniso. Kumele niqale ngokusondela eduze Kwami. Lokhu kubalulekile! Ngale kwalokho, ngeke nikwazi ukuthi kudliwa futhi kuphuzwe kanjani. Ngeke nikwazi ukuzidlela nokuziphuzela—isiqu senu sincane ngempela.

Isikhathi sihambe ngempela manje. UMoya oNgcwele usebenzisa izindlela eziningi ezihlukahlukene ukuze uniholele emazwini kaNkulunkulu futhi nihlonyiswe ngalo lonke iqiniso, ningcweliswe, nibe nokusondelana nobudlelwane obuseduze ngempela Nami; aninikezwanga mvume yokuba nikhethe. Umsebenzi woMoya oNgcwele awunamuzwa futhi awunandaba ukuthi uhlobo luni lomuntu. Uma nje nifisa ukufuna nokulandela—ninganikezi zaba, hhayi ukuphikisana ngezinzuzo zenu nokulahlekelwa kodwa nifuna ngokulambela nokomela ukulunga, ngakho ngizonikhanyisela. Kungakhathaliseki ukuthi niyiziphukuphuku kangakanani nokuthi aninaki kangakanani, angiziboni izinto ezinjalo. Ngibheka ukuze ngibone ukuthi nisebenza kanzima kanjani ngendlela enhle. Uma nisabambelele emicabangweni “yenu” yokuziphilela emhlabeni wenu omncane, ngicabanga ukuthi nisengozini…. Kuyini ukuhlwithwa? Kusho ukuthini ukushiywa? Kumele uphile kanjani phambi kukaNkulunkulu namuhla? Ningahlanganyela kanjani ngokugcwele Nami? Susani imicabango yenu, nizihlukanise, susani izifihlabuso zenu, nizibone kahle ukuthi ninjani, zizondeni, yibani nenhliziyo efuna ukulambela nokomela ukulunga, kukholelweni ukuthi anilutho, kulangazeleleni ukuzikhulula, kwazini ukuyeka zonke izindlela zenu zokwenza izinto, thulani phambi Kwami, nikelani imithandazo eyengeziwe, ncikani Kimi ngobuqotho, bhekani Kimi, futhi ningayeki ukusondela Kimi nokukhonza kanye Nami—lokhu kubalulekile. Abantu ngokuvamile bayazenzela futhi abekho phambi kukaNkulunkulu.

Umsebenzi wamanje woMoya oNgcwele ngempela kunzima kubantu ukuthi bangawucabanga futhi konke kungena kokungokoqobo; ngeke kukwenzele lutho ngempela ukungacabangi. Uma izingqondo nezinhliziyo zenu zingalungile, ngeke nikwazi ukuphuma. Kusukela ekuqaleni kuze kube sekugcineni kumele niqaphe ngazo zonke izikhathi futhi niqiniseke ukuthi niyamelana nokunganaki. Babusisiwe labo abahlala beqaphile futhi belindile nalabo abathule phambi Kwami! Babusisiwe labo abahlale bebheke Kimi ngezinhliziyo zabo, abaqikelelayo ukuthi balilalela kahle izwi Lami, abaqaphela izenzo Zami, nabasebenzisa izwi Lami! Isikhathi ngeke sephuze siyaqhubeka. Zonke izinhlupho ngeke zivinjwe, zivula ukusabisa kwazo, imilomo enegazi ukuze inishwabadele nonke njengesikhukhula. Madodana Ami! Isikhathi sifikile! Asisekho isikhathi sokucabangisisa. Okuwukuphela kwendlela ezoniletha ngaphansi kwesivikelo Sami ukuba nibuyele phambi Kwami. Kumele nibe namandla afana nawomntwana womfana, ningapheli amandla noma niphelelwe yithemba; landelani izinyathelo Zami, ningakwenqabi ukukhanya okusha futhi, ekunitsheleni ukuthi kumele nidle kanjani, kumele nilalele futhi nidle ngendlela efanele. Ingabe sisekhona isikhathi sokulwa noma ukwaneliswa ukuzahlukanisa komunye nomunye? Ingabe ningalwa uma ningeke nidle ukudla kwenu futhi ningahlonyiswanga ngokugcwele ngeqiniso? Uma nifuna ukunqoba inkolo, kumele nihlome ngokuphelele ngeqiniso. Nidle futhi niphuze emazwini Ami futhi nicabangisise kakhulu ngamazwi Ami. Kumele nizidlele futhi niziphuzele ngokwenu amazwi Ami futhi niqale ngokusondela eduze kukaNkulunkulu. Lokhu makube yisixwayiso kini! Kumele nikuqaphele! Labo abahle kumele bavuke ngokushesha eqinisweni. Kumele nizikhulule kuzo zonke izinto eningafuni ukuhlukana nazo. Ngiyanitshela futhi ukuthi lezi zinto ziyingozi ekuphileni kwenu futhi azizuzisi! Ngithemba ukuthi ningancika Kimi ezenzweni zenu, ngale kwalokho okuwukuphela kwendlela ephambi kwenu indlela eya ekufeni, futhi nizoyaphi ukuze nifune indlela yokuphila? Khiphani izinhliziyo zenu ezithanda ukuba matasa nezinto zangaphandle! Khiphani izinhliziyo ezingabalaleli abanye abantu! Uma ukuphila kwenu kungavuthwa futhi nilahliwe, ingabe awuziwisanga? Umsebenzi woMoya oNgwele manje awusiko lokhu okucabangayo. Uma ningakwazi ukukhulula imicabango yenu nizolahlekelwa kakhulu. Ukube umsebenzi ubuhambisana nemicabango yomuntu, ingabe imvelo yakho yakudala nemicabango kukwazile ukuza ekukhanyeni? Ingabe benizozazi? Kungenzeka ukuthi nisacabanga ukuthi aninamicabango, kodwa kulokhu bonke ububi benu obuhlukahlukene buzovela ekukhanyeni. Zibuze ngokucophelela:

Ingabe ungumuntu olalela Mina? 

Ingabe uzimisele futhi ukulungele ukuzidela bese ungilandela?

Ingabe ungumuntu ofuna ubuso Bami ngenhliziyo emsulwa?

Ingabe uyazi ukuthi kusondelwa kanjani Kimi nokukhonza Nami?

Ingabe ungathula phambi Kwami futhi ufune intando Yami?

Ingabe uyawasebenzisa amazwi engiwembula kuwe?

Ungasigcina isimo esijwayelekile phambi Kwami?

Ingabe uyakwazi ukubona amaqhinga kaSathane anonya? Uyalokotha uwadalule?

Ingabe uwucabangela kanjani umthwalo kaNkulunkulu?

Ingabe ungumuntu ocabangela umthwalo kaNkulunkulu?

Ingabe uwuthinta kanjani umsebenzi kaMoya oNgcwele?

Nikhonza kanjani ngokubambisana emndenini kaNkulunkulu?

Ningifakazela kanjani ngokunamandla?

Ukulwa kanjani ukulwa okuhle ngeqiniso?

Kumele uthathe isikhathi ukuze ucabangisise ngalamaqiniso kahle. Amaqiniso asobala ukunikeza ubufakazi bokuthi usuku lusondele kakhulu. Kumele nipheleliswe ngaphambi kwezinhlekelele—lena yindaba ebaluleke kakhulu okumele ixazululwe ngokuphuthumayo! Ngifisa sengathi beningapheleliswa, kodwa ngiyabona ukuthi ngempela anibambeki. Niqinile kodwa nokho anikusebenzisi kahle lokho futhi aniziqondanga izinto ezibaluleke kakhulu, kunalokho niqonda kuphela izinto ezincane. Kunanzuzoni ukungazinaki ngamabomu lezi zinto? Ingabe akukhona ukuchitha isikhathi lokhu? Nginibonisa ububele ngale ndlela kodwa niyehluleka ukubonisa ukwazisa futhi nenza isiphithiphithi nomsindo omningi, ingabe yonke imizamo yAmi ebuhlungu iphelele ezeni? Uma niqhubeka ngale ndlela, ngeke ngibe nesikhathi sokunincenga! Ngithi kini, ngaphandle kokuba nivuke eqinisweni, umsebenzi kaMoya oNgcwele uzophuma kini! Angeke ninikezwe lutho ukuba nidle, ukuze nikholwe njengoba nibona. Amazwi Ami akhulunywe ngokuphele, ukuthi niyalalela yini noma cha, okwenu lokho. Lapho kufika isikhathi sokuba nidideke futhi ningabi nandlela yokuya phambili futhi ningakuboni ukukhanya kweqiniso, ingabe nisayogxeka Mina? Yeka ukunganaki! Kumele ube yini umphumela uma ninamathela ngokuqinile kini ngokwenu futhi nenqaba ukuzehlisa? Ngeke yini umsebenzi eniwenzile ube yize? Yeka ukuthi yinto embi kangakanani ukuvalelwa ngaphandle lapho kwehla inhlekelele!

Manje yisikhathi esibucayi sokwakhiwa kwebandla. Uma ningakwazi ukubambisana Nami futhi nizinikele ngenhliziyo yonke, uma ningeke nishiye zonke izinto, nizolahlekelwa; ingabe nisengacabanga ngendlela ehlukile? Nginibonisile ukukhanya ngale ndlela, ngilinde nina ukuba niphenduke futhi niqale kabusha. Kodwa isikhathi asisavumi ngempela manje futhi kufanele ngicabange ngesithombe esibanzi. Ngenxa yenjongo yecebo likaNkulunkulu lokuphatha, konke kuqhubekela phambili futhi izinyathelo Zami ziqhubekela phambili usuku nosuku, ihora nehora, isikhathi nesikhathi, futhi labo abangeke baqhuke bazoshiywa. Usuku nosuku kunokukhanya okusha, usuku nosuku kunezenzo ezinhle ezenziwayo, kukhona izinto ezintsha usuku nosuku futhi labo abangakuboni ukukhanya bayizimpumputhe! Labo abangalandeli bazosuswa….

“Ukubonakala kukaNkulunkulu” sekuvelile kuwo onke amabandla. NguMoya okhulumayo, ungumlilo onamandla, Uthwele ubukhosi futhi uyahlulela; UyiNdodana yomuntu, egqoke ingubo ekhawula phansi ezinyaweni, futhi ezibophe ngebhande legolide ezibeleni. Ikhanda Lakhe nezinwele Zakhe zimhlophe njengoboya bezimvu, namehlo Akhe efana nelangabi lomlilo; futhi izinyawo Zakhe zifana nethusi elihle, engathi zishiswa esithandweni; kanye nephimbo Lakhe linjengenhlokomo yamanzi amaningi. Esandleni Sakhe sokudla uphethe izinkanyezi eziyisikhombisa, inkemba ebukhali esika nhlangothi zombili isemlonyeni Wakhe nobuso Bakhe bunjengelanga likhanya ngamandla alo!

Indodana yomuntu ibonakele, uNkulunkulu uqobo Lwakhe wembuliwe, inkazimulo kaNkulunkulu iphumile, njengelanga elikhanya ngamandla alo! Ubuso obukhazimulayo bukaNkulunkulu bukhanya ngokuxhophayo; akabani amehlo alokotha ambuke ngokumelana Naye? Ukumelana Naye kusho ukufa! Akukhonjiswa nesincane isihe nganoma yini eniyicabangayo enhlizweni yenu, noma liphi izwi enilikhulumayo noma yini eniyenzayo. Nonke nizoqonda futhi nibone ukuthi kuyini lokho enikuzuzile—lutho ngaphandle kwesahlulelo Sami! Ngingakubekezelela na uma ningakhombisi imizamo yokudla amazwi Ami, kepha niphazamisa ngokungaqondile futhi nicekela phansi isakhiwo Sami? Ngeke ngiluthambisele lolu hlobo lomuntu! Okudlula kulokhu nizoshiswa amalangabi! uNkulunkulu uSomandla uvela emzimbeni womoya, ngaphandle kwesicubu nesincane noma igazi okuxhumanisa ikhanda nozwane. Ungaphezulu komhlaba wonke jikelele, ehleli esihlalweni sakhe sobukhosi esikhazimulayo ezulwini lesithathu ephethe zonke izinto! Umhlaba nazo zonke izinto kusezandleni Zami. Uma ngikhuluma, kuyakuba njalo. Uma ngikuvumela, kuyakuba njalo. USathane ungaphansi kwezinyawo Zami, usemgodini ongenamkhawulo! Uma izwi Lami seliphumile, izulu nomhlaba kuyoshabalala kube ize leze. Zonke izinto ziyovuselelwa futhi konke lokhu yiqiniso elingaguquleki eliyiqiniso elikhulu kakhulu. Nginqobile umhlaba wonke, nganqoba bonke abenzi bobubi. Ngihleli la ngikhuluma nani, bonke abanezindlebe kufanele balalele nalabo abaphilayo kufanele bakwamukele.

Izinsuku ziyofika ekugcineni; konke okusemhlabeni kuyoshabalala kanti futhi zonke izinto ziyozalwa kabusha. Khumbula lokhu! Khumbula lokhu! Makungabikhona ukungabaza! Kuyodlula izulu nomhlaba kepha amazwi Ami awasoze adlula! Angininxuse futhi: Ningagijimeli ize! Vukani! Phendukani futhi insindiso isondele! Sengibonakele phakathi kwenu nephimbo Lami laphakama. Iphimbo Lami liphakamile phambi kwenu, libhekene ubuso nobuso nani mihla yonke, kukusha zonke izinsuku. Uyangibona futhi ngiyakubona, ngikhuluma nawe njalo, ngibhekene nawe ubuso nobuso. Kepha futhi uyangilahla, awungazi; izimvu Zami ziyalizwa izwi Lami kepha nisangabaza! Niyangabaza! Izinhliziyo zenu zilukhuni, amehlo enu avalwe uSathane futhi anikwazi ukubona “ubuso Bami obukhazimulayo”- kwaze kwadabukisa! Kwaze kwadabukisa!

Imimoya eyisikhombisa ephambili kwesihlalo Sami sobukhosi ithunyelwe kuwona wonke amagumbi amane omhlaba, futhi ngizothumela Isithunywa Sami ukuba siyokhuluma namabandla onke Ami. Ngilungile futhi ngithembekile, nginguNkulunkulu ohlolisisa ekujuleni kwenhliziyo yomuntu. UMoya ukhuluma namabandla futhi ngamazwi Ami lawo aphuma ngaphakathi kweNdodana Yami; labo abanezindlebe mabalalele! Labo abaphilayo mabamukele! Wadleni futhi niwaphuze, ningabi nokungabaza. Bonke labo abawathobelayo futhi abalalela amazwi Ami bazokwamukela izibusiso ezinkulu! Bonke labo abafuna ubuso Bami ngokweqiniso bayothola ukukhanya okusha, ukukhanyiselwa okusha nolwazi olusha; konke kuyoba kusha. Amazwi Ami ayobonakala kuwe noma nini futhi ayovula amehlo akho kaMoya ukuze ukwazi ukubona zonke izimfihlakalo zendawo yoMoya nokuthi umbuso uphakathi kubantu. Ngena esiphephelweni base wonke umusa nezibusiso kuyoba phezu kwakho, indlala nezifo ngeke zikuthinte, izimpisi, izinyoka, izingwe nezinhlosi ngeke zikwazi ukukulimaza. Uzohamba Nami futhi ungene Nami enkazimulweni!

UNkulunkulu uSomandla! Umzimba Wakhe wenkazimulo ubonakala obala, umzimba woMoya oyingcwele uyaphakama futhi unguNkulunkulu uqobo lwakhe ophelele! Umhlaba nenyama kokubili kuguquliwe futhi ukuguquka Kwakhe entabeni kuyisiqu sikaNkulunkulu. Ugqoke umqhele wegolide ekhanda Lakhe, izingubo Zakhe zimhlophe njengeqhwa, esifubeni uzibophe ngebhande legolide futhi zonke izinto ezisemhlabeni ziyisenabelo sezinyawo Zakhe. Amehlo Akhe efana nelangabi lomlilo, inkemba ebukhali esika nhlangothi zombili iphakathi komlomo Wakhe futhi uphethe izinkanyezi eziyisikhombisa esandleni Sakhe sokudla. Indlela eya embusweni igqame ngokungenamkhawulo futhi futhi inkazimulo Yakhe iyaphakama futhi iyakhanya; izintaba zinenjabulo futhi namanzi ayahleka, ilanga, inyanga kanye nezinkanyezi konke kuzungeza ngendlela ehlelekile, kwamukela, uNkulunkulu weqiniso oyingqayizivele, ukubuya kwakhe engumnqobi okumemezela ukuphothulwa kohlelo lwakhe lokuphatha lweminyaka eyizinkulungwane eziyisithupha. Bonke bayagxuma, bayadansa ngenjabulo. Halalisani! uNkulunkulu uSomandla uhleli esihlalweni Sakhe sobukhosi esikhazimulayo. Culani! Ibhanela lokunqoba likaSomandla liphakamiselwe phezu kweNtaba iSiyoni enobukhosi, emangalisayo! Zonke izizwe ziyahalalisa, bonke abantu bayacula, iNtaba yaseSiyoni iyahleka ngenjabulo, inkazimulo kaNkulunkulu ivukile! Ngisho emaphusheni angikaze ngicabange ukuthi ngiyobona ubuso bukaNkulunkulu kepha namhlanje ngibubonile. Ubuso nobuso Naye nsuku zonke, ngivula obala inhliziyo yami Kuye. Uhlinzeka ngobuningi konke okudliwayo nokuphuzwayo. Impilo, amazwi, izenzo, imicabango, nemibono—Ukukhanya Kwakhe okukhazimulayo kubakhanyisela bonke. Uhola sonke isinyathelo sendlela futhi uma kukhona inhliziyo ehlubukayo khona-ke isahlulelo Sakhe sehla ngokushesha.

Ukudla kanye noNkulunkulu, ukuhlala ndawonye, ukuphila ndawonye Naye, ukuhamba ndawonye, ukujabula ndawonye, ukuthola inkazimulo kanye nezibusiso ndawonye, ukwabelana ubukhosi noNkulunkulu, nokuba ndawonye embusweni- yeka ubumnandi! Ubumnandi obungaka! Sibhekene ubuso nobuso Naye nsuku zonke, sikhuluma nsuku zonke, sixoxa njalo njalo, siba nenkanyiselo entsha, nolwazi olusha nsuku zonke. Amehlo ethu okoMoya avulekile futhi sibona konke, zonke izimfihlakalo zoMoya zambuliwe kithina. Impilo engcwele imnandi ngempela. Gijima ngokushesha ungami, qhubekela phambili njalo, kunempilo emangalisa ngokwengeziwe phambili. Unganeliswa ukunambitheka okumnandi nje kepha funa ukungena kuNkulunkulu. Unakho konke futhi unenala futhi unazo zonke izinhlobo zezinto esiziswelayo. Bambisana ngokukhuthala, ungene kuYena futhi konke ngeke kuphinde kufane nangaphambili. Impilo yethu iyoba ngaphezu kwemvelo futhi akekho umuntu, udaba, noma into okungasiphazamisa.

Ukwedlula imvelo! Ukwedlula imvelo! Ukwedlula imvelo kwangempela! Impilo kaNkulunkulu eyedlula imvelo ingaphakathi futhi zonke izinto ziba nokuphumula! Sedlula umhlaba nezinto zomhlaba, maningezwa ukunamathela kubayeni noma ezinganeni, sedlula ukulawula kwezifo nezimo zendawo. USathane akalokothi asiphazamise. Sedlula zonke izinhlekelele—lokhu kungukuvumela uNkulunkulu athathe ubukhosi! Sinyathela uSathane ngaphansi kwezinyawo, sifakazela ibandla futhi sidalule ubuso obubi bukaSathane. Ukwakhiwa kwebandla kukuKristu, umzimba okhazimulayo uvukile—lokho ukuphila ekuhlwithweni!

Ngemva kokubona “iNdodana yomuntu,” uNkulunkulu uMninimandla onke wazambula obala kithina njengeLanga lokulunga. Lolu uguquko lwasentabeni! Manje kuya ngokuya kuba ngokoqobo ngokwengeziwe, kuba yinto engokoqobo ngempela. Siyibonile indlela yomsebenzi woMoya oNgcwele, uNkulunkulu uqobo Lwakhe uvela emzimbeni wenyama. Akekho ngaphansi kwempatho yomuntu, noma indawo, noma ukwakheka kwendawo; wedlula imingcele yonke yomhlaba nolwandle, ufinyelela emaphethelweni omhlaba, futhi zonke izizwe nabantu bonke balalele iphimbo Lakhe ngokuthula. Uma sivula amehlo ethu oMoya siyabona ukuthi izwi likaNkulunkulu liqhamuke emzimbeni wakhe wenkazimulo; nguNkulunkulu uqobo ovela enyameni. UnguNkulunkulu ongokoqobo futhi ophelele uqobo Lwakhe. Ukhuluma nathi obala, ubhekene ubuso nobuso nathi, uyaseluleka, uyasizwela, uyasilinda, uyasiduduza, uyasiqondisa futhi uyasehlulela. Uyasihola ngesandla futhi ukukhathazeka kwakhe ngathi kuvutha njengelangabi lomlilo ngaphakathi Kuye, ngenhliziyo elangazelelayo usishesha ukuba siphaphame singene Kuye. Impilo yakhe eyedlula konke ifakwe kithina sonke, futhi bonke abangena Kuye bayokwedlula imvelo futhi banqobe umhlaba nabo bonke ababi, futhi babuse kanye Naye! uNkulunkulu uSomandla ungumzimba owumoya kaNkulunkulu. Uma ekuvuma, kuyoba njalo; uma ekukhuluma, kuyenzeka, futhi uma ekuyalela, khona-ke kunjalo; nguyena yedwa uNkulunkulu wangempela! USathane ungaphansi kwezinyawo Zakhe, emgodini ongenamukhawulo. Konke okusezulwini nasemhlabeni kusezandleni Zakhe; isikhathi sesifikile, futhi konke kuyophindela ekubeni ize leze futhi kuzalwe kabusha.

Ibandla liyakhiwa noSathane uzama ngakho konke ukulibhidliza. Ufuna ukubhidliza nganoma iyiphi indlela lokhu esengikwakhile, ngakho-ke ibandla kumele licwengwe ngokushesha. Akumele kube khona inhlese noma yibuphi ububi obusalayo, kumele lihlanzwe lingabi nasici futhi ligcinwe limsulwa njengaphambilini. Kumele niphaphame futhi nilindile ngaso sonke isikhathi, futhi kufanele nithandaze ngokwengeziwe phambi Kwami.. Kumele niwabone amaqhinga nobuqili baSathane okwahlukahlukene, niwazi umoya, nibazi abantu kanti futhi nikwazi ukwahlukanisa zonke izinhlobo zabantu, izindaba nezinto, kumele nidle niphinde niphuze ngokwengeziwe amazwi Ami, futhi okubaluleke kakhulu ukuthi kumele nikwazi ukuwadla niwaphuze ngokwenu. Zihlomiseni ngeqiniso, nize phambi Kwami ukuze nginivule amehlo omoya khona niyobona zonke izimfihlakalo ezingaphakathi kumoya…. Lapho ibandla lingena esigabeni sokwakhiwa, abangcwele bayamasha baye empini. Izici ezehlukene ezimbi zikaSathane zima phambi kwenu; ngabe niyama nihlehle noma niyasukuma nihambe niphokophele phambili, nithembele kiMina? Dalulani ngokuphelele inkohlakalo nezici ezimbi zikaSathane, ningacabangeli mizwa futhi ningabonisi isihe. Yilwani noSathane kuze kufike ekufeni! Ngiyihawu lakho futhi kumele ube nomoya wengane yesilisa! USathane uyagadla esezinhlungiwni zakhe zokugcina zokufa kodwa akakwazi ukuphunyuka ekwahluleleni Kwami. USathane ungaphansi kwezinyawo zami futhi naye ungaphansi kwezinyawo zenu—kuliqiniso!

Bonke abaphazamisi benkolo kanye nalabo ababhidliza isakhiwo sebandla akumele babekezelelwe nakancane futhi ngiyobehlulela ngokushesha. Mdalululeni uSathane, nimnyathele ngezinyawo, nimbhubhise angabi nayo indawo yokucasha. Zonke izinhlobo zamadimoni nemimoya emibi nakanjani iyoziveza ubuyona phambi Kwami bese ngiyiphonsa emgodini ongenamkhawulo lapho engeke ikwazi ukukhululwa khona, bonke bangaphansi kwezinyawo zethu. Uma ufuna ukulwa ukulwa okulungile kweqiniso, okokuqala nje, ungamuniki uSathane ithuba lokusebenza, futhi ukwenza lokhu uyodinga ukuba munye ngokomqondo futhi ukwazi ukusebenza ngokubambisana, udedele imiqondo yakho siqu, imibono yakho, nezindlela zokwenza izinto, uthulise inhliziyo yakho Kimi, ugxile ezwini loMoya oNgcwele, ulalelisise umsebenzi woMoya oNgcwele futhi uzwe amazwi kaNkulunkulu ngokuphelele. Kumele ube nenhloso eyodwa vo, engukuthi intando Yami yenzeke. Akufanele ube nenye inhloso. Kumele ubheke Kimina ngenhliziyo yakho yonke, ubheke izenzo Zami uqaphelelisise nendlela engenza ngayo izinto, futhi ungabi budedengu nhlobo. Umoya wakho kumele ukhaliphe, amehlo akho avuleke. Ngokujwayelekile, labo izinhloso nemigomo yabo okungalungile, labo abathanda ukubonwa abanye, abamagange ukwenza izinto, abajwayele ukuphazamisa, abamandla emfundisweni yokholo, izinceku zaSathane njll., uma besukuma laba bantu baye babe yizinkinga ebandleni futhi ukudla nokuphuza kwabafowethu nodadewethu kuba yize nje, uma uthola lolu hlobo lwabantu bezenzisa khona-ke baxoshe ngokushesha. Uma, phezu kokukhuzwa kaningi, bengaguquki, khona-ke bayolahlekelwa. Uma labo abaqhubeka ngenkani nezindlela zabo bengaguquki, bezivikela futhi bezama ukufihla izono zabo, ibandla kumele libasuse ngokushesha futhi lingabaniki indawo yokunyakaza. Ningalahlekelwa okuningi ngokuzama ukusindisa okuncane, futhi gcinani amehlo ebuka umfanekiso omkhulu.

Amehlo akho omoya mawavuleke manje futhi wehlukanise izinhlobo ezahlukene zabantu ebandleni:

Ngumuntu onjani oqondisisa izindaba eziphathelene nomoya nowaziyo umoya?

Ngumuntu onjani ongaqondi izinto eziphathelene nomoya?

Ngumuntu onjani onemimoya emibi ngaphakathi kuye?

Ngumuntu onjani okusebenza uSathane kuye?

Ngumuntu onjani ojwayele ukuphazamisa?

Ngumuntu onjani okusebenza uMoya Oyigcwele kuye?

Ngumuntu onjani okhombisa ukucabangela umthwalo kaNkulunkulu?

Ngumuntu onjani okwazi ukwenza intando Yami?

Ngubani ufakazi Wami othembekileyo?

Yazi ukuthi ukukhanyisela uMoya oNgcwele akunika onke amabandla ungumbono ophakeme wanamuhla. Ningadideki ngalezi zinto, kunalokho kumele nithathe isikhathi sokuzixazulula ngokuphelele—lokhu kubaluleke kakhulu ekuqhubekeni kwempilo yenu! Uma ningaziqondi lezi zinto eziphambi kwamehlo enu ngeke nikwazi ukuhamba indlela engaphambili, nizoba sengozini yokulingeka nokuthunjwa noma nini, futhi kungenzeka nishwabadelwe. Okubalulekile njengamanje ukugxila ekusondeleni Kimina enhliziyweni yakho, ukuhlanganyela Nami, futhi konke ukuntula noma okufunayo uzokwenzelwa ngokusondela Kimi nokuhlanganyela Nami. Impilo yakho iyohlinzekwa futhi ube nokukhanyiselwa okusha. Angibheki ukuthi wawungazi kangakanani ngaphambili futhi angizikhumbuli iziphambeko zenu. Ngibheka ukuthi ungithanda kangakanani: Uyakwazi ukungithanda ngaphezulu kwazo zonke izinto na? Ngibheka ukuthi ungakwazi ukuphendukela emuva uthembele Kimi ukususa ukungazi kwakho. Abanye abantu bamelanna Nami, bangiphikise ngokusobala, bahlulele abanye abantu; abawazi amazwi Ami, futhi mancane namathuba okuba bathole ubuso Bami. Bonke labo abaphambi Kwami abangifuna ngokweqiniso, abanezinhliziyo ezilambele futhi ezomele ukulunga, ngizonikhanyisela, nginambulele, nginivumele ukuthi ningibone ngamehlo enu futhi nibambe intando Yami mathupha; inhliziyo Yami nakanjani iyokwembulelwa wena, ukuze uqonde. Kumele ukwenze lokhu esengikukhanyisele khona ngokwamazwi Ami, kungenjalo uzokwahlulelwa. Landela intando Yami futhi ngeke ulahleke.

Kubo bonke abafisa ukungena emazwini Ami, isihe kanye nezibusiso ziyophindwa kabili kubo, bayozuza ukukhanyiselwa nolwazi olusha nsuku zonke, futhi bayozizwa bevuselelekile ekudleni nasekuphuzeni amazwi Ami nsuku zonke. Bayokunambitha ngemilomo yabo: Kwaze kwaba mnandi! … Kumele uqaphele futhi unganeliseki uma unolwazi oluthile futhi uzwa ubumnandi—okusemqoka ukufuna uphokophele phambili! Abanye abantu bacabanga ukuthi ngokuqinisekile umsebenzi woMoya oNgcwele uyisimanga futhi ungokoqobo—lesi ngempela yisiqu sikaNkulunkulu uSomandla sivezwa obala, futhi izimpawu nezimangaliso ezinkulu ngokwengeziwe ziyeza ngaphambili. Niqaphele futhi niphaphame ngazo zonke izikhathi, amehlo enu angasuki emthonjeni, nithule phambili Kwami, ninake futhi nilalelisise, futhi niqiniseke ngamazwi Ami. Akungabikhona ukungabaza; uma unokungabaza, khona-ke ngibona ukuthi uzolahlwa ngaphandle kwesango. Yiba nemibono ecacile, ume esisekelweni esiqinile, ulandele lo mfula wokuphila futhi uwulandele eduze lapho uyogelezela khona; kungabi khona nokuncane ukungabaza. Yidla, uphuze futhi udumise, funa ngenhliziyo emsulwa futhi ungayeki. Letha konke ongakuqondisisi phambi kwami ngokwengeziwe futhi uqinisekise ukuthi ungabi nenhliziyo enokungabaza ukuze ugweme ukwehlelwa ukulahlekelwa okukhulu. Ungasali! Ungasali! Hlala useduze! Susa izithikamezo futhi ungadikibali. Funa ngenhliziyo yonke futhi ungabuyeli emuva. Kumele unikele ngenhliziyo yakho ngaso sonke isikhathi ungaphuthelwa nangomzuzu owodwa. UMoya oNgcwele uhlala unomsebenzi omusha owenzayo, wenza izinto ezintsha futhi unokukhanyisela okusha nsuku zonke; inguquko yasentabeni—umzimba womoya ongcwele kaNkulunkulu ubonakele! ILanga lokulunga likhipha ukukhanya futhi liyakhanya, zonke izizwe nabo konke abantu babubonile ubuso Bakho obukhazimulayo. Ukukhanya Kwami kuzokhanya phezulu kwalabo abeza phambili Kwami. Amazwi Ami angukukhanya, okunihola ngaphambili. Ngeke nijikele kwesobunxele noma kwesokudla lapho nihamba kodwa niyohamba ngaphakathi kokukhanya Kwami, futhi nokugijima kwenu ngeke kube umsebenzi ongenazithelo. Kumele ubone umsebenzi woMoya oNgcwele ngokucacile nentando Yami ingaphakathi kuwo. Zonke izimfihlakalo zifihlakele futhi ziyokwembulwa kancane kancane kuwena. Gcina amazwi Ami emqondweni ngazo zonke izikhathi futhi uze phambili Kwami ukuzohlanganyela Nami ngokwengeziwe. Umsebenzi woMoya oNgcwele uyaqhubeka. Hamba ezinyathelweni Zami; izimfihlakalo ezinkulu zingaphambili futhi zizovezwa kuwe ngakunye ngakunye. Yilabo kuphela abaqaphelayo, abalindayo futhi abaphapheme abayozibona. Qinisekisa ukuthi awuvilaphi. Uhlelo lokuphatha lukaNkulunkulu selusondela esigabeni sokugcina, ukwakhiwa kwebandla kuzoba impumelelo, inani labanqobile selinqunyiwe, umnqobi owumntwana wesilisa uzokwakhiwa futhi uzongena embusweni Nami, athathe ubukhosi kanye Nami, abuse izizwe zonke ngenduku yensimbi futhi singene enkazimulweni ndawonye!

Ukwakhiwa kwebandla akusiyo into elula! Ngifaka yonke inhliziyo Yami ekulakheni futhi noSathane angenza konke okusemandleni akhe ukulibhidliza. Uma ufuna ukwakhiwa kumele ube nombono; kumele uphile impilo Ngami, ube ngufakazi kaKristu, uphakamisele uKristu phezulu futhi uthembeke Kimina. Akumele wenze izaba, kepha kunalokho ulalele ngaphandle kwemibandela, ubekezelele noma iziphi izilingo, futhi wamukele konke okuvela Kimina. Kumele ulandele konke uMoya oNgcwele okwenzayo ukukuhola. Kumele ube nomoya okhuthele futhi ube nolwazi lokwahlukanisa izinto. Kumele ubaqonde abantu futhi ungabalandeli nje okwempumputhe abanye, gcina amehlo akho omoya egqamile futhi ube nolwazi olunzulu ngezinto. Abantu abanomqondo ofanayo noWami kumele bangifakazele futhi balwe impi enkulu noSathane. Kumele kokubili nakhiwe futhi nilwe impi. Ngiphakathi kwenu, ngiyaneseka, futhi ngiyisiphephelo senu.

Okokuqala okumqoka kulo msebenzi ukuzicwenga, ube umuntu oguqukile, futhi ube nomoya ozinzile. Kumele uphile Ngami ezimweni ezimbi nezinhle, futhi noma ngabe usekhaya noma kuyiphi enye indawo, kumele unganqikazi ngenxa yomunye umuntu, noma ngenxa yesehlakalo noma into ethile. Futhi kumele ume uqine futhi, njengokujwayelekile, uphile impilo ngokukaKristu futhi ubonakalise uNkulunkulu uqobo Lwakhe. Kumele wenze umsebenzi wakho futhi ugcwalise imisebenzi yakho njengokujwayelekile; lokhu akwenziwa kanye nje, kepha kumele kuqhutshwe njalo. Kumele uthathe inhliziyo Yami njengeyakho, izinhloso Zami kumele zibe imicabango yakho, kumele ucabange ngesimo sisonke, vumela uKristu avele kuwe, futhi usebenze ngokubambisana nabanye. Kumele ugcine ijubane lomsebenzi woMoya oNgcwele futhi uziphonse endleleni yensindiso yoMoya oNgcwele. Kumele uzivule futhi ube umuntu omsulwa futhi ovulelekile. Kumele uhlanganyele futhi uxhumane ngokujwayelekile nabafowenu nodadewenu, ukwazi ukwenza izinto emoyeni, ubathande, wenze abanamandla kukho kuvale ubuthakathaka bakho, langazelela ukwakhiwa ebandleni. Kulapho-ke uyoba nesabelo khona embusweni.

Njengoba umsebenzi woMoya oNgcwele uqhubekela phambili, uNkulunkulu uphinde wasingenisa endleleni entsha yomsebenzi woMoya oNgcwele. Ngenxa yalokho akunakugwenywa ukuthi abanye abangiqondanga kahle futhi baye bakhononda Ngami. Abanye bangenqabile futhi baphikisana Nami, futhi baye bangihlolisisa. Noma kunjalo ngisanilinde ngomusa ukuba niphenduke futhi niguquke. Ushintsho endleleni yomsebenzi woMoya oNgcwele ukuthi uNkulunkulu ngokwaKhe abonakale ngokusobala. Izwi Lami ngeke lishintshe! Njengoba ngisindisa nina, angeke nginishiye phakathi nendlela, kodwa kunokungabaza ngaphakathi kini futhi nifuna ukubuyela emuva ningaphethe lutho. Abanye benu bayekile ukuya phambili kuyilapho abanye bamile babhekile. Abanye basalokhu behambisana nesimo, futhi abanye bayalingisa nje. Niziqinise ngempela izinhliziyo zenu! Niye nathatha lokhu engikushilo kini futhi nakwenza kwaba yinkani nokuqhosha kwenu. Cabangani ngalokhu kakhudlwana—lokhu kumane nje kungamazwi omusa futhi ukwahlulelwa kuyeza phezu kwenu. Nivukela ngempela. UMoya oNgcwele, ngokubona ukuthi niyahlubuka ngempela, ukhuluma futhi ahlaziye ngokuqondile. Kumele nesabe. Ningenzi izinto ngokunganaki noma nenze noma yini ngokuxhamazela. Ningabi abangatheli, abaqhoshayo, noma niphoqelele izindlela zenu! Kumele nigxile kakhulu ekusebenziseni izwi Lami, futhi niphile ngalo nomaphi lapho niya khona ukuze liniguqule ngokweqiniso kusuka ngaphakathi ukuze nibe nesimo Sami. Yimiphumela enjengalena engeyangempela.

Ukuze ibandla lakhiwe, kumele nibe sesimweni esithile, futhi nifune ngezinhliziyo eziphelele nangokungaphezi, ngisho nokwamukela ukusha nokuhlanzwa ngoMoya oNgcwele futhi nibe abantu abaguquliwe. Kungaphansi kwezimo ezinjalo lapho ibandla lakhiwa khona. Umsebenzi woMoya oNgcwele manje uniholele ekuhlanganyeleni ekwakhiweni kwebandla. Uma niqhubeka nokuziphatha ngendlela edidekile nenokuvilapha njengoba nanenza esikhathini esedlule, ngeke nibe nathemba. Kumele nizihlomise ngalo lonke iqiniso futhi nibe nokuqonda okungokomoya, futhi nihambe endleleni ephelele nize ekuhlakanipheni kwaMi. Ukuze lakhiwe ibandla, kumele nibe sekuphileni komoya futhi ningamane nilingise ngokukha phezulu. Inqubo yokukhula ekuphileni kwenu kuyinqubo efanayo nendlela enakhiwa ngayo. Nokho, qaphela ukuthi labo abathembele eziphiweni ezingokomoya noma labo abangakwazi ukuqonda izindaba ezingokomoya noma abantula izinto ezingenzeka ngeke baze bakhiwe, noma labo abangakwazi ukulondoloza ukuxhumana okuseduze Nami ngazo zonke izikhathi. Labo abagcwalisa izingqondo zabo ngemicabango yabantu noma abaphila ngezimfundiso angeke bakheke, futhi labo abaqondiswa yimizwelo, nabo ngeke. Kungakhathaliseki ukuthi uNkulunkulu ukuphatha kanjani, kumele nizithobe kuYe ngokuphelele. Ngale kwalokho angeke nakhiwe. Labo abagxile ekuziboneni bebalulekile, abazibona belungile, abaqhoshayo nokuzanelisa nabathanda ukungazehlisi nabazibokalisa bengenandaba ngeke bakhiwe.Labo abangeke bakhonze ngokubambisana nabanye angeke bakhiwe. Labo abangenakho ukuqonda okungokomoya, noma abalandela abanye ngokuphuphutheka abakheki, nalabo abahluleka ukuqonda izinhloso aMi nabaphila ezimweni ezindala angeke bakhiwe. Labo abaphuzayo ukulandela ukukhanya okusha nabangenawo umbono wesisekelo angeke bakhiwe.

Ibandla kumele lakhiwe ngaphandle kokulibala, futhi nginomcabango obeleselayo ngalo. Kumele niqale ngokugxila esimweni esihle, futhi ningene emgudwini wokwakha ngokuzinikela ngawo wonke amandla enu. Ngale kwalokho nizolahlwa. Kumele nikushiye ngokuphelele lokho okumele kushiywe, futhi nidle futhi niphuze ngendlela efanele lokho okumele kudliwe futhi kuphuzwe. Kumele niphile ngokuba ngokoqobo kwezwi Lami, futhi akumele nigxile ezintweni ezingenamsebenzi nasezindabeni ezingabalulekile. Zibuzeni ukuthi kungakanani enikuthathile ezwini Lami? Niphila kanjani ngaphandle kwezwi Lami? Kumele kunicacele futhi nigweme noma yikuphi ukwenza izinto ngokuxhamazela. Ngale kwalokho, kumane kunilimaze, kunganisizi ekukhuleni kwenu ekuphileni. Kumele nilazi iqiniso, nazi ukuthi kufanele nilisebenzise kanjani, futhi nivumele izwi Lami libe ukuphila kwenu. Lena yindaba ebaluleke kakhulu!

Njengoba ukwakhiwa kwebandla manje sekufinyelele isikhathi esibucayi, uSathane wenza amacebo, futhi wenza konke angakwenza ukuze alibhidlize. Ningabi abanganaki kodwa niqhubeke niqaphile futhi nisebenzisa ukuqonda komoya. Ngaphandle kokuqonda okunjalo, nizolahlekelwa kakhulu. Lena akuyona indaba encane. Kumele nikubheke njengendaba ebalulekile. USathane uyakwazi ukwenza amanga abonakale esebenza futhi enze sengathi lokho akulethayo kuhlukile ngokwezinga lokubanelisa. Abantu benza ngobuwula nangokunganaki, futhi bantula ukuqonda, okusho ukuthi anikwazi ukuhlala nikahle futhi nicacelwe ngazo zonke izikhathi. Izinhliziyo zenu azinakutholakala. Inkonzo iwukuhlonipha ngisho nokulahlekelwa. Ingaba yisibusiso noma yisiqalekiso. Zigcineni nithule ekubeni khona kwaMi futhi niphile ngezwi Lami, futhi ngempela nizohlale niqaphile futhi nisebenzise ukuqonda emoyeni. Lapho uSathane efika, nizokwazi ukuqapha ngokumelene naye, ngisho nokuzwa ukuza kwakhe; nizozwa ukungakhululeki ngempela emoyeni wenu. Umsebenzi wamanje kaSathane wenza ushintsho endleleni okwenzeka ngayo izinto. Uma abantu benza ngokudideka futhi bentula ukuqapha, bazohlale bethunjiwe. Kumele nihlale niqaphile ngazo zonke izikhathi futhi nigcine amehlo enu evulekile. Musa ukuthukuthela ngenzuzo noma ngokulahlekelwa, noma ubale ngenxa yokuthi ufuna kuzuze wena. Kunalokho, funani ukuba intando yaMi yenziwe.

Izinto zingabonakala zifana kodwa izinga liyahlukahlukana. Kanjalo, kumele niqaphele umuntu ngamunye nemimoya. Kumele nisenzise ukuqonda futhi nihlale nicacelwe ngokomoya. Lapho ubuthi bukaSathane bubonakala, kufanele nikwazi ukububona zisuka nje; ngeke buphunyuke ekukhanyeni kwesahlulelo sikaNkulunkulu. Kumele nililalelisise izwi loMoya oNgcwele njengoba niphila emoyeni. Ningamane nje nilandele noma ubani oholayo, bese nilahlekelwa kakhulu. Kunenza nizizwe kanjani lokhu? Niyizwe injani imiphumela? Akumele ukuthi njalo ningenele ngenkonzo noma nifake imibono yenu kuyo, noma ngizonishaya ngilahle phansi. Okubi nakakhulu, uma nilokhu ningalaleli futhi niqhubeka nisho noma nenza enikuthandayo, ngizoninquma. Ibandla alidingi ukuncenga abantu abengeziwe; lifuna labo abathanda uNkulunkulu ngeqiniso futhi ophila ngezwi Lami. Kumele nazi ngezimo zenu zangempela. Akukhona yini ukuzikhohlisa ukuthi abahluphekayo bazibheke njengabacebile? Ukuze ibandla lakhiwe, kumele nilandele umoya. Ningaqhubeki nokuzenza izimpumputhe, kodwa hlalani ezindaweni futhi nigcwalise ukusebenza kwenu. Akumele ningazidlali izindima zenu, kodwa gcwalisani noma yimuphi umsebenzi eningawenza ngamandla enu onke, khona-ke ngiyojabulisa ngempela. Akukhona ukuthi nonke nizokhonza entweni efanayo. Kunalokho ukukhonza ngokubambisana ebandleni. Inkonzo yenu akumele ichezukele kunoma yiluphi uhlangothi.

Umsebenzi woMoya oNgcwele uqhubekela phambili, uningenisa endaweni entsha ngokuphelele, okungukuthi ubunjalo bokuphila bombuso bubonakele phambi kwenu. Amazwi akhulunywe nguMoya oNgcwele ambule ngokuqondile ukujula okungaphakathi ngaphakathi enhliziyweni yakho futhi ngenxa yalokho isithombe emva kwesinye siyabonakala phambi kwenu. Bonke labo abalambele futhi abomele ukulunga, abanenhloso yokulalela nakanjani bayosala eSiyoni futhi bayohlala eJerusalema eLisha. Nakanjani bayozuza inkazimulo nokuhlonipheka kanye Nami, futhi babelane izibusiso Nami ezinhle. Manje kukhona izimfihlakalo zomhlaba wokomoya eningakaze nizibone, njengoba amehlo enu omoya engavuliwe; zonke izinto zinhle ngokungangabazeki, futhi izimangaliso nezimanga, izinto abantu abangakaze ngisho bazicabange, ziyoya ngokuya ziba khona. UNkulunkulu uSomandla uyokhombisa izimangaliso Zakhe ezinkulu kakhulu ukuze amaphethelo ezulu nomhlaba nazo zonke izizwe nabo bonke abantu bazibone ngamehlo abo, futhi babone lapho ubukhosi, ukulunga nokuba namandla onke kukhona. Usuku luyasondela! Manje yisikhathi esibucayi ngokwedlulele—niyahosheka noma niyabekezela kuze kube sekugcineni futhi ningaphindeli nhlobo emuva? Ningabheki komunye umuntu, udaba noma into, ningabuki emhlabeni, noma abayeni benu, abantwana noma ukunganeliseki kwenu ngempilo; bhekani nje othandweni nasebubeleni bami, bonani ukuthi ngikhokheni ukuze nginizuze, lokho engiyikho, futhi lezi zinto ziyoninikeza ukukhuthazeka okwanele.

Isikhathi sisondele kakhulu futhi intando Yami kufanele yenzeke ngokushesha okukhulu. Ngeke ngibashiye labo abasegameni Lami kodwa ngiyoningenisa nonke enkazimulweni. Kodwa kuyabonakala ukuthi manje yisikhathi esibucayi. Uma umuntu engakwazi ukuthatha isinyathelo esilandelayo khona-ke bayozikhalela konke ukuphila kwabo futhi bazisole lapho sebeshiywe yisikhathi. Manje iziqu zenu zangokomoya zibekwa ekuvivinyweni okungokoqobo ukuze kubonakale ukuthi ibandla lingakhiwa yini nokuthi ningalalela yini noma cha. Lapho kubukwa kulolu hlangothi, ukulalela kwakho impela kuwukulalela lapho ucosha futhi ukhetha khona—nakuba ungakwazi ukulalela umuntu oyedwa, ukuthola kunzima ukulalela omunye umuntu. Ayikho ngempela indlela yokuthi ungalalela lapho wethembele emiqondweni yobuntu. Nokho imicabango kaNkulunkulu ihlala iyedlula eyomuntu! UKristu walalela kwaze kwaba sekufeni futhi wafa esiphambanweni. UKristu akashongo lutho nganoma yiziphi izimo noma izizathu; uma kuyintando kaYise, wayelalela ngokuzimisela. Ukulalela kwakho kwamanje kunomkhawulo ngokwedlulele. Ngithi kini nonke, ukulalela akukhona ukulalela abantu; kodwa kusho ukulalela umsebenzi kaMoya oNgcwele, nokulalela uNkulunkulu uqobo Lwakhe. Amazwi Ami anivuselela futhi aniguqula ngaphakathi, uma kungenjalo ngubani obeyolalela bani? Nonke anibalaleli abanye. Kufanele nithathe isikhathi ukucabanga ngalokhu, ukuthi ukulalela kuyini nokuthi ningayiphila kanjani impilo yokulalela. Kufanele nize phambi Kwami kaningi futhi nihlanganyele ngalolu daba, futhi kancane kancane niyofinyelela ekukuqondeni, futhi niyobe seniyeka imiqondo nokukhetha okungaphakathi kini. Le ndlela engenza ngayo izinto ilukhuni ukuthi abantu bayiqonde ngokuphelele. Akukhona ukuthi abantu balungile noma banekhono kanjani—ngisebenzisa abangazi kakhulu, abangabalulekile kakhulu ukwambula ukuba namandla onke kukaNkulunkulu lapho ngesikhathi esifanayo ngiguqula imiqondo, imibono nokukhetha kwabantu okuthile. Izenzo zikaNkulunkulu zimangalisa kakhulu, futhi zingaphezulu kokucabanga kwabantu!

Uma ngempela ufuna ukuba yilowo ongifakazelayo, kufanele wamukele iqiniso ngokumsulwa futhi hhayi ngephutha. Kufanele ugxile ngokwengeziwe ekwenzeni amazwi Ami, ufune ukuba ukuphila kwakho kuvuthwe ngokushesha. Ungahambi ufuna izinto ezingenamsebenzi; azinalusizo ekuthuthukeni kokuphila kwenu. Ningakha kuphela lapho izimpilo zenu sezivuthiwe futhi kulapho kuphela ningangeniswa khona embusweni—lokhu kungaphezulu kokungabaza. Ngisafisa ukukhuluma okunye kuwe. Ngikunike okuningi kodwa kungakanani ngempela okuqondayo? Kungakanani engikushoyo osekube njalo empilweni yakho? Ungakhi amanzi ngobhasikidi woqalo—ngeke uthole lutho ekugcineni, futhi uyothola okungekho. Abanye bazuze imihlomulo yokoqobo kalula kakhulu; wena-ke? Ngabe ungakwazi ukunqoba uSathane uma ungahlomile futhi ungaphethe zikhali? Kufane uphile ngokwengeziwe ngokwethembela emazwini Ami, futhi ayisikhali esihle kakhulu sokuzivikela. Kufanele uqaphele: Ungathathi amazwi Ami njengento yakho; uma ungawazi, ungawafuni, ungazami ukuwacabanga noma uhlanganyele Nami kodwa wanelisekile ngawe futhi uthokozile ngawe, khona-ke uyolahlekelwa. Kufanele uthathe isifundo manje kule ngxenye, futhi kufanele uzibeke eceleni bese uthatha kokuhle kwabanye abantu ukuze uvale ubuthakathaka bakho; ungavele wenze noma yini oyithandayo. Isikhathi asilindi muntu. Izimpilo zabafowethu nodadewethu zikhula usuku ngosuku, zizwa ukuguquka futhi zonke ziyavuselelwa usuku nosuku. Ukuqina kwabafowethu nodadewethu kuyaphakama futhi lokhu kuyinto enkulu! Gijimela emgqeni wokuqeda; akekho oyokwazi ukunaka omunye umuntu, yenza nje imizamo esuka kuwe yokubambisana Nami. Labo abanemibono, abanendlela eya phambili, abangaphelelwa umdlandla nabahlala bebheke phambili baqinisekiwe ngokunqoba, ngaphandle kokungabaza. Manje ngumzuzu obucayi. Qiniseka ukuthi ungaphelelwa amandla noma udikibaliswe. Kufanele ubheke phambili kukho konke futhi ungajiki uphindele emuva, unikele konke futhi ushiye zonke izinkimbinkimbi bese ufuna ngawo wonke amandla akho. Uma kusasele umphefumulo owodwa kuwe, bekezela kuze kube sekugcineni; yilokhu kuphela okuyofanela ukunconywa.

Umsebenzi kaMoya oNgcwele usuningenise ezulwini nasemhlabeni omusha. Konke kwenziwa kube kusha, konke kusezandleni Zami, konke kuqala kabusha! Ngemibono yabo, abantu abakwazi ukukucabanga, futhi kubona akunamqondo, kodwa Yimi osemsebenzini, nobuhlakani Bami bulapho. Ngakho-ke ningayeka yonke imicabango nemibono yenu. Nakani ukudla nokuphuza izwi likaNkulunkulu ngokuzithoba, ngaphandle kokungabaza noma yini. Ngenxa yokuthi ngisebenza ngale ndlela, ngizothwala isibopho esingcwele. Empeleni abantu abadingi ukuba sesimweni esithize. Kunalokho, nguNkulunkulu owenza izinto ezimangazayo, eveza ukuba namandla onke Kwakhe. Abantu mabangazigqaji ngaphandle kokuba bazigqaja ngoNkulunkulu. Kungenjalo uzolahlekelwa. UNkulunkulu uphakamisa abaswelayo othulini, lapho abazithobayo bephakanyiswa khona. Ngizosebenzisa ubuhlakani Bami ngezindlela zonke ukubusa ibandla lomhlaba wonke, ukubusa zonke izizwe nabantu bonke, ukuze bonke babe Kimi, ukuze nonke ebandleni nithobele Mina. Labo abangalalelanga ngaphambilini kufanele manje bazithobe phambi Kwami, bathobelane, bamukelane, babe nezimpilo ezixhumene futhi bathandane, basebenzise amandla abanye ukuvala isikhala sobuthakathaka babo, basebenze ngokubambisana. Ngale ndlela ibandla lizokwakhiwa, futhi uSathane ngeke abe nethuba lokulixhaphaza. Kulapho kuphela icebo Lami lokuphatha lingeke lehluleke khona. Ake ngininikeze esinye isikhumbuzo lapha. Ningavumeli ukungezwani kuqubuke phakathi kwenu ngoba umuntu mumbe usesimweni esithize, noma wenze ngendlela ethize, wanenza nakhubeka emoyeni. Ngokubuka Kwami, lokhu akufanele, futhi kuyinto eyize. Akuyena umuntu othize. Imisebenzi ayifani. Munye umzimba. Yilowo nalowo wenza umsebenzi wakhe, ngamunye endaweni yakhe futhi wenza okusemandleni akhe—enhlansini ngayinye kukhona ukuphazima kokukhanya—nokufuna ukuvuthwa empilweni. Ngalokho ngizokwaneliseka.

Kumele ninake kuphela ukuba noxolo phambi Kwami. Hlalani ninobudlelwane obusondelene Nami, buzani lapho ningaqondi khona, khulekani, nilinde isikhathi Sami. Bonani yonke into ngokucacile emoyeni. Ungenzi ngobudedengu, ukuze ugweme ukuhamba unhlanhlatha. Kungale ndlela kuphela lapho ukudla nokuphuza kwakho amazwi Ami kuzothela khona ngempela izithelo. Yidla futhi uphuze amazwi Ami njalo, zindla ngalokho engikushilo, qaphela ukuba wenze amazwi Ami, uphile iqiniso lamazwi Ami; yiyona ndaba esemqoka le. Inqubo yokwakha ibandla kubuye kube yinqubo yokukhula kwempilo. Uma impilo yakho iyeka ukukhula, angeke ukwazi ukwakheka. Ukwethembela kuphela emvelweni, enyameni, entshisekekweni, eminikelweni, ezimfanelweni, noma kungaba kuhle kanganani angeke kukwakhe. Kumele uphile ngaphakathi kwamazwi okuphila, uphile ngaphakathi kokukhanyielwa nokukhanya okuvela kuMoya oNgcwele, wazi isimo sakho sangempela, ube ngumuntu oguqukile. Kufanele ube nolwazi olufanayo emoyeni wakho, ube nokukhanyiselwa okusha, ukwazi ukuhambisana nokukhanya okusha. Kumele ungaphezi ukusondela Kimi nokuxhumana Nami, ukwazi ukusekela izenzo zakho empilweni yansuku zonke yamazwi Ami, ukwazi ukuphatha kahle zonke izinhlobo zabantu, izehlakalo nezinto ezisekelwe emazwini Ami, kuyo yonke imisebenzi empilweni ube namazwi Ami njengendinganiso yakho, uphile ngesimo Sami kukho konke okwenzayo empilweni yakho.

Uma ufisa ukuqonda nokunaka intando Yami, kufanele uqaphele amazwi Ami. Ungenzi izinto ngokuxhamazela. Konke lokho engingakuvumi kuzoba nesiphetho esibi. Isibusiso siza kuphela kulokho engikuvumelile. Uma ngikhuluma, kuzoba njalo. Uma ngiyalela, kuzoma kuqine. Kumele ngempela ningakwenzi lokho engingakuvumelanga, ukuze nikugweme ukungithukuthelisa. Ngaleso sikhathi kuzobe sekungemuva kwendaba ukuzisola.

Ukukholwa kuNkulunkulu akuyona into elula ukuyenza. Nihlawathiza niya phambili, nidla yonke into nicabange ukuthi konke kuyajabulisa, kuyanambitheka! Kukhona abanye abasashaya ihlombe—abanakho ukwahlukanisa emoyeni wabo. Kuyafaneleka ukuthatha isikhathi sokufingqa lokhu okuhlangenwe nakho. Ezinsukwini zokugcina, zonke izinhlobo zemimoya zidlala indima yazo, zizedelela esidlangalaleni izinyathelo eziya phambili zabantwana bakaNkulunkulu futhi zibamba iqhaza ekubhidlizeni ukwakhiwa kwebandla. Uma nikuthatha kalula lokhu, ninikeza uSathane amathuba okusebenza, kuzoxova ibandla, abantu bazokwesaba bazizwe bephelelwa yithemba, futhi ezimweni ezibucayi abantu bazolahlekelwa imibono. Ngale ndlela, inani elinokucophelela okukhulu engilikhokhe eminyakeni eminingi edlule lizoba yize leze.

Isikhathi sokwakhiwa kwebandla sibuye sibe yisikhathi sikaSathane sokuhlanya okukhulu. USathane uvama ukwenza ukuphazamisa nokuvimba ngabantu abambalwa, futhi yilabo abangawazi umoya noma lawo makholwa amasha adlala indima kaSathane kalula kakhulu. Imvama ngenxa yokuthi abantu abawuqondi umsebenzi woMoya oNgcwele, bavame ukwelulela izandla zabo ngaphambili benze izinto ngokunganaki, ngokwentando, izindlela zokwenza izinto nemiqondo yabo ngokuphelele. Thula—lokho kukhulunyelwe ukuvikela wena. Lalela futhi ulalelisise. Ibandla nomphakathi kwehlukene. Awukwazi ukuvele usho okuthandayo, noma usho noma yini oyicabangayo. Angeke kusebenze lapha ngoba le yindlu kaNkulunkulu. UNkulunkulu akayemukeli indlela abantu abenza ngayo izinto. Kufanele wenze izinto ngokulandela uMoya, uphile amazwi kaNkulunkulu futhi-ke abanye bazonincoma. Kufanele niqale ngokuxazulula bonke ubunzima obukinina ngokuthembela kuNkulunkulu. Qedani izimo zenu ezonakele futhi nikwazi ukuqonda ngempela izimo zenu futhi nazi ukuthi kufanele nizenze kanjani izinto; hlalani nihlanganyela nganoma yini eningayiqondi. Akwamukelekile ukuba umuntu angazazi. Yelaphani ezenu izifo kuqala, futhi, ngokudla nangokuphuza ngokwengeziwe amazwi Ami, nicabange ngamazwi Ami, niphile impilo futhi nenze izinto ngokwamazwi Ami; noma ngabe nisekhaya noma kwenye indawo kufanele nivumele uNkulunkulu asebenzise amandla ngaphakathi kini. Lahlani inyama nokungokwemvelo. Hlalani nenza uNkulunkulu abuse phezu kwenu. Asikho isidingo sokukhathazeka ngokuthi impilo yakho ayiguquki; uzofika kancane kancane lapho uzozwa khona ukuthi isimo sakho siguquke kakhulu. Ngaphambili, wawulangazelela ukugqama, kwakuphakathi kokuthi wawungalaleli muntu noma wawulangazelela, uzibona ukulunga noma uziqhenya futhi uzozilahla kancane kancane lezi zinto. Uma ufisa ukuzilahla manje, lokho akunakwenzeka! Kungenxa yokuthi umuntu ubuwena obudala angeke buvumele abanye ukuba babuthinte, bugxile kakhulu kuwe. Ngakho kufanele wenze imizamo ngokuzimisela, ulalele umsebenzi woMoya oNgcwele ngokukhuthala, usebenzise ukuzimisela kwakho ukusebenzisana noNkulunkulu futhi uzimisele ukusebenzisa amazwi Ami. Uma wenza isono, uNkulunkulu uzokuqondisa. Uma uphenduka ube nokuqonda, khona-ke konke kuzolunga ngaleso sikhathi kuwe. Uma ukhuluma ngokuthanda, uzoqondiswa ngokushesha ngaphakathi. Uyabona ukuthi uNkulunkulu akayijabuleli leyo nhlobo yento, ngakho uma niyiyeka manje nizothola ukuthula kwangaphakathi. Kukhona amakholwa amasha angaqondi ukuthi iyini imizwa yokuphila noma ukuthi kuphilwa kanjani phakathi kwemizwa yempilo. Kwezinye izikhathi uyamangala, yize ungashongo lutho, ukuthi kungani kungani uzwe ungenakuthula kangaka ngaphakathi? Kulezi zikhathi ngumcabango nengqondo yakho okungalungile. Kwezinye izikhathi unokukhetha kwakho, imiqondo nemibono yakho; kwezinye izikhathi ubabukela phansi abanye; kwezinye izikhathi wenza izinto ngokuzicabangela wedwa futhi awukhuleki noma uzihlole, okukushiya uzizwa ungahlalisekile ngaphakathi. Mhlawumbe uyazi ukuthi yini inkinga, ngakho khona lapho nje ubiza igama likaNkulunkulu enhliziyweni yakho, usondele kuNkulunkulu futhi uzobuyiswa. Uma inhliziyo yakho ikhathazeke kakhulu, ididekile iyaluza, kufanele ungacabangi nhlobo ukuthi uNkulunkulu ukuvumela ukuba ukhulume. Ikakhulu laba abangamakholwa asemasha kufanele balalele kahle uNkulunkulu kulokhu. Imizwa uNkulunkulu ayifaka kumuntu uxolo, injabulo, ukucaciseleka nesiqiniseko. Ngokuvamile abantu abaqondi futhi bazokona izinto benze izinto ngokunganaki umthetho—konke lokhu kuyiziphazamiso, futhi kufanele ukuqaphele-ke lokhu. Uma uthandwa yilesi simo, uzodingeka uqale ngokuthatha ikhambi lokuvikela, ngaphandle kwalokho uzodala iziphazamiso bese uNkulunkulu ekushaya. Ungaziboni ukuthi ulungile; thatha amandla abanye uwasebenzise ukuvala ukusilela kwakho, bheka ukuthi abanye baphila kanjani ngezwi likaNkulunkulu futhi ubheke ukuthi impilo, izenzo nenkulumo yabo kungakufundisani. Uma ubukela abanye phansi lokho kusho ukuthi uyazicabangela, uyazidla futhi awunasizo kunoma ubani. Okusemqoka manje ukubheka impilo, ukudla nokuphuza ngokwengeziwe amazwi Ami, ukuzwa amazwi Ami, ukwazi amazwi Ami, yenza ukuba amazwi Ami abe yimpilo yakho ngempela—yilokhu okusemqoka. Ingabe impilo yomuntu ongekwazi ukuphila ngamazwi kaNkulunkulu ingavuthwa? Cha, angeke. kufanele niphile ngamazwi Ami ngaso sonke isikhathi. Empilweni amazwi Ami kufanele abe yindlela yokuziphatha. Azokwenza ukuthi uzizwe sengathi ukwenza izinto ngendlela ethize yilokho uNkulunkulu akujabulelayo, nokwenza izinto ngenye indlela yilokho uNkulunkulu akuzondayo; kancane kancane, uzokwazi ukuhamba endleleni efanele. Kufanele uqonde ukuthi yiziphi izinto ezivela kuNkulunkulu nokuthi yiziphi ezivela kuSathane. Izinto ezivela kuNkulunkulu zikwenza ucacelwe njalo ngemibono, futhi zikwenza uye ngokuya usondela kuNkulunkulu, wabelane ngothando ngobuqotho nabafowethu nodadewethu; uyakwazi ukukhombisa ukucabangela umthwalo kaNkulunkulu futhi inhliziyo yakho ethanda uNkulunkulu ayiphumuli; kukhona indlela phambili okufanele uyihambe. Izinto ezivela kuSathane zikwenza ulahlekelwe imibono futhi konke obunakho ngaphambili kunyamalele; uyahlukaniswa noNkulunkulu, awunalo uthando lwabafowethu nodadewethu futhi unenhliziyo enenzondo. Uphelelwa yithemba, awube usafuna ukuphila impilo yebandla, nenhliziyo yakho ethanda uNkulunkulu ayisekho. Lo umsebenzi kaSathane futhi kuwumphumela olethwa yimisebenzi yemimoya emibi.

Manje lesi yisikhathi esibalulekile. Kufanele niqhubeke nisebenza kanzima kuze kube umzuzu wokugcina, hlanzani amehlo enu omoya ukuze nihlukanise phakathi kobuhle nobubi, nisebenzise amandla amaningi ngendlela eningakwazi ngayo ukwakha ibandla. Susani izinceku zikaSathane, izithikamezo zenkolo nemisebenzi yemimoya emibi. Cwengani ibandla, yenzani intando Yami yenziwe ngokungavinjelwa, futhi ngalesi sikhathi esifushane kakhulu esandulela izinhlekelele ngizoniphelelisa ngokweqiniso ngokushesha okungenzeka, futhi nginingenise enkazimulweni.


Isahluko 23

Kubo bonke abafowethu nodadewethu abalizwile iphimbo Lami: Nizwe iphimbo lokwahlulela Kwami okunzima futhi nibekezelele ukuhlupheka okwedlulele. Nokho, kufanele nazi ukuthi ngemuva kwephimbo Lami eliqinile kufihlwe izinhloso Zami! Ngiyaniqondisa ukuze nisindiswe. Kufanele nazi ukuthi ngenxa yamadodana Ami athandekayo, ngizoniqondisa futhi nginithene nginiphelelise masinyane. Inhliziyo Yami ilangazelela kakhulu, kodwa aniyiqondi inhliziyo Yami futhi anenzi ngokwezwi Lami. Namuhla amazwi Ami eza phezu kwenu anenze ukuba nibone ngempela ukuthi uNkulunkulu unguNkulunkulu onothando kanti nonke niluzwile uthando oluqotho lukaNkulunkulu. Nokho, kusenedlanzana labantu abazenzisayo futhi uma bebona usizi lwabanye abantu nabo babe nezinyembezi emehlweni abo. Kukhona abanye—ngaphandle—ababonakala sengathi bakweleta uNkulunkulu futhi babonakala bezisola, kodwa ngaphakathi, abamqondi kahle uNkulunkulu futhi abaqinisekile Ngaye; kunalokho ukuthenga amehlo nje. Ngibenyanya kakhulu laba bantu! Noma nini, laba bantu bazosuswa edolobheni Lami. Inhloso Yami ukuthi ngifuna labo abangifuna ngokuzimisela, nalabo kuphela abangifuna ngenhliziyo yangempela bangithokozise—ngoba labo nakanjani ngizobaseka ngezandla Zami ngiqinisekise ukuthi abahlangabezani nezinhlekelele. Abantu abamfuna ngempela uNkulunkulu bazozimisela ukunikeza konke ukunakekela emthwalweni kaNkulunkulu futhi bacabangele inhliziyo kaNkulunkulu futhi benze intando Yami. Ngakho, kufanele ningene kokungokoqobo masinyane futhi namukele izwi Lami njengempilo yenu—lo umthwalo Wami omkhulu kakhulu. Uma wonke amabandla nabo bonke abangcwele bengena kokungokoqobo futhi bonke bakwazi ukuhlanganyela Nami ngokuqondile, babukane ubuso nobuso Nami, benze iqiniso nokulunga, kulapho kuphela lapho bezoba khona ngamadodana Ami athandekayo, engithokozayo ngawo. Ngizobeka zonke izibusiso ezinkulu kulaba bantu.


Isahluko 24

Isikhathi siya ngokuya sisondela. Vukani! Nonke bangcwele! Ngizokhuluma kini. Bonke labo abezwayo bazovuka. NginguNkulunkulu ebenilokhu nikholwa Kuye kule minyaka eminingi. Namuhla ngibe yinyama ngeza phambi kwamehlo enu, futhi lokhu kuveza ukuthi: ngubani ongifuna ngempela, ngubani ofisa ukukhokha naliphi inani Ngami, ubani olalela amazwi Ami ngempela, nokuthi ngubani ofisa ukwenza iqiniso. Ngenxa yokuthi nginguNkulunkulu uSomandla, ngiyakwazi ukubona zonke izimfihlo zomuntu ezifihlekile ebunyameni, ngiyazi ukuthi ubani ongifuna ngempela futhi ngiyazi ukuthi ubani omelana Nami; ngibuka zonke izinto.

Manje sengifuna ukwakha iqembu labantu abafuna inhliziyo Yami ngokushesha okungenzeka, labo abakwaziyo ukucabangela imithwalo Yami. Kodwa-ke, angeke ngiyeke ukuhlambulula nokucwenga ibandla Lami; ibandla liyinhliziyo yaMi. Ngiyabazonda bonke abenza okubi abanivimba ukuba nidle futhi niphuze izwiLami. Lokhu kungenxa yokuthi kukhona abantu abambalwa abangangifuni ngokwangempela. Laba bantu bagcwele inkohliso, abasondelani Nami ngenhliziyo zabo yangempela, babi, futhi bangabantu abathiya ukwenziwa kwentando Yami; ababona abantu abenza iqiniso. Laba bantu bagcwele ukuzazisa nokuzidla, banezifiso ezinkulu, bayathanda ukwehlisa abanye, kanti namazwi abawakhulumayo ezwakala emnandi mawuwalalele, kodwa ngasese abalenzi iqiniso. Laba bantu ababi bazonqunywa bashanelwe basuswe; bazohlala ezinhlekeleleni. Lawa mazwi awokunikhumbuza nokunikhuza ukuze nigcine izinyawo zenu zisendleleni engiyihlosile. Buyelani njalo emoyeni wenu, ngoba ngiyabathanda labo abangithanda ngenhliziyo yabo yonke. Ngoba uma nisondela Kimi, ngizonivikela nginiphephise kwababi, ngizonenza ukuba nime niqine ekhaya Lami futhi nginilinde kuze kube sekupheleni.


Isahluko 25

UNkulunkulu uSomandla, uYise Ongunaphakade, iNkosana yokuThula, uNkulunkulu wethu uyabusa! UNkulunkulu uSomandla ubeka izinyawo Zakhe eNtabeni yeMinqumo. Kwaze kwaba kuhle! Lalelani! Thina balindi siphakamisela phezulu amaphimbo ethu; ngamaphimbo ethu sicula ndawonye, ngoba uNkulunkulu ubuyele eSiyoni. Sibona ngamehlo ethu incithakalo yeJerusalema. Phakamani ngenjabulo futhi nicule ndawonye, ngoba uNkulunkulu ulethe induduzo kithi futhi uhlenge iJerusalema. UNkulunkulu uvule ingalo Yakhe engcwele phambi kwezizwe zonke, isiqu sangempela sikaNkulunkulu sivelile! Onke amaphethelo omhlaba ayibonile insindiso kaNkulunkulu wethu.

O, Nkulunkulu Somandla! Imimoya eyisikhombisa ithunyelwe isuka esihlalweni Sakho sobukhosi iya kuwo wonke amabandla ukuze yambule zonke izimfihlakalo Zakho. Uhleli esihlalweni Sakho sobukhosi senkazimulo, uphathe umbuso Wakho waphinde wawuqinisa futhi wawusimamisa ngobulungiswa nangokulunga, futhi unqobe zonke izizwe phambi Kwakho. O, Nkulunkulu uSomandla! Uqaqe ibhande lensimbi lamakhosi, uvule amasango edolobhakazi phambi Kwakho, ngeke aphinde avalwe. Ngoba ukukhanya Kwakho kufikile nenkazimulo Yakho iyaphakama futhi ikhanya ngokugqamile. Ubumnyama bemboza umhlaba futhi nobumnyama buphezu kwabantu. O, Nkulunkulu! Wena, nokho, ubonakele futhi uphakamile phezu kwethu, futhi inkazimulo Yakho izobonakala kithi; zonke izizwe zizoza ekukhanyeni Kwakho namakhosi ekugqameni kokuphakama Kwakho. Uphakamisa amehlo Akho ubheke nxazonke: Amadodana Akho abuthana phambi Kwakho; futhi asuka kude; Amadodakazi Akho aphethwe ezingalweni. O, Nkulunkulu uSomandla! Uthando Lwakho olukhulu luyasibamba; Nguwe ohola ukuhamba kwethu endleleni eya embusweni Wakho futhi amazwi Akho angcwele asihlabayo.

O, Nkulunkulu uSomandla! Siyakubonga futhi siyakudumisa! Masibheke Kuwe, sikufakazele, sikuphakamise, futhi sikuhlabelelele ngenhliziyo eqotho, enokuzotha, necabanga into eyodwa. Masibe nomqondo owodwa futhi sakhiwe ndawonye, futhi masinya masibe yilabo abafuna inhliziyo Yakho futhi sengathi ungasenza labo abafuna inhliziyo Yakho, abasetshenziswa Nguwe. Silangazelela ukuthi intando Yakho yenziwe emhlabeni wonke ngaphandle kokuphazanyiswa.


Isahluko 26

Madodana Ami, qaphelani amazwi Ami, lalelani ngesizotha iphimbo Lami ngizonembulela. Thulani du Kimi, ngoba nginguNkulunkulu wenu, uMhlengi wenu okuwukuphela Kwakhe. Kumele njalo nithulise izinhliziyo zenu, niphile Nami; ngiyidwala lenu, umxhasi wenu. Ningabi nomunye umqondo, kodwa ngezinhliziyo zonke zenu nincike Kimi futhi nakanjani ngizobonakala kini—nginguNkulunkulu wenu! We, laba abangabazayo! Ngempela abakwazi ukuma baqine futhi ngeke bazuze lutho. Kumele nazi ukuthi yisiphi isikhathi manje, kuyisikhathiesibalulekile! Kuyiqophelo elisemqoka! Ningayaluzeli izinto ezingenamsebenzi; sondelani Kimi masinya, hlanganyelani Nami, ngizonambulela zonke izimfihlakalo.

Kumele nilalele wonke amazwi eniwafundiswa uMoya oNgcwele; ningawalahli endleleni. Izikhathi eziningi niwezwile amazwi Ami kodwa nabuye nawakhohlwa. O, nina eningacabangi! Senilahlekelwe isibusiso esikhulu kangaka! Manje sekumele nilalelisise niqaphele amazwi Ami, nihlanganyele ngokwengeziwe Nami futhi nisondele ngokwedlulele Kimi. Ngizokufundisa nganoma yikuphi ongakuqondi, futhi ngizoniholela endleleni eya phambili. Ningakunaki kakhulu ukuhlanganyela nabanye abantu ngoba manje baningi abafundisa izincwadi nezimfundiso, futhi bambalwa kakhulu abaneqiniso Lami ngempela. Ukuhlanganyela kwabo kwenza umuntu adideke futhi abe ndikindiki, engazi ukuthi kumele aye kanjani phambili. Yize noma nibalalela, nigcina niqonda okuncane ngaphezulu ngezincwadi nezimfundiso. Kumele niqaphele ukuhamba kwenu, nivikele izinhliziyo zenu njalo niphile ngaphambi Kwami, nixhumane Nami, nisondelane Nami kanjalo ngizonibonisa lokhu eningakuqondi. Kumele uqaphele okushoyo, uqaphele inhliziyo yakho ngaso sonke isikhathi bese uhamba endleleni engiyihambayo.

Akusekude kakhulu manje, sisekhona isikhathi esincane esisasele. Sheshani nilahle zonke izinto ngaphandle Kwami nize ningilandele! Angeke nginiphathe kabi. Izikhathi eziningi anikuqondanga kahle ukwenza Kwami, kodwa niyazi ukuthi nginithanda kangakanani? Hhayi, aniyiqondi inhliziyo Yami. Noma ngabe ningingabaze kangakanani noma ningikwelete kangakanani esikhathini esedlule, angeke ngisakukhumbula lokho. Kunjalo nginikhethile ukuze nizoqhubekela phambili nenze ngokwentando Yami.

Manje yisikhathi esingavumeli kubambezela. Uma kusukela manje kuya phambili nisenezinye izinhloso kusho ukuthi ukwehlulela Kwami kuzoba phezu kwenu. Uma ningishiya nje noma umzuzu owodwa kusho ukuthi nizofana nomkaLothi. Indlela umsebenzi kaMoya oNgcwele ohamba ngayo manje iya ngokushesha kanti labo abangakwazi ukumelana nokukhanya okusha basengozini. Labo abangaqaphile bazoshiywa; kumele nizivikele. Kumele wazi ukuthi zonke izinto zemvelo ezikuzungezile zikhona ngemvume Yami, kuhlelwe Yimi konke. Buka ngokucacile bese wenelisa inhliziyo Yami emvelweni engikunike yona. Ungesabi, uNkulunkulu uSomandla nakanjani uzoba nawe; unibhekile futhi uyisihlangu senu. Namuhla abantu banemiqondo eminingi kanti lokhu kwenza ngazi kuphela ukwazisa intando Yami ngalabo ababukelwa phansi abanye; labo abazigqajayo nabazazi belungile, abazithwele nabazibona bebalulekile, abaphokophelayo nalabo abehlisayo bazohlazeka. Uma nje nina nisabonisa ukucabangela ngokuqotho umthwalo Wami ngizonilungiselela konke. Landelani Mina nje!


Isahluko 27

UNkulunkulu oyedwa wangempela obusa wonke umhlaba nezinto zonke—uNkulunkulu uSomandla, uKristu wezinsuku zokugcina! Lobu ngubufakazi bukaMoya oNgcwele, ubufakazi obungenakuphikiswa! UMoya oNgcwele usebenza ukufakaza yonke indawo, ukuze kungabikho muntu onokungabaza. INkosi enqobile, uNkulunkulu uSomandla! Unqobe umhlaba, unqobe isono futhi wafeza ukuhlenga! Uyasisindisa, thina qembu labantu abakhohlakaliswe nguSathane, futhi uyasiphelelisa ukuze senze intando Yakhe. Ubusa phezu komhlaba wonke, uyawubuyisa bese exosha uSathane amphonse emgodini ongenamkhawulo. Wahlulela umhlaba, futhi akekho ongaphunyuka ezandleni Zakhe. Ubusa njengeNkosi.

Umhlaba wonke uyathokoza! Udumisa iNkosi enqobayo—uNkulunkulu uSomandla! Phakade naphakade! Ufanele ukuhlonishwa nokudunyiswa. Igunya nenkazimulo akube seNkosini enkulu yezulu nomhlaba!

Isikhathi sifushane, landela izinyathelo zikaNkulunkulu uSomandla futhi uqhubekele phambili. Cophelela kakhulu, cabangela umthwalo Wakhe, hambisana Naye, uzikhandle ngenxa yohlelo Lwakhe lokuphatha ekuhambisaneni ngobunye Naye. Akufanele ugcine izinto zakho, futhi asisiningi isikhathi. Zinikele! Ungazigcini! Zinikele! Ungazigcini!


Isahluko 28

Uyabona ukuthi isikhathi sifishane kakhulu kanti nomsebenzi kaMoya oNgcwele uyaqhubeka, wenza ukuthi uthole izibusiso ezinkulu kangaka, ukuthi wamukele iNkosi yezulu nomhlaba, uNkulunkulu uSomandla, oyiLanga elikhanyayo, iNkosi yombuso – lokhu kungumusa nesihe Sami konke. Yini engakususa othandweni Lwami? Cabangisisa kahle, ungazami ukuphunyuka, linda uthule phambi Kwami ngaso sonke isikhathi ungalokhu uzulazula phandle. Inhliziyo yakho kumele isondele enhliziyweni Yami, futhi noma ngabe kwehlani ungenzi izinto ngokunganaki noma ngokungacabangi. Kumele ubheke entandweni Yami, yenza noma yini engiyithandayo futhi uzimisele ukulahla lokhu engingakuthandi. Akumele wenze okushiwo yimizwa yakho, kunalokho yenza okulungile njengami; akuvumelekile ukubambelela ngisho kunyoko nakuyihlo. Kumele ulahle konke okungahambisani neqiniso futhi kumele uzinikele Kimi ngenhliziyo ehlanzekile engithandayo. Ungavumeli ukulawulwa yinoma yimuphi umuntu, udaba noma into; inqobo nje uma kuhambisana nentando Yami khona-ke kwenze ngokusho kwamazwi Ami. Ungesabi, ngoba izandla Zami ziyakweseka, futhi ngizokuvikela kubo bonke ababi. Kumele ubheke inhliziyo yakho, ube Nami ngaso sonke isikhathi, ngoba impilo yakho uyiphila ngokuncika kweYami impilo; uma ungishiya uzobuna masinya.

Kumele wazi ukuthi lezi yizinsuku zokugcina manje. USathane ongudeveli, njengebhubesi elibhodlayo, uyazulazula, efuna abantu azobashwabadela. Zonke izinhlobo zezifo seziyaphuma manje kanti ziningi nezinhlobo zemimoya emibi. Yimi kuphela uNkulunkulu wakho wangempela; Yimina kuphela isiphephelo sakho. Manje usungacasha endaweni Yami efihlakele, ngaphakathi Kimi kuphela, izinhlekelele ngeke zikwehlele futhi akukho sehlo esizosondela eduze kwethende lakho. Kumele usondele Kimi ngokwengeziwe, uhlanganyele Nami endaweni efihlakele; ungahlanganyeli ngokunganaki nabanye abantu. Kumele ubambe umqondo emazwini Ami – angisho ukuthi awuvumelekile ukuhlanganyela, ukuthi nje okwamanje awukakwazi ukwahlukanisa. Ngalesi sikhathi, umsebenzi owenziwa imimoya emibi uyabhebhetheka. Bakunika ukuhlanganyela ngazo zonke izinhlobo zabantu. Amazwi abo azwakala emtoti kakhulu, kodwa anobuthi ngaphakathi. Ayizinhlamvu ezigcotshwe ushukela futhi uyothi ungazelele atshale ubuthi ngaphakathi kuwe. Kumele wazi ukuthi iningi labantu kulezi zinsuku abazinzile, sengathi badakiwe. Uma unezinkinga ube uhlanganyela nabanye, abazokutshela khona imithetho nje nezimfundiso, futhi akukuhle njengokuhlanganyela Nami ngokuqondile. Woza phambi Kwami uthulule zonke izinto ezindala ezingaphakathi kuwe, vula inhliziyo yakho Kimi ngokuqinisekile inhliziyo Yami izobonakala kuwe. Inhliziyo yakho kumele ikhuthale phambi Kwami. Ungavilaphi, kunalokho kumele uhlale usondela eduze Kwami; lena iyona ndlela esheshayo yokuthi impilo yakho ikhule. Kumele uphile phakathi Kimi Nami ngizophila phakathi kuwe ngibuse njengeNkosi ngaphakathi kuwe, ngikuqondise kuzo zonke izinto, nawe ube nesabelo embusweni.

Ungazibukeli phansi ngoba usemusha; kumele uzinikele Kimi. Angiboni ukuthi abantu banjani ngaphandle noma badala kangakanani. Engikubonayo ukuthi bayangithanda ngeqiniso noma cha, nokuthi indlela Yami bayayilandela noma cha nokuthi benza iqiniso benganaki zonke ezinye izinto. Ungakhathazeki ngokuthi usuku olulandelayo luzoba njani noma ikusasa lizoba njani. Inqobo nje uma uthembele Kimi ukuze uphile nsuku zonke, ngokuqinisekile ngizokuhola. Ungabambeleli emqondweni wokuthi “Impilo yami ayikavuthwa, angiqondi lutho,” lowo umbono othunyelwa nguSathane. Sebenzisa inhliziyo yakho ukusondelana Nami ulandele izinyathelo Zami kuze kube sekupheleni kwendlela. Uma uzwa amazwi Ami akusolayo nakuxwayisayo nakuvusayo, kumele ngaleso sikhathi ugijime uye phambili; ungayeki ukusondelana Nami, qhubeka ezinyathelweni zomhlambi uqhubekele phambili. Ngaphambi Kwami, kumele uthande uNkulunkulu ngenhliziyo yakho nangomphefumulo wakho wonke. Zama ukuqonda amazwi Ami ngokwengeziwe usendleleni yokusebenza. Ekwenzeni iqiniso akumele ube nenhliziyo ebuthakathaka, kodwa ube nenhliziyo enamandla, yiba nesinqumo sengane yomfana ube nomgogodla, ubuye ube nenhliziyo eqinile. Uma ufuna ukungithanda, kuzomele ungenelise ngazo zonke izinto engifuna ukuzifeza kuwe. Uma ufuna ukungilandela, kumele udele konke onakho, konke okuthandayo, ulalele phambi Kwami, ube nomqondo olula ungayi ukuyofuna noma ubheka izinto noma kanjani; kumele uhlale uhambisana nomsebenzi kaMoya oNgcwele.

Lapha ngikunika iseluleko: Kumele ubambelele futhi wenze konke lokhu engikukhanyisele khona ngaphakathi kuwe!


Isahluko 29

Ngabe uyazi ukuthi isikhathi siyacindezela? Ngakho-ke esikhathini esifishane uzothembela Kimi ulahle kude zonke izinto ezingahambisani nesimo Sami: ukungazi, ukuthatha kancane ukwenza izinto, imicabango engacacile, ukuba nenhliziyo ethambile, intando engaqinile, ukungabi namqondo, imizwa enengcindezi, ukudideka kanye nokungakwazi ukwahlulela. Lokhu kufanele kulahlwe ngokushesha okunokwenzeka. NginguNkulunkulu uSomandla! Inqobo nje uma ufisa ukubambisana Nami, ngizolapha konke okukugulisayo. NginguNkulunkulu obheka ekujuleni ezinhliziyweni zabantu, ngikwazi konke ukugula kwakho nalapho amaphutha akho ekhona. Lezi yizinto ezikuvimbela ukuthi uqhubekele phambili empilweni yakho, futhi kumele zilahlwe ngokushesha. Kungenjalo, intando Yami angeke ifezeke phezu kwakho. Lokhu okukhanyiswa ukukhanya Kwami, kumele uthembele Kimi ukuthi ukuxoshe, uphile Ngami njalo, usondele Kimi, futhi nezenzo zakho kumele zambule umfanekiso Wami. Hlanganyela Nami kaningi ngalokho ongakuqondi, futhi ngizokuqondisa ukuze uye phambili. Uma ungaqinisekile, ungenzi izenzo ngokunganaki, linda nje isikhathi Sami. Yiba nomoya ozinzile, ungavumeli intshisekelo yakho ishise noma ibande; kumele ube nenhliziyo ehlala ngokungihlonipha. Lokhu okwenza phambi Kwami noma uma ngingabhekile kumele kuhlale kuhambisana nezifiso Zami. Ungazwelani namuntu egameni Lami, noma ngabe umyeni wakho noma ilungu lomndeni; akwemukelekile, noma ngabe balunge kangakanani. Kumele wenze okusekelwe yiqiniso. Uma ungithanda, ngizokunika izibusiso ezinkulu. Angeke ngimelane namuphi ophikisayo. Thanda labo engibathandayo, futhi uzonde labo engibazondayo. Ungalaleli muntu, into, noma okuthile. Bheka ngomoya wakho ubone kahle abantu abasetshenziswa Yimi, xhumana nabantu bakomoya. Ungabi nokungazi; kumele uhlukanise. Ukolweni uyohlala uwukolweni kanti ukhula angeke lwakhula lube ukolweni, futhi kumele ukwazi ukubona izinhlobo ezahlukene zabantu. Kumele uqaphele kakhulu enkulumweni yakho futhi ugcine izinyawo zakho endleleni engiyihlosile. Lawa mazwi kumele acatshangisiswe kahle. Kumele ulahle ukuhlubuka kwakho uzenze ulungele ukusetshenziswa Yimi ngokushesha ongakwazi ngakho, ukuze inhliziyo Yami izokweneliseka.


Isahluko 30

Phaphamani, bafowethu! Phaphamani, bodadewethu! Usuku Lwami ngeke lubambezeleke; isikhathi siwukuphila, futhi ukubamba isikhathi ukusindisa ukuphila! Isikhathi asikude kakhulu! Uma nenza izivivinyo zokungena ekolishi futhi ningaphumeleli, ningazama futhi nifundele ukuhlolwa. Nokho, usuku Lwami ngeke lube nokulibala okungako. Khumbulani! Khumbulani! Ngiyanikhuthaza ngala mazwi amahle. Ukuphela kwezwe kwambuleka phambi kwamehlo enu, izinhlekelele ezinkulu zisondela ngokushesha; ingabe ukuphila kwakho kubalulekile noma ukulala kwakho, ukudla kanye nezingubo okubalulekile? Isikhathi sifikile sokuba nilinganise lezi zinto. Ningabe nisangabaza futhi ningakugwemi ukuqiniseka!

Saze sadabukisa! Saze santula! Saze saba yizimpumputhe! Saze saba nonya isintu! Empeleni anilaleli izwi Lami—ngabe ukukhuluma nani kuyize? Nisadebesela kakhulu, kungani? Kungani kunjalo? Ingabe anikaze nicabange ngakho ngaphambili? Ngizisho kobani lezi zinto? Kholwani Kimi! Ngethembeni! Ngingumsindisi wenu! NginguSomandla wenu! Qaphani! Qaphani! Isikhathi esilahlekile ngeke siphinde sifike, khumbulani lokhu! Akukho ndawo emhlabeni lapho ningathenga khona umuthi ozopholisa ukuzisola! Ngakho ngizokusho kanjani lokhu kini? Ingabe izwi Lami alikufanele yini ukuba nilicabangele ngokucophelela futhi nizindle ngalo ngokuphindaphindiwe? Aniwanaki kakhulu amazwi Ami futhi aniyikhathaleli kakhulu impilo yenu; ngingakubekezelela kanjani? Ngingakwenza kanjani?

Kungani, kuso sonke lesi sikhathi, ingabanga khona impilo yasebandleni efanele phakathi kwenu? Yingoba nintula ukholo, anizimisele ukukhokha inani, anizimisele ukuzinikela, futhi anizimisele ukuzikhandla phambi Kwami. Phaphamani, madodana Ami! Kholwani Kimi, madodana Ami! Bathandekayo, kungani ningakwazi ukucabangela lokho okusenhliziyweni Yami?

Ngithanda bonke labo abangifuna ngobuqotho. Uma nigxila ekuthandeni Mina, nakanjani ngizonibusisa kakhulu. Ingabe niyaziqonda izinhloso Zami? Endlini Yami, akukho mehluko phakathi kwesikhundla esiphakeme nesikhundla esiphansi. Wonke umuntu uyindodana Yami, Mina nginguYihlo, uNkulunkulu wenu. Ngiphakeme kakhulu futhi akukho okunjengami. Ngilawula yonke into endaweni yonke!

Kufanele “ungisebenzele ngokuthobeka nangokufihlekile” endlini Yami. Lo mshwana kufanele usebenze njengesiqubulo sakho. Ungabi yiqabunga esihlahleni, kodwa yiba yimpande yesihlahla futhi ugxile ngokujulile ekuphileni. Ngena ekuzweni ukuphila ngokwangempela, phila ngamazwi Ami, ngifune ngokwengeziwe kulo lonke udaba, bese usondela Kimi futhi ukhulume Nami. Unganaki noma yiziphi izinto ezingaphandle, futhi ungalawulwa yinoma yimuphi umuntu, isehlakalo, noma into, kodwa xoxa kuphela nabantu abangokomoya ngalokho engiyikho. Qonda izinhloso Zami, vumela ukuphila Kwami kugeleze phakathi kwenu, bese uphila ngamazwi Ami futhi wenze ngokuvumelana nezimfuneko Zami.

Sebenzisa amandla akho onke ezindabeni engikuthume zona; sebenzisa ikhono lakho lonke ukuze wanelise inhliziyo Yami. Ngingamandla akho futhi ngiyinjabulo yakho … ngiyikho konke kuwe. Mane ufune Mina. Ngazi izifiso zangempela zenhliziyo yakho kanye nokuzikhandla ngobuqotho kwakho Ngami, kodwa kufanele wazi indlela yokuzinikela Kimi endlini Yami nendlela yokungilandela kuze kube sekugcineni.

Ibandla liyinhliziyo Yami futhi ngikukhathalela ngokujulile ukwakhiwa kwebandla Lami. Kufanele uzikhandle Ngami ngokuthi uzinikele ngokungazigodli ngisho nakancane, futhi ubonise ukucabangela izinhloso Zami ukuze inhliziyo yami yaneliseke.

Yini ukukhanya? Esikhathini esidlule empeleni nanibheka ukuguquka komsebenzi woMoya oNgcwele njengokukhanya. Kunokukhanya kwangempela ngazo zonke izikhathi, okuhlanganisa ukuthola kwenu lokho uNkulunkulu ayikho ngokuthi nisondele Kimi futhi nihlanganyele Nami; ukuba nokuqonda amazwi kaNkulunkulu kanye nokubamba intando kaNkulunkulu emazwini Akhe—okungukuthi, ngesikhathi nidla futhi niphuza, nizwa uMoya wamazwi kaNkulunkulu futhi namukela amazwi kaNkulunkulu kini ngaphakathi; ukuthola lokho ayikho ngesikhathi nithola futhi namukela ukukhanyiselwa uNkulunkulu ngesikhathi nixoxa Naye, futhi nikhanyiselwa futhi niba nokuqonda okusha amazwi kaNkulunkulu ngaso sonke isikhathi lapho nizindla futhi nicabanga. Uma uqonda izwi likaNkulunkulu futhi uzwa ukukhanya okusha, khona-ke ngeke yini ube namandla enkonzweni yakho? Nikhathazeka ngempela enkonzweni yenu! Lokho kungenxa yokuthi anikafinyeleli kokungokoqobo, aninalo ulwazi noma ukuqonda kwangempela. Ukube ubunokuqonda kwangempela, ingabe ubungeke yini uyazi indlela yokukhonza? Lapho ezinye izinto zikwehlela, kufanele uzizwe ngenkuthalo. Uma, esimweni esilula nesikahle, ungaphila futhi ekukhanyeni kobuso bukaNkulunkulu, khona-ke uzobona ubuso bukaNkulunkulu nsuku zonke. Uma ubone ubuso bukaNkulunkulu futhi waxoxa noNkulunkulu, ngeke yini ube nokukhanya? Awungeni kokungokoqobo, futhi uhlala ufuna ngaphandle; ngenxa yalokho awutholi lutho futhi intuthuko yakho ekuphileni iyabambezeleka.

Ungagxili kokungaphandle; uma nje usondela kuNkulunkulu ongaphakathi, xhumana ngokujule ngokwanele futhi ubambe intando kaNkulunkulu; ngeke yini ube nendlela ekusebenzeni kwakho? Nidinga ukunaka ngenkuthalo futhi ulalele. Uma nenza zonke izinto ngokuvumelana namazwi Ami futhi ningene ezindleleni engizishoyo, khona-ke ngeke yini nibe nendlela? Uma uthola indlela yokungena kokungokoqobo, khona-ke uyoba futhi nendlela yokukhonza uNkulunkulu. Kulula! Woza ngokwengeziwe ebukhoneni bukaNkulunkulu, zindla ngamazwi kaNkulunkulu ngokwengeziwe, futhi uzokuthola lokho okuntulayo. Uyoba futhi nokuqonda okusha, ukukhanyiselwa okusha, futhi ube nokukhanya.

Umbuso Wami udinga labo abethembekile, abangazenzisi, futhi abangakhohlisi. Ngabe abantu abaqotho nabethembekile akubona abangathandeki emhlabeni? Mina ngiphambana nalokho nje. Kuvumelekile ukuba abantu abethembekile beze Kimi; ngiyathokoza ngalolu hlobo lomuntu. Yilokhu kanye ukulunga Kwami. Abanye abantu abazi; abakwazi ukuzwa umsebenzi woMoya oNgcwele futhi abakwazi ukuqonda intando Yami. Abakwazi ukubona ngokucacile isimo sendawo okukhona kuso umndeni wabo nendawo ebazungezile, futhi benza izinto ngobumpumputhe bese belahlekelwa ngamathuba amaningi okuthola umusa. Zonke izikhathi bayazisola ngezenzo zabo futhi lapho bahlangana nodaba, baphinde futhi bangakwazi ukulubona ngokucacile. Kwezinye izikhathi bayakwazi ukwethembela kuNkulunkulu ukuze basebenzele ukunqoba, kodwa lapho behlangana nohlobo lodaba olufanayo emva kwalokho, ukugula kuyavuka, bese bengakwazi ukuqonda intando Yami. Kodwa angizibheki lezi zinto, futhi angiwakhumbuli amacala enu. Kunalokho, ngifuna ukunisindisa kuleli zwe elingenasimilo futhi nginivumele ukuba nivuselele izimpilo zenu. Nginixolele njalo. Nokho, manje yisinyathelo esibucayi. Anikwazi ukuqhubeka nokudideka futhi anikwazi ukuqhubeka nokuphikelela phambili kanjalo—nihamba nibuye nime. Niyokwazi ukufika nini esiphethweni? Kufanele nenze ngakho konke ukugijima niqonde emgqeni wokuqeda ngaphandle kokuma. Ningayekethisi ngesikhathi esibucayi kakhulu, qondani phambili ngesibindi, futhi idili elikhulu liphambi kwenu. Gqokani masinyane izingubo zenu zomshado nemijiva yokulunga bese ningena esidlweni sakusihlwa somshado kaKristu; thokozelani ukuthula komndeni kuze kube phakade! Ngeke nisacindezeleka, nibe lusizi nibubula njengakuqala. Konke okwangaleso sikhathi kuyobe sekunyamalele njengentuthu futhi ukuphila okuvukile kukaKristu kuphela okuyoba namandla kuwe. Ngaphakathi kuwe, kuyoba khona ithempeli elihlanzwe ngokuhlanjululwa nokugezwa, futhi ukuphila kokuvuka okuzuzile kuyohlala kuwe phakade naphakade!

UNkulunkulu uSomandla unamandla onke, uzuza konke futhi unguNkulunkulu wangempela ophelele! Akaphethe izinkanyezi eziyisikhombisa, aphathe oMoya abayisikhombisa, abe namehlo ayisikhombisa, avule izimpawu eziyisikhombisa futhi avule umqulu kuphela, kodwa ngaphezu kwalokho uphatha izinhlupho eziyisikhombisa nezitsha eziyisikhombisa futhi uvula imidumo eyisikhombisa; kudala ushaye amacilongo ayisikhombisa! Zonke izinto ezidalwe futhi zapheleliswa Nguye kufanele zimdumise, zimnike inkazimulo futhi ziphakamise isihlalo Sakhe sobukhosi. O, Nkulunkulu uSomandla! Uyikho konke, ufeze konke, futhi Ngawe konke kuphelele, konke kuyakhanya, konke kukhululiwe, konke kukhululekile, konke kuqinile futhi kunamandla! Akukho okucashile noma okufihliwe. Ngaphezu kwalokho, wahlulela inqwaba yezitha Zakho, ukhombisa ubukhosi Bakho, ukhombisa umlilo Wakho oqothulayo, ukhombisa ulaka Lwakho, futhi ngaphezu kwalokho ukhombisa inkazimulo Yakho engakaze ibonakale, engapheli, futhi engenamkhawulo! Bonke abantu kufanele bavuke futhi kufanele bahalalise futhi bahlabelele ngaphandle kokuzibamba, bedumisa usomandla, weqiniso lonke, wokuphila konke, ophanayo, okhazimulayo noNkulunkulu weqiniso osukela phakade aye phakade. Isihlalo Sakhe sobukhosi kufanele siphakanyiswe njalo, igama Lakhe elingcwele lidunyiswe futhi likhazimuliswe. Lokhu kuyintando kaNkulunkulu yaphakade futhi kuyizibusiso ezingenamkhawulo azembulela futhi azinike thina! Ngubani phakathi kwethu ongakutholi njengefa? Ukuze athole izibusiso zikaNkulunkulu, umuntu kufanele aphakamise igama likaNkulunkulu elingcwele futhi azokhonza ngokuzungeza isihlalo sobukhosi. Bonke labo abaya phambi Kwakhe ngezinye izizathu nezinye izinhloso bayoncibilikiswa ngumlilo Wakhe oqothulayo. Namuhla wusuku lapho izitha Zakhe zizokwahlulelwa khona, futhi zizobhubha ngalolu suku. Ngaphezu kwalokho wusuku uNkulunkulu uSomandla Wami ozokwambulwa ngalo futhi wusuku lapho ezozuza khona inkazimulo nokuhlonipheka. O, bantu nonke! Sukumani masinyane ukuze nidumise futhi namukele uNkulunkulu uSomandla osinika phakade naphakade umusa wothando, insindiso, osinika izibusiso, owenza amadodana Akhe aphelele futhi afeze umbuso Wakhe ngempumelelo! Lokhu kuyisenzo sikaNkulunkulu esimangalisayo! Lokhu kuyisimiselo nelungiselelo likaNkulunkulu laphakade, lokuthi Yena Ngokwakhe uzela ukusisindisa, ukusiphelelisa nokusingenisa enkazimulweni.

Bonke labo abangasukumi bafakaze bangabanduleli bezimpumputhe, amakhosi okungazi futhi bayoba ngabangazi kuze kube phakade, iziwula zaphakade nabafile abayizimpumputhe zaphakade. Ngakho imimoya yethu kufanele ivuke! Bonke abantu kufanele basukume! Halalisani, dumisani futhi nibabaze ningaqedi iNkosi yenkazimulo, uYise womusa, iNdodana yokuhlenga, imimoya eyisikhombisa enenala, noNkulunkulu uSomandla oletha umlilo wobukhosi oqothulayo nokwahlulela okulungileyo, owanele konke, onenala, onamandla onke, futho ophelele. Isihlalo Sakhe sobukhosi siyophakanyiswa kuze kube phakade! Bonke abantu kufanele babone ukuthi lokhu kuwukuhlakanipha kukaNkulunkulu, kuyindlela Yakhe emangalisayo yokusindisa, futhi kungukufezwa kwentando Yakhe ekhazimulayo. Uma singasukumi sifakaze, uma umzuzu usudlulile khona-ke akukho kubuyela emuva. Ukuthi sizuza izibusiso noma ishwa kunqunywa kulesi sigaba samanje sohambo lwethu, ngalokho esikwenzayo, esikucabangayo nesikuphilayo ngalesi sikhathi. Ngakho kufanele nenze kanjani? Fakazani futhi niphakamise uNkulunkulu kuze kube phakade; phakamisani uNkulunkulu uSomandla, uKristu wezinsuku zokugcina—uNkulunkulu waphakade, oyingqayizivele, ongowangempela!

Kusuka manje kuya phambili kufanele ubone ngokusobala ukuthi bonke labo abangafakazi ngoNkulunkulu, abangafakazi ngoNkulunkulu ongafani nalutho, ongowempela, labo abanokungabaza Ngaye, bonke bayagula, bafile futhi yilabo abaphikisa uNkulunkulu! Amazwi kaNkulunkulu avele afakazelekile kusuka endulo: Bonke labo abangahlangani Nami bayahlakazeka, futhi labo abangekho Nami baphikisana Nami; lokhu kuyiqiniso elingaguquleki eliqoshwe etsheni! Labo abangafakazeli uNkulunkulu bayizinceku zikaSathane. Laba bantu beze ukuzophazamisa nokukhohlisa abantwana bakaNkulunkulu, ukuphazamisa ukuphatha kukaNkulunkulu, futhi kufanele babulawe! Noma ngubani obakhombisa izinhloso ezinhle ufuna ukubhujiswa kwabo. Kufanele uzwe futhi ukholwe yinkulumo yoMoya kaNkulunkulu, uhambe ngendlela yoMoya kaNkulunkulu futhi uphile amazwi oMoya kaNkulunkulu, futhi ngaphezu kwalokho uphakamise isihlalo sobukhosi sikaNkulunkulu onamandla onke kuze kube phakade!

UNkulunkulu uSomandla nguNkulunkulu woMoya abayisikhombisa! Futhi unguNkulunkulu wamehlo ayisikhombisa nezinkanyezi eziyisikhombisa; uvula izimpawu eziyisikhombisa, nomqulu uvulwa Nguye! Useshaye amacilongo ayisikhombisa, futhi izitsha eziyisikhombisa nezinhlupho eziyisikhombisa zisesandleni Sakhe, ukuze akudedele ngokuthanda Kwakhe. O, imidumo eyisikhombisa ebilokhu ivaliwe! Isikhathi sokuyivula sesifikile! Lowo oyovula ukuduma okuyisikhombisa usevele ebonakele phambi kwamehlo ethu!

Nkulunkulu uSomandla! Ngawe konke kukhululiwe futhi kukhululekile, akukho bunzima, futhi konke kugeleza kahle! Akukho okulokotha kukuvimbe noma kukuphazamise, konke kuthobela Wena. Noma yikuphi okungathobi konke kuyafa!

Nkulunkulu uSomandla, uNkulunkulu onamehlo ayisikhombisa! Konke kucace ngokuphelele, konke kugqamile futhi kwambuliwe, konke kwambulwe futhi kwabekwa obala. Kuye konke kucace kakhulu, futhi uNkulunkulu akanjena kuphela, kodwa ngokunjalo namadodana Akhe nawo anje. Akukho muntu, futhi akukho nto, nodaba okungafihlakala phambi Kwakhe namadodana Akhe!

Izinkanyezi eziyisikhombisa zikaNkulunkulu uSomandla zigqamile! Ibandla lipheleliswe Nguye, umisa izithunywa zebandla Lakhe futhi lonke ibandla lingaphakathi kokondliwa Nguye. Uvula zonke izimpawu eziyisikhombisa, futhi Yena Ngokwakhe ufikisa uhlelo Lwakhe lokuphatha nentando Yakhe ekupheleleni. Umqulu uwulimi olufihlakele lokomoya lokuphatha Kwakhe futhi uwuvulile futhi wawembula!

Bonke abantu kufanele bezwe amacilongo Akhe ayisikhombisa ankenenezayo. Ngaye konke kuyaziwa, kungaphinde kufihlwe, futhi akusekho lusizi. Konke kuyambulwa futhi konke kunqobile!

Amacilongo ayisikhombisa kaNkulunkulu uSomandla avuliwe, amacilongo akhazimulayo futhi anqobileyo! Futhi angamacilongo ahlulela izitha Zakhe! Phakathi kokunqoba Kwakhe, uphondo Lwakhe luyaphakanyiswa! Ubusa phezu kwalo lonke izulu nomhlaba!

Ulungise izitsha eziyisikhombisa zezinhlupheko futhi zithelwa ngokutshekiswa okuphelele phezu kwezitha Zakhe kuze kube semkhawulweni wonke, futhi ziyobhujiswa emalangabini emililo Yakhe eqothulayo. UNkulunkulu uSomandla ukhombisa amandla egunya Lakhe futhi izitha Zakhe zonke ziyabhubha. Imidumo eyisikhombisa yokugcina ngeke isavalwa phambi kukaNkulunkulu uSomandla, ivulwe yonke! Ivulwe yonke! Ubulala izitha Zakhe ngemidumo eyisikhombisa, ezinzisa umhlaba, ewenza ukuthi umsebenzele, ungaphindi uchithwe!

Nkulunkulu uSomandla olungileyo! Siyakudumisa kuze kube phakade! Ufanelwe ukudunyiswa okungapheli, ukutuswa nokuphakanyiswa okungapheli! Imidumo Yakho eyisikhombisa akuyona nje eyokwahlulela Kwakho, kodwa ngokwengeziwe eyenkazimulo nethonya Lakho, ukugcwalisa zonke izinto!

Bonke abantu bayagubha phambi kwesihlalo sobukhosi, bephakamisa futhi bedumisa uNkulunkulu uSomandla, uKristu wezinsuku zokugcina! Amaphimbo anyakazisa wonke umhlaba njengokuduma kwezulu! Zonke izinto ngokungangabazeki zikhona ngenxa Yakhe, futhi ziphakama ngenxa Yakhe. Ngubani ongalokotha anganikezi yonke inkazimulo, ukuhlonipheka, igunya, ukuhlakanipha, ubungcwele, ukunqoba nezambulo ngokuphelele Kuye? Lokhu kungukufezwa kwentando Yakhe futhi kungukuphethwa kokugcina kokwakhiwa kokuphatha Kwakhe!

Imidumo eyisikhombisa iphuma esihlalweni sobukhosi, izamazamisa izulu nomhlaba, igumbuqela izulu nomhlaba, bese inkeneneza esibhakabhakeni! Umsindo uhlaba ngendlela yokuthi abantu abakwazi ukuwubalekela nokuwucashela. Ukuphazima konyazi nokuduma kwezulu kuyathunyelwa, kugumbuqela izulu nomhlaba ngokuphazima kweso, futhi abantu baseduze nokufa. Bese, uzamcolo onesihluku wemboza izulu nomhlaba ngesivinini sonyazi, wehla esibhakabhakeni! Emagunjini asemajukujukwini omhlaba, njengozamcolo ugobhozela kuyo yonke imigojana nemisele, akusali ngisho nelilodwa ibala, futhi ngenkathi uhlanza konke kusuka ekhanda kuya ozwanini, akufihleki lutho kuwo noma kube khona umuntu ongawukhoselela. Ukuduma kwezulu, njengokukhanya okwethusayo kokuphazima konyazi, kwenza abantu baqhaqhazele ngokwesaba! Inkemba ebukhali nxazonke igawula amadodana okuhlubuka, futhi isitha sibhekene nenhlekelele, singenandawo esingacasha kuyo; anenzululwane emoyeni nasemvuleni enamandla, futhi, ediyazela ngenxa yokushaywa, awela emanzini agobhozayo efile bese emuka. Bafa kalula bengenandlela nhlobo yokuphephisa impilo yabo. Imidumo eyisikhombisa isuka Kimi futhi ihambisa inhloso Yami, ewukushaya amazibulo aseGibhithe, ukujezisa ababi nokuhlanza amabandla Ami, ukuze onke axhumane ngokusondelana, acabange futhi enze ngendlela efanayo, futhi abe nenhliziyo eyodwa Nami, futhi ukuze onke amabandla emhlabeni akhiwe abe ngelilodwa. Yilena inhloso Yami.

Lapho izulu liduma, amagagasi okulila ayaqala. Abanye bavuswa ebuthongweni babo, bese, bethuke kakhulu, bethungatha ekujuleni kwemiphefumulo yabo bese bephuthuma emuva phambi kwesihlalo sobukhosi. Bayayeka ukulutha nokukhohlisa kanye nokwenza amacala, futhi asedlulile kakhulu isikhathi sokuba abantu abanjalo bavuswe. Ngibuka ngisesihlalweni sobukhosi. Ngibuka ekujuleni kwezinhliziyo zabantu. Ngisindisa labo abangilangazelela ngobuqotho nangokuzimisela, futhi ngiyabahawukela. Ngizosindisa kuze kube phakade labo abangithanda ezinhliziyweni zabo ngaphezu kwakho konke okunye, labo abaqonda intando Yami, nabangilandela kuze kube sekupheleni kwendlela. Isandla Sami siyobabamba ngokuphepha ukuze bangabhekani nalesi simo futhi bangalimali. Abanye, lapho bebona umbono wonyazi oluphazimayo, banosizi olungaphimiseleki ezinhliziyweni zabo, futhi bazisola ngokwedlulele. Uma bephikelela ngokuziphatha ngale ndlela, sebedlulwe yisikhathi kakhulu. O, konke, konke! Konke kuyokwenziwa. Lokhu ngenye yezindlela Zami zokusindisa. Ngisindisa labo abangithandayo futhi ngibulale ababi. Ngakho umbuso Wami uyoqina futhi uzinze emhlabeni futhi bonke abantu bazo zonke izizwe, kuwo wonke umhlaba nasemaphethelweni omhlaba, bayokwazi ukuthi ngiwubukhosi, ngiwumlilo oqothulayo, ngiwuNkulunkulu othungatha inhliziyo yawo wonke umuntu ephakathi ekujuleni. Kusuka kulesi sikhathi kuya phambili, ukwahlulela kwesihlalo sobukhosi esikhulu esimhlophe kwambulwa obala ezihlweleni futhi kumenyezelwa kubo bonke abantu ukuthi ukwahlulela sekuqalile! Akungabazeki ukuthi bonke abangakhulumi lokho okusezinhliziyweni zabo, labo abezwa benokungabaza futhi abangalokothi baqiniseke, labo abachitha isikhathi, abaziqondayo izifiso Zami kodwa abangazimisele ukuzenza, kufanele bahlulelwe. Kufanele nihlole ngokucophelela izinhloso nezizathu zenu, futhi nithathe indawo yenu efanele, nenze ngokuphelele lokho engikushoyo, nazise okuhlangenwe nakho empilweni yenu, ningenzi ngomdlandla ngaphandle, kodwa yenzani izimpilo zenu zibe ngezikhulile, ezivuthiwe, ezizinzile nezinokwazi, futhi kulapho kuphela niyoba ngabafuna inhliziyo Yami.

Yenqabani izinceku nemimoya emibi kaSathane okuphazamisa futhi kubhidlize lokho engikwakhayo noma yimaphi amathuba okusebenzisa izinto ukuze kusizakale khona. Kufanele kuvinjwe futhi kuthiywe kakhulu futhi kungabhekanwa nakho kuphela ngokusetshenzisa kwamazwi abukhali. Okubi kakhulu kukho kufanele kusishulwe ngokushesha ukuze kungabi yingozi esikhathini esizayo. Futhi ibandla liyopheleliswa, lingabi nokukhubazeka, futhi liyoba nempilo, ligcwale ukuphila namandla. Emva konyazi oluphazimayo, ukuduma kwezulu kuyezwakala. Akufanele ninganaki, futhi akufanele niyeke kodwa kufanele nenze konke eningakwenza ukuze nisondele, futhi nakanjani niyokwazi ukubona lokho isandla Sami esikwenzayo, engikuzuzayo, engikulahlayo, engikuphelelisayo, engikusiphulayo, nengikuwisayo. Konke lokhu kuyokwambuleka phambi kwamehlo enu ukuze nikubone ngokucacile ukuba namandla onke Ami.

Kusuka esihlalweni sobukhosi kuya emhlabeni wonke nasemaphethelweni omhlaba, imidumo eyisikhombisa iyankeneneza. Iqembu elikhulu labantu liyosindiswa futhi lithobe phambi kwesihlalo Sami sobukhosi. Belandela lokhu kukhanya kokuphila, abantu bafuna indlela yokuphila futhi abakwazi ukwenza okunye ngaphandle kokuza Kimi, ukuguqa phansi bakhonze, imilomo yabo imemeza igama likaNkulunkulu wangempela onamandla onke, futhi bezwakalise ukunxusa kwabo. Kodwa kulabo abamelana Nami, abantu abaqinisa izinhliziyo zabo, izulu liduma ezindlebeni zabo futhi ngaphandle kokungabaza kufanele babhubhe. Lokhu kalula kungumphumela wokugcina kubona. Amadodana Ami athandekayo anqobile azohlala eSiyoni futhi bonke abantu bazobona lokho abazokuthola, futhi inkazimulo enkulu iyobonakala phambi kwenu. Ngempela, lokhu kuyisibusiso esikhulu, futhi kuwubumnandi okulukhuni ukubuchaza.

Lapho umsindo wemidumo eyisikhombisa uzwakala, kukhona ukusindiswa kwalabo abangithandayo, abangilangazelela ngezinhliziyo eziqinisileyo. Labo abangabami futhi engibamisele futhi ngabakhetha bonke bayakwazi ukuza ngaphansi kwegama Lami. Bayakwazi ukuzwa izwi Lami, elingukumemeza kukaNkulunkulu. Labo abasekugcineni komhlaba mababone ukuthi ngilungile, ngethembekile, ngiwuthando, ngiwububele, ngiwubukhosi, ngiwumlilo oqothulayo, futhi ekugcineni ngiwukwahlulela okungenasihawu.

Wonke umhlaba mawubone ukuthi ngiwuNkulunkulu ongokoqobo futhi ophelele Ngokwakhe. Bonke abantu bakholwa ngokuqotho futhi akekho olokotha amelane Nami futhi, angahlulele noma anginyundele futhi. Kungenjalo, bayohlangana ngokushesha nokuqalekiswa nenhlekelele iyobehlela. Bayokhala kuphela futhi bagedle amazinyo abo futhi bayozilethela ukubhubha kwabo.

Abantu bonke mabazi, futhi makwaziwe emhlabeni wonke nasemaphethelweni omhlaba, kuyo yonke imizi nakubo bonke abantu: UNkulunkulu uSomandla unguNkulunkulu wangempela oyedwa, bonke ngokulandelana bayoguqa ngamadolo ukuze bamkhonze futhi ngisho abantwana abasanda kufunda ukukhuluma bayomemeza bathi “Nkulunkulu uSomandla”! Lezo zikhulu eziphethe amandla ziyobona ngamehlo azo uNkulunkulu wangempela ebonakala phambi kwazo futhi ziyowa phansi ekukhonzeni, zicela umusa nokuthethelelwa, kodwa lokhu sekwedlulwe yisikhathi njengoba isikhathi sokubhubha kwazo sesifikile. Bangaqedwa kuphela futhi bagwetshwe ngokuphonswa kwalasha ongenamkhawulo. Ngiyofikisa yonke inkathi ekugcineni, futhi ngiqinise umbuso Wami ngokwengeziwe. Zonke izizwe nabantu kuyothoba phambi Kwami kuze kube phakade!


Isahluko 36

UNkulunkulu onamandla onke wangempela, iNkosi esesihlalweni sobukhosi, ubusa wonke umhlaba nezulu, ubhekene nazo zonke izizwe nabo bonke abantu, nakho konke okungaphansi kwezulu kukhanya ngenkazimulo kaNkulunkulu. Zonke izinto eziphilayo ekugcineni komhlaba nezulu ziyobona. Izintaba, imifula, amachibi, izindawo, izilwandle nazo zonke izinto eziphilayo, ekukhanyeni kobuso bukaNkulunkulu wangempela zivule amakhethini azo, futhi zivuselelekile, njengokungathi zivuka ephusheni, njengokungathi kunamahlumela aqhuma enhlabathini!

A! UNkulunkulu oyedwa wangempela, ubonakala phambi komhlaba. Ngubani ongalokotha asondele Kuye ngokumelana Naye? Wonke umuntu uyaqhaqhazela ngenxa yokwesaba. Bonke bakholwa ngokuphelele, futhi bonke baphindelela becela ukuthethelelwa. Bonke abantu baguqe phambi Kwakhe, futhi yonke imilomo ikhonza Yena! Amazwekazi nezilwandlekazi, izintaba, imifula—zonke izinto zimdumisa ngokungaphezi! Isikhathi sentwasahlobo siza nomoya ofudumele oletha imvula yasentwasahlobo enhle. Njengabantu bonke, imisinga yemifudlana igeleza usizi nentokozo, ikhipha izinyembezi zokuba necala nokuzisola. Imifula, namachibi, amagagasi namadlambi olwandle, konke kuyahlabelela, kubonga igama elingcwele likaNkulunkulu wangempela! Izindumiso zizwakala ngokucace kakhulu! Zonke izinto ezindala ezazikhohlakaliswe nguSathane—leyo naleyo kuzo, ziyoguquka, bese zingena esimweni esisha kakhulu …

Leli yicilongo elingcwele, futhi seliqalile ukukhala! Lalela. Lowo msindo, omnandi kakhulu, yisihlalo sobukhosi sikhipha iphimbo, simemezela kuzo zonke izizwe nabantu ukuthi isikhathi sifikile, ukuthi isiphetho sokugcina sifikile. Uhlelo Lwami lokuphatha luphelile. Umbuso Wami ubonakala ngokusobala emhlabeni. Imibuso yomhlaba ibe ngumbuso kaNkulunkulu. Amacilongo Ami ayisikhombisa akhala esihlalweni sobukhosi, futhi kuzokwenzeka izimanga! Abantu emaphethelweni omhlaba bazogijima ndawonye besuka ndawo zonke ngomfutho wesiwulukuhlu namandla okushaya kwezulu, abanye bentweza olwandle, abanye bendiza ngamabhanoyi, abanye beza ngezimoto zezakhiwo nobukhulu obehlukene, abanye beza ngamahhashi. Bhekisisa. Lalelisisa. Laba bagibeli bamahhashi bayo yonke imibala, imimoya evusiwe, benamandla futhi bebukeka kahle kakhulu, kusengathi bangena enkundleni yempi, abanandaba nokufa. Mangaki amadoda, amakhosikazi, izingane phakathi kokukhala kwamahhashi nokumemeza kwabantu uNkulunkulu wangempela abayonyathelwa izinselo zawo ngokuphazima kweso. Abanye bazobe befile, abanye bephefumula okokugcina, abanye bempitshikile, kungekho muntu wokubasiza, bememeza sakuhayiza, behhewula ngobuhlungu. Madodana okuhlubuka! Ngabe lokhu akusona isiphetho senu sokugcina?

Ngiyajabula ukubona abantu Bami, abezwa izwi Lami, bese beqoqana besuka kuzo zonke izizwe namazwe. Bonke abantu, begcine uNkulunkulu wangempela njalo emilonyeni yabo, bayadumisa futhi bagxume ngenjabulo ngokungapheli! Bayafakaza emhlabeni, befakaza ngoNkulunkulu wangempela ngomsindo wamanzi adumayo. Bonke abantu bayobuthanela embusweni Wami.

Amacilongo Ami ayisikhombisa ayakhala, evusa labo abalele! Vuka masinyane, asikadluli kakhulu isikhathi. Bheka impilo yakho! Vula amehlo ubone ukuthi yisikhathi sini manje. Ufunani? Yini ekhona engacatshangwa? Futhi yini okungabanjelelwa kuyo? Kungenzeka ukuthi awukawucabangi umehluko ekubalulekeni phakathi kokuzuza ukuphila Kwami nazo zonke izinto othanda ukubambelela kuzo? Yeka ukuba nenkani nokudlala nje. Ungaliyeki leli thuba. Lesi sikhathi ngeke sibuye futhi! Mana uqonde, yenza ukusebenzisa umoya wakho, sebenzisa amathuluzi ehlukene ukubona ngale bese uvimba onke amacebo nobuqili bukaSathane, futhi unqobe uSathane, ukuze wenze okuhlangenwe nakho empilweni yakho kujule ngokwengeziwe bese uphila ngokwesimo Sami, ukuze ukuphila kwakho kuvuthwe, kukhule, futhi uhlale ulandela izinyathelo Zami. Ungapheli umdlandla, ungabi buthakathaka, uhlale uya phambili, isinyathelo ngesinyathelo, phambili ekugcineni kwendlela!

Lapho amacilongo ayisikhombisa ekhala futhi, kuyobe kungukubizela ekwahlulelweni, ukwahlulelwa kwamadodana ahlubukayo, ukwahlulelwa kwazo zonke izizwe nabo bonke abantu, nesizwe ngasinye siyozinikela phambi kukaNkulunkulu. Ubuso bukaNkulunkulu obukhazimulayo nakanjani buyokhonjiswa phambi kwazo zonke izizwe nabo bonke abantu. Wonke umuntu uyokholwa ngokuphelele, bese ememeza kuNkulunkulu wangempela ngokungaphezi. UNkulunkulu onamandla onke uyokhazimula ngokwengeziwe, futhi amadodana Ami ayokwabelwa enkazimulweni, abelane Nami ubukhosi, bese ehlulela zonke izizwe nabo bonke abantu, ajezise ababi, asindise futhi abe nesihawu kubo bonke abantu abangaBami, bese enza umbuso ukuthi uqine futhi ube nokuzinza. Ngomsindo wamacilongo ayisikhombisa, abantu abaningi kakhulu bayosindiswa, babuyele phambi Kwami ukuze baguqe bakhonze, ngokudumisa okungapheli!

Lapho amacilongo ayisikhombisa ephinda ekhala, kuyoba yisiphetho ekugcineni kwenkathi, ukukhala okukhulu kwecilongo kokunqoba phezu kukaSathane ongudeveli, isibingelelo ekuqaleni kwempilo evulekile yombuso emhlabeni! Lo msindo uphakeme kakhulu, lo msindo unkeneneza uzungeza isihlalo sobukhosi, lo msindo wecilongo uzamazamisa izulu nomhlaba, uwuphawu lokunqoba kohlelo Lwami lokuphatha, nokwahlulelwa kukaSathane; ugweba lo mhlaba ngokufa okuphelele, emgodini ongenamkhawulo! Lo msindo wecilongo usho ukuthi isango lomusa selizovalwa, ukuthi impilo yombuso izoqala emhlabeni, okulunge nokufanele ngokuphelele. UNkulunkulu usindisa labo abamthandayo. Lapho bebuyela embusweni Wakhe, abantu emhlabeni bayobhekana nendlala, umqedazwe wezifo, nezitsha zikaNkulunkulu eziyisikhombisa, izinhlupho eziyisikhombisa kuyokwenzeka kulandelana. Izulu nomhlaba kuyokwedlula, kodwa izwi Lami ngeke ledlule!

Ngempela nintula ukholo ebukhoneni Bami futhi nihlala nethembela kinina ukwenza izinto. “Anikwazi kwenza lutho ngaphandle Kwami!” Kodwa nina bantu abakhohlakele nihlala nifaka amazwi Ami endlebeni eyodwa futhi niwakhiphe ngenye. Impilo kulezi zinsuku yimpilo yamazwi; ngaphandle kwamazwi, akukho kuphila futhi akukho okuhlangenwe nakho, ingasaphathwa eyokuthi kube khona ukholo. Ukholo lusemazwini; ukuzinikela ngokwengeziwe emazwini kaNkulunkulu kuphela okungenza ube nakho konke. Ungakhathazeki ngokungakhuli: Ukuphila kuza ngokukhula, hhayi ngokukhathazeka.

Nihlala nithambekele ekukhathazekeni, futhi anilaleli imiyalelo Yami. Nihlala nifuna ukwedlula isivinini Sami. Kuyini lokhu? Kuyisifiso sabantu. Kufanele nahlukanise ngokucacile lokho okuvela kuNkulunkulu nalokho okuvela kinina. Umdlandla awusoze wanconywa ebukhoneni Bami. Ngifuna ukuthi nibe nokwazi ukungilandela ngokuzinikela kuze kube sekugcineni, ngokwethembeka okungenakushintsha ngaso sonke isikhathi. Nikholwa ukuthi ukwenza ngale ndlela kuwukuzinikela kuNkulunkulu. Zimpumputhe! Kungani ningezi ebukhoneni Bami ngokwengeziwe ukuze nifune, kodwa nenza ngobumpumputhe? Kufanele nibone ngokucacile! Akuyena neze umuntu osebenzayo njengamanje, kodwa kunalokho nguMbusi wakho konke, uNkulunkulu oyedwa wangempela—uSomandla! Akufanele ninganaki, kodwa kunalokho hlalani nibambisise konke eninakho, ngoba usuku Lwami luseduze. Anikavuki nangalesi sikhathi? Anikaboni ngokucacile? Nisahlangana nezwe futhi anikwazi ukusuka kulo. Kungani? Ingabe ningithanda ngempela? Ingabe niyakwazi ukubeka obala izinhliziyo zenu ukuze ngizibone? Niyakwazi yini ukuzinikela ngokuphelele Kimi?

Cabangani ngokwengeziwe ngamazwi Ami, futhi nihlale ninokuwaqonda okucacile. Ningadideki noma ninqikaze. Chithani isikhathi esengeziwe ebukhoneni Bami, yamukelani amazwi Ami acwengekile ngokwengeziwe, futhi ningaqondi ngokungafanele izinhloso Zami. Yikuphi okunye engingakusho kini? Izinhliziyo zabantu zilukhuni; imicabango yabantu miningi ngokwedlulele. Bahlale becabanga ukuthi kwanele ukuphila nje, futhi bahlala benza izimpilo zabo ihlaya. Bantwana abayiziwula! Isikhathi sesihambile; akuyiso isikhathi sokudlala. Kufanele nivule amehlo enu futhi nibheke isikhathi. Ilanga selizonqamula emaphethelweni omhlaba bese likhanyisa umhlaba. Vulani amehlo enu futhi nibuke kakhulu; ningabi nokungacopheleli.

Nithatha udaba olukhulu kangaka kalula futhi niluphatha kanje! Inhliziyo Yami ikhathazekile, kodwa kukhona abambalwa abayicabangelayo inhliziyo Yami, abakwaziyo ukuzwa ukunxusa Kwami okulungile bese belalela ukweluleka Kwami! Umsebenzi unzima, kodwa bambalwa phakathi kwenu abakwazi ukwabelana Nami umthwalo. Nisenaso lesi simo somqondo. Nakuba nenze inqubekela phambili ethile uma kuqhathaniswa nesikhahi esedlule, kufanele ningahlali nikulesi simo! Izinyathelo Zami ziya phambili ngokushesha, kodwa nisekulolu hlobo lwesivinini. Ningahambisana kanjani nokukhanya kwanamuhla kanye nezinyathelo Zami? Ningaphindi ningabaze. Ngigcizelele kinina kaninginingi: Usuku Lwami ngeke lubambezeleke!

Ukukhanya kwanamuhla okwanamuhla vele, akukwazi ukuqhathaniswa nokukhanya kwayizolo, futhi akukwazi ukuqhathaniswa nokukhanya kwakusasa. Isambulo esisha, ukukhanya okusha kuqina ngokwengeziwe usuku ngosuku futhi kukhanya ngokwengeziwe usuku ngosuku. Phaphama ekudidekeni kwakho; ungabe usaba yisiwula; ungabambeleli ezindleni ezindala; futhi ungabe usabambezela isikhathi Sami noma uchithe isikhathi Sami ngeze.

Bheka! Bheka! Thandaza Kimi ngokwengeziwe futhi uchithe isikhathi esengeziwe ebukhoneni bami, futhi nakanjani uyothola konke! Kholwa ukuthi ngokwenza kanjalo, nakanjani uyothola konke!

Akukhona ukuthi ukukholwa kwakho kulungile noma kumsulwa, kodwa kunalokho, umsebenzi Wami uyamangalisa! Konke kungenxa yomusa Wami! Akufanele ube ngisho nesincane isimo esikhohlakele sokuzicabangela noma ukuzithwala, kungenjalo ngeke ngisebenze kuwe. Kufanele uqonde ngokucacile ukuthi noma abantu bayawa noma bayama baqine akungenxa yabo, kungenxa Yami. Namuhla, uma ungasiqondi ngokucacile lesi sinyathelo, nakanjani uyohluleka ukungena embusweni! Kufanele uqonde ukuthi okwenziwanamuhla kungumsebenzi omangalisayo kaNkulunkulu; akuhlangene nomuntu. Zinamsebenzi muni izenzo zomuntu? Lapho bezicabangela, bezithwala, futhi benokuziqhenya, baphazamisa ukuphatha kukaNkulunkulu futhi babhidliza izinhlelo Zakhe. O, bantu abakhohlakele! Kufanele nifike ekwethembeleni Kimi namuhla; uma ningakwenzi, namuhla ngizokutshela ukuthi ngeke nithole lutho! Konke kuyoba yize futhi enikwenzayo ngeke kube namsebenzi!

Musa ukulibala noma ukungabaza; namuhla lowo nalowo kwabathanda Mina uyoba nokwenziwa komsebenzi Wami phezu kwakhe. Anginamsebenzi nalabo abangazithobi futhi bazehlise, futhi namuhla ngisebenzisa kuphela labo abathobe ngokuphelele. Labo kuphela abangithanda ngenhliziyo eqinisile, ababukelwa phansi ngabanye, abakwazi ukuzivula ngokugcwele Kimi, ngiyovuleleka ngokugcwele kuwe. Ngiyokwenza uqonde izinhloso Zami futhi ngazo zonke izikhathi uphambi Kwami wamukela izibusiso Zami. Namuhla labo abazikhandlela Mina, bezinikelela Mina, futhi bathwale imithwalo ngenxa Yami, ngeke nhlobo ngibaphathe ngokungalungile, futhi ukulunga Kwami kuvezwa ngalokho. Ungakhonondi Ngami; umusa Wami unanele. Ungamane futhi uwuthathe ukuze unambithe ubumnandi obungaqhathaniseki. Lokhu ngeke kwakhe uthando Lwami kuwe kuphela, kodwa kuyojulisa lolo thando futhi.

Umsebenzi Wami wenziwa isinyathelo ngesinyathelo, futhi awunabudlabha nhlobo, futhi awuxovekile. Ukuze ningilandele, kufanele futhi nenze lokhu: Bonani ukuziphatha Kwami futhi nifunde Kimi; ngale ndlela, uma nilandela izinyathelo Zami khona-ke niyolethwa ekubonakalisweni kombuso. Halalisani ngephimbo elilodwa! Madodana Ami! Umsebenzi kaNkulunkulu uyofezwa phezu kwenu qembu labantu. Anizizwa nibusisekile?

Kulukhuni ngempela ukukuqonda! Nginilethe lapha namuhla ukuze nibone umsebenzi Wami omangalisayo!

Vula amehlo bese ubheka, futhi uzobona amandla Ami yonke indawo! Ungaba nesiqiniseko Ngami yonke indawo. Izulu nomhlaba nobubanzi kusabalalisa amandla Ami amakhulu. Amazwi engiwakhulumile onke ayafezeka ekufudumaleni kwezulu, ekuguqukeni kwesimo sezulu, ezintweni ezingajwayelekile kubantu, ekuphazamisekeni kwezimo zemiphakathi, nasenkohlisweni yezinhliziyo zabantu. Ilanga liba mhlophe nenyanga iba bomvu; konke akuhlelekile. Ingabe nisakubona ngempela lokhu?

Amandla kaNkulunkulu amakhulu ayembulwa kulokhu. Akungabazeki ukuthi unguNkulunkulu oyedwa weqiniso—uSomandla—abantu asebemfune iminyaka eminingi! Ngubani ongenza izinto zenzeke ngokumane nje akhulume amazwi? NguNkulunkulu uSomandla wethu kuphela. Iqiniso lisheshe libonakale eqeda nje ukukhuluma. Kungenzeka kanjani ukuthi ungasho ukuthi unguNkulunkulu wangempela?

Ngazi phakathi ekujuleni ukuthi nonke nizimisele ukubambisana Nami futhi ngikholwa ukuthi abakhethiweyo Bami, abafowethu nodadewethu abakhethiweyo bonke banalolu hlobo lokuzimisela, kodwa anikwazi ukuvele ningene nje noma nenze ngempela, anikwazi ukuhlala nizothile futhi nibeke umoya phansi lapho nihlangana nokwenzeka kokungokoqobo. Anizinaki izinhloso zikaNkulunkulu, futhi nibeka okufunwa yini phambili bese nizenzela nina ngaphandle kokulinda. Ake nginitshele, le ndlela ayisoze yanelisa izinhloso Zami! Mntwana! Nginike nje inhliziyo Yakho ngokuphelele. Cacelwa! Angifuni mali yakho noma izinto zakho noma ukuthi uze phambi Kwami uzongikhonza ngomdlandla, ngokunenkohliso noma ngokunomqondo omfishane. Thula futhi ube nenhliziyo ehlanzekileyo, linda futhi ufune lapho kuvela izinkinga, futhi ngiyokunika impendulo. Ungangabazi! Kungani ningakholwa ukuthi amazwi Ami ayiqiniso? Kungani ungeke uwakholelwe amazwi Ami? Ninenkani ngokwezinga eledlulele, futhi nisenjena ngisho nangalesi sikhathi esinjengalesi; anazi ngokwedlulele futhi anikhanyiselwe nhlobo! Lingakanani iqiniso elisemqoka enilikhumbulayo? Ngabe ngempela senike nalizwa? Niyadideka bese nenza ngokunganaki nangokuphuthuma lapho nihlangana nezinkinga! Into ephambili namuhla ukuthi ningene emoyeni futhi nikhulume nami ngokwengeziwe, ngendlela efanayo naleyo izinhliziyo zenu ezivame ukucabanga ngayo ngemibuzo. Ingabe niyaqonda? Kusemqoka lokhu! Ukwenza okubanjezelwe ngempela kuyinkinga. Sheshani, ningalibali! Abantu abezwa amazwi Ami futhi bangalibali kodwa bawenze masinyane bayobusiswa kakhulu! Ngiyoninika ngokuphindwe kabili! Ningakhathazeki! Yenzani njengoba ngisho, ngaphandle kokulibala umzuzwana! Imiqondo yenu yobuntu ivame ukuba njalo, futhi nithambekele ekuhleliseni, nihlala nihlehlisela kusasa okufanele kwenziwe namuhla. Niyavilapha futhi ningamadlabha. Amazwi awakwazi ukukuchaza! Angenzi ihaba—lokhu kuyiqiniso. Uma ungakukholwa, khona-ke zihlole ngokucophelela futhi ubheke isimo sakho, futhi uyothola ukuthi kunjalo ngempela!

Kungani wenza kancane kangaka? Kungani undikindiki kangaka? Ukukhunjuzwa okuningi akunivusile; lokhu kuyangidabukisa. Ngempela anginayo inhliziyo yokubona amadodana Ami enje. Ngabe inhliziyo Yami ingakumela kanjani lokhu? A! kufanele nginifundise ngesandla Sami. Isivinini Sami siyaqhubeka nokushesha. Madodana Ami! Sukumani ngokushesha nibambisane Nami. Ngubani ozikhandla ngobuqotho ngenxa Yami manje? Ngubani okwazi ukuzinikela ngokugcwele ngaphandle kokukhononda okuncane? Nihlala nindikindiki futhi niyiziwula! Bangaki abakwazi ukucabangela imizwa Yami, futhi abangaqonda ngempela uMoya wamazwi Ami? Konke engingakwenza ukulinda ngokukhathazeka futhi ngethembe; lapho ngibona ukuthi lowo nalowo mnyakazo wenu awukwazi ukwanelisa inhliziyo Yami, ngingathini? Madodana Ami! Konke uBaba akwenzayo namuhla ngokwamadodana Ami. Kungani amadodana Ami engakwazi nhlobo ukuqonda inhliziyo Yami, futhi kungani amadodana Ami ehlala enza Mina, uYihlo, ngikhathazeke? Ayokhula nini amadodana Ami, angangenzi ngikhathazeke, futhi angivumele ukuba ngethembe amadodana Ami? Amadodana Ami ayokwazi nini ukuphila ngokuzimela, asukume, futhi aphungule imithwalo esemahlombe kaYise? Ngichitha nje izinyembezi ngokuthula ngenxa yamadodana Ami, futhi nginitshela konke engikwaziyo ngokuphethwa kohlelo lokuphatha lukaNkulunkulu nokusindisa amadodana Ami, izithandwa Zami. Akukho okunye engingakwenza.

Izethembiso Zami zenzekile futhi zibonakala phambi kwamehlo enu. Kungani ningacabangeli inhliziyo Yami? Kungani? Kungani? Kuze kube manje, ubalile ukuthi: Zingaki izinto ozenzile ezanelise inhliziyo Yami, noma izinto ezondle futhi zafunza ibandla? Zindla ngokucophelela ngalokhu futhi ungabi nokunganakekeli. Ungadedeli nesisodwa isimo esiyiqiniso. Awukwazi ukumane ugxile kokubonakalayo futhi unganaki ingqikithi. Kuzo zonke izikhathi kufanele uhlole ukuthi lonke izwi nesenzo nomnyakazo wakho ngamunye kwahlulelwe yini ngaphambi kwesihlalo sikaKristu, nokuthi uguqukele yini emfanekisweni womuntu omusha—hhayi ngokulingisa, kodwa kunalokho okuphuma ekujuleni ngaphakathi ngokuvezwa kokuphila. Ungalibazisi impilo yakho ukuze ugweme ukulahlekelwa. Sheshisa ulungise lesi simo, yanelisa inhliziyo Yami, futhi ugcine emqondweni wakho izimiso zokuziphatha: Yenza izinto ngokulunga nobuqotho futhi wanelise inhliziyo Yami. Ungabi nobudlabha. Uyokukhumbula lokhu?

Mayelana nezinkinga ezivela ebandleni, ungagcwali ukukhononda okuningi. Lapho ibandla lakhiwa awagwemeki amaphutha, kodwa ungethuki lapho ubhekene nezinkinga, zotha uziqoqe. Anginitshelanga lokho? Thandaza Kimi njalo, futhi ngiyokukhombisa ngokucacile. Ibandla liyinhliziyo Yami futhi liyimpokophelo Yami yokugcina, kungenzeka kanjani ukuba ngingalithandi? Ungesabi, lapho izinto ezinjengalezi zenzeka ebandleni, zenzeka ngemvume Yami. Mana ungikhulumele. Kholwa ukuthi zonke izinto nazo zonke izindaba zivunyelwa yisihlalo Sami sobukhosi futhi konke kunezinhloso Zami ngaphakathi. Uma uqhubeka nokuhlanganyela okunenkani kuyokuba nezinkinga, usuke wacabanga ngemiphumela? Lokhu kuwuhlobo lwento uSathane azolusebenzisa. Woza phambi Kwami njalo. Ngizokhuluma ngokusobala: Uma uzokwenza into ngaphandle kokuza Kimi, khona-ke ungacabangi ukuthi uyakwazi ukuyiqeda. Yinina eningibeke kulesi simo.

Ungapheli amandla, ungabi buthakathaka, ngizokwambulela. Indlela eya embusweni ayilula kanjalo, akukho okulula kanjalo! Ufuna ukuthi izibusiso zize kalula, angithi? Namuhla wonke umuntu uzobhekana nezilingo ezinzima, kungenjalo inhliziyo enothando eninayo Ngami ngeke iqine ngokwengeziwe futhi ngeke nibe nothando lwangempela Lwami. Noma ngabe yizimo ezincane nje, wonke umuntu kufanele adlule kuzo; ukuthi nje ubunzima bokuvivinywa buzohluka kumuntu nomuntu. Izivivinyo ziyibusiso ezivela Kimi, futhi bangaki kinina abahlala beza phambi Kwami bacele isibusiso Sami beguqe ngamadolo? Zingane eziyiziwula! Nihlala nizwa ukuthi amazwi ambalwa anenhlanhla abalwa njengezibusiso Zami, kodwa anizwa ukuthi ubunzima nabo bungesinye sezibusiso. Labo ababelana Nami ngobunzima bayokwabelana Nami futhi ngobumnandi. Lesi yisithembiso Sami nesibusiso Sami kini. Ningangabazi ukudla nokuphuza futhi nithokoze. Lapho kwedlula ubumnyama lapha kuzoba nokukhanya. Kumnyama kakhulu phambi kokusa; emva kwalesi sikhathi kuzoya ngokuya kukhanya, futhi ilanga lizophuma. Ungesabi noma ube novalo. Namuhla ngesekela amadodana Ami futhi ngiwaphathele amandla.

Lapho kuza emsebenzini webandla, ungasiyeki isibopho sakho. Uma ufuna ukuletha udaba phambi Kwami ngokuzinikela, uyoyithola indlela. Lapho kwenzeka into encane njengalena, uyesaba futhi wethuke, ungazi ukuthi wenzeni? Ngishilo izikhathi eziningi, “Sondelani kaningi Kimi!” Nizenzile ngokuzinikela izinto engicela ukuba nizenze? Nizindle izikhathi ezingaki ngezwi Lami? Ngakho, aninalo ulwazi olucacile. Lokho akuyona into eyenziwa yinina? Nigxeka abanye, anizizondi ngani? None izinto futhi emva kwalokho anikazinikeli futhi nisenza izinto ngokuthatha kalula; nizolinaka izwi lami.

Labo abalalelayo nabathobayo bazokwamukela izibusiso ezinkulu. Ebandleni, niyoma niqine ekufakazeni Ngami, nibambe iqiniso—okulungile kulungile nokungalungile akulungile—futhi ningadidi okumnyama nokumhlophe. Niyoba sempini noSathane futhi kufanele nimnqobe ngokuphelele ukuze angaphindi avuke. Kufanele ninikele ngakho konke ukuze nivikele ubufakazi Bami. Lokhu kuyinjongo yezenzo Zami, ningakukhohlwa lokhu. Kodwa manje, niyantula okholweni nasekwazini ukwehlukanisa izinto futhi nihlala ningakwazi ukuqonda izwi Lami nezinhloso Zami. Noma kunjalo, ningakhathazeki; konke kuqhubeka ngokwezinyathelo Zami futhi ukukhathazeka kuzala inkinga kuphela. Chitha isikhathi esengeziwe phambi Kwami futhi unganaki ukudla nokokugqoka komzimba wenyama. Funa izinhloso Zami njalo, futhi ngiyokukhombisa ngokucacile ukuthi ziyini. Uzoya ngokuya uthola izinhloso Zami kukho konke, ukuze ngibe nendlela yokungena kubo bonke ngaphandle kwezithiyo. Kuyokwanelisa inhliziyo Yami futhi niyokwamukela izibusiso Zami phakade naphakade!

Yeka ukuthi zinkulu kangakani izenzo zikaNkulunkulu uSomandla! Zibabazeka kakhulu! Ziyamangalisa! Amacilongo ayisikhombisa ayakhala, imidumo eyisikhombisa iyezwakala, izitsha eziyisikhombisa ziyathululwa—lokhu kuyovezwa obala ngokushesha futhi akunakuba nokungabaza. Uthando lukaNkulunkulu lufika kithi nsuku zonke. UNkulunkulu uSomandla kuphela ongasisindisa; ukuthi sihlangana neshwa noma samukela isibusiso konke kukuyena, futhi thina bantu asinandlela yokunquma lokhu. Labo abazinikela ngayo yonke inhliziyo nakanjani bazonikwa isibusiso esikhulu, ngenkathi labo abafuna ukugcina izimpilo zabo bazolahlekelwa yizimpilo zabo; zonke izinto nazo zonke izindaba zisezandleni zikaNkulunkulu uSomandla. Ungabe usazimisa noma kuphi izinyathelo zakho. Kuza uguquko olukhulu ezulwini nasemhlabeni, umuntu akanandlela yokucasha. Ngeke kube khona okunye ukukhetha ngaye kodwa ukubangalasa okumunyu. Landela umsebenzi owenziwa uMoya oNgcwele namuhla. Kufanele ucacelwe ngaphakathi kwakho ngesinyathelo umsebenzi Wakhe osuqhubekele kuso, angabe esadinga ukukhunjuzwa ngabanye. Manje buyela phambi kukaNkulunkulu uSomandla kaningi ngangokunokwenzeka. Umcele konke. Nakanjani uzokukhanyisela ngaphakathi futhi ngezikhathi ezibucayi uzokuvikela. Ungesabi! Usevele uphethe bonke ubuwena. Ngokuvikela Kwakhe nokunakekela Kwakhe, yini ongayesaba? Namuhla ukufezwa kwentando kaNkulunkulu kuseduze, noma ubani owesabayo uzolahlekelwa. Lokho engikutshela khona kuyiqiniso. Vula amehlo akho okomoya: Izulu lingaguquka ngokuphazima kweso, Kodwa yini ongayesaba? Ngokunyakaza okuthambile kwesandla Sakhe, izulu nomhlaba kubhujiswa ngokuphazima kweso. Ngakho kumsiza ngani umuntu ukukhathazeka? Ngabe izinto zonke azikho ezandleni zikaNkulunkulu? Uma ethi izulu nomhlaba akuguquke, kuzoguquka. Uma ethi sizopheleliswa, khona-ke sizopheleliswa. Akukho sidingo sokuthi umuntu akhathazeke, kodwa kufanele aqhubekele phambili ngesizotha. Noma kunjalo, kufanele unake futhi ubhekisise. Izulu lingaguquka ngokuphazima kweso! Amehlo omuntu enyama angavulwa kakhulu kodwa angakwazi kubona lutho. Qaphelani manje. Intando kaNkulunkulu ifeziwe, umsebenzi Wakhe uphethiwe, uhlelo Lwakhe luphumelele, namadodana Akhe onke afikile esihlalweni Sakhe sobukhosi. Ahlulela zonke izizwe nabo bonke abantu ekanye noNkulunkulu uSomandla. Labo akade beshushisa ibandla, futhi belimaza amadodana kaNkulunkulu ngonya, bayojeziswa kanzima: Lokho akungatshazwa! Labo abazinikela kuNkulunkulu ngobuqotho, ababambe konke, uNkulunkulu nakanjani uzobathanda kuze kube phakade, ngaphandle kokuguquka!

Anginikhumbuzanga? Ningesabi; anizange nje ningilalele, bantu abangacabangi! Ngabe niyokwazi nini ukuqonda inhliziyo Yami? Nsuku zonke kunokukhanyiselwa okusha, nsuku zonke kunokukhanya okusha. Kukangaki nizibambela khona? Angikaze nginitshele Ngokwami? Anikenzi lutho njengezinambuzane ezinyakaza kuphela lapho zihlokozwa, kodwa anikwazi ukuzisukumela nina ukuze nibambisane Nami, nikhombise ukucabangela umthwalo Wami. Ngingathanda ukubona ukumamatheka kwenu nonke okunokuphila nokuthandekayo, ukubona isimo samadodana Ami esinokukhuthala nokuphila, kodwa angikwazi. Kunalokho, nibuthakathaka emakhanda, ninobuthutha, niyiziphukuphuku. Kufanele nisukumele ukufuna. Funani ngesibindi! Vulani nje izinhliziyo zenu bese ningivumela ngiphile phakathi kini. Qaphelani futhi nibheke! Abanye abantu ebandleni bangabakhohlisi futhi kufanele nihlale nigcizelela la mazwi, ukuze izimpilo zenu zingaphazamiseki noma zehlelwe ukulahlekelwa okuthile. Qiniseka, uma nje unesibindi sokuma futhi ungikhulumele, ngiyothwala umthwalo wakho konke futhi ngikuphe amandla! Uma nje wanelisa inhliziyo Yami, ngiyohlala ngikukhombisa ukumamatheka nentando Yami. Uma nje unomgogodla oqinile futhi uphila isimo somntwana wesilisa, ngiyokusekela futhi ngikubeke esikhundleni esibalulekile. Lapho uza phambi Kwami, sondela Kimi nje. Ungesabi uma ungakwazi ukukhuluma. Uma nje unenhliziyo efunayo, ngiyokunika amazwi. Angidingi amazwi ezwakala kamnandi noma ukuncoma kwakho; ngiyaluzonda kunakho konke lolu hlobo lwento. Angilujabuleli kunakho konke lolo hlobo lomuntu. Lunjengocezwana esweni Lami noma iva enyameni Yami okufanele likhishwe. Kungenjalo amadodana Ami awakwazi ukungiphathela amandla futhi ngiyoba ngaphansi kokulawulwa okucindezelayo. Kungani ngizile? Kungenxa yokusekela nokukhuthaza amadodana Ami, ukuze izinsuku zawo zokubekezelela ukucindezelwa, ukuqinelwa, unya, nokuhlukunyezwa ziyophela phakade!

Qina. Ngiyohlala ngihamba nawe, ngihlala nawe, ngikhuluma nawe futhi ngenza nawe. Ungesabi. Ungangabazi ukukhuluma. Nihlala ninemizwelo, ninovalo futhi nesaba. Labo abangenalusizo ekwakhiweni kwebandla kufanele basuswe. Lokhu kuhlanganisa labo ebandleni izimo zabo ezingalungile nalabo abangakwazi ukwenza ngokuhambisana namazwi Ami, ingasakhulunywa ekanyoko noyihlo abangakholwa. Angizifuni lezo zinto. Kufanele ziqedwe, futhi akufanele kusale muntu. Thukulula nje izibopho ezandleni nasezinyaweni Zakho. Uma nje usahlola izinhloso zakho futhi zingaxhumene nokuzuza nokulahlekelwa, noma udumo nomcebo, noma ubudlelwane bakho, khona-ke ngiyokuphelezela, ngikukhombise izinto futhi ngikunike ukuqondiswa okucacile ngazo zonke izikhathi.

Madodana! Kufanele ngithini? Nakuba ngisho lezi zinto, anikayicabangeli inhliziyo Yami futhi nisenovalo kakhulu. Nesabani? Kungani nisaboshwe yimithetho nezimiselo? Nginikhululile, kodwa anikabi nayo inkululeko. Kungani lokhu? Khuluma Nami ngokwengeziwe futhi ngiyokutshela. Ungangivivinyi. Ngingokoqobo. Anginakho ukuzenzisa, futhi konke kungokoqobo! Engikushoyo kuyiqiniso futhi angijiki ezwini Lami.

Ngilungile, ngethembekile, nginguNkulunkulu ohlola inhliziyo yomuntu ephakathi kakhulu! Ngiyokwambula ngokushesha lowo ongowangempela nalowo ongowamanga. Akukho sidingo sokwethuka, zonke izinto zisebenza ngokwesikhathi Sami. Ukuthi ngubani ongifuna ngobuqotho, ngubani ongangifuni ngobuqotho—ngizonitshela. Yidlani kahle nje, phuzani kahle, wozani phambi Kwami futhi sondelani Kimi futhi ngiyokwenza umsebenzi Wami Ngokwami. Ningakhathazeki ngemiphumela esheshayo, umsebenzi Wami awuyona into engenziwa yonke kanyekanye. Phakathi kwawo kunezinyathelo Zami nokuhlakanipha Kwami, ngakho ukuhlakanipha Kwami kungambulwa. Ngiyonivumela ukuthi nibone ukuthi kuyini lokho okwenziwa yizandla Zami—ukujezisa ububi nokuhlomulisa ukulunga. Ngempela angenzeleli muntu. Ngikuthanda ngokweqiniso wena ongithanda ngokweqiniso, futhi ulaka Lwami luyohlala lukulabo abangangithandi ngokweqiniso, ukuze bahlale bekhumbula ukuthi nginguNkulunkulu oyedwa wangempela, uNkulunkulu ohlola inhliziyo yomuntu engaphakathi kakhulu. Ungenzi ngendlela eyodwa phambi kwabanye kodwa wenze ngenye indlela ngemuva kwabo; ngibona ngokucacile konke okwenzayo futhi noma ungakhohlisa abanye awukwazi ukukhohlisa Mina. Ngikubona konke ngokusobala. Akunakwenzeka ukuba ufihle noma yini; konke kusezandleni Zami. Ungacabangi ukuthi uhlakaniphe kakhulu, ngokwenza konke ukubala kwakho okuncinyane kukusebenzele. Ngiyakutshela: Noma umuntu angenza izinhlelo ezingaki, noma zingaba yizinkulungwane noma amashumi ezinkulungwane, ekugcineni akakwazi ukuphunyuka entendeni yesandla Sami. Zonke izinto nezigameko ziphethwe yisandla Sami, ube yini-ke umuntu oyedwa! Ungazami ukungigwema noma ukucasha, ungazami ukungikhohlisa noma ukufihla. Ngabe awukwazi ukubona ukuthi ubuso Bami obukhazimulayo, ulaka Lwami nokwahlulela Kwami kwambulwe obala? Ngizokwahlulela ngokuphazima kweso nangaphandle kwesihawu bonke labo abangangifuni ngobuqotho. Isihawu Sami sesifike ekugcineni futhi akusasele lutho. Ungabe usazenzisa futhi yeka izindlela zakho zobudlwembe.

Madodana Ami, qaphelani, chithani isikhathi esengeziwe Nami futhi ngiyoba yinsika yenu. Ungesabi, letha inkemba Yami ebukhali esika nxazombili, futhi—ngokuhambisana nentando Yami—yilwa noSathane kuze kube sekugcineni. Ngiyokuvikela; ungakhathazeki. Zonke izinto ezifihliwe ziyovulwa futhi zambulwe. NgiyiLanga elikhipha ukukhanya, likhanyisa ngokungenasihawu bonke ubumnyama. Ukwahlulela Kwami kwehle ngokuphelele futhi ibandla liyinkundla yempi. Kufanele nonke nilunge futhi kufanele nizinikele ngokugcwele empini yokugcina yokunquma; nakanjani ngiyokuvikela wena olwela Mina empini enhle enqobayo.

Qaphela, izinhliziyo zabantu namuhla zinokukhohlisa futhi azibikezeleki futhi azethembeki. Yimina kuphela engikhonela nina. Akukho nkohliso Kimi; ncikani Kimi nje. Amadodana Ami nakanjani ayonqoba empini yokugcina enqumayo futhi uSathane nakanjani uyophuma agadle ebuhlungwini bakhe bokufa. Ungesabi! Ngingamandla akho, ngiyikho konke okwakho. Ungacabangi ngalezi zinto kaninginingi, awukwazi ukunaka imicabango eminingi kangaka. Ngishilo ngaphambili, ngeke ngisanidonsa endleleni ngoba isikhathi sifushane ngokwedlulele. Anginaso isikhathi sokuphakamisa izindlebe zenu futhi bese nginikhumbuza—akwenzeki! Qedani nje amalungiselelo enu empi. Ngithwala sonke isibopho ngawe; zonke izinto zisezandleni Zami. Le yimpi yokuphila nokufa futhi iyoba ukulwa kuze kube sekufeni. Kodwa kufanele ubone ukuthi ngiyanqoba futhi angehlulwa njalo, nokuthi uSathane nakanjani uyobhubha. Le yindlela Yami, umsebenzi Wami, intando Yami nohlelo Lwami.

Kufeziwe! Konke kufeziwe! Ungabi nobugwala noma wesabe. Nginawe futhi wena Nami sizoba ngamakhosi phakade naphakade! Amazwi engiwakhulumile ngeke aguquke naphakade nezigameko zizokwehlela maduze. Bheka! Kufanele uzindle kakhulu ngezwi ngalinye; ungabe usaba nokungacacelwa ngawo. Kufanele ucacelwe ngawo! Khumbula—chitha isikhathi esengeziwe phambi Kwami!

Nahlulela obala abafowenu nodadewenu sengathi akulutho. Aniwazi ngempela umehluko phakathi kokuhle nokubi; anilazi ihlazo! Ngabe lokhu akukhona ukuziphatha okunesibindi, okunobudlabha obesabekayo? Lowo nalowo kinina udidekile futhi unenhliziyo esindayo; nithwele umthwalo omningi kakhulu futhi akukho ndawo Yami kinina. Zimpumputhe! Ninonya kakhulu—kuyophela nini?

Ngikhuluma kini kusuka enhliziyweni Yami izikhathi eziningi futhi ngininika konke enginakho, kodwa nincishana kakhulu futhi nintula ngisho nokuncanyana kobuntu; lokhu akuqondakali ngempela. Kungani ubambelela emicabangweni yakho? Kungani ungangivumeli ngibe nendawo ethile kuwe? Nginganilimaza kanjani nje? Akufanele niqhubeke niziphathe ngale ndlela—usuku Lwami ngempela alukude kusukela manje. Ningakhulumi ngokunganaki, niziphathe ngobudlabha, noma nilwe futhi nidale inkinga; yini enhle lokhu okungayiletha ezimpilweni zenu? Ngiyanitshela ngokweqiniso, ngisho noma kungasindiswa noyedwa umuntu lapho kufika usuku Lwami, ngisayophatha izinto ngokohlelo Lwami. Kufanele wazi ukuthi nginguNkulunkulu onamandla onke! Akukho nto, akukho muntu, akukho sigameko esilokotha siphazamise izinyathelo Zami ekuyeni phambili. Akufanele nicabange ukuthi anginandlela yokwenza intando Yami ngaphandle kwenu. Ngingakutshela ukuthi uma uphatha impilo yakho ngale ndlela ephambene, uyokonakalisa impilo yakho futhi lokho ngeke kungikhathaze.

Umsebenzi woMoya oNgcwele usuqhubekele esigabeni esithile futhi ubufakazi sebufike esicongweni. Leli yiqino elisobala. Sheshani, vulani amehlo enu abona kalufifi, ningavumeli ukuthi imizamo Yami enesineke ibe yize, futhi ningabe nisaziduda. Niyakuthokozela ukwenza izenzo ezilungile phambi Kwami, kodwa lapho ngingekho ngabe izenzo nokuziphatha kwenu kungaphakanyiswa phambi Kwami ukuze ngikubone? Aniwazi umehluko phakathi kokulungile nokubi! Aningilaleli, nenza into eyodwa phambi Kwami bese nenza enye emva Kwami. Anikaboni ukuthi nginguNkulunkulu obheka phakathi ekujuleni kwenhliziyo yomuntu. Anazi kakhulu!

Kamuva, endleleni ephambili, akufanele nakhe umsebenzi wobuciko noma nenze ukukhohlisa nokugwegwa, kungenjalo imiphumela iyoba ngengacabangeki! Anikaqondi ukuthi inkohliso nokugwegwa kuyini. Noma yiziphi izenzo noma ukuziphatha eningeke nivume ngikubone, eningeke nikwazi ukukuveza obala kuyinkohliso nokugwegwa. Manje kufanele niqonde lokhu! Uma nenza inkohliso nokugwegwa esikhathini esizayo, ningenzi sengathi aniqondi, lokho kuwukwenza nje into engalungi wazi, ukuba necala ngokwengeziwe. Lokhu kuyoholela kuphela ekuthini nishiswe ngomlilo, noma okubi ngokwengenziwe, ukuzonakalisa. Kufanele niqonde! Enibhekene nakho namuhla ukulungiswa ngothando; akukhona neze ukwahlulelwa okunonya. Uma ningakuboni lokhu, khona-ke nidabukisa kakhulu, futhi akukho themba ngani. Uma ningazimisele ukwamukela ukusolwa ngothando, khona-ke konke okunganehlela ukwahlulela okunonya. Lapha kwenzeka lokho, ningakhonondi ngokuthi anginitshelanga. Akuyimi engiyeke izibopho Zami kodwa kunalokho yinina eningalalelanga amazwi Ami futhi eningenzanga izenzo Zami. Nginitshela lokhu manje, ukuze ngingagxekwa kamuva.

Lowo ozikhandla futhi azinikele ngobuqotho Kimi, nakanjani ngiyomvikela kuze kube sekugcineni; isandla Sami nakanjani siyokubamba ukuze uhlale unokuthula futhi uhlale uthokoza futhi nsuku zonke ube nokukhanya nesambulo Sami. Nakanjani ngiyophinda kabili izibusiso Zami phezu kwakho, ukuze ube nalokho enginakho futhi ube nalokho engiyikho. Lokho okunikezwe ngaphakathi kuwe ngukuphila kwakho, futhi akekho ongakuthatha kuwe. Ungaziletheli inkinga noma ube nokucindezeleka; ngaphakathi Kimi kukhona kuphela ukuthula nentokozo. Ngikuthanda ngempela, wena mntwana onginaka futhi ungilalele ngobuqotho. Labo engibazonda kakhulu ngabazenzisi futhi nakanjani ngiyobabhubhisa. Ngiyosusa noma yiliphi iphunga lomhlaba endlini Yami, futhi ngisuse zonke lezo zinto engingakwazi ukubekezelela ukuzibona.

Ngaphakathi enhliziyweni Yami ngazi ngokugcwele lowo ongifunayo nongangifuni. Bangazifihla kahle futhi bafake izembozo ezihlakaniphile, futhi kungaze kushiwo ukuthi bangabalingisi abahle kakhulu emhlabeni, kodwa ngibona ngokucacile konke abakuphethe ngaphakathi ezinhliziyweni zabo. Ungacabangi ukuthi angikwazi okusenhliziyweni yakho; eqinisweni akekho oqonda ngokucace okwedlula Mina. Ngiyakwazi okusenhliziyweni yakho; uzimisele ukuzinikela kuNkulunkulu, ukuzikhandlela uNkulunkulu, kuphela awufisi ukusebenzisa amazwi amnandi ukwenza abanye bathokoze. Bona ngokucacile! Umbuso wanamuhla awakhiwe ngamandla omuntu, kodwa uyokwakhiwa ngempumelelo ngokusebenzisa ngokugcwele ukuhlakanipha Kwami okuningi nomzamo Wami onesineke. Noma ngubani onokuhlakanipha nonalokho engiyikho ngaphakathi kuye uyoba nesabelo ekwakheni umbuso. Ungabe usakhathazeka, uhlale uzikhathaza uze ugule, ungenandaba nokwambula noma ukukhanyisa kwentando Yami phakathi kuwe. Ungabe usakwenza lokho. Hlanganyela ngokwengeziwe Nami nganoma yiluphi udaba ukuze ugweme ukuhlushwa yizenzo zakho.

Mhlawumbe ngaphandle kubonakala sengathi ngisivivi kuwo wonke umuntu, kodwa ngabe uyakwazi yini engikucabangayo ngaphakathi? Ngihlala ngiphakamisela abathobile phezulu, futhi ngihlala ngehlisa labo abaziqhayisayo, abazibona bebalulekile. Labo abangaqondi intando Yami bayokwehlelwa ukulahlekelwa okukhulu. Kufanele wazi ukuthi lokhu yilokhu engiyikho, kuyisimo Sami—akekho ongakuguqula, akekho ongakuqonda ngokuphelele. Ungakuqonda kuphela ngesambulo Sami, kungenjalo ngeke ukuqonde ngokuphelele futhi; ungazithwali. Nakuba abanye abantu bengakhuluma kahle, izinhliziyo zabo azize zingathembeka Kimi, zihlala zingiphikisa ngasese; ngiyomahlulela umuntu owulolu hlobo.

Ungagxili nje ekuthathiseleni kwabanye, kufanele unake ukuziphatha Kwami nesimo Sami. Kungale ndlela kuphela lapho uyoya ngokuya uqonda khona intando Yami; izenzo zakho khona-ke ziyovumelana nentando Yami, futhi ngeke wenze maphutha. Ungakhali noma ube lusizi; ngikubona ngokucacile konke okwenzayo, ukuziphatha kwakho nakho konke okucabangayo, futhi ngiyakwazi ukulangazelela nezifiso zakho eziqotho; ngizokusebenzisa. Manje yisikhathi esibucayi, isikhathi sokukuvivinya sifikile. Awukaboni? Awukaqondi? Kungani ngithatha lesi simo somqondo Ngawe? Uyazi? Ngambule lezi zinto kuwe futhi wena unolwazi oluncane. Kodwa ungami—qhubeka ubheke phambili nokungena kwakho futhi ngizoqhubeka nokukukhanyisela. Ngabe ubonile ukuthi lapho ulalela ngokwengeziwe futhi unginake, ukhanya ngokwengeziwe ngaphakathi futhi uba nesambulo esengeziwe ngaphakathi? Futhi uba nolwazi olwengeziwe Ngami uphinde uthole okuhlangenwe nakho okwengeziwe? Ungahlali ubambelele emicabangweni yakho ngoba ukwenza lokhu kuvimba ukugeleza kwamanzi Ami okuphila futhi kuvimbe ukwenziwa kwentando Yami. Kufanele wazi ukuthi ukuzuza umuntu oyedwa ngokuphelele akuyona into elula. Ungacabangi ngendlela eyinkimbinkimbi. Landela kalula, futhi ungabe usacabanga!

Nkulunkulu uSomandla wokulunga—Onamandla Onke! Kuwe ngokuqinisekile akukho okufihliwe. Leyo naleyo mfihlakalo kusuka endulo kuze kube phakade, abantu abangakaze bayambule, Kuwe iyavezwa futhi icace ngokuphelele. Asisadingi ukufuna nokuphumputha, ngoba namuhla isiqu Sakho sivezwa obala kithina, uyimfihlakalo eyambuliwe, futhi unguNkulunkulu wangempela uqobo Lwakhe; ngoba okwanamuhla ubhekene nathi, futhi kithi ukubona isiqu Sakho ngukubona yonke imfihlakalo yendawo yokomoya. Ngempela lokhu kuyinto okungekho muntu obengayicabanga! Uphakathi kwethu namuhla, nangaphakathi kithi, impela useduze ngokwedlulele nathi ukuthi singachaza; imfihlakalo engaphakathi kwalokhu ayinamkhawulo!

UNkulunkulu uSomandla useluphethile uhlelo Lwakhe lokuphatha. UyiNkosi yezulu nomhlaba enqobayo. Zonke izinto nazo zonke izindaba zisekulawulweni yizandla Zakhe. Bonke abantu bayaguqa bakhonze, bebiza igama likaNkulunkulu wangempela—uSomandla. Zonke izinto ziyenzeka, ngamazwi aphuma emlonyeni Wakhe. Kungani niyekethisa kangaka, ningakwazi ukuzenza ngokuzimisela nisebenze Naye, nixhumane eduze Naye, futhi ningene Naye enkazimulweni? Kungaba ukuthi nizimisele ukuhlupheka? Nizimisele ukulahlwa? Nicabanga ukuthi angazi ukuthi ngubani ozinikele Kimi ngobuqotho, nokuthi ngubani ozikhandlele Mina ngobuqotho? Bantu abangazi! Ziwula! Anikwazi ukubona izinhloso Zami, futhi ingasaphathwa eyokukhombisa ukucabangela imithwalo Yami, nihlala ningenza ngikhathazeke ngani, nginisebenzele. Kuyogcinaphi?

Ukuphila ngokuvumelana Nami kuzo zonke izinto, ukungifakazela kuzo zonke izinto—ngabe kalula kusho ukukhuluma nje? Aniwazi umehluko phakathi kokuhle nokubi! Izinto enizenzayo nizenza ngaphandle Kwami, futhi ngikhona kancane ezimpilweni zenu zansuku zonke. Ngiyazi ukuthi anikuthathi neze njengokubalulekile ukukholwa kuNkulunkulu, ngakho lezi yizithelo enizithelayo! Anikavuki, futhi uma niqhubeka ngale ndlela, niyohlaza igama Lami.

Zibuze, lapho ukhuluma ngabe ngikhona lapho nawe? Lapho udla noma ugqoka izingubo zakho ngabe isethembiso Sami sikhona kulokho? Anicabangi ngempela! Noma nini lapho kukhona izinkinga ezishiwoyo, uma zingaqondisiwe kuwe ngqo, ukhombisa ubunjalo bakho bangempela, futhi akekho kinina okholwayo. Ukuba bekungayona le ndlela, beniyozicabanga ukuthi nibakhulu, nokuthi ninezinto eziningi phakathi kinina. Anazi ukuthi nigcwaliswe ngaphakathi ububi bukaSathane? Sebenzani Nami ukuchitha zonke lezi zinto. Vumela enginakho nengiyikho kuhlale phakathi kuwe ngokugcwele; kungokwenza lokho kuphela uyophila ngokuvumelana Nami, ungifakazele ngokoqobo ngokwengeziwe, bese wenza ukuthi abantu abaningi bathobe phambi kwesihlalo Sami sobukhosi. Kufanele nazi ukuthi usinda kangakanani umthwalo osemahlombe enu: ukuphakamisa uKhristu, ukuveza uKhristu, ukufakazela uKhristu, ukuze inqwaba yabantu ithole insindiso futhi umbuso Wami uhlale uqinile futhi ungazanyazanyiswa. Ngiphawula lokhu ukuze ningahambi ngokudideka, ngaphandle kokuqonda ukubaluleka komsebenzi wanamuhla.

Anikwazi ukuzisiza lapho nibhekene nezinkinga, njengezintuthwane epanini lokuthosa elishisayo, ezehla zenyuka: lokhu kuyisimo senu. Ngaphandle nibukeka njengabantu abadala, kodwa impilo yenu yangaphakathi ngeyengane; enikwazi kuphela ukudala inkinga, nengeza emthwalweni Wami. Uma kunento encane engingazikhathazi ngayo, nenza inkinga. Akunjalo? Ningaziboni ukuthi nilungile. Engikushoyo kuyiqiniso. Ningacabangi ukuthi yilokhu nginishumayeza, njengokungathi ngisebenzisa amazwi okubukisa; lesi yisimo senu sangempela.

Ngikhathazekile, kodwa bangaki phakathi kwenu abakwazi ukuba nomqondo owodwa nomcabango owodwa Nami? Aninandaba nje namazwi Ami, niwaziba ngokuphelele futhi nehluleka ukugxila kuwona, kunalokho nigxila kuphela ezintweni zenu ezikha phezulu. Nibona ukunakekela nomzamo Wami okunokuphikelela njengencithakalo; ngabe unembeza wenu awulahliwe? Anazi futhi nintula ukucabanga; niyiziwula, futhi anikwazi neze ukunganelisa. Nginani ngokuphelele—ningaba Nami kangakanani? Niqonde inhloso Yami ngokungalungile, futhi ngempela lokhu kungubumpumputhe nokungakwazi ukubona izinto, nihlala ningenza ngikhathazeke ngani futhi ngichithe isikhathi kini. Manje, singakanani isikhathi senu eningasichithela futhi nisinikelele Mina? Kufanele nizibuze ngokwengeziwe.

Inhloso Yami yonke imayelana nani—niyakuqonda ngempela lokhu? Uma nanikuqonde ngempela, ngabe kade nayiqonda inhloso Yami futhi nacabangela umthwalo Wami. Ningabi nokungacopheleli futhi, uma kungenjalo ngeke nibe noMoya oNgcwele osebenza kini, okuyokwenza ukuba imimoya yenu ife futhi iphonseke eHayidesi. Ngabe lokhu akukubi ngokwedlulele kinina? Akukho sidingo sokuthi nginikhumbuze futhi. Kufanele nihlole onembeza benu bese nizibuza: Ngabe kuwukuthi nginidabukela ngokwedlulele, noma ukuthi ningikweleta ngokwedlulele? Ningadidi okulungile nokungalungile niphinde ningabi namqondo! Manje akusona isikhathi sokulwela amandla nenzuzo noma ukungena emacebweni angasese, kunalokho kufanele ngokushesha nibeke eceleni lezi zinto ezilimaza impilo kakhulu bese nifuna ukungena kokungokoqobo. Ninokungacopheleli okukhulu! Anikwazi ukuqonda inhliziyo Yami noma nibone inhloso Yami. Ziningi izinto obekungafanele ngizisho, kodwa ningabantu abadideke kakhulu abangaqondi, kudingeke ukuthi ngizisho ngokuphindaphinda, futhi noma kunjalo, anikayenelisi inhliziyo Yami.

Lapho nibalwa ngamunye, bangaki abacabangela inhliziyo Yami ngokwempela?

Ukuze kube nokusebenza ngokuhambisana, umuntu kufanele axhume ngokufanele, nokuthi abe nomdlandla nokucaca. Ngaphezu kwalokho, kufanele abe nomfutho, amandla, futhi achichime ukuzethemba, ukuze abanye bahlinzekwe futhi basuthe. Ukuze ungisebenzele kufanele usebenze njengokuhlosa Kwami, hhayi kuphela ngokulandela inhliziyo Yami, kodwa ngaphezu kwalokho ngokwanelisa izinhloso Zami, ukuze nganeliswe yilokho engikufezayo kuwe. Gcwalisa ukuphila kwakho ngezwi Lami, gcwalisa ukukhuluma Kwakho ngamandla Ami, yilokhu engikucela kuwe. Ngabe ukulandela izifiso zakho kuyabambula ubunjalo Bami? Ngabe lokho kuyoyanelisa inhliziyo Yami? Ngabe ungumuntu ozame ngempela ukuqonda inhliziyo Yami? Ngabe ngempela uzinikelele Mina? Ngabe uzikhandlele Mina? Ngabe uzindlile ngamazwi Ami?

Umuntu kufanele asebenzise ukuhlakanipha kuyo yonke ingxenye futhi asebenzise ukuhlakanipha ukuze ahambe ngendlela Yami ephelele. Labo abaziphatha ngokwezwi Lami bangabahlakaniphe kunabo bonke futhi labo abaziphatha ngokwezwi Lami bangabalalela kakhulu. Lokho engikushoyo kuyikho futhi awudingi ukuphikisana Nami noma uzame ukuqagulisana Nami. Konke engikushoyo nginawe emqondweni (noma ngabe ngiqinile noma ngithambile), uma ugxila ekulaleleni lokho kuyoba kuhle, futhi lokhu kuyindlela yokuhlakanipha kwangempela (neyokuvimba ukwehlelwa ukwahlulela kukaNkulunkulu). Namuhla endlini Yami ungahloniphi phambi Kwami bese usho ezinye izinto ngemuva Kwami. Ngifuna ukuthi ube ngokoqobo; akudingekile ukuthi usebenzise amazwi akhangayo. Kulabo abangokoqobo, kukhona konke. Kulabo abangenjalo, akukho lutho. Ngisho umzimba wabo uyobuyela ekushabalaleni nawo, ngoba ngaphandle kokuba ngokoqobo, akukho lutho; ayikho enye incazelo.

Okholweni lwenu kuNkulunkulu, ngifuna nizimisele futhi ningacabangi ngalokho eningakuzuza noma nilahlekelwe yikho, nakho konke eninakho; kufanele nifune ukubeka izinyawo zenu endleleni yangempela, futhi ningaxegeli muntu noma nilawulwe yinoma ngubani. Lokhu kwaziwa njengokuba yinsika yebandla, umnqobi wombuso, kodwa ukwenza ngokunye kusho ukuthi awufanele ukuphila phambi Kwami.

Izimo zingehlukana, njengezindlela zokuba seduze Kwami. Abanye abantu bathanda ukusho amazwi azwakala kamnandi futhi bazenze abazinikeleyo ebusweni Bami. Nokho, ngemuva bawumonakalo ophelele futhi amazwi Ami awekho nhlobo kulokho abakwenzayo. Bayenyanyisa futhi bayacasula; akunakwenzeka ukuthi bangalethela umuntu ukufundisa okunosizo noma babe nento abangayinikeza. Anikwazi ukucabangela inhliziyo Yami futhi lokho kungenxa kuphela yokuthi anikwazi ukuba nokusondela noma ukuhlanganyela okwengeziwe Nami, ningenza ngikhathazeke futhi ngisebenze kanzima njalo egameni lenu.

Onke amabandla nabo bonke abangcwele kufanele babheke esikhathini esedlule kanye nasesikhathini esizayo: zingaki izenzo zenu zesikhathi esedlule ezifanelekile, futhi zingaki kuzo ezaba neqhaza ekwakhiweni kombuso? Ungabi yisihlakaniphi! Kufanele ubone ngokucacile ubuthakathaka bakho futhi kufanele uqonde izimo zakho. Ngiyazi ukuthi akekho kinina ozimisele ukwenza umzamo futhi azikhandle noma nini ngalokhu, ngakho anikwazi ukuthola noma yini. Nichitha sonke isikhathi senu ekudleni, ekuphuzeni, nasekujabuleni. Lapho abambalwa kini bebuthana niyadlala, ningakunaki ukuhlanganyela ngezindaba zokomoya empilweni noma ukunikezana ukuphila. Angikwazi ukubekezelela ukunibona nihleka futhi nincokola lapho nikhuluma, kodwa futhi niyinhlekisa kakhulu. Ngishilo izikhathi eziningi, kodwa aniyazi nhlobo incazelo yengikushoyo—ngabe lokhu akuyona into esobala ngendlela yokuthi ilapha phambi kwakho? Ngizishilo izinto ezifana nalokhu ngaphambili kodwa anikakholwa futhi anikwamukeli engikushoyo, nicabanga ukuthi anginiqondi ngokufanele, nicabanga ukuthi lokho engikushoyo akuyikho okwangempela. Noma kungenzeka ukuthi lokhu akunjalo?

Uma ubhekana Nami ngokunganaki khona-ke ngizokubeka eceleni. Lokotha futhi wenze ngokunganaki! Phinda ulokothe ungacabangi futhi unganaki! Amazwi Ami awummese osikayo; noma yini engahambisani nentando Yami izosikwa ngalo mmese, futhi awudingi ukuba nokucabangela ukuzihlonipha kwakho kakhulu. Ngiyakusika ukuze ube nesimo futhi uhambisane nentando Yami. Ungaqondi inhliziyo Yami ngokungalungile; indlela okuwukuphela kwayo eyamukelekile ngeyokuthi ucabangele inhliziyo Yami ngakho konke okungenzeka. Uma ukhombisa ngisho okuncanyana ukucabangela, ngeke ngikufulathele ngokukucasukela. Ungahlali ukuziba kalula nje; vuma ukuba intando Yami yenziwe njalo kuwe.

Inqwaba yabangcwele yonke ibekwe ezikhundleni ezahlukene, ngakho ngempela nonke ninemisebenzi eyahlukene. Kodwa kufanele nenze konke okusemandleni enu ukuzikhandlela Mina ngobuqotho, futhi umsebenzi wenu ngukwenza konke eningakwenza. Kufanele nethembeke kulokhu, nizimisele ngentokozo, futhi kufanele ngempela ningabi nokudembesela! Uma kungenjalo, ukwahlulela Kwami kuyohlala kuphezu kwenu, inyama, umoya nomphefumulo wenu ngeke ukwazi ukukubekezelela, futhi kuyoba nokukhala nokugedla kwamazinyo.

O! Nkulunkulu uSomandla! Amen! Kuwe konke kukhululiwe, konke kukhululekile, konke kuvulekile, konke kwambuliwe, konke kugqamile, akunakufihlakala noma ukucasha. UnguNkulunkulu uSomandla osesimweni somuntu. Ubuse njengeNkosi. Wambulwe ngokuvulekile—awuseyona imfihlakalo, kodwa wambulwe ngokuphelele, phakade naphakade! Ngambulwe ngempela ngokuphelele, ngifike ngokusobala, futhi ngibonakele njengeLanga lokulunga ngoba namuhla akuseyona inkathi yokubonakala kwekhwezi, akusesona isigaba sokufihlakala. Umsebenzi Wami unjengonyazi oluphazimayo; ufezwa ngokushesha okumangazayo. Namuhla umsebenzi Wami usuqhubekele kulesi sigaba futhi noma ngubani owenza kancane noma olibalayo angahlangana kuphela nokwahlulelwa okungenasihawu. Kufanele uqonde ngokucacile ikakhulu ukuthi ngiwubukhosi nokwahlulela futhi angiselona uzwelo nothando njengoba nicabanga. Uma ungakacacelwa yileli phuzu, lokho oyokwamukela-ke ukwahlulela, ngoba wena uyonambitha lokho ongakaze ukwamukele; kungenjalo uyobe ulokhu unokungabaza futhi ungalokothi uqine ekukholweni kwakho.

Lokho engikubeke kinina, ingabe niyakwazi ukukuphetha ngokuzinikela? Ngithi kudinga ukuhlakanipha ukwenza noma yini, kodwa zingaki izinto enizenzile lapho nedlule khona ekunxuseni Kwami izikhathi eziningi, futhi nakucabangela ngokwengeziwe? Noma ninokuqonda izwi elilodwa lokunxusa Kwami, futhi nicabanga ukuthi kulungile lapho nilizwa, kamuva nikushaye indiva. Lapho nikuzwa, niyazenyanya lapho nikuqondisa ezimweni zenu zoqobo—kodwa bese kamuva, nikholwa ukuthi kuwudaba olungabalulekile. Namuhla umbuzo uwukuthi impilo yakho ingaqhubeka noma cha; akulona udaba lobuso obuveza ngaphandle. Akekho kinina onesixazululo futhi anizimisele ukuba nokunquma. Anifisi ukukhokha inani, futhi anifuni ukulahla intokozo eyedlulayo yomhlaba, kodwa futhi nesaba ukulahlekelwa yizibusiso zasezulwini. Uluhlobo luni lomuntu? Uyisiphukuphuku! Akufanele nizizwe niphatheke kabi; ingabe lokhu engikushilo akulona iqiniso? Akubonisanga yini lokho obuzicabangela khona uwedwa? Awunabuntu! Awunalo ngisho izinga lomuntu ojwayelekile, futhi noma lokhu kunjengoba kunjalo, usalokhu ungaziboni uswele. Ukhululekile futhi awunankinga usuku lonke, weneliseke ngokuphelele ngawe! Awazi ukuthi ubuthakathaka bakho bukhulu kangakanani, noma lokho okuntulayo. Awuve uyisiwula!

Ngabe awuboni ukuthi umsebenzi Wami usufike kuleli qophelo? Intando Yami yonke ikinina. Niyokwazi nini ukukuqonda futhi niyokukhombisa nini ukukucabanga? Niyavilapha! Anizimisele ukukhokha inani, anizimisele ukwenza umsebenzi onzima, anizimisele ukuthatha isikhathi, futhi anizimisele ukwenza umzamo. Ake ngikutshele okuthile! Lapho nesaba ngokwengeziwe ukwehlelwa wukuhlupheka, iyoba mbalwa ngokwengeziwe imihlomulo eyoba nayo impilo yakho, ngaphezu kwalokho uyohlangana nezithiyo ezengeziwe lapho impilo yakho ikhula, futhi kuyoncipha ngokwengeziwe ukuqhubeka kwayo. Ngiyakukhumbuza futhi (ngeke ngikusho futhi)! Lowo ongathathi isibopho ngokuphila kwakhe, ngeke ngibe nendaba naye futhi ngiyomshiya. Sengiqalile ukwenza lokhu; awukakuboni lokhu ngokucacile? Lokhu akukhona ukuhwebelana noma ibhizinisi; kuyimpilo. Ingabe kuyacaca lokho?

Ngivela njengeLanga lokulunga futhi nina kanye Nami sihlanganyela sindawonye inkazimulo nezibusiso ezinhle, kuze kube phakade naphakade! Lokhu kuyiqiniso ngokuphelele, futhi sekuqalile kakade ukugcwaliseka kini. Ngokuba konke lokho engikwethembisile, ngizonigwalisela; konke engikushoyo kungokoqobo, futhi ngeke kuhlale kungafezeki. Lezi zibusiso ezinhle ziphezu kwenu, akekho omunye ongazithola; ziyizithelo zenkonzo yenu ekubambisaneni Nami nganhliziyonye. Lahlani imibono yenkolo yenu; kholwani ngamazwi Ami ukuthi ayiqiniso futhi ningangabazi! Angidlali ngani, ngiqinisile; labo engithululela phezu kwabo izibusiso kanjalo bayazithola; labo engingathululeli phezu kwabo izibusiso abazitholi; lokhu kunqunywa Yimi. Iyini inhlanhla yasemhlabeni? Ngokombono Wami ayilutho kodwa umquba, ingaphansi kwendibilishi. Ngakho ungakwazisi kakhulu ukuzijabulisa kwasemhlabeni; ingabe ukujabulela izibusiso zasezulwini kanye Nami akunamqondo yini ngokwengezwe kakhulu, akuyona yini into ehlomulisa ngokwengezwe kakhulu?

Ngaphambili iqiniso belingazange lambulwe, futhi bengingazange ngibonakale obala; naningingabaza futhi nangalokotha ukuqiniseka Ngami. Nokho, manje zonke izinto zambulekile, futhi ngivele njengeLanga lokulunga; uma nisangabaza, nithini ngalokho? Lapho ubumnyama babusibekele umhlaba, ukungaboni kwenu ukukhanya kwakuxoleleka, kodwa manje ilanga selikhanyise onke amagumbi amnyama; obekufihlekile akusafihlekile, obekusitshekelwe akusasitshekelwe; uma nisenokungabaza, khona-ke ngeke nginixolele kalula! Manje yisikhathi sokuba niqiniseke ngokuphelele Ngami, yisikhathi sokuba nizinikele Kimi ngokuzimisela futhi nizikhandlele Mina. Noma ubani omelana Nami nakancane uzoshiswa ngemililo yokwahlulela ngaphandle kokungabaza noma ukulibala. Ngoba manje yisikhathi lapho sekufike khona ukwahlulela okungenasihe; kulabo abangqondo nezinhliziyo zabo zingalungile, kuzoba nokwahlulela okusheshayo; lokhu kuwumqondo wangempela wokuthi “umsebenzi Wami unjengokukhanya kombani” njengoba kushiwo.

Kwenzeka masinyane; kodwa ngokuqinisekile kuzokwethusa abantu, kodwa ngokuqinisekile kuzokwenza abantu bezwe besaba, ngeke kubanjezelwe futhi ngeke kuvinjwe. Lapho umsebenzi Wami wenziwa ngokwengeziwe, uya phambili ngokushesha okwengeziwe; noma ubani ongaqaphile nongalindele ngaso sonke isikhathi uba sengozini yokulahlwa; ungaphindi neze uzame ukuvivinya enhliziyweni yakho. Umsebenzi Wami usuqale ngokugcwele, ukhula uya ezizweni zabeZizwe nasemhlabeni wonke. Imililo yokwahlulela inonya futhi ayinalo uzwelo noma uthando kunoma ubani. Labo abathembekile kuNkulunkulu kodwa abasenemicabango nemiqondo engalungile, noma babe ngisho nokumelana okuncane, nabo ngokungangabazeki bazokwehlulelwa. Noma ubani othola ukukhanya Kwami uzohlala ekukhanyeni, futhi ahambe ekukhanyeni, futhi akhonze Mina kuze kube sekupheleni. Labo abangahlali ekukhanyeni bahlezi ebumnyameni. Ngizokwenza isinqumo ngemuva kokubehlulela, kuye ngesimo sabo sengqondo ngecala labo.

Usuku Lwami selufikile, usuku Lwami osekukhulunywe ngalo manje luphambi kwamehlo enu, ngoba neehla kanye Nami. Mina kanye kanye nani, nina kanye Nami, sihlangane esibhakabhakeni, sihlanganyele inkazimulo ndawonye. Usuku lwami ngempela selufike ngokuphelele!

NgiyisiQalo, futhi ngiyisiPhetho. Ngingovusiwe nonguNkulunkulu oyedwa wangempela ophelele. Ngikhuluma amazwi Ami phambi kwenu, futhi kufanele nikukholwe ngokuqinile lokho engikushoyo. Kungedlula izulu nomhlaba kodwa alikho nelilodwa izwi noma owodwa umudwa walokho engikushoyo oyokwedlula. Khumbulani lokhu! Khumbulani lokhu! Uma sengikhulumile, akukho zwi elike labuyela emuva futhi izwi ngalinye lizogcwaliseka. Manje isikhathi sesifikile futhi kufanele ningene ngokushesha kokungokoqobo. Akusekho sikhathi esiningi. Ngizoholela amadodana Ami embusweni okhazimulayo futhi lokho enikulwele nenikulangazelele kuzofezeka. Madodana aMi! Sukumani ngokushesha futhi ningilandele! Akusekho sikhathi manje sokuba nicabange ngakho. Isikhathi esilahlekile ngeke sibuye, ngemuva kobumnyama kunokukhanya, futhi ukuhlwithwa kuphambi kwamehlo enu. Ingabe niyaqonda? Vulani amehlo enu! Vukani ngokushesha! Anivunyelwe manje ukuba ekuxoxisaneni nenze izingxoxo eziyize noma ukusho izinto ezingenanzuzo ekwakhiweni kwebandla, okubalulekile ukwedlulisela kubafowenu nodadewenu ohlangabezane nakho ngokoqobo noma indlela okhanyiselwa ngayo ngaphambi kukaNkulunkulu kanye nokuzazi; Noma ubani okwazi ukunika lokhu uzoba nokuhlonishwa! Manje abanye abantu abesabi, futhi kungakhathaleki ukuthi yini engiyishoyo noma ukuthi ngikhathazeka kangakanani, yilokhu ungesabi; ubuwena obudala abuvumi ukuthintwa, ngakho mane uqhubeke ngale ndlela! Bheka ukuthi ngubani lona ozochithwa. Ngaso sonke isikhathi ucabanga ukuthola izwe, ulangazelela umcebo, nokuzizwa ubophezeleke ngokuqinile emadodaneni, emadodakazini nakumyeni wakho. Kulungile, ungaqhubeka nje nokuzizwa ubophezelekile! Akukhona ukuthi amazwi Ami awabhekisiwe kinina, futhi ningaqhubeka nalokho enikufisayo! Esikhathini esingekude esizayo nizokuqonda konke, kodwa kuyobe sekwephuze kakhulu futhi okuwukuphela kokunilindele ukwahlulelwa!

Ngazi ibandla ngalinye njengoba ngizazi. Ningacabangi ukuthi angicacelwa noma angiqondi. Ngiqonda futhi ngazi nangaphezulu bonke abantu abehlukahlukene ebandleni ngalinye. Ngizwa umuzwa ophuthumayo wokuthi kufanele ngikuqeqeshe. Ngifuna ukukwenza ukhulele ebudaleni ngokushesha okukhulu ukuze usuku lokuthi ungaba usizo Kimi lufike ngokushesha okukhulu. Ngifuna izenzo zenu zigcwale ukuhlakanipha Kwami ukuze nibonakalise uNkulunkulu noma kuphi. Ngale ndlela umgomo Wami wokugcina uyofezeka. Madodana Ami! Kufanele nibonise ukucabangela lokho engikufunayo, ningangenzi ukuba nginibambe ngesandla njengoba nginifundisa. Kufanele nifunde ukuthola umuzwa walokho engikufunayo, nifunde kubona umnyombo wendaba, okuyonenza nikwazi ukusingatha kalula nangaphandle kobunzima yonke into enihlangabezana nayo. Mhlawumbe ekuqeqeshweni kwenu, ekuqaleni ngeke niqonde, bese kuba okwesibili, okwesithathu…. Ekugcineni nizoyiqonda intando Yami.

Amazwi enu ngaso sonke isikhathi aba sezingeni elingaqondakali, nizitshela ukuthi lokho kuwukuhlakanipha, akunjalo? Ngezinye izikhathi akhetha ukungalaleli, noma ukuncokola, ngezinye izikhathi anemiqondo yomuntu noma umona…. Ngamafuphi nje, nikhuluma ngokungazinzi, ningakwazi ukunikeza ukuphila kwabanye noma ningakwazi ukuzwa izimo zabo, futhi nikhuluma ngobudlabha. Ukucabanga kwenu akucacile, anikwazi ukuthi kuyini ukuhlakanipha, buyini ubuqili, ngokulula nje ninokudideka kwengqondo okukhulu. Nibuka ubuqili nokonakala njengokuhlakanipha, ingabe lokhu akulihlazisi igama Lami? Ingabe lokhu akungihlambalazi? Ngabe lokhu akungibeki amacala angamanga? Ngakho uyini umgomo eniwufunayo? Ingabe nike nacabanga ngalokho? Ingabe nike nazama ukwenza lokhu? Ngiyakutshela, intando Yami iyinhloso nomgomo owufunayo, ngaphandle kwalokho, konke kuzoba yize. Labo abangayazi intando Yami yilabo abangayazi indlela yokufuna, futhi bazoshiywa, basuswe! Ngokusobala, ukuthola intando Yami kuyisifundo sokuqala okufanele nisifunde. Kungumsebenzi ophuthuma kakhulu, futhi awubekezeleli kulibala! Ningalindeli Mina ukuba nginiqondise nonke ngamunye! Nichitha izinsuku zonke nisesimweni esisankungu sobuwula nokudideka. Kuyahlekisa! Ukudideka kwenu kuyamangalisa futhi anikhombisi ukucabangela izinhloso Zami! Ake nizibuze, nicabanga kangaki ngokuthi yini engiyifunayo ngaphambi kokuba nenze? Kufanele niziqeqeshe nina ngokwenu! Nifuna ukuba Mina ngibhekane nani ngamunye ngamunye, lokho akunakwenzeka! Kufanele nifunde ukuzuza okuhlangenwe nakho nokuthola ulwazi nokuhlakanipha lapho nenza. Amazwi aphuma emilonyeni yenu mahle, kodwa siyini isimo sangempela? Lapho ubhekana nokungokoqobo ngeke ukwazi ukwenza lutho. Lokho okushoyo akufani nokungokoqobo. Angeke ngempela ngikumele lokho enikwenzayo; ngibonile futhi ngamane ngadabuka. Khumbulani lokhu! Esikhathini esizayo fundani ukuqonda intando Yami!

Ubuntu obuvamile okukhulunywa ngabo abukho kakhulu ngaphezu kwemvelo njengoba abantu becabanga, kodwa buyakwazi ukunqoba izibopho zabo bonke abantu, izehlakalo, nezinto, nokushushiswa okuvela esimweni somuntu. Buyakwazi ukusondela Kimi nokuxhumana Nami kunoma iyiphi indawo noma isimo. Nina bantu nihlala niyihumusha kabi intando Yami. Lapho ngithi kufanele niphile ngokobuntu obuvamile kufanele nizibambe futhi nilawule inyama yenu. Kodwa awukunaki ukufuna ngokucophelela emoyeni, kuphela ukutheni yini okufanele uyembathe ngaphandle, uziba ukwambulwa Kwami kuwe, nokukhuthaza Kwami kuwe. Yeka ukuthi awunaki kangakanani! Awunaki ngokwedlulele! Ingabe ukwenza lokhu engikuyale ngakho kuyisenzo esikhulu? Uyisiphukuphuku! Awunaki ekugxileni ngokujulile! “Ungabi yiqabunga esihlahleni, kodwa yiba yimpande yesihlahla”—ingabe ngempela leso yisiqubulo sakho? Awucabangi! Awunaki! Usheshe waneliseke lapho ucabanga ukuthi kukhona okuncane okuzuzile. Waze wayinaka kancane intando Yami! Kusukela manje kuya phambili, naka, ungathathi izinto kancane futhi ungabi nombono ongemuhle! Njengoba ukhonza, sondela Kimi futhi uxoxe ngokwengeziwe Nami. Lena ukuphela kwendlela yakho yokuphuma. Ngiyabona ukuthi usuzidelile kakade, uyakwazi ukusilela kwakho, futhi uyabazi ubuthakathaka bakho. Kodwa ukumane wazi akwanele. Udinga ukubambisana Nami futhi uma usuqonda intando Yami yenze masinyane. Lena yindlela engcono kakhulu yokubonisa ukukhathalela umthwalo Wami, indlela engcono kakhulu yokulalela.

 Kungakhathaleki ukuthi ungiphatha kanjani, ngifuna ukufeza intando Yami kuwe nabo bonke abangcwele, futhi ngifuna intando Yami ifezwe ngokungaphazanyiswa kuwo wonke umhlaba. Kuqaphele ngokugcwele lokhu! Lokhu kumayelana nezinqumo Zami zokuphatha! Ingabe awesabi nakancane? Ingabe awuthuthumeli ngezenzo zakho nangokuziphatha kwakho? Phakathi kwabo bonke osanta cishe akekho ongezwa intando Yami. Ingabe awufuni ukuba ohlukile njengomuntu ocabangela ngokuphelele intando Yami? Ingabe uyazi? Inhloso Yami ephuthumayo manje ukufuna iqembu labantu abazokwazi ukucabangela ngokuphelele intando Yami. Ingabe awufuni ukuba ngomunye wabo? Ingabe awufuni ukuzikhandla ngenxa Yami, uzinikelele Mina? Awufuni ukukhokha inani nelincane, ukunikela ngisho nomzamo omncane! Uma lokhu kuqhubeka, umzamo Wami onzima uzoba yize kini. Ngemva kokuba sengikubonisile lokho, ingabe awukaqondi ukubaluleka kwalolu daba?

“Kulabo abazikhandla ngobuqotho Ngami, ngokuqinisekile ngiyonibusisa kakhulu.” Uyabona! Ngikutshele lokhu izikhathi eziningi, kodwa usenokungabaza okuningi kakhulu, wesaba isimo somndeni, wesaba isimo sangaphandle. Awazi ukuthi yini ngempela ekulungele! Ngisebenzisa kuphela abantu abathembekile, abavamile, abavulekile. Bewujabula futhi uzimisele ukuba ngikusebenzise, kodwa kungani usenokukhathazeka okungaka? Ingabe amazwi Ami awakuthinti nhlobo? Ngithe ngisebenzisa wena, kodwa awukukholwa ngokuqinile lokho. Ngaso sonke isikhathi uyangabaza, wesaba ukuthi ngizokushiya. Imicabango yakho igxile kakhulu! Lapho ngithi ngisebenzisa wena lokhu kusho ukuthi ngisebenzisa wena. Kungani uhlale unokungabaza okungaka? Ingabe angikhulumanga ngokucace ngokwanele? Lonke izwi engilishilo liyiqiniso. Akukho nelilodwa izwi elingesilo iqiniso. Ndodana Yami! Ngethembe. Zinikele egameni Lami, futhi Nami ngokuqinisekile ngizozinikela kuwe!

Sengiqale ukuthatha isinyathelo sokujezisa labo abenza okubi, labo abaphethe amandla, kanye nalabo abashushisa amadodana kaNkulunkulu. Kusukela manje, noma ubani ophikisana Nami enhliziyweni yakhe, isandla sezinqumo Zami zokuphatha siyoba phezu kwakhe. Yazi lokhu! Lokhu kuyisiqalo sokwahlulela Kwami, futhi akukho sihe esizokhonjiswa kunoma ubani, futhi akekho ozoyekwa ngoba nginguNkulunkulu ongenaluzwelo owenza ukulunga, futhi kuzoba kuhle ukuba nonke nikubone lokhu.

Akusikho ukuthi ngifuna ukujezisa labo abenza okubi, kunalokho yimpindiselo abayithola ngenxa yobubi babo. Angisheshi ukujezisa noma ubani, akakho noma ubani engimphatha ngokungafanele—ngenza ukulunga kubo bonke. Ngiyawathanda amadodana Ami futhi ngizonda ababi abangidelelayo; lesi yisimiso okusekelwe kuso izenzo Zami. Nonke kufanele nibe nokuqonda izinqumo Zami zokuphatha. Uma kungenjalo, ngeke nibe nokuncane ukwesaba futhi niyoba abanganaki phambi Kwami, futhi ngeke nazi ukuthi yini engifuna ukuyiphelelisa, yini engifuna ukuyenza iphelele, yini engifuna ukuyizuza noma luhlobo luni lomuntu oludingwa umbuso Wami.

Izinqumo Zami zokuphatha yilezi:

1. Kungakhathaleki ukuthi ungubani, uma uphikisana Nami enhliziyweni yakho, uzokwahlulelwa.

2. Labo engibakhethile, bazoqondiswa masinyane kunoma yimiphi imicabango emibi.

3. Ngizobabeka eceleni labo abangakholwa Kimi. Ngizobenza bakhulume futhi benze ngokunganaki kuze kube sekugcineni lapho ngizobajezisa khona ngokuphelele futhi ngibalungise.

4. Abakholwa Kimi, ngizobanakekela futhi ngibavikele ngazo zonke izikhathi. Ngazo zonke izikhathi nizobanika ukuphila ngisebenzisa indlela yensindiso. Laba bantu bayoba nothando Lwami futhi ngokuqinisekile ngeke bawe noma baduke. Noma yibuphi ubuthakathaka abanabo buzoba obesikhashana, futhi ngokuqinisekile angeke ngibukhumbule.

5. Kulabo ababonakala kwangathi bayakholwa kodwa abangakholwa ngempela—okusho labo abakholwa kuNkulunkulu kodwa abangafuni uKristu, kodwa futhi abangamelani naye—lezi zinhlobo zabantu zidabukisa kakhulu, futhi ngezenzo Zami ngizobenza babone ngokucacile. Ngezenzo Zami, ngizosindisa lezi zinhlobo zabantu futhi ngibabuyise.

6. Amadodana kaNkulunkulu angamazibulo abe ngawokuqala ukwamukela igama Lami azobusiswa! Ngokuqinisekile ngizothululela izibusiso ezinhle kakhulu kini futhi niyoba nokujabula okuyokwanelisa izinhliziyo zenu; akekho oyolokotha ukuzivimba. Yonke into ilungiselelwe nina ngokugcwele, njengoba lokhu kuyisinqumo Sami sokuphatha.

Kuzo zonke izingxenye kufanele nikwazi ukubona lokho okwenziwa yisandla Sami nokuthi yimiphi imicabango enginayo enhliziyweni Yami—ingabe akuyona yonke eyenu? Ubani phakathi kwenu ongoWami? Ingabe uke wayihlola imicabango esenhliziyweni yakho noma amazwi owashoyo? Uke wawenza yini umzamo oqotho kulezi zinto? Udidekile ekhanda! Awuqotho! Awemukeli ukulawula koMoya oNgcwele! Bengilokhu ngikhuluma ngaphakathi kuwe ngokuphindaphindiwe, kodwa akukaze nhlobo kube khona ukusabela. Ungabe usaba yisiphukuphuku! Umsebenzi wakho ukubamba intando Yami futhi ngaphezu kwalokho kuyindlela okufanele ungene kuyo. Nididekile, aninakho ukuqonda, anikuboni ngokucacile lokho engifuna ukukufeza kini, noma lokho engifuna ukukuzuza kini! Ukuze ubambe intando Yami kufanele okokuqala uqale ngokusondela Kimi futhi uhlanganyele ngokwengeziwe Nami. Uhlale uthi awukwazi ukubamba intando Yami; usuvele ugcwele izinto zakho, khona-ke ngingasebenza kanjani kuwe? Awukukhuthalele ukuza ngaphambi Kwami, kodwa umane ulinde ngombono ophambene. Ngithi ufana nesibungu, kodwa uzizwa woniwe futhi awukwamukeli lokho. Ngalesi sikhathi kufanele usukume futhi ubambisane Nami! Ungabi nombono ophambene! Lokho kuyobuyisela impilo yakho emuva. Ukukhuthala kuletha imihlomulo kuwe, hhayi kwabanye—ingabe awukakuqapheli futhi awukakuqondi lokhu? Intando Yami yembulwa njalo kuwe—ingabe awukayiboni? Kungani ungakaze uyamukele? Futhi kungani ungakaze uyibambe intando Yami? Ingabe ukubamba intando Yami akukuletheli buhle?

Ngethemba ukuthi uzobonisa ukucabangela intando Yami kuzo zonke izinto ukuze ngibe nendlela engingahamba ngayo kanye nekhaya engingaphumula kulo kuwe. Ungabe usangivimba, kunonya olwedlulele! Awunakho ukuqonda amazwi Ami futhi uwuthathi sinyathelo ngawo. Bheka futhi ubone ukuthi sikhathi sini manje—ngeke kusaba nokulinda okwengeziwe! Uma ungalandeli eduze ezinyathelweni Zami khona-ke kuyobe sekwephuze kakhulu, ingasaphathwa eyokuba nanoma iyiphi indlela yokukuhlenga!

Uke wayihlola yini ngamunye imicabango nemiqondo Yakho, kanye nesenzo sakho ngasinye? Uyacacelwa yini ukuthi yikuphi kulokhu okuvumelana nentando Yami nokuthi yikuphi okungavumelani nayo? Awukwazi ukukwahlukanisa lokhu! Kungani ungakezi ngaphambi Kwami? Ingabe yingoba ngeke ngikutshele, noma kungenxa yesinye isizathu? Kufanele ukwazi lokhu! Yazi ukuthi labo abadebeselayo ngokuqinisekile ngeke baqonde intando Yami noma bathole ukukhanyiseleka nokwambuleleka okukhulu.

Ingabe uzitholile izizathu ezenza ibandla lingakwazi ukuthola ukondleka futhi lintule ukuhlanganyela kwangempela? Uyabona yini ukuthi zingaki izinto eziholele kulokhu eziphathelene nawe? Ngikufundise ukuba unikeze ukuphila futhi wenze kutholakale iphimbo Lami. Ingabe ukwenzile lokhu? Ungalithwala icala lokubambezela intuthuko yabafowenu nodadeweni ekuphileni? Lapho uhlangabezana nezinkinga uyacindezeleka kunokuba uzothe futhi uqoqeke. Awazi lutho ngempela! Iphimbo Lami kufanele lenziwe litholakale kwabangcwele. Ungawucindezeli umsebenzi woMoya oNgcwele futhi ungalibazisi isikhathi Sami; akukho kulokho okuzuzisa noma ubani. Ngifuna ukuba uzinikezele ngokugcwele Kimi, ngomzimba nangengqondo, ukuze wonke umcabango nombono Wakho ube ngoWami, ukuze engikucabangayo nokungikhathazayo nawe ube nakho, futhi ukuze konke okwenzayo kube ngenxa yombuso nokuphatha Kwami kwanamuhla, hhayi okwakho. Yilokho kuphela okuzonelisa inhliziyo Yami.

Noma ngabe yini engiyenzile inobufakazi. Kungani ungalingisi Mina? Kungani ungafuni ubufakazi balokho okwenzayo? Yikuphi okwengeziwe ofuna ukuba ngikusho? Ngikubambe ngesandla ukuze ngikufundise, kodwa awukafundi—uyisiwula! Ingabe ufuna ukuphinde uqale phansi? Ungapheli amandla. Kufanele uvuke uzithathe futhi uzinikezele ngokuphelele ngenxa yamathemba abelanwayo kanye nezifiso ezabelanwayo zabangcwele. Khumbula lawo mazwi: “Kulabo abazikhandla ngobuqotho Ngami, ngokuqinisekile ngiyonibusisa kakhulu.”

Noma ngabe yini oyenzayo kufanele uyenze ngendlela ehlelekile, hhayi ngobudlabha. Ingabe uyalokotha ngempela uthi uyasazi isimo sabangcwele njengoba uzazi wena? Lokho kubonisa ukuthi untula ukuhlakanipha, ukuthi le ndaba awukayithathi njengebalulekile, futhi awukachithi sikhathi kuyo. Uma ungachitha ngempela sonke isikhathi kuyo, ungabona ukuthi isimo sakho sangaphakathi siyokuba njani. Awufuni ukwenza imizamo esengqondweni kodwa umane ubheke izizathu ezisengqondweni futhi awubonisi nokuncane ukucabangela intando Yami—lokho kungizwise ubuhlungu kakhulu! Kungaba ukuthi awuzamukeli izibusiso engikunike zona?

O, Nkulunkulu! umntanakho uyakukweleta. Angizange ngithathe umsebenzi Wakho njengobalulekile, noma ngibonise ukucabangela intando Yakho, angithembekanga emiyalweni Yakho. Umntaakho ufuna ukukulungisa konke lokhu. Ngicela ungangishiyi, ngicela uqhubeke nokwenza umsebenzi Wakho ngami. O, Nkulunkulu! Ungashiyi umntanakho yedwa, kodwa hamba nami ngaso sonke isikhathi. O, Nkulunkulu! Umntanakho uyazi ukuthi uyangithanda, kodwa angiyiqondi intando Yakho, futhi angazi ukuthi ngingabonakalisa kanjani ukucabangela umthwalo Wakho, futhi angazi ukuthi ngingakufeza kanjani lokho ongiphathise khona, angazi ukuthi ngingalelusa kanjani ibandla. Uyazi ukuthi ngidumele futhi ngicindezelekile ngalokhu. O, Nkulunkulu! Ngicela ungiqondise ngazo zonke izikhathi. Yima ngizwa manje ukuthi ngintula kangakanani, kakhulu ngokwedlulele! Angeke nje ngikuchaze. Isandla Sakho esinamandla masibonise umusa kumntanakho, sisekele umntanakho ngazo zonke izikhathi, futhi yenza umntanakho akwazi ukukhothama ngokuphelele phambi Kwakho, angazikhetheli yena, angabi nemicabango noma imiqondo yakhe. O, Nkulunkulu! Uyazi ukuthi umntanakho ufuna ukwenza konke ngenxa Yakho ngokuphelele, konke ngenxa yombuso namuhla. Uyazi ukuthi yini engiyicabangayo nokuthi yini manje engiyenzayo. O, Nkulunkulu! Ngihlole ngoKwakho. Ngicela kuphela ukuba uhambe nami futhi uhlale nami ekuphileni ngazo zonke izikhathi, ukuze amandla Akho ahambisane nezenzo zami.


Isahluko 58

Uma uqonda inhloso Yami, uzokwazi ukucabangela umthwalo Wami, futhi ungathola ukukhanya nesambulo futhi uthole ukukhululwa nenkululeko. Lokhu kuzonganelisa futhi kwenze ukuba intando Yami ngawe yenziwe, kulethe ukuziphatha kubo bonke abangcwele, futhi kwenze umbuso Wami uqine futhi uzinze emhlabeni. Into ebalulekile manje ukuqonda inhloso Yami; lena indlela okufanele ungene kuyo futhi ikakhulu ingumsebenzi okufanele ufezwe umuntu wonke.

Izwi Lami liwumuthi olungile owelapha zonke izinhlobo zezifo. Uma nje uzimisele ukuza phambi Kwami, ngizokuphulukisa futhi ngikwenze ubone ukuba Kwami namandla onke, ubone imisebenzi Yami emangalisayo, ubone ukulunga nobukhosi Bami, Ngaphezu kwalokho, ubone ukukhohlakala kwakho kanye nobuthakathaka bakho. Ngisiqonda ngokuphelele sonke isimo esikuwe; uhlala wenza izinto ezisenhliziyweni yakho, futhi ungazivezi ngaphandle. Ngicacelwa nangokwengeziwe yiyo yonke into oyenzayo. Nokho kufanele wazi ukuthi yiziphi izinto engizincomayo, nokuthi yiziphi izinto engingazincomi; kufanele wehlukanise ngokucacile phakathi kwalezi ezimbili futhi akufanele lokhu ukuthathe kalula.

Umane ukhuluma ngomlomo ukuthi, “Kufanele sibonise ukucabangela umthwalo kaNkulunkulu.” Nokho, lapho ubhekana namaqiniso, awukwenzi nakuba wazi ngokucacile ukuthi uyini umthwalo kaNkulunkulu. Ngempela udideke ngokwedlulele, futhi uyisiphukuphuku ngokwezinga elithile, futhi ngaphezu kwalokho, awazi ngokuphelele. Lokhu kuchaza ukuthi kunzima kangakanani ukusebenza ngomuntu; konke abamane bakwenze ukukhuluma nje, basho okuthile okunjengokuthi “Angiyiqondi nhlobo inhloso kaNkulunkulu, kodwa uma ngiyiqonda, ngokuqinisekile ngizokwenza ngokuvumelana nayo.” Ingabe lesi akusona isimo senu sangempela? Nakuba nonke niyazi inhloso kaNkulunkulu, futhi niyazi ukuthi yini imbangela yokugula kwenu, into ebalulekile ukuthi anizimisele ukwenza; lobu ubunzima obukhulu. Uma ningakuxazululi ngokushesha lokhu, kuzoba yisithiyo esikhulu empilweni yakho.

Funa intando Yami ngokwengeziwe ezimweni ohlangana nazo, futhi nakanjani uyothola ukwamukelwa Yimi. Uma nje usazimisele ukufuna nokuhlonipha Mina, ngiyokunika konke lokho okuntulayo. Ibandla manje lingena ekuqeqeshweni okusemthethweni futhi zonke izinto zingena emzileni ofanele. Izinto azisenjengoba zazinjalo lapho waba khona nokunambitha izinto ezazizofika; akasafanele udideke noma ungabi nokuqonda. Kungani ngidinga ukuba ningene kokungokoqobo kukho konke? Ngabe nikuzwe ngempela lokhu? Ngabe ninganganelisa kulokho engikufuna kini, njengoba nje nginanelisa? Ningakhohlisi! Akulutho olungaphezu kokunibekezelela Kwami kaninginingi, kodwa nokho nilokhu niphindaphinda ningakwazi ukubona umehluko phakathi kokuhle nokubi kanye nokubonisa ukwazisa!

Ukulunga Kwami, ubukhosi Bami, ukwahlulela Kwami nothando Lwami—zonke lezi zinto ziyilokho enginakho nengiyikho—ingabe uzinambithile ngempela? Ngempela awucabangi kakhulu futhi awuyiboni intando Yami. Ngikutshele kaningi ukuthi amadili engiwalungisayo kufanele anambithwe yinina, kodwa niyawenqaba kaninginingi, futhi anikwazi ukwahlukanisa isimo esihle kwesibi. Yisiphi kulezi zimo esakhiwe yini uqobo? Futhi yiziphi ezihlelwe yizandla Zami? Ningazivikeli! Ngibona konke ngokucacile futhi iqiniso liwukuthi nje awufuni. Yini enye engingayisho?

Ngiyohlala ngiduduza bonke labo ababona intando Yami, futhi ngeke ngibavumele ukuba bahlupheke noma balimale. Into ebaluleke kakhulu manje ukuba ukwazi ukwenza ngokuhambisana nentando Yami. Labo abenza lokhu nakanjani bazokwamukela izibusiso Zami futhi babe ngaphansi kokuvikelwa Kwami. Ngubani phakathi kwenu ongazikhandla ngokugcwele ngenxa Yami futhi anikele konke okwakhe ngenxa Yami? Nonke niyanqikaza; imicabango yenu iyayaluza, icabanga ngekhaya, izwe elingaphandle, ukudla nokokugqoka. Nakuba uphambi Kwami ungenzela izinto, ekujuleni kwenhliziyo yakho usacabanga ngomkakho, abantwana bakho nabazali bakho ekhaya. Ngabe bonke bayinto yakho? Kungani ungababeki ezandleni Zami? Awukholwa ngokwanele Kimi? Noma ngukuthi wesaba ukuthi ngiyokwenzela amalungiselelo angafanele? Kungani uhlala ukhathazeka ngomndeni wakho wenyama? Njalo ulangazelela abathandiweyo bakho! Ngabe nginaso isikhundla esithile enhliziyweni yakho? Usakhuluma ngokungivumela ngibe nokubusa phakathi kuwe futhi ngihlale kubo bonke ubuwena—konke lokhu kungamanga okukhohlisa! Bangaki kinina abangabebandla ngazo zonke izinhliziyo zenu? Futhi ngubani phakathi kwenu ongazicabangi yena, kodwa owenza ngenxa yombuso wanamuhla? Cabangisisa ngokucophelela ngalokhu.

Ningidudulele kuleli zinga engingasebenzisa kuphela izandla Zami ukuba nginishaye futhi nginiqhubele phambili; ngeke ngisaninxenxa. Lokhu kungenxa yokuthi nginguNkulunkulu ohlakaniphile, futhi ngiphatha abantu abehlukene ngezindlela ezahlukene, kuye ngokuthi nithembeke kanjani Kimi. NginguNkulunkulu onamandla onke—ngubani ongalokotha avimbe izinyathelo Zami eziya phambili? Kusukela manje kuye phambili, bonke labo abalokotha bangiphathe ngokungethembeki nakanjani bayoba ngaphansi kwesandla sezinqumo Zami zokuphatha. Ngakho bayokwenziwa bazi ukuba namandla onke Kwami. Engikufisayo akubona abantu abaningi kakhulu, kodwa abambalwa abakhethiweyo. Ngiyoshiya futhi ngijezise noma ngubani ongethembekile, ongeqotho, noma ngubani oziphatha ngokungaqondile nangenkohliso. Ungabe usacabanga ukuthi nginesihawu, noma ukuthi nginothando nomusa; imicabango enjalo eyokuzikhohlisa nje. Ngiyazi ukuthi uma ngikuncokolisa ngokwengeziwe uba nombono ophambene ngokwengeziwe futhi ungabi namdlandla wokwenza, bese uphinda ungazimiseli ukuzidela. Lapho abantu belukhuni kuze kube kuleli zinga ngingabagqugquzela kuphela futhi ngibadonse njalo. Yazi lokhu! Kusuka manje kuya phambili nginguNkulunkulu owahlulelayo; angiseyena uNkulunkulu onesihawu, onomusa futhi onothando ocatshangwa umuntu ukuthi Nginguye!

Akuyona into elula ukuthi impilo ikhule; kudinga inqubo, futhi ngaphezu kwalokho, ukuba nikwazi ukukhokha inani futhi nibambisane Nami ngokuzwana, bese ngalokho namukela ukuncoma Kwami. Amazulu nomhlaba nazo zonke izinto zimiswe futhi zapheleliswa ngamazwi engiwakhulumayo, futhi Ngami konke kungafezeka. Isifiso Sami esisodwa ukuba nikhule masinyane, nethule umthwalo emahlombe Ami niwubeke njengowenu, ningenzele imisebenzi Yami, futhi lokho kuyokwanelisa inhliziyo Yami. Yimuphi ubaba ongeke asebenzele indodana yakhe ubusuku nemini? Kodwa aniyiqondi intando Yami, aniyicabangeli imithwalo Yami, amazwi Ami awanasisindo kinina futhi anenzi njengoba izwi Lami lisho. Nihlala ningamakhosi enu; naze naba nomhobholo! Nizicabangela nina kuphela!

Ngabe niyiqonda ngempela intando Yami noma nenza sengathi niyayiqonda? Kungani nihlala niziphatha ngendlela engenakuzithiba? Unembeza wakho uyasho yini ukuthi wenza kahle Kimi ngokwenza kanjalo? Lapho uthola isisusa sokugula, kungani ungahlanganyeli Nami ngokokwelapha? Ngizokutshela: Kusuka namuhla kuya phambili ngeke usaba nezifo zomzimba. Uma ingxenye ethile yakho izwa ingaphilile ungatatazeli ngokufuna isisusa sangaphandle. Kunalokho, woza phambi Kwami futhi ufune ukwazi inhloso Yami—uyokukhumbula lokhu? Lesi yisethembiso Sami: Kusuka namuhla uyosuka ngokuphelele emzimbeni wakho wenyama ungene emhlabeni wokomoya, okungukuthi, umzimba wakho ngeke usasindwa ukugula. Uyathokoza ngalokho? Uzizwa ujabulile? Lesi yisethembiso Sami futhi phezu kwalokho, yilokho okudala ukulangazelela. Namuhla kufezwa kinina ababusisiwe; kuyamangalisa futhi akuqondakali kakhulu!

Umsebenzi Wami uqhubeka imini nobusuku, umzuzu ngomzuzu awumi nhlobo. Lokhu kungenxa yokuthi isifiso Sami esiphuthumayo ngesokukwenza ulandele inhliziyo Yami, nokuthi inhliziyo Yami maduze izoduduzwa yinina. Madodana Ami! Isikhathi sifikile sokuba nabelwe ezibusisweni Zami zokulunga! Esikhathini esedlule, nahlupheka egameni Lami kodwa manje izinsuku zenu zokulingwa sezedlulile. Uma kungaba khona olokotha alimaze unwele emakhanda amadodana Ami, ngeke ngimxolele kalula, futhi ngeke baphinde bakwazi ukusukuma. Lokhu kuyisinqumo Sami sokuphatha futhi noma ngubani owephula lokhu uzibeka engozini. Madodana Ami! Thokozani kuze kwanele izinhliziyo zenu! Hlabelelani futhi nimemeze ngentokozo! Ngeke nisaqinelwa futhi nicindezelwe futhi ngeke nisashushiswa. Akufanele niqhubeke nokwesaba ngokukholwa Kimi; kufanele ukukholwa kwenu nikumemezele ngokuvulelekile. Memezani igama Lami elingcwele ukuze lidume emaphethelweni omhlaba nezulu. Benzeni babone, labo ababebabukela phansi, abahlukunyezwe bahlushwa yibo, namuhla bemi phezu kwabo futhi bebabusa, bebaphethe, futhi okubaluleke ngokwengeziwe, bebahlulela.

Kufanele nizikhathaze kuphela ngokungena kwenu, futhi ngiyoninikeza izibusiso ezingcono ukuze nizithokozele, futhi lezi zibusiso zizonivumela ukuba ninambithe kangcono ubumnandi bazo obungaqhathaniseki futhi nizwe ngokuqinile imfihlakalo engenasiphetho nokuthi zijule ngokwedlulele ukuba zingaqondakala!

Lapho unolwazi lwesimo sakho khona-ke ufeza intando Yami. Empeleni, intando Yami ayinzima ukuyiqonda, ukuthi nje esikhathini esedlule awukaze ufune ngokwenhloso Yami. Engikufunayo akuyona imiqondo yomuntu noma imicabango yomuntu, ingasaphathwa eyokufuna imali noma izimpahla zakho. Engikufunayo yinhliziyo Yakho, uyaqonda? Yilena intando Yami, futhi ngaphezu kwalokho yilokhu engifuna ukukuthola. Abantu bahlala besebenzisa imiqondo esengqondweni yabo ukuze bangahlulele, futhi balinganise isiqu Sami sokomoya besebenzisa izilinganiso zabo. Kumuntu, lokhu kuyinto enzima kakhulu angabhekana nayo, futhi kuyinto engiyinengwa futhi engiyenyanya kakhulu, uyabona? Ngoba lokhu kuyisimo sikaSathane esibonakala kakhulu. Futhi iziqu ezingokomoya zenu zincane kakhulu, ngakho nivame ukuwela emacebeni obuqili kaSathane. Awukwazi nje ukuwabona! Nginitshele kaningi ukuthi niqaphele ngazo zonke izikhathi nakuzo zonke izinto, ukuthi ningakhohliswa nguSathane. Kodwa anilaleli futhi nikuziba kalula engikushoyo, ngakho nigcina nehlelwa ukulahlekelwa empilweni yenu futhi ukuzisola kufika sekwedlule isikhathi. Noma kunjalo, ngeke yini kube kuhle ukuthi uthathe lokhu njengesifundo ekufuneni kwakho kwesikhathi esizayo? Ngithi kuwe, ukuba nombono ophambene kalula kuyoletha ukulahlekelwa empilweni yakho futhi kuyoba ngokunzima kakhulu. Ngokwazi lokhu, kufanele uvuke, angithi?

Abantu balangazelela imiphumela esheshayo futhi babona kuphela okuphambi kwamehlo abo. Uma ngithi ngiqalile ukujezisa labo abasemandleni, nikhathazeka ngokwengeziwe, bese nibuza: “Kungani labo bantu besesemandleni? Ngabe uNkulunkulu akakhulumile amazwi angenalutho?” Imiqondo yomuntu igxile kakhulu! Aniyiqondi incazelo yalokhu engikushoyo. Labo engibajezisayo yilabo bantu ababi, labo abangedelelayo, labo abangangazi, futhi ngiziba labo abakholwa Kimi kuphela kodwa abangafuni iqiniso. Anazi lutho ngempela! Anikuqondanga nhlobo lokho engikushilo! Noma kunjalo, nisazimbambatha emhlane nicabanga ukuthi nivuthiwe, ukuthi niqonda izinto nokuthi niyakwazi ukuqonda intando Yami. Ngihlala ngithi zonke izinto nezindaba zenzela uKristu umsebenzi, kodwa ngabe uyawaqonda ngokwempela la mazwi? Uyawazi ngempela la mazwi? Ngishilo ngaphambili ukuthi angijezisi noma ngubani ngokugagamela. Wonke umuntu ngamunye emhlabeni nasezulwini ulandela amalungiselelo Ami afanele: Labo abaqondwe ukujezisa Kwami, labo abenzela uKristu umsebenzi (laba ngeke ngibasindise), labo abakhethwe Yimi, nalabo abakhethwe Yimi kodwa emva kwalokho abaqondwe ukususwa, bonke laba engibaphethe ezandleni Zami, ngingasayiphathi eyakho—engikukhethile—engikuqonda nangokwengeziwe. Izinto engizenzayo kulesi sigaba nezinto engizenza ngesigaba esilandelayo zonke zilandela amalungiselelo Ami ahlakaniphile. Awudingi ukungilungiselela noma yini ngaphambi kwesikhathi, lindela nje ukuthokoza kwakho! Lokhu yinto ekufanele. Ngibusa phezu kwezinto okungezami futhi angibayeki kalula labo abakhonondayo noma abalokotha babe neminye imibono Ngami. Ngivame ukuvutha ngolaka kulezi zinsuku, njengoba uhlelo lwezinqumo zokuphatha engilulungisele seluqhubekele kulesi sigaba. Ungacabangi ukuthi anginamizwa. Ngoba ngithe ngaphambili akukho nto, akukho muntu, akukho sigameko esilokotha sibambezele izinyathelo Zami eziya phambili. Ngenza lokho engikushoyo, futhi lokhu yilokhu engiyikho, futhi ngaphezu kwalokho kuwukuvezwa kwesimo Sami okubonakala kakhulu. Ngiphatha bonke abantu ngokufanayo, njengoba nonke ningamadodana Ami, futhi nginithanda nonke. Yimuphi ubaba ongathathi isibopho sempilo yendodana yakhe? Yimuphi ubaba ongasebenzi kanzima imini nobusuku ngenxa yekusasa lendodana yakhe? Futhi ngubani phakathi kwenu ongazi? Ngubani ongakhombisa inhliziyo Yami ukucabangela? Nihlala nenza izinhlelo namalungiselelo ezinjabulo zokwenyama yenu futhi aninakho neze ukubona inhliziyo Yami. Ngihlupha inhliziyo Yami kakhulu ngenxa yenu, kodwa nihlala nilangazelela izinjabulo zokwenyama, ukudla nokuphuza, ukulala, indlela enigqoka ngayo—ngabe aninawo nomncane nje unembeza? Uma kunjalo, khona-ke niyizilwane ezingubeni zabantu. Engikushoyo akukhona okungafanele futhi kufanele nikwazi ukukubekezelela. Lena yindlela engcono kakhulu yokunisindisa futhi ngaphezu kwalokho kulapho ukuhlakanipha Kwami kukhona—galela ebuthakathakeni obukhulu bukaSathane, mnqobe ngokuphelele futhi umshiye ebhujiswe ngokuphelele. Uma nje uphenduka futhi uqiniseka ukuthi ungethembela Kimi ukuthi ngisuse imvelo yakho endala futhi uphile ngomfanekiso womuntu omusha, inhliziyo Yami iyokwaneliswa ngokuphelele, njengoba lokhu kungukuphila ubuntu obejwayelekile, ukufakazela igama lami, futhi kuyilokhu okungenza ngijabule kakhulu.

Ngawo wonke umzuzu kufanele ube seduze Kwami, futhi kuyabonakala ukuthi isivinini Sami siyakhula nsuku zonke. Uma ngokwesikhashana untula ukuhlanganyela ngokomoya, khona-ke ukwahlulela Kwami kuyokwehliselwa kuwe ngokushesha. Kuleli phuzu unokubona okujulile. Akungenxa yokuthi angikuthandi njengoba ngikusola, kunalokho ukuthi ngikuqondisa ngenxa yothando Lwami kuwe. Kungenjalo ubungeke ukhule futhi ubuyohlala wonakele ngaphandle kokuthiya kukaMoya oNgcwele. Lokhu ngokwengeziwe kuyingxenye yokuhlakanipha Kwami.

Ukuqonda intando Yami akwenziwa ukuze wazi kuphela, kodwa nokuba wenze ngokuhambisana nenhloso Yami. Abantu abayiqondi inhliziyo Yami. Uma ngithi lokhu kuyimpumalanga, kufanele bahambe bayocabanga, bezibuza, “Ngabe ngempela yimpumalanga? Kungenzeka ukuthi akuyona. Angikwazi ukukholwa kalula kangaka. Ngidinga ukuyibona ngokwami.” Nina bantu kulukhuni ukubhekana nani, futhi anazi ukuthi ukulalela kwangempela kuyini. Lapho nazi inhloso Yami khona-ke hambani niyenze ngokungangabazi—akukho sidingo sokucabanga ngayo! Nihlala nithatha engikushoyo ngokukungabaza futhi nikuqonde ngokungenangqondo, ngakho ningaba nolwazi lwangempela olunjani-ke? Anize ningafuna nhlobo ukungena emazwini Ami. Njengoba ngishilo ngaphambili, engikufisayo ngabambalwa abakhethiweyo, hhayi abantu abaningi kakhulu. Labo abangaboni kubaluleka ekungeneni emazwini Ami abafanele ukuba amabutho amahle kaKristu, kodwa kunalokho benza njengezinceku zikaSathane bese bephazamisa umsebenzi Wami. Ungacabangi ukuthi udaba oluncane lolu. Noma ngubani ophazamisa umsebenzi Wami ucasula izinqumo Zami zokuphatha, futhi nakanjani ngiyomqondisa kanzima. Lokhu kusho ukuthi, kusuka manje kuya phambili, uma ungifulathela isikhathi esithile khona-ke ukwahlulela Kwami kuyokwehlela. Uma ungakholwa amazwi Ami khona-ke kuzame futhi uzibonele, ukuze ubone isimo okuso ekuphileni ekukhanyeni kobuso Bami, nokuthi yisiphi isimo okuso lapho ungishiya.

Angesabi ukuthi awuphili emoyeni. Umsebenzi Wami uqhubekele kulesi sigaba samanje, ngakho yini ongayenza? Ngenza izinto ngokulandelana, ngakho akukho sidingo sokuthi ukhathazeke. Ngiyokwenza umsebenzi Wami Ngokwami. Lapho ngenza into ethile abantu bonke bakholwa ngokuphelele, kungenjalo ngiyobhekana nabo ngokubasola kanzima ngokwengeziwe. Lokhu kuthinta ngokwengeziwe izinqumo Zami zokuphatha. Kuyabonakala ukuthi izinqumo Zami zokuphatha seziqalile ukumenyezelwa nokwenziwa, ngeke zisafihlwa. Kufanele ukubone lokhu ngokucacile! Manje zonke izimo zimayelana nezinqumo Zami zokuphatha futhi noma ngubani ozicasulayo kufanele alahlekelwe. Lolu ngokuqinisekile akulona udaba oluncane. Ninalo ngempela ulwazi ngalokhu? Nicacelwa ngokuphelele ngale ngxenye? Manje ngiqala ukuhlanganyela: Zonke izizwe nabo bonke abantu bomhlaba baphethwe ngaphakathi kwezandla Zami futhi, kungakhathaleki okwenkolo yabo, konke kufanele kugelezele esihlalweni Sami sobukhosi. Ngempela, abanye abamukela ukwahlulela bayophonswa emgodini ongenamkhawulo (bafanelwe ukuchithakala okuyoshiswa ngokuphelele futhi kungabuye kusale), futhi abanye abamukela igama Lami emva kokwahlulelwa bayoba abantu bombuso Wami (bayothokoza kuphela iminyaka eyi-1000). Labo kinina bayophatha Nami ubukhosi kuze kube phakade emva kwalokho, futhi njengoba nihluphekile ngaphambi kwalokhu ngenxa Yami, ngiyoshintshanisa ukuhlupheka kwenu ngezibusiso engiyozinika nina ngokungapheli; labo kubantu Bami bayosala nje benzela uKristu umsebenzi. Ukuthokoza akubhekisi kuphela ekuthokozeni, kodwa kunalokho ukuthi labo bantu bavinjelwa ekwehlelweni yizinhlekelele. Lokhu kuyisizathu esicashile esenza ukuthi lokho engikufuna kini kuqine kangaka, futhi esenza konke manje kuthinte izinqumo Zami zokuphatha. Ngenxa yokuthi uma ningakwamukelanga ukuqeqesha Kwami khona-ke bekungeke kube nendlela yokuba ngininike lokhu okufanele kube yifa. Noma kunje, nisesaba ukuhlupheka, nesaba amanxeba emiphefumulweni Yenu, nihlala nicabanga ngenyama futhi nihlala nizilungiselela futhi nizihlelela. Ngabe anginenzelile amalungiselelo afanele? Ngakho kungani nilokhu nizenzela amalungiselelo? Niyanginyundela! Akunjalo? Nginilungiselela into ethile kodwa niyayenqaba ngokuphelele bese nenza izinhlelo zenu.

Ningakhuluma kahle, kodwa empeleni aniyilandeli nhlobo intando Yami. Ngithi kini, ngeke neze ngithi kukhona noma yimuphi phakathi kwenu okwazi ukukhombisa ngempela ukucabangela intando Yami. Nakuba izenzo zakho zingahambisana nentando Yami ngeke neze ngikuncome. Lena yindlela Yami yokusindisa. Nakuba kunje, nisenokunganaki ngezinye izikhathi, nicabanga ukuthi niyamangalisa futhi nidelela wonke omunye umuntu. Lokhu kuyingxenye eyodwa yesimo somuntu esikhohlakele. Nonke niyalivuma leli phuzu engilikhulumayo, kodwa ngaphandle kuphela. Ukuze ngempela ukwazi ukuguquka udinga ukusondela Kimi; hlanganyela Nami futhi ngiyokunika umusa. Abanye abantu bacabanga ukuhlala bangasebenzi bese bevuna lokho abanye abakuhlwanyelile, bezwa ukuthi ukuze bagqoke, kufanele belule izingalo zabo kuphela, futhi ukuze bondliwe, badinga ukuvula imilomo kuphela, baze balinde nje ukuba abanye babahlafunele ukudla kwabo bakufake emilonyeni yabo phambi kokuthi bakugwinye. Abantu abanjalo bayiziwula kakhulu, bathanda ukudla osekudliwe ngabanye abantu, futhi lokhu kungukubonakaliswa kwengxenye yomuntu evilapha kakhulu. Lapho uzwa la mazwi Ami, akusafanele uweqe ngaphezulu. Ngukuqaphela ngokwedlulele okuyindlela elungile. Khona-ke intando Yami inganeliswa, futhi lokhu kuwuhlobo oluhle kakhulu lokulalela.

Qonda izimo zakho, futhi ngaphezu kwalokho, cacelwa ngendlela odinga ukuyihamba; ungabe usalinda Mina ukuba ngikuphakamise ngezindlebe zakho bese ngikukhombisa izinto. NginguNkulunkulu obuka inhliziyo yomuntu engaphakathi kakhulu futhi ngazi wonke umcabango nomqondo wakho, ngisho ngaphezulu kwalokho ngiqonda izenzo nokuziphatha kwakho. Kodwa ngabe izenzo nokuziphatha kwakho kuqukethe isethembiso Sami? Ngabe kuqukethe intando Yami? Ngempela ukucingile lokhu? Ngempela usichithile isikhathi esithile kulokhu? Ngabe uwenzile ngempela umzamo othile? Angikugxeki. Niyayiziba nje le ngxenye! Nihlala nidideke kakhulu futhi anikwazi ukubona lutho ngokucacile. Uyazi ukuthi yisiphi isisusa salokhu? Kungenxa yokuthi imicabango yenu ayicacile nemiqondo yenu igxile ngokuqine ngokwedlulele, futhi okwenezelwe kulokho yiqiniso lokuthi anikhombisi ukucabangela intando Yami. Abanye abantu bazothi: “Ungasho kanjani ukuthi asikhombisi ukucabangela intando Yakho? Sihlala sizama ukuqonda intando Yakho, kodwa asikwazi neze ukuyiqonda, ngakho singenzani? Ungasho ngempela ukuthi asenzi mzamo?” Ake ngikubuze: Uyalok0tha uthi wethembeke ngempela Kimi? Futhi ngubani olokotha athi uzinikela Kimi ngokwethembeka okuphelele? Ngiyesaba ukuthi akekho phakathi kwenu ongakusho lokhu. Ngoba, kungekho sidingo sokuthi ngisho, wonke umuntu kinina unokuzikhethela nokuthanda kwakhe, futhi nangaphezulu ninezinhloso zenu. Ningabi nenkohliso! Ngaqonda ngokugcwele kudala konke enikucabangayo ezinhliziyweni zenu; ngabe kusafanele ngikucacise lokhu? Kufanele uhlole ngokwengeziwe ngakuyo yonke ingxenye (imicabango nemiqondo yakho, konke okushoyo, lonke izwi, yonke inhloso nesisusa sawo wonke umnyakazo owenzayo); ngale ndlela uyothola ukungena kuzo zonke izingxenye, futhi nangaphezulu uyokwazi ukuzihlomisa ngeqiniso eliphelele.

Ukuba anginitshelanga ngale ndlela beniyobe nisadidekile, nilangazelela izinjabulo zokwenyama usuku lonke, ningenasifiso nhlobo sokukhombisa intando Yami ukuyicabangela. Ngihlala ngisebenzisa isandla Sami esinothando ukunisindisa, niyakwazi lokho? Senifinyelele kulokhu kubona? Ngikuthanda ngokuqotho; ungalokotha uthi ungithanda ngokuqotho? Zibuze, ungeza ngempela phambi Kwami uzokwamukela ukuhlola Kwami kuzo zonke izenzo zakho? Ungangivumela ngempela ngihlole konke ukuziphatha kwakho? Ngithi wonakele futhi uphuthuma ukuzivikela. Ukwahlulela Kwami kuyeza phezu kwakho; manje kufanele uphaphamele eqinisweni! Konke engikukhulumayo kuyiqiniso, futhi kukhomba izimo zangempela ngaphakathi kuwe. A, sintu! Kulukhuni ukubhekana nani. Kulapho ngikhomba khona izimo zenu ezingokoqobo lapho nikholwa khona ngenhliziyo nangezwi. Uma ngingakwenzi lokhu, khona-ke nihlala nibambisise iqoqo lenu elidala lemiqondo futhi nibambelela ezindleleni zenu zokucabanga, nicabanga ukuthi akekho emhlabeni ohlakaniphile kunani. Ngabe lokhu akuyinina nje nizibona nilungile? Akuyinina nenza ukweneliseka ngeniyikho kanye nokunganaki, nokuba nokuzithwala nokukuziqhayisa? Manje kufanele nikubone lokhu! Ungazicabangi uhlakaniphile noma umangalisa, kodwa kunalokho kufanele uhlale wazi ukusilela kwakho nobuthakathaka bakho. Ngale ndlela, ukuzimisela kwakho ukungithanda ngeke kunciphe, kodwa kuyokuya ngokuya kuqina, futhi izimo zakho ziyokuya ngokuya ziba ngcono; okubaluleke nakakhulu impilo yakho iyoqhubekela phambili njalo, nsuku zonke.

Lapho uqonda intando Yami khona-ke uzazi wena, ngalokho ungazi kangcono futhi uqhubekele phambili ekuqinisekeni kwakho Ngami. Ngesikhathi samanje, uma umuntu engakwazi ukuthola amaphesenti angamashumi ayisishiyagalolunye okuqiniseka Ngami, kodwa kunalokho aqhubeke nokuba phezulu ngomzuzu owodwa abe phansi kolandelayo, eshisa aphinde abande, khona-ke ngithi lowo muntu ufanelwe ukulahlwa. Amaphesenti ayishumi aseleyo onke asekukhanyiseleni nasekukhanyiseni Kwami, ngaleyo ndlela kufezwe amaphesenti ayikhulu okuqiniseka Ngami. Okwamanje, ngisho namuhla, bangaki abangafeza lolu hlobo lwesiqu esingokomoya? Ngihlala ngambula intando Yami kuwe futhi imizwa yokuphila igijima njalo ngaphakathi kuwe, ngakho kungani ungenzi ngokuhambelana noMoya? Ngabe wesaba ukwenza amaphutha? Ngakho-ke kungani ungagxili nhlobo ekwenzeni? Ngithi kuwe, awukwazi ukuqonda intando Yami ngokuzama kanye noma kabili; kufanele kube nenqubo. Ngikusho kaningi lokhu, ngakho kungani ungakwenzi? Awucabangi ukuthi awulaleli? Ufuna ukuqeda konke ngesikhashana, awuzimisele neze ukwenza umzamo noma ukuchitha isikhathi esithile kunoma yini. Waze waba yisiwula futhi waze wangazi lutho ngokwengeziwe!

Ngabe anazi ukuthi ngihlala ngikhuluma ngezinto ngaphandle kokumbandaza? Kungani nihlala nibuthuntu, nindikindiki futhi niyiziwula? Kufanele nizihlole ngokwengeziwe, futhi kufanele nize phambi Kwami kaningi ngokwengeziwe uma kukhona into eningayiqondi. Ngithi kuwe, ngikhuluma ngazo zonke lezi zindlela ezehlukene ukuze nginiholele phambi Kwami; kungani, emva kwesikhathi esingaka, ningakakuboni lokhu? Kungoba amazwi Ami anidide nonke? Noma ngukuthi aniwaphathile onke amazwi Ami ngokuzimisela? Lapho nibona amazwi Ami niba nolwazi oluhle Ngani, futhi nithi niyangikweleta noma anikwazi ukuqonda intando Yami. Futhi emva kwalokho? Kusengathi awukaze uhlanganise lutho nalezi zinto, sengathi ungumuntu ongakholwa nhlobo kuNkulunkulu. ngabe awugwinyi nje ulwazi ngaphandle kokuzinikeza isikhathi sokulwetshisa? Lapho uthokozela amazwi Ami, kunjengokubuka ngokushesha izimbali ngenkathi ugabavula wedlula uphezu kwehhashi, ungazami nhlobo ukuqonda intando Yami engaphakathi kwamazwi Ami. Abantu banje: Bahlala bethanda ukubonakala bethobile, futhi lolu hlobo lomuntu lunenzondo kakhulu. Lapho behlangana nabanye ukuze bahlanganyele, bahlala bethanda ukwabelana ngokuzazi kwabo phambi kwabanye abantu, benza ukuthi abanye babone ukuthi bangabantu abakhombisa ukucabangela umthwalo Wami, lapho empeleni beyiziwula eziyiziphukuphuku kakhulu. (Abahlanganyeli ngolwazi lwabo lwangempela noma ulwazi Ngami nabafowabo nodadewabo, kodwa kunalokho bazibonakalisa bona nje futhi babukisa phambi kwabanye abantu; ngibenyanya kakhulu laba bantu, njengoba benginyundela futhi bengifojisa.)

Ngivame ukwenza ukuthi izimangaliso zivele kinina—aniziboni? Lokhu okubizwa ngokuwuqobo kuphilwa yilabo abangithanda ngokweqiniso—anikubonile? Ngabe lokhu akubona ukufakazi obuhle kakhulu eningangazi ngabo? Ngabe akungifakazeli kangcono? Kodwa anikuboni. Ngitsheleni, ngubani ongaphila okuwuqobo kulo mhlaba ongenasimilo ongcolile, onamanyala futhi okhohlakaliswe nguSathane? Ngabe bonke abantu abakhohlakele futhi abanalutho? Noma kunjalo, amazwi Ami asefike esicongweni; awekho amazwi angaqondakala kalula kunalawa. Ngisho nesiphukuphuku esiphelele besingawafunda futhi siwaqonde amazwi Ami, ngakho akuyikho ukuthi anikaze nenze mzamo?

Akufanele uqonde amazwi Ami ngendlela engenangqondo; kufanele uqonde amazwi Ami ngazo zonke izingxenye futhi kufanele uzame ukuwaqonda ngokwengeziwe futhi uzindle ngawo ngokuphindaphindiwe, hhayi ngosuku noma ngobusuku nje. Awazi lapho kukhona intando Yami noma ukuthi ngilikhokha kuyiphi ingxenye inani Lami elinesineke; ungakukhombisa kanjani ukucabangela kwakho intando Yami? Nina bantu ninje—anikwazi nhlobo ukungena emininingwaneni, nigxila kuphela ngaphandle futhi nazi ukulingisa kuphela. Ngabe kungabizwa kanjani lokhu ngokuthi yingokomoya? Kungumdlandla nje womuntu, kuyilokho engingakuncomi futhi ngaphezu kwalokho yilokhu engikwenyanyayo. Ngithi kuwe, zonke izinto enizenyanyayo kufanele zisuswe, kufanele zihlale ezinhlekeleleni, futhi kufanele zedlule ekushiseni nasekwahluleleni Kwami. Kungenjalo abantu ngeke bazi ukuthi “ukwesaba” kuchazani futhi bayokonakala, behlala bengibona ngamehlo obuntu—bayiziwula kakhulu! Ukusondela Kimi nokuhlanganyela Nami kuyindlela enhle kakhulu yokususa imiqondo kaSathane. Ngifisa ukuba nonke nenze ngokuhambisana nalo mthetho ukugwema ukwahlulela nokwehlelwa ukulahlekelwa empilweni yenu.

Umuntu ulukhuni kakhulu ukuthi kubhekanwe naye, uhlala elawulwa ngabantu, izigameko, nezinto zangaphandle futhi ulawulwa yimiqondo yakhe, ngakho akakwazi ukufakaza kahle Ngami futhi akakwazi ukubambisana Nami kahle. Ngihlala ngineseka futhi nginikhulisa, kodwa anikwazi nje ukwenza konke eningakwenza ukuze nibambisane Nami. Zonke lezi zinto ziveza ngokwanele ukuntula kwenu ukungiqonda. Lapho isikhathi sifika lapho ungasenakho nhlobo ukungabaza Ngami, khona-ke akekho ongakuphazamisa ekuhambeni ngendlela yeqiniso, futhi akukho miqondo yomuntu engakuvimba. Kungani ngisho lokhu? Uyayiqonda ngempela incazelo yamazwi Ami? Kulapho ngichaza amazwi anje kuphela lapho uba khona nokuqonda okuncane. Abantu bayiziwula kanje futhi abahlakaniphile. Kulapho inalithi ihlaba ithambo kuphela lapho beqala khona ukuzwa ubuhlungu obuncane. Okungukuthi, ukholwa kuphela lapho amazwi Ami ekhomba umsuka wokugula kwakho. Noma kunje, kwezinye izikhathi anikazimiseli ukwenza amazwi Ami, futhi anizimisele ukuzazi. Manje kuleli qophelo, kungani ningakaboni ukuthi ulukhuni kangakanani umuntu ukuba kubhekanwe naye? Ngabe kungenxa yokuthi amazwi Ami awakhulunywa ngokusobala noma ngokucace ngokuphelele? Engikufunayo ukuthi nibambisane Nami ngokuzimisela nangobuqotho; kungakhathaleki ukuthi ukhuluma amazwi ezwakala kamnandi noma cha, uma nje usazimisele ukubambisana Nami futhi ungangikhonza ngenhliziyo yakho yangempela, khona-ke uyongena ngaphansi kokuvikela Kwami. Ngisho ngabe lolu hlobo lomuntu alwazi kakhulu ngiyomkhanyisela ukuze alahle ukungazi kwakhe. Lokhu kungenxa yokuthi izenzo Zami kufanele zihambisane nengikushoyo; nginguNkulunkulu uSomandla ongenzi sithembiso angakwazi ukusigcina.

Intando Yami izovezwa masinyane kuwo wonke amabandla nawo wonke amadodana angamazibulo, ngeke kuphinde kube khona into efihliwe, njengoba usuku lokuthi kwambulwe konke lufikile. Lokhu kusho ukuthi igama “okufihliwe” kusuka manje ngeke lisasetshenziswa, ingasaphathwa eyokuba khona kwanoma yini efihliwe. Bonke abantu, izigameko nezinto ezifihliwe kufanele zidalulwe ngayinye. NginguNkulunkulu ohlakaniphile ophethe igunya eligcwele. Zonke izigameko, zonke izinto, nomuntu ngamunye kuphethwe phakathi kwezandla Zami. Ngithatha izinyathelo Zami ukukwambula futhi ngizokwambula konke ngakunye, ngendlela ehlelekile. Kulowo olokotha angikhohlise noma azame ukungifihlela noma yini, ngiyoqinisekisa ukuthi akaphinde avuke. Ngiyokwenza ngale ndlela ukuze nonke nikubone. Bonani ngokucacile! Inani elinzima engilikhokhile alisilo ize kodwa liyothela izithelo. Noma ngubani onganaki noma alalele uyohlangana nokwahlulela Kwami ngokushesha. Ngubani osalokotha aphikisane Nami? Kufanele nonke ningilalele. Ngithi kini, konke engikushoyo nengikwenzayo, wonke umnyakazo, wonke umqondo, umcabango nohlelo enginakho namuhla kulungile, futhi akunikezi umuntu indawo yokucabanga. Kungani ngisho kini kaningi ukuthi nidinga kuphela ukulandela futhi ukuthi akukho sidingo sokulokhu nicabanga ngakho? Kungalesi sizathu; nisadinga ukuba ngikucacise?

Imiqondo yenu iyanivimba, nokho anicabangi ukuthi kungenxa yokuthi nina uqobo anenzile mzamo, kunalokho nibheka izisusa Kimi, nithi angikanikhanyiseli—yinhloboni yokukhuluma le? Anibhekani nemiphumela ngokwenu, nihlala nikhononda Kimi. Ngiyanexwayisa! Uma niqhubeka ngale ndlela, ningakhokhi nani, khona-ke niyolahlwa! Angikhulumi kakhulu usuku lonke ukuze nginethuse. Lokhu impela kuyiqiniso, futhi ngiyakwenza engikushoyo. Lapho amazwi Ami eqeda ukuphuma nje emlonyeni Wami, aqala ngokushesha agcwaliseke. Ngaphambili, amazwi engangiwakhuluma ayegcwaliseka ngokungasheshi. Kodwa manje izinto zehlukile, futhi izinto ngeke zisenzeka kancane. Ukukubeka ngokucacile, angisaduduli futhi ngigqugquzele, kodwa kunalokho ngiyakuhlokoza futhi ngikuphoqe. Ukukusho ngokusobala kakhudlwana, labo abakwaziyo ukuhambisana benza kanjalo; labo abasalayo futhi abangakwazi ukuhamba baye phambili bayosuswa. Esikhathini esedlule, ngikhulume nani ngesineke ngazo zonke izindlela, kodwa anizange nilalele nhlobo. Manje ngoba umsebenzi usuqhubekele kulesi sigaba, nizokwenzani? Namanje nisaziduda? Lolu hlobo lomuntu alukwazi ukupheleliswa, kodwa nakanjani luyoba yinto yokususwa Yimi!

Amazwi Ami ahlala eshaya emhlolweni, okungukuthi akhomba ubuthakathaka benu obubulalayo, kungenjalo beniyobe nisaphila ngokungenanjongo, ningenamqondo wokuthi yisikhathi sini manje. Yazini lokhu! Ngisebenzisa indlela yothando ukunisindisa. Kungakhathaleki ukuthi ninjani, nakanjani ngizophetha izinto engizivumele ngaphandle kokwenza nelincane iphutha. Ngabe Mina, uNkulunkulu uSomandla olungileyo, ngingenza iphutha? Ngabe lokhu akuwona umqondo womuntu? Ngitshele, ngabe konke engikushoyo nengikwenzayo akungenxa yenu? Abanye abantu bazothi ngokuzithoba: “O Nkulunkulu! wenza konke ngenxa yethu, kodwa asiyazi indlela yokubambisana Nawe.” Ukungazi okungaka! Ukuthi awuyazi indlela yokubambisana Nami! Konke kungamanga ayihlazo! Ngoba nisho izinto ezinjengale, kungani, empeleni, nilokhu nikhombisa ukucabangela inyama? Enikushoyo kuzwakala kulungile, kodwa anenzi ngendlela ekhululekile nemnandi. Kufanele niqonde lokhu: Lokho engikudingayo kinina namuhla akukhona ukufuna okuningi noma okukude nokuqonda kwenu, kodwa kungafezwa umuntu. Anginibukeli neze ngaphezulu kweniyikho; ngabe angibazi ububanzi balokho okungenziwa umuntu? Ngibuqonda ngokucace ngokuphelele.

Amazwi Ami anikhanyisela njalo, kodwa izinhliziyo zenu ziqiniswe ngokwedlulele futhi anikwazi ukuqonda intando Yami ngaphakathi emimoyeni yenu! Ngitsheleni, senginikhumbuze izikhathi ezingakanani ukuthi ningagxili ekudleni, ekugqokeni nasekubukekeni kwenu, kodwa kunalokho ukuba nigxile empilweni yangaphakathi? Kodwa nje anilaleli. Sengikhathele ukukusho. Ngabe senibe ndikindiki kangaka? Ngabe aninamqondo ngokuphelele? Kungenzeka ukuba amazwi Ami akhulunyelwe ize? Ngabe ngisho into ethile engalungile? Madodana Ami! Cabangelani izinhloso Zami eziqotho! Lapho izimpilo zenu sezivuthiwe, ngeke kube nesidingo sokukhathazeka, futhi konke kuyohlinzekwa. Akukho kubaluleka ekugxileni kulezo zinto okwamanje. Umbuso Wami ufezwe ngokuphelele futhi sewehlele emhlabeni ngokusobala; ngaphezu kwalokho lokhu kukhomba ukuthi ukwahlulela Kwami sekwehle ngokuphelele. Senikuzwile? Angithandi ukunahlulela, kodwa aniyikhombisi neze inhliziyo Yami ukuyicabangela. Ngifisa ukuthi lokho enikuthola njalo kube ukunakekela nokuvikela kothando Lwami, futhi hhayi ukwahlulela okungenasihawu. Kungenzeka ukuthi anizimisele ukwahlulelwa? Uma kungenjalo, khona-ke kungani ningaphindaphindi ukusondelana Nami, nihlanganyele futhi nikhulume Nami? Ningiphatha ngokubanda kakhulu, futhi lapho uSathane ekunika imiqondo uzizwa ujabule, ucabanga ukuthi ihambisana nentando yakho, kodwa akukho okwenzayo okungenxa Yami. Niyafisa ukuhlala ningiphatha ngonya olungaka?

Akukhona ukuthi angifisi ukukunika khona, kodwa ukuthi anizimisele ukukhokha inani, ngakho aninalutho, aniphethe lutho nhlobo. Ngabe aniboni ukuthi umsebenzi woMoya oNgcwele manje uyashesha kakhulu? Ngabe aniboni ukuthi inhliziyo Yami iyavutha ngokungabi nasineke? Nginicela ukuba nibambisane Nami kodwa yilokhu ningazimisele. Zonke izinhlekelele ziyokwehla ngokulandelana; zonke izizwe futhi zonke izindawo ziyokwehlelwa yizinhlekelele—izifo ezibhubhisayo, indlala, izikhukhula, isomiso nokuzamazama komhlaba kukhona yonke indawo. Lezi zinhlekelele azenzeki nje endaweni eyodwa noma ezimbili, noma zizophela osukwini olulodwa noma ezimbili, kodwa kunalokho zizokwenabela endaweni enkulu ngokwengeziwe, futhi izinhlekelele zizoba nzima ngokwengeziwe. Ngalesi sikhathi lonke uhlobo lohlupho lwesinambuzane luyovela lulandelana, futhi isimo sokudla inyama yabantu siyokwenzeka kuzo zonke izindawo. Lokhu kungukwahlulela Kwami kuzo zonke izizwe nabantu. Madodana Ami! Akufanele nizwe ubuhlungu noma ubunzima bezinhlekelele. Ngifisa ukuba nikhule ngokushesha futhi nithathe umthwalo osemahlombe Ami ngokushesha okungenzeka; kungani ningayiqondi intando Yami? Umsebenzi ophambili uzoya ngokuya uba nzima ngokwengeziwe. Ngabe ninezinhliziyo ezilukhuni ngendlela yokuthi ningishiye nezandla Zami zigcwele, ukuze ngizisebenzele Mina kanzima kangaka? Ngizokhuluma ngokusobala ngokwengeziwe: Labo abanezimpilo ezivuthwayo bazongena ekukhoseleni futhi ngeke bezwe ubuhlungu noma ubunzima; labo abanezimpilo ezingavuthwa kufanele bezwe ubuhlungu nokulimala. Amazwi Ami acace ngokwanele, awanjalo?

Igama Lami kufanele lande kuzo zonke izindlela nakuzo zonke izindawo, ukuze wonke umuntu azi igama Lami elingcwele futhi azi Mina. Abantu bayo yonke imikhakha yempilo eMelika, eJapane, eSingapore, eSoviet Union, eMacau, eHong Kong nakuwo wonke amanye amazwe bayobuthana ngokushesha eChina, becinga indlela yangempela. Igama Lami selifakazelwe vele kubona; osekusele nje ukuba nivuthwe ngokushesha okungenzeka ukuze nibeluse futhi nibahole. Lokhu kuyisizathu sokuthi ngithi umsebenzi ongaphambili uzoba mkhulu ngokwengeziwe. Igama Lami liyozungeza ngokubanzi emva kwezinhlekelele, futhi uma ningaqaphele nizolahlekelwa isabelo okufanele kube ngesenu; ngabe anesabi? Igama Lami lenabela kuzo zonke izinkolo, yonke imikhakha yokuphila, zonke izizwe nawo wonke amahlelo. Lokhu kungumsebenzi Wami wenziwa ngendlela ehlelekile, ngokuxhumana okusondelene; kwenzeka ngelungiselelo Lami elihlakaniphileyo. Bengiyofisa kuphela ukuba nikwazi ukuqhubeka ngaso sonke isinyathelo, nilandela eduze izinyathelo Zami.

Umsebenzi Wami uqhubekele esigabeni samanje futhi wonke ulandele amalungiselelo ahlakaniphile esandla Sami, kanye nangempumelelo enkulu Yami. Ngubani phakathi kwabantu ongenza into enjalo? Futhi ngabe abaphazamisi ukuphatha Kwami? Kodwa kufanele wazi ukuthi akukho ndlela yokuthi noma ngubani angenza umsebenzi Wami esikhundleni Sami, ingaphathwa eyokuwuvimba, njengoba kungekho muntu ongasho noma enze izinto engizenzayo nengizishoyo. Nakuba kunjalo, abantu abakangazi—uNkulunkulu uSomandla ohlakaniphileyo! Anilokothi ningiphikise obala ngaphandle, kodwa nima ngokuphikisana Nami ezinhliziyweni zenu nasemiqondweni yenu. Ziwula! Anazi yini ukuthi nginguNkulunkulu obheka inhliziyo ephakathi kakhulu yomuntu? Awazi ukuthi ngibheka lonke izwi nesenzo sakho? Ngithi kuwe, ngeke ngiphinde ngiphimise amazwi athambile ezindebeni Zami. Kunalokho onke ayoba ngamazwi okwahlulela okuqinile, futhi ngiyobona ukuthi ungawabekezelela noma cha. Kusuka manje kuqhubeka, labo abanezinhliziyo ezingasondele Kimi, okusho ukuthi labo abangenalo uthando oluqotho Ngami, yilabo abangiphikisa obala.

Namuhla, umsebenzi woMoya oNgcwele usufinyelele eqophelweni lapho indlela yangaphambili ingeke isasetshenziswa, kodwa kunalokho manje kungenwa endleleni entsha. Labo abangabambisani Nami kahle nangenkuthalo bayophonseka eHayidesi, kwalasha wokufa (laba bantu bayokwehlelwa ukufa kwaphakade). Indlela yokwenza entsha injengokulandelayo: Uma inhliziyo nomqondo wakho kungalungile khona-ke ukwahlulela Kwami kuyokwehlela ngokushesha, futhi lokhu kuhlanganisa nokubambelela ezweni, emcebeni, emndenini, kumyeni, kumkakho, ezinganeni, kubazali, ekudleni nasekuphuzeni kanye nezingubo nazo zonke izinto ezinjalo ezingaphandle kwendawo yokomoya. Ukukhanyiselwa kwabangcwele kuyoya ngokuya kubonakala, okungukuthi, imizwa yempilo iyoba sobala ngokwengeziwe futhi iyolokhu iqhubeka. Noma ngubani odala ukuphazamiseka okuncane uyokwehlelwa ukuwa okuyinhlekelele futhi uyosala emuva kakhulu emzileni wokugijima wempilo. Labo abasivivi, abangafuni ngokuzinikela ngibalahla ngokuphelele futhi ngiyabaziba bonke ngokungakhethi, futhi bazohlala ezinhlekeleleni iminyaka eyizinkulungwane. Labo abafuna ngokushisekela, okungukuthi, labo abahlala bephazamisa, ngiyosusa ukungazi kwabo futhi ngibenze bathembeke Kimi, futhi ngaphezu kwalokho futhi bayoba nokuhlakanipha nokukhalipha, futhi ngalokho bafune nangokukholwa okukhulu ngokwengeziwe. Ngiphinda kabili izibusiso Zami kuwo wonke amadodana Ami angamazibulo futhi uthando Lwami luza kini ngazo zonke izikhathi. Ngiyaninakekela futhi ngiyanivikela ngazo zonke izikhathi futhi ngeke nginivumele niwele enethini likaSathane. Ngiqale ukwethula umsebenzi Wami phakathi kwabo bonke abantu, okungukuthi, ngenezele omunye umklamo womsebenzi; laba bantu yilabo abenzela uKristu umsebenzi iminyaka eyinkulungwane, futhi inani elikhulu labantu liyobuthana embusweni Wami.

Madodana Ami, kufanele niqinise ukuziqeqesha kwenu. Mningi umsebenzi okhona onilindile, umsebenzi okufanele niwenze futhi niwuqede. Ngifisa kuphela ukuthi nisheshe nivuthwe, ukuze niqede umsebenzi enginethwese wona. Lokhu kuyisibopho senu esingcwele, futhi kuwumsebenzi okufanele wenziwe yilabo benu abangamadodana Ami angamazibulo. Ngiyonivikela kuze kube sekugcineni kwendlela futhi nginivikele ukuze nithokozele ukuthula Nami kuze kube phakade! Wonke umuntu kinina, kufanele abe nolwazi lweqiniso elithi ngilungiselele iminikelo eminingi futhi ngahlela izimo eziningi, konke ukuze nginiphelelise. Niyazi ukuthi konke lokhu kuyizibusiso Zami, angithi? Nonke ningamadodana Ami athandekayo. Uma nisangithanda ngokuqotho khona-ke ngeke ngishiye noyedwa kini, nakuba lokhu kuncike ekuthini niyakwazi ukubambisana ngokuzwana Nami noma cha.

Amadodana Ami abonakala ngokusobala, futhi abonakala phambi kwabo bonke abantu. Ngizobasola kanzima bonke labo abalokotha bawedelele ngokusobala; lokho kuqinisekile. Namuhla, bonke labo abakwazi ukusukuma futhi beluse ibandla manje bathole isikhundla samadodana angamazibulo futhi manje bandawonye Nami enkazimulweni—konke okungokwami futhi kungokwenu. Nginika bonke labo abalalelayo umusa Wami owanele ngokwempela, ukuze ube namandla, ngaphezu kokuqina kwabanye abantu. Intando Yami iphezu kwenu ngokugcwele madodana angamazibulo futhi ngifisa kuphela ukuba nivuthwe ngokushesha ngokunokwenzeka bese niqeda lokho engikubeke kini. Yazini lokhu! Lokho engikubeke kini kungumklamo wokugcina wohlelo Lwami lokuphatha. Ngethemba kuphela ukuthi uzokwazi ukunikela konke okwakho Kimi ngayo yonke inhliziyo yakho, yonke ingqondo yakho nawo wonke amandla akho, futhi udele konke ngenxa Yami. Isikhathi ngempela asilindi muntu, futhi akukho muntu, akukho ludaba, futhi akukho nto engaphazamisa umsebenzi Wami. Yazi lokhu! Umsebenzi Wami uqhubeka kahle ngaphandle kokuvinjwa kuzo zonke izigaba.

Izinyathelo Zami zinyathela ziye ekugcineni komhlaba nezulu, amehlo Ami ahlola ehlola wonke umuntu ngamunye, futhi okungaphezu kwalokho ngibheka sonke isithombe somhlaba nezulu. Amazwi Ami ngokoqobo agijimela kulo lonke igumbi lomhlaba. Noma ngubani olokotha angangenzeli umsebenzi, noma ngubani olokotha angathembeki Kimi, noma ngubani olokotha ahlulele igama Lami, futhi noma ngubani olokotha angcolise futhi anyundele amadodana Ami—bonke labo abenza lezi zinto ngempela kufanele bathole ukwahlulelwa okunzima. Ukwahlulela Kwami kwehla ngokuphelela kwakho. Lokhu kusho ukuthi, manje yinkathi yokwahlulela, futhi ngokubheka ngokucophelela uzothola ukuthi ukwahlulela Kwami kwenabela kuwo wonke umhlaba nezulu. Ngempela, umndeni Wami awusali ngaphandle; labo imicabango, amazwi, nezenzo zabo okungahambisani nentando Yami bazokwahlulelwa. Kufanele uqonde, ukwahlulela Kwami kuqondiswe kuwo wonke umhlaba nezulu, hhayi nje eqenjini elilodwa labantu noma lezinto—ukubonile lokhu? Uma, phansi ekujuleni, udidekile emicabangweni yakho mayelana Nami, khona-ke uyokwahlulelwa ngaphakathi masinyane.

Ukwahlulela Kwami kuza ngakho konke ukubukeka nezimo. Kwazi lokhu! NginguNkulunkulu okungekho okufana Naye futhi ohlakaniphile womhlaba nezulu! Akukho okungaphezu kwamandla Ami. Ukwahlulela Kwami konke kwambulwa kini: Uma udidekile Ngami emicabangweni yakho, ngizokukhanyisela, okuzobe kuyisixwayiso. Uma ungalaleli, khona-ke ngiyokushiya masinyane (lokhu akubhekisile ekungabazeni igama Lami, kodwa kunalokho ekuziphatheni kwangaphandle—lokho okuhlobene nezinjabulo zokwenyama). Uma imicabango yakho inokungedelela, ukhononda Kimi, wamukela ngokuphindaphinda imiqondo kaSathane futhi ungalandeli imizwa yempilo, khona-ke umoya wakho uzoba semnyameni futhi inyama yakho iyozwa ubuhlungu. Kufanele usondele Kimi. Ngeke ukwazi nhlobo ukubuyisela izimo zakho ezejwayelekile ngosuku olulodwa noma ezimbili nje, futhi impilo yakho iyosilela emuva kakhulu ngokubonakalayo. Labo abangenabuqotho ekukhulumeni ngiyoqondisa imilomo nezilimi zenu bese ngenza ukuthi kubhekanwe nezilimi zenu. Labo abanokwenza okungenabuqotho ngokungabambeki ngiyonixwayisa emoyeni wenu, futhi ngiyosola kanzima labo abangalaleli. Labo abangahlulela nabangidelela obala, okusho labo abakhombisa ukungalaleli ngamazwi noma ngezenzo, ngiyobasusa ngokuphelele futhi ngibalahle, ngibenze babhubhe futhi balahlekelwe yizibusiso eziphezulu; laba yilabo abasuswa emva kokukhethwa. Labo abangazi, okusho labo abanemibono engacacile, ngisayobakhanyisela futhi ngibasindise. Kodwa labo abaqonda iqiniso nokho bangalenzi bayophathwa ngokwemithetho eshiwo ngenhla, noma bazi noma bengazi. Mayelana nalabo bantu izinhloso zabo ezilokhu zaba ngezingalungile kusuka ekuqaleni, ngiyobenza bangakwazi unomphelo ukuqonda okungokoqobo futhi ekugcineni bayosuswa kancane kancane, ngamunye—akekho oyosala—kodwa basele manje ngokwelungiselelo Lami (njengoba ngingenzi izinto ngokuxhamazela, kodwa kunalokho ngenza ngokuhlelekile).

Ukwahlulela Kwami kwambulwa ngokuphelele, kubhekiswe kubantu abehlukene, futhi kufanele bonke bathathe izindawo zabo ezifanele. Kuya ngokuthi yimuphi umthetho owephuliwe, ngiyobaphatha futhi ngibahlulele ngokwalowo mthetho. Mayelana nalabo abangekho kuleli gama futhi abangamemukeli uKristu wezinsuku zokugcina, kukhona umthetho owodwa kuphela: Ngiyothatha umoya, umphefumulo nomzimba wanoma ngubani ongedelelayo ngikuphonse eHayidesi masinyane; noma ngubani ongangedeleli, ngiyonilinda ukuthi nivuthwe ngaphambi kokwenza ukwahlulela kwesibili. Amazwi Ami akuchaza konke ngokucace ngokuphelele futhi akukho okufihliwe. Ngifisa kuphela ukuba nikwazi ukuba nabo emqondweni ngazo zonke izikhathi!

Onke amazwe, zonke izindawo, nawo wonke amahlelo abuyela Kimi futhi athutheleka esihlalweni Sami sobukhosi. Izinhlekelele ezenzeka yonke indawo akuzona izimpi eziphakathi kwabantu, noma izimpi ngezikhali. Ngemuva kwalokhu ngeke kusaba khona zimpi. Konke kusezandleni Zami. Konke kuyobhekana nokwahlulela Kwami futhi kuyohlala phakathi kwenhlekelele. Labo abamelana Nami nalabo abangasukumeli ukubambisana Nami mabezwe ubuhlungu bezinhlekelele ezehlukene. Mabakhale futhi bagedle amazinyo abo kuze kube phakade, futhi basale ebumnyameni phakade. Ngeke basinde. Ngenza ngokuqondile nangokushesha, futhi angicabangeli ukuthi ukholwe kangakanani Kimi esikhathini esedlule. Uma nje usamelana Nami, isandla Sami sokwahlulela sizodedela ngokushesha ulaka Lwami phezu kwakho ngaphandle kokulibala nokuncane, hhayi ngisho okomzuzwana, futhi ngaphandle komucu wesihawu. Kade ngilokhu ngisho ukuthi nginguNkulunkulu ogcina izwi Lakhe. Lonke izwi engilishoyo liyogcwaliseka, futhi niyokubona konke. Yilokhu okuqondiwe ngempela ngokungena kokungokoqobo kukho konke.

Izinhlekelele ezinkulu nakanjani ngeke zehlele amadodana Ami, izithandwa Zami. Ngiyonakekela amadodana Ami ngayo yonke imizuzu nangayo yonke imizuzwana. Ngeke nakanjani nibekezelele lobo buhlungu nokuhlupheka; kunalokho, kungenxa yokupheleliswa kwamadodana Ami nokugcwaliswa kwezwi Lami kuwona, ukuze nibone ukuba namandla onke Kwami, niqhubeke nikhule empilweni, ningithwalele imithwalo masinyane, futhi nizinikele bonke ubunina ekuqedeni uhlelo Lwami lokuphatha. Kufanele nithokoze nijabule futhi nethabe ngenxa yalokhu. Ngizonikezela konke kinina, nginivumele ukuba nilawule. Ngiyokubeka ezandleni zenu. Uma indodana ithola lonke ifa likayise, kuyoba njani-ke kinina, madodana Ami angamazibulo? Nibusiswe ngempela. Esikhundleni sokuhlushwa yizinhlekelele ezinkulu, niyothokozela izibusiso ezingapheli. Yeka inkazimulo! Yeka inkazimulo!

Yandisa isivinini sakho bese ulandela izinyathelo Zami ngazo zonke izikhathi nakuzo zonke izindawo, futhi ungasali emuva. Izinhliziyo zenu mazilandele inhliziyo Yami, futhi izingqondo zenu mazilandele ingqondo Yami. Bambisana Nami ngenhliziyo eyodwa, ngengqondo eyodwa. Dlana Nami, phila Nami, futhi uthokoze Nami. Izibusiso ezimangalisayo zinilindele ukuba nizithokozele futhi nizithathe. Kimi kukhona inala engaqhathaniseki. Akukho ngisho okuncane okulungiselelwe omunye—ngikwenza lokhu konke ngenxa yamadodana Ami.

Manje, enginakho engqondweni Yami yilokho okuzogcwaliseka. Uma ngiqeda ukukhuluma kini, lezo ndaba ziyobe seziqediwe. Umsebenzi uqhubeka ngempela ngalokho kushesha futhi uyaguquka nganoma ngamuphi umzuzu. Uma ukunaka kwenu kweduka ngisho umzuzu, isimo “sokusabalala” siyokwenzeka, futhi niyophonswa kude kakhulu, futhi niyohamba kulo mfudlana. Uma ningafuni ngokuzimisela niyovumela ukuthi imizamo Yami enesineke ibe yize. Kamuva, abantu bezizwe ezehlukene bayobuthana noma nini. Ezingeni lenu lamanje, ngabe niyokwazi ukubahola? Ngizoniqeqesha ngokuphelele ukuze nibe ngamabutho amahle phakathi kwalesi sikhathi esifushane ukuze niqede umsebenzi Wami. Ngifisa ukuthi nikhazimulise igama Lami kukho konke nokunika ubufakazi obumangalisayo Ngami. Labo ababekade bebanyanya bami phezu kwabo namuhla futhi bayabahola babuye bababuse. Niyaziqonda izinhloso Zami? Niwubonile umzamo Wami onesineke? Ngenza konke lokhu ngenxa Yenu. Kuncike ekuthini niyakwazi ukuthokozela izibusiso Zami noma cha.

Mina, Nkulunkulu ohlola umqondo nenhliziyo yomuntu, ngihambela ekugcineni komhlaba. Ngubani ongalokotha angangenzeli umsebenzi? Ukungezwani kuphakeme phakathi kwazo zonke izizwe futhi zilwa kanzima, kodwa ekugcineni ngeke ziphunyuke esandleni Sami. Ngokuqinisekile ngeke ngizidedele kalula. Ngiyozingenisa ekwahluleleni ngasinye ngokwezenzo zazo, izikhundla zazo zasemhlabeni, nezinjabulo zasemhlabeni. Asikho engiyosiyeka. Ulaka Lwami luqalile ukwambulwa futhi lonke luyokwehlela phezu kwazo. Lezo ezihlulekile ukungazi noma ezingidelelile esikhathini esedlule manje zizobhekana nokwahlulela Kwami. Mayelana nalabo abashushisa amadodana Ami esikhathini esedlule, ngiyobangenisa ngokukhethekile ekusolweni ngokuhambisana nabakushoyo nabakwenzayo. Ngeke ngiyeke ngisho abantwana. Bonke bawuhlobo lukaSathane. Noma bengasho futhi bengenzi lutho, uma bezonda amadodana Ami ezinhliziyweni zabo, ngeke ngiyeke ngisho oyedwa kubo. Ngiyobenza bonke ukuba babone ukuthi labo ababusa futhi baphathe amandla namuhla yithina, leli qembu labantu, ngokuqinisekile akuyibo. Ngalesi sizathu, kufanele ngenxa yalokhu nangaphezulu ninikele onke amandla enu futhi nizikhandlele Mina ngobuqotho, ukuze nikhazimulise futhi nifakazele igama Lami kuyo yonke indawo, igumbi, inkolo nehlelo, futhi nilisabalalisele emhlabeni wonke nasemaphethelweni omhlaba!

Lapho intando Yami iya phambili, noma ngubani olokotha amelane nayo futhi noma ngubani olokotha ahlulele noma angabaze, ngiyomxosha ngokushesha. Namuhla, noma ngubani ongenzi ngokwentando Yami, noma lowo obona intando Yami ngokungeyikho, kufanele alahlwe futhi asuswe embusweni Wami. Embusweni Wami akekho omunye—bonke bangamadodana Ami, labo engibathandayo futhi abangicabangelayo. Ngaphezu kwalokho, bayilabo abenza ngokuhambisana nezwi Lami futhi abakwazi ukubusa ngamandla egameni Lami ukuze bahlulele zonke izizwe nabo bonke abantu. Ngaphezu kwalokho, bayiqembu lamadodana angamazibulo, angenacala futhi agcwele impilo; aqondile navulekile; athembekile futhi ahlakaniphile. Intando Yami yanelisiwe ngani, futhi lokho engifisa ukukwenza kugcwaliseka kini, akunamaphutha, kuvuleke futhi kwambulwa ngokuphelele. Labo abanezinhloso nezinjongo ezimbi—sengiqalile ukubalahla, futhi ngizobenza bawe ngamunye. Ngizobabhubhisa ngamunye kuze kufike eqophelweni lapho bengakwazi khona ukusinda—futhi konke lokhu kubhekise emimoyeni yabo, emiphefumulweni yabo, nasemizimbeni yabo.

Qonda ukuthi lokho okwenziwa yisandla Sami—ukondla abampofu, ukunakekela nokuvikela labo abangithandayo, ukusindisa abangazi nabanentshisekelo abangaphazamisi ukuphatha Kwami, ukujezisa labo abamelana Nami nalabo abangabambisani Nami ngenkuthalo—zonke lezi zinto ziyoqinisekiswa ngayinye ngokuhambisana nengikushilo. Ngabe ungumuntu ongithanda ngempela? Ngabe ungumuntu ozikhandla ngokwethembeka ngenxa Yami? Ngabe ungumuntu olalela izwi Lami bese enza ngokufanele? Ngabe ungumuntu ophikisana Nami, noma uhambisana Nami? Ngabe umqondo wakho uyacacelwa ngalezi zinto? Ungaziphendula lezi zinto engizishilo ngayinye? Uma ungeke ukwazi, ungumuntu ofuna ngomdlandla, kodwa ongayiqondi intando Yami. Lolu hlobo lomuntu luyokuphazamisa kalula kakhulu ukuphatha Kwami futhi luyibone ngokungeyikho intando Yami. Uma umuntu onjalo eba nenhloso engalungile okwesikhashana, uyongena ekuxoshweni nasekubhujisweni Yimi.

Kimi kukhona izimfihlakalo ezingapheli, ezingaqondakali. Ngizozambula kubantu ngayinye ngokohlelo Lwami. Okungukuthi, ngizozambula emadodaneni Ami angamazibulo. Kulabo abangakholwa futhi abamelana Nami, ngiyobavumela nje baqhubeke nokwenzekayo, kodwa ekugcineni kufanele ngibenze baqonde ukuthi ngiwukwahlulela okunobukhosi. Abangakholwa banamuhla bazi kuphela okwenzeka phambi kwamehlo abo, kodwa abayazi intando Yami. Amadodana Ami kuphela, lawo engiwathandayo, azi futhi aqonda intando Yami. Emadodaneni Ami, ngambulwa ngokuphelele, kodwa kuSathane ngiwukwahlulela okunobukhosi, okungafihliwe neze. Namuhla ngamadodana Ami angamazibulo kuphela afanelwe ukwazi intando Yami—akekho omunye ofanalekile, futhi lokhu kuyinto engayilungiselela ngaphambi kokudalwa. Ukuthi ngubani obusiswayo nalowo ohlushwayo konke kwalungiselelwa Yimi ngokufanele ngaphambili, ngangicacelwe ngalokhu, futhi namuhla sekuvele kubonakele ngokugcwele: Labo ababusisiwe baqalile ukuthokozela izibusiso zabo, kanti labo abahlushwayo nabo sebeqalile ukwehlelwa yinhlekelele. Labo abangafuni ukwehlelwa ukuhlushwa noma kunjalo bayohlupheka ngoba lokhu kuyinto emiselwe futhi lokhu kuyinto izandla Zami zezinqumo zokuphatha eziyilngiselele. Empeleni luhlobo luni lomuntu obusisiwe futhi luhlobo luni lomuntu ohlushwayo? Sengivele ngizembulile lezi zinto; lokhu akuyona imfihlakalo kini, kodwa kunalokho kungaphandle obala: Labo abangamukelayo kodwa abanezinhloso ezingalungile; labo abangaziyo kodwa abangalaleli; labo abenza inkohlakalo nobuqili ukuze bangikhohlise; labo abafunda amazwi kodwa bakhiphe okuphambene; labo abangazazi, abangazi ukuthi bayini, abazicabanga bebakhulu, futhi abacabanga ukuthi sebefinyelele ekuvuthweni (isibonelo sikaSathane), laba bangafanele ukuhlushwa. Labo abangamukelayo futhi abanezinhloso ezibheke Kimi (futhi uma benza iziphazamiso ngeke ngikhumbule amacala abo, kodwa izinhloso zabo kufanele zilunge futhi kufanele bahlale beqaphele, becophelele futhi bangabi ngabangeqotho, futhi kufanele bahlale bakugcine ezinhliziyweni zabo ukungizwa nokungilalela); labo abamsulwa; labo abavulekile; labo abethembekile; labo abangalawulwa ngomunye umuntu, into, noma udaba; labo abafana nabantwana ekubonakaleni nakuba bevuthiwe empilweni, laba bayizithandwa Zami, abaqondwe yisibusiso Sami. Manje, lowo nalowo uyothatha indawo yakhe efanele ngokwesimo sakhe. Futhi uyokwazi ukuthi uyabusiswa noma uyahlushwa—akukho sidingo sokuthi ngisho ngokusobala. Labo ababusisiwe kufanele bathokoze futhi bajabule, kanti labo okufanele behlelwe wukuhlushwa akufanele bakhathazeke. Kokubili kulungiselelwe yisandla Sami, kodwa akufanele ngigxekwe: ngukuntula kwakho ukusebenzisana ngenkuthalo Nami, nokwahluleka kwakho ukuqonda ukuthi nginguNkulunkulu ohlola inhliziyo yomuntu engaphakathi kakhulu; kuyinto engiyinqume ngaphambili, futhi kuyicebo lakho eliyize ozilimaze ngalo; uzenzile! Ukuthi kufanele uwele eHayidesi akukhona ukukuphatha ngokungafanele!

Madodana angamazibulo abusisiwe! Sukumani masinyane nihalalise! Sukumani masinyane ninikeze indumiso! Kusuka manje kuya phambili, ngeke kusaba khona buhlungu, ukuhlupheka, futhi konke kusezandleni zethu. Noma ngubani ovumelana Nami yilowo engimthandayo, futhi ngeke ehlelwe yinhlekelele. Noma yini elangazelelwa yinhliziyo yakho, ngiyoyigcwalisa (kodwa akukwazi ukuba ngokunganaki), lo ngumsebenzi Wami.

Ukuthi izimfihlakalo Zami zambuliwe futhi zibekwe obala, nokuthi aziseyona imfihlakalo, konke kungenxa yomusa kanye nesihe Sami. Ngaphezu kwalokho, izwi Lami libonakala phakathi kwabantu, futhi alisafihlekile, nalokho kungenxa yomusa nesihe Sami. Ngithanda bonke abazikhandla ngobuqotho Ngami nabazinikele Kimi. Ngizonda bonke abazalwe Yimi kodwa abangangazi, baze ngisho badlubulunde Kimi. Ngeke ngilahle noma ubani oqotho Kimi; kunalokho, ngizoziphinda kabili izibusiso zalowo muntu. Ngizobajezisa ngokuphindwe kabili labo abangabongiyo nabenza okuphambene nomusa Wami, futhi ngeke ngibayeke baphunyuke kalula. Embusweni Wami akukho isigwegwe noma ukukhohlisa, futhi akukho umoya wezwe; okuwukuthi, alikho iphunga lokufile. Kunalokho, konke kuqondile futhi kulungile; konke kumsulwa futhi akufihli lutho akunalutho olusithekile noma olufihlekile. Yonke into yintsha, yonke into iyajabulisa, futhi yonke into iyakha. Wonke umuntu oselokhu enephunga lokufa ngeke nganoma iyiphi indlela ahlale embusweni Wami, futhi kunalokho uyobuswa ngentonga yensimbi Yami. Zonke izimfihlakalo ezingenamkhawulo, kusukela endulo kuze kube usuku lwanamuhla, zembulwe ngokuphelele kini—ithimba labantu abazuzwe Yimi ezinsukwini zokugcina. Anizizwa yini nibusisekile? Izinsuku lapho yonke into yembulwe obala, ngaphezu kwalokho, yizinsuku enihlanganyela ngazo ukubusa Kwami.

Ithimba labantu ababusa ngempela njengamakhosi lincike ekunqunyelweni kusengaphambili nasekukhetheni Kwami, futhi akukho neze intando yomuntu kukho. Noma ubani onesibindi sokuba yingxenye kulokhu kufanele athole ubuhlungu bempama yesandla Sami, futhi abantu abanjalo bayoba yizinto zomlilo Wami oqothulayo; lolu olunye uhlangothi lokulunga nobukhosi Bami. Ngithe ngibusa zonke izinto, nginguNkulunkulu ohlakaniphile onegunya eliphelele, futhi anginamusa kunoma ubani; nginonya ngokuphelele, ongenayo ngokuphelele imizwa. Ngiphatha noma ubani (kungakhathaleki ukuthi ukhuluma kahle kangakanani, ngeke ngimkhulule) ngokulunga, ngokuqonda nangobukhosi Bami, ngesikhathi esifanayo ngivumela noma ubani ukuba abone kangcono isimangaliso sezenzo Zami, kanye nalokho okushiwo yizenzo Zami. Imimoya emibi ngiyijezise ngamunye ngamunye, ngazo zonke izinhlobo zezenzo ezezenzile, ngamunye ngiwuphonse emgodini ongenamkhawulo. Lo msebenzi ngiwuqede ngaphambi kokuqala kwesikhathi, ngiyishiye ingakwazi ukwenza lutho, ngiyishiye ingenayo indawo yokwenza umsebenzi wayo. Akukho bantu Bami abakhethiwe—labo abanqunyelwe kusengaphambili nabakhethwe Yimi—abangalokotha babe nemimoya emibi, futhi kunalokho bayoba ngcwele ngaso sonke isikhathi. Labo anganqunyelwe kusengaphambili nabangakhethiwe, ngiyobanikela kuSathane, futhi ngingasabavumeli ukuba basale. Ngazo zonke izici, imiyalelo Yami yokuphatha ibandakanya ukulunga Kwami kanye nobukhosi Bami. Ngeke ngidedele ngisho noyedwa walabo uSathane asebenza ngabo, kodwa ngibaphonsa kanye nemizimba yabo eHayidesi, ngoba ngiyamzonda uSathane. Angisoze ngamyeka kalula, kepha ngiyombhubhisa ngokuphelele, ngingamnikezi nethuba elincane lokwenza umsebenzi wakhe. Labo abonakaliswe uSathane kwaze kwaba sezingeni elithile (okuwukuthi, labo abayizinto zenhlekelele) bangaphansi kwelungiselelo elihlakaniphile lesandla Sami. Ungacabangi ukuthi lokhu kwenzeke ngenxa yomphumela wobudlova bukaSathane; yazi ukuthi nginguNkulunkulu uSomandla obusa umhlaba wonke kanye nazo zonke izinto! Kimina, azikho izinkinga ezingeke zaxazululwa, futhi ingasaphathwa eyento engeke yafezwa noma izwi elingeke lakhulunywa. Abantu akufanele benze njengabeluleki Bami. Qaphela ungashaywa yisandla Sami bese uphonswa eHayidesi. Ngiyakutshela lokhu! Labo ababambisana Nami ngenkuthalo namuhla bahlakaniphile, futhi bazogwema ukulahlekelwa bese bebalekela ubuhlungu bokwahlulelwa. Konke lokhu kungamalungiselelo Ami, anqunyelwe kusengaphambili Yimi. Ungenzi amazwi angenangqondo futhi ungakhulumi ngokubukisa, ucabange ukuthi umkhulu kakhulu. Ingabe konke lokhu akungenxa yokunqunyelwa kusengaphambili Yimi? Nina, ningaba abeluleki Bami, aninawo amahloni! Anisazi isiqu senu; yeka ukuthi sincane kangakanani! Noma kunjalo, nicabanga ukuthi lokhu akuyona indaba enkulu, futhi anizazi. Ngazo zonke izikhathi, aniwalaleli amazwi Ami, nenza imizamo Yami yokucophelela ibe yize futhi aniboni neze ukuthi iwukubonakaliswa komusa kanye nesihe Sami. Kunalokho, nizama ukubukisa ngokuhlakanipha kwenu ngokuphindaphindiwe. Ingabe niyakhumbula lokhu? Yikuphi ukucwengwa abantu okufanele bakuthole, abacabanga ukuthi bahlakaniphe kakhulu? Aninaki futhi aniqotho emazwini Ami futhi aniwaqophi ezinhliziyweni zenu, nisebenzisa Mina njengebhaxa lokwenza lokhu nalokhuya. Benzi bokubi! Niyokwazi nini ukucabangela ngokugcwele inhliziyo Yami? Aniyicabangeli, ngakho ukunibiza ngokuthi “abenzi bokubi” akusikho ukuniphatha kabi. Kunifanele ngokuphelele!

Namuhla ngiyanikhombisa izinto ezazifihliwe, ngayinye ngayinye. Udrago omkhulu obomvu uphonswa emgodini ongenamkhawulo futhi abhujiswe ngokuphelele, ngoba ukumgcina ngeke kwasiza nhlobo; lokhu kusho ukuthi ngeke enze inkonzo kaKhristu. Ngemva kwaloko, izinto ezibomvu ngeke zisaba khona; kancane kancane, kufanele ziphele zingabi khona. Ngenza lokho engikushoyo; lokhu ukuqedela umsebenzi Wami. Susa imibono yabantu; yonke into engiyishilo, ngiyenzile. Noma ubani ozama ukuhlakanipha umane uzilethela imbubhiso nokudelelwa, futhi akafuni ukuphila. Ngakho-ke, ngizokwanelisa, futhi ngokuqinisekile ngeke ngigcine abantu abanjalo. Ngemva kwalokho, inani labantu lizokhula ngobuhle, ngesikhathi bonke abangabambisani Nami ngenkuthalo bezobhujiswa bangabikho. Labo engibamukele yilabo engizobaphelelisa, futhi ngeke ngilahle noyedwa wabo. Akukho ukuphikisana kulokho engikushoyo. Labo abangabambisani Nami ngenkuthalo bazothola ukucwengwa kakhulu, nakuba, ekugcineni, ngokuqinisekile ngiyobasindisa. Ngaleso sikhathi, nokho, ubude bokuphila kwabo buyokwehluka kakhulu. Ngabe uyafuna ukuba yilolo hlobo lomuntu? Sukuma bese ubambisana Nami! Ngokuqinisekile ngeke ngimphathe ngobudlabha noma ubani ozikhandla ngobuqotho Ngami. Kulabo abazinikela Kimi ngenkuthalo, ngiyobathululela zonke izibusiso Zami. Zinikele ngokuphelele Kimi! Lokho okudlayo, lokho okugqokayo, kanye nekusasa lakho konke kusezandleni Zami; ngizohlela yonke into ngokufanele, ukuze ube nenjabulo engapheli, ongeke uyiqede. Lokhu kungoba ngiye ngathi, “Kulabo abazikhandla ngobuqotho Ngami, ngokuqinisekile ngiyonibusisa kakhulu.” Zonke izibusiso ziyofikela wonke umuntu ozikhandla ngokuqotho Ngami.

Ngikubonakalise konke Okwami kinina, kodwa kungani ningazindli ngamazwi Ami ngayo yonke inhliziyo nangomphefumulo wenu? Kungani nithatha amazwi Ami njengodoti? Ngabe engikushoyo akulungile? Ngabe amazwi Ami akushaye endaweni ebucayi? Nilokhu nilibala, nilokhu ningabaza, kungani nenza ngale ndlela? Ngabe angikhulumanga ngokucacile? Ngikusho kaningi ukuthi amazwi Ami kufanele kuzindlwe ngawo ngokucophelela, futhi kufanele anakisiswe. Ngabe bakhona kini abayizingane ezihloniphayo nezizithobayo? Ngabe ngikhulumele ize? Ngabe akukho mphumela nhlobo? Kungakanani okuphakathi kuwe okungahambisana nentando Yami? Uma, noma okwesikhashana nje, ungase ungakhulunyiswa muntu ungonakala futhi ungalawuleki. Uma ngingasho ngokucacile ukuthi wenze kanjani, noma ukhulume kanjani, kungaba ukuthi awunamqondo enhliziyweni yakho? Ngiyakutshela! Lowo olahlekelwayo yilowo ongalaleli, ongazithobi, okholwa ngobuwula! Uma umuntu engakunaki engikushoyo, uma engakwazi ukubamba imininingwane, khona-ke ngeke akwazi ukuqonda izinhloso Zami, futhi ngeke akwazi ukungisebenzela. Yimi engiyobhekana nalolu hlobo lomuntu, futhi luyohlangana nokwahlulela Kwami. Ukungabambi imininingwane kungukuba nesibindi ngokwedlulele nokugagamela okunenkani. Ngakho ngiyaluzonda lolu hlobo lomuntu, futhi angithambi kulo, angiluniki musa kodwa bonke ubukhosi nokwahlulela; bona ukuthi usalokotha yini ukungikhohlisa. NginguNkulunkulu ohlola inhliziyo yomuntu ephakathi kakhulu. Leli phuzu kufanele licace kuwo wonke umuntu; kungenjalo, bazokwenza umsebenzi wabo nje ngokungazinikeli futhi babhekane Nami ngokungabi nandaba. Lesi yisizathu sokuthi abanye abantu ngokungazi bashaywe Yimi. Ngishilo ukuthi ngeke ngiphathe muntu ngokungalungi, ukuthi ngeke ngenze izinto ezingalungile, ukuthi konke engikwenzayo kuhambisana namalungiselelo ahlakaniphile esandla Sami.

Ukwahlulela Kwami kwehlele phezu kwabo bonke abantu abangangithandi ngempela, ngesikhathi okuyocaca kuso ukuthi ngobani engibanqumele ngaphambili futhi ngabakhetha, nalabo abasuswe Yimi. Laba bayocaciswa ngamunye, kungafihlwe lutho. Bonke abantu, izigameko, nezinto zimi futhi zikhona ukuze zigcwalise amazwi Ami, futhi zisebenza ukwenza amazwi akhulunywe umlomo Wami afezeke. Isandla Sami silawula amaphethelo omhlaba nezulu lonke. Ngiyoshaya noma ngubani olinga angalaleli amazwi Ami, noma ongalinganisi izenzo Zami. Ngale ndlela lowo muntu uyocwila eHayidesi futhi angasindi. Onke amazwi Ami alingene futhi afanele ngaphandle kokungcola. Ngabe ukukhuluma kwakho kuyakwazi ukufana Nokwami? Kuthatha kude, awuzwakali futhi awuchazi ngokucacile, futhi usacabanga ukuthi uzuze izinto ezithile, ukuthi usucishe waphumelela. Ngiyakutshela! Lapho umuntu ebe nokwaneliseka ngaye ngokwengeziwe, uqhele ngokwengeziwe ezindinganisweni Zami. Akakhombisi ukucabangela intando Yami, futhi uyangikhohlisa aphinde angahloniphi igama Lami kabi kakhulu! Akanamahloni! Awusibheki isiqu esingokomoya sakho! Waze wanobuwula nokungazi!

Amazwi Ami akhomba izinto ngaso sonke isikhathi nakuzo zonke izindawo. Kungenzeka ukuthi awukaqondi, futhi awukacacelwa? Ngabe uqonde ukungidumaza? Phakamisa umoya wakho, futhi uvuse umdlandla wakho. Angimphathi budlabha noma ngubani ongithandayo. Ngihlola inhliziyo yomuntu engaphakathi kakhulu, futhi ngazi konke okusenhliziyweni yabo bonke. Konke lokhu kuyobekwa obala ngakunye, futhi konke kuyokwedlula ekuhloleni Kwami. Ngeke nginganaki noma ngubani ongithanda ngempela. Bonke bangabemukeli bezibusiso; bayiqembu lamadodana angamazibulo engiwanqumele ngaphambili ukuba ngamakhosi. Mayelana nalabo abangangithandi ngempela, bawukudla kwamacebo abo, futhi bayilabo abemukela ishwa, futhi nakho kunqunyelwe ngaphambili Yimi. Ungakhathazeki. Ngizobambula ngamunye. Kade ngiwulungiselele lo msebenzi, futhi sengiqalile ukwenza lo msebenzi. Wonke uhlelekile, akukho nhlobo ukungahleleki. Senginqumile ukuthi ngubani okhethiwe futhi ngubani osusiwe. Ngamunye bazokwambulwa ukuze nibabone. Ngalezi zikhathi niyobona okwenziwa yisandla Sami, bonke abantu bayobona ukuthi ukulunga nobukhosi Bami akuvumeli ukona noma ukumelana kwanoma ngubani, nokuthi noma ngubani owonayo uyojeziswa kanzima.

NgiyiLowo ohlala ehlola inhliziyo ephakathi kakhulu yabo bonke. Ungangiboni kuphela ngaphandle. Bantu abayizimpumputhe! Aniwalaleli amazwi engiwakhulume ngokucacile, futhi aningikholwa nhlobo, Mina nginguNkulunkulu ophelele Ngokwakhe. Ngeke neze ngibekezelele noma ngubani olokotha angikhohlise noma angifihlele noma yini.

Uyakukhumbula konke engikushilo? “Ukungibona kufana nokubona yonke imfihlakalo efihliwe kusuka phakade kuya phakade.” Uke wazindla ngokucophelela ngala mazwi? NginguNkulunkulu. Izimfihlakalo Zami ziveziwe kini. Anikaziboni? Kungani ninganginaki? Futhi kungani ukhonza kangaka uNkulunkulu ongacacile osemqondweni wakho? Kungenzeka kanjani ukuthi Mina—uNkulunkulu oyedwa wangempela—ngenze noma yini engalungile? Bona lokhu ngokucacile! Qiniseka ngakho! Lonke izwi nokwenza Kwami, sonke isenzo nawo wonke umnyakazo Wami, ukumamatheka Kwami, ukudla Kwami, nokugqoka Kwami, konke Okwami kwenziwa nguNkulunkulu Ngokwakhe. Niyangahlulela; kungenzeka ukuthi nase nivele nabona uNkulunkulu ngaphambi kokufika Kwami? Ngakho kungani uhlala ungiqhathanisa noNkulunkulu wakho osenhliziyweni yakho? Konke kuyimibono yabantu! Izenzo nokuziphatha Kwami akuhambisani nokucabanga kwakho, kunjalo? Angivumeli muntu ukuba aveze umbono ngokuthi izenzo nokuziphatha Kwami kulungile noma cha. NginguNkulunkulu wangempela oyedwa. Lokhu akuguquleki, yiqiniso elingenakuphikiswa elilungile! Ungakhohliswa ngamacebo akho. Amazwi Ami akusho ngokucaca okuphelele. Akukho cashazi lobuntu Kimi, futhi bonke ubuMina bunguNkulunkulu uqobo Lwakhe, ovezwe ngokugcwele kini, kungekho lutho olufihliwe!

Kufanele wethembele Kimi ukuthi ngisuse noma yikuphi ukusilela noma ubuthakathaka ngokushesha lapho ukuthola. Ungalibali; kungenjalo umsebenzi woMoya oNgcwele uyoba kude kakhulu nawe, futhi uyosilela emuva kakhulu. Umsebenzi engiwubeke kuwe ungafezwa kuphela ngokusondela, ukuthandaza, nokuhlanganyela njalo kwakho ebukhoneni Bami. Uma kungenjalo, akukho mphumela oyotholakala, futhi konke kuyoba yize. Umsebenzi Wami namuhla awunjengoba ubunjalo ngaphambili. Izinga lokuphila kubantu engibathandayo alifani neze njengoba belinjalo ngaphambili. Bonke bawaqonda ngokucacile amazwi Ami, futhi banolwazi olujulayo kuwo. Lena yingxenye esobala kakhulu; ikwazi kakhulu ukubonakalisa ukumangalisa komsebenzi Wami. Isivinini somsebenzi Wami sesiyashesha, futhi umsebenzi Wami ngokuqinisekile wehlukile kowesikhathi esedlule. Kulukhuni ukuthi abantu bakucabange, futhi ngaphezu kwalokho akwenzeki ukuthi abantu bakuqonde. Akusekho okuyimfihlakalo kinina; kunalokho konke kwenziwe kwaziwa futhi kwabonakaliswa. Kusobala, kudedelwe, futhi ngaphezu kwalokho, kukhululeke ngokuphelele. Labo engibathandayo nakanjani ngeke bavinjwe yinoma ngumuphi umuntu, isigameko, into, noma iyiphi indawo noma isimo somhlaba; bayokwedlula konke ukulawula okulethwa yizo zonke izimo futhi baphume enyameni. Lokhu ngukuqedwa komsebenzi Wami omkhulu. Ngeke kusale lutho; uyoqedwa ngokuphelele.

Ukuqedwa komsebenzi omkhulu kushiwo ngokubhekisa kuwo wonke amadodana angamazibulo nakubo bonke abantu engibathandayo. Emva kwalokhu ngeke nilawulwe yinoma yimuphi umuntu, isigameko, noma into. Niyohamba ezizweni zomhlaba ezehlukene, nidabule lonke izulu nomhlaba, ukuze izinyathelo zenu zisale yonke indawo. Ningacabangi ukuthi lokhu kukude kakhulu; kuyinto ezofezeka maduze kakhulu phambi kwamehlo enu. Lokho engikwenzayo kuyobekwa kinina, futhi izindawo lapho kunyathela khona izinyawo Zami ziyoba nezinyathelo zenu. Lokhu ngempela kuyincazelo yangempela yenu Nami sibusa ndawonye njengamakhosi. Nike nazindla ngokuthi kungani isambulo engisinikezayo sicace ngokwengeziwe, sisobala ngokwengezwe kakhulu, ngaphandle kokufihlwa nakancane? Kungani ngethule ubufakazi obuphezulu kakhulu, futhi ngaxoxa ngazo zonke izimfihlakalo nawo wonke amazwi kini? Isizathu asiyilutho ngaphandle komsebenzi oshiwo ngenhla. Ukuqhubeka komsebenzi wenu okwamanje kuhamba kancane kakhulu, nokho. Anikwazi ukuhambisana namagxathu Ami, anikwazi ukubambisana Nami kahle, futhi okwamanje anikakwazi ukufeza intando Yami. Kufanele nginiqeqeshe ngokuqine ngokwengeziwe, ngenyuse isivinini sokuniphelelisa, nginivumele ukuba nanelise inhliziyo Yami ngokushesha ngangokunokwenzeka.

Okusobala kakhulu manje ukuthi iqembu lamadodana angamazibulo selakhekile, lonke lavunywa Yimi, ayeze anqunyelwa ngaphambili futhi akhethwa Yimi kusukela ekudalweni komhlaba, ngamunye ekhushulwa yisandla Sami. Akukho ndawo yokucabanga komuntu kulokhu, futhi kungaphezulu kokulawulwa nguwe. Ungaziqhenyi; konke kuwumusa nobubele Bami. Emehlweni Ami, konke sekufeziwe. Ukuthi nje amehlo enu afiphele kakhulu, futhi namanje anikwazi ukubona ngokucacile izimanga zezenzo Zami. Anicacelwe ngokuphelele futhi ngempela anikuqondi ukuba namandla onke Kwami, ukuhlakanipha Kwami, sonke isenzo Sami, kanye nalo lonke izwi nokwenza Kwami. Ngakho ngikhuluma ngokucacile. Ngenxa yamadodana Ami, izithandwa Zami, ngizinqumele ngaphambili ukukhokha lonke inani, ngizinqumele ngaphambili ukusebenza kanzima, futhi ngizinqumele ngaphambili ngokuzikhandla. Ngabe uyangazi ngokwamazwi Ami? Ngabe uyadinga ukuba ngisho lokhu ngokucace ngokwengeziwe? Ungabe usaba ongeqotho; cabangela inhliziyo Yami! Manje ngoba imfihlakalo enkulu kangaka isixoxiwe kini, nithini? Ngabe nisenokukhononda? Uma ningakhokhi inani futhi nisebenze ngamandla, ngabe ningafanelwa yikho konke ukuzihlupha Kwami?

Abantu kulezi zinsuku abakwazi ukuzilawula. Uma ngingenzeli muntu umusa, ngeke bakwazi ukungithanda, nakuba bengafuna. Abantu engibanqumele ngaphambili futhi ngabakhetha, nokho, ngeke bakwazi ukuphunyuka noma bethanda; kungakhathaleki ukuthi bayaphi ngeke bakwazi ukuphunyuka entendeni yesandla Sami. Bunjalo ubukhosi Bami, kanjalo nokwahlulela Kwami. Bonke abantu kufanele benze imisebenzi yabo ngokohlelo Lwami, nangokwentando Yami. Ngokungephikiswe konke kusuka manje kuya phambili kubuyela esandleni Sami, futhi kungaphezulu kokulawula kwabo. Kulawulwa Yimina ngokuphelele, kulungiselelwa Yimina. Uma umuntu ebamba iqhaza ngendlela encane, ngeke ngimdedele kalula. Kusuka namuhla, ngizokwenza bonke abantu baqale ukungazi—uNkulunkulu oyedwa wangempela owadala konke, owafika phakathi kwabantu futhi walahlwa waphinde wanyundelwa yibo, olawula futhi olungiselela konke, iNkosi ephethe ubukhosi, uNkulunkulu uqobo ophethe izulu nomhlaba, nangaphezu kwalokho uNkulunkulu ophethe isihluthulelo seHayidesi. Ngiyokwenza bonke abantu (abadala, izingane, kungakhathaleki ukuthi banemimoya noma cha, noma bayiziwula noma banokukhubazeka, njll.) bangazi. Angikhululi muntu emsebenzini wakhe; ngumsebenzi onzima kakhulu, umsebenzi engiwulungise kakhulu, umsebenzi owenziwayo kusuka manje. Lokho engikushoyo kuzokwenziwa. Vula amehlo akho okomoya, lahla imiqondo yakho, futhi ubone ukuthi nginguNkulunkulu oyedwa wangempela ophethe izulu nomhlaba! Angifihlakele kumuntu, futhi ngenza izinqumo Zami zokuphatha kuwo wonke umuntu.

Beka eceleni zonke izinto zakho. Ngabe izinto ozithola Kimi azinamsebenzi ngokwengeziwe nokubaluleka okwengeziwe? Ngabe awumkhulu umehluko phakathi kwazo namafuhlululu akho? Ungenzi kancane ekudeleni zonke izinto ezingenamsebenzi. Kunqunyiwe manje ukuthi kutholakala izibusiso noma kuhlanganwa namashwa. Manje ngumzuzu omqoka; futhi kungumzuzu ngisho obucayi. Uyakwazi ukukubona lokhu?

Amazwi Ami agcwaliseka ngokushesha lapho ekhulunywa; awaguquki neze futhi alunge ngokuphelele. Khumbula lokhu! Lonke izwi nomshwana ophuma emlonyeni Wami kufanele kucatshangwe ngokucophelela. Cophelela ngokwengeziwe, kungenjalo ungase wehlelwe ukulahlekelwa futhi uthole kuphela ukwahlulela Kwami, ulaka Lwami, ukushisa Kwami. Umsebenzi Wami manje uhamba ngesivinini esishesha kakhulu, nakuba ungenamininingwane; ucwengeke kahle ngendlela yokuthi awubonakali ngokoqobo ngeso lenyama futhi, futhi awukwazi ukubanjwa yizandla zomuntu. Wenziwa ngokucophelela okukhethekile. Angiwakhulumi neze amazwi angenalutho; konke engikushoyo kuyiqiniso. Kufanele ukholwe ukuthi lonke izwi liqinisile futhi liyanemba. Ungabi nokunganaki; lo ngumzuzu osemqoka! Ukuthi uthola izibusiso noma ishwa kuyonqunywa kulo mzuzu impela, futhi umehluko unjengalowo ophakathi kwezulu nomhlaba. Ukuthi uya ezulwini noma eHayidesi ngokuphelele kulawulwa Yimi. Labo abaya eHayidesi basemzabalazweni wabo wokugcina wokufa, lapho labo abaya ezulwini bedlula engxenyeni yabo yokugcina yokuhlupheka nasekuzikhandleni kwabo kokugcina ngenxa Yami, futhi konke abakwenzayo esikhathini esizayo ukuthokoza nokudumisa, ngaphandle kwazo zonke izinto ezingabalulekile ezihlupha abantu (umshado, umsebenzi, umcebo ocasulayo, isikhundla, nalo njalo). Kodwa kulabo abaya eHayidesi, ukuhlupheka kwabo okwaphakade (lokhu kubhekise emoyeni, umphefumulo, nomzimba wabo), bengasoze baphunyuke esandleni Sami sokujezisa. Lezi zinhlangothi ezimbili azihlangani njengomlilo namanzi. Akukho ukuthandelana: Labo abehlelwa yishwa bayolokhu behlelwa yishwa, kuthi labo ababusisiwe bathokoze kuze kwanele izinhliziyo zabo.

Zonke izigameko nezinto zilawulwa Yimi, kungasaphathwa ukuthi nina—amadodana Ami, izithandwa Zami—ningabami ngokwengeziwe. Niwukufezwa kohlelo Lwami lokuphatha lweminyaka eyizi-6,000, amagugu Ami. Bonke labo engibathandayo bayathokozisa emehlweni Ami, ngoba babonakalisa Mina; bonke labo engibazondayo ngibenyanya nangaphandle kokubabheka, ngoba bayinzalo kaSathane futhi ngabakaSathane. Namuhla, wonke umuntu kufanele azihlole: Uma izinhloso zakho zilungile futhi ungithanda ngempela, khona-ke nakanjani ngiyokuthanda. Kufanele ungithande ngempela futhi akufanele ungikhohlise! NginguNkulunkulu ohlola izinhliziyo zabantu eziphakathi kakhulu! Uma izinhloso zakho zingalungile futhi ubanda futhi ungethembekile Kimi, khona-ke uqinisekile ukwenyanywa Yimi futhi awumiswanga ngaphambili noma wakhethwa Yimi. Linda nje ukuya esihogweni! Abanye abantu bangase bangakwazi ukubona lezi zinto, kodwa wena Nami kuphela—uNkulunkulu obuka ekujuleni kwezinhliziyo zabantu—siyabazi. Bayokwambulwa ngesikhathi esithile. Abaqotho abadingi ukukhathazeka futhi abangeqotho abadingi kwesaba. Konke kuyingxenye yohlelo Lwami oluhlakaniphile.

Umsebenzi uyaphuthuma futhi unzima, futhi udinga ukuthi nizikhandlele Mina okokugcina ukuze kuphethwe lo msebenzi wokugcina. Izimfuneko Zami aziphakeme: Ngidinga kuphela ukuthi nikwazi ukuhambisana Nami kahle kakhulu, ninganelise kukho konke, nilandele ukuqondisa Kwami phakathi kini. Ningabi yizimpumputhe; yibani nomgomo, futhi nizwe izinhloso Zami kuzo zonke izingxenye futhi kukho konke. Lokhu kungenxa yokuthi angiseyena uNkulunkulu ofihlakele kinina. Kufanele nicacelwe kakhulu ngalokhu ukuze niqonde izinhloso Zami. Ngesikhathi esifushane kakhulu, ngeke kuphela nihlangane nabakwamanye amazwe abafuna indlela efanele, okubaluleke nakakhulu ukuthi kufanele nibe nekhono lokubelusa. Lokhu kuyinhloso Yami ephuthumayo. Ngeke kwanele uma ningakwazi ukubona lokhu. Nokho, kufanele nikholwe ekubeni namandla onke Kwami. Uma nje abantu belungile, nakanjani ngiyobaqeqesha babe ngamabutho amahle. Konke kulungiselelwe ngokuyikho Yimi. Kufanele ulangazelele ukungihluphekela. Lo ngumzuzu osemqoka. Ungakwedluli! Ngeke ngikhumbule izinto zesikhathi sakho esedlule. Kufanele uthandaze futhi unxuse Kimi kaningi; ngiyokunika umusa owanele ukuze uwuthokozele futhi uwusebenzise. Umusa nezibusiso akufani. Enikuthokozelayo manje ngumusa Wami futhi akufanele kushiwo emehlweni Ami, kanti izibusiso ziyilokho eniyokuthokozela ngokungapheli esikhathini esizayo. Ziyizibusiso abantu abangakaze bacabange ngazo futhi abangakwazi ukuzicabanga. Ngithi nibusisiwe ngalesi sizathu—kuyisibusiso umuntu angakaze asithokozele kusuka ekudalweni.

Sengikwambule konke Okwami kini. Ngethemba kuphela ukuthi ningacabangela inhliziyo Yami, nicabange ngenxa Yami kukho konke, futhi ningicabangele kukho konke, ukuze engihlala ngikubona kube ubuso obumamathekayo. Kusuka manje kuya phambili, labo abazuza isikhundla sendodana eyizibulo ngabantu abayobusa njengamakhosi kanye Nami. Ngeke baqinelwe noma ngumuphi umfowabo, noma basolwe noma Mina ngibhekane nabo, ngoba isimiso Sami sokwenza izinto sithi: Labo abaseqenjini lamadodana angamazibulo bangabantu ababukelwa phansi futhi abaqinelwa ngabanye futhi behlelwe yizo zonke izinguqunguqu zempilo. (Ngibhekane nabo futhi ngabephula ngaphambili, futhi bapheleliswa ngaphambili.) Laba bantu sebethokozele kanye Nami izibusiso okufanele bazithole ngaphambi kwesikhathi. Ngilungile futhi angivuni muntu.

Babusisiwe labo abafunde izwi Lami base bekholwa ukuthi lizofezeka—ngeke ngikuphathe kabi, kodwa ngiyokwenza lokho okholwa ukuthi kugcwaliseke kuwe. Lesi yisibusiso Sami esiza kuwe. Izwi Lami lishaya izimfihlo ezifihlwe kuwo wonke umuntu. Wonke umuntu unamanxeba abulalayo, futhi ngingudokotela omuhle obelaphayo—woza nje ebukhoneni Bami. Kungani ngathi esikhathini esizayo ngeke kusaba nosizi nezinyembezi? Kungenxa yalokhu. Kimi, konke kuyafezeka, kodwa kubantu, zonke izinto zikhohlakele futhi ziyize, futhi zonke ziyakhohlisa kubantu. Ebukhoneni Bami uyokwamukela zonke izinto, futhi ubone uphinde uthokozele zonke izibusiso obungekwazi ukuzicabanga. Labo abangezi phambi Kwami ngokuqinisekile bayahlubuka, futhi nakanjani bayilabo abamelana Nami. Nakanjani ngeke ngibayeke kalula; ngizolusola kanzima lolu hlobo lomuntu. Khumbula lokhu! Labo abeza phambi Kwami ngokwengeziwe bazozuza okwengeziwe, kodwa ngeke kube ngokungaphezu komusa. Kamuva, bazothola izibusiso ezinkulu ngokwengeziwe.

Kusukela ekudalweni komhlaba ngiqale ukumisa ngaphambili nokukhetha leli qembu labantu, abayinina namuhla. Isimo senhliziyo yenu, izinga lomqondo, ukubonakala, isiqu esingokomoya, umndeni ozalelwe kuwo, umsebenzi wakho nomshado wakho, bonke ubuwena, ngisho umbala wezinwele zakho nowesikhumba sakho, nesikhathi sokuzalwa kwakho konke kwahlelwa yizandla Zami. Ngisho izinto ozenzayo nabantu ohlangana nabo usuku nosuku kuhlelwa yizandla Zami, ingasaphathwa eyeqiniso lokuthi ukukungenisa ebukhoneni Bami namuhla empeleni kuwukuhlela Kwami. Ungaziphonsi enxakanxakeni, kufanele uqhubeke ngokuzotha. Engikuvumela ukuba ukuthokozele namuhla yisabelo osifanele, futhi kwamiswa ngaphambili Yimi ekudalweni komhlaba. Abantu bonke bedlulele—banenkani ngokwedlulele noma abanamahloni ngokuphelele. Abakwazi ukwenza izinto ngokohlelo nokulungiselela Kwami. Ungabe usakwenza lokhu. Kimi konke kukhululiwe; ungazibophi, ngoba kuyoba nokulahlekelwa mayelana nempilo yakho. Khumbula lokhu!

Kholwa ukuthi konke kusezandleni Zami. Lokho obekuthathwa njengemfihlakalo kinina esikhathini esedlule konke kwambulwe ngokusobala namuhla; akusafihliwe (ngoba ngithe esikhathini esizayo akukho okuyosala kufihliwe). Abantu bahlala bengenasineke; bajaha kakhulu ukuqeda into futhi abakucabangi okusenhliziyweni Yami. Ngiyaniqeqesha ukuze nabelane ngomsebenzi Wami futhi niphathe umuzi Wami. Ngifuna ukuthi nikhule ngokushesha ukuze nikwazi ukuhola abafowenu nodadewenu abasha kunani, ukuze thina uBaba namadodana sisheshe sihlangane futhi singaphinde sehlukane. Lokhu kuyokwanelisa isifiso senhliziyo Yami. Imfihlakalo isivele yambuliwe kubo bonke abantu, futhi akukho nhlobo okusale kufihliwe: Mina—uNkulunkulu ophelele uqobo Lwakhe, onakho kokubili ubuntu obejwayelekile nobunkulunkulu obuphelele—ngambulwe khona phambi kwamehlo enu namuhla. Bonke ubumina (okokugqoka, ukubukeka emzimbeni, nokuma komzimba) kuwukubonakaliswa okuphelele kukaNkulunkulu uqobo Lwakhe, futhi kuyisiqu sikaNkulunkulu umuntu obelokhu esicabanga kusukela ekudalweni komhlaba kodwa esingakaze sibonwe ngumuntu. Isizathu esenza izenzo Zami zibe zinhle njengamazwi Ami ngukuthi ubuntu Bami obejwayelekile nobunkulunkulu obuphelele kuyasizana, ngaphezu kwalokho, lokhu kwenza ukuthi bonke abantu babone ukuthi umuntu ojwayelekile ngempela uphethe amandla amakhulu kangaka. Labo kinina abakholwa Kimi ngempela bakwenza lokho ngoba ngininike inhliziyo yangempela ukuze nikwazi ukungithanda. Lapho ngibhekana nawe, ngikhanyisa futhi ngikhanyisele wena futhi ngikuvumele ukuthi ungazi ngalokho. Ngakho, kungakhathaleki ukuthi ngibhekana kanjani nawe, ngeke ubaleke. Kunalokho, uyoya ngokuya uqiniseka Ngami. Lapho ubuthakathaka, nakho kuwukulungiselela Kwami, okukuvumela ukuba ubone ukuthi uma ungishiya uzofa futhi ubune. Kulokho ungafunda ukuthi ngiwukuphila kwakho. Lapho uqina emva kokuba buthakathaka, kuyokuvumela ukuba ubone ukuthi ukuba buthakathaka noma ukuqina akuncikile kuwe, kodwa kuncike Kimi ngokuphelele.

Zonke izimfihlakalo zambulwa ngokuphelele. Ezenzweni zenu zangesikhathi esizayo, ngizoninika imiyalelo Yami, umsebenzi ngamunye. Ngeke ngingacaci; ngiyoba sobala ngokuphelele futhi ngize ngikhulume nani ngokuqondile ukuze ningadingi ukuzindla ngakho ninodwa, ningaze niphazamise ukuphatha Kwami. Kungakho ngigcizelela ngokuphindaphindiwe ukuthi kamuva ngeke kusaba nalutho olufihlakele.

Konke kuzogcwaliseka ngokushesha lapho amazwi Ami ekhulunywa, ngaphandle kokuphambuka nokuncane. Kusuka manje kuya phambili, zonke izimfihlakalo ezifihliwe ngeke zisafihlakala noma zicashiswe nhlobo, futhi ziyokwambulwa kinina—madodana Ami athandekayo. Ngizonenza nibone ngisho izimfihlakalo ezinkulu ngokwengeziwe. Lezi zinto nakanjani zizonimangalisa futhi zininike ukungiqonda okungcono Mina, Nkulunkulu onamandla onke, futhi zinivumele ukuba nazise ukuhlakanipha Kwami okuphakathi kuzo. Namuhla nibhekana noNkulunkulu wangempela oyedwa abantu abangakaze bambone kusukela ekudalweni, futhi akukho okukhethekile Ngami. Ngiyadla, ngiyaphila, ngiyakhuluma, futhi ngihleka nani, futhi ngihlala nginani, lapho ngesikhathi esifanayo ngihamba phakathi kwenu. Kulabo abangakholwa noma abanemibono emibi yabo, lokhu kuyisiphazamiso. Lokhu kuwukuhlakanipha Kwami. Ngizokwambulela futhi abanye abantu izinto ubuntu Bami obejwayelekile obungazazi, kodwa lokhu akusho ukuthi angiyena uNkulunkulu uqobo Lwakhe. Ngokuphambene, leli phuzu lanele ukufakazela ukuthi nginguNkulunkulu onamandla onke. Kubantu abakholwayo, leli phuzu linomthelela onqumayo, futhi ngenxa yaleli phuzu nje banokuqiniseka okungamaphesenti ayikhulu Ngami. Ungakhathazeki ngokwedlulele; ngizokwambula izinto kuwe ngazinye.

Ngenxa yenu, ngisobala futhi angifihlakele. Nokho, kwabangakholwa—labo abakhohlisayo, abakhohlakaliswe nguSathane kuze kube sezingeni elithile—ngiyohlala ngifihlakele kubona. Nokho, lapho ngikhuluma ngaphambili ngokuzambula kubo bonke abantu, bengikhuluma ngokulunga, ukwahlulela, nobukhosi Bami, ukuze bazi emphumeleni abawamukelayo ukuthi ngiphethe zonke izinto ezulwini nasemhlabeni. Yenzani ngesibindi! Phakamisani amakhanda enu nje! Ningesabi: Mina—uYihlo—ngilapha ukunisekela, futhi ngeke nihlupheke. Uma nisavama ukuthandaza futhi ninxusa phambi Kwami, ngiyoninika konke ukukholwa. Labo abasemandleni bangabonakala benesihluku ngaphandle, kodwa ningesabi, ngoba lokhu kungenxa yokuthi ninokukholwa okuncane. Uma ukukholwa kwenu kukhula, akukho okuyoba lukhuni kakhulu. Halalisani futhi nigxume ngokuzokwanelisa izinhliziyo zenu! Konke kungaphansi kwezinyawo zenu futhi kusezandleni Zami. Ngabe ukufezwa noma ukubhujiswa akunqunywa yizwi Lami elilodwa?

Labo engibasebenzisa manje bonke bavunywa Yimi kudala, ngamunye ngokulandelana kwabo. Okungukuthi, labo bantu eqenjini lamadodana angamazibulo sebevele bamisiwe, futhi bamiswe kusukela ngidala umhlaba. Akekho ongakuguqula lokhu, futhi konke kufanele kube sekuyaleleni Kwami. Akekho umutu ongakwenza; konke lokhu kungamalungiselelo Ami. Kimi, konke kuyokwenziwa kuqine futhi kuphephe; Kimi, konke kuyokwenziwa ngendlela nangokufanele, ngaphandle kokudla namancane amandla. Ngiyakhuluma bese kudaleka; ngiyakhuluma bese kwenzeka. Njengoba isimo samazwe omhlaba sinesiyaluyalu, kungani ningaphuthumile ukuqala ukuqeqeshwa kwenu? Niyolinda kuze kube nini? Ngabe niyolinda usuku lapho abamanye amazwe bethutheleka eChina ukuzohlangana nani? Kungenzeka ukuthi nenze kancane ngaphambili, kodwa anikwazi ukuqhubeka nokuzitotosa! Madodana Ami! Cabangelani izinhloso Zami ezinesineke! Labo abasondela Kimi kakhulu ngokwengeziwe bayozuza konke. Aningethembi?

Isivinini somsebenzi Wami siwukuphazima kombani, kodwa nakanjani asiyiwo umsindo wokuduma kwezulu. Niyayiqonda incazelo yangempela yala mazwi? Kufanele nikwazi ukuhambisana kangcono Nami nokucabangela izinhloso Zami. Nifuna ukwamukela izibusiso, kodwa futhi nesaba ukuhlupheka; ngabe lokhu akukhona ukuba nemibono ephikisanayo? Ake ngikutshele! Uma umuntu efisa izibusiso namuhla kodwa engenzi yonke iminikelo ekufezekeni kwalokho, khona-ke konke azokuthola ngukujeziswa nokwahlulela Kwami. Nokho, labo abenza konke ukunikela bayozwa ukuthula kuzo zonke izinto futhi babe nakho konke ngobuningi, futhi konke abakwamukelayo kuzoba yizibusiso Zami. Okudingeka ngokuphuthumayo namuhla ukukholwa kwenu, futhi ukuba nikhokhe inani. Ningahumushi kabi izinhloso Zami. Konke kuzokwenzeka, futhi nizokubona ngamehlo enu futhi nikuzwe mathupha. Kimi, akukho nelilodwa izwi elingaqinisile noma elingamanga; konke engikushoyo kuyiqiniso ngokuphelele, kodwa akuntuli ukuhlakanipha. Ungakholwa okuyingxenye futhi ungabaze okuyingxenye. Yimi engifeze konke phakathi kwenu, futhi Yimi obuye ahlulele futhi aqondise labo abenza ububi. Ngiyanithanda, futhi ngiyaniphelelisa. Kubo, nokho, ngingokuphambene ngokuphelele: inzondo nembubhiso, ngaphandle kokuxegisa futhi ngaphandle kokushiya umsizilo. Inala Yami ikhona kukho konke engikushoyo nengikwenzayo. Nike nakuhlola kancane kancane? Amanye amazwi ngiwasho kaningi, ngakho kungani ningakuqondi engikushoyo? Emva kokufunda amazwi Ami, ngabe konke kuyokuba njengoba kufanele? Ngabe konke-ke kuyafezeka? Aninanhloso yokucabangela inhliziyo Yami. Kungani ngithi nginguNkulunkulu onegunya eligcwele, ohlakaniphe kukho konke, oyedwa wangempela obheka ekujuleni kwezinhliziyo zabantu? Ngabe awukayiqondi incazelo yala mazwi? Ngabe usufunde ngekhanda ngalinye lamazwi engiwagcizelele? Ngabe ngempela asebe yizimiso zendlela owenza ngayo?

Ngimi phezu kwakho konke, ngibuka lonke izulu nomhlaba. Ngizokhombisa amandla Ami amakhulu nakho konke ukuhlakanipha Kwami kuzo zonke izizwe nakubo bonke abantu. Musani ukumane nenze konke eningakwenza ukuze nifune ukuthokoza njengamanje. Lapho zonke izizwe zomhlaba zihlangana, yikuphi okungeke kube ngokwenu? Noma kunjalo, ngeke nginenze nintule manje, noma nginivumele nihlupheke. Kholwani ukuthi nginguNkulunkulu onamandla onke! Konke kuzofezwa futhi kuye ngokuya kuba ngcono! Madodana Ami angamazibulo! Zonke izibusiso zizokuza kini! Ziyothokozelwa yini ngokungapheli, zihlinzekwe ngokungapheli, futhi zigcwale ngokuphelele!

Amazwi Ami onke angukuvezwa kwentando Yami. Ngubani ongacabangela umthwalo Wami? Ngubani ongaqonda inhloso Yami? Ngabe niyicabangile ngamunye imibuzo engiyibuze Kini? Yeka ukungacopheleli okungaka! Nilokotha kanjani niphazamise izinhlelo Zami? Nidlebelekile! Uma umsebenzi onjalo wemimoya emibi uqhubeka, ngizobaphonsa ekufeni ngokushesha emgodini ongenamkhawulo! Kade ngabona ngokucacile izenzo ezehlukene zemimoya emibi. Futhi abantu abasetshenziswa yimimoya emini (labo abanezinhloso ezingalungile, labo abakhanukela inyama noma umcebo, labo abaziphakamisayo, labo abaphazamisa ibandla, njll.) futhi ngamunye baboniwe ngaphakathi Yimi. Ungazitsheli ukuthi konke kuphela lapho sekukhishwe imimoya emibi. Ake ngikutshele! Kusuka manje kuya phambili, ngizobalahla laba bantu ngamunye, ngingaphinde ngibasebenzise! Okusho ukuthi, noma yimuphi umuntu okhohlakaliswe yimimoya emibi ngeke asetshenziswe Yimi, futhi uyoxoshwa! Ungacabangi ukuthi anginayo imizwa! Yazi lokhu! NginguNkulunkulu ongcwele, futhi ngeke ngihlale ethempelini elingcolile! Ngisebenzisa kuphela abantu abaqotho futhi abahlakaniphile abethembeke ngokuphelele Kimi futhi abangacabangela umthwalo Wami. Lokhu kungenxa yokuthi abantu abanjalo banqunyelwe kusengaphambili Yimi. Nakanjani ayikho nhlobo imimoya emibi esebenza kubo. Ake ngicacise into eyodwa: Kusuka manje kuya phambili, bonke labo abangenamsebenzi woMoya oNgcwele banomsebenzi wemimoya emibi. Ake ngiphinde: Angifuni noyedwa umuntu okusebenza kuye imimoya emibi. Bonke bayophonswa eHayidesi kanye nenyama yabo!

Izindinganiso Zami kini esikhathini esedlule bezixega kancane, futhi beningeqotho uma kuziwa enyameni. Kusuka namuhla kuya phambili, ngeke nginivumele nilokhu niqhubeka kanje. Uma amazwi nezenzo zenu kungangibonakalisi noma ngayiphi indlela, noma uma kungenakufana nokuncane Nami, khona-ke nakanjani ngeke nginidedele kalula. Uma kungenjalo, beniyohlala nihleka futhi nincokola, nigegetheka, ngaphandle kokuzithiba. Lapho wenza okungalungile, awuzwa yini ukuthi sengikushiyile? Ngenxa yokuthi uyazi, kungani usalokhu ungeqotho? Ngabe usalindele ukuthinta kwesandla Sami sokwahlulela? Kusuka namhlanje, ngizojezisa masinyane noma ngubani ongahambisani nenhloso Yami nangomzuzu owodwa. Uma nihlala nibuthene nihleba, khona-ke ngizokushiya. Ungakhulumi uma unganikezi ukondla ngokomoya. Ngikusho lokhu hhayi ngoba ngikuvimba, kodwa ngisho ngoba umsebenzi Wami ususebenze kwaze kwafika esinyathelweni okuso manje, ngizoqhubeka ngokuhambisana nohlelo Lwami. Uma nihlala ndawonye nikhuluma ngezinto zomoya empilweni, khona-ke ngizokuba nani. Ngeke ngiphathe ngokungafanele noma ngubani kinina. Uma uvula umlomo wakho, ngiyokunika amazwi afanele. Kufanele wazise inhliziyo Yami kusuka ngaphakathi emazwini Ami. Anginitsheli ukuthi nizenze izimungulu, futhi anginitsheli ukuthi nenze ukukhuluma okungabalulekile.

Kungani ngilokhu ngithi asisiningi isikhathi esisele, nokuthi usuku Lwami alungalitshaziswa? Ngabe nicabangile ngalokhu ngokucophelela? Niyiqonda ngempela incazelo yamazwi Ami? Okungukuthi, bengilokhu ngisebenza kusukela ngiqala ukukhuluma. Lowo nalowo muntu kinina ubeqondwe ngumsebenzi Wami, hhayi umuntu othile ngokukhethekile; futhi ngaphezu kwalokho, hhayi omunye umuntu. Nikhathazeka kuphela ngokungathokozeli izibusiso, kodwa anicabangi ngezimpilo zenu. Naze naba yiziwula! Naze nadabukisa! Aniwucabangeli nhlobo umthwalo Wami!

Yonke imizamo Yami enesineke nenani engilikhokhile bekungenxa yenu. Uma ningacabangeli umthwalo Wami, khona-ke anifinyelele kwengikulindele kini. Zonke izizwe zilinde ukuba nibuse, futhi bonke abantu balinde ukuba nibuse phezu kwabo. Sengidlulisele konke ezandleni zenu. Manje, labo abasemandleni bonke baqale ukwehla futhi bawile, futhi balindele nje ukuba ukwahlulela Kwami kubehlele. Bonani ngokucacile! Umhlaba manje uyabhidlika, lapho umbuso Wami wakhiwe ngempumelelo. Amadodana Ami abonakele futhi amadodana Ami angamazibulo abusa Nami njengamakhosi, ebusa phezu kwezizwe nabantu abehlukene. Ningacabangi ukuthi lokhu kuyinto engacacile; kuyiqiniso elisobala. Akunjalo? Lapho nje nithandaza futhi ninxusa Kimi, ngizothatha izinyathelo ngokuphazima kweso futhi ngijezise labo abanishushisayo, ngibhekane nalabo abaniphazamisayo, ngibhubhise labo enibazondayo, futhi ngiphathe labo bantu, izigameko, nezinto ezinisebenzelayo. Ngikusho kaningi: Ngeke ngilethe insindiso kunoma ngubani osebenzela uKristu (okungukuthi, noma ngubani osebenzela iNdodana Yami). Ukusebenzela iNdodana Yami akusho ukuthi bangabantu abalungile; kuwumphumela ngokuphelele wamandla amakhulu nezenzo Zami ezimangalisayo. Ningabeki ukubaluleka okukhulu kakhulu esintwini. Abantu abanjalo nakanjani abanawo umsebenzi woMoya oNgcwele futhi abaziqondi neze izinto zokomoya. Ngeke babe namsebenzi emva kokuba sengiqedile ngabo. Khumbulani lokhu! Lokhu kuyisiqinisekiso Sami kini. Ningaphuthazi yonke indawo, niyaqonda?

Baya ngokuya bencipha abantu, kodwa amalungu aya ngokuya ecwengwa. Lona ngumsebenzi Wami, uhlelo Lwami lokuphatha, futhi ngaphezu kwalokho ukuhlakanipha Kwami nokuba namandla onke Kwami. Kungukuxhumana kobuntu Bami obujwayelekile nobunkulunkulu obuphelele. Ngabe niyakubona ngokucacile lokhu? Ngabe ninakho ukuqonda kwangempela ngaleli phuzu? Ngizofeza ngakunye, ngobunkulunkulu Bami, konke engikukhulumile kusuka ebuntwini Bami obejwayelekile. Yingakho ngilokhu ngithi lokho engikushoyo kuzokwenzeka ngaphandle kokungabaza; kunalokho, konke kuyocaca futhi kube sobala kakhulu. Konke engikushoyo kuzofezeka, futhi nakanjani ngeke kwenzeke ngobudlabha. Angikhulumi amazwi angenalutho futhi angiwenzi amaphutha. Noma ngubani olokotha ukungilinganisa uzokwahlulelwa, futhi nakanjani ngeke akwazi ukuphunyuka entendeni yesandla Sami. Lapho amazwi Ami eqeda ukukhulunywa, ngubani olokotha awaphikise? Ngubani olokotha ukungikhohlisa noma ukungifihlela noma yini? Ngikushilo ngaphambili: NginguNkulunkulu ohlakaniphile. Ngisebenzisa ubuntu Bami obejwayelekile ukwambula bonke abantu nokuziphatha kobusathane, ngidalule labo abanezinhloso ezingalungile, labo abenza ngendlela eyodwa phambi Kwami futhi benze ngenye ngemuva Kwami, labo abamelana Nami, labo abangethembekile Kimi, labo abakhanukela imali, labo abenza ubuqili nenkohliso kubafowabo nodadewabo, labo abakhuluma ngolimi olumnandi ukuze bajabulise abantu, nalabo abangakwazi ukuxhumana nabafowabo nodadewabo ngokuvumelana ngenhliziyo nangengqondo. Abantu abaningi kakhulu, ngenxa yobuntu Bami obejwayelekile, bamelana Nami ngokuyimfihlo futhi benze ubuqili nenkohliso bezitshela ukuthi ubuntu Bami obejwayelekile abazi. Futhi abantu abaningi banaka ngokukhethekile ubuntu Bami obejwayelekile, benginika izinto ezinhle ukuze ngidle futhi ngiphuze, bengisebenzela njengezisebenzi, futhi bekhuluma Kimi okusezinhliziyweni zabo, ngaso leso sikhathi benza ngokwehluke kakhulu ngemuva Kwami. Bantu abayizimpumputhe! Ningazi kancane kakhulu—Mina engiwuNkulunkulu obheka ekujuleni kwenhliziyo yomuntu. Anikangazi namanje; nisacabanga ukuthi angikwazi enikuhlosile. Cabanga ngakho: Bangaki abantu abazichithakalisile ngenxa yobuntu Bami obejwayelekile? Vuka! Ungabe usangikhohlisa. Kufanele ubeke yonke indlela yokuphila nokuziphatha kwakho phambi Kwami, lonke izwi nokwenza kwakho, futhi wamukele ukukuhlola Kwami.

Ukungaqiniseki ngamazwi Ami kuyafana nokuba nesimo sengqondo sokuphika izenzo Zami. Lokho kusho ukuthi, amazwi Ami aphume esuka ngaphakathi eNdodaneni Yami, nokho anibeki kubaluleka Kuwo. Nizithokozisa ngeze kakhulu! Maningi amazwi aphume esuka ngaphakathi eNdodaneni Yami, kodwa niyawangabaza, aniqinisekile ngawo. Niyizimpumputhe! Aniyiqondi inhloso yakho konke engikwenzile. Ngabe amazwi engiwakhuluma ngeNdodana Yami awawona amazwi Ami? Kukhona izinto engingazimisele ukuzisho ngokuqondile, ngakho ngizikhuluma ngeNdodana Yami. Kodwa kungani ningenangqondo ngendlela yokuthi niyaphikelela ekuthini angikhulume ngokuqondile? Aningiqondi, futhi nihlala ninokungabaza ngokwenza nangezenzo Zami! Angishongo ngaphambili ukuthi wonke umnyakazo Wami nazo zonke izenzo Zami kulungile? Abantu kufanele bayeke ukubacubungula. Susani izandla zenu ezingcolile! Ake ngikutshele: Bonke abantu engibasebenzisayo bamiswe ngaphambi kokuba ngidale umhlaba, futhi babuye bavunywa Yimi nanamuhla. Nihlala nifaka amandla kulolu hlobo lwezinto, nicubungula umuntu engiwuye futhi nicwaninga izenzo Zami. Nonke ninomqondo wabahwebi. Uma lokhu kwenzeka futhi khona-ke nakanjani niyoshaywa niwiswe yisandla Sami. Engikushoyo ukuthi: Ningangingabazi, futhi ningahlaziyi noma nibuyekeze izinto engizenzile. Ngaphezu kwalokho, ningagxambukeli ezintweni ezinjalo. Kungenxa yokuthi lokhu kumayelana nezinqumo Zami zokuphatha. Lolu akulona udaba oluncane!

Thatha isikhathi sokwenza konke engikuyalile. Ake ngisho futhi, futhi njengesixwayiso: Abakwamanye amazwe bazothutheleka eChina maduze. Lokhu kuyiqiniso elingephikwe! Ngiyazi ukuthi abantu abaningi banokungabaza ngalokhu futhi abaqinisekile, ngakho nginikhumbuza kaninginingi ukuba nifune ngokushesha ukukhula kwempilo futhi nikwazi ukwanelisa intando Yami masinyane. Kusuka namuhla kuya phambili, isimo samazwe omhlaba sizoya ngokuya sishuba, futhi amazwe ehlukene azoqala ukubhidlika kusuka ngaphakathi. Ngeke kusaba khona izinsuku ezimnandi eChina. Okungukuthi, izisebenzi ziyoteleka, abafundi bayoshiya izifundo zabo, osomabhizinisi bayoshiya izimakethe, nezimboni ziyovalwa futhi zingakwazi ukuphila. Izethenjwa ziyoqala ukulungisa izimali ukuze zibaleke (lokhu ngokokusebenzela uhlelo Lwami lokuphatha), nabaholi bakahulumeni omkhulu kuwo wonke amazinga bazobe bematasatasa begxile ezintweni ezithile, okwenza bangazinaki ezinye, lapho benza amalungiselelo (lokhu ngokokusebenzela isinyathelo esilandelayo). Kuboneni ngokucacile! Lokhu kuyinto efaka lonke izulu nomhlaba, hhayi iChina nje, njengoba umsebenzi Wami ubhekiswe kuwo wonke umhlaba, kodwa futhi ungowokusebenzela ukwenza iqembu lamadodana angamazibulo libe ngamakhosi. Niyakubona ngokucacile lokhu? Phuthumani nifune! Ngeke nginiphathe ngokungalungile; ngiyonivumela ukuba nizwe ukuthokoza okuyokwanelisa izinhliziyo zenu.

Izenzo Zami ziyamangalisa. Lapho kunezinhlekelele ezinkulu emhlabeni, lapho bonke abenzi bobubi nababusi bamukela ukujeziswa—noma ukucacisa ngokwengeziwe, lapho abenzi bobubi abangaphandle kwegama Lami behlupheka—ngiyoqala ukuninika izibusiso Zami. Lena yincazelo engaphakathi yamazwi athi, “Ngeke neze nizwe ubuhlungu noma ukulinyazwa yizinhlekelele,” engiwasho kaningi esikhathini esedlule. Ngabe niyakuqonda lokhu? “Lesi sikhathi” engikhuluma ngaso sibhekise esikhathini lapho amazwi ephuma emlonyeni Wami. Umsebenzi woMoya oNgcwele ushesha kakhulu; ngeke ngilibale noma ngichithe umzuzu noma umzuzwana, kodwa kunalokho ngizokwenza ngokuhambisana namazwi Ami lapho eqeda ukukhulunywa. Uma ngithi namuhla ngisusa umuntu noma ngenyanya umuntu othile, kuyophela ngalowo muntu ngokuphazima kweso. Lokhu kusho ukuthi uMoya oNgcwele Wami uzothathwa ngokushesha kuye futhi uzoba ngofe ehamba, umuntu ongenamsebenzi. Kungaba usaphefumula, usahamba futhi usakhuluma, futhi usengathandaza phambi Kwami, kodwa akasoze abona ukuthi sengimshiyile. Ungumuntu ongenamsebenzi ngempela. Lokhu kuyiqiniso futhi elingenakuphikwa ngempela!

Amazwi Ami amele umuntu engiwuye. Khumbula lokhu! Ungabi nokungabaza; kufanele uqiniseke ngempela. Lokhu kuwudaba lokuphila nokufa! Lokhu kubaluleke ngokwedlulele! Ngawo kanye umzuzu amazwi Ami ekhulunywa ngawo, lokho engifuna ukukwenza kuyenzeka. Wonke la mazwi kufanele akhulunywe ngeNdodana Yami. Ngubani phakathi kwenu ozindle ngokuzimisela ngalolu daba? Iyiphi enye indlela engingaluchaza ngayo? Ungahlali wesaba futhi unovalo. Ngabe ngempela ngingumuntu ongacabangeli imizwa yabanye? Ngabe ngokunganaki ngizolahla bonke engingabavumi? Konke engikwenzayo kunesimiso. Ngeke ngephule isivumelwano esenziwa Yimi Ngokwami; ngeke ngiphazamise uhlelo Lwami. Angicabangi njengengane njengani. Umsebenzi Wami uyinto enkulu; uyinto okungekho muntu ongayenza. Ngithe ngilungile, futhi ngiwuthando kulabo abangithandayo. Awukholwa ukuthi lokhu kuyiqiniso? Uyaqhubeka ukuba nokunganeliswa! Uma unonembeza ongencala ngakho konke, kungani-ke ulokhu wesaba kangaka? Konke kungenxa yokuthi uzibophile. Ndodana Yami! Ngikukhumbuze izikhathi eziningi ukuba ungabi nosizi futhi ungakhiphi izinyembezi, futhi ngeke ngikulahle. Awukakwazi ukungethemba? Ngiyokubamba futhi ngingakudedeli. Ngiyohlala ngikusingethe othandweni Lwami. Ngiyokunakekela, ngikuvikele, futhi kukho konke ngikunike isambulo nolwazi ukukwenza ubone ukuthi nginguYihlo, insika yakho. Ngiyazi ukuthi uhlala uzindla ukuthi ungawenza kanjani lula umthwalo osemahlombe kaYihlo. Lo ngumthwalo engiwunike wena. Ungazami ukuwususa! Bangaki namuhla abangethembeka Kimi? Ngethemba ukuthi ungasheshisa ukuqeqeshwa kwakho futhi ukhule ngokushesha ukuze wanelise inhliziyo Yami. UBaba usebenzela indodana imini nobusuku, ukuze indodana icabangele uhlelo lokuphatha lukaYise yonke imizuzu nayo yonke imizuzwana. Lokhu ngukubambisana ngenkuthalo Nami ebengivame ukukhuluma ngakho.

Konke lokhu kwenziwe Yimi. Ngizobeka umthwalo kubantu engibasebenzisa namuhla bese ngibanika ukuhlakanipha ukuze lokho abakwenzayo konke kuzohambisana nentando Yami, ukuze umbuso Wami ufezeke, futhi izulu nomhlaba omusha kubonakale. Abantu engingabasebenzisi bangokuphambene ngokuphelele. Bahlala bedidekile, bayalala emva kokudla, futhi bayadla emva kokulala, bengazi nhlobo ukuthi umthwalo usho ukuthini. Laba bantu bantula umsebenzi woMoya oNgcwele futhi kufanele basuswe ebandleni ngokushesha okungenzeka. Manje ngizoxoxa ngezindaba ezithile ngengxenye yemibono: Ibandla lingumbandela wombuso. Abantu bangangena embusweni kuphela lapho ibandla selakhiwe lafika ezingeni elithile. Akekho ongangena embusweni ngokuqondile (uma engethenjisiwe Yimi). Ibandla liyisinyathelo sokuqala, lapho kuwumbuso ongumgomo wohlelo Lwami lokuphatha. Konke kuyothatha isimo lapho abantu bengena embusweni futhi ngeke kube nalutho olungesatshwa. Manje, ngamadodana Ami angamazibulo Nami kuphela abangene embusweni futhi abaqale ukubusa zonke izizwe nabantu. Okungukuthi, umbuso Wami uyaqala ukuhleleka, futhi bonke labo abazoba amakhosi noma abantu bamenyezelwe obala. Izigameko zangesikhathi esizayo zizotshelwa nina isinyathelo ngesinyathelo futhi nangokuhlelekile. Akufanele nikhathazeke noma nihlupheke kakhulu. Ngabe uyalikhumbula lonke izwi engilisho kuwe? Uma ngempela ungoWami, khona-ke ngizokhuluma ngokuyiqiniso kuwe. Mayelana nalabo abenza ngobuqili nangenkohliso, Nami ngiyobaphatha ngokungabi nandaba, futhi ngibenze babone ngokucacile ukuthi ngubani oyochithakala ngalokhu!

Ngishilo ngaphambili ukuthi umsebenzi wenziwa Yimi, hhayi umuntu. Kimi, konke kukhululekile futhi kuyajabulisa, kodwa kini izinto zehluke kakhulu futhi noma yini eniyenzayo ilukhuni ngokwedlulele. Noma yini engiyivumayo ngokuqinisekile iyofezwa Yimi, lapho noma ngubani engimvumayo eyopheleliswa Yimi. Bantu—ningagxambukeli emsebenzini Wami! Konke enidinga ukukhathazeka ngakho ukulandela ukuhola Kwami, ukwenza engikuthandayo, ukulahla konke engikuzondayo, ukuzikhipha esonweni, nokuziphonsa ekusingatheni Kwami okunothando. Anginiqhosheli, futhi angenzi ihaba. Iqiniso ngempela linjalo. Uma ngithi ngizobhubhisa umhlaba, khona-ke ngokuphazima kweso, umhlaba uzophenduka umlotha. Nihlala nikhathazeke kakhulu futhi nengeza emthwalweni wenu, nesaba ngokujulile ukuthi amazwi Ami awanalutho, ngakho niyayaluza nizama ukungitholela “indlela elungile”. Niyizimpumputhe! Niyiziwula! Anazi ngisho ukubaluleka kwenu futhi nizama ukuba ngumeluleki Wami. Ngabe nibalulekile? Bukani kahle esibukweni!

Ake nginitshele! Abanovalo kufanele basolwe ngovalo lwabo, lapho abethembeke kakhulu bezothola izibusiso ngokholo lwabo. Ukucacisa, iphuzu elisemqoka kakhulu manje “ukholo.” Lapho izibusiso eziyonehlela zingakambulwa, nizodinga ukwenza konke eninakho ukuzikhandlela Mina ngalesi sikhathi. Lokhu okuthiwa “ukubusiswa” kanye “nokwehlelwa yinhlekelele” kubhekise kule ngxenye. Madodana Ami! Ngabe amazwi Ami asaqoshiwe ezinhliziyweni zenu? “Kulabo abazikhandla ngobuqotho Ngami, ngokuqinisekile ngiyonibusisa kakhulu.” Namuhla, ngabe niyiqonda ngempela incazelo ephakathi kuwo? Angikhulumi amazwi angenalutho; kusuka manje kuya phambili akukho okuzofihlakala. Lokhu kusho ukuthi izinto ebezifihlakele emazwini Ami ngaphambili manje zizotshelwa nina ngazinye, ngokungephikwe ngaphandle kokufihlwa. Okunye, lelo nalelo zwi liyoba ngumqondo Wami wangempela, kungasaphathwa ukuthi ukwambula bonke abantu, izigameko nezinto ebezifihlakele ngaphambili Kwami kuzokwenziwa kalula futhi ngeke kube lukhuni Kimi. Konke engikwenzayo kuqukethe ingxenye yobuntu Bami obejwayelekile, kanye futhi nengxenye yobunkulunkulu obuphelele. Ngabe ninokuqonda okucace ngempela ngala mazwi? Kungakho ngilokhu ngiphinda: Ningajahi kakhulu. Ukwambula umuntu noma into akulukhuni Kimi, futhi kuhlala kunesikhathi sakho. Akunjalo? Baningi kakhulu abantu osekudalulwe isimo sabo sangempela phambi Kwami. Noma bayimimoya yezimpungushe, izinja noma izimpisi, bonke bembula izimo zabo zangempela ngesikhathi esithile esibekwe Yimi, ngoba konke engikwenzayo kuyingxenye yohlelo Lwami. Ukuqonda kwenu kuleli phuzu kufanele kucace!

Ngabe uyakuqonda ngempela ukuthi “Isikhathi asikude kakhulu” kubhekiswe kuphi? Esikhathini esedlule, ubuhlala ucabanga ukuthi kubhekiswe osukwini Lwami, kodwa nonke benihumusha amazwi Ami ngesisekelo semiqondo yenu. Ake ngikutshele! Noma ngubani ohumusha amazwi Ami ngokungeyikho kusuka manje kuya phambili ngokungangabazeki ongenangqondo! Amazwi “Isikhathi asikude kakhulu” engiwakhulumile abhekise ezinsukwini zenu zokuthokozela izibusiso, okungukuthi, izinsuku lapho yonke imimoya emibi iyobhujiswa futhi ixoshwe ebandleni Lami, zonke izindlela zabantu zokwenza izinto ziyochithwa, futhi ngaphezu kwalokho abhekise ezinsukwini lapho zonke izinhlekelele ezinkulu ziyokwehla. Khumbula lokhu! Yizo “zonke izinhlekelele ezinkulu,” futhi ningabe nisakuqonda ngokungeyikho lokhu. Izinhlekelele Zami ezinkulu zizokwehlela phezu komhlaba wonke zisuka ezandleni Zami kanyekanye. Labo abazuze igama Lami bayobusiswa futhi nakanjani ngeke bathole lokhu kuhlupheka. Ngabe nisakhumbula? Niyacacelwa ngengikushilo? Isikhathi engikhuluma ngaso yisikhathi engiqala ngaso ukusebenza (izinhlekelele ezinkulu zifika ngalesi sikhathi). Aniziqondi ngokwempela izinhloso Zami. Niyazi yini ukuthi kungani ngibeka izimfuno eziqine kangaka kini, ngaphandle kokunikhombisa uzwelo ? Lapho isimo samazwe omhlaba sishubile, futhi lapho (labo ababizwa ngokuthi) abasemandleni ngaphakathi eChina benza wonke amalungiselelo, lesi yisikhathi kanye lapho ibhomu selizoqhuma khona. Labo abafuna indlela yangempela ezizweni eziyisikhombisa bayothutheleka ngokuzilahla amathambo eChina njengamanzi ephuma ezivalweni zedamu, kungakhathaleki ukuthi lingakanani inani lokukhokhwa. Abanye bakhethwa Yimi, abanye abokungenzela umsebenzi, kodwa akukho ndodana eyizibulo phakathi Kwabo. Lokhu ngukwenza Kwami! Lokhu kwenziwa lapho ngidala umhlaba. Lahla imiqondo yakho yobuntu. Ungacabangi ukuthi ngikhuluma umbhedo! Lokho engikucabangayo yilokho engikwenzile. Uhlelo Lwami futhi luyinto esengiyifezile. Uyacacelwa yilokhu?

Konke okwakho konke kuhleli emicabangweni nasohlelweni Lwami. Ndodana Yami! Ngikukhethe ngenxa yakho futhi ngaphezu kwalokho ngoba ngiyakuthanda. Noma ngubani olokotha angalaleli emcabangweni, noma abe nenhliziyo enomona, uyofa ngesiqalekiso Sami nangokusha. Lokhu kufaka izinqumo zokuphatha zombuso Wami ngoba umbuso namuhla usuvele wakhiwe. Kodwa ndodana Yami, kufanele uqaphele futhi akufanele ukuphathe lokhu njengohlobo lomnotho. Kufanele ucabangele inhliziyo kaBaba futhi, ngalokhu, wazise umzamo onesineke kaBaba. Kusuka kulokhu, indodana Yami kufanele iqonde ukuthi yiluphi uhlobo lomuntu engiluthanda kakhulu, yiluphi uhlobo lomuntu engiluthanda okwesibili, yiluphi uhlobo lomuntu engiluzonda kakhulu nokuthi yiluphi uhlobo lomuntu engilwenyanyayo. Ungalokhu wenezela ingcindezi kuwe. Noma yisiphi isimo onaso sonke salungiselelwa Yimi ngaphambili futhi siyisambulo sengxenye eyodwa yesimo Sami sobunkulunkulu. Lahla konke ukunganeliswa kwakho! Angikugodlele nzondo. Ngingakusho kanjani lokhu? Awukaqondi? Usathiywe wukwesaba Kwakho? Ngubani owethembekile, ngubani onentshisekelo, ngubani oqotho, ngubani onenkohliso—ngikwazi konke, ngoba njengoba ngishilo ngaphambili, ngazi isimo sabangcwele njengentende yesandla Sami.

Emehlweni Ami, konke kade kufeziwe futhi kwambulwa (NginguNkulunkulu ocubungula izinhliziyo zabantu eziphakathi kakhulu. Kungenxa yokukukhombisa nje ingxenye yobuntu Bami obejwayelekile, yilokho kuphela). Kodwa kini kufihlakele futhi akufeziwe. Lokhu konke kungenxa yokuthi aningazi. Konke kusezandleni Zami, konke kungaphansi kwezinyawo Zami, futhi amehlo Ami acubungula zonke izinto; ngubani ongaphunyuka ekwahluleleni Kwami? Bonke labo abangahlanzekile, labo abanezinto zokufihlwa, labo abahlulela ngemuva Kwami, labo abanokuphikisa ezinhliziyweni zabo, njalo njalo—bonke abantu abangabonakali njengegugu emehlweni Ami kufanele baguqe phambi Kwami bese bezethula imithwalo. Mhlawumbe emva kokuzwa lokhu, abanye abantu bayokhuthazeka kancane, lapho abanye ngeke bakholwe ukuthi kubaluleke ngale ndlela. Anginexwayise! Abahlakaniphile mabaphuthume baphenduke! Uma uyisiwula khona-ke linda nje! Bheka ukuthi ngubani oyokwehlelwa yinhlekelele lapho kufika isikhathi!

Izulu liseyizulu lokuqala futhi umhlaba usewumhlaba wokuqala, kodwa ngokubona Kwami izulu nomhlaba vele sekuguqukile futhi akuselona izulu nomhlaba okwake kwaba yikho. Izulu libhekise kuphi? Niyazi? Futhi izulu lanamuhla libhekise kuphi? Lalibhekise kuphi izulu langesikhathi esedlule? Ake ngikhulume ngalokhu kini: Izulu lesikhathi esedlule lalibhekise kuNkulunkulu enanikholwa Kuye kodwa owayengakaze abonwe muntu, futhi kwakunguNkulunkulu abantu ababekholwa kuye ngobuqotho obumsulwa (ngenxa yokuthi babengakwazi ukumbona), kanti izulu lanamuhla libhekise ebuntwini Bami obejwayelekile kanye nasebunkulunkulwini Bami obuphelele, okungukuthi, lo Nkulunkulu ongokoqobo Ngokwakhe. NguNkulunkulu ofanayo, ngakho kungani ngithi ngiyizulu elisha? Konke lokhu kuqondiswe emiqondweni yomuntu. Umhlaba wanamuhla ubhekise lapho nikhona. Umhlaba wesikhathi esedlule wawungenandawo eyodwa eyayingcwele, lapho izindawo enizihambayo zibekwa eceleni njengezingcwele, okungakho ngithi kungumhlaba omusha. “Omusha” lapha ubhekise “kongcwele.” Izulu nomhlaba okusha manje kufezwe ngokuphelele. Niyacacelwa yilokhu? Ngizokwambula zonke izimfihlakalo kini, ikhasi ngekhasi. Ningajahi, futhi izimfihlakalo ezinkulu ngokwengeziwe zizokwambulwa kini!

Niyizimpumputhe! Anazi lutho! Ingqumbi kadoti ongenamsebenzi! Nehlukanisa ubuntu obejwayelekile ebunkulunkulwini Bami obuphelele! Ngabe anicabangi ukuthi lokhu kuyisono Kimi? Futhi okungaphezulu kwalokhu kuyinto okulukhuni ukuyithethelela! UNkulunkulu ongokoqobo ufika phakathi kwenu namuhla kodwa nina nazi kuphela uhlangothi Lwami olulodwa okuwubuntu Bami obejwayelekile, futhi anilubonile neze uhlangothi Lwami olunobunkulunkulu ngokuphelele. Ngabe ucabanga ukuthi angazi ukuthi ngubani ozama ukungikhohlisa ngemuva Kwami? Angikugxeki manje, ngibheka kuphela izinga ongafika kulo nokuthi isiphetho sakho siyoba yini. Amazwi Ami akhulunywe ngezinkulungwane futhi nenze izinto eziningi ezimbi. Kungani niphindaphinda nizama ukungikhohlisa? Qaphela ukulahlekelwa ukuphila kwakho! Uma uvusa ulaka Lwami kuze kube sezingeni elithile khona-ke ngeke ngikukhombise musa futhi ngiyokuxosha. Ngeke ngibheke ukuthi ubunjani ngaphambili, ukuthi ubuthembekile noma ubunentshisekelo, ukuthi uyaluze kangakanani, ukuthi ukhokhe kangakanani ngenxa Yami—ngeke nhlobo ngibheke lezi zinto. Udinga kuphela ukungithukuthelisa manje bese ngikuphonsa emgodini ongenamkhawulo. Ngubani oyolokotha azame ukungikhohlisa? Khumbula lokhu! Kusuka manje kuya phambili lapho ngithukuthela, noma kungenxa kabani, ngiyokususa ngokushesha ukuze kungabi nankinga esikhathini esizayo futhi ukuze kungadingeki ukuba ngikubone futhi. Uma ungedelela ngiyokusola ngokushesha—uyokukhumbula lokhu? Labo abahlakaniphile bayophenduka ngokushesha.

Namuhla, okungukuthi manje, nginolaka. Kufanele nonke nethembeke Kimi, futhi ninikele konke okwenu Kimi. Akukwazi ukuba khona okunye ukulibala. Uma ungalaleli amazwi Ami ngizokwelula isandla Sami ngikushaye ngikuwise. Ngalokhu ngiyokwenza bonke abantu bangazi, futhi namuhla nginolaka nobukhosi kubo bonke (lokhu kunzima ngokwengeziwe kunokwahlulela Kwami). Sengikhulume amazwi amaningi kakhulu kodwa anikaphenduli nhlobo; ngabe ngempela niyiziwula kangaka? Angicabangi ukuthi ninjalo, kunjalo? NguSathane omdala phakathi kini oqonde ububi—niyakubona ngokucacile lokhu? Sheshisani nenze ukuguquka okuphelele! Namuhla, umsebenzi woMoya oNgcwele Wakhe uqhubekele kulesi sigaba—anikawuboni? Igama Lami lizosabalala lisuka endlini liya kwenye kuzo zonke izizwe nakuzo zonke izindawo futhi liyomenyezwa emilonyeni yabadala neyezingane ngokufanayo kuwo wonke umhlaba; lokhu kuyiqiniso elingephikwe. NginguNkulunkulu Ngokwakhe okungekho lutho olunjengaye, futhi ngaphezu kwalokho ngiyisiqu sikaNkulunkulu esisodwa futhi okuwukuphela kwaso, futhi Mina, engiwukuphelela kwenyama, ngiwukubonakaliswa okuphelele ngokwengeziwe kukaNkulunkulu. Noma ngubani olokotha angangihloniphi, noma ngubani olokotha akhombise ukwedelela emehlweni akhe, noma ngubani olokotha akhulume amazwi okungedelela nakanjani uyobulawa yiziqalekiso nolaka Lwami (kuyoba nokuqalekisa ngenxa yolaka). Futhi noma ngubani olokotha angethembeki noma abe njengomntwana Kimi, noma ngubani olokotha azame ukungenzela ubuqili nakanjani uyofa enzondweni Yami. Ukulunga, ubukhosi nokwahlulela Kwami kuyohlala phakade naphakade. Ekuqaleni, nganginothando futhi nginomusa, kodwa lokhu akusona isimo sobunkulunkulu Bami obuphelele; ukulunga, ubukhosi nokwahlulela kuyisimo Sami nje—uNkulunkulu ophelele Ngokwakhe. Ngesikhathi seNkathi Yomusa nganginothando futhi nginesihawu. Ngenxa yomsebenzi okwakufanele ngiwuqede nganginomusa wothando noma isihawu (bekungasekho kusukela lapho). Konke kuwukulunga, ubukhosi, nokwahlulela futhi lokhu kuyisimo esiphelele sobuntu Bami obejwayelekile buhlangene nobunkulunkulu Bami obuphelele.

Labo abangangazi bayobhubha emgodini ongenamkhawulo futhi labo abaqinisekile Ngami bayophila phakade, banakekelwe futhi bavikelwe othandweni Lwami. Lapho nje ngikhuluma izwi elilodwa, umhlaba nezulu nawo wonke amagumbi omhlaba kuyaqhaqhazela. Ngubani ongezwa amazwi Ami futhi angaqhaqhazeli ngenxa yovalo? Ngubani ongatholi inhliziyo engihloniphayo? Ngubani ongakwazi ukulunga nobukhosi Bami ezenzweni Zami! Futhi ngubani ongakwazi ukubona ukuba namandla onke nokuhlakanipha Kwami phakathi kwezenzo Zami! Noma ngubani onganaki uyofa nakanjani. Lokhu kungenxa yokuthi labo abanganaki yilabo abamelana Nami futhi abangangazi; bayingelosi enkulu, futhi abazithibi ngokwedlulele. Zihloleni: Noma ngubani ongazithibi, ozibona elungile, ozithwele futhi oziqhayisayo nakanjani uzothola inzondo Yami futhi uyobhubha!

Manje ngimemezela izinqumo zokuphatha zombuso Wami: Zonke izinto zingaphakathi kokwahlulela Kwami, zonke izinto zingaphakathi kokulunga Kwami, zonke izinto zingaphakathi kobukhosi Bami, futhi ukulunga kwenziwa kubo bonke. Labo abathi bakholwa Kimi kodwa abangiphikisayo ezinhliziyweni zabo, noma izinhliziyo zabo ezingilahlile bayoxoshwa, kodwa konke ngesikhathi esilungele Mina. Labo abakhuluma ngokubhinqa Ngami, kodwa ngendlela abantu abangayiqapheli, bayofa ngokushesha (bayofa emoyeni, emzimbeni nasemphefumulweni). Kulabo abacindezela noma bazibe labo engibathandayo, ulaka Lwami lubahlulela ngokushesha. Lokhu kusho ukuthi labo abanenhliziyo enomona ngalabo engibathandayo futhi abacabanga ukuthi angilungile bayonikelwa kulabo engibathandayo ukuze babahlulele. Bonke labo abaziphethe kahle, abaqondile nje nabaqotho (kuhlanganisa labo abantula ukuhlakanipha) nabaqotho ngokungangabazi Kimi bonke bayosala embusweni Wami. Bonke abangedlulile ekuqeqeshweni, okusho labo bantu abaqotho abantula ukuhlakanipha nolwazi, bayoba namandla embusweni Wami. Nokho baphinde futhi badlula ekubhekanweni nabo nokwephulwa. Ukuthi abedlulile ekuqeqeshweni akunasiqiniseko, kodwa kunalokho ngiyokhombisa ngalezi zinto bonke abantu ukuba namandla onke nokuhlakanipha Kwami. Ngiyoxosha labo abasangingabaza manje, angifuni noyedwa wabo (ngiyabenyanya labo abasangingabaza kanje esikhathini esinje). Ngezenzo engizenza emhlabeni wonke, ngiyokhombisa abantu abaqotho ukumangalisa kwezenzo Zami, kulokho ngikhulise ukuhlakanipha, ulwazi nokwahlukanisa kwabo, futhi ngiyokwenza ukuthi abantu abakhohlisayo babhujiswe ngomzuzu ngenxa yezenzo Zami ezimangalisayo. Wonke amadodana angamazibulo aba ngawokuqala ukwamukela igama Lami (okuchaza labo bantu abangcwele nabangangcolile, abaqotho) ayoba ngawokuqala ukungena embusweni bese ebusa zonke zizwe nabo bonke abantu kanye Nami, abuse njengamakhosi embusweni futhi ndawonye ahlulele zonke izizwe nabo bonke abantu (okusho wonke amadodana angamazibulo embusweni, hhayi abanye). Labo phakathi kwezizwe zonke nabo bonke abantu abahlulelwe futhi abaphendukile bayongena embusweni Wami futhi babe ngabantu Bami, futhi labo abanenkani nabangaphenduki bayophonswa emgodini ongenamkhawulo (ukuze babhubhe kuze kube phakade). Ukwahlulela embusweni kuyoba ngokokugcina futhi kuyoba ngokuhlanzwa komhlaba. Khona-ke ngeke kusaba khona ukwenza okungalungile, usizi, izinyembezi, ukububula futhi ngaphezu kwalokho ngeke kube khona umhlaba. Konke kuyoba ngukubonakaliswa kukaKristu, konke kuyoba ngumbuso kaKristu. Inkazimulo engaka! Inkazimulo engaka!

Konke kudinga ukukhuluma Nami kwangempela ukuze kukhanyiselwe futhi kukhanyiswe; ngaphezu kwalokho, kungalokhu kuphela lapho umoya ungaba nokuthula khona. Kungenjalo, ngeke kube nokuthula. Manje isifo esibi kakhulu phakathi kwenu ngukwehlukanisa ubuntu Bami obejwayelekile ebunkulunkulwini Bami obuphelele; ngaphezu kwalokho, iningi lenu ligcizelela ebuntwini Bami obejwayelekile, ngokungathi alazi nhlobo ukuthi futhi nginobunkulunkulu obuphelele. Lokhu kuyangihlambalaza! Niyazi? Isifo senu sibi ngendlela yokuthi uma ningaphuthumi nelulame niyobulawa yizandla Zami. Phambi Kwami uziphatha ngendlela eyodwa (ubonakala ungumuntu ohloniphekile; uthobile futhi unesineke), kodwa ngemuva Kwami uziphatha ngokwehluke ngokuphelele (uwumuntu ozenzisa ngokuphelele, ongeqotho futhi ongenakuzithiba, owenza noma yini ofuna ukuyenza, odala amaqembu, akhe imibuso ezimele, efisa ukukhaphela Mina), niyizimpumputhe! Vula amehlo akho akhohliswe nguSathane! Bheka ukuthi ngempela ngingubani! Awunamahloni! Awazi ukuthi izenzo Zami ziyamangalisa! Awukwazi ukuba Kwami namandla onke! Bekuyoshiwo ngobani ukuthi wenzela uKristu umsebenzi kodwa akasindisiwe? Awuyazi indawo oyidlalayo! Empeleni uza phambi Kwami uzifihlile ubukisa ngobuhle bakho, waze wayisihlupheki! Ngiyokuxosha endlini Yami, angilusebenzisi uhlobo lomuntu olunje ngoba angimmisanga ngaphambili futhi angimkhethanga.

Ngenza lokho engikushoyo, labo abenza ububi akufanele besabe. Angenzi okungalungile kunoma yimuphi umuntu. Ngihlala ngenza ngokohlelo Lwami, ngenza ngokokulunga Kwami. Ngoba labo abenza ububi babeyinzalo kaSathane kusuka ekudalweni, angibakhethanga, yilokho okuqondiwe ngokuthi “izingwe aziwaguquli amabala azo.” Ezindabeni isintu esingakwazi ukuziqonda, konke kwenziwe kwacaca futhi akukho okufihlakele Kimi. Mhlawumbe ungafihla okuthile emehlweni abantu abambalwa, uthole ukwethenjwa ngabantu abambalwa, kodwa Kimi akulula kanjalo. Ekugcineni awukwazi ukuphunyuka ekwahluleleni Kwami. Ukubuka kwesintu kunomkhawulo, ngisho labo abakwazi ukuqonda ingxenye encane yesimo samanje babalwa njengabanekhono elithile. Kimi konke kuqhubeka kahle, akukho okungivimbayo nakancane, ngoba konke kungaphansi kokulawula nokulungiselela Kwami. Ngubani ozolokotha angathobeli ukulawula Kwami! Ngubani ozolokotha aphazamise ukuphatha Kwami! Ngubani ozolokotha angethembeki noma angangithandi! Ngubani ozolokotha angitshele okungelona iqiniso, kodwa angitshele amanga aluhlaza! Akekho kubo oyophunyuka olakeni lwezandla Zami. Ngisho ngabe usunikezele, futhi uzimisele ukusolwa, futhi ungena emgodini ongenamkhawulo, ngeke ngikuyeke kalula. Kufanele ngikudonse emgodini ongenamkhawulo ukuze uphinde wedlule ekujeziseni Kwami okunolaka (ukuzonda okusezingeni eledlulele), ubone ukuthi ubalekela kuphi. Into engiyizonda kakhulu ukuhlukaniswa kobuntu Bami obejwayelekile ebunkulunkulwini Bami obuphelele.

Babusisiwe labo abethembekile Kimi, okungukuthi, babusisiwe labo abangibona njengoNkulunkulu Ngokwakhe ohlolisisa inhliziyo yomuntu. Nakanjani ngiyophindaphinda izibusiso zakho, ngikuvumele ukuba uthokozele izibusiso ezinhle embusweni Wami kuze kube phakade. Le yindlela esebenza kahle kakhulu yokuhlaza uSathane. Nokho, ningabi ngabangenasineke noma nikhathazeke kakhulu, kukhona isikhathi esibekwe Yimi sakho konke. Uma isikhathi esimiswe Yimi ngaphambili singakafiki, ngisho ngabe ngumzuzwana ngaphambi kokufika kwaso, ngeke ngenze lutho. Ngenza ngempela ngokufanele, angenzi ngaphandle kwesizathu. Esintwini angikhathazeki, ngiqine njengeNtaba iTaishan, kodwa ngabe awazi ukuthi nginguNkulunkulu onamandla onke Ngokwakhe? Ungaxhamazeli kakhulu, konke kusezandleni Zami. Konke kade kwalungiselelwa, bajahe kakhulu ukungisebenzela. Umhlaba wonke ubukeka ungahlelekile ngaphandle, kodwa ngokokubuka Kwami kuhamba kahle. Lokho enginilungiselele khona ngokwenu kuphela ukuba nikuthokozele, niyakubona lokhu? Ningagxambukeli ekuphatheni Kwami, ngiyokwenza bonke abantu nazo zonke izizwe zibone ukuba Kwami namandla onke kusuka ezenzweni Zami, babusise futhi badumise igama Lami elingcwele ngenxa yezenzo Zami ezimangalisayo. Ngoba ngithe akukho engikwenzayo okungenasisekelo, kodwa konke kugcwele ukuhlakanipha Kwami namandla Ami, kugcwele ukulunga nobukhosi Bami, futhi ngaphezu kwalokho nolaka Lwami.

Labo abavuka ngokushesha lapho bezwa amazwi Ami nakanjani bayokwamukela izibusiso Zami, nakanjani bayokwamukela ukuvikela nokunakekela Kwami, futhi ngeke bezwe ukwehlelwa ukusolwa; kunalokho, bayothokozela injabulo yomndeni. Uyakwazi lokhu? Ukuhlupheka kuphakade, kodwa injabulo iphakade ngokwengeziwe; kokubili kuyezwakala kusuka manje. Ukuthi uyahlupheka noma uzwa injabulo kuncike ekuthini unesimo somqondo esinjani ngenkathi uvuma isono sakho. Mayelana nokuthi ungomunye wabamiswe ngaphambili futhi bakhethwa Yimi, kufanele uqiniseke ngenxa yalokhu engikushilo. Ungabakhohlisa abantu, kodwa awukwazi ukukhohlisa Mina. Labo engibamise ngaphambili futhi ngabakhetha bayobusiswa kakhulu kusuka namuhla; labo engingabamisanga ngaphambili futhi engingabakhethile ngiyobasola ngesihluku kusuka namuhla. Lokhu kuyoba ngubufakazi Bami ngani. Labo ababusisiwe manje ngaphandle kokungabaza bayizithandwa Zami; labo abasolwayo, akudingi kushiwo ukuthi abamiswanga ngaphambili futhi abakhethiwe Yimi. Kufanele ucacelwe ngalokhu! Lokhu kusho ukuthi, uma lokhu okutholayo manje kungukubhekana Kwami nawe, uma kungamazwi Ami okwahlulela anesihluku, khona-ke uyazondwa futhi unyanywe enhliziyweni Yami futhi uyoba yilowo engimlahlayo. Uma wamukela ukududuza Kwami futhi wamukela ukondla Kwami ngokuphila, khona-ke ungowami, uyisithandwa Sami. Awukwazi ukunquma lokhu ngokusekelwe ekubonakaleni Kwami kwangaphandle. Ungalahlekelwa umqondo wakho ngalokhu!

Amazwi Ami akhuluma ngesimo sangempela sawo wonke umuntu. Ngabe niyakholwa ukuthi ngikhuluma nje nganoma yiziphi izihloko? Ukuthi ngisho noma yini engizwa kuthi angiyisho? Lutho! Kulo lonke izwi Lami kufihlwe ukuhlakanipha Kwami. Vele uthathe amazwi Ami njengeqiniso. Ngesikhathi esifushane, abakwamanye amazwe abafuna indlela yangempela bazongena. Ngaleso sikhathi nizokhungatheka futhi konke kuyofezeka ngaphandle kobunzima. Ngabe niyazi ukuthi nginguNkulunkulu onamandla onke? Lapho nizwa amazwi Ami niwakholwa ngokuqinile, akunjalo? Angiwenzi amaphutha, ingasaphathwa eyokwenza izinkulumo ezingeyizo, niyakwazi lokhu? Ngakho, ngigcizelele ngokuphindiwe ukuthi kufanele namukele ukuqeqesha Kwami ngokushesha, ukuze nibahole futhi nibeluse. Niyakwazi lokhu? Ngani ngiyobaphelelisa. Okubaluleke ngaphezulu, ngani ngiyobonakalisa izimpawu nezimangaliso ezinkulu, okungukuthi, phakathi kwalabo isintu esibabukela phansi ngikhethe iqembu labantu ukuba lingibonakalise, ukukhazimulisa igama Lami, ukungiphathela konke, ukubusa Nami njengamakhosi. Ngakho, ukuthi nginiqeqesha manje kungukuphatha okukhulu komhlaba; lokhu kuyinto emangalisayo isintu esingakwazi ukuyenza. Ngokuniphelelisa ngiyophonsa uSathane echibini lomlilo nesibabuli nasemgodini ongenamkhawulo, ngiphonse ngokuphelele phansi ekufeni udrako omkhulu obomvu, angaphindi avuke. Ngakho, bonke abaphonswa emgodini ongenamkhawulo bayinzalo kadrako omkhulu obomvu. Ngibazonda ngezinga eledlulele. Lokhu kulethwe Yimi, anikwazi ukukubona? Bonke labo abangalaleli, bonke abasebenzisa ubuqili nenkohliso badaluliwe. Abaziqhenyayo, abaziqhayisayo, abazibona ukuthi balungile, nabaziphakamisayo bayinzalo yengelosi enkulu futhi bafana kakhulu noSathane—bonke bayizitha Zami ezinkulu, baphikisana Nami. Kufanele ngibajezise ngamunye ukuze ngicishe inzondo enhliziyweni Yami. Ngiyokwenza lokhu entweni ngayinye, ngixazulule into ngayinye.

Manje, empeleni liyini ichibi lomlilo nesibabuli nomgodi ongenamkhawulo? Emcabangweni wesintu ichibi lomlilo nesibabuli yinto ethintekayo, kodwa isintu asazi ukuthi lokhu kuyincazelo eyiphutha kakhulu, nokho kusathatha isikhundla esithile emiqondweni yesintu. Ichibi lomlilo nesibabuli yisandla Sami sikhipha ukusola esintwini. Noma ngubani ophonswa echibini lomlilo nesibabuli ubulawe yisandla Sami. Imimoya, imiphefumulo, nemizimba yalaba bantu kuhlupheka kuze kube phakade. Yile incazelo yangempela yalokho engikushilo lapho ngithi konke kusezandleni Zami. Futhi uchazani umgodi ongenamkhawulo? Emicabangweni yomuntu kwaziwa ukuthi kungumgodi omkhulu ongenasiphetho futhi ojule ngokungaqondakali. Umgodi ongenamkhawulo wangempela yithonya likaSathane. Uma umuntu ewela ezandleni zikaSathane, lo muntu usemgodini ongenamkhawulo; ngisho angamila amaphiko ngeke akwazi ukundiza aphume. Ngakho, kubizwa ngomgodi ongenamkhawulo. Laba bantu bonke bayongeniswa ekusoleni okuphakade, engikulungiselele ngale ndlela.

O, le nkathi endala embi nenokuphinga! Ngizokugwinya! Ntaba yaseSiyoni! Phakama ukuze ungibingelele! Ngenxa yokuphethwa kohlelo Lwami lokuphatha, ngenxa yokuphethwa ngempumelelo komsebenzi Wami omkhulu, ngubani olokotha angasukumi ahalalise! Ngubani olokotha angasukumi futhi agxume ngenjabulo ngokungayeki! Bayohlangana nokufa kwabo esandleni Sami. Ngenza ukulunga kuwo wonke umuntu, ngaphandle kwesicucu sozwelo noma umusa wothando, futhi ngokungenaluzwelo. Bantu nonke! Phakamani ukuze nidumise, ninikeze inkazimulo Kimi! Yonke inkazimulo engapheli, kusuka phakade kuya phakade, ikhona ngenxa Yami futhi yasungulwa Yimi. Ngubani olokotha azithathele inkazimulo? Ngubani olokotha aphathe inkazimulo njengento ethintekayo? Bayobulawa yisandla Sami! O, bantu abanonya! Nganidala futhi nganilungiselela, futhi nginihole kwaze kwaba namuhla, nokho anazi nokuncane Ngami futhi aningithandi nhlobo. Nginganikhombisa kanjani futhi umusa? Nginganiphatha ngolaka Lwami kuphela! Ngizonibuyisela ngembubhiso, nginibuyisele ngokusola okuphakade. Lokhu kungukulunga; kungaba yile ndlela kuphela.

Umbuso Wami uqinile futhi umile; ngeke ubhidlike, kodwa uyoba khona kuze kube phakade! Amadodana Ami, amadodana Ami angamazibulo, abantu Bami bayothokozela izibusiso Zami phakade naphakade! Labo abangaziqondi izindaba zokomoya futhi abangamukeli isambulo esisuka kuMoya oNgcwele bayosuswa embusweni Wami noma nini. Ngeke bazihambele, kodwa bayophoqwa ngokubusa kwenduku Yami yensimbi, ngobukhosi Bami, futhi ngaphezu kwalokho, bayokhahlelwa wunyawo Lwami. Labo abebekade benesikhathi bephethwe yimimoya emibi (kusukela ekuzalweni) bonke bazokwambulwa manje. Ngizokuxosha! Usakukhumbula engikushilo? Mina—Nkulunkulu ongcwele futhi ongenakungcola—angihlali ethempelini elibi nelingcolile. Labo abebengenwe imimoya emibi bayazazela, futhi angidingi kucacisa. Angikumisanga ngaphambili! UnguSathane omdala, nokho ufuna ukungena embusweni Wami! Ngeke nhlobo! Ngiyakutshela! Namuhla ngizokucacisela kakhulu. Labo engabakhetha ekudalweni kwesintu, ngibafake imfanelo Yami kanye nesimo Sami; ngakho, namuhla bethembeke Kimi kuphela, bangawuthwala umthwalo webandla, futhi bazimisele ukuzikhandlela Mina nokunikela konke okwabo Kimi. Labo engingabakhethanga ngakho-ke bakhohlakaliswe nguSathane kuze kufike eqophelweni elithile, futhi abanayo imfanelo Yami futhi abanaso isimo Sami. Nicabanga ukuthi amazwi Ami ayaziphikisa, kodwa amazwi athi “Nimiswe ngaphambili futhi nikhethwe Yimi, nokho nibhekana nemiphumela yezenzo zenu” onke abhekise kuSathane. Manje ngizochaza iphuzu elilodwa: Namuhla, labo abangasukuma bese bethatha igunya lamabandla, beluse amabandla, bacabangele umthwalo Wami, futhi babe nemisebenzi ekhethekile—akekho kubo osebenzela uKristu. Bonke bayilabo engibamise ngaphambili futhi engibakhethile. Ngiyanitshela lokhu ukuze ningakhathazeki ngokwedlulele bese nibambezela ukuqhubeka kwempilo yenu. Bangaki abangazuza isikhundla sokuba ngamadodana angamazibulo? Kungenzeka ukuthi lokhu kuyinto elula njengokuthola iziqu? Ngeke kwenzeke! Ukuba bengingeniphelelise, ngabe kade nakhohlakaliswa ngokuseqophelweni elithile nguSathane. Yingakho bengilokhu ngigcizelela ngokuphindiwe ukuthi ngiyohlala nginakekela futhi ngivikela labo abethembekile Kimi futhi ngibavimbele ekulimaleni nasekuhluphekeni. Labo engingabamisile ngaphambili yilabo abangenwe yimimoya emibi, labo abandikindiki, abayiziwula, nabangakhulile ngokomoya futhi abangakwazi ukwelusa amabandla (okusho labo abanomdlandla kodwa abangacacelwa mayelana nemibono). Kufanele ususwe ngokushesha phambi Kwami, futhi kuhle kwenziwe ngokushesha ukuze ngingacasuki futhi ngithukuthele ngokukubona. Uma usuka ngokushesha, uyothola ukusolwa okuncane, kodwa uma uthatha isikhathi eside ngokwengeziwe uyothola ukusolwa okunesihluku ngokwengeziwe. Uyaqonda? Ungabi ngongenamahloni! Wonakele futhi awuzithibi, uthatha izinto kalula nangokunganaki, ungazi nhlobo ukuthi uyinhloboni kadoti! Uyimpumputhe!

Labo abaphethe amandla embusweni Wami bakhethwa Yimi ngokucophelela futhi bedlula ekuhlolweni okuphindiwe; akekho ongabehlula. Ngibanike amandla, ngakho abasoze bawe noma beduke. Bathole ukuvuma Kwami. Kusuka namuhla kuya phambili, abazenzisi bayokhombisa abayikho ngempela, futhi bangenza zonke izinhlobo zezinto eziyihlazo, kodwa ekugcineni ngeke baphunyuke esandleni Sami esisola futhi sishise uSathane. Ithempeli Lami liyoba ngcwele futhi lingabi nabala. Lonke lingubufakazi Ngami, ukubonakaliswa Kwami, nenkazimulo egameni Lami. Liyindawo Yami yokuhlala phakade nokuqondwe uthando Lwami lwaphakade. Ngihlala ngiliphulula ngesandla sothando, ngiliduduza ngolimi lothando, ngilinakekela ngamehlo othando, futhi ngilisingathe esifubeni sothando, ukuze lingaweli konoxhaka babantu ababi noma likhohliswe nguSathane. Namuhla, labo abangenzela umsebenzi kodwa abangasindisiwe bayosetshenziswa Yimi okokugcina. Kungani ngiphuthuma ukukhipha lezi zinto embusweni Wami? Kungani kufanele ngibaxoshe phambi Kwami? Ngibazonda kuze kufike emnkantsheni wamathambo Ami! Kungani ngingabasindisi? Kungani ngibenyanya? Kungani kufanele ngibashaye ngibabulale? Kungani kufanele ngibabhubhise? (Akufanele ukuba kusale ngisho isicucu sabo phambi Kwami, kuhlanganisa nomlotha wabo.) Kungani? Udrako omkhulu obomvu, inyoka endala, noSathane omdala naye bafuna ukondliwa abangakusebenzelanga embusweni Wami! Cabanga futhi! Bonke ngeke bafike ndawo, futhi bayophendulwa umlotha!

Ngizoyibulala le nkathi, ngiyiguqulele embusweni Wami, bese ngiphila futhi ngithokoze nabantu engibathandayo kuze kube phakade. Lezo zinto ezingahlanzekile akufanele zicabange ukuthi zingasala embusweni wami. Ucabanga ukuthi ungadoba emanzini adungekile? Khohlwa amaphupho anjalo! Awazi ukuthi yonke into ihlolwa ngamehlo Ami! Awazi ukuthi konke kulungiselelwa yizandla Zami! Ungacabangi ukuthi uthathelwa phezulu kakhulu! Lowo nalowo kini kufanele athathe indawo yakhe efanele. Ungazenzi othobile (kubhekise kulabo ababusisiwe) noma uqhaqhazele futhi wesabe (kubhekise kulabo abehlelwa yishwa). Manje, wonke umuntu kufanele azazele ngaphakathi enhliziyweni Yakhe. Ngisho noma ngingasho igama lakho kufanele ulokhu uqinisekile, ngoba ngiqondise amazwi Ami kuwo wonke umuntu. Kungakhathaleki ukuthi ningabakhethiweyo Bami noma cha, amazwi Ami aqondiswe ezimweni zamanje zenu nonke. Lokho kusho ukuthi, uma niphakathi kwabakhethiweyo Bami, khona-ke ngikhuluma ngesimo salabo engibakhethe ngokusukela ekuvezeni kwakho; mayelana nalabo abangebona abalabo engibakhethile, ngikhuluma futhi ngokuhambisana nesimo sabo. Ngakho, amazwi Ami akhulunywe kwafikwa eqophelweni elithile. Umuntu ngamunye kufanele abe nomqondo ofanele ngalokho. Ningazikhohlisi! Ningesabi! Ngenxa yokuthi isibalo sabantu sinomkhawulo, kunabantu abambalwa kakhulu, inkohliso ngeke isebenze! Noma ngubani engithi ukhethiwe ukhethiwe futhi noma uzenzisa kahle kangakanani, ngaphandle kwemfanelo Yami uyokwehluleka. Ngenxa yokuthi ngiyaligcina izwi Lami, angiziphazamisi kalula izinhlelo Zami; ngenza noma yini engifuna ukuyenza, ngoba konke engikwenzayo kulungile, ngimkhulu, futhi akukho engifana nakho. Uyacacelwa ngalokhu? Uyaqonda?

Manje, emva kokufunda amazwi Ami, labo abenza ububi nabangamaqili baphinde babe nenkohliso, nabo basebenza kanzima ukufuna inqubekela phambili nokwenza imizamo yabo uqobo. Bafuna ukukhokha kuphela inani elincane ukuze bathole indlela yokungena embusweni Wami. Kufanele bayilahle le micabango! (Laba bantu abanathemba ngoba angibanikile ithuba lokuphenduka.) Ngilinda isango lombuso Wami. Ngabe niyakholwa ukuthi abantu bangangena embusweni Wami ngokufisa kwabo? Ngabe nikholwa ukuthi umbuso Wami uyokwamukela nje noma luphi uhlobo lwento engasebenzi? Ukuthi umbuso Wami uyothatha noma yiluphi uhlobo lwezibi ezingenamsebenzi? Unephutha! Namuhla, labo abasembusweni yilabo abaphethe amandla obukhosi kanye Nami; ngibakhulise ngokucophelela. Lokhu akuyona into engafezeka ngokuyifuna nje—kufanele uvunywe Yimi. Futhi lokhu akuyona into exoxwa nanoma ngubani, kodwa kuyinto engiyilungiselela Ngokwami. Noma yini engiyishoyo iyenzeka. Izimfihlakalo Zami zambuleka kulabo engibathandayo. Labo abenza ububi, okungukuthi, labo engingabakhethile, abafanele ukuzamukela. Ngisho bezizwa, ngeke baqonde, ngoba uSathane wemboze amehlo abo futhi wabamba izinhliziyo zabo, wonakalisa bonke ubuntu babo. Kungani kuthiwa izenzo Zami ziyamangalisa futhi zihlakaniphile, nokuthi nginyakazisa konke okungisebenzelayo? Ngiyonikela labo abangamiswanga ngaphambili futhi nabangakhethwanga Yimi kuSathane ukuze abajezise futhi abakhohlakalise, futhi ngeke ngifake isandla ekubajeziseni; ngihlakaniphe ngale ndlela! Ngubani oke wacabanga ngalokhu? Ngaphandle kokufaka amandla nhlobo, umsebenzi Wami omkhulu ufeziwe, akunjalo?

Bonke bayesaba lapho bezwa amazwi Ami; bonke abantu bagcwele uvalo. Nesabani? Ngeke nginibulale! Kungenxa yokuthi nicindezelwa unembeza onecala; enikwenza ngemuva Kwami okungenalusizo kakhulu futhi akunamsebenzi. Lokhu kungenze nganizonda kakhulu ngendlela yokuthi ngifisa ngokuzimisela ukuthi ngabe ngiphonse labo engangingabamisanga ngaphambili nengangingabakhethanga emgodini ongenamkhawulo ukuze baphihlizwe babe yizicucu. Nokho, nginohlelo Lwami; nginezinhloso Zami. Ngizosindisa impilo yakho okwamanje, futhi ngingakuxoshi kuze kuphele ukungisebenzela kwakho. Angifuni ukubona izidalwa ezinje; ziyihlazo egameni Lami! Uyakwazi lokhu? Uyaqonda? Zihlupheki ezingenamsebenzi! Qondani lokhu ngokucacile! Lapho usetshenziswa Yimi engenza lokho futhi lapho ungasetshenziswa nakho kungenxa Yami. Konke kuhlelwa Yimi, futhi ezandleni Zami konke kuyalalela futhi kuhlelekile. Noma ngubani olokotha anyakaze ngesikhathi esingeyiso uyoshaywa awiswe yisandla Sami. Ngivame ukuthi “uyoshaywa awiswe”; ngabe ucabanga ukuthi lokho ngempela ngikwenza ngesandla Sami? Angidingi ukukwenza! Izenzo Zami aziyona inhlekisa njengoba isintu sicabanga. Kuqondweni lapho kuthiwa konke kuqalwa futhi kuphethwe ngamazwi Ami? Konke kuphethwa ngaphandle kokuphakamisa ngisho umunwe. Uyayiqonda incazelo yangempela yamazwi Ami?

Ngeke ngibasindise nhlobo labo abangenzela umsebenzi; abanasabelo embusweni Wami. Lokhu kungenxa yokuthi laba bantu balibala yizindaba zangaphandle kunokwenza intando Yami. Nakuba ngibasebenzisa manje, empeleni bangabantu engibazonda kakhulu; abantu engibenyanya kakhulu. Namuhla, ngithanda noma ngubani ongenza intando Yami, noma ngubani ongakhombisa ukucabangela imithwalo Yami, nanoma ngubani onganikela konke okwakhe ngenxa Yami ngenhliziyo eqinisile nobuqotho, Ngiyohlala njalo ngibakhanyisela, futhi ngingabavumeli basuke Kimi. Ngivame ukuthi, “Kulabo abazikhandla ngobuqotho Ngami, ngokuqinisekile ngiyonibusisa kakhulu.” “Ukubusisa” kubhekise kuphi? Uyazi? Mayelana nomsebenzi wamanje woMoya oNgcwele, kubhekisela emithwalweni engikunika yona. Bonke labo abakwazi ukuthwala umthwalo webandla, abazinikela ngobuqotho ngenxa Yami, imithwalo yabo nobuqotho babo kuyisibusiso Kimi. Ngaphezu kwalokho, izambulo Zami kubona nazo ziyisibusiso esivela Kimi. Lokhu kungenxa yokuthi labo abangenamthwalo manje abanqunyelwe kusengaphambili futhi abakhethiwe Yimi; iziqalekiso Zami sezehlele phezu kwabo. Ngamanye amazwi, labo engibanqumele kusengaphambili nengibakhethile banesabelo ezingxenyeni ezinhle zalokho engikushilo, kuyilapho labo engingabanqumele kusengaphambili nengingabakhethile bayohlanganyela kuphela ezingxenyeni ezimbi zamazwi Ami. Lapho amazwi Ami ekhulunywa ngokwengeziwe, aqondwa ngokwengeziwe; lapho ngiwakhuluma ngokwengeziwe, acaca ngokwengeziwe. Bonke abantu kulabo abangamaqili nabanenkohliso, futhi engingabanqumele kusengaphambili, baqalekiswa Yimi ngaphambi kokudalwa komhlaba. Kungani kuthiwa ngalowo nyaka, inyanga, usuku, ngisho nehora, umzuzu, nomzuzwana wokuzalwa kwenu konke kuhlelwe ngokufanele Yimi? Kade nganquma ukuthi ngobani abayothola isikhundla samadodana angamazibulo. Basemehlweni Ami; kade babonwa Yimi njengegugu, futhi kade baba nendawo enhliziyweni Yami. Lonke izwi engilikhulumayo linesisindo futhi liphethe imiqondo Yami. Umuntu akalutho! Ngaphandle kwalabo abambalwa engibathandayo abanesikhundla samadodana angamazibulo, yibaphi abambalwa abakhombisa ukucabangela intando Yami? Anakuphi ukubaluleka amadodana Ami? Abantu Bami babaluleke ngani? Esikhathini esedlule, igama elithi “Amadodana Ami” laliyigama lamadodana Ami angamazibulo, kodwa lawo madodana Ami nabantu Bami abangalazi ihlazo bacabanga ukuthi kwakuyigama lokukhuluma ngabo ngokubahlonipha. Ningadlali ngokungenamahloni indawo yamadodana Ami angamazibulo. Ingabe sinifanele lesi siqu? Namuhla okuyibona kuphela abaqinisekiswe yilabo ababekwe ezikhundleni ezibalulekile phambi Kwami; laba bantu bathole isikhundla samadodana angamazibulo. Sebenesabelo esihlalweni Sami sobukhosi, umqhele Wami, inkazimulo Yami, nombuso Wami. Konke kulungiselelwe ngobunono Yimi. Bonke labo abamukela isikhundla samadodana angamazibulo namuhla bezwe ubuhlungu, ukushushiswa, nobunzima obukhulu, kuhlanganise nalokho abahlangane nakho emindenini yabo kusuka bezalwa, amathemba abo ekusasa, umsebenzi, nomshado. La madodana angamazibulo awasizuzanga lesi sikhundla ngaphandle kokukhokha inani elithile; kunalokho, sebedlule kuzo zonke ingxenye zempilo ezehlukene: ezinhle nezimbi, ezinzima nezijabulisayo. Bonke labo ngaphambili abebethathelwa phezulu ngabantu bomhlaba, nabaphila ngokuthokomala ekhaya, abanasabelo emadodaneni angamazibulo. Abafanele ukuba ngamadodana angamazibulo; bahlaza igama Lami, angibafuni nhlobo. Amadodana Ami nabantu Bami engibakhethile, banedumela elihle futhi emhlabeni, kodwa basilela kakhulu emadodaneni Ami angamazibulo. Manje ngisebenzisa abantu abathile, kodwa phakathi kwabo, abaningi abafanele ngisho ukubizwa ngabantu Bami, bangabafanelwe ukubhubha okuphakade; basetshenziswa ukungisebenzela isikhashana, hhayi ukusetshenziswa isikhathi eside. Labo abangabokusetshenziswa isikhathi eside sebenqunyiwe ekujuleni kwenhliziyo Yami. Lokho kusho ukuthi, labo engibabeka esikhundleni esibalulekile yilabo engibathandayo futhi okudala ngaqala ukubasebenzisa. Ngamanye amazwi, umsebenzi wabo usuvele ubekiwe. Mayelana nalabo engibenyanyayo, esigabeni samanje basetshenziswa okwesikhashana nje. Lapho kufika abakwamanye amazwe, amadodana angamazibulo ayokwambulwa ngokucacile kini ngaleso sikhathi.

Namuhla ngifuna ukuthi nikhule ngokushesha futhi nikhombise ukucabangela umthwalo Wami. Lo mthwalo awusindi ngokwedlulele, futhi ngizokwenza ukuba nenze lokho kuphela okusemandleni enu. Ngiyasazi isiqu esingokomoya senu; ngiyayazi imisebenzi eningayenza. Ngiyakwazi konke lokhu, futhi ngiyaziqonda lezi zinto; ngifisa nje ukuthi nina, madodana Ami, nizithibe ngokuzinikela futhi nithande ngempela lokho engikuthandayo, nizonde lokho engikuzondayo, nenze lokho engikwenzayo, futhi nisho lokho engikushoyo. Ningalawulwa yindawo, ukwakheka komhlaba, isikhathi, noma yimuphi umuntu. Ngifisa ukuba imimoya yenu ikhululeke, yonke indawo, futhi lowo nolowo kinina akwazi ukuma esikhundleni samadodana angamazibulo. Ngubani onikela bonke ubuyena Kimi namuhla? Ngubani ozikhandlela Mina? Ngubani obheka emini nasebusuku ngenxa Yami? Ngubani ongiphathela izindaba zekhaya Lami? Ngubani onginciphisela umthwalo osemahlombe Ami? Abawona yini amadodana Ami? Konke engikwenzayo ngokokuphelelisa amadodana Ami futhi kungokokusebenzela amadodana Ami. Niyaqonda? Konke kungenxa yamadodana Ami angamazibulo, futhi angenzi maphutha. Ungacabangi ukuthi ngahlulela abantu ngokungeyikho, futhi ungacabangi ukuthi ngikubukela phansi. Ungacabangi ukuthi ngisebenzisa kancane ithalente elikhulu, noma ukuthi ngenza iphutha ngokungakunqumeli kusengaphambili. Akusinjalo; ukuthi awukufanele! Ingabe uyakwazi lokho? Manje ngizokuqinisekisela izinto ezithile: Noma ngubani ovama ukuvusa ulaka Lwami, noma ngubani ovama ukuqondwa ukugxeka nokubheka Kwami, ngokuqinisekile uzothola inzondo Yami. Abantu abanjalo nakanjani bayofa—lokhu kuqoshwe etsheni. Ngithe ngeke ngisabhekana namadodana Ami angamazibulo, ngoba laba bantu sebedlulile ezilingweni Zami ezinzima futhi bathole ukuvunywa Yimi. Noma ngubani engimbheka ngokungenamusa uyobhekana nengozi. Ingabe awesabi? Abaningi bayofa lapho nje amazwi Ami ephuma emlonyeni Wami. Nokho, abanye basanake inyama yabo; ngukuthi nje umoya wabo ufile. Inkomba ecace kakhulu ukuthi abanawo umsebenzi woMoya oNgcwele futhi akukho okubavimbayo. (Sebekhohlakaliswe nguSathane kwaze kwaba sezingeni elijulile.) Noma nini lapho inyama yabo icishwa, kwenzeka ngokuhlela Kwami okufanele futhi ngesikhathi engisinqumile. Ukufa kwabo emoyeni ngeke kungenzele msebenzi omkhulu; ngiyosebenzisa inyama yabo ukukhombisa ukumangalisa kwezenzo Zami. Kusuka kulokhu abantu bayokholwa; bayodumisa ngokungapheli, kanti ngeke kube khona ongenanhlonipho Kimi, futhi ngeke kube khona muntu ongangesabi. Angiphathi nomncane umniningwane kalula; bonke kufanele baphile noma bafe ngenxa Yami, futhi akekho ongashiya ngaphambi kokungenzela umsebenzi. Ngisho uSathane akakwazi ukubuyela emgodini ongenamkhawulo engakangenzeli umsebenzi. Sonke isinyathelo engisithathayo siqinile futhi siphephile futhi sisemhlabathini oqinile; akukho sinyathelo engisithathayo esikha phezulu, asikho nakancane.

Ngubani ongalokotha aziqhathanise Nami? Ngubani olokotha aphikisane Nami? Ngiyokushaya phansi ngokushesha! Ngeke ngishiye mzila, futhi inyama yakho iyobhujiswa; lokhu akungatshazwa. Lapho ngisho lesi zinto. ngizenza ngokushesha, futhi ngeke kube nokubuyela emuva. Umhlaba uyabhidlika usuku ngosuku, nesintu siyabhubha usuku ngosuku. Umbuso Wami uthatha isimo usuku ngosuku namadodana Ami angamazibulo ayakhula usuku ngosuku. Ulaka Lwami luyakhula usuku ngosuku. Ukusola Kwami kuba nzima ngokwengeziwe usuku ngosuku, futhi amazwi Ami aba nesihluku usuku ngosuku. Nisalindele ukuthi ngikhulume kini ngolimi oluthambile, iphimbo Lami libe lula, kodwa cabangani futhi! Kuya nokuthi ngibhekene nobani. Kulabo engibathandayo, iphimbo Lami lithambile, lihlala liduduza, kodwa kini, ngingaba nesihluku nokwahlulela kuphela, ngenezele phezu kwalokhu ukusola nolaka. Ngokungazi, isimo emazweni onke omhlaba siya ngokuya sishuba, usuku ngosuku sibhidlika, usuku ngosuku siwela enxushunxushwini. Abaholi bezwe ngalinye bonke bethemba ukuzuza amandla ekugcineni. Abakulindele, kodwa ukusola Kwami sekuphezu kwabo. Bafuna ukuthatha amandla Ami—kodwa bayaphupha kuphela! Ngisho umholi weZizwe Ezihlangene kufanele acele intethelelo Kimi. Izenzo ezimbi azenzile ziningi kakhulu. Manje yisikhathi sokusola, futhi ngeke ngimyeke kalula. Bonke labo abasemandleni kufanele bethule imiqhele yabo; Yimi kuphela engifanele ukubusa phezu kwazo zonke izinto. Yonke into incike Kimi—konke, kuhlanganise abambalwa bakwamanye amazwe. Ngiyobashaya ngokushesha labo abangicubungulayo, ngoba umsebenzi Wami usufinyelele lapha. Nsuku zonke kukhona isambulo esisha, nsuku zonke kunokukhanya okusha. Konke kuya ngokuya kuphelela. Usuku lokugcina lukaSathane luya ngokuya lusondela futhi lucaca ngokwengeziwe kunakho konke okwedlule.

Anazi ukuthi nginguNkulunkulu onamandla onke; anazi ukuthi zonke izindaba nezinto zilawulwa Yimi! Kusho ukuthini ukuthi konke kudalwe futhi kwaphethwa Yimi? Izibusiso noma amashwa awo wonke umuntu konke kuncike ekugcwaliseni Yimi, ezenzweni Zami. Yini engenziwa ngumuntu? Yini umuntu angayifeza ngokucabanga? Kule nkathi yokugcina, kule nkathi eyonakele, kulo mhlaba omnyama uSathane awukhohlakalise kangaka, yibaphi abambalwa abangahambisana nentando Yami? Noma ngabe kunamuhla, izolo, noma esikhathini esizayo esingekude kuyaphi, izimpilo zawo wonke umuntu zinqunywa Yimi. Ukuthi bamukela izibusiso noma behlelwa amashwa, nokuthi bayathandwa noma bayazondwa Yimi kwanqunywa ngokunembileyo Yimi ngomnyakazo owodwa. Ngubani phakathi kwenu olokotha aqinise ukuthi izinyathelo zakhe zinqunywe nguye, nokuthi isimiselo sakhe silawulwa nguye, ngubani olokotha enze lokho? Ngubani olokotha adelele kangaka? Ngubani ongangesabi? Ngubani phansi ekujuleni ongangilaleli? Ngubani olokotha enze njengoba ethanda? Ngiyobasola khona lapho, ngokuqinisekile ngingasenasihawu noma ngisindisa isintu. Lesi sikhathi, okungukuthi, lapho senamukele igama Lami, yisikhathi sokugcina ngikhombisa uzwelo esintwini. Lokho kusho ukuthi, ngikhethe ingxenye yesintu, okuthe, nakuba izibusiso zabo zingahlali kuze kube phakade, bathokozela inani elikhulu lomusa Wami; ngakho, noma kungamisiwe ngaphambili ukuthi ubusiswe kuze kube phakade, angikuphathi ngokungafanele, futhi ungcono kakhulu kunalabo abayokwehlelwa yishwa ngokuqondile.

Ngempela, ukwahlulela Kwami sekufinyelele eqophelweni eliphezulu, kwangena endaweni okungakaze kufike kuyo. Ukwahlulela Kwami kukuye wonke umuntu, manje kuwukwahlulela okunolaka. Esikhathini esedlule bekuwukwahlulela okunobukhosi, okwehluke kakhulu kokwamanje. Esikhathini esedlule isintu sasingezwa novadlwana kuze kube lapho sihlangana khona nokwenzeka kokwahlulela, manje uma bezwa izwi elilodwa nje bethuka kakhulu; umuntu omunye uze esabe nokuvula umlomo Wakhe. Uma iphimbo Lami liphuma nje, lapho ngiqala ukukhuluma, wethuka ngendlela yokuthi akazi ukuthi enzeni, elangazelela ngokuzimisela ngaleso sikhathi ukuzifihla emgodini osenhlabathini, ezifihla egunjini elimnyama kakhulu. Lolu hlobo lomuntu alukwazi ukusindiswa ngoba lungenwe yimimoya emibi. Lapho ngahlulela udrako omkhulu obomvu, inyoka endala, uyoba novalo, aze esabe ukubonwa abantu; ngempela uyinzalo kaSathane ezalelwe ebumnyameni.

Esikhathini esedlule bengivame ukusebenzisa amazwi athi “ukumisa ngaphambili nokukhetha,” kusho ukuthini nje lokho? Ngimisa ngaphambili futhi ngikhethe kanjani? Kungani umuntu angabi ngomunye wabamiswe ngaphambili nabakhethiwe? Kuqondwa kanjani lokhu? Konke lokhu kudinga ukuchaza okucacile okusuka Kimi futhi konke kufuna ukuthi ngikhulume ngokuqondile. Uma bengembula lezi zinto kini, khona-ke labo ababuthuntu bebeyokholwa ngokungelona iqiniso ukuthi bekungumcabango onikezwe nguSathane! Ngingangcoliswa ngokungafanele! Manje ngizokhuluma ngokuqondile, ngingagodli lutho: Lapho ngidala zonke izinto, ngaqala ngadala lezo zinto zokusebenzela isintu (izimbali, utshani, izihlahla, ukhuni, izintaba, imifula, amachibi, izwe nolwandle, lonke uhlobo lwezinambuzane, izinyoni, izilwane, okunye kwakho ngokokudliwa ngabantu, okunye ngokokubukwa ngabantu). Izinhlobo ezehlukene zezinhlamvu zadalelwa isintu ngokomehluko ophakathi kwezindawo ezehlukene; kwaba ngemva kokudala konke lokhu lapho ngadala khona isintu. Kukhona futhi izinhlobo ezimbili zabantu: Uhlobo lokuqala yilabo engibakhethile futhi ngabamisa ngaphambili; uhlobo lwesibili lunezici zikaSathane, futhi lolu hlobo lwadalwa ngaphambi kokuba ngidale umhlaba, kodwa lukhohlakaliswe ngokuphelele nguSathane ngakho ngibalahlile. Ngase ngidala uhlobo olukhethwe futhi lwamiswa ngaphambili Yimina, lowo nalowo kulaba unezimfanelo Zami ngamazinga ehlukene; ngakho, labo abakhethwe Yimi namuhla ngamunye unezimfanelo Zami ngamazinga ehlukene. Nakuba bekhohlakaliswe nguSathane, basengabami; isinyathelo ngasinye siyingxenye yohlelo Lwami lokuphatha. Ukuthi abaqotho babusa embusweni konke kwahlelwa Yimi ngaphambi kwesikhathi; labo abanobuqili futhi abanenkohliso abakwazi ukuba qotho noma kungenzekani ngoba bayinzalo kaSathane, baphethwe nguSathane, bahlala beyizisebenzi zikaSathane ngaphansi kokuyalelwa nguye, kodwa konke kungenxa yokugcwalisa intando Yami. Ngikucacisile ukuze ngivimbe ukuqagela kwenu. Labo engibaphelelisayo, ngiyobanakekela futhi ngibavikele; mayelana nalabo engibenyanyayo, emva kokuphela komsebenzi wabo bayophuma endaweni Yami. Lapho kukhulunywa ngalaba bantu ngiyathukuthela, ekukhulunyweni ngabo ngivele ngifise ukubabamba ngaso leso sikhathi, kodwa ngiyazibamba ezenzweni Zami; ngiyazithiba ezenzweni nasenkulumweni Yami. Ngingacindezela umhlaba ngesifuthefuthe sentukuthelo, kodwa ngaphandle kwalabo engibamise ngaphambili; emva kokuzotha ngiphatha umhlaba entendeni yesandla Sami, okusho ukuthi ngilawula konke. Lapho ngibona ukuthi umhlaba ukhohlakaliswe kwaze kwafika ezingeni lokuthi abantu bangakwazi ukuwubekezelela, ngiyowubhubhisa ngokushesha. Ngabe ngeke kuthathe izwi elilodwa nje Lami?

NginguNkulunkulu ongokoqobo Ngokwakhe; angenzi izimpawu nezimanga ezingaphezu kwemvelo, kodwa yonke indawo igcwele imisebenzi Yami emangalisayo. Indlela ephambili iyokhanya ngokwengeziwe okungeqhathiswe. Isambulo Sami sesinyathelo ngasinye siyindlela enginikhombisa yona, uhlelo Lwami lokuphatha. Lokho kusho ukuthi, kamuva izambulo ziyoba ziningi ngokwengeziwe futhi ziye ngokuya zicaca. Ngisho eMbusweni Weminyaka Eyinkulungwane—esikhathini esizayo esingekude—kufanele niqhubeke ngokwezambulo Zami nokulandela izinyathelo Zami. Konke sekuthathe isimo, konke sekulungiselelwe, ababusisiwe banezibusiso zangaphandle ezinilindele; abahlushiwe banokusolwa kwaphakade okubalindele. Izimfihlakalo Zami ziningi ngokwedlulele kini, lokho Kimi okungamazwi alula kakhulu kinina kungaba lukhuni kakhulu; ngakho, ngisho okuningi ngokwengeziwe, ngoba niqonda okuncane ngokwedlulele, futhi nidinga ukuba ngichaze izwi ngezwi, kodwa ningakhathazeki ngokwedlulele, ngiyokhuluma nani ngokuhambisana nomsebenzi Wami.

Ngenxa yokuntula kwakhe ulwazi Ngami, umuntu uphazamise ukuphatha Kwami futhi wenzela phansi izinhlelo Zami izikhathi ezingabalwa, kodwa akazange akwazi ukuphazamisa izinyathelo Zami eziya phambii. Lokhu kungenxa yokuthi nginguNkulunkulu wokuhlakanipha. Kunokuhlakanipha okungenamkhawulo Kimi; kunemfihlakalo engenamkhawulo nengazeki Kimi. Umuntu akazange akwazi ukuyazi nokuyiqonda ngokuphelele kusuka endulo kuya phakade. Akunjalo? Akukho ukuhlakanipha kuphela kulelo nalelo zwi engilikhulumayo, kukhona futhi imfihlakalo ecashile. Kimi, konke kuyimfihlakalo, futhi yonke ingxenye Yami iyimfihlakalo. Nibone imfihlakalo nje namuhla, okungukuthi nibone isiqu Sami, kodwa kusafanele nixazulule le mfihlakalo efihlakele. Umuntu angangena embusweni Wami ngokulandela ukuhola Kwami kuphela. Kungenjalo, bayobhubha kanye nomhlaba futhi babe wumlotha. NginguNkulunkulu ophelele Ngokwakhe, futhi angiyena omunye umuntu ngaphandle kukaNkulunkulu uqobo Lwakhe. Izisho zesikhathi esedlule njengokuthi “ukubonakaliswa kukaNkulunkulu” sezedlulelwe yisikhathi; ziyizinto ezindala ezigugile ezingasasebenzi manje. Bangaki kinina abakubone ngokucacile lokhu? Bangaki kinina abebenesiqiniseko Ngami kuleli zinga? Konke kufanele kuchazwe ngokucacile futhi kuyalelwe Yimi.

Umbuso kaSathane ubhujisiwe futhi abantu bawo sebeqedile ukungisebenzela. Bayoxoshwa endlini Yami ngamunye, okusho ukuthi ubunjalo balabo akade behamba bezifihlile ngemisebenzi ethile bonke bambuliwe namuhla, futhi bayonqunywa embusweni Wami. Kufanele nikhumbule! Kusuka namuhla kuya phambili, labo engibashiyayo, kuhlanganisa labo abangesikhathi esedlule, yilabo abazenzisayo nje, abangabakhohlisi. Bebengenzela umbukiso nje, futhi kufanele bashiye inkundla lapho umbukiso usuphelile. Labo abangamadodana Ami ngempela bayoba sembusweni Wami ngokomthetho ukuze bamukele uthando Lwami futhi bathokozele izibusiso Zami esenginilungiselele zona. Abusisiwe amadodana Ami angamazibulo! Nikulungele ukusetshenziswa Yimi namuhla njengoba namukele ukuqeqeshwa Yimi phambilini. Kholwani ukuthi nginguNkulunkulu onamandla onke. Izinto abantu abangakwazi ukuzifeza, ngizenza ngaphandle kwenkinga, futhi ayikho neze indawo yokuphikisana. Ningacabangi ukuthi anikwazi ukwenza lutho nokuthi anifanele ukuba ngamadodana Ami angamazibulo. Nifanele ngokuphelele! Lokhu kungenxa yokuthi ngiyiLowo owenza futhi afeze zonke izinto. Kungani nizwe manje ukuthi ninesiqu esingokomoya esinje? Kungenxa kuphela yokuthi isikhathi sokuba nginisebenzise ngempela asikafiki. Amathalente amakhulu awakwazi ukusetshenziselwa izinhloso ezincane kakhulu; niyaqonda? Ngabe kuwo wonke umhlaba nina nivaleleke eChina encanyana kuphela? Lokho kusho ukuthi, bonke abantu emhlabeni wonke bayonikezwa nina ukuba nibeluse futhi nibahole, ngoba ningamadodana angamazibulo, futhi ukuhola abafowenu kungumsebenzi okufanele niwugcwalise. Yazini lokhu! NginguNkulunkulu onamandla onke! Ngiyagcizelela futhi ukuthi nginivumela ukuba nithokoze. Yimina engisebenzayo—uMoya oNgcwele uyasebenza yonke indawo futhi uhola mathupha.

Abantu abayiqondanga insindiso Yami esikhathini esedlule—niyayiqonda manje? Insindiso Yami ihlanganisa izingxenye ezimbalwa: Enye yazo ngukuthi akukho nhlobo ukumiselwa ngaphambili kubantu abathile, okuchaza ukuthi abakwazi nhlobo ukuthokozela umusa Wami; enye ngeyokuthi kukhona labo ekuqaleni abamiselwe ngaphambili, abathokozela umusa Wami isikhathi esithile kodwa abayosuswa Yimi emva kwesikhathi esithile, okuyisikhathi engisimise ngaphambili, futhi izimpilo zabo ziyophela ngokuphelele; futhi enye kukhona labo engibamisele futhi ngabakhetha, abathokozela izibusiso zaphakade; bathokozela umusa Wami kusuka ekuqaleni kuya ekugcineni, kuhlanganisa ubunzima obubehlele ngaphambili nangemuva ngokungamukela kanye nokukhanyiselwa nokukhanyiswa abakwamukela emva kokungamukela. Kusuka lapho kuya phambili, bayoqala ukuthokozela izibusiso, okungukuthi, bayilabo engibasindisa ngokugcwele. Lokhu kuwukuvezwa okusobala kakhulu kokuphethwa komsebenzi Wami omkhulu. Khona-ke, yini okubhekiselwe kuyo isibusiso? Ngithanda ukubuza, yini enifuna kakhulu ukuyenza? Yini eniyizonda kakhulu? Yini enethemba kakhulu ukuyithola? Nedlule ebuhlungwini nasebunzimeni esikhathini esedlule ngenxa yokuzuza Mina nangenxa yokuthi izimpilo zenu zikhule; lokho kuyingxenye yomusa. Izibusiso zichaza ukuthi izinto enizizondayo ngeke zisenzeka kinina esikhathini esizayo, okusho ukuthi, lezi zinto ngeke zisaba khona ezimpilweni zenu zangempela. Ziyosuswa ngokuphelele phambi kwamehlo enu: umndeni, umsebenzi, inkosikazi, umyeni, abantwana, abangani nezihlobo. Ngisho ukudla okuthathu ngosuku enikwenyanya nsuku zonke kuyophela. (Lokhu kusho ukungavinjwa yisikhathi nokuphuma enyameni ngokuphelele. Umzimba wakho ungasimamiswa ngokusutha kwakho emoyeni. Ngumzimba wakho, hhayi inyama, okubhekiselwe kuwo. Uyokhululeka futhi wedlule imvelo ngokuphelele. Lokhu kuyisimangaliso esikhulu futhi esisobala kakhulu uNkulunkulu asibonakalisile kusuka ekudalweni komhlaba.) Zonke izithako zomhlabathi emzimbeni wenu ziyosuswa, futhi niyoba yimizimba yomoya ngokuphelele engcwele futhi engangcolile, futhi niyohamba nize nifike ekugcineni komhlaba nezulu. Konke ukuhlanza nokukhuhla okuhluphayo kuyoyekwa kusuka lapho kuya phambili, futhi niyothokoza nje ngokugcwele. Kusuka lapho kuya phambili, ngeke nisaphatha umqondo womshado (ngoba ngiphetha inkathi, angidali umhlaba), futhi ngeke kusaba nezinseka ezizwisa abesifazane ubuhlungu obukhulu. Futhi ngeke nisasebenza noma nifukuze esikhathini esizayo. Niyocwila ngokuphelele ekusingatheni Kwami kothando futhi nithokozele izibusiso engininike zona. Lokhu akunakungatshazwa. Ngenkathi nithokozela lezi zibusiso, umusa uyoqhubeka nokunilandela. Lokho enginilungisele khona, okungukuthi, imicebo engavamile neyigugu evela emhlabeni wonke, konke kuyonikezwa nina. Ngeke nikwazi ukubona noma ukucabanga zonke lezi zinto manje, futhi akekho umuntu oseke wazithokozela. Lapho lezi zibusiso zehlela kini, niyothokoza ngokungapheli, kodwa ningakhohlwa ukuthi konke lokhu kungamandla Ami, izenzo Zami, ukulunga Kwami futhi ngaphezu kwalokho, ubukhosi Bami. (Ngiyoba nomusa kulabo engikhetha ukuba nomusa kubo, futhi ngiyoba nesihawu kulabo engikhetha ukuba nesihawu kubo.) Ngaleso sikhathi, niyobe ningenabazali, futhi ngeke kube nobuhlobo begazi. Nonke ningabantu engibathandayo, madodana Ami athandekayo. Akukho muntu oyolokotha anicindezele kusuka lapho kuya phambili. Kuyoba yisikhathi sokuthi nikhule nibe badala, futhi yisikhathi sokuba nibuse izizwe ngenduku yensimbi! Ngubani olokotha avimbe amadodana Ami? Ngubani olokotha ahlasele amadodana Ami athandekayo? Bonke bayohlonipha amadodana Ami athandekayo ngenxa yokuthi uBaba ukhazimulisiwe. Zonke izinto okungekho muntu ongake azicabange ziyobonakala phambi kwamehlo enu. Ziyoba ngezingenamkhawulo, ezingaqedeki, ezingapheli. Kungakabi kude, nakanjani ngeke nisadinga ukungqongqiswa yilanga futhi nibekezele ukushisa okuhangulayo. Futhi ngeke kufanele nihlushwe amakhaza, noma imvula, iqhwa noma umoya kunifice. Lokhu kungenxa yokuthi ngiyanithanda, futhi konke kuyoba umhlaba wothando Lwami. Ngiyoninika konke enikufunayo, futhi ngiyonilungiselela konke enikudingayo. Ngubani olokotha athi angilungile? Ngiyokubulala ngokushesha, ngoba ngithe ngesikhathi esedlule ulaka Lwami (kwababi) luyohlala phakade, futhi ngeke ngiyeke nakancane. Nokho, uthando Lwami (ngamadodana Ami athandekayo) luyohlala phakade; ngeke ngilugodle ngisho nakancane.

Namuhla, labo abezwa amazwi Ami njengokwahlulela yilabo abangekho esimweni esilungile, kodwa kuyothi bekuthola lokho, uMoya oNgcwele uyobe usubashiyile. Amadodana angamazibulo akhethwa phakathi kwenu kuwo wonke umhlaba, kodwa amadodana nabantu bayingxenye encane kuphela phakathi kwenu. Ukugcizelela Kwami kusemhlabeni wonke, okuchaza ukuthi amadodana nabantu bakhethwa kuzo zonke izizwe zomhlaba. Niyaqonda? Kungani ngilokhu ngigcizelela ukuthi amadodana angamazibulo kufanele akhule ngokushesha bese ehola labo abangabamanye amazwe? Niyayiqonda incazelo yangempela engemuva kwamazwi Ami? Lokhu kungenxa yokuthi iChina iyisizwe engisiqalekisile, ingishushise kakhulu, futhi ngiyizonda kakhulu. Kufanele nazi ukuthi amadodana Ami angamazibulo Nami sivela ezulwini futhi singabantu bendawo yonke. Asiyibo abesizwe esithile. Ningabambeleli emibonweni yabantu! Lokhu kungenxa yokuthi nginikhombise isiqu Sami. Konke kuya Ngami. Ningawakhumbula la mazwi? Kungani ngithi baye ngokuya bencipha abantu phakathi kwenu futhi abantu baye ngokuya becwengwa? Lokhu kungenxa yokuthi insindiso Yami iphendukela kancane kancane emhlabeni. Labo abasuswayo, abamukele igama Lami, yilabo abasebenzele ukuphelelisa amadodana angamazibulo. Niyaqonda? Kungani ngithi bayilabo abenzela amadodana Ami umsebenzi? Seniqonde ngempela manje, akunjalo? Isibalo ngempela sincane, ngempela bambalwa, kodwa labo bantu bahlomule kakhulu ngoba amadodana Ami awuthokozele kakhulu umusa Wami, futhi kungakho ngithe ngisindisa isintu okokugcina. Manje uyayazi incazelo yangempela esemazwini Ami! Ngiyosola kanzima noma ngubani omelana Nami, futhi ngiyophendulela ubuso Bami kunoma ngubani ongivikelayo, ngoba, kusuka ekuqaleni kuze kube sekugcineni, ylokhu ngiwuNkulunkulu onobukhosi futhi olungile, futhi konke kuyokwambulwa kini. Ngisebenza ngokushesha ngezindlela ezimangalisayo, futhi masinyane, izinto ezimangalisayo ezingacabangeki kubantu zizokwenzeka. Ngisho ukuthi masinyane futhi maduze, uyaqonda? Funa futhi ungene ekuphileni ngaphandle kokulibala! Madodana Ami athandekayo, zonke izinto zilapha ngenxa yenu, futhi zonke izinto zikhona ngenxa yenu.

Ngisebenzisa abantu abehlukene ukuze ngifeze intando Yami: Iziqalekiso Zami ziyafezeka kulabo engibasolayo futhi izibusiso Zami ziyafezeka kulabo engibathandayo. Okwalowo manje ohlangana nezibusiso Zami nalowo owehlelwa yiziqalekiso Zami kusezwini Lami elilodwa kanye nengikushoyo. Uyazi ukuthi noma ngubani engimphatha kahle manje nakanjani uzohlala enikwa izibusiso Zami (okuchaza ukuya ngokuya engazi, futhi aye ngokuya eqiniseka ngokwengeziwe Ngami, ezuza ukukhanya nezambulo ezintsha, futhi ekwazi ukuhambisana nesivinini somsebenzi Wami). Noma ngubani engimenyanyayo (lokhu yinto engaphakathi Kimi abantu abangakwazi ukuyibona ngaphandle) ngumuntu nakanjani oyokwehlelwa yiziqalekiso Zami, futhi uyilowo ngaphandle kokungabaza ophakathi kwenzalo kadrako omkhulu obomvu, ngakho bayokwabelwa ekuqalekiseni Kwami udrako omkhulu obomvu. Kulabo engingafuni nokubabona, yilabo izinga labo engicabanga ukuthi liyantuleka futhi abangakwazi ukupheleliswa noma basetshenziswe Yimi, basayoba nethuba lokusindiswa futhi bayoba phakathi kwamadodana Ami. Uma umuntu engenalo izinga Lami, engakwazi ukuqonda izindaba zokomoya futhi engangazi, kodwa enenhliziyo eshisekelayo, khona-ke uyobizwa njengomunye wabantu Bami. Ngicabanga labo abathola iziqalekiso Zami njengalabo abangenakusindiswa futhi bayilabo abaphathwe yimimoya emibi. Ngijahile ukubaxosha. Bazalwa ngudrako omkhulu obomvu futhi ngibenyanya kakhulu. Kusuka kuleli qophelo angidingi ukuthi bangisebenzele—angibafuni nje! Angifuni muntu kubo! Ngisho ukukhala nokugedla amazinyo kwabo phambi Kwami akunamthelela, angibheki muntu kubo, kodwa ngiyabaxosha—uyintoni? Ngabe ufanele ukuba phambi Kwami? Ufanelekile? Usenza sengathi ungumuntu olungile futhi wenza sengathi uthobile! Emva kokwenza izinto ezimbi ngokungenakubalwa, ngingakuyeka? Futhi lapho usukuma phambi Kwami uqala ukungedelela futhi. Awukaze ube nenhloso enhle futhi ufuna nje ukungikhohlisa! Ngabe ungalunga uma uyinzalo kadrako omkhulu obomvu? Ngeke kwenzeke! Vele usuqalekisiwe Yimi futhi ngikwahlulela ngokugcwele! Ngisebenzele ngenhliziyo yonke, ngobuqotho nangendlela eqondile, bese khona-ke uphindela emgodini wakho ongenamkhawulo! Ufuna isabelo embusweni Wami? Uyaphupha! Awunamahloni! Wena, nomzimba onamanyala futhi ongcolile, nikhohlakaliswe kakhulu, nokho nisenesibindi sokuma phambi Kwami! Deda! Uma ulibala futhi ngizokujezisa kanzima! Bonke labo abenza ubuqili nenkohliso phambi Kwami kufanele badalulwe. Ningacashaphi? Ningazifihlaphi? Ningaphunyuka ekulawuleni Kwami kungakhathaleki ukuthi nigwema noma nicashe kangakanani? Uma ungangisebenzeli kahle khona-ke impilo yakho iyoba mfushane ngokwengeziwe—uzophela masinyane.

Nginitshela ngokucacile uhlobo lwabantu amadodana Ami angamazibulo ayilo futhi ngininika iziqinisekiso ezinembayo. Ukuba angikwenzi lokho, khona-ke beningeke nikwazi ukuthatha izindawo zenu ezifanele futhi beniyozinqumela ngokungakhethi ukuthi izindawo zenu kufanele kube yiziphi. Abanye bebeyothoba ngokwedlulele, futhi abanye bebeyodlebeleka ngokwedlulele; futhi labo abangenalo izinga Lami, noma labo izinga labo elisilele ngokwedlulele bonke bebeyofuna ukuba ngamadodana Ami angamazibulo. Yikuphi okuvezwa yilabo abangamadodana Ami angamazibulo? Okokuqala, bagxila ekuqondeni intando Yami, bacabangela intando Yami futhi ngesikhathi esifanayo bonke banoMoya oNgcwele osebenza kubona; okwesibili, bafuna ngokubelesela emoyeni, abonakele, bahlala ngaphakathi kwemingcele Yami ngazo zonke izikhathi, bajwayeleke ngokwedlulele, futhi lokhu kuziphatha akukhona ukulingisa (njengoba begxila ekuzweni umsebenzi woMoya oNgcwele futhi bacabangela uthando Lwami kubo, bayaqaphela ngazo zonke izikhathi futhi banovalo olujulile lokuba nenhliziyo engikhaphelayo noma engedelelayo); okwesithathu, benza ngenhliziyo yonke ngenxa Yami, bayakwazi ukunikela konke okwabo, futhi sebeqede noma yimuphi umqondo wethemba lekusasa, ukuphila kwabo, lokho abakudlayo, abakugqokayo, abakusebenzisayo noma lapho behlala khona; okwesine, bahlala benenhliziyo elambele futhi eyomele ukulunga, bakholwa ukuthi bantula kakhulu nokuthi isiqu esingokomoya sabo asivuthiwe ngokwedlulele; okwesihlanu, bayilabo engibashilo ngaphambili, okuyilabo abanegama elihle emhlabeni kodwa abalahlwe abantu bomhlaba, futhi abanesimilo esihle ebudlelwaneni babo nobulili obungefani nobabo. Konke lokhu kuyiziqinisekiso, kodwa angikwazi manje ukuzambula ngokuphelele kini ngenxa yokuthi umsebenzi Wami awukafinyeleli kuleso sigaba. Madodana angamazibulo, khumbulani! Imizwa yempilo ngaphakathi kini, ukungihlonipha kwenu, ukungithanda kwenu, ukungazi kwenu, ukungifuna kwenu, ukholo lwenu—lezi zinto zonke ziwuthando Lwami kini futhi zonke ziyiziqinisekiso engininika zona, ukuze ngempela nibe ngamadodana Ami athandekayo futhi nifane Nami, nidle ndawonye, nihlale ndawonye, nithokozele izibusiso ndawonye Nami enkazimulweni engalingani nalutho.

Angikwazi ukukhombisa uzwelo kunoma ngubani ongishushisile, labo abangenalwazi Ngami (kuhlanganisa ngaphambi kokufakazelwa kwegama Lami), abakholwe ukuthi ngingumuntu, kanye nalabo abangihlambalazile futhi banginyundela esikhathini esedlule. Noma ngabe banika ubufakazi obuqanda ikhanda njengamanje, kuzohlala kunganele. Ukungishushisa esikhathini esedlule kwakuwukungisebenzela futhi basengamathuluzi Ami uma bengangifakazela namuhla. Yilabo kuphela abapheleliswe ngempela Yimi namuhla abanomsebenzi Kimi, ngoba nginguNkulunkulu olungile Ngokwakhe, futhi ngiphumile enyameni futhi ngazikhipha kubo bonke ubudlelwane obungobomhlaba. NginguNkulunkulu uqobo Lwakhe futhi bonke abantu, zonke izindaba, nazo zonke izinto ezazingizungezile esikhathini esedlule zisezandleni Zami. Anginamzwelo futhi ngenza ukulunga kuzo zonke izinto. Ngiqotho, angingcolisiwe ngisho nangencane inkucunkucu. Niyayiqonda incazelo yamazwi Ami? Ngabe nani ningakufeza lokhu? Abantu bacabanga ukuthi futhi nginobuntu obejwayelekile, nginomndeni nemizwelo, kodwa niyazi yini ukuthi nishaye phansi ngokuphelele? NginguNkulunkulu! Ngabe nikukhohliwe lokhu? Ngabe nididekile? Anikangazi!

Ukulunga Kwami kwambulwe ngokuphelele kinina. Noma iyiphi indlela engibhekana ngayo noma naluphi uhlobo lomuntu yambula ukulunga nobukhosi Bami. Ngoba nginguNkulunkulu ofika nolaka, ngeke ngidedele ngisho noyedwa ongishushisile noma ongingcolisile. Ngabe nikubona ngokucacile lokhu, ngaphansi kwale mfuneko eqinile? Labo engibakhethile futhi ngabamisela bafana namapharele angavamile noma ama-agathe futhi agqagqene, njengalabo abayobusa njengamakhosi kufanele nakanjani babe mbalwa kakhulu kunalabo abazoba ngabantu Bami, futhi lokhu kwambula amandla Ami nezenzo Zami ezimangalisayo. Ngihlala ngithi ngiyoniklomelisa, nginithwese imiqhele futhi phakathi Kimi kunenkazimulo engapheli. Ngisho ukuthini ngomklomelo, umqhele nenkazimulo? Emiqondweni yabantu, imiklomelo iyizinto eziphathekayo, njengokudla, izingubo noma izinto ezingasebenziseka, kodwa lokhu kuyindlela yabo endala yokucabanga ngokugcwele; akukhona engikushoyo kodwa kuwukuqonda okunephutha. Imiklomelo yizinto ezitholakala manje futhi iyingxenye yomusa. Kodwa kukhona futhi eminye ehlobene nezinjabulo zokwenyama, futhi labo abangenzela umsebenzi kodwa abangasindisiwe nabo bangathola ukuthokoza okuphathekayo (nakuba iseyizinto eziphathekayo ezingenzela umsebenzi). Umqhele awulona uphawu lwesikhundla. Lokho kusho ukuthi, akuyona into ephathekayo engikunikela ukuthi uyithokozele, kodwa kunalokho uyigama elisha engilinika nina, futhi noma ngubani okwazi ukuphila ngokwegama lenu uyoba yilowo oyozuza umqhele, okungukuzuza izibusiso Zami. Imiklomelo nemiqhele iyingxenye yezibusiso, kodwa lapho iqhathaniswa nezibusiso, mincane kakhulu, njengomehluko phakathi kwezulu nomhlaba. Inkazimulo kalula nje ngeke icatshangwe emiqondweni yabantu, ngoba inkazimulo ayisiyo into ephathekayo, kodwa iyinto abayicabanga ngendlela engaphatheki ngokwedlulele. Ngakho iyini ngempela inkazimulo? Kusho ukuthini ukuthi niyokwehla ngenkazimulo kanye Nami? Ukuphelela Kwami, okungukuthi, engiyikho nenginakho, umusa nomusa wothando (emadodaneni Ami), nokulunga, ubukhosi, ukwahlulela, ulaka, ukuqalekisa nokushisa (kubo bonke abantu)—isiqu Sami siyinkazimulo. Kungani ngithi Kimi kukhona inkazimulo engapheli? Kungenxa yokuthi Kimi kunokuhlakanipha okungapheli futhi okuningi ngokungaqhathaniseki. Ngakho, ukwehla ngenkazimulo kanye Nami kusho ukuthi senipheleliswe Yimi, ninalokho engiyikho nenginakho, nipheleliswe Yimi, ninenhliziyo yokungihlonipha futhi aningiphikisi; kufanele manje niqonde, angithi?

Isimo esishubile sazo zonke izizwe zomhlaba sesifinyelele esicongweni, futhi zonke zilungiselela kancane kancane ukungenzela umsebenzi nokwamukela ukushisa Kwami. Lapho ulaka nokushisa Kwami kufika kuyoba kungazange kube khona nokukhomba umkhondo ngaphambili, nokho ngiyazi ukuthi yini engiyenzayo futhi ngicacelwe ngokungangabazeki ngayo. Kufanele uqiniseke ngamazwi Ami futhi kufanele usheshe ukwenza konke kulunge, bese ulungiselela ukwelusa labo abavela kwamanye amazwe bezofuna. Khumbula lokhu! IChina—okungukuthi, wonke umuntu nendawo ngaphakathi eChina—yehlelwa yiziqalekiso Zami; uyayiqonda incazelo yamazwi Ami?

Abantu bathi nginguNkulunkulu onesihawu futhi bathi ngiyonikeza insindiso kubo bonke engibadalile—lezi zinto zonke zishiwo ngokusekelwe phezu kwemibono yesintu. Ukubhekisa Kimi njengoNkulunkulu onesihawu kuqondiswe kumadodana Ami angamazibulo nokuletha Kwami insindiso kuqondiswe kumadodana Ami nakubantu Bami. Ngoba nginguNkulunkulu ohlakaniphile, kucacile emqondweni Wami ukuthi ngobani labo engibathandayo nokuthi ngobani labo engibazondayo. Kulabo engibathandayo, ngiyohlala ngibathanda kuze kube sekugcineni futhi lolo thando ngeke luguquke. Kulabo engibazondayo, inhliziyo Yami ayithinteki nakancane noma bangalunga kangakanani. Lokhu kungenxa yokuthi abazalwa Yimi futhi abanazo izimfaneleko Zami futhi abanakho ukuphila Kwami. Lokhu kusho ukuthi, abanqunyelwanga ngaphambili futhi kabakhethwanga Yimi, ngoba anginaphutha. Lokhu kusho ukuthi konke engikwenzayo kubizwa ngokungcwele nokuhloniphekile futhi angibi nokuzisola. Emehlweni abantu, nginenhliziyo embi ngokwedlulele; kodwa ngabe awazi ukuthi nginguNkulunkulu olungile futhi onobukhosi uqobo Lwakhe? Konke Okwami kulungile; labo engibazondayo nakanjani bayothola iziqalekiso Zami futhi labo engibathandayo nakanjani bayothola izibusiso Zami. Lokhu kuyisimo Sami esingcwele futhi esingonakaliseki futhi akukho muntu ongasiguqula; lokhu akunakuphikiswa!

Namuhla, labo abahambisana ngempela nezinhloso Zami nakanjani bayopheleliswa Yimi, ngoba umsebenzi Wami uqondile futhi uphelele futhi uyenzisisa; labo engibaqalekisayo bayoshiswa. Pho kungani iningi labantu liqalekiswe Yimi kodwa futhi uMoya oNgcwele esenza umsebenzi Wakhe kubona (lokhu kushiwo mayelana nokungahlali Kwami ethempelini elingcolile)? Niyawuqonda umqondo wazo zonke izindaba nazo zonke izinto ezenzela uKristu umsebenzi? UMoya oNgcwele wenza umsebenzi Wakhe ngazo lapho ngisebenzisa umsebenzi wazo, kodwa ngokujwayelekile lapho zingekho emsebenzini Wami ngokuyisisekelo azikhanyiselwa emoyeni wazo. Ngisho zingifuna, kungenxa yentshisekelo, futhi lokhu kuyicebo likaSathane, ngoba ezikhathini ezejwayelekile, aziwunaki nhlobo umsebenzi Wami futhi aziyicabangeli ngokuphelele imithwalo Yami. Manje amadodana Ami angamazibulo akhulile, ngakho ngiyazixosha futhi ngakho uMoya Wami usukile kuyo yonke indawo, futhi ukugxila ngokukhethekile kuphezu kwamadodana Ami angamazibulo, niyaqonda? Zonke izinto zincike ezenzweni Zami, zincike ekunqumeleni ngaphambili Kwami, futhi zincike kuwo wonke amazwi omlomo Wami. Zonke izindawo ezamukele izibusiso Zami kufanele kube yizindawo engisebenza kuzo, futhi yizindawo lapho umsebenzi Wami wenziwa khona. IChina iyisizwe lapho uSathane ekhonzwa khona kakhulu ngakho futhi iqalekisiwe Yimi, futhi iyisizwe esenze konke ukungishushisa. Ngeke nhlobo ngenze umsebenzi Wami kubantu abangaphansi kwethonya likadrako omkhulu obomvu. Niyawuqonda umqondo wangempela wezwi Lami? Empeleni, izibalo zamadodana nabantu Bami zincane kakhulu. Ngokungephikiswe konke kungaphakathi kwezandla Zami; amandla kufanele agxiliswe futhi amandla engeziwe kufanele asetshenziswe kulabo engibakhethile nengibanqumele ngaphambili. Ngamanye amazwi, labo abangamadodana Ami angamazibulo kufanele basebenze masinyane ukuze bathwale imithwalo esemahlombe Ami ngokushesha okungenzeka futhi bafake wonke amandla emsebenzini Wami.

Nina eningenzela umsebenzi, lalelani! Ningamukela okuthile komusa Wami lapho ningisebenzela. Okungukuthi, niyokwazi okwesikhathi esithile ngomsebenzi Wami wakamuva kanye nezinto ezizokwenzeka esikhathini esizayo, kodwa ngeke nikuthokozele nhlobo lokho. Yilona umusa Wami. Lapho umsebenzi wenu usuphelile, hambani ngokushesha futhi ningalibali. Labo abangamadodana Ami angamazibulo akufanele bazithwale, kodwa ningaziqhenya, ngoba ngibeke izibusiso ezingapheli phezu kwenu. Labo ababhekwe ukubhujiswa akufanele bazilethele inkinga noma nizwe izinsizi ngenxa yesiphetho senu; ngubani owakwenza inzalo kaSathane? Emva kokuba usungenzele umsebenzi, ungaphindela futhi emgodini ongenamkhawulo ngoba awusenamsebenzi Kimi futhi ngizoqala ukubhekana nawe ngokusola Kwami. Lapho ngiqala ukusebenza, ngeke ngime kuze kube sekugcineni; Angiwumisi nhlobo umsebenzi Wami; engikwenzayo kuzofezwa futhi engikufezayo kuyohlala kuze kube phakade. Lokhu kwenzeka kumadodana Ami angamazibulo, amadodana Ami, abantu Bami, futhi lokhu kumayelana nawe futhi—ukukusola Kwami kuhleli phakade. Nginitshelile izikhathi eziningi ngaphambili: Ababi abamelana Nami nakanjani bayosolwa Yimi. Lapho umelana Nami ngaphandle kokukhuzwa nguMoya oNgcwele, usuqalekisiwe futhi emva kwalokho uyoshaywa uwiswe yisandla Sami. Uma wamukela ukuqondisa nguMoya oNgcwele lapho unemicabango emibi Ngami, khona-ke wamukele isibusiso Sami. Nokho, kufanele uhlale uqaphele, ungabi nokunganaki, futhi ungabi neze nokungacopheleli.

Kufanele nisheshise isivinini futhi nenze engifuna ukukwenza. Lokhu kuyinhloso Yami engiyilangazelele kini. Kungenzeka yini ukuthi ngalesi sikhathi niyobe ningakawuqondi umqondo wamazwi Ami? Kungenzeka yini ukuthi anikayazi inhloso Yami? Ngikhulume ngokucace ngokwengeziwe, futhi ngasho okuningi ngokwengeziwe, kodwa ingabe anikenzi mzamo wokuzama ukuqonda umqondo yamazwi Ami? Sathane, ungacabangi ukuthi ungabhidliza uhlelo Lwami! Labo abasebenzela uSathane, okungukuthi, inzalo kaSathane (lokhu kubhekise kulabo abaphethwe nguSathane. Labo abaphethwe nguSathane ngalokhu nakanjani banokuphila kukaSathane, ngakho futhi kuthiwa bayinzalo kaSathane), inxusa umusa ezinyaweni Zami, ikhala futhi igedla amazinyo, kodwa ngeke ngenze into enobuwula obunjalo! Ngingamxolela uSathane? Ngingaletha insindiso kuSathane? Akunakwenzeka! Ngenza engikushoyo futhi angizisoli ngesengikwenzile!

Noma yini engiyikhulumayo iyenzeka, akunjalo? Kodwa nisahlala ningangethembi, ningabaza amazwi Ami, futhi nicabanga ukuthi ngincokola Nani. Lokhu kuyahlekisa ngempela. NginguNkulunkulu uqobo Lwakhe! Niyaqonda? NginguNkulunkulu uqobo Lwakhe! Uma ngingenakuhlakanipha futhi ngingenamandla, ngingenza noma ngisho ngokuthanda kwami nje? Kodwa namanje aningethembi. Ngigcizelele ngokuphindaphinda kini, futhi nginitshelile ngokuphindaphinda. Kungani iningi lenu lingakholwa? Kungani nisenokungabaza? Kungani nibambelela ngokungadedeli emiqondweni yenu? Ingabe ingakusindisa? Ngenza engikushoyo. Nginitshele izikhathi eziningi: Thathani amazwi Ami njengayiqiniso futhi ningangabazi. Ingabe seniwathathe ngokuwethemba amazwi Ami? Ngokwakho ngeke wenze lutho, kodwa awukwazi ukukholwa kwengikwenzayo. Kungathiwani ngomuntu onjalo? Uma ngingagwegwesi, kusengathi angizange nginidale, okusho ukuthi, awufanelekile kukho konke ukuba ngumenzi womsebenzi Wami. Wonke umuntu kufanele akholwe ngamazwi Ami! Bonke kufanele bedlule esivivinyweni—ngeke ngivumele muntu aphunyuke edlule. Ngempela, lokhu akufaki labo abakholwayo. Abantu abakholwa ngamazwi Ami nakanjani bayokwamukela isibusiso Sami, esiyonikezwa wena futhi sigcwaliswe kuwe ngokuhambelana nalokho okukholwayo. Madodana Ami angamazibulo! Manje, ngiqala ukuninika zonke izibusiso Zami. Nizoqala ukulahla zonke izibopho zenyama ezenyanyekayo kancane kancane: umshado, umndeni, ukudla, ukugqoka, ukulala, zonke izinhlekelele zemvelo (umoya, ilanga, imvula, iziphepho ezilumayo, usizi lokukhithika kweqhwa nazo zonke ezinye izinto enizizondayo). Niyohamba olwandle, ezweni, nasemoyeni ngaphandle kokuvinjwa yindawo, isikhathi, noma ukwakheka komhlaba, nithokoza ngezinhliziyo ekusingatheni Kwami okunothando, niphethe konke ngaphansi kokunakekela Kwami okunothando.

Ngubani ongaziqhenyi ngamadodana angamazibulo engiwaphelelisile? Ngubani ongeke adumise igama Lami ngenxa yamadodana Ami angamazibulo? Kungani manje ngifuna ukunikhombisa izimfihlakalo eziningi kangaka? Kungani kungabanga sesikhathini esedlule, kodwa namuhla? Lokhu ngokwakho nakho kuyimfihlakalo, uyazi? Kungani ngingashongo esikhathini esedlule ukuthi iChina iyisizwe engisiqalekisile? Kungani ngingabambulanga labo abangenzela umsebenzi? Namuhla nginitshela lokhu futhi: Namuhla, ngokombono Wami, konke kufeziwe—ngikusho lokhu ngikuqondise kumadodana Ami angamazibulo. (Ngoba namuhla amadodana Ami angamazibulo abuse kanye Nami, hhayi kuphela ethatha isimo, kodwa ngokubusa ngempela kanye Nami. Manje yilowo okusebenza kuye uMoya oNgcwele kuphela obusa ngempela Nami, futhi lokhu kwambulwa manje, hhayi izolo, noma kusasa.) Namuhla ngambula zonke izimfihlakalo Zami ebuntwini obejwayelekile ngoba labo bantu engifuna ukubambula bambuliwe, futhi lokhu kungukuhlakanipha Kwami. Umsebenzi wami usuqhubekele kulesi sinyathelo: Okungukuthi, kuleli qophelo kufanele ngenze uhlelo lwezinqumo zokuphatha engizinqumele leli qophelo. Ngakho, ngibeka iziqinisekiso ezifanele phezu kwamadodana Ami angamazibulo, amadodana Ami, abantu, nabenzi bomsebenzi, ngoba nginegunya futhi ngiyokwahlulela futhi ngiyobusa ngenduku yensimbi. Ngubani olokotha ukungangenzeli umsebenzi ngokulalela? Ngubani olokotha akhononde Kini? Ngubani olokotha ukuthi angiyena uNkulunkulu wokulunga? Ngiyazi, imvelo yenu yobudeveli kade yambulwa phambi Kwami: Kulowo engimenzela ukulunga, ninomona futhi niyamzonda. Lokhu kuyimvelo kaSathane ngokuphelele! Ngilungile emadodaneni Ami—uyalokotha uthi angilungile? Ngingakuxosha ngokuphelele. Ngenhlanhla ungenzela umsebenzi futhi manje akusona isikhathi; kungenjalo, bengiyokuxosha!

Luhlobo lukaSathane! Yekani ukuba yizilwane! Ningabe nisakhuluma! Ningabe nisenza! Umsebenzi Wami usuqalile ukwenziwa kumadodana nakubantu Bami abakhethiwe, futhi ususabalalela emazweni onke, onke amahlelo, zonke izinkolo, nayo yonke imikhakha yempilo engaphandle kwaseChina. Kungani labo abangenzela umsebenzi behlala bevimbekile ngokomoya? Kungani bengakaze baziqonde izindaba zokomoya? Kungani njalo uMoya Wami ungasebenzi kulaba bantu? Ngokwejwayelekile, angikwazi nhlobo ukuchitha amandla amaningi kulabo engingabanqumele ngaphambili noma engingabakhethile. Konke ukuhlupheka Kwami kwangaphambili, konke ukunakekela nomzamo Wami onesineke bekungenxa yamadodana Ami angamazibulo nengxenye encane yamadodana nabantu, futhi ngaphezu kwalokho bekungenxa yokuphethwa kahle komsebenzi Wami wesikhathi esilandelayo, ukuze intando Yami ingavinjwa. Ngoba nginguNkulunkulu ohlakaniphile uqobo Lwakhe, ngihlele ngokufanele zonke izinyathelo. Angenzi mzamo wokugcina noma yimuphi umuntu (lokhu kuqondiswe kulabo abangakhethwanga noma abangamiswanga ngaphambili), futhi angishayi ngiwise noma muphi umuntu (lokhu kuqondiswe kwengibakhethile nengibanqumele ngaphambili): Lokhu kuyisinqumo Sami sokuphatha, okungekho muntu ongasiguqula! Kulabo engibazondayo, nginesihluku; kulabo engibathandayo, ngiyababheka futhi ngibavikele. Ngalokhu, ngenza engikushoyo (engibakhethayo, bayakhethwa; engibanqumela ngaphambili, banqunyelwa ngaphambili; lezi yizindaba Zami engizilungiselele ngaphambi kokudalwa).

Ngubani ongaguqula inhliziyo Yami? Ngaphandle Kwami ngenza ngokuhambisana nezinhlelo engizenza njengoba ngifisa, ngubani olokotha enze ngokugagamela futhi angalaleli umyalelo Wami? Lezi yizinqumo Zami zokuphatha, futhi ngubani oyolokotha asuse nesisodwa sazo Kimi? Konke kufanele kube ngaphansi kokuyalela Kwami. Abanye abantu bathi, lowaya muntu usehlupheke kakhulu, futhi wethembekile futhi uyicabangela ngokugcwele inhliziyo Yami, kodwa kungani engakhethwanga? Lokhu nakho kuyisinqumo Sami sokuphatha. Uma ngithi umuntu ufuna inhliziyo Yami, khona-ke ngithi lowo muntu ufuna inhliziyo Yami futhi uyilowo engimthandayo; uma ngithi umuntu uyingane kaSathane, khona-ke lowo muntu uyilowo engimzondayo. Ungazincengeli ukuthandwa muntu! Niyabona ngempela ngaphakathi kuye? Konke lokhu kunqunywa Yimi. Indodana ihlala iyindodana, noSathane uhlala ewuSathane, okusho ukuthi, imvelo yomuntu ayiguquki. Uma ngingabenzi baguquke, bonke bayolandela uhlobo lwabo futhi abakwazi neze ukuguquka!

Ngambula izimfihlakalo Zami kini ngenkathi umsebenzi wami uqhubeka. Namuhla, ukuthi umsebenzi Wami uqhubekele kusiphi isinyathelo, niyazi ngempela? Niyokulandela ngempela ukuhola koMoya Wami ukuze nenze lokhu engikwenzayo nokusho lokho engikushoyo? Kungani ngithi iChina yisizwe engisiqalekisile? Okokuqala, ngadala abantu baseChina banamuhla emfanelisweni Wami. Babengenamoya, futhi ngasekuqaleni bakhohlakaliswa nguSathane futhi babengeke bakwazi ukusindiswa. Ngakho ngabathukuthelela laba bantu ngase ngibaqalekisa. Ngibazonda kakhulu laba bantu, futhi ngiyathukuthela lapho kukhulunywa ngabo ngoba bangabantwana bakadrako omkhulu obomvu. Kulokhu umuntu ucabanga ngesikhathi lapho amazwe omhlaba ethumbe iChina. Kusenjalo namuhla, futhi konke kade kuyisiqalekio Sami—ukwahlulela Kwami okunamandla kakhulu udrako omkhulu obomvu. Ekugcineni, ngenza olunye uhlobo lwabantu, phakathi kwalo enganqumela ngaphambili amadodana Ami angamazibulo, amadodana, abantu, nalabo abangenzela umsebenzi, ngakho engikwenzayo namuhla ngakulungiselela kudala ukukwenza. Kungani labo abasemandleni eChina bephindaphinda benishushisa futhi benicindezela? Kungoba udrako omkhulu obomvu akajabuli ngesiqalekiso Sami futhi umelana Nami. Kodwa kungaphansi kwalolu hlobo kanye lokushushiswa nokwesabisa engiphelelisa kulo amadodana Ami angamazibulo ukuze ngenze ukuhlasela okuqinile okuphikisa udrako omkhulu obomvu nezingane zakhe. Emva kwalokho ngiyobaqondisa. Emva kokulalela amazwi Ami, niyakuqonda ngempela ukubaluleka kokunivumela Kwami ukubusa Nami? Lapho ngithi udrako omkhulu obomvu uphonswe ngokuphelele phansi wafa, kuyisikhathi futhi lapho amadodana Ami angamazibulo ebusa Nami. Ukushushisa kukadrako omkhulu obomvu amadodana Ami angamazibulo kungenzela umsebenzi omningi, futhi lapho amadodana Ami esekhulile futhi ekwazi ukuphatha izindaba zendlu Yami, khona-ke izisebenzi ezimbi (abenzi bomsebenzi) ziyoxoshwa. Ngoba amadodana Ami angamazibulo ayobe kade ebusa Nami futhi ayobe egcwalise izinhloso zami, ngiyodudulela ngamunye ngamunye ngokulandelana, abenzi bomsebenzi echibini lomlilo nesibabuli: Noma kuthiwani, kufanele basuke! Ngibona ngokugcwele ukuthi abawuhlobo lukaSathane nabo bafuna ukuthokozela izibusiso Zami, futhi abafuni ukubuyela embusweni kaSathane, kodwa nginezinqumo Zami zokuphatha okufanele wonke umuntu aphile ngazo futhi okufanele zenziwe, futhi akekho oshiywa ngaphandle. Kamuva, ngiyonitshela izinqumo Zami zokuphatha ngokulandelana kwazo, ningaze none.

Abantu abakwazi nhlobo ukucabanga izinga isivinini Sami esisheshe ngalo: Kuyisimangaliso esenzekile esingaqondakali kumuntu. Kusuka ekudalweni komhlaba, isivinini Sami silokhu siqhubekele phambili, futhi umsebenzi Wami awukaze ume. Umhlaba wonke uyaguquka usuku ngosuku, ngokunjalo nabantu balokhu beguquka. Konke lokhu kuwumsebenzi Wami, konke kuwuhlelo Lwami, futhi ngaphezu kwalokho, ukuphatha Kwami, futhi akukho muntu owazi noma oqonda lezi zinto. Kulapho kuphela nginitshela Ngokwami, kuphela kulapho ngixoxa nani ubuso nobuso, lapho nazi khona okuncane; kungenjalo, akukho muntu nhlobo onombono wepulani yohlelo Lwami lokuphatha. Anjalo amandla Ami amakhulu, futhi nangaphezu kwalokho, zinjalo izenzo Zami ezimangalisayo. Lezi yizinto okungekho muntu ongaziguqula. Ngakho, engikushoyo kuyenzeka, futhi lokhu ngeke kuguquke nhlobo. Emibonweni yomuntu alukho noluncane ulwazi Ngami—konke kuyinkulumo engenamqondo! Ungacabangi ukuthi usuthole okwanele noma usuthi! Ngiyakutshela lokhu: iseyinde indlela okufanele uyihambe usazokuya kude! Kulo lonke uhlelo Lwami lokuphatha, nazi okuncane kuphela, ngakho kufanele nilalele lokho engikushoyo futhi nenze noma yikuphi enginitshela ukuthi nikwenze. Yenzani ngokwezifiso Zami kuzo zonke izinto, futhi nakanjani niyoba nezibusiso Zami; lowo okholwayo angemukela, kanti lowo ongakholwa uyothola “ize” abelicabanga ligcwaliswe kuye. Lokhu kungukulunga Kwami, futhi, nangaphezu kwalokho, kuwubukhosi, ulaka, nokusola Kwami. Ngeke ngiyeke noma ubani ukuthi aphunyule nanganoma yimuphi umqondo noma isenzo esisodwa.

Lapho bezwa amazwi Ami abantu abaningi bayesaba futhi baqhaqhazele, ubuso babo bube nokuhwaqabala kokukhathazeka. Ingabe ngikonile? Kungenzeka ukuthi awuyena omunye wezingane zikadrako omkhulu obomvu? Wenza sengathi ulungile! Futhi wenza sengathi uyindodana Yami eyizibulo! Ingabe ucabanga ukuthi ngiyimpumputhe? Ingabe ucabanga ukuthi angikwazi ukwahlukanisa phakathi kwabantu? NginguNkulunkulu ohlola ekujuleni kwezinhliziyo zabantu: Yilokhu engikutshela amadodana Ami, futhi yilokhu engikutshela nina, zingane zikadrako omkhulu obomvu. Ngibona konke ngokucacile, ngingenzi nephutha elincane. Kungenzeka kanjani ngingakwazi engikwenzayo? Ngicacelwe ngokuphelele ngakho! Kungani ngithi nginguNkulunkulu uqobo Lwakhe, uMdali wazo zonke izinto ezulwini nasemhlabeni? Kungani ngithi nginguNkulunkulu ohlola ekujuleni kwezinhliziyo zabantu? Ngazi kahle isimo sawo wonke umuntu. Nicabanga ukuthi angikwazi okufanele ngikwenze noma okufanele ngikusho? Lokhu akuyona inkinga yenu. Qaphelani ukuba ningabulawa yisandla Sami; ngaleyo ndlela niyolahlekelwa. Izinqumo Zami zokuphatha azithetheleli. Niyaqonda? Konke okungenhla kuyingxenye yezinqumo Zami zokuphatha. Kusuka ngosuku enginitshela ngalo, uma kukhona okunye ukona, kuyoba khona impindiselo, ngoba ngaphambili beningaqondi.

Manje ngimemezela kini izinqumo Zami zokuphatha (ezisebenza kusuka ngosuku lokumenyezelwa kwazo, nginikeza ukusola okwehlukene kubantu abahlukene):

Ngiyazigcina izethembiso Zami, futhi konke kusezandleni Zami: Lowo ongabazayo nakanjani uyobulawa. Akukho sikhala sokucabanga; bayobhujiswa ngokushesha, ngalokho basuse inzondo enhliziyweni Yami. (Kusukela manje kuqhubeke kuyaqiniswa ukuthi lowo obulewe akufanele abe ngelinye lamalungu ombuso Wami, futhi kufanele abe yinzalo kaSathane.)

Njengamadodana Ami angamazibulo kufanele nigcine izikhundla zenu futhi nenze imisebenzi yenu kahle, futhi ningabi abantu abathanda izindaba. Kufanele nizinikele ngenxa yohlelo Lwami lokuphatha, konke lapho nihamba khona, kufanele ningifakazele futhi nikhazimulise igama Lami. Ningenzi izinto ezinehlazo; yibani yizibonelo kuwo wonke amadodana Ami nabantu Bami. Ningabi nokungazithibi ngisho umzuzu: Kufanele nihlale nibonakala kuwo wonke umuntu ngomfanekiso wamadodana angamazibulo, futhi hhayi ngokuba njengezisebenzi; kodwa kufanele ninyathela niphakamisele amakhanda phezulu. Nginicela ukuba nikhazimulise igama Lami, ningahlazi igama Lami. Labo abangamadodana angamazibulo ngamunye ngamunye banomsebenzi wabo, futhi abakwazi ukwenza konke. Lokhu kungumthwalo engiwunike nina, okungafanele ulahlwe. Kufanele nizinikele ngayo yonke inhliziyo yenu, ngayo yonke ingqondo yenu nangawo wonke amandla enu, ukuze nifeze lokho enginiphathise khona.

Kusukela manje kuqhubeke, kuwo wonke umhlaba, umsebenzi wokwelusa amadodana Ami nabo bonke abantu Bami unikezwe amadodana Ami angamazibulo ukuze awugcwalise, futhi lowo ongakwazi ukuwufeza ngayo yonke inhliziyo yakhe nayo yonke ingqondo yakhe, ngiyomsola. Lokhu kungukulunga Kwami. Ngeke ngiyeke noma ngithambisele ngisho namadodana Ami angamazibulo.

Uma kukhona noma ngubani phakathi kwamadodana Ami noma abantu Bami ohlekisa futhi athuke oyedwa wamadodana Ami angamazibulo, ngiyomjezisa ngesihluku ngoba amadodana Ami amele Mina uqobo Lwami; lokho umuntu akwenza kuwo, ukwenza naKimi futhi. Lesi yisinqumo Sami sokuphatha esinzima kakhulu. Ngizovumela amadodana Ami angamazibulo, ukuba enze ukulunga Kwami ngokuhambisana nezifiso zawo kunoma ngubani phakathi kwamadodana Ami nabantu Bami owephula lesi sinqumo.

Ngizoshiya kancane kancane noma ngubani ongithatha ngokunganaki nogxila kuphela ekudleni, ekugqokeni nasekulaleni Kwami, enaka kuphela izindaba Zami zangaphandle futhi enganaki ukucabangela umthwalo Wami, futhi enganaki ukufeza umsebenzi wakhe ngokufanele. Lokhu kuqondiswe kubo bonke abanezindlebe.

Lowo oqeda ukungenzela umsebenzi kufanele ngokulalela aqhele futhi angabi nomsindo. Qaphela, uma kungenjalo ngiyobhekana nawe. (Lokhu ngokwenezelwe.)

Amadodana Ami angamazibulo ayothatha induku yensimbi kusuka manje kuya phambili bese eqala ukusebenzisa igunya Lami ukubusa zonke izizwe nabantu, ukuhamba phakathi kwazo zonke izizwe nabantu, kanye nokwenza ukwahlulela, ukulunga, nobukhosi Bami phakathi kwazo zonke izizwe nabantu. Amadodana Ami nabantu Bami bayongesaba, bangidumise, bangihalalisele, futhi bangikhazimulise ngokungaphezi, ngoba uhlelo Lwami lokuphatha lufeziwe futhi amadodana Ami angamazibulo asangabusa Nami.

Lokhu kuyingxenye yezinqumo Zami zokuphatha; ngemva kwalokhu, ngiyobatshela ngokuhambisana nezinga lokuqhubeka komsebenzi. Ezinqumweni zokuphatha ezingenhla niyobona isivinini engenza ngaso umsebenzi Wami, futhi nibone isinyathelo umsebenzi Wami osufike kuso. Lokhu kuzoba ubufakazi.

Sengimahlulele uSathane. Ngoba intando Yami ayiphazanyisiwe futhi ngoba amadodana Ami angamazibulo akhazimuliswe kanye Nami, sengisebenzise ukulunga nobukhosi Bami emhlabeni nakuzo zonke izinto zikaSathane. Angiphakamisi nomunwe noma ngimnake nhlobo uSathane (ngoba akakufanele ukukhuluma Nami). Ngihlala nje ngenza lokho engifuna ukukwenza. Umsebenzi Wami uqhubeka kahle, isinyathelo emva kwesinye futhi intando Yami ayiphazanyiswa emhlabeni wonke. Lokhu kuhlaze uSathane ngokusezingeni elithile, futhi ubhujiswe ngokuphelele, kodwa akuyikafezwa intando Yami. Ngivumela futhi amadodana Ami angamazibulo ukuthi asebenzise izinqumo Zami phezu kwawo. Ngakolunye uhlangothi, engenza uSathane akubone wulaka Lwami olubhekiswe kuye; ngakolunye uhlangothi ngimenza abone inkazimulo Yami (abone ukuthi amadodana Ami angamazibulo awubufakazi obuqanda ikhanda bokuthotshiswa kukaSathane). Angimjezisi mathupha; kunalokho, ngenza amadodana Ami angamazibulo enze ukulunga nobukhosi Bami. Ngoba uSathane ubehlala ehlukumeza amadodana Ami, eshushisa amadodana Ami, futhi ecindezela amadodana Ami, namuhla, emva kokuphela komsebenzi wakhe, ngizovumela amadodana Ami angamazibulo avuthiwe ukuba abhekane naye. USathane akasenamandla emva kokuwa. Ukukhubazeka kwezizwe zonke emhlabeni kuwubufakazi obuhle kakhulu; abantu bayalwa namazwe asempini okuyizibonakaliso ezisobala zokubhidlika kombuso kaSathane. Ukuthi angizange ngikhombise zimpawu nezimangaliso ngaphambili kwakungenxa yokuthobisa uSathane nokukhazimulisa igama Lami, ngezinyathelo ezilandelanayo. Lapho uSathane eseqedwe ngokuphelele, ngiqala ukukhombisa amandla Ami: Lokho engikushoyo kuyenzeka, futhi izinto ezingaphezulu kwemvelo ezingavumelani nemiqondo yomuntu iyofezeka (lokhu kubhekise ezibusisweni ezizofika maduze). Ngoba nginguNkulunkulu uqobo Lwakhe ophilayo futhi anginamithetho, futhi ngikhuluma ngokuhambisana nezinguquko ohlelweni Lwami lokuphatha, ngakho-ke engikushilo esikhathini esedlule akuphoqekile ukuthi kusebenze namuhla. Ningabambeleli emibonweni yenu! Angiyena uNkulunkulu othobela imithetho; Kimi konke kukhululekile, kwedlula imvelo, futhi kudedelwe ngokuphelele. Mhlawumbe lokho okushiwo izolo sekwedlulelwe yisikhathi namuhla, noma sekubekelwe eceleni namuhla (nokho, izinqumo Zami zokuphatha, kusuka zimenyezelwa, azisoze zaguquka). Lezi yizinyathelo ohlelweni Lwami lokuphatha. Ungabambeleli emithethweni. Nsuku zonke kukhona ukukhanya okusha, izambulo ezintsha, futhi lokho kuwuhlelo Lwami. Nsuku zonke ukukhanya Kwami kuyokwambulwa kuwe futhi iphimbo Lami liyodedelwa emhlabeni. Uyaqonda? Lo ngumsebenzi wakho, isibopho engisinike wena. Akufanele usidebesele nangesikhathi esincane. Abantu engibavumayo, ngiyobasebenzisa kuze kube sekugcineni, futhi lokhu akusoze kwaguquka. Ngoba nginguNkulunkulu onamandla onke, ngazi ukuthi luhlobo luni lomuntu okufanele lwenze yiphi into, nokuthi yiluphi uhlobo lomuntu olukwazi ukwenza yiphi into. Yilokhu ukuba Kwami namandla onke.

Akulula ukuhambisana nezinhloso Zami kukho konke okwenzayo; akulona udaba lokuziphoqa ukuthi uzenzise, kodwa kuncike ekuthini ngikunikile yini izinga Lami ngaphambi kokudalwa komhlaba, okwakuncike Kimi. Lokhu akuyona into engenziwa ngabantu. Ngithanda engifisa ukumthanda, futhi lowo engithi uyindodana Yami eyizibulo nakanjani uyindodana eyizibulo, lokhu kulunge ngokuphelele. Ungafuna ukuzenzisa, kodwa lokhu kuyoba yize! Ucabanga ukuthi angikuboni? Ingabe ukuziphatha phambi Kwami kulunge ngokwanele? Ingabe kulula kangako? Phinde! Kufanele ube nesethembiso Sami, ukunqumela ngaphambili Kwami. Ucabanga ukuthi angazi ukuthi wenzani ngemuva Kwami? Wonakele! Phuthuma emuva echibini lomlilo nesibabuli lapho umsebenzi wakho Kimi usuphelile! Ngicasukile, ngigcwala ukwenyanya uma ngikubona. Bonke abangisebenzelayo abangazikhandleli Mina ngokwethembeka, abaqotho futhi abazithibi futhi abaziqondi izinhloso Zami, emva kokuphela komsebenzi wakho, suka phambi Kwami! Kungenjalo, ngizokuxosha! Laba bantu abakwazi ukuhlala endlini Yami (okungukuthi, ibandla) omunye umzuzu. Kufanele baphume lapha ukuze bagweme ukuletha ihlazo egameni Lami, babhidlize idumela lami. Laba bantu bonke bayinzalo kadrako omkhulu obomvu, bathunywe ngudrako omkhulu obomvu ukuphazamisa ukuphatha Kwami. Basebenzisa ikhono lokukhohlisa ukuze baphazamise umsebenzi Wami. Madodana Ami! kufanele nikwazi ukubona ngale kwalokhu! Ningazihlanganisi nalaba bantu. Lapho nibona lezi zinhlobo zabantu sheshani niqhele kakhulu kubo ukuze nigweme ukubanjwa yibo bese niletha ukulimala empilweni yenu! Ngibenyanya kakhulu labo bantu abakhuluma ngokunganakekeli, abenza ngaphandle kokucabanga, abancokolayo nje futhi bahleke, abakhuluma okungenamsebenzi. Angifuni muntu kulaba bantu, bonke bawuhlobo lukaSathane! Bechukuluza ngaphandle kwesizathu nhlobo, bayini? Bekhuluma futhi benza umbhedo, ingabe abanahlazo ngalokhu? Empeleni, lolu hlobo lomuntu lubaluleke kancane kakhulu, kade ngabona ngale kwabo, kade ngabashiya. Kungenjalo, kungani bekhuluma umbhedo kaninginingi ngaphandle kokuqondiswa Yimi? Ngempela bayinzalo kadrako omkhulu obomvu! Manje, sengiqale ukususa lezi zinto ngazinye. Ngingasebenzisa inzalo kaSathane njengamadodana Ami angamazibulo, njengamadodana Ami nabantu Bami? Ngeke neze ngenze lokho. Niyakuqonda ngokucacile lokhu?

Konke enihlangana nakho namuhla, noma kuhle noma kubi, konke kulungiselelwe yizandla Zami ezihlakaniphile; konke kuhlelwe, kwalawulwa Yimi. Lokhu nakanjani akuyona into isintu esingayenza kalula. Abanye abantu basajuluka izintende zezandla zabo, bekhathazeka Ngami; ngempela abadingi kukhathazeka! Abanaki umsebenzi wabo ophambili, bengangeni emoyeni kodwa besafuna ukukhula empilweni; bathemba ize! Abakhathazekile nhlobo, kodwa basafuna ukwanelisa izinhloso zabo! Nikhathazeka egameni Lami, kodwa Mina angikhathazeki. Ukhathazekelani? Ekungisebenzeleni kwakho wenza ngokunganaki, ngenkathi uqamba amanga aluhlaza. Ngiyakutshela! Ngizoluxosha lolu hlobo lomuntu endlini Yami kusuka kulo mzuzu kuya phambili. Akufanele ukungisebenzela endlini Yami. Ngiyaluzonda lolu hlobo lomuntu ngoba luyangihlambalaza ngezenzo zalo. Lapho kuthiwa “ukungihlambalaza kuyisono esingathetheleleki,” lokhu kwakubhekiswe kubani? Ingabe niyacacelwa ngalokhu? Lolu hlobo lomuntu lukholwa ukuthi inkinga ayikabi bucayi kangaka ngisho noma enze lesi sono. Ngempela lo muntu odidekile uyimpumputhe, akazi, futhi umoya wakhe uvimbelekile! Ngizokuxosha! (Ngoba lesi yisilingo sikaSathane Kimi, ngisizonda kakhulu kangaka futhi lesi sihloko sekukhulunywe kaningi ngaso, siyangithukuthelisa ngasikhathi sinye lapho kukhulunywa ngaso. Angikwazi ukusibamba, akekho ongasimisa. Ukube bekungekhona ukuthi isikhathi asikafiki, ngabe kade ngibhekane naye.) (lokhu kumayelana neqiniso lokuthi okwamanje kukhona abantu abaningi abangakakholwa ukuthi abakwamanye amazwe bazofuna ukunqwabelana eChina; ngisho namanje abakakholwa, benza ulaka Lwami lugubhe futhi lubile.)

Luhlobo luni lomuntu olufuna inhliziyo Yami endlini Yami? Lokho kusho ukuthi, ngaphambi kokudalwa, luhlobo luni lwabantu engalunqumela ukuba luphile phakade endlini Yami? Niyazi? Nike nacabanga ukuthi luhlobo luni lwabantu engiluthandayo nokuthi luhlobo luni lwabantu engiluzondayo? Indlu Yami ngeyabantu abanomqondo ofanayo Nami, ababelana Nami izikhathi ezimnandi nobunzima, okungukuthi, abantu ababelana kokubili izibusiso nobunzima. Laba bantu bonke bathanda engikuthandayo futhi bazonde engikuzondayo. Balahla engikwenyanyayo. Uma ngithi bangadli, bayazimisela ukuthi balambe ukwanelisa izinhloso Zami. Lolu hlobo lomuntu luzimisele ukuhlala luthembekile Kimi nokuzikhandlela Mina, bakhombisa ukucabangela imizamo Yami enesineke, behlala bengisebenzela kanzima. Ngakho, kulolu hlobo lomuntu nginikeza isikhundla samadodana angamazibulo, ngibanika konke enginakho: Nginekhono lokuhola wonke amabandla, lokhu ngikunika bona; nginokuhlakanipha, lokhu nakho ngikunika bona; ngingahlupheka ngenxa yokwenza iqiniso, futhi ngizonikeza laba bantu ukuzimisela, ngibenze bakwazi ukubekezelela konke ngenxa Yami; nginezinga elihle futhi ngizobanika lona, ngibenze bafane Nami uqobo, kungabi khona nomncane umehluko, ukuze abanye babone Mina lapho bebona laba bantu. Manje, ngibeka ubunkulunkulu Bami obuphelele phakathi kulaba bantu ukubenza baphile ngokwengxenye yobunkulunkulu Bami obuphelele, ukuba ukubonakaliswa Kwami; yile inhloso Yami. Ningafuni ukufana Nami ezintweni ezingaphandle (ukudla Njengami, ukugqoka izingubo ezifanayo Nami), konke lokhu akunamsebenzi, futhi kuphela niyolahlekelwa ubunina lapho nifuna lezi zinto. Lokhu kungenxa yokuthi labo abafuna ukulingisa Mina ngaphandle bayizinceku zikaSathane, futhi lo mzamo uyicebo likaSathane, ukulangazelela kukaSathane. Ufuna ukufana Nami, kodwa ufanele na? Ngizokugxoba ufe! Umsebenzi Wami uhlala wenzeka, usabalalela kuzo zonke izizwe emhlabeni. Landela izinyathelo Zami ngokushesha!

Bonke labo abayizimpumputhe kufanele basuke Kimi futhi bangahlali ngisho umzuzu, ngoba labo engibafunayo yilabo abangaziyo, abangibonayo nabazuza zonke izinto ngempela Kimi. Futhi ngubani ngempela ongazuza zonke izinto Kimi? Ngempela bakhona abambalwa abayilolu hlobo lwabantu futhi nakanjani bazothola izibusiso Zami. Ngiyabathanda laba bantu futhi ngizobakhetha ngamunye ngokulandelana ukuthi babe ngabasizi Bami, babe yizibonakaliso Zami, futhi ngiyokwenza ukuthi zonke izizwe nabo bonke abantu bangidumise bangaphezi, behalalisa njalo ngenxa yalaba bantu. O, Ntaba iSiyoni! Phakamisa ibhanela lokunqoba futhi ungihalalisele! Ngoba ngiya kuwo wonke umhlaba nasemaphethelweni omhlaba, ngifinyelela kuwo wonke amagumbi ezintaba, imifula nazo zonke izinto, bese ngibuyela lapha futhi. Ngibuya ngokunqoba nokulunga, ukwahlulela, ulaka nokushisa, futhi nangaphezu kwalokho nangamadodana Ami angamazibulo. Zonke izinto engizenyanyayo nabo bonke abantu, izindaba, nezimpahla engizenyanyayo ngizilahla kude. Nginqobile futhi ngiqede konke engifuna ukukwenza. Ngubani olokotha athi angiwuqedile umsebenzi Wami? Ngubani olokotha athi angiwazuzile amadodana Ami angamazibulo? Ngubani olokotha athi angibuyile ngokunqoba? Ngokuqinisekile bawuhlobo lukaSathane, futhi bayilabo abakuthola kunzima ukuthola intethelelo. Bayizimpumputhe, bangamadimoni angcolile futhi ngibenyanya kakhulu. Kulezi zinto ngiyoqala ukwambula ulaka Lwami nokuphelela kokwahlulela Kwami, futhi, ngomlilo Wami ovuthayo, ngishise izulu nomhlaba kufike emaphethelweni onke, ngikhanyise onke amagumbi—lokhu kuyisinqumo Sami sokuphatha.

Lapho usuqonde amazwi Ami, kufanele uthole induduzo kuwo; akufanele uwavumele edlule enganakiwe. Amazwi okwahlulela ehla nsuku zonke, ngakho kungani niyiziwula futhi nindikindiki? Kungani ningabambisani Nami? Nizimisele kangako ukuya esihogweni? Ngithi nginguNkulunkulu wesihawu kumadodana Ami angamazibulo, amadodana nabantu Bami, ngakho nikuqonda kanjani lokhu? Lokhu akuyona inkulumo elula. Futhi kufanele iqondwe ngokubukwa ngasohlangothini oluhle. O, sintu esiyizimpumputhe! Nginisindise izikhathi eziningi, nganikhipha ekubanjweni nguSathane nasekusolweni ukuze nithole isethembiso Sami, ngakho kungani ningakhombisi kucabangela inhliziyo Yami? Kungenzeka ukuba noma yimuphi kini asindiswe ngale ndlela? Ukulunga, ubukhosi nokwahlulela Kwami akukhombisi sihe kuSathane. Kodwa kini, kungokokunisindisa, nokho anikwazi nje ukuqonda isimo Sami, noma ukwazi izimiso ezingemuva kwezenzo Zami. Benicabanga ukuthi ngenza ngokunganaki isihluku sezenzo Zami, noma abantu abaqondwe yikho—naze naba nokungazi! Ngiyakwazi ukubona ngokucacile bonke abantu, izigameko nezinto. Ngiqonda ngokucacelwa okuphelele ingqikithi yawo wonke umuntu, okusho ukuthi, ngibona ngokuphelele ngaphakathi kwezinto umuntu azigodle ngaphakathi kwakhe. Ngingabona ngokucacile uma umuntu engujezebeli noma isifebe, futhi ngiyazi ukuthi ubani wenzani ngasese. Ungabukisi ngokuhle kwakho phambi Kwami—sonakali! Suka lapha manje! Ukuze ugweme ukuhlaza igama Lami, anginawo umsebenzi walolo hlobo lomuntu! Abakwazi ukufakazela igama Lami, kodwa kunalokho benza okuphambanayo futhi baletha ihlazo emndenini Wami! Bayoxoshwa endlini yami ngokushesha. Angibafuni. Ngeke ngikubekezelele ukulibala ngisho okomzuzwana! Kulabo bantu akunalusizo kungakhathaleki ukuthi bafuna kanjani, ngoba embusweni Wami bonke bangcwele futhi abanakungcola. Kuhlanganisa abantu Bami, uma ngithi angifuni umuntu othile ngiqonde khona; ungalindi ukuthi ngiguqule umqondo Wami. Anginandaba nokuthi ubulunge kanjani Kimi ngaphambili!

Ngambula izimfihlakalo kini nsuku zonke. Niyayazi indlela Yami yokukhuluma? Ingabe ngizambula ngokuhambisana nani izimfihlakalo Zami? Niyazi? Nihlala nithi nginguNkulunkulu onihlinzekayo ngesikhathi esifanele, ngakho niziqonda kanjani lezi zingxenye? Ngambula izimfihlakalo Zami kini ngazinye ngokulandelana ngokuhambisana nezinyathelo zomsebenzi Wami, futhi nginihlinzeka ngokuhambisana nohlelo Lwami, futhi nangaphezu kwalokho ngokuhambisana neziqu zokungokomoya zenu zangempela (ukuhlinzeka kukhulunywa ngakho kubhekiswe kuwo wonke umuntu embusweni). Indlela Yami yokukhuluma inje: Kubantu abasendlini Yami ngiyaduduza, ngiyabahlinzeka futhi ngiyabahlulela; kuSathane angikhombisi sihe, futhi konke kuwulaka nokusha. Ngiyosebenzisa izinqumo Zami zokuphatha ukuxosha endlini Yami ngamunye labo engingabanqumele ngaphambili noma engingabakhethanga. Akukho sidingo sokuzizwa nikhathazekile. Emva kokubenza bambule izimo zabo zokuqala (emva kokwenzela amadodana Ami umsebenzi ekugcineni), bayobuyela emgodini ongenamkhawulo, noma kungenjalo ngeke baluyeke lolu daba futhi ngeke ngiyeke. Abantu bahlala bekhuluma ngesihogo neHayidesi. Kodwa ingabe la mazwi amabili abhekisephi, futhi uyini umehluko phakathi kwawo? Ingabe ngempela abhekise egunjini elithile elibandayo, elimnyama? Umqondo womuntu uhlala uphazamisa ukuphatha Kwami. becabanga ukuthi imicabango yabo engatheni mihle impela. Kodwa iyimicabango yabo nje. IHayidesi nesihogo kokubili kubhekise ethempelini lokungcola obekuhlala kulo uSathane noma imimoya emibi. Lokhu kusho ukuthi, lowo ngaphambili obengenwe nguSathane noma imimoya emibi, nguye oyiHayidesi futhi nguye oyisihogo—akukho phutha! Lokhu kungakho bengilokhu ngigcizelela ngokuphindaphinda esikhathini esedlule ukuthi angihlali ethempelini lokungcola. Ingabe Mina (uNkulunkulu uqobo Lwakhe) ngingaphila eHayidesi, noma esihogweni? Ngeke lokho kube ngumbhedo ongenamqondo? Ngikushilo lokhu izikhathi eziningi kodwa anikakuqondi engikushoyo. Kuqhathaniswa nesihogo, iHayidesi likhohlakaliswe kanzima ngokwengeziwe nguSathane. Labo abangabeHayidesi yilabo isimo sabo esibucayi kakhulu, futhi angibanqumele nhlobo ngaphambili laba bantu; labo abangabesihogo yilabo engibanqumele ngaphambili, kodwa base besuswa. Ngokukubeka kalula, angikhethile ngisho oyedwa kulaba bantu.

Abantu bavame ukuzikhombisa ukuthi bangongcweti ekuqondeni amazwi Ami ngokungalungile. Ukuba angikhombanga futhi ngacacisa ngokusobala izinto kancane kancane, ngubani phakathi kwenu obengaqonda? Nikholwa kuphela ngokuyingxenye ngisho amazwi engiwakhulumayo, ingasaphathwa eyezinto ezingakaze zikhulunywe ngaphambili. Manje, imibango yangaphakathi iqalile ngaphakathi kwazo zonke izizwe: Izisebenzi zibanga nabaholi, abafundi nothisha, izakhamuzi neziphathimandla zikahulumeni, nazo zonke izigameko ezinjengalezi ezenza udlame ziqala ukuvela kuzo zonke izizwe, futhi kuyingxenye eyodwa nje engisebenzelayo. Futhi kungani ngithi ingenzela umsebenzi? Ingabe ngithokozela ishwa labantu? Ngiyahlala nginganaki? Nakanjani cha! Ngoba lo nguSathane ekhahlela ngezinhlungu zokugcina zokufa, futhi ngasohlangothini oluphambene, lokhu kusebenza njengesiqhathaniso semisebenzi Yami emangalisayo. Konke kuwubufakazi obunamandla obungifakazelayo, futhi yisikhali sokuhlasela uSathane. Lapho nje zonke izizwe zomhlaba zilwela izwe nethonya, amadodana Ami angamazibulo Nami sibusa njengamakhosi ndawonye futhi siyabaqondisa, futhi ngokungephikwe kungaphezulu kokucabanga kwabo ukuthi ngaphansi kwalezi zimo zemvelo ezenyanyekayo, umbuso wami ufezwa ngokuphelele phakathi kwabantu. Ngaphezu kwalokho, lapho bebanga amandla futhi befisa ukwahlulela abanye, abanye bahlulela bona futhi bashiswa wulaka Lwami—kwaze kwadabukisa! Umbuso Wami uyafezeka phakathi kwabantu—kwaze kwaba yisigameko esikhazimulayo!

Ukuba ngumuntu (noma abantu bombuso Wami noma inzalo kaSathane), kufanele nonke nibone izenzo Zami ezimangalisayo, kungenjalo ngeke ngiyiyeke le ndaba. Ngisho nizimisele ukwamukela ukwahlulela Kwami, ngeke kwanele uma ningazibonile izenzo Zami ezimangalisayo. Bonke abantu kufanele bakholwe ngenhliziyo, ngezwi nangokubona, futhi akekho ongavunyelwa edlule. Bonke abantu kufanele banginikeze inkazimulo. Ekugcineni, ngiyokwenza ngisho udrako omkhulu obomvu asukume angidumise ngenxa yokunqoba Kwami. Lokhu kuyisinqumo Sami sokuphatha—uyosikhumbula? Bonke abantu kufanele badumise Mina ngokungapheliyo futhi banginike inkazimulo!

UMoya Wami ukhuluma futhi uphimisa iphimbo Lami njalo—bangaki phakathi kwenu abangaziyo? Kungani kufanele ngibe yinyama bese ngiza phakathi kwenu? Lokhu kuyimfihlakalo enkulu. Nicabanga Ngami futhi nilangazelela Mina lonke usuku, futhi niyangidumisa, niyangithokozela futhi nidle niphinde niphuze Mina nsuku zonke, kodwa futhi nanamuhla anikangazi. Naze nangazi lutho futhi naba yizimpumputhe! Naze nangazi kancane! Bangaki phakathi kwenu abacabangalela intando Yami? Okungukuthi, bangaki phakathi kwenu abangaziyo? Nonke niyizinhlobo ezingamaqili, ezimbi, kodwa futhi nisafuna ukwanelisa intando Yami? Khohlwani! Ngithi kini, kungakhathaleki ukuthi izenzo zikaSathane zinhle kangakanani, konke kwenzelwa ukubhidliza isakhiwo Sami nokuphazamisa ukuphatha Kwami. Kungakhathaleki ukuthi wenza kahle kanjani, ingqikithi yakhe ayiguquki—iyangedelela. Ngakho, abantu abaningi bengazi bashaywa bawiswe yisandla Sami futhi bengazi bayaxoshwa emndenini Wami. Namuhla, akukho lutho (noma lukhulu noma luncane) oluhlelwa umuntu futhi lonke lusezandleni Zami. Uma noma ngubani ethi zonke izinto zingaphansi kokulawula komuntu khona-ke ngithi uyangedelela, futhi nakanjani ngiyokusola kanzima futhi ngingakushiyeli ndawo nhlobo yokuphumuza ikhandla lakho. Yini, kukho konke, engaphethwe ezandleni Zami? Yini engahlelwa Yimi noma inqunywe Yimi? Futhi usakhuluma ngokungazi! Kungamanga asobala. Ukhohlise abanye ngakho ucabanga ukuthi ungakhohlisa Nami futhi? Ucabanga ukuthi uma engekho okwaziyo okwenzile, ngeke kube namphumela? Ungacabangi ukuthi uyophunyuka kalula! Kufanele ngikwenze uguqe phambi Kwami bese ukukhuluma. Akwamukeleki ukungakhulumi; lokhu kuyisinqumo Sami sokuphatha!

Uyaqonda ngempela ukuthi uMoya Wami ungubani, nokuthi ungubani umuntu enginguye? Kuyini ukubaluleka kokuba ngibe senyameni? Ngubani phakathi kwenu ozindlile ngokucophelela udaba olubaluleke njengalolu futhi wamukela isambulo esithile Kimi? Niyazikhohlisa! Kungani ngithi uyinzalo kadrako omkhulu obomvu? Namuhla ngikwambulela imfihlakalo yokuba Kwami sesimweni somuntu, imfihlakalo umuntu ongakaze akwazi ukuyambula kusuka ekudakweni komhlaba, esilethele engibazondayo incithakalo. Futhi kunjalo namuhla. Ngenxa yenyama Yami, abaningi engibathandayo baphelelisiwe. Kungani ngempela kufanele ngibe yinyama? Futhi kungani nginomfanekiso Wami wamanje (zonke izinto ezinjengobude, ukubukeka nesiqu sokungokomoya njll.)? Ngubani ongasho okukodwa ngakho? Kunokubaluleka okukhulu ekubeni Kwami sesimweni somuntu okungakwazi nhlobo ukushiwo. Ngizokutshela nje manje ingxenye yakho (njengoba izinyathelo zomsebenzi Wami sezihambe zafika lapha, ngakho kufanele ngenze lokhu futhi ngisho lokhu): Ukuba Kwami sesimweni somuntu ikakhulu kuqondiswe emadodaneni Ami angamazibulo, ukuze ngiweluse futhi ukuze axoxe futhi akhulume Nami ubuso nobuso; kukhombisa ngaphezu kwalokho ukuthi Mina namadodana Ami sisondelene (okusho ukuthi sidla ndawonye, sihlala ndawonye, siphila ndawonye futhi senza ndawonye), ukuze ondliwe Yimi kokungokoqobo—lawa akuwona amazwi angenalutho kodwa kungokoqobo. Ngaphambili, abantu babekholwa Kimi kodwa bengakwazi ukuqonda okungokoqobo, futhi lokhu kwakungenxa yokuthi ngangingakabi sesimweni somuntu. Namuhla, ukuba Kwami sesimweni somuntu kunivumela nonke ukuba niqonde okungokoqobo futhi sivumela labo abangithanda ngobuqotho ukuba bangazi ngokukhuluma Kwami nokuziphatha nezimiso ezingemuva kwendlela engiphatha ngayo izindaba—uNkulunkulu ohlakaniphile uqobo Lwakhe. Kuvumela futhi labo abangangifuni ngobuqotho ukuba babone ingxenye Yami ewubuntu Bami ezenzweni Zami ezingabonakali bese ngalokho bengedelela, futhi bese befa “ngaphandle kwesizathu nhlobo,” beshaywa bawiswe Yimi. Ekujabhiseni uSathane, ukuba sesimweni somuntu kungethulela ubufakazi obuqanda ikhanda; angikwazi ukuphuma enyameni kuphela kodwa futhi ngingaphila ngaphakathi enyameni. Angivinjwa yindawo noma ukwakheka komhlaba, Kimi akukho zithiyo nhlobo futhi konke kugeleza kahle. USathane uhlazeke kakhulu ngaleli phuzu, futhi lapho ngiphuma enyameni, ngisasebenza ngenyama Yami, futhi angithintekile nhlobo. Ngisahamba ezintabeni, emifuleni, emachibini, nakuwo wonke amagumbi omhlaba nenqwaba yezinto ezikuwo. Ngibe sesimweni somuntu ukuze ngambule bonke labo abazalwa Yimi kodwa abaphakamele ukungedelela. Ukuba angibanga yinyama, kwakungeke kube nendlela yokubambula (okusho ukuthi labo abenza ngendlela enye phambi Kwami nangenye ngemuva Kwami). Ukuba ngangilokhu ngiwuMoya, abantu babeyongikhonza emiqondweni yabo, futhi babeyocabanga ukuthi nginguNkulunkulu ongenasimo futhi okungafinyeleleki Kuye. Ngisesimweni somuntu namhlanje njengokuphambene nemiqondo yabantu (ngikhuluma ngobude nokubukeka Kwami), ngibukeka njengomuntu ojwayelekile futhi ngingemude kakhulu. Yileli phuzu elijabhisa uSathane kakhulu futhi liwukuphikiswa okunamandla kakhulu kwemiqondo yabantu (ukuhlambalaza kukaSathane). Ukuba ukubukeka Kwami kwakwehlukile kokwabo bonke abanye abantu khona-ke lokho kwakuyoba nenkinga—wonke umuntu wayeyongikhonza futhi angiqonde ngokwemiqondo yakhe, futhi wayengeke akwazi ukwethula lobo bufakazi obuhle Ngami. Ngakho ngazithathela umfanekiso enginawo namuhla, futhi akulukhuni neze ukukuqonda. Wonke umuntu kufanele aphume emibonweni yomuntu futhi angakhohliswa ngamacebo kaSathane obuqili. Esikhathini esizayo ngiyonitshela okwengeziwe ngokulandelana, ngokuhambisana nezidingo zomsebenzi Wami.

Namuhla, umsebenzi Wami uyaphumelela futhi uhlelo Lwami luyafezeka. Ngizuze iqembu labantu ababambisana Nami ngomqondo owodwa, ohlangene. Lokhu kuyisikhathi Sami esikhazimula kakhulu. Amadodana Ami athandekayo (bonke labo abangithandayo) bayakwazi ukuba nenhliziyo nomqondo owodwa Nami ekuphetheni kanye Nami zonke izinto engidinga ukuzenza—okuyinto emangalisayo. Emva kwanamuhla, labo enginganelisekile ngabo ngeke babe nomsebenzi woMoya oNgcwele. Okungukuthi, ngizobasusa labo abangahambisani nalokho engikushilo esikhathini esedlule. Abantu kufanele bahambisane ngokuphelele nalokho engikushoyo. Khumbula lokhu! Kungukuhambisana ngokuphelele. Ungaqondi ngokungalungile; konke kuncike Kimi. Bantu, ningakhulumi ngemibandela Nami. Uma ngithi ufanelekile khona-ke kubhalwe etsheni, futhi uma ngithi awufanelekile, ungabonakali unobuhlungu bese ugxeka iZulu nomhlaba—konke kungamalungiselelo Ami. Ngubani owenza ukuba ungazihloniphi? Ngubani owenza ukuba wenze lobo buwula obuyihlazo? Ngisho noma ungasho lutho awukwazi ukufihla iqiniso Kimi. Ngibhekise kubani uma ngithi nginguNkuunkulu uqobo Lwakhe ohlola inhliziyo yomuntu engaphakathi kakhulu? Ngikusho kulabo abangathembekile. Nenza lolo hlobo lwento ngemuva kwami, aninamahloni kakhulu. Ngabe nifuna ukungikhohlisa? Akulula kanjalo! Sukani lapha ngokushesha! Madodana okuhlubuka! Awuzithandi, awuzihloniphi! Awunandaba nawe, kodwa usafuna ngikuthande? Khohlwa! Angifuni ngisho oyedwa walezi zonakali. Bonke bazosuka lapha! Lokhu kuletha ihlazo elibi kakhulu egameni Lami futhi ngeke kusize ningakuboni ngokucacile lokhu. Kufanele nizivikele ekungcolisweni yinoma yikuphi ukungcola kule nkathi endala enobubi nokonakala; kufanele nibe ngcwele ngokuphelele futhi ningangcoli. Namuhla, labo abafanele ngokwanele ukubusa njengamakhosi kanye Nami yilabo abangangcolisiwe nayikuphi ukungcola, ngoba nginguNkulunkulu uqobo Lwakhe futhi angifuni muntu ohlaza igama Lami. Mayelana nalaba, bathunywe nguSathane ukungivivinya futhi kulo lonke iqiniso bayizinceku zikaSathane okufanele zidudulelwe emuva (ziphonswe emgodini ongenamkhawulo).

Umndeni Wami ungcwele futhi awungcolile, futhi ithempeli Lami lihle kakhulu futhi linobukhosi (okusho labo abanalokho engiyikho nenginakho). Ngubani olokotha angene futhi ngokunganaki asuse umsindo? Ngokuqinisekile ngeke ngibaxolele. Bayobhujiswa ngokuphelele futhi kufanele bahlazwe kakhulu. Ngenza ngokuhlakanipha. Ngaphandle kommese, ngaphandle kwesibhamu futhi ngaphandle kokuphakamisa umunwe, ngiyonqoba ngokuphelele labo abangedelelayo nabahlaza igama Lami. Nginomusa omkhulu, futhi ngesivinini esiqinile ngiqhuba umsebenzi Wami ngisho lapho uSathane enza ukuphazamisa okunjalo; angikunaki futhi ngiyamnqoba ngokuphetha kohlelo Lwami lokuphatha. Lokhu kungamandla nokuhlakanipha Kwami, futhi ngaphezu kwalokhu kuyingxenye encane yenkazimulo Yami engapheli. Emehlweni Ami, labo abangidelelayo banjengezinambuzane ezihaqazela othulini engingazihlifiza ngaphansi konyawo ngokuhambisana nezinhloso Zami, noma nini. Nokho, ngenza izinto ngokuhlakanipha. Ngifuna amadodana Ami angamazibulo ukuba ayobaqondisa; angijahile. Ngenza ngendlela, ngendlela ehlelekile, futhi ngaphandle kwephutha ngempela. Lawo madodana angamazibulo azalwa Yimi kufanele abe nengiyikho, futhi akwazi ukubona ukuhlakanipha kwami okungapheli ezenzweni Zami!

Wonke umuntu uyakubona ukuba Kwami Kwami namandla onke nokuhlakanipha Kwami emazwini engiwakhulumayo nasezintweni engizenzayo. Noma kuphi lapho ngiya khona, umsebenzi Wami ukhona. Izinyathelo Zami azikho eChina kuphela kodwa, okubaluleke ngokwengeziwe, zikuzo zonke izizwe zomhlaba. Abokuqala ukwamukela leli gama, nokho, yizizwe eziyisikhombisa kuphela okukhulunywe ngazo ngaphambili, ngoba lezi yizinyathelo zomsebenzi Wami, futhi maduze nizocacelwa ngokuphelele ngawo futhi nizowuqonda ngokuphelele. Uma nginitshela manje, ngesaba ukuthi iningi liyowa, njengoba ngishilo ngaphambili ukuthi ngikhuluma kini futhi ngikhipha iphimbo Lami ngokuhambisana neziqu zenu ezingokomoya, futhi konke engikwenzayo phakathi kukho kukhona ukuhlakanipha Kwami okungapheli okungekho muntu ongakuqonda; nginganitshela nje kuphela kancane kancane. Yazini lokhu! Nihlala ningabantwana emehlweni Ami; kuso sonke isinyathelo enisithathayo kufanele niholwe Yimi futhi nilawulwe Yimi. Bantu, ningaphila izimpilo zenu zonke ngaphansi kokuqondiswa Yimi kuphela, kungenjalo akukho muntu ongakwazi ukuqhubeka nokuphila. Umhlaba wonke kanye nezulu kusezandleni Zami, kodwa awungiboni ngiyaluza. Kunalokho, ngikhululekile futhi ngijabule. Abantu abakwazi ukuba Kwami namandla onke futhi bonke balangazelela ukuzizwa bekhathazekile Ngami—naze nazazi kancane! Nisabukisa ngodoti wenu phambi Kwami, nizincoma nina! Kudala ngabona ngale kwalokhu. Futhi nenza ubuqili phambi Kwami, zonakalo ezenyanyekayo! Phumani endlini Yami njengamanje! Angizifuni izinto ezinjengani. Ngingamane ngingabi namuntu nhlobo embusweni Wami, kunokufuna uhlobo lwenu lwezonakali ezenyanyekayo! Bewazi ukuthi vele angisasebenzi kuwena? Ngaphandle kokuthi usadla futhi usagqoka njengokujwayelekile! Kodwa bewazi yini ukuthi uphilela uSathane? Ukuthi usebenzela uSathane? Nokho usenesibindi sokuma phambi Kwami! Awunamahloni!

Ngaphambili, ngangihlala ngithi, “Izinhlekelele ezinkulu zizokwehla maduze; izinhlekelele ezinkulu sezehlile zisuka ezandleni Zami.” Zibhekise kuphi “izinhlekelele ezinkulu”, futhi kufanele kuchazwe kanjani lokhu kuthi “sezehlile”? Nicabanga ukuthi lezi zinhlekelele zibhekise ezinhlekeleleni ezingabalekeleki ezilimaza umoya, umphefumulo nomzimba womuntu, futhi nicabanga ukuthi “ukuzamazama komhlaba, indlala nezinhlupho” engikhuluma ngakho yilezi zinhlekelele ezinkulu. Kodwa eningakwazi ukuthi niwahumushe ngokuneyikho amazwi Ami. Futhi nicabanga ukuthi lo “sezehlile” usho ukuthi izinhlekelele ezinkulu seziqalile; lokhu kuyahlekisa! Empeleni nikuqonda ngale ndlela, futhi emva kokuzwa incazelo yenu ngithukuthela ngempela. Imfihlakalo abantu ebebengakwazi ukuyixazulula (imfihlakalo efihlakele kakhulu) yimfihlakalo futhi ehunyushwe kabi ngokwedlulele kuzo zonke izinkathi. Ngaphezu kwalokho, le mfihlakalo iyinto okungekho muntu oseke wahlangana nayo ngaphambili (njengoba le mfihlakalo ibonakala kuphela ezinsukwini zokugcina, futhi kusenkathini yokugcina kuphela lapho umuntu eyokwazi ukuyibona khona kodwa akazi) ngoba ngiyayivalisisa futhi umuntu akakwazi nhlobo ukungena kuyo (akakwazi nokubona ngisho ingxenyana yayo). Manje ngoba umsebenzi Wami uqhubeke wafika kulesi sigaba, ngininika amandla ngokuhambisana nezidingo zomsebenzi Wami, kungenjalo beningeke nibe nandlela yokuqonda. Manje ngiqala ukuhlanganyela futhi wonke umuntu kufanele aqaphele, kungenjalo lowo ongaqikeleli, kuhlanganisa amadodana Ami angamazibulo, uyokwehlelwa ukwahlulela Kwami, futhi ezimweni ezibucayi kakhulu bayoshaywa bawiswe yisandla Sami (okusho ukuthi umoya wabo, umphefumulo nomzimba kuyothathwa). Izinhlekelele ezinkulu zikhulunywa mayelana nazo zonke izinqumo zokuphatha zombuso Wami, futhi sonke isinqumo Sami sokuphatha siyingxenye yezinhlekele ezinkulu. (Izinqumo Zami zokuphatha azambuliwe ngokuphelele kini, kodwa ningakhathazeki noma nihlupheke ngalokhu; kukhona izinto ezithile ezizonilethela umhlomulo omncane uma ningazazi ngaphambi kwesikhathi kakhulu. Khumbulani lokhu! NginguNkulunkulu ohlakaniphile.) Pho iyiphi enye ingxenye? Izinhlekelele ezinkulu ziqukethe izingxenye ezimbili: izinqumo Zami zokuphatha ziwulaka Lwami. Isikhathi sokwehla kwezinhlekelele ezinkulu kuyoba futhi yisikhathi engiyoqala ngaso ukuvutha wulaka bese ngisebenzisa izinqumo Zami zokuphatha. Lapha ngitshela amadodana Ami angamazibulo: Kufanele niqiniseke ukungonakali ngenxa yalokhu. Ngabe sewukhohliwe ukuthi zonke izinto nazo zonke izindaba zimiswe ngaphambili Yimi? Madodana Ami, ningesabi! Ngiyokuvikela nakanjani, uyothokozela izibusiso ezinhle Nami kuze kube phakade, futhi uyoba ndawonye Nami kuze kube phakade. Ngoba uyisithandwa Sami, ngeke ngikushiye; ngoba angizenzi izinto ezinobuwula, uma ngibhidliza into ephothulwe ngobunzima, bekungeke kube ngizigwaza ngowami? Ngiyakwazi okucabangayo enhliziyweni yakho. Usukhumbulile? Yini enye ofuna ngiyisho? Ngizokhuluma ngokwengeziwe ngezinhlekelele ezinkulu. Isikhathi okuyokwehla ngaso izinhlekelele ezinkulu siyoba ngesesabeka kakhulu futhi ziyokwambula ikakhulu ububi bomuntu. Lonke uhlobo lobuso bobudimoni luyodalulwa ekukhanyeni kobuso Bami futhi ngeke abe nendawo yokucasha, indawo yokukhosela; ayodalulwa ngokuphelele. Umphumela wezinhlekelele ezinkulu uyoba ukwenza bonke labo abangeyibo abakhethiwe nabanqunyelwe ngaphambili baguqe phambi Kwami futhi bacele ukuthethelelwa, ngokukhala nokugedla kwamazinyo. Lokhu ngukwahlulela Kwami uSathane, ukwahlulela Kwami okunolaka. Njengamanje ngenza lo msebenzi futhi mhlawumbe kukhona abantu abathile abafisa ukwenza sengathi banezimfanelo bese bengena ngokungethembeki, kodwa lapho benje ngokwengeziwe uSathane usebenza ngokwengeziwe kubona, baze bafike eqophelweni lapho izimo zabo zokuqala zambulwa.

Angijahile ukwenza umsebenzi Wami, futhi ngihlela wonke umuntu Ngokwami (lokhu kubenza ihlaya futhi kufakazela ukuthi bayinzalo kadrako omkhulu obomvu futhi angibanaki, ngakho akulona ihaba ukusebenzisa “ukuhlela”), futhi ngenza isenzo ngasinye Ngokwami. Konke kuyaphumelela Kimi, futhi kuyimpumelelo ephephile neqinisekisiwe; konke engikwenzayo, isinyathelo ngesinyathelo, sekulungiselelwe. Nginitshela ngentando Yami nangomthwalo Wami kancane kancane. Kusuka kuleli qophelo kuya phambili, amazwi Ami aqala ukubonakala kuzo zonke izizwe nakubo bonke abantu. Ngoba amadodana Ami angamazibulo asephelelisiwe (ukugxila kwamazwi Ami kusemadodaneni Ami nakubantu Bami), indlela engisebenza ngayo isiqalile ukuguquka futhi. Nikubona ngokucacile lokhu? Nilizwile iphimbo lamazwi Ami kulezi zinsuku ezimbalwa ezedlule? Ngiduduza amadodana Ami angamazibulo kuso sonke isinyathelo sendlela, kodwa kusuka manje kuya phambili (ngoba amadodana Ami angamazibulo asevele aphelelisiwe) ngiphatha ummese esandleni Sami (okungamazwi aqine kakhulu). Lowo engingambuki ngokumthanda (okusho labo abanganqunyelwe ngaphambili noma abangakhethiwe, ngalokho kungekho ukuphikisana), anginandaba noma bayangisebenzela, noma uma bengenye into, ngiyobasusa ngokushesha. NginguNkulunkulu onamandla onke futhi ngingabenza bonke abantu bangisebenzele. Angingabazi nhlobo ukwehlukana nalolo hlobo lomuntu; uma ngithi angibafuni khona-ke angibafuni. Manje ngoba lesi sikhathi sifikile, ngidinga nje kuphela ukubona umuntu ongangithokozisi futhi ngiyomlahla ngokushesha ngaphandle kokuphenya. Ngoba nginguNkulunkulu oligcinayo izwi Lakhe. Kulabo engibanqumele ukuba bangisebenzele, noma ngabe ulunge kangakanani futhi wenze noma yini engedelelayo noma cha, uma ungangijabulisi khona-ke ngiyokuxosha. Angesabi zinkinga zesikhathi esizayo. Nginezinqumo Zami zokuphatha, ngiyaligcina izwi Lami futhi izwi Lami liyofezeka. Bengingamgcina uSathane? Ngizweni, nina bantu! Anidingi ukwesaba; kufanele uphume lapho ngikucela ukuba uphume. Ungabeki izaba Kimi ngoba anginamazwi engingawasho kuwe! Ngoba sengibe nesineke esingaka, futhi isikhathi sokuphoqelela izinqumo Zami zokuphatha sifikile futhi usuku lwenu lokugcina nalo lulapha. Iminyaka eyizinkulungwane benonakele futhi nihlala nenza izinto ngendlela enokuphikelela, enenkani, kodwa bengihlala ngibekezela (ngoba ngimnene futhi ngivumela inkohlakalo yenu ukuba ifinyelele ezingeni elithile). Kodwa manje usuku lokugcina lozwelo Lwami lufikile futhi isikhathi sifikile sokuba nithathwe futhi niphonswe echibini lomlilo nesibabuli. Phuthumani nisuke endleleni. Ngiqala ukuphoqelela ngokusemthethweni ukwahlulela Kwami nokudedela ulaka Lwami.

Kuzo zonke izizwe nakuzo zonke izindawo zomhlaba, ukuzamazama komhlaba, indlala, izinhlupho, lonke uhlobo lwezinhlekelele kwenzeka kaningi. Njengoba ngenza umsebenzi Wami omkhulu kuzo zonke izizwe nakuzo zonke izindawo, lezi zinhlekelele ziyovela kanzima ngokwengeziwe kunakuso sonke esinye isikhathi kusuka ekudalweni komhlaba. Lokhu ngukuqala kokwahlulela Kwami bonke abantu; kodwa amadodana Ami angakhululeka, akukho nhlekelele eyonehlela, futhi ngiyonivikela (okusho ukuthi kamuva niyophila emzimbeni, kodwa hhayi enyameni, ngakho ngeke nizwe ubuhlungu banoma iyiphi inhlekelele). Niyoba ndawonye Nami nje nibusa njengamakhosi futhi nahlulela zonke izizwe nabo bonke abantu, nithokozela izibusiso ezinhle kanye Nami kuze kube phakade emhlabeni wonke nasemaphethelweni omhlaba. La mazwi onke azofezeka maduze phambi kwamehlo enu. Angilibali ngisho ngehora elilodwa noma usuku olulodwa, ngenza izinto ngokushesha okungakholakali. Ungakhathazeki noma uhlupheke, futhi isibusiso engikunika sona siyinto okungekho muntu angakwephuca yona—lokhu kuyisinqumo Sami sokuphatha. Bonke abantu bayongilalela ngenxa yezenzo Zami; ngeke kuphela bahalalise futhi bahalalise, kodwa ngaphezu kwalokho bayogxuma futhi bagxume ngenjabulo.

Amaqiniso afezwa phambi kwamehlo omuntu futhi zonke izinto zifeziwe. Umsebenzi Wami uyashesha, uphakamela phezulu njengerokhethi edutshuliwe, obekungalindelwe muntu. Niyokwazi ukuqonda umqondo wamazwi Ami kuphela emva kokwenzeka kwezinto. Inzalo kadrako omkhulu obomvu ayehlukile futhi kufanele yenziwe ibone izenzo Zami ezimangalisayo ngamehlo ayo. Ungacabangi ukuthi ngeke ngikushiye, manje ngoba uqinisekile Ngami emva kokubona izenzo Zami—akulula kangako! Konke engikushilo nezinto engizinqumile nakanjani ngiyozigcwalisa, futhi ngeke zibuye Kimi zingenalutho. EChina, ngaphandle kwabambalwa abangamadodana Ami angamazibulo, kukhona abambalwa abangabantu Bami. Ngakho namuhla ngisho ngokucacile kini (inzalo kadrako omkhulu obomvu, ongishushise kabi kakhulu) ukuthi akufanele nibambelele emathembeni amakhulu, nokuthi ukugxila komsebenzi Wami (kusuka ekudalweni komhlaba) bekusemadodaneni Ami angamazibulo nasezizweni eziningi ngaphandle kwaseChina. Ngalesi sizathu, lapho amadodana Ami angamazibulo esekhulile, intando Yami iyokwenziwa, (Lapho amadodana Ami angamazibulo esekhulile, zonke izinto ziyokwenziwa, ngoba umsebenzi ongaphambili unikezwe wona.) Manje ngivumela laba bantu ukuba babone ingxenye yezenzo Zami ezimangalisayo ukuze kuphela udrako omkhulu obomvu ahlazwe. Laba bantu abakwazi nhlobo ukuthokozela lokho kodwa bangajabulela kuphela ukuthi bangenzela umsebenzi. Futhi akukho okunye abangakwenza, ngoba nginezinqumo Zami zokuphatha futhi akekho olokotha azicasule.

Manje ngizohlanganyela ngezimo ezithile ezibandakanya ukufika kwabamazwe angaphandle, ukuze nibe nolwazi lwangaphambili ngakho, nilungise konke ukuba kufakazele igama Lami, niyoma phezu kwabo futhi nibabuse. (Ngoba omkhulu kakhulu phakathi kwabo usengomncane kakhulu phakathi kwenu, ngisholo ukuthi nime phezu kwabo futhi nibabuse.) Laba bantu bonke bazuze isambulo sikaMoya oNgcwele futhi kamuva bonke bazoqoqanela ndawonye eChina, kube sengathi kulungiselelwe ngaphambili. Udrako omkhulu obomvu uthathwa engazelele bese ezama ukwenza konke okokuzabalaza, kodwa khumbulani into eyodwa! Uhlelo Lwami lokuphatha selufezeke ngokuphelele, futhi akukho nto namuntu olokotha avimbe izinyathelo Zami. Ngibanika isambulo Sami ngazo zonke izikhathi, futhi benza ngokulandela ukuqondisa kukaMoya oNgcwele. Nakanjani ngeke bezwe izibopho zikadrako omkhulu obomvu, ngoba Kimi konke kuwukudedela nenkululeko. Ngilungiselele zonke izinto ngokufanele, ngilinde ukuthi nilungise umsebenzi wokulungiselela ukubelusa. Bengihlala ngisho lokhu kini esikhathini esedlule, kodwa iningi lenu lisakholwa ngokuyingxenye. Siyini isimo Manje? Nididekile, akunjalo?

Lezi zinto zonke ziyalandela; into ephambili ukuba nilungise wonke umsebenzi wokulungiselela ngokushesha okungenzeka. Ningethuki. Lowo owenza umsebenzi Yimi futhi, lapho isikhathi sesifika, ngizokwenza umsebenzi Wami Ngokwami. Ngisakaze udrako omkhulu obomvu waba yizicucu. Lokho kusho ukuthi, uMoya Wami usukile kubo bonke abantu ngaphandle kwamadodana Ami angamazibulo (manje okwenza kube lula ukwambula labo abayinzalo kadrako omkhulu obomvu). Laba bantu baqedile ukungenzela umsebenzi futhi ngizobaphindisela emgodini ongenamkhawulo. (Kusho ukuthi ngeke ngisebenzise muntu kubo. Kusuka manje kuya phambili amadodana Ami angamazibulo ayokwambulwa ngokuphelele futhi labo abaseceleni Kwami nabafanele ukusetshenziswa Yimi bayoba ngamadodana Ami angamazibulo.) Madodana Ami angamazibulo, senithokozela ngokusemthethwenu izibusiso engininika zona (ngoba bonke engibenyanyayo bakhombise ubunjalo babo), futhi kusuka lapho akukho lutho olungedelelayo oluzokwenzeka futhi kini. Ngokwempela niqiniseke ngamaphesenti ayikhulu Ngami. (Lokhu kufezwe ngokuphelele namuhla kuphela, futhi ngangisinqume ngaphambili lesi sikhathi.) Konke enikucabangayo ezinhliziyweni nasemiqondweni yenu uthando Lwami olungapheli, ukungihlonipha, futhi niyangidumisa futhi ninginike inkazimulo ngazo zonke izikhathi. Ngempela niphila ngaphansi kokunakekela nokuvikela kothando Lwami, niphila ezulwini lesithathu. Yeka ukuthula nenjabulo okungenalutho olungalingana nakho! Kungenye indawo abantu abakuthola kunzima ukuyicabanga—indawo yokomoya ngempela!

Zonke izinhlekelele zivela zilandelana, enye inzima ngokwengeziwe kunengaphambi kwayo, futhi isimo siya ngokuya siba manzonzo usuku emva kolunye. Lokhu kungukuqala kuphela kwezinhlekelele, futhi ezengeziwe izinhlekelele ezizofika kamuva azicabangeki kumuntu. Amadodana Ami awaziqondise; lokhu kuyisinqumo Sami sokuphatha futhi yilokhu engakulungiselela kudala. Zonke izimpawu nezimangaliso umuntu angakaze azibone ngaphambili zivela Kimi, zibonakala ngokulandelana kubo bonke abantu (okusho bonke abantu bombuso Wami). Kodwa lokhu kuyinto ezokwenzeka esikhathini esiseduze. Ningakhathazeki. Abantu bonke bakhulumile ngaphambili ngokungena embusweni, pho yimiphi imibandela yokungena embusweni? Futhi uyini umbuso? Ngabe yidolobha eliphathekayo? Aniqondi kahle. Umbuso awukho emhlabeni, noma esibhakabhakeni esibonakalayo, kodwa kunalokho kuyindawo yokomoya engabonakali noma ithintwe ngumuntu. Yilabo kuphela abapheleliswe Yimi ngokugcwele futhi abathokozela izibusiso Zami emva kokwamukela igama Lami abazokwazi ukungena kuwo. Indawo yangokomoya obekuhlala kukhulunywa ngayo ngaphambili iyingaphandle lombuso. Ukungena embusweni ngempela, nokho, akulona udaba olulula. Labo abangena kuwo kufanele bathole isethembiso Sami futhi kufanele kube abantu engibanqumele ngaphambili futhi ngabakhetha Ngokwami. Ngakho-ke indawo yokomoya akuyona indawo lapho abantu bengafika futhi bahambe ngokuthanda kwabo. Ukuqonda kwabantu lokhu kwakukha phezulu futhi kwakuyimiqondo yomuntu kuphela. Yilabo kuphela abangena embusweni abangathokozela izibusiso, ngakho lezi zibusiso azikwazi ukuthokozelwa kuphela ngumuntu, kodwa nangaphezu kwalokho azibonakali, futhi lesi ngesokugcina sezinqumo Zami zokuphatha.

Ngibuyela eSiyoni namadodana Ami angamazibulo—niyawuqonda ngempela umqondo wangempela wala mazwi? Nginikhumbuze ngokuphindaphinda ukuthi ngifuna ukuthi nikhule ngokushesha ukuze nibuse kanye Nami. Niyakhumbula? Lezi zinto zonke zixhumene ngokuqondile nokuba Kwami sesimweni somuntu: ekusukeni eSiyoni ngeza emhlabeni ngisenyameni ukuze ngizuze ngenyama iqembu labantu abamqondo munye Nami, bese futhi sibuyela eSiyoni. Lokhu kusho ukuthi sisuka enyameni sibuyela emzimbeni wokuqala. Yilona umqondo wangempela nokugxila kwalo lonke uhlelo Lwami lokuphatha, olungevinjwe muntu, futhi oluzofezwa ngokushesha. Uma usenyameni ngeke ulahle imibono nokucabanga komuntu, ingasaphathwa eyokulahla umoya wezwe, uthintithe uthuli, futhi uyohlala uwubumba; kulapho usemzimbeni kuphela lapho uyofaneleka khona ukuthokozela izibusiso. Ziyini izibusiso? Niyakhumbula? Enyameni ngeke kube khona ukucabanga ngezibusiso, ngakho yonke indodana eyizibulo kufanele ilandele indlela kusuka enyameni kuya emzimbeni. Enyameni nicindezelwa futhi nishushiswa ngudrako omkhulu obomvu (lokhu kungenxa yokuthi aninamandla, anizuze nkazimulo), kodwa emzimbeni kwehluke kakhulu, futhi niyoziqhenya futhi nijabule. Izinsuku zengcindezelo ziyophela ngokuphelele futhi niyodedelwa futhi nikhululwe kuze kube phakade. Kufanele kube njalo uma nginganezela engiyikho nenginakho kini. Ngaphandle kwalokho, niyoba nezimfaneleko Zami kuphela. Akukhathaleki ukuthi umuntu ulingisa kanjani omunye ngaphandle, abakwazi ukufana ngempela. Kusemzimbeni womoya ongcwele kuphela (lokhu kubhekise emzimbeni) lapho singafana khona ngempela. (Lokhu kubhekise ekubeni nezimfaneleko ezifanayo, ukuphila okufanayo, izimpahla ezifanayo, nokwazi ukuba nomqondo ofanayo, ukuhlangana, singahlukanisiwe futhi singahlukene, ngoba konke kungumzimba wokomoya ongcwele.)

Kungani manje niqala ukuzonda umhlaba, nokwenyanya zonke izinto ezicasulayo njengokudla, ukugqoka, nokunye, futhi nijahe ukuzilahla? Lolu wuphawu lokuthi niyongena endaweni yokomoya (umzimba), nokuthi nonke ninokubikezelwa kwalokhu (nakuba konke kungekho ezingeni elifanayo). Ngiyosebenzisa zonke izinhlobo zabantu abehlukene, izigameko ezehlukene, nezinto ezehlukene ukusebenzela isinyathelo Sami esibaluleke kakhulu, futhi bonke bayongisebenzela. Kufanele ngenze lokho. (Ngempela angikwazi ukufeza lokhu enyameni, futhi uMoya Wami Ngokwawo kuphela ongenza lo msebenzi, ngoba isikhathi asikafiki.) Lokhu kungumsebenzi omncanyana wokugcina wawo wonke umhlaba. Wonke umuntu uyongidumisa futhi angihalalisele ngenjabulo. Umsebenzi Wami omkhulu uphelele. Izitsha eziyisikhombisa zezinhlupho ziyathululwa esandleni Sami, imidumo eyisikhombisa iyaduma, amacilongo ayisikhombisa ayakhala, futhi izimpawu eziyisikhombisa ziyavulwa, emhlabeni, kuzo zonke izizwe nabo bonke abantu, nasezintabeni, emifuleni nazo zonke izinto. Ziyini izitsha zezinhlupho eziyisikhombisa? Zibhekiswe kuphi? Kungani ngithi zizothululwa esandleni Sami? Kuyodlula isikhathi eside phambi kokuthi wonke umuntu akholwe, futhi ngaphambi kokuthi wonke umuntu aqonde. Ngisho nginitshela manje niyoqonda ingxenye encane kuphela. Ngokokucabanga komuntu, izitsha eziyisikhombisa zezinhlupho ziqondiswe kuwo wonke amazwe nabantu bomhlaba, kodwa empeleni lokhu akunjalo. Lezi zitsha eziyisikhombisa zezinhlupho zibhekise ethonyeni likaSathane udeveli nasebuqilini bukadrako omkhulu obomvu (into engiyisebenzisa ukungenzela umsebenzi). Ngaleso sikhathi ngiyodedela uSathane nodrako omkhulu obomvu ukuba basole amadodana kanye nabantu, futhi kuyokwambulwa ngalokho ukuthi ngobani amadodana futhi ngobani abantu. Labo abakhohlisiwe yilabo ababengamiselwe Yimi ngaphambili, kanti amadodana Ami angamazibulo ngaleso sikhathi ayobe ebusa kanye Nami. Ngale ndlela, ngiyophelelisa amadodana kanye nabantu. Ukuthululwa kwezitsha eziyisikhombisa zezinhlupho ngeke kuthinte zonke izizwe nabo bonke abantu, kodwa amadodana Ami nabantu Bami kuphela. Izibusiso azizi kalula, futhi kufanele kukhokhwe inani eliphelele. Lapho amadodana nabantu bekhula izitsha eziyisikhombisa zezinhlupho ziyosuswa ngokuphelele futhi kamuva ngeke zibe khona. Kuyini ukuduma kwemidumo eyisikhombisa? Lokhu akulukhuni ukukuqonda. Ngomzuzu lapho amadodana Ami angamazibulo Nami siba ngumzimba, imidumo eyisikhombisa iyoduma. Lokhu kuyozamazamisa umhlaba wonke, kube sengathi izulu nomhlaba kugumbuqelwe. Wonke umuntu uyokwazi lokhu, futhi akekho ongeke akwazi. Ngaleso sikhathi amadodana Ami angamazibulo Nami siyoba ndawonye enkazimulweni futhi siyoqala isinyathelo esilandelayo somsebenzi. Abantu abaningi bayoguqa bacele isihe nentethelelo ngoba kuduma imidumo eyisikhombisa. Kodwa lena kuyobe kungaseyona iNkathi Yomusa: Kuyobe kuyisikhathi solaka. Ngokwabo bonke abantu abenza ububi (labo abahlobongayo, noma abahwebelana ngemali engcolile, noma abangenamimngcele ecacile phakathi kwamadoda namakhosikazi, noma imimoya yabo ivimbekile, noma abaphethwe yimimoya emibi, njalo njalo—bonke ngaphandle kwabakhethiwe Bami), akekho oyodedelwa, noma axolelwe, kodwa bonke bayophonswa phansi eHayidesi futhi babhubhe kuze kube phakade! Amacilongo ayisikhombisa abhekise ezwini Lami elinolaka. Lapho iphimbo Lami (ukwahlulela okunobukhosi nokwahlulela okunolaka) lizwakala, amacilongo ayisikhombisa ayakhala. (Njengamanje, ekhaya Lami, lokhu ngokunzima kakhulu, futhi akekho ongaphunyuka kukho.) Futhi onke amadimoni aseHayidesi nasesihogweni, amakhulu namancane, ayobamba amakhanda awo bese ebaleka ebheka nxazonke, ekhala futhi egedla amazinyo awo, enamahloni futhi engenandawo yokucasha. Okwamanje akuwona amacilongo ayisikhombisa aqala ukukhala, kodwa wulaka Lwami olukhulu futhi wukwahlulela Kwami okunzima, okungekho muntu ongaphunyuka kukho, futhi bonke kufanele bedlule kukho. Ngalesi sikhathi okwembuliwe akukhona okuqukethwe yizimpawu eziyisikhombisa. Izimpawu eziyisikhombisa ziyizibusiso eniyozithokozela esikhathini esizayo. Ukuvulwa kubhekise ekunenzeni nje ukuthi nazi, kodwa anikazithokozeli lezi zibusiso. Lapho senizithokozela izibusiso, khona-ke niyokwazi okuqukethwe yizimpawu eziyisikhombisa. Manje nithinta nje ingxenye engakapheleli. Nginganitshela kuphela isinyathelo ngesinyathelo emsebenzini wesikhathi esizayo, ukuze nizizwe mathupha futhi nizwe inkazimulo engaqhathaniseki, futhi niyophila esimweni sentokozo engapheli.

Ukukwazi ukuthokozela izibusiso zamadodana angamazibulo akuyona into elula, futhi akuyona into umuntu ovamile angayithola. Ngizogcizelela futhi ngiphinde ngisho ngokuqinisa ukuthi kufanele ngibeke izimfuneko eziqinile emadodaneni Ami angamazibulo. Kungenjalo awakwazi ukukhazimulisa igama Lami. Ngilahla noma ngubani onegama elibi emhlabeni, futhi ngaphezu kwalokho ngilahla noma ngubani onesimilo esixegayo noma oziphethe kabi. (Abanaqhaza ekubeni ngabantu bakaNkulunkulu—lokhu ngikugcizelela ngokukhethekile.) Ningacabangi ukuthi lokho enakwenza esikhathini esedlule sekwedlule futhi kuphelile—ingaba khona kanjani into enhle kangaka! Ingabe kulula kangaka ukuzuza isikhundla sokuba yindodana eyizibulo? Futhi ngendlela efanayo ngilahla noma ngubani ophikisana Nami, noma ngubani ongangiboni enyameni Yami, noma ngubani ophazamisa ukwenziwa kwentando Yami, noma ngubani ongiphazamisayo lapho ngenza intando Yami, futhi noma ngubani ongishushisayo—nginesihluku (ngoba ngiwemukile amandla Ami ngokuphelele)! Ekugcineni, ngendlela efanayo ngilahla noma ngubani ongakaze abe namashwa empilweni yakhe. Ngifuna labo, njengami, abaphuma ezinhluphekweni zabo, ngisho noma kuyizinhlupheko ezincane. Kungenjalo ngiyobaxosha abantu abanjalo. Ningabi ngabangenahlazo, nifuna ukuba ngamadodana Ami angamazibulo, nicanasa phambi Kwami. Sukani Kimi! Ngaphambili ningitshele izindaba ezingabalulekile, nifuna ukuzuza intokozo Yami! Lokhu kuwubumpumputhe! Ngabe uyazi ukuthi ngiyakuzonda, sonakali! Ucabanga ukuthi angikwazi ukwenza kwakho izinto zobumnyama? Uyacasha kaninginingi! Ingabe awazi ukuthi ukhaphele ubuso bakho bukadeveli? Nakuba abantu bengakwazi ukubona, ingabe ucabanga ukuthi angikwazi ukukubona? Labo abangenzela umsebenzi abazona izinto ezinhle kodwa bayiqembu lezonakali. Kufanele ngibhekane nabo futhi ngiyobaphonsa emgodini ongenamkhawulo bese ngibashisa!

Umuntu okhuluma ngendlela engenabunkulunkulu, owenza ngokungenalukholo, futhi ongabambisani nabanye ngokufanele, umuntu onjalo angathanda ukuba yinkosi. Awuphuphi? Awuzikhohlisi? Awuboni ukuthi uyini? Uyisonakali! Ingabe ukhona umsebenzi womuntu onjalo? Suka ngokushesha phambi kwamehlo Ami! Wonke umuntu kufanele abe nokuqonda okucacile ngalokho engikushoyo, agqugquzelwe amazwi Ami, abone ukuba Kwami namandla onke, futhi azi ukuhlakanipha Kwami. Kushiwo kaningi ukuthi umzimba ongcwele womoya ubonakele. Empeleni, nithi umzimba ongcwele womoya ubonakele noma cha? Ngabe engikushoyo kuwukukhuluma okungenalutho? Uyini umzimba ongcwele womoya? Kukuziphi izimo lapho kukhona umzimba ongcwele womoya? Kubantu akucabangeki futhi akukwazi ukuqondakala. Ngiyanitshela: Anginamaphutha, futhi Kimi konke kusobala, futhi konke kudedelwe (ngoba ngenza okuhlakaniphile futhi ngikhuluma ngokukhululeka). Phakathi kwezinto engizenzayo, akukho okuyihlazo, futhi konke kwenziwa ekukhanyeni, ukuze wonke umuntu akwazi ukukholwa ngokuphelele. Ngaphezu kwalokho, akekho ongabamba noma yini engasetshenziswa ngokuphikisana Nami. Lokho kuyincazelo “yobungcwele” emzimbeni ongcwele womoya. Ngakho ngigcizelele ngokuphindiwe ukuthi angifuni muntu kulabo abenza izinto ezingamahlazo. Lokhu kuyinto eyodwa yezinqumo Zami zokuphatha futhi kuyingxenye yesimo Sami. Umzimba womoya ubhekise ezwini Lami. Engikushoyo kuhlala kunenhloso, kuhlala kunokuhlakanipha, kodwa akukho ngaphansi kokulawulwa. (Ngisho engifuna ukukusho, futhi kuwuMoya Wami uphimisa iphimbo Lawo futhi kuyisiqu Sami esikhulumayo.) Engikushoyo kudedelwa ngokukhululeka, futhi uma kungahambisani nemiqondo yabantu, khona-ke leso yisikhathi sokwambula abantu. Kuwukulungiselela kwami okufanele. Ngakho-ke, noma nini lapho umuntu engiwuye ekhuluma noma enza, kuhlala kuyithuba elihle lokudalula ingqikithi kaSathane. Ngesikhathi umuntu engiwuye esegcotshwe, umzimba ongcwele womoya uyavela. Esikhathini esizayo umzimba ongcwele womoya ubhekise emzimbeni, futhi kunezingxenye ezimbili kulo mqondo: Kukhona ingxenye eyodwa yomqondo manje, futhi kukhona enye ingxenye yomqondo esikhathini esizayo. Kodwa esikhathini esizayo umzimba ongcwele womoya uyokwehluka kakhulu kowamanje—kuyoba ngumehluko phakathi kwezulu nomhlaba. Akekho ongakuqonda futhi kuyofanela ukuthi ngikwambule kini Ngokwami.

Abantu bacabanga ukuthi konke kulula ngokwedlulele, lapho empeleni lokhu kungenjalo. Phakathi kwakho konke kuqukethwe izimfihlakalo ezifihliwe, kanye nokuhlakanipha Kwami namalungiselelo Ami. Akweqiwa mniningwane, futhi konke kuhlelwa Yimi. Ukwahlulela kosuku olukhulu kwehlela bonke labo abangangithandi ngokuqotho (khumbula, ukwahlulela kosuku olukhulu kubhekiswe kuwo wonke umuntu owamukela leli gama) futhi kubenza bakhale futhi bagedle amazinyo abo. Lo msindo wokulila uvela eHayidesi nasesihogweni; akubona abantu abakhalayo, kodwa ngamadimoni. Ukwahlulela Kwami okuletha lokhu kukhala, okuletha ukusindisa abantu kohlelo Lwami lokuphatha. Ngangivame ukuba namathemba ngabantu abathile. Kodwa uma ngibheka manje, kufanele ngibadele laba bantu ngabanye ngabanye, ngoba umsebenzi Wami ufike kulesi sigaba futhi kuyinto engeguqulwe muntu. Bonke labo abangewona amadodana Ami angamazibulo noma abantu Bami kufanele bashiywe futhi kufanele baphume lapha! Kufanele uqonde ukuthi, eChina, ngaphandle kwamadodana Ami angamazibulo nabantu Bami, bonke abanye bayinzalo kadrako omkhulu obomvu futhi kufanele balahlwe. Kufanele nonke niqonde, iChina empeleni iyisizwe esiqalekiswe Yimi, futhi abantu Bami abambalwa laphaya abalutho ngaphandle kwalabo abasebenzela umsebenzi Wami wesikhathi esizayo. Ukukusho ngenye indlela, ngaphandle kwamadodana Ami angamazibulo, akekho omunye—bonke bazobhubha. Ungacabangi ukuthi nginesihluku ngokwedlulele ezenzweni Zami—lokhu kuyisinqumo Sami sokuphatha. Labo abehlelwa yiziqalekiso Zami bangabaqondwe yinzondo Yami, futhi lokhu kuqinisekile. Angenzi maphutha; uma ngibona umuntu ongangithokozisi ngiyomxosha, futhi lokho kuwubufakazi obanele bokuthi uqalekiswe Yimi futhi uyinzalo kadrako omkhulu obomvu. Ake ngigcizelele kuwe futhi, kukhona kuphela amadodana Ami angamazibulo eChina (ngaphandle kwabantu Bami abenza umsebenzi) futhi lokhu kuyisinqumo Sami sokuphatha. Kodwa amadodana Ami angamazibulo ambalwa kakhulu futhi onke anqunyelwe ngaphambili Yimi—ngiyakwazi engikwenzayo. Angikwesabi ukuba kwakho nombono ophambene futhi angesabi ukuthi uzophenduka ungilume, ngoba nginezinqumo Zami zokuphatha futhi nginolaka. Lokho kusho ukuthi, ngiphethe izinhlekelele esandleni Sami futhi angesabi lutho, njengoba ngithatha zonke izinto njengesezifezekile, futhi lapho lolo suku lufika ngiyokuqondisa ngokuphelele. Umuntu akakwazi ukupheleliswa noma ukukhuliswa ngolwazi ngumuntu ukuze abe yindodana Yami eyizibulo, kodwa kunalokho kuncike ngokuphelele ekunqumeleni ngaphambili Kwami. Noma ngubani engithi uyindodana eyizibulo uyindodana eyizibulo; ungakulweli futhi ungakubhozomeli. Zonke izinto zincike Kimi, uNkulunkulu uqobo Lwakhe.

Ngelinye ilanga ngiyonivumela ukuba nibone ukuthi izinqumo Zami zokuphatha ziyini nokuthi ulaka Lwami luyini (konke kuyoguqa Kimi, konke kuyokhonza Mina, konke kuyonxusa Kimi intethelelo futhi konke kuyohlala ekulaleleni; manje ngivumela kuphela amadodana Ami angamazibulo ukuba abone ingxenye yakho). Ngiyokwenza yonke inzalo kadrako omkhulu obomvu ibone ukuthi ngikhethe abaningi ukuba banikelwe (bonke ngaphandle kwamadodana Ami angamazibulo) ukuze ngiphelelise amadodana Ami angamazibulo, ukuthi ngenze ukuthi udrako omkhulu obomvu awele eqhingeni lakhe elinobuqili. (Ohlelweni Lwami lokuphatha, udrako omkhulu obomvu uthumela labo abangenzela umsebenzi—okuyibo bonke ngaphandle kwamadodana Ami angamazibulo—ukuphazamisa uhlelo Lwami lokuphatha; nokho uwele eqhingeni lakhe lobuqili, futhi bonke basebenzela umsebenzi Wami. Lokhu kuyingxenye yomqondo wangempela wokugqugquzela bonke ukuba bangisebenzele.) Namuhla, lapho konke sekufeziwe, ngizobalahla bonke, ngibagxobe ngaphansi kwezinyawo Zami, futhi ngalokhu ngiyophoxa udrako omkhulu obomvu futhi ngimenze ahlazeke ngokuphelele (bazama ukwenza ubuqili ukuze bazuze izibusiso, kodwa abakaze bacabange ukuthi bayokwenzela Mina umsebenzi)—lokhu ukuhlakanipha Kwami. Lapho bezwa lokhu, abantu bacabanga ukuthi anginamizwa noma isihawu, futhi bacabanga ukuthi anginabuntu. Ngempela anginayo imizwa noma isihe kuSathane, No change necessary? Awazi yini ukuthi ngingaphezu kwezinto zonke? Ngaphandle kwamadodana Ami angamazibulo akekho onjengami, akekho onesimo Sami (hhayi isimo somuntu kodwa isimo sobunkulunkulu), futhi akekho onezici ezifana neZami.

Lapho isango lomhlaba wokomoya livuleka, niyobona zonke izimfihlakalo, okuyonenza ningene ngokuphelele endaweni ekhululekile, ningene ekusingatheni Kwami okunothando futhi ningene ezibusisweni zami ezingapheli. Izandla zami bezihlala zisekela isintu. Kodwa kunengxenye yesintu engiyoyisindisa nengxenye engingeke ngiyisindise. (Ngithi “ukwesekela” ngoba ukuba angiwusekelanga wonke umhlaba, ngabe kade wawela eHayidesi.) Bona lokhu ngokucacile! Lokhu kuwuhlelo Lwami lokuphatha. Futhi luyini uhlelo Lwami lokuphatha? Ngadala isintu, kodwa angizange ngihlele ukuzuza wonke umuntu, ukuzuza kuphela ingxenye encane yesintu. Ngakho ngabadalelani abantu abaningi kangaka? Ngishilo ngaphambili ukuthi, Kimi, konke kuyinkululeko nokudedelwa, futhi ngenza noma yini engiyifisayo. Lapho ngidala isintu, kwakungenxa yokuba sikwazi ukuphila impilo ejwayelekile bese kukwazi ukuvela ingxenye encane yesintu engamadodana Ami angamazibulo, amadodana Ami nabantu Bami. Kungashiwo ukuthi bonke abantu, izinto, nempahla—ngaphandle kwamadodana Ami angamazibulo, abantu Bami namadodana Ami—konke kungabenzi bomsebenzi futhi kufanele kubhubhe konke. Ngale ndlela lonke uhlelo Lwami lokuphatha luyophethwa. Yilolu uhlelo Lwami lokuphatha, luwumsebenzi Wami futhi luyizinyathelo Zami eziqhubekela phambili. Lapho konke sekwedlulile ngiyophumula ngokuphelele. Ngaleso sikhathi, konke kuyokwenziwa kube kuhle futhi konke kuyokwenziwa kube nokuthula futhi kuphephe.

Isivinini somsebenzi Wami sishesha kakhulu ngendlela yokuthi akekho ongasicabanga. Siguquka usuku ngosuku futhi noma ngubani ongakwazi ukuhambisana naso uzoba nokulahlekelwa; umuntu angabambelela kuphela ekukhanyeni okusha nsuku zonke (nakuba izinqumo Zami, nemibono neqiniso engilihlanganyelayo kungaguquki nhlobo). Kungani ngikhuluma nsuku zonke? Kungani ngihlala ngikukhanyisela? Uyayiqonda incazelo yangempela ngaphakathi? Abantu abaningi basahleka namanje futhi bayancokola baphinde bangakwazi ukuzimisela. Abawanaki nhlobo amazwi Ami, kodwa bezwa ukukhathazeka okwedlulayo lapho bewezwa. Kamuva, amazwi Ami akhohlakala masinyane futhi masinyane ababe besabazi ubunjalo babo futhi baba nokunganaki. Ingabe uyazi ukuthi siyini isikhundla sakho? Ukuthi umuntu ungenzela umsebenzi noma unqunyelwe ngaphambili futhi wakhethwa Yimi kuphethwe Yimi kuphela ngezandla Zami futhi akekho ongakuguqula lokhu—kufanele ngikwenze lokhu Ngokwami, kufanele ngibakhethe futhi ngibanqumele ngaphambili Ngokwami. Ngubani olokotha athi nginguNkulunkulu ongahlakaniphile? Lonke izwi engilishoyo nakho konke engikwenzayo kuwukuhlakanipha Kwami. Ngubani olokotha aphinde aphazamise ukuphatha Kwami noma abhidlize izinhlelo Zami? Nakanjani ngeke ngimxolele! Isikhathi sisezandleni Zami futhi angesabi kulibala; ngabe angiyena Lowo onquma isikhathi okuyophela ngaso uhlelo Lwami lokuphatha? Akuncikile kuphela nje emqondweni Wami owodwa? Lapho ngithi kuphelile, kuphelile, futhi kuphela lapho ngithi kuyaphela. Angijahile futhi ngizokwenza amalungiselelo afanele. Umuntu akufanele afake ikhala lakhe emsebenzini Wami futhi akufanele angenzele izinto njengokuthanda kwakhe. Ngiyamqalekisa noma ubani ofaka ikhala lakhe—lesi ngesinye sezinqumo Zami zokuphatha. Mina ngokwami ngenza umsebenzi Wami futhi angidingi omunye umuntu (ngivumela labo benzi bomsebenzi ukuba benze, kungenjalo ngeke balokothe benze ngokugagamela noma ngobumpumputhe). Wonke umsebenzi ulungiselelwa Yimi, unqunywa Yimi, ngoba nginguNkulunkulu oyedwa uqobo Lwakhe.

Zonke izizwe zomhlaba zibangisana ngamandla nenzuzo futhi zilwela umhlaba, kodwa ungethuki, ngoba zonke lezi zinto zisebenzela Mina. Futhi kungani ngithi zisebenzela Mina? Ngenza izinto ngaphandle kokuphakamisa umunwe. Ukwahlulela uSathane ngiqala ngibenze baphikisane bodwa futhi ekugcineni ngibafake encithakalweni bese ngibenza bawele emaqhingeni abo obuqili (bafisa ukubanga Nami amandla, kodwa bagcina benzela Mina umsebenzi). Ngiyakhuluma kuphela futhi nginika imiyalelo Yami futhi wonke umuntu uyokwenza lokho engimtshela ukuthi akwenze, kungenjalo ngiyokubhubhisa masinyane. Lezi zinto zonke ziyingxenye yokwahlulela Kwami, ngoba ngilawula zonke izinto, futhi zonke izinto zimiswa Yimi. Noma ngubani owenza noma yini uyenza ngokungenanhloso, ekwenza kanjalo ngokulungiselela Kwami, futhi ngethemba ukuthi ningagcwala ukuhlakanipha Kwami ezigamekweni ezizokwehla maduze. Ningasebenzisi indlela enobudlabha, kodwa sondelani Kimi ngokuvamile lapho nehlelwa yizinto; cophelelani futhi niqaphele ngokwengeziwe kukho konke ukuze nigweme ukunenga ukusola Kwami, nokugwema ukuphonseka emaqhingeni kaSathane obuqili. Kufanele nizuze ulwazi emazwini Ami, nazi ukuthi ngiyini, futhi nibone enginakho. Kufanele nenze izinto ngokuhambelana nokubukeka Kwami okunomqondo futhi ningenzi ngobudlabha. Yenzani engikwenzayo, futhi nisho engikushoyo. Ngisho lezi zinto kini ngaphambi kwesikhathi ukuze nigweme ukwenza amaphutha futhi nigweme ukulingwa. Futhi kuyini lokho engiyikho nalokho enginakho? Niyazi ngempela? Ubuhlungu engibuzwayo buyingxenye yalokho engiyikho, ngoba kuyingxenye yobuntu Bami obejwayelekile, futhi engiyikho kungatholakala futhi ebunkulunkulwini Bami obuphelele—niyakwazi lokhu? Engiyikho kwakhiwe yizingxenye ezimbili: Ingxenye eyodwa yileyo yobuntu Bami, kanti enye yileyo yobunkulunkulu Bami obuphelele. Yilezi zingxenye ezimbili kuphela zihlangene ndawonye ezenza uNkulunkulu ophelele uqobo Lwakhe. Lokho okuwubunkulunkulu Bami obuphelele futhi kuhlanganisa izinto eziningi impela: Angehlelwa yizithiyo ezehlela noma yimuphi umuntu, udaba noma into; ngedlula zonke izimo; ngingaphezulu kokuvinjwa yisikhathi noma indawo noma isimo somhlaba; ngazi bonke abantu, izindaba, nezinto ngempela njengengemuva lesandla Sami; kodwa futhi ngiseyinyama namathambo, esimweni esithintekayo; ngiseyilo muntu emehlweni abantu, kodwa imvelo iguqukile—ayisiyo inyama, kodwa ingumzimba. Lezi zinto ziyingxenye encane nje yakho. Onke amadodana Ami angamazibulo nawo ayoba nje esikhathini esizayo; le yindlela okufanele ihanjwe, futhi labo ababhujisiwe abakwazi ukuphunyuka. Ngenkathi ngenza lokhu, bonke labo abanganqunyelwanga ngaphambili bayoxoshwa bonke (ngoba nguSathane lo engivivinya ukuze abone ukuthi amazwi Ami ayanemba). Labo abanqunyelwe ngaphambili abakwazi ukuphunyuka noma bangaya kuphi, futhi niyobona ngakho izimiso ezingemuva kwalesi senzo Sami. Lokho enginakho kubhekise ekuhlakanipheni Kwami, ulwazi Lwami, ukuba namasu Kwami nalo lonke izwi engilishoyo. Kokubili ubuntu Bami nobunkulunkulu Bami kukuqukethe. Lokho kusho ukuthi, konke okwenziwa ngubuntu Bami kanye nalokho okwenziwa ngubunkulunkulu Bami yilokho enginakho; akekho ongathatha lezi zinto noma azisuse, ziKimina, futhi akekho ongaziguqula. Lokhu kuyisinqumo Sami sokuphatha esinzima kakhulu (ngoba emicabangweni yomuntu, izinto eziningi engizenzayo azihambisani nemicabango yabo futhi azikwazi ukuqondwa ngumuntu; lesi yisinqumo wonke umuntu asona kalula kakhulu futhi singesinzima kakhulu, ngakho izimpilo zabo zehlelwa ukulahlekelwa kulokho). Ngizosho futhi, kufanele nikuthathe ngokuzinikela lokho engininxusa ukuba nikwenze—akufanele nibe nokunganaki!

Ngizosola wonke umuntu ozalwa Yimi ongakangazi ukuze ngikhombise lonke ulaka Lwami, ngikhombise amandla Ami amakhulu, futhi ngikhombise ukuhlakanipha Kwami okugcwele. Kimi konke kulungile futhi akukho nhlobo ukungalungi, akukho nkohliso, akukho buqili; noma ngubani onobuqili nonenkohliso kufanele abe yindodana yesihogo—kufanele azalwe eHayidesi. Kimi konke kusobala; noma yini engithi ayifezwe iyafezeka futhi noma yini engithi ayisungulwe iyasunguleka, futhi akekho ongaguqula noma alingise lezi zinto ngoba nginguNkulunkulu oyedwa kuphela uqobo Lwakhe. Kulokho osekuzofika, wonke umuntu oseqenjini lamadodana Ami angamazibulo anqunyele ngaphambili nakhethwe Yimi uyokwambulwa ngamunye, futhi wonke umuntu ongekho eqenjini lamadodana Ami angamazibulo uyosuswa Yimi ngalokhu. Lena yindlela engenza futhi ngifeze ngayo umsebenzi Wami. Njengamanje, ngidalula abantu abathile kuphela ukuze amadodana Ami angamazibulo akwazi ukubona izenzo Zami ezimangalisayo, kodwa kamuva ngeke ngisebenze ngale ndlela. Kunalokho, ngizosukela esimweni esivamile kunokubenza bakhombise imvelo yabo yangempela ngamunye (ngoba amadimoni onke ngokuyisisekelo ayafana, kwanele ukukhetha okumbalwa kuphela njengezibonakaliso). Onke amadodana Ami angamazibulo acacelwe ezinhliziyweni zawo, futhi akukho sidingo sokuthi ngichaze (ngoba ngesikhathi esinqunyiwe nakanjani bayokwambulwa ngokulandelana).

Kuyisimo Sami ukugcina izethembiso Zami futhi Kimi akukho okufihliwe nokucashile. Noma yini okufanele niyiqonde ngiyonitshela konke ngayo, kodwa noma yini okungafanele niyazi, lokho ngeke nginitshele nhlobo, ningaze ningakwazi ukuma niqine. Ningabambeleli ezintweni ezincane bese nilahlekelwa yizinto ezibalulekile ngalokho—akusizi ngalutho ngempela. Kholwani ukuthi nginguNkulunkulu onamandla onke, khona-ke konke kuyofezwa futhi konke kuyoba lula futhi kube mnandi. Yile ndlela engenza ngayo izinto. Lowo okholwayo, ngimvumela ukuba abone, futhi lowo ongakholwa angimvumeli nhlobo ukuba aqonde. Kimi akukho muzwa noma isihe, futhi lowo ocasula ukusola Kwami nakanjani ngiyombulala ngaphandle kokumyeka, ngimphathe kanjalo. Ngiyafana kuwo wonke umuntu—anginamizwa futhi angenzi nhlobo ngemizwelo. Kungenzeka kanjani ukuba abantu bangakuboni ukulunga nobukhosi Bami ngalokhu? Lokhu kungukuhlakanipha nesimo Sami, okungeguqulwe ngumuntu futhi okungekho muntu ongakwazi ngokuphelele. Izandla Zami zihlala zilawula konke, sonke isikhathi, futhi ngihlala ngilungiselela konke ukuba kungenzele umsebenzi ngokuyalela Kwami. Abantu abaningi benza umsebenzi egameni Lami ukuze bagcwalise uhlelo Lwami lokuphatha, kodwa ekugcineni babona izibusiso kodwa abakwazi ukuzithokozela—kwaze kwadabukisa! Kodwa akekho ongaguqula inhliziyo Yami. Lesi yisinqumo Sami sokuphatha (lapho kuza esinqumweni sokuphatha, lokho kuyilokhu okungekho muntu ongakuguqula, ngakho lapho ngikhuluma esikhathini esizayo, uma kufanele ngibeke umqondo Wami kokuthile, lokhu nakanjani kuyisinqumo Sami sokuphatha. Khumbulani! Ningakucasuli lokhu, kungenjalo nizolahlekelwa), siphinde futhi sibe yingxenye yohlelo Lwami lokuphatha. Singumsebenzi Wami, hhayi into engenziwa yinoma ngubani nje. Kufanele ngikwenze lokhu—kufanele ngikuhlele lokhu, okwanele ukuthi kukhombise ukuba Kwami namandla onke nokuveza ulaka Lwami.

Abantu abaningi abakabazi futhi abacacelwa ngobuntu Bami. Sengikusho izikhathi eziningi, kodwa niselufifi futhi aniqondi okutheni. Kodwa lo ngumsebenzi Wami, futhi manje, ngalesi sikhathi, lowo owaziyo, uyazi, futhi lowo ongazi, angiphoqi. Kungaba yile ndlela kuphela. Ngikhulume ngokucacile futhi ngeke ngikusho kamuva (ngoba sengisho okuningi ngokwedlulele, futhi ngakusho ngokucace kakhulu. Lowo owazi Mina nakanjani unomsebenzi kaMoya oNgcwele futhi ngokungangabazeki ungomunye wamadodana Ami angamazibulo. Lowo ongangazi akayona nhlobo, okufakazela ukuthi sengiwuhoshile uMoya Wami kuye). Kodwa ekugcineni, ngiyokwenza wonke umuntu angazi—angazi ngokuphelele kokubili ebuntwini Bami nasebunkulunkulwini Bami. Lezi yizinyathelo zomsebenzi Wami, futhi kufanele ngisebenze ngale ndlela. Lokhu futhi kuyisinqumo Sami sokuphatha. Wonke umuntu kufanele angibize ngoNkulunkulu wangempela okungukuphela Kwakhe, futhi angidumise aphinde angincome ngaphandle kokupheza.

Uhlelo Lwami lokuphatha seluphethwe ngokugcwele, futhi konke kade kufeziwe. Emehlweni omuntu kusengathi umsebenzi Wami omningi usaqhubeka, kodwa sengiwuhlele ngokufanele futhi konke okusele ngukuphethwa kwawo ngokwezinyathelo Zami umsebenzi ngamunye (lokhu kungenxa yokuthi phambi kokudalwa komhlaba nganquma ngaphambili ukuthi ngobani abakwazi ukuma baqine ekuvivinyweni, labo abangakwazi ukukhethwa nokunqunyela ngaphambili Yimi, nalabo abangakwazi ukubamba iqhaza ekuhluphekeni Kwami. Labo ababamba iqhaza ekuhluphekeni Kwami, okungukuthi, labo abanqunyelwe ngaphambili futhi bakhethwa Yimi, nakanjani ngiyobagcina futhi ngibenze bakwazi ukwedlula konke). Kungicacele enhliziyweni Yami ukuthi ngubani owenza msebenzi muni. Ngazi kahle ukuthi ngubani ongenzela umsebenzi, ngubani oyindodana engamazibulo, nokuthi ngubani ophakathi kwamadodana Ami nabantu Bami. Ngikwazi lokhu njengengemuva lesandla Sami. Lowo engithe esikhathini esedlule yindodana eyizibulo useyindodana eyizibulo namanje, futhi lowo engithe esikhathini esedlule akayona indodana eyizibulo akayona indodana eyizibulo namanje. Noma yikuphi engikwenzayo, angizisoli ngakho, futhi angikuguquli kalula. Ngisuke ngikuqondile lokho engikushoyo (Kimi akukho okungabalulekile), futhi akuguquki nhlobo! Labo abangenzela umsebenzi bahlala bengenzela umsebenzi: Bayizinkomo Zami; bangamahhashi Ami (kodwa laba bantu abakhanyiselwa nhlobo emoyeni wabo; lapho ngibasebenzisa banosizo, kodwa lapho ngingabasebenzisi ngiyababulala. Lapho ngikhuluma ngezinkomo namahhashi, ngisho labo abangakhanyiselwe emoyeni wabo, abangangazi, futhi abangangilaleli, futhi noma belalela futhi bethoba futhi beqondile baphinde bathembeke, baseyizinkomo namahhashi angempela). Manje, abantu abaningi benza ngokudlebeleka nokungathibeki phambi Kwami, bexoxa futhi behleka ngokungenakuzithiba, beziphatha ngokungahloniphi—babona kuphela ubuntu Bami futhi hhayi ubunkulunkulu Bami. Ebuntwini Bami lokhu kuziphatha kungedlula futhi ngiyakwazi ukukuxolela, kodwa ebunkulunkulwini Bami akulula kangako. Esikhathini esizayo ngiyonquma ukuthi wonile ngokungihlambalaza. Ngamanye amazwi, ubuntu Bami bungacasulwa, kodwa ubunkulunkulu Bami abukwazi, futhi lowo ophambana Nami kancane, ngiyomahlulela ngokushesha, ngaphandle kokulibala. Ungacabangi ukuthi ngoba usondelane nalo muntu oYimi iminyaka eminingi futhi ungejwayele, ungakhuluma futhi wenze ngokungazithibi. Ngempela anginandaba kakhulu! Kungakhathaleki ukuthi ngubani, ngiyomphatha ngokulunga. Yilokhu ukulunga Kwami.

Izimfihlakalo Zami zambulwa kubantu usuku ngosuku, futhi ziya ngokuya zicaca usuku ngosuku, ngokulandela izigaba zesambulo, okwanele ukukhombisa isivinini somsebenzi Wami. Lokhu ngukuhlakanipha Kwami (Angikusho ngokuqondile. Ngikhanyisela amadodana Ami amazibulo bese ngivala amehlo enzalo kadrako omkhulu obomvu). Ngaphezu kwalokho, namuhla ngizokwambula imfihlakalo Yami kini ngeNdodana Yami. Izinto ezingacabangeki kubantu ngizozambula kini namuhla ukuze nginenze nazi ngokugcwele futhi nibe nokuqonda okucacile. Ngaphezu kwalokho, le mfihlakalo ikhona kuwo wonke umuntu ngaphandle kwamadodana Ami angamazibulo, kodwa akekho ongayiqonda. Nakuba ikhona kuwo wonke umuntu, akekho ongayibona. Ngithini? Emsebenzini Wami ngalesi sikhathi futhi emazwini Ami ngalesi sikhathi, ngihlala ngikhuluma ngodrako omkhulu obomvu, uSathane, udeveli, nengelosi enkulu. Bayini? Bahlobene kanjani? Yini ebonakaliswa kulezi zinto? Ukuvezwa kukadrako omkhulu obomvu kungukumelana Nami, ukuntula ukuqonda nokuzwa imiqondo yamazwi Ami, ukungishushisa okuningi, nokufuna ukusebenzisa amacebo ukuphazamisa ukuphatha Kwami. USathane ubonakaliswa njengalokhu okulandelayo: ukubanga Nami amandla, ukufuna ukuphatha abantu Bami abakhethiwe, nokudedela amazwi aphambene ukuze akhohlise abantu Bami. Ukuvezwa kukadeveli (labo abangalamukeli igama Lami, abangakholwa, bonke bangodeveli) kunjengokulandelayo: ukufisa izinjabulo zenyama, ukuzitika ngezinkanuko zobubi, ukuphila ngaphansi kokuboshwa nguSathane, abanye bemelana Nami abanye bengeseka (kodwa bengafakazeli ukuthi bangamadodana Ami angamazibulo). Ukubonakaliswa kwengelosi enkulu kunjengokulandelayo: ukukhuluma ngokwedelela, ukungabi nobunkulunkulu, ukuvama ukuguqula iphimbo lami ukushumayeza abantu, ukugxila kuphela ekulingiseni Mina ngaphandle, ukudla engikudlayo nokusebenzisa engikusebenzisayo; ngamafuphi, ukufuna ukuba sezingeni elilinganayo Nami, ukulangazelela kodwa untule imfaneleko Yami nokungabi nokuphila Kwami, ukuba yincithakalo. USathane, udeveli, nengelosi enkulu bonke bangukubonakaliswa okufanele kukadrako omkhulu obomvu, ngakho labo abanganqunyelwanga ngaphambili futhi abangakhethiwe Yimi bonke bayinzalo kadrako omkhulu obomvu: Lokhu kunjalo ngokungephikwe! Bonke laba bayizitha Zami. (Nokho, iziphazamiso zikaSathane zishiywa ngaphandle. Uma imvelo yakho iyimfaneleko Yami, akekho ongayiguqula. Ngoba manje usaphila enyameni, ngezikhathi ezithile uyobhekana nezilingo zikaSathane—lokhu akugwemeki—kodwa kufanele uhlale ucophelele.) Ngakho, ngiyolahla yonke inzalo kadrako omkhulu obomvu ngaphandle kwamadodana Ami angamazibulo. Imvelo yayo ayikwazi neze ukuguquka, futhi iyimfaneleko kaSathane. Babonakalisa udeveli futhi baphila njengengelosi enkulu. Lokhu kuyiqiniso eliphelele. Udrako omkhulu obomvu engikhuluma ngaye akuyena udrako omkhulu obomvu; empeleni umoya omubi ophikisa Mina, okuyigama elimqondo ofanayo “nodrako omkhulu obomvu”. Ngakho yonke imimoya engaphandle kukaMoya oNgcwele iyimimoya emibi, futhi kungathiwa iyinzalo kadrako omkhulu obomvu. Lokhu kufanele kucace ngokuphelele kuwo wonke umuntu.

Ngiyokwenza wonke umuntu ngamunye abone izenzo Zami ezimangalisayo futhi ezwe amazwi Ami ahlakaniphile. Kufanele kube yiwo wonke umuntu futhi kufanele kube mayelana nalo lonke udaba. Lokhu kuyisinqumo Sami sokuphatha futhi kuwulaka Lwami. Ngiyobandakanya wonke umuntu nalo lonke udaba ukuze bonke abantu emaphethelweni omhlaba onke babone ngamehlo abo, uma kungenjalo ngeke neze ngime. Ulaka Lwami luthululwe lonke futhi kwangagodlwa noluncane. Luqondiswe kumuntu wonke owamukela leli gama (maduze luzophendulelwa kuzo zonke izizwe zomhlaba). Futhi luyini ulaka Lwami? Lunzima kangakanani? Uhlobo olunjani lomuntu okwehlela kuye ulaka Lwami? Abantu abaningi bacabanga ukuthi ulaka luyizinga elinzima kakhulu lentukuthelo, kodwa lokhu akuluchazi ngokugcwele. Ulaka Lwami nezinqumo Zami zokuphatha yizingxenye ezimbili ezingahlukaniseki; lapho ngenza izinqumo Zami zokuphatha, ulaka luyalandela eduze. Ngakho luyini ngempela ulaka? Ulaka luyiqophelo lokwahlulela engikukwehlisela kubantu futhi luyisimiso esingemuva kokwenziwa kwanoma yisiphi sezinqumo Zami zokuphatha. Lowo owaphula esisodwa sezinqumo Zami, ulaka Lwami luyoba ngolwezinga elihambisanayo, kuya ngokuthi yisiphi isinqumo esaphuliwe. Ulaka Lwami luhambisana nezinqumo Zami zokuphatha, futhi kanye nezinqumo Zami zokuphatha kuza ulaka. Izinqumo Zami zokuphatha nolaka kuyinto ephelele engahlukaniseki. Kuwukwahlulela okuqine kakhulu futhi akekho ongakwephula. Bonke abantu kufanele bakuthobele, uma kungenjalo bayokuthola kunzima ukugwema ukushaywa bawiswe yisandla Sami. Abantu bebengazazi nhlobo kuzo zonke izinkathi (nakuba abanye abantu bezwa ubuhlungu obadalwa yizinhlekelele ezinkulu, babelokhu bengazazi; kodwa ikakhulu ziqale ukumiswa manje), kodwa namuhla ngizambula kini zonke, ukuze nigweme ukuzaphula.

Bonke abantu kufanele bezwe iphimbo Lami futhi bakholwe amazwi Ami, kungenjalo ngeke ngenze mnyakazo namsebenzi. Izwi Lami ngalinye nesenzo kuyizibonelo okufanele nizilandele; kuyizibonelo zenu futhi kuyisibonelo okufanele nisilandele. Isizathu sokuba yinyama Kwami ngukuthi nibone engiyikho nenginakho ebuntwini Bami. Esikhathini esizayo, ngiyonenza nibone engiyikho nenginakho ebunkulunkulwini Bami. Izinto kufanele ziqhubeke isinyathelo emva kwesinye ngale ndlela. Kungenjalo, abantu ngeke bakwazi nhlobo ukukholwa, futhi ngeke babe nolwazi Ngami. Esikhundleni salokho kuphela ngeke bakhanyelwe futhi bacacelwe ngemibono futhi ngeke bakwazi ukuba nokuqonda okucacile Ngami. Amazwi Ami akhombisile ukuthi isiqu Sami sibonakale ngokuphelele kinina, ukuthi nje abantu bayiziwula futhi abazi, ngakho-ke bezwa amazwi Ami kodwa balokhu bengangazi. Abantu basangedelela njengoba ngisesimweni somuntu samanje, ngakho-ke ngisebenzisa ulaka Lwami nezinqumo Zami zokuphatha ukujezisa le nkathi endala embi futhi enokonakala kanye nokuhlaza uSathane nodeveli ngokugcwele. Lena yiyona ndlela okuwukuphela kwayo, iyisiphetho sesintu, futhi yisiphetho esilindele isintu. Umphumela uyisiphetho esilindelekile okungekho ongasiguqula noma azikhiphe kuso ngokukhuluma kwakhe. Yimi kuphela onezwi lokugcina; lokhu kuwukuphatha Kwami futhi kuwuhlelo Lwami. Abantu kufanele bonke bakholwe futhi baneliseke enhliziyweni nangezwi. Labo abathola inhlanhla kulokhu kuphila nakanjani bayohlupheka kuze kube phakade, kanti labo abahluphekayo kulokhu kuphila nakanjani bayobusiswa kuze kube phakade—lokhu ngikumise ngaphambili futhi akekho ongakuguqula. Akekho ongaguqula inhliziyo Yami futhi akekho ongenezela ngisho izwi elilodwa emazwini Ami, ingasaphathwa eyokuvunyelwa ukususa noma yiliphi izwi kalula nje; nakanjani ngiyosola zonke izoni.

Izimfihlakalo Zami zambulwa kini nsuku zonke—niyaziqonda ngempela? Niqinisekile ngempela ngazo? Niyakwazi ukubona lapho uSathane enikhohlisa? Lokhu kunqunywa ngokuhambisana neziqu zenu zokungokomoya empilweni. Ngenxa yokuthi ngithi zonke izinto zimiswa Yimi ngaphambili, kungani-ke ngiba sesimweni somuntu mathupha ukuze ngiphelelise amadodana Ami angamazibulo? Ngaphezu kwalokho, kungani ngenze umsebenzi omningi kangaka abantu abacabanga ukuthi awunamsebenzi? Ingabe Yimi engididekile? Khumbulani lokhu! Konke engikwenzayo kwenziwa hhayi ukuze ngizuze amadodana Ami angamazibulo kuphela kodwa ngokubalulekile okwengeziwe kwenziwa ukuze kuhlaze uSathane. Nakuba engedelela, kodwa nginamandla okwenza inzalo yakhe imhlubuke, futhi iphenduke idumise Mina. Ngaphezu kwalokho, konke engikwenzayo ngikwenzela ukuthi isinyathelo esilandelayo somsebenzi sihambe kahle, futhi ukuze umhlaba wonke uhalalise futhi udumise Mina futhi zonke izinto eziphefumulayo ziyogoba amadolo Kimi futhi zingidumise; lokhu ngempela kuyoba wusuku lwenkazimulo. Ngiphethe zonke lezi zinto ezandleni Zami futhi lapho imidumo eyisikhombisa iduma zonke izinto ziyofezwa ngokugcwele, zingaguquki nhlobo, ziqinile zonke. Kusuka kulelo qophelo kuya phambili kuyongenwa empilweni entsha yezulu nomhlaba, kungenwa ezimweni ezintsha ngokuphelele, futhi impilo yombuso iyoqala. Kodwa kunjani ngaphakathi embusweni? Abantu abakwazi nhlobo ukukubona ngokucacile (ngoba akekho oseke wezwa ukunambitheka kwempilo yombuso ngaphambili, ngakho ilokhu icatshangwa emiqondweni yabantu kuphela futhi yazindlwa ezinhliziyweni zabo). Ekusukeni empilweni yebandla kuyiwa empilweni yombuso, okungukusuka esimweni samanje kuyiwa esimweni esizayo, izinto eziningi abantu abangakaze bazicabange ziyokwenzeka ngalesi sikhathi. Impilo yebandla iyisandulelo sokungena empilweni yombuso, ngakho ngaphambi kokuba khona kwempilo yombuso akukho engingeke ngingakwenzi ekukhuliseni impilo yebandla. Iyini impilo yebandla? Iyibona bonke, kuhlanganisa amadodana Ami angamazibulo, bedla, bephuza, futhi bethokozela amazwi Ami futhi bazi Mina, ngalokho bethola ukushiswa nokucwengwa Yimi, ukuze baqonde izinqumo Zami zokuphatha, ukwahlulela nolaka Lwami, ukuze bakwazi ukugwema ukwenza icala empilweni yombuso. Futhi iyini impilo yombuso? Impilo yombuso yilapho amadodana Ami angamazibulo ebusa njengamakhosi kanye Nami, ebusa phezu kwabo bonke abantu nazo zonke izizwe (ngamadodana Ami angamazibulo Nami kuphela esikwazi ukuthokozela impilo yombuso). Nakuba amadodana Ami nabantu Bami abavela kubo bonke abantu nakuzo zonke izizwe bengena embusweni, abakwazi ukuthokozela impilo yombuso. Impilo yombuso ingathokozelwa kuphela yilabo abangena endaweni yokomoya. Ngakho ngamadodana Ami angamazibulo kuphela kanye Nami esikwazi ukuphila emzimbeni, kanti amadodana Ami nabantu Bami basala behleli enyameni. (Nokho lokhu akuyona inyama ekhohlakaliswe nguSathane. Yilokhu ukubaluleka kwamadodana Ami ebusa kanye Nami njengamakhosi.) Imimoya, imiphefumulo nemizimba yabo bonke abanye abantu iyothathwa iphonswe eHayidesi. Lokhu kusho ukuthi laba bantu bayobhubha ngokugcwele futhi bayophela (nokho kufanele badlule kuzo zonke izibopho nonya lukaSathane, njengobunzima nezinhlekelele). Lapho sekwenziwe lokhu, ukuphila kwasembusweni kuyongena emzileni ngokusemthethweni, futhi ngiyoqala ukwambula ngokusemthethweni izenzo Zami (zambulwe ngokusobala futhi zingafihlwa). Kusuka lapho kuya phambili, nakanjani ngeke kusaba khona ukububula futhi ngeke kusaba nezinyembezi. (Ngoba ngeke kusaba khona lutho olungalimaza abantu, noma olungabenza bakhale noma ibadalele ukuhlupheka, futhi lokhu kunjalo nakumadodaba Ami nakubantu Bami; kodwa kukhona iphuzu elilodwa okufanele ligcizelelwe, elingukuthi amadodana Ami nabantu Bami bayoba yinyama kuze kube phakade.) Konke kuyothokoza futhi kube umbono wenjabulo. Ngeke kube yinto ephathekayo, kuyoba yinto engakwazi ukubonakala ngamehlo enyama. Labo abangamadodana Ami nabo bayokwazi ukukuthokozela; lokhu kuyisenzo Sami esimangalisayo namandla Ami.

Nginifisela ukuba nikwazi ukufuna intando Yami futhi niyicabangele inhliziyo Yami ngazo zonke izikhathi. Injabulo eyedlulayo ingabhidliza yonke impilo yakho, kanti ukuhlupheka okwedlulayo kungangenisa izibusiso zaphakade. Ningabi lusizi; le yindlela okufanele ihanjwe. Bengihlala ngithi ngaphambili: “Kulabo abazikhandla ngobuqotho Ngami, ngokuqinisekile ngiyonibusisa kakhulu.” Ziyini izibusiso? Aziyizo kuphela ezitholakala namuhla, kodwa ngaphezulu ziyilezo ezizothokozelwa esikhathini esizayo—yilezi kuphela izibusiso zangempela. Lapho nibuyela eNtabeni iSiyoni, niyokhombisa ukubonga okungapheli ngokuhlupheka kwenu kwamanje, ngoba lokhu kuyisibusiso Sami. Ukuphila manje enyameni kungukuba seNtabeni iSiyoni (okusho ukuthi uphila ngaphakathi Kimi), kanti ukuphila emzimbeni kusasa kuyoba wusuku lwenkazimulo, futhi lokhu kunjalo ngokwengeziwe eNtabeni iSiyoni. Emva kokuzwa la mazwi engiwashoyo, khona-ke niyakuqonda lokho okuqondiwe ngeNtaba iSiyoni. Intaba iSiyoni iyigama elisho okufanayo nelithi umbuso, futhi liyigama lokungokomoya. ENtabeni iSiyoni namuhla, niyinyama eyamukela induduzo futhi ethola umusa Wami; eNtabeni iSiyoni yesikhathi esizayo, niyoba semzimbeni nithokozela isibusiso sokubusa njengamakhosi. Lokhu akufanele neze kushaywe indiva. Futhi akufanele neze kuvunyelwe izikhathi lapho izibusiso ezingazuzwa zedlule; namuhla kunamuhla, empeleni, futhi kwehluke kakhulu osukwini lwakusasa. Lapho ufinyelela ekuthokozeleni izibusiso, uyocabanga ukuthi umusa wanamuhla awufanele ukuthi kukhulunywe ngawo. Yilokhu engikubeka kuwe, futhi kuyiseluleko Sami sokugcina.

Zonke izinto zizonehlela nonke, futhi zizonivumela ukuthi nazi okwengeziwe Ngami nokuthi niqiniseke ngokwengeziwe Ngami. Zizonivumela ukuba nazi Mina, uNkulunkulu oyedwa uqobo Lwakhe, ukwazi Mina uSomandla, ukwazi Mina uNkulunkulu osesimweni somuntu uqobo Lwakhe. Kamuva, ngiyophuma enyameni, ngibuyele eSiyoni, ngibuyele ezweni elihle laseKhanani, eliyindawo Yami yokuhlala, eliyindawo engiya kuyo, futhi liyisizinda engadalela kuso zonke izinto. Manje akekho kinina oqonda incazelo yamazwi engiwashoyo, akukho noyedwa umuntu ongaqonda umqondo wala mazwi. Kuyoba kuphela lapho konke kwambulwa kini lapho niyoqonda khona ukuthi kungani ngisho la mazwi. Angiyena owasezweni futhi angiyena owezulu nomhlaba ngoba nginguNkulunkulu oyedwa uqobo Lwakhe. Ngiphethe lonke izulu nomhlaba esandleni Sami, Mina Ngokwami ngikuphethe, futhi abantu abangakwenza ukuthobela igunya Lami kuphela, bakhulume igama Lami elingcwele, bangihalalisele futhi bangidumise. Konke kuyoya ngokuya kwambulwa kini. Nakuba kungekho okufihliwe, anikakwazi ukuqonda indlela Yami yokukhuluma, nokuzwakala kwamazwi Ami. Anikaqondi ukuthi uhlelo Lwami lokuphatha lumayelana nani. Ngakho, ngizonitshela kamuva ngazo zonke izinto eningaziqondi kulokho engikushilo ngoba, Ngokwami, konke kulula futhi kucacile kanti, ngokwenu, kulukhuni ngokwedlulele, anikuqondi nje nhlobo. Ngakho-ke, ngizoguqula indlela Yami yokukhuluma, ngeke ngixhumanise izinto ndawonye lapho ngikhuluma kodwa ngizocacisa iphuzu ngalinye.

Kumayelana nani ngempela ukuvuka kwabafileyo? Ingabe kungukufa enyameni bese ubuyela emzimbeni emva kokufa? Ingabe lokhu ukuvuka kwavafileyo? Ingabe kulula kanjalo? NginguNkulunkulu onamandla onke, wazini ngalokhu? Ukuqonda kanjani lokhu? Ingabe ukuvuka ekufeni ngenkathi yokuba Kwami sesimweni somuntu kokuqala ngempela kungathathwa ngomqondo osobala? Ingabe inqubo ngempela yaba njengoba ichazwa embhalweni? Ngishilo ukuthi uma ngingakhulumi ngokusobala, uma ngingaxoxi ngokucacile, akekho oyokwazi ukuqonda incazelo yamazwi Ami. Akukho noyedwa umuntu ezinkathini zonke ongazange acabange ukuthi ukuvuka ekufeni kwakunjalo. Kusuka ekudalweni komhlaba akekho oke waqonda incazelo yangempela yalokhu. Ingabe ngempela ngabethelwa esiphambanweni? Futhi, emva kokufa, ngaphuma ethuneni? Kwaba nje ngempela? Ingabe lokhu kuyiqiniso ngempela? Akekho kuzo zonke izinkathi ofake amandla kulokhu, akekho ofinyelele ekungazini kulokhu futhi akukho noyedwa umuntu ongakholwa, wonke umuntu ucabanga ukuthi lokhu kuyiqiniso. Abazi ukuthi lonke izwi ngalinye Lami linomqondo ocashile. Khona-ke, kuyini ukuvuka ekufeni? (esikhathini esizayo esiseduze, niyokuzwa lokhu, ngakho ngizonitshela ngakho kungakafiki.) Konke okudaliwe kufuna ukuphila kunokufa. Ngokubuka Kwami, ukufa kwenyama akukhona ukufa kwangempela. Lapho uMoya Wami ubuyiswa kumuntu, lowo muntu uyafa. Ngakho-ke, ngibiza wonke lawo madimoni akhohlakaliswe nguSathane (labo abangenalo ukholo, bonke abangakholwa) ngabafile. Kusuka ekudalweni komhlaba, ngenezele uMoya Wami kubo bonke engibakhethile. Nokho, emva kwesigaba esalandela ukudalwa, abantu bangenwa nguSathane isikhathi esithile. Ngakho ngahamba futhi abantu baqala ukuhlupheka (ukuhlupheka engakubekezelela lapho ngiba sesimweni somuntu futhi ngibethelwa esiphambanweni, njengoba kushiwo). Nokho, ngesikhathi esanqunywa Yimi ngaphambili (isikhathi lapho ukushiya Kwami abantu saphela khona), ngabuyisa abantu engangibanqumele ngaphambili futhi ngaphinde ngabeka uMoya Wami kinina ukuze niphinde niphile. Lokhu kubizwa ngokuthi “ukuvuka kwabafileyo”. Manje, labo abaphila ngempela eMoyeni Wami bonke sebeyayedlula imvelo, futhi bonke baphila emzimbeni. Nokho, kungekude, nizolahla ukucabanga kwenu, nilahle imibono yenu, futhi nilahle konke ukuthandeleka kwezwe kwasemhlabeni. Kodwa, akuyikho, njengoba abantu becabanga, ukuvuka kwabafileyo emva kokuhlupheka. Ukuthi niyaphila manje kungumbandela wokuphila emzimbeni, kuyindlela edingekile yokungena endaweni yomoya. Ukwedlula ebuntwini obujwayelekile engikhuluma ngakho kusho ukungabi namndeni, ukungabi nankosikazi, ukungabi nabantwana nezidingo zomuntu. Kungukubhekana kuphela nokuphila ngomfanekiso Wami, ukubhekana kuphela nokungena phakathi Kimi nokungacabangi ngezinye izinto ezingaphandle Kwami. Konke lapho uhamba khona kuyikhaya lakho, lokhu kungukwedlula ubuntu obejwayelekile. Niwaqonde ngokungeyikho ngokuphelele lawo mazwi Ami, ukuqonda kwenu akujulile neze. Ngiyobonakala kanjani ngempela kuzo zonke izizwe nakubo bonke abantu? Enyameni namuhla? Cha! Lapho kufika isikhathi, ngiyobonakala emzimbeni Wami kuzo zonke izizwe zezulu nomhlaba. Isikhathi lapho abamanye amazwe bedinga ukuba nibeluse asikafiki. Ngaleso sikhathi niyodinga ukuphuma enyameni bese ningena emzimbeni ukuze nibeluse. Lokhu kuyiqiniso kodwa akuyikho “ukuvuka kwabafileyo” abantu abakucabangayo. Ngesikhathi esiqokiwe, niyophuma enyameni ningazi bese ningena emhlabeni womoya futhi nibuse zonke izizwe kanye Nami. Akukabi yisikhathi manje. Lapho ngidinga ukuthi nibe senyameni niyoba senyameni (ngokwezimfuneko zomsebenzi Wami, kufanele nibe nokucabanga manje, kufanele niqhubeke niphile enyameni, ngakho kufanele niqhubeke nenze izinto enidinga ukuzenza enyameni ngokwezinyathelo Zami; ningalindi ningenzi lutho ngoba lokhu kuzolibazisa izinto). Lapho ngidinga ukuthi nenze emzimbeni njengabelusi bebandla, niyophuma enyameni, nilahle ukucabanga kwenu, futhi nethembele Kimi ngokuphelele ukuze niphile. Thembani amandla Ami, thembani ukuhlakanipha Kwami. Konke kuzokwenziwa Yimi Ngokwami. Nidinga kuphela ukulindela ukuthokoza. Zonke izibusiso ziyofika kinina, futhi niyoba nokuhlinzekwa okungenamkhawulo nokungapheli. Lapho lolo suku lufika, niyoqonda isimiso sendlela engikwenza ngayo lokhu, niyokwazi izenzo Zami ezimangalisayo futhi niqonde ukuthi ngiwabuyisela kanjani eSiyoni amadodana Ami angamazibulo. Lokhu ngempela akuyona inkimbinkimbi njengoba nicabanga kodwa futhi akulula njengoba nicabanga.

Ngiyazi ukuthi lapho ngisho lokhu nivele ningakwazi ukuyiqonda nakancane ngokwengeziwe inhloso Yami engemva kokusho lokhu futhi nidideka ngokwengeziwe. Nizokudida nalokhu engikusho ngaphambili bese ningaqondi lutho, kuyobonakala sengathi akukho ndlela yokuphuma. Nokho, ningakhathazeki, ngizonitshela konke. Konke engikushoyo kunomqondo. Ngishilo ukuthi ngingenza izinto ezikhona zibuyele ezeni futhi ngingadala izinto eziningi kokungekho. Ekucabangeni komuntu, ukuze angene emzimbeni esuka enyameni, kufanele umuntu avuke kwabafileyo. Esikhathini esedlule, ngangisebenzisa le ndlela futhi ngaveza isimangaliso Sami esikhulu kakhulu, kodwa namuhla akufani nesikhathi esedlule. Ngizonisusa ngokuqondile enyameni nginiyise emzimbeni. Ingabe lokhu akulona uphawu olukhulu ngokwengeziwenesimangaliso? Ingabe lokhu akusona isibonakaliso esikhulukazi sokuba Kwami namandla onke? Nginohlelo Lwami, nginezinhloso Zami. Ngubani ongekho ezandleni Zami? Ngiyasebenza futhi ngiyazi. Izindlela Zami zokusebenza namuhla, empeleni, zehlukile kwezesikhathi esedlule. Ngilungisa izindlela Zami zokusebenza ngokuhambisana noshintsho ezinkathini. Lapho ngibethelwa esiphambanweni, leyo kwakuyiNkathi Yomusa, kodwa manje sekuyinkathi yokugcina. Isivinini somsebenzi wami siyakhula, akusona isivinini esifana nesesikhathi esedlule, asisincane njengesesikhathi esedlule kodwa, kunalokho, sishesha kakhulu kunesesikhathini esedlule. Akukho nhlobo indlela yokukuchaza, akukho sidingo sezinqubo eziyizinkimbinkimbi eziningi kangaka. Ngikhululekile ukwenza noma yini; akulona yini iqiniso ukuthi kuthatha amazwi ambalwa kuphela ethonya elivela Kimi ukunquma ukuthi intando Yami iyophethwa kanjani nokuthi ngiyoniphelelisa kanjani? Konke engikushoyo nakanjani kuyokwenziwa. Esikhathini esedlule, ngangihlala ngithi ngiyohlupheka, futhi angizange ngivumele abantu ukuba basho ukuhlupheka engangikubekezelele ngaphambili; ukusho lokhu kwakuwukungihlambalaza. Lokhu kungenxa yokuthi nginguNkulunkulu uqobo Lwakhe futhi Kimi akukho bunzima; lapho ukhuluma ngalokhu kuhlupheka wenza abantu bakhale. Ngishilo ukuthi esikhathini esizayo ngeke kube nokububula futhi ngeke kube khona izinyembezi. Kufanele kuchazwe kule ngxenye, futhi-ke umqondo wamazwi Ami ungaqondakala. Incazelo yokuthi “abantu abakwazi nhlobo ukukubekezelela lokhu kuhlupheka” ukuthi ngingasuka kuyo yonke imiqondo nokucabanga kwabantu, ngisuke emizweni yenyama, ngisuke kukho konke okwezwe futhi ngiphume enyameni, futhi ngikwazi ukuma lapho bonke bengiphika. Lokhu kwanele ukufakazela ukuthi nginguNkulunkulu oyedwa uqobo Lwakhe. Ngithe, “Wonke amadodana angamazibulo kufanele angene endaweni yomoya esuka enyameni; lena yindlela okufanele bayithathe ukuze babuse Nami njengamakhosi.” Incazelo yalo musho ithi lapho uhlangana nento okuthe, esikhathini esedlule, wayicabanga, uyophuma enyameni ngokusemthethweni bese ungena emzimbeni ukuze uqale ngokusemthethweni ukwahlulela lawo makhosana namakhosi. Bayokwahlulelwa ngokusekelwe ezintweni ezenzeka ngalesi sikhathi. Nokho, akuyona inkimbinkimbi njengoba nicabanga, kuyokwenzeka ngokuphazima kweso. Ngeke kudingeke ukuthi nivuke kwabafileyo futhi ngeke nidinge nokuthi nihlupheke (ngoba ukuhlupheka nobunzima benu emhlabeni sekuphelile futhi sengishilo ukuthi ngeke ngisabhekana namadodana Ami angamazibulo emva kwalokho). Amadodana angamazibulo ayothokozela izibusiso zawo, njengoba kukhulunyiwe ngakho, eqinisweni elithi niyongena endaweni yomoya ningazi. Kungani ngithi lokhu kuyisihe nomusa Wami? Ukuba umuntu angangena kuphela endaweni yomoya emva kokuvuka kwabafile, lokhu bekuyoba kude nokuba nesihe nomusa. Ngakho lokhu kuwukuvezwa kwesihe nomusa wami okusobala futhi, ngaphezu kwalokho, kwambula ukumisa ngaphambili nokukhetha Kwami abantu. Kwanele ukukhombisa ukuthi siqine kangakanani isinqumo Sami sokuphatha. Ngiyoba nomusa kunoma ngubani engithanda ukuba nomusa kuyena futhi ngibe nesihe kunoma ngubani engithanda ukuba nesihe kuyena. Akekho ongaphikisa noma alwe. Ngiyonquma konke lokhu.

Abantu abakwazi ukukuqonda lokho futhi bazifakela ingcindezi baze bangakwazi ukuphefumula futhi nalapho basazibopha. Ukucabanga kwabantu kunomkhawulo ngempela, ngakho kufanele balahle indlela yokucabanga nemiqondo yobuntu. Ngenxa yalokho, kufanele ngiphume enyameni bese ngingena endaweni yomoya ukuze ngilawule konke, ukuze ngiphathe konke. Lena iyona kuphela indlela yokubusa bonke abantu nazo zonke izizwe nokugcwalisa intando Yami. Akukude. Anikwethembi ukuba Kwami namandla onke, animazi umuntu enginguye. Nicabanga ukuthi ngingumuntu kuphela, anibuboni nhlobo ubunkulunkulu Bami. Izinto ziyophelela noma nini lapho ngifuna ukuba ziphelele. Konke okufunekayo yizwi eliphuma emlonyeni Wami. Ninake kuphela ingxenye yobuntu Bami kulokho engisanda kukusho nawo wonke umnyakazo Wami, kodwa anizange ninake ingxenye yobunkulunkulu Bami. Lokho kusho ukuthi nicabanga ukuthi Nami nginokucabanga nemiqondo. Kodwa ngishilo ukuthi imicabango, imiqondo nengqondo Yami, yonke iminyakazo Yami, konke engikwenzayo nakho konke engikushoyo kungukuvezwa okuphelele kukaNkulunkulu uqobo Lwakhe. Nikukhohliwe konke lokhu? Nonke ningabantu abadidekile! Aniwuqondi umqondo wamazwi Ami. Nginivumele ukuba nibone ingxenye yobuntu Bami obejwayelekile kulokho engikushilo (nginivumele ukuba nibone ubuntu Bami obejwayelekile empilweni Yami yansuku zonke, empilweni yangempela, ngoba anikayiqondi ingxenye yobuntu Bami obejwayelekile kulokho engikushilo kulesi sikhathi), kodwa anibuqondi ubuntu Bami obejwayelekile, futhi nizama nje ukubamba into engasetshenziswa ukuphikisa Mina futhi anilawuleki phambi Kwami. Niyizimpumputhe! Anazi lutho! Aningazi! Ngikhulumele ize isikhathi eside kangaka, aningazi nhlobo, anibuboni nhlobo ubuntu Bami obejwayelekile njengengxenye kaNkulunkulu uqobo Lwakhe ophelele! Kungenzeka kanjani ukuthi ngingathukutheli? Ngingenza kanjani ukuthi ngiphinde ngibe nesihawu futhi? Ngingaphendula lezi zingane zokungalaleli ngolaka Lwami kuphela. Nigabadela kakhulu, aningazi kakhulu! Nicabanga ukuthi umuntu enginguye wenze okungalungile! Bengingakwenza okungalungile? Bengingakhetha noma kanjani nje ukuthatha noma yiphi inyama? Ubuntu Bami nobunkulunkulu Bami kuyizingxenye ezimbili ezingahlukaniseki ezakha uNkulunkulu uqobo Lwakhe ophelele. Manje kufanele nicacelwe ngokuphelele ngalokhu! Sengisho konke okufanele ngikusho. Ngeke ngichaze okunye!

Ngenxa yokuthi isivinini somsebenzi Wami siyakhula, akekho ongahambisana nezinyathelo Zami, futhi akekho ongangena emqondweni Wami, kodwa le ukuphela kwendlela okufanele ihanjwe. Lokhu “ngokufile” (kubhekise ekungakwazini ukuqonda intando Yami, ekungakwazini ukuqonda engikushoyo emazwini Ami; lokhu kungenye incazelo “yokufile,” futhi akusho “ukushiywa nguMoya Wami”) emshweni othi “ukuvuka kwabafileyo,” osekukhunyiwe ngakho. Lapho nina Nami sesiguqukile kulesi sigaba saya emzimbeni, khona-ke umqondo wokuqala wokuvuka kwabafileyo uyogcwaliswa (okungukuthi, lokhu kungumqondo wokuqala wokuvuka kwabafileyo). Manje, yilesi isimo senu: anikwazi ukuqonda intando Yami futhi anikwazi ukuthola izinyathelo Zami. Ngaphezu kwalokho, anikwazi ukuthula emimoyeni yenu, ngakho nizwa ningakhululekile emqondweni. Lolu hlobo lwesimo luyikho kanye “ukuhlupheka” engikushilo, futhi abantu abakwazi ukubekezelela lobu bubi bezinhliziyo. Kolunye uhlangothi nicabanga ngekusasa lenu, ngakolunye namukela ukushisa nokwahlulela Kwami, kuqhamuka kunihlasela nxazonke. Ukwenezela, ephinjeni nangendlela engikhuluma ngayo, ayikho imithetho enikwazi ukuyiqonda, futhi osukwini olulodwa lokukhuluma kukhona izinhlobo eziningi zephimbo, ukuze nihlupheke kakhulu. Lezi yizinyathelo emzebenzini Wami. Lokhu kuwukuhlakanipha Kwami. Esikhathini esizayo niyozwa ukuhlupheka okukhulu ngokwengeziwe kulokhu, konke okwenzelwe ukuba kwambule bonke abantu abazenzisayo—lokhu kufanele kucace manje! Le yindlela engisebenza ngayo. Ngokugqugquzelwa yilolu hlobo lokuhlupheka, futhi emuva kokuzwa lobu buhlungu obulingana nokufa, niyongena kwenye indawo. Niyongena emzimbeni futhi nibuse Nami phezu kwezizwe zonke nakubo bonke abantu.

Kungani bengilokhu ngikhuluma ngephimbo elinesihluku ngokwengeziwe kamuva nje? Kungani iphimbo Lami liguquke kaningi kangaka futhi kungani indlela Yami yokusebenza nayo iguquke kaningi kangaka? Ukuhlakanipha Kwami bekulokhu kukulezi zinto. Amazwi Ami akhulunyelwe wonke umuntu owamukele leli gama (noma bayakholwa noma cha ukuthi amazwi Ami angafezeka), ngakho amazwi Ami kufanele azwakale futhi abonwe yibo bonke abantu, futhi kufanele angacindezelwa ngoba nginendlela Yami yokusebenza futhi nginokuhlakanipha Kwami. Ngisebenzisa amazwi Ami ukwahlulela abantu, ukwambula abantu, nokudalula imvelo yomuntu. Ngalokho, ngikhetha labo engabakhetha, futhi ngisusa labo engingabanqumelanga ngaphambili noma engingabakhethanga. Konke lokhu kuwukuhlakanipha Kwami nokumangalisa komsebenzi Wami. Lena yiyona kanye indlela Yami kulesi sigaba somsebenzi Wami. Phakathi kwabantu, ukhona ongaqonda intando Yami? Phakathi kwabantu, ukhona ongacabangela umthwalo Wami? Lowo owenza umsebenzi Yimi, uNkulunkulu Ngokwakhe. Kuyoba khona usuku lapho niyoqonda ngokuphelele ukubaluleka kwala mazwi Ami, futhi niyocacelwa ngokuphelele ngokuthi kungani ngifuna ukukhuluma la mazwi. Ukuhlakanipha Kwami akunasiphetho, akunamkhawulo, futhi akulinganiseki, futhi ngabantu abakwazi nhlobo ukukufimyelela. Bangabona kuphela ingxenye yako ezintweni engizenzayo, kodwa abakubonayo kusebuthakathaka futhi akuphelele. Lapho seniguquke ngokuphelele ukusuka kulesi sigaba kuya kwesilandelayo, khona-ke niyokwazi ukukubona ngokucacile. Khumbulani! Manje yinkathi eyigugu—yisigaba sokugcina lapho nisenyameni khona. Ukuphila kwenu njengamanje kungukuphila kwenu kokugcina kwenyama. Lapho ningena endaweni yomoya nisuka enyameni, ngaleso sikhathi bonke ubuhlungu buyonishiya. Niyojabula futhi nithokoze kakhulu, futhi niyogxuma ngenjabulo ningaphezi. Kodwa kufanele kunicacele ukuthi la mazwi engiwakhulumayo ngawamadodana angamazibulo kuphela, ngoba ngamadodana angamazibulo kuphela afanele lesi sibusiso. Ukungena endaweni yomoya kuyisibusiso esikhulu kakhulu, isibusiso esiphezulu kakhulu, futhi kuwukuthokoza okubaluleke kakhulu. Manje lokho enikudlayo nalokho enikugqokayo akulutho ngaphandle kwezinjabulo zenyama, futhi kuwumusa, engingenandaba nakho neze. Ukugxila komsebenzi Wami kusesigabeni esilandelayo (ukungena endaweni yomoya futhi nokubhekana nomhlaba).

Ngishilo ukuthi udrako omkhulu obomvu usephonswe phansi Yimi futhi wagxotshwa. Kungenzeka kanjani ukuthi ningawakholwa amazwi Ami? Kungani nisafisa ukubekezelela ukushushiswa nobunzima ngenxa Yami? Ngabe lokhu akulona inani ongadinge kulikhokha? Nginikhumbuzile kaningi ukuthi nidinga kuphela ukuthokoza, ngenkathi Mina ngenza umsebenzi mathupha: Kungani nilangazelela kangaka ukwenza? Ngempela anazi ukuthi kuthokozwa kanjani! Nginilungiselele konke: kungani kungezi muntu Kimi ukuzokuthatha? Anikaqiniseki ngalokhu engikushilo! Aningiqondi! Nicabanga ukuthi ngikhuluma amazwi amnandi angenalutho futhi nididekile ngempela! (Amalungiselelo aphelele engikhuluma ngawo asho ukuthi kufanele nibheke Kimi ngokwengeziwe futhi nithandaze ngokwengeziwe phambi Kwami, lapho Mina ngizosebenza mathupha ukuqalekisa bonke abamelana Nami, nokujezisa bonke abanishushisayo.) Kodwa nalapho anazi lutho ngamazwi Ami! Ngambula zonke izimfihlakalo kini, futhi bangaki kini abawaqonda ngempela? Bangaki kini abawaqonda ngokujulile? Siyini isihlalo Sami sobukhosi? Iyini induku Yami yensimbi? Ngubani owaziyo phakathi kwenu? Lapho kukhulunywa ngesihlalo sobukhosi, abantu abaningi bacabanga ukuthi yilapho engihlala khona, noma ukuthi kubhekise endaweni engihlala kuyo, noma ukuthi kubhekise Kimi, kumuntu engiwuye. Konke lokhu ngukuqonda okunephutha—ngokusobala nje kuyingxoviya edidekile! Akukho kukhona okulungile, kukhona? Lena yindlela nonke enikuqonda nenikubamba ngayo—lokhu kuwukuqonda okuphambuke ngokwedlulele! Liyini igunya? Yini ubudlelwane phakathi kwegunya nesihlalo sobukhosi? Isihlalo sobukhosi siyigunya Lami. Lapho amadodana Ami ephakamisela phezulu isihlalo Sami sobukhosi, leso yisikhathi amadodana Ami angamazibulo ayokwamukela ngaso igunya Kimi. Yimi kuphela enginegunya, ngakho Yimi kuphela enginesihlalo sobukhosi. Ngamanye amazwi, emva kokuthi amadodana Ami angamazibulo ehlupheke ngendlela efanayo neyokuhlupheka Kwami, ayokwamukela lokho engiyikho nenginakho, futhi ayokwamukela konke Kimi, futhi lokhu kuyinqubo abayothola ngayo isikhundla samadodana angamazibulo. Kuyoba yisikhathi lapho amadodana Ami angamazibulo eyophakamisela phezulu isihlalo Sami sobukhosi, futhi kuyoba yisikhathi abayokwamukela ngaso igunya Kimi. Manje kufanele nikuqonde lokhu! Konke engikushoyo kucacile futhi akunamiqondo emibili ukuze wonke umuntu aqonde. Bekani eceleni imiqondo yenu, bese nilindela ukwamukela izimfihlakalo enginambulela zona! Ngakho iyini induku yensimbi? Esigabeni esedlule kwakusho amazwi Ami anesihluku, kodwa manje kwehlukile kokwesikhathi esedlule: Manje induku yensimbi ibhekise ezenzweni Zami, eziyizinhlekelele ezinkulu eziphethe igunya. Ngakho uma nje kukhulunya ngenduku yensimbi, kumayelana negunya. Umqondo wokuqala wenduku yensimbi ubhekise ezinhlekeleleni ezinkulu—iyingxenye yegunya. Wonke umuntu kufanele akubone ngokucacile lokhu futhi kungale ndlela kuphela lapho beyoqonda khona intando Yami futhi bathole ukwambulwa emazwini Ami. Noma ngubani onomsebenzi kaMoya oNgcwele uphethe induku yensimbi esandleni Sakhe, futhi nguye ophethe igunya nonelungelo lokukhipha noma yiphi ezinhlekeleleni ezinkulu. Lesi yisigatshana esisodwa sezinqumo Zami zokuphatha.

Konke kuvulekile kini (kubhekise engxenyeni ekhonjiswe ngokucacile), futhi konke kufihlakele kini (kubhekise engxenyeni eyimfihlo yamazwi Ami). Ngikhuluma ngokuhlakanipha: Ngikwenza uqonde kuphela umqondo osobala wamazwi Ami athile, lapho ngikwenza uqonde umqondo wamanye (kodwa abantu abaningi abakwazi ukuqonda), ngoba lokhu kuwukulandelana komsebenzi Wami. Nginganitshela kuphela umqondo wangempela wamazwi Ami lapho nifika esiqwini esithile esingokomoya. Lokhu kuwukuhlakanipha Kwami futhi lezi yizenzo Zami ezimangalisayo (ukuze nipheleliswe futhi ukuze ninqobe uSathane ngokugcwele futhi nidumaze odeveli). Ngeke niqonde ngokugcwele kuze kube ningena kwenye indawo. Kufanele ngikwenze ngale ndlela ngoba emiqondweni yomuntu kukhona izinto eziningi abantu abangakwazi nhlobo ukuziqonda, futhi ngisho ngikhuluma ngokucacile ngeke niqonde. Imiqondo yabantu, empeleni, inomkhawulo, futhi ziningi izinto enginganitshela zona kuphela emva kokuba seningene endaweni yomoya; kungenjalo inyama yomuntu ayinakwazi futhi lokhu kungaphazamisa nje kuphela ukuphatha Kwami. Lokhu kungumqondo wangempela “wokulandelana komsebenzi Wami” engikhuluma ngakho. Emiqondweni yenu ningiqonda kangakanani? Ngabe ukuqonda kwenu akunaphutha? Ngabe kuwulwazi eninalo emoyeni? Ngakho, kufanele nginenze niguqukele kwenye indawo ukuze niphethe umsebenzi Wami futhi nenze intando Yami. Ngakho ngempela iyiphi le enye indawo? Ngabe ngempela, njengoba abantu becabanga, iwuhlobo lombono oguqukayo? Ngabe ngempela yinto enjengomoya ongabonakali noma ongathinteki, kodwa okhona? Njengoba ngishilo, isimo sokuba semzimbeni ngesokuba nenyama nethambo, sokuba nesakhiwo nomumo. Lokhu kuyiqiniso elingephikwe futhi akungabazeki, futhi wonke umuntu kufanele akukholwe. Lokhu kuyisimo sangokoqobo emzimbeni. Ngaphezu kwalokho, emzimbeni akukho zindaba abantu abazizondayo. Kodwa empeleni yisiphi lesi simo? Lapho abantu besuka enyameni beya emzimbeni, kufanele kubonakale iqembu elikhulu. Lokho kusho ukuthi, bazosuka ekhaya labo lenyama, futhi kungashiwo ukuthi lowo nalowo uyolandela uhlobo lwakhe: Inyama iqoqanela enyameni futhi umzimba uqoqanela emzimbeni. Manje labo abashiya amakhaya abo, abazali babo, amakhosikazi, abayeni, amadodana, namadodakazi, baqala ukungena endaweni yomoya. Ekugcineni, kuyile ndlela: Isimo endaweni yomoya siwukuthi amadodana angamazibulo abuthana ndawonye, ehlabelela futhi edansa, edumisa futhi ehalalisa igama Lami elingcwele. Futhi lokhu kuyinkundla enhle futhi ehlala iyintsha. Bonke bangamadodana Ami athandekayo, adumisa Mina phakade ngaphandle kokupheza, ephakamisa igama Lami elingcwele phakade. Yilesi isimo emva kokungena endaweni yomoya, lokhu futhi kungumsebenzi emva kokungena endaweni yomoya, futhi lokhu kuyisimo engikhulume ngaso, sokwelusa ibandla endaweni engcwele. Ngaphezu kwalokho, kungukuthi isiqu Sami sibonakala kuzo zonke izizwe zomhlaba naphakathi kwazo zonke izizwe nakubo bonke abantu, siphethe igunya Lami, ulaka Lwami nokwahlulela Kwami, futhi ngaphezu kwalokho, siphethe induku Yami yensimbi ukuze sibuse zonke izizwe nabo bonke abantu. Lokhu, phakathi kwabo bonke abantu nawo wonke umhlaba, kunika Mina ubufakazi obuzamazamisa izulu nomhlaba, benze bonke abantu nazo zonke izinto ezintabeni, emifuleni, emachibini nasemaphethelweni omhlaba zidumise Mina futhi zikhazimulise Mina, futhi zazi Mina, uNkulunkulu oyedwa uqobo Lwakhe, onguMdali wezinto zonke, futhi oqondisa konke, ophatha konke, owahlulela konke, ofeza konke, ojezisa konke, futhi obhubhisa konke. Lokhu, khona-ke, kungukubonakala kwesiqu Sami.

Ngiyabenyanya bonke labo abanganqunyelwe ngaphambili futhi abangakhethiwe Yimi. Ngakho-ke kufanele ngikhiphe laba bantu endlini Yami ngabanye ngabanye, ngale ndlela ithempeli Lami liyoba ngcwele futhi lingangcoli, indlu Yami iyohlala iyintsha njalo futhi ingagugi nhlobo, igama Lami elingcwele liyosatshalaliswa kuze kube phakade futhi abantu Bami abangcwele bayoba yizithandwa Zami. Lolu hlobo lombono, lolu hlobo lwendlu, lolu hlobo lombuso luwumgomo Wami, indawo Yami yokuhlala futhi luyisizinda sokudala Kwami zonke izinto. Akekho ongakunyakazisa noma akuguqule. Kuyoba Yimi namadodana Ami athandekayo kuphela siphila ndawonye ngaphakathi kuyo futhi akekho oyovunyelwa ukuba ayinyathele ngaphansi kwezinyawo, akukho okuyovunyelwa ukuba kuhlale kuyo futhi ngaphezu kwalokho akukho okungemnandi okuyovunyelwa ukuthi kwenzeke nhlobo. Konke kuyoba ukudumisa nokuhalalisa, konke kuyoba umbono ongacabangeki kumuntu. Ngilangazelela kuphela ukuthi ninikele wonke Amandla enu Kimi ngayo yonke inhliziyo nomqondo wenu nangakho konke eningakwenza. Noma Ingabe kunamuhla noma kusasa, ukuthi ungumuntu ongenzela umsebenzi noma umuntu ozuza izibusiso, kufanele nonke nifake eyenu ingxenye yamandla ngenxa yombuso Wami. Lokhu kungumthwalo bonke abantu abadaliwe okufanele bawuthathe, futhi kufanele kwenzeke futhi kwenziwe ngale ndlela. Ngizonyakazisa zonke izinto ukuba zenze umsebenzi ukuze ubuhle bombuso Wami benziwe busha njalo, futhi ukuze indlu Yami yenziwe izwane futhi ihlangane. Akekho ovunyelwe ukungedelela, futhi kufanele behlelwe ukwahlulelwa futhi baqalekiswe. Manje iziqalekiso Zami ziqala ukwehlela phezu kwazo zonke izizwe nabo bonke abantu futhi iziqalekiso Zami zinzima kakhulu kunokwahlulela. Manje sekuyisikhathi sokuqala ukulahla bonke abantu, ngakho kuthiwa yiziqalekiso. Lokhu kungoba manje yinkathi yokugcina futhi akusona isikhathi sokudala. Njengoba izinkathi seziqhubekile, isivinini somsebenzi Wami manje sesehluke kakhulu. Ngenxa yezidingo zomsebenzi Wami, abantu engibadingayo nabo behlukile; labo okufanele balahlwe bayolahlwa; labo okufanele basuswe bayosuswa; labo okufanele babulawe bayobulawa futhi labo okufanele bashiywe bayoshiywa. Lokhu kuwumgudu ongagwemeki ongahlangene nentando yomuntu futhi akukho umuntu ongakuguqula. Kufanele kwenziwe ngokwentando Yami! Ngishiya labo engizobashiya futhi ngisusa labo engizobasusa; lokhu akukwazi ukwenziwa noma kanjani. Ngishiya labo engifisa ukubashiya futhi ngithanda labo engifisa ukubathanda; lokhu kufanele kwenziwe ngokuhambisana nentando Yami! Angenzi ngokwemizwa; Kimi kukhona kuphela ukulunga, ukwahlulela nolaka—akukho mizwa nhlobo. Akukho sandla somuntu Kimi, ngoba nginguNkulunkulu uqobo Lwakhe, isiqu sikaNkulunkulu. Ngoba abantu bonke babona ingxenye Yami ewubuntu Bami futhi abayibonanga ingxenye ewubunkulunkulu Bami. Ngempela bayizimpumputhe futhi badideke kakhulu!

Kufanele nigcine lokho enginitshela khona ezinhliziyweni zenu, kufanele niqonde inhliziyo Yami ngamazwi Ami futhi nikhombise ukucabangela umthwalo Wami, futhi ngalokho nifinyelele ekwazini ukuba Kwami namandla onke futhi nibone isiqu Sami. Ngoba amazwi Ami angamazwi okuhlakanipha futhi akekho okwazi ukuqonda izimiso noma imithetho engemuva kwamazwi Ami. Abantu bacabanga ukuthi ngenza inkohliso nobuqili futhi abangazi ngokwamazwi Ami, kodwa ngokuphambene bayangihlambalaza. Bayizimpumputhe futhi abazi lutho kakhulu! Futhi abanakho nhlobo ukwahlukanisa. Wonke umusho engiwuphimisayo uphethe igunya nokwahlulela futhi akekho ongakuguqula. Lapho amazwi Ami ephuma, izinto ziyofezwa ngokuhambisana namazwi Ami, futhi lokhu kuyisimo Sami. Amazwi Ami ayigunya futhi noma ngubani owaguqulayo udelela ukusola Kwami futhi kufanele ngimshaye ngimwise. Ezimweni ezibucayi bazilethela incithakalo phezu kwezimpilo zabo futhi baya eHayidesi, noma baye emgodini ongenamkhawulo. Lokhu kuyindlela okuwukuphela kwayo engibhekana ngayo nesintu futhi umuntu akanandlela yokuyiguqula—lokhu kuyisinqumo Sami sokuphatha. Khumbulani lokhu! Akekho ovunyelwe ukudelela isinqumo Sami; lokhu kufanele kwenziwe ngokwentando Yami! Esikhathini esedlule, nganginithambisele kakhulu futhi nahlangana namazwi Ami kuphela. Amazwi engawakhuluma ngokushaya ngiwise abantu awakenzeki. Kodwa kusuka namuhla, zonke izinhlekelele (lezi ezihlobene nezinqumo Zami zokuphatha) ziyokwehla ngokulandelana ukuze zijezise bonke labo abangahambisani nentando Yami. Kufanele kufike amaqiniso, kungenjalo abantu ngeke bakwazi ukubona ulaka Lwami kodwa bayokonakala ngokuphindaphindiwe. Lesi yisinyathelo sohlelo Lwami futhi siyindlela engenza ngayo isinyathelo esilandelayo somsebenzi Wami. Ngisho lokhu kini ngaphambi kwesikhathi ukuze nikwazi ukugwema ukwenza icala bese nehlelwa ukubhubha okuphakade. Okusho ukuthi, kusuka namuhla ngizokwenza bonke abantu ngaphandle kwamadodana Ami angamazibulo bathathe izindawo zabo ezifanele ngokwentando Yami, futhi ngiyobasola ngabanye ngabanye. Ngeke ngidedele ngisho noyedwa kubo. Lokothani nje nonakale futhi! Lokothani nje nihlubuke futhi! Ngishilo ngaphambili ukuthi ngilungile kukho konke ngaphandle kwechashazi lesihawu, futhi lokhu kusebenza ukukhombisa ukuthi isimo sami akufanele sidelelwe. Lesi yisiqu Sami. Akekho ongakuguqula lokhu. Bonke abantu bezwa amazwi Ami futhi bonke abantu babona ubuso Bami obukhazimulayo. Bonke abantu kufanele bangilalele ngokuphelele nokungephikiswe—lokhu kuyisinqumo Sami sokuphatha. Bonke abantu emhlabeni wonke nasemaphethelweni omhlaba kufanele bangidumise futhi bangikhazimulise, ngoba nginguNkulunkulu uqobo Lwakhe okungekho lutho olufana Naye, ngoba ngiyisiqu sikaNkulunkulu. Akekho ongaguqula amazwi Ami nengikushoyo, ukukhuluma nokuziphatha Kwami, njengoba lezi kuyizindaba Zami ngedwa, futhi ziyilokho engibe nakho kusuka phakade futhi okuyoba khona kuze kube phakade.

Abantu bagodle inhloso yokungivivinya, futhi bafuna ukuthola abangakusebenzisela ukumelana Nami emazwini Ami, ukuze bangithunaze. Ngizothunazwa yinina? Ngizokwahlulelwa kalula? Ingabe kuyindaba Yami ukuthi kuxoxwe Ngami kalula? Ngempela ningabantu abangakwazi okunilungele! Aningazi neze! Iyini intaba iSiyoni? Iyini indawo Yami yokuhlala? Liyini izwe elihle laseKhanani? Siyini isizinda sendalo? Kungani ezinsukwini ezimbalwa ezedlule bengilokhu ngisho la mazwi? Intaba iSiyoni, indawo yami yokuhlala, izwe elihle laseKhanani, isizinda sendalo konke kushiwo kubhekiswe esiqwini Sami (kubhekiswe emzimbeni). Bonke abantu bacabanga ukuthi yizindawo ezikhona ngempela. Isiqu Sami siyiNtaba iSiyoni futhi siyindawo Yami yokuhlala. Noma ngubani ongena endaweni yomoya uyokhwela intaba iSiyoni futhi uyongena endaweni Yami yokuhlala. Ngadala zonke izinto ngaphakathi kwesiqu Sami, okungukuthi zonke izinto zadalwa ngaphakathi emzimbeni, ngakho uyisizinda. Kungani ngithi niyobuyela emzimbeni kanye Nami? Ulapho umqondo wokuqala. Njengegama “uNkulunkulu”, la mabizo awanamqondo wona nangokwawo, kodwa kunalokho angamagama ahlukene engiwanika izindawo ezehlukene. Ngakho ninganaki kakhulu izincazelo zawo ezisobala, kodwa gxilani kuphela ekuzweni amazwi Ami. Kufanele niwabone ngale ndlela futhi khona-ke niyokwazi ukuqonda intando Yami. Kungani nginikhumbuza ngokuphindaphindiwe ukuthi kukhona ukuhlakanipha emazwini Ami? Bangaki kini abazamile ukuqonda umqondo ongemuva kwalokhu? Nonke nihlaziya ngobumpumputhe futhi anicabangi!

Anikaqondi namanje iningi lezinto engizishilo esikhathini esedlule. Nisele esimweni sokungabaza futhi anikwazi ukwanelisa inhliziyo Yami. Noma ngasiphi isikhathi ningaqiniseka ngawo wonke umusho engiwuphimisayo, lokho kuyoba ngumzuzu lapho impilo yenu ivuthwa khona. Kimi, usuku olulodwa lunjengeminyaka eyinkulungwane futhi iminyaka eyinkulungwane injengosuku olulodwa; nicabanga kanjani ngesikhathi engikhuluma ngaso? Nisichaza kanjani? Nisihumusha ngokungeyikho! Futhi ngaphezu kwalokho abantu abaningi basahluphana Nami ngalokhu, befisa ukuthola okuthile abangakusebenzisa ukungiphikisa—anikwazi okunilungele! Qaphela, ngoba uma kungenjalo ngizokushaya ngikuwise! Lapho usuku lufika lapho konke kucaciswa niyoqonda ngokuphelele. Angikanitsheli manje (manje yisikhathi sokudalula abantu futhi wonke umuntu kufanele acophelele futhi aqaphele ukwazi ukwanelisa intando Yami). Ngizodalula bonke abantu ngamazwi Ami futhi izimo zabo zokuqala ziyokwambulwa ukuze kukhonjiswe ukuthi ziyiqiniso noma cha. Uma umuntu eyisifebe noma ujezebeli, kufanele ngimdalule. Ngishilo ngaphambili ukuthi ngenza izinto ngaphandle kokuphakamisa umunwe nokuthi ngisebenzisa amazwi Ami kuphela ukudalula abantu. Angesabi ukuzifihla komuntu; lapho amazwi Ami ekhulunywa, udinga ukwambula isimo sakho sokuqala, futhi kungakhathaleki ukuthi uzifihla kangakanani nakanjani ngiyobona ngale kwalokho. Lokhu kuyisimiso sezenzo Zami—ukusebenzisa kuphela amazwi nokungakhiphi neze amandla. Abantu bazikhathaza ngokuthi amazwi Ami ayagcwaliseka noma cha, bakhathazeka ngenxa Yami futhi bayangihluphekela, kodwa le mizamo empeleni ayidingekile futhi iyintengo elingadingi kukhokhwa. Nikhathazeka Ngami kodwa impilo yenu ivuthiwe na? Nithini ngesiphetho senu? Zibuzeni kaningi futhi ningabi budedengu. Abantu kufanele bonke bacabange ngomsebenzi Wami futhi—ngezenzo namazwi Ami—babone isiqu Sami, babe nolwazi olukhulu ngokwengeziwe Ngami, bazi ukuba Kwami namandla onke, bazi ukuhlakanipha Kwami futhi bazi izindlela namasu engadala ngawo zonke izinto, ngalokho ninginike indumiso engapheli. Ngiyokwenza bonke abantu babone ukuthi izandla zezinqumo Zami zokuphatha zihleli kubani, ngubani engisebenza kuye, yini engifuna ukuyenza futhi yini engifuna ukuyiphetha. Lokhu kuyinto wonke umuntu okufanele ayifeze, ngoba lokhu kuyisinqumo Sami sokuphatha. Ngiyokufeza engikushoyo. Akekho okufanele ahlaziye amazwi Ami kalula, bonke kufanele babone izimiso ngemuva kwezenzo Zami ngamazwi Ami, futhi nasemazwini Ami ukuthi ulaka Lwami luyini, isiqalekiso Sami siyini nokuthi kuyini ukwahlulela Kwami. Lezi zinto zonke zisemazwini Ami futhi ziyizinto okufanele zibonwe nguye wonke umuntu kuwo wonke amazwi Ami.

Ngeke ngibe nozwelo kunoma ngubani ophazamisa ukuphatha Kwami noma ofuna ukona izinhlelo Zami. Wonke umuntu kufanele aqonde lokho engikuqondile ngamazwi engiwashoyo futhi kufanele acacelwe yilokhu engikhuluma ngakho. Ngokubuka isimo samanje, wonke umuntu kufanele azihlole: Udlala yiphi indima? Ngabe uphila ngenxa Yami, noma usebenzela uSathane? Ngabe izenzo zakho ngazinye zisuka Kimi, noma zisuka kuSathane? Ngabe isenzo ngasinye sakho sisuka Kimi noma zivela kudeveli? Konke lokhu kufanle kucace ukuze kugwenywe ukudelela izinqumo Zami zokuphatha bese ngalokho kuvuka ulaka Lwami oluhangulayo. Lapho kubhekwa emuva, abantu bahlala bengathembekile futhi bengaziphathi njengabantwana Kimi, bebengahloniphi, futhi ngaphezu kwalokho, bangikhaphelile. Ngenxa yalezi zizathu laba bantu babhekene nokwahlulela Kwami namuhla. Nakuba ngibonakala njengomuntu nje, bonke labo engingabavumi (Kufanele uqonde umqondo Wami ngalokhu: Akuyi ngokuthi ubukeka umuhle kanjani noma ukhanga kangakanani, kodwa kuya ngokuthi ngikunqumele ngaphambili futhi ngakukhetha,) bayoba yizinto engiyozisusa. Lokhu kuyiqiniso elingephikwe. Ngoba ngingabonakala ngiwumuntu, kodwa udinga ukubona wedlule ebuntwini Bami ukuze ubone ubunkulunkulu Bami. Ngithe kaningi, “Ubuntu obejwayelekile nobunkulunkulu obuphelele yizingxenye ezimbili ezingahlukaniseki zikaNkulunkulu ophelele uqobo Lwakhe.” Noma kunjalo, anikangiqondi, futhi nibeka ukubaluleka kulowo Nkulunkulu wenu ongacacile. Ningabantu abangaziqondi izindaba zokomoya. Nokho abantu abanjalo basafuna ukuba ngamadodana Ami angamazibulo. Abanamahloni! Ababoni ukuthi isikhundla sabo ngempela siyini! Abanayo ngisho imfaneleko yokuba ngabantu Bami, bangaba kanjani ngamadodana Ami angamazibulo angaba amakhosi kanye Nami? Abantu abanjalo abazazi, bawuhlobo lukaSathane; abafanele ukuba yinsika emzini Wami, futhi abafanele ngokwengeziwe ukusebenza phambi Kwami. Ngakho-ke ngizobasusa ngamunye, futhi ngamunye ngiyokwambula ubuso babo bangempela.

Umsebenzi Wami uqhubeka isinyathelo ngesinyathelo ungavinjwa nangaphandle kokuthiywa nhlobo ngoba ngizuze ukunqoba nangenxa yokuthi ngibuse njengeNkosi kulo lonke izulu nomhlaba. (Engibhekise kukho ukuthi emva kokunqoba uSathane ongudeveli ngibuyise amandla Ami kabusha.) Lapho ngizuza wonke amadodana angamazibulo, ibhanela lokunqoba khona-ke liyophakama eNtabeni iSiyoni. Lokho kusho ukuthi, amadodana Ami angamazibulo ayibhanela Lami lokunqoba, inkazimulo Yami, ukuqhosha Kwami; awuphawu lokuthi ngimdumazile uSathane futhi ayindlela engisebenza ngayo. (Ngeqembu labantu abakhohlakaliswe uSathane emva kokuba ngibanqumele ngaphambili, kodwa ababuyela Ngakimi kabusha, ngehlisa udrako omkhulu obomvu isithunzi futhi ngibhekana nawo wonke amadodana okuhlubuka.) Amadodana Ami angamazibulo ayilapho kuhleli khona ukuba Kwami namandla onke, ayimpumelelo Yami enkulu, engaguquleki futhi engaphikiseki. Ngamadodana Ami angamazibulo engiyophetha ngawo uhlelo Lwami lokuphatha, yilokhu engangikuqondile esikhathini esedlule lapho ngithi: “Yinina engiyokwenza ngabo izizwe zonke nabantu bonke babuyele phambi kwesihlalo Sami sobukhosi.” Ngaphezu kwalokho, yilokho engangikuqondile “ngomthwalo osindayo emahlombe enu.” Kuyacaca lokho? Niyaqonda? Amadodana Ami angamazibulo awukucaciswa kwalo lonke uhlelo Lwami lokuphatha. Ngakho-ke, angikaze ngixegise kuleli qembu futhi ngihlala ngiliqondisa ngesihluku. (Izinsizi ezehlayo emhlabeni, amashwa emindeni, ukulahlwa ngabazali, abayeni, amakhosikazi, nezingane. Ngamafuphi, ukulahlwa ngumhlaba nokushiywa yinkathi.) Ngakho-ke, ninenhlanhla yokuza phambi Kwami namuhla. Lokhu kuyimpendulo yombuzo enihlala nicabanga ngawo “Kungani abanye abantu bengalamukelanga leli gama, kodwa Mina ngalamukela?” Manje seniyazi!

Namuhla akukho okufana nokwesikhathi esedlule. Uhlelo Lwami lokuphatha luthathe izindlela ezintsha, umsebenzi Wami wehluke nangokwengeziwe kulokho owawuyikho futhi amazwi Ami manje awafani nosekuke kwenzeka. Ngakho-ke, ngigcizelele kaningi ukuthi kufanele ningenzele umsebenzi ngokufanele (lokhu kushiwo kubenzi bomsebenzi). Ningaziphathi ngokuphambene, kodwa qhubekani nokufuna ngokuzimisela. Ngabe akuthokozisi ukuzuza umusa othile? Kungono kakhulu kunokuhlupheka emhlabeni. Ngiyakutshela! Uma ungangenzeli umsebenzi ngenhliziyo yonke, kodwa kunalokho ukhononde ngokuthi bengingalungile, khona-ke kusasa uyokwehlela eHayidesi nasesihogweni. Akekho ofuna ukusheshe afe, akunjalo? Ngisho noma kuwusuku olulodwa kuphela ngaphezulu, wusuku olubalulekile, ngakho uyozinikela ngokuphelele ohlelweni Lwami lokuphatha futhi emva kwalokho ulindele ukusola Kwami okunokulunga ukuba kukwehlele. Ungacabangi ukuthi engikushoyo kungumbhedo; ngikhuluma ngokusuka ekulungeni Kwami nasesimweni Sami, futhi ngaphezu kwalokho ngenza ngobukhosi nangokulunga Kwami. Abantu bathi angilungile. Lokhu kungenxa yokuthi abangazi. Kuwukuvezwa okucacile kwesimo sabo sokuhlubuka. Kimi akukho mzwelo, kunalokho kukhona kuphela ukulunga, ubukhosi, ukwahlulela nolaka. Lapho kuhamba isikhathi ngokwengeziwe niyosibona ngokwengeziwe isimo Sami. Isigaba samanje ngesokuguquka, futhi nikwazi ukubona ingxenye yalokhu encanyana kuphela, nibona okunye kwezinto zangaphandle. Lapho amadodana Ami angamazibulo ebonakala, khona-ke ngiyonenza nibone konke futhi niqonde konke. Bonke bayokholwa ezinhliziyweni zabo nasemazwini abo. Ngiyonikhulumisa ukuze ningifakazele, ningidumise phakade, futhi ningiphakamise phakade. Lokhu akugwemeki futhi akunakuguqulwa ngumuntu. Abantu abakwazi ukukucabanga, ingasaphathwa eyokukukholwa.

Labo abangamadodana Ami angamazibulo baya ngokuya becacelwa ngemibono, uthando lwabo Kimi luba lukhulu ngokwenziwe. (Lolu akulona uthando lokuqomana, oluyisilingo sikaSathane Kimi, into okufanele ibonakale ngale kwayo. Ngakho-ke, esikhathini esedlule ngishilo ukuthi kukhona abantu ababukisa ngokukhanga kwabo phambi Kwami. Abantu abanjalo bayizinceku zikaSathane, abakholwa ukuthi ngiyodonswa ukubukeka kwabo. Abanamahloni! Izonakali eziphansi kakhulu!) Nokho, ngala mazwi Ami kulesi sikhathi, abantu kwabona abangewona amadodana angamazibulo baya ngokuya bengacacelwa ngemibono, futhi sebelahlekelwe ukukholwa kumuntu engiwuye. Emva kwalokho baya ngokuya benganaki kuze ekugcineni kufike lapho bewa khona. Laba bantu abanakho abangakwenza. Lokho kuyinjongo yalokho engikushoyo kulesi sikhathi, wonke umuntu kufanele akubone lokhu (kukhulunywa namadodana angamazibulo), futhi ngamazwi nezenzo Zami, babone ukumangalisa Kwami. Kungani kuthiwa ngiyiNkosana Yokuthula, uBaba Waphakade, ukuthi ngingoMangalisayo, ukuthi nginguMeluleki? Ngabe kukha phezulu ngokwedlulele ukuba kungakwazi ukuchaza lokhu ngokomfanekiso Wami, amazwi Ami, noma ngalokho engikwenzayo: akufanele ngisho ukushiwo. Isizathu sokungibiza ngeNkosana Yokuthula ngamandla Ami okuphelelisa amadodana Ami angamazibulo, ukwahlulela Kwami uSathane, nezibusiso ezingenamkhawulo engizibeke phezu kwamadodana angamazibulo. Lokho kusho ukuthi, ngamadodana angamazibulo kuphela afanele ukungibiza ngeNkosana Yokuthula, ngoba ngithanda amadodana Ami angamazibulo, futhi igama elithi “iNkosana Yokuthula” kufanele liphume emilonyeni yawo. Kuwona, ngiyiNkosana Yokuthula. Emadodaneni Ami nakubantu Bami ngibizwa ngoBaba Ophakade. Ngenxa yokuba khona kwamadodana Ami angamazibulo, ngenxa yokuthi amadodana Ami angamazibulo angaphatha amandla obukhosi kanye Nami futhi abuse zonke izizwe nabo bonke abantu (amadodana nabantu), ngakho-ke amadodana nabantu kufanele bangibize ngoBaba Ophakade, okusho uNkulunkulu uqobo Lwakhe, ongaphezu kwamadodana angamazibulo. ngingoMangalisayo kulabo abangewona amadodana, abantu, namadodana angamazibulo. Ngenxa yokumangalisa komsebenzi Wami, abangakholwa abakwazi nhlobo ukungibona (ngoba ngemboze amehlo abo), futhi abakwazi nhlobo ukubona umsebenzi Wami ngokucacile, ngakho kubo ngingoMangalisayo. Kubo bonke odeveli nakuSathane nginguMeluleki ngoba konke engikwenzayo ngikwenzela ukubahlaza, futhi konke engikwenzayo ngikwenzela amadodana Ami angamazibulo. Isinyathelo Sami ngasinye sihamba kahle futhi ngizuza ukunqoba ngesinyathelo ngasinye. Ngaphezu kwalokho, ngikwazi ukubona ngale kwamacebo kaSathane futhi ngisebenzisa amacebo akhe ukuze angisebenzele, ngimenza into yokufeza izinhloso Zami ngasohlangothini oluphambene. Yilokhu okushiwo ngokuba Kwami nguMeluleki, okungekho muntu ongakuguqula futhi akukho muntu ongakuqonda ngokuphelele. Kodwa ngokwesiqu Sami, ngiyiNkosana Yokuthula, noBaba Ophakade, kanye noMeluleki noMangalisayo. Akukho kulokhu okungelona iqiniso. Kuyiqiniso elingaphikiseki futhi elingaguquki!

Nginokuningi kakhulu engifuna ukukusho, akuqhathaniseki neze. Ngakho-ke, ngidinga ukuba nibe nesineke futhi nilinde. Noma yini eniyenzayo, ningenzi ngesifiso esithile sokushiya. Ngoba enakuqonda esikhathini esedlule kuphelelwe yisikhathi namuhla, akusasebenzi, futhi inamuhla liwumzuzu wokuguquka—njengokuguquka phakathi kwezinhlanga zobukhosi, ngakho-ke ngidinga ukuba niguqule ukucabanga kwenu nemiqondo yenu emidala. Lokhu kuwumqondo wangempela wamazwi athi “ukugqoka ingubo engcwele yokulunga.” Yimi kuphela engingachaza amazwi Ami, futhi Yimi kuphela engazi lokho enginquma ukukwenza. Ngakho-ke, ngamazwi Ami kuphela angenakungcola, ayilokho engikuhlosile ngokuphelele, ngakho-ke futhi kungukugqoka ingubo engcwele yokulunga. Ukuqonda komqondo womuntu kungukucabanga kuphela; ukuqonda kwabo akumsulwa futhi akukwazi ukufeza izinhloso Zami. Ngakho-ke Mina uqobo Lwami ngiyakhuluma, futhi Mina uqobo Lwami ngiyachaza, futhi lokhu kungumqondo ohlosiwe ngemuva kokuthi “Ngenza umsebenzi Ngokwami.” Kuyingxenye engelahlwe yohlelo Lwami lokuphatha, futhi bonke abantu kufanele bangikhazimulise futhi bangidumise. Mayelana nokuqonda amazwi Ami, angikaze nginike abantu lawo mandla futhi abanawo amandla alokho neze. Lokhu kungenye yezindlela Zami zokwehlisa udeveli. (Ukuba abantu bayawaqonda amazwi Ami futhi bayakwazi ukuhlola izinhloso Zami kuso sonke isinyathelo, khona-ke uSathane ubengaphatha abantu noma nini, futhi ngenxa yalokho bebengangiphendukela bese kungenzeki ukufeza inhloso Yami yokukhetha amadodana Ami angamazibulo. Ukube bengazi zonke izimfihlakalo, futhi umuntu engiwuye ubengakhuluma amazwi angeke aqondwe muntu, Nami-ke, futhi, bengingaphathwa nguSathane. Lokhu kuyisizathu sokuthi kungani lapho ngisenyameni ngingabi nhlobo ngaphezu kwemvelo.) Kudingekile ukuba wonke umuntu aqonde ngokucacile ukubaluleka kwala mazwi futhi enze izinto ngokulandela ukuhola Kwami. Ningazizameli ukuqonda amazwi nezimfundiso ezijulile.

Ngikhulume ngokusezingeni elithile futhi ngasebenza ngokusezingeni elithile; nonke kufanele niqonde intando Yami futhi nikwazi ngamazinga ehlukene ukucabangela umthwalo Wami. Manje sekuyisikhathi sokuguquka nisuka enyameni ningena endaweni yokomoya, futhi ningamavulandlela ezinkathini zonke, abantu bomhlaba wonke abahamba baze bafike emaphethelweni ezulu nomhlaba. Ningabathandiweyo kakhulu; abasentendeni yesandla sami. Kungashiwo ukuthi anginasithandwa ngaphandle kwenu, ngoba wonke umzamo Wami onzima wenzelwe nina—kungenzeka yini ukuthi anikwazi lokho? Kungani ngadala zonke izinto? Kungani ngahlela zonke izinto ukuze zisebenzele nina? Konke lokhu kuyizibonakaliso zothando Lwami ngani. Izintaba nazo zonke izinto ezisezintabeni, umhlaba nazo zonke izinto ezisemhlabeni ziyangidumisa futhi zingikhazimulise ngoba ngizuze nina. Ngempela, konke kwenziwe, futhi ngaphezu kwalokho, konke kwenziwe ngokuphelele. Nenze ubufakazi obuqanda ikhanda Ngami futhi nadumaza odeveli noSathane ngenxa Yami. Bonke abantu, izindaba, nezinto ezingaphandle Kwami kuthoba phansi kwegunya Lami, futhi konke, ngenxa yokuphethwa kohlelo Lwami lokuphatha, kulandela okohlobo lwako (Abantu Bami bangabami, futhi uhlobo lukaSathane luya echibini lomlilo—baya emgodini ongenamkhawulo, lapho beyokhala kuze kube phakade futhi babhubhe kuze kube phakade). Lapho ngikhuluma “ngokubhubha” nokuthi “kusuka kuleso sikhathi kuya phambili ngithatha umoya, umphefumulo, nomzimba wabo,” ngibhekise ekubadedeleni kuSathane nokubavumela ukuthi bagxotshwe. Ngamanye amazwi, bonke abangebona abendlu Yami bayoba ngabaqondwe ukubhubha futhi ngeke besaphinde babe ngabakhona. Lokhu akuyikho, njengoba abantu becabanga, ukuthi bayobe sebehambile. Futhi kungashiwo nokuthi konke okungaphandle Kwami, ngokombono Wami, akukho, okuwumqondo wangempela wokubhubha. Emehlweni abantu babonakala besekhona, kodwa ngokombono Wami baphendukele ekubeni ngokungekho futhi bazobe bebhubha ngaphandle. (Ukugxila kukulabo engingasasebenzi kubo nabangaphandle Kwami.) Kubantu, kungakhathaleki ukuthi bacabanga kanjani, abakwazi ukukuqonda lokhu, futhi kungakhathaleki ukuthi babona kangakanani, abakwazi ukubona ngale kwakho. Akekho ongaqonda ngokucacile ngaphandle kokuthi ngimkhanyisele, ngimkhanyise, futhi ngikukhombe ngokusobala. Ngaphezu kwalokho, wonke umuntu uyokuya ngokuya eba lufifi ngakho, uyozwa eya ngokuya engenalwazi ngokwengeziwe, futhi ukhule umuzwa wokuthi akukho ndlela yokulandelwa—bacishe babe njengabantu abafile. Njengamanje abantu abaningi (okusho bonke abantu ngaphandle kwamadodana angamazibulo) bakulesi simo. Ngisho lezi zinto ngokucace kakhulu futhi laba bantu abanako ukuphendula futhi basakhathalele izinjabulo zenyama—bayadla bese belala; bayalala bese futhi bedla, futhi abazindli ngamazwi Ami. Ngisho bethola umdlandla, kuyoba ngokwesikhashana nje, bese emva kwalokho bahlala benjengoba bebenjalo, bengaguqukile nhlobo, sengathi abazange bangilalele nhlobo. Laba ngabantu abanobulima obejwayelekile abangenamthwalo—abaphila ngobumbungulu obusobala kakhulu. Ekuhambeni kwesikhathi, ngiyobashiya ngabanye ngabanye. Ningakhathazeki! Ngabanye ngabanye ngiyobathumela emuva emgodini ongenamkhawulo. UMoya oNgcwele akaze asebenze kubantu abanjalo, futhi konke abakwenzayo kusuka eziphweni abazamukelile. Lapho ngikhuluma ngalesi sipho, ngiqonde ukuthi lo ngumuntu ongenampilo, ongumenzi womsebenzi Wami. Angifuni namunye kubona futhi ngiyobasusa (kodwa njengamanje basenomsebenzi kancane). Wena ongumenzi womsebenzi, lalela! Ungacabangi ukuthi ukukusebenzisa Kwami kusho ukuthi ngiyakuthanda. Akulula kanjalo. Uma ufuna ukuba umuntu engimthandayo, kufanele ube ngumuntu engizomvuma futhi kufanele ube ngumuntu engizomphelelisa mathupha. Lolu wuhlobo lomuntu engimthandayo. Ngisho oma abantu bethi ngenze iphutha, angisoze ngihlehle. Uyazi? Labo abenza umsebenzi bayizinkomo namahhashi. Bangaba kanjani ngamadodana Ami angamazibulo? Ngeke kube ngumbhedo lokho? Ngeke lokho kube wukwephula imithetho yemvelo? Labo abanokuphila Kwami, imfaneleko Yami, labo bangamadodana Ami angamazibulo. Lokho kuyinto enomqondo—akekho ongakuphikisa. Kufanele kube njalo, kungenjalo bekungeke kube khona ongadlala leyo ndima, akekho obengathatha indawo yakhe. Lokhu akulona udaba lokwenziwa ngomzwelo, ngoba nginguNkulunkulu olungile uqobo Lwakhe; nginguNkulunkulu ongcwele uqobo Lwakhe; nginguNkulunkulu uqobo Lwakhe onobukhosi, ongacasuleki!

Konke okungenzeki kubantu kwenzeka kahle nakalula Kimi. Akekho ongakumisa, futhi akekho ongakuguqula. Umhlaba omkhulu kangaka wonke usezandleni Zami, ingasaphathwa ekadeveli omncane uSathane. Ukube bekungeve kungenxa yohlelo Lwami lokuphatha, futhi ukube bekungeve kungenxa yamadodana Ami angamazibulo, ngabe kade ngayibhubhisa le nkathi embi futhi eyonakele engenwe yiphunga lokufa. Kodwa ngenza ngokufaneleyo futhi angikhulumi kalula. Lapho ngikukhuluma kuyofezeka; ngisho noma bekungenjalo, kukhona ingxenye yokuhlakanipha Kwami, eyongifezela konke futhi ivule indlela yezenzo Zami. Ngoba amazwi Ami awukuhlakanipha Kwami; amazwi Ami ayikho konke. Abantu bahluleka ngokuphelele ukuwaqonda futhi abakwazi ukuwezwa. Ngihlala ngikhuluma “ngechibi lomlilo.” Lokhu kusho ukuthini? Kwehluke kanjani echibini lomlilo nesibabuli? Ichibi lomlilo nesibabuli kubhekise ethonyeni likaSathane, futhi ichibi lomlilo libhekise kuwo wonke umhlaba ongaphansi kokulawulwa nguSathane. Wonke umuntu emhlabeni ulindelwe ukubhujiswa echibini lomlilo (okungukuthi, baya ngokuya bekhohlakela futhi, lapho ukukhohlakala kwabo kufika ezingeni elithile, bayobhujiswa Yimi ngabanye ngabanye, okulula Kimi ukukwenza ngezwi Lami elilodwa nje lodwa). Lapho luya ngokuya luba lukhulu ngokwengeziwe ulaka Lwami, uvutha ngokwengeziwe umlilo kulo lonke ichibi lomlilo. Lokhu kubhekise kubantu beya ngokuya bekhula ekubeni babi. Isikhathi lapho ulaka Lwami luqubuka khona kuyoba futhi yisikhathi lapho ichibi lomlilo liqhuma khona; okungukuthi, kuyoba yisikhathi lapho umhlaba wonke ubhubha khona. Ngalolo lusuku umbuso Wami uyofezwa ngokuphelele emhlabeni futhi kuqale impilo entsha. Lokhu kuyinto ezogcwaliswa maduze. Kusuka ekukhulumeni Kwami, konke kuyogcwaliseka kube sobala. Lokhu kuwukubuka kwabantu udaba, kodwa ngokubuka Kwami izinto sezivele ziphethwe ngaphambi kwesikhathi ngoba Kimi konke kulula. Ngiyakhuluma bese kwenzeka; ngiyakhuluma bese kumiswa.

Zonke izinsuku nidla amazwi Ami; nithokozela ukukhuluphala ethempelini Lami; niphuza amanzi emfuleni Wami wokuphila; nikha izithelo emthini Wami wokuphila. Kuyini, khona-ke, ukukhuluphala ethempelini Lami? Ayini amanzi omfula Wami wokuphila? Uyini umuthi wokuphila? Siyini isithelo somuthi wokuphila? Le mishwana ejwayelekile nokho ayiqondakali kubo bonke abantu, abadideke bonke, abawakhuluma ngokungacopheleli, abawasebenzisa ngokunganakekeli, futhi abawasebenzisa noma kuphi. Ukukhuluphala ethempelini akusho amazwi engiwakhulumile noma umusa engininikeze wona. Ngakho, empeleni, kusho ukuthini? Kusuka endulo akukaze kube khona muntu onenhlanhla yokuthokozela ukukhuluphala ethempelini Lami. Kusezinsukwini zokugcina kuphela, phakathi kwamadodana Ami angamazibulo, lapho abantu bengabona khona lokho okungukukhuluphala ethempelini Lami. “Ithempeli” okukhulunywa ngalo “ekukhuluphaleni kwasethempelini Lami” yisiqu Sami, kubhekiswe eNtabeni iSiyoni, indawo Yami yokuhlala. Ngaphandle kwemvume Yami akekho ongangena noma aphume kuyo. Kusho ukuthini “ukukhuluphala”? Ukukhuluphala kubhekise esibusisweni sokubusa ndawonye Nami emzimbeni. Ngokujwayelekile, lokhu kusho isibusiso samadodana Ami angamazibulo ebusa Nami emzimbeni, futhi akulukhuni ukukuqonda. Amanzi omfula wokuphila anezincazelo ezimbili: olunye uhlangothini kubhekise emanzini okuphila ageleza esuka ngaphakathi kwengiyikho, okungukuthi, lonke izwi eliphuma emlonyeni Wami. Kolunye uhlangothi, kubhekise ekuhlakanipheni nesu lezenzo Zami, kanye nakulokhu engiyikho nenginakho. Emazwini Ami kukhona izimfihlakalo ezingapheli, ezifihlakele (ukuthi izimfihlakalo azisafihlakele kukhulunywa ngokuphambene nesikhathi esedlule, kodwa kuqhathaniswa nokwambulwa ngokusobala osukwini oluzayo, zisafihlakele. Lapha “ukufihlakala” akuyona into engephikwe, kodwa kuhambisana nesimo), okusho ukuthi amanzi omfula wokuphila ahlala egobhoza. Kimi kunokuhlakanipha okungapheli, futhi abantu abakwazi nhlobo ukuqonda engiyikho nenginakho; okungukuthi, amanzi omfula wokuphila ahlala egobhoza. Ekubukeni komuntu kunezinhlobo eziningi zemithi ebonakalayo, kodwa akukho muntu oseke wabona umuthi wokuphila. Nokho, nakuba namuhla abantu bengakawuboni—baze bakhulume ngokudla emthini wokuphila. Kuyahlekisa ngempela! Bangawudla ngokuphelele! Kungani ngithi namuhla abantu bayawubona kodwa abawuqondi? Kungani ngisho lokho? Uyayiqonda incazelo yamazwi Ami? UNkulunkulu ongokoqobo uqobo Lwakhe namuhla ungumuntu engiwuye, futhi uwumuthi wokuphila. Ungasebenzisi umqondo womuntu ukungilinganisa—ngaphandle angibukeki njengomuthi noma isihlahla, kodwa ngabe uyazi ukuthi ngiwumuthi wokuphila? Konke ukunyakaza Kwami, ukukhuluma nokuziphatha Kwami, kuyizithelo zomuthi wokuphila, futhi kuyisiqu Sami—kuyilokhu amadodana Ami angamazibulo okufanele akudle, ngakho ekugcineni ngamadodana Ami angamazibulo Nami kuphela esiyofana ngokuphelele. Ayokwazi ukuphila Ngokwami futhi ayokwazi ukufakaza Kimi. (Lezi yizinto ezenzeka emva kokungena kwethu endaweni yokomoya. Kusemzimbeni kuphela lapho singafana khona ncamashi; enyameni singacishe sifane, kodwa sisenalokho esikuthandayo thina ngokwethu.)

Ngeke nje ngigcine ngokunikhombisa amandla Ami emadodaneni Ami angamazibulo kuphela, kodwa futhi ngiyokhombisa amandla Ami ngokubusa kwamadodana Ami angamazibulo zonke izizwe nabo bonke abantu. Lesi yisinyathelo somsebenzi Wami. Isikhathi samanje siyisihluthulelo, futhi manje ngokwengeziwe kunakuqala kuyiiskhathi lapho kuguquka izinto. Lapho konke sekufeziwe, nizoqala nibone ukuthi yini esetshenzwa yizandla Zami, futhi niyobona indlela engihlela ngayo nendlela engiphatha ngayo, kodwa lokhu akuyona into engacacile. Ngokwezimo zawo wonke amazwe omhlaba, akukude kakhulu; kuyinto abantu abangakwazi ukuyicabanga, futhi ngaphezu kwalokho, kuyinto abangekwazi ukuyibona ingakenzeki. Akufanele nhlobo ninganaki noma nibe budedengu ukuze ningaphunyukwa yithuba lokubusiswa nokuhlonyuliswa. Ithemba lokuba khona kombuso seliyabonakala futhi umhlaba wonke uya ngokuya ufa. Emgodini ongenamkhawulo nasechibini lomlilo nesibabuli kuphuma iziwombe zemisindo yokukhala, okwethusa abantu futhi kubenze besabe futhi babe namahloni. Noma ngubani okhethwe egameni Lami bese esuswa uyoba semgodini ongenamkhawulo. Ngakho njengoba ngishilo izikhathi eziningi, ngiyophonsa abaqokelwe ukubhujiselwa emgodini ongenamkhawulo. Lapho umhlaba wonke ubhujiswa konke okubhujisiwe kuyofakwa echibini lomlilo nesibabuli—okungukuthi, kuyokhishwa echibini lomlilo kufakwe echibini lomlilo nesibabuli. Ngaleso sikhathi wonke umuntu uyobe esenqunyelwe ingabe ukubhujiswa okuphakade (okusho bonke labo abangaphandle Kwami) noma ukuphila okuphakade (okusho bonke labo abaphakathi Kimi). Ngaleso sikhathi Mina namadodana Ami angamazibulo siyophuma embusweni futhi singene ekuphileni okuphakade. Lokhu kuyinto eyogcwaliswa kamuva, futhi ngisho noma nginitshela manje, ngeke niqonde. Ningalandela kuphela ukuhola Kwami, nihambe ekukhanyeni Kwami, nihambe nami othandweni Lwami, nithokoze kanye Nami embusweni Wami, futhi nibuse kanye Nami phezu kwazo zonke izizwe nabo bonke abantu egunyeni Lami. Lokho engikusho ngenhla kuyizibusiso ezingapheli engininika zona.

Izwi elidumayo liyaphuma, lizamazamisa lonke izulu nomhlaba, livala abantu izindlebe, libenza bangakwazi ukushesha baqhele endleleni, futhi abanye bayafa, abanye bayabhujiswa, futhi abanye bayehlulelwa. Ngempela kuyisimanga esingakaze sibonwe ngumuntu ngaphambili. Lalelisisa, iziwombe zokuduma kwezulu ziphelezelwa yimisindo yokukhala, futhi lo msindo uvela eHayidesi, lo msindo uqhamuka esihogweni. Kungumsindo obuhlungu walawo madodana okuhlubuka asehlulelwe Yimi. Labo abangakusho engikushoyo futhi abangenzi engikwenzayo bahlulelwa kanzima futhi bamukela isiqalekiso solaka Lwami. Izwi Lami lingukwahlulela nolaka, futhi angiyeki muntu futhi angikhombisi sihe kumuntu, ngoba nginguNkulunkulu olungile uqobo Lwakhe, futhi nginolaka, ukuvutha, ukuhlanza, nokubhubhisa. Kimi akukho okufihlakele, akukho okunemizwelo, kunalokho konke kusobala, kulungile, futhi akukhethi. Ngoba amadodana Ami angamazibulo asevele aNami esihlalweni sobukhosi, abusa zonke izizwe nabo bonke abantu, lezo zinto ezingenabulungiswa nezingalungile futhi abantu bayaqala ukwahlulelwa. Ngiyobacubungula ngabanye ngabanye, ngingeqi lutho, ngibambule ngokuphelele. Ngoba ukwahlulela Kwami kwambulwe ngokugcwele futhi kusobala ngokugcwele, futhi akukho nhlobo okugodliwe; ngiyolahla lokho okungahambisani nentando Yami futhi ngikwenze kubhubhe kuze kube phakade emgodini ongenamkhawulo; ngiyokwenza kushe phakade emgodini ongenamkhawulo; lokhu ngukulunga Kwami; lokhu ngukuqonda Kwami. Akekho ongakuguqula lokhu, futhi kufanele kulawulwe Yimi.

Abantu abaningi bayawaziba amazwi Ami futhi bacabanga ukuthi amazwi ngamazwi nje nokuthi amaqiniso ngamaqiniso. Bayizimpumputhe! Ngabe abazi ukuthi nginguNkulunkulu owethembekile uqobo Lwakhe? Amazwi namaqiniso Ami kwenzeka kanyekanye—akulona iqiniso ngempela lokhu? Abantu abawaqondi nhlobo amazwi Ami, futhi yilabo kuphela abakhanyiselwe abangaqonda ngempela—lokhu kuyiqiniso. Lapho abantu beqeda ukubona amazwi Ami bethuka kakhulu, bacashe yonke indawo, ingasaphathwa eyalapho kwehla khona ukwahlulela Kwami. Lapho ngidala zonke izinto, lapho ngibhubhisa umhlaba, nalapho ngiphelelisa amadodana Ami angamazibulo, zonke lezi zinto zifezwa ngezwi elilodwa eliphuma emlonyeni Wami, ngoba izwi Lami ngokwalo liyigunya, ukwahlulela. Kungashiwo ukuthi umuntu engiwuye uwukwahlulela nobukhosi; lokhu kuyiqiniso elingenakuguqulwa. Lokhu kuwuhlangothi olulodwa lwezinqumo Zami zokuphatha; indlela Yami eyodwa yokwahlulela abantu. Emehlweni Ami, bonke abantu, zonke izindaba, nazo zonke izinto—kusezandleni Zami futhi kungaphansi kokwahlulela Kwami, akukho muntu futhi akukho nto elokotha iziphathe ngobudlwembe nangenkani, futhi konke kufanele kufezwe ngokuhambisana namazwi engiwakhulumayo. Emibonweni yomuntu, wonke umuntu ukholwa ngamazwi omuntu engiwuye. Lapho uMoya Wami ukhuluma, abantu bayangabaza. Abazi bonke ukuba Kwami namandla onke, futhi benza ukuzicabangela Ngami. Ngiyakutshela! Lowo ongabaza amazwi Ami, lowo odelela amazwi Ami, laba yilabo abayobhujiswa, bangamadodana aphakade okubhujiswa. Kulokhu kuyabonakala ukuthi bambalwa kakhulu abangamadodana angamazibulo, ngoba le yindlela Yami yokusebenza. Njengoba ngishilo, anginyakazisi nomunwe owodwa, kodwa kunalokho ngisebenzisa kuphela amazwi Ami ukufeza konke. Lokhu, khona-ke, kulapho kulele khona ukuba Kwami namandla onke. Emazwini Ami akekho ongathola umthombo nenhloso yenkulumo Yami. Abantu abakwazi ukufeza lokhu, futhi bangenza yonke into ngokuhambisana nokuhola Kwami, futhi bangenza kuphela konke ngokuhambisana nentando Yami ngokuhambisana nokulunga Kwami, ukuze umndeni Wami ube nokulunga nokuthula, uhlale ndawonye, uqinile futhi ungaxegi kuze kube phakade.

Ukwahlulela Kwami kuza kuwo wonke umuntu, izinqumo Zami zokuphatha zithinta wonke umuntu, futhi amazwi Ami nesiqu Sami kwambulwa kuwo wonke umuntu. Lesi yisikhathi somsebenzi omkhulu woMoya Wami (kulesi sikhathi labo abazobusiswa nalabo abazokwehlelwa yishwa bayehlukaniswa). Lapho amazwi Ami ephuma nje, ngahlukanise labo abayobusiswa nalabo abayokwehlelwa yishwa. Kucace kakhulu konke futhi ngikubona ngokukubuka kanye. (Kukhulunywa ngakho mayelana nobuntu Bami, ngakho akuphikisi ukunqumela ngaphambili nokukhetha Kwami.) Ngizula ezintabeni nasemifuleni nakuzo zonke izinto, umkhathi nomhlaba, ngibheka yonke indawo futhi ngihlanza yonke indawo, ukuze lezo zindawo ezingahlanzekile nalawo mazwe onakele konke kuyoyeka ukuba khona futhi kuyoshiswa kuphele ngenxa yamazwi Ami. Kimi, konke kulula. Ukube manje bekuyisikhathi engasinquma ngaphambili sokubhubhisa umhlaba, bengingawugwinya ngezwi elilodwa, kodwa manje akusona isikhathi. Konke kufanele kulunge ngaphambi kokuba ngenze lo msebenzi, ukuze kungaphazamisi uhlelo Lwami futhi kuphazamise ukuphatha Kwami. Ngiyayazi indlela yokukwenza ngokunomqondo: nginokuhlakanipha Kwami futhi nginelungiselelo Lami. Abantu kufanele banganyakazisi nomunwe owodwa—qaphelani ningabulawa esandleni Sami; lokhu sekuvele kuthinta izinqumo Zami zokuphatha. Kulokhu umuntu ubona isihluku sezinqumo Zami zokuphatha, futhi umuntu ubona izimiso zezinqumo Zami zokuphatha, okuhlanganisa izingxenye ezimbili: ohlangothini olunye ngibulala bonke abangahambisani nentando Yami futhi abadelela izinqumo Zami zokuphatha; kolunye uhlangothi, olakeni Lwami ngiqalekisa bonke abadelela izinqumo Zami zokuphatha. Lezi zingxenye zombili azinakusilela futhi ziyizimiso ezinkulu zezinqumo Zami zokuphatha. Wonke umuntu uphathwa ngokuhambisana nalezi zimiso ezimbili, ngaphandle komzwelo, kungakhathaleki ukuthi abantu bathembeke kangakanani. Lokhu kwanele ukukhombisa ubukhosi nolaka Lwami, okuyongqongqisa zonke izinto zezwe, zonke izinto zomhlaba, nazo zonke izinto ezingahambisani nentando Yami. Emazwini Ami kukhona izimfihlakalo ezifihliwe, futhi emazwini Ami kukhona futhi izimfihlakalo ezambuliwe, ngakho emicabangweni yomuntu, emqondweni womuntu, amazwi Ami ahlala engaqondakali futhi inhliziyo Yami ihlala ingaqondakali. Ngamanye amazwi, kufanele ngisuse abantu emiqondweni nasekucabangeni kwabo. Lokhu kuyingxenye ebaluleke kakhulu ohlelweni Lwami lokuphatha. Kufanele ngikwenze ngale ndlela ukuze ngizuze amadodana Ami angamazibulo futhi ukuze kufezwe izinto engifuna ukuzenza.

Izinhlekelele zomhlaba ziya ngokuya ziba nkulu ngokwengeziwe usuku nosuku, futhi phakathi komndeni Wami izinhlekelele ezimbi ziya ngokuya ziba namandla ngokwengeziwe. Abantu ngempela abanandawo yokucasha futhi banamahloni futhi abakwazi ukuveza ubuso babo. Ngoba uguquko lumanje, akekho owazi lapho ezokwedlula khona isinyathelo sakhe esilandelayo. Kuyoba sobala kuphela emva kokwahlulela Kwami. Khumbula! Lesi yisinyathelo somsebenzi Wami nendlela engisebenza ngayo. Mayelana namadodana Ami angamazibulo, ngiyowaduduza ngayinye, ngiyowaphakamisa isinyathelo ngasinye; mayelana nabo bonke abenzi bomsebenzi ngiyobasusa futhi ngibalahle ngabanye ngabanye. Lokhu kuyingxenye eyodwa yohlelo Lwami lokuphatha. Emva kokwambulwa kwabo bonke abenzi bomsebenzi, amadodana Ami angamazibulo nawo ayokwambulwa. (Kimi, lokhu kulula kakhulu. Emva kokuzwa amazwi Ami, bonke labo benzi bomsebenzi bayoya ngokuya beqhela ngaphansi kokwahlulela nokwethusa kwamazwi Ami, futhi labo abasalayo bayoba nje ngamadodana Ami angamazibulo. Lokhu akuyona into yokuzikhethela futhi akuyona into umuntu angayiguqula; kunalokho nguMoya Wami usebenza ngokwawo.) lokhu akusona isigameko esikude, futhi kufanele ngokwezinga elithile nikwazi ukukubuka nisukela kulesi sigaba somsebenzi namazwi Ami. Akuqondakali kubantu ukuthi kungani ngisho okuningi kangaka futhi akwazeki ngaphambi kwesikhathi. Ngikhuluma kumadodana Ami angamazibulo ngephimbo lokududuza, lesihe, nothando (ngoba ngihlale ngikhanyisela abantu futhi ngeke ngibashiye, ngoba ngabanqumela ngaphambili), kanti ngiphatha abantu abangewona amadodana Ami angamazibulo ngokwahlulela okunzima, ngokubethusa, ngokubesabisa, ngibenza bahlale besaba ukuze imizwa yabo ihlale isesimweni sokusebenza. Lapho isimo sifika ezingeni elithile, khona-ke bayophunyuka kulesi simo (lapho ngibhubhisa umhlaba, laba bantu bayoba semgodini ongenamkhawulo), kodwa abasoze neze baphunyuke esandleni Sami sokwahlulela, futhi abasoze neze baphunyuke kulesi simo. Lokhu-ke kuwukwahlulelwa kwabo; lokhu kuwukusolwa kwabo. Ngosuku lapho abakwamanye amazwe befika ngiyokwambula laba bantu ngamunye. Lokhu kuyisinyathelo somsebenzi Wami. Manje ngabe niyayiqonda inhloso engemuva kokuthi kungani ngisho la mazwi ngaphambili? Ngokombono Wami okuthile okungagcwalisekile kuphinde futhi kube ngokugcwalisekile, kodwa okugcwalisekile akusho ukuthi nakanjani ngosekufeziwe, ngoba nginokuhlakanipha Kwami, futhi nginendlela Yami yokusebenza, okungaqondakali kubantu. Lapho sengithole imiphumela kulesi sinyathelo (lapho ngambule bonke ababi abamelana Nami), khona-ke ngiyoqala isinyathelo esilandelayo, ngoba intando Yami ayivinjiwe futhi akekho olokotha aphazamise uhlelo Lwami lokuphatha futhi akukho okulokotha kubeke izithiyo—kufanele zisuke endleleni! Bantwana bakadrako omkhulu obomvu, lalelani! Ngavela eNtabeni iSiyoni ngase ngiba yinyama emhlabeni ukuze ngizuze amadodana Ami angamazibulo, ukuhlazisa uyihlo (lokhu kuqondiswe enzalweni kadrako omkhulu obomvu), ukweseka amadodana Ami angamazibulo, nokulungisa okungalungile okwenziwe emadodaneni Ami angamazibulo. Ngakho ningaphindi nibe nesihluku futhi; ngiyokwenza amadodana Ami angamazibulo aniqondise. Esikhathini esedlule amadodana Ami ayeqinelwa futhi ecindezelwa, futhi ngoba uBaba uphathele amadodana amandla, amadodana Ami azobuyela ekusingatheni Kwami okunothando, angaphindi aqinelwe futhi acindezelwe. Anginakho ukungalungi; lokhu kukhombisa ukulunga Kwami, futhi ngempela “kuwukuthanda engibathandayo nokuzonda engibazondayo.” Uma nithi angilungile, kufanele niphuthume niphume. Ningabi ngabangenamahloni futhi nithole izinto mahhala emndenini Wami. Kufanele uphuthume uphindele ekhaya ukuze ngingabe ngisakubona. Umgodi ongenamkhawulo uyisiphetho senu futhi uyilapho eniphumula khona. Uma nisemndenini Wami ngeke kube nendawo yenu ngoba niyizilwane zokuthwala, ningamathuluzi engiwasebenzisayo. Lapho nginganisebenzisi ngiyoniphonsa emlilweni ukuze unishise. Lesi yisinqumo Sami sokuphatha; kufanele ngikwenze ngale ndlela, futhi yilokhu kuphela okukhombisa indlela engisebenza ngayo futhi kukhombisa ukulunga Kwami nobukhosi Bami. Okubaluleke ngokwengeziwe, yile ndlela kuphela engenza amadodana Ami angamazibulo abuse kanye Nami emandleni.

Bonke abantu, izigameko nezinto ezingaphandle Kwami zizodlulela ekubeni yize, lapho bonke abantu, izigameko nezinto eziphakathi Kimi zizozuza konke Kimi futhi zingene enkazimulweni kanye Nami, zingene eNtabeni Yami iSiyoni, indawo Yami yokuhlala, futhi zihlale Nami kuze kube phakade. Ngadala zonke izinto ekuqaleni futhi ngiyophetha umsebenzi Wami ekugcineni, futhi ngiyobusa kuze kube phakade njengeNkosi. Phakathi nendawo, ngibuye ngihole futhi ngilawule lonke izulu nomhlaba. Akekho ongathatha igunya Lami, ngoba nginguNkulunkulu oyedwa uqobo Lwakhe, futhi nginamandla okudlulisela igunya Lami kumadodana Ami angamazibulo, ukuze amadodana Ami angamazibulo akwazi ukubusa kanye Nami. Lokhu kukhona kuze kube phakade futhi akunakuguqulwa nhlobo. Lokhu kuyisinqumo Sami sokuphatha. (Noma kuphi lapho ngixoxa khona ngesinqumo Sami sokuphatha, ngibhekise kulokho okwenzeka embusweni Wami nalokho okuyoba khona kuze kube phakade futhi okungenakuguqulwa.) Bonke abantu kufanele bakholwe ngokuphelele, futhi kufanele babone amandla Ami amakhulu kulabo engibathandayo. Akekho ongahlaza igama Lami—nonke kufanele nisuke lapha! Akukhona ukuthi anginasihe, kodwa ukuthi awulungile. Uma udelela ukusola Kwami khona-ke ngiyobhekana nawe futhi ngikwenze ufe kuze kube phakade. (Ngempela, konke lokhu kuqondiswe kubantu abangewona amadodana Ami angamazibulo.) Indlu Yami ayiwufuni udoti onjalo, ngakho phuthuma uphume lapha! Ungalibali umzuzu noma umzuzwana! Kufanele wenze engikushoyo, kungenjalo ngiyokubhubhisa ngezwi elilodwa. Kungcono ungabe usangabaza, ungabe usakhohlisa. Labo abenza umbhedo phambi Kwami, labo abaqamba amanga phambi Kwami—sukani ngokushesha! Isikhathi Sami sincane kulezi zinto. (Lapho kuyisikhathi sokwenza umsebenzi bayokwenza umsebenzi, futhi lapho kuyisikhathi sokuhamba bayohamba. Ngenza izinto ngokuhlakanipha, angigeji ngomzuzu noma umzuzwana, angigeji nakancane. Konke kulungile futhi kunemba ngokuphelele.) Kodwa emadodaneni Ami angamazibulo, nginesineke esingapheli futhi ngithanda kuze kube phakade, nginenza ukuba nithokozele izibusiso ezinhle nokuphila okuphakade kanye Nami, futhi okwamanje ningabekezeleli amashwa nokwahlulelwa. (Lokhu kubhekise lapho niqala ukuthokozela izibusiso.) lokhu kuyisibusiso esingapheli nesithembiso kumadodana Ami angamazibulo ngenkathi ngidala umhlaba. Kufanele nibone ukulunga Kwami kuso—ngithanda labo engibanqumele ngaphambili, ngizonda labo engibalahlile futhi ngabasusa, phakade naphakade.

Njengamadodana Ami amgamazibulo, kufanele nonke nibambelele emisebenzini yenu futhi nime ezikhundleni zenu, nibe yizithelo zokuqala ezivuthiwe eziphakanyiswe phambi Kwami futhi namukele ukuhlolwa Yimi mathupha, ukuze niphile emfanekisweni Wami okhazimulayo nangokukhanya kwenkazimulo Yami ngobuso benu, ukuze amazwi Ami akwazi ukusabalaliswa yimilomo yenu, ukuze umbuso Wami uphathwe yini, futhi ukuze abantu Bami babuswe yini. Lapha ngikhuluma “ngezithelo zokuqala ezivuthiwe” nangegama elifana “nokuphakanyiswa.” Ziyini izithelo ezivuthiwe? Emiqondweni yabantu, bacabanga ukuthi yiqembu lokuqala elitholakele, noma ukuthi kubhekise kubanqobi noma abantu abangamadodana angamazibulo. Konke lokhu kuyizinto ezingelona iqiniso futhi kuwukuqonda ngokungekhona amazwi Ami. Izithelo zokuqala ezivuthiwe ngabantu abathole isambulo Kimi futhi abazuze igunya Kimi. Lokhu okubizwa “ngokokuqala okuvuthiwe” kubhekise ekubeni Kimi, ukunqunyelwa ngaphambili nokukhethwa Yimi. “Okokuqala okuvuthiwe” akusho okokuqala kokulandelanayo. “Izithelo zokuqala ezivuthiwe” aziyona into ebonakalayo emehlweni omuntu. Lokhu okubizwa “ngezithelo” kubhekise kokuthile okuthaphuka amakha (lokhu kuwumqondo owuphawu), okungukuthi, labo abaphila Ngokwami, ababonakalisa Mina, nabaphila Nami phakade. Lapho ngikhuluma “ngezithelo” ngibhekise kuwo wonke amadodana nabantu Bami, lapho izithelo zokuqala ezivuthiwe zibhekise kumadodana angamazibulo azobusa njengamakhosi kanye Nami. Ngakho, “okokuqala okuvuthiwe” kufanele kuchazwe njengokuthwele igunya. Yilowo umqondo wangempela. “Ukuphakanyiswa” akukhona ukususwa endaweni ephansi uyiswe endaweni ephakeme njengoba abantu bengacabanga; lokho kuyiphutha elikhulu. “Ukuphakanyiswa” kubhekiswe ekunqumeleni okulandelwa ukukhetha Kwami. Kuqondiswe kubo bonke engibanqumele ngaphambili futhi ngabakhetha. Labo abazuze isikhundla samadodana angamazibulo, isikhundla samadodana Ami, noma abantu Bami, bonke bangabantu abaphakanyisiwe. Lokhu akuhambisani kakhulu nemibono yabantu. Labo abanesabelo endlini Yami esikhathini esizayo bonke ngabantu abaphakanyiswe phambi Kwami. Lokhu kuyiqiniso elingephikwe, elingaguquki neze, futhi alinakuphikiswa ngumuntu. Lokhu wukuhlasela kokududula uSathane. Noma ngubani engimnqumele ngaphambili uyophakanyiswa phambi Kwami.

Umuntu ulichaza kanjani “icilongo elingcwele”? kuyini ukuqonda kwenu ngalokhu? Kungani kuthiwa lingcwele futhi selikhalile? Lokhu kufanele kuchazwe ngezinyathelo zomsebenzi Wami futhi kuqondwe kusukela endleleni yomsebenzi Wami. Isikhathi lapho ukwahlulela Kwami kumenyezelwa ngokuvulelekile yisikhathi lapho kwambulwa khona isimo Sami kuzo zonke izizwe nabantu. Leso yisikhathi okukhala ngaso icilongo. Lokho kusho ukuthi ngihlala ngithi isimo Sami singcwele futhi asideleleki, okungakho “ubungcwele” busetshenziswa ukuchaza “icilongo.” Kuyabonakala kulokhu ukuthi “icilongo” libhekise esimweni Sami futhi kumele lokho engiyikho nenginakho. Kungashiwo futhi ukuthi ukwahlulela Kwami kuqhubeka nsuku zonke, ulaka Lwami kudedelwa nsuku zonke, futhi isiqalekiso Sami sehlela yonke into engahambisani nesimo Sami nsuku zonke. Khona-ke kungashiwo ukuthi lapho isikhathi sokwahlulela Kwami siqala yisikhathi sokushaywa kwecilongo elingcwele, futhi likhala nsuku zonke, ngaphandle kokuma umzuzu noma umzuzwana. Kusuka manje kuya phambili, icilongo elingcwele lizoya ngokuya lizwakala kakhulu ngokwengeziwe lapho kuncipha kancane kancane izinhlekelele ezinkulu. Lokhu kusho ukuthi, kanye nesambulo sokwahlulela Kwami okulungile, isimo Sami siyoya ngokuya siba sobala ngokwengeziwe, futhi engiyikho nenginakho kuyonezelwa ngokwengeziwe emadodaneni Ami angamazibulo. Yile indlela Yami yomsebenzi wesikhathi esizayo: kolunye ohlangothini ukugcina nokusindisa labo engibathandayo, futhi ngakolunye ukusebenzisa amazwi Ami ukwambula bonke labo engibenyanyayo. Khumbula! Le yindlela yomsebenzi Wami, eyiqiniso elingephikwe. Lokhu kuhlelwe Yimi kusuka ekudalweni futhi akunakuguqulwa yinoma ngubani.

Kusekhona izingxenye eziningi zamazwi Ami okulukhuni ukuthi abantu bawaqonde, ngakho ngiphinde ngathuthukisa indlela Yami yokukhuluma nezindlela Zami zokwambula izimfihlakalo. Ngamanye amazwi, indlela Yami yokukhuluma iyaguquka futhi iyathuthuka nsuku zonke, ngesimo nendlela eyehlukile usuku ngalunye. Lezi yizinyathelo zomsebenzi Wami futhi azikwazi ukuguqulwa yinoma ngubani. Abantu bangakhuluma futhi benze kuphela ngokuhambisana nengikushoyo. Lokhu kuyiqiniso elingephikwe. Ngenze amalungiselelo afanele kukho kokubili isiqu Sami nenyama Yami. Phakathi kwawo wonke umnyakazo naso sonke isenzo sobuntu Bami kukhona ingxenye yokuhlakanipha kobunkulunkulu Bami. (Njengoba isintu singenakuhlakanipha nhlobo, ukuthi amadodana angamazibulo anokuhlakanipha Kwami kubhekise kumadodana angamazibulo anesimo Sami sobunkulunkulu kuwo.) Lapho amadodana angamazibulo enza izinto eziwubuwula, kungenxa yokuthi nisenezici zobuntu kini. Ngakho kufanele nilahle ubuwula bobuntu bese nenza engikuthandayo futhi nilahle engikuzondayo. Noma ngubani ophuma Kimi kufanele abuyele phakathi Kimi. Noma ngubani ozalwa Yimi kufanele aphindele phakathi kwenkazimulo Yami. Labo engibazondayo kufanele balahlwe futhi banqunywe Kimi ngamunye. Lezi yizinyathelo zomsebenzi Wami; kuwukuphatha Kwami futhi kuwuhlelo Lwami lokudala lweminyaka eyizi-6000. Labo engibalahlayo kufanele balalele futhi bangishiye ngokulalela. Labo engibathandayo kufanele bonke, ngenxa yezibusiso engibanike zona, bangidumise ukuze igama Lami likhazimule nangokwengeziwe, futhi ukukhanya okukhazimulayo kungenezelwa ebusweni Bami obukhazimulayo, ukuze bagcwale ukuhlakanipha Kwami enkazimulweni Yami, futhi bakhazimulise igama Lami nangokwengeziwe ekukhanyeni Kwami okukhazimulayo!

Ngenxa yezimiso zamazwi Ami, ngenxa yendlela yomsebenzi Wami, abantu bayangiphika; lokhu kuyinhloso yokukhuluma Kwami isikhathi eside kangaka (kukhulunywa mayelana nayo yonke inzalo kadrako omkhulu obomvu). Yindlela ehlakaniphile yomsebenzi Wami; ngukwahlulela Kwami udrako omkhulu obomvu; lokhu kuyisu Lami, akekho noyedwa umuntu ongaliqonda ngokugcwele. Kulo lonke iqophelo lokuphenduka, okungukuthi, kuso sonke isigaba sokuguquka kohlelo Lwami lokuphatha, abantu abathile kufanele basuswe; basuswa ngokuhambisana nokulandelana komsebenzi Wami. Yile kuphela indlela yokusebenza yalo lonke uhlelo Lwami lokuphatha. Lapho sengixoshe, ngabanye ngabanye, abantu engifuna ukubasusa, khona-ke ngiqala isinyathelo esilandelayo somsebenzi Wami. Nokho, lesi sikhathi sokususa ngesokugcina (ngaphakathi kwamabandla eChina), futhi kuyisikhathi lapho isibalo esikhulu kakhulu sabantu siyosuswa esigabeni senguquko selokhu kwadalwa umhlaba. Emlandweni wonke, njalo lapho kususwe abantu bekusala ingxenye ezokwenza umsebenzi olandelayo, kodwa lesi sikhathi asifani nakuqala; siyashesha futhi sihlanzekile, sibucayi kakhulu futhi siyaqikelela kunazo zonke izikhathi. Ngisho nangemva emva kokufunda amazwi Ami, abantu abaningi bezama ukuphoqa ukususa ukungabaza emiqondweni yabo, kodwa ekugcineni abakwazi ukukunqoba, futhi ekugcineni bayawa ekuzabalazeni kwabo. Lokhu akukhona okokunqunywa ngumuntu, ngoba labo engibanqumele ngaphambili abakwazi ukuphunyuka, nalabo engingabanqumelanga ngaphambili engikwenzayo nje ukubahleka usulu kuphela. Yilabo engibabheka ngokubathokozela kuphela abayilabo engibathandayo, kungenjalo, akukho noyedwa umuntu ongaphuma noma angene embusweni Wami ngokukhululeka; le yinduku Yami yensimbi, futhi yilokhu kuphela okuwubufakazi obunamandla nokubonakaliswa ngokugcwele kokwenziwa kwezinqumo Zami zokuphatha. Lokhu ngempela akulona udaba lokuba nenhliziyo enomdlandla kuphela. Kungani ngithe uSathane untekenteke futhi uwile? Ekuqaleni ubenamandla, kodwa usezandleni Zami; uma ngimtshela ukuthi alale phansi, kufanele alale phansi; uma ngimtshela ukuthi asukume angisebenzele, kufanele asukume angenzele umsebenzi kahle. Akukhona ukuthi uSathane uyathanda ukwenza lokhu, ukuthi nje induku Yami yensimbi iyambusa uSathane, futhi kulapho kuphela lapho ekholwa khona ngenhliziyo nangezwi. Izinqumo Zami zokuphatha ziyambusa, nginamandla Ami, ngakho futhi akakwazi ukukholwa ngokuphelele, kufanele agxotshwe ngaphansi kwesigqiki sezinyawo Zami, angakhombisi nokuncane ukuzabalaza. Esikhathini esedlule lapho enzela amadodana Ami umsebenzi, wayenesibindi ngokwedlulele futhi eqinela amadodana Ami ngenkani, ethemba ukungihlaza ngalokho, ethi angikwazi kwenza lutho. Waze waba yimpumputhe! Ngiyokugxoba nuze ufe! Lokotha nje futhi ube nobulwane! Lokotha nje uphathe amadodana Ami ngokunganaki okubandayo futhi! Lapho abantu bethembeka ngokwengeziwe, futhi kungale nkathi belalela amazwi Ami futhi balingise izenzo Zami ngokwengeziwe, lapho ubaqinela ngokwengeziwe, futhi kulapho ubehlusa khona (lokhu kusho ukubazingela, ubaqoqela ndawonye). Manje izinsuku zakho zobulwane zisekugcineni, ngiyaziphindisela kuwe kancane kancane, futhi ngeke ngikuyeke ngisho nakancane. Manje akuwena—Sathane—othathe amandla; kunalokho ngiwabuyisile lawo mandla, futhi isikhathi sokubiza amadodana Ami ukuze abhekane nawe sifikile. Kufanele ulalele, futhi ungamelani nakancane Nami. Kungakhathaleki ukuthi uziphathe kahle kangakanani phambi Kwami esikhathini esedlule, ngeke kukusize namuhla. Uma ungeyena omunye walabo engibathandayo, khona-ke angikufuni. Okungaphezu kwalokho okunqunyiwe akwemukeleki, kufanele kube yisibalo engisinqumele ngaphambili; okukodwa ngaphansi kwalokho kubi nangokwengeziwe. Sathane, musa ukuphazamisa! Kungenzeka ukuthi angicacelwa enhliziyweni Yami ngokuthi ngubani engimthandayo futhi ngubani engimzondayo? Ingabe ngidinga ukukhunjuzwa nguwe? Angakwazi yini uSathane ukuzala amadodana Ami? Bonke abanamqondo! Bonke bonakele! Ngiyothi ngokuqikelela, ngibalahle bonke ngokuphelele, akufuneki ngisho noyedwa, bonke kufanele baphume! Uhlelo lokuphatha lweminyaka eyizinkulungwane eziyisithupha lusekugcineni, umsebenzi Wami uqediwe, futhi kufanele ngisuse lo mhlambi wezilwane nemidlwembe!

Labo abakholwa ngamazwi Ami futhi benze izenzo Zami kufanele kube yilabo engibathandayo, ngeke ngilahle ngisho oyedwa, akukho noyedwa oyodedelwa, ngakho labo abangamadodana angamazibulo akudingeki ukuthi bakhathazeke. Ngenxa yokuthi bakunikezwe Yimi, akekho ongakuthatha, futhi ngiphoqelekile ukuthi ukuba ngikunikeze labo engibabusisayo. Labo engibavumayo (ngaphambi kokudalwa komhlaba), ngiyababusisa (namuhla). Le yindlela engisebenza ngayo, futhi kuyisimiso esiphambili sesihloko ngasinye sezinqumo Zami zokuphatha, futhi akekho ongayiguqula; ngeke kwengezwe negama elilodwa, noma umusho owodwa, futhi nangaphezu kwalokho ngeke kususwe ngisho igama elilodwa, noma umusho owodwa. Esikhathini esedlule bengihlala ngithi isiqu Sami siyabonakala kini; ngakho siyini-ke isiqu Sami, futhi sibonakala kanjani? Ingabe lokhu kubhekise nje kumuntu engiwuye? Ingabe kuqonde wonke umusho engiwushoyo? Lezi zingxenye ezimbili, nakuba zibucayi, kodwa ziyingxenye encane, okusho ukuthi, lokho akuyona incazelo ephelele yesiqu Sami. Isiqu Sami sihlanganisa isiqu Sami esiyinyama, amazwi Ami, kanye nezenzo Zami, kodwa incazelo enemba kakhulu ithi amadodana Ami angamazibulo Nami siyisiqu Sami. Lokhu kusho ukuthi, iqembu lamaKristu ahlelekile, abusayo futhi aphethe amandla, ayisiqu Sami. Ngalokho, ngayinye kumadodana angamazibulo isemqoka, iyingxenye yesiqu Sami, futhi ingakho-ke ngigcizelela ukuthi isibalo sabantu asikwazi ukuba siningi ngokwedlulele (okwehlisa igama Lami), noma, okubucayi nakakhulu, sibe phansi ngomuntu oyedwa (kungakwazi ukuba ukubonakaliswa Kwami okugcwele), futhi ngigcizelela ngokuphindaphindiwe ukuthi amadodana Ami angamazibulo ayizithandwa Zami ezinkulu, umcebo Wami, ukugcwaliseka kohlelo Lwami lokuphatha lweminyaka eyizinkulungwane eziyisithupha; ngamadodana Ami angamazibulo kuphela angaba wukubonakaliswa Kwami okuphelele nokugcwele, Mina uqobo Lwami ngingaba kuphela ukubonakaliswa okugcwele kwesiqu Sami, kungashiwo kuphela mayelana namadodana Ami angamazibulo ukuthi kukhona ukubonakaliswa okuphelele nokugcwele. Ngakho nginezimfuneko eziqinile kumadodana Ami angamazibulo, ngaphandle kokuba nginganaki nento eyodwa, futhi nginqume ngiphinde ngibulale bonke labo ngaphandle kwamadodana Ami angamazibulo ngokuphindaphindiwe; lokhu kuyimpande yakho konke engikushilo, kuwumgomo ophambili wakho konke engikushilo. Ngaphezu kwalokho, izikhathi eziningi ngigcizelela ukuthi kufanele babe yilabo engibakhethe mathupha kusuka ekudalweni komhlaba. Ngakho, kuchazwa kanjani “ukubonakala”? Ingabe kuyisikhathi sokungena endaweni yokomoya? Abantu abaningi bakholwa ukuthi lesi yisikhathi sokugcotshwa kwesiqu Sami esiyinyama, noma yisikhathi ababona ngaso isiqu Sami esiyinyama, kodwa konke lokhu akulona iqiniso; akusondeli nakancane. “Ukubonakala” ngokomqondo wokuqala akulukhuni nhlobo ukukuqonda, kodwa ukukuqonda ngokuhambisana nenhloso Yami kulukhuni ngokwengeziwe. Kungashiwo kanje: Lapho ngenza isintu, ngangifaka imfaneleko Yami kuleli qembu labantu engangibathanda, futhi leli qembu labantu laliyisiqu Sami. Ukukubeka ngenye indlela, isiqu Sami sasesibonakele ngaleso sikhathi. Akukhona ukuthi isiqu Sami sabonakala emva kokwamukelwa kwaleli gama, kodwa kunalokho ukuthi sabonakala emva kokunqumela ngaphambili leli qembu labantu, ngoba baqukethe imfaneleko Yami (imvelo yabo ayiguquki, baseyingxenye yesiqu Sami). Ngakho isiqu Sami, kusuka ekudalweni komhlaba kuze kube manje, besihlala sibonakala. Abantu abaningi bakholwa umbono othi isiqu Sami esiyinyama siyisiqu Sami, okungenjalo nhlobo; lowo mcabango usuka nje emicabangweni nasemibonweni yabo. Ukube isiqu Sami esiyinyama besiyisiqu Sami, lokho bekungeke kukwazi ukuhlaza uSathane, bekungeke kukwazi ukukhazimulisa igama Lami, futhi empeleni bekuyoba nomthelela ophambene, ngalokho kuhlaze igama Lami, futhi kube wuphawu lukaSathane ehlaza igama Lami kuzo zonke izinkathi. NginguNkulunkulu ohlakaniphile uqobo Lwakhe, futhi bengingeke ngenze into ewubuwula kangaka.

Umsebenzi Wami kufanele ube nemiphumela, ngaphezu kwalokho kufanele ngikhulume amazwi ngezindlela; onke amazwi nezinkulumo Zami kukhulunywa kulandela uMoya Wami, futhi ngikhuluma ngokuhambisana nakho konke okwenziwa nguMoya Wami. Ngakho bonke kufanele, ngamazwi Ami, bezwe uMoya Wami, babone ukuthi kuyini ngempela engifuna ukukwenza, babone indlela Yami yokusebenza ngokuhambisana namazwi Ami, futhi babone ukuthi yiziphi izimiso zalo lonke uhlelo Lwami lokuphatha. Ngibuka sonke isithombe sezulu nomhlaba: Wonke umuntu, sonke isigameko, nayo yonke indawo konke kungena ngaphansi kokulawula Kwami. Akukho noyedwa okulokotha one uhlelo Lwami; konke kuqhubeka isinyathelo ngesinyathelo ngohlelo engiluyalele. Lokhu kungamandla Ami, kulapho kulele khona ukuhlakanipha kwalo lonke uhlelo Lwami lokuphatha. Akekho noyedwa ongaqonda ngokuphelele, akekho ongakhuluma ngokucacile. Konke kwenziwa Yimi mathupha, futhi kulawulwa Yimi ngedwa.

Labo abangawazi amazwi Ami, labo abangabazi ubuntu Bami obejwayelekile, nalabo abedelela ubunkulunkulu Bami bayobhujiswa bashabalale. Akekho oyoxolelwa kulokhu, futhi bonke kufanele batholakale befanelekile kule ngxenye, ngoba iyisinqumo Sami sokuphatha, futhi lokhu kuyisigatshana okubaluleke kakhulu ukusenza. Labo abangawazi amazwi Ami yilabo abalalele lokhu engikukhombe ngokucacile, nokho abakawazi, ngamanye amazwi labo abangaziqondi izindaba zokomoya (njengoba ngingasidalelanga abantu lesi sitho, angifuni okuningi kubona; ngifuna nje ukuba balalele amazwi Ami bese bewenza). Abayibo abantu bendlu Yami, abalona uhlobo olufanayo Nami; bangabendawo kaSathane. Ngakho angifuni noyedwa walaba bantu ongaqondi izindaba zokomoya. Ngaphambili, nacabanga ukuthi ngase ngiqhele kakhulu; namuhla nizoqonda. Zingakhuluma kanjani izilwane noNkulunkulu? Kunomqondo kodwa lokhu? Labo abangabazi ubuntu Bami obejwayelekile yilabo abasebenzisa imibono yabo ukulinganisela lokho engikwenza ebuntwini Bami. Esikhundleni sokulalela, bona, ngamehlo abo enyama, bazama ukungihlaziya. Mhlawumbe ngikhulumele ize? Ngithe ubuntu Bami obejwayelekile buyingxenye Yami engingeke ngehlukane nayo, uNkulunkulu ophelele uqobo Lwakhe, futhi lokhu kuyindlela efanele ubuntu Bami obejwayelekile nobunkulunkulu obuphelele okusebenzisana ngayo ngokuzwana: Lapho izinto engizenza ngobuntu Bami obejwayelekile zingavumelani nemicabango yabantu, labo abangiphikisayo nalabo abangafanelene Nami bayambulwa. Emva kwalokho, ubunkulunkulu Bami obuphelele bukhuluma ngobuntu, ngibhekane nabanye abantu ngale ndlela. Uma ungakuqondi engikwenzayo kodwa ulalela nokho, lolu hlobo lomuntu angilulahli, kodwa ngiyalukhanyisela. Lolu wuhlobo lomuntu engiluthandayo, futhi ngenxa yokulalela kwakho ngiyakukhanyisela. Labo abedelela ubunkulunkulu Bami bahlanganisa labo abangawazi amazwi Ami, labo abangahambisani nobuntu Bami obejwayelekile, nalabo abangakuvumi engikwenza ebunkulunkulwini (isibonelo, ukuthukuthela Kwami noma ukwakha ibandla njalonjalo). Lokho kungukuvezwa kokwedelelwa kobunkulunkulu Bami. Kodwa kukhona into eyodwa engiyigcizelelayo futhi umuntu wonke kini okufanele ayinake: Labo abangahambisani nomuntu engiwuye namuhla bamelana nobunkulunkulu Bami. Kungani ngilokhu ngithi umuntu engiwuye unguNkulunkulu uqobo Lwakhe ophelele? Isimo somuntu engiwuye siqukethe sonke isimo sobunkulunkulu; ningangilinganisi ngokusebenzisa imicabangoo yobuntu. Ngisho manje, abantu abaningi basathi nginobuntu obejwayelekile ngakho-ke izinto engizenzayo akusho ukuthi zonke zilungile. Laba bantu—ave bezicelela ukufa nje? Abazi nelilodwa izwi lalokhu engikushoyo, futhi akungabazeki ukuthi bayinzalo yezimpumputhe, inzalo kadrako omkhulu obomvu! Ngizophinda ngitshele wonke umuntu (futhi ngeke ngisaphinda ngikusho emva kwalokhu, uma umuntu ekwephula futhi lokhu, nakanjani uyoqalekiswa): Amazwi Ami, ukuhleka Kwami, ukudla Kwami, ukuphila Kwami, ukukhuluma nokuziphatha Kwami konke kwenziwa Yimi—uNkulunkulu uqobo Lwakhe, futhi akukho nengxenye encinyane yobuntu ekhona kulokhu, ayikho! Ayikho nhlobo! Nonke kufanele niyeke ukudlala umacashelana, yekani izibalo zenu ezingenamsebenzi. Lapho niqhubeka ngokwengeziwe nalokhu niyobhubha ngokwengeziwe. Lalelani iseluleko Sami!

Ngihlala ngihlola ingaphakathi lenhliziyo yawo wonke umuntu, ngihlola igam anegana nesenzo nesenzo sabo, futhi ngibabona ngokucacile, ngabanye ngabanye, labo engibathandayo nalabo engingabathandi. Lokhu yinto abantu abangakwazi ukuyicabanga, futhi ngaphezu kwalokho, yinto abantu abangakwazi ukuyifeza. Sengisho okuningi futhi ngenze izinto eziningi; ngubani oyokwazi ukukhuluma ngokucacile ngokuthi yiziphi izinhloso eziyisisekelo senkulumo Yami, nokuyisisekelo somsebenzi Wami? Akekho ongakhuluma ngakho ngokucacile. Emva kwalokhu, ngiyokhuluma ngokwengeziwe; ohlangothini olulodwa lokhu kuyosusa bonke abantu engingabathandi, futhi kolunye, kuyonenza nihlupheke kakhudlwana kancane kulokhu, ukuze niphinde nizwe ukuvuka ekufeni kodwa ngobunzima obengeziwe. Lokhu ngeke kunqunywe ngabantu, futhi akekho ongakubalekela. Ngisho nikwazi lokhu manje, lapho kufika isikhathi niyobe ningakakwazi ukugwema lokhu kuhlupheka, ngoba ngisebenza kanje. Kufanele ngisebenze kanje ukuze ngifinyelele ezinhlosweni Zami, futhi ukuze ngenze intando Yami igcwaliswe phezu kwenu. Kungakho kubizwa “ngokuhlupheka okufanele nedlule kukho.” Inyama yenu ngeke ihlupheke futhi emva kwalokho, ngoba udrako omkhulu obomvu uyobe esebhujiswe Yimi, futhi ngeke alokothe alwe futhi. Lokhu kuyisinyathelo sokugcina ngaphambi kokungena emzimbeni; yisigaba sokuguquka. Kodwa ningesabi, ngiyonihola ngokuqinisekile ezinkingeni zonke. Kholwani ukuthi nginguNkulunkulu olungileyo uqobo Lwakhe. Lokho engikushilo nakanjani kuyofezeka. NginguNkulunkulu othembekile uqobo Lwakhe. Onke amazwe, yonke imihlaba, nawo wonke amahlelo kubuyela Kimi futhi kunqwabelana esihlalweni Sami sobukhosi. Lawa ngamandla Ami amakhulu, futhi ngiyokwahlulela yonke ingane yokuhlubuka, ngiziphonse echibini lomlilo nesibabuli, akekho oyosala, bonke kufanele bahlehle. Lesi yisinyathelo sokugcina sohlelo Lwami lokuphatha, futhi lapho lokhu sekuphethiwe, ngiyongena ekuphumuleni, ngoba konke kuyobe sekwenziwe, nohlelo Lwami lokuphatha luyobe selufike esiphethweni.

Ngenxa yokuthi isivinini somsebenzi Wami sesandile (nakuba inhliziyo Yami ingakhathazekile), ngambula amazwi Ami kini nsuku zonke, nginambulela izimfihlakalo engiziphethe nsuku zonke, ukuze nikwazi ukulandela eduze ezinyathelweni Zami. (Lokhu wukuhlakanipha Kwami, ukusebenzisa amazwi Ami ukuphelelisa abantu, kodwa futhi ukushaya abantu. Bonke bafunda amazwi Ami, futhi bayakwazi ukwenza ngokuhambisana nentando Yami emazwini Ami. Labo abanomqondo ophambene bayoba nomqondo ophambene, labo okufanele bambulwe bayokhombisa ubunjalo babo, abedelelayo bayodelela, nalabo abangithanda ngokwethembeka bayokwethembeka nakakhulu. Ngalokhu, bonke bangalandela izinyathelo Zami. Izimo eziningana engizibalile zonke ziyizindlela zendlela engisebenza ngayo futhi yizinhloso engifuna ukuzifeza.) Esikhathini esedlule ngithe: Noma ngabe nginihola kanjani, kufanele nifune ngendlela efanayo; noma ngithini kini, kufanele nilalele. Iyini inhloso nokubaluleka kwezwi Lami? Niyaqonda? Bangaki abantu abangakusho ngokugcwele lokhu? Lapho ngithi “Noma nginihola kanjani, kufanele nifune ngendlela efanayo,” angibhekisile kuphela ekuqondiseni engikunikeza njengomuntu engiwuye; ngibhekise nasemazwini engiwakhulumayo nasendleleni engiyithathayo. Namuhla, leli zwi ligcwaliseke ngempela. Lapho ngiqeda ukukhuluma amazwi Ami, zonke izinhlobo zobuso bobudimoni ziyadalulwa phambi kokukhanya ebukhoneni Bami, ukuze nibubone bonke ngokucacile. Leli zwi Lami aliyiso kuphela isimemezelo kuSathane, kodwa liwukuphathisa nina nonke. Abaningi kini bayaliziba leli zwi, bekholwa ukuthi liyisipho kini, kodwa aniboni ukuthi leli yizwi lokwahlulela, izwi eliphethe igunya. Inhloso yamazwi Ami ukuyalela uSathane ukuba angisebenzele ngokufanele futhi angilalele ngokuphelele. Ezimfihlakalweni engizambulile esikhathini esedlule, kusekhona eziningi eningakaziqondi, ngakho esikhathini esizayo ngizokwambula ezengeziwe kini, ukuze nibe nokuqonda okucace nokuphelele ngokwengeziwe.

Lapho kufika izinhlekelele, bonke abantu bayethuka. Bonke abantu balila ngosizi futhi bezwe bezizonda izinto ezimbi abazenza esikhathini esedlule, kodwa ngaleso sikhathi sisuke sesedlule kakhulu isikhathi ngoba le yinkathi yolaka. Akuseyiso isikhathi sokusindisa abantu nokunikeza umusa, kodwa yisikhathi sokususa bonke abenzi bomsebenzi bese kuvunyelwa amadodana Ami abuse egameni Lami. Lokhu ngempela kwehlukile esikhathini esedlule futhi akukaze kwenzeke selokhu kwadalwa umhlaba. Ngoba ngadala umhlaba kanye, ngiyowubhubhisa umhlaba kanye, futhi lokho engikunqumele ngaphambili akukwazi ukuguqulwa yinoma ngubani. Amagama amabili “abantu abangamaKristu ahlangeneyo” kanye “nabantu abasha abangamaKristu omhlaba wonke ahlangeneyo” kukhulunyiwe ngawo ngaphambili. Kufanele achazwe kanjani? Ingabe abantu abangamaKristu ahlangeneyo babhekise emadodaneni angamazibulo? Ingabe uma kukhulunywa ngabantu abasha abangamaKristu omhlaba wonke ahlangeneyo nalapho kusuke kukhulunywa ngamadodana angamazibulo? Cha, abantu abakuhumushile ngokufanele. Ngoba imiqondo yabantu ikwazi ukuqonda izinto kufike kuleli zinga kuphela, ngizokucacisa lokhu kini lapha namanje. Abantu abangamaKristu ahlangeneyo nabantu abasha abangamaKristu omhlaba wonke ahlangeneyo abafani, kodwa banemiqondo eyehlukene. Nakuba ukubekwa kwala magama amabili kufana kakhulu, futhi engase abonakale eyinto efanayo, isimo sangempela singokuphambene ngokuphelele. Kubhekiswe kubani ngempela ngabantu abangamaKristu ahlangeneyo? Noma babhekise kuphi? Lapho kukhulunywa ngamadoda angamaKristu, wonke umuntu uyocabanga Ngami. Abenzi phutha nhlobo ngokwenza njalo. Ngaphezu kwalokho, emiqondweni yabantu, igama elithi “abantu” nakanjani liyosho izidalwa ezingabantu, futhi akekho umuntu ongalimatanisa nokunye. Lapho kukhulunywa “ngokuhlangene,” abantu bayocabanga ukuthi lokhu kungukubuthana kwabantu abaningi futhi bacishe babe yinto eyodwa, ngakho kuthiwa kuhlangene. Lapha kuyabonakala ukuthi imiqondo yabantu mincane kakhulu, futhi abakwazi ukuwuqonda nhlobo umqondo Wami. Manje, ngizoqala ngokusemthethweni ukuhlanganyela ngalokho abantu abangamaKristu ahlangeneyo abayikho (kodwa wonke umuntu kufanele abeke eceleni imicabango yakhe, kungenjalo akekho oyokwazi ukuqonda, futhi noma bengilichaza igama, abantu bebengeke bakukholwe noma bakuqonde): Lapho eqeda ukukhulunywa amazwi Ami, amadodana Ami angamazibulo onke ayokwazi ukwenza ngokuhambisana nentando Yami, futhi abonakalise intando Yami, ukuze abenhliziyonye futhi akhulume ngomlomo owodwa. Lapho bahlulela izizwe zonke nabo bonke abantu, bayokwazi ukwenza ukulunga Kwami, futhi besebenzise izinqumo zami zokuphatha; bawukuvezwa Kwami, futhi bawukubonakaliswa Kwami. Ngakho, kungashiwo ukuthi abantu abangamaKristu ahlangeneyo bayiqiniso lamadodana angamazibulo enza izinqumo Zami zokuphatha, bayigunya ezandleni zamadodana angamazibulo; futhi konke lokhu kuhlobene noKristu, okuholela egameni labantu abangamaKristu. Ngaphezu kwalokho, onke amadodana angamazibulo angenza ngokwentando Yami, ngakho ngisebenzisa igama lokuhlangana. Abantu abasha abangamaKristu omhlaba wonke ahlangeneyo basho bonke abantu abasegameni Lami, ngamanye amazwi, amadodana Ami angamazibulo, amadodana Ami, nabantu Bami. Igama “abasha” libhekise egameni Lami. Ngoba basegameni Lami (igama Lami liphethe konke, futhi lisha kuze kube phakade futhi aligugi nhlobo, aliguqulwa ngumuntu), futhi bayohlala bephila phakade esikhathini esizayo, bangabantu abasha bomhlaba wonke. “Ohlangeneyo” lapha umayelana nesibalo sabantu, futhi akufani nalokhu okwedlule. Lapho izwi lami likhulunywa, bonke kufanele bakholwe yilo. Ningangabazi. Susani imiqondo yenu nemicabango yenu yobuntu. Inqubo Yami yamanje yokwambula izimfihlakalo yiyo kanye inqubo yokususa imiqondo nemicabango yabantu (ngoba abantu basebenzisa imibono yabo ukulinganisa Mina nokulinganisa engikushoyo, ngisebenzisa izimfihlakalo Zami ezambuliwe ukususa imiqondo yobuntu nokususa ukucabanga kobuntu). Lo msebenzi uzoqedwa maduze. Lapho izimfihlakalo Zami zambulwa kuze kufike esigabeni esithile, abantu bayocishe bangabi nokunye ukucabanga ngamazwi Ami futhi bayoyeka ukusebenzisa imiqondo yabo ukulinganisa Mina. Lokho abakucabangayo nsuku zonke, ngiyokwambula, futhi ngiyogadla ngokuphindisela. Eqophelweni elithile, abantu ngeke besacabanga, amakhanda abo ngeke abe nalutho engasenamicabango, futhi lokho kuyoba lapho niyongena khona endaweni yokomoya. Kufanele nisuse imibono yobuntu ngaphambi kokuba ngcwele futhi ningangcoli bese ningena endaweni yokomoya, futhi lokhu kungumqondo wokuqala wokuthi “Ngiwumzimba wokomoya ongcwele.” Kodwa kufanele nenze ngokuhambisana nezinyathelo Zami, futhi ngaphambi kokuthi nibone, isikhathi Sami siyofika.

Lapho amazwi Ami efinyelela ezingeni elithile lokuqina, abantu abaningi bayahoxa ngenxa yawo—futhi kungalo mzuzu kanye lapho kwembulwa khona amadodana Ami angamazibulo. Ngishilo ukuthi ngeke ngiphakamise nomunwe, kodwa ngiyosebenzisa kuphela amazwi Ami ukufeza zonke izinto. Ngisebenzisa amazwi Ami ukubhubhisa lokho engikuzondayo, futhi ngisebenzisa amazwi Ami ukuphelelisa amadodana Ami angamazibulo. (Lapho amazwi Ami ekhulunywa, imidumo eyisikhombisa iyozwakala, futhi kulowo mzuzu amadodana Ami angamazibulo Nami siyoguquka isimo bese singena endaweni yokomoya.) Lapho ngithi uMoya Wami usebenza mathupha, ebengikusho ukuthi amazwi Ami afeza konke, futhi ngalokhu umuntu uyabona ukuthi nginamandla onke. Ngakho, umuntu uyibona ngokucace okukhulu ngokwengeziwe inhloso nenjongo yalowo nalowo musho Wami. Ngishilo ngaphambili, konke engikushoyo ngaphakathi kobuntu Bami kuyingxenye yokubonakaliswa Kwami. Ngakho, labo bantu abangakwazi ukuqiniseka futhi abangakholwa kulokho engikushoyo ngaphakathi kobuntu Bami obejwayelekile kufanele basuswe! Ngigcizelele ngokuphindaphinda ukuthi ubuntu Bami obejwayelekile buyingxenye engenakusilela yobunkulunkulu Bami obuphelele, kodwa abantu abaningi kakhulu basagxila ebunkulunkulwini Bami obuphelele lapho benganaki ubuntu Bami. Niyizimpumputhe! Uthi angihambisani nemibono yakho, nokuthi umuntu engiwuye akahambisani noNkulunkulu wakho. Ingabe laba bantu bangahlala embusweni Wami? Ngiyokugxoba ngaphansi kwezinyawo Zami! Lokotha nje ungihlubuke! Lokotha nje uqhubeke nenkani engaka! Ukumamatheka Kwami akuhambisani nemiqondo onayo, ukukhuluma Kwami akumnandi ezindlebeni Zakho, akunjalo? Zonke lezi zinto kufanele uzithande—ingabe uNkulunkulu unjalo? Futhi laba bantu bafuna ukuhlala endlini Yami, futhi bamukele izibusiso embusweni Wami? Ingabe awuphuphi emini? Kungenzeka kanjani kube khona into emangalisa kangako! Ufuna ukungangilaleli, kodwa ube ulokhu wamukela izibusiso Kimi. Ngithi kuwe: Ngeke kwenzeke! Labo abangena embusweni Wami futhi bamukele izibusiso kufanele kube abantu engibathandayo, njengoba ngishilo izikhathi eziningi. Kungani ngigcizelela la mazwi? Ngiyakwazi futhi ngiyakuqonda lokho wonke umuntu akucabangayo enhliziyweni yakhe, angidingi ukukhomba yonke imicabango yakhe. Izimo zabo zangempela zizokwambulwa ngamazwi Ami okwahlulela futhi bonke bayokhala ngosizi phambi kwesihlalo Sami sokwahlulela. Leli yiqiniso elicacile okungekho muntu ongaliguqula! Ekugcineni, ngiyobangenisa emgodini ongenamkhawulo ngabanye ngabanye. Lokhu kungumthelela wokugcina wokwahlulela Kwami uSathane ongudeveli. Kufanele ngisebenzise ukwahlulela nezinqumo zokuphatha ukuze ngiphathe umuntu ngamunye, futhi lokhu kuyindlela Yami yokusola. Ingabe ninolwazi lwangempela ngalokhu? Angidingi ukunika uSathane isizathu, ngisebenzisa nje induku Yami yensimbi ukumshaya aze agebele ekufeni ezinxusela isihe kaningi. Ngakho lapho abantu befunda amazwi Ami okwahlulela, abakwazi ukuqonda ngisho isicucu sakho, kodwa ngokokubuka Kwami, umugqa nomugqa, nomusho nomusho uwukwenziwa kwezinqumo Zami zokuphatha. Lokhu kuyiqiniso elicacile.

Kusuka namuhla ngiletha ukwahlulela, lokhu kubandakanya isihlalo sokwahlulela. Ngaphambili benilokhu nithi nizokwamukela ukwahlulela ngaphambi kwesihlalo sikaKristu. Niyakuqonda ukwahlulela, kodwa anikwazi ukucabanga isihlalo sokwahlulela. Mhlawumbe abanye abantu bacabanga ukuthi isihlalo sokwahlulela siyinto ebonakalayo, bangasicabanga njengetafula elikhulu, noma mhlawumbe isihlalo sokwahlulela njengasemhlabeni wezwe. Empeleni, encazelweni Yami kulokhu, ngeke ngikuphike enikushilo, kodwa Kimi, izinto ezisemicabangweni yabantu zisenomqondo ocashile. Ngalokhu lisebanzi igebe phakathi kwemicabango yabantu nomqondo Wami wokuqala njengebanga eliphakathi kwezulu nomhlaba. Emibonweni yabantu, kukhona abantu abaningi abalele phambi kwesihlalo sokwahlulela, bekhala ngosizi futhi benxusa isihe. Lokhu sekuyisicongo sokucabanga kobuntu futhi akekho ongacabanga okunye okungaphezu kwalokho. Siyini-ke isihlalo sokwahlulela? Ngaphambi kokwambula izimfihlakalo, kufanele niphike konke enikucabangile ngaphambili futhi kulapho kuphela umgomo wami ungafezwa khona. Le iyona kuphela indlela imiqondo nemicabango yenu kule ndawo engasuswa ngayo. Kufanele nilalelisise ngazo zonke izikhathi lapho ngikhuluma. Akufanele ninganaki. Isihlalo Sami sokwahlulela silokhu simiswe kusuka ekudalweni komhlaba. Ezinkathini nasezizukulwaneni ezedlule, abantu abaningi bafile phambi kwesihlalo Sami sokwahlulela, futhi abantu abaningi bavukile phambi kwaso, babuyela ekuphileni. Kungashiwo futhi ukuthi kusuka ekuqaleni kuya ekugcineni ukwahlulela Kwami akumi neze, ngakho isihlalo Sami sokwahlulela sihlala sikhona. Lapho kukhulunywa ngesihlalo sokwahlulela, abantu bonke banophawu lokwesaba kubo. Ngempela, kusuka kulokho engikusho ngenhla, anazi nhlobo ukuthi isihlalo sokwahlulela siyini. Isihlalo sokwahlulela nokwahlulela kukhona kanyekanye, kodwa kuyizinto ezimbili ezehlukene. (Lokhu akukhona okubonakalayo, kodwa kubhekise emazwini. Abantu abakwazi nhlobo ukukubona.) ukwahlulela kubhekise emazwini Ami. (kungakhathaleki ukuthi anzima noma athambile, onke abandakanyiwe ekwahluleleni Kwami. Ngalokhu, noma yini engiyikhuluma ngomlomo Wami iwukwahlulela.) Ngaphambili, abantu behlukanisa amazwi ezinhlotsheni eziningi ezehlukene, kuhlanganisa amazwi okwahlulela, amazwi amnandi, namazwi anikeza ukuphila. Namuhla, ngizonicacisela ukuthi ukwahlulela namazwi Ami kuxhumene. Ngamanye amazwi, ukwahlulela kungamazwi Ami, futhi amazwi Ami awukwahlulela. Akufanele nikhulume ngakho ngokwehlukana. Emicabangweni yabantu, bacabanga ukuthi amazwi anzima awukwahlulela, kodwa abantu banokuqonda okungaphelele. Konke engikushoyo kuwukwahlulela. Ukuqala kokwahlulela okushiwo esikhathini esedlule kubhekise eMoyeni Wami uqala ngokusemthethweni ukusebenza kuyo yonke indawo futhi wenza izinqumo Zami zokuphatha. Kulo musho, “ukwahlulela” kubhekise kokungokoqobo kwangempela. Manje ngizochaza isihlalo sokwahlulela: Kungani ngithi isihlalo sokwahlulela sikhona kusuka phakade kuya phakade futhi sihamba nokwahlulela Kwami? Niyasiqonda ngokuchaza Kwami ukwahlulela? Isihlalo sokwahlulela sibhekise kumuntu engiwuye. Kusuka phakade kuya phakade, ngihlala ngibeka imibono Yami futhi ngikhuluma. Ngiphila phakade, ngakho isihlalo Sami sokwahlulela nokwahlulela Kwami kuyohlala kukhona kanyekanye. Lokhu kufanele kucace manje! Abantu bangiphatha njengento esemicabangweni yabo, kodwa mayelana nalokhu anginigxeki futhi anginilahli. Ngifisa kuphela ukuthi nibe nenhliziyo elalelayo futhi namukele isambulo Sami, bese nazi kuso ukuthi nginguNkulunkulu ophethe konke uqobo Lwakhe.

Amazwi Ami awaqondakali ngokuphelele kubantu, kulukhuni kubo ukuthola izinyathelo Zami, futhi intando Yami ayiqondakali kubo. Ngakho, isimo enikuso namuhla (ukwazi ukwamukela isambulo Sami, ukuqonda intando Yami ngaphakathi kwaso, nokulandela izinyathelo Zami ngaso) ngokuphelele kuwumphumela wezenzo Zami ezimangalisayo, umusa Wami nesihawu Sami. Ngelinye ilanga, ngiyoze ngikwenze ubone ukuhlakanipha Kwami, ubone engikwenzile ngezandla Zami, futhi ubone isimangaliso somsebenzi Wami. Khona-ke, umongo walo lonke uhlelo Lwami lokuphatha uyokwambulwa ngokuphelele phambi kwamehlo enu. Kulo lonke izulu nomhlaba nansuku zonke, kukhona izibonakaliso zezenzo Zami ezimangalisayo, futhi zonke zingenzela umsebenzi ukuze uhlelo Lwami lokuphatha lufezwe. Lapho lokhu kwembulwa ngokuphelele, niyobona ukuthi yiluphi uhlobo lwabantu engilulungiselele ukwenza umsebenzi, yiluphi uhlobo lwabantu engilulungiselele ukugcwalisa intando Yami, yikuphi engikufeze Ngokwami, yiluphi uhlobo lwabantu olukhalayo, yiluphi uhlobo lwabantu olugedla amazinyo alo, yiluphi uhlobo lwabantu oluzokwehlelwa yimbubhiso, futhi yiluphi uhlobo lwabantu oluzobhubha. “Ngembubhiso,” ngibhekise kulabo abayophonswa echibini lomlilo nesibabuli, futhi abayosha ngokuphelele; “ngokufa okuphakade,” ngisho labo abayophonswa emgodini ongenamkhawulo ukuze bahlale khona phakade. Ngakho, ningadidanisi ukubhujiswa nokufa okuphakade kube sengathi yinto eyodwa. Kunalokho, lokhu kokubili kwehlukene kakhulu. Abenzi bomsebenzi abashiya igama Lami namuhla bayokwehlelwa ukufa okuphakade, futhi labo abangebona abegama Lami bayokuya ekubhujisweni. Kungakho ngithi labo abehlelwa ukufa okuphakade bayonginika udumo olungapheli emva kokwahlulela Kwami, kodwa labo bantu ngeke kususwe kubo ukusola Kwami, bayohlala bamukela ukubusa Kwami. Lokhu kungakho ngithi umgodi ongenamkhawulo yisandla engisisebenzisayo ukusola abantu. Ngithi futhi konke kusezandleni Zami. Nakuba ngithe “umgodi ongenamkhawulo” ubhekise ethonyeni likaSathane, kusezandleni Zami futhi ukuthi ngiwusebenzisele ukusola abantu. Ngakho, lapho ngithi konke kusezandleni Zami, akukho kuphikisana. Amazwi ami awanakho ukungabi nasibopho. Afanele futhi ayezwakala. Awakona ukuziqambela nje noma umbhedo, futhi wonke umuntu kufanele akholwe ngamazwi Ami. esikhathini esizayo, niyohlupheka ngenxa yalokhu. Ngenxa yamazwi Ami, abantu abaningi bayabanda, noma baphelelwe yithemba, noma badumale, noma bakhale, noma balile. Kuyoba khona zonke izinhlobo zezimpendulo. Ngelinye ilanga, lapho bonke abantu engibazondayo behoxa, umsebenzi Wami uyofezeka. Esikhathini esizayo, abantu abaningi bayowa ngenxa yamadodana angamazibulo, futhi ekugcineni bayoshiya isinyathelo ngesinyathelo. Ngamanye amazwi, indlu Yami iyokuya ngokuya iba ngcwele, futhi zonke izinhlobo zamadimoni ziyoqhela kancane eceleni Kwami, ngokuthula, ngokuthoba, futhi ngaphandle kwezwi lokukhononda. Emva kwalokho, amadodana Ami angamazibulo ayokwambulwa, futhi ngiyoqala isinyathelo esilandelayo somsebenzi wami. Yilapho kuphela amadodana angamazibulo eyoba khona amakhosi kanye Nami bese sibusa phezu kwalo lonke izulu nomhlaba. Lezi yizinyathelo zomsebenzi Wami, futhi ziyingxenye ebalulekile yohlelo Lwami lokuphatha. Ungakuzibi lokhu, kungenjalo uyoba nephutha.

Lapho amazwi Ami ambulwa kini yisikhathi engiyoqala ngaso umsebenzi Wami. Akukho nelilodwa izwi Lami elingeke ligcwaliseke. Kimi, usuku olulodwa lufana neminyaka eyinkulungwane, futhi iminyaka eyinkulungwane ifana nosuku olulodwa. Nikubona kanjani? Umqondo wenu ngesikhathi wehluke kakhulu Kowami, ngoba ngilawula umhlaba, futhi ngifeza zonke izinto. Umsebenzi Wami wenziwa usuku ngosuku, isinyathelo ngesinyathelo, nesigaba ngesigaba, futhi ngaphezu kwalokho isivinini somsebenzi Wami asimi nomzuzwana owodwa, siyaqhubeka imizuzu yonke. Kusuka ekudalweni komhlaba, amazwi Ami akaze aphazanyiswe. Selokhu ngiqhubekile nokukhuluma futhi ngaqhubeka nokuphimisela, ngisho nanamuhla, futhi kuyohlala kungaguqukile esikhathini esizayo. Nokho, isikhathi Sami silungiselelwe futhi sahlelwa, futhi sihleleke kakhulu. Ngiyokwenza engidinga ukukwenza lapho ngidinga ukukwenza (Kimi, konke kuyodedelwa, konke kuyokhululeka), futhi angiphazamiseki nakancane mayelana nezinyathelo zomsebenzi Wami. Ngingalungiselela wonke umuntu endlini Yami, ngingalungiselela wonke umuntu emhlabeni, kodwa angimatasa okutheni, ngoba uMoya Wami uyasebenza, uMoya Wami ugcwalisa yonke indawo, ngoba ngiwuNkulunkulu uqobo Lwakhe wekhethelo futhi umhlaba wonke usezandleni Zami. Ngalokhu, umuntu uyabona ukuthi nginamandla onke, ngihlakaniphile futhi inkazimulo Yami igcwalisa lonke igumbi lomhlaba.

Ngaphakathi Kimi, bonke bangathola ukuphumula futhi bonke bangakhululwa. Labo abangaphandle Kwami abakwazi ukuthola inkululeko nenjabulo ngoba uMoya Wami awukho kulaba bantu. Laba bantu babizwa ngokuthi abafileyo abangenamoya. Futhi ngibiza labo abangaphakathi Kimi ngokuthi abantu abaphilayo abanemimoya. Bangabami, futhi bayobuyela esihlalweni Sami sobukhosi. Labo abenza umsebenzi nalabo abangabakadeveli bangabafile abangenamoya, futhi kufanele babhujiswe bangabe besaba khona. Lokhu kuyimfihlakalo yohlelo Lwami lokuphatha, futhi yinto isintu esingakwazi ukuyiqonda ngohlelo Lwami lokuphatha, kodwa lokhu futhi ngikwenze kwaba sobala kuwo wonke umuntu. Labo abangebona Abami baphikisana Nami; labo abangabami yilabo abahambisana Nami. Lokhu akungatshazwa nhlobo, futhi kuyisimiso sokwahlulela Kwami uSathane. Lesi simiso kufanele saziwe yiwo wonke umuntu ukuze babone ukulunga nobuqotho Bami—bonke labo abavela kuSathane bayokwahlulelwa futhi bashiswe baphinde baphendulwe umlotha. Lokhu futhi kuwulaka Lwami, futhi umuntu angabona ngokudlulele isimo Sami. Kusuka manje kuya phambili, isimo Sami siyomenyezelwa ngokusobala—siyokuya ngokuya sambulwa kubo bonke abantu nakuzo zonke izizwe, kuzo zonke izinkolo, wonke amahlelo, nayo yonke imikhakha yempilo. Akukho okuyofihlwa. Konke kuyokwambulwa. Kungenxa yokuthi isimo Sami nesimiso sokwenza Kwami kuyizimfihlakalo ezifihlakele kakhulu esintwini okwenza kufanele ngenze lokhu (ukuze amadodana angamazibulo angoni izinqumo Zami zokuphatha, nokusebenzisa futhi isimo Sami esambuliwe ukwahlulela bonke abantu nazo zonke izizwe). Lolu uhlelo Lwami lokuphatha, futhi lezi yizinyathelo zomsebenzi Wami. Akekho ongaguqula lokho kalula. Sengiphile ngokwesimo sobunkulunkulu esiphelele ebuntwini Bami, ngakho angivumeli muntu ukuba one ubuntu Bami. (konke engikuphilayo kuyisimo sobunkulunkulu—kungakho ngithe ngaphambili, nginguNkulunkulu uqobo Lwakhe owedlule ubuntu obejwayelekile.) Ngeke neze ngixolele noma ngubani ongicasulayo, futhi ngiyomenza abhubhe kuze kube phakade! Khumbula! Lokhu engikunqumile; ngamanye amazwi, lokhu kuyingxenye yezinqumo Zami zokuphatha engenakusilela. Wonke umuntu kufanele akubone lokhu: umuntu engiwuye nguNkulunkulu, futhi ngaphezu kwalokho, uNkulunkulu uqobo Lwakhe. Lokhu kufanele kucace manje! Angikhulumi ngokunganakekeli. Ngisho futhi ngikhombe konke ngokucacile, uze uqonde ngokuphelele.

Isimo sishube kakhulu; hhayi ekhaya Lami kuphela, kodwa nakakhulu ngaphandle kwendlu Yami, ngicela ukuthi nifakazele igama Lami, niphile Ngokwami, futhi ningifakazele kuzo zonke izingxenye. Ngoba lezi manje yizikhathi zokugcina, konke sekulungile manje futhi konke kugcina ukubnakala kwakho kwasekuqaleni, futhi ngeke neze kuguquke. Labo okufanele balahlwe bayolahlwa, futhi labo okufanele bagcinwe bayogcinwa. Ningazami ukubambelela noma ukududula ngenkani. Ningaphazamisi ukuphatha kwami noma nibhidlize uhlelo Lwami. Kubantu, ngihlala nginothando futhi nginesihe esintwini, kodwa Kimi, isimo Sami sihlukaniswa ngokwezigaba zomsebenzi wami, ngoba nginguNkulunkulu ongokoqobo uqobo Lwakhe, futhi nginguNkulunkulu uqobo lwakhe wekhethelo. Ngiyikho kokubili ukungaguquleki futhi ngiguquka njalo. Lokhu kuyinto okungekho muntu okwazi ukuyiqonda. Kulapho nginitshela khona nalapho nginichazela khona kuphela lapho eniyocacelwa khona, lapho eniyoqonda khona. Kumadodana Ami, nginothando, nginesihe, ngilungile, ngiyaqondisa, kodwa angahluleli (ngalokho ngiqonde ukuthi angibhubhisi amadodana angamazibulo). Kulabo abangewona kwamadodana Ami, ngiguquka noma nini kuya ngokuguquka kwezinkathi: Nginothando, nginesihe, nginokulunga, nginobukhosi, ngiyahlulela, nginolaka, ngiyaqalekisa, ngiyashisa futhi ekugcineni ngibhubhisa inyama yabo. Labo ababhujiswayo bayoshabalala kanye nemimoya nemiphefumulo yabo. Kodwa kulabo abenza umsebenzi, kuyogcinwa kuphela imimoya nemiphefumulo yabo (mayelana nendlela yokwenza lokhu ngempela, ngiyonitshela lokhu kamuva, ukuze nikwazi ukuqonda). Nokho, abasoze babe nenkululeko futhi abasoze badedelwe, ngoba bangaphansi kwabantu Bami, futhi bangaphansi kokulawula kwabantu Bami. Isizathu ebesenza ngibenyanye kangaka abenzi bomsebenzi ukuthi bonke bayinzalo kadrako omkhulu obomvu, futhi labo abangebona abenzi bomsebenzi nabo bayinzalo kadrako omkhulu obomvu. Ngamanye amazwi, bonke labo abangewona amadodana angamazibulo bayinzalo kadrako omkhulu obomvu. Uma ngithi labo abasesihlanzweni banginika indumiso engapheli, ngiqonde ukuthi bayongisebenzela kuze kube phakade. Lokhu kuqoshwe etsheni. Labo bantu bayohlala beyizigqila, izinkomo, namahhashi. Ngingabanquma noma nini futhi ngingababusa njengokufisa Kwami, ngoba bayinzalo kadrako omkhulu obomvu futhi abanaso isimo Sami. Njengoba beyinzalo kadrako omkhulu obomvu, banesimo sakhe, okungukuthi, banesimo sezilwane. Lokhu kuyiqiniso ngokungephikwe, futhi akuguquki kuze kube phakade! Lokhu kungenxa yokuthi konke kunqunyelwe ngaphambili Yimi. Akekho ongakuguqula (ngiqonde ukuthi ngeke ngivumele muntu ukuthi ephule lo mthetho); uma uzama, ngiyokushaya ngikuwise!

Kufanele nibone ezimfihlakalweni ukuthi ngambula isinyathelo uhlelo Lwami lokuphatha nomsebenzi Wami okuqhubekele kuso, nibone engikwenzayo ezandleni Zami, nibone labo okwehlela kubo ukwahlulela nolaka Lwami. Lokhu wukulunga Kwami. Esisekelweni sezimfihlakalo engizambulile, ngihlela umsebenzi Wami futhi ngiphatha uhlelo Lwami. Akekho ongaguqula lokhu—kufanele kwenziwe isinyathelo ngesinyathelo ngokwesifiso sami. Izimfihlakalo ziyindlela umsebenzi Wami owenza ngayo, futhi ziyizimpawu zezinyathelo ohlelweni Lwami lokuphatha. Akekho oyonezela noma asuse noma yini ezimfihlakalweni Zami ngoba uma imfihlakalo ingalungile, indlela ayilungile. Kungani manje ngambula izimfihlakalo kini? Siyini isizathu? Ngubani phakathi kwenu ongasho ngokucacile? Futhi ngishilo ukuthi izimfihlakalo ziyindlela, pho-ke le ndlela iqondise kuphi? Iyinqubo enedlula kuyo nisuka enyameni ningena emzimbeni, futhi lesi yisigaba esibalulekile. Emva kokwambula Kwami izimfihlakalo, imiqondo yabantu iya ngokuya isuswa futhi imicabango yabo iya ngokuya iba ntekenteke, le yinqubo yokungena endaweni yokomoya. Ngalokhu ngithi umsebenzi Wami wenzeka ngezinyathelo, futhi akuwona ongacacile—lokhu ungokoqobo, futhi lokhu kuyindlela Yami yokusebenza. Akekho ongaguqula lokhu ngoba nginguNkulunkulu uqobo Lwakhe wekhethelo! Umsebenzi Wami uphethwa Yimi Ngokwami. Umhlaba wonke ulawulwa Yimi ngedwa, futhi ulungiselelwa Yimi ngedwa. Ngubani olokotha angangilaleli? (Ngokuthi “Mina ngedwa” ngiqonde uNkulunkulu uqobo Lwakhe, ngakho ningabambeleli kakhulu emiqondweni yenu.) ngobani abalokotha baphikisane Nami? Bayojeziswa kanzima! Niwubonile umphumela kadrako omkhulu obomvu! Lokhu kuyisiphetho sakhe, kodwa futhi kuyinto engenakugwemeka. Umsebenzi kufanele wenziwe Yimi ukuze ahlazeke, ngeke akwazi ukubuye avuke, futhi uyobhujiswa kuze kube phakade! Manje ngiqala ukwambula izimfihlakalo. (Khumbulani! Izimfihlakalo eziningi ezambulwayo yizinto enihlala nizisho ngemilomo yenu kodwa okungekho muntu oziqondayo.) Ngithe zonke izinto abantu abazibona njengezingaqediwe seziphethiwe emehlweni Ami, futhi izinto engizibona nje njengezisaqala zibonakala seziphethiwe kubantu. Kuyaziphikisa lokhu? Akunjalo. Abantu bacabanga ngaleyo ndlela ngoba banemibono nemicabango yabo. Izinto engizihlelayo ziphethwa ngamazwi Ami (zisunguleka lapho ngisho njalo futhi ziphethwa lapho ngisho njalo), kodwa akubonakali Kimi sengathi izinto engizishilo ziphethiwe. Lokhu kungenxa yokuthi kunomkhawulo wesikhathi ezintweni engizenzayo, ngakho ngibona lezi zinto njengezingaphelele, kodwa emehlweni abantu enyama (ngenxa yokwehlukana kokuqonda isikhathi) seziqediwe. Manje abantu abaningi bayangisola ngenxa yezimfihlakalo Zami ezambuliwe. Ngenxa yokuqala kokungokoqobo, ngenxa yokuthi izinhloso Zami azihambisani nemibono yabantu, bamelana Nami futhi bayangiphika. Lona nguSathane ezithandela emaqhingeni akhe. (Bafuna ukwamukela izibusiso, kodwa bebengacabangi ukuthi uNkulunkulu ubengeke ahambisane nemibono yabo kuze kube kuleli qophelo, ngakho bayahoxa.) Lokhu futhi kuwumthelela womsebenzi Wami. Bonke abantu kufanele bangidumise, bangihalalisele, futhi bangikhazimulise. Konke ngempela kusezandleni Zami futhi konke kungaphakathi kokwehlulela Kwami. Lapho bonke abantu begelezela entabeni Yami, lapho amadodana angamazibulo ebuya enqobile, lokho kuyisiphetho sohlelo Lwami lokuphatha. Kuyisikhathi sokuphetha uhlelo Lwami lokuphatha lweminyaka eyizinkulungwane eziyisithupha. Konke kulungiselelwa Yimi mathupha. Sengikusho izikhathi eziningi lokhu. Ngenxa yokuthi nisaphila emibonweni yenu ngikugcizelela kaningi lokhu, ukuze ningenzi phutha lapha bese niphazamisa uhlelo Lwami. Abantu abakwazi ukungisiza noma babambe iqhaza ekuphatheni Kwami, ngoba manje niseyinyama negazi (nakuba ningabami, nisaphila enyameni). Ngalokhu ngithi, labo abayinyama negazi abakwazi ukwamukela ifa Lami. Lokhu futhi kuyisizathu esiphambili sokukwenza ungene endaweni yokomoya.

Emhlabeni, ukuzamazama komhlaba kuwukuqala kwenhlekelele. Okokuqala, ngenza umhlaba, okusho izwe, uguquke. Lokho kulandelwa yizinhlupho nendlala. Lolu uhlelo Lwami, lezi yizinyathelo Zami, futhi ngiyogqugquzela yonke into ukuba ingisebenzele, iqede uhlelo Lwami lokuphatha. Ngalokhu wonke umhlaba uyobhujiswa, nangaphandle kokungenela Kwami ngokuqondile. Lapho ngiba yinyama okokuqala futhi ngibethelwa esiphambanweni, umhlaba wazamazama kakhulu; kuyoba ngokufanayo ekugcineni. Ukuzamazama komhlaba kuyoqala ngesikhathi kanye lapho ngingena endaweni yokomoya ngisuka enyameni. Ngakho ngithi, amadodana angamazibulo ngeke neze ehlelwe yinhlekelele. Abantu abangewona amadodana angamazibulo bayosala enhlekeleleni futhi bahlupheke. Ngakho, ngokwesintu, wonke umuntu uzimisele ukuba yindodana eyizibulo. Ekubikezeleni kwabantu akukhona ngenxa yokuthokozela izibusiso, kodwa ngokokuphunyuka ekwehlelweni yinhlekelele. Leli yicebo likadrako omkhulu obomvu. Kodwa ngeke ngimdedele. Ngiyomenza ehlelwe ukujezisa Kwami okunzima futhi bese esukuma engenzela umsebenzi (lokhu kubhekise ekupheleliseni amadodana nabantu Bami), kumenze njalo aluthwe ngamacebo akheo, amukele kuze kube phakade ukujezisa Kwami futhi amukele kuze kube phakade ukushiswa Yimi. Lokhu kuwumqondo wangempela wokwenza abenzi bomsebenzi bangidumise (ukubasebenzisa ukwambula amandla Ami amakhulu). Ngeke ngivumele udrako omkhulu obomvu anyonyobe angene embusweni wami, futhi ngeke nginikeze udrako omkhulu obomvu ilungelo lokungidumisa! (Ngoba akafanele, akaze afanele!) Ngiyomenza kuphela angenzele umsebenzi kuze kube phakade! Ngiyomenza kuphela awe phambi kwami. (Labo ababhujisiwe bangcono kunalabo abasekufeni okuphakade. Ukubhubha kuyisijeziso esinzima sesikhashana kuphela, kodwa labo abasekufeni kwaphakade bayokwehlelwa ukujeza kanzima kuze kube phakade, ngakho ngisebenzisa ukuwa. Ngoba laba bantu bangena ngokunyenya ekhaya Lami futhi bathokozele okuningi komusa Wami futhi banolwazi oluthile Ngami, ngisebenzisa izijeziso ezinzima. Mayelana nalabo abangaphandle kwendlu Yami, ungasho uthi abangazi lutho ngeke bahlupheke.) Emibonweni yabantu, bacabanga ukuthi ukubhujiswa kubi ngokwengeziwe kunokufa okuphakade, kodwa empeleni, labo abasekufeni okuphakade kufanele bajeziswe kanzima kuze kube phakade, futhi labo ababhubhayo bayophindela ekungabini yilutho kuze kube phakade.

Ngikhipha amazwi nsuku zonke, ngikhuluma nsuku zonke, futhi ngambula izimpawu nezimangaliso Zami ezinkulu nsuku zonke. Konke lokhu kuwumsebenzi woMoya Wami. Emehlweni abantu ngiwumuntu kuphela kodwa kukulobu buntu kanye lapho ngambula khona amandla Ami amakhulu.

Ngenxa yokuthi abantu bayamziba umuntu engiwuye futhi baziba izenzo Zami, bacabamga ukuthi lezi yizinto ezenziwa ngabantu. Kodwa kungani ungacabangi: Ingabe abantu bayakwazi ukufeza engikwenzayo? Abantu abangazi kuze kufike kuleli zinga, abawaqondi amazwi Ami, futhi abaziqondi izenzo Zami. Abantu ababi, abakhohlakalisiwe! Ingabe ngiyokugwinya nini? Ngiyokungcwaba nini echibini lomlilo nesibabuli? Ziningi kakhulu izikhathi engixoshwe ngazo eqenjini lenu, ziningi kakhulu izikhathi abantu abangithuke, bangihleka futhi bangithunaza ngazo, futhi ziningi kakhulu izikhathi abantu abangahlulele ngokusobala futhi bangedelela ngazo. Bantu abayizimpumputhe! Ingabe anazi ukuthi niwudaka nje olulingene isandla ezandleni zami? Ingabe anazi ukuthi niyizinto ezidalwe Yimi? Manje, ulaka Lwami luyadedelwa futhi akekho umuntu ongazivikela kulo. Bangacela intethelelo kaningi kuphela. Kodwa njengoba umsebenzi Wami usuqhubekele kuleli zinga, akekho ongakuguqula lokho. Labo abadaliwe kufanele baphindele odakeni. Akukhona ukuthi angilungile, kodwa ukuthi nikhohlakaliswe futhi nonakele ngokwedlulele, futhi kungenxa yokuthi nibanjwe nguSathane nase niba ngamathuluzi akhe. NginguNkulunkulu ongcwele uqobo Lwakhe, angikwazi ukungcoliswa, futhi angikwazi ukuba nethempeli elingahlanzekile. Kusuka manje kuya phambili, intukuthelo Yami ehangulayo (enzima ngokwengeziwe kunolaka) izoqala ukuthululelwa phezu kwazo zonke izizwe nabantu, futhi izoqala isole yonke inkucunkucu esuka Kimi kodwa engangazi. Ngibazonda ngokwedlulele abantu, futhi ngeke ngisaba nesihe, kodwa ngiyonisa zonke iziqalekiso Zami. Ngeke nhlobo kusaba khona sihawu nothando, konke kuyongqongqiswa kuphele, futhi kuyosala kuphela umbuso Wami, ukuze abantu Bami bangidumise endlini Yami, banginike inkazimulo, futhi bangihalalisele kuze kube phakade (lokhu kungumsebenzi wabantu Bami). Isandla Sami siyoqala ngokusemthethweni ukusola labo abangaphakathi nangaphandle kwendlu Yami. Abekho abenzi bobubi abayokwazi ukuphunyuka ekubanjweni nasekwahlulelweni Yimi. Wonke umuntu kufanele edlule kulobu bunzima bese engikhonza. Lokhu kuwubukhosi Bami, futhi ngaphezu kwalokho, kuyisinqumo sokuphatha engisimemezela kubenzi bokubi. Akekho ongasindisa omunye. Bangazibheka bazinakekele bona kuphela, kodwa ngisho bangenzani, ngeke bakwazi ukuphunyuka esandleni Sami sokusola. Isizathu sokuthi kuthiwe izinqumo Zami zokuphatha zinesihluku sambulwa lapha. Lokhu kuyiqiniso noma ngubani ongalibona ngamehlo akhe.

Lapho ngiqala ukuthukuthela, wonke amadimoni, amakhulu namancane, ayobaleka ahlakazeke, esaba ngokujulile ukuthi isandla Sami siyowashaya siwabulale. Kodwa akukho muntu ongaphunyuka ezandleni Zami. Ngiphethe zonke izikhali zokuzwisa ubuhlungu, isandla Sami silawula konke, konke kusebangeni lokubanjwa yisandla Aami, futhi akekho ongaphunyuka. Lokhu kungukuhlakanipha Kwami. Lapho ngifika endaweni yobuntu, ngase ngiqede zonke izinhlobo zomsebenzi wokulungiselela, ngibeka isisekelo sokuqala umsebenzi Wami phakathi kwabantu (ngoba nginguNkulunkulu ohlakaniphile, futhi ngibhekana ngokufanele nalokho okufanele kwenziwe nokungafanele kwenziwe). Emva kokuthi konke kulungiselelwe ngokufanele, ngaba yinyama ngase ngiza endaweni yobuntu, kodwa akekho owangibona. Ngaphandle kwalabo engibakhanyisele, wonke amadodana okuhlubuka ayangedelela, ayangehlisa, futhi ayangiziba. Kodwa ekugcineni, ngiyobenza baziphathe kahle futhi bathobe. Nakuba kubantu kubonakala sengathi angenzi okuningi, umsebenzi Wami omkhulu usuqediwe. (Abantu bonke balalela ngokuphelele umuntu engiwuye ezwini nasenhliziyweni. Lokhu kuwuphawu.) Namuhla, ngiyasukuma ngisole zonke izinhlobo zemimoya emibi engedelelayo. Kungakhathaleki ukuthi sebengilandele isikhathi eside kangakanani, kufanele basuke eceleni Kwami. Angifuni muntu omelene Nami (bayilabo abantula ukuqonda kokomoya, labo abaphethwe okwesikhashana yimimoya emibi, nalabo abangangazi). Angifuni noyedwa kubo! Bonke bazosuswa, bese beba ngamadodana okufa okuphakade! Emva kokungenzela umsebenzi namuhla, kufanele bahambe! Ningasali endlini Yami, ningabi ngabangenamahloni futhi niphile mahhala. Labo abangabakaSathane bonke bangamadodana kadeveli, futhi bayobhubha kuze kube phakade. Bonke abangedelelayo bayosuka ngokuthula eceleni Kwami, ngakho isivinini somsebenzi Wami siyokhululeka ngokwengeziwe kungasekho kuphazamiseka. Zonke izinto ziyokwenziwa ngokuyalela Kwami, ngaphandle kwezithiyo neziphazamiso. Konke kuyowa ngaphambi kwamehlo Ami futhi kubhujiswe emlilweni wami. Lokhu kukhombisa ukuba Kwami namandla onke nokuhlakanipha Kwami okuphelele (lokho engakwenza emadodaneni Ami angamazibulo). Kuyonezela inkazimulo enkulu ngokwengeziwe egameni Lami, futhi kwenezele inkazimulo eyengeziwe Kimi. Kusuka kulokho engikwenzayo nokusuka esimweni sephimbo Lami, niyabona nonke ukuthi ngiwuqede ngokugcwele umsebenzi Wami endlini Yami futhi ngiqalile ukuphendukela kwabeZizwe. Ngiqala umsebenzi Wami lapho futhi ngenza isigaba esilandelayo somsebenzi Wami.

Amazwi Ami amaningi awahambisani nemibono Yenu, kodwa madodana Ami, ningahambi. Ukuthi alifani nemibono yabantu akusho ukuthi akulona iphimbo Lami. Kungenxa yalokho kanye ukuba likwazi ukufakazelwa njengephimbo Lami. Uma lihambisana nemibono yabantu, khona-ke kuyobe kuwumsebenzi wemimoya emibi. Ngakho, kufanele nifake amandla engeziwe emazwini Ami, nenze engikwenzayo, futhi nithande engikuthandayo. Inkathi yokugcina futhi yinkathi lapho zonke izinhlekelele ziphinda zivuka khona futhi, futhi ngaphezu kwalokho yinkathi lapho ngambula khona zonke izimo Zami. Lapho amacilongo Ami angcwele onke eqala ukukhala, abantu bayokwesaba ngempela, futhi khona-ke akukho muntu oyolokotha enze okubi, kodwa kunalokho bayowa phambi Kwami, bakwazise ukuhlakanipha Kwami nokuba Kwami namandla onke. Vele, nginguNkulunkulu uqobo Lwakhe ohlakaniphile! Ngubani ongangiphikisa? Futhi ngubani olokotha asukume amelane Nami? Ngubani olokotha angavumi ukuhlakanipha Kwami? Ngubani olokotha angakwazi ukuba Kwami namandla onke? Lapho uMoya Wami wenza umsebenzi omkhulu kuzo zonke izindawo, abantu bonke bayakwazi ukuba Kwami namandla onke, kodwa umgomo Wami awukafinyeleleki. Ngifuna ukuthi abantu babone ukuba Kwami namandla onke ngenxa yolaka Lwami, babone ukuhlakanipha Kwami, futhi babone inkazimulo yesiqu Sami. (Konke lokhu kusemadodaneni angamazibulo, ngaphandle kwamaphutha. Ngaphandle kwawo, akekho ongaba yingxenye yesiqu Sami; lokhu kunqunywe Yimi.) endlini Yami, kunezimfihlakalo ezingapheli abantu abangakwazi ukuziqonda. Lapho ngikhuluma, abantu bathi anginasihe kakhulu, bathi abantu abaningi sebevele bayangithanda ngandlela thile, kodwa kungani ngithi bayinzalo kadrako omkhulu obomvu? Futhi kungani ngizobalahla ngabanye ngabanye? Ingabe akungcono ukuba nabantu abaningi endlini Yami? Kodwa namanje ngisenza kanje. Akukwazi ukuthi kube khona oyedwa ongaphezulu noma ongaphansi kwesibalo engangisinqumele ngaphambili. (Lesi yisinqumo Sami sokuphatha. Akukwazi ukungaguqulwa ngabantu kuphela, kodwa Nami uqobo Lwami angikwazi ukukuguqula, ngoba angikwazi ukuthambela uSathane. Lokhu kwanele ukukhombisa ukuhlakanipha Kwami nobukhosi Bami. nginguNkulunkulu oyedwa uqobo Lwakhe. Isimo Kuphela sithi abantu bayakhothama phambi Kwami; angithambi phambi kwabantu.) Leli yilona kanye iphuzu elehlisa uSathane. Bonke abantu engibakhethile bathobekile, bayathoba, futhi bathembekile, futhi bangisebenzela ngokuthobeka nasekufihlekeni. (USathane wayefisa ukusebenzisa lokhu ukuze angehlazise, kodwa ngalwa ngaziphindisela.) Isimo Sami siyabonakala kulaba bantu. Lapho ngibuya emva kokunqoba empini, ngiyogcoba amadodana Ami angamazibulo ukuba abe ngamakhosi embusweni Wami, futhi kulapho engiyoqala khona ukuphumula, ngoba amadodana Ami angamazibulo azoba ngamakhosi kanye Nami. Amadodana Ami angamazibulo amele mina, futhi aveza Mina. Emsebenzini wawo othobile nofihlakele ayangilalela, ekwethembekeni kwawo enza amazwi Ami, ekwethembekeni kwawo asho engikushoyo, futhi ekuthobeni kwawo aletha inkazimulo egameni Lami (ngaphandle kokwedelela noma ubulwane, kodwa ngobukhosi nolaka). Madodana Ami angamazibulo! Yisikhathi sokwahlulela umhlaba! Ngininika izibusiso, ngininika igunya, futhi nginihlomulisa ngezibusiso! Konke sekufeziwe, futhi konke kulawulwa yini, kulungiselelwa yini, ngoba nginguYihlo, ngiyinqaba yenu eqinile, ngiyisiphephelo senu, ngiyinqolobane yenu, futhi ngaphezu kwalokho ngiyiLowo Onamandla Onke, futhi ngiyikho konke okwenu! Konke kusezandleni Zami, futhi konke futhi kusezandleni Zenu. Hhayi namuhla kuphela, kodwa nayizolo, futhi nakusasa! Ingabe lokhu akufanele kuthakaselwe? Ingabe akufanelwe ukuhalalisa kwenu? Nonke, yamukelani Kimi ingxenye enifanele! Ngininika konke, futhi angongi nokuncane, ngoba yonke impahla Yami ngeyenu, futhi umcebo Wami uphezu kwenu. Lesi yisizathu sokuthi ngithe “kuhle kakhulu” emva kokudala nina.

Ingabe niyamazi oqondisa enikwenzayo, enikucabangayo, nenikushoyo namuhla? Futhi konke enikwenzayo nikwenzelani? Ngiyanibuza, ningena kanjani edilini lomshado weWundlu? Linamuhla? Noma lisesikhathini esizayo? Liyini idili lomshado weWundlu? Anazi, angithi? Khona-ke ngizonichazela: Lapho ngifika endaweni yabantu, ngangilungiselele zonke izinhlobo zabantu, izindaba, nazo zonke izinto ukuba zisebenzele umuntu engiwuye namuhla. Manje ngoba konke kuphethiwe, ngiphonsa abenzi bomsebenzi eceleni. Lokhu kuhlangana kuphi nedili lomshado? Lapho abantu bengisebenzela, okungukuthi, lapho ngenziwa iWundlu, ngizwa ukunambitheka kwedili lomshado. Lokho kusho ukuthi, bonke ubuhlungu engibuzwile, zonke izinto engizenzile, konke engikushilo, wonke umuntu engihlangane naye, nakho konke engikwenzile ekuphileni Kwami bekuqukethe idili lomshado. Emva kokugcotshwa komuntu engiwuye, nangilandela (ngalesi sikhathi ngangiyiWundlu), ngakho ngaphansi kokuhola Kwami, nizwe zonke izinhlobo zobuhlungu, izinhlekelele, ukulahlwa nokunyundelwa ngumhlaba, ukulahlwa ngumndeni, futhi niphila esibusisweni Sami. Konke lokhu kuyidili lomshado. Ngisebenzisa “idili lomshado” ngoba konke enginiholela ekutheni nikwenze ngokokuzuza nina. Kodwa konke lokhu kuyingxenye yedili. Esikhathini esizayo, umuntu angasho futhi namuhla, konke enikuthokozelayo, konke enikuzuzayo, futhi amandla obukhosi eniwabelana Nami konke kuyidili. Uthando Lwami luza kubo bonke labo abangithandayo. Labo engibathandayo bayohlala kuze kube phakade, abasoze basuswa, bayohlala phakade phakathi kothando Lwami. Kuphakade!

Lapho konke sekwambuliwe kuyoba lapho ngiphumula khona, futhi ngaphezu kwalokho, kuyoba yisikhathi lapho konke kuhlelekile khona. Ngenza umsebenzi Wami Ngokwami. Ngihlela konke futhi ngilungiselele konke Ngokwami. Lapho ngiphuma eSiyoni nalapho ngibuya, lapho amadodana Ami angamazibulo epheleliswe Yimi, ngiyobe sengiwuqedile umsebenzi Wami omkhulu. Emibonweni yabantu into eyenziwayo kufanele ikwazi ukubonakala futhi ithinteke, kodwa ngendlela engikubona ngayo, konke kuphethiwe ngesikhathi ngenza uhlelo Lwami. ISiyoni yilapho ngihlala khona futhi iyisiphetho Sami; kulapho ngambula khona ukuba Kwami namandla onke, futhi kulapho amadodana Ami angamazibulo Nami siyokwabelana khona ngenjabulo yethu yomndeni. Kulapho ngiyohlala khona nawo kuze kube phakade. ISiyoni, indawo enhle; iSiyoni, indawo abantu abayilangazelelayo; abantu abangenakubalwa abebelokhu beyilangazelela izinkathi eziningi, kodwa kusuka ekuqaleni, akukho ngisho oyedwa umuntu oke wangena eSiyoni. (Akukho noyedwa kwabangcwele nabaphrofethi bezinkathi ezedlule. Lokhu kungenxa yokuthi ngikhetha amadodana Ami angamazibulo ezinsukwini zokugcina, futhi bonke bayazalwa ngalesi sikhathi; futhi ngalokhu isihe nomusa Wami engikhulume ngakho kusobala ngokwengeziwe.) Wonke umuntu manje oyindodana eyizibulo uyongena eSiyoni Nami futhi athokozele leso sibusiso. Ngiphakamisa amadodana Ami angamazibulo ezingeni elithile ngoba anezinga Lami nomfanekiso Wami okhazimulayo futhi ayakwazi ukungifakazela nokungikhazimulisa futhi aphile Ngokwami. Ngaphezu kwalokho, ayakwazi ukunqoba uSathane futhi ehlise udrako omkhulu obomvu. Futhi kungenxa yokuthi amadodana Ami amsulwa ngokuphelele; ayilokhu engikuthandayo, nalabo engibakhethile nengibakhonzile. Isizathu sokuwaphakamisa ukuthi ayakwazi ukuma endaweni yawo futhi ayakwazi ukusebenza ngokuzithoba nangokuthula nokunikeza ubufakazi obunamandla Ngami. Ngikhiphe onke amandla Ami emadodaneni Ami angamazibulo futhi ngilungiselele ngokucophelela zonke izinhlobo zabantu, izigameko, nezinto zomsebenzi wawo. Ekugcineni ngiyokwenza ukuthi wonke umuntu abone inkazimulo Yami egcwele ngamadodana Ami angamazibulo. Ngeke ngiphoqe dimoni, futhi angesabi ukuthi azochachaza noma ubudlabha bawo ngoba nginofakazi, futhi nginegunya ezandleni Zami. Lalelani, bantu bohlobo lukaSathane! Lonke izwi engilishoyo nakho konke engikwenzayo konke ngokokuphelelisa amadodana Ami angamazibulo, ngakho kufanele ulalele umyalelo Wami futhi ulalele amadodana Ami angamazibulo, kungenjalo ngiyobhekana nawe ngokukwenza wehlelwe wukufa okuphakade okusheshayo! Amadodana Ami angamazibulo aseqalile ukwenza izinqumo Zami zokuphatha ngoba yiwo kuphela afanele ukuphakamisa isihlalo Sami sobukhosi, futhi sengiwagcobile. Noma ngubani ongalaleli amadodana Ami angamazibulo nakanjani akalungile. Ngaphandle kokungabaza bakhishwe ngudrako omkhulu obomvu ukuze bazophazamisa uhlelo Lwami lokuphatha, futhi lolo hlobo lwesigebengu luzokhishwa endlini Yami ngokushesha. Angilufuni lolo hlobo lwento ukuba lungenzele umsebenzi—luzobhekana nokubhubha okuphakade, futhi luzobhekana nakho maduze, ngaphandle kokulibala! Labo abangisebenzelayo kufanele ukuba sebekutholile ukuvunywa Yimi; kufanele balalele futhi banganaki inani abalikhokhayo. Uma behlubuka khona-ke abafanele ukungisebenzela futhi angisidingi isidalwa esifana naleso. Bayobaleka—angibafuni neze! Kufanele kunicacele lokho manje! Labo abangisebenzelayo kufanele bawenze kahle futhi bangadali izinkinga. Uma uzwa ungenathemba bese uqala ukudala izinkinga—ngizokuqeda ngokushesha! Ngabe wena ongenzela umsebenzi uyacacelwa ngalokho? Lokhu kuyisinqumo Sami sokuphatha.

Ukungifakazela kungumsebenzi wamadodana Ami angamazibulo, ngakho angidingi ukuthi ningenzele lutho—konke engikudingayo ukuba nenze umsebenzi wenu ngokufanele bese nithokozela izibusiso engininika zona. Lapho ngihamba emhlabeni wonke ngiya nasemaphethelweni omhlaba, ngakhetha futhi ngaphelelisa amadodana Ami angamazibulo. Lokhu yinto engayiqeda ngaphambi kokudala umhlaba; akekho phakathi kwesintu owazi lokho, kodwa umsebenzi Wami wafezwa ekuthuleni. Lokho akuhambisani nemibono yomuntu! Kodwa amaqiniso ngamaqiniso futhi akekho ongawaguqula. Amadimoni amakhulu namancane ambule izimo zawo zangempela ekuzenziseni kwawo, futhi bebeqondwe ukusola kwami emazingeni ehlukene. Kukhona izinyathelo zomsebenzi wami futhi kukhona ukuhlakanipha emazwini Ami. Kukhona enikubonile kulokhu engikushoyo nengikwenzayo? Ngabe ngukwenza izinto nje nokusho izinto? Ngabe amazwi Ami anesihluku nje, noma ayahlulela, noma ayaduduza? Lokhu kuzwakala kulula kakhulu, kodwa esintwini, ukubona lokho akuyona into elula. Akukho nje kuphela ukuhlakanipha, ukwahlulela, ukulunga, ubukhosi, nenduduzo emazwini Ami, kodwa ngaphezu kwalokho kuphethe enginakho nengiyikho. Izwi ngezwi emazwini Ami liyimfihlakalo engakwazi ukwambulwa yisintu. Amazwi Ami awaphikiseki nhlobo, futhi nakuba izimfihlakalo zambuliwe, ngokwamakhono esintu zisengaphandle komkhawulo wokucabanga nokuqonda. Izwi elilula kakhulu Kimi ukuliqonda, yinto elukhuni kakhulu ukuyiqonda kubantu, ngakho umehluko phakathi Kwami nomuntu unjengomehluko phakathi kwezulu nomhlaba. Kungakho ngifuna ukuguqula ngokuphelele izimo zamadodana Ami angamazibulo futhi ngiwenze angene ngokuphelele emzimbeni. Esikhathini esizayo, ngeke angene emzimbeni esuka enyameni kuphela, kodwa ayoguqula izimo zawo ngaphakathi ngokwamazinga ehlukene. Lolu wuhlelo Lwami. Lokhu kuyinto abantu abangakwazi neze ukuyenza—abanandlela nhlobo yokwenza lokho—ngakho manje ngisho nginganitshela ngemininingwane, ngeke niqonde. Ningangena kuphela ekuqondeni okungaphezu kwemvelo. Lokhu kungenxa yokuthi nginguNkulunkulu ohlakaniphile uqobo Lwakhe.

Lapho nibona izimfihlakalo nonke ngandlela thile ninokuphendula eninakho. Ngisho noma ningazemukeli noma ningazivumi ezinhliziyweni zenu, niyazemukela emazwini enu. Lolu hlobo lomuntu lukhohlisa kakhulu, futhi lapho ngambula izimfihlakalo, ngiyobasusa futhi ngibashiye ngabanye ngabanye. Kodwa konke engikwenzayo ngikwenza ngezinyathelo. Angenzi izinto ngokuxhamazela noma ngifike esiphethweni ngobumpumputhe; lokhu kungenxa yokuthi nginesimo sobunkulunkulu. Abantu abakwazi nhlobo ukubona ngokucacile engikwenzayo manje, engizokwenza esinyathelweni Sami esilandelayo. Abantu bayokwazi ukungilandela futhi bathathe isinyathelo esisodwa esiya phambili kuphela lapho ngikhuluma ngendlela Yami yokusebenza esinyathelweni esilandelayo. Konke kwenzeka ngaphakathi kwamazwi Ami, konke kwambulwa ngaphakathi emazwini Ami, ngakho akukho muntu okufanele angabi nesineke—ukwenzela Mina umsebenzi ngokufanele kwanele. Ngaphambi kwezinkathi ngenza isiphrofetho ngomkhiwane, kodwa ezinkathini akekho owayeseke wabona umkhiwane futhi akukho muntu owayengawuchaza, futhi ngisho lo mushwana wawushiwo ezindumisweni ezingasekuqaleni, akekho owayazi umqondo wawo wangempela. Lo mushwana wadida abantu “njengenhlekelele enkulu,” futhi wawuyimfihlakalo engingazange ngiyambulele isintu. Abantu babecabanga ukuthi umkhiwane mhlawumbe yisihlahla sezithelo ezinhle, noma mhlawumbe wawuphinde ubhekise kwabangcwele, kodwa babesekude kakhulu nomqondo wangempela. Ngizonitshela lokhu lapho ngivula umqulu ezinsukwini zokugcina. (Umqulu ubhekise kuwo wonke amazwi engiwakhulumile, amazwi Ami ezinsukwini zokugcina— lokhu konke kungaphakathi kuwo.) Umkhiwane ubhekise ezinqumweni Zami zokuphatha, nakuzo zonke izinqumo ngasinye, kodwa lokhu kuyingxenye nje yakho. Ukuqhuma kwesihlahla somkhiwane kubhekise Kimi ngiqala umsebenzi futhi ngikhuluma ngisenyameni, kodwa izinqumo Zami zokuphatha zazingakaziwa (okungenxa yokuthi lokho kwakungaphambi kokufakazelwa kwegama Lami futhi akekho owayazi izinqumo Zami zokuphatha). Lapho kufakazelwa futhi kusabalaliswa igama Lami, lapho lidunyiswa yibo bonke abantu, lapho izinqumo Zami zokuphatha zithela izithelo, leso yisikhathi umkhiwane uthela izithelo. Lokhu kuyincazelo egcwele kungashiywe lutho—konke kwambuliwe. (Ngisho lokhu ngoba emazwini Ami angaphambili, bekukhona ingxenye ebengingakayambuli ngokugcwele; ngakho benidinga ukulinda nokufuna ngesineke.)

Lapho ngiphelelisa amadodana angamazibulo, ngiyokwambula inkazimulo Yami egcwele, ukubonakala Kwami okuphelele emhlabeni emzimbeni, nangaphezulu kwabo bonke abantu, esiqwini Sami; kuyoba seNtabeni iSiyoni, enkazimulweni Yami, futhi kuyoba ngempela phakathi komsindo wezindumiso, futhi izitha Zami ziyoqhela eduze Kwami, zehlele emgodini ongenamkhawulo, echibini lomlilo nesibabuli. Lokho abantu namuhla abakwazi ukukucabanga kunomkhawulo, futhi akuhambisani nenhloso Yami yasekuqaleni; lesi yisizathu esenza ngibhekane nemibono nemicabango yabantu nsuku zonke uma ngikhuluma. Kuyoba khona usuku (usuku lokungena emzimbeni) lapho lokho engikushoyo kuyohambisana ngokuphelele nani futhi kungeke kube nokumelana Nami nhlobo, futhi kuleso sikhathi ngeke nisakwazi ukuba nemicabango yenu, futhi ngeke ngisakhuluma. Njengoba ningasenakho ukucabanga kwenu, ngiyonikhanyisela nje ngokuqondile—lokhu kuyisibusiso esithokozelwa ngamadodana angamazibulo, futhi lokho kuyoba lapho esebusa Nami njengamakhosi. Abantu abakholelwa ezintweni abangakwazi ukuzicabanga, futhi ngisho kukhona abakukholwayo, kungenxa yokukhanyisela Kwami okuthile. Kungenjalo akekho oyokholwa, futhi lokhu kuyinto okufanele kwedlulwe kuyo. (Ngaphandle kokwedlula kulesi sinyathelo, amandla Ami amakhulu abengeke akwazi ukwambuleka ngakho, okusho ukuthi ngisebenzisa amazwi Ami ukuyekisa abantu imibono yabo. Akekho omunye ongenza lo msebenzi, futhi akekho ongathatha indawo Yami. Yimi kuphela ongawuphetha, nokho, lokho akukhona okungephikwe. Kufanele ngenze lo msebenzi ngesintu.) Abantu bazizwa benamandla emva kokuzwa amazwi Ami, kodwa ekugcineni bonke bayahoxa. Akukho abangakwenza. Ngaso leso sikhathi, kukhona izimfihlakalo abantu abangakwazi ukuziqonda. Akekho ongacabanga okuzokwenzeka futhi ngiyonivumela ukuba nibone lokhu kwengikwambulayo. Ngalokho ningabona umqondo wangempela wokuthi kwami: “Ngiyosusa bonke labo abangakulungele ukusetshenziwa Yimi.” Amadodana Ami angamazibulo anezinhlobonhlobo zezibonakaliso futhi zinjalo nezitha zami. Bonke bayokwambulwa kini, ngabanye ngabanye. Khumbulani! Noma ngubani ngaphandle kwamadodana angamazibulo unomsebenzi wemimoya emibi. Bonke bayizinceku zikaSathane. (Bazokwambulwa maduze ngabanye ngabanye, kodwa kukhona abathile abadinga ukwenza umsebenzi kuze kube sekugcineni, nabanye abadinga ukwenza umsebenzi isikhathi esithile.) Ngaphansi komsebenzi wamazwi Ami, bonke bayokhombisa ubunjalo babo bangempela.

Zonke izizwe, yonke indawo, nalo lonke ihlelo kuthokozela umcebo wegama Lami. Ngenxa yokuthi inhlekelele iyafufusa manje, futhi isesandleni Sami, futhi ngilungiselela ukuya ngokuya ngiyithulula, bonke abantu bafuna indlela yeqiniso ngokuphuthumayo, okufanele ifunwe ngishop noma kungachaza ukuthi kufanele kukhokhwe inani eligcwele. Kuzo zonke izinto nginesikhathi Sami. Noma nini lapho ngithi kuyophethwa, kuyophethwa ngaleso sikhathi, ngalowo mzuzu, ngalowo mzuzwana. Akekho ongakuphazamisa noma akumise. Empeleni, udrako omkhulu obomvu uyisitha Sami esinqotshiwe. Ungumenzi womsebenzi Kimi, futhi wenza noma yini engimtshela ukuthi ayenze ngaphandle kokuzabalaza. Ngempela uyisilwane somthwalo Wami. Lapho umsebenzi Wami usuphethiwe, ngiyomphonsa emgodini ongenamkhawulo, echibini lomlilo nesibabuli (okubhekise kulabo ababhujiswayo). Ababhujiswayo ngeke bamane bezwe ukufa, kodwa bayojeziswa kanzima ngokungishushisa kwabo. Lo ngumsebenzi engisayowenza ngabenzi bomsebenzi—ngiyokwenza uSathane azinqume, azishabalalise, eshabalalisa ngokuphelele inzalo kadrako omkhulu obomvu. Le yingxenye eyodwa yomsebenzi Wami, futhi emva kwalokho, ngiyophendukela kwabeZizwe. Lezi yizinyathelo zomsebenzi Wami.

Zonke izizwe ziyobusiswa ngenxa Yakho; bonke abantu bayongikhulekela futhi bangidumise ngenxa Yakho. Umbuso Wami uyochuma futhi ukhule, futhi uyohlala phakade. Akekho oyovunyelwa ukuwunyathela futhi akukho okungahambisani Nami okuyovunyelwa ukuba kube khona, ngoba nginguNkulunkulu uqobo Lwakhe onobukhosi futhi ongacasuleki. Angivumeli muntu ukuba angahlulele, futhi angivumeli muntu ukuba angahambisani Nami. Lokhu kwanele ukukhombisa isimo Sami nobukhosi Bami. Lapho kukhona umuntu omelana Nami, ngiyomjezisa ngesikhathi Sami. Kungani kungekho muntu ongibone ngijezisa noma yimuphi umuntu? Kungenxa yokuthi kuphela isikhathi Sami asikafiki futhi isandla Sami asikenzi ngokwangempela. Nakuba izinhlekelele ezinkulu zithululiwe, lokhu kukhuluma nje ngalokho izinhlekelele ezinkulu ezinakho, ngenkathi okwangoqobo kwezinhlekelele ezinkulu kungakehleli muntu. Ingabe kukhona enikuqondile emazwini Ami? Ngizoqala ukudedela izinhlekelele ezinkulu zangokoqobo namuhla. Emuva kwalokhu, lowo omelana Nami uyoshaywa awiswe yisandla Sami. Esikhathini esedlule ngambule nje abantu abathile; kodwa akukho nhlekelele enkulu efikile. Namuhla kwehlukile esikhathini esedlule. Njengoba nginitshele konke mayelana nezinhlekelele ezinkulu, ngesikhathi esinqunyiwe, ngiyomemezela kubantu ukuba ngokoqobo, kwezinhlekele ezinkulu. Ngaphambi kwalokhu, akekho othintwe yinhlekelele enkulu, ngakho abantu abaningi (okungukuthi, amadodana kadrako omkhulu obomvu) baqhubekile nokwenza ngobudlabha nokunganaki. Lapho okungokoqobo kufika, lezi zidalwa ezingelutho ziyokholwa ngokuphelele. Kungenjalo wonke umuntu ngeke aqiniseke Ngami, futhi akekho oyocacelwa Ngami. Lokhu kuyisinqumo Sami sokuphatha. Kulokhu, kuyabonakala ukuthi indlela Yami yokusebenza (kubhekise endleleni Yami yokusebenza kubo bonke abantu) iqalile ukuguquka: Enzalweni kadrako omkhulu obomvu ngikhombisa ulaka Lwami, ngikhombisa ukwahlulela nesiqalekiso Sami, futhi isandla Sami siqalile ukusola bonke abamelana Nami. Kumadodana angamazibulo ngikhombisa isihe Sami nothando Lwami. Nangaphezu kwalokho, emadodaneni angamazibulo, ngikhombisa isimo Sami esingcwele nesingacasuleki; ngikhombisa igunya Lami, futhi ngikhombisa isiqu Sami. Abenzi bomsebenzi sebezinzile ukuze bangenzele umsebenzi, futhi amadodana Ami angamazibulo ayaziwa ngokwengeziwe. Ngokushaya ngiwise labo abamelana Nami ngenza abenzi bomsebenzi babone isandla Sami esingaxoleli lutho, ukuze bangenzele umsebenzi ngovalo nangokuqhaqhazela. Futhi ngenza amadodana Ami angamazibulo abone igunya Lami nokuba angiqonde kangcono ukuze akhule empilweni. Amazwi engiwakhulume esikhathini esedlule (kuhlanganisa nezinqumo zokuphatha, isiphrofetho, nokwahlulela zonke izinhlobo zabantu) aqala ukugcwaliseka ngokulandelana; okungukuthi, abantu bayobona amazwi Ami efezeka phambi kwamehlo abo, babone ukuthi awekho amazwi Ami angenazithelo, kodwa ukuthi onke angokoqobo. Ngaphambi kokugwaliseka kwamazwi Ami abantu abaningi bazohamba ngoba engakagcwaliseki. Lena yindlela engisebenza ngayo—akuwona kuphela umsebenzi wenduku Yami yensimbi, kodwa nangokungaphezulu uwukuhlakanipha kwamazwi Ami. Kulokhu, umuntu uyakubona ukuba Kwami namandla onke futhi abone ukuzonda Kwami udrako omkhulu obomvu. (Lokhu kungabonakala kuphela emuva kokuqala Kwami umsebenzi Wami. Manje abantu abathile bayambulwa—yingxenye encane kakhulu yokusola Kwami, kodwa akukwazi ukuhlanganiswa nezinhlekelele ezinkulu. Lokhu akulukhuni ukukuqonda. Ngalokhu kuyabonakala ukuthi kusuka manje kuya phambili indlela Yami yokusebenza iyoba lukhuni nangokwengeziwe ukuba abantu bayiqonde. Namuhla nginitshela ukuze ningabi buthakathaka ngenxa yalokhu lapho isikhathi sifika. Yilokhu engikubeka kini ngoba kuyokwenzeka izinto abantu abangakaze bazibone lokhu kwasukela endulo, nezinto ezizokwenza kube lukhuni kubantu ukuba babeke eceleni imizwelo yabo nokuzibona kwabo belungile.) Isizathu sokuthi ngisebenzise izindlela ezehlukene ukujezisa udrako omkhulu obomvu ukuthi uyisitha Sami futhi ungophikisana Nami. Kufanele ngibhubhise yonke inzalo yakhe—kulapho kuphela lapho engiyokwazi khona ukususa inzondo enhliziyweni Yami, futhi kulapho kuphela lapho engiyothobisa ngokufanele khona udrako omkhulu obomvu. Yilokhu kuphela okuwukubhubhisa ngokuphelele udrako omkhulu obomvu nokumphonsa echibini lomlilo nesibabuli nasemgodini ongenamkhawulo.

Akukhona izolo kuphela lapho ngiyokwenza khona amadodana Ami angamazibulo abuse kanye Nami futhi abe kanye Nami ekubuseni zonke izizwe nasekuthokozeleni izibusiso; kanti ngiyakwenza namuhla, futhi okubaluleke kakhulu, ngizophinde ngikwenze nakusasa. Ngiwufeze ngempumelelo umsebenzi Wami—kade ngisho kanje sonke isikhathi, futhi kungashiwo nokuthi ngaqala ukusho lokhu ekuqaleni ngesikhathi sokudala, kodwa abantu abakuqondi engikushoyo. Kusuka esikhathini sokudala kuze kube manje angikaze ngisebenze mathupha; ngamanye amazwi, uMoya Wami awukaze ngokuphelele wehlele phezu komuntu ukuze ukhulume noma usebenze. Kodwa namuhla kwehlukile esikhathini esedlule: UMoya Wami usebenza mathupha yonke indawo emhlabeni. Ngenxa yokuthi ezinsukwini zokugcina ngifuna ukuzuza iqembu labantu elizobusa emandleni kanye Nami, ngiqale ngithole umuntu onomqondo munye kanye Nami, umuntu ongase acabangele umthwalo Wami. Emva kwalokho, uMoya wami uyokwehlela ngokuphelele phezu Kwakhe ukuze uveze iphimbo Lami nokudedela izinqumo Zami nokwambula izimfihlakalo Zami emhlabeni. UMoya Wami uyomphelelisa mathupha; uMoya Wami uyomqondisa ngokuphelele. Ngenxa yokuthi uphila ebuntwini obejwayelekile, akekho ongabona ngokucacile. Lapho amadodana Ami angamazibulo engena emzimbeni, kuyocaca ngokuphelele ukuthi ingabe lokho engikwenzayo manje kungokoqobo yini. Ngempela, emehlweni abantu, emiqondweni yomuntu, akekho okholwayo futhi akekho ongalalela. Kodwa lokhu kuwukubekezelela Kwami abantu. Ngenxa yokuthi ukuba ngokoqobo akukafiki, ngakho abantu abakwazi ukukholwa futhi abakwazi ukuqonda. Akukaze kube nomuntu okholwa ngamazwi Ami emiqondweni yakhe yobuntu. Bonke abantu banje: Kungaba ukuthi bakholwa kuphela lokho okushiwo yinyama Yami, noma bakholwe kuphela yizwi lomoya Wami. Lokhu kuyinto okulukhuni kakhulu kubantu ukubhekana nayo. Uma bengayibonanga into yenzeka ngamehlo abo, futhi akekho ongayeka imiqondo yabo, futhi akekho ongakholwa engikushoyo. Yingakho ngisebenzisa izinqumo Zami zokuphatha ukujezisa lawo madodana okungalaleli.

Ngizishilo izinto ezinjengalezo ngaphambili: NgiyisiQalo nesiPhetho, futhi nginguye ophethe konke, kusukela ekuqaleni kuze kube sekugcineni. Ezinsukwini zokugcina, ngiyothola abantwana besilisa abanqobile abayizi-144,000. Niyaqonda ngokoqobo okuthile ngala mazwi—“abantwana besilisa abanqobile”—kodwa anicacelwa ngesibalo sezi-144,000. Emiqondweni yomuntu, inombolo kufanele ibhekise esibalweni sabantu noma esibalweni sezinto. Mayelana “nezi-144,000” ezilungisa “abantwana besilisa abanqobile”—“abantwana besilisa abanqobile abayizi-144,000,”—abantu bacabanga ukuthi kukhona abantwana besilisa abanqobile abayizi-144,000. Futhi ngaphezu kwalokho, abanye abantu bacabanga ukuthi yisibalo esisho okuthile okungokomfanekiso, futhi bathatha izi-140,000 nezi-4,000 njengezingxenye ezahlukene. Kodwa lezi zincazelo ezimbili azilungile. Akubhekiseli esibalweni sangempela, futhi ngaphezu kwalokho akubhekiseli esibalweni esingokomfanekiso. Kubantu, akekho ongangena kulokhu—abantu bezizukulwane ezedlule bonke babecabanga ukuthi kwakungaba yisibalo esingokomfanekiso. Isibalo “sezi-144,000” sinokuhlangana nabantwana besilisa abanqobile. Kanjalo, izi-144,000 zibhekise eqenjini labantu ezinsukwini zokugcina abayobusa, futhi engibathandayo. Okungukuthi, izi-144,000 zihunyushwa ngokuthi ziyiqembu labantu abaphuma eSiyoni futhi abayobuyela eSiyoni. Incazelo ephelele yabantwana besilisa abanqobile abayizi-144,000 yilena elandelayo: Bangabantu abaphuma eSiyoni beza emhlabeni base bekhohlakaliswa nguSathane, futhi ekugcineni abayobuye bazuzwe Yimi futhi abayobuyela eSiyoni kanye Nami. Emazwini Ami umuntu uyakwazi ukubona izinyathelo zomsebenzi Wami, okusho ukuthi akuyona into ekude ukuthi niyongena emzimbeni. Yingakho ngichaze futhi nganikhumbuza ngiphindelela mayelana nalokhu. Niyobona ngokucacile, futhi emazwini Ami niyothola indlela yokwenza; emazwini Ami niyothola isivinini somsebenzi Wami. Ukuthola isivinini somsebenzi kaMoya oNgcwele, kufanele nimhlukanise ezimfihlakalweni engizambulayo (ngoba akekho ongabona futhi akekho ongangena emsebenzini kaMoya oNgcwele). Yingakho ngambula izimfihlakalo ezinsukwini zokugcina.

Ekhaya Lami ngeke kube khona okungahambisani Nami, futhi kusuka manje kuya phambili ngizoqala ukukhuculula nokuhlanza, kancane kancane. Phakathi kwabantu, akekho ongangenelela, futhi akekho ongenza lo msebenzi. Lokhu kwambula ukuthi kungani ngisebenza mathupha ezinsukwini zokugcina. Futhi lokhu kuyisizathu sokunitshela izikhathi eziningi ukuthi nidinga nje ukuthokoza futhi anidingi kunyakazisa nomunwe. Yilokhu okwembulwa ngakho amandla Ami, ukulunga nobukhosi Bami, nazo zonke izimfihlakalo abantu abangakwazi ukuzixazulula. (Ngoba abantu abakaze babe nolwazi lohlelo Lwami lokuhlela noma ukuqonda izinyathelo zomsebenzi Wami, ezibizwa “ngezimfihlakalo.”) Lokho engiyokuzuza nalokho engiyokwenza ezinsukwini zokugcina kuyizimfihlakalo. Kusuka ngaphambi kokuba ngidale umhlaba, angikaze ngenze engikwenza namuhla futhi angikaze ngikhombise abantu ubuso Bami obukhazimulayo noma yinoma iyiphi ingxenye yesiqu Sami; uMoya Wami kuphela osebenze kwabanye abantu. (Ngenxa yokuthi kusukela esikhathi sokudala akukho muntu okwaze ukungiveza, angikaze ngivumele abantu ukuba babone isiqu Sami, futhi uMoya Wami usebenzile kwabanye abantu.) Kunamuhla kuphela lapho ngambule khona umfanekiso Wami okhazimulayo nesiqu Sami kubantu, futhi kumanje kuphela lapho bebone khona lezi zinto. Kodwa enikubonayo namuhla akukapheleli, futhi akukabi yilokhu engifuna nikubone. Engifuna nikubone kusemzimbeni kuphela, futhi njengamanje akekho osefinyelele kulo mbandela. Ngamanye amazwi, akekho ongabona isiqu Sami ngaphambi kokungena emzimbeni. Ngakho-ke ngithi ngiyokwambula isiqu Sami emhlabeni eNtabeni iSiyoni. Kulokhu kuyabonakala ukuthi ukungena eNtabeni iSiyoni kuyingxenye yokugcina yomsebenzi Wami. Ngesikhathi sokungena eNtabeni iSiyoni, umbuso Wami uyokwakhiwa ngempumelelo. Ngamanye amazwi, isiqu Sami siwumbuso. Isikhathi lapho amadodana angamazibulo engena emzimbeni yisikhathi kanye lapho umbuso uyofezwa khona, ngakho ngikhulume ngiphindelela ngodaba lwamadodana angamazibulo engena eNtabeni iSiyoni. Leli yiphuzu eliwumongo kulo lonke uhlelo Lwami lokuphatha, okungekho muntu oseke waluqonda ngaphambilini.

Lapho sengiguqule indlela Yami yokusebenza kuyoba nezinto ezengeziwe ezingale kokufinyelela komcabango wabantu, ngakho qaphelani mayelana nalokhu. Kukhona izinto ezingale kokufinyelela komqondo womuntu, kodwa lokhu akusho ukuthi engikushoyo akulungile. Ukuthi nje kudingeka ngokwengeziwe ukuba abantu bahlupheke, futhi kudingeka ngokwengeziwe ukuba abantu babambisane Nami. Ungabi ngumuntu owenza umathanda nokungazithibi futhi ulandele nje imiqondo yakho. Ngoba bonke labo abangisebenzelayo bayawa kuleli phuzu. Ngisebenzisa amazwi Ami ukudalula imvelo yomuntu nokwambula imiqondo yomuntu. (Kodwa labo abangenzela umsebenzi, ngoba angiyiguqulile imiqondo yabo, bayawa nje, kanti ngiguqule imiqondo yalabo abangamadodana Ami angamazibulo futhi ngasusa ukucabanga kwabo ngalokhu.) Ngakho ekugcineni, onke amadodana Ami angamazibulo ayopheleliswa ngenxa yezimfihlakalo engizambulile.

Ukuthi “amazwi nokungokoqobo kuqhubeka ngokuhambisana” kuyingxenye yesimo Sami sokulunga. Kula mazwi, nakanjani ngiyokwenza ukuthi wonke umuntu abone sonke isimo Sami. Abantu bacabanga ukuthi lokho akukwazi ukufezeka, kodwa Kimi kulula futhi kuyajabulisa, futhi akudingi mandla. Lapho amazwi Ami ephuma ngokushesha kuba khona okungokoqobo okubonwa yiwo wonke umuntu. Lokhu kuyisimo Sami. Lapho ngisho izinto ezithile, lezo zinto nakanjani zizofezeka. Kungenjalo, bengingeke ngikhulume. Emiqondweni yomuntu igama elithi “insindiso” likhulunyelwa bonke abantu, kodwa lokhu akuhambisani nenhloso Yami. Esikhathini esedlule ngithe “Ngihlala ngisindisa labo abangazi nalabo abafuna ngentshisekelo.” Lapha izwi elithi “ukusindisa” elikhulunywe mayelana nalabo abangenzela umsebenzi, futhi beliqonde ukuthi bengiyonikeza impatho ekhethekile kubenzi bomsebenzi abanjalo. Ngamanye amazwi, bengiyonciphisa isijeziso kulabo bantu. Nokho, labo benzi bomsebenzi abanobuqili nenkohliso bebeyoba phakathi kwezinto zokubhujiswa, okungukuthi, bengiyobezwisa ukujeziswa okunzima. (Nakuba bephakathi kwezinto zokubhujiswa, behluke kakhulu kulabo ababhujisiwe: Bayokwamukela ukujeziswa okuphakade okunzima, futhi ukujeziswa labo bantu abayokwamukela kuwukujeziswa kukadeveli, uSathane. Lokhu futhi kuwumqondo oyiqiniso walokho engikushilo lapho ngithi labo bantu bayinzalo kadrako omkhulu obomvu.) Kodwa angisebenzisi lezi zinhlobo zamazwi ngamadodana Ami angamazibulo; mayelana nawo ngithi ngiyobuyisa amadodana Ami angamazibulo futhi ayophindela eSiyoni. Ngakho bengihlala ngithi amadodana Ami angamazibulo ayilabo engibanqumele kusengaphambili nengibakhethileyo. Amadodana Ami angamazibulo aqala aba ngaWami, aphuma Kimi, ngakho kufanele abuyele lapha Kimi. Ukuqhathanisa amadodana kanye nabantu namadodana angamazibulo—kunomehluko ngempela ophakathi kwezulu nomhlaba: Nakuba amadodana nabantu bengcono kakhulu kunabenzi bomsebenzi, abasibo neze abangaBami. Kungashiwo futhi ukuthi amadodana nabantu abanezelwe kwabakhethwe phakathi kwesintu. Ngakho, bengihlala ngigxilise amandla Ami kumadodana angamazibulo, futhi khona-ke ngiyokwenza amadodana angamazibulo aphelelise la madodana nabantu. Lezi yizinyathelo zomsebenzi Wami wesikhathi esizayo. Manje akusizi ukunitshela, ngakho bengingavamile ukukukhuluma kumadodana nakubantu, kodwa kumadodana angamazibulo kuphela ngizikhulume ngokuphindaphinda futhi ngazisho ngokuphindaphindiwe lezi zindaba. Le yindlela Yami yokukhuluma nokwenza. Akekho ongaguqula lokhu—Yimi kuphela enginezwi lokugcina ngakho konke.

Nsuku zonke ngilwa nemiqondo yenu, futhi usuku nosuku nginihlaziya ngamunye. Lapho sengikhulume kwafika eqophelweni elithile, nibuyela emuva bese futhi nehlukanisa ubuntu Bami ebunkulunkulwini Bami. Kuleli qophelo, isikhathi sokwambula abantu sesifikile: Abantu bacabanga ukuthi ngisaphila enyameni futhi angiyena nhlobo uNkulunkulu uqobo Lwakhe, ukuthi ngisewumuntu noNkulunkulu usewuNkulunkulu, nokuthi uNkulunkulu akahlangene nalutho Nami. Saze sakhohlakala isintu! Ngaphambili ngikhulume amazwi amaningi, kodwa kudala nawaphatha sengathi awekho, futhi lokhu kungenza nginizonde ngokujulile! Eqinisweni, kungenza nginenyanye! Ngubani ongalokotha angicasule ngokunganaki, Mina enginguNkulunkulu ophelele uqobo Lwakhe, Mina enginakho kokubili ubuntu kanye nobunkulunkulu obuphelele? Ngubani ongalokotha amelane Nami emicabangweni yakhe? Emuva kokuba inhlekelele Yami eyesabekayo iqala ukwehla, ngiyobajezisa ngamunye, ngingadedeli muntu, kodwa kunalokho ngibajezisa bonke kanzima. UMoya Wami usebenza mathupha. Lokhu akusho ukuthi angiyena uNkulunkulu uqobo Lwakhe; ngokuphambene, kusho ukuthi nginguNkulunkulu uqobo Lwakhe onamandla onke. Abantu abangazi—bonke bamelana Nami futhi abakuboni ukuba Kwami namandla onke emazwini Ami, kodwa kunalokho bazama ukuthola okuthile emazwini Ami abangakusebenzisa ukungiphikisa nokuthola iphutha Kimi. Lapho ngelinye ilanga ngibonakala namadodana Ami angamazibulo eSiyoni, ngiyoqala ukubhekana nalaba bantu ababi. Kulesi sikhathi, ikakhulu ngenza lo msebenzi. Lapha ngikhulume kwafika eqophelweni elithile, isibalo esikhulu sabenzi bomsebenzi bayobe sebehlehlile, futhi amadodana angamazibulo ayobe esezwe lonke uhlobo lobunzima. Ngokuqhubeka kwalezi zinyathelo zomsebenzi ezimbili, umsebenzi Wami uyofika ekugcineni. Ngesikhathi esifanayo ngiyophindisela amadodana Ami angamazibulo eSiyoni. Lezi yizinyathelo zomsebenzi Wami.

Amadodana Ami angamazibulo ayingxenye ebalulekile yombuso Wami, kuwo okungabonakala ukuthi uqobo Lwami selusembusweni ngempela—umbuso Wami uzalwa ngokuzalwa kwamadodana Ami angamazibulo. Ngamanye amazwi, umbuso Wami ulokhu ukhona kusuka ekudalweni komhlaba, futhi ukuzuza amadodana Ami angamazibulo (okusho ukubuyisa amadodana Ami angamazibulo) ukuvuselela umbuso Wami. Kusuka lapho ungabona ukuthi amadodana angamazibulo anokubaluleka okukhulu. Uma kuphela kukhona amadodana Ami angamazibulo, khona-ke kuyoba khona umbuso, okungokoqobo kokubusa emandleni kube khona, kube khona impilo entsha, kuphele yonke inkathi endala. Le nqubo ayigwemeki, ngenxa yokuthi amadodana akulesi sikhundla, abonisa ukubhujiswa komhlaba, ukuchithakala kukaSathane, ukwambulwa kobunjalo bangempela kwabenzi bomsebenzi, ukuthi udrako omkhulu obomvu ngeke abe nenzalo futhi uyokwehlela echibini lomlilo nesibabuli—ngakho, labo abaphethe amandla nalabo abayinzalo kadrako omkhulu obomvu bavimba, bamelana, futhi babhidliza ngokuphindaphinda. Phakathi naleso sikhathi, ngiyaphakamisa, ngifakazele, futhi ngambule ngokuphindaphinda amadodana Ami angamazibulo. Ngoba yilabo kuphela abavela Kimi abafanele ukungifakazela; yilabo kuphela abafanelekela ukuphila Ngokwami, futhi yibo kuphela abanesisekelo sokungizuzela ukunqoba okuhle. Labo abaqhelelene Nami abayilutho olungaphezu kwesigaxana sobumba esandleni Sami—bonke, bayizinto ezidaliwe. Labo abangamadodana kanye nabantu abalutho ngaphezu kwalabo abangcono abakhethwa phakathi kwezidalwa ezidaliwe, kodwa abasibo Abami. Ngakho kunomehluko omkhulu phakathi kwamadodana angamazibulo namadodana. Amadodana awafanelekile nhlobo ukuqhathaniswa namadodana angamazibulo—abuswa futhi enganyelwe ngamadodana angamazibulo. Manje kufanele nicacelwe ngokusobala ngalokhu! Lonke izwi engilikhulumile liyiqiniso, futhi akukho ndlela elingamanga ngayo. Konke lokhu kuyingxenye yokuvezwa kwesiqu Sami, futhi kuyizwi Lami.

Ngithe angiwakhulumi amazwi angenalutho, futhi angenzi maphutha; lokhu kwanele ukukhombisa ubukhosi Bami. Kodwa abantu abakwazi ukwehlukanisa okuhle kokubi, futhi bakholwa ngokuphelele kuphela lapho behlelwa ukusola Kwami; kungenjalo, bahlala behlubuka futhi benenkani, ngakho-ke yingakho ngisebenzisa ukusola ukuze ngilwe naso sonke isintu. Emiqondweni yomuntu, njengoba kukhona uNkulunkulu uqobo Lwakhe kuphela, kungani kukhona amadodana angamazibulo amaningi kangaka avela Kimi? Ngingakusho ngale ndlela: Ngokwezindaba Zami, ngisho lokho engizimisele ukukusho. Yini abantu abangayenza Kimi? Ngingakusho futhi ngale ndlela: Nakuba amadodana angamazibulo Nami singewona umfanekiso owodwa, siwuMoya ofanayo, ngakho bonke bangasebenza ngokuhambisana Nami. Isizathu sokuthi kungani singebona abomfanekiso owodwa ukuze senze bonke abantu bakwazi ukubona yonke ingxenye yesiqu Sami ngokucace ngokungajwayelekile. Yingakho ngenza amadodana Ami angamazibulo abe namandla kanye Nami phezu kwazo zonke izizwe nabo bonke abantu. Lokhu kuyingxenye yokugcina yezinqumo Zami zokuphatha (Le “ingxenye yokugcina” engikhuluma ngayo isho ukuthi iphimbo Lami lithambile futhi sengiqalile ukukhuluma namadodana angamazibulo nabantu). Abantu abaningi banokungabaza mayelana nale ngxenye, kodwa akufanele bangabaze ngokwedlulele. Ngiyodalula yonke imiqondo yabantu ngamunye ukuze ngenze abantu bazizwe behlazekile futhi bengenandawo yokucasha. Ngihamba ngiye emaphethelweni ezulu nomhlaba, bese ngibuka sonke isithombe sezulu nomhlaba. Ngihlola lonke uhlobo lomuntu—akukho muntu ongaphunyuka esandleni Sami. Ngibamba iqhaza kulo lonke uhlobo lwento, futhi akukho engingakubambi mathupha. Ngubani ongalokotha aphike ukuba Kwami namandla onke? Ngubani ongalokotha angakholwa ngokuphelele Ngami? Ngubani ongalokotha angakhothami ngokuphelele phambi Kwami? Onke amazulu ayoguquka ngenxa yamadodana Ami angamazibulo, futhi ngaphezu kwalokho, wonke umhlaba uyozamazama ngamandla ngenxa Yami namadodana Ami angamazibulo. Bonke abantu bayoguqa phambi kwesiqu Sami, futhi zonke izinto ziyoba ngaphansi kokulawulwa izandla Zami—ngaphandle kwephutha nelincane kakhulu. Wonke umuntu kufanele akholwe ngokuphelele futhi konke kuyoza ekhaya Lami futhi kungenzele umsebenzi. Lokhu kuyingxenye yokugcina yezinqumo Zami zokuphatha. Kusukela manje kuya phambili zonke izihloko ezahlukene zezinqumo Zami zokuphatha, eziqonde kubantu abehlukene, zizoqala ukuveza imiphumela (ngoba izinqumo Zami zokuphatha zenziwe zaba sobala ngokuphelele, futhi kulo lonke uhlobo lomuntu nayo yonke into amalungiselelo afanele enziwe. Bonke abantu bayoba sendaweni yabo efanele, futhi ubunjalo bangempela balo lonke uhlobo lomuntu buyodalulwa ngenxa yezinqumo Zami zokuphatha). Lokhu kungufika kwezinqumo zangempela ezingokoqobo.

Manje ngokuvumelana nezinyathelo zomsebenzi Wami, ngisho engifuna ukukusho, futhi wonke umuntu kufuneka akuthathe njengokubalulekile. Kuwo wonke umlando, wonke umuntu ongcwele ukhulumile “ngeJerusalema Elisha,” futhi wonke umuntu uyalazi, kodwa akekho oqonda umqondo wangempela waleli gama. Njengoba umsebenzi wanamuhla uqhubekele kulesi sigaba, ngizokwambula umqondo wangempela waleli gama kini ukunenza niliqonde. Kodwa nginomkhawulo ekulambuleni Kwami—kungakhathaleki ukuthi ngilichaza kanjani, futhi kungakhathaleki ukuthi ngikusho ngokucace kangakanani, ngeke nikwazi ukukuqonda ngokuphelele ngoba akekho ongafinyelela kokungokoqobo kwaleli gama. Esikhathini esedlule. iJerusalema lalibhekisela endaweni Yami yokuhlala emhlabeni, okungukuthi, indawo lapho ngihamba futhi nginyakaza khona. Kodwa izwi elithi “elisha” liguqula leli gama, futhi manje alifani neze nalokho alaliyikho. Abantu abakwazi ukuliqonda ngisho nakancane. Abanye abantu bacabanga ukuthi libhekise embusweni Wami; abanye abantu bacabanga ukuthi liwumuntu engiwuye; abanye abantu bacabanga ukuthi liyizulu nomhlaba omusha; futhi abanye abantu bacabanga ukuthi umhlaba omusha emuva kokubhubhisa lo mhlaba. Ngisho noma umqondo womuntu ucabanga kabanzi nomqondo womuntu uyinkimbinkimbi ngokwedlulele, ulokhu engakwazi ukuqonda lutho ngakho. Kuwo wonke umlando, abantu bebethemba ukwazi noma ukubona umqondo wangempela waleli gama, kodwa abakakwazi ukuthola ukufezeka kwezifiso zabo—bonke badumele futhi bafile, beshiya izifiso zabo ngemuva; ngoba isikhathi Sami besingakafiki angikwazanga ukutshela muntu kalula. Ngoba umsebenzi Wami sewenziwe kwafika kulesi sigaba ngizonitshela konke. IJerusalema Elisha liphethe lezi zinto ezine: Ulaka Lwami, izinqumo Zami zokuphatha, umbuso Wami, nezibusiso ezingapheli engizinika amadodana Ami angamazibulo. Isizathu sokuthi ngisebenzise igama “elisha” ukuthi lezi zingxenye ezine ziyizingxenye ezifihliwe. Ngoba akekho owazi ulaka Lwami, akekho owazi izinqumo Zami zokuphatha, akekho oke wabona umbuso Wami, futhi akekho oke wathokozela izibusiso Zami, ukuthi “elisha” kubhekise kulokho okufihliwe. Akekho ongaqonda ngokuphelele engikushilo, ngoba iJerusalema Elisha lehlele emhlabeni kodwa akekho oke wezwa mathupha ubunjalo beJerusalema Elisha. Kungakhathaleki ukuthi ngikhuluma ngokugcwele kangakanani ngalo, abantu ngeke baqonde ngokuphelele. Ngisho ngabe umuntu uyaqonda, kungamazwi akhe, ngumqondo wakhe, futhi yimiqondo yakhe. Lokhu kuyinkambiso engagwemeki; kuyindlela okuwukuphela kwayo, okungekho muntu ongaphunyuka kuyo.

Sonke isinyathelo engisithathayo siqukethe ukuhlakanipha Kwami, kodwa umuntu akakwazi nhlobo ukukuqonda lokhu kuhlakanipha; umuntu ukwazi kuphela ukubona izenzo Zami namazwi Ami, akakwazi ukubona inkazimulo Yami, noma ukubonakala kwesiqu Sami, ngoba umuntu empeleni akanalo nje leli khono. Ngakho, ngaphandle kokuthi ngiguqule umuntu, amadodana Ami angamazibulo kanye Nami siyobuyela eSiyoni bese siguqula isimo, ukuze umuntu abone ukuhlakanipha Kwami nokuba Kwami namandla onke. Ukuhlakanipha Kwami nokuba Kwami namandla onke umuntu akubona manje kuyingxenye nje encane yenkazimulo Yami—okungafanele ngisho nokukhulunywa ngakho nhlobo. Kulokhu, kungabonakala ukuhlakanipha Kwami nenkazimulo Yami okungapheli—okujule ngokungalinganiseki—nomqondo womuntu angenayo nhlobo indlela yokukucabanga nokukuqonda. Ukwakha umbuso ngumsebenzi wamadodona angamazibulo, futhi lona nawo ngumsebenzi Wami. Okuwukuthi, kuyinto yohlelo Lwami lokuphatha. Ukwakha umbuso akufani nokwakha ibandla; ngoba amadodana Ami angamazibulo ayisiqu nombuso Wami, khona-ke lapho amadodana Ami angamazibulo Nami singena eNtabeni iSiyoni, ukwakhiwa kombuso kuyofezwa. Uma kubekwa ngenye indlela, ukwakhiwa kombuso kuyisinyathelo somsebenzi—isinyathelo sokungena endaweni yokomoya. (Nokho, konke engikwenzile kusukela ngidala umhlaba kwenziwe ngenxa yalesi sinyathelo. Nakuba ngithi kuyisinyathelo, empeleni akuyiso nhlobo.) Ngalokhu, ngisebenzisa bonke abenzi bomsebenzi ukwenza lesi sinyathelo, futhi emva kwalokho, ngezinsuku zokugcina inqwaba yabantu iyohlehla; bonke benzela amadodana angamazibulo umsebenzi. Noma ngubani owenzela laba benzi bomsebenzi umusa uyobulawa yiziqalekiso Zami. (Abenzi bomsebenzi bonke bamele amacebo kadrako omkhulu obomvu, futhi bonke bayizinceku zikaSathane, ngakho labo abenze umusa kulaba bantu bayizinceku zikadrako omkhulu obomvu futhi ngabakaSathane.) Ngibathanda bonke engibathandayo, futhi ngenyanya bonke abaqondwe yiziqalekiso nokushiswa Yimi. Ingabe nani niyakwazi ukwenza lokhu? Noma ngubani omelana Nami, ngeke ngimxolele neze, futhi ngeke ngimyeke! Lapho ngenza isenzo ngasinye, ngilungiselela izibalo ezinkulu zabenzi bomsebenzi ukuba bangisebenzele. Ngalokhu, kungabonakala ukuthi kuwo wonke umlando, bekungenxa yalesi sinyathelo sanamuhla ukuthi bonke abaphrofethi nabaphostoli benze umsebenzi, futhi abalandeli inhliziyo Yami, abaveli Kimi. (Nakuba iningi labo lethembekile Kimi, akekho ongoWami. Ngalokho, ukwehla benyuka kwabo ngokokungakhela isisekelo salesi sinyathelo sokugcina, kodwa konke lokhu kuwumzamo ongenamsebenzi kubo.) Ngakho-ke, ngezinsuku zokugcina kuyoba khona izibalo ezinkulu nakakhulu zabantu okufanele bahlehle. (Isizathu sokuthi ngithi “izibalo ezinkulu” ukuthi uhlelo Lwami lokuphatha lufike ekugcineni kwalo, ukwakhiwa kombuso Wami kuphumelele, futhi amadodana angamazibulo ahleli esihlalweni sobukhosi.) Konke kungenxa yokubonakala kwamadodana angamazibulo. Ngenxa yokubonakala kwamadodana angamazibulo, udrako omkhulu obomvu uzama ngayo yonke indlela engenzeka futhi usebenzisa wonke amathuba ukwenza umonakalo. Uthumela zonke izinhlobo zomoya ababi abeza bazongenzela umsebenzi, abakhombise ubunjalo babo bangempela esikhathini samanje, futhi abaphazamise ukuphatha Kwami. Lokhu akubonakali ngeso lenyama; futhi konke kuyizinto zendawo yokomoya. Ngalokhu abantu kabakholwa ukuthi kuyoba khona izibalo ezinkulu kangaka zabantu abazohlehla, kodwa izenzo Zami ngiyazazi, ukuphatha Kwami ngiyakuqonda; lokhu kuyisizathu sokwenza abantu bangagxambukeli. (Kuyofika usuku lapho yonke inhlobo yomoya omubi iyokwambula ubunjalo bayo bangempela, futhi bonke abantu bayokholwa ngobuqotho.)

Ngiyawathanda amadodana Ami angamazibulo, kodwa leyo nzalo kadrako omkhulu obomvu neengithanda ngobuqotho obukhulu, angiyithandi nhlobo; empeleni ngiyizonda nakakhulu. (Laba bantu akubona aBami, futhi nakuba bekhombisa izinhloso ezinhle, futhi besho amazwi amnandi, lokho kuyicebo likadrako omkhulu obomvu, ngakho ngiyabazonda kuze kufike emnkantsheni wamathambo Ami.) Lesi yisimo Sami, futhi lokhu kungukuphelela kokulunga Kwami. Umuntu akakwazi nhlobo ukukuqonda. Kungani konke ukulunga Kwami kwambulwa lapha? Kulokhu umuntu angabona isimo Sami esingcwelenesingacasuleki. Ngingawathanda amadodana Ami angamazibulo futhi ngenyanye bonke labo abangewona amadodana Ami angamazibulo (ngisho noma bengabantu abethembekile). Lokhu kuyisimo Sami. Aniboni? Emiqondweni yabantu, ngihlala ngiwuNkulunkulu onesihe, futhi ngithanda konke okungithandayo; ingabe le ncazelo ayisikho ukungihlambalaza? Ngingathanda izinkabi namahhashi? Ngingathatha uSathane njengendodana eyizibulo bese ngimthokozela? Umbhedo! Umsebenzi Wami wenziwa kumadodaneni Ami angamazibulo, futhi ngaphandle kwamadodana Ami angamazibulo, akukho okunye ongikuthandayo. (Amadodana nabantu bangokunezelwe, kodwa ababalulekile.) Abantu bathi ngaphambilini, ngenza umsebenzi omningi ongenamsebenzi, kodwa ngokubona Kwami, lowo msebenzi, empeleni, wawubaluleke kakhulu, futhi unomqondo kakhulu. (Lokhu kubhekisela ngokuphelele emsebenzini owenziwa ngazo zombili izikhathi zokuba sesimweni somuntu; ngoba ngifuna ukwambula amandla Ami, kufanele ngibe yinyama ukuze ngiphethe umsebenzi.) Isizathu sokuba ngithi uMoya wami uzosebenza mathupha yingoba umsebenzi Wami uphethwa enyameni. Okusho ukuthi, amadodana Ami angamazibulo Nami siqala ukungena ekuphumuleni. Impi noSathane enyameni inzima ngokwengeziwe kunempi noSathane endaweni yokomoya; futhi ingabonwa yiwo wonke umuntu, ngakho ngisho inzalo kaSathane ingangifakazela kahle, futhi ayizimisele ukuhamba; lokhu kungumqondo ngokwakho kokusebenza Kwami enyameni. Ikakhulu kungenxa yokwenza inzalo kadeveli iphike udeveli oqobo lwakhe; lokhu kuyihlazo elinamandla kakhulu elivelela uSathane ongudeveli, limenze azizwe ehlazeke ngendlela yokuthi angatholi ndawo yokuzifihla, bese ecela isihe ephindelela phambi Kwami. Nginqobile, nginqobile phezu kwakho konke, sengidlule ezulwini lesithathu ukuze ngifike eNtabeni iSiyoni, ukuze ngithokozele injabulo yomndeni kanye namadodana Ami angamazibulo, ukuze ngingene edilini elikhulu lombuso wezulu kuze kube phakade!

Emadodaneni angamazibulo, ngikhokhe zonke izindleko futhi ngakhipha onke amandla Ami. (Umuntu akazi nhlobo ukuthi konke engikwenzile, konke engikushilo, ukuthi ngibona phakathi kulo lonke uhlobo lomoya omubi, nokuthi ngilahle lonke uhlobo lomenzi womsebenzi—bekungenxa yamadodana angamazibulo.) Kodwa phakathi komsebenzi omningi, ilungiselelo Lami lihlelekile; umsebenzi awenziwa nhlobo ngobumpumputhe. Emazwini Ami nsuku zonke, kufanele nikwazi ukubona indlela nezinyathelo zomsebenzi Wami; ezenzweni Zami nsuku zonke, kufanele nibone ukuhlakanipha Kwami nezimiso Zami ekubhekaneni nezindaba. Njengoba ngishilo, uSathane uthumele labo abangenzela umsebenzi ukuze baphazamise ukuphatha Kwami. Laba benzi bomsebenzi bawukhula, nokho igama elithi “ukolo” alibhekiseli kumadodaneni angamazibulo, kodwa kunalokho kuwo wonke amadodana nabantu abangewona amadodana angamazibulo. “Ukolo uyohlala ungukolo, ukhula luyohlala luwukhula”; lokhu kusho ukuthi imvelo yalabo abangabakaSathane ayikwazi neze ukuguquka. Ngakho, ngamafuphi, bahlala benguSathane. “Ukolo” usho amadodana nabantu, ngoba ngaphambi kokudalwa komhlaba ngenezela kulaba bantu imfanelo Yami. Ngoba ngishilo ngaphambili imvelo yomuntu ayiguquki, futhi yingakho ukolo uyohlala ungukolo. Ngakho ayini-ke amadodana angamazibulo? Amadodana angamazibulo avela Kimi; awadaliwe Yimi, ngakho awakwazi ukubizwa ngokolo (ngoba lapho nje umuntu ekhuluma ngokolo, kuhlobene namagama asho “ukutshala”, futhi “ukutshala” kusho “ukudala”; lonke ukhula lutshalwa ngokuyimfihlo nguSathane, ukuba lusebenze njengabenzi bomsebenzi). Umuntu angasho nje athi amadodana angamazibulo angukubonakaliswa okuphelele futhi okucebile kwesiqu Sami, kufanele amelwe yigolide nesiliva namatshe ayigugu. Lokhu kuthinta iqiniso lokuthi ukufika Kwami kufana nokwesela, futhi ngize ukuzontshontsha igolide nesiliva namatshe ayigugu (ngoba leli golide nesiliva namatshe ayigugu kwasekuqaleni kungoKwami, futhi ngifuna ukukubuyisela endlini Yami). Lapho amadodana angamazibulo kanye Nami sibuyela ndawonye eSiyoni, leli golide, isiliva namatshe ayigugu kuyontshontshwa Yimi. Kulesi sikhathi, kuyoba khona izithiyo neziphazamiso zikaSathane, ngakho-ke ngiyothatha, igolide, isiliva namatshe ayigugu bese ngiqala impi engumnqamula-juqu noSathane. (Lokhu nakanjani akuyona inganekwane; kodwa yisehlakalo esenzeka endaweni yokomoya, ngakho mayelana nalokhu abantu kabacacelwe ngokuphelele, futhi bakuzwa kuphela njengendaba. Kodwa kufanele nibone emazwini Ami ukuthi uhlelo Lwami lokuphatha lweminyaka eyizinkulungwane eziyisithupha luyini, futhi akufanele nhlobo niluthathe njengehlaya, kungenjalo uMoya Wami uyosuka kuwo wonke umuntu.) Namuhla, le mpi iphelile ngokuphelele, futhi ngizobuyisela amadodana Ami angamazibulo (ngiletha igolide, isiliva, namatshe ayigugu okungoKwami) emuva eNtabeni iSiyoni. Ngenxa yokuntuleka kwegolide, isiliva, namatshe ayigugu, futhi nangenxa yokuthi kuyigugu, uSathane uzama zonke izindlela zokukuthatha, kodwa ngisho kaninginingi ukuthi lokhu okuvela Kimi kufanele kubuyele Kimi, umqondo wakho okhulunywe ngenhla. Ukusho Kwami ukuthi amadodana Ami angamazibulo avela Kimi futhi angaWami kuyisimemezelo kuSathane. Akekho oqonda lokhu, futhi konke kuwudaba olwenzeka endaweni yokomoya. Ngalokhu umuntu akaqondi ukuthi kungani ngiphindaphinda ngigcizelela ukuthi amadodana angamazibulo angaWami; namuhla, kufanele niqonde! Ngithe amazwi Ami anenhloso nokuhlakanipha, kodwa niqonda lokhu ngengaphandle kuphela—futhi akukho noyedwa umuntu obona lokho ngokucacile emoyeni.

Ngikhuluma okuningi ngokwengeziwe, futhi lapho ngikhuluma ngokwengeziwe amazwi Ami aqina ngokwengeziwe. Lapho kufika ezingeni elithile, ngiyosebenzisa amazwi Ami ukusebenza kubantu kufike ezingeni elithile, ukwenza abantu bangakholwa kuphela enhliziyweni nangezwi, kodwa nokungaphezulu ukubenza bantante phakathi kokuphila nokufa; lokhu kuyindlela Yami yokusebenza, lokhu kuyizinyathelo zomsebenzi Wami. Kufanele kube njalo;, kulapho kuphela kungahlazwa uSathane futhi kupheleliswe amadodana angamazibulo (kusetshenziswa amazwi Ami ukuze ekugcineni kupheleliswe amadodana angamazibulo, ukuze avunyelwe ukuba aphunyuke enyameni bese engena endaweni yokomoya). Umuntu akayiqondi indlela nephimbo lamazwi Ami. Encazelweni Yami kufanele nonke nibe nolwazi oluthile, futhi kufanele nonke nilandele amazwi Ami ukuqeda umsebenzi okufanele niwenze. Lokhu yilokho engikubeke kini. Kufanele niqaphele lokhu, hhayi kuphela ngokomhlaba ongaphandle, kodwa ngokubaluleke ngokwengeziwe ngokwendawo yokomoya.

Ngadala umhlaba; ngenza izintaba, imifula, nazo zonke izinto; ngabumba umhlaba namaphethelo omhlaba; ngahola amadodana Ami nabantu Bami; ngayalela zonke izinto nezindaba. Manje, ngiyoholela amadodana Ami emuva eNtabeni iSiyoni, ukubuyela lapho engihlala khona, okuyoba yisinyathelo sokugcina emsebenzini Wami. Konke engikwenzile (konke okwenziwe kusuka esikhathini sokudala kuze kube manje) bekungokwesigaba samanje somsebenzi Wami, futhi ngaphezu kwalokho kungokokubusa kwakusasa, umbuso wakusasa, nokuthi Mina namadodana Ami angamazibulo sibe nokuthokoza okuphakade. Lokhu kube ngumgomo Wami ekudaleni zonke izinto futhi kuyoba yimpumelelo Yami yokugcina yokudala. Kunenhloso nohlelo kulokho engikushoyo nengikwenzayo; akukho okwenziwa ngobudlabha. Nakuba ngithi Kimi konke kuyinkululeko, nokho konke kunezimiso, konke engikwenzayo kusekelwe ekuhlakanipheni nasesimweni Sami. Kukhona enikubonile kulokhu? Kusuka esikhathini sokudala kuze kube namhlanje, ngaphandle kwamadodana Ami angamazibulo, akekho ofike ekuthini angazi futhi akekho obone ubuso Bami bangempela. Ukukhetha engikwenzela amadodana Ami angamazibulo kungenxa yokuthi kakhulu ayingxenye yesiqu Sami.

Lapho ngidala umhlaba, ngenza umuntu waba yizigaba ezine ezilandelana ngokuhambisana nezimfuneko Zami, okuyilezi: Amadodana Ami, abantu Bami, labo abangenzela umsebenzi, nalabo abayobhujiswa. Kungani amadodana Ami angamazibulo engekho kulolu luhla? Kungenxa yokuthi amadodana Ami angamazibulo awayizo izinto zokudalwa; avela Kimi futhi akuwona awesintu. Ngenzela amadodana Ami angamazibulo amalungiselelo ngaphambi kokuba yinyama; ukuthi yiliphi ikhaya abayozalelwa kulo nokuthi ngubani oyoba khona ukubenzela umsebenzi—zonke lezi zinto zahlelwa Yimi. Ngahlela futhi ukuthi kuyoba ngasiphi isikhathi futhi yibaphi kubo abayozuzwa Yimi kabusha futhi ekugcineni siyobuyela eSiyoni ndawonye. Lokhu kwahlelwa ngaphambi kokudalwa, ngakho akukho muntu owaziyo ngakho futhi ayikho incwadi okubhalwe kuyo ngoba lezo yizindaba zaseSiyoni. Ngaphezu kwalokho, lapho ngiba yinyama, angimnikanga umuntu la mandla, ngakho akekho owayazi lezo zinto. Lapho senibuyele emuva eSiyoni, niyokwazi ukuthi naninjani esikhathini esedlule, ukuthi ninjani manje, futhi nenzeni kulokhu kuphila. Njengamanje ukuthi nje nginitshela lezi zinto ngokusobala kancane kancane, kungenjalo beningeke niqonde kungakhathaleki ukuthi nizimisela kangakanani, futhi beniyophazamisa ukuphatha Kwami. Namuhla, ngisho ngihlukene neningi lamadodana Ami angamazibulo ngokwenyama, singaboMoya owodwa, futhi nakuba ukubonakala kwemizimba yethu kwehlukene, kusuka ekuqaleni kuya ekugcineni siwuMoya owodwa. Nokho, inzalo kaSathane ngeke isebenzise lokhu njengethuba lokusetshenziswa kabi. Noma ungazifihla kanjani, kuhlala kukha phezulu, futhi ngeke ngivume. Ngakho umuntu uyabona kulokhu ukuthi labo abagxila kokukha phezulu futhi bafune ukungilingisa ngaphandle baqiniseke ngamaphesenti ayikhulu ukuba nguSathane. Ngoba umoya wabo wehlukile futhi abayibo abalabo engibathandayo, kungakhathaleki ukuthi bangilingisa kangakanani abafani Nami. Ngaphezu kwalokho, ngoba amadodana Ami angamazibulo ikakhulu anoMoya owodwa Nami, ngisho engangilingisi, akhuluma futhi enze ngendlela efanayo Nami, futhi wonke athembekile, amsulwa, futhi avulekile (mayelana nalabo abantula inhlakanipho kungenxa kuphela yokuhlangenwe nakho kwabo emhlabeni okunomkhawulo, futhi ngakho-ke ukuntula ukuhlakanipha akubona ubuthakathaka bamadodana Ami angamazibulo; lapho bebuyela emzimbeni bonke bayoba sesimweni esihle). Ngakho kungalesi sizathu esichazwe ngenhla ukuthi abantu abaningi abakaguquli imvelo yabo endala kungakhathaleki ukuthi ngibhekana kanjani nabo. Nokho mayelana namadodana Ami angamazibulo, ahambisana nezinhloso Zami ngaphandle kokuba ngibhekane nawo futhi lokhu kungenxa yokuthi singaboMoya owodwa. Bezwa emoyeni wabo ukuzimisela ukuzikhandlela Mina ngokugcwele. Ngakho ngaphandle kwamadodana Ami angamazibulo, akukho muntu ocabangela izinhloso Zami ngokumsulwa nangobuqotho; kungemva kuphela kokunqoba Kwami uSathane lapho bezimisela khona ukungisebenzela.

Ukuhlakanipha Kwami namadodana Ami angamazibulo kungaphezulu kwakho konke, kunqoba konke, futhi akukho nto, noma umuntu noma udaba okulokotha kuvimbe indlela. Ngaphezu kwalokho, akukho muntu, udaba, noma into engabanqoba, futhi kunalokho konke kuthoba ngokulalela phambi kwesiqu Sami. Lokhu kuyiqiniso elenzeka phambi kwamehlo omuntu futhi yiqiniso esengilizuzile. Noma ngubani oqhubeka nokungalaleli (labo abangalaleli basabhekise kuSathane nalabo abangenwe nguSathane ngokungangabazeki bawuSathane), ngiyobabhubhisa nakanjani ngokuphelele ukuze kungabi nenkinga esikhathini esizayo; bayofa ngokushesha ngokusola Kwami. Lolu hlobo lukaSathane luyilabo abangazimisele ukungisebenzela futhi lezi zinto zilokhu zahlala zimelana Nami ngenkani kusuka esikhathini sokudala, futhi namuhla ziyaphikelela nokungangilaleli (abantu abakwazi ukubona lokhu ngoba kuwudaba nje olumayelana nomoya. Lolu hlobo lomuntu lumele lolu hlobo lukaSathane). Ngiyobabhubhisa kuqala ngaphambi kokuthi konke okunye kulunge, ngibenze bathole ukuqondiswa nokujeziswa okunzima kuze kube phakade (“ukubhubhisa” lapha akusho ukungabi khona, kodwa kunalokho kubhekise ezingeni lesihluku abazobhekana naso futhi igama “ukubhubhisa” lapha lehlukile egameni elithi “ukubhubhisa” okusetshenziswa kulabo abazoshabaliswa), futhi bayokhala futhi bagedle amazinyo kuze kube phakade naphakade, okungenasiphetho. Umuntu akakwazi nhlobo ukusicabanga lesi senzeko. Ngokucabanga kwesintu esifayo, abakwazi ukuqonda izinto ezingokomoya, ngakho niyoqonda kuphela izinto ezengeziwe emva kokubuyela eSiyoni.

Ekhaya Lami lesikhathi esizayo ngeke kube khona muntu ngaphandle kwamadodana Ami angamazibulo Nami futhi kungaleso sikhathi kuphela lapho umgomo Wami uyofezwa khona futhi uhlelo Lwami luyofezeka khona ngokugcwele, ngoba konke kuyobuyiselwa esimweni sako sokuqala futhi ngakunye kuyohlelwa ngokohlobo lwakho. Amadodana Ami angamazibulo ayoba ngaWami, amadodana nabantu Bami bayokuba phakathi kwabantu abadaliwe, nabenzi bomsebenzi nababhujisiwe bayokuba abakaSathane. Emva kokwahlulela umhlaba, Mina namadodana Ami angamazibulo siyoqala futhi impilo yobunkulunkulu futhi ngeke angishiye futhi ayohlala endawonye Nami. Zonke izimfihlakalo ezingaqondwa ngabantu ziyokwambulwa, kancane kancane kini. Kuwo wonke umlando, kube khona abantu abangebalwe ababulawe ngenxa yegama Lami, bezinikela ngokugcwele Kimi, kodwa abantu bayizidalwa empeleni futhi noma bangalunga kangakanani ngeke bahlukaniswe njengoNkulunkulu; lokhu kuyinkambiso engagwemeki futhi ngeke iguqulwe ngumuntu. Empeleni, nguNkulunkulu odala zonke izinto nabantu bayizinto ezidaliwe, futhi uSathane, vele, uyinto engiqonde ukuyibhubhisa futhi uyisitha Sami engisizondayo—lokhu kuwumqondo oyiqiniso kakhulu wamazwi athi “noma izintaba nemifula kungagudluka futhi kuguquke, imvelo yomuntu ngeke iguquke.” Ukuba kulesi simo nalesi sigaba manje kuyisibikezelo sokuthi Mina namadodana Ami angamazibulo siyongena ekuphumuleni. Lokhu kungenxa yokuthi umsebenzi Wami emhlabeni uphethwe ngokuphelele futhi isinyathelo somsebenzi Wami esilandelayo sizodinga ukuba ngiphindele emzimbeni ukuze uphethwe. Lezi yizinyathelo zomsebenzi Wami futhi kade ngazihlela kahle. Leli phuzu kufanele libonwe ngokucacile, kungenjalo abantu abaningi bayokwephula izinqumo Zami zokuphatha.

Ngenxa yakho, inhliziyo Yami iyojabula kakhulu; ngenxa yakho, isandla Sami siyodansa ngenjabulo, futhi ngiyokunika izibusiso ezingapheli, ngoba ngaphambi kokudala wavela Kimi, futhi namuhla kufanele ubuyele eceleni Kwami, ngoba awuyena owomhlaba noma owezwe kodwa, kunalokho, ungoWami. Ngiyokuthanda kuze kube phakade, ngiyokubusisa kuze kube phakade futhi ngiyokuvikela kuze kube phakade. Yilabo kuphela abavele Kimi abazi intando Yami, futhi yibo kuphela abazokhombisa ukucabangela umthwalo Wami bese benza lokho engifuna ukukwenza. Manje, konke sekufeziwe. Inhliziyo Yami injengembulunga yomlilo, ilangazelela ukuba amadodana Ami athandekayo abuye ahlangane Nami maduze, ilangazelela ukuba isiqu Sami sibuyele ngokuphelele eSiyoni maduze. Unakho ukuqonda okuthile ngalokhu. Nakuba singakwazi ukuhlala silandelana emoyeni, singahlala siphelezelana emoyeni futhi sihlangane enyameni. UBaba namadodana bahlala bengahlukaniseki, baxhumene ngokusondelene. Akekho ongakususa eceleni Kwami kuze kufike usuku lokubuyela eNtabeni eSiyoni. Ngithanda wonke amadodana angamazibulo avela Kimi futhi ngizonda zonke izitha ezingiphikisayo. Ngiyobuyisela bonke engibathandayo eSiyoni futhi ngiphonse labo engibazondayo eHayidesi, esihogweni. Lokhu kuyisimiso sazo zonke izinqumo Zami zokuphatha. Konke amadodana Ami angamazibulo akushoyo noma akwenzayo kuwukuvezwa koMoya Wami. Wonke umuntu kufanele afakazele amadodana Ami angamazibulo ngokuqonda okucacile kwalokhu. Lesi yisinyathelo esilandelayo somsebenzi Wami, uma noma ngubani emelana Nami, ngiyocela amadodana Ami athandekayo ukuba amqondise. Kwehlukile manje. Uma labo engibathandayo bekhuluma izwi lokwahlulela, uSathane uyofa ngokushesha eHayidesi ngoba senginikeze igunya kumadodana Ami angamazibulo. Lokhu kusho ukuthi kusuka manje kuya phambili, yisikhathi sokuthi amadodana Ami angamazibulo Nami sibuse ngawonye. (Lokhu kusemkhakheni wenyama, okwehlukile kancane ekubuseni ndawonye emzimbeni.) Noma ngubani ongalaleli emcabangweni uyokwehlelwa yisiphetho esifanayo nesalabo abamelana Nami uqobo Lwami. Amadodana Ami angamazibulo kufanele aphathwe njengoba ngiphathwa ngoba siwumzimba owodwa futhi asinakwehlukaniswa. Namuhla amadodana Ami angamazibulo kafanele afakazelwe njengoba ngifakazelwe esikhathini esedlule. Lokhu kungesinye sezinqumo Zami zokuphatha; wonke umuntu kufanele asukume afakaze.

Umbuso Wami ufinyelela emaphethelweni omhlaba, amadodana Ami angamazibulo ahamba afike emaphethelweni omhlaba Nami. Ziningi izinto engizikhulumayo eningaziqondi ngenxa yeziphazamiso zenyama yenu, ngakho iningi lomsebenzi kufanele lenziwe emuva kokubuyela eSiyoni. Kuyabonakala emazwini Ami ukuthi lokhu akukude, sekuzokwenzeka. Ngakho ngihlala ngikhuluma ngeSiyoni nezindaba zaseSiyoni. Ingabe niyazi ukuthi iyini inhloso yamazwi Ami? Ingabe niyazi ukuthi yini ekhona enhliziyweni Yami? Inhliziyo Yami ilangazelela ukubuyela eSiyoni, ukuphetha yonke inkathi endala, ukuphetha ukuphila kwethu emhlabeni (ngoba ngiyabenyanya abantu basezweni, izindaba, izinto futhi ngizonda impilo yasenyameni nangokwengeziwe, futhi iziphazamiso zenyama zinkulu futhi konke kuyochuma kuphela lapho kubuyelwa eSiyoni), nokubuyisa ukuphila kwethu embusweni. Inhloso yokuba Kwami sesimweni somuntu kokuqala kwakuwukubeka isisekelo sokuba Kwami sesimweni somuntu kwesibili. Lokhu kwakuyindlela okwakufanele ihanjwe. Nganginganihlenga nginingenise emzimbeni Wami esigabeni sokugcina ngokuzinikela kuSathane kuphela. (Uma kwakungeve kungenxa yokuba Kwami sesimweni somuntu sokuqala, ngangingeke ngikwazi ukukhazimuliswa, ngangingeke ngikwazi ukuhoxisa umnikelo wesono, ngakho kwakufanele nifike emhlabeni njengezoni.) Ngenxa yokuthi nginokuhlakanipha okungapheli, ngenxa yokuthi nganihola nganikhipha eSiyoni, nakanjani ngiyonibuyisela eSiyoni. Imizamo kaSathane yokuvimba indlela ngeke iphumelele ngoba umsebenzi Wami omkhulu kade wafezwa. Amadodana Ami angamazibulo ayafana Nami, angcwele futhi acwebile ngakho ngisazobuyela eSiyoni namadodana Ami angamazibulo futhi ngeke sihlukane.

Lonke uhlelo Lwami lokuphatha luya ngokuya lwambulwa kini. Ngiqalile ukwenza umsebenzi Wami kuzo zonke izizwe naphakathi kwabo bonke abantu. Lokhu kwanele ukufakazela ukuthi isikhathi lapho ngibuyela eSiyoni asikude kakhulu ngoba ukwenza umsebenzi Wami kuzo zonke izizwe naphakathi kwabo bonke abantu yinto eyokwenziwa emuva kokubuyela eSiyoni. Isivinini Sami siya ngokuya sishesha. (Ngoba usuku engiyobuyela ngalo eSiyoni luyasondela, ngifuna ukuqeda umsebenzi Wami emhlabeni ngaphambi kokubuyela.) Ngiya ngokuya ngiba matasatasa ngomsebenzi Wami futhi nokho uya ngokuya uncipha umsebenzi okufanele ngiwenze emhlabeni, kucishe kungabi nalutho nhlobo. (Ukuba matasatasa Kwami kuqondiswe emsebenzini oseMoyeni, ongakwazi ukubonwa ngumuntu ngehlo lenyama kodwa ongabonakala emazwini Ami kuphela; ukuba matasatasa Kwami akufani nokuba matasatasa enyameni, kodwa kubhekise ekuhleleni Kwami imisebenzi eminingi.) Lokhu kungenxa yokuthi, njengoba ngishilo, umsebenzi Wami emhlabeni sewuphethwe ngokuphelele futhi wonke omunye umsebenzi Wami kufanele ulinde ngize ngibuyele eSiyoni. (Isizathu sokuthi kufanele ngibuyele eSiyoni ngiyosebenza yingoba umsebenzi wesikhathi esizayo awukwazi ukufezwa enyameni, futhi ukuba lo msebenzi bewenziwa enyameni, ubuyoletha ihlazo egameni Lami.) lapho nginqoba izitha Zami bese ngibuyela eSiyoni, impilo iyoba yinhle futhi ibe nokuthula ngokwengeziwe kunempilo engaphambi kwezinkathi. (Lokhu kungenxa yokuthi ngiwunqobe ngokuphelele umhlaba, futhi ngenxa yokuba Kwami sesimweni somuntu kokuqala nokuba sesimweni somuntu kwesibili ngikhazinyuliswe ngokuphelele. Ekubeni Kwami sesimweni somuntu kokuqala, ngakhazimuliswa ingxenye kuphela kodwa, ekubeni Kwami sesimweni somuntu kwesibili, isiqu Sami sikhazimuliswa ngokuphelele, futhi awasekho amathuba okusetshenziswa kabi nguSathane. Ngakho, impilo yesikhathi esizayo eSiyoni iyoba yinhle futhi ibe nokuthula ngokwengenziwe.) Isiqu Sami siyobonakala ngokukhazimula okwengeziwe phambi komhlaba noSathane ukuze sehlise udrako omkhulu obomvu, lokhu kuwumongo wakho konke ukuhlakanipha. Lapho ngikhuluma ngokwengeziwe ngezinto zangaphandle, nikwazi ngokwengeziwe ukuqonda; lapho ngikhuluma ngokwengeziwe ngezinto zaseSiyoni abantu abangakwazi ukuzibona, niyocabanga ngokwengeziwe ukuthi lezi zinto azinalutho futhi kuyoba lukhuni ngokwengeziwe ukuba nizicabange, futhi niyocabanga ukuthi ngixoxa izinganekwane. Nokho, kufanele niqaphele; awekho amazwi angenalutho emlonyeni Wami, amazwi aphuma emlonyeni Wami athembekile. Nakuba kulukhuni ukuwaqonda ngendlela yenu yokucabanga, lokhu kuyiqiniso elingephikwe. (Ngenxa yemikhawulo yenyama, abantu abakwazi ukukuqonda ngokuphelele nangokugcwele lokho engikushoyo, futhi izinto eziningi engizishilo angizambulile ngokuphelele, kodwa lapho sibuyela eSiyoni, ngeke ngidinge ukuchaza, niyoqonda ngokwemvelo.) lokhu kufanele kuthathwe njengokubalulekile.

Nakuba abantu benemikhawulo yenyama nomqondo, ngisafuna ukwenza ngcono ukucabanga kwenu okunokufa bese ngilwa nemiqondo yenu ngezimfihlakalo ezambuliwe ngoba sengisho izikhathi eziningi ukuthi kuyisinyathelo somsebenzi Wami (lo msebenzi ngeke ume kuze kungenwe eSiyoni.) Kukhona iNtaba iSiyoni emqondweni wawo wonke umuntu futhi yehlukile kuwo wonke umuntu. Ngoba ngilokhu ngithinta iNtaba iSiyoni, ngizonitshela ulwazi olujwayelekile ngayo ukuze nazi okuncane ngayo. Ukuba seNtabeni iSiyoni kuwukubuyela endaweni yokomoya. Nakuba kubhekise endaweni yokomoya, akuyona indawo abantu abangenakuyibona futhi bayithinte; lokhu kumayelana nomzimba. Akukhona ukuthi ayibonakali noma ayithinteki nhlobo ngoba lapho umzimba ubonakala unesimo nesakhiwo kodwa lapho umzimba ungabonakali awunasimo noma isakhiwo. ENtabeni iSiyoni, ngeke kube nokukhathazeka ngokudla, izingubo, izidingo zansuku zonke nompheme, noma kube khona umshado noma umndeni futhi ngeke kube khona ukwahlukana ngobulili (bonke labo abaseNtabeni iSiyoni bayisiqu Sami, basemzimbeni owodwa, ngakho akukho mshado, umndeni nokwahlukaniswa ngobulili), futhi konke isiqu sami esikhuluma ngakho kuyofezeka. Lapho abantu bengazelele, isiqu Sami siyobonakala phakathi kwabo futhi lapho abantu benganakile, isiqu Sami siyonyamalala. (Abantu abayinyama negazi abakwazi ukufeza lokhu, ngakho kulukhuni kini ukukucabanga manje.) Esikhathini esizayo lisayoba khona ilanga, inyanga nezulu nomhlaba okubonakalayo, kodwa ngoba isiqu Sami siyoba seSiyoni ngeke kube khona ukuhangula kwelanga noma imini kanye nokuhlushwa yizinhlekelele zemvelo. Lapho ngithi ngeke sidinge isibani noma ukukhanya kwelanga ngoba uNkulunkulu uzosinika ukukhanya, ngangikhuluma ngokuba seSiyoni. Ngokokuqonda kwabantu, konke okusezulwini nasemhlabeni kufanele kususwe futhi bonke abantu baphile ekukhanyeni Kwami. Bacabanga ukuthi lokhu kuwumqondo wangempela wokuthi “ngeke sidinge isibani noma ukukhanya kwelanga ngoba uNkulunkulu uzosinika ukukhanya,” kodwa kuyisihumusho esingalungile. Lapho ngithi “nyanga zonke, umuthi uyothela izinhlobo zezithelo eziyishumi nambili,” ngangibhekise ezindabeni zaseSiyoni. Lo musho umele konke ngempilo yaseSiyoni, ESiyoni, isikhathi ngeke sibe nomkhawulo futhi ngeke kube khona umkhawulo wokwakheka komhlaba nendawo. Kungakho ngithe “nyanga zonke.” “Izinhlobo zezithelo eziyishumi nambili” azimele ukuziphatha eniphila ngakho namuhla, kubhekise empilweni yenkululeko eSiyoni. La mawi ayisithombe esejwayelekile sempilo yaseSiyoni. Kulokhu umuntu uyabona ukuthi impilo eSiyoni iyoceba futhi iyoba nokuningi okwehlukene (ngoba “ishumi nambili” limele ukugcwala lapha). Kuyoba yimpilo engenalusizi nezinyembezi, ngeke kube nokusetshenziswa kabi noma ukucindezelwa ngakho bonke bayokhululwa futhi bakhululeke. Lokhu kungenxa yokuthi konke kukhona ngaphakathi kwesiqu Sami, akekho ongakwahlukanisa, futhi konke kuyoba umbono wobuhle nobusha obuphakade. Kuyoba yisikhathi lapho konke kulungile, kuyoba ukuqala kwempilo yethu emuva kokubuyela eSiyoni.

Nakuba umsebenzi Wami emhlabeni uphothulwe ngokuphelele, ngisadinga ukuba amadodana Ami angamazibulo asebenze emhlabeni, ngakho angikakwazi ukubuyela eSiyoni, ngiyobuyela eSiyoni kanye namadodana Ami angamazibulo emuva kokuba eseqede umsebenzi wawo emhlabeni. Ngale ndlela, kungabizwa ngokuzuza inkazimulo ndawonye, lokhu kuyoba ngukubonakaliswa okuphelele kwesiqu Sami. (Ngithi umsebenzi wamadodana Ami angamazibulo emhlabeni awukapheli ngoba amadodana Ami angamazibulo awakabonakaliswa. Lo msebenzi kufanele wenziwe ngabenzi bomsebenzi abethembekile nabaqotho.)

Phakathi kwamazwi Ami, kunamaningi enza abantu babe nokwesaba. Amazwi Ami amaningi enza abantu baqhaqhazele ngovalo, futhi amaningi amazwi Ami enza abantu bahlupheke futhi baphelelwe yithemba, nangaphezu kwalokho enze ukubhubha kwabantu. Akekho ongabamba noma aqonde ngokucacile ukunotha kwamazwi Ami. Kulapho kuphela nginitshela amazwi Ami futhi ngiwambula kini umusho ngomusho lapho ningazi khona isimo ngokubanzi, ngesikhathi amaqiniso ezinto zangempela nilokhu ningawaqondi. Ngakho, ngizosebenzisa amaqiniso ukwambula wonke amazwi Ami, ngaleyo ndlela nginivumele ukuqonda okukhulu ngokwengeziwe. Okubonakele endleleni Yami yokukhuluma, angikhulumi kuphela ngamazwi Ami, kodwa nangaphezulu ngenza ngamazwi Ami; yilokhu kuphela okuwumqondo wangempela “wamazwi nezenzo kwenzeka kanyekanye.” Ngoba Kimi konke kukhululekile, futhi konke kudedelwe, futhi kulesi sisekelo, konke engikwenzayo kugcwele inhlakanipho. Angikhulumi ngokunganaki, futhi angenzi ngokunganaki. (Kungakhathaleki ukuthi kusebuntwini noma ebunkulunkulwini, ngikhuluma futhi ngenze ngokuhlakanipha, ngoba ubuntu Bami buyingxenye Yami engahlukaniseki.) Nokho lapho ngikhuluma, akekho onaka iphimbo lenkulumo Yami; lapho ngenza, akekho onaka indlela yomsebenzi Wami. Lokhu kungukusilela komuntu. Ngiyokwambula amandla Ami phezu kwabo bonke abantu, hhayi kuphela kumadodana Ami angamazibulo, kodwa okungaphezulu ngiyokwembula amandla Ami phakathi kwazo zonke izizwe naphakathi kwabo bonke abantu; ukwenza lokho kuphela okuwubufakazi obunamamdla okuhlaza uSathane. Angenzi ngobuwula. Abantu abaningi bacabanga ukuthi ukufakaza Kwami ngamadodana angamazibulo kuyiphutha; bathi kukhona abanye oNkulunkulu ngaphandle Kwami, ukuthi ngenza ngokungenamqondo, ukuthi ngiyazehlisa; nokuthi kulokhu, ukukhohlakala komuntu kudalulwa ngokwengeziwe. Kungenzeka ukuthi ukufakazela amadodana angamazibulo kuyiphutha Lami? Nithi angilungile, ningafakaza? Ukuba bekungekhona ukuphakamisa Kwami, ubufakazi Bami, ngabe nisagxoba amadodana Ami ngaphansi kwenu, nisabaphatha ngokungabashayi mkhuba, nisabaphatha njengezisebenzi zenu. Nina mhlambi wezingulube! Ngiyonilahla ngamunye ngamunye! Akekho oyodedelwa! Ngitsheleni, yiziphi lezi zinto ezingahambisani nomuntu onobuntu obejwayelekile? Ngaphandle kokungabaza bayizingulube! Angikwazi nhlobo ukubabekezelela. Ukuba ngilinde ubufakazi benu, umsebenzi Wami ubuzobe usubambezelekile! Nina mhlambi wezingulube! Aninabuntu nhlobo! Anginidingi ukuba ningisebenzele! Sukani lapha khona manje! Seniwaqinele futhi nawacindezela isikhathi eside kakhulu amadodana Ami; ngizonigxoba nginenze idokwe! Bhekani ukuthi kwenzekani uma ningalokotha nibe yimidlwembe futhi; bhekani ukuthi kwenzekani uma ningalokotha ningihlaze futhi! Sengiwufezile umsebenzi Wami omkhulu; kufanele ngiphenduke bese ngisusa lo mhlambi wezilwane!

Konke kuyafezwa ezandleni Zami (kulabo engibathandayo), futhi konke nakho kuyabhujiswa ezandleni Zami (kulezo zilwane engizizondayo, labo bantu, izindaba nezinto engizenyanyayo). Ngenza amadodana Ami angamazibulo abone konke engifuna ukukwenza, ngiwenze aqonde ngokuphelele futhi abone kulokho konke engikwenzile kusukela ngiphuma eSiyoni. Emva kwalokho, siyongena ndawonye eNtabeni iSiyoni, singene endaweni yethu yokuphila ngaphambi kwezinkathi, futhi siphile izimpilo zethu kabusha. Kusukela lapho kuya phambili, ngeke kusaba nokuthintana nomhlaba nalo mhlambi wezingulube, kodwa kunalokho kuyoba nenkululeko ephelele; konke ngeke kuvinjwe futhi kuyobe kungenasiphazamiso. Ngubani ongalokotha amelane nanoma iyiphi yamadodana Ami angamazibulo? Ngubani ongalokotha aqhubeke nokuphikisana namadodana Ami angamazibulo? Ngeke ngimyeke kalula! Indlela eningihloniphe ngayo esikhathini esedlule, yileyo ndlela namuhla okufanele nihloniphe ngayo amadodana Ami angamazibulo. Ningabi yinto ethile phambi Kwami, bese niba ngenye into ngemuva Kwami; ngibona lokho bonke abantu abayikho ngokucace ngokusobala. Ukungethembeki kumadodana Ami angamazibulo kuwukungabi njengomntwana Kimi, okuyiqiniso elisobala, ngoba singabomzimba owodwa. Uma umuntu elungile Kimi kodwa ephethe isimo somqondo esehlukile ngamadodana Ami angamazibulo, khona-ke, ngokungangabazeki, uyinzalo ewuhlobo lukadrako omkhulu obomvu, ngoba uhlephula umzimba kaKristu; lesi sono asikwazi ukuxolelwa! Wonke umuntu kini kufanele akubone lokhu. Kuwumsebenzi wenu ukungifakazela, futhi nangaphezu kwalokho kuwumthwalo wenu ukufakazela amadodana angamazibulo. Akekho kini oyolahla isibopho sakhe; ngiyolahla ngokushesha noma ubani ophazamisayo! Ungacabangi ukuthi ukhethekile. Ngiyakutshela manje! Noma ubani onjalo kakhulu, uyoba ngokuqondwe wukujezisa Kwami okuqinile ngokwengeziwe! Noma ubani onjalo kakhulu uphelelwa yithemba ngokwengeziwe futhi uba yindodana yokufa okuphakade ngokwengeziwe. Ngiyokusola kuze kube phakade!

Wonke umsebenzi Wami wenziwa wuMoya Wami siqu, futhi angivumeli noma yimuphi owuhlobo lukaSathane ukuba agxambukele, ukuze ngigweme ukuphazamisa izinhlelo Zami. Ekugcineni, ngiyokwenza bobabili abadala nabantwana basukume futhi badumise Mina namadodana Ami angamazibulo, badumise izenzo Zami ezimangalisayo, futhi badumise ukubonakala kwesiqu Sami. Ngiyokwenza umsindo wezindumiso unkeneneze uze ufike emaphethelweni ezulu nomhlaba, uzamazamise izintaba, imifula nazo zonke izinto, futhi ngiyothobisa uSathane ngokuphelele. Ngiyosebenzisa ubufakazi Bami ukubhubhisa wonke umhlaba omdala ongcolile nomubi, bese ngakha umhlaba omusha ongcwele futhi ongangcolisiwe. (Ngokuthi ilanga, inyanga, izinkanyezi nezinto ezisemkhathini ngeke kuguquke esikhathini esizayo, angiqondile ukuthi umhlaba omdala usekhona, kodwa kunalokho ukuthi wonke umhlaba uyobhujiswa futhi umhlaba omdala uyothathelwa indawo ngomunye. Angisho ukuthi ngizoshintshanisa umkhathi.) Kulapho kuphela umhlaba uyohambelana khona nentando Yami; phakathi kwawo ngeke lube khona uhlobo lokucindezelwa kwanamuhla, futhi ngeke kube khona isehlakalo sokuxhaphazana kwabantu. Kunalokho, kuyoba khona ukulunga nomqondo okuphelele, okuyoba ngaphakathi kwenyama. (Nakuba ngithi kuyoba nokulunga nomqondo, kuyobe kungaphakathi kwenyama; kuyokwehluka kakhulu embusweni Wami—kwehluke njengezulu nomhlaba; akukho ndlela nhlobo yokuqhathanisa—vele, umhlaba womuntu ngumhlaba womuntu, nomhlaba wokomoya ngumhlaba wokomoya.) Ngaleso sikhathi, amadodana Ami angamazibulo Nami siyophatha lo mhlaba (kulo mhlaba, ngeke kube khona ukuphazamisa okuvela kuSathane, ngoba uSathane uyobe esesuswe ngokuphelele Yimi), kodwa izimpilo zethu ziyobe ziseyizimpilo zombuso, okugekho muntu ongakuphika. Emlandweni wonke, umuntu (kungakhathaleki ukuthi wethembeke kanjani) akazange ezwe uhlobo olunje lwempilo, ngoba emlandweni wonke akekho oke waba khona owayezokwenza njengendodana Yami eyizibulo, futhi basayongisebenzela kamuva. Nakuba laba benzi bomsebenzi bethembekile, ekugcineni bayinzalo kaSathane enqotshwe Yimi, ngakho emva kokufa kwenyama basazalelwa emhlabeni womuntu ukuze bangenzela umsebenzi; lokhu okushiwo ukuthi “amadodana ekugcineni angamadodana, nabenzi bomsebenzi vele bayinzalo kaSathane.” Emlandweni wonke, kuyaziwa ukuthi bangaki abantu abakhona ukwenzela amadodana Ami angamazibulo umsebenzi namuhla; kubo bonke abenzi bomsebenzi, akekho ongabaleka, futhi ngiyobenza bangenzele umsebenzi kuze kube phakade. Ngokucabangela izimvelo zabo, bonke bangabantwana bakaSathane, bonke bamelana Nami, futhi nakuba bengenzela umsebenzi, bonke baphoqiwe, akukho abangakwenza. Lokhu kungenxa yokuthi konke kulawulwa yisandla Sami, futhi abenzi bomsebenzi engibasebenzisayo kufanele bangenzele umsebenzi kuze kube sekugcineni. Ngalokhu, kusekhona abantu abaningi namuhla abanemvelo efanayo nabaphrofethi nabaphostoli bezinkathi ezedlule, ngoba ngabomoya owodwa. Ngalokhu, kusekhona abenzi bomsebenzi abethembekile abangigijimelayo, kodwa ekugcineni (iminyaka eyizinkulungwane eziyisithupha, bebelokhu bengenzela umsebenzi, ngakho laba bantu baphakathi kwabenzi bomsebenzi), akekho ongathola lokho bonke labo kuwo wonke umlando ababekulindele, ngoba lokho engikulungiselele akukhona okwabo.

Konke okungoKwami sekufeziwe phambi kwamehlo; ngizobuyisela amadodana Ami angamazibulo ekhaya Lami, abuyele eceleni Kwami, ukuze sihlangane. Ngoba ngibuye nginqobile futhi ngiphumelele futhi ngithole inkazimulo ngokuphelele, ngibuyela ukunibuyisa. Esikhathini esedlule, abanye abantu benze izibikezelo “zezintombi eziyisihlanu ezihlakaniphile, izintombi eziyisihlanu eziyiziwula.” Nakuba isibikezelo singanembi, asigeji ngokuphelele—ngakho, nginganinika incazelo ethile. “Izintombi eziyisihlanu ezihlakaniphile nezintombi eziyisihlanu eziyiziwula” zombili nakanjani azimele isibalo sabantu, kanti futhi azimele uhlobo olulodwa lwabantu ngokulandelana. “Izintombi eziyisihlanu ezihlakaniphile” zimele isibalo sabantu, izintombi eziyisihlanu eziyiziwula zimele uhlobo olulodwa lwabantu, kodwa akukho kulokhu kokubili okubhekisele kumadodana angamazibulo, futhi esikhundleni salokho kumelela ukudalwa. Lokhu yisizathu sokuthi kungani becelwe ukulungisa amafutha ezinsukwini zokugcina. (Indalo ayinayo imfanelo Yami; uma befuna ukwenza njengabahlakaniphile kufanele balungise amafutha, futhi ngalokho badinga ukuhloma ngamazwi Ami.) “Izintombi eziyisihlanu ezihlakaniphileyo” zimelela amadodana Ami nabantu Bami phakathi kwabantu engibadalile. Ukubabiza “ngezintombi” ngenxa yokuthi nakuba bezelwe emhlabeni, basazuzwe Yimi; umuntu angathi babe ngcwele, ngakho babizwa “ngezintombi.” “Okuyisihlanu” okuthintwe ngaphezulu kumele isibalo samadodana Ami nabantu Bami engibanqumele kusengaphambili. “Izintombi eziyisihlanu ezihlakaniphileyo” zibhekise kubenzi bomsebenzi, ngoba bayangisebenzela ngaphandle kokubeka ngisho nelincane izinga lokubaluleka ekuphileni, belandela kuphela izinto ezingaphandle (ngoba abanayo imfanelo Yami, kungakhathaleki ukuthi benzani, kuyinto engaphandle), futhi abakwazi ukuba ngabasizi Bami abanekhono, ngakho babizwa ngokuthi “izintombi eziyiziwula.” “Okuyisihlanu” okuthintwe ngaphambili kumelela uSathane, futhi ukubizwa kwabo “ngezintombi” kuqonde ukuthi banqotshwe Yimi futhi bayakwazi ukungenzela umsebenzi—kodwa lolu hlobo lomuntu alungcwele, ngakho babizwa ngabenzi bomsebenzi.

UyiLowo ovula umqulu, uyiLowo othukulula izimpawu eziyisikhombisa, ngoba zonke izimfihlakalo zivela Kuwe futhi zonke izibusiso zambulwa Nguwe. Ngibophezelekile ukukuthanda kuze kube phakade, futhi ngibophezelekile ukwenza bonke abantu bakukhonze, ngoba uyisiqu Sami, uyingxenye yokubonakaliswa Kwami okunenala nokuphelele, ingxenye yomzimba wami esemqoka. Ngakho, kufanele nginike ubufakazi obukhethekile. Ngubani omunye ngaphandle kwaLowo ongaphakathi esiqwini Sami olandela inhliziyo Yami? Akunguwe uqobo Lwakho ozifakazelayo, futhi kodwa uMoya Wami ofakazela Wena, futhi nakanjani ngeke ngixolele noma ngubani olokotha akwedelele, ngoba lokhu kuthinta izinqumo Zami zokuphatha. Konke okushoyo nakanjani ngiyokufeza, futhi konke okucabangayo nakanjani ngiyokwamukela. Uma umuntu engethembekile Kuwe khona-ke umelana Nami ngokusobala, futhi nakanjani ngeke ngimxolele. Ngiyosola kanzima bonke labo abamelana nendodana Yami, futhi ngiyobusisa labo abahambisana Nawe. Leli yigunya engilithwesa Wena. Kulokho okwakhulunywa ngakho esikhathini esedlule—izimfuno nezindinganiso ezibekwe emadodaneni angamazibulo—Wena ungumfuziselo. Lokho kusho ukuthi, njengoba unjalo kanjalo ngiyolindela okunjalo kumadodana Ami angamazibulo. Lokhu akuyona into abantu abangayenza, kodwa yinto eyenziwa nguMoya Wami uqobo Lwawo. Uma umuntu ekholwa ukuthi ngabantu abakufakazelayo khona-ke leso sidalwa ngaphandle kokungabaza siwuhlobo lukaSathane futhi siyisitha Sami! Ngakho, ubufakazi buphelele, abuguquki kuze kube phakade, futhi bungobuqinisekiswa nguMoya oNgcwele! Akakho ongakuguqula lokho kalula, kungenjalo ngeke ngixole! Ngoba abantu abakwazi ukungifakazela, Mina uqobo Lwami ngifakazela isiqu Sami, futhi abantu akufanele bagxambukele emsebenzini Wami! Lawa ngamazwi okwahlulela okunzima okufanele wonke umuntu awanake!

Kufanele nicabange futhi niqaphele yonke imininingwane kulokhu engikushoyo. Ningawathathi kalula amazwi Ami, kodwa lalelani ngokucophelela. Kungani ngithi amadodana angamazibulo ayisiqu Sami? Futhi ayingxenye yombuso Wami asemqoka? Ngaphambi kwazo zonke izinkathi sasihlala ndawonye futhi sasingakaze sehlukane. Ngenxa yeziphazamiso zikaSathane, emuva kokuba Kwami sesimweni somuntu kokuqala ngabuyela futhi eSiyoni. Khona-ke sonke siza emhlabeni, futhi emuva kokuzuza ukunqoba ezinsukwini zokugcina—okungukuthi, emuva kokubuyisa nina enyameni uSathane aseyikhohlakalisile—ngiyonibuyisela eSiyoni ukuze isiqu Sami sibuye sihlangane, singabuye sehlukane. Emuva kwalokho ngeke ngisaba sesimweni somuntu, futhi nakanjani ngeke niphume emzimbeni Wami. Lokhu kusho ukuthi, emuva kwalokho ngeke ngidale umhlaba futhi, kodwa ngiyohlala ngingahlukaniseki namadodana Ami angamazibulo eSiyoni kuze kube phakade, ngoba konke kuphothulwe ngokuphelele, futhi sengizophetha yonke inkathi endala. kuseSiyoni kuphela lapho kukhona impilo yezulu nomhlaba okusha, ngoba isiqu Sami sikhona eSiyoni. Ngeke kusaba khona amanye amazulu nemihlaba emisha ngaphandle kwalokhu. Ngiyizulu elisha, futhi ngiwumhlaba omusha, ngoba isiqu Sami sigcwalisa yonke iSiyoni. Kusengashiwo futhi ukuthi amadodana Ami angamazibulo ayizulu elisha, amadodana Ami angamazibulo angumhlaba omusha. Amadodana Ami angamazibulo kanye Nami siwumzimba owodwa, ongehlukaniseki. Ukukhuluma Ngami nakanjani kuhlanganisa amadodana angamazibulo, futhi ngeke neze ngixolele noma ngubani ozama ukusehlukanisa. Lapho ngenza zonke izizwe nabantu babuyele phambi kwesihlalo Sami sobukhosi, bonke oSathane bayohlaziswa ngokuphelele futhi wonke amadimoni amabi ayoqhela Kimi. Khona-ke kuqinisekile ukuthi ukulunga kuyoba khona phakathi kwabo bonke abantu (kuqondise phakathi kwamadodana nabantu Bami), futhi kuqinisekile ukuthi ngeke kube neziphazamiso zikaSathane phakathi kwezizwe zonke, ngoba ngiyobe ngibusa zonke izizwe nabantu, ngiyobe ngiphethe amandla phezu komhlaba wonke, futhi uSathane uyochithwa ngokuphelele, anqotshwe ngokuphelele, futhi amukele ukujezisa kwezinqumo Zami zokuphatha.

Ngiyaqhubeka nomsebenzi phakathi kwabo bonke abantu, kodwa banokukhanyisela koMoya Wami kuphela, futhi akekho phakathi kwabo ofanele ukwambula izimfihlakalo Zami, akekho ofanele ukungiveza. YiLowo ovela Kimi kuphela ofanele ukwenza umsebenzi Wami, futhi abanye ngibasebenzisa okwesikhashana. UMoya wami ngeke wehlele kumuntu noma kanjani, ngoba konke Kimi kuyigugu. Ukuba uMoya Wami wehlele phezu komuntu nokuba uMoya Wami usebenze kumuntu yizinto ezehlukene ngokuphelele. UMoya Wami usebenza kubantu abangaphandle Kwami, kodwa uMoya wami wehlela phezu kwaLowo ovela Kimi. Lezi yizindaba ezimbili ezingaxhumene nhlobo. Ngoba Lowo ovela Kimi ungcwele, kodwa labo abangaphandle Kwami abekho abangcwele, kungakhathaleki ukuthi balunge kangakanani. UMoya Wami ngeke wehlele phezu komuntu ngenxa yanoma yisiphi isizathu esincane. Abantu akufanele bakhathazeke. Angenzi maphutha, futhi ngiqiniseke ngokungamaphesenti ayikhulu ngalokho engikwenzayo! Njengoba ngimfakazele, nakanjani ngiyomvikela futhi; Lowo uvela Kimi futhi akanakusilela esiqwini Sami. Ngakho, ngethemba ukuthi abantu babeka eceleni imiqondo yabo, balahle imiqondo abayinikwe nguSathane, bakholwe yilo lonke izwi Lami futhi bangavumeli ukungabaza ezingqondweni zabo. Lokhu kungumsebenzi Wami esintwini, ukunxusa Kwami esintwini. Wonke umuntu kufanele abambelele kulezi zinto, wonke umuntu kufanele azilalele ngobuqotho, futhi kufanele athathe engikushoyo njengendinganiso.

Angizukuqala umsebenzi Wami phakathi kwazo zonke izizwe nabantu, kodwa futhi ngizoqala umsebenzi Wami yonke indawo emhlabeni, futhi lokhu kukhombisa nangokwengeziwe ukuthi usuku lokubuyela Kwami eSiyoni alukude (ngoba kudingekile ukuba ngiphindele eSiyoni ngaphambi kokuqala umsebenzi phakathi kwabo bonke abantu futhi kuwo wonke umhlaba). Ingabe ukhona ongaqonda izinyathelo zomsebenzi Wami nendlela engisebenza ngayo? Isizathu sokuthi ngithi ngiyohlangana nabamanye amazwe emoyeni ukuthi lokhu ngokuyisisekelo akunakwenzeka enyameni, futhi ngoba angizimisele ukuzifaka ezingozini okwesibili. Lezi yizizathu zokuxhumana nabamanye amazwe emoyeni. Lokhu ngukuba sendaweni yokomoya yangempela, hhayi indawo yomoya ethile engacacile njengoba kucatshangwa yilabo abaphila enyameni.[a] Engikushoyo ngaleso sikhathi kuyokwehluka kuphela endleleni engikhuluma ngayo ngoba kuyobe sekuyinkathi eyehlukile. Ngakho, ngikhumbuza isintu kaninginingi ukuba siqaphele indlela engikhuluma ngayo, futhi ngikhumbuza isintu nokuthi kukhona izimfihlakalo kulokho engikushoyo abantu abangakwazi ukukwambula. Kodwa akekho oqonda ukuthi kungani ngisho lezi zinto, futhi kukulokhu enginitshela khona namuhla kuphela lapho ningaqonda kancane, kodwa hhayi ngokuphelele. Emuva kwalesi sigaba emsebenzini Wami ngiyonitshela isinyathelo ngesinyathelo. (Ngisafuna ukususa abanye abantu ngalokhu, ngakho ngeke ngisho lutho okwamanje.) Le yindlela yesinyathelo esilandelayo emsebenzini Wami. Wonke umuntu kufanele aqaphele futhi abone ngokusobala ukuthi nginguNkulunkulu uqobo Lwakhe ohlakaniphile.

Imibhalo yaphansi:

a. Umbhalo wokuqala ushiya ukuthi “njengoba kucatshangwa yilabo.”

Lowo osukuma afakazele iNdodana Yami, ngiyomnika umusa; lowo ongasukumi afakazele iNdodana Yami, kodwa kunalokho omelana futhi osebenzisa imiqondo yomuntu ukuze enze ukulinganisa kwakhe, ngiyombhubhisa. Bonke kufanele babone ngokucacile! Ukufakazela iNdodana Yami kuyisenzo sokuhlonipha Mina futhi kwanelisa intando Yami. Ungahloniphi uBaba kuphela kodwa uqinele futhi ucindezele indodana. Labo abenza lokho bayinzalo kadrako omkhulu obomvu futhi angiyidingi inkucuza efana nale ukufakazela iNdodana yami; ngiyobabhubhisa emgodini ongenamkhawulo. Ngifuna abenzi bomsebenzi abethembekile nabaqotho ukusebenzela iNdodana yami, futhi angidingi muntu kulaba abanye. Lokhu kuyisimo Sami sokulunga futhi kusebenza ukukhombisa ukuthi nginguNkulunkulu ongcwele futhi ongangcolile uqobo Lwakhe. Ngeke ngixolele muntu ocasula izinqumo Zami zokuphatha. Noma ngobani abakudelelile noma abakushushisile esikhathini esedlule, noma emndenini noma emhlabeni, ngiyobasola ngabanye ngabanye futhi akukho muntu oyodedelwa, ngoba akukho ngxenye Yami engeyenyama negazi. Ukukufakazela namuhla kukhombisa ukuthi abenzi bomsebenzi baqedile ukungenzela umsebenzi, ngakho ningabi nezinkinga nhlobo futhi ningakhathazeki. Bangabenzi bomsebenzi Bakho vele futhi ekugcineni Wena ungowezulu, futhi uyobuyela emzimbeni Wami ekugcineni, ngoba umzimba Wami awukwazi ukungabi Nawe. Labo abakudelela nababengahambisani Nawe esikhathini esedlule (lokhu yinto abanye abangakwazi ukuyibona, kodwa Nguwe kuphela oyaziyo enhliziyweni Yakho) manje sebambule izimo zabo zokuqala futhi bawile, ngoba Wena unguNkulunkulu uqobo Lwakhe futhi ngeke ubekezelele noma ngubani ukuba akudelele noma akucasule. Nakuba ungeke ubonakale nhlobo ngaphandle, umoya Wami uphakathi Kuwe futhi lokhu akunakungatshazwa. Bonke abantu kufanele bakukholwe, kungenjalo induku Yami yensimbi izoshaya bonke labo abangedelelayo! Ngoba ngiyakufakazela, ngempela uphethe igunya, futhi konke okushoyo kuwukuvezwa Kwami, konke okwenzayo kuwukubonakaliswa Kwami, ngoba uyisithandwa Sami futhi uyingxenye isiqu Sami esingeke singabi nayo. Ngakho sonke isenzo sakho, lokho okugqokayo, okusebenzisayo, nalapho uhlala khona—konke nakanjani nakho kuyizenzo Zami. Akekho okufanele azame ukuthola into engalungile Ngawe, futhi akekho okufanele athole amaphutha Kuwe. Uma kukhona owenza lokhu, ngeke ngimxolele!

Ngiyoxosha zonke izisebenzi ezimbi endlini Yami, futhi ngaphakathi endlini Yami ngiyokwenza zonke izisebenzi ezithembekile zifakazele amadodana Ami angamazibulo; lolu wuhlelo Lwami futhi yindlela engisebenza ngayo. Lapho izisebenzi ezimbi zifakazela amadodana Ami kunuka njengabafile futhi ngiyakwenyanya. Lapho izisebenzi ezithembekile zifakazela amadodana Ami kunokuzimisela futhi kuqotho, futhi kwamukelekile Kimi. Ngakho, noma ngubani ongazimisele ukufakazela amadodana Ami, makasuke lapha khona manje! Ngeke ngimphoqe. Uma ngikucela ukuba uhambe khona-ke kufanele uhambe! Bheka ukuthi imiphumela injani kuwe nokuthi yini ekulindele, futhi labo abenza umsebenzi baqonda ukwedlula wonke omunye umuntu. Ukwahlulela Kwami, ulaka Lwami, iziqalekiso Zami, ukushisa Kwami nentukuthelo Yami ehangulayo noma nini izokwehlela noma ngubani ongedelelayo. Isandla Sami asikhombisi sihe kumuntu; kungakhathaleki ukuthi ubethembeke kanjani ngaphambili lowo owenza umsebenzi, uma edelela amadodana Ami namuhla khona-ke ngizombhubhisa ngokushesha futhi ngeke ngimgcine phambi Kwami. Kulokhu umuntu uyasibona isandla Sami esingenasihe. Ngoba abantu abangazi futhi izimvelo zabo ziyangedelela, ngisho labo abethembekile bakwenzela injabulo yabo. Uma kwenzeka okuthile okubathinta kabi, izinhliziyo zabo ziyaguquka ngokushesha bese befuna ukuqhela eceleni Kwami. Le yimvelo kaSathane. Akufanele nibe nemibono, nikholwe ukuthi nethembekile! Uma kungekho lutho ozoluzuza, lo mhlambi wezilwane awukwazi nhlobo ukwethembeka Kimi. Ukuba angimemezelanga izinqumo Zami zokuphatha, ngabe kade naqhela. Manje nididekile, anizimisele ukungenzela umsebenzi kodwa anizimisele ukushaywa niwiswe yisandla Sami. Ukuba angimemezelanga ukuthi izinhlekelele ezinkulu ziyokwehlela noma ngubani ongidelelayo noma nini, ngabe kade naqhela. Ngabe angiwazi amaqhinga abantu abangaphendukela kuwo? Abantu abaningi manje baphethe ithemba elincane, kodwa lapho lelo themba liphenduka liba yindumalo abazimiseli ukuqhubekela phambili futhi bafuna ukuphindela emuva. Ngishilo ngaphambili ukuthi angigcini muntu ngokumphoqa lapha, ngiyacophelela ukucabanga imiphumela iyoba njani kuwe, futhi lokhu kuyiqiniso, angikwesabisi. Akekho ongaqonda imvelo yomuntu ngaphandle Kwami, futhi bonke bacabanga ukuthi bethembekile Kimi, bengazi ukuthi ukwethembeka kwabo akumsulwa. Lokhu kungcola kuyochithakalisa abantu ngoba bayicebo likadrako omkhulu obomvu. Wabekwa obala Yimi kudala; nginguNkulunkulu onamandla onke, bengingahlulwa ukuqonda into esobala kangaka? Ngikwazi ukungena egazini lakho nasenyameni yakho ukuze ngibone izinhloso zakho. Akulukhuni Kimi ukuqonda imvelo yomuntu, kodwa abantu bayazama ukuba yizihlakaniphi, becabanga ukuthi akukho muntu ngaphandle kwabo owazi izinhloso zabo. Ingabe abazi ukuthi uNkulunkulu onamandla onke ukhona ngaphakathi kwezulu nomhlaba nakuzo zonke izinto?

Ngiyothanda amadodana Ami kuze kube sekugcineni futhi ngiyozonda udrako omkhulu obomvu kuze kube phakade naphakade. Ukusola Kwami kuyokwehlela bonke labo abangedelelayo futhi akukho nesisodwa isitha esiyoyekwa. Ngithe ngaphambili, “ngibeka eSiyoni itshe elikhulu. Emakholweni, leli tshe liyisisekelo sokwakhiwa kwawo. Kulabo abangakholwa, leli yitshe elibaqhuzulayo. Emadodaneni kadeveli, leli yitshe elibagxoba bafe.” Akukhona nje ukuthi ngikhulume la mazwi ngaphambili, kodwa aphrofethwe ngabantu abaningi futhi abantu abaningi bawafundile kule nkathi. Ngaphezu kwalokho, abanye abantu bazamile ukuwachaza la mazwi, kodwa akekho oke waxazulula le mfihlakalo ngaphambili, ngoba lo msebenzi wenziwa kuphela ngesikhathi samanje sezinsuku zokugcina. Ngakho, ngisho abanye abantu bezamile ukuchaza la mazwi, izincazelo zabo zonke zingamanga. Namuhla, ngambula wonke umqondo kini ukuze nazi ukubaluleka kokufakazela Kwami amadodana Ami angamazibulo, nenhloso Yami yokwenza lokho. Ngibeka itshe elikhulu eSiyoni futhi leli tshe libhekise kumadodana Ami angamazibulo efakazelwa. Igama “elikhulu” aliqondile ukuthi lokhu kufakaza kwenziwa ngendlela enkulu, kodwa kunalokho liqonde ukuthi ekufakazeleni amadodana Ami angamazibulo, baningi kakhulu abenzi bomsebenzi abayoqhela. Lapha, ukuthi “labo abangakholwa” kubhekise kulabo abaqhelayo ngoba amadodana Ami efakazelwa, ngakho itshe liyidwala eliqhuzulayo kulolu hlobo lomuntu. Ngithi yidwala ngoba lolu hlobo lomuntu luyoshaywa luwiswe yisandla Sami, ngakho idwala elenza abantu baqhuzuke alishiwo mayelana nokuwa noma ukuba buthakathaka, kodwa kushiwo mayelana nokushaywa uwiswe yisandla Sami. “Abakholwayo” kokuthi “Kwabakholwayo, leli tshe liyisisekelo sokwakha kwabo” kubhekise kulabo benzi bomsebenzi abethembekile, futhi “isisekelo sokwakha kwabo” sibhekise emseni nezibusiso abayozemukela emuva kokungenzela umsebenzi ngokwethembeka. Ukuthi amadodana angamazibulo afakazelwe kukhombisa ukuthi yonke le nkathi endala isizokwedlula, futhi kuwuphawu lokubhidlizwa kombuso kaSathane; ngakho, kwabeZizwe yidwala elibagxoba bafe. Ngakho ukuphihlisa zonke izizwe zibe yizicucu kubhekise ekwenzeni kusha umhlaba wonke; okudala kuyodlula bese kumiswa okusha—lo ngumqondo wangempela “wokuphihliza.” Niyaqonda? Umsebenzi engiwenzayo kulesi sigaba ungaqoqwa nje ngala mazwi ambalwa. Lokhu kuyisenzo Sami esimangalisayo futhi kufanele uqonde intando Yami ngaphakathi kwamazwi Ami.

Kufanele nonke niqonde izinhloso Zami, futhi nonke kufanele niqonde ukuma kwenhliziyo Yami. Manje yisikhathi sokulungiselela ukubuyela eSiyoni. Anginamcabango wokunye ngaphandle kwalokhu. Ngethemba kuphela ukuthi ngingahlangana nani ngosuku oluthile maduze, futhi ngihlale nani yonke imizuzu nayo yonke imizuzwana eSiyoni. Ngiyawenyanya umhlaba, ngiyayenyanya inyama, futhi ikakhulu ngenyanya wonke umuntu emhlabeni. Angizimisele ukubabona, ngoba bonke banjengamadimoni, angenayo ngisho encane inswebu yemvelo yobuntu. Angizimisele ukuhlala emhlabeni; ngenyanya zonke izidalwa, ngenyanya konke okungokwenyama negazi. Wonke umhlaba unuka izidumbu; ngifuna ukuphindela eSiyoni ngokushesha, ukuze ngisuse lonke iphunga lezidumbu emhlabeni bese ngenza wonke umhlaba ugcwale ukungidumisa. Ngiyobuyela eSiyoni, ngiyosuka enyameni nasemhlabeni, futhi akekho okufanele ame endleleni Yami. Isandla Sami esibulala umuntu asinaluzwelo! Kusukela manje kuya phambili, akekho okufanele akhulume ngokwakhiwa kwebandla. Uma kukhona abenza kanjalo, ngeke ngibaxolele. (Lokhu kungenxa yokuthi manje yisikhathi sokufakazela amadodana Ami angamazibulo, nesikhathi sokwakha umbuso; noma ngubani okhuluma ngokwakhiwa kwebandla ubhidliza ukwakhiwa kombuso futhi uphazamisa ukuphatha Kwami.) Konke kulungile, konke kulungiselelwe; ukuphela kwento esele ukuba amadodana angamazibulo aphakanyiswe futhi afakazelwe. Lapho lokho kwenzeka, ngaphandle kokupholisa amaseko ngeke ngilibale nangaphandle kokucabangala isimo, ngiyobuyela ngokushesha eSiyoni—indawo egcwele emiqondweni yenu ubusuku nemini. Ningamane nibuke kuphela indlela umhlaba omuhle noqine ngayo manje. Wonke lo msebenzi ungumsebenzi wokubuyela eSiyoni, ngakho ninganaki lezo zinto manje; lapho lolo suku lokubuyela eSiyoni lufika, konke kuyophethwa. Ngubani ongafisi ukubuyela eSiyoni ngokushesha? Ngubani ongafisi ukuba uBaba namadodana babuye bahlangane ngokushesha? Kungakhathaleki ukuthi zithokozeleka kangakanani izinjabulo zezwe, azikwazi ukubamba inyama yethu; siyophuma enyameni yethu bese siphindela ndawonye eSiyoni. Ngubani ongalokotha aphazamise? Ngubani ongalokotha abeke izithiyo? Nakanjani ngeke ngibaxolele! Ngiyoshanela zonke izithiyo. (Isizathu sokuba ngithi angikwazi ukubuyela khona manje eSiyoni yingenxa yalokhu. Ngenza lo msebenzi wokuhlanza, futhi ngesikhathi esifanayo nengifakazela ngaso amadodana Ami angamazibulo; le misebenzi emibili iqhubeka ngesikhathi esifanayo. Lapho umsebenzi wokuhlanza usuphethiwe, kuyoba yisikhathi Sami sokwambula amadodana angamazibulo. “Izithiyo” ziyisibalo esikhulu sabenzi bomsebenzi, kungakho ngithi le misebenzi emibili yenzeka kanyekanye.) Ngiyokwenza amadodana Ami angamazibulo ahambe Nami siye emaphethelweni ezulu nomhlaba, ezintabeni nemifula nazo zonke izinto; ngubani ongalokotha avimbe lokhu? Ngubani ongalokotha aphazamise lokhu? Isandla Sami asidedeli muntu kalula; ngaphandle kwamadodana Ami angamazibulo, ngiyabathukuthelela futhi ngibaqalekise bonke. Kuwo wonke umhlaba akukho noyedwa umuntu othola izibusiso Zami; bonke bahlangana nesiqalekiso Sami. Kusukela ekudalweni komhlaba, akekho engibusisile; ngisho nalapho nginikeze izibusiso kube ngamazwi nje, akukaze kube ngokoqobo, ngoba ngimzonda ngokwedlulele uSathane; angisoze ngambusisa, ngiyomjezisa kuphela. Kusekugcineni kuphela, emuva kokuba sengimnqobe ngokuphelele uSathane nokunqoba okuphelele kube Ngokwami, lapho ngiyonika khona bonke abenzi bomsebenzi izibusiso ezibonakalayo, futhi ngibenze babe nenjabulo ekudumiseni Mina, ngoba wonke umsebenzi Wami uzobe usufeziwe.

Empeleni isikhathi Sami ngeke sisaba side. Uhlelo lweminyaka eyizinkulungwane eziyisithupha sezolufika esiphethweni phambi kwamehlo enu. (Impela kuphambi kwamehlo enu. Akuyona eyokwenzeka esikhathini esizayo; ungakubona lokhu ngesimo senhliziyo Yami.) Ngiyohambisa amadodana Ami angamazibulo ekhaya eSiyoni. Abanye abantu bayothi, “Ngoba ngokwamadodana Ami angamazibulo kuphela, kungani uchitha isikhathi esiyiminyaka eyizinkulungwane eziyisithupha? Futhi kungani udale abantu abaningi kangaka?” Ngithe ngaphambili konke oKwami kuyigugu. Kungenzeka kanjani ukuthi amadodana Ami angamazibulo angabi ngaphezulu kwalokho? Ngiyobagqugquzela bonke ukuze bangisebenzele, futhi ngaphezu kwalokho, ngiyokwambula amandla Ami, ukuze wonke umuntu abone ukuthi kuwo wonke umhlaba akukho neyodwa into engekho ezandleni zethu, akukho noyedwa umuntu ongasisebenzeli, futhi akukho nokukodwa ukufezwa okungenzelwa thina. Ngiyofeza konke. Kimi akukho mqondo wesikhathi; nakuba ngiqonde ukuphetha uhlelo futhi ngiphethe umsebenzi Wami eminyakeni eyizinkulungwane eziyisithupha, Kimi konke kukhululekile futhi kumahhala. Ngisho noma kungaphansi kweminyaka eyizinkulungwane eziyisithupha, kuphela nje, ngokubona Kwami, uma isikhathi sesifikile, ngubani ongalokotha akhiphe izwi eliphikisayo? Ngubani ongalokotha ame futhi angehlulele ngokuthanda? Umsebenzi Wami, ngiwenza Ngokwami; isikhathi Sami ngisilungiselela ngoKwami. Akukho muntu, akukho ludaba, akukho nto engalokotha yenze ngenkani; ngiyokwenza konke kungilandele. Kimi akukho okulungile nokungalungile; uma ngithi kulungile, nakanjani kulungile; uma ngithi akulungile, nakho lokho kunjalo. Akufanele uhlale usebenzisa imiqondo yomuntu ukulinganisa Mina! Ngithi amadodana Ami angamazibulo Nami ndawonye sibusisiwe—ngubani ongalokotha enqabe ukuthoba? Ngiyokubhubhisa khona lapho! Wenqaba ukuthoba! Uyahlubuka! Anginasihe nhlobo kuso sonke isintu, ngibazonde kwaze kwafika kuleli phuzu; angikwazi nhlobo ukubekezela ngokwengeziwe. Ngokwami, wonke umhlaba kufanele ubhujiswe ngokushesha—kungaleso sikhathi kuphela okuyofezwa ngaso umsebenzi Wami omkhulu; kungaleso sikhathi kuphela okuyophethwa ngaso uhlelo Lwami lokuphatha; futhi kungaleso sikhathi kuphela okuyoxoshwa ngaso inzondo enhliziyweni Yami. Manje, ngikhathazeka kuphela ngokufakazela amadodana Ami angamazibulo. Zonke ezinye izindaba ngiyozibeka eceleni; ngizokwenza kuqala izinto ezibalulekile, bese ngenza izinto ezilandelayo. Lezi yizinyathelo zomsebenzi Wami, akekho okufanele aphikise nazo; bonke kufanele balandele engikushoyo, kungenjalo bazoba ngabaqondwe yisiqalekiso Sami.

Manje ngoba umsebenzi Wami ufezekile, ngingaphumula. Kusuka manje kuya phambili, ngeke ngisasebenza, ngiyokwenza amadodana Ami angamazibulo ukuba enze konke engifuna ukukwenzelwa, ngoba amadodana Ami angamazibulo aYimi; amadodana Ami angamazibulo ayisiqu Sami. Lokhu akuyikho okungalungile nakancane; ningalandeli imiqondo bese nahlulela. Ukubona amadodana angamazibulo ngukubona Mina, ngoba siyinto eyodwa futhi efanayo. Noma ngubani osehlukanisayo ngalokho umelana Nami, futhi ngeke ngibaxolele. Emazwini Ami, kukhona izimfihlakalo ezingaqondakali kumuntu. Yilabo kuphela engibathandayo abangangiveza, futhi abekho abanye; lokhu kunqunywa Yimi, futhi akekho ongakuguqula. Amazwi Ami anothile, aphethe konke, futhi awaqondakali. Bonke kufanele bafake amandla amakhulu emazwini Ami, bazame ukuzindla kaningi ngamazwi Ami, bangeqi negama noma umusho owodwa—kungenjalo, abantu bayothola umqondo oyiphutha, futhi bangawaqondi amazwi Ami. Ngithe isimo Sami asibekezeleli kucasulwa, ngiqonde ukuthi amadodana Ami angamazibulo afakazelwe awakwazi ukuphikiswa. Amadodana Ami angamazibulo amelela yonke ingxenye yesimo Sami, ngakho lapho icilongo elingcwele likhala kulapho ngiqala khona ukufakazela amadodana angamazibulo, futhi ngalokho, emuva kwalokhu icilongo elingcwele, eliyisimo Sami, liyoya ngokuya limemezela isimo Sami ezixukwini. Ngamanye amazwi, lapho amadodana angamazibulo ambulwa yisikhathi sokuthi isimo Sami sambulwe. Ngubani ongakuqonda lokhu? Ngithi ngisho nasezimfihlakalweni engizambulile, kusekhona izimfihlaklo abantu abangakwazi ukuzixazulula. Ngobani phakathi kwenu abazame ngempela ukuqonda umqondo wangempela wala mazwi? Ingabe isimo Sami siwubuntu bomuntu njengoba nicabangile? Yeka iphutha! Namuhla, lowo obona amadodana Ami angamazibulo uqondwe yisibusiso futhi ubona isimo Sami—lokhu kuyiqiniso elingephikwe. Amadodana Ami angamazibulo amelela konke okuYimi, ngaphandle kokungabaza nokukodwa ayisiqu Sami. Akekho okufanele akungabaze lokhu! Abalalelayo babusiswe ngomusa, futhi abahlubukayo bayaqalekiswa. Yilokhu engikuyalelayo, futhi akukho muntu ongakuguqula!

Siyoni! Jabula! Siyoni! Hlabelela! Ngibuye ngokunqoba, ngibuye nginqobile! Bantu nonke! Sheshani nime ngokuhleleka! Zinto zonke zendalo! Yimani ngqi, ngoba isiqu Sami sibheke lonke izulu nomhlaba futhi sibonakala eMpumalanga yomhlaba! Ngubani ongalokotha angaguqi akhonze? Ngubani ongalokotha angangibizi ngoNkulunkulu wangempela? Ngubani ongalokotha angabheki phezulu ngenhlonipho? Ngubani ongalokotha anganikezi indumiso? Ngubani ongalokotha angajabuli? Abantu Bami bayozwa iphimbo Lami, namadodana Ami ayophila embusweni Wami! Izintaba, imifula, nazo zonke izinto ziyohalalisa ngokungapheli, futhi zigxumagxume zingaphezi. Ngalesi sikhathi, akekho oyolokotha asale, futhi akekho oyolokotha asukume amelane Nami. Lesi yisenzo Sami esimangalisayo, futhi ngaphezu kwalokho, ngamandla Ami amakhulu! Ngiyokwenza konke kungihloniphe ezinhliziyweni zakho futhi, nangaphezu kwalokho, ngiyokwenza konke kungidumise! Lokhu kuyinhloso yokugcina yohlelo Lwami lokuphatha lweminyaka eyizinkulungwane eziyisithupha, futhi lokhu kunqunywe Yimi kungakenzeki. Akukho muntu noyedwa, akukho nto neyodwa, noma udaba olulodwa, okungalokotha kusukumele ukumelana Nami, noma okungalokotha kusukumele ukumelana Nami noma ukungiphikisa. Abantu Bami bonke bayothuthelekela entabeni Yami (ngamanye amazwi, umhlaba engiyowudala kamuva) futhi bayothoba phambi Kwami ngoba nginobukhosi nokwahlulela, futhi ngiphethe igunya. (Lokhu kubhekise lapho ngisemzimbeni. Nginegunya futhi enyameni, kodwa ngoba imikhawulo yesikhathi nendawo ayinakwedlulwa enyameni, ngeke kuthiwe ngithole inkazimulo ephelele. Nakuba ngithola amadodana angamazibulo enyameni, ngeke kuthiwe ngithole inkazimulo. Kungathiwa ngiphethe igunya kuphela lapho ngibuyela eSiyoni, bese ngiguqula ukubonakala Kwami—okungukuthi, ngithole inkazimulo.) Akukho okuyoba lukhuni Kimi. Konke kuyobhujiswa ngamazwi aphuma emlonyeni Wami, futhi konke kuyoba khona futhi kuyopheleliswa ngenxa yamazwi Ami. Anjalo amandla Ami amakhulu futhi linjalo igunya Lami. Ngoba ngigcwele amandla futhi ngigcwele igunya, akekho umuntu ongalokotha angivimbe. Senginqobile phezu kwakho konke futhi sengizuze wonke amadodana okuhlubuka. Ngihlanganisa amadodana Ami angamazibulo ukuze sibuyele eSiyoni. Angibuyeli ngedwa eSiyoni. Ngakho, bonke bayobona amadodana Ami angamazibulo bese ngalokho bethola inhliziyo yokungihlonipha. Yilena inhloso Yami ekutholeni amadodana angamazibulo, futhi lokhu bekuwuhlelo Lwami kusukela ekudalweni komhlaba.

Lapho konke sekulungile, lolo kuyoba usuku engiyobuyela ngalo eSiyoni, futhi lolu suku luyokhunjulwa yibo bonke abantu. Lapho ngibuyela eSiyoni, zonke izinto emhlabeni ziyothula, futhi zonke izinto emhlabeni ziyoba nokuthula. Lapho ngibuyela eSiyoni, konke kuyophinde kuqhubeke nokubonakala kwakho kokuqala. Khona-ke, ngiyoqala umsebenzi Wami eSiyoni. Ngiyojezisa ababi futhi ngiklomelise abalungile, futhi ngiyoqalisa ukulunga Kwami, bese ngenza ukwahlulela Kwami. Ngiyosebenzisa amazwi Ami ukufeza konke, ngenze bonke abantu nakho konke kuzwe isandla Sami esisolayo, futhi ngiyokwenza bonke abantu babone inkazimulo Yami egcwele, ukuhlakanipha Kwami okugcwele, nenala Yami egcwele. Akukho muntu oyolokotha asukume enze ukwahlulela njengoba, Kimi, konke kufeziwe; futhi lapha, wonke umuntu akabone isithunzi Sami esiphelele, ezwe ukunqoba Kwami okuphelele ngoba konke kubonakaliswa Kimi. Kulokhu, umuntu uyakwazi ukubona amandla Ami amakhulu negunya Lami. Akekho oyolokotha angicasule, futhi akekho oyolokotha angivimbe. Kimi, konke kwenziwa obala. Ngubani ongalokotha afihle noma yini? Ngiqinisekile ngokuthi ngeke ngimkhombise isihe lowo muntu! Izonakali ezinjalo kufanele zithole ukujezisa Kwami okunzima futhi inkucuza enjalo kufanele isuswe phambi kwamehlo Ami. Ngiyobabusa ngenduku yensimbi futhi ngiyosebenzisa igunya Lami ukubahlulela, ngaphandle kwesihe nesincane nangaphandle kokucabangela nakancane imizwa yabo, ngoba ngiwuNkulunkulu uqobo Lwakhe ongenamzwelo, onobukhosi futhi ongacasulwa. Bonke abantu kufanele bakuqonde futhi bakubone lokhu ukuze bagweme ukushaywa futhi babhujiswe Yimi “ngaphandle kwesisusa noma isizathu” ngoba induku Yami iyoshaya iwise bonke abangicasulayo. Anginandaba nokuthi bayazazi yini izinqumo Zami zokuphatha noma cha; lokho ngeke kusho lutho Kimi ngoba isiqu Sami asikwazi ukubekezelela ukucasulwa yinoma ngubani. Lesi yisizathu esenza kuthiwe ngiyibhubesi; noma ngubani engimthintayo, ngimshaya ngimwise. Yingakho kuthiwa manje kuwukuhlambalaza ukuthi nginguNkulunkulu wozwelo nomusa onothando. Ngokwangempela, angilona iwundlu kodwa ngiyibhubesi. Akekho ongalokotha angicasule; noma ubani ongicasulayo ngiyomjezisa ngokufa, ngokushesha nangaphandle kwesihe! Lokhu kwanele ukubonisa isimo Sami. Ngakho, enkathini yokugcina kuyohoxa iqembu labantu elikhulu, futhi lokhu kuyoba yinto okulukhuni kubantu ukuyibekezelela, kodwa Mina, ngikhululekile futhi ngijabulile, futhi angikuboni nhlobo lokhu njengomsebenzi olukhuni. Sinjalo isimo Sami.

Ngethemba ukuthi bonke abantu bayoba nenhliziyo ethobayo ukuze balalele konke okuvela Kimi; uma benza njalo, nakanjani ngiyosibusisa kakhulu isintu, ngoba, njengoba ngishilo, labo abahambisana Nami bayogcinwa, kuyilapho labo abanobutha Kimi beyoqalekiswa. Ngikunqumile lokhu, futhi akekho ongakuguqula. Izinto engizinqumile yizinto engizifezile, futhi noma ubani oziphikisayo uyosolwa ngokushesha. Nginakho konke engikudingayo eSiyoni, nakho konke engikufisayo. Akukho luphawu lwezwe eSiyoni futhi uma kuqhathaniswa nezwe, iyisigodlo esicebile nesihle kakhulu; kodwa akukho muntu oke wangena khona, ngakho futhi, emcabangweni womuntu, ayikho nhlobo. Impilo eSiyoni ayifani nempilo yasemhlabeni; emhlabeni, impilo iwukudla, ukugqoka, ukudlala nokufuna injabulo, kanti eSiyoni kwehluke kakhulu. Yimpilo kaBaba namadodana acwile enjabulweni, behlala begcwalisa yonke indawo yezulu nomhlaba, kodwa futhi behlala behlangene ebunyeni. Manje njengoba izinto sezifinyelele kuleli qophelo, ngizonitshela ukuthi iSiyoni ikuphi. ISiyoni iyilapho engihlala khona; iyindawo yesiqu Sami. Ngakho, iSiyoni kufanele ibe yindawo engcwele, futhi kufanele ukuba ikude kakhulu nomhlaba. Yingakho ngithi ngenyanya abantu, izinto nezindaba zasemhlabeni, ngenyanya ukudla, ukuphuza, ukudlala nokufuna injabulo yenyama, ngoba, kungakhathaleki ukuthi zithokozeleka kangakanani izinjabulo zomhlaba, azinakuqhathaniswa nempilo yaseSiyoni; kwehlukene njengezulu nomhlaba futhi akukho ndlela yokuqhathanisa lokho kokubili. Into eyenza kube nezinkinga umuntu angakwazi ukuzixazulula emhlabeni ukuthi abantu abakaze bezwe lutho ngeSiyoni. Ngakho-ke, ikuphi ngempela iSiyoni? Ingabe ingomunye umhlaba, njengoba abantu becabanga ukuthi kunjalo? Cha! Lokho kuwukucabanga nje okusemqondweni womuntu. Izulu lesithathu, engikhulume ngalo, lithathwa ngabantu njengelinomqondo ofanekisayo, kodwa lokho abantu abakuqonda emiqondweni yabo kuphambene ngokuphelele nomqondo Wami. Izulu lesithathu engikhulume ngalo lapha aliwona nakancane amanga. Kungakho ngithi ngeke ngibhubhise ilanga, inyanga, izinkanyezi, nezinto ezisemkhathini, futhi ngeke ngisuse izulu nomhlaba. Ngingayibhubhisa indawo engihlala kuyo? Ngingayisusa iNtaba iSiyoni? Ingabe akuhlekisi lokhu? Izulu lesithathu liyindawo Yami yokuhlala; liyiNtaba iSiyoni, futhi lokhu akunakuphikwa. (Kungani ngithi akunakuphikwa? Kungoba engikushoyo manje akunakuqondwa nhlobo ngumuntu; angakuzwa kuphela. Umkhawulo wokucabanga komuntu awukwazi nhlobo ukukuqukatha, ngakho futhi manje ngeke ngisasho lutho olunye ngeSiyoni, ukugwema ukuthi abantu bakubuke njengendaba eqanjiwe.)

Emuva kokubuyela Kwami eSiyoni, labo abasemhlabeni bayoqhubeka bangidumise njengasesikhathini esedlule. Labo benzi bomsebenzi bayolokhu behleli belindele ukungenzela umsebenzi, kodwa umsebenzi wabo uyobe usufike ekugcineni. Okungcono kakhulu abangakwenza ukucabanga isimo sokuba Kwami emhlabeni. Ngaleso sikhathi ngiyoqala ukwehlisa inhlekelele kulabo abayokwehlelwa yinhlekelele; kodwa bonke bakholwa ukuthi nginguNkulunkulu olungile. Nakanjani ngeke ngibajezise labo benzi bomsebenzi, kodwa bayokwamukela umusa Wami kuphela. Ngoba ngithe ngiyojezisa bonke abenzi bokubi, nokuthi labo abenza izenzo ezinhle bayothola intokozo ebonakalayo enikezwa Yimi, lokhu okukhombisa ukuthi nginguNkulunkulu wokulunga nokwethembeka uqobo Lwakhe. Ekubuyeleni Kwami eSiyoni, ngiyoqala ukuphendukela esizweni ngasinye emhlabeni; ngiyoletha insindiso kuma-Israyeli bese ngisola amaGibhithe. Lesi yisinyathelo esilandelayo emsebenzini Wami. Umsebenzi Wami ngaleso sikhathi ngeke ufane nowesikhathi samanje: Ngeke kube umsebenzi osenyameni, kodwa uyoyedlula ngokuphelele inyama—futhi njengoba ngikhulumile, kuyokwenzeka; futhi njengoba ngiyalile, kuyoma kanjalo. Noma yini eshiwo, uma nje ishiwo umlomo Wami, iyogcwaliseka ngokushesha ngokwangempela; lokhu kuwumqondo wangempela wezwi Lami elikhulunywayo futhi ukugcwaliseka kwalo kwenzeka ngesikhathi esifanayo, ngoba izwi Lami liyigunya ngokwalo. Manje ngikhuluma ngezinto ezithile ezejwayelekile ukuze ngelekelele abantu emhlabeni ukuba babe nezinkomba ezimbalwa nokuba bangaphuthazi nje ngobumpumputhe. Lapho leso sikhathi sifika, konke kuyolungiselelwa Yimi futhi akekho okufanele enze ngenkani, okungamenza ashaywe awiswe yisandla Sami. Ekucabangeni kwabantu, konke engikukhuluma ngakho akucacile, ngoba, empeleni, indlela yokucabanga komuntu inomkhawulo, futhi umcabango womuntu nalokho engikukhulumile kuqhelelene njengezulu nomhlaba. Ngakho, akekho ongakuqonda lokhu. Into okufanele yenziwe nje ukuhambisana nalokho engikushoyo; lokhu kuyinqubo engagwemeki. Ngithe: “Ezinsukwini zokugcina, isilwane siyovela sizoshushisa abantu Bami, futhi labo abesaba ukufa bayofakwa uphawu ukuze bathathwe yisilwane. Labo abangibonile bayobulawa yisilwane.” “Isilwane” kula mazwi, ngokungangabazeki, sibhekise kuSathane, umkhohlisi wesintu. Lokhu kusho ukuthi, lapho ngibuyela eSiyoni, isibalo esikhulu sabenzi bomsebenzi siyohoxa; okungukuthi, siyothathwa yisilwane. Lezi zidalwa zonke ziyokuya emgodini ongenamkhawulo ukuze zamukele ukusola Kwami kwaphakade. Ukuthi, “Labo abangibonile” kubhekise kulabo benzi bomsebenzi abethembekile abanqotshwe Yimi. Ukuthi, “Abangibonile” kubhekise ekunqotshweni kwabo Yimi. Ukuthi, “Bayobulawa yisilwane” kubhekise kuSathane, enqotshwe Yimi, engalokothi ukuba asukume amelane Nami. Ngamanye amazwi, uSathane ngeke alokothe enze umsebenzi kulaba benzi bomsebenzi, ngenxa yalokho, imiphefumulo yalaba bantu iyobe isisindisiwe; lokhu kushiwo ngenxa yekhono labo lokwethembeka Kimi, futhi kusho ukuthi labo benzi bomsebenzi abethembekile bayokwazi ukwamukela umusa Wami nesibusiso Sami. Ngakho, ngithi imiphefumulo yabo iyobe isisindisiwe (lokhu akubhekisile ekwenyukeleni ezulwini lesithathu, okuwumbono womuntu nje). Kodwa lezo zinceku ezimbi ziyophinde ziboshwe nguSathane bese ziphonswa emgodini ongenamkhawulo. Lokhu kuwukubajezisa Kwami; lokhu kuyimpindiselo kubo, kuwumklomelo abawuthola ngenxa yezono zabo.

Njengoba isivinini somsebenzi Wami sishesha, isikhathi Sami emhlabeni siya ngokuya sincipha. Usuku lokubuyela Kwami eSiyoni luyasondela. Lapho umsebenzi Wami emhlabeni usufike ekugcineni, kuyobe sekuyisikhathi sokubuyela Kwami eSiyoni. Angifisi nhlobo ukuhlala emhlabeni, kodwa ngenxa yokuphatha Kwami, ngenxa yohlelo Lwami, ngibekezelele konke ukuhlupheka. Namuhla, isikhathi sesifikile. Ngizosheshisa isivinini Sami, futhi akekho ongalinganisana Nami. Noma umuntu angakuqonda noma cha, ngiyonitshela imininingwane yakho konke lokho umuntu angakwazi ukukuqonda, nokho okufanele nikwazi emhlabeni. Ngakho, ngithi nginguNkulunkulu uqobo Lwakhe owedlula isikhathi nendawo. Ukuba kwakungekhona ngenxa yokuzuza amadodana angamazibulo bese ngalokho nginqoba uSathane, ngabe sengabuyela eSiyoni; ukuba kwakungenjalo, kalula nje, ngangingeke ngisidale isintu. Ngenyanya umhlaba womuntu, futhi ngenyanya abantu abaqhelile Kimi kuze kube sezingeni lokuthi ngicabange ukubhubhisa sonke isintu ngegalelo elilodwa. Nokho, umsebenzi Wami unohlelo nesakhiwo, unomuzwa wesilinganiso esifanele nokungeqisi, futhi awunabo ubudlabha. Konke engikwenzayo ngikwenzela ukunqoba uSathane, futhi, ngaphezu kwalokho ngikwenzela ukuba ndawonye namadodana Ami angamazibulo ngokushesha okunokwenzeka. Yilena inhloso Yami.


Ingxenye Yesibili:

Amazwi KaNkulunkulu Aya Emhlabeni Uwonkana

(UFebhruwari 20, 1992 kuya KuJuni 1, 1992)


Isingeniso

“Amazwi KaNkulunkulu Aya Emhlabeni Uwonkana” yingxenye yesibili yamazwi ashiwo uKristu. Kule ngxenye, uKristu usebenzisa isiqu sikaNkulunkulu Uqobo. Ahlanganisa inkathi esukela kuFebhuwari 20, 1992 kuya kuJuni 1, 1992, futhi esewonke ayingqikithi yezahluko ezingamashumi amane nesikhombisa. Indlela, okuqukethwe, nokubuka kwamazwi kaNkulunkulu kula mazwi akwefani neze “Amazwi KaKristu Ekuqaleni”. “Amazwi KaKristu Ekuqaleni” aveza futhi aqondise ukuziphatha kwabantu kwangaphandle kanye nezimpilo zabo zokomoya ezilula. Ekugcineni, iphetha “ngokuvivinywa kwabenzi bomsebenzi.” “Amazwi kaNkulunkulu Aya Emhlabeni Uwonkana,” nokho, avula ngesiphetho sokwaziwa kwabantu njengabenzi bomsebenzi nokuqala kokuphila kwabo njengabantu bakaNkulunkulu. Kuqondisa abantu ovuthondabeni lwesibili lomsebenzi kaNkulunkulu, okuyisikhathi lapho bevivinywa khona ngechibi lomlilo, ukuvivinywa ngokufa, kanye nezikhathi zokuthanda uNkulunkulu. Lezi zinyathelo ezimbalwa zidalula ngokugcwele ububi bomuntu phambi kukaNkulunkulu kanye nobuso bakhe bangempela. Ekugcineni, uNkulunkulu uphetha ngesahluko lapho ehlukana khona nomuntu, ngalokho ephetha zonke izinyathelo zalokhu kubonakala kokunqoba kukaNkulunkulu iqembu labantu lokuqala.

Kwethi “Amazwi kaNkulunkulu Aya Emhlabeni Uwonkana,” uNkulunkulu uveza amazwi Akhe esebenzisa uMoya. Isintu esidaliwe asinakuyifinyelela indlela akhuluma ngayo. Ngaphezu kwalokho, inqolobane nobuciko bamagama Akhe kuhle futhi kuyakhuthaza, alukho uhlobo lwencwadi yabantu olungathatha indawo yawo. Amazwi embula ngawo umuntu ashaya emhloleni, awanakuphikwa yinoma yiliphi ifilosofi, futhi enza bonke abantu baguqe ngamadolo. Njengenkemba ebukhali, amazwi ahlulela ngawo umuntu asika khona ngqo ekujuleni kwemiphefumulo yabantu, abashiya bengenandawo abangacasha kuyo. Amazwi aduduza ngawo abantu anomusa kanye nomusa wothando, anemfudumalo njengokwanga kukamama onothando, futhi enza abantu bazizwe bephephile kunanini ngaphambili. Into eyodwa ewuphawu olubalulekile ngala mazwi ukuthi, phakathi nalesi sigaba, uNkulunkulu akakhulumi esebenzisa isiqu sikaJehova noma uJesu Kristu, akasebenzisi futhi uKristu wezinsuku zokugcina. Kunalokho, usebenzisa isiqu Sakhe esiyifa—uMdali—ukhuluma futhi afundise bonke abamlandelayo nabasazomlandela. Kuhle ukuthi lesi bekuyisikhathi sokuqala kusukela ekudalweni uNkulunkulu akubhekisa kuso sonke isintu. Akukaze kwenzeke ngaphambili ukuthi uNkulunkulu akhulume nesintu esidaliwe ngaleyo mininingwane nangokuhleleka okukhulu. Yiqiniso, lesi bekuyisikhathi sokuqala ekhuluma okuningi kangaka, futhi isikhathi eside kuso sonke isintu. Kwakuyinto engakaze nakancane yenzeke ngaphambili. Ngaphezu kwalokho, la mazwi ayewumbhalo wokuqala owavezwa uNkulunkulu phakathi kwesintu embula ngawo abantu, wabaqondisa, wabahlulela, futhi wakhuluma ngezinhliziyo zabo, futhi ngokunjalo kwakungamazwi okuqala uNkulunkulu avumela ngawo abantu bazi izinyathelo Zakhe, indawo alala kuyo, isimo sikaNkulunkulu, lokho uNKulunkulu anakho nayikho, imicabango kaNkulunkulu, nokukhathazeka Kwakhe ngesintu. Kungashiwo ukuthi lawa kwakungamazwi okuqala uNkulunkulu awakhuluma esintwini esezulwini lesithathu kusukela ngesikhathi sendalo, futhi kungokokuqala uNkulunkulu esebenzisa isiqu Sakhe esiyifa ukuze abonakale futhi aveze izwi lenhliziyo Yakhe esintwini ngaphambi kwamazwi.

La mazwi ajulile futhi ayinkimbinkimbi; akulula ukuwaqonda, futhi azibambeki izisusa nezinhloso zamazwi kaNkulunkulu. Ngakho, uKristu wenezele incazelo ngemva kwesihloko ngasinye, esebenzisa ulimi okulula ukuthi abantu baluqonde ukuze acacise ingxenye enkulu yamazwi. Lokhu, uma kuhlanganiswa namazwi ngokwawo, kwenza kube lula ngawo wonke umuntu ukuthi aqonde futhi azi amazwi kaNkulunkulu. La mazwi siwenze isithasiselo embhalweni othi “Amazwi kaNkulunkulu Aya Emhlabeni Uwonkana.” Kuwo, uKristu unikeza izincazelo esebenzisa amazwi okulula ukuwaqonda. Ukuhlanganiswa kwalokhu kokubili kuhlangana kahle kakhulu nobunkulunkulu noNkulunkulu esebuntwini. Nakuba uNkulunkulu ekhuluma ngendlela yomuntu wesithathu esithasiselweni, akekho ongaphika ukuthi la mazwi ashiwo uNkulunkulu ngokuqondile, ngoba akekho umuntu ongawachaza ngokucacile la mazwi; nguNkulunkulu kuphela ongacacisa imisuka nezinhloso zamazwi Akhe. Ngakho, nakuba uNkulunkulu ekhuluma esebenzisa izindlela eziningi, izinhloso zemisebenzi Yakhe azilokothi zishintshe, futhi imigomo yohlelo Lwakhe ayikaze ishintshe.

Nakuba “Amazwi kaNkulunkulu Aya Emhlabeni Uwonkana” ephela ngesahluko uNkulunkulu ahlukana kuso nomuntu, eqinisweni, lapha kwakuyilapho umsebenzi kaNkulunkulu wokunqoba nensindiso phakathi kwabantu, nomsebenzi Wakhe wokwenza abantu baphelele, wembulwa khona ngokusemthethweni. Ngakho, bekufaneleka kangcono ngathi ukubhekisela “Amazwi kaNkulunkulu Aya Emhlabeni Uwonkana” njengesiprofetho somsebenzi kaNkulunkulu wezinsuku zokugcina. Ngoba kungemva kwaleli qophelo kuphela lapho indodana yomuntu esenyameni yaqala khona ukusebenza nokukhuluma isebenzisa isiqu sikaKristu ngokusemthethweni, ukuhamba phakathi kwamabandla inikeza ukuphila, inisela futhi yelusa bonke abantu Bakhe—okwaphakamisa amazwi amaningi “Amazwi KaKristu Njengoba Ayehamba Emabandleni.”


Isahluko 1

Ingabe labo abawabonile amazwi Ami bawamukela ngempela? Ingabe ningazi ngempela? Ingabe nifundile impela ukulalela? Ingabe nizikhandla ngobuqotho Ngami? Ingabe nethule ubufakazi obuqinile futhi obungathambi phambi kobuso bukadrako omkhulu obomvu? Ingabe ukuzinikela kwenu kumhlaza ngempela udrako omkhulu obomvu? Ukuvivinya kwamazwi Ami kuphela okungenza ukuthi ngifeze umgomo Wami wokuhlanza ibandla kanye nokukhetha labo abangithanda ngeqiniso. Ukuba angisebenzanga ngale ndlela, ukhona umuntu obengase angazi? Ubani ongaqonda ubukhosi Bami, ulaka Lwami, nokuhlakanipha Kwami emazwini Ami? Ngoba sengiwuqalile umsebenzi wami, ngizowuqeda nakanjani, kodwa kuseyimina engilungisa izinhliziyo zabantu ekujuleni kwazo. Eqinisweni, akukho muntu phakathi kwabantu ongiqonda ngokugcwele, ngakho ngisebenzisa amazwi ukuze ngibaqondise, ukuba bonke ngibaholele enkathini entsha. Ekugcineni ngizoqeda wonke umsebenzi Wami ngokusebenzisa amazwi Ami, ngibuyisele bonke labo abangithanda ngeqiniso embusweni Wami ngokuthoba, ukuze baphile ngaphambi kwesihlalo Sami sobukhosi. Isimo manje asisafani naleso esake saba yiso, futhi umsebenzi Wami usungene esiqalweni esisha. Ngenxa yalokho, kuzoba nendlela entsha: Bonke Labo ababona izwi Lami futhi balemukele njengokuphila kwabo bangabantu abasembusweni Wami, futhi ngokuba sembusweni Wami, bangabantu bombuso Wami. Ngoba bamukela ukuqondisa kwamazwi Ami, nakuba kubhekiswa kubo ngokuthi ngabantu Bami, lesi sikhundla asisincane neze kunokubizwa “ngamadodana” Ami. Njengabantu Bami, bonke kufanele basebenze ngokuzinikela okukhulu embusweni Wami futhi bafeze imisebenzi yabo embusweni Wami. Labo abaphikisana nezinqumo Zami zokuphatha kufanele bathole isijeziso Sami. Lesi yisixwayiso Sami kubo bonke.

Sekungenwe endleleni entsha manje, futhi lokho okwedlule akudingeki ukuthi kuphinde kushiwo. Nokho, ngike ngathi: Ngisamile kulokhu engikushoyo, futhi engimi kukho ngihlale ngikuqeda, futhi akukho muntu ongakuguqula lokhu—kuyiqiniso. Kungakhathaleki ukuthi ngamazwi engiwasho esikhathini esedlule noma amazwi engizowasho esikhathini esizayo, ngiyokwenza ukuthi afezeke wonke, ngalinye ngalinye, futhi ngizovumela sonke isintu ukuba siwabone efezeka. Lesi yisimiso okusekelwe kuso amazwi nomsebenzi Wami. Njengoba ukwakhiwa kwebandla sekwenziwe, manje akuseyona inkathi yokwakhiwa kwebandla, kodwa kunalokho yinkathi yokwakhiwa kombuso ngempumelelo. Nokho, njengoba nisesemhlabeni, imibuthano yabantu emhlabeni izoqhubeka nokwaziwa ngokuthi “yibandla.” Nakuba kunjalo, ingqikithi yebandla ayisafani nalokho eyayiyikho—liyibandla elakhiwe ngempumelelo. Ngakho, ngithi umbuso Wami sewehlele emhlabeni. Akekho ongaqonda ingqikithi yamazwi Ami, noma owazi inhloso yokuwakhuluma Kwami. Ngendlela engikhuluma ngayo namuhla, nizofikelwa ukukhanyiselwa. Mhlawumbe abanye bazoqhuma bakhale kakhulu nangosizi; abanye kungenzeka bazizwe besaba ukuthi lena yindlela engikhuluma ngayo; abanye bangabambelela emibonweni yabo emidala lapho bebuka yonke iminyakazo Yami; abanye bangazisola ngokukhononda kwabo noma ngokumelana Nami ngaleso sikhathi; abanye bangase bajabule ngaphakathi ngokuthi, ngoba abazange baphambuke egameni Lami, bayavuselelwa. Bangaba khona futhi abanye okuthe “ngokuhlushwa” amazwi Ami kudala baze bacishe bafa, badangala futhi bacindezeleka, abasenanhliziyo yokulalela amazwi engiwakhulumayo ngisho noma sengiguqule indlela Yami yokukhuluma; noma abanye okuthe sebengisebenzele ngokuzinikela kwaze kwafika eqophelweni elithile bengakaze bakhononde, bengakaze bangabaze, namuhla banenhlanhla yokuthola ukukhululwa futhi bazizwa bengenawo amazwi okungibonga ezinhliziyweni zabo. Zonke lezi zimo ezingenhla ziyenzeka, ngamazinga ehlukene, kuwo wonke umuntu. Kodwa njengoba okwedlule sekwedlule, futhi okwenkathi yamanje sekulapha, akusenasidingo sokulangazelela izolo ngenkumbulo, noma ukukhathazeka ngokuzayo. Kubantu, lowo ophambana nokungokoqobo futhi ongenzi izinto ngokuvumelana nesiqondiso Sami ngeke abe nesiphetho esihle, futhi uyozilethela izinkinga kuphela. Kuyo yonke into eyenzeka emhlabeni, akukho engingenalo izwi lokugcina kuyo. Ikhona yini into engekho ezandleni Zami? Konke engikushoyo kuyenzeka, futhi ngubani kubantu ongashintsha umqondo Wami? Kungenzeka yini kube yisivumelwano engisenze emhlabeni? Akukho okungavimba uhlelo Lwami; Ngihlala njalo ngikhona emsebenzini Wami kanye nasohlelweni Lwami lokuphatha. Ngubani phakathi kwabantu ongafaka isandla sakhe ukuze aphazamise? Ingabe akuyimi yini owenze la malungiselelo mathupha? Ukungena kulesi simo namuhla, akuchezuki ohlelweni Lwami noma kulokho engikubone kusengaphambili; konke kwanqunywa Yimi kudala. Ubani phakathi kwenu ongaqonda lesi sinyathelo sohlelo Lwami? Abantu Bami bazolalela iphimbo Lami ngokuqiniseka, futhi umuntu ngamunye kulabo abangithanda ngeqiniso uzobuya ngokuqinisekile phambi kwesihlalo Sami sobukhosi.

uFebhruwari 20, 1992


Isahluko 2

Ukulandela ukwenza ngendlela entsha, kuzoba nezinyathelo ezintsha emsebenzini waMi Njengoba kunjalo embusweni, ngizokwenza izinto ngobunkulunkulu ngokuqondile, ngihole isinyathelo ngasinye endleleni, ngibheke kahle yonke imininingwane, kungekho konakala ngezinhloso zabantu. Okulandelayo kukhombisa izindlela zokwenza ngempela: Njengoba kungobunzima nangokulungiswa ukuze bazuze isihloko “abantu,” futhi njengoba bengabantu bombuso waMi, kufanele ngibabambe ngezidingo ezibopha ngamandla, ezingaphezu kwezindlela zomsebenzi waMi wezizukulwane eszedlule. Akulona iqiniso lamazwi kuphela, kodwa okubaluleke kakhulu yiqiniso lokwenza, lokhu kufanele kuzuzwe kuqala. Kuwo wonke amazwi nezenzo, kufanele bafinyelele emazingeni adingekayo abantu bombuso, kanti abonayo bazosuswa masinyane, ukugwema ihlazo eliza gamaeni laMi Noma kunjalo, labo abangenalo ulwazi abangaboni kahle, futhi bangaqondi bangumgwili. Ekwakheni umbuso waMi, naka ukudla nokuphuza amazwi engiwakhulumayo, qonda ubuhlakani baMi ufakaze ngomsebenzi waMi. Lowo onaka amazwi encwadi okungeyona eyaMi akafuneki nhlobo kiMi, lesi yisiphingi eseyisa mina. Njengomphostoli, umuntu akufanele ahlale ekhaya isikhathi eside kakhulu. Uma lokhu kungeke kwenziwe, ngizomlahla ngingaphinde ngimsebenzise. Angimphoqi. Njengoba abaphostoli bengahlali ekhaya isikhathi eside, kungokuchitha isikhathi eside enkonzweni lapho bezokhuliswa khona. Emihlanganweni emibili yamabandla, abaphostoli kufanele babambe iqhaza okungenani kanye. Ngakho, imihlangano yabasebenzisanayo kufanele ibe njalo (imihlangano yabasebenzisayo ihlanganisa: yonke imihlangano yabaphostoli, yonke imihlangano yabaholi bamabandla, nayo yonke imihlangano yabangcwele abanokuqonda kahle). Okungenani abanye benu kufanele baye emhlanganweni owodwa, kanti abaphostoli banaka nje ukubheka amabandla. Izidingo ezenziwa ngaphambili zabangcwele sezibe zinkulu kakhulu. Kulabo abenze amacala ngaphambi kokuba ngibeke ubufakazi engameni laMi ngokuzinikela kwabo kiMi ngizolokhu ngibasebenzisa uma nje sengibahlolile. Noma kunjalo, labo abaphinde bone ngemva kobufakazi baMi futhi bazimisele ukuphenduka, abantu abanjalo bayahlala ebandleni. Kusenjalo, abakwazi ukuba budedengu banganaki, kodwa kunalokho baqoqeke kakhulu kunabanye. Kulabo abangazilungisi izindlela zabo ngemva kokukhipha izwi laMi uMoya waMi uzobashiya masinyane, kanti ibandla lizoba nelungelo lokukhipha ukwahlulela kwaMi, libenze ukuba bayishiye enkonzweni. Lokhu kungokoqobo, futhi angeke kube nendawo yozwelo. Uma omunye ewa ekuqulweni kwecala, okusho ukuthi uyahamba, akekho okufanele anake lowo muntu, ukugwema ukungihlola nokuvumela uSathane ukuba angene ebandleni ngobuhlanya. Lesi yisahlulelo saMi. Noma ngubani owenza ububi nezenzo ezisekwe emizweni yabo ngeke babalwe phakathi kwabantu saMi, hhayi lowo ohlubukile kuphela. Omunye umsebenzi wabaphostoli ukugxila ekuhambiseni ivangeli. Ngempela, abangcwele bangawenza nabo lo msebenzi, kodwa kufanele babe nobuhlakani ekwenzeni lokho, futhi bagweme ukususa uthuthuva. Lokhu okungenhla yizindlela zamanje zokusebenza. Nakhu okunye, okuyisikhumbuzo, kufanele ninake ukuthi nenze izintshumayelo zenu zibe namandla kakhulu, ukuze bonke bangene eqinisweni lamazwi aMi. Kufanele nilandele amazwi aMi eduze, nenze bonke abantu bawaqonde kahle, nangokuzwakalayo. Lokhu kubaluleke kakhulu. Labo abaphakathi kwabantu baMi abahlala becabanga ngokukhaphela kufanele baxoshwe, futhi bangavunyelwa ukuhlala isikhathi eside endlini yaMi, funa balethe ukwethukwa kwegama laMi.

uNhlolanja 21, 1992


Isahluko 3

Njengoba nibizwa ngabantu Bami nje, izinto azisenjengoba zazinjalo; kumele nilalele futhi nihloniphe izinto ezishiwo uMoya Wami, nilandele eduze umsebenzi Wami, ningehlukanise uMoya Wami nenyama Yami, ngoba Simunye ngokwendalo, kasehlukene neze. Noma ngubani ohlukanisa uMoya nomuntu futhi agxile kumuntu noma emoyeni, uzolahlekelwa, futhi uzokwazi kuphela ukuphuza enkomishini yakhe ebabayo, angakwazi ukwenza okwehlukile. Kuphela yilabo abakwazi ukwethembela kuMoya kanye nakumuntu sengathi lokhu akunakwehlukaniswa abayoba nolwazi olwanele Ngami, yingaleso sikhathi kuphela lapho izinguquko ziyoqala ukwenzeka khona kancane kancane empilweni abakuyo. Ukuze isinyathelo esilandelayo somsebenzi Wami siqhubeke kahle nangaphandle kokuphazamiseka, Ngisebenzisa amazwi acolisekile Ngilinge bonke labo abasendlini Yami, Ngikwenza ngendlela yokusebenza ukuvivinya labo abaNgilandelayo. Kulezi zimo, kuyemukeleka ukusho ukuthi bonke bayalahlekelwa yithemba; njengabantu, akukho noyedwa kubo isimo sakhe esingavezi ukungemukeleki nokungabi namandla, kube sengathi yonke indawo abanayo iguqukile. Abanye abantu bamane baphikisane nje neZulu nomhlaba; abanye, belahlekelwe yithemba, bamane baginye itshe bakwamukele ukubavivivinya ngamazwi Ami; abanye babheka phezulu esibhakabhakeni baphefumule kakhulu, izinyembezi zigcwele amehlo, kube sengathi yinkathazo nokufa okufike kumntwana ozelwe kungakabi yisikhathi; abanye baze bafikelwe umuzwa wokuthi kunehlazo ukuphila kanjalo, bakhulekele ukuthi uNkulunkulu abathathe masinyane; abanye kuphela usuku bedidekile, kube sengathi basuka ekuguleni okubi basazophinde babuyele emqondweni ojwayelekile; abanye, emva kokubalisa, basuka bahambe buthule; kuthi abanye baqhubeke nokuNgidumisa ezindaweni zabo, kodwa besenokungeneliswa okuncane. Namuhla, uma konke sekwambuliwe, akudingeki ukuthi Ngikhulume ngesikhathi esidlulile; ikakhulukazi okubalulekile ukuthi kumele nilokhu nikwazile ukuba nokwethembeka okukhulu endaweni eNgininike yona namuhla, ukuze konke enikwenzayo kukwazi ukwamukeleka Kimi, kanti konke enikushoyo kube wumkhiqizo wokukhanyiselwa Yimi, kuphinde indlela eniphila ngayo ibe wumfanekiso Wami, kube ngukupheleliswa Kwami.

Amazwi Ami aphuma ethulwe noma ngasikhathi sini noma kuphi, ngakho, futhi, kumele nizazi nina uqobo ngazo zonke izikhathi ngaphambi Kwami. Okwanamuhla, ekugcineni, akufani nokwakuqala, futhi ngeke usakwazi ukuzuza noma yini oyifisayo. Esikhundleni salokho, kumele, ngaphansi kwesiqondiso samazwi Ami, ukwazi ukuwunqoba umzimba wakho, kumele usebenzise amazwi Ami njengensika, ungenzi izinto ngokunganaki. Zonke izindlela mayelana nokwenza okuyikho ebandleni ziyatholakala emazwini Ami. Labo abangenzi izinto ngokulandela amazwi Ami abedelela uMoya Wami, Ngizobashabalalisa. Njengoba sekuhambe kwafika esimweni esinjengesanamuhla, akumele nikhathazeke nilahle ithemba ngezenzo nenkambo yenu yakuqala. Ubukhulu nokuphana Kwami akunamkhawulo, kunjengolwandle nesibhakabhaka—kungenzeka yini ukuthi izenzo nolwazi lomuntu Ngami angikwazi njengoba ngizazi Mina? Ngubani kubantu ongekho ezandleni Zami? Ucabanga ukuthi angazi lutho ngokuthi ubuwena bukhulu kangakanani, ucabanga ukuthi angazi lutho mpela-mpela ngalokho? Akunakwenzeka lokho! Ngakho, uma bonke abantu bephelelwe ngokuphelele yithemba, lapho bengeke bakwazi ukulinda nakancane, befisa ukuqala kabusha, lapho befuna ukuNgibuza ukuthi kwenzekani, lapho abanye bezinikela ekuyekeleni nalapho abanye befuna ukubhikisha, lapho abanye besenza umsebenzi ngokwethembeka, Ngiqala ingxenye yesibili yenkathi yokwahlulela: Ngihlanza futhi Ngahlulela abantu Bami. Okungukuthi, Ngiqala ngokusemthethweni ukuqeqesha abantu Bami, ngenzela ukuthi ningabi nobufakazi obuhle kuphela Ngami, kodwa, ngaphezu kwalokho, nithole ukunqoba okuhle empini ngenxa Yami esihlalweni sabantu Bami.

Ngazo zonke izikhathi, abantu Bami kumele baqaphele amacebo amabi kaSathane, bavikele isango lendlu Yami, bakwazi ukwesekelana bodwa bephana omunye nomunye, okuzovika ukuthi ningaweli ogibeni lukaSathane, ngaleso sikhathi sobe sesidlule isikhathi sokuzisola. Kungani Nginiqeqesha ngokuphuthuma okunje? Kungani Nginitshela ngamaqiniso omhlaba kamoya? Kungani Nginikhumbuza ngokunigcinezela zikhathi zonke? Nike nakucabanga lokhu? Nike nakubuka ngamehlo engqondo? Ngakho, akukhona ukuthi kuphela nidinga ukulolongwa ngokulandela isesekelo senkathi edlule, kodwa, ngaphezu kwalokho, ukususa ukungahlanzeki okukini ngaphansi kwesiqondiso samazwi anamuhla, ngokuvumela izwi nezwi Lami ukuba abe yimpande aqhakaze emoyeni wakho, futhi okubaluleke kakhulu, kuthele izithelo. Kungoba lokho eNgikucelayo akukhanyi, akumbali ekhanyayo, kodwa kuyisithelo esiphisanayo—isithelo, yini okunye, okungasoze konakala. Ngabe uyayiqonda na incazelo yempela yamazwi Ami? Nakuba izimbali endlini okutshalwe kuyo izinto eziluhlaza ziningi zilingana nezinkanyezi, ziheha bonke abavakashi, lapho sezibunile, ziba ngezidabuke njengamacebo kaSathane enkohliso, akukho namunye okhombisa ukuzifisa. Kodwa kulabo abazanyazanyiswe yimimoya bashiswa nayilanga futhi abanobufakazi Ngami, nakuba lezi zimbali zingezinhle, lapho zibuna kuba yikhona kufika izithelo, ngokuba lesi siyisidingo Sami. Uma Ngikhuluma lawa mazwi, kungakanani okuqondayo? Lapho izimbali sezibunile zathela nezithelo, nalapho zonke lezi zithelo zabiwa ukuze ngizithokozele Mina, Ngizowuphetha umsebenzi Wami emhlabeni, Ngiqale ukujabulela ukubonakaliswa kobuhlakani Bami.

Bonke abantu Bami abakhonza Kimi kumelwe bakhumbule isikhathi esedlule: Ingabe uthando lwenu Ngami lwalungcolisiwe? Ingabe ukuthembeka kwenu Kimi kwakumsulwa futhi nithembeke ngenhliziyo yonke? Ingabe ulwazi lwenu Ngami lwaluyiqiniso? Enhliziyweni yenu benginendawo engakanani? Ingabe bengigcwele yonke indawo? Amazwi Ami afeze umsebenzi ongakanani ngaphakathi kwenu? Ningangenzi isilima! Lezi zinto zicace bha Kimi! Namuhla, njengoba kukhulunywa izwi lensindiso, ingabe kuke kwaba khona ukwanda kothando Lwami kini? Ingabe ingxenye yokuthembeka kwenu Kimi isimsulwa? Ingabe ulwazi lwenu Ngami selujulile? Ingabe indumiso yesikhathi esedlule ibeke isisekelo solwazi lwenu namuhla? Ngaphakathi kini ingakanani indawo yoMoya Wami? Isithombe Sami sinendawo engakanani ngaphakathi kini? Ingabe amazwi Ami anishaye lapho nibuthaka khona? Ingabe ngempela nizizwa sengathi akukho lapho nizofihla khona ihlazo lenu? Ingabe ngempela nikholelwa ukuthi anifanele ukuba ngabantu Bami? Uma nizazi izimpendulo zale mibuzo engenhla, lokhu kukhombisa ukuthi nidoba emanzini adungekile, kusho ukuthi nilapho nje ukwengeza isibalo, kanti ngesikhathi esabekwa Yimi ngaphambilini, nizosuswa niphonswe emgodini ongenamkhawulo okwesibili. Lawa ngamazwi Ami esixwayiso, futhi noma ngubani owathatha kancane uzoshaywa ukwahlulela Kwami, futhi, ngesikhathi esibekiwe, uzohlaselwa yinhlekelele. Ingabe akunjalo? Ingabe ngisadinga ukuba ngenze ezinye izibonelo ukuze ngibonise lokhu? Ingabe kumelwe ngikhulume ngicacise ukuze nginibekele isibonelo? Kusukela ngesikhathi sokudala kuze kube manje, abantu abaningi abawalalelanga amazwi Ami ngalokho balahlwe ngaphandle basuswa emfuleni Wami wokubuyiselwa; ekugcineni, imizimba yabo yabhubha nemimoya yabo yaphonswa eHayidesi, kuze kube namuhla basabhekene nokwahlulelwa okubi. Abantu abaningi balandele amazwi Ami, kodwa baphambana nokukhanyisa nokukhanya Kwami, ngalokho ngibakhahlelele eceleni, bawela esandleni sikaSathane baba abangiphikisayo. (Namuhla bonke labo abangiphika ngqo balalela ukuba ngaphezulu kokwemvelo kwamazwi Ami, bangalaleli ubuqu bamagama Ami.) Bakhona nabanye abaningi, nabo, abalalele amazwi Ami nje engiwakhulume izolo, ababambelele “empahleni engasafuneki” yesikhathi esedlule abangawenzi igugu “umkhiqizo” wanamuhla. Laba bantu abathunjiwe uSathane nje kuphela, kodwa sebephenduke izoni zengunaphakade futhi sebephenduke izitha Zami, futhi baphikisana Nami ngqo. Abantu abafana nalaba yibo engibahlulela ngolaka Lwami olukhulu, nanamuhla baseyizimpumputhe, basesemiphandwini eminyama (okungukuthi, abantu abafana nalaba babolile, bayizidumbu ezindikindiki nje ezilawulwa nguSathane; ngoba amehlo abo embozwe Yimi, ngithi bayizimpumputhe). Kuzoba kuhle ukuhlinzeka isibonelo ukuze nibe nokubhekiselwe kukho, ukuze nifunde kukho:

Uma kukhulunywa ngoPawulu, nizocabanga ngomlando wakhe, nezinye izindaba mayelana naye ezingelona iqiniso nezingahambisani neqiniso. Wafundiswa abazali bakhe esemncane, wemukela ukuphila Kwami, ngenxa yokuthi ngakuhlela kusengaphambili ukuthi wayeyoba uhlobo engilufunayo. Eseneminyaka eyi-19, wafunda izincwadi eziningi ngempilo; ngalokho angidingi ukuthi ngenabe ngokuthi kanjani ngenxa yohlobo lomuntu ayilo, nangenxa yokukhanya nokukhanyisa Kwami, ubengakwazi nje kuphela ukukhuluma ngezindaba zikamoya okuphusile, kodwa ubekwazi nokubamba izinhloso Zami. Yebo, lokhu akushiyi ngaphandle ingxube yezinto zangaphakathi nezangaphandle. Noma kunjalo, ukungalungi kwakhe okukodwa kwakungukuthi, ngenxa yethalente lakhe, wayebuye aziqhayise. Ngenxa yalokho, ngenxa yokungalaleli kwakhe, ingxenye eyayimele ingelosi enkulu, ngesikhathi ngiba senyameni okokuqala, wazama ngakho konke ukungangilaleli. Wayengomunye walabo abangawazi amazwi Ami, kanti nendawo Yami enhliziyweni yakhe yase ingasekho. Abantu abafana nalaba baphikisana nobunkulunkulu Bami ngokuqondile, futhi bashaywa Yimi, bakhothame bavume izono zabo ekugcineni. Yingakho, ngemva kokuthi sengisebenzise lokhu anamandla kukho—okungukuthi, ngemva kokuthi esengisebenzele isikhathi—wabuye wawela ezindleleni zakhe ezindala, yize engazange angalaleli amazwi Ami ngqo, akalalelanga ukuhola Kwami kwangaphakathi nokukhanyisa Kwami, ngakho-ke konke lokhu akwenza ngesikhathi esedlule kwaba yize leze; ngamanye amazwi, umqhele wenkazimulo ayekhuluma ngawo waba amazwi angenalutho, umphumela wokubona kwakhe, ngoba kuze kube namuhla usahlulelwa Yimi ezithembisweni Zami.

Esibonelweni esingenhla kuyabonakala ukuthi noma ubani ophikisana Nami (ngokungaphikisi kuphela ubuqu Bami obuyinyama kodwa okubaluleke kakhulu, amazwi Ami kanye noMoya Wami—okungukuthi, ubuNkulunkulu Bami), bathola ukwahlulelwa Yimi besenyameni yabo. Uma uMoya Wami ushiya umuntu, lowo muntu uyawa abheke phansi, ehlele ngqo eHayidesi. Futhi yize umzimba wakho wenyama usemhlabeni, ufana nomuntu ogula ngengqondo: Ulahlekelwa ukucabanga kwakho, masinyane uzizwe sengathi uyisidumbu, uze ungincenge ukuthi ngibulale inyama yakho ngingabe ngisalibala. Abaningi benu abanomoya bazazi kahle lezi zimo, futhi angidingi ukuba ngize ngigxile kakhulu emininingwaneni yazo. Esikhathini esedlule, lapho ngisebenza ebuntwini obujwayelekile, abantu abaningi bese bezilinganisele ngokwabo ngolaka Lwami nobukhulu Bami, futhi bazi okuncane ngobuhlakani Bami kanye nesimo Sami. Namuhla, ngikhuluma futhi ngenze ngobuNkulunkulu ngokuqondile, kodwa basekhona abantu abazobona ulaka nokwahlulela Kwami ngamehlo abo enyama; ngaphezu kwalokho, umsebenzi omkhulu wengxenye yesibili enkathini yokwahlulela ukwenza bonke abantu Bami bazi ngokuqondile izenzo Zami enyameni, nokwenza ukuthi nonke nibone isimo Sami ngqo. Kodwa ngoba ngisenyameni, ngiyanicabangela ngobuthakathaka benu. Ngifisa ningawuphathi umoya wenu, umphefumulo nomzimba wenu njengezinto zokudlala, ningenandaba nikunikela kuSathane. Kungcono ukuba konke onakho kube yigugu kuwe, ungadlali ngakho, ngoba izinto ezinjengalezi zihambisana nesimiselo sakho. Ingabe niyakwazi ngempela ukuqonda incazelo yangempela yamazwi Ami? Ingabe niyakwazi ngempela ukuzwelana nemizwa Yami yangempela?

Ingabe uyafisa ukuthokozela izibusiso Zami emhlabeni, izibusizo ezifana nalezi ezisezulwini? Ingabe uyafisa ukuphatha ukungiqonda Mina, nokuthokozela amazwi Ami nolwazi Lwami, njengezinto eziyigugu nezibalulekile empilweni yakho? Ingabe uyakwazi ukuzithoba ngokweqiniso Kimi, ngaphandle kokucabanga ngokuthi uzotholani? Ingabe niyakwazi ukuzivumela ukuba nibulawe Yimi, niholwe Yimi, njengezimvu? Ingabe bakhona phakathi kwenu abakwaziyo ukuzenza lezi zinto? Kungenzeka ukuthi bonke abemukelwe Yimi nabathole izethembiso Zami yilabo abazuze izibusiso Zami? Ingabe kukhona enikuqondile kulawa mazwi? Uma nginivivinya, ningazibeka ngempela emseni Wami, futhi, phakathi kwalokhu kulingwa, funani izinhloso Zami nibone nenhliziyo Yami? Angifuni ukuba ukwazi ukukhuluma amagama athinta abantu, noma nixoxe izindaba ezimnandi; kunalokho, ngicela ukuthi ukwazi ukuba nobufakazi Ngami, nokuthi ukwazi ukungena ujule eqinisweni. Uma bengingakhulumanga ngqo, ubuzokwazi ukushiya konke okukuzungezile uvumele ukusetshenziswa Yimi? Ingabe lokhu akulona iqiniso engilidingayo? Ubani okwaziyo ukubamba incazelo yamazwi Ami? Kodwa ngicela ukuba ningabe nisasindwa ukungabaza, ukuba nisebenze ekungeneni kwenu futhi nibambe isiqu samazwi Ami. Lokhu kuzovimbela ukuba ungenzi iphutha ekuqondeni amazwi Ami, nokungacaciseleki ngencazelo Yami, bese niphula izinqumo Zami zokuphatha. Ngifisa ukuba nibambe izinhloso Zami ngani emazwini Ami. Ningazicabangeli ngenizokuthola, nenze njengoba ninqumile phambi Kwami ukuthi nithobele izinhlelo zikaNkulunkulu kuzo zonke izinto. Nonke nina enima endlini Yami kumele nenze okuningi eningakwazi ukukwenza; kumele nizinikele esigabeni sokugcina somsebenzi Wami emhlabeni. Ingabe niyafisa ngempela ukwenza lezi zinto?

UNhlolanja 23, 1992


Isahluko 5

Uma uMoya Wami ukhuluma, uveza isimo Sami ngokuphelele. Niyakuqonda lokhu? Ukungakuqondi lokhu kuyafana nokuphikisana Nami ngqo. Ingabe ukubonile ukubaluleka okukulokhu? Ingabe niyazi ukuthi ungakanani umzamo Wami, angakanani amandla Ami, engiwanikela kuwe? Ingabe ningakwazi ukubeka obala lokhu enikwenzile phambi Kwami? Futhi ninesibindi sokuzibiza ngabantu Bami ebusweni Bami–aninamahloni, anicabangi! Kungekudala, abantu abafana nalaba bazoxoshwa endlini Yami. Ungabi yisosha elidala Kimi, ucabanga ukuthi umele ubufakazi Bami! Ingabe lokhu yinto abantu abakwaziyo ukuyenza? Ukube akusalanga lutho okuyizinhloso namaphupho akho, ngabe kade wathatha enye indlela. Ucabanga ukuthi angazi ukuthi inhliziyo yomuntu inomthamo ongakanani? Kusukela manje kuya phambili, kuzo zonke izinto kumele ungene eqinisweni lokwenza; ukunyakazisa nje izinsini njengoba kade wenza, angeke kunise ndawo. Kudala, abaningi benu bakwazi ukuhlala mahhala ngaphansi kophahla Lwami; nokuthi niyakwazi ukuma niqine namuhla yingenxa yobukhali bamazwi Ami. Ucabanga ukuthi amazwi Ami ayakhulunywa nje ngaphandle kwenhloso ethile? Akunjalo! Ngibheka phansi ngibuke zonke izinto ngiphezulu, ngibuse phezu kwakho konke ngiphezulu. Kanjalo, ngilethe insindiso Yami emhlabeni. Asikho isikhathi engisuke ngingabhekile ngaso, ngisendaweni Yami efihlakele, konke ukunyakaza kwabantu, konke abakushoyo nabakwenzayo. Abantu Kimi bayincwadi evuliwe: Ngiyababona futhi ngiyabazi ngabanye ngabanye. Indawo Yami efihlakele kulapho ngihlala khona, futhi yindawo ephezulu esezulwini engilala kuyo. Amandla kaSathane angeke afike Kimi, ngoba ngigcwele ubukhosi, ukulunga, kanye nokwahlulela. Imfihlakalo engachazeki ihlala emazwini Ami. Uma ngikhuluma, nifana nezinkukhu ezicwiliswe emanzini, ezididekile, noma izinsana ezithukile, ningazi lutho, ngoba umoya wenu uwele esimweni sokungazi ukuthi kwenzekani kini. Kungani ngithi indawo esemfihlakalweni yilapho ngihlala khona? Uyazi ukuthi ithini incazelo ejulile yalokhu engikushoyo? Ubani kubo bonke abantu ongakwazi ukungazi? Ngubani ongakwazi ukwazi Mina ngendlela azi ngayo uyise nonina? Uma ngiphumule lapho ngihlala khona, ngiyabhekisisa: Bonke abantu emhlabeni bafuna “ukuhamba bazule umhlaba wonke” bejahile beya phambili nasemuva, konke lokhu ngoba befuna lapho beya khona, ikusasa labo. Kodwa akekho noyedwa onamandla okwakha umbuso Wami, into engafani ngisho nokudonsa umoya kanye nje. Ngabadala abantu, futhi ngibakhululile ekuhluphekeni izikhathi eziningi, kodwa bonke laba bantu ababongi: Akekho noyedwa phakathi kwabo okwaziyo ukubala zonke izikhathi zokusindisa Kwami. Sekube yiminyaka eminingi—amakhulu-nyaka amaningi—selokhu kwadalwa umhlaba kuze kube namuhla; ngenze izimangaliso eziningi kakhulu futhi ngabonakalisa ubuhlakani bami izikhathi eziningi. Kodwa umuntu, njengohlanya olulahlekelwa umqondo noma okungaphezulu, kwesinye isikhathi ufana nesilwane sasendle esizula ehlathini, akanayo nencane inhloso yokunaka izindaba Zami. Izikhathi eziningi nginike abantu isigwebo sokufa ngamlahlela ekufeni, kodwa uhlelo lokuqondisa Kwami angeke lushintshwe muntu. Ngakho-ke, umuntu, esesezandleni Zami, uphethe izinto ezindala abambelele kuzo. Ngenxa yezigaba zomsebenzi Wami, ngiphindile futhi, nganikhulula, nina enizelwe emindenini emikhulu ekhohlakele, nengcolile.

Umsebenzi engiwuhlelile uyaqhubeka uya phambili ngaphandle kokuma ngisho nomzuzu. Njengoba sesisukile eNkathini yoMbuso, nganiphatha ngeza nani eMbusweni Wami njengabantu Bami, kukhona engizokufuna kini, lokhu kusho ukuthi, ngizoqala ngimise phambi kwenu umthethosisekelo ozobusa kulesi sikhathi:

Njengoba nibizwa ngabantu Bami, kumele nidumise igama Lami, lokhu kungukuthi, nime nobufakazi phakathi kokulingwa. Uma kukhona ozama ukungikhohlisa angifihlele iqiniso, noma enze izinto ezihlazayo ngingaboni, uzoxoshwa futhi akhishwe endlini Yami ukuze alindele ukuba ngibhekane naye. Labo abebengathembekile futhi bengangithandi esikhathini esedlule, bese namuhla baphakame bangahlulele obala, nabo bazoxoshwa endlini Yami. Labo abangabantu Bami kumele bahlale benakekela imithwalo Yami bafune nokwazi amazwi Ami. Abantu abafana nalaba kuphela engizobakhanyisela, bazohlala ngaphansi kokuholwa Yimi nokukhanya Kwami, angeke bajeziswe. Labo abahlulekayo ukunakekela imithwalo Yami, abalibele ukuhlela ikusasa labo, okusho ukuthi labo, abangenanhloso ekwenzeni kwabo ukwanelisa inhliziyo Yami kodwa ukuntshontsha engibanika kona, lezi zidalwa ezifana nezinxibi angifuni nhlobo ukubasebenzisa, ngoba kusukela ngesikhathi bezalwa abazi lutho ukuthi kusho ukuthini ukunakekela imithwalo Yami. Bangabantu abantula umqondo ovamile; abantu abanjalo baphethwe “ukungondleki” kwengqondo, badinga ukuthi baye ekhaya bayothola “ukondliwa.” Anginamsebenzi nabantu abafana nalaba. Kubantu Bami, wonke umuntu kuzomele athathe ukwazi Mina njengomsebenzi oyimpoqo okumele ufezwe kuze kube sekugcineni, njengokudla, ukugqoka, nokulala, izinto umuntu angakhohlwa nakancane ukuzenza, ukuze ekugcineni ukungazi kube yikhono elijwayelekile njengokudla, into oyenza kalula, ngesandla esijwayeziwe. Mayelana namazwi engiwakhulumayo, izwi ngalinye kumele lithathwe ngokukhulu ukuqiniseka nangokuliqonda; akumele kube khona abakwenza nje kungapheleli. Noma ubani ongawanaki amazwi Ami uzothathwa njengomuntu ophikisana Nami uqobo; noma ubani ongawadli amazwi Ami, noma ongafuni ukuwazi, uzothathwa njengonganginakile, kanti uzoshanelwa akhishwe ngomnyango wendlu Yami. Njengoba ngishilo ngaphambilini, lokhu engikufunayo akukona okwabantu abaningi, kodwa abambalwa abakhethekile. Kubantu abayikhulu, uma oyedwa kubo ekwazi ukungazi ngamazwi Ami, ngizolahla bonke laba abanye ngibhekane nokukhanyisa ngikhanyisela yena yedwa. Kulokhu, uzobona ukuthi akusilo iqiniso ukuthi inani elikhulu lingangibona, lingiphile. Engikufunayo ukolweni (yize noma izikhwebu zingagcwele) hhayi ukhula (yize noma izikhwebu zigcwele ngokwanele zihalisa). Labo-ke abangenandaba nokungifuna kunalokho beziphatha kabi, mabaphile ngentando yabo; angisafuni ukuphinda ngibabone, bengaze balethe ihlazo egameni Lami. Kulokhu engikudingayo kubantu Bami, ngizoma kulezi zimiso okwamanje, bese ngilinda ukwenza ezinye izigwebo kuya ngokuthi izimo zishintsha kanjani.

Ezinsukwini ezedlule, abantu abaningi babecabanga ukuthi nginguNkulunkulu wobuhlakani uqobo, ukuthi nginguyena Nkulunkulu obona ekujuleni kwezinhliziyo zabantu; kodwa konke lokho bekungukukhuluma okuzenzisayo. Uma umuntu kade engazi ngeqiniso, ngabe akazange afune ukugxumela ekutheni uyasazi isiphetho, kodwa ubezoqhubeka nokuzama ukungazi ngamazwi Ami. Kuphela uma esefinyelele lapho eseyibone ngeqiniso imisebenzi Yami, kulapho engakwazi ukuthi athi ngangiHlakaniphile, ukuthi ngangiMangalisa. Ulwazi eninalo Ngami luncane kakhulu. Eminyakeni eyedlule, baningi abantu abangisebenzele iminyaka emingi futhi, sebeyibonile imisebenzi Yami, bayakwazi ngempela ukwazi utho Ngami; bese behlala benezinhliziyo ezinikelayo Kimi, bengalokothi babe nezinhloso zokungiphikisa, ngoba kunzima kangakanani ukufuna imilobo yezinyawo Zami. Uma ukuhola Kwami bekungekho phakathi kwalaba bebengeke balokothe benze izinto ngokuphuthuma, bese kuthi ngemva kokuphila eminyakeni eminingi sebefunde izinto eziningi, bese besebenzisa yonke indawo lolu lwazi oluncane abanalo Ngami, bethi ngiHlakaniphile, ngiyaMangalisa futhi nginguMeluleki, bethi amazwi Ami afana nenkemba esika nhlangothi zombili, bethi imisebenzi Yami mikhulu, iyababazeka, futhi iyamangaza, bethi ngimbethe ubukhosi, bethi ubuhlakani Bami bufika esibhakabhakeni, nokunye abakubonayo. Kodwa namuhla ningazi kuphela esisekelweni esabekwa yibo, ngakho-ke abaningi benu, njengopholi, bakhuluma nje amazwi abawakhuluma. Yingoba ngiyazi ukuthi ayijulile kangakanani indlela eningazi ngayo nokuthi “imfundo” yenu yincane kangakanani ngangokuthi nginiphephisile ekujezisweni okukhulu. Kodwa noma kunjalo, abaningi benu abazazi, noma bacabanga ukuthi seniyifezekisile intando Yami ekwenzeni kwenu, ngalokhu nisindile ekwahlulelweni. Noma nicabanga ukuthi, emva kokuba yinyama, sengikhohliwe indlela umuntu enza ngayo, ngalokhu senisindile ekujezisweni. Noma nicabanga ukuthi lo Nkulunkulu enikholelwa kuye akekho emhlabeni, ngakho-ke senikwehlisile ukwazi uNkulunkulu kwaba umsebenzi okumele wenziwe nje ngesikhathi eningenzi lutho ngaso kunokuthi niwugcine ezinhliziyweni zenu njengomsebenzi okumele ufezekiswe, nisebenzisa ukukholelwa kuNkulunkulu njengendlela yokukhohlisa isikhathi ebesingachithwa ningenzi lutho. Uma ngingazange nginizwele ngenxa yokweswela iziqu kwenu, ukuqonda kwenu, nolwazi eninalo, nonke ningabhubha ngesikhathi Sami sokujezisa, ningabe nisaba khona emhlabeni. Kodwa kuze kube ukuthi umsebenzi Wami emhlabeni usuphelelisiwe, ngizohlala nginozwelo kubantu. Lokhu yinto okumele niyazi nonke, futhi niyeke ukudidanisa okuhle nokubi.

Ezindabeni eziphathelene nezomoya, kumele nibe nozwelo ngempela; emazwini Ami kumele nilalelisise ngempela. Kumele nilwele ukufinyelela esigabeni lapho uzobona khona uMoya Wami nobumina obuyinyama, amazwi Ami nobumina obuyinyama, njengento eyodwa ephelele engehlukaniswe, ukuze bonke abantu bezokwazi ukungigculisa ebukhoneni Bami. Ngiwunyathelile umhlaba ngezinyawo Zami, ngelula amehlo Ami emkhathini wawo, futhi ngihambile phakathi kwabo bonke abantu, nganambitha ubumnandi, ubumuncu, ukubaba, nezinongo ezimbi abantu asebedlule kukho, kodwa abantu abakaze bangibone ngeqiniso, futhi abazange bangiqaphele ngihamba ezweni lokufika. Ngenxa yokuthi bengithule, angizange ngenze misebenzi engaphezulu kwamandla emvelo, ngenxa yalokhu akekho owangibona ngeqiniso. Izinto azisafani nanjengoba zazinjalo kudala: Ngizokwenza izinto, lezo ukusukela ekuqaleni kwendalo, umhlaba awukaze uzibone, ngizokhuluma amazwi, lawo eminyakeni ngeminyaka, abantu abangakaze bawezwe, ngoba ngifuna ukuthi bonke abantu bafinyelele ekungazini enyameni. Lezi yizinyathelo ekuphatheni Kwami, lezo abantu abangazazi nakancane. Yize noma ngikhuluma ngazo ngokuvuleleka, umuntu usadidekile engqondweni yakhe ngangokuthi akulula ukucacisa yonke imininingwane kuye. Bulapha-ke ubuphansi nobuhlwempu bomuntu, akunjalo? Lokhu yikho kanye engifisa ukukulungisa kuye, akunjalo? Yonke le minyaka, akukho engikwenzile kumuntu; yonke le minyaka, ngisho labo akade bexhumene ngqo nenyama yami nginesimo somuntu abakaze balizwe izwi liphuma ebunkulunkulwini Bami. Ngakho-ke akubalekeleki ukuthi abantu baswele ulwazi Ngami, kodwa le nto yodwa ayikaluthikamezi uthando lwabantu Kimi kule minyaka. Manje, kodwa, ngisebenzile kinina umsebenzi omningi omangazayo nongenakuqhathaniswa ngakhuluma futhi kini amazwi amaningi. Kodwa, naphansi kwezimo ezifana nalezi, basebaningi abantu abangiphikisayo ebusweni Bami. Mangikunike izibonelo ezimbalwa:

Nsuku zonke nithandaza kuNkulunkulu enizenzele yena engqondweni, nizama ukuqonda izinhloso Zami, ukuzwa ukuthi kunjani ukuphila. Kodwa, uma amazwi Ami ehla, niwabuka ngenye indlela; nithatha amazwi Ami noMoya Wami njengento eyodwa ehlangene, kodwa nikhipha isiqu Sami inyumbazane, nicabanga ukuthi umuntu enginguye akakwazi nhlobo ukusho amazwi anjalo, nokuthi angumphumela wokwenza koMoya Wami. Ningaba kanjani nolwazi ngesimo esifana nalesi? Nikholelwa amazwi Ami, ngokwezinga elithile kodwa ngenyama le engiyembathayo, kakhulu noma kancane nilandela imicabango yenu, enizindla ngayo usuku nosuku, nithi: “Kungani enza izinto ngale ndlela? Kungenzeka yini ukuthi lokhu kuvela kuNkulunkulu? Ngeke kwenzeke! Ngokubona kwami, uyafana nje nami – umuntu ojwayelekile.” Nalapha, ungasichaza kanjani isimo esifana nalesi?

Mayelana nalokhu engikushilo ngenhla, ukhona phakathi kwenu ongahlonyisiwe ngakho? Ukhona ongenakho? Kungabukeka kuyinto enibambelele kuyo sengathi yingxenye yempahla yenu, kanti sonke lesi sikhathi nilokhu ninqikaza ukuyidedela. Namanje, isemincane imizamo yenu yokuphikelela; kunalokho nilinda Mina ukuthi ngiwenze ngokwami umsebenzi. Alikhulunywe iqiniso, akekho noyedwa umuntu, othi ngaphandle kokungifuna, angazi kalula. Ngempela, lawa akuwona amazwi angajulile enginifundisa ngawo isifundo, ngoba ngingakhipha isibonelo macala onke ahlukene ukuze nginikhombise:

Uma nje kuthintwa igama likaPetru, wonke umuntu ugcwala indumiso, akhumbule masinyane zonke izindaba zikaPetru—ukuthi wamphika kanjani kathathu uNkulunkulu ngaphezu kwalokho wasebenzela uSathane, elinga uNkulunkulu, kodwa ekugcineni wabethelwa esiphambanweni ebhekiswe phansi ngenxa Yakhe, nokunye. Manje ngibona ukubaluleka okukhulu ekunixoxeleni ngokuthi wangazi kanjani uPetru kanjalo nomphumela wakhe wokugcina. Le ndoda enguPetru yayisezingeni eliphezulu kakhulu, kodwa izimo zakhe zazingafani nezikaPawulu. Abazali bakhe bangishushisa, babengabamadimoni kaSathane, ngalesi sizathu umuntu angeke athi badlulisela le ndlela nakuPetru. UPetru wayebukhali engqondweni, enobuhlakani bokuzalwa, etotoswa abazali bakhe kusuka esengumfanyana; uthe esekhulile, kodwa-ke, waba yisitha sabo, ngoba wayehlala efuna ukungazi, lokhu kwabangela ukuthi ashiye abazali bakhe. Lokhu kwakubangwa ukuthi, okukuqala, wayekholwa ukuthi amazulu nomhlaba nakho konke kusezandleni zikaSomandla, nokuthi konke okuhle kuvela kuNkulunkulu nokuthi kuqhamuka ngqo Kuye, ngaphandle kokuthi kudlule kuSathane. Ngesibonelo esiphikisayo sabazali bakhe sokuthi sisebenze ukuqhathanisa, lokhu kwamenza ukuthi akulungele ukubona uthando Lwami nomusa Wami, okwakumenza abe nentshisekelo enkulu yokungifuna. Wanaka kakhulu ukuthi kungabi kuphela ukudla nokuphuza amazwi Ami, kodwa kakhulu ukuqonda izinhloso Zami, futhi wayehlala enobuhlakani futhi eqaphele emicabangweni yakhe, ngalokho wayehlala ejulile ekhaliphile emoyeni wakhe, yikho wayekwazi ukungijabulisa kukho konke ayekwenza. Empilweni ejwayelekile, waqinisekisa ukuthi uyazididiyela izifundo zalabo abahlulekile esikhathini esedlule ukuze azigqugquzele emizamweni yakhe, ngokwesaba okukhulu kokuthi angase awele ogibeni lokwehluleka. Waphinde waqinisekisa ukuthi uyaluthatha alugcine ukholo nothando lwabo bonke eminyakeni ababeke bathanda ngalo uNkulunkulu. Ngale ndlela akubanga kokubi kuphela, kodwa okubaluleke kakhulu, kokuhle ukusheshisa kwakhe inqubekela phambili yokukhula kwakhe, waze waba nguyena muntu phambi Kwami owangazi kahle. Ngenxa yalokhu, akunzima ukubona ukuthi wayengakubeka kanjani konke ayenakho ezandleni Zami, akasaziphethe ngisho ekudleni, ekugqokeni, ekulaleni, noma indawo ahlala kuyo, kodwa wenza ukunganelisa kuzo zonke izinto isisekelo sokuthokozela inala Yami. Izikhathi eziningi ngambeka ngaphansi kwezilingo, okwamshiya ecishe wafa, kodwa naphakathi kwalezi zilingo ezingamakhulukhulu, akazange nakanye aphelelwe ukholo Kimi noma adumazeke Ngami. Yize noma sengithe sengimlahlile, akazange aphelelwe amandla, waqhubeka nokungithanda ngendlela engokoqobo nangezimiso zokwenza ezedlule. Ngamtshela ukuthi, yize engithanda, angizange ngimncome kodwa ngingayomphonsa ezandleni zikaSathane ekugcineni. Phakathi kwalokhu kulingwa, okungayithintanga inyama yakhe kodwa okwakuyizilingo ngamazwi, waqhubeka wathandaza Kimi: “O, Nkulunkulu! Emazulwini nasemhlabeni nasezintweni zonke, ingabe ukhona umuntu, isidalwa, noma yini okungekho ezandleni Zakho, Wena Somandla? Uma ufisa ukungitshengisa umusa, inhliziyo yami iyothokoza kakhulu ngomusa Wakho; uma ufisa ukungahlulela, ngingafanele, ngizwa imfihlakalo ejulile yemisebenzi Yakho, ngoba ugcwele igunya nobuhlakani. Yize inyama yami ingahlupheka, ngiduduzekile emoyeni wami. Ngingenza kanjani ukuthi ngingabuphakamisi ubuhlakani nemisebenzi Yakho? Noma ngingafa emva kokukwazi, ngizobe sengikulungele ngivuma futhi. O, Somandla! Impela akusikho ukuthi awufisi ngempela ukuthi ngikubone? Impela akusikho ukuthi angikufanele ngempela ukwahlulelwa Nguwe? Kungenzeka ukuthi ikhona into ekimina ongafisi ukuyibona?” Phakathi kwayo yonke le nhlobo yezilingo, yize noma uPetru wayengakwazi ukuqonda kahle izinhloso Zami, kuyacaca ukuthi wakubona njengokuqhosha nokuzidumisa ukusetshenziswa Yimi (kungaba kuphela ukuthola ukwahlulela Kwami ukuze abantu babone ubukhosi nolaka Lwami), futhi akazange neze adikibale ngenxa yokubekwa ekulingweni. Ngenxa yokuthembeka kwakhe phambi Kwami, nangenxa yezibusiso Zami phezu kwakhe, ube yisibonelo nesifanekiso kubantu iminyaka eyizinkulungwane. Ingabe lokhu akusona isibonelo okumele nisilandele? Ngalesi sikhathi, kumele nicabangisise nibone ukuthi kungani nginikeze indaba ende kangaka kaPetru. Lokhu kumele nikusebenzise njengendlela yokuziphatha.

Yize bembalwa abantu abangaziyo, angeke ngalokho ngiveze intukuthelo Yami kubantu, ngoba abantu banamaphutha amaningi okwenza kube nzima kubo ukufinyelela kuleli zinga engilifunayo. Ngakho-ke sengibe nozwelo kubantu iminyaka eyizinkulungwane, kuze kube manje. Kodwa ngethemba ukuthi angeke, ngenxa yozwelo ami, nikuthole kulula ukuzenzela nje; kodwa kumele, ngoPetru, ningazi futhi ningifune; ngazo zonke izigameko zakhe, kufanele nikhanyiselwe ngendlela engakaze yenzeke ngaphambili, futhi ngalokhu nifinyelele emazingeni okungakaze kufinyelele umuntu kuwo. Emhlabeni nasemkhathini jikelele, phakathi kwazo zonke izinto ezulwini nasemhlabeni, zonke izinto emhlabeni nasezulwini zifaka amandla azo esigabeni sokugcina somsebenzi Wami. Ngiqinisekile anifuni ukuba yizibukeli, niyiswa ngapha nangapha yimpik kaSathane? USathane uhlale eshwabadela ulwazi abantu abanalo Ngami ezinhliziyweni zabo, njalo, ekhiphe amazinyo ekhiphe nezinzipho, ezabalaza kabuhlungu okokugcina esezofa. Ingabe manje ufisa ukuthunjwa amaqhinga akhe agcwele inkohliso? Ingabe ufisa, ukuthi njengamanje isigaba sokugcina somsebenzi Wami sesiphelile, uziqedele wena impilo yakho? Nginesiqiniseko sokuthi anilindile ukuthi ngikhiphe ububele Bami futhi? Ukungifuna kuyinto ebalulekile, kodwa akumele ukhohlwe ukwenza okweqiniso. Ngiveza ukuqonda Kwami ngqo kini ngamazwi Ami, ngethemba lokuthi nizokwazi ukuzinikezela ekuholweni Yimi, niyeke ukulandela amaphupho enu noma amacebo enu.

Wonke amagatsha asentshonalanga kufanele alalele iphimbo Lami:

Nike nethembeka yini Kimi ngaphambilini? Niwahloniphile amazwi amahle okuyala Kwami? Ngabe ninawo yini amathemba aphilayo futhi angekho mfiliba nangaqinisekisiwe? Ubuqotho bomuntu, uthando lwakhe, ukholo lwakhe— kungebe khona kumuntu uma kungaveli Kimina, angeke kube khona nakunye ngaphandle kwalokho akunikezwe Yimina. Bantu Bami, uma nilalela amazwi Ami, ngabe niyayiqonda yini intando Yami? Niyayibona yini inhliziyo Yami? Phambilini, njengalokhu benihamba kule ndlela yokungisebenzela, nihlangabezane nobuhle nobunzima, naqhubeka, nakhubeka, kanti futhi kuye kwaba nezikhathi lapho naba sengozini yokuwa nangokuthengisa Ngami uqobo; kodwa ngabe nanazi yini ukuthi ngaso sonke isikhathi ngangenza umsebenzi wokunisindisa? Nokuthi ngaso sonke isikhathi ngangihlala njalo ngikhuluma ngezwi Lami nginibiza ukuze nginisindise? Ngabe sekukangaki niwela ogibeni lukaSathane? Ngabe sekukangaki ningena ogibeni lwezihibe zabantu? Kanti futhi, ngabe sekukangaki, lapho nehluleka khona ukuziyekela, naba nokubanga okungenamkhawulo phakathi kwenu na? Ngabe sekuyizikhathi ezingaki imizimba yenu iba sendlini Yami kepha izinhliziyo zenu zikwenye indawo engingayazi Kwamina ukuthi ikuphi? Nakuba kunjalo, ngabe sekuyizikhathi ezingaki nginelulela isandla Sami esisindisayo ukuze nginiphakamise; ngabe sekukangaki nginitshalela imbewu yomusa; ngabe sekukangaki ngingakwazi ukubekezelela ukubona isimo esidabukisayo sokuhlupheka kwenu? Ngabe kukangaki … niyazi?

Kodwa namhlanje, ngenxa yokuba kwenu ngaphansi Kwami, nikwazile ekugcineni ukunqoba ubunzima futhi ngiyathokoza kanye nani; lokhu-ke kuwukukhanyiswa nokucaciswa kobuhlakani Bami. Nakuba kunjalo-ke, kukhumbuleni kahle lokhu! Ngabe ubani phakathi kwenu oye wawa kodwa naqhubeka nokuba namandla? Ubani lapha phakathi kwenu oye waba namandla ngaphandle kokuba nezikhathi zokuba buthakathaka? Phakathi kwabantu, ngabe ubani oye wathokozela isibusiso esingazange sivele Kimina na? Ubani oye waba nanoma yiliphi ilishwa kepha elingaveli Kimina na? Ngabe kungenzeka yini ukuba bonke labo Abangithandayo bathola izibusiso kuphela? Ngabe kungenzeka yini ukuba amashwa avelela uJobe ngoba wehluleka ukungithanda kepha wangiphika? Ngabe kungenzeka yini ukuba uPawulu wasebenza ngobuqotho phambi Kwami ngoba wayekwazi ukungithanda ngeqiniso? Yize ningabambelela ebufakazini Bami, ngabe angaba khona yini omunye phakathi kwenu onobufakazi obufana negolide elimsulwa, obungangcolisiwe ukungalungi? Ngabe umuntu angakwazi yini ukwethembeka ngokuyiqiniso? Ukuthi ubufakazi benu bunginikeza ukuthokoza akushayisani “nobuqotho,” benu ngoba Mina angikaze ngifune lutho olungaphezu kwamandla kunoma wubani. Ukuba bekuya ngokwenhloso yohlelo Lwami lokuqala, nonke beniyoba “yizimpahla ezonakele”—ezingekho esilinganisweni esifanele. Ngabe lokhu kakusisona yini isibonelo salokho enganitshela khona “ngokutshala imbewu yomusa”? Ngabe lokhu enikubonayo kuyinsindiso Yami?

Nonke nifanelwe ukucabanga nibheke emuva: Kusukela ngabuya endlini Yami, ngabe ukhona yini umuntu okuthi, ngaphandle kokucabanga ukuzuza noma ukulahlekelwa kwakhe, akwazi ukungazi ngendlela uPetru angazi ngayo? Ninomthombo weBhayibheli kepha ngabe nikwazile ukuphuza okuthile okubalulekile kuwona? Noma kunjalo, namanje nisaphokophelele ukubambelela “efeni lenu,” anifuni ukulidedela. Uma ngiphimisa amazwi, ngikhuluma nani ubuso nobuso, ngubani phakathi kwenu oke wabeka phansi umgoqwane ovaliwe ukuba athole amazwi okuphila enginivezele wona? Niwashaya indiva amazwi Ami, futhi aniwathokozeli. Okunalokho amazwi Ami niwasebenzisa njengesibhamu esiwumshini ozishintshayo ukudubula izitha zenu khona nizokwazi ukugcina izikhundla zenu; anizami ngisho nakancane ukwamukela ukwahlulela Kwami ukuze ningazi. Wonke umuntu phakathi kwenu ukhomba omunye ngesikhali, futhi nonke “aninamuhobholo”, nonke “nicabangela abanye abantu” kuzona zonke izimo, ngabe akusikhona ngempela lokho ebenikwenza izolo? Namhlanje khona-ke? “Ubuqotho” benu sebenyuke kancane ngamanenjana athile, nonke senikhulile kunakuqala, seniqala ukuvuthwa kancane, futhi ngenxa yalokhu “ukungesaba” kwenu kuye kwathi ukukhula kancane futhi akekho namunye “owenza yinoma kanjani.” Pho kungani nisesimweni lapho nilokhu niqhubeka nokungenzi lutho? Kungani ngaso sonke isikhathi kuhlale kungekho okuhle okutholakalayo kinina? Maye, bantu Bami! Okudala kwedlulile; akusafanele ukuthi nibambelele kokwedlule. Njengoba nikwazile ukuma nethembeka izolo, namhlanje yithuba lenu lokuthi nibonakalise ubuqotho benu beqiniso Kimi, kanti futhi ngaphezu kwalokho kumele nibe nobufakazi obuhle Ngami kusasa, niyoba nesabelo kwisibusiso sami ngomuso. Yilokhu-ke okumele nikuqonde.

Nakuba ngingekho phambi kwenu, uMoya wami uyakuninika umusa. Ngiyethemba ukuthi niyakusigcina isibusiso sami, futhi nikwazi, ngokwethembela kulokhu, ukuthi nizazi nina uqobo. Ningakuthathi lokhu nikwenze ifa lenu, kunalokho, kumele nigcwalise lokho eningenakho phakathi kwamazwi Ami, bese kuthi kulokhu, nikwazi ukuthola izithelo zenu ezinhle. Lona-ke umyalezo enginishiya nawo!

Uma izambulo Zami sezifinyelela esicongweni, nalapho ukwahlulela Kwami kuya ngasemaphethelweni, kuzoba khona isikhathi lapho abantu Bami bonke beyokwambulwa futhi bagcwaliswe. Izinyathelo Zami zihamba kuwo wonke amagumbi omhlaba ngoba zifuna ngokungaphezi labo abafuna inhliziyo Yami uqobo futhi abafanelwe ukusetshenziswa Yimi. Ubani ongama ngezinyawo asebenzisane Nami? Uthando umuntu Angithanda ngalo luyashoda futhi ukukholelwa Kimi kwakhe kuncane ngendlela edabukisayo. Ukuba umthelela wamazwi Ami bewungaqondisiwe ekuntengantengeni komuntu, ubezoziqhenya abe nehaba, futhi ankante futhi aziqambele izinganekwane zakhe ezizwakala ziphakeme, sengathi ukhaliphile futhi wazi konke okuphathelene nomhlaba. Ubani osalokotha aziqhenye phakathi kwalaba “ababethembekile” Kimi ngaphambilini, futhi kulabo namuhla “abemi benganyakazi” phambi Kwami, ngubani osalokotha akhulume ngokuqhosha? Ngubani ongathokozile ngasese ngemibono yakhe? Ngibe Ngingazange Ngimdalule, umuntu wayengenayo indawo yokucasha futhi wayembozwe yihlazo. Kungaba kubi kangakanani-ke uma Sengikhuluma ngezinye izindlela? Abantu bangaba nokuzisola okukhulu, futhi bangakholwa ukuthi akukho okungabelapha futhi bangazizwela baboshelwe ukudabuka kwabo. Uma umuntu ephelelwa ithemba, ukudumisa kombuso kuqala ngokusemthethweni, okusho ukuthi “ngenkathi lapho uMoya oziqu ziyisikhombisa uqala khona ukusebenza,” njengokusho komuntu, uma, ngamanye amazwi, impilo yombuso isiqala emhlabeni ngokusemthethweni, okusho ukuthi, uma ubuNkulunkulu Bami sebuqala ukunyakaza ngempela (ngaphandle kokuhlelwa umqondo). Bonke abantu baba matasatasa njengezinyosi; kubukeka sengathi bavuselelekile noma bavuswa ephusheni, kuthi uma sebevuka, bathuswe ukuzibona bekulezo zimo. Ngaphambilini, ngakhuluma kakhulu ngokwakhiwa kwebandla, Ngadalula inqwaba yezimfihlo, futhi kwathi uma ukwakhiwa kwebandla kufinyelela esicongweni, kwabe sekufinyelela esiphethweni esingesihle. Ukwakhiwa kombuso, nokho, kwehlukile. Izinto ziqala ukuba zintsha emhlabeni uma isimo sikamoya sifinyelela esigabeni sokugcina kuphela. Lokhu kusho ukuthi, kuba yilapho umuntu ehoxa lapho ngiqala ngokugcwele ngiwuphakamisa umsebenzi Wami omusha. Umehluko phakathi kokwakhiwa kombuso kanye nokwakhiwa kwebandla ukuthi, ukwakhiwa kwebandla, ngangisebenza kubantu ababelawulwa ubuNkulunkulu. Ngabhekana ngokuqondile nesimo somuntu esidala, ngadalula isimo esibi somuntu ngqo, futhi ngadalula isiqu somuntu. Ngenxa yalokho, abantu baqala ukuzazi ngokubheka lokhu, futhi baqiniseka kakhulu ezinhliziyweni nangamazwi. Ekwakhiweni kombuso ngasebenza ngobuNkulunkulu Bami ngqo futhi ngavumela abantu ukuthi bazi ukuthi nginani futhi basusele olwazini lwamazwi Ami, okwagcina ngokuthi kubavumele ukuthi bathole ulwazi Ngami osenyameni. Ngale ndlela ukufuna kwesintu uNkulunkulu ongacacile kuyaphela, futhi kuyaphela ukubeka indawo kaNkulunkulu osezulwini ezinhliziyweni zabo; okusho ukuthi, ngivumela isintu ukuthi sazi izenzo Zami ngenkathi ngisenyameni, ngakho bese ngiphothula isikhathi Sami emhlabeni.

Ukwakhiwa kombuso kuqondiswe ngqo esimweni sikamoya. Ngamanye amazwi, impi yesimo sakomoya icaciswa ngokuqondile kubo bonke abantu Bami, futhi kulokhu kungabonakala ukuthi bonke abantu bahlala belwa, hhayi emasontweni kuphela, kodwa nakakhulu ngeNkathi Yombuso futhi kulokho yize umuntu esenyameni, isimo sakomoya sivezwa ngqo futhi umuntu uhlanganyela empilweni yesimo sakomoya. Ngakho, uma uqala ukwethembeka, kumele uzilungiselele ingxenye elandelayo yomsebenzi Wami ngokwanele. Kumele unikezele ngenhliziyo yakho yonke, ukuze ukwazi ukwanelisa inhliziyo Yami. Angizikhathazi ngalokho okwakwenziwa umuntu esontweni ngaphambilini; namuhla, sekusembusweni. Ohlelweni Lwami, uSathane akakaze wachoboza izithende zesigaba ngasinye futhi ekummiseni ngokobuhlakani Bami, ubelokhu ezama ukuthola izindlela zokuphazamisa uhlelo Lwami lokuqala. Kodwa bengingavumela amaqhinga akhe alahlekisayo? Konke okusezulwini nokusemhlabeni kukhonza Mina—ingabe amaqhinga kaSathane alahlekisayo bengahluka? Yilokhu impela okuyimpambano yobuhlakani Bami, yikho kanye okumangalisayo ngezenzo Zami futhi wumgomo engenza ngawo zonke izinhlelo Zami zokuphatha. Ngenkathi yokwakhiwa kombuso, nalapho bengingabalekeli amaqhinga kaSathane alahlekisayo kodwa Ngiqhubeke nomsebenzi obekumele Ngiwenze. Phakathi komhlaba jikelele nazo zonke izinto, ngikhethe umsebenzi kaSathane njengalokho Engizokumisa. Akusibo ubuhlakani Bami lokhu? Akukhona okumangalisa ngempela ngomsebenzi Wami? Ngosuku lokungena eNkathini Yombuso, kwenzeka ushintsho olukhulu kakhulu kuzo zonke izinto ezisezulwini nasemhlabeni, futhi bayabungaza bathokoze. Ingabe wena wehlukile? Ngubani ongabuzwa ubumnandi obufana noju esifubeni sakhe? Ngubani ongathokozi enhliziyweni yakhe? Ngubani ongadansi ngentokozo? Ngubani ongawakhulumi amazwi endumiso?

Kukho konke engikhulume ngakho nengikhulume ngakho ngenhla, ingabe uyazithola izinhloso kanye nokuqala kwamazwi Ami, noma awukuqondi? Ukuba Angikubuzanga ngalokhu, abantu abaningi bebengakholwa ukuthi ngiyahhema nje futhi bebengeke bakwazi ukuthola umthombo wamazwi Ami. Uma uwacabangisisa, uzokwazi ukubaluleka kwamazwi Ami. Ungenza kahle impela uma ungawafundisisa: Ymaphi kuwo azoba yinzuzo kuwe? Yimaphi angezukukukhulisa empilweni? Yimaphi kuwo angakhulumi ngeqiniso lakomoya? Abantu abaningi bakholwa ukuthi amazwi Ami akanasidingo, babona ukuthi akanayo incazelo nokucaciswa. Ingabe amazwi Ami akacacile futhi akaqondakali ngempela? Ingabe uwathobela ngokweqiniso amazwi Ami? Ingabe uwamukela ngempela amazwi Ami? Ingabe uwathathisa okwamathoyizi akho? Ingabe uwasebenzisa njengezembatho zokufihla ububi bakho? Kulo mhlaba obanzi, ngubani owake wangicubungula ngokuqondile? Ngubani owake wezwa amazwi oMoya Wami ngqo? Baningi kakhulu abantu abaphuthaza bacinge ebumnyameni; baningi abathandaza phakathi kwesixakaxaka, abaningi babuka benethemba kodwa belambile futhi begodola, abaningi bebanjwe uSathane kepha abaningi bangase bangazi ukuthi baphendulephi, ngakho abaningi Bayangilahla ngenxa yentokozo, abaningi ababongi futhi abaningi bethembeke emaqhingeni kaSathane alahlekisayo. Ngabe ubani phakathi kwenu onguJobe? Ngubani onguPetru? Kungani ngiphinde ngabala uJobe? Futhi kungani ngikhulume ngoPetru kaningana? Ngabe nake naliqonda ithemba Lami enginibekele lona? Kumele uchithe esinye isikhathi esiningana ucabanga ngalezi zinto.

UPetru wayethembekile Kimi iminyaka eminingi, kepha akazange angunuze noma abe nenhliziyo ekhonondayo, futhi noJobe wayengelinganiswe naye. Kuyo yonke iminyaka yabangcwele, nakhona, akekho oke wafinyelela kuye. Akazange nje alandele ulwazi Ngami kodwa wakwazi Ukungazi ngesikhathi uSathane ayeqhuba amaqhinga akhe alahlekisayo. Lokhu kwaholela eminyakeni eminingi yokwenziwa komsebenzi efuna inhliziyo Yami uqobo, ngenxa yalokho akazange axhashazwe uSathane. UPetru wayesusela okholweni lukaJobe, kepha wayebona nalapho ayesilele khona. Yize uJobe wayenokukholwa okukhulu, wayengenalo ulwazi ngezinto zakamoya futhi wayesho amazwi amaningi engahambisani nalokho okwakuqhubeka; lokhu kuveza ukuthi ulwazi lwakhe lwaluseluncane futhi engenakulungisiswa. Futhi uPetru wayehlala efuna ukuqonda umoya futhi wayehlala eqapha okunhlobonhlobo ngendawo yakomoya. Ngenxa yalokhu, akakwazanga ukuqonda okuthile ngezifiso Zami kodwa wayeqonda okuncane ngamaqhinga kaSathane okulahlekisa, ngakho ulwazi lwakhe Ngami lwalulukhulu kakhulu kunabo bonke abanye abantu abake baba khona.

Kusukela kulokho okwenziwa uPetru, akunzima ukubona ukuthi uma umuntu efisa Ukungibona, kumele agxile ezintweni zakamoya kakhulu. Angikuceli ukuthi unikele Kimi kakhulu ngaphandle; lokhu kuyinto elandelayo ekhathazeka ngayo. Ukuba bewungangazi, kusho ukuthi konke ukukholwa, uthando, ukwethembeka okhuluma ngakho kuyimicabango nje, akusilo iqiniso futhi unesiqiniseko sokuthi ukuze ube umuntu oziqhenyayo phambi Kwami kodwa ongazazi futhi uzoqhubeka nokuhlwithwa uSathane futhi uvumele ukuzikhipha; uzoba indodana yasesihogweni futhi uzoba into yokushabalalisa. Kodwa uma ubanda futhi ungawagqizi qakala amazwi Ami, kusho ukuthi uphikisana Nami. Lokhu kuyiqiniso futhi ungenza kahle uma ubheka ngesango lokomoya emimoyeni eminingi noma embalwa esolwa Yimi. Ingabe yibaphi kubo abangenzanga lutho, futhi abanganakekelanga, nabangawamukelanga amazwi Ami? Yibaphi kubo okade bedelela amazwi Ami? Yibaphi kubo abangazange bazame ukuthola iphutha emazwini Ami? Yibaphi phakathi kwabo abangawasebenzisanga amazwi Ami njengesikhali sokuzivikela okumele sizivikele ngawo? Abazange balulandele ulwazi Ngami ngamazwi Ami, kodwa asetshenziswa njengamathoyizi okudlala. Kulokhu, abaphikisananga nami ngokuqondile? Ngobani abangamazwi Ami? Ubani uMoya Wami? Ngezinye izinkathi engibe ngabhekana nalowo mazwi kuwe, Njengoba sesibonile izingane zethu ezineminyaka angaphezu bese uyisuse. Ingabe wake wabhekana nalokho ngaphambilini? Kukukhumbuza futhi: uma engawazi amazwi Ami, ningamamukeli futhi ukuze asetshenziswe, ukungahlulwa kwakho kuba into yesijesizo Sami. Uzoba isisulu sikaSathane ngempela!

Njengoba ungomunye wabantu bendlu Yami, futhi njengoba uthembekile embusweni Wami, konke okwenzayo kumele kuhlangabezane nemigomo engiyidingayo. Angiceli ukuthi ube ngaphezulu kwefu elihambayo, kodwa ukuthi ube yiqhwa elicwebezelayo, ube nalokhu elinakho okungaphezulu ube nobugugu balo. Ngenxa yokuthi ngavela emhlabeni ongcwele, angifani nembali, enegama kuphela kodwa engenalutho kuyo ngenxa yokuthi yavela lapho okunodaka khona hhayi emhlabeni ongcwele. Isikhathi lapho izulu elisha lizokwehla ngaso lize emhlabeni bese umhlaba omusha ugcwalisa isibhakabhaka yisona sikhathi engizobe ngisebenza ngaso kubantu ngokusemthethweni. Ubani kubantu ongaziyo? Ubani owabona ukufika Kwami? Ubani osebonile ukuthi anginalo igama nje kuphela, kodwa, ngaphezu kwalokho, nginobuqu? Ngichitha amafu amhlophe ngesandla Sami bese ngibhekisisa isibhakabhaka; emkhathini, akukho okungahleliwe yisandla Sami, ngaphansi komkhathi, akekho umuntu ongafaki umzamo wakhe omncane ekufezekisweni kwebhizinisi Lami elikhulu. Angifuni izinto ezinzima kubantu emhlabeni, ngoba selokhu ngaba uNkulunkulu owenzayo, futhi ngoba nginguSomandla owadala umuntu futhi ngimazi kahle. Bonke abantu baphambi kwamehlo kaSomandla. Kungenzeka kanjani ukuthi abantu, ngisho nalabo abasemagumbini akude omhlaba, ukuba bangakubalekela ukuhlola koMoya Wami? Yize umuntu “ewazi” uMoya Wami, kodwa uyawona uMoya Wami. Amazwi Ami aveza ububi bobuso babo bonke abantu, abeke obala imicabango ejulile yabo bonke abantu, enze ukuthi bonke abantu emhlabeni bangabi nalutho ngenxa yokukhanya Kwami bese beyawa ekuhloleni Kwami. Kodwa yize umuntu ewa, inhliziyo yakhe ayicabangi ukungihlubuka. Phakathi kwezidalwa, ubani ongangithandi ngenxa yemisebenzi Yami? Ubani onganginxaneli ngenxa yamazwi Ami? Ubani ongabi nayo imizwa yokuzinikela ngenxa yothando Lwami? Ngabe kungenxa yenkohlakalo kaSathane ukuthi umuntu engakwazi ukufinyelela endaweni edingwa Yimi? Ngisho nemigomo esezingeni eliphansi engiyifunayo yenza ukungabaza kuye, ukungasho lutho kokwanamuhla, esikhathini lapho uSathane enza isiphithiphithi engabambeki, noma isikhathi lapho abantu becindezelwe uSathane kuze kube ukuthi umzimba wakhe wonke ungcolile. Kunini lapho ukuhluleka komuntu ukunakekela inhliziyo Yami ngenxa yokonakala kwakhe kwangangibangela khona usizi? Kungenzeka ukuthi ngizwela uSathane? Kungenzeka ukuthi ngiphambukile othandweni Lwami? Uma umuntu engangihloniphi, inhliziyo Yami iyakhala ekusithekeni; uma umuntu engiphikisa, ngiyamjezisa; uma umuntu ngimusindisile wavuswa ekufeni, ngimondla ngokukhulu ukunakekela; uma engithobela, inhliziyo Yami iba nokuthula bese ngizwa izinguquko ezinkulu ezulwini nasemhlabeni nakuzo zonke izinto. Uma abantu bengidumisa, ngingahlala kanjani ngingakuthokozeli lokho? Uma umuntu engibona bese emukelwa Yimi, ngingahlala kanjani ngingakhazinyuliswa? Kungenzeka ukuthi konke okwenziwa umuntu akubuswa futhi akuhlinzekwa Yimi? Uma ngingamkhombisi umuntu indlela, abantu bayahlala bangenzi lutho, bese, uma ngingaboni, bazibandakanye ezintweni ezingcolile “ezincomekayo”. Ucabanga ukuthi inyama, engizigqokise yona, ayazi lutho ngalokhu enikwenzayo, ngendlela eniziphatha ngayo, namazwi enu? Iminyaka eminingi ngibekezelela umoya nemvula, ngalokho Nami ngikuzwile ukubaba okwenzeka emhlabeni wabantu, kodwa uma ngibhekisisa kahle, akukho ukuhlupheka okungenza umuntu wenyama alahlekelwe yithemba Kimi, kanjalo abukho ubumnandi obungenza umuntu wenyama abande, adangale, noma anganginaki. Ngabe uthando Lwami kumuntu lungaphakathi kokungabi khona kobuhlungu nokungabi khona kobumnandi kuphela?

Namuhla, ngingena enyameni futhi sengiqalile ukwenza umsebenzi okumele ngiwenze ngokusemthethweni, kodwa yize umuntu elisaba izwi loMoya Wami, akabuhloniphi ubuqu boMoya Wami. Kumele ngicacise ukuthi kunzima kangakanani kumuntu ukwazi Mina ngisenyameni emazwini Ami. Njengoba ngike ngasho phambilini, angikho lukhuni kwengikudingayo, futhi asikho isidingo sokuthi ningazi ngokugcwele (ngoba umuntu uyantula; lesi yisimo esikubo ngaphakathi, kanti izimo okumele azifunde ngeke zikwazi ukumelana naso). Kumele wazi kuphela lokhu okwenziwa nokushiwo Yimi ngisesimweni senyama. Njengoba engikudingayo kungelukhuni, nginethemba lokuthi uzokwazi futhi ufinyelele kukho. Kumele nizihlambulule kulo mhlaba ongcolile, kumele nilwele inqubekela phambili “emndenini wababusi” osemuva, futhi akumele nidembesele. Akumele nakancane nizizwele: Kuzomele ninikele isikhathi esiningi nizame kakhulu ukuze nazi lokhu engikukhulumayo ngosuku, kanti ulwazi lomusho owodwa nje wokukhulunywe Yimi kuyinto enkulu empilweni. Amazwi engiwakhulumayo acacile futhi asengqondweni, futhi awalona ize. Abantu abaningi bafisa ukuzuza amazwi Ami, kodwa angibanaki; abantu abaningi bafisa amafutha Ami, kodwa angibaniki nokuncane nje; abantu abaningi bafisa ukubona ubuso Bami, kodwa ngilokhu ngibufihlile; abantu abaningi balalelisisa izwi Lami, kodwa ngivala amehlo Ami nginyakazise ikhanda Lami liye emuva, ngingathintwa ukufisa kwabo; abantu abaningi basaba ukuzwakala kwezwi Lami, kodwa amazwi Ami ahlale elungele ukuhlasela; abantu abaningi bayasaba ukubona ubuso Bami, kodwa ngiyaziveza kubo ngamabomu ukuze ngizobawisa phansi. Umuntu akaze abubone ubuso Bami ngeqiniso futhi akaze alizwe izwi Lami ngeqiniso, ngoba akangazi ngeqiniso. Yize noma ngimwisile, yize noma engishiya, yize noma ngimjezisa ngesandla Sami, akazi noma ngempela lokhu akwenzayo kufuna inhliziyo Yami ngeqiniso na, futhi akazi ukuthi inhliziyo Yami ngiyiveza kubani. Kusukela ekudalweni komhlaba kuze kube manje, akekho oke wangazi ngeqiniso, noma oke wangibona ngeqiniso, futhi yize ngibe yinyama namuhla, awukangazi. Akulona iqiniso lokhu? Ngabe uke wabona ukwenza Kwami okuncane nesimo Sami enyameni?

Ezulwini kulapho ngenaba khona, kanti ngaphansi kwezulu kulapho ngithola khona ukuphumula. Nginendawo yokuhlala, futhi nginesikhathi sokuveza amandla Ami. Uma ngabe ngangingekho emhlabeni, uma ngabe ngangingazange ngizemboze ngenyama, futhi ukube ngangingazithobile futhi ngifihlakele, izulu nomhlaba ngabe akuzange kushintshwe? Ngabe nina, bantu Bami, anizange nisetshenziswe Yimi? Kodwa kunobuhlakani ezenzweni Zami, futhi yize ngiyazi kahle inkohliso yomuntu, angisilandeli isibonelo sakhe, kodwa kunalokho ngiyakusishintshanisela. Ubuhlakani Bami kwelikamoya abunamkhawulo, kanti ubuhlakani Bami enyameni obungunaphakade. Akusona yini lesi isikhathi okubonakaliswa ngaso imisebenzi Yami? Sengibaxolele ngabathethelela izikhathi eziningi, kuze kube yinamuhla, eNkathini yoMbuso. Ngingaphinda ngisilibazise isikhathi Sami? Yize noma kade nginozwelo olwengezwe ngokungatheni kumuntu obuthakathaka, uma umsebenzi Wami usuphelelisiwe, ngingazilethela inkinga ngokwenza umsebenzi wakudala? Ngingamvumela uSathane angisole? Akukho engifuna ukuthi umuntu akwenze ngaphandle kokwamukela iqiniso lamazwi Ami kanye nencazelo eyiyo yamazwi Ami. Yize amazwi Ami elula, ngobuqu anzima, ngoba nina nibancane kakhulu, futhi anisazweli. Uma ngiveza izimfihlakalo Zami ngqo ngiveze intando Yami enyameni, aninginaki; nilalela umsindo, kodwa aniqondi ukuthi lisho ukuthini. Ngizwa ukudabuka. Yize ngisenyameni, angikwazi ukwenza umsebenzi wenkonzo yenyama.

Ngubani owazi umsebenzi Wami enyameni emazwini Ami nasekwenzeni Kwami? Uma ngiveza izimfihlakalo Zami ngokuzibhala phansi, noma ngizikhulume, bonke abantu bayabakaza, bavale amehlo abo buthule. Kungani engikushoyo kungaqondakali kumuntu? Kungani amazwi Ami enzima kuye? Kungani engayiboni imisebenzi Yami? Ubani okwaziyo ukungibona bese engakhohlwa? Ubani okwazi ukuzwa izwi Lami bese engavumi ukuthi limudlule? Ubani okwaziyo ukubona intando Yami athokozise inhliziyo Yami? Ngiphila ngihamba phakathi kwabantu, ngeza ukuzophila impilo yabo, yize noma ngizwe sengathi yonke into inhle emva kokuthi ngibadalile, angithokozile ngempilo yabo, futhi injabulo yabo ayingithokozisi. Angimenyanyi futhi angimchithi umuntu, kodwa anginamuzwa ngaye—ngoba akangazi, ukuthola kunzima ukubona ubuso Bami ebumnyameni; phakathi kwawo wonke umsindo, kunzima kuye ukuzwa izwi Lami futhi akakwazi ukuzwa lokho engikushoyo. Ngalokho-ke, ngokuzenzisa, konke lokhu enikwenzayo ukuhlonipha Mina, kodwa ezinhliziyweni aningilaleli. Yonke indalo endala yabantu, kungashiwo ukuthi injena. Ubani ohlukile? Ubani ongeke ajeziswe Yimi? Kodwa ubani ongahlali ngaphansi kokubekezela Kwami? Uma abantu bebengabhujiswa ulaka Lwami, kungabaluleka ngani ukudala Kwami amazulu nomhlaba? Ngake ngabaxwayisa abantu abaningi, ngeluleka ngokuqinile abantu abaningi, futhi ngehlulela abantu abaningi—akungcono lokhu kunokuthi ngivele ngibabhubhise ngqo abantu? Inhloso Yami akusikho ukubulala abantu, kodwa ukubenza bazi yonke imisebenzi Yami kukho ukwahlulela Kwami. Uma ninyuka emgodini ongenamkhawulo, okungukuthi, uma nizikhulula ekwahluleleni Kwami, izinto nezinhlelo zenu zizonyamalala, kanti bonke abantu bazofuna ukwanelisa Mina. Ngalokhu, ngizobe ngingafezekisanga inhloso Yami?

INkathi Yombuso, kakade, yehlukile ezikhathini ezedlule. Ayiyithinti indlela isintu esenza ngayo; kunalokho, ngehlele emhlabeni ukuzokwenza umsebenzi Wami mathupha, okuyinto okungekho muntu ongayicabanga noma ayifeze. Kusukela ekudalweni komhlaba kuze kube manje, kuyo yonke le minyaka bekulokhu kungokokwakha ibandla, kodwa akuzwakali lutho ngokwakhiwa kombuso. Nakuba ngikhuluma ngalokhu ngomlomo Wami, ingabe ukhona owazi ukubaluleka kwakho? Ngike ngehlela emhlabeni wabantu ngezwa futhi ngabona ukuhlupheka kwabo, kodwa ngaphandle kokugcwalisa inhloso yokuba sesimweni somuntu Kwami. Lapho ukwakhiwa kombuso kuqalwa, umzimba Wami wobuntu uqala ukwenza inkonzo ngokusemthethweni; okusho ukuthi, iNkosi yombuso iqala ukuthatha amandla ayo okubusa ngokusemthethweni. Kulokhu kusobala ukuthi ukwehlela kombuso emhlabeni wabantu—okungekhona ukuvezwa ngokwamazwi nje—kuyinto yangokoqobo ngempela; le yingxenye eyodwa yencazelo yamazwi athi “iqiniso lokwenza.” Umuntu akakaze abone nesisodwa sezenzo Zami, akakaze ezwe nelilodwa emazwini Ami. Ngisho noma kuthiwa kukhona ake wakubona, yini ayeyoyithola? Ukuba wake wangizwa ngikhuluma, yini ayeyoyiqonda? Emhlabeni wonke, abantu bangaphansi kothando Lwami, uzwelo Lwami, kodwa bonke futhi abantu bangaphansi kokwahlulela Kwami, nokuvivinywa Yimi ngokufanayo. Bengilokhu nginomusa nothando kubantu, ngisho nalapho wonke umuntu onakele ngezinga elithile; ngikhiphele esintwini ukusola, ngisho noma abantu bese bezithobile ngaphansi kwesihlalo Sami sobukhosi. Kodwa ingabe ukhona umuntu ongahaqiwe ukuhlupheka nokucwengisiswa engikuthumele? Bangaki abantu abadukuza ebumnyameni befuna ukukhanya, bangaki abathwele kanzima ngenxa yokuvivinywa kwabo? UJobe wayenokholo, noma kunjalo, kukho konke lokho, ingabe wayengazifuneli indlela yokuphuma? Nakuba abantu Bami bengase bakwazi ukuma baqine ekulingweni, ingabe ukhona, ngaphandle kokuphimisela, okukholwayo lokho enhliziyweni yakhe? Ingabe akukhona ukuthi ukhuluma ngezinkolelo zakhe kodwa enokungabaza enhliziyweni yakhe? Akekho umuntu oke wama waqina lapho ebhekene nokuvivinywa, obonisa ukulalela kweqiniso ngaphansi kokuvivinywa. Ukuba angibufihlanga ubuso Bami ukuze ngigweme ukubheka leli lizwe, bonke abantu bebezowa ngenxa yokubuka Kwami okuvuthayo, ngoba ayikho into engiyicela kubantu.

Lapho ukufika kombuso kuzwakala kakhulu−okuylapho futhi kuqala ukuduma kwamazulu ayisikhombisa—lo msindo uzamazamisa izulu nomhlaba, unyakazise indawo ephezulu futhi uthuthumelise izintambo zezinhliziyo zabantu. Ihubo lombuso liyakhuphuka esizweni sikadrako omkhulu obomvu, kufakazela ukuthi sengibhubhise isizwe sikadrako omkhulu obomvu ngabe sengimisa umbuso Wami. Okubaluleke nakakhulu, umbuso Wami uyamiswa emhlabeni. Ngalo mzuzu, ngiqala ukuthumela izingelosi Zami kuzo zonke izizwe zomhlaba ukuze zeluse amadodana Ami, abantu Bami; lokhu kubuye kusho ukuhlangabezana nezidingo zesinyathelo esilandelayo somsebenzi Wami. Kodwa ngiziyela mathupha endaweni lapho udrako omkhulu obomvu ezisonge khona, ukuze ngilwe naye. Futhi lapho bonke abantu sebengazi enyameni, futhi sebekwazi ukubona imisebenzi Yami enyameni, kuyobe sekuthi indawo yokuhlala kadrako omkhulu obomvu iphenduke umlotha futhi ishabalale kungabikho umuntu oyaziyo. Njengabantu bombuso Wami, njengoba nimenyanya ngaphakathi udrako omkhulu obomvu, kumele nijabulise inhliziyo Yami ngezenzo zenu, ngaleyo ndlela nimthele ngehlazo udrako. Ingabe ngempela ninomuzwa wokuthi udrako omkhulu obomvu unenzondo? Ingabe ngempela ninomuzwa wokuthi uyisitha seNkosi yombuso? Ingabe ngempela ninalo ukholo lokuthi ningakwazi ukunikeza ubufakazi obuhle kakhulu Kimina? Ingabe ngempela ninalo ukholo lokunqoba udrako omkhulu obomvu? Yilokhu engikucela kini. Engikudinga kini nje ukuba nihambe nize nifike kulesi sinyathelo; ningakwazi ukukwenza lokhu? Ingabe ninalo ukholo lokuthi ningakufinyelela kulokhu? Yini umuntu akwaziyo ukuyenza? Akungono ukuthi ngizenzele Mina mathupha? Kungani ngithi ngehlela endaweni lapho kutholene phezulu impi? Engikufunayo ukholo lwenu, hhayi izenzo zenu. Abantu abakwazi ukwamukela amazwi Ami ngendlela eqondile, kodwa balunguza nje beseceleni. Ingabe ufinyelele emgomeni ngale ndlela? Ukwazile ukungazi ngale ndlela? Uma ngikhuluma iqiniso, kubantu abaphila emhlabeni, akekho noyedwa okwaziyo ukungibuka ngqo ebusweni, akekho noyedwa okwaziyo ukuthola umqondo ohlanzekile nongonakalisiwe wamazwi Ami. Ngakho ngiqale phezu komhlaba umsebenzi ongakaze ubonwe ngaphambili, ukuze ngifinyelele emgomeni Wami futhi ngakhe isithombe Sami seqiniso ezinhliziyweni zabantu, futhi ngale ndlela ngiqede inkathi lapho imicabango inamandla kubantu.

Namuhla, angehleli nje kuphela esizweni sikadrako omkhulu obomvu, ngiphinde ngiphendulele ubuso Bami ezulwini nomhlaba wonke, ukuze izulu nomhlaba kuthuthumele. Ingabe ikhona indawo engakutholi ukwahlulela Kwami? Ingabe ikhona indawo engenazo izishayo engizehlisele phansi? Yonke indawo engiya kuyo ngisakaze izimbewu zenhlekelele yalo lonke uhlobo. Lena ngenye yezindlela engisebenza ngazo, futhi ngokungangabazeki iyisenzo sokusindiswa komuntu, futhi engibanikeza khona kusewuhlobo oluthile lothando. Ngifisa ukwenza abantu abaningi kakhulu ukuba bangazi, bakwazi ukungibona, futhi ngaleyo ndlela bakwazi ukuhlonipha uNkulunkulu abangakaze bambone iminyaka eminingi, kodwa ongokoqobo namuhla. Kungani ngadala umhlaba? Kungani, lapho abantu bonakala, ngingazange ngibabhubhise ngokuphelele? Kungani isintu sonke siphila ngaphansi kwezishayo? Kungani Mina ngokwami ngilethe izishayo enyameni? Lapho ngenza umsebenzi Wami, abantu bonke bayakwazi ukunambitheka, hhayi okubabayo kuphela kodwa nokumnandi futhi. Ubani kubantu emhlabeni ongaphili ngomusa Wami? Ukuba abantu angibanikezanga izibusiso ezibonakalayo, ngubani obengakwazi ukujabulela ukwanela emhlabeni? Ngokuqinisekile, ukunivumela ukuba nithole indawo phakathi kwabantu Bami akusona kuphela isibusiso enisitholile, akunjalo? Ake sithi beningebona abantu Bami kodwa ningabenzi bomsebenzi, beningeke niphile esibusisweni Sami? Akekho noyedwa kini okwaziyo ukuqonda umsuka wamazwi Ami. Abantu—abangawazisi neze amagama engibanikeze wona, iningi labo, ngenxa yegama elithi “abenzi bomsebenzi,” linenzondo ezinhliziyweni zabo, futhi abaningi kakhulu, ngenxa yegama elithi “abantu Bami,” bayangithanda ezinhliziyweni zabo. Akekho okufanele azame ukungilutha; amehlo Ami abona konke! Ubani phakathi kwenu owamukela ngothando, ubani phakathi kwenu olalela ngokuphelele? Uma ukufika kombuso bekungabanga nomsindo omkhulu, ingabe ngempela beniyokwazi ukulalela kuze kube sekupheleni? Lokho umuntu angase akwenze, akucabange, ukuthi uzohamba kangakanani—konke lokhu ngakumisa kusukela kudala.

Abantu abaningi kakhulu bamukela ukuvutha Kwami ngokukhanya kobuso Bami. Abantu abaningi kakhulu, begqugquzelwa ukukhuthaza Kwami, baqhubekela phambili. Lapho amabutho kaSathane ehlasela abantu Bami, ngikhona ukuze ngibasindise; lapho amaqhinga kaSathane ehlukumeza izimpilo zabantu Bami, ngiyowaxosha angaphinde abuye. Emhlabeni, lonke uhlobo lomoya omubi luyazulazula lufuna indawo yokuhlala, futhi luhamba luthungatha ngokungaphezi izidumbu zabantu ezingadliwa. Bantu Bami! Kufanele nihlale ngaphansi kokunakekela nokuvikela Kwami. Ningazihlukanisi! Ningabi budedengu! Kunalokho, yibani qotho endlini Yami, futhi ngubuqotho kuphela obunganisiza nikwazi ukumelana nobuqili bukasathane. Ningalinge nenze ngendlela ebenenza ngayo ngaphambili, nenze lokhu phambi Kwami nokunye ngemva Kwami−uma nenza kanjalo ngeke nisakwazi ukuhlengwa. Ngokuqinisekile sengiwasho kaningi amazwi afana nalawa, akunjalo? Isizathu esenza nginikhumbuze ngokuphindaphindiwe ukuthi izindlela zomuntu zakudala aziguquki. Kungakucasuli lokho! Konke engikushoyo kungenxa yokuthi ngifuna ukuqinisekisa ikusasa lenu! Okudingwa uSathane indawo engcolile nenukayo; uma ungenalo ithemba lokulungiseka, futhi unokuphila okungcolile, ukwenqaba ukuqondiswa, yilapho imimoya engcolile izozitholela khona ithuba lokungena kuwe. Lapho senidlule kulokhu, ubuqotho benu buyoba yinkulumo engasho lutho, engenalo iqiniso, futhi imimoya emibi izozidla ziphele izinqumo zenu, ziguquke zibe ukungalaleli noma amaqhinga kaSathane, futhi zisetshenziselwe ukuphazamisa umsebenzi Wami. Ngaleso sikhathi ngizokushaya uze ufe, noma nini nangendlela engithanda ngayo. Akekho noyedwa obaziyo ubunzima balesi simo; bonke abantu bavele bakuzibe lokho abakuzwayo, futhi abaqapheli nakancane. Angikukhumbuli okwenzekile esikhathini esidlule. Ingabe usalindele ukuba ngizwelane nawe ngokuthi uphinde wakhohlwa? Nakuba abantu bemelane Nami, ngeke ngibasole ngalokho, ngoba isiqu somuntu sifushane kakhulu, ngakho angifuni zinto eziphezulu kuye. Engikudingayo nje ukuba angazishabalalisi, futhi athobele umthetho. Ngokuqinisekile akukho yini emandleni enu ukuhlangabezana nalesi silayezelo? Iningi labantu lilindele ukuba ngilembulele izimfihlakalo ezengeziwe ukuze lizitike ngamehlo alo. Nokho, uma ningaziqonda zonke izimfihlakalo zezulu, yini eningayenza ngalolo lwazi? Ingabe lungakhulisa uthando lwenu Ngami? Ingabe lungalujulisa uthando lwenu Kimi? Angimbukeli phansi umuntu, futhi angifinyeleli kalula esinqumeni ngaye. Ukuba bekungezona izimo zangempela zomuntu lezi bengingeke nginikeze abantu la magama kalula. Cabanga ngesikhathi esedlule: Sikhona yini isikhathi lapho nganinyundela khona? Sikhona isikhathi lapho nganeya khona? Sikhona isikhathi lapho ngingazange ngibe nandaba nezimo zenu? Sikhona isikhathi lapho engakusho kwahluleka ukugcwalisa izinhliziyo nemilomo yenu ngokuqiniseka? Sikhona isikhathi lapho ngakhuluma khona ngokungabi nandaba nani? Ubani phakathi kwenu ofunde amazwi Ami ngaphandle kokwesaba nokuthuthumela, esaba ngokujulile ukuthi ngizomphonsa phansi emgodini ongenamkhawulo? Ubani ongabekezeleli ukuvivinywa emazwini Ami? Emazwini Ami kukhona igunya, kodwa akulona elokwahlulela umuntu ngokunganaki; kunalokho, ngokwazi izimo zangempela zomuntu, ngaso sonke isikhathi abantu ngibabonisa umqondo ongaphakathi emazwini Ami. Eqinisweni, ingabe ukhona okwaziyo ukubona amandla Ami amakhulu asemazwini Ami? Ingabe ukhona ongamukela igolide elicolekile amazwi Ami enziwe ngalo? Mangaki amazwi esengiwakhulumile, kodwa ukhona yini oke wawazisa?

kuNdasa 3, 1992


Ihubo lombuso

Bantu bayangihalalisela, abantu bayangidumisa; yonke imilomo ibiza igama likaNkulunkulu oyedwa weqiniso, bonke abantu baphakamisa amehlo ukubuka izenzo zaMi. Umbuso wehlela emhlabeni, ubuntu Bami bucebile bunenala. Ngubani ongekuthokozele lokhu? Ngubani ongesine ngentokozo ngalokhu? O, Siyoni! Phakamisa ifulegi lakho lokunqoba ungidumise! Huba ingoma yakho yokunqoba usabalalise igama laMi elingcwele. Nonke zinto ezisemhlabeni! Manje zingcweliseleni Mina ngemihlatshelo! Zinkanyezi esibhakabhakeni! Manje phindelani ezindaweni zenu nikhombise ubukhulu baMi esibhakabhakeni. Ngilalela amazwi abantu emhlabeni, bethulula uthando olungenamkhawulo nokungihlonipha ngomculo! Kulolu suku, njengoba zonke izinto zivuseleleka, ngiyeza ukuzonyathela emhlabeni. Kulo mzuzu, izimbali ziyaqhakaza, izinyoni ziyacula, zonke izinto zigcwele injabulo! Phakathi kwenhlokomo yokukhuleka embusweni, umbuso kaSathane uyabhidlika, udilizwa yingoma ezamazamisayo yehubo elikhulu lombuso. Ngeke uphinde uvuke futhi!

Ngubani ngempela emhlabeni ongasukuma azabalaze? Njengoba ngehlela emhlabeni ngiletha umlilo, ngiletha ulaka, ngiletha izinhlekelele. Imibuso yomhlaba manje isiwumbuso waMi! Phezulu esibhakabhakeni, amafu ayagomonqeka akhukhumale; ngaphansi kwesibhakabhaka, amachibi nemifula kuyaqubuka kuphehle imvunge enyakazisayo. Izilwane ebeziphumule ziyaphuma emigodini yazo, bonke abalalayo bayavuswa yiMi. Usuku bonke abantu ababekade belulindele seluze lwafika! Bangihubela amaculo amnandi ngokwedlulele!

Kulo mzuzu omuhle, kulesi sikhathi esimnandi,

amazulu phezulu nakho konke okungaphansi kwezulu manje kuyadumisa. Ngubani ongejatshuliswe yilokhu?

Ngubani ongethokoze ngalokhu? Ngubani ongekhale ngalesi senzakalo?

Isibhakabhaka asisenjengakuqala, manje sekuyisibhakabhaka sombuso.

Umhlaba akusewona umhlaba owawuyiwo, manje sekuwumhlaba ongcwele.

Lapho sekwedlule uzamcolo, umhlaba omdala ongcolile usuguqulwe ngokuphelele.

Izintaba ziguquka … amanzi eguquka….

Abantu nabo beguquka … zonke izinto ziguquka …

Zintaba ezithule! Ngisineleni!

Manzi amileyo! Gobhozani!

Madoda aleleyo! Sukumani kwenikulangazelelayo!

Sengifikile… Futhi ngiyabusa …

Bonke bayobubona ngamehlo abo ubuso baMi, bonke bayolizwa ngezindlebe zabo izwi laMi,

Bazizwele bona impilo yasembusweni …

Imnandi kangaka … inhle kangaka …

Ayikhohlakali … ayikhohlakali …




Ekuvutheni kolaka lwaMi, udrako omkhulu obomvu uthwala kanzima;

Ekwahluleleni kwami kobukhosi, odeveli bakhombisa ubunjalo babo bangempela;

Emagameni ami aqinile, bonke bashaywa ngamahloni, Bengalingi nokuveza ubuso babo.

Bekhumbula isikhathi esedlule, ukuthi babengibhuqa kanjani,

Belokhu bebukisa, behlala bengedelela.

Namuhla, ngubani ongeke akhale? Ngubani ongezwa ukuzisola?

Umhlaba wonke ugcwele izinyembezi …

Ugcwele imisindo yenjabulo … ugcwele uhleko …

Intokozo engenakuqhathaniswa … intokozo engenakuqhathaniswa …




Imvula elula ikhwifiza…iqhwa eliningi liphephezelela phansi …

Abantu bexuba usizi nentokozo … abanye behleka …

Abanye bechiphiza … abanye bememeza ngenjabulo …

Kusengathi abantu sebekhohliwe … ukuthi yintwasahlobo ehlomile nenemvula,

Ihlobo lezimbali eziqhakazile, ikwindla yesivuno esiyinala,

Ubusika obuqanda njengeqhwa nesithwathwa, akekho owaziyo …

Esibhakabhakeni amafu ayantanta, emhlabeni izilwandle ziyagubha.

Amadodana aphakamisa izingalo zawo … abantu banyakazisa izinyawo zabo besina …

Izingelosi zisemsebenzini … izingelosi ziyelusa …

Abantu bomhlaba bayaphithizela, zonke izinto emhlabeni ziyanda.


Isahluko 11

Wonke umuntu kubantu kufanele amukele ukuhlola koMoya Wami, kufanele babhekisise konke ukukhuluma nokwenza kwabo, futhi, ngaphezu kwalokho, kufanele babheke izenzo Zami ezimangalisayo. Uzizwa kanjani ngesikhathi sokufika kombuso emhlabeni? Uma amadodana Ami nabantu Bami babuye bathutheleke esihlaweni Sami sobukhosi, ngiqala ngokusemthethweni ukwahlulela ngaphambi kwesihlalo esikhulu sobukhosi esimhlophe. Okungukuthi lapho ngiqala umsebenzi Wami emhlabeni ngoKwami nokuthi uma isikhathi sokwehlulela sesisondela ekupheleni, ngiqala ukuqondisa amazwi Ami emhlabeni wonke, ngikhulule izwi loMoya Wami emhlabeni wonke. Ngamazwi Ami, ngizohlanzisisa bonke abantu nezinto phakathi kwakho konke lokho okusezulwini nasemhlabeni, ukuze umhlaba ungabe usangcola futhi ube mubi, kodwa kube umbuso ongcwele. Ngizokwenza zonke izinto kabusha, ukuze zikwazi ukusetshenziswa Yimi ukuze zingabe zisaba nomoya wasemhlabeni, zingasanindwa izinongo zomhlaba. Emhlabeni, umuntu uguduza umgomo nemvelaphi yamazwi Ami, wahlola izenzo Zami, kodwa akekho namunye oke wazi ngeqiniso umsuka wamazwi Ami, futhi akekho namunye oke wabona isimangaliso ezenzweni Zami. Kunamuhla kuphela, lapho ngiza khona ngoKwami phakathi kwabantu ngikhulume amazwi Ami, ukuthi umuntu unolwazi oluncane Ngami, basusa indawo “Yami” emicabangweni yabo, kunalokho bazakhele indawo kaNkulunkulu owenzayo ngokwazi kwabo. Umuntu unemicabango kanti ugcwele ilukuluku lokwazi okufihlekileyo; ubani ongethande ukubona uNkulunkulu? Ubani ongethande ukuhlangana noNkulunkulu? Kodwa into yinye ethole indawo eqinisekayo enhliziyweni yomuntu uNkulunkulu lowo umuntu amuzwa engabonakali futhi engaphatheki. Ubani obengakubona lokhu uma ngabe bengingamtshelanga ngokusobala? Ubani obezokholwa ngeqiniso ukuthi ngempela ngikhona? Impela ngaphandle kokungabaza nakancane? Kunomehluko omkhulu phakathi kokuba khona “Kwami” enhliziyweni yomuntu “Nami” uqobo, akekho ongaqhathanisa phakathi kwabo. Uma ngabe ngingazange ngiphenduke inyama, abantu ngabe abangazi, noma ngabe ungazile, belungeke lolo lwazi luhlale lungumqondo nje? Usuku nosuku ngihambe phakathi kokuhamba kwabantu okungapheli, futhi ngisebenza ngaphakathi komuntu ngamunye nsuku zonke. Uma umuntu engibona ngeqiniso uzokwazi ukungazi emazwini Ami, futhi uzobamba indlela engikhuluma ngayo kanjalo nezinhloso Zami.

Uma umbuso ufika ngokusemthethweni lapha emhlabeni, yini, phakathi kwakho konke, okungethule? Ubani, phakathi kwabo bonke abantu ongesabe? Ngihamba yonke indawo emhlabeni wonke, yonke into ihlelwe Yimi ngoKwami. Ngalesi sikhathi, ubani ongazi ukuthi imisebenzi Yami mihle? Izandla Zami ziphethe zonke izinto, futhi ngingaphezu kwazo zonke izinto. Namuhla akukona ukuba senyameni Kwami nobukhona Bami ngoKwami phakathi kwabantu okuyincazelo eqinisekile yentobeko Yami nokusitheka? Ngaphandle, abantu abaningi bayangihalalisela njengolungile, futhi bangincome njengomuhle, kodwa ubani ongazi ngempela? Namuhla kungani ngibuza ukuthi niyangazi? Ngabe inhloso Yami akukona ukuhlaza udrako omkhulu obomvu? Angifisi ukuphoqa umuntu ukuba angidumise kodwa ukumenza ukuba angazi, lokho kuzoholela ekungithandeni bese eyangidumisa. Ukudunyiswa okunjalo kufanele igama lakho, akuyona inkulumo yeze nje; ukudumisa okunje okungafinyelela esihlalweni Sami sobukhosi kukhuphuke kuye esibhakabhakeni. Ngenxa yokuthi umuntu walingwa waze woniwa uSathane, ngoba uthathwe yimibono nemicabango, ngibe yinyama ukuze nginqobe ngoKwami bonke abantu, ukuveza yonke imicabango yomuntu, nokuklebhula ukucabanga komuntu. Ngenxa yalokho, umuntu akasabukisi phambi Kwami, futhi akasangikhonzi esebenzisa imicabango yakhe, ngakho “uMina” emqondweni womuntu uchithwe ngokupheleleyo. Uma umbuso ufika, ngizoqala ngokwenza lesi sigaba somsebenzi, futhi lokho ngizokwenza phakathi kwabantu Bami. Abangabantu Bami abazalelwe ezweni likadrako omkhulu obomvu, ngempela akukona okuncane, noma ingxenye, yobuthi bukadrako omkhulu obomvu ngaphakathi kwenu. Ngakho, lesi sigaba somsebenzi Wami sigxile kakhulu kinina kanti lokhu olunye lwezimpawu zokubaluleka kokuba senyameni Kwami eShayina. Abantu abaningi bayehluleka ukubamba ngisho isiqephu samazwi engiwakhulumayo kanti uma bewezwa, ukuqonda kwabo kulufifi kudungekile. Leli yiqophelo lokuguquka endleleni engikhuluma ngayo. Uma ngabe bonke abantu bebekwazi ukufunda amazwi Ami baqonde incazelo yawo, ubani phakathi kwabantu obengasindiswa, angaphonselwa eHayidesi. Uma umuntu engazi Mina futhi engilalela kuzoba yileso sikhathi engizophumula ngaso, futhi kuzoba yileso sikhathi lapho abantu bezokwazi ukuthola incazelo yamazwi Ami. Namuhla, isiqu senu sincane kakhulu, sincane lokhu okudabukisayo, asifanelwe ngisho ukuphakanyiswa—ukungasho lutho ngolwazi eninalo Ngami.

Yize ngithi izingelosi seziqalile ukuthunyelwa zizokwelusa amadodana Ami nabantu Bami, akekho noyedwa okwazi ukuqonda incazelo yamazwi Ami. Uma ngizizela mathupha phakathi kwabantu, izingelosi ziqala ukusebenza kanye Nami umsebenzi wokwelusa, futhi ngalesi sikhathi sokwelusa kwezingelosi, wonke amadodana nabantu abatholi kuphela izilingo nokweluswa kodwa kufanele babone ngamehlo abo, ukuvela kwayo yonke inhlobo yemibono. Ngenxa yokuthi ngisebenza ngqo nobuNkulunkulu, yonke into ingena ekuqaleni kabusha, futhi ngenxa yokuthi lobu bunkulunkulu busebenza ngqo, akwenzeki nakancane nje ukuthi kucindezelwe ubuntu, kubukeke sengathi kumuntu kwenzeka ngokukhululeka phansi kwezimo ezingesikho ngokwenzeka kwasemhlabeni. Kodwa, Kimi konke kuhamba ngokujwayelekile (umuntu ukholelwa ukuthi izinto zenzeka ngendlela engesiyo yasemhlabeni ngoba akakaze ahlangabezane nobunkulunkulu ngqo); abuphethe imibono yomuntu futhi abungcoliswa yimiqondo yomuntu. Abantu bazobona lokhu uma bonke bengena ngendlela efanele; ngoba manje kusekuqaleni, uma kufika ekungeneni kwakhe umuntu uba namaphutha amaningi, futhi ukwehluleka nokudungeka kungegwemeke. Namuhla, selokhu nginiholele kule ndawo, ngenze uhlelo olufanele futhi nginezinhloso Zami. Uma benginganitshela ngazo namuhla, beningakwazi ngeqiniso ukuzazi? Ngiyijwayele imicabango yengqondo yomuntu neyezifiso zenhliziyo yomuntu: ubani ongakaze azifunele intuba yokuphuma ngokwakhe? Ubani ongakaze acabange ngakubhekile? Noma ngabe umuntu ebenokuhlakanipha kwezinhlangothi ezintathu, ubani owayengabikezela lokhu, kulandela izinkathi, le eyamanje izoba njengoba injalo? Ngabe ngempela lokhu kuyizithelo nemizamo yakho echemile? Ngabe lokhu inkokhelo yokusebenza kwakho ngokuzikhandla? Ingabe lokhu ngumfanekiso omuhle ocatshangwa yingqondo yakho? Uma ngabe azange ngiqondise abantu, obani ababengakwazi ukuzehlukanisa nezinhlelo Zami bathole ezinye izindlela? Ngabe yimicabango nezifiso zomuntu ezimlethe kunamuhla? Abantu abaningi baphila impilo yabo yonke ngaphandle kokufezekisa izifiso zabo. Ngabe lokhu kwenziwa iphutha abalenzayo ngendlela abacabanga ngayo. Izimpilo zabantu abaningi, zigcwele ukujabula nokwaneliseka okungalindelwe. Ngabe lokhu kwenziwa ukuthi balindele okuncane kakhulu? Ubani kubantu bonke onganakekelwa emehlweni woMninimandla Onke? Obani abangaphili kulokhu okwahlelwa ngaphambilini nguMninimandla Onke? Ngabe ukuphila nokufa komuntu kwenzeka ngokukhetha kwakhe? Ngabe umuntu uyakwazi ukulawula isimiselo sakhe? Abantu abaningi bakhalela ukufa, kodwa, kukude nabo; abantu abaningi bafuna ukuba yilabo abanamandla empilweni futhi basabe ukufa, kodwa ngokungaziwa yibo, usuku lokufa kwabo kubahlomeka kumhome wokufa; abantu abaningi babheka esibhakabhakeni babubule kakhulu; abantu abaningi bakhala kakhulu, isililo esinesilokozane; abantu abaningi bawela ezilingweni; abantu abaningi baba izigqila zokulingwa. Noma ngingaveli ngesiqu Sami ukuvumela umuntu ukuba angibuke kahle, abantu abaningi bayesaba ukubona ubuso Bami, basaba kakhulu ukuthi ngizobaphihliza phansi, nokuthi ngizobanquma. Ngabe umuntu ungazi ngempela noma akangazi? Akekho ongasho ngesiqiniseko. Akunjalo? Nisaba Mina nokujezisa Kwami, kodwa niyama ningiphikise ningehlulele. Akunjalo? Ukuthi umuntu akaze angazi Mina ngenxa yokuthi akakaze abone ubuso Bami noma ezwe izwi Lami. Kanjalo, noma ngisenhliziyweni yakhe, bakhona ezinhliziyweni zabo engingekho lufifi futhi ngingagqamile? Ngabe kukhona labo ezinhliziyweni Zabo engicace ngokupheleleyo kuzo? Angifiseli labo abangabantu Bami ukuthi nabo bangibone kalufifi nangokufiphele, yingakho ngingena kulo msebenzi omkhulu.

Ngiza kubantu buthule, ngiyanyelela uma sengihamba. Ngabe ukhona owake wangibona? Ngabe ilanga liyakwazi ukungibona ngenxa yamalangabi alo avuthayo? Ngabe inyanga iyakwazi ukungibona ngenxa yokucwengeka kokucwebezela kwayo? Ngabe umlaza ungangibona ngenxa yendawo yawo esibhakabhakeni? Uma ngifika, umuntu akazi, futhi zonke izinto ziswela ulwazi; kanti uma ngihamba, umuntu uselokhu engaqapheli. Ubani onganikeza ubufakazi Ngami? Kungaba ukudumisa kwabantu emhlabeni? Kungaba imiduze eqhakaza endle? Ngabe izinyoni ezindiza esibhakabhakeni? Ngabe amabhubesi ebhonga ezintabeni? Akekho ongafakaza Ngami ngokugcwele! Akekho ongenza umsebenzi engizowenza! Noma ngabe bangawenza lo msebenzi, uzoba namphumela muni? Usuku nosuku ngibona konke ukwenza kwabantu abaningi, futhi usuku nosuku ngihlola izinhliziyo nezingqondo zabantu abaningi; akekho oke wasinda ekwahluleleni Kwami, kanti abekho abake baziqhelelanisa ngeqiniso ekwahluleleni Kwami. Ngima phezulu kwesibhakabhaka ngibuke ekudeni: abantu abangabaleki babulawe Yimi, kodwa, noma kunjalo, futhi kunabantu abangabaleki abaphila phansi komusa nothando Lwami. Ngabe nani aniphili phansi kwezimo ezinjalo?

Uma unyazi luqhamuka eMpumalanga, futhi okuyisona kanye isikhathi engiqala ngaso ukukhuluma amazwi Ami—lapho unyazi luqhamuka, kukhanya izulu nomhlaba, bese kuqala izinguquko kuzo zonke izinkanyezi. Sonke isintu kuba sengathi sesihlungiwe. Ngaphansi kokukhanya komsebe wokukhanya okuqhamuka eMpumalanga, bonke abantu bavela esimweni sabo sokuqala sokudalwa, amehlo emangele, bedidekile; nalapho abakwazi ukufihla izici zabo ezimbi. Futhi, baphinde bafane nezilwane zibalekela ukukhanya Kwami ziyocasha emigedeni esezintabeni; kodwa akekho namunye phakathi kwabo ongeke angabonakali ekukhanyeni Kwami. Bonke abantu bamangele, bonke balindile, bonke bayabukela; ukuthi ngokufika kokukhanya Kwami, bonke bajabule ngosuku abazalwa ngalo, kanjalo bonke baqalekisa usuku abazalwa ngalo. Kunzima ukuchaza imizwa ephikisanayo; izinyembezi zokuzijezisa zenza imifula, zimuke nezikhukhula, zingabonakali nangokhalo. Futhi usuku lwami luyasondela kubantu, futhi luvusa abantu, lunika isintu indawo yokuqala kabusha. Inhliziyo Yami iyashaya, ngokulandela ukushaya kwenhliziyo Yami, izintaba zigxuma ngentokozo, imifula inyakaze ngenjabulo, namagagasi, egcina isikhathi, ashaye emadwaleni. Kunzima ukuchaza okusenhliziyweni Yami. Ngifuna ukuthi zonke izinto ezingcolile zishe zibe umlotha ngibhekile, ngifuna ukuthi wonke amadodana angalaleli anyamalale phambi kwamehlo Ami, bangabe besaba khona. Angenzanga kuphela indawo entsha yokuhlala endaweni ehlala udrako omkhulu obomvu, kodwa ngiqale umsebenzi omusha emhlabeni. Maduze imibuso yomhlaba izoba yimibuso Yami; maduze imibuso yasemhlabeni izophela ngenxa yombuso Wami, ngoba senginqobile, ngoba sengibe umnqobi. Udrako omkhulu obomvu usephelelwe yizo zonke izindlela zokuphazamisa uhlelo Lwami, unethemba lokuzosusa umsebenzi Wami emhlabeni, kodwa ingabe kumele ngiphelelwe amandla ngenxa yamasu akhe akhohlisayo? Kumele ngisabe ngiphelelwe ukuzethemba ngenxa yokukhohlisa kwakhe? Akekho noyedwa ezulwini noma emhlabeni ongekho entendeni yesandla Sami; kangakanani ke udrako omkhulu obomvu, owenza okuyisiphazamiso Kimi? Nakho akuyona into engingayisebenzisa ngezandla Zami?

 Ngesikhathi Sami sokuba senyameni emhlabeni wabantu, abantu bafika bengazi ngalolu suku beholwa yisandla Sami, bangazi lutho Ngami. Kodwa ukuthi bazoyihamba kanjani indlela engaphambili, akekho owaziyo, akekho onakile, kanjalo futhi akekho owaziyo ukuthi leyo ndlela izomholela kuphi. Umuntu uzoyihamba aze ayiqede indlela ngenxa yokuthi uSomandla umbhekile; ukuholwa unyazi olungaseMpumalanga kuphela okungenza umuntu awelele embusweni Wami. Kubantu, akekho noyedwa oke wabona ubuso Bami, noyedwa owake wabona unyazi eMpumalanga; kangakanani-ke ngoyedwa owake wezwa izwi Lami livela esihlalweni Sami sobukhosi? Empeleni, kusukela ngezinsuku zakudala, akekho umuntu oke wahlangana Nami; yinamuhla kuphela, lapho sengize emhlabeni, lapho abantu bethole ithuba lokungibona. Kodwa ngisho namanje, abantu abakangazi, njengoba bebheka kuphela ubuso Bami bezwa nezwi Lami kuphela, kodwa bengaqondi ukuthi ngisho ukuthini. Bonke abantu banje. Ngenxa yokuthi ungomunye wabantu Bami, awuziqhenyi uma ubona ubuso Bami? Awubi namahloni ngenxa yokuthi awungazi? Ngihamba phakathi kwabantu, ngiphila phakathi kwabantu, ngoba ngibe yinyama ngeza emhlabeni wabantu. Inhloso Yami akukhona nje ukwenza isintu sibheke inyama Yami; okubaluleke kakhulu, ukwenza abantu bangazi. Phezu kwalokho, ngokuba Kwami senyameni, ngizolahla ngecala isintu ngenxa yezono zaso; ngesimo Sami senyama, ngizonqoba udrako omkhulu obomvu ngidilize isigodlo sakhe.

Yize abantu abasemhlabeni bebaningi njengezinkanyezi, ngibazi kahle bonke njengokungathi ngibona intende yesandla Sami. Futhi, yize abantu “abangithandayo” nabo bebaningi njengezihlabathi zolwandle, bambalwa abakhethwe Yimi: yilabo kuphela abalandela ukukhanya, abangekho kulabo “abangithandayo.” Angibaphakamisi abantu, futhi angibathathi kancane; kodwa, izidingo Zami kumuntu ngizenza ngokwezimfanelo zakhe zokudalwa, ngakho-ke engikudingayo umuntu olungile ongifuna ngokweqiniso—lokhu kwenzelwa ukuthi ngiphumelele ekukhetheni abantu. Ziningi izilwane zasendle ezintabeni, kodwa zonke zibuthaka njengemvu phambi Kwami; ziningi izimfihlakalo ezingaqondakali ngaphansi kolwandle, kodwa ziziveza Kimi njengazo zonke izinto ezisebusweni bomhlaba; ezulwini phezulu kunezindawo umuntu angeke afinyelele kuzo, kodwa ngihamba ngikhululeke kulezo zindawo okungangenwa kuzo. Abantu abakaze bangazi ekukhanyeni, kodwa bangibone kuphela emhlabeni wobumnyama. Awukho esimweni esifana ncamashi nalesi namuhla? Kwakuyisikhathi sovuthondaba ngisempini nodrako omkhulu obomvu lapho ngagqoka khona inyama ukuze ngenze umsebenzi Wami. Kwakuyisikhathi lapho udrako omkhulu obomvu aveza isimo sakhe okokuqala okwenza ngafakazela igama Lami. Uma ngihamba emigwaqeni yabantu, akekho namunye, akekho noyedwa umuntu, owethuka waphaphama, ngakho-ke ngathi sengiyinyama emhlabeni wabantu, akekho owakwazi lokho. Kodwa ngenkathi, ngisenyameni, ngaqala ukwenza umsebenzi Wami, sase siyaphaphama isintu, sethuka emaphusheni aso sethuswa ukuduma kwezwi Lami, ukusukela ngaleso sikhathi saqala impilo siholwa Yimi. Phakathi kwabantu Bami, sengiqale omunye umsebenzi omusha. Ukusho ukuthi umsebenzi Wami emhlabeni awukapheli kwanele ukukhombisa ukuthi abantu Bami engakhuluma ngabo ngaphambilini akubona labo engibadingayo enhliziyweni Yami, kodwa noma kunjalo bakhona engisabakhethayo phakathi kwabo. Kulokhu kuyacaca ukuthi angenzi lokhu ngoba ngifuna ukwenza abantu Bami bazi uNkulunkulu osenyameni kuphela, kodwa futhi ngikwenza ukuze ngibahlanze. Ngenxa yobunzulu bezinqumo Zami zokuphatha, abantu abaningi basasengozini yokuthi ngibasuse. Ngaphandle uma uzama ngakho konke ukuzilungisa, unqobe umzimba wakho—ngaphandle kokwenza lokhu, uzoba ngokunye kwengikuzondayo nengikulahlayo, engizokulahlela esihogweni, ngendlela uPawulu athola ukujeziswa yizandla Zami, lapho okwakungekho ukuphunyuka. Ingabe kukhona okutholile emazwini Ami? Njengasekuqaleni, kuseyinhloso Yami ukuhlanza ibandla, ukuqhubeka nokungcwalisa abantu engibadingayo, ngoba nginguNkulunkulu uqobo, ongcwele nomsulwa. Ngizokwenza ithempeli Lami lingabi nemibala yothingo nje kuphela, kodwa libe msulwa lingabi nabala, ingaphakathi lifane nengaphandle lalo. Ebukhoneni Bami, kumele nonke nicabange nibheke emuva kwenikwenzile, ninqume ukuthi namuhla ninganginika yini ukweneliseka okuphelele enhliziyweni Yami.

Akukhona ukuthi abantu abangazi ngisenyameni; okubi nakakhulu bahlulekile ukuziqonda bona uqobo njengabasemzimbeni wenyama. Sekuyiminyaka eminingi abantu bengikhohlisa, bengiphathisa okwesihambi sangaphandle. Sebengivalele kaningi ngaphandle “kweminyango yamakhaya abo”; izikhathi eziningi lapho bemi phambi Kwami abanginakanga; bangiphike kaningi phakathi kwabanye abantu; sebengiphike kaningi phambi kukaSathane; futhi sebengihlasele kaningi ngemilomo yabo engqofayo. Noma kunjalo angibabaleli ubuthaka babo, futhi angibabaleli ukungalaleli kwabo ngithi izinyo ngezinyo. Engikwenzile nje, ukufaka umuthi ekuguleni kwakhe, ukuze ngelaphe isifo sakhe esingalapheki, bese ngimbuyisela ekuphileni, hleze uzongazi. Akusikho ukuthi konke engikwenzile ngikwenzele ukuthi abantu baphile, ngikwenzele ukunika abantu ithuba lokuphila? Izikhathi eziningi ngifikile emhlabeni wabantu, kodwa ngenxa yokuthi kuze Mina uqobo emhlabeni, abantu abazange banginake; kunalokho, yilowo nalowo ubezenzela akubona kulungile, ezifunela ngokwakhe indlela yokuphuma. Ukube bayazi ukuthi yonke imigwaqo engaphansi kwamazulu iphuma ezandleni Zami! Ukube bayazi ukuthi konke okungaphansi kwamazulu kugcotshwe Yimi! Ubani kini ofuna ukugcina intukuthelo enhliziyweni yakhe? Ubani kini olingayo ukufika kalula esivumelwaneni? Kade ngilokhu ngiqhubeka nomsebenzi Wami ngokuthula phakathi kwesintu, kuphelela lapho. Uma, ngesikhathi ngisenyameni, ngingabuzwelanga ubuthakathaka bomuntu, ngabe sonke isintu, ngokuba Kwami semzimbeni wenyama, besiyokwethuka bese siwela eHayidesi. Yingoba ngizehlisile ngazifihla okwenze abantu basinde enhlekeleleni, bakhululwa esijezisweni Sami, ngaleyo ndlela bakwazi ukufika kulolu suku. Uma wazi ukuthi kwakunzima kanjani ukufika osukwini lwanamuhla, akumele ngabe ulazisa kakhulu ikusasa elizayo?

Okufihlakele kokushiwo yizwi Lami yizinhloso Zami eziningi. Kodwa abantu abazi futhi abaqondi lutho kulokhu, bayaqhubeka nokuthola amazwi Ami ngaphandle bese bewalandela bengaphandle, ngaphandle kokuthi bakwazi ukubona inhliziyo Yami noma bazizwele intando Yami esemazwini Ami. Yize noma ngiwenze acaca amazwi Ami, ngabe ukhona owaqondayo? Ngavela eSiyoni ngeza kubantu. Ngenxa yokuthi ngembathe ubuntu bomuntu ojwayelekile ngazembathisa ngesikhumba somuntu, ngalokho abantu bazi indlela engibukeka ngayo ngaphandle, kodwa abayazi impilo engaphakathi Kimi, futhi abamboni uNkulunkulu onguMoya, kanti bazi umuntu wenyama kuphela. Kungenzeka yini ukuthi uNkulunkulu uqobo akakufanele ukuzama kwenu ukumazi? Kungenzeka yini ukuthi uNkulunkulu uqobo akakufanele ukuzama kwenu imizamo “yokumjuqula”? Ngiyayenyanya inkohlakalo yabo bonke abantu, kodwa nginobubele kwababuthaka kukho. Ngisasebenza ngendalo endala yabo bonke abantu. Njengomunye wabantu Bami abase-China aniyona ingxenye yohlanga lwesintu? Kubo bonke abantu Bami, naphakathi kwawo wonke amadodana Ami, labo, abaphakathi kwalabo engibakhethile ohlangeni lwesintu, nina niseqenjini eliphansi kakhulu. Ngenxa yalokho, nginiphe amandla amaningi, okungumzamo omkhulu. Ingabe anikayazisi impilo yakho ebusisekile oyithokozelayo namuhla? Ingabe nisaqinisa izinhliziyo zenu ukuze ningihlubuke nilandele okwenu enizenzele kona? Ukube akungenxa yesihawu nothando lwami oluqhubekayo sonke isintu ngabe kade sathunjwa nguSathane sashintsha saba “yinto ethandekayo emnandi” emlonyeni wakhe. Namhlanje, phakathi kwalo lonke uhlanga lwesintu, labo abazinikela Kimi nabangithanda ngeqiniso bayingcosana impela babalwa ngeminwe yesandla esisodwa kuphela. Namuhla, kungenzeka yini ukuthi igama elithi “Abantu Bami” libe yimpahla yenu? Ingabe unembeza wenu usuvele wabanda njengeqhwa? Ingabe nikufanele ngempela ukuba ngabantu engibafunayo? Uma ngicabanga ngihlehla, ngiphinde ngibheke isikhathi sanamuhla, obani abayanelisile inhliziyo Yami? Obani kini abakhombise ukuzinaka izinhloso zami? Ukube anginigqugquzelanga, ngabe anikaphaphami, kodwa ngabe nisesesimweni okungathi esineqhwa, futhi, ngabe nikwesinye okungathi ningabantu ababanjwe ubuthongo basebusika.

Phakathi kwamagagasi amanzi, abantu babona ulaka Lwami; ekubhaxazeleni kokuguquka kwamafu amnyama, bathuka kubande nasozwanini, bengazi ukuthi babalekelephi, babukeka basaba ukuthi ukuduma kwezulu nemvula kuzobakhukhula. Bese kuthi uma sekudlule isivunguvungu seqhwa esiyaluzayo, bese beyakhululeka bajabule bethokozela ubuhle bendalo abakubonayo. Kodwa, okwamanje, ubani phakathi kwabo owake wabona uthando olungenamkhawulo enginalo ngabantu? Ezinhliziyweni zabo kunomfanekiso Wami kodwa hhayi ubuqu boMoya Wami: Kungenzeka yini ukuthi abantu abangideleli ngokusobala? Uma isiphepho sesidlulile, bonke abantu kuba sengathi bavuselelekile, sengathi emva kokuhlanzwa ezinsizini sebethole ukukhanya nempilo. Kungenzeka na ukuthi anizange nani, emva kokubekezelela izehlo enginishaye ngazo, nibe nenhlanhla yokufinyelela osukwini lwanamuhla? Kodwa, uma inamuhla selidlulile bese kufika ikusasa, niyokwazi ukugcina ukuhlanzeka okufike emva kokwehla kwemvula enamandla? Nizokwazi ukugcina ukuzinikela okufike emva kokuhlanzwa kwenu? Nizokwazi ukugcina ukulalela kwanamuhla? Niqinisekile ukuthi ukuzinikela kwenu kuyoba ngokugxilile futhi kungashintshi? Ngiqinisekile ukuthi lokhu akuyona into angeke akwazi ukuyenza umuntu? Usuku nosuku ngihlala phakathi kwabantu, ngenze lokho abakwenzayo, ngibe phakathi kohlanga lwesintu, akekho kodwa oke wakuqaphela lokho. Uma bekungekhona ukuholwa uMoya Wami, kulo lonke uhlanga lwesintu, ngubani obengabe esaphila kulesi sikhathi samanje? Kungenzeka yini ukuthi, njengoba ngithi ngiphila futhi ngenza okwenziwa ngabantu, nginehaba mhlawumbe? Kudala, ngathi “Ngadala uhlanga lwesintu, ngaluhola lonke uhlanga lwesintu, ngashaya umthetho kulo lonke uhlanga lwesintu”; ngabe kwakungenjalo? Kungenzeka yini ukuthi ukubona kwenu lezi zibonakaliso akwenele? Amagama athi “umenzi womsebenzi” kumele ngabe anele ukuthi nenze imizamo yonke yempilo nicacisa. Ngaphandle kokwazi kwangempela, umuntu angeke angazi Mina, angeke akwazi ukungazi ngamaZwi ami. Kodwa namuhla ngizifikele mina uqobo phakathi kwenu—lokhu ngeke yini kube nomthelela ekuqondeni kwenu? Kungenzeka ukuthi ukuba Kwami nomzimba womuntu akusikho ukusindiswa kini? Uma ngangingehlanga ngeza kubantu ngiYimi, ngabe abantu kade bagcwala yonke indawo ngemicabango okusho ukuthi, sebengabakaSathane, ngoba lokhu enikholelwa kukho yisithombe nje sikaSathane futhi akuhlangani ndawo noNkulunkulu ngoKwakhe. Kungabe lokho akukhona ukusindisa Kwami?

Uma uSathane ema phambi Kwami, angisesabi isihluku sakhe, futhi angithuswa yizinto ezesabekayo: Ngivele ngikuzibe. Uma uSathane engilinga, ngiyawabona amaqhinga akhe, okwenza ukuthi abuyele emuva ethelwe yihlazo nokululazeka. Uma uSathane elwa Nami ezama ukuhlwitha abantu Bami engibakhethile, ngilwa naye ngisenyameni Yami; futhi enyameni Yami ngiyabeseka ngibeluse abantu Bami ukuze bangawi kalula noma baduke, kanti ngiyabahola indlela yonke. Uma uSathane esenqotshiwe, ngizobe ngidunyisiwe abantu Bami, futhi abantu bami bazoba nobufakazi obuhle nobungangabazeki Ngami. Ngakho-ke, ngizothatha isivikelo esisohlelweni lwami lokuphatha ngisibeke phansi unomphelo emgodini ongenamkhawulo. Lolu wuhlelo lwami, lona ngumsebenzi wami. Ezimpilweni zenu, kungase kufike usuku enizohlangabezana nalesi simo ngalo: Ungavuma yini ngokuzithandela ukuba ngumthunjwa kaSathane, noma uzongivumela ngikuthole? Yilokhu okumiselwe, kumele ukucabangisise.

Impilo embusweni yimpilo yabantu noNkulunkulu uqobo lwakhe. Lonke uhlanga lwesintu lunakekelwa luphinde luvikelwe Yimi, kanti wonke umuntu usempini yokufa nokuphila nodrako omkhulu obomvu. Ukuze uphumelele kule mpi yokugcina, ukuze umehlule udrako omkhulu obomvu, bonke abantu kumele bazinikele Kimina ngokuphelele embusweni Wami. “Umbuso” okukhulunywa ngawo lapha ubhekise empilweni ephilwa ngaphansi kokubusa okuqondile kobunkulunkulu, lapho lonke uhlanga lwesintu lweluswa khona Yimi uqobo, luqeqeshwa Yimi uqobo, ukuze izimpilo zalo lonke uhlanga lwesintu, yize lusesemhlabeni, lube sengathi lusezulwini—ukufezeka kokuphila ezulwini lesithathu. Yize ngisenyameni Yami, angihlupheki ngenxa yemikhawulo yenyama. Ngize kaningi kakhulu phakathi kwabantu ukulalela imikhuleko yabo, futhi ngihambe kaningi phakathi kwabantu, ngithokozela izindumiso zabo; yize abantu bengakaze bazi ngokuba khona Kwami, ngiyaqhubeka nomsebenzi Wami ngale ndlela. Endaweni Yami yokuhlala, okuyindawo engicashe kuyo, nokho, kule ndawo Yami yokuhlala ngizinqobile zonke izitha zami; endaweni Yami yokuhlala ngithole ulwazi lokuhlala emhlabeni; endaweni Yami yokuhlala, ngibheke wonke amazwi kanye nokwenza komuntu, futhi ngibheke ngakhipha imiyalelo yawo wonke umuntu. Uma uhlanga lwesintu lungaba nesineke ngezinhloso zami, lwenelise inhliziyo Yami lungithokozise, ngizolubusisa lonke. Akusikho yini lokhu engikuhlosile ngohlanga lwesintu na?

Njengoba abantu belele isihlwathi, kuba ngukuduma kwezulu Lami kuphela okuvusa abantu emaphusheni abo. Uma bevula amehlo abo, abaningi bayalimala emehlweni ngenxa yokukhanya okubenyezelayo nokubandayo, baze baduke nasendleleni yabo, bangazi nokuthi baphuma kuphi nokuthi baya kuphi. Abaningi abantu bashaywa imisebe yokukhanya ehlabayo, ngenxa yalokho bawele enqwabeni ngaphansi kwesiphepho, imizimba yabo imuke namanzi agelezayo, kungasali nomzila. Ekukhanyeni bayakwazi labo abasindile ukubona ubuso Bami kahle, yilapho-ke abayaye bafinyelele khona ekwazini ukuthi ngibukeka kanjani ngaphandle, kufike lapho bengasalokothi bangibuke ngqo ebusweni, besaba kakhulu funa ngibuyise izijeziso neziqalekiso futhi enyameni yabo. Baningi abantu abamemeza futhi bakhale kabuhlungu; baningi abaphelelwa yithemba; baningi abenza imifula ngegazi labo; baningi ababa yizidumbu beya ngapha nangapha bengazi lapho beya khona; baningi abantu, okuthi lapho bethola indawo yabo ekukhanyeni, bezwe beba nenhliziyo ebuhlungu bakhale izinyembezi iminyaka eminingi bengajabulile. Baningi abantu, abathe uma bephoqwa ukukhanya, bavuma ukungcola kwabo base benquma ukuziguqula. Bangaki abantu, ngokungaboni, asebelahlekelwe injabulo yokuphila bese ngenxa yalokho bangakunaki ukukhanya, baqhubeke nokungakhuli belinde umhla wokugcina? Futhi baningi abantu abaphakamisa izivikelo zempilo, bese ngaphansi kokuholwa ukukhanya, balindele ikusasa labo ngokulangazelela? … Namuhla, ubani phakathi kwabantu ongekho kulesi simo? Ubani ongekho ngaphansi kokukhanya Kwami? Yize unamandla noma ubuthakathaka, ungakugwema kanjani ukuza kokukhanya Kwami?

Kuyo yonke iminyaka, akekho umuntu oseke wangena embusweni ngakho akekho oke wathokozela umusa weNkathi Yombuso, akekho nowake wabona iNkosi yombuso. Nakuba ngaphansi kokukhanyisa koMoya Wami abantu abaningi bephrofethe ngobuhle bombuso, bazi ingaphandle lawo kuphela, hhayi ukubaluleka kwawo ngaphakathi. Namuhla, njengoba umbuso umiswa ngokusemthethweni emhlabeni, abantu abaningi abakazi ukuthi yini okufanele ifezwe, ukuthi umuntu kufanele alethwe kumuphi umbuso ekugcineni, ngeNkathi Yombuso. Ngalokhu, ngiyesaba ngoba bonke abantu basesimweni sokudideka. Ngoba usuku lokubonwa ngokuphelele kombuso alukafiki ngokuphelele, bonke abantu badidekile, abaluboni kahle. Umsebenzi Wami ebunkulunkulu uqala ngokusemthethweni ngeNkathi Yombuso. Kungokuqala ngokusemthethweni kweNkathi Yombuso lapho isimo Sami siqalae sibe sobala kumuntu. Ngakho ngalesi sikhathi icilongo elingcwele liqala ngokusemthethweni ukukhala limemezele kubo bonke. Uma ngithatha amandla Ami ngokusemthethweni ngibusa njengeNkosi embusweni, bonke abantu Bami ngokuhamba kwesikhathi bazopheleliswa Yimi. Lapho zonke izizwe zomhlaba ziphazanyiswa, kungaleso sikhathi lapho umbuso Wami uzomiswa khona futhi ulungiswe futhi ingaleso sikhathi engizoguqulwa ngaso ngibuyele kuwo wonke umhlaba jikelele. Ngaleso sikhathi, bonke abantu bazobona ubuso Bami obukhazimulayo, babone ubuso Bami boqobo. Kusukela ekudalweni komhlaba, kusuka ekukhohlakalisweni kwesintu nguSathane kuze kube sezingeni esikhohlakele ngalo namhlanje, wukukhohlakala kwaso okwenze ukuthi, ngokubona kwaso, ngiye ngokuya ngifihlakala kubantu futhi ngingaqondakali kakhudlwana kubona. Abantu abakaze babubone ubuso Bami bempela, abakaze baxhumane Nami ngqo. Kungenzwabethi nangenganekwane kuphela lapho kuke kwaba khona “uMina” ocatshangwa umuntu. Ngakho ngivumelana nomcabango womuntu, okusho ukuthi, nemibono yabantu, ukuze ngibhekane “noMina” emiqondweni yabo, ukuze ngiguqule isimo “sikaMina” ebebelokhu besigcinile iminyakanyaka. Lesi yisimiso somsebenzi Wami. Akekho namunye umuntu obe nakho ukusazi ngokuphelele. Nakuba abantu belala phansi ngobuso phambi Kwami beza phambi Kwami ukuzongidumisa angizijabuleli izenzo ezinjalo zabantu ngoba ezinhliziyweni zabo abanawo umfanekiso Wami, kodwa banomfanekiso ongewona owami. Ngakho-ke, njengoba imiqondo yabo ingenaso isimo Sami, abazi lutho ngobuso Bami beqiniso. Ngakho-ke, uma bekholwa ukuthi bangiphikisile noma bephule izinqumo Zami zokuphatha, angibagqizi qakala. Ngakho-ke, enkumbulweni yabo, nginguNkulunkulu okhombisa umusa kubantu kunokubasola, noma nginguNkulunkulu uqobo ongayiqondile into ayishoyo. Konke lokhu kungukubona ngamehlo engqondo okuvela emcabangweni womuntu futhi okungahambelani namaqiniso.

Usuku nosuku ngiyama ngibuke umhlaba jikelele, futhi ngizifihla ngokuzithoba endaweni Yami engihlala kuyo ukuze ngizwe impilo yomuntu, ngifunde ngokucophelela izenzo zakhe zonke. Akekho oke wazinikela ngeqiniso Kimi. Akekho oke walandelela iqiniso. Akekho oke wazihlupha ngami. Akekho oke wenza izinqumo ngaphambi Kwami wabambelela emsebenzini wakhe. Akekho oke wangivumela ukuba ngihlale kuye. Akekho oke wangenza igugu njengoba enza ngempilo yakhe. Akekho oke wabona, ngokwangempela, konke okuwubunkulunkulu Bami; akekho oke wazimisela ukuxhumana noNkulunkulu woqobo uqobo Lwakhe. Lapho amanzi egwinya abantu bephelele, ngiyabasindisa emanzini amile futhi ngibanike ithuba lokuba nempilo kabusha. Lapho abantu belahlekelwa yithemba lokuphila, ngiyabadonsa ngibakhiphe onqenqemeni lokufa, ngibanikeze isibindi sokuphila, ukuze bangithathe njengesisekelo sokuba khona kwabo. Lapho abantu bengangilaleli, ngenza ukuba bangazi ekungangilalelini kwabo. Ngokwemvelo endala yomuntu nangenxa yomusa Wami, kunokubabulala abantu ngibavumela ukuba baguquke, baqale kabusha. Uma abantu bebulawa yindlala, ngiyabakhipha ekufeni inqobo nje uma besasele nomphefumulo owodwa, ngibavikela ukuba bangaweli ogibeni lobuqili bukaSathane. Kukangaki abantu bebona izandla Zami; kukangaki bebona ubuso Bami obulungile, bebona ubuso Bami obumamathekayo futhi kukangaki bebona ubukhosi Bami, bebona ulaka Lwami. Noma bengakaze bangazi abantu, angithathi ubuthakathaka babo ukuze ngenze izinkinga ezingadingekile. Ngokuzwa ubunzima bomuntu, ngiyazwelana nobuthakathaka bomuntu. Ukuphendula kuphela ukungalaleli kwabantu, ukungabongi kwabo, okwenza ukuthi ngikhiphe ukusola ngamazinga ehlukene.

Ngiyazifihla ngesikhathi abantu bematasa bese ngiyaziveza ngesikhathi bezihlalele. Abantu bacabanga ukuthi ngazi konke futhi nginguNkulunkulu uqobo Lwakhe ophendula zonke izicelo. Ngakho abaningi beza Kimi ukuzocela usizo lukaNkulunkulu, hhayi ngokufisa ukwazi Mina. Uma besokhukhwini lokufa, abantu bayashesha ukucela usizo Lwami. Uma besebunzimeni, babuveza Kimi ubunzima babo ngamandla abo onke ukuze ngiqede ukuhlupheka kwabo. Kodwa akekho namunye umuntu okwazile ukuthi futhi angithande esanethezekile. Akekho namunye umuntu owavela ngesikhathi sakhe soxolo nenjabulo ukuze Nami ngijabule kanye naye. Lapho imindeni yabo emincane ijabule futhi iphila kahle, abantu basuke sebengilahle kudala noma bengivalele umnyango, bengivimbela ukuba ngingene ukuze bajabulele injabulo yomndeni ebusisekile. Ingqondo yomuntu incane kakhulu, incane kakhulu kangangoba ayikwazi nokubamba uNkulunkulu onothando, onomusa nokusondelekayo Kuye njeNgami. Kukangaki ngaliwa ngabantu ngezikhathi zabo zokuhleka nokujabula, kukangaki bezimelela Ngami njengodondolo uma befuna ukuwa; kukangaki ngiphoqwa ukuba ngibe ngudokotela wabantu uma begula. Sinesihluku kangakanani isintu! Asinangqondo futhi asiziphethe kahle ngempela. Akubonakali ngisho nemizwa le okucatshangwa ukuthi abantu banayo. Bacishe bangabi ngisho noluncane oluwubuntu. Cabanga ngokwedlule ukuqhathanise nokwamanje. Ingabe lukhona uguquko olwenzekayo kuwe? Ingabe kuncane okwedlule okusekhona manje? Noma mhlawumbe lokho okwedlule kudinga ukubuyiswa?

Ngihambe phezu kwamagquma naphansi nezigodi, ngibona ukwehla nokwenyuka komhlaba. Ngizulile phakathi kwabantu futhi ngahlala phakathi kwabo iminyaka, kodwa kuyabonakala ukuthi isimo sabantu siguquke kancane. Kubukeka sengathi imvelo yomuntu endala isigxilise izimpande yaqhuma kuzo. Abakwazi ukuguqula lesi simo esidala, ukusenza ngcono phezu kwesisekelo sakuqala. Njengoba abantu besho, ingqikithi ayikaguquki, kodwa isimo siguquke kakhulu. Wonke umuntu sengathi uzama ukungikhohlisa, ukungixhopha, ukuze aphunyuke ngobuqili bese ezuza ukwaziswa Yimi. Angihloniphi noma nginake amaqhinga abantu. Kunokuba ngithukuthele kakhulu, ngithatha isimo sokubheka kodwa ngingaboni. Ngihlela ukunikeza abantu ukuxegiselwa okusezingeni elithile bese, ngemva kwalokho, ngibhekana nabo bonke abantu bendawonye. Njengoba bonke abantu beyizihlupheki ezingazihloniphi nezingenamsebenzi, bengazithandi, kungani-ke bedinga ukuba ngibakhombise umusa nothando olusha? Ngaphandle kokunye, abantu abazazi, futhi abasazi nesisindo sabo. Kufanele bazibeke esikalini balinganiswe. Abantu abanginaki, ngokunjalo Nami angibathathi ngokuzimisela. Abantu abanginaki, kanjalo Nami angidingi ukusebenzisa amandla ngenxa yabo. Ingabe lokhu akuzilungele izinhlangothi zombili? Ngabe lokhu akuchazi nina, bantu Bami? Ubani owenze izinqumo phambi Kwami ongazange azichithe ngemva kwalokho? Ubani owenze izinqumo zesikhathi eside phambi Kwami kunokuba enze izinqumo njalo kulokhu nalokhuya? Njalo, abantu benza izinqumo phambi Kwami ngesikhathi kumnandi bazilahle zonke ngezikhathi zobunzima. Kamuva bathatha izinqumo zabo bazibeke phambi Kwami. Ingabe angihlonipheki kangako ukuthi ngesinye isikhathi ngingamukela lokho okungenamsebenzi okuthathwe emfucuzeni? Abantu abambalwa babambelela ezinqumweni zabo, bambalwa abamsulwa, futhi bambalwa abanikela ngezinto zabo eziyigugu njengomhlatshelo Kimi. Ingabe anifani nonke? Uma, njengomunye wabantu Bami embusweni, ungakwazi ukwenza umsebenzi wakho, uzonyanywa futhi ulahlwe Yimi!

UMashi 12, 1992

Umuntu yisidalwa esingazazi. Yize engazazi, kodwa abanye abantu ubazi njengentende yesandla sakhe, njengokungathi bonke badlule kuye “wabahlola” base bephasiswa nguye ngaphambi kokusho noma ukwenza okuthile, kanjalo sengathi ubakale bonke isimo sabo sengqondo. Bonke abantu banjalo. Umuntu ungene eNkathini yoMbuso namuhla, kodwa indalo yakhe ayiguquki. Usaqhubeka nokwenza ngendlela engenza ngayo phambi Kwami, kodwa uma ngingabhekile wenza “ibhizinisi” lakhe elihlukile. Uma sekuphelile lokho, uyabuya eze Kimi, kodwa, usengumuntu ohlukile, obukeka ezolile, eqoqekile, ukushaya komthambo kulungile. Akusikho lokhu okwenza umuntu anyanyise? Bangaki abantu abanobuso obubili obuhlukile, obunye phambi Kwami nobunye uma ngifulathele? Bangaki ababa njengamawundlu asanda kuzalwa phambi Kwami kodwa uma ngifulathele baba yizingwe ezilambile, bese beba njengezinyoni ezincane ezindiza kamnandi emagqumeni? Bangaki abakhombisa ukuba nenhloso nezinqumo phambi Kwami? Bangaki abeza phambi Kwami, befuna amazwi Ami bewomele futhi bewanxanele kodwa, uma ngifulathele, bayakhathala yiwo bawalahle, kungathi amazwi Ami ayabagqilaza? Izikhathi eziningi, ngibona abantu bekhohlakaliswa yisitha Sami, ngaphonsa ithawula ekubekeni ithemba Lami kubantu. Izikhathi eziningi, ngibona abantu beza phambi Kwami bekhala becela intethelelo, kodwa ngenxa yokungazihloniphi, ukuba nenkani okungalungiseki, sengivale amehlo Ami kulokhu akwenzayo ngenxa yentukuthelo, yize noma inhliziyo yakhe iqotho nezinhloso zakhe ziyiqiniso. Izikhathi eziningi, ngibona abantu benalo ithemba lokubambisana Nami, nokuthi wenza kanjani ukuthi phambi Kwami kube sengathi uyalala esifubeni Sami, enambitha imfudumalo yokumgona Kwami. Izikhathi eziningi, ngibona ubumsulwa, ukuphila, nokuthandeka kwabantu Bami abakhethiwe, enhliziyweni Yami ngiyathokoza uma ngibona lezi zinto. Abantu abazi ukuthi bangazithokozela kanjani izibusiso engibabekele zona ezandleni Zami, ngoba abazi ukuthi kusho ukuthini ukubusiseka noma ukuhlupheka. Ngenxa yalokhu, abantu bakude ekungifuneni ngeqiniso. Uma ngabe ibingekho into okuthiwa ikusasa, kini enimi phambi Kwami, ubani ongaba mhlophe njengeqhwa, angabi nabala njenge-jade? Ngiqinisekile uthando eninalo Ngami akuyona into engashintshaniswa ngesidlo esimnandi, noma ngezimpahla zokugqoka zezinga eliphezulu, noma ihhovisi elikhulu eliholela kahle? Noma, lungashintshaniswa nothando abanye abanalo ngawe? Ngiqinisekile, ukudlula ekulingweni angeke kwenze umuntu alahle uthando analo Ngami? Ngiqinisekile, inhlupheko nokulingwa angeke kwenze umuntu akhalaze ngalokhu engikuhlelile? Akekho umuntu owake wabonga inkemba esemlonyeni Wami: Wazi kuphela lokhu okuyichazayo okungaphandle ngaphandle kokuqonda ingaphakathi layo. Uma abantu bebekwazi ngempela ukubona ubukhali benkemba Yami, bebeyobalekela emigodini yabo njengamagundane. Ngenxa yokungazweli kwabo, abantu akukho abakuqondayo ngencazelo eyiqiniso yamazwi Ami, ngakho-ke abazi ukuthi amazwi Ami ajule kangakanani, noma aveza okungakanani ngendalo yabo, nokuthi inkohlakalo engakanani eseyehlulelwe, kulawo mazwi. Ngenxa yalokhu, ngokubheka ulwazi oluncane abanalo ngamazwi Ami, abantu abaningi bathathe isimo sokuba ndikindiki nokungafuni ukuzibophezela.

Embusweni, akuphumi kuphela amazwi emlonyeni Wami, kodwa izinyawo Zami zinyathela ngeqholo yonke indawo emhlabeni. Ngale ndlela, nginyathela phezu kwazo zonke izindawo ezingcolile nezingahlanzekile, ukuze kungaguquki izulu kuphela, kodwa nomhlaba usendleleni yokuguquka, maduze uzokwenziwa ube musha. Emkhathini, yonke into iba yintsha ekukhanyeni kwenkazimulo Yami, iveza ingxenye ethokomalisa inhliziyo ejabulisa kakhulu imizwa ivuselele nomoya, kube sengathi manje ihlala ezulwini elingaphezulu kwamazulu, njengoba kucatshangwa umcabango wabantu, kungahlushwa uSathane, kukhululekile ekuhlaselweni izitha ezingaphandle. Phezu komkhathi, inqwaba yezinkanyezi zithatha indawo eziqokelwe yona ngokusho Kwami, zikhanyisa ukukhanya kwazo ezifundeni zezinkanyezi ngamahora obumnyama. Akekho noyedwa umuntu ofuna ukugcina imicabango yokungalaleli, ngakho-ke, ngokuhambisana nobuqu bemiyalelo Yami yokuphatha, umhlaba wonke ulawulwa kahle futhi usahamba ngohlelo olufanele: Akukho ukuphazamiseka okube khona, futhi ubunye bomkhathi abukaze bunqamuke. Ngikhipha amagxathu andizayo ngaphezu kwezinkanyezi, futhi uma ilanga likhipha imisebe yalo, ngivimba ukufudumala kwalo esibhakabhakeni, ngikhiphe iziwombe ezinkulu zokukhithika kweqhwa okukhulu njengezimpaphe zehansi eziphuma ezandleni Zami. Kodwa uma ngiguqula umqondo Wami, lonke iqhwa lincibilikela emfuleni. Ngokuphazima kweso intwasahlobo ibe isifikile kuyo yonke indawo ngaphansi kwesibhakabhaka, bese uhlaza olucwebile luguqula konke emhlabeni. Ngiyazulazula esibhakabhakeni, ngokushesha, umhlaba wembozwe ubumnyama ngenxa yesimo Sami: ngaphandle kwesexwayiso, “ubusuku” bufikile, emhlabeni wonke kumnyama ngangokuthi akekho obona isandla esiphambi kobuso bakhe. Ngokufiphala kokukhanya, abantu bathatha ithuba benze izinto ezizobabhubhisa, bentshontshelana bodwa. Izizwe zomhlaba zibe nokwahlukana obuxakalala, zingena esiyaluyalwini sodaka, kuze kube ukuthi azisahlengeki. Abantu bayazabalaza ekuhluphekeni, bakhale ekuhluphekeni, balile ngenxa yenhlupheko, befisa ukuthi kufike ukukhanya futhi phakathi kwabo kuphele izinsuku zobumnyama kubuyiswe impilo ebike yaba khona. Kodwa kade ngibashiyile abantu ngokuphebeza ingalo Yami, angeke ngiphinde ngimzwele ngenxa yobubi bomhlaba: Kade futhi ngabanyanya futhi ngabadikila abantu emhlabeni wonke, ngavala amehlo Ami ezimweni zomhlaba, ngafulathelisa ubuso Bami kukho konke ukuhamba komuntu, konke ukunyakaza kwakhe, ngayeka ukuthokoziswa ubungane bakhe nobumsulwa bakhe. Sengiqale olunye uhlelo lokwenza umhlaba ube musha, ukuze lo mhlaba omusha uthole ukuzalwa kabusha ngesikhathi esingalindelekile ungabe usacwila emanzini. Phakathi kwabantu, zingaki izimo ezingajwayelekile ebezilinde ukuthi ngizilungise, mangaki amaphutha okumele ngize Mina uqobo ngizowavimba ukuthi angenzeki, zingakanani izintuli okumele ngizisuse, zingaki izimfihlakalo okumele ngizembule: Bonke abantu balinde Mina, bafisa ukufika Kwami.

Emhlabeni, nginguNkulunkulu owenzayo uqobo Lwakhe ezinhliziyweni zabantu; ezulwini, ngiyiNkosi yazo zonke izidalwa. Ngiqwale izintaba ngawela nemifula, futhi ngingenile ngaphinde ngaphuma phakathi kubantu. Ubani ongalinge aphikise uNkulunkulu owenzayo uqobo Lwakhe? Ubani ongalinge aphume ebukhosini bukaSomandla? Ubani ongalinge afunge agomele, ngaphandle kokungabaza, ukuthi ngisezulwini? Futhi, ubani ongafunga agomele, ngaphandle kwephutha nelincane leli, ukuthi ngisemhlabeni? Akekho kubo bonke abantu okwaziyo ukuchaza imininingwane yezindawo engihlala kuzo. Kungenzeka yini ukuthi uma ngisezulwini, ngiba uNkulunkulu onamandla adlula awemvelo oqobo Lwakhe? Kungenzeka yini ukuthi uma ngisemhlabeni, ngiba uNkulunkulu owenzayo uqobo Lwakhe? Ukuthi nginguMbusi wazo zonke izidalwa, noma ngibona ukuhlupheka komhlaba wabantu – ngiqinisile lezi zinto ngeke kube yizo ezishoyo ukuthi nginguNkulunkulu owenzayo uqobo Lwakhe noma cha? Uma umuntu ecabanga kanjalo,[a] akenganyelwe ubumnyama kukho konke anethemba kukho? Ngisezulwini; futhi ngisemhlabeni; ngiphakathi kwezinto eziningi ezidaliwe, naphakathi kwezinkumbi zabantu. Abantu bangangithinta zonke izinsuku; ngaphezu kwalokho, bangangibona zonke izinsuku. Ngokwabantu, kwesinye isikhathi ngifihlekile kanti kwesinye ngiyabonakala; ngibonakala sengathi ngikhona ngempela, kodwa kokunye angikho. Kimi kukhona izimfihlakalo abantu abangaziqondi. Kuba ngathi bonke abantu bayangilunguza ngesibona-khulu ukuze babone ezinye izimfihlakalo Kimi, benethemba lokuthi bazoqeda lo muzwa wokungaqondi ezinhliziyweni zabo. Kodwa ngisho bengasebenzisa umshini i-fluoroscope, abantu bangazithola kanjani izimfihlo ezivaleleke Kimi?

Uma abantu Bami, ngomsebenzi Wami, bekhazimuliswa kanye Nami, ngaleso sikhathi isigodlo sikadrago omkhulu obomvu sizombululwa, lonke udaka nokungcola kuzoguguleka, namanzi angcolile, avele eminyakeni eminingi edlule, azokonyiswa umlilo Wami ovuthayo, angabe esaba khona. Ngemva kwalokho, udrago omkhulu obomvu uzobhujiswa esithandweni somlilo nesibabule. Ngabe nizimisele ngeqiniso ukuhlala ngaphansi kweso Lami elibukhali ukuze ningahlwithwa ngudrago? Ngabe niwazonda ngempela amaqhinga akhe enkohliso? Ubani ozoma aqine angifakazele? Ngenxa yegama Lami, ngenxa yoMoya Wami, ngenxa yalo lonke uhlelo Lwami lokuphatha – ubani okwazi ukunikela amandla akhe onke asemzimbeni wakhe? Namuhla, lapho umbuso usemhlabeni wabantu, yisikhathi engize ngaso mathupha emhlabeni wabantu. Ngabe ukhona ongaba nesibindi angene empini egameni Lami? Ukuze umbuso uzothola umumo wawo, ukuze inhliziyo Yami izoneliseka, futhi, ukuze usuku Lwami luzofika, ukuze isikhathi sizofika lapho izinto eziningi ezidaliwe zizozalwa kabusha zikhule zande, ukuze umuntu akhululwe olwandle lwenhlupheko, ukuze ikusasa lifike, kube mnandi, lichume, futhi ukuze injabulo yesikhathi esizayo izofezeka, bonke abantu bazama ngamandla abo wonke, bengashiyi lutho ekuzikhandleni kwabo bezikhandlela Mina. Lokhu akulona uphawu lokuthi ukunqoba sekungokwami, nophawu lokupheleliswa kohlelo Lwami?

Uma abantu behlala kakhulu ezinsukwini zokugcina, kulapho bezozwa khona ukungabi nalutho komhlaba futhi bazophelelwa isibindi sokuphila impilo. Ngalesi sizathu, abantu abaningi babulawe ukuphoxeka, abaningi babo baphoxekile endleleni yabo, abaningi bazihlukumeze ngokuthi bakhohliseke esandleni sikaSathane. Ngikhulule abantu abaningi, ngeseka abaningi, kanti kaningi, uma abantu sebelahlekelwe ukukhanya, ngibabuyisele endaweni yokukhanya, ukuze bazongazi ekukhanyeni, bangithokozele enjabulweni. Ngenxa yokufika kokukhanya Kwami, kuba nokungithanda ezinhliziyweni zabantu abahlala embusweni Wami, ngoba nginguNkulunkulu wokuthi abantu bamthande, uNkulunkulu abantu ababambelela Kuye ngothando, bese beba nesithombe sesimo Sami. Kodwa uma sekwenzekile konke, akekho oqondayo ukuthi ngabe lokhu kungumsebenzi kaMoya, noma ngumsebenzi wenyama. Lokhu kukodwa kwanele ukuthi umuntu abone imininingwane yomzuzu ekuhambeni kwempilo. Umuntu akakaze angenyanye ekujuleni kwenhliziyo yakhe; kodwa ubambelela Kimi ekujuleni komoya wakhe. Ubuhlakani Bami bukhulisa uthando, izimangaliso engizenzayo ziyidili emehlweni akhe, amazwi Ami ayawuhlupha umqondo wakhe, yize kunjalo uyawanakekela. Uqobo Lwami lwenza umuntu aphelele amandla, ashaqeke futhi adideke, kodwa yize kunjalo uzimisele ukukwamukela konke. Ngabe lokhu akusona isilinganiso esinembile somuntu njengoba enjalo?

KuNdasa 13, 1992

Imibhalo yaphansi:

a. Umbhalo wasekuqaleni uthi “Uma umuntu ecabanga kanjalo.”


Isahluko 16

Kuningi kakhulu engifisa ukukusho kubantu, ziningi kakhulu izinto okufanele ngimtshele zona. Kodwa amandla omuntu okwamukela asilela kakhulu. Umuntu akakwazi ukubamba ngokupheleleyo amazwi Ami ngalokho engikuhlinzekayo, kepha umuntu uqonda okukodwa kuphela bese engazi lutho ngalokhu okunye. Naphezu kwakho konke lokho, Mina angimbulali umuntu ngenxa yokungabi namandla kwakhe, futhi angithukutheliswa ukuba buthakathaka kwakhe. Mina nje kuphela ngizenzela umsebenzi Wami, bese ngikhuluma njengalokhu ngihlale ngenza, yize umuntu engayiqondi intando Yami; kepha uma usuku selufikile, abantu bayongazi ekujuleni kwezinhliziyo zabo, futhi bayohlala bengikhumbula njalo emicabangweni yabo. Uma ngihamba kulo mhlaba, kuyoba kahle yisikhathi engiyonyukela ngaso esihlalweni sobukhosi enhliziyweni yomuntu, okusho ukuthi, kuyoba yisikhathi lapho bonke abantu bezongazi. Futhi, kuyoba yisikhathi lapho amadodana Ami nabantu Bami bezobusa khona emhlabeni. Labo abangaziyo Mina nakanjani bayoba yizinsika zombuso Wami, futhi bayoba nelungelo lokubusa nokuba namandla embusweni Wami. Bonke labo abangaziyo baNami uqobo, futhi bayokwazi ukungiphila naphakathi kwabantu bonke. Angikhathali ukuthi umuntu ungazi kangakanani: Akekho ongakwazi ukuvimba umsebenzi Wami nganoma yingayiphi indlela, futhi akukho lusizo umuntu anganginika lona futhi angeke angenzele lutho. Umuntu angakwazi ukulandela umyalelo wokukhanya Kwami kuphela bese efuna intando Yami kulokhu kukhanya. Namhlanje, abantu sebenolwazi, sebecabanga ukuthi bangahamba bachanase phambi Kwami, bese behleka bencokola Nami ngaphandle kokuncane ukuzithiba, bese bekhuluma Nami sengathi bakhuluma nontanga yabo. Namanje umuntu usengakangazi Mina, usakholelwa wukuthi ngesiqu sicishe sifane nje, nokuthi Mina naye singabenyama negazi futhi sobabili sihlala emhlabeni wabantu. Inhlonipho anayo umuntu Ngami yincane kakhulu; umuntu ungihlonipha kuphela uma ephambi Kwami, kodwa akakwazi ukungisebenzela phambi koMoya. Futhi kuba sengathi, ngokokwenza komuntu, uMoya yinto engekho ngisho ukuba khona. Ngalokho, akekho umuntu oke wazi uMoya, ekubeni Kwami sesimweni abantu babona kuphela umzimba wenyama negazi futhi abawuboni uMoya kaNkulunkulu. Ingakwazi yini ukufezekiswa intando Yami ngale ndlela? Abantu bangochwepheshe ekungikhohliseni Mina; kubukeka sengathi uSathane ubaqeqeshe kahle kakhulu ukuthi benze Mina isilima. Yize kunjalo, Mina anginandaba noSathane lowo. Ngizosebenzisa ubuhlakani Bami ukunqoba bonke abantu bese ngehlula umedukisi wabo bonke abantu ukuze kwakheke umbuso Wami emhlabeni.

Phakathi kwabantu, kukhona abaye bazama ukuqinisekisa ubungako bezinkanyezi, noma ubungako bomkhathi wonkana. Yize kunjalo lokho kucwaninga kwabo akukaze nakanye kuthele izithelo ezinempumelelo, bangagebisa amakhanda abo benamahloni futhi bayekelele ekwehlulekeni. Uma ngibabheka bonke abantu futhi ngibuka nesimo sokuma kwabo nokungaphumeleli kwabo, angiboni ngisho namunye othatheke ngokuphelele Ngami, akukho namunye ongihloniphayo futhi ozithobile Kimi. Maye ngokuduka nokulahleka komuntu! Ngenkathi ubuso bonke bokujula nokushona bumnyama, phakathi kwabantu, ngaqala ukunambitha ukubaba komhlaba. Umoya Wami uhamba emhlabeni wonke ubheka izinhliziyo zabo bonke abantu, nokho nalapho, ngabe ngiyakwazi ukunqoba umuntu ngokuphila kwenyama Yami. Umuntu akangiboni Mina, ngoba uyimpumputhe; umuntu akangazi Mina, ngoba akasezwa lutho; umuntu umelene Nami, ngoba akalaleli; umuntu uyeza ukuzoguqa phambi Kwami, ngoba ngimahlule; umuntu uyangithanda; ngoba ngokwendalo Yami ngifanelwe wuthando lomuntu; umuntu uyangiphila futhi abonise ubuMina, ngoba amandla Ami kanye nobuhlakani Bami kwenza ukuthi abe wumuntu ofuna inhliziyo yami. Mina nginendawo enhliziyweni yomuntu, kodwa angikaze nanini ngithole uthando lomuntu oluYimi emoyeni wakhe. Yebongempela, kukhona izinto emoyeni womuntu azithanda ukwedlula zonke ezinye izinto, kepha Mina angiyona ingxenye yalezo zinto, ngalokho uthando lomuntu lufana negwebu lensipho: Lapho umoya uvunguza, liyeqa lihlakazeke lingabe lisabonwa. Mina bengisolokhu ngimile futhi ngingashintshi indlela engibuka ngayo umuntu. Ngabe ukhona phakathi kwabantu oke wenza njengoba Mina ngenza? Emehlweni omuntu, ngibukeka ngiyinto engaphili futhi engabonakali njengomoya, ngenxa yalesi sizathu-ke abantu abaningi bangifuna kuphela esibhakabhakeni esingenamngcele, noma olwandle olugubhukayo noma emachibini amile, noma phakathi kwamagama nezimfundiso ezingenalutho. Akukho namunye umuntu owazi ubunjalo bomuntu, angiyiphathi-ke eyokwazi imfihlakalo eyenzeka ngaphakathi Kwami, ngakho-ke Mina angilindele ukuthi umuntu afike ezingeni eliphezulu kakhulu leli acabanga ukuthi ngiyalidinga kuye.

Amazwi Ami awisa izintaba, ahlehlise nokugeleza kwamazi, enza umuntu azithobe, amachibi achichime ngokungaphezi. Nakuba izilwandle zikwazi ukugubha zihhahhame ngokucasuka zibheke esibhakabhakeni, kepha uma zizwa amazwi Ami, lezo zilwandle zizotha njengephansi lechibi. Ngokuvayisa okuncane nje isandla Sami, imimoya emikhulu enamandla iyashabalala ingishiye, umhlaba womuntu uthole ukuthula nokuthobeka. Kepha uma ngiqala ngidedela ulaka Lwami, izintaba ziqhekeka ngokushesha, umhlaba uqhaqhazele, amanzi ome nke, bese umuntu eqala ehlelwa yizinhlekelele. Ngenxa yolaka Lwami, angikunaki ukukhala komuntu, angimhlinzeki ngazimpendulo ekukhaleni kwakhe, ngenxa yokuthi ukuthukuthela Kwami kuyaphakama. Uma ngiphakathi kwamazulu, akukaze kwenzeke ukuthi izinkanyezi zitatazeliswe wubukhona Bami. Kunalokho, izinkanyezi zenza ukuthi izinhliziyo zazo zingisebenzele, ngalokho, ngizinikeze ukukhanya okwengeziwe zikhanye kakhulu kunakuqala, ukuze zingitholele inkazimulo enkulu. Uma amazulu ekhanya kakhulu, lokho kusho ukuthi umhlaba ongaphansi kwawo uya ngokuya uba mnyama kakhulu; ngakho-ke abantu abaningi baye bakhalaza ngokuthi indlela engihlela ngayo izinto ayifanele, ngakho iningi labo selivele langishiya layozenzela imibuso yalo, neliyisebenzisela ukuthengisa Mina, ukuze lishintshe isimo sobumnyama. Nakuba bekwenzile lokhu, kepha ngubani okwazile ukuphumelela ngokwakhe na? Ngabe ngubani oye waphumelela esifisweni sakhe na? Ubani ongakwazi ukuhlehlisa lokho okuhlelwe yisandla Sami na? Uma intwasahlobo ingenisa ezweni, Mina ngithumela ukukhanya ngokuyimfihlo ezweni, ukuze, umuntu esemhlabeni, akwazi ukuba nomuzwa osheshayo womoya omnandi. Bese futhi kuthi ngaso leso sikhathi, Mina ngivala amehlo omuntu ukuze abone inkungu kuphela yemboze umhlabathi, bonke abantu nazo zonke izinto kuthathwe ngokuthi kumfiliba, akucacile. Abantu bangabubula bezibuza ukuthi, Kungani ukukhanya kube umzuzwana nje? Kungani uNkulunkulu enika umuntu inkungu kanye nokungaqondi kuphela? Kuthi abantu besaphelelwe yithemba, inkungu ivele inyamalale ngokuphazima kweso, bese kuthi lapho bebona ukulokoza kokukhanya, ngivele ngidedele izikhukhula zemvula kubona, bese izindlebe zabo zivaleka ngci ngenxa yokuduma kwezulu ngenkathi besalele. Kuthi besethukile benjalo, bengenaso ngisho nesikhathi sokukhosela, bembozwe ukuna kwemvula. Ngokuphazima kweso, zonke izinto ezingaphansi kwamazulu zihlanzeke zibe msulwa kulo ulaka Lwami. Abantu abasakhalazi ngokuqala kwemvula enkulu, kanti kubona konke kuba yinhlonipho efika kabusha. Ngenxa yalokhu kushaywa yimvula ngokushesha, iningi labantu ligcina seliminza emanzini avela esibhakabhakeni, liphenduke izidumbu ezintantayo. Mina bese ngibheka umhlaba wonkana ngibone abantu abaningi bevuka, abaningi bephenduka ezonweni zabo, abaningi befuna umthombo wamanzi ezikebheni ezincane, ngibone ukuthi abaningi bayazithoba phambi Kwami befuna intethelelo yami, ngibone ukuthi abaningi sebekubonile ukukhanya, ngibone ukuthi abaningi sebebubonile ubuso Bami, bese ngibona ukuthi abaningi banesibindi sokuphila, ngibone nokuthi umhlaba wonke usushintshile. Ukulandela lezi zikhukhula zemvula enkulu kangaka, zonke izinto sezibuyele kulokho ezaziyikho emqondweni Wami, seziyalalela. Kungakapholi maseko, umhlaba wonke usugcwele umsindo wohleko, yonke indawo emhlabeni kunomuzwa wokudumisa, kanti akukho ndawo engenankazimulo Yami. Ubuhlakani Bami bukhona kuyo yonke indawo emhlabeni kanye nasemhlabeni jikelele. Phakathi kwazo zonke izinto kukhona izithelo zobuhlakani Bami, phakathi kwabo bonke abantu kukhona imisebenzi emihle yobuhlakani Bami; yonke into ifana nazo zonke izinto embusweni Wami, bonke abantu bahlala ngokuphumula ngaphansi kwamazulu Ami njengezimvu emadlelweni Ami. Ngihamba ngaphezu kwabo bonke abantu kanti ngibuka yonke indawo. Akukho nakunye okubukeka kukudala, kanti akekho umuntu osabukeka ngendlela ayeyiyo. Ngiphumula esihlalweni sobukhosi, ngincika phezu komhlaba wonkana, nganeliseke ngokugcwele, ngoba zonke izinto sezikwazile ukubuyisa ubungcwele bazo ngingakwazi ukuphinda ngihlale ngokuthula ngaphakathi eSiyoni, futhi nabantu emhlabeni bangakwazi ukuphila impilo enokuthula nenokugculiseka ngaphansi kobuholi Bami. Izizwe zonke zikwazile ukuphatha konke okusesandleni Sami, zonke zikwazile ukubuyisa ubuhlakani bazo kanye nokubukeka kwazo kwaphambilini; azisamboziwe wuthuli manje, kepha, embusweni Wami, zingcwele njenge-jade, kanti isizwe ngasinye sinobuso obufana nobalowo ongcwele osenhliziyweni yomuntu, ngoba umbuso Wami umisiwe phakathi kwabantu.

Izwi Lami likhala njengokuduma kwezulu, likhanyise amagumbi omane nomhlaba wonke, phakathi kokuduma kwezulu nokushaya konyazi, umuntu uqumbeka phansi. Akekho umuntu oke wema wanganyakaziseka uma kuduma izulu kushaya nombani: Abantu abaningi bayesaba baqhaqhazele uma kuza ukukhanya Kwami bangazi ukuthi benzeni. Uma kuqala kuvela ukukhanya eMpumalanga, abantu abaningi, ngokuvuswa ukuvela kokukhanya bese ngokushesha beyavuka ekudidekeni kwabo. Kodwa akekho noyedwa oke wabona ukuthi usuku lokuthi ukukhanya Kwami kwehlele emhlabeni lufikile. Iningi labantu limangazwa ukuvela kokukhanya; abanye babo bagqolozela ngokumangala, bebheke ukuhamba kokukhanya nokuthi kuvela ngakuphi; noma abanye beme belindele njengoba bebuka ukukhanya ukuthi bangase baqondisise ukuthi ukuphi umsuka wokukhanya. Kunjalo, ukhona oseke wathola ukuthi kuyigugu kanjani ukukhanya kwanamuhla? Ngabe ukhona oseke wavukela ekukhanyeni okuyingqayizivele? Abantu abaningi baxakekile; balimele emehlweni bawele odakeni ngenxa yokukhanya. Omunye angathi, ngaphansi kwalokhu kukhanya, umhlaba wembozwe ukuxokozela, okwenza kungabukeki ngendlela yokuthi uma ubhekisisa eduze, kukufikisela usizi olukhulu. Kulokhu umuntu ubona ukuthi, uma ukukhanya kukukhulu, isimo somhlaba siyocishe singakwazi ukuvumela isintu ukuthi sime phambi Kwami. Abantu balele ekugqameni kokukhanya; futhi abantu balele ekusindiseni kokukhanya kodwa futhi balele ngaphansi kwezilonda ezishaywe ukukhanya: Ukhona ongalali ngaphansi kokushaya kokukhanya okubulalayo? Ukhona ongakubalekela ukuvutha kokukhanya? Ngihambile kulo lonke izulu nomhlaba, ngisabalalisa imbewu yoMoya ngezandla Zami, ukuze bonke abantu ngenxa yalokhu bathintwe Yimi uma bebone lokhu. Phezulu ezulwini, ngibuka phansi emhlabeni, ngibuka izimanga zezidalwa emhlabeni. Ingaphezulu lolwandle lubukeka sengathi lubanjwa ukuzamazama komhlaba: Izinyoni zasolwandle zindiza ziye le nale, zifuna izinhlanzi ezingazigwinya. Ngokwamanje, lokhu akwaziwa ngaphansi kwamanzi, ngezimo zawo ezingakwazi ukuthi ziqonde, ngenxa yokuthi ngaphansi olwandle kunokuthula njengezulu lesithathu: Lapha izinto eziphilayo ezinkulu nezincane zihlalisana ngokuthula, azikaze “zixabane ngomlomo nangolimi”. Phakathi kwezinto eziningi ezimangazayo nezingajwayelekile, abantu yibo abakuthola kunzima kakhulu ukungithokozisa. Isikhundla engisinike umuntu siphezulu ngokwedlulele, ngalokho namaphupho akhe makhulu ngokwedlulele, futhi emehlweni akhe, kuhlale kukhona ukungalaleli okuthile. Ekulungiseni Kwami umuntu, ekwahluleleni Kwami umuntu, kube nobuhlungu obukhulu, kuningi okunomusa, kodwa lezi zinto umuntu akazazi. Angikaze ngiphathe kabi umuntu: kuphela uma abantu bengalaleli, ngibalungise ngendlela efanele, futhi kuphela uma abantu bebuthakathaka, ngibanike usizo olufanele. Kodwa, uma umuntu ehambela kude Nami, futhi esebenzisa amasu kaSathane okukhohlisa ukuba angihlamuke, ngizobabulala abantu, ngingabaniki ithuba lokuthi babonise amakhono abo phambi Kwami, ukuze bangabe besakwazi ukuqhoshelana ngobuhle nezimo, besabisa abanye, emhlabeni.

Ngisebenzisa igunya Lami emhlabeni, ngicacise ngawo wonke umsebenzi Wami. Konke okungumsebenzi Wami kuyabonakala ebusweni bomhlaba; abantu abakaze, emhlabeni, bakwazi ukuqonda ukuhamba nokunyakaza Kwami ezulwini, futhi abakaze bacabange kahle izindlela nemikhondo yoMoya Wami. Iningi labantu liqonda nje izinto ezingaphandle komoya, ngaphandle kokuqonda isimo sangempela somoya. Izinto engizifuna kumuntu aziveli ekufiphaleni kokuthi ngisezulwini, noma kunokungaziwa ukuthi ngisemhlabeni: ngenza izimfuno ezifanele ngokuhambisana nesiqu somuntu emhlabeni. Angikaze ngifake muntu ebunzimeni, futhi angikaze ngicele muntu ukuthi “azikhiphe igazi lakhe” ukuze ngizithokozise—kungenzeka ukuthi engikufunayo kuphelela kule mibandela kuphela? Kulezi zidalwa ezimangazayo emhlabeni, yisiphi esingalaleli isimo samazwi emlonyeni Wami? Yisiphi kulezi zidalwa, eziza phambi Kwami, esingashiswanga amazwi Ami nomlilo Wami ovuthayo? Isiphi kulezi zidalwa esima ngenjabulo phambi Kwami? Isiphi kulezi zidalwa esingaguqi phambi Kwami? Ngabe nginguNkulunkulu oletha ukuthula kuphela ezidalweni? Kuzo zonke izinto ezidalweni, ngikhetha labo abanelisa inhloso Yami; kubantu abaningi ngikhetha labo abanakekela inhliziyo Yami. Ngikhetha inkanyezi enhle kunazo zonke, bese ngengeza ukukhanya embusweni Wami. Ngihamba emhlabeni, ngikhipha iphunga Lami yonke indawo, yonke indawo ngishiya isimo Sami. Yonke indawo izwakala umsindo wezwi Lami. Abantu yonke indawo basala befisa ubuhle bayizolo, ngoba bonke abantu bakhumbula osekwadlula …

Bonke abantu bafisa ukubona ubuso Bami, kodwa uma ngehla uqobo ngiza emhlabeni, bonke baphikisana nokuza Kwami, bonke bayakuxosha ukukhanya Kwami ukuthi kungezi, sengathi bengiyisitha somuntu ezulwini. Umuntu ungibingelela ngokukhanya kokuzivikela emehlweni akhe, bese ehlala eqaphile, esaba kakhulu ukuthi ngingase ngibe “nezinye izinhlelo” ngaye. Ngoba abantu bangithatha njengomngani ongajwayelekile, bazizwa sengathi ngihlose ukubabulala bonke. Emehlweni omuntu, ngiyisitha esibulalayo. Yize ekuzwile ukuthokomala Kwami ngesikhathi senhlekelele, umuntu namanje akakaluboni uthando Lwami, futhi usazimisele ukungiphebeza nokungiphika. Emva kokuthi esesebenzise leli thuba lalesi simo lokwenza okuthile Kimi, ngiyambamba umuntu ngimange ngemfudumalo Yami, ngigcwalise umlomo wakhe ngokumnandi, ngimnike nokudla kwesisu sakhe. Kodwa uma ulaka Lwami lunyakazisa izintaba nemifula, angeke ngiphinde, ngenxa yobugwala bomuntu, ngimnike lezi zinhlobo ezehlukene zosizo. Ngalesi sikhathi ngizomboza ngokucasuka, nginganiki sidalwa esiphilayo ithuba lokuthi siphenduke, ngokuphelelwa ithemba lomuntu, ngizokhipha impindiselo emfanele kakhulu. Ngalesi sikhathi, ukuduma kwezulu nokushaya kombani nokubhonga kwamagagasi adla izindwani, njengezintaba eziyizinkulungwane ezingamashumi eziwayo. Ngohlubuka kwakhe, umuntu uwiswa ukuduma kwezulu nombani, ezinye izidalwa zishatshalaliswe ukuduma kwezulu, umhlaba wonke uwela emsindweni, umuntu engabe esakwazi ukuphinda athole umoya wempilo. Izinkumbi zabantu angeke zikubalekele ukubhonga kwezulu; phakathi kokuphazima nokubanika, izinkumbi ngezinkumbi zabantu, bawela emthonjeni ogobhozayo, baze bathathwe izikhukhula ezivela ezintabeni. Ngokushesha, kuhlangana lapho endaweni lapho abantu “beya khona”. Izidumbu zintanta olwandle. Bonke abantu baqhela kude Nami ngenxa yolaka Lwami, ngoba umuntu wonile eMoyeni Wami, ukungihlubuka kwakhe kunginengile. Kodwa ezindaweni zamanzi ezingenalutho, abanye abantu basathokozile, phakathi kohleko neculo, izethembiso engizibeke phezu kwabo.

Uma bonke abantu bethula, ngiletha ithemba lokukhanya phambi kwabo. Lapho abantu baba nomqondo ocacile namehlo akhazimulayo, bese beyayeka ukuzimisela ukuthula; ngalokho, umuzwa wokomoya uyabuya ezinhliziyweni zabo ngaso leso sikhathi. Ngalesi sikhathi, wonke umuntu uyavuswa. Bakhohlwa izikhalo zabo ezingakhulunyiwe, bonke abantu beze phambi Kwami, sebethole elinye ithuba lokuphila ngamazwi engawakhuluma. Lokhu kungenxa yokuthi bonke abantu bafisa ukuphila ebusweni bomhlaba. Kodwa ubani phakathi kwabo onenhloso yokuphila ngenxa Yami? Ubani phakathi kwabo oke wathola ubuhle bezinto kuye ezithokozisa Mina? Ubani phakathi kwabo othole iphunga Lami elimnandi? Abantu bonke bayinto emaholoholo futhi engalungisisiwe: Ngaphandle, bagqolozele ngamehlo, kodwa bona ubuqu abangithandi ngeqiniso, ngenxa yokuthi ekuphumuleni kwenhliziyo abakaze babe Nami nhlobo. Umuntu uswele kakhulu: uma umqhathanisa Nami kuba sengathi siqhelelene njengezulu nomhlaba. Kodwa, noma kunjalo, angimuhlaseli umuntu endaweni abuthaka kuyo, futhi angimhleki ngenxa yokusilela kwakhe. Izandla Zami kade zisebenza emhlabeni iminyaka eyizinkulungwane, futhi sonke lesi sikhathi amehlo Ami kade eqaphe wonke umuntu. Nokho angikaze ngithathe neyodwa impilo yomuntu ngidlale ngayo sengathi yithoyizi. Ngibuka ubunzina umuntu adlule kubo futhi ngiyaliqonda inani alikhokhile. Njengoba emile phambi Kwami, angifisi ukumzuma umuntu, ukuze ngimsole, futhi angifisi ukubeka phezu kwakhe izinto ezingathandeki. Kunalokho, sonke lesi sikhathi, bengihlinzeka umuntu futhi ngimupha. Ngalokho-ke, umuntu uthokozela umusa Wami kuphela, yonke inala evela ezandleni Zami. Ngenxa yokuthi ngisemhlabeni, umuntu akaze abe nendlala. Kunalokho, ngivumela ukuthi amukele ezandleni Zami izinto azozithokozela, ngibavumele ukuba baphile ezibusisweni Zami. Ingabe akubona bonke abantu abaphila ngaphansi kwesijeziso Sami? Njengoba kunenala ekujuleni kwezintaba, nezinto eziyinqwaba ezingathokozelwa emanzini, ngabe abantu abaphila emazwini Ami, abanakho lokhu nangaphezulu, ukudla abakuthokozelayo nabakunambithayo? Ngisemhlabeni, abantu bathokozela izibusiso Zami emhlabeni. Uma ngishiya umhlaba, lapho okuzobe sekuphela umsebenzi Wami khona, ngaleso sikhathi, abantu ngeke besathola ukubekezelelwa ngenxa yobuthakathaka babo.

Ngokuphazima kombani, isilwane ngasinye sivezwa ngobunjalo baso. Kanjalo, nabantu ngokukhanyiswa ukukhanya Kwami, baphinde babuyela esimweni sobungcwele abake baba naso. Ewu, umhlaba wakudala ogcwele inkohlakalo usuwele emanzini angcolile wazika wangena ngaphansi ekujuleni, wancibilika odakeni! Ewu, ekugcineni sonke isintu engisidalile sesize babuyela empilweni yokukhanya, sathola isisekelo sokuphila, sayeka ukubisha odakeni! Ewu, izinto eziningi zendalo ezisezandleni Zami! Zingathini, ukungenziwa busha ngamazwi Ami? Zingathini, ukuyeka imisebenzi yazo ekukhanyeni Kwami? Umhlaba awusathule du, izulu alisalahlwanga futhi alisadabukisi. Izulu nomhlaba akusahlukanisiwe isikhala, sekuhlangene sekuyimbumba, angeke kuphinde kuhlukaniswe futhi. Ngalo mcimbi wenjabulo, ngalesi sikhathi sokwesasa, ukulunga Kwami nobungcwele Bami sebuwele emhlabeni jikelele, wonke umuntu uyakudumisa ngokungenamkhawulo. Emizini yasezulwini kuyahlekwa ngenjabulo, nemibuso yomhlaba iyadansa ngenjabulo. Ubani ongajabuli ngalesi sikhathi? Ubani ongakhali ngalesi sikhathi? Umhlaba ngokwendalo yesimo sawo ungowasezulwini, futhi izulu lihlangene nomhlaba. Umuntu uyintambo ehlanganisa izulu nomhlaba, sibonga ukungcwelisa kwakhe, sibonga ukwenziwa kabusha kwakhe, izulu alisacashile emhlabeni, kanti umhlaba awusathule ngezulu. Ubuso babantu buchichima ukubonga, ezinhliziyweni zabo kufihlwe ubumnandi obungenamkhawulo. Abantu abasangqubuzani, abantu abasalwi. Ngabe bakhona yini, abangahlali ngokuthula nabanye ekukhanyeni Kwami? Ngabe bakhona, osukwini Lwami, abahlaza igama Lami? Bonke abantu babhekise amehlo abo akhombisa inhlonipho ngakimi, futhi ezinhliziyweni zabo bakhala emfihlakalweni Kimi. Ngikuhlolile konke ukwenza kwabantu: Phakathi kwabantu abahlanziwe, abekho abangangilaleli, abekho abangahlulelayo. Bonke abantu bembozwe yisimo Sami. Wonke umuntu useyangazi, uyasondela Kimi, futhi uyangidumisa. Ngimile ngiqinile emoyeni womuntu, ngiphakanyiselwe esiqongweni esiphakeme kakhulu emehlweni omuntu, ngihamba emithanjeni yegazi lakhe. Ukungiphakamisa nokungidumisa kugcwele enhliziyweni zabantu kugcwalisa yonke indawo emhlabeni, umoya unamandla futhi uncwaba, inkungu ayisawumbozile umhlaba, nelanga likhazimula kahle.

Manje bheka embusweni Wami, lapho engiyiNkosi khona, lapho ngibusa khona. Kusukela ekudalweni kuze kube manje, amadodana Ami, ayeholwa Yimi, adlule ebunzimeni obuningi empilweni, ukungabibikho kobulungiswa emhlabeni, ukuya phansi naphezulu okusemhlabeni, kodwa manje sebehlala ekukhanyeni Kwami. Ubani ongakhali ngenxa yokungabibikho kobulungiswa emhlabeni esikhathini esedlule? Ubani ongakhali ngobunzima bokufika kunamuhla? Futhi ngabe abekho abangelithathe leli thuba lokuzinikela Kimi? Bakhona yini abangalithathi leli thuba ukuveza intshisekelo ekhulayo ezinhliziyweni zabo? Bakhona yini, ngalesi sikhathi, abangenamazwi ngabadlule kukho? Ngalesi sikhathi, bonke abantu baletha konke okuhle kakhulu okwabo Kimi ukuze ngikungcwelise. Bangaki abahlushwa ukuzisola ngobuwula bokungabi nalwazi esikhathini esedlule, bangaki abazizondayo ngenxa yezinto abebezifuna ngesikhathi esedlule! Bonke abantu sebefinyelele ekuzazini, bonke sebeyibonile imisebenzi kaSathane nobuhle Bami, manje ezinhliziyweni zabo senginendawo Nami. Angeke ngisahlangana nenzondo noma ukungafunwa ngabantu, ngoba umsebenzi wami omkhulu usufeziwe, futhi awusaphazamiseki. Namuhla, phakathi kwamadodana ombuso Wami, bakhona abangakazicabangeli? Ngabe bakhona abangakhathazeki ngokwengeziwe ngenxa yezindlela okwenziwa ngazo umsebenzi Wami? Bakhona yini abazinikele ngeqiniso ngenxa Yami? Ngabe sekunciphile ukungcola ezinhliziyweni zenu? Noma kwenyukile? Uma ukungcola ezinhliziyweni zenu kunganciphanga noma kungenyukanga, abantu abanjengani nakanjani ngizobalahla kude. Engikufunayo abantu abangcwele abahambisana nenhliziyo Yami, hhayi imimoya engcolile engihlubukayo. Yize noma engikufuna kubantu kungekho phezulu, umhlaba wangaphakathi wezinhliziyo zabantu uphithene ngendlela yokuthi abantu angeke balungele ukulandela intando Yami noma basheshe banelise izifiso Zami. Iningi labantu lisebenza emfihlakalweni ngethemba lokuthi bazokwazi ukuthola imiqhele yabo ekugcineni. Abantu abaningi bazama ngakho konke abanakho, bengacabangi ngisho nokuyeka kancane, besaba ngokujulile ukuthunjwa nguSathane okwesibili. Abacabangi ukuphinde bakholelwe ekufakeni izikhalazo Ngami, kodwa balokhu beqhubeka nokukhombisa ukwethembeka kwabo Kimi. Ngiwezwile amazwi akhulunywa esuka ezinhliziyweni ngabantu abaningi, izinto ezishiwo abaningi mayelana nezinto ezibuhlungu abadlule kuzo phakathi kwezinhlupheko; ngibone abaningi, engcindezelweni, bengehluleki ukwethembeka Kimi, ngibuke nabaningi, behamba ezindleleni ezimbi, beshikashikeka ukuthola indlela ephumayo. Kulezi zimo azange bakhalaze; ngisho noma bengakwazi ukuthola ukukhanya, bathi ukuphatheka kabi, kodwa azange nakanye bakhalaze. Kodwa ngizwe abantu abaningi bekhipha iziqalekiso ekujuleni kwezinhliziyo zabo, beqalekisa iZulu besola nomhlaba, futhi ngibabonile abantu abaningi bezilahlela ekuphelelweni yithemba ezinhluphekweni zabo, bezilahla sengathi balahla udoti emgqonyeni, ukuze umbozwe ukungcola nezisihla. Ngizwe abantu abaningi bexabana, ngoba ukuguquka kwesikhundla, okuholela ekuguqukeni kokubukeka ebusweni babo, ngalokho okuguqula ubudlelwane babo nabanye abantu, kwenze abangani bayeke ukuba abangani babe yizitha, behlaselana ngemilomo yabo. Iningi labantu lisebenzisa amagama Ami njengezinhlamvu zesibhamu, bevulela umlilo kwabanye benganakile, uze umhlaba wabantu ugcwale umsindo yonke indawo oqeda ukuthula nokuzola. Ngenhlanhla, manje sekunamuhla; ngale kwalokho ubani owaziyo ukuthi bangaki abangabe babhubhile ngaphansi kokudubula kwalelo thala lezinhlamvu ezinonya zesibhamu.

Ngokulandela amazwi aphuma Kimi, nokuhambisana nezimo zabo bonke abantu, umbuso Wami, kancane kancane, uyehla uza emhlabeni. Umuntu akasenayo imicabango emkhathazayo, noma “anake” abanye abantu, noma “acabangele” abanye abantu. Ngalokho-ke, izingxabano zezimpikiswano azisekho emhlabeni, futhi, ukulandela amazwi akhulunywa Yimi, izinhlobo “zezikhali” zesimanje nazo zihoxisiwe. Umuntu uba noxolo nomunye, inhliziyo yomuntu iphinde ibe nomoya wokuzwana, akekho olinde ukuzivikela uma ehlaselwa omunye ngokufihlekileyo. Bonke abantu sebebuyele esimweni esijwayelekile sebeqale impilo entsha. Ukuhlala ezindaweni ezintsha, abantu abaningi babuka okubazungezile, bazizwe sengathi bangene emhlabeni omusha sha, ngenxa yalokhu abakwazi ukwamukela indawo asebekuyo ngokushesha noma bangene endleleni eqondile ngokushesha. Ngakho-ke kuwukuthi kumuntu “umoya uyavuma kodwa inyama ibuthaka” ngokwabantu. Yize noma ngingakaze, njengabantu, ngizwe ubunzima Mina ngokwami, ngikwazi konke okungamaphutha akhe. Ngiyazazi izidingo zomuntu, kanti nokuqonda kwami ubuthaka bakhe kuphelele. Ngenxa yalesi sizathu, angihlekisi ngomuntu ngamaphutha akhe; ngiyamuhola kuphela, ngokwemisebenzi yakhe engalungile, indlela efanele “yokufundisa”, engcono yokwenza bonke abantu bangene endlelenieqondile, ukuze abantu bezoyeka ukuba yizintandane ezizulayo babe abantwana abaziswayo abanekhaya. Noma kunjalo, ukwenza Kwami kulawulwa imigomo. Uma abantu bengafuni ukuthokozela injabulo ekimi, engingakwenza ukulandela lokhu abakufisayo ngibathumele emgodini ongenamkhawulo. Ngalesi sikhathi, akekho umuntu okumele abe nezikhalazo enhliziyweni, kodwa bonke kumele bakwazi ukubona ubulungiswa Bami ezinhlelweni engizenzile. Angibaphoqi abantu ukuthi bangithande, futhi angishayi muntu ngokungithanda. Kimi kunenkululeko nokukhululwa okuphelele. Yize ikusasa lomuntu lisezandleni Zami, ngimnikile umuntu intando yenkululeko, engalawulwa Yimi. Ngale ndlela, abantu angeke basungule izindlela zokungena enkingeni ngenxa yezimemezelo zokuphatha Kwami, kodwa kunalokho, bazoncika kubulungiswa Bami, bathola ukukhululeka. Ngakho-ke abantu abaningi, bakude nokubanjwa nokuvinjwa Yimi, bayahamba beyofuna ezabo izindlela zokukhululeka.

Selokhu abantu ngibaphatha ngesandla esikhululekile, angikaze ngibeke izinkinga ezingasombululeki, angikaze ngibeke muntu ebunzimeni; akunjalo? Yize noma iningi labantu lingangithandi, ngikude ukucasulwa yile ndlela yokuziphatha, nginike abantu inkululeko, ngibavumela ukuthi bazenzele ngendlela yabo kuze kufike ekutheni ngibayeke babhukude olwandle olumuncu. Ngoba umuntu uyisitsha esingenantengo: Yize ezibona izibusiso engiziphethe ezandleni Zami, kodwa akananhloso yokuzithokozela, uncamela ukubamba ameva esandleni sikaSathane, ngalokho aziyekele abe “ukudla” kukaSathane. Yebo, bakhona abakubonile ukukhanya Kwami ngamehlo abo, ngakho, yize noma bephila ezikhathini zamanje, abazange ngenxa yalezi zikhathi ezididayo balilahle ithemba ekukhanyeni, kodwa baqhubekile bafuna babheka phakathi kwakho konke lokho—yize endleleni kugcwele izithiyo. Uma umuntu engihlamuka, ngiphonsa ulaka Lwami kuye, ngalokho-ke umuntu uzobhubha ngenxa yokungalaleli kwakhe. Uma engihlonipha, ngihlala ngicashile kuye, ngale ndlela ngivusa uthando ekujuleni kwenhliziyo yakhe, uthando olungafuni ukungikhohlisa kodwa ukunginika injabulo. Ziningi izikhathi, lapho umuntu engifuna, engavale amehlo Ami ngathula, ukuze ngivuse ukholo lwakhe lweqiniso. Kodwa uma ngingakhulumi, ukholo lomuntu luyashintsha ngokushesha, engikubonayo “ubuhle” bamanga, ngoba abantu abakaze bangithande ngeqiniso. Kungesikhathi lapho ngiziveza khona lapho abantu bekhombisa “ukholo” olukhulu; kodwa uma ngicashile endaweni Yami efihlakele, baphelelwa yithemba izinhliziyo zibe phansi, sengathi basaba ukungona, noma ngenxa yokuthi abanye ababuboni ubuso Bami, “bangicubungule ngokujulile” okwenza baphikise iqiniso lobukhona Bami. Baningi kakhulu abantu abahlala kulesi simo; baningi abanalo mqondo. Kuyimvelo nje yabo bonke abantu ukufihla lokho okubi kubo. Ngenxa yalokhu, bayanqikaza ukubheka amaphutha, bese bevuma iqiniso lamazwi Ami kuphela beququda amazinyo futhi bezifihle ubuso.

Ukuthatha amazwi Ami njengesisekelo sokuphila kwabo—lokhu kuyisibopho sabantu. Abantu kumele bakhe isabelo sabo kuzo zonke izingxenye zamazwi Ami; ukungakwenzi lokhu kuzoba ukuzibizela ukubhubha nokumema ukwenyanywa. Abantu abangazi, ngenxa yalokhu, esikhundleni sokuthi umuntu alethe impilo yakhe Kimi, akwenzayo nje ukuhamba phambi Kwami ephethe udoti ezandleni zakhe, ezama ukungihlaba umxhwele ngalokho. Kodwa, yize nginganeliswa yizinto ngendlela eziyiyo, ngiyaqhubeka nokufuna izidingo kubantu. Ngiyayithanda iminikelo yomuntu, kodwa ngiyazizonda izimfuno zakhe yobuqili. Bonke abantu banezinhliziyo ezigcwele umhobholo; kuba sengathi inhliziyo yomuntu iyisigqila sikaSathane, futhi umuntu akakwazi ukuzikhulula anikele inhliziyo yakhe Kimi. Uma ngikhuluma, umuntu uyalilalelisisa izwi Lami; kodwa uma ngiyeka ukukhuluma, uyaqala futhi “ngebhizinisi” lakhe ayeke ukuzwa amazwi Ami, kube sengathi amazwi Ami awamsizi webhizinisi lakhe. Angikaze ngingamunaki umuntu, kodwa futhi kade ngibekezela nginozwelo kubantu. Ngakho, ngenxa yomusa Wami, abantu sebezibona bebakhulu, futhi abasakwazi ukuzazi nokuzibheka, bavele basebenzise isineke Sami ukuze bangikhohlise. Akekho noyedwa phakathi kwabo okhathazeka Ngami, akekho futhi noyedwa ongenza igugu njengento ayithandayo enhliziyweni yakhe; bangidumisa uma benemizuzu abangenzi lutho ngayo kuphela. Imizamo esengiyenzile kubantu ingelinganiswe. Ngenze kumuntu uhlobo lomsebenzi olungakaze lubonwe, ngale kwalokhu, ngimnike umthwalo ongaphezulu, ukuze kulokhu enginakho nengiyikho, umuntu athole ulwazi bese eyashintsha. Angimceli umuntu ukuthi amane abe “umthengi” nje, kodwa ngimcela ukuthi akabe “umkhiqizi” okwaziyo ukwehlula uSathane. Yize ngingeke ngifune lutho kumuntu, kodwa nginawo amazinga ngezidingo engizifunayo, ngoba kunenhloso kwengikwenzayo, kanye nezizathu zezenzo Zami: Izinto angizenzi ngokungahlelekile njengoba umuntu ecabanga, futhi ngenze amazulu nomhlaba nezinto eziningi ezidaliwe ngokuhlelekile. Ekusebenzeni Kwami umuntu kufanele abone futhi azuze okuthile. Kumele angachithi izinsuku zobusha bakhe, noma aphathe impilo yakhe njengengubo evumela izintuli zihlale kuyo; kunalokho kumele azibheke, athathe enaleni yami azithokozise, kuze kube, ngenxa Yami, angaphinde abuyele emuva kuSathane, ngenxa Yami amele impi elwa noSathane. Ingabe engikufuna kumuntu kulula kanje?

Uma inhlansi yokukhanya ilokoza eMpumalanga, bonke abantu emhlabeni bayaphenduka babheke lapho kuvela khona ilanga eMpumalanga. Bengasalele, abantu bayahamba bayobheka umthombo wokukhanya kwaseMpumalanga, kodwa ngenxa yomkhawulo wamandla omuntu, akekho okwazi ukubona ukuthi ukukhanya kusuka kuphi. Uma konke okusemhlabeni sekukhanyiswe ngokuphelele, umuntu uyavuka ekulaleni nasephusheni, bese uyabona ukuthi usuku Lwami kancane kancane luyeza emhlabeni. Bonke abantu bayajabula ngokufika kokukhanya, ngenxa yalokhu bangalali, bese beyeka ukungabi sezingqondweni. Ngaphansi kokukhanya kokukhanya Kwami, bonke abantu imiqondo yabo iyavuleka kanjalo namehlo abo, bese beyavuka ngokushesha bejabulela ukuphila. Ngaphansi kokwembozwa inkungu, ngibheka umhlaba wonke. Izilwane zonke ziphumule; ngenxa yokuthi kuza ukulokoza kokukhanya, konke okuyindalo kuyazi ukuthi impilo entsha isiyeza. Ngenxa yalesi sizathu, nezilwane nazo ziyaphuma emigedeni, ziyofuna ukudla. Nezitshalo nazo ngokunjalo, ngokukhanya kokukhanya amacembe azo aluhlaza ayacwebezela, elinde ukunikela ingxenye yazo Kimi uma sengisemhlabeni. Bonke abantu bafisa ukuza kokukhanya, kodwa bayakwesaba ukufika kwakho, besaba ukuthi ububi babo ngeke busafihleka, ngoba umuntu unqunu, uswele okokwembatha. Bangaki abantu abangenwa ukwesaba, ngenxa yokufika kokukhanya, nangenxa yokuthi ukukhanya sekufikile, bese beyethuka? Bangaki abantu, ngokubona ukukhanya, abagcwala ukuzisola okungenamkhawulo, benyanya ukungcola kwabo, kodwa, bengenawo amandla okushintsha osekwenzekile, kumele nje balinde Mina ngimemezele isigwebo. Bangaki abantu, abalungiswe ukuhlupheka ebumnyameni, ngokubona ukukhanya bese beshaywa ukuthi kusho ukuthini, bese ngalokho bebamba ukukhanya bakusondeze eduze kwabo, besaba ngokujulile ukulahlekelwa yikho futhi. Abantu abaningi kakhulu, esikhundleni sokuthi balahlwe ngaphandle komkhondo wezinkanyezi ngenxa yokuvela kokukhanya ngokushesha, abavele baqhubeke nomsebenzi wabo wosuku, ngoba kade bengaboni iminyaka eminingi, ngakho ababoni ukuthi ukukhanya sekufikile, futhi akubenelisi. Enhliziyweni yomuntu, angikho phezulu futhi angikho phansi. Ngokwabantu, akubalulekile ukuthi ngikhona noma angikho, sengathi impilo yomuntu ibingeke ibe nomzwangedwa ukube bengingekho, futhi uma ngikhona, angeke ajabule. Ngokuthi abantu abangazisi Mina, izinto ezibajabulisayo engibanika zona zimbalwa. Kodwa lapho abantu benginika udumo oluncane nje, Nami ngizoshintsha isimo Sami somqondo ngabantu. Ngenxa yalokhu, lapho nje abantu bewubamba lo mthetho, kulapho-ke abantu abazoba khona nenhlanhla yokuzinikela Kimi bese befuna izinto engiziphethe esandleni Sami. Nakanjani uthando umuntu angithanda ngalo alukho ngenxa yezinto ezithandwa nguye? Ngokuqinisekile ukholo lwakhe Kimi alwenziwa yizinto engimnika zona? Kungenzeka ukuthi, uma engakuboni ukukhanya Kwami, umuntu akakwazi ukungithanda ngeqiniso ngokholo lwakhe? Ngokuqinisekile amandla nogqozi lomuntu akuvinjwa yizimo zanamuhla? Kungenzeka ukuthi umuntu udinga isibindi ukuze angithande?

Ngokuthembela ebukhoneni Bami, izinto eziningi zendalo zilalela lapho zihlala khona, uma ngingazikhuzi azilahlwa. Ngalokho, izintaba ziba yimingcele phakathi kwemihlaba, amanzi aphenduka imingcele ehlukanisa abantu emhlabeni, umoya wona ushaya usuke kumuntu uye komunye emhlabeni. Abantu kuphela abangakwazi ukulalela okudingwa yintando Yami; yikho ngithi, kuzo zonke izidalwa abantu bangena ngaphansi kwalaba abangalaleli. Abantu abakaze bangihloniphe, ngenxa yalokhu Nami selokhu ngamgcina ngaphansi kwempatho eqinile. Uma phakathi kwabantu, kungenzeka ukuthi umusa Wami wehlele emhlabeni, ngizowuthatha wonke umusa Wami ngiwenze ubonakale phambi kwabantu. Ngenxa yokuthi ekungcoleni kwakhe umuntu akakwazi ukubheka enkazimulweni Yami, eminyakeni eyizinkulungwane angikaze ngivele obala, kodwa kade ngilokhu ngicashile; ngalesi sizathu inkazimulo Yami ayikaze ibonakale kubantu, kanti nomuntu ubelokhu ecwile njalo emgodini wesono ojulile. Ngikuxolele ukungalungi komuntu, kodwa abantu abakwazi ukuthi bazilonde kanjani, kunalokho bazivulela esonweni, bavumele isono sibalimaze. Ingabe lokhu akukhona ukungazihloniphi nokungazithandi komuntu? Phakathi kwabantu, ingabe ukhona ongathanda ngeqiniso? Ukuzinikela komuntu kungaba nesisindo esingakanani? Azikho izinto ezingcolile ezixubene nalokhu okubizwa ngokweqiniso? Akusikho ukuthi ukuzinikela kwakhe kugcwele izinto ezihlangahlangene? Engikufunayo uthando lomuntu oluphelele. Umuntu akangazi, noma engafuna ukungazi, angeke anginike inhliziyo yakhe ngeqiniso nangobuqotho. Kumuntu angifuni lokhu angafuni ukunginika khona. Uma enginika ukuzinikela kwakhe, ngizokwamukela ngaphandle kokungabaza; kodwa uma engangethembi, futhi engafuni ukunikela ngisho ingxenyana encane yakhe Kimi, kunokuthi ngiqhubeke nokucasulwa yilokho, ngizovele ngimkhiphe ngenye indlela ngimhambise ekhaya elimfanele. Ukuduma kwezulu esibhakabhakeni kushaya umuntu kumlahle phansi; izintaba ezinde njengoba ziwa, zimumboze; izilwane zasendle ezilambile zimudle; nokucasuka kwezilwandle kwemboze ikhanda lakhe. Njengoba abantu beba nezingxabano phakathi kwabo, bonke abantu bazofuna okuzobabhubhisa ezinhlekeleleni ezivuka phakathi kwabo.

Umbuso uyakhula phakathi kwabantu, uyasunguleka phakathi kwabantu, uyasukuma phakathi kwabantu; awekho amandla angabulala umbuso Wami. Kubantu Bami abasembusweni namuhla, ubani kini ongeyena umuntu phakathi kwabantu? Ubani phakathi kwenu ongaphandle kwezimo zabantu? Uma lapho engizoqala khona kumenyezelwa ezinkumbini zabantu, bazothini noma bazokwenzani abantu? Uzibonele ngamehlo akho isimo sabantu; ngokuqinisekile awusenalo ithemba lokuma ingunaphakade emhlabeni? Ngiyahamba kabanzi manje phakathi kwabantu Bami, ngiphila phakathi kwabantu Bami. Namuhla, labo abangithanda ngempela, abantu abafana nalabo babusisiswe; babusisiwe labo abangihloniphayo, nakanjani bazohlala embusweni Wami; babusisiwe labo abangaziyo, nakanjani bazothola amandla embusweni Wami; babusisiwe labo abangifunayo, nakanjani bazophuma emaketangweni kaSathane bajabulele izibusiso Nami; babusisiwe abakwaziyo ukuzincama, nakanjani bazongena ezintweni Zami enginazo, badle ifa lenala yombuso Wami. Labo abangigijimelayo ngizobakhumbula, labo abangena ezindlekweni ngenxa Yami ngizobasingatha ngenjabulo, labo abanikelayo Kimi ngizobanika okuzobathokozisa. Labo abathokoziswa amazwi Ami ngizobabusisa; ngokuqinisekile bazoba yizinsika ezibamba isigxobo esiyinsika yombuso Wami, ngokuqinisekile bazothola konke abakufunayo nabakucelayo endlini Yami, futhi akekho ongaqhathaniswa nabo. Wake wasemukela isibusiso owasinikwa? Wake wazifuna izethembiso ezenzelwa wena? Nakanjani, ngokuqondiswa ukukhanya Kwami, uzogqashula emandleni obumnyama. Phakathi kobumnyama angeke ulahlekelwe ukukhanya okukuqondisayo. Uzobusa phezu kwazo zonke izidalwa. Nakanjani uzonqoba phambi kukaSathane. Nakanjani, ekuweni kombuso kadrako omkhulu obomvu, uzoma phakathi kwezinkumbi zabantu ube ngufakazi wokunqoba Kwami. Nakanjani uzoqina ungantengantengi ezweni laseSinim. Ngokuhlupheka odlule kukho, uzothola ifa lezibusiso ezivela Kimi, futhi ngokuqinisekile uzosabalalisa inkazimulo Yami emhlabeni wonke.

Ingcebo yekhaya Lami ingelinganiswe futhi ijulile kakhulu, kodwa umuntu akakaze eze Kimi ukuzoyithokozela. Akakwazi ukuyithokozela ngokwakhe, noma ukuzivikela ngemizamo yakhe; kunalokho, ulokhu ebeka ithemba lakhe kwabanye. Kubo bonke laba engibabhekile, akekho oke wangifuna ngenhloso nangokuthe nse. Bonke beza phambi Kwami ngokugqugquzelwa abanye, belandela iningi, futhi bengazimisele ukukhokha inani noma bachithe isikhathi sabo benza ngcono izimpilo zabo. Yingakho, phakathi kwabantu, akekho owake waphila ngeqiniso, futhi bonke abantu baphila impilo engasho lutho. Ngenxa yezindlela nemikhuba yakudala yabantu, imizimba yabantu bonke igcwele iphunga lenhlabathi yomhlaba. Ngenxa yalokho, umuntu uphenduke waba ndikindiki, akasakuzwa ukuchithakala komhlaba, futhi kunalokho uyaqhubeka abe matasa ngomsebenzi wokuzithokozisa emhlabeni obandayo. Impilo yomuntu ayinakho nhlobo ukufudumala, futhi ayinabo nobuncane ubuntu noma ukukhanya—kodwa ubelokhu ezitotosa, ephila impilo engenamsebenzi, elokhu eyaluza ngaphandle kokuzuza utho. Ngokuphazima kweso, usuku lokufa kuyasondela, umuntu afe ukufa okunomunyu. Kulo mhlaba, akakaze aphumelele nakokukodwa, noma azuze utho—ufike ngokuphuthuma, wahamba ngokuphuthuma futhi. Akukho kulokho okusemehlweni Ami okungilethele utho, noma okuthathe okuthile, ngakho-ke abantu bazizwela sengathi umhlaba awunabo ubulungiswa. Kodwa akekho ofuna ukuhamba. Balinde nje usuku okuzofika ngalo isithembiso Sami phakathi kwabo sivela ezulwini, okuzobavumela, ngesikhathi bedukile, ukuthi baphinde babone impilo yangunaphakade. Ngalokhu, umuntu ugqolozele engikwenzayo nemisebenzi Yami engiyenzayo ukuthi ngiyasigcina ngempela yini isethembiso Sami kuye. Uma esenhluphekweni, noma esezinhlungwini ezinkulu, noma ekhungethwe yizilingo futhi esezowa, umuntu uyaluqalekisa usuku azalwa ngalo ukuze ezokwazi ukuphuma ngokushesha ezinkingeni zakhe adlulele endaweni enhle. Kodwa uma izilingo sezidlulile, umuntu ugcwala injabulo. Uyaluthokozela usuku lokuzalwa kwakhe emhlabeni bese ecela ukuthi ngilubusise usuku lwakhe lokuzalwa; ngalesi sikhathi, abantu abasakhulumi ngezifungo zezokwadlula, esaba kakhulu ukuthi ukufa kuzofika kuye okwesibili. Uma izandla Zami ziphakamisa umhlaba, abantu bayagiya ngenjabulo, abasenalo usizi, futhi bonke bathembele Kimi. Uma ngemboza ubuso Bami ngezandla Zami, bese ngicindezela abantu ngaphansi komhlaba, baphelelwa umoya, bengakwazi ukuphila. Bonke bakhala babize Mina, besaba ukuthi ngizobabhubhisa, ngoba bafisa ukubona usuku engizodunyiswa ngalo. Abantu bathatha usuku Lwami njengomgomo wokuphila kwakhe, kungenxa yokuthi abantu balangazelela usuku engizodunyiswa ngalo ngokuthi abantu basaphila kuze kube namuhla. Isibusiso esashiwo umlomo Wami ukuthi laba abazalwe ngezikhathi zokugcina banenhlanhla yokubona yonke inkazimulo Yami.

Eminyakeni ngeminyaka, baningi asebedlulile kulo mhlaba ngokuphoxeka, ngokunqikaza, kanti abaningi bafika kuwo benethemba nokholo. Ngilungiselele ukuthi abaningi beze, futhi sengihambise abaningi. Anginakubabala abantu asebedlule ezandleni Zami. Imimoya eminingi iphonswe esihogweni, baningi abaphile enyameni, kanti baningi abafile nabaphinde bazalwe emhlabeni. Kodwa akekho kubo obe nethuba lokuthokozela izibusiso zombuso namuhla. Kuningi engimnike khona umuntu, kodwa uzuze okuncane, ngoba ukuhlasela kwamandla kaSathane kumenze wangakwazi ukuthokozela ingcebo Yami. Ube nomnotho omuhle awubhekile, kodwa akakaze akwazi ukuwujabulela ngokugcwele. Umuntu akaze ayithole indlu yomcebo emzimbeni wakhe ukuze athole ingcebo yasezulwini, ngalokho uselahlekelwe izibusiso ebengimuphe zona. Ingabe umoya womuntu akubona ubuhlakani obumxhumanisa noMoya Wami? Kungani umuntu engakaze angihlanganise nomoya wakhe? Kungani esondela kimi ngenyama, kodwa ehluleke ukwenza kanjalo ngomoya? Ingabe ubuso Bami bangempela bungobenyama? Kungani umuntu engabazi ubuqu Bami? Ingabe akukho manenjana Ami emoyeni womuntu? Ingabe nginyamalale ngaphela emoyeni womuntu? Uma umuntu engangeni endaweni yakwamoya, angaziqonda kanjani izinhloso Zami? Ingabe kukhona emehlweni omuntu okungangena ngqo endaweni yakwamoya? Kukaningi ngibiza umuntu ngoMoya Wami, kodwa umuntu wenza sengathi ngimgwazile Mina, ungazisa ekude le, ngokwesaba okukhulu kokuthi ngizomholela komunye umhlaba. Kukaningi ngihlola umoya womuntu, kodwa namanje akanalwazi, unokwesaba kakhulu ukuthi ngizongena ekhaya lakhe ngithole ithuba lokumphuca konke anakho. Ngalokho, ungivalela ngaphandle, ungishiya ngingabhekene nalutho kodwa amakhaza, nomnyango ovalwe thaqa. Kukaningi umuntu ewa ngimsindisa, kodwa emva kokuvuka uyangishiya masinyane, engenandaba nothando Lwami, ungiphonsa iso elibukhali; angikaze ngifudumeze inhliziyo yomuntu. Umuntu yisilwane esingenamizwa esinegazi elibandayo. Yize noma efudunyezwa ukumanga Kwami, akukaze kumshukumise lokho. Umuntu ufana nonya lwentaba. Akakaze akwenze igugu ukumazisa Kwami umuntu. Akafuni ukuza Kimi, ukhetha ukuhlala ezintabeni, lapho ebekezelela khona ukusatshiswa yizilwane zasendle—kodwa nalapho akafuni ukukhosela Kimi. Angiphoqe muntu: ngenza nje umsebenzi Wami. Usuku luzofika lapho abantu bezobhukuda eduze Kwami phakathi kolwandle olunamandla, ukuze azothokozela yonke ingcebo esemhlabeni ashiye emuva ubungozi bokugwinywa ulwandle.

Njengoba amazwi Ami egcwaliswa, umbuso uyasunguleka kancane kancane emhlabeni nomuntu kancane kancane ubuyela esimweni esijwayelekile, ngalokho kusunguleka emhlabeni umbuso enhliziyweni Yami. Embusweni, bonke abantu bakaNkulunkulu babuyelwa yimpilo yomuntu ejwayelekile. Ubusika sebudlulile, kwangena intwasahlobo yomhlaba, lapho okuba yintwasahlobo unyaka wonke. Abantu abasabhekene nezwe lomuntu elidangele, elidabukisayo, abasabekezeleli umoya obandayo womhlaba womuntu. Abantu abalwi bodwa, amazwe awahlomiselani izimpi, azisekho nezingozi negazi eligobhoza ngenxa yezingozi; umhlaba wonke ugcwele injabulo, yonke indawo kugcwele imfudumalo phakathi kwabantu. Ngihamba umhlaba wonke, ngithokoza ngiphezulu esihlalweni Sami soBukhosi, ngihlala nezinkanyezi. Izingelosi zinginikeza amaculo nokugiya okusha. Ukuchoboka ukuzwela kwazo akusenzi ukuthi kugobhoze izinyembezi ebusweni bazo. Manje, phambi Kwami, angisezwa msindo wezingelosi zikhala, futhi akekho nokhalaza ngobunzima Kimi. Namuhla, nizophila phambi Kwami; kusasa, nizoba sembusweni Wami. Ingabe lokhu akusona isibusiso esikhulu engisiphe abantu? Ngenxa yenani olihlawula namuhla, uzozuza ifa lezibusiso zekusasa futhi uzophila enkazimulweni Yami. Ingabe namanje awufuni ukuhlangana nobuqu boMoya Wami? Ingabe usafisa ukuqhubeka nokuzinquma? Abantu bayafisa ukulandela izethembiso abazibonayo, yize noma zingezesikhashana, kodwa akekho ofuna ukwamukela izethembiso zakusasa, yize noma zingezangunaphakade. Izinto ezibonwa abantu ziyizinto engizozibhubhisa, kanti izinto ezingabonakali kubantu yizinto engizozifeza. Lo ngumehluko phakathi kukaNkulunkulu nomuntu.

Umuntu ubale usuku Lwami, kodwa akekho owazi usuku oluqondile, ngalokho umuntu angaphila engenalutho. Ngenxa yokuthi okufiswa umuntu kuzwakala esibhakabhakeni esingenamkhawulo, bese kuyanyamalala, umuntu uselahlekelwe yithemba izikhathi eziningi, ngangokuthi usehlele ezimweni ezikhona manje. Inhloso yalawa mazwi Ami akusikho ukuthi abantu bajahe amalanga, noma ukumusa ekuzibhubhiseni ngenxa yokuphelelwa kwakhe yithemba. Ngifisa ukwenza abantu bemukele isethembiso Sami, futhi ngifisa ukuthi bonke abantu emhlabeni jikelele babe nesabelo esithembisweni Sami. Engikufunayo izidalwa eziphilayo ezigcwele impilo, hhayi izidumbu ezingene shi ekufeni. Njengoba nginabile etafuleni lombuso, ngizoyaleza bonke abantu emhlabeni ukuthi bemukele ukuhlola Kwami. Angivumeli lutho olungahlanzekile phambi Kwami. Angivumeli muntu ukuthi agxambukele emsebenzini Wami; bonke labo abagxambukela emsebenzini Wami baphonswa etilongweni, futhi noma sebekhululiwe bakhungathwa yinhlekelele, bathola amalangabi ahangulayo emhlabeni. Uma ngiba nomzimba womuntu, noma ngubani ophikisana nomsebenzi Wami nenyama Yami ngizomenyanya. Sekukaningi ngikhumbuza bonke abantu ukuthi anginasihlobo emhlabeni, namuphi ongibona njengontanga yakhe, angisondeze eduze ukuze azokhumbula izikhathi ezedlule kanye Nami, uzobhujiswa. Lo ngumyalelo Wami. Kulezi zindaba ezifana nalezi anginabubele anginazwelo kubantu. Bonke laba abagxambukela emsebenzini Wami banginike izeluleko ngiyabajezisa, futhi angeke ngize ngibaxolele. Uma ngingakhulumi ngicacise, umuntu angeke abuyele ezingqondweni zakhe, bese ngengozi ewela esijezisweni Sami—ngoba umuntu akangazi Mina ngisenyameni Yami.

Umuntu uwela ekukhanyeni Kwami, abambelele ngenxa yensindiso Yami. Ngenkathi ngiletha insindiso emhlabeni jikelele, umuntu ubezama ukuthola izindlela zokungena phakathi kokubuyisana Nami, nokho baningi abamukile bangatholakala ngalezi zikhukhula zokubuyisana; baningi abaminzile bacwila emanzini ezikhukhula; kanti baningi futhi abema baqina phakathi kwazo izikhukhula; abangazange balahlekelwe yindlela yabo ababambelela belandela umsinga kuze kube yinamuhla. Nginyathela ngiya phambili nomuntu kodwa akakangazi; wazi kuphela izingubo engizigqoke ngaphandle futhi akayazi ingcebo efihlwe ngaphakathi Kwami. Nakuba ngipha umuntu ngimubonelela nsuku zonke, akakwazi ukwamukela ngokweqiniso, akakwazi ukuthola yonke ingcebo engihlinzeka ngayo. Akukho nkohlakalo yomuntu engingayiqapheli; Kimi, umhlaba wakhe ongaphakathi ufana nenyanga ekhanya emanzini. Angimphathi umuntu ngokunganaki, futhi angenzi izinto ngokuchitha icala nje kuye; ukuthi nje umuntu akakwazi ukuba nesibopho ngempilo yakhe ngakho wonke umuntu wonakele ngisho nanamuhla uselokhu engakwazi ukuzihlenga kulokhu konakala. Maye ngabantu abadabukisayo! Kungani abantu bengithanda, kodwa abakwazi ukulandela izinhloso zoMoya Wami? Ngabe angikazivezi ngempela kubantu? Ngabe abantu abakaze babubone ubuso Bami? Ngabe kwenziwa ukuthi abantu angibakhombisanga umusa ngokwanele? O mambuka aso sonke isintu! Kufanele abhujiswe phansi kwezinyawo Zami, kufanele anyamalale ngokusola Kwami kanti futhi kufanele ngosuku lapho umsebenzi Wami omkhulu uphela khona, akhishwe phakathi kwabantu, ukuze bonke abantu babazi ububi bawo. Lowo muntu ububona kancane ubuso Bami nezwi Lami akalizwa ngenxa yokuthi wonke umhlaba udungekile, kanti inhlokomo yawo yinkulu, ngakho umuntu uyavilapha ukufuna ubuso Bami nokuzama ukuqonda inhliziyo Yami. Ngabe lokhu akuyona imbangela yenkohlakalo yomuntu? Akukhona okwenza umuntu aswele? Wonke umuntu ubeselokhu ehlinzekelwa Yimi, uma ngabe bekungenjalo, uma ngabe ngingenabo ububele, ngubani obeyosinda kuze kube yinamuhla? Ingcebo Ekimi ayilinganiswa, kodwa nenhlekelele yonke nayo isezandleni Zami—ngubani ongaphunyuka kule nhlekelele ngokuthanda kwakhe? Ngabe imithandazo yomuntu iyamvumela ukwenza njalo? Noma izinyembezi enhliziyweni yomuntu? Umuntu akaze athandaze ngokweqiniso Kimina, futhi phakathi kwabantu bonke akekho oke waphila impilo yakhe yonke ekukhanyeni kweqiniso futhi abantu baphila nje bebonakala kaluvindi ekukhanyeni. Yilokhu okuholele ekusweleni komuntu namuhla.

Wonke umuntu umagange, bazimisele ukungenzela konke ukuze bazuze okuthize Kimina, ngakho ukuqonda ukusebenza kwengqondo yomuntu ngimnikeza izithembiso ukugqugquzela uthando lweqiniso kuyena. Ngabe wuthando lomuntu lweqiniso olumnikeza amandla? Ngabe ukwethembeka komuntu okuthinte uMoya Wami ezulwini? Izulu alikaze nje nakanci lithintwe izenzo zomuntu, futhi uma ngabe ukuphatha Kwami abantu bekusekwe ezenzweni zakhe, bonke abantu bebezophila ngaphakathi kokusola Kwami. Ngibone abantu abaningi bekhala izinyembezi zehla ezihlathini zabo, futhi ngibone abantu abaningi benikela izinhliziyo zabo ukuze bathole ingcebo Yami. Ngaphandle kwalobo 'bungcwele' angikaze nginikele konke okwami ngokukhululekileyo kumuntu ngenxa yokufikelwa ukufisa ngokushesha ngoba umuntu akaze azimisele ngentokozo ukuzinikela phambi Kwami. Ngisuse izivuvu zabo bonke abantu ngaziphonsa echibini lomlilo, ngalokho ukuthembeka okucatshangwa umuntu nezicelo zakhe azikaze ziqine phambi kwami. Umuntu ufana nefu esibhakabhakeni: uma umoya uvunguza ngamandla, wesaba amandla awo bese entanta masinyane ngemuva kwawo, esaba kakhulu ukuthi uzolaxazwa phansi ngenxa yokungalaleli kwakhe. Ngabe lokhu akubona ubuso obubi bomuntu? Akukhona lokho kulalela okukhulunywa ngakho komuntu? Ngabe akuyona “imizwa yoqobo” nenhliziyo enhle engeyona yomuntu? Abantu abaningi bayenqaba ukugculiseka yikho konke engikushoyo ngomlomo Wami, kanti abaningi abakwamukeli ukuhlola Kwami, yilokho amazwi nezenzo zabo ziveza obala izinhloso zabo zokuhlubuka. Ngabe lokhu engikushoyo kuphikisana nesimo semvelo yomuntu sasemandulo? Angimunikezanga yini umuntu incazelo efanele “ngokwemithetho yemvelo”? Umuntu akangilaleli ngokweqiniso; uma ngabe ungifunisisile, bengingekhulume kangaka. Umuntu yimfucumfucu engenamsebenzi, kufanele ngisebenzise isijeziso Sami ukumphoqa ukuba aqhubeke, uma ngingenzanga njalo, inhliziyo yakhe ingathinteka kanjani—noma ngabe izithembiso engimnikeza zona zanele intokozo yakhe. Umuntu uphile phakathi kobunzima obubuhlungu iminyaka eminingi; kungathiwa, ubeselokhu ephila engenathemba. Ngenxa yalokho, ushiywe edangele, ekhathele emzimbeni nasemqondweni, ngakho akayamukeli ngentokozo ingcebo engimnikeza yona. Nanamuhla, akekho okwazi ukwamukela bonke ubumnandi bomoya ovela Kimina. Abantu bangahlala nje bempofu belinde usuku lokugcina.

Abantu abaningi bafisa ukungithanda ngokweqiniso, kodwa ngenxa yokuthi izinhliziyo zabo akuzona ezabo, abakwazi ukuzilawula; abantu abaningi bangithanda ngokweqiniso phakathi kwezilingo engizinikezile, kodwa abakwazi ukuqonda ukuthi ngikhona ngempela, bangithanda nje ngokungelutho, hhayi ngoba ngikhona uqobo; abantu abaningi ngemuva kokwendlala izinhliziyo zabo phambi Kwami, abazinaki ngakho izinhliziyo zabo zihlwithwa nguSathane uma nje ethola ithuba; ngemuva kwalokho bayangishiya; abantu abaningi bangithanda ngobuqotho uma nje ngibanikeza amazwi Ami, kodwa abawazisi amazwi Ami emiphefumulweni yabo, kunalokho bawasebenzisa nje sengathi yimpahla yomphakathi bawajikijele lapho evele khona noma yinini uma sebethanda. Umuntu uyangifuna nasebuhlungwini, kanti ubhekisa Kimina uma ephakathi kwezilingo. Ngezikhathi zoxolo uyangithokozela, uma esengozini uyangiphika, uma ematasa uyangikhohlwa, uma engenzi lutho wenza into engingakholelwa kuyona—akekho nje umuntu oke wangithanda impilo yakhe yonke. Ngifisa sengathi umuntu angaba neqiniso phambi Kwami: Angiceli ukuba angiphe utho, nje ukuthi bonke abantu babe nesiqiniseko Ngami, ukuthi, kunokungikhohlisa, mabangivumele ngibuyise ubuqotho bomuntu. Ukukhanyiselwa Kwami, ukukhanyisa, nenani lemizamo kungena kubo bonke abantu, kodwa futhi kanjalo neqiniso lazo zonke izenzo zomuntu lingena kubo bonke abantu, njengoba kwenza ukungikhohlisa kwabo. Kuba sengathi izithako zokukhohliswa komuntu selokhu zinamathele kuye ukusuka esibelethweni, sengathi ube nala makhono obuqili ukusuka ekubelethweni kwakhe. Okunye futhi, akaze ayikhulumele eziko; akekho oke wabona umnyombo wala makhono enkohliso. Ngenxa yalokho, umuntu uhlala phakathi kwenkohliso angaqapheli, kuba sengathi uyazixolela, kube sengathi ukuhlela kukaNkulunkulu kunokuba ukungikholisa kwangabomu kwakhe. Ngabe akuwona amasu akhe obuqili lawa? Angikaze ngidungeke kangaka wukubatshazwa ngokukhohliswa ngumuntu, ngoba ngiwubone kudalo umsuka wayo. Ubani okwaziyo ukungcola okusegazini lakhe nokuthi ushevu kaSathane osemnkantsheni wakhe ungakanani? Umuntu ujwayela kakhudlwana usuku nosuku, ukufikela lapho engasenandaba nokuhlushwa uSathane, bese angabe esaba nentshisekelo yokuthola “ubuciko bokuphila kahle.” 

Uma umuntu eqhelile Kimi, futhi engilinga, ngiyazifihla kuye emafwini. Ngenxa yalokho, akakwazi nokuthola umkhonjwana nje Wami, aphile nje ngesandla somubi, enze konke lokho akucelayo. Uma umuntu eseduze Nami, ngiyaziveza kuye futhi angibufihli ubuso Bami kuye, kulesi sikhathi, umuntu ubona ubuso Bami obumnene. Usheshe abuyelwe umqondo, yize engaqapheli, kuyena kuqhakamba uthando Lwami. Enhliziyweni yakhe, uthuka esezwa ubumnandi obungeqhathaniswe, amangale ukuthi wayengazi ngani ngobukhona Bami emhlabeni. Ngakho umuntu unomqondo obanzana wobuhle Bami, ngaphezu kwalokho wokuba yigugu Kwami. Ngenxa yalokho, ufisa ukuba angaze aphinde angishiye futhi, ungibona njengokukhanya kokuphila kwakhe, futhi, esaba kakhulu ukuthi ngizomshiya, uyangigona anginkonkoshele. Angiheheki ngenxa yentshisekelo yomuntu, kodwa nginomusa kuye ngenxa yothando lwakhe. Kulesi sikhathi, umuntu uphila manje phakathi kwezilingo Zami. Ubuso Bami buyanyamalala enhliziyweni yakhe, bese asheshe ezwe ukuthi impilo yakhe ayinalutho acabange nokubaleka. Ngalesi sikhathi, inhliziyo yomuntu isobala. Akangisingathi ngenxa yesimilo Sami, kodwa ucela ukuba ngimvikele ngenxa yothando Lwami. Kodwa uma uthando Lwami lubuyela kumuntu, uguqula umqondo wakhe ngokushesha; udabula isivumelwano sakhe Nami asuke nasekwahluleleni Kwami, engazimisele ukuphinda abuke ubuso Bami obunomusa, ngakho ushintsha indlela angibuka ngayo, asho nokuthi angikaze ngisindise muntu. Ngabe uthando lweqiniso alufaki lutho ngempela ngaphandle komusa? Ngabe umuntu ungithanda kuphela uma ephila ngaphansi kwenkazimulo yokukhanya kwami? Ujeqeza emuva kwezayizolo kodwa abe ephila namuhla—ngabe akuzona izimo zomuntu lezi? Ngabe ngempela nizobe nisenje nakusasa? Engikufunayo ukuthi umuntu abe nenhliziyo elangazelela Mina ekujuleni kwayo, hhayi enganelisa ngezinto ezingaphandle.

Umuntu uphila phakathi kokukhanya, kodwa akabuboni ubugugu bokukhanya. Akasinaki isimo sokukhanya, nesomthombo wokukhanya, futhi ngaphezu kwalokho, kulowo okungokwakhe. Lapho ngethula ukukhanya phakathi kwabantu, ngokushesha ngihlola izimo phakathi kwabo: Ngenxa yokukhanya, bonke abantu bayaguquka, bayakhula futhi babushiyile ubumnyama. Ngiye ngabheka wonke amagumbi omhlaba, futhi ngabona ukuthi izintaba zihaqwe yinkungu, ukuthi amanzi ayiqhwa ngenxa yamakhaza, nokuthi ngenxa yokufika kokukhanya, abantu babheka eMpumalanga ukuze bathole okuthile okuyigugu kakhulu—kodwa umuntu uhlala engakwazi ukwehlukanisa indlela ecacile phakathi kwenkungu. Ngenxa yokuthi umhlaba wonke umbozwe inkungu, uma ngibheka emafwini, ubukhona Bami abubonakali kumuntu; umuntu ufuna okuthile emhlabeni, ubukeka ecingisisa, kubonakala sengathi yilokho akuhlosile, ukulindela ukuza Kwami—kodwa akalwazi usuku Lwami, angabuka nje ukukhanya okuvela eMpumalanga. Phakathi kwabo bonke abantu, ngifuna labo abafuna inhliziyo Yami ngeqiniso, ngihamba phakathi kwabo bonke abantu, ngihlale phakathi kwabo bonke, kodwa umuntu uphephile emhlabeni, ngakho abekho abafuna inhliziyo Yami ngempela. Abantu abazi ukuthi bayenze kanjani intando Yami, abaziboni izenzo Zami, futhi abakwazi ukunyakaza ekukhanyeni bakhazinyuliswe yikho. Noma umuntu elokhu ewazisa amazwi Ami, akakwazi ukubona amaqhinga kaSathane okukhohlisa; ngenxa yokuthi isiqu somuntu sincane kakhulu, akakwazi ukwenza ngendlela inhliziyo yakhe efisa ngayo. Umuntu akaze angithande ngokweqiniso. Uma ngimphakamisa, uzizwa engafaneleki, kodwa lokhu akumenzi ukuba azame ukungenelisa. Uvele abambe “indawo” engimnike yona ezandleni zakhe ayihlolisise, akanazwela ebuhleni Bami, kodwa kunalokho uyakhukhumala yizibusiso zesiteshi sakhe. Ingabe lokhu akubona ubuthaka bomuntu? Uma izintaba zinyakaza, zingakugwema ukuza la ukhona? Uma amanzi egeleza, angema phambi kwendawo yomuntu? Ingabe izulu nomhlaba kungahlehliswa yindawo yomuntu? Ngike ngaba nesihawu kumuntu, kaningana impela—kodwa akekho ongazisayo noma owenza lokhu igugu, bavele balalele njengendaba, noma bafunde sengathi bafunda inoveli. Ingabe amazwi Ami awayithinti inhliziyo yomuntu? Ingabe amazwi Ami awanamphumela? Ingabe kungenxa yokuthi akekho okholelwa ekubeni khona Kwami? Umuntu akazithandi, kunalokho uhlangana noSathane ukungihlasela, asebenzise uSathane “njengempahla” yokungisebenzela. Ngizongena kuwo wonke amaqhinga kaSathane, nginqande abantu emhlabeni ukwamukela ukukhohliswa nguSathane, ukuze bangangiphikisi ngenxa yokuba khona kukaSathane.

Embusweni, ngiyiNkosi—kodwa kunokuba bangiphathise okweNkosi yabo, abantu bangiphathisa okoMsindisi owehle evela ezulwini. Ngakho, ulangazelela ukuba ngimuphe izipho, kodwa akalandeleli ukungazi. Abaningi bakhalile phambi Kwami njengesinxibi; abaningi bangivulele ‘amasaka’ bangincenga ukuba ngibaphe ukudla ukuze baphile; abaningi bagxilise amehlo abo anomhobholo Kimi, njengezimpisi ezilambile, befisa ukungidla bangiqede bagcwalise izisu zabo; abaningi bagebise amakhanda abo ngokuthula ngenxa yezono zabo futhi babe namahloni, bekhulekela umusa Wami, noma ngokuzimisela bamukele isijeziso Sami. Uma ngikhuluma, ubuwula obehlukene bomuntu obumagalisayo, kanti isimo sakhe sangempela siyavezwa phakathi kokukhanya, futhi ekukhanyeni okukhazimulayo, umuntu akakwazi “ukuzixolela.” Ngakho, uyashesha ukuza ngaphambi Kwami ukuzoguqa avume izono zakhe. Ngenxa “yokwethembeka” komuntu, ngiyaphinda ngimbizele enqoleni yempi yensindiso, ngalokho umuntu uyabonga Kimi, angibheke ngeso lothando. Kodwa usenqaba ukukhosela Kimi ngeqiniso, futhi akakanginikezi inhliziyo yakhe ngokuphelele. Uyaqhosha nje Ngami, kodwa akangithandi ngeqiniso, ngoba akakabhekisi ingqondo yakhe Kimi; umzimba wakhe uphambi Kwami, kodwa inhliziyo yakhe ingemva Kwami. Ngenxa yokuthi ukuqonda imithetho komuntu kuyentula kakhulu futhi akanayo intshisekelo yokuza ngaphambi Kwami. Ngimnikeza “ukwesekwa” okufanele ukuze aphendukele ngaKimi phakathi kokungazi okukhulu. Lokhu kungenxa yomusa engiwunikeza umuntu nendlela engizama ukusindisa ngayo umuntu.

Abantu emhlabeni wonke babungaza ukufika kosuku Lwami, nezingelosi zihamba phakathi kwabantu Bami. Uma uSathane edala inkinga, izingelosi ngenxa yomsebenzi wazo ezulwini, zihlala zisiza abantu Bami. Abakhohliswa uSathane ngenxa yobuthakathaka bomuntu, kodwa ngenxa yokuhlaselwa yimisebenzi yobumnyama, bazama ngokwengeziwe ukuhlangana nempilo yomuntu enkungwini. Bonke abantu bazithoba ngaphansi kwegama Lami, futhi akekho ovelayo ukuba angiphikise. Ngenxa yemisebenzi yezingelosi, umuntu wamukela igama Lami futhi konke kuphakathi kohide lomsebenzi Wami. Umhlaba uyawa! IBhabhiloni alikwazi kwenza lutho! Umhlaba wenkolo—ungahlala kanjani ungabhujiswa ngamandla Ami emhlabeni? Ubani osalokotha ukungangilaleli nokungiphikisa? Ababhali? Zonke izikhulu zenkolo? Ababusi nabasemagunyeni emhlabeni? Izingelosi? Ubani ongabungazi ukuphelela nokwenela komzimba Wami? Phakathi kwabo bonke abantu, ubani ongaculi amaculo Ami angaphezi, ubani ojabule ngokungapheli? Ngihlala emhlabeni wekhaya likadrako omkhulu obomvu, kodwa lokhu akungenzi ukuba ngithuthumele ngokwesaba noma ngibaleke, ngoba bonke abantu bakhe sebeqalile ukumenyanya. Akukaze kube khona “umsebenzi” wanoma yini owenziwa phambi kukadrako; kunalokho, zonke izinto zenza njengokubona kwazo, leyo naleyo iya lapha iya khona. Kungenzeka kanjani ukuba amazwe emhlabeni angashabalali? Kungenzeka kanjani ukuba amazwe emhlabeni angawi? Kungani abantu Bami bengahalalisi? Kungani bengaculi ngenjabulo? Ingabe lokhu kungumsebenzi womuntu? Ingabe ngumsebenzi wezandla zomuntu? Nginikeze umuntu imvelaphi yakhe, ngamnikeza izinto ezenziwe ngezandla, kodwa umuntu akakeneli ngesimo sakhe samanje ucela ukungena embusweni Wami. Kodwa angangena kanjani embusweni Wami kalula kanjalo, ngaphandle kokukhokhela intengo, nokungazimiseli ukunikela ngokuzinikela okungenabumina? Kunokufuna okuthile kumuntu, ngenza izidingo kuye, ukuze umbuso Wami emhlabeni ugcwale inkazimulo. Umuntu ubelokhu eholwa Yimi ukuya enkathini yamanje, ukhona ngalesi simo, futhi uphila phakathi kokuholwa ukukhanya Kwami. Uma bekungenjalo, ubani phakathi kwabantu emhlabeni ongazi amathemba abo? Ubani ongaqonda intando Yami? Ngifaka imihlinzeko Yami ezidingweni zomuntu; ingabe lokhu akuhambelani nemithetho yemvelo?

Izolo niphile phakathi komoya nemvula, namuhla ningene embusweni Wami naba ngabantu bawo, kanti kusasa nizojabulela izibusiso Zami. Ubani oke wacabanga ngezinto ezinjalo? Bungakanani ubunzima nobulukhuni ozobazi empilweni yakho, ingabe niyazi? Ngiyaqhubeka phakathi komoya nemvula, futhi ngichithe iminyaka ngeminyaka phakathi kwabantu, lokho kulandelwa usuku lwanamuhla. Ingabe lezi akuzona izinyathelo zohlelo Lwami lokuphatha? Ubani oke wengeza ohlelweni Lwami? Ubani ongasuka ezinyathelweni zohlelo Lwami? Ubani ongasuka ezinyathelweni zecebo Lami? Ngiphila ezinhliziyweni zamakhulu ezigidigidi zabantu, ngiyiNkosi phakathi kwamakhulu ezigidi zabantu, kanti ngilahlwe futhi ngazondwa amakhulu ezigidi zabantu. Umfanekiso Wami awukho ngempela enhliziyweni yomuntu. Umuntu ubuqonda kalufifi ubuso Bami benkazimulo emazwini Ami, kodwa ngenxa yokuphazamiseka emcabangweni wakhe, akayethembi imizwa yakhe; kukhona nje Mina ongaqondakali enhliziyweni yakhe, kodwa akuhlali lapho isikhathi eside. Ngakho, uthando lwakhe Ngami lunje: uthando lwakhe Ngami luyaguquguquka, sengathi umuntu ngamunye ungithanda ngokwenhliziyo yakhe, sengathi uthando lwakhe lungena luphuma endaweni ngaphansi kokukhanya kwenyanga okunenkungu. Namuhla, kungenxa nje yothando Lwami ukuthi umuntu aphile futhi abe nenhlanhla enhle yokuziphilisa. Uma bekungenjalo, ubani phakathi kwabantu obengeke, ngomphumela womzimba wakhe owohlokayo, ashaywe phansi ukukhanya okubomvu? Umuntu ukakazazi. Uyaziveza ngaphambi Kwami, angiqhoshele lapho ngemva Kwami, kodwa akekho ongalokotha “angiphikise” phambi Kwami. Noma kunjalo, umuntu akayazi incazelo yalokho okuphikisayo engikhuluma ngakho; kunalokho, ulokhu ezama ukungikhohlisa, elokhu eqhubeka eziphakamisa—ngalokhu, ingabe akangiphikisi esidlangalaleni? Ngiyakubekezelela ubuthakathaka bomuntu, kodwa anginaso isihawu nakancane uma kufika ekuphikiseni okwenziwa ngumuntu ngokwakhe. Yize eyazi incazelo yakhona, akazimisele ukwenza ngokuhambisana nale ncazelo bese enza nje ngokuthandwa nguye, engikhohlisa. Ngiyacacisa ngesimilo Sami njalo emazwini Ami ngaso sonke isikhathi, kodwa umuntu akakabuyisani nokunqotshwa—ngaso leso sikhathi, uveza isimilo sakhe. Phakathi kokwahlulela Kwami umuntu uzokholwa ngokuphelele, futhi naphakathi kokujezisa Kwami uzogcina ebe ngumfanekiso Wami futhi abe yisibonakaliso Sami emhlabeni!

Uma kuphuma izwi Lami, amehlo Ami akhipha umlilo, ngibheke umhlaba wonke, ngiqaphele umhlaba jikelele. Bonke abantu bakhuleka Kimi, babhekise amehlo abo Kimi, bekhulekela ukuba ngimise intukuthelo Yami futhi befunga ukuba abasoze baphinde bangihlubuke. Lesi akusona isikhathi esedlule; sekungesamanje. Ubani ongajikisa intando Yami? Ngempela hhayi ngomkhuleko osezinhliziyweni zabantu noma amazwi aphuma emilonyeni yabo. Ubani okwazile ukusinda kuze kube yimanje, uma kungeMina? Ubani osindayo ngaphandle kwamazwi omlomo Wami? Ubani ongaqambi manga ngaphansi kweso Lami eliqaphile? Njengoba ngenza umsebenzi Wami omusha emhlabeni jikelele, ubani oke waphunyuka kuwo? Kungabe izintaba ziyakwazi ukuyigwema ngenxa yobude bazo? Kungabe ukuthi amanzi, ngobukhulu nobubanzi bawo anakho ukuwuphebeza? Ebuhlungwini Bami, angikaze nje ngidedele noma yisiphi isidalwa, ngakho akukaze kube ngisho namunye umuntu, noma isidalwa esahluleka ukubamba izandla Zami. Namuhla igama Lami elingcwele liphakanyisiwe kubantu bonke futhi amazwi okubhikisha ayavela ephikisana Nami kubantu bonke, nezindaba zasendulo ngokuba semhlabeni Kwami zandile kubantu. Angibabekezeleli abantu abehlulela ngegama Lami futhi angikubekezeleli nokuhlukanisa kwabo umzimba Wami, ngibuye futhi ngingavumeli ukuba bangithuke. Ngenxa yokuthi akangazanga ngokugcwele, umuntu uselokhu engiphika futhi engikhohlisa, ehluleka ukubabaza uMoya Wami noma ukwenza amazwi Ami igugu lakhe. Ngesenzo sakhe ngasinye, nangendlela aziphethe ngayo Kimi, ngimunikeza “umklomelo” omfanele umuntu. Manje, abantu bonke basebenzisa amehlo ukubuka nokulinganisa “umklomelo” wabo kanti akekho namunye wabo oke wenza noma yiwuphi umsebenzi wokuzinikela. Abantu abazimisele ukuzinikeza ngokuphelele, kodwa bajabulela izipho ezingatholwa kungastshenziwe. Nakuba uPetru azingcwelisa ngokwakhe phambi Kwami, bekungekhona ukuthola umklomelo wangomuso kodwa bekungenxa yolwazi lwanamuhla. Isintu asikaze sixhumane ngokweqiniso Nami, kodwa isikhathi nesikhathi bake babhekane Nami ngendlela egcizelela ukubukeka kwangaphandle, becabanga ukuthi ngaphandle kokusebenza ngamandla bazokwamukelwa Yimi. Ngibukisise ekujuleni kwenhliziyo yomuntu, ngakho ngithole emagumbini ayo angaphakathi impela “imayini yengcebo enkulu” into leyo ngisho umuntu engakayiqapheli kodwa esengiyithole kabusha. Manje, uma nje sebebone “ubufakazi obuthintekayo” yilapho abantu beyeka khona ukulalisa izinkophe bazehlise, belule izandla bevuma ububi babo. Phakathi kwabantu, kukhona okuningi okusha okungilindile ukuba “ngikusiphule” ukuze kuthokozelwe ngabantu bonke. Ngingemise umsebenzi wami ngenxa yokusilelwa komuntu, ngiyamthena ngokwecebo Lami lasekuqaleni. Umuntu ufana nesihlahla sesithelo: Ngaphandle kokusinquma nokusithena, sizohluleka ukuthela izithelo, ekugcineni kuzoba namagatsha abunile namaqabunga awile, kungekho sithelo esiwela phansi.

Njengoba ngihlobisa ‘igumbi langaphakathi’ lombuso Wami usuku nosuku, akekho oke waziphonsa ‘egumbini Lami lokusebenza’ ukuphazamisa umsebenzi Wami. Bonke abantu benza konke okusemandleni ukusebenzisana Nami, besaba ngokujulile “ukuxoshwa” “nokulahlekelwa izikhundla zabo” baze bafike kwangqingetshe ezimpilweni zabo lapho bengawela khona “ogwadule” lukaSathane. Ngenxa yokwesaba komuntu, ngimduduza nsuku zonke, ngimgqugquzele ukuba nothando nsuku zonke, ngaphezu kwalokho ngamnikeza imiyalelo phakathi nempilo yakhe yansuku zonke. Kusengathi abantu bayizinsana ezisanda kuzalwa bonke; ngaphandle kokuba zinceliswe ubisi zizosuka zonke lapha emhlabeni, zingaphinde zibonwe. Phakathi kokunxusa kwabantu, ngifika emhlabeni wabantu bese, ngaso leso sikhathi, abantu baphile ezweni lokukhanya, elingasavalelwanga phakathi “egumbini” lapho bekhala khona bebhekise imithandazo ezulwini. Uma nje bengibona, abantu baphikelela ukukhononda ngezikhalazo abazigcine ezinhliziyweni zabo, bevule imilomo yabo Kimina becela ukudla ukuba kufakwe kuyona. Kodwa ngemuva kwalokho, uvalo selwehlile sebezibambile, abasaceli lutho Kimi, kodwa balala kuse, noma baphike ubukhona Bami, bazinakela izindaba zabo. “Ekuyekeni” komuntu kuyacaca ukuthi abantu, abanayo “imizwa” basebenzisa “ubulungiswa obungakhethi zinhlangothi” Kimi. Ngakho-ke, ukubona umuntu kulesi simo sakhe esingesihle, ngisuka buthule ngingephinde ngibuye masinya futhi ekunxuseni kwakhe kweqiniso. Engazi njalo, izinkinga zomuntu zikhula nsuku zonke, futhi, phakathi kokusebenza kwakhe, uma nje ethola ngobukhona Bami, uyenqaba “ukuphikiswa” angigxavule ngomphetho wezingubo angifake endlini yakhe njengesivakashi. Kodwa, noma angaze abeke ukudla okuconsisa amathe ukungijabulisa, akakaze angithathe njengomunye wabo, kunalokho ungiphathisa okwesivakashi ukuze athole okuncane okuwusizo okuvela Kimina. Manje, kulesi sikhathi umuntu wethula ngendluzula isimo sakhe sokuzisola phambi Kwami, ethemba ukuthola “isigxivizo” Sami njengomuntu odinga imalimboleko yebhizinisi lakhe, ungibamba ngamandla akhe onke. Kuleso senzo sakhe sobubele nomnyakazo, ngithola amazwibela enhloso yomuntu asheshe aphele: sengathi, ngokombono wakhe, angikwazi ukufunda incazelo efihlwe ebusweni bomuntu noma ngemuva kwamazwi akhe, noma ukubheka ngijule enhliziyweni yomuntu. Manje umuntu uthululela Kimi ngokungethemba, olunye nolunye ulwazi kunoma yikuphi ukuhlangana ake aba nakho, ngaphandle kokwenza iphutha noma ukushiya okunye ngaphandle, emva kwalokho abeke izidingo zakhe Kimina. Ngiyazizonda futhi ngiyazenyanya zonke izenzo zomuntu. Phakathi kwabantu, akekho namunye oke wenza umsebenzi engiwuthandayo, sengathi umuntu udala ukungezwani Nami ngenhloso, nokuvusa ukuthukuthela Kwami: Bonke bamasha beya phambili nasemuva phambi Kwami, benza intando yabo phambi kwamehlo Ami. Akekho namunye phakathi kwesintu ongiphilelayo, ngokunjalo ubukhona besizwe sonke sabantu abunalusizo futhi akusho lutho, umuntu uhlala nje esikhaleni. Noma kunjalo, isintu sisenqaba ukuphaphama, kodwa siyaqhubeka nokungivukela, siqhubeka ngeze laso.

Kuzo zonke izilingo abadlule kuzo, abantu abakaze bangijabulise. Ngenxa yesono sabo esinonya, umuntu akalindi ukunikeza ubufakazi egameni Lami; kunalokho, “ugijimela kwenye indawo” elokhu ebheke ukwesekwa Yimi. Inhliziyo yomuntu ayibuyeli Kimi ngokuphelele, ngakho uSathane umthela ngodoti aze abole ngezilonda umzimba wakhe wembozwe ukungcola. Kodwa umuntu akakaboni ukuthi ubuso bakhe bunyanyeka kanjani: Sonke lesi sikhathi ubedumisa uSathane ngingaboni. Ngalesi sizathu, ngolaka ngimphonsa emgodini ongenamkhawulo umuntu, ngenza njalo ukuze angaze akwazi ukuzikhulula. Noma kunjalo, phakathi kokulila kwakhe komunyu, umuntu usenqaba ukuguqula umqondo wakhe, uzimisele ukungiphikisa kuze kube sekugcineni, ethemba futhi ezimisele ukuvusa ulaka Lwami. Ngalokho akwezile, ngimphathisa okwesoni ayiso ngimnqabela imfudumalo yokugonwa Yimi. Ukusuka ekuqaleni, izingelosi zangisebenzela, zangilalela ngaphandle kokuguqula noma ukumisa izenzo ezithile, kodwa umuntu uselokhu enza okuphikisana nalokho, sengathi akabuyi Kimi, kodwa uzalwe nguSathane. Izingelosi ezindaweni zazo ezahlukene zonke zinginikeza ukuzinikela okukhulu; azidukiswa amandla kaSathane, zigcwalisa kuphela umsebenzi wazo. Zinceliswe zondliwa izingelosi, izihlwele zamadodana Ami nabantu Bami bonke bakhula kahle baqina baba nempilo, akekho phakathi kwabo obuthakathaka nongenamandla. Lesi senzo sami, siyisimangaliso Sami. Njengoba ithala lezinhlamvu zivulelwa emva kwezinye kumisa umbuso Wami, izingelosi, ziya emculweni oshayelwa izinsimbi zomculo zisondela phambi kwenkundla Yami zizonikeza ukuba ngihlole ngoba izinhliziyo zazo zimsulwa azikhonzi zithixo kanti azikunqabi ukuhlola Kwami.

Ekuvunguzeni kweziphepho, amazulu ehla ngokuphazima kweso, ancisha abantu umoya ukuze bangakwazi ukungibiza ngendlela abathanda ngayo. Ngaphandle kokuqaphela, bonke abantu sebewile. Izihlahla ziya phambili nasemuva emoyeni, isikhathi nesikhathi amagatsha ayanqunywa kanti amaqabunga abunile apheshulwa ngumoya. Umhlaba uzizwa ufiphele uchithakele ngokuphazima kweso, abantu bayazinkonkoshela, belungisela inhlekelele yasekwindla ukuthi ishaye imizimba yabo nanoma nini. Izinyoni emagqumeni zindiza la nale, sengathi zikhalela umunyu wazo komunye, emigedeni yasezintabeni, izingonyama ziyabhonga, zithusa abantu ngomsindo, zishubisa umnkantsha zimisa izinwele, njengophawu olubi oluqwashisa abantu ngokuphela kwabo okuseduze. Ngingazimisele ukulinda injabulo Yami yokubachitha, bonke abantu bashaya umthandazo buthule “iNkosi yaMakhosi” isezulwini. Kodwa isiphepho singanqandwa kanjani ngumsindo wamanzi ageleza emthonjeni? Singanqandwa kanjani ngomsindo wokukhuleka nokunxusa kwabantu? Ulaka enhliziyweni lunganqandwa kanjani ngenxa yokwesaba komuntu? Umuntu uya phambili nasemuva emoyeni; ugijima lapha nalaphaya ezifihlela imvula; kanti ngaphansi kolaka Lwami, abantu bayaqhaqhazela bethuthumela, besaba kakhulu ukuthi ngizotshala isandla Sami emizimbeni yabo sengathi ngingumlomo wesibhamu ohlala ukhombe esifubeni somuntu, nokuthi futhi uyisitha Sami, kanti futhi ungumngane Wami. Umuntu akaze athole izinhloso Zami ngempela kuye, akaze aqonde imigomo Yami, kanjalo akaqapheli ukuthi uyangona, engaqapheli futhi uyangiphikisa, kodwa ngaphandle kwenhloso, ulubonile nothando Lwami. Kunzima ukuba umuntu abone ubuso Bami uma ngithukuthele. Ngifihlwe emafwini amnyama entukuthelo Yami, ngime phakathi kwemiklaklabulo, ngaphezu komhlaba wonke ukuthumela umusa Wami ezansi kumuntu. Ngenxa yokuthi umuntu akangazi, angimjezisi ngokuhluleka ukwazi nokuqonda inhloso Yami. Emehlweni abantu ngiveza ulaka Lwami isikhathi nesikhathi, ngikhombisa ukumamatheka Kwami isikhathi nesikhathi, kodwa noma engibona umuntu akaze abone isimo Sami sonke, futhi akakawuzwa umsindo wecilongo onjengoju, ngoba undikindiki futhi akanamizwa. Sengathi umfanekiso Wami usenkumbulweni yomuntu kanti isimo Sami sisemcabangweni wakhe. Nakuba kunjalo, akukaze kube khona noyedwa umuntu oke wangibona, kukho konke ukuziphendukela kwemvelo komuntu, ngoba ubuchopho bomuntu abunamsebenzi. Kukho konke abantu “abangihlinze” ngakho, isayensi yomuntu eyasendulo, ukuze kube yimanje “ukucwaninga kwakhe kwezeSayensi” akuvezanga “miphumela enobufakazi obuqanda ikhanda.” Ngakho, “isihloko somfanekiso Wami” selokhu saba ngesingenalutho kungekho muntu ongasigcwalisa, akekho “ongawisa irekhodi lomhlaba” ngoba ngisho ukuze umuntu akwazi ukugcina indawo yakhe esikhathini samanje kuyinto yokuziduduza okungafuniselwa phakathi kwamashwa amakhulu.

Ukusola Kwami kuza phezu kwabo bonke abantu, kodwa kubuye kuhlale kukude nabo bonke abantu. Yonke impilo yomuntu ngamunye igcwele uthando nenzondo ebhekiswe Kimi, futhi akekho oke wangazi—ngakho Kimi indlela umuntu aziphatha ngayo iyashintshashintsha, futhi ayikwazi ukuba sesimweni esijwayelekile. Selokhu nginakekela ngivikela umuntu kungenxa nje yobuwula bakhe ukuthi angakwazi ukubona zonke izenzo Zami nokuqonda izinhloso Zami ezinentshisekelo. Ngingophambili kuwo wonke amazwe, noPhezulu kunabo bonke abantu; kwenziwa nje ukuthi umuntu akangazi. Iminyaka eminingi ngihlalile nabantu ngayazi impilo abayiphilayo kodwa ubeselokhu engiziba nje engiphathisa okwesidalwa esivela emkhathini. Okulandelayo, ngenxa yomehluko ezimilweni nasolimini, abantu bangiphathisa okwesihambi emgwaqeni. Izingubo Zami kubukeka sengathi ezehlukile kwezabanye, yilokhu okwenza umuntu angabi nokuzethemba ekusondeleni Kimi. Kulapho ngizwa khona incithakalo yempilo phakathi kwabantu, futhi kulapho ngizwa khona ukungahambi ngobulungiswa komhlaba wabantu. Ngihamba phakathi kwabadlulayo ngibabuka bonke ebusweni. Kuba sengathi bahlala esifweni noma ekuguleni okugcwele ubuso babo, okugcwalisa ubuso babo ngosizi nesijeziso esivimbela ukukhululwa kwabo. Umuntu uyazibopha futhi enze sengathi uphansi. Abantu abaningi baveza okungeyikho ngabo, phambi Kwami ukuze ngibancome, abantu abaningi baziveza bedinga ukuhawukelwa phambi Kwami ukuze bathole usizo Lwami. Uma ngingababhekile bonke abantu bayangikhohlisa bangangilaleli. Akulona iqiniso? Ingabe lokhu akulona isu lomuntu lokuziphilisa? Ubani oseke waphila ngaphandle Kwami empilweni yakhe? Ubani oke wangiphakamisa kwabanye? Ubani oseke wabiyelwa ngaphambi koMoya? Ubani oseke wamela ubufakazi bakhe Ngami ngeqiniso phambi kukaSathane? Ubani oseke waba neqiniso “ekwethembekeni” kwakhe Kimi? Ubani oke walahlwa udrako omkhulu obomvu ngenxa Yami. Abantu bashaya inkatho noSathane, futhi manje bakanye naye obhukwini; bangochwepheshe kubuhlongandlebe, bangabaqambi bokuphikisana Nami kanti baneziqu zokungimbandazela. Ngenxa yalokho umuntu adalelwe khona, ucinga la nale emhlabeni, uma ngimqhweba uba ngonganaki ubuhle Bami, aqhubeke abe “nokholo” lokuzethemba yena, engafuni ukuba “ngumthwalo” kwabanye. “Izifiso” zomuntu Zinhle, kodwa azikaze izifiso zomuntu zizuze amamaki aphelele: Ziyabhidlika phambi Kwami ziwe zingenzi msindo.

Usuku nosuku ngiyakhuluma kanti usuku nosuku ngenza nezinto ezintsha futhi. Uma umuntu engavezi onke amandla akhe kuzoba nzima ukuthi ezwe izwi Lami, futhi kuzoba nzima ukubona ubuso Bami. Othandiweyo angalunga ngokwedlulele, futhi inkulumo Yakhe ibe mnene kakhulu, kodwa umuntu akakwazi ukubona ubuso Bakhe obuhle kakhulu nokuzwa izwi lakhe. Kuyo yonke iminyaka akekho noyedwa oke wabuka ubuso kalula Bami. Ngike ngakhuluma noPetru futhi “ngabonakala” kuPawulu, futhi hhayi komunye umuntu—ngaphandle kwabakwa-Israyeli—okuyibona abake babona ubuso Bami ngempela. Namuhla, ngize ngokwami kumuntu ukuzohlala naye. Ngabe lokhu akubukeki kungavamile futhi kuyigugu kuwe? Awufisi ukusebenzisa kahle isikhathi sakho? Ufuna sikwedlule ngale ndlela? Ngabe izimpondo zewashi zingasuke nje zime emqondweni wabantu? Noma kambe isikhathi sibuyele emuva? Umuntu angabuye abe musha futhi? Ngabe impilo eyisibusiso namuhla ingaphinda ibuye futhi? Angimnikezi umuntu “umklomelo” ofanele ngalokho “akuchithile”? Ngiyaphikelela nje ukwenza umsebenzi Wami, ngiqembuke kukho konke, ngingamisi ukuhamba kwesikhathi ngenxa yokuthi umuntu umatasatasa noma ngenxa yomsindo wokukhala kwakhe. Eminyakeni eyizinkulungwane eziningi akekho okwazile ukwehlukanisa amandla Ami futhi akekho okwazile ukuthikameza isu Lami lokuqala. Ngizodlula isikhala, ngiqhube isikhathi, ngingene emnyombeni wecebo Lami eliphelele ngaphezulu naphakathi kwazo zonke izinto. Akukho noyedwa oke wathola ukuphathwa ngokukhethekile Kimi noma wathola “imiklomelo” ezandleni Zami, yize bevula imilomo yabo bekhulekela lezi zinto, noma belula izandla zabo, futhi bekhohlwa yikho konke okunye, befuna lezi zinto Kimi. Akukho noyedwa kulaba bantu oke wenza ukuba ngithinteke, futhi bonke bahlehliselwe emuva yizwi Lami “elinonya”. Abantu abaningi basakholelwa ukuthi “basebasha kakhulu” ngakho balinde Mina ukubakhombisa umusa omkhulu, ukuba ngibazwele okwesibili, bacele ngibavumele ukuba baphume ngemuva. Ngingalixova kanjani isu Lami? Ngingayekisa umhlaba ukuzungeza ngenxa yobusha babantu, ukuze bahlale eminye iminyaka embalwa emhlabeni? Ingqondo yomuntu iphithene, kodwa kubukeka sengathi kukhona izinto ezisilelayo. Okulandelayo, engqondweni yomuntu kuvame ukuvela “izindlela ezinhle” ukuthikameza umsebenzi Wami ngabomu.

Yize ezikhathini eziningi engixolele ngazo umuntu ezonweni zakhe ngamkhombisa umusa okhethekile ngobuthakathaka bakhe, ziningi nezikhathi lapho ngiye ngamuphatha ngendlela efanele ngenxa yokuswela kwakhe ulwazi. Kuyacaca ukuthi umuntu akaze azi ukuthi akubonge kanjani ukulunga Kwami, kangangokuthi aze acwile esiphethweni sakhe: embozwe uthuli, izingubo zakhe zimanikiniki, izinwele zakhe zimboze ikhanda lakhe njengokhula olude, ubuso bakhe bukhungethwe insila, izinyawo zakhe zifakwe ezicathulweni ezimahlikihlikana, zokuzenzela, izandla zakhe zifana nezindlawu zokhozi olufile, zilenga ezinhlangothini zakhe. Uma ngivula amehlo Ami ngibheka kububeka sengathi umuntu uvele waphuma emgodini ongenamkhawulo. Angikwazi ukuyivimba intukuthelo yami: kade ngimbekezelele umuntu manje ngingamvumela kanjani uSathane azenzele ngokuthanda kwakhe embusweni Wami ongcwele? Ngingavumela kanjani umhambuma ukuma udle mahhala endlini Yami? Umuntu ubeselokhu “eqinise” umthetho ngakuye “ewuthambisile” kwabanye, kodwa akaze abe nokuhlonipha Kimi, ngoba nginguNkulunkulu ezulwini ngakho ungiphatha ngokwehlukile futhi akaze angithande nje nakancane. Kubukeka sengathi amehlo omuntu akhaliphile: uma ehlangana Nami nje, ubuso bakhe buyashintsha futhi ufaka izwana ngaphezulu kulo buso bakhe obuqinile obungathintekiyo. Anginiki muntu izijeziso ezifanele ngenxa yokuziphatha kwakhe Kimi, kodwa ngibuka esibhakabhabeni ngale kwemihlaba bese ngiqhuba umsebenzi Wami emhlabeni. Enkumbulweni yomuntu angikaze ngikhombise ukulunga kunoma ubani Wami emhlabeni, kodwa futhi angikaze ngihlukumeze muntu. Ngenxa yokuthi umuntu akangishiyeli “isikhala” enhliziyweni yakhe, uma ngimqaphelisa ngomoya ngihlala kuye, ungikhipha ngendluzula, bese esebenzisa ulimi olubushelelezi nomdudo ukwenza izaba, ethi untula kakhulu futhi akakwazi ukuzinikela enjabulweni Yami. Esakhuluma, ubuso bakhe busibekelwa “ifu elimnyama” kube sengathi inhlekelele izowela kumuntu nganoma yisiphi isikhathi. Kusenjalo usangicela ukuba ngihambe, ngaphandle kokucabanga ngengozi engaba khona. Yize nginganikela kumuntu ngamazwi Ami nokuthokomala kokumgona, ubukeka engenaso isitho sokulalela ngakho akalaleli nakanci izwi Lami, kunalokho uqinisa ikhanda lakhe ebaleka. Ngisuka kumuntu ngiphoxekile, kanti futhi ngithukuthele. Umuntu ngaleso sikhathi unyamalala masinyane phakathi kwesiwombe sesiphepho esikhulu namagagasi anamandla. Masinya ngemva kwalokho ebese ekhala kimi, kodwa manje uzothinta kanjani ukuhamba komoya namagagasi? Kancane kancane umuntu usenyamalala, aze angasatholakali nhlobo.

Eminyakeni engaphambili, ngabheka wonke amazwe ngenhla kwemihlaba. Ngahlela umgidingo omkhulu emhlabeni: ukudalwa komuntu ozofuna inhliziyo Yami, nokwakhiwa kombuso emhlabeni njengasezulwini, ngivumele amandla Ami agcwalise isibhakabhakha nokuhlakanipha Kwami kusabalale emhlabeni wonke jikelele. Namhlanje–ke, ngemuva kweminyaka eyizinkulungwane, ngiyaqhubeka ngecebo Lami, kepha akekho owaziyo ngecebo Lami noma ukuphatha kwami emhlabeni kanti nombuso Wami abawuboni emhlabeni. Yikho umuntu ebambe utalagu bese eza kimi ezama ukungikhohlisa efuna ukukhokha” imvalamlomo” ngezibusiso Zami ezulwini. Ngokulandelayo uvukuza ulaka Lwami bese ngiyamahlulela kodwa khona kunjalo akavuki, kuba sengathi usebenza ngaphansi komhlaba, engazi utho ngokwenzeka phezu komhlaba uma elandela impumelelo yakhe nje kuphela. Kubo bonke abantu angikaboni noyedwa ophila ngaphansi kokukhanya Kwami. Bahlala emhlabeni wobumnyama, babukeka bejwayele ukuhlala phakathi kobumnyama. Uma ukukhanya kuza baya kude nakho kuba sengathi ukukhanya kuthikameza umsebenzi wabo; ngalokho babukeka becasukile, sengathi ukukhanya kubhidlize lonke uxolo lwabo kwabashiya, bengakwazi ukulala kahle. Okulandelayo, umuntu usebenzisa wonke amandla akhe ukuxosha ukukhanya. Ukukhanya nakho kubukeka kungaqapheli bese kuvusa umuntu ebuthongweni bakhe, uma evuka uvala amehlo akhe, agcwale intukuthelo. Ubukeka engeneme Ngami, kodwa enhliziyweni yami ngiyawazi umphumela. Ngikhulisa ukukhanya kancane kancane ngenze ukuthi bonke abantu baphile ekukhanyeni Kwami bese kuthi kungekudala bajwayele ukuhlanganyela nokukhanya, ngaphezu kwalokho bakwazise bonke ukukhanya. Kulesi sikhathi, umbuso Wami ufikile ebantwini, bonke abantu bayasina ngenjabulo bagubha umkhosi, kungazelele umhlaba ugcwale enkulu injabulo neminyaka eyizinkulungwane eziningi yokuthula iqedwe ukufika kokukhanya …

Isikhathi siyedlula, ngokuphazima kweso nje selufikile olwanamuhla. Ngaphansi kokuqondiswa uMoya Wami, bonke abantu bahlala phakathi kokukhanya Kwami, futhi akekho osacabanga ngokwedlule noma onake olwayizolo. Ubani ongakaze aphile osukwini lwanamuhla? Ubani ongazange achithe izinsuku nezinyanga ezimnandi embusweni? Ubani ongakaze aphile ngaphansi kwelanga? Nakuba umbuso wehlele kubantu, akekho oke wezwa ngempela ukufudumala kwawo; umuntu uwubona ngaphandle kuphela, engaqondi isimo sawo. Phakathi nesikhathi sokumiswa koMbuso Wami, ubani ongawuthokozeli? Ingabe amazwe asemhlabeni angasinda ngempela? Ingabe udrako omkhulu obomvu angasinda ngempela, ngobuqili bakhe? Imithetho yokuphatha Kwami yaziswe emhlabeni wonke jikelele, kanti amandla Ami akhankaswa phakathi kwabo bonke abantu futhi aqala ukusebenza emhlabeni wonke; noma kunjalo, abantu abakaze bakwazi lokhu. Uma isimemezelo sokuphatha Kwami sembulelwa umhlaba kungaleso sikhathi nomsebenzi Wami usuzoqedwa emhlabeni. Uma ngibusa ngisebenzisa amandla phakathi kwabantu bonke nanoma ngibonwa njengoNkulunkulu oyedwa ngoKwakhe, umbuso Wami uzokwehlela ngokuphelele emhlabeni. Namuhla, bonke abantu bazoqala kabusha endleleni entsha. Baqale impilo entsha, kodwa akekho oke wayazi ngempela impilo yasemhlabeni efana neyasezulwini. Ingabe uhlala ngempela phakathi kokukhanya Kwami? Ingabe uhlala ngempela emazwini Ami? Ubani ongacabangi ngamathemba akhe? Ubani ongakhathazwa yikusasa lakhe? Ubani ongakhathazeki phakathi kolwandle lwezifo? Obani abangafisi ukuzikhulula? Ingabe zikhona izibusiso zombuso zokushintshiselana ngomsebenzi onzima womuntu emhlabeni? Ingabe zonke izifiso zomuntu zingafezeka njengokufisa kwakhe? Ngike ngethula ubuhle bombuso phambi komuntu, kodwa uvele wawugqolozela nje ngamehlo obugovu kungekho oshisekela ngempela ukungena kuwo. Ngike “ngabikela” umuntu isimo sangempela sasemhlabeni, kodwa azange alalele, futhi azange abhekane namazwi aphume emlonyeni Wami ngenhliziyo yakhe; ngike ngatshela umuntu ngezimo zasezulwini, kodwa wathatha amazwi Ami njengezindaba ezimnandi, wangamukeli ngempela lokho okuchazwa ngumlomo Wami. Namuhla, izigcawu zombuso zedlula phambi kwabantu, kodwa ingabe uke waba khona oke “waya phansi naphezulu” ewufuna? Ngaphandle kokuncenga Kwami, umuntu ngabe akakavuki emaphusheni akhe. Ingabe udonswe kangaka yile mpilo yakhe yasemhlabeni? Ingabe awekho amazinga aphakeme enhliziyweni yakhe?

Labo engibamisele njengabantu Bami bakwazi ukuzinikela Kimi baphile ngokuzwana Nami. Bayigugu Kimi, bayakhazimula ngothando lwabo Kimi embusweni Wami. Phakathi kwabantu banamuhla, obani abafinyelela ezimweni ezinjalo? Ngubani okwaziyo ukufinyelela ezingeni ngokwezidingo Zami? Ingabe izidingo zenza kube nzima kumuntu? Ingabe ngenza ngamabomu ukuthi enze amaphutha? Nginozwelo kubo bonke abantu, ngibaphethe ngendlela ekhethekile. Noma kunjalo, lokhu kumayelana nabantu Bami baseShayina. Akukona ukuthi nginibukela phansi, noma nginibuka sakunisola, kodwa ukuthi ngiyenza futhi ngineqiniso kinina. Abantu bahlangabezana nezimo ezikhinyabezayo kungenakuvinjelwa ezimpilweni zabo noma ngabe kumayelana nemindeni yabo noma umhlaba ngobubanzi. Kodwa ubunzima bakhe obuhlelwe yisandla sakhe? Umuntu akakwazi ukungazi. Unokuqonda okuthize ngokubukeka Kwami kwangaphandle, kodwa akanalo ulwazi ngesimo Sami; akazazi “izithako” zokudla akudlayo. Ubani okwazi ukuqondisisa inhliziyo Yami? Ubani ongakwazi ukuqonda ngeqiniso intando Yami? Uma ngiza emhlabeni, wembozwe ubumnyama kanti umuntu “uhuqa ubuthongo.” Ngihamba zonke izindawo, konke engikubonayo kudatshulilwe kwanikizela akubekezeleki ukukubuka. Kubukeka sengathi umuntu uzimisele nje ukuzijabulela, akanaso isifiso sokulandela “izinto ezivela emhlabeni ongaphandle.” Ngaphandle kokuba abantu bazi, ngihlola umhlaba wonke, kodwa angiboni ndawo lapho kunempilo khona. Kanjalo ngikhazimulisa ukukhanya nokushisa ngibheke umhlaba ukusuka ezulwini lesithathu. Noma ukukhanya kuwela phezu komhlaba nokushisa kusabalale kuwo, ukukhanya nokushisa kuphela okubukeka kuthokozile; akuvusi lutho kumuntu ozitika ngokunethezeka. Ngokubona lokhu, ngivele nginikeze abantu “induku” engiyilungisile. Uma induku iwa, ukukhanya nokushisa kuyahlakazeka kancane kancane umhlaba masinyane uphundleke ube mnyama—ngenxa yobumnyama, umuntu uthatha ithuba lokuqhubeka athokoze. Umuntu unokuqonda okuncane ngokufika kwenduku Yami, kodwa akenzi lutho, uyaqhubeka nokujabulela “izibusiso zakhe emhlabeni.” Okulandelayo, umlomo Wami umemezela ukujeziswa kwabo bonke abantu, nabantu bonke emhlabeni babethelwe esiphambanweni babhekiswe phansi. Uma ukujezisa Kwami kufika, umuntu umangaliswa umsindo wokuwa kwezintaba nomhlaba odabuka phakathi, okumethusayo kumvuse. Ethukile futhi esaba, ufisa ukubaleka, kodwa sekungemuva kwendaba. Uma isijeziso Sami sehliswa, umbuso Wami wehlela emhlabeni, wonke amazwe aphihlizwe abe yizicucu, anyamalale angasabonwa engashiyi lutho ngemuva.

Usuku nosuku, ngibuka umhlaba, usuku nosuku ngenza umsebenzi Wami omusha phakathi kwabantu. Kodwa abantu bonke baba matasatasa nemisebenzi yabo, futhi akekho onaka izinguquko zomsebenzi Wami noma obona isimo sezinto ngale kwazo. Kuba sengathi abantu baphila ezulwini nasemhlabeni omusha abazenzele wona, bengafuni nayinoma ngubani abaphazamise. Babandakanyeka bonke emsebenzini wokuzijabulisa, bayazibabaza uma benza “imisebenzi yokunyakazisa imizimba.” Ingabe ngempela ayikho indawo Yami enhliziyweni yomuntu? Ingabe ngempela ngiyehluleka ukuba uMbusi enhliziyweni yomuntu? Ingabe umoya womuntu umshiyile ngempela? Ubani owake wacabangisisa ngamazwi avela emlonyeni Wami? Ubani owake waqonda isifiso senhliziyo Yami? Ingabe inhliziyo yomuntu ngempela ithathekiswe ezinye izinto? Ziningi izikhathi engike ngakhala ngazo kumuntu, kodwa ukhona oke waba nozwelo? Ukhona oke waphila ebuntwini? Umuntu angaphila enyameni, kodwa akanabo ubuntu. Ingabe wazalelwa ezilwaneni? Noma wazalelwa ezulwini, ugcwele ubunkulunkulu? Ngivezela umuntu izidingo Zami, kodwa kuba sengathi akawaqondi amazwi Ami, kuba sengathi ngiyisilwane okungenakusondelwa kuso futhi angasazi. Sekukaningi ngiphoxwa umuntu, ziningi izikhathi ngithukutheliswa ukusebenza kwakhe okubi, kanti ziningi nezikhathi lapho ngiye ngezwiswa khona ubuhlungu ubuthakathaka bakhe. Kungani ngingakwazi ukuvusa imizwa yomoya enhliziyweni yomuntu? Kungani ngingakwazi ukugqugquzela uthando enhliziyweni yomuntu? Kungani umuntu engazimisele ukungiphatha njengothandiweyo kuye ngokwakhe? Ingabe inhliziyo yomuntu akuyona eyakhe? Ingabe kukhona okunye okuhlala emoyeni wakhe? Kungani umuntu elila engaphezi? Kungani enganamile? Kungani, uma enosizi, eziba ubukhona Bami? Kungenzeka ukuthi ngimhlabile? Ngike ngamshiya ngamabomu?

	Emehlweni Ami, umuntu ungumbusi wazo zonke izinto. Angimnikanga igunya elincane, ngimvumela ukuba aphathe zonke izinto emhlabeni—utshani phezu kwezintaba, izilwane emahlathini kanye nezinhlanzi emanzini. Kodwa kunokuba ajabule ngenxa yalokhu, umuntu uhlushwa yixhala. Impilo yakhe yonke ibe eyokuhlupheka, nokugijima, nenjabulo efakwe ezeni, futhi empilweni yakhe yonke akukho kuqamba nokudala okusha. Akekho ongakwazi ukuzikhipha kule mpilo eyize, akekho oke wathola impilo enenjongo, kanti akekho oke waphila impilo yeqiniso. Noma bonke abantu banamuhla bephila ngaphansi kokukhanya Kwami okukhazimulayo, abazi lutho ngempilo yasezulwini. Uma ngingenasihawu kumuntu futhi ngingamsindisi, kuzosho ukuthi kuyize ukuba khona kwabo bonke abantu, izimpilo zabo emhlabeni azinamsebenzi, futhi bazohamba ngeze, kungekho lutho abangazigqaja ngalo. Abantu benkolo ngayinye, isigaba somphakathi, isizwe, namabandla bonke bayabazi ubuze bomhlaba, bayangifuna bonke futhi balindele nokubuya Kwami—kodwa ngubani onakho ukungazi uma sengifika? Ngenze zonke izinto, ngidale abantu, namuhla ngehlele kubona. Umuntu, noma kunjalo, uphindisela Kimi, abuyisele ngokuziphindisela Kimi. Ingabe umsebenzi engiwenza kumuntu awunanzuzo kuye? Ingabe ngempela angikwazi ukwanelisa umuntu? Kungani umuntu engilahla? Kungani umuntu ebanda futhi engenandaba Nami? Kungani umhlaba wembozwe yizidumbu? Ingabe ngempela lesi yisimo somhlaba engawudalela umuntu? Kungani nginikeze umuntu ingcebo engaka engelinganiswe, kodwa yena anginikeze izandla ezimbili ezingenalutho? Kungani umuntu engangithandi ngempela? Kungani engezi phambi Kwami? Ingabe wonke amazwi Ami abe yize? Ingabe amazwi Ami ashabalalise okokushisa emanzini? Kungani umuntu engafuni ukusebenzisana Nami? Ingabe ngempela ukufika kosuku Lwami yisikhathi sokufa komuntu? Ngingamshabalalisa ngempela umuntu ngesikhathi lapho umbuso Wami umiswa khona? Kungani, kuso sonke isikhathi secebo Lami lokuphatha, kungabanga khona okwazi ukubamba izinhloso Zami? Kungani, kunokulondoloza amazwi aphuma emlonyeni Wami, umuntu engenyanya futhi ewalahla? Angahluleli namunye, kodwa nje ngenza bonke abantu behlise umoya benze umsebenzi wokuzihlola bona ngokwabo.

Jabulani, Nonke Nina Bantu!

Ekukhanyeni Kwami, abantu baphinde babona ukukhanya. Ezwini Lami, abantu bathola izinto abazijabulelayo. Ngivele eMpumalanga, ngisuka eMpumalanga. Lapho inkazimulo Yami ikhazimula, zonke izizwe ziyakhanya, konke kulethwa ekukhanyeni, ayikho into esala ebumnyameni. Embusweni, impilo abantu bakaNkulunkulu abayiphila noNkulunkulu inokujabula okungenakulinganiswa. Amanzi adansa ngokujabula ngempilo yabantu ebusisekile, izintaba zijabula kanye nabantu ngenala Yami. Bonke abantu bayashikashikeka, basebenza kanzima, bakhombisa ukwethembeka embusweni Wami. Embusweni, akusekho ukuvukela, akusekho ukudlubulunda; amazulu nomhlaba kuncike kokunye, umuntu kanye Nami sisondelana ngomuzwa ojulile, ngezinjabulo ezimnandi zokuphila, omunye encike komunye…. Ngalesi sikhathi, ngiqala ukuphila Kwami ezulwini. Ukuphazamisa kukaSathane akusekho, nabantu bangena ekuphumuleni. Kuwo wonke umhlaba, abantu Bami abakhethiwe baphila enkazimulweni Yami, babusiseke ngendlela engenakuqhathaniswa, hhayi njengabantu abaphila phakathi kwabantu, kodwa njengabantu abaphila noNkulunkulu. Sonke isintu esonakaliswe uSathane, futhi siphuze ubumuncu nobumnandi bokuphila kwaze kwaba sekugcineni. Manje, kungenzeka kanjani ukuthi umuntu angajabuli lapho ephila ekukhanyeni Kwami? Kungenzeka kanjani ukuthi umuntu awudedele kalula lo mzuzu omuhle kangaka futhi awuyeke wedlule? Nina Bantu! Culani iculo ezinhliziyweni zenu futhi ningidansele ngenjabulo! Phakamisani izinhliziyo zenu eziqotho nizinikele Kimi! Shayani izigubhu zenu ningidlalele ngentokozo! Ngisabalalisa ukujabula Kwami kuwo wonke umhlaba! Ngembulela abantu ubuso Bami obukhazimulayo! Ngizomemeza ngezwi elikhulu! Ngizonyukela ngaphezu komhlaba! Sengivele ngiyabusa phakathi kwabantu! Ngiyaphakanyiswa abantu! Ngintanta emazulwini aluhlaza ngaphezulu nabantu bahamba kanye Nami. Ngihamba phakathi kwabantu futhi abantu Bami bangizungezile! Izinhliziyo zabantu ziyajabula, amaculo abo azamazamisa umhlaba, aqhekeza izulu eliphezulu! Umhlaba awusamboziwe yinkungu; alusekho udaka, akusekho ukunqwabelana kwendle. Bantu abangcwele bomhlaba! Lapha nginihlola nikhombisa ubuso benu bangempela. Anibona abantu abembozwe ukungcola, kodwa ningabangcwele abahlanzeke njenge-jade, nonke ningabathandiweyo Bami, nonke niyangijabulisa! Zonke izinto ziphila kabusha! Abangcwele bonke sebebuyele ekungikhonzeni ezulwini, bangena ekusingatheni Kwami okufudumele, abasakhali, abasakhathazeki, bayazinikela Kimi, babuyela ekhaya Lami, futhi bazongithanda ngokungenamkhawulo ezweni lakubo! Abalokothi baguquke kuze kube phakade! Luphi usizi! Ziphi izinyembezi! Iphi inyama! Umhlaba uyedlula, kepha amazulu ahleli kuze kube phakade. Ngibonakala kubo bonke abantu, futhi bonke abantu bayangidumisa. Lokhu kuphila, lobu buhle, kusukela endulo kuze kube sekupheleni kwesikhathi, ngeke kuguquke. Lokhu ukuphila kombuso.

Ubani oke wahlala ekhaya Lami? Ubani oke wangimela? Ubani oke wahlupheka ngenxa Yami? Ubani oke wenza isithembiso phambi Kwami? Ubani oke wangilandela kwaze kwaba manje kodwa engakashintshi? Kungani bonke abantu bengenandaba futhi bengenazwelo? Kungani abantu bengishiyile? Kungani abantu bekhathala Yimi? Kungani ingekho imfudumalo emhlabeni wabantu? Ngesikhathi ngiseZiyoni, nganambitha imfudumalo esezulwini, futhi ngesikhathi ngiseZiyoni ngajabulela izibusiso ezisezulwini. Futhi, ngiye ngaphila phakathi kwabantu, ngiye nganambitha ubumuncu emhlabeni wabantu, ngizibonele ngamehlo Ami zonke izimo ezihlukahlukene ezisebantwini. Engaqapheli, umuntu uguquke lapho Nami ngiguquka, futhi kungale ndlela kuphela aye afinyelela osukwini lwanamuhla. Angifuni ukuba umuntu enze noma yini ngenxa Yami, ngingafuni futhi ukuba andise noma yini ngenxa Yami. Engikufunayo nje ukuba avumelane nohlelo Lwami, angilalele futhi angabi yihlazo kimi, futhi angifakazele ngezinga elikhulu. Phakathi kwabantu, kukhona labo abaye bafakaza kahle Ngami futhi badumisa igama Lami, kodwa kungenzeka kanjani ukuba izenzo zabantu, ukuziphatha kwabantu kujabulise inhliziyo Yami? Kungenzeka kanjani ukuba banelise isifiso Sami noma bafeze intando Yami? Izintaba namanzi emhlabeni, izimbali, utshani nezihlahla okusemhlabeni konke kungumsebenzi wezandla Zami, konke kukhona ngenxa yegama Lami. Pho kungani abantu bengakwazi ukufinyelela emazingeni engiwafunayo? Kungenzeka ukuthi lokhu kubangelwa yisimo sabo esiphansi kakhulu? Kungenzeka ukuthi kungenxa yokumphakamisa Kwami? Kungenzeka ukuba nginonya kakhulu kubo? Kungani njalo abantu bekusaba engikufunayo? Namuhla, phakathi kwemibuso eminingi, kungani nilalela izwi Lami kuphela kodwa ningafisi ukubona ubuso Bami? Kungani nibheka amazwi Ami kuphela ngaphandle kokuzama ukuwahlobanisa nomoya Wami? Kungani ningihlukanisa nezulu phezulu nomhlaba phansi? Kungenzeka ukuthi Mina, lapho ngisemhlabeni, angifani nalowo engiwuye uma ngisezulwini? Kungenzeka ukuthi Mina, uma ngisezulwini, angikwazi ukwehlela emhlabeni? Kungenzeka ukuthi Mina, uma ngisemhlabeni, angifanele ukwenyukela ezulwini? Kunjengokungathi Mina, uma ngisemhlabeni, ngiyisidalwa esiphansi, njengokungathi Mina, uma ngisezulwini, ngiyisidalwa esiphakanyisiwe, futhi njengokungathi phakathi kwezulu nomhlaba kukhona ufa olungeqeki. Kodwa emhlabeni wabantu kubonakala sengathi akekho awaziyo ngesiqalo salezi zinto, kodwa sonke lesi sikhathi bebelokhu bephikisana Nami, njengokungathi amazwi Ami anomsindo kuphela kodwa engenamqondo. Bonke abantu bachitha amandla emazwini Ami, benza ucwaningo lwabo ekubukekeni Kwami kwangaphandle, kodwa bonke bayehluleka, abanamphumela abangawukhombisa, kunalokho bashaywa phansi amazwi Ami bangaphinde balinge ukuvuka.

Lapho ngivivinya ukholo lwabantu, akekho noyedwa umuntu onamandla okuveza ubufakazi beqiniso, akekho noyedwa okwaziyo ukunikela ngakho konke anakho; kunalokho umuntu ulokhu ezifihla futhi wenqaba ukuphumela obala, kuba sengathi ngizodwengula inhliziyo yakhe. Ngisho noJobe uqobo lwakhe akakwazanga ukumelana ngeqiniso nokuvivinywa, noma aveze ubumnandi ekuhluphekeni. Bonke abantu baveza kancane umbala oluhlaza okotshani ophuphile phakathi kokufudumala kwasentwasahlobo; abahlali beluhlaza okotshani emoyeni obandayo wobusika. Bezacile futhi bemathanjana abantu, ngeke bakwazi ukufeza izinhloso Zami. Kubo bonke abantu, akekho noyedwa ongaba yisibonelo sabanye, ngoba bayefana futhi abahlukile omunye komunye, futhi kuncane kakhulu okuhlukanisa omunye komunye. Ngenxa yalesi sizathu, ngisho namanje abantu abakakwazi ukuyazi ngokugcwele imisebenzi Yami. Lapho ukusola Kwami sehlela ebantwini, kungaleso sikhathi kuphela lapho abantu, bengazi, bebona imisebenzi Yami, futhi ngaphandle kokwenza utho noma ngiphoqe othile, abantu bazongazi, ngaleyo ndlela babone nemisebenzi Yami. Lolu uhlelo Lwami, oluwuphawu lomsebenzi Wami, futhi yilokho abantu okufanele bakwazi. Embusweni, izinto eziningi ezidaliwe ziqala ukuphinde zisebenze futhi ziphinde zithole amandla azo okuphila. Ngenxa yokuguquka kwezimo zomhlaba, imingcele phakathi kwamazwe nayo iqala ukuguquka. Ngangiphrofethile ngaphambili: Lapho izwe lihlukanisiwe kwelinye, futhi izwe lihlangana nelinye, leso kuyoba yisikhathi sokuba ngiphihlize izizwe zibe yizicucu. Ngalesi sikhathi, ngizovuselela yonke indalo futhi ngihlukanise kabusha imbulunga yonke, ngaleyo ndlela ngenze imbulunga ihleleke, ngenze isimo sayo esidala sibe sisha. Lolu uhlelo Lwami. Le yimisebenzi Yami. Lapho izizwe nabantu bomhlaba wonke bebuyela phambi kwesihlalo Sami sobukhosi, ngizothatha izinto zasezulwini eziningi ngizilethe emhlabeni wabantu, ukuze, ngenxa Yami, ugcwale izinto eziningi ezingenakuqhathaniswa. Uma nje izwe elidala lisekhona, ngizokwehlisela intukuthelo Yami ezizweni zalo, ngenze imbulunga yonke yazi imithetho Yami yokuphatha, futhi ngisole noma ubani oyiphulayo:

Njengoba ngiphendulela ubuso Bami embulungeni ukuba ngikhulume, wonke umuntu uyalizwa izwi Lami, futhi abone yonke imisebenzi engiyenzile embulungeni yonke. Labo abaphikisana nentando Yami, okusho ukuthi, abaphikisana Nami ngokwenza imisebenzi yabantu, bazowela ekusoleni Kwami. Ngizothatha izinkanyezi ezingenakubalwa zamazulu ngizenze kabusha, futhi ngenxa Yami ilanga nenyanga kuzovuselelwa isibhakabhaka ngeke sisaba yilokho ebesiyikho; okuningi okusemhlabeni kuzovuselelwa. Konke kuzophelela ngamazwi Ami. Izizwe eziningi ezisemhlabeni zizohlukaniswa kabusha futhi zithathelwe indawo yisizwe Sami, ukuze izizwe eziphezu komhlaba zishabalale phakade futhi zibe yisizwe esikhonza Mina; zonke izizwe zomhlaba zizobhujiswa, futhi ngeke zisaba khona. Ebantwini abasemhlabeni, bonke labo abangabakasathane bazoqothulwa; bonke abakhonza kuSathane bazofakwa ekujuleni komlilo Wami ovuthayo—okusho ukuthi, ngaphandle kwalabo manje abasendleleni ewumngcingo, bonke abanye bazophenduka umlotha. Lapho ngisola abantu abaningi, labo abasemhlabeni wezinkolo, ngokwamazinga ahlukahlukene, bazobuyela embusweni, benqotshwe yimisebenzi Yami, nabangaphansi kwezinkolo ezithile, ngoba bayobe bekubonile ukuza koNgcwele ephezu kwefu elimhlophe. Bonke abantu beyolandela izinhlobo zabo, futhi bayothola ukusolwa ngokwalokho abakwenzile. Bonke labo abaye bamelana Nami bazoshabalala bonke; futhi labo abazenzo zabo zasemhlabeni bezingahlangani ndawo Nami, ngenxa yendlela abaziphathe kahle ngayo, bazoqhubeka nokuhlala emhlabeni ngaphansi kokubusa kwamadodana Ami nabantu Bami. Ngizozembula ebantwini abaningi nasezizweni eziningi, ngomsindo wezwi Lami emhlabeni wonke ukuze ngimemezele ukuphela komsebenzi Wami omkhulu ukuze bonke abantu babone ngamehlo abo.

Njengoba izwi Lami liba namandla, ngibheke futhi nesimo somhlaba. Ngamazwi Ami, izinto eziningi ezidaliwe zenziwa zintsha. Izulu liyashintsha, nomhlaba uyaguquka. Isintu sivezwa esimweni saso sokuqala, futhi kancane kancane, ngakunye ngakunye ngokohlobo lwakho, abantu bazithola bebuyela esifubeni semindeni yabo bengaqapheli. Ngizojabula kakhulu ngalokhu. Anginakho ukonakala, futhi imisebenzi Yami emikhulu iyaphelela, yonke ngaphandle kokuqaphela, iningi lezinto ezidaliwe liyaguqulwa, zonke ngaphandle kokuqaphela. Lapho ngidala umhlaba, ngibeka zonke izinto ezinomumo ndawonye nezifana nazo. Njengoba ukuphela kohlelo Lwami lokuphatha lusondela, ngizobuyisela indalo esimweni sayo sokuqala, konke ngizokubuyisela endleleni okwakwenziwe ngayo ekuqaleni, ngiguqule konke ngezinga elikhulu, ukuze konke kubuyele esifubeni sohlelo Lwami. Isikhathi sesifikile! Isigaba sokugcina sohlelo Lwami sesizofezeka. Wena mhlaba omdala ongcolile! Ngokuqinisekile uzowela phansi kwamazwi Ami! Ngokuqinisekile uhlelo Lwami luzokwenza ize! Nina zinto eziningi ezidaliwe! Nonke nizothola ukuphila okusha emazwini Ami—nizoba neNkosi engumbusi! Wena mhlaba ohlanzekile nongenasici! Ngokuqinisekile uzosebenza ngenkazimulo Yami! Ntaba YaseZiyoni! Ungabe usathula! Ngibuye ngokunqoba! Phakathi kwendalo, ngihlolisisa wonke umhlaba. Emhlabeni, isintu sesiqale ukuphila okusha, sithole ithemba elisha. Bantu Bami! Kungenzeka kanjani ningaphili ekukhanyeni Kwami? Kungenzeka kanjani ningagxumagxumi ngenjabulo ngaphansi kokuqondisa Kwami? Amazwe amemeza ngenjabulo, amanzi ayachwaza ngokuhleka okumtoti. Israyeli ovusiwe! Kungenzeka kanjani ungaziqhenyi ngokugcotshwa Kwami kusengaphambili? Ngubani okhalile? Ngubani oklabalasile? U-Israyeli wangaphambili akasekho, u-Israyeli wanamuhla uvukile, wama waqonda futhi waphakama, emhlabeni, waphakama ezinhliziyweni zabo bonke abantu. Ngokuqinisekile u-Israyeli wanamuhla uyothola umthombo wokuphila ngabantu Bami! Gibhithe elinenzondo! Ngokuqinisekile awusamelene Nami? Ungazuza kanjani ngomusa Wami futhi uzame ukubalekela kokusola Kwami? Kungani ungephile ngaphakathi kokusola kwami? Bonke labo engibathandayo impela bazophila ingunaphakade, bese bonke labo abamelana nami bazosolwa Yimi impela kuze kube phakade. Ngoba nginguNkulunkulu onomhawu, ngeke ngibayeke kalula abantu ngakho konke abakwenzile. Ngizowuqapha wonke umhlaba, futhi, ngiqhamuka eMpumalanga yomhlaba nokulunga, ubukhosi, ulaka nokusola, ngizozibonakalisa ezihlweleni zabantu!

Ukuziphatha kwabantu akukaze kuyithinte inhliziyo yami, noma ngikubone njengokubalulekile. Umuntu uhlala ebona sengathi ngimphethe ngesandla sensimbi kanti futhi ngihlala ngisebenzisa igunya phezu kwakhe. Kuzo zonke izenzo zomuntu, kuyingcosana okwenzelwa Mina, kuyingcosana okungema kuqonde phambi kwamehlo Ami. Ekugcineni, yonke into ephathelene nomuntu igcine ingasabonakali ibhidlika phambi Kwami, yingaleso sikhathi lapho izenzo zami zibonakala khona, zenza ukuthi bonke abantu ekwahlulekeni kwabo bangazi. Indalo yomuntu ayikaguquki. Okusezinhliziyweni zabo akuhambelani nentando Yami—akukhona engikudingayo. Okuyisinengiso kakhulu kimi yinkani yomuntu nokuphindaphinda iziphambeko zakhe, kodwa yimaphi amandla enza ukuthi abantu bahlale behluleka ukungazi, ukuthi bahlale bekude Nami, bangenzi nhlobo nje okuhambelana nentando Yami phambi Kwami bangiphikise ngingababoni? Ngabe lokhu yikho ukwethembeka kwabo? Ngabe kuwuthando lwabo Kimi? Kungani bengaguquki bazalwe kabusha? Kungani abantu bethanda ukuqhubeka bahlale exhaphozini kunasendaweni engenalo udaka? Kungaba ukuthi ngibaphathe kabi? Kungabe ukuthi ngibadukisile? Kungabe ukuthi ngibaholele esihogweni? Wonke umuntu uzimisele ngokuhlala “esihogweni.” Uma ukukhanya kufika amehlo abo avaleka ngci, kube sengathi yonke into abayigcine kuwo ibuya esihogweni. Nakuba kunjalo, abazi ngalokhu, bathokozela nje “injabulo ephathelene nesihogo.” Babuye bazibambe njengezingcebo ezisezifubeni zabo besaba ukuthi ngizozeba, ngibashiye ngaphandle “komthombo wokuba khona.” Abantu bayangesaba, yingakho beziqhelelanisa Nami bengathandi nokusondela Kimi uma ngiza emhlabeni ngoba abazimisele ukuzifaka engozini kodwa kunalokho bafuna ukugcina impilo yoxolo emndenini ukuze “bajabule emhlabeni.” Kodwa ngeke ngivumele isintu senze esikuthandayo, ngoba into engiyizele lapha yikho kanye ukubhidliza umndeni womuntu. Kusuka emzuzwini wokufika Kwami, uxolo emakhaya abo luzothikamezeka. Ngizochitha zonke izizwe, ngingasayibali imindeni. Ubani ongaphunyula esandleni Sami? Kwenzeka kanjani ukuthi labo abathola izibusiso bangaphunyuka ngenxa yokungazimiseli kwabo? Kwenzeka kanjani ukuthi labo abathola isijeziso bangathola uzwelo ngenxa yokwesaba kwabo? Emazwini Ami onke, abantu bayibonile intando Yami nezenzo Zami, kodwa ubani ongaphunyula kulesi sihibe semicabango yakhe? Ubani ongathola indlela yokuphuma phakathi noma ngaphandle kwamazwi Ami?

Abantu bakuzwile ukufudumala kwami, bangisebenzele ngeqiniso, futhi bengilalela ngeqiniso bangenzela konke naphambi Kwami. Kodwa abantu namuhla abakwazi ukukufeza lokhu; abenzi lutho olunye ngaphandle kokukhala emoyeni wabo sengathi bebiwe yimpungushe elambile, futhi bangibuka nje ngokuphelelwa amandla, bengikhalela becela usizo. Kodwa ukusuka ekuqaleni ukuya ekugcineni, abakwazi ukuzikhipha enkingeni. Ngijeqeza emuva ukuthi abantu kudala bebezenza kanjani izethembiso phambi Kwami, befungela ukuphela komhlaba phambi Kwami, ukukhokhela ukulunga Kwami ngothando lwabo. Bakhale kalusizi phambi Kwami, umsindo wokukhala kwabo ubuphula inhliziyo ungabekezeleki. Ngangivamise ukubaseka ngenxa yentando yabo. Abantu beze phambi kwami izikhathi eziningi ukuzongihlonipha, kanti ukuziphatha kwabo okuhle kuyakhumbuleka. Izikhathi eziningi beza ukuzongithanda ngokholo olungantengezeli, kanti imizwa yabo yeqiniso iyababazeka. Kaningi, babeka izimpilo zabo engcupheni ukungithanda, ukuthanda Mina ngaphezu kwabo, ngokubona ukuba neqiniso kwabo, ngalwamukela uthando lwabo. Kaningi bazinikela phambi Kwami, kungakhathaleki nasekufeni ngenxa Yami, ngasusa ukukhathazeka ebusweni babo ngalinganisa ubuso babo ngokucophelela. Kube nezikhathi ezingebalwe lapho ngabathanda khona njengegugu Kimi, kanti kube nezinye lapho ngabazonda khona njengesitha Sami. Nginjalo-ke Mina—bangeqagele okusengqondweni Yami. Uma abantu bedabukile, ngiyabaduduza, uma bebuthakathaka ngiyabasiza. Uma belahlekile ngibakhombisa indlela. Uma bekhala ngesula izinyembezi zabo. Nakuba kunjalo, Mina uma ngidabukile abanakungiduduza ngezinhliziyo zabo? Uma ngikhathezeke kakhulu, ubani onozwelo ngemizwa Yami. Uma ngidabukile, ubani ongasusa ubuhlungu engibuzwayo? Uma ngidinga omunye, ubani ongazinikela ukusizana Nami? Kwenzeka kanjani ukuthi ukuziphatha kwabo okwedlule Kimi kulahlekile angeke kusabuya? Kungani kube sengathi abasakhumbuli lutho? Kungani kube sengathi abantu bakukhohliwe konke lokhu? Akwenziwa ukuthi abantu bakhohlakaliswe yizitha zabo?

Uma izingelosi zidlala umculo nezinto ezikhahlazwayo zawo zingidumisa, angikwazi ukungabi nozwelo kumuntu. Ngizizwa ngidabuke kakhulu enhliziyweni Yami, futhi kunzima ukususa lobu buhlungu. Ekujabuleni nasekudabukeni Kwami, ukuhlukana nokuhlangana futhi nabantu, angikwazi ukungakhumbuli. Sihlukene ezulwini phezulu nasemhlabeni phansi, asikwazi ukuhlangana njalo. Ubani ongaphunyuka enkumbulweni? Ubani ongayeka ukukhumbula okwedlule. Ubani ongefise ukucabanga ngokuqhubeka kwemizwa emnandi edlule? Ubani ongelindele ukubuya Kwami? Ubani ongafisi ukuhlangana nabantu? Inhliziyo ikhathazeke kakhulu, kanti imimoya yabo ikhathazeke kakhulu. Yize sifana emoyeni yethu, asikwazi ukuhlala sindawonye, kanti angeke sikwazi ukuhlala sibonana. Ngalokho impilo yabo bonke abantu yoniwe kakhulu kanti iyantula ekugcineni komzimba njengoba belokhu be langazelela Mina. Kube sengathi izinto ezilahlwe ezulwini, bekhala bebiza igama Lami emhlabeni, bebhekise amehlo abo Kimi ukusuka emhlabeni—dwa bangaphunyuka kanjani emlonyeni wempungushe ehahayo? Bangazikhulula kanjani ekusatshisweni nasekulingweni yiyo? Abantu bangahlala kanjani bangazinikeli ngenxa yokulalela ilungiselelo lohlelo Lwami? Uma benxusa kakhulu, ngiyabafulathela, angisafuni ukubabona; kodwa ngingahlala kanjani ngingezwa ukukhala kwabantu abanjalo? Ngifuna ukulungisa ukungalungi kwabantu emhlabeni. Ngizozenzela Mina umsebenzi Wami emhlabeni jikelele, nginqabe ukuthi uSathane alimaze abantu Bami futhi, nginqabe ukuthi isitha senze intando yaso. Ngizoba yiNkosi emhlabeni ngimukise isihlalo sami sobukhosi lapho, ngenze ukuthi zonke izitha ziwele phansi zivume amacala azo phambi Kwami. Osizini lwami luxube nentukuthelo, ngizowunqoba umhlaba wonke, ngingashiyi noyedwa, ngenze zonke izitha zingesabe. Ngifuna ukwenza umhlaba ube ngamanxiwa, lapho zonke izitha zizoba khona, ukuvimba ukuthi zingabhebhethekisi inkohlakalo kubantu. Icebo Lami limisiwe, akekho noma ngabe ubani ongaliguqula. Njengoba ngintanta phezu komhlaba ngichachaza, sonke isintu sizokwenziwa kabusha, zonke izinto zizovuselelwa. Angeke besalila, besangikhalela ukuba ngibasize. Inhliziyo Yami izothakasa, abantu bazobuya bejabulile Kimi. Umhlaba jikelele, ukusuka phezulu ukuya phansi uzogobhoza injabulo …

Namuhla emazweni ahlukene, ngenza umsebenzi engangihlose ukuwufeza. Ngiya kubo bonke abantu, ngenza wonke umsebenzi Wami njengoba kuhleliwe, futhi sonke isintu sihlukanisa izizwe ezihlukahlukene ngokwentando Yami. Abantu abaphansi bagqolozele lapho beya khona, njengoba usuku lusondela namacilongo ezingelosi esekhalile. Akuseyikuba nakulibazisa emahoreni nasezinsukwini, zonke izinto zizoqala ukudansa ngenjabulo enkulu. Ubani ongelula usuku Lwami ngokuthanda kwakhe? Kungaba ngowasemhlabeni? Kungaba izinkanyezi esibhakabhakeni noma izingelosi? Uma ngikhuluma izwi ngiqala insindiso yabantu bakwa-Isirayeli, usuku Lwami luyasondela kubo bonke abantu. Wonke umuntu wesaba ukubuya kuka-Israyeli. Uma ebuya, kuzoba usuku Lwami lwenkazimulo, lapho zonke izinto zizoguquka zibe zintsha. Njengoba ukwahlulela okulungile kuzobe kugubuzele wonke umhlaba, bonke bethukile bayesaba, ngoba emhlabeni wabantu ukulunga akwaziwa. Uma ilanga lokulunga livela, iMpumalanga izokhanyisa, ikhanyise umhlaba wonke, kufinyelele kuwonke wonke. Uma umuntu angenza ukulunga Kwami, engesaba ini? Bonke abantu Bami balinde usuku lokubuya Kwami, bezindla ngokuza kosuku Lwami. Balinde ukuba ngivuze bonke abantu nginqume lapho bezophelela khona njengelanga lokulunga. Umbuso wami uyakheka phezu kwamazulu nomhlaba wonke, kanti isihlalo Sami sobukhosi sizuza izinhliziyo zezigidigidi zabantu. Ngokusizwa izingelosi, umsebenzi Wami omkhulu masinyane uzofezeka ngempumelelo. Zonke izixuku zamadodana nabantu Bami, zilinde ngentshisekelo ukubuya Kwami, bezindla ngokuhlangana Kwami nabo, singazophinde sehlukane futhi. Kwenzeka kanjani ukuthi isizwe sonke sombuso Wami singagxumagxumi ngenjabulo ndawonye ngokuba nabo Kwami? Ngabe lokhu ukuhlangana okuyize? Ngiyahlonipheka emehlweni abo bonke, ngimenyezwa emazwini abo bonke. Uma ngibuya, ngaphezu kwalokho, ngizonqoba wonke amabutho esitha. Sifikile isikhathi! Ngifuna ukuqala umsebenzi Wami, Ngifuna ukubusa ngaphezulu kwabantu! Ngiyabuya! Ngiyahamba! Yilokho okulindwe ngabantu bonke, lokho abafisa kwenzeke. Ngiyokwenza ukuthi sonke isintu sibone ukufika kosuku Lwami, bese samukela ngenjabulo ukufika kosuku Lwami!

Uma ngifika ngivela eSiyoni, ngangilindwe yizo zonke izinto, ngathi uma sengibuyela eSiyoni, ngabingelelwa yibo bonke abantu. Njengoba ngafika ngabuya ngahamba, izinyathelo Zami azange zivinjwe yizinto ezaziwubutha Kimi, yingakho ngaqhubeka ngaphandle kwezihibe. Namuhla, uma ngihlangana nazo zonke izidalwa, zonke izinto zingibingelela buthule, zinokwesaba okukhulu bokuthi ngingase ngihambe futhi ngisuse okubesekile. Zonke izinto zilandela ubuholi Bami, kanti zonke zibheka ngalapho kukhombe khona isandla Sami. Amazwi omlomo Wami aphelelise izidalwa eziningi asola amadodana amaningi okungalaleli. Ngalokho, bonke abantu babheka okuhloswe amazwi Ami, balalelisise engikusho ngomlomo Wami, babe nokwesaba uma becabanga ukuphunyukwa yileli thuba. Kungenxa yalesi sizathu ukuthi ngiqhubeke nokukhuluma, ukuze umsebenzi Wami uzokwenzeka ngokushesha nokuthi izimo ezigculisayo zizosheshe zibonakale emhlabeni zilungise izindawo ezichithekileyo emhlabeni. Uma ngibheka phezulu esibhakabhakeni kulapho ngiphinde ngibheke khona esintwini; umhlaba wonke ugcwala impilo, izintuli azibikhona emoyeni, nodaka lusuke lungasekho. Amehlo Ami ayaphinda futhi akhazimule abheke phambili, okwenza ukuthi bonke abantu bangibheke bakhosele Kimi. Kubantu banamuhla—kubandakanya labo abasekhaya Lami—obani abakhosela Kimi ngeqiniso? Ubani onikela ngenhliziyo yakhe ngenani engalihlawula? Ubani owake wahlala ngokuthula ekhaya Lami? Ubani owake wazinikela ngeqiniso phambi Kwami? Uma ngisho engikudinga kumuntu, ushesha avale “inqolobane yakhe encane.” Uma nginikela kumuntu, ushesha avule umlomo wakhe athathe ingcebo Yami isinyenyela, enhliziyweni yakhe uyaqhaqhazela, enokwesaba okujulile kokuthi ngizoziphindisela kuye. Ngalokho-ke umlomo womuntu uvuleke ingxenye futhi uvaleke ingxenye, akakwazi ukuthokozela ngeqiniso ingcebo engimuphe yona. Angimusoli kalula umuntu, kodwa uhlala engibamba ngesandla engicela ukuthi ngibe nomusa kuye; uma umuntu engincenga kulapho ngimupha khona “umusa”, bese ngimnika amazwi anendluzula omlomo Wami, amenza ukuthi abe namahloni, futhi, angakwazi ukuthola “umusa” Wami ngqo, kunalokho enze abanye bamdlulisele wona. Uma esewaqonda wonke amazwi Ami, isiqu somuntu sifane nalokhu okufiswa Yimi, ukukhala kwakhe kuba yimpumelelo, akubi ngeze noma kube yize leze; ngiyakubusisa ukukhala komuntu okuqotho, hhayi okuzenzisayo.

Iminyaka yonke kade ngenza futhi ngikhuluma, kodwa akekho umuntu owake wezwa lawa mazwi engiwakhuluma namuhla, futhi akaze ezwe ubukhosi nokwahlulela Kwami. Yize abanye abantu emhlabeni owedlule bake bezwa izindaba Zami, kodwa akekho owake wathola ubukhulu bengcebo Yami. Noma abantu banamuhla bezwa amazwi aphuma emlonyeni Wami, abazi ukuthi zingakanani izimfihlakalo ezisemlonyeni Wami, bese bethi yisitsha esinenala. Bonke abantu bafisa ukuthola okuthile emlonyeni Wami. Noma kuyimfihlo yombuso, noma imfihlakalo yezulu, noma okwenzeka emhlabeni wakomoya, noma ilapho abantu beya khona, bonke abantu bafisa ukuthola lezo zinto. Ngalokho, uma bengingahlanganisa abantu ndawonye ngibaxoxele “izindaba”, bangasukuma ngokushesha “emibhedeni yabo yokufa” ukuzwa indlela Yami. Kuningi okuntulekayo kumuntu: Akadingi nje kuphela “okwakha umzimba,” kodwa udinga “ukwesekwa ngokwengqondo” “nokondliwa ngokomoya.” Yilokhu okushodayo okuntulekayo kubo bonke abantu; lokhu “ukugula” kwabo bonke abantu. Ngelapha abantu kulesi sifo ukuze kuzoba nomphumela ongcono, ukuze bonke bezobuyela empilweni, nokuthi, ngibonga ikhambi Lami, bezobuyela esimweni esijwayelekile. Ngabe uyamzonda udrako omkhulu obomvu? Ngabe umzonda ngempela udrako omkhulu obomvu? Ngabe umzonda ngokuqinisekileyo ngempela? Kungani ngikubuza kaningi kangaka? Enhliziyweni yakho yimuphi umfanekiso onawo ngodrako omkhulu obomvu? Ngabe ususiwe ngempela? Ngabe awumthathi njengoyihlo? Bonke abantu kumele baqaphele inhloso Yami emibuzweni Yami. Akusikho ukuvusa intukuthelo kubantu, noma ukubhebhethekisa ukuhlubuka kubantu, noma ukuze abantu bezokwazi ukuziphumela, kodwa kungukuvumela bonke abantu bazikhulule emaketangeni kadrako omkhulu obomvu. Kodwa akekho okumele akhathazeke. Konke kuzofezekiswa ngamazwi Ami; akekho umuntu ozoba nesandla, akekho umuntu ozokwenza umsebenzi engizowenza. Ngizosusa umoya womhlaba ngiwuhlanze bese ngiqeda nawokugcina amadimoni emhlabeni. Sengiqalile, sengizoqala isinyathelo Sami sokuqala somsebenzi Wami wokujezisa endaweni ehlala udrako omkhulu obomvu. Ngalokho kuzobonakala ukuthi isijeziso Sami siwele kuwo wonke umhlaba, nokuthi udrako omkhulu obomvu nazo zonke izinhlobo zomoya wobumnyama zizophelelwa amandla okubalekela isijeziso Sami, ngoba ngibheka wonke umhlaba. Uma usuphelile umsebenzi Wami emhlabeni, kulapho, isikhathi sokwahlulela sifika ekupheleni, ngizobe sengimjezisa udrako omkhulu obomvu. Abantu Bami bazobona ukujezisa Kwami okulungileyo kukadrako omkhulu obomvu, bazodumisa ngenxa yokulunga Kwami, baphakamise igama Lami elingcwele ngenxa yokulunga Kwami. Nizobe senenza umsebenzi wenu osemthethweni, futhi nizobe seningidumisa ngokusemthethweni emhlabeni wonke, kuze kube naphakade!

Uma isikhathi sokwahlulela sifika ekugcineni, angeke ngijahe ukuqeda umsebenzi Wami, kodwa ngizowudidiyela nobufakazi besikhathi sokusola, bese lobo bufakazi bubonwa yibo bonke abantu Bami; lokhu kuzothela izithelo ezinkulu. Lobu bufakazi yiyona ndlela engizosola ngayo udrako omkhulu obomvu, ngizokwenza ukuthi abantu Bami bambone ngamehlo abo ukuze bazokwazi kabanzi ngesimo Sami. Isikhathi abantu Bami abangithokozela ngaso yileso lapho udrako omkhulu obomvu esejezisiwe. Ukwenza abantu bakadrako omkhulu obomvu bamvukele bamuhlubuke kuyiqhinga Lami, kanti nendlela engiphelelisa ngayo abantu Bami, futhi yithuba elihle labo bonke abantu Bami lokuthi bakhule empilweni. Uma inyanga ekhazimulayo iphakama, ubusuku obunokuthula buyaphinda bufe olwembiza. Yize noma inyanga iyizicucu, umuntu usuke esemoyeni omuhle, ahlale ngoxolo ngaphansi kwenyezi, encoma ubuhle abubonayo ngaphansi kokukhanya. Umuntu akakwazi ukuchaza imizwa yakhe; kuba sengathi ufisa ukuphonsa imicabango yakhe ibuyele kosekudlulile, sengathi ufisa ukubheka phambili ekusaseni elizayo, sengathi uthokozela isikhathi samanje. Kuvele ukumamatheka ebusweni bakhe, phakathi komoya omnandi kukhona amakha; njengoba kuqala ukushaya komoya ohelezayo, umuntu uyawezwa amakha anothile, kubukeka sengathi liyamdaka, engakwazi ukuzivusa. Lesi yisikhathi engisuke sengifikile ngaso kumuntu, umuntu ezwe iphunga elikhulu elimnandi, bese bonke abantu bephila phakathi kwalo iphunga lelo. Nginoxolo nomuntu, uphila ngokuthula Nami, akasakuhlanekezeli okuphathelene Nami, angisawatheni amaphutha akhe, umuntu akasabukeki ecindezelekile, kanti nokufa akusabethusi bonke abantu. Namuhla, singena sonke nomuntu esikhathini sokujezisa, siyaphambili omunye eceleni komunye. Ngenza umsebenzi Wami, okungukuthi, ngishaya intonga yami phansi phakathi kwabantu bese iwela kulokho okuvukelayo kumuntu. Emehlweni abantu, intonga Yami ibukeka inamandla akhethekile: Iya kulabo abayizitha Zami futhi ayibaxoleli kalula; kubo bonke labo abamelana Nami, intonga yenza umsebenzi wayo wemvelo; bonke labo abasezandleni Zami benza umsebenzi wabo ngokwenhloso Yami yasekuqaleni, futhi abakaze badelele izifiso Zami noma bashintshe ubuqu babo. Ngalokho, kuzobhonga amanzi, kuwe izintaba, imifula emikhulu iyohlukana, abantu bazomelwa izinguquko, ilanga lizofiphala, inyanga ibe mnyama, umuntu aphelelwe izinsuku zokuphila ngoxolo, zizophela izikhathi zokuthula emhlabeni, amazulu angeke aphinde azole, athule, futhi ngeke aphinde abekezele. Zonke izinto zizoba zintsha zibuyele kule ndlela ezaziyiyo ekuqaleni. Wonke amakhaya emhlabeni azobhidlika, zonke izizwe emhlabeni zizovukelana; zobe sezadlula izinsuku zokubuyelana kwendoda nomfazi, umama nendodana ngeke baphinde babonane, ubaba nendodakazi ngeke baphinde bahlangane. Konke lokhu okwakusemhlabeni ngiyokubulala. Angibaniki abantu ithuba lokukhipha imizwa yabo, ngoba Nami anginamizwa, futhi sengiyenyanya ngokwedlulele imizwa yabantu. Kungenxa yemizwa ephakathi kwabantu ukuthi ngibekwe eceleni, ngalokho sengibe “ngomunye” emehlweni abo; kungenxa yemizwa phakathi kwabantu ukuthi bangikhohlwe; kungenxa yemizwa yomuntu eyenza athathe ithuba lokubuyisa “unembeza” wakhe; kungenxa yemizwa yabantu ukuthi umuntu ahlale ekhathazekile ngokujezisa Kwami; kungenxa yemizwa yomuntu ukuthi athi anginalo iqiniso futhi anginabo ubulungisa, bese ethi angiyicabangeli imizwa yomuntu ngendlela engenza ngayo izinto. Nginaso isihlobo emhlabeni? Ubani, njengani, owake wasebenza imini nobusuku, ngaphandle kokucabanga ngokudla noma ukulala, ngenxa yalo lonke uhlelo Lwami lokuphatha? Uqhathaniswa kanjani umuntu noNkulunkulu? Uhambisana kanjani noNkulunkulu? UNkulunkulu, odalayo, angafana kanjani nomuntu, odaliwe? Ngingahlala kanjani ngiphile kanjani nomuntu emhlabeni? Ubani okhathazeka ngenhliziyo Yami? Imithandazo yabantu? Ngake ngavuma ukujoyina umuntu ngahamba naye—yebo, kuze kube manje umuntu uphila ngaphansi kokunakekela nokuvikela Kwami, kodwa luyoke lufile yini usuku lapho umuntu eyozihlukanisa khona nokunakekela Kwami? Yize noma umuntu engakaze azikhathaze ngenhliziyo Yami, ubani ongaqhubeka ahlale emhlabeni ngaphandle kokukhanya? Kungenxa yezibusiso Zami kuphela ezenza ukuthi umuntu aphile kuze kube kunamhuhla?

Ngosuku lapho zonke izinto zavuswa khona, Ngeza phakathi kwabantu, ngachitha izinsuku nobusuku obumnandi nabo. Kulapha kuphela lapho umuntu ezwa kancane ngokufinyeleleka Kwami, futhi njengoba ukuhlangana Kwami nabo sekuvama, ubona okunye kwalokho enginakho nengiyikho—ngalokho, uzuza ulwazi oluthile Ngami. Phakathi kwabo bonke abantu ngiphakamisa ikhanda Lami ngibuke, bese bonke beyangibona. Kodwa uma inhlekelele iwela emhlabeni, basheshe babe nexhala, bese umfanekiso Wami uyashabalala ezinhliziyweni zabo; bathuswa wukufika kwenhlekelele, bangayinaki imiyalo Yami. Ngidlule iminyaka eminingi phakathi kwabantu, kodwa ulokhu engaqapheli, futhi akangazanga. Namuhla ngimtshela lokhu ngomlomo Wami, futhi ngenze ukuba bonke abantu beze Kimi bazothola utho, kodwa bayaqhubeka nokuqhela Kimi, ngakho-ke abangazi. Lapho izinyathelo Zami zihamba kuyo yonke indawo emhlabeni kuze kube semaphethelweni omhlaba, umuntu uzoqala ukuzindla ngaye, bese bonke abantu abeza Kimi bakhothame phambi Kwami bangidumise. Lolu kuzoba usuku lokukhazimuliswa Kwami, usuku lokubuya Kwami, futhi nosuku lokuhamba Kwami. Manje, sengiqale umsebenzi Wami kubo bonke abantu, ngingene ngokusemthethweni, emhlabeni wonke, uma uhlelo Lwami lokuphatha lufika ekugcineni. Ukusuka manje kuyaphambili, noma ubani ongaqapheli angabekwa icala lokuhlomeka phakathi kwesijeziso esingenawo umusa noma ngasiphi isikhathi. Lokhu akukhona ukuthi anginazwelo, kodwa isinyathelo sohlelo lokuphatha Kwami; konke kufanele kuqhubeke ngokwezinyathelo zecebo Lami, futhi akekho umuntu ongakuguqula lokhu. Uma ngiqala umsebenzi Wami ngokusemthethweni, bonke abantu banyakaza njengoba nginyakaza, kangangoba abantu emhlabeni wonke jikelele basebenza ngokuhambelana Nami, “kunenjabulo” emhlabeni jikelele, futhi umuntu ugqugquzelwa Yimi ukuya phambili. Ngaleso sikhathi, udrago omkhulu obomvu ngokwakhe ngimfake esimweni sentukuthelo nokudideka ngokomsebenzi Wami, futhi, ngaphandle kokuthi akazimisele, akakwazi ukulandela izifiso zakhe, okungamnikezi ukuzikhethela ngaphandle kokuthobela ukulawula Kwami. Kuwo wonke amacebo Ami, udrako omkhulu obomvu uyisithiyo Sami, isitha Sami, nesisebenzi Sami; angikaze ngithule “ngezidingo” Zami kuye. Ngakho-ke, isigaba sokugcina somsebenzi Wami wokuthatha isimo somuntu siqedelwe endlini yakhe. Ngale ndlela, udrago omkhulu obomvu uzokwazi ukwenza umsebenzi lowo engizonqoba ngawo ngiphelelise icebo Lami kangcono. Njengoba ngisebenza, zonke izingelosi zizongena empini yokunquma Nami, zinqume ukugcwalisa izifiso Zami esigabeni sokugcina, ukuze abantu emhlabeni bavune phambi Kwami njengoba zenza izingelosi, bangabi nesifiso sokungiphikisa, bangenzi lutho ebahlubukisa Kimi, lokhu yizimpawu zezinguquko zomsebenzi Wami emhlabeni jikelele.

Inhloso nokubaluleka kokufika Kwami kubantu ukusindisa bonke abantu, ukubuyisa bonke abantu endlini Yami, ukuhlanganisa izulu nomhlaba, nokwenza umuntu athumele “izimpawu” phakathi kwezulu nomhlaba, ngoba lokho kungumsebenzi womuntu wemvelo. Ngesikhathi ngidala umuntu, ngangilungisele umuntu zonke izinto, muva, ngavumela umuntu ukuba athole ingcebo ngamnikeza ngokwezidingo Zami. Kanjalo, ngithi kungaphansi kokuhola Kwami ukuthi bonke abantu bafinyelele namuhla. Konke lokhu kuyicebo Lami. Kubo bonke abantu, kukhona inani labantu elingebalwe elingaphansi kokuvikeleka othandweni Lwami, nenani elingebalwe lihlala ngaphansi kwesijeziso senzondo Yami. Yize bonke abantu bethandaza Kimi, kodwa abakakwazi ukuguqula izimo zabo zamanje; uma sebelahle ithemba, bangavumela imvelo kuphela ithathe indawo yayo bayeke ukungangilaleli, ngokuba lokhu yikho konke okungafezwa ngumuntu. Uma kufika esimweni sokuphila komuntu, umuntu kusafanele ukuba athole ukuphila koqobo, akakaboni ukungabi nobulungiswa, ukungajabuli, nezimo ezidabukisayo zasemhlabeni—manje, uma bekungesikho ukufika kwenhlekelele, abantu abaningi bebezoqhubeka babambelele kwiMvelo, futhi bebezoqhubeka bazibandakanye nobumnandi “bempilo”. Ngabe lokhu akukona okwenzeka ngempela emhlabeni? Ngabe lokhu akulona izwi lensindiso lelo engilikhuluma kumuntu? Kungani, phakathi kwabantu, kungakaze kube khona ongithanda ngempela? Kungani abantu bengithanda kuphela ekujezisweni nasezilingweni, kodwa kungekho ongithanda ngaphansi kokuvikela Kwami? Nginikezile ukusola Kwami ezikhathini eziningi esintwini. Bayakubuka, kodwa bangakunaki, futhi abafundi badlinze ngakho manje, ngakho konke okuza kumuntu ukwahlulela okungenamusa. Lokhu yindlela Yami eyodwa yokusebenza, kodwa isalungile ukuguqula umuntu imenze angithande.

Ngiyabusa embusweni, futhi, ngaphezu kwalokho ngibusa emhlabeni wonke jikelele; ngiyiNkosi yoMbuso neNhloko yomhlaba jikelele. Ukusukela manje kuyaphambili, ngizohlanganisa bonke labo abangebona abakhethiweyo bese ngiqala umsebenzi Wami kwabeZizwe, futhi ngizomemezela imithetho Yami yokuphatha emhlabeni jikelele, ukuze ngifinyelele ngempumelelo esinyathelweni esilandelayo somsebenzi Wami. Ngizosebenzisa isijeziso ukusabalalisa umsebenzi Wami phakathi kwabeZizwe, okusho ukuthi, ngizosebenzisa indluzula kubo bonke labo abangabeZizwe. Ngokusobala, lo msebenzi uzokwenziwa ngesikhathi esisodwa nomsebenzi Wami kulabo abakhethiweyo. Ngenkathi abantu Bami bebusa besebenzisa amandla emhlabeni kuzoba nawusuku lapho bonke abantu emhlabeni bezokunqotshwa, futhi, ngaphezu kwalokho kuzoba yisikhathi lapho ngizophumula khona—kulapho kuphela lapho ngizobonakala kubo bonke labo abanqotshiwe. Ngiyabonakala embusweni ongcwele, bese ngizifihla ezweni lokungcola. Bonke labo abanqotshiwe balalela phambi Kwami bazokwazi ukubona ubuso Bami ngamehlo abo, balizwe izwi Lami ngezindlebe zabo. Lesi yisibusiso salabo abazelwe ezinsukwini zokugcina, yisibusiso esihlelwe ngaphambili Yimina, futhi singeguqulwe yinoma ngubani. Namuhla, ngisebenza ngale ndlela ngenzela umsebenzi wekusasa. Yonke imisebenzi Yami ixhumene; kuyo yonke kukhona ubizo nokusabela: Akukaze kwenzeke ukuba noma yisiphi isinyathelo simiswe masinyane, kanti futhi akukaze kwenzeke ukuba noma yisiphi isinyathelo siqhutshwe ngokuzimela singahambisani nesinye. Akunjalo? Ngabe umsebenzi wesikhathi esidlule awusona isisekelo somsebenzi wanamuhla? Ngabe amazwi edlule akuwona andulela amazwi anamuhla? Ngabe izinyathelo ezedlule akuzona isiqalo sezinyathelo zanamuhla? Uma ngivula ngokusemthethweni umqulu kulapho abantu emhlabeni jikelele bajeziswa khona, lapho abantu emhlabeni jikelele bedlula ngaphansi kwezilingo, futhi uvuthondaba lomsebenzi Wami; bonke abantu bahlala emhlabeni ngaphandle kokukhanya, futhi bonke abantu baphila phakathi kwengozi yemiphakathi yabo. Ngamanye amazwi, yimpilo leyo umuntu angazange ayiphile ukusuka esikhathini sendalo kuze kube usuku lwanamuhla, futhi akekho kuso sonke lesi sikhathi oke “wajabulela” le nhlobo yempilo, ngakho ngithi ngenza umsebenzi ongakaze wenziwe ngaphambilini. Lesi yisimo sezindaba ezenzeka ngempela, futhi lokhu kuyincazelo yangaphakathi. Ngenxa yokuba isikhathi Sami siyasondela kubo bonke abantu, ngoba asibonakali sisekude kodwa siphambi kwamehlo omuntu, ubani ongesabe ngalokho? Ubani ongejabule ngalokhu? Idolobhakazi elingcolile laseBhabhiloni lize lagcina lifikile ekubhujisiweni; umuntu usephinde wahlangana nomhlaba omusha sha, futhi izulu nomhlaba sekuguquliwe kwenziwa kusha.

Uma ngiqhamuka ezizweni zonke nakubantu bonke, amafu amhlophe ayahlangana esibhakabhakeni angemboze. Kanjalo, futhi, nezinyoni zomhlaba ziyahlabelela zingidansele ngenjabulo, zigqamisa isimo emhlabeni, zenza ukuthi zonke izinto emhlabeni ziphile, kungabi “njengokwenzika” kodwa kunalokho ziphile phakathi kwesimo sempilo. Uma ngiphakathi kwamafu, umuntu ubona ubuso namehlo Ami lufifi, futhi ngalesi sikhathi uzizwa esabasaba. Esikhathini esedlule, uzwe izindaba zomlando Ngami ezinganekwaneni, ngalokho ingxenye yakhe ikholelwa Kimi kanti futhi enye ingxenye yakhe iyangingabaza. Akangazi ukuthi ngikuphi, nokuthi ubuso Bami bukhulu kanganani—ngabe bubanzi njengolwandle noma abunamkhawulo njengamadlelo aluhlaza? Akekho ozaziyo lezi zinto. Kulapho umuntu ebona ubuso Bami kuphela emafini namuhla lapho umuntu ebona khona ubuMina basenganekwaneni bungokoqobo, ngakho kuba khona ukuvumelana kakhudlwana Nami, lokho kungenxa yezenzo Zami ukuthi ukungikhonza kwakhe kwande kancane. Kodwa umuntu akakangazi, ubona nje ingxenye Yami emafini. Ngemva kwalokho, ngelula izingalo Zami ngizikhombise umuntu. Umuntu uyamangala, abeke izandla zakhe emlonyeni, esaba kakhulu ukuthelwa phansi yisandla Sami, ngakho ufaka inhlonipho encanyana ekungibabazeni. Umuntu ugxilisa amehlo akhe ekunyakazeni Kwami konke, esaba kakhulu ukuthi uzothelwa phansi Yimina uma enganakile—kodwa ukuqashwa ngumuntu akungivimbeli, ngiyaqhubeka ngenze umsebenzi osezandleni Zami. Kusezenzweni zonke engizenzayo lapho umuntu ekhombisa umusa Kimi, bese esondela kancane kancane Kimina ukuhlanganyela Nami. Uma ngembulwa ngokuphelele emntwini, umuntu uzobona ubuso Bami, ukusuka lapho angeke ngisazifihla noma ngizifiphaze kumuntu. Emhlabeni jikelele, ngizovela esidlangalaleni kubo bonke abantu, nabo bonke labo abenyama negazi bazobona zonke izenzo Zami. Bonke labo abangabomoya bazohlala ngoxolo endlini Yami, futhi bazojabulela izibusiso ezinhle kanye Nami. Bonke labo engibakhathalelayo bazosinda ekujezisweni, futhi bazogwema ubuhlungu bomoya nokuhlupheka kwenyama. Ngizovela esidlangalaleni kubo bonke abantu ngibuse ngisebenzise amandla, ukuze ukunuka kwezidumbu kungasabikhona emhlabeni; kunalokho ukugqama kwamakha Ami kuzogcwala wonke umhlaba, ngoba usuku Lwami luyasondela, umuntu uyavuka, yonke into emhlabeni isohlelweni, futhi izinsuku zokusinda komhlaba azisekho, ngoba sengifikile!

Kubantu, ngike ngaqoqa ngamafushane ukungahloniphi kanye nobuntekenteke bomuntu, ngalokho ngabuqonda ubuntekenteke bomuntu ngaphinda ngakwazi ukungalaleli kwakhe. Ngaphambi kokufika Kwami kubantu, ngase ngaziqonda kudala izinjabulo kanye nezinsizi zomuntu—kanti ngenxa yalokhu, ngiyakwazi ukwenza lokho umuntu angakwazi ukukwenza, nokusho lokho umuntu angakwazi ukukusho, futhi ngikwenza kalula. Lokhu akuwona yini umahluko phakathi Kwami nomuntu? Futhi akuwona yini umahluko ocacile lona? Ngabe umsebenzi Wami ungafezeka ngabantu benyama negazi? Ngabe ngingowohlobo olulodwa yini nomuntu odaliwe? Abantu bangithathe njengosezingeni elifanayo nelabo—ngabe lokhu futhi akukhona ukuthi abangazi? Kungani, esikhundleni sokuba ngiphakamele phezulu kubantu, kumele ngizithobe? Kungani umuntu engiphika njalo, kungani umuntu engakwazi ukuphakamisa igama Lami? Kunosizi olukhulu enhliziyweni Yami, kodwa bazokwazi kanjani abantu? Bazobona kanjani? Ukungaphathi lokho okuthintene Nami njengokubaluleke ngokwedlulele ezimpilweni zabo kushiye abantu bemangele futhi bedidekile, kungathi baqeda kugwinya iphilisi lokulala; uma ngibabiza, baqhubeka nokuphupha, ngaleyo ndlela akukho noyedwa oke wazinaka izenzo Zami. Namuhla, iningi labantu lilele ubuthongo obujulile. Kulapho sekuzwakala khona iculo lombuso lapho bevula khona amehlo anobuthongo bezwe usizi oluncane ezinhliziyweni zabo. Lapho induku Yami ishaya kubantu, kuphela baqhubeka ngokunaka kancane kube sengathi isigcino sabo kasinamsebenzi njengesihlabathi solwandle. Nakuba iningi labo linokwazi okuthile, alazi kodwa ukuthi amanyathelo Ami asuka kude kangakanani—ngoba abazami ukuyiqonda inhliziyo Yami, ngakho abakaze bakwazi ukuzikhulula ekuboshweni nguSathane. Ngihamba phezu kwazo zonke izinto, futhi ngihlala kuzo zonke izinto, futhi ngasikhathi sinye, ngimi phakathi nendawo ezinhliziyweni zabo bonke abantu. Ngalesi sizathu, abantu bangibona ngehlukile, bekholwa ukuthi angejwayelekile impela, uma kungenjalo kusho ukuthi angiqondakali—ngaleso sizathu, ukwethembela kwabo Kimi kuyaqina usuku nosuku. Ngike ngahlala emhlabeni wesithathu, ngibuka bonke abantu nezinto emhlabeni nasezulwini. Uma ngilala, abantu bayathula, besaba ngokujulile ukuphazamisa ukuphumula Kwami. Uma ngivuka, bonke bayasombuluka, kube sengathi benza umsebenzi Wami ngoba beqonde wokungijabulisa ngokubonakalayo. Lokhu akuyona isimo somqondo sabantu bomhlaba Ngami? Ngubani kubantu banamuhla obubona njengento eyodwa ubuMina ezulwini nasemhlabeni? Ngubani ongahloniphi ubuMina ezulwini? Futhi ngubani ongabukeli phansi ubuMina emhlabeni? Kungani umuntu njalo nje engihlukanisa phakathi? Kungani umuntu evama ukuba nezimo zomqondo ezimbili ezehlukene Ngami? Ngabe uNkulunkulu osesimweni somuntu emhlabeni akuyena uNkulunkulu okulawula konke okwasezulwini? Ngabe ubuMina ezulwini abubona ubuMina emhlabeni? Kungani abantu bengibona kodwa bangangazi? Kungani kunebanga elikhulu kangaka phakathi kwezulu nomhlaba? Ngabe lezi zinto kazikufanele ukucutshungulwa ngumuntu ngokujulile?

Uma ngenza umsebenzi Wami, nangezikhathi engikhipha ngazo iphimbo Lami, abantu bahlala befisa ukwengeza “isinongo” kulo, kungathi inzwa yabo yokuhogela iphakeme kuneYami, kungathi bakhetha isinongo esinamandla, futhi kungathi kangikunaki ukuthi umuntu udingani, ngakho kumele “ngimhluphe” ukuze “ngengeze” emsebenzini Wami. Angiwehlisi ngamabomu umdlandla kubantu, kodwa ngiyabacela ukuba bazihlanze ngokwesisekelo sokwazi Mina. Ngoba bantula kakhulu, ngiphakamisa ukuthi bachithe amandla engeziwe belungisa ukusilela kwabo ukuze banelise inhliziyo Yami. Bake bangazi abantu emiqondweni yabo, kodwa bengakunakile nhlobo lokho, ngakho ukwazisa kwabo kufana nokuthatha isihlabathi njengegolide. Lapho ngibakhumbuza, bakhetha ukulahla ingxenye, babeka endaweni yakho ingxenye ebithathe izinto zesiliva nezegolide, baqhubeka bejabulela ingxenye esele ezandleni zabo—futhi ngaleso sizathu, bahlala bethobile futhi benesineke phambi Kwami; bengakwazi ukusebenzisana Nami, ngokuthi banemiqondo eminingi. Ngalokho, nginqume ukuthi ngithathe konke umuntu anakho nayikho ngikujikijele kude, ukuze bonke bakwazi ukuhlala bangabe besehlukana Nami. Kungenxa yomsebenzi Wami ukuthi umuntu akayiqondi intando Yami. Abanye bakholwa ukuthi ngizoqeda umsebenzi Wami wesibili bese ngibajikijela esihogweni. Abanye bakholwa ukuthi ngizoqala indlela entsha yokukhuluma, futhi abaningi bayaqhaqhazela ukwesaba: Besaba ngokujulile ukuthi ngizoqeda umsebenzi Wami ngibashiye bengazi ukuthi bazoya kuphi, futhi besaba ngokujulile ukuthi ngizophinda ngibashiye futhi. Abantu bavame ukusebenzisa izinto ezindala ukulinganisa umsebenzi Wami omusha. Ngithe abantu abakaze bayiqonde indlela engisebenza ngayo—bangakwazi ukwenza kahle kulokhu? Ngabe imibono yabantu emidala ayizona izikhali eziphazamisa umsebenzini Wami? Uma ngikhuluma nabantu, bavama ukugwema ukubheka Kwami, benokwesaba okujulile ukuthi amehlo Ami azozinza kubo. Ngalokho, bashonisa phansi amakhanda, sengathi bayakwemukela ukuhlolwa Yimi—futhi ngabe lokhu akubangwa yimibono yabo? Kungani ngizithobile kuze kube namuhla, kodwa akukho noyedwa okubonile lokho? Kumele ngiguqe ngamadolo ngiguqele umuntu? Ngisuke ezulwini ngeza emhlabeni, ngehle ngivela phezulu ngeza endaweni efihlakele, ngaba phakathi kwabantu ngase ngambula konke enginakho nengiyikho kuye. Amazwi Ami amnene aqotho futhi, anesineke nomusa—kodwa ngubani obonile ukuthi ngiyini nginani? Ngabe ngisafihlekile kumuntu? Kungani kulukhuni kangaka Kimi ukuhlangana nomuntu? Kungaba yisizathu sokuthi abantu bamatasa kakhulu emsebenzini wabo? Ngabe kungoba ngibudedengu emsebenzini Wami, manje abantu bafuna ukulandela impumelelo?

Emiqondweni yabantu, uNkulunkulu unguNkulunkulu, akulula ukuxhumana Naye, kanti umuntu ngumuntu, akufanele angabi qotho kalula—nokho izenzo zabantu azinakulethwa phambi Kwami. Ngabe engikufuna kubo kukhulu kakhulu? Ngabe umuntu untekenteke kakhulu? Kungani abantu bebukela kude izindinganiso engizidingayo? Ngabe ayinakufezwa ngumuntu? Izidingo Zami zibalwa “ngokomthethosisekelo” wabantu, ngakho azikaze zibe ngaphezu kwesiqu somuntu—kodwa noma kunjalo, abantu bahlala bengakwazi ukufeza izindinganiso engizidingayo. Ezikhathini ezingebalwe ngishiyiwe phakathi kwabantu, ezikhathini ezingebalwe abantu bangibuke ngamehlo anombhinqo, kwasengathi umzimba Wami wembozwe ngameva futhi awuthandeki kubo, futhi ngalokho abantu bayangenyanya, bakholwa nawukuthi kanginakho ukubaluleka Kimi. Ngale ndlela, ngidudulelwa emuva naphambili ngumuntu. Izikhathi ezingabalwa abantu babuyele emakhaya kanye Nami njengothengwe ngenani eliphansi, futhi izikhathi ezingabalwa bangithengise ngenani eliphakeme, kanti kungenxa yakho lokhu ukuthi ngizithola ngikulesi simo engikuso namhlanje. Kusengathi abantu bangihlanganisela amatulo; abaningi babo basafisa ukungithengisa ukuze bazuze amakhulu ezigidi zamadola Ngami, ngoba umuntu akakaze angithande. Kusengathi sengaba ngumxhumanisi phakathi kwabantu, kungenjalo ngiyisikhali senunzi abalwa ngaso phakathi `kwabo, noma ngiyisivumelwano esisayiniwe phakathi kwabo—ngaleso sizathu, sekukonke, anginakubaluleka nhlobo enhliziyweni yomuntu, ngiyimpahla engabalulekile ekhaya. Nokho angimehluleli nje umuntu ngalokhu; akukho engikwenzayo ngaphandle kokusindisa umuntu, futhi bengihlala nginozwelo kumuntu.

Abantu bakholwa ukuthi ngiyakhululeka uma ngiphonsa abantu esihogweni, kungathi ngenza isivumelwano ngokukhethekile nesihogo, futhi kungathi ngiwumnyango othile othengisa kuphela abantu, kungathi ngizahlukanisele ukukhohlisa abantu futhi ngizokubathengisa ngenani eliphezulu uma nje ngikwaze ukuba nabo ezandleni Zami. Imilomo yabantu ayikusho, kodwa ezinhliziyweni zabo yilokho abakukholwayo. Nakuba bengithanda, bakwenza ngokufihla. Sengikhokhe inani eliphakeme ngasebenzisa izinto eziningi kangaka ngenzela lolu thando lwabo oluncane kangaka? Abantu bangamaqili, kepha Mina njalo ngisohlangothini lokukhohliswa. Kungathi anginabuhlakani kakhulu: Lapho bebona lolu hlangothi lobuthakathaka, baqhubeka nokungikhohlisa. Amazwi aphuma emlonyeni Wami kawaqondile ukubulala abantu noma ukubabheca ngamacala noma kanjani nje—kepha angokoqobo komuntu. Mhlawumbe amanye amazwi Ami “ayedlulela” okuyilapho kuphela lapho “ngincenga” khona ukuxolelwa ngabantu; ngoba “anginalo ikhono” olimini lomuntu, okuningi kwalokho engikushoyo akwanele ukwanelisa izimfuno zabantu. Mhlawumbe amanye amazwi Ami ahlaba izinhliziyo zabantu, ngakho enginokukwenza kuphela “ukuncenga” ukuthi babekezele; ngoba angiyena ungoti ebuhlakanini bomuntu bokuphila futhi angiyinaki indlela engikhuluma ngayo, iningi lamazwi Ami lingavusa amahloni kubantu. Mhlawumbe amanye amazwi Ami athinta izimpande zokugula kwabantu bese ebeka obala isifo sabo, ngakho-ke ngeluleka ngokuthi nithathe eminye yemithi yokwelapha enginilungisele yona, ngokuba anginanhloso yokunilimaza kanti lo muthi awuvezi omunye umphumela omubi. Mhlawumbe amanye amazwi Ami awezwakali “engowoqobo,” kodwa “ngincenga” abantu ukuthi bangashaywa luvalo—angikwazi “ukushesha” uma ngisebenzisa isandla kanye nonyawo, ngakho amazwi Ami asadinga ukufezwa. Ngicela ukuthi abantu “bangibekezelele”. Ngabe la mazwi awusizo kumuntu? Nginethemba lokuthi abantu banokuzuza okuthile kula mazwi, ukuze amazwi Ami angabi yize njalo!

Angikaze ngibe nayo indawo ezinhliziyweni zabantu. Uma ngibafuna ngeqiniso abantu, bavala amehlo bafifiyele bangazinaki izenzo Zami, kungathi konke engikwenzayo kuwumzamo wokubajabulisa, umphumela walapho kube ukuhlaziseka njalo yizenzo Zami. Kungathi anginakho ukuzibheka ubuMina: Ngivama ukuhamba ngihlala ngibukisa phambi komuntu, ngimenza anengeke, ebe “engoqondile nolungileyo.” Kanti ngaphansi kwalezo zimo ezinzima, ngiyabekezela, ngiqhubeke nomsebenzi Wami. Ngakho, ngiyasho ukuthi ngibuzwile ubumnandi obusashukela, ubumuncu, ukubaba kanye nezinongo zalokhu umuntu ahlangabezana nakho, ukuthi ngiza emoyeni futhi ngihambe nemvula, ukuthi ngikuzwile ukunqanyulezwa komndeni, Ngikuzwile ukuphakama kanye nokwehla kwezimo zokuphila, futhi ngibuzwile ubuhlungu bokuhlukana nomzimba. Nokho, ngenkathi ngiza emhlabeni, esikhundleni sokuthi bangamukele Mina ngenxa yobunzima engabuzwa ngenxa yabo, abantu babukele phansi izinhloso Zami “bezithobile”. Bekungenzeka kanjani ukuthi ngingabuzwa ubuhlungu balokhu? Bekungenzeka kanjani ukuthi Ngingabi nokulila? Kungaba ngukuthi ngisenyameni ukuthi konke kube nalesi siphelo? Kungani umuntu engangithandi? Kungani uthando Lwami lukhokhelwe ngenzondo yomuntu? Kungenzeka ukuthi kumele Ngibe nenkathazo ngale ndlela? Abantu babe nezinyembezi zozwelo ngobunzima Bami emhlabeni, base bekhononda ngokubabibikho kobulungiswa ngeshwa Lami. Nakuba kunjalo ngubani owaze inhliziyo Yami ngokweqiniso? Ngubani ngempela ongaqonda imizwa enginayo? Umuntu uye waba nokungithanda okujulile kanye, kanye futhi wangikhumbula emaphusheni akhe—kodwa kungenzeka kanjani ukuthi abantu emhlabeni baqonde intando Yami yasezulwini? Nakuba abantu bake bayiqonda imizwa Yami yokukhathazeka, ngubani owake waba nozwelo ngokuhlushwa Kwami ngihlushelwa Yena ngabe ukucabanga kwabantu emhlabeni kunganyakazisa kuguqule inhliziyo Yami ekhathazekile? Ngabe abantu emhlabeni abakwazi ukungitshela ngobunzima obungachazeki obusezinhliziyweni zabo? Imimoya kanye noMoya kuncikile okunye kokunye, kodwa ngenxa yemikhawulo yenyama, ubuchopho babantu “balahlekelwa ukuzilawula.” Ngake ngabakhumbuza abantu ukuthi beze phambi Kwami—kodwa ukumemeza Kwami kwenza abantu ukuthi esikhundleni sokuthi baphelelise engakucela; bavele babheka esibhakabhakeni, amehlo egcwele izinyembezi, kungathi bebenobunzima obungachazeki, kungathi bekunento emi endleleni yabo. Ngakho, bafumbatha izandla zabo baguqa phansi ngaphansi kwezulu becela Kimi. Ngokuthi nginomusa, Ngiyabehlisela izibusiso abantu, futhi ngokuphazima kweso, isikhathi sokuvezwa Kwami siyafika—kanti noma kunjalo umuntu usikhohlwe kudala isifungo Sami sasezulwini. Ngabe lokhu akukhona ukungalaleli komuntu? Kungani umuntu alokhu aphathwa “yisifo sokukhohlwa”? Ngabe Ngimgwazile na? Ngishayile umzimba wakhe Ngawuwisa na? Ngiyamtshela umuntu ngemizwa enginayo enhliziyweni Yami, nokuthi kungani engivika njalo na? Ekukhumbuleni kwabantu, kusengathi kukhona okubalahlekele akukho lapho bezokuthola khona, kodwa futhi kungathi ukukhumbula kwabo akunembi. Ngakho, abantu bahlala behlushwa ukukhohlwa ezimpilweni zabo, nezinsuku zempilo yomuntu kaziqondile. Noma kunjalo akukho noyedwa onaka lokhu, abantu abenzi lutho ngaphandle kokunyathelana bodwa, ukubulalana bodwa, okuholele namuhla esimeni sokwahluleka esiyinhlekelele, futhi kwenza bonke abangaphansi komkhathi bawela emanzini angcolileyo nayixhaphozi, bengenalo ithuba lokusindiswa.

Ngenkathi ngifika kubo bonke abantu kwaba yisikhathi leso abantu abethembeka ngaso Kimi. Ngaleso sikhathi, udrako omkhulu obomvu waqala ukubeka isandla sakhe esibulalayo kubantu. Ngamukela “isimemo” ngafikisa “incwadi yesimemo” ivela kumuntu ngokufika Kwami “Ngizohlala etafuleni lesidlo” nomuntu. Lapho bengibona, abantu abanginakanga, ngokuthi angizange ngizihlobise ngezingubo eziwubukhazikhazi ngilethe kuphela “ikhadi likamazisi” Wami ukuzohlala etafuleni nomuntu. Kwakungekho kuziphophotha okudulile ebusweni Bami, kungekho sicoco ekhanda Lami, futhi ngizigqokela izicathulo ezakhiwe ekhaya ezinyaweni Zami. Okwabadumaza kakhulu abantu ukuthi umlomo Wami wawungagcotshiwe upende ophambili. Phezu kwalokho, angikhulumanga amazwi athobile, futhi ulimi Lwami alubanga yipeni lombhali ozilungiselele; kunalokho, ngalinye ngalinye emazwini Ami kwahlabeka ingaphakathi lenhliziyo yomuntu, okwanika abantu inkulumo yomlomo Wami “ethandekileyo” kumuntu. Lokhu osekudlulile kwenela ukuthi abantu “bangiphathe ngokukhethekileyo,” futhi ngalokho bangiphatha njengomuntu ophansi wasemakhaya ongawazi umhlaba, futhi ongahlakaniphile. Kanti ngenkathi wonke umuntu ethula “izipho zemali,” abantu abangithathanga njengomuntu ohloniphekile, kodwa beza nje Kimi ngaphandle kwenhlonipho, behudula izinyawo, bephelelwe yisineke. Ngenkathi ngelula isandla Sami, masinyane bamangala, baguqa phansi, bamemeza kakhulu. Baqoqa zonke “izipho Zami zemali.” Ngokuthi inani laliphakeme, bacabanga ukuthi Ngingusozigidi badabula izingubo Zami emzimbeni Wami ngaphandle kwemvume Yami, bangipha ezintsha endaweni yazo—akwangangijabulisa nakho lokho. Ngokuthi ngangingayejwayele impilo elula kanjalo, ngikuzonda ukuphathwa “ngezinga leqophelo lokuqala” engangiphethwe ngayo, ngokuthi ngangingozelwe endlini engcwele, futhi, kungashiwo ukuthi, nangokuthi ngangizalelwe “enhluphekweni,” ngingayejwayele impilo yobukhazikhazi engangilindwe ngayo ngezandla nezinyawo. Ngifisa kuphela ukuthi abantu bebengaqonda imizwa esenhliziyweni Yami, ukuze babekezelele ubunzima obuncane bamukele amaqiniso angakhululi avela emlonyeni Wami. Ngokuthi angikaze ngikwazi ukukhuluma ngamathiyori, noma ngikwazi ukusebenzisa izimfihlo zabantu zokubuthana ukuze ngibazi kangcono, kanye nangokuthi angikwazi ukwenza amazwi Ami afanele indlela yabantu yokukhuluma noma yokucabanga, abantu banginyanyile njalo-njalo, bakholwa ukuthi akungifanele ukusebenzisana nabantu, futhi sengithe nginolimi olubukhali ngivame ukubalimaza abantu. Noma kunjalo angikwazi ukuzikhethela: Ngake “ngayifunda” indlela umuntu acabanga ngayo, ngake ngayilingisa indlela yokuphila yomuntu, futhi ngake ngaya kanye “ekolishi lolimi” ukuyofunda ulimi lomuntu, ukuze ngikwazi ukuqonda indlela abantu abakhuluma ngayo, futhi ngikhulume ngokwamukelekayo kubo—kodwa noma bengilindele imizamo emikhulu, ngavakashela “ongoti” abaningi, konke kwaphelela ezeni. Akukho lutho olobuntu olwake lwaba khona Kimi. Kuyo yonke le minyaka, imizamo Yami ayikaze yenze ngisho omncane umahluko, angikaze ngithole ngisho encane indawo olimini lomuntu. Ngakho amazwi omuntu athi “umsebenzi onzima uyakhokhela” “ayavela” Kimi, umphumela walokho kube ukuthi, la mazwi aphelela emhlabeni. Ngaphandle kokuthi abantu bawaqonde, lokhu okushiwo akwamukelekile kuNkulunkulu osezulwini, okuhlalukisa ukuthi amazwi anjalo kawanamgogodla. Ngakho-ke Ngiyaxolisa kumuntu, kodwa akukho okungenziwa—ngubani ongenze ngaba “yisilima” kangaka? Ngiyehluleka ukufunda ulimi lomuntu, ukuba ngibe nesiphiwo kubo ubuhlakani bempilo, ngihlangane nabantu. Nginalesi siyalo nje kuphela kubantu ukuba babekezele, ukuba behlise ulaka ezinhliziyweni zabo, ukuba bangazilimazi ngenxa Yami. Ngubani owenza ukuthi sisebenzisane? Ngubani owenza ukuthi sihlangane ngalesi sikhathi? Ngubani owenza ukuthi sihlanganyele imibono?

Isimo Sami sikhona kuwo wonke amazwi Ami, kodwa abantu abakwazi ukusiqonda kuwo amazwi Ami. Bahlale bethola iphutha kwengikushoyo—kusiza ngani-ke futhi lokho? Ukuqonda kwabo Ngami kungabenza babe msulwa? Ngabe izinto emhlabeni zingayizuza intando Yami? Bengilokhu ngizama ukufundisa abantu ukuthi akhulunywa kanjani amazwi Ami, kodwa kube sengathi umuntu uvaleke umlomo, akakwazanga nokufunda ukukhuluma amazwi Ami ngendlela engifisa ngayo. Ngamfundisa umlomo nomlomo, kodwa akakaze akwazi ukufunda. Kube semva kwalokhu kuphela lapho ngikwaze ukuthola khona izinto ezintsha: Bangenza kanjani abantu emhlabeni ukuthi bakhulume amazwi asezulwini? Ngabe lokhu akwephuli imithetho yemvelo? Kodwa, ngenxa yomfutho wabantu kanye nokulangazelela kwabo Kimi, Ngiqale enye ingxenye yomsebenzi kumuntu. Angikaze ngihlazise umuntu ngenxa yeziphambeko zakhe, kodwa esikhundleni salokho ngimabele ngokwalokho akudingayo. Kungenxa kuphela yalokhu ukuthi abantu bayathandeka Kimi, futhi ngisebenzisa leli thuba ukuhlanganisa abantu ndawonye futhi, ukuze bathokozele enye ingxenye yokunotha Kwami. Kulesi sikhathi, abantu bacwile enjabulweni, bayahalalisa futhi bayahleka beya le nale emafini asazimbali esibhakabhakeni. Ngivula inhliziyo yomuntu, masinyane umuntu usenamandla amasha, futhi akazimisele ukungicashela nakanye, ngokuthi useye wezwa kancane ukunambitheka kobumnandi boju, futhi uletha yonke imfucuza yakhe ukuzoshintshisa ngayo—okungathi sengingumqoqi kadoti, noma ngiyisiteshi esisebenza ngezinto ezilahlwayo. Ngakho, emva kokubona “izikhangiso” ezithunyelwe, abantu beza Kimi bathathe ingxenye ngokuzimisela, ngoba bebukeka becabanga ukuthi bangathola “ukukhunjuzwa,” ngakho bonke bangithumelela “izincwadi,” ukuthi bangazibandakanya emicimbini engiyihlelileyo. Kulesi sikhathi abesabi ukulahlekelwa, ngoba “imali” yalezi zinto ezenzekayo kayinkulu, futhi ukuze bakwazi ukuzibeka engcupheni yokuzibandakanya. Ukuba bekungekho sikhumbuzo esizuzwa ngokuzibandakanya, abantu bebezoshiya bacele izimali zabo babuyiselwe, bese besebenzela “inzalo” engibakweleta yona. Kungoba izimo zokuphila namhlanje zikhuphukile, zifinyelele “ekugwilikeni okusezingeni eliphezulu” kwaphinda kwafinyelela kuso “isimanjemanje” kwaye kwazuza “abezikhundla eziphakeme kwabempi” ngokwako “kuya nasezindaweni zasemakhaya” ukuyolungiselela umsebenzi, ukuze ukukholwa kwabantu kuphindaphindeke izikhathi eziningi—kanti ngokuthi “umthethosisekelo” uya ngokuba ngcono, bangibheka ngothando, futhi banentshisekelo yokuhlanganyela Nami ukuze ngibethembe.

Uma abantu behlangana naMi, inhliziyo yaMi igcwala injabulo. Masinyane, Ngehlisela izibusiso ezisesandleni saMi kubantu, ukuze abantu baqale ukuba naMi, bangabi yizitha ezingangilaleli kodwa bakwazi ukusebenzisana naMi. Ngakho-ke, Nginenhliziyo enozwelo kumuntu. Emsebenzini waMi, umuntu ubonakala njengelungu lenhlangano esezingeni eliphakeme, ngakho Nginaka kakhulu yena, ngokuthi uwutho emsebenzini waMi. Ngiyenzile indawo yaMi ezinhliziyweni zabantu, ukuze izinhliziyo zabo zikwazi ukubheka kiMi—kodwa bahlala bengazi ukuthi Ngikwenzelani lokhu, bese bengenzi lutho ngaphandle kokulinda. Nakuba ikhona indawo engiyenzile ezinhliziyweni zabantu, abadingi ukuthi ngihlale khona. Esikhundleni salokho, balinda “Ongcwele” ukuthi afike masinyane ezinhliziyweni zabo. Ngenxa yokuthi ubunjalo baMi buphansi kakhulu, angizilingani izidingo zabantu bese ngalokho Ngisuswa yibo. Ngenxa yokuthi abakufunayo “ubuMina” obuphakeme obunamandla—kanti ngenkathi Ngifika, aNgivelanga ngale ndlela kumuntu, ngakho bese belokhu bebuka ebangeni le, belindele lowo osezinhliziyweni zabo. Ngenkathi Ngifika phambi kwabantu, bangiphika phambi kwezixuku. Ngakwazi kuphela ukuma eceleni, Ngamela “isinqumo,” Ngabheka ukubona ukuthi yini abantu abazophetha ngokuyenza kiMi, “umkhiqizo” ongaphelele lona. Angizibuki izibazi zabantu, kodwa Ngibheka ingxenye kubo engenasibazi, ngalokho Nganeliswe. Emehlweni abantu, “Ngiyinkanyezi nje encane” eyehle isuka esibhakabhakeni, Ngingomncinyane ezulwini, nokufika kwaMi emhlabeni namuhla kwesekelwe nguNkulunkulu. Umphumela walokho, ukuthi abantu sebeze baletha izihumusho eziningi zamazwi “ngaMi” “noNkulunkulu,” benokwesaba okujulile ukuhlanganisa uNkulunkulu naMi. Ngenxa yomfanekiso waMi ongavezi lutho oluyisimo sikaNkulunkulu, abantu bonke bakholwa ukuthi Ngiyisisebenzi esingeyona ingxenye yomndeni kaNkulunkulu, bese besho ukuthi akuwona umfanekiso kaNkulunkulu lona. Mhlawumbe bakhona abantu asebembonile uNkulunkulu—kodwa ngenxa yokweswela ulwazi kwaMi emhlabeni, uNkulunkulu akakaze “avele” kiMi. Mhlawumbe “Nginokukholwa” okuncane, ngakho abantu baNgibona Ngingophansi. Abantu bacabanga ukuthi uma umuntu enguNkulunkulu ngempela, uzoba nguchwepheshe wolimi lomuntu, ngokuba uNkulunkulu nguMdali. Kodwa amaqiniso asho ngokunembayo ukuthi akunjalo: akukhona kuphela ukuthi angiyena umpetha wolimi lomuntu, kodwa kukhona izikhathi lapho Ngingakwazi khona “ukuhlinzeka” “iziphambeko” zakhe. Ngalokho, Ngizizwa “Ngilahlwa yicala” kancane, ngoba angenzi njengoba abantu “befuna,” kunalokho Ngivele Ngilungise izinto bese Ngisebenza ngokokuthi “beswele” kanjani. Angiceli lutho olungako kumuntu, kodwa abantu bakholwa ngenye indlela. Ngakho-ke, “ukuzithoba” kwabo kuvela eminyakazweni yonke yabo. Bavame ukwethembeka ngokuhamba phambi kwaMi beNgihola, besaba ngokujulile ukuthi Ngizolahleka, bethukile ukuthi Ngizoduka ehlathini lakudalo ekujuleni kwezintaba. Ngalokho, abantu bangiholile baqhubeka, besaba ngokujulile ukuthi Ngizohamba Ngingene emhumeni. “Nginombono onokwamukela” ngokukholwa kwabantu, ngoba baNgisebenzele ngaphandle kokudla nokulala, kangangoba ukungisebenzela kwabo kwenze ukuthi bangalali ubusuku nemini baze bahluma izinwele ezimhlophe—okwanele ukukhombisa ukuthi ukukholwa kwabo “kufinyelele” emikhathini, kwaphinda “kwadlula” abafundi kanye nabaphrofethi eminyakeni eminingi.

Angishayi izandla ngenjabulo ngenxa yekhono elikhulu labantu, noma kube ukubabuka Ngigodole ngenxa yokuphambuka kwabo. Ngenza nje lokho okusezandleni zaMi, anginiki namunye impatho evelele, kodwa ngenza umsebenzi ngokwesu laMi. Kodwa abantu abayazi intando yaMi bese beqhubeka nokukhulekela izinto kiMi, kungathi ukunotha engikwehlisele kubo akuzanelisi izidingo zabo, kungathi abakufunayo kungaphezu kwengikuhlinzekile. Kodwa eminyakeni yanamuhla, abantu bonke basola ukuthi kukhona “ukufutheka”— ngaleyo ndlela, izandla zabo zigcwele lokho engibaphe khona ukuthi bazithokozise ngakho. Kungenxa yalokhu njengoba bekhathala nje yiMi, ngakho izimpilo zabo zigcwele isiphithiphithi, kanti abakwazi okumele bakudle nokumele bangakudli. Abanye baze bazigodle izinto engibaphe zona ukuba bazithokozise ngazo, bezibukela eduze. Ngenxa yokuthi abantu babe senkathazweni yendlala, kanti akubanga yinto elula kubo ukuthi bethole injabulo yanamuhla, bonke “babonga ngokungapheliyo,” kanti kube khona uguquko endleleni abaziphatha ngayo kiMi. Bahlala bekhala phambi kwaMi; ngokuthi Ngibaphe okuningi kangaka, phambi kwaMi bahlala bethatha isandla saMi benza “imisindo yokubonga.” Ngihamba phezu kwemikhathi, futhi ngenkathi ngihamba ngibuka abantu bomkhathi ngokuphelela kwawo. Oquqabeni lwabantu bomhlaba, akekho noyedwa oseke wawufanela umsebenzi waMi noma othande Mina ngokweqiniso. Ngakho, kulesi sikhathi ngiphefumula ngokukhathazeka, abantu bayahlakazeka masinyane, abasezubuye bahlangane, besaba ngokujulile ukuthi “Ngizobabamba bonke ngenethi eyodwa.” Ngisebenzisa leli thuba ukuza phakathi kwabantu, ukuzokwenza umsebenzi waMi—umsebenzi olinganayo—kulaba bantu abahlakazekileyo, ukukhetha labo abafanelwe umsebenzi engizosebenza nabo. Angifisi “ukuthumba” abantu ekusolweni kwabo, bengezuphunyula. Ngenza nje umsebenzi okumele Ngiwenze. Ngizele ukuzocela umuntu ukuba “asize”; ngoba ukuphatha kwaMi kweswele izenzo zomuntu, okungenzeke ukuthi uqedelwe ngokuphelele umsebenzi waMi, okuvimbela umsebenzi waMi ukuqhubeka ngempumelelo. Ngethemba ukuthi abantu bazimisele ukusebenzisana naMi. Angiceli ukuthi baNgiphekele ukudla okumnandi, noma balungise endaweni ethile efanelekile ukuba ngibeke khona ikhanda, noma bangenzele izingubo ezinhle—anginakho nokuncane ukunaka lezi zinto. Ngenkathi abantu bekwazi ukuqonda intando yaMi, omunye eduze komunye, Ngizokwaneliswa enhliziyweni yaMi.

Ngubani emhlabeni oseke wangamukela ngenhliziyo yaKhe ngubani oseke wangithanda ngenhliziyo yakhe? Uthando lwabantu ludungekile, naMi “angazi” ukuthi kungani uthando lwabo lungenakho ukoma futhi lungadungekile. Ngakho, “kunezimanga” eziningi ezikhona kumuntu. Ezintweni ezidaliwe, umuntu ubonakala “njengonemilingo” futhi “ojulile,” ngakho “uneziqu” ngaphambi kwaMi, kungathi unezinga elilingana nelaMi—kodwa akaboni lutho olumangazayo “ngaleli zinga” lakhe. Kulokhu, akukhona ukuthi angibavumeli abantu ukuthi bame kulesi sikhala bakuthokozele lokhu, kodwa ngokuthi Ngibafisela ukuba babe nesimo sokuhlonipheka, ukuze bangacabangi bazibone bephezulu; kunebanga phakathi kwezulu nomhlaba, uma sivika ukuthi sithi phakathi kukaNkulunkulu nomuntu. Akuve kunebanga elikhulu phakathi kwabo? Emhlabeni, umuntu naMi “sisesikebheni esisodwa,” kanti “sigqugquzela isichotho ndawonye.” Ubunjalo baMi abuvumeli Mina ukuthi Ngizwe ubunzima bomhlaba womuntu, kanti kungenxa yalokhu ukuthi namuhla Ngiwele kulesi simo. Angikaze Ngibe nayo indawo enokuthula ukuhlala kuyo emhlabeni, okuyisizathu esenza abantu bathi, “iNdodana yomuntu ayikaze ibe nendawo yokubeka ikhanda.” Ngalokho, abantu bakhalele Mina futhi izinyembezi zozwelo base bebeka eceleni amarandi ambalwa “emali yokulungisa isimo” benzela Mina. Kungenxa yalokhu kuphela ukuthi Nginendawo yokuphumula; uma bekungeve “kungosizo” lwabantu, ngubani owaziyo ukuthi beNgiyophelelaphi!

Ngenkathi okuyophela ngaso umsebenzi waMi, angeke ngiphinde Ngifune lolu “sizo lwemali” kumuntu; esikhundleni salokho, Ngizokwenza umsebenzi oyifa laMi, bese ngehlisa zonke “izinto zendlu yaMi” kubantu ukuba bazithokozele. Namuhla, wonke umuntu uyalingwa ngokwezahlulelo zaMi. Ngenkathi kufika isandla saMi ngokusemthethweni kumuntu, abantu ngeke besabheka kiMi ngamehlo athakasayo, kodwa bazongiphatha ngenzondo, futhi esikhathini samanje izinhliziyo zabo masinyane zikhishiwe yiMi ukuba zibe yisibonelo. Ngihlolisisa inhliziyo yomuntu ngaphansi “kwemayikhroskophi”—alukho uthando lweqiniso lwaMi lapho. Eminyakeni eminingi, abantu bebengikhohlisa—kuvela ukuthi ihholo labo lesokunxele kanye negumbi labo lesokudla kuqukethe ushevu obekiswe ekiMi, akumangazi, futhi, ukuthi Ngibe nalokhu kuziphatha ngabo. Futhi abakwazi lokhu ngempela, abakwamukeli futhi. Uma Ngikhombisa kubo imiphumela yocwaningo lwaMi, nalapho kabavuki; kungathi, emiqondweni yabo, lezi yizindaba zenkathi edlule, kazifanele ukuphinda zivuswe futhi namuhla. Ngakho, abantu babona “imiphumela yaselabhorathri” engenamehluko. Babuyisa nje iphepha lemininingwane bese bezihambela. Phezu kwalokho, basho izinto ezifana nokuthi, “Lezi zinto kazibalulekile, kazinamphumela ekuphileni komzimba waMi.” Bayahleka kancane ngokwedelela, bese kuba khona ukuchwensa okuncane okuvela emehlweni abo, okungathi kuchaza ukuthi akumele Ngibe msulwa kangaka, ukuthi kumele Ngibe ngonganaki kakhudlwana. Kuba sengathi ukwambula kwaMi izimfihlo zabo zangaphakathi kwephule “umthetho” womuntu, ngakho bakhulisa inzondo yaMi kubo. Yileso sikhathi kuphela lapho Ngibona khona umthombo wenzondo yabo. Lokhu kungoba uma Ngiqaphela, igazi labo liyageleza, kanti emva kokudlula emithanjeni emizimbeni yabo lingena enhliziyweni, bese kuba kulesi sikhathi kuphela lapho Ngiba khona “nokuvundulula” okusha. Bagcwele ukunganaki, abacabangi ngalokho abakuzuzayo nabalahlekelwayo yikho, okwanele ukuveza umoya wabo “wokungabi ngabazicabangela bodwa” ekuzinikeleni kwabo. Abasinaki isimo sempilo yabo, kanye “nokungiphuthumela” Mina. Lokhu ngokunye “kokwethembeka” kwabo, “okungokuncomekayo” futhi kubo, ngakho Ngiyaphinda futhi Ngithumela incwadi “yokubahalalisela”, ukuthi mabenziwe bajabule ngalokhu. Kodwa ngenkathi beyifunda le “ncwadi,” masinyane baba nomuzwa wokuthukuthela, ngokuthi konke lokho abakwenzayo kuyenqatshwa yincwadi yaMi ethulile. Njalo nje Ngiqondisa abantu ngokwenza kwabo, nokho kubukeka kungukuthi bayawenyanya amazwi aMi; ngakho, uma Ngivula umlomo waMi, bavala amehlo ngci babeke izandla ezindlebeni zabo. AbaNgibheki ngokuhlonipha ngenxa yothando lwaMi, kodwa bangizondile okokuphela, ngoba Ngikhumbule iziphambeko zabo, Ngabeka obala zonke izinto abanazo, ngakho kabenzanga inzuzo ebhizinisini labo, nendlela yabo yokuphila ishabalele. Kanjalo, ukuNgizonda kwabo kuphakamile emva kwalokho.

Endlini Yami, kwake kwaba nalabo abalidumisa ngentshiseko igama Lami elingcwele, ababesebenza bengakhathali ukuze inkazimulo Yami emhlabeni igcwale emazulwini. Ngenxa yalokhu, ngangijabule kakhulu, inhliziyo Yami yayigcwele injabulo—kodwa ubani ongasebenza esikhundleni Sami, adele ubuthongo ubusuku nemini? Isinqumo esenziwe umuntu phambi Kwami siyangijabulisa, kodwa ukudlubulunda kwakhe kungivusela intukuthelo, ngakho, ngenxa yokuthi umuntu akasoze anamathela emsebenzini wakhe, luyakhula usizi Lwami ngaye. Kungani abantu behlale behluleka ukuzinikela Kimi? Kungani behlale bezama ukuxoxisana Nami? Ingabe ngiyimenenja yesikhungo sezentengiselwano? Kungani ngikufeza ngenhliziyo yonke lokhu abantu abakufuna Kimi, kodwa engikucela kubantu kuphenduke ize? Kunzeka yini ukuthi lokho kubangelwa ukuthi ngiyantula ezindleleni zokuphatha ibhizinisi, kodwa akunjalo ngomuntu? Kungani abantu behlale bengikhohlisa ngenkulumo emnandi nekhohlisayo? Kungani abantu behlale beza bephethe “izipho,” becela indlela yokubuya? Ingabe yilokhu engikufundise abantu ukuba bakwenze? Kungani abantu benza izinto ezinjalo “ngokushesha nangaphandle kwamaphutha”? Kungani abantu behlale befuna ukungikhohlisa? Lapho ngiphakathi kwabantu, abantu bangibheka njengomuntu odaliwe; lapho ngisezulwini lesithathu, bangibheka njengoSomandla, ophethe umbuso wazo zonke izinto; lapho ngisemazulwini, bangibheka njengoMoya ogcwalisa zonke izinto. Ngamafuphi, ayikho indawo engifanele ezinhliziyweni zabantu. Kufana nokuthi ngiyisimenywa esingamenyiwe, abantu bayangizonda, ngakho lapho ngithatha ithikithi bese ngihlala phansi, bayangixosha, bathi ayikho indawo engingahlala kuyo lapha, bathi ngisendaweni engafanele, ngakho akukho okunye engingakwenza ngaphandle kokubelethwa izinyawo zami. Nginquma ukungaphinde ngixoxe nomuntu, ngoba abantu abawusabalalisi umqondo, uzwela lwabo luncane kakhulu. Ngeke ngiphinde ngidle kanye nabo etafuleni elilodwa, asikho isikhathi engizophinde ngisichithe nabo emhlabeni. Kodwa lapho ngikhuluma, abantu bayamangala, besaba ukuthi ngizohamba, ngakho balokhu “bengigadile.” Ukubona ukuzenzisa kwabo, ngokushesha kungizwisa ubuhlungu futhi kungangidangalisa enhliziyweni Yami. Abantu besaba ukuthi ngizobashiya, ngakho lapho ngihlukana nabo, izwe ngokushesha liyogcwala isililo, futhi ubuso babantu buyogobhoza izinyembezi. Ngesula izinyembezi zabo, ngibaphakamise okokugcina, bangibukisise, amehlo abo akhalela usizo abonakala engicela ukuthi ngingahambi, futhi ngenxa “yobuqotho” babo nginabo. Kodwa ubani ongaqonda ubuhlungu obusenhliziyweni Yami? Ubani obona izinto Zami ezingachazeki? Emehlweni abantu, kufana nokuthi anginayo imizwelo, ngakho besilokhu sivela emindenini emibili. Bangawubona kanjani umuzwa wosizi enhliziyweni Yami? Abantu bafuna kuphela izinjabulo zabo, futhi abanandaba nentando Yami, ngoba kuze kube manje, bebelokhu beyishaya indiva injongo yecebo Lami lokuqondisa, ngakho namuhla basanxusa buthule—futhi lokhu kunanzuzoni?

Lapho ngiphila phakathi kwabantu, ngibamba indawo ethile ezinhliziyweni zabantu; ngoba ngivelile enyameni, abantu baphila enyameni “endala,” bahlale bengiphatha ngenyama. Ngenxa yokuthi abantu banenyama kuphela, akukho okunye engingakunezela, banginike “konke abanakho.” Kodwa abazi lutho, bamane “bazinikele” phambi Kwami. Engikuvunayo kuyizibi ezingenamsebenzi—kodwa abantu abacabangi kanjalo. Lapho ngiqhathanisa “izipho” abazinike izinto Zami, abantu kaningi babona ukuba yigugu Kwami, babubona lapho kuphela ubukhulu Bami obungalinganiseki. Angiziqhenyi ngenxa yokudunyiswa yibo, kodwa ngiyaqhubeka ngivela kubantu, bonke abantu bangase bangazi ngokugcwele. Lapho ngibabonisa sonke isiqu Sami, bangibheka ngamehlo amakhulu, bame phambi Kwami banganyakazi, njengensika kasawoti. Lapho ngibona ukuba yinqaba kwabo, ngivele ngiphele yinsini. Kodwa bayeza bazobuza izinto Kimi, ngibanika izinto ezisesandleni Sami, bazibeke esifubeni sabo, bazazise njengengane esanda kuzalwa, omuzwa wabo kodwa wesikhashana. Lapho ngishintsha indawo abahlala kuyo, ngokushesha “ingane” bayijikijela kolunye uhlangothi bagijime amakhanda abo esezandleni zabo. Emehlweni abantu, ngiwusizo olutholakala noma ngasiphi isikhathi noma indawo, kufana nokuthi nginguweta oza ngokushesha lapho ebizwa. Ngakho, abantu bebehlale “bebheke” Mina, njengokungathi nginamandla angapheli okulwa nomshophi ogadla kungazelelwe, ngakho bahlale bebambe isandla Sami, bangenze “ngizulazule ezweni,” ukuze zonke izinto zibone ukuthi banaye uMbusi, ukuze angabi bikho ongalokotha abakhohlise. Kade ngawabona amaqhinga abantu kuhle “kwempungushe iphanga ubukhulu bengwe,” ngoba bonke “balengise amatshe abo ayigugu,” bafuna ukuzuza ngobuqili. Kade ngabubona ubungozi babo, amacebo ayingozi, kungenxa yalokho kuphela ngingafuni ukulimaza ubuhlobo bethu. Angiyidali inkinga ngento engekho—akukho okuyigugu noma okubalulekile kulokho. Ngimane ngenza umsebenzi ongimele ebusweni bobuthakathaka babantu; uma kungenjalo, ngiyobaphendula umlotha ngibenze bangaphinde babe khona. Kodwa umsebenzi engiwenzayo unencazelo, ngakho angimsoli kalula umuntu. Yilesi isizathu esenza abantu bahlale bekhululiwe enyameni yabo. Abayifezi intando Yami, kodwa bahlale bengikhohlisa phambi kwesihlalo Sami sokwahlulela. Abantu banesibindi kakhulu: Lapho besongelwa yizo zonke “izinto ezibahluphayo”, abathuthumeli nakancane. Uma kukhona amaqiniso, abakwazi ukukhuluma amaqiniso, futhi abenzi lutho kodwa baphikisana Nami ngenkani. Lapho ngibacela ukuthi bakhiphe konke okungcolile, basangibonisa izindla ezimbili ezingenalutho—abanye bangahlala kanjani bangakusebenzisi lokhu “njengesibonelo”? Kungenxa yokuthi ukholo lwabantu lukhulu kakhulu ngezinga lokuthi “bayancomeka.”

Umsebenzi Wami ngiwuqalile endaweni yonke; abantu kuyo yonke indawo basangulukile, wadlulela ezindaweni eziyinhloko, okuwumsebenzi Wami, futhi lapho “ngihamba” phakathi kwabo, bonke baphunyuka ekugqilazweni uSathane, futhi abahlukunyezwa usizi lukaSathane. Ngenxa yokufika kosuku Lwami, abantu bagcwele injabulo, usizi ezinhliziyweni zabo luyanyamalala, amafu endumalo esibhakabhakeni aphenduka umoya mpilo emoyeni antante khona, futhi ngalo mzuzu, ngithokozela injabulo yokuhlangana nomuntu. Izenzo zomuntu zinginika okuthile okungijabulisayo, ngakho angibe ngisaba lusizi. Futhi, ngokuhambisana nokufika kosuku Lwami, izinto zomhlaba ezinempilo zizobuyelwa umongo wokuba khona kwazo, zonke izinto ezisemhlabeni zizophinde ziphile futhi, futhi zithatha Mina ngibe yisisekelo sokuba khona kwazo, ngoba ngibangela ukuba zonke izinto zikhanye ngokuphila, futhi, ngiphinde ngizenze zinyamalale kuthulekile. Ngakho, zonke izinto zilinda umyalo womlomo Wami, futhi ziyajabula ngengikushoyo nengikwenzayo. Phakathi kwazo zonke izinto, njengoPhakeme Kakhulu—kodwa ngiphinde ngihlale phakathi kwabo bonke abantu, futhi ngisebenzisa izenzo zomuntu njengezibonakaliso zokudala Kwami izulu nomhlaba. Lapho abantu bedumisa kakhulu phambi Kwami, ngiyaphakanyiswa phakathi kwazo zonke izinto, ngakho izimbali emhlabeni zimila zibe zinhle kakhulu ngaphansi kwelanga elishisayo, utshani buba luhlaza kakhulu, namafu esibhakabhakeni aba luhlaza cwe. Ngenxa yezwi Lami, abantu bagijima zonke izinkalo; namuhla ubuso babantu embusweni Wami bugcwele injabulo, nokuphila kwabo kuyakhula. Ngisebenza phakathi kwabo bonke abakhethiwe Bami, angivumi umsebenzi Wami wonakaliswe imibono yabantu, ngoba ngiwufeza mathupha umsebenzi Wami. Lapho ngisebenza, amazulu nomhlaba nakho konke okukukho kuyashintsha kwenziwe kabusha, futhi lapho ngiqeda umsebenzi Wami, umuntu uvuselelwa ngokugcwele, akabe esaphila ngosizi ngenxa yalokhu engikucelayo, ngoba umsindo wenjabulo ungazwakala emhlabeni wonke, futhi ngithatha leli thuba ukuze ngibeke phezu komuntu izibusiso engimnika zona. Lapho ngiyiNkosi yombuso, abantu bayangesaba, kodwa lapho ngiyiNkosi phakathi kwabantu, ngiphila phakathi kwabantu, abantu abajabuli Ngami, ngoba imibono yabo Ngami ibuhlungu kakhulu, ngezinga lokuthi ihlanganiswe yaqina, kungaba nzima ukuyisusa. Ngenxa yalokho okuvezwa umuntu, ngenza umsebenzi Wami, ofanele, futhi lapho ngiphakamela esibhakabhakeni ngikhulula intukuthelo Yami, imibono ehlukahlukene abantu abanayo Ngami ngokushesha iyophenduka umlotha. Ngifuna bakhulume imibono yabo eminingi Kimi, kodwa bakhexile, njengokungathi abanalutho, nanjengokungathi bathobekile. Lapho ngiphila khona emibonweni yabantu, yilapho bengithanda khona kakhulu, futhi yilapho ngiphila khona ngaphandle kwemibono yabantu, yilapho bengigwema khona, futhi banemibono eminingi Ngami, ngoba kusukela ngesikhathi ngidala umhlaba kuze kube manje, bengihlale ngiphila ngemibono yabantu. Lapho ngiza phakathi kwabantu namuhla, ngixosha yonke imibono yabantu, ngakho abantu bamane benqabe—kodwa nginezindlela ezinhle engisebenzelana ngazo nemibono yabo. Abantu akufanele badangale noma bakhathazeke; ngizosindisa sonke isintu ngezindlela Zami, ngenze bonke abantu bangithande, ngibavumele bajabulele izibusiso Zami ezulwini.

Ngake ngamema umuntu ukuthi azovakasha endlini yaMi, kodwa wayelokhu eshona le nale ngoba ngilokhu ngimshayela ucingo—kungathi, esikhundleni sokummema njengesivakashi, ngangimbizele ukuzombulala. Ngalokho, indlu Yami yasala ingenamuntu, ngenxa yokuthi umuntu uhlala engixwaya, futhi ubehlala engiqaphile. Lokhu kungishiye ngingenayo indlela yokwenza ingxenye yomsebenzi waMi, okungukuthi, kuze kwabiza ukuthi ngihoxise idili ebengimlungisele lona, ngoba umuntu ubengazimisele ukuthokozela leli dili, ngalokho angizange ngimphoqe. Kodwa umuntu uzithola eshaywa yindlala, bese eza ezongqongqoza emnyango waMi ecela usizo lwaM—lapho ngimbona esesimweni esibi kangaka, ngingahlala kanjani ngingamsindisi? Kanjalo, ngaphinda ngenzela umuntu idili, ukuze alithokozele, kungaleso sikhathi kuphela lapho ezwa khona ukuthi kanti ngithandeka kangaka, bese ngalokho eza ezothembela kiMi. Futhi ngenxa yendlela engimemukela ngayo, kancane kancane uze angithande “ngaphandle kokugodla okuthize,” bese engabe esasola ukuthi ngizomthumela “emhlabeni wokushiswa,” ngoba lokhu akuyona intando yaMi. Ngakho-ke, kungemuva kokubona inhliziyo yaMi kuphela lapho umuntu ethembela khona kiMi. ngeqiniso, okukhombisa ukuthi “uqaphele” kangakanani. Kodwa angimxwayi umuntu ngenxa yenkohliso yakhe, kodwa nginyakaziza izinhliziyo zabantu ngokubagona kwaMi okuthokomele. Akukhona lokhu engikwenzayo njengamanje? Akukhona lokhu okubonakala kubantu enkathini yamanje? Kungani bekwazi ukwenza izinto ezinjena? Kungani benemizwa enjena? Kungaba kungenxa yokuthi bangazi ngokweqiniso? Ngokuba ngempela banothando olungenamkhawulo kiMi? Angiphoqi muntu ukuthi angithande, kodwa ngibanika ithuba lokuzikhethela; kulokhu, angigxambukeli, futhi angibelekeleli ukuthi bazikhethele isimiselo sabo. Abantu babeka izinqumo zabo phambi kwaMi, baziletha phambi kwaMi ukuze ngizihlole, ngithe lapho ngivula isikhwama esiqukethe “izinqumo zomuntu,” ngabona izinto ziyingxubevange. Kodwa izinto eziphakathi “ziyinsanda,” nabantu bangibuka bengihlahlela amehlo, bethukile ukuthi ngizokhipha izinqumo zabo. Kodwa ngenxa yobuthaka bomuntu, angizange ngehlulele zibekwa nje, kunalokho ngavala isikhwama ngaqhubeka nomsebenzi obekumele ngiwenze. Kodwa umuntu akangeni ekuqondiseni kwaMi uma ngiqala umsebenzi waMi, kodwa uyaqhubeka nokuzikhathaza ngokuthi ngabe isinqumo sakhe ngisijabulele na. Sengenze umsebenzi omningi, ngakhuluma amazwi amaningi, kodwa kuze kube manje, umuntu usalokhu engakwazi ukuqonda intando yaMi, kanjalo izenzo zakhe ezididayo zingishiya “ngizulelwa ikhanda.” Kungani elokhu engakwazi ukuqonda intando yaMi, futhi enza izinto ngokugagamela ngendlela afuna ngayo? Ngabe umqondo wakhe uthukile? Kungenzeka yini ukuthi akawaqondi amazwi engiwakhulumayo? Kungani elokhu enza izinto amehlo akhe ethe njo phambili, kodwa engakawazi ukuphendla indlela abe yisibonelo esihle kubantu besikhathi esizayo? Ngabe wayekhona umuntu owabeka isibonelo phambi kukaPetru? Kwakungekhona ukuthiba wayengaphansi kwesiqondiso saMi uPetru yingakho aphila? Kungani abantu banamuhla bengakwazi ukwenza lokhu? Kungani, emva kokuba nesibonelo okumele basilandele, kodwa bengakwazi ukwenelisa intando yaMi? Lokhu kukhombisa ukuthi umuntu usengakakangethembi, okuyinto eholele kulezi zimo ezibuhlungu zanamuhla.

Kuyangijabulisa ukubona izinyonyana zindiza esibhakabhakeni. Yize zingabekanga izinqumo zazo phambi kwaMi, futhi zingenamazwi “ezingawasho” kiMi, zithola intokozo ezweni engilinike zona. Kodwa umuntu akakwazi ukwenza lokhu, nobuso bakhe bugcwele usizi—kungenzeka yini ukuthi ngimukweleta isikweletu esingakhokheki? Kungani ubuso bakhe buhlala bugcwele izinyembezi? Ngijabulela iminduze emila emagqumeni. Izimbali notshani obunaba emathafeni, kodwa iminduze ifaka ukukhazimula enkazimulweni yaMi emhlabeni ngaphambi kokufika kwentwasahlobo–ngabe umuntu angakwazi ukufinyelela kulokhu? Ngabe angafakaza kiMi. emhlabeni ngaphambi kokubuya kwaMi? Ngabe angazinikela ngenxa yegama laMi ezweni likadrako omkhulu obomvu? Kungathi amazwi aMi asatshalaliswa yizidingo engizifuna kumuntu—uyangizonda ngenxa yalezi zidingo; ngoba umzimba wakhe ubuthaka kakhulu, futhi akakwazi qobo ukuthola lokhu engikucelayo, uyawesaba amazwi aMi. Uma ngivula umlomo waMi, ngibona abantu emhlabeni bebaleka beya zinhlangothi zonke, kungathi bazama ukubalekela indlala enkulu. Uma ngemboza ubuso baMi, uma ngiphendula umzimba waMi, abantu bayaethuka, abazi ukuthi benzeni, ngoba basaba ukusuka kwaMi; emicabangweni yabo, usuku engiyohamba ngalo ilona suku okuyokwehla ngalo inhlekelele ezulwini, usuku engiyohamba ngalo ilona suku okuyoqala ngalo isijeziso sabo. Kodwa engikwenzayo kuphambene impela nalokhu okucatshangwa umuntu, angikaze ngenze njengokwemicabango yomuntu, angikaze ngivumele ukuthi imicabango yakhe ihambisane naMi. Isikhathi engenza ngaso izinto kulapho umuntu embuleke ngempela ebekwe obala. Ngamanye amazwi, izenzo zaMi ngeke zilinganiswe ngemicabango yomuntu. Kusukela ngesikhathi sokudala kuze kube namuhla, akekho oseke wathola “izwekazi elisha” ezintweni engizenzayo, akekho oseke waqonda imithetho engenza ngayo izinto, akekho oseke wavula indlela entsha yokuphuma. Kanjalo, namuhla, abantu abakakwazi ukungena endleleni eyiyo—okuyiyona nto abayintulayo ngempela, nokumele bangene kuyo. Kusukela ngesikhathi sokudala kuze kube namuhla, angikaze ngaphambilini ngaiwenze umsebenzi onjena, ngifake nje izingcezu ezintsha emsebenzini waMi ezinsukwini zokugcina. Kodwa ngisho nangaphansi kwalezo zimo ezibonakalayo, abantu abakakwazi ukuqonda intando yaMi—ngabe lokhu akukhona kanye lokhu abakuntulayo?

Emva kokuthi ngingene emsebenzini omusha, nginezidingo ezintsha zomuntu. Kumuntu kube sengathi izidingo zangesikhathi esedlule azizange zibe namthelela, yingakho ezikhohlwa. Yiziphi izindlela ezintsha engisebenza ngazo? Yini engiyifunayo kumuntu? Abantu ngokwabo bayakwazi ukulinganisa ukuthi lokhu abakwenzile ngesikhathi esedlule kwakuhambisana yini nentando yaMi, ukuthi izenzo zabo zazihambisana yini nalokhu engangikufuna kubo. Asikho isidingo sokuthi ngihlole into ngayinye; bayakuqonda ukukhula kwabo, ngakho-ke ezingqondweni zabo, bayazi ukuthi bangenza bafike kuphi, futhi asikho isidingo sokuthi ngibatshele ngokubacacisela. Uma ngikhuluma, hleze, abanye abantu bazokhubeka; ngalokho, sengiyakugwema ukukhuluma le ngxenye yamazwi aMi ukuze ngivimbele ukuthi abantu abe buthaka ngenxa yakho. Ngabe lokhu akuyona inzuzo enkulu ekuphishekeleni komuntu? Ngabe akuyona inzuzo enkulu enqubekeleni phambili yomuntu? Ubani ongafisi ukukhohlwa ngesikhathi esadlula, aqhubekele phambili? Ngenxa “yokungacabangi” kwaMi, angazi noma abantu bayaqonda ukuthi izindlela engikhuluma ngazo sezingene endaweni entsha. Phezu kwalokho, ngenxa yokuthi umsebenzi waMi “umatasa” kakhulu, angikasitholi isikhathi sokubuza ukuthi ngabe abantu bayasiqonda isimo sephimbo engikhuluma ngalo. Ngalokho, ngicela ukuthi abantu bangiqonde kakhudlwana. Ngenxa yokuthi umsebenzi waMi “umatasa”, kakhulu, angikwazi ukuvakashela izizinda zomsebenzi waMi ngokwaMi ukuqondisa abantu, ngakho-ke “ngibaqonda kancane”. Kafushane, nakuphi okunye, manje sengiqale ukuhola umuntu ukuze angene ngokusemthethweni esiqalweni esisha, nasendleleni entsha. Kuwo wonke amazwi aMi, abantu babonile ukuthi kukhona ukuhlekisa, amancoko, futhi kukhona iphimbo eliphezulu lokubhinqa kulokhu engikushoyo. Ngalokho, ukuzwana phakathi komuntu Nami kuphazamisekile ngokungazi, okwenza ukuthi kube nefu elemboze ubuso babantu. Kodwa-ke, lokhu akungithiyi, kodwa ngiyaqhubeka nomsebenzi waMi, ngoba konke lokhu engikushoyo nengikwenzayo kuyingxenye edingekayo yohlelo lwaMi, konke lokhu okukhulunywe kuphuma emlonyeni waMi kusiza umuntu, futhi ayikho into engiyenzayo engabalulekile, kodwa konke kuwusizo kubantu. Kungenxa yokuntula komuntu ukuthi ngikhululeke ngiqhubeke nokukhuluma. Abanye abantu, hleze, balindele Mina kakhulu ukuthi ngibenzele izidingo ezintsha. Uma kunjalo, kusho ukuthi ngiyazenelisa izidingo zabo. Kodwa kunento eyodwa okufanele nginikhumbuze yona: Uma ngikhuluma, ngisuke nginethemba lokuthi abantu bazothola ulwazi oluthe xaxa, ngibe nethemba lokuthi bazokwazi ukuhlola kahle ukuze bakwazi ukuzuza okuningi emazwini aMi bese bekwazi ukugcwalisa izidingo zaMi. Kuqala, emabandleni, abantu babegxile ekubhekanweni nabo nasekwephulweni. Ukudla nokuphuza amazwi aMi kwakuyisisekelo sokuqonda izinhloso nomthombo wabo—kodwa namuhla akufani nasesikhathini esedlule, abantu abakwazi nhlobo ukuqonda umthombo wamazwi aMi ngalokho abakwazi ukuthi babhekane futhi baphulwe yiMi, ngoba bakhiphe onke amandla abo ekudleni nasekuphuzeni amazwi Ami nje. Kodwa ngisho ngaphansi kwalezi zimo, balokhu bengakwazi ukwanelisa izidingo zaMi, ngakho-ke ngibenzela izidingo ezintsha: Ngicela ukuthi bangene ezilingweni kanye naMi, ukuthi bangene kusolweni. Kodwa ake nginikhumbuze into eyodwa: Lokhu akusikho ukubulala umuntu, kodwa okudingwa umsebenzi waMi, ngoba esikhathini samanje, amazwi aMi awaqondakali kahle kumuntu, kanti nomuntu akakwazi ukusebenzisana naMi—ayikho into engenziwa! Kodwa ngingakwazi ukwenza umuntu angene endleleni entsha kanye naMi. Yini enye engenziwa? Ngenxa yokuntula komuntu, naMi kumele ngingene kulo mgudu okungena kuwo umuntu—ngabe angiyena yini lo ozophelelisela abantu? Angiyena lo owenze lolu hlelo? Yize lesi esinye isidingo singenzima, asikho ngaphansi kwalesi sokuqala. Umsebenzi waMi eqenjini labantu bezinsuku zokugcina uwumsebenzi ongakaze wenziwe, futhi kanjalo, ukuze inkazimulo yaMi igcwale umhlaba, bonke abantu kufanele bezwe ubunzima bokugcina ngenxa yaMi. Ngabe niyayiqonda intando yaMi? Lesi yisidingo sokugcina engisenza kumuntu, okungukuthi, ngethemba ukuthi bonke abantu bangaba nobufakazi obunqala nobuzwakalayo kiMi. ngaphambi kukadrako omkhulu obomvu, ukuthi bazinikele ngenxa yaMi okokugcina, bagcwalise izidingo zaMi okokugcina. Ningakwazi ngempela ukukwenza lokhu? Esikhathini esedlule nehlulekile ukwenelisa inhliziyo yaMi—ngabe ningakwazi ukunqamula eli phethini kulesi sigaba sokugcina? Nginikeza abantu ithuba lokuthi babheke izikhathi ezedlule, ngibanikeza isikhathi sokuthi bacabangisise ngaphambi kokuthi banginike impendulo—ngabe akulungile ukwenza lokhu? Ngilindela impendulo yomuntu, ngilindela “incwadi yakhe ephendulayo”—ngabe ninalo ukholo lokugcwalisa izidingo zaMi?

Ngiqalile ukwenza umsebenzi Wami esintwini, ngivumela abantu ukuthi bahlale emgudwini owodwa Nami. Lapho ngiqeda umsebenzi Wami, ngizobe ngisephakathi kwesintu, ngoba bayilokho okuphathwayo kulo lonke uhlelo Lwami lokuphatha, futhi kuyisifiso Sami ukuthi babe yizingcweti ezintweni zonke. Ngakho, ngiyaqhubeka nokuhamba phakathi kwesintu. Njengoba isintu singena kanye Nami enkathini yamanje, ngizwa ngikhululekile, ngoba ijubane lomsebenzi Wami lithe ukuphakama. Bazohambisana kanjani Nami abantu? Sengenze umsebenzi omningi kubantu abandikindiki futhi abayiziwula, kodwa abakazuzi lutho ngenxa yokuthi abangazisi. Sengihlalile phakathi kwabo bonke abantu futhi ngaqaphela konke ukunyakaza kwabo noma ngabe bekuphi, ngaphezulu nangaphansi kwenhlabathi. Bonke labo ababukwa “njengabantu” bamelana Nami, kungathi “ukumelana Nami” kuwumsebenzi womuntu, kube sengathi ukungawenzi lo msebenzi kuzobenza izintandane ezingenamakhaya, ezingathathwanga muntu. Nokho, angibagwebi abantu ngokungemthetho ngokulandela izenzo nokuziphatha kwabo. Kunalokho, ngiyabesekela futhi ngibahlinzeke ngokwesimo sabo. Ngenxa yokuthi abantu yibo ababalulekile kulo lonke uhlelo Lwami lokuphatha, nginikela isiqondiso esengeziwe kulabo abadlala indawo “yomuntu”, ukuze leyo ndawo bayidlale ngenhliziyo ephelele nangekhono labo lonke, futhi ukuze lo mdlalo engingumqondisi wawo ube yimpumelelo enkulu. Yileso isicelo Sami esintwini. Ukube angisithandazelanga isintu, besizokwazi ukudlala indawo yaso? Kungenzeka kube ukuthi ngizokufeza lokho abantu abangicela khona, kodwa bona bangakwazi ukufeza lokho engibacela khona? Kungashiwo ukuthi angisebenzisi amandla Ami ukuze ngibacindezele. Kunalokho, lesi yisicelo Sami sokugcina engisicela kubo ngakho konke ukuzimisela nobuqotho. Ingabe ngempela abakwazi ukwenza engibacela khona? Bengibapha abantu iminyaka eminingi, kepha angikaze ngithole lutho ngalokho. Ngubani oke wangipha utho oluthile? Ngabe igazi Lami, umjuluko, nezinyembezi Zami kufana nenkungu yentaba? Ngiphe abantu “imijovo yokugoma” izikhathi eziningi, futhi ngabatshela ukuthi engikufuna kubo akunzima. Kungani-ke, abantu behlala bengigwema? Ngabe kungoba ngizobaphatha njengamaphuphu, azobulawa nxa ebanjwa? Ngabe nginesihluku nokweswela ubuntu kangako? Abantu bahlala bengilinganisa ngokusebenzisa imibono yabo. Ngabe, njengoba nginjalo emibonweni yabo, ngiyafana nalokho engiyikho ezulwini? Angithathi imibono yabantu njengezinto zokungijabulisa. Kunalokho, ngibona izinhliziyo zabo zinjengezinto zokwaziswa. Nokho, ngiphelelwa yisineke ngonembeza babo, ngoba ngokwabo, Mina uqobo Lwami anginawo. Ngakho nginemibono eminingi ngonembeza babo. Nokho, ngiyenqaba ukubagxeka ngokuqondile onembeza babo; kunalokho, ngiyaqhubeka nokubaqondisa ngesineke kanye nangokuhlelekile. Vele nje, abantu babuthakathaka, futhi abakwazi ukufeza noma yimuphi umsebenzi.

Namuhla, ngingena ngokusemthethweni endaweni yokusolwa okungenamkhawulo, engikuthokzela kanye nabantu. Ngesandla Sami, ngibuye ngikhiphe umyalelo, futhi ngaphansi komyalelo Wami, isintu siziphethe kahle; akekho onesibindi sokumelana Nami. Bonke bangaphansi kokuqondiswa Yimi, benza umsebenzi engibanike wona, ngoba lokhu “kuwumsebenzi” wabo. Phakathi kwazo zonke izinto ezulwini kanye nangaphansi kwezulu, ngubani ongathobeli izinhlelo Zami? Ngubani ongekho esandleni Sami? Ngubani ongayisho indumiso kanye nezincomo ngamazwi Ami nomsebenzi Wami? Abantu bayazithanda izenzo Zami, ngakho bazinikela emgudwini womsebenzi Wami ngenxa yayo yonke iminyakazo Yami. Ngubani ongaphunyula? Ngubani ongasuka emsebenzini engiwuhlelile? Ngenxa yesinqumo sokuphatha Kwami, abantu baphoqelekile ukuhlala; ngaphandle kwalokho, bebeyonyonyoba bahlehle bonke basuke “emgqeni ophambili” babe “ngabahlubuki.” Ngubani ongakwesabi ukufa? Ngabe abantu bangazimisela ngempela badele ukuphila kwabo? Angiphoqeleli muntu, ngoba kade ngaluzuza ulwazi olunzulu ngemvelo yomuntu. Ngakho, bengilokhu ngenza imisebenzi abantu abangakaze bayenze ngaphambili. Ngoba akekho noyedwa ongenza umsebenzi Wami, ngibeke unyawo enkundleni yempi mathupha ukuba ngizibandakanye emzabalazweni wokufa nokuphila noSathane. Kulezi zinsuku, uSathane udlokovula ngokwedlulele. Kungani ngingathathi leli thuba ngibukise ngokugxila komsebenzi Wami ukuze ngambule amandla Ami? Njengoba ngishilo ngaphambili, ngisebenzisa iqhinga likaSathane njengesiqhathaniso Sami; akulona ithuba elihle kakhulu leli? Kumanje kuphela lapho ngiveza khona ukumamatheka okunokwaneliswa, ngoba ngifinyelele emgomweni Wami. Angisezukugijima ngiye le nale ngicela “usizo” kubantu. Ngiyekile ukuyaluza, futhi angisayiphili impilo yomhambuma. Kusukela manje kuya phambili, ngizophila ngokuthula. Abantu, ngokunjalo, bazophepha futhi baphile, ngokuba usuku Lwami lufikile. Emhlabeni, ngibe nempilo yomuntu ematasa, impilo lapho kwenzeke khona ukungabi nabulungiswa okuningi. Emehlweni abantu, ngihlanganyele nabo enjabulweni kanye nasekukhathazekeni kwabo, kanye nasebunzimeni babo. Njengabo abantu, Nami ngokunjalo, ngiphile emhlabeni nangaphansi kwezulu. Ngakho bangibonile njalo njengomuntu odaliwe. Ngenxa yokuthi abantu abangibonanga njengoba nginjalo ezulwini, abakaze bazikhandle egameni Lami. Nokho, esimweni sanamuhla, akukho okunye abantu abangakwenza ngaphandle kokwamukela ukuthi ngiyiNkosi yesiphetho sabo kanye nesikhulumi esikhuluma sisemafini. Abantu ngalokho bathinte inhlabathi ngamakhanda bedumisa phambi Kwami. Ngabe lesi akusona isibonakaliso sokubuya Kwami nginqobile? Ngabe lokhu akukhona ukuvezwa kokunqoba Kwami amabutho anonya? Abantu bonke babe nomuzwa wokuthi umhlaba sewufike ekugcineni, nokuthi isintu sizodlula ekuhlanzweni okukhulu. Nokho, ngeke bakwazi eqinisweni ukwenza engibacela khona ngokuzisukela bona, ngakho abanakho okunye abangakwenza ngaphandle kokukhala ngaphansi kokusola Kwami. Yini engenziwa? Ngubani otshele abantu ukuthi bangalaleli? Ngubani obatshele ukuthi bangene enkathini yokugcina? Kungani bazalelwa emhlabeni wabantu ezinsukwini zokugcina? Konke kuhlelwa futhi kulungiselelwe Yimi uqobo. Ngubani ongakhononda?

Kusukela kudalwa umhlaba, ngizulazulile phakathi kwesintu, ngihlala naso ekuphileni kwaso kwasemhlabeni. Ezizukulwaneni ezedlule, nokho, akukho noyedwa oke wakhethwa Yimi; bonke bachithwe ukuthula Kwami. Lokhu kungoba laba bantu esikhathini esedlule abazange bangisebenzele ngokuzinikela okuphelele; ngakho Nami angizange ngibathande ngokuphelele. Bathathe ‘izipho’ zikaSathane babuya bazethula Kimina. Lokho akukhona yini ukungithunaza? Futhi ngenkathi benza leyo minikelo, angikuvezanga ukwenyanya ebenginakho; kunalokho, ngiguqule icebo ngalisebenzisa ngokunezela lezi “zipho” ezintweni ezisetshenziswa ekuphatheni Kwami. Kamuva, lapho umshini sewuzisebenzile, ngizobe sengishisa yonke imfucuza esele ngaphakathi. Enkathini yamanje abantu abangiphanga “izipho” eziningi, nokho angibathethisi ngalokhu. Laba bantu bebehlala behlupheka futhi bengenalutho esandleni; ngakho, njengoba ngibuqaphele ubunjalo besimo sabo, angizange ngibafune izinto ezingaphezu kokwenza emva kokufika emhlabeni wabantu. Kunalokho, emva kokubanika “izinto,” ngifune “umkhiqizo ophothuliwe” engiwufunayo, ngokuba lena ukuphela kwento ekwazi ukufezwa ngabantu. Sengichithe iminyaka eminingi kakhulu ebunzimeni, ngifunda ukuthi kunjani ukuphila njengomuntu, ngaphambi kokufuna okufanele. Ukuba bengingazange ngizwe impilo yabantu, bengizoziqonda kanjani izindaba abakuthola kunzima ukuzixoxa? Nakuba kunjalo, abantu abakuboni kanjalo lokhu; bamane bathi nginamandla onke, uNkulunkulu uqobo Lwakhe ongaphezu kwemvelo. Lokhu akuwona yini umbono abantu bonke ababe nawo emlandweni wonke, abasawuphethe nanamuhla? Ngithe emhlabeni, akekho onokungazi ngeqiniso nangokuphelele. Lokhu engikuphawulayo kunemiphumela yakho; akukhona nje ukukhuluma okungenalutho. Ngihlangabezane nakho ngaphinda ngakuqaphela lokhu ngoKwami, ngakho nginakho ukuyiqonda imininingwane yakho. Ukuba kangehlanga ngeza emhlabeni wabantu, ngubani obezoba nethuba lokungazi? Ngubani obezolalela amazwi Ami ngokwakhe? Ngubani obengabona isiqu Sami kubo? Kusukela endulo, bengilokhu ngifihlekile emafini. Ngibikezele ngasekuqaleni ngathi, “Ngizokwehla ngiye emhlabeni womuntu ezinsukwini zokugcina ukuzosebenza njengesibonelo.” Yikho kungabantu banamuhla kuphela abenenhlanhla yokwandisa ulwazi lwabo. Lokhu akuwona yini umusa engiwehlisele kubo? Kungenzeka yini ukuthi bangawuqondi nakancane umusa Wami? Kungani abantu bendikindiki futhi beyiziwula kangaka? Sebehambe ibanga elide kangaka; kungani bengakavuki? Sengibe kulo mhlaba iminyaka eminingi, kodwa ubani ongaziyo? Akumangazi ukuthi ngiyabasola abantu. Kubukeka sengathi bayizinto okumele ngisebenzise igunya Lami kuzo; kubukeka sengathi bayizinhlamvu esibhamini Sami okuyothi, uma ngike ngadubula ngazo, zonke “ziphunyuke”. Abantu bakucabanga kanjalo. Bengihlala ngibahlonipha abantu; angikaze ngidlale ngabo ngokungemthetho noma ngibathengise njengezigqila. Lokhu kungoba angikwazi ukubashiya, nabo abakwazi ukungishiya. Ngakho, sekwakheke isibopho sokuphila nokufa phakathi kwethu. Bengilokhu ngibazisa futhi ngibathanda abantu. Nakuba isintu singakaze singazise, besihlala sibheke Mina, okuyisona sizathu esenza ngiqhubeke nokuzikhandla ngenxa yaso. Abantu ngibathanda njengomcebo Wami, ngenxa yokuthi “bayimali” yokuphatha Kwami emhlabeni; ngakho nakanjani angizukubashabalalisa. Intando Yami kubantu ayisoze yaguquka. Bangakwazi yini ukusethemba ngempela isifungo Sami? Banganganelisa kanjani? Lona umsebenzi obekelwe sonke isintu; “ngumsebenzi wasekhaya” engibanike wona. Kuyithemba Lami ukuthi bonke bazosebenza kanzima ukuba bawuqede.

Konke kuhlelwa yisandla Sami. Ngubani onesibindi sokwenza njengokuthanda kwakhe? Ngubani ongakuguqula kalula? Abantu bazintantela emoyeni, behamba nothuli njengokuhamba kwalo, ubuso babo bungcolile, bubenza babe babi kusukela ekhanda kuya ozwaneni. Ngibuka ngisemafini ngenhliziyo esindayo: Kungani umuntu, obephuphuma umfutho, ephenduke waba nje? Kungani-ke engakunakile lokhu, elukhuni futhi ngakho? Kungani “ezidedela ahambe” bese ezivumela ukuthi embozwe ukungcola? Lokho kungukungabi naluthando kwakhe nokungazihloniphi yena uqobo. Kungani umuntu ekubalekela lokho engikucelayo? Ngabe ngempela anginaluzwelo futhi anginabuntu kuye? Ngabe angenzi ngempela ngokusemthethweni futhi angenzi ngokwamukelekayo? Kungani manje abantu njalo bengibuka ngamehlo athe njo? Kungani bevama ukungizonda? Ngabe sengibafikise ekugcineni komgwaqo na? Umuntu akakaze athole lutho ekusolweni Kwami, ngoba akenzi lutho ngaphandle kokuthwala ijoka emqaleni wakhe ngazo zombili izandla, amehlo womabili enamathele Kimi, kungathi iso lakhe liqaphele isitha—kukulesi sikhathi kuphela lapho ngizwa khona ukubuna kwakhe. Kungenxa yalokhu ukuthi ngithi akekho oseke wema waqina phakathi kwezilingo. Ngabe ubunjalo bomuntu abunjena ngokupheleleyo? Ngabe ngidinga ukumtshela izinombolo “zesikali” saKhe? “Ubude” bomuntu abedluli obomswenya ohuquzela enhlabathini, futhi “isifuba” sakhe singangobubanzi besenyoka. Kulokhu, angimenzi omncane umuntu—akuzona izinombolo ezifanele ubunjalo bakhe lezi? Ngabe ngimehlisile umuntu? Umuntu ufana nengane edlalayo. Kunezikhathi lapho edlala khona nezilwane, nokho alokhu ejabule; enjalo nje ufana nekati, uphila impilo engenakunaka nengenakukhathazeka. Mhlawumbe kungenxa yesiqondiso sikaMoya, mhlawumbe iqhaza likaNkulunkulu ezulwini, ukuthi ngizwa ngikhathele ngokujulile ngenxa yempilo yabantu yokusaphaza emhlabeni. Ngenxa yempilo yomuntu—efana neyencelebana—kukhuphukile ngandlela thile “ukuthanda” Kwami amazwi athi “impilo yomuntu”, ngakho seNgithe ukwengeza kancane endleleni “engiyihlonipha” ngayo impilo yomuntu. Ngokuba bekuyobonakala sengathi ngumuntu kuphela okwazi ukwakha impilo enenjongo, kanti angikwazi ukukwenza lokhu. Ngakho angikwazi ukuhlehla ngibuyele “ezintabeni,” ngokuba angikwazi ukuhlangabezana ngiphinde ngiqaphele ubunzima kubantu. Nokho umuntu uyangiphoqa—akukho okunye engingakwenza! Ngingakwazi ukulalela uhlelo lomuntu, ukubuyekeza okuhlangenwe nakho ndawonye kanye naye nokungena empilweni yomuntu kanye naye. Ngisezulwini, ngake ngabuka idolobha lonke, nangaphansi kwezulu, ngake ngabuka amazwe wonke. Nokho, akekho owake wangibona, bezwa kuphela umsindo wokunyakaza Kwami ngenkathi ngizulazula. Emehlweni abantu, ngiyafika futhi ngihambe ngaphandle kokubonakala. Kungathi sengiyisithombe esingabonakali ezinhliziyweni zabo, bebe bengakukholwa lokho abantu. Ingabe konke lokhu akuwona amaqiniso afakazelwa umlomo womuntu? Kulokhu, ngubani ongakwamukeli ukuthi kumele basolwe? Bangakwenza yini abantu ukuthi baphakamisele amakhanda phezulu ngale kobufakazi obuqinile?

Ngenza “isivumelwano sebhizinisi” nomuntu, Ngisula konke ukungabi msulwa kwakhe kanye neziphambeko zakhe, futhi ngalokho “ngiyamlungisa” ukuze afune ukulandela inhliziyo Yami. Nokho, kumqoka ukuthi umuntu abe nokubambisana kuleli banga lomsebenzi, ngokuba njalo uyagxuma uyaphakama uya le nale njengenhlanzi esanda kubanjwa. Ngakho, ukuze ngivike izingozi, ngabulala zonke “izinhlanzi” ezasezibanjiwe, emva kwalokho zalalela izinhlanzi, kazangaba nakukhononda ngisho okuncane. Umuntu ngenkathi ngimdinga, uhlala ecashile. Kungathi akakaze abone izehlakalo ezethusayo, kungathi wazalelwa emakhaya akazi lutho ngezindaba zedolobha. Ngifaka ukuhlakanipha Kwami ezingxenyeni zomuntu lapho kunokusilelayo khona, Ngenze ukuthi angiqonde Mina; ngokuthi umuntu uyahlupheka kakhulu, ngizifikela Mina mathupha kumuntu ngimuphe “indlela eya ebunkinseleni,” ngimenze avule amehlo akhe. Ngalokhu, akukhona yini ukuthi ngiyamsindisa? Akulona yini uzwelo lomuntu lolu Kimi? Akukhona yini ukupha kothando okungenamibandela? Ingabe inzondo iwukusola? Ngichazile kumuntu ngezindlela ezahlukahlukene, kodwa lokhu ukuthatha njengamazwi nezimfundiso. Kungathi amazwi Ami ayizimpahla ezonakele, ezithengiswa ezandleni zomuntu njengezilahlwayo. Ngakho, uma ngitshela abantu ukuthi kuza isichotho esikhulu esizomboza idolobhana elisezintabeni, akekho okucabangayo lokho, bambalwa kubo abasusa amakhaya abo, nabo izinhliziyo zibe zimathintanyawo. Abanye abanyakazi, kungathi akuguquki lutho, kungathi ngiyinkonjane esibhakabhakeni—akukho abakuqondayo kwengikushoyo. Kungenkathi izintaba ziwa nomhlaba uhlukana phakathi kuphela lapho abantu bekhumbula khona amazwi Ami, kuba yileso sikhathi kuphela lapho bevuka khona emaphusheni, kodwa sisuke sesifikile isikhathi, sebegwinywa yizikhukhula ezinkulu, imizimba yabo seyintanta phezu kwamanzi. Ngokubona usizi emhlabeni, ngihosha umoya ngiwubhekise enhlanhleni yomuntu. Ngisebenzise esiningi isikhathi, futhi ngizidele kakhulu, ngenxa yokudalelwa komuntu. Emiqondweni yabantu, anginazo izisihla zezinyembezi—kodwa kiMina, lokhu “kwethuka” okungenazisihla zezinyembezi, sekumkhalele izinyembezi eziningi umuntu. Umuntu, nokho, akazi lutho ngalokhu, umane udlala ngamathoyisi ezandleni zakhe esemhlabeni, njengokungathi kangikho. Ngakho, ezimeni zanamuhla, abantu njalo kabanaluzwelo futhi banobuhlakani obubuthuntu, “basaphenduke iqhwa” ezindaweni ezingaphansi, kungathi balele emgedeni. Uma ngibona izenzo zabantu, into engiyikhethayo ukuhamba …

Emehlweni abantu, ngenze okuningi okuhle kumuntu, ngakho babuka Mina njengesibonelo esikhathini samanje. Nokho abakaze bangithathe njengoMbusi wokudalelwa komuntu kanye noMdali wezinto zonke. Kungathi abangiqondi Mina. Nakuba abantu bake bakhala bethi “Makuhlale njalo ukuqonda,” akekho ochitha isikhathi esiningi ecwaninga igama elithi “ukuqonda,” okukhombisa ukuthi abantu abanayo intshisekelo yokungithanda. Ezikhathini zanamuhla, abantu abakaze bangithathe njengomcebo kubo, anginandawo ezinhliziyweni zabo. Bangakwazi yini ukungikhombisa uthando lweqiniso ezinsukwini ezizayo zenhlupheko? Ubumnene bomuntu bulokhu buyinto engenasakhiwo, buyinto engabonakali engathinteki. Engikufunayo yinhliziyo yomuntu, ngokuthi emzimbeni womuntu inhliziyo yiyo into eyigugu kakhulu. Ngabe izenzo Zami kazikulingani ukukhokhelwa ngenhliziyo yomuntu? Kungani abantu benganginiki izinhliziyo zabo? Kungani njalo bezigona emabeleni abo, bengafuni nokuzidedela? Iyakwazi na inhliziyo yomuntu ukuqinisekisa ukuthula nenjabulo kuyo yonke impilo yabantu? Kungani, uma ngicela izinto kubantu, bethatha uthuli ngezandla zabo enhlabathini balujikijele Kimi? Ingabe leli icebo lobuqili bomuntu? Kungathi bazama ukuqinela umuntu odlulayo ongazi ukuthi uya kuphi, bemhehela emuva ekhaya labo, lapho befika khona baveze ububi babo bambulale. Abantu futhi bafune ukwenza izinto ezinjalo Kimi. Kungathi bangumbulali ozobulala umuntu ngaphandle kokucwayizisa iso, kungathi bayinkosi yawodeveli, okukubo ukuba yimvelo ukubulala abantu. Kodwa manje abantu beza phambi Kwami, besafuna ukusebenzisa lezo zindlela—kepha benawo amasu abo, kanti Mina nginezami izindlela zokumelana nezabo. Nakuba abantu bengangithandi, ngingaziveza kanjani izindlela Zami eziphikisa ezabo obala ngalesi sikhathi? Nginekhono elingapheli, elingenakulinganiswa lokuphatha umuntu; yonke ingxenye yakhe iphethwe Yimi uqobo, futhi ilungiswa Yimi. Ekugcineni, ngizokwenza umuntu abekezelele ubuhlungu bokuhlukana nalokho akuthandayo, futhi ngimenze athobele izinhlelo Zami, ngaleso sikhathi-ke, abantu bazokhononda ngani? Akukhona yini ukuthi konke engikwenzayo ngikwenzela umuntu? Ezikhathini ezedlule, angikaze ngimtshele umuntu ngezinyathelo zomsebenzi Wami—kepha namuhla, esikhathini esingafani nesedlule, ngokuthi okuqukethwe wumsebenzi Wami kwehlukile, ngibatshelile abantu ngomsebenzi Wami ngaphambi kwesikhathi ukubavimbela bangawi ngesizathu salokhu. Akuwona yini umjovo engimhlabe ngawo umuntu lona? Ngokwesizathu esingaziwa, abantu abazange bawanake ngokujulile amazwi Ami; kungathi kunokulamba eziswini zabo kanti abakhethi kwabakudlayo, okwenze izisu zabo zangaba nawo amandla. Nokho abantu bathatha “isimo sempilo yabo” njengemali benganaki iziyalo “zikadokotela”. Ngokubona ukunganyakaziseki kwabo, ngizithola ngiphatheka kabi ngomuntu. Ngokuthi abantu abavuthiwe, futhi basamelwe ukuzwa impilo yomuntu, abanakho ukwesaba; ezinhliziyweni zabo, amagama athi “impilo yomuntu” awekho, abawanaki, bamane bakhathale ngamazwi Ami, njengokungathi ngiyisalukazi esihhemayo. Isiphetho, noma ngabe kwenzekani, ngethemba ukuthi abantu bangayiqonda inhliziyo Yami, ngoba anginayo inhloso yokuthumela umuntu ezweni lokufa. Ngethemba ukuthi umuntu angaqonda umuzwa enginawo kulesi sikhathi, futhi acabangele ngokunembile umthwalo engiwuthwele ngalesi sikhathi.

Kuwo wonke umlando, wonke umsebenzi engiwenzile—sonke isigaba salowo msebenzi – ubuqukethe izindlela Zami ezifanele zomsebenzi. Kungenxa yalokhu ukuthi abantu Bami abathandekayo sebebe msulwa kangcono, futhi sebefanele kangcono ukuthi ngingabasebenzisa. Kodwa ngenxa yalesi sizathu, into eyishwa ukuthi njengoba izindlela Zami zokusebenza zanda, inani labantu liyancipha, okubangela ukuthi abantu bajule ngomcabango. Yebo, umsebenzi Wami namuhla awhlukile kanti futhi abantu abaningi basabambeke ekucabangeni, ngakho ngenxa yezinguquko ezindleleni Zami, kukhona ingxenye yabantu abazohoxa. Kungachazwa ngale ndlela: Lokhu kwakuhlelwe Yimi ngaphambilini, kodwa akwenziwanga Yimi. Kusukela ngesikhathi sokudala kuze kube manje, baningi abawile futhi baningi abadukile ngenxa yezindlela zomsebenzi Wami, kodwa anginandaba nokuthi abantu banjani, noma ngabe bezwa sengathi angithandeki noma ngabe bezwa sengathi nginonya kakhulu, futhi noma ngabe lokhu abantu abakuqondayo kuyikho noma cha, ngiyakugwema ukuthi ngilokhu ngichaza. Masiqale sizwane ngamaphuzu abalulekile ale ngxoxo ukuze wonke umuntu abe nokuqonda okuphelele, ukubavimbela ekuthini bangaqondi ukuthi kungani behlupheka. Angeke ngiphoqe abantu ukuthi bafe buthule sengathi bayizimungulu. Kunalokho, ngizochaza yonke into ngokucacile ukuze abantu bengeke bakhalaze Kimi, kanti ngelinye ilanga abantu bayodumisa ngempela phakathi kokujeziswa Ngabe le ndlela iyavumelana nawe? Ngabe lokho kuyahlangabezana nezidingo zabantu?

Esandulelweni ukufikela enkathini yokujeziswa ngizoqala ngokutshela abantu ngencazelo ejwayelekile “yenkathi” ukuze banganginengi. Okungukuthi, ngizokwenza izinhlelo zomsebenzi Wami, ezingeke ziguqulwe muntu, futhi angeke ngiyeke kalula noma ubani oziguqulayo: Ngizobalahla. Nizokukhumbula lokho? Konke lokhu “kuyimigomo.” Ezindleleni ezintsha bonke abantu kufanele baqale baqonde ukuthi into yokuqala anokufanele bafinyelele kuyo ukuthi baqonde izimo zabo zangempela. Ngaphambi kokuzuza ukuqonda okuthile ngaye uqobo, akekho umuntu ozovunyelwa ukuthi akhulume ngokunganaki ebandleni, futhi ngiyobajezisa nakanjani labo abaphikisana nalokhu. Ukusukela kulolu suku ukuya phambili, bonke abaphostoli bazofakwa ohlwini emabandleni futhi bangavunyelwa ukuthi baye lapha nalaphaya ngokuthanda—lokho kuyothela izithelo ezincane. Bonke kwakusengathi bayawenza umsebenzi wabo kodwa ngokwempela babengikhohlisa. Ngale kokuthi isikhathi esedlule sasinjani, namuhla konke kuyedlula futhi akufanele kuphinde kukhulunywe ngakho. Emva kwalokhu, igama elithi “umphostoli” lizomiswa lingabe lisasetshenziswa, ukuze bonke abantu behle ezikhundleni zabo bazazi. Lokhu empeleni okwensindiso yabo. “Isikhundla” asiwona umqhele, siyigama nje obizwa ngalo. Ngabe incazelo Yami niyayiqonda? Labo abahola amabandla bazoqhubeka baphile impilo yasebandleni khona emabandleni abo, kanti futhi lokhu akuwona umthetho olukhuni. Uma kunesidingo bangavakasha emabandleni ngokusebenzisana nabanye abaphostoli bakudala. Okubaluleke kakhulu ukuthi ubudlelwano bamabandla kufanele bunyuke ngaphandle uma engekho amalungu ebandla aphila impilo yebandla. Noma kunjalo, kufanele ngigcizelele ukuthi kufanele nonke nihlanganyele ekuzazini nihlubuke kudrako omkhulu obomvu. Lena inhloso Yami. Akubalulekile ukuthi abantu bakhuluma kangakanani, kodwa okubalulekile ukuthi abantu Bami bonke bakwazi ukuhlangana babe munye, okuyiyona ndlela yokuba nobufakazi bangempela. Esikhathini esedlule, bonke abantu babethi bazofinyelela ekuzazini, kodwa sengikhulume amagama amaningi—kodwa seniziqonda kangakanani? Uma umuntu esesikhundleni esiphezulu kakhulu, kuba nzima kuye ukuthi azibeke eceleni. Uma umuntu enamathemba amakhulu, uzohlupheka kakhulu ngesikhathi esolwa. Lena yinsindiso Yami yesintu—niyakuqonda lokhu? Ningakuthathi kancane lokhu. Ukwenza lokhu kuncane kakhulu futhi akubalulekile; ngabe niyayiqonda incazelo ekulokhu? Uma abantu ebandleni bekwazi ngempela ukuziqonda, lokhu kusho ukuthi lolu hlobo lomuntu luyangithanda ngempela. Okusho ukuthi, uma ungadlelani nabantu, ngeke ubuqonde ubunzima babo. Niwaqonda kanjani la mazwi? Ekugcineni, ngizokwenza ukuthi bonke abantu baziqonde ngesikhathi sokujeziswa ngibenze bacule bahleke ngesikhathi sokujeziswa. Ngabe niyoba nalo ngempela ukholo lokwenelisa Mina? Ngakho kufanele nenze njani ekwenzeni kwenu? Ukusukela manje kuya phambili, izindaba zebandla ngalinye zizophathwa abantu abafanele kulelo bandla, kanti abaphostoli bona bazophila nje impilo yebandla. Lokhu kuthiwa “ukuba nolwazi ngempilo.” Ngabe niyaqonda?

Ngaphambi kokuthi ukujeziswa kufike ngokusemthethweni esintwini, ngizoqala ngenze “umsebenzi wokubingelela” kubantu ukuze ekugcineni bonke bangenelise. Ngisho nalabo abazohoxa, kumele bahlupheke baqedele ubufakazi babo ngaphambi kokuthi bahambe, kungenjalo angeke ngibadedele kalula. Lokhu kukhombisa isimo Sami sokungakwazi ukubekezelela amacala abantu, futhi nesimo Sami sokufeza lokhu engikushoyo. Ngalokho, igcwalisa amazwi aphuma emlonyeni Wami “Ngisuke ngiqinisile ngalokhu engikushoyo, futhi lokhu engikuchazayo kuzofezeka, futhi lokhu engikufezayo kuzoba okwangunaphakade.” Uma amazwi Ami ephuma emlonyeni Wami, kanjalo noMoya Wami uyaqala wenze umsebenzi Wawo. Ubani ongalokotha adlale “ngethoyizi” elisezandleni zabo? Abantu kufanele bamukele ukujezisa Kwami ngenhlonipho, futhi ubani ongakubalekela? Ngabe ikhona enye indlela ngaphandle Kwami? Namuhla ngikuvumele ukuthi ube semhlabeni, futhi wethabile. Kusasa ngizokuvumela ungene ezulwini bese uyadumisa. Ngosuku olulandela lolo, uzoba ngaphansi komhlaba lapho uzojeziswa khona. Ngabe konke lokhu akuzona izidingo zomsebenzi Wami? Ubani ongahlangabezani nebhadi, futhi ubani ongazitholi izibusiso ngenxa yezidingo Zami? Ngabe ningaba imigwili/abehlukile kokwejwayelekile? Njengabantu Bami emhlabeni, yini eningayenzela izidingo Zami eningakwenzela intando Yami? Kungenzeka ukuthi nidumisa igama Lami elingcwele ngemilomo yenu kodwa ezinhliziyweni zenu niyangenyanya? Ukwenza umsebenzi Wami, ukwenelisa inhliziyo Yami, kanjalo nokuqonda ubuwena kanye nokuhlubuka udrako omkhulu obomvu akuwona umsebenzi omncane kanti futhi kufanele nikuhlawulele ukwenza lokho. Uma ngikhuluma “ngentengo” nicabanga ukuthi ngiqondeni? Angeke ngikuxoxe manje lokhu futhi ngeke nginikeze abantu izimpendulo eziqondile. Kunalokho, ngibanikeza bonke ithuba lokuthi bakucabangisise ngokwabo, bese emva kwalokho, basebenzise izenzo zabo okuziphatha ukuphendula imibuzo Yami. Niyakwazi ukwenza lokho?

Kukho konke osekubonwe isintu awukho umfanekiso wami, noma akekho ohola ngamazwi Ami, ngakho ngilokhu ngihlale ngigwema umuntu ngiqhelile ngase ngiyasuka kuye. Ngenyanya ukungalaleli kwesintu. Angazi ukuthi kungani. Kubonakala sengathi ngazonda abantu ukusuka ekuqaleni, kodwa ngiyabazwela kakhulu. Yingakho abantu behlala benezimo zomqondo ezimbili ngami—ngoba ngiyamthanda umuntu, futhi ngiyamzonda. Ubani phakathi kwabantu olunaka nempela uthando Lwami? Futhi ubani onaka ukuzonda Kwami? Emehlweni Ami, umuntu uyinto efile, akaphili, kungathi bayizichuse ezimile phakathi kwazo zonke izinto Ngezinye izikhathi ukungalaleli komuntu kuvusa intukuthelo Yami kuye. Ngenkathi ngisaphila phakathi kwabantu, uma ngivela ngokungazelele bebemamatheka kancane, ngoba bebelokhu bengifuna ngesazelo, kungathi bengidlala nabo emhlabeni. Abakaze bangithathele ekhanda, ngakho ngenxa yendlela abayiyo Kimi angikwazanga ukwenza ngokunye ngaphandle “kokuthatha umhlalaphansi” “ekusebenzeleni” isintu. Kanjalo, ngifuna ukumemezela ukuthi yize “sengithathe umhlalaphansi,” “impesheni” Yami ngeke isilele ngisho nangopeni. Ngenxa “yokuba mkhulu” Kwami “emsebenzini” wesintu, ngiyaqhubeka nokufuna inkokhelo kubo, inkokhelo engikweletwa yona. Yize abantu bengishiyile, bazokubalekela kanjani ukubanjwa Yimi? Ngixegisile ukubamba Kwami kubo kuze kufike ezingeni elithize, ngibavumele ukuba bazitike ngezinkanuko zabo zenyama, ngakho baba nesibindi sokungabambeki, ngaphandle kokuvinjelwa, futhi kungabonakala ukuthi abangithandanga ngeqiniso, ngoba bonke baphila enyameni. Kungenzeka ukuthi uthando lwangempela lunikezwa ukuze kutholakale inyama? Kungenzeka yini ukuthi konke engikucelayo kumuntu “uthando” lwenyama? Uma ngabe kunjalo, umuntu angaba yigugu kanjani? Bonke bawudoti ongenamsebenzi! Ukube bekungekho ngenxa “yamandla Ami angaphezu kwemvelo” okubekezela, ngabe kade ngamshiya umuntu—kungani ngizihlupha ngokuhlala nabo ngivumele “ukuchukuluza” kwabo? Kodwa ngibekezelile. Bengifuna ukufika ekugcineni komsebenzi womuntu. Uma sengiwuqedile umsebenzi Wami emhlabeni ngizonyuka ngiye esibhakabhakeni ngiyokwehlulela “umnikazi” wezinto zonke; lona ngumsebenzi Wami wokuqala, ngoba vele sengimzonda umuntu kakhulu. Ubani ongeke asizonde isitha sakhe? Ubani ongeke asisuse isitha sakhe? Ezulwini, uSathane yisitha Sami, emhlabeni, umuntu yisitha Sami. Ngenxa yenhlangano ephakathi kwezulu nomhlaba, izizukulwana eziyisishiyagalolunye zabo kufanele zithathwe njengezinecala ngokuhlanganyela nabo, akekho ozoxolelwa. Ubani obatshele ukuthi bangivimbele? Ubani obatshele ukuthi bangangilaleli? Kungani abantu bengakwazi ukuhlukana nemvelo yabo endala? Kungani inyama yabo isalokhu iphindaphindeka ngaphakathi kwabo? Konke lokhu kungubufakazi bokwehlulela Kwami umuntu. Ubani ongeke avumelane namaqiniso? Ubani ongathi ukwehlulela Kwami kumbozwa imizwa? Ngihlukile kumuntu, ngakho ngihambile kubo, ngoba angiyena umuntu.

Konke engikwenzayo kungesizathu; uma umuntu “eveza” “iqiniso” Kimi, “Ngiyabaphelezela baye ‘enkundleni yokubulala,’ njengoba icala lesintu likwenele ukufanela ukusola Kwami.” ngoba ukuba necala kwesintu kufanele ukusolwa Kwami. Ngakho angibasoli abantu ngokunganaki; kunalokho, ukusola Kwami njalo kuhlala kuhambisana neqiniso lezono zabo. Kunalokho, isintu ngeke sikhothame sivume icala laso Kimi ngenxa yokuhlubuka kwabo. Bonke abantu bagoba amakhanda abo ngokwenqena ngenxa yesimo samanje, kodwa izinhliziyo zabo zihlala zingaqinisekanga. Nginikeza abantu “ibhariyamu” ukuthi bayiphuze, bese izitho zomzimba ngaphakathi kwabo zikwazi ukubonakala “kulensi”; ubunuku nokungcola esiswini somuntu akupheli. Izinhlobo ezehlukene zokungcola zihamba emithanjeni yabo, bese ubuthi obungaphakathi kwabo buyakhula. Njengoba abantuntu sebephile kanje isikhathi eside sebeze bajwayela futhi akusabethusi. Ngalokho, amagciwane angaphakathi kwabo ayakhula, abe indalo yabo, bese wonke umuntu aphile ngaphansi kokubuswa yiwo. Yikho abantu beyaluza yonke indawo njengamahhashi asendle. Kodwa, abakwamukeli nhlobo lokhu; bavele banqekuzise amakhanda nje ukuze kubonakale ukuvuma kwabo. Iqiniso ukuthi umuntu akalibeki izwi Lami enhliziyweni. Ukube bebethatha izwi Lami njengekhambi, “bebezolandela imiyalelo kadokotela-ke,” bese bevumela ikhambi ukwelapha ukugula okungaphakathi kwabo. Kodwa, enhliziyweni Yami, indlela abaziphatha ngayo ngeke isifezekise lesi sifiso, ngakho-ke, “ngizoyibamba ishisa,” ngiqhubeke ngikhulume nabo. Noma ngabe bayalalela noma cha, Mina ngenza umsebenzi Wami kuphela. Umuntu akazimisele ukuthokozela izibusiso Zami futhi uzozwa ubuhlungu basesihogweni, ngakho akukho okunye engingakwenza ngaphandle kokuthi ngivumele isicelo sabo. Kodwa, ukuze igama Lami noMoya Wami kungahlazeki esihogweni, ngizoqala ngokubayala bese “ngithobela” izifiso zabo, ngikwenzele ukuthi bakwazi ukubona “injabulo ngenhliziyo ephelele.” Angizimisele ngokuvumela umuntu angihlaze ngaphansi kwegama Lami noma kunini noma kuphi, yingakho ngimyala njalo njalo. Ngaphandle kokuvinjwa amagama aqatha engiwakhulumayo, umuntu ngabe useme kanjani phambi Kwami namuhla? Ingabe abantu abagwemi yini isono ngenxa yokwesaba ukuthi ngizohamba? Ingabe akulona iqiniso ukuthi abakhalazi ngenxa yokuthi nje besaba ukusolwa? Ekabani intando eyenzelwa icebo Lami? Bonke abantu bacabanga ukuthi ngingubuNkulunkulu obuntula “izinga lobuhlakani,” kodwa ubani oqonda ukuthi ngiyakwazi ukubona ngale kwayo yonke into ekubantu? Kunjengoba besho abantu, “Usishayelelani isipikili ngesando?” Abantu “bayangithanda”, hhayi ngoba uthando abanalo Ngami lusuka ekuzalweni, kodwa ngoba besaba ukusolwa. Ubani phakathi kwabantu owazalwa engithanda? Ukhona yini ongiphatha njengoba ephatha inhliziyo yakhe? Ngakho ngisonga lokhu ngesisho somhlaba wabantu: Phakathi kwabantu, abekho abangithandayo.

Njengoba ngifuna ukuqeda umsebenzi Wami emhlabeni, senginyuse isivinini somsebenzi Wami ngale ndlela funa abantu babalekele kude Nami, kude kangangokuthi baze bawele olwandle olungenamkhawulo. Kungenxa yokuthi ngibatshele ubuqiniso bezinto kusenesikhathi ukuze bahlale ngokunye beqaphile. Uma kungekona okwalokhu, ubani ozonyusa oseyili uma sebezobhekana nemimoya namagagasi anamandla? Abantu bonke benza umsebenzi wokuqapha. Sekungathi sengiphenduke “isigebengu” emehlweni abo. Basaba ukuthi ngizobaphuca zonke izinto zemizi yabo, bese bonke bema besunduza “iminyango” yabo ngawo wonke amandla abanawo, besaba ukuthi ngingase ngigqekeze. Uma ngibabona beziphathisa okwamagundane angamagwala, ngiyahamba buthule. Emcabangweni womuntu, kubukeka sengathi kuza “inhlekelele” ezweni, bese bonke bebaleka behlakazeka, besaba beqhaqhazela. Kungaleso sikhathi lapho ngibona khona izipoki zizulazula emhlabeni. Angikwazi ukuzibamba bese ngiyahleka, kanti phakathi komsindo wohleko Lwami umuntu uyamangala esabe kakhulu. Kulapho lapho ngibona khona iqiniso, bese ngibamba ukumamatheka Kwami, bese ngingabe ngisawubheka umhlaba, kunalokho ngibuyele ohlelweni Lwami lokuqala. Ngeke ngiphinde ngithathe umuntu njengesibonelo esisebenza njengesampuli yocwaningo Lwami, ngoba abayilutho bawudoti nje. Uma sengibalahlile, ababe besaba namsebenzi walutho—bayizibi nje. Kulesi sikhathi, ngizobabhubhisa ngibaphonse emlilweni. Engqondweni yomuntu, ukwahlulela Kwami, ubukhulu Bami, nolaka Lwami kugcwele umusa Wami nothando nobumnene. Kodwa abazi ukuthi kudala ngabuka ngale kokuba buthaka kwabo, nokuthi kudala ngalubamba uthando nobumnene Bami, yingakho bekulesi simo abakuso manje. Akekho umuntu ongaziyo, futhi ngeke bawaqonde amazwi Ami noma babone ubuso Bami, noma baqonde intando Yami. Ngabe lesi akusona isimo umuntu akuso manje? Pho umuntu angasho kanjani ukuthi nginomusa noma nginothando nobumnene? Anginandaba nobuthaka babo, futhi angibheki ukuntula kwabo. Ngabe lokhu kuseyiwo umusa Wami nothando nobumnene? Ngabe kuseyilo uthando Lwami enginalo ngabo? Abantu bonke bacabanga ukuthi ngikhuluma “amazwi amnandi angenalutho,” ngakho-ke abawakholwa amazwi engiwakhulumayo. Kodwa ubani oqondayo ukuthi “Njengoba lena kuyinkathi ehlukile umusa Wami nothando nobumnene akusekho manje; kodwa ngisenguye uNkulunkulu owenza lokhu akushilo”? Ngiphakathi kwabantu, kanti emiqondweni yabantu bangibona njengoPhakeme Kakhulu, ngakho umuntu ukholwa ukuthi ngithanda ukukhuluma ngobuhlakani Bami. Kanjalo, umuntu uhlala ethatha amazwi Ami nohlamvu lukasawoti Kodwa ubani ongaqonda imithetho enkulumweni Yami? Ubani ongaqonda imvelaphi yamazwi Ami? Ubani ongalinganisa ukuthi yini kahle le engifuna ukuyifeza? Ubani ongabona imininingwane yokuphethwa kwecebo Lami lokuphatha? Ubani ongaba isifuba Sami? Kuzo zonke izinto, ubani ngaphandle Kwami ongaqonda ukuthi ngempela yini le engiyenzayo? Futhi ubani ongazi inhloso yami yokugcina?

Usuku nosuku ngihamba phezu komhlaba nezulu, ngibuka zonke izinto ezidalwe yisandla Sami. Ngenhla kwamazulu yindawo Yami yokuphumula, ngezansi kukhona izwe engihamba kulo. Ngibusa konke phakathi kwezinto, ngiyalela konke kukho konke kukhona, ngenze ukuthi konke okukhona kuthobele indlela yemvelo futhi kuthobele umyalo wemvelo. Ngenxa yokuthi ngiyabazonda labo abangalaleli, futhi ngiyabenyanya labo abangiphikisayo bese bengahambisani nokohlobo lwabo, ngizokwenza konke kuthobele izinhlelo Zami, ngaphandle kokuzabalaza, ngizokwenza konke okungaphezulu komhlaba nokusemhlabeni kuhleleke. Ubani ongalokotha amelane Nami ngokuthanda kwakhe? Ubani ongalokotha angahloniphi izinhlelo zesandla Sami? Abantu bangaba kanjani “nentshisekelo” yokungihlubuka? Ngizoletha abantu phambi “kokhokho” babo, ngenze ukuthi okhokho babo babahole bababuyisele emindenini yabo, futhi ngeke bavunyelwe ukuthi bahlubuke okhokho babo bese bebuya beza Kimi. Linjalo icebo Lami. Namuhla, uMoya Wami uhamba emhlabeni, unikeza zonke izinhlobo zabantu izinombolo, ufaka izimpawu ezihlukene kulo lonke uhlobo lwabantu, ukuze okhokho babo babahole ngempumelelo bababuyisele emindenini yabo bese ngingabe ngisadinga ukuqhubeka “nokukhathazeka” ngabo, okuyinto ewuhlupho kakhulu; kanjalo, ngehlukanisa nomsebenzi, ngisabalalise nemizamo. Lokhu yingxenye yohlelo Lwami, futhi angeke luphazanyiswe muntu. Ngizokhetha abafanele kukho konke okukhona abazophatha zonke izinto, ngilethe ukuthoba okuhlelekile kwakho konke phambi Kwami. Ngivamise ukuzulazula ngaphezulu kwamazulu, ngijwayele nokuhamba ngaphansi kwawo. Ngibuka izwe elikhulu kulo abantu befika behamba, ngibheke abantu, beminyene emhlabeni, ngibona izinyoni nezilo ezihlala emhlabeni, ngingenakho okunye ngaphandle komuzwa wokudabuka enhliziyweni Yami. Ngenxa yokuthi ngesikhathi ngidala izinto, ngenza zonke izinto, kanye nokuphelela kwazo zonke izinto kwenza imisebenzi yakho ezindaweni zakho ngokwezinhlelo Zami, ngihleka ngiphezulu, bese kuthi lapho zonke izinto ezingaphansi kwamazulu zizwa umsindo wohleko Lwami, zigqugquzeleke ngokushesha, ngoba ngalesi sikhathi umsebenzi Wami omkhulu usuke usuphelile. Ngifaka ubuhlakani bezulu kumuntu, ngimenze ukuthi angimele phakathi kwezinto zonke, ngoba ngadala umuntu ukuze angimele, hhayi ukuthi angangihloniphi kodwa angidumise ekujuleni kwenhliziyo yakhe. Futhi ubani okwazi ukufinyelela kulawa mazwi alula kangaka? Kungani umuntu elokhu egcina inhliziyo yakhe kuye? Ngabe inhliziyo yakhe akuyona eYami? Akukhona ukuthi ngicela izinto kumuntu ngaphandle kwemibandela, kodwa ulokhu engoWami. Ngingabanika kanjani kalula abanye izinto okungeZami? Ngimnika kanjani omunye umuntu “izingubo zokugqoka” engizenzile ukuba azigqoke? Emehlweni abantu, kubukeka sengathi ngilahlekelwe umqondo, ngiphethwe yisifo esithinta ingqondo, futhi azikho izindlela zabantu engiziqondayo, kubukeka sengathi ngiyisithutha Ngakho, abantu bahlala bengibuka sengathi nginobungane, kodwa abangithandi ngeqiniso. Ngenxa yokuthi konke okwenziwa umuntu ukwenzela ukuthi angenze isilima ngamabomu, ngisusa bonke abantu ngolaka Lwami. Kuzo zonke izinto engizidalile, yisintu kuphela esihlala sizama izindlela zokungikhohlisa, futhi kungenxa yalokhu ngithi umuntu “ungumbusi” wazo zonke izinto.

Namuhla ngiphonsa bonke abantu “esithandweni esikhulu somlilo” ukuze bacwengwe. Ngima ngiphakeme ngibhekisise ngesikhathi abantu besha emlilweni futhi, ngokuphoqwa amalangabi, abantu babeka phambili amaqiniso. Lena ngenye yezindlela engisebenza ngazo. Uma bekungenjalo abantu bebezovuma “ukuthobeka,” futhi akekho obezofuna ukuba owokuqala ukuthi avule umlomo wakhe akhulume ngalokhu ahlangabezane nakho, kodwa bonke bazobukana nje. Lokhu yikona okucacisa ubuhlakani Bami, ngoba ngazihlela ngaphambilini ngaphambi kwenkathi izindaba zanamuhla. Kanjalo, abantu ngokungaqondi bangena esithandweni somlilo, sengathi baholelwe lapho ngentambo, sengathi bandikindiki. Akekho ongaphunyuka elangabini, “bayahlaselana”, “bagijima ngentokozo,” besakhathazeke kakhulu ngokuthi isiphetho sabo sizoba njani esithandweni somlilo, besaba ngokujulile ukuthi bazosha baze bafe. Uma nginyakazisa umlilo, ukhula ngokuphazima kweso, unyuke uye esibhakabhakeni, bese amalangabi elokhu ethinta izingubo Zami, kungathi azama ukuzidonsela esithandweni somlilo. Abantu bangibuka ngamehlo anokumangala. Khona lapho, ngilandela umlilo ngingene esithandweni somlilo, futhi ngalesi sikhathi, amalangabi ayakhula, futhi abantu bayamemeza. Ngihambahamba phakathi kwamalangabi. Amalangabi ayakhula, kodwa awahlosile ukungilimaza, bese ngiphinda nginikezela ngezingubo Zami ezisemzimbeni wami emalangabini futhi—kodwa ayaziqhelelanisa Nami. Kulapho kuphela lapho abantu bebona khona ubuso Bami bangempela ngokukhanyiswa amalangabi. Ngenxa yokuthi baphakathi kokushisa kwesithando somlilo, bayabaleka baye zinhlangothi zonke ngenxa yobuso Bami, bese isithando somlilo siqala ngokushesha “ukubila.” Bonke abasemalangabini babona iNdodana yomuntu, ecwengekile emlilweni. Yize izingubo ezisemzimbeni Wayo kungezijwayelekile, kodwa zinhle kakhulu; yize izicathulo ezinyaweni Zayo zingamangazi, zivusa umona omkhulu; ukucwebezela okunomlilo kukhipha imisebe yokushisa ebusweni Bayo, amehlo Ayo ayakhazimula, kubukeka sengathi ukukhanya okusemehlweni Ayo okwenza abantu babone ubuso Bayo bangempela ngokucacile. Abantu bayamangala, futhi babona ingubo emhlophe emzimbeni Wayo, nezinwele Zayo, ezimhlophe njengoboya bemvu, zilengela emahlombe Ayo. Okuqaphelekayo, ibhande legolide esifubeni Sayo likhanya ngokukhanya okuxhophayo, kanti nezicathulo ezinyaweni Zayo zinhle kakhulu. Futhi ngenxa yokuthi izicathulo ezigqokwe yiNdodana yomuntu zisele emlilweni, abantu bakholwa ukuthi ziyamangaza. Kungezikhathi bezwa iziwombe zobubuhlungu lapho abantu bebona khona umlomo weNdodana yomuntu. Yize becwengwa emlilweni, abaqondi nelilodwa izwi eliphuma emlonyeni weNdodana yomuntu, kanjalo, ngalesi sikhathi, ayikho into abayizwayo ephuma ephinjeni elimnandi leNdodana yomuntu, kodwa babona inkemba ebukhali esemlonyeni Wayo, futhi ayibe isasho lutho, kodwa inkemba Yayo iyamlimaza umuntu. Bezungezwe amalangabi, abantu babekezelela ubuhlungu. Ngenxa yokufuna kwabo ukwazi, bayaqhubeka nokubuka indlela engajwayelekile ebukeka ngayo iNdodana yomuntu, kungalesi sikhathi lapho bebona khona ukuthi izinkanyezi eziyisikhombisa esandleni Sayo sezinyamalele. Ngenxa yokuthi iNdodana yomuntu isesithandweni somlilo, ayikho emhlabeni, izinkanyezi eziyisikhombisa esandleni Sayo ziyasuswa, ngoba ziyisingathekiso nje. Ngalesi sikhathi, azibe zisashiwo kodwa zibekwa ezingxenyeni ezahlukene zeNdodana yomuntu. Kulokhu abantu abakukhumbulayo, ukuba khona kwezinkanyezi eziyisikhombisa kuletha ukungakhululeki. Namuhla, angisazenzi izinto zibe lukhuni kumuntu, ngisusa izinkanyezi eziyisikhombisa eNdodaneni yomuntu, bese ngihlanganisa zonke izingxenye zeNdodana yomuntu zibe yinto eyodwa ephelele. Kungalesi sikhathi kuphela lapho umuntu ebona khona ukubonakala Kwami okuphelele. Abantu ngeke baphinde bahlukanise uMoya Wami enyameni Yami, ngoba nginyukile ngisuka emhlabeni ngaya endaweni ephakeme. Abantu babonile ubuso Bami bangempela, abasangihlukanisi, futhi angisabekezeleli ukunyunda komuntu. Ngoba ngingena esithandweni somlilo naye umuntu, usathembela Kimi, uyabubona ubukhona Bami ekuqapheleni kwakhe. Ngalokho, konke lokhu okuyigolide elimsulwa kancane kancane kuqoqeka Nami khona emlilweni ovuthayo, okuyileso sikhathi lapho konke kuhlukaniswa ngokohlobo. Ngihlukanisa uhlobo ngalunye “lokusansimbi,” ngikwenze kubuyele emindenini yakho, kungalesi sikhathi lapho izinto ziqala khona ukuvuseleleka …

Kungenxa yokuthi umuntu ungcole kakhulu okwenza ngimphonse esithandweni somlilo ukuze ashe. Kodwa akashabalaliswa amalangabi, kodwa uyacwengeka, ukuze ngithokoze ngaye–ngoba engikufunayo yinto eyenziwe ngegolide elicwengekile, engenakho ukungacwengeki, hhayi izinto ezingcolile, ezonakele. Abantu abayiqondi indlela engizizwa ngayo, ngakho, ngaphambi kokugibela “etafuleni lokuhlinzela” baba nexhala, okungathi, emva kokubahlinza, ngizobabulala khona lapho besalele etafuleni lokuhlinzela. Ngiyayiqonda indlela abantu abazizwa ngayo, kanjalo ngibonakala njengomunye wesintu. Ngiyazwelana kakhulu “nebhadi” lomuntu, futhi angazi ukuthi kungani umuntu “egula.” Ukube ubenempilo, engenasici, ngabe sikuphi isidingo sokuhlawula inani, nokuchitha isikhathi etafuleni lokuhlinzwa? Kodwa amaqiniso ngeke ahoxiswe—ubani otshele umuntu ukuthi angakunaki “ukuhlanzeka kokudla”? Ubani omtshele ukuthi angakunaki ukuba nempilo? Namuhla, yiziphi ezinye izindlela enginazo? Ukuze ngikhombise ukuzwelana Kwami nomuntu, ngingena naye “egumbini lokuhlinzwa”—futhi ubani ongitshele ukuthi ngithande umuntu? Ngalokho, ngiwuthatha ngoKwami “ummese wokuhlinza” ngiqale “ngihlinze” umuntu ngivimbele okunye ukugula okungabangelwa yilesi simo. Ngenxa yokuthembeka Kwami kumuntu, abantu bayakhala ebuhlungwini bekhombisa ukubonga kwabo Kimi. Abantu bakholwa ukuthi kubalulekile Kimi ukwethembeka, ukuthi ngizosiza uma “abangani” Bami besebunzimeni, futhi abantu babonga kakhulu ubumnene Bami, bese bethi bazongithumelela “izipho” uma sebelaphekile izifo—kodwa angikunaki lokhu abakushoyo, kunalokho ngigxila ekuhlinzeni umuntu. Ngenxa yobuthaka bomuntu emzimbeni, esaba ummese uvala amehlo akhe alale ethukile etafuleni lokuhlinzwa—kodwa anginaki, ngiyaqhubeka nokwenza umsebenzi osezandleni Zami. Uma ukuhlinzwa sekuphelile, abantu sebephunyukile “ezidladleni zengwe.” Ngibondla ngezakhamzimba ezinothile, yize bengazi, izakhamzimba ezikubo ngaphakathi zilokhu zikhula kancane kancane. Khona-ke ngiyabamamathekela, bese bebona ubuso Bami beqiniso kuphela emva kokuthi sebebuye baphila, bese bengithanda kakhulu, bangithathe njengoyise—ngabe lokhu akusikho ukuxhumana phakathi kwezulu nomhlaba?

Abantu bagxila kukho konke engikwenzayo, okungathi sengizokwehlisa amazulu, futhi bahlala bedideka ngezenzo Zami, okungathi engikwenzayo abakuqondi. Kanjalo, bagqugquzelwa Yimi kukho konke abakwenzayo, besaba ukuthi bazolicasula Izulu bese belahlelwa “ezweni labafayo.” Angizami ukuthola into engingayisebenzisa ukulwa nabantu, noma ngenze ukuntula kwabo kube yikho okuqondwe umsebenzi Wami. Ngalesi sikhathi, bajabule kakhulu, bese bethembela Kimi. Uma ngibapha, abantu bangithanda njengoba bezithanda bona, kodwa uma kukhona engikucelayo kubo, bayangibalekela. Kungani kunjalo? Abakwazi nje nokwenza “ukulunga nokucabanga” ezweni labantu? Kungani ngilokhu ngifuna lokhu kumuntu njalo njalo? Ngabe kusho ukuthi anginalutho? Abantu bangithathisa okomuntu ocelayo. Uma ngicela izinto kubo, banginika lokhu “obekusele” ukuthi “ngikuthokozele,” bese bethi bayanginakekela. Ngibheka ubuso babo obubi nokungejwayeleki, bese ngiphinda ngiyasuka kumuntu. Ngaphansi kwezimo ezinjalo, abantu bahlala bengaqondi, baphinde babuyise izinto engibanqabele kuzo, belinde ukubuya Kwami. Sengichithe isikhathi esiningi, ngakhokha inani elikhulu, ngenxa yomuntu–kodwa ngalesi sikhathi, ngesizathu esingaziwa, onembeza babantu bahlala bengakwazi ukwenza imisebenzi-ngqangi yabo. Ngenxa yalokho, lokhu kuqhubeka nokungabaza kwabo ngikufaka ohlwini “lwamagama ayimfihlakalo,” ukuze abe “ngawokubhekisa kuwo” ezizukulwaneni ezizayo, ngoba lena “imiphumela yocwaningo lwezesayensi” oluphume “emsebenzini onzima” wabantu; ngingayisusa kanjani kalula kanjalo? Ngabe lokhu ngeke kube “ukwenzela phansi” izinhloso zabantu ezinhle? Ngoba nginawo unembeza, angizibandakanyi ezintweni ezinamaqhinga nezinobuqili nomuntu–azinjalo izenzo Zami? Ngabe lokhu akukona “ukulunga nokucabanga” umuntu akhuluma ngakho? Kubantu, ngisebenze ngangapheza kwaze kwaba yimanje. Ngokufika kwesikhathi esifana nesanamuhla, abantu abakangazi, basangiphathisa okwesihambi, futhi ngisho sengibase “kwangqingetshe,” sebengizonda kakhulu. Ngalesi sikhathi, uthando ezinhliziyweni zabo kudala lwaphela alusabonakali nangokhalo. Angiqhoshi, futhi angideleli umuntu. Umuntu ngingamthanda kuze kube ngunaphakade, futhi ngingamzonda kuze kube phakade, futhi lokhu ngeke kushintshe, ngoba nginakho ukubekezela. Kodwa umuntu akanakho lokhu kubekezela, uhlala engithela ngamanzi ashisayo nabandayo, unginaka kuphela uma ngivula umlomo Wami, kanti uma ngivala umlomo Wami ngingasho lutho, uyalahleka emagagasini ezwe elikhulu. Kanjalo, lokhu ngikuthatha ngikufake kwesinye isisho: Abantu abakwazi ukubekezela, ngakho abakwazi ukwenelisa inhliziyo Yami.

Ngenkathi abantu bephupha, ngihamba amazwe omhlaba ezandleni ngifafaza “iphunga lokufa” kubantu. Bonke abantu babe sebeshiya ngokushesha ukuphila bangene kwelinye izinga lokuphila lomuntu. Kubantu, angeke kuphinde kubonakale nakuphi na okuphilayo, izidumbu zisabalele yonke indawo, izinto ezigcwele ukuphila ngokushesha zinyamalale zingabe zisabonakala, bese kuthi ukunuka kwezidumbu kugcwale ezweni. Ngokushesha ngemboza ubuso Bami bese ngiyasuka phakathi kwabantu, ngoba sengiqala isinyathelo esilandelayo somsebenzi, nginika abaphilile indawo yokuhlala bese ngenza ukuthi bonke abantu baphile ezweni elifanele. Leli izwe elibusisekile–izwe elingenalusizi noma ukububula–engililungisele umuntu. Amanzi aphuma emithonjeni ngawasendulo acwebe ngokwanele ukuthi ukwazi ukubona phansi, ahlala egobhoza awomi, abantu baphila ngokuzwana noNkulunkulu, kucula izinyoni, kanti phakathi komoya ohelezayo nelanga elifudumele, izulu nomhlaba kuphumule. Namuhla, lapha, izidumbu zabantu bonke zihlikizeke yonke indawo. Ngaphandle kokwazi kwabantu, ezandleni Zami ngikhipha umashayabhuqe, bese imizimba yabantu iyabola, ingashiyi nencane inyama kusuka ekhanda kuya ezinzwaneni, bese ngiya kude le kunomuntu. Angeke ngisaphinde ngibuthane nabantu, ngeke ngiphinde ngiye phakathi kwabantu ngoba isigaba sokugcina sokuphatha Kwami konke sesifike ekugcineni, futhi ngeke ngisaphinda ngibadale abantu futhi, futhi ngeke ngiphinde ngibanake abantu. Emva kokufunda amazwi emlonyeni Wami, bonke abantu balahlekelwa yithemba, ngoba abafuni ukufa–kodwa ngubani “ongafi” ukuze “aphile”? Uma ngitshela abantu ukuthi anginawo umlingo wokubenza baphile, bayakhala kabuhlungu; impela, yize nginguMdali, nginamandla kuphela okwenza abantu bafe, kodwa angikwazi ukubenza babuye baphile futhi. Ngalokhu, ngiyaxolisa kubantu. Kanjalo, ngitshele abantu kusenesikhathi ukuthi “Ngibakweleta isikweletu esingeke sikhokheke”–kodwa bebecabanga ukuthi ngimane ngiyazithoba. Namuhla, ngokuqala kwamaqiniso, ngisakusho lokhu. Angeke ngiwakhaphele amaqiniso uma ngikhuluma. Emiqondweni yabo abantu bakholwa ukuthi ngikhuluma ngezindlela eziningi, ngakho bahlala bebamba amazwi engibanikeza wona bebe benethemba lokunye futhi. Ngabe lokhu akukona ukukhuthaza okungalungile komuntu? Ngabe kungaphansi kwalezi zimo lapho ngithi khona “ngokuzigqaja” umuntu akangithandi ngokweqiniso. Angeke ngifulathele unembeza bese ngihlanekezela amaqiniso, ngoba ngeke ngibase abantu ezweni elibafanele; ekugcineni, uma umsebenzi Wami usuphelile, ngizobaholela ezweni lokufa. Ngakho-ke, kungcono abantu bangakhalazi Ngami–akungoba abantu “bengithanda”? Akukhona ukuthi ukulangazelelwa kwabo izibusiso kukhulu kakhulu? Uma ngabe abantu bebengafuni ukufuna izibusiso, kungani pho kukhona “leli shwa”? Ngenxa “yokuthembeka” kwabantu Kimi, ngoba bangilandele iminyaka eminingi, besebenza kanzima noma bengafaki lutho, ngibavezela kancane ukuthi kwenzekani egumbini elifihlekile: Sengikushilo lokho, namuhla, umsebenzi Wami usazofinyelela esigabeni esithile kanti nabantu basazophonswa emgodini wamalangabi, ngibeluleka ukuthi bahambe ngokushesha–bonke labo abazosala bangase babe nebhadi nenhlanhla encane, futhi ngeke bakwazi ukugwema ukufa ekugcineni. Ngibavulela “umnyango wengcebo”; namuphi ofisa okuhamba kumele ahambe ngokushesha–uma belinda kuze kufike isikhathi sokujezisa, kuzobe sekusemva kwesikhathi. La mazwi awayona inhlekisa–angamaqiniso angempela. Amazwi Ami ngiwakhuluma nabantu ngonembeza omuhle, uma ningahambi manje, nizohamba nini? Ngabe abantu bayakwazi ngempela ukuthemba amazwi Ami?

Angikaze ngicabange kahle ngesimiselo somuntu; ngilandela nje intando Yami, engavinjiwe abantu. Ngingasihoxisa kanjani isandla Sami ngenxa yokwesaba kwabo? Ohlelweni Lwami lonke lokuphatha, angikaze ngenze ezinye izinhlelo zalokhu abantu abazohlangabezana nakho. Ngenza ngilandela uhlelo Lwami lokuqala. Esikhathini esedlule, abantu “bazinikela” Kimi futhi ngangingashisi futhi ngingabandi kubo. Namuhla, “bazidelile” ngenxa Yami, namanje angishisi futhi angibandi kubo. Angiyekeleli ngenxa yokuthi abantu badela izimpilo zabo ngenxa Yami, futhi angigcwele intokozo ephuphumayo, kodwa ngiyaqhubeka nokubamukisa enkundleni yokubulawa ngokuhambisana necebo Lami. Anginaki ukuthi benzani uma behlambuluka–inhliziyo Yami ebandayo eyiqhwa ingathintwa kanjani inhliziyo yomuntu? Ngabe Yimina kuphela engingomunye wezilwane ezinemizwa phakathi kwabantu? Kaningi ngikhumbuze abantu ukuthi anginayo imizwa, kodwa bavele bamamatheke, becabanga ukuthi ngiyazithoba. Ngishilo ukuthi “anginalwazi nemibono ngempilo emhlabeni wabantu,” kodwa abantu abacabangi kanjalo, bathi ngikhuluma ngezindlela eziningi. Ngenxa yokuvinjwa imicabango enjena yabantu, angazi ukuthi kumele ngikhulume ngaliphi iphimbo lezwi, futhi ngandlelani kubantu–ngakho-ke, akukho okunye, ngaphandle kokuthi ngikhulume ngephimbo lokubatshela. Yini enye engingayenza? Abantu bakhuluma ngezindlela eziningi–bathi “Anginciki emizweni kodwa ngenza ukulunga,” okuyisiqubulo asebesisho iminyaka eminingi, kodwa abakwazi ukwenza njengokwamazwi abo, amazwi abo awanalutho–ngakho ngithi abantu abakwazi ukuthi “amazwi abo nabakufezayo kwenzeke ngesikhathi esisodwa.” Ezinhliziyweni zabo, ngokwenza kanjalo balingisa Mina–kodwa anginandaba nokulingisa kwabo, sengikhathele ngidiniwe yikho. Kungani njalo abantu bephendukela lowo obondlayo? Ngabe abantu ngibanike okuncane kakhulu? Kungani abantu belokhu bekhonza uSathane bengifihlela? Kungathi bayangisebenzela kodwa umholo engibanika wona wenyanga awenele ukubonelela izindleko zabo zokuphila, ngoba ngalokho babe sebefuna omunye umsebenzi abazowenza ngesikhathi sabo ukuze baphindaphinde iholo labo–ngoba incithakalo yabantu inkulu, futhi babukeka bengazi ukuthi bazophila kanjani. Uma bekunjalo ngempela, bengizothi mabahambe “embonini” Yami. Kudala ngake ngabachazela abantu ukuthi ukusebenzela Mina akwenzi umuntu aphathwe ngendlela ekhethekile: Ngaphandle kokukhetha, bonke abantu ngibaphatha ngobulungiswa futhi ngiyabacabangela, ngisebenzisa uhlelo oluthi “uma usebenza kanzima uzuza kakhulu, uma usebenza kancane uzuza kancane, uma ungasebenzi ngeke uzuze lutho.” Uma ngikhuluma, angigodli lutho; uma abantu bekholwa ukuthi “imithetho yemboni” Yami ilukhuni, kumele baphume ngokushesha, ngizobakhokhela “izindleko zabo zokuhamba”. “Nginobubele” abantu abanjalo uma ngibhekene nabo, angibaphoqi ukuthi bahlale. Phakathi kwalaba bantu abaningi, angeke yini ngamthola “umsebenzi” ofuna inhliziyo Yami? Abantu akumele bangithathe kancane! Uma abantu beqhubeka nokungangilaleli befuna ukufuna “umsebenzi” kwenye indawo, angeke ngibaphoqe–ngizobavumela, akukho okunye! Akungoba “nginemithetho nemithethonqubo eminingi”?

Ngike ngenza umsebenzi omkhulu phakathi kwabantu, kodwa abazange babone, ngakho kwadingeka ngisebenzise izwi Lami ukuze ngiwembule kubo. Nokho, umuntu usalokhu engawaqondi amazwi Ami, futhi uhlala engazi lutho ngenhloso yecebo Lami. Futhi ngenxa yokushiyeka kanye namaphutha omuntu, wenza izinto eziphazamisa ukuphatha Kwami, imimoya engcolile yabe seyithola ithuba lokubonakala, yenza abantu baba yizisulu zayo, kwaze kwaba yilapho behlushwa yimimoya engcolile futhi baba ngabangcolile yonke indawo. Kwakungalesi sikhathi lapho ngabona khona inhloso kanye nenjongo yomuntu. Ngabubula ngigcwele izinyembezi: Kungani umuntu ngaso sonke isikhathi enza izinto ezithokozisa yena? Ukusolwa Yimi akwenzelwanga yini ukumenza aphelele? Ingabe ngezama ukumdumaza? Ulimi lomuntu luhle kakhulu, futhi luthambile, nokho izenzo zabantu zimbi ngokwedlulele. Kungani izibopho Zami kumuntu njalo ziba yize? Ingabe kunjengokungathi bengicela inja ukuba igibele esihlahleni? Ingabe ngezama ukubanga inkathazo ngeze? Njengoba ngifeza lonke icebo Lami lokuphatha, ngiye ngenza “amasimu okuhlola” anhlobonhlobo, nokho ngenxa yendawo embi, kanye nokungabi nelanga iminyaka eminingi, indawo ishintsha njalo, okuyenza ikhathale, ngakho enkumbulweni Yami, ngiye ngashiya amasimu amaningi alolu hlobo. Futhi ngisho namanje, izindawo eziningi ziyaqhubeka nokushintsha. Uma ngelinye ilanga umhlaba ungashintsha ngempela ube ngolunye uhlobo, ngizowuchitha ngokushesha—ingabe leso akusona yini isigaba engikuso manje emsebenzini Wami? Kodwa umuntu akanawo nomqondo omncane walokhu. Usolwa kuphela ngaphansi kokuqondiswa Yimi.” Kusizani lokho? Ingabe nginguNkulunkulu oza ukuzosola umuntu kuphela? Emazulwini, ngake ngahlela ukuthi lapho sengiphakathi kwabantu, ngizoba munye kanye nabo, ukuze bonke labo engibathandayo basondelane Nami kungabikho lutho oluzosehlukanisa. Nokho, okwamanje, ngokwezimo zanamuhla, akusikhona nje kuphela ukuthi asixhumani, ngaphezu kwalokho, bazigcina bekude Nami ngenxa yokusolwa Yimi. Angikukhaleli ukungabi bikho kwabo. Yini engenziwa? Bonke abantu bangabadlali abahamba neningi. Bengingavumela abantu baphunyule, futhi ikakhulu ngizokwazi ukubavumela ukuba babuyele embonini Yami yasemazweni angaphandle. Ngalesi sikhathi, yikuphi ukukhononda abebengaba nakho? Yini umuntu angayenza Kimi? Ingabe abantu abafani notshani obumile phezu kodonga? Kodwa nokho, angilimazi muntu ngaleli phutha, kodwa kunalokho ngibanikeza ukudla Kwami. Ubani obenze benza ngendlela engenamandla? Ubani obenze bantula ukudla? Ngishukumisa izinhliziyo zabantu ezibandayo ngokwanga Kwami okufudumele, ubani omunye ongenza into enjalo? Kungani ngiye ngelulela lo msebenzi phakathi kwabantu? Ingabe umuntu angayiqonda ngempela inhliziyo Yami?

Phakathi kwabo bonke abantu engibakhethile, ngenze umsebenzi, ngakho njalo kunokungena kanye nokuphuma kwabantu ekhaya Lami, ngendlela enganqamuki. Bonke benza izinto ezahlukahlukene endaweni Yami, kangangokuthi umsebenzi Wami umatasa kakhulu okwenza ukuthi ngezinye izikhathi ngingabi nethuba lokusingatha konke ukuhilizisana kwabantu. Nginxusa abantu ukuba bangenezeli emithwaleni Yami; kungcono baqondise indlela yabo kunokuba bethembele Kimi njalo. Akufanele ngaso sonke isikhathi benze njengabantwana ekhaya Lami; kunanzuzoni lokho? Umsebenzi Wami uyibhizinisi elikhulu. Awusona isitolo esithile esiseduze, noma isitolo esincane. Abantu ngaso sonke isikhathi bayehlukela ukuqonda isimo Sami sengqondo, kube sengathi bancokola Nami ngamabomu, sengathi bonke bayizingane ezigangile ezikuthanda ngokwedlulele ukudlala, bengawubheki nhlobo umsebenzi obalulekile, futhi abaningi kakhulu bayehluleka ukwenza “umsebenzi wasekhaya” engibanikeze wona. Ngakho bangalokotha kanjani laba bantu baveze ubuso babo “kuthisha”? Kungani bengalokothi benze imisebenzi yabo? Iwuhlobo olunjani lwento inhliziyo yomuntu? Ngisho namanje angicacelwa. Kungani izinhliziyo zabantu zishintsha njalo? Njengosuku lwangoZibandlela, ngezikhathi ezithile ilanga likhipha inhlanzi emanzini, ngezinye izikhathi amafu aba mnyama futhi aminyane, kanti ngezinye kuvunguza umoya onamandla. Ngakho, kungani abantu bengakwazi ukufunda ngabahlangenwe nakho empilweni yabo? Mhlawumbe lokhu kuwukweqisa. Abantu abakwazi ukuphatha isambulela ngenkathi yezimvula, ngakho ngenxa yokungazi kwabo izikhathi eziningi baye baba manzi masinyane ngokufika kwemvula evela emazulwini, njengokungathi ngangibagcona ngamabomu futhi njalo bonakaliswe yimvula yasezulwini. Noma mhlawumbe kuwukuthi “nginonya” kakhulu, ngenza wonke umuntu akhohlwe yizinto futhi ngaleyo ndlela abe yisikhohlwa, alahlekelwe njalo yilokho okufanele akwenze. Akukho muntu oke waqonda ngempela injongo noma ukubaluleka komsebenzi Wami. Ngakho bonke benza umsebenzi obabangela inkathazo, futhi bazisola bona. Ingabe kuwukuthi ngibasola ngamabomu? Kungani abantu bezenzela inkathazo? Kungani behamba njalo bayongena ogibeni? Kungani bengabonisani Nami, kodwa kunalokho bezitholela umsebenzi? Ingabe kuwukuthi engikunikeza isintu kuncane kakhulu?

Ngishicilele umsebenzi Wami wokuqala phakathi kwabo bonke abantu, futhi njengoba umsebenzi Wami wenze abantu bawuncoma kakhulu, bonke baye bawufunda ngokucophelela, futhi ngalokhu kufunda ngokunakisisa babe nokuningi abakutholayo. Kubonakala sengathi umsebenzi Wami ufana nenoveli eyinkimbinkimbi, emangalisayo, njengenkondlo yothando eyiphrozi, njengezinkulumo zohlelo lwezombangazwe, njengenhlanganisela eyinkimbinkimbi yezomnotho esebenzisa ingqondo. Njengoba umsebenzi Wamiucebe kangaka, kunemibono eminingi eyehlukene kuwo, futhi akekho onganikeza isifingqo sesandulela somsebenzi Wami. Nakuba umuntu enolwazi kanye nekhono “elimangalisayo”, wona nje lo msebenzi Wami wanele ukuba udide wonke amaqhawe. Ngesikhathi abantu bethi “kungageleza igazi, kwehle izinyembezi, kodwa umuntu akufanele abulale omunye umuntu,” ekuboniseni ukuzinikela kwabo emsebenzini Wami. Ezifundweni azifunde kulokho adlule kukho, umuntu uchaze ngamafuphi umsebenzi Wami obhaliwe ngokuthi unjengencwadi yasezulwini ewe isuka esibhakabhakeni. Kodwa ngincenga umuntu ukuba angazweli ngokweqile. Ngokombono Wami, lokho engikushilo konke kungokwesiko kakhulu; nokho, ngethemba ukuthi kwethi The Encyclopedia of Life emsebenzini Wami, abantu bayakwazi ukuthola indlela yokuziphilisa, futhi kwethi “Isiphetho Somuntu”, bangathola injongo yokuphila, futhi kwethi “Izimfihlo Zasezulwini”, bangathola intando Yami, futhi kwethi “Indlela Yesintu”, bangathola indlela yokuphila. Ingabe lokhu ngeke kube ngcono nakakhulu? Angimphoqi umuntu; kulabo abangenasithakazelo emsebenzini Wami, ngizobanika “imbuyiselo” ngencwadi Yami, kanye “nemali yokwenza umsebenzi.” Angenzi umuntu ukuba enze ngokuzihudula. Njengombhali wale ncwadi, okuwukuphela kwethemba Lami ukuthi abafundi bazowuthanda umsebenzi Wami, kodwa lokho abantu abakujabulelayo njalo akufani. Nokho ngincenga abantu ukuba bangayekethisi emathembeni abo esikhathi esizayo ngenxa yokuthi bafuna ukuthandwa, Uma bekunjalo, bengingaba kanjani, nenhliziyo enhle njengoba nginjalo, ngithwale ihlazo elingaka? Uma uwuthanda umsebenzi Wami, ngethemba ukuthi uyodlulisela Kimi ukusikisela kwakho okuyigugu, ukuze ngithuthukise ukubhala Kwami, futhi kanjalo nangamaphutha omuntu kuthuthuke okuqukethwe umbhalo Wami. Lokhu kuzuzisa kokubili umbhali kanye nomfundi, akunjalo? Angazi noma lokhu kungacatshangwa njengokulungile yini. Mhlawumbe ngale ndlela ngingandisa ikhono Lami lokubhala, noma mhlawumbe ngiqinise ubungani obuphakathi kwethu. Ngokupheleleyo, ngethemba ukuthi konke kungabambisana nomsebenzi Wami, ngaphandle kokuphazamisana, ukuze izwi Lami lisakazekele kuyo yonke imindeni kanye namakhaya, futhi ukuze bonke abantu emhlabeni bakwazi ukuphila ezwini Lami. Lena yinjongo Yami. Ngethemba ukuthi eSihlokweni esithi Impilo emazwini Ami bonke abantu bazoba nokuthile abazokuzuza, njengempilo enhle, noma ulwazi ngamaphutha ehlela umhlaba wesintu, noma lokho engikufunayo kumuntu, noma “izimfihlo” zabantu bombuso namuhla. Nokho, ngincenga abantu ukuba babheke Amahlazo Omuntu Namuhla; lokhu kungenza bonke bazuze. Ungase futhi ufunde Imfihlo Yakamuva, engazuzisa nakakhulu ezimpilweni zabantu. Kukhona futhi Izihloko Ezishisayo—ingabe lokhu akuzuzisi yini nakakhulu izimpilo zabantu? Ngeke kulimaze ukusebenzisa iseluleko Sami, nanokubona ukuthi asinawo yini noma yimuphi umphumela, kanye nokungazisa ukuthi uzizwa kanjani emva kokuba usufundile, ukuze ngikwazi ukugunyaza umuthi ofanele, ongakwazi ukuthi ekugcineni uqede ngokuphelele ukugula kwesintu. Angazi ukuthi ukusikisela Kwami kuzosebenza kanjani, kodwa ngethemba ukuthi uzokusebenzisa njengesiqondiso. Ubona kanjani?

Lapho nje kuqala umsebenzi omusha, bonke abantu bangena kabusha, baqhubeka kanye Nami sibambene ngezandla, sihamba emgwaqweni obanzi wasembusweni sindawonye, kukhona futhi ukusondelana phakathi komuntu Nami. Ukukhombisa imizwa Yami, ukuveza isimo Sami sengqondo kumuntu, ngikhulumile njalo-njalo nomuntu. Ingxenye yala mazwi, nokho, kungenzeka ibalimaze abantu, nakuba amanye awo angase abe usizo olukhulu kubo, ngakho ngeluleka abantu ukuba bawalalele kaningi amazwi aphuma emlonyeni Wami. Amazwi Ami angangabi ngahlabahlosile nacwengekile, kodwa ayikho konke okungamazwi aphuma phakathi enhliziyweni Yami. Ngenxa yokuthi umuntu ungumngani Wami, ngiqhubekile nokwenza umsebenzi Wami kumuntu, kanti umuntu, naye, wenza okusemandleni akhe ukubambisana Nami, esaba ngokujulile ukuwuphazamisa umsebenzi Wami. Kulo mzuzu, inhliziyo Yami igcwele ukujabula okukhulu, ngokuba ngizuze ingxenye yabantu, futhi ngalokho “ibhizinisi” Lami alisahambeli phansi, futhi alisewona amazwi angenalutho, “nemakethe Yami yomkhiqizo okhethekile” ayisahambi kancane. Abantu banomqondo vele, bazimisele bonke “ukuzinikela” ngenxa yegama Lami kanye nangenkazimulo Yami, kanti yile ndlela kuphela “imakethe Yami yokukhethekile” ezuza ngayo “izimpahla” ezintsha, futhi ngalokho endaweni yomoya abaningi “abathengi” bayafika ukuzothenga “izimpahla.” Kungalesi sikhathi kuphela lapho ngithola khona inkazimulo, kungaleso sikhathi kuphela lapho amazwi akhulunywe ngumlomo Wami engabi angenalutho. Nginqobile, futhi ngibuyele ekunqobeni, futhi bonke abantu bayangibungaza. Ukukhombisa ukungithanda, ukukhombisa ukwamukela ngaphansi kwamadolo Ami, kulesi sikhathi udrako omkhulu obomvu uyafika “ukuzobungaza,” kanti ngiyakhanyizuliswa kulokhu. Kusukela ngesikhathi sokudala kuze kube namuhla, ngilwe izimpi eziningi zokunqoba, futhi ngenze izinto eziningi ezithandekayo. Abaningi abantu bake bangibungaza, bangipha udumo, bangidansela. Nakuba lezi kwakuyizikhathi ezinesiyaluyalu, futhi ezingekhohlakale, angikaze ngikuveze ukumamatheka Kwami, ngokuba kwakusafanele ukuba ngimnqobe umuntu, futhi ngangenza ingxenye yomsebenzi ofuze ukudala. Namuhla akufani nesikhathi esedlule. Nginikeza ukumamatheka esihlalweni sobukhosi, ngimqobile umuntu, futhi bonke abantu bayathoba phambi Kwami ukungidumisa. Abantu banamuhla akubona abangesikhathi esedlule. Kunini lapho umsebenzi Wami ungazange khona ube ngowesikhathi samanje? Kunini lapho ungazange khona ube ngowenkazimulo Yami? Ngenxa yekusasa okumele likhanye, ngizocacisa umsebenzi Wami wonke kumuntu izikhathi eziningi, ukuze yonke inkazimulo yami “ihlale” kumuntu, owadalwa. Ngizothatha lokhu njengesimiso somsebenzi Wami. Nina enizimisele ukubambisana Nami, phakamani nisebenze kanzima ukuze inkazimulo Yami eyengeziwe igcwalise umkhathi. Manje sekuyisikhathi sokwenza izinhlelo ezinkulu. Bonke labo abangaphansi kokunakekela nokuvikela kothando Lwami banethuba lokusebenzisa amakhono abo lapha, endaweni Yami, futhi ngizongenelela kuzo zonke izinto “ukuphendula” umsebenzi wami. Izinyoni ezindiza esibhakabhakeni ziyinkazimulo Yami esibhakabhakeni, izilwandle emhlabeni zingukwenza Kwami kwasemhlabeni, ukwengameleka kwazo zonke izinto kungubukhona Bami kuzo zonke izinto, ngifaka phansi Kwami konke okukhona emhlabeni njengemali yokuphatha Kwami, ngenza zonke izinto ukuba zande, zikhule, ziqhakaze ngokwempilo.

	Ngenkathi kudalwa, ngasengibekile ukuba umsebenzi Wami emhlabeni uzakube uphethekile ekupheleni kwenkathi. Ngenkathi umsebenzi Wami uphetheka kuyoba yiso leso sikhathi lapho zonke izinto engizenzayo zizakupheleliswa emkhathini. Ngizokwenza abantu emhlabeni ukuba bamukele ukwenza Kwami, futhi phambi “kwesihlalo sokwahlulela,” izenzo Zami zizakufakazelwa, ukuze zamukeleke kubantu emhlabeni jikelele, abazobe bamukele. Ngalokho, emva kwako, ngizakufinyelela esiqalweni esiyobe singakaze sifezeke ezinkathini zonke ezedlule. Kusukela namuhla kuya phambili, ngizakucacisa izenzo zami isinyathelo ngasinye, ukuze ukuhlakanipha Kwami, imimangaliso Yami, kanye nokungabi naso isikali Kwami ukuba kwamukelwe futhi kufakazelwe kuso sonke isimo somphakathi. Ikakhulukazi, onke amaqembu omhlaba abusayo ayokwenziwa avume izenzo Zami, ngendlela yokuthi izenzo zami zizakwahlulelwa “ngabehluleli,” ziphinde “zivikelwe ngabameli,” kuthi ngalokho izenzo Zami zamukeleke, zenze abantu ukuba bagebise amakhanda bamukele. Kusukela ngalesi sikhathi kuya phambili, izenzo zami zizakubonakala kuso sonke isimo somphakathi, kanti lesi kuyakuba yisikhathi lapho ngiyothola khona ukukhazinyuliswa emhlabeni. Kuleso sikhathi esinjalo, ngizakuvela kumuntu ngingabe ngisaba ngofihlekile. Okwamanje, izenzo zami kusafanele zifike kuvuthondaba. Umsebenzi Wami uyaqhubekela phambili, futhi lapho ufinyelela ezingeni eliphakeme kulapho uzakuphetheka khona. Ngizakunqoba ngokuphelele abantu bazo zonke izizwe, ngizakwenza izilwane ezinolaka ukuba zithambe njengamazinyane ezimvu phambi Kwami, futhi ngizokwenza udrako omkhulu obomvu ukuba athobe phambi Kwami njengabantu basemhlabeni. Ngizakwahlula zonke izitha Zami ezulwini, ngizokwenza bonke abamelene nami emhlabeni ukuba banqotshwe. Yileli isu Lami, kanye nemimangaliso yezenzo Zami. Umuntu angakwazi kuphela ukuphila ngaphansi kokuthonywa yimvelo engaphansi kokuqondiswa Yimi—akakwazi ukwenza izinqumo zakhe ngokwakhe! Ngubani ongaphunyula esandleni Sami? Ngibekile ohlangothini olulodwa imvelo yonke, ngenza ukuba ime phakathi kwemithetho, futhi kungenxa yalokhu kuphela ukuthi kukhona imithetho enjalo efana nokufudumala kwentwasahlobo kanye nokuphola kwekwindla emhlabeni. Isizathu sokuba izimbali emhlabeni zibune ebusika bese ziqhakaza ehlobo kungenxa yemimangaliso yesandla Sami, isizathu sokuthi amahansi andizele eningizimu ebusika kungenxa yokulinganisa Kwami amazinga okushisa, futhi kungalesi sizathu ukuba izilwandle zihlokome ukugwilizisa izinto ezisebusweni bazo. Yini engahleliwe Yimi? Kusukela manje kuya phambili, “umnotho wemvelo” womuntu wembozwe ngamazwi Ami ngokupheleleyo, kanti abantu abanakubususa ubukhona Bami ngenxa yobukhona “bemithetho yemvelo.” Ngubani nangelinye ilanga futhi oyakuphika ubukhona boMbusi wazo zonke izinto? Ezulwini, ngiyiNhloko, phezu kwazo zonke izinto, nginguSomandla; nakubo bonke abantu, ngiphambili. Ngubani onesibindi sokwemboza lokhu “ngopende”? Amaphutha angaphazamisa ubukhona beqiniso na? Kuleli thuba eliyingqayizivele, ngiqala futhi umsebenzi ezandleni Zami, ngibe kukho lokho ngingahlushwa ukungenelela komuntu, ngokuphendula njalo-njalo imishini.

Ngifake “izinongo” ezehlukahlukene emazwini Ami, futhi ngalokho kungathi ngingomunye wabapheki abakhulu esintwini. Nakuba abantu bengazi ukuthi kunongwa kanjani ukudla kwabo, bayakujabulela ukunambitheka; bebambe “ipuleti” bonke behogela “izidlo” engizilungisileyo. Angazi ukuthi kungasizathu sini abantu bevama ukufuna ukudla eziningi izidlo engizilungise Mina Uqobo. Kungathi bangithatha njengomuntu ophakeme, kungathi bangibona njengomuntu ophezulu, ongenandaba nabanye nakancane. Ngenxa yokuthi ngizihlonipha Mina kakhulu, angifuni ukuphahlaza “indishi yensimbi enerayisi” yabanye abantu ngezizathu zami. Ngakho, ngisebenzisa ithuba ngithi ukuhlehla ekhishini ngivumele abanye babe nethuba lokuziveza. Kungale ndlela kuphela lapho inhliziyo yami iba nokugxila khona; angifuni ukuthi abantu bangibukele phezulu bese bebukela abanye phansi, akulungile lokho. Kusiza ngani ukuba nesikhundla ezinhliziyweni zabantu? Ngabe ngempela nginolaka futhi angiziphethe kahle? Ngizimisele ngempela yini ukufuna isikhundla? Uma kunjalo, pho kungani ngiqala lowo mkhankaso? Angifisi ukuphishekela udumo kanye nengcebo ngaphezu kwabanye, ngiyalwenyanya udumo lomhlaba kanye nengcebo yawo, akukhona engikuphokophelele lokhu. Angimthathi umuntu njengesibonelo, angilwi noma ngihlwithe, kodwa ngiphila ngokuncika “ekhonweni lengikwenzayo” angizenzi nezenzo ezingenanembeza. Ngalokho, uma ngizulazula emhlabeni, ngiyenza kuqala bese ngicela “inkokhelo ngomsebenzi wezandla” kamuva—yilokhu kuphela okunobulungiswa nokunokucabangelana okukhulunywe ngumuntu, akukho okuyihaba kukho, akuncishisiwe nakancane, ngikhuluma ngibhekise emaqinisweni amadala. Ngiya le nale ngihamba phakathi kwabantu, ngithungatha labo abanobulungiswa kanye nokucabangela abanye, noma kunjalo akunamahluko. Futhi ngenxa yokuthi abantu bathanda izinto ezishibhile, inani kuphakathi kokuthi liphakeme kakhulu noma liphansi kakhulu, ngakho namanje ngisenza umsebenzi osezandleni Zami. Namuhla, angikakazi ukuthi kungani umuntu enganamatheli emsebenzini wakhe, kungani engazi ukuthi isiqu esingokomoya sakhe sikhulu kangakanani. Abantu abazi nokuthi kungamagramu ambalwa noma kungamaliyang[a] ambalwa. Ngalokho futhi, basangikhohlisa. Kungathi wonke umsebenzi Wami bewuyize, kungathi amazwi Ami awumsindo wezintaba ezinkulu, kanti akukho noyedwa oke waqonda izimpande zamazwi Ami kanye nezinto engizikhulumile. Ngaleso sizathu ngisebenzisa lokhu njengesisekelo ukubeka ngamafushane inkulumo yesithathu: Abantu abangazi, ngokuba abangiboni. Kungathi, emva kokudla amazwi Ami, abantu baphuza umuthi othile ukusiza ukugayeka kokudla, bese kuthi ngoba imiphumela engemihle yokusetshenziswa kwemithi inamandla kakhulu, balahlekelwe ukukhumbula, ngalokho amazwi Ami bese ekhohlakala, indawo engikuyo ibe yingosi abayilibalayo, bese kuthi ngalesi sizathu ngibubule. Kungani ngenze umsebenzi omkhulu kangaka, kodwa akukho bufakazi bawo kubantu? Ngabe angizange ngifake amagalelo enele? Noma mhlawumbe kungoba angizange ngazi ukuthi umuntu udingani? Ngiphelelwe yimibono kulokhu, ithuba enginalo kuphela elokukhetha ukusebenzisa imiyalelo yokuphatha kwami ukuba nginqobe abantu bonke. Ngeke ngisaba ngumama onothando, kodwa ngizophatha wonke umuntu njengobaba ononya!

uNhlaba 15, 1992

Imibhalo yaphansi:

a. “i-liyang” yisinganiso sesisindo sesiShayina; i-liyang elilodwa lingamagramu angama-50.

Mhlawumbe kungenxa yemithetho yokuphatha Kwami ukuthi abantu “bawathandile” amazwi Ami. Ukuba abengabuswa yizinqumo Zami zokuphatha, wonke abezoba ngukukliwula okufana nokwezingwe eziqeda kuphazanyiswa. Nsuku zonke ngizulazula phezu kwamafu, ngibuka isintu esemboze umhlaba siphithizela, sibekelwe imikhawulo Yimi ngezinqumo Zami zokuphatha. Ngale ndlela isintu sigcineka sisesimeni esihlelekile, ngakho ngiqhuba izinqumo Zami zokuphatha. Kusukela kulesi sikhathi kuya phambili, labo abasemhlabeni bemukela zonke izindlela zokusolwa ngokwezinqumo Zami zokuphatha, nalapho lokhu kusola kwehliselwa kubo sonke isintu siyamemeza sibalekele kuwo wonke amacala. Kulesi sikhathi, izizwe zomhlaba ziyashabalala masinya, imingcele phakathi kwezizwe nezizwe iyaphela, indawo kayehlukaniswa nenye indawo, akusekho lutho olwehlukanisa umuntu kumuntu. Ngiqala ukwenza “umsebenzi ngemibono” phakathi kwesintu, ukuze abantu bakwazi ukuhlalisana ngokuthula omunye nomunye, bengasalwi, futhi, ngengoba ngakha amabhuloho ngisungula ukuxhumana phakathi kwesintu, abantu bayabumbana. Ngizogcwalisa iphezulu lezulu ngokufinyelela komsebenzi Wami, ukuze konke emhlabeni kuwe ngaphansi kwamandla ami, kwethula isu Lami “lokubumbana komhlaba” futhi kuphumelelisa lesi sifiso Sami esisodwa, nokuthi ngalokho isintu singabe sisaba nakho “ukuzulazula” ebusweni bomhlaba kodwa sithole indawo yokuphelela ngaphandle kokuchitha isikhathi. Ngicabangela isintu ngazo zonke izindlela, ngenza ukuba sonke isintu masinyane sihlale ezweni lokuthula nenjabulo, ukuze izinsuku zokuphila kwaso zingabe zisaba nokudabuka kanye nosizi, ukuze ngalokho futhi isu Lami lingafinyeleli ekungabini yilutho emhlabeni. Ngenxa yokuthi umuntu ukhona lapho, ngizokwakha isizwe emhlabeni, ngokuba ingxenye yokuvela kwenkazimulo Yami ifikile emhlabeni. Ezulwini phezulu, ngizobeka amadolobha Ami esimeni esilungile futhi ngenze konke kube kusha phezulu naphansi. Ngizohlanganisa konke okukhona phezulu nangaphansi kwezulu kube kunye, ukuze zonke izinto ezisemhlabeni zibumbane nazo zonke ezisezulwini. Lolu wuhlelo lwami, yilokho engizokufeza ngenkathi yokugcina—makungabi khona ogxambukela kule ngxenye yomsebenzi wami! Ukwedluliselwa komsebenzi Wami kwabeZizwe yingxenye yokugcina yomsebenzi Wami emhlabeni. Akekho okwazi ukuqonda umsebenzi engizowenza, ngakho abantu badidekile ngokupheleleyo. Futhi ngoba ngimatasatasa ngomsebenzi Wami emhlabeni, abantu bathatha ithuba “balibale ukudlala.” Ukubenza bangadlebeleki kakhulu ngibafake ngaphansi kokusola Kwami ukuze babekezelele ukuyalwa ngechibi lomlilo. Lesi yisinyathelo esisodwa emsebenzini wami, futhi ngizosebenzisa amandla echibi lomlilo ukufeza lo msebenzi Wami, ngaphandle kwalokho bekungezukwenzeka ukuqhuba umsebenzi wami. Ngizokwenza abantu emkhathini wonke ukuba bazithobe phambi kwesihlalo sobukhosi, ngibehlukanisa ngezigaba ezehlukene ngokokwahlulela kwami, ngibahlela ngalezi zigaba, bese ngibahlunga ngemindeni yabo, ukuze isintu sonke siyeke ukungangilaleli, singene, esikhundleni salokho, ohlelweni olunobunono futhi olumiswe kahle ngokwezigaba esengizishilo—akungabikho ozulazula noma kanjani! Kuwo wonke umkhathi, ngilungisile umsebenzi omusha; kuwo wonke umkhathi, sonke isintu sethukile savaleka umlomo ngokuvela Kwami kungazelelwe, izimpelamehlo zabo zaqhuma ngendlela engakaze izwakale ngenxa yokuvela Kwami ngokuvulekile. Inamuhla ngabe kalifani ncimishi nalokhu?

Sengilithathile igxathu lokuqala ngayiqala ingxenye yomsebenzi Wami kuzo zonke izizwe kanye nakubo bonke abantu. Ngeke ngiliphazamise isu Lami ukuze ngiliqale kabusha: Uhlelo lomsebenzi kwabeZizwe selwenziwe ngokwezindlela zomsebenzi Wami ezulwini. Ngenkathi sonke isintu siphakamisa amehlo aso ukubona zonke izimpawu kanye nezenzo Zami, yilapho-ke lapho ngizokwehlisela umlalamvubu emhlabeni. Amehlo abantu enqundeke masinyane, abakwazi ukubona noma yiliphi icala, njengezimvu emfucuzeni yogwadule, futhi, ngenkathi umoya uqala ukuhhewula, ukukhala kwabo kwagutshuzelwa ukuhhewula komoya. phakathi amagagasi omoya, izimo zabantu zibonakala kaluvindi, kepha akukho lizwi lomuntu elizwakalayo—nakuba abantu bememeza ngamazwi aphakeme, umzamo kawusizi ngalutho. Kulesi sikhathi, isintu siyalila sikhala kakhulu, sethemba ukuba umsindisi uzokwehla ngokushesha esibhakabhakeni ukubahola abakhiphe ogwadule olungenamkhawulo. Kodwa, noma ngabe kukhulu kangakanani ukukholwa kwabo, umsindisi yilokhu enganyakaziseki, bese amathemba omuntu eshabalala: Umlilo wokukholwa obewokhelwe ucishwa yisivunguvungu sogwadule, futhi umuntu ulele phansi endaweni engenalutho nengakhiwe muntu, engaseyuphinde aphakamise isihlonti esivuthayo, ewela ngokungenamizwa ekuqulekeni okude…. Ngithatha ithuba, ngenza isiphethu sasehlane ukuba sivele phambi kwamehlo omuntu. Kodwa, noma inhliziyo yakhe ingajabula ngokwedlulele, umzimba womuntu untekenteke kakhulu ukuthi unyakaze, ulele uthambe ngokwedlulele; nakuba ebona izithelo ezinhle zimile esiphethwini, weswele amandla okuzikha, ngenxa yokuthi “imithombo yangaphakathi” kumuntu ishabalalisiwe yonke kwaze kwangasala lutho kuyo. Ngithatha izinto azidingayo umuntu ngimnike zona, kodwa kuphela akwenzayo ukumamatheka nje kafushane, ubuso bakhe bungenanjabulo nakancane: Wonke amanenjana amandla akhe anyamalele angashiya mkhondo, aphelela emoyeni ohambayo. Ngalesi sizathu, ubuso bomuntu abukhombisi lutho, kuphela kunomsebe owodwa wothando okhanya emehlweni akhe agcwele igazi, kunomusa othambile njengokamama ebuka ingane yakhe. Isikhathi nesikhathi, izindebe zomuntu ezomile, eziklayekile zenza umnyakazo onempilo, kungathi uzokhuluma kodwa kwesweleke amandla okwenza kanjalo. Ngipha umuntu amanzi, kodwa akwenzayo kuphela ukunikina ikhanda. Kulezi zenzo eziguquguqukayo nezingabikezeleki, ngifunda ukuthi umuntu uselahlekelwe yilo lonke ithemba kuye, futhi ungibheka nje kuphela ngamehlo agcwele ukucela, kungathi ucela okuthile. Kodwa, ngokungazi amasiko nenqubo yesintu, ngiyadideka ngobuso bomuntu kanye nezenzo zakhe. Kukulesi sikhathi kuphela lapho ngithola masinyane ukuthi izinsuku zokuphila komuntu zincipha ngejubane, bese ngimbheka ngeso elinozwelo. Futhi kukulo mzuzu kuphela futhi lapho umuntu eveza khona ukumamatheka kwenjabulo, enqekuzisa ikhanda ebhekise kimi, kungathi usethole konke akufisayo. Isintu kasisadabukile; emhlabeni, abantu kabasakhonondi ngempilo engenalutho, bese beyeka ukubhekana “nempilo.” Kusukela lapho, akuseyukuba khona ukububula emhlabeni, futhi izinsuku ezizophilwa yisintu zizogcwaliswa ngenjabulo…

Ngizomisa kahle izindaba zomuntu ngaphambi kokwenza umsebenzi wami, singaze isintu sitholakale sigxambukela emsebenzini wami. Izindaba zomuntu kaziyona indikimba ehamba phambili Kimi, izindaba zesintu kazibalulekile neze. Ngenxa yokuthi umuntu mncane kakhulu ngokomoya—kuyabonakala ukuthi isintu kasizimisele ukukhombisa umusa ngisho nasentuthaneni, kungenjalo izintuthane ziyizitha zomuntu—kuhlala kunesixakaxaka esenzekayo phakathi kwabantu. Ekulaleleni isixakaxaka esenziwa ngumuntu, ngiyasuka-ke ngiyeke ukunaka izindaba zabo. Emehlweni omuntu, “ngiyikomidi lendawo,” elibhekene nokusombululwa “kwezingxabano zemindeni” phakathi “kwezakhamuzi.” Ngenkathi abantu beza phambi Kwami, nakanjani baletha izizathu zabo uqobo ezahlukahlukene bese, ngomdlandla owedlulele, bexoxa “ngezigameko zabo ezingejwayelekile”, bebeka imibono yabo ngenkathi belanda. Ngibuka ukuziphatha kwesintu okungejwayelekile: Ubuso baso bembozwe wuthuli—uthuli, ngaphansi “kokuniselwa” wumjuluko, olulahlekelwa “ukuzimela” kwalo ngenkathi lwenza ingxube nomjuluko, ukuze ubuso babantu “buthuthukiswe,” kakhudlwana, njengesihlabathi ebhishi eduze kolwandle, lapho imibhalo yezinyawo ibonakala khona isikhathi ezimbalwa. Izinwele zabo zifana nezipoki zabafileyo, zingenakho ukukhazimula, zimi zithe mpo njengezinqamu zezinti nxa zinanyathiselwe embulungeni. Ngokuthi ulaka lwabo lushisa kakhulu, ngangoba sebeziphehle baze baba nentukuthelo ephezulu, ubuso bukhipha “isisi” njengokuphuphuma komjuluko. Uma ngimcwaningela eduze, ngibona ukuthi ubuso bomuntu bembozwe “ngamalangabi” njengelanga elibalele kakhulu, okuyisizathu esenza kube namafu egesi eshisayo avela kulo, futhi ngikhathazeka kakhulu ngokuthi ulaka lwakhe lungabushisa ubuso bakhe, nakuba yena ngokwakhe enganakile. Kulesi sikhathi, nginxenxa umuntu ukuba alwehlise kancane ulaka, ngokuba buhle buni obungenziwa yilokhu? Kungani enje? Ngokuba enolaka, izinsalela zezinti “ezisembulungeni” zishiswe ngokoqobo ngamalangabi elanga; ezimeni ezinjena, ngisho “inyanga” iyaphenduka ibe bomvu. Ngiyamnxenxa umuntu ukuba ehlise ulaka—kubalulekile ukuvikela impilo yakhe. Kodwa umuntu akasilaleli iseluleko Sami; kunalokho, ulokhu “efaka izikhalo” kimi—kusiza ngani lokhu? Ngempela, akukhona ukuthi inala Yami ayenele ukuba ithokozelwe yisintu? Noma ngukuthi uyakwenqaba engimnika khona? Ekufikeni kolaka kungazelelwe, ngigumbukuqela itafula, okwenza umuntu angabe esalinga ukuxoxa ezinye izigemegeme ezimnandi ezivela endabeni yakhe futhi, esaba ukuthi ngingamholela “egumbini lababoshwayo” ukuba apholise izithende zakhe izinsuku ezimbalwa, uthatha ithuba aliphiwa ukuthukuthela Kwami anyenye ahambe. Kungenjalo, umuntu ubengeke azimisele ukuphumuza izinto, kodwa ubezoqhubeka nokuqhulula inkulumo yakhe engapheli—ngiyacikeka ukuzwa umsindo wakho nje lokho. Kungani umuntu eba yindida kangaka enhliziyweni yakhe? Ngabe ngukuthi ngifake “izingxenye” eziningi kakhulu ekumakheni Kwami? Kungani ebukisa njalo phambi Kwami? Ngokuqinisileyo akukhona yini ukuthi “ngingumeluleki” ngezisombululo “zezingxabano zemiphakathi”? Ngimcelile yini umuntu ukuthi eze Kimi? Ngokuqinisileyo angiyona imantshi yesigodi? Kungani izindaba zabantu zilokhu zibikwa Kimi? Ithemba Lami ngelokuthi umuntu uzokubona kufanele ukuthi engamele ubuyena angangiphazamisi, ngoba nginomsebenzi omningi wokwenziwa.

UNhlaba 18, 1992

Abantu baphatha umsebenzi Wami njengento esizayo nje, abadlulwa ukudla noma ukulala ngenxa yawo, ngalokho futhi anginakho okunye engingakukhetha ngaphandle kokwenza izimfuno ezimfanele umuntu ngesimo sengqondo sakhe Ngami. Ngikhumbula ukuthi ngake kanye ngamnika umuntu umusa omkhulu nezibusiso eziningi, kodwa emva kokuzihlwitha lezi zinto wasuka masinyane wahamba. Kwaba sengathi ngimnika zona ngingaqaphile. Ngakho, umuntu ukwazile ukungithanda egajwe nayimibono yakhe. Ngifuna umuntu ukuthi angithande ngokweqiniso, kodwa namuhla, abantu bantukuntuku nje, abakwazi ukunginika uthando lweqiniso. Ekucabangeni kwabo, bakholwa ukuthi uma benginika uthando lwabo lweqiniso, abazusala nalutho. Uma ngiphika, imizimba yabo iyaqhaqhazela yonke—noma kunjalo bayaqhubeka nokungathandi ukunginika uthando lweqiniso. Kuba sengathi kukhona abakulindele, balokhu ngalokho bebheke phambili, bengangitsheli nakanye ukuthi kwenzekani. Kuba sengathi kukhona okunanyathiselwe emilonyeni yabo, ngakho ukukhuluma kwabo kuhlala kumanqikanqika. Kumuntu, ngendlela okubukeka ngayo, ngiphenduke ngaba ngumthandizimali ongenamusa. Abantu njalo bayangesaba: Uma bengibona, banyamalala masinya bangabe besalandeleleka, bethukile ngengizobabuza khona ngezimo zabo. Angisazi isizathu sokuthi kungani abantu benalo uthando oluqotho “lwabantu abahlala nabo,” kodwa bengakwazi ukuthanda Mina, ngibe ngiqondile ngokomoya. Ngenxa yalokhu ngiyabubula: Kungani abantu bevame ukudedela uthando lwabo lubheke emhlabeni wabantu? Kungani ngingakwazi ukunambitha uthando lomuntu? Ngabe kungoba angiyena omunye wabantu? Abantu njalo bangiphatha njengononya osezintabeni. Kuba sengathi anginakho lokho okwakha umuntu abe ngojwayelekile, ngakho phambi Kwami abantu njalo bazenza abaziphatha kahle. Njalo bayangidonsa phambi kwabo ukuba bangiyale, bengitshela sengathi ngingumntwana osenobudala basenkulisa; ngoba, ezingqondweni zabantu, ngingongahlakaniphile futhi ongafundile, njalo badlala indawo kathisha phambi Kwami. Angibasoli abantu ngokwehluleka, kodwa ngibanika usizo olufanele, ngibavumela ukuthi baluthole “usizo lwezomnotho” njalo-njalo. Ngokuthi umuntu usehlale njalo enezinhlekelele futhi ukuthola kunzima ukuphunyula kuzo, kanti ephakathi kwale nhlekelele uye wangibiza njalo, ngesikhathi esiyiso ngimsiza “ngokumlethela okusanhlamvu” esandleni sakhe, ngivumela bonke abantu ukuba bahlale emndenini omkhulu wenkathi entsha, futhi bezwe imfudumalo yomndeni omkhulu. Uma ngibheka umsebenzi okumuntu, ngithola amaphutha amaningi omuntu, bese kuthi ngaleso sizathu nginike umuntu usizo. Ngisho nangale nkathi, kusenenhlupheko engandile kumuntu, futhi ngalokho ngehlisile ukunakekela okufanelekile “ezindaweni eziphuyile,” ngibasusa kubo ubuphofu. Lokhu yindlela engisebenza ngayo, ngivumela bonke abantu ukuba bajabulele umusa Wami ngendlela enkulu ngokubalingene.

Abantu emhlabeni bathola ukusolwa benganakile, ngakho ngivula futhi isandla Sami esikhulu ngibadonsele eceleni Kwami, ngibavumela ukuba babe nenhlanhla enhle yokujabulela umusa Wami emhlabeni. Emhlabeni, yini engenalutho futhi engenabugugu? Ngihamba kuzo zonke izindawo emhlabeni womuntu, kuthi nakuba kunezakhiwo eziningi ezidumile kanye nezindawo zemvelo ezijabulisayo, yonke indawo lapho ngiya khona izindawo zamukiwe amandla kudala. Kuba yingaleso sikhathi kuphela lapho ngizwa khona ukungabi mnandi kanye nokungathokozisi komhlaba: Phezu komhlaba, impilo yahamba kudala, kukhona kuphela iphunga lokufa, ngalokho ngimbizile njalo umuntu ukuba aphuthume asuke kuleli zwe lenhlupheko. Engikubonayo kuphela yiphunga lokungabikho kwalutho. Ngibe sengithatha ithuba lokunika labo engibakhethileyo impilo esesandleni sami; ngokuphazima kweso, kuba nebadlana lobuluhlaza ezweni. Abantu bazimisele ukujabulela izinto ezinamandla emhlabeni, kodwa angitholi njabulo kulokhu; abantu njalo bajabulela izinto emhlabeni, bese bengakuboni ukungabi nalutho kwazo, ngendlela yokuthi, ekufikeni kuleli phuzu namuhla, kanjalo abaqondi isizathu sokungabikho kwempilo emhlabeni. Namuhla, uma ngihamba phakathi emkhathini, abantu bayakwazi ukujabulela umusa wendawo engikuyo, bese bethatha lokhu njengemali, bengaphokopheleli umthombo wempilo. Bonke basebenzisa engibanika khona njengemali, nokho akukho noyedwa kubo ozama ukwenza umsebenzi wokuqala wokuba namandla. Abazi ukuthi isetshenziswa noma ithuthukiswe kanjani imithombo yemvelo, futhi ngalokho basala bengondingasithebeni. Ngihlala phakathi komuntu, ngiphila phakathi komuntu, nokho namuhla umuntu akakangazi. Nakuba abantu bengiphile usizo oluningi ngesizathu sokuba ngikude nekhaya, kuba sengathi kusafanele ngisungule ubuhlobo obufanelekile nomuntu, ngalokho ngisakuzwa ukungabibikho kobulungiswa ngomhlaba womuntu; emehlweni Ami, umuntu, vele, akanalutho, futhi akukho mcebo onanoma yiliphi igugu phakathi komuntu. Angazi ukuthi abantu bayibona kanjani impilo yomuntu, kodwa ngamafushane, ngokwami ayehlukaniseki negama elithi “ayinalutho.” Ngethemba ukuthi abacabangi kabi Ngami ngenxa yalokhu, yindlela engiyiyo, ngiqondile nje, angizami ukuba nomusa. Nokho, ngiyabeluleka abantu ukuba banake engikucabangayo, ngokuba amazwi Ami, vele, anosizo kubo. Angazi ukuthi abantu banakuqonda kuni ngelithi “akunalutho.” Ithemba Lami lisekuthini bachithe amandla amancane kulo msebenzi. Kuzoba kuhle ukuthi empeleni bezwe impilo yempela yomuntu, futhi babone ukuthi bangathola yini noma yimaphi “amaminerali” ayigugu kuyo. Angizami ukuthambisa ukuba nombono okahle kwabantu, ngifuna nje kuphela ukuba bazuze ulwazi lwamazwi Ami. Ngiphuthuma izinto njalo ngenzela izindaba zabantu, kodwa noma sengifike luleli zinga namuhla, abantu abakaze bakhiphe izwi lokubonga, kungathi bamatasatasa kakhulu, futhi sebekukhohliwe lokhu. Ngisho nanamuhla, angikakaqondi ukuthi kunamphumela muni ukuphuthuma le nale komuntu usuku lonke. Kuze kube namuhla kanginayo indawo ezinhliziyweni zabantu, ngakho ngiyaphinda ngicabanga ngokujulile. Sengiqalile ukuhlelela umsebenzi wokucwaninga ukuthi “kungani abantu bengenayo inhliziyo engithanda ngokweqiniso”: Ngizophakamisa umuntu ngimbeke “etafuleni lokusihlinzwa,” ngizomehlukanisa inhliziyo, ngibuke ukuthi yini evimbe indlela enhliziyweni yakhe futhi emisa ukuthi angithande ngeqiniso. Emiphumeleni “yommese” abantu bavala amehlo kakhulu, belinde ukuba ngiqale, ngokuba kulesi sikhathi, bavumile ngokupheleleyo; ezinhliziyweni zabo ngithola okuningi okunye ukonakaliswa. Ezinhliziyweni zabo, okukhulu kulokhu yizinto zabantu uqobo. Nakuba zingaba khona izinto ezimbalwa abanazo ngaphandle kwemizimba yabo, lezo ezingaphakathi emizimbeni yabo ziningi ngokungenakubalwa. Kuba sengathi inhliziyo yomuntu iyibhokisi lokugcina izinto elikhulu, ligcwele umnotho, konke angakudinga noma nini umuntu. Kungaleso sikhathi lapho ngiqonda khona ukuthi kungani abantu benganginaki nakanye; Kungoba bazinake bona kakhulu—yini abangadinga usizo Lwami ngayo? Ngakho ngiyasuka kumuntu, ngokuba abantu abanaso isidingo sosizo Lwami; kungani kufanele “ngenze ngokungenamahloni” futhi ngibenze bangizonde?

Ngubani owaziyo ukuthi kungani, nokho njalo ngizimisele ukukhuluma phakathi komuntu—kungathi angikwazi ukuzisiza Ngokwami. Ngaleyo ndlela, abantu babukela Kimi babe njengabangenalusizo lwalutho, njalo bangithatha njengento engenanzuzo, abangithathi njengento okumele ihlonishwe. Abangijabuleli, futhi bangidonsela ekhaya noma ngasiphi isikhathi bese bengijikijela ngaphandle, “bengenza-ze” esidlangalaleni. Ngenyanya kakhulu indlela umuntu aziphatha ngayo eyihlazo, ngakho futhi ngisho ngokucacile ukuthi umuntu akanaye unembeza. Kodwa abantu banenkani, bathatha “izinsabula nemikhonto” babe sempini Nami, besho ukuthi amazwi Ami kawahlangani nezimo zangempela, besho ukuthi ngiyabalimaza—kodwa kangehlisi ukuziphindiselela kubo ngesizathu sokuziphatha kwabo okunodlame. Ngimane ngisebenzise amaqiniso ukubanqoba, ukubenza bezwe besehlazweni bona uqobo, emva kwalokho bahlehla buthule. Angincintisani nomuntu, ngokuthi akukho nzuzo kulokho. Ngizozibophelela emsebenzini wami, futhi ngethemba ukuthi umuntu angazibophelela emsebenzini wakhe, angenzi izinto ezimelene Nami. Ngeke yini kube kuhle ukuhambisana kangcono nangokuthula kanje? Kungani kulinyazwa ubuhlobo bethu? Besihambisana yonke le minyaka—kunasidingo sini ukuba kube nochuku kithina sobabili? Ngeke yini lokho kungabi nanzuzo esithunzini somunye nomunye kithina? Kithina “kunobuhlobo obudala” kanye “nokwazana okudala”—kunasidingo sini ukwahlukana okungemnandi ngale ndlela? Ikhona inzuzo kulokhu? Ngethemba ukuthi abantu bayawubona umphumela, ukuthi bayazi ukuthi yini enhle kubo. Isimo Sami sengqondo ngomuntu sanele ukuthi kuxoxwe ngaso impilo yonke yomuntu—kungani abantu behluleka ukubona umusa Wami? Ngabe kungoba abanawo amandla okuphawula? Abanayo inqolobane eyanele yamagama? Kungani belahlekelwa ngamazwi njalo? Ngubani ongazi ukuthi ngiziphatha kanjani Mina? Abantu baqonda kahle izinto engizenzayo. Ukuthi njalo baqinela abanye, ngakho abakaze babe nentshisekelo yokubeka eceleni izinto ezithandwa yibo; uma izwi elilodwa lithinta lokho okuthandwa yibo, bayenqaba ukuvuma baze baphumelele—kusizani lokho? Esikhundleni sokuqhudelana ngokuthi kungakanani abanganikela ngakho, abantu baqhudelana ngokuthi kungakanani abazokuzuza. Nakuba kungekho njabulo ngezikhundla zabo, bakujabulela kakhulu, baze bakuthathe njengegugu elikhulu—ngakho bakhetha ukubekezelela ukusola Kwami kunokuthi bangadedela izibusiso zezikhundla. Abantu futhi bazicabangela njengabaphakeme, ngakho abanayo nakanye intshisekelo yokuzibeka eceleni. Mhlawumbe kukhona okuthile ukuncane okungashaya emhlolweni ocwaningweni Lwami lomuntu, noma mhlawumbe ngimbeke ngendlela engenasihluku futhi engenaluzwelo, kodwa, ngamafushane, ithemba Lami lisekuthini sengathi abantu bangakuthatha njengesexwayiso lokhu.

Ngake ngakhetha izimpahla ezisezingeni eliphezulu ukuba zibe sendlini Yami, ukuze kuzo kube nomcebo ongaqhathaniseki, ngalokho bewuzohlotshiswa, lapho ngiyithole khona injabulo. Kodwa ngenxa yesimo sengqondo somuntu Kimi, kanye nangenxa yezisusa zabantu, angibanga nakho okunye ebengingakwenza ngaphandle kokuwubeka eceleni lo msebenzi ngenze omunye. Ngizosebenzisa izisusa zomuntu ukuba ngifeze umsebenzi Wami, ngizongenelela zonke izinto ukuba zingisebenzele, bese ngenza indlu Yami ukuthi ingabi nosizi nomzwangedwa ngesizathu salokho. Ngake ngaqaphela kubantu: konke okwakuyinyama negazi kwakungenalutho, akukho neyodwa into eyasizwa isibusiso sobukhona Bami. Abantu bahlala nazo izibusiso kodwa abazi ukuthi babusiseke kanjani. Uma izibusiso Zami kumuntu bezingekho kuze kube namuhla, ngubani kubantu obengaphila kuze kube yilesi sikhathi samanje engashabalalanga? Ukuthi umuntu uyaphila yisibusiso Sami, futhi kusho ukuthi uphila nazo izibusiso Zami, ngoba kwasekuqaleni wayengenalutho, ngoba kwasekuqaleni wayengenamali ukuba aphile phakathi komhlaba nezulu; namuhla ngiyaqhubeka nokumsiza umuntu, kungenxa yalokhu kodwa futhi ukuthi umuntu uyema phambi Kwami, enenhlanhla ukuphunyula ekufeni. Abantu bafinyezile imfihlakalo yokuba khona komuntu, kodwa akekho okwazile ukuqonda ukuthi lesi yisibusiso Sami. Ngaleso sizathu, bonke abantu bayakuqalekisa ukungabibikho kobulungiswa emhlabeni, bonke bakhononda Ngami ngenxa yokungajabuli ezimpilweni zabo. Uma kungekhona ukuthi kungenxa yezibusiso Zami, ngubani obeyolibona inamuhla? Abantu bonke bayakhononda Ngami ngoba abakwazi ukuphila ekunethezekeni. Uma impilo yomuntu beyikhazimula inomoya ohelezayo, uma “umoya wentwasahlobo” bewuthunyelwe enhliziyweni yomuntu, wakha ubumnandi obungalinganiseki emzimbeni wakhe wonke, umshiya engenabo nobuncane ubuhlungu, ngubani kubantu obezofa engabalisi? Ngihlangabezana nobunzima ukuzuza ubuqotho bangempela bomuntu, ngokuba abantu banezinhlelo eziningi kakhulu ezingeqotho—ezanele, ngokulula nje, ukwenza ikhanda lomuntu liphenduphenduke. Kodwa uma ngiphakamisa ukungemukeli Kwami kubo, banginika ihlombe elibandayo, abanginaki, ngokuba ukugxeka Kwami kuthintile imiphefumulo yabo, kubashiya bengakwazi ukukhanyiseleka kusukela ekhanda kuya ozwaneni, ngakho abantu bayabenyanya ubukhona Bami, ngokuba ngithanda “ukubahlupha” njalo. Ngenxa yamazwi Ami, abantu bacula badanse, ngenxa yamazwi Ami, behlisa amakhanda abo bathule, bese kuthi ngenxa yamazwi Ami, baphubuke balile. Emazwini Ami, abantu balahla ithemba, emazwini Ami, bathola ukukhanya kokuqhubeka nokuphila, ngenxa yamazwi Ami, bayaphenduphenduka, bengalali imini nobusuku, futhi ngenxa yamazwi Ami, bayaphuthuma yonke indawo. Amazwi Ami adudulela abantu eHayidese, bese ebaphosa kukho ukusolwa—kodwa, ngaphandle kokuqwasha ngalokho, abantu bathokozela nezibusiso Zami. Ngabe lokhu kuyazuzwa na ngumuntu? Bekungeza yini kungukubuyiselwa kwemizamo yabantu engakhathali? Ngubani ongaphunyula ekuhleleni kwamazwi Ami? Ngakho, ngenxa yokwahluleka komuntu, ngehlisela kumuntu amazwi Ami, ngenza ukuba ukweswela komuntu kondliwe ngenxa yamazwi Ami, nginikeza umcebo ongenakulinganiswa empilweni yomuntu.

Ngivame ukucubungula amazwi nezenzo zabantu. Ekuziphatheni kwabo kanye nasezimeni zobuso, ngitholile “izimfihlakalo” eziningi. Ekusebenzisaneni kwabantu nabanye, “kunezindlela eziyimfihlo” ezibambekayo ezinokuziqhenya ngendawo—ngalokho futhi, uma ngibambisana nomuntu, engikuzuzayo “yizindlela eziyimfihlo ekusebenzisaneni nomuntu,” okukhombisa ukuthi umuntu akangithandi. Ngivame ukumyala umuntu ngenxa yokwahluleka kwakhe, nakuba kunjalo anginamandla okuzuza ukwethenjwa nguye. Umuntu akazimisele ukungidedela ngimbulale, ngokuba “izindlela eziyimfihlo zokusebenzisana nomuntu”, akukaze kutholakale ukuthi umuntu uhlushiwe ngenhlekelele ebulalayo—uhlangabezene kuphela nokuhlehliselwa kambalwa emuva ngezikhathi angabanga nanhlanhla ngazo. Abantu bayakhala ngenxa yamazwi Ami, nokucela kwabo kuqukethe ukungigxeka ngokungabi nanhliziyo Kwami. Kungathi bonke bathungatha “uthando” lwangempela Lwami kumuntu—kodwa bangathola kanjani uthando Lwami emazwini Ami anonya? Ngaleso sizathu, bavama ukulahla ithemba ngenxa yamazwi Ami. Kungathi, lapho befunda amazwi Ami, babona “umvuni omubi,” ngalokho baqhaqhazele benokwesaba. Lokhu kungenza ngingajabuli: Kungani abantu benyama, abahlala nakho ukufa, bekwesaba njalo ukufa? Ngabe umuntu nokufa yizitha ezimbi? Kungani uvalo lokufa luvama ukwakha ixhala kubantu? Kukho ukuhlangabezana kwabo nezinto “okungajwayelekile” empilweni yabo, bayahlangabezana yini nokufa okuncane? Kungani, kwabakushoyo, abantu bekhononda Ngami kukho, ngethula kafushane isisho sesine empilweni yomuntu: Abantu bangokuncane kunakho konke ekulalelweni kwemiyalo Yami, ngalokho njalo bayangizonda. Ngenxa yenzondo yomuntu, ngivame ukuhamba. Kungani njalo kufanele ngivuse ukwenyanya kubantu? Ngenxa yokuthi abantu bengabemukeli ubukhona Bami, kungani kufanele ngihlale ngokungenamahloni endlini yomuntu? Akukho okunye engingakukhetha ngaphandle kokuthi ngithathe “imithwalo” Yami ngimshiye umuntu. Kodwa abantu abakwazi ukumela ukungidedela, abafuni nakanye ukuthi ngihambe, bayanswininiza bakhale, besaba kakhulu ukuthi ngizohamba, bese belahlekelwa ngabancike kukho ukuba baphile. Ngokubona ukubheka kwabo okunokunqiba, inhliziyo Yami iyathamba. Ndawonye nezilwandle zomhlaba, ngubani onamandla okungithanda? Umuntu wembozeke emanzini angcolile, ugubuzelwe ngamandla olwandle. Ngiyakuzonda ukungalaleli komuntu, nokho ngiba nozwelo ngokungabi nanhlanhla kwesintu sonke—ngokuba umuntu, vele, useyisisulu. Ngingakwenza kanjani ukuthi ngiphonse umuntu emanzini ebe ebuthakathaka engenamandla? Ngabe nginonya ngangokuthi ngiyamkhahlela esephansi? Ngabe inhliziyo Yami inonya kangako? Kungenxa yokuziphatha Kwami ukuthi umuntu ungena kanye Nami kule nkathi, kungenxa yalokhu ukuthi udlulile kulezi zinsuku nobusuku obungajwayelekile ekanye Nami. Namuhla, abantu basebuhlungwini obukhulu benjabulo, banokuqonda okukhudlwana ngothando Lwami, futhi bangithanda ngamandla amakhulu, ngokuba kunomdlandla ezimpilweni zabo, futhi bayekile ukuba ngamadodana olahleko azulazula emikhawulweni yomhlaba.

Ezinsukwini ngiphila nomuntu, abantu bancika Kimi, futhi ngoba ngingowethembekile kubantu kuzo zonke izinto, futhi ngikhuthele ekunakekeleni umuntu, abantu baphila njalo emfudumalweni yokwangiwa Yimi, bengamelani nalutho oluwukupheshulwa wumoya, ukududulwa yimvula, ukushiswa yilanga; abantu baphila kuyo injabulo, kanti bangiphatha njengomama. Abantu bafana nezimbali endlini enohlaza, ngokugcwele bengakwazi ukumela ukuhlaselwa “yizinhlekelele zemvelo,” bengakwazi nakanye ukuma baqine. Ngalokho ngibabeka kukho ukulingwa kanye nokuhlokoma kwezilwandle, bebe bengakwazi ukwenza okunye ngaphandle kokuba “manqikanqika” njalo, abangenawo amandla abambekayo ukumelana nezinto—nangenxa yokuthi isiqu esingokomoya sabo sinokweswela kakhulu kanti nemizimba ibuthakathaka kakhulu, ngizwa nginomuzwa womthwalo omkhulu. Ngakho, ngaphandle kokuqwasha, abantu babhekene nokulingwa Yimi, ngokuba bayizitsha ezifayo, kanti abakwazi ukuwumela umoya ovunguzayo kanye nelanga elishisayo. Akuwona umsebenzi Wami wamanje lona? Kungani uma bebhekene nokulingwa Yimi, abantu njalo baphubuka bakhale izinyembezi? Ngabe ngenza okungebona ubulungiswa? Ngabe ngiyababulala ngamabomu? Kungani isimo somuntu esithandekayo sifa, singabe sisakwazi ukuvuswa? Njalo abantu babamba Mina bangangidedeli; ngokuthi abakaze bakwazi ukuphila ngokwabo, njalo bavumile ukuholwa yisandla Sami, besaba kakhulu ukuthi bangathathwa ngomunye umuntu. Ngabe impilo yabo yonke kayiqondiswa Yimi? Ngezikhathi zempilo yabo emazombezombe, lapho beqa amagquma namathafa, bahlangabezane namazombezombe amakhulu—akuvelanga ngesandla Sami lokhu na? Kungani abantu bengakwazi nakanye ukuqonda inhliziyo Yami kungani izinhloso Zami ezinhle zingaqondwa yibo? Kungani umsebenzi Wami ungakwazi ukuqhubeka ngempumelelo emhlabeni? Ngenxa yobuthakathaka bomuntu, njalo bengigwema umuntu, okuletha ubuhlungu obukhulu kimi: Kungani isinyathelo esilandelayo somsebenzi Wami kumuntu singenakufezwa? Ngakho, ngithula du, ngimkala ngokucophelela: Kungani ngiphoqwa ukwahluleka komuntu? Kungani njalo kuneziphazamiso emsebenzini Wami? Namuhla kusafanele ngithole impendulo ephelele kumuntu, ngokuba umuntu njalo upheshulwa ukushisa nokubanda, akabi ngojwayelekile nakanye, kuphakathi kokuthi ungizonda kufika emathanjeni akhe, noma unothando lokugcina Lwami. Mina, uNkulunkulu Uqobo, angikwazi ukumela ukuhlushwa ngumuntu kanje. Ngenxa yokuthi njalo abantu abanawo umqondo ojwayelekile, ngibukeka ngimesaba umuntu, ngakho ukubuka yonke iminyakazo yakhe kungenza ngicabange ngokungejwayeleki kwakhe. Ngiyithole ngingaqondile imfihlakalo yomuntu: Kubukeka sengathi kukhona ungqondongqondo ommele ngemuva; ngaleso sizathu, abantu banesibindi nokuzethemba njalo, kungathi basanda kwenza into evumelekile. Ngakho, abantu njalo bazenza abantu abadala uma bencenga “umntwana omcane.” Ngokubuka ukuzenzisa komuntu, angikwazi ukwenza okunye ngaphandle kokuthi nginengeke: Kungani abantu bengenaluthando futhi bengazihloniphi bona uqobo. Kungani bengaziqondi bona uqobo? Ngabe amazwi Ami adlulile? Ngabe amazwi Ami ayisitha somuntu? Kungani, uma befunda amazwi Ami, abantu baba nokungiduba? Kungani abantu njalo befaka imicabango yabo emazwini Ami? Ngabe kangenzi kahle kubantu? Bonke abantu kumele bacabange kanzima ngalokhu, ngokuthi yini equkethwe ngamazwi Ami.

Angazi ukuthi abantu bakahle kangakanani ekwenzeni amazwi Ami abe yisesekelo sobukhona babo. Ngibe nalo njalo ixhala ngesigcino somuntu, kodwa abantu babukeka bengakuqondi lokhu—ngaleso sizathu-ke, abakaze bazinake izenzo Zami, futhi alukaze lwakheke noma yiluphi uthando kubo ngenxa yokuziphatha Kwami kumuntu. Kungathi bawukhiphe kudala umuzwa ojulile wokuba banelise inhliziyo Yami. Ekubhekweni yilezi zimo, ngiyaphinda futhi ngiyathula. Kungani amazwi Ami engakufanele ukunakwa ngabantu, ukuba angeniswe futhi? Ngabe kungoba “angiyena ongokoqobo” futhi ngizama ukuthola into engingayisebenzisa ukulwa nabantu? Kungani abantu njalo “bengiphatha ngokwahlukile”? Ngabe angemukeleki egumbini Lami elivelele? Kungani, uma izinto sezifike ezingeni ezikulo namhlanje, abantu basangibuka ngendlela ehlukile? Ngabe kunephutha endleleni engiziphethe ngayo kumuntu? Namuhla, ngiqalile umsebenzi ngaphezu kwemikhathi. Nginikile abantu emhlabeni isiqalo esisha, ngase ngibacela bonke ukuthi baphume endlini Yami. Nokuthi ngoba abantu bayathanda ukuzitotosa, ngiyabeluleka ukuba bazinake bona, futhi bangavami ukuthikameza umsebenzi Wami. “Endlini yezivakashi” engiyivulile, akukho okungigqugquzela ukuthi ngenyanye ngaphezu komuntu, ngoba abantu bayavama ukususa uchuku Kimi futhi bangidumaze. Ukuziphatha kwabo kuletha ihlazo Kimi futhi angikaze ngikwazi ukuphakamisa ikhanda Lami. Ngalokho, ngikhuluma ngokuzithoba nabo, ngibacela ukuba bashiye indlu Yami ngokushesha bayeke ukudla ukudla Kwami mahhala. Uma befuna ukuhlala, kufanele bavumele ukuhlushwa babekezelele ukusola Kwami. Emiqondweni yabo, kanginakile angikwazi futhi abakwenzayo, ngalokho njalo bama ngokuziphakamisa phambi Kwami, ngaphandle kokuveza uphawu lokuwa, bezenza abantu abahlanganisa inani. Uma ngifuna utho kubantu, bayamangala: Bebengazange bacabange ukuthi uNkulunkulu, obe muhle waba nomusa eminyakeni eminingi kangaka, angasho amazwi anjalo, amazwi awukungabi nanhliziyo angavumelekile, ngakho bavaleke imilomo. Ezikhathini ezinjalo, ngiyabona ukuthi inzondo ebhekiswe Kimi ezinhliziyweni zabantu seyiphinde yakhula, ngoba sebeqalile futhi ukukhononda. Njalo bagxeka umhlaba futhi baqalekise iZulu. Kepha emazwini abo, ngithola kungekho lutho oluqalekisa bona uqobo ngoba uthando abazithanda ngalo lukhulu ngokwedlulele. Ngalokho ngifingqa incazelo yempilo yomuntu ngokuthi: Ngoba abantu bazithanda bona ngokwedlulele, izimpilo zabo zonke zingukuhlupheka futhi kazinalutho, futhi bazilethela umonakalo phezu kwabo ngenxa yokungizonda.

Nakuba kukhona “uthando” Lwami okungakhulunywanga ngalo umuntu, uma ngithatha la mazwi ngiwasa “elabhorathri” ukuyowahlola bese ngiwacwaninga ngesibona-khulu, kuphela okuqukethwe yiwo kuvela kucacile kakhulu. Kulesi sikhathi, ngiyafika kumuntu futhi ngizobheka “irekhodi lempilo” yabo ukubenza bakholwe ngeqiniso. Uma bekubona lokhu abantu, ubuso babo bugcwala ukudabula, bezwe bezisola ezinhliziyweni zabo—kanti futhi banexhala lokuthi bashisekela ukuzishiya izindlela zabo ezimbi babuyele endleleni elungile ukuze bangenze ngijabule. Ngokubona isixazululo sabo, ngijabule ngokwedlulele, ngeqiwe yintokozo: “Emhlabeni, ngubani omunye ngaphandle komuntu ongahlanganyela injabulo nokukhathazeka kanye Nami? Akuyena yini umuntu kuphela?” Nokho uma ngihamba, abantu badabula amarekhodi empilo yabo bawajikijele phansi ngaphambi kokushiya. Ezinsukwini kusukela ngaleso sikhathi, ngibone okuncane ezenzweni zabantu ezilandela inhliziyo Yami. Kepha izisombululo zabo phambi Kwami zinqwabelene kakhulu, futhi, ngokubheka izisombululo zabo, ngizwa ngicasuka, ngokuba kuzo akunalutho olubambekayo olungaletha injabulo Kimi, zingcoliswe kakhulu. Ngokuba ukunganaki Kwami izisombululo zabo, bayabanda abantu. Emva kwalokho, bafaka “isicelo” kambalwa nje kuphela ngokuba inhliziyo yomuntu ayikaze inconywe nakanye phambi Kwami futhi kangiyamukelanga—akukho nakanye ukwesekelwa ngokomoya ezimpilweni zabantu, nangalokho amandla abo ashabalele, kangisezwa nokuthi isimo sezulu “sinokushisa okwedlulele.” Abantu bayahlushwa kakhulu ezimpilweni zabo zonke, kangangoba, ngokufika kosuku lwanamuhla, bakhathazeke Ngami ngangokuthi bayazulazula phakathi kwempilo nokufa; ngaleso sizathu, ukukhanya ebusweni babo kufiphele, futhi balahlekelwa “umdlandla,” ngoba bonke “sebekhulile.” Angikwazi ukubekezelela isimo esinganambitheki lapho becwengwa ngesikhathi sokusolwa—nokho ngubani ongahlawulela ukunqotshwa kwesintu okunosizi? Ngubani ongasindisa umuntu empilweni yesintu enosizi? Kungani abantu bengakaze bakwazi ukuzehlukanisa nokugwinywa ulwandle lwezinhlupheko? Ngabe ngibabambe ngibacuphe ngamabomu abantu yini? Abantu abakaze bakuqonde ukuziphatha Kwami, ngaleyo ndlela ngiyalila emkhathini ngokuba kuzo zonke izinto ezulwini nasemhlabeni, akukho okuke kwayiqonda inhliziyo Yami, nokuke kwangithanda ngeqiniso. Ngisho nanamuhla, angikakazi ukuthi kungani abantu bengakwazi ukungithanda. Bangazinikela izinhliziyo zabo Kimi, bayakwazi ukunikela isigcino sabo ngenxa Yami, kodwa kungani bengakwazi ukunginikeza uthando? Abanakho yini engikucelayo? Abantu bayakwazi ukuthanda zonke ezinye izinto ngaphandle kwami—ngakho kungani bengakwazi ukungithanda Mina? Kungani uthando lwabo njalo lufihlekile? Kungani, njengoba bemile phambi Kwami kwaze kwaba namuhla, ngingakaze ngilubone uthando lwabo? Ngabe lokhu yiyo yini into abayeswele? Ngabe ngenza ngamabomu yini ukuba izinto zibe lukhuni kubantu? Ngabe basenaye unembeza ezinhliziyweni zabo? Ngabe besaba ukuthanda umuntu ongafanele na, futhi kabakwazi ukuzilungisa bona uqobo yini? Kubantu kunezimfihlakalo eziningi ngokungenakubalwa ezingachazeki, ngakho ngalokho njalo Mina “ngiyesaba futhi ngiyaqhaqhazela” phambi komuntu.

Namuhla, esikhathini lapho kusondelwa khona esangweni lombuso, bonke abantu baqala ukufohla baye phambili—kodwa uma befika phambi kwesango, ngiyalivala isango, ngibavalela ngaphandle abantu, ngiphoqe ukufuna baveze incwadi yokungena. Umnyakazo ongaqondile kanjalo awuyona nakancane into abebeyilindele abantu, futhi bonke-ke bamangele. Kungani isango—ebelivulwe kakhulu—selivalisisiwe namuhla kungazelelwe? Abantu bagxoba ngezinyawo bezulazula. Bacabanga ukuthi bangaphendla indlela engenayo, kodwa uma sebenginika incwadi yokungena engekho emthethweni, ngibajikijela echibini lomlilo ngaso leso sikhathi—futhi, ngokubona “ubuhlungu bemizamo yabo” emalangabini, baphela ithemba. Babamba amakhanda, bekhala, bebona izindawo ezinhle embusweni kodwa bengakwazi ukungena. Nokho angibangenisi ngenxa yesimo sabo esidabukisayo—ngubani ongaphazamisa icebo Lami ngokuthanda kwakhe? Ngabe izibusiso zesikhathi esizayo zikhishelwa ukuthenga umdlandla wabantu? Ngabe ukuphila komuntu kunencazelo equkethwe ngukungena embusweni Wami ngokuthanda? Ngabe ngiphansi kangako na? Uma kungengokwamazwi Ami anonya, ngabe abantu abazange bangene embusweni kwakudala? Ngakho, abantu bayangizonda njalo Mina ngenxa yazo zonke izinhlupheko obubenzela zona ubukhona Bami. Ukuba ngangingekho, bebezokwazi yini ukuthokozela izibusiso zombuso ngenkathi yosuku lwamanje—bekuzoba nasidingo sini futhi ukuba babekezelele lokhu kuhlushwa? Ngakho futhi ngiyabatshela abantu ukuthi bekuzoba ngcono behambile, ukuthi kumele balisebenzise ithuba elihle lokuthi izinto zihamba kahle esikhathini samanje ukuba bazitholele ngokwabo uqobo indlela ephumayo; kumele balisebenzise ithuba lamanje, besebasha, ukufunda amakhono ambalwa. Uma bengakwenzi lokho, esikhathini esizayo bazobe sebesilele emuva. Endlini Yami, akukho noyedwa oke wathola izibusiso. Ngiyabatshela abantu ukuba basheshe bahambe, banganamatheli ekuphileleni “ubuphofu”; esikhathini esizayo sizokwedlula isikhathi sokuzisola. Ungazicindezeli kakhulu ngokwakho; ukhathazekelani? Nokho ngiyabatshela abantu ukuthi uma behluleka ukuthola izibusiso, akekho ongakhononda Ngami. Anginaso isikhathi sokuchitha amazwi Ami ngomuntu. Ngethemba ukuthi lokhu kuyanamathela emiqondweni yabantu, ukuthi kabakhohlwa yikho—la mazwi ayiqiniso elingakhululi elivela Kimi. Ngakulahla kudala ukwethemba umuntu, ngalilahla kudala ithemba kubantu, ngokuba abanakho ukuphokophelela phambili, abakwazanga nakanye ukunginika inhliziyo ethanda uNkulunkulu, futhi njalo esikhundleni salokho bangipha izinkuthazo zabo. Sengisho okuningi kumuntu, futhi abantu abazinaki izeluleko Zami namuhla, ngibatshela Ngokwami ukuthi kumele bavimbele ukuba bangaqondi inhliziyo Yami esikhathini esizayo; befa noma bephila ezikhathini ezizayo okwabo lokho, anginakho ukukulawula lokhu. Ngethemba ukuthi bazothola indlela yabo yokuzisindisa, kanginamandla kulokhu futhi mina. Kusukela umuntu engangithandi ngokweqiniso, siyehlukana Mina naye; esikhathini esizayo, akuzukuba khona mazwi phakathi Kwami naye, akuzuba khona esizokhuluma ngakho, asizuthintana ngalutho Mina naye, omunye nomunye uzozihambela indlela yakhe, abantu kufanele bangezi ukungifuna, angiyuphinde futhi ngilufune usizo lwabo. Lokhu kuyinto ephakathi kwethu, futhi sikhulumile ngaphandle kokuthandabuza ukuvika ukuthi kube khona noma yiziphi izindaba esikhathini esizayo. Akuzenzi izinto zibe lula lokhu? Kumele thina ngamunye sihambe indlela yethu singabi nalutho oluthinta omunye kithina—yini engalungile kulokho? Ngethemba ukuthi abantu banokukubhekisisa ngandlela thile lokhu.

Isahluko 47

Ukuze kukhuliswe abantu empilweni bese kwenziwa ukuthi umuntu Nami sikwazi ukuthola imiphumela ehambisana nenhloso yethu efanayo, bengilokhu ngisitotosa isintu, ngisivumela ukuba sibe nokondleka nempilo ezwini Lami futhi sithole yonke inala Yami kulona. Angikaze ngimnike umuntu okubanga impoxo, kodwa umuntu akayinaki imizwa Yami. Lokhu kungoba isintu asinamuzwa futhi “sedelela” zonke izinto ngaphandle Kwami. Ngenxa yamaphutha esintu, ngiyezwelana naso futhi ngalokho angiyekile ukubelekelela, ukuze bakwazi ukujabulela yonke inala yomhlaba kuze kwaneliseke izinhliziyo zabo esikhathini sabo emhlabeni. Angimphathi ngendlela engafanele umuntu kanti ekucabangeleni abantu abangilandele iminyaka eminingi, ngibe nenhliziyo emnene kubo. Kungathi angikwazi ukukubekezelela ukubeka izandla Zami phezu kwabo ukuba benze umsebenzi wami. Ngakho, ngibukela abantu abazacile abangithandayo ngenkathi bezithanda bona bese enhliziyweni Yami kuba nomuzwa wobuhlungu ongachazeki, kepha ngubani ongephula izimiso ngenxa yalokhu? Ngubani ongaziphazamisa yena ngenxa yalokhu? Noma kunjalo, ngehlisele yonke inala Yami esintwini ukuze sikwazi ukukujabulela ngokuphelele, futhi angisiphathanga isintu ngokungafanele kulolu daba. Yingakho umuntu esabubona ubuso Bami obunothando kanye nomusa. Ngibekezele njalo ngalinda. Ngenkathi umuntu ejabula aze anele bese ekhathala, ngizoqala “ukwanelisa” izicelo zabo ngivumele wonke umuntu ukuba aphunyuke empilweni engenalutho, ngalokho ngeke ngisaphinda ngibasingathe abantu futhi. Emhlabeni, bengike ngamgwinya umuntu ngamanzi olwandle, bengimlawulile ngendlala, ngamesabisa ngobhubhane lwezinambuzane, ngasebenzisa izimvula ezinkulu “ukubachelela”, kodwa umuntu akazange akuzwe ukungabi nalutho kwempilo. Namanje umuntu akakakuqondi ukubaluleka kokuphila emhlabeni. Kungenzeka na ukuthi ukuphila ebukhoneni Bami kuyingxenye ejule kunazo zonke izimiso zempilo yomuntu? Ngabe ukuphila Kimi kumvumela ukuthi aphunyuke engozini yenhlekelele umuntu? Mingaki imizimba yenyama ephile enkululekweni yokujabulela ubuyona emhlabeni? Ngubani ophunyulile kukho ukungabi nalutho kokuphila enyameni? Ngubani futhi obenokukwazi lokhu? Kusukela ekudaleni Kwami umuntu kuze kube manje, akekho noyedwa ophile impilo ebaluleke kunazo zonke emhlabeni, ngakho umuntu ngobuvila ubehlala ephila engabalulekile nhlobo, kodwa akukho noyedwa ozimisele ukuphunyuka kule nkinga futhi akekho ozimisele ukuvika impilo engenalutho nekhatheleyo. Kulokho ahlangabezane nakho umuntu, akukho noyedwa kulabo abaphila enyameni ophunyuke enqubeni yomhlaba womuntu, nakuba benaka kakhulu ukujabulela mina. Esikhundleni salokho, bebehlala bededela imvelo ukuthi ilandele umgudu wayo base bezikhohlisa bona.

Uma sengibuqedile ubukhona bomuntu, akuyukuba khona noyedwa oyosala ukuze abekezelele ukushushiswa wumhlaba, futhi kulapho okuyoshiwo khona ukuthi umsebenzi Wami omkhulu ufeziwe. Ezinsukwini zokugcina lapho ngizobe ngisenyameni khona, engifisa ukukufeza emsebenzini Wami ukuvumela isintu siqonde ukungabi nalutho kokuphila emzimbeni wenyama, ngalokho ngizoyishabalalisa inyama. Emva kwalokho, ngeke kusaba namuntu emhlabeni, akekho noyedwa oyophinda akhale ngokungabi nalutho kwempilo emhlabeni, akukho noyedwa oyokhuluma ngobunzima benyama, akukho noyedwa oyokhononda futhi ngokuthi angiphethe ngokufaneleyo, futhi bonke abantu nezinto bayongena ekuphumuleni. Emva kwalokho, akukho noyedwa oyogijima aye le nale, noma ozofuna lapha nalaphaya emhlabeni ngoba abantu uqobo bazobe sebethole indawo abaphokophelele kuyo. Ngaleso sikhathi, bazomamatheka ebusweni babo. Ngeke ngisacela okungaphezulu kumuntu futhi ngeke ngisaba nengxabano naye; ngeke kusaba khona sivumelwano phakathi kwethu. Ngikhona emhlabeni futhi isintu siphila emhlabeni; ngiphila ngiphinde ngihlale kanye naso. Isintu sizwa ukujabulela ubukhona Bami; ngakho umuntu akazimisele ukuhamba ngaphandle kwesizathu, futhi esikhundleni salokho bafisa sengathi bengingahlala isikhashana eseluliwe. Ngingabekezelela kanjani ukubona izigcawu zosizi ezisemhlabeni ngingephakamise ngisho umunwe ukusiza? Angiyena owomhlaba. Kungokubekezela ukuthi ngisesemhlabeni kuze kube yilolu suku, nakuba lokho ngikwenza nginokungabaza. Ukuba akungenxa yokunxusa kwabantu, ngabe ngahamba kudala. Ezinsukwini zamanje isintu siyakwazi ukuzinakekela futhi asiludingi usizo Lwami ngoba sivuthiwe asidingi ukuthi asondliwe Yimi. Ngalokho ngihlela ukuba nomgubho wokunqoba nesintu, emva kwawo bese ngisivalelisa, ukuze sikwazi lokhu. Vele, ukwehlukana kabi bekungeke kube yinto enhle ngoba akukho zikhalo phakathi kwethu. Ngakho ubungani obuphakathi kwethu buzohlala okokuphela. Ngethemba ukuthi emva kokwehlukana kwethu “ifa” Lami kumuntu lizoqhubeka. Ningakhohlwa yizimfundiso engizethulile ngesikhathi Sami, ningazenzi izinto ezizothunaza igama Lami, futhi nigcine izwi Lami emiqondweni. Ngethemba ukuthi umuntu uzozama ngamandla akhe wonke ukunganelisa uma sengihambile. Ngethemba ukuthi isintu sizolisebenzisa izwi Lami njengesesekelo sempilo yaso. Ningangidumazi ngoba inhliziyo Yami njalo ikhathazekile ngesintu futhi njalo bengixhumene naso. Isintu Nami sake sabuthana ndawonye emhlabeni sajabulela izibusiso ezifanayo nezisezulwini. Ngiphile ndawonye nesintu ngahlala naso, isintu besilokhu singithanda, Nami bengilokhu ngisithanda; sinozwelo komunye nomunye. Uma ngikhumbula isikhathi Sami nesintu, ngikhumbula izinsuku zethu zigcwaliswe ukuhleka nenjabulo, phezu kwalokho, zazikhona izingxabano. Noma kunjalo, uthando phakathi kwethu lwasunguleka kulesi sisekelo akwangahlukana ukusingathana kwethu. Ekuxhumaneni kwethu kweminyaka eminingi, isintu sishiye isithombe esijulile Kimi futhi Nami ngiphe isintu izinto eziningi ukuba sizithokozele, isintu ebesilokhu sikhombisa ukubonga okukhulu. Manje ukuhlangana kwethu akufani nakancane nokwaphambilini; ngubani ongaphuthelwa yilesi sikhathi sokwehlukana kwethu? Umuntu unothando Lwami olujulile, Nami nginothando lwakhe olungapheli, kepha yini engenziwa ngalokho? Ngubani obezoba nesibindi sokuphikisana nezidingo zikaBaba osezulwini? Ngizobuyela endaweni Yami yokuhlala, lapho ngizoqedela khona enye ingxenye yomsebenzi Wami. Mhlawumbe sizoba naso futhi isikhathi sokuhlangana. Kuyithemba Lami ukuthi isintu ngeke sizizwe silusizi kakhulu futhi sizonganelisa emhlabeni; uMoya Wami ezulwini uzoletha umusa kuso.

Esikhathini sokudala, ngangiphrofethe ukuthi ezinsukwini zokugcina ngizokwakha iqembu labantu elizoba nomqondo owodwa nowami. Ngangibikezele ukuthi emva kokusungula isibonelo emhlabeni ezinsukwini zokugcina, ngangizobuya ngize endaweni Yami yokuhlala. Lapho sonke isintu sesinganelisile, sizobe sesizifezile izidingo Zami, ngeke ngisadinga lutho kuso. Esikhundleni salokho, isintu Nami siyoxoxelana izindaba zezinsuku zethu zakudala emva kwalokho siyohlukana. Ngiqala ukwenza lo msebenzi bese ngivumela isintu ukuba sizilungiselele ngokomqondo. Ngizokwenza sonke isintu siqonde izinhloso Zami ukuze kungenzeki singiqonde kabi noma sicabange ukuthi nginonya noma anginanhliziyo, okungeyona inhloso Yami. Ngabe isintu siyangithanda nokho siyenqaba ukungidedela ngibe nendawo efanele yokuphumula? Ngabe isintu asizimisele ukucela uBaba osezulwini enzela Mina? Ngabe umuntu akakaze achithe izinyembezi zokuzwelana Nami? Asisizanga na isintu ekufezeni umhlangano ophuthumayo Kithi singuBaba neNdodana? Kungani singazimisele manje? Umsebenzi Wami emhlabeni usufeziwe futhi emva kokwehlukana nesintu ngizoqhubeka nokusiza isintu, akukuhle lokhu? Ukuze umsebenzi Wami ube nomphumela omkhudlwana futhi ukuze usize ndawo zombili, kufanele sehlukane nakuba kubuhlungu ukukwenza. Izinyembezi zethu zizowa buthule ngingabe ngisasithethisa isintu. Esikhathini esedlule, ngisho izinto eziningi eziyihlabile inhliziyo yesintu uqobo, zenza ukuthi sikhiphe izinyembezi zosizi. Ngalokho, ngiyaxolisa esintwini futhi ngicela ukuba isintu singithethelele; ningangifisi futhi ningangizondi ngokuba konke engikushilo bekuhlose ubuhle besintu. Ngakho ngethemba ukuthi isintu sizoyiqonda inhliziyo yami. Ezikhathini ezedlule sibe nengxabano, kodwa uma kubhekwa emuva, sobabili sizuzile. Kulezi zingxabano uNkulunkulu nesintu babe nebhuloho lobungane elakheke phakathi kwabo, akuzona lezo izithelo zemizamo yokusebenzisana kwethu? Kumele sonke sikujabulele lokhu. Ngicela umuntu ukuthi awathethelele “amaphutha” Ami akuqala kanti neziphambeko zomuntu nazo zizokhohlakala. Uma nje umuntu ekwazile ukubuyisa uthando Lwami ngesikhathi esizayo, lokho kuzoletha ukunethezeka eMoyeni Wami ezulwini. Angazi ukuthi isinqumo somuntu siyini kulokhu, ukuthi umuntu uzimisele yini ukufeza isicelo Sami sokugcina noma cha. Angiceli lutho olunye kumuntu, kuphela ukuthi angithande, futhi lokho kwanele. Kungenzeka lokhu na? Mazedlule zonke izinto ezingemnandi ezenzeke phakathi kwethu esikhathini esedlule, makube nothando njalo phakathi kwethu. Nginikile umuntu uthando olukhulu kangaka kumuntu, nomuntu ukhokhe kakhulu kangaka ukungithanda. Ngakho ngethemba ukuthi isintu siyalwazisa uthando oluqinile futhi olungenasici phakathi kwethu ukuze uthando lwethu lwedlulele emhlabeni womuntu luphinde lwehlele phansi okokuphela. Uma siphinda sihlangana, masiphinde sihlanganiswe wuthando ukuze uthando lwethu luqhubekele ekuphileni kwaphakade futhi ludunyiswe luxoxwe yibo bonke abantu. Lokhu kuyonganelisa ngiphinde ngiveze ubuso Bami obumamathekayo esintwini. Ngethemba ukuthi umuntu uzokukhumbula konke engikubeke kuye.

Isithasiselo:

Izihumusho zencwadi ethi Izimfihlakalo Zamazwi KaNkulunkulu Eziya Emhlabeni Uwonkana

(Izihumusho Zezahluko Ezithile)


Isahluko 1

Njengokuba asho uNkulunkulu ukuthi, “Akekho ongaqonda umnyombo wamazwi Ami, noma injongo yawo.” Ukube bekungekhona ukuqondiswa uMoya kaNkulunkulu, ukube bekungekhona ukufika kwamazwi Akhe, bonke bebezoshabalala ngaphansi kwesahlulelo Swakhe. Kungani uNkulunkulu evivinya umuntu isikhathi eside kangaka? Futhi kuze kube izinyanga ezinhlanu? Lokhu kuyinto eyinhloko ekuhlanganyeleni kwethu kanye nephuzu elimqoka ekuhlakanipheni kukaNkulunkulu. Singaphetha ngalokhu: Ukube bekungekho lokhu kuvivinywa, futhi uNkulunkulu engazange ahlasele, abulale, futhi ashabalalise isintu esonakele, uma ukwakhiwa kwebandla kwaqhubeka kwaze kwaba namuhla, khona-ke lokho bekuyofezani? Ngakho into yokuqala enkulumweni Yakhe, uNkulunkulu uhlala ephuzwini bese echaza umphumela ahlose ukuwufeza ngalezi zinyanga zomsebenzi, futhi uqonde kabi! Kubonisa ukuhlakanipha kwezenzo zikaNkulunkulu kulenkathi yesikhathi: ukufundisa abantu ukuba bafunde ukuthobeka nokuzinikela okuqotho ngokuvivinywa, kanye nendlela yokuqonda kangcono uNkulunkulu ngokulungiswa kabuhlungu. Ngesikhathi abantu bephelelwa yithemba ngokwengeziwe, kuba yilapho bekwazi khona ukuziqonda bona ngokwengeziwe. Futhi eqinisweni, lapho bebhekana ngokwengeziwe nokulungiswa okubuhlungu, kuba yilapho bengakuqonda khona ngokwengeziwe ukukhohlakala kwabo, futhi ngokwenza kanjalo baphinde bafunde ukuthi abafanele ukuba babe ‘abenzi benkonzo’ kaNkulunkulu futhi ukunikeza lolu hlobo lwenkonzo kuwukuphakanyiswa Nguye. Futhi uma lokhu sekwenzekile, lapho umuntu esezehlisile, uNkulunkulu usho amazwi omusa, engafihle lutho. Kubonakala kalula ukuthi indlela entsha kaNkulunkulu yokusebenza, emva kwalezi zinyanga ezimbalwa, iqala namuhla; ukwenze kwaba sobala lokhu ukuze bonke bakubone. Ngenxa yokuthi, esikhathini esedlule, uNkulunkulu wayevame ukuthi “akulula ukuthola ilungelo lokubizwa ngokuthi abantu bakaNkulunkulu,” Ngakho usewafezile lawa mazwi kubantu okubhekiselwe kubo ngokuthi bangabenzi benkonzo, bonke bangabona ukuthi kungathenjelwa kuNkulunkulu ngaphandle kokungabaza. Konke lokho uNkulunkulu akushoyo kuzokwenzeka ngokuphelele futhi amazwi Akhe akahlali engafezeki.

Lapha wonke umuntu ekhungathekile futhi ephatheke kabi, lawa mazwi avela kuNkulunkulu athinta ngokujulile bonke labo abazithola bengenathemba, abavuselele. Ukuze aqede ukungabaza okwengeziwe, uNkulunkulu wanezela ukuthi “nakuba bebizwa ngokuthi abantu Bami, lesi sikhundla asincane neze kunokubizwa ‘ngamadodana’ Ami.” Lapha umuntu angabona ukuthi uNkulunkulu kuphela ongavikela igunya Lakhe, futhi lapho abantu sebelifundile bakholwa kakhulu ukuthi lena akuyona indlela yokusebenza, kodwa yiqiniso. Ngaphezu kwalokho, ukuze imibono yabantu ihlale ingafiphele, isiqu sawo wonke umuntu kufanele sicaciswe endleleni Yakhe entsha. Lokhu kwanele ukukhombisa ukuhlakanipha kukaNkulunkulu futhi kwenza abantu bazi kangcono ukuthi uNkulunkulu ubona okungaphakathi ezinhliziyweni zabantu; njengonodoli konke abakwenzayo nakho konke abakucabangayo kulawulwa uNkulunkulu. Lokhu kuyiqiniso ngokuphelele.

Uma siphindela ekuqaleni, lokho uNkulunkulu akusho ekuqaleni bekuyisinyathelo sokuqala somsebenzi Wakhe, “ukuhlanza ibandla,” sekuphelile. “Isimo manje asisafani naleso esake saba yiso, futhi umsebenzi Wami usungene esiqalweni esisha.” Ngokwala mazwi, umuntu angabona ukuthi umsebenzi kaNkulunkulu sewungene enkathini entsha, futhi ngemva nje kwalokho ube esesho icebo lesinyathelo esilandelayo somsebenzi Wakhe kithi—ngemva kokuqeda isakhiwo sebandla, kuzobe sekuqala impilo yeNkathi Yombuso. “Ngoba manje akuseyona inkathi yokwakhiwa kwebandla, kodwa kunalokho yinkathi lapho umbuso wakhiwe ngempumelelo.” Ngaphezu kwalokho, Uthe njengoba abantu besesemhlabeni, imibuthano yabo izoqhubeka nokubizwa ngokuthi yibandla, ngale ndlela egwema ukufezeka “kombuso” ongewona owangempela njengoba bonke abantu bebewucabanga. Okulandelayo, ngizoba nokuhlanganyela ngendaba yemibono.

Manje yinkathi yokwakhiwa kombuso kanye nokuphela kokwakhiwa kwebandla; kodwa nokho, kungani yonke imibuthano isazobizwa ngokuthi yibandla? Kushiwo esikhathini esedlule ukuthi ibandla landulela umbuso, futhi ngaphandle kwebandla ngeke kukhulunywe ngombuso. INkathi Yombuso iqala ngokuthi uNkulunkulu enze inkonzo Yakhe esenyameni, futhi iNkathi Yombuso yenzeka ngokuba senyameni kukaNkulunkulu. Lokho Akulethayo yiNkathi Yombuso, hhayi ukwehliswa kombuso. Lokhu akunzima ukukubona ngeso lengqondo; abantu okukhulunywe ngabo abantu beNkathi Yombuso, hhayi abantu bombuso ngokwawo. Ngakho, kunengqondo ukuthi imibuthano esemhlabeni izoqhubeka ibizwa ngokuthi yibandla. Esikhathini esedlule, wasebenza ngobuntu Bakhe obujwayelekile, futhi akazange abonakale njengoNkulunkulu Uqobo lwakhe, ngakho iNkathi Yombuso ibingakaqali esintwini; njengoba ngishilo, uMoya Wami ubungakaqali ukusebenza ngokusemthethweni esimweni Sami sokuba senyama. Njengoba uNkulunkulu Uqobo Lwakhe esefakazelwe, umbuso usufezekile esintwini. Lokhu kubonisa ukuthi Ngizoqala ukusebenza ngobunkulunkulu, ngakho labo abangawazisa amazwi Ami kanye nezenzo Zami zobunkulunkulu baziwa ngokuthi abantu Bami beNkathi Yombuso. Lavela kulokhu igama elithi “abantu bakaNkulunkulu”. Kulesi sigaba, ngokuyinhloko ngisebenza futhi ngikhulume ngobunkulunkulu Bami. Umuntu ngeke avimbe, noma aphazamise uhlelo Lwami. Uma izwi likaNkulunkulu selifinyelele ezingeni elithile, igama Lakhe liyafakazelwa, futhi kuqale izilingo Zakhe esintwini. Lokhu kuwuvuthondaba lokuhlakanipha okusemsebenzini kaNkulunkulu. Kubeka isisekelo esiqinile futhi kujulise ukuqala kwesinyathelo esilandelayo kanye nesiphetho sesinyathelo sokugcina. Umuntu akanandlela yokukwazi lokho; lokhu kuyilapho kuhlangana khona ingxenye yokuqala neyesibili yenkathi yokwahlulela. Ngaphandle kwezinyanga ezimbalwa zokulungiswa umuntu, bengingakwazi ukusebenza ngobunkulunkulu Bami. Lezi zinyanga zokulingiswa zivula indlela yesinyathelo esilandelayo somsebenzi Wami. Isiphetho somsebenzi walezi zinyanga ezimbalwa siwuphawu lokuya ekujuleni kwesigaba esilandelayo somsebenzi. Uma umuntu ewaqonda ngempela amazwi kaNkulunkulu, khona-ke angakwazi ukuqonda ukuthi usebenzisa lesi sikhathi sezinyanga ezimbalwa ukuqala isinyathelo esilandelayo somsebenzi Wakhe, ngalokho enza ukuthi ube nezithelo ezingcono. Ngoba ukuvimba kobuntu Bami kwakhe isithiyo esinyathelweni esilandelayo somsebenzi Wami, ngalezi zinyanga zokucwengwa okubuhlungu, zombili izinhlangothi zithole inzuzo enkulu. Kumanje kuphela, ngenxa yalokhu, lapho umuntu eqala khona ukwazisa indlela Yami yokubhekisa Kuye. Ngakho, lapho uNkulunkulu, ekuqaleni kwamazwi Akhe, ethi ngeke asabiza umuntu ngokuthi “umenzi wenkonzo,” kodwa kunalokho uzothi “abantu Bakhe,” bonke bagcwala injabulo. Lokhu kwakuwubuthakathaka obuyingozi kumuntu. UNkulunkulu wakhuluma ngendlela akhuluma ngayo ukuze empeleni abambe lobu buthakathaka bomuntu obubucayi.

Ukuze enze sonke isintu sibone ngokwengeziwe nokuba achaze ukungcola okuphakathi kwabantu abathile abazinikele, uNkulunkulu wenze okwengeziwe ukuze achaze izici ezahlukahlukene ezimbi zesintu futhi ngale ndlela uye wagcwalisa amazwi Akhe afana nalandelayo: “Bangaki abangithanda ngeqiniso? Ubani ongenzi ngokucabangela ikusasa lakhe? Ubani ongazange akhononde ngesikhathi sokuvivinya kwakhe?” Ngokwalawa mazwi, abantu bangabona ukungalaleli kwabo, ukungethembeki, nokungabi naluthando ngamalungu omndeni, ngaleyo ndlela babone isihe nothando lukaNkulunkulu kulandela bonke labo abafuna Yena esinyathelweni ngasinye abasithathayo. Lokhu kungabonakala kula mazwi: “Lapho sekusele ingxenye encane yomuntu ukuba ahoxe, lapho bonke abanethemba lokuthi ngishintshe indlela Yami yokukhuluma belahlekelwa yithemba, ngisho amazwi ensindiso, futhi Ngibuyise bonke labo abangithanda ngeqiniso embusweni Wami, ngaphambi kwesihlalo Sami.” Lapha, amazwi athi “labo abangithanda ngeqiniso,” kanye nombuzo ongadingi mpendulo othi “Bangaki abangithanda ngeqiniso?” abangaphikisani. Abonisa ukuthi labo abaneqiniso banezinto ezingadingeki. Akusikho ukuthi uNkulunkulu akazi lutho. Ngoba uNkulunkulu angabona ekujuleni kwezinhliziyo zabantu, igama elithi “ngeqiniso” lisetshenziselwa ukubhuqa ekubhekiseleni esintwini esonakele, ukuze bonke abantu bangabona kangcono ukuthi bakweleta uNkulunkulu, ukwamukela ukugxekwa okwengeziwe, nokuqonda iqiniso lokuthi ukuphatheka kabi ezinhliziyweni zabo kuvela kuSathane ngokuphelele. Bonke bayamangala lapho bebona igama elifana nelithi “ukuzinikela,” becabanga ngasese: “Kukaningi ngikhuluma ngokumelene neZulu nomhlaba, futhi kukaningi ngifuna ukuyeka, kodwa ngenxa yokwesaba imiyalo yokuphatha kaNkulunkulu bengimane ngiqhubeke futhi ngihambisane neningi, ngilindele uNkulunkulu ukuba abhekane nami, ngicabanga ukuthi uma izinto zingethembisi ngempela, khona-ke ngizohlehla kancane kancane. Manje uNkulunkulu usibiza ngokuthi singabantu Bakhe abazinike, ingabe lokhu kusho ukuthi uNkulunkulu angabona ngempela ekujuleni kwezinhliziyo zabantu?” Kwaze kwaba kamuva lapho uNkulunkulu ephawula khona izimo zangaphakathi zabantu abehlukahlukene ngenjongo yokugwema lolu hlobo lokungaqondi. Lokhu kwenza isintu ekuqaleni esasinokusola ezinhliziyweni zaso kodwa sinokujabula emazwini aso sangena esimweni sokuqiniseka enhliziyweni, emazwini, nasemehlweni. Ngale ndlela, umphumela izwi likaNkulunkulu elibe nawo kumuntu uye waba nethonya elikhulu, futhi umuntu uye wakhula ngokwengeziwe ekwesabeni, enhloniphweni eyengeziwe, futhi waba nokuqonda kangcono uNkulunkulu. Ekugcineni, ukuze anciphise ukukhathazeka komuntu, uNkulunkulu wathi: “Kodwa njengoba okwedlule kungokwedlule, futhi manje kuyinkathi yamanje, akusenasidingo sokulangazelela okwedlule ngenkumbulo, noma ukukhathazeka ngokuzayo.” Lolu hlobo oluphuthumayo, lwendlela efanele, yize imfushane yokukhuluma ludinga isinyathelo esisheshayo, olunokuvumelana, kodwa oluqinile lunempumelelo enkulu nakakhulu, luvumela bonke abafunda amazwi Akhe ukuba baphinde babone ukukhanya ekuphelelweni yithemba kwabo, bese bebona ukuhlakanipha nezenzo zikaNkulunkulu, khona-ke bathole ukubizwa ngokuthi “abantu bakaNkulunkulu,” ngemva kwalokho baqede ukungabaza ezinhlinziyweni zabo, bese befinyelela ekuzazini bona emaphethinini aguqukayo ezimo zabo zomqondo. Lezi zimo zibonakala zingaba, ukudabuka nosizi, kanye nenjabulo. UNkulunkulu uthole uhlelo lwabantu oluphilayo kulesi sahluko. Lucace bha ephuzwini lokucolisiswa, into umuntu angenakwazi ukuyifinyelela. Lwembula ngempela okufihlakele ekujuleni kwenhliziyo yomuntu. Ingabe umuntu angakwazi ukwenza lokhu?

Okubaluleke nakakhulu ngamazwi angezansi, kuwo uNkulunkulu wembula ngokuqondile kumuntu umyalo Wakhe wokuphatha. Futhi lokhu kuyingxenye ebaluleke kakhulu: “Phakathi kwabantu, lowo ophambana nokungokoqobo futhi ongenzi izinto ngokuvumelana nesiqondiso Sami ngeke abe nesiphetho esihle, futhi uyozilethela izinkinga kuphela. Kuyo yonke into eyenzeka emhlabeni, akukho engingenalo izwi lokugcina kuyo.” Ingabe lokhu akuwona umyalo wokuphatha kaNkulunkulu? Ubonisa ukuthi kunezibonelo eziningi zalabo abenza ngokumelana nalo myalo wokuphatha. Ngaphezu kwalokho, uxwayisa wonke umuntu ukuba angacabangi ngekusasa lakhe. Uma umuntu efuna ukubalekela uhlelo lukaNkulunkulu, imiphumela iyoba ngaphezulu kakhulu kwalokho ongakucabanga. Ngakho, lwenza bonke labo abathola ukukhanyiselwa nokukhanya kula mazwi ukuba babe nokuqonda okungcono umyalo wokuphatha kaNkulunkulu kanye nokuqonda ukuthi uSomandla angaphatheki kabi, kanjalo baba nolwazi olwengeziwe futhi bazole, banothe njengophayini okhuthazelayo omelana nosongo lwamakhaza ashubisa umnkantsha, uqhubeke nokuhluma ube luhlaza. La mazwi enza abantu abaningi bazizwe bedideke ngokukhungathekisayo, njengokungathi bazulazula endaweni okungaphumeki kuyo; lokhu kungenxa yokuthi okuqukethwe amazwi kaNkulunkulu kushintsha ngokushesha ngokwezinga elithile, ngakho abantu abayisishiyagalolunye kwabayishumi bangene endleleni emazombezombe eya phakathi nendawo lapho bezama ukuqonda izimo ezikhohlakele zabo. Ukuze kube nokusebenza ngendlela eshelela ngokwengeziwe, kuqedwe ukungabaza komuntu, nokuthi bonke bakholelwe ngokwengeziwe ekwethembekeni kukaNkulunkulu, ugcizelela lokhu ekupheleni kwalawo mazwi: “umuntu ngamunye kulabo abangithanda ngeqiniso uzobuya ngokuqinisekile phambi kwesihlalo Sami sobukhosi.” Ngakho, bonke labo abaye babhekana nezinyanga zomsebenzi Wakhe bancishiselwa usizi lwabo ngokushesha; izinhliziyo zabo, ebezizizwa sengathi ziphakanyiselwe emkhathini wezulu nomhlaba, ziphindela kulokho ezake zaba yikho kube sengathi kuwele itshe elisindayo emhlabathini. Abasadingi ukucabanga ngesiphetho sabo; futhi bakholwa ukuthi uNkulunkulu ngeke esakhuluma amazwi angafezeki. Njengoba abantu bezenza abalungile, akekho noyedwa ongakholelwa ekutheni benza konke abangakwenza ekuzinikeleni kuNkulunkulu; yingakho uNkulunkulu egcizelela ngamabomu ukuthi “ngeqiniso”—ukufinyelela imiphumela emikhulu. Lokhu kuvula indlela futhi kubeke isisekelo sesinyathelo esilandelayo emsebenzini Wakhe.


Isahluko 3

Namuhla akuseyona Inkathi YoMusa, noma inkathi yesihe, kodwa Yinkathi YoMbuso lapho abantu bakaNkulunkulu bevezwa khona, inkathi lapho uNkulunkulu enza khona izinto ngqo ngobuNkulunkulu. Ngakho-ke, kulesi sahluko samazwi kaNkulunkulu, uNkulunkulu uhola labo abamukela amazwi Akhe ubangenisa endaweni yakamoya. Esigatshaneni sokuqala, Yena wenza la malungiselelo ngaphambi kwakho konke, kuthi uma umuntu eba nolwazi lwamazwi kaNkulunkulu, baholwe yisivini ukufinyelela esithelweni, bese eqonda ngokuphelele lokho uNkulunkulu afuna ukukuzuza kubantu Bakhe. Phambilini, abantu babevivinywa ngesihloko esithi “abenzi bomsebenzi,” kanti namuhla, emva kokuba sebeke bafakwa ekulingweni, kungukuqala ngokusemthethweni kokuqeqeshwa kwabo. Phezu kwalokho, abantu kumele babe nolwazi olukhulu lomsebenzi kaNkulunkulu olubhekiswe esesekelweni samazwi adlule, futhi kumele kubhekwe amazwi kanye nomuntu, uMoya kanye nomuntu, kubhekwe njengokuphelele okungehlukaniswe—okunjengomlomo owodwa, inhliziyo eyodwa, isenzo esisodwa, kanye nomthombo owodwa. Isidingo lesi singesiphakeme kakhulu ezidingweni uNkulunkulu azenzele umuntu kusukela ekudalweni kwezinto. Kulokhu kuyabonakala ukuthi uNkulunkulu ufuna ukusebenzisa ingxenye yemizamo Yakhe kubantu Bakhe, ukuthi ufuna ukukhombisa kubo izimpawu kanye nemimangaliso, futhi, okubaluleke kakhulu, ufuna ukwenza bonke abantu bathobele ukuphelela komsebenzi kaNkulunkulu kanye nokwamazwi. Kolunye uhlangothi, uNkulunkulu Uqobo uyabugcina ubufakazi Bakhe, kanti kolunye, wenze izidingo zabantu Bakhe, futhi ukhiphile ngaphambilini Imithetho yokuphatha kukaNkulunkulu wayikhiphela izixuku: Ngakho, Njengoba nibizwa ngabantu Bami, izinto azisenjengoba zazinjalo; kumele nilalele futhi nihloniphe izinto ezishiwo uMoya Wami, nilandele eduze umsebenzi Wami, ningehlukanise uMoya Wami nenyama Yami, ngoba Simunye ngokwendalo, kasehlukene neze. Kulokhu, ngukunqanda abantu ukuba bangamlibali uNkulunkulu osenyameni, kugcizelela futhi ekuthini “ngoba Simunye ngokwendalo, kasehlukene neze”; ngoba lokho kulibala kungukungaphumeleli, lokhu kukhona ohlwini lweMithetho yokuphatha kukaNkulunkulu. Okulandelayo, uNkulunkulu uyabazisa abantu ngemiphumela yokwedelela Imithetho yokuphatha Kwakhe, ngaphandle kokufihla lutho, lapho ethi, “uzolahlekelwa, futhi uzokwazi kuphela ukuphuza enkomishini yakhe ebabayo.” Ngenxa yokuthi abantu bantekenteke, emva kokuzwa la mazwi ababe besakwazi kwenza lutho ngaphandle kokumane bangabe besamethemba uNkulunkulu ezinhliziyweni zabo, ngokuthi “inkomishi ebabayo” yanele ukwenza abantu bacabange ngokujula isikhashana. Abantu bakuhumusha ngezindlela eziningi lokhu “kwenkomishi ebabayo” uNkulunkulu akhuluma ngakho: ukwahlulelwa ngamazwi noma ukuxoshwa embusweni, noma ukuhlaliswa wedwa isikhathi esithile, noma ukwenza inyama yonakaliswe nguSathane ilawulwe yimimoya emibi, noma ukushiywa nguMoya kaNkulunkulu, noma ukumiswa kwenyama bese ilahlwa eHayidese. Lezi zincazelo ziyilokho ubuchopho bomuntu obukuqondayo, ngalokho abantu emiqondweni yabo, abakwazi ukudlulela ngaleya kwazo. Kanti imicabango kaNkulunkulu kayifani neyomuntu; okusho ukuthi, “inkomishi ebabayo” ayibhekisile kulokhu okungenhla, kodwa ibhekise kubo ubungako bolwazi lwabantu ngoNkulunkulu emva kokwamukela izenzo zikaNkulunkulu. Ukukubeka ngendlela ecacile nje lokhu, uma umuntu ehlukanisa uMoya kaNkulunkulu namazwi Akhe ngokungemthetho, noma ehlukanisa amazwi nomuntu, noma uMoya nenyama ayigqokile Yena Uqobo, lo muntu akukhona kuphela ukuthi akakwazi ukwazi uNkulunkulu emazwini kaNkulunkulu, kodwa futhi, uma enokumsola kancane uNkulunkulu, uzovaleka amehlo kuyo yonke indawo. Akukhona ukuthi kungathi abantu emqondweni wabo bahlukaniswe ngokuqondile; nokho, bayawela kancane kancane ekuthini basolwe nguNkulunkulu—okungukuthi, behlela ekubhujisweni, angabibikho okwazi ukusebenzisana nabo, kube sengathi bangenwe yimimoya emibi, futhi kube sengathi bayimpukane engenakhanda, banokuzishayisa kuzo zonke izinto lapho beya khona. Nakuba kukhona lokhu, abakwazi ukushiya. Ezinhliziyweni zabo, izinto zilukhuni ngokungachazeki, kungathi kunenkathazo engakhulumeki ezinhliziyweni—nakuba kunjalo abakwazi ukuvula imilomo yabo, bachitha futhi usuku lonke beziphuphela, bengakwazi ukumuzwa ngemizwa uNkulunkulu. Yingaphansi kwalezi zimo lapho Imithetho yokuphatha kukaNkulunkulu ibahlokoloza khona, ukuze bangabi naso isibindi sokushiya ibandla nakuba injabulo bengenayo—lokhu yikho okubizwa “ngokuhlaseleka kwangaphakathi nangaphandle,” kulukhuni ngokwesabisayo futhi kubantu ukuthi babekezele. Lokhu okushiwo lapha kwehluke kakhulu ekuqondeni kwabantu—kanti kungoba, kulezi zimo, bayakwazi ukufunda uNkulunkulu, okwenzeka uma uNkulunkulu ebafulathela, okubaluleke kakhulu futhi ukuthi, njengabangakholwa, abakwazi nhlobo ukumuzwa ngemizwa uNkulunkulu. UNkulunkulu akabasindisi ngokuqondile abantu abanjalo; ngenkathi inkomishi yabo ebabayo ithululwa, kuba yiso isikhathi lapho izinsuku zokugcina zabo zifika khona. Kodwa kulesi sikhathi samanje, basayifuna intando kaNkulunkulu, befisa ukuyijabulela ngokwengeziwe kancane—kodwa isikhathi asisafani nesidlule, ngaphandle uma kuba nezimo ezikhethekile.

Ngokulandela lokhu, uNkulunkulu uphinda achaze kubo bonke ngakho ukwamukeleka kwalokhu, bese ngalokho bephinda beyizuza impilo—ngokuba, ezikhathini ezedlule, uNkulunkulu washo ukuthi abenzi bomsebenzi ababanga nayo impilo, kodwa namuhla uNkulunkulu kungazelelwe ukhuluma “ngempilo yangaphakathi.” Kuba kuphela yilapho kukhulunywa khona ngempilo yabantu abaziyo ukuthi kusangahle kube khona impilo kaNkulunkulu ngaphakathi kubo. Ngale ndlela, uthando lukaNkulunkulu kubo luyakhula khona ngamaqophelo ambalwa, bese bona bezuza ulwazi olubanzi lothando lukaNkulunkulu olukanye nomusa Wakhe. Ngakho, emva kokubona la mazwi, bonke abantu bayasuka emaphutheni abo akuqala, babe nezinyembezi zokuzisola ngasese futhi. Ikakhulukazi, kokunye, bayanquma emiqondweni yabo ukuthi kumele bamenelise uNkulunkulu. Ngesinye isikhathi, amazwi kaNkulunkulu ayalihlaba ngokujulile ingaphakathi labantu, enze kube lukhuni ukuthi bawemukele, kube lukhuni futhi kubantu ukuthi babe nokuthula. Ngesinye isikhathi, amazwi kaNkulunkulu aba mnene abe qotho futhi, afudumeza izinhliziyo zabantu, ngendlela yokuthi emva kokuba abantu bewafundile, kusuke kufane nenkathi izinyane liphinda libona unina emva kweminyaka eminingi lilahlekile. Izinyembezi ziyagcwala emehlweni, banqotshwe yimizwa, bagqugquzeleke ukuziphonsa ekugonweni nguNkulunkulu, bebubula, bededela ubuhlungu obungachazeki obebusezinhliziyweni zabo iminyaka eminingi ukukhombisa uNkulunkulu ukwethembeka kwabo. Ngenxa yezinyanga ezimbalwa zokulingwa, kancane bayathinteka, kungathi bahlaselwe yisifo semizwa njengomuntu ogula kakhulu obelokhu esembhedeni iminyaka eminingi. Ukubenza banamathele ekukholweni ngamazwi kaNkulunkulu, ezikhathini eziningi uNkulunkulu ugcizelela lokhu okulandelayo: “Ukuze isinyathelo esilandelayo somsebenzi Wami siqhubeke kahle nangaphandle kokuphazamiseka, ngisebenzisa amazwi acolisekile Ngilinge bonke labo abasendlini Yami” Lapha, uNkulunkulu uthi “ukulinga bonke labo abasendlini Yami”; uma efundwa ngokujulile la mazwi asho ukuthi ngenkathi abantu besebenza njengabenzi bomsebenzi, basengabantu endlini kaNkulunkulu. Phezu kwalokho, la mazwi agcizelela ubuqiniso bukaNkulunkulu ngesihloko esithi “abantu bakaNkulunkulu,” aletha ukukhululeka okuyisilinganiso esithile kubantu ezinhliziyweni zabo. Kungani-ke ngalokho uNkulunkulu eveza ephindaphinda ukuzibonakalisa Kwakhe kaningi futhi kubantu emva kokufunda kwabo amazwi Akhe, noma ngenkathi igama elithi “abantu bakaNkulunkulu” lisazobonakaliswa? Ngabe kungukukhombisa kuphela ukuthi uNkulunkulu nguNkulunkulu obheka ngokujulile inhliziyo yomuntu? Lokhu yingxenye yesizathu kuphela—lapha, kusondele ekubizweni ngokubalulekile. Wenza kanjalo uNkulunkulu ukuze abantu bonke bakholwe ngokuphelele, ukuze wonke umuntu, esukela emazwini kaNkulunkulu, azi iziphambeko zakhe uqobo kanye nezono zakhe ezedlule ngokwempilo, kanye, ikakhulukazi, nokuthi kwakheke-ke isisekelo sesinyathelo esilandelayo somsebenzi. Abantu bayakwazi ukuzama ukumazi uNkulunkulu bamlandele ngokumlingisa uNkulunkulu bethathela esisekelweni solwazi lwabo. Ngenxa yala mazwi, abantu bayaguquka ekubeni ngabangemukeli nabangaphapheme babe ngabemukelayo nabaphapheme, kanti lokhu sekutshala izimpande zengxenye yesibili yomsebenzi kaNkulunkulu. Kungashiwo ukuthi, ngalezi zinyathelo zomsebenzi oyisisekelo, ingxenye yesibili yomsebenzi kaNkulunkulu isiyisidingo esikhulu, idinga ukuzama okuncane nje. Ngakho, ngenkathi abantu bekhipha ukudangala ezinhliziyweni zabo beba ngababona konke kungalungile nabaphapheme, uNkulunkulu ulisebenzisa kakhulu leli thuba ukwenza ezinye izidingo zabantu Bakhe: “Amazwi Ami aphuma ethulwe noma ngasikhathi sini noma kuphi, ngakho, futhi, kumele nizazi nina uqobo ngazo zonke izikhathi ngaphambi Kwami. Okwanamuhla, ekugcineni, akufani nokwakuqala, futhi ngeke usakwazi ukuzuza noma yini oyifisayo. Esikhundleni salokho, kumele, ngaphansi kwesiqondiso samazwi Ami, ukwazi ukuwunqoba umzimba wakho, kumele usebenzise amazwi Ami njengensika, ungenzi izinto ngokunganaki.” Ngalokhu, uNkulunkulu ugcizelele ngasekuqaleni wathi “Amazwi Ami”; nangokudlule, futhi, wabhekisa kukho ethi “Amazwi Ami” ezikhathini eziningi, ngalokho, umuntu ngamunye akakwazi ukusiza kodwa umane aphendule ukunaka kwakhe akuphendulele kulokhu. Ngakho uyayiphakamisa ingqikithi yesinyathelo esilandelayo somsebenzi kaNkulunkulu: Bonke abantu bazophendukela emazwini kaNkulunkulu, bangabe besaba nalo olunye uthando. Bonke kumele bathokozele amazwi akhulunywe wumlomo kaNkulunkulu, bangadlali ngawo, bazobe ngalokho sebephelisa izimo zakuqala ebandleni, lapho umuntu oyedwa eyakuwafunda amazwi kaNkulunkulu abaningi bese bethi ameni bese beyawathobela. Ngaleso sikhathi, abantu abawazanga amazwi kaNkulunkulu, kodwa bawathatha njengesikhali sokuzivikela. Ukubuyisela lokhu emuva, uNkulunkulu wenza okusha emhlabeni, izicelo zomuntu eziphakemeyo. Ukuvimba abantu bangabi ngababona konke kungalungile nabangaphapheme emva kokubona imigomo kaNkulunkulu ephakeme nezidingo Zakhe ezinqala, uNkulunkulu uyabakhuthaza abantu kweziningi izikhathi ngokuthi: “Njengoba sekuhambe kwafika esimweni esinjengesanamuhla, akumele nikhathazeke nilahle ithemba ngezenzo nenkambo yenu yakuqala. Ubukhulu nokuphana Kwami akunamkhawulo, kunjengolwandle nesibhakabhaka—kungenzeka yini ukuthi izenzo nolwazi lomuntu Ngami angikwazi njengoba ngizazi Mina?” Lawa magama aqinisileyo namnene avula imiqondo yabantu kungazelelwe, masinyane akususe ukuphelelwa yithemba abayise othandweni lukaNkulunkulu, abayise ekubeni ngababona konke kulungile nabaphapheme, ngokuba uNkulunkulu ukhuluma ngokubamba ubuthaka obusezinhliziyweni zabantu. Ngaphandle kokukuqaphela lokhu, abantu bavame ukufikelwa ngamahloni ngezenzo zabo esezadlula, bese bekhathazeka bephindaphinda. Ngakho, uNkulunkulu uveza la mazwi ikakhulukazi ngokwemvelo nangokujwayelekile, ukuze abantu bangawezwa enjengaqinileyo nangenampilo amazwi Akhe, kunalokho kube anesigqi nathambile, acacile nakholakalayo.

Kusukela ekudalweni kwezinto kuze kube namuhla, uNkulunkulu uhlele zonke izinto buthule enzela umuntu esemhlabeni kamoya, akakaze alichaze kumuntu iqiniso lomhlaba kamoya. Nokho, namuhla, uNkulunkulu uchazile masinyane impi ehlomayo ngaphakathi, okushiya abantu benwaya amakhanda, kukhulise ukucabanga kwabo okushoyo ukuthi uNkulunkulu ujulile futhi akanasiphelo, kwenza futhi kube lukhuni kubo ukuthola umthombo wamazwi kaNkulunkulu. Kungashiwo ukuthi isimo somhlaba kamoya esivimbezelekile siyabaletha emoyeni bonke abantu. Lena yingxenye ebalulekile yomsebenzi wesikhathi esizayo, kanti wuphawu futhi abangangena ngalo abantu emhlabeni kamoya. Kulokhu kuyabonakala ukuthi isinyathelo esilandelayo somsebenzi kaNkulunkulu ikakhulu sibhekiswe kumoya, okunhloso yawo yokuqala kungukunika abantu bonke ulwazi olukhulu ngezenzo ezingummangaliso zikaMoya kaNkulunkulu osenyameni, ngalokho sinika bonke abethembekile kuNkulunkulu ulwazi olukhulu ngobulima bukaSathane kanye nangemvelo yakhe uSathane. Nakuba bebengazalelwanga endaweni kamoya, bezwa kusengathi bambonile uSathane, kanti lapho befikelwa yilo muzwa, uNkulunkulu uguquka kungazelelwe aye kwenye indlela yokukhuluma—kuthi lapho abantu sebezuzile ngale ndlela yokucabanga, abuze uNkulunkulu: “Kungani Nginiqeqesha ngokuphuthuma okunje? Kungani Nginitshela ngamaqiniso omhlaba kamoya? Kungani nginikhumbuza ngokunigcinezela zikhathi zonke?” Nokunye—uchungechunge lwemibuzo evusa eminingi imibuzo emiqondweni yabantu: Kungani uNkulunkulu ekhuluma ngaleli zwi? Kungani ekhuluma ngezindaba zomhlaba kamoya, hhayi ngakufuna Yena ngesikhathi bakha ibandla abantu? Kungani uNkulunkulu engabhekisi ezintweni zabantu ngokuveza imimangaliso? Ngokuba nemicabango eminingana emincane, abantu bayaluthola ulwazana oluncane ngezinyathelo zomsebenzi kaNkulunkulu, kuthi ngalokho, nxa behlangabezana nokulingwa ngokuzayo, kubo kuzalwe okwangempela ukumenyanya uSathane. Nalapho behlangana nokuvivinywa esikhathini esizayo, basamazi uNkulunkulu futhi bamenyanya ngokujule ngokwengeziwe uSathane, bese ngalokho bemqalekisa uSathane.

Nalapho behlangabezana nokulingwa kwesikhathi esizayo, basamazi uNkulunkulu bamzonde ngokujulile uSathane, bese emqalekia uSathane ethi: “ngokuvumela izwi nezwi Lami ukuba agxile, aqhakaze emoyeni wakho, futhi okubaluleke kakhulu, kuthele izithelo. Kungoba lokho eNgikucelayo akukhanyi, akumbali ekhanyayo, kodwa kuyisithelo esiphisanayo—isithelo, yini okunye, okungasoze konakala.” Ezidingweni eziphindaphindekayo zikaNkulunkulu, lena ngeqondakala kakhulu kunazo zonke, yiyo eyingqikithi, ebekeka phambili ngendlela eqonde ngqo. Ngiguqukile ekusebenzeni ngobuntu obujwayelekile ngaya ebuNkulunkulwini obuphelele; ngakho, ngokudlule, emazwini Ami akhulunywe ngokuqondileyo, asibanga khona isidingo sokuthi ngengeze izincazelo ngaphezulu, kanti baningi abantu abakwazile ukuqonda okushiwo ngamazwi Ami. Umphumela kube ngukuthi, ngesikhathi sasekuqaleni, into ebeyidingeka nje kuphela ukuthi abantu bazi amazwi Ami bakwazi ukukhuluma iqiniso. Lesi sinyathelo, nokho, sehlukile kakhulu. UbuNkulunkulu Bami buyithathile indawo yonke, abushiyanga sikhala sokuthi ubuntu bubambe iqhaza. Ngakho, uma labo kubantu Bami okukhona kubo ukufisa ukuqonda iqiniso lokushiwo ngamazwi Ami, banobunzima obukhulu. Kungezinto engizishoyo kuphela lapho bethola khona ukukhanyiseleka nokucaciseleka, uma kungekhona kulo mkhakha futhi, noma yimuphi umqondo obamba injongo yamazwi Ami uliphupho elithulile. Ngenkathi bonke abantu Bami beba nolwazi olukhulu Ngami emva kokwamukela eNgikukhulumileyo kuyoba yisikhathi lapho beyoNgiphila khona, yisikhathi lapho umsebenzi Wami enyameni uyobe uphelelisiwe khona, futhi yisikhathi lapho ubuNkulunkulu Bami buyophilwa enyameni ngokugcwele. Kulesi sikhathi, bonke abantu bazongazi ngisenyameni, bazobe sebazi ngokweqiniso ukuthi uNkulunkulu uvela esenyameni, nokuthi lokhu kuzobe kuyisithelo. Lokhu wubufakazi obengeziwe bokuthi uNkulunkulu ukhathele ukwakha ibandla—, “nakuba izimbali endlini okutshalwe kuyo izinto eziluhlaza ziningi zilingana nezinkanyezi, ziheha bonke abavakashi, lapho sezibunile, ziba ngezidabuke njengamacebo kaSathane enkohliso, akukho namunye okhombisa ukuzifisa.” Nakuba uNkulunkulu ngoKwakhe esebenzile futhi ngenkathi kwakhiwa ibandla, ngokuthi unguNkulunkulu ohlala emusha ongagugi futhi, akanakho ukuzikhumbula izindaba esezadlula. Ukwenza abantu bayeke ukucabanga ngezinto ezidlule, ukhipha amazwi athi “ziba ngezidabuke njengamacebo kaSathane enkohliso,” okukhombisa ukuthi uNkulunkulu akazibandakanyi nomthetho omdala. Abanye abantu bangayihumusha ngokungesikho intando kaNkulunkulu, bese bebuza: Kungani, ngoba ngumsebenzi owenziwa nguNkulunkulu Uqobo, kungani ethe “lapho sezibunile, akukho namunye okhombisa ukuzifisa”? La mazwi ethula isambulo kubantu. Okubaluleke kakhulu ukuthi avumela bonke abantu babe yindawo entsha, efanelekile, yokuqala; kuyoba yikhona beyanelisa intando kaNkulunkulu. Ekugcineni, abantu bakaNkulunkulu bazokwazi ukudumisa uNkulunkulu ngokweqiniso, bengaphoqelekile, bedumisa ngendumiso evela ezinhliziyweni zabo. Yilokhu okusenhliziyweni kaNkulunkulu ngohlelo Lwakhe lokuphatha lweminyaka eyi-6000. Okungukuthi, kungukubonakaliswa kohlelo lokuphatha leminyaka eyi-6000: ukwenza abantu bonke bazi ukubaluleka kukaNkulunkulu esenyameni—ukubenza bazi ngokubonakalayo uNkulunkulu eba senyameni, okungukuthi, izenzo zikaNkulunkulu esenyameni—ukuze bamphike uNkulunkulu ongacacile, bazi uNkulunkulu ongowanamhlanje, izolo, futhi, okungaphezu kwalokho, nowakusasa, ngeqiniso nangokwempela obe khona kusukela phakade kuya phakade. Yileso sikhathi-ke lapho uNkulunkulu eyothola khona ukuphumula!


Isahluko 4

Ukuvimba ukuthi abantu baphendulwe amakhanda bathatheke ngemuva kokuphenduka besuka kokubi beya kokuhle, esahlukweni sokugcina sezwi likaNkulunkulu, emva kokuthi uNkulunkulu esekhulume ngezinto eziphezulu kakhulu azifuna kubantu Bakhe—lapho uNkulunkulu esebatshelile abantu ngentando Yakhe kulesi sigaba sohlelo Lwakhe lokuphatha—uNkulunkulu ubanikeza ithuba lokucabanga ngamazwi Akhe, ukubasiza ukuthi banqume ukwanelisa intando Yakhe ekugcineni. Lapho izimo zabantu zizinhle, uNkulunkulu uyaphuthuma ababuze imibuzo ngale ngxenye enye yodaba. Ubuza uchungechunge lwemibuzo okulukhuni ukuthi abantu bayiqonde: “Ingabe uthando lwenu Ngami lwalungcolisiwe? Ingabe ukwethembeka kwenu Kimi kwakumsulwa futhi nithembeke ngenhliziyo yonke? Ingabe ulwazi lwenu Ngami lwaluyiqiniso? Ezinhliziyweni yenu benginendawo engakanani?” Njalo njalo. Engxenyeni yokuqala yalesi sigaba, ngaphandle kwamazwi amabili okusola, konke okusele kuyimibuzo. Ikakhulu, “Ingabe amazwi Ami anishaye lapho nibuthaka khona?” ngumbuzo ofanele impela, futhi onemba ezintweni eziyimfihlo kakhulu ekujuleni kwezinhliziyo zabantu, ubenza bazibuze bengaqondile: Ngethembeke ngokweqiniso othandweni lwami kuNkulunkulu? Ezinhliziyweni zabo abantu bayakukhumbula abedlule kukho ekusebenzeni: Babegcwele ukuzithethelela, ukuzithwala, ukuzibona bebalulekile, ukuzidla, ukungabi nandaba, nokuziqhenya. Babenjengezinhlanzi ezinkulu ezibambeke enethini—emva kokuphonseka kula manethi, kwakungelula ukuzikhulula kuwo. Ngakho-ke babevame ukuba umhlambi kazalusile, behlala bekhohlisa isintu sikaNkulunkulu esijwayelekile, bezibeka phambili kukho konke ababekwenza. Ngaphambi kokubizwa “abenzi bomsebenzi” babenjengewundlu lengwe elizelwe, begcwele umdlandla. Noma ngandlela thize babenake impilo, ngezinye izikhathi babenza lokho okwakwenzeka nje; njengesigqila, babezihudula nje uma kuya kuNkulunkulu. Ngesikhathi sokuvezwa obala njengabenzi bomsebenzi babedonsela emuva, besalela emsebenzini, babegcwele usizi, bekhononda ngoNkulunkulu, begebisa amakhanda ngokudumala, njalo njalo. Leso naleso sinyathelo ezimpilweni zabo ezimangalisayo ezithinta umoya sasihleli emiqondweni yabo. Kuze kube lukhuni ngisho nokulala, badonse usuku lonke bendikindiki nje. Babonakala sengathi balahlwe okwesibili nguNkulunkulu, baphonseke eHayidesi, futhi abanawo amandla okuphuma. Nakuba uNkulunkulu engenzanga okutheni ngaphandle kokubuza imibuzo embalwa enzima esigabeni sokuqala, uma uyifundisisa, ikhombisa ukuthi inhloso kaNkulunkulu ingaphezulu kokubuza imibuzo ngenxa yokuthi iyimibuzo nje; kuyona kukhona umqondo ojulile, okufanele uchazwe kabanzi ngokuthe xaxa.

Yini eyenza ukuthi uNkulunkulu ngelinye ilanga athi namuhla, kunamuhla, futhi njengoba izolo seledlule, akukho sidingo sokukhumbula emuva, nokho futhi emshweni wokuqala lapha, ubuza abantu imibuzo, abenze bacabange ngenkathi eseyedlule? Cabanga: Yini eyenza ukuthi uNkulunkulu atshele abantu ukuthi bangayikhumbuli inkathi edlule, kodwa futhi abacabange ngayo? Ngabe kunephutha emagameni kaNkulunkulu? Ngabe umthombo wala mazwi awushayi khona? Ngokujwayelekile, labo abangenandaba namazwi kaNkulunkulu ngeke babuze imibuzo ejule kangaka. Kodwa okwamanje akukho sidingo sokukhuluma ngalokhu. Okokuqala, ake ngichaze u “Yini” ongenhla. Eqinisweni, wonke umuntu uyazi ukuthi uNkulunkulu uthe akawakhulumi amazwi angasho lutho. Uma amazwi ephuma emlonyeni kaNkulunkulu, kusho ukuthi kunenhloso nokubaluleka kuwona—lokhu kuthinta umongo wodaba. Ukwehluleka komuntu kusekungakwazini kwakhe ukuguqula izindlela zakhe zobubi nokuba nenkani kwemvelo yakhe endala. Ukuvumela bonke abantu ukuba bazazi ngokugcwele nangokwempela, uNkulunkulu uqale abaholele ekucabangeni ngesikhathi esedlule ukuze bazibuke ngokujulile, bese bazi ukuthi alikho nelilodwa izwi likaNkulunkulu elingasho lutho, nokuthi onke amazwi kaNkulunkulu agcwaliseka kubantu abehlukene ngamazinga ehlukene. Esikhathini esadlula, indlela uNkulunkulu ayesingethe ngayo yayibanika ulwazi oluncane abantu ngoNkulunkulu wenza ukuthi ukwethembeka kwabo kuNkulunkulu kuzwakale kakhudlwana enhliziyweni. Igama elithi : “Nkulunkulu” lihleli engxenyaneni eyi-0.1 phesenti kubantu nezinhliziyo zabo. Ukufinyelela kulesi sibalo kusho ukuthi uNkulunkulu usenze umsebenzi wensindiso omningi. Kulungile ukuthi ukuphumelela kukaNkulunkulu ukwenza okungaka kuleli qembu labantu—iqembu elisetshenziswa ngudrako omkhulu obomvu futhi eliphethwe nguSathane—kusekuthini ngeke benze njengokuthanda kwabo. Lokho kungenxa yokuthi akunakwenzeka ukuthi uNkulunkulu ahlale agcwale (100%) ezinhliziyweni zalabo abebephethwe nguSathane. Ukwandisa ulwazi lwabantu ngoNkulunkulu esinyathelweni esilandelayo, uNkulunkulu uqhathanisa izimo zabenzi bomsebenzi bakudala nezabantu bakaNkulunkulu banamuhla, ngale ndlela wenza umehluko osobala owandisa umuzwa wehlazo kubantu. Njengoba uNkulunkulu asho, “akukho lapho nizofihla khona ihlazo lenu.”

Manje, yini eyenze ukuba ngithi uNkulunkulu akabuzi imibuzo ngoba nakhu kuyimibuzo nje? Ukufundisisa kusuka ekuqaleni kuya ekugcineni kukhombisa ukuthi, noma imibuzo ephonswa uNkulunkulu ingachaziwe ngokugcwele, yonke ikhomba ezingeni lokwethembeka kwabantu kuNkulunkulu nokumazi kwabo uNkulunkulu; ikhomba, ngamanye amazwi, izimo zangempela zabantu, ezidabukisayo okulukhuni kubo ukuvuleleka ngazo. Kulokhu kuyabonakala ukuthi izinga labantu liphansi kakhulu, kodwa ulwazi lwabo ngoNkulunkulu lulula kakhulu, nokwethembeka kwabo Kuye konakele kwangcola. Njengoba uNkulunkulu asho, cishe bonke abantu badoba emanzini adungekile futhi balapho ukuzokwandisa izibalo nje. Lapho uNkulunkulu ethi “Niyakholwa ngempela ukuthi anifanele ukuba ngabantu Bami?” umqondo oyiqiniso wala mazwi uthi kubo bonke abantu, abekho abafanele ukuba abakaNkulunkulu. Kodwa ukuze athole umphumela othe xaxa, uNkulunkulu usebenzisa indlela yokubuza imibuzo. Le ndlela inemba kangcono kakhulu kunamazwi akudala, ayehlasela ngesihluku, agence, abulale abantu aze ayogwaza nezinhliziyo zabo. Ake ucabange ukuba uNkulunkulu wayesho ngqo into engahlakaniphile futhi engacacile enjengokuthi “Anethembekile Kimi, futhi ukwethembeka kwenu kungcolisekile, anginandawo Yami ngedwa ezinhliziyweni zenu…. ngeke nginishiyele indawo yokuzicashela, ngoba abekho kinina abafanele ukuba ngaBami.” Ungaqhathanisa lokhu kokubili: ingqikithi yakho iyafana, kodwa iphimbo alifani. Ukusebenzisa imibuzo kunemba kangcono. Ngale ndlela uNkulunkulu ohlakaniphile usebenzisa iphimbo lokuqala, elikhombisa ubuciko akhuluma ngabo. Lokhu ngeke kwenziwe ngumuntu, ngakho-ke akumangazi ukuthi uNkulunkulu wathi, “Abantu bayizitsha ezisetshenziswa Yimi, umehluko owodwa nje phakathi kwazo ukuthi ezinye zisezingeni eliphansi, ezinye ziyigugu.”

Qhubeka ufunde. Amazwi kaNkulunkulu eza elakanyana, engabanikezi nathuba lokuphefumula abantu, ngoba uNkulunkulu akamenzeli umuntu ukuthi izinto zibe lula. Lapho abantu sebezizwa bezisola kakhulu, uNkulunkulu uphinde abexwayise: “Uma ningazazi izimpendulo zale mibuzo engenhla, lokhu kukhombisa ukuthi nidoba emanzini adungekile, kusho ukuthi nilapho nje ukwengeza isibalo, kanti ngesikhathi esabekwa Yimi ngaphambilini, nizosuswa niphonswe emgodini ongenamkhawulo okwesibili. Lawa ngamazwi Ami esixwayiso, futhi noma ngubani owathatha kancane uzoshaywa ukwahlulela Kwami, futhi, ngesikhathi esibekiwe, nizohlaselwa yinhlekelele.” Lapho befunda la mazwi, abantu abakwazi ukuba bangasicabangi isikhathi lapho babephonswe khona emgodini ongenamkhawulo: Bethuswa ngenhlekelele, bebuswa ngemithetho kaNkulunkulu yokuphatha, belindwe yisiphetho sabo, bezizwa isikhathi eside becindezelekile, bekhathazekile, bengakhululekile, bengakwazi ukukhuluma kubantu ngosizi olusezinhliziyweni zabo—kuqhathaniswa nalokhu, babengcono inyama yabo ihlanjululwa…. Becabanga ngalokhu, akukho abangakwenza ngaphandle kokuzizwa benosizi. Becabanga ngababeyikho kudala, ukuthi banjani manje, nokuthi bayoba njani kusasa, usizi olusezinhliziyweni zabo luyakhula, baqala ukuqhaqhazela bengezwa, ngale ndlela bazesabe kakhulu izinqumo zikaNkulunkulu zokuphatha. Lapho kubakhanyela ukuthi igama elithi: “Abantu bakaNkulunkulu” lingase libe yindlela yokukhuluma, injabulo ezinhliziyweni zabo iguquka ngokushesha ibe wukukhathazeka. UNkulunkulu usebenzisa ubuthakathaka babo obubulalayo ukubashaya, futhi ngalesi sikhathi uqala isigaba esilandelayo somsebenzi Wakhe, enza imizwa yabantu ilokhu inyakaziseka, futhi ekhulisa umuzwa kubo wokuthi izenzo zikaNkulunkulu azazeki, ukuthi akufikeki kuNkulunkulu, ukuthi uNkulunkulu ungcwele futhi uhlanzekile, nokuthi abafanele ukuba ngabantu bakaNkulunkulu. Umphumela walokhu ukuthi abantu bayayandisa imizamo yabo yokuzenza ngcono, bangavumi ukusala emuva.

Okulandelayo, ukuze afundise abantu isifundo, abenze ukuthi bazazi, bahloniphe uNkulunkulu, besabe uNkulunkulu, uNkulunkulu uqala uhlelo Lwakhe olusha: “Kusukela ngesikhathi sokudala kuze kube manje, abantu abaningi abawalalelanga amazwi Ami ngalokho balahlwa ngaphandle basuswa ekugobhozeni kokubuyisela Kwami; ngalokho, imizimba yabo yabhubha nemiphefumulo yabo yaphonswa eHayidesi, kuze kube namuhla basabhekene nokwahlulelwa okubi. Abantu abaningi balandele amazwi Ami, kodwa baphambana nokukhanyisa nokukhanya Kwami … abanye….” Lezi yizibonelo zangempela. Kula mazwi, uNkulunkulu akagcini ngokunikeza abantu bakaNkulunkulu isexwayiso ukubenza bazazi izenzo zikaNkulunkulu eminyakeni edlule kodwa ubuye akhombise isithombe esitshekile sokwenzeka emhlabeni wemimoya. Lokhu kuvumela abantu ukuthi bazi ukuthi akukho okuhle okungavela ekungahloniphini kwabo uNkulunkulu. Bayokuba wuphawu oluphakade lwehlazo, futhi bayokuba wuphawu lukaSathane, bayofana noSathane. Enhliziyweni kaNkulunkulu le ngxenye yencazelo ayisabalulekile kangako ngoba la mazwi asevele eshiye abantu beqhaqhazela, bedidekile. Okuhle ngalokhu ukuthi njengoba abantu beqhaqhazeliswa wuvalo, bathola imininingwane ethile ngomhlaba wemimoya—kodwa embalwa kuphela, ngakho kufanele nginikeze incazelo encane. Uma ubuka usesangweni lomhlaba wemimoya kuyabonakala ukuthi kunezinhlobo eziningi zemimoya. Eminye, nokho, iseHayidesi, eminye isesihogweni, eminye isechibini lomlilo, eminye isemgodini ongenamkhawulo. Kukhona engifuna ukukwengeza lapha. Ukukha phezulu nje, le mimoya ingehlukaniswa ngezindawo; ukukhuluma ngqo, nokho, eminye ibhekene nokulungiswa nguNkulunkulu, eminye iboshwe nguSathane, okusetshenziswa nguNkulunkulu. Ukuqonda ngqo, ukulungiswa kwabo kwehlukana ngezinga lobunzima bezimo zabo. Kuleli phuzu, ake ngichaze kakhudlwana. Labo abalungiswa ngqo yisandla sikaNkulunkulu abanamoya emhlabeni, okusho ukuthi abanathuba lokuthi bangazalwa kabusha. Imimoya engaphansi kombuso kaSathane—izitha uNkulunkulu akhuluma ngazo uma ethi “baba yizitha Zami”—ixhumene nezindaba zasemhlabeni. Yonke imimoya emibi emhlabeni iyizitha zikaNkulunkulu, iyizisebenzi zikaSathane, nesizathu sobukhona bayo ukwenza umsebenzi, ukwenza umsebenzi ukuze ibe yiziqhathaniso zezenzo zikaNkulunkulu. Ngale ndlela, uNkulunkulu uthi, “Laba bantu abathunjiwe uSathane nje kuphela, kodwa sebephenduke izoni zengunaphakade futhi sebephenduke izitha Zami, futhi baphikisana Nami ngqo.” Okulandelayo, uNkulunkulu utshela abantu ngokuphela kwalolu hlobo lomoya: “Abantu abafana nalaba yibo engibahlulela ngolaka Lwami olukhulu,” UNkulunkulu ubuye azicacise izimo zabo zamanje: “nanamuhla baseyizimpumputhe, basesemiphandwini eminyama.”

Ukukhombisa abantu ubuqiniso bamazwi kaNkulunkulu, uNkulunkulu usebenzisa isibonelo sangempela ukwenza ubufakazi (indaba kaPawulu akhuluma ngayo) ukuze isexwayiso Sakhe sibe nesisindo esijulile kubantu. Ukuyekisa abantu ukuthi lokhu okushiwo ngoPawulu bakuthathe njengendaba nje, nokuvimba ukuthi bazithathe njengezibukeli nje—nokuthi abayekise ukuthi bahambe beqhosha ngezinto ezenzeka eminyakeni eyizinkulungwane eyadlula abazifunda kuNkulunkulu, uNkulunkulu akagxili ezigamekweni zayo yonke impilo kaPawulu. Esikhundleni salokho uNkulunkulu ugxila emiphumeleni nasesiphethweni sikaPawulu, esizathwini esenza uPawulu aphikise uNkulunkulu, nokuthi kwenzeka kanjani ukuthi uPawulu agcine ngendlela agcina ngayo. Agxila kukho uNkulunkulu ukugcizelela ukuvimba Kwakhe amathemba amakhulu kaPawulu ekugcineni, nokubeka obala isimo sakhe emhlabeni wemimoya. “UPawulu ulungiswa ngqo nguNkulunkulu.” Ngoba abantu abanamizwa futhi abanawo amandla okuqonda nokukodwa emazwini kaNkulunkulu, uNkulunkulu wengeza incazelo (ingxenye elandelayo yezwi), bese eqala ekhuluma ngalolu daba lwenye indawo: “noma ubani ophikisana Nami (ngokungaphikisi kuphela ubuqu Bami obuyinyama kodwa okubaluleke kakhulu, amazwi Ami kanye noMoya Wami, okusho ukuthi, ubunkulunkulu Bami), bathola ukwahlulelwa Yimi besenyameni yabo.” Noma, ukukha phezulu nje, la mazwi ebonakala engahlobene nalawa angenhla, futhi kungabonakali budlelwano phakathi kwawo, ungethuki: uNkulunkulu unezinhloso Zakhe; amagama alula athi “isibonelo esingenhla sifakaza ukuthi” ahlanganisa ngokwemvelo izindaba ezimbili ezibonakala zingahlobene—okungukuhlakanipha okukhulu kwamazwi kaNkulunkulu. Kanjena-ke, abantu bayakhanyiseleka ngenxa yendaba kaPawulu, bese, ngenxa yokuxhumana kombhalo ongenhla nongezansi, kukhula ukulangazelela ukwazi uNkulunkulu ngenxa yesifundo sikaPawulu, okuyiwona mphumela uNkulunkulu abefisa ukuwuthola ngokukhuluma la mazwi. Okulandelayo, uNkulunkulu ukhuluma amazwi athile anikeza usizo nokukhanyiseleka ekungeneni kwabantu ekuphileni. Akukho sidingo sokuthi ngingene kulokho. Nizozwa ukuthi kulula ukuwaqonda. Okufanele ngikuchaze, nokho, yilapho uNkulunkulu ethi khona, “ngenkathi ngisebenza ebuntwini obujwayelekile, abantu abaningi base bezilinganisele ngokwabo ngolaka Lwami nobukhulu Bami, futhi bazi okuncane ngobuhlakani Bami kanye nesimo Sami. Namuhla, ngikhuluma futhi ngenza ngobuNkulunkulu ngokuqondile, kodwa basekhona abantu abazobona ulaka nokwahlulela Kwami ngamehlo abo enyama; ngaphezu kwalokho, umsebenzi omkhulu wengxenye yesibili enkathini yokwahlulela ukwenza bonke abantu Bami bazi ngokuqondile izenzo Zami enyameni, nokwenza ukuthi nonke nibone isimo Sami ngqo.” La mazwi ambalwa aphetha umsebenzi kaNkulunkulu esintwini esejwayelekile bese eqala ngokusemthethweni ingxenye yesibili yomsebenzi kaNkulunkulu enkathini yokwahlulela, okwenziwa ebunkulunkulwini, ubikezela ngesiphetho sengxenye yabantu. Kulesi sigaba kubalulekile ukuchaza ukuthi uNkulunkulu akazange abatshele abantu ukuthi lokhu kwakuyingxenye yesibili yenkathi yokwahlulela ngenkathi beba ngabantu bakaNkulunkulu. Esikhundleni salokho uze akuchaze emva kokubatshela ngentando Yakhe nezinhloso uNkulunkulu afisa ukuzifeza ngale nkathi nangesinyathelo Sakhe sokugcina somsebenzi Wakhe wasemhlabeni ukuthi lena yingxenye yesibili yenkathi yokwahlulela. Akudinge nakushiwo, ukuthi kukhona futhi ukuhlakanipha kukaNkulunkulu kulokhu. Lapho abantu besanda kusukuma nje emibhedeni yabo yokugula kwabo, into abazikhathaza ngayo kuphela ukuthi bazokufa na noma ukuthi isifo sabo sizosuswa kubona na. Abanandaba nokuthi bazokhuluphala noma bazogqoka izingubo ezifanele. Ngakho-ke kulapho bantu sebekholwa ngokugcwele ukuthi bangabakaNkulunkulu lapho uNkulunkulu esekhuluma ngakufunayo, kancane kancane, aphinde abatshele ukuthi namuhla yinkathini. Lokhu kungoba abantu banomdlandla wokugxila kuphela ezinyathelweni zokuphatha kukaNkulunkulu emva kwezinsuku ezimbalwa besindile, ngakho-ke lesi yisona sikhathi esifanele kakhulu sokubatshela. Kusemuva kokuqonda kuphela lapho abantu beqala khona ukucubungula: Ngenxa yokuthi le yingxenye yesibili yenkathi yokwahlulela, okufunwa nguNkulunkulu sekuthe ukuqina, nami sengibe ngomunye wabantu bakaNkulunkulu. Kulungile ukuhlaziya ngale ndlela, umuntu uyakwazi ukukwenza, ngakho uNkulunkulu usebenzisa le ndlela yokukhuluma.

Uma abantu sebeqonda kancane, uNkulunkulu uphinde angene emkhakheni womoya ukuze akhulume, bese bephinda sebengena onyendleni. Ngesikhathi salolu chungechunge lwemibuzo, wonke umuntu uzenwaya ikhanda, edidekile, engayazi ukuthi ikuphi intando kaNkulunkulu, engazi ukuthi aphendule muphi umbuzo kaNkulunkulu, engalwazi ulimi okufanele alusebenzise ekuphenduleni imibuzo kaNkulunkulu. Umuntu akazi ukuthi ahleke noma akhale. Kubantu la mazwi abonakala sengathi kungase kube aphethe izimfihlakalo ezijulile—kodwa amaqiniso asho okuphikisana ngqo nalokho. Kungakuhle ngikwengezele incazelo encane lapha. Izonikeza ingqondo yakho ukuphumula, futhi uzozwa ukuthi lokhu kuyinto elula nje futhi akukho sidingo sokuyicabanga. Empeleni, noma kunamagama amaningi, aphethe kuphela inhloso eyodwa kaNkulunkulu: ukuzuza ukwethembeka kwabantu ngale mibuzo. Kodwa akusizi ukukusho ngqo lokhu, ngakho uNkulunkulu uyaphinda usebenzisa imibuzo. Iphimbo, nokho, selithambe kakhulu manje, lehluke kakhulu kwelasekuqaleni. Nakuba bebuzwa nguNkulunkulu, lo mehluko uthi ukubakhulula abantu. Ungayifunda ngamunye ngamunye le mibuzo; akukhulunywanga kaningi ngalezi zinto esikhathini esedlule? Kule mibuzo embalwa elula, kukhona inqgikithi enothile. Eminye ichaza isimo somqondo wabantu “Niyathanda ukuphila impilo emhlabeni efana nephilwa ezulwini?” Eminye “iyizifungo zamabutho” zabantu phambi kukaNkulunkulu. “Ingabe uyakwazi ukuzivumela ukuba nibulawe Yimi, niholwe Yimi, njengezimvu?” Eminye yayo iyilokho okufunwa nguNkulunkulu kumuntu: “Uma bengingakhulumanga ngqo, benizokwazi ukushiya konke okunizungezile nivumele ukusetshenziswa Yimi? Ingabe lokhu akulona iqiniso engilidingayo? …” Noma amazwi okukhuthaza nokuqinisa idolo kumuntu: “Kodwa ngicela ukuba ningabe nisasindwa ukungabaza, ukuba nisebenze ekungeneni kwenu futhi nibambe isiqu samazwi Ami. Lokhu kuzovimbela ukuba ungenzi iphutha ekuqondeni amazwi Ami, nokungacaciseleki ngencazelo Yami, bese niphula izinqumo Zami zokuphatha” Ekugcineni, uNkulunkulu ukhuluma ngamathemba Akhe ngomuntu: “Ngifisa ukuba nibambe izinhloso Zami ngani emazwini Ami. Ningazicabangeli ngenizokuthola, nenze njengoba ninqumile phambi Kwami ukuthobela izinhlelo zikaNkulunkulu kuzo zonke izinto.” Umbuzo wokugcina unomqondo ojulile. Unyakazisa umqondo, unamathela ezinhliziyweni zabantu bese kuba lukhuni ukuwukhohlwa, ulokhu uncencetha ungayeki njengensimbi elenga ezindlebeni zabo …

Lokhu okungenhla amagama ambalwa encazelo ongawasebenzisa njengereferensi.

Uma uNkulunkulu efuna izinto kubantu okulukhuni kubo ukuzichaza, nalapho amazwi Akhe eshaya ngqo enhliziyweni yomuntu nabantu benikela ngezinhliziyo zabo ngokweqiniso Kuye ukuba azithokozele, uNkulunkulu unikeza abantu ithuba lokucabanga, benze isinqumo, bese befuna indlela yokuphila. Ngale ndlela, bonke abangabantu Bakhe bayophinda bafumbathe izandla ngenxa yokuzimisela, bazinikele ngobubona bonke kuNkulunkulu. Abanye, mhlawumbe, bangenza uhlelo bazenzele uhla lwabazokwenza usuku ngosuku, belungiselela ukunyakaza basebenze, benikela eyabo ingxenye yamandla ohlelweni lokuphatha lukaNkulunkulu, ukuze balethe inkazimulo kulolu hlelo nokusheshisa isiphetho salo. Bese kuthi, lapho abantu besabambeke kulesi simo sengqondo, bezibambele eduze kwemiqondo yabo lezi zinto ngenkathi beqhubeka nemisebenzi yabo yansuku zonke, ngenkathi bekhuluma, ngenkathi besebenza, uNkulunkulu ephuthuma elandelisa kulokhu, uyaqala uyakhuluma futhi: “Uma uMoya Wami ukhuluma, uveza isimo Sami ngokuphelele. Niyakuqonda lokhu?” Uma umuntu eqina ekuzimiseleni, uzoqina nasekulangazeleleni ukwazi intando kaNkulunkulu bese kukhula nokufisa ukuthi uNkulunkulu asho akufunayo kuye; ngakho-ke uNkulunkulu uyobanikeza abantu lokho abakufunayo, esebenzisa leli thuba ukubanika amazwi Akhe, akade ahlala elindile, ekujuleni kobubona. Noma la mazwi engabonakala sengathi anesihluku futhi aqinile, kubantu amnandi ngendlela engeqhathaniseke. Zisuka nje, inhliziyo iyaqhakaza ngenjabulo, kube sengathi isintu sisezulwini, noma sesithuthelwe komunye umhlaba, ipharadesi loqobo lomfanekiso mqondo, lapho izindaba zomhlaba ongaphandle zingasasikhathazi ngalutho isintu. Ukuze abantu bangakwenzi, njengoba babenomkhuba wokukwenza kudala, ukukhuluma bengaphandle nokwenza bengaphandle, bese ngalokho behluleka ukujulisa izimpande ezifanele: ukuze kugwemeke lesi siphetho, uma lokho okufiswa yizinhliziyo zabo sekufezekile, nalapho belungiselela ukuyosebenza ngomdlandla omkhulu, uNkulunkulu uyayiguqula indlela Yakhe yokukhuluma ihambisane nesimo sabo somqondo, bese, ngokushesha nokukhululeka, ehlisa lonke ugqozi nentakaso yokholo okusezinhliziyweni zabo. Njengoba uNkulunkulu ethe: “Ingabe nikubonile ukubaluleka okukulokhu?” Noma ngabe kungaphambili noma kungemuva kokuba umuntu ethathe isinqumo, akakuboni ukubaluleka kokwazi uNkulunkulu ekwenzeni Kwakhe noma emazwini Akhe, kodwa ulokhu ecabanga umbuzo othi: “Yini engingayenzela uNkulunkulu? Yilolo udaba olubalulekile!” Yingakho uNkulunkulu ethi: “Ninesibindi sokuzibiza ngabantu Bami ebusweni Bami—aninamahloni, anicabangi!” Lapho eqeda nje uNkulunkulu ukukhuluma la mazwi, abantu bayakhanyelwa, bese, njengoba kwenzeka kumuntu oshaywe wugesi, bephuthuma badonse izandla zabo bazifihle ekuphepheni kwezifuba zabo, besaba ngokujulile ukuvusa ulaka lukaNkulunkulu okwesibili. Ngaphezu kwalokhu uNkulunkulu uphinde wathi: “Kungekudala, abantu abafana nalaba bazoxoshwa endlini Yami. Ungabi yisosha elidala Kimi, ucabanga ukuthi umele ubufakazi Bami!” Ekuzweni amazwi anje, abantu besaba kakhudlwana, kube sengathi babone ibhubesi. Bazi kahle kamhlophe ezinhliziyweni zabo. Kolunye uhlangothi, baqaphile ukuthi bangadliwa yibhubesi kanti kolunye uhlangothi ababoni ukuthi bazobalekelaphi. Kulo mzuzu, isu eliphakathi enhliziyweni yomuntu lishabalala liphele nya. Ngenxa yamazwi kaNkulunkulu, ngizwa sengathi ngibona yonke ingxenye yehlazo lesintu: Amakhanda agobodisile nokuzenyeza, njengomfundi owehlulwe yisivivinyo sokungena ekolishi, izifiso zakhe eziphakeme, umndeni othokozile, ikusasa eliqhakazile, njalo njalo, konke —kuhlangene neziThuthukiso Ezine kungakashayi Unyaka ka-2000— sekuguquke konke kwaba yinkulumo engenamsebenzi, kwakha isimo esifuze esokuzakhela emqondweni njengesefilimu yesayensi. Lokhu ngukushintshanisa izinto ezingaphili ngezimo eziphilayo, kwenze abantu, ekungezeni lutho kwabo, basukume bame endaweni uNkulunkulu ababeke kuyo. Okubaluleke kakhulu yiqiniso elithi abantu bakwesaba ngokujulile ukulahlekelwa yilesi sikhundla, ngakho babambelela banamathele ezimpawini zezikhundla zabo, benovalo ngokujulile ngokuthi kukhona ongazama ukuzihlwitha. Uma abantu bekulesi simo somqondo, uNkulunkulu akakhathazeki ngokuthi bangase bahlale nje bangenzi lutho, ngalokho-ke uguqula amazwi Akhe okwahlulela awenze amazwi okubuza. Akagcini ngokunikeza abantu ithuba lokuhlaba ikhefu nje, kodwa ubanika ithuba lokuthatha izifiso abebenazo ngaphambi kwamanje, bazilungisele ikusasa: Lokho okungafanele kungalungiswa. Lokhu kungenxa yokuthi uNkulunkulu akakawuqali umsebenzi Wakhe—lokhu kuyinhlanhla enkulu phakathi kwamashwa amakhulu—futhi akubalahli abantu. Ngakho, ke mangiqhubeke nokunika konke ukuzinikela Kuye!

Okulandelayo, ngenxa yokwesaba, ningawashayi indiva amazwi kaNkulunkulu. Bhekani ukuze nibone ukuthi uNkulunkulu unakho yini okusha akufunayo. Nakanjani, niyokuthola okufana nalokhu akufunayo: “Kusukela manje kuya phambili, kuzo zonke izinto kumele ungene eqinisweni lokwenza; ukunyakazisa nje izinsini njengoba kade nenza, angeke kusaniyisa ndawo.” Ukuhlakanipha bukaNkulunkulu bubonakala lapha futhi. UNkulunkulu uhlale emvikele njalo ufakazi Wakhe, bese kuthi lapho ubuqiniso bamazwi esikhathi esedlule sebufike esiphethweni sabo, akukho noyedwa okwazi ukuqonda ulwazi “lweqiniso lokwenza.” Lokhu kwanele ukufakazela iqiniso lokwashiwo nguNkulunkulu ukuthi “Nginquma ukuwenza Mina umsebenzi.” Kumayelana nomqondo wangempela womsebenzi wobunkulunkulu, kuphinde kuhambisane nesizathu sokuthi isintu, emva kokufinyelela esigabeni sokuqala esisha, namanje asikakwazi ukuqonda incazelo eyiyo ngempela yamazwi kaNkulunkulu. Lokhu kungoba esikhathini sakudala iningi labantu lalibambelela ebuqinisweni bamazwi kaNkulunkulu, kanti namuhla abazi lutho ngobuqiniso bokuphila, kodwa baqonda kuphela izingxenye eziludlana nje zala mazwi, abayiqondi injula yawo. Okubaluleke kakhulu, ukuthi namuhla, ekwakheni umbuso, akekho ovunyelwe ukugxambukela, kodwa kufanele kuhlonishwe umthetho kaNkulunkulu njengezidalwa ezisamshini. Kukhumbule kahle lokhu! Njalo uma uNkulunkulu ebhekisa enkathini eyedlule, uqala akhulume ngesimo samanje; le yindlela yokukhuluma eyakha umehluko ocacile phakathi kokuza ngaphambili nokuza ngemuva, bese kuthi ngenxa yalokhu ikwazi ukuthola izithelo ezingcono, yenze abantu bakwazi ukubeka inamuhla eduze kwezolo, bese kuthi ngale ndlela bakubalekele ukuxoveka komehluko phakathi kwalezi zinto zombili. Lokhu kuyingxenye eyodwa nje yokuhlakanipha bukaNkulunkulu, futhi inhloso yabo ngukuthola izithelo zomsebenzi Wakhe. Emva kwalokhu, uNkulunkulu uphinde aveze ububi besintu ukuze abantu bangakhohlwa neze ukudla baphuze amazwi kaNkulunkulu nsuku zonke, nokuthi, ikakhulu, bazazi nsuku zonke futhi bakuthathe lokhu njengesifundo okufanele basifunde nsuku zonke.

Lapho eqeda ukukhuluma la mazwi, uNkulunkulu usezuze umphumela abewuhlosile kwasekuqaleni. Ngakho-ke, ngale kokuqhubeka nokunaka ukuthi isintu siyamuzwa yini, uyakuthinta lokhu ngemisho embalwa, ngoba umsebenzi kaSathane awuhlangene ngalutho nesintu—isintu asinalwazi noluncane ngalokhu. Manje uma ushiya umhlaba womoya, buka futhi ukuthi uNkulunkulu ukubeka kanjani akufunayo esintwini: “Uma ngiphumule lapho ngihlala khona, ngiyabhekisisa: Bonke abantu emhlabeni bafuna ‘ukuhamba bazule umhlaba wonke’ bejahile beya phambili nasemuva, konke lokhu ngoba befuna lapho beya khona, ikusasa labo. Kodwa akekho noyedwa onamandla okwakha umbuso Wami, into engafani ngisho nokudonsa umoya kanye nje.” Emva kokunikezelana ngala magama nabantu uNkulunkulu uyaqhubeka nokubashaya indiva, kodwa uqhubeka nokukhuluma eqhamuka ngasohlangothini lukaMoya, bese, ngala mazwi, eveza izimo ezejwayelekile zempilo yesintu jikelele. Kusobala ukubona, emazwini athi “ukuhamba bazule umhlaba wonke” nathi “bejahile beya phambili nasemuva,” ukuthi impilo yomuntu ayiphethe lutho. Ngaphandle kwensindiso enamandla amakhulu kaNkulunkulu, labo abazalelwe emindenini ekhandlekile ebukhosini baseChina bebeyoqhubeka nokuphila yonke impilo yabo ezeni futhi babengamane baphonseke eHayidesi nasesihogweni befika nje emhlabeni. Ngaphansi kombuso kadrako omkhulu obomvu, bengazi, base bonile kuNkulunkulu, base, ngokwemvelo nangokungazi, bawela ngaphansi kokusolwa kukaNkulunkulu. Ngalesi sizathu uNkulunkulu usethathe labo, “abakhulule ekuhluphekeni” nalabo “abangabongi” wababeka ndawonye ngokwehlukana kwabo, ukuze abantu bazazi ngokucace kakhudlwana, kwakheke kulokhu isithombe esigqamisa umusa Wakhe osindisayo. Akuwenzi umphumela oshaya emhlolweni kangcono lokhu? Kunjalo, akudingi nokuthi ngikubeke ngokusobala kanje ukuthi abantu, besusela engqikithini yokukhuluma kukaNkulunkulu, bayayizwa inhlese yokusola, nakhona lapho, neyensindiso nokuncenga, kanye nomoyana wosizi. Ekufundeni la mazwi, abantu, bengahlosile, bayaqala ukuzwa becindezelekile, futhi bazizwe sebechiphiza izinyembezi.… Kodwa uNkulunkulu ngeke avinjwe yimizwa embalwa yosizi, futhi ngeke, ngenxa yokonakala kwesintu sonke, awuyeke umsebenzi Wakhe wokuqondisa abantu Bakhe futhi afune akufunayo kubona. Ngenxa yalokhu, izihloko Zakhe ziqonda ngqo ezimweni ezinjengalezi zanamuhla, bese, ngaphezu kwalokhu, ememezela esintwini ubukhosi bezinqumo Zakhe zokuphatha, ukuze uhlelo Lwakhe luqhubekele phambili. Yilokho okwenza ukuthi, elandela kulokhu ngokuphuthuma okukhulu futhi engapholisi maseko, uNkulunkulu wethula, kulesi sigaba, umthethosisekelo wezikhathi, umthethosisekelo okufanele ufundwe ngokukhulu ukunakekela lolo nalolo luhlamvu ngaphambi kokuba isintu siyiqonde intando kaNkulunkulu. Akukho sidingo sokugxila kulokhu—kufanele nje bafunde ngokunakekela okuthe xaxa.

Namuhla, nina—leli qembu labantu abalapha—niyilabo okuwukuphela kwabo abakwazi ukuwabona ngokweqiniso amazwi kaNkulunkulu. Noma kunjalo, ekwazini uNkulunkulu abantu banamuhla basilele kude kakhulu kuwo wonke umuntu wakudala. Kulokhu, usobala ngokwanele umsebenzi osewenziwe nguSathane kubantu kule minyaka eyizinkulungwane eziningi, nezinga osewone ngayo abantu, okukhulu ngendlela yokuthi, nakuba uNkulunkulu esekhulume amazwi amaningi kangaka, isintu namanje asimqondi futhi asimazi uNkulunkulu, esikhundleni salokho sikwazi ukusukuma simphikise obala. Ngakho-ke uNkulunkulu uqhakambisa amadoda asendulo ukugqamisa ukwehluko kwawo kubantu banamuhla, ukunikeza laba bakamuva, bengenamizwa futhi benobuwula benjalo, amaphuzu athintekayo abangasebenzela phezu kwawo. Ngenxa yokuthi abantu abanalwazi ngoNkulunkulu nokuthi abanalo ukholo olumsulwa Kuye, uNkulunkulu usenqume ukuthi isintu asinawo amandla nomqondo, ngakho-ke usephinde, kaninginingi wabakhombisa ukubabekezelela wabanikeza insindiso. Impi ilwiwa ngalezi zinto endaweni yomoya: kuyithemba elingekho likaSathane lokona umuntu kuze kufike ezingeni elithile, enze umhlaba ungcole ube mubi, kanjalo-ke adonsele umuntu obhukwini, abhidlize uhlelo lukaNkulunkulu. Kodwa uhlelo lukaNkulunkulu aluhlosile ukwenza sonke isintu ukuthi sibe ngabantu abamaziyo, kodwa ukukhetha ingxenye ukuba imele bonke, lushiya abanye njengezinsalela, izimpahla ezonakele, abafanele ukuphonswa engqumbini kadoti. Ngakho-ke, noma ngokukaSathane, ukuthatha abantu abambalwa kubonakala kuyithuba elihle kakhulu lokubhidliza uhlelo lukaNkulunkulu, kodwa-ke yini isiphukuphuku esinje esingayazi ngenhloso kaNkulunkulu? Yikho uNkulunkulu athi, kudala, “Ngemboze ubuso Bami ukuze ngingawubuki lo mhlaba.” Siyazi kancane ngalokhu, futhi uNkulunkulu akaceli ukuthi abantu kube khona abakwazi ukukwenza, kodwa uthi ababone akwenzayo njengokumangalisayo nokungaqondakali bese bemhlonipha kakhulu ezinhliziyweni zabo. Uma, njengoba umuntu ecabanga, uNkulunkulu ubeyomsola ngaphandle kokubuka izimo, ngabe wonke umhlaba kade wabhubha. Kwakungeke lokhu kube ukungena emgogeni kaSathane? Ngakho-ke uNkulunkulu usebenzisa amazwi Akhe kuphela ukuthola izithelo anazo emqondweni; akuvamile ukuba nokuza kwamaqiniso. Akuyiso lokhu isibonelo salokhu akusho: “Uma ngingazange nginizwele ngenxa yokweswela ukufaneleka kwenu, ukuqonda kwenu, nolwazi eninalo, nonke ningabhubha ngesikhathi Sami sokulungisa, ningabe nisaba khona emhlabeni. Kodwa kuze kube ukuthi umsebenzi Wami emhlabeni usuphelelisiwe, ngizohlala nginozwelo kubantu”?


Isahluko 6

Abantu bayadideka ngamazwi kaNkulunkulu lapho bebona ukuthi uNkulunkulu usenze isenzo esikhulukazi emkhakheni womoya, into umuntu angenakuyenza, engenziwa kuphela nguNkulunkulu uqobo. Ngalesi sizathu, uNkulunkulu uyaphinda futhi ukhipha amazwi okubezwela abantu. Ngenkathi izinhliziyo zabantu zigcwele ukudideka, bezibuza: “UNkulunkulu unguNkulunkulu ongenamusa nothando, kodwa unguNkulunkulu ozimisele ukushaya isintu; pho yini engaMenza ukuthi asikhombise uzwelo? Kungaba ukuthi uNkulunkulu usebuye wagudlukela kwenye indlela yokwenza?” ngomzuzu lo mdlinzo, lo mcabango wakheka emiqondweni yabo, balwa nawo ngawo wonke amandla abo. Noma kunjalo, emva kokuba umsebenzi kaNkulunkulu usuqhubeke esinye isikhathi esithe xaxa, uMoya oNgcwele usenze umsebenzi omkhulu phakathi kwebandla, futhi lowo nalowo muntu useqalile ukwenza umsebenzi wakhe, kuthi kuleso sikhathi sonke isintu sesingenile kule ndlela yokwenza kaNkulunkulu. Lokhu kungenxa yokuthi akekho ongabona noma yikuphi ukungapheleli kulokho uNkulunkulu akushoyo nakwenzayo, futhi nasekuthini yikuphi okulandelayo uNkulunkulu azokwenza, akekho ongakwazi noma ngisho akuqagele. Njengoba uNkulunkulu eshilo ngomlomo waKhe: “Kubo bonke abantu abaphila ngaphansi kwezulu, ukhona yini ongekho entendeni yesandla Sami? Ukhona ongenzi njengokuyala Kwami?” Kodwa ngininika nasi iseluleko: Ezintweni eningaziqondi ngokuphelele, akungabikhona, noyedwa kinina, okhulumayo noma enze. Lokhu engiqeda ukukusho akukhona okokucindezela ilukuluku lenu, kodwa ukunikhuthaza ukuba nilandele umyalelo kaNkulunkulu kwenikwenzayo. Akungenzeki neze ukuthi, ngenxa yalokhu engikushilo “ngokungapheleli” bese niphelelwa amandla noma ningene ekungabazeni: Inhloso Yami enkulu ukunikhumbuza ukuba ninake amazwi kaNkulunkulu. Uma uNkulunkulu ethi: “Ezindabeni eziphathelene nemoya, kumele nibe bukhali ngempela; emazwini aMi kumele nilalelisise ngempela. Kumele nilwele ukufinyelela esigabeni lapho nizobona khona uMoya Wami nobuMina obuyinyama, amazwi Ami nobuMina obuyinyama, njengento eyodwa ephelele engehlukaniswe, ukuze sonke isintu sizokwazi ukungigculisa ebukhoneni Bami.” Ekufundeni la mazwi, abantu, bayaphinda futhi badideke. Lokho abakubone izolo bekuyizwi lesexwayiso, bekuyisibonelo somusa kaNkulunkulu, kodwa namuhla inkulumo isiguquke ngokushesha yaya ezindabeni zomoya - ngempela kusho ukuthini lokhu? Kungani uNkulunkulu elokhu eguqula indlela yakhe yokukhuluma? Futhi kungani konke lokhu kufanele kubukwe njengento eyodwa engahlukaniseki? Kungenzeka ukuthi amazwi kaNkulunkulu awaphili? Ekuzindleni ngala mazwi, umuntu ukhanyelwa yilokhu: Lapho uMoya kaNkulunkulu nenyama kwehlukene, leyo nyama ingumzimba wenyama onezimpawu zomzimba wenyama, ngamanye amazwi, uyilokhu abantu abathi yisidumbu esihambayo. Inyama eyisimo senyama isuka kuMoya. Yena uwuMoya osenyameni, okusho ukuthi uLizwi waba-yinyama. Ngamanye amazwi uNkulunkulu uqobo uphila enyameni. Kulokhu umuntu angabona lapho kutholakala khona iphutha elibi lokuzama ukwehlukanisa uMoya kumuntu. Ngalesi sizathu, noma Ebizwa “ngomuntu”, akalona ilunga lesintu, akanazimpawu zobuntu: lona ngumuntu uNkulunkulu azembathise yena, lona ngumuntu othokozelwa nguNkulunkulu. Emazwini kubekwe uMoya kaNkulunkulu, futhi amazwi kaNkulunkulu embulwa ngokuqondile enyameni. Lokhu kucacisa ukuthi uNkulunkulu uphila enyameni nokuthi unguNkulunkulu ungokoqobo, okuqiniseka ngaye ukuthi uNkulunkulu uyaphila, ngale ndlela kuqeda inkathi yokuphendukela kwabantu uNkulunkulu. Bese kuthi, esesifundisile isintu ngendlela eholela ekwazini ngoNkulunkulu, uNkulunkulu asiguqule isihloko futhi, abhekane nenye ingxenye yenkinga.

“Ngiwunyathelile umhlaba ngezinyawo Zami, ngelula amehlo Ami ebubanzini bawo, futhi ngihambile phakathi kwabo bonke abantu, nganambitha ubumnandi, ubumuncu, ukubaba, nezinongo ezimbi abantu asebedlule kukho.” Le nkulumo, noma ibonakala isobala, ayilula neze ukuqondakala. Noma isihloko sesiguqukile, empeleni sisenjengoba sinjalo: Sisenza isintu simazi ekubeni yinyama Kwakhe. Yini uNkulunkulu ethi ubuzwile ubumnandi, ubumuncu, ukubaba nezinongo ezimbi abantu asebedlule kukho? Usho ngani ukuthi uhambile phakathi kwabo bonke abantu? UNkulunkulu unguMoya, kodwa futhi Ungumuntu oyinyama. UMoya, ongaboshiwe wukwehluleka komuntu, ungahamba phezu kwawo wonke umhlaba, ubone wonke umhlaba ngokujeqeza okukodwa zwi. Kulokhu umuntu uyabona ukuthi uMoya kaNkulunkulu ugcwalisa umkhathi wonke futhi umboze umhlaba kusuka egumbini kuya kwelinye; ayikho indawo engahlelwanga yizandla Zakhe, ayikho indawo engenazimpawu zokunyathela kwezinyawo Zakhe. Noma uMoya, ekubeni yinyama, ezalwe wawumuntu, akayeki, ekuphileni njengoMoya, ukudinga zonke izinto ezidingwa ngabantu, kodwa, njengomuntu ojwayelekile, udla ukudla, agqoke izingubo, alale, futhi ahlale endaweni yokuhlala, enze konke okwenziwa ngumuntu ojwayelekile. Khona manjalo, ngenxa yokwehluka kwengaphakathi lakhe, akafani nalokhu esihlale sikhuluma ngakho ukuthi kungumuntu. Noma edlula kukho konke ukuhlupheka kwesintu, akuthi ngenxa yalokho bese ewushiya uMoya; nakuba Yena ejabulela isibusiso, kodwa akuthi ngalokho bese ekhohlwa nguMoya. UMoya nomuntu kuhlanganiswe ukuzwana okuthulile; kokubili akwehlukaniseki, futhi akukaze kwehlukaniswe. Ngoba umuntu ungukuba yinyama koMoya, futhi uvela kuMoya, kuMoya onesimo esithile, ngakho uMoya ohlala enyameni akavele aguquguquke nje, okusho ukuthi, akenzi izinto ezingahambisani nemvelo, okuwukuthi, lo Moya awukwazi ukushiya umzimba oyinyama, ngoba uma ubengakwenza lokho, isenzo sikaNkulunkulu sokuba yinyama besiyolahlekelwa yiwo wonke umqondo waso. Kusekuvezweni koMoya emzimbeni oyinyama kuphela lapho isintu singenziwa simazi uNkulunkulu wokoqobo uqobo Lwakhe, futhi yileso sikhathi kuphela lapho kugcwaliswa khona intando kaNkulunkulu. Kungemuva kokuba uNkulunkulu ethule uMoya nenyama ngokwehlukana esintwini kuphela lapho ekhombisa khona ubumpumputhe nokungalaleli komuntu: “kodwa umuntu akaze angibone ngokweqiniso, futhi akazange angiqaphele ngihamba ezweni.” Kolunye uhlangothi, uNkulunkulu uthi, okungaziwa umhlaba, uzifihla emzimbeni wenyama, engagili zimanga ukuze abantu bazibone; kolunye futhi uhlangothi, Uyakhononda esintwini ngokungamazi. Nokho, akukho mpikiswano kulokhu. Empeleni, uma sekubukwa imininingwane yakho, akulukhuni ukubona ukuthi kunezinhlangothi ezimbili endleleni uNkulunkulu afeza ngayo izinhloso zakhe. Manje, uma uNkulunkulu ubengenza izimpawu nezigameko ezingejwayelekile, ngaphandle kokwenza noma yimuphi umsebenzi omningi, ubengavele aqalekise umuntu athi lowo muntu akafe, lowo muntu avele afe khona lapho, obekuyokwenza wonke umuntu akholwe; kodwa lokho bekungeke kuyifeze inhloso kaNkulunkulu yokuba yinyama. Uma uNkulunkulu ubengakwenza ngempela lokhu, isintu besingeke sikwazi, ngemiqondo yaso, ukukholelwa ebukhoneni baKhe, besingeke sikholwe ngokweqiniso futhi besingadidanisa udeveli noNkulunkulu. Okubaluleke nakakhulu, isintu besingeke sisazi isimo sikaNkulunkulu: lokhu akuyona enye ingxenye yencazelo kaNkulunkulu esenyameni? Uma isintu singenamandla okwazi uNkulunkulu, kusho ukuthi-ke uyohlala enguNkulunkulu esizakhele sona emiqondweni yaso, uNkulunkulu wezinto ezingaphezulu kwemvelo, olawula izinto emhlabeni wabantu. Ngeke yini lokhu kube yisibonelo semidlinzo elawula umuntu? Noma, ukukubeka ngendlela esobala lokhu, kungeke kusho ukuthi uSathane, udeveli, nguye olawulayo? “Yini ngithi ngibuyisela kimi amandla Ami? Kungani ngithi ukuba senyameni kunezincazelo eziningi kakhulu?” Ngomzuzu uNkulunkulu eba yinyama, yilesi sikhathi ethatha amandla Akhe; yingale nkathi ubunkulunkulu Bakhe buphumela obala ukwenza umsebenzi waKhe ngokuqondile. Inyathelo ngenyathelo, wonke umuntu uya ngokuya emazi uNkulunkulu wokoqobo, kuthi ngenxa yalokhu, indawo ebihleli uSathane enhliziyweni yomuntu iqedwe ngokuphelele ngenkathi indawo kaNkulunkulu ikhula. Ngaphambili, uNkulunkulu owayekhona emiqondweni yabantu wayebonakala njengesithombe sobusathane, uNkulunkulu ongathinteki, ongabonakali, kodwa umuntu wayekholwa ukuthi lo Nkulunkulu wayengagcini ngokuba khona nje kodwa futhi wayekwazi ukwenza yonke imigilingwane yezimpawu nokwembula yonke inhlobo yezimfihlakalo, njengokwesabeka kwabaphethwe amadimoni. Lokhu kwanele ukuqinisekisa ukuthi uNkulunkulu, ezingqondweni zabantu, akasona isithombe sikaNkulunkulu kodwa enye into engeyena uNkulunkulu. uNkulunkulu uthi ufuna ukuthola indawo engango-0.1% wenhliziyo yomuntu, nokuthi yilona zinga eliphezulu kakhulu alifuna esintwini. Akuyikho kuphela ukuthi kukhona ingxenye eludlana kule nkulumo; kukhona futhi ingxenye eyiqiniso. Ukuba ibingachazwanga ngale ndlela, abantu bebeyokubona kuphansi kakhulu lokhu okufunwa nguNkulunkulu kubona, kube sengathi uNkulunkulu ubazi kancane kakhulu. Akukhona ukusebenza komqondo womuntu lokhu? 

Uma umuntu ethatha lokhu okungenhla akuhlanganise nesibonelo sikaPetru esilapha ngezansi, uzobona ukuthi impela uPetru wayeyindoda eyayimazi kangcono kakhulu uNkulunkulu, ngoba wakwazi ukumfulathela uNkulunkulu wokuzakhela engqondweni walandela ulwazi lukaNkulunkulu ongokoqobo. Wakwenzelani uNkulunkulu ukwenza isiqiniseko sokuthi uyakuphawula ukuthi abazali bakhe babengodeveli ababephikisa uNkulunkulu? Kuyaqiniseka kulokhu ukuthi uPetru wayengalandeli uNkulunkulu owayesenhliziyweni yakhe, nokuthi abazali bakhe bamele uNkulunkulu wokuzakhela engqondweni: Yilena inhloso kaNkulunkulu ngokusebenzisa isibonelo sabazali bakaPetru. Iningi labantu alilinaki leli qiniso, bagxilisa amehlo abo emithandazweni kaPetru, kangangokuba abanye baze bagcine njalo imithandazo kaPetru emilonyeni nasemiqondweni yabo, kodwa bangacabangi nakanye ukwehlukanisa uNkulunkulu wokuzakhela nolwazi lukaPetru. Yini eyenza uPetru aphendukele abazali bakhe afune ukwazi uNkulunkulu? Yini eyenza ahlanganise izifundo azifunda kulabo ababehlulekile ukuze azikhuthaze ukuba asebenze ngamandla? Kungani athathe ukholo nothando lwabo bonke labo ababethande uNkulunkulu yonke ominyaka eyadlula? UPetru wayekuqonda ukuthi konke okuhle kuvela kuNkulunkulu – kusuka ngqo kuNkulunkulu kungedlulanga esandleni sikaSathane. Kulokhu, umuntu uyabona ukuthi loWo ayemazi kwakunguNkulunkulu wokoqobo, hhayi uNkulunkulu wemigilingwane. Kungani uNkulunkulu athi uPetru wakunakisisa ngokukhethekile ukuthatha ukholo nothando lwabo bonke abathanda uNkulunkulu kuyo yonke iminyaka edlule? Kulokhu umuntu uyabona ukuthi isizathu esisemqoka esenza ukuthi abantu behluleke iminyaka ngeminyaka ukuthi babephethe kuphela ukholo nothando kodwa babengamazi uNkulunkulu wokoqobo, ngakho ukukholwa kwabo kwaqhubeka nokungacaci. Yini uNkulunkulu ekhuluma kuphela ngokholo lukaJobe kaningi kodwa angasho nakanye ukuthi uJobe wayemazi uNkulunkulu, futhi ngaphezu kwalokho ambize ngomncinyane kunoPetru? Ngokwamazwi kaJobe, “Ngizwile Ngawe ngokuzwa kwendlebe: kodwa manje iso lami seliyakubona,” umuntu uyabona ukuthi uJobe wayenokholo kodwa engenalo ulwazi. Ekufundeni inkulumo, “Ngesibonelo esiphikisayo sabazali bakhe sokukhonza njengesiqhathaniso, lokhu kwamenza ukuthi akulungele ukubona uthando Lwami nomusa Wami,” iningi labantu lizogqugquzeleka ukubuza inqwaba yemibuzo: Kwenziwa yini ukuba uPetru azi uNkulunkulu kuphela uma emiswa eqhathaniswa nesibonelo esiphikisayo, kodwa hhayi ngokuqondile? Kwenziwa yini ukuthi azi kuphela umusa nothando, kodwa ezinye izinto azishiwo? Kulapho kuphela umuntu ekhanyelwa khona ukungabi yiqiniso kukaNkulunkulu wokuzakhela engqondweni lapho umuntu ekwazi ukulandela ulwazi lukaNkulunkulu ongokoqobo. Inhloso yaleli zwi ukuholela abantu ekushabalaliseni uNkulunkulu wokuzakhela ezinhliziyweni zabo. Ukuba isintu sasilokhu sibazile ubuso bangempela bukaNkulunkulu, kusuka ekuqaleni kwendalo kuze kube namuhla, babengeke bazejwayele ngokugcwele kangaka izindlela zikaSathane, njengoba kwaziwa esageni esithi, “Umuntu akaliboni ithafa engakaze anqamule intaba,” okwenza ucace ngokwenele umqondo kaNkulunkulu uma ekhuluma la mazwi. Ngoba ufuna ukuholela abantu ekuliqondeni ngokujulile iqiniso lesibonelo asisebenzisile, uNkulunkulu ugcizelela ngamabomu emuseni nasothandweni, okubonisa ukuthi isikhathi uPetru ayephila kuso kwakuyiNkathi Yomusa. Uma ukubuka ngakolunye uhlangothi, lokhu kubembula ngokucace kakhudlwana ubuso obubi bukadeveli, kuphela ocupha futhi onakalise isintu, ngalokho alubeke kucace uthando nomusa kaNkulunkulu.

UNkulunkulu ubuye abeke amaqiniso ngezinhlupheko oyebhekene nazo uPetru aze achaze nezimo zangempela zazo, ukuze abantu bakwazi ukubona kangcono lokhu okulandelayo: ukuthi uNkulunkulu akagcini nje ngokuba nomusa nothando, kodwa futhi unobukhosi nolaka, nokuthi labo abaphila ngokuthula akusho ukuthi baphila phakathi kwesibusiso sikaNkulunkulu. Phezu kwalokho ukuxoxela abantu ngezigigaba zikaPetru emva kobunzima bakhe kukhombisa ngokusobala ubuqiniso bala mazwi kaJobe: “Ingabe samukela okuhle okuvela esandleni sikaNkulunkulu, singakwamukeli nokubi na?” Lokhu kwanele ukukhombisa ukuthi uPetru wayesefike ezingeni eliyingqayizivele lokwazi uNkulunkulu, okwakungakaze kufinyelele muntu kulo eminyakeni eyedlule: yilokhu uPetru akuzuza ngenkathi ethatha ukholo nothando lwabo bonke ababeke bathanda uNkulunkulu eminyakeni eyedlule wase ehlanganisa izifundo zokwehluleka kwakudala ukuze azikhuthaze. Ngalesi sizathu noma ngubani ofinyelela olwazini lwangempela ngoNkulunkulu ubizwa ngokuba “yisithelo,” noPetru ungomunye walaba. Emithandazweni kaPetru kuNkulunkulu umuntu uyalubona ulwazi lwangempela ngoNkulunkulu uPetru aluzuzile ngokuhlushwa kwakhe, kodwa ubuthakathaka obuncane busekuthini akakwazanga ukuyiqonda ngokuphelele intando kaNkulunkulu. Yikho nje, ngokwakhela esisekelweni solwazi ngoNkulunkulu olwatholwa nguPetru, uNkulunkulu ubeke umgomo “wokuhlala kuphela engxenyeni engu- 0.1 % enhliziyweni yomuntu.” Uma ubheka iqiniso elithi ngisho uPetru, indoda eyayimazi kakhulu uNkulunkulu, akakwazanga ukuyiqonda ngokunembile intando kaNkulunkulu, kungasongwa kuphela kuthiwe isintu asinaso nhlobo isitho sokwazi uNkulunkulu, ngoba uSathane usevele emone kakhulu kangaka umuntu, futhi lokhu kuholela ekuthini abantu bazi ingqikithi yobuntu. Le migomo emibili- othi umuntu akanaso isitho sokwazi uNkulunkulu nokuthi umuntu usengenwe nguSathane ngokuphelele – isinikeza inkundla yokuqhakambisa amandla amakhulu kaNkulunkulu, ngoba uNkulunkulu, ngokukhipha amazwi nje nangaphandle kokuthi aze azikhandle, usehleli endaweni ethile enhliziyweni yomuntu. Kungani ukufinyelela ku-0.1% kusho ukufinyelela ekugcwalisweni kwentando kaNkulunkulu? Ukuchaza lokhu ngokweqiniso lokuthi uNkulunkulu akamnikanga umuntu lesi sitho: Uma, ekungabini khona kwalesi sitho, isintu besingaba nolwazi olugcwele (1oo %), kusho ukuthi umuntu ubeyozazi zonke izenzo nemicabango kaNkulunkulu bese kuthi, njengoba yaziwa imvelo yomuntu, ubeyophendukela ngokushesha uNkulunkulu, asuse udlame lokuphikisa Yena ngokusobala (iyona ndlela okwawa ngayo uSathane le). Ngakho-ke uNkulunkulu akamthatheli phansi umuntu. Yingoba usemvule ngaphakathi ngokugcwele umuntu, waze wakwazi ngokucacile ngisho nokuthi angakanani amanzi axutshaniswe negazi lakhe: Uyiqonda kakhulu kangakanani-ke imvelo esobala yomuntu? uNkulunkulu akawenzi neze amaphutha, futhi ngaphezu kwalokho, ekuphimiseni amazwi Akhe, ukhetha amagama ngokucophelela okukhulu. Ngenxa yalokhu, iqiniso lokuthi uPetru wayengashayi emhlolweni ekuqondeni intando kaNkulunkulu aliliphikisi iqiniso lokuthi wayebuye abe yindoda emazi kangcono kakhulu uNkulunkulu, nokuthi, okusemqoka ukuthi lokhu kokubili akuhlobene neze. Kwakungekhona ukudonsela amehlo abantu kuPetru okwenza uNkulunkulu enze lesi sibonelo sakhe. Yini uPetru akwazi ukufinyelela ekwazini uNkulunkulu naphezu kokuba umuntu onjengoJobe engakwazanga? Yini athi umuntu unawo amandla okufinyelela kulolu lwazi kodwa abuye athi futhi lokho kusemandleni amakhulu kaNkulunkulu? Ingabe kuyiqiniso ngempela ukuthi abantu bazalwa benesipho sokulunga? Abantu abakutholi kulula ukuqonda leli phuzu–akekho ongayazi incazelo yalo ejulile ngaphandle kokuthi ngiyichaze. Inhloso yala mazwi ukwelekelela abantu ukuba bafinyelele ezingeni elithile lokukhanyiseleka, abazothola kukho isibindi sokubambisana noNkulunkulu. Kulapho kuphela uNkulunkulu angasebenza khona ngokubambisana nomuntu. Sinjena isimo sangempela emkhakheni womoya, futhi asiqondakali nhlobo kumuntu. Ukuqeda indawo ehleli uSathane enhliziyweni yomuntu, bese beyinika uNkulunkulu leyo ndawo—yilokhu okushiwoyo ngokuphebeza ukuhlasela kukaSathane, futhi kungashiwo ngenxa yalokhu ukuthi uKristu usehlele emhlabeni, kungashiwo ngale ndlela ukuthi imibuso yomhlaba isiphenduke umbuso kaKristu.

Lapha kuyashiwo ukuthi uPetru ube yisibonelo nomfuziselo wabantu weminyaka eyizinkulungwane. Lokhu akushiwo kuphela ukuze kuchazwe ukuthi uyisibonelo nomfuziselo: la mazwi ayisibonakaliso senkundla yempi emkhakheni womoya. Sonke lesi sikhathi uSathane ubesebenza kumuntu, ngethemba elingekho lokugwinya isintu ngalokho bese ephoqa uNkulunkulu ukuba abhubhise izwe ukuze uNkulunkulu elahlekelwe ubufakazi baKhe. Kodwa uNkulunkulu wathi: “Ngiyoqale ngakhe isibonelo ukuze ngithathe indawana encane enhliziyweni yomuntu. Okwamanje, isintu asiNgithokozisi futhi asiNgazi ngokuphelele: noma kunjalo, ngokwethembela emandleni aMi amakhulu, umuntu uyokwazi ukuzinikela kiMina ngokugcwele bese eyeka ukungivukela, Mina ngiyosebenzisa lesi sibonelo ukunqoba uSathane, okusho ukuthi ngiyosebenzisa indawo Yami engu-0.1% ukucindezela amandla uSathane abewasebenzisa phezu kwabantu.” Ngakho-ke, namuhla, uNkulunkulu usebenzise isibonelo sikaPetru ukuze asebenze kuso sonke isintu njengephethini okufanele ilandelwe. Uma umuntu ehlanganisa konke lokhu nebinza lokuqala lenkulumo, uyabubona ubuqiniso balokhu uNkulunkulu akushilo ngoqobo lwesimo emkhakheni womoya: “Izinto manje azisenjengoba zake zaba njalo: ngizokwenza izinto, osekulokhu kwaqala indalo, umhlaba awukaze uzibone, ngizokhuluma amazwi osekulokhu kwasuka endulo, abantu abakaze bawezwe, ngoba ngifuna sonke isintu singazi ngisenyameni.” Kulokhu umuntu uyabona, ukuthi lokho uNkulunkulu akhulume ngakho usekuqalile namuhla. Abantu bakwazi kuphela ukubona izinto njengoba zibonakala ngaphandle futhi hhayi isimo sangempela sangaphakathi emkhakheni womoya. Ngalesi sizathu, uNkulunkulu wathi ngendlela esobala futhi eqondile: Lezi yizinyathelo ekuphatheni Kwami, lezo abantu abangazazi nakancane. Yize noma ngikhuluma ngazo ngokuvuleleka, umuntu usadidekile engqondweni yakhe kangangokuthi akulula ukumcacisela yonke imininingwane. Bulapha-ke ubuphansi obusobala bomuntu, akunjalo? Kukhona amagama angakhulunyiwe phakathi kwala mazwi, achaza ukuthi impi isilwile emkhakheni womoya, njengoba kuthintiwe ngenhla.

Intando kaNkulunkulu ayifezeki ngokuphelele emva kokuchaza Kwakhe kafushane indaba kaPetru, ngakho uNkulunkulu ufuna okulandelayo kumuntu mayelana nezindaba zikaPetru: “Emhlabeni nasemkhathini jikelele, phakathi kwazo zonke izinto ezulwini nasemhlabeni, zonke izinto emhlabeni nasezulwini zifaka amandla azo esigabeni sokugcina somsebenzi Wami. Ngiqinisekile anifuni ukuba yizibukeli, niyiswa ngapha nangapha yimpi kaSathane?” Abantu bakhanyiselwa ngokujulile emva kokufunda ngolwazi lukaPetru, futhi ukuze bathole umphumela ongcono kakhudlwana, uNkulunkulu uvumela ukuba isintu sibone imiphumela yokwenza umathanda nokungamazi Yena, bese, ephinda etshela abantu—ephinda futhi eqondisa ngqo—ngoqobo lwezimo zempi emkhakheni womoya. Kungale ndlela kuphela lapho isintu singaba nokucophelela okuthe xaxa ekuzivikeleni ekuthunjweni nguSathane; nokuthi, kuyacaca, kulokhu ukuthi, uma bewa, ngeke baphinde bazuze insindiso kuNkulunkulu njengoba benzile manje. Uma zibekwa ndawonye, lezi zexwayiso eziningi, ekujuliseni isisindo samazwi kaNkulunkulu esintwini, zenze ukuba abantu bawuthokozele kakhudlwana umusa waKhe futhi bawalalelisise amazwi aKhe okwexwayisa, ngale ndlela bafinyelele ngokweqiniso enhlosweni kaNkulunkulu yokusindisa isintu.


Mayelana Nokuphila KukaPetru

UPetru wenziwa nguNkulunkulu ukuba abe yisibonelo sokulingiswa abantu, umuntu oqavile owayaziwa yibo bonke abantu. Kungani umuntu onganakekile kanjalo abekwe nguNkulunkulu njengesibonelo, futhi adunyiswe yizizukulwane ezilandelanayo? Kusobala ukuthi lokhu akunakuhlukaniswa nokukhombisa kwakhe ukuthanda uNkulunkulu nokuzimisela ukuthanda uNkulunkulu. Uma sifuna ukwazi indlela okwabonakaliswa ngayo indlela inhliziyo kaPetru eyayithanda ngayo uNkulunkulu, nokuthi kwakunjani ngempela lokho ayehlangane nakho ekuphileni,  kumele sibuyele eNkathini Yomusa ukuze siphinde sibuke amasiko angaleso sikhathi bese sibheka uPetru wangaleyo nkathi.

UPetru wazalelwa emndenini ojwayelekile wabalimi abangamaJuda. Abazali bakhe babondla wonke umndeni ngokulima, futhi nguye owayemdala ezinganeni zakubo, enabafowabo nodadewabo abane. Lokhu, ngokusobala, akuyona ingxenye ewumgogodla wendaba yethu; uPetru uwumlingiswa wethu ophambili. Lapho eseneminyaka eyisihlanu ubudala, abazali bakaPetru baqala ukumfundisa ukufunda. Ngaleso sikhathi, amaJuda ayefunde kakhulu impela, futhi ayenolwazi oluningi kakhulu emkhakheni wezolimo, kwezezimboni kanye nezentengiselwano. Ngenxa yesimo sabo senhlalo, bobabili abazali bakaPetru babefunde imfundo ephakeme. Nakuba babedabuka emaphandleni, babefundisiwe futhi babefana nabafundi baseyunivesithi abavamile banamuhla. Ngokusobala, uPetru wayebusisekile ngokuzalelwa ezimweni zenhlalo ezinhle kanjalo. Ngenxa yokuthi wayehlakaniphile futhi ezibamba kalula izinto, wayesheshe ayibambe imiqondo emisha. Ngemva kokuqala izifundo zakhe, wakwazi ukuqonda izinto kalula ngenkathi kufundwa. Abazali bakhe babeziqhenya ngokuba nendodana ehlakaniphe kanjalo, ngakho benza wonke umzamo wokumvumela ukuba aye esikoleni, benethemba lokuthi uzozakhela igama futhi akwazi ukuzitholela umsebenzi othile osemthethweni emphakathini. Enganakile, uPetru waqala ukuthanda uNkulunkulu, okwaholela ekuthini, lapho eneminyaka eyishumi nane, ngenkathi esesesikoleni samabanga aphakeme, aqale ukukhathala yizifundo Zamasiko Asendulo AmaGreki ayezifunda, wayenyanya ikakhulukazi abantu abangekho nezigameko eziqanjiwe ezisemlandweni wasendulo wamaGreki. Kusukela ngaleso sikhathi, uPetru—owayesanda kungena enkathini yobungqabavu bobusha bakhe—waqala ukuzama ukwazi ngokwengeziwe mayelana nokuphila komuntu nomhlaba ngobubanzi bawo. Unembeza wakhe awuzange umphoqe ukuba abuyisele abazali bakhe ngalokho ababemenzele khona ngenxa yokuthi wayebona ngokucacile ukuthi bonke abantu babephila esimweni sokuzikhohlisa, bonke babephila ukuphila okuyize, bonakalisa ukuphila kwabo ngenxa yokulwela umcebo nokwaziwa. Ukwazi kwakhe kwakuphathelene ikakhulu nesimo senhlalo ayehlala kuso. Lapho lwanda ulwazi kubantu, buba yinkimbinkimbi nakakhulu ubudlelwane phakathi kwabo, futhi liba yinkimbinkimbi nakakhulu ingaphakathi labo, ngakho bahlala ngokwengeziwe endaweni engenalutho. Ngaphansi kwalezi zimo, uPetru wayechitha isikhathi ayekhululeke ngaso evakasha kaningi, ikakhulu evakashela abantu bezenkolo. Enhliziyweni yakhe kwakunomuzwa ongacacile owawuthi inkolo yayingase ikwazi ukuchaza konke okwakungachazeki emhlabeni wabantu, ngakho wayehlale eya ezinkonzweni zasesinagogeni elaliseduze kwakubo. Abazali bakhe babengazi ngalokhu, futhi kungakabiphi uPetru, owayekade ehlala eziphethe kahle futhi ehlakaniphile ezifundweni, waqala ukungafuni ukuya esikoleni. Isikole samabanga aphakeme wasiqeda ngenxa yokuqondiswa abazali bakhe kuphela. Lapho ephumela osebeni ephuma olwandle lolwazi, wadonsa umoya kakhulu; kusukela lapho, akekho owayesengamfundisa noma ambekele imingcele.

Ngemva kokuqeda isikole, waqala ukufunda zonke izinhlobo zezincwadi, kodwa eseneminyaka eyishumi nesikhombisa, wayelokhu engakawazi ngokutheni umhlaba. Ngemva kokuphothula esikoleni, waziphilisa ngokulima ngenkathi futhi ezinika isikhathi esiningi ngokwanele ukuze afunde izincwadi futhi aye ezinkonzweni zenkolo. Abazali bakhe, ababekade benamathemba amakhulu ngaye, babehlale beqalekisa iZulu ngale “ndodana yabo edlubulundelayo,” kodwa nakho lokhu akukuvimbanga ukulambela nokomela kwakhe ukulunga. UPetru wahlangabezana nezithiyo eziningi ekuphileni kwakhe, kodwa wayenenhliziyo enelukuluku, ngakho wakhulisa okotshani ngemva kwemvula. Kungekudala waba “nenhlanhla” yokuhlangana nabantu abaphezulu enkolweni, futhi ngenxa yokuthi ilukuluku lakhe lalilikhulu, waqala ukuxhumana nabo kaningi, kwaze kwafika ezingeni lapho wayesechitha cishe sonke isikhathi sakhe nabo. Ngesikhathi ecwile enjabulweni yokwaneliseka, wathola kungazelelwe ukuthi, iningi lalaba bantu lalikholwa ngomlomo, futhi babengazinikele izinhliziyo zabo ekukholweni kwabo. UPetru, owayenenhliziyo eqotho nehlanzekile, wayengakumela kanjani lokhu kudumala? Wabona ukuthi cishe bonke abantu ayezihlanganisa nabo babeyizilwane ezigqokise okwabantu—babeyizilwane ezinobuso bomuntu. Ngaleso sikhathi, uPetru wayengakahlakaniphi nhlobo, ngakho ezikhathini eziningana wabancenga ngokusuka enhliziyweni. Kodwa laba baholi benkolo, ababengamaqola namaqili babengakulalela kanjani ukunxusa komfana oshiswa yinhliziyo? UPetru wabuzwa ngaleso sikhathi ubuze bangempela bempilo yomuntu: Wayehlulekile esinyathelweni sokuqala sesigaba sempilo…. Ngemva konyaka, waphuma esinagogeni waqala ukuphila ngokuzimela.

Isithiyo senza ukuthi uPetru owayeneminyaka eyishumi nesishiyagalombili avuthwe futhi abe nolwazi ngezinto zomhlaba. Konke ukungazi kwakhe kwasebusheni kwase kunyamalele; bonke ubumsulwa nokunganaki kobusha bakhe kwase kugqitshwe isithiyo abhekana naso, wayeseqala impilo yokuba ngumdobi. Ngemva kwalokho, kwakubonakala abantu bemlalele eshumayela esikebheni sakhe. Ngenkathi edoba, wayesabalalisa umyalezo noma kuphi lapho ayehamba khona, futhi bonke ayebashumayeza babesala bengawuvali umlomo ngezintshumayelo zakhe, ngoba izinto ayezikhuluma zazizithinta kakhulu izinhliziyo zabantu abavamile, futhi babethintwa ukwethembeka kwakhe. Wayevame ukufundisa abantu ukuphatha abanye ngokusuka enhliziyweni, ukubiza iNkosi yamazulu nomhlaba nazo zonke izinto, nokuthi bangabashayi indiva onembeza babo bese benza izinto ezingamahlazo, kodwa banelise uNkulunkulu abamthandayo ezinhliziyweni zabo kuzo zonke izinto…. Abantu babevame ukuthinteka ngokujulile ngemva kokulalela izintshumayelo zakhe; bonke babekhuthazwa nguye futhi babevame ukukhala izinyembezi. Ngaleso sikhathi, wayethandwa kakhulu yibo bonke abalandeli bakhe, bonke ababempofu, futhi ngokulindelekile, ngenxa yesimo somphakathi ngaleso sikhathi, bembalwa kakhulu. UPetru wayephinde ashushiswe yizingxenye zomphakathi wenkolo ngaleso sikhathi. Konke lokhu kwaholela ekuthini angahlali endaweni eyodwa futhi abe yinkomo edla yodwa iminyaka emibili. Kule minyaka emibili ayiphila ezimweni ezingavamile, wazuza ulwazi oluningi futhi wafunda izinto eziningi kakhulu ayekade engazazi, okwenza abe ngumuntu ohluke kakhulu kumuntu ayenguye eseneminyaka eyi-14, okwakubonakala sengathi akukho ababefana ngakho. Kuleyo minyaka emibili wahlangana nazo zonke izinhlobo zabantu futhi wabona zonke izinhlobo zamaqiniso mayelana nomphakathi, okwamenza waqala ukuzihlukanisa kancane kancane nazo zonke izinhlobo zemikhuba enemicikilisho yenkolo. Wathintwa ngokujule kakhulu futhi yilokho okwakwenzeka emsebenzini kaMoya oNgcwele ngaleso sikhathi; ngaleso sikhathi uJesu wayesesebenze iminyaka eminingi, ngakho umsebenzi kaPetru wawusuthonywe umsebenzi kaMoya oNgcwele ngaleso sikhathi, nakuba wayengakahlangani noJesu. Ngenxa yalokho, ngenkathi uPetru eshumayela, wazuza izinto eziningi izizukulwane zabangcwele ezingaphambili ezazingakaze zibe nazo. Ngokusobala, ngaleso sikhathi wayesazi kancane ngoJesu kodwa wayengakalitholi ngempela ithuba lokuhlangana Naye ubuso nobuso. Wayethemba futhi elangazelela kuphela ukubona lowo muntu wasezulwini owayezalwe ngoMoya oNgcwele.

UPetru wayedoba esikebheni sakhe sekuhwalele ngobunye ubusuku (eduze kogu lwalokho okwakwaziwa ngokuthi uLwandle LwaseGalile ngaleso sikhathi). Wayephethe udobo esandleni sakhe, kodwa wayenezinye izinto engqondweni yakhe. Ilanga elishonayo lakhanyisa amanzi sengathi ulwandle olubanzi lwegazi. Ukukhanya kwakhanyisa ubuso bensizwa enguPetru obusha kodwa obuzothile; wayebonakala ecabanga ngokujulile. Ngalowo mzuzu, kwaphephetha umoya, wayesezwa ngokushesha isizungu sokuphila kwakhe, okwenza ukuthi ngokushesha azizwe enokugodola. Ngenkathi amagagasi olwandle ecwebezela ekukhanyeni, kwaba sobala ukuthi wayengasenayo inhliziyo yokudoba. Njengoba nje ayezicabangela okuthile, wezwa izwi angalilindele lomuntu okhuluma emva kwakhe ethi: “Simoni Ndodana kaJona ongumJuda, izinsuku zokuphila kwakho zinesizungu. Uzongilandela na?” Ethukile, uPetru walahla udobo ayeluphethe, olwacwila ngokushesha phansi ekujuleni kolwandle. UPetru waphenduka ngokushesha wabona indoda imi esikebheni sakhe. Wayibuka phansi naphezulu: Izinwele zale ndoda, ezazilenga emahlombe ayo zithi azibe phuzi ngokuyigolide ekukhanyeni kwelanga, yayigqoke izingubo ezimpunga, ingeyinde futhi ingemfushane, futhi igqoke kusuka ekhanda kuya ozwanini njengendoda yomJuda. Ekukhanyeni okufiphalayo, ingubo yendoda empunga yayibonakala imnyama kancane, futhi ubuso bayo babubonakala bunokucwebezela okuncane. UPetru wayekade efuna ukuhlangana noJesu izikhathi eziningi, kodwa engakaze aphumelele. Ngalowo mzuzu, phakathi ekujuleni komphefumulo wakhe, uPetru wakholwa ukuthi lo muntu kufanele abe ngongcwele owayefunwa yinhliziyo yakhe, ngakho wakhothama esikebheni sakhe wathi, “Kungenzeka yini ukuthi uyiNkosi ezele ukuzoshumayela ivangeli lombuso wezulu? Ngizwile ngemisebenzi Yakho kodwa angikaze ngikubone. Bengifuna ukukulandela kodwa ngingakwazi ukukuthola.” Ngaleso sikhathi, uJesu wayesengene phakathi esikebheni sakhe, lapho ayesehleli khona ngokuzotha. Wathi: “Sukuma uhlale eduze Kwami. Ngize ngokuqondile ukuzofuna labo abangithanda ngempela, nokusabalalisa ivangeli lombuso wezulu, futhi ngizohamba kuzo zonke izindawo ukuze ngifune labo abamqondo munye Nami. Ingabe uyathanda yini?” UPetru waphendula: “Kumele ngilandele lowo othunywe uBaba osezulwini. Kumele ngimamukele lowo okhethwe uMoya oNgcwele. Njengoba ngithanda uBaba osezulwini, kungenzeka kanjani ukuthi ngingathandi ukukulandela?” Nakuba amazwi kaPetru ayegcwele imibono yenkolo, uJesu wamomotheka futhi wanqekuzisa ikhanda ngokwaneliseka. Ngalowo mzuzu, lwakhula uthando olunobubaba ngoPetru ngaphakathi Kuye.

UPetru walandela uJesu iminyaka eminingi futhi wabona izinto eziningi Kuye ezazingekho kwabanye abantu. Ngemva kokumlandela unyaka, uPetru wakhethwa uJesu phakathi kwabaphostoli abayishumi nambili. (Ngokusobala, uJesu akakuphimisanga lokhu, futhi abanye babengakwazi nhlobo.) Ekuphileni, uPetru wayezilinganisa ngakho konke okwakwenziwa uJesu. Okugqame kakhulu, izintshumayelo zikaJesu zaziqophekile enhliziyweni yakhe. Wayezinikele futhi emlalelisisa kakhulu uJesu, futhi akazange alokothe akhononde ngoJesu. Ngenxa yalokho waba umngane kaJesu othembekile noma kuphi lapho ayeya khona. UPetru wayezinaka izimfundiso zikaJesu, amazwi Akhe anomusa, nalokho ayekudla, ekugqoka, indawo ayekhosela kuyo, nezindawo ayezihamba. Walandela isibonelo sikaJesu kukho konke, kodwa walahla zonke izinto ezase ziphelelwe isikhathi, walandela isibonelo sikaJesu ngokukhuluma nangokwenza. Kulapho uPetru aba khona nomuzwa wokuthi amazulu nomhlaba nazo zonke izinto kwakusezandleni zikaSomandla nokuthi, ngenxa yalesi sizathu, wayengenakho ukuzikhethela. UPetru wabamba konke uJesu ayeyikho wayesekusebenzisa njengesibonelo. Impilo kaJesu ikhombisa ukuthi wayengaqhoshi kulokho ayekwenza; esikhundleni sokuziqhayisa, wayekhuthaza abantu ngothando. Izinto ezehlukene zazikhombisa lokhu uJesu ayeyikho, futhi ngenxa yalokhu, uPetru walingisa konke okukaJesu. Izinto uPetru ahlangana nazo zamnikeza umuzwa owawulokhu ukhula mayelana nobuhle bukaJesu, waze washo izinto ezifana nokuthi, “Ngifune uSomandla emhlabeni wonke, ngabona izimanga zamazulu nomhlaba nazo zonke izinto, futhi ngalokhu ngizuze umuzwa ojulile wobuhle bukaSomandla. Kodwa angikaze ngibe nothando lwangempela enhliziyweni yami, futhi angikaze ngibubone ngamehlo ami ubuhle bukaSomandla. Namuhla, emehlweni kaSomandla, Yena ungibheke ngomusa futhi ekugcineni sengize ngabuzwa ubuhle bukaNkulunkulu. Ekugcineni ngithole ukuthi akukhona kuphela ukudala kukaNkulunkulu zonke izinto okwenza ukuthi isintu simthande; ekuphileni kwami kwansuku zonke, ngibutholile ubuhle Bakhe obungenamkhawulo. Kungenzeka kanjani ukuthi buphelele kulobu obubonakala njengamanje?” Ngokuhamba kwesikhathi, okuningi okwakukuhle kwaphinde kwavela kuPetru. Wayemlalela kakhulu uJesu, futhi ngokulindelekile, wabhekana nezithiyo ezimbalwa. Lapho uJesu ehamba naye beya ezindaweni ezihlukahlukene beyoshumayela, uPetru wayehlale ezithoba futhi elalela izintshumayelo zikaJesu. Akazange azithwale ngenxa yeminyaka ayeselandele ngayo uJesu. Ngemva kokutshelwa uJesu ukuthi emhlabeni wayezele ukubethelwa ukuze aqede umsebenzi Wakhe, wahlala elusizi enhliziyweni futhi ekhala yedwa ekusithekeni. Nokho, lwaze lwafika lolo suku “olubi.” Ngemva kokuboshwa kukaJesu, uPetru wakhala yedwa esikebheni sakhe sokudoba futhi wathandaza kaningi ngalokhu. Kodwa enhliziyweni yakhe wayazi ukuthi kwakuyintando kaNkulunkulu uBaba, futhi akekho owayengakushintsha. Wayehlale elusizi futhi elila ngenxa yothando ayenalo kuphela. Lobu ubuthakathaka bomuntu, ngokusobala. Ngakho ngesikhathi ezwa ukuthi uJesu uzobethelwa esiphambanweni, wabuza kuJesu, “Uma usuhambile, ingabe uzobuya uzoba nathi usiqaphe? Ingabe sisazokwazi ukukubona?” Nakuba la mazwi ayenobuwula aphinde agcwale imizwelo yomuntu, uJesu wayabazi ubuhlungu bokuhlupheka kukaPetru, ngakho ngothando Lwakhe wayebucabangela ubuthakathaka bukaPetru: “Petru, ngikuthandile. Uyakwazi lokho? Nakuba ungekho umqondo kulokhu okushoyo, uBaba uthembise ukuthi ngemva kokuvuka Kwami ngizobonakala kubantu izinsuku ezingamashumi amane. Awukholwa yini ukuthi uMoya Wami uzohlale ubeka umusa phezu kwenu nonke?” Nakuba uPetru wathi ukukhululeka kancane, wayezwa sengathi kusekhona into eyodwa eyayisele, ngakho, ngemva kokuvuka, uJesu wavela kuye ngokusobala okokuqala. Ukuze anqande uPetru ekuqhubekeni nokubambelela emibonweni yakhe, nokho, uJesu wasenqaba isidlo esimnandi uPetru ayemlungiselele sona futhi wanyamalala ngokuphazima kweso. Kusuka kulowo mzuzu, ekugcineni uPetru waba nokuqonda okunzulu ngeNkosi uJesu, futhi wayithanda ngokwengeziwe. Ngemva kokuvuka Kwakhe, uJesu wayehlale ebonakala kuPetru. Wabuye wabonakala izikhathi ezintathu kuPetru emva kokuphela kwezinsuku ezingamashumi amane futhi esenyukele ezulwini. Ukubonakala ngakunye kwakuba lapho umsebenzi kaMoya oNgcwele usuzoqedwa futhi sekuzoqala umsebenzi omusha.

Kukho konke ukuphila kwakhe, uPetru wayephila ngokudoba, kodwa ngaphezu kwalokho, wayephilela ukushumayela. Eminyakeni yakhe eyalandela, wabhala incwadi yokuqala neyesibili kaPetru, kanye nezincwadi eziningi azibhalela ibandla laseFiladefiya langaleso sikhathi. Wabathinta kakhulu abantu bangaleso sikhathi. Kunokushumayeza abantu esebenzisa ulwazi lwakhe, wabanika ukuphila okufaneleyo. Akazange azikhohlwe izimfundiso zikaJesu ngaphambi kokuba ahambe futhi zamkhuthaza konke ukuphila kwakhe. Ngesikhathi elandela uJesu, wanquma ukubuyisela uthando lweNkosi ngokufa kwakhe nokulandela isibonelo Sakhe kuzo zonke izinto. UJesu wakuvuma lokhu, ngakho ngesikhathi eneminyaka engama-53 ubudala (sekuphele iminyaka engama-20 kwahamba uJesu), uJesu wabonakala kuye ukuze amsize ekugcwaliseni isifiso sakhe. Eminyakeni eyisikhombisa ngemva kwalokho, uPetru wachitha ukuphila kwakhe efunda ukuzazi. Ngelinye ilanga, ekugcineni kwale minyaka eyisikhombisa, wabethelwa ebheke phansi, waqeda ukuphila kwakhe okungajwayelekile ngale ndlela.

 Uma uNkulunkulu ekhuluma izwi Lakhe ngokweso likaMoya, iphimbo Lakhe liqondiswa kuso sonke isintu. Uma uNkulunkulu ekhuluma izwi Lakhe ngokweso lomuntu, iphimbo Lakhe liqondiswa kubo bonke abalandela ubuholi boMoya Wakhe. Uma uNkulunkulu ekhuluma izwi Lakhe ngeso lomuntu wesithathu (lokhu abantu abathi yisibukeli), ukhombisa ngqo izwi Lakhe kubantu ukuze abantu bambone njengomhlaziyi, futhi kubonakala sengathi emlonyeni Wakhe kuphuma izinto eziningi umuntu angazazi, umuntu angeke aziqonde. Akunjalo? Uma uNkulunkulu ekhuluma izwi Lakhe ngeso likaMoya limangaza sonke isintu. “Uthando umuntu angithanda ngalo luyashoda futhi ukukholelwa Kimi kwakhe kuncane ngendlela edabukisayo. Ukuba umthelela wamazwi Ami bewungaqondisiwe ekuntengantengeni komuntu, ubezoziqhenya abe nehaba, futhi ankante futhi aziqambele izinganekwane zakhe ezizwakala ziphakeme, sengathi ukhaliphile futhi wazi konke okuphathelene nomhlaba.” La mazwi awembuli kuphela ubunjalo bomuntu kanye nendawo kaNkulunkulu ezinhliziyweni zabantu, kodwa futhi abeka obala yonke impilo yesintu. Lowo nalowo muntu ukholwa ukuthi uyisimagaliso futhi empeleni abazi nokuthi kukhona igama elithi “Nkulunkulu” bese “beziqambele izinganekwane ezizwakala ziphakeme”. Kodwa lokhu “kuziqambela izinganekwane ezizwakala ziphakeme” akukhona “ukukhuluma” ngomqondo othi abantu bezwe. Esikhundleni salokho, kusho ukuthi abantu seboniwe nguSathane ngendlela yokuthi konke abakwenzayo kwedelela futhi kuphikisa uNkulunkulu, nokuthi ingqikithi yalokho okwenziwa ngumuntu ivela kuSathane futhi iyaphikisana noNkulunkulu, kuyisenzo sokuzimela, kuphinde kuphambane nentando kaNkulunkulu. Yikho uNkulunkulu ethi abantu bonke baziqambele izinganekwane ezizwakala ziphakeme. Yini uNkulunkulu ethi ingqikithi yamazwi Akhe ibhekiswe ekuntengantengeni komuntu? Ngoba, ngokuhambisana nenhloso kaNkulunkulu, uma engazembulanga izinto ezifihlwe emhlabeni ongaphakathi kwenhliziyo yomuntu, akekho umuntu ongathoba, ngakho-ke ngeke baziqonde kwabona, futhi ngeke bamhloniphe uNkulunkulu. Lokhu kusho ukuthi uma izinhloso zomuntu zingabekwanga obala, umuntu angaba nesibindi sokwenza noma yini, ngisho ukuqondisa izinhlamba ezulwini noma kuNkulunkulu. Yilobu-ke ubuthakathaka bomuntu, ngakho uNkulunkulu usho lokhu: “Izinyathelo Zami zihamba kuzo zonke izinkalo zomhlaba ngoba zifuna labo abafuna inhliziyo Yami uqobo futhi abafanelwe ukusetshenziswa Yimi.” Le nkulumo, ixhumene nalokhu okubuye kushiwo ngesibingelelo esinkenenezayo sombuso, kukhombisa ukuthi uMoya kaNkulunkulu umatasatasa nomsebenzi omusha emhlabeni; ukuthi nje abantu abakwazi ukuwubona ngamehlo enyama. Njengoba kuthiwa uMoya usemhlabeni wenza umsebenzi omusha, wonke umhlaba nawo uyaguquka kakhulu: Amadodana kaNkulunkulu nabantu bakaNkulunkulu abagcini nje ngokuqala ukwemukela ukufakaza ngokuba sesimweni somuntu kukaNkulunkulu, ngaphezu kwalokho, yonke inkolo, lonke ihlelo, wonke umkhakha wempilo, yonke indawo, ngamazinga ehlukene, iyakwemukela nayo. Kuyisigameko esikhulu emhlabeni, emkhakheni womoya. Kuwuzamazamisa emongweni wawo wonke umhlaba wenkolo, okuyingxenye yokuzamazama komhlaba okwakhulunywa ngakho esikhathini esedlule. Okulandelayo, izingelosi ziqala umsebenzi wazo osemthethweni nabantu bakwa-Israyeli babuyela ezweni eliyikhaya labo, bengaseyukuphinda balahleke, nabo bonke labo ababandakanyiwe baqale bakwemukele ukweluswa. Ngakolunye uhlangothi, abaseGibhithe baqala ukuqhela esibayeni sensindiso Yami, okusho ukuthi, ukuze bamukele ukulungiswa Yimi (kodwa akukaqali ngokusemthethweni lokhu). Ngakho kukulesi sikhathi salezi zinguquko ezihambisanayo emhlabeni lapho isibingelelo sombuso sinkeneneza khona ngokusemthethweni. Yilokhu abantu abakubiza ngokuthi, “yinkathi lapho uMoya oziqu ziyisikhombisa uqala ukusebenza.” Njalo uma uNkulunkulu enza umsebenzi wokuqala kabusha, kulezi zigaba (noma kulezi zikhathi zoguquko), akekho okwazi ukuzwa umsebenzi kaMoya oNgcwele. Ngakho-ke amazwi kaNkulunkulu athi: “uma umuntu ephelelwa ithemba” ayiqiniso. Futhi, kuleso naleso sigaba sokuguquka lapho umuntu ephelelwa yithemba, noma ezwa ukuthi lo mkhakha awulungile, uNkulunkulu uqala kabusha athathe isinyathelo esilandelayo somsebenzi Wakhe. Kusukela esikhathini sokudala kuze kube manje, ukwenza kukaNkulunkulu umsebenzi wokuqala kabusha nokuguquguqula izindlela asebenza ngazo kuyefana ngale ndlela. Noma ngabe iningi labantu, ngokushiyana kwamazinga, likwazi ukubamba izingxenye ezithile, kodwa ekugcineni likhukhulwa yizimpophoma zamanzi ngoba isiqu sabo esingokomoya sincane kakhulu; abakwazi ukuqonda izinyathelo zomsebenzi kaNkulunkulu, ngakho-ke bazosuswa. Kodwa, lokhu kubuye kube yindlela kaNkulunkulu yokuhlanza abantu, futhi kungukwahlulela kukaNkulunkulu ezinkolelweni ezindala zesintu. Ububanzi besisekelo abantu abanaso, buholela ebuningini bemicabango yenkolo ngoNkulunkulu, okulukhuni ukwehlukana nayo; babambelela ezintweni ezindala bese kuba lukhuni ukwamukela izinto ezintsha. Kolunye uhlangothi, uma umuntu emile, kufanele abe nesisekelo, kodwa abantu abaningi banenkinga yokubeka imicabango yabo eceleni. Lokhu kuyiqiniso kakhulu ngemicabango emayelana noNkulunkulu osenyameni wanamuhla, okusobala nokulula ukukubona.

 Ezwini lanamuhla, uNkulunkulu ukhulume kakhulu ngemibono, futhi akukho sidino sokuchaza. UNkulunkulu ukhuluma ikakhulu ngokuthi ukwakha ibandla kusibeka kanjani isisekelo sokwakha umbuso. Ukuqonda ngqo, ngesikhathi kwakhiwa ibandla, inhlosonqangi kwakuwukwenza abantu bakholwe ngenhliziyo nangezwi, phezu kokuba bengambonanga uNkulunkulu osenyameni ngamehlo abo. Noma ngabe babenokukholwa ezinhliziyweni, babengamazi uNkulunkulu osenyameni ngoba kuleso sikhathi wayengehlukaniseki nomuntu. ENkathini yoMbuso, bonke kufanele bakhombise ukukholwa ezinhliziyweni zabo, enkulumweni yabo, nasemehlweni abo. Kulokhu, kusobala ukuthi ukuze bonke bakhombise ukukholwa ezinhliziyweni zabo, enkulumweni yabo, nasemehlweni abo, kufanele bavunyelwe ukwazi uNkulunkulu ephila enyameni ngamehlo abo enyama. Lokhu ngeke kufezeke esimweni lapho abantu bephoqeleka ukwenza into ngoba kungekho okunye abangakwenza noma abantu benokukholwa nje okungasho lutho. Esikhundleni salokho abantu bayokholwa enhliziyweni nangezwi ngokuqonda. Ngakho-ke, kulesi sigaba sokwakha akukho ukushaya nokubulala. Esikhundleni salokho, sivumela abantu ukuba bathole ukukhanyiselwa ngezwi likaNkulunkulu, kuthi ngalokhu bakwazi ukulandela bacwaninge ukuze kuzenzekalele ukumazi uNkulunkulu osenyameni. NgokukaNkulunkulu, lesi sigaba somsebenzi silula kakhudlwana, senza imvelo iqhubeke ngokwejwayelekile futhi asiphambani nesintu. Ekugcineni, siyomvumela umuntu ukuthi akwazi ukumazi uNkulunkulu ngokwemvelo, ngakho-ke ningakhathazeki noma nitatazele. Lapho uNkulunkulu ethi, “impi yesimo sakomoya icaciswa ngokuqondile kubo bonke abantu Bami,” Wayesho ukuthi uma abantu sebengena emzileni sebeqala ukwazi uNkulunkulu, akufaki kuphela lowo nalowo muntu elingwa ngaphakathi nguSathane, kodwa nokuthi bangalingwa nguSathane ebandleni uqobo. Nokho, lena yindlela okufanele wonke umuntu ayithathe, ngakho akukho muntu okufanele ethuke. Ukulingwa nguSathane kungaqhamuka ngezimo ezehlukene. Omunye angakuziba noma akuyeke okushiwo nguNkulunkulu, noma asho izinto ezimbi ukuqeda ukukhuthala kwabanye abantu, nokho, akavamile ukufaka abanye abantu; lezi zinto zilukhuni ukuqondakala kubantu. Isizathu esimqoka salokhu yilesi: Kungenzeka ukuthi usakukhuthalele ukuya emihlanganweni, kodwa akacacelwa mayelana nemibono. Uma ibandla lingambhekile, lonke ibandla lingaguqulwa wububi bakhe bese liba ntukuntuku ekuxhumaneni noNkulunkulu, ngaleyo ndlela lingasalinaki izwi likaNkulunkulu Kanti lokhu kungaba ukuwela ngqo esilingweni sikaSathane. Akudingeki ukuthi aze amvukele ngqo uNkulunkulu, kodwa ngenxa yokuthi akakwazi ukuliqonda kahle izwi likaNkulunkulu futhi akamazi uNkulunkulu, angase akhononde noma avumele ukuthi ukungeneliswa kwakhele enhliziyweni yakhe. Angase athi uNkulunkulu umlahlile ngakho akakwazi ukuthola ukwazi nokukhanyelwa. Angafisa ukushiya, abe nomuzwa othule wokwesaba aze athi umsebenzi kaNkulunkulu awusuki kuNkulunkulu kodwa ngumsebenzi womoya ababi.

 Yini eyenza uNkulunkulu athinte igama likaPetru kaningi kangaka? Futhi yini athi ngisho uJobe wayengasondeli nakancane ekulinganeni noPetru? Ukusho kanje akugcini ngokwenza abantu banake izenzo zikaPetru kuphela, kodwa kubuye kubenze basuse zonke izibonelo abanazo ezinhliziyweni zabo, ngisho isibonelo sikaJobe—owayenokholo olukhulu—kufanele sisuswe. Kungalokhu kuphela lapho kungaba khona umphumela ongcono lapho abantu bekwazi ukuchitha konke ukuze balingise uPetru, ngalokho bese bethatha isinyathelo sokusondela ekwazini uNkulunkulu. UNkulunkulu wethula abantu endleleni yokuphila eyathathwa nguPetru ukuze azi uNkulunkulu, inhloso yakho okwakuwukunikeza abantu into abangathathela kuyona. UNkulunkulu ube eseqhubeka ebikezela enye yezindlela uSathane azolinga ngayo abantu lapho ethi, “Kodwa uma ubanda futhi ungawagqizi qakala amazwi Ami, kusho ukuthi uphikisana Nami. Lokhu kuyiqiniso” Ngala mazwi, uNkulunkulu ubikezela amasu okuhlakanipha uSathane ayozama ukuwasebenzisa futhi uqwashisa abantu uthi lokhu abakuthathe njengesexwayiso. Noma ngabe akuyena wonke umuntu ongeke alithokozele izwi likaNkulunkulu, nokho bakhona abantu abayobanjwa yilesi silingo, ngakho ekugcineni uNkulunkulu ugcizelela athi, “Uma ungawazi amazwi Ami, ungawemukeli, futhi ungawenzi, nakanjani uzosolwa Yimi! Akubuzwa ukuthi uzoba umgilwa kaSathane!” Lesi yisiyalo sikaNkulunkulu esintwini, kodwa ekugcineni, njengoba uNkulunkulu abikezela, ingxenye yabantu iyoba ngabagilwa bakaSathane.

Emicabangweni yabantu, uNkulunkulu unguNkulunkulu, umuntu ungumuntu. UNkulunkulu akakhulumi ulimi lwabantu, nomuntu akakhulumi ulimi lukaNkulunkulu, futhi kuNkulunkulu izinto ezilindelwe ngumuntu Kuye zilula kakhulu, kanti okufunwa nguNkulunkulu akunakwenzeka futhi akucabangeki kumuntu. Iqiniso, kodwa, lehlukile kulokhu: uNkulunkulu ufuna kuphela u- “0.1 phesenti” kumuntu. Lokhu akwethusi nje kuphela kubantu, kodwa kubenza bazizwe bedideke kakhulu, kube sengathi bantanta olwandle. Kungenxa yokukhanyiselwa nguNkulunkulu kuphela, nangomusa kaNkulunkulu, nokuba abantu bayakwazi ukuba nolwazi oluncane ngentando kaNkulunkulu. Kodwa ngomhla ka-1 kuNdasa bonke abantu baphinde basala bedidekile futhi bezinwaya amakhanda. UNkulunkulu wacela ukuthi abantu Bakhe babe yiqhwa elicwebezelayo, hhayi amafu aphephukayo. Manje leli “qhwa” lishoni? Nala mafu aphephukayo achazani? Okwamanje uNkulunkulu akasho lutho ngamabomu ngomqondo ojulile wala mazwi. Lokhu kufaka abantu ekudidekeni, bese kanjalo kwandisa ukholo lwabo njengoba bethungatha—ngoba lokhu ngokufunwa ngqo kubantu bakaNkulunkulu, hhayi okunye, ngakho-ke wonke umuntu uzithola ethatha isikhathi esiningi ecabanga ngala magama angaqondakali. Umphumela walokhu ngukuthi kuqhuma imiqondo eminingi emakhanda abo, amakhekhebana eqhwa antantayo ayedlula phambi kwamehlo abo, namafu antanta esibhakabhakeni ayaqhamuka ngokuphazima kweso ezingqondweni zabo. Yini uNkulunkulu ecela ukuthi abantu Bakhe babe njengeqhwa, bangabi njengamafu antantayo? Uthini umqondo wangempela lapha? Aqondephi la mazwi ngempela? “Iqhwa” aligcini ngokwenza izwe libonakale lilihle, kodwa lihle futhi emhlabathini wokulima—lihle ekubulaleni amagciwane. Emva kokukhithika okukhulu, onke amagciwane ambozwa yiqhwa elicwebezelayo, yonke indawo bese igcwala impilo. Kanjalo, abantu bakaNkulunkulu abangagcini nje ngokwazi uNkulunkulu esenyameni, kodwa abazithobise eqinisweni lokuba senyameni kukaNkulunkulu, bese, ngale ndlela, bephila impilo ejwayelekile yobuntu. Yile ndlela iqhwa elenza ngayo indawo ibonakale iyinhle; ekugcineni ukuvuthwa kwabantu bakaNkulunkulu kuyoletha isiphetho kudrako omkhulu obomvu, kuqale umbuso kaNkulunkulu emhlabeni, wandise futhi udumise igama likaNkulunkulu eliyingcwele, ukuze wonke umbuso emhlabeni ugcwaliswe ngukulunga kukaNkulunkulu, ukhanyiswe ukukhanya kukaNkulunkulu, nokukhazimuliswa yinkazimulo kaNkulunkulu, kuyo yonke indawo kubonakale ukuthula nokweneliswa, intokozo nokwenela, nobuhle obuhlala bubusha. Izinhlupho ezikhona manje—izimo ezonakele zobusathane, njengokungalungi, ubugwegwe nenkohliso, izinkanuko ezimbi njalonjalo—seziqediwe, kuthi ngale ndlela, kokubili izulu nomhlaba kwenziwe kube kusha. Yilena incazelo eyiyo yomusho othi “emva kweqhwa eliningi.” Labo abanjengamafu aphephukayo banjengohlobo lwabantu abalandela umhlambi uNkulunkulu akhulume ngawo; uma kunokulingwa nguSathane noma ukuvivinywa nguNkulunkulu, bayaphephuka basuke, bangabe besabakhona. Nengqikithi yabo ngeke isale, isinyamalele kudala. Uma abantu bengamafu aphephukayo, abagcini nje ngokungakwazi ukuphila ngokombono kaNkulunkulu, kodwa futhi bayalihlaza igama likaNkulunkulu, ngoba laba bantu basengozini yokuhlwithwa noma nini noma kuphi, bawukudla okudliwa nguSathane, kuthi uSathane angababopha, bese bephika uNkulunkulu, bakhonze uSathane. Lokhu kuletha ihlazo egameni likaNkulunkulu, okuyinto uNkulunkulu ayizonda kunakho konke, futhi bayizitha zikaNkulunkulu. Ngakho-ke abanasiqu sabantu abejwayelekile futhi abanakubaluleka okungokoqobo. Yilokhu okwenza uNkulunkulu ebeka lezi zimfuno kubantu Bakhe. Kodwa emva kokuqonda okuthile ngala mazwi, abantu abazi ukuthi yini-ke osekufanele bayenze, ngoba isihloko samazwi kaNkulunkulu sesiphendukele kuye uNkulunkulu uqobo, okubabeka esimweni esilukhuni: “Ngenxa yokuthi ngavela emhlabeni ongcwele, angifani nembali yezibu, enegama kuphela kodwa engenalutho kuyo ngenxa yokuthi yavela lapho okunodaka khona hhayi emhlabeni ongcwele.” Yini eyenza ukuthi uNkulunkulu, emva kokukhuluma ngakufunayo kubantu Bakhe, bese echaza ngokuzalwa kukaNkulunkulu uqobo Lwakhe? Kungenzeka ukuthu kukhona ukuxhumana kulezi zinto zombili. Impela, kukhona ukuxhumana kwemvelo phakathi kwazo—uma bekungenjalo, uNkulunkulu ubengeke akhulume kanje kubantu. Phakathi kwamaqabunga aluhlaza, imbali yezibu iyayenda iye ngapha nangapha eheleheleni lomoya. Inhle emehlweni futhi iyathandeka. Abantu abadeli ukuyibuka, balangazelela ukubhukuda emanzini ukuze baphathe isiqu sayo bayibukele eduze. Kodwa uNkulunkulu uthi izibu livela odakeni, linegama kuphela, alinamsebenzi walutho. Kubonakala ukuthi uNkulunkulu akazigqizi qakala lezi zimbali, futhi emazwini Akhe kusobala ukuthi unokungazithandi okuthile. Eminyakeni ngeminyaka, baningi asebezincomile bazidumisa lezi zimbali ngoba zikwazi ukuvela zihlanzekile ekungcoleni, kuze kube sengathi azinakuqhathaniswa nalutho, zimangalisa ngokungechazwe. Kodwa emehlweni kaNkulunkulu, amazibu awanamsebenzi walutho—okuyiwona mehluko phakathi kukaNkulunkulu nabantu. Ngalokho kubonakala ukuthi umehluko phakathi kukaNkulunkulu nabantu mkhulu njengebanga phakathi kophahla lwezulu nesisekelo somhlaba. Ngoba le mbali ivela obhukwini, ukudla ekudingayo konke kuqhamuka khona. Ngukuthi nje le mbali iyakwazi ukuziguqula bese ikwazi ukunikeza amehlo ukudla kwawo. Abantu abaningi babona kuphela ingaphandle lembali, kodwa abekho ababona ukuthi impilo ngaphakathi kwale mbali ingcolile futhi imbi. Yikho uNkulunkulu ethi inegama kuphela kodwa ayinalutho—okuyiqiniso elimsulwa. Manje, abanjalo ngempela abantu bakaNkulunkulu namuhla? Bahlonipha bakholwe kuNkulunkulu ngengaphandle labo kuphela. Phambi kukaNkulunkulu bayazithandekisa baziveze ngendlela yokwenza uNkulunkulu aneliseke ngabo; ngaphakathi, kodwa, bagcwele isimo sokonakala kobusathane, izisu zabo zigcwele ukungcola. Yikho uNkulunkulu ebuza imibuzo kumuntu, ebuza ukuthi ukwethembeka komuntu Kuye akuthunaziwe ukungcola na, noma kuhlanzekile futhi kugcwele yini enhliziyweni. Ngenkathi abantu beyizikhonzi, abaningi babedumisa uNkulunkulu ngemilomo kodwa bemthuka ezinhliziyweni. Emilonyeni yabo, babemhlonipha uNkulunkulu, kodwa ezinhliziyweni babengamhloniphi uNkulunkulu. Imilomo yabo yayikhipha amazwi amabi futhi ezinhliziyweni zabo babefihle ukuphikisa uNkulunkulu. Kwakukhona nalabo izenzo zabo ezazixhunyaniswe kahle: babekhipha inhlamba ngemilomo yabo bekhombisa nangezandla, bengenabuqotho neze, beveza isimo esisobala sobuso bangempela bukadrako omkhulu obomvu. Bakufanele ngempela ukubizwa ngenzalo kadrako omkhulu obomvu. Kodwa namuhla, bami endaweni yezikhonzi ezethembekile bese benza njengabethembekile kuNkulunkulu—abanamahloni! Akumangalisi; baphuma odakeni, ngakho akukho abangakwenza ngaphandle kokukhombisa ubunjalo babo bangempela. Ngoba uNkulunkulu ungcwele futhi umsulwa, unguqobo olukhona, inyama Yakhe ivela kuMoya. Lokhu kunjalo impela, akungabazeki. Ukungagcini ngokufakaza ngoNkulunkulu uqobo, kodwa ukwazi ukwenza intando kaNkulunkulu ngokuphelele: lolu wuhlangothi olulodwa lwengqikithi kaNkulunkulu. Ukuthi inyama ivela eMoyeni onesiqu kusho ukuthi inyama uMoya ozembesa ngayo yehlukile impela enyameni yomuntu, nokuthi lo mehluko usemoyeni wabo. Okuqondwe ngoMoya onomfanekiso kusho ukuthi kwenzeka kanjani ukuthi, ngenxa yokwembozwa ubuntu obujwayelekile, ubuNkulunkulu bukwazi ukusebenza ngokujwayelekile ngaphakathi, okungaqhelile ezingeni lezimangaliso futhi kunganqindiwe ngubuntu. “Umfanekiso kaMoya” sisho ubunkulunkulu obuphelele, obungakhutshazwa wubuntu. Kanjalo-ke, isimo sikaNkulunkulu sangempela nomfanekiso Wakhe woqobo kungaphilwa kuphela enyameni, okungejwayelekile nokungaqinile nje kuphela, kodwa okunobukhosi nolaka. Inyama yokuqala yayethula kuphela uNkulunkulu wemicabango yabantu, okusho ukuthi, wayekwazi ukwenza izimpawu nezimangaliso nokukhuluma iziphrofetho kuphela. Ngale ndlela akazange abuphile ubunjalo bukaNkulunkulu, ngakho wayengewona umzimba omele uMoya onesiqu; wayewukubonakala ngqo kobuNkulunkulu. Ngoba-ke wayengaphezulu kobuntu obejwayelekile, akabizwanga ngoNkulunkulu wangempela ophelele uqobo, kodwa wayenakho okuncane ukuba nguNkulunkulu wasezulwini abantu ababezakhele ezingqondweni, wayenguNkulunkulu wemicabango yabantu. Yilona umehluko omkhulu phakathi kwalaba oNkulunkulu ababili abasenyameni.

Esendaweni ephezulu kakhulu emhlabeni, uNkulunkulu ubuka konke ukwenza komuntu, konke okushiwo nokwenziwa ngabantu. Ubuka ngokucace bha ngisho umcabango osekujuleni komuntu, akukho akweqayo—ngakho amazwi kaNkulunkulu asika angene ngqo ezinhliziyweni zabantu, aqonde ngqo kuyo yonke imicabango yabo, namagama Akhe aqotho futhi awanaphutha. “Yize abantu ‘bewazi’ uMoya waMi, kodwa bayawona uMoya waMi. Amazwi aMi aveza ububi bobuso babo bonke abantu, abeke obala imicabango ejulile yabo bonke abantu. bese kwenza ukuthi bonke emhlabeni bawele phansi ekuhloleni Kwami” Kuyabonakala kula mazwi ukuthi nakuba okufunwa nguNkulunkulu kumuntu kuphezulu, abantu abakakwazi ukumelana nokuhlola kukaMoya kaNkulunkulu. “Kodwa yize umuntu ewa, inhliziyo yakhe ayicabangi ukungihlubuka. Ezidalweni zikaNkulunkulu, ubani ongangithandi ngenxa yemisebenzi yaMi?” Lokhu kukhombisa ngokuthe xaxa ukuhlakanipha okuphelele nokuba namandla onke kukaNkulunkulu, bese kwembula konke lokhu abantu bakaNkulunkulu ababekucabanga ngenkathi besendaweni yezikhonzi: Yize, kulandela “ukuhweba” okwagcina ngokwehluleka, “amakhulu ezinkulungwane” noma “izigidi” ezazisemakhanda abo zaphelela emoyeni, ngenxa yezinqumo zikaNkulunkulu zokuphatha, nangenxa yobukhosi nolaka lukaNkulunkulu, noma bagebisa amakhanda ngosizi, baqhubeka nokumkhonza uNkulunkulu phakathi kwakho konke ukudikibala, konke ukwenza kwabo kwakudala kwaba ukukhuluma okungasho lutho, kwakhohlakala; esikhundleni salokho benza izinto ngokuthanda kwabo ezenza bona nabanye abantu bakujabulele ukuzichithisa isizungu, ukuchitha isikhathi…. Yilokhu okwakwenzeka ngempela phakathi kwabantu. Ngale ndlela uNkulunkulu uphumela obala kubantu uthi: “Ubani onganginxaneli ngenxa yamazwi aMi? Ubani ongabi nayo imizwa yokuzinikela ngenxa yothando lwaMi?” Ukukhuluma iqiniso, bonke abantu bayathanda ukwamukela amazwi kaNkulunkulu, futhi akukho noyedwa angathandi ukufunda amazwi kaNkulunkulu—ukuthi nje abakwazi ukuwenza amazwi kaNkulunkulu ngoba baphazanyiswa yimvelo yabo. Emva kokufunda izwi likaNkulunkulu, abantu abaningi abakwazi ukubekezelela ukwehlukana namazwi kaNkulunkulu, nothando lukaNkulunkulu luyagcwala phakathi kubo. Ngale ndlela uNkulunkulu uphinde amqalekise uSathane, amembule ubuso bakhe obubi. “Esikhathini lapho uSathane enza isiphithiphithi engabambeki,” yisikhathi futhi lapho uNkulunkulu eqala khona ngokusemthethweni umsebenzi Wakhe omkhulu emhlabeni. Okulandelayo, uqala umsebenzi wokubhubhisa umhlaba. Okusho ukuthi, ukudlondlobala kukaSathane kusho ukusondela kosuku lukaNkulunkulu, ngakho ukwanda kokukhuluma kukaNkulunkulu ngokudlebeleka kukaSathane, kukhombisa ukuthi usuku lokubhujiswa komhlaba nguNkulunkulu luyasondela. Yilokhu okumenyezelwa nguNkulunkulu kuSathane.

Yini eyenza uNkulunkulu aphindaphinde ethi “… bese, uma ngingaboni, bazibandakanye ezintweni ezingcolile ‘ezincomekayo’. Ucabanga ukuthi inyama, engizigqokise yona, ayazi lutho ngalokhu enikwenzayo, ngendlela eniziphatha ngayo, namazwi enu?” Akawashongo la mazwi kanye noma kabili—wayekwenzelani lokhu? Uma abantu sebeduduziwe nguNkulunkulu, sebazi ngosizi uNkulunkulu analo ngabantu, kulula kubona ukukhohlwa yinkathi edlule njengoba bezabalaza beya phambili. Kodwa uNkulunkulu akanalo noluncane uzwelo kumuntu: uyaqhubeka elandela imicabango yabantu. Ngale ndlela ucela abantu kaningi ukuba bazazi, bayeke ukonakala kwabo, bangangeni ezivumelwaneni “ezincomekayo” ezingcolile, nokungaphindi bakhohlise uNkulunkulu enyameni. Noma izimvelo zabantu zingaguquki, ikhona inzuzo yokubakhumbuza izikhathi ezimbalwa. Emva kwalokhu, uNkulunkulu ukhuluma ngasohlangothini lomuntu ukwembula izimfihlakalo ezikumuntu: “Iminyaka eminingi ngibekezelela umoya nemvula, ngalokho Nami ngikuzwile ukubaba okwenzeka emhlabeni wabantu, kodwa uma ngibhekisisa kahle, akukho ukuhlupheka okungenza umuntu wenyama alahlekelwe yithemba kiMi, kanjalo abukho ubumnandi obungenza umuntu wenyama abande, adangale, noma anganginaki. Ngabe uthando Lwami kumuntu lukuleyo ndawo phakathi kobuhlungu nobumnandi kuphela?” “Konke okungaphansi kwelanga kuyize,” la mazwi impela anomqondo ongaphakathi. Ngale ndlela uNkulunkulu uthi ayikho into engenza umuntu alahlekelwe yithemba Kuye noma abande uma kuya Kuye. Uma abantu bengamthandi uNkulunkulu, kulungile ukuthi bamane babe abafile; uma bengamthandi uNkulunkulu, ukuzabalaza kwabo kuyize, nenjabulo abayithokozelayo ayinalutho, futhi yengezwa ezonweni zabo. Ngoba akukho noyedwa othanda uNkulunkulu ngokweqiniso, yikho ethi, “Ngabe uthando Lwami kumuntu lukuleyo ndawo phakathi kobuhlungu nobumnandi kuphela?” Emhlabeni wabantu angaphila kanjani umuntu ngaphandle kobuhlungu noma ubumnandi? Kaninginingi, uNkulunkulu uthi, “Akukho namunye umuntu oseke wabona ubuso baMi ngempela, walizwa ngempela izwi laMi, ngoba umuntu akangazi ngokweqiniso.” UNkulunkulu uthi umuntu akamazi ngokwempela, kodwa yini acele ukuthi umuntu amazi? Akuyikho ukuziphikisa lokhu? Wonke amazwi kaNkulunkulu anenhloso ethile. Ngoba abantu sebendikindiki, uNkulunkulu usebenzisa umgomo ka-100% womsebenzi Wakhe kumuntu ukuze ekugcineni athole u-0.1 phesenti enhliziyweni yomuntu. Inje-ke indlela uNkulunkulu asebenza ngayo, futhi kufanele uNkulunkulu enze kanje ukuze afinyelele ezinhlosweni Zakhe. Lokhu nakho kuwukuhlakanipha kwempela kwamazwi kaNkulunkulu. Seniyakuqonda lokhu?

UNkulunkulu uthi “Uma ngembula izimfihlakalo zaMi ngqo ngiveze intando yaMi enyameni, aninginaki; niyalilalela izwi laMi, kodwa aniliqondi ukuthi lisho ukuthini. Ngizwa ukudabuka. Yize ngisenyameni, angikwazi ukwenza umsebenzi wenkonzo yenyama”. Ohlangothini olulodwa, la mazwi enza abantu, ngenxa yokuba ndikindiki kwabo, bazisukele basebenzisane noNkulunkulu; kolunye uhlangothi, uNkulunkulu wembulwa ubuso bangempela bobuNkulunkulu Bakhe enyameni. Ngoba isiqu sabantu sincane kakhulu, ukwembulwa kobuNkulunkulu ngesikhathi uNkulunkulu asenyameni ngaso kuhambisana namandla abantu okwamukela. Kulesi sigaba somsebenzi, abantu abaningi basala bengakwazi ukwemukela ngokuphelele, okukhombisa ngokwanele ubuthakathaka babo bokwazi ukwamukela. Ngale ndlela, ubuNkulunkulu abuwenzi ngokuphelele umsebenzi ngenkathi usebenza; yingxenye encanyanyana le. Kukhombisa ukuthi emsebenzini wenkathi ezayo, ubuNkulunkulu buyovezwa kancane kancane ngokwesimo sokululama komuntu. UbuNkulunkulu, nokho, abukhuli kancane kancane, kodwa buyilokhu uNkulunkulu osenyameni empeleni anakho, abufani nesimo somuntu. 

Kwakunenhloso nomqondo ekudaleni kukaNkulunkulu umuntu, yikho uNkulunkulu athi, “Uma abantu bebengabhujiswa ulaka lwaMi, kungabaluleka ngani ukudala kwaMi amazulu nomhlaba?” Emva kokonakala komuntu, uNkulunkulu wahlela ukuzuza ingxenye yabantu azobathokozela; akukho ukuthi bonke abantu bayobhujiswa, noma ukuthi bayoqedwa ngenxa yokwephula kancanyana nje izinqumo zikaNkulunkulu zokuphatha. Akuyiyo intando kaNkulunkulu le. Njengoba uNkulunkulu asho, lokho kuyobe akunanjongo. Kungenxa yalokhu “kungabi nanjongo” okwenze ukuthi ukuhlakanipha kukaNkulunkulu kubekwe obala. Akukho kubaluleka okuthe xaxa ekukhulumeni kukaNkuklunkulu nokusebenza ngezindlela eziningi ukuze alungise, ahlulele futhi ashaye bonke abantu, agcine esekhetha labo abamthanda ngokweqiniso? Futhi iyona ngqo le ndlela okwembulwa ngayo izenzo zikaNkulunkulu, kwenze ukuthi ukudalwa komuntu kube nenjongo. Ngale ndlela, iningi lamazwi kaNkulunkulu ayaphephuka edlule; lokhu kwenzelwa ukuthi kufezwe inhloso, futhi yilokhu kuphela okuyiqiniso lamanye amazwi Akhe.

Engicela ukuba nikwenze akuyona nje into engephatheke nengacacile engenalutho engikhuluma ngayo, akuyona futhi into engecatshangwe wubuchopho bomuntu noma into engenakufezwa yinyama yomuntu. Ngubani onamandla okwethembeka okugcwele ngaphakathi endlini Yami? Futhi ngubani okwazi ukunikela ngakho konke okwakhe ngaphakathi embusweni Wami? Uma bekungeve kungokwambuleka kwentando Yami, beningazijuba nina ukuba nenelise inhliziyo Yami? Akukho noyedwa oke waqonda inhliziyo Yami, futhi akukho noyedwa oke waqonda intando Yami. Ngubani oke wabona ubuso Bami wezwa izwi Lami. UPetru wake wakwenza? Noma uPawulu? Noma uJohane? Noma uJakobe? Ngubani owake wembeswa yimi, noma wenganywa yimi, noma wasetshenziswa yimi? Nakuba okokuqala ngiba senyameni kwakungokunobunkulunkulu, inyama engangizigqokise yona ayikwazanga ukuhlushwa komuntu, ngoba angibanga senyameni emfanekisweni, ngakho ngeke kushiwo ukuthi inyama yenza ngokugcwele intando Yami. Kulapho kuphela ubunkulunkulu Bami bukwazi khona ukwenza njengoba bengingenza buphinde bukhulume njengoba bengiyokhuluma kumuntu wobuntu obejwayelekile, ngaphandle kokuthikamezeka noma kokuvimbeka, lapho kungashiwo ukuthi intando Yami iyenziwa enyameni. Ngenxa yokuthi isintu esijwayelekile siyakwazi ukuvikela ubunkulunkulu, ngalokho kufezeka inhloso Yami yokuba mnene nokuba sekusithekeni. Ngenkathi yesigaba somsebenzi wenyama, nakuba ubunkulunkulu benza izinto ngokuqondile, izenzo ezinjalo kazilula kubantu ukuba bazibone, okungenxa yempilo kanye nezenzo zobuntu obujwayelekile. Ukuba senyameni lokhu akukwazi ukuzila ukudla izinsuku ezingama-40 njengokuba senyameni kokuqala, kodwa Yena usebenza akhulume ngokujwayelekile, futhi nakuba ambula izimfihlakalo, ungojwayelekile futhi; izwi laKhe kalifani, ngokokucabanga kwabantu, nokuduma kwezulu, ubuso Bakhe abubenyezeli ngokukhanya, kanti amazulu kawazamazami uma enyathela. Uma bekunjalo, kulokhu bekungasoze kwaba khona ukuhlakanipha Kwami, futhi bekungeyukwazi ukuhlaza nokunqoba uSathane.

Uma ngiveza obala ubunkulunkulu Bami ngaphansi kwehawu lesintu esejwayelekile, ngiyadunyiswa ngokupheleleyo, umsebenzi Wami omkhulu uyafezeka, kanti akukho lutho oluveza ubunzima. Lokhu kungoba inhloso yokuba Kwami senyameni ikakhulukazi kungukuvumela bonke labo abakholwa Kimi ukuba babone imisebenzi yobunkulunkulu Bami enyameni, baphinde babone uNkulunkulu ongokoqobo uqobo, ngalokho, kuxoshwe indawo kaNkulunkulu ongabonakali futhi ongathinteki ezinhliziyweni zabantu. Ngoba ngiyadla, ngiyazigqokisa, ngilale, ngihlale, ngiphinde ngiziphathe njengomuntu ojwayelekile, ngoba ngikhuluma futhi ngihleke njengomuntu ojwayelekile, futhi nginezidingo zomuntu ojwayelekile, ngiphinde ngibe nengqikithi egcwele ubunkulunkulu, ngibizwa ngokuthi “nguNkulunkulu ongokoqobo.” Lokhu akuyona into engenakuphatheka, futhi kuqondakala kalula; kukho kubonakala ukuthi iyiphi ingxenye okukuyo umongo womsebenzi Wami, nokuthi ngigxile kusiphi isigaba somsebenzi. Ukwambula ubunkulunkulu Bami ngokuba ngumuntu ojwayelekile kuyinhloso nqangi yokuba Kwami senyameni. Akulukhuni ukubona ukuthi umongo womsebenzi Wami usengxenyeni yesibili yenkathi yokwahlulela.

Kimi, akukaze kube khona impilo yokuba ngumuntu noma inhlese yobuntu. Impilo yomuntu ayikaze ibe nendawo Kimi, futhi ayikaze icindezele ukwambulwa kobunkulunkulu Bami. Ngalokho, ukukhula kokwethulwa kwezwi Lami ezulwini kanye nentando kaMoya Wami, kungukukhula kokwazi Kwakhe ukuhlaza uSathane, ngakho kuba lula ukwenza intando Yami ebuntwini obujwayelekile. Lokho kukodwa sekumehlulile uSathane, futhi uSathane vele usehlazeke kakhulu. Nakuba ngingosithekileyo, lokhu akuwavimbi amazwi nezenzo zobunkulunkulu Bami—okwanele ukukhombisa ukuthi nginqobile, futhi ngikhazimulisiwe ngokupheleleyo. Ngokuthi umsebenzi Wami ngisenyameni awunakuvimbeleka, nangenxa yokuthi uNkulunkulu ongokoqobo manje usenendawo ezinhliziyweni zabantu futhi usehlisele izimpande ezinhliziyweni zabo, kufakazeleke ngokugcwele ukuthi uSathane usehluliwe Yimi. Futhi ngokuthi uSathane akanawo amandla okwenza okungaphezulu kubantu, futhi kulukhuni ukufaka ubuSathane enyameni yomuntu, intando Yami iqhubeka ngaphandle kokuphazamiseka. Okuqukethwe ngumsebenzi Wami, ikakhulukazi, ukwenza abantu babone izenzo Zami ezimangazayo futhi babone ubuso Bami beqiniso: Angiyena lowo okungafinyeleleki kuye, angiphakameli esibhakabhakeni, angiyena ongenasimo nongenakubumbeka. Angiyena ongabonakaliyo njengomoya, nonjengefu elintantayo, ophephuka kalula; esikhundleni salokho, nakuba ngiphila phakathi kwabantu, ngihlangabezana nobumnandi, nobumuncu, nokubaba, kanye nonya phakathi kwabantu, inyama Yami yehluke ngokugqamileyo kuleyo yomuntu. Abantu abaningi banobunzima ekubambisaneni Nami, nokho abaningi bashisekela ukubambisana Nami. Kungathi kunezimfihlakalo ezinkulu, ezijulile futhi kuNkulunkulu osenyameni. Ngenxa yokwambuleka ngokuqondile kobunkulunkulu, nangenxa yokuvikeleka kobunjalo besintu, abantu bavula igebe elinenhlonipho Kimi, bekholwa ngukuthi nginguNkulunkulu onomusa nothando, kodwa bebe besaba ubukhosi nolaka Lwami. Ngalokho, ezinhliziyweni zabo, bafisa ukukhuluma ngokweqiniso Nami, nokho abakwazi ukwenza njengoba befisa—kokufiswa yizinhliziyo zabo, amandla abo mancane. Zinjalo izimo zabo bonke kulokhu—ngokukhula kokuba nje kwabantu, buyakhula nobufakazi bokwambuleka kwezingxenye ezehlukene zesimo Sami, ngalokho kufezeka inhloso yabantu yokumazi uNkulunkulu. Nokho lokhu akukhona okubaluleke kakhulu; okuhamba phambili ngukwenza abantu bazi izenzo Zami ezimangalisayo kwengikwenza ngisenyameni, ukubenza bazi ubunjalo bukaNkulunkulu: Angiyena, njengoba abantu becabanga, ongejwayelekile nongaphezu kwemvelo; kunalokho, nginguNkulunkulu ongokoqobo ojwayelekile kuzo zonke izinto. Indawo “Yami” emicabangweni yabantu isusiwe, baze bangazi eqinisweni. Yingaleso sikhathi kuphela lapho ngithatha khona indawo Yami yempela emiqondweni yabantu.

Ngaphambi kwabo bonke abantu, angikaze kuphela ngingenzi lutho olwedlula imvelo oluthandwa ngabantu, kodwa ngejwayelekile futhi ngiqondakala ngokwedlulele; ngamabomu kangibavumeli abantu babone noma yini enophawu ngisho oluncane lukaNkulunkulu enyameni yami. Kodwa ngenxa yamazwi Ami, abantu banqotshiwe ngokupheleleyo, futhi bazinikela ebufakazini Bami. Kungale ndlela kuphela lapho abantu bazi khona, ngaphandle kokwesaba, ubuMina enyameni phezu kwesesekelo sokukholwa ngokugcwele ukuthi uNkulunkulu ukhona ngempela. Ngale ndlela ulwazi lwabantu Ngami luba ngoluyilo kakhudlwana, lucace kakhudlwana, futhi alulekelelwa nakancane ngokuziphatha kahle kwabo; konke kungumphumela wobunkulunkulu Bami busebenza ngokuqondileyo, bethulela abantu ulwazi olukhulu ngobunkulunkulu Bami, ngoba ngubunkulunkulu kuphela obungubuso bempela bukaNkulunkulu kanye nesici semvelo kaNkulunkulu—abantu kumele bakubone lokhu. Engikufunayo ngamazwi, izenzo, kanye nokwenza okunobunkulunkulu—angiwanaki amazwi kanye nezenzo esintwini. Inhloso Yami ukuphila nokwenza kubo ubunkulunkulu—angifisi ukuthatha impande nehlumela esintwini, angifisi ukuhlala esintwini. Uyakuqonda engikushoyo? Noma ngiyisivakashi esintwini, angikufuni lokhu; ngenza izinto ngobunkulunkulu obugcwele, futhi kungale ndlela kuphela ukuthi abantu bangaqonda kangcono ubuso Bami beqiniso.

Ngesikhathi sokwakhiwa kwebandla, uNkulunkulu wayethuka nje ekhuluma ngokwakhiwa kombuso. Nalapho ekhuluma ngakho, wayekwenza ngolimi lwesikhathi sokwakhiwa kwebandla. Lapho kufika iNkathi Yombuso uNkulunkulu waziyeka ezinye izindlela nezindaba zesikhathi sokwakhiwa kwebandla futhi akaphindanga wakhuluma ngisho izwi elilodwa ngakho. Lokhu yikho kanye okuwumqondo obalulekile “kaNkulunkulu Uqobo” ohlala emusha futhi ongagugi. Nakuba kungenzeka ukuthi zazike zenziwa izinto esikhathini esedlule, mayelana nokuba kwazo yingxenye yenkathi edlule, uNkulunkulu ubeka lezo zinto njengezenzeka phambi kwesikhathi sikaKristu, kanti isikhathi samanje saziwa njengesikhathi sangemuva kukaKristu. Kulokhu, kuyabonakala ukuthi ukwakhiwa kwebandla kwakuyisandulelo esidingekile sokwakhiwa kombuso. Kwabeka isisekelo sokuthi uNkulunkulu asebenzise amandla akhe okubusa embusweni. Namuhla, umsebenzi wokwakhiwa kwebandla uyisiqalo nje sokwakhiwa kombuso, okuyinhloso nqangi yomsebenzi kaNkulunkulu emhlabeni. UNkulunkulu walungisa yonke imininingwane yomsebenzi Wakhe ngaphambi kokuba umsebenzi wokwakhiwa kwebandla uqedwe, kwathi lapho isikhathi sesifanele, wawuqala ngqo umsebenzi Wakhe. Kanjalo, uNkulunkulu wakhuluma kanje, “iNkathi yoMbuso, vele, yehlukile kweyezikhathi ezedlule. Ayithinti indlela abantu abenza ngayo; kunalokho, mina ngehlele emhlabeni ukweenza mathupha umsebenzi Wami, okuyinto okungekho muntu ongayicabanga noma ayifeze.” Impela, lo msebenzi kufanele wenziwe nguNkulunkulu mathupha—akekho umuntu okwazi ukwenza umsebenzi onje, akanakuwenza nje nhlobo. Ngaphandle kukaNkulunkulu, ngubani ongenza umsebenzi onje phakathi kwabantu? Ngubani omunye ongahlupha sonke isintu size sicishe sife? Ingabe abantu bangakwazi ukuhlela umsebenzi onje? Kungani ethi, “Ngehlele emhlabeni ukuzokwenza umsebenzi wami mathupha,” Ingabe uMoya kaNkulunkulu usunyamalele ngempela kuwo wonke umkhathi? Umugqa othi, “Ngehlele emhlabeni ukuzokwenza umsebenzi wami mathupha,” uqondiswe eqinisweni lokuthi uMoya kaNkulunkulu ube yinyama ukuze wenze umsebenzi, neqiniso lokuthi uMoya kaNkulunkulu usebenza ngokusobala ngabantu. Ngokuzenzela mathupha umsebenzi Wakhe uNkulunkulu uvumela abantu abaningi ukuthi bambone ngamehlo enyama, ukuze bangalokhu becinga ngokucophelela emoyeni wabo. Okunye, kuvumela bonke abantu ukuthi babone imisebenzi kaMoya ngamehlo abo futhi kubakhombise ukuthi kukhona umehluko obalulekile phakathi kwenyama yomuntu naleyo kaNkulunkulu. Khona manjalo, kuwo wonke umkhathi kanye nembulunga yomhlaba, uMoya kaNkulunkulu usasebenza. Bonke labo bantu abakhanyiselwe, lapho sebamukele igama likaNkulunkulu, bayabona ukuthi uMoya kaNkulunkulu usebenza kanjani bese, ngalokho, bekujwayela kakhudlwana ukuba sesimweni somuntu kukaNkulunkulu. Kanjalo, kuba sekusebenzeni kobunkulunkulu bukaNkulunkulu ngokuqondile, okuwukuthi uMoya kaNkulunkulu uyakwazi ukusebenza ngaphandle kokuphazamiseka ngisho okuncane, lapho umuntu engajwayelana khona noNkulunkulu ongokoqobo ngokwakhe. Lokhu kungumongo wokwakhiwa kombuso.

Zingaki izikhathi uNkulunkulu abe senyameni ngazo? Kungaba yizikhathi eziningi? Kungani uNkulunkulu esephawule izikhathi eziningi kanje, “Ngike ngehlela emhlabeni wabantu ngezwa futhi ngabona ukuhlupheka kwabo, kodwa ngaphandle kokugcwalisa inhloso yokuba sesimweni somuntu Kwami.”? Ingabe uNkulunkulu ube sesimweni somuntu izikhathi eziningi, kodwa akaze aziwe nakanye ngumuntu? Akuyikho lokho okuqondwe ngale nkulumo. Ngesikhathi sokuqala uNkulunkulu aba sesimweni somuntu ngaso, inhloso yakhe empeleni kwakungekhona ukuthi abantu bamazi. Esikhundleni salokho wenza umsebenzi Wakhe wayesenyamalala ngaphandle kokuthi kube khona ombonayo noma oba ngisho nethuba lokumazi. Akabavumelanga abantu ukuba bamazi ngokugcwele futhi akazange abe nakho ngokuphelele ukubaluleka kokuba sesimweni somuntu, ngakho kwakungeke kuthiwe usesimweni somuntu ngokuphelele. Ekubeni sesimweni somuntu okokuqala, wasebenzisa nje umzimba oyinyama ongenayo imvelo yesono ukwenza lowo msebenzi—lapho umsebenzi usuphelile, kwakungasekho sidingo sokubuye kukhulunywe ngakho. Ngokwalabo bantu abasetshenziswe nguNkulunkulu eminyakeni eyedlule, izimo ezinje azifanele kakhudlwana ukubizwa ngokuba “sesimweni somuntu.” NguNkulunkulu ongokoqobo kuphela namuhla, onokubonakala kwangaphandle kobuntu obujwayelekile, onengaphakathi lobunkulunkulu obuphelele, onenhloso yokwenza ukuba isintu simazi, ongabizwa “ngosesimweni somuntu.” Incazelo yokuvakasha kokuqala kukaNkulunkulu kulo mhlaba iphethe ingxenye eyodwa kuphela yokubaluleka kwalokhu okubizwa manje ngokuba sesimweni somuntu. Yingakho uNkulunkulu athi, “ngaphandle kokugcwalisa ukubaluleka kokuba sesimweni somuntu.” Ukuthi “Ngezwa futhi ngabona ukuhlupheka komuntu” kubhekise eMoyeni kaNkulunkulu nokuba sesimweni somuntu okubili, yingakho uNkulunkulu athi, “Lapho ukwakhiwa kombuso kuqalwa, umzimba Wami wobuntu uqala ukwenza inkonzo ngokusemthethweni; okusho ukuthi, iNkosi yombuso iqala ukuthatha amandla ayo okubusa ngokusemthethweni.” Nakuba ukwakhiwa kwebandla kwakuwubufakazi begama likaNkulunkulu, umsebenzi wawungakaqali ngokusemthethweni—kunamuhla kuphela lapho kungathiwa kungukwakhiwa kombuso. Konke okwenziwa ngaphambili kwakuwumuzwa nje wokuzokwenzeka, kwakungeyona into yangempela. Noma ngabe kwakuthiwa sekungeniwe embusweni, awukho umsebenzi owase wenziwa ngaphakathi kwawo. Kunamuhla kuphela, ngoba sekwenziwa umsebenzi ngaphakathi kobunkulunkulu noNkulunkulu eseqalile ngokusemthethweni ukwenza umsebenzi Wakhe, lapho umuntu esegcine wangena embusweni. Ngakho, “ukwehlela kombuso emhlabeni wabantu—okungekhona ukuvezwa ngokwamazwi nje—kuyinto yangokoqobo ngempela; le yingxenye eyodwa yencazelo yamazwi athi “iqiniso lokusebenza.” Lesi siqephu siyiqoqa elifanele lesethulo esingenhla. Emva kokunikeza le ncazelo, uNkulunkulu uyaqhubeka achaze isimo esivamile sesintu, eshiya umuntu esesimweni sokuba matasa okungapheli. “Emhlabeni wonke, bonke abantu bangaphansi kothando Lwami, uzwelo Lwami, kodwa futhi bonke abantu bangaphansi kokwahlulela Kwami, nokulingwa Yimi ngokufanayo.” Impilo yomuntu iphethwe ngezimiso nemithetho ethile, ebekwe nguNkulunkulu. Lezi zimiso nemithetho yilena elandelayo: kuyoba khona izikhathi zenjabulo, kuyoba khona izikhathi zokukhathazeka futhi ngaphezu kwalokho, izikhathi zokucwengwa kobunzima obuzothwalwa. Kanjalo, akekho umuntu oyophila impilo yenjabulo ephelele noma yokuhlupheka okuphelele. Yonke impilo iyoba nokwenyuka nokwehla. Kuso sonke isintu, akukhona kuphela ukuthi uthando nozwelo lukaNkulunkulu lusobala, kanjalo nokwahlulela naso sonke isimo Sakhe. Kungashiwo kanje: Bonke abantu baphila ekuvivinyweni nguNkulunkulu, akunjalo? Kuwo wonke lo mhlaba obanzi, sonke isintu sisebenza ngenkuthalo emsebenzini wokuthola indlela yaso. Abanasiqiniseko ngeqhaza abalibambayo futhi abanye baze balimaze noma balahlekelwe yizimpilo zabo ngenxa yokudalelwa kwabo. Ngisho uJobe wayengenakuphuma eceleni komthetho: Ekuphileni ekuvivinyweni nguNkulunkulu, waqhubeka nokho efuna eyakhe indlela. Akekho umuntu ongakwazi ukuma aqine ekuvivinyweni nguNkulunkulu. Ngenxa yomhobholo noma imvelo yakhe, akekho umuntu owenelisekayo ngesimo akuso, futhi akukho muntu ongamelana nezivivinyo: wonke umuntu uyawa ngaphansi kokwahlulela kukaNkulunkulu. Uma uNkulunkulu ubengase aqhubeke nokuzimisela ngomuntu, uma ubengaqhubeka afune izidingo ezinzima kanje kumuntu, bekuyoba ngempela njengoba uNkulunkulu asho: “bonke abantu bebeyoketuka ngenxa yokuvutha kwendlela engibabheka ngayo.”

Phezu kweqiniso lokuthi ukwakhiwa kombuso sekuqalile ngokusemthethweni, isibingelelo sombuso asikezwakali ngokusemthethweni—manje siseyisibikezelo salokho okuzayo. Lapho bonke abantu sebephelelisiwe nazo zonke izizwe zomhlaba seziwumbuso kaKristu, kuyobe sekuyisikhathi-ke sokuduma kwamazulu ayisikhombisa. Usuku lwanamuhla luyigxathu eliya phambili endleleni eya kuleso sigaba, ukuhlasela sekudedelwe esikhathini esizayo. Lolu wuhlelo lukaNkulunkulu—esikhathini esiseduze luyofezeka. Kodwa, uNkulunkulu usekufezile konke akusho. Kanjalo, kusobala ukuthi izizwe zomhlaba ziyizinqaba nje ezisehlabathini eziqhaqhazelayo ngenkathi kusondela umsinga ophakeme. Usuku lokugcina luyasondela nodrako omkhulu obomvu uyoketuka awe ngaphansi kwezwi likaNkulunkulu. Ukuqinisekisa ukuthi uhlelo lukaNkulunkulu lwenzeka ngempumelelo, izingelosi zezulu sezehlele emhlabeni, zenza konke ezingakwenza ukwanelisa uNkulunkulu. UNkulunkulu ngokwakhe osesimweni somuntu usenikele enkundleni yempi ukuhlasela isitha. Noma yikuphi lapho kuvela khona ukuba sesimweni somuntu, isitha siyabulawa kuleyo ndawo. IChina ngeyokuqala ukushabalaliswa, ibhidlizwa yisandla sikaNkulunkulu. UNkulunkulu akayiniki thuba iChina. Ubufakazi bokuqhubeka kokuwa kukadrako omkhulu obomvu bubonakala ekuqhubekeni kokuvuthwa kwabantu. Lokhu ngokusobala kubonwa yinoma ngubani. Ukuvuthwa kwabantu kuwuphawu lokushabalala kwesitha. Lokhu kuyincazelo encanyana yalokhu okuqondiwe “ngokwenza impi.” Kanjalo, uNkulunkulu ukhumbuze abantu izikhathi eziningi ukunikeza ubufakazi obuhle kuNkulunkulu ukuze bahlakaze isimo semicabango, ububi bukadrako omkhulu obomvu ezinhliziyweni zabantu. UNkulunkulu usebenzisa lezi zikhumbuzo ukuvuselela ukholo lwabantu bese kuthi, ekwenzeni lokhu, azuze ukufezeka komsebenzi wakhe. Lokhu kungenxa yokuthi uNkulunkulu uthe, “Yini umuntu akwazi ukuyenza? Akungcono ukuthi ngizenzele mina?” Sonke isintu sinje. Asigcini ngokungakwazi kuphela, sibuye siqedeke kalula umdlandla futhi sidumale. Ngalesi sizathu, asikwazi ukwazi uNkulunkulu. UNkulunkulu akagcini ngokuvuselela ukholo lomuntu kuphela, emfihlakalweni ube elokhu futhi enikeza abantu amandla.

Okulandelayo, uNkulunkulu uqale ukukhuluma kuwo wonke umhlaba. UNkulunkulu akaqalanga umsebenzi wakhe omusha eChina kuphela, emhlabeni wonke uqale ukwenza umsebenzi wakhe omusha wanamuhla. Kulesi sigaba somsebenzi, uNkulunkulu ufuna ukwembula izenzo Zakhe emhlabeni wonke ukuze sonke isintu esamphika sibuye sizokhothama ngokuzinikela phambi kwesihlalo sakhe sobukhosi, ngalendlela phakathi kokwahlulela kukaNkulunkulu kusekhona uzwelo nothando. UNkulunkulu usebenzisa izigameko zamanje emhlabeni wonke njengamathuba okwenza abantu bethuke, ebagqugquzela ukuthi bafune uNkulunkulu ukuze bahlabe uhele baphindele Kuye. Kanjalo uNkulunkulu uthi, “Lena ngenye yezindlela engisebenza ngazo, futhi ngokungangabazeki iyisenzo sokusindiswa kwabantu, futhi engibanikeza kona kusewuhlobo oluthile lothando.” UNkulunkulu uveza imvelo yangempela yomuntu ngokunemba okujulayo, okungalinganiseki nokunye, nokungadingi msebenzi. Lokhu kushiya umuntu ezifihle ubuso ngenxa yamahloni, ethotshiswe kakhulu. Njalo uma uNkulunkulu ekhuluma, ngendlela ethile uvame ukwazi ukukhomba ingxenye ethile yokwenza komuntu okuyihlazo ukuze, lapho ekhululekile, umuntu angazikhohlwa futhi angakucabangi ukuzazi kwakhe njengomsebenzi omdala. Ekwazini imvelo yomuntu, uma uNkulunkulu ubengeke awakhombe amaphutha akhe nakanye nje, umuntu ubeyozitika futhi abe nenkani. Kanjalo, namuhla uNkulunkulu uthi, “Abantu—abangawazisi neze amagama engibanikeze wona, iningi labo, ngenxa yegama elithi “abenzi bomsebenzi,” linenzondo ezinhliziyweni zabo, futhi abaningi kakhulu, ngenxa yegama elithi “abantu Bami,” bayangithanda ezinhliziyweni zabo. Akekho okufanele azame ukungilutha; amehlo Ami abona konke!” Lapho nje umuntu ebona le nkulumo, uzizwa ngokushesha engakhululekile. Uzwa ukuthi izenzo zakhe ezedlule zazinokungavuthwa okukhulu—lona impela uhlobo lokonakala olunenga uNkulunkulu. Usanda kufuna ukwanelisa uNkulunkulu, kodwa nakuba ezimisele kakhulu, akanawo amandla futhi akakwazi okufanele akwenze. Engenalwazi, unikwe ukuzimisela okusha. Yilona umphumela wokufunda la mazwi uma umuntu ekhululekile.

Kolunye uhlangothi, uNkulunkulu uthi uSathane uhlanya ngokwedlulele, kanti kolunye uhlangothi uthi iningi labantu aliyiguquli imvelo yalo endala. Kulokhu, kusobala ukuthi izenzo zikaSathane zivezwa ngomuntu. Kanjalo, uNkulunkulu uhlala ekhumbuza umuntu ukuthi angabi nokuzitika, ukuze angadliwa nguSathane. Lokhu akuyikho kuphela ukubikezela ukuthi abanye abantu bayohlubuka, kuphinde kube yinsimbi yokwexwayisa bonke abantu ukuba babeke eceleni ngokushesha okwedlule bafune okwanamuhla. Akukho umuntu ofuna ukubuswa ngamadimoni, ngakho izwi likaNkulunkulu liphinde libe yisexwayiso nokukhuzwa kubo. Nokho, lapho iningi labantu liqhela liya eqophelweni eliphikisana kakhulu nokuyikho, libeka ukubaluleka okukhulu kulelo nalelo zwi lokugcina likaNkulunkulu, uNkulunkulu Yena uthi, “Iningi labantu lilindele ukuba ngilembulele izimfihlakalo ezengeziwe ukuze lisuthise amehlo. Nokho, uma ningaziqonda zonke izimfihlakalo zezulu, yini eningayenza ngalolo lwazi? Ingabe lungakhulisa uthando lwenu Ngami? Ingabe lungavuthisa uthando lwenu Kimi?” Kulokhu kusobala ukuthi umuntu akasebenzisi izwi likaNkulunkulu ukwazi nokuthanda uNkulunkulu, kodwa ukwandisa izimpahla “ezinqolobaneni yakhe encane.” Ngakho, ukusebenzisa kukaNkulunkulu umushwana othi “ukuze lisuthise amehlo” ukuchaza ukungahambisani komuntu nokwejwayelekile okukhombisa ukuthi uthando lomuntu kuNkulunkulu alukabi msulwa ngokuphelele. Ukuba uNkulunkulu akazembulanga izimfihlakalo, umuntu ubengeke abone kubaluleka emazwini Akhe, kodwa ubeyovele awathi halamuzi nje, awajeqeze nje kube sengathi ubuka izimbali ebe egibele ihhashi eligabavulayo. Ubengeke athathe isikhathi sokucabangisisa etshise amazwi Akhe. Abantu abalazisi izwi likaNkulunkulu. Abahambi ibanga elide ukudla nokuphuza amazwi Akhe, kodwa bawakha phezulu. Kungani uNkulunkulu ekhuluma manje ngendlela eyehlukile kunasezikhathini ezedlule? Yini konke kuwulimi olungaqondakali? Nasi nje isibonelo: “umqhele” emshweni othi “ngeke ngimane ngiqhelise umuntu ngala magama.” “igolide elimsulwa” emshweni othi “ukhona ongazitholela igolide elimsulwa enziwe ngalo amazwi Ami,” ukusho Kwakhe ngaphambili ukuthi “ukuhlaziya” emshwaneni othi “ngaphandle kokwedlula kunoma yikuphi ukuhlaziywa uSathane” neminye imishwana enjalo. Umuntu akaqondi ukuthi kungani uNkulunkulu ekhuluma kanje. Akaqondi ukuthi kungani ekhuluma ngendlela enamahlaya, ukuncokola nokuchukuluza. Lokhu kuyisibonakaliso soqobo senhloso yenkulumo kaNkulunkulu. Kusuka ekuqaleni kuze kube manje, umuntu yilokhu engakwazi ukuqonda izwi likaNkulunkulu futhi sekubonakele ukuthi izwi likaNkulunkulu laliqinile lesabeka. Ngokwengeza inhlansana nje yokuncokola—ukwenza amahlayana lapha nalaphaya—uyakwazi ukwenza umoya ube mnandi ngezwi lakhe enze umuntu akhulule imisipha yakhe ngandlela thize. Ngokwenzenjalo, uyakwazi ukuthola umphumela omkhudlwana, aphoqe ukuthi umuntu acabangisise ngezwi likaNkulunkulu.

Esweni lenyama yomuntu, kubonakala kungekho luguquko emazwini kaNkulunkulu ngale nkathi, okungenxa yokuthi abantu abakwazi ukuqonda imithetho uNkulunkulu akhuluma ngayo, futhi abayiqondi ingqikithi yamazwi Akhe. Emva kokufunda amazwi kaNkulunkulu abantu abakholwa ukuthi kungabakhona izimfihlakalo ezintsha kula mazwi; ngalokhu, abakwazi ukuphila izimpilo ezintsha ngokumangalisayo, futhi esikhundleni salokho baphila izimpilo ezimi ndawonye nezifile. Kodwa emazwini kaNkulunkulu sibona ukuthi kunezinga elijulile lomqondo, ongaqondakali futhi okungafinyeleleki kuwo kumuntu. Namuhla, ukuba umuntu abe nenhlanhla eyanele yokufunda la mazwi kaNkulunkulu kuyisibusiso esikhulu kunazo zonke ezinye. Ukuba akukho muntu owayengafunda la mazwi, umuntu wayeyoba nokuzidla unomphela, angazazi, angazi ukuthi empeleni unokwehluleka okungakanani. Emva kokufunda amazwi kaNkulunkulu ajulile, angaqondakali, abantu bayawathokozela ngasese kube khona ukukholwa ngokuyiqiniso ezinhliziyweni zabo, okungathunaziwe ngamanga; izinhliziyo zabo ziba yinto yangempela, hhayi izimpahla mbumbulu. Yilokhu okwenzeka ngempela ezinhliziyweni zabantu. Wonke umuntu unendaba yakhe enhliziyweni yakhe. Kusengathi bathi kubona: Cishe lokhu kwakhulunywa nguye uNkulunkulu uqobo lwakhe—uma kungeyena uNkulunkulu, ngubani omunye obengakhuluma la mazwi? Kungani ngingewakhulume? Kungani ngingakwazi ukwenza umsebenzi onje? Kubonakala ukuthi uNkulunkulu osesimweni somuntu uNkulunkulu akhuluma ngaye ungokuyikho ngempela, futhi unguNkulunkulu uqobo lwakhe! Ngeke ngisangabaza. Uma kungenjalo, kungamane kube ukuthi lapho kufika isandla sikaNkulunkulu, siyobe sesedlulile isikhathi sokuzisola!... Yilokhu okucatshangwa ngabantu ezinhliziyweni zabo. Kulungile ukusho ukuthi, kusuka lapho uNkulunkulu eqala ukukhuluma kuze kube namuhla, bonke abantu bebeyobe sebawa ngaphandle kokusekelwa ngamazwi kaNkulunkulu. Kungani wonke lo msebenzi wenziwa nguNkulunkulu uqobo lwakhe, ungenziwa ngumuntu? Ukuba uNkulunkulu akazange asebenzise amazwi ukweseka impilo yebandla, wonke umuntu wayeyonyamalala angaphinde abonakale. Akuwona amandla kaNkulunkulu lawa? Ngabe ngempela ngubugagu bomuntu? Ngabe lokhu kuyiziphiwo eziyizimanga zomuntu? Phinde! Ngaphandle kokuhlinzwa akekho owayengazi ukuthi luhlobo lwegazi eligijima emithanjeni yabo, babengeke bazi ukuthi banezinhliziyo ezingaki, noma ubuchopho obungaki, futhi bonke babeyocabanga ukuthi bayamazi uNkulunkulu. Abazi ukuthi kusenokuphikisa okuphakathi kolwazi lwabo? Akumangalisi ukuthi uNkulunkulu uthi, “Wonke umuntu esintwini kufanele amukele ukubheka koMoya Wami, kufanele abhekisise konke ukukhuluma nokwenza kwakhe, futhi, ngaphezu kwalokho, kufanele abheke izenzo Zami ezimangalisayo.” Kulokhu kuyabonakala ukuthi amazwi kaNkulunkulu akukhona ukuthi awananhloso futhi awanasisekelo. UNkulunkulu akaze aphathe noma ngubani ngokungalungile; ngisho uJobe, nakho konke ukukholwa kwakhe, akalahlwanga—naye wahlinzwa, wasala engenandawo angacashela ihlazo lakhe kuyo. Akukho-ke okungashiwo ngabantu banamuhla. Kanjalo, uNkulunkulu uyaphuthuma uyabuza: “Nizizwa kanjani ngesikhathi sokufika kombuso emhlabeni?” Umbuzo kaNkulunkulu awusho okutheni, kodwa ushiya abantu bemangele: Sizwani? Asikazi ukuthi umbuso uyofika nini, ngakho singakhuluma kanjani ngemizwa? Ngaphezu kwalokhu, asinakho ngisho okuncane okukhomba umkhondo. Uma bekufanele ngizwe okuthile, bekuyoba “ukumangala,” futhi hhayi okunye. Eqinisweni, lo mbuzo awuyona inhloso yamazwi kaNkulunkulu. Phezu kwakho konke, “Uma amadodana Ami nabantu Bami bethutheleka esihlaweni Sami sobukhosi, ngiqala ngokusemthethweni ukwahlulela ngaphambi kwesihlalo esikhulu sobukhosi esimhlophe,” lo musho owodwa uqoqa okwenzekayo kuwo yonke indawo yomoya. Akekho owazi lokho uNkulunkulu afuna ukukwenza endaweni yomoya ngalesi sikhathi, kuze kube semuva kokuba uNkulunkulu ekhulume la mazwi lapho kuba khona ukuphaphama okuncane kubantu. Ngoba kunezinyathelo ezehlukene emsebenzini kaNkulunkulu, umsebenzi kaNkulunkulu kuwo wonke umhlaba uyehlukahluka. Ngalesi sikhathi, uNkulunkulu ikakhulu usindisa amadodana nabantu bakaNkulunkulu, okusho ukuthi, ekwelusweni yizingelosi, amadodana nabantu bakaNkulunkulu baqala ukukwamukela ukuphathwa nokwephulwa, baqala ngokusemthethweni ukuchitha imizindlo nemicabango yabo, bese bevalelisa ezindleleni zabo zezwe; ngamanye amazwi, “ukwahlulela ngaphambi kwesihlalo esikhulu sobukhosi esimhlophe,” okukhuluma ngakho uNkulunkulu kuyaqala ngokusemthethweni. Ngoba kungukwahlulela kukaNkulunkulu, uNkulunkulu kufanele akhiphe izwi lakhe—kuthi noma elikuqukethe kwehlukahlukana, inhloso ihlala ifana. Namuhla, ngokubuka iphimbo uNkulunkulu akhuluma ngalo, kusengathi amazwi Akhe aqondiswe eqenjini elithile labantu. Empeleni, ngaphezu kwakho konke, la mazwi akhuluma ngemvelo yaso sonke isintu. Asika aqonde ngqo emgogodleni womuntu, awayihawukeli imizwa yomuntu, futhi abembula bonke ubunjalo bomuntu, angashiyi lutho, futhi angadedeli lutho. Kusuka namuhla, uNkulunkulu ngokusemthethweni wembula ubuso bangempela bomuntu, bese ngale ndlela “akhulule izwi loMoya Wami emhlabeni wonke.” Umphumela otholakalayo ekugcineni ukuthi “Ngamazwi Ami, ngizohlanzisisa bonke abantu nezinto phakathi kwakho konke lokho okusezulwini nasemhlabeni, ukuze umhlaba ungabe usangcola futhi wonakale, kodwa ube umbuso ongcwele.” La mazwi ethula ikusasa lombuso, ongumbuso kaKristu ngokugcwele, njengoba uNkulunkulu athi, “Konke kuyizithelo ezinhle, bonke bangabalimi abakhutheleyo.” Ngokwemvelo, lokhu kuyokwenzeka emhlabeni wonke, akugcini nje eChina.

Kulapho kuphela uNkulunkulu eqala ukukhuluma nokwenza lapho abantu beba nolwazi oluncane Ngaye emicabangweni yabo. Ekuqaleni, lolu lwazi luba semicabangweni yabo kuphela, kodwa ngokuqhubeka kwesikhathi, imicabango yabantu iya ngokuya iba yize futhi ingafaneli ukusetshenziswa ngumuntu; kanjalo, baya bekholwa konke uNkulunkulu akushoyo, kuze kufike lapho bethi “bakha indawo kaNkulunkulu ongokoqobo osekwazini kwabo.” Kusekwazini kwabo kuphela lapho abantu benendawo kaNkulunkulu ongokoqobo. Nokho, empeleni, abamazi uNkulunkulu, futhi abakhulumi lutho ngaphandle kwamazwi angenalutho. Kodwa ekuqhathanisweni nesikhathi esedlule, sebenze inqubekela phambili enkulu, noma kusehluke kakhulu kuNkulunkulu uqobo Lwakhe. Kungani uNkulunkulu ehlala ethi, “Usuku nosuku ngihambe phakathi kokuhamba kwabantu okungapheli, futhi usuku nosuku ngisebenza ngaphakathi komuntu ngamunye”? Lapho uNkulunkulu esho lezi zinto ngokwengeziwe, abantu bangaziqhathanisa ngokwengeziwe nezenzo zikaNkulunkulu uqobo lwakhe namuhla. Ngoba amazwi kaNkulunkulu akhulunywa ngasohlangothini lwenyama, futhi ekhulunywa kutshenziswa ulimi lwesintu, abantu bayakwazi ukwazisa amazwi kaNkulunkulu ngokuwalinganisa ngokuqhathanisa nezinto ezithintekayo, ngalokho kutholakale umphumela othe xaxa. Ngaphezu kwalokho, kaninginingi uNkulunkulu ukhuluma ngomfanekiso “kaMina” ezinhliziyweni zabantu, “noMina” empilweni yangempela, okwenza abantu bazinikele kakhudlwana ukuhlanza umfanekiso kaNkulunkulu ezinhliziyweni zabo, futhi ngale ndlela bazinikele ukwazi nokuxhumana noNkulunkuluuqobo lwakhe Yilokhu ukuhlakanipha kwamazwi kaNkulunkulu. Lapho uNkulunkulu esho lezi zinto ngokwengeziwe, iba yinkulu inzuzo yabantu yokwazi uNkulunkulu, yikho uNkulunkulu ethi, “Ukuba angizange ngibe yinyama, umuntu wayengeke angazi, noma ngabe wayengazile, lwalungeke lolo lwazi luhlale lungumcabango nje?” Ngempela, uma kwakufuneka ukuthi abantu bazi uNkulunkulu ngokwemiqondo yabo, kwakuyoba lula kubo, babeyobe bekhululekile futhi bejabule, ngalokho uNkulunkulu wayeyohlala engaqondakali, engeyena ongokoqobo ezinhliziyweni zabantu, okwakuyokhombisa ukuthi uSathane, hhayi uNkulunkulu, uyabusa phezu komhlaba wonke; kanjalo, amazwi kaNkulunkulu athi “Sengibuyisele kimi amandla Ami” abeyohlala engasho lutho unomphela.

Lapho ubunkulunkulu buqala ukusebenza ngokuqondile yisikhathi futhi lapho umbuso wehlela ngokusemthethweni emhlabeni womuntu. Kodwa okushiwo lapha wukuthi umbuso wehlela phakathi kwabantu, hhayi ukuthi umbuso uthatha isimo phakathi kwabantu—ngalokho okukhulunywa ngakho namuhla ukwakhiwa kombuso, hhayi ukuthatha isimo kwawo. Kungani uNkulunkulu ehlala ethi “zonke izinto ziyathula”? Kungasho ukuthi zonke izinto zima ngqi? Kungabe kuthi izintaba ezinkulu ngempela ziyathula? Pho kungani abantu bengakuqondi lokhu? Kungaba ukuthi izwi likaNkulunkulu aliqinisile? Noma uNkulunkulu wenza ihaba? Ngoba yonke into eyenziwa nguNkulunkulu yenziwa esimweni esithile, akekho osaziyo, noma okwazi ukusibona ngamehlo akhe, futhi konke abantu abangakwenza ukulalela uNkulunkulu ekhuluma. Ngenxa yobukhosi uNkulunkulu enza ngabo, lapho uNkulunkulu efika, kusengathi kunoguquko olukhulu olwenzekile ezulwini nasemhlabeni; futhi kuNkulunkulu, kubonakala ukuthi bonke abantu babheke lo mzuzu. Namuhla, amaqiniso asazofika. Abantu basafunde okuncane nje engxenyeni yomqondo osobala wamazwi kaNkulunkulu. Incazelo eyiqiniso isalinde isikhathi lapho beyozihlanza khona imiqondo yabo; kungaleso sikhathi kuphela lapho beyokwazi khona okwenziwa nguNkulunkulu osesimweni somuntu emhlabeni nasezulwini namuhla. Kubantu bakaNkulunkulu eChina akukho kuphela ubuthi bukadrako omkhulu obomvu. Yembulwa kakhudlwana, nangokucace kangcono kanjalo kubo imvelo kadrako omkhulu obomvu. Kodwa uNkulunkulu akakhulumi ngalokhu ngokuqondile, uyathinta nje kancane ngobuthi bukadrako omkhulu obomvu. Ngale ndlela, akayibeki obala ngokuqondile imihuzuko yomuntu, okuwusizo enqubekeleni phambili yomuntu. Inzalo kadrako omkhulu obomvu ayithandi ukubizwa ngesizukulwane sikadrako omkhulu obomvu phambi kwabanye. Kusengathi amagama “udrako omkhulu obomvu” aletha ihlazo phezu kwabo; akekho kubo ozimisele ukukhuluma ngala mazwi, ngalokhu uNkulunkulu uthi kuphela, “lesi sigaba somsebenzi Wami sigxile kakhulu kinina kanti lokhu kungolunye lwezimpawu zokubaluleka kokuba sesimweni somuntu Kwami eChina.” Ngokuqondile, uNkulunkulu uzele kakhulu ukuzonqoba abameleli abangaguquki benzalo kadrako omkhulu obomvu, okuwukubaluleka kokuba sesimweni somuntu kukaNkulunkulu eChina.

“Uma ngizizela mathupha phakathi kwabantu, izingelosi ziqala ukusebenza kanye kanye umsebenzi wokwelusa.” Empeleni, akuthathwa ngokomqondo osobala ukuthi uMoya kaNkulunkulu ufika kuphela emhlabeni womuntu lapho izingelosi ziqala umsebenzi wazo phakathi kwezizwe zonke. Esikhundleni salokho, lezi zingxenye ezimbili zomsebenzi—umsebenzi wobunkulunkulu nomsebenzi wokwelusa wezingelosi—zenziwa kanyekanye. Okulandelayo, uNkulunkulu ukhuluma kancane ngokwelusa kwezingelosi. Uma Yena ethi “wonke amadodana nabantu abatholi kuphela izilingo nokweluswa, kodwa futhi kufanele babone, ngamehlo abo, ukuvela kwayo yonke inhlobo yemibono,” abantu abaningi banemicabango eminingi ngegama elithi “imibono.” Imibono isho izigameko ezingezona ezemvelo emiqondweni yabantu. Kodwa okuqukethwe ngumsebenzi kuhlala kuwulwazi lukaNkulunkulu uqobo lwakhe. Imibono iyindlela izingelosi ezisebenza ngayo. Inganikeza abantu imizwa yamaphupho, ibavumela ukuthi babone ubukhona bezingelosi. Kodwa izingelosi zihlala zingabonakali kumuntu. Indlela ezisebenza ngayo phakathi kwamadodana nabantu bakaNkulunkulu ukubakhanyisela nokubakhanyisa, okwengezwa kukho ukuphathwa nokwephulwa kwabo. Azivamile ukwenza izintshumayelo. Ngokwemvelo, ukuxhumana phakathi kwabantu kwehlukile kokwejwayelekile; yilokhu okwenzeka emazweni angaphandle kweChina. Okuqukethwe emazwini kaNkulunkulu wukwembulwa kwezimo zokuphila kwaso sonke isintu—ngokwemvelo, lokhu kuqondiswe kakhulu enzalweni kadrako omkhulu obomvu. Ezimweni ezehlukene zesintu sonke, uNkulunkulu ukhetha labo abangabameleli ukusebenza njengemifuziselo. Kanjalo, amazwi kaNkulunkulu ayabahlubula abantu babe nqunu, bangaboni hlazo. Noma-ke bangabi nasikhathi sokucashela ukukhanya okukhanyayo, bese zibanjwa kweziwudlayo. Izinhlobo eziningi zokuziphatha kwabantu ziyinxakanxaka yemifanekiso, uNkulunkulu aseyipende kusuka ezikhathini zendulo kuze kube namuhla, futhi asazoyipenda kusuka namuhla kuze kube kusasa. Konke akupendayo ububi bomuntu: abanye bakhala emnyameni, kusengathi bakhalela ukubona okungasekho emehlweni abo, abanye bayahleka, abanye bashaywa ngamagagasi amakhulu, abanye bahamba phakathi kwamazombezombe emigwaqo yezintaba, abanye bathungatha emahlane amakhulu, beqhaqhazela wuvalo, njengenyoni yethuswe umsindo nje wosinga lomcibisholo, yesaba kakhulu ukudliwa yizilwane zasendle ezintabeni. Ezandleni zikaNkulunkulu, lokhu kuziphatha okubi kuyizithombe ezithintayo, okungathi ziyaphila, eziningi zazo zimbi kakhulu ukuthi zingabukwa, noma zishwaqise izinwele kubantu futhi zibashiye bedidekile bexakekile. Emehlweni kaNkulunkulu, konke okuvezwa kumuntu akuyilutho olunye ngaphandle kobubi, ngisho kungavusa uzwelo, kusewububi. Isizinda somehluko womuntu kuNkulunkulu siwukuthi ubuthakathaka bomuntu busesijwayezini sokukhombisa umusa kwabanye abantu. Kodwa, uNkulunkulu, ulokhu aba yinto efanayo kumuntu, okusho ukuthi ulokhu enesimo sengqondo efanayo. Akahlali enomusa njengoba abantu becabanga, njengomama onolwazi izingane zakhe ezihlala ziphambili emqondweni wakhe. Empilweni yangempela, ukuba uNkulunkulu wayengafunanga ukusebenzisa izindlela ezehlukene ukunqoba udrako omkhulu obomvu ayikho indlela eyayingenza ukuthi athambele lokhu kuphoxwa, avume ukuthi abhekane nokwehluleka komuntu. Ngokwesimo sikaNkulunkulu, konke okwenziwa nokushiwo ngabantu kuvusa ulaka lukaNkulunkulu, futhi kufanele basolwe. Emehlweni kaNkulunkulu, akukho noyedwa kubona osezingeni elifanele, futhi bonke bayilabo abazoshaywa bawiswe nguNkulunkulu. Ngenxa yezimiso zomsebenzi kaNkulunkulu eChina, nangaphezu kwalokho, ngenxa yemvelo kadrako omkhulu obomvu, nezwe uNkulunkulu osesimweni somuntu ahleli kulo, uNkulunkulu kufanele agwinye ulaka Lwakhe anqobe yonke inzalo kadrako omkhulu obomvu; kodwa uyohlala njalo eyenyanya inzalo kadrako omkhulu obomvu, okusho ukuthi, uyohlala ekwenyanya konke okuphuma kudrako omkhulu obomvu—futhi lokhu akusoze kwaguquka.

Akekho oseke wazi nesisodwa isenzo sikaNkulunkulu, futhi izenzo Zakhe azikaze zibonwe yilutho. Ngenkathi uNkulunkulu ebuyela eSiyoni, ukwenza isibonelo, ngubani owabona? Ngakho, amazwi anjenga lawa, “Ngiza kubantu buthule, futhi ngihamba ngokunyelela. Ngabe ukhona owake wangibona?” akhombisa ukuthi impela umuntu akanawo amandla okwamukela okwenzeka endaweni yomoya. Esikhathini esedlule, uNkulunkulu wathi lapho ebuyela eSiyoni, “ilanga liyavutha, inyanga iyacwebezela”. Ngenxa yokuthi abantu basabambezelwe yindaba yokubuyela kukaNkulunkulu eSiyoni—ngoba abakakuvumi—uNkulunkulu usho ngokuqondile amazwi “ilanga liyavutha, inyanga iyacwebezela” ukuze ahambisane nemicabango yabantu. Ngenxa yalokho, lapho imicabango yabantu ishaywa ngamazwi kaNkulunkulu, babona ukuthi izenzo zikaNkulunkulu zimangalisa kakhulu, babone ukuthi amagama Akhe ajulile futhi awaqondakali, awachazeki kubo bonke. Ngakho, lolu daba balubeka eceleni ngokuphelele, bezwe ukucacelwa okuncane emoyeni wabo, sengathi uNkulunkulu usebuyele eSiyoni, ngakho-ke abantu abayinaki kakhulu le ndaba. Ukusuka lapho kuya phambili, bemukela amazwi kaNkulunkulu ngenhliziyo eyodwa nomqondo owodwa, bangabe besazihlupha ngokuthi inhlekelele iyokwehla emva kokubuyela kukaNkulunkulu eSiyoni. Kungaleso sikhathi kuphela lapho kuyoba lula khona kubantu ukwamukela amazwi kaNkulunkulu, bagxilise konke ukunaka kwabo emazwini kaNkulunkulu, basale bangenaso isifiso sokucabanga lutho olunye.

Uma abantu bebona uNkulunkulu wangokoqobo, uma empilweni yabo bephila, behamba, futhi behlala noNkulunkulu Uqobo, bakubeka eceleni ukulangazelela obekusezinhliziyweni zabo eminyakeni eminingi kangaka. Ulwazi lukaNkulunkulu okukhulunywe ngalo ekuqaleni bekuyisinyathelo sokuqala nje; nakuba abantu benalo ulwazi ngoNkulunkulu, kusekhona ukungabaza okuningi okusasele ezinhliziyweni zabo: Wavelaphi uNkulunkulu? Ngabe uNkulunkulu uyadla yini? Ngabe uNkulunkulu wehluke kakhulu yini kubantu abajwayelekile? KuNkulunkulu, ngabe ukuphatha abantu bonke kulula nje, kungumdlalo wabantwana? Ngabe konke okukhulunywa ngumlomo kaNkulunkulu kuyizimfihlakalo zasezulwini yini? Ngabe konke lokho akushoyo kungaphezulu kokwazo zonke izidalwa? Ngabe ukukhanya kuqhamuka emehlweni kaNkulunkulu na? Nokunye nokunye—yilokhu imicabango yabantu ekwazi ukukwenza. Lezi yizinto okumele niziqonde ningene kuzo ngaphambi kwakho konke okunye. Emicabangweni yabantu, uNkulunkulu osenyameni usenguNkulunkulu ongaqondakali. Ukube akungenxa yolwazi olubambekayo, abantu bebengasoze bakwazi ukungiqonda, futhi bebengasoze bazibona izenzo Zami lapho behlangabezana nempilo. Kungoba ngibe senyameni kuphela okwenza abantu “bangakwazi ukubamba” intando Yami. Ukube angizange ngibe senyameni, futhi ngalokhu ngisezulwini, okusesendaweni kamoya, abantu “bebezongazi”, bebeyokhothama bangidumise, bakhulume “ngolwazi” lwabo Ngami besebenzisa lokho abahlangabezane nakho empilweni—kodwa beluzoba nalusizo luni ulwazi olunjalo? Beluzoba yini usizo lokubhekisa kulo? Bekungenzeka yini ukuthi ulwazi oluvela emicabangweni yabantu lube ngoloqobo? Angilufuni ulwazi lobuchopho babantu—ngifuna ulwazi olungokoqobo.

Intando Yami yambuleka kini ngazo zonke izikhathi, futhi ngaso sonke isikhathi kunokukhanyiseleka nokukhanyiswa. Futhi uma ngenza ngokuqondile ebunkulunkulwini, akuhluzeki ebuchosheni, akukho sidingo sokwenezela “isinongo”—lesi yisenzo sobunkulunkulu esiqondile. Banamaphi amandla abantu? Ngabe konke kusukela ngesikhathi sokudala kuze kube namuhla akwenziwanga Yimi mathupha? Esikhathini esedlule, ngakhuluma ngoMoya oqiniswe kasikhombisa, kodwa akekho owakwazi ukuqonda ingqikithi Yakhe—ngisho noma sebeyibona, babengekwazi ukuba nokuqonda okuphelele. Uma ngisebenza esintwini ngiphethwe ubunkulunkulu, ngenxa yokuthi lo msebenzi wenziwa ezimeni abantu abakholwa ngukuthi azikho ngaphezu kwemvelo kodwa zingokujwayelekile, kubhekiswa kukho njengomsebenzi kaMoya Ongcwele. Uma ngisebenza ngokuqondile ebunkulunkulwini, ngokuthi kangicindezelwe yimicabango yabantu, futhi kangiphethwe yimikhawulo “yokuba ngaphezu kwemvelo” emicabangweni yabo, lo msebenzi unomphumela osheshayo, uya enhliziyweni yodaba, uhlaba esikhonkosini. Ngaleyo ndlela, lesi sinyathelo somsebenzi sihlanzeke kakhudlwana, sishesha ngokuphindwe kabili, ulwazi lwabantu lube nejubane, amazwi Ami ayakhula, enza bonke abantu baphuthume ukuwafica. Ngenxa yokuthi imiphumela yahlukile, ngenxa yendlela, yemvelo, kanye nokuqukethwe wumsebenzi Wami akwefani—futhi, ngale kwalokho, ngenxa yokuthi ngiqale ukusebenza ngokusemthethweni ngisenyameni, uma kubhekwa kulokhu okwedlule, lesi sinyathelo somsebenzi sithathwa njengesoMoya oqiniswe kasikhombisa. Asiyona into engephatheke. Emva kokukhula endleleni engisebenza ngayo kinina, futhi kulandela ukufika kombuso, uMoya oqiniswe kasikhombisa uyaqala, futhi lo msebenzi ulokhu uya ngokuya ujula futhi uqina kakhudlwana. Lapho abantu bonke bebona uNkulunkulu futhi bonke bebona ukuthi uMoya kaNkulunkulu uphakathi kwabantu, ukubaluleka okugcwele Kwami ngisenyameni kuyacaciswa. Asikho isidingo sokufinyeza—abantu bayazi ngokwemvelo.

Uma kubhekwa izinhlangothi eziningi—izindlela engisebenza ngazo, izinyathelo zomsebenzi Wami, iphimbo lamazwi Ami namuhla, nokunye nokunye—ngokuphuma emlonyeni Wami manje kuphela “okungamazwi oMoya abayisikhombisa” ngempela. Nakuba ngakhuluma futhi ngenkathi edlule, kwakusesigabeni sokwakha ibandla. Kwakufana nesendlalelo nohla lokuqukethwe enovelini—kwakungenangqikithi; ngamazwi anamuhla kuphela angabizwa ngengqikithi yamazwi oMoya abayisikhombisa. “Amazwi oMoya abayisikhombisa” abhekise emazwini avela esihlalweni sobukhosi, okungukuthi, akhishwa ebunkulunkulwini ngqo. Ngenkathi amazwi Ami ephendukela ekwambuleni izimfihlakalo zasezulwini kwakuyinkathi ngikhuluma ngokuqondile ngisebunkulunkulwini ngqo. Ngamanye amazwi, ngingampintshiwe yisintu, ngambula ngokuqondile zonke izimfihlakalo nezimo zendawo kamoya. Kungani ngithi ekuqaleni ngangingaphansi kwemikhawulo yesintu? Lokhu kudinga ukuchazwa. Emehlweni abantu, akekho noyedwa okwazi ukwambula imfihlakalo yasezulwini; uma kungeyena uNkulunkulu Uqobo, akekho omunye emhlabeni ongazi lezi zimfihlakalo. Ngalokho, ngibhekisa emicabangweni yabantu ngithi ngokwedlule angizange ngambule izimfihlakalo ngenxa yokuthi ngangingaphansi kwemikhawulo yesintu. Ngokuqondile, nokho, akunjalo: Ingqikithi yamazwi Ami yahlukile njengoba umsebenzi Wami wahlukile, nangalokho, kwathi uma ngiqala ukwenza umsebenzi Wami ebunkulunkulwini, ngazambula izimfihlakalo; enkathini eyedlule, kwadingeka ngisebenze ezimeni bonke abantu ababezibona njengezejwayelekile, namazwi engangiwakhuluma ayenawo amandla okufezeka emicabangweni yabantu. Ngenkathi ngiqala ukwambula izimfihlakalo, akukho nokukodwa kulokhu okwakungatholwa yimicabango yabantu—kwakungafani nokucabanga kwabantu. Ngakho, ngaphendukela ngokusemthethweni ekukhulumeni ngisebunkulunkulwini, futhi lokhu kwakungamazwi oMoya abayisikhombisa ngempela. Nakuba amazwi enkathi edlule ayengamazwi avela esihlalweni sobukhosi, ayekhulunywa phezu kwesisekelo salokho okwakuqondwa ngabantu, futhi ngalokho ayengakhulunywa ebunkulunkulwini ngqo—okwaba nomphumela wokuthi ayengewona amazwi oMoya abayisikhombisa ngempela.

 Lapho bonke abantu belalela, lapho zonke izinto ziba zintsha futhi zivuselelwa, lapho bonke abantu bezinikela kuNkulunkulu ngaphandle kokungabaza, futhi bezimisele ukuthwala umthwalo wemfanelo onzima womthwalo kaNkulunkulu—lokhu kuyisikhathi lapho umbani wasempumalanga uphazima, ukhanyisa konke kusuka eMpumalanga kuya eNtshonalanga, kwethuke wonke umhlaba ngokufika kwalokhu kukhanya; bese ngalo mzuzu, uNkulunkulu aphinde futhi aqale impilo Yakhe entsha. Okusho ukuthi, kulo mzuzu uNkulunkulu uqala umsebenzi umusha emhlabeni, ememezela kubantu bomhlaba wonke ukuthi “Uma unyazi luqhamuka eMpumalanga—futhi okuyisona kanye isikhathi engiqala ngaso ukukhuluma amazwi Ami—lapho unyazi luqhamuka, kukhanya izulu nomhlaba, bese kuqala izinguquko kuzo zonke izinkanyezi.” Ngakho, sinini isikhathi lapho lowo mbani uphazima khona usuka eMpumalanga? Lapho amazulu eba mnyama nomhlaba uhwaqabala yilapho futhi uNkulunkulu efihla khona ubuso bakhe emhlabeni, futhi yilowo mzuzu kanye lapho konke okungaphansi kwamazulu sekuseduze ukuthi kwehlelwe yisiphepho esinamandla. Ngalesi sikhathi, bonke abantu bashaywa yingebhe, besaba izulu, besaba ukugqama kombani, futhi besaba kakhulu ukuhlasela kukazamcolo, kangangoba iningi labo livala amehlo lilindele ukuthi uNkulunkulu adedele ulaka Lwakhe abathele phansi. Futhi njengoba imibuso eyehlukene yedlula, umbani wasempumalanga uphazime ngokushesha. Okusho ukuthi, eMpumalanga yomhlaba, kusuka lapho kuqala khona ubufakazi bukaNkulunkulu uqobo lwakhe, kuya lapho eqala khona ukusebenza, kuya lapho ubunkulunkulu buqala khona ukusebenzisa amandla okubusa emhlabeni wonke—lokhu kuwumsebe ovuthayo wombani wasempumalanga, olokhu ukhanye njalo kuwo wonke umhlaba. Lapho amazwe emhlabeni eba ngumbuso kaKristu yisikhathi wonke umhlaba ukhanyiswa. Manje yisikhathi lapho umbani uphazima khona: uNkulunkulu osesimweni somuntu uqala ukusebenza, bese, futhi, ekhuluma ngokuqondile ebunkulunkulwini. Kungashiwo ukuthi lapho uNkulunkulu eqala ukukhuluma emhlabeni yingenkathi umbani wasempumalanga ukhanya khona. Ngokuqonde kakhudlwana, lapho amanzi okuphila egobhoza esuka esihlalweni sobukhosi—lapho amazwi asuka esihlalweni sobukhosi eqala—yisikhathi esinembile sokuqala kwamazwi oMoya abayisikhombisa. Ngalesi sikhathi, umbani wasempumalanga uyakhanya, kuthi ngenxa yobude besikhathi, izinga lokukhanya nalo liyehlukana, futhi kukhona, umnqamulo ebangeni lokugqama. Kodwa ngokuhamba komsebenzi kaNkulunkulu, njengoba uhlelo lwakhe luguquka—njengoba umsebenzi emadodaneni nakubantu bakaNkulunkulu wehlukahlukana—umbani wenyusa ukwenza umsebenzi wemvelo yawo, ngendlela yokuthi konke okusemhlabeni wonke kuyakhanya, futhi akusali zinsalela namfucuza. Lokhu kungukucaciswa kohlelo lukaNkulunkulu lokuphatha lweminyaka engama-6000, nazo impela izithelo ezithokozelwa nguNkulunkulu. “Izinkanyezi” azisho izinkanyezi ezisesibhakabhakeni, kodwa yiwo wonke amadodana kanye nabantu bakaNkulunkulu abasebenzela uNkulunkulu. Ngoba bethula ubufakazi bukaNkulunkulu embusweni kaNkulunkulu, bese bemela uNkulunkulu embusweni kaNkulunkulu, futhi ngoba bayizidalwa, babizwa ngokuthi “yizinkanyezi”. Ukuguquka kubhekise ezinguqukweni zobunjalo nesikhundla: Baguquka ekubeni ngabantu basemhlabeni babe ngabantu bombuso, futhi, ngaphezu kwalokho, uNkulunkulu unabo, nenkazimulo kaNkulunkulu ikubona. Ngenxa yalokho, baphethe amandla okubusa esikhundleni skaNkulunkulu, nobuthi nokungcola okukubo kuyagezwa ngenxa yomsebenzi kaNkulunkulu, ekugcineni kubenze bakufanele ukusetshenziswa nguNkulunkulu nokuba ngabenhliziyo kaNkulunkulu—okungenye ingxenye yomqondo wala mazwi. Lapho umsebe wokukhanya ovela kuNkulunkulu ukhanyisa lonke izwe, zonke izinto ezulwini nasemhlabeni ziyoguquka ngamazinga ehlukene, nezinkanyezi esibhakabhakeni nazo ziyoguquka, ilanga nenyanga kuyokwenziwa kube kusha, nabantu emhlabeni bayolandela benziwe basha—okuyiwo wonke umsebenzi owenziwe nguNkulunkulu phakathi kwezulu nomhlaba, futhi okungamangalisi.

 Uma uNkulunkulu esindisa abantu—ngokwemvelo, okungabafaki labo abangabakhethiwe—yingaleso sikhathi lapho uNkulunkulu ehlanza futhi ahlulela abantu, futhi bonke abantu bakhala kabuhlungu, noma bawele emibhedeni yabo begula, noma bawe baphonseke esihogweni sokufa ngenxa yamazwi kaNkulunkulu. Kungenxa yamazwi kaNkulunkulu ukuba bayaqala ukuzazi. Uma kungenjalo, amehlo abo abeyofana nawexoxo–bebuka phezulu, engekho okholwayo, engekho ozaziyo, bengazi ukuthi banesisindo esingakanani. Abantu bonakaliswe nguSathane ngempela ngezinga eliphakeme. Kungenxa yamandla amakhulu kaNkulunkulu ukuthi ubuso obubi bomuntu buvezwe ngokucace kangaka, okwenza ukuthi umuntu, emva kobubufunda, abuqhathanise nobakhe bangempela. Abantu bonke bayazi ukuthi isibalo samangqamuzana obuchopho sibonakala sisobala kuNkulunkulu, kungasakhulunywa ngobuso babo obubi noma imicabango yabo esekujuleni. Kula mazwi “Sonke isintu kuba sengathi sesihlungiwe. Ngaphansi kokukhanya komsebe wokukhanya okuqhamuka eMpumalanga, bonke abantu bavela esimweni sabo sokuqala sokudalwa, amehlo emangele, bedidekile” kuyabonakala ukuthi ngelinye ilanga, lapho kuphela umsebenzi kaNkulunkulu, sonke isintu siyobe sesahlulelwe nguNkulunkulu. Akekho oyokwazi ukuphunyuka, uNkulunkulu uyobaphatha abantu baso sonke isintu ngamunye, angeqi ngisho oyedwa kubo, kuyoba lapha kuphela lapho inhliziyo kaNkulunkulu iyokwaneliswa khona. Ngakho, uNkulunkulu uthi, “Futhi, baphinde bafane nezilwane zibalekela ukukhanya Kwami ziyocasha emigedeni yezintaba; kodwa akekho namunye phakathi kwabo ongeke angabonakali ekukhanyeni Kwami.” Abantu bayizilwane eziphansi futhi ezincinyane. Njengoba bephila ezandleni zikaSathane, kusengathi sebecashe emahlathini asendulo phakathi ekujuleni kwezintaba-kodwa ngenxa yokuthi zonke lezi zinto ngeke ziphunyuke ekushisweni amalangabi kaNkulunkulu, ngisho bengaphansi “kokuvikelwa” yimpi kaSathane, bangalitshalwa kanjani nguNkulunkulu? Uma bamukela ukufika kwamazwi kaNkulunkulu, izinhlobonhlobo zezimo eziyinqaba nezimo ezimangalisayo zabo bonke abantu zidwetshwa ngosiba lukaNkulunkulu; uNkulunkulu ukhuluma ngokulungele izidingo nesimo somqondo somuntu. Ngale ndlela, kubantu, uNkulunkulu ubonakala enolwazi olukhulu ngokusebenza komqondo. Kuba sengathi uNkulunkulu ungungoti kwezokusebenza komqondo, kodwa futhi sengathi uNkulunkulu ungungoti wezokwelapha ingaphakathi lomuntu—akumangazi ukuthi unokumqonda okungaka umuntu, “oyinkimbinkimbi.” Lapho abantu becabanga ngokwengeziwe ngalokhu, kuyakhula ukuzwa ukubaluleka kobugugu bukaNkulunkulu, kuba kukhulu nokuzwa ukuthi unkulunkulu ujulile futhi akazeki. Kube sengathi, phakathi kukaNkulunkulu nomuntu, kukhona umngcele wasezulwini ongaweleki, kodwa futhi laba bobabili sengathi babukana besogwini ngalunye loMfula i-Chu,[a] engekho okwazi ukwenza okungaphezu kokuthi abuke omunye. Okusho ukuthi, abantu emhlabeni babuka uNkulunkulu ngamehlo abo kuphela, abakaze babe nalo ithuba lokumcubungulela eduze, nokuthi konke abanakho umuzwa wokuxhumana naye. Ezinhliziyweni zabo, bahlala benomqondo wokuthi uNkulunkulu muhle, kodwa ngenxa yokuthi uNkulunkulu “akananhliziyo futhi akanamizwa,” abakaze babe nethuba lokukhuluma ngobuhlungu obusezinhliziyweni zabo phambi Kwakhe. Banjengomakoti omncane omuhle phambi komyeni wakhe—othi, ngenxa yobuqotho bomyeni wakhe, ubengakaze alithole ithuba lokuveza imizwa yakhe yangempela. Abantu bayizihlupheki ezizibukela phansi, ngakho, ngenxa yobuthaka babo, ngenxa yokweswela ukuzihlonipha, ukuzonda Kwami umuntu kuyanda ngingaqondile ngandlela thize, nolaka olusenhliziyweni Yami luphuphume. Emqondweni wami, kusengathi ngiphethwe ingcindezi. Kade ngalahla ithemba ngomuntu, kodwa ngoba “Futhi usuku lwami luyasondela kubantu, futhi luvusa abantu, lunika isintu iqophelo abangaqala kulo kabusha,” ngiyaphinda futhi ngibuyisa umdlandla wokunqoba sonke isintu, ukubamba nokunqoba udrako omkhulu obomvu. Inhloso yokuqala kaNkulunkulu yayinje: ukungenzi lutho ngaphandle kokunqoba inzalo kadrako omkhulu obomvu eChina; yilokhu kuphela okwakungabonakala kuwukunqotshwa kukadrako omkhulu obomvu, futhi lokhu kwakuyokwanela ukukhombisa ukuthi uNkulunkulu uyabusa njengeNkosi kuwo wonke umhlaba, kukhombisa ukupheleliswa komsebenzi omkhulu kaNkulunkulu, nokuthi uNkulunkulu unesiqalo esisha emhlabeni, futhi uyakhazimuliswa emhlabeni. Ngenxa yesigcawu sokugcina esihle, uNkulunkulu akanakho okunye angakwenza ngaphandle kokuveza uthando olukhulu olusenhliziyweni yakhe: “Inhliziyo Yami iyashaya, ngokulandela ukushaya kwenhliziyo Yami, izintaba zigxuma ngentokozo, imifula iyasina ngenjabulo, namagagasi, egcina isikhathi, ashaya emadwaleni. Kunzima ukuchaza okusenhliziyweni Yami.” Kulokhu kuyabonakala ukuthi lokho okwakuhlelwe nguNkulunkulu yilokhu uNkulunkulu asekufezile, ukuthi kwakuhlelelwe lesi siphetho nguNkulunkulu, futhi yikho kanye uNkulunkulu enza ukuthi abantu kubavelele futhi bakubone. Ikusasa lombuso lihle, iNkosi yombuso ingumnqobi, kusuka ekhanda kuya ozwaneni akukho manembe enyama negazi, bonke ubuyena bungcwele. Umzimba Wakhe wonke ukhazimula ngenkazimulo engcwele, ongathunaziwe nakancane yimiqondo yesintu, umzimba wakhe wonke, kusuka phezulu kuya phansi, uchichima ukulunga nokukhanya kwezulu, futhi uthaphuka amakha ahehayo. Njengothandiweyo esiHlabelelweni seziHlabelelo, muhle kunabo bonke abangcwele, uphakeme kunabangcwele basendulo, ungumfuziselo phakathi kwabo bonke abantu, futhi akaqhathaniseki nomuntu; abantu abafanele ukumbuka ngqo. Akekho ongazuza ubuso bukaNkulunkulu obukhazimulayo, ukubukeka kukaNkulunkulu, noma umfanekiso kaNkulunkulu, akekho ongancintisana nakho, futhi akekho ongakuncoma kalula ngomlomo wakhe.

Amazwi kaNkulunkulu awanasiphetho, njengamanzi ephophoza ephuma emthonjeni angasoze ashe, ngale ndlela akekho ongazi izimfihlakalo zokuphatha kukaNkulunkulu—kodwa kuNkulunkulu, lezi zimfihlakalo azinasiphetho. Esebenzisa izindlela nolimi olungafani, uNkulunkulu usekhulume kaningi ngokwakha kabusha nokuguqula Kwakhe umhlaba wonke ngokuphelele, kuleso naleso sikhathi kujulile kunokwandulelayo: “Ngifuna ukuthi zonke izinto ezingcolile zishe zibe umlotha ekuzibhekeni kwami, ngifuna ukuthi wonke amadodana okungalaleli anyamalale phambi kwamehlo Ami, angabe esaba khona.” Kungani uNkulunkulu ephindaphinda esho izinto ezinje? Akesabi ukuthi abantu bazokhathala yizo? Abantu bayaphuthaza nje phakathi kwamazwi kaNkulunkulu, befisa ukwazi uNkulunkulu ngale ndlela, kodwa bengakhumbuli ukuzihlola bona. Kanjalo, uNkulunkulu usebenzisa le ndlela ukubakhumbuza, ukubenza bazazi, ukuze kubona bafinyelele ekwazini ukungalaleli komuntu, bese bekwazi ukuqeda ukungalaleli kwabo phambi kukaNkulunkulu. Lapho befunda ukuthi uNkulunkulu ufisa “ukuhlanza nokuhlunga” umoya wabo ukhathazeka ngokuphazima kweso, nemisipha yabo, nayo, ibonakala isiyekile ukunyakaza. Babuyela ngokushesha phambi kukaNkulunkulu beyozigxeka, kanjalo-ke bese beyamazi uNkulunkulu. Emva kwalokhu—emva kokunquma—uNkulunkulu usebenzisa leli thuba ukubakhombisa ubunjalo bukadrako omkhulu obomvu; ngakho, abantu babhekana endaweni yomoya ngokuqondile, kuthi ngenxa yengxenye ebanjwa wukunquma kwabo, imiqondo yabo iqale ukubamba iqhaza, okukhulisa ukuzwana phakathi komuntu noNkulunkulu—okuyinzuzo ethe xaxa emsebenzini kaNkulunkulu osesimweni somuntu. Ngale ndlela, abantu ngokuzenzakalelayo, bafisa ukubuka emuva ezikhathini esezadlula: Kudala, iminyaka eminingi abantu babekholelwa kuNkulunkulu ongaqondakali, iminyaka eminingi abantu babengakhululiwe ezinhliziyweni zabo, babengakwazi ukuthokoza okukhulu, nokuthi noma babekholwa kuNkulunkulu, kwakungenakuhleleka ezimpilweni zabo. Kwakusengathi kwakungekho mehluko nesikhathi bengakabi amakholwa, izimpilo zabo zazizwakala zingenalutho zingenathemba, kwakusengathi inkolo yabo ngaleso sikhathi yayisenohlobo lwezihibe, kusengathi babeyoba ngcono bengakholwa. Selokhu babona uNkulunkulu wanamuhla uqobo lwakhe, sengathi izulu nomhlaba sekwenziwe kwaba kusha; izimpilo zabo seziyakhanya, abaseyibo abangenathemba, futhi ngenxa yokufika kukaNkulunkulu ongokoqobo, bazizwa beqinile ezinhliziyweni zabo futhi banokuthula emoyeni wabo. Abasalandelani nomoya nokubamba izithunzi kukho konke abakwenzayo, akusekho ukuba ukushikashikeka kwabo kungabi nanhloso, futhi abasantanti nje. Impilo yanamuhla isiyinhle ngokuthe xaxa, abantu sebengene bengalindele embusweni baba ngabanye babantu bakaNkulunkulu, kwathi kamuva…. Ezinhliziyweni zabo, lapho becabanga ngokwengeziwe, buba bukhulu ubumnandi, lapho becabanga ngokwengeziwe, bajabula ngokuthe xaxa, futhi bashukumiseleka ekubeni bamthande ngokwengeziwe uNkulunkulu. Ngale ndlela, ngaphandle kokukubona, ubungani phakathi kukaNkulunkulu nomuntu buyaqina. Abantu bathanda uNkulunkulu ngokwengeziwe, bazi uNkulunkulu ngokwengeziwe, nomsebenzi kaNkulunkulu kumuntu uya ngokuya uba lula, ungabe usaphoqa noma ucindezele abantu, kodwa ulandele ukuhamba kwemvelo, bese umuntu enza umsebenzi oqondene naye yedwa-kungaleso sikhathi kanye lapho beyoya ngokuya bekwazi ukwazi uNkulunkulu. Yilokhu kuphela ukuhlakanipha kukaNkulunkulu—akudinge msebenzi, futhi kwenzeka njengoba kufanele imvelo yomuntu. Kanjalo, kulo mzuzu uNkulunkulu uthi. “Ngesikhathi Sami sokuba sesimweni somuntu emhlabeni wabantu, abantu bafika bengazi ngalolu suku beholwa yisandla Sami, beza bengazi bezongazi. Kodwa ukuthi bazoyihamba kanjani indlela engaphambili, akekho owaziyo, akekho obonayo, kanjalo futhi akekho owaziyo ukuthi leyo ndlela izomholela kuphi. Umuntu uzoyihamba aze ayiqede indlela ngenxa yokuthi uSomandla umbhekile; ukuholwa unyazi olungaseMpumalanga kuphela okungenza umuntu eqe umngcele oholela embusweni Wami.” Ngabe lokhu akusona isifingqo salokhu esengikuchaze enhliziyweni yomuntu ngenhla? Ilapha-ke imfihlo yamazwi kaNkulunkulu. Lokho okucatshangwa umuntu enhliziyweni yakhe, yilokho kanye uNkulunkulu akukhuluma ngomlomo Wakhe futhi okufiswa ngumuntu impela. Yilapho uNkulunkulu anekhono kakhulu khona lokuveza obala inhliziyo yomuntu; uma kungenjalo, bangakholwa kanjani ngokweqiniso bonke? Akuwona yini lona umphumela uNkulunkulu afisa ukuwuthola ekunqobeni udrako omkhulu obomvu?

Empeleni, njengoba kwakuyinhloso yasekuqaleni kaNkulunkulu, umqondo wamazwi amaningi Akhe awukho encazelweni ekha phezulu. Emazwini Akhe amaningi, uNkulunkulu akwenzayo nje ukuguqula ngamabomu imicabango yabantu nokuphambukisa ukunaka kwabo. UNkulunkulu akabeki kubaluleka kula mazwi, ngalokho-ke amazwi amaningi awadingi kuchazwa. Uma ukunqotshwa komuntu ngamazwi kaNkulunkulu sekufike eqophelweni osekukulo namuhla, amandla abantu asefike eqophelweni elithile, ngakho uNkulunkulu ube esekhuluma amanye amazwi okuxwayisa—umthethosisekelo awukhiphela abantu bakaNkulunkulu: “Yize abantu abasemhlabeni bebaningi njengezinkanyezi, ngibazi kahle bonke njengokungathi ngibona intende yesandla Sami. Futhi, yize abantu ‘abangithandayo’ nabo bebaningi njengezihlabathi zolwandle, bambalwa abakhethwe Yimi: yilabo kuphela abalandela ukukhanya okugqamile, abangekho kulabo ‘abangithandayo.’” Impela, baningi abathi bathanda uNkulunkulu, kodwa bambalwa abamthanda ezinhliziyweni zabo—okubonakala sengathi, kungaziwa kalula nje noma umuntu evale amehlo. Lesi yisimo sangempela kuwo wonke umhlaba walabo abakholwa kuNkulunkulu. Kulokhu, siyabona ukuthi manje uNkulunkulu usephendukele emsebenzini “wokuhlunga abantu,” okukhombisa ukuthi okufunwa uNkulunkulu, nalokho okwanelisa uNkulunkulu, akulona ibandla lanamuhla, kodwa umbuso emva kokuhlunga. Kulo mzuzu, ubuye anike isexwayiso kuzo zonke “izimpahla eziyingozi”: Ngaphandle kokuthi uNkulunkulu engeke enze lutho, lapho uNkulunkulu eqala nje ukuthatha izinyathelo, laba bantu bayoshabalala embusweni. UNkulunkulu akazenzi neze izinto ngokushampuza, uhlale enza ngokuhambisana nesimiso esithi “okukodwa kukodwa, okubili kubili,” uma kukhona angafuni kubabona, wenza konke okungenzeka ukubasusa ukuze abayekise ukudala inkinga esikhathini esizayo. Lokhu kubizwa ngokuthi “ukukhipha izibi nokuhlanzisisa.” Lapho uNkulunkulu ememezela izinqumo zokuphatha kumuntu kunguloyo mzuzu kanye lapho ethula ngawo izenzo zakhe zezimangaliso nakho konke okungaphakathi Kwakhe, futhi yikho esethi: “Ziningi izilwane zasendle ezintabeni, kodwa zonke zithambe njengemvu phambi Kwami; izimfihlakalo ezingaqondakali zilele ngaphansi kolwandle, kodwa ziziveza Kimi njengazo zonke izinto eziphezu kobuso bomhlaba; ezulwini phezulu kunezindawo umuntu angeke afinyelele kuzo, kodwa ngihamba ngikhululeke kulezo zindawo okungangenwa kuzo.” Umqondo kaNkulunkulu yilo: Nakuba inhliziyo yomuntu inenkohliso ngaphezu kwakho konke, futhi ibonakala inemfihlakalo engenamkhawulo njengesihogo semicabango yabantu, uNkulunkulu wazi izimo zangempela zomuntu njengengemuva lesandla Sakhe. Phakathi kwakho konke, umuntu uyisilwane esesabeka futhi esinesihluku njengesilwane sasendle, nokho uNkulunkulu usemnqobe umuntu kwaze kwafika ezingeni lokuthi akekho ongalinga asukume azabalaze. Empeleni, njengoba unjalo umqondo kaNkulunkulu, okucatshangwa ngabantu ezinhliziyweni zabo kuphithene kunazo zonke izinto eziphakathi kwazo zonke izinto, akuqondakali, kodwa uNkulunkulu akanandaba nenhliziyo yomuntu, uyithatha njengesibungu esincanyana phambi kwamehlo Akhe; ngezwi eliphuma emlonyeni Wakhe, uyasinqoba, noma nini njengokufisa Kwakhe, uyasishaya asiwise, ngokunyakaza okuncanyana kwesandla Sakhe, uyasisola, asilahle ngokuthanda Kwakhe.

Namuhla, bonke abantu baphila phakathi kobumnyama, kodwa ngenxa yokufika kukaNkulunkulu, abantu bathola ukwazi ngobunjalo bokukhanya ngenxa yokuthi sebebone uNkulunkulu. Emhlabeni wonke kuba sengathi imbiza enkulu emnyama ibhekiswe phezulu phezu komhlaba; akekho okwazi ukuphefumula, bonke bafuna ukusiphendukezela isimo, kodwa akekho oseke wayiphakamisa imbiza emnyama. Kungenxa yokuba sesimweni somuntu kukaNkulunkulu osekwenze amehlo abantu avuleke ngokushesha, base bembona uNkulunkulu ongokoqobo, ngalokho-ke uNkulunkulu ubabuza ngephimbo eliphenyayo: “Umuntu akaze angazi ekukhanyeni, kodwa ungibone kuphela emhlabeni wobumnyama. Anikho esimweni esifana ncamashi nalesi namuhla? Kwakusemvuthwandabeni wokuhlasela kukadrako omkhulu obomvu lapho ngembatha khona inyama ukuze ngenze umsebenzi Wami.” uNkulunkulu akakufihli okwenzeka endaweni yomoya, futhi akakufihli okwenzeka enhliziyweni yomuntu, yikho ephindaphinda ekhumbuza abantu: “angenzi lokhu ngoba ngifuna ukwenza abantu Bami bazi uNkulunkulu osenyameni kuphela, kodwa futhi ngikwenza ukuze ngibahlanze. Ngenxa yobunzulu bezinqumo Zami zokuphatha, abantu abaningi basasengozini yokuthi ngibasuse. Ngaphandle uma uzama ngakho konke ukuzilungisa, unqobe umzimba wakho—ngaphandle kokwenza lokhu, uzoba ngokunye kwengikuzondayo nengikulahlayo, engizokulahlela esihogweni, ngendlela uPawulu athola ukujeziswa yizandla Zami, lapho okwakungekho ukuphunyuka.” Lapho uNkulunkulu esho lezi zinto ngokwengeziwe, abantu bacophelela ngokwengeziwe izinyathelo zabo, futhi bazesaba ngokwengeziwe izinqumo zokuphatha zikaNkulunkulu, ngemva kwalokhu igunya likaNkulunkulu lingasebenza nobukhosi bakhe benziwe bucace. Lapha, uPawulu ubuye athintwe ukuze kwenziwe abantu ukuba baqonde intando kaNkulunkulu: Akufanele babe yilabo abasolwa nguNkulunkulu, kodwa kufanele babe yilabo abangayikhumbulayo intando kaNkulunkulu. Yilokhu kuphela okungenza abantu, phakathi kokwesaba kwabo, babheke emuva ekwehlulekeni kwezinqumo zabo phambi kukaNkulunkulu ukuze banelise uNkulunkulu ngokuphelele, okubalethela ukudabuka okukhulu futhi, bese kubanikeza olunye ulwazi ngoNkulunkulu ongokoqobo, ngakho kungemuva kwalokhu lapho bangeke basaba nakho ukungabaza ngamazwi kaNkulunkulu.

“Akukhona ukuthi umuntu akangazi ngisenyameni Yami; okubi nakakhulu, wehlulekile ukuziqonda yena uqobo ehlala emzimbeni wenyama. Sekuyiminyaka eminingi abantu bengikhohlisa, bengiphathisa okwesihambi sangaphandle. Sebengivalele kaningi …” Ukuthi “kaningi” kuveza iqiniso lokuphikisa komuntu uNkulunkulu, kubonisa abantu izibonelo zangempela zokusolwa; lokhu kuyisiqinisekiso sesono, akekho ongaphinde akuphike lokhu. Bonke abantu basebenzisa uNkulunkulu njengento nje yansuku zonke, kube sengathi uyithuluzi lasekhaya abangalisebenzisa njengoba befisa. Akukho muntu othanda uNkulunkulu, akekho oseke wazama ukwazi ubuhle bukaNkulunkulu, nobuso bukaNkulunkulu obukhazimulayo, ayikhulunywa-ke eyokuba nenhloso yokuthobela uNkulunkulu. Akekho noseke wabuka uNkulunkulu njengento ethandekayo enhliziyweni yakhe; bayamdonsa uma bemdinga, bamphonse eceleni bangamnaki uma bengasamdingi. Kusengathi, kumuntu, uNkulunkulu ungunodoli abantu abangamenzisa abakuthandayo, futhi enze noma yini abayifuayo noma abayifisayo. Kodwa uNkulunkulu uthi: “Uma, ngesikhathi ngisenyameni, ngingabuzwelanga ubuthakathaka bomuntu, ngabe sonke isintu, ngokuba Kwami semzimbeni wenyama, besiyokwethuka bese siwela eHayidesi,” okusho ukuthi kubaluleke kakhulu kangakanani ukuba sesimweni somuntu kukaNkulunkulu: Enyameni, uzele ukuzonqoba isintu, esikhundleni sokubulala sonke isintu endaweni yomoya. Ngakho, ngenkathi uLizwi eba yinyama, akwazanga muntu. Uma uNkulunkulu wayengenandaba nobuthakathaka bomuntu, uma izulu nomhlaba kwaphendulwa kwabhekiswa phansi lapho eba yinyama, bonke abantu babeyoshabalaliswa. Ngoba kusemvelweni yabantu ukuthanda okusha nokuzonda okudala, futhi bavame ukukhohlwa yizikhathi ezimbi lapho izinto zihamba kahle, futhi akukho owaziyo ukuthi babusiseke kangakanani, yingakho uNkulunkulu elokhu ebakhumbuza ukuba bakwazise ukuthi usuku lwanamuhla lulwelwe kanzima kangakanani; ngenxa yekusasa, kufanele balazise kakhudlwana inamuhla, bangathi, njengezilwane, bakhuphukele phezulu kakhulu bangamboni umnikazi wabo, bangakhohlwa yizibusiso abahleli phakathi kwazo. Ngale ndlela baziphatha kahle, abasaqhoshi noma babe nokuzidla, futhi bafunda ukwazi ukuthi akusilo iqiniso ukuthi imvelo yomuntu yinhle, kodwa ukuthi umusa nothando lukaNkulunkulu kwehlele phezu komuntu; besaba ukusolwa, ngakho abalingi benze lutho olunye.

Imibhalo yaphansi:

a. NgesiShayina, “uMfula iChu” yigama elisuka esigamekweni somlando esisetshenziselwa ukusho imingcele yezwe noma izinhla zempi.

UNkulunkulu uyizonda yonke inzalo kadrako omkhulu obomvu, futhi umzonda nakakhulu udrako omkhulu obomvu. Yilena impande yolaka olusenhliziyweni kaNkulunkulu. Kubonakala sengathi uNkulunkulu ufuna ukuphonsa zonke izinto zikadrako omkhulu obomvu echibini lomlilo nesibabule ukuze azishise ziphele nya. Kukhona izikhathi lapho kuze kubonakale sengathi uNkulunkulu ufuna ukwelula isandla Sakhe ukuze aziqede mathupha—yilokho kuphela okungesula inzondo esenhliziyweni Yakhe. Wonke umuntu endlini kadrako omkhulu obomvu uyisilwane esingenabo ubuntu, okungakho uNkulunkulu elucindezela ngamandla ulaka lwakhe ukuze asho lokhu okulandelayo: “Kubo bonke abantu Bami, naphakathi kwawo wonke amadodana Ami, okungukuthi, phakathi kwalabo engibakhethile ohlangeni lwesintu, nina niseqenjini eliphansi kakhulu. …” UNkulunkulu useqale impi yamanqamu nodrako omkhulu obomvu ezweni lakhe, kuyothi lapho uhlelo Lwakhe seluthela izithelo ambulale, angabe esamvumela ukuthi onakalise isintu noma abhuqabhuqe imiphefumulo yaso. Alukho usuku olwedlulayo uNkulunkulu engababizanga abantu bakhe abozelayo ukuze abasindise, kodwa bonke basesimweni sokuphuphutheka nje sengathi baphuze amaphilisi okulala. Uma engabavusi noma umzuzu nje baphindela esimweni sabo sokulala, bangaboni lutho. Kubonakala sengathi bafe izingxenye ezimbili kwezintathu zemizimba yabo. Abazazi izidingo zabo nobufishane babo, ngisho nokufanele bakugqoke noma okufanele bakudle. Kukhombisa ukuthi udrako omkhulu obomvu usefake umfutho omkhulu ekonakaliseni abantu. Ububi bakhe benabela kuzo zonke izingxenye zeChina. Sekuze kwenza abantu bakhathala futhi ababe besazimisela ukuhlala kuleli zwe elonakeleyo nelingenanhlonipho. Lokho uNkulunkulu akwenyanya kakhulu ubunjalo bukadrako omkhulu obomvu, okungakho ebakhumbuza abantu olakeni lwakhe nsuku zonke, futhi abantu baphila ngaphansi kweso lolaka lwakhe nsuku zonke. Noma kunjalo, iningi labantu abakwazi ukufuna uNkulunkulu, kodwa bayahlala nje bebhekile belinde ukufunzwa. Ngisho noma bebelambela ukufa bebengeke bazimisele ukuhamba bayozifunela ukudla kwabo. Onembeza babantu kudala bonakaliswa nguSathane waguqula ubunjalo babo wabenza baba nezinhliziyo ezingazweli. Akumangazi ukuthi uNkulunkulu wathi: “Ukube angininyakazisanga, ngabe anikaphaphami, kodwa ngabe nisesesimweni okungathi esineqhwa, futhi, ngabe nikwesinye okungathi ningabantu ababanjwe ubuthongo basebusika.” Kusengathi abantu babenjengezilwane zilele ubuthongo bobusika zedlulisa ubusika zingaceli ukudla noma ukuphuza; yilesi kanye isimo samanje sabantu bakaNkulunkulu, okungakho uNkulunkulu edinga kuphela ukuthi abantu bamazi uNkulunkulu osesimweni somuntu uqobo lwakhe ekukhanyeni. Akadingi ukuthi abantu baguquke kakhulu noma babe nokukhula okukhulu empilweni yabo. Lokho kuyokwenela ukunqoba udrako omkhulu obomvu ongcolile omubi, ngale ndlela kuvele kangcono amandla amakhulu kaNkulunkulu.

Lapho abantu befunda amazwi kaNkulunkulu konke abakuqondayo ngumqondo osobala kodwa abakwazi ukuqonda ukubaluleka kwawo okungokomoya. Amagama amabili “amagagasi agubhayo” asethikameze noma ngubani emaqhaweni. Lapho ulaka lukaNkulunkulu luvezwa, awayiwo yini amagagasi agubhayo amazwi Akhe, izenzo zakhe nesimo sakhe? Lapho uNkulunkulu ahlulela isintu sonke, akuyikho lokhu ukwembulwa kolaka Lwakhe? Akusona isikhathi lapho amagagasi agubhayo ezwakala khona? Ngubani lowo ongahlali phakathi kwamagagasi agubhayo ngenxa yokonakala komuntu? Okungukuthi, ngubani ongaphili phakathi kolaka lukaNkulunkulu? Uma uNkulunkulu efuna ukuletha inhlekelele phakathi kwesintu, okubonwa abantu akusiyo “imfukumfuku yamafu amnyama agingqikayo”? Phakathi kwabantu, ngubani ongabalekeli inhlekelele? Ulaka lukaNkulunkulu lutheleka phezu kwabantu njengemvula enkulu lubaphephule njengesivunguvungu esibi. Abantu bonke bahlanzwa ngamazwi kaNkulunkulu sengathi baficwe yisiphepho seqhwa esiyaluzayo. Ngamazwi kaNkulunkulu angenakuqondwa kakhulu yisintu. Ngamazwi Akhe adala ngawo umhlaba futhi uhola ngawo ahlambulule ngawo isintu. Futhi ekugcineni, uyobuyisela ubumsulwa bomhlaba wonke ngamazwi Akhe. Kuyabonakala kuzo zonke izingxenye zamazwi Akhe ukuthi ubukhona bukaMoya kaNkulunkulu abulona ize. Kusemazwini kaNkulunkulu kuphela lapho abantu bengabona khona okuncane okuyindlela yokusinda. Abantu kufanele bawenze igugu amazwi Akhe ngoba aphethe umphako wempilo. Uma umuntu enaka ngokwengeziwe amazwi Akhe, iyanda imibuzo ayethula kumuntu—lokhu kumenza adideke kakhulu angabi naso isikhathi sokuphendula. Imibuzo kaNkulunkulu elandelanayo, iyodwa, yanele ukwenza abantu bazindle isikhathi eside, ingasakhulunywa-ke eyawo wonke amazwi Akhe. KuNkulunkulu, konke kugcwele futhi kuningi, akukho okungenele. Kodwa, abantu abakwazi ukuthokozela okuningi kwakho; bazi uhlangothi olulula lwamazwi Akhe sengathi konke abakwazi ukukubona yisikhumba senkukhu kodwa abakwazi ukudla inyama yenkukhu. Lokhu kusho ukuthi izinhlanhla zabantu ziyingcosane, ngendlela yokuthi abakwazi ukuthokozela uNkulunkulu. Emicabangweni yabantu lowo nalowo unoNkulunkulu othile enhliziyweni yakhe, okungakho kungekho muntu onomqondo wokuthi uNkulunkulu ongaqondakali uyini, nokuthi uyini umfanekiso kaSathane, ngakho-ke lapho uNkulunkulu ethi “ngoba lokhu enikholelwa kukho yisithombe nje sikaSathane futhi akuhlangani ndawo noNkulunkulu uqobo lwakhe,” bonke abantu bashaqeka ngokuthi sebekholwe yonke iminyaka eminingi kangaka, kodwa abakaze babone ukuthi lokhu ababekholwa yikho kwakuwuSathane hhayi uNkulunkulu uqobo lwakhe. Bezwa kunesikhala ngokushesha kodwa abaze bazi ukuthi bathini. Ngaleso sikhathi bazizwa bedidekile futhi. Kungenxa yokusebenza ngale ndlela lapho abantu bengakwemukela kangcono khona ukukhanya okusha bese bezenqaba izinto zakudala. Noma zingabonakala zizinhle kanjani, ngeke zisebenze. Kuyinzuzo kakhudlwana kubantu ukuqonda uNkulunkulu ongokoqobo uqobo Lwakhe; lokhu kubenza basuse ezinhliziyweni zabo isikhundla esiphethwe yimibono yabo, futhi bavumele uNkulunkulu uqobo Lwakhe ukuthi ahlale kubantu. Kungale ndlela kuphela lapho kungatholakala ukubaluleka kokuba senyameni nokuthi abantu bakwazi ukumazi uNkulunkulu uqobo lwakhe ngamehlo abo enyama.

UNkulunkulu ubatshele kaningi abantu ngezimo zomhlaba womoya: “Uma uSathane ema phambi Kwami, angisesabi isihluku sakhe, futhi angithuswa ukwesabeka kwakhe: Ngivele ngikuzibe.” Asebekuqondile abantu kulokhu yisimo sasempilweni yangempela kuphela; abalazi iqiniso lomhlaba womoya. Ngoba uNkulunkulu usebe yinyama, uSathane usesebenzise zonke izinhlobo zezindlela zokummangalela, efuna ukuhlasela uNkulunkulu ngale ndlela. Kodwa, uNkulunkulu akahlehli ngenxa yalokhu—uvele akhulume futhi asebenze phakathi kwesintu futhi avumele abantu ukuba bamazi ngokuba senyameni kwakhe. USathane unamehlo abomvu ngenxa yentukuthelo futhi usenze umsebenzi omkhulu kubantu bakaNkulunkulu ukubenza badikibale, bahlehle nokuthi beduke. Kodwa ngenxa yamandla amazwi kaNkulunkulu uSathane usehlulekile, lokhu okwengeza ekungazibambini kwakhe. Kungakho uNkulunkulu esekhumbuza wonke umuntu: “Ezimpilweni zenu, kungase kufike usuku enizohlangabezana nalesi simo ngalo: Ungavuma yini ngokuzithandela ukuba ngumthunjwa kaSathane, noma uzongivumela ngikuthole?” Noma abantu bengazazi izinto ezenzeka emhlabeni womoya, uma beqeda nje ukuzwa lezi zinhlobo zamazwi asuka kuNkulunkulu bayacophelela besabe—lokhu kuyakuhlehlisa ukuhlasela kukaSathane, okwanele ukukhombisa inkazimulo kaNkulunkulu. Noma bangena kudala endleleni entsha yokusebenza, abantu abakabi nokucacelwa ngempilo yasembusweni—noma beqonda, abanakho ukukhanyiselwa. Ngakho-ke emva kokuthi uNkulunkulu ekhiphele abantu isexwayiso, wabethulela ingqikithi yobunjalo bempilo yasembusweni: “Impilo embusweni yimpilo yabantu noNkulunkulu uqobo lwakhe.” Ngenxa yokuthi uNkulunkulu uqobo lwakhe usesimweni somuntu, impilo yezulu lesithathu isizuzekile khona lapha emhlabeni. Lokhu akulona uhlelo lukaNkulunkulu kuphela, kodwa futhi lufezwa nguNkulunkulu. Ngokuqhubeka kwesikhathi abantu bafinyelela ekumazini uNkulunkulu kakhudlwana bese bekwazi ukuzwa impilo yasezulwini, ngoba sebezwe ngokweqiniso ukuthi uNkulunkulu usemhlabeni, ukuthi akayena uNkulunkulu ongaqondakali osezulwini. Iqiniso lithi uNkulunkulu uba yinyama futhi unambitha ukubaba komhlaba wabantu, futhi njalo uma ekwazi ukuzwa ukubaba enyameni, kuyanda ukuqinisekisa ukuthi unguNkulunkulu uqobo lwakhe. Yingakho amazwi alandelayo enele ukukhombisa ukuba ngokoqobo kukaNkulunkulu wanamuhla: “Endaweni Yami yokuhlala, okuyindawo engicashe kuyo, nokho, kule ndawo Yami yokuhlala, ngizinqobile zonke izitha zami; endaweni Yami yokuhlala, ngithole ulwazi lwangempela lokuphila emhlabeni; endaweni Yami yokuhlala, ngibheka wonke amazwi kanye nokwenza komuntu, futhi ngibheka ngikhipha imiyalelo yawo wonke umuntu.” Ekuphileni enyameni ngempela, ekuzweni impilo yabo bonke abantu enyameni ngempela, ekuqondeni ngempela sonke isintu ngaphakathi enyameni, ekunqobeni isintu ngempela enyameni, ekulweni ngempela nodrako omkhulu obomvu enyameni, nokwenza wonke umsebenzi kaNkulunkulu enyameni—akukhona kanye lokhu ukuba khona kukaNkulunkulu uqobo Lwakhe? Nokho, akuvamile ukuba khona kwabantu ababona umyalezo kule migqa ejwayelekile eyakhulunywa nguNkulunkulu; bedlula kuyo ngokushesha nje, bangakuzwa ukubaluleka noma ukungejwayeleki kwamazwi kaNkulunkulu.

Amazwi kaNkulunkulu aguquka kahle kakhulu—umshwana othi “Njengoba isintu silele sakufa” uguqula incazelo kaNkulunkulu uqobo lwakhe uyenze incazelo yesimo saso sonke isintu. Lapha, umshwana “iziphepho zokukhanya okubandayo” awumele umbani waseMpumalanga, kodwa amazwi kaNkulunkulu, okuwukuthi, indlela Yakhe entsha yokusebenza. Ngale ndlela kulokhu kubonakala zonke izinhlobo zokwehluka kwabantu: emva kokungena endleleni entsha, bonke balahlekelwa yindlela, bengazi lapho beqhamuke khona nalapho beya khona. Umusho “Abaningi abantu bashaywa yimisebe yokukhanya ehlabayo” uqonde abantu abakhishwe yindlela yokusebenza entsha, labo abangakwazi ukumela izivivinyo noma ukubhekana nokucwengwa kokuhluphela bese bephinde bephonswa emgodini ongenamkhawulo. Izwi likaNkulunkulu libeka umuntu obala ngokusezingeni elithile—kubonakala sengathi abantu bayesaba uma bebona amazwi kaNkulunkulu, futhi abalingi basho lutho sengathi babone umbhobho wesibhamu uqondiswe ngqo ezinhliziyweni zabo. Nokho, babuye bezwe ukuthi kukhona izinto ezinhle emazwini kaNkulunkulu. Izinhliziyo zabo zidideke kakhulu futhi abakwazi okufanele bakwenze, kodwa ngenxa yokholo lwabo, konke abakwenzayo ukuqina bese bemba bajule emazwini Akhe ngenxa yokwesaba ukuthi uNkulunkulu uzobalahla. Njengoba uNkulunkulu athi: “ubani phakathi kwabantu ongekho kulesi simo? Ubani ongekho ngaphansi kokukhanya Kwami? Yize ninamandla noma nibuthakathaka, ningakugwema kanjani ukuza kokukhanya Kwami?” Uma uNkulunkulu esebenzisa umuntu, noma ngabe ubuthakathaka, uNkulunkulu uyoqhubeka amkhanyise futhi amkhanyisele ekumsoleni Kwakhe, ngakho lapho umuntu efunda ngokwengeziwe amazwi kaNkulunkulu, umqonda ngokwengeziwe, umhlonipha ngokwengeziwe, futhi buye ngokuya buncipha ubudlabha. Ukuthi abantu sebeze bafika lapha kungenxa yamandla amakhulu kaNkulunkulu kuphela. Kungenxa yegunya lamazwi Akhe, okungukuthi, kungenxa yoMoya osemazwini Akhe ukuthi abantu banokumesaba uNkulunkulu. Lapho uNkulunkulu embula ngokwengeziwe ubuso bangempela besintu, bamesaba ngokwengeziwe, ngale ndlela kuyanda ukuba nesiqiniseko ngobuqiniso bobukhona Bakhe. Lokhu kuyinkomba endleleni yokuthi isintu siqonde uNkulunkulu, indlela asinike yona. Cabanga ngakho ngokucophelela: Ngabe akunjalo?

Ngabe lokhu okushiwo ngenhla akuyona inkomba endleleni ephambi kwesintu?

Umuntu akaze afunde lutho ezwini likaNkulunkulu. Esikhundleni salokho, umuntu wazisa nje kuphela ingaphezulu lezwi likaNkulunkulu, kodwa engawazi umqondo walo wangempela. Ngakho-ke, noma iningi labantu lilikhonzile izwi likaNkulunkulu, uNkulunkulu uthi empeleni abalazisi. Lokhu kungenxa yokuthi ngokubona kukaNkulunkulu, noma izwi lakhe liyinto ebalulekile, abantu abakabunambithi ubumnandi balo bangempela. Kanjalo-ke, “bangaqeda ukoma kwabo kuphela ngemicabango yamathungulu.” ngalokho bedambisa izinhliziyo zabo ezinomhobholo. UMoya kaNkulunkulu awusebenzi nje kuphela phakathi kwabantu bonke, kukhona nokukhanyiseleka futhi ngezwi likaNkulunkulu. Ukuthi nje abantu abanaki kakhulu ngendlela yokuthi abakwazi ukwazisa ingqikithi yalo. Emqondweni womuntu, manje sekuwukufezeka okugcwele kwenkathi yombuso, kodwa empeleni akunjalo. Nakuba okwabikezelwa nguNkulunkulu kuyilokho asekufezile, umbuso uqobo awukafiki ngokugcwele emhlabeni. Esikhundleni salokho, ngokuhambisana nezinguquko esintwini, ngokuhambisana nokuqhubeka komsebenzi, nangokuhambisana futhi nokuqhamuka kombani eMpumalanga, okungukuthi, ngokuhambisana nokujula kwezwi likaNkulunkulu, umbuso uyofika kancane kancane emhlabeni, kancane kancane kodwa wehlele ngokuphelele emhlabeni. Indlela yokuza kombuso yiyona ndlela futhi yomsebenzi wobunkulunkulu emhlabeni. Ngesikhathi esifanayo nalesi, uNkulunkulu useqalile emhlabeni wonke umsebenzi obungakaze wenziwe kuzo zonke izinkathi zomlando ukuhlela kabusha umhlaba wonke. Ngokwesibonelo, kunezinguquko ezinkulu ezenzekayo emhlabeni wonke, ezifaka phakathi izinguquko eMbusweni wakwa-Israyeli, ukuketulwa kombuso e-United States of America, izinguquko eGibhithe, izinguquko eSoviet Union, nokuketulwa kweChina. Lapho wonke umhlaba usuzothile wase uphindiselwa esimweni esejwayelekile, kuyobe sekuyisikhathi lapho umsebenzi kaNkulunkulu uyobe usuqediwe; kuyobe sekuyisikhathi sokufika kombuso emhlabeni. Lokhu kungumqondo wangempela wamazwi athi “Lapho zonke izizwe zomhlaba ziphazanyiswa, kungaleso sikhathi lapho umbuso Wami uzobunjwa khona yingaleso sikhathi engizoguqulwa ngaso ngiphendukele kuwo wonke umhlaba.” UNkulunkulu akafihli lutho esintwini, yilokhu eqhubekile etshela abantu ngakho konke ukunotha kwakhe, kodwa abakwazi ukuqonda umqondo wakhe, bamukela nje izwi lakhe njengesiwula. Kulesi sigaba somsebenzi, umuntu usefundile ngokungaqondakali kukaNkulunkulu futhi phezu kwalokho useyabona ukuthi mkhulu kangakanani umsebenzi wokumqonda; ngalesi sizathu sebezwe ukuthi ukukholwa kuNkulunkulu kuyinto elukhuni kabi, efana nokufundisa ingulube ukucula. Abanamandla neze, njengegundane libambeke kunoxhaka. Impela, noma ngabe umuntu unamandla angakanani noma unekhono eliphezulu kangakanani, noma ngabe umuntu unamakhono angenamkhawulo kangakanani ngaphakathi kuye, uma kuyiwa ezwini likaNkulunkulu lezi zinto azisho lutho. Kusengathi isintu siyingqumbi yomlotha wamaphepha ashile emehlweni kaNkulunkulu, ayinakubaluleka nhlobo, ingasaphathwa eyokuba nomsebenzi. Lokhu kuyisithombe esiphelele somqondo wangempela wamazwi athi “sengifihleke kakhulu kubantu ngakhula nasekungaqondakalini kubona.” Kulokhu kuyabonakala ukuthi umsebenzi kaNkulunkulu ulandela umgudu wemvelo futhi wenzelwa esisekelweni salokho okungemukelwa yizitho zokuqonda zomuntu. Lapho imvelo yomuntu iqinile futhi inganyakaziseki, amazwi akhulunywa nguNkulunkulu ahambisana ngokugcwele nemicabango yabo futhi kubonakala sengathi imicabango kaNkulunkulu nesintu iyefana, akukho mehluko nhlobo. Lokhu kwenza abantu ngandlela thize bazi ukuba ngokoqobo kukaNkulunkulu, kodwa akuyona inhloso nqangi kaNkulunkulu lena. UNkulunkulu uvumela abantu ukuthi bazinze ngaphambi kokuqala umsebenzi Wakhe wangempela emhlabeni. Ngakho-ke ngesikhathi sokuqala esididayo esintwini, isintu siyabona ukuthi imiqondo yaso yakuqala yayingashayi khona nokuthi uNkulunkulu nomuntu behlukene njengezulu nomhlaba futhi abefani neze. Ngenxa yokuthi amazwi kaNkulunkulu ngeke esalinganiswa ngokusebenzisa ukubona komuntu, umuntu usheshe aqale ukubuka uNkulunkulu ngendlela entsha, bese ngalokho babuke uNkulunkulu ngokumangala, sengathi uNkulunkulu ongokoqobo akaqondeki ngokufanayo njengoNkulunkulu ongabonakali futhi ongathinteki, kusengathi inyama kaNkulunkulu ingaphandle futhi ayinayo ingqikithi yakhe. Ngale kokuthi uMoya kaNkulunkulu uthathe isimo senyama, angaguqukela esimweni soMoya antante emoyeni noma nini. Ngakho-ke, abantu sebethathe isimo-mqondo esinokuqaphela okuthile. Ekuphathweni kukaNkulunkulu, abantu bamgqokisa ngemicabango yabo, bethi uyakwazi ukugibela amafu nenkungu, angahamba emanzini, angavela futhi anyamalale ngokuphazima kweso phambi kwabantu, futhi abanye banezincazelo ezichaza kakhudlwana. Ngenxa yokungazi komuntu nokungabi nalo ulwazi, uNkulunkulu wathi “uma bekholwa ukuthi bangizabalazele noma bephule izinqumo Zami zokuphatha, ngiyaziba.”

Uma uNkulukulu embula uhlangothi olubi nomhlaba ongaphakathi wesintu, uhlala enemba ngempela, engenakho nokuncane ukuphambuka. Kungaze kushiwo ukuthi akukho phutha neze. Lokhu kuyisiqinisekiso esenza ngokugcwele ukuthi abantu bakholwe. Ngenxa yesimiso somsebenzi kaNkulunkulu, iningi lamazwi nezenzo Zakhe kushiya umsizilo ongesuleki, nabantu babonakala benokuqonda okujule kakhudlwana Ngaye, sengathi bathola izinto eziyigugu elikhulu kuye. “Ezinkumbulweni zabo, nginguNkulunkulu okhombisa umusa kubantu kunokubasola, noma nginguNkulunkulu uqobo Lwakhe ongaqondi lokho akushoyo. Konke lokhu kungukubona ngamehlo engqondo okuvela emcabangweni womuntu futhi okungahambelani namaqiniso.” Nakuba isintu singakaze sibeke kubaluleka okutheni ebusweni bangempela bukaNkulukulu, siyalwazi “uhlangothi oluseceleni lwesimo sakhe” njengelingemuva lesandla sabo; sihlala sikhomba amaphutha emazwini nasezenzweni zikaNkulunkulu. Lokhu kungoba isintu sihlala sizimisele ukunaka izinto ezimbi, sizizibe izinto ezinhle, sizibukele phansi nje izenzo zikaNkulunkulu. Ukusho kaningi kukaNkulunkulu ukuthi uzifihla ngokuthobeka endaweni yakhe yokuhlala, kwenza kwande ukufuna kwabantu izinto kuye. Bathi: “Uma uNkulunkulu osesimweni somuntu ebheka sonke isenzo somuntu, futhi ezwa impilo yomuntu, kungani esikhathini esiningi uNkulunkulu engasazi isimo sethu sangempela? Ngabe kusho ukuthi uNkulunkulu ufihlwe ngempela?” Nakuba uNkulunkulu ebuka ekujuleni kwenhliziyo yomuntu, usasebenza ngokwezimo zemiqondo yesintu, engenakho ukungaqondakali noma ukuba ngaphezu kwemvelo. Ukuze asiqede ngokuphelele isimo esidala esiphakathi kwesintu, uNkulunkulu usenze konke ukuze akhulume eqhamuka ezinhlangothini ezehlukene: embula imvelo yaso yangempela, ememezela ukwahlulela ngokungalaleli kwabo; kowodwa umzuzu ethi uzobhekana nabo bonke abantu, ngomzuzu olandelayo abesethi uzosindisa iqembu labantu; ebeka izidingo kubantu noma ebaxwayisa; noma ebahlinza ngaphakathi, noma ebelapha. Ngale ndlela, ngaphansi kokuqondiswa yizwi likaNkulunkulu, kusengathi isintu sesihambe saya kuwo wonke amagumbi omhlaba futhi sangena ensimini enenala lapho leyo naleyo mbali ilwela ukuba ngenhle kunazo zonke. Noma yikuphi uNkulunkulu akushoyo isintu siyokungenisa ezwini lakhe, kube sengathi uNkulunkulu uwuzibuthe, yonke into enensimbi izodonseleka kuwo. Uma bezwa amazwi athi “Abantu abangilaleli, ngokunjalo Nami angibathatheli phezulu. Abantu abanginaki, kanjalo Nami angidingi ukusebenzisa amandla phezu kwabo. Ingabe lokhu akukhona okuhle kakhulu kwemihlaba yomibili?” bonke abantu bakaNkulunkulu babonakala sengathi sebephonswe emgodini ongenamkhawulo futhi, noma sebeshaywe endaweni ebucayi futhi, basala beshaqeke kakhulu. Kanjalo, futhi bangena endleleni yokwenza. Badideke ngokukhethekile uma kuya kula mazwi “Uma, njengobanye babantu Bami embusweni, ningakwazi ukwenza umsebenzi wenu, nizonyanywa futhi nilahlwe Yimi!” Abantu abaningi sebefikelwe yizinyembezi ezephula inhliziyo: “Ngizabalaze kanzima ngiphuma emgodini onganamkhawulo, ngakho ngeke neze ngibe nethemba uma ngingaphonseka kuwo futhi. Angizuzanga lutho emhlabeni wabantu, ngedlula kubo bonke ubunzima nezinkinga empilweni yami. Ikakhulu, emva kokungena ekukholweni, ngedlule ekulahlweni ngabathandiweyo, ukushushiswa imindeni, ukukhulunywa kabi ngabantu bomhlaba, futhi angizange ngiyizwe intokozo yomhlaba. Uma ngiphinda ngiphonseka emgodini ongenamkhawulo, ingabe impilo yami ngeke ibe yize ngokwengeziwe?” (Njalo uma umuntu ecabanga ngalokhu uzizwa elusizi ngokwengeziwe.) “Onke amathemba ami abekwe ezandleni zikaNkulunkulu. Uma uNkulunkulu engilahla, sengingamane ngife manje… Yebo, konke kudalelwe ngaphambili nguNkulunkulu, manje ngingafuna kuphela ukuthanda uNkulunkulu, konke okunye kuyalandela. Ngubani owenze lokhu kudalelwa kwami?” Lapho umuntu ecabanga ngokwengeziwe, usondela ngokwengeziwe ezindinganisweni zikaNkulunkulu nasenhlosweni yamazwi Akhe. Ngale ndlela inhloso yamazwi Akhe iyafezeka. Emva kokuba abantu sebebone amazwi kaNkulunkulu bonke baba nodweshu lomqondo nkolelo ngaphakathi kubo. Abangakukhetha kuphela ukuzinikela emgomweni wokudalelwa kwabo, bese ifezeka kanjalo inhloso kaNkulunkulu. Ukuqina kwamazwi kaNkulunkulu, kwenza umhlaba ongaphakathi kwesintu ube nokuphithana okwengeziwe. Lokhu kufana nje nokuthinta inxeba; uma lithintwa kakhudlwana liba buhlungu kakhudlwana, kuze kufike eqophelweni lokuthi umuntu alenge phakathi kokuphila nokufa aze alahlekelwe uthando lokuphila. Ngale ndlela, kulapho umuntu ehlupheka khona kakhulu noma esekujuleni kokuphelelwa yithemba lapho enganikela khona inhliziyo yakhe ngokweqiniso kuNkulunkulu. Imvelo yesintu ithi uma kusekhona isicucwana nje sethemba ngeke siyocela usizo kuNkulunkulu, kodwa siyothatha izindlela zokwaneliseka emandleni aso okusindisa imvelo. Lokhu kungoba imvelo yomuntu ingukukuzethemba, futhi ubukela phansi wonke umuntu. Ngakho-ke, uNkulunkulu wathi: “akekho noyedwa umuntu okwazile ukuthi angithande Nami esanethezekile. Akekho namunye umuntu owelule isandla ngesikhathi sakhe sokuthula nenjabulo ukuze Nami ngijabule kanye naye.” Lokhu kuyadumaza impela: UNkulunkulu wadala isintu, kodwa uma efika emhlabeni wabantu bafuna ukumelana naye, bayamxosha endaweni yabo, sengathi uyintandane ethile nje ezula emhlabeni, noma njengomuntu womhlaba ongenazwe. Akekho ozizwa exhumene noNkulunkulu, akekho omthanda ngokweqiniso, akekho owamukele ukufika Kwakhe. Esikhundleni salokho ngenkathi bebona ukufika kukaNkulunkulu, ubuso babo obunenjabulo buyaguquka ngokuphazima kweso, kube sengathi kunesiphepho esisheshayo esizayo, sengathi uNkulunkulu uzothatha ukujabula komndeni wabo, sengathi uNkulunkulu akaze asibusise isintu, kodwa ulokhu elethele isintu amashwa. Ngakho-ke, emiqondweni yesintu, uNkulunkulu akayona inhlanhla kubona, kodwa uyilona ohlale ebaqalekisa; ngakho, isintu asimlaleli, asimemukeli, sihlale sibanda kuye, futhi lokhu akukaze kuguquke. Ngoba isintu sinalezi zinto ezinhliziyweni zaso, uNkulunkulu uthi isintu asicabangi futhi asinasimilo, futhi akubonakali kubo ngisho imizwa abantu okufanele ukuthi banayo. Isintu asikhombisi ukucabangela imizwa kaNkulunkulu, kodwa sisebenzisa lokhu okuthiwa “ukulunga” ekubhekaneni noNkulunkulu. Isintu selokhu saba nje iminyaka eminingi futhi ngalesi sizathu uNkulunkulu usethe isimo sabo asikaguquki. Lokhu kukhombisa ukuthi abanangqikithi kunezimpaphe ezimbalwa. Kungashiwo ukuthi bayizihlupheki ezingenamsebenzi ngoba abazazisi bona. Uma bengazithandi kwabona, kodwa bezinyathela bona, ingabe lokhu akukhombisi ukuthi abanamsebenzi walutho? Isintu sinjengowesifazane ongenasimilo odlala imidlalo ngobuyena futhi azinikele kwabanye ukuze anukubezwe. Kodwa, noma kunjalo, basaqhubeka nokungazi ukuthi baphansi kangakanani. Bajabulela ukusebenzela abanye abantu, noma ekukhulumeni nabanye, ukuzibeka ngaphansi kokulawulwa ngabanye abantu; lokhu akukhona ukungcola kwangempela kwesintu? Noma ngingaphilanga impilo phakathi kwesintu, njengoba ngingayiphilanga ngempela impilo yabantu, nginokuqonda okucacile ngakho konke ukunyakaza, sonke isenzo, lonke izwi nazo zonke izenzo zesintu. Ngikwazi ngisho ukuvezela abantu ihlazo labo elijulile, kuze kufike eqophelweni lokuthi bangalingi bakhombise amaqhinga abo futhi bangaphindi bavumele izinkanuko zabo. Njengomnenke ohoshekela egobongweni lawo, abasalingi baveze isimo sabo esibi. Ngenxa yokuthi isintu asizazi, ubuthakathaka baso obukhulu ngukuveza obala amathonya abo phambi kwabanye, bekhombisa ubuso babo obubi; yilokhu uNkulunkulu akwenyanya kakhulu. Ngenxa yokuthi ubudlelwano phakathi kwabantu abubuhle, futhi abukho ubudlelwano bokuphilisana obejwayelekile phakathi kwabantu, ingasaphathwa eyobudlelwane obujwayelekile phakathi kwabo noNkulunkulu. UNkulunkulu usesho okuningi kakhulu, futhi ekwenzeni lokhu, inhloso yakhe ukuthola indawo yokuhlala ezinhliziyweni zesintu, ukwenza abantu basuse zonke izithixo ezinhliziyweni zabo, ukuze uNkulunkulu aphathe amandla phezu kwaso sonke isintu bese efeza inhloso Yakhe yokuba semhlabeni.

Umehluko omkhulu phakathi kukaNkulunkulu nomuntu ukuthi amazwi kaNkulunkulu njalo aya ngokuqondile enhliziyweni yendaba, awafihli lutho. Ngakho, lesi sici sesimo sikaNkulunkulu singabonakala emshweni wokuqala wanamuhla. Ayidalula ngokushesha imibala yangempela yomuntu futhi asembula ngokucacile isimo sikaNkulunkulu. Singumthombo wezici eziningana zekhono lamazwi kaNkulunkulu lokuthola imiphumela. Nokho, abantu bayehluleka ukukuqonda lokhu; njalo beza emazwini kaNkulunkulu ukuze bazazi bona nje, ngaphandle “kokucubungula” uNkulunkulu. Kuba sengathi besaba ukumthukuthelisa noma ukuthi uzobabulala “ngokucophelela” kwabo. Eqinisweni, lapho abantu abaningi bedla futhi bephuza izwi likaNkulunkulu, benza lokho benombono ophambene, hhayi ngombono ofanele. Kungathiwa abantu manje sebeqalile “ukugxila ekubeni bathobe futhi balalele” ekuqondisweni amazwi Akhe. Ngokwalokhu, kusobala ukuthi abantu sebeqalile ukuya kolunye ukweqisa—ekunganakini noma yimaphi amazwi Akhe baye ekuwanakeni okungafanele. Nokho, akukho noyedwa umuntu ongene ngombono ofanele, futhi ukukho noyedwa oke wawuqonda ngempela umgomo kaNkulunkulu wokuba abantu banake amazwi Akhe. Kuyaziwa ngokwalokho okushiwo uNkulunkulu ukuthi akadingi ukuzibonela ngokwakhe ukuphila kwebandla ukuze akwazi ukuqonda, ngokunembile nangaphandle kwephutha, izimo zangempela zabo bonke abantu abakulo. Ngoba basanda kungena endleleni entsha, abantu kusadingeka basuse ngokuphelele kubo izici zabo ezingezinhle; iphunga lezidumbu lisalokhu ligcwala ebandleni. Kuba sengathi abantu basanda kuthatha umuthi futhi basadidekile, abaphapheme ngokugcwele. Kuba sengathi basasatshiswa ukufa, okuwukuthi, basenokwesaba, abakwazi ukuziphakamisa. “Umuntu yisidalwa esingazazi”: Indlela lesi sitatimende esishiwo ngayo isalokhu isekelwe ekwakhiweni kwebandla. Naphezu kokuba bonke abantu ebandleni benaka amazwi kaNkulunkulu, izimvelo zabo zisalokhu zigxile ngokujulile, zingenakuhlukaniseka. Kungakho uNkulunkulu ekhulume ngendlela enze ngayo esigabeni esingaphambili ukuze ahlulele abantu, ukuze uma kungenzeka bamukele ukushaywa ngamazwi Akhe ngokuqhosha kwabo. Nakuba abantu babhekana nokuhlungwa izinyanga eziyisihlanu emgodini ongenamkhawulo, isimo sabo sangempela sisalokhu singesokungamazi uNkulunkulu. Basonakele; bamane baba nje ngabantu abaqaphela kakhulu ekubhekaneni noNkulunkulu. Lesi sinyathelo yisinyathelo sokuqala esifanele ukuthathwa abantu endleleni yokwazi amazwi kaNkulunkulu; ngakho, ekuxhumaniseni nengqikithi yamazwi kaNkulunkulu, akunzima ukubona ukuthi ingxenye engaphambili yomsebenzi yavula indlela yanamuhla, nokuthi kumanje kuphela lapho yonke into ibonakala ikahle. Ubuthakathaka obukhulu babantu ukuthambekela kwabo ekwehlukaniseni uMoya kaNkulunkulu nenyama Yakhe uqobo ukuze bathole inkululeko yomuntu siqu futhi bagweme imigoqo yamihla yonke. Kungenxa yalesi sizathu uNkulunkulu achaza abantu njengezinyoni ezincane “ezindiza kamnandi.” Lesi yisimo sangempela sesintu sonke. Yilokhu okwenza bonke abantu bawe kalula, futhi yilapha lapho kungenzeka kakhulu khona ukuthi badideke. Kubonakala ngalokhu ukuthi awukho umsebenzi kaSathane esintwini ngaphandle kwalo msebenzi. Ngesikhathi uSathane ewenza ngokwengeziwe kubantu, kuqina izimfuneko zikaNkulunkulu kubo. Udinga ukuthi abantu banake amazwi Akhe, ngesikhathi uSathane esebenza kanzima ukuba akunqamule ukuwanaka kwabo. Nokho, uNkulunkulu ubebakhumbuza njalo abantu ukuba balalelisise amazwi Akhe; lolu uvuthondaba lwempi eqhubekayo ezweni lomoya. Kungabekwa ngale ndlela: Lokho uNkulunkulu afuna ukukwenza kumuntu yilokho kanye uSathane afuna ukukonakalisa, futhi lokho uSathane afuna ukukonakalisa kubonakaliswa ngomuntu, kusobala ngokuphelele. Kunezibonelo ezisobala zalokho uNkulunkulu akwenzayo kubantu: Izimo zabo ziya ngokuba ngcono. Futhi kunezibonakaliso ezicacile zokubhubhisa kukaSathane kubantu: Baya ngokuba babi ngokuqhubekayo, nezimo zabo ziya zicwila nangokwengeziwe. Lapho izimo zabo ziba zimbi kakhulu, bazibeka esimweni sokuba babanjwe uSathane. Lesi yisimo sangempela sebandla, njengoba sivezwe emazwini kaNkulunkulu, futhi kuyisimo sangempela sendawo yomoya. Kuwukubonakaliswa kwezimo zendawo yomoya. Uma abantu bengenakho ukuzethemba ekubambisaneni noNkulunkulu, khona-ke basengozini yokubanjwa uSathane. Lokhu kuyiqiniso. Uma umuntu ekwazi ngempela ukunika uNkulunkulu ngokugcwele inhliziyo yakhe ukuba ahlale kuyo, khona-ke lokho kuba njengokusho kukaNkulunkulu: “… nokuthi wenza kanjani ukuthi, lapho ephambi Kwami, kube sengathi uyalala esifubeni Sami, enambitha imfudumalo yokumgona Kwami.” Lokhu kubonisa ukuthi izimfuno zikaNkulunkulu kubantu aziphakeme; umane udinga ukuthi basukume bese bebambisana Naye. Ingabe lokhu akuyona into elula nejabulisayo? Ingabe lokhu akuyona into eyodwa eyehlule amaqhawe amaningi nabantu abakhulu? Kuba sengathi ojenene bakhishwe enkundleni yempi futhi kunalokho benziwa ukuthi bathunge—la “maqhawe” abanjwe ubunzima, futhi awazi ukuthi yini okufanele ayenze.

Noma yisiphi isici sezimfuno zikaNkulunkulu ngesintu sikhulu kakhulu, leso isici uSathane asihlasela kubantu ngamandla amakhulu, futhi ngaleyo ndlela, izimo zabantu bonke zembulwe ngokufanele. “Kini enimi phambi Kwami, ubani ongaba mhlophe njengeqhwa, angabi nabala njenge-jade?” Bonke abantu basakhohlisa uNkulunkulu futhi bamfihlela izinto; basaqhubeka nokwenza amaqhinga abo. Abakazibeki ngokuphelele izinhliziyo zabo ezandleni zikaNkulunkulu ukuze bamenelise, kodwa bafuna ukuthola imivuzo Yakhe ngokuba nentshisekelo. Lapho abantu bedla ukudla okumnandi, babeka uNkulunkulu eceleni, bamshiye eme lapho, balindele “ukuphathwa”; lapho abantu benezingubo ezinhle, bama phambi kwesibuko, bajabulele ubuhle babo, futhi ekujuleni kwezinhliziyo zabo, abenelisi uNkulunkulu. Lapho bemi kahle, lapho bezijabulisa kamnandi, bahlala lapho phezu kodumo lwabo futhi baqale ukulujabulela, kodwa bangazithobi ngokuphakanyiswa uNkulunkulu. Kunalokho, bama ezindaweni zabo eziphakeme, bakhulume amazwi okubukisa, futhi banganaki ubukhona bukaNkulunkulu, futhi bangafuni ukwazi ukuba yigugu Kwakhe. Lapho abantu benesithixo ezinhliziyweni zabo, noma lapho izinhliziyo zabo zibanjwe ngomunye umuntu, kusho ukuthi sebebuphikile kakade ubukhona bukaNkulunkulu, kube sengathi ungumgxambukeli ezinhliziyweni zabo. Besaba ukuthi uNkulunkulu uzokweba uthando lwabanye kubo, nokuthi bazobe sebezizwa benesizungu. Inhloso yasekuqaleni kaNkulunkulu ukuthi kungabikho nto emhlabeni okufanele yenze abantu bangamnaki, futhi nakuba kungaba nothando phakathi kwabantu, kodwa uNkulunkulu akufanele axoshwe kulolu “thando.” Zonke izinto ezisemhlabeni azinalutho—ngisho nemizwa phakathi kwabantu engeke ibonwe noma ithintwe. Ngaphandle kobukhona bukaNkulunkulu, zonke izidalwa zingaphindela ekubeni zingabi yilutho. Bonke abantu, emhlabeni, banezinto abazithandayo, kodwa akukho noyedwa oke wathatha amazwi kaNkulunkulu njengaleyo nto abayithandayo. Lokhu kunquma izinga abantu abaqonda ngalo amazwi Akhe. Nakuba amazwi Akhe enokhahlo, akekho noyedwa olinyazwa yiwo, ngokuba abantu abawanaki ngobuqotho; kunalokho, bawabheka njengoba bebheka imbali. Abawathathi amazwi Akhe njengesithelo ukuze bazinambithele wona, ngakho abayazi ingqikithi yamazwi kaNkulunkulu. “Uma abantu bebekwazi ngempela ukubona ubukhali benkemba Yami, bebeyobalekela emigodini yabo njengamagundane.” Umuntu osesimweni somuntu ojwayelekile, ngemva kokufunda amazwi kaNkulunkulu, ubezomangala, abe namahloni, futhi angakwazi ukubheka abanye. Nokho, abantu, ezinsukwini zanamuhla, bangokuphambene kakhulu—basebenzisa amazwi kaNkulunkulu njengento yokushaya abanye. Abanawo ngempela amahloni!

Ngamazwi kaNkulunkulu, sibekwe kulesi simo sokuphila: “Embusweni, akuphumi kuphela amazwi emlonyeni Wami, kodwa izinyawo Zami zinyathela ngeqholo yonke indawo emhlabeni.” Empini ephakathi kukaNkulunkulu noSathane, uNkulunkulu uhlala enqoba njalo. Ukhulisa umsebenzi Wakhe ngesilinganiso esikhulu kuwo wonke umhlaba, futhi kungathiwa kuyo yonke indawo kunezinyathelo Zakhe nezimpawu zokunqoba Kwakhe. USathane wethemba, emaqhingeni akhe, ukuqothula ukuphatha kukaNkulunkulu ngokwehlukanisa amazwe, kodwa uNkulunkulu usebenzise lokhu kwehlukana ukuze ahlele kabusha umhlaba wonke—ukuba angawubhubhisi. UNkulunkulu wenza okuthile okusha nsuku zonke, kodwa abantu abakuqaphelile. Abawaboni amandla ezwe lomoya, ngakho abakwazi ukubona umsebenzi omusha kaNkulunkulu. “Emkhathini, yonke into iba yintsha ekukhanyeni kwenkazimulo Yami, iveza ingxenye ethokomalisa inhliziyo ejabulisa kakhulu imizwa futhi ivuselele nomoya, kube sengathi manje ihlala ezulwini elingaphezulu kwamazulu, njengoba kucatshangwa umcabango wabantu, kungahlushwa uSathane futhi kukhululekile ekuhlaselweni izitha ezingaphandle.” Lokhu kubikezela isimo esijabulisayo sombuso kaKhristu emhlabeni, futhi kwethula isimo sezulu lesithathu esintwini: Yilezo zinto ezingcwele zikaNkulunkulu kuphela ezikhona lapho, ngaphandle kokuhlaselwa amabutho kaSathane. Kodwa okubaluleke kakhulu ukuvumela abantu ukuba babone izimo zasemhlabeni zomsebenzi kaNkulunkulu uqobo Lwakhe: Izulu liyizulu elisha, bese ngemva kwalo, umhlaba nawo wenziwe waba musha. Ngenxa yokuthi lokhu ukuphila okungaphansi kokuqondisa kukaNkulunkulu, abantu bonke banenjabulo engenakuqhathaniswa. Ekuqapheleni kwabo, uSathane “uyisiboshwa” sesintu, abasenalo nhlobo itwetwe noma ukwesaba ukuba khona kwakhe. Ngenxa yomyalelo nesiqondiso esiqondile saphezulu, amaqhinga kaSathane onke aseyize, futhi lokhu kwanele ukufakazela ukuthi uSathane akasekho, ushabalaliswe umsebenzi kaNkulunkulu. Yingakho kuthiwa, “…ihlala ezulwini elingaphezulu kwamazulu.” Lapho uNkulunkulu ethi, “Akukho ukuphazamiseka okube khona, futhi ubunyebomkhathi abukaze bunqamuke,” wayebhekise esimweni sendawo yomoya. Lokhu kuwubufakazi bokuthi uNkulunkulu umemezela ukunqoba uSathane, futhi kuwuphawu lokunqoba kokugcina kukaNkulunkulu. Akekho umuntu ongaguqula umqondo kaNkulunkulu, futhi akekho ongawazi. Nakuba abantu befunde amazwi kaNkulunkulu futhi bawahlola ngokucophelela, balokhu bengakwazi ukusho ingqikithi yawo. Ngokwesibonelo, uNkulunkulu uthe, “Ngikhipha amagxathu andizayo ngaphezu kwezinkanyezi, futhi uma ilanga likhipha imisebe yalo, ngivimba ukufudumala kwalo esibhakabhakeni, ngikhiphe iziwombe ezinkulu zokukhithika kweqhwa okukhulu njengezimpaphe zehansi eziphuma ezandleni Zami. Kodwa uma ngiguqula umqondo Wami, lonke iqhwa lincibilikela emfuleni, ngokuphazima kweso intwasahlobo ibe isifikile kuyo yonke indawo ngaphansi kwesibhakabhaka, bese uhlaza olucwebile luguqula konke emhlabeni.” Nakuba abantu bengacabanga ngala mazwi ezingqondweni zabo, inhloso kaNkulunkulu ayilula kanjalo. Lapho wonke umuntu ongaphansi kwezulu ekhungathekile, uNkulunkulu ukhuluma izwi lensindiso, ukuze aphaphamise izinhliziyo zabantu. Kodwa, ngenxa yokuthi zonke izinhlekelele zehlela bona, bezwa ukucindezeleka kwezwe, ngakho bonke bafuna ukufa bese behlala emigedeni ebanda kakhulu, eneqhwa. Baba yiqhwa ngenxa yokubanda kweziphepho zeqhwa elikhulu, kuze kube sezingeni lokuba bangakwazi ukuphila ngenxa yokuntuleka kokufudumala emhlabeni. Ukonakala kwabantu kwenza babulalane ngonya olukhulu ngokwengeziwe. Nasebandleni, abantu abaningi bazogwinywa ngethamo elilodwa ngudrago omkhulu obomvu. Ngemva kokuba konke ukulingwa sekwedlulile, iziphazamiso zikaSathane zizophela. Umhlaba wonke, phakathi noshintsho, uyogcwala intwasahlobo, ukufudumala kuyomboza umhlaba, futhi umhlaba uyogcwala umdlandla. Lezi yizo zonke izinyathelo zohlelo lonke lokuphatha. “Ubusuku” uNkulunkulu akhuluma ngabo bubhekise esikhathini lapho ukuhlanya kukaSathane kufinyelela eqophelweni eliphezulu, okuzokwenzeka ebusuku. Ingabe akukhona yini lokho okwenzeka manje? Nakuba bonke abantu bephila ngaphansi kokuqondiswa ukukhanya kukaNkulunkulu, badluliswa enhluphekweni yobumnyama bobusuku. Uma bengeke baphunyuke emaketangeni kaSathane, bazophila phakade phakathi kobusuku obumnyama. Bheka amazwe omhlaba: Ngenxa yezinyathelo zomsebenzi kaNkulunkulu, amazwe omhlaba “ayehla enyuka,” futhi ngalinye “lifuna isiphetho salo esifanele.” Ngoba usuku lukaNkulunkulu alukafiki, konke emhlabeni kuhlala kusesimweni sesiyaluyalu sokudungeka. Ngesikhathi ebonakala ngokucacile emhlabeni wonke, inkazimulo Yakhe iyogcwalisa iNtaba iSiyoni, futhi zonke izinto zizohleleka futhi zihlanzeke, njengoba zizohlelwa yizandla Zakhe. Amazwi kaNkulunkulu awakhulumi okwanamuhla kuphela, kodwa aphinde abikezele ngekusasa. Namuhla yisisekelo sekusasa, ngakho, njengoba kunjalo namuhla, akekho umuntu ongaqonda ngokugcwele amazwi kaNkulunkulu. Ngemva kokuba amazwi Akhe asegcwaliseke ngokugcwele kulapho abantu beyokwazi khona ukuwaqonda ngokuphelele.

UMoya kaNkulunkulu ugcwalisa sonke isikhala yonke indawo, kodwa futhi usebenza phakathi kwabo bonke abantu. Ngenxa yalokhu, ezinhliziyweni zabantu, kusengathi ithonya likaNkulunkulu likuyo yonke indawo futhi yonke indawo inomsebenzi woMoya Wakhe. Eqinisweni, injongo yokuvela kukaNkulunkulu enyameni ukunqoba laba balingisi bakaSathane futhi, ekugcineni, abazuze. Ngesikhathi esebenza enyameni, uMoya nawo uyabambisana nenyama ekuguquleni laba bantu. Kungashiwo ukuthi imisebenzi kaNkulunkulu isabalalela emhlabeni wonke noMoya Wakhe ugcwala emhlabeni wonke, kodwa ngenxa yezinyathelo zomsebenzi Wakhe, labo abenza okubi abakajeziswa, kuyilapho labo abenza okuhle bengakaklonyeliswa. Ngakho, imisebenzi Yakhe ayikaziswa yibo bonke abantu bomhlaba. Ukukho kokubili, ukuba ngaphezulu nangaphakathi kwazo zonke izinto; ngaphezu kwalokho, uphakathi kwabo bonke abantu. Lokhu kwanele ukubonisa ukuthi uNkulunkulu ukhona ngempela. Ngenxa yokuthi akakabonakali ngokusobala kubo bonke abantu, babe nokukhohliseka okunjengokuthi, “Ngokwabantu, kwesinye isikhathi ngibonakala ngikhona ngempela kanti kwesinye ngibonakala ngingekho.” Kubo bonke labo abakholwa kuNkulunkulu manje, akukho oqiniseka ngokuphelele ukuthi uNkulunkulu ukhona ngempela; bonke banezingxenye ezintathu zokungabaza nezingxenye ezimbili zokukholwa. Lesi yisimo sesintu samanje. Abantu kulezi zinsuku bonke bakulesi simo: Bayakholwa ukuthi ukhona uNkulunkulu, kodwa abakamboni; noma abakholwa ukuthi ukhona uNkulunkulu, kodwa banezinkinga eziningi isintu esingakwazi ukuzixazulula. Kubonakala ngaso sonke isikhathi kunokuthile okubabambayo abangakwazi ukuphunyula kukho. Ngisho nakuba bekholwa kuNkulunkulu, kubonakala sengathi njalo bezwa sengathi kunokungacaci okuncane. Nokho, uma bengakholwa, bayesaba ukuthi ngeke baphumelele uma kuwukuthi akekho. Yilokhu ukungaqiniseki kwabo.

“Ngenxa yegama Lami, ngenxa yoMoya Wami, ngenxa yalo lonke uhlelo Lwami lokuphatha, ubani okwazi ukunikela amandla akhe onke?” UNkulunkulu waphinde wathi, “Namuhla, lapho umbuso usemhlabeni wabantu, yisikhathi engize ngaso mathupha phakathi kwabantu. Ngabe ukhona ongaba nesibindi angene empini egameni Lami?” Umgomo wamazwi kaNkulunkulu yilo: Ukuba bekungeyena uNkulunkulu osenyameni obenza ngokuqondile umsebenzi Wakhe waphezulu, noma uma ubengekho enyameni kodwa kunalokho wasebenza ngezikhonzi, khona-ke uNkulunkulu ubengeke akwazi ukunqoba udrago omkhulu obomvu, futhi ube ngeke akwazi ukubusa njengeNkosi phakathi kwabantu. Isintu besingeke sikwazi ukumazi uNkulunkulu uqobo Lwakhe ngempela, ngakho bekuzobe kulokhu kubusa uSathane. Ngakho, lesi sigaba somsebenzi kufanele senziwe uNkulunkulu ngokwakhe, esemzimbeni wenyama. Uma umzimba ubungashintsha, khona-ke lesi sigaba sohlelo besingeke siphothulwe, ngoba ukubaluleka nengqikithi yenyama eyehlukile bekungeke kufane. Abantu bangaqonda kuphela incazelo esobala yala mazwi, ngoba uNkulunkulu uqonda umsuka. UNkulunkulu wathi, “Kodwa uma sekwenzekile konke, akekho oqondayo ukuthi ngabe lokhu kungumsebenzi kaMoya, noma ngumsebenzi wenyama. Kungathatha abantu impilo yonke ukuthi babone imininingwane yale nto eyodwa.” Abantu bonakaliswe uSathane iminyaka eminingi, futhi kade balahlekelwa ukuzwa kwabo izinto zokomoya. Ngenxa yalesi sizathu, umusho owodwa nje wamazwi kaNkulunkulu ufana nedili emehlweni abantu. Ngenxa yebanga phakathi kukaMoya nemimoya, bonke labo abakholwa kuNkulunkulu bazizwa bemlangazelela, futhi bonke bafuna ukusondelana Naye futhi bamthululele izinhliziyo zabo. Kodwa, abalokothi baxhumane Naye, futhi esikhundleni salokho bahlala bemesaba nje. Lawa amandla okukhanga uMoya onawo. Ngenxa yokuthi uNkulunkulu unguNkulunkulu wokuthandwa ngabantu, futhi Kuye kunezici ezingenakuphela zokuba bamthande, wonke umuntu uyamthanda futhi wonke umuntu ufisa ukuthululela Yena isifuba sakhe. Eqinisweni, wonke umuntu unothando ngoNkulunkulu enhliziyweni yakhe—ukuthi nje iziphazamiso zikaSathane zivimbele abantu abandikindiki, abayiziwula, abadabukisayo ekubeni bazi uNkulunkulu. Yingakho uNkulunkulu akhuluma ngemizwa yangempela abantu abanayo Ngaye: “Umuntu akakaze angenyanye ekujuleni kwenhliziyo yakhe; kodwa ubambelela Kimi ekujuleni komoya wakhe. … Uqobo Lwami lwenza umuntu aphelelwe amandla, ashaqeke futhi adideke, kodwa yize kunjalo uzimisele ukukwamukela.” Lesi yisimo sangempela ekujuleni kwezinhliziyo zalabo abakholwa kuNkulunkulu. Lapho abantu bemazi ngempela uNkulunkulu, isimo sabo Ngaye siyaguquka ngokwemvelo, futhi bayakwazi ukudumisa ngokusuka ekujuleni kwezinhliziyo zabo ngenxa yokusebenza kwemimoya yabo. UNkulunkulu ukhona ekujuleni kwemimoya yabantu bonke, kodwa ngenxa yokonakaliswa uSathane, abantu baphambanise uNkulunkulu noSathane. Umsebenzi kaNkulunkulu namuhla uqala ngayo kanye le nkinga, futhi endaweni yomoya, kugxilwe kuyo kusukela ekuqaleni kuye ekugcineni.


Isahluko 16

Kubantu, uNkulunkulu mkhulu kakhulu, unokuningi kakhulu, umangalisa kakhulu, akaqondakali kakhulu; emehlweni abo, amazwi kaNkulunkulu aphakeme kakhulu, futhi avela njengomsebenzi wobuciko womhlaba omkhulu. Kodwa, ngenxa yokuthi abantu banokwehluleka okuningi, nemiqondo yabo ayihlakaniphile kakhulu, futhi, ngaphezu kwalokho, ngenxa yokuthi amandla abo okwamukela mancane kakhulu, noma ngabe uNkulunkulu ukhuluma ngokucace kangakanani, balokhu behleli nje benganyakazi, sengathi bagula ngengqondo. Lapho belambile, abaqondi ukuthi kufanele badle, lapho bomile, abaqondi ukuthi kufanele baphuze; balokhu bememeza beklabalasa, sengathi kunobunzima obungachazeki ekujuleni kwemimoya yabo, kodwa abakwazi ukukhuluma ngabo. Ngesikhathi uNkulunkulu edala isintu, inhloso yakhe kwakuwukuthi umuntu aphile ubuntu obejwayelekile futhi amukele amazwi kaNkulunkulu ngokuhambisana nomuzwa wakhe wemvelo. Kodwa ngoba, khona ekuqaleni impela, umuntu wanqotshwa wukulingwa uSathane, namuhla usalokhu engenakwazi ukubona amasu anenkohliso asetshenziswe nguSathane eminyakeni eyizinkulungwane, phezu kwalokho akanawo amandla okwazi ngokugcwele amazwi kaNkulunkulu—konke lokhu sekuholele esimweni samanje. Ngokwendlela izinto eziyiyo namuhla, abantu basaphila engozini yokulingwa uSathane, ngalokho bahlala bengenakho ukuwazisa okumsulwa amazwi kaNkulunkulu. Ezimweni zabantu abejwayelekile abukho ubugwegwe noma inkohliso, abantu banobudlelwano obejwayelakile nabanye, abazimeli bodwa, nezimpilo zabo azihambeli phansi noma zihlehlele emuva. Kanjalo futhi, uNkulunkulu uyaphakanyiswa phezu kwabo bonke, amazwi Akhe asabalala angene kubantu, abantu bahlala ngokuthula nabanye, futhi, ngaphansi kwesandla nokuvikelwa nguNkulunkulu, umhlaba ugcwaliswa ukuzwana, ngaphandle kokugxambukela kukaSathane, nenkazimulo kaNkulunkulu inokubaluleka okukhulu phakathi kwabantu. Abantu abanje bafana nezingelosi: bamsulwa, bayaphila, abakhonondi neze ngoNkulunkulu, banikela wonke amandla abo kuphela enkazimulweni kaNkulunkulu emhlabeni. Manje sekuyisikhathi sobusuku obumnyama, bonke bayaphuthaza bayacinga, ubusuku obumnyama bhuqe benza kushwaqe izinwele emakhanda abo futhi abakwazi ukwenza okunye ngaphandle kokuqhaqhazela; uma belalelisisa, ukuvunguza kwegagasi negagasi lomoya wasenyakatho-ntshonalanga kuba sengathi kuphelezelwa ukukhala nokulila komuntu. Abantu balusizi futhi bakhalela isiphetho sabo. Kungani befunda amazwi kaNkulunkulu kodwa bangakwazi ukuwaqonda? Kusengathi izimpilo zabo zisonqenqemeni lokuphela kwethemba, sengathi ukufa sekuzobehlela maduze, sengathi usuku lwabo lokugcina seluphambi kwamehlo abo. Lezi zimo ezinosizi zingomzuzu kanye lapho izingelosi ezingamachoboka zimemeza uNkulunkulu, zixoxa ngobunzima bazo ngokukhala okunosizi ngokulandelana kwako. Kungalesi sizathu izingelosi ezisebenza phakathi kwamadodana nabantu bakaNkulunkulu zingeke ziphinde zehlele phezu kwabantu; lokhu kungukubalekela ukuthi zizithole sezibambeke ekusetshenzisweni nguSathane ngenkathi zisenyameni, zingakwazi ukuzikhipha, ngakho zisebenza kuphela emhlabeni womoya ongabonakali kumuntu. Ngalokho, uma uNkulunkulu ethi “lapho ngenyukela esihlalweni sobukhosi enhliziyweni yomuntu kuyoba mhla amadodana nabantu Bami bebusa emhlabeni,” uqondise lapho izingelosi emhlabeni zithokozela isibusiso sokukhonza uNkulunkulu ezulwini. Ngoba umuntu ungukuvezwa kwemimoya yezingelosi, uNkulunkulu usho lokhu kumuntu, ukuba semhlabeni kuyafana nokuba sezulwini, ukukhonza kwakhe uNkulunkulu emhlabeni kufana nokukhonza kwezingelosi uNkulunkulu ezulwini ngokuqondile—kanjalo futhi, ezinsukwini zakhe emhlabeni, umuntu uthokozela izibusiso zezulu lesithathu. Yilokhu empeleni okushiwo kula mazwi.

Kunomqondo omningi kakhulu ofihlwe emazwini kaNkulunkulu. Amazwi athi “uma usuku selufikile, abantu bayongazi ekujuleni kwezinhliziyo zabo, futhi bayohlala bengikhumbula njalo emicabangweni yabo” aqondiswe emoyeni womuntu. Ngenxa yobuthaka bezingelosi, zihlala zincike kuNkulunkulu kuzo zonke izinto, futhi bezilokhu zixhumene noNkulunkulu futhi zimthanda kakhulu uNkulunkulu. Kodwa ngenxa yokuphazanyiswa uSathane, azikwazi ukuzisiza, azikwazi ukuzilawula, zifisa ukuthanda uNkulunkulu kodwa azinamandla okumthanda ngazo zonke izinhliziyo zazo, ngakho zizwa ubuhlungu. Kungesikhathi umsebenzi kaNkulunkulu ufika eqophelweni elithile lapho izifiso zalezi zingelosi zokuthanda uNkulunkulu ngokweqiniso zifezeka khona, okungakho uNkulunkulu akhuluma lawo mazwi. Imvelo yezingelosi ingukuthanda, ukwazisa, ukulalela uNkulunkulu, kodwa bezingenamandla okufeza lokhu emhlabeni, bezingenakho abezingakwenza ngaphandle kokubekezela kuze kube yisikhathi samanje. Ningabuka umhlaba namuhla: Kukhona uNkulunkulu ezinhliziyweni zabo bonke abantu, kodwa abantu abakwazi ukusho ukuthi uNkulunkulu osezinhliziyweni zabo unguNkulunkulu weqiniso noma unkulunkulu wamanga, futhi noma bemthanda lo Nkulunkulu wabo, abakwazi ukumthanda ngokweqiniso uNkulunkulu, okusho ukuthi abakwazi ukuzilawula. Ubuso obubi bomuntu obembulwe nguNkulunkulu bungubuso obuyiqiniso bukaSathane endaweni yomoya. Umuntu wayeqale emsulwa, engenasono, kanjalo-ke konke ukonakala, nokuziphatha okubi komuntu kuyizenzo zikaSathane endaweni yomoya, futhi kungumlando oyiqiniso wokwenzeka endaweni yomoya. “Namhlanje, abantu sebenolwazi, sebecabanga ukuthi bangahamba bachanase phambi Kwami, bese behleka bencokola Nami ngaphandle kokuncane ukuzithiba, bese bekhuluma Nami sengathi ngilingana nabo. Namanje umuntu akakangazi, usakholelwa wukuthi ngobunjalo sicishe sifane, ukuthi siyinyama negazi futhi sobabili sihlala emhlabeni wabantu.” Yilokhu uSathane asekwenzile enhliziyweni yomuntu. USathane usebenzisa imicabango namehlo enyama abantu ukuphikisa uNkulunkulu, kodwa ngaphandle kokunanaza uNkulunkulu utshela umuntu ngalezi zehlakalo ukuze umuntu agweme inhlekelele lapha. Ubuthakathaka obubulalayo babo bonke abantu busekuthini babona kuphela “umzimba wegazi nenyama futhi abawunakile uMoya kaNkulunkulu.” Yilesi isisekelo sengxenye eyodwa yokuheha kukaSathane umuntu. Abantu bakholwa ukuthi nguMoya okule nyama kuphela ongabizwa ngokuthi nguNkulunkulu. Akekho okholwa ukuthi namuhla, uMoya usube yinyama wavela ngempela phambi kwamehlo abo; abantu babona uNkulunkulu njengezingxenye ezimbili—“ingubo nenyama”—akekho obuka uNkulunkulu njengokuba senyameni koMoya, akekho obona ukuthi ingqikithi yenyama iyisimo sikaNkulunkulu. Emicabangweni yabantu, uNkulunkulu ujwayeleke ngokukhethekile, kodwa bayazi yini ukuthi kulokhu kujwayeleka kucashe ingxenye eyodwa yokubaluleka okujulile kukaNkulunkulu?

Ngenkathi uNkulunkulu eqala ukumboza wonke umhlaba, kwaba mnyama bhuqe, kwathi ngenkathi abantu belele, uNkulunkulu wathatha leli thuba ukwehlela phakathi kwabantu, waqala ngokusemthethweni ukukhiphela uMoya kuwo wonke amagumbi omhlaba, eqala umsebenzi wokusindisa isintu. Kungashiwo ukuthi ngenkathi uNkulunkulu eqala ukuthatha isimo senyama, uNkulunkulu wasebenza mathupha emhlabeni. Kwase kuqala umsebenzi woMoya, kwaphinde kwaqala ngokomthetho wonke umsebenzi emhlabeni. Eminyakeni eyizinkulungwane ezimbili, uMoya kaNkulunkulu ususebenze kuwo wonke umhlaba. Abantu abakwazi futhi abakuzwa lokhu, kodwa ezinsukwini zokugcina, ngesikhathi le nkathi isizophela, uNkulunkulu usehlele emhlabeni ukuzosebenza mathupha. Lokhu kuyisibusiso salabo abazalwa ngezinsuku zokugcina, abakwaziyo ukuzibonela umfanekiso kaNkulunkulu ophila enyameni. “Ngenkathi ubuso bonke bokujula budungekile, phakathi kwabantu, ngaqala ukunambitha ukubaba komhlaba. Umoya Wami uhamba emhlabeni wonke ubheka izinhliziyo zabo bonke abantu, nokho nalapho, ngiyakwazi ukunqoba isintu ngisenyameni Yami.” Kunje ukusebenzisana ngokuzwana phakathi kukaNkulunkulu osezulwini noNkulunkulu osemhlabeni. Ekugcineni, emicabangweni yabo, abantu bazokholwa ukuthi uNkulunkulu osemhlabeni unguNkulunkulu osezulwini, ukuthi amazulu nomhlaba nakho konke okukukho kwadalwa nguNkulunkulu osemhlabeni, ukuthi umuntu ulawulwa nguNkulunkuku osemhlabeni, ukuthi uNkulunkulu osemhlabeni wenza umsebenzi ezulwini nasemhlabeni, nokuthi uNkulunkulu osezulwini usevelile esenyameni. Lokhu kuyinhloso nqangi kaNkulunkulu emhlabeni, ngakho, lesi sigaba siyiqophelo eliphezulu kakhulu lomsebenzi esikhathini senyama, futhi wenziwa ebunkulunkulwini, bese senza bonke abantu ukuthi bakholwe ngokweqiniso. Lapho abantu bethungatha ngokwengeziwe uNkulunkulu emicabangweni yabo, bakuzwa ngokwengeziwe ukuthi uNkulunkulu osemhlabeni akayena owangempela. Ngalokho, uNkulunkulu uthi abantu bafuna uNkulunkulu phakathi kwamazwi angenalutho nasezimfundisweni. Lapho abantu bazi ngokwengeziwe uNkulunkulu emicabangweni yabo, bakhula ngokwengeziwe ekhonweni lokukhuluma la mazwi nezimfundiso, futhi bathandeke ngokwengeziwe; lapho abantu bekhuluma ngokwengeziwe amazwi nezimfundiso, baya ngokuya beqhela kuNkulunkulu, bese kwanda ukungabi namandla okwazi ingqikithi yomuntu, futhi uma bekhula ekungalalelini uNkulunkulu, baya ngokuya beqhela kokufunwa nguNkulunkulu. Okufunwa nguNkulunkulu kumuntu akukho ngaphezulu kwemvelo njengoba abantu becabanga, kodwa akekho oseke wayiqonda ngempela intando kaNkulunkulu, kungakho uNkulunkulu ethi, “abantu abaningi bangifuna kuphela esibhakabhakeni esingenamkhawulo, noma olwandle olugubhayo noma echibini elithule, noma phakathi kwezincwadi ezingenalutho nezimfundiso.” Lapho izimfuneko uNkulunkulu ezenza kumuntu zanda, umuntu uzwa ngokwengeziwe ukuthi uNkulunkulu akafinyeleleki, bese ekholelwa ngokwengeziwe ekutheni uNkulunkulu mkhulu. Ngale ndlela, emiqondweni yabo, onke amazwi akhulunywa umlomo kaNkulunkulu awatholwa ngumuntu, okushiya uNkulunkulu engenakwenza okunye ngaphandle kokuzenzela mathupha; umuntu, ngaleso sikhathi, akanaso nesincane isifiso sokusebenzisana noNkulunkulu, bese eqhubeka nje nokugebisa ikhanda lakhe avume izono zakhe, ezama ukuthoba nokulalela. Kanjalo-ke, ngaphandle kokubona, abantu bangena enkolweni entsha, emkhosini wenkolo oqhele kakhulu kunasemabandleni enkolo. Lokhu kudinga ukuthi abantu babuyele ezimweni ezejwayelekile ngokuguqula isimo sabo esibi sibe yisimo esihle; uma kungenjalo, umuntu uyohlala ebambeke ngokujulile njalo nje.

Kungani uNkulunkulu egxila ekuchazeni kaningi izintaba namanzi emazwini Akhe? Ingabe kukhona umqondo ocashile kula mazwi? UNkulunkulu akagcini ngokuvumela umuntu ukuthi abone izenzo Zakhe enyameni Yakhe, kodwa futhi uvumela umuntu ukuba aqonde amandla Akhe emkhathini. Ngale ndlela, ngesikhathi esifanayo nokukholwa ngaphandle kokungabaza ukuthi lona nguNkulunkulu osenyameni, abantu babuye bazi izenzo zikaNkulunkulu ongokoqobo, ngale ndlela uNkulunkulu osemhlabeni uthunyelwa ezulwini, bese kuthi uNkulunkulu osezulwini athunyelwe phansi emhlabeni, emva kokuba abantu sebekwazi ngokugcwele ukubona konke uNkulunkulu ayikho nokuthola ulwazi oluthe xaxa lokuba namandla onke kukaNkulunkulu. Ukwanda kokuphumelela kukaNkulunkulu ukunqoba isintu esenyameni bese ephuma enyameni ukuze ahambe ngaphezulu nakuwo wonke umhlaba, lapho abantu bebona ngokwengeziwe izenzo zikaNkulunkulu phezu kwesisekelo sokubona uNkulunkulu ongokoqobo, ngalokho bazi ubuqiniso bomsebenzi kaNkulunkulu kuwo wonke umhlaba, ongewona owokukhohlisa kodwa owangempela, khona-ke bazi ukuthi uNkulunkulu ongokoqobo wanamuhla uyisimo somzimba woMoya, kodwa hhayi uhlobo lomzimba oyinyama ofana nowomuntu. Ngalokhu uNkulunkulu uthi, “Kepha uma ngiqala ngidedela ulaka Lwami, izintaba ziqhekeka ngokushesha, umhlaba uyazamaza ngokushesha, amanzi oma nke ngokushesha, bese umuntu ngokushesha ehlelwe yizinhlekelele.” Lapho abantu befunda amazwi kaNkulunkulu, bawasondelanisa nenyama kaNkulunkulu, futhi ngalokho, umsebenzi namazwi endaweni yomoya kukhomba ngqo kuNkulunkulu osenyameni, okuwukhulisayo umsebenzi wawo. Lapho uNkulunkulu ekhuluma kuvame ukusuka ezulwini kuya emhlabeni, bese kuphinda kusuka emhlabeni kuya ezulwini, kushiya bonke abantu bengakwazi ukuqonda isisusa nomsuka wamazwi kaNkulunkulu. “Uma ngiphakathi kwamazulu, akukaze kwenzeke ukuthi izinkanyezi zitatazeliswe wubukhona Bami. Kunalokho, zibeka izinhliziyo zazo ekusebenzeleni Mina.” Sinjalo-ke isimo ezulwini. UNkulunkulu uhlela konke ngendlela ezulwini lesithathu, nazo zonke izisebenzi enkonzweni kaNkulunkulu zenzela uNkulunkulu umsebenzi wazo. Azikaze zenze lutho ngokungalaleli uNkulunkulu, ngakho azingenwa yingebhe uNkulunkulu akhuluma ngayo, kodwa, esikhundleni salokho zifaka izinhliziyo zazo emsebenzini wazo, akukho noma yikuphi ukuphazamiseka, ngakho zonke izingelosi ziphila ekukhanyeni kukaNkulunkulu. Ngaso leso sikhathi, ngenxa yokungalaleli kwabo, nangenxa yokuthi abamazi uNkulunkulu, abantu emhlabeni bonke baphila ebumnyameni, futhi lapho bephikisa uNkulunkulu ngokwengeziwe, baphila ngokwengeziwe ebumnyameni. Uma uNkulunkulu ethi, “Uma amazulu ekhanya kakhulu, lokho kusho ukuthi umhlaba ongaphansi kwawo uya ngokuya uba mnyama kakhulu,” uqondise endleleni usuku lukaNkulunkulu olusondela ngayo kuso sonke isintu. Kanjalo-ke, umsebenzi wokuba matasa kukaNkulunkulu kweminyaka engama-6000 ezulwini lesithathu usuzofezwa masinyane. Zonke izinto emhlabeni sezingene esahlukweni sokugcina, futhi sezizonqunywa esandleni sikaNkulunkulu. Ukuqhubekela phambili kwabantu bengena esikhathini sezinsuku zokugcina kusho ukuthi baya ngokuya bekwazi ukunambitha ukonakala emhlabeni womuntu; ukungena kakhudlwana esikhathini sezinsuku zokugcina kusho ukwazi kwabo ukududa inyama yabo; kukhona nabaningi abafisa ukuphendula isimo esilusizi somhlaba, kodwa balahlekelwa yithemba phakathi kokudonsa umoya kokukhathazeka ngenxa yezenzo zikaNkulunkulu. Kanjalo, uma abantu bezwa ukufudumala kwentwasahlobo, uNkulunkulu wemboza amehlo abo, bese bentanta emagagasini agubhayo, kungekho noyedwa kubona okwazi ukufinyelela esikebheni sokuphepha esikude. Ngenxa yokuthi abantu banobuthakathaka bokuzalwa, uNkulunkulu uthi akekho kubona ongaguqula izinto. Lapho abantu belahlekelwa yithemba, uNkulunkulu uqala ukukhuluma nomhlaba wonke, uqala asindise isintu, bese kuba semuva kwalokhu lapho abantu bejabulela impilo entsha efika uma izinto seziguquliwe. Abantu banamuhla basesigabeni sokuzikhohlisa. Ngenxa yokuthi umgwaqo ophambi kwabo awunabahambi futhi awucacile, nekusasa “alinamkhawulo” futhi “alinamngcele,” abantu bale nkathi abanasifiso sokulwa, futhi bangachitha izinsuku zabo njengenyoni iHanhao.[a] Akekho oseke walandela impilo ngokuzimisela, walandela ulwazi lokuphila komuntu; esikhundleni salokho balinde usuku lapho uMsindisi osezulwini uyokwehla ngokuphazima kweso ezoguqula isimo somhlaba esilusizi, okuyoba semuva kwakho lapho beyozimisela khona emizamweni yabo yokuphila. Sinjalo-ke isimo esiyiqiniso saso sonke isintu nesomqondo wabo bonke abantu.

Namuhla, uNkulunkulu ubikezela ngempilo yomuntu yakusasa entsha ngokwesimo somqondo wakhe ngalesi sikhathi, okuwukulokoza kokukhanya uNkulunkulu akhuluma ngakho. Okubikezelwa uNkulunkulu yilokho okuyogcina kufezwe nguNkulunkulu, futhi kuyizithelo zokunqoba kukaNkulunkulu uSathane. “Ngihamba ngaphezu kwabo bonke abantu kanti ngibuka yonke indawo. Akukho nakunye okubukeka kukudala, kanti akekho umuntu osenjengalokhu ayeyikho. Ngiphumula esihlalweni sobukhosi, ngincika phezu komhlaba wonkana….” Lokhu kungumphumela womsebenzi wamanje kaNkulunkulu. Bonke abantu abakhethwe uNkulunkulu babuyela esimweni sabo sasekuqaleni, ngenxa yaso izingelosi, esezihlupheke iminyaka engaka ziyakhululwa, njengoba uNkulunkulu ethi, “sinobuso obufana nobalowo ongcwele osenhliziyweni yomuntu,” Ngoba izingelosi zisebenza emhlabeni futhi zikhonza uNkulunkulu emhlabeni, izulu lilethwa emhlabeni, nomhlaba uphakanyiselwa ezulwini. Ngakho, umuntu uyisixhumanisi esixhumanisa izulu nomhlaba; izulu nomhlaba akusaqhelelene, akusahlukanisiwe, kodwa kuxhunyanisiwe kwaba kunye. Emhlabeni wonke, nguNkulunkulu nomuntu kuphela abakhona. Akukho luthuli nakungcola, futhi zonke izinto zenziwa zibe zintsha, njengezinyane elincane lilele otshanini obuluhlaza ngaphansi kwesibhakabhaka, lithokozela wonke umusa kaNkulunkulu. Futhi kungenxa yokufika kohlaza lapho umphefumulo wempilo ukhanya khona, ngoba uNkulunkulu uza emhlabeni ukuzohlala nomuntu kuze kube phakade, njengoba kwashiwo ngomlomo kaNkulunkulu ukuthi “ngingahlala ngokuthula ngaphakathi eSiyoni futhi.” Lokhu kuwuphawu lokwehlulwa kukaSathane, wusuku lokuphumula kukaNkulunkulu, futhi lolu suku luyophakanyiswa lumenyezelwe yibo bonke abantu, luphinde lukhunjulwe yibo bonke abantu. Lapho uNkulunkulu ephumule esihlalweni sobukhosi yisikhathi futhi uNkulunkulu aqeda ngaso umsebenzi Wakhe emhlabeni, futhi yiwona kanye umzuzu lapho zonke izimfihlakalo zikaNkulunkulu zivezwa khona kubantu; uNkulunkulu nomuntu bayohlala benokuzwana njalo, bengaqhelelene—lezi yizigcawu ezinhle zombuso!

Ezimfihlakalweni kufihlwe izimfihlakalo, futhi amazwi kaNkulunkulu ajule ngempela futhi awaqondakali.

Imibhalo yaphansi:

a. indaba yenyoni iHanhao iyefana nenganekwane ka-Aesop yentuthwane nentethe. Inyoni iHanhao ikhetha ukulala kunokwakha isidleke ngenkathi isimo sezulu sisafudumele – phezu kwezexwayiso eziningi zikamakhelwane wayo, igwababa. Lapho kufika ubusika, inyoni iyagodola ize ife.

Eqinisweni, onke amazwi aphuma emlonyeni kaNkulunkulu ayizinto abantu abangazazi; onke awulimi abantu abangakaze baluzwe, ngakho kungabekwa kanje: amazwi kaNkulunkulu kwawona ayimfihlakalo. Abantu abaningi bakholwa ngokuyiphutha ukuthi izinto kuphela abantu abangeke bazithole ngokomqondo, izindaba zasezulwini uNkulunkulu avumela abantu ukuthi bazi ngazo manje, noma iqiniso ngalokho uNkulunkulu akwenzayo endaweni yomoya kuyizimfihlakalo. Lokhu kukhombisa ukuthi abantu abawaphathi wonke amazwi kaNkulunkulu ngokulinganayo, futhi abawazisi, kodwa bagxila kulokhu abakholwa ukuthi “yizimfihlakalo.” Lokhu kufakazela ukuthi abantu abazi ukuthi amazwi kaNkulunkulu ayini noma ukuthi izimfihlakalo ziyini—bafunda kuphela amazwi kaNkulunkulu ngaphakathi kwemicabango yabo. Iqiniso lithi akukho noyedwa owathanda ngempela amazwi kaNkulunkulu—isizathu sokuthi kungani kuthiwa “abantu bangompetha ekungikhohliseni” ilapha. Akuyikho ukuthi uNkulunkulu uthi abantu abafanelekile noma ukuthi bayinto exoveke kakhulu. Yilesi isimo sangempela sesintu. Abantu uqobo abacacelwa kahle ukuthi uNkulunkulu empeleni uhlezi endaweni engakanani ezinhliziyweni zabo—kwazi uNkulunkulu kuphela ngokugcwele. Ngakho okwamanje abantu bafana nezingane ezincelayo—abazi nhlobo ukuthi baluphuzelani ubisi nokuthi baphilelani. Ngunina kuphela owazi izidingo zabo, ongeke abadedele babulawe yindlala, futhi ongeke abadedele ukuthi bazibulale ngokudla kakhulu. UNkulunkulu wazi izidingo zabantu kunabo bonke, ngakho, ngezikhathi ezithile uthando lwakhe luphila emazwini Akhe, ngezinye izikhathi ukwahlulela Kwakhe kwembulwa kubo, kwezinye izikhathi amazwi Akhe alimaza izinhliziyo eziphakathi kakhulu kubantu, kwesinye isikhathi amazwi Akhe aqatha ngempela. Lokhu kuvumela abantu akuba bezwe umusa Wakhe nokufinyeleleka kwakhe, nokuthi akasona “isithombe esikhulu” esisemicabangweni yabantu, oyilowo ongathinteki, futhi akayona “iNdodana yeZulu” esemiqondweni yabantu, lowo ongabukeki ngqo ebusweni, futhi ngokuqondile akawuye “umbulali” abantu abamcabangayo obulala abangenacala. Isimo esiphelele sikaNkulunkulu sembulwa emsebenzini wakhe, isimo sikaNkulunkulu esenyameni namuhla sisavezwa emsebenzini Wakhe, ngakho inkonzo uNkulunkulu ayenzayo yinkonzo yamazwi, hhayi eyalokh0 akwenzayo noma ukuthi ubonakala enjani ngaphandle. Ekugcineni bonke abantu bayothola ukukhanyiselwa emazwini kaNkulunkulu futhi benziwe baphelele ngenxa yawo. Ekuhambeni kwabo empilweni, ngenxa yokuqondiswa ngamazwi kaNkulunkulu bayothola indlela yokuphila, futhi emazwini aphuma emlonyeni kaNkulunkulu abantu bayosazi sonke isimo Sakhe. Ngenxa yamazwi wonke umsebenzi kaNkulunkulu uyogcwaliseka, abantu bayophila, futhi zonke izitha ziyonqotshwa. Lo yiwona msebenzi wokuqala futhi akekho ongawuziba. Singake sibuke emazwini Akhe: “Izwi Lami lizwakala njengokuduma kwezulu, likhanyisa wonke amagumbi omane nomhlaba wonke, futhi phakathi kokuduma kwezulu nonyazi, isintu sishayeka phansi. Akekho umuntu oke wema phakathi kokuduma kwezulu nombani: Abantu abaningi bayesaba baqhaqhazele ekuzeni kokukhanya Kwami bangazi ukuthi benzeni.” Lapho uNkulunkulu evula umlomo Wakhe amazwi avele aphume. Wenza konke ngamazwi, futhi zonke izinto ziguqulwa ngamazwi Akhe, bonke abantu bavuselelwa ngamazwi Akhe. Kuqondweni “ngezulu nombani”? futhi “ukukhanya” kuqondeni? Akukho ngisho okukodwa okungaphunyuka emazwini kaNkulunkulu. Usebenzisa amazwi Akhe ukubeka obala imiqondo yabantu nokwethula ububi babo; usebenzisa amazwi ukubhekana nemvelo endala yabantu nokwenza bonke abantu Bakhe baphelele. Ingabe akusikho lokhu ukubaluleka kwamazwi kaNkulunkulu? Emhlabeni wonke, ukuba kwakungekho ukwesekela nokuqinisa kwamazwi kaNkulunkulu, sonke isintu ngabe sesabhujiswa kudala saphela nya. Lokhu kungumgomo walokho okwenziwa nguNkulunkulu, futhi kuyindlela yokusebenza yohlelo Lwakhe lokuphatha lweminyaka eyizinkulungwane eziyisithupha. Ukubaluleka kwamazwi Akhe kubonakala ngokusobala kulokhu. Amazwi kaNkulunkulu ahlaba aqonde ngqo ezinzulwini zemiphefumulo yesintu. Lapho nje bebona amazwi Akhe bayamangala bashaywe uvalo babaleke ngokushesha. Bafuna ukubalekela ukuba ngokoqobo kwamazwi Akhe, okungenxa yalokho laba “ababaleki” bebonakala yonke indawo. Emva nje kokukhulunywa kwala mazwi kaNkulunkulu abantu bayabaleka. Lokhu kuyingxenye eyodwa yomfanekiso wobubi besintu uNkulunkulu awethulayo. Khona manje, bonke abantu baya ngokuya bevuka ebuthongweni babo. Kusengathi bonke abantu bebekade bengenwe ukulahlekelwa yingqondo, manje sebeyawabona amazwi kaNkulunkulu futhi banomphumela olokhu ukhona emva kwesifo, abasakwazi ukubuyela esimweni sabo esidala. Lesi yisimo sangempela sabo bonke abantu, futhi siwukuvezwa okuyiqiniso kwalo musho: “abantu abaningi, ngokuvuswa yilokhu kukhanya okugqamile ngokushesha bayavuka ngokushesha ekudidekeni kwabo. Kodwa akekho noyedwa oseke wabona ukuthi selufikile usuku lokuthi ukukhanya Kwami kwehlele emhlabeni.” Yikho uNkulunkulu athi: “Iningi labantu limangazwa ukuvela kokukhanya okusheshayo.” Ukukubeka ngale ndlela kufanele kakhulu. Incazelo kaNkulunkulu yesintu ayishiyi ngisho isikhala esingangechopho lenalithi—ngempela lokhu usekwenze ngokunembayo ngaphandle kwephutha, okungakho bonke abantu bekholwa ngokugcwele futhi ngaphandle kokwazi, uthando lwabo lukaNkulunkulu seluqalile ukukhula lusuka ekujuleni kwezinhliziyo zabo. Kungale ndlela kuphela lapho indawo kaNkulunkulu ezinhiziyweni zabo iba ngeqonde kangcono, futhi ngenye yezindlela zokusebenza kukaNkulunkulu.

“Abantu abaningi baxakekile; balimele emehlweni baphonswa odakeni ngenxa yokukhanya.” Ngenxa yokuthi baphikisa intando kaNkulunkulu (okungukuthi, bamelana noNkulunkulu), lolo hlobo lomuntu lubhekana nokusolwa ngenxa yenkani yabo lapho amazwi kaNkulunkulu efika; yikho kuthiwa balimele emehlweni ngenxa yokukhanya. Lolu hlobo lomuntu seluvele lunikelwe kuSathane, ngakho lapho selungena emsebenzini omusha alunakukhanyiseleka noma ukukhanya. Bonke labo abangenawo umsebenzi kaMoya oNgcwele bangenwe nguSathane, futhi ezinzulwini zezinhliziyo zabo ayikho indawo kaNkulunkulu, yikho kuthiwa “baphonswe phansi odakeni.” Bonke abakulesi simo basesimweni sokungahleleki. Abakwazi ukungena emzileni ofanele, abakwazi ukubuyisa isimo sokwejwayelekile, abakucabangayo emiqondweni yabo kubheke eceleni. Bonke abantu emhlabeni seboniwe kakhulu nguSathane. Abanampilo futhi bagcwele iphunga lezidumbu. Bonke abantu emhlabeni baphila phakathi kobhubhane lwamagciwane futhi akekho ongasinda kulo. Abazimisele ukuphila emhlabeni, kodwa bahlale bezwa ukuthi kukhona into enkulu ezokwenzeka ukwenza abantu bazibonele yona bona, ngakho bonke abantu bayaziphoqa ukuqhubeka baphile. Abantu sebenesikhathi eside bengenamandla ezinhliziyweni zabo, basebenzisa amathemba abo nje angabonakali njengensika yomoya, ngakho babamba amakhanda abo nje, benza njengomuntu, beqhuba impilo yabo emhlabeni. Kusengathi bonke abantu bangamadodana kadeveli osesimweni somuntu. Kungakho uNkulunkulu athi: “Umhlaba wembozwe yisiphithiphithi, okwenza kungabukeki ngendlela yokuthi uma kubhekisiswa eduze, kukuthela ngosizi olungaphezu kwamandla.” Ngenxa yokuvela kwalesi simo uNkulunkulu waqala “ukuhlwanyela imbewu yoMoya ngezandla Zami” kuwo wonke umhlaba, futhi waqala ukwenza umsebenzi wakhe wensindiso kuwo wonke umhlaba. Kungenxa yokuqhutshekiswa kwalo msebenzi lapho uNkulunkulu aqala khona ukwehlisa zonke izinhlobo zezinhlekelele, ngale ndlela esindisa abantu abenezinhliziyo ezilukhuni. Ezigabeni zomsebenzi kaNkulunkulu, insindiso isenzeka ngezimo zezinhlekelele ezehlukahlukene, futhi akekho obhujiswayo ongaphunyuka kuzo. Kusekugcineni kuphela lapho isimo “esinokuthula njengezulu lesithathu: Lapha izinto eziphilayo, ezinkulu nezincane, zihlalisana ngokuthula, zingangeni nakanye ‘ezingxabanweni zomlomo nezolimi’” siyokwazi khona ukuvela emhlabeni. Enye ingxenye yomsebenzi kaNkulunkulu ukunqoba sonke isintu bese ezuza abantu abakhethiwe ngomsebenzi wakhe. Enye ingxenye ukunqoba wonke amadodana okuvukela ngezinhlekelele ezehlukene. Lokhu kuyingxenye eyodwa yomsebenzi kaNkulunkulu obanzi. Kungale ndlela kuphela lapho umbuso wasemhlabeni ofunwa nguNkulunkulu ungafezeka ngokuphelele, futhi lokhu kuyingxenye yomsebenzi kaNkulunkulu onjengegolide elihle.

UNkulunkulu uhlale efuna ukuthi abantu baqonde okwenzeka ezulwini. Bangakwenza ngempela lokho? Iqiniso lithi, ngokubuka isimo sangempela samanje sabantu, seboniwe nguSathane iminyaka engaphezu kwezi-5 900, abanakuqhathaniseka noPetru ngakho ngeke nje baze bakwazi ukukwenza. Lena ngenye yezindlela zomsebenzi kaNkulunkulu. Wayengeke enze abantu balinde nje bangenzi lutho, kodwa wayezofuna ukuba abantu bakhuthale bafune. Kungale ndlela kuphela lapho uNkulunkulu eyoba nethuba lokusebenza kubantu. Lokhu kungachazwa kakhudlwana, uma kungenjalo abantu bayogcina benokuqonda okukha phezulu nje. Emva kokuthi uNkulunkulu edale isintu wase esinika imimoya, wasiyala ukuthi uma singabizi uNkulunkulu, ngeke sikwazi ukuxhumana noMoya Wakhe kanjalo “ithelevishini eyizindishi” yasezulwini ngeke itholakale emhlabeni. Uma uNkulunkulu engasekho emimoyeni yabantu kukhona isihlalo esingenamuntu esihlezi sivulekele ezinye izinto, yilapho uSathane ethatha khona ithuba lokungena. Lapho abantu bexhumana noNkulunkulu ngezinhliziyo zabo, uSathane usheshe ashaywe wuvalo aphuthume aphume. Ekukhaleni kwesintu uNkulunkulu usinika lokho esikudingayo, kodwa akaqali “ahlale” phakathi kwaso kuqala. Ulokhu esinikeza usizo njalo ngenxa yokukhala kwaso, nabantu bathola ukuqina kulawo mandla angaphakathi ukuze uSathane angalingi eze lapha “ukuzodlala” ngokuthanda kwakhe. Ngale ndlela, uma abantu behlala bexhumene noMoya kaNkulunkulu, uSathane ngeke alinge ukuza azokona. Ngaphandle kokuhliphiza kukaSathane zonke izimpilo zabantu ziba ngezejwayelekile futhi uNkulunkulu unethuba lokusebenza phakathi kwabo ngaphandle kweziphazamiso. Ngale ndlela, uNkulunkulu afuna ukukwenza kungafezeka ngabantu. Kulokhu, kungaziwa ukuthi kungani uNkulunkulu elokhu efuna ukuthi abantu bandise ukholo lwabo, futhi uphinde wathi: “Ngifuna okufanelekile ngokuhambisana nesimo somuntu emhlabeni. Angikaze ngibeke muntu ebunzimeni, futhi angikaze ngicele muntu ukuba ‘akhame igazi lakhe’ ukuze ngizithokozise.” Abantu abaningi bamangazwa izimfuneko zikaNkulunkulu, bathi, ngenxa yokuthi abantu abanawo lawo mandla engqondo futhi seboniwe nguSathane ngokungehlehliseke, kungani uNkulunkulu elokhu efuna izimfuneko zakhe kubo? Ingabe akababeki esimweni esibi? Uma ubona ubuso obuqinile babantu, futhi ubona ukubukeka kwabo kuxakile kanje, ngeke uzibambe kodwa ungahleka. Ububi babantu obehlukene buyahlekisa—kwezinye izikhathi bafana nengane ethanda ukudlala, kwezinye izikhathi banjengentombazanyana edlala ukuba “umama.” Kwesinye isikhathi banjengenja edla igundane. Umuntu akazi ukuthi ahleke noma akahle ngenxa yalezi zimo zabo ezimbi, futhi imvama lapho abantu bengayiqondi ngokwengeziwe intando kaNkulunkulu, kuya ngokwengeziwe ukufaneleka kwabo ukungena enkingeni. Kungakho kubonakala emazwini kaNkulunkulu, “Ngabe nginguNkulunkulu oletha ukuthula kuphela endalweni?” ukuthi bayizilima kangakanani abantu, futhi kukhombisa ukuthi akekho umuntu ongaqonda intando kaNkulunkulu. Ngisho esekhuluma eyisho ukuthi iyiphi intando Yakhe, abakwazi ukuyicabanga. Benza kuphela umsebenzi kaNkulunkulu ngokwentando yabo, ngakho-ke bayoyiqonda kanjani intando Yakhe ngaleyo ndlela? “Ngihamba emhlabeni, ngisabalalisa amakha Ami yonke indawo, futhi kuyo yonke indawo ngishiya isimo Sami. Yonke indawo izwakala umsindo wezwi Lami. Abantu yonke indawo basala befisa ubuhle bayizolo, ngoba sonke isintu sikhumbula osekwadlula …” Kuyoba nje uma sekwakhiwa umbuso. Empeleni, ezindaweni eziningi uNkulunkulu usebikezele ubuhle bokufika kombuso, futhi uma sezihlanganiswe zonke, kuvela isithombe esiphelele sombuso. Kodwa abantu abakunaki lokhu—bayabuka nje njengomfanekiso odwetshiweyo.

Ngenxa yezinkulungwane eziningi zeminyaka yokoniwa nguSathane, abantu balokhu bahlala ebumnyameni, ngakho abakhathazwa wubumnyama futhi abakulangazeleli ukukhanya. Yilokhu osekuholele kulokhu lapho ukukhanya sekufikile namuhla: “bonke baphikisana nokuza Kwami, bonke bayakuxosha ukukhanya ukuthi kungezi, sengathi bengiyisitha somuntu ezulwini. Umuntu ungibingelela ngokukhanya kokuzivikela emehlweni akhe.” Nakuba abantu abaningi bethanda uNkulunkulu ngezinhliziyo ezimhlophe, akakaneliswa futhi usasilahla isintu. Kuyabaxaka lokhu abantu. Ngenxa yokuthi abantu bahlala ebumnyameni, inkonzo yabo kuNkulunkulu isenziwa ngendlela efanayo neyasesimweni sokungabi khona kokukhanya. Okusho ukuthi, abantu bonke bakhonza uNkulunkulu besebenzisa imicabango yabo, futhi lapho uNkulunkulu efika, abantu bonke bangaphakathi kwalolu hlobo lwesimo futhi abakwazi ukukhonza uNkulunkulu ngokwamukela ukukhanya okusha, kodwa basebenzisa konke ukwazi nokubona kwabo ukumkhonza. UNkulunkulu akatholi kujabula “ekuzinikeleni” kwabantu, ngakho ukukhanya akukwazi ukunconywa yisintu esisebumnyameni. Kungakho uNkulunkulu akhuluma la mazwi angenhla; lokhu—akuphikisani neze neqiniso, futhi akuyena uNkulunkulu ophatha kabi isintu, noma nguye osonayo. Kusuka ekudalweni komhlaba kuze kube namuhla, akukho noyedwa umuntu oseke wezwa imfudumalo kaNkulunkulu—bebelokhu bemqaphile uNkulunkulu, besaba kakhulu ukuthi uNkulunkulu uzobashaya, ukuthi uNkulunkulu uzobabhubhisa. Ngakho kule minyaka eyizi-6,000 uNkulunkulu ubehlala esebenzisa imfudumalo ukuthola ubuqotho babantu, futhi ubelokhu ebaqondisa ngesineke indlela yonke. Lokhu kungenxa yokuthi abantu babuthakathaka kakhulu, futhi abakwazi ukuyazi ngokuphelele intando kaNkulunkulu, futhi abakwazi ukumthanda ngayo yonke inhliziyo, ngoba abakwazi okunye ngaphandle kokuba ngaphansi kokusetshenziswa nguSathane. Kodwa noma kunjalo, uNkulunkulu usabekezela, futhi lapho ebekezelela lokhu kuze kufike osukwini oluthile, okungukuthi, lapho enza lo mhlaba ube musha, ngeke esabheka abantu njengonina. Esikhundleni salokho uyonikeza abantu isijeziso esibafanele, okungakho emva kwalokho kuyoba khona: “Izidumbu zintante ebusweni bolwandle” ngenkathi “ezindaweni ezingenamanzi, abanye abantu basathokozile, phakathi kohleko namaculo, izethembiso engiziqinisekisele bona.” Lokhu ngukuqhathanisa phakathi kwezindawo okuya kuzo labo abajeziswayo nalabo abaklonyeliswayo. Umshwana othi “ebusweni bolwandle” uqondise emgodini ongenamkhawulo wokusolwa kwesintu akhuluma ngawo uNkulunkulu. Kuyindawo okuya kuyo uSathane, futhi “kuyindawo yokuphumula” uNkulunkulu ayilungiselele labo abamphikisayo. UNkulunkulu ulokhu afuna uthando lweqiniso esintwini, kodwa abantu abakwazi lokhu futhi abakuzwa, abantu basazenzela umsebenzi wabo. Kungakho, kuwo wonke amazwi Akhe, uNkulunkulu elokhu efuna izinto kubantu futhi ekhomba ukwehluleka kwabantu futhi ebakhombisa indlela yokwenza ukuze baphile ngala mazwi. UNkulunkulu ubuye wakhanyisa ngendlela abuka ngayo abantu: “Nokho angikaze ngithathe neyodwa impilo yomuntu ngidlale ngayo sengathi yithoyizi. Ngibuka ubunzina umuntu adlule kubo futhi ngiyaliqonda inani alikhokhile. Njengoba emile phambi Kwami, angifisi ukumzuma umuntu, ukuze ngimsole, futhi angifisi ukubeka phezu kwakhe izinto ezingathandeki. Kunalokho, sonke lesi sikhathi, bengihlinzeka umuntu futhi ngimupha.” Lapho abantu befunda la mazwi aphuma kuNkulunkulu, bezwa imfudumalo yakhe ngokushesha: Impela, esikhathini esedlule ngikhokhe intengo enzima ngoNkulunkulu kodwa futhi ngimthathe kalula, ngezinye izikhathi ngakhononda kuye. UNkulunkulu ungiqondisile ngamazwi Akhe futhi uyinaka kakhulu impilo yami, kodwa ngezinye izikhathi ngidlala ngakho sengathi kuyithoyizi. Akudingekile impela. UNkulunkulu ungithanda kangaka, manje yini ngingazami kakhulu ngokwanele? Uma becabanga ngalokhu, abantu ngempela bafisa ukuzishaya ngempama ebusweni, noma, kwabathile, amakhala abo aze adikize bakhale kakhulu. UNkulunkulu uyaziqonda izinhliziyo zabantu bese ekhuluma ngokufanele, futhi la mazwi ambalwa angaqinile futhi angathambile agqugquzela uthando lwabantu kuNkulunkulu. Ekugcineni, uNkulunkulu wabikezela inguquko emsebenzini Wakhe ngesikhathi sokwakheka kombuso emhlabeni: ngenkathi uNkulunkulu esemhlabeni, abantu bayokwazi ukukhululeka ezinhlekeleleni nasezingozini futhi bayokwazi ukuthokomala emseni, kodwa lapho eseqala ukwahlulela kosuku olukhulu, kuyoba yilapho evela khona phakathi kwabo bonke abantu, futhi wonke umsebenzi Wakhe emhlabeni uyobe usuqedwe ngokugcwele. Ngaleso sikhathi, ngenxa yokuthi usuku selufikile, kuyoba nje njengoba kushiwo eBhayibhelini: “Lowo ongalungile, akaqhubeke nokungalungi: nalowo ongcwele, akaqhubeke abe ngcwele.” Abangalungile bayofika ekusolweni, nabangcwele bayobuyela phambi kwesihlalo sobukhosi. Akukho noyedwa oyokwazi ukuthola ukubekezelelwa Nguye, ngisho namadodana nabantu bombuso. Konke kuyobe kungukulunga kukaNkulunkulu, futhi kuyoba ngukwembulwa kwesimo Sakhe. Ngeke akhombise uzwelo lwesibili ngobuthakathaka bomuntu.

Onke amazwi kaNkulunkulu aphethe ingxenye yesimo Sakhe. Isimo sikaNkulunkulu ngeke sichazwe ngokugcwele ngamazwi, okwanele ukukhombisa ukuthi kungakanani ukuceba okukhona Kuye. Lokho abantu abangakubona futhi bakuthinte, vele, akungakanani, njengoba kunjalo nasemandleni abantu. Nakuba amazwi kaNkulunkulu ecacile, abantu abakwazi ukuwaqonda ngokugcwele. Buka la mazwi ngokuyisibonelo: “Ngokuphazima kombani, isilwane ngasinye sivezwa ngobunjalo baso. Kanjalo, ngokukhanyiswa ukukhanya Kwami, umuntu ubuyelwe ubungcwele oke waba nabo. O, mhlaba wakudala okhohlakele! Ekugcineni usuwele emanzini angcolile futhi, lapho uzika ngaphansi kwamanzi, wancibilika waba udaka!” Onke amazwi kaNkulunkulu aqukethe ubuYena, futhi noma bonke abantu bewazi la mazwi, akekho oke wazi umqondo wawo. Emehlweni kaNkulunkulu, bonke labo abamelana Naye bayizitha Zakhe, okungukuthi, labo abangabemimoya emibi bayizilwane. Kulokhu, umuntu uyasibona isimo sangempela sebandla. Bonke abantu bakhanyiswa ngamazwi kaNkulunkulu, futhi kulokhu kukhanya, bayazihlola ngaphandle kokushunyayezwa noma ukusolwa noma ukulahlwa ngokuqondile ngabanye, ngaphandle kokuba ngaphansi kwezinye izindlela zabantu zokwenza izinto, nangaphandle kokukhonjiswa izinto ngabanye abantu. Ngokubuka “ngesibona-khulu”, babona ngokucacile ukuthi kungakanani ukugula okungaphakathi kubo. Emazwini kaNkulunkulu, lonke uhlobo lomoya lwehlukaniswa luphinde lwembulwe esimweni salo sasekuqaleni. Imimoya yezingelosi iya ngokuya ikhanyiswa futhi kukhanyiselwa, okuholela emazwini kaNkulunkulu athi “Umuntu ubuyelwe ubungcwele ake waba nabo,” La mazwi asekelwe emphumeleni wokugcina otholwe nguNkulunkulu. Okwamanje, ngokufanele, lo mphumela awukwazi ukufezeka ngokuphelele—lokhu kungukunambitha nje izinto ezizayo, okubonakala ngakho intando kaNkulunkulu. La mazwi enele ukukhombisa ukuthi baningi kakhulu abantu abayokuwa emazwini kaNkulunkulu futhi bayonqotshwa endleleni yokungcweliswa kancane kancane kwabo bonke abantu. Ukuthi “wancibilika waba udaka” akuphikisani nokubhubhisa kukaNkulunkulu umhlaba ngomlilo, futhi “umbani” uqondise olakeni lukaNkulunkulu. Lapho uNkulunkulu ededela ulaka lwakhe olukhulu, umhlaba wonke uyokwehlelwa yizo zonke izinhlobo zezinhlekele njengomphumela wolaka Lwakhe, njengokuqhuma kwentabamlilo. Uma umi phezulu esibhakabhakeni kuyabonakala ukuthi, emhlabeni, zonke izinhlobo zezinhlekelele ziyasondela kuso sonke isintu, zisondela usuku ngosuku. Uma ubuka phansi uphezulu, umhlaba uveza izinhlobonhlobo zezimo ezifana nalezo ezandulela intabamlilo. Umlilo ongamanzi uyagobhoza ungavinjwa lutho, udaka lwentabamlilo lugeleza ngenkululeko, izintaba ziyagudluka, nokukhanya okubandayo kucwebezela phezu kwakho konke. Umhlaba wonke sewuzike emlilweni. Lesi yisigcawu esikhombisa uNkulunkulu ededela ulaka Lwakhe, futhi yisikhathi sokwahlulela kwakhe. Bonke labo abangabenyama negazi ngeke basinde. Ngalokho, izimpi phakathi kwamazwe nezingxabano phakathi kwabantu ngeke zidingeke ukuze zibulale wonke umhlaba; kunalokho umhlaba “uyothokoza ngokusobala” esandleni sokusola kukaNkulunkulu. Akekho oyokwazi ukuphunyuka; umuntu ngamunye ngamunye uyodlula kulobu bunzima. Emva kwalokho, wonke umhlaba uyophinde ukhazimule ngokukhanya okungcwele nesintu sonke siyobuye siqale impilo entsha. Futhi uNkulunkulu uyophumula phezu komhlaba, ebusisa sonke isintu nsuku zonke. Izulu ngeke libe yihlane elingabekezeleki, kodwa liyobuyelwa yimpilo ebese lingenayo kulokhu kwadalwa umhlaba, nokufilka “kosuku lwesithupha” kuyoba lapho uNkulunkulu eqala impilo entsha. UNkulunkulu nesintu bonke bayongena ekuphumuleni, nomhlaba ngeke usadungeka noma ungcole, kodwa uyokwenziwa ube musha. Kungakho uNkulunkulu athi: “Umhlaba awusamile uthule du, izulu aliseyilo ihlane futhi alisadabukisi.” Embusweni wezulu akukaze kube khona ukungalungi noma imizwa yabantu, noma siphi isimo sokukhohlakala kwabantu, ngoba ukuphazamisa kukaSathane akukho lapho. Bonke “abantu” bayakwazi ukuqonda amazwi kaNkulunkulu, nempilo ezulwini iyimpilo egcwele injabulo. Bonke labo abasezulwini banokuhlakanipha nesithunzi sikaNkulunkulu. Ngenxa yomehluko phakathi kwezulu nomhlaba, labo abahlala ezulwini ababizwa ngokuthi “abantu,” kodwa uNkulunkulu ubabiza ngokuthi “yimimoya”. La magama amabili anomehluko obalulekile—laba asebebizwa ngokuthi “abantu” bakhohlakaliswe nguSathane bonke, kanti “imimoya” ayinjalo. Ekugcineni, uNkulunkulu uyoguqula abantu bomhlaba ukuze babe nezici zemimoya yezulu, futhi ngeke besedlula ekuphazanyisweni nguSathane. Lokhu kungumqondo wangempela wamazwi athi “Ubungcwele Bami sebenabele emhlabeni wonke.” “Umhlaba, ngokwesimo sendabuko yawo, ungowasezulwini, futhi izulu lihlangene nomhlaba. Umuntu uyintambo ehlanganisa izulu nomhlaba, futhi ngenxa yokungcweliswa kwakhe, ngenxa yokwenziwa kabusha kwakhe, izulu alisacashile emhlabeni, nomhlaba awusathule ngezulu.” Lokhu kushiwo kubhekiswe kubantu abanemimoya yezingelosi, futhi kuleli qophelo “izingelosi” ziyophinda zikwazi ukuphila ndawonye ngokuthula futhi zibuyelwe yisimo sazo sasekuqaleni, zingabe zisahlukaniswa yinyama phakathi kwezindawo eziyizulu nomhlaba. “Izingelosi” ezisemhlabeni ziyokwazi ukuxoxa nezingelosi ezisezulwini, abantu abasemhlabeni bayozazi izimfihlakalo zezulu, nezingelosi ezulwini ziyozazi izimfihlo zomhlaba wabantu. Izulu nomhlaba kuyohlangana, kungabikhona ibanga phakathi kwakho. Yilobu ubuhle bokufezeka kombuso. Yilokhu uNkulunkulu ayokuphelelisa, futhi kuyinto elangazelelwa yobo bonke abantu nayo yonke imimoya. Kodwa abenkolo abazi lutho ngalokhu. Balindele nje ukuthi uJesu uMsindisi afike ephezu kwefu ukuba athathe imiphefumulo yabo, ashiye “udoti” usakazeke yonke indawo emhlabeni (“udoti” uqondise ezidunjini). Ingabe lo akuwona umcabango okubo bonke abantu? Kungakho uNkulunkulu athi: “O, umhlaba wenkolo! Kungani ungebhujiswe yigunya lami emhlabeni?” Ngenxa yokupheleliswa kwabantu bakaNkulunkulu emhlabeni inkolo iyoketulwa. Lo ngumqondo wangempela “wegunya” uNkulunkulu akhuluma ngalo. UNkulunkulu wathi: “Ngabe bakhona, ezinsukwini zami, abahlaza igama Lami? Bonke abantu babhekise amehlo abo anenhlonipho Kimi, futhi ezinhliziyweni zabo bakhala ngokuyimfihlo Kimi” Yilokhu akusho ngomphumela wokubhidlizwa komhlaba wenkolo. Uyozinikela wonke phambi kwesihlalo sobukhosi sikaNkulunkulu ngenxa yamazwi Akhe, futhi ngeke usalindela ifu elimhlophe ukuthi lehle noma ugqolozele isibhakabhaka, kodwa kunalokho uyonqotshwa phambi kwesihlalo sikaNkulunkulu sobukhosi. Okuholela emazwini athi, “ezinhliziyweni zabo, bakhala ngokuyimfihlo Kimi”—lokhu kuyoba ngumphumela wenkolo, eyonqotshwa nguNkulunkulu yonke. Yilokhu amandla onke kaNkulunkulu abhekise kukho—ukuwisa bonke abantu benkolo, isintu esihlubuka kunabo bonke, ukuze bangaphindi futhi babambelele emicabangweni yabo ukuze bazi uNkulunkulu.

Noma amazwi kaNkulunkulu esebikezele kaningi ngobuhle bombuso, esekhulume ngezingxenye zawo ezehlukene aze awuchaza ewuvelela ezinhlangothini ezehlukene, awakakwazi ukuveza ngokugcwele zonke izimo zeNkathi Yombuso ngoba amandla abantu okwamukela mancane kakhulu. Onke amagama amazwi Akhe asekhulunyiwe, kodwa abantu abakawabuki phakathi ngesibuko, ngama-X-ray, uma singasho, osekuholele ekuthini abantu baqhubeke nokungacacelwa nokungaqondi, baze badideke. Lobu ubuthakathaka obukhulu benyama. Noma ezinhliziyweni zabo abantu befuna ukuthanda uNkulunkulu, basamphikisa ngenxa yokuphazamisa kukaSathane, ngakho uNkulunkulu usezithinte izikhathi ziningi izinhliziyo zabo ezindikindiki ezinobuwula ukuze zivuselelwe. Konke okuvezwa nguNkulunkulu ububi bukaSathane, ngakho-ke ukuba nolaka ngokwengeziwe kwamazwi Akhe kuletha amahloni engeziwe kuSathane, futhi ukukhululeka ekuboshweni kwezinhliziyo zabantu kuluvusa ngokwengeziwe uthando kubantu. Yilena indlela uNkulunkulu asebenza ngayo. Ngenxa yokuthi uSathane usebekwe obala, usebonakele, akasalingi ahlale ezinhliziyweni zabantu, kanjalo nezingelosi azisaphazamiseki. Ngale ndlela, bathanda uNkulunkulu ngayo yonke inhliziyo nomqondo wabo. Kungaleso sikhathi kuphela lapho kubonakala khona ngokucacile ukuthi, ebunjalweni bazo, izingelosi ngezikaNkulunkulu futhi zithanda uNkulunkulu. Intando kaNkulunkulu ingafezeka ngale ndlela kuphela. “Phakathi ezinhliziyweni zabo, sekunendawo Yami. Ngeke ngisahlangana nenzondo noma ukungafunwa phakathi kwabantu, ngoba umsebenzi wami omkhulu usufeziwe, futhi awusaphazamiseki.” Lokhu kungumqondo wokuchazwe ngenhla. Ngenxa yokuphazamisa kukaSathane, abantu abakwazi ukuthola isikhathi sokuthanda uNkulunkulu futhi bahlale bexakwe yizinto zomhlaba futhi bekhohliswa nguSathane ukuze benze izinto ngokudideka. Kungakho uNkulunkulu ethe isintu “sesedlule ebunzimeni obuningi empilweni, ukungabibikho kobulungiswa okuningi emhlabeni, ukwehla nokwenyuka okusemhlabeni, kodwa manje sebehlala ekukhanyeni Kwami. Ubani ongakhali ngenxa yokungabibikho kobulungiswa kwayizolo?” Emva kokuba abantu sebezwe la mazwi bezwa sengathi uNkulunkulu ungumlingani wabo osizini, uyabakhalisa, nokuthi ngaleso sikhathi, ukuzwa kanye nabo ukukhononda kwabo. Ngokuphazima kweso bezwa ubuhlungu bomhlaba wabantu bese becabanga: “Lokho kuyiqiniso kakhulu—angikaze ngithokozele lutho emhlabeni. Selokhu ngaphuma esizalweni sikamama kuze kube manje, sengizwe impilo yomuntu futhi angikaze ngizuze lutho, kodwa sengihlupheke kakhulu. Ayinalutho ngempela! Futhi manje ngikhohlakaliswe nguSathane kakhulu! O! Ukube akungenxa yokusindisa kukaNkulunkulu, uma kufika isikhathi sokufa kwami, bekungeke kube ngiphile yonke impilo yami ezeni? Ingabe ikhona ihloso empilweni yomuntu? Akumangalisi ukuthi uNkulunkulu wathi yonke into engaphansi kwelanga ayinalutho. Ukuba uNkulunkulu ubengangikhanyiselanga namuhla bengiyolokhu ngesebumnyameni. Kuyadabukisa!” Kuleli qophelo, kuvuka ukungeneliswa enhliziyweni yakhe bese ethi: “Uma ngingeke ngizuze isethembiso sikaNkulunkulu ngingaqhubeka kanjani nokuzwa impilo?” Wonke umuntu ofunda la mazwi uyokhala izinyembezi ngesikhathi ethandaza. Kunjalo ukusebenza komqondo womuntu. Ngeke kwenzeke ukuthi umuntu afunde lokhu angathinteki, ngaphandle kokuthi enesifo sengqondo. UNkulunkulu uveza izimo zazo zonke izinhlobo zabantu nsuku zonke. Kwezinye izikhathi ukhipha izikhalo egameni labo. Kwezinye izikhathi, welekelela abantu ukuthi banqobe futhi bedlule ngempumelelo esimweni esithile. Kwezinye izikhathi, ubakhombisa “izinguquko” zabantu. Ngaphandle kwalokho, abantu ngeke bazi ukuthi sebekhule kangakanani ekuphileni. Kwezinye izikhathi, uNkulunkulu ukhomba lokho abantu abedlule kukho empilweni yangempela, futhi kwezinye izikhathi, ukhomba ukusilela nobuthakathaka babo. Kwezinye, izikhathi ubabekela izimfuno zakhe ezintsha, futhi kwezinye izikhathi ukhomba izinga labo lokumqonda. Kodwa, uNkulunkulu uphinde wathi: “Ngizwe amazwi akhulunywa ngabantu abaningi esuka ezinhliziyweni, izindaba ezivela kubantu abaningi ezimayelana nezinto ezibuhlungu abedlule kuzo ekuhluphekeni; ngibone abaningi kakhulu, ezimweni ezilukhuni, bethembeka Kimi ngokungehluleki, futhi ngabuka abaningi behamba endleleni enamatshe, befuna ukuthola indlela yokuphuma.” Lokhu wukuchazwa kwabalingiswa abahle. Kuleso naleso siqephu “somdlalo womlando womuntu” bekungekho abalingiswa abahle kuphela, kodwa nababi bebekhona. Ngakho, uNkulunkulu uyaqhubeka embule ububi balaba balingiswa ababi. Ngale ndlela, kusekwehlukeni kwabo “emambukeni” kuphela lapho kwembulwa khona ukwethembeka okungaxegi nesibindi esingenalo uvalo “sabantu abaqotho.” Ezimpilweni zabo bonke abantu kukhona izici ezimbi, kuphinde, ngokungaguquki, kube khona izici ezinhle. UNkulunkulu usebenzisa kokubili ukuze embule iqiniso ngabo bonke abantu, ukuze amambuka agebise amakhanda avume izono zawo, nokuba, ngokukhuthazwa, abantu abaqotho baqhubeke nokwethembeka. Umqondo ocashile wamazwi kaNkulunkulu ujule kakhulu. Ngezinye izikhathi, abantu bawafunda qede bahleke baze bagobe, kuthi kwezinye izikhathi, bagebise amakhanda bathule. Kwezinye izikhathi bakhumbula okwedlule, kwezinye izikhathi bakhale kabuhlungu bavume izono zabo, kwezinye izikhathi bayaphuthaza, kwezinye izikhathi bayathungatha. Kukho konke, kukhona izinguquko ekunyakazeni kwabo ngenxa yezimo ezehlukene uNkulunkulu akhuluma kuzo. Lapho umuntu efunda amazwi kaNkulunkulu, kwezinye izikhathi izibukeli zike zikholwe ngokuyiphutha ukuthi lowo muntu ugula ngengqondo. Cabanga la mazwi: “Ngakho-ke, izingxabano zezimpikiswano azisekho emhlabeni, futhi, kulandela ukukhulunywa kwamazwi Ami, izinhlobonhlobo ‘zezikhali’ zenkathi yamanje zihoxisiwe.” Igama elithi “izikhali” lodwa lingasusa ihlaya losuku lonke, futhi noma nini lapho umuntu ekhumbula igama elithi “izikhali” uyohleka kakhulu eyedwa. Akunjalo? Kungenzeka kanjani ukuthi ungakuhleki lokhu?

Lapho uhleka, ungakhohlwa ukuqonda lokho uNkulunkulu akufuna esintwini, futhi ungakhohlwa ukubona isimo sangempela sebandla: “Sonke isintu sesibuyele esimweni esijwayelekile sase siqala impilo entsha. Ekuphileni endaweni entsha, abantu abaningi babuka okubazungezile, bezwa sengathi bangene emhlabeni omusha ngokugcwele, futhi ngenxa yalokhu abakwazi ukujwayela indawo yabo yamanje ngokushesha noma bangene endleleni efanele ngokushesha.” Lesi yisimo sangempela samanje sebandla. Ningakhathazeki ngokwedlulele ngokufuna ukuthi bonke abantu bangene ngokushesha emzileni ofanele. Uma nje umsebenzi kaMoya oNgcwele usuqhubekele eqophelweni elithile, abantu bayongena kuwo ngaphandle kokwazi. Uma niqonda ingqikithi yamazwi kaNkulunkulu niyokwazi ukuthi uMoya Wakhe usesebenze waze wafinyelela kuliphi iqophelo. Intando kaNkulunkulu iwukuthi: “Nginikeza kuphela, kuya ngokungalungi komuntu, ibinza elifanele “lokufundisa”, okuhle ekwenzeni bonke abantu bangene endleleni efanele.” Lena yindlela kaNkulunkulu yokukhuluma nokusebenza, futhi yindlela eqondile yokwenza kwesintu. Emva kwalokhu, wakhombisa abantu ezinye izimo sesintu: “Uma abantu bengafuni ukuthokozela ukuthula okuKimi, konke engingakwenza ukuba ngahambisane nezifiso zabo ngibathumele emgodini ongenamkhawulo.” UNkulunkulu wakhuluma kabanzi washiya abantu bengenalo nelincane ithuba lokukhononda. Yilokhu kanye okungumehluko phakathi kukaNkulunkulu nomuntu. UNkulunkulu uhlala ekhuluma nomuntu ngokuvulelekile nangokukhululeka. Kukho konke akushoyo uNkulunkulu, umuntu ubona inhliziyo Yakhe eqotho, okwenza abantu baqhathanise izinhliziyo zabo neYakhe futhi bakwazi ukuvula izinhliziyo zabo Kuye abone ukuthi zingena kumuphi umbala wothingo lwenkosazana. UNkulunkulu akaze ancome ukholo noma uthando lwanoma yimuphi umuntu, kodwa ubehlale efuna izinto kumuntu futhi eveza ububi bomuntu. Lokhu kukhombisa ukuthi sincane kangakanani “isiqu” sabantu nokuthi “isakhiwo” sabo sintula kangakanani. Badinga “ukuziqinisa” okuthe xaxa ukuze balungise lokho kusilela kwabo, okungakho uNkulunkulu elokhu “ededela ulaka Lwakhe” kubantu. Ngelinye ilanga, lapho uNkulunkulu eselembule lonke iqiniso ngesintu, abantu bayokwazi ukupheleliswa, noNkulunkulu uyokhululeka. Abantu ngeke baphinde bamkhohlise uNkulunkulu futhi Naye ngeke “esabafundisa.” Ukusuka lapho kuya phambili abantu bayokwazi “ukuziphilela,” kodwa asikafiki leso sikhathi. Kusekuningi okukubantu okungathiwa “yimpahla mbumbulu” ngakho kudingeka izikhawu eziningi zokuhlolwa, “amasango okuhlola” amaningi lapho kungakhokhwa khona “intela” yabo ngokufanele. Uma kusekhona izimpahla mbumbulu, ziyobanjwa ukuze zingadayiswa, bese kuthi leyo ngqumbi yezimpahla ezishushumbisiwe ishiswe. Akuyona indlela enhle yokwenza izinto leyo?

Kubonakala sengathi, emicabangweni yabantu, uNkulunkulu uphakeme kakhulu futhi akaqondakali. Kusengathi uNkulunkulu akahlali phakathi kwabantu, kusengathi ubabukela phansi abantu ngoba uphakeme kakhulu. UNkulunkulu, nokho, uyayiphihliza imicabango yabantu futhi ayiqede yonke, ayigqibe “emathuneni” lapho iphenduka khona umlotha. Isimo somqondo sikaNkulunkulu mayelana nemibono yabantu siyafana nesimo somqondo mayelana nabafileyo, ebachaza ngokuthanda Kwakhe. Kubonakala sengathi “imibono” ayinazimpendulo; ngakho-ke, uNkulunkulu ubelokhu enza lo msebenzi ukusuka ekudalweni komhlaba kuze kube manje, futhi akaze ayeke. Ngenxa yenyama, abantu bakhohlakaliswa nguSathane, futhi ngenxa yezenzo zikaSathane emhlabeni, abantu bakha lonke uhlobo lombono endleleni yokuhlangana kwabo nezinto empilweni. Lokhu kuthiwa “ukwakheka ngokwemvelo.” Lesi yisigaba sokugcina somsebenzi kaNkulunkulu emhlabeni, ngakho indlela yokwenza umsebenzi Wakhe isifinyelele ovuthwandabeni, futhi uqinisa ukuqeqesha kwakhe abantu ukuze bapheleliswe emsebenzini Wakhe wokugcina, bese ekugcineni befeza intando kaNkulunkulu. Ngaphambili, kwakukhona kuphela ukukhanyisela nokukhanyisa kukaMoya oNgcwele phakathi kwabantu, kodwa kwakungekho mazwi ayekhulunywa nguNkulunkulu mathupha. Lapho uNkulunkulu esekhuluma ngephimbo Lakhe, wonke umuntu wethuka, futhi amazwi anamuhla amangalisa kakhulu. Umqondo wamazwi Akhe ulukhuni kakhudlwana ukuqondakala, futhi abantu babonakala bedidekile ngoba ingxenye eyisigamu yamazwi Akhe itholakala phakathi kwezimpawu zokucaphuna. “Lapho ngikhuluma, abantu bayalilalelisisa iphimbo Lami; lapho ngithula, nokho, bayayiqala futhi ‘imisebenzi yabo.’” Leso siqephu siqukethe igama eliphakathi kwezimpawu zokucaphuna. Ukuhlekisa kakhudlwana kwamazwi kaNkulunkulu, njengoba kwenzeka lapha, kwenza ukuthi abantu badonseleke kakhudlwana ekuwafundeni. Abantu bayakwazi ukwamukela ukuba kubhekanwe nabo uma bekhululekile. Okuphambili nokho, lokhu okokwenza abantu abaningi bangadikibali noma baphoxeke lapho bengawaqondanga amazwi kaNkulunkulu. Lokhu kuyisu empini uNkulunkulu ayilwa noSathane. Kungale ndlela kuphela lapho abantu bengalangazelela khona amazwi kaNkulunkulu baphinde bawanake ngisho sebedidekile. Kodwa bukhona futhi ubuhle obukhulu emazwini Akhe angazungeziwe yizimpawu zokucaphuna, ngakho aqapheleka kaludlana, enze abantu bawathande ngokwengeziwe amazwi kaNkulunkulu, futhi bezwe ubumnandi bamazwi Akhe ezinhliziyweni zabo. Njengoba amazwi kaNkulunkulu eza ngezimo ezinhlobonhlobo futhi enothile, aphinde ahlukahlukane, nangenxa yokuthi akukho kuphindaphindwa kwamabizo phakathi kwamazwi amaningi kaNkulunkulu, emqondweni wawo wesithathu, abantu bakholwa ukuthi uNkulunkulu uhlala emusha futhi akaze angaba mdala. Ngokwesibonelo: “Angifuni ukuba abantu babe ‘abathengi’ nje; ngifuna futhi babe ‘abakhiqizi’ abehlula uSathane.” Igama elithi “umthengi” nelithi “abakhiqizi” kulowo musho, anemiqondo efanayo neyamanye amagama akhulunywe ezikhathini ezedlule, kodwa uNkulunkulu akalukhuni; kunalokho, wenza ukuthi abantu bazi ngobusha Bakhe, ngaleyo ndlela balwazise uthando lukaNkulunkulu. Amancoko enkulumeni kaNkulunkulu aqukethe ukwahlulela Kwakhe nezinto azifuna kubantu. Njengoba onke amazwi kaNkulunkulu enezinhloso, onke anemiqondo, ukuncokola Kwakhe akuqondile kuphela ukwenza lula isimo noma ukwenza abantu bagegetheke behleka, noma ukuphumuza izinyama zabo. Esikhundleni salokho, amancoko kaNkulunkulu enzelwe ukukhulula abantu ekuboshweni iminyaka eyizinkulungwane ezinhlanu, ukuthi bangaphindi baboshwe futhi, ukuze bakwazi ukuwemukela kangcono amazwi kaNkulunkulu. Indlela yokusebenza kaNkulunkulu ngeyokusebenzisa ukhezo lukashukela olusiza ukuthi umuthi wehle; akaphoqi umuthi obabayo ukuthi wehle emiphinjeni yabantu. Kukhona ukubaba phakathi kobumnandi, kanye nobumnandi phakathi kokubaba.

“Uma ukulokoza kokukhanya okulufifi kuqala kuvela eMpumalanga, bonke abantu emhlabeni banaka kakhudlwana. Lapho bengasalele, abantu bayaphuma babheke umthombo walokhu kukhanya kwasempumalanga. Kodwa ngenxa yobufishane bamandla abo, akekho oseke wakwazi ukubona indawo okusuka kuyo ukukhanya.” Lokhu kwenzeka yonke indawo emhlabeni, hhayi kuphela emadodaneni kaNkulunkulu nakubantu Bakhe. Bonke abantu benkolo nabantu abangakholwa baba nakho lokhu kuphendula. Ngomzuzu okucisha ngawo ukukhanya kukaNkulunkulu, izinhliziyo zabo ziya ngokuya ziguquka zonke, bese beqala, ngokungaqondi, bethola ukuthi ukuphila kwabo akunanhloso, ukuthi impilo yomuntu ayinamsebenzi. Abantu abafuni ikusasa, abacabangeli ingomuso; kunalokho, babambelela emqondweni wokuthi kufanele badle futhi baphuze kakhulu “besebasha,” nokuthi konke kuyobe kuyinto ebifanele lapho kufika usuku lokugcina. Abantu abalangazeleli ukubusa umhlaba. Amandla okuthanda kwesintu umhlaba antshotshwa ngokuphelele “ngudeveli”, kodwa akekho owazi umsuka wakho. Konke abangakwenza ukugijima baye emuva naphambili bexoxelana, ngoba usuku lukaNkulunkulu alukafiki. Ngelinye ilanga, wonke umuntu uyozibona izimpendulo zazo zonke izimfihlakalo ezingaqondakali. Yilokhu ngempela okwakuqondwe nguNkulunkulu lapho ethi, “abantu bavuka ekulaleni nasephusheni, bese bebona lapho ukuthi usuku Lwami seluye ngokuya lwaze lwafika phezu kwabo” Lapho leso sikhathi sifika, bonke abantu abangabakaNkulunkulu bayoba njengamahlamvu aluhlaza “elinde ukungidlalela indawo yawo ngesikhathi ngisesemhlabeni.” Abaningi phakathi kwabantu bakaNkulunkulu eShayina basabuye baphindele emuva emva kokukhipha kukaNkulunkulu iphimbo Lakhe, ngakho uNkulunkulu uthi, “… kodwa, bengenawo amandla okuguqula osekwenzekile, akukho okunye abangakwenza ngaphandle kokulinda ukuthi ngikhiphe isigwebo.” Basayoba khona phakathi kwabo abayosuswa—akubona bonke abayosala bengaguquliwe. Kunalokho, abantu bangafika ezingeni elibekiwe kuphela emva kokuvivinywa, bese benikezwa “izitifiketi zezinga”; ngaphandle kwalokho, bayoba yizibi endundumeni kadoti. UNkulunkulu ulokhu ekhomba isimo sangempela sabantu, ngakho abantu bayaqhubeka bezwe ukufihlakala kukaNkulunkulu. “Ukuba ubengeyena uNkulunkulu, ubeyosazi kanjani kakhulu kangaka isimo sethu sangempela?” Noma kunjalo, ngenxa yobuthakathaka bomuntu, “ezinhliziyweni zabantu, angikho phezulu futhi angikho phansi. Ngokwabantu, akwenzi mehluko ukuthi ngikhona noma angikho.” Ngabe lokhu akusona kanye isimo sabo bonke abantu esifanelene kakhulu nempilo yangempela? Ngokwabantu, uNkulunkulu ukhona uma bemfuna futhi akekho uma bengamfuni. Ngamanye amazwi, uNkulunkulu ukhona ezinhliziyweni zabantu lapho bedinga usizo lwakhe, kodwa uma bengasamdingi akabe esaba khona. Yilokhu okusezinhliziyweni zabantu. Empeleni, wonke umuntu emhlabeni ucabanga ngale ndlela, okufaka phakathi bonke “abangakholwa”, futhi “isithombe” sabo ngoNkulunkulu naso asicacile futhi asibonakali.

“Ngakho, izintaba ziba yimingcele phakathi kwezizwe phezu komhlaba, izilwandle ziba yizithiyo zokuhlukanisa abantu bezindawo ezehlukene, nomoya uba yilowo oshaya usuke kumuntu uye komunye ezindaweni ezingaphezu komhlaba.” Lo ngumsebenzi owenziwa nguNkulunkulu ngenkathi edala umhlaba. Ukusho lokhu lapha kuyabaxaka abantu: Kungenzeka ukuthi uNkulunkulu ufuna ukudala omunye umhlaba? Kulungile yini ukusho lokhu: Njalo uma uNkulunkulu ekhuluma, amazwi Akhe aqukethe ukudala, ukuphatha nokubhubhisa umhlaba; ukuthi nje ngezinye izikhathi acacile, futhi ngezinye izikhathi awacaci. Konke ukuphatha kukaNkulunkulu kubonakala emazwini Akhe; inkinga nje ukuthi abantu abakwazi ukuwehlukanisa. Izibusiso uNkulunkulu azinika abantu zenza ukukholwa kwabo kukhule ngokuphindaphindwe izikhathi eziyikhulu. Uma ubuka ungaphandle, kubonakala sengathi uNkulunkulu wenza isithembiso kubantu, kodwa empeleni kuyisilinganiso sezinto ezifunwa nguNkulunkulu kubantu bombuso Wakhe. Labo abafanele ukusetshenziswa bayosala, kanti labo abangafanele bayogwinywa enhlekeleleni eyehla ezulwini. “Izulu, lindindizela esibhakabhakeni, liyoshaya abantu libalahle phansi; izintaba ezinde, njengoba zidilika, ziyobagqiba; izilwane zasendle ezilambile ziyobadephula; nezilwandle, zigubha amagagasi, ziyobemboza amakhanda. Njengoba isintu siba nezimpi nabafowabo, bonke abantu bazofuna ukubhubha kwabo ezinhlekeleleni ezivuka phakathi kwabo.” Yilena “impatho ekhethekile” eyonikezwa labo abangafiki endinganisweni, futhi abangeke balethelwe insindiso kamuva embusweni kaNkulunkulu. Uma uNkulunkulu elokhu esho izinto ezinjengokuthi, “Ngokuqinisekileyo, ngokuqondiswa ukukhanya Kwami, uzokhululeka ekuboshweni ngamandla obumnyama. Nakanjani, ngeke, phakathi kobumnyama, ulahlekelwe ukukhanya okukuqondisayo,” kuyakhula kubantu ukwazi okwabo ukuhlonipheka; kanjalo baba nokholo olwengeziwe ekufuneni impilo entsha. UNkulunkulu uhlinzeka abantu njengokumcela kwabo. Uma uNkulunkulu esebaveze kwafika eqophelweni elithile, uguqula indlela Yakhe yokukhuluma, asebenzise iphimbo lokubusisa ukuze athole imiphumela emihle kakhulu. Ukufuna izidingo kumuntu ngale ndlela kunikeza imiphumela engokoqobo ngokwengeziwe. Ngenxa yokuthi abantu bazimisele ukukhuluma ngomsebenzi nozakwabo—bonke bangompetha emsebenzini—lokhu yilokho uNkulunkulu aqonde kukho uma esho lokhu. Ngakho yini “iSinimi’’? Lapha uNkulunkulu akabhekise kuwona umbuso wasemhlabeni okhohlakaliswe nguSathane, kodwa empeleni uqondise embuthanweni wazo zonke izingelosi ezaphuma kuNkulunkulu. Amagama athi “uzoqina ungantengantengi” aqonde ukuthi izingelosi ziyodabula kuyo yonke impi kaSathane ngalokho zimise iSinimi kuwo wonke umhlaba. Ngale ndlela umqondo oyiwo weSinimi ngumbuthano wazo zonke izingelosi emhlabeni, futhi lapha kushiwo lezo ezisemhlabeni. Ngakho, umbuso oyoba khona kamuva emhlabeni uyobizwa “ngeSinimi”, hhayi “umbuso.” Awukho umqondo wangempela “wombuso” emhlabeni; empeleni yiSinimi. Ngalokhu, kusekuwuxhumaniseni nencazelo yeSinimi kuphela lapho umuntu engazi khona umqondo wangempela wamagama athi “Ngokuqinisekile uyosabalalisa inkazimulo Yami kuwo wonke umhlaba.” Lokhu kukhombisa ukuhlelwa ngezigaba kwabo bonke abantu emhlabeni esikhathini esizayo. Abantu beseSinimi bonke bayoba ngamakhosi abusa bonke abantu emhlabeni emva kokwedlula ekusolweni. Yonke into emhlabeni iyosebenza ngokwejwayelekile ngenxa yokuphathwa kwabantu baseSinimi. Lokhu akuyilutho olunye ngaphandle komdwebo wesimo omahlikihlikana. Bonke abantu bayohlala ngaphakathi embusweni kaNkulunkulu, okusho ukuthi bayosala eSinimi. Abantu emhlabeni bayokwazi ukukhuluma nezingelosi. Kanjalo, izulu nomhlaba kuyoxhumana; noma, ngamanye amazwi, bonke abantu emhlabeni bayothobela futhi bathande uNkulunkulu njengoba izingelosi ezulwini zenza. Ngaleso sikhathi, uNkulunkulu uyobonakala ngokusobala kubo bonke abantu emhlabeni, abavumele ukuthi babone ubuso bakhe ngamehlo abo enyama, futhi uyozembula kubo noma nini.

UNkulunkulu wadala sonke isintu, futhi usesihole sonke isintu kwaze kwaba namuhla. Kanjalo, uNkulunkulu wazi konke okwenzeka phakathi kwabantu: wazi ububi emhlabeni wabantu, uqonda ubumnandi emhlabeni wabantu, ngakho-ke usuku ngosuku uchaza izimo zempilo yaso sonke isintu, aphinde, phezu kwalokho, abhekane nobuthakathaka nokonakala kwaso sonke isintu. Akuyiso isifiso sikaNkulunkulu ukuthi sonke isintu siphonswe emgodini ongenamkhawulo, noma kusindiswe sonke isintu. Kuhlala kunomgomo ezenzweni zikaNkulunkulu, kodwa akekho okwazi ukuqonda imithetho yakho konke akwenzayo. Lapho abantu beqala ukwazi ngobukhosi nolaka lukaNkulunkulu, uNkulunkulu uphuthuma aguqulele iphimbo lakhe emuseni nasothandweni, uphinde aphuthume aliguqule futhi iphimbo lakhe, enze amazwi Akhe abe lukhuni ukuwadla kube sengathi yinkukhu ephilayo. Kuwo wonke amazwi kaNkulunkulu, asikaze siphindwe isiqalo, futhi akukaze kwenzeke ukuthi amazwi Akhe akhulunywe ngokomgomo wamazwi ayizolo; ngisho iphimbo alifani, futhi akukho kuxhumana kokuqukethwe—konke okwenza abantu bazizwe bedideke kakhulu. Lokhu kungukuhlakanipha kukaNkulunkulu, nokwembulwa kwesimo Sakhe. Usebenzisa iphimbo nendlela yenkulumo Yakhe ukuhlakaza imicabango yabantu, ukuze adide uSathane, ephuca uSathane ithuba lokufaka ubuthi emisebenzini Yakhe. Ukumangalisa kwezenzo zikaNkulunkulu kwenza ukuthi imiqondo yabantu ishiywe ngamazwi kaNkulunkulu izungeza. Bacishe bangakwazi nokuthola iminyango yangaphambili ezindlini zabo, noma bangazi nokuthi kufanele badle noma baphumule nini, ngale ndlela baphumelela ngempela “ukuyeka ukulala nokudla ukuze basebenzele uNkulunkulu.” Kodwa ngisho kuleli qophelo, uNkulunkulu ulokhu engenelisekile ngezimo zamanje, futhi uhlale ethukuthelele umuntu, emphoqa ukuthi alethe kuye inhliziyo yakhe yeqiniso. Uma kungenjalo, ozweleni oluncanyana lukaNkulunkulu, abantu, ngokuphazima kweso, “bangalalela” bese bekhululeka. Yilobu ubuphansi bomuntu; akanakugqugquzelwa, kodwa kufanele ashaywe noma ahudulwe ukuze anyakaze. “Kubo bonke laba engibabhekile, akekho oke wangifuna ngenhloso nangokuqondile. Bonke beza phambi Kwami ngokugqugquzelwa abanye, belandela iningi, futhi bengazimisele ukubhekana nobunzima noma ukuchitha isikhathi bethuthukisa izimpilo zabo.” Zinjalo-ke izimo zabo bonke abasemhlabeni. Kanjalo, ngaphandle komsebenzi wabo bonke abaphostoli noma abaholi, bonke abantu bebeyobe sebachitheka kudala, ngakho, eminyakeni eminingi, akukaze kube nokuntuleka kwabaphostoli nabaphrofethi.

Kula mazwi, uNkulunkulu unaka ngokukhethekile ukuqoqa ngamafushane izimo zempilo yaso sonke isintu. Amazwi anjengokuthi “Impilo yomuntu ayinakho nhlobo ukufudumala, futhi ayinabo nobuncane ubuntu noma ukukhanya—kodwa ubelokhu ezitotosa, ephila impilo engenamsebenzi, elokhu eyaluza nje ngaphandle kokuzuza utho. Ngokuphazima kweso, usuku lokufa kuyasondela, umuntu afe ukufa okunomunyu” onke ayilolu hlobo. Kungani uNkulunkulu eseqondise ukuphila kwesintu kwaze kwaba namuhla, kodwa uphinde aveze ubuze bempilo emhlabeni womuntu? Futhi kungani echaza yonke impilo yabantu bonke “njengokufika ngokuphuthuma nokuhamba ngokuphuthuma”? Lokhu, kungashiwo, konke kuwuhlelo lukaNkulunkulu, konke kugcotshwe nguNkulunkulu, kanjalo, ngakolunye uhlangothi kukhombisa ukuthi uNkulunkulu ukwenyanya kanjani konke ngaphandle kwempilo yobunkulunkulu. Nakuba uNkulunkulu adala sonke isintu, akakaze ngempela akujabulele ukuphila kwaso sonke isintu, ngakho-ke uvele avumele isintu ukuthi siphile ngaphansi kokonakala kukaSathane. Emva kokuthi isintu sesedlule kulo mgudu, uyobhubhisa noma asindise isintu, ngalokhu umuntu uyozuza impilo emhlabeni enokuthile. Konke lokhu kuyingxenye yohlelo lukaNkulunkulu. Ngakho, kuhlale kunesifiso emqondweni womuntu, osekuholele ekuthini kungabikho muntu othokozela ukufa okumsulwa—kodwa abazuza lesi sifiso yilabo kuphela abangabantu bezinsuku zokugcina. Namuhla, abantu basaphila phakathi kweze elingaqedeki futhi basalinde leso sifiso esingabonakali: “Uma ngemboza ubuso Bami ngezandla Zami, bese ngicindezela abantu ngaphansi komhlaba, baphelelwa umoya ngokuphazima kweso, behluleke ukuphila. Bonke bakhala babize Mina, besaba ukuthi ngizobabhubhisa, ngoba bafisa ukubona usuku engizokhazimuliswa ngalo.” Zinjalo-ke izimo zawo wonke umuntu namuhla. Bonke baphila “emkhathini ongenalutho” ongenawo “umoya-mpilo”, okukwenza kube lukhuni kubo ukuphefumula. UNkulunkulu usebenzisa isifiso esisengqondweni yomuntu ukwesekela ukusinda kwaso sonke isintu; uma kungenjalo, bonke “bangashiya amakhaya bayoba yizindela”, umphumela wakho okungaba ngukuthi isintu singaphela, sifike ekugcineni. Kanjalo-ke, kungenxa yesethembiso uNkulunkulu asinikeza umuntu esenza umuntu aphile kuze kube namuhla. Leli yiqiniso, kodwa umumtu akaze awuthole umthetho, ngalokho akazi ukuthi kungani “esaba kakhulu ukuthi ukufa kuzofika kuye okwesibili.” Ekubeni ngumuntu, akekho onomdlandla wokuqhubeka njalo ephila, kodwa akekho futhi oseke wanomdlandla wokufa, ngakho uNkulunkulu uthi abantu “bafa ukufa okunomunyu.” Sinjalo-ke isimo sangempeka phakathi kwabantu. Mhlawumbe, ekubukeni kwabo, abanye abantu sebeke babhekana nezinkinga baze bacabanga ngokufa, kodwa le micabango ayikaze ithele zithelo; mhlawumbe, abanye bacabange ngokufa ngenxa yezinxushunxushu zemindeni, kodwa bacabangela ababathandayo, bahlala bengakwazi ukufeza isifiso sabo; bese kuthi, mhlawumbe futhi, abanye bacabangile ngokufa ngenxa yokushayeka emshadweni, kodwa abazimisele ukuqhubeka nakho. Kanjalo, abantu bafa nezikhalo zabo noma nokuzisola okungapheli ezinhliziyweni zabo. Zinjalo-ke izimo ezahlukene zabo bonke abantu. Uma ubuka phandle emhlabeni obanzi womuntu, abantu bayafika bahambe njengomfula ongenasiphetho, futhi noma bezwa ukuthi kungaba nokujabula kangcono ekufeni kunasekuphileni, nokho basakhuluma nje, akekho oseke wenza isibonelo, ngokufa aphinde abuye, atshele abaphilayo ukuthi bayithokozele kanjani injabulo yokufa. Abantu bayizihlupheki ezidelelekile: abanamahloni noma ukuzihlonipha, futhi abakugcini abakukhulumayo. Ohlelweni lwakhe, uNkulunkulu wabekela iqembu labantu abakhethiwe isiphetho esithile eliyofezelwa isethembiso Sakhe, futhi kungakho uNkulunkulu ethi, “baningi abaphile enyameni, kanti baningi abafile baphinde bazalwa emhlabeni. Kodwa akekho kubo obe nethuba lokuthokozela izibusiso zombuso namuhla.” Bonke abathokozela izibusiso zombuso namuhla bahlelelwe isiphetho nguNkulunkulu kusuka edala umhlaba. UNkulunkulu wahlela ukuthi le mimoya iphile enyameni ngezinsuku zokugcina, futhi ekugcineni, uNkulunkulu uyothola leli qembu labantu, bese elihlelela ukuthi libe seSinimi. Ngenxa yokuthi, empeleni, imimoya yalaba bantu iyizingelosi, uNkulunkulu uthi “Ingabe akukho manenjana Ami emoyeni womuntu?” Eqinisweni lapho abantu bephila enyameni, bahlala bengazazi izindaba zasendaweni yomoya. Kula mazwi alula—“[umuntu] ungiphonsa iso elibukhali”—ukusebenza komqondo kaNkulunkulu kuyabonakala. Kula mazwi alula, ukusebenza komqondo kaNkulunkulu okuyinkimbinkimbi kuyavela. Kusuka esikhathini sokudala kuze kube namuhla, enhliziyweni kaNkulunkulu lokhu kwaba nosizi oluphelezelwa wulaka nokwahlulela, ngoba abantu emhlabeni abakwazi ukunaka isifiso sikaNkulunkulu, njengoba uNkulunkulu ethi, “Umuntu ufana nesilwane sentaba.” Kodwa uNkulunkulu ubuye athi, “Usuku luzofika lapho umuntu ezobhukuda eduze Kwami phakathi kolwandle olunamandla, ukuze azothokozela yonke ingcebo esemhlabeni ashiye emuva ingozi yokugwinywa ulwandle.” Lokhu kungukufezwa kwentando kaNkulunkulu, futhi kungachazwa njengendlela engeke igwemeke, futhi iluphawu lokufezwa komsebenzi kaNkulunkulu.

Lapho umbuso wehlela emhlabeni ngokuphelele, bonke abantu bayobuyelwa ubunjalo babo basekuqaleni. Yikho uNkulunkulu ethi, “ngithokoza ngiphezulu esihlalweni Sami sobukhosi, ngihlala phakathi kwezinkanyezi. Izingelosi zinginikeza amaculo amasha nokusina okusha. Ubuntekenteke bazo abusenzi ukuthi kugobhoze izinyembezi ebusweni bazo. Manje, phambi Kwami, angisezwa msindo wezingelosi zikhala, futhi akekho nokhononda ngobunzima Kimi.” Lokhu kukhombisa ukuthi usuku uNkulunkulu ayothola ngalo inkazimulo ephelele kuyoba wusuku umuntu ayothola ngalo ukuphumula; abantu abasaphithizeli ngenxa yokuphazamisa kukaSathane, izwe liyema ukuqhubekela phambili, nabantu bahlala ngokuphumula—ngoba inqwaba yezinkanyezi esibhakabhakeni zenziwa zibe zintsha, nelanga, inyanga, izinkanyezi, njalonjalo, nazo zonke izintaba nemifula ezulwini nasemhlabeni kuyaguqulwa. Futhi ngenxa yokuthi umuntu useguqukile, kanjalo futhi, konke kuyoguquka. Lokhu kuyinhloso nqangi yohlelo lokuphatha kukaNkulunkulu, lolu oluyofezeka ekugcineni. Inhloso kaNkulunkulu yokukhuluma wonke la mazwi ukuthi ikakhulu abantu bamazi. Abantu abazazi izinqumo zokuphatha zikaNkulunkulu. Konke okwenziwa nguNkulunkulu kuhlelwa nguye uNkulunkulu mathupha, futhi uNkulunkulu akazimisele ukuvumela noma ngubani ukuthi agxambukele; esikhundleni salokho, uvumela abantu ukuba babone ukuthi konke kuhlelwe nguye futhi akunakufezwa ngumuntu. Noma umuntu angakubona, noma ekuthola kunzima ukukucabanga, konke kuphethwe nguNkulunkulu yedwa, futhi uNkulunkulu akafuni ukuthi kungcoliswe nawumcabango omncane womuntu. UNkulunkulu nakanjani ngeke axolele muntu ofaka isandla, noma ngabe kuncane kangakanani; uNkulunkulu unguNkulunkulu onomona ngomuntu, futhi kubonakala sengathi uMoya kaNkulunkulu uzwela kakhulu ngalokhu. Kanjalo, noma ngubani onenhloso encanyana yokugxambukela uyogutshuzelwa ngamalangabi abulalayo kaNkulunkulu, amphendule umlotha emlilweni. UNkulunkulu akabavumeli abantu ukuthi babukise ngezipho zabo noma kanjani, ngoba bonke abaphiweyo abanampilo; lokhu okuthiwa yizipho kusebenzela uNkulunkulu kuphela, futhi kusuka kuSathane, ngakho kwenyanywa ngokukhethekile nguNkulunkulu ongenzi nokuncane ukuthambisa kulokhu. Kodwa kuvame ukuba ngabantu abangenampilo okuhlale kulindeleke ukuthi babambe iqhaza emsebenzini kaNkulunkulu, futhi, okunye, ukubamba kwabo iqhaza kuhlala kungabonakali, ngoba kufihlwe yiziphiwo zabo. Kuyo yonke iminyaka eyedlule, labo abaphiweyo abaze ngama baqine, ngoba abanampilo, ngakho abanawo amandla okwenqaba. Kanjalo uNkulunkulu uthi, “Uma ngingakhulumi ngicacise, umuntu ngeke abuyelwe umqondo wakhe, futhi, ngengozi, uzowela ekusoleni Kwami—ngoba umuntu akangazi Mina ngisenyameni Yami.” Bonke labo abanenyama negazi baqondiswa nguNkulunkulu, kodwa futhi baphila ekuboshweni nguSathane, ngakho abantu abakaze babe nobudlelwane obejwayelekile nabanye, noma ngabe kungenxa yenkanuko, noma ukukhonzana, noma yizinhlelo zesimo esibazungezile. Lobu budlelwane obungejwayelekile yilokhu uNkulunkulu akwenyanya phezu kwakho konke, kanjalo-ke kungenxa yalobu budlelwane ukuthi amazwi anjengalawa “Engikufunayo yizidalwa eziphilayo ezigcwele impilo, hhayi izidumbu ezingene shi ekufeni. Njengoba ngeyeme etafuleni lombuso, ngizoyaleza bonke abantu emhlabeni ukuthi bemukele ukuhlola Kwami” aphuma emlonyeni kaNkulunkulu. Lapho uNkulunkulu engaphezulu komhlaba wonke, usuku nosuku ubheka zonke izenzo zalabo abanenyama negazi, futhi akaze eqe noyedwa kubona. Lezi yizenzo zikaNkulunkulu. Ngakho, ngincenga bonke abantu ukuthi bahlole imicabango yabo, imiqondo nezenzo. Angiceli ukuthi nibe wuphawu lwehlazo kuNkulunkulu, kodwa nibe ukuvezwa kwenkazimulo kaNkulunkulu, ukuthi kuzo zonke izenzo zenu, amazwi, nezimpilo, ningabi ngabaqondwe ngamahlaya kaSathane. Lokhu kuyisidingo sikaNkulunkulu kubo bonke abantu.

Emehlweni kaNkulunkulu, abantu banjengezilwane emhlabeni wezilwane. Bayalwa, babulalane futhi baxhumane nabanye ngokumangalisayo. Emehlweni kaNkulunkulu, baphinde futhi bafane nezinkawu, bakhelana uzungu kungakhathaleki ubudala noma ubulili. Ngalokho, konke lokho isintu sonke esikwenzayo nesikubonakalisayo akukaze kube okwenhliziyo kaNkulunkulu. Isikhathi lapho uNkulunkulu emboza ubuso bakhe yiso kanye lapho abantu kuwo wonke umhlaba bevivinywa khona. Bonke abantu babubula ngobuhlungu, bonke baphila ngaphansi kokusongelwa yinhlekelele, futhi akekho noyedwa wabo oke waphunyula ekujezisweni uNkulunkulu. Empeleni, inhloso eyinhloko kaNkulunkulu ekubeni yinyama ukwahlulela umuntu kanye nokumlahla ngecala enyameni yakhe. Engqondweni kaNkulunkulu, kade kwanqunywa ukuthi obani, ngokuhambisana nokuziphatha kwabo, abazosindiswa noma abazobhujiswa, futhi lokhu kuzokwembuleka kancane kancane phakathi nesigaba sokugcina. Njengoba izinsuku nezinyanga zidlula, abantu bayashintsha futhi isimo sabo sangempela siyembuleka. Ukuthi kunenkukhu noma idada eqandeni kubonakala lapho livuleka. Isikhathi lapho iqanda livuleka yiso kanye isikhathi lapho izinhlekelele emhlabeni zizofinyelela esiphethweni. Kulokhu kungabonakala ukuthi, ukuze kwaziwe ukuthi “inkukhu” noma “idada” elingaphakathi, “iqanda” kufanele livuleke. Lolu uhlelo olusenhliziyweni kaNkulunkulu, futhi kufanele lufezeke.

“Maye ngabantu abadabukisayo! Kungani abantu bengithanda, kodwa abakwazi ukulandela izinhloso zoMoya Wami?” Ngenxa yalesi simo somuntu, kufanele abhekane nokusingathwa ukuze anelise intando kaNkulunkulu. Futhi ngenxa yokunengwa kukaNkulunkulu yisintu, umemezele izikhathi eziningi: “O mambuka aso sonke isintu! Kufanele abhujiswe phansi kwezinyawo Zami, kufanele anyamalale ngokusola Kwami kanti futhi kufanele ngosuku lapho umsebenzi Wami omkhulu uphela khona, akhishwe phakathi kwabantu, ukuze bonke abantu babazi ububi bawo.” UNkulunkulu ukhuluma kuso sonke isintu esenyameni, futhi uphinde akhulume noSathane esendaweni yomoya, okuwukuthi, ngaphezu kwendawo yonke. Lena yintando kaNkulunkulu, futhi yilokho okuzofezwa uhlelo lukaNkulunkulu lweminyaka eyi-6,000.

Eqinisweni, uNkulunkulu ujwayelekile ngokukhethekile, futhi kunezinto ezithile ezingafezwa kuphela uma ezenza mathupha futhi ezibona ngamehlo Akhe. Akunjengoba abantu becabanga, uNkulunkulu akalali laphaya ngesikhathi konke kwenzeka ngendlela Yena afisa ngayo; lona umphumela wokuphazamisa kukaSathane abantu, owenza abantu bangaqondi ngesimo sangempela sikaNkulunkulu. Ngalokho, phakathi nenkathi yokugcina, uNkulunkulu ube yinyama ukuze ambule ngokusobala ubunjalo Bakhe kumuntu, ngaphandle kokufihla lutho. Ezinye izincazelo ziyihaba elisobala, njengokuthi lapho kuthiwa uNkulunkulu angashabalalisa umhlaba ngezwi elilodwa noma ngomcabango omncane kakhulu. Ngokwalokho, abantu abaningi basho izinto ezinjengokuthi, Kungani uNkulunkulu engumninimandla onke, kodwa engeke agwinye uSathane ngomthamo owodwa? Lawa mazwi awanamqondo futhi abonisa ukuthi abantu abakamazi uNkulunkulu. Ukuze uNkulunkulu aqede izitha Zakhe kudingeka inqubo, nakuba kuyiqiniso ukuthi uNkulunkulu unqoba njalo: UNkulunkulu ekugcineni uzozinqoba izitha Zakhe. Njengalapho izwe elinamandla lehlula elibuthaka, kufanele lithole ukunqoba ngokwalo, kwenzeke kancane kancane, ngezinye izikhathi ngokusebenzisa amandla, ngezinye izikhathi ngokusebenzisa amasu. Kuba nenqubo, kodwa ngeke kwathiwa, ngoba izwe elinamandla linohlobo olusha lwezikhali zenuzi kanti izwe elibuthaka alinazo, izwe elibuthaka lizomane liphonse ithawula ngaphandle kokulwa. Lokho kuyimpikiswano engenamqondo. Kulungile ukuphetha ngokuthi izwe elinamandla liyaqiniseka ngokuthi lizophumelela kanti izwe elibuthaka liyaqiniseka ngokuthi lizohlulwa, kodwa izwe elinamandla kungathiwa linempi enkulu kuphela lapho likwazi ukuhlasela lingene ezweni elibuthaka. Ngalokho, uNkulunkulu yilokhu esho njalo ukuthi umuntu akamazi. Ngakho, lokhu okushiwo ngenhla ingabe kungolunye uhlangothi lokuthi kungani umuntu engamazi uNkulunkulu? Ingabe lena yimicabango yomuntu? Kungani uNkulunkulu ecela umuntu ukuba azi kuphela ubunjalo Bakhe, kanye nokuba kwakhe yinyama? Ngalokho, abantu abaningi badumise izulu ngokuzinikela, nokho “Izulu alikaze nje nakanci lithintwe izenzo zomuntu, futhi uma ngabe ukuphatha Kwami abantu bekusekwe ezenzweni zakhe zonke, bonke abantu bebezophila ngaphakathi kokusola Kwami.”

UNkulunkulu ubona ngale kwengqikithi yomuntu. Emazwini kaNkulunkulu, uNkulunkulu ubonakala “ehlushwe” kakhulu umuntu kangangokuba akasenalo nothando lokuqhubeka nokunaka umuntu, ngisho nethemba elincane kuye; umuntu, kubonakala sengathi, akafanelwe yinsindiso. “Ngibone abantu abaningi bekhala izinyembezi zehla ezihlathini zabo, futhi ngibone abantu abaningi benikela izinhliziyo zabo ukuze bathole ingcebo Yami. Ngaphandle kwalobo ‘bungcwele’ angikaze nginikele konke okwami ngokukhululekileyo kumuntu ngenxa yokufikelwa ukufisa ngokushesha ngoba umuntu akaze azimisele ngentokozo ukuzinikela phambi Kwami.” Lapho uNkulunkulu embula imvelo yomuntu, umuntu uba namahloni ngaye, kodwa lokhu kumane nje kuwulwazi olukha phezulu, futhi akakwazi ukwazi ngempela imvelo yakhe emazwini kaNkulunkulu; ngalokho, abantu abaningi abayiqondi intando kaNkulunkulu, ngeke bathole indlela yempilo yabo emazwini kaNkulunkulu, futhi lapho beba yiziwula ngokwengeziwe, kuyilapho uNkulunkulu ebahleka kakhulu ngokwengeziwe. Ngalokho, bangena ngokungazi endimeni yobubi obukhulu—futhi ngenxa yalokho, bazazi bona njengoba begwazwa “inkemba ethambile.” Amazwi kaNkulunkulu abonakala ehalalisela izenzo zomuntu, futhi ekhuthaza izenzo zomuntu—kodwa abantu njalo banomuzwa wokuthi uNkulunkulu uyabahleka. Ngakho, lapho befunda amazwi kaNkulunkulu, imisipha esebusweni babo idikiza njalo, njengokungathi bayadlikiza. Lokhu ukungcola konembeza babo, futhi kungenxa yalokhu bedikiza bengathandi. Ubuhlungu babo yilobo obubenza bafune ukuhleka kodwa bangakwazi—bafune ukukhala kodwa bangakwazi, ngokuba ubuwula babantu buvulelwe ngesilawuli-kude “se-VCR,” kodwa abakwazi ukuyicima, futhi okuwukuphela abangakwenza ukubekezela. Nakuba “ukugxila emazwini kaNkulunkulu” kushunyayelwa ngakho phakathi nayo yonke imihlangano yabasebenzisanayo, ubani ongayazi imvelo yamaqanda kadrako omkhulu obomvu? Ebusweni, balalela njengamawundlu, kodwa lapho befulathela banesihluku njengezimpisi, okubonakala emazwini kaNkulunkulu athi “abantu abaningi bangithanda ngobuqotho uma nje ngibanikeza amazwi Ami, kodwa abawazisi amazwi Ami emiphefumulweni yabo, kunalokho bawasebenzisa nje sengathi yimpahla yomphakathi bawajikijele lapho evele khona noma yinini uma sebethanda.” Kungani uNkulunkulu emdalule njalo umuntu? Lokhu kubonisa ukuthi imvelo endala yomuntu ayikaze iguquke ngisho nakancane. NjengeNtaba iTai, ivelele ezinhliziyweni zabantu abayizigidi zamakhulu, kodwa usuku luzofika lapho uYu Gong eyisusa leyo ntaba, futhi lolu uhlelo lukaNkulunkulu. Emazwini Akhe, akukho lapho uNkulunkulu engenzi khona izindinganiso zomuntu, exwayisa umuntu, noma edalula imvelo ebonakaliswa ekuphileni kwakhe: “Uma umuntu eqhelile Kimi, futhi engilinga, ngiyazifihla kuye emafwini. Ngenxa yalokho, akakwazi nokuthola umkhonjwana nje Wami, aphile nje ngesandla somubi, enze konke lokho akucelayo.” Eqinisweni, abantu abavamile ukuba nethuba lokuphila ebukhoneni bukaNkulunkulu, ngenxa yokuthi banesifiso esincane kakhulu sokufuna; ngokwalokho, nakuba abantu abaningi bethanda uNkulunkulu, baphila ngaphansi kwesandla somubi, futhi konke abakwenzayo kuqondiswa omubi. Ukube abantu bebephila ngempela ekukhanyeni kukaNkulunkulu, befuna uNkulunkulu ngaso sonke isikhathi nsuku zonke, besingeke sibe khona isidingo sokuba uNkulunkulu akhulume ngale ndlela, akunjalo? Lapho abantu bebeka imibhalo eceleni, ngokushesha babeka uNkulunkulu eceleni kanye nencwadi, ngakho bazinakela izinto zabo siqu, ngemva kwalokho uNkulunkulu anyamalale ezinhliziyweni zabo. Kodwa lapho bephinda bethatha incwadi, babona masinyane ukuthi babeke uNkulunkulu ngemva kwemiqondo yabo. Injalo ke impilo yomuntu “ongenayo inkumbulo.” Lapho uNkulunkulu ekhuluma ngokwengeziwe, amazwi Akhe aphakama kakhulu. Lapho efinyelela eqophelweni eliphezulu, wonke umsebenzi uyaphethwa, futhi ngenxa yalokho, uNkulunkulu uyawamisa amazwi Akhe. Isimiso uNkulunkulu asebenza ngaso ukuba aphethe umsebenzi Wakhe lapho ufinyelela eqophelweni lawo eliphezulu; akaqhubeki esebenza lapho ufinyelela eqophelweni lawo eliphezulu, kodwa uyama masinyane. Akawenzi umsebenzi ongenasidingo.

Namuhla, bonke bafuna ukuqonda intando kaNkulunkulu kanye nokwazi isimo sikaNkulunkulu, kodwa akakho owazi isizathu sokuthi kungani bengakwazi ukulandela izifiso zabo, abazi ukuthi kungani izinhliziyo zabo njalo zibakhaphela, nokuthi kungani bengakwazi ukufeza lokho abakufunayo. Ngenxa yalokho, babhekana nokuphelelwa yithemba okudabukisayo, kodwa futhi banokwesaba. Bengakwazi ukuveza le mizwa engqubuzanayo, okuwukuphela kwento abangayenza ukubhekisa phansi amakhanda abo ngenxa yosizi futhi baqhubeke bezibuza: Ingabe kuwukuthi uNkulunkulu akakangikhanyiseli? Ingabe kuwukuthi ngokungabonakali uNkulunkulu ungishiyile? Mhlawumbe wonke omunye umuntu ukahle, futhi uNkulunkulu ubakhanyisele bonke ngaphandle kwami. Kungani njalo ngizizwa ngiphatheke kabi lapho ngifunda amazwi kaNkulunkulu, kungani ngingaqondi lutho nhlobo? Nakuba imiqondo yabantu icabanga lezi zinto, akekho olokotha aziveze; baqhubeka nokukuthwala ngaphakathi. Eqinisweni, akekho ngaphandle kukaNkulunkulu okwazi ukuqonda amazwi Akhe noma aqonde intando yangempela Yakhe. Kodwa uNkulunkulu ucela njalo abantu ukuba baqonde intando Yakhe—ingabe lokhu akufani nokuzama ukuqhuba idada ukuba liyongena esidlekeni? Ingabe uNkulunkulu akawazi amaphutha omuntu? Lokhu ukuhlangana kwezindlela zomsebenzi kaNkulunkulu, kuyilokho abantu abangakuqondi, ngakho uNkulunkulu uthi, “Umuntu uphila phakathi kokukhanya, kodwa akabuboni ubugugu bokukhanya. Akasinaki isimo sokukhanya, nesomthombo wokukhanya, futhi ngaphezu kwalokho, kulowo okungokwakhe.” Ngokwamazwi kaNkulunkulu nalokho akucela kumuntu, akekho ozophila, ngoba akukho lutho enyameni yomuntu okwamukela amazwi kaNkulunkulu, ngakho uma abantu bekwazi ukulalela amazwi kaNkulunkulu, ukwazisa nokulangazelela amazwi kaNkulunkulu, kanye nokusebenzisa amazwi aphuma emlonyeni kaNkulunkulu akhuluma ngezimo zomuntu ngokwezimo zazo, ngakho enze ukuba bazazi, khona-ke lena yindinganiso ephakeme kakhulu. Lapho umbuso ekugcineni utholakala, umuntu, ophila enyameni, uzobe elokhu engakwazi ukuqonda intando kaNkulunkulu, futhi usazodinga ukuqondisa mathupha kukaNkulunkulu. Kumane nje kuwukuthi kubantu ngeke kusabakhona ukungenelela kukaSathane, futhi bayoba nokuphila okuvamile komuntu, okungumgomo kaNkulunkulu ekunqobeni uSathane, futhi ikakhulu kungokokubuyisela isimo sasekuqaleni somuntu, owayedalwe uNkulunkulu. Emqondweni kaNkulunkulu, ukuthi “inyama” kubhekise kokulandelayo: ukungakwazi ukwazi isimo sikaNkulunkulu, ukungakwazi ukubona izimo zasendaweni yomoya, futhi, ngaphezu kwalokho, ukukwazi ukonakaliswa uSathane kodwa uphinde uqondiswe uMoya kaNkulunkulu. Lona umongo wenyama eyadalwa uNkulunkulu. Ngokusobala, kuwukuthi futhi kugwenywe isiphithithiphi esibangelwa ukungabi nakuhleleka ekuphileni kwesintu. Lapho uNkulunkulu ekhuluma ngokwengeziwe, namazwi Akhe aqonda ngokwengeziwe, abantu bawaqonde ngokwengeziwe amazwi Akhe. Abantu ngokuzenzakalelayo bayaguquka, futhi ngokuzenzakalelayo baphile ekukhanyeni, futhi ngalokho “Ngenxa yokukhanya, bonke abantu bayakhula, futhi babushiyile ubumnyama.” Lesi yisithombe esihle sombuso, futhi kunjengoba kwakuvame ukushiwo ngaphambilini: “ukuphila ekukhanyeni, ukusuka ekufeni.” Lapho iSinimi itholakakala emhlabeni—lapho umbuso utholakala—ngeke kusaba khona impi emhlabeni, ngeke iphinde ibe khona indlala, izifo eziwumshayabhuqe, kanye nokuzamazama komhlaba, abantu bazoyeka ukwakha izikhali, konke kuzophila ngokuthula nangozinzo, futhi kuzokuba nokuphilisana kahle phakathi kwabantu naphakathi kwamazwe. Kodwa okukhona manje akunakuqhathaniswa nalokhu. Konke okuphansi kwezulu kusesiphithiphithini, ukuketulwa kwemibuso kuqala ukwenzeka kancane kancane ezweni ngalinye. Njengoba uNkulunkulu ekhuluma izwi Lakhe abantu bayaguquka kancane kancane, futhi, ngaphakathi, onke amazwe kancane kancane ehlukana phakathi. Isisekelo esizinzile seBhabhiloni siqala ukuzamazama, njengenqaba eyakhiwe esihlabathini, futhi, njengoba intando kaNkulunkulu igudluka, kuzokwenzeka izinguquko ezinkulu emhlabeni kungabonakali, futhi zonke izinhlobo zezimpawu zizobonakala noma nini, ukubonisa abantu ukuthi usuku lokugcina lomhlaba selufikile! Lolu uhlelo lukaNkulunkulu, lezi yizinyathelo asebenza ngazo, futhi izwe ngalinye ngokuqinisekile lizohleshulwa libe yizicucu, iSodoma elidala lizoshabalaliswa okwesibili, futhi ngalokho uNkulunkulu uthi “Umhlaba uyawa! IBhabhiloni alikwazi kwenza lutho!” Akekho omunye ngaphandle kukaNkulunkulu uqobo okwazi ukukuqonda ngokugcwele lokhu; kukhona, vele, umkhawulo ekwazini kwabantu. Ngokwesibonelo, izinduna zomnyango wezindaba zangaphakathi kungenzeka zazi ukuthi izimo ezikhona manje azizinzile futhi kunesiphithiphithi, kodwa azikwazi ukubhekana nazo. Zingamane kuphela zilandele umsinga, zinethemba ezinhliziyweni zazo lokuthi ngolunye usuku kuzolunga, zilangazelele ukufika kwalolo suku lapho ilanga lizophinde liphume khona empumalanga likhanyise ezweni bese kuguquka lesi simo sezinto esibi. Kuncane abakwaziyo, nokho, ngokuthi lapho ilanga liyophuma khona okwesibili, ukuphuma kwalo akuqondile ukubuyisela uhlelo oludala—kuwukuvuka kabusha, uguquko oluphelele. Lunjalo-ke uhlelo lukaNkulunkulu lwendawo yonke. Uzoletha umhlaba omusha, kodwa okukhulu kunakho konke, uzoqala ngokuvuselela umuntu. Namuhla, okumqoka ukuletha abantu emazwini kaNkulunkulu, hhayi nje ukubayeka bajabulele izibusiso zesikhundla. Ngaphezu kwalokho, njengoba uNkulunkulu esho, “Embusweni, ngiyiNkosi—kodwa kunokuba bangiphathise okweNkosi yabo, abantu bangiphathisa okoMsindisi owehle evela ezulwini. Ngakho, ulangazelela ukuba ngimuphe izipho, kodwa akalandeleli ukungazi.” Zinjalo-ke izimo zangempela zabo bonke abantu. Namuhla, into ebalulekile ukuqeda nya ukuhaha okunganeliseki komuntu, ngaleyo ndlela kuvumele abantu ukuba bazi uNkulunkulu ngaphandle kokucela okuthile; akumangalisi, ukuthi, uNkulunkulu uthi, “Abaningi bakhalile phambi Kwami njengesinxibi; abaningi bangivulele ‘amasaka’ bangincenga ukuba ngibaphe ukudla ukuze baphile.” La mazwi ahlukahlukene abonisa ukuhaha kwabantu, futhi abonisa ukuthi abantu abamthandi uNkulunkulu kodwa bafuna izinto ngenkani kuNkulunkulu, noma bazama ukuthola izinto abazilangazelelayo. Abantu banesimo sempisi elambile, bonke banobuqili nokuhaha, ngakho uNkulunkulu wenza ngokuphindaphindiwe izimfuneko kubo, ebacindezela ekubeni bayeke ukuhaha ezinhliziyweni zabo futhi bathande uNkulunkulu ngobuqotho. Eqinisweni, kuze kube namuhla, abantu abanikeli zonke izinhliziyo zabo kuNkulunkulu, bagxamalazile, ngezinye izikhathi bancika kubo siqu, ngezinye izikhathi bancika kuNkulunkulu ngaphandle kokwethembela ngokuphelele kuNkulunkulu. Lapho umsebenzi kaNkulunkulu ufika ezingeni elithile, bonke abantu bazophila phakathi kothando lweqiniso nokholo, futhi intando kaNkulunkulu izofezeka; ngalokho, izimfuneko zikaNkulunkulu aziphakeme kakhulu.

Izingelosi zilokhu zihamba phakathi kwamadodana kanye nabantu bakaNkulunkulu, zehla zenyuka phakathi kwezulu nomhlaba futhi zehlele emhlabeni wabantu ngemva kokubuyela endaweni yomoya usuku ngalunye. Lona umsebenzi wazo, futhi usuku ngalunye amadodana kanye nabantu bakaNkulunkulu bayeluswa, futhi ukuphila kwabo kuguquka kancane kancane. Ngosuku lapho uNkulunkulu eguqula isimo Sakhe, umsebenzi wezingelosi emhlabeni uzophela ngokusemthethweni futhi zizobuyela endaweni yasezulwini. Namuhla, onke amadodana kanye nabantu bakaNkulunkulu basesimweni esifanayo. Njengoba imizuzwana ihamba, bonke abantu bayaguquka, futhi amadodana kanye nabantu bakaNkulunkulu bavuthwa ngokwengeziwe kancane kancane. Uma kuqhathaniswa, onke amambuka nawo ayaguquka ngaphambi kukadrako omkhulu obomvu: Abantu abasathembekile kudrako omkhulu obomvu, futhi amadimoni awasalandeli amalungiselelo awo. Kunalokho, bonke “benza njengoba bethanda, bekhetha indlela ebafanela kahle.” Ngakho lapho uNkulunkulu ethi, “Kungenzeka kanjani ukuba amazwe emhlabeni angashabalali? Kungenzeka kanjani ukuba amazwe emhlabeni angawi?” amazulu acindezela phansi ngokuphazima kweso…. Kusengathi kunomuzwa wokwethuka obikezela ukuphela kwesintu. Izimpawu ezahlukahlukene ezethusayo ezibikezelwe lapha zuyikho kanye okwenzekayo ezweni likadrako omkhulu obomvu, futhi akekho kulabo abasemhlabeni oyokwazi ukuphunyuka. Kunjalo-ke okubikezelwe emazwini kaNkulunkulu. Ezibikezelweni zanamuhla zabantu, banomuzwa wokuthi isikhathi sifushane, futhi kubonakala benomuzwa wokuthi inhlekelele izobehlela maduze—kodwa abanayo indlela yokuphunyula, futhi bonke abanalo ithemba. UNkulunkulu uthi, “Njengoba ngihlobisa ‘igumbi langaphakathi’ lombuso Wami usuku nosuku, akekho oke waziphonsa ‘egumbini Lami lokusebenza’ ukuphazamisa umsebenzi Wami.” Empeleni, umqondo wamazwi kaNkulunkulu awukho nje kuphela ekwenzeni abantu ukuthi bazi uNkulunkulu emazwini Akhe. Ngaphezu kwakho konke, abonisa ukuthi usuku ngalunye uNkulunkulu uhlela zonke izinhlobo zezimo kuyo yonke indawo ukuze zisekele ingxenye elandelayo yomsebenzi Wakhe. Isizathu esenza athi “Akekho oke waziphonsa ‘egumbini Lami lokusebenza’ ukuphazamisa umsebenzi Wami” ngukuthi uNkulunkulu usebenza ngobunkulunkulu, nakuba abantu bengafuna, abakwazi ukuhlanganyela emsebenzini Wakhe. Ngithanda ukubuza: Ingabe ungazihlela zonke izimo endaweni yonke? Ingabe ungabenza abantu emhlabeni badele okhokho babo? Ingabe ungabenza abantu kuyo yonke indawo ukuba bathobele intando kaNkulunkulu? Ingabe ungamenza uSathane angalawuleki? Ingabe ungabenza abantu bezwe sengathi izwe liyincithakalo futhi alinalutho? Abantu abakwazi ukwenza lezi zinto. Esikhathini esedlule, lapho “amasu” kaSathane engakabekwa obala ngokuphelele, uSathane njalo ubephazamisa esigabeni ngasinye somsebenzi kaNkulunkulu; kulesi sigaba, uSathane usephelelwe amaqhinga, ngakho uNkulunkulu uvumela uSathane ukuba abonise isimo sakhe sangempela ukuze bonke abantu bamazi. Leli yiqiniso lamazwi athi “Akekho oke waphazamisa umsebenzi Wami.”

Nsuku zonke, abantu bamabandla bafunda amazwi kaNkulunkulu, nsuku zonke babekwa etafuleni lokuhlinzwa. Ngokwesibonelo, amazwi abhuqayo anjengokuthi “nokulahlekelwa izikhundla zabo,” “ukuxoshwa,” “uvalo selwehlile sebezibambile,” “Ekuyekeni,” abanawo “umuzwa” kanye namanye abashiya benamahloni; kube sengathi ayikho ingxenye yomzimba wabo wonke—kusukela ekhanda kuye ozwaneni, kusukela ngaphakathi kuye ngaphandle—eyamukelwa uNkulunkulu. Kungani amazwi kaNkulunkulu edalula obala kangaka izimpilo zabantu? Ingabe uNkulunkulu wenza ngamabomu izinto zibe nzima kubantu? Kuba sengathi ubuso babo bonke abantu bugcwele udaka olungagezeki. Amakhanda abo abheke phansi, nsuku zonke balanda ngezono zabo njengokungathi bangabakhohlisi. Abantu sebonakaliswa uSathane kwaze kwafika ezingeni lapho bengasaziqapheli ngokugcwele izimo zangempela zabo. Kodwa kuNkulunkulu, ubuthi bukaSathane bukuyo yonke ingxenye yemizimba yabo, ngisho nasemnkantsheni wabo; ngakwalokho, lapho zijula ngokwengeziwe izambulo zikaNkulunkulu, abantu baba nokwesaba okwengeziwe. Ngakho, bonke abantu bangamazi uSathane futhi babone uSathane kumuntu, ngokuba bebengakwazi ukubona uSathane ngamehlo abo enyama. Njengoba bonke bengene kokungokoqobo, uNkulunkulu udalula imvelo yomuntu—okuwukuthi, udalula umfanekiso kaSathane—ngalokho avumele umuntu ukuba abone uSathane wangempela, ophathekayo, okumsiza kangcono ukuba akwazi ukwazi uNkulunkulu ongokoqobo. UNkulunkulu uvumela umuntu ukuba amazi enyameni, futhi unika uSathane isimo, ngalokho avumele umuntu ukuba azi uSathane ongokoqobo, ophathekayo enyameni yabo bonke abantu. Izimo ezahlukahlukene okukhulunywa ngazo zonke zingukubonakaliswa kwezenzo zikaSathane. Ngakho, kuyafaneleka ukusho ukuthi bonke labo abasenyameni bawukubonakaliswa komfanekiso kaSathane. Ngokuba uNkulunkulu akanakuqhathaniseka nezitha Zakhe, ngenxa yokuthi kunobutha obukhulu phakathi kwabo, futhi bangamandla amabili angafani, amadimoni ngamademoni, uNkulunkulu unguNkulunkulu, abanakuqhathaniseka njengomlilo kanye namanzi, futhi behlukene njengezulu nomhlaba. Lapho uNkulunkulu edala umuntu, olunye uhlobo lwabantu lwaba yimimoya yezingelosi; olunye uhlobo alubanga nawo umoya, ngakho lwangenwa yimimoya yamadimoni, futhi lubizwa ngokuthi amadimoni. Ekugcineni, izingelosi yizingelosi, amadimoni ngamadimoni—futhi uNkulunkulu nguNkulunkulu. Yilokhu okushiwo ukubekwa kokunye nokunye ngokohlobo lwakho, ngakho lapho izingelosi zibusa emhlabeni futhi zijabulela izibusiso, uNkulunkulu ubuyela endaweni Yakhe yokuhlala, bese abanye—izitha zikaNkulunkulu—ziphendulwe umlotha. Eqinisweni, ngaphandle bonke abantu bathanda uNkulunkulu—kodwa umsuka walokhu usesimweni sabo; kungenzeka kanjani ukuthi labo abanesimo sezingelosi baphunyuke esandleni sikaNkulunkulu bese bewela emgodini ongenamkhawulo? Futhi kungenzeka kanjani ukuthi labo abanesimo samadimoni bake bamthande ngempela uNkulunkulu? Ngokuyisisekelo, laba bantu abamthandi ngempela uNkulunkulu, ngakho kungenzeka kanjani ukuthi bake babe nethuba lokungena embusweni? Konke kwahlelwa uNkulunkulu kusukela ekudalweni komhlaba, njengoba nje uNkulunkulu ethi, “Ngiyaqhubeka phakathi komoya nemvula, futhi ngichithe iminyaka ngeminyaka phakathi kwabantu, lokho kulandelwa usuku lwanamuhla. Ingabe lezi akuzona izinyathelo zohlelo Lwami lokuphatha? Ubani oke wengeza ohlelweni Lwami? Ubani ongasuka ezinyathelweni zohlelo Lwami?” Ekubeni yinyama, uNkulunkulu kufanele ezwe ukuphila komuntu, ingabe lolu akulona yini uhlangothi lwangempela lukaNkulunkulu ongokoqobo? UNkulunkulu akafihli lutho umuntu ngenxa yobuthakathaka bomuntu; kunalokho, ubeka obala iqiniso kumuntu, njengoba nje uNkulunkulu ethi, “ngichithe iminyaka ngeminyaka phakathi kwabantu.” Kungenxa yokuthi uNkulunkulu unguNkulunkulu obe yinyama okwenze ukuthi achithe iminyaka ngeminyaka emhlabeni; ngakho, kungemva kuphela kokwedlula kuzo zonke lezi zigaba lapho kungathiwa ube yinyama, lapho kuphela engakwazi ukusebenza enobunkulunkulu obungaphakathi enyameni. Khona-ke, kungemva kuphela kokuba embule zonke izimfihlakalo lapho ezoguqula khona isimo Sakhe. Lena ngenye incazelo “yokungabi ngaphezu kwemvelo,” futhi oqondiswa ngokuqondile uNkulunkulu.

Abantu kufanele baphumelele ekuvivinyweni ngawo onke amazwi kaNkulunkulu, ngaphandle kokuyekethisa—lona umsebenzi kaNkulunkulu!

Ngaphandle kokufunda ngokucophelela, akunakwenzeka ukuthola okuthile emazwini alezi zinsuku ezimbili; eqinisweni, bekufanele ngabe akhulunywe usuku olulodwa, kodwa uNkulunkulu uwahlukanisele izinsuku ezimbili. Okusho ukuthi, amazwi alezi zinsuku ezimbili enza into eyodwa ephelele, kodwa ukwenzela ukuthi kube lula kubantu ukuba bawamukele, uNkulunkulu uwahlukanisele izinsuku ezimbili ukunika abantu ithuba lokuphefumula. Kunjalo ukucabangela kukaNkulunkulu umuntu. Kuwo wonke umsebenzi kaNkulunkulu, bonke abantu benza okuqondene nabo futhi nomsebenzi wabo endaweni yabo. Akubona nje abantu abanomoya wengelosi ababa nokubambisana; labo abanomoya wedimoni nabo “bayabambisana,” njengoba kwenza yonke imimoya kaSathane. Emazwini kaNkulunkulu kubonakala intando kaNkulunkulu kanye nezindinganiso Zakhe kumuntu. Amazwi athi “Ukusola kwami kuza phezu kwabo bonke abantu, kodwa kubuye kuhlale kukude nabo bonke abantu. Yonke impilo yomuntu ngamunye igcwele uthando nenzondo ebhekiswe Kimi” abonisa ukuthi uNkulunkulu usebenzisa ukusola ukuze esabise bonke abantu, abenze bathole ulwazi Ngaye. Ngenxa yokonakala kukaSathane kanye nobuthaka bezingelosi, uNkulunkulu usebenzisa kuphela amazwi, hhayi imiyalo yokuphatha, ukuze asole abantu. Kusukela esikhathini sokudalwa kuze kube namuhla, lesi bekuyisimiso somsebenzi kaNkulunkulu mayelana nezingelosi kanye nabo bonke abantu. Ngenxa yokuthi izingelosi ngezikaNkulunkulu, ngolunye usuku ngokuqinisekile ziyoba abantu basembusweni kaNkulunkulu, ziyonakekelwa futhi zivikelwe uNkulunkulu. Bonke abanye, kuleso sikhathi, bayobekwa ngokohlobo lwabo, yonke imimoya emibi ehlukahlukene kaSathane iyosolwa, futhi bonke abangenayo imimoya bazobuswa amadodana nangabantu bakaNkulunkulu. Lunjalo uhlelo lukaNkulunkulu. Ngalokho, uNkulunkulu wake wathi “Ingabe ngempela ukufika kosuku Lwami yisikhathi sokufa komuntu? Ngingamshabalalisa ngempela umuntu ngesikhathi lapho umbuso Wami umiswa khona?” Nakuba le kuyimibuzo emibili elula, ingamalungiselelo kaNkulunkulu ngesiphetho sesintu sonke. Lapho uNkulunkulu efika kuyoba yisikhathi lapho “abantu bonke emhlabeni babethelwe esiphambanweni babhekiswe phansi.” Lena yinhloso kaNkulunkulu ebonakala kubantu bonke, esebenzisa ukusola ukubenza ukuba bazi ubukhona bukaNkulunkulu. Ngenxa yokuthi isikhathi lapho uNkulunkulu ehlela khona phezu komhlaba siyinkathi yokugcina, kanye nesikhathi esinzima emazweni omhlaba, ngakho uNkulunkulu uthi “Uma ngiza emhlabeni, wembozwe ubumnyama kanti umuntu ‘uhuqa ubuthongo.’” Ngalokho, bambalwa kakhulu namuhla abantu abakwazi ukwazi uNkulunkulu esenyameni, cishe abekho. Ngoba manje yinkathi yokugcina, akekho noyedwa oseke wamazi ngempela uNkulunkulu ongokoqobo, futhi abantu banolwazi olukha phezulu kuphela ngoNkulunkulu. Futhi kungenxa yalokhu abantu bephila phakathi kokucwengwa okubuhlungu. Lapho abantu beyeka ukucwengwa kuba futhi yilapho beqala khona ukusolwa, kuyisikhathi lapho uNkulunkulu evela khona kubo bonke abantu ukuze uma kungenzeka bazibonele Yena ngokwabo. Ngenxa kaNkulunkulu osenyameni, abantu bawela enhlekeleleni, futhi abakwazi ukuzikhipha kuyo—okuwukujezisa kukaNkulunkulu udrako omkhulu obomvu, kanye nesinqumo sokuphatha Kwakhe. Lapho ukufudumala kwentwasahlobo kufika nezimbali ziqhakaza, lapho konke okungaphansi kwamazulu kwembozwe wuhlaza futhi zonke izinto emhlabeni zimi ngononina, bonke abantu kanye nezinto zizongena kancane kancane ekusolweni uNkulunkulu, futhi ngaleso sikhathi wonke umsebenzi kaNkulunkulu emhlabeni uzophela. UNkulunkulu ngeke esasebenza noma aphile emhlabeni, ngokuba umsebenzi omkhulu kaNkulunkulu uzobe usufeziwe. Ingabe abantu abanakukwazi ukubeka eceleni inyama yabo ngalesi sikhathi esifushane? Yiziphi izinto ezingehlukanisa uthando oluphakathi komuntu noNkulunkulu? Ubani ongakwazi ukwehlukanisa uthando oluphakathi komuntu noNkulunkulu? Ingabe abazali, abayeni, odadewenu, omkenu, noma ukucwengwa kabuhlungu? Ingabe imizwa kanembeza ingesula isithombe sikaNkulunkulu ngaphakathi komuntu? Ingabe ukwazisa kwabantu kanye nezenzo zabo kwabanye bazenzela bona? Ingabe zingalungiswa umuntu? Ngobani abangakwazi ukuzivikela? Ingabe abantu bayakwazi ukuzondla? Obani abanamandla ekuphileni? Ubani ongakwazi ukuthi ashiye Mina bese eziphilela yena ngokwakhe? Kungani uNkulunkulu ecela ngokuphindaphindiwe bonke abantu ukuba benze umsebenzi wokuzihlola? Kungani uNkulunkulu ethi, “Ubunzima bakhe obuhlelwe yisandla sakhe?”

	Okwamanje, kunobumnyama bobusuku kuyo yonke indawo, futhi abantu bandikindiki futhi badidekile, kodwa isikhathi njalo siyahamba, imizuzu nemizuzwana ayimi, nokuphenduka komhlaba, ilanga, nenyanga kuyashesha. Emizweni yabo, abantu, bakholelwa ekutheni usuku alusekude, sengathi usuku lwabo lokugcina luphambi kwamehlo abo. Abantu abadeli ukulungiselela yonke into yesikhathi sokufa kwabo, ukuze ifeze injongo ekufeni kwabo; uma kungenjalo, ukuphila kwabo bekuzoba yize, futhi ingabe lokho akuyona into ebuhlungu? Lapho uNkulunkulu ebhubhisa umhlaba, uqala ngoguquko ezimweni zangaphakathi zamazwe, lapho kwenzeka khona ukuketulwa kwemibuso; ngalokho, uNkulunkulu usebenzisa abantu kuyo yonke indawo. Izwe okulele ezisonge kulo udrako omkhulu obomvu liyindawo yokubonisa. Ngenxa yokuthi, ngaphakathi, lehlukene phakathi, izindaba zalo zangaphakathi ziphonswe esiphithiphithini, wonke umuntu wenza umsebenzi wokuzivikela, elungiselela ukubalekela enyangeni—kodwa bangaphunyuka kanjani ekubusweni yisandla sikaNkulunkulu? Njengoba uNkulunkulu eshilo ukuthi abantu “bazophuza endebeni yabo ebabayo.” Isikhathi sezingxabano zasekhaya yiso kanye isikhathi lapho uNkulunkulu eshiya khona umhlaba; uNkulunkulu ngeke aqhubeke nokuhlala ezweni likadrako omkhulu obomvu, futhi ngokushesha uzoyeka umsebenzi Wakhe emhlabeni. Kungathiwa isikhathi siyandiza, futhi akusekho lutho olusele. Ngokwephimbo lamazwi kaNkulunkulu kuyabonakala ukuthi uNkulunkulu usevele ukhulumile ngesiphetho sabo bonke endaweni yonke, futhi akasenalutho olunye angalusho oluyinsalela. Yilokhu uNkulunkulu akwembulayo kumuntu. Kungenxa yenhloso kaNkulunkulu yokudala umuntu eyenza athi “Emehlweni Ami, umuntu ungumbusi wazo zonke izinto. Angimnikanga igunya elincane, ngimvumela ukuba aphathe zonke izinto emhlabeni—utshani phezu kwezintaba, izilwane emahlathini kanye nezinhlanzi emanzini.” Lapho uNkulunkulu edala umuntu, wanqumela ngaphambili umuntu ukuthi uzoba ngaphezulu kwazo zonke izinto—kodwa umuntu wonakaliswa uSathane, ngakho abakabanga esaphila ngendlela ayefuna ngayo. Lokhu sekuholele ezweni lanamuhla, lapho abantu bengehlukile ezilwaneni, futhi izintaba sezihlangane nemifula, okuphumele ekubeni “Impilo yakhe yonke ibe eyokuhlupheka, nokugijima, nenjabulo efakwe ezeni.” Ngenxa yokuthi akunanjongo ukuphila komuntu, kanti lokhu kwakungeyona inhloso kaNkulunkulu ekudaleni umuntu, umhlaba wonke usesiphithiphithini. Lapho uNkulunkulu ebeka indawo yonke ekuhlelekeni, bonke abantu bazoqala ngokusemthethweni ukuzwa ukuphila komuntu, futhi kusukela ngaleso sikhathi yilapho izimpilo zabo zizoqala khona ukuba nenjongo. Abantu bazoqala ukusebenzisa igunya abalinikwa uNkulunkulu, bazobonakala ngokusemthethweni ngaphambi kwazo zonke izinto njengabangaphezu kwazo, futhi bazomukela ukuqondiswa uNkulunkulu emhlabeni, futhi ngeke besaphinde bengamlaleli uNkulunkulu kodwa bazomlalela. Abantu banamuhla, nokho, bakude kakhulu nalokho. Konke abamane bakwenze ukuba “bagcwalise amakhukhu abo” ngoNkulunkulu, ngakho uNkulunkulu ubuza uchungechunge lwemibuzo enjengokuthi “Ingabe umsebenzi engiwenza kumuntu awunanzuzo kuye?” Ukube uNkulunkulu akayibuzi le mibuzo, akukho obekuzokwenzeka; kodwa lapho ebuza lezi zinto, abanye abantu abakwazi ukuma baqine, ngokuba banesazelo konembeza babo, futhi abakabi abakaNkulunkulu ngokuphelele, kodwa basengababo uqobo. Konke okwakho konke akunalutho; ngalokho, laba bantu kanye “nabantu bayo yonke inkolo, isigaba somphakathi, isizwe, nehlelo bonke bayabazi ubuze bomhlaba, bayangifuna bonke futhi balindele nokubuya Kwami.” Bonke abantu balangazelela ukubuya kukaNkulunkulu ukuze azoqeda inkathi endala engenalutho, kodwa futhi besaba ukuwela enhlekeleleni. Masinyane yonke inkolo izosala iyichithakalo, futhi ishiywe yibo bonke; abanakho okungokoqobo, futhi bazobona ukuthi ukukholelwa kwabo kuNkulunkulu akuqondakali futhi kuyinto nje esengqondweni. Abantu bazo zonke izigaba zomphakathi futhi bazohlakazeka, futhi zonke izizwe kanye nemibuso kuzoqala ukwehlelwa yisiphithiphithi. Kafushane, ukungaguquguquki kwazo zonke izinto kuzohlakazwa, konke kuyoluhlakelwa yindawo yakho ejwayelekile, ngakho, nabantu bazoveza isimo sabo sangempela. Ngakho uNkulunkulu uthi, “Ziningi izikhathi engike ngakhala ngazo kumuntu, kodwa ukhona oke waba nozwelo? Ukhona oke waphila ebuntwini? Umuntu angaphila enyameni, kodwa akanabo ubuntu. Ingabe wazalelwa ezilwaneni?” Uguquko futhi lwenzeka naphakathi kwabantu, futhi ngenxa yalolu guquko umuntu ngamunye ubekwa ngokohlobo lwakhe. Lona umsebenzi kaNkulunkulu ezinsukwini zokugcina, kanye nomphumela ozofezwa umsebenzi wezinsuku zokugcina. Lapho uNkulunkulu ekhuluma ngokucace ngokwengeziwe ngesimo somuntu, lokho kuwubufakazi bokuthi ukuphela komsebenzi Wakhe sekusondele, nokuthi uNkulunkulu ufihleke kakhulu kubantu, okubenza bazizwe bekhungathekile. Lapho kukuncane kubantu ukunaka intando kaNkulunkulu, kuba kuncane nokunaka umsebenzi kaNkulunkulu wezinsuku zokugcina; lokhu kubavimba ekubeni baphazamise, futhi ngalokho uNkulunkulu enze umsebenzi ahlose ukuwenza lapho kungekho muntu onakile. Lesi yisimiso somsebenzi kaNkulunkulu kuwo wonke umlando. Lapho ecabangela kancane ubuthakathaka babantu, ngalokho kuboniswa ukuthi ubunkulunkulu bukaNkulunkulu buba sobala kakhulu, futhi ngalokho, usuku lukaNkulunkulu luyasondela.

Kuwo wonke amazwi akhulunywa uNkulunkulu, kuyabonakala ukuthi usuku lukaNkulunkulu luyasondela usuku ngosuku. Kusengathi lolu suku selulapha phambi kwamehlo abantu, sengathi luzofika kusasa. Ngalokhu, emva kokufunda amazwi kaNkulunkulu, bonke abantu bashaywa uvalo, futhi banomuzwa wencithakalo yomhlaba. Kusengathi, njengoba kuwa amaqabunga futhi kwehla nomkhemezelo, bonke abantu sebenyamalele kwangasala mkhondo, sengathi bonke sebeshabalele. Bonke banomuzwa owesabekayo, futhi nakuba bonke bezama kakhulu, befisa ukwenelisa izinhloso zikaNkulunkulu, bonke besebenzisa wonke amandla abanawo ukufeza izinhloso zikaNkulunkulu ukuze intando kaNkulunkulu iqhubeke kahle, ngaphandle kokuvinjwa, lo muzwa onje uhlala uhlangene nomuzwa wokwesaba. Thatha amazwi anamuhla: uma ebesakazelwa ezihlweleni, emenyezelwa emhlabeni wonke, bonke abantu bebeyokhothama bakhale, ngoba emazwini “ngizowuqapha wonke umhlaba, futhi, ngiqhamuka eMpumalanga yomhlaba nokulunga, ubukhosi, ulaka nokusola, ngizozibonakalisa ezihlweleni zesintu!” bonke abaqonda izindaba zomoya bayabona ukuthi akekho ongasinda ekusoleni kukaNkulunkulu, ukuthi bonke bayolandela abohlobo lwabo emva kokwedlula ekusoleni. Eqinisweni, lokhu kuyisinyathelo somsebenzi kaNkulunkulu, futhi akukho muntu ongasiguqula. Lapho uNkulunkulu edala umhlaba, ngenkathi ehola isintu, wakhombisa ukuhlakanipha nokumangalisa Kwakhe, futhi kulapho kuphela efikisa khona le nkathi esiphethweni lapho abantu bebona ukulunga kwakhe kweqiniso, ubukhosi, ulaka nokusola. Phezu kwalokho, kusekusolweni kuphela lapho bekwazi khona ukubona ukulunga Kwakhe, ubukhosi, nolaka; le yindlela okufanele ithathwe, njengoba, ngesikhathi sezinsuku zokugcina, ukuba senyameni kukaNkulunkulu kuyadingeka, futhi kungelahlwe. Emva kokumemezela isiphetho saso sonke isintu, uNkulunkulu ukhombisa umuntu umsebenzi awenzayo namuhla. Isibonelo, uNkulunkulu uthi, “U-Israyeli wangaphambili akasekho, u-Israyeli wanamuhla uvukile, wama waqonda futhi waphakama, emhlabeni, waphakama ezinhliziyweni zaso sonke isintu. Ngokuqinisekile u-Israyeli wanamuhla uyothola umthombo wokuphila ngabantu Bami! Gibhithe elinenzondo! … Kungani ungephile ngaphakathi kokusola kwami?” UNkulunkulu ngamabomu ukhombisa abantu izithelo ezizuzwe ngamazwe amabili angefani namanye ezandleni zikaNkulunkulu, emqondweni owodwa kukhomba u-Israyeli, okuphathekayo, komunye umqondo kukhomba bonke abakhethwe nguNkulunkulu—okusho ukuthi, kukhomba ukuthi baguquka kanjani abakhethwe uNkulunkulu ngenkathi u-Israyeli eguquka. Lapho u-Israyeli esebuyele ngokugcwele esimweni sakhe sokuqala, bonke abakhethiwe bayolandela benziwe baphelele—okusho ukuthi, u-Israyeli uwuphawu olunomqondo lwalabo abathandwa uNkulunkulu. IGibhithe, ukunikeza isibonelo, iyinhlanganiso yabamele labo abazondwa nguNkulunkulu. Ukubola ngokwengeziwe kwayo, kuwukubonakala ngokwengeziwe kwalabo abazondwa nguNkulunkulu—kanye nokuwa kweBhabhiloni. Lokhu kwakha ukuphikisana okusobala. Ngokumemezela iziphetho zika-Israyeli neGibhithe, uNkulunkulu wembula indawo bonke abantu abaya kuyo: ngalokhu, uma ekhuluma nge-Israyeli, uNkulunkulu uphinde akhulume ngeGibhithe. Kulokhu kuyabonakala ukuthi usuku lokubhujiswa kweGibhithe wusuku lokubhujiswa komhlaba, usuku uNkulunkulu asola ngalo bonke abantu. Lokhu kuzokwenzeka maduzane; sekuzofezwa nguNkulunkulu, futhi kuyinto engabonakali nhlobo ngeso lenyama lomuntu, kodwa futhi enganakulahlwa, futhi engenakuguqulwa muntu. uNkulunkulu uthi, “bonke labo abamelana nami bazosolwa Yimi impela kuze kube phakade. Ngoba nginguNkulunkulu onomhawu, ngeke ngibayeke kalula abantu ngakho konke abakwenzile.” Kungani uNkulunkulu ekhuluma ngala magama aqonde ngqo? Futhi kungani ebe yinyama mathupha esizweni sikadrako omkhulu obomvu? Emazwini kaNkulunkulu iyabonakala inhloso yakhe: Akezile ukuzosindisa abantu, noma ukuba nothando kubo, noma ukubanakekela, noma ukubavikela—kodwa ukusola bonke labo abamphikisayo. Ngoba uNkulunkulu uthi, “akekho ongasinda ekusoleni kwami.” UNkulunkulu uphila enyameni, futhi, ngaphezu kwalokho, uwumuntu ojwayelekile—kodwa akabaxoleli abantu ngobuthakathaka babo bokungakwazi ukumazi bona uqobo; esikhundleni salokho, ngenxa yokuthi ujwayelekile, uyabalahla abantu ngenxa yazo zonke izono zabo, wenza bonke labo ababona inyama yakhe babe yilabo abasolwayo, futhi ngalokho babe yimihlatshelo yabo bonke labo abangesibo abantu besizwe sikadrako omkhulu obomvu. Kodwa lokho akuyona enye yezinhloso nqangi zokuba senyameni kukaNkulunkulu. UNkulunkulu waba yinyama ukuze alwe, esenyameni, nodrako omkhulu obomvu, nokuba eletha ihlazo kuye ngempi. Ngenxa yokuthi amandla amakhulu kaNkulunkulu avezwa kakhulu ukulwa nodrako omkhulu obomvu enyameni kunaseMoyeni, uNkulunkulu ulwa esenyameni ukukhombisa izenzo Zakhe nokuba namandla onke. Ngenxa yokuba senyameni kukaNkulunkulu, abantu abaningi sebelahliwe “ngokungenacala”, abantu abaningi sebephonswe esihogweni, baphonswa ekusolweni, bahlupheka enyameni. Lokhu kuwukukhonjiswa kwesimo esilungile sikaNkulunkulu, futhi kungakhathaleki ukuthi labo abaphikisa uNkulunkulu baguquka kanjani namuhla, isimo esiqondile sikaNkulunkulu ngeke siguquke. Belahlwe kanye, abantu balahlwa unomphelo, bangaphinde bakwazi ukuvuka futhi. Isimo somuntu asikwazi ukuba njengesikaNkulunkulu. Kulabo abaphikisa uNkulunkulu, abantu abaguquguqukayo, abashona kwesokudla nakwesobunxele, baye phezulu baye phansi, abakwazi ukuba yinto eyodwa njalo nje, kwesinye isikhathi bebazonda kuze kufike emathanjeni abo, kwesinye isikhathi bebabambela eduze; izimo zanamuhla zenzeke ngenxa yokuthi abantu abawazi umsebenzi kaNkulunkulu. Kungani uNkulunkulu esho amazwi anjengalawa, “izingelosi, vele, ziyizingelosi; uNkulunkulu, vele, unguNkulunkulu; amadimoni, vele, angamadimoni; abangalungile abakalungi; nabangcwele basengcwele”? Ingabe anikuqondi lokhu? Ingabe kusho ukuthi uNkulunkulu akakhumbulanga kahle? Ngalokho uNkulunkulu uthi, “ngakunye ngakunye ngokohlobo lwako, abantu bazithola bebuyela esifubeni semindeni yabo bengaqapheli.” Kulokhu kuyabonaka ukuthi uNkulunkulu usevele esehlukanise izinto ngemindeni yazo, ukuze kungalokhu kuba “izwe elingenamkhawulo”, futhi abantu abasadli ebhodweni elilodwa elikhulu, kodwa benza imisebenzi yabo emizini yabo, bebamba iqhaza labo. Lolu kwakuwuhlelo lokuqala lukaNkulunkulu ekudalweni komhlaba; emva kokwehlukaniswa ngokohlobo, abantu bayodla “lowo nalowo ukudla kwakhe”—uNkulunkulu uyoqala ukwahlulela. Ngenxa yalokho, emlonyeni kaNkulunkulu kwaphuma la mazwi: “ngizobuyisela indalo esimweni sayo sokuqala, konke ngizokubuyisela endleleni okwakwenziwe ngayo ekuqaleni, ngiguqule konke ngezinga elikhulu, ukuze konke kubuyele esifubeni sohlelo Lwami.” Lokhu kuyilo kanye uhlelo lwawo wonke umsebenzi kaNkulunkulu, futhi akulukhuni ukuluqonda. UNkulunkulu uyoqeda umsebenzi wakhe—angama yini umuntu endleleni yomsebenzi Wakhe? Futhi uNkulunkulu angasidabula isivumelwano phakathi Kwakhe nomuntu? Ngubani ongaguqula okwenziwe nguMoya kaNkulunkulu? Ingabe abanga khona yini phakathi kwabantu?

Esikhathini esedlule, abantu bakuqonda ukuthi kwakunomthetho emazwini kaNkulunkulu: lapho eqeda nje ukukhuluma uNkulunkulu, amaqiniso ayefezeka. Alikho iphutha kulokhu. Njengoba uNkulunkulu eseshilo ukuthi uyosola bonke abantu, futhi, ngaphezu kwalokho, njengoba esezikhiphile izinqumo zokuphatha, kuyabonakala ukuthi umsebenzi kaNkulunkulu sewenziwe kwafika eqopheleni elithile. Umthethosisekelo owakhishwa kubo bonke abantu esikhathini esedlule wawuqondiswe ezimpilweni zabo nasendleleni ababuka ngayo uNkulunkulu. Awufinyelelanga empandeni; awushongo ukuthi yayakhelwe phezu kokunqunywa kwesiphetho nguNkulunkulu, kodwa ekuziphatheni komuntu ngaleso sikhathi. Izinqumo zokuphatha zanamuhla zingaphezulu kokwejwayelekile, zikhuluma ngokuthi kungani “Bonke abantu beyolandela izinhlobo zabo, futhi bayothola ukusolwa ngokwalokho abakwenzile.” Uma kungafundelwa eduze, akubonakali nkinga kulokhu. Ngoba kusenkathini yokugcina kuphela lapho uNkulunkulu enza zonke izinto zilandele uhlobo lwazo, emva kokufunda lokhu iningi labantu lisala limangele futhi lididekile, basentukuntuku, abakuboni ukuphuthuma kwezikhathi, ngakho abakuthathi lokhu njengesexwayiso. Kungani, kuleli qophelo, izinqumo zikaNkulunkulu zokuphatha—ezimenyezelwe kuwo wonke umhlaba—zikhonjiswa kumuntu? Kungenzeka ukuthi, kamuva, uNkulunkulu wengeza uzwelo kulaba bantu? Ngabe laba bantu sebemile amakhanda amabili? Lapho uNkulunkulu esola abantu bomhlaba wonke, lapho kwehla zonke izinhlobo zezinhlekelele, ngenxa yalezi zinhlekelele, kuyokwenzeka izinguquko elangeni nasenyangeni, futhi lapho seziphela izinhlekelele, ilanga nenyanga kuyobe sekuguqukile—futhi lokhu kubizwa ngokuthi uguquko. Kwenele ukuthi, izinhlekelele zenkathi ezayo ziyoba zimbi kakhulu. Ubusuku bungase buthathe indawo yemini, ilanga lingase lingaveli unyaka wonke, kungaba nezinyanga eziningi zokushisa okungqongqisayo, inyanga efayo ingahlale ibheke isintu, kungaqhamuka isimo esixakile selanga nenyanga kuphuma kanyekanye, njll. Emva kwezinguquko eziningi zokulandelana kwezinto, ekugcineni, emva kokwedlula kwesikhathi, ziyovuselelwa. UNkulunkulu unakisisa kakhulu izinhlelo zalabo abangabakadeveli. Ngalokhu, usho ngamabomu ukuthi, “Ebantwini abasemhlabeni, bonke labo abangabakadeveli bayobhujiswa.” Lapho laba “bantu” kusafanele baveze ubunjalo babo beqiniso, uNkulunkulu uhlala esebenzisa inkonzo yabo; ngenxa yalokho akazinaki izenzo zabo, akabaniki “mklomelo” lapho benza kahle kangakanani, futhi akababambeli “imiholo” yabo lapho benza kabi. Kanjalo, uyabaziba, akabanaki. Akasheshe aguquke ngenxa “yokulunga” kwabo, ngoba ngale kwesikhathi nendawo, isimo somuntu asiguquki, njengesivumelwano esenziwe phakathi kukaNkulunkulu nomuntu, njengoba umuntu ethi, “ngeke kube noguquko ngisho ngabe izilwandle ziyoma noma amadwala ebhidlika.” Ngalokhu, uNkulunkulu uvele ahlukanise labo bantu ngezigaba futhi akabalaleli kalula. Kusuka esikhathini sokudala kuze kube namuhla, udeveli akaze aziphathe kahle. Ulokhu evimba, ephazamisa, ephikisa. Lapho uNkulunkulu enza noma ekhuluma, uyazama ukungenela—kodwa uNkulunkulu akanaki. Ekuphathweni kukadeveli, ulaka lukaNkulunkulu luyaphuphuma, lungabambeki; ngoba akulona olwalowo onoMoya, akukho kuxhumana, kukhona ibanga nokwehlukana kuphela. Kulandela ukwembulwa kwezimpawu eziyisikhombisa, isimo somhlaba siya ngokuya sonakala, zonke izinto “ziqhubeka ngokulinganisana ngqo nezimpawu eziyisikhombisa,” azisali nakancane emuva. Kuwo wonke amazwi kaNkulunkulu, abantu babukwa nguNkulunkulu njengabalele, kodwa abakaphaphami nhlobo. Ukuze bafike eqophelweni elingaphezudlwana, ukukhipha amandla abo bonke abantu, bese, ngaphezu kwalokho, ukuqeda umsebenzi kaNkulunkulu esicongweni sawo, uNkulunkulu ubuza abantu uchungechunge lwemibuzo, sengathi ubafutha izisu, ngalokhu ugcwalisa bonke abantu. Ngenxa yokuthi bonke laba bantu abanasiqu esingokomoya sangempela, uma kubhekwa izimo zangempela, labo abagcwalisiwe bayizimpahla ezisezingeni, futhi labo abangagcwalisiwe bawudoti ongenamsebenzi. Lokhu kuyimfuneko kaNkulunkulu kumuntu, nenhloso yendlela akhuluma ngayo. Ikakhulu, lapho uNkulunkulu ethi “Kungenzeka ukuthi Mina, lapho ngisemhlabeni, angifani nalowo engiwuye uma ngisezulwini? Kungenzeka ukuthi Mina, uma ngisezulwini, angikwazi ukwehlela emhlabeni? Kungenzeka ukuthi Mina, uma ngisemhlabeni, angifanele ukwenyukela ezulwini?” le mibuzo iqhubekela phambili ekwenzeni ukuthi abantu bazi uNkulunkulu. Emazwini kaNkulunkulu kubonakala intando kaNkulunkulu ephuthumayo; abantu abakwazi ukuyithola, futhi uNkulunkulu wenezela imigomo kaningi, ngalokhu ekhumbuza bonke abantu ukuba bazi uNkulunkulu wasezulwini emhlabeni, nokwazi uNkulunkulu osezulwini kodwa ohlala emhlabeni.

Emazwini kaNkulunkulu kubonakala izimo zomuntu: “Bonke abantu bachitha amandla emazwini Ami, benza ucwaningo lwabo ekubukekeni Kwami kwangaphandle, kodwa bonke bayehluleka, abanamphumela abangawukhombisa, kunalokho bashaywa phansi amazwi Ami bangaphinde balinge ukuvuka.” Ngubani ongaqonda usizi lukaNkulunkulu? Ngubani ongaduduza inhliziyo kaNkulunkulu? Ngubani ongemuva kwenhliziyo yomuntu kulokho uNkulunkulu akubuzayo? Lapho abantu bengakhiphi miphumela, bayaziphika futhi basemseni wezinhlelo zikaNkulunkulu. Ngokuya ngokuya, ngesikhathi bazi inhliziyo yabo yeqiniso, lowo nalowo ulandela uhlobo lwakhe, futhi ngalokhu kubonakala ukuthi ingqikithi yezingelosi ingukulalela uNkulunkulu okumsulwa. Ngakho, uNkulunkulu uthi, “Isintu sivezwa esimweni saso sokuqala,” Lapho umsebenzi kaNkulunkulu ufika kulesi sinyathelo, wonke umsebenzi kaNkulunkulu uyobe usuqediwe. UNkulunkulu ubonakala engasho lutho ngokuba kwakhe ngumfuziselo wamadodana nabantu bakhe, kunalokho ugxila ekwenzeni bonke abantu bakhombise isakhiwo sabo sokuqala. Niyayiqonda incazelo yangempela yala mazwi?

Namuhla, amazwi kaNkulunkulu asefike esicongweni sawo, okusho ukuthi, ingxenye yesibili yenkathi yokwahlulela isifike ovuthondabeni. Ngalesi sikhathi, iphimbo likaNkulunkulu seliguqukile, alisabhuqi futhi alisancokoli, futhi alisashayi, alisaqalekisi; uNkulunkulu uselithambisile iphimbo lamazwi Akhe. Manje, uNkulunkulu uqala “ukushintshanisa imizwa” nomuntu. UNkulunkulu uqhubeka nomsebenzi wenkathi yokwahlulela nokucaba indlela yesigaba esilandelayo somsebenzi, ukuze zonke izingxenye zihlangane nezinye. Kolunye uhlangothi, ukhuluma “ngenkani yomuntu nokuphindaphinda iziphambeko zakhe,” futhi kolunye, uthi “Ekujabuleni nasekudabukeni kokuhlukaniswa bese ngihlanganiswa futhi nomuntu.”—kokubili okuqala ukunyakaza ezinhliziyweni zabantu, kunyakazise ngisho izinhliziyo zabantu ezindikindiki kunazo zonke. Inhloso kaNkulunkulu ngokusho la mazwi ikakhulu ukwenza bonke abantu bawe phansi phambi kukaNkulunkulu, ngaphandle komsindo nomncane, ekugcineni ngci, futhi kungemuva kwalapho kuphela “ngenza izenzo zami zibonakale, ngenze ukuthi bonke abantu bangazi ekwahlulekeni kwabo.” Ulwazi lwabantu bale nkathi ngoNkulunkulu lulokhu lungajulile, akulona ulwazi oluyiqiniso. Noma bezama kakhulu abakwazi ukwenza isifiso senhliziyo kaNkulunkulu; namuhla, amazwi kaNkulunkulu asefike esicongweni sawo, kodwa abantu basele ezigabeni zangasekuqaleni, futhi abakwazi ukungena emazwini amanje—okukhombisa ukuthi uNkulunkulu nomuntu behlukene njengoshoki noshizi. Ngenxa yalokhu, lapho amazwi kaNkulunkulu efika esiphethweni abantu bayokwazi kuphela ukufinyelela ezindinganisweni eziphansi kakhulu zikaNkulunkulu. Lokhu kuyindlela uNkulunkulu asebenza ngayo kulaba bantu aseboniwe kakhulu ngudrako omkhulu obomvu, futhi uNkulunkulu kufanele asebenze ngale ndlela ukuze athole umphumela ophezulu. Abantu bamabandla bawanaka kangconywana amazwi kaNkulunkulu, kodwa inhloso kaNkulunkulu ukuthi bazi uNkulunkulu emazwini Akhe—ingabe awukho umehluko? Nokho, njengoba izinto zimi kanje, uNkulunkulu akasabunaki ubuthakathaka bomuntu futhi uyaqhubeka akhulume kungasho lutho ukuthi abantu bayakwazi ukwamukela amazwi Akhe noma cha. Ngokwenhloso Yakhe, lapho kugcina khona amazwi Akhe kuyoba yilapho kuqedwa khona umsebenzi Wakhe emhlabeni. Kodwa lo msebenzi awufani nowesikhathi esedlule. Lapho amazwi kaNkulunkulu efika esiphethweni, akekho oyokwazi; futhi ngenkathi kuguquka isimo sikaNkulunkulu, akekho oyokwazi. Kunjalo-ke ukuhlakanipha kukaNkulunkulu. Ukugwema noma yikuphi ukumangalela kukaSathane nakho konke ukugxambukela kwamandla obutha, uNkulunkulu usebenza kungazi muntu, futhi kulesi sikhathi akukho kunyakaza phakathi kwabantu bomhlaba. Noma kuke kwakhulunywa ngezimpawu zokuguquka kukaNkulunkulu, akekho okwazi ukukubona, ngoba umuntu useyikhohliwe le ndaba, futhi akayinaki. Futhi ngenxa yokuhlasela kwangaphakathi nangaphandle—izinhlekelele zomhlaba ongaphandle nokushisa nokuhlanza kwamazwi kaNkulunkulu—abantu abasazimisele ukusebenzela uNkulunkulu, ngoba bamatasatasa kakhulu ngemisebenzi yabo. Lapho bonke abantu bephika ulwazi nokwenza kwesikhathi esedlule, lapho abantu sebezibone ngokucacile, bayokwehluleka bese kuthi ububona bungabi nandawo ezinhliziyweni zabo. Kungaleso sikhathi kuphela lapho abantu beyowalangazelela ngeqiniso amazwi kaNkulunkulu, kungaleso sikhathi kuphela lapho amazwi kaNkulunkulu enendawo ngempela ezinhliziyweni zabo, futhi kuyoba ngaleso sikhathi lapho la mazwi ayobe esebe wumthombo wokuphila kwabo—futhi kulo mzuzu, isifiso senhliziyo kaNkulunkulu siyobe sesifezekile. Kodwa abantu banamuhla basekude kakhulu ukufika kukho. Abanye abanyakazi ngisho nakancane, ngalokho uNkulunkulu uthi lokhu “ukuphindaphinda iziphambeko.”

Wonke amazwi kaNkulunkulu aqukethe imibuzo eminingi. Kungani uNkulunkulu elokhu ebuza imibuzo enje? “Kungani bengaguquki bazalwe kabusha? Kungani abantu bethanda ukuqhubeka bahlale exhaphozini kunasendaweni engenalo udaka? …” Esikhathini esedlule, uNkulunkulu usebenze ngendlela yokukhomba izinto noma ukuziveza ngokuqondile. Kodwa emva kokuthi abantu sebezwe ubuhlungu obukhulu, uNkulunkulu akabange esakhuluma kanje ngokuqondile. Ngakolunye uhlangothi, abantu babona ubufishane babo kule mibuzo, kuthi kolunye, baqonde indlela yokuphila. Ngenxa yokuthi bonke abantu bathanda ukudla lokho okutholakala kalula, uNkulunkulu ukhuluma ngokufanelene nezimfuneko zabo, ebanika izihloko zokucatshangwa, ukuze bacabange ngazo. Lena yingxenye eyodwa yokubaluleka kwemibuzo kaNkulunkulu. Ngokusobala, lokhu akukhona ukubaluleka kweminye yemibuzo Yakhe, isibonelo: “Kungaba ukuthi ngibaphathe kabi? Kungaba ukuthi ngibakhombise indlela engalungile? Kungaba ukuthi ngibaholele esihogweni?” Imibuzo enjengale ikhomba imicabango esekujuleni kwezinhliziyo zabantu. Noma imilomo yabo ingakusho lokho, kukhona ukungabaza ngaphakathi kwezinhliziyo eziningi zabo, futhi bakholwa ukuthi amazwi kaNkulunkulu abaveza njengabangenamsebenzi walutho. Ngokusobala, abantu abanje abazazi, kodwa ekugcineni, bayokuvuma ukunqotshwa ngamazwi kaNkulunkulu—lokhu akunakugwemeka. Emva kwale mibuzo, uNkulunkulu uthi futhi “Ngizophihliza zonke izizwe zibe yizicucu, ngingasawubali umndeni womuntu.” Lapho abantu bemukela igama likaNkulunkulu, zonke izizwe ziyozamazama ngenxa yalokho, abantu bayoya ngokuya beguqula isimo somqondo wabo, futhi emindenini ubudlelwano phakathi kukayise nendodana, unina nendodakazi noma umyeni nenkosikazi buyophela. Okungaphezu kwalokho, ubudlelwano phakathi kwabantu emindenini buyoqhelelana; bayohlanganyela emndenini omkhulu, futhi ukuqhubeka ngokwejwayelekile kwempilo cishe yayo yonke imindeni kuyohlakazwa. Futhi ngenxa yalokhu, umqondo womndeni ezinhliziyweni zabantu uyoya ngokuya uba luvindi.

Kungani, emazwini kaNkulunkulu anamuhla, kugxiliswe okuningi kangaka “ekushintshaniseni imizwa nabantu?” Ngokusobala, lokhu nakho kwenziwe ukuze kube nomphumela othile, okukhombisa ukuthi inhliziyo kaNkulunkulu igcwele ukukhathazeka. UNkulunkulu uthi, “uma ngidabukile, ngobani abangangiduduza ngezinhliziyo zabo?” UNkulunkulu usho la mazwi ngoba inhliziyo yakhe igcwele usizi. Ngenxa yokuthi abantu abakwazi ukunaka intando kaNkulunkulu, futhi bahlala bengeqotho, futhi abakwazi ukuzithiba—benza njengoba bethanda; ngoba baphansi kakhulu, futhi bahlale bezixolela, futhi abayinaki intando kaNkulunkulu. Kodwa ngenxa yokuthi abantu seboniwe nguSathane kwaze kwaba namuhla, futhi abakwazi ukuzikhulula, uNkulunkulu uthi: “bangaphunyuka kanjani emihlathini yempisi ehahayo? Bangazikhulula kanjani ekusabiseni nasekulingeni kwayo?” Abantu baphila enyameni – emlonyeni wempisi ehahayo. Ngenxa yalokhu, futhi ngenxa yokuthi abantu abanakho ukuzazi futhi bahlale bezijabulisa bona futhi bevumela ukonakala, uNkulunkulu akukho angakwenza ngaphandle kokuzizwa ekhathazekile. Lapho uNkunkulu ekhumbuza abantu ngokwengeziwe ngalokhu, kwenza bazizwe kamnanjana ezinhliziyweni zabo, bese bezimisela ukubambisana noNkulunkulu. Kungaleso sikhathi lapho umuntu noNkulunkulu beyozwana khona, ngaphandle kokwehlukana noma ibanga phakathi kwabo. Namuhla, sonke isintu silindele ukufika kosuku lukaNkulunkulu, ngakho isintu asikaze siye phambili. Kodwa uNkulunkulu uthi: “Lapho iLanga lokulunga livela, iMpumalanga iyokhanyiswa, bese nayo ikhanyisa umhlaba wonke, ifinyelele kuwo wonke umuntu.” Ngamanye amazwi, lapho uNkulunkulu eguqula isimo sakhe, iMpumalanga iyokhanyiswa kuqala futhi izwe laseMpumalanga liyoba elokuqala ukususwa, okuyothi ngemva kwalokho amazwe aseleyo ayovuselelwa kusuka eNingizimu kuya eNyakatho. Yilolu uhlelo, futhi konke kuyohambisana namazwi kaNkulunkulu, futhi kuyothi kungaphela lesi sigaba abantu bonke babone. UNkulunkulu usebenza ngalolu hlelo. Lapho bebona lolu suku, abantu bayojabula kakhulu. Kuyabonakala enhlosweni kaNkulunkulu ephuthumayo ukuthi lolu suku alukude.

Emazwini anamuhla, ingxenye yesibili neyesithathu ivusa izinyembezi zosizi kulabo abathanda uNkulunkulu. Izinhliziyo zabo ngokuphazima kweso zembozwa yithunzi, futhi kusuka kulesi sikhathi kuya phambili bonke abantu bagcwala usizi olukhulu ngenxa yenhliziyo kaNkulunkulu—kuyoba kuphela emva kokuba uNkulunkulu eqeda khona umsebenzi Wakhe emhlabeni, lapho beyozizwa bekhululekile. Lona ngumgudu owejwayelekile. “Intukuthelo iyaphakama ngaphakathi enhliziyweni Yami, iphelezelwa umuzwa okhulayo wosizi. Lapho amehlo Ami ebona izenzo zabantu nalo lonke izwi nokwenza kwabo kungokungcolile, intukuthelo yami iyaphakama, futhi enhliziyweni yami kuyakhula ukuzwa ukungalungi komhlaba wesintu, okungenza ngibe lusizi kakhulu; ngilangazelela ukuqeda inyama yomuntu khona lapho. Angazi ukuthi kungani umuntu engakwazi ukuzihlanza enyameni, kungani umuntu engakwazi ukuzithanda enyameni. Kungaba ukuthi ‘umsebenzi’ wenyama mkhulu kangaka?” Emazwini kaNkulunkulu namuhla, uNkulunkulu usekuveze konke ukukhathazeka okuphakathi enhliziyweni Yakhe kumuntu akaze agodla lutho. Lapho izingelosi zezulu lesithathu zimdlalela umculo, uNkulunkulu usalangazelela abantu abasemhlabeni, futhi kungenxa yalokhu ethi “Uma izingelosi zidlala umculo zingidumisa, angikwazi ukungabi nozwelo kumuntu. Ngokushesha inhliziyo Yami igcwala usizi, futhi kunzima ukususa lomuzwa obuhlungu.” Kungenxa yalesi sizathu uNkulunkulu esho la mazwi: “Ngiyolungisa ukungalungi komhlaba wabantu. Ngizokwenza umsebenzi Wami ngezandla Zami emhlabeni wonke, nginqabele uSathane ekuthini alimaze abantu Bami futhi, nginqabele izitha ekuthini senze intando yaso. Ngiyoba yiNkosi emhlabeni ngihambise isihlalo sami sobukhosi lapho, ngenze ukuthi zonke izitha Zami ziwele phansi zivume amacala azo phambi Kwami.” Usizi lukaNkulunkulu lwandisa ukuzonda Kwakhe odeveli, kanjalo wembula isiphetho sabo ezihlweleni ngaphambi kwesikhathi. Yilona umsebenzi kaNkulunkulu. UNkulunkulu yilokhu efisa ukuphinde ahlangane nabo bonke abantu futhi aphethe inkathi endala. Bonke abantu emhlabeni wonke sebeqala ukunyakaza—okusho ukuthi, bonke abantu ngaphansi kwesibhakabhaka bangena ekuqondisweni uNkulunkulu. Umphumela walokho ukuthi, imicabango yabo iphendukela ekuvukeleni ababusi babo. Esikhathini esifushane, abantu bomhlaba bayosusa isiphithiphithi bese kuthi abaholi bawo wonke amazwe babaleke babheke ndawo zonke, ekugcineni bagcine sebenqunywe ngabantu babo. Lesi yisiphetho sokugcina samakhosi odeveli; ekugcineni, akekho oyokwazi ukuphunyuka, bonke kufanele bedlule kukho. Namuhla, labo “abahlakaniphile” sebeqalile ukuhlehla. Bebona ukuthi izinto azibukeki zizinhle, basebenzisa leli thuba ukuhlehla bese besinda ebunzimeni benhlekelele. Kodwa ngisho ngokusobala, umsebenzi uNkulunkulu awenza ngezinsuku zokugcina ikakhulu ungukusola umuntu, ngakho bangakwazi kanjani laba bantu ukusinda? Namuhla yisinyathelo sokuqala. Ngelinye ilanga, konke emhlabeni wonke kuyowela esiphithiphithini sempi, abantu bomhlaba ngeke baphinde babe nabaholi, umhlaba wonke uyoba njengengqumbi yehlabathi eliyinhlakanhlaka, bengaphethwe muntu, futhi abantu bayonaka kuphela izimpilo zabo, bangabi nandaba nomunye umuntu, ngoba konke kuqondiswa yisandla sikaNkulunkulu—okungakho uNkulunkulu ethi, “Bonke abantu bahlakaza izizwe ezehlukahlukene ngokwentando Yami.” “Amacilongo ezingelosi” uNkulunkulu akhuluma ngawo manje awuphawu, ashaya insimbi yokuvusa umuntu, futhi lapho ephinde ekhala amacilongo, usuku lokugcina lomhlaba luyobe selufikile. Ngaleso sikhathi, konke ukusola kukaNkulunkulu kuyokwehlela umhlaba wonke jikelele; lokhu kuyobe kungukwahlulela okungenanhliziyo, futhi kuyoba ukuqala ngokusemthethweni kwezikhathi zokusola. Phakathi kwama-Israyeli, kuyovama ukuba nephimbo likaNkulunkulu ukubahola ezimweni ezehlukene, futhi kuyovela kubona nezingelosi. Ama-Israyeli ayopheleliswa ezinyangeni ezimbalwa nje, ngoba ngeke kudingeke ukuba edlule esinyathelweni sokukhipha ubuthi bukadrako omkhulu obomvu, kuyoba lula kubona ukungena emzileni ofanele ngaphansi kokuqondiswa okwehlukene. Kulokhu okwenzeka kwa-Israyeli kubonakala isimo sawo wonke umhlaba, futhi lokhu kukhombisa ukuthi zishesha kanjani izinyathelo zomsebenzi kaNkulunkulu. “Isikhathi sesifikile! Ngizoqala umsebenzi Wami, ngizobusa njengeNkosi phakathi kwabantu!” Esikhathini esedlule, uNkulunkulu wayebusa ezulwini kuphela. Namuhla, ubusa emhlabeni; uNkulunkulu usebuyisele kuye onke amandla akhe, ngakho kubikezelwa ukuthi umuntu ngeke aphinde abe nempilo yobuntu eyejwayelekile, ngoba uNkulunkulu uyohlela kabusha izulu nomhlaba. Ngalokhu, uNkulunkulu uhlala ekhumbuza umuntu ukuthi “Isikhathi sesifikile.” Lapho ama-Israyeli esebuyele wonke ezweni lawo—ngosuku izwe lakwa-Israyeli selibuyiswe ngokugcwele—umsebenzi omkhulu kaNkulunkulu uyobe usuphelele. Ngaphandle kokubona kwabantu, abantu emhlabeni wonke bayohlubuka, futhi amazwe emhlabeni wonke ayowa njengezinkanyezi ezulwini; emzuzwini nje, bayoba yincithakalo. Futhi emva kokubhekana nawo, uNkulunkulu uyokwakha umbuso othandeka enhliziyweni Yakhe.

Isimo sabantu singukuthi ukuqonda kwabo kancane amazwi kaNkulunkulu kubenza bayingabaze kakhulu indlela yamanje yokusebenza kukaNkulunkulu. Kodwa lokhu akunamthelela emsebenzini kaNkulunkulu; lapho amazwi akhe efika eqophelweni elithile, izinhliziyo zabantu ziyaziphaphamela ngokwemvelo. Ezimpilweni zabo, wonke umuntu unamathela emazwini kaNkulunkulu, bese beqala ukulangazelela amazwi Akhe—futhi ngenxa yokuvela okuqhubekayo kukaNkulunkulu, baqala ukuzenyanya. Kodwa uNkulunkulu usekhulume amaningi amagama ohlobo olulandelayo: “Uma esewaqonde ngokuphelele wonke amazwi Ami, isiqu somuntu siyefanelana nezifiso Zami, ukuncenga kwakhe kuba nezithelo, akubi yize noma into engenamsebenzi; ngiyakubusisa ukuncenga komuntu okuqotho, hhayi okuwukuzenzisa.” Eqinisweni, abantu abakwazi ukuqonda ngokuphelele amazwi kaNkulunkulu, baqonda ingaphezulu lawo nje. UNkulunkulu usebenzisa la mazwi kuphela ukubanika inhloso yokuwaphishekela, ukuze bezwe ukuthi uNkulunkulu akenzi izinto kalula; kodwa uzimisele ngomsebenzi wakhe, futhi kungaleso sikhathi kuphela lapho beyoba nokholo lokulandela. Ngoba bonke abantu bancengela kuphela izimo zabo, hhayi intando kaNkulunkulu, kodwa uNkulunkulu akaguquguquki, amazwi Akhe yilokhu aqondiswa emvelweni yomuntu. Nakuba bonke abantu bencenga, abaqotho—kuwukuzenzisa nje. Isimo sabo bonke abantu singukuthi “babona umlomo Wami uyinqolobane esaluphondo yasezinganekwaneni. Bonke abantu bafisa ukuthola okuthile emlonyeni Wami. Noma kuyizimfihlo zombuso, noma izimfihlakalo zezulu, noma okwenzeka emhlabeni wokomoya, noma ilapho isintu siya khona.” Ngenxa yokulangazelela kwabo, abantu bazimisele ukuthungatha lezi zinto, futhi abafisi ukuzuza lutho olungukunikezwa kwempilo emazwini kaNkulunkulu. Ngalokhu uNkulunkulu uthi, “Kuningi okuntulekayo ngaphakathi kumuntu: Akadingi nje kuphela ‘okokwakha umzimba,’ kodwa ‘nokwesekwa ngokwengqondo’ okukhudlwana ‘nokondliwa ngokomoya.’” Yimicabango ekubantu esiholele ekudonseleni esimweni sengqondo esingesihle kwanamuhla, futhi kungenxa yokuthi amehlo abo enyama “ayisidala” kakhulu ngakho akukho mdlandla kulokho abakushoyo nabakwenzayo, futhi bathatha zonke izinto kalula nangobudlabha. Akuyizo izimo zabantu lezi? Akufanele abantu baphuthume bakulungise lokhu, kunokuthi baqhubeke njengoba benjalo? Kunanzuzoni kumuntu ukwazi ikusasa? Yini abantu babe nenguquko emva kokufunda amazwi athile kaNkulunkulu, kodwa insalela yamazwi akhe angabi namthelela? Uma uNkulunkulu ethi, njengesibonelo, “Nginikeza ikhambi lesifo somuntu ukuze kutholakale imithelela engcono, ukuze bonke bezobuyela empilweni, nokuthi, ngenxa yekhambi Lami, bezobuyela esimweni esijwayelekile.” Kungani la mazwi engenamthelela kubantu? Ngabe konke okwenziwa nguNkulunkulu akukhona okufanele ukuthi kungafezwa ngumuntu? UNkulunkulu unomsebenzi okufanele awenze—yini abantu bangabi nendlela yokuhamba? Ngabe lokhu akuphambani noNkulunkulu? Empeleni kunomsebenzi omningi okufanele abantu bawenze—njengokuthi, kungakanani abakwaziyo “ngodrako omkhulu obomvu” emazwini athi “Ngabe niyamzonda ngempela udrako omkhulu obomvu?” Amazwi kaNkulunkulu athi “Kungani nginibuza kaningi kangaka?” akhombisa ukuthi abantu abakayazi imvelo kadrako omkhulu obomvu, ukuthi abakakwazi ukuya ekujuleni. Ingabe lokhu akusiwo ngempela umsebenzi okufanele umuntu awenze? Kungashiwo kanjani ukuthi umuntu akanamsebenzi? Ukuba bekunjalo bekuyoba yini ukubaluleka kokuba senyameni kukaNkulunkulu? Ngabe uNkulunkulu unobudlabha nokuthatha kalula ukuze enze nje ukuchitha icala? Ingabe anganqotshwa ngale ndlela udrako omkhulu obomvu?

UNkulunkulu uthi, “Sengiqalile, futhi sengizoqala isinyathelo Sami sokuqala somsebenzi Wami wokusola endaweni ehlala udrako omkhulu obomvu.” La mazwi aqondiswe emsebenzini wobunkulunkulu; abantu banamuhla bavele sebengenile ekusolweni, kungalokhu uNkulunkulu ethi lokhu kuyisinyathelo sokuqala somsebenzi Wakhe. Akenzi ukuthi abantu behlelwe ukusolwa ngezinhlekelele, kodwa kube ngokwamazwi. Ngoba, uma iphimbo lamazwi kaNkulunkulu liguquka, abantu bavele bangazi lutho ngokuphelele, emva kwalokho bonke bangena ekusolweni. Uma sebedlule ekusolweni, kunjengoba nje uNkulunkulu ethi[a] “Nizobe senenza umsebenzi wenu ngokusemthethweni, futhi nizobe seningidumisa ngokusemthethweni emhlabeni wonke, kuze kube phakade!” Lezi yizinyathelo emsebenzini kaNkulunkulu—ziwuhlelo Lwakhe. Ngaphezu kwalokho, laba bantu bakaNkulunkulu bayozibonela izindlela udrako omkhulu obomvu ayosolwa ngazo, ngakho inhlekelele iqala ngokusemthethweni emhlabeni ngaphandle kwabo, emhlabeni obazungezile. Lena ngenye yezindlela uNkulunkulu asindisa ngazo abantu: Ngaphakathi bayasolwa, futhi ngaphandle kwehla inhlekeleleokusho ukuthi, amazwi kaNkulunkulu ayagcwaliseka. Ngalokhu, abantu bayokhetha ukusolwa kunenhlekelele, futhi kungenxa yalokhu besala. Ngakolunye uhlangothi, kukuleli qophelo lapho sekufike khona umsebenzi kaNkulunkulu; kolunye, kungenxa yokuthi abantu kufanele bazi isimo sikaNkulunkulu. Ngalokhu uNkulunkulu uthi, “Isikhathi abantu Bami abangithokozela ngaso yilapho udrako omkhulu obomvu esesoliwe. Ukwenza abantu bakadrako omkhulu obomvu bamvukele bamhlubuke kuyiqhinga Lami, futhi yindlela engiphelelisa ngayo abantu Bami, futhi yithuba elikhulu labo bonke abantu Bami lokuthi bakhule empilweni.” Kungani uNkulunkulu ekhuluma la mazwi kube engadonsi ukunaka kwabantu?

Amazwe asekuphithizeleni okukhulu, ngoba induku kaNkulunkulu isiqalile ukwenza umsebenzi wayo emhlabeni. Umsebenzi kaNkulunkulu uyabonakala esimweni somhlaba. Lapho uNkulunkulu ethi “kuyohlokoma amanzi, kuwe izintaba, imifula emikhulu iyohlakazeka,” lokhu kungumsebenzi wokuqala wenduku emhlabeni, ngomphumela wokuthi “yonke imizi emhlabeni iyobhidlizwa, futhi zonke izizwe emhlabeni ziyohlakazwa; ziyobe sezidlulile izinsuku zokuhlangana phakathi kwendoda nomkayo, ngeke umama nendodana baphinde bahlangane futhi, ngeke kuphinde kube nokuhlangana kukababa nendodakazi Konke okwakusemhlabeni kuyophihlizwa Yimi.” Siyoba njalo-ke isimo semindeni esejwayelekile emhlabeni. Ngokusobala, ngeke kwenzeke ukuthi kube yisimo sayo yonke, kodwa kuyisimo seningi layo. Kolunye uhlangothi, kuqondiswe ezimweni okuyodlula kuzo abantu balo mkhakha ngokuzayo. Kubikezela ukuthi, uma sebedlule ekusolweni ngamazwi nabangakholwa sebehlelwe yinhlekelele, ngeke kusaba khona ubudlelwano bomndeni emhlabeni; bonke bayoba ngabantu baseSinimi, futhi bonke bayothembeka embusweni kaNkulunkulu. Ngalokho, “ziyobe sezadlula izinsuku zokubuyelana kwendoda nomfazi, ngeke umama nendodana baphinde bahlangane, futhi ngeke kuphinde kube nokuhlangana kukababa nendodakazi.” Ngakho, imindeni yabantu emhlabeni iyohlakazwa, idatshulwe ibe yizicucu, futhi lokhu kuyoba umsebenzi wokugcina uNkulunkulu awenza kumuntu. Futhi ngenxa yokuthi uNkulunkulu uyokwandisa lo msebenzi emhlabeni wonke, uthatha ithuba lokucacisa izwi elithi “umuzwa” kubantu, ngalokhu ebavumela ukuthi babone ukuthi intando kaNkulunkulu iwukuhlakaza imindeni yabantu, nokukhombisa ukuthi uNkulunkulu usebenzisa ukusola ukuxazulula yonke imibango yemindeni phakathi kwesintu. Uma kungenjalo, bekungeke kube nendlela yokuqeda ingxenye yokugcina yomsebenzi kaNkulunkulu emhlabeni. Ingxenye yokugcina yamazwi kaNkulunkulu ibeka obala ubuthakathaka besintu—bonke baphila ngemizwa—futhi uNkulunkulu akagwemi noyedwa kubona, futhi uveza izimfihlo ezifihlwe ezinhliziyweni zaso sonke isintu. Kungani kulukhuni kangaka kubantu ukuzehlukanisa nemizwa? Ngabe kungaphezulu kwezindinganiso zikanembeza? Unembeza angakwazi ukufeza intando kaNkulunkulu? Umuzwa ungabasiza abantu ukuba bedlule ebunzimeni? Emehlweni kaNkulunkulu, umuzwa iyisitha Sakhe—akubekiwe ngokucacile lokhu emazwini kaNkulunkulu?

Imibhalo yaphansi:

a. Umbhalo wokuqala uwunawo amagama athi “kunjengoba nje uNkulunkulu ethi.”

Emsebenzini owenziwa abantu, omunye wawo wenziwa ngomyalelo oqondile ophuma kuNkulunkulu, kodwa engxenyeni yawo uNkulunkulu akabeki imiyalelo esobala, okukhombisa ngokwenele ukuthi okwenziwa uNkulunkulu, namuhla, kusafanele kwembulwe ngokuphelele—okusho ukuthi, kuningi okusafihlekile futhi okusazophumela obala. Kodwa kukhona izinto ezithile ezidinga ukubekwa obala, futhi kukhona ezithile ezidinga ukushiya abantu bemangele futhi bedidekile; lokhu ngokudingwa umsebenzi kaNkulunkulu. Isibonelo, ukufika kukaNkulunkulu phakathi kwabantu esuka ezulwini: ukuthi wafika kanjani, wafika ngamuphi umzuzu, noma ukuthi amazulu nomhlaba nazo zonke izinto kwaguquka yini noma cha—lezi zinto zidinga ukuthi abantu badideke. Lokhu futhi kusekeleke ezimweni zangempela, ngoba inyama yomuntu uqobo ayikwazi ukungena ngqo endaweni yomoya. Ngalokho, ngisho ngabe uNkulunkulu ukubeka ngokusobala ukuthi wafika kanjani esuka ezulwini eya emhlabeni, noma lapho ethi, “Ngosuku lapho zonke izinto zavuswa khona, Ngeza phakathi komuntu, ngachitha izinsuku nobusuku obumangalisayo naye,” amazwi anjalo afana nomuntu ekhuluma nesiqu somuthi—akukho ngisho encane impendulo, ngoba abantu abazazi izinyathelo zomsebenzi kaNkulunkulu. Noma bazi ngokweqiniso, bakholwa ukuthi uNkulunkulu wandizela emhlabeni esuka ezulwini njengesidalwa esindizayo sasezinganekwaneni wase ezalwa kabusha phakathi kwabantu. Lokhu ngokutholwa yimicabango yomuntu. Kungenxa yokuthi ingqikithi yomuntu ingukuthi akakwazi ukuqonda ubunjalo bu kaNkulunkulu, futhi akakwazi ukuqonda ubunjalo bendawo yomoya. Ngobunjalo babo kuphela, abantu babengeke bakwazi ukwenza njengomfuziselo kwabanye, ngoba bonke abantu bazalwe bafana, abehlukene. Ngalokho ukucela abantu ukuthi babeke isibonelo kwabanye noma basebenze njengemifuziselo kuba yigwebu, kuba yisisi esisuka emanzini. Kanti lapho uNkulunkulu ethi, “uthola ulwazi oluthile ngenginakho nengiyikho,” la mazwi aqondiswe nje ekuvezweni komsebenzi uNkulunkulu awenza esenyameni; ngamanye amazwi, aqondiswe ebusweni bukaNkulunkulu obuyiqiniso—ubunkulunkulu, okuqondise kakhulu esimweni Sakhe sobunkulunkulu. Lokho kusho ukuthi, abantu bacelwa ukuthi baqonde izinto ezifana nokuthi kungani uNkulunkulu esebenza ngale ndlela, yiziphi izinto ezizofezwa ngamazwi kaNkulunkulu, lokho uNkulunkulu afisa ukukufeza emhlabeni, lokho afisa ukukufeza phakathi kwabantu, izindlela uNkulunkulu akhuluma ngazo, nendlela uNkulunkulu abuka ngayo umuntu. Kungashiwo ukuthi akukho nto efanele ukuziqhenya kumuntu, okungukuthi, akukho lutho kuye olungabeka isibonelo sokulandelwa ngabanye.

Kungenxa kanye yokujwayeleka kukaNkulunkulu esenyameni, ngenxa yokungafani kukaNkulunkulu osezulwini noNkulunkulu osenyameni, ongabonakali ezalwe nguNkulunkulu ezulwini, okwenza uNkulunkulu athi, “Ngichithe iminyaka eminingi phakathi kwabantu, kodwa balokhu bengaboni, futhi abakaze bangazi.” UNkulunkulu ubuye athi, “Uma izinyathelo Zami zinyathela yonke indawo emhlabeni, umuntu uzoqala ukuzindla ngaye, bese bonke abantu beza Kimi bakhothame phambi Kwami bangidumise. Lolu kuzoba usuku lokukhazimuliswa Kwami, usuku lokubuya Kwami, futhi nosuku lokuhamba Kwami.” Lolu yilona suku kuphela ubuso bukaNkulunkulu beqiniso obukhonjiswa ngalo kumuntu. Nokho uNkulunkulu akawulibazisi umsebenzi Wakhe ngenxa yalokho, futhi uvele enze umsebenzi okufanele wenziwe. Lapho ahlulela, ugweba ngokuhambisana nendlela abantu abathatha ngayo uNkulunkulu osenyameni. Lokhu kungomunye wemicu eyinhloko ymazwi kaNkulunkulu ngale nkathi. Isibonelo, uNkulunkulu uthi, “sengiqale ngokusemthethweni, emhlabeni wonke, isiphetho sohlelo Lwami lokuphatha. Ukusuka manje kuya phambili, noma ubani ongaqapheli angaphonswa ekusolweni okungenamusa noma nini.” Lokhu ngokuqukethwe uhlelo lukaNkulunkulu, olungaxakile nolungesiso isimanga, kodwa lonke luyisinyathelo somsebenzi. Abantu namadodana kaNkulunkulu ezindaweni zonke, khona lapho, behlulelwa nguNkulunkulu ngokwakho konke abakwenza emabandleni, okungakho uNkulunkulu ethi, “Njengoba ngisebenza, zonke izingelosi ziqala impi empini yokugcina kanye Nami, zinquma ukufeza izifiso Zami esigabeni sokugcina, ukuze abantu emhlabeni bavume phambi Kwami njengoba kwenza izingelosi, bangabi nesifiso sokungiphikisa, bangenzi lutho ebahlubukisa Kimi, lokhu kuyizimo zomsebenzi Wami emhlabeni wonke.” Yilona umehluko emsebenzini uNkulunkulu awenzayo emhlabeni wonke; usebenzisa izindlela ezehlukene kuya ngalowo ezibhekiswe kuye. Namuhla, abantu basemabandleni bonke banenhliziyo enokulangazelela, futhi sebeqalile ukudla nokuphuza amazwi kaNkulunkulu—okwanele ukukhombisa ukuthi umsebenzi kaNkulunkulu ususondele ekupheleni kwawo. Ukubuka phansi usesibhakabhakeni kuyafana nokuphinde ubuke izigcawu ezingathokozisi zamagatsha abunile namaqabunga awile, nehlabathi lipheshulwa umoya wasekwindla, kubonakala sengathi ukubhubha komhlaba sekusondele ukuthi kwenzeke phakathi kwabantu, sengathi konke sekuzoguqukela ekubeni yincithakalo. Mhlawumbe kungenxa yokuzwela koMoya, kuhlala kunomuzwa wokungathokozi enhliziyweni, kunenhlese yokuthokomala okunokuthula, kodwa lokhu futhi kuxubene nosizi oluthile. Lokhu kungaba ukwethulwa kwamazwi kaNkulunkulu athi “umuntu uyavuka, yonke into emhlabeni ihamba kahle, futhi izinsuku zokusinda komhlaba azisekho, ngoba sengifikile!” Abantu bangase babe nokungabi namdlandla okuthile emva kokuzwa la mazwi, noma bangadumala kancane ngomsebenzi kaNkulunkulu, noma bagxile kakhulu emuzweni osemoyeni wabo. Kodwa ngaphambi kokuqeda umsebenzi Wakhe emhlabeni, uNkulunkulu ubengeke abe yisilima kangangokuba ubenganikeza abantu lokhu kukhohlisa. Uma ngempela unemizwa enje, kusho ukuthi unaka kakhulu imizwa yakho, ukuthi ungumntu owenza njengoba ethanda, futhi ongamthandi uNkulunkulu; kukhombisa ukuthi abantu abanje bagxila ngokwedlulele ezintweni ezingaphezu kwemvelo, bangamshayi mkhuba nhlobo uNkulunkulu. Ngubani ongaphunyuka esandleni sikaNkulunkulu? Kunini lapho isimo sakho nezimo-mpilo zakho kungahleliwe khona nguNkulunkulu? Noma uyahlupheka noma ubusisiwe, unganyomuka kanjani esandleni sikaNkulunkulu? Lena akuyona indaba yesintu, iyisidingo sikaNkulunkulu ngokuphelele—ngubani ongelalele ngenxa yalokhu?

 “Ngizosebenzisa ukusola ukusabalalisa umsebenzi Wami phakathi kwabeZizwe, okusho ukuthi, ngizosebenzisa indluzula kubo bonke labo abangabeZizwe. Ngokusobala, lo msebenzi uzokwenziwa ngesikhathi esisodwa nomsebenzi Wami phakathi kwabakhethiweyo.” Ngokukhuluma la mazwi, uNkulunkulu uqala umsebenzi wakhe emhlabeni wonke, futhi kuyisinyathelo somsebenzi kaNkulunkulu, osuvele uqhubekele kuleli qophelo; akekho ongaguqula izinto. Inhlekelele ibhekana nengxenye eyodwa yesintu, isenze sibhubhe kanye nomhlaba. Uma umhlaba ususolwe ngokuphelele, uNkulunkulu uvela ngokusemthethweni kuzo zonke izizwe. Futhi ngenxa yokuvela kwakhe, abantu bayasolwa. Okungaphezulu, uNkulunkulu waphinde wathi, “Uma ngivula ngokusemthethweni umqulu kulapho abantu emhlabeni jikelele besolwa khona, lapho abantu emhlabeni wonke bedlula ezivivinyweni.” Kulokhu kubonakala ngokusobala ukuthi okuqukethwe yizimpawu eziyisikhombisa kungokuqukethwe ukusola, okusho ukuthi, kukhona inhlekelele ezimpawini eziyisikhombisa. Kanjalo, namuhla, izimpawu eziyisikhombisa yilapho zisazovulwa; “izivivinyo” okuqondiswe kuzo lapha zingukusolwa okutholwa ngumuntu, futhi phakathi kwalokhu kusolwa iqembu labantu liyozuzwa lamukele ngokusemthethweni “isitifiketi” esikhishwa uNkulunkulu, futhi ngalokhu bayokuba ngabantu embusweni kaNkulunkulu. Lezi yizimpande zamadodana nabantu bakaNkulunkulu, futhi namuhla yilapho zizonqunywa, futhi zisabeka nje isisekelo sezigameko ezizayo. Uma umuntu enokuphila kweqiniso, uyokwazi ukuma aqine ngesikhathi sovivinyo, futhi uma engenakho ukuphila, lokhu-ke kukhombisa ngokwanele ukuthi umsebenzi kaNkulunkulu awukabi namthelela kubo, ukuthi badoba emanzini ayingozi, futhi abagxili emazwini kaNkulunkulu. Ngenxa yokuthi lokhu kungumsebenzi wezinsuku zokugcina, okungukufikisa le nkathi ekugcineni esikhundleni sokuqhuba umsebenzi, kungakho uNkulunkulu ethi, “Ngamanye amazwi, kuyimpilo umuntu angakange ayiphile ukusuka esikhathini sendalo kuze kube usuku lwanamuhla, ngakho ngithi ngenza umsebenzi ongakaze wenziwe ngaphambili,” abuye athi futhi, “Ngoba isikhathi Sami siyasondela kuso sonke isintu, ngoba asibonakali sisekude kodwa siphambi kwamehlo omuntu.” Ezikhathini ezedlule, uNkulunkulu wabhubhisa amadolobha amaningi mathupha, kodwa awekho kuwona adilizwa njengasesikhathini sokugcina. Nakuba, esikhathini esedlule, uNkulunkulu ashabalalisa iSodoma, iSodoma lanamuhla ngeke liphathwe njengasezikhathini ezedlule—ngeke lishabaliswe ngqo, kodwa liyoqala linqotshwe bese lahlulelwa, bese, ekugcineni, lifakwa ekusolweni okungapheli. Lezi yizinyathelo zomsebenzi, futhi ekugcineni, iSodoma lanamuhla liyobhujiswa ngokulandelana kwezigameko okufanayo nokokubhujiswa komhlaba okwedlule—okuwuhlelo lukaNkulunkulu. Usuku uNkulunkulu ovela ngalo wusuku lokuluchitha ngokusemthethweni, futhi akuhlosiwe ukulusindisa ngokuvela Kwakhe. Ngalokho, uNkulunkulu uthi, “Ngibonakala embusweni ongcwele, ngizifihle ezweni lokungcola.” Ngenxa yokuthi iSodoma lanamuhla alimsulwa, uNkulunkulu akaveli kulo ngempela, kodwa usebenzisa le ndlela ukulisola—anikakuboni ngokucacile lokhu? Kungashiwo ukuthi akekho emhlabeni okwazi ukubona ubuso beqiniso bukaNkulunkulu. UNkulunkulu akaze avele kumuntu, futhi akekho owaziyo ukuthi uNkulunkulu ukuliphi izinga lezulu. Yilokhu okuvumele abantu banamuhla ukuba babe kulesi simo. Uma babengabubona ubuso bukaNkulunkulu, lokho kwakuyoba yisikhathi sokwembulwa kwesiphetho sabo, isikhathi lapho lowo nalowo ehlukaniswa ngokohlobo. Namuhla, amazwi obunkulunkulu akhonjiswa ngokuqondile kubantu, okubikezela ukuthi izinsuku zokugcina zesintu sezifikile, futhi ngeke zidonse isikhathi eside. Lokhu kungolunye lwezimpawu zokubekwa kwabantu ovivinyweni ngesikhathi uNkulunkulu evela kubo bonke abantu. Ngalokhu, noma abantu bethokozela amazwi kaNkulunkulu, bahlale benomuzwa wovalo, kube sengathi kukhona inhlekelele enkulu ezobehlela maduze. Abantu banamuhla bafana nojolwana emazweni aneqhwa, kubo okusengathi ukufa kubasela ukukhokhwa kwesikweletu, kubashiya bengenandlela yokusinda. Ngenxa yesikweletu sokufa esikweletwa ngumuntu, bonke abantu bezwa ukuthi izinsuku zabo zokugcina sezifikile. Yilokhu okwenzekayo ezinhliziyweni zabantu emhlabeni wonke, futhi nakuba kungembuliwe ebusweni babo, okusezinhliziyweni zabo akukwazi ukucasha emehlweni Ami—lokhu kuwubunjalo bomuntu. Mhlawumbe, iningi lamagama ngandlela thize awakhethiwe kahle—kodwa yila magama impela enele ukukhombisa inkinga. Wonke la mazwi akhulunywa umlomo kaNkulunkulu ayogcwaliseka, noma awakudala noma awamanje; ayokwenza amaqiniso avele phambi kwabantu, idili lamehlo abo, ngesikhathi abayoxhopheka badideke ngaso. Anikaboni namanje ukuthi iyiphi inkathi namuhla?

Abanye abantu banakho ukukhanyiseleka okuncane ngamazwi kaNkulunkulu, akekho kubo owethemba imizwa yakhe; besaba kanzulu ukuwela ekubeni nombono ophambene. Ngalokho, bebehlala beguquguquka phakathi kwenjabulo nosizi. Kuyemukeleka ukusho ukuthi izimpilo zabantu bonke zigcwele ukulila; ukuqhubela lokhu phambili, kukhona ukuhlanzwa ezimpilweni zansuku zonke zabo bonke abantu, nakuba kunjalo ngingasho ukuthi akukho noyedwa okuzuzayo ukukhululwa komoya usuku nosuku, futhi kungathi kunezintaba ezintathu ezinkulu ezicindezela amakhanda abo. Akukho noyedwa onenjabulo empilweni nojabulile sonke isikhathi—futhi ngisho lapho bejabule kancane, bazame ukubukeka bebahle. Ezinhliziyweni zabo, abantu babona sengathi kunento engaqedelwanga. Ngalokho, abaqinile ezinhliziyweni zabo; empilweni, izinto zizwakala zingenalutho futhi zingamukeleki, uma kuyiwa ekukholweni nguNkulunkulu, bamatasatasa futhi abanasikhathi, kungenjalo abanaso isikhathi sokudla nokuphuza amazwi kaNkulunkulu noma abayazi indlela yokudla nokuphuza amazwi kaNkulunkulu ngokufanele. Akekho onokuthula, nocacelwayo, noqinile enhliziyweni. Kungathi njalo bahlala phansi kwesibhakabhaka esembozwe ngamafu, kungathi bahlala endaweni engenawo umoya wokuphila, futhi lokhu sekuholele empilweni enokudideka. UNkulunkulu ukhuluma njalo aqondise ebuntekentekeni babantu, Ubashaya endaweni ababuthaka kuyo—anikaze yini nilibone ngokucacile iphimbo akhulume ngalo ngezikhathi zonke? UNkulunkulu akakaze abanike abantu ithuba lokuphenduka ezonweni zabo, futhi wenza bonke abantu bahlale “enyangeni” engenawo umoya wokuphila. Kusukela ekuqaleni kuze kube namuhla, ngaphandle, amazwi kaNkulunkulu embule imvelo yomuntu, nokho akekho oyibonile ngokucacile ingqikithi yala mazwi. Kubukeka sengathi ukwambula ingqikithi yomuntu, kuyabenza abantu ukuba bazazi bona uqobo bese ngalokho bemazi uNkulunkulu, nokho akuyona indlela eyingqikithi lena. Iphimbo kanye nokujula kakhulu kwamazwi kaNkulunkulu kuveza umahluko phakathi kukaNkulunkulu nomuntu. Emizweni yabo, lokhu kwenza abantu ukuthi bakholwe bengaqwashile ukuthi akufinyeleleki futhi akusondelwa kuNkulunkulu; uNkulunkulu ukubeka konke obala, futhi kubukeka kungathi akukho noyedwa okwazi ukubuyisela ubuhlobo phakathi kukaNkulunkulu nomuntu bube njengoba babunjalo ekuqaleni. Akulukhuni ukubona ukuthi injongo yakho konke okushiwo nguNkulunkulu ngukusebenzisa amazwi “ukuwisa” bonke abantu, ukuze kuphumelele umsebenzi Wakhe. Lezi yizinyathelo zomsebenzi kaNkulunkulu. Nokho lokhu akukhona abakholwa yikho ezingqondweni zabo abantu. Bona bakholwa ngukuthi umsebenzi kaNkulunkulu sewusondela ovuthondabeni, usondela emphumeleni obonakala ngokusobala wokunqoba udrako omkhulu obomvu, okungukuthi, ukwenza amabandla akhule, kube kungekho noyedwa onemicabango ngoNkulunkulu osesimweni somuntu, kungenjalo bonke abantu babe bemazi uNkulunkulu. Nokho make sifunde okushiwo nguNkulunkulu: “Emiqondweni yabantu, uNkulunkulu unguNkulunkulu, akulula ukuphinda baxhumane Naye, kanti umuntu ngumuntu … ngaleso sizathu futhi, bazithoba njalo benesineke phambi Kwami; bengakwazi ukusebenzisana Nami, ngokuthi baneziqalo eziningi.” Ukusukela kulokhu kuyabonakala ukuthi, ngaphandle kokuthi uNkulunkulu uthini nokuthi umuntu wenzani, abantu abamazi nhlobo uNkulunkulu; ngenxa yeqhaza lengqikithi yabo, noma ngabe kunani, ekugcineni, abanakumazi uNkulunkulu. Ngakho, umsebenzi kaNkulunkulu uyophethwa lapho abantu bezibona bengamadodana esihogo. Asikho isidingo sokuthi uNkulunkulu ulaka Lwakhe kubantu, noma abalahle ngecala ngokuqondile, noma ukuba abagwebe ngokubabulala ekugcineni ukuze aphethe konke ukuphatha Kwakhe. Umane akhulume ngokunganaki ngesivinini Sakhe, kube sengathi kwenzeke ngengozi ukupheleliswa komsebenzi Wakhe, kube santo eyenziwe ngempumelelo ngesikhathi Sakhe sokungenzi lutho nangaphandle kokujuluka. Uma kuvelelwa ngaphandle, kubukeka kuphuthuma okomsebenzi kaNkulunkulu—kepha uNkulunkulu akakenzi lutho, akenzi lutho ngaphandle kokukhuluma. Umsebenzi okhona phakathi kwamabandla awulingani nowasesikhathini esedlule: uNkulunkulu akanezeli abantu, noma abaxoshe, noma ababeke obala—umsebenzi onjalo mncane ngokwedlulele. Kubukeka sengathi uNkulunkulu akanawo umqondo wokwenza umsebenzi onjalo. Umane asho okuncane kulokho okudingeka akusho, emva kwalokho aphenduke anyamalale angabe esatholakala—ngokwemvelo, okuyisigcawu sokupheleliswa kwamazwi Akhe. Uma kufika lesi sikhathi, bonke abantu bazophaphama ebuthongweni. Umuntu ulale izinkulungwane zeminyaka, ubelele ubuthongo obujule ngokwedlulele sonke isikhathi. Eminyakeni eminingi, abantu bebephuthuma lapha nalaphaya emaphusheni, futhi baze bakhale emaphushen abo, bengakwazi ukukhuluma ngokungabikho kobulungiswa ezinhliziyweni zabo. Ngalokho, “bezwe usizi oluncane ezinhliziyweni zabo”—kodwa ngenkathi bevuka, bazothola amaqiniso empela, bamemeze bathi: “Kanti yilokhu okwenzekayo!” Ngalokho kuyashiwo ukuthi “Namuhla, iningi labantu lisalele ubuthongo obujulile. Kuphela uma sekukhala iculo lombuso kuyoba yilapho bevula khona amehlo anobuthongo bezwe nosizi okuncane ezinhliziyweni zabo.”

Awukho umoya womuntu oke wakhululwa, akukaze kwenzeke ukuthi kube nomoya womuntu ongakhathazeki nojabule. Lapho umsebenzi kaNkulunkulu uphelile, imimoya yabantu izokhululwa, ngokuba ngamunye uzobe uhlukaniswe ngokohlobo lwawo, ngakho bonke bazoqina ezinhliziyweni zabo. Kusengathi abantu basohambeni olukude nezinhliziyo zabo ziyaqina uma bebuyela ekhaya. Ngokufika kwabo ekhaya, abantu ngeke besezwa ukuthi umhlaba kawunalutho futhi awubaphathi kahle, kodwa bazohlala benokuthula emakhaya abo. Ziyakuba njalo izimo kuso sonke isintu. Ngalokhu uNkulunkulu uthi abantu “abakaze bakwazi ukuzikhulula ekuboshweni nguSathane.” Akekho noyedwa okwazi ukuzihlangula kulesi simo ngenkathi esenyameni. Okwamanje, masibeke eceleni okushiwo nguNkulunkulu ngezinhlobonhlobo zezimo zangempela zomuntu, sikhulume kuphela ngezimfihlakalo uNkulunkulu asazoziveza kumuntu. “Ezikhathini ezingebalwe abantu bangibuke ngamehlo anombhinqo, kwasengathi umzimba Wami wembozwe ngameva futhi awuthandeki kubo, ngakho abantu bayangenyanya, futhi bakholwa ukuthi kanginakho ukubaluleka.” Ngokuphambene, ngokwengqikithi, ubunjalo bomuntu buyavezwa emazwini kaNkulunkulu: uvela embozwe yizinungu, akukho lutho olujabulisayo ngaye, ngakho inzondo kaNkulunkulu yomuntu iyakhula, ngokuba umuntu akalutho kuphela uyinhloli eyembozwe ngameva ongenalutho olujabulisayo ngaye. Ngamagama angajulile, la mazwi abonakala echaza imibono yomuntu ngoNkulunkulu—kodwa empeleni, kuvela kuNkulunkulu isithombe somuntu “emfanekisweni” wakhe. La mazwi ayindlela kaNkulunkulu yokwehlukanisa umuntu, kube sengathi uNkulunkulu uzothela isivikelo somfanekiso womuntu; ngakho, umfanekiso womuntu ugqamile emkhathini wonke, umangaza ngisho nabo abantu. Kusukela ngenkathi uNkulunkulu eqala ukukhuluma, ubebeka amabutho Akhe elungisela impi enkulu Yakhe nomuntu. Ufana nosolwazi wezibalo eyunivesithi ethulela umuntu amaqiniso, nalokho okufakazelwa amaqiniso awabalayo—ubufakazi kanye nobufakazi obuphikisayo—kuyabenza bonke abantu bakholwe ngokugcwele. Lena yinjongo yamazwi kaNkulunkulu, futhi kungenxa yalokhu ukuba uNkulunkulu ephonsa la mazwi axakayo kumuntu: “Nginguye, sekukonke, ongenakubaluleka enhliziyweni yomuntu, Ngiyimpahla engabalulekile ekhaya.” Emva kokufunda la mazwi, abantu abakwazi kwenza lutho ngaphandle kokusho umkhuleko ezinhliziyweni zabo, bese bekuqonda ukukweleta kwabo uNkulunkulu, okwenza bazilahle bona ngecala, okwenza bakholwe ukuthi umuntu kumele afe, futhi akanakho nokuncane ukuba nokubaluleka. UNkulunkulu uthi, “kungenxa yalokhu ukuthi ngizithola ngikulesi simo engikuso namhlanje,” okungukuthi, lapho kuxhumana nezimo zempela zanamuhla, kwenza abantu bazilahle. Akulona na iqiniso leli? Uma bewenziwe ukuthi uzazi wena, ngabe amazwi afana nalawa athi “Ngimelwe ngempela ukufa!” angaphuma emlonyeni wakho? Zinjalo izimo zangempela zomuntu, futhi akufanele lokhu kulokhu kucatshangwa kakhulu—yisibonelo nje esishaya emhlolweni.

Ngomqondo owodwa, uma uNkulunkulu ecela uxolo nokubekezela kumuntu, abantu babona ukuthi uNkulunkulu uyahlekisa ngabo, ngakolunye uhlangothi, bayakubona ukuba ngamahlubuka kwabo—balindele ukubona uNkulunkulu ezikhandla kakhulu ngenxa yomuntu. Ngaphandle kwalokho, uma ekhuluma ngemiqondo yabantu, uNkulunkulu uthi akayena uchwepheshe ngobuhlakani bokuphila komuntu noma ulimi lomuntu. Ngalokho, kolunye uhlangothi lokhu kwenza abantu baqhathanise uNkulunkulu ongokoqobo nala mazwi, ngakolunye, bayayibona inhloso kaNkulunkulu emazwini Akhe—uNkulunkulu uyababhuqa, ngokuba bayakuqonda ukuthi uNkulunkulu wembula ubuso bomuntu bangempela, akukhona futhi ukuthi utshela abantu ngezimo zangempela zikaNkulunkulu. Umqondo wemvelo wamazwi uxutshwe nombhinqo, ukuhlekisa, insini, kanye nenzondo kumuntu. Kungathi, kukho konke akwenzayo, umuntu wephula umthetho uyagwazelwa; abantu bayizifebe, kodwa uma uNkulunkulu evula umlomo Wakhe ukuba akhulume, bayaqhaqhazela ngenxa yokwesaba, ngokunzulu besaba ukuthi lizodalulwa ngokuphelele iqiniso ngabo, libashiye benamahloni ngokwedlulele ukuthi bangabhekana nanoma ngubani. Kodwa amaqiniso ngamaqiniso. UNkulunkulu akayeki ukukhuluma ngenxa “yokuphenduka” komuntu; lapho abantu behlazeka futhi bephoxeka ngokwengeziwe ngaphezu kokungashiwo ngamazwi, uNkulunkulu ububuka ngeso elivuthayo ngokwengeziwe ubuso babo. Amazwi aphuma emlonyeni Wakhe abuveza obala bonke ububi bezenzo zomuntu—yilokhu kuphela okuwukuba ngubulungiswa nokungathathi uhlangothi, lokhu kubizwa ngeQingtian,[a] lokhu okungukwahlulela okuvela yinkantolo ephakeme yabantu. Ngakho, uma abantu befunda amazwi kaNkulunkulu, bashaywa yisifo senhliziyo masinya, kukhuphuke umfutho wegazi, kube sengathi baphethwe yisifo senhliziyo esibi, kungathi ukopha ebuchosheni sekusondele ukuthumela emuva epharadesi lasentshonalanga ukuyohlangana nokhokho babo—baziphatha kanje uma befunda amazwi kaNkulunkulu. Umuntu uba buthakathaka ngenxa yeminyaka yokusebenza kanzima, agule ngaphakathi nangaphandle, bonke ubuyena buyagula, kusukela enhliziyweni kuya emithanjeni yegazi, emathunjini amakhulu, emathunjini amancane, esiswini, emaphashini, ezinsweni, njalo-njalo. Akukho emzimbeni wonke wakhe okunempilo. Ngakho, umsebenzi kaNkulunkulu awufinyeleli ezingeni elingatholwa ngumuntu, kodwa lenza abantu bazazi bona. Ngenxa yokuthi umzimba womuntu unamagciwane, futhi ngoba usekhulile, usuku lwakhe lokufa luyasondela, futhi akukho ukuphindela emuva. Nokho lena yingxenye nje yendaba; umqondo wangaphakathi usazokwambulwa, ngokuba umthombo wokugula komuntu uyafunwa. Eqinisweni, isikhathi lapho wonke umsebenzi kaNkulunkulu uphethwa akusona isikhathi lapho umsebenzi Wakhe uyobe sewuphelile emhlabeni, ngoba lapho kuqedwa lesi sinyathelo somsebenzi, ngeke ibe khona indlela yokufeza umsebenzi wenyama esikhathini esizayo, futhi uMoya kaNkulunkulu kuyodingeka uwuqedele. Ngakho, uNkulunkulu uthi, “Lapho ngivula ngokusemthethweni umqulu yisikhathi lapho abantu emhlabeni nasezulwini besolwa khona, isikhathi lapho umsebenzi Wami ufinyelela khona ovuthondabeni, lapho abantu emhlabeni wonke bebhekene nokulingwa,” Isikhathi lapho umsebenzi enyameni usuphelile akukhona lapho umsebenzi kaNkulunkulu ufika ovuthondabeni—uvuthondaba lwalesi sikhathi lusho kuphela umsebenzi wangalesi sigaba, futhi akulona uvuthondaba lwalo lonke uhlelo lokuphatha. Ngalokho, izidingo zikaNkulunkulu ngomuntu kaziphakeme. Ucela nje abantu ukuthi bamazi, ngalokho esebenzela isigaba esilandelayo, lapho intando kaNkulunkulu izobe isifeziwe khona. Njengoba umsebenzi kaNkulunkulu uguquka, nesigaba “somsebenzi wabantu” siyaguquka. Namuhla yisigaba somsebenzi kaNkulunkulu wasemhlabeni, futhi ngalokho kumele basebenze emazingeni aphansi. Ngokuzayo, kuzodingeka ukuthi kuphathwe isizwe, ngakho bazofakwa “eKomidini Elikhulu.” Uma bevakashela phesheya, kuzodingeka babhekane nezinqubo zokuwela. Ezikhathini ezinjalo bazobe bephesheya, bekude namakhaya abo—kodwa lokhu kuzobe kuyizidingo zomsebenzi kaNkulunkulu. Njengoba abantu sebeshilo bathi, “Sizodela izimpilo zethu ngenxa kaNkulunkulu uma kudingeka”—akuyona lena indlela ezohanjwa ngesikhathi esizayo? Ngubani oke wayijabulela impilo enjalo? Umuntu angahamba aye yonke indawo, avakashele phesheya, ethule umhlahlandlela emakhaya, azihlanganise nabantu abajwayelekile, futhi angakhuluma ngezindaba ezibalulekile zesizwe namalungu ezinhlangano eziphakeme; futhi uma sekudingeka, bayizwe bona uqobo impilo yasesihogweni, emva kwalokho bangakwazi ukubuye bajabulele izibusiso zasezulwini—akuzona izibusiso zomuntu lezi? Ngubani oke waqhathaniseka noNkulunkulu? Ngubani owake wahambela izizwe zonke? Eqinisweni, abantu bebeyowaqonda kancane amanye amazwi kaNkulunkulu ngaphandle kokuhlahlelwa indlela kanye nokuchazelwa—ukuthi nje abanakho ukukholwa kubo, okwelule umsebenzi kaNkulunkulu kwaze kwaba namuhla. Ngokuthi abantu bantula kakhulu—njengoba uNkulunkulu asho wathi, “abanalutho”—umsebenzi wanamuhla unobunzima obukhulu kubo; yini enye, ubuntekenteke babo, ngokwemvelo, kuvale umlomo kaNkulunkulu—akukhona na ukuthi lezi zinto yizo uqobo ezivimbele umsebenzi kaNkulunkulu? Awukakuboni lokhu na? Kukhona incazelo ecashile kukho konke okushiwo nguNkulunkulu. Lapho uNkulunkulu ekhuluma, ukhuluma udaba lwamanje, njengendaba ewumfanekiso wonke amazwi awashoyo anomlayezo ojulile. La mazwi alula aqukethe incazelo ejulile, futhi ngalokho achaza imibuzo ebalulekile—akukhona amahle ngakho amazwi kaNkulunkulu lokhu? Uyakwazi lokhu na?

Imibhalo yaphansi:

a. Qingtian: Leli gama lisetshenziswa libhekiswe kumahluleli onokulunga ngesikhathi sababusi baseShayina.

Isimo sikaNkulunkulu sikhona kuwo wonke amazwi kaNkulunkulu, kodwa okubaluleke kakhulu emazwini Akhe ukwambula ubumbuka bawo wonke umuntu bese ebeka obala izinto ezifana nokungalaleli kwabo, ukungazithobi, ukwenza okungemukelekile, ukungabi mnene, kanye nokungakwazi ukumthanda uNkulunkulu ngeqiniso. Kungukuthi, amazwi kaNkulunkulu asefike ezingeni lokuthi uthi imbobo nembobo ezikhunjeni zabantu iqukethe ukumelana noNkulunkulu, ngangokuthi nemithambo yabo iqukethe ukuduba uNkulunkulu. Uma abantu bengakuzami ukukucwaninga lokhu, bazohlala bengakwazi, futhi ngeke bakwazi ukukubeka eceleni. Okusho ukuthi, igciwane lokuphikisa uNkulunkulu lizokwanda kubo ize ekugcineni, libe sengathi liyizinhlayiya ezimhlophe zegazi esezidle izinhlayiya ezibomvu, zishiya umzimba wonke weswele izinhlayiya ezibomvu; ekugcineni, babulawe yisifo sokungakheki kwamathambo. Lesi yisimo sempela somuntu, futhi akekho noyedwa ongaphika. Ngokuthi bazalelwe ezweni lapho udrako omkhulu obomvu elele ezisongile khona, kukhona okungenani into eyodwa kumuntu ngamunye efanele ibe yisibonelo sesibiba sikadrako omkhulu obomvu. Ngakho, kuleli banga lomsebenzi, into ebaluleke kakhulu emazwini kaNkulunkulu selokhu kwaba yikho ukuthi uzazi wena, uzishiye eceleni, bese uba yinkosi wena, bese uzibulala. Kungashiwo ukuthi lona ngumsebenzi kaNkulunkulu ophambili ezinsukwini zokugcina, nokuthi lo mzuliswano womsebenzi ungoqondakala kunayo yonke eminye nosetshenzisisiwe kuyo yonke—okukhombisayo ukuthi uNkulunkulu usezinhlelweni zokubeka lesi sikhathi esiphelweni. Akukho noyedwa obekulindele lokhu, kodwa futhi kuyinto abebeyibhekile emizweni yabo. Nakuba uNkulunkulu engazange asho ngokusobala, imizwa yabantu mihle ngezinga eliphezulu—bahlala benomuzwa wokuthi isikhathi sifushane. Ngingasho ukuthi uma umuntu eba nomuzwa ophakamayo walokhu, uba nolwazi oluphakamayo futhi ngalesi sikhathi. Akukhona ukubona umhlaba njengento ejwayelekile bese ngalokho uphikisa amazwi kaNkulunkulu; kunalokho, ukwazi okuqukethwe ngumsebenzi kaNkulunkulu ngendlela uNkulunkulu asebenza ngayo. Lokhu kunqunywa yiphimbo lamazwi kaNkulunkulu. Kunemfihlo ephinjeni lokushiwo nguNkulunkulu, njengoba kungekho noyedwa osekutholile kanti ngeqiniso yikhona okulukhuni kunakho konke ukuthi abantu bangene kukho. Ingqikithi yesizathu esenza abantu bangawaqondi amazwi kaNkulunkulu ukuthi bahlala bengenalo ulwazi lwephimbo uNkulunkulu akhuluma ngalo—uma bengayiqondisisa le mfihlo, bazokwazi ukuba nakho ukuwaqonda amazwi kaNkulunkulu. Amazwi kaNkulunkulu njalo alandela umgomo owodwa: ukwenza abantu bazi ukuthi amazwi kaNkulunkulu ayikho konke, axazulula bonke ubunzima bomuntu ngamazwi kaNkulunkulu. Ohlangothini lukaMoya, uNkulunkulu wenza izenzo Zakhe zibe ngeziqondile, ohlangothini lomuntu, uveza obala indlela abantu abaqonda ngayo, ohlangothini lukaMoya, uthi umuntu akayinaki intando Yakhe, bese kuthi uma kusukelwa ohlangothini lomuntu, athi usezwile ubumnandi bukashukela, ubumuncu, ukubaba, kanye nephunga elinamandla lesinongo samava omuntu, futhi uza esemoyeni futhi ahambe nemvula, ukuthi uhlangabezane nokusuhshisa komndeni, waphinda wahlangabezana nomqansa kanye nomehlelo wempilo. La magama yiwo akhulunywa eqhanyukelwa ezinhlangothini ezahlukahlukene. Uma ekhuluma nabantu bakaNkulunkulu, kufana nomgcini-ndlu ekhuluma nezigqila, noma njengesenzo sikasomahlaya; amazwi Akhe ashiya abantu benobuso obubomvu, kungekho lapho bezocasha khona ngenxa yehlazo, kungathi babanjiwe ngabomthetho ukuba bakhiphe ubufakazi bekhulunyiswa ngokuhlukunyezwa okubi. Uma ekhuluma nabantu bakaNkulunkulu, uNkulunkulu uba ngongavimbeleki njengabafundi beyunivesithi abasesitelekeni bechaya amahlazo angaphakathi kuhulumeni ophethe konke. Uma wonke amazwi kaNkulunkulu abenombhingqo, bekuzoba nzima ukuthi abantu bawemukele; ngakho, amazwi akhulunywe nguNkulunkulu aqondile ngqo, awanaphutha kumuntu, kodwa akhomba isimo esiyiso somuntu ngokuqondile—okukhombisayo ukuthi uthando lukaNkulunkulu ngomuntu aluwona nje amazwi, kodwa luyiqiniso. Nakuba abantu belihlonipha iqiniso, akukho lutho oluyiqiniso ngothanda lwabo kuNkulunkulu. Yilena into ayeswele umuntu. Uma uthando lwabantu kuNkulunkulu lungelona olweqiniso, ukupheleliswa kwakho konke kuzoba ngokungenalutho nokukhohlisayo, kube sengathi konke bekuyonyamalala ngenxa yalokhu. Uma uthando lwabo ngoNkulunkulu belwedlula umkhathi, bekuyoba njalo futhi ngezinga nobunjalo babo, futhi nawo la mazwi, abeyoba liqiniso, angabi ngangenalutho—uyakubona lokhu? Sewuke wazibona izidingo zikaNkulunkulu kumuntu? Umuntu kumele angajabuleli nje izibusiso zezinga lakhe, kodwa aphile iqiniso lezinga akulo. Lokhu yikho uNkulunkulu akucelayo kubantu bakaNkulunkulu, nakuye wonke umuntu, kanti akuwona nje amazwi ayithiyori engenalutho.

Kungani uNkulunkulu esho lolu hlobo lwamazwi lapho ethi: “kungathi konke eNgikwenzayo kuwumzamo wokubajabulisa, umphumela walapho kube ukuhlaziseka njalo yizenzo zaMi”? Uyakwazi na ukukhuluma ngeqiniso lomuntu ehlelwa ukwenyanya uNkulunkulu? Ekuqondeni kwabantu, umuntu noNkulunkulu “basothandweni olunzulu,” kanti namhlanje, ukulangazelela kwabantu amazwi kaNkulunkulu kufike ezingeni lapho abantu befisa khona ukumgwinya uNkulunkulu ngomthamo owodwa—kuthi kunjalo uNkulunkulu asho la mazwi anomusa alandelayo: “Umuntu uyaNgedelela. Kungani uthando Lwami lukhokhelwe ngenzondo yomuntu?” Lokhu akukhona ukubekelela isimbiwa ngaphakathi kumuntu? Lokhu akukhona okumele kumbiwe? Lokhu ukuphambuka okulandelwa ngabantu, kuwudaba olukhulu oludinga ukuxazululwa, futhi kuyibhubesi elimi endleleni yolwazi lomuntu ngoNkulunkulu futhi okumele lisuswe kumuntu—akukhona lokhu okudinga ukwenziwa? Ngoba, njengengulube, umuntu akanakho ukukhumbula, futhi ufisa njalo injabulo, uNkulunkulu upha umuntu umuthi wokwelapha ukukhohlwa—ukhuluma kakhulu, usho okuningi, futhi ubamba abantu ngezindlebe abenze balalelele eduze, bese ebafaka izinsiza zokulalela. Ngokwamanye amazwi Akhe, ukukhuluma kanye kuphela akukunakuzilungisa izinkinga; kumele kushiwo ngokuphindaphinda, kuthiwe “Ngakho, abantu bahlala behlushwa ukukhohlwa ezimpilweni zabo, nezinsuku zempilo yomuntu kaziqondile.” Ngale ndlela, abantu bangasindiswa esimeni lapho “befunda khona uma benesikhathi, belalela uma bengenzi lutho, bese beyekwa uma bengenaso isikhathi; uma amazwi ekhulunywa namhlanje, bayalalela, kodwa bazowahlehlisela le emuva emiqondweni yabo, uma bengawakhulumanga ngakusasa.” Uma kukhulunywa ngemvelo yabantu, uma namuhla uNkulunkulu ekhulume ngesimo sabo sangempela base beba nolwazi olunzulu ngalokho, bazogcwaliswa ngokuzisola—kuthi kamuva, babuyele ezindleleni zabo zakudala, belahla amazwi kaNkulunkulu emoyeni bese bekudlala futhi lokhu okungenhla uma sebekhunjuzwa. Ngakho, uma ukhuluma noma usebenza, ungalikhohlwa leli qiniso ngomuntu; kungaba yiphutha ukubeka eceleni leli qiniso ngenkathi usebenza. Ukwenza wonke umsebenzi, kubaluleke kakhulu ukhulume ngokukwazi ukuqonda kwabantu. Ikakhulukazi, kumele wengeze imibono yakho emazwini kaNkulunkulu bese uwaqoqa. Lena yindlela yokuhlinzeka abantu kanye nokubavumela ukuba bazazi bona uqobo. Ekuhlinzekeni abantu okumaqondana nokuqukethwe ngamazwi kaNkulunkulu, akuyukuvikeka ukuqonda isimo sabo seqiniso. Emazwini kaNkulunkulu, kwanele ukuqonda isimo sangempela sabantu bese ubahlinzeka—kanjalo, angizukusho lutho olunye ngamazwi kaNkulunkulu ukuveza ukuthi “uNkulunkulu wasamukela isimemo sokuthi ahlale etafuleni lesidlo emhlabeni.”

Amazwi kaNkulunkulu ashiya abantu bezenwaya amakhanda; kungathi, ngenkathi ekhuluma, uNkulunkulu akamnaki umuntu ukhuluma emoyeni, kungathi akanamcabango nhlobo ekuthini anake izenzo zomuntu, akanaki ngokuphelele ukwakheka komuntu, kungathi amazwi awakhulumayo awabhekisiwe ekuqondeni kwabantu, kodwa akamnaki umuntu, njengoba kwakuyinhloso yokuqala kaNkulunkulu. Ngenxa yezizathu ezingebalwe, Amazwi kaNkulunkulu awaqondakali futhi kawangeni kumuntu. Akwethusi lokhu. Inhloso yokuqala yawo wonke Amazwi kaNkulunkulu akukhona ukuthi abantu bazuze indlela yokwenza noma ikhono; esikhundleni salokho ngenye yezindlela uNkulunkulu asebenze ngayo kusukela ekuqaleni kuze kube namuhla. Empeleni, emazwini kaNkulunkulu abantu bayazizuza izinto nemimangaliso, noma izinto ezithinta uPetru, uPawulu kanye noJobe—kodwa yilokhu obekufanele bakuzuze, nabanekhono lokukuzuza, futhi, njengoba kufanelekile esimeni sabo, sekufikile ovuthondabeni lwako. Kungani umphumela wokuthi uNkulunkulu ucela ukuba kufinyelelwe kuYe awuphakeme, nakuba Ekhulumile ngamazwi amaningi kangaka? Lokhu kuxhumene nesijeziso akhuluma ngaso, nokuthi ngokujwayelekile, kutholakala abantu bengazange babone. Namuhla, abantu babekezelela izinkathazo ezivela zihlasela Amazwi kaNkulunkulu. Ngokungajulile, akukho noyedwa wabo obukeka kuke kwenziwe okuthile kuye, abantu sebeqalile ukukhululeka ekwenzeni umsebenzi wabo, kanti abenzi bomsebenzi bakhushulelwe ekubeni ngabantu bakaNkulunkulu—futhi ngalokhu, kubukeka kubantu kungukuthi bangenile enjabulweni. Eqinisweni, okuyikhonakhona ukuthi, kusukela ekuhlanzweni, sebengene esijezisweni esisinda ngokwengeziwe. Njengoba uNkulunkulu esho, “Izinyathelo zomsebenzi waMi zihlobene kakhulu esinye kwesinye, esilandelayo sikhulu kunesilandelayo.” uNkulunkulu unyule abenzi bomsebenzi ebakhipha emgodini ongenasiphelo wabaphonsa echibini lomlilo nomoya oshisayo, lapho isijeziso sisibi kakhulu khona. Ngakho baba nenkathazo enkulu kakhulu, lapho bengakwazi nokubaleka khona. Ngabe isijeziso esinjalo kasisibi kakhulu? Uma kade usendaweni ephezulu, kungani abantu benomuzwa wokukhathazeka esikhundleni senjabulo? Kungani kuthiwa uma bekhululwa ezandleni zikaSathane, banikezelwa udrako omkhulu obomvu? Uyakhumbula ngenkathi uNkulunkulu ethi, “Ingxenye yokugcina yalo msebenzi iqedelelwa ekhaya likadrako omkhulu obomvu”? Usakhumbula lapho uNkulunkulu ethe khona, “Ubunzima bokugcina bunamandla, ubufakazi bukaNkulunkulu obunamandla phambi kukadrako omkhulu obomvu”? Uma abantu benganikelwa kudrako omkhulu obomvu, bangaba kanjani nobufakazi phambi kwaKhe? Ngubani owake washo amazwi afana nathi “Ngimehlulile uSathane” emva kokuzibulala bona? Ukuzibulala emva kokuthatha inyama yabo njengesitha—kukuphi ukubaluleka kwalokhu? Kungani uNkulunkulu akhuluma kanje? “Angizibuki izibazi zabantu, kodwa Ngibheka ingxenye kubo engenasibazi, ngalokho Nganeliswe” Uma uNkulunkulu ubefisa ukuthi labo abangenasibazi mababe yinkulumo yaKhe, kungani ekhulume amagama amaningi kangaka ngokuqinisile nangokubekezela ohlangothini lomuntu ukubuyisa izinduku azibhekise emibonweni yabantu? Kungani engazihlupha ngalokho? Kungani ezikhathaza ngokwenza leyo nto? Lokho kukhombisa ukuthi kukhona ukubaluleka okuqinisileyo kuNkulunkulu osenyameni, ukuthi ubengeke “asuse” inyama emva kokuba senyameni kanye nasekuqedeni umsebenzi waKhe. Kungani kuthiwa “igolide lingeze laba ngelingenasisihla nomuntu ngeke abe ngongenasici”? Angachazwa kanjani la mazwi? Uma uNkulunkulu ekhuluma ngengqikithi yomuntu, amazwi Akhe asho ukuthini? Emehlweni abantu ngokwawo, inyama ivela ingakwazi kwenza lutho, noma yeswele kakhulu. Emehlweni kaNkulunkulu, lokhu akubalulekile nakancane—kepha kubantu, yindaba enkulu. Kungathi abakwazi nhlobo ukuxazulula le nto futhi kumele isetshenzwe wumfanekiso wasezulwini uqobo—akukhona ukuqonda kwabantu lokhu? “Emehlweni abantu, ‘Ngiyinkanyezi nje encane’eyehle isuka esibhakabhakeni, inkanyezana encane ezulwini, nokufika kwaMi emhlabeni namuhla kwesekelwe nguNkulunkulu. Umphumela walokho, ukuthi abantu sebeze baletha izihumusho eziningi zamazwi ‘ngaMi’ ‘noNkulunkulu,’” Njengoba abantu bengelutho, kungani uNkulunkulu eveza ukwazi kwabo ngezinhlangothi ezahlukahlukene? Ngabe lokhu nakho kungukuhlakanipha kukaNkulunkulu? Ngabe akukhona ukuthi awasile amazwi anje? Njengoba uNkulunkulu ethi, “Nakuba ikhona indawo engiyenzile ezinhliziyweni zabantu, abadingi ukuthi Ngihlale khona. Esikhundleni salokho, balinda ‘Ongcweleukuthi’ afike masinyane ezinhliziyweni zabo. Ngenxa yokuthi ubunjalo Bami ‘buphansi’ kakhulu, angizilingani izidingo zabantu bese ngalokho ngisuswa yibo.” Ngenxa yokuthi ukulinganisa komuntu uNkulunkulu “kuphakeme kakhulu,” izinto eziningi “kazinakuzuzwa” uNkulunkulu, okumenza abe “sebunzimeni.” Abazi abantu ukuthi lokho abakucela kuNkulunkulu kungukuqonda kwabo. Futhi ngabe lokhu akuyona incazelo yangempela kwelokuthi “Umuntu ohlakaniphile angaba yisisulu sobuhlakani bakhe na”? Lokhu ngeqiniso kungukuthi “kuhlakaniphe njengomthetho, kodwa manje kuyisiphukuphuku”! Entshumayelweni yakho, ucela abantu ukuthi banikele ngoNkulunkulu abamqondayo, ngabe uNkulunkulu omqondayo usehambile? Azohumusheka kanjani Amazwi kaNkulunkulu athi “Angiceli lutho oluningi kumuntu”? Akuwona awokwenza umuntu aziqhelelanise futhi angemukeli, kodwa awanike ukuqonda okungenasici Amazwi kaNkulunkulu—uyabona? Ngabe uNkulunkulu osenyameni ngempela “‘nguMina’ ophakeme nonamandla” njengoba abantu becabanga?

Nakuba kukhona labo abawafundile amazwi akhulunywe nguNkulunkulu futhi abakwaziyo ukunikeza uhlaka lwawo, ngubani okwazi ukukhuluma ngenhloso yokugcina kaNkulunkulu? Yilokhu umuntu akwesweleyo. Noma kungezunakwa ukuthi uNkulunkulu ukhuluma evela ngakuluphi uhlangothi, inhloso yaKhe ephelele ukwenza abantu bamazi uNkulunkulu osenyameni. Ukuba bekungekho okowubuntu—uma konke abenakho bekuyizici zikaNkulunkulu ezulwini—okulandela lapho ukuthi bekungezuba nasidingo sokuthi uNkulunkulu asho izinto eziningi. Kungashiwo ukuthi lokho abakweswele abantu kusiza ngokuthi kube yizinto ezihambisanayo namazwi kaNkulunkulu. Okungukuthi, okwehlele umuntu yisendlalelo sokushiwo nguNkulunkulu ngokuqonda kwabantu, ngakho futhi, abantu benza amazwi kaNkulunkulu. Ngokujwayelekile, lokhu kuqondene nokushiwo nguNkulunkulu ngokuqonda kwabantu—kungale ndlela kuphela lapho kungashiwo khona ukuthi yinhlanganisela yethiyori kanye neqiniso, kungaleso sikhathi kuphela lapho abantu bengenziwa ngempumelelo khona ukuthi bazazi bona uqobo. Bekungasiza ngani ukuthi uNkulunkulu osenyameni avumelane nokuqonda kwabantu noNkulunkulu afakaze Ngaye? Eqinisweni kungenxa yokuthi uNkulunkulu usebenza emi ngasohlangothini olungeluhle, esebenzisa ukuqonda kwabantu ukukhanyisa amandla aKhe amakhulu. Akukhona ukuhlakanipha kukaNkulunkulu lokhu? Konke uNkulunkulu akwenzela uwonkewonke kuhle—ngakho kungani kungadunyiswa kulesi sikhathi? Uma izinto bezifinyelele ezingeni elithile, noma kube ukuthi bekufike usuku, wena, njengoPetru, bewuzokwazi ukwenza imikhuleko esukela ngaphakathi ekujuleni kwakho ngapha usekulingweni? Ngaphandle kuphela, njengoPetru, usakwazi ukudumisa uNkulunkulu usesandleni sikaSathane lapho bekuzoba khona iqiniso “ekukhululweni kukho ukuboshwa nguSathane, ekunqobeni inyama, kanye nasekunqobeni uSathane.” Ngabe lokhu akubona ubufakazi bukaNkulunkulu obungokweqiniso langempela? Yilokhu kuphela okuwumphumela wempumelelo “ubungcwele busondela ukuzokwenza okuthile kanye nomoya okasikhombisa wandiswa ekusebenzeni nomuntu,” ngalokho, futhi, kungaba wumphumela ozuzwe “wuMoya ophuma enyameni.” Ngabe izenzo ezinjalo ziyiqiniso? Bewukujwayele ukulalela iqiniso, khona-ke unalo ulwazi lweqiniso ngeqiniso lanamhlanje? “Engikufuna kumuntu akukukhulu nhlobo, kodwa abantu bakholwa ngenye indlela. Ngakho-ke, ‘ukuzithoba’ kwabo kuvela eminyakazweni yonke yabo. Bavame ukwethembeka ngokuhamba phambi kwaMi beNgihola, besaba ngokujulile ukuthi ngizolahleka, bethukile ukuthi ngizoduka ehlathini lakudalo ekujuleni kwezintaba. Ngalokho, abantu baNgiholile baqhubeka, besaba ngokujulile ukuthi Ngizohamba Ngingene emhumeni.” Luyini ulwazi lwakho lwala mazwi alula—ngabe ngokweqiniso uyakwazi ukuqonda izimpande zamazwi kaNkulunkulu kulokhu? Ngabe uke waqaphela ukuthi uNkulunkulu ukhulume amazwi anjena ekhulumela kukuphi ukuqonda kwakho? Ngabe ukuqaphela kwakho nsuku zonke kukuleli phuzu? Emushweni wokuqala engxenyeni elandelayo, yini elandela masinya emva kokuthi, uNkulunkulu athi, “Kodwa abantu abayazi intando yaMi bese beqhubeka nokukhulekela izinto kiMi, kungathi ukunotha engikwehlisele kubo akuzanelisi izidingo zabo, kungathi abakufunayo kungaphezu kwengikuhlinzekile.” Kulo musho kuyabonakala ukuthi ukuqonda kwakho yikuphi. uNkulunkulu akakhumbuli noma acwaninge okwenzile ezikhathini ezedlule, ngakho ungazicabangi izinto zesikhathi esedlule. Okubaluleke kakhulu ukuthi uyakwazi ukudala “umoya kaPetru esikhathini sokugcina” endleleni yesikhathi esizayo—unakho ukukholwa kokukwamukela lokhu? Okucelwa nguNkulunkulu kumuntu akulutho ngaphandle kokuthi alingise uPetru, ukuthi abantu ekugcineni bangaphoqa indlela yokuletha ihlazo kudrako omkhulu obomvu. Kungenxa yalokhu ukuthi uNkulunkulu athi, “Ngethemba ukuthi abantu bazimisele ukusebenzisana naMi. Angiceli ukuthi baNgiphekele ukudla okumnandi, noma balungise endaweni ethile efanelekile ukuba ngibeke khona ikhanda….” Emhlabeni, abantu bacelwa ukuthi babe “nomoya kaLei Feng” ngeminyaka yama-1990, kodwa endlini kaNkulunkulu, uNkulunkulu ucela ukuthi udale “isitayela esingajwayelekile sikaPetru.” Uyakuqonda ukuthi lokho yintando kaNkulunkulu? Uyakwazi ngokweqiniso ukukwenza lokhu? 

“Ngihamba phezu kwemikhathi, futhi ngenkathi ngihamba ngibuka abantu bomkhathi ngokuphelela kwawo. Oquqabeni lwabantu bomhlaba, akekho noyedwa oseke wawufanela umsebenzi waMi noma othande Mina ngokweqiniso. Ngakho, kulesi sikhathi ngiphefumula ngokukhathazeka, abantu bayahlakazeka masinyane, abasezubuye bahlangane, besaba ngokujulile ukuthi ‘Ngizobabamba bonke ngenethi eyodwa.’” Abaningi abantu, mhlawumbe, bathola la mazwi elukhuni kakhulu ukuwaqonda. Babuza ukuthi kungani uNkulunkulu engaceli izinto eziningi kumuntu, phezu kwalokho uphefumula ngokukhathazeka ngenxa yokuthi akukho noyedwa ongena khaxa emsebenzini waKhe. Ngabe kukhona ukuziphikisa kulokhu? Ngokusobala nje, kukhona—kodwa ngokweqiniso, akukho ukuziphikisa. Mhlawumbe wena uyakhumbula ngenkathi uNkulunkulu ethi, “Wonke amazwi ami azoba nomphumela engiwufunayo.” Ngenkathi uNkulunkulu esebenza esenyameni, abantu begqolozele kuYe zonke izenzo ukubona ukuthi empeleni yini azoyenza. Ngenkathi uNkulunkulu efeza umsebenzi waKhe omusha ewubhekise kuSathane emhlabeni kamoya, kube khona, ngamanye amazwi, ukukhiqizwa kwazo zonke izindlela zokuqonda kubantu emhlabeni ngenxa kaNkulunkulu osenyameni. Ngenkathi uNkulunkulu ephefumula ngokumangala, okungukuthi, ngenkathi ekhuluma ngokuqonda kwawo wonke umuntu, abantu bazama ngawo wonke amandla ukulungisa, nalapho kwaze kwaba khona labo abakholwa ukuthi kabanalo ithemba, ngokuba uNkulunkulu uthi bonke labo abamqondayo Yena bayizitha zaKhe—kubo bonke labo abamqondayo Yena bayizitha zaKhe—ngakho-ke bangenza kanjani abantu ukuthi “bangahlakazeki” ngenxa yalokhu? Ikakhulukazi namuhla, uma isijeziso sesifikile, abantu sebesaba kakhulu ukuthi uNkulunkulu uzobaphelisa. Bakholwa ngukuthi emva kokujeziswa kwabo, uNkulunkulu “uzobabamba bonke ngenethi eyodwa.” Kube ngukuthi amaqiniso kawanjalo: Njengoba uNkulunkulu ethi, “Angifisi ‘ukuthumba’ abantu ekusolweni kwabo, bengezuphunyula. Ngenza nje umsebenzi okumele ngiwenze. Ngizele ukuzocela umuntu ukuba ‘asize’; ngoba ukuphatha kwaMi kweswele izenzo zomuntu, okungenzeke ukuthi uqedelwe ngokuphelele umsebenzi waMi, okuvimbela umsebenzi wami ukuqhubeka ngempumelelo.” Intando kaNkulunkulu ayibhekisiwe emsebenzini waKhe ukuba uphele lapho abantu befa—kungaba yini ukubaluleka kwalokho? Ngokusebenza nabantu kanye nokubajezisa, uNkulunkulu ube esenza izenzo zaKhe zicace kubo. Ngenxa yokuthi abantu abakaze baqonde ukuthi isijeziso sesikhona vele ephinjeni lamazwi kaNkulunkulu, abakaze bakufake lokhu ezingqondweni zabo. Abantu abakwazi ukuphawula ngesixazululo sabo, ngakho uNkulunkulu akakwazi ukusho okuthile phambi kukaSathane, okube sekuvimba ukuqhubekela phambili komsebenzi kaNkulunkulu. Ngakho-ke uNkulunkulu uthi, “Ngake Ngamema umuntu ukuba abe yisivakashi endlini yaMi, nokho wabaleka waya le nale ngenxa yokummemeza kwaMi—kwangathi, esikhundleni sokuthi Ngimmeme njengesivakashi, Ngimlethe enkundleni yamacala. Ngakho, indlu Yami yasala ingenamuntu, ngenxa yokuthi umuntu uhlala engixwaya, futhi ubehlala engiqaphile. Lokhu kuNgishiye Ngingenayo indlela yokufeza ingxenye yomsebenzi waMi.” Kungenxa yamaphutha omuntu emsebenzini waKhe ukuthi uNkulunkulu abeke izidingo zaKhe kumuntu. Futhi kungenxa yokuthi abantu abaphumeleli ukufeza lesi sinyathelo somsebenzi ukuze uNkulunkulu engeze lezi zinkulumo—okungukuthi ngokunembayo “enye ingxenye yomsebenzi kumuntu” yikho uNkulunkulu akhuluma ngakho. Nokho ngeke ngiye ekuthini “ngibabambe bonke ngenethi eyodwa” akhuluma ngakho uNkulunkulu, ngoba lokhu kunomthelela omncane emsebenzini wanamuhla. Ngokujwayelekile, encwadini ethi “Amazwi KaNkulunkulu Abhekiswe Emkhathini Wonke,” amaningi emazwini aKhe abhekiswe kumuntu—kodwa abantu kumele bayiqonde intando kaNkulunkulu; kungabhekwa ukuthi utheni, izinhloso zaKhe zinhle njalo. Kungashiwo ukuthi ngenxa yezindlela uNkulunkulu akhuluma ngazo eziningi kangaka, abantu abanalo iqiniso elipheleleyo ngamazwi kaNkulunkulu, bakholwa ukuthi amaningi kuwo Amazwi kaNkulunkulu akhulunywa ngenxa yezidingo zomsebenzi waKhe, aqukethe okuncane okuliqiniso, okubashiya bengakwazi ukucabanga kahle bengaphakami ngemicabango—ngokuba ekuqondeni kwabo, uNkulunkulu uhlakaniphe kakhulu, abakwazi ukufinyelela nakancane kuYe, kungathi abazi lutho, abanayo ngisho encane inkomba ngokuthi kumele bawadle kanjani Amazwi kaNkulunkulu. Abantu benza Amazwi kaNkulunkulu abe yinto ekude neyinkimbinkimbi—njengoba uNkulunkulu ethi, “abantu bahlala befuna ukufaka isinongo ezinkulumeni zaMi.” Ngenxa yokuthi imibono iyinkimbinkimbi, futhi “ayifumaneki” kuNkulunkulu, ingxenye yamazwi kaNkulunkulu alawulwa ngumuntu, emshiya engenakho azokukhetha ngaphandle kokukhuluma ngendlela eqondile nelula. Ngenxa yokuthi izinto ezicelwa ngabantu “ziphakeme kakhulu,” nangokuthi ngoba imicabango yabo inothile kakhulu kakhulu—kungathi bayakwazi ukuwelela endaweni kamoya ukubona izenzo zikaSathane—lokhu kunciphisile Amazwi kaNkulunkulu, ngokuthi ukwanda kwalokho uNkulunkulu akushoyo, kuba ukwanda nokukhula kobuso babantu abangathokozile. Kungani bengavele balalele, esikhundleni sokuninga ngesiphelo sabo? Ikuphi inzuzo kulokhu?

Eqinisweni, ngokwalokho uNkulunkulu akwenze kubantu, nabanike khona, kanye nalokho abantu abanakho, kungashiwo ukuthi izimfuno Zakhe kubantu azilona ihaba, ukuthi akafuni okuningi kubo. Kungenzeka kanjani ke ukuthi bangazami ukwanelisa uNkulunkulu? UNkulunkulu ubanika amaphesenti ayikhulu abantu, kodwa Yena acele ingxenye encane yephesenti kubantu—ingabe lokhu kuwukucela okuningi? Ingabe uNkulunkulu udala inkinga ngento engekho? Kaningi, abantu abazazi, abazihloli phambi kukaNkulunkulu, ngakho kunezikhathi eziningi ababanjwa ngazo ugibe—kungashiwo kanjani ukuthi lokhu ukubambisana noNkulunkulu? Uma kuwukuthi sake saba khona isikhathi lapho uNkulunkulu engazange abeke khona umthwalo osindayo phezu kwabantu, bebeyochoboka njengodaka, futhi bebengeke bakubeke emahlombe abo ukuthola izinto abangazenza. Abantu banjalo, kuphakathi kokuthi bayayekelela noma banombono ongemuhle, bahlale bengakulungele ukubambisana noNkulunkulu ngendlela ebonakalayo, bahlale befuna isizathu esingesihle abangasisho ngenxa yabo. Ingabe ngempela uwumuntu owenza konke hhayi ngenxa yakhe, kodwa ukuze anelise uNkulunkulu? Ingabe ngempela uwumuntu ongathembeli emizweni, ongenzi ngokuthandwa nguye, futhi ogwalisa izidingo zomsebenzi kaNkulunkulu? “Kungani behlale bezama ukwenza isivumelwano Nami? Ingabe ngiyimenenja yesikhungo sezohwebo? Kungani ngikufeza ngenhliziyo yonke lokhu abantu abakufuna Kimi, kodwa engikucela kubantu kuphenduke ize?” Kungani uNkulunkulu ebuza izinto ezinjalo izikhathi eziningi ezilandelanayo? Kungani ekhala kanjalo ngokudumazeka? UNkulunkulu akazuzanga lutho kubantu, konke akubonayo umsebenzi abawuqokayo futhi bawukhethe. Kungani uNkulunkulu ethi, “kodwa engikucela kubantu kuphenduke ize”? Zibuzeni: Kusukela ekuqaleni kuye ekugcineni, ubani ongenza umsebenzi awunikezwe ngempoqo? Ubani ongenzi ngobuhle bemizwa esenhliziyweni yakhe? Abantu bazinika inkululeko eningi, bengabekezeli kulokho abakwenzayo, kube sengathi badoba izinsuku ezintathu, bese beshiya amanethi abo bahlale izinsuku ezimbili bengenzi lutho. Balokhu beshisa baphinde babande: Lapho beshisa, bayakwazi ukushisa zonke izinto emhlabeni, futhi lapho bebandla, bayakwazi ukuphendula wonke amanzi asemhlabeni iqhwa. Lona akuwona umsebenzi womuntu, kodwa kuyisiqhathaniso esifaneleka kakhulu ngesimo somuntu. Ingabe leli akulona iqiniso? Mhlawumbe “kunemibono” enginayo ngabantu, mhlawumbe ngibabukela phansi—kodwa noma kunjalo, “Ngeqiniso uyowuhamba wonke umhlaba; kodwa ngaphandle kwalo, ngeke uye ndawo.” Nakuba lokhu kubachaza kafushane abantu, ngicabanga ukuthi kusebenziseka kahle lapha. Angibabhunyeli ngenhloso ngamanzi abandayo abantu noma ngiphike izenzo zabo. Ake nginibuze eminye imibuzo: Obani ababona umsebenzi kaNkulunkulu njengomsebenzi wabo? Obani abangathi, “Uma nje ngisakwazi ukwanelisa uNkulunkulu, ngizonikela ngakho konke”? Obani abakwazi ukuthi, “Ngaphandle kwabanye, ngizokwenza konke lokho uNkulunkulu akudingayo, akunandaba ukuthi isikhathi somsebenzi kaNkulunkulu side noma sifishane, ngizowufeza umsebenzi wami; ukuphela komsebenzi Wakhe indaba kaNkulunkulu, akuyona indaba engicabanga ngayo”? Ubani owazi ulwazi olunjalo? Akuzona izindaba enizicabangayo—mhlawumbe ninokuqonda okukhulu, kunoma ikuphi ngiyavuma, ngivuma ukwehluleka—kodwa kumele nginitshele ukuthi uNkulunkulu akufunayo yinhliziyo eqotho ethembekile futhi enogqozi, hhayi inhliziyo yenkentshane engabongi. Yini eniyaziyo ngalesi “sivumelwano”? Kusukela ekuqaleni kuya ekugcineni, “nilihambile izwe.” Ngomzuzu “niseKunming,” nentwasahlobo yakhona, bese ngokuphazima kweso senifike emakhazeni ashubisa umnkantsha, “iNingizimu Yomhlaba” eyembozwe yiqhwa. Ubani ongakaze abuyele emuva? Into uNkulunkulu ayicelayo umoya “Wokungaphumuli kuze kufike ukufa,” akufunayo ukuthi abantu “bangajiki bengakashayisi odongeni oluseningizimu.” Ngokwemvelo, inhloso kaNkulunkulu akukhona ukuthi abantu bathathe indlela engafanele, kodwa ukuthi babe nomoya onjalo. Njengoba nje uNkulunkulu esho, “Lapho ngiqhathanisa ‘izipho’ abazinike izinto Zami, abantu kaningi babona ukuba yigugu Kwami, babubona lapho kuphela ubukhulu Bami obungalinganiseki.” La mazwi angachazwa kanjani? Mhlawumbe, ukufunda amazwi angenhla kukunikeza ulwazi oluthile, ngoba uNkulunkulu ukhipha yonke inhliziyo yomuntu ukuze ayihlole, ngesikhathi abantu abawazi ngaso la mazwi. Kodwa ngenxa yencazelo ejulile yangaphakathi yamazwi kaNkulunkulu, abantu abakacacelwa ngenyama endala, ngoba abakaze bafunde enyuvesi yezokwelapha, futhi ababona abavubukuli, ngakho bacabanga ukuthi le nkulumo entsha ayiqondakali—kulapho kuphela lapho behlela khona ngezansi. Ngoba abantu abanamandla ngaphambi kwenyama endala; nakuba kungafani nesilwane esikhulu esinolaka, futhi kungakwazi ukubhubhisa isintu njengebhomu le-athomu, abazi ukuthi benzeni ngakho, njengokungathi abanamandla. Kodwa Kimi, kunezindlela zokusebenzelana nenyama endala. Umuntu akalokothi enze umzamo wokucabanga ngengozi eholele ezintweni ezihlukahlukene eziyinqaba ezenza umuntu abonakale kaningi phambi kwamehlo Ami; njengoba nje uNkulunkulu athi: “Lapho ngibabonisa sonke isiqu Sami, bangibheka ngamehlo amakhulu, bame phambi Kwami banganyakazi, njengensika kasawoti. Lapho ngibona ukuba yinqaba kwabo, ngivele ngiphele yinsini. Kodwa bayeza bazobuza izinto Kimi, ngibanika izinto ezisesandleni Sami, bazibeke esifubeni sabo, bazazise njengengane esanda kuzalwa, umuzwa wabo kodwa wesikhashana.” Akuzona yini lezi izenzo zenyama endala? Njengoba namuhla, abantu bayaqonda, kungani bengaliphonsi ithawula, kunalokho besaqhubeka bebambelele? Eqinisweni, ingxenye yezimfuno zikaNkulunkulu umuntu angazifinyelela, kodwa abantu abazinaki, ngoba “angimsoli kalula umuntu. Yilesi sizathu esenza abantu bahlale bekhululiwe enyameni yabo. Abayifezi intando Yami, kodwa bahlale bengikhohlisa phambi kwesihlalo Sami sokwahlulela.” Ingabe lesi akusona isiqu somuntu? Akukhona ukuthi uNkulunkulu ulokhu ecusumbula ngamabomu, kodwa ukuthi lokhu kungokoqobo—ingabe uNkulunkulu kumele akuchaze lokhu? Njengoba nje uNkulunkulu esho, “Kungenxa yokuthi ukholo lwabantu lukhulu kakhulu ngezinga lokuthi ‘bayancomeka.’” Ngenxa yalesi sizathu, ngilalela amalungiselelo kaNkulunkulu, ngakho angikhulumi okuningi ngalokhu; ngenxa yokholo lwabantu, ngiyakuthatha lokhu, ngisebenzisa ukholo lwabo ukuze ngibenze benze umsebenzi wabo ngaphandle kokuthi kube Yimi obakhumbuzayo. Ingabe kubi ukwenza lokhu? Ingabe lokhu akukhona ngempela lokhu uNkulunkulu akudingayo? Mhlawumbe, lapho bezwa lawo mazwi, abanye abantu bangase bakhathazeke—ngakho ngizokhuluma ngenye into, ukuze ngibakhulule kancane. Lapho bonke abantu abakhethiwe bakaNkulunkulu abasendaweni yonke bedlula ekusolweni, futhi lapho kulungiswa isimo esikumuntu, abantu bayojabula ngasese ezinhliziyweni zabo, kube sengathi baphunyuke osizini. Ngalo mzuzu, abantu ngeke besazikhethela, ngoba lesi yiso kanye isiphetho esifinyelelwe phakathi nomsebenzi wokugcina kaNkulunkulu. Ngezigaba Zakhe esezihambe zaze zafika namuhla, amadodana kaNkulunkulu kanye nabantu bonke bangene ekusolweni, futhi ama-Israyeli nawo, ngeke aphunyuke kulesi sigaba, ngoba abantu bagcwele ukungcola ngaphakathi, ngakho uNkulunkulu uholela bonke abantu ekungeneni esithandweni esikhulu esincibikalisayo sokucwengwa, okuyindlela edingekayo. Lapho lokhu sekudlulile, abantu bayovuswa ekufeni, okuyinto kanye uNkulunkulu ayibikezela “emazwini oMoya abayisikhombisa.” Akusafanele ngikhulume ngalokhu, ukuze ngingacasuli abantu. Ngenxa yokuthi umsebenzi kaNkulunkulu uyamangalisa, iziprofetho eziphume emlonyeni kaNkulunkulu kumele ekugcineni zigcwaliseke; lapho uNkulunkulu ethi abantu abaphinde bakhulume ngemibono yabo, inkukhu inqunywa umlomo, ngakho akekho okufanele akhathazeke noma ethuke. Njengoba ngishilo, “Kuwo wonke umsebenzi Wami, ingabe sake saba khona isinyathelo esenziwa izandla zomuntu?” Ingabe uyayiqonda incazelo yala mazwi?


Isahluko 35

Kulezi zinsuku, bonke abantu, ngamazinga ahlukahlukene, bafinyelele ekuthini basolwe. Njengoba uNkulunkulu ethi, “Ngiya phambili nabantu beseceleni Kwami.” Lokhu kuliqiniso lempela, kodwa abantu abakakakwazi ukuliqonda ngokwempela leli phuzu. Ngaleso sizathu, ingxenye yomsebenzi kwasebewenzile kube ngongenasidingo. UNkulunkulu wathi, “Ngiyabesekela futhi ngibanikeze ngokuvumelana nbunjalo babo. Ngokuthi abantu yibo abangabadlali abaqavile ohlelweni lonke lokuphatha Kwami, Nginikela isiqondiso esengeziwe kulabo abadlala indawo ‘yobuntu’ ukuze bayidlale ngenhliziyo ephelele nangekhono labo lonke,” kanye nokuthi, “Nokho, ngiyenqaba ukuyigxeka ngokuqondile imicabango yabo; kunalokho, ngiyaqhubeka nokubaqondisa ngesineke kanye nangokuhlelekile. Vele nje, abantu babuthakathaka, futhi abakwazi ukufeza noma yimuphi umsebenzi.” Okucatshangwa nguNkulunkulu yilokhu: Noma angaphetha ngokubaqeda bonke laba bantu, umsebenzi waKhe emhlabeni usazoqhubeka ngokohlelo lwaKhe lasekuqaleni. UNkulunkulu akawenzi umsebenzi ongenalusizo lwalutho; konke akwenzayo kuhle. Njengoba uPetru athi, “Noma ngabe uNkulunkulu ubedlala nabantu sengathi bebengamathoyisi, bangakhononda ngani abantu? Yiliphi ilungelo abangaba nalo?” Esikhathini samanje, ngabe lokhu akukhona lokho uNkulunkulu akufezayo ngabantu? Bangaba nawo ngempela yini abantu lo mbono? Kungani uPetru ophile ezinkulungwaneni ezimbalwa ezedlule zeminyaka akwazi ukusho into enjalo, bebe bengakwazi “oPetru” abaphakeme, besimanjemanje ezikhathini zanamuhla? Angikwazi ukusho ngokuqinisileyo ukuthi umlando ngabe uya phambili noma uyahlehla yini. Ukuthi isayensi seyithathe inyathelo eliya phambili noma emuva yini, okwamanje, ngumbuzo okungekho muntu okwazi ukuwuphendula. Konke okwenziwe nguNkulunkulu kubantu kube ukubenza babe nombono omuhle nokubavumela ukuthi bakhule empilweni. Ingabe abantu ngeke bakuqonde lokhu? Yonke into ekwenza ube nombono ophambene ubuthakathaka bakho; yiphuzu elibalulekile eliveza ukuba yisisulu, sokuhlaselwa uSathane. Uyakuqonda lokhu? Kungani uNkulunkulu akhuluma ngale ndlela? “Ngibacela ngakho konke ukwethembeka nobuqotho Bami. Ingabe ngempela abakwazi ukwenza engibacela khona?” Asho ukuthini la mazwi? Kungani uNkulunkulu ebuze lo mbuzo? Kukhombisa ukuthi kunezinto eziningi kubantu ezinokungemukeli, kanti uhlobo lulunye lokungemukeli lwanele ukubawisa abantu. Ungazibonela nawe ukuthi ukuqhubeka nezimo zokungemukeli kuzokulethelani. Konke okwenziwa nguNkulunkulu okokwenza umuntu ukuba aphelele. Ngabe lokhu kuyayidinga enye incazelo? Angicabangi kanjalo! Kungashiwo ukuthi abantu bangenwe nguSathane, kodwa kungaba ngcono kakhulu ukusho ukuthi abantu bangenwe ukungabi nombono omuhle. Lena yindlela abantu abakhuluma ngayo; kuyingxenye yengama yabo. Ngakho-ke, bonke bawele esimeni sokungemukeli, okuhambisana nalokho, ukusolwa Ngunoxhaka lona olungiswe nguNkulunkulu ewulungisela abantu, futhi yinkathi lena lapho abantu behlupheka khona kakhulu. Ngokuthi abantu bahlala benombono ongemuhle, kulukhuni ukuthi baphunyule ekusolweni. Ngabe lokhu akuyona indlela izinto eziyiyo ngempela kulezi zinsuku? Kodwa bakwenza kanjani abantu ukuthi banganaki amazwi kaNkulunkulu: “Kulezi zinsuku, uSathane uphumile wakhuphula izinga. Kungani ngingathathi leli thuba Ngikhombise ukubhekana nawo umsebenzi Wami ukuze ngiveze amandla Ami?” Uma Ngibakhumbuza ngokusho okuthile, bawela ekusolweni kungazelelwe abantu bamabandla. Lokhu kungoba emva kwezinyanga ezimbili zomsebenzi kaNkulunkulu, baye bangaguquki ngokuphelele ngaphakathi kubo abantu. Bamane bacwaninge amazwi kaNkulunkulu ngemiqondo yabo. Nokho, eqinisweni, izimo zabo kazikakaguquki nakancane; baselokhu benombono ophambenee. Lokhu kunjalo, ngenkathi uNkulunkulu ethi izikhathi zokusolwa zifikile, abantu baba nokukhathazeka masinyane, bacabange: “Angazi ukuthi nginqunyelwe ngaphambili nguNkulunkulu noma cha, angazi futhi ukuthi ngingama ngiqine yini kulokhu kusolwa. Kulukhuni nakakhudlwana ukwazi ukuthi uNkulunkulu yiziphi izindlela azozisebenzisa ukusola abantu.” Abantu bonke bakwesaba kakhulu ukusolwa, kepha abakwazi ukuguquka khona kunjalo. Bamane bakhathazeke buthule, kodwa futhi bayesaba ukuthi ngeke bakwazi ukuma baqine. Kulezi zimo, bengasolwa futhi bengahlushwa ngamazwi, abantu bonke ngokunganakile bawele ekusolweni. Ngalokho, bonke bayesaba futhi abahlalisekile. Kubizwa “ngokuvuna abakutshalileyo” lokhu, ngoba abantu abawuqondi umsebenzi kaNkulunkulu nhlobo. Empeleni, uNkulunkulu akanayo inhloso yokuchitha amazwi amaningi kulaba bantu; uNkulunkulu ubukeka esethathe enye indlela yokubhekana nabo engekhona ukusolwa kwangempela. Kufana nalapho umuntu ebamba itshwele futhi eliphakamisa ukuze abone ukuthi liyisikhukhukazi noma yiqhude yini; lokhu akubonakali kuyinto enkulu, kodwa itshwele elincane lethuka kakhulu lizame kanzima ukuphunyula, kungathi lesaba ukuthi umuntu uzolibulala futhi adle inyama yalo, ngoba itshwele kalinalwazi ngokwalo uqobo. Angakwenza kanjani umuntu ukuthi abulale itshwele futhi alidle libe lisenesesindo se-awunsi nje kuphela? Akuwona amampunge lawo? Kufana nse nalokho uNkulunkulu akushilo ethi: “Kungani, manje, ukuthi abantu njalo nje bangigweme? Ngabe kungoba ngizobaphatha njengamaphuphu, babulawe nxa bebanjwa?” Ngakho-ke ukuba senkathazweni komuntu kuwukuzinikela “kokuzidela”, kungashiwo futhi ukuthi ukuzidela okungenanzuzo. Kungoba kabazazi benalokhu kwesaba nje; ngenxa yalokho abakwazi ukuzifaka engozini. Ubuthakathaka bomuntu lobu. Ngabe amazwi akhulunywe nguNkulunkulu athi, “Ekugcineni, yenza abantu bazazi bona uqobo. Lena yinjongo Yami yokugcina,” aphelelwe yisikhathi? Ngobani abazazi bona uqobo ngempela? Uma umuntu engazazi yena uqobo, yini ebanika ilungelo lokusolwa? Make senze amawundlu njengesibonelo. Angahlatshwa kanjani uma engakakhuli abe yizimvu? Kungenzeka kanjani ukuthi isihlahla esingakabi nazo izithelo sijatshulelwe ngabantu? Wonke umuntu wenza ubaluleke kakhulu “umjovo.” Ngakho, abantu bonke benza umsebenzi wokukuzila ukudla, bese belamba. Lesi yisibonelo sokuvuna abakutshalile; bazilimaza bona. Akukhona ukuthi uNkulunkulu unesihluku noma akanabuntu. Uma ngelinye ilanga abantu beye bazazi masinyane bona uqobo futhi baqhaqhazela ngokwesaba phambi kukaNkulunkulu, lapho uNkulunkulu ube zoqala ukubasola. Kungale ndlela kuphela lapho abantu bebazokwamukela khona ubunzima ngokuzithoba nangokuzimisela. Khonake, kuthiwani namuhla? Abantu bonke bathola ukusolwa ngaphandle kwentando yabo, njengabantwana bephoqwa ukuthi bapheke ukudla. Uma lokhu kunjalo, kungenzeka kanjani ukuthi bangazizwa bengakhululekile? Wonke umuntu ucabanga athi, “Hhayi-ke! Uma nje kungukuthi ngiyasolwa, ngingagoba ikhanda ngilivume icala! Yini engingayeza? Noma ngabe ngiyakhala, kusamele ngimanelise uNkulunkulu, ngakho yini engingayenza? Ngubani ongitshele ukuthi ngihambe ngiqonde kule ndlela? Hhayi-ke! Ngizozitshela ukuthi anginayo inhlanhla!” Akuyona indlela abacabanga ngayo lena abantu?

Njengoba uNkulunkulu asho wathi, “Wonke umuntu uziphethe kahle, futhi akekho noyedwa onesibindi sokudlubulunda. Bonke bangaphansi kokuqondiswa Kwami, benza imisebenzi yabo engibanike yona.” Ngokucacileyo, akukho noyedwa umuntu othola ukusolwa ngenhloso, futhi ngaphezu kwalokho, lokhu kuvela KuNkulunkulu, ngoba abantu bonke bafuna ukuphila ngokuzijabulisa kunokuthi babe nesiphithiphithi kanye nenxushunxushu. UNkulunkulu wathi, “Ngubani ongakwesabi ukufa? Ngabe abantu bazimisele ngempela ukuzinikela bona uqobo?” Lokhu kuyikho ngempela; wonke umuntu uyesaba ukufa ngaphandle, empeleni, uma egajwe yintukuthelo nokuphela kwethemba. Lokhu yingqikithi yomuntu, futhi kunzima kakhulu ukukuxazulula. Namuhla uNkulunkulu ufikele ukusombulula le nkinga ngqo. Abantu bonke kabanamandla, ngakho uNkulunkulu usebenzise konke anakho ukuzifikela mathupha kubo azohlela isibhedlela esikhethekile ukubelapha kulolu hlobo lwesifo. Abantu abakwazi ukuzelapha bona kulesi sifo esibabambileyo, okuyisizathu esibenza bonke babe nexhala kushise umlomo, futhi izisu zabo zinwebeke. Ngokuhamba kwesikhathi inani lomoya abawuqukethe liyakhula, libe nomphumela wengcindezelo ngokuphakeme. Ekugcineni, izisu zabo ziyaqhuma futhi bafe bonke. Ngakho-ke, kulelo phuzu, uNkulunkulu ukwelaphile lokhu kugula komuntu okunzima kakhulu, ngoba wonke umuntu ufile. Ngabe lokhu akwelaphi isimo somuntu? UNkulunkulu wenze ngamabomu ukuthi afike ukuzokwenza lo msebenzi. Ngokuthi abantu bagajwe ukwesaba ukufa, uNkulunkulu Uqobo ufikile ukuzibandakanya nomsebenzi ofanayo nowabantu; ngokuthi banesibindi esincane kangaka, uqale ngokwenza isibonelo abazobukela kuso. Kusemva kokubona lesi sibonelo kuphela lapho beye baba nesifiso sokulalela khona. Ngalesi sizathu, uNkulunkulu wathi, “Ngoba akekho noyedwa ongenza umsebenzi Wami, ngibeke unyawo enkundleni yempi mathupha ukuba ngizibandakanye emzabalazweni wokufa nokuphila noSathane.” Lena yimpi engumnqamula-juqu, kuphakathi kokuthi inhlanzi iyafa noma inethi iyadabuka. Kuliqiniso lokhu. Ngokuthi umoya uzonqoba ekugcineni, inyama kumele ibe yisisulu sokufa. Ngabe uyayiqonda imiphumela yalokhu? Nokho, ningabi ngabathinteka kalula. Mhlawumbe lo musho ulula, noma mhlawumbe uyinkimbinkimbi. Nakuba kunjalo, abantu abakakwazi ukuwukala. Lokhu kuliqiniso. Abantu bayakwazi, ekukhathazekeni kwabo, ukwamukela ukucwengwa yizwi likaNkulunkulu; ngalokho umuntu usengasho ukuthi lena yinhlanhla yabo enhle. Nakuba kunjalo kusangashiwo futhi ukuthi akuyona inhlanhla yabo. Ngisathanda ukukhumbuza wonke umuntu, nokho, ukuthi inhloso kaNkulunkulu ikahle, vele—kungafani nezinhloso zabantu, ezivame ukuthi kube ngezokwenza amasu nezinhlelo zabo. Kumele kunicacele lokhu, futhi kungacwili nje emicabangweni engenasiphelo. Akulona iphutha langempela labantu leli? Bonke banje; esikhundleni sokuthanda uNkulunkulu kakhulu, bazithanda bona kakhulu. UnguNkulunkulu onomona ngabantu, njalo wethula izicelo Zakhe kubo. Ngokuqhubeka kwabantu nokuzithanda kwabo, kwanda nokuthi uNkulunkulu afune bathande Yena, futhi ngokuqina nezindinganiso Zakhe kubo. Kungathi uNkulunkulu udlala nabo ngenhloso. Uma abantu bemthanda ngeqiniso, kubukeka sengathi akabavumi. Ngenxa yalokhu, abantu bonke benwaya amakhanda benyakazisa izindlebe zabo ngenkathi befikelwa imicabango ejulile. Lena yindaba kaNkulunkulu nesimo saKhe, ukuphawula nje into eyodwa noma ezimbili. Yintando kaNkulunkulu lena. Yilokho uNkulunkulu adinga ukuthi abantu bakwazi; kuyimpoqo. Umsebenzi omusha odinga nina bantu ukuthi nikwazi ukusebenza kanzima ukuphumelela kulokhu futhi nenze intuthuko entsha. Niyakuqonda lokhu? Nisadinga ukuthi Mina ngisho okwengeziwe ngesihloko?

Ngokwezikhathi ezedlule, uNkulunkulu wathi, “akukho noyedwa oke wakhethwa Yimi; bonke bachithwe ukuthula Kwami. Lokhu kungoba laba bantu esikhathini esedlule abazange bangisebenzele ngokuzinikela okuphelele; ngakho Nami angizange ngibathande ngokuphelele. Bathathe ‘izipho’ zikaSathane babuya bazethula Kimina. Lokho akukhona yini ukungithunaza?” Angachazwa kanjani la mazwi? Kunjengoba uNkulunkulu asho ethi: “Zonke izipho zivela kuSathane.” Izizukulwane ezedlule zabafundi nabaphrofethi zazincike ngokuphelele kuzo izipho ngenkathi zenza umsebenzi wazo, futhi sekuyiminyaka eminingi, uNkulunkulu ezisebenzisa izipho ukwenza umsebenzi waKhe. Lokhu kuyiso isizathu sokuthi kuthiwe umsebenzi wabo bonke abantu onezipho uvela kuSathane. Nokho, njengoba uNkulunkulu esho, “Ngisebenzisa iqhinga likaSathane njengesiqhathaniso Sami,” ngenxa yokuhlakanipha kwaKhe. Ngakho, uNkulunkulu uwubize ngezipho ezivela kuSathane umsebenzi wabantu wezipho. Ngenxa yokuthi zingezikaSathane, uNkulunkulu uzibiza ngokunyundela. Akukhona ukubalahla okungenasizathu abantu ngecala; yincazelo enesizathu nefanelekileyo. Ngalesi sizathu, wathi, “angikuvezanga ukwenyanya Kwami; kunalokho, Ngizame ukuguqula icebo labo ukuze lisetshenziswe Yimi ngokwengeza lezi ‘zipho’ ezintweni ezisetshenziselwa ekuphatheni Kwami. Kamuva, lapho umshini sewukusebenzile, Ngizoshisa yonke imfucuza esele.” Yilokhu okuhle ngokuyisimangaliso ngomsebenzi kaNkulunkulu. Leli phuzu lisekugcineni nemicabango yomuntu, ngoba akukho noyedwa obeyocabanga ukuthi labo ababusa njengamakhosi akubona abantu abanezipho, ngabantu abangenazipho abathandayo uNkulunkulu. Njengoba singabona, imibono noma amathemba kaWitness Lee benoWatchman Nee wonke aphenduke umlotha—kanti abantu bezipho osukwini lwanamuhla abanakukhishelwa ngaphandle. Manje uNkulunkulu uwuqalile lo msebenzi, futhi uthatha kancane kancane ebuyisela emuva wonke umsebenzi kaMoya oNgcwele kulabo bantu abavela njengabaqhathanisekayo nomsebenzi waKhe. Lapho sewuphele ngokuphelele umsebenzi kaNkulunkulu, laba bantu bazobuyela bonke ezindaweni zabo zokuqala. Nokho, Ngiyabanxusa abantu ukuba bangabi ngabanganaki ngesizathu salokhu engikushilo. Kumele uhambe nabahambayo, ulandele izinyathelo zomsebenzi kaNkulunkulu ukugwema ukuwuphazamisa. Uyalizwa leli phuzu? Ngokuthi lesi yisinyathelo kanye nendlela yomsebenzi kaNkulunkulu. Uma uNkulunkulu “esebenzisa” lezi “zipho” zibe “umkhiqizo osuqediwe,” zonke izinhloso Zakhe zizocaca, futhi izipho ezenza umsebenzi waKhe zisuswe; nokho, uNkulunkulu uzoba nomkhiqizo osuqediwe ukuba awujabulele. Uyakuqonda lokhu? Okufunwa nguNkulunkulu yimikhiqizo ephelele, hhayi izipho zobucebi ezinikelwa ngabantu. Kuphela lapho wonke umuntu esehlezi endaweni Yakhe efanele, okusho ukuthi lapho uNkulunkulu esebuyele esihlalweni Sakhe sakuqala, nodeveli, naye, esehlezi kwesakhe isihlalo, kanjalo nezingelosi, ngothi lwazo—kungaleso sikhathi kuphela lapho kuyoba khona nokumamatheka ebusweni bukaNkulunkulu, ngoba izinhloso Zakhe zizobe sezanelisiwe, inhloso Yakhe izobe seyifeziwe. UNkulunkulu akaseyubuye afune “usizo” oluvela “kudeveli” ngoba izinhloso zikaNkulunkulu ziyobe sezambulwe zabekwa obala kubantu, futhi abantu abasoze basaphinde benziwe bazedlulise. Ngalesi sikhathi, imizimba yabo yenyama iyoba munye nemimoya yabo. Yilokhu uNkulunkulu akwembulayo kubantu; yindawo yokugcina okuyofinyelela kuyo umoya, umphefumulo kanye nomzimba. Ukubuyekezwa kombono wokuqala “ngabantu.” Lokhu akudingi ukucwaningwa ngokujulile; kwanele ukwazi into eyodwa noma ezimbili ezimayelana nakho. Uyakuqonda?

Kuyashiwo ukuthi uNkulunkulu uqalile manje ukusola umuntu, kodwa akekho okwazi ukukuqinisekisa lokhu, akekho onempendulo ecacile ukuthi ngabe inhloso yokuqala yokusolwa kwaKhe seyimehlele yini umuntu. UNkulunkulu uthi, “Umuntu akakaze athole lutho ekusolweni Kwami, ngoba akenzi lutho ngaphandle kokuthwala ijoka emqaleni wakhe ngazo zombili izandla, amehlo womabili enamathele Kimi, kungathi iso lakhe liqaphele isitha—kukulesi sikhathi kuphela lapho ngizwa khona ukubuna kwakhe. Kungenxa yalokhu ukuthi ngithi akekho oseke wema waqina phakathi kwezilingo.” UNkulunkulu utshela umuntu ngamaqiniso okusolwa okusazomehlela, kanti wenza kanjalo ngokujulile kakhulu, ngaphandle kokugwema ngisho eyodwa into. Njengokungathi sebengene ekusolweni futhi abakwazi ukuma baqine. UNkulunkulu uhlinzeka kumuntu isithombe esicacile sezici ezimbi zomuntu. Kungenxa yalokhu bezwa benokucindezeleka: Njengoba uNkulunkulu ethi umuntu akakaze ame aqine ekuphahlweni yizilingo, ngingenza kanjani ukuthi ngephule irekhodi, ngamukeleke Manje, bayaqala ukucabanga. Eqinisweni, kufana nokushiwo nguNkulunkulu lapho ethi: “Ngabe sengibafikise ekugcineni komgwaqo na?” Ngempela, uNkulunkulu ubaholele bonke abantu ekupheleni komgwaqo, ngakho, nakunembeza wabo, njalo abantu bakholelwa ekuthini uNkulunkulu unesihluku futhi akanabuntu. UNkulunkulu udobe bonke abantu wabakhipha olwandle lwezifo zomhlaba, okuzothi emva kwalokho, “ukuvika izingozi, ngabulale zonke izinhlanzi ezasezibanjiwe, emva kwalokho zalalela izinhlanzi, kazangaba nakho ngisho nokuncane ukukhononda.” Ingabe lokho akulona yini iqiniso? UNkulunkulu ubadonsile bonke abantu wabakhipha olwandle lokufa olubabayo wabafaka komunye ulasha wokufa, ubadonsile bonke wababeka “emqengqeni wombulali,” ubaphoqelele ukuba babe sekupheleni komgwaqo—kungani engakwenzi lokhu kwamanye amadoda kanye nabantu bakaNkulunkulu? Iyini inhloso yaKhe ekufezeni umsebenzi onjalo ezweni likadrako omkhulu obomvu? Kungani isandla sikaNkulunkulu “singesilimaza” kangaka? Akumangazi ukuthi uthi “Ngenkathi ngimdinga umuntu, uhlala njalo ecashile. Kungathi akakaze abone izehlakalo ezethusayo, kungathi wazalelwa emakhaya akazi lutho ngezindaba zasedolobheni.” Eqinisweni, ngaphakathi kubo abantu bayabuza: “Liyini isu likaNkulunkulu ekwenzeni kwaKhe lokhu? Akasibulali yini? Futhi iyini inhloso? Kungani izinyathelo zomsebenzi waKhe ziza ziziningi kangaka nangejubane, kungani futhi engenamusa nakancane kithina?” Nakuba kunjalo abantu abanaso isibindi sokukusho lokhu, futhi ngenxa yokuthi amazwi kaNkulunkulu enza ukuthi balahle imicabango enjalo, abemuka ithuba lokukucabanga kakhudlwana lokhu, abanayo enye indlela ngaphandle kokuyibeka eceleni imicabango enjalo. Ngukuthi nje uNkulunkulu wembula konke ukuqonda komuntu, ngakho abantu bakubuyisa ngempoqo ukuqonda kwabo, engayivumeli ukuthi isondele. Kushiwo ekuqaleni ukuthi laba bantu bayinzalo kadrako omkhulu obomvu. Eqinisweni, uma kucaciswa kahle, bawumfanekiso kadrako omkhulu obomvu. Ngenkathi uNkulunkulu ebaphoqelela ukuba babe sekupheleni komgwaqo bese ebahlaba, emva kwalokho—ngaphandle kokuthandabuza—umoya kadrako omkhulu obomvu awusenalo ithuba elinye lokusebenza kubo. Ngale ndlela, uma abantu behamba beya ekupheleni komgwaqo kungenkathi lapho futhi udrako omkhulu obomvu ezophetha ngokufa khona. Kungashiwo ukuthi usebenzisa ukufa ukukhokhela “umusa omkhulu” kaNkulunkulu—okuyinhloso yomsebenzi kaNkulunkulu esizweni sikadrako omkhulu obomvu. Lapho abantu sebekulungele ukunikela ngezimpilo zabo, yonke into iphenduka umdlalo, kanti akekho noyedwa ongaba ngcono kunabo. Yini engaba ngebalulekile kakhulu kunempilo? Kusho ukuthi, uSathane ube engasakwazi ukwenza okuningi kubantu, akukho angakwenza kumuntu. Nakuba, encazelweni “yenyama” kushiwo ukuthi inyama yoniwe nguSathane, uma abantu bezinikela ngokwabo, akekho noyedwa, ongadudulwa nguSathane, ongabathola kangcono—kanti kulesi sikhathi, inyama izokwenza omunye wemisebenzi yayo, iqale ukuthola ngokusemthethweni isiqondiso soMoya kaNkulunkulu. Lena inqubo enesidingo, kumele yenzeke ngokulandelana kwayo; kungenjalo, uNkulunkulu akayikuba nakho ukusebenza nenyama enenkani. Lokho kungukuhlakanipha kukaNkulunkulu. Ngale ndlela, bonke abantu bangene ezimeni zanamuhla benganakile. Ngabe kanti akuyena uNkulunkulu ohole umuntu wamusa “ekugcineni komgwaqo”? Kungenzeka yini ukuthi lona umgwaqo omusha ovulwe ngumuntu? Uma kubhekwa izinto enihlangabezane nazo, kuyabonakala ukuthi kini, uNkulunkulu usebenzisa izindlela ezinonya kakhulu, lapho kubonakala khona ukulunga kukaNkulunkulu. Ningenza kanjani ukuthi ningadumisi? Okwenziwa nguNkulunkulu kinina kuvumela abantu ukuthi babone isimo esihle sikaNkulunkulu; ngabe lokhu akuvezi ukuthanda kwenu uNkulunkulu? Namuhla, empambanamgwaqo lapho inkathi endala isekhona nalapho inkathi entsha isazozibonakalisa khona, nimfakazela kanjani uNkulunkulu? Ngabe indaba ebaluleke kangaka kayifanele ukubhekwa ngeso elijulile? Nisakucabanga okunye, okuyizindaba ezicindezelayo? Kungani uNkulunkulu ethi, “Nakuba abantu bake bakhala bethi ‘Makuhlale njalo ukuqonda,’ akekho ochitha isikhathi esiningi ecwaninga igama elithi ‘ukuqonda,’ okukhombisa ukuthi abantu abanayo intshisekelo yokungithanda”? Uma ngabe uNkulunkulu akazange azisho izinto ezinjengalezi, beningeke yini nizame ukuqonda inhliziyo kaNkulunkulu ngentando yenu?

Nakuba, ezikhathini ezisanda kudlula, abanye babantu kungase kube bazazile kancane izinjongo nokubaluleka kukaNkulunkulu esenyameni, Ngingasho ngokuqiniseka ukuthi uma uNkulunkulu ubengakhulumanga ngokuqondile kumuntu, akukho noyedwa obezokwazi ukuqagela izinjongo nokubaluleka kukaNkulunkulu osenyameni. Kuliqiniso elimiyo lokhu. Akukakanicaceli? Konke uNkulunkulu akwenzayo kubantu kuyingxenye yesu laKhe lokuphatha—nokho abakwazi ukuqonda ngokunembayo intando kaNkulunkulu. Lobu ubuthakathaka bomuntu, kodwa uNkulunkulu akadingi ukuthi abantu bakwazi ukwenza noma yini, ucela kuphela ukuthi balalele “ukuyala kukadokotela.” Lesi yisidingo sikaNkulunkulu. Ucela bonke abantu ukuba baqonde impilo yomuntu yeqiniso, ngokuba “ezinhliziyweni zabo, amagama athi “impilo yomuntu” awekho, abawanaki, bamane bakhathale ngamazwi Ami, njengokungathi ngiyisalukazi esihhemayo.” Emehlweni abantu, amazwi kaNkulunkulu afana nento esetshenziswa nsukuzonke, abawathathi nakancane njengabalulekile. Ngakho, abantu abakwazi ukuwasebenzisa amazwi kaNkulunkulu—baphenduke abantukazana abahluphekayo abazi iqiniso kodwa bengalisebenzisi. Leli phutha lomuntu lilodwa ngaleyo ndlela lanele ukuletha ukwenyanya kukaNkulunkulu kwesikhathi esithile, ngakho futhi uthi ezikhathini eziningi abantu abanaki amazwi aKhe. Noma kunjalo ekuqondeni kwabo, abantu bacabanga lokhu okulandelayo: “usuku nosuku sicwaninga futhi sicubungule amazwi kaNkulunkulu, kungashiwo kanjani ukuthi kasinaki? Akukhona ukungabi nabulungiswa kithi lokho?” Kodwa-ke make nginehlukanisele kancane—abantu bazophenduka ubuso bube bomvu. Ngenkathi befunda amazwi kaNkulunkulu, banqekuzisa amakhanda abo, bakhothame futhi bafune, bafane njengesimaku sithobela amazwi omniniso. Ngakho, kulesi sikhathi, abantu bazizwa bengafanele, izinyembezi zehla ebusweni babo, kungathi bafisa ukuphenduka ekoneni kwabo baqale kabusha—kodwa kuthi lapho kudlula lesi sikhathi, ukufana nezimvu kwabo kunyamalale masinyane, indawo yakho ithathwe ukuziphatha njengempungushe, babeke amazwi kaNkulunkulu eceleni, futhi bakholwe njalo yizindaba zabo esezithatha indawo yokuqala kubo, izindaba zikaNkulunkulu zigcine, kanti ngenxa yalezi zenzo zabo, abenzi nakanye ukuthi bawenze amazwi kaNkulunkulu. Uma amaqiniso esefika, belula izindololwane bazikhiphele ngaphandle[a]—lokhu kungukuthengisa abantu bakubo—akumangazi ukuthi uNkulunkulu uthi, ‘Ugijima abheke ngakolunye uhlangothi’ ebe ethembele ekondliweni Yimi.” Kukulokhu kuphela lapho kubonakala khona ukuthi akukho phutha nelincane emazwini kaNkulunkulu, ayiqiniso eliphelele, futhi aqukethe hhayi nelincane ihaba, kepha abukeka kungathi ngandlela thile akhulunywe ngokungenele, ngokuba ubunjalo bomuntu buncane kakhulu, akakwazi ukuwamela. Amazwi kaNkulunkulu ahlinzeke ubunjalo bezinto zomuntu ngokucace njengekristalu, ngaphakathi nangaphandle, afakile isitembu ngokucacile kakhulu, eveza ukufana okusobala kakhulu nokufaneleka kwempela ekubeni ngubuso obudala bukaSathane. Ukuthi nje ethubeni lamanje, abantu basazobona konke ngokucacile, ngakho kuyashiwo ukuthi kabafikelanga ukuzazi bona uqobo. Kungenxa yalokhu ukuba ngisho ukuthi lesi sifundo kumele siqhubeke, asikwazi ukuma. Ngenkathi abantu befinyelela ekuzazini bona uqobo kuzoba yisikhathi uNkulunkulu ekhazimuliswa. Kulula ukukuqonda lokhu—asikho isidingo sokuthi ngingene emininingwaneni ejulile ngakho. Kukhona, nokho, into eyodwa engizonikhumbuza ngayo, ukuthi siqale ngokufunda la mazwi kaNkulunkulu: “Ezikhathini zanamuhla, abantu abakaze bangithathe njengomcebo kubo, anginandawo ezinhliziyweni zabo. Bangakwazi yini ukungikhombisa uthando lweqiniso ezinsukwini ezizayo zenhlupheko?” Asho ukuthini la mazwi? UNkulunkulu uthi ukusolwa kusazokwehlela kumuntu, okukhombisa ukuthi kukhona emazwini incazelo yangaphakathi ethi “ukuzazi wena uqobo”—ingabe ukubonile lokhu? Ngaphandle kokudlula ebunzimeni kanye nasekucwengeni, kungenzeka kanjani ukuthi abantu bazazi bona uqobo? Akuwona yini amazwi angenalutho lawa? Ingabe ukwethemba ngempela konke okukhulunywa nguNkulunkulu? Uyakwazi yini ukwehlukanisa amazwi kaNkulunkulu? Kungani uNkulunkulu ekhuluma aphindaphinde izinto ezinjengokuthi “Uma ngibona izenzo zomuntu, ukuphela kwento engiyikhethayo ukuhamba,” bese futhi ethi “Kuba kuphela ngenkathi izintaba ziwa nomhlaba wehlukana phakathi lapho abantu becabanga khona amazwi Ami, kuba yileso sikhathi kuphela lapho bevuka khona emaphusheni, kodwa isikhathi sisuke sesifikile, sebegwinywa yizikhukhula ezinkulu, imizimba yabo seyintanta phezu kwamanzi”? Kungani uNkulunkulu ethi, “abantu bacabanga” angasho ukuthi “abantu bayawalalela amazwi Ami”? Ngabe kuliqiniso ukuthi izintaba ziyawa nomhlaba wehlukana phakathi? Abantu abawanaki amazwi anjalo, bawadedela ashibilike adlule, bese beba “nobunzima” obukhulu emazwini kaNkulunkulu. Lokhu kungoba abacabangi nakancane. Ngenxa yalokhu kwehluleka komuntu, uNkulunkulu uthi “kiMina, lokhu ‘kwethuka’ okungenazisihla zezinyembezi, sekumkhalele izinyembezi eziningi umuntu. Umuntu, nokho, akazi lutho ngalokhu.” Ngenxa yokuthi abantu kabawanaki amazwi kaNkulunkulu, uNkulunkulu usebenzisa okuthile ukubakhumbuza bese ethola ‘usizo’ lwabo.

Okwamanje, angizuphrofetha ngokuthuthuka komhlaba, kodwa ngizobikezela okuthile ngokudalelwa komuntu. Kangicelanga yini ukuthi abantu mabazazi bona uqobo? Kungachazeka kanjani lokhu? Bazozazi kanjani abantu? Uma uNkulunkulu ehlupha abantu kakhulu ngangoba bazithola bephakathi kwempilo nokufa, bayaqala ukwazi okuthile ngenjongo yempilo yomuntu, bese beyizonda impilo yomuntu, bakholwe ukuthi yonke impilo yomuntu kayilutho ngaphandle kokuba yiphupho nje. Bakholwa ngukuthi impilo yomuntu kayinanhloso futhi kayinakubaluleka. Impilo yomuntu iyiphupho kuphela, iyiphupho lapho ukulila nenjabulo kufika khona kuphinde kuhambe. Namuhla, abantu baphilela uNkulunkulu, kodwa ngoba baphila emhlabeni womuntu, impilo yansuku zonke iba engenalutho nengenakubaluleka, yenza bonke abantu bazi ukuthi ukujabulela uNkulunkulu kungukunethezeka okuzedlulelayo—kodwa uma, ngenkathi bengamjabuleli uNkulunkulu, kungukuthi basaphila enyameni nakuba bemkholwa, yini ebalulekile lapho? Enyameni, akunalutho yonke indawo ngomuntu. Emva kokuhlangabezana nokwehlukaniswa kwempilo yomuntu, ngokufika kweminyaka yobudala izinwele zomuntu ziphenduka zibe mhlophe, ubuso bugcwale imibimbi, izandla zakhe zembozwe wulwelwesi oluqinile. Noma ngabe uzidele kakhulu, akazuzi lutho olubonakalayo. Ngakho, amazwi Ami adlulela esinyathelweni esinye: Konke akunalutho kulabo abaphila enyameni. Lokhu kungaphezu kokungabaza, akukho sidingo futhi sokuthi wena ukucwaninge ngokujulile. Lokhu wubuso obudala bempilo yomuntu le uNkulunkulu akhulume ngayo izikhathi eziningi kakhulu. UNkulunkulu akawagwemi la mazwi ngenxa yobuthakathaka bomuntu, kodwa wenza izinto ngokwesu laKhe lokuqala. Mhlawumbe, amanye amazwi ayabaxhasa abenze baqonde abantu, futhi mhlawumbe amanye aphikisana ngqo nalokho, ngamabomu enze abantu baphile esimeni sokufa—futhi-ke kungenxa yalokhu ukuthi babe sekuhluphekeni. Ngakho, mhlawumbe uNkulunkulu uletha “isu ledolobha elingenalutho”[b] ukwedukisa abantu ngamabomu, kodwa abakwazi ukukubona lokhu nakancane nje, basala besebumnyameni. Kanti futhi, konke kusezandleni zikaNkulunkulu, kuthi noma abantu bekwazi lokhu, bayokwazi kanjani ukuzivikela kukho? Ngakho, akukho noyedwa okwazi ukubalekela usongo lokusolwa—yini abebengayenza? Bangathobela amalungiselelo kaNkulunkulu—ngabe lokho akungoba uNkulunkulu ebabambile kungukuthi ngeke abadedele? Kungaphansi kwezinsongo zikaNkulunkulu kuphela lapho bonke abantu bekwazi khona ukulandela izindlela zemvelo—akunjalo? Uma kungeve kungamalungiselelo kaNkulunkulu, abantu bangakwenza kanjani ukuthi bakwamukele ngeqholo ukwahlulwa? Ngeke kube yihlaya lokho? Impilo yomuntu nakuba ingenalutho, ngubani ozimiselayo, ngenkathi impilo yabo inethezeka, ukushiya ngemuva buthule umhlaba womuntu futhi uzame ukunelisa uNkulunkulu? Abantu bafa behaqwe ukuphela kwethemba—ngubani oke wafa ehaqwe yinala, enakho konke angahle akufise? “Yinkanyezi” kuphela eyehla esibhakabhakeni okuyiyo yodwa engaba nalokho. Uma kuqhathaniswa nempilo yezulu lesithathu, emhlabeni impilo ingafana nokuphila esihogweni—yisimo esinjalo esingenza afise ukufa. Nokho ngubani namuhla oyinkanyezi yasezulwini? Nami, futhi, “akungicaceli” lokhu. Masithungathe sibone ukuthi singamthola yini oyedwa. Uma etholakala, Ngicela abantu bangisize sithole ukuthi uyazimisela yini ukwenza izinto ngokwamazwi Ami angenhla. Nginesexwayiso nokho kini ngamunye: Akukho noyedwa wenu okumele azenze “iqhawe” futhi azikhethele ukufa, niyaqonda?

Imibhalo yaphansi:

a. “Ukwelula indololwane uyikhiphe” yisaga saseChina, esisho ukuthi umuntu usiza abanye ebe elimaza abantu bakubo abasondelene nalowo muntu, isibonelo ngabazali, abantwana, izihlobo noma azalana nabo.

b. “Isu ledolobha elingenalutho” yisunqangi lamashumi amathathu nambili kumasunqangi angamashumi amathathu nesithupha eShayina yasendulo. Leli su libandakanya ukuziqinisa ukuze ufihlele isitha ukuthi awukulungele ukulwa.

Ngokuya ngokhondolo lwemvelo yesintu, okungubuso boqobo besintu, obukwazile ukuqhubeka kuze kube yimanje bekungeyona into elula, futhi kungenxa yalokhu amandla amakhulu kaNkulunkulu eye abonakala. Ngokusekelwe ngokuthe ngqo enyameni nesenkohlakalweni kadrako omkhulu obomvu kuze kube manje, uma bekungekhona ukuholwa uMoya kaNkulunkulu ngabe ukuphi umuntu namuhla? Umuntu akakufanele ukuza phambi kukaNkulunkulu, kodwa uthanda isintu ngenxa yokuphatha Kwakhe nokuthi umsebenzi wakhe omkhulu ufezeke ngaphambi kwesikhathi eside kakhulu. Eqinisweni, akekho umuntu ongakhokhela isintu uthando lukaNkulunkulu empilweni yaso yonke. Mhlawumbe abanye bayafisa ukukhokhela umusa kaNkulunkulu ngokunikela ngezimpilo zabo, kodwa ngiyakutshela: umuntu akakufanele ukufa phambi kukaNkulunkulu, ngakho ukufa komuntu kuyize. Ngoba kuNkulunkulu ukufa komuntu akufanele nokubalwa nje, nokuthi kungalingana ngisho upeni nje, kufana nokufa kwentuthane emhlabeni. Ngeluleka abantu ukuthi bangaziboni bebaluleke ngokwedlulele, futhi bangacabangi ukuthi ukufela uNkulunkulu kunesisindo sentaba enkulu. Eqinisweni ukufa komuntu yindaba elula njengesibani. Ayifanele ukuphawulwa. Kodwa futhi, inyama yomuntu idalelwe ukufa ngokwemvelo, bese ekugcineni, umzimba wenyama kufanele uphele emhlabeni. Leli yiqiniso eliqotho, futhi akekho ongaliphika. Lo “umthetho wemvelo” engiwuthatha kukho konke umuntu adlule kukho empilweni, ngakho futhi uNkulunkulu unqume isiphetho somuntu ngale ndlela, umuntu engazi. Niyezwa? Akumangalisi ukusho kukaNkulunkulu ukuthi, “Ngenyanya ukungalaleli kwesintu. Angazi ukuthi kungani. Kubonakala sengathi ngazonda abantu ukusuka ekuqaleni, kodwa ngiyabazwela kakhulu. Yingakho abantu behlala benezimo zomqondo ezimbili ngami—ngoba ngiyamthanda umuntu, futhi ngiyamzonda.”

Ubani ongamdumisi uNkulunkulu ngokuba khona Kwakhe noma ngokubonakala Kwakhe? Kulesi sikhathi, sengathi sengikhohlwe ngempela ukungcola nokungalungi okusemntwini. Ukuzilungisa, ukuba ngobalulekile, ukungalaleli, ukweyisa kwesintu nakho konke ukuhlubuka kwakhe—ngikusunduzela konke lokhu ngemuva ukuze ngikukhohlwe. UNkulunkulu akacindezelwa yisimo sesintu. Njengoba uNkulunkulu nami “sabelana ngalokhu kuhlupheka okufanayo,” ngizozikhulula nakule phazili funa ngicindezelwe kakhudlwana ngumuntu. Kungani nizihlupha ngalokho? Njengoba umuntu engazimisele ukuhlanganyela nendlu kaNkulunkulu kanye Nami, ngingawasebenzisa kanjani amandla Ami ukubacindezela? Angenzi izinto ngokuphoqelela amandla Ami phezu kwabo, futhi akumangalisi, ngoba ngizelwe emndenini kaNkulunkulu, kunjalo umuntu Nami sizohlale sihlukile. Lokhu kuholele ekunqobeni okuchobozayo kwanamuhla. Kodwa ngiyaqhubeka nokugwema ubuthakathaka bomuntu; nginokuzikhethela kuphi? Ngabe lokhu akungenxa yokuthi anginamandla? Akumangalisi ukuthi uNkulunkulu ufisa ukuthatha “umhlalaphansi” kulokhu “kuphathela” kwesintu, futhi ufuna “impesheni” Yakhe. Ngikhuluma ngokombono womuntu, futhi umuntu akalaleli, kodwa uma ngikhuluma njengoNkulunkulu, ngabe bayaqhubeka ngokungalaleli? Mhlawumbe usuku luzofika lapho uNkulunkulu ngempela ezovele “ashiye phansi umsebenzi” “ekuphatheleni” isintu, futhi uma sifika leso sikhathi, izwi likaNkulunkulu lizoba nolaka ngokwedlulele. Namuhla, kungaba ngenxa Yami ukuthi uNkulunkulu ukhulume ngale ndlela, futhi uma lolo suku lufika, uNkulunkulu angeke esafana Nami, “elokhu exoxela izingane izindaba enkulisa ngesineke.” Mhlawumbe engikushoyo akunembi ngokuphelele, kodwa uNkulunkulu uzimisele ukuxegisa isandla Sakhe kancane kumuntu ngenxa nje kaNkulunkulu osesimweni somuntu; ngaphandle kwalokho, kungaba kubi kakhulu ukukucabanga, njengoba uNkulunkulu eshilo, “Ngixegisile ukubamba Kwami kubo kuze kufike ezingeni elithize, ngibavumele ukuba bazitike ngezinkanuko zabo zenyama, ngakho baba nesibindi sokungabambeki, ngaphandle kokuvinjelwa, futhi kungabonakala ukuthi abangithandanga ngeqiniso, ngoba bonke baphila enyameni.” Kungani uNkulunkulu ethi lapha “bazitike ngezinkanuko zabo” futhi “baphila enyameni”? Eqinisweni, la mazwi awadingi ukuthi ngiwahumushe, futhi angaqondwa ngokwemvelo. Mhlawumbe abanye abantu bathi abaqondi, kodwa mina ngizothi niyalazi iqiniso, nokuthi niziba ukungazi. Ngiyakukhumbuza: Kungani uNkulunkulu ethi “ngicela nje umuntu ukuthi asebenzisane Nami”? Kungani uNkulunkulu ethi imvelo yomuntu inzima ukuguquka? Kungani uNkulunkulu enyanya imvelo yomuntu? Khona kambe iyini imvelo yomuntu? Yini okungeyona imvelo yomuntu? Ubani ocabange ngale mibuzo? Mhlawumbe lesi yisihloko esisha kumuntu, kodwa noma kunjalo, ngicela ukuthi abantu basicabangisise, ngaphandle kwalokho nizohlala nicasula uNkulunkulu ngenxa yamazwi afana nalawa “imvelo yomuntu ayinakuguqulwa.” Yikuphi okuhle ekwenzeni ngokungqubuzana naye ngaleyo ndlela? Akukhona nje ukuthi ekugcineni uzicelela inkathazo? Akukhona, ekugcineni, njengokushaya iqanda etsheni?

Eqinisweni, zonke izilingo eziza kumuntu yizifundo lezo uNkulunkulu azifunayo kumuntu. Ngokwenhloso-nqangi kaNkulunkulu, umuntu angazithola lezi zinto, ngisho ngabe kufuneka anikele ngalokho akuthandayo, kusengafezeka. Inkinga ukuthi nje umuntu uhlala ezithanda yena, ngakho uyehluleka ukusebenzisana ngeqiniso noNkulunkulu. UNkulunkulu akaceli kakhulu emntwini. Lokho uNkulunkulu akucela emntwini kufanele ukuba kuzuzwe kalula nangentokozo; ukuthi nje umuntu akazimisele ukuhlupheka ebunzimeni. Njengezingane, bangahlala bonga ukuze bathole openi abambalwa okubonga abazali babo nokufeza umsebenzi okufanele wenziwe. Kodwa besaba ukuthi angeke badle kahle ngokwanele nokuthi izingubo zabo zizoba sobala kakhulu, ngakho ngezizathu ezithile, bathatha uthando nokunakekela kwabazali bakuphonse kude emafwini, sengathi bazoqala ukwenza lokhu ngemva kokuhola imali eningi. Kodwa ngiyabona kulokhu ukuthi abantu abakwazi ukubonisa inhlonipho yokuthanda abazali babo—bangamadodana angahloniphi. Mhlawumbe lokhu sekungaphezu kokufanele, kodwa angikwazi ukutshuzisa okungenamqondo okuphikisana neqiniso. Angikwazi “ukulingisa abanye” ukumelana noNkulunkulu ukuzenelisa mina. Kungenxa yokuthi nje akekho emhlabeni okuhloniphayo okushiwo uNkulunkulu: “Ezulwini, uSathane yisitha Sami, emhlabeni, umuntu yisitha Sami. Ngenxa yenhlangano ephakathi kwezulu nomhlaba, izizukulwana eziyisishiyagalolunye zabo kufanele zithathwe njengezinecala ngokuhlanganyela nabo.” USathane yisitha sikaNkulunkulu; isizathu sokusho lokho ukuthi akamkhokheli uNkulunkulu ngomusa nokulunga Kwakhe okukhulu, kodwa kunalokho “ugwedla ephambana nomsinga,” ngokwenza kanjalo “akambonisi inhlonipho” uNkulunkulu. Ingabe nabantu kabanjalo? Abakhombisi ukuhlonipha “abazali” futhi ababuyiseli ukukhuliswa nokwesekwa “kwabazali” babo. Lokhu kwanele ukukhombisa ukuthi abantu basemhlabeni izihlobo zikaSathane ezulwini. Umuntu noSathane banenhliziyo nemqondo efanayo ekuphikisaneni noNkulunkulu, ngakho akumangalisi ukuthi uNkulunkulu uhlanganisa izizukulwane eziyisishiyagalolunye njengezinecala ngokuhlanganyela futhi akekho ongaxolelwa. Kudala, uNkulunkulu wayenesisebenzi esiyisikhonzi ezulwini ayesibizele ukuphatha isintu, kodwa asizange silalele, senza ngokusekwe esimilweni saso ukuthi sihlubuke uNkulunkulu. Ingabe abantu abahlubukayo abahambeli phambili ukuya kule ndlela? Noma ngabe uNkulunkulu uwaqinisa kanganani “amatomu,” abantu abayeki nhlobo futhi abajiki. Ngokubona Kwami, uma abantu beqhubeka ngale ndlela, bazokonakaliswa, kanti mhlawumbe kungalesi sikhathi lapho nizoqonda khona incazelo yangempela yala mazwi: “umuntu angeke ahlukaniswe emvelweni yakhe endala.” UNkulunkulu usekhumbuze abantu amahlandla amaningi: “Ngenxa yokungalaleli komuntu, ngimshiyile.” Kungani uNkulunkulu ephinda lokhu kaningi? Ingabe uNkulunkulu angaba nonya kangako? Kungani uNkulunkulu ephinda ethi “Angiyena nhlobo nje umuntu”? Ezinsukwini eziningi kungenziwa lutho, ubani ocubungule lezi zindaba ngemininingwane yazo? Nginxusa isintu ukuba senze umzamo othe xaxa emazwini kaNkulunkulu nokuthi bangawathathi kalula; lokhu akunanzuzo kuwena, noma kwabanye. Kungcono ungakusho lokho okungadingi ukushiwo, futhi ungacabangi ngalokho okungadingi ukucatshangwa. Ingabe akulula lokhu? Yikuphi okungalungile okungavela lapha? Ngaphambi kokuba uNkulunkulu amemezele ukuphela komsebenzi Wakhe emhlabeni, akekho ozoyeka “ukunyakaza”; akekho ozogeza izandla zakhe emsebenzini wakhe. Akusona isikhathi manje; ungazenzi isiqondiso sikaNkulunkulu, noma iphikankani. Ngicabanga ukuthi kungaba ngaphambi kwesikhathi ukuma manje kanye nokuyeka ukuya phambili—ucabangani wena?

UNkulunkulu uletha abantu ekusolweni, futhi ubaletha emoyeni wokufa, kodwa ngakolunye uhlangothi yini le uNkulunkulu afuna ukuba umuntu ayenze emhlabeni? Ukuzenza iwadilophu ekhaya? Ayikwazi ukudliwa noma ukwembathwa, kodwa iyabukwa nje. Uma kunjalo, kungani kusetshenziswa izinqubo ezididayo eziningi kangaka, ukwenza abantu bahlupheke kangaka enyameni? UNkulunkulu uthi, “Ngiyabaphelezela baye ‘enkundleni yokubulala,’ njengoba icala lesintu likwenele ukufanela ukusola Kwami.” Ngalesi sikhathi, ingabe uNkulunkulu unabantu abaziyelayo ngokwabo enkundleni yokubulawa? Kungani kungekho muntu obacelela uxolo? Manje abantu kufanele basebenzisane kanjani? Ingabe umuntu angazenza izinto ngaphandle kokuthathwa yimizwa, njengokwahlulela kukaNkulunkulu? Ukusebenza kwala mazwi kuncike kakhulu ezenzweni zomuntu. Njengoba ubaba ehola imali, uma ngemva kwalokho umama engakwazi ukusebenzisana naye, engazi ukuthi aliphathe kanjani ikhaya, ingabe lelo khaya lizoba kusiphi isimo? Bheka isimo sebandla manje; nizocabangani nina njengabaholi? Ningaba nomhlangano lapho wonke umuntu ezokhuluma khona ngakucabangayo. Umama wenza isibhixi sezinto ekhaya, zizoba njani izingane zalo mndeni pho? Izintandane? Izinqibi? Akumangalisi ukuthi uNkulunkulu uthe: “Bonke abantu bacabanga ukuthi ngingubuNkulunkulu obuntula ‘izinga lobuhlakani,’ kodwa ubani oqonda ukuthi ngiyakwazi ukubona ngale kwayo yonke into ekubantu?” Ngokuqondene naleso simo esicace bha, asikho isidingo sokukhuluma ebuNkulunkulwini Bakhe. Njengoba uNkulunkulu esho, “asikho isidingo sokufuna isixazululo esikhulu ngenkingana nje encane.” Ngalesi sikhathi, mhlawumbe kunabantu abanolwazi oluwusizo ngesaga sikaNkulunkulu esithi: “Phakathi kwabantu, abekho abangithandayo.” Ngalesi sikhathi, kunjengoba uNkulunkulu eshilo: “Bonke abantu bagoba amakhanda abo ngokwenqena ngenxa yesimo samanje, kodwa izinhliziyo zabo zihlala zingaqinisekanga.” La mazwi afana nesibonakude. Esikhathini esizayo esiseduze, umuntu uzoya kwesinye isimo. Lokhu kubizwa ngokungafuni ukukhuzwa. Ingabe niyakuqonda yini lokhu? Leyo yimpendulo yale mibuzo emibili kaNkulunkulu: “Ingabe abantu abagwemi yini isono ngenxa yokwesaba ukuthi ngizohamba? Ingabe akulona iqiniso ukuthi abakhalazi ngenxa yokuthi nje besaba ukusolwa?” Eqinisweni, manje abantu bayayekethisa kancane futhi babukeka bekhathele kakhulu, futhi abanantshisekelo nhlobo ekubhekisiseni umsebenzi kaNkulunkulu, banake nje amalungiselelo nezinhlelo zenyama yabo. Ingabe akunjalo?

Masedlulele ngale kwamazwi kaNkulunkulu sikhulume kancane ngezindaba ezimayelana nezimpilo zethu ukuze izimpilo zethu ziqhakaze, siphile ngokwethemba uNkulunkulu analo ngathi. Ikakhulu, ngokufika kwenamuhla—isikhathi sokuthi ngakunye kuhlelwe ngohlobo nangokusola—kunesidingo esikhulu sokugxila kokubalulekile nokugxila “kokuthandwa yiningi.” Lokhu kuyintando kaNkulunkulu, futhi yilokho okufanele kuzuzwe ngabantu bonke. Kungani singekwazi ukuzinikela ngenxa yentando kaNkulunkulu ezulwini na? UNkulunkulu “unikeza izinombolo zazo zonke izinhlobo zabantu futhi ubeka izimpawu ezahlukene ohlotsheni ngalunye lwabantu, ukuze okhokho babo babaholele emuva emindenini yabo” okukhombisa ukuthi abantu bahlelwe ngokwezinhlobo zabo, futhi ngalokho, zonke izinhlobo zabantu ziveza isimo sazo sangempela. Kulokhu, kulungile ukuthi abantu bathembeke kokhokho babo, hhayi kuNkulunkulu. Noma kunjalo, bonke abantu bayamsebenzela noNkulunkulu ngokuqondiswa okhokho babo, okuyisimangaliso somsebenzi kaNkulunkulu. Zonke izinto zisebenzela uNkulunkulu, noma ngabe uSathane uthikameza abantu, uNkulunkulu usebenzisa leli thuba ukwenza “izinsiza zendawo” zimsebenzele. Abantu, nokho, abakwazi ukukuhlukanisa lokhu. Njengoba uNkulunkulu ethi “kanjalo, ngiphinde ngehlukanise umsebenzi, futhi ngisabalalise imizamo. Lokhu yingxenye yohlelo Lwami, futhi angeke luphazanyiswe muntu.” Abantu abakuboni konke lokhu okufunwa nguNkulunkulu, nakho konke lokho uNkulunkulu afuna ukukufeza, ngaphambi kokuba akwenze. Babona kuphela uma umsebenzi kaNkulunkulu usuqediwe; uma kungenjalo, bayizimpumputhe, futhi ababoni lutho.

Namuhla, uNkulunkulu unomsebenzi omusha emabandleni. Wenza ukuthi konke kulandele indlela yemvelo, ngempela egqugquzela umsebenzi wabantu. Njengoba uNkulunkulu ethi, “Ngibusa konke phakathi kwazo zonke izinto, ngiyalela konke kuzo zonke izinto, ngenze ukuthi konke okukhona kuthobele indlela yemvelo nokuthobela umyalelo wemvelo.” Angazi ukuthi kuqonda kuni okuhlakaniphile eninakho “ngokulandela indlela yemvelo,” ngakho ake sikhulume ngalokhu. Lena yindlela engibona ngayo: Ngoba baholelwa ekhaya okhokho babo, zonke izinhlobo zabantu kufanele zize “zizosebenza.” Futhi ngenxa yokuthi balandela indlela yemvelo, lokho okuyimvelo yabo kusetshenziselwa ukufeza umsebenzi ngqangi wabo, okubenza balandele isiqondiso sikaMoya oNgcwele ngokwalo mthetho. Umsebenzi kaMoya oNgcwele wenziwe ngokwesimo esithile kumuntu ngamunye; ngokukhuluma ngokunembayo, lokhu kubizwa ngokuthi “uNkulunkulu unyakazisa zonke izinto ukuba zimsebenzele,” lokhu-ke kuxhunywe ekulandeleni indlela yemvelo. Nakuba umuntu enomsuka kadeveli ngaphakathi kuye, uNkulunkulu uzokusebenzisa lokhu, engeze umsebenzi kaMoya oNgcwele esisekelweni salokho okukhona kuye, emenza abe ngowenele ukwenza umsebenzi kaNkulunkulu. Yilokhu kuphela engikushoyo “ngokulandela indlela yemvelo”—mhlawumbe nineziphakamiso eziphezulu. Ngiyethemba ningafaka okuthize okubalulekile, kunganjani lokho? Ingabe nizimisele ukusebenzisana nabanye ekulandeleni indlela yemvelo? Nizimisele ukuhlukaniselana umsebenzi noNkulunkulu? Nike nacabanga ngokuthi ningakuzuza kanjani lokhu? Ngethemba ukuthi abantu bayakwazi ukuqonda intando kaNkulunkulu, ukuthi bangaba nokuvumelana ekweneliseni uNkulunkulu ngenxa yezimiso ezikhona, nokuthi bangaqhubeka ndawonye endleleni eya embusweni. Yisiphi isidingo esikhona ukuveza imiqondo engadingeki? Ubukhona bukabani kuze kube namuhla obungenzekanga ngenxa kaNkulunkulu? Njengoba kunjalo, kunasidingo sini sosizi, umunyu nokububula? Lokhu akuhlomulisi muntu. Izimpilo zabantu zisezandleni zikaNkulunkulu, uma bekungengenxa yesinqumo sabo phambi kukaNkulunkulu, ubani obengafisa ukuphilela ize kulo mhlaba wabantu ongenalutho? Kungani nizihlupha? Bengena bephuma emhlabeni, uma bengamenzeli lutho uNkulunkulu, ingabe izimpilo zabo zizobe zingachithwanga na? Noma ngabe uNkulunkulu akazibuki izenzo zenu njengento edinga ukushiwo, ingabe ngeke yini nikhombise ukumamatheka ngentokozo ngomzuzu wokufa kwenu? Kufanele nilandele inqubekela—phambili elungile, hhayi ukuhlehla okuphambene—ingabe lokhu akukhona ukwenza okungcono? Uma izenzo zakho zingokwenelisa uNkulunkulu kuphela, angeke ube nombono ophambene noma uhlehlele emuva. Ngenxa yokuthi kuhlala kunezinto ezingaqondakali ezinhliziyweni zabantu, benganakile nje ubuso babo bumbozwa amafu amnyama, okuholela “emiseleni” eminingi evela ebusweni babo bengazi, okubonakala kwenziwa ukuthi umhlaba usalokhu uvuleke njalo. Kusengathi umhlaba uyaqhubeka uyahamba, wenza ukuba “amagqunyana” noma “izigodi” ezisemhlabeni kusuke abantu bengazelele. Kulokhu, angihlekisi ngabantu, kodwa ngikhuluma “ngokwazi ezezwe.”

Noma uNkulunkulu eholele abantu ekusoleni, akasho lutho ngalokhu. Kunalokho, uyasigwema ngabomu lesi sihloko bese eqala esisha, okuwukuthi ngakolunye uhlangothi kungenxa yomsebenzi kaNkulunkulu, futhi kolunye, usendleleni efanele yokuqeda masinyane lesi sinyathelo somsebenzi. Ngenxa yokuthi izinhloso zikaNkulunkulu ekufezeni lesi nyathelo somsebenzi kudala sazuzwa, akusadingeki ukusho lutho. Namuhla, angazi ukuthi nizibone kangakanani izindlela zomsebenzi kaNkulunkulu; ekuqapheleni Kwami, ngihlala ngizwa sengathi umsebenzi kaNkulunkulu awuhlukanisiwe kahle ngezigaba nesikhathi njengoba kwakwenziwe kudala. Kunalokho, usuku nosuku luletha eyalo indlela yokusebenza, izinguquko zenzeka cishe izinsuku ezintathu kuya kwezinhlanu, ngisho nasezinsukwini ezinhlanu, kungaba khona izinhlobo ezimbili zokuqukethwe emsebenzini kaNkulunkulu. Lokhu kukhombisa isivinini somsebenzi kaNkulunkulu; ngaphambi kokuba abantu bathole isikhathi sokusabela nokulunguza eduzane, uNkulunkulu usehambile akashiya nomkhondo. Ngaleyo ndlela, uNkulunkulu uhlala engaqondakali kubantu, okuholele ekungaqondakalini komsebenzi kaMoya oNgcwele. Kungani uNkulunkulu ehlala ekhuluma amazwi afana nokuthi “ngase ngiyamshiya umuntu”? Abantu bangawathatha kancane la mazwi; kodwa abayiqondi incazelo yawo. Kunjani manje, ingabe niyawaqonda? Akumangalisi ukuthi kungani abantu bengabuqondi ubukhona bukaMoya oNgcwele. Ukufuna kwabo uNkulunkulu kuhlala kuluvindi—lokhu kuyiqiniso ngempela—futhi kuba sengathi uNkulunkulu umsukela ngabomu umuntu, enze ukuba ubuchopho bawo wonke umuntu buvuvuke, ukuze bazizwe benesiyezi futhi belahlekelwe umqondo. Abazi nokuthi benzani, kusengathi bayaphupha, kuthi uma sebevukile bangazi ukuthi kwenzekeni. Kudinga kuphela amazwi nje avela kuNkulunkulu ukushiya abantu belahlekelwe. Akumangalisi-ke, ukuthi uNkulunkulu uthi, “Namuhla ngiphonsa bonke abantu ‘esithandweni esikhulu somlilo’ ukuze bacwengwe. Ngima ngiphakeme ngibhekisise ngesikhathi abantu besha emlilweni futhi, ngokuphoqwa amalangabi, abantu babeka phambili amaqiniso.” Phakathi kwamazwi kaNkulunkulu ahlala eguquka njalo, abantu abaqondi ukuthi benzeni; eqinisweni, njengoba uNkulunkulu esho, ukusolwa kade kwaqala futhi njengoba abantu bengakakuboni lokhu, bazi kuphela uma uNkulunkulu esho ngokucacile, banaka kuphela ngemva kokuba uNkulunkulu esebatshelile. Kungashiwo ukuthi abantu baqala ukufunda ngokusolwa ngoba umsebenzi kaNkulunkulu usuwenziwe kuze kufike kuleli zinga. Kufana nalapho abantu bebone ukuthi kunebhomu—kodwa ngoba isikhathi asikafiki, abantu abanaki; kulapho omunye eseqala ukulenza lapho abantu beqala khona ukunaka. Yilapho ibhomu selibonakala khona okuba khona yima abantu beqonda kakhulu ngalo. Kulapho nje uNkulunkulu ethi uzofaka umuntu esithandweni somlilo lapho abantu bebona khona kancane. Ukube uNkulunkulu ubengakhulumanga, akekho obengazi—akunjalo? Ngakho uNkulunkulu uthi “abantu ngokungaqondi bangena esithandweni somlilo, sengathi baholelwe lapho ngentambo, sengathi bandikindiki.” Kungani ningakuhlaziyi lokhu: Uma abantu beveza amaqiniso, ingabe kusuke kuyisikhathi lapho uNkulunkulu ethi ukusola kuqalile? Kulokhu kuyabonakala ukuthi, ngaphambi kokuba uNkulunkulu akhulume ngokusolwa, abantu baqala ukuvuma izono, bekhombisa ukuthi ukusola kuqale ngaphambi kokuba uNkulunkulu akhulume ngakho—ingabe lokhu akulona iqiniso?

KuNkulunkulu, umuntu ufana nento yokudlala ayibambe Kuye, njengendolomba edonswe ezandleni Zakhe—engancishiswa noma ikhuliswe ngendlela uNkulunkulu afisa ukwenza ngayo, ukuze enze akuthandayo ngayo. Kulungile ukusho ukuthi umuntu ngempela uyinto yokudlala ezandleni zikaNkulunkulu, njengekati le-Persian elithengwe owesifazane emakethe. Ngaphandle kokungabaza, uyinto yokudlala ezandleni zikaNkulunkulu—ngakho bekungekho phutha ngolwazi lukaPetru. Kulokhu kuyabonakala ukuthi amazwi nezenzo zikaNkulunkulu kumuntu kufezeka kalula nangentokozo. Akazinwayi ikhanda acabange kanzulu noma enze izinhlelo, njengoba abantu becabanga; umsebenzi awenzayo kumuntu ngojwayelekile kakhulu, njengamazwi awakhuluma kumuntu. Uma uNkulunkulu ekhuluma, ubonakala sengathi ugeqa amagula, usho noma yini efika emqondweni Wakhe, ngaphandle kokuvinjelwa. Noma kunjalo, ngemva kokufunda amazwi kaNkulunkulu, abantu bakholiseka kakhulu, baswela amazwi, bahlahle amehlo baze bamangale kangangokuba bathule du. Kwenzekani lapha? Lokhu kukhombisa kahle ukuthi ubuhlakani bukaNkulunkulu bukhulu kanganani. Uma, njengoba abantu becabanga, umsebenzi kaNkulunkulu kubantu ubungahlelwa kahle ukuze unembe futhi ube olungile, ngakho—ukunabisa le micabango—ubuhlakani, izimangaliso nokungaqondakali kukaNkulunkulu, kungaba okungaqinisekisiwe, okukhombisa kona ukuthi ukulinganisa kwabantu ngoNkulunkulu kuphansi kakhulu. Ngenxa yokuthi kuhlala kunobuwula ezenzweni zabantu, balinganisa uNkulunkulu ngendlela efanayo. UNkulunkulu akenzi izinhlelo noma alungiselele umsebenzi Wakhe; kunalokho, wenziwa nguMoya kaNkulunkulu—futhi imigomo leyo uMoya kaNkulunkulu osebenza ngayo ikhululekile futhi ayinamkhawulo. Kusengathi uNkulunkulu uzishaya indiva izimo zabantu futhi uzikhulumela ngendlela athanda ngayo—kodwa umuntu akakwazi ukuziqhelelanisa namazwi kaNkulunkulu, ngenxa yobuhlakani bukaNkulunkulu. Amaqiniso, nokho, ngamaqiniso. Ngenxa yokuthi umsebenzi kaMoya kaNkulunkulu uyabonakala kubo bonke abantu, kwanele lokhu ukukhombisa imigomo yomsebenzi kaNkulunkulu. Uma uNkulunkulu ebefanele ukukhokha inani elikhulu kangaka emsebenzini Wakhe wokudaliwe, lokho kungebe ukusebenzisa okuseqophelweni eliphezulu ezeni? Kufanele uNkulunkulu enze ngokwakhe? Ingabe kuzoba usizo lokho? Ngenxa yokuthi uMoya kaNkulunkulu ubulokhu usebenza isikhathi eside, futhi okwamanje uMoya kaNkulunkulu awukaze usebenze ngale ndlela, akekho oke wazi izindlela nemigomo uNkulunkulu asebenza ngayo, ayikaze icace. Namuhla iyacaca, ngoba uMoya kaNkulunkulu uyembule ngokwawo—futhi lokhu akungabazeki, kukhonjiswa ngqo nguMoya kaNkulunkulu, akufingqwanga muntu. Kungani ningathathi uhambo niye ezulwini lesithathu ukuyobona ukuthi ngabe lokhu yikhona okwenzekayo ngempela, nibone ukuthi, ngemva kokwenza wonke lo msebenzi, ukusebenza kukaNkulunkulu kumshiya ekhathele yini, umhlane Wakhe uyaqaqamba nemilenze Yakhe ibuhlungu, noma kambe engakwazi ukudla noma ukulala; noma ubesefunde imisebenzi eminingi kakhulu abhekise kuzona ukuze akhulume onke la mazwi, ukuthi izinhlaka zamazwi kaNkulunkulu zisabalele etafuleni, noma ukuthi usome amathe ngemva kokukhuluma kakhulu kangaka. Amaqiniso ayakuphikisa lokhu: Amazwi angenhla awafani nhlobo nendawo lapho uNkulunkulu ehlala khona. UNkulunkulu uthi, “Sengichithe isikhathi esiningi, ngakhokha inani elikhulu, ngenxa yomuntu—kodwa ngalesi sikhathi, ngesizathu esingaziwa, onembeza babantu bahlala bengakwazi ukwenza imisebenzi-ngqangi yabo.” Kungakhathaleki ukuthi abantu banawo umqondo wosizi lukaNkulunkulu, uma bengasondela othandweni lukaNkulunkulu ngaphandle kokuphikisana nonembeza babo, lokhu kungathathwa njengokuzwakalayo futhi okunengqondo. Kukodwa okwesatshwayo ngukuthi abazimisele neze ukuba nonembeza abasebenza njengasekuqaleni. Nithini, ingabe kulungile lokhu? Ingabe la mazwi ayanisiza? Ithemba lami ukuthi nisezinhlotsheni zezinto ezinonembeza, kunokuba yimfucumfucu nje engenanembeza. Nicabangani ngala mazwi? Ingabe ukhona okuqondayo lokhu? Ingabe ukuba nenaliti ehlaba enhliziyweni akubuhlungu? Ingabe uNkulunkulu ufaka inaliti esidunjini esingenamizwa? Ingabe uNkulunkulu unephutha, ingabe ubudala Bakhe sebumnqunde amehlo? Ngithi lokho akunakwenzeka! Noma kunjalo, lokhu kufanele kube yiphutha lomuntu. Kungani ningayi esibhedlela nike niyobheka? Ngokungangabazeki kunenkinga ngenhliziyo yomuntu, kufanele ifakwe “izingxenye” ezintsha—kunjani lokho? Ningakwenza lokho?

UNkulunkulu uthi, “Ngibheka ubuso babo obubi nokungejwayeleki, bese ngiphinda ngiyasuka kumuntu. Ngaphansi kwezimo ezinjalo, abantu bahlala bengaqondi, baphinde babuyise izinto engibanqabele kuzo, belinde ukubuya Kwami.” Kungani, kulesi “sikhathi sobuchwepheshe obusha” uNkulunkulu esakhuluma ngezinqola ezidonswa yizinkabi? Kungani kunje? Ingabe kungenxa yokuthi uNkulunkulu uthanda ukufundekela? Ingabe uNkulunkulu uhambisa isikhathi ngoba nje engenalutho olubalulekile angalwenza? Ingabe uNkulunkulu ufana nomuntu, ohambisa nje isikhathi engenzi lutho ngemva kokuzitika ngokudla? Ingabe kuyasiza ukuphindaphinda la mazwi njalo-njalo? Ngithe abantu bayizisulu, ukuthi kufanele ubadonse ngezindlebe ukuthi bakuzwe. Ngemva kokuba amazwi esekhulunyiwe kubo namuhla, bazosheshe bawakhohlwe kusasa—kuba sengathi banesifo sokukhohlwa. Ngakho, akukona ukuthi amanye amazwi awakhulunywanga, ukuthi nje abantu abawafezanga. Uma into ikhulunywe kanye noma kabili, bahlala bengenalwazi abantu—kufanele ikhulunywe kathathu, leli inani elincane kakhulu. Kukhona “namadoda amadala” okufanele kushiwo kuwo kayishumi ukuya emashumini amabili. Ngale ndlela, into eyodwa ishiwo kaningi ngezindlela ezingefani, ukubona ukuthi ngabe abantu baguqukile noma cha. Ingabe nisebenze ngempela ngale ndlela? Angifuni ukuthethisa abantu, kodwa bonke badlala ngoNkulunkulu; bayakwazi bonke ukudla izithako zokudla okunomsoco, kodwa abanalo ixhala ngenxa kaNkulunkulu—ingabe lokhu ukusebenzela uNkulunkulu? Ingabe lokhu kuwukuthanda uNkulunkulu? Akumangalisi ukuthi bachitha usuku lonke ngaphandle kokunakekelwa emhlabeni, bengenzi lutho benganyakazi. Kodwa noma kunjalo, abanye abantu abakeneli, futhi bazidalela usizi ngokwabo. Mhlawumbe sengiba nonya, kodwa lokhu kwaziwa ngokuvusa isihawu! Ingabe nguNkulunkulu okwenza uzizwe unosizi? Ingabe lokhu akukona ukuthi uzilethela izinhlupheko? Awukho yini umusa kaNkulunkulu ofanele ukuba ngumthombo wenjabulo yakho? Zikhathi zonke, ubulokhu ungayikhumbuli intando kaNkulunkulu, futhi ubulokhu uphikisa, ugula futhi ucindezelekile—kungani kunje? Ingabe intando kaNkulunkulu ukukwenza ukuba uphile enyameni? Awunalo ulwazi ngentando kaNkulunkulu, uyayaluza enhliziyweni yakho, uyabubula ukhononde, uqede usuku lonke udangele, futhi inyama yakho izwa ubuhlungu nokuhlushwa—ufanelwe yilokho! Ubuza ukuthi ingabe abanye basamdumisa yini uNkulunkulu phezu kokusolwa, uthi baqhamuke ekujezisweni futhi bangacindezelwa yikona—kodwa niwele ngaphakathi futhi angeke niphunyuke. Kuthatha iminyaka ukufanisa le-Dong Cunrui-esque “umoya wokuzidela.” Uma ushumayela amazwi nezimfundiso, awubi namahloni? Ingabe uyazazi wena? Ingabe uke wazibeka eceleni? Ingabe umthanda ngempela uNkulunkulu? Ingabe ubekele eceleni amathemba nesimiselo? Akumangalisi ukusho kukaNkulunkulu ukuthi abantu yibona abamangalisayo nabangaqondakali. Ubani obengacabanga ukuthi “kunengcebo” engaka kumuntu esadinga ukugujwa? Namuhla, ukubonakala kwayo kwanele ukuba “kuvule amehlo omunye”—abantu “bayafekethisa”! Kusengathi ngiyingane engakwazi ukubala. Ngisho nanamuhla angikazi ukuthi bangaki abantu abathanda uNkulunkulu ngempela, angikwazi ukukhumbula inani—manje, ngenxa “yokungethembeki” Kwami, uma kufika isikhathi sokuzibika kuNkulunkulu, ngihlala ngingaphethe lutho, ngingakwazi ukwenza ngendlela ebengifisa ngayo, ngihlala nginecala kuNkulunkulu. Ngenxa yalokho, uma ngizibika, ngihlala ngisolwa uNkulunkulu. Angazi ukuthi kungani abantu benonya kangaka, behlala bengihlupha njalo ngenxa yalokhu. Abantu basebenzisa leli thuba ukuphinda bangihleke, akubona abangane Bami ngempela. Uma ngisenkingeni, abangisizi ngalutho, kodwa bahlekise Ngami ngamabomu—abanawo ngempela unembeza!

Usebenza kanjani uNkulunkulu kumuntu? Ingabe uyakuqonda lokhu? Ingabe kucacile? Futhi kwenziwa kanjani ebandleni? Yini oyicabangayo? Ingabe uke wayicabangela le mibuzo? Yini ethemba ukuyifeza ngomsebenzi waKhe ebandleni? Ingabe konke kucacile manje? Uma kungenjalo, khona-ke konke lokho okwenzayo kuyize, akulutho futhi akusebenzi! Ingabe lawa mazwi ayayithinta inhliziyo yakho? Ingabe konke lokho okudingekayo ekufezeni isifiso sikaNkulunkulu kumane kuyintuthuko ezenzakalelayo, nengenambono ophambene kanye nohlehlayo? Ingabe kwanele ukubambisana okuyimpumputhe? Yini okufanele uyenze uma selokhu kunefu lokungabaza mayelana nombono? Ingabe kuhle yini ukungafuni? UNkulunkulu uthi, “Ngike ngenza umsebenzi omkhulu phakathi kwabantu, kodwa abazange babone, ngakho kwadingeka ngisebenzise izwi laMi ukuze ngiwembule kubo. Nokho, umuntu usalokhu engawaqondi amazwi aMi, futhi uhlala engazi lutho ngenhloso yecebo laMi.” Kusho ukuthini lokhu? Ingabe uke wayicabangela yini injongo yako? Ingabe uNkulunkulu umane enze ngokungaqondi nangokuphuthutheka? Futhi uma kunjalo, iyini injongo? Uma injongo ingacacile, futhi uma umuntu engaqondi, khona-ke kungabambisana kanjani ngempela? UNkulunkulu uthi okushisekelwa abantu kusezilwandle ezingenamingcele, kuphakathi kwamagama nezimfundiso ezingenalutho. Ngeke ngisho nize nazi ukuthi yimuphi umkhakha okuwela ngaphansi kwako enikushisekelayo. Yini uNkulunkulu afuna ukuyifeza kumuntu? Kufanele kukucacele konke lokhu. Ingabe kuwukuba kuphela ajabhise udrako omkhulu obomvu ngendlela enombono ophambene? Ingabe kungaba ukuthi ngemva kokujabhisa udrako omkhulu obomvu, uNkulunkulu uzomane aphile njengomuntu ohlala yedwa ongenalutho? Khona-ke kuyini lokho uNkulunkulu akufunayo? Ingabe ufuna ngempela izinhliziyo zabantu? Noma ukuphila kwabo? Noma umcebo kanye nezinto zabo? Lokhu kusiza ngani? Akunamsebenzi kuNkulunkulu. Ingabe uNkulunkulu wenze okuningi kangaka kumuntu ukuze akusebenzise njengobufakazi bokunqoba kwaKhe uSathane, kanye nokubonakalisa amandla Akhe? Ingabe lokhu ngeke kwenze uNkulunkulu abonakale engabalulekile? Ingabe uNkulunkulu ngempela uwuhlobo olunjalo lukaNkulunkulu? Unjengengane edonsela abantu abadala empini? Kunakubaluleka kuni lokhu? Umuntu ngaso sonke isikhathi ubehlola uNkulunkulu ngemibono yakhe. UNkulunkulu wake wathi, “Umnyaka unezinkathi zonyaka ezine, futhi inkathi ngayinye inezinyanga ezithathu.” Umuntu walalela, futhi wakhumbula amazwi Akhe, futhi waqhubeka nokuthi kwakunezinyanga ezintathu enkathini ngayinye yonyaka kanye nezinkathi zonyaka ezine ngomnyaka owodwa. Khona-ke kwathi, lapho uNkulunkulu ebuza ethi, “Zingaki izinkathi zonyaka onyakeni? Futhi inkathi ngayinye inezinyanga ezingaki?” Umuntu waphendula ngobunye, “Izinkathi zonyaka ezine, izinyanga ezintathu.” Umuntu ngaso sonke isikhathi uzama ukuchaza uNkulunkulu ngokwesekelwe emaqoqweni emithetho. Ezinsukwini zanamuhla enkathini “yezinkathi zonyaka ezintathu ngomnyaka owodwa, izinyanga ezine ngenkathi eyodwa yonyaka,” umuntu akakazi, cishe uyimpumputhe, ufuna imithetho kuzo zonke izinto. Futhi manje umuntu uzama ukusebenzisa imithetho yakhe kuNkulunkulu! Uyimpumputhe ngempela! Akaboni yini ukuthi manje abukho “ubusika,” ukuthi kuphela “intwasahlobo, ihlobo, kanye nekwindla”? Umuntu uyisiphukuphuku ngempela! Esimweni samanje, umuntu usalokhu engayazi indlela yokwazi uNkulunkulu. Umane ufana nabantu bangama-1920, abacabanga ukuthi izinto zokuhamba azikho esimweni esikahle, ngakho bahamba ngezinyawo, noma bagibele imbongolo, noma abacabange ukuthi kufanele basebenzise izibani zamafutha, noma enye yezindlela ezindala zokuphila. Ingabe yonke lena akuyona yini imibono esezingqondweni zabantu? Ngakho kungani selokhu sikhuluma ngesihe kanye nothando namuhla? Lokhu kusiza ngani? Kunjengokuthemeleza kwesalukazi, esikhumbula inkathi yaso eyedlule, angasiza ngani lawa magama? Kakade, manje kumanje; ingabe iwashi lingabuyiselwa eminyakeni engama-20 noma engama-30 edlule? Abantu njalo balandela umsinga wolwandle; kungani kunzima kangaka ngabo ukwamukela lokho? Kule nkathi yamanje yokusolwa, zisiza ngani lezi zinkulumo zesihe kanye nothando? Njengokungathi konke kuNkulunkulu kuphelela esiheni kanye nasothandweni? Kungani kule nkathi “kafulawa nelayisi,” abantu beqhubeka nokuphaka “amakhoba amabele kanye nemifino yasendle”? Lokho uNkulunkulu angazimisele ukukwenza, umuntu umcindezela ngamandla. Uma ubezokwenqaba, ubeyobhekwa “njengophikisana nohulumeni ophethe,” futhi nakuba kushiwo kaningi ukuthi uNkulunkulu ngokwemvelo wayengenaso isihe noma uthando, ubani obengalalela? Umuntu akanangqondo kakhulu. Kubonakala sengathi izwi likaNkulunkulu alisizi ngalutho. Njalo umuntu ubheka amazwi Ami ngendlela eyahlukile. Njalo abantu bayamphoqa uNkulunkulu, futhi kubonakala sengathi abantu abangenacala babhekana nezinsolo ezingenasisekelo; ubani ozokwenza ngokuvumelana noNkulunkulu? Njalo nifuna ukuphila esiheni nasothandweni lukaNkulunkulu, ngakho yini engenziwa nguNkulunkulu ngaphandle kokubekezelela ukwethukwa umuntu? Nokho, ngethemba ukuthi niyakwazi ukubona ukuthi uMoya oNgcwele usebenza kanjani ngaphambi kokuqagulisana noNkulunkulu. Noma kunjalo, ngiyaninxusa ukuba niqonde injongo yokuqala yezwi likaNkulunkulu. Ungazicabangeli wena njengohlakaniphile, bese ucabanga ukuthi izwi likaNkulunkulu liqukethe ukungcola. Lokhu akudingeki! Ubani ongasho ukuthi kungakanani “ukungcola” okusezwini likaNkulunkulu? Ngaphandle kokuthi uNkulunkulu asho lokho ngokuqondile, noma abonise lokho ngokucacile. Akufanele uzicabangele wena kakhulu. Uma ukwazi ukubona indlela yokwenza okusemazwini aKhe, khona-ke uhlangabezana nezimfuneko. Yini enye ofuna ukuyibona? UNkulunkulu uthe “Angisenaso isihe ngobuthakathaka bomuntu.” Ngisho nala mazwi acacile, nalula akanakuchazwa, pho kubaluleke ngani ukuqhubeka nokufuna, kanye nokucwaninga? Ngaphandle kokuba ngisho nolwazi lwemishini oluyisisekelo, umuntu angakwazi kanjani ukwakha irokhethi? Ingabe lokhu akungoba umuntu emane ethanda ukuziqhayisa? Umuntu akafaneleki ukwenza umsebenzi kaNkulunkulu; kuphela ukuthi uNkulunkulu uyamphakamisa. Akazi ukuthi yini Yena ayithandayo, yini Yena ayizondayo, futhi umane ukhonza Yena. Ingabe lokhu ngeke kube yingozi? Abantu abaziqondi bona, kodwa bacabanga ukuthi bayamangalisa. Bacabanga ukuthi bangobani! Bayizimpumputhe ngempela ngokomehluko phakathi kobuhle nobubi. Cabanga ngesikhathi esidlule, bese ubheka phambili esikhathini esizayo. Yini oyicabangayo? Khona-ke zazi wena.

UNkulunkulu wembule okuningi ngenhloso nangenjongo yomuntu. UNkulunkulu uthe, “Kwakungalesi sikhathi lapho ngabona khona inhloso kanye nenjongo yomuntu. Ngabubula ngigcwele izinyembezi: Kungani umuntu ngaso sonke isikhathi enza izinto ezithokozisa yena? Ukusolwa yiMi akwenzelwanga yini ukumenza aphelele? Ingabe ngezama ukumdumaza?” Ufundani ngawe kula mazwi? Ingabe inhloso nenjongo yomuntu ihambe ngempela? Ingabe uke wahlola? Kungcono nimane nize phambi kukaNkulunkulu futhi nizofunda, ukuthi yini efezwa umsebenzi waKhe wokusola kini? Ingabe niye nakufingqa? Mhlawumbe anizange, noma kungenzeka ukuthi esikhathini eside esedlule niye nazitika ngokweqisa. Yini uNkulunkulu acela ukuba nifinyelele kuyo? Emazwini akhulunywe kini, angakanani eniye nawenza? Kungakanani okushiwo kwaba yize? Emehlweni kaNkulunkulu, mancane amazwi aKhe aye enziwa ngempela; lokhu kungenxa yokuthi umuntu angeke akwazi ukuchaza injongo yaKhe yokuqala, futhi umane emukele noma yini emkhumbuza okwedlule. Ngale ndlela ingabe angawazi na umqondo kaNkulunkulu? Maduze, uNkulunkulu uzoba nomsebenzi omningi womuntu; ingabe umuntu uzowufeza yini lowo msebenzi ngesiqu esingokomoya esincane umuntu anaso manje? Uma kungelona iphutha, umuntu akanangqondo, noma mhlawumbe uyaqhosha, ukuba njalo kuyimvelo yabantu. Empeleni kuyinto engacabangeki: Ngakho konke lokho uNkulunkulu akushilo, kungani umuntu angakuthathi ngenhliziyo? Ingabe kuwukuthi izwi likaNkulunkulu limane liwumdlalo, alenzelwanga ukuthi libe nanoma yiliphi ithonya? Ukuze kumane kubonakale umuntu edlala idrama “Yenjabulo, Intukuthelo, Ukudabuka noKuthokoza”? Ukwenza umuntu ajabule okwesikhashana, bese kamuva ekhala, ngemuva kwalokho enze ngokubona kwakhe engekho esiteji? Yiliphi ithonya lokhu okungaba nalo? “Kungani izibopho zaMi kumuntu njalo ziba yize? Ingabe kunjengokungathi bengicela inja ukuba igibele esihlahleni? Ingabe ngezama ukubanga inkathazo ngeze?” Amazwi uNkulunkulu awakhulumayo aqondiswe esimweni esingokoqobo somuntu. Ngeke kone lutho ukubheka ngaphakathi kubo bonke abantu, ukuze kubonakale ukuthi ubani ophila ezwini likaNkulunkulu. “Futhi ngisho namanje, izindawo eziningi ziyaqhubeka nokushintsha. Uma ngelinye ilanga umhlaba ungashintsha ngempela ube ngolunye uhlobo, ngizowuchitha ngokushesha—ingabe leso akusona yini isigaba engikuso manje emsebenzini waMi?” Empeleni, uNkulunkulu manje wenza lo msebenzi; nokho, lapho uNkulunkulu ethi “ngizowuchitha ngokushesha,” lokhu kubhekise esikhathini esizayo, njengoba yonke into iyinqubo eqhubekayo. Ingabe uyakubona lokhu kwabaningi emsebenzini kaNkulunkulu wamanje? Ngenxa yesici enhlosweni yomuntu, imimoya engcolile ithola ithuba lokubonakala. Ngalesi sikhathi, “umhlaba ushintsha ube ngolunye uhlobo” futhi abantu ngaleso sikhathi bazoshintsha ngokwezinga, kodwa ubuntu babo buzohlala bunjalo. Lokhu kungenxa yokuthi kunokunye kokuthuthukiswa emhlabeni. Ngamanye amazwi, umhlaba wokuqala wawumncinyane, futhi emva kokuba usuthuthukisiwe ungase usetshenziswe. Nokho, emva kokusetshenziswa isikhathi esithile, futhi ungasenakho ukusetshenziswa, uzobuyela kancane kancane esimweni sawo sokuqala. Lesi yisifingqo sesinyathelo esilandelayo emsebenzini kaNkulunkulu. Umsebenzi kaNkulunkulu esikhathini esizayo uzoba yinkimbinkimbi kakhulu, ngenxa yokuthi yisikhathi sokwahlukanisa izinhlobo zabantu ezahlukahlukene. Endaweni yokuhlangana ekugcineni, kuzoba nesibhicongo sokudideka, futhi umuntu ngeke abe nombono oqinisekileyo. Njengoba nje uNkulunkulu athi: “Bonke abantu bangabadlali abahamba neningi.” Njengoba nje abantu benekhono lokwenza ngokuvumelana neningi, uNkulunkulu usebenzisa lesi sici esinyathelweni esilandelayo somsebenzi Wakhe, ukuze enze wonke umuntu alungise lesi sici. Abantu banjengotshani obumile phezu kodonga ngenxa yokuthi abanaso isiqu sangempela. Ukube bebenaso, bebengaba yimithi emikhulu. UNkulunkulu uhlose ukusebenzisa ingxenye yomsebenzi wemimoya emibi ukuphelelisa ingxenye yomuntu, ukuze laba bantu bakwazi ukubona ngokuphelele imisebenzi yamadimoni, futhi avumele wonke umuntu ukuba abaqonde ngempela okhokho bakhe. Yile ndlela kuphela abantu abangakhululeka ngayo ngokuphelele, bangayeki kuphela inzalo yodeveli, kodwa ngisho nokhokho bodeveli. Lena yinhloso yokuqala kaNkulunkulu yokunqoba ngokuphelele udrako omkhulu obumvu, ukwenza ukuthi umuntu wonke asazi isimo sangempela sikadrako omkhulu obumvu, ukususa ngokuphelele isifihla-buso sakhe, nokuthi kubonakale isimo sakhe sangempela. Yilokhu uNkulunkulu afuna ukukufeza, futhi kungumgomo waKhe wokugcina emhlabeni awenzele umsebenzi omningi kangaka; uhlose ukufeza lokhu kuwo wonke umuntu. Lokhu kubizwa ngokuthi ukuqondisa izinto zonke ngenjongo kaNkulunkulu.

Niyacacelwa yini ukuthi uzokwenziwa kanjani umsebenzi wesikhathi esizayo? Konke lokhu kufanele kuqondakale. Ngokwesibonelo: Kungani uNkulunkulu ethi abantu abakayenzi imisebenzi yabo? Kungani ethi abantu abaningi behlulekile ukuqedela umsebenzi wasekhaya abashiyele wona? Lezi zinto zingafezwa kanjani? Ingabe uke wayicabangela le mibuzo? Ingabe lokhu kube yizihloko zengxoxo yakho? Ngalesi sigaba somsebenzi, umuntu kufanele aqonde izinhloso zamanje zikaNkulunkulu. Lapho lokho sekufeziwe, kungaxoxwa ngezinye, akunjalo? Lokho uNkulunkulu athemba ukukufeza kumuntu kudinga ukuchazwa ngokucacile, ngaphandle kwalokho akusizi ngalutho. Ngeke bakwazi ukungena kukho, futhi kungenzeka nokuthi bangakwazi ukukufeza; akuxazululeki. Ingabe uyitholile indlela yokwenza lokho uNkulunkulu akusho manje? Abantu babheka izwi likaNkulunkulu ngokwesaba. Abaliqondi, futhi besaba ukuthukuthelisa uNkulunkulu. Zingaki izindlela zokudla nokuphuza esezishiwo kumanje abazitholile? Abaningi abazi ukuthi kudliwa futhi kuphuzwe kanjani; lokhu kungaxazululwa kanjani? Ingabe uyitholile indlela yokwenza lokhu ezwini lanamuhla? Uzame ngayiphi indlela ukuzibandakanya? Futhi lapho nonke seniwangenisile amazwi, yiziphi izindlela oxoxa ngazo ngemizwa yakho? Akufanele yini umuntu akwenze lokhu? Kufanele uwugunyaze kanjani umuthi ofanele? Ingabe usadinga izwi likaNkulunkulu ngokuqondile? Ingabe yilokhu okudingekayo? Zingaqedwa kanjani ngokuphelele lezi zinkinga? Lokhu kuncike ekuthini niyakwazi yini ukubambisana noMoya oNgcwele ezenzweni zenu zokoqobo. Uma kunokubambisana okufanele, uMoya oNgcwele uzokwenza umsebenzi omkhulu. Uma kungekho ukubambisana okufanele kodwa kunalokho kukhona ukudideka, uMoya oNgcwele ngeke asize. “Uma usazi isitha sakho futhi uzazi nawe, uyonqoba njalo.” Kungakhathaleki ukuthi ubani owakhuluma lawa mazwi ekuqaleni, afaneleka kakhulu kini. Ngamafuphi, kufanele niqale ngokuzazi nina ngaphambi kokuba nazi ngesitha senu, futhi ekugcineni nizokwazi ukunqoba yonke impi. Nonke kufanele nikwazi ukwenza lokhu. Noma yini uNkulunkulu akucela yona, kudingeka uyenze ngamandla akho onke. Ngethemba ukuthi uzokwazi ukubonisa ubuqotho bakho kuNkulunkulu phambi kwaKhe ekugcineni, futhi uma nje uzobona ubuso obujabulisayo bukaNkulunkulu esihlalweni saKhe sobukhosi, ngisho noma kuyisikhathi sokufa kwakho, kufanele ukwazi ukuhleka futhi umamatheke njengoba amehlo akho evaleka. Kufanele wenze umsebenzi wakho wokugcina kaNkulunkulu ngesikhathi sakho emhlabeni. Esikhathini esedlule, uPetru wabethelwa walenga ngenxa kaNkulunkulu; nokho, kufanele wanelise uNkulunkulu ekugcineni, futhi usebenzise onke amandla akho kuNkulunkulu. Yini isidalwa esingayenzela uNkulunkulu? Ngakho kufanele uzinikele esiheni sikaNkulunkulu ungakashiywa yisikhathi kakhulu. Uma nje uNkulunkulu ejabula, khona-ke makenze noma yini ayifunayo. Yiliphi ilungelo abantu abanalo lokukhononda?

Angazi ukuthi lukhona yini uguquko abantu abalubonile ezwini lanamuhla. Abanye abantu kungenzeka ukuthi babonile kancane, kodwa abanaso isibindi sokusho ngokuqinisileyo. Mhlawumbe abanye abakwazanga ukuqonda lutho. Kungani kunalo mahluko phakathi kosuku lwenyanga lweshumi nambili kanye nolweshumi nanhlanu? Uke wacabanga yini wajula ngalokhu? Uthini umbono wakho? Kukhona okuthile okuqondile kuwo wonke amazwi kaNkulunkulu? Yimuphi umsebenzi ophambili owenziwe phakathi kosuku lwesibili kuMbasa kanye nolweshumi nanhlanu kuNhlaba? Kungani namuhla, abantu bengazi lutho, bedideke sengathi bashaywe ekhanda ngenduku? Namuhla, kungani kungenazingosi ezinesihloko esithi “Amahlazo Abantu Bombuso”? Osukwini lwesibili kanye nolwesine kuMbasa, uNkulunkulu akazange asikhombe isimo somuntu; kanjalo, ezinsukwini ezimbalwa emva kolwanamuhla akazange asikhombe isimo sabantu—kungani kunje? Kunemfihlakalo nakanjani kulokhu—kungani kube nokuguquka okungalinganiswa ngamaqophelo ayi-180? Masikhulume kafushane ngokuthi kungani uNkulunkulu akhuluma kanje. Masibheke amazwi okuqala kaNkulunkulu, lapho engachithanga sikhathi khona ekuthini athi “Masinya lapho kuqala umsebenzi omusha.” Umusho ukuvezela okokuqala ukuthi umsebenzi kaNkulunkulu usungene esiqalweni esisha, ukuthi usephindile futhi waqala umsebenzi omusha. Lokho kukhombisa ukuthi ukusola kuyasondela; kungashiwo ukuthi sekungenwe eqophelweni eliphezulu lokusolwa, ngalokho-ke kufanele nisisebenzise kahle isikhathi senu ukuze nizwe ngokufanele umsebenzi wenkathi yokusola, ukuze ningasali emuva futhi ningalahlwa. Lona yiwo wonke umsebenzi womuntu, futhi umuntu udinga ukuthi azame ngawo wonke amandla ukubambisana. Lapho ukusola sekususwe ngokuphelele, uNkulunkulu uqala ingxenye elandelayo yomsebenzi Wakhe, ngokuba uNkulunkulu uthi, “… ngiqhubekile nokufeza umsebenzi Wami kubantu…. Kulesi sikhathi, inhliziyo Yami igcwele ukujabula, ngokuba ngizuze ingxenye yabantu, futhi ngalokho ‘ibhizinisi’ alisawile, alisewona amazwi angenalutho.” Ezikhathini ezedlule, abantu babonile ukucindezela kwamazwi kaNkulunkulu—akukho phutha kulokhu—kanti namuhla uNkulunkulu wenza umsebenzi Wakhe ngejubane elikhulu. Kumuntu, lokhu akukhombisi ukuvumelana ngokugcwele nezidingo zikaNkulunkulu—kodwa kuNkulunkulu, umsebenzi Wakhe ufeziwe. Ngokuthi imicabango yabantu iyinkimbinkimbi kakhulu, indlela ababona ngayo izinto ivame ukuba yinxakanxaka. Ngokuthi abantu bafuna izinto ngokwedlulele kubantu, kodwa uNkulunkulu akafuni izinto ezinkulu ngaleyo ndlela kumuntu, kuyakhombisa ukuthi umahluko mkhulu kangakanani phakathi kukaNkulunkulu nomuntu. Ukuqonda kwabantu kuba sobala kukho konke uNkulunkulu akwenzayo. Akukhona ukuthi uNkulunkulu ufuna izinto ezinkulu kubantu bese abantu bangakwazi ukufeza lezo zinto, kepha abantu bafuna izinto ngenkani kuNkulunkulu bese uNkulunkulu engakwazi ukuzifeza. Ngokuthi, emva kokwelashwa, kuba nemiphumela engemihle esintwini, esikhohlakaliswe uSathane iminyaka eyizinkulungwane ezimbalwa, abantu bafune “okukhulu” kuNkulunkulu, futhi abanaluzwelo nakancane, benakho ukwesaba okujulile ukuthi uNkulunkulu akajabulile. Ngalokho, ukwehluleka kwabantu ezintweni eziningi kuyindlela abazifaka ngayo ekuzisoleni; bethwala imiphumela yezenzo zabo—lokhu kuwukuhlupheka okukhulu. Ebunzimeni obubekezelelwa ngabantu, ngaphezu kwamaphesenti angama-99 kwabo kweyiwa nguNkulunkulu. Ukukubeka nje ngokucacile, akekho noyedwa ngempela ohluphekele uNkulunkulu. Bonke babhekana nemiphumela yezenzo zabo—futhi lesi sinyathelo sokusolwa, empeleni, kasinamehluko, siyinkomishi ebabayo evutshelwe ngumuntu, ephakanyiswa nguye futhi ayiphuze yena uqobo. Ngenxa yokuthi uNkulunkulu akakayembuli inhloso yangempela yokusola Kwakhe, nakuba ikhona ingxenye yabantu eqalekisiwe, lokhu akumele ukusola. Kunengxenye yabantu ebusisiwe, kodwa akusho lokhu ukuthi bazobusiswa esikhathini esizayo. Kubantu, kubukeka sengathi uNkulunkulu unguNkulunkulu ongaligcini izwi Lakhe. Ningakhathazeki. Lokhu kungaba ngaphezudlwana nje, kodwa ningabi nombono ophambene; engikukhulumayo kuyathintana nokuhlupheka komuntu, nokho ngiyacabanga ukuthi kumele nakhe ubuhlobo benu noNkulunkulu. Kumele nimuphe “izipho” eziningi ezizomjabulisa noma kanjani. Ngethemba ukuthi uNkulunkulu uyabathanda labo abamupha “izipho.” Uthini wena, la mazwi ngabe aqinisile yini?

Njengamanje, zingaki izinto zekusasa lenu enizibeke eceleni? Umsebenzi kaNkulunkulu uzophela masinyane—ngakho kumele ukuba nibeke eceleni okungenani konke okuyizinto zenu, akunjalo? Ningazihlola nina ngokwenu: Nithanda njalo ukuma niphakame, niziphakamisa futhi nizigabisa—kuyini lokhu? Namuhla, angikazi ukuthi ziyini izimo zabantu. Uma abantu kungukuthi baphila ngempela begubuzelwe ulwandle lwezinhlupheko, lapho bephila phakathi kokucwengisiswa ngobunzima, noma kokunye ngaphansi kokusongelwa ngamacebo okuhlushwa okwahlukahlukene, noma ukuphila ngesikhathi sokungemukelwa yibo bonke abantu futhi bebuka phezulu esibhakabhakeni bebubula ngokujulile, ekucabangeni kwabo ngalezo zikhathi bangahle, mhlawumbe, bazibeke eceleni izimo zabo. Lokhu kungoba abantu bathungatha iShangri-La kukho lokho kungabi nathemba, futhi akukho noyedwa osezimweni zokunethezeka oke washiya ukuphokophelela iphupho elihle. Lokhu kungase kungabi ngokoqobo, kodwa ngifisa ukuthi lokhu akukho ezinhliziyweni zabantu. Ingabe nisafisa ukuhlwithwa nisaphila? Nisafisa ukuguqulwa enyameni nisaphila? Angazi ukuthi nibona ngokufanayo yini, kodwa ngiyaye ngicabange ukuthi lokhu akukhona okungokoqobo—imicabango enjalo ibukeka ingeyona engokoqobo. Abantu basho izinto ezifana nokuthi: Beka eceleni izimo zakho zakusasa, yiba ngokoqobo kakhudlwana. Ucela ukuba abantu balahle imicabango yokuba ngababusisekileyo—kodwa uthini ngawe? Uyayiphikisa yini imibono yabantu ngokuba ngababusisekileyo ube wena ufuna izibusiso ngokwakho? Awubavumeli abanye ukuthi bamukele izibusiso kodwa wena ngokwakho ucabanga ngazo ngokufihlekileyo—kukwenza ube yini lokho? Umkhohlisi! Uma wenza kanjalo, ngabe unembeza wakho akahlali enekwe icala? Enhliziyweni yakho, awuzizwa unesikweletu? Awuyena umkhohlisi? Ugubha amazwi ezinhliziyweni zabanye, kodwa awusho lutho ngalawo akweyakho—waze-ke waba wudoti ongenamsebenzi! Ngiyamangala ukuthi nicabangani ezinhliziyweni zenu uma nikhuluma—aninakugxekwa yini nguMoya oNgcwele? Ngabe lokhu akuthunazi isithunzi senu? Anazi ngempela ukuthi yini enhle kinina! Kuyabonakala ukuthi nonke nifana noMnu Nanguo—ningabakhohlisi. Akumangazi ukuthi uNkulunkulu wafaka igama “ukuzinikela” lapho ethi “bazimisele bonke ‘ukuzinikela ngokuzimisela’” ekucaphuneni kwakhe. UNkulunkulu umazi umuntu njengengemuva lesandla Sakhe, noma angaba nobuciko obunjani ekubeni ngumkhohlisi—noma anganganikeli ngalutho, ubuso bakhe abuphenduki bube bomvu, inhliziyo yakhe ingasuki ngejubane—amehlo kaNkulunkulu ayakhazimula, ngakho umuntu ube nenkinga njalo yokubalekela ukubonwa nguNkulunkulu. Kungathi uNkulunkulu ubona nge-x-ray ngakho ukwazi ukubona izitho zangaphakathi zomuntu, kungathi ukwazi ukubona uhlobo lwegazi abantu abanalo ngaphandle kokulihlola. Kunjalo ukuhlakanipha kukaNkulunkulu, akukwazi ukulingiswa ngumuntu. Njengoba uNkulunkulu ethi, “Kungani ngenze umsebenzi omkhulu kangaka, kodwa akukho bufakazi bawo kubantu? Ngabe angizange ngifake amandla enele?” Ukubambisana komuntu noNkulunkulu kuntuleka kakhulu, kungashiwo futhi ukuthi kuningi kakhulu okungumbono ophambene kumuntu, akuvamile futhi ukuthi abantu babe nombono omuhle, kungezikhathi ezingeningi kuphela lapho benomncane khona, kodwa kungcoliseke ngokwedlulele. Lokhu kukhombisa ukuthi abantu bamthanda kanjani uNkulunkulu; kungathi kuneqhezwana lokwekhulu kwezigidi kothando lukaNkulunkulu ezinhliziyweni zabo, kukho lokho amaphesenti angama-50 asenokungcola, okuyisizathu uNkulunkulu ethi akatholi bufakazi kumuntu. Kungenxa yokungalaleli ngempela komuntu ukuthi iphimbo likaNkulunkulu emazwini Akhe lingabi nanhliziyo kangaka futhi lingabi nazinzwa. Nakuba uNkulunkulu engakhulumi ngezikhathi ezedlule nomuntu, abantu bafuna njalo ukukhumbula, ukuze bazibonakalise phambi kukaNkulunkulu, futhi bafuna njalo ukukhuluma ngezikhathi ezedlule—kodwa uNkulunkulu akakaze aphathe umuntu ngokosuku lwakhe lwayizolo kube njenganamuhla; esikhundleni salokho, uya kubantu banamuhla esebenzisa inamuhla. Lokhu yindlela uNkulunkulu aziphatha ngayo, futhi kulokhu, uNkulunkulu uwashilo la mazwi ngokucacile, ukuvimbela abantu ukuthi kusasa bathi uNkulunkulu akabacabangeli, ngokuba uNkulunkulu akazenzi izinto ezingenanembeza, kodwa utshela abantu ngamaqiniso angempela, bangaze abantu bangami baqine—ngokuba umuntu, vele, ubuthakathaka. Emva kokuzwa la mazwi, nithini: Nizimisele ukulalela nizithobe, bese ningabe nisacabanga ngalokhu?

Okungenhla kucezile esihlokweni, akunandaba ukuthi kuyakhulunywa ngakho noma cha. Ngethemba ukuthi aniphatheki kabi, ngoba uNkulunkulu uzele ukuzokwenza umsebenzi wamazwi, futhi uyathanda ukukhuluma ngazo zonke izinto ezingaphansi komthunzi welanga. Kodwa ngethemba ukuthi nisazowafunda, bese niyeka ukungawanaki la mazwi, kulungile? Nizokwenza lokho? Kushiwo ukuthi emazwini anamuhla uNkulunkulu wambulile ulwazi olusha: Kuseduze ukuthi iguquke indlela uNkulunkulu asebenza ngayo. Kanjalo, bekuyoba ngcono ukuba sinake indaba esematheni. Kungashiwo ukuthi wonke amazwi anamuhla angukuphrofetha izindaba zakusasa, angukulungiselela kukaNkulunkulu isigaba esilandelayo somsebenzi Wakhe. UNkulunkulu usewuqedile ngempela umsebenzi waKhe kubantu bebandla, emva kwalokho uzokwehlisa ulaka luvele phambi kwabo bonke abantu. Njengoba uNkulunkulu ethi, “Ngizokwenza abantu emhlabeni ukuba bamukele ukwenza Kwami, futhi phambi ‘kwesihlalo sokwahlulela,’ izenzo Zami zizakufakaziswa, ukuze zamukeleke kubantu emhlabeni jikelele, abazobe bamukele.” Kukhona okubonile kula mazwi? Kuwo kunengxenye elandelayo yomsebenzi Wakhe ngokufingqiwe. Okokuqala, uNkulunkulu uzokwenza zonke izinja ezingabaqaphi ezinamandla ombusazwe ukuthi zikholwe ngobuqotho bese zihlehla ziphuma eshashalazini lomlando ngokwazo, zingaphindi zilwele izikhundla noma amasu kanye nokubopha uzungu. Lo msebenzi kumele ufezwe ngokuba uNkulunkulu aphakamise izinhlekelele ezinhlobonhlobo emhlabeni. Kodwa uNkulunkulu ngeke avele; ngoba, ngalesi sikhathi, isizwe sikadrako omkhulu obomvu sisazobe siyizwe lobubi, uNkulunkulu ngeke avele, kodwa uzovela ngokusola. Leso yisimo sabalungileyo bakaNkulunkulu, akekho noyedwa ongaphunyula kuso. Ngalesi sikhathi, bonke abahlezi esizweni sikadrako omkhulu obomvu bazohlushwa ngenhlekelele, ngokwemvelo ezofaka phakathi umbuso wasemhlabeni (ibandla). Lesi yiso isikhathi sempela lapho amaqiniso ezovela khona, futhi ngalokho azozwiwa yibo bonke abantu, akekho ozophunyula. Lokhu kunqunyelwe kusengaphambili nguNkulunkulu. Kungenxa yalesi sinyathelo ukuba uNkulunkulu athi, “Manje sekuyisikhathi sokwenza izinhlelo ezinkulu.” Ngoba, esikhathini esizayo, akunakuba khona libandla emhlabeni, nangenxa yenhlekelele, abantu bayokwazi kuphela ukucabanga ngalokho okuphambi kwabo, futhi bakushaye indiva konke okunye, kulukhuni futhi ukuba bajabulele ubukhona bukaNkulunkulu bephakathi enhlekeleleni, ngakho, abantu bacelwa ukuba bathande uNkulunkulu ngenhliziyo yabo yonke esikhathini lesi esihle, ukuze bangalahlekelwa yithuba. Ngokudlula kwaleli qiniso, uNkulunkulu umahlulile udrako omkhulu obomvu, ngalokho futhi umsebenzi wobufakazi babantu ngoNkulunkulu ufike esiphelweni; emva kwalokho uNkulunkulu uzoqala isinyathelo esilandelayo somsebenzi, ebeka okungasadingeki ezweni likadrako omkhulu obomvu, bese kuthi ekugcineni abethele abantu emhlabeni wonke ebabhekise phansi esiphambanweni, emva kwalokho uzoshabalalisa sonke isintu—lezi yizinyathelo zesikhathi esizayo somsebenzi kaNkulunkulu. Ngalokho, nimelwe ukuphokophelela ukwenza ngakho konke ukuze nithande uNkulunkulu kulesi simo esinokuthula. Esikhathini esizayo anisayikuba nawo amathuba okuthanda uNkulunkulu, ngokuba abantu banethuba kuphela lokuthanda uNkulunkulu osenyameni; ngenkathi sebephila komunye umhlaba, akukho noyedwa ozokhuluma ngokuthanda uNkulunkulu. Akusiwo yini umthwalo womuntu owadalwa lona? Ngalokho kumele umthande kanjani uNkulunkulu ezinsukwini zokuphila kwakho? Uke wakucabanga lokhu? Ulinde ukuthi uze ufe kube yikhona uthanda uNkulunkulu? Ingabe lokhu akukhona ukukhuluma okungenalutho? Namuhla, kungani ungaphokopheleli ukuthanda uNkulunkulu? Kungenzeka ukuthanda uNkulunkulu umatasa kube luthando lweqiniso ngoNkulunkulu? Isizathu esenza kuthiwe lesi sinyathelo somsebenzi kaNkulunkulu sizoshesha sifike ekupheleni kungoba uNkulunkulu usenabo ubufakazi phambi kukaSathane; ngalokho, asikho isidingo sokuthi umuntu kube khona akwenzayo, umuntu ucelwa kuphela ukuthi aphokophelele ukuthanda uNkulunkulu eminyakeni yakhe esaphila—yikho okumqoka lokhu. Ngokuba izidingo zikaNkulunkulu azizinkulu, futhi, ngaphezu kwalokho, ngoba kunexhala elivuthayo enhliziyweni Yakhe, wambulile isifinyezo sesinyathelo esilandelayo somsebenzi waKhe ngaphambi kokuthi kuphethwe lesi isinyathelo, okukhombisa ngokusobala ukuthi isikhathi singakanani; uma uNkulunkulu ubengenalo ixhala enhliziyweni Yakhe, ingabe ubeyokhuluma ngala mazwi isikhathi sisekhona? Kungoba isikhathi sifushane ukuthi uNkulunkulu asebenze ngale ndlela. Likhona ithemba lokuthi ningamthanda uNkulunkulu ngezinhliziyo zenu zonke, ngemiqondo yenu yonke, kanye nangamandla enu wonke, kube sengathi nivikela impilo yenu. Ngabe akuyona yini impilo enenjongo ephelele lena? Kukuphi kwenye indawo lapho ungathola khona impilo enenjongo? Awenzi bona yini ubumpumputhe obukhulu? Uzimisele yini ukuthanda uNkulunkulu? Ngabe uNkulunkulu ukufanele yini ukuthandwa ngumuntu? Ngakho yini okufanele uyenze? Thanda uNkulunkulu ngesibindi, ngaphandle kwemibandela—bese ubheka ukuthi uNkulunkulu uzokwenzani kuwe. Bheka ukuthi uzokubulala yini. Kafushane, umsebenzi wokuthanda uNkulunkulu ubaluleke kakhulu kunokukopisha nokubhala izinto zikaNkulunkulu. Kumele unikeze indawo yokuqala lokho okubaluleke kakhulu, ukuze impilo yakho ibaluleke ngokwengeziwe futhi igcwale injabulo, bese ulinda “isigwebo” sikaNkulunkulu ngawe. Ngiyazibuza ukuthi okuhlelayo kuyakufaka yini phakathi ukuthanda uNkulunkulu—ngingajabula uma izinhlelo zabantu bonke zingaba yilezo ezipheleliswe nguNkulunkulu, bese ziba ezangempela.

Kusukela esikhathini uNkulunkulu etshela umuntu “ngokuthanda uNkulunkulu”—okuyisifundo esijule kunazo zonke—wagxila ekukhulumeni ngalesi sihloko “emazwini oMoya abayisikhombisa,” enza abantu ukuthi bonke bazame ukwazi ngokungabi nalutho kwempilo yomuntu, ngalokho ekhipha uthando lweqiniso ngaphakathi kubo. Bamthanda kangakanani uNkulunkulu labo abakhona esigabeni samanje? Uyazi wena? Akukho mikhawulo esifundweni “sokuthanda uNkulunkulu.” Kuthiwani ngolwazi lwempilo yomuntu kubo bonke abantu? Siyini isimo sabo sengqondo ngokuthanda uNkulunkulu? Banayo intshisekelo noma kabanayo? Ingabe balandela inqwaba yabantu, noma bazonda inyama? Lezi yizo zonke izinto okudingeka ucacelwe yizo futhi uziqonde. Ngabe akukho lutho ngempela yini ngaphakathi kubantu? “Ngifuna umuntu ukuthi angithande ngokweqiniso, abantu bantukuntuku nje, abakwazi ukunginika uthando lweqiniso. Ekucabangeni kwabo, bakholwa ukuthi uma benginika uthando lwabo lweqiniso, abazusala nalutho.” Kula mazwi, kusho ukuthini ngempela ukuthi “uthando lweqiniso”? Kungani uNkulunkulu esacela abantu ukuthi babe nothando lweqiniso kule nkathi lapho “bonke abantu bemthanda khona uNkulunkulu”? Ngakho, inhloso kaNkulunkulu kungukucela umuntu abhale ephepheni incazelo eqinisileyo ngothando lweqiniso, ngakho, lona umsebenzi wasekhaya uNkulunkulu awubekele umuntu. Ngokwalesi sigaba sanamuhla, nakuba uNkulunkulu engafuni ngenkani kulokho akufuna kumuntu, abantu kusamele bathole izimfuneko zokuqala zikaNkulunkulu kumuntu; ngamanye amazwi, kusamele batshale amandla abo onke kuNkulunkulu oluthando. Ngalokho, kukho ukungabi nantshisekelo kwabo, uNkulunkulu wenza izimfuneko zakhe kubantu, kuze kube lo msebenzi uba nezithelo, futhi ayakhazinyuliswa kulo msebenzi. Ngempela, umsebenzi emhlabeni uphethwe ukuthanda uNkulunkulu. Ngakho, kungenkathi lapho uNkulunkulu ephetha umsebenzi khona lapho eveza khona umsebenzi obaluleke kunayo yonke kumuntu. Uma, esikhathini lapho ephetha khona umsebenzi, enika umuntu ukufa, uyoba yini umuntu, uyoba yini uNkulunkulu, uyoba yini futhi uSathane? Kungenkathi uthando lomuntu lususwa emhlabeni kuphela lapho kuyothiwa “uNkulunkulu umnqobile umuntu.” Ngaphandle kwalokho, abantu bayothi uNkulunkulu unendluzula kumuntu, nokuthi uNkulunkulu uyohlazeka. UNkulunkulu ngeke abe yisilima ukuphetha umsebenzi wakhe engazange anyenyeze nakancane. Ngalokho, lapho umsebenzi sekuseduze uphethwe, kuyakuvuka intshisekelo yokuthanda uNkulunkulu, nothando lukaNkulunkulu lube yindaba esematheni. Ngempela, lolu thando lukaNkulunkulu kalutholwa ngumuntu, wuthando olungonakalisiwe, olunjengothando lomfazi owethembekile kumyeni wakhe, noma uthando lukaPetru. UNkulunkulu akalufuni uthando lukaJobe nolukaPawulu, kodwa uthanda uthando lukaJesu kuJehova, uthando phakathi kukaYise neNdodana: “ukucabanga nje ngoBaba, ngaphandle kokubheka inzuzo noma ukulahlekelwa kwakho, ukuthanda uBaba kuphela, hhayi omunye, ukungaceli lutho olunye.” Ngabe umuntu unawo amandla okwenza lokhu?

Uma siqhathanisa nalokho okwenziwa nguJesu, Yena owayengenabo ubuntu ngokuphelele, sicabangani? Ukude kangakanani nokupheleliswa kobuntu? Ungafinyelela engxenyeni yeshumi ngokwezinto ezenziwa nguJesu? Ungaphumelela ukuya esiphambanweni ukwenzela uNkulunkulu? Uthando othanda ngalo uNkulunkulu lungamhlazisa uSathane? Lungakanani uthando lomuntu osulukhiphile? Ngabe indawo yalo ithathwe wuthando lukaNkulunkulu? Uyakubekezelela konke yini ngenxa yothando lukaNkulunkulu? Ake ucabange ngoPetru wezikhathi ezadlula, bese uzibheka wena, ongowanamuhla—kunomahluko omkhulu kakhulu, awukulungele ukuma phambi kukaNkulunkulu. Ngaphakathi kuwe, lukhona yini uthando olwengeziwe lukaNkulunkulu, noma olwengeziwe lukadeveli? Lokhu kumele kubekwe esandleni sokunxele ngokushintshashintsha—kube futhi sesandleni sokudla sesikali, kubhekwe ukuthi yikuphi okuphakeme kunokunye—lungakanani empeleni uthando lukaNkulunkulu olukhona kuwe? Ukulungele yini ukufa phambi kukaNkulunkulu? Isizathu esenza uJesu akwazi ukuba sesiphambanweni kungoba lokho ahlangabezana nakho emhlabeni kwenela ukuthi athele uSathane ngehlazo, kungaleso sizathu kuphela uNkulunkulu uBaba aba nesibindi sokumvumela aphelelise leso sigaba somsebenzi; kwakungenxa yobunzima ayehlangabezane nabo kanye nothando Lwakhe lukaNkulunkulu. Wena awufaneleki ngaleyo ndlela. Ngakho, kumele uqhubeke nokuhlangabezana nezinto, uzuze ukufeza ukuba noNkulunkulu, futhi akukho lutho olunye, enhliziyweni yakho—ungakufeza lokhu? Kulokhu, kuyabonakala ukuthi umzonda kangakanani uNkulunkulu, nokuthi umthanda kangakanani. Akukhona ukuthi uNkulunkulu ufuna izinto eziningi kakhulu kumuntu, kodwa ngukuthi umuntu akasebenzi kanzima. Ngabe lokhu akuyiso isimo sangempela? Uma kungenjalo, kungakanani okuthandekayo ongakuthola kuNkulunkulu, futhi kungakanani okungathandeki ongakuthola kuwe? Kumele uzibhekisise lezi zinto. Kuyemukeleka ukusho ukuthi bambalwa ngaphansi kwezulu abamthandayo uNkulunkulu—nokho ungebe ngowokuqala wena, wephule irekhodi lomhlaba, umthande uNkulunkulu? Ngabe awukwazi ngisho ukuzuza lokhu-ke? Yikuphi okunye okudinga ukushiwo?

Kuwo wonke la mazwi, awekho angakhohlakali ngaphezu kwawanamuhla. Amazwi kaNkulunkulu ekuqaleni ambula isimo somuntu noma izimfihlakalo zasezulwini, nokho leli zwi alifani nelesikhathi esedlule. Alibhuqi noma lihlekise, kodwa lingokuthile 0kungalindelekile ngokuphelele: UNkulunkulu wahlala phansi futhi wakhuluma nabantu ngokuzithoba. Iyini inhloso yakhe? Ubonani uma uNkulunkulu ethi, “Namuhla, ngiqalile umsebenzi omusha ngaphezu kwemikhathi. Nginikile abantu emhlabeni isiqalo esisha, ngase ngibacela bonke ukuthi baphume endlini Yami. Nokuthi ngoba abantu bayathanda ukuzitika, ngiyabayala ukuba bazinake bona, bangavami ukuthikameza umsebenzi Wami.”? Futhi kuyini lokhu “kuqala kabusha” akhuluma ngakho uNkulunkulu? UNkulunkulu uke wabayala abantu ukuba basuke, kodwa inhloso kaNkulunkulu ngaleso sikhathi kwakungukuvivinya ukukholwa kwabo. Ngakho namuhla, uma ekhuluma ngephimbo elahlukile—ngabe uqotho noma akaqotho? Phambilini, abantu abazange bazazi izilingo uNkulunkulu akhulume ngazo. Kube ngesinyathelo kuphela sesigaba somsebenzi wabenzi bomsebenzi abantu abazibone ngamehlo abo, futhi bazizwela mathupha, izilingo zikaNkulunkulu. Ngakho, kusukela ngaleso sikhathi, ngenxa yesibonelo sikaPetru sokulingwa okwaba ngamakhulu, abantu njalo benza iphutha lokukholwa ngukuthi “kwakungukulingwa nguNkulunkulu.” Ukudlula lapho, amaqiniso ayephuma emazwini kaNkulunkulu izikhathi ezimbalwa. Ngokunjalo, abantu bacwila bajula ngokwengeziwe enkolweni enobumpumputhe ngezivivinyo zikaNkulunkulu, ngalokho futhi kuwo wonke amazwi akhulunywa nguNkulunkulu abakholwanga nakanye ukuthi lokhu ngumsebenzi wamaqiniso ofezwa nguNkulunkulu; esikhundleni salokho, bakholwa ukuthi uNkulunkulu, engenakho okunye ayezokwenza, wayesebenzisa amazwi ngokuqondile ukuvivinya abantu. Kwaba phakathi nalezi zilingo, okwakungenathemba kepha kubukeka kuletha ithemba, lapho abantu balandela khona, ngakho emva kokuba uNkulunkulu ethe “bonke abasalayo bazohlushwa ekugcineni ngokuba namashwa nokuba nenhlanhla encane,” abantu babelokhu benake ukuba balandele, ngalokho futhi abangaba nayo inhloso yokushiya. Abantu balandela phakathi kwalokho kudukiswa, akukho noyedwa futhi owaba nesibindi sokuqiniseka ukuthi lalingekho lithemba—okuyingxenye yobufakazi bokunqoba kukaNkulunkulu. Umbono kaNkulunkulu ukhombisa ukuthi ungenelela kuyo yonke into ukuze isebenzele Yena. Ukudukiswa kwabantu kugqugquzela ukuthi bangamshiyi uNkulunkulu, noma ngabe bakuyiphi indawo noma isikhathi, ngakho esikhathini salesi sigaba uNkulunkulu usebenzisa izisusa ezingaphelele zabantu ukwenza babe nobufakazi ngaye, okubaluleke ngokujulile lapho uNkulunkulu ethi khona, “ngizuzile ingxenye yabantu.” USathane usebenzisa izisusa zomuntu ukuba aphazamise, kanti uNkulunkulu usebenzisa izisusa zomuntu ukumenza amsebenzele—okuwumqondo wangempela wamazwi kaNkulunkulu athi “Bacabanga ukuthi bangaphendla indlela engenayo, kodwa uma sebenginika incwadi yokungena engekho emthethweni, ngibajikijela emgodini womlilo ngaso leso sikhathi—futhi, ngokubona ‘emizamo yabo enesineke’ emalangabini, baphela ithemba.” UNkulunkulu unyakazisa zonke izinto ukubenza basebenze, ngakho futhi akagwemi imibono ehlukahlukene yomuntu, kodwa ngesibindi utshela abantu ukuthi basuke; lokhu kuyimfihlakalo kanye nokuhlakanipha komsebenzi kaNkulunkulu okuhlanganisa amazwi athembekile kanye nendlela kube kunye, kushiya abantu benesiyezi futhi bedidekile. Kulokhu kuyabonakala ukuthi uNkulunkulu ucela ngempela ukuthi abantu basuke ekhaya lakhe, ukuthi lokhu akulona nje uhlobo oluthile lwesilingo, futhi uNkulunkulu usebenzisa leli thuba ukuba athi, “Nokho ngiyabatshela futhi abantu ukuthi uma behluleka ukuthola izibusiso, akekho ongakhononda Ngami.” Akekho onokuqonda ukuthi amazwi kaNkulunkulu ayiqiniso noma ayiphutha, nokho uNkulunkulu usebenzisa leli thuba ukuqinisa abantu, ukususa kubo isifiso sabo sokusuka. Ngalokho, uma ngelinye ilanga sebeqalekiswa, bazobe bexwayisiwe ngaphambilini ngamazwi kaNkulunkulu, njengoba abantu besho bethi “amazwi okungemnandi ukuwezwa yiwo amahle.” Namuhla, uthando lwabantu ngoNkulunkulu luqotho, futhi ngamazwi abangeke bakwazi ukuwasho ukuthi ayiqiniso noma ayiphutha, banqotshiwe base bemthanda uNkulunkulu, okuyikho okwenza uNkulunkulu athi “Ngiwufezile umsebenzi Wami omkhulu.” Ngenkathi uNkulunkulu ethi “Ngethemba ukuthi bazozitholela indlela yabo yokuzisindisa, futhi anginamandla kulokhu,” lokhu kungokoqobo kwezwi likaNkulunku kuwo wonke la mazwi—nokho abantu abacabangi kanjalo; esikhundleni salokho, njalo bebelandela ngaphandle kokuwanaka nakancane amazwi kaNkulunkulu. Ngalokho, ngenkathi uNkulunkulu ethi “esikhathini esizayo, ngeke kusaba namazwi phakathi kwethu, ngeke kusaba khona esizokhuluma ngakho, ngeke sisaphazamisana, omunye nomunye uzozihambela indlela yakhe,” la mazwi angokoqobo, awanakungcola nokuncane. Noma yini ecatshangwa ngabantu, lokho kungukungabi namqondo kukaNkulunkulu. UNkulunkulu ubuvezile ubufakazi phambi kukaSathane, futhi uNkulunkulu washo wathi uzobenza abantu bonke ukuba bangamshiyi noma ngabe yisiphi isikhathi noma indawo—ngakho lesi sigaba somsebenzi siphethiwe, futhi uNkulunkulu akanaki ukuthi abantu bayakhononda. Nokho uNkulunkulu ukucacisile lokhu kusukela ekuqaleni, ngakho abantu basele bengenamandla, bephoqeleka ukuba bazithobe. Impi phakathi kukaNkulunkulu noSathane imayelana nomuntu ngokuphelele. Abantu abanakuzilawula bona ngokwabo, bangonodoli ngempela, ngenkathi uNkulunkulu noSathane kuyibo abaphethe izintambo ekufihlakaleni. Ngenkathi uNkulunkulu esebenzisa abantu ukuveza ubufakazi ngaye, wenza konke angase akucabange, wenza konke okungenzeka, ukwenza ukuthi abantu bamsebenzele, okwenza abantu basetshenziswe nguSathane, futhi, phezu kwalokho, baqondiswe nguNkulunkulu. Futhi ngesikhathi sebuphelile ubufakazi uNkulunkulu afisa ukuba bunikezwe, ubadudulela ohlangothini olulodwa abantu abashiye behlupheka, ngenkathi uNkulunkulu enza sengathi akanalutho angalwenza ngabo. Uma esefuna ukusebenzisa abantu futhi, uyabacosha futhi abasebenzise—futhi abantu abakunakile nakancane lokhu. Bafana nenkabi noma nehhashi elisetshenziswa ngumninilo ngokuthanda kwakhe, akukho nelilodwa kuwo elikwazi ukuzilawula lona ngokwalo. Lokhu kungezwakala kudabukisa kancane, kodwa kungakhathaleki ukuthi abantu banakho ukuzilawula noma cha, ukwenza umsebenzi kaNkulunkulu kuyilungelo elikhulu, akuyona into okumele umuntu aphatheke kabi ngayo. Kungathi uNkulunkulu kufanele aziphathe ngale ndlela. Ngabe ukukwazi ukwenelisa uSomandla nezidingo zakhe akuyona into umuntu okumele aziqhenye ngayo? Uthini ngokucabanga kwakho? Ingabe uke wasenza isinqumo sokuba wenze umsebenzi kaNkulunkulu? Kungenzeka yini ukuthi usafisa ukubambelela elungelweni lokuthungatha inkululeko yakho?

Nakuba kunjalo, konke okwenziwa nguNkulunkulu kuhle, futhi kufanele ukulingiswa, kanti umuntu noNkulunkulu, vele, abafani. Kulesi sesekelo, kumele uthande uNkulunkulu ngenhliziyo yomuntu noma ngabe uNkulunkulu ulubhekile noma cha uthando lwakho. Amazwi kaNkulunkulu ayakhombisa ukuthi kukhona futhi ukudabuka okukhulu enhliziyweni kaNkulunkulu. Kungenxa yamazwi kaNkulunkulu kuphela ukuthi abantu bacwengisisiswe. Nokho lo msebenzi, vele, wenzekile izolo—ngakho yini ngempela uNkulunkulu azoyenza ngokulandelayo? Kuze kube namuhla, lokhu kulokhu kuyimfihlakalo, ngakho futhi abantu abakwazi ukukuqonda noma ukukuchaza, kuphela bakwazi ukucula nje bahambisane nomculo kaNkulunkulu. Noma kunjalo, konke okushiwo nguNkulunkulu kungokoqobo, konke kuyafezeka—lokhu akungatshazwa!


Ingxenye Yesithathu:

Amazwi KaKristu Njengoba Ayehamba Emabandleni

(KuJuni 1992 kuya ku-Agasti 2014)


Isingeniso

Le ndima yamazwi kaNkulunkulu iqukethe isamba sezingxenye ezine zonke ezakhulunywa uKhristu phakathi kukaNhlangulana 1992 noMandulo 2005. Amaningi awo asekelwe ezintshumayelweni nasekuhlanganyeleni kukaKhristu okwaqoshwa ngesikhathi ehamba phakathi kwamabandla. Awakalungiswa nhlobo, futhi awashintshiwe kamuva uKhristu. Izingxenye ezisele zabhalwa uKhristu ngokoqobo (ngesikhathi uKhristu ebhala, wenza njalo ngesikhathi esisodwa, ngaphandle kokuma acabange noma alungise noma yikuphi okubhaliwe, futhi amazwi Akhe ayinkulumo ephelele kaMoya oNgcwele—lokhu akunakungatshazwa). Kunokuba ehlukanise lezi zinhlobo ezimbili zamazwi, siwabeke ndawonye, sisebenzisa indlela yokulandelana kwawo ngendlela akhulunywa ngayo ekuqaleni; lokhu kusivumela ukuba sibone, amazwi Akhe ewonke, izinyathelo zomsebenzi kaNkulunkulu, futhi siqonde indlela asebenza ngayo phakathi nenkathi ngayinye, okuwusizo olwazini lwabantu ngezinyathelo zomsebenzi kaNkulunkulu kanye nokuhlakanipha kukaNkulunkulu.

Izahluko zokuqala eziyisishiyagalombili zencwadi ethi “Amazwi kaKhristu Ngenkathi Ehamba Emabandleni I”—okubhekiswa kuwo ewonke ngokuthi “Indlela”—ayindima encane yamazwi akhulunywa uKhristu ngesikhathi esesimweni esifanayo nesomuntu. Naphezu kokubonakala kwawo engenangqondo, agcwele uthando kanye nokukhathalela isintu kukaNkulunkulu. Ngaphambi kwalokhu, uNkulunkulu wayekhuluma esezulwini lesithathu, okwakuvula igebe elikhulu phakathi Kwakhe nomuntu, futhi kwenza abantu besabe ukusondela kuNkulunkulu, ingasaphathwa eyokumcela ukuba asekele izimpilo zabo. Ngakho, engxenyeni ethi “Indlela,” uNkulunkulu wakhuluma njengomuntu olingana nabo futhi wakhomba isiqondiso sendlela, ngalokho wabuyisela ubuhlobo bomuntu noNkulunkulu esimweni sabo sokuqala; abantu ababange besangabaza ukuthi uNkulunkulu wayesalokhu esebenzisa indlela yokukhuluma, futhi ababange besahlushwa ukwesaba ukuvivinywa ngokufa. UNkulunkulu wehla ezulwini lesithathu weza emhlabeni, abantu beza phambi kwesihlalo sobukhosi sikaNkulunkulu besuka echibini lomlilo nesibabule, balahla isiqu “sabenzi bokubi,” futhi njengamankonyane asanda kuzalwa, bamukela ngokusemthethweni ubhapathizo lwamazwi kaNkulunkulu. Kulapho kuphela uNkulunkulu akwazi khona ukukhuluma nabo ngokuseduze nokwenza umsebenzi owengeziwe wokubanikeza ukuphila. Injongo kaNkulunkulu yokuzehlisa abe ngumuntu yayiwukuba asondele kubantu, anciphise igebe phakathi kwabo kanye Naye, okumvumela ukuba athole ukwamukelwa nokwethenjwa abantu, futhi afake kubantu ukuzimisela ukuphishekela ukuphila kanye nokulandela uNkulunkulu. Izahluko eziyisishiyagalombili zengxenye ethi “Indlela” zingafingqwa njengezihluthulelo uNkulunkulu avula ngazo iminyango engena ezinhliziyweni zabantu, futhi, zindawonye, zakha iphilisi elihuqwe ngoshukela alinika umuntu. Ukwenza kukaNkulunkulu lokhu kuphela okwenza abantu bakwazi ukunakisisa izimfundiso nokukhuza okuphindaphindiwe kukaNkulunkulu. Kungathiwa uNkulunkulu wawuqala ngemuva kwalokhu ngokusemthethweni umsebenzi wokunikeza ukuphila kanye nokukhuluma iqiniso kulesi sinyathelo samanje somsebenzi, njengoba aqhubeka ekhuluma ukuthi: “Yimuphi Umbono Amakholwa Okufanele Abe Nawo” nokuthi “Ezinyathelweni Zomsebenzi kaNkulunkulu”…. Ingabe indlela enjalo ayibonisi ukuhlakanipha kukaNkulunkulu kanye nezinhloso Zakhe eziqotho? Lokhu kuyisiqalo sokunikeza kukaKhristu ukuphila, ngakho amaqiniso ajule kancane kunezingxenye zakamuva. Isimiso okusekelwe kuso lokhu silula kakhulu: UNkulunkulu usebenza ngokuhambisana nezidingo zesintu. Akenzi noma akhulume ngobumpumputhe; uNkulunkulu kuphela oqonda ngokugcwele izidingo zesintu, futhi akekho othanda futhi aqonde umuntu ngaphezu Kwakhe.

Kusukela emazwini okuqala kuya kwaweshumiengxenyeni ethi “Umsebenzi kanye Nokungena,” amazwi kaNkulunkulu angena enkathini entsha. Ngenxa yalokho, la mazwi abekwe ekuqaleni. Ngemuva kwalokho, kweza ingxenye ethi “Amazwi kaKhristu Ngenkathi Ehamba Emabandleni II”. Phakathi nale nkathi, uNkulunkulu wafuna okunemininingwane ngokwengeziwe kubalandeli Bakhe, akufunayo okwakufaka phakathi ulwazi ngezindlela zabantu zokuphila, lokho okudingekayo ezingeni labo, kanye nokunye. Ngenxa yokuthi laba bantu babezimisele ukulandela uNkulunkulu, futhi bengasenakho noma yikuphi ukungabaza ngobunjalo nangesimo sikaNkulunkulu, uNkulunkulu waphinde waqala ngokusemthethweni ukubaphatha njengamalunga omndeni Wakhe, ehlanganyela nabo iqiniso lomsebenzi kaNkulunkulu kusukela esikhathini sokudala kuze kube namuhla, embula iqiniso ngeBhayibheli, futhi ebafundisa ukubaluleka kwangempela kokuba yinyama kukaNkulunkulu. Amazwi kaNkulunkulu kule ngxenye enza ukuthi abantu bayiqonde kangcono ingqikithi kaNkulunkulu kanye nengqikithi yomsebenzi Wakhe, futhi abavumela ukuba bazise ukuthi lokho abakuzuzile ensindisweni kaNkulunkulu kwakukwedlula lokho okwakuzuzwe abaphrofethi nabaphostoli ezikhathini ezedlule. Emgqeni ngamunye wamazwi kaNkulunkulu, ungabona lonke uhlamvu lokuhlakanipha Kwakhe, kanye nothando olukhulu nokukhathalela umuntu Kwakhe. Ngaphezu kokukhuluma lawo mazwi, uNkulunkulu wembula obala, ngokulandelana kwayo, imibono namanga akudala omuntu kanye nezinto abantu ababengakaze bazicabange ngaphambili, kanye nendlela abantu okwakufanele bahambe kuyo esikhathini esizayo. Lokhu, mhlawumbe, kuyilo kanye “uthando” olunomkhawulo umuntu akwazi ukuluzwa! Kakade, uNkulunkulu unikeze abantu konke abakudingayo, futhi wabanika lokho abakucelile, ngaphandle kokubagodlela noma yini noma ukucela okuthile okuyimbuyiselo.

Izahluko ezimbalwa ezikhethekile kule ngxenye zikhuluma ngeBhayibheli. IBhayibheli beliyingxenye yomlando wabantu iminyaka eyizinkulungwane ezimbalwa. Ngaphezu kwalokho, abantu, baliphatha njengoNkulunkulu, kuze kube sezingeni lokuthi ezinsukwini zokugcina, selithathe indawo kaNkulunkulu, okwenyanywa uNkulunkulu. Ngakho, lapho isikhathi sivuma, uNkulunkulu wayezizwa ephoqelelekile ukuba acacise ngeqiniso kanye nemvelaphi yeBhayibheli; ukuba akakwenzanga lokhu, iBhayibheli lalizoqhubeka nokuthatha indawo kaNkulunkulu ezinhliziyweni zabantu, futhi abantu babezosebenzisa amazwi eBhayibheli ukuze balinganise futhi balahle izenzo zikaNkulunkulu. Ngokuchaza ingqikithi, ukwakheka, kanye namaphutha eBhayibheli, uNkulunkulu wayengaphiki ubukhona beBhayibheli, futhi wayengalilahli; kunalokho, wayenikeza incazelo eyiyo, efanele eyabuyisela isithombe sokuqala seBhayibheli, wakhuluma ngokungaqondi abantu abanakho ngeBhayibheli, futhi wabanika umbono ofanele weBhayibheli, ukuze bangakhonzi iBhayibheli, futhi bangaqhubeki nokulahleka; okuwukuthi, ukuze bangaqhubeki nokudida ukukholwa kwabo eBhayibhelini okunobumpumputhe nokukholwa kuNkulunkulu kanye nokukhonza uNkulunkulu, ukwesaba ngisho nokubhekana nomlando walo wangempela kanye namaphutha alo. Lapho abantu sebenokuqonda okungonakalisiwe kweBhayibheli, bayakwazi ukulibeka eceleni ngokungenamahloni futhi bamukele amazwi amasha kaNkulunkulu ngesibindi. Yilena inhloso kaNkulunkulu kulezi zahluko ezimbalwa. Iqiniso uNkulunkulu afisa ukulitshela abantu lapha liwukuthi ayikho inkolelo-mbono noma iqiniso elingathatha indawo yomsebenzi kanye namazwi kaNkulunkulu anamuhla, futhi akukho okungema esikhundleni sikaNkulunkulu. Uma abantu bengeke baphunyule ogibeni lweBhayibheli, ngeke bakwazi ukuza phambi kukaNkulunkulu. Uma befisa ukuza phambi kukaNkulunkulu, kufanele baqale basuse ezinhliziyweni zabo noma yini engathatha indawo Yakhe; khona-ke bazokwanelisa uNkulunkulu. Nakuba uNkulunkulu echaza kuphela iBhayibheli lapha, ungakhohlwa ukuthi kunezinto eziningi ezinye ezingamaphutha abantu abazikhonza ngempela ngaphandle kweBhayibheli; ukuphela kwezinto abangazikhonzi yilezo eziphuma kuNkulunkulu. UNkulunkulu umane usebenzisa iBhayibheli njengesibonelo sokukhumbuza abantu ukuba bangathathi indlela engesiyo, futhi bangaphinde beqise bese bengena ogibeni lokudideka ngesikhathi bekholwa kuNkulunkulu futhi bemukela amazwi Akhe.

Amazwi uNkulunkulu awanika umuntu aya ngokujula. Izihloko zamazwi Akhe ziyaqhubeka zithuthuka kusukela ekuziphatheni nasezenzweni zangaphandle zabantu kuya ezimweni zabo ezonakele, kusuka lapho uNkulunkulu abhekise khona isihloko somkhonto wolimi Lwakhe kuleyo ngxenye esekujuleni kakhulu kwemiphefumulo yabantu: imvelo yabo. Phakathi nenkathi lapho “Amazwi kaKhristu Ngenkathi Ehamba Emabandleni III” akhulunywa khona, amazwi kaNkulunkulu agcizelela ingqikithi kanye nalokho umuntu ayikho, nokuthi kusho ukuthini ukuba umuntu wangempela—lawa amaqiniso ajulile kanye nemibuzo ebalulekile emayelana nokungena kwabantu ekuphileni. Empeleni, ukubheka emuva emaqinisweni uNkulunkulu awanika umuntu embhalweni othi “Amazwi kaKhristu Ngenkathi Ehamba Emabandleni I,” okuqukethwe embhalweni othi “Amazwi kaKhristu Ngenkathi Ehamba Emabandleni III” uma, kuqhathaniswa, kujule kakhulu. Amazwi kule ngxenye athinta indlela yekusasa labantu kanye nendlela abangenziwa ngayo baphelele; aphinde athinte ikusasa lesiphetho sabantu, kanye nendlela uNkulunkulu kanye nomuntu abazongena ngayo ndawonye ekuphumuleni. (Kungathiwa, kuze kube namuhla, lawa ngamazwi akhulunywe uNkulunkulu kubantu mayelana nemvelo yabo, umsebenzi wabo, kanye nesiphetho sabo okulula kakhulu ukuwaqonda.) UNkulunkulu wethemba ukuthi abantu abafunda la mazwi yilabo abazihlukanisile emibonweni nasemicabangweni yabantu, abakwazi ukuwaqonda ngokuhlanzekile onke amazwi kaNkulunkulu ekujuleni kwezinhliziyo zabo. Ngaphezu kwalokho, wethemba ukuthi bonke labo abafunda la mazwi bazothatha amazwi Akhe njengeqiniso, indlela, nokuphila, nokuthi ngeke bamthathe kalula uNkulunkulu noma bamncenge. Uma abantu befunda la mazwi ngomqondo wokuhlola noma ukuhlaziya uNkulunkulu, khona-ke la mazwi ayofana nencwadi evaliwe kubo. Yilabo kuphela abafuna iqiniso, abazimisele ukulandela uNkulunkulu, futhi abangenakho nokuncane ukumngabaza abafanelekile ukwamukela la mazwi.

“Amazwi kaKhristu Ngenkathi Ehamba Emabandleni IV” angesinye isigaba samazwi anobunkulunkulu esilandela esithi “Amazwi kaNkulunkulu Aya Emhlabeni Wonke.” Le ngxenye ihlanganisa ukunxusa, izimfundiso, kanye nezambulo zikaNkulunkulu eziya kubantu abasemahlelweni obuKhristu, njengokuthi: “Ngesikhathi Ubona Umzimba Ongokomoya kaJesu, UNkulunkulu Uzobe Esenze Amazulu Nomhlaba Kwaba Kusha,” “Labo Abangavumelani noKhristu Bayizitha Ngempela zikaNkulunkulu.” Iphinde ifake phakathi izimfuneko ezikhetheke kakhulu zikaNkulunkulu esintwini, ezinjengokuthi: “Lungiselela Izenzo Ezinhle Ngokwanele Isiphetho Sakho,” “Ukunxusa Okuthathu,” “Iziphambeko Zizoholela Umuntu Esihogweni.” Kuhlanganiswe izingxenye eziningi, njengezambulo kanye nokwahlulela kwazo zonke izinhlobo zabantu kanye namazwi amayelana nendlela yokwazi uNkulunkulu. Kungathiwa le ngxenye iwumgogodla wokwahlulela kukaNkulunkulu isintu. Ingxenye yala mazwi kaNkulunkulu engasoze yakhohlakala, yileyo ethi, lapho uNkulunkulu esezophetha umsebenzi Wakhe, wadalula lokho okusemnkatsheni wamathambo abantu: ukukhaphela. Inhloso Yakhe ukuthi abantu bazi leli qiniso elilandelayo ekugcineni, futhi baligxilise ekujuleni kwezinhliziyo zabo: Akunandaba ukuthi ube umlandeli kaNkulunkulu isikhathi eside kangakanani—imvelo yakho isenakho ukukhaphela uNkulunkulu. Ngamanye amazwi, kusemvelweni yomuntu ukukhaphela uNkulunkulu, ngoba abantu abakwazi ukufinyelela ekuvuthweni okuphelele ezimpilweni zabo, futhi kungaba noshintsho oluncane ezimweni zabo. Nakuba lezi zahluko ezimbili, “Ukukhaphela (1)” nesithi “Ukukhaphela (2),” zishaya abantu, ziyizixwayiso zikaNkulunkulu ezithembeke ngempela nezinomusa omkhulu eziya kubantu. Okungenani, ngesikhathi abantu bengenandaba futhi bezikhukhumeza, ngemva kokufunda lezi zahluko ezimbili, ububi babo buzomiswa, futhi bazozotha. Ngalezi zahluko ezimbili, uNkulunkulu ukhumbuza bonke abantu ukuthi akunandaba ukuthi kuvuthwe kangakanani ukuphila kwakho, lujule kangakanani ulwazi lwakho, kukhulu kangakanani ukuzethemba kwakho, kungakhathaleki ukuthi wazalelwa kuphi nokuthi uya kuphi, imvelo yakho yokukhaphela uNkulunkulu izozembula nganoma yisiphi isikhathi nakunoma iyiphi indawo. Lokho uNkulunkulu afuna ukukutshela umuntu ngamunye yilokhu: Ukukhaphela uNkulunkulu kuyimvelo umuntu ngamunye azalwa nayo. Eqinisweni, inhloso kaNkulunkulu yokukhuluma kulezi zahluko ezimbili akusikho ukuthola izaba zokubhubhisa noma ukulahla isintu, kodwa ukwenza abantu baqaphele kakhulu imvelo yomuntu, ukuze bakwazi ukuphila ngokucophelela phambi kukaNkulunkulu ngazo zonke izikhathi ukuze bathole isiqondiso Sakhe, okuzobavimba ekulahlekelweni ubukhona bukaNkulunkulu nasekuhambeni ngendlela engenakubuya. Lezi zahluko ezimbili ziyinhlabamkhosi kubo bonke abalandela uNkulunkulu. Sethemba ukuthi abantu bazoziqonda izinhloso eziqotho zikaNkulunkulu; phela, la mazwi onke angamaqiniso angenakuphikwa—ngakho kudingeka ngani ukuba umuntu akhulume ngokuthi akhulunywa nini futhi kanjani nguNkulunkulu? Ukuba uNkulunkulu wazigcina Kuye zonke lezi zinto, futhi walinda kwaze kwaba yilapho abantu bekholwa ukuthi kwakufanele ukuba azikhulume, kwakungeke yini kube sekwephuze kakhulu? Sasiyoba nini leso sikhathi esifanele kakhulu?

UNkulunkulu usebenzisa izindlela nezinhlangothi zokubheka eziningi kulezi zingxenye ezine. Ngokwesibonelo, ngezinye izikhathi usebenzisa ukubhinqa, futhi ngezinye izikhathi usebenzisa indlela yokunikeza nokufundisa ngokuqondile; kwezinye izikhathi usebenzisa izibonelo, futhi kwezinye izikhathi usebenzisa ukukhuza okunokhahlo. Sekukonke, kukhona zonke izinhlobo ezihlukene zezindlela, inhloso yazo okuwukubhekana nezimo kanye nemizwa enhlobonhlobo yabantu. Uhlangothi akhuluma ebuka ngalo luyashintsha kuye ngezindlela nangokuqukethwe amazwi Akhe okwehlukene. Ngokwesibonelo, ngezinye izikhathi uye athi “Mina” noma “Yimi”; okuwukuthi, ukhuluma nabantu ngokohlangothi lukaNkulunkulu uqobo Lwakhe. Ngezinye izikhathi ukhuluma ngokomuntu wesithathu, athi “uNkulunkulu” uyilokhu noma lokhuya, futhi kuba nezinye izikhathi lapho ekhuluma khona ngokohlangothi lomuntu. Kungakhathaleki ukuthi yiluphi uhlangothi akhuluma ekulo, ingqikithi Yakhe ayiguquki, ngoba kungakhathaleki ukuthi ukhuluma kanjani, yonke into ayikhulumayo iyingqikithi kaNkulunkulu uqobo Lwakhe—konke kuyiqiniso, futhi yilokho okudingwa yisintu.


Amazwi KaKristu Njengoba Ayehamba Emabandleni I
 
(KuJuni 1992 kuya ku-Okthoba 1992)


Indlela … (1)

Empilweni yabo, akekho umuntu owaziyo ukuthi hlobo luni lwezingqinamba azohlangabezana nazo, futhi akazi ukuthi ukulungiswa kuniazobhekana nakho. Kwabanye kuba semisebenzini yabo, kwabanye kuba kulokho abazohlangabezana nakho ngelinye ilanga, kwabanye kusemindenini abadabuka kuyo, kanti kwabanye kusemishadweni yabo. Kodwa umehluko kubo wukuthi namuhla thina, leli qembu labantu, sihluphekela izwi likaNkulunkulu. Okusho ukuthi, njengomuntu osebenzela uNkulunkulu, sidlule ezingqinambeni endleleni ekukholweni Kuye, futhi le yindlela elandelwa yibo bonke abakholwayo futhi yindlela esimele sonke. Indlela yethu yokukholelwa kuNkulunkulu ngokusemthethweni iqala kuleli phuzu, sikhanyiseleke ezimpilweni zethu njengabantu, bese singena endleleni eyiyo yokuphila. Okusho ukuthi, yilapho singena endleleni eyiyo kaNkulunkulu, ephilisana nomuntu, ethathwa abantu abajwayelekile. Njengomuntu oma phambi kukaNkulunkulu futhi osebenzela Yena, okungukuthi, umuntu ogqoka izembatho zomphristi ethempelini, ohlonishwa ngokobuThixo, nonegunya futhi onobukhulu bukaNkulunkulu, ngenza lesi simemezelo kubo bonke abantu. Ukukubeka kucace ngokuthe xaxa: Ukukhazimula kobuso bukaNkulunkulu kuyinkazimulo Yami, uhlelo lokuphatha Lwakhe luwumongo Wami. Angifuni ukuzuza okuphindwe kakhulu kumhlaba ozayo, kodwa ukwenza intando kaNkulunkulu kuphela kulo mhlaba ukuze akwazi ukuthokozela ingxenye encane yenkazimulo Yakhe emhlabeni ngenxa yemizamo emincane engiyibeke enyameni. Yilokho kuphela engikulangazelelayo. Ngokombono Wami, lokhu kungummiselo womoya Wami; Ngikholwa ukuthi lokhu kumele kube “amagama okugcina” omuntu ophila enyameni futhi ogcwele imizwa. Le yindlela engizoyihamba namuhla. Ngikholwa ukuthi lombono Wami ungamazwi Ami okugcina enyameni, futhi ngethemba ukuthi abantu abanayo eminye imibono noma imicabango Ngami. Yize ngenze konke okusemandleni Ami, ngisahluleka ukwanelisa intando kaNkulunkulu osezulwini. Ngidabuke ngokungelinganiswe—kungani kuyilokhu okuyingqikithi yenyama? Ngakho, ngenxa yezinto engizenzile ngaphambilini kanjalo nomsebenzi wokunqoba uNkulunkulu awenze Kimi, ima ngithola ukuqonda okujulile ngalokho okuyingqikithi yesintu. Kusukela ngaleso sikhathi ngizibekele umgomo Wami olula: ukufuna ukwenza intando kaNkulunkulu kuphela, ukunikela konke Okwami, futhi kungabi nalutho olusinda unembeza Wami. Ngikushaya indiva lokho okufunwa abanye abasebenzela uNkulunkulu abazibekele kona ngokwabo. Ngamafuphi, ngibeke inhliziyo Yami ekwenzeni intando Yakhe. Lokhu kuwukuvuma Kwami njengesinye sezidalwa Zakhe ezisebenza phambi Kwakhe—umuntu osindisiwe futhi othandwa uNkulunkulu, futhi obhekane nokushaywa Nguye. Lokhu kuwukuvuma komuntu oqaphiwe, wavikelwa, wathandwa, futhi wasetshenziswa kakhulu uNkulunkulu. Kusukela manje, Ngizoqhubeka ngihambe ngale ndlela ngize ngiqede umsebenzi obalulekile uNkulunkulu angethembe Ngawo. Kodwa ngokombono Wami, ukuphela kwendlela sekusemnyango ngoba umsebenzi Wakhe usuphothuliwe, futhi kusukela namuhla abantu sebenze konke abakwazi ukukwenza.

Selokhu izwe laseChina langena kulolu hlelo lokusindiswa, amasonto akhona asendaweni aqala ukukhula kancane kancane, anesisekelo somsebenzi kaMoya Oyingcwele. UNkulunkulu usebenze engaphezi kula mabandla asendaweni ngoba asebe umongo kaNkulunkulu emndenini wobukhoso osebukhotheme. Ngoba uNkulunkulu usungule amabandla asendaweni kumndeni othile, ngaphandle kokungabaza ukhungethwe injabulo—yintokozo engechazeke. Emuva kokusungula amabandla asendaweni ezweni laseChina nasekusabalaliseni izindaba ezinhle kubafowethu nodadewethu abakwamanye amabandla asendaweni emhlabeni wonke, uNkulunkulu wayejabule kakhulu—lokhu kwakuyisigaba sokuqala somsebenzi ayefuna ukuwenza ezweni laseChina. Kungashiwo ukuthi lokhu kwaba isenzo sokuqala, uNkulunkulu akwazi ukusiqala esigabeni sokuqala somsebenzi Wakhe endaweni enjengedolobha lamadimoni angaphikiswe yilutho, yinoma omuphi umuntu—akusiwo amandla amakhulu kaNkulunkulu lawo? Kusobala ukuthi ukuze kusinde lo msebenzi, abafowethu nodadewethu abangebaleke babulalelwe ukholo, befa ngaphansi kommese omkhulu kaSathane. Ukukhuluma ngalokhu manje kuletha usizi olukhulu, kodwa ingxenye enkulu, yezinsuku zenhlupheko seyidlulile. Manje ngingamsebenzela uNkulunkulu, futhi ngikwaze ukufinyelela lapho ngikhona namuhla ngenxa yamandla kaNkulunkulu kuphela. Ngibahlonipha kakhulu labo abakhethwe uNkulunkulu ukuze babulawele ukholo—bakwazile ukwenza intando kaNkulunkulu futhi bazinikelela kuNkulunkulu. Ukukhuluma iqiniso, ukuba bekungeve kungenxa yomusa nobumnene bukaNkulunkulu, ngabe ngawela odakeni kudala. Ngibonga uNkulunkulu! Ngizimisele ngokunika uNkulunkulu lonke udumo, ukuvumela Yena ukuthi aphumule. Abanye abantu babuza Mina: “Ngenxa yesimo Sakho kumele Wena ungafi, pho kungani Wena ujabula uma uNkulunkulu ekhuluma ngokufa?” Angiyikhiphi impendulo eqondile; ngivele ngimoyizele kancane bese ngiphendule: “Le yindlela okumele ngiyilandele, okumele ngiyilandela nakanjani.” Abantu abayiqondi impendulo Yami, kodwa bavele babuke Mina ngokwethuka. Bayaxakeka kancane Ngami. Nokho, Mina ngikholwa ukuthi njengoba le kuyindlela Mina engiyikhethile futhi kuyisinqumo engisimise phambi kukaNkulunkulu, ngakho noma ingabe ubunzima bungakanani, Mina ngisebenza kanzima ukuze ngiqhubeke nakho. Ngicabanga ukuthi lokhu kuyisithembiso okumele sigcinwe umuntu osebenzela uNkulunkulu. Ngeke bakwazi ukuhlehlela emuva emazwini abo. Lokhu futhi kungumthetho, umyalelo owakhishwa kudala, ngeNkathi Yomthetho, ukuthi umuntu okholelwa kuNkulunkulu kumele awuqonde. Ngokwesipiliyoni Sami, ulwazi lwami lukaNkulunkulu alulukhulu futhi isipiliyoni enginaso asibalulekile, asikho nesidingo sokukubalula, ngakho angikwazi ukukhuluma nganoma imuphi umbono ophakeme. Nokho, izwi likaNkulunkulu kumele ligcinwe, futhi ngeke liphendukelwe. Ukusho iqiniso, isipiliyoni sami asisihle, kodwa ngoba uNkulunkulu ungufakazi Wami futhi abantu bakholwa kumuntu engiwuye ngobumpumputhe, ngingenzani? Kodwa ngisethemba ukuthi abantu bazolungisa imibono yabo mayelana nokuthanda uNkulunkulu. Umuntu engiwuye akabaluleke ngalutho; goba nami ngifuna indlela yokukholwa kuNkulunkulu, futhi indlela engihamba kuyo ayiyilutho ngaphandle kwendlela yokukholelwa kuNkulunkulu. Umuntu olungile akufanele abe wutho lokukhonzwa—bangaba yisibonelo esingalandelwa. Mina anginandaba nokwenziwa abanye, kodwa ngimemezela kubantu ukuthi ngiphinde nginike uNkulunkulu udumo; anginiki inyama udumo lukaMoya. Ngethemba ukuthi wonke umuntu angayiqonda imizwa Yami ngalokhu. Akungenzi ngiyeke umthwalo Wami, kodwa indaba nje iyonke. Lokhu kuyinto okumele icace bha, futhi kuqhutshekwa ngeke kuphinde kube khona isidingo sokuthi kukhulunywe ngayo futhi.

Namuhla, ngithole ukukhanyiseleka okuvela kuNkulunkulu. Umsebenzi kaNkulunkulu emhlabeni ngumsebenzi wensindiso. Awungcoliswe yilutho olunye. Abanye abantu bangase bacabange okunye, kodwa ngihlala ngizizwela ukuthi uMoya Oyingcwele wenza isigaba somsebenzi wensindiso nje, hhayi omunye umsebenzi. Kumele kube sobala lokhu. Usucace khona manje umsebenzi kaMoya Ongcwele ezweni laseChina. Futhi uNkulunkulu angafunelani ukuvula zonke izindlela nomsebenzi endaweni enjengalena lapho amadimoni edlangile yonke indawo? Kungabonakala ngalokhu ukuthi umsebenzi uNkulunkulu awenzayo kakhulu ngowensindiso. Uma singacacisa kabanzi, umsebenzi owenziwa kakhulu ngowokunqoba. Kusukela ekuqaleni igama likaJesu labizwa. (Mhlawumbe abanye abakabhekani nakho, kodwa Ngithi lokhu bekuyisigaba somsebenzi kaMoya Oyingcwele.) Lokhu kwenele ukuze kusukwe kuJesu weNkathi Yomusa, ngakho ingxenye yabantu yakhethwa ngaphambilini, futhi ngokuhamba kwesikhathi labo abakhethiweyo bancishiswa. Emuva kwalokho, igama likaFakazi uLee labizwa ezweni laseChina—lokhu bekuyingxenye yesibili yomsebenzi kaMoya Oyingcwele wensindiso ezweni laseChina. Lokhu kwaba isigaba sokuqala somsebenzi owaqalwa uMoya Oyingcwele okwaba ukuqala ngokuqoqa abantu, kulindwe umelusi ozobelusa, futhi igama “likaFakazi uLee” lasetshenziselwa ukwenza lowo msebenzi. UNkulunkulu uqobo wenza umsebenzi Wakhe emuva kokufakazela igama elithi “Onamandla” futhi ngaphambi kwalokho, kwakuyisigaba sokulungiselela. Ngakho, akusho lutho ukuthi ingabe lokho kwakulungile noma kwakungalungile, futhi akusilo udaba olukhulu ohlelweni lukaNkulunkulu. Emuva kokufakazela igama “Onamandla,” uNkulunkulu waqala ngokusemthethweni ukuzenzela umsebenzi Wakhe uqobo futhi emuva kwalokho, imisebenzi Yakhe enyameni yaqala ngokusemthethweni. Ngegama elithi “Inkosi Enamandla,” wazibambela ngezakhe izandla kubo bonke labo abahlubuka futhi bangalalela. Baqala ukufana nabantu, njengalapho nje abantu beqala ukubonakala njengabantu abadala lapho befinyelela eminyakeni engamashumi amabili nantathu noma amashumi amabili nane; okusho ukuthi, abantu babesanda kuqala ukuba nokuphila komuntu ojwayelekile. Ngokuvivinywa kwabenzi bomsebenzi, umsebenzi kaNkulunkulu uguquke ngokwemvelo waba sesigabeni sokwenza umsebenzi wobuNkulunkulu. Kungathiwa yilesi sigaba somsebenzi kuphela esiwumongo womsebenzi Wakhe omningi futhi isigaba esiyisisekelo somsebenzi Wakhe. Abantu bayazazi bona uqobo futhi bayazizonda bona uqobo. Sebefinyelele esigabeni lapho bekwazi ukuziqalekisa bona uqobo, abanayo inkinga ngokunikela ngezimpilo zabo uqobo futhi banomuzwa omncane wothando lukaNkulunkulu. Yilesi sisekelo esenza bakwazi ukuqonda incazelo eyiqiniso ngempilo. Lokhu kungukufeza intando kaNkulunkulu. Umsebenzi kaNkulunkulu ezweni laseChina usuzofinyelela esiphethweni. UNkulunkulu ubenza amalungiselelo Akhe kuleli lizwe lokungcola iminyaka eminingi, kodwa abantu abakaze bafinyelele kuleli zinga abafinyelele kulo manje. Lokhu kusho ukuthi ima uNkulunkulu eqala ngokugcwele ukwenza umsebenzi Wakhe uqobo. Asikho isidingo sokunikeza eminye imininingwane nokucacisa ngalokhu. Kulunge ngokuphelele ukuthi lo msebenzi wenziwa ngenxa yobuNkulunkulu bukaNkulunkulu ngqo, kodwa wenziwa ngomuntu. Akekho ongakuphika lokhu. Nakanjani kungenxa yamandla kaNkulunkulu amakhulu emhlabeni njengoba lo msebenzi ukwaze ukufinyelela kuleli zinga okulo njengamanje kubantu bakuleli zwe lencithakalo. Izithelo zalo msebenzi zingayiswa noma kuphi ukuze kudeliswe abantu. Akekho noyedwa ongakhipha isahlulelo ngalokhu nakancane bese ephika.


Indlela … (2)

Mhlawumbe abafowethu nodadewethu banolwazi oluthile ngokulandelana, izigaba, kanye nezindlela zomsebenzi kaNkulunkulu ezweni laseChina, kodwa ngisacabanga ukuthi kuwumqondo omuhle ukuphinda ngilandise noma nginikeze isifinyezo esifushanyana mayelana nalezi zinto. Ngizosebenzisa leli thuba nje ukuze ngisho okusenhliziyweni Yami, futhi ngeke ngikhulume ngalutho olunye olungaleya kwalo msebenzi. Ngiyethemba ukuthi abafowethu nodadewethu bangawuqonda umoya Wami, futhi ngokuzithoba ngicela ukuthi bonke abafunda amazwi Ami baqonde futhi baxolele isiqu Sami esincane, engidlule kukho empilweni Yami okungenele, nokungakwazi Kwami ukungakhophozi phambi kukaNkulunkulu. Nokho, ngicabanga ukuthi lezi yizizathu ezingachemile. Ngamafuphi, noma kungaba njani, akekho umuntu, isigameko, noma into engathiya ukuhlanganyela kwethu ebukhoneni bukaNkulunkulu, futhi ngethemba ukuthi abafowethu nodadewethu bangakwazi ukusebenza kanzima phambi kukaNkulunkulu ngokubambisana Nami. Ngithanda ukuthandaza lo mthandazo olandelayo: “O Nkulunkulu! Ngicela ube nomusa kithi ukuze Mina nabafowethu nodadewethu sizabalaze ndawonye ngaphansi kwalokho esikholwa yikho ngokuhlanganyela, sithembeke Kuwe kuze kube sekufeni, futhi singazisoli ngalutho!” La mazwi ayisinqumo Sami engisenze phambi kukaNkulunkulu, kodwa kungashiwo futhi ukuthi kuyisiqubulo Sami njengomuntu wenyama osetshenziswa uNkulunkulu. Ngabelane ngala mazwi kaningana lapho sihlanganyele nabafowethu nodadewethu abaseduze Kwami, futhi ngiwanike labo abaseduze Kwami njengomyalezo. Angazi ukuthi abantu bacabangani ngawo, kodwa noma kungaba njani, ngikholwa ukuthi la mazwi awagcini nje ngokubonakala njengomzamo oqonde kokuthile kuphela, kodwa phezu kwalokho, aqukethe ingxenye yenzululwazi engachemile. Ngenxa yalokhu, kungenzeka ukuthi abanye abantu banemibono ethile, futhi kungakuhle kuwena ukuba uzithathele la mazwi njengesiqubulo sakho, ubone ukuthi umdlandla wakho wokuthanda uNkulunkulu uzoba ngakanani. Abanye abantu bazoba nombono othile uma befunda la magama, bese becabanga ukuthi: “Kungenzeka kanjani ukuthi ukusho into yansukuzonke, ejwayeleke kanje kunike abantu umdlandla omkhulu wokuthanda uNkulunkulu kuze kube sekufeni? Futhi akuhlangene nhlobo nesihloko esixoxa ngaso esithi, ‘Indlela.’” Ngiyavuma ukuthi la mazwi awahehi kangako, kodwa bengihlala ngicabanga ukuthi angaholela abantu endleleni eyiyo, futhi abenze bakwazi ukubhekana nazo zonke izinhlobonhlobo zokuvivinywa endleleni yabo yokukholwa kuNkulunkulu ngaphandle kokudikibala noma ukuphindela emuva. Yingakho ngihlala ngiwathatha njengesiqubulo Sami. Ngethemba ukuthi nabantu, ngokunjalo, bazowacabangisisa. Nokho, inhloso Yami akusikho ukuphoqa bonke abantu ukuthi bamukele imibono Yami—lokhu kuyisiphakamiso nje. Noma abanye abantu bangacabangani Ngami, ngicabanga ukuthi uNkulunkulu uyaziqonda zonke izinto ezenzeka ngaphakathi komunye nomunye wethu. UNkulunkulu uhlala esebenza komunye nomunye wethu, futhi umsebenzi Wakhe uwenza ngokungakhathali. Usebenza ngale ndlela kithi ngoba sonke sazalwa ezweni likadrako omkhulu obomvu, Labo abazalwa ezweni likadrako omkhulu obomvu banenhlanhla yokuthola lo msebenzi kaMoya oNgcwele. Njengomunye wabo, ngiyazizwela uthando, ukuhlonipheka, kanye nobuhle obukhulu bukaNkulunkulu. Lokhu ukunakekelwa kwethu nguNkulunkulu. Ukuthi umbuso wabantu abaphansi, osemuva, osaphila ngendlela yakudala, osacabanga isidala, onenkolelo-ze, futhi owonakele kangaka ukwazi ukuthola lolu hlobo lomsebenzi kuNkulunkulu kukhombisa ukuthi sibusiswe kangakanani thina, esiyileli qoqo Labantu, enkathini yokugcina. Ngikholwa ukuthi bonke abafowethu nodadewethu abanamehlo kamoya avulekile ukuze babone lo msebenzi bazokhala izinyembezi zenjabulo ngenxa yalokhu. Futhi ngaleso sikhathi, bekunganjani ukhombise uNkulunkulu lokhu ngokudansa ngenjabulo. Ubungeke uculele uNkulunkulu iculo enhliziyweni yakho? Ngaleso sikhathi, ngeke uvezele uNkulunkulu isinqumo sakho futhi wenze olunye uhlelo phambi Kwakhe? Ngicabanga ukuthi konke lokhu kuyizinto okumele abantu abakholwa kuNkulunkulu okufanele bazenze. Njengabantu, ngikholwa ukuthi sonke kumele kube khona esikuvezayo phambi kukaNkulunkulu. Lokhu yinto okumele umuntu onemizwa ayenze. Ukubheka izinga labo bonke abantu phakathi kwethu, nalapho esizalelwe khona, kuveza ukuthi uNkulunkulu wabekezelela ukuthotshwa okungakanani ukuze akwazi ukuba phakathi kwethu. Singaba nalo ulwazi oluthile ngoNkulunkulu ngaphakathi kithi, kodwa esikwaziyo—ukuthi uNkulunkulu mkhulu kakhulu, uphakeme kakhulu, futhi uhlonipheke kakhulu—kwanele ukugqamisa ukuthi ukuhlupheka Kwakhe kube kukhulu kangakanani. Kodwa la mazwi Ami awakacaci, futhi abantu bawathatha njengamagama nemfundiso nje, ngoba abantu abaphakathi kwethu bandikindiki futhi bayiziwula kakhulu. Ngakho, okukodwa engikukhethayo, ukuzikhandla ngichaze lolu daba kubo bonke abafowethu nodadewethu abazolwamukela, ukuze imimoya yethu inyakaziswe uMoya kaNkulunkulu. Sengathi uNkulunkulu angavula amehlo ethu kamoya ukuze sibone inani uNkulunkulu alikhokhile, imizamo ayenzile, nokuzikhandla Kwakhe ngathi.

Njengomunye walabo abasezweni laseChina abamukele uMoya oNgcwele, ngizwa ngokujulile ukuthi izinga lethu linokusilela impela. (Ngethemba ukuthi abafowethu nodadewethu abafikelwa imicabango engemihle ngenxa yalokhu—lokhu kuyiqiniso ngesimo.) Empilweni Yami yokoqobo ngibone ngokusobala ukuthi esinakho nalokho esiyikho kusemuva kakhulu. Ngokwezingxenye ezinkulu, yindlela esiziphatha ngayo ebudlelwaneni bethu noNkulunkulu, futhi ngokwezingxenye ezincane, kuyiyo yonke imibono nemicabango yethu. Konke lokhu kuyizinto ezikhona ngokwazo, futhi kunzima ukuzifihla ngamazwi noma ngenkohliso. Ngakho, uma ngisho lokhu, abantu abaningi banqekuzisa amakhanda abo bavume, futhi bayeneliseka, ngaphandle uma bengacabangi ngokujwayelekile: Abantu abanjalo abakwazi ukwamukela le mibono Yami. Mhlawumbe angihloniphi ngekwedlulele ngokubiza laba bantu ngokusobala ngezilo ezinobungozi. Lokhu kungenxa yokuthi ezweni likadrako omkhulu obomvu, basezingeni eliphansi kunakho konke, njengezingulube noma izinja. Akekho ontula izinga ukwedlula bona; abafanelwe ukuma phambi kukaNkulunkulu. Mhlawumbe kwenziwa ukuthi amazwi Ami “adelela” ngokwedlulele. Njengoba ngimele uMoya kaNkulunkulu osebenza Kimi, ngiqalekisa lesi silwane esisasilo, esingcolile, futhi ngethemba ukuthi lokhu akubenzi ntekenteke abafowethu nodadewethu. Kungenzeka ukuthi abekho abantu abanjalo phakathi kwethu, kodwa noma lithini iqiniso, ngikholwa ukuthi le yindlela okumele kubhekanwe ngayo nabantu abanjalo. Wena ubona kanjani?

Umbuso kadrako omkhulu obomvu usube khona iminyaka eyizinkulungwane eziningana, futhi ubulokhu wonakele—futhi ngoba ubumelana noNkulunkulu sonke lesi sikhathi, uthole iziqalekiso nentukuthelo kaNkulunkulu, okulandelwe ukusola kukaNkulunkulu. Ngenxa yokuqalekiswa uNkulunkulu, leli zwe libhekane nokucwaswa ngokwebala, futhi yilokhu lisesimweni sokuba semuva. Ngenxa yalokhu, izwe esazalelwa kulo liyindawo egcwele lonke uhlobo lwamadimoni angcolile angathitshwa lutho emkhankasweni wawo wokubusa—okusho ukuthi angcolisa isithunzi salabo abazalelwe lapha. Imikhuba yabantu, izinqubo, imibono nemiqondo yabo kusemuva futhi ngokwakudala, ngakho bakha yonke inhlobo yemibono ngoNkulunkulu abangakakwazi kuze kube manje ukuyichiliza. Uma kungabalulwa nje, baziphatha ngenye indlela phambi kukaNkulunkulu, futhi baziphathe ngenye uma bengasekho phambi Kwakhe, bephambanisa ukuvikela uSathane nokusebenzela uNkulunkulu, okukhombisa ukuthi basemuva kunabo bonke. UNkulunkulu wenze umsebenzi omningi kakhulu ezweni laseChina futhi ukhulume amazwi Akhe amaningi kakhulu, kodwa abantu namanje basendikindiki futhi abanandaba. Basenza umsebenzi ababewenza ngaphambilini futhi abawaqondi nhlobo amazwi kaNkulunkulu. Ngesikhathi uNkulunkulu ememezela ukuthi lalingekho ikusasa nethemba, ibandla elalinokushisa kwehlobo lavele laphenduka ubusika obubandayo ngokushesha. Ubunjalo babantu bambuleka ekukhanyeni kwasemini nokuzethemba kwabo kwangaphambilini, uthando, namandla konke kwaphela nya. Futhi manje, akukho muntu kubo osebuyelwe amandla akhe okuphila. Ngamazwi abo bathi bayamthanda uNkulunkulu, futhi yize bengalingi nhlobo ukukhononda ezinhliziyweni zabo, noma bangenzani, abasenalo nje lolo thando. Kumayelana nani lokho? Ngicabanga ukuthi abafowethu nodadewethu bazolivuma leli qiniso. Sengathi uNkulunkulu angasikhanyisela, ukuze sonke sibazi ubuhle Bakhe, sithande uNkulunkulu wethu kusuka ekujuleni kwezinhliziyo zethu, futhi siveze uthando sonke esimthanda ngalo uNkulunkulu ezimweni zethu ezahlukene; sengathi uNkulunkulu angasipha izinhliziyo ezingaguquki zokumthanda ngobuqotho—yilokhu engikufisayo. Sengikushilo lokhu, ngiyabazwela kancane abafowethu nodadewethu abaphila kuleli lizwe lokungcola, ngakho ukuzonda udrako omkhulu obomvu sekukhulile Kimi. Uphazamisa ukuthanda kwethu uNkulunkulu futhi usilinga ngobugovu bethu uma kuya ezifisweni zethu zekusasa lethu. Uyasilinga ukuze sibe nemibono emibi, ukuba simale uNkulunkulu. Ngudrako omkhulu obomvu obelokhu esikhohlisa, esonakalisa, futhi esidlakaza kuze kube yimanje, kangangoba asikwazi ukubuyisela uthando lukaNkulunkulu ngezinhliziyo zethu. Sinayo intshisekelo ezinhliziyweni zethu kodwa ngaphezu kokufisa kwethu, asinamandla. Uyasigila sonke. Ngenxa yalesi sizathu, ngiwuzonda ngokusuka ekujuleni Kwami futhi ngijahe kabi ukuwubhubhisa. Nokho, uma ngicabanga futhi, lokhu ngeke kusize futhi kungalethela uNkulunkulu inkinga kuphela, ngakho ngibuyela kula mazwi—ngibhekisa inhliziyo Yami ekwenzeni intando Yakhe—ukuthanda uNkulunkulu. Le yindlela engiyilandelayo—yindlela Mina, engingomunye wezidalwa Zakhe, okumele ngiyihambe. Yindlela okumele ngiphile ngayo impilo Yami. La amagama aphuma enhliziyweni Yami, futhi ngethemba ukuthi abafowethu nodadewethu bazothola ukukhuthazeka okuthile emuva kokufunda la mazwi ukuze inhliziyo Yami ibe nokuthula. Ngoba umgomo Wami ukwenza intando kaNkulunkulu futhi ngalokho ngiphile impilo enenjongo ekhanyayo nekhazimulayo. Kulokhu, ngizokwazi ukufa ngaphandle kokuzisola, nginenhliziyo egcwele ukubonga nentokomalo. Ungathanda ukwenza lokho? Ingabe uwumuntu onokuzimisela okuyilolo hlobo?

Ukuthi uNkulunkulu ukwazi ukusebenza kulabo ababizwa ngokuthi “indoda egulayo yaseMpumalanga Asia” kungamandla Akhe amakhulu. Kungukuthobeka nokufihlakala Kwakhe. Ngaphandle kwamazwi Akhe aqinile noma ukusola okubhekiswe kithi, kumele simdumise kusuka ekujuleni kwezinhliziyo zethu ngenxa yokuthobeka Kwakhe, futhi simthande kuze kube sekugcineni ngenxa yalokhu. Abantu abebeboshwe uSathane izinkulungwane zeminyaka baqhubekile nokuphila ngaphansi kwethonya lakhe futhi abalilahlanga. Baqhubekile nokuphumputha nokuzabalaza kanzima. Esikhathini esedlule babeshisa impepho, bekhothamela futhi bevikela uSathane, futhi bebambelele kakhulu emndenini kanye nokuhileleka ezintweni z0mhlaba kanye nasebudlelwaneni nabanye abantu. Babehluleka ukuhlukana nakho. Kulolu hlobo lomphakathi lapho kuncintiswana ngaphandle kozwelo, umuntu angakuthola kanjani ukuphila okunenjongo? Okukhunjulwa abantu yimpilo yokuhlupheka, futhi ngenhlanhla, uNkulunkulu ubasindisile laba bantu abamsulwa, wabeka izimpilo zethu ngaphansi kokunakekelwa nokuvikelwa Nguye ukuze izimpilo zethu zibe ngezinentokozo futhi zingabe zisagcwala izinkathazo. Siqhubekile nokuphila ngaphansi komusa Wakhe kuze kube manje. Ingabe lokhu akusiso isibusiso sikaNkulunkulu? Umuntu angakwazi kanjani ukuba nesibindi sokufuna izinto eziyihaba kuNkulunkulu? Ingabe kuncane kangako asinike khona? Namanje anikaneliseki? Ngicabanga ukuthi sekufike isikhathi sokuthi sibuyisele uthando lukaNkulunkulu. Singabhekana nokuhlekwa, ukunyundelwa, nokuhlushwa okungekuncane ngoba silandela indlela yokukholwa kuNkulunkulu, kodwa ngikholwa ukuthi lokhu kuyinto ebalulekile. Kuyinto yenkazimulo, hhayi ihlazo, futhi noma kungaba njani, izibusiso esizithokozelayo ziningi. Ezikhathini zokudumala ezingenakubalwa, amazwi kaNkulunkulu alethe intokomalo, futhi singazelele, usizi luphenduke intokozo. Ezikhathini eziningi zokuswela, uNkulunkulu ulethe izibusiso futhi sihlinzekiwe ngamazwi Akhe. Ezikhathini eziningi zokugula, amazwi kaNkulunkulu alethe ukuphila—sikhululiwe engozini, futhi sakhishwa engozini sangena ekuphepheni. Usuthokozele izinto eziningi ezinjengalezi ngaphandle kokubona. Kungenzeka ukuthi awusakhumbuli lutho kulokhu?


Indlela … (3)

Empilweni Yami uqobo, Ngihlala Ngizimisele ngokunikela uqobo lwami kuNkulunkulu ngokuphelele, ngomzimba nangomqondo. Ngale ndlela, akukho okusoleka kunembeza Wami futhi Ngingakwazi ukuthola ukuthula okuncane. Umuntu ophokophele phambili empilweni kumele aqale anikele ngenhliziyo yakhe kuNkulunkulu ngokugcwele. Lokhu kuwumbandela omiswe ngaphambilini. Ngingathanda ukuthi abafowethu nodadewethu bakhuleke Nami kuNkulunkulu: “O Nkulunkulu! Sengathi uMoya Wakho osezulwini ungehlisela umusa phezu kwabantu emhlabeni ukuze inhliziyo Yami iphendukele Kuwe ngokugcwele, ukuze uMoya Wami unyakaziswe Nguwe, futhi Ngikwazi ukubona ubuhle Bakho enhliziyweni Yami, ukuze labo abasemhlabeni babusiseke ngokubonu ubuhle Bakho. Nkulunkulu! Sengathi uMoya Wakho ungaphinda unyakaze emimoyeni yethu ukuze uthando lwethu lube ngolwengunaphakade futhi lungashintshi nhlobo!” Okwenziwa uNkulunkulu kithi sonke ukuqala ahlole izinhliziyo zethu, futhi uma sidedela izinhliziyo zethu Kuye, yilapho-ke Eqala ukunyakaza emimoyeni yethu. Ubuhle, ukuphakama kanye nobukhulu bukaNkulunkulu bungabonakala ngomoya kuphela. Le indlela kaMoya Oyingcwele kubantu. Ingabe unalolu hlobo lwempilo? Uke wabhekana nempilo kaMoya Oyingcwele? Ingabe umoya wakho uke wanyakaziswa uNkulunkulu? Ingabe uke wawubona umsebenzi kaMoya Oyingcwele ebantwini? Ingabe uyinikele ngokugcwele inhliziyo yakho kuNkulunkulu? Uma unikela ngenhliziyo yakho ngokugcwele kuNkulunkulu, uyakwazi ukubhekana ngqo nempilo kaMoya Oyingcwele, futhi umsebenzi Wakhe ungakwazi ukuqhubeka nokudalulwa kuwe. Ngaleso sikhathi, ungaba umuntu osetshenziswa uMoya Oyingcwele. Ingabe uzimisele ngokuba yilolu hlobo lomuntu? Ngokukhumbula Kwami, ngenkathi nginyakaziwa uMoya Oyingcwele futhi Ngaqala ukunikela ngenhliziyo Yami kuNkulunkulu, Ngawa phambi Kwakhe Ngakhala: “O Nkulunkulu! Nguwe ovule amehlo Ami ukuze ngiqonde insindiso Yakho. Ngizimisele ngokunikela ngenhliziyo Yami Kuwe ngokugcwele, futhi engikucelayo Mina nje ukuthi intando Yakho yenziwe. Engikufisayo nje ukuthi inhliziyo Yami igunyazwe Nguwe ebukhoneni Bakho, nokwenza intando Yakho.” Lowo mkhuleko Angisoze ngawukhohlwa; Ngangithinteke kakhulu, futhi ngakhihla isililo phambi kukaNkulunkulu. Lowo kwaba umkhuleko wami wokuqala owaphumelela ebukhoneni bukaNkulunkulu owasindisa, futhi kwaba yilokho okwalangazelelwa Yimi kuqala. Ngangivame ukunyakaziswa uMoya Oyingcwele emuva kwalokho. Ingabe uke wabhekana nesimo esinje? Umoya Oyingcwele usebenze kanjani kuwe? Ngicabanga ukuthi bonke abantu abafuna ukuthanda uNkulunkulu bayabhekana nezimo ezinje, ngamazinga amakhulu kakhulu noma amancane, kodwa abantu bayakhohlwa yizo. Uma umuntu othile ethi akakabhekani nalesi simo, lokho kuwubufakazi bokuthi abakasindiswa futhi basangaphansi kombuso kaSathane. Umsebenzi kaMoya Oyingcwele uqhubeka phakathi kwabo bonke abantu abasendleleni kaMoya Oyingcwele, futhi kuphinde kube yindlela yomuntu okholelwa nofuna uNkulunkulu. Isigaba sokuqala somsebenzi kaMoya Oyingcwele awenza kubantu yilowo wokuhambisa imimoya. Emuva kwalokho, bazoqala ukuthanda uNkulunkulu futhi balandele ukuphila; bonke labo abakule ndlela baphakathi komzila kaMoya Oyingcwele. Akusikho lokhu kuphela okuyimininingwane enhlobonhlobo yemisebenzi kaNkulunkulu ezweni laseChina, kodwa ngokomhlaba obanzi uwonke. Lokhu ukwenza kuso sonke isintu. Uma umuntu engakaze anyakaziswe nakanye, lokhu kuveza ukuthi bangaphandle komzila wensindiso. Enhliziyweni Yami, ngithandaza kuNkulunkulu ngingaphezi, ngicela ukuthi anyakazise bonke abantu, ukuze wonke umuntu ongaphansi kwelanga anganyakaziswa Nguye futhi ahambe kule ndlela. Mhlawumbe lokhu kuyisicelwana esingelutho engisicela kuNkulunkulu, kodwa Ngikholwa ukuthi Uzokwenza lokhu. Ngethemba ukuthi bonke abafowethu nodadewethu bazokukhulekela lokhu, ukuthi intando kaNkulunkulu ingenziwa, nokuthi umsebenzi Wakhe ungase uphele ngokushesha ukuze uMoya Wakhe osezulwini ukwazi ukuphumula. Lokhu kuyithemba Lami elincane.

Ngikholwa ukuthi njengoba uNkulunkulu ekwazi ukuqhuba umsebenzi Wakhe edolobheni lamadimoni, nakanjani Angakwazi ukuqhuba umsebenzi Wakhe emadolobheni angebaleke agcwele amadimoni emhlabeni jikelele. Labo phakathi kwethu benkathi yokugcina impela bazolibona usuku lwenkazimulo kaNkulunkulu. Lokhu kubizwa ngokuthi “ukulandela kuze kube sekupheleni kuzokuholela ensindisweni.” Akekho ongathatha indawo kaNkulunkulu kulesi sigaba somsebenzi Wakhe—uNkulunkulu Uqobo kuphela ongakwenza. Lokhu kudalwa ukuthi kwedlulele; kuyisigaba somsebenzi wokunqoba, futhi abantu ngeke bakwazi ukunqoba abanye abantu. Amazwi omlomo kaNkulunkulu kuphela kanye nezinto azenza Yena ngqo ezinganqoba isintu. Emhlabeni uwonke, uNkulunkulu usebenzisa izwe likadrako omkhulu obomvu njengenkundla yokuzwa amanzi ngobhoko, okuyothi emuva kwakho aqale lo msebenzi kuwo wonke umhlaba. Ngalokho uzokwenza umsebenzi omkhulu kakhulu emhlabeni wonke, futhi bonke abantu basemhlabeni uwonke bazokwamukeliswa umsebenzi kaNkulunkulu wokunqoba. Abantu bayo yonke inkolo kanye nalo lonke ihlelo kumele bamukele lesi sigaba somsebenzi. Le indlela okumele ilandelwe—akekho umuntu ongayibalekela. Ingabe uzimisele ngokwamukela lokhu uNkulunkulu akuthembe ngakho? Ngihlala ngibona ukuthi ukwamukela into othenjwe ngayo uMoya Oyingcwele kuyinto emangalisayo. Indlela engibona ngayo, lokhu kungukwethenjwa okukhulukazi uNkulunkulu akubeka izandleni zesintu. Ngethemba ukuthi Ngizoba nabafowethu nodadewethu abasebenza kanzima ngokuhambisana Nami futhi bamukele lokhu kuNkulunkulu, ukuze uNkulunkulu akwazi ukudunyiswa emhlabeni wonke nasemkhathini ngaphezulu, futhi izimpilo zethu ngeke zibe yize leze. Kumele senzele uNkulunkulu okuthile, noma kumele senze isifungo. Uma umuntu ekholelwa kuNkulunkulu kodwa engenakho akulandelelayo, impilo yakhe iba yize, futhi uma sekufika isikhathi sokuthi afe, ukwazi ukubheka isibhakabhaka esiluhlaza kanye nomhlaba ogcwele izintuli kuphela. Ingabe lokho yimpilo ebalulekile? Uma ungakwazi ukufeza izidingo zikaNkulunkulu ngenkathi usaphila, ngeke kube yinto enhle leyo? Kungani uhlala ufuna inkinga, nokubukelwa phansi? Ngaleyo ndlela ingabe ikhona into oyithola kuNkulunkulu? Futhi ingabe ikhona into etholwa uNkulunkulu kuwe? Esethembisweni engisenze noNkulunkulu, ngivele ngimunike inhliziyo Yami futhi angimukhohlisi ngamazwi Ami. Ngeke ngize ngiyenze into enjalo—engizimisele ngakho ukududuza uNkulunkulu,engimuthanda ngenhliziyo Yami, kuphela, ukuze uMoya Wakhe osezulwini ukwazi ukududuzeka. Inhliziyo kungenzeka ibaluleke kodwa uthando lubaluleke kakhulu. Ngizimisele ngokunikela ngothando olubalulekile olusenhliziyweni Yami kuNkulunkulu ukuze lokho okuthokozelwa Nguye kube yinto enhle kakhulu enginayo, ukuze Agcwaliswe ngothando engimunika lona. Ingabe uzimisele ngokunikela ngothando lwakho lonke kuNkulunkulu ukuze aluthokozele? Ingabe uzimisele ngokwenza lokhu kube umgomo wakho wokuphila? Engikubonayo ngokwalokho engibhekane nakho ukuthi uma nginika uNkulunkulu uthando olukhulu, umuzwa wokuzizwela Ngiphila ngentokozo uyanda, futhi nginamandla angenamkhawulo, ngizimisele ngokunikela ngomzimba nomqondo Wami uwonke, futhi Ngihlale Ngizizwela ukuthi ngeke ngize Ngikwazi ukuthanda uNkulunkulu ngokwanele. Ngakho, ingabe uthando lwakho luwuthando olubudedengu, noma olungephela, noma olungelinganiseke? Uma ufuna ukuthanda uNkulunkulu ngokweqiniso, uyohlala unalo olunye uthando ongaluphindisela Kuye. Uma kunjalo, ngomuphi umuntu futhi ngeyiphi into engakwazi ukuma endleleni yothando lwakho othanda ngalo uNkulunkulu?

UNkulunkulu ubona uthando lwesintu sisonke njengolubalulekile; wandisa nezinye izibusiso Zakhe kulabo abathanda Yena. Lokhu kwenziwa ukuthi uthando lomuntu kunzima kakhulu ukuhlangana nalo, luncane kakhulu, futhi lucishe lungatholakali. Emhlabeni jikelele, uNkulunkulu uke wazama ukufuna ukuthi abantu babuyisele uthando Kuye, kodwa kuyo yonke iminyaka kuze kube yimanje, labo ababuyisele uthando kuNkulunkulu bambalwa—bayidlanzana. Ngokukhumbula Kwami, uPetro wayengomunye, kodwa wayeholwa uJesu ngqo futhi waze wanikela ngothando lwakhe olugcwele kuNkulunkulu ekufeni kwakhe, okwaqeda leyo mpilo yakhe. Ngakho, ngenxa yalezi zimo ezingezinhle uNkulunkulu wanciphisa uhlelo lomsebenzi Wakhe emhlabeni jikelele, ngokusebenzisa izwe likadrako omkhulu obomvu njengendawo yokwenza isibonelo. Ugxilise wonke amandla Akhe kanye nemizamo Yakhe endaweni eyodwa. Lokhu kuzoba nemiphumela emihle kakhulu futhi kuzobasiza kakhulu ofakazi Bakhe. Ngenxa yale migomo emibili uNkulunkulu Ususe umsebenzi Wakhe emhlabeni uwonke Wawuyisa kulaba bantu abahluphekayo basezweni laseChina futhi Waqala umsebenzi Wakhe wothando, wokunqoba, ukuze kuthi lapho laba bantu sebekwazi ukuthanda Yena, Akwazi ukuqhubeka nesigaba esilandelayo somsebenzi Wakhe. Lokhu kuwuhlelo lukaNkulunkulu. Ngale ndlela izithelo zomsebenzi Wakhe zizoba zinkulu kakhulu. Uhlelo lomsebenzi Wakhe lunomongo kanye nomkhawulo. Kusobala ukuthi likhulu kangakanani inani elikhokhwe uNkulunkulu nokuthi mangakanani amandla awasebenzisile ngokwenza umsebenzi Wakhe kithi, ukuthi usuku lwethu selufikile. Lokhu kuyisibusiso sethu. Ngakho, okungahambisani nokuqonda kwabantu ukuthi abantu baseNtshonalanga banomona ngokuthi sazalelwa endaweni enhle kangaka, kodwa thina sisonke sizibona siphansi futhi sithobekile. Akusikho ukusiphakamisa kukaNkulunkulu lokhu? Uzalo lukadrako omkhulu obomvu obeluhlala lunyathelwa luyahlonishwa abaseNtshonalanga—lokhu kuyisibusiso sangempela. Uma Ngicabanga ngalokhu, Ngikhungathwa umusa kaNkulunkulu, kanye nothando kanye nokusondela Kwakhe. Ngalokhu kungabonakala ukuthi okwenziwa uNkulunkulu akuhambisani nhlobo nokuqonda kwabantu, futhi yize bonke laba bantu beqalekisiwe, akanqandwa yizithiyo zomthetho futhi udlulisele umongo womsebenzi Wakhe kule ngxenye yomhlaba ngenhloso. Yingakho ngijabula, yingakho Ngizizwela Ngithokoze ngendlela engelinganiseke. Njengomuntu obambe iqhaza lobuholi emsebenzini, njengompristi omkhulu phakathi kwama-Israyeli, Ngikwazi ukwenza umsebenzi kaMoya ngqo futhi Ngisebenzela uMoya kaNkulunkulu ngqo; lokhu kuyisibusiso Sami. Ngubani ongaba nesibindi sokucabanga into enjengale? Kodwa namuhla, lokhu kufike kithi singazelele. Intokozo enkulu impela ebiza ukuthi sibungaze. Ngethemba ukuthi uNkulunkulu uzoqhubeka nokusibusisa nokusiphakamisa ukuze labo phakathi kwethu ababishe ebubini bengasetshenziswa uNkulunkulu kakhulu, okuzosisiza ukuze sibuyisele uthando Lwakhe.

Ukubuyisa uthando lukaNkulunkulu kuyindlela esengiyithatha, kodwa Ngizizwela ukuthi lokhu akusiyo intando kaNkulunkulu okumele ngihambe ngayo. Intando kaNkulunkulu Ngami ukuthi Yena Angisebenzise kakhulu—le indlela kaMoya Oyingcwele. Mhlawumbe Nginephutha. Ngicabanga ukuthi le yindlela engiyithathayo selokhu ngathatha isinqumo Sami noNkulunkulu kudala. Ngizimisele ngokuholwa uNkulunkulu ukuze Ngikwazi ukungena endleleni okumele Ngibe kuyo ngokushesha, futhi Nganelise intando kaNkulunkulu ngokushesha. Noma abanye bangacabangani, ngikholwa ukuthi ukwenza intando kaNkulunkulu kubaluleke kakhulu futhi wudaba olubaluleke kakhulu empilweni Yami. Akekho umuntu ongaphuca Mina leli lungelo—lokhu ngumbono Wami ngqo, futhi mhlawumbe kukhona abanye abahluleka ukukuqonda, kodwa Ngikholelwa ukuthi asikho isidingo sokuthi kube nomuntu engimucacisela ngalokhu. Ngizothatha indlela okumele Ngiyilandele—uma sengiyibonile indlela okumele ngiyilandele futhi ngeke ngihlehle. Yingakho ngibuyele kula magama: Ngibeka inhliziyo Yami ekwenzeni intando kaNkulunkulu. Ngilindele ukuthi abafowethu nodadewethu ngeke bangigxeke! Phezu kwakho konke, ngokubona Kwami, abanye abantu bangasho ukuthi bathandani, kodwa ngibona ukuthi ukwenza intando kaNkulunkulu kusemqoka futhi akumele ngizithole ngibhekene nezingqinamba ngalokhu. Ngeke ngilenze iphutha uma ngenza intando Yakhe, futhi ukwenza lokhu ngeke kuhlelwe ngokwezintshisekelo Zami uqobo! Ngikholelwa ukuthi uNkulunkulu ubone ngaphakathi kwenhliziyo Yami! Pho ungakuqonda kanjani lokhu? Ingabe uzimisele ngokunikela ngawe uqobo kuNkulunkulu? Ingabe uzimisele ngokusetshenziswa uNkulunkulu? Ingabe isinqumo sakho ngukwenza intando kaNkulunkulu? Ngethemba ukuthi abafowethu nodadewethu bebonke bakwazi ukuthola usizo oluthile emagameni Ami. Yize umbono Wami ungakholakali, Ngisathi Engingakusho ukuze sisonke sikwazi ukuvulelana izinhliziyo sixoxe ngaphandle kwezithiyo, ukuze uNkulunkulu aqhubeke nokuhlala phakathi kwethu ingunaphakade. Lawa ngamazwi aphuma enhliziyweni Yami. Kulungile! Aphela lapho amazwi asenhliziyweni Yami namuhla. Ngethemba ukuthi abafowethu nodadewethu bazoqhubeka nokusebenza ngokuzikhandla, futhi ngethemba ukuthi uMoya kaNkulunkulu uyohlala usinakekela!


Indlela … (4)

Ukuthi abantu bayakwazi ukubona ubuhle bukaNkulunkulu, ukufuna indlela yokuthanda uNkulunkulu ngenkathi yanamuhla, nokuthi bazimisele ngokwamukela ukuqeqeshwa ngombuso wanamuhla—konke lokhu kuwumusa kaNkulunkulu, futhi nangaphezulu, kuwukuphakamisa Kwakhe isintu. Noma nini uma ngicabanga ngalokhu, ngibuzwa ngamandla kakhulu ubuhle bukaNkulunkulu. UNkulunkulu usithanda ngokweqiniso; ukuba Ubengasithandi, ubani obengakwazi ukubona ubuhle Bakhe? Yilokhu kuphela okwenza ngibone ukuthi wonke lo msebenzi wenziwe uNkulunkulu uqobo Lwakhe, nokuthi abantu baholwa futhi baqondiswe uNkulunkulu. Ngibonga uNkulunkulu ngalokhu, futhi ngingathanda ukuthi abafowethu nodadewethu bahlanganyele kanye Nami ekudumiseni uNkulunkulu: “Inkazimulo yonke mayibe Kuwe, Nkulunkulu ophakeme uqobo Lwakhe! Sengathi inkazimulo Yakho ingaphindaphindeka futhi yambulwe kithi sonke esikhethwe futhi sazuzwa Nguwe.” UNkulunkulu ungikhanyisele: Ungikhombise ukuthi samiselwa ngaphambilini eminyakeni emininginingi eyedlule, futhi wafuna ukusizuza ngezinsuku zokugcina, ngalokho wavumela umhlaba wonke nazo zonke izinto ukuba ziyibone ngathi inkazimulo kaNkulunkulu ngokuphelele. Ngakho, siwukubonakaliswa komphumela wohlelo lokuphatha lukaNkulunkulu lweminyaka eyizinkulungwane eziyisithupha; siyimifanekiso, izibonelo zomsebenzi kaNkulunkulu emhlabeni jikelele. Ima ngibona manje ukuthi uNkulunkulu usithanda kangakanani, nokuthi umsebenzi awenza kithi nezinto azishoyo zedlula ezezinkathi ezedlule ngokuphindaphindwe kasigidi. Nakwa-Israyeli noma kuPetru, uNkulunkulu akakaze awenze umsebenzi omkhulu kangaka futhi akakaze akhulume amazwi amaningi kangaka—kukhombisa ukuthi thina, leli qoqo labantu, ngempela sibusiswe ngokungakholakali, sibusiswe ngokungeqhathaniswe kunabangcwele besikhathi esedlule. Yingakho uNkulunkulu ubehlala ethi abantu benkathi yokugcina babusisiwe. Noma abanye bangathini, ngikholwa ukuthi yithi esibusiswe kakhulu uNkulunkulu. Kumele samukele izibusiso esizinikwe uNkulunkulu; mhlawumbe kukhona abakhonondayo kuNkulunkulu, kodwa ngikholwa ukuthi uma lezi zibusiso zivela kuNkulunkulu, khona-ke ziwubufakazi bokuthi ziyilokho okusifanele. Noma ngabe abanye bekhononda noma bengathokozile ngathi, ngisakholwa ukuthi akekho ongamukela noma asiphuce izibusiso esizinikwe uNkulunkulu. Ngoba umsebenzi kaNkulunkulu wenziwa kithi futhi Yena ukhuluma nathi ubuso nobuso—nathi, hhayi abanye—uNkulunkulu wenza noma yini afuna ukuyenza. Futhi uma abantu benganeliseki, abazidonseli amanzi ngomsele nje? Abazibizeli ukunyanyeka ngokwenza lokho? Yini eyenza ukuthi ngisho lokhu? Yingoba nginolwazi olunzulu ngalokhu, Thatha umsebenzi uNkulunkulu awenza Kimi, njengesibonelo: Yimina kuphela engingenza lo msebenzi—ukhona omunye umuntu ongawenza? Nginenhlanhla yokuthi uNkulunkulu ungithume lo msebenzi—ukhona omunye umuntu ongazisukela nje enze lokhu? Nokho ngethemba ukuthi abafowethu nodadewethu bazoyiqonda inhliziyo Yami. Angiqhoshi ngalokho engiyikho nesengikuzuzile, kodwa ngichaza inkinga. Ngifisa ukuthi yonke inkazimulo ibe kuNkulunkulu nokuthi abheke inhliziyo yomuntu ngamunye kithina ukuze izinhliziyo zethu zihlanzeke phambi Kwakhe. Ngokwenhliziyo Yami, ngifisa ukuthi ngizuzwe ngokugcwele uNkulunkulu, ukuba yintombi emsulwa enikelwe e-althare, futhi phezu kwalokho ukuba nenhlonipho yemvu, ebonakala kuso sonke isintu njengomzimba ongcwele womoya. Lesi yisethembiso Sami, isifungo engisenze phambi kukaNkulunkulu. Ngizimisele ngokusigcwalisa futhi ngibuyisele uthando lukaNkulunkulu ngalokhu. Ingabe uzimisele ukwenza lokhu? Ngikholwa ukuthi lesi sethembiso Sami sizokhuthaza iningi labafowethu nodadewethu abancane, futhi sinike iningi labantu abasebasha ithemba. Ngibona sengathi uNkulunkulu ubuka abantu abasha njengabantu ababaluleke ngokukhethekile. Mhlawumbe ngichemile, kodwa ngihlala ngibona ukuthi abantu abasha banekusasa nethemba; sengathi uNkulunkulu wenza umsebenzi owengeziwe kubantu abasha. Yize beswele ulwazi nokuhlakanipha futhi banogqozi ngokweqile futhi betshakadula njengenkonyane elisanda kuzalwa, kodwa ngikholwa ukuthi kukhona intsha enganconywa ngakho. Buyabonakala ubumsulwa bobusha kubo futhi izinto ezintsha bazamukela kalula. Yize abantu abasha bevame ukuba nenkani, nendluzula, futhi benza izinto ngokungacabangi, lezi zinto azinamthelela ekhonweni labo lokwamukela ukukhanya ngenxa yokuthi abantu abasha abavamile ukubambelela ezintweni zakudala eseziphelelwe yisikhathi. Yingakho ngibona ukwethembisa okungenamkhawulo kubantu abasha, kanye nokuba namandla kwabo; ngenxa yalokhu ngizizwa nginesihe kubo. Akukhona ukuthi angibathandi abafowethu nodadewethu abadala, kodwa anginayo intshisekelo ngabo—engixolisa kakhulu ngakho kubafowethu nodadewethu abadala. Mhlawumbe engikushilo kuphuma eceleni noma akunalo uzwelo, kodwa ngethemba ukuthi nonke nizoxola ngobudedengu Bami, ngoba angikwazi ukunaka engikushoyo ngenxa yokuthi ngisemncane kakhulu. Nokho, eqinisweni, abafowethu nodadewethu abakhulile banayo, phezu kwakho konke, imisebenzi abayenzayo—akukhona ukuthi abanamsebenzi nhlobo. Lokhu kwenziwa ukuthi banolwazi lokubhekana nezinto; banesineke endleleni ababhekana ngayo nezinto, futhi abawenzi amaphutha amaningi. Akuyiwo amandla abo lokhu? Sonke asithi phambi kukaNkulunkulu: “O Nkulunkulu! Sengathi sonke singafeza imisebenzi yethu ezikhundleni zethu ezihlukene, futhi sengathi singenza konke okusemandleni ukuze senze intando Yakho!” Ngikholwa ukuthi kufanele ukuthi lokhu kuyintando kaNkulunkulu!

Ngokwalokho esengikubonile, abaningi abaphikisa le ndlela ngokusobala—abawuphikisa ngokuqondile uMoya kaNkulunkulu—kuba abantu abadala. Laba bantu banemibono yenkolo eqine kakhulu; kuyo yonke into, baqhathanisa amazwi kaNkulunkulu nezinto eseziphelelwe yisikhathi futhi bahlala bezama ukwenza ukuthi izinto ezazemukeleka kudala zivumelane namazwi kaNkulunkulu. Abahlekisi? Abantu abanjalo bangakwazi ukwenza umsebenzi abawunikwe uNkulunkulu? UNkulunkulu angakwazi ukusebenzisa abantu abanjalo emsebenzini Wakhe? UMoya oNgcwele unendlela yosuku nosuku yokwenza umsebenzi Wakhe; uma abantu bebambelela ezintweni zakudala, kuzofika usuku lapho bezosuswa enkundleni yomlando. Esigabeni somsebenzi Wakhe ngasinye, uNkulunkulu usebenzisa abantu abasha. Labo abazama ukushumayeza abanye ngezinto eseziphelelwe yisikhathi abalethi yini ukubhubha kubantu? Ababambezeli umsebenzi kaNkulunkulu? Uma kunjalo-ke, umsebenzi kaNkulunkulu uyoqedwa nini? Mhlawumbe bakhona abanemibono ethile ngalokhu engiqeda ukukusho. Mhlawumbe abenelisekile. Kodwa angifuni ukuthi ukhathazeke: Izinto eziningi ezinje zizokwenzeka kungekudala, futhi lokhu kungacaciswa ngamaqiniso kuphela. Ake sivakashele abantu ababalulekile, abanye abafundisi abaphezulu noma abachasisi beBhayibheli bese sibashumayeza ngale ndlela. Nakanjani ngeke baqale bakuchithe ngokusobala lokhu—kodwa bazodonsa iBhayibheli ukuze bakufake inselelo. Bazokwenza ubuye uxoxe ngeNcwadi ka-Isaya kanye neNcwadi kaDaniyeli, futhi bazokwenza uze uchaze Incwadi yesAmbulo. Futhi uma wehluleka ukukhuluma ngayo, bazokuchitha, bakubize ngoKristu wamanga, bathi usabalalisa indlela eyinhlekisa. Emuva kwehora bazokubeka amacala angamanga ayokushiya ubambe ongezansi. Akusikho na ukwenqaba okusobala lokhu? Kodwa lokho kuseyisiqalo nje. Abakwazi ukuvimba isigaba esilandelayo somsebenzi kaNkulunkulu, futhi kungekudala, uMoya oNgcwele uzobaphoqa ukuthi bawuvume. Lokhu kungumkhuba ongaguquki; kuyinto abantu abangeke bakwazi ukuyenza nento abantu abangakwazi nokuyicabanga. Ngikholwa ukuthi umsebenzi kaNkulunkulu uzosabalala ungavinjwanga emhlabeni wonke. Lokhu kuyintando kaNkulunkulu, futhi akekho ongayivimba. Sengathi uNkulunkulu angasikhanyisela futhi asenze samukele ukukhanya okusha, futhi singaphazamisi ukuphatha kukaNkulunkulu kulolu daba. Sengathi uNkulunkulu angaba nomusa kithi ukuze sikwazi ukubona ukufika kosuku Lwakhe lwenkazimulo. Isikhathi sokukhazimuliswa kukaNkulunkulu emhlabeni wonke kuzoba yisikhathi esiyothola ngaso inkazimulo kanye Naye. Sengathi kuyoba yisikhathi futhi engiyohlukana ngaso nalabo abahambisana Nami. Ngifisa ukuthi abafowethu nodadewethu baphakamise amaphimbo abo kanye Nami ngokunxusa kuNkulunkulu: Sengathi umsebenzi kaNkulunkulu omkhulu ungaqedwa maduze, ukuze sikwazi ukubona usuku Lwakhe lwenkazimulo sisaphila. Ngisenethemba lokufeza intando kaNkulunkulu ngisaphila, futhi ngethemba ukuthi uNkulunkulu uzoqhubeka nokwenza umsebenzi Wakhe kithi futhi kungabi khona ukuthiyeka. Lokhu kuyisifiso Sami saphakade. Sengathi uNkulunkulu angahlala ephakathi kwethu, futhi sengathi uthando Lwakhe lungakha amabhuloho phakathi kwethu ukuze ubungani phakathi kwethu bube yigugu ngokwengeziwe. Ngethemba ukuthi uthando luzodala ukuqonda okukhulu phakathi kwethu nokuthi uthando lungasenza sisondelane ngokujulile, lususe ibanga phakathi kwethu, futhi uthando phakathi kwethu lujule, lwande, futhi lube mnandi kakhulu. Ngikholwa ukuthi lokhu nakanjani kuyintando kaNkulunkulu Wami. Ngethemba ukuthi abafowethu nodadewethu bazosondela kakhulu Kimi, nokuthi sonke sizozazisa izinsuku ezimbalwa esinazo sindawonye, ukuthi zingasidalela izinkumbulo ezinhle.

Sekube nezinye izigaba zomsebenzi kaNkulunkulu enkabeni yezwe laseChina kodwa azixakile nhlobo. Uma kucatshangwa ngawo, uzwakala unazo zonke izinyathelo zomsebenzi Wakhe; zonke zenziwe uNkulunkulu mathupha, futhi bonke abantu babambe iqhaza kulo msebenzi. “Isigcawu” ngasinye sihlekisa ngempela, futhi ngubani obengake acabange ukuthi laba bantu bangadlala umdlalo onjalo, ukwethula kwabo kufane kangaka nempilo phakathi kwazo zonke izivivinyo, lonke uhlobo lomuntu ngalunye ludwetshwe ngokucace nangokuphelele kangaka ngepeni likaNkulunkulu, wonke umuntu eveza okuningi emini kabha? Kodwa ngalokhu, angisho ukuthi uNkulunkulu udlala ngabantu ngomsebenzi Wakhe. Lokho angeke kube namqondo. Umsebenzi kaNkulunkulu unenhloso, futhi ngeke nhlobo enze okungabalulekile noma okungenanzuzo. Konke akwenzayo ukwenzela ukuphelelisa abantu, ukubazuza. Kulokhu ngibona ngempela ukuthi inhliziyo kaNkulunkulu isiza umuntu ngokuphelele. Ngibize lokhu ngokuthi umdlalo, kodwa futhi kungathiwa lo mdlalo ususelwe empilweni yangempela. Ukuthi nje kuNkulunkulu—ongumqondisi jikelele womdlalo—abantu bonke bakhona ukuze basebenzisane Naye ukuze baqedele lo msebenzi. Kodwa ngakolunye uhlangothi, uNkulunkulu usebenzisa lokhu ukuze azuze abantu, ukubenza bamthande ngokwengeziwe. Akusiyo intando kaNkulunkulu le? Ngakho ngethemba ukuthi akekho umuntu onokukhathazeka. Ayikho nhlobo into oyaziyo ngentando kaNkulunkulu? Sengisho okuningi—ngethemba ukuthi abafowethu nodadewethu sebekuqonde konke futhi abayiqondi ngendlela engeyiyo inhliziyo Yami. Angingabazi ukuthi uNkulunkulu uzonizuza nonke. Wonke umuntu uhamba indlela ehlukile. Sengathi indlela engaphansi kwezinyawo zakho ingaba yileyo evulwe uNkulunkulu, futhi sengathi nonke ningakhuleka Kuye nithi: O Nkulunkulu! Sengathi ungangizuza ukuze umoya wami ubuyele Kuwe. Ingabe usukulungele yini ukufuna ukuqondisa kukaNkulunkulu ekujuleni komoya wakho?


Indlela … (5)

Wayengekho owayazi uMoya Ongcwele ngaphambilini, futhi empeleni babengazi ukuthi indlela kaMoya Ongcwele iyini. Yingakho abantu bebehlala bezihlaza phambi kukaNkulunkulu. Kungashiwo ukuthi cishe bonke abantu abakholelwa kuNkulunkulu abamazi uMoya, kodwa. Lokhu kuveza ngokusobala ukuthi abantu abamuqondi uNkulunkulu, futhi noma bethi bayakholelwa kuYe, ngokweqiniso, ngokususela ezenzweni zabo bakholelwa kubo uqobo, hhayi kuNkulunkulu. Ngokwesipiliyoni saMi uqobo, Ngibona ukuthi uNkulunkulu Ufakazela Yena uNkulunkulu esenyameni, futhi ngokungaphandle, bonke abantu baphoqelekile ukuthi bamazise ufakazi waKhe, kanti ngeke kushiwo kugcwale umlomo ukuthi bakholwa ukuthi uMoya kaNkulunkulu awunalo nhlobo iphutha. Nokho, Ngithi lokho abantu abakholelwa kukho akusiye umuntu futhi empeleni akusiye uMoya kaNkulunkulu, kodwa bakholelwa emuzweni wabo. Akuve lokho kuwukukholelwa kubona uqobo? La mazwi eNgiwashoyo ayiqiniso wonke. Akusikho ukubalula abantu, kodwa kunokukodwa okumele Ngikucacise—ukuthi abantu bangalethwa kulolu suku, noma ingabe bacaciselekile noma bedidekile, kanti lokhu kwenziwa uMoya Ongcwele futhi akusiyo into engalawulwangabantu. Lokhu kuyisibonelo salokho okushiwo yiMi ngaphambilini mayelana noMoya Ongcwele ephoqa abantu ukuthi bakholwe. Le yindlela uMoya Ongcwele osebenza ngayo, futhi indlela eyodwa esetshenziswa uMoya Ongcwele. Noma ingabe abantu bakholelwa kubani eqinisweni, uMoya Ongcwele ngempoqo unika abantu uhlobo lomuzwa ukuze bakholelwe kuNkulunkulu enhliziyweni yabo. Akuve lokhu kuwuhlobo lokukholwa onalo? Awuzwa ukuthi ukukholelwa kwakho kuNkulunkulu kuyinto engajwayelekile? Awucabangi ukuthi kuyinto engajwayelekile ukuthi ukwazi ukuphunyuka kulo mzila? Awukaze uzame ukucabanga ngalokhu? Akuve lokhu kuwuphawu olukhulukazi kanye nesimangaliso? Noma ingabe awunawo umuzwa wokuthi uphunyuke kaningi, kuhlala kukhona okukuphoqayo empilweni okukhulu okukubizayo nokwenza kungavumi ukuthi usuke uhambe. Futhi ngaso sonke isikhathi uma uhlangana nalokhu uhlala ubindeka futhi ukhihla isililo, ungazi ukuthi kumele wenze njani. Futhi kukhona abathile kinina abazama ukuhamba, kodwa uma uzama ukuhamba, kuba sengathi kunommese enhliziyweni yakho, futhi kungathi umphefumulo wakho uthathwe kuwe isipoki emhlabeni ukuze inhliziyo yakho ingakhululeki futhi ingabi nakuthula. Emva kwalokho, akukho okunye ozokwazi ukukwenza ngaphandle kokuqinisa inhliziyo ubuyele kuNkulunkulu…. Ingabe awukaze ubhekane nalokhu? Ngikholwa ukuthi abafowethu nodadewethu abancane abangakwazi ukuvula izinhliziyo zabo bazothi: “Yebo! Ngibhekane nokuningi kakhulu okunje; nginamahloni uma ngikucabanga!” Empilweni yaMi yansukuzonke Ngihlala Ngijabulela ukubona abafowethu nodadewethu abancane benabantu abasondele kakhulu kiMi ngoba bagcwele ubumsulwa—abanasici futhi bayathandeka. Kusengathi bangabantu abasebenzisana naMi uqobo. Yingakho Ngihlala Ngifuna ithuba lokuhlanganisa labo eNgisondelene nabo ndawonye, ukuze kuxoxwe ngezinhloso zethu kanye nangezinhlelo zethu. Sengathi intando kaNkulunkulu ingaqhutshwa kithi ukuze sonke sibe njengenyama negazi, ngaphandle kwezihibe nangaphandle kwamabanga asehlukanisayo. Sengathi sonke singakhululeka kuNkulunkulu sithi: “O Nkulunkulu! Uma kuyintando yaKho, Siyakunxusa ukuthi Usihlinzeke ngendawo efanele ukuze sikwazi ukufeza izifiso zezinhliziyo zethu. Sengathi Ungaba nomusa kulabo phakathi kwethu abasebancane nabangacabangi ngokufanele, ukuze sikwazi ukusebenzisa wonke amandla ezinhliziyo zethu!” Ngikholwa ukuthi lokhu kumele kube intando kaNkulunkulu ngoba kudala, Ngenza lesi sinxuso phambi kukaNkulunkulu ngathi: “Baba! Emhlabeni sikhala kuWe singaphezi, sifisa ukuthi intando Yakho yenziwe ngokushesha emhlabeni. Ngizimisele ngokufuna intando yaKho. Sicela Wenze ofuna ukukwenza, futhi Ugcwalise oNgethembe ngakho ngokushesha. Inqobo uma intando yaKho ingafezwa ngokushesha, Ngizimisele nangokuthi Uvule indlela entsha phakathi kwethu. Ithemba laMi linye kuphela wukuthi umsebenzi waKho uqedwe ngokushesha. Ngikholwa ukuthi ayikho imithetho engabambezela umsebenzi waKho!” Lo ngumsebenzi uNkulunkulu awenzayo njengemanje. Awukayiboni indlela ethathwa nguMoya Ongcwele? Uma ngihlangana nabafowethu nodadewethu abakhulile, kuhlala kunomuzwa wengcindezelo eNgehluleka ukuwubalula. Kuba yilapho nginabo kuphela la engikwazi ukubona ukuthi banukisa umphakathi, futhi ukuqonda kwabo inkolo, isipiliyoni sokubhekana nezinto, izindlela abakhuluma ngazo, amazwi abawasebenzisayo, njll., konke kuyacasula. Kusengathi bagcwele ubuhlakani futhi bahlala kude nabo (nomphakathi) ngoba ngokwaMi, inkolelo yaMi ngempilo iyasilela. Uma Nginabo Ngihlala Ngizizwela Ngikhathele futhi Ngisetshenziswa ngokweqile, bese ngenye inkathi kuba nzima kakhulu, kucindezele kangangoba Ngihluleka nawukuphefumula. Ngakho ngalezi zikhathi ezinobungozi obukhulu, uNkulunkulu aNginike indlela ephuma phambili yokuphuma. Mhlawumbe wumcabango waMi ngedwa. Enginendaba nakho izinzuzo zikaNkulunkulu kuphela; ukwenza intando kaNkulunkulu yikho okubaluleke kakhulu. Ngiziqhelelanisa kakhulu nalaba bantu, kodwa uma uNkulunkulu edinga ukuthi ngihlangane nabo, ngiyahlonipha. Akusikho ukuthi bonke bayazondeka, kodwa ukuthi “ubuhlakani,” ukuqonda, kanye nezinkolelo zabo ngempilo ziyacasula. Ngilapha ukugcwalisa lokho uNkulunkulu aNgethembe ngakho, ukufunda kulokho ababhekane nakho ekubhekaneni nezimo. Ngikhumbula ukuthi uNkulunkulu wake waNgitshela okulandelayo: “Emhlabeni, funa kuphela ukwenza intando kaBaba futhi Ugcwalise lokho akwethembe ngakho. Konke okunye akubalulekile kuWe.” Uma Ngicabanga ngalokhu Ngizizwela Nginokuthula okuncane. Lokhu kwenziwa ukuthi Ngihlala Ngibona ukuthi izimo zasemhlabeni zinzima kakhulu futhi ngeke Ngikwazi ukuziqonda zonke—Ngihlala Ngingazi ukuthi ngenzenjani. Ngakho aNgazi ukuthi kukangakhi Ngikhathazeka ngalokhu futhi Ngizonda nesintu—kungani abantu bexake kangaka? Yini nje eyinkinga ngokungaxaki? Bazama ukuba ngabahlakaniphile—bazixakelani? Uma ngihlangana nabantu, ikakhulukazi ngokomsebenzi eNgiwumiselwe uNkulunkulu, futhi noma ingabe kube nezikhashana lapho kungabanga khona njalo, ubani ongaba nolwazi ngokufihlwe ekujuleni kwenhliziyo yaMi?

Sekukaningi Ngeluleka abafowethu nodadewethu abanaMi ukuthi kumele bakholelwe kuNkulunkulu ngokusuka ezinhliziyweni zabo bangavikeli nezintshisekelo zabo, ukuze bacabangele intando yaKhe. Ngikhale ngabibitheka phambi kukaNkulunkulu kaningi—kungani abantu bengayicabangeli intando kaNkulunkulu? Kungaba yingoba umsebenzi kaNkulunkulu uzovele unyamalale ngaphandle kwesizathu ungabe usabonakala? Futhi angazi ukuthi kungani—lokhu sekucishe kwaba yisiphicaphicwano emqondweni Wami—kungani abantu bengayiboni nhlobo indlela ehanjwa nguMoya oNgcwele, kodwa balokhu bebambelele ebudlelwaneni obungajwayelekile abanabo nabanye abantu? Kuyanginyanyisa ukubona abantu abanje. Esikhundleni sokulandela indlela kaMoya Ongcwele, banaka lokho okwenziwa abantu kuphela. Inhliziyo kaNkulunkulu ingakwazi ukwaneliseka ngale ndlela? Lokhu kuvame ukungikhathaza. Kubukeka sengathi lokhu sekuwumthwalo okumele Ngiwuthwale. NoMoya Ongcwele Ukhathazekile ngalokhu—akukho ukuzisola okuzwayo enhliziyweni yakho? Sengathi uNkulunkulu angavula umoya wethu. Mina, engiholela abantu ekungeneni emsebenzini kaNkulunkulu, ngikhulekile phambi kukaNkulunkulu kaningi ngathi: “O Baba! Sengathi Ngingenza intando yaKho ibe umongo futhi Ngifune intando yaKho. Sengathi Ngingathembeka kulokho ONgethembe ngakho ukuze Uthole leli qoqo labantu. Sengathi Ungasiyisa ezweni elikhululekile ukuze sikwazi ukuthintana Nawe ngeomoya wethu. Sengathi Ungavusa imizwa kamoya ezinhliziyweni zethu!” Ngethemba ukuthi intando kaNkulunkulu iyafezwa, ngakho Ngikhuleka kuYe ngaphandle kokupheza ukuthi uMoya waKhe uqhubeke nokusikhanyisela futhi usenze sithathe indlela eholwa uMoya Ongcwele. Lokhu kungenxa yokuthi indlela Engihamba ngayo ingekaMoya Ongcwele. Ubani omunye ongahamba ngaleyo ndlela esikhundleni saMi? Yilokhu okwenza umthwalo waMi usinde kakhulu. Ngizwa sengathi seNgizogingqika, kodwa Ngikholwa ukuthi nakanjani uNkulunkulu Akazukuwubambezela umsebenzi waKhe. Mhlawumbe uma lokho ANgethemba ngakho sekufeziwe sizokwehlukana. Ngakho mhlawumbe ngenxa yomthelela kaMoya kaNkulunkulu bengihlala Ngizizwela Ngehlukile kunabanye. Kusengathi uNkulunkulu ufuna ukwenza umsebenzi othile, manje aNgikakakwazi ukuwuqonda. Nokho, Ngikholwa ukuthi akekho umuntu emhlabeni owedlula eNgisondelene nabo, futhi Ngikholwa ukuthi eNgisondelene nabo bazongikhulekela phambi kukaNkulunkulu. Uma kunjalo, Ngizobonga ngokwedlulele ngalokhu. Ngethemba ukuthi abafowethu nodadewethu bazosho kanye naMi bathi: “O Nkulunkulu! Sengathi intando yaKho ingadalulwa ngokugcwele kulabo phakathi kwethu abasesigabeni sokugcina ukuze sibusiseke ngempilo kaMoya, ukuze sibone izenzo zikaMoya Ongcwele kanye nobuso baKhe bangempela!” Uma sesifinyelele kulesi sigaba sizobe sesiphila ngaphansi kokuholwa uMoya ngempela, futhi ngaleso sikhathi sizokwazi ukubona ubuso bukaNkulunkulu bangempela. Okusho ukuthi, abantu bazokwazi ukuqonda incazelo yeqiniso yalo lonke iqiniso. Akuqondakali noma akwaziwa ngokokuqonda komuntu, kodwa ukukhanyiseleka kwenzeka ngokwentando kaMoya kaNkulunkulu. Ngokuphelele, lo nguNkulunkulu uqobo esebenza ngaphandle kombono ngisho omncane womuntu. Lolu uhlelo lomsebenzi waKhe lwezenzo Afuna ukuzidalula emhlabeni, futhi wumsebenzi waKhe wokugcina emhlabeni. Ingabe uzimisele ngokubamba iqhaza kulo msebenzi? Ingabe uyafuna ukuba ingxenye yalo msebenzi? Ingabe unalo uthando lokulungisiswa nguMoya Ongcwele ukuze athokozela impilo kaMoya?

Umsebenzi osemqoka njengamanje ukujula sisuke esisekelweni sethu sendabuko. Kumele sijule maqondana neqiniso, umbono, kanye nezimpilo zethu. Nokho, kumele Ngiqale ngikhumbuze abafowethu nodadewethu ukuze bakwazi ukungena kulo msebenzi, kumele ulahle ukuqonda kwakho kwangaphambilini. Okusho ukuthi, kumele ushintshe impilo yakho yangaphambilini, wenze uhlelo olusha, futhi uphenduke ube musha. Uma uqhubeka nokugcina lokho obekubalulekile kuwe ngaphambilini, uMoya Ongcwele uzokwehluleka ukusebenza kuwe; Akazukwazi nokuqhubekisa impilo yakho. Uma umuntu engafuni noma engangeni, noma engahleli, uMoya Ongcwele uzomulaxaza ngokugcwele. Lokhu kubizwa ngalowo ochithwe yinkathi. Ngethemba ukuthi abafowethu nodadewethu bebonke bangayiqonda inhliziyo yaMi, futhi Ngethemba nokuthi kuzokwanda “abantu abasha abajoyinayo” abazomela futhi basebenzisane noNkulunkulu ukuze kuqedwe lo msebenzi ngokuhlanganyela. Ngikholwa ukuthi uNkulunkulu Uzosibusisa, futhi Ngikholwa ukuthi uNkulunkulu Ubeke phezu kwaMi abantu abasondelene naMi abaningi kakhulu ukuze Ngikwazi ukuhambela wonke amagumbi omhlaba futhi sikwazi ukuba nothando oluningi phakathi kwethu. Manje senganelisekile ngokuthi uNkulunkulu Uzokwandisa umbuso waKhe ngenxa yemizamo yethu, futhi Ngethemba ukuthi ukusebenza kanzima kwethu kufinyelela emazingeni okungakaze kufinyelelwe kuwo ukuze uNkulunkulu Akwazi ukuthola abantu abasha abaningi. Sisonke singakukhulekela lokhu futhi sifune uNkulunkulu singaphezi ukuze izimpilo zethu ziphilwe phambi kwaKhe, nokuthi sikwazi ukusondelana noNkulunkulu. Sengathi kungangaba khona izithiyo phakathi kwethu, futhi sengathi sonke singathatha lesi sifungo phambi kukaNkulunkulu: “Ukusebenza ngobunye! Ukuzinikela kuze kube sekupheleni! Ukungahlukani nhlobo, ukuhlala sindawonye!” Sengathi abafowethu nodadewethu bengabeka lokhu kuzimisela phambi kukaNkulunkulu ukuze izinhliziyo zethu zingachezuki futhi izintando zethu zigxile! Ukuze sifeze intando kaNkulunkulu, Ngingathanda ukuphinde ngithi: Sebenza kanzima! Sebenzisa amandla akho wonke! UNkulunkulu uzosibusisa nakanjani!

Ukufikisiwa kwethu esikhathini sanamuhla kungenxa yomsebenzi kaNkulunkulu, kungalokho futhi singabasindile ohlelweni lukaNkulunkulu lokuphatha. Ukuthi sisele namuhla kusho ukuphakanyiswa okukhulu okuvela kuNkulunkulu, ngoba ngokohlelo lukaNkulunkulu, izwe likadrako omkhulu obomvu kufanele libhujiswe. Kodwa ngicabanga ukuthi mhlawumbe umise olunye uhlelo, noma ufisa ukwenza enye ingxenye yomsebenzi Wakhe, ngakho nanamuhla, angikwazi ukukuchaza ngokucacile lokhu—kunjengemfumbe engaxazululeki. Kodwa kukho konke, leli qembu lethu limiselwe isiphetho nguNkulunkulu, futhi ngiyaqhubeka nokukholwa ukuthi uNkulunkulu usibekele omunye umsebenzi. Sengathi sonke singanxusa iZulu kanje: “Intando yakho mayifezwe, futhi sengathi ungabuye ubonakale kithi futhi ungazifihli ukuze sibone inkazimulo Yakho nobuso Bakho ngokucace ngokwengeziwe.” Kuwumuzwa Wami ongapheli ukuthi indlela uNkulunkulu asihola kuyo ayihambi iqonde ngqo, kodwa yindlela enamajika egcwele izisele; uNkulunkulu uthi, ngaphezu kwalokho, lapho indlela inamatshe ngokwengeziwe, izembula ngokwengeziwe izinhliziyo zethu ezinothando. Nokho akekho kithi ongavula indlela enjalo. Kulokho engihlangene nakho, ngihambe izindlela eziningi ezinamatshe eziyingozi futhi ngibhekane nokuhlupheka okukhulu; kwezinye izikhathi ngibe nosizi olukhulu kakhulu ngaze ngafisa ukumemeza, kodwa ngiyihambile le ndlela kwaze kwaba namuhla. Ngikholwa ukuthi le yindlela eholwa nguNkulunkulu, ngakho ngibekezelela ukuhlukumeza kwakho konke ukuhlupheka bese ngiqhubekela phambili. Ngoba yilokhu uNkulunkulu akumisile, pho ngubani ongaphunyuka kukho? Angiceli ukwamukela izibusiso; engikucelayo nje ukwazi ukuhamba indlela okufanele ngiyihambe ngokwentando kaNkulunkulu. Angifuni ukulingisa abanye, ukuhamba indlela abayihambayo; engikufunayo nje ukuba ngigcwalise ukuzinikela Kwami ekuhambeni indlela Yami engiyinikiwe kuze kube sekugcineni. Angiceli usizo lwabanye; eqinisweni, angikwazi futhi ukusiza omunye umuntu. Kubonalaka sengathi ngizwela kakhulu kulolu daba. Angazi ukuthi abanye abantu bacabangani. Lokhu kungenxa yokuthi bengihlala ngikholwa ukuthi inani lokuhlupheka okufanele umuntu akuzwe nebanga okufanele alihambe endleleni yakhe limiswe nguNkulunkulu, nokuthi akekho ngempela ongasiza omunye umuntu. Abanye babazalwane bethu abanentshisekelo bangathi anginalo uthando, kodwa lokhu yilokho nje engikukholwayo. Abantu bahamba izindlela zabo bethembele ekuholeni kukaNkulunkulu, futhi ngethemba ukuthi iningi labazalwane lizoyiqonda inhliziyo Yami. Ngethemba futhi ukuthi uNkulunkulu uzosinika ukukhanyiseleka okukhulu ngokwengeziwe kule ngxenye, ukuze uthando lwethu lube msulwa ngokwengeziwe futhi ubungani bethu bube yigugu ngokwengeziwe. Sengathi singedideke ngalesi sihloko, kodwa sizuze kuphela ukucacelwa okwengeziwe, ukuze ubudlelwane phakathi kwabantu bakhiwe phezu kwesisekelo sokuhola kukaNkulunkulu.

UNkulunkulu usesebenze ezweni laseShayina iminyaka eminingi, futhi ukhokhe inani elikhulu kubantu bonke ukuze agcine esifikise lapho sikhona namuhla. Ngicabanga ukuthi ukuze uholele wonke umuntu endleleni efanele, lo msebenzi kufanele uqale lapho bonke abantu bebuthakathaka kakhulu khona; yilapho kuphela lapho engeqa khona umgoqo wokuqala bese eqhubekela phambili. Ngabe akungcono lokho? Isizwe samaShayina, esasikhohlakaliswe izinkulungwane zeminyaka, sisindile kwaze kwaba namuhla, lonke uhlobo “lwegciwane” luqhubeka lungaphezi, lusabalala yonke indawo njengobhubhane; ukubuka nje ubudlelwane babantu kwanele ukuthi ubone ukuthi mangaki “amagciwane” acashe ngaphakathi kubantu. Kulukhuni ngokwedlulele kuNkulunkulu ukuba athuthukise umsebenzi Wakhe kule ndawo evalwe ngci futhi egcwele amagciwane. Ubuntu babantu, imikhuba, indlela abenza ngayo izinto, konke abakuvezayo ezimpilweni zabo nobudlelwane phakathi kwabo—konke kumantwayintwayi, kuze kufike eqophelweni lapho ulwazi namasiko abantu konke sekunqunyelwe ukufa nguNkulunkulu. Ayisakhulunywa eyokuhlangenwe nakho abakufunde emindenini yabo nasemphakathini—bonke laba balahlwe yicala emehlweni kaNkulunkulu. Lokhu kungenxa yokuthi labo abaphila kuleli zwe badle amagciwane amaningi ngokweqile. Kubona kuyafana nje nokwansukuzonke, abanandaba nakho. Ngakho, lapho abantu bekhohlakala ngokwengeziwe endaweni, ubudlelwane phakathi kwabo buba ngobungejwayelekile ngokwengeziwe. Ubudlelwane babantu bugcwele amacebo, bakhelana uzungu futhi banqumana sengathi basenqabeni ethile yamadimoni enobuzimuzimu. Endaweni enjalo egcwele ukwesaba, lapho izipoki zichanasa khona, kulukhuni ngokwedlulele ukwenza umsebenzi kaNkulunkulu. Ngithandaza ngingaphezi kuNkulunkulu lapho kufanele ngihlangane nabantu, ngoba ngiyesaba ukuhlangana nabo, futhi ngesaba ngokujulile ukuthi ngizocasula “isithunzi” sabo ngesimo Sami. Enhliziyweni Yami, ngihlala ngesaba ukuthi le mimoya engahlanzekile izokwenza izinto ngobudlabha, ngakho ngihlala ngithandaza kuNkulunkulu ukuba angivikele. Lonke uhlobo lobudlelwane obungajwayelekile luyabonakala phakathi kwethu, futhi lapho ngibona konke lokhu kuba nenzondo enhliziyweni Yami, ngoba phakathi kwabo, abantu bahlala benake “umsebenzi” womuntu, futhi abacabangi neze ngoNkulunkulu. Ngikwenyanya ngokujulile ukuziphatha kwabo. Lokhu okubonakala ezweni laseShayina akuyilutho ngaphandle kokuba yizimo zobusathane ezikhohlakele, ngakho emsebenzini kaNkulunkulu kubo bonke laba bantu, kucishe kungenzeki ukuthi uthole into ebalulekile phakathi kubo; wonke umsebenzi wenziwa nguMoya oNgcwele, futhi wukuthi nje uMoya oNgcwele unyakazisa abantu ngokwengeziwe, futhi uyasebenza kubo. Bacishe bangasebenziseki labo bantu; okungukuthi, akwenzeki ukuthi umsebenzi kaMoya oNgcwele unyakazise abantu kuhlangene nokubambisana kwabantu. UMoya oNgcwele uyaqhubeka nje ukunyakazisa abantu, kodwa noma kunjalo, abantu basala bendikindiki futhi bengezwa, futhi bengenamqondo wokuthi yini le eyenziwa nguNkulunkulu. Ngakho, umsebenzi kaNkulunkulu ezweni laseShayina uqhathaniseka nomsebenzi Wakhe wokudala amazulu nomhlaba. Wenza ukuba abantu bazalwe kabusha, futhi uguqula konke ngabo, ngoba akukho lutho olubalulekile phakathi kubo. Kubanga usizi kakhulu. Ngihlala ngithandazela laba bantu ngosizi ngithi: “Nkulunkulu, sengathi amandla Akho amakhulu angembulwa kulaba bantu, ukuze uMoya Wakho ubanyakazise kakhulu, ukuze futhi lezi zihlupheki ezindikindiki neziyiziwula zivuke, zingabe zisalala, bese zibona usuku lwenkazimulo Yakho.” Masithandaze sonke phambi kukaNkulunkulu sithi: O Nkulunkulu! Phinda ube nomusa kithi futhi usinakekele ukuze sikwazi ukuphunyuka kuleli zwe elingcolile, sisukume, bese senza lokho osinike khona. Ngethemba ukuthi uNkulunkulu angasinyakazisa futhi ukuze sizuze ukukhanyisela Kwakhe, futhi ngethemba ukuthi uzokuba nomusa kithi ukuze izinhliziyo zethu zikwazi ukuya ngokuya ziphendukela Kuye futhi asizuze. Lokhu ukulangazelela esinakho sonke.

Indlela esiyihambayo imiswe nguNkulunkulu yonke. Ngamafuphi, ngikholwa ukuthi nakanjani ngizohamba le ndlela kuze kube sekugcineni ngoba uNkulunkulu uhlala engibuka ngomusa, futhi kusengathi ngihlala ngiholwa yisandla Sakhe. Ngale ndlela inhliziyo Yami ihlala ingangcoliswe yilutho olunye, futhi ngalokhu ngihlala ngicabanga umsebenzi kaNkulunkulu. Ngenza konke uNkulunkulu angithuma khona ngawo wonke amandla Ami nangokuzinikela, futhi angigxambukeli nhlobo emisebenzini enganikiwe Mina, noma ngizifake kunoma ngubani omunye owenzayo—ngoba ngikholwa ukuthi lowo nalowo muntu kufanele ahambe indlela yakhe, futhi angagxambukeli kwabanye. Yindlela engikubona ngayo. Mhlawumbe lokhu kungenxa yobuntu Bami, kodwa ngethemba ukuthi abazalwane Bami bazoqonda futhi bangixolele ngoba angilokothi ngiphambane nezinqumo zikaBaba. Angilokothi ngidelele intando yeZulu. Usukhohliwe yini ukuthi “intando yeZulu ayidelelwa”? Abanye abantu bangacabanga ukuthi ngizicabangela Mina, kodwa ngikholwa ukuthi ngizele ukwenza ngokuqondile ingxenye eyodwa yomsebenzi kaNkulunkulu wokuphatha. Angizele ukugxambukela ebudlelwaneni phakathi kwabantu; angisoze ngafunda indlela yokuzwana nabanye. Ekuthunyweni nguNkulunkulu, nokho, ngiholwa nguNkulunkulu, futhi nginokholo nokuzimisela ngokufeza lo msebenzi. Mhlawumbe “ngizicabangela” ngokweqile, kodwa ngethemba ukuthi wonke umuntu uzozinikela ekuzameni ukuzwa uthando lukaNkulunkulu olunokulunga nokungazicabangeli, nokuzama ukubambisana noNkulunkulu. Ungalindeli ukuza kwesibili kobukhosi bukaNkulunkulu; lokho akulungele muntu. Ngihlala ngicabanga ukuthi okufanele sikucabange yilokhu: “Kufanele senze konke okungenzeka ukwenza okufanele sikwenze ukuze senelise uNkulunkulu. Ukuthuma kukaNkulunkulu lowo nalowo kithi kwehlukene; kufanele sikufeze kanjani?” Kufanele ubone ukuthi iyiphi indlela oyihambayo—kuphoqelekile ukuthi kukucacele lokhu. Ngenxa yokuthi nonke nifuna ukwanelisa uNkulunkulu, kungani ningazinikeli Kuye? Mhla ngithandaza okokuqala kuNkulunkulu, ngamnika yonke inhliziyo Yami. Abantu abaseduze Nami—abazali, odadewethu, abafowethu, nengisebenza nabo—bonke badudulelwa emuva kakhulu emqondweni Wami yilokho engase ngikunqumile, kwakusengathi abekho nhlobo nje Kimi. Ngoba umqondo Wami wawuhlala ukuNkulunkulu, noma usemazwini kaNkulunkulu, noma ekuhlakanipheni Kwakhe; lezi zinto zazihlala zisenhliziyweni Yami, futhi zathatha indawo eyigugu kakhulu enhliziyweni Yami. Ngalokho, ngokwabantu abachichima izimiso eziyimibono yokuphila, ngiwumuntu ononya nongenamizwa. Izinhliziyo zabo zibuhlungu ngendlela engiziphatha ngayo, ngendlela engenza ngayo izinto, ngawo wonke umnyakazo Wami. Bangijeqeza ngokwexwaya, kube sengathi ngiyimfumbe esingaxazululeki. Emiqondweni yabo, bayangicubungula ngokuyimfihlo, bengazi ukuthi yini elandelayo engizoyenza. Kungenzeka kanjani ukuba abakwenzayo kungivimbele? Mhlawumbe banomona, noma bayacasuka, noma bayabhuqa; noma kunjalo, kusengathi ngithandaza kuNkulunkulu njalo ngokulamba nokoma okukhulu, kube sengathi Yimi Naye nje emhlabeni owodwa, futhi akukho muntu omunye. Njalo amandla omhlaba ongaphandle ayasondela angizungeze—kodwa kanjalo, futhi, umuzwa wokunyakaziswa nguNkulunkulu uyaqubuka phakathi Kimi. Lapjho ngizithola ngiphakathi kwale nkinga, ngakhothama phambi kukaNkulunkulu ngathi: “O Nkulunkulu! kungenzeka kanjani ukuthi ngingathandi intando Yakho? Amehlo Akho angibona njengohloniphekile, njengegolide elisetshenziwe, nokho angikwazi ukuphunyuka emandleni obumnyama. Ngiyohluphekela Wena konke ukuphila Kwami, ngiyokwenza ukuthi umsebenzi Wakho ube ngumsebenzi wempilo Yami, futhi ngiyakuncenga ukuba unginike indawo efanele yokuphumula ukuze ngizinikele Kuwe. O Nkulunkulu! ngifisa ukuzinikela Kuwe. Ubazi kahle ubuthakathaka bomuntu, ngakho kungani uzifihla Kimi?” Khona lapho, kwaba sengathi ngiwumnduze wentaba, iphunga lawo linyakaziswa umoya, kungazi muntu. Izulu, nokho, lakhala, nenhliziyo Yami yalokhu ikhala; kwezwakala sengathi kukhona ubuhlungu obukhulu ngokwengeziwe enhliziyweni Yami. Wonke amandla nokuvimbezela komuntu—kwakunjengokuduma kwezulu okukhulu ngosuku olungenafu. Ngubani owayengaqonda inhliziyo Yami? Ngakho futhi ngabuye ngeza phambi kukaNkulunkulu, ngathi, “O Nkulunkulu! Ngabe ayikho enye indlela yokwenza umsebenzi Wakho kuleli zwe lokungcola? Kungani abanye bengakwazi ukucabanga ngenhliziyo Yakho esimweni esinethezekile, esisekelayo esingenakho ukuhlukumeza? Ngifuna ukwelula amaphiko Ami, kodwa kungani kulukhuni kangaka ukundiza? Ngabe awuvumi?” Ngakhala izinsuku eziningi ngalokhu, nokho ngangilokhu ngethemba ukuthi uNkulunkulu uzoletha induduzo enhliziyweni Yami elusizi. Akekho oseke waqonda ukukhathazeka Kwami. Mhlawumbe kuwukubona okuqondile okuvela kuNkulunkulu—bengilokhu nginomlilo ngaphakathi Kimi ngenxa yomsebenzi Wakhe, futhi angikaze ngibe nesikhathi esitheni sokuhlaba ikhefu. Kuze kube namuhla, ngisathandaza ngithi, “O Nkulunkulu! uma kuyintando Yakho, ngihole ukuze ngenze umsebenzi Wakho omkhulu ngokwengeziwe ukuze usabalale nomhlaba wonke, nokuthi uvuleleke kuzo zonke izizwe namahlelo, ukuze kube khona ukuthula okuncane enhliziyweni Yami, nokuba ngiphile endaweni yokuphumula Kwakho, futhi ngikusebenzele ngaphandle kokuphazanyiswa, futhi ngikwazi ukukusebenzela ngenhliziyo enokuthula, konke ukuphila Kwami.” Yilesi isifiso senhliziyo Yami. Mhlawumbe abazalwane bazothi ngizithwele noma ngiyaziphakamisa; Nami ngiyakuvuma lokhu, ngoba kuyiqiniso—abantu abasha bayazithwala nje kuphela. Kungakho ngikusho njengoba kunjalo, ngale kokuphikisa amaqiniso. Kimi ungabona zonke izici zobuntu bomuntu omusha, kodwa uyabona futhi lapho ngehluke khona kwabanye abantu abasha: Ukuzotha nokuthula Kwami. Angiqondile ukukugqamisa lokhu; ngikholwa ukuthi uNkulunkulu ungazi kangcono kunokuba ngizazi Mina. Lawa ngamazwi asuka enhliziyweni Yami, futhi ngethemba ukuthi abazalwane ngeke baphatheke kabi. Masikhulume ngamazwi asezinhliziyweni zethu, sibuke lokho okufunwa yilowo nalowo wethu, siqhathanise izinhliziyo zethu ngokuthanda uNkulunkulu, silalele amazwi esiwahlebela uNkulunkulu, sicule amaculo amnandi kakhulu ezinhliziyweni zethu, futhi sikhulume ngokuziqhenya okusezinhliyweni zethu, ukuze izimpilo zethu zibe zinhle ngokwengeziwe. Khohlwa ngosekwedlule bese ubheka phambili esikhathini esizayo. UNkulunkulu uzosivulela indlela!


Indlela … (7)

Kulokho esihlangane nakho ngokoqobo, sibona ukuthi kunezikhathi eziningi lapho uNkulunkulu esivulele khona indlela mathupha, ukuze indlela engaphansi kwezinyawo zethu iqine ngokwengeziwe, futhi ibe ngeyangempela ngokwengeziwe. Ngoba le yindlela uNkulunkulu asivulela yona endulo, futhi yehliselwe esizukulwaneni sethu emva kweminyaka eyizinkulungwane ezingamashumi. Ngalokhu sithathe indlela yalabo abasandulele, abangayihambanga baze bafika ekugcineni. Sikhethwe uNkulunkulu ukuhamba isigaba sayo sokugcina. Ngakho-ke, le ndlela sayilungiselelwa ngokukhethekile nguNkulunkulu, futhi noma ngabe siyabusiswa noma sehlelwa amashwa, akekho omunye ongahamba le ndlela. Ake nginezele oWami umbono kulokhu: Ungacabangi ukubalekela kwenye indawo, noma ukuzama ukuthola enye indlela, futhi ungahaheli isikhundla, noma uzame ukwakha owakho umbuso—konke lokhu kungamaphupho. Ungase ube nemiqondo ethile ozakhele yona mayelana namazwi Ami, engiphakamisa kukho ukuba uyeke ukudideka. Kungcono ukuba ucabange ngokwengeziwe ngalokhu; ungazami ukuhlakanipha, futhi ungadidi okuhle nokubi. Uyozisola ngakho lapho uhlelo lukaNkulunkulu selufeziwe. Engikushoyo ukuthi, lapho umbuso kaNkulunkulu ufika, izizwe zomhlaba ziyophihlizwa zibe yizicucu. Ngaleso sikhathi uyobona ukuthi izinhlelo zakho nazo ziyobe sezishabalalisiwe, nokuthi labo abasolwayo bayophihlizwa, futhi kulokhu, uNkulunkulu uyosibonakalisa ngokugcwele isimo Sakhe. Ngicabanga ukuthi ngenxa yokuthi lezi zinto zicace kangaka Kimi, kufanele ngikutshele zona, ukuze ungangigxeki kamuva. Ukuthi sikwazile ukuhamba le ndlela kuze kube namuhla kwamiswa nguNkulunkulu, ngakho ungacabangi ukuthi uyinto ekhethekile, noma ukuthi unebhadi—awunakubeka imibono ngomsebenzi wamanje kaNkulunkulu ujike ungaphihlizwa ube yizicucu. Ngikhanyiselwe ngumsebenzi kaNkulunkulu: Noma kungenzekani, uNkulunkulu uzoliphelelisa leli qembu labantu, umsebenzi Wakhe ngeke uphinde uguquke, futhi uyofikisa leli qembu labantu ekugcineni kwendlela, bese ephetha umsebenzi Wakhe emhlabeni. Kufanele sonke sikuqonde lokhu. Iningi labantu lithanda “ukubuka phambili," futhi ukuhaha kwabo akunasiphetho. Akekho kubo oqonda intando kaNkulunkulu ephuthumayo yanamuhla, ngakho futhi bonke bacabanga ngokuphunyuka. Banjengamahhashi adlubulundelile afuna kuphela ukuzula ehlane; bambalwa abafuna ukuzinza ezweni elihle laseKhenani ukuze bafune indlela yokuphila komuntu. Lapho sebengene ezweni eligeleza ubisi noju, uma abantu bengalithokozeli, yini enye abayifunayo? Uma kukhulunywa iqiniso, ngaleya kwezwe elihle laseKhenani kukhona ihlane kuphela. Ngisho lapho abantu sebengene endaweni yokuphumula, abakwazi ukumela umsebenzi wabo; abayizo nje izifebe? Uma ulahla ithuba lokupheleliswa nguNkulunkulu lapha, uyozisola konke ukuphila kwakho, ukuzisola kwakho kuyoba okungenasiphetho. Uyoba njengoMose, owabuka izwe laseKhenani kodwa akaze akwazi ukulithokozela, efumbethe izibhakela, ukufa kwakhe kugcwele ukuzisola—awuboni ukuthi lokhu kuyihlazo? Awuboni ukuthi kubanga amahloni, ukuklolodelwa ngabanye? Ufuna ukufojiswa ngabanye? Awufuni ukwenza kahle? Awufuni ukuba ngumuntu ohloniphekile futhi oqotho opheleliswe nguNkulunkulu? Ngempela awulangazeleli lutho? Awuzimisele ukuthatha ezinye izindlela; ngabe futhi awufisi ukuthatha indlela uNkulunkulu akumisele yona? Uyalokotha ukuphikisana nentando yeZulu? Kungakhathaleki ukuthi lingakanani “ikhono” lakho, ungaledelela ngempela iZulu? Ngikholwa ukuthi kungcono ukuba sizame ukuzazi ngokuyikho. Izwi elilodwa elivela kuNkulunkulu lingaguqula izulu nomhlaba, pho uyini umuntu ozacile omncanyana emehlweni kaNkulunkulu?

Kulokho engihlangane nakho, ngibone ukuthi lapho uphikisana noNkulunkulu ngokwengeziwe, uNkulunkulu uzokhombisa ngokwengeziwe isimo Sakhe sobukhosi, nokusola “akunika” khona kuzoba nzima ngokwengeziwe; uma umlalela ngokwengeziwe, uzokuthanda futhi akuvikele ngokwengeziwe. Isimo sikaNkulunkulu sinjengethuluzi lokujezisa: Uma ulalela uyophepha futhi uphile; lapho ungalaleli—lapho uhlala uzama ukubukisa, futhi uhlala wenza ubuqili—isimo sikaNkulunkulu siguquka ngokushesha. Ufana nelanga ngosuku olunamafu, uyozifihla kuwe futhi akukhombise ulaka Lwakhe. Kanjalo, futhi, isimo Sakhe sinjengesimo sezulu ngoJuni, lapho isibhakabhaka sicwathe amamayela amaningi namaza olwandle eluqimbana nje phezu kwamanzi, kuze kube lapho umsinga uqala ukunyakaza ngesivinini, namanzi aguquke abe yigagasi eligubhayo. Ungalokotha ube nobudlabha phambi kwalesi simo sikaNkulunkulu? Kulokho enihlangane nakho empilweni, iningi lenu, bafowethu nodadewethu, libonile ukuthi lapho uMoya oNgcwele esebenza ekukhanyeni kwasemini, nigcwala ukukholwa—kodwa-ke, kungazelelwe, uMoya kaNkulunkulu unishiya ngokuphazima kweso, bese nihlukumezeka ngendlela yokuthi ningalali ebusuku, nicinga nxazonke indawo lapho uMoya Wakhe anyamalale waya ngakhona. Noma ungenzani, awukwazi ukuthola lapho uMoya Wakhe aye ngakhona—kodwa, khona lapho, kungazelelwe, uyabonakala kuwe futhi, bese ujabula njengenkathi uPetru, engazelele, ephinde ebona iNkosi yakhe uJesu, ujabule ucishe umemeze. Usukukhohliwe ngempela lokhu, emva kokuhlangana nakho izikhathi eziningi kangaka? INkosi uJesu Kristu, eyaba yinyama, eyabethelwa esiphambanweni, yayisivuka yenyukela ezulwini, ihlala ifihlekile kuwe isikhathi esithile, bese futhi ibonakala kuwe isikhathi esithile. Izembula kuwe ngenxa yokulunga kwakho, futhi iyathukuthela futhi isuke kuwe ngenxa yezono zakho, pho kungani ungathandazi ngokwengeziwe Kuyo? Ubungazi yini ukuthi emva kwePhentekoste, iNkosi uJesu inomunye umsebenzi emhlabeni? Wazi kuphela iqiniso elithi iNkosi uJesu Kristu yaba yinyama, yeza emhlabeni, yayisibethelwa esiphambanweni. Awukaze ubone ukuthi iNkosi uJesu obukholwa kuyo ngaphambili kade yanikeza umsebenzi Wayo komunye umuntu, nokuthi kudala waphethwa, ngakho uMoya weNkosi uJesu Kristu usefikile futhi emhlabeni esesimweni senyama ukuzokwenza enye ingxenye yomsebenzi Wakhe. Ngithanda ukufaka okuthile lapha—ngaleya kokuthi manje nikulo mgudu, ngisho ngokungangabazi ukuthi bambalwa kini abakholwa ukuthi lo muntu uNguye obekwe kini yiNkosi uJesu Kristu. Nazi ukumthokozela kuphela; anivumi ukuthi uMoya kaNkulunkulu usebuye wafika emhlabeni, futhi anivumi ukuthi uNkulunkulu wanamuhla unguJesu Kristu weminyaka eyizinkulungwane eyedlule. Ngakho futhi ngithi nonke nihamba nivale amehlo—namukela nje noma yikuphi lapho enigcina nikhona—futhi aninandaba nhlobo nalokhu. Ngalokhu nikholwa kuJesu ngamazwi, kodwa aninandaba nokuphikisa ngokusobala Lowo uNkulunkulu afakaza Ngaye namuhla. Ngabe aninabuwula? UNkulunkulu wanamuhla akanandaba namaphutha akho, akakulahli. Uthi ukholwa kuJesu, pho iNkosi yakho uJesu ingakuyeka? Ngabe ucabanga ukuthi uNkulunkulu uyindawo ethile yokuthi ukhiphele kuyo ukufuthelana, futhi ukhulume amanga? Lapho iNkosi yakho uJesu Kristu izembula futhi, iyonquma ukuthi ulungile noma umubi isukela endleleni oziphethe ngayo manje. Abantu abaningi bagcina benemibono ngalokhu engikubiza “ngabafowethu nodadewethu,” futhi bakholwa ukuthi indlela kaNkulunkulu yokusebenza izoguquka. Ngabe abantu abanjalo abazingeli ukufa? UNkulunkulu angafakaza yini ngoSathane njengoNkulunkulu uqobo Lwakhe? Kulokhu, ngabe awulahli uNkulunkulu? Ukholwa ukuthi noma ngubani nje angaba nguNkulunkulu uqobo Lwakhe? Ukuba bewazi ngempela, ubungeke ube nemibono. EBhayibhelini kukhona isiqephu esilandelayo: Zonke izinto ngeZakhe futhi zonke izinto zivela Kuye. Uyoletha amadodana amaningi enkazimulweni futhi unguMholi wethu…. Ngalokhu akanamahloni ngokusibiza ngabafowabo. Ungakwazi ukuqeketha la mazwi ngekhanda, kodwa awukuqondi akuchazayo ngempela. Ngabe awukholwa kuNkulunkulu ngamehlo avalekile?

Ngikholwa ukuthi isizukulwane sethu sibusisiwe ngokwazi ukuthatha indlela engaqedwanga yilezo zizukulwane ezingaphambili, nangokubona ukubonakala kwesibili kukaNkulunkulu weminyaka eyizinkulungwane eziningi eyadlula—uNkulunkulu ophakathi kwethu, futhi ogcwele zonke izinto. Wawungeke nhlobo ucabange ukuthi ungahamba le ndlela—ngabe lokhu kuyinto ongayenza? Le ndlela iholwa ngokuqondile nguMoya oNgcwele, iholwa nguMoya oqiniswe kasikhombisa weNkosi uJesu Kristu, futhi yindlela evulelwe wena nguNkulunkulu wanamuhla. Ngisho emaphusheni akho adlebeleke kangakanani ubungeke ucabange ukuthi uJesu weminyaka eyizinkulungwane eziningi ubeyobonakala futhi phambi kwakho. Ngabe awuzizwa unokuthokoza? Ngubani okwazi ukubhekana ubuso nobuso noNkulunkulu? Ngihlala ngithandazela ukuthi iqembu lethu lamukele izibusiso ezinkulu ngokwengeziwe kuNkulunkulu, ukuthi sithokozelwe nguNkulunkulu futhi sizuzwe Nguye, kodwa sezibe ziningi kakhulu futhi izikhathi lapho ngikhale khona izinyembezi ezibuhlungu ngenxa yethu, nginxusa ukuba uNkulunkulu asikhanyisele, ukuze sibone izambulo ezinkulu ngokwengeziwe. Lapho ngibona abantu abahlala bezama ukukhohlisa uNkulunkulu futhi abangalangazeleli kuba lutho, noma kokunye abanaka inyama, noma abalwela okufunwa yibo kanye negama ukuze bazigqamise bona, bekungenzeka kanjani ngingezwa ubuhlungu obukhulu enhliziyweni Yami? Kungani abantu bangabi nokuzwa kangaka? Ukuba abantabakho bebehlubuka futhi bengakuhloniphi, ukuba bebengenanembeza, ukuba bebezikhathalela bona kuphela futhi bengayicabangeli nhlobo imizwa yakho, futhi bebekuxosha endlini lapho sebekhulile, ubungazizwa unjani kulelo qophelo? Bekungeke kugeleze izinyembezi ebusweni bakho lapho ukhumbula igazi, umjuluko nomnikelo owufakile ekubakhuliseni? Ngalokhu ngithandaze kaninginingi kuNkulunkulu ngathi, “Nkulunkulu othandekayo! Nguwe kuphela owaziyo ukuthi ngiyawuthwala yini umthwalo womsebenzi Wakho. Lapho izenzo Zami zingahambisani nentando Yakho, uyangiqondisa, ungiphelelise, futhi ungenze ngibone. Isicelo Sami esisodwa Kuwe ukuba unyakazise laba bantu ngokwengeziwe, ukuze ukhazinyuliswe ngokushesha futhi bazuzwe Nguwe, ukuze umsebenzi Wakho ufeze intando Yakho, nohlelo Lwakho lusheshe luphethwe.” UNkulunkulu akafuni ukunqoba abantu ngokusola, akafuni ukuhlala edonsa abantu ngekhala. Ufuna ukuba abantu balalele amazwi Akhe futhi basebenze ngendlela enokuqoqeka, bese ngalokhu, benelisa intando Yakhe. Kodwa abantu abanawo amahloni futhi bahlala bemhlubuka. Ngikholwa ukuthi okusilungele kakhulu ukuthola indlela elula kunazo zonke yokumenelisa, okungukuthi, ukulalela wonke amalungiselelo Akhe. Uma ungakufeza ngempela lokhu, uyopheleliswa. Ngabe lokhu akuyona into elula nethokozisayo? Thatha indlela okufanele uyithathe; unganaki okushiwo ngabanye, futhi ungacabangi ngokweqile. Ngabe ikusasa nesiphetho sakho kusezandleni zakho? Uhlala uzama ukuphunyuka, ufisa ukuthatha indlela yomhlaba—kodwa kungani ungakwazi ukuphuma? Kungani ungabaza empambanamgwaqo iminyaka eminingi bese ugcina ngokukhetha le ndlela futhi? Emva kokuzula iminyaka eminingi, kungani manje usubuyele kule ndlu nakuba ungafuni? Ngabe lokhu kusezandleni zakho? Kulabo benu abakulo mgudu, uma nikholwa Kimi, yizwani lokhu-ke: Uma uhlela ukushiya, bheka ukuthi uNkulunkulu uyakuvumela yini, bheka indlela uMoya oNgcwele akunyakazisa ngayo—zizwele wena. Ukukubeka ngokusobala, noma ngabe wehlelwa yibhadi, kufanele likwehlele kulo mgudu, futhi uma kunokuhlupheka, kufanele uhlupheke lapha, namuhla; awukwazi ukuya kwenye indawo. Kucacile lokhu kuwe? Ubuzoyaphi? Lesi yisinqumo sikaNkulunkulu sokuphatha. Ucabanga ukuthi ukukhetha kukaNkulunkulu leli qembu labantu akunamqondo? Emsebenzini Wakhe namuhla, uNkulunkulu akathukutheli kalula—kodwa uma abantu bezama ukuphazamisa uhlelo Lwakhe, ubuso Bakhe buguquka ngokuphazima kweso, buguquke ekucwatheni buguqubale. Ngakho, ngiyakweluleka ukuba uzinze futhi uthobele izinhlelo zikaNkulunkulu, futhi umvumele ukuba akuphelelise. Ngabantu abenza lokhu kuphela abahlakaniphile.


Indlela … (8)

Akulona usuku olulodwa noma ezimbili seloku uNkulunkulu eza emhlabeni ukuzokhuluma nesintu nokuzohlala nabantu. Mhlawumbe, phakathi nalesi sikhathi abantu bathole ulwazi oluningi ngoNkulunkulu, futhi mhlawumbe bathola ukwambulelwa kabanzi ngokusebenzela uNkulunkulu, futhi bathola okuhlangenwe nakho okholweni lwabo kuNkulunkulu. Noma ngabe kuyisimo sini, abantu abasiqondi isimo sikaNkulunkulu, futhi baveza zonke izinhlobo zezimo zabo njengabantu ngezindlela eziningi. Ngokubona Kwami, okubonakaliswa abantu ngezindlela ezahlukahlukene kwanele ukuba uNkulunkulu akusebenzise njengesibonelo, futhi abakwenza ngomqondo kwanele ukuze akusebenzise njengenkomba. Mhlawumbe lokhu kungokunye okubonakalisa ukusebenzisana kwesintu noNkulunkulu, umuntu angakuqapheli, okwenza lo msebenzi oqondiswa uNkulunkulu ugqame futhi ube sengathi unempilo ngokwawo, ucace ngokusobala. Ngisho lezi zinto kubafowethu nodadewethu njengomqondisi-jikelele walo mdlalo—noma yimuphi phakathi kwethu angakhuluma nemicabango kanye nemizwa yethu emuva kokwenza lokhu, futhi axoxe ngalokho omunye nomunye wethu abhekana nakho ezimpilweni zethu ezikulo mdlalo. Singaze sibe nohlelo olusha lokuvula izinhliziyo sixoxe ngemisebenzi yobuciko obudlalwayo, futhi sibone ukuthi uNkulunkulu usihola kanjani ngamunye ukuze emsebenzini olandelayo sikwazi ukuveza izinga eliphezulu lobuciko bethu futhi yilowo adlale indima yakhe ngamunye ngendlela enkulukazi, angamphoxi uNkulunkulu. Ngethemba ukuthi abafowethu nodadewethu bangakuthatha njengokubalulekile lokhu. Makangabikho ongakuthatha kancane ngoba ukudlala indima akusiyo into engafezwa osukwini olulodwa noma ezimbili; kudinga ukuthi sibhekane nempilo futhi sijule ezimpilweni zethu esikhathini eside, futhi nokuba nokuhlangenwe nakho kwangempela ngezimpilo ezinhlobonhlobo. Yilapho kuphela esiyokwazi khona ukuma eshashalazini. Nginethemba elikhulu ngabafowethu nodadewethu. Ngethemba ukuthi ngeke niphele amandla noma nidumazeke, noma uNkulunkulu angenzani, nizoba njengebhodwe lomlilo: ngeke nibe ntukuntuku, futhi niphikelele kuze kube sekugcineni, kuze kube wukuthi umsebenzi kaNkulunkulu wembulwa ngokuphelele, kuze kube yilapho umdlalo uNkulunkulu awuqondisayo ufika esiphethweni sawo sokugcina. Akukho engikucela kinina, enginifisela khona ukuthi nikhuthazele, ukuthi ningabi abangabekezeli ngemiphumela, ukuze nisebenzisane Nami khona ngizowenza kahle umsebenzi, futhi angabikho odala ukuphazamisa noma ukuthikameza. Uma le ngxenye yomsebenzi seyiqediwe, uNkulunkulu uzonambulela yonke into. Emva kokuba umsebenzi Wami sewuqediwe, ngizonincoma phambi kukaNkulunkulu ukuze niziphendulele Kuye. Akungcono yini lokho? Asikwazi ukusizana ukuze sifeze izinhloso zethu—akusona yini isisombululo esiphelele sabo bonke abantu lesi? Lesi isikhathi esinzima esidinga ukuthi nikhokhe inani elithile. Ngoba manje ngingumqondisi, ngethemba ukuthi akekho ocikekayo ngalokhu. Lona ngumsebenzi owenziwa Yimi. Mhlawumbe ngelinye ilanga, ngiyoshintshela “ophikweni lwethimba elifanele” ngingabe ngisanenza ukuthi nibhekane nobunzima. Ngizonikhombisa noma yini enifuna ukuyibona, futhi ngininike noma yini enifuna ukuyizwa. Kodwa hhayi manje. Umsebenzi wanamuhla yilo msebenzi, angikwazi ukunganilawuli futhi nginivumele ukuthi nenze noma yini enifuna ukuyenza. Lokho bekuyokwenza umsebenzi Wami ube nzima; empeleni, lokho bekungeke kuthele izithelo futhi bekungeke kube nanzuzo kini. Ngakho namuhla kudingeka nibhekane “nokungabi nabulungisa.” Lapho sekufika usuku, lesi sigaba somsebenzi Wami siyobe sesiqediwe, ngiyokhululeka, Ngeke ngibekezelele lo mthwalo osinda kangaka, futhi ngizovumela noma yini eniyicela Kimi; inqobo nje uma izosiza izimpilo zenu, ngizozanelisa izicelo zenu. Sengitshathe umsebenzi onzima manje. Angikwazi ukuphambana nemiyalelo kaBaba uNkulunkulu, futhi angikwazi ukuphazamisa izinhlelo zomsebenzi Wami. Angikwazi ukuphatha imisebenzi eqondene Nami ngezindaba zebhizinisi Lami—futhi ngethemba ukuthi nonke ningaqonda bese ningixolela ngoba konke okwenziwa Yimi kuhambisana nenhloso kaNkulunkulu uBaba; ngenza konke afuna ngikwenze noma ngabe yini ayifunayo, futhi angizimisele ukuvusa intukuthelo Yakhe noma ulaka Lwakhe. Ngenza kuphela lokho okumele ngikwenze. Ngakho egameni likaNkulunkulu uBaba, Ngineluleka ngokuthi niqhubeke nokubekezela. Asikho isidingo sokukhathazeka. Emva kokuba sengiqede okumele ngikwenze, ningenza noma yini eniyifunayo futhi nibone noma yini eniyifisayo—kodwa kumele ngiqedele umsebenzi okumele ngiwenze.

Kulesi sigaba somsebenzi ukukholwa okukhulu nothando olukhulu kuyadingeka kithi sonke. Singase sikhutshwe ubudedengu obuncane ngoba lesi sigaba somsebenzi sehlukile kunazo zonke ezinye ezingaphambili: Lokho uNkulunkulu akuphelelisayo ukholo lwesintu, ongeke ulubone noma uluthinte. Okwenziwa uNkulunkulu ukuguqula amazwi abe ukholo, uthando, kanye nempilo. Abantu kumele bafinyelele esimweni lapho bekhuthazelela khona ukuthuthukiswa okuningi futhi babe nokholo olukhulu ngaphezu kolukaJobe. Kudingeka bakhuthazelele ukuhlupheka okukhulu nazo zonke izinhlobo zokuhlushwa ngaphandle kokusuka kuNkulunkulu. Uma belalela kuze kube sekufeni, futhi benokholo olukhulu kuNkulunkulu, khona-ke lesi sigaba somsebenzi kaNkulunkulu siyophothulwa. Yilo msebenzi engiye ngawenza, ngakho ngethemba ukuthi abafowethu nodadewethu bayakwazi ukuqonda ubunzima Bami, futhi bangasadinga lutho Kimi. Lokhu kudingwa uNkulunkulu uBaba Kimi futhi angikwazi ukubalekela iqiniso; kufanele ngenze umsebenzi okumele ngiwenze. Engikwethembayo kuphela ukuthi anenzi izinto ngaphandle kokucabanga nokwenza ngendlela engavamile, ukuthi niqale niqonde kabanzi nokuthi izimo azinithatheli phezulu ningazibhekisisanga. Indlela enicabanga ngayo igcwele ubungane, nikhohliseka kalula. Umsebenzi kaNkulunkulu awulula ngendlela eningase niyicabange, okungukuthi uvele enze noma yini afuna ukuyenza; uma ubengenza kanjalo, uhlelo Lwakhe beluzokonakala. Aniboni kanjalo? Ngenza umsebenzi kaNkulunkulu. Angenzi imisebenzi yabantu engatheni, lapho ngingenza noma yini engifuna ukuyenza futhi ngizihlelele ukuthi into ngiyayenza noma cha. Izinto azilula ngaleyo ndlela njengamanje. Ngithunywe uBaba ukuthi ngisebenze njengomqondisi—ingabe ucabanga ukuthi ngizihlelele futhi ngazikhethela lokhu ngoKwami? Indlela abantu abacabanga ngayo ivame ukuphazamisa umsebenzi kaNkulunkulu. Ngakho, emva kokuba ngisebenze isikhathi esithile, kube nezicelo eziningi ezivela kubantu engingakwazanga ukuzigcwalisa kanti bonke abantu bayishintshile imicabango yabo Ngami. Kumele nonke nicaciseleke ngale mibono eninayo; anginaso isidingo sokukhomba ngamunye ngamunye, ngingachaza kuphela umsebenzi engiwenzayo. Imizwa Yami ayilimele nhlobo. Uma seniqonda lokho, ningakubheka nganoma iyiphi indlela enithanda ngayo. Angeke ngiphikise lutho, ngoba le indlela uNkulunkulu asebenza ngayo; angiphoqelelekile ukuthi ngikuchaze konke. Ngizele nje ukuzokwenza umsebenzi wamazwi, ukusebenza nokwenza umyalelo wamazwi. Akudingeki ukuthi ngisho okuningi ngalokho, futhi akukho okunye engikwenzayo. Ngichaze konke okumele ngikusho, anginandaba ukuthi yini eniyicabangayo, akusho lutho Kimi. Kodwa ngisathanda ukunikhumbuza ukuthi umsebenzi kaNkulunkulu awulula njengoba nicabanga. Ukungahambisani kwawo nemicabango yabantu kuwenza ubaluleke ngokujulile; futhi lapho uhambisana kakhulu nemicabango yabantu, usuke ungabi yigugu, futhi usuke ungabalulekile ngokwengeziwe. Cabangisisa ngala mazwi—yilokhu kuphela engingakusho ngalokho. Nani uqobo ningazihlaziyela okunye ngokwenu. Angeke ngikuchaze.

Abantu bacabanga ukuthi uNkulunkulu wenza izinto ngendlela ethile, kodwa esikhathini esingangonyaka esedlule, ingabe esikubonile nesihlangabezane nakho ngomsebenzi kaNkulunkulu kube okuhambisana ngempela nemicabango yabantu? Kusukela ekudalweni komhlaba kuze kube yimanje, akekho noyedwa umuntu okwaze ukuqonda izigaba noma imithetho yomsebenzi kaNkulunkulu. Ukuba bebekwazile, kungani labo baholi benkolo bengaboni ukuthi uNkulunkulu usebenza ngale ndlela njengamanje? Kungani bembalwa kangaka abantu abaqonda ukuba ngokoqobo kwanamuhla? Ngalokhu sikwazi ukubona ukuthi akekho umuntu oqonda umsebenzi kaNkulunkulu. Abantu bakwazi ukwenza izinto ngokuholwa uMoya Wakhe kuphela; akufanele bamane basebenzise ngokuqinile imithetho emsebenzini Wakhe. Uma nithatha umfanekiso nomsebenzi kaJesu niwuqhathanise nomsebenzi kaNkulunkulu wamanje, kumane kufane namaJuda azama ukulinganisa uJesu noJehova. Akusikho ukulahlekelwa ukwenza lokhu? NoJesu wayengazi ukuthi umsebenzi kaNkulunkulu wezinsuku zokugcina uyoba njani; ayekwazi kuphela ukuthi okwakudingeka akwenze ukuba aqede umsebenzi wokubethelwa. Pho abanye bangaba nalo kanjani ulwazi? Bangaba kanjani nolwazi lokuthi uNkulunkulu uzokwenza umsebenzi onjani esikhathini esizayo? UNkulunkulu ubengaludalula kanjani uhlelo Lwakhe kubantu, abathonywe uSathane? Akusibo ubuwula lobo? UNkulunkulu ucela ukuthi wazi futhi uqonde intando Yakhe. Akaceli ukuthi ucabange ngomsebenzi Wakhe wesikhathi esizayo. Sidinga kuphela ukuzikhathaza ngokukholwa kuNkulunkulu, senze izinto ngokuholwa Nguye, sibhekane nobunzima ngqo singenzi ukuthi uNkulunkulu abhekane nobunzima noma simdalele izinkinga. Kufanele senze lokho okumele sikwenze; inqobo nje uma sizoba semsebenzini kaNkulunkulu wamanje, khona-ke lokho kwanele! Le indlela enginiholela kuyo. Uma sigxila kuphela ekuqhubekeleni phambili, akukho noyedwa wethu uNkulunkulu azomphatha kabi. Onyakeni odlule enizuze kuwo ukukhula okuhle nithole izinto eziningi ezinkulu; ngethemba ukuthi anizukukwamukela kanzima lokho. Indlela enginiholela kuyo ingumsebenzi Wami nenhloso Yami, futhi yagcotshwa uNkulunkulu esikhathini eside esedlule, ngokuthi asinqumele kusengaphambili ukuze sikwazi ukuyihamba kuze kube yilapha, kuze kube yinamuhla. Ukuze sikwazi ukwenza lokhu okuyisibusiso sethu esikhulu, nakuba kungabanga indlela elula, ubungani bethu obengunaphakade, futhi buzodluliselwa kwabanye eminyakeni elandelayo. Noma ngabe injabulo noma ukuhleka noma usizi noma izinyembezi, konke makube yizinkumbulo zobuhle! Kungenzeka niyakhumbula ukuthi izinsuku zomsebenzi Wami zibaliwe. Nginemiklamo yomsebenzi eminingi, futhi ngeke ngikwazi ukuba nani njalo. Ngethemba ukuthi niyangiqonda—ngoba ubungani bethu basekuqaleni abushintshile. Mhlawumbe ngelinye ilanga ngiyophinda ngivele phambi kwenu, futhi ngethemba ukuthi anizukungenzela izinto zibe nzima. Kakade, ngehlukile kini. Ngihamba yonke indawo ngenxa yomsebenzi Wami, angiphili impilo Yami ngokungcebeleka nje emahhotela. Noma ngabe ninjani, ngenza nje lokho okumele ngikwenze. Ngethemba ukuthi izinto esabelana ngazo ngaphambili zingaba yimbali yobungani bethu.

Kungashiwo ukuthi le ndlela yavulwa Yimi, futhi noma ngabe iyababa noma imnandi, ngiyiphembile indlela. Nakuba sikwaze ukuqhubeka kuze kube yinamuhla kube ngenxa yomusa kaNkulunkulu. Kungase kube khona ababonga Mina, futhi kungaba khona abakhonondayo Ngami—kodwa lokho akubalulekile. Engifuna kuphela ukukubona ukufezwa kwalokho okumele kufezwe kuleli qembu labantu. Lokhu kumele kubungazwe. Ngakho, angibambeli muntu igqubu kwabakhononda Ngami; engikufunayo nje ukugcwalisa umsebenzi Wami ngokushesha ngangokunokwenzeka ukuze inhliziyo kaNkulunkulu ikwazi ukushesha iphumule. Ngaleso sikhathi, ngeke ngibe nomthwalo onzima, futhi akuzukuba khona kukhathazeka enhliziyweni kaNkulunkulu. Ingabe nizimisele ngokusebenza ngendlela engcono? Ukwenza kahle umsebenzi kaNkulunkulu akusiyo yini inhloso yethu? Impela kungashiwo ukuthi sibhekane nobunzima obukhulu futhi saba nentokozo enkulu kanye nobuhlungu ngalesi sikhathi, phezu kwakho konke, umsebenzi womuntu ngamunye ucishe wangaba nazihibe. Mhlawumbe, esikhathini esizayo, kuzodingeka umsebenzi ongcono kini, kodwa ningahlali nicabanga Mina; mane nenze lokho okufanele nikwenze. Okumele ngikwenze sekuzofezeka; ngethemba ukuthi nizokwethembeka ngaso sonke isikhathi, nokuthi anizufikelwa yisizungu ngomsebenzi Wami. Kufanele nazi ukuthi ngizele kuphela ukuzoqedela isigaba esisodwa somsebenzi, futhi ngokuqinisekile okungesikho ukwenza wonke umsebenzi kaNkulunkulu. Kufanele kunicacele lokhu, futhi ningabi neminye imibono ngakho. Umsebenzi kaNkulunkulu udinga okuningi ukuze ufezeke; ngeke nihlale nethembele Kimi. Mhlawumbe nibonile kakade ukuthi engikwenzayo kuyingxenye eyodwa kuphela yomsebenzi; ongamele uJehova noma uJesu; umsebenzi kaNkulunkulu wahlukaniswe izigaba eziningi, ngakho ningahlali kokukodwa kuphela. Ngenkathi ngisebenza nani kumele nilalele Mina. Umsebenzi kaNkulunkulu uyashintsha enkathini ngayinye; awuhlali ufana, futhi akuhlalwa kuculwa iculo elilodwa. Kunomsebenzi Wakhe ofanele isigaba ngasinye nongashintsha ngokwenkathi. Futhi njengoba nazalwa kule nkathi, kumele nidle futhi niphuze amazwi kaNkulunkulu, niphinde nifunde la mazwi. Usuku lungase lufike lapho umsebenzi Wami uyoshintsha, noma yini eyenzekayo kufanele niqhubeke ngokwalokho okumele nikwenze; umsebenzi kaNkulunkulu awukwazi ukuba nephutha. Ninganaki indlela izwe ngaphandle elishintsha ngayo; uNkulunkulu akakwazi ukuba nephutha, kanti umsebenzi Wakhe awukwazi ukuba ongalungile. Ukuthi nje ngesinye isikhathi umsebenzi kaNkulunkulu wakudala uyadlula bese kuqala umsebenzi Wakhe omusha. lokho akusho ukuthi ngenxa yokufika komsebenzi omusha, umsebenzi omdala ubungalungile. Lokhu kungukulahlekisa! Umsebenzi kaNkulunkulu akunakushiwo ukuthi ulungile noma awulungile, kungathiwa kuphela owangaphambili noma owakamuva. Lo umhlahlandlela wenkolelo yabantu kuNkulunkulu futhi angeke uthathwe kalula.


Yimuphi Umqondo Okumele Abakholwayo Bawubambe

Ngabe yini le esiyamukelwe umuntu kusukela aqala ukukholwa kuNkulunkulu? Bewazini ngoNkulunkulu? Ngabe sewuguquke kangakanani njengoba sewukholwa kuNkulunkulu? Manje nonke seniyazi ukuthi ukukholwa komuntu kuNkulunkulu akwenzelwa ukusindiswa komphefumulo kuphela kanye nokunakekelwa kwenyama, noma ukuthi anothise impilo yakhe ngokuthanda uNkulunkulu, njalo njalo. Njengoba kumi kanje, uma uthanda uNkulunkulu ngesizathu sokunakekelwa kwenyama noma ukuthokoza kwesikhashana, ngisho noma, ekugcineni, uthando othanda uNkulunkulu ngalo lufinyelela esicongweni futhi ungaceli lutho, lolu thando olufunayo kusewuthando olungahlanzekile nolungamthokozisi uNkulunkulu. Labo abasebenzisa uthando lukaNkulunkulu ukuze banothise izimpilo zabo eziphansi futhi bavale isikhala ezinhliziyweni zabo yilabo abafuna ukuphila kalula, hhayi labo abafuna ukuthanda uNkulunkulu ngokweqiniso. Lolu hlobo lothando luphambene nentando yakhe, lungukulandela ukuthokoza komoya, futhi uNkulunkulu akaludingi lolu hlobo lothando. Ngakho, olwakho uthando luwuhlobo luni? UNkulunkulu umthandelani? Lungakanani uthando lweqiniso othanda ngalo uNkulunkulu manje? Uthando lwabantu abaningi phakathi kwenu lunjengalolu olubalwe ngenhla. Lolu hlobo lothando lungakwazi ukugcina isimo samanje kuphela; ngeke lukwazi ukuqhubeka phakade, noma ukuzinza kubantu. Lolu hlobo lothando lunjengembali engatheli izithelo emuva kokuqhakaza yabuna. Ngamanye amazwi, uma sewuthande uNkulunkulu ngaleyo ndlela futhi engekho umuntu ozokuhola endleleni, uzowa. Uma ukwazi ukuthanda uNkulunkulu ngezikhathi zokuthanda uNkulunkulu futhi ungaguquli lutho esimweni sempilo yakho emva kwalokho, uzoqhubeka nokugutshuzelwa amandla obumnyama, ungakwazi ukuphunyuka, futhi ulokhu ungakwazi ukukhululeka ekuboshweni nasekwenziweni isiwula uSathane. Akekho umuntu onjalo ongazuzwa uNkulunkulu ngokugcwele; ekugcineni, umoya wabo, umphefumulo kanye nomzimba uzobe usangokaSathane. Lokhu akunakuphikiswa. Bonke labo abangakwazi ukuzuzwa nguNkulunkulu ngokugcwele bazobuyela endaweni yabo yokuqala, leyo, ukubuyela kuSathane, futhi bazoya echibini lomlilo nesibabule ukuze bamukele isigaba esilandelayo sokujeziswa uNkulunkulu. Labo abazuzwe uNkulunkulu yilabo abahlubuke kuSathane futhi baphunyuka endaweni ebuswa nguye. Abantu abanjalo bayobalwa ngokugcwele kubantu bombuso. Abantu bombuso bavela kanjalo. Ngabe uzimisele ukuba yilolu hlobo lomuntu? Ngabe uzimisele ukuzuzwa uNkulunkulu? Ngabe uzimisele ngokuphunyuka endaweni ebuswa nguSathane bese ubuyela kuNkulunkulu? Manje ngabe ungokaSathane noma ubalwa phakathi kwabantu bombuso? Izinto ezinjalo kumele zicace futhi zingadingi ukuthi zichazwe kabanzi.

Ezikhathini zangaphambili, abantu abaningi babelandela ngezifiso kanye nemibono yomuntu nangenxa yamathemba abantu. Lezi azizukudingidwa njengamanje. Okumqoka ukuthola indlela yokwenza ezonivumela ukuthi umuntu ngamunye akwazi ukuba sesimweni esejwayelekile phambi kukaNkulunkulu futhi kuye ngokuya ekhululeka emaketangweni ethonya likaSathane, ukuze uNkulunkulu akwazi ukunizuza, bese niphila emhlabeni lokho uNkulunkulu akucela kinina. Yilokhu kuphela okungagcwalisa isifiso sikaNkulunkulu. Baningi abakholwa uNkulunkulu, kepha abakwazi lokho okufiswa uNkulunkulu noma lokho okufiswa uSathane. Ngobuwula bakholwa futhi balandele abanye ngobumpumputhe, ngakho abakaze bayiphile impilo yobuKristu ejwayelekile; abanabo ubudlelwano obejwayelekile nabantu, kunobudlelwane obejwayelekile obuncane kakhulu umuntu anabo noNkulunkulu. Kulokhu kuyabonakala ukuthi izinkinga kanye namaphutha abantu, kanye nokunye okuningi okungavimba intando kaNkulunkulu kuningi. Lokhu kwanele ukufakazela ukuthi umuntu akakangeni emgudwini ofanele wokukholwa kuNkulunkulu, futhi akakangeni ekuzweni ukuphila komuntu kwangempela. Ngakho-ke kusho ukuthini ukungena emgudwini ofanele wokukholwa kuNkulunkulu? Ukuba semgudwini ofanele kusho ukuthi ukwazi ukuthulisa inhliziyo yakho phambi kukaNkulunkulu ngazo zonke izinkathi futhi uthokozele ukuxhumana ngokwemvelo noNkulunkulu, uye ngokuya ufinyelele ekwazini ukuthi kuntulekani kumuntu futhi aye ngokuya athole ulwazi olujulile ngoNkulunkulu. Ngalokhu, nsukuzonke uzuza ukubona okusha futhi ukhanyiseleke emoyeni wakho; ukulangazelela kwakho kuyakhula, futhi ufuna ukungena eqinisweni. Nsukuzonke kuba khona ukukhanya okusha kanye nokuqonda okusha. Ngale ndlela, uyakhululeka kancane kancane ethonyeni likaSathane, futhi impilo yakho iyakhula kakhulu. Umuntu onje usungene emgudwini ofanele. Hlaziya lokho obhekane nakho ngokwakho futhi uhlole indlela oyithathile ekukholweni kuNkulunkulu ukuqhathanise nokungenhla. Ngabe ungumuntu osemgudwini ofanele? Ngabe uzikhulule kuziphi izindaba emaketangaweni kaSathane kanye nasethonyeni likaSathane? Uma kuwukuthi yilapho usazongena emgudwini ofanele, izibopho zakho noSathane kusamele zigqashulwe. Njengoba kunje, ngabe lokhu kufuna uthando lukaNkulunkulu kungaholela othandweni oluyiqiniso, oluzinikele, futhi olumsulwa? Uthi uthando othanda uNkulunkulu ngalo luqinile futhi lusuka ekujuleni kwenhliziyo, kodwa awukazikhululi emaketangweni kaSathane. Ngabe awumenzi isiwula uNkulunkulu? Uma ufisa ukuthola uthando olumsulwa lukaNkulunkulu, uzuzwe nguNkulunkulu ngokugcwele, futhi ubalwe phakathi kwabantu basembusweni, ngakho kumele uqale ungene emgudwini ofanele wokukholwa kuNkulunkulu.


Ngezinyathelo Zomsebenzi KaNkulunkulu

Uma kubukwa ngaphandle, kubonakala sengathi izinyathelo zomsebenzi wamanje kaNkulunkulu seziphelile, futhi umuntu usekuzwile ukwahlulela, ukusola, ukushaya, nokucwengisisa kwamazwi kaNkulunkulu, futhi wedlula ezinyathelweni ezinjengokuvivinywa kwabenzi bomsebenzi, ukucwengisisa kwesikhathi sokusolwa, ukuvivinywa ngokufa, ukuvivinywa kweziqhathaniso, nesikhathi sokuthanda uNkulunkulu. Nokho, ngaphezu kokubhekana nobunzima obukhulu kuleso naleso sinyathelo, abantu basala bengayazi intando kaNkulunkulu. Cabanga ngokuvivinywa kwabenzi bomsebenzi, njengesibonelo: Abakacacelwa yilokho abakuzuza, lokho abafinyelela ekukwazini, nomphumela uNkulunkulu ayefisa ukuwuthola. Uma kubhekwa isivinini somsebenzi kaNkulunkulu, umuntu ubonakala engakwazi nhlobo ukuhambisana nesivinini sanamuhla. Kubonakala ukuthi uNkulunkulu uqala ambule lezi zinyathelo zomsebenzi Wakhe kumuntu, nokuthi esikhundleni sokufinyelela ezingeni elingacatshangwa ngumuntu kunoma yisiphi isinyathelo, uletha ukukhanya odabeni. Ukuze uNkulunkulu aphelelise umuntu ukuze amzuze ngokweqiniso, kufanele enze zonke izinyathelo ezingenhla. Inhloso yokwenza lo msebenzi ukukhombisa ukuthi yiziphi izinyathelo okufanele uNkulunkulu azenze ukuze aphelelise iqembu labantu. Ngalokho, uma kubukwa ngaphandle, izinyathelo zomsebenzi kaNkulunkulu seziqediwe—kodwa empeleni, usanda kuqala ngokusemthethweni ukuphelelisa isintu. Abantu kufanele bacacelwe yilokhu: Kusaqedwe izinyathelo zomsebenzi, kodwa umsebenzi uqobo awukafiki esiphethweni. Nokho emibonweni yabo, abantu bakholwa ukuthi izinyathelo zomsebenzi kaNkulunkulu sezambulwe zonke kumuntu, ngakho-ke akunakungatshazwa ukuthi umsebenzi kaNkulunkulu usuphelile. Le ndlela yokubuka izinto ayilungile nhlobo. Umsebenzi kaNkulunkulu uyaphambana nemibono yomuntu futhi uyayiphikisa imibono enjalo kuyo yonke imikhakha; izinyathelo zomsebenzi kaNkulunkulu, ikakhulu, ziyaphambana nemibono yomuntu. Konke lokhu kukhombisa ukuhlakanipha kukaNkulunkulu. Kuyabonakala ukuthi imibono yomuntu idala isiphazamiso kuyo yonke indawo, futhi uNkulunkulu uphikisa konke umuntu akucabangayo, okuba sobala ngenkathi sekwenzeka izinto ngempela. Wonke umuntu ucabanga ukuthi uNkulunkulu usebenza ngokushesha okweqile, nokuthi umsebenzi kaNkulunkulu ufinyelela esiphethweni masinyane, ngaphambi kokuba bazuze ukuqonda nangenkathi besadidekile. Kunjalo kuso sonke isinyathelo somsebenzi Wakhe. Abantu abaningi kakhulu bakholwa ukuthi uNkulunkulu udlala ngabantu—kodwa lokho akuyona inhloso yomsebenzi Wakhe. Indlela Yakhe yokusebenza ngeyokwetshisa: okokuqala njengokujeqeza ngokushesha izimbali ngenkathi ugabavula ugibele ihhashi, bese kuba ukungena emininingwaneni, bese emva kwalokho ucwengisisa le mininingwane ngokugcwele—okubazumayo abantu. Abantu bazama ukukhohlisa uNkulunkulu, becabanga ukuthi uma bengenza nje baze bafike eqophelweni elithile, uNkulunkulu uyokwaneliseka. Empeleni, angeneliswa kanjani ngempela uNkulunkulu yimizamo yomuntu yokwenza nje? Ukuze athole umphumela omuhle kakhulu, uNkulunkulu usebenza ngokuzuma abantu, ngokugadla lapho benganakile; lokhu kubanika ulwazi olukhudlwana ngokuhlakanipha Kwakhe, nokuqonda okukhudlwana ukulunga, ubukhosi, nesimo Sakhe esingoneki.

Namuhla, uNkulunkulu uqale ngokusemthethweni ukuphelelisa umuntu. Ukuze bapheleliswe, abantu kufanele bezwe ukwambula, ukwahlulela, nokusola kwamazwi Akhe, kufanele bezwe ukuvivinya nokucwengisisa kwamazwi Akhe (njengokuvivinywa kwabenzi bomsebenzi), futhi kufanele bakwazi ukumela ukuvivinywa ngokufa. Okuchazwa yilokhu ukuthi phakathi kokwahlulela, ukusola, nokuvivinya kukaNkulunkulu, labo abayenza ngokweqiniso intando kaNkulunkulu bayakwazi ukudumisa uNkulunkulu kusuka ekujuleni kwezinhliziyo zabo, nokulalela uNkulunkulu ngokuphelele futhi bazidele, ngalokho bathande uNkulunkulu ngenhliziyo eqotho, ephelele, nemsulwa; unjalo umuntu ophelele, futhi kuyiwo impela umsebenzi uNkulunkulu ahlose ukuwenza, nomsebenzi azowufeza. Abantu akufanele bajahe ukunquma ngendlela uNkulunkulu asebenza ngayo. Kufanele bafune kuphela ukungena ekuphileni. Lokhu kubalulekile. Ungahlali ucubungula indlela yomsebenzi kaNkulunkulu; lokhu kuzolibazisa kuphela amathemba ekusasa lakho. Kungakanani osukubonile ngendlela uNkulunkulu asebenza ngayo? Ulalele kangakanani? Uzuze okungakanani endleleni ngayinye yomsebenzi Wakhe? Uzimisele yini ukupheleliswa nguNkulunkulu? Uyafisa ukuphelela? Lezi yizo zonke izinto okufanele niziqonde ngokucacile futhi ningene kuzo.


Umuntu Okhohlakele Akakwazi Ukumela UNkulunkulu

Umuntu ubelokhu ephila ngaphansi kwendwangu yethonya lobumnyama, eboshiwe ethonyeni likaSathane kungekho ukuphunyuka. Futhi isimo somuntu, emuva kokuguqulwa uSathane, siya ngokuya sikhula ekukhohlakaleni. Umuntu angathi umuntu yilokhu aphila nesimo sakhe senkohlakalo yobusathane, engakwazi ukuthanda uNkulunkulu ngokweqiniso. Njengoba kunje, uma umuntu efisa ukuthanda uNkulunkulu, kumele asuswe ukuzibona engolungileyo, ukuzibona ebalulekile, ukuzidla, ubuqha, nokunye okunjalo, konke okungokwesimo sikaSathane. Uma kungenjalo, uthando lwakhe luwuthando olungemsulwa, olunobusathane, futhi olungeke lugunyazwe uNkulunkulu. Ngaphamdle kokupheleliswa, ukubhekwa, ukwaphulwa, ukuthenwa, ukuqondiswa, ukusolwa, noma ukucwengwa uMoya oNgcwele ngokuqondile, akekho okwazi ukuthanda uNkulunkulu ngokweqiniso. Uma uthi ingxenye yesimo sakho imele uNkulunkulu ngakho uyakwazi ukuthanda uNkulunkulu ngokweqiniso, uyilowo okhuluma amagama okuzidla futhi uwumuntu oyisiwula. Abantu abanjalo bayizingelosi ezinkulu! Isimo somuntu azalwa naso ngeke sikwazi ukumela uNkulunkulu ngokuqondile. Umuntu kumele asikhiphe ngokupheleliswa uNkulunkulu, bese, ngokunakekela intando kaNkulunkulu, ukugcwalisa intando kaNkulunkulu kanye nokwedlula emsebenzini kaMoya ONgcwele, ukuphila kwakhe kukwazi ukuvunywa uNkulunkulu. Akekho umuntu ophila enyameni ongakwazi ukumela uNkulunkulu ngokuqondile ngaphandle kokuba abe umuntu osetshenziswa uMoya oNgcwele. Nokho, nomuntu onje, isimo sakhe kanye nalokho akuphilayo kungethiwe kumele uNkulunkulu ngokugcwele; umuntu angathi nje akuphilayo kuqondiswa uMoya oNgcwele. Isimo salowo muntu ngeke sikwazi ukumela uNkulunkulu.

 Yize isimo somuntu sigcotshwa uNkulunkulu - lokhu akuphikiseki futhi kungathathwa njengento enhle—siguqulwe uSathane. Ngakho sonke isimo somuntu siyisimo sikaSathane. Umuntu angathi uNkulunkulu, ngokwesimo, uqondile ekwenzeni izinto, futhi naye uziphatha ngale ndlela; naye unalolu hlobo lwesimo, futhi uthi isimo sakhe simele uNkulunkulu. Ngabe uhlobo luni lomuntu lolu? Ngabe isimo sobusathane senkohlakalo singakwazi ukumela uNkulunkulu? Noma ubani othi isimo sakhe simele uNkulunkulu uhlambalaza uNkulunkulu, futhi uthuka uMoya oNgcwele! Uma kubhekwa indlela uMoya oNgcwele asebenza ngayo, umsebenzi kaNkulunkulu emhlabeni ngowokunqoba kuphela. Yingakho isimo somuntu esiningi senkohlakalo yobusathane singakahlanzwa, nokuthi kungani lokhu okuphilwa umuntu kusewumfanekiso kaSathane. Yilokho umuntu akholwa ukuthi kulungile futhi kumele izenzo zenyama yomuntu, noma, ukukubeka kuqonde, kumele uSathane futhi ngeke kukwazi nhlobo ukumela uNkulunkulu. Yize noma umuntu evele esemthanda uNkulunkulu kangangokuba ukwazi ukuthokozela impilo yezulu emhlabeni, ukwazi ukwenza izinkulumo ezinjengezithi: “O Nkulunkulu! Angikwazi ukukuthanda ngokwanele," futhi usefinyelele esicongweni, awukwkwazi ukuthi uphila ubuNkulunkulu noma umele uNkulunkulu ngoba ubunjalo bomuntu abufani nobukaNkulunkulu. Umuntu angephile ubuNkulunkulu, njengoba engeke akwazi ukuba wuNkulunkulu. Lokho uMoya oNgcwele aqondise umuntu ukuba akuphile kuhambisana kuphela nalokho uNkulunkulu akufuna kumuntu.

Yonke iminyakazo nezenzo zikaSathane kubonakala kumuntu. Manje yonke iminyakazo nezenzo zomuntu ziyisibonakaliso sikaSathane, ngakho-ke akukwazi ukumela uNkulunkulu. Umuntu ungumfuziselo kaSathane, ngakho isimo somuntu asimeli isimo sikaNkulunkulu. Abanye abantu banesimilo esihle; UNkulunkulu angenza umsebenzi othile omuhle ngesimilo salaba bantu futhi umsebenzi abawenzayo ulawulwa nguMoya oNgcwele, kodwa isimo sabo asikwazi ukumela uNkulunkulu. Umsebenzi uNkulunkulu awenza kubo ungukusebenza nokukhulisa lokho osekuvele kukhona phakathi kubo. Noma ngabe abaphrofethi bakudala noma amadoda asetshenziswa uNkulunkulu, akekho ongamela uNkulunkulu ngqo. Bonke abantu bathanda uNkulunkulu ngenxa yokuphoqelelwa yizimo ezibazungezile, akekho okuzisukela kuye ukuba asebenzisane noNkulunkulu. Yiziphi izinto ezinhle? Konke okuvela ngqo kuNkulunkulu kuhle. Kodwa-ke isimo somuntu sesedlule esandleni sikaSathane ngakho ngeke simele uNkulunkulu. NguNkulunkulu osenyameni kuphela—uthando Lwakhe, ukuzimisela Kwakhe ukuhlupheka, ukulunga Kwakhe, ukunikezela, ukuthoba, nokufihlakala—konke lokhu kumela uNkulunkulu ngokuqondile. Lokhu kungenxa yokuba ngenkathi efika wayengenamvelo yesono futhi wayevela ngqo kuNkulunkulu; Akedlulanga ezandleni zikaSathane. UJesu usemfuziselweni wenyama eyonayo kuphela, akamele isono; ngakho-ke, iminyakazo Yakhe, izenzo, namazwi, kuze kufike leso sikhathi esandulela ukuphethwa komsebenzi Wakhe ngokubethelwa (kufaka umzuzu wokubethelwa Kwakhe) konke kumele ngqo uNkulunkulu. Isibonelo sikaJesu senele ukuqinisekisa ukuthi noma yimuphi umuntu onemvelo yesono akakwazi ukumela uNkulunkulu, nokuthi isono somuntu simele uSathane. Okusho ukuthi isono asimeli uNkulunkulu nokuthi uNkulunkulu akanasono. Ngisho umsebenzi owenziwe kumuntu nguMoya oNgcwele ungabukwa kuphela ngokuthi ulawulwe nguMoya oNgcwele futhi ngeke kuthiwe wenziwe ngumuntu egameni likaNkulunkulu. Kodwa, okomuntu nje ukuthi isono sakhe nesimo sakhe kokubili akumeli uNkulunkulu. Ekubukeni umsebenzi owenziwe kumuntu nguMoya oNgcwele kusuka esikhathini esedlule kuze kube namuhla, kuyabonakala ukuthi umuntu unalokho akuphilayo ngenxa yokuthi uMoya oNgcwele wenze umsebenzi kuye. Bambalwa kakhulu abakwazi ukuphila iqiniso emva kokuthi kubhekanwe nabo futhi baqondiswa wuMoya oNgcwele. Okusho ukuthi, ngumsebenzi kaMoya oNgcwele kuphela okhona nokuthi ukusebenzisana okuvela kumuntu akukho. Usuyakubona ngokucacile manje lokhu? uma kunjena, yini okufanele uyenze ukuze usebenze ngakho konke ngokuhambisana Naye ngenkathi uMoya oNgcwele esebenza, bese, ngokwenzenjalo, ufeze umsebenzi wakho?


Ukukhonza Kwenkolo Kumele Kususwe

Kusukela ekuqaleni komsebenzi wakhe endaweni yonke, uNkulunkulu wanqumela kusengaphambili abantu abaningi ukuba bamkhonze, kuhlanganisa abantu abavela kuzo zonke izizinda zokuphila. Injongo Yakhe ukufeza intando Yakhe nokuqiniseka ngokuthi umsebenzi Wakhe emhlabeni uthela kahle izithelo. Lena injongo kaNkulunkulu yokukhetha abantu ukuba bamkhonze. Wonke umuntu okhonza uNkulunkulu kumele ayiqonde le ntando kaNkulunkulu. Ngalo msebenzi Wakhe, abantu bakubona kangcono ukuhlakanipha kukaNkulunkulu nokuba namandla onke kukaNkulunkulu, futhi kubasiza ukuthi baqonde imiyalo yomsebenzi Wakhe emhlabeni. UNkulunkulu weza ngempela emhlabeni ukuzokwenza umsebenzi Wakhe, ukuzothintana nabantu, ukuze bazi izenzo Zakhe ngokucacile. Namuhla, leli qembu lenu linenhlanhla yokukhonza uNkulunkulu ongokoqobo. Lokhu kuyisibusiso esingenakubalwa. Empeleni, uNkulunkulu oniphakamisayo. Ekukhetheni umuntu ukuba amkhonze, uNkulunkulu ahlale enemiyalo Yakhe. Ukukhonza uNkulunkulu akuyona ngempela, lokho abantu abacabanga ukuthi kunjalo, indaba yogqozi. Namuhla niyabona ukuthi noma ubani okhonza uNkulunkulu ekubeni khona Kwakhe, ukwenza lokho ngoba unokuqondiswa uNkulunkulu nangomsebenzi kaMoya oNgcwele; nangenxa yokuthi bangabantu abafuna iqiniso. Lezi izimfuno eziyisisekelo bonke labo abakhonza uNkulunkulu okufanele babe nazo.

Ukukhonza uNkulunkulu akulula. Labo abasimo sabo esikhohlakele esihlala singashintshile abanakumkhonza uNkulunkulu. Uma isimo sakho singahlulelwanga futhi sasolwa izwi likaNkulunkulu, kusho ukuthi isimo sakho sisamelela uSathane. Lokhu kwanele ukuveza ukuthi inkonzo yakho kuNkulunkulu imayelana nezinhloso zakho ezinhle. Inkonzo esekelwe emvelweni yakho engubusathane. Ukhonza uNkulunkulu ngesimo sakho esingokwemvelo, nangokuhambisana nezinto ozithandayo; ngaphezu kwalokho, ulokhu ucabanga ukuthi uNkulunkulu ujabulela noma yini ofuna ukuyenza, nokuthi uzonda noma yini ongafuni ukuyenza, futhi uqondiswa ngokuphelele yizinto ozithandayo emsebenzini wakho. Ingabe lokhu kungabizwa ngokukhonza uNkulunkulu? Ekugcineni, isimo sempilo yakho ngeke sishintshwe nakancane; kunalokho, uyoba nenkani ngisho nakakhulu ngoba ubukhonza uNkulunkulu, futhi lokhu kuyokwenza ukuthi isimo sakho esonakele sibe nzima nakakhulu. Ngale ndlela, ngaphakathi uzozakhela imithetho yokukhonza uNkulunkulu ngokuyinhloko esekelwe ebuntwini bakho, nasolwazini oluthole ngenxa yokukhonza ngokuvumelana nesimo sakho. Lokhu yilokho umuntu ahlangene nakho nakufundile. Kuwumbono womuntu ngokuphila emhlabeni. Abantu abanjengalaba bafana nabaFarisi kanye nabaholi benkolo. Uma bengavuki emaqandeni baphenduke, nakanjani bazophenduka oKristu bamanga nabaphikikristu abakhohlisa abantu ezinsukwini zokugcina. OKristu bamanga nabaphikikristu okwakhulunywa ngabo bayovela phakathi kwabantu abanjalo. Uma labo abakhonza uNkulunkulu belandela ubuntu babo futhi benze ukuthanda kwabo, khona-ke basengozini enkulu yokulaxazwa nganoma yisiphi isikhathi. Labo abasebenzisa ulwazi lwabo lweminyaka eminingi bekhonza uNkulunkulu ukuze bazuze izinhliziyo zabanye, ukubashumayeza nokubavimba, nokubeya—futhi abangakaze baphenduke, bavume izono zabo, bayeke ukuqhakambisa izinzuzo zesikhundla—laba bantu bayowa phambi kukaNkulunkulu. Bangabantu abawuhlobo olulodwa noPawulu, bazidla ngezikhundla zabo eziphezulu futhi babukise ngezimfanelo zabo. UNkulunkulu ngeke alethe abantu abanjena ekuphelelisweni. Lolu hlobo lwenkonzo lugxambukela emsebenzini kaNkulunkulu. Abantu bayathanda ukubambelela kokudala. Banamathela ezinkolelweni ezindala, ezintweni ezedlule. Lesi isiphazamiso esikhulu enkonzweni yabo. Uma ungakwazi ukuzilahla, lezi zinto ziyokuxina ukuphila kwakho konke. UNkulunkulu ngeke ajabule ngawe, ngisho nakancane, ngeke ngisho ungaze uphuke umlenze ugijima noma umgogodla usebenza, ngeke ngisho ungaze ubulawelwe ukholo kanjani enkonzweni kaNkulunkulu. Kuyokwenzeka okuphambene: Uyothi uwumenzi wobubi.

Kusukela namhlanje, uNkulunkulu uzophelelisa labo abangenazo izinkolelo zenkolo, abakulungele ukushiya ubuntu babo obudala, balalele kuphela uNkulunkulu ngendlela yenhliziyo ethambile, futhi uzophelelisa labo abalangazelela izwi likaNkulunkulu. Laba kumele babhukule bakhonze uNkulunkulu. KuNkulunkulu kunenala engapheli yokuhlakanipha. Umsebenzi Wakhe omuhle ngendlela emangalisayo kanye namazwi Akhe ayigugu alindele ukuthokozelwa yinani labantu abaningi ngisho kakhulu. Okwamanje, labo abanezinkolelo zenkolo, labo abaqhakambisa izikhundla zabo eziphezulu, nalabo abangeke bazidele bakuthola kunzima ukwamukela lezi zinto. Alikho ithuba ngoMoya oNgcwele ukuba uphelelise laba bantu. Uma umuntu engazimisele ukulalela, futhi engalomeli izwi likaNkulunkulu, khona-ke ngeke akwazi ukwamukela lezi zinto ezintsha. Uyolokhu ehlubuka nakakhulu, eba nobuqili nakakhulu, agcine esemgudwini ongafanele. Ekwenzeni umsebenzi Wakhe manje, uNkulunkulu uyovusa abantu abaningi abamthanda ngeqiniso, abemukela ukukhanya okusha. Futhi uyonciphisa izikhulu zenkolo eziqhakambisa izikhundla zazo eziphezulu. Labo abenqaba ngenkani ukushintsha: Akafuni kube ngisho nomuntu oyedwa wabo. Ingabe uyafuna ukuba ngomunye walaba bantu? Ingabe inkonzo yakho uyenza ngendlela othanda ngayo, noma ingabe wenza lokho okufunwa uNkulunkulu? Lena into okufanele uyazi ngawe. Ingabe ungomunye wezikhulu zenkolo, noma ingabe uwusana olusanda kuzalwa olupheleliswa uNkulunkulu? Ingakanani ingxenye yenkonzo yakho eyamukelwa uMoya oNgcwele? Ingakanani uNkulunkulu angeke azihluphe ngokuyikhumbula? Ngemva kweminyaka eminingi yenkonzo, kushintshe kangakanani ukuphila kwakho? Ingabe kucacile kuwe konke lokhu? Uma unokholo lweqiniso, khona-ke uzohlukana nezinkolelo zakho zenkolo ezindala zangaphambili, futhi umkhonze kangcono uNkulunkulu ngendlela entsha. Akukephuzi kakhulu ukuba ukhuphule amasokisi. Izinkolelo ezindala zenkolo ziyokukhinyabeza ukuphila komuntu. Ulwazi lomuntu luyomphambukisa kuNkulunkulu, enze izinto ngendlela yakhe. Uma ungazishiyi phansi lezi zinto, ziyoba yisithiyo ekukhuleni kwakho ekuphileni. UNkulunkulu ubelokhu ebaphelelisa labo abamkhonzayo. Akabalaxazi kanjalo nje. Uma wamukela ngeqiniso ukwahlulelwa nokusolwa yizwi likaNkulunkulu, uma ungabeka eceleni imikhuba yakho emidala yenkolo nemithetho, futhi uyeke ukusebenzisa izinkolelo zenkolo ezindala njengesikali sezwi likaNkulunkulu namuhla, Ngalokho kuphela kuyoba nekusasa ngawe. Kodwa uma ubambelela ezintweni ezindala, uma usazazisa, khonake ngeke kube nendlela yokuthi ungasindiswa. UNkulunkulu akanandaba nabantu abanjalo. Uma ufuna ngempela ukupheleliswa, khona-ke kumele ukulungele ukukushiya ngokuphelele konke okudala. Ngisho noma okwakwenziwa phambili kwakukuhle, ngisho noma kwakuwumsebenzi kaNkulunkulu, kufanele ukwazi ukukubeka eceleni futhi uyeke ukubambelela kukho. Ngisho noma kwakusobala ukuthi umsebenzi kaMoya oNgcwele, owenziwa ngokuqondile uMoya oNgcwele, namuhla kumele ukubeke eceleni. Akumele ubambelele kukho. Yilokhu uNkulunkulu akufunayo. Konke kumele kwenziwe kube kusha. Emsebenzini kaNkulunkulu nasezwini likaNkulunkulu, akabhekiseli ezintweni ezindala ezenzeka, akembi umlando omdala. UNkulunkulu unguNkulunkulu ohlale njalo emusha futhi akagugi. Akabambeleli emazwini Akhe edlule, kulokhu kusobala ukuthi uNkulunkulu akalandeli noma yimiphi imithetho. Kulesi simo, njengomuntu, uma uhlale ubambelela ezintweni ezedlule, ungafuni ukuzidedela, futhi uzisebenzisa ngokuphikelela endleleni yokwenza izinto, kuyilapho uNkulunkulu engasasebenzi ngalezo zindlela zangaphambili, khona-ke ingabe amazwi nezenzo zakho akusona yini isiphazamiso? Awuphendukanga yini isitha sikaNkulunkulu? Ingabe uzimisele ukonakalisa ukuphila kwakho konke ngenxa yalezi zinto ezindala? Lezi zinto ezindala zikwenza ube umuntu ophazamisa umsebenzi kaNkulunkulu. Ingabe lolo uhlobo lomuntu ofuna ukuba yilo? Uma ungakufuni ngempela lokho, yekela le nto oyenzayo ngokushesha uphenduke; uqale kabusha. UNkulunkulu akazikhumbuli izinto zakho ezindala.


Ekukholweni Kwakho KuNkulunkulu Kumele Ulalele UNkulunkulu

Kungani ukholwa kuNkulunkulu? Abantu abaningi bayabaxakwa yilo mbuzo. Banemibono emibili eyehlukene ngoNkulunkulu ongokoqobo kanye noNkulunkulu osezulwini, okukhombisa ukuthi bakholwa kuNkulunkulu bengaqonde kulalela, kodwa ukuthola izinzuzo ezithile, noma befuna ukubalekela ukwehlelwa yinhlekelele. Kungaleso sikhathi lapho bemlalela khona, kodwa ukumlalela kwabo kunemibandela, kungenxa yokuphumelelisa bona uqobo, futhi kuphoqiwe kubo. Ngakho-ke: kungani ukholwe kuNkulunkulu? Uma kungukuthi kungenxa yokubhekiwe, nesiphetho sakho, kungcono-ke ungakholwa. Ukukholwa ngale ndlela kungukuzikhohlisa, ukuzanelisa, futhi kungukuzazisa. Uma ukukholwa kwakho kungakhelwe phezu kwesisekelo sokulalela uNkulunkulu, uyojeza ekugcineni ngenxa yokuphikisa uNkulunkulu. Bonke labo abangafuni ukulalela uNkulunkulu ekukholweni kwabo, baphikisa uNkulunkulu. UNkulunkulu uyacela ukuba abantu balifune iqiniso, bomele amazwi kaNkulunkulu, baphinde badle futhi baphuze amazwi kaNkulunkulu, nokuthi bawenze ukuze bazuze ukumlalela uNkulunkulu. Uma kungukuthi ukugqugquzeleka kokholo lwakho kunje, noma kanjani uNkulunkulu uzokuphakamisa, akwenzele umusa. Akekho umuntu ongakungabaza lokhu, futhi akekho ongakuguqula. Uma ukugqugquzeleka kwakho kungekhona okokulalela uNkulunkulu, futhi unezinye izinhloso, konke-ke okushoyo nokwenzayo—imithandazo yakho phambi kukaNkulunkulu, kanye nazo zonke izenzo zakho—zizobe ziphikisa uNkulunkulu. Ungaba ngumuntu okhulumela phansi nonomoya ozothile, zonke izenzo zakho nokukhuluma kungabukeka kulungile, ungabonakala uyilowo olalelayo, kodwa uma kuza ekukhuthazekeleni kwakho nasemibonweni yakho ngokukholwa kuNkulunkulu, konke okwenzayo kuphikisana noNkulunkulu, futhi kubi. Abantu ababonakala belalela njengezimvu bezithobile, kodwa izinhliziyo zabo zinezinhloso ezingezinhle, bayizimpisi ezigqoke izikhumba zezimvu; bamedelela ngokusobala uNkulunkulu; ngakho ngeke asindise ngisho oyedwa kubona. UMoya oNgcwele uyobembula bonke labo, ukuze babonwe ukuthi bangabazenzisi ngakho bazokwenyanywa futhi balahlwe nguMoya oNgcwele. Ungakhathazeki: uNkulunkulu uzobebhekana futhi abalungise ngamunye ngamunye.

Uma ungakwazi ukwamukela ukukhanya okusha kukaNkulunkulu, futhi ungaqondi konke lokho akwenzayo namuhla, futhi ungakufuni, noma kungukuthi uyakungabaza, uyakwahlulela, noma uyakucubungula futhi uyakuhlaziya, ngakho-ke awunanjongo yokuba ulalele uNkulunkulu. Ukuba lapho kuvela ukukhanya kwalapha namanje, usazisa ukukhanya kwayizolo futhi uphikisa umsebenzi omusha kaNkulunkulu, uyoba ngoyisiwula—uyilabo abaphikisa uNkulunkulu ngamabomu. Okubalulekile ekulaleleni uNkulunkulu ukwazisa ukukhanya Kwakhe okusha, nokukwazi ukukwamukela nokukusebenzisa. Yilokhu kuphela okungukumlalela ngeqiniso. Labo abangazimisele ukomela uNkulunkulu abakwazi ukuba nomqondo wokulalela uNkulunkulu; futhi bangaphikisa uNkulunkulu ngenxa yokwaneliswa yisimo sempilo abakuyo ngaleso sikhathi. Ukungakwazi ukulalela uNkulunkulu kungenxa yokuba usagajwe yizinto zakudala. Izinto zakudala zinike abantu zonke izinhlobo zemicabango nezinkohliso mayelana noNkulunkulu esezibe yisithombe sikaNkulunkulu emiqondweni yabo. Ngaleyo abakukholwayo yimicabango yabo, nezilinganiso ezisemiqondweni yabo kuphela. Uma ulinganisa uNkulunkulu owenza umsebenzi namuhla noNkulunkulu osemqondweni wakho, ukukholwa kwakho-ke kuvela kuSathane, futhi ungowokuzikhethela kwakho—akakufuni-ke uNkulunkulu ukukholwa okunjalo. Kungakhathaleki ukuba nezinto eziphakeme, futhi kungakhathaleki ukuzinikela kakhulu kwabo—noma ngabe impilo yakho yonke uyinikele emsebenzini Wakhe, waze wamfela—uNkulunkulu akamamukeli muntu onokholo olunjengalolu. Ubakhombisa nje umusa omncane bese ebavumela ukuba bawuthokozele isikhashana. Abantu abayilolu hlobo abakwazi ukwenza iqiniso, uMoya oNgcwele akasebenzi phakathi kubo, noNkulunkulu uzobachitha ngamunye ngamunye. Akunandaba ukuthi bakhulile noma basebasha, labo abangamlaleli uNkulunkulu ekukholweni kwabo begqugquzelwa ngokubi, yilabo abaphikisayo nabaphazamisayo futhi labo ngokungangabazi uNkulunkulu uyakubalahla. Labo abangamlaleli nhlobo uNkulunkulu, abavuma nje igama Lakhe kuphela, abanolwazana ngobuhle nokuthandeka kukaNkulunkulu kodwa abengahambisani nezinyathelo zikaMoya oNgcwele, futhi abangalaleli umsebenzi namazwi amanje kaMoya oNgcwele—labo baphila phakathi komusa kaNkulunkulu, futhi abayikuzuzwa bapheleliswe nguNkulunkulu. UNkulunkulu uphelelisa abantu ngokulalela kwabo, ekudleni, ekuphuzeni, kanye nasekuthakaseleleni amazwi kaNkulunkulu, nasenhluphekweni nasekwehlelweni ukucwengwa ezimpilweni zabo. Kusekukholweni okunjalo kuphela lapho izimo zabantu zikwazi khona ukuguquka, kulapho kuphela bethola khona ulwazi lwangempela ngoNkulunkulu. Ukungeneliswa ukuphila emuseni kaNkulunkulu, ngokuzimisela bomele iqiniso, nokufuna iqiniso, nokufisa ukuzuzwa nguNkulunkulu—yilokhu impela okuchaza ukulalela uNkulunkulu; yilolu ncamashi uhlobo lokukholwa alufunayo uNkulunkulu. Abantu abangenzi okunye ngaphandle kokugcina ngokuhlala emseni kaNkulunkulu kuphela abanakupheleliswa, noma abanakuguqulwa, futhi ukulalela kwabo, ukulunga kanye nothando nokubekezela, konke kulula. Labo abathokozela ukuphila ngomusa kaNkulunkulu kuphela abasoze bamazi ngokweqiniso uNkulunkulu, futhi noma sebemazi uNkulunkulu, ulwazi lwabo lulula; basho izinto ezifana nokuthi uNkulunkulu uyamthanda umuntu, noma ukuthi unomusa omkhulu kumuntu. Lokhu akuvezi impilo yomuntu, akukhombisi futhi lokho ukuthi abantu bamazi ngokweqiniso uNkulunkulu. Uma, ngenkathi amazwi kaNkulunkulu ebalungisa, noma ngenkathi ukuvivinya kubehlela, abantu abakwazi ukulalela uNkulunkulu—uma kungukuthi baba nokungabaza, baze bawe—ngakho-ke abekho nakancane ekulaleleni. Kubona, kunemithetho nemigomo eminingi mayelana nokukholwa kuNkulunkulu, abadlule kukho okudala okuyimiphumela yeminyaka eminingi yokukholwa, noma yizimfundiso eziningi esuselwe eBhayibhelini. Kungabe abantu abanje bangamlalela uNkulunkulu? Laba bantu bagcwele izinto zabantu—bangamlalela kanjani uNkulunkulu? Bonke balalela ngokwezindlela zabo—kungenzeka uNkulunkulu afise ukulalela okanjalo? Lokhu akukhona ukulalela uNkulunkulu, kodwa ngukulandela imibhalo nje, ukuzanelisa kanye nokuziduduza. Uma uthi yikho ukulalela uNkulunkulu lokho, akukhona ukuthi uyamhlambalaza? UnguFaro waseGibhithe, wenza ububi, futhi ngokucacile uzifaka emsebenzi ophikisa uNkulunkulu—ingabe uNkulunkulu ufuna ukuziphatha okunjalo? Kungaba ngcono uphuthume uphenduke futhi uhlale uqwashile. Uma kungenjalo, kungcono uvele ugoduke: kuzoba ngcono lokho kuwe kunokusebenzela kwakho uNkulunkulu, ngeke uthikameze noma uphazamise, uyoyazi indawo yakho, uhlale kahle—lokho ngeke kube ngcono? Ngaleyo ndlela uzogwema ukuphikisa noNkulunkulu nokujeziswa!


Kubaluleke Kakhulu Ukwakha Ubudlelwane Obujwayelekile NoNkulunkulu

Abantu bakholwa kuNkulunkulu, bathanda uNkulunkulu, futhi banelisa uNkulunkulu ngokuthinta uMoya kaNkulunkulu ngenhliziyo yabo, kanjalo bazuza ukwaneliseka Kwakhe; futhi lapho bedingida amazwi kaNkulunkulu ezinhliziyweni zabo, babe sebekhuthazwa uMoya kaNkulunkulu. Uma ufisa ukufinyelela ekuphileni okujwayelekile komoya futhi wakhe ubudlelwane obukwayelekile noNkulunkulu, khona-ke kumele uqale unikele ngenhliziyo yakho Kuye. Kungemva kokuba uthulise inhliziyo yakho phambi Kwakhe futhi uthulule yonke inhliziyo yakho Kuye kuphela lapho ungakwazi khona kancane kancane ukuba nokuphila komoya okujwayelekile. Uma, ekukholweni kwabo Kuye, abantu benganikeli ngenhliziyo yabo kuNkulunkulu, uma inhliziyo yabo ingekho Kuye, futhi bengabheki umthwalo Wakhe njengowabo, yonke into abayenzayo iwukukhohlisa uNkulunkulu, futhi iwukuziphatha kwabantu benkolo, lokhu akukwazi ukwamukela ukuncoma kukaNkulunkulu. UNkulunkulu akakwazi kuthola lutho kulolu hlobo lomuntu; lolu hlobo lomuntu lungasebenza kuphela njengesiqhathaniso emsebenzini kaNkulunkulu, njengomhlobiso endlini kaNkulunkulu, luqede indawo futhi alulusizo lwalutho—uNkulunkulu akalusebenzisi lolu hlobo lomuntu. Kumuntu onjalo, akugcini nje ngokuthi lingabi bikho ithuba lomsebenzi kaMoya oNgcwele, kodwa ngaphezu kwalokho akukho ukubaluleka kokupheleliswa; lolu hlobo lomuntu lufana nokuthi “luhamba lufile” ngempela—alunazo izinto ezingasetshenziswa uMoya oNgcwele—bonke bathunjwe uSathane, bakhohlakaliswe kakhulu nguSathane, yibona uNkulunkulu afuna ukubasusa. Okwamanje, ekusebenziseni abantu, uMoya oNgcwele akagcini nje ngokusebenzisa lezo zingxenye zabo ezithandekayo ukwenza izinto zenzeke, futhi uphelelisa abuye aguqule izingxenye zabo ezingathandeki. Uma inhliziyo yakho ingathululelwa kuNkulunkulu, futhi uthule phambi kukaNkulunkulu, uyoba nethuba nokufaneleka ukusetshenziswa uMoya oNgcwele, ukuthola ukukhanyiselwa nokukhanyisa kukaMoya oNgcwele, futhi ngaphezu kwalokho uyothola ithuba lokuba uMoya oNgcwele akwazi ukulungisa amaphutha akho. Lapho unikela ngenhliziyo yakho kuNkulunkulu, ungathola ukungena okujule kakhudlwana futhi uthole izinga eliphakeme lokwazi; ohlangothini olungeluhle, uyowaqonda kakhudlwana amaphutha neziphambeko zakho, uyokulangazelela nakakhulu ukufuna ukwanelisa intando kaNkulunkulu, futhi ngeke uyekelele, uyongena ngomdlandla, futhi lokho kuyosho ukuthi uwumuntu olungile. Ngesisekelo sokuthi inhliziyo yakho izothile phambi kukaNkulunkulu, okusemqoka ekutheni uyakuthola noma cha ukunconywa uMoya oNgcwele, ekutheni uyamjabulisa noma cha uNkulunkulu, ukuthi ungakwazi yini ukungena ngomdlandla. Lapho uMoya oNgcwele ekhanyisela umuntu futhi esebenzisa umuntu, awumenzi abe nombono ophambeneophambene, kodwa uhlale umenza alangazelele ukuthuthuka ngokukhuthala. Nakuba enobuthakathaka, uyakwazi ukungaphili ngabo, uyakwazi ukwenqaba ukubambezela ukukhula empilweni yakhe, futhi uyakwazi ukuqhubeka efuna ukwanelisa intando kaNkulunkulu. Lokhu kuyindinganiso. Uma ungathola lokhu, kuwubufakazi obenele ukuthi ukuzuzile ukuba khona kukaMoya oNgcwele. Uma umuntu ehlale enombono ophambene, ngisho nangemva kokukhanyiselwa ukuthi azazi, usenombono ophambene futhi eyekelela, engakwazi ukuma enze ngokuhambisana noNkulunkulu, kusho ukuthi lolu hlobo lomuntu lumane luthola umusa kaNkulunkulu, kodwa uMoya oNgcwele awukho kuye. Lapho umuntu enombono ophambene, lokho kusho ukuthi inhliziyo yakhe ayiphendukele kuNkulunkulu, umoya wakhe awuthintiwe uMoya kaNkulunkulu. Lokhu kufanele kubonwe yibo bonke.

Kungabonakala kokuhlangenwe nakho ukuthi enye yezinto ezibaluleke kakhulu ukuthulisa inhliziyo yomuntu phambi kukaNkulunkulu. Kuyindaba ethinta ukuphila komoya kwabantu, nokukhula ekuphileni kwabo. Kulapho inhliziyo yakho inokuthula phambi kukaNkulunkulu, lapho ukufuna kwakho iqiniso kanye noguquko esimweni sakho kuyoba nezithelo. Ngenxa yokuthi uza uthwele phambi kukaNkulunkulu, futhi uhlale uzwa sengathi untula okuningi, ukuthi kunamaqiniso amaningi okudingeka uwazi, okungokobo okuningi okusafanele ukuzwe, futhi kufanele uyinake ngazo zonke izindlela intando kaNkulunkulu—lezi zinto zihlale zisengqondweni yakho, futhi kusengathi zikucindezela kakhulu ngezinga lokuthi awukwazi nokuphefumula, kanjalo uzwa inhliziyo isinda (kodwa hhayi kabi). Abantu abafana nalaba kuphela okufanele bamukele ukukhanyiselwa amazwi kaNkulunkulu futhi banyakaziswe uMoya kaNkulunkulu. Kungenxa yomthwalo wabo, ngoba banezinhliziyo ezisinda kakhulu, futhi kungashiwo ukuthi ngenxa yenani abalikhokhile nokuhlukumezeka abakubekezelele phambi kukaNkulunkulu, ukuthi bathola ukukhanyiselwa nokukhanyiswa Nguye, ngoba uNkulunkulu akaphathi muntu ngokukhetha, uhlale enobulungiswa endleleni aphatha ngayo abantu, kodwa futhi akanako ukunganaki ekuhlinzekeni Kwakhe abantu, akanikezi ngaphandle kombandela. Le yingxenye eyodwa yesimo Sakhe sokulunga. Ekuphileni kwangempela, abantu abaningi basazosizuza lesi simo. Okungenani, izinhliziyo zabo zisazophendukela ngokuphelele kuNkulunkulu, futhi alukabi bikho uguquko olukhulu esimweni sempilo yabo. Lokhu kubangelwa ukuthi baphila kuphela phakathi komusa kaNkulunkulu, futhi basazozuza umsebenzi woMoya oNgcwele. Izimfuneko zokusebenzisa kukaNkulunkulu abantu yilezi: Inhliziyo yabo iphendukela kuNkulunkulu, bathwele amazwi kaNkulunkulu, banenhliziyo yokulangazela, futhi banesinqumo sokufuna iqiniso. Abantu abafana nalaba kuphela abangazuza umsebenzi kaMoya oNgcwele futhi abathola ukukhanyiselwa nokukhanyiswa kaningi. Abantu abasetshenziswa uNkulunkulu ngaphandle babonakala bengacabangi kahle futhi babonakala bengenabo ubudlelwane obujwayelekile nabanye, nakuba bekhuluma ngokufanele, abahlaphazi lapho bekhuluma, futhi bayohlale bekwazi ukuthulisa izinhliziyo zabo phambi kukaNkulunkulu. Kodwa yilolu hlobo lomuntu nje owanele ukuthi asetshenziswe uMoya oNgcwele. Lo muntu “ongacabangi” uNkulunkulu akhuluma ngaye ubonakala engenabo ubudlelwane obujwayelekile nabanye, futhi engenalo uthando lwangaphandle noma imikhuba ekha phezulu, kodwa lapho bexoxa ngezinto zomoya bangayivula inhliziyo yabo futhi babakhanyise abanye baphinde babakhanyisele ngokungagodli ngabahlangane nakho phambi kukaNkulunkulu. Yile ndlela abaveza ngayo uthando lwabo ngoNkulunkulu futhi banelise intando kaNkulunkulu. Lapho bonke abanye bebanyundela futhi bebahleka, bayakwazi ukungalawulwa abantu bangaphandle, izigameko, noma izinto, futhi basengazithulisa izinhliziyo zabo phambi kukaNkulunkulu. Umuntu onjalo ubonakala enokuqonda kwakhe okwehlukile. Ngale kwabanye, inhliziyo yabo ayilokothi ishiye uNkulunkulu. Lapho abanye bexoxa ngokujabula futhi behalalisa, izinhliziyo zabo zisephambi kukaNkulunkulu, becubungula amazwi kaNkulunkulu noma bathandaza buthule kuNkulunkulu enhliziyweni yabo, befuna izinhloso zikaNkulunkulu. Abakuboni kubalulekile ukulondoloza ubudlelwane obujwayelekile nabanye abantu. Umuntu onjalo ubonakala engenayo ifilosofi yempilo. Ngaphandle, lo muntu uyaphila, uyathandeka, futhi umsulwa, kodwa futhi uzothile. Lona ngumfanekiso womuntu uNkulunkulu amsebenzisayo. Izinto ezifana nefilosofi yokuphila noma “ukucabanga okujwayelekile” akusebenzi nhlobo kulolu hlobo lomuntu; lolu hlobo lomuntu lunikele ngayo yonke inhliziyo yalo ezwini likaNkulunkulu, futhi lubonakala lunoNkulunkulu kuphela enhliziyweni yalo. Lolu uhlobo lomuntu uNkulunkulu athi ngalo umuntu “ongenakucabanga,” futhi lungumuntu nje osetshenziswa uNkulunkulu. Uphawu lomuntu osetshenziswa uNkulunkulu yilolu: Akunandaba ukuthi nini noma kuphi, inhliziyo yakhe ihlale iphambi kukaNkulunkulu, futhi akunandaba ukuthi abanye abanandaba kangakanani, ukuthi bazitika kangakanani enkanukweni, bazitika kangakanani enyameni—inhliziyo yakhe ayilokothi ishiye uNkulunkulu, futhi akasilandeli isixuku. Yilolu hlobo lomuntu kuphela olufaneleka ukusetshenziswa uNkulunkulu, futhi yilo ngqo olupheleliswe uMoya oNgcwele. Uma ungakwazi ukufinyelela kuleli qophelo, kusho ukuthi awufanele ukuzuzwa uNkulunkulu, upheleliswe uMoya oNgcwele.

Uma ufuna ukuba nobudlelwane obujwayelekile noNkulunkulu, inhliziyo yakho kumele iphendukele kuNkulunkulu, futhi kulesi sisekelo, uyophinde ube nobudlelwane obujwayelekile nabanye abantu. Uma ungenabo ubudlelwane obujwayelekile noNkulunkulu, akunandaba ukuthi wenzani ukuze ulondoloze ubudlelwane bakho nabanye abantu, akunandaba ukuthi usebenza kanzima kangakanani noma ukuthi ukhipha amandla angakanani kukho, kusengokwefilosofi yempilo yomuntu. Ulondoloza isikhundla sakho phakathi kwabantu ngombono womuntu nefilosofi yabantu ukuze bakudumise, kodwa awulandeli izwi likaNkulunkulu ukwakha ubudlelwane obujwayelekile nabantu. Uma ungagxili ebudlelwaneni bakho nabantu kodwa ulondoloze ubudlelwane obujwayelekile noNkulunkulu, uma uzimisele ukunikela ngenhliziyo yakho kuNkulunkulu futhi ufunde ukumlalela, ngokwemvelo, ubudlelwane bakho nabo bonke abanye abantu buyoba ubujwayelekile. Ngale ndlela, lobu budlelwane abakhiwe enyameni, kodwa esisekelweni sothando lukaNkulunkulu. Zicishe zingabi bikho izingxoxo ezisekelwe enyameni, kodwa emoyeni kunokuzwana kanye nothando, induduzo, nokunakekelana. Konke lokhu kwenziwa esisekelweni senhliziyo eyanelisa uNkulunkulu. Lobu budlelwane abulondolozwa ngokuncika kufilosofi yempilo yomuntu, kodwa bakhiwa ngokwemvelo ngomthwalo kaNkulunkulu. Abuyidingi imizamo eyenziwa ngumuntu. Udinga kuphela ukwenza ngokuhambisana nezimiso zezwi likaNkulunkulu. Ingabe uzimisele ukucabanga ngentando kaNkulunkulu? Ingabe uzimisele ukuba umuntu “ongacabangi” phambi kukaNkulunkulu? Ingabe uzimisele ukunikela ngenhliziyo yakho ngokugcwele phambi kukaNkulunkulu, ungacabangi ngesikhundla sakho phakathi kwabantu? Kubo bonke abantu ofuna ukuxhumana nabo, yibaphi kubo onobudlelwane obuhle nabo? Yibaphi kubo onobudlelwane obubi nabo? Ingabe ubudlelwane bakho nabantu bujwayelekile? Ingabe uphatha bonke abantu ngokulinganayo? Ingabe ubudlelwane bakho nabanye bulondolozwa ngokwefilosofi yempilo yakho, noma bakhiwe esisekelweni sothando lukaNkulunkulu? Lapho umuntu enganikeli ngenhliziyo yakhe kuNkulunkulu, umoya wakhe uyadideka, uba ndikindiki futhi ungaphili. Lolu hlobo lomuntu alusoze lwawaqonda amazwi kaNkulunkulu, futhi alusoze lwaba nobudlelwane obujwayelekile noNkulunkulu; lolu hlobo lomuntu alusoze lwaguqula isimo salo. Ukuguqula isimo somuntu yinqubo lapho umuntu enikela ngenhliziyo yakhe ngokugcwele kuNkulunkulu, neyokwamukela ukukhanyiselwa nokucaciselwa emazwini kaNkulunkulu. Umsebenzi kaNkulunkulu ungenza umuntu angene ngomdlandla, nokuba umenze ashiye izingxenye eziphambene ngemva kokuthola ulwazi. Lapho ukwazi ukunikela ngenhliziyo yakho kuNkulunkulu, uyokwazi ukubona konke ukunyakaza okunganakekile emoyeni wakho, futhi uzokwazi noma ikuphi ukukhanyiselwa nokukhanyiswa okwamukelwe kuNkulunkulu. Bambelela kulokhu, futhi kancane kancane uzongena endleleni yokupheleliswa uMoya oNgcwele. Lapho nje inhliziyo yakho iba nokuthula phambi kukaNkulunkulu, umoya wakho uyozwela nakakhulu futhi ube muhle, futhi lapho umoya wakho ukwazi ukubona umnyakazo kaMoya oNgcwele, ubudlelwane bakho noNkulunkulu buyoba obujwayelekile nakakhulu. Ubudlelwane obujwayelekile phakathi kwabantu bakhiwe esisekelweni sokunikela ngenhliziyo yabo kuNkulunkulu; akufinyelelwanga kubo ngemizamo yabantu. Ngaphandle kukaNkulunkulu ezinhliziyweni zabo, ubudlelwane obuphakathi kwabantu buwubudlelwane benyama nje. Abujwayelekile, kodwa bunokuzitika kwenkanuko—buwubudlelwane uNkulunkulu abenyanyayo, abuzondayo. Uma uthi umoya wakho unyakazisiwe, kodwa uhlale ufuna ukuba nezingxoxo nabantu abakukhangayo, nanoma ubani ombheka njengobalulekile, futhi uma kuba nomunye ofunayo ongaveli kuwe, ongamthandi futhi ongeke uxoxe naye, lokhu kuwubufakazi obuthe xaxa bokuthi ungumuntu ophethwe yimizwelo yakho futhi awunabo nhlobo ubudlelwane obujwayelekile noNkulunkulu. Uzama ukukhohlisa uNkulunkulu umboze ububi bakho. Ngisho noma ungaxoxa ngokunye ukuqonda kodwa uthwele izonhloso ezimbi enhliziyweni yakho, konke okwenzayo kuhle kuphela ezindinganisweni zomuntu. UNkulunkulu ngeke akuncome—wenza ngokuvumelana nenyama, hhayi ngokuvumelana nomthwalo kaNkulunkulu. Uma ukwazi ukuthulisa inhliziyo yakho phambi kukaNkulunkulu futhi ube nobuhlobo obujwayelekile nabo bonke labo abathanda uNkulunkulu, yilapho kuphela uyofaneleka khona ukusetshenziswa uNkulunkulu. Ngale ndlela, akunandaba ukuthi uzwana kanjani nabanye, ngeke kube ngokwefilosofi yempilo, kodwa kuyoba ukuphila phambi kukaNkulunkulu, ukucabanga ngomthwalo Wakhe. Bangaki abantu abanjena phakathi kwenu? Ingabe ubudlelwane benu nabanye bufanele ngempela? Bakhiwe ngaphansi kwasiphi isisekelo? Mangaki amafilosofi empilo angaphakathi kini? Ingabe aselahliwe? Uma inhliziyo yakho ingakwazi ukuphendukela kuNkulunkulu ngokugcwele, awuyena okaNkulunkulu, uvela kuSathane, futhi ekugcineni uyobuyiselwa kuSathane. Awufanele ukuba omunye wabantu bakaNkulunkulu. Konke lokhu kudinga ukuthi ucabangisise ngakho.


Impilo Yangokomoya Elungile Ibuyisela Abantu Endleleni Eyiyonayona

Nisahambe ibanga elincane kabi endleleni yekholwa elikholelwa kuNkulunkulu, futhi nisazongena endleleni eyiyona, ngakho liselide kakhulu ibanga ngaphambi kokufinyelela ezingeni likaNkulunkulu. Kodwa manje, isimo senu asenele ukuba nihlangabezane nezimfuno zaKhe. Ngenxa yesimo senu kanjalo nemvelo yenu enizelwe nayo eyonakele, ngaso sonke isikhathi niphatha umsebenzi kaNkulunkulu ngokunganaki futhi ningawuthatheli phezulu. Nansi into eyinkinga yenu enkulu enisilele kuyona. Phezu kwalokho, anikwazi ukuthola indlela kaMoya oNgcwele. Iningi lenu aliqondi futhi alikwazi ukukubona lokhu ngokucacile. Nangaphezu kwalokho, iningi lenu alikunaki lokhu, futhi alizimisele nakakhulu ngalokhu. Uma niqhubeka nokuziphatha ngale ndlela futhi ningawazi umsebenzi kaMoya oNgcwele, lapho-ke indlela eniyithathayo njengamakholwa kuNkulunkulu izoba yize leze. Lokhu kungenxa yokuthi anenzi konke okusemandleni enu ukugcwalisa intando kaNkulunkulu, futhi anisebenzisani kahle noNkulunkulu. Akukhona ukuthi uNkulunkulu akakasebenzi kuwena, noma ukuthi uMoya oNgcwele akakakushukumisi. Ukuthi wenza izinto ngokunganaki futhi awuwuthatheli phezulu umsebenzi kaMoya oNgcwele. Kufanele ushintshe izinto ngokushesha bese uhamba indlela eholwa nguMoya oNgcwele. Lesi yisihloko esiqavile sanamuhla. Le "ndlela eholwa uMoya oNgcwele" ukuba abantu bathole ukukhanyiseleka emoyeni wabo, babe nolwazi ngezwi likaNkulunkulu, bathole ukucaciseleka ngendlela ephambi kwabo, futhi bakwazi ukungena eqinisweni kancane kancane, bese bethola ukumqondisisa uNkulunkulu. Indlela eholwa nguMoya oNgcwele ngokuqavile ukuba abantu babe nokuqonda okucacile izwi likaNkulunkulu, kungekho kuphambuka kanye nezinkoleloze ukuze bakwazi ukuhamba kuyona. Ukuze nikwazi ukufinyelela kulesi simo, kuzodingeka nisebenze ngokubambisana noNkulunkulu, nithole indlela eyiyo enizohamba ngayo, futhi nihambe ngendlela eholwa nguMoya oNgcwele. Lokhu kufuna ukubambisana ohlangothini lwabantu, okusho ukuthi, enikwenzayo ukufeza izimfuno zikaNkulunkulu ngani, kanye nendlela eniziphatha ngayo ukuze ningene endleleni efanele yokukholwa kuNkulunkulu.

Kuzwakala kuyinto elukhuni ukuhamba endleleni eholwa nguMoya oNgcwele, kodwa uzothola ukuthi inqubo ecacile uma indlela yokwenza icace bha kuwena. Iqiniso ukuthi abantu bangakwenza konke lokho uNkulunkulu akufunayo kubona—akazami ukufundisa ingulube ukucula. Ezimweni zonke, uNkulunkulu ufuna ukusombulula izinkinga zabantu athukulule nezinkathazo zabo. Abantu kufanele bakuqonde lokhu; bangadidwa uNkulunkulu. Indlela kaMoya oNgcwele ukusebenzisa izwi likaNkulunkulu ukuze kuholwe abantu. Njengoba bekushiwo ngaphambilini, kufanele ninikele izinhliziyo zenu kuNkulunkulu. Lokhu kuyisidingo esiqavile sokuhamba indlela eholwa nguMoya oNgcwele. Kufanele nenze lokhu ukuze ningene endleleni efanele. Pho umuntu uyinikela kanjani inhliziyo yakhe kuNkulunkulu ngenhloso? Uma nibuzwa ubukhona bukaNkulunkulu futhi nikhuleke kuYena empilweni yenu yansuku zonke, nikwenza lokhu ngokungaqikeleli—nikhuleka ngenkathi nisebenza. Ingabe lokhu singakubiza ngokunikezela ngezinhliziyo zenu kuNkulunkulu? Nicabanga ngezimo zasekhaya noma izinto zenyama; izinhliziyo zenu zihlezi zicazeke kabili. Ingabe lokhu kungabukwa njengokuthulisa izinhliziyo zenu ebukhoneni bukaNkulunkulu? Lokhu kungenxa yokuthi inhliziyo yakho ihlezi igxile ezintweni ezingaphandle, bese ingakwazi ukuphendukela kuNkulunkulu. Uma nifuna ukuba izinhliziyo zenu zibe nokuthula phambi kukaNkulunkulu ngokweqiniso, kufanele nizimisele ukwenza umsebenzi wokubambisana. Okuchaza ukuthi, ngamunye ngamunye wenu kufanele azinikeze isikhathi ekude nabanye abantu, izindaba, nezinto ukuze nizinikele esikhathini senu sokuthandaza, lapho nizokwazi ukuletha ukuthula ezinhliziyweni zenu nithule nithi du phambi kukaNkulunkulu. Kufanele nibe namanothi enu nganodwana lapho nizobhala khona ulwazi lwenu lwezwi likaNkulunkulu kanye nokuthi umoya wenu uthinteke kanjani, kungakhathalekile ukuthi lokho enikubhala phansi kujulile noma cha. Thulisani izinhliziyo zenu phambi kukaNkulunkulu ninenhloso. Uma ungazinikeza ihora elilodwa noma amabili empilo kamoya yangokweqiniso osukwini, lapho-ke impilo yakho ngalolo suku izoba ngenothile futhi nenhliziyo yakho iyoqhakaza futhi icace. Uma uphila lolu hlobo lwempilo kamoya nsuku zonke, lapho-ke uyokwazi ukunikela inhliziyo yakho kuNkulunkulu kakhulu nakakhulu, umoya wakho uyoba namandla nakakhulu, isimo sakho siyokuya ngokuya siba ngcono, uyokhula kakhudlwana ukwazi ukuhamba indlela eholwa nguMoya oNgcwele, kanjalo noNkulunkulu uyothulula izibusiso eziningi nakakhulu phezu kwakho. Inhloso yempilo yenu yangokomoya ukufuna ngenhloso kanye nokuthola ubukhona bukaMoya oNgcwele. Akukhona ukugcina imithetho noma ukwenza izinqubo zezenkolo, kodwa ukuphila nibanye noNkulunkulu kanye nokuqondisa umzimba wenu unithobele. Nakhu okumele abantu bakwenze, ngakho kufanele nizinikele ngako konke ukuze nikwazi ukwenza lokhu. Ngale nkathi kukuhle ukusebenzisana kanti nomfutho owufakayo umningi, kungale nkathi uzokwazi ukuphendukisela inhliziyo yakho kuNkulunkulu, futhi kungale nkathi uzokwazi ukuthulisa inhliziyo yakho ithi cwaka phambi kwaKhe. Uma usufinyelele isimo esithile, uNkulunkulu uzozuza inhliziyo yakho ngokuphelele. Akekho oyokwazi ukukuthonya noma ukuthumba inhliziyo yakho, futhi uyoba ngokaNkulunkulu ngokuphelele. Uma uhamba ngale ndlela, izwi likaNkulunkulu lizozambula kuwena ngaso sonke isikhathi futhi likukhanyisele kuyona yonke into ongayiqondi—konke lokhu kungafezeka ngenxa yokubambisana kwakho. Yingakho uNkulunkulu ehlezi ethi, "Bonke ababambisene naMi, Ngizobavuza ngokuphindwe kabili." Kufanele niyibone le ndlela ngokucace bha. Uma nifisa ukuhamba endleleni eyiyona, kufanele-ke nenze konke enikwazi ukukwenza ukuze nenelise uNkulunkulu. Kufanele nenze konke eniokwazi ukukwenza ukuze nizuze impilo yangokomoya. Ekuqaleni, ungangakwazi ukufeza nokuncane kulokhu, kodwa akufanele uzivumele uhlehle noma usibekelwe ukungabi nathemba—kufanele uqhubeke nokusebenza ngokuzikhandla! Ngale nkathi uphila impilo yangokomoya, kungale nkathi inhliziyo yakho izogcwaliseka ngamazwi kaNkulunkulu, ihlezi ifuna izindaba zikaMoya futhi ihlezi ikhathazeke ngalokhu. Emva kwalokho, ungadalula ukujula kweqiniso elisenhliziyweni yakho kuNkulunkulu ngempilo yakho yomoya, umtshele lokho ofuna ukukwenza, lokho okade ucabanga ngako, ukuqonda kwakho nokubona kwakho izwi likaNkulunkulu. Ungafihli lutho, ngisho nokuncane! Zejwayeze ukukhuluma amazwi angaphakathi enhliziyweni yakho kuNkulunkulu, Mtshele iqiniso, unganqikazi ukukhuluma okusenhliziyweni yakho. Ngale nkathi ukwenza lokhu kakhulu, kungale nkathi uzobuzwa ubuhle bukaNkulunkulu, nenhliziyo yakho izodonseleka kakhulu nakakhulu kuNkulunkulu. Uma lokhu kwenzeka, uzozwa ukuthi uNkulunkulu ungothandiweyo wakho kunanoma ubani omunye. Ngeke uphinde usuke eduze kukaNkulunkulu, noma kwenzekani. Uma wenza lolu hlobo lokuzinikela nokukhulumisana noNkulunkulu nsuku zonke futhi ungayeki ukucabanga ngako, kodwa ukuphathe njengobizo lwakho empilweni, lapho-ke izwi likaNkulunkulu lizogcwalisa inhliziyo yakho. Kuchaza lokhu-ke ukuthintwa nguMoya oNgcwele. Kuzoba sengathi inhliziyo yakho selokhu yayiphethwe nguNkulunkulu, sengathi selokhu kwakunothando enhliziyweni yakho. Akekho ongakuphuca lokhu. Uma lokhu kwenzeka, uNkulunkulu uphila ngaphakathi kuwena ngokweqiniso futhi unendawo enhliziyweni yakho.


Izithembiso Kulabo Abaphelelisiwe

Iyiphi indlela uNkulunkulu aphelelisa ngayo umuntu? Yiziphi izingxenye ezifakiwe? Ingabe uzimisele ukupheleliswa nguNkulunkulu? Ingabe uzimisele ukwamukela isahlulelo kanye nokusolwa uNkulunkulu? Yini oyaziyo ngale mibuzo? Uma ungeke ukhulume ngalolu lwazi olunjalo, ngakho lokhu kukhombisa ukuthi awukawazi namanje umsebenzi kaNkulunkulu nokuthi awukakukhanyiseli nhlobo uMoya oNgcwele. Uhlobo olunjalo lomuntu ngeke lupheleliswe. Bangathola kuphela inani elincane lomusa ukuba bawuthokozele isikhashana futhi ngeke bakwazi ukuwugcina esikhathini eside. Uma umuntu emane ejabulela umusa kaNkulunkulu, ngeke apheleliswe nguNkulunkulu. Abanye bangeneliseka ngokuthula kanye nokujabula kwenyama, impilo elula engenabo ubunzima noma ishwa, ukuhlala ngokuthula nomndeni wabo ngaphandle kokulwa noma izingxabano. Bangaze ngisho bakholwe ukuthi lokhu kuyisibusiso sikaNkulunkulu, kodwa eqinisweni, kumane kungumusa kaNkulunkulu. Ngeke waneliseke ngokumane ujabulele umusa kaNkulunkulu. Lokhu kucabanga okunjalo kuyinhlamba. Ngisho noma ufunda izwi likaNkulunkulu nsuku zonke, ukhuleke nsuku zonke, nomoya wakho uzizwa unenjabulo ethile kanye nokuthula, kepha ekugcineni awukwazi ukukhuluma nganoma yiluphi ulwazi lukaNkulunkulu nomsebenzi Wakhe noma ungenakho okuhlangenwe nakho okunjalo, futhi akukhathaleki noma lingakanani izwi likaNkulunkulu osulidlile noma oliphuzile, uma kungukuthi umane uzizwela ukuthula nenjabulo emoyeni wakho kanye nokuthi izwi likaNkulunkulu limnandi ngokungelinganiswe, kube sengathi awulithokozeli ngokwanele, kodwa ungenakho okuhlangenwe nakho kwangempela futhi ungenasiqiniseko sezwi likaNkulunkulu, khona-ke yini ongayithola kuleyo ndlela yokholo kuNkulunkulu? Uma ungeke uyiphile ingqikithi yezwi likaNkulunkulu, ukudla nokuphuza kwakho amazwi kaNkulunkulu kanye nokuthandaza konke kuthintene nenkolo yakho. Ngakho-ke uhlobo lomuntu onjalo ngeke lupheleliswe futhi ngeke luzuzwe nguNkulunkulu. Bonke labo abazuzwe nguNkulunkulu yilabo abalandela iqiniso. Lokho uNkulunkulu akuzuzayo akuyona inyama yomuntu noma lokho okuyizinto zakhe, kodwa lokho okungaphakathi kuye okungokukaNkulunkulu. Ngakho, uNkulunkulu akuphelelisayo akuyona inyama yomuntu kepha inhliziyo Yakhe, ukuze inhliziyo yomuntu izozuzwa nguNkulunkulu. Ngamanye amazwi, ingqikithi yokuthi uNkulunkulu uphelelisa umuntu ngukuthi uNkulunkulu uphelelisa inhliziyo yomuntu ukuze ikwazi ukubuyela kuNkulunkulu futhi ithande Yena.

Inyama yomuntu ingeyomhlaba. Akufezi inhloso kaNkulunkulu ukuzuza inyama yomuntu, ngoba iyilokho okugcina kubolile nakanjani. Ngeke yakwazi ukwamukela ifa likaNkulunkulu noma izibusiso Zakhe. Uma uNkulunkulu ezuza inyama yomuntu bese egcina inyama yomuntu kule ndlela, umuntu angaba kule ndlela ngegama, kodwa inhliziyo yomuntu iyoba ngekaSathane. Ngakho akukhona kuphela ukuthi umuntu ngeke akwazi ukuba ukubonakaliswa kukaNkulunkulu, kunalokho uyoba ngumthwalo Wakhe. Ngakho-ke ukukhetha kukaNkulunkulu umuntu kuyoba yize leze. Labo abayopheleliswa nguNkulunkulu yilabo abayothola izibusiso zikaNkulunkulu kanye nefa Lakhe. Lokhu kungukuthi, bafaka ngaphakathi lokho uNkulunkulu anakho nayikho, ukuze kube yilokho abanakho phakathi; banawo wonke amazwi kaNkulunkulu asetshenziwe kubo; noma ngabe yini engekaNkulunkulu, uyakwazi ukukufaka konke phakathi njengoba kunjalo, ngaleyo ndlela uliphile iqiniso. Lolu uhlobo lomuntu olupheleliswe nguNkulunkulu noluzuzwa nguNkulunkulu. Yilolo hlobo lomuntu kuphela olufanelekela ukwamukela ifa nalezi zibusiso ezehliswa nguNkulunkulu:

1. Ukwamukela lonke uthando lukaNkulunkulu.

2. Ukwenza ngokwentando kaNkulunkulu kuzo zonke izinto.

3. Ukwamukela ukuqondiswa nguNkulunkulu, ukuphila ngaphansi kokukhanya kukaNkulunkulu, kanye nokukhanyiselwa nguNkulunkulu.

4. Ukuphila ngokomfanekiso othandwa nguNkulunkulu emhlabeni; ukuthanda uNkulunkulu njengoba uPetru enza, ukubethelelwa uNkulunkulu kanye nokufanelwa ukufa njengenkokhelo yothando lukaNkulunkulu; uthole udumo olufana noluka Petru.

5. Ukuthandwa, ukuhlonishwa, nokunconywa yibo bonke emhlabeni.

6. Ukwehlula konke ukugqilazwa ukufa kanye neHayidesi, ukunganikezi ithuba umsebenzi kaSathane, ukuba ube ngokaNkulunkulu, ukuphila phakathi komoya omusha nojabulisayo kanye nokungabi nakuzizwa ukhathele.

7. Ukuba nomuzwa omangalisayo wentokozo nokuthokozela ngaso sonke isikhathi sokuphila kwakho, kube sengathi usubona ukufika kosuku lwenkazimulo kaNkulunkulu.

8. Ukuthola inkazimulonoNkulunkulu, kanye nokuba nobuso obufana nabangcwele abathandwa nguNkulunkulu.

9. Ukuba yilokho uNkulunkulu akuthandayo emhlabeni, lokho okungukuba, yindodana kaNkulunkulu ethandiwe.

10. Isimo sokuguquka kanye nokukhuphukela ezulwini lesithathu noNkulunkulu, ukudlula enyameni.

Yilabo kuphela abakwazi ukudla ifa lezibusiso zikaNkulunkulu abapheleliswa nguNkulunkulu nabazuzwa nguNkulunkulu. Ingabe kukhona okuzuzile? Kuze kwafika kuliphi izinga ukupheleliswa kwakho nguNkulunkulu? UNkulunkulu akamphelelisi umuntu ngokungahlelekile. Kunemibandela kanye nemiphumela ecacile engabonwa ngumuntu. Akunjengalokhu umuntu ekholelwa, okungukuthi inqobo nje uma umuntu enokholo kuNkulunkulu, angapheleliswa futhi azuzwe nguNkulunkulu, nokuthi angemukela izibusiso adle nefa likaNkulunkulu esesemhlabeni. Izindaba ezinjalo zilukhuni ngokwedlulele, futhi kungaphezu kwalokho uma sekuziwa ekushintsheni ukwenza. Njengamanje, lokho okumele ukuba niyakufuna njengokusemqoka ukuba upheleliswe nguNkulunkulu kuzo zonke izinto, nokuba upheleliswe nguNkulunkulu ngabo bonke abantu, izindaba, nezinto enibhekene nazo, ukuze okuningi kwalokho uNkulunkulu ayikho kungafakwa kinina. Kumele namukele ifa likaNkulunkulu kuqala nisesemhlabeni ngaphambi kokuba nifaneleke ukudla ifa nezinye zezibusiso ezinkulu ezivela kuNkulunkulu. Zonke izinto ezinjalo yilezo okumele nizifune kanye nalezo okumele niziqonde kuqala. Ngenkathi nifuna ngokwengeziwe ukupheleliswa nguNkulunkulu kuzo zonke izinto, yingenkathi lapho nizokwazi khona ukubona isandla sikaNkulunkulu kuzo zonke izinto, ngokwenza njalo nikhombise ukufuna ukungena ebukhoneni bezwi likaNkulunkulu naseqinisweni lezwi Lakhe ngokwemibono ehlukene kanye nangezindaba ezahlukene. Awukwazi ukweneliseka ngezimo ezingezinhle ezifana nokumane ungenzi izono, noma ukungabi nemibono, ukungabi nomqondo ojulile ngempilo, kanye nokungabi nentando yomuntu. UNkulunkulu uphelelisa umuntu ngezindlela ezahlukene, futhi kungenzeka ukuthi ezintweni zonke umphumela wazo kube ukuthi wena upheleliswe. Akukhona kuphela ukuthi ungapheleliswa ngendlela enhle, kodwa futhi nangokubi, ngaleyo ndlela uhlumeleliseke okuzuzayo. Nsuku zonke kunamathuba okuba upheleliswe kanye nesikhathi sokuba uzuzwe nguNkulunkulu. Emuva kwesikhathi sokudlula kulokho okunjalo noma sokuzizwela okunjalo, uyoba ngoshintshe kakhulu. Manje uyobe sewukwazi ukuthola kalula ukuqondisisa nokukhanyiseleka ngezinto eziningi obungaziqondi ngaphambilini; ngaphandle kokuba udinge abanye ukuba bakufundise, ngokungazi, uyokhanyiselwa nguNkulunkulu, ukuze ube nokukhanyiseleka ezintweni zonke futhi nakho konke odlula kukhona, kuyogxila kusabalale. UNkulunkulu uyokuqondisa ukuze ungaphambukeli kunoma yiluphi uhlangothi. Ngakho uyobe ususemgudwini wokupheleliswa Nguye.

Ukupheleliswa nguNkulunkulu ngeke kuphelele ekutheni upheleliswe ngokudla nokuphuza izwi likaNkulunkulu. Le ndlela yokwenza igxile ohlangothini olulodwa kakhulu futhi ayihlanganisi konke ngokuphelele; imgcina umuntu esesilinganisweni esincane kuphela. Esimweni esinjalo, umuntu untula ukondleka emoyeni okudingeka kakhulu. Uma nifisa ukupheleliswa nguNkulunkulu, kufanele nifunde ukudlula ezintweni zonke niphinde nikhanyiseleke ezintweni zonke enihlangabezana nazo. Ngaso sonke isikhathi uma uhlangabezana nento ethize, noma elungile noma embi, kufanele usizakale ngayo futhi akufanele ikubangele ukuthi uyethe nje ungenzi lutho. Noma ngabe yini, kufanele uyibheke ngokuma ngasohlangothini lukaNkulunkulu, futhi ungayihlaziyi noma uyicwaninge ngokokubuka komuntu (lokhu kungukuphambuka endleleni yakho yokwenza). Uma lokhu kuyindlela yokwenza yakho, inhliziyo yakho iyoyithwala imithwalo yempilo yakho; uyophila njalo ngaphansi kokukhanya kobuso bukaNkulunkulu futhi ngeke ugudluke kalula ekwenzeni kwakho. Lolo hlobo lomuntu onjalo unamathuba amaningi okuqhubekela phambili. Maningi kakhulu amathuba okupheleliswa nguNkulunkulu. Konke kuncike ekutheni ingabe nina niyilabo abathanda uNkulunkulu ngeqiniso kanye nokuthi ngabe nizimisele yini ukupheleliswa nguNkulunkulu, ukuzuzwa nguNkulunkulu, kanye nokuthola izibusiso Zakhe nefa. Ngeke kukusize ukuba nokuzimisela nje kuphela. Kumele nibe nolwazi olunzulu, ngale kwalokho niyophambuka njalo ezenzweni zenu. UNkulunkulu uzimisele ukuphelelisa umuntu ngamunye phakathi kwenu. Njengoba izinto zinjalo njengamanje, nakuba abaningi sebevele bawemukelile isikhathi eside umsebenzi kaNkulunkulu, bazinqumele bona ngokwabo ukumane bathamele umusa kaNkulunkulu futhi bazimisele kuphela ukwemukela ukuthokomala kwenyama okuthile Kuye. Abazimisele ngokwamukela izambulo eziningi futhi eziphakeme, okukhombisa ukuthi inhliziyo yomuntu iselokhu ingaphandle njalo. Nakuba umsebenzi womuntu, ukusebenza kwakhe, kanye nenhliziyo yothando lukaNkulunkulu kunokungcola okumbalwa, uma sekuziwa ngasengqikithini engaphakathi yomuntu kanye nokucabanga kwakhe okungakhanyiselekile, umuntu usahlala efuna ukuthula nenjabulo yenyama, engakushayi mkhuba ukuthi ithini imibandela nezinhloso zikaNkulunkulu zokuphelelisa umuntu. Ngakho izimpilo zabaningi ziselokhu zingenasithunzi futhi zihlehlela emuva, kungekho ngisho oluncane ushintsho. Bakushaya indiva kalula ukukholwa kuNkulunkulu njengokungabalulekile. Kunalokho, kuba sengathi banokholo nje ngoba benzela omunye, benze ngaphandle kokuzimisela noma ukuzinikela, baqhubeke nokumane bagcine icala benze okuyisilinganiso esincane, bewuzulane empilweni engenanhloso. Bambalwa labo abafisa ukungena ezwini likaNkulunkulu kuzo zonke izinto, bazuze izinto ezibacebisayo, babe yilabo abanothe kakhulu endlini kaNkulunkulu kunamuhla, futhi bathole ezinye izibusiso zikaNkulunkulu eziningi. Uma ufisa ukupheleliswa nguNkulunkulu kuzo zonke izinto futhi ukwazi ukuhlomula efeni lesithembiso sikaNkulunkulu emhlabeni; uma ufuna ukukhanyiselwa nguNkulunkulu kuzo zonke izinto futhi ungavumeli iminyaka yedlule uhlezi, lena yindlela encomekayo yokuba ungene ngaphakathi. Yingale ndlela kuphela lapho ufaneleka futhi ukulungele ukupheleliswa nguNkulunkulu. Ingabe ngempela ungomunye ofisa ukupheleliswa nguNkulunkulu? Ingabe ngempela ungomunye ozimisele ngempela kuzo zonke izinto? Ingabe unawo umoya wokuthanda uNkulunkulu ofana nokaPetru? Ingabe unakho ukuzimisela ukuthanda uNkulunkulu njengoba uJesu enza? Ube nokholo kuJesu iminyaka eminingi; ingabe ukubonile ukuthi uJesu wayemthanda kanjani uNkulunkulu? Ingabe uJesu ngempela okholelwa kuye? Ukholelwa kuNkulunkulu woqobo wanamuhla; ingabe sewuke wambona ukuthi uNkulunkulu osenyameni umthanda kanjani uNkulunkulu osezulwini? Unokholo eNkosini uJesu Kristu; lokhu yingoba ukubethelwa kukaJesu, ukuhlenga isintu, kanye nezimangaliso azenzayo zingamaqiniso ajwayelekile amukelekile. Nakuba kunjalo, ukholo lomuntu aluveli ekumazini nasekumqondeni ngeqiniso uJesu Kristu. Ukholelwa egameni likaJesu kuphela kodwa awunalo ukholo kuMoya oNgcwele Wakhe, ngokuba awukhombisi nhlonipho ngokuthi uJesu wayemthanda kanjani uNkulunkulu. Ukukholwa kwakho kuNkulunkulu kusebunganeni kakhulu. Nakuba ube nokukholelwa kuJesu iminyaka eminingi, awunalwazi lokuthi uthandwa kanjani uNkulunkulu. Ingabe lokhu akukwenzi isiphukuphuku esikhulu kakhulu emhlabeni? Lokhu kukhomba ukuthi eminyakeni eminingi ukudlele ize leze ukudla kweNkosi uJesu Kristu. Akukhona nje kuphela ukuthi ngiyamzonda umuntu onjalo, Ngethemba ukuthi nayo ngokunjalo iNkosi uJesu Kristu, lowo enimkhonzayo. Kungenzeka kanjani ukuthi umuntu onjalo apheleliswe? Akukubangeli amahloni lokhu? Awuzizwa uphoxekile? Ingabe usenaso isibindi sokubhekana neNkosi yakho uJesu Kristu? Ingabe nonke niyayiqonda incazelo yamazwi Ami?


Ababi Nakanjani Bayojeziswa

Ukuhlola ukuthi konke okwenzayo kulungile yini, nokuthi uNkulunkulu uyazibona yini zonke izenzo zakho, kuyimiyalo yokuziphatha yalabo abakholelwa kuNkulunkulu. Uzobizwa ngokuthi ulungile ngoba uyakwazi ukujabulisa uNkulunkulu, nangenxa yokuthi wamukela ukunakekela nesivikelo sikaNkulunkulu. Emehlweni kaNkulunkulu, bonke abamukela ukunakekela, isivikelo nokuphelela kukaNkulunkulu nabamukelwa nguYe, balungile futhi uNkulunkulu ubabheka ngokwazisa. Uma uqhubeka wamukela amazwi kaNkulunkulu alapha futhi uwamukela manje, uzoqhubeka wamukela futhi uqonda intando kaNkulunkulu, futhi ngaleyo ndlela uzoqhubeka uphila ngamazwi kaNkulunkulu futhi wanelisa izimfuneko Zakhe. Lo ngumyalo uNkulunkulu akunike wona nokuyinto okufanele uyithole. Uma usebenzisa imibono ukuze ukale futhi uchaze uNkulunkulu, njengokungathi uNkulunkulu uyisithombe sobumba esingashintshi, futhi uma ulinganisela uNkulunkulu eBhayibhelini, umlinganisela emsebenzini othile kuphela, lokhu kuwubufakazi bokuthi uyamenqaba uNkulunkulu. Phela ezinhliziyweni zawo, amaJuda angezikhathi zeTestamente Elidala enza uNkulunkulu waba yisithombe esibunjiwe, njengokungathi uNkulunkulu angase abizwe ngokuthi unguMesiya kuphela, futhi yilowo owayebizwa ngoMesiya kuphela owayenguNkulunkulu, futhi ngoba abantu babesebenzela futhi bekhonza uNkulunkulu njengokungathi ungubumba olungaphili. Babethela uJesu wangaleso sikhathi esiphambanweni, bemgwebela ukufa—bebulala uJesu ongenacala. Alikho icala elenziwe uNkulunkulu, noma kunjalo abantu baqhubeka nokusola uNkulunkulu, ngesibindi bamgwebela ukufa. Ngakho uJesu wabethelwa. Abantu bahlale bekholelwa ukuthi uNkulunkulu akashintshi, futhi bamchaza ngokwalokho okushiwo iBhayibheli, njengokungathi abantu bake bakubona ukuqondisa kukaNkulunkulu, njengokungathi konke okwenziwa uNkulunkulu kusesandleni somuntu. Abantu bayiziwula ngezinga elikhulu, bazithwele ngendlela engachazeki futhi bahamba phambili ngokukhuluma into engaqondakali. Kungakhathaliseki ukuthi unolwazi olukhulu kangakanani ngoNkulunkulu, ngisasho ukuthi awumazi uNkulunkulu, akekho ophikisana kakhulu noNkulunkulu ukwedlula wena, futhi wenqaba uNkulunkulu, ngoba awunakukwazi ukulalela umsebenzi kaNkulunkulu nokuhamba endleleni evumela uNkulunkulu ukuba akwenze uphelele. Kungani uNkulunkulu engeneliseki ngokwenziwa abantu? Kungoba abantu abamazi uNkulunkulu, kungoba banemibono eminingi, futhi kunokuba bavumelane neqiniso konke abakwaziyo ngoNkulunkulu kusikwe endwangini efanayo, futhi kusebenzisa indlela efanayo kuso sonke isimo. Ngakho futhi, njengoba uNkulunkulu eye weza emhlabeni namuhla, abantu baphinde bambethela esiphambanweni. Abantu abanonya nabanesihluku! Ubuqili nokusongelana, ukududulana, ukugijimela udumo nokuceba, ukubulalana—kuzophela nini? UNkulunkulu uye wakhuluma izinto eziningi kakhulu, nokho akekho noyedwa oye waziqonda. Abantu benza izinto becabangela imindeni yabo, futhi becabangela amadodana namadodakazi abo, imisebenzi yabo, ikusasa labo, ukuma kwabo, ukuqhosha nemali, benzela ukugqoka, ukudla nemizimba yabo—yini eyenzelwa uNkulunkulu ngempela? Ngisho nalabo abenza okuthile egameni likaNkulunkulu, bambalwa kakhulu abamaziyo uNkulunkulu. Bangaki abangacabangi ngezinto abazifunayo lapho benza okuthile? Bangaki abangabacindezeli abanye noma babacwase ngoba nje befuna ukuvikela igama labo? Ngakho, uNkulunkulu uye wenqatshwa ngokuqinile futhi wabulawa izikhathi eziningi. Abahluleli abangenakubalwa abenza ngendlela yobulwane bamenqabile uNkulunkulu, okuwukubethela uNkulunkulu esiphambamweni futhi. Bangaki abangase babizwe ngokuthi balungile ngoba benza okuthile ngenxa kaNkulunkulu ngokweqiniso?

Ngaphambi kukaNkulunkulu, ingabe kulula kanjalo ukwenziwa uphelele futhi ube umuntu ongcwele noma olungile? Kuyinkulumo eyiqiniso ukuthi “abekho abalungileyo kulo mhlaba, abalungileyo abekho emhlabeni.” Lapho uza ngaphambi kukaNkulunkulu, cabanga ngalokho okugqokile, cabanga ngawo wonke amazwi nezenzo zakho, yonke imicabango nemibono yakho, ngisho namaphupho owaphupha mihla yonke—konke kungokwenzuzo yakho. Akulona yini iqiniso lelo? “Ukulunga” akusho ukupha othile isipho, akusho ukuthanda umakhelwane wakho njengoba uzithanda wena, futhi akusho ukungalwi, ukungaphikisani, ukungayibambi inkunzi noma ukungebi. Ukulunga kusho ukuthatha imiyalo evela kuNkulunkulu njengomsebenzi wakho nokulalela iziqondiso nezinhlelo zikaNkulunkulu njengomsebenzi osifanele ovela ezulwini, kungakhathaliseki ukuthi kunini noma ukuthi kukuphi, njengoba nje kwenza iNkosi uJesu. Yilokhu kanye ukulunga okukhulunywe uNkulunkulu. ULoti kungase kuthiwe uyindoda elungile ngenxa yokuthi wasindisa izingelosi ezimbili ezazithunyelwe uNkulunkulu ngaphandle kokukhathazwa ukuthi yini azoyizuza noma azolahlekelwa yiyo; lokho akwenza ngaleso sikhathi kubizwa ngokuthi ukulunga, kodwa akakwazi ukubizwa ngendoda elungile. Okwenza uLoti washintshanisa ngamadodakazi akhe ngenxa yezingelosi ukuthi wayebone uNkulunkulu. Kodwa akuzona zonke izenzo Zakhe zangaphambili ezamelela ukulunga, futhi kungakho ngithi “abekho abalungileyo emhlabeni.” Ngisho naphakathi kwalabo abazama ukululama, akekho ongabizwa ngokuthi ulungile. Kungakhathaliseki ukuthi izenzo zakho zinhle kangakanani, kungakhathaliseki ukuthi ubonakala ukhazimulisa igama likaNkulunkulu kangakanani, awubashayi futhi awubaqalekisi abanye abantu, noma awubabambi inkunzi futhi awuzebi izinto zabo, noma kunjalo awukwazi ukubizwa ngokuthi ulungile, ngoba umuntu ovamile angaba njalo. Namuhla, okubalulekile ukuthi awumazi uNkulunkulu. Kuphela kungathiwa manje unobuntu obuncane obujwayelekile, kodwa awunazici zokulunga uNkulunkulu akhuluma ngakho, ngakho akukho kokwenzayo okuwubufakazi bokuthi unolwazi ngoNkulunkulu.

Ngaphambili, lapho uNkulunkulu esezulwini, abantu bazama ukukhohlisa uNkulunkulu ngezenzo zabo; namuhla, uNkulunkulu uye weza ebantwini—ukuthi isikhathi esingakanani, akekho owaziyo—noma kunjalo abantu abazibophezele kuNkulunkulu, futhi bazama ukukhohlisa uNkulunkulu. Ingabe indlela yomuntu yokucabanga ayisona isidala ngokwedlulele? Kwakuyinto efanayo ngoJuda: Ngaphambi kokuza kukaJesu emhlabeni, uJuda wayevame ukukhohlisa abafowabo nodadewabo, futhi ngemva kokuhamba kukaJesu, akashintshanga; wayengenalo noluncí ulwazi ngoJesu, futhi ekugcineni wamkhaphela uJesu. Kwakungengenxa yini yokuthi wayengamazi uNkulunkulu? Uma, namuhla, nawe ungamazi ukuNkulunkulu, kusho ukuthi uzoba uJuda, futhi ukubethelwa kukaJesu okubuhlungu phakathi neNkathi Yomusa, eminyakeni eminingi edlule, kuzophinde kwenzeke futhi. Ingabe awukukholelwa lokhu? Kuyiqiniso? Namuhla, abantu abaningi baphila ngaphansi kwezimo ezinjalo—futhi abantu abanjalo badlala indima kaJuda. Angikhulumi uwangala, kodwa iqiniso—kumele ukukholelwe lokhu. Nakuba abantu abaningi bezenza abathobekile, ezinhliziyweni zabo bafana namanzi amile anukayo. Njengamanje baningi ngokwedlulele ebandleni abanjalo, futhi ucabanga ukuthi angokuboni nhlobo lokhu. Namuhla, uMoya Wami uyanginqumela, futhi uyangifakazela. Ucabanga ukuthi angazi lutho? Ucabanga ukuthi angiyiqondi imicabango engalungile esenhliziyweni yakho nezinto ezisenhliziyweni yakho? Ingabe uNkulunkulu ukhohliseka kalula kanjalo? Ucabanga ukuthi ungamphatha nganoma iyiphi indlela othanda ngayo? Esikhathini esingaphambili, ngangikhathazwa ukuthi nikhululekile, ngakho ngaqhubeka ngininika inkululeko, kodwa abantu abakwazanga ukuqaphela ukuthi ngangibaphethe kahle, futhi lapho ngibanikeza isandla, bathatha ingalo yonke. Buzanani: Akekho engiye ngasebenzelana naye, futhi angizange ngibathethise—noma kunjalo ngizazi kahle izisusa nemiqondo yabantu. Ucabanga ukuthi uNkulunkulu ngokwaKhe uNkulunkulu afakazelana naye uyisiwula? Khona-ke ngithi awuboni ngokwedlulele! Ngeke ngikuphikise, kodwa ake sibone ukuthi uye waba mubi kanjani. Ake sibone ukuthi amaqhinga akho angakusindisa yini, noma ngukuzama ukwenza konke ukuze uthande uNkulunkulu yikho okungakusindisa. Namuhla, ngeke ngimelane nawe; ake silinde kuze kufike isikhathi sikaNkulunkulu ukuze sibone ukuthi uzozibuyiselela kanjani kuwe. Okwamanje anginaso isikhathi sokukhuluma nawe njengokungathi anginangqondo, futhi ngizimisele ukubambezela imisebenzi Yami emikhulu ngenxa yakho, isibungu esinjengawe asikufanelekele ukuba uNkulunkulu angachitha isikhathi sakhe naso—ngakho ake sibone ukuthi kungakanani ozokwamukela. Abantu abanjalo abakwazi ngisho nokuthola ulwazi oluncane ngoNkulunkulu, futhi abanalo nhlobo uthando ngoNkulunkulu, noma kunjalo basafuna ukubizwa uNkulunkulu ngokuthi balungile—akuhlekisi yini lokho? Ngenxa yokuthi sincane kakhulu isibalo sabantu abaneqiniso, akukho engizikhathaza ngakho ngaphandle kokunika abantu ukuphila. Ngizokufeza konke lokho okufanele kwenziwe namuhla, futhi kamuva, imbuyiselo kufanele ilethwe ngokwezenzo zomuntu ngamunye. Ngikushilo obekufanele ngikusho, ngoba kungumsebenzi wami. Ngenza lokho okufanele ngikwenze, futhi angikwenzi lokho okungafanele ngikwenze, noma kunjalo ngisenalo ithemba ukuthi uzochitha isikhathi esiningi ucabanga ngalokhu: Lungakanani ngempela ulwazi onalo ngoNkulunkulu oluyiqiniso? Ingabe ungomunye walabo abaye bambethela futhi uNkulunkulu esiphambanweni? Okukugcina, nakhu engikushoyo: Maye kulabo ababethela uNkulunkulu.


Indlela Yokungena Esimweni Esijwayelekile

Ukwamukela kwabantu amazwi kaNkulunkulu ngokwengeziwe kwenza bakhanyiselwe ngokwengeziwe, futhi balambe babuye bome ngokwengeziwe ekufuneni kwabo ukwazi uNkulunkulu. Yilabo kuphela abemukela amazwi kaNkulunkulu abakwazi ukuba nokuhlangenwe nakho okucebe nokujule ngokwengeziwe, futhi yibo abanezimpilo ezikwazi ukuqhubeka nokukhula njengezimbali ze-sesame. Bonke abafuna ukuphila kufanele bathathe lokhu njengomsebenzi wansukuzonke; kufanele bezwe ukuthi “ngaphandle kukaNkulunkulu, angikwazi ukuphila; ngaphandle kukaNkulunkulu, anginakufeza lutho; ngaphandle kukaNkulunkulu, konke kuyize.” Kanjalo, futhi, kufanele banqume ukuthi “ngaphandle kokuba khona kukaMoya oNgcwele, ngeke ngenze lutho, futhi uma ukufunda amazwi kaNkulunkulu kungenamphumela, khona-ke angizihluphi ngokwenza noma yini.” Ningazitotosi. Okuhlanganwa nakho empilweni kuvela ekukhanyiseleni nasekuqondiseni kukaNkulunkulu, futhi kuwumphumela wemizamo yenu uqobo. Okufanele niziphoqelele kukho yilokhu: “Uma kuza kokuhlanganwa nakho empilweni, ngeke ngithi akwedlule nje mahhala.”

Ngezinye izikhathi, lapho usezimweni ezingejwayelekile, ulahlekelwa ubukhona bukaNkulunkulu, futhi ungabe usakwazi ukuzwa uNkulunkulu lapho uthandaza. Kujwayelekile ukuzwa wesaba ezikhathini ezinjalo. Kufanele uqale masinyane ufune. Uma ungakwenzi lokho, uNkulunkulu uzohlukana nawe, futhi uMoya oNgcwele ngeke abe khona kuwe—futhi, ngaphezu kwalokho, nomsebenzi kaMoya oNgcwele ngeke ube khona—usuku, izinsuku ezimbili, ngisho inyanga noma izinyanga ezimbili. Kulezi zimo, uba ndikindiki ngokungakholakali kakhulu futhi uphinde uthunjwe nguSathane, kuze kufike eqophelweni lapho ukwazi khona ukwenza lonke uhlobo lwesenzo. Uhahela umcebo, ukhohlisa abafowenu nodadeweu, ubuka amabhayisikobho namavidiyo, udlala umdlalo i-mahjong, uze ubheme futhi uphuze ngokungazithibi. Inhliziyo yakho isidukele kude noNkulunkulu, usuhambe ngendlela yakho ngokuyimfihlo, futhi sewahlulele umsebenzi kaNkulunkulu ngokungabi nandaba. Kokunye, abantu bacwila kakhulu baze bangezwa mahloni noma hlazo ekwenzeni izono zokocansi. Lolu hlobo lomuntu selushiywe nguMoya oNgcwele; eqinisweni, umsebenzi kaMoya oNgcwele kade wayeka ukuba khona kumuntu onjalo. Ubabona kuphela becwila bejula enkohlakalweni ngenkathi izandla zobubi ziya ngokuya zeluleka. Ekugcineni, bayakuphika ukuba khona kwale ndlela, futhi bathunjwa nguSathane ngenkathi benza isono. Uma uthola ukuthi unoMoya oNgcwele kuphela, kodwa untula umsebenzi kaMoya oNgcwele, khona-ke ususesimweni esiyingozi. Uma ungabuzwa nobukhona bukaMoya oNgcwele, khona-ke usonqenqemeni lokufa. Uma ungaphenduki, khona-ke uyobe usubuyele kuSathane ngokuphelele, futhi uyoba phakathi kwalabo abasuswayo. Ngakho, lapho uthola ukuthi usesimweni okukhona kuso uMoya oNgcwele kuphela (awoni, uyazithiba, futhi awenzi lutho lokuphikisa uNkulunkulu ngokusobala) kodwa untula umsebenzi kaMoya oNgcwele (awuzizwa unyakaziseka lapho uthandaza, awuzuzi kukhanyiseleka nokukhanyiswa okusobala lapho udla noma uphuza amazwi kaNkulunkulu, awuzihluphi ngokudla nokuphuza amazwi kaNkulunkulu, akukho nhlobo ukukhula empilweni yakho, futhi kade wancishwa ukukhanya okukhulu)—ezikhathini ezinjalo, kufanele uqaphele ngokwengeziwe. Akufanele uzitotose, akufanele ulokhu wenza umathanda. Ubukhona bukaMoya oNgcwele bunganyamalala noma nini. Yingakho isimo esinjalo siyingozi kakhulu. Uma uzithola ukulolu hlobo lwesimo, zama ukuguqula izinto masinyane. Okokuqala, kufanele usho umthandazo wokuphenduka futhi ucele ukuthi uNkulunkulu aphinde akunike umusa Wakhe. Thandaza ngobuqotho okwengeziwe futhi uthulise inhliziyo yakho ukuze udle futhi uphuze amazwi kaNkulunkulu ngokwengeziwe. Ngalesi sisekelo, kufanele uchithe isikhathi esengeziwe emthandazweni; uphindaphinde amandla akho ekuculeni, ekuthandazeni, ekudleni nasekuphuzeni amazwi kaNkulunkulu, nasekwenzeni umsebenzi wakho. Lapho ubuthakathaka kakhulu, inhliziyo yakho ithathwa kalula kakhulu nguSathane. Lapho kwenzeka lokho, inhliziyo yakho isuswa kuNkulunkulu bese ibuyiselwa kuSathane, okwenza ungabi noMoya oNgcwele. Ezikhathini ezinjalo, kuba lukhuni ngokuphindwe kabili ukubuye uzuze umsebenzi kaMoya oNgcwele. Kungcono ukufuna umsebenzi kaMoya oNgcwele ngenkathi esenawe, okuyokwenza uNkulunkulu akunikeze ukukhanyisela kwakhe okwengeziwe futhi kungenzi ukuba akushiye. Ukuthandaza, ukuhlabelela amaculo, ukwenza umsebenzi wakho, nokudla nokuphuza amazwi kaNkulunkulu—konke lokho kwenziwa ukuze uSathane angabi nethuba lokwenza umsebenzi wakhe, nokuthi uMoya oNgcwele asebenze ngaphakathi kuwe. Uma ungabuyelwa umsebenzi kaMoya oNgcwele ngale ndlela, uma uvele nje ulinda, khona-ke ukubuyelwa umsebenzi kaMoya oNgcwele ngeke kube lula lapho usulahlekelwe ubukhona bukaMoya oNgcwele, ngaphandle kokuba uMoya oNgcwele ekunyakazise ngqo, noma ekukhanyise futhi wakukhanyisela ngokukhethekile. Noma kunjalo, akuthathi nje usuku olulodwa noma ezimbili ukuba isimo sakho silulame; kwesinye isikhathi kungedlula ngisho izinyanga eziyisithupha kungekho ukululama. Konke lokhu kungenxa yokuthi abantu bazixegisela ngokwedlulele, abakwazi ukuzwa izinto ngendlela efanele bese ngalokho beshiywa nguMoya oNgcwele. Ngisho noma uphinde uwuzuza umsebenzi kaMoya oNgcwele, umsebenzi wamanje kaNkulunkulu ungase ungacaci kakhulu kuwe, ngoba ususele kakhulu kulokho ohlangane nakho empilweni, kusengathi washiywa emuva ngamamayela ayizinkulungwane eziyishumi. Ngabe lokhu akuyona into eyesabekayo? Ngitshela abantu abanjalo, nokho, ukuthi isikhathi sokuphenduka asikedluli kakhulu, kodwa ukuthi kukhona umbandela owodwa: Kufanele usebenze kakhudlwana, futhi ungavilaphi. Uma abanye abantu bethandaza kahlanu ngosuku, wena kufanele uthandaze kashumi; uma abanye abantu bedla futhi bephuza amazwi kaNkulunkulu amahora amabili ngosuku, kufanele wenze kanjalo amahora amane noma ayisithupha; futhi uma abanye abantu belalela amaculo amahora amabili, kufanele uwalalele okungenani uhhafu wosuku. Hlala unokuthula phambi kukaNkulunkulu futhi ucabange ngothando lukaNkulunkulu, uze unyakaziseke, inhliziyo yakho ibuyele kuNkulunkulu, futhi ungabe usalokotha uqhele kuNkulunkulu—yilapho kuphela ukwenza kwakho okuyothela khona izithelo; yilapho kuphela oyokwazi khona ukubuye uzuze isimo sakho sangaphambili esijwayelekile.

Abanye abantu bafaka umdlandla omningi ekufuneni kwabo kodwa bese behluleka ukungena endleleni efanele. Lokhu kungenxa yokuthi abanakekeli ngokweqile futhi abazinaki izinto zokomoya. Abazi nakancane ukuthi kufanele bawezwe kanjani amazwi kaNkulunkulu, futhi abazi ukuthi umsebenzi nobukhona bukaMoya oNgcwele kuyini. Abantu abanjalo banomdlandla kodwa banobuwula; abakufuni ukuphila. Lokho kungenxa yokuthi awunalo noluncane ulwazi lukaMoya, awazi lutho ngokukhula emsebenzini oqhubekayo kaMoya oNgcwele, futhi awusazi isimo esingaphakathi emoyeni wakho. Ngabe ukholo lwabantu abanjalo akulona ukholo oluwuhlobo oluwubuwula? Ukufuna kwabantu abanjalo ekugcineni akutheli lutho. Okumqoka ekutholeni ukukhula ekuphileni okholweni lomuntu kuNkulunkulu ngukwazi umsebenzi owenziwa uNkulunkulu kohlangana nakho empilweni, ukubona ukuthandeka kukaNkulunkulu, nokuqonda intando kaNkulunkulu, ngendlela yokuthi uthobele wonke amalungiselelo kaNkulunkulu, uvumele amazwi kaNkulunkulu afakwe kuwe ukuze abe ukuphila kwakho, futhi ngalokho wanelise uNkulunkulu. Uma ukholo lwakho kuwukholo oluwubuwula, uma ungazinaki izindaba zokomoya nezinguquko esimweni sokuphila kwakho, uma ungafaki amandla ekufuneni iqiniso, uyokwazi ukubamba intando kaNkulunkulu? Uma ungakuqondi lokho uNkulunkulu akucelayo, khona-ke ngeke uhlangane nalutho ekuphileni, futhi ngalokho ngeke ube nendlela yokwenza. Okufanele ukuqikelele ngenkathi uhlangana namazwi kaNkulunkulu ngumphumela awukhipha kuwe, ukuze ufinyelele ekwazini uNkulunkulu ngamazwi Akhe. Uma wazi kuphela ukufunda amazwi kaNkulunkulu, kodwa ungayazi indlela yokuwezwa, ngabe lokhu akukhombisi ukuthi awuzazi izindaba zokomoya? Khona manje, abantu abaningi kakhulu abakwazi ukuzwa amazwi kaNkulunkulu, futhi ngalokho abawazi umsebenzi kaNkulunkulu. Ngabe lokhu akukhona ukwehluleka ekwenzeni kwabo? Uma beqhubeka kanje, bayokwazi kuliphi iqophelo ukuzwa izinto ngokuphelela okunothile nokuthola ukukhula ezimpilweni zabo? Ngabe lokho akuyikho nje ukukhuluma okungenalutho? Baningi phakathi kwenu abagxila kokucatshangwayo, abangazi lutho ngezindaba zokomoya, kodwa nokho basafisa ukusetshenziswa kakhulu nguNkulunkulu nokubusiswa nguNkulunkulu. Lokho kuyinto engenzeke ngokwempela. Ngalokhu, kufanele nikuqede lokhu kwehluleka, ukuze nonke ningene endleleni efanele ezimpilweni zenu zokomoya, nibe nokuzwa kwangempela, futhi ningene ngokweqiniso ebunjalweni bamazwi kaNkulunkulu.


Indlela Yokukhonza Ngokuvumelana Nentando KaNkulunkulu

Uma umuntu ekholwa kuNkulunkulu, kufanele ngempela amkhonze kanjani? Yimiphi imibandela okumele ifezwe futhi yimaphi amaqiniso okumele aqondwe yilabo abakhonza uNkulunkulu? Futhi yikuphi lapho okungase kube niphambuka khona ekukhonzeni kwenu? Kumele nizazi izimpendulo zazo zonke lezi zinto. Lezi zindaba zithinta indlela enikhonza uNkulunkulu ngayo, nendlela enihamba ngayo endleleni yokuqondiswa uMoya oNgcwele, kanye nendlela enithobela ngayo izinhlelo zikaNkulunkulu kuzo zonke izinto, futhi zizokwenza ukuba nazi wonke amagxathu omsebenzi kaNkulunkulu kini. Uma nifika kulelo zinga, niyokwazisa ukuthi kuyini ukukholwa kuNkulunkulu, nokuthi kumele nikholwe kanjani kuNkulunkulu ngendlela efanele, nokuthi kumele nenze kanjani ukuze nenze ngokuvumelana nentando kaNkulunkulu. Lokhu kuzokwenza niphelele futhi nilalele ngokuphelele emsebenzini kaNkulunkulu, futhi ngeke nibe nezinsolo, ngeke nahlulele, noma nicubungule, ingasaphathwa eyokucwaninga. Nangaphezulu kwalokho, niyokwazi ukulalela uNkulunkulu kuze kube sekufeni, nivumele uNkulunkulu ukuba aniqondise futhi anihlinze njengemvu, ukuze nonke nibe ngoPetru beminyaka yawo-1990, futhi nikwazi ukuthanda uNkulunkulu ngamandla enu onke kuze kube sesiphambanweni, ngaphandle kokukhononda nokuncane. Kungokwenza lokho kuphela niyokwazi ukuphila njengoPetru bawo-1990.

Wonke umuntu ozimisele angamkhonza uNkulunkulu—kodwa kumele kube ilabo kuphela abanakekela intando kaNkulunkulu futhi abaqonda intando kaNkulunkulu abafanelekile nabanelungelo lokukhonza uNkulunkulu. Kulokhu odlule kukona, kuyabonakala ukuthi abantu abaningi bakholwa ukuthi ukukhonza uNkulunkulu kusho ukusakaza ivangeli likaNkulunkulu, uhambele izindawo ngenxa kaNkulunkulu, ukuchitha imali futhi ukunikela ngenxa kaNkulunkulu, kanye nokunye; ngisho nabantu abaningi benkolo bakholwa ukuthi ukukhonza uNkulunkulu kusho ukuzulazula bephethe iBhayibheli ezandleni zabo, besakaza ivangeli lombuso wezulu nokusindisa abantu ngokubenza baphenduke futhi bavume izono; baningi abaphathi bezenkolo abacabanga ukuthi ukukhonza uNkulunkulu ukushumayela emasontweni emuva kokufunda esikoleni sobufundisi, ukufundisa abantu ngokufunda izahluko eBhayibhelini; abaningi abafowethu nodadewethu bakholwa ukuthi ukukhonza uNkulunkulu kusho ukungashadi noma ukungabi nomndeni nhlobo, futhi nokunikela uqobo lwabo lonke kuNkulunkulu; kunabantu futhi abahlala ezifundeni ezimpofu abakholwa ukuthi ukukhonza uNkulunkulu kusho ukuphulukisa abagulayo nokukhipha amadimoni, noma ukukhulekela abafowabo nodadewabo, noma ukubakhonza; phakathi kwenu, kunabaningi abakholwa ukuthi ukukhonza uNkulunkulu kusho ukudla nokuphuza amazwi kaNkulunkulu, nokuthandaza kuNkulunkulu zonke izinsuku, ukuvakashela amasonto yonke indawo; kanjalo, futhi, kunabantu abathi ukuphila impilo yesonto ukukhonza uNkulunkulu. Nokho, bayingcosana abantu abazi kahle ukuthi kuyini ukukhonza uNkulunkulu. Noma ngabe baningi njengezinkanyezi esibhakabhakeni abakhonza uNkulunkulu, inani la labo abamkhonza ngokuqondile, futhi abakwazi ukwenza intando kaNkulunkulu, liwubala—lincane kakhulu. Kungani ngisho lokhu? Ngisho lokhu ngoba aniqondi ubunjalo bamazwi athi “ukukhonza uNkulunkulu,” futhi niyiqonda kancane indlela yokukhonza ngokwentando kaNkulunkulu. Kunesidingo esiphuthumayo sokuthi abantu baqonde ukuthi yiluphi ngempela uhlobo lokusebenzela uNkulunkulu olungahambisana nentando yakhe.

Uma nifisa ukukhonza intando kaNkulunkulu, kumele niqonde kuqala ukuthi luhlobo luni lwabantu abathandwa nguNkulunkulu, luhlobo luni lwabantu abenyanywa nguNkulunkulu, luhlobo luni lwabantu abapheleliswa nguNkulunkulu, futhi luhlobo luni lwabantu abafanele ukukhonza uNkulunkulu. Okungenani kumele nibe nalokhu. Ikakhulukazi, kumele nazi izinhloso zomsebenzi kaNkulunkulu, kanye nomsebenzi uNkulunkulu azowenza lapha futhi namanje. Emva kokuqonda lokhu, futhi ngokuqondiswa amazwi kaNkulunkulu, niyongena kuqala, futhi nithole umyalelo kaNkulunkulu aniphathise wona kuqala. Uma ukwazi kwenu kuvela emazwini kaNkulunkulu, futhi uma niwazi ngempela umsebenzi kaNkulunkulu, niyofanelwa ukukhonza uNkulunkulu. Futhi yilapho umkhonza lapho uNkulunkulu eyokhanyisa khona amehlo enu kamoya, anivumele ukuba nibe nokuqonda okukhulu komsebenzi Wakhe futhi nibone ngokucacile kakhulu. Uma ningena kuleli qiniso, ukwazi kwenu kuyojula futhi kube okwangempela. Bonke labo abadlule kulokhu bayokwazi ukuhamba phakathi kwamabandla bese behlinzeka abafowabo nodadewabo, uhlangothi ngalunye bathole amandla komunye ukuze banelise ukuntula kwabo, kanye nokuzuza ulwazi olunothe kakhulu emimoyeni yabo. Kuphela emva kokuzuza lomphumela niyokwazi ukukhonza intando kaNkulunkulu futhi nipheleliswe uNkulunkulu nisaqhubeka nenkonzo yenu.

Labo abakhonza uNkulunkulu kufanele babe ngabantu abasondelene noNkulunkulu, kufanele bathokozise uNkulunkulu, futhi bakwazi ukwethembeka ngamandla abo wonke kuNkulunkulu. Akukhathalekile noma nikwenza abantu bengazi, noma phambi kwabo, niyakwazi ukuzuza intokozo kaNkulunkulu phambi kukaNkulunkulu, niyakwazi ukuma niqine phambi kukaNkulunkulu, futhi akukhathalekile noma ngabe abantu baniphatha kanjani, nihlala nihamba indlela yenu, futhi ninike konke ukunakekela emthwalweni kaNkulunkulu. Yilokhu kuphela ukusondelana noNkulunkulu. Ukuthi abasondelene noNkulunkulu bakwazi ukumkhonza ngokuqondile yingoba baphathiswe umyalelo omkhulu kaNkulunkulu, nomthwalo kaNkulunkulu, futhi bayakwazi ukuthatha inhliziyo kaNkulunkulu njengeyabo, nomthwalo kaNkulunkulu njengowabo, futhi abakhathali noma bayazuza noma bayalahlekelwa isithembiso: Ngisho bengenawo amathemba, futhi bengeke bazuze lutho, bayohlala njalo bekholwa kuNkulunkulu ngenhliziyo enothando. Ngakho, lolu hlobo lomuntu lusondelene noNkulunkulu. Abantu abasondelene noNkulunkulu bayizethenjwa Zakhe futhi; izethenjwa zikaNkulunkulu kuphela ezingazwelana Naye ekukhathazekeni Kwakhe, nokufuna Kwakhe, nakuba inyama yabo ibuhlungu futhi ibuthakathaka, bayakwazi ukubekezelela ubuhlungu, badele lokho abakuthandayo ukuze banelise uNkulunkulu. UNkulunkulu unika imithwalo eminingi kubantu abanjalo, futhi lokho uNkulunkulu afuna ukukwenza kubonakaliswa ebufakazini babantu abanjalo. Kanjalo-ke, laba bantu bayathokozelwa nguNkulunkulu, bayizinceku zikaNkulunkulu ngokwenhliziyo Yakhe, futhi abantu abafana nalaba kuphela abangabusa noNkulunkulu. Uma usuphenduke umuntu osondelene noNkulunkulu ngeqiniso, kunesiqiniseko sokuthi uyobusa kanye noNkulunkulu.

UJesu wakwazi ukufeza umyalelo kaNkulunkulu—umsebenzi wokuhlengwa kwesintu sonke—ngokuba wanikeza konke ukunakekela intando kaNkulunkulu, ngaphandle kwamacebo Akhe nokuzicabangela Yena. Ngakho, futhi, Naye wayesondelene noNkulunkulu—uNkulunkulu uqobo Lwakhe, into eniyiqonda kahle nonke. (Empeleni, wayenguNkulunkulu uqobo Lwakhe owafakazelwa nguNkulunkulu; Ngikusho lokhu lapha ukusebenzisa iqiniso likaJesu ukucacisa indaba.) Wakwazi ukubeka phambili uhlelo lokuphatha kukaNkulunkulu, futhi wayehlala ethandaza kuBaba osezulwini futhi wayefuna intando kaBaba osezulwini. Wakhuleka wathi: “Nkulunkulu Baba! Feza lokho okuyintando Yakho, futhi ungenzi ngokwezinhloso Zami; ngifisa Wenze ngokohlelo Lakho. Umuntu angaba buthakathaka, kodwa kungani umnakekela? Kungenzeka kanjani ukuthi umuntu afanele ukukhathazeka Kwakho, umuntu ofana nentuthwane esandleni Sakho? Enhliziyweni Yami, ngifisa ukufeza intando Yakho kuphela, futhi ngifisa Wenze njengalokhu ufisa ukwenza Kimi ngokwezinhloso Zakho.” Endleleni eya eJerusalema, uJesu wezwa umunyu, kusengathi ummese uphendulwa enhliziyweni Yakhe, kepha wayengenayo ngisho encane inhloso yokushintsha izwi ayelishilo; njalo kwakukhona amandla amakhulu amqhubezela phambili ekubethelweni Kwakhe. Ekugcineni, wabethelwa esiphambanweni futhi wafana nenyama yesono, efeza lowo msebenzi wokuhlenga isintu, futhi waphakama ngaphezu kwamaketanga okufa neHayidesi. Phambi Kwakhe, ukufa, isihogo kanye neHayidesi kwaphelelwa amandla, kwanqotshwa Nguye. Waphila iminyaka engamashumi amathathu nantathu, kuyo yonke wenza njalo ngamandla Akhe onke ukufeza intando kaNkulunkulu ngokomsebenzi kaNkulunkulu ngaleso sikhathi, akanakanga inzuzo Yakhe ngokwakhe noma ukulahlekelwa, futhi ngaso sonke isikhathi wayecabanga intando kaNkulunkulu uBaba. Ingakho, emva kokuba esebhapathiziwe, uNkulunkulu wathi: “Le iNdodana Yami ethandekayo, engithokozile ngayo.” Ngenxa yenkonzo Yakhe phambi kukaNkulunkulu eyayihambisana nomsebenzi kaNkulunkulu, uNkulunkulu wabeka umthwalo onzima wokuhlenga sonke isintu phezu kwamahlombe Akhe. Wamenza ukuba aphokophelele phambili ukuwufeza. Wayefaneleka futhi enelungelo lokufeza lo msebenzi obalulekile. Empilweni Yakhe yonke, wabekezelela ubuhlungu obungalinganiseki ngenxa kaNkulunkulu, futhi walingwa uSathane izikhathi ezingabaleki, kodwa akadumalanga neze. UNkulunkulu wamnika umsebenzi onjengalona ngoba wayemethemba, futhi emthanda, ngakho, uNkulunkulu uqobo wathi: “Le iNdodana Yami ethandekayo, engithokozile ngayo.” Ngaleso sikhathi, kwakunguJesu kuphela owayengafeza lo myalelo, futhi lokhu kwakuyingxenye eyodwa yokuqeda kukaNkulunkulu umsebenzi Wakhe wokuhlenga isintu ngeNkathi Yomusa.

Uma, njengoJesu, nikwazi ukunika ukunakekela konke emthwalweni kaNkulunkulu, futhi nifulathela inyama yenu, uNkulunkulu uyoniphathisa imisebenzi Yakhe emikhulu, ukuze nifeze imibandela yokukhonza uNkulunkulu. Kungaphansi kwalezi zimo kuphela lapho uyolokotha uthi wenza intando kaNkulunkulu futhi ufeza umyalelo Wakhe, kungaleso sikhathi kuphela lapho uyolokotha uthi ukhonza uNkulunkulu ngeqiniso. Uma kuqhathaniswa nesibonelo sikaJesu, ungalokotha uthi ungosondelene noNkulunkulu? Ungalokotha uthi wenza intando kaNkulunkulu? Ungalokotha uthi ukhonza uNkulunkulu ngeqiniso? Namuhla, awuyiqondi indlela yokukhonza uNkulunkulu, ungalokotha yini uthi ungosondelene noNkulunkulu? Uma uthi ukhonza uNkulunkulu, ingabe awumhlambalazi Yena? Cabanga ngalokhu: Ingabe ukhonza uNkulunkulu, noma uzikhonza wena? Ukhonza uSathane, kepha usho ngenkani ukuthi ukhonza uNkulunkulu—kulokhu awuhlambalazi uNkulunkulu yini? Abantu abaningi ngokungifihlela bafisa isibusiso sobukhulu ngesikhundla, bazigxisha ngokudla, bathanda ukulala futhi banakekele kakhulu inyama, bahlala besaba ukuthi asikho isixazululo senyama. Abawenzi umsebenzi wabo ofanele ebandleni, kodwa badla mahhala ebandleni, noma bayale abafowabo nodadewabo ngamazwi Ami, bama phezulu bese bechachaza phezu kwabanye. Laba bantu baqhubeka nokuthi benza intando kaNkulunkulu, bahlale bethi bangabasondelene noNkulunkulu—ingabe ukhona umqondo kulokhu? Uma unokukhuthazeka okufanele, kodwa ungakwazi ukukhonza intando kaNkulunkulu, ngalokho uyisilima; kodwa uma ukukhuthazeka kwakho kungalungile, futhi usasho ukuthi ukhonza uNkulunkulu, ngakho ungumuntu omelene noNkulunkulu, futhi kumele ujeziswe nguNkulunkulu! Anginalo uzwelo kubantu abanjalo! Endlini kaNkulunkulu badla mahhala, bahlala befisa ukunethezeka kwenyama, abanakho ukucabangela lokho okubalulekile kuNkulunkulu; bahlala befuna okuhle kubo, futhi abalaleli intando kaNkulunkulu. Abemukeli ukucutshungulwa uMoya kaNkulunkulu kukho konke abakwenzayo. Bahlala bakhela uzungu futhi bekhohlisa abafowabo nodadewabo, benobuso obubili, njengempungushe esinini samagilebhisi, njalo intshontsha amagilebhisi, futhi igxoba isivini samagilebhisi. Bangaba yini abangane baNkulunkulu abantu abanjalo? Ukulungele yini ukwamukela izibusiso zikaNkulunkulu? Awunakekeli impilo yakho kanye nebandla, ingabe ukulungele ukwamukela umyalelo kaNkulunkulu akuphathisa wona? Ubani ungalokotha athembe umuntu onjalo? Uma ukhonza kanje, uNkulunkulu angalokotha yini akuphathise umsebenzi omkhulu? Ingabe awubambezeli izinto na?

Ngisho lokhu ukuze wazi ukuthi imiphi imibandela okumele ifezwe ukuze ukhonze ngokuvumelana nentando kaNkulunkulu. Uma ungayinikeli inhliziyo yakho kuNkulunkulu, uma unganiki konke ukunakekela entandweni kaNkulunkulu njengoJesu, khona-ke ngeke wethenjwe uNkulunkulu, futhi uyogcina wahlulelwe nguNkulunkulu. Mhlawumbe namuhla, ekukhonzeni kwakho uNkulunkulu, uhlala unenhloso yokukhohlisa uNkulunkulu futhi uhlala ubhekana naye ngokungabi nandaba. Ngamafushane, ngaleya kokunye, uma ukhohlisa uNkulunkulu, ukwahlulela okunonya kuyoza phezu kwakho. Kumele usebenzise ithuba lokuthi usanda kungena emgudwini olungile wokukhonza uNkulunkulu ngokuqala ngokunikela inhliziyo yakho kuNkulunkulu, ngaphandle kokuthembeka okwehlukene phakathi. Akukhathaliseki noma ngabe uphambi kukaNkulunkulu, noma uphambi kwabanye abantu, inhliziyo yakho kufanele ihlale ibheke uNkulunkulu, futhi kumele uzimisele ukuthanda uNkulunkulu njengoJesu. Ngale ndlela, uNkulunkulu uyokuphelelisa, ukuze ube yinceku kaNkulunkulu ngokwenhliziyo Yakhe. Uma ufisa ngempela ukupheleliswa nguNkulunkulu, futhi ukuze ukukhonza kwakho kube nokuvumelana nentando Yakhe, kuzomele ushintshe imibono yakho yangaphambilini ngokukholwa kuNkulunkulu, uphinde ushintshe nendlela obujwayele ngayo ukukhonza uNkulunkulu, ukuze ingxenye enkulu yakho izopheleliswa nguNkulunkulu. Ngaleyo ndlela, uNkulunkulu ngeke akulahle, futhi, njengoPetru, uyokwandulela labo abathanda uNkulunkulu. Uma ungaphenduki, uyohlangabezana nesiphetho esifana nesikaJuda. Lokhu kumele kuqondwe yibo bonke abakholwa kuNkulunkulu.


Indlela Yokwazi Iqiniso

UNkulunkulu unguNkulunkulu ongokoqobo: Wonke umsebenzi Wakhe ungokoqobo, wonke amazwi awakhulumayo angokoqobo, futhi wonke amaqiniso awavezayo angokoqobo. Yonke into engewona amagama Akhe ayinalutho, ayikho, futhi ayinampilo. Namhlanje uMoya oNgcwele uzoholela abantu emazwini kaNkulunkulu. Uma abantu bezophokophela ukungena eqinisweni, kufanele bafune iqiniso, futhi bazi iqiniso, emuva kwalokho bazizwele iqiniso, baphinde baliphile iqiniso. Uma kwanda ukuba abantu bazi iqiniso, yilapho abantu bekwazi kangcono khona ukubona ukuthi ngabe amazwi abanye awangempela yini; uma kwenyuka ukwazi kwabantu iqiniso, iyancipha imibono ababa nayo; uma kwanda ukuzizwela kwabantu iqiniso, futhi uma kwenyuka ukwazi kwabo izenzo zikaNkulunkulu weqiniso, futhi kuya kuba lula kubo ukuphunyuka ezimeni zabo ezonakele ezinobusathane; ukwanda kweqiniso kubantu, kuya kwanda ukwazi kwabo uNkulunkulu, futhi kuya kwanda ukwenyanya kwabo inyama nokuthanda iqiniso; uma kwanda ukuba neqiniso kwabantu, baya besondela ezingeni lezimfuneko zikaNkulunkulu. Abantu abazuzwa nguNkulunkulu yilabo abaneqiniso, abazi iqiniso; nasebefinyelele ekwazini izenzo zangempela zikaNkulunkulu ngokuzizwela iqiniso. Uma ukubambisana noNkulunkulu ngokoqobo futhi uthibe umzimba wakho, yilapho uyowuthola kakhulu umsebenzi woMoya oNgcwele, yilapho uyozuza iqiniso, futhi uyokhanyiselwa kakhulu nguNkulunkulu—futhi ingakho luyokhula ulwazi lwakho ngemisebenzi kaNkulunkulu yangempela. Uma ukwazi ukuphila ekukhanyeni kwamanje koMoya oNgcwele, indlela yamanje yokwenza iyoya ikucacela, futhi uyokwazi ukuzehlukanisa nemibono yenkolo kanye nokwenza okudala kwesikhathi esidlule. Namuhla sigxile eqinisweni: Uma abantu beba neqiniso ngokwengeziwe, luya lucaca ulwazi labo ngeqiniso, futhi kuya kukhula ukuqonda kwabo intando kaNkulunkulu. Iqiniso linganqoba wonke amagama kanye nezimfundiso, linganqoba lonke ulwazi olucatshangwayo nobuchwepheshe, futhi uma abantu begxila kakhulu eqinisweni, kuya kukhula ukuthanda kwabo uNkulunkulu, nokulamba nokunxanelwa amazwi Akhe. Uma ugxila eqinisweni, ifilosofi yakho ngempilo, imibono ngenkolo kanye nesimilo sakho semvelo, siyocinywa ngokwemvelo emuva komsebenzi kaNkulunkulu. Labo abangashisekeli iqiniso, futhi abangenalo ulwazi ngeqiniso, kulula ukuthi baphishekele lokho okungaphezu kwemvelo, futhi bayokhohliseka kalula. UMoya oNgcwele awunayo indlela yokusebenza kubantu abanjalo, ngakho bazizwa bengenalutho, futhi nokuthi izimpilo zabo azisho lutho.

UMoya oNgcwele ungasebenza kuwe uma uqeqesha ngempela, ufune ngempela, uthandaza ngempela futhi uzimisela ukuhlupheka ngenxa yokulandela iqiniso. Labo abangalifuni iqiniso abanalutho ngaphandle kwamagama nezifundiso, nemicabango ethile eyize, futhi labo abangenalo iqiniso ngokwemvelo banemibono eminingi ngoNkulunkulu. Abantu abanjalo bafisa nje ukuthi uNkulunkulu aguqule umzimba wabo wenyama ube owomoya ukuze bakwazi ukwenyukela ezulwini lesithathu. Ave beyiziwula laba bantu! Bonke abasho izinto ezinjalo abanalwazi ngoNkulunkulu, noma iqiniso; abantu abanjalo abasoze babambisana noNkulunkulu, futhi bangazola nje kuphela. Uma abantu bezoqonda iqiniso, futhi balibone ngokucacile iqiniso, futhi uma, ngaphezu kwalokho, bezongena eqinisweni, futhi balenze, kufanele baqeqeshe ngempela, bafune ngempela futhi balambe futhi bome. Uma ulambile futhi womile, futhi lapho ubambisana noNkulunkulu ngempela, uMoya kaNkulunkulu uyokuthinta ngokuqinisekile futhi usebenze kuwe, okuzokulethela ukukhanyiseleka okukhulu, futhi kukunike ulwazi olukhulu ngeqiniso, kuphinde kube usizo olukhulu empilweni yakho.

Uma abantu bezomazi uNkulunkulu, kufanele baqale bazi ukuthi uNkulunkulu unguNkulunkulu ongokoqobo, futhi kufanele bazi amazwi kaNkulunkulu, ukubukeka kukaNkulunkulu okungokoqobo, kanye nomsebenzi ongokoqobo kaNkulunkulu. Kuphela emuva kokwazi ukuthi wonke umsebenzi kaNkulunkulu ongokoqobo uyokwazi ukubambisana noNkulunkulu ngempela, futhi ingale ndlela kuphela uyokwazi ukuba nokukhula empilweni yakho. Bonke labo abangenalwazi ngeqiniso abanandlela yokuzizwela amazwi kaNkulunkulu, bangene ogibeni ngenxa yemibono yabo, baphila emicabangweni yabo yamehlo engqondo, ngakho abanalo ulwazi ngamazwi kaNkulunkulu. Uma luya lwanda ulwazi lwakho ngeqiniso, uya usondela kuNkulunkulu, futhi uba nobungane obusondelene kakhulu Naye; uma ukufuna ngokwengeziwe okungaqondakali nalokho okusengqondweni kuphela, kanye nemfundiso, ilapho uyoqhubekela phambili nokuduka kwakho kuNkulunkulu, futhi yilapho uyozwa ukuthi ukuzizwela amazwi kaNkulunkulu kuyakhandla futhi kunzima, futhi yilapho ungeke ukwazi ukungena. Uma ufisa ukungena eqinisweni lamazwi kaNkulunkulu nasemgudwini ofanele empilweni yakho yangokomoya, kufanele wazi iqiniso kuqala futhi uzikhiphele eceleni ezintweni ezingaqondakali futhi ezingezona ezemvelo yasemhlabeni—okungukuthi, uma ungaqonda ngempela umsebenzi wangempela woMoya oNgcwele phakathi kuwe, uyobe sewungenile emgudwini ofanele wokupheleliswa nguNkulunkulu.

Namuhla yonke into iqala eqinisweni. Umsebenzi kaNkulunkulu nguwo oyiqiniso kakhulu, futhi ungathintwa abantu; uyilokhu abantu abangazizwela khona, futhi bakufeze. Kubantu kuningi lokho okungaqondakali futhi okungesikho okwemvelo yasemhlabeni, okubavimba ekutheni bazi umsebenzi wamanje kaNkulunkulu. Ngakho, lapho bedlula ezintweni, banjalo bayaphambuka, futhi bazwe ubunzima, konke okubangelwa yimibono yabo. Abantu abakwazi ukubamba izimiso zomsebenzi woMoya oNgcwele, abalazi iqiniso, ngakho bahlale bekhuluma kambi endleleni yabo yokungena. Bazibukela kude izimfuneko zikaNkulunkulu, abanakuzifeza; bamane babone nje ukuthi amazwi kaNkulunkulu alungile impela, kodwa abayitholi indlela yokungena. UMoya oNgcwele usebenza ngale simiso: Ngokubambisana nabantu, ngokuthi bathandaze ngenkuthalo, bafune futhi basondele kuNkulunkulu, imiphumela ingatholakala futhi bangakhanyiselwa futhi bakhanyiswe uMoya oNgcwele. Akukhona ukuthi uMoya oNgcwele usebenza ohlangothini olulodwa. Kokubili kusemqoka, futhi uma abantu ngokubambisana ngokwengeziwe, futhi uma bekuphishekela ngokwengeziwe ukufinyelela emazingeni ezimfuneko zikaNkulunkulu, uyoba mkhulu umsebenzi woMoya oNgcwele, ungaveza okuhlangenwe nakho kwangempela nolwazi olunohlonze lwamazwi kaNkulunkulu. Kancane kancane, ngokuzizwela ngale ndlela, umuntu ophelelisiwe uyakheka ekugcineni. UNkulunkulu akazenzi izinto ezingezona ezemvelo yalapha emhlabeni; emibonweni yabantu, uNkulunkulu ungusomandla, futhi yonke into yenziwa nguNkulunkulu—okunomphumela wokuthi abantu bazole, abawafundi amazwi kaNkulunkulu noma bathandaze, futhi bamane balinde ukuthintwa uMoya oNgcwele. Labo abanokuqonda okufanele, nokho, bakholwa yilokhu: Izenzo zikaNkulunkulu zingahamba kuphela ngangokubambisana kwami naye, nomphumela umsebenzi kaNkulunkulu onawo kimi uncike ekutheni ngibambisana kanjani. Uma uNkulunkulu ekhuluma, kufanele ngenze konke engingakwenza ukuphokophela emazwini kaNkulunkulu; yilokhu okufanele ngikufeze.

KuPetru noPawulu nibona ngokucacile ukuthi uPetru owaqaphela iqiniso. Kulokho uPetru adlula kukho, kuyabonakala ukuthi lokho adlula kukho kwaqoqa izifundo zalabo ababekade behlulekile ngaphambilini, futhi wathola amandla kwabangcwele besikhathi esedlule-futhi kulokhu kuyabonakala ukuthi kwakuyiqiniso kangakanani okuhlangenwe nakho kukaPetru, futhi kwakwanele ukuvumela abantu ukuthi bazithinte, babe nokwazi futhi, nanokuthi kwakungenziwa ngabantu. UPawulu, nokho, wayehlukile: Zonke izinto akhuluma ngazo zabe zingaqondakali, futhi zingabonakali, izinto ezinjengokuya ezulwini lesithathu, ukukhuphukela esihlalweni sobukhosi, kanye nomqhele wokulunga. Wagxila kulokho okungaphandle: esikhundleni, futhi exwayisa abantu, ngokuzikhukhumeza ngesikhundla sakhe esiphakeme, ukuthintwa nguMoya oNgcwele, njalo njalo. Ayikho into ayiphishekela eyabe iyiqiniso, futhi okuningi kwabe kufeketha kungelona iqiniso, ngakho kungabonakala ukuthi konke lokho okungesikho okwemvelo yasemhlabeni, njengokuthi uMoya oNgcwele ubathinta kangakanani abantu, intokozo enkulu abantu abayijabulelayo, ukuya ezulwini lesithathu, noma ukuqeqesha njalo nokujabulela kuze kube ezingeni elithile, ukufunda izwi likaNkulunkulu nokukujabulela lokhu kuze kube ezingeni elithile—konke lokhu akukho. Wonke umsebenzi woMoya oNgcwele ujwayelekile futhi uyiqiniso. Uma ufunda amazwi kaNkulunkulu futhi uthandaza, ngaphakathi uzizwa uphapheme futhi ugxilile ungena kuzanyazanyiswa, umhlaba ongaphandle awukwazi ukugxambukela kuwe, ngaphakathi uzimisele ukuthanda uNkulunkulu, uzimisele ukuhlanganyela nezinto ezinhle, futhi uyawuzonda umhlaba omubi; lokhu ukuphila ngaphakathi kukaNkulunkulu. Akukhona ukuzijabulisa kakhulu, njengoba abantu besho—inkulumo enjalo ayilona iqiniso. Namuhla, yonke into kufanele iqale eqinisweni. Yonke into uNkulunkulu ayenzayo iyiqiniso, futhi ezintweni odlula kuzo, kufanele uqaphele ukwazi ngempela uNkulunkulu, kanye nokufuna izimpawu zomsebenzi kaNkulunkulu nezindlela uMoya oNgcwele othinta futhi okhanyisela ngayo abantu. Uma udla futhi uphuza amazwi kaNkulunkulu, futhi uthandaza, uphinde ubambisane ngendlela eyiqiniso kakhulu, wetshisa lokho okulungile ezikhathini zakudala, futhi wenqaba lokho okubi njengoPetru, uma ulalela ngezindlebe zakho futhi ubuke ngamehlo akho, uphinde uthandaze futhi uzindle enhliziyweni yakho, futhi wenze konke ongakwenza ukubambisana nomsebenzi kaNkulunkulu, ngokuqinisekileyo uNkulunkulu uyokuhola.


Okumayelana Nempilo Yokomoya Ejwayelekile

Ukukholwa kuNkulunkulu kudinga impilo yokomoya ejwayelekile, eyisisekelo sokuzwa amazwi kaNkulunkulu kanye nokungena kokungokoqobo. Ingabe konke ukwenza kwenu kwamanje kokuthandaza, kokusondela kuNkulunkulu, kokucula amaculo, ukudumisa, ukucabanga, nokuzindla ngamazwi kaNkulunkulu kuhlangana kube “yimpilo yokomoya ejwayelekile”? Akekho kinina obonakala azi. Impilo yomoya ejwayelekile ayipheleli ekwenzeni izinto ezinjengokuthandaza, ukucula amaculo, ukuhlanganyela empilweni yebandla, kanye nokudla nokuphuza amazwi kaNkulunkulu. Kunalokho, ibandakanya ukuphila impilo yokomoya entsha nenomdlandla. Okubalulekile akusiyo indlela owenza ngayo, kodwa ukuthi yiziphi izithelo ezikhishwa ukwenza kwakho. Abantu abaningi bakholwa ukuthi impilo yokomoya ejwayelekile kudingeka ibandakanye ukuthandaza, ukucula amaculo, ukudla kanye nokuphuza amazwi kaNkulunkulu noma ukuzindla ngamazwi Akhe, kungakhathaleki ukuthi lokhu kwenza kunawo yini umthelela noma kuyaholela yini ekuqondeni kwangempela. Laba bantu bagxila ekulandeleni izinqubo ezingasho lutho ngaphandle kokucabanga ngemiphumela yazo; bangabantu abaphila ngezinqubo zenkolo, abayibo abantu abaphila ngaphakathi kwebandla, ingasaphathwa-ke eyokuba abantu bombuso. Imithandazo yabo, ukucula amaculo, kanye nokudla nokuphuza amazwi kaNkulunkulu konke kuwukulandela umthetho nje, kwenziwa ngokucindezelwa kanye nokulandela okwenziwa ngabanye, hhayi ngokuzimisela nangokusuka enhliziyweni. Kungakhathaleki ukuthi laba bantu bathandaza noma bacula kanjani, imizamo yabo ngeke ithele zithelo, ngoba lokho abakwenzayo kuyimithetho nemikhuba yenkolo nje; abenzi wona ngempela amazwi kaNkulunkulu. Bagxila kuphela ekukhathazekeni ngendlela abenza ngayo, futhi baphatha amazwi kaNkulunkulu njengemithetho yokulandelwa. Abantu abanjalo abenzi amazwi kaNkulunkulu; banelisa inyama nje, futhi benzela ukubonwa abanye abantu. Le mithetho kanye nezinqubo zenkolo konke kuvela kubantu; akuveli kuNkulunkulu. UNkulunkulu akalandeli imithetho, futhi akaphethwe umthetho. Kunalokho, wenza izinto ezintsha nsuku zonke, ufeza umsebenzi ongokoqobo. Njengabantu beBandla Leziqu Ezintathu, abazibophezela kuphela ekwenzeni izinto ezifana nokuya ezinkonzweni zasekuseni nsuku zonke, benze imithandazo yakusihlwa kanye nemithandazo yokubonga ngaphambi kokudla, nokubonga kuzo zonke izinto—kungakhathaleki ukuthi benzani nokuthi bakwenza isikhathi eside kangakanani, ngeke babe nomsebenzi kaMoya oNgcwele. Lapho abantu bephila ngemithetho futhi benezinhliziyo ezigxile ezindleleni zokwenza, uMoya oNgcwele akakwazi ukusebenza, ngoba izinhliziyo zabo zigcwele imithetho kanye nemibono yobuntu. Ngakho, uNkulunkulu akakwazi ukungenelela bese esebenza kubo, futhi bangaqhubeka baphile ngokulawulwa yimithetho kuphela. Abantu abanjalo abakwazi unomphelo ukuthola ukunconywa nguNkulunkulu.

Impilo yokomoya ejwayelekile iwukuphila okuphilwa phambi kukaNkulunkulu. Lapho ethandaza, umuntu angathulisa inhliziyo yakhe phambi kukaNkulunkulu, futhi ngomthandazo, umuntu angafuna ukukhanyiselwa uMoya oNgcwele, azi amazwi kaNkulunklu, futhi aqonde intando kaNkulunkulu. Ngokudla kanye nokuphuza amazwi Akhe, abantu bangathola ukuwuqonda ngokucacile nangokugcwele umsebenzi wamanje kaNkulunkulu. Futhi bangathola indlela entsha yokwenza, bangabe besabambelela kwendala; konke abakwenzayo kungenhloso yokuba bathole ukukhula ekuphileni. Umthandazo, awusikho ukukhuluma amazwi ambalwa amnandi noma ukukhala phambi kukaNkulunkulu ukuze ubonise ukuthi umkweleta kangakanani; kunalokho, injongo yawo ukuziqeqesha ekusebenziseni umoya, okuvumela umuntu ukuba athulise inhliziyo yakhe phambi kukaNkulunkulu, ukuziqeqeshela ukufuna ukuqondisa okuvela emazwini kaNkulunkulu kuzo zonke izindaba, ukuze inhliziyo yakhe idonseleke ekukhanyeni okusha nsuku zonke, nokuthi umuntu angahlali angenzi lutho noma avilaphe kodwa aqale ukuhamba endleleni efanele yokwenza amazwi kaNkulunkulu. Abantu abaningi ezinsukwini zanamuhla bagxila ezindleleni zokwenza, kodwa lokho abakwenzeli khona ukuphishekela iqiniso nokuba bafinyelele ekukhuleni empilweni. Kulapha-ke lapho beduke khona. Bakhona futhi abanye abakwaziyo ukuthola ukukhanya okusha, kodwa izindlela zabo zokwenza aziguquki. Beza nemibono yabo yenkolo emidala ngesikhathi befuna ukuthola amazwi kaNkulunkulu anamuhla, ngakho lokho abakutholayo kuselokhu kuyimfundiso enemibono yenkolo; abakutholi kalula ukukhanya kwanamuhla. Ngenxa yalokho, izenzo zabo zinokuthunazeka; kuseyizenzo ezifanayo ezindala ezisesitsheni esisha. Noma bangenza kahle kangakanani, bangabazenzisi. UNkulunkulu uhola abantu ekwenzeni izinto ezintsha nsuku zonke, ufuna ukuba ngosuku nosuku bathole ukuqonda okusha, futhi ufuna ukuthi bangenzi ngendlela yakudala futhi bangaphindaphindi. Uma usuneminyaka eminingi ukholwa kuNkulunkulu, kodwa izindlela zakho zokwenza zingaguqukile nhlobo, futhi uma usalokhu ushiseka futhi umatasatasa ngezindaba zangaphandle, kodwa ungenayo inhliziyo ethulile ongayiletha phambi kukaNkulunkulu ukuze ujabulele amazwi Akhe, khona-ke ngeke uthole lutho. Ekwamukeleni umsebenzi kaNkulunkulu omusha, uma ungahleli ngendlela ehlukile, ungenzi izinto ngendlela entsha, futhi ungaphishekeli ukuqonda okusha, kodwa esikhundleni salokho ubambelela kokudala futhi wamukela ukukhanya okunomkhawulo kuphela, ngaphandle kokuguqula indlela owenza ngayo, khona-ke abantu abanjengawe bakulo mgudu ngegama kuphela; empeleni, bangabaFarisi benkolo abangaphandle komgudu kaMoya oNgcwele.

Ukuze aphile impilo yokomoya ejwayelekile, umuntu kufanele akwazi ukuthola ukukhanya okusha nsuku zonke futhi aphishekele ukuwaqonda ngempela amazwi kaNkulunkulu. Umuntu kufanele alibone ngokucacile iqiniso, athole indlela yokwenza kuzo zonke izindaba, athole imibuzo emisha ngokufunda amazwi kaNkulunkulu nsuku zonke, futhi abone ukusilela kwakhe ukuze abe nenhliziyo elangazelelayo nefunayo ezoshukumisa bonke ubuntu bakhe, futhi ukuze athule phambi kukaNkulunkulu ngaso sonke isikhathi, esabe ngokujulile ukusalela emuva. Umuntu onenhliziyo elangazelela futhi efuna kanjalo, ozimisele ukuqhubeka nokufinyelela ekungeneni, usemgudwini ofanele wempilo yokomoya. Labo abashukunyiswa uMoya oNgcwele, abafisa ukwenza kangcono, abazimisele ukuphishekela ukupheleliswa uNkulunkulu, abalangazelela ukuqonda ngokujulile amazwi kaNkulunkulu, abangaphishekeli amandla angaphezu kwemvelo kodwa kunalokho abenza umzamo ofanele, abanakekela ngempela intando kaNkulunkulu, abafinyelela ngempela ekungeneni ukuze abahlangene nakho kube okwangempela nokungokoqobo ngokwengeziwe, abangaphishekeli amazwi nezimfundiso eziyize noma ukuphishekela ukuzwa amandla angaphezu kwawemvelo, abangakhonzi noma yimuphi umuntu omkhulu—laba yibo asebengenile empilweni yokomoya ejwayelekile. Konke bakwenza ngenhloso yokuthola ukukhula okwengeziwe ekuphileni kanye nokubenza babe basha futhi baphile emoyeni, futhi ngaso sonke isikhathi bakwazi ukufinyelela ekungeneni ngentshisekelo. Bengazelele, bazithola sebeqonda iqiniso bese bengena kokungokoqobo. Labo abanokuphila ngokomoya okujwayelekile bathola inkululeko nokukhululwa emoyeni nsuku zonke, futhi benza amazwi kaNkulunkulu ngokukhulekeka ngendlela emenelisayo. Kulaba bantu, ukuthandaza akuwona uthetho noma inqubo; nsuku zonke, bayakwazi ukuhambisana nokukhanya okusha. Ngokwesibonelo, abantu baziqeqeshela ukuba bathulise izinhliziyo zabo phambi kukaNkulunkulu, futhi izinhliziyo zabo ziyakwazi ukuthula ngempela phambi kukaNkulunkulu, futhi ngeke ziphazanyiswe muntu. Akekho umuntu, isehlakalo, noma into engavimba izimpilo zabo zokomoya ezijwayelekile. Ukuqeqeshwa okunjalo kwenziwa ngenhloso yokuthola imiphumela; hhayi ngenhloso yokwenza abantu balandele imithetho. Lokhu kwenza akukho mayelana nokulandela imithetho, kodwa, kunalokho, kumayelana nokuthuthukisa ukukhula kwempilo yabantu. Uma uthatha lokhu kwenza njengemithetho yokulandelwa kuphela, impilo yakho ngeke iguquke. Kungenzeka wenze njengabanye abantu, kodwa ngesikhathi bona begcina bekwazi ukuhambisana nomsebenzi kaMoya oNgcwele, wena uyasuswa emgudwini kaMoya oNgcwele. Ingabe awuzikhohlisi? Injongo yala mazwi ukuvumela abantu ukuba bathulise izinhliziyo zabo phambi kukaNkulunkulu, baphendulele izinhliziyo zabo kuNkulunkulu, ukuze umsebenzi kaNkulunkulu kubo ungabi nokuthikamezeka futhi uthele izithelo. Kulapho kuphela abantu bengahambisana khona nentando kaNkulunkulu.


Ukudingida Impilo Yasenkonzweni Nempilo Yangokoqobo

Abantu bacabanga ukuthi bakwazi ukuguquka ngaphakathi empilweni yebandleni kuphela. Uma bengekho ngaphakathi kwempilo yebandla, bazizwa bengakwazi ukuguquka, kube sengathi inguquko ayinakufezeka empilweni yangempela. Niyazi ukuthi yini ngempela inkinga kulokhu? Ngike ngakhuluma ngokuletha uNkulunkulu empilweni yomuntu yeqiniso, futhi le yindlela yalabo abakholelwa kuNkulunkulu ukuba bazi ngokweqiniso amazwi kaNkulunkulu. Empeleni, impilo yebandla yindlela nje ekhawulekile yokuba abantu babe ngabamsulwa nabangenasihla. Indawo eyisisekelo yokuba ngabantu abamsulwa nabaphelele kuseyiyo impilo uqobo lwayo. Le yinqubo yeqiniso neyoqobo yokuqeqeshwa engikhulume ngako, okwenza abantu bakwazi ukuphila impilo yobuntu ejwayelekile futhi bakhombise ubuntu beqiniso empilweni yansukuzonke. Iphuzu elilodwa ngelokuthi umuntu kufanele athole ukufundiseka ukuze enyuse izinga lakhe lokufundiseka, akwazi ukuqonda amazwi kaNkulunkulu, bese ethola amandla okuqonda kahle. Elinye futhi iphuzu elokuthi umuntu kufanele ahlome ngolwazi oluyisisekelo oludingekayo ukuze aphile njengomuntu akwazi nokufinyelela ekuqondeni nasekucabangeni ezingeni lobuntu obujwayelekile, ngoba abantu esikhathini esiningi bavame ukungabi nalo leli khono. Phezu kwalokho, umuntu kufanele afinyelele esimweni sokuwathokozela amazwi kaNkulunkulu ngempilo yasenkonzweni, bese kancane kancane akwazi ukuthola ukuliqonda ngokucacile iqiniso.

Kungani kuye kuthiwe uma umuntu ekholwa kuNkulunkulu, kufanele alethe uNkulunkulu empilweni yakhe uqobo? Akukhona nje kuphela ukuthi impilo yasenkonzweni ingamshintsha umuntu, kodwa okubaluleke kakhulu, umuntu kufanele angene empilweni yeqiniso empilweni yoqobo. Nanivame ngaso sonke isikhathi ukukhuluma ngesimo senu somoya nezindaba zomphefumulo kodwa nibe niyekelele ukuqeqeshwa ezintweni eziningi, ekuphileni kwangempela, kanjalo nokunganaki ukungena kwenu kuzona. Nabhala zonke izinsuku, nalalela zonke izinsuku, futhi nafunda zonke izinsuku. Nakhuleka ngenkathi nipheka: “Awu Nkulunkulu! Ake Wena ube ukuphila kwami ngaphakathi kimina. Ngizodlula kanjani kulolu suku? Ngicela ungibusise, ungikhanyisele. Nanoma yikuphi ongikhanyisela ngakho namuhla, ngicela ungisize ngikuqondisise ngalesi sikhathi, ukuze amazwi aKho abe ukuphila kwami.” Naphinde nakhuleka ngenkathi nidla isidlo sakusihlwa: “Awu Nkulunkulu! Usiphe lesi sidlo. Ake usibusise. Amen! Sicela usivumele sincike Kuwe ngezimpilo zethu. Ake ube nathi. Amen!” Emva kokuqeda isidlo senu sakusihlwa ngenkathi nigeza izitsha, naqala futhi Nalanda nithi: “O Nkulunkulu, ngiyilesi sitsha. Singcoliswe nguSathane futhi sinjengezitsha nje esezisetshenzisiwe okufanele zihlanzwe ngamanzi, Wena-ke ungamanzi, amazwi Akho angamanzi aphilayo anikeza ukuphila kimina.” Masinyane nje kwase kuyisikhathi sokulala waqala ukulanda futhi: “Awu Nkulunkulu! Ungibusisile wangihola osukwini lonke. Ngibonga kakhulu kuWe….” Usuku lwakho luhambe kanje waze wathathwa ubuthongo. Abantu abaningi baphila kanje zonke izinsuku, ngisho namanje, abakanaki ukungena kweqiniso, kodwa bagxila kuphela ekwenzeni izinto ngezindebe zomlomo kuphela emikhulekweni yabo. Le yimpilo yomuntu yangaphambilini—impilo yakhe yakudala. Abantu abaningi banje, abanakho ukuqeqesheka kweqiniso, futhi kuncane kakhulu ukuguquka kweqiniso kubona. Bakhuluma nje ngezindebe zomlomo imikhuleko yabo, beza kuNkulunkulu ngamazwi abo kodwa kabanakho ukujula ekuqondeni kwabo. Ake sithathe isibonelo esilula nje—uku ikhaya lakho. Uyabona ukuthi ikhaya lakho lingcolile, ngakho uhlala lapho ukhuleke: “Awu Nkulunkulu! Buka inkohlakalo uSathane ayilethe kimi. Ngingcole njengaleli khaya. Awu Nkulunkulu! Ngiyakudumisa futhi ngiyakubonga. Ngaphandle kwensindiso nokukhanyisela Kwakho, bengingeke ngilibone leli qiniso.” Uhlala lapho nje ukhulume, ukhuleka isikhathi eside, bese wenza sengathi akukho lutho olwenzekile, uziphathise okowesifazane omdala ohhemayo. Udlula empilweni yomphefumulo wakho ngale ndlela ngaphandle kokungena ngempela esimweni njengoba sinjalo, kunemikhuba eminingi oyenza ngenjwayelo hhayi ngokweqiniso! Ukungena ekuziqeqesheni koqobo kubandakanya izimpilo zabantu zangempela nezingqinamba zangokoqobo—yilokhu kuphela okuyindlela abaguquka ngayo. Ngaphandle kwempilo yeqiniso, abantu ngeke baguquke. Kusiza ngani ukukhuleka ngezindebe zomlomo nje kuphela? Ngaphandle kokuqonda isimo somuntu, yonke into ingukuchitha nje isikhathi, futhi ngaphandle komendo ocacile wokwenza izinto, yonke into iyize leze! Imithandazo yeqiniso ingasigcina isimo esifanele ngaphakathi ebantwini, kodwa ayikwazi ukubaguqula ngokuphelele. Njengoba wazi ukuzenzisa komuntu, ukuzidla, ukuqhosha, ukuziqhenya, kanye nesimo senkohlakalo—ukwazi lezi zinto akufiki ngomthandazo, kodwa kutholakala ngokunambithisisa amazwi kaNkulunkulu, futhi azwiwa ngokukhanyiselwa uMoya oNgcwele empilweni. Esikhathini sanamhlanje bonke abantu bayakwazi ukukhuluma kushelele ulimu, futhi bavame ukulalela izintshumayelo eziphakeme, eziphakeme kunazo zonke ezake zazwakala eminyakeni edlule, kodwa kuncane kakhulu kwalezo zintshumayelo okwenziwayo empilweni yoqobo. Lokho kusho ukuthi, ezimpilweni zabantu akunaNkulunkulu, abanayo impilo yomuntu omusha emva kokuguquka. Akukho ukuliphila iqiniso empilweni, futhi akukho Nkulunkulu ezimpilweni eziphilwa ngabantu. Izimpilo zabantu ziphilwa sengathi bangamadodana esihogo. Ingabe lokhu akukona ukuchezuka okucace bha?

Ukuze kuhlunyeleliswe isimo somuntu ojwayelekile, okusho, ukufeza ubuntu obujwayelekile, abantu abakwazi ukumthokozisa uNkulunkulu ngamazwi abo nje kuphela. Bayazilimaza ngokwenza lokho, futhi akunamvuzo empilweni yabo nasekuguqukeni. Ngakho-ke, ukuthola inguquko, abantu kufanele bakwenze kancane kancane, bangene ngokungasheshi, bafune futhi bafunisise kancane kancane, bangene kokuhle, futhi baphile impilo yangokoqobo yeqiniso, impilo yabangcwele. Kusukela manje kuya phambili, ibandakanya izihloko zeqiniso, izinto zeqiniso, kanye nezimo zeqiniso, ivumela abantu ukuba bathole ukuqeqeshwa okungokoqobo. Akudingi ukuba benze ngezindebe zomlomo; kunalokho, kudinga izimo zeqiniso zokuqeqesheka. Abantu bagcina bebona ukuthi banezinga eliphansi, bese beqala ukudla nokuphuza amazwi kaNkulunkulu ngokujwayelekile, futhi bangene baphinde benze ngokujwayelekile; kutholakala ngale ndlela ukuphila kwangempela, futhi kungenwa kanje nangokushesha. Ukuguqula abantu, kufanele kube khona ukubuka ngendlela efanele, kufanele bazejwayeze izinto ngezimo zangempela, izinto zeqiniso, kanye nezimo zeqiniso. Ngokuncika nje empilweni yasenkonzweni kuphela, ingabe kungenzeka ukufeza ukuqeqeshwa kweqiniso? Ingabe umuntu angangena ezimweni zangempela? Cha. Uma umuntu engakwazi ukungena empilweni yangempela, ngakho-ke akakwazi ukuguqula izindlela zakhe zakudala zokwenza izinto zokuphila impilo. Akungenxa nje kuphela yobuvila bomuntu noma yokuthembela kuyena ngokunzulu, kodwa kungenxa yokuthi umuntu akanawo amandla okuphila, ngaphezu kwalokho, akanakho ukuqonda amazinga esimo umuntu ojwayelekile afunwa uNkulunkulu. Ngaphambilini, abantu babehlale bexoxa, bekhuluma, behlanganyela, baze baphenduka “abaqaphuzi”; kodwa akekho namunye wabo owayefuna inguquko esimweni sempilo yabo; babegxile nje ekufuneni amathiyori anzulu. Ngakho-ke, namhlanje kufanele nishintshe le mpilo yenkolo yokukholwa kuNkulunkulu. Kufanele ningene futhi nizejwayeze ukugxila entweni eyodwa, udaba olulodwa, umuntu oyedwa. Kufanele nenze izinto ngokugxila kokuthile—yilapho kuphela lapho niyothola imiphumela. Ukuze kuguqulwe abantu, kufanele kuqale ngesiqu sabo uqobo. Umsebenzi kufanele uqondiswe esiqwini nasesimilweni sabantu, izimpilo zabo, ekuvilapheni kwabo, ukuzimela ngabanye, kanye nokwahlulwa yizinhliziyo kwabantu, futhi kungale ndlela kuphela lapho beyothola ukuguquka khona.

Yize noma impilo yebandla ingakhiqiza imiphumela kwezinye izindawo, okusemqoka ukuthi impilo yeqiniso ingaguqula abantu, kanti isimo sabo sakudala ngeke saguquka ngaphandle kwempilo yeqiniso. Ake sithathe umsebenzi kaJesu ngeNkathi Yomusa. Ngenkathi uJesu echitha imithetho yangaphambilini esungula imithetho yesikhathi esisha, Wakhuluma ngezibonelo zempilo yangokoqobo. Ngenkathi uJesu ehola abafundi Bakhe bedabula ensimini kakolweni ngeSabatha, kwathi lapho abafundi sebelambile bakha bazidlela ukolweni, abaFarisi bakubona lokhu bathi abaligcini iSabatha. Baphinde bathi abantu babengavunyelwe ukusindisa amankonyane ayewele emgodini ngeSabatha, beqonde ukuthi akukho msebenzi okufanele wenziwe ngeSabatha. UJesu wasebenzisa lezi zehlakalo ukumisa kancane kancane umthetho wesikhathi esisha. Ngaleso sikhathi, Wasebenzisa izimo eziningi zangokoqobo ukuze abantu baqonde futhi baguquke. Lona ngumgomo uMoya oNgcwele enza ngayo umsebenzi waKhe, futhi ukuphela kwendlela engaguqula abantu. Uma bengenazo izibonelo ezingokoqobo, abantu bangakwazi ukuthola ukuqonda ngokwethiyori kuphela bese bekwazi ukuqonda izinto ngokomqondo—lena akuyona indlela esebenzayo yokuguqula abantu. Uma kukhulunywa ngokuthola ulwazi ubuhlakani nokuqonda ngokuqeqeshwa, kungafezwa kanjani lokhu? Ingabe umuntu uthola ubuhlakani nokuqonda ngokuba nje alalele, afunde, kanye nokuthuthukisa ulwazi lwakhe? Ingabe lokhu kuholela kanjani ekutholeni ubuhlakani nokuqonda? Umuntu kufanele alwele ukuqonda nokuba namava ngempilo yangokoqobo. Ngakho-ke, ukuqeqesha akufanele kube kuncane futhi umuntu angabe esagudluka empilweni yangokoqobo. Umuntu kumele aqikelele ukubheka amaphuzu ahlukene akwazi ukungena emaphuzwini ahlukahlukene: izinga lokufundiseka, ukuzizwakalisa, ikhono lokubona izinto, ikhono lokuhlola isimo, ikhono lokuqonda amazwi kaNkulunkulu, ukuphusa komqondo nemithetho yobuntu, kanye nezinye izinto ezihlobene nobuntu umuntu okufanele ahlome ngazo. Emva kokuba ukuqonda sekutholakele, umuntu kufanele agxile ekungeneni, yilapho kuphela lapho inguquko izotholakala khona. Uma umuntu esethole ukuqonda kodwa enganaki ukuba akusebenzise, pho inguquko izokwenzeka kanjani? Manje, umuntu usenokuqonda okukhulu, kodwa akaphili isimo ngokweqiniso, ngaleyo ndlela ukwazi ukuthola ukuqonda amazwi kaNkulunkulu kancane nje. Uthole ukukhanyiseleka okuncane nje; uthole ukukhanya okuncane okuvela kuMoya oNgcwele, kodwa awukangeni empilweni yeqiniso, noma kungenzeka awunandaba nhlobo nokungena, yingakho uzoba nenguquko encane. Emva kwesikhathi eside kangaka, abantu sebeqonda okuningi futhi bayakwazi ukukhuluma mayelana nolwazi lwamathiyori abo, kodwa isimo sabo sangaphandle asikaguquki, nohlobo lwabantu abayilo selokhu lunjalo akukho nokuncane ukuba ngcono. Uma lokhu kunjalo, niyoze nigcine ningene nini?

Impilo yasenkonzweni ukuphela kohlobo lwempilo lapho abantu behlanganyela khona ukuze betshise amazwi kaNkulunkulu, kuthatha ingxenyana encane nje yempilo yomuntu. Uma impilo yabantu yangempela nayo ingake ifane nempilo yasebandleni—okubandakanya impilo yomoya ejwayelekile, ukunambitha amazwi kaNkulunkulu ngokujwayelekile, ukukhuleka nokusondelana noNkulunkulu ngokufanele, ukuphila impilo yeqiniso lapho kwenziwa yonke into ngokuhambisana neqiniso, ukuphila impilo yeqiniso yokuphila ngokukhuleka kanye nokuthula cwaka phambi kukaNkulunkulu, impilo yokucula amaculo nokusina phambi kukaNkulunkulu, ukuphela kwempilo engaletha umuntu empilweni yamazwi kaNkulunkulu. Abantu abaningi bagxila kuphela emahoreni ambalwa empilo yabo yasenkonzweni ngaphandle “kokunakekela” impilo yabo yangaphandle kwalawo mahora, sengathi ayibalulekile kubona. Kuphinde kube khona abantu abaningi abangena empilweni yobungcwele uma bedla futhi bephuza amazwi kaNkulunkulu, becula amaculo noma bekhuleka, bese bebuyela ezimpilweni zabo zakudala emva kwalezo zikhathi. Izimpilo ezinjalo azikwazi ukuguqula abantu, futhi ngeke zibavumele ukuba bamazi uNkulunkulu. Ekukholweni kuNkulunkulu, uma umuntu elangazelele inguquko esimweni sakhe, kufanele angazihlanguli empilweni yangokoqobo. Empilweni yangokoqobo, kufanele uzazi wena, uzihlubuke, uphile iqiniso, kanjalo nokufunda imigomo, amaphuzu aphusile nenza umqondo nemithetho yokuziphatha kuzo zonke izinto ngaphambi kokuba ukwazi ukufeza uguquko oluza kancane kancane. Uma ugxila kuphela olwazini lwamathiyori uphile kuphela phakathi kwemicimbi yezenkolo ngaphandle kokungena ujule empilweni yangokoqobo, awusoze-ke wangena empilweni yangokoqobo, awusoze wazazi wena uqobo, iqiniso, noma uNkulunkulu, futhi uyohlezi uyimpumputhe futhi ungazi. Umsebenzi kaNkulunkulu wokusindisa abantu akuwona owokubenza baphile impilo ejwayelekile emva kwesikhathi esifushane, noma ukuguqula imibono nezimfundiso zabo eziyiphutha. Kunalokho, inhloso Yakhe ukuguqula izimo zabantu ezindala, ukuguqula yonke indlela yabo yokuphila endala, nokuguqula zonke izindlela zabo zokucabanga nezimo zomqondo eseziphelelwe yisikhathi. Ukugxila kuphela empilweni yasenkonzweni ngeke kushintshe imikhuba yakhe yakudala yokuphila noma kushintshe izindlela zakhe zangaphambilini asephile ngazo isikhathi eside. Noma kwenzenjani, umuntu akufanele aqhelelane kakhulu nempilo ngokoqobo. UNkulunkulu ucela abantu ukuba baphile ubuntu obujwayelekile ngokwempilo yangokoqobo, hhayi nje enkonzweni kuphela; kodwa ukuba baphile iqiniso empilweni yabo yangokoqobo, hhayi nje enkonzweni kuphela; ukuba bagcwalise imisebenzi yabo yempilo yangokoqobo, hhayi nje enkonzweni kuphela. Ukungena empilweni yangokoqobo, umuntu kufanele aphendukisele yonke into empilweni yangokoqobo. Uma, ekukholweni kuNkulunkulu, abantu bengakwazi ukuzazi ngokungena empilweni yangokoqobo futhi uma bengakwazi ukuphila ubuntu obujwayelekile empilweni yangokoqobo, bazoba yizahluleki. Labo abangamlaleli uNkulunkulu yibo bonke abantu abangeke bakwazi ukungena empilweni yangokoqobo. Yibo bonke abantu abakhuluma ngobuntu kodwa baphile ngemvelo yamadimoni. Yibo bonke abantu abakhuluma iqiniso kodwa baphile ngokwezimfundiso esikhundleni salo. Labo abangakwazi ukuphila iqiniso empilweni yangokoqobo yilabo abakholwa kuNkulunkulu kodwa abazonda futhi bemphika Yena. Kufanele uzejwayeze ukungena empilweni yangokoqobo, uwazi amaphutha akho, ukungalaleli nokunganaki, kanye nobuntu bakho obungajwayelekile kanjalo nobuthakathaka bakho. Ngaleyo ndlela, lonke ulwazi lwakho luzodidiyelwa esimweni sakho sangokoqobo nezingqinamba. Yilolu hlobo lolwazi kuphela olungolweqiniso futhi olungakuvumela ukuba uqonde kahle isimo sakho futhi ukwazi ukuthola inguquko yesimo sakho.

Manje njengoba ukulungisiswa komuntu sekuqale ngokuhlelekile, umuntu kufanele angene empilweni yeqiniso. Ngakho-ke, ukuze kufezeke inguquko, umuntu kufanele aqale ukungena empilweni yeqiniso, aguquke kancane kancane. Uma ugwema impilo yomuntu ejwayelekile ukhulume kuphela ngezihloko zezikamoya, kusho ukuthi izinto zizokoma zihlale ziyisicaba, azibi ngezeqiniso, futhi-ke pho umuntu uyoshintsha kanjani? Manje utshelwa ukuba ungene empilweni yangokoqobo wenze izinto, ukuze ukwazi ukusungula isisekelo sokungena kumava eqiniso. Lena ngenye yezinto umuntu okufanele azenze. Umsebenzi kaMoya oNgcwele ngokuqavile ukuhola, ngenkathi okunye konke kuncike ekwenzeni kwabantu nokungena. Bonke abantu bangakwazi ukuthola ukungena empilweni yangokoqobo ngezindlela ezahlukahlukene, njengokuthi bangamletha uNkulunkulu empilweni yeqiniso, baphile ubuntu obujwayelekile bangempela. Yile mpilo kuphela enomqondo!


Okuqondene Nabo Bonke Abenza Umsebenzi Wabo

Esimweni samanje, wonke umuntu omthanda ngeqiniso uNkulunkulu unethuba lokulungiswa Nguye. Akusho lutho ukuthi basemusha noma bamdala, inqobo uma ezinhliziyweni zabo belalela uNkulunkulu futhi bemhlonipha, Yena uzokwazi ukubalungisa. UNkulunkulu uphelelisa abantu ngokwemisebenzi yabo ehlukahlukene. Inqobo uma usebenzise amandla akho wonke futhi wazithoba emsebenzini kaNkulunkulu uzokwazi ukupheleliswa Nguye. Njengamanje akekho noyedwa phakathi kwenu olungile. Ngesinye isikhathi ukwazi ukwenza uhlobo olulodwa lomsebenzi futhi ngesinye isikhathi ukwazi ukwenza emibili; inqobo uma unikela wonke amandla akho uzikhandlela uNkulunkulu ekugcineni uyogcina uphelelisiwe nguNkulunkulu.

Abantu abasebasha bannamafilosofi empilo ezimbalwa, futhi bantula ukuhlakanipha nokuqonda. UNkulunkulu ukhona ukuze aphelelise ukuhlakanipha nokuqonda komuntu, futhi iZwi likaNkulunkulu ligcwalisela izinto abantu abashoda ngazo. Nokho, izimo zabantu abasebasha azizinzile futhi lokhu kudinga ukuguqulwa uNkulunkulu. Abantu abasebasha banokuqonda okulinganiselwe ngezenkolo namafilosofi empilo ambalwa. Bacabanga ngendlela elula, futhi abakucabangayo akulukhuni. Lesi yisici lapho ubuntu babo bungakabi yilokho okumele kube yikho Futhi kuyisici esifisekayo, kodwa abantu abasebasha abazi futhi bantula ukuhlakanipha futhi, le yindawo okudingeka ipheleliswe uNkulunkulu. Ngokupheleliswa uNkulunkulu, kufanele ukhule ekuqondeni futhi ukwazi ukuziqonda ngokucacile izinto eziningi ezingokomoya, futhi kancane kancane uphenduke ube umuntu olungele ukusetshenziswa uNkulunkulu. Abafowethu nodadewethu abadala nabo bayakwazi ukwenza eminye yemisebenzi futhi uNkulunkulu akabalahlile. Abafowethu nodadewethu abadala nabo banezici ezithile ezifiselekayo nezici ezingafiseleki. Abafowethu nodadewethu abadala banamafilosofi empilo amaningi, baziqonda kakhulu ezenkolo, izenzo zabo zibambeke ohlakeni oluqinile, balandela futhi basebenzise imithetho njengokungathi bangamarobhothi, bawasebenzisa sengathi bayimishini, futhi abakwazi ukuvumelana nezimo, kunalokho baqinile. Lesi akusona isici esifiselekayo. Nokho, abafowethu nodadewethu abadala bazothile futhi abaxhamazeli lapho bebhekene nokuthile; bazinzile, futhi abalali bephenduka. Bangase bangasheshi ukwamukela izinto, kodwa lokhu akuwona umonakalo omkhulu. Inqobo uma nikwazi ukuthoba; uma nikwazi ukwamukela amazwi amanje kaNkulunkulu futhi ningacubunguli amazwi kaNkulunkulu; uma nikhuthalela kuphela ukuthoba nokulandela, futhi ningawahluleli nhlobo amazwi kaNkulunkulu noma ningenayo eminye imicabango emibi ngawo; uma namukela amazwi Akhe bese niwenza—khona-ke, uma senanelise le mibandela, nizokwazi ukupheleliswa.

Noma ungumuntu omusha noma ungumfowethu noma udadewethu omdala, uyawazi umsebenzi okumele uwenze. Labo abasebasha abazikhukhumezi; labo ababadala abahlali nje bangenzi lutho futhi abagugi. Futhi bakwazi ukusebenzisa amandla omunye nomunye ukuze bahlangabezane nezimo ababuthaka kuzo, futhi bakwazi ukusebenzelana ngaphandle kokucwasana. Kwakhiwa ibhuloho lobungani phakathi kwabafowethu nodadewethu abadala. Ngenxa yothando lukaNkulunkulu nikwazi ukuzwana kangcono. Abafowethu nodadewethu abasebasha abababukeli phansi abafowethu nodadewethu abadala, futhi abafowethu nodadewethu abadala ababona abantu abazidlayo. Akusikho ukusebenzisana ngokuzwana lokhu? Uma nonke nixazulula izinto ngale ndlela, nakanjani intando kaNkulunkulu izofezeka esizukulwaneni senu.

Esikhathini esizayo, ukuthi uzobusiswa noma uzoqalisekiswa kuyonqunywa yizenzo zakho zanamuhla. Uma uNkulunkulu ezokuphelelisa lokho kuzokwenzeka manje kulesi sikhathi; alizukuba khona elinye ithuba esikhathini esizayo. Njengamanje, uNkulunkulu ufuna ukukuphelelisa ngempela, futhi lokhu akakwenzi ngoba egcina icala. Esikhathini esizayo, noma ungabhekana nanoma yisiphi isilingo, noma kungenzekani, noma ungehlelwa yinoma yiziphi izibhicongo, uNkulunkulu ufuna ukukuphelelisa—lokhu kuyiqiniso elimile futhi elingangabazeki. Lokhu kungabonakala kuphi? Ekutheni izwi likaNkulunkulu alikaze lifinyelele amazinga amakhulu njengawanamuhla kuyo yonke le minyaka nezizukulwane—selingene isigabeni esiphakemi kakhulu, futhi umsebenzi kaMoya Oyingcwele ophakathi kwabantu namuhla uyaqala ukuba khona. Cishe akekho umuntu ezizukulwaneni ezedlule owake wezwa lokhu. Nangesikhathi sikaJesu zazingekho izambulo ezinjengezanamuhla; kufinyelelwe amazinga aphakeme kakhulu ngamazwi akhulunywe kuwe, izinto oziqondayo, nezinto obhekana nazo. Awusuki nakuba ubhekene nezilingo nokusolwa, futhi lokhu kwanele ukufakazela ukuthi umsebenzi kaNkulunkulu sowufinyelele ebuhleni obuqalayo ukuba khona. Lokhu akuyona into umuntu akwazi ukuyenza futhi akuyona into umuntu akwazi ukuyigcina, kodwa ngumsebenzi kaNkulunkulu uqobo. Ngakho, ngokwamaqiniso amaningi ngomsebenzi kaNkulunkulu kungabonakala ukuthi uNkulunkulu ufuna ukuphelelisa umuntu, futhi nakanjani uyakwazi ukukuphelelisa. Uma ukwazi ukukubona lokhu, uma ukwazi ukuba nalokhu okusha okutholakele, awuzukukulinda ukubuya kwesibili kukaJesu kodwa kunalokho, uzovumela uNkulunkulu ukuthi akuphelelise enkathini yamanje. Ngakho, kumele umuntu ngamunye enze konke okusemandleni futhi angashiyi lutho ukuze apheleliswe uNkulunkulu.

Kulezi zinsuku kumele ungazinaki izinto ezingakhi. Kumele uqale ukubekele eceleni futhi ungakugqizi qakala konke okukwenza uphatheke kabi. Lapho usingatha izinkinga zakho kumele uhlale unenhliziyo yokufuna nokuphumputha, futhi kumele uhlale unenhliziyo elalela uNkulunkulu. Njalo lapho uthola ukuba ubuthaka obuthile ngaphakathi kuwe, kodwa awulawulwa futhi wenza umsebenzi okumele uwenze, lokhu kuyisinyathelo esihle esibheke phambili. Ngokwesibonelo: Abafowethu nodadewethu abadala banokuqonda okungokwenkolo, kodwa ukwazi ukuthandaza, futhi uyakwazi ukuzithoba, udle uphinde uphuze izwi likaNkulunkulu, ucule namahubo…. Ezwini, noma ngabe yini okwazi ukuyenza, noma ngabe yimuphi umsebenzi okwazi ukuwenza, konke kwenze ngawo wonke amandla akho ongawathola. Ungalindi ube usonge izandla. Ukukwazi ukwenza umsebenzi wakho ngendlela eyanelisa uNkulunkulu kuyisigaba sokuqala. Kuzothi lapho sewukwazi ukuqonda iqiniso futhi usungene eqinisweni lezwi likaNkulunkulu, uzokwazi ukupheleliswa nguNkulunkulu.


Mayelana nokusebenzisa kukaNkulunkulu umuntu

Akukho muntu okwazi ukuphila ngokuzimela ngaphandle kwalabo abanikwe umkhombandlela okhethekile nokuqondiswa nguMoya oNgcwele, ngoba badinga inkonzo nokweluswa yilabo abasetshenziswa nguNkulunkulu. Ngakho-ke, kuleso naleso sikhathi uNkulunkulu uphakamisa abantu abehlukene abaphuthuma bakhuthalele ukwelusa amabandla ngenxa yomsebenzi Wakhe. Okusho ukuthi, umsebenzi kaNkulunkulu kufanele wenzeke ngalabo Abakhonzile futhi Abathokozelayo; uMoya oNgcwele kufanele asebenzise ingxenye engaphakathi kubo ekufanele ukusetshenziswa ukuze asebenze, futhi benziwa ukuba bakulungele ukusetshenziswa nguNkulunkulu ngokupheleliswa nguMoya oNgcwele. Ngoba ukwazi komuntu ukuqonda kuncane kakhulu, kufanele eluswe yilabo abasetshenziswa nguNkulunkulu; kuyafana nokusebenzisa kukaNkulunkulu uMose, ayethole kuye okuningi okwakukufanele ukusetshenziswa ngaleso sikhathi, okuyikho akusebenzisa ukwenza umsebenzi kaNkulunkulu ngaleso sikhathi. Kulesi sikhathi, uNkulunkulu usebenzisa umuntu ebe futhi esebenzisa ingxenye yakhe enokusetshenziswa nguMoya oNgcwele ukuze asebenze, bese uMoya oNgcwele emhola ebe ekhona lapho ephelelisa ingxenye esele ingenakusebenziseka.

Umsebenzi owenziwa yilowo osetshenziswa nguNkulunkulu ngowokuthi ubambisane nomsebenzi kaKrestu noma uMoya oNgcwele. Lo muntu uphakanyiswa nguNkulunkulu phakathi kwabantu, ulapho ukuze ahole bonke aBakhethwe nguNkulunkulu, futhi uphakanyiswe nguNkulunkulu ukuze enze umsebenzi wokubambisana kwabantu. Ngomuntu onjengalo, okwazi ukwenza umsebenzi wokubambisana kwabantu, okuningi okudingwa nguNkulunkulu kumuntu, nomsebenzi okufanele wenziwe nguMoya oNgcwele phakathi kwabantu kungenzeka ngaye. Enye indlela yokubeka lokhu yile: inhloso kaNkulunkulu ngokusebenzisa lo muntu ngukuba bonke labo abalandela uNkulunkulu bakwazi ukuyiqonda kangcono intando kaNkulunkulu, futhi bakwazi ukufinyelela ngokuthe xaxa emigomeni kaNkulunkulu. Ngoba abantu abakwazi ukuwaqonda ngqo amazwi noma intando kaNkulunkulu, uNkulunkulu uphakamise umuntu osetshenziswa ukwenza lo msebenzi. Lo muntu osetshenziswa uNkulunkulu angachazwa njengethuluzi uNkulunkulu asebenza ngalo ukuqondisa abantu, njengomhumushi oxhumanisa uNkulunkulu nabantu. Kanjalo-ke, umuntu onje akefani namunye kulabo abasebenza emndenini kaNkulunkulu noma abangabefundisi Bakhe. Njengabo, kungathiwa ungumuntu okhonza uNkulunkulu, kodwa engqikithini yomsebenzi wakhe nasendikimbeni yokusetshenziswa kwakhe nguNkulunkulu wehluka kakhulu kwezinye izisebenzi nabefundisi. Ngokwengqikithi yomsebenzi wakhe nendikimba yokusetshenziswa kwakhe, umuntu osetshenziswa nguNkulunkulu uphakanyiswa nguYena, ulungiselelwa nguNkulunkulu ukwenza umsebenzi kaNkulunkulu, bese ebamba umsebenzi kaNkulunkulu uqobo. Akukho muntu ongambambela umsebenzi wakhe esikhundleni sakhe—lokhu kuyimbambiswano yomuntu engegwemeke emsebenzini wobunkulunkulu. Umsebenzi owenziwa ngezinye izisebenzi noma abefundisi, wona, ungukuhambisa nje nokufeza imikhakha eminingi yezinhlelo zamabandla ngaleso naleso sikhathi, noma-ke umsebenzi olula nje wokunikeza impilo ukuze kuqhubeke ukuphila kwebandla. Lezi zisebenzi nabefundisi ababekiwe nguNkulunkulu, futhi ngeke nakancane babizwe ngokuthi bayilabo abasetshenziswa nguMoya oNgcwele. Bakhethwa phakathi kwamabandla futhi, emva kokuba sebeqeqeshiwe bakhuliswa isikhathi esithile, labo abafanelekile bayagcinwa, kuthi labo abangafanelekile baphindiselwe emuva lapho baphuma khona. Ngoba laba bantu bakhethwa phakathi kwamabandla, abanye baveza ubunjalo babo emva kokuba ngabaholi, abanye baze benze izinto eziningi ezimbi bagcine sebekhishiwe. Umuntu osetshenziswa nguNkulunkulu, kwenye ingxenye, yilowo olungiswe nguNkulunkulu, futhi onezinga elithile futhi onobuntu. Usevele elungiswe futhi wapheleliswa nguMoya oNgcwele, futhi uholwa ngokugcwele nguMoya oNgcwele, aphinde, ikakhulu uma kuya emsebenzini wakhe, aqondiswe futhi alawulwe nguMoya oNgcwele—okungenxa yakho kungekho kuphambuka endleleni yokuhola aBakhethwa bakaNkulunkulu, ngoba uNkulunkulu impela uyawumela umsebenzi Wakhe uqobo, futhi uNkulunkulu wenza umsebenzi Wakhe ngazo zonke izikhathi.


Uma Usuqonda Iqiniso, Kufanele Ulenze

Umsebenzi nezwi likaNkulunkulu kunenhloso yokuletha ushintsho esimweni senu; inhloso Yakhe ayikhona nje ukunenza niwuqonde noma niwubone umsebenzi Wakhe bese lokho kuba yisiphelo salo. Lokho akwenele. Ningabantu abakwaziyo ukuqonda, ngakho akufanele kube nzima kini ukuqonda izwi likaNkulunkulu, ngoba ingxenye eningi yezwi likaNkulunkulu ilotshwe ngolimi lwabantu, futhi ukhuluma ngokusobala kakhulu. Ngokwesibonelo, nikwazi ngokuphelele ukufunda ukuthi yini uNkulunkulu afuna niyiqonde futhi niyenze; lena yinto umuntu ovamile okwazi ukuqonda okufanele akwazi ukuyenza. Ikakhulu, amazwi ashiwo uNkulunkulu esigabeni samanje acace kakhulu futhi ayakhanya, futhi uNkulunkulu uphinde aveze izinto eziningi abantu abangakaze bazicabange, kanye nezimo ezihlukahlukene zomuntu. Amazwi Akhe afaka konke, futhi akhanya njengonyezi ogcwele. Ngakho-ke manje, abantu sebeqonda izinto eziningi, kodwa kusasele okuthile—ukwenza izwi Lakhe. Abantu kumele bazi yonke imininingwane yezingxenye zeqiniso, balihlole futhi balifune ngowemininingwane yalo, bangamane nje balinde ukuthatha lokho abanikwa khona; kungenjalo baphenduka okungaphezudlwana kokhamisa ngithele. Bayalazi izwi likaNkulunkulu, kodwa abalenzi. Uhlobo olunjena lomuntu alulithandi iqiniso, futhi ekugcineni luyobhujiswa. Ukuphila njengoPetru wo-1990 kusho ukuthi umuntu ngamunye kini kufanele enze izwi likaNkulunkulu, abe nokungena kwangempela ezintweni enibhekana nazo futhi azuze ukukhanyiselwa okukhulu ekubambisaneni kwenu noNkulunkulu, okuyohlala kuwusizo ekuphileni kwenu. Uma nilifunde kakhulu izwi likaNkulunkulu kodwa niqonda kuphela okubhalwe kulo, ningenalo ulwazi ngezwi likaNkulunkulu ekuphileni kwenu okungokoqobo, ngeke nilazi izwi likaNkulunkulu. Ngokwenu, izwi likaNkulunkulu alikhona ukuphila, kodwa liyimibhalo efile. Futhi uma ugcina ngokubambelela emibhalweni efile, ngeke uyiqonde ingqikithi yezwi likaNkulunkulu, futhi ngeke uyiqonde intando Yakhe. Incazelo kamoya yezwi likaNkulunkulu kuwe iyocaca kuphela lapho uqaphela izwi Lakhe ezintweni odlula kuzo, futhi incazelo yokomoya ngamaqiniso amaningi ungayibamba kulezo zinto kuphela odlula kuzo, futhi yizinto odlule kuzo ezingakukhanyisela izimfihlakalo zezwi likaNkulunkulu. Uma ungalenzi, akunandaba ukuthi izwi Lakhe licace kangakanani, okuwukuphela kwento oyibambile nje amagama nezimfundiso eziyize, eseziphenduke imithetho yenkolo kuwe. Akuyona yini lena into eyenziwa abaFarisi? Uma nilenza futhi nilizwa izwi likaNkulunkulu, liba yinto engeyoqobo kini; uma ningafuni ukulenza, kusho ukuthi izwi likaNkulunkulu kini lithi alifane nenganekwane yezulu lesithathu. Eqinisweni, inqubo yokukholwa kuNkulunkulu iyinqubo yokubona izwi Lakhe kanye nokuzuzwa Nguye, noma uma sikucacisa, ukukholwa kuNkulunkulu kusho ukulazi nokuliqonda izwi Lakhe, nokulizwa futhi uphile ngezwi Lakhe; sinjalo isimo esingokoqobo sokukholwa kwenu kuNkulunkulu. Uma nikholwa kuNkulunkulu futhi ninethemba lokuphila phakade ngaphandle kokufuna ukwenza izwi likaNkulunkulu njengento okufanele nibe nayo ngaphakathi, kusho ukuthi niyiziwula. Kufana nokuya la kudliwa khona uyobuka ukudla nje nokubeka engqondweni izinto ezimnandi ebezidliwa, kodwa unganambithi lutho kukho. Umuntu onjalo akasona yini isiwula?

Iqiniso umuntu okufanele abe nalo litholakala ezwini likaNkulunkulu, futhi yiqiniso elizuzisayo futhi eliwusizo olukhulu esintwini. Liwumuthi nokudla okudingwa imizimba yenu, into esiza umuntu ukuba abuyise ubuntu bakhe obujwayelekile. Yiqiniso okufanele nihlome ngalo. Uma nenza izwi likaNkulunkulu ngokwengeziwe, ukuphila kwenu kuzoqhakaza nakakhulu, futhi iqiniso lizocaca nakakhulu. Njengoba isimo senu sikhula, izinto zasezweni likamoya nizozibona ngokucace ngokwengeziwe, futhi nizoba namandla engeziwe okunqoba uSathane. Amaqiniso amaningi eningawaqondi ayocaciswa lapho nenza izwi likaNkulunkulu. Abantu abaningi baneliswa nje ukumane baqonde umbhalo wezwi likaNkulunkulu bese begxila ekuzihlomiseni ngezimfundiso kunokujulisa abakuzwayo ekwenzeni, kodwa akuyona yini leyo indlela yabaFarisi? Ngakho inkulumo ethi “Izwi likaNkulunkulu liwukuphila” ingaba kanjani yiqiniso kubo? Ukuphila komuntu kungeqhakaze kuphela lapho umuntu efunda izwi likaNkulunkulu, kodwa uma enza likaNkulunkulu. Uma nikholelwa ekuthini ukuqonda izwi likaNkulunkulu kwanele ukuze umuntu abe nokuphila nesiqu, kusho ukuthi ukuqonda kwenu kuphambene. Ukuliqonda ngempela izwi likaNkulunkulu kwenzeka lapho wenza iqiniso, futhi kumele uqonde ukuthi “iqiniso ungaliqonda kuphela ngokuthi ulenze.” Namuhla, ngemva kokufunda izwi likaNkulunkulu, ungase nje uthi uyalazi izwi likaNkulunkulu, kodwa angeke uthi uyaliqonda. Abanye bathi okuwukuphela kwendlela yokwenza iqiniso, ukuliqonda kuqala, kodwa lokhu kuyingxenye nje yeqiniso akunembi neze ngokuphelele. Ngaphambi kokuba wazi iqiniso, usuke ungakaze uhlangane nalelo qiniso. Ukuzwa sengathi uyakuqonda okuzwayo entshumayelweni akufani nokuqonda ngempela—lokhu kuwukuthatha amazwi asobala eqiniso, futhi akufani nokuqonda incazelo yangempela ekulona. Ukuthi unolwazi olungajulile ngeqiniso akusho ukuthi uyaliqonda noma uyalazi; incazelo yangempela ngeqiniso ivela ngemva kokulibona. Ngakho iqiniso ungaliqonda kuphela ngemva kokudlula kulo, futhi kulapho kuphela ongaqonda khona izingxenye zalo ezifihlekile. Ukuqonda iqiniso ngokujulile kuwukuphela kwendlela ongazi ngayo imiqondo, nongaqonda ngayo ingqikithi yeqiniso. Ngakho, ungaya nomaphi ngeqiniso, kodwa uma ungenalo iqiniso, ungalokothi uzame ukuqinisekisa ngisho amalunga omndeni wakho, ingasaphathwa eyabantu abakholwayo. Ngaphandle kweqiniso ufana nezinhlayiya zeqhwa ezindizayo, kodwa ngeqiniso ungajabula futhi ukhululeke, futhi akekho ongakuhlasela. Akunandaba ukuthi imfundiso inamandla kangakanani, ngeke ilehlule iqiniso. Ngeqiniso, kunganyakaziswa umhlaba uqobo futhi kugudluzwe izintaba nolwandle, kanti ukungabi neqiniso kuholela ekudliweni izibungu; leli iqiniso elisobala.

Esigabeni samanje, kubalulekile ukuthi nazi iqiniso kuqala, bese nilenza, nizihlomise ngencazelo yangempela yeqiniso. Kufanele ufune ukuthola lokhu. Esikhundleni sokufuna ukuthi abanye balandele amazwi akho kufanele ubenze balandele ukwenza kwakho. Ungayithola ngale Ndlela kuphela into ebalulekile. Ngisho ngabe wehlelwa yini, Noma uzithela phezu komuntu onjani, uma nje uneqiniso, uyakwazi ukuma uqine. Izwi likaNkulunkulu yileli eliletha ukuphila kumuntu, hhayi ukufa. Uma ungaphili ngemva kokufunda izwi likaNkulunkulu, kodwa ube ulokhu ufile , kusho ukuthi kukhona okungahambi kahle kuwe. Uma ngemva kwesikhathi usulifunde kakhulu izwi likaNkulunkulu wezwa izintshumayelo eziningi ezingokoqobo, kodwa usesesimweni somuntu ofile, lokho-ke kuwubufakazi bokuthi awulazisi iqiniso, futhi awulifuni iqiniso. Uma nifuna ngempela ukuzuza uNkulunkulu, beningeke nigxile ekuhlomeni ngezimfundiso nokusebenzisa izimfundiso ezinkulu ukufundisa abanye, kodwa, kunalokho, benizogxila ekuboneni izwi likaNkulunkulu nasekwenzeni iqiniso. Akukhona lokho okufanele ukuba nifuna ukungena kukho manje?

Asisiningi isikhathi uNkulunkulu azokwenza umsebenzi Wakhe ngaso kumuntu, ngakho ungaba yini umphumela uma ningabambisani Naye? Kungani uNkulunkulu ehlale efuna nenze izwi Lakhe uma seniliqonda? Kungoba uNkulunkulu unembulele amazwi Akhe, futhi isinyathelo senu esilandelayo empeleni ukuwenza. Ngenkathi wenza la mazwi, uNkulunkulu uyokwenza umsebenzi wokukhanyisela nokuqondisa. Iyona Ndlela okufanele kwenziwe ngayo leyo. Izwi likaNkulunkulu lenza umuntu aqhakaze ekuphileni futhi angabi nezici ezingenza umuntu aphambuke noma ahlale angenzi lutho. Nithi senilifundile izwi likaNkulunkulu nalenza, kodwa awukho umsebenzi kaMoya oNgcwele eniwemukele. Amazi enuangakhohlisa ingane kuphela. Abanye abantu bangase bangazi ukuthi izinhloso zenu zifanele yini, kodwa nicabanga ukuthi uNkulunkulu kungenzeka angazi? Kwenzeka kanjani ukuthi abanye benze izwi likaNkulunkulu futhi bamukele ukukhanyiselwa uMoya oNgcwele kodwa nina nenza izwi Lakhe kodwa anikutholi ukukhanyiselwa uMoya oNgcwele? Ingabe uNkulunkulu uthatha ngomuzwa? Uma izinhloso zenu zizinhle ngempela futhi nibambisana, khona-ke uMoya kaNkulunkulu uzoba nani. Abanye abantu behlale befuna ukuba phambili, kodwa kungani uNkulunkulu engabavumeli baphakame bahole ibandla? Abanye abantu bafeza umsebenzi wabo nje, futhi benze imisebenzi yabo, kodwa bengazelele, bazuze ukwamukelwa uNkulunkulu. Kungenzeka kanjani lokho? UNkulunkulu uhlola ekujuleni kwenhliziyo, futhi abantu abafuna iqiniso kumele benze kanjalo ngezinhloso ezinhle. Abantu abangenazo izinhloso ezinhle ngeke bakwazi ukuma baqine. Eqinisweni, umgomo wenu ukuvumela izwi likaNkulunkulu lisebenze kini. Ngamanye amazwi, kuwukuliqonda ngempela izwi likaNkulunkulu lapho ulenza. Mhlawumbe ikhono lakho lokwamukela izwi likaNkulunkulu lintekenteke, kodwa uma wenza izwi likaNkulunkulu, uNkulunkulu angabelapha lobu buthakathaka, ngakho akumele nje wazi amaqiniso amaningi kuphela, kodwa kumele futhi uwenze. Lena indaba enkulu engenakushalazelwa. UJesu wahlupheka kakhulu eminyakeni yakhe engamashumi amathathu nantathu nesigamu. Wahlupheka kakhulu kangaka ngoba wayenza iqiniso nje kuphela, enza intando kaNkulunkulu kuzo zonke izinto, futhi enakekela intando kaNkulunkulu kuphela. Wayengeke ahlupheke kanjalo ukube wayelazi iqiniso kodwa engalenzi. Ukube uJesu walandela ayekufundiswa amaJuda, walandela abaFarisi, wayengeke ahlupheke. Ungafunda ezintweni ezenziwa uJesu ukuthi ukuphumelela komsebenzi kaNkulunkulu kumuntu kungenxa yokubambisana kwakhe Naye, futhi lena yinto okumele niyazi. Ingabe uJesu wayezohlupheka ngendlela ahlupheka ngayo esiphambanweni ukube akalenzanga iqiniso? Ingabe wayezowuthandaza umthandazo onomunyu kanjalo ukube akenzanga ngokuvumelana nentando kaNkulunkulu? Ngakho-ke kufanele uhlupheke ngenxa yokwenza iqiniso; lolu uhlobo lokuhlupheka umuntu okufanele adlule kulo.


Umuntu Othola Insindiso Yilowo Ozimisele Ukwenza Ngokweqiniso

Isidingo sokuba nempilo yasebandleni efanele kuvame ukhulunywa ngaso ezintshumayelweni. Pho kungani impilo yasebandleni ingakathuthuki, futhi isafana nendala? Kungani kungekho indlela entsha futhi ehlukile yempilo? Ingabe kujwayelekile ukuthi umuntu wezikhathi zangawo-1990 aphile njengombusi wesikhathi sakudala? Noma ukudla nophuzo kungaba izibiliboco ezingajwayelekile zesikhathi sakudala, akukaze kube nezinguquko ezinkulu empilweni yasebandleni. Bekufana nokufaka iwayini elidala ebhodleleni elisha. Isiphi-ke isidingo sokuthi uNkulunkulu akhulume okuningi na? Amabandla ezindaweni eziningi akashintshanga nhlobo. Sengikubonile ngamehlo Ami futhi kucacile enhliziyweni Yami; noma ngingakaze ngiyizwe impilo yebandla ngoKwami, imibandela yebandla yokuhlangana ngiyayazi njengoba ngizazi. Awukabi nenqubekela phambili engakanani. Kubuyela ekutheni kufana nokufaka iwayini elidala ebhodleleni elisha. Akukashintshi lutho! Uma umuntu ebalusa bayasha njengomlilo, kodwa uma kungekho muntu obasekayo, bafana neqhwa. Ababaningi abakhuluma ngezinto ezenzekayo, futhi kuyaqabukela bethathe izintambo. Yize izintshumayelo ziphakame, kuyaqabukela ukuthi umuntu abe nokungena. Bambalwa abantu abalazisayo izwi likaNkulunkulu. Baba nezinyembezi uma bethatha izwi likaNkulunkulu futhi bajabule uma belibeka eceleni, futhi badumale baphinde baphelelwe ukwenama uma besuka kulo. Ngokuqondile, anilazisi izwi likaNkulunkulu, futhi aniwaboni amazwi aqhamuka emlonyeni Wakhe namuhla njengengcebo. Niyakhathazeka uma nifunda izwi Lakhe, futhi nizwa kunzima uma nilifunda ngekhanda, futhinuma kumele lenziwe izwi likaNkulunkulu, kufana nokugwedla isiphehli samanzi asemgodini ngokusebenzisa usinga lweshoba lehhashi—noma ungazama kakhulu kangakanani, ngeke wakhe amandla anele. Nihlezi ninomdlandla uma nifunda izwi likaNkulunkulu, kodwa niyakhohlwa uma kumele nenze njengokusho kwalo. Eqinisweni, la mazwi akadingi ukuthi akhulunywe kanzima futhi aphinda phindwe ngesineke; abantu bayalalela kodwa abenzi njengokusho kwawo, ngakho-ke sekube isithiyo emsebenzini kaNkulunkulu. Ngeke ngikwazi ukuphakamisa, ngeke ngikwazi ukukhuluma ngako. Ngiphoqelekile ukwenza kanjalo, akukhona ukuthi ngiyakujabulela ukuveza ubuthakathaka kwabanye abantu. Ingabe nicabanga ukuthi ukwenza kwenu kwanele futhi nicabanga ukuthi uma izambulo ziphakeme, ukuthi nani seningenile kulezo zambulo eziphakeme? Ingabe kulula ngaleyo ndlela? Anisibhekisisi isisekelo okwakhelwe phezu kwaso impilo eniyiphilayo. Kusukela kulo mzuzu, ukuhlanganyela kwenu ngeke kwabizwa ngendlela efanele yempilo yebandla, futhi akuyona impilo efanele yomoya. Kungukuhlanganyela nje kweqembu labantu abathanda ukuxoxa nokucula. Ngokuthe ngqo, akukho okutheni eqinisweni. Ukukusho ngokucace kangcono, uma ungalenzi iqiniso, liphi iqiniso? Akukhona yini ukuzuqhayisa ukuthi unalo iqiniso? Labo abahlezi benza umsebenzi bayazikhukhumeza futhi bayaqhosha, kuyilapho labo abahlezi belalela bethule futhi bethobise amakhanda, bengenalo ithuba lokwenza. Abantu abenza umsebenzi abenzi lutho ngaphandle kokukhuluma, baqhubaqhubeka nezinkulumo ezizwakalela phezulu nabalandeli abalalela kuphela. Azikho izinguquko abangakhuluma ngazo; izindlela nje zangesikhathi esedlule! Namuhla, ukwazi kwenu ukuthoba nokungagxambukeli noma ukuziphatha ngokwentando yenu kungenxa yokufika kwezinqumo zokuphatha zikaNkulunkulu; akukuguqulanga ukuphila ngaphakathi kwalezi zimo. Ukuthi awusalokothi wenze ezinye izinto ezephula izinqumo zikaNkulunkulu zokuphatha namuhla, kungenxa yokuthi umsebenzi wamazwi kaNkulunkulu unomphumela osobala futhi usunqobe abantu. Ake ngibuze umuntu, usufeze okungakanani namuhla ngezithukuthuku zakho? Kungakanani kulokho okutshelwe uNkulunkulu? Ungaphendula kanjani? Ungaxakeka futhi ungabinawo amazwi? Ungakhipha ulimi ngaphandle? Kungani abanye bekwazi ukukhuluma ngezimpilo zabo zangempela ukuze bakunakekele, ngenkathi ujabulela izidlo eziphekwe abanye? Awuzizwa unamahloni? Awunamahloni? Ningakwazi ukuzihlola ukuze nithole iqiniso, nihlolisisa labo abalungileyo ngokuqhathaniswa: Uliqondisisa kangakanani iqiniso? Kungakanani okwenzayo? Ubani omthanda kakhulu, uNkulunkulu noma nguwe? Ingabe ujwayele ukunikela noma ujwayele ukwamukela? Kukangaki lapho izinhloso zakho zazingalungile walahla khona ubuwena obudala futhi wanelisa intando kaNkulunkulu? Le mibuzo embalwa iyabadida abantu abaningi. Abantu abaningi, noma ngabe bayabona ukuthi izinhloso zabo azilungile, bayaqhubeka nakuba bazi ukuthi akulungile abakwenzayo, abasondele nakusondela ekulahleni inyama yabo. Abantu abaningi bavumela isono sidedeleke singalawuleki ngaphakathi kwabo, bavumele isono silawule ukwenza kwabo. Abakwazi ukunqoba izono zabo, futhi bayaqhubeka nokuphila esonweni. Ekufikeni kulesi sigaba, ubani ongazi ukuthi zingaki izenzo zobubi azenzile? Uma uthi awunalo ulwazi, khona-ke uqamba amanga aluhlaza. Ngokuthe ngqo, konke kungukungavumi ukulahla ubuwena obudala. Kusizani ukukhuluma “amazwi avela enhliziyweni” okuphenduka angasho lutho? Ingabe lokhu kungakusiza ukuba ukhule empilweni yakho? Kungashiwo ukuthi ukuzazi kungumsebenzi wakho ogcwele. Ngiphelelisa abantu ngokuthobeka kwabo nangokwenza kwabo amazwi kaNkulunkulu. Uma ugqoka amazwi kaNkulunkulu kuphela njengoba ugqoka izingubo zakho, ubukeke uhlakaniphile futhi umuhle, ingabe awuzikhohlisi wena nabanye? Uma ukhuluma nje kuphela kodwa ungakwenzi okushoyo, uzozuzani?

Abantu abaningi bangakhuluma okuthile ngokwenza futhi bakhulume ngemibono yabo, kodwa okuningi kwalokho abakushoyo ngukukhanya abakuzuze emazwini abanye. Akuhlanganisi konke ukwenza kwabo, futhi akuhlanganisanga lokho abakubonayo ngokwempilo yabo. Ngike nganquma ngalolu daba ngaphambilini; ungacabangi ukuthi angazi lutho. Wena uyingwe yephepha nje, kodwa ukhuluma ngokunqoba uSathane, ukukhuluma ngobufakazi bokunqoba, ukuphila ngokomfanekiso kaNkulunkulu? Konke lokhu kuyize! Ucabanga ukuthi wonke amazwi akhulunywa uNkulunkulu namuhla awokuthi uwancome? Umlomo wakho ukhuluma ngokulahla izindlela zakho zakudala kanye nokwenza ngokweqiniso, kepha izandla zakho zenza ezinye izenzo ngenhliziyo yakho uhlela amanye amaqhinga, uluhlobo luni lomuntu? Kungani izinhliziyo zenu nezandla zenu zingafani? Ukushumayela okungaka kuphenduka amazwi angenalutho, ingabe akuyephuli inhliziyo lokhu? Uma ungakwazi ukwenza njengezwi likaNkulunkulu, kufakazela ukuthi awukangeni endleleni uMoya oNgcwele asebenza ngayo, awukasebenzi ngaphakathi kuwe uMoya oNgcwele, futhi awukaholwa nguYe. Uma uthi ukwazi ukuqonda izwi likaNkulunkulu kodwa awukwazi ukulenza, wena-ke ungumuntu ongalithandi iqiniso. UNkulunkulu akezi ukuzosindisa lolu hlobo lomuntu. UJesu wezwa ubuhlungu obukhulu lapho ebethelwa ukuze asindise izoni, ukuze asindise abampofu, nokusindisa bonke labo bantu abathobile. Ukubethelwa Kwakhe kwasebenza njengomnikelo wesono. Uma ungakwazi ukwenza ngokuvumelana nezwi likaNkulunkulu, kufanele uhambe ngokushesha, ungahlali endlini kaNkulunkulu ungenzi lutho. Baningi abantu abakuthola kunzima ukuzinqanda ekwenzeni izinto ezimphikisa ngokucacile uNkulunkulu. Ingabe abaceli ukufa na? Bakhuluma kanjani ngokungena embusweni kaNkulunkulu? Bangaba nesibindi sokubona ubuso Bakhe? Ukudla ukudla akunika kona, ukwenza izinto ezikhohlisayo eziphikisana noNkulunkulu, ngokuba nonya, ukunganaki nobuqili, noma uNkulunkulu ekuvumela ukuthi ujabulele izibusiso akunike zona awuzizwa zishisa ezandleni zakho uma uzamukela? Awubuzwa ubuso bakho buphenduka buba bomvu? Uma wenza into ephikisana noNkulunkulu, wenza nobuqili “obunamandla,” ingabe uzizwa wethukile? Uma ungezwa lutho, ungakhuluma kanjani ngekusasa? Ikusasa belivele lingekho kudala, ngakho-ke yikuphi okulindelekile okukhulu ongakuthola? Uma usho into eyihlazo kodwa ungazizwa uzisola, nenhliziyo yakho ingenalwazi, ingabe akuchazi ukuthi uNkulunkulu usekulahlile? Ukukhuluma nokwenza ngokuzitika nokwehluleka ukuzithiba sekuyimvelo yakho; ungapheleliswa kanganjani nguNkulunkulu ngale ndlela? Ungakwazi ukuhamba umhlaba wonke? Ubani ongakholwa nguwe? Labo abazi imvelo yakho bangahambela kude nawe. Ingabe akusona isijeziso sikaNkulunkulu lesi? Lilonke, uma kunenkulumo kuphela futhi zingekho izenzo, akukho ukukhula. Noma uMoya oNgcwele ungasebenza kuwena lapho ukhuluma, uma ungenzi, uMoya oNgcwele uzoyeka ukusebenza. Uma uqhubeka ngale ndlela, kungakhulunywa kanjani ngekusasa noma ungazinikela ngesiqu sakho sonke emsebenzini kaNkulunkulu? Ukhuluma kuphela ngokunikela ngesiqu sakho sonke, kepha awumnikile uNkulunkulu uthando lweqiniso. Konke uNkulunkulu akuthola kuwe ukuzinikela ngamazwi kuphela; Awumniki inhloso yakho yokwenza iqiniso. Ingabe lesi yisiqu sakho sangempela? Uma ubungaqhubeka kanjena, uzopheleliswa nini nguNkulunkulu? Awuzizwa ukhathazekile ngobumnyama nokudangala kwekusasa lakho? Ingabe uzizwa sengathi uNkulunkulu uselahlekelwe ithemba kuwe? Ingabe awazi ukuthi uNkulunkulu ufisa ukuphelelisa kangcono nkwenza abantu kabusha? Ingabe izinto ezindala zingabamba izinto zazo ezindala? Awulaleli amazwi kaNkulunkulu namuhla: Ingabe ulindele kusasa?


Lokho Umalusi Ofanelekayo Okufanele Ahlome Ngakho

Kumele uqonde izimo eziningi abantu abayoba kuzo lapho uMoya Ongcwele wenza umsebenzi kubo. Ikakhulukazi labo ababambisanayo ukuze bakhonze uNkulunkulu kumele baze bazibambe kangcono izimo ezilethwe umsebenzi uMoya Ongcwele owenza kubantu. Uma ukhuluma kuphela ngezimo ezihlukahlukene nezindlela eziningi zokungena, kubonisa ukuthi isimo sakho sisohlangothini olulodwa kakhulu. Ngaphandle kokwazi isimo sakho sangempela noma ukubamba izimiso zeqiniso, akunakwenzeka ukuthi ufinyelele ekuguqukeni esimweni sakho. Ngaphandle kokwazi izimiso zomsebenzi kaMoya oNgcwele noma ukuqonda izithelo ezithwelwe yiwo, kuyoba lukhuni ukubona umsebenzi wemimoya emibi. Kumele wembule umsebenzi wemimya emibi nemibono yabantu futhi uqonde ngqo emnyombweni wenkinga; kumele futhi ubone ukushiyeka okuningi ekwenzeni kwabantu noma izinkinga ekukholelweni kuNkulunkulu ukuze bakubone. Okungenani, akumele ubenze bangazizwa kahle noma bazizwe bengakhuthele. Kodwa, kumele uqonde ubunzima obukhona kubantu abaningi, akumele ungaboneleli noma “uzame ukufundisa ingulube ukucula”; lokho kuwukuziphatha okuwubuphukuphuku. Ukuze uxazulule ubunzima obuningi babantu, kumele uqonde amandla omsebenzi woMoya Ongcwele, kumele uqonde indlela uMoya Ongcwele owenza ngayo umsebenzi kubantu abahlukene, kumele uqonde ubunzima babantu, iziphambeko zabantu, ubone ngale kwezinto eziwumnyombo wezinkinga, ungene emnyombweni wenkinga, ngaphandle kokuphambuka noma kwamaphutha. Yilolu hlobo lomuntu kuphela olufanele ukubambisana ukuze lukhonze uNkulunkulu.

Ukuthi uyakwazi ukubamba izinto eziwumgogodla nokubona izinto eziningi ngokucacile kuncike ezimweni zakho njengomuntu. Indlela obona ngayo iyindlela futhi ohola ngayo abanye. Uma uqonda amagama nezimfundiso, khona uholela abanye ekuqondeni amagama nezimfundiso. Indlela obona ngayo ingokoqobo lamazwi kaNkulunkulu yindlela ohola ngayo abanye ekungeneni ekubeni ngokoqobo kwamazwi kaNkulunkulu. Uma ukwazi ukuqonda amaqiniso amaningi futhi ubone ngokucacile izinto eziningi ezisemazwini kaNkulunkulu, khona-ke uyakwazi ukuholela abanye ekuqondeni amaqiniso amaningi, futhi labo obaholayo bayoyiqonda ngokucacile imibono. Uma ugxila ekwazini imizwa engaphezu kweyemvelo, khona-ke nalabo obaholayo nabo bayogxila emizweni engaphezu kweyemvelo. Uma ukugwema ukwenza uqhakambisa ukukhuluma, labo obaholayo nabo bayogxila ekukhulumeni, bangenzi lutho, kungabi nakuguquka ezimweni zabo, futhi bayoshiseka ngaphandle kuphela, bengawenzi amaqiniso. Bonke abantu banika abanye lokho abanakho. Uhlobo lomuntu lunquma indlela oluholela abantu kuyo, futhi uhlobo lomuntu lunquma uhlobo lwabantu olubaholayo. Ukuze nifaneleke ngempela ukusetshenziswa uNkulunkulu, anidingi nje ukuba nogqozi kuphela, kodwa nidinga nokukhanyiselwa okuningi okuvela kuNkulunkulu, ukuqondiswa amazwi kaNkulunkulu, ukusetshenziswa uNkulunkulu, nokucwengwa amazwi Akhe. Lapho ninalesi sisekelo, ezikhathini ezijwayelekile, kufanele ninake ukuqapha, imicabango, ukucabangisisa, nokuphetha kwenu, futhi namukele noma nisuse ngendlela ehambisana nakho. Zonke lezi izindlela zokungena kwenu kokugokoqobo futhi zonke futhi zonke zibalulekile—lena indlela uNkulunkulu enza ngayo umsebenzi. Uma kufanele ungene kule ndlela uNkulunkulu enza ngayo umsebenzi, khona-ke uyoba nethuba lokupheleliswa uNkulunkulu mihla yonke. Futhi nganoma yisiphi isikhathi, akunandaba ukuthi izimo ezinzima noma ezikuvunayo, noma ukuthi uyavivinywa noma uyalingwa, ukuthi uyasebenza noma cha, ukuthi uphila wedwa noma njengeqembu, uyohlale uthola amathuba okupheleliswa uNkulunkulu, ngaphandle kokuphuthwa ngelilodwa lawo. Uyokwazi ukuwathola wonke, futhi ngale ndlela uyobe uyitholile imfihlo yokuzizwela amazwi kaNkulunkulu.


Izehlakalo

Kuzo zonke izehlakalo zikaPetru, wabekezelela amakhulu ezivivinyo. Nakuba abantu namuhla beliqonda igama elithi ‘uvivinyo,’ abayiqondi nhlobo incazelo yangempela yalo noma izimo. UNkulunkulu udambisa ukuzimisela komuntu, acwenge ukuzethemba kwakhe, aphelelise zonke izingxenye zakhe, kakhulu lokhu ukufeza phakathi nezivivinyo. Izivivinyo nazo ziwumsebenzi ocashile woMoya Ongcwele. Kubonakala sengathi uNkulunkulu umshiyile umuntu, ngakho umuntu uma engaqaphile uzozibona njengezivivinyo zikaSathane. Empeleni, izivivinyo eziningi zingabhekwa njengezilingo, futhi lona umyalo nomthetho womsebenzi kaNkulunkulu. Uma umuntu ngempela ephila phambi kukaNkulunkulu, uyozibona njengezivivinyo zikaNkulunkulu angaziyeki zidlule. Uma othile ethi ngoba uNkulunkulu enaye uSathane nakanjani ngeke asondele kuye, lokho akulona iqiniso ngokugcwele. Kungachazwa kanjani ukuthi uJesu wabhekana nezilingo ngemva kokuba ezile ukudla ehlane izinsuku ezingu-40? Ngakho uma ngempela umuntu eqondisa imibono yakhe ekukholelweni kuNkulunkulu, uyobona izinto eziningi ngokucace kakhulu futhi ngeke aphanjwe ukuqonda okungamanga. Uma umuntu enqume ngempela ukupheleliswa uNkulunkulu, udinga ukubuka izindaba abhekene nazo ngezindlela eziningi, anganciki kwesobunxele nakwesokudla. Uma ungenalo ulwazi lomsebenzi kaNkulunkulu, ngeke ukwazi ukubambisana noNkulunkulu. Uma ungayazi imiyalo yomsebenzi kaNkulunkulu futhi ungayazi indlela uSathane asebenza ngayo kumuntu, ngeke ube nandlela yokwenza. Intshiseko nje engatheni ngeke ikwenze uzuze imiphumela yezidingo zikaNkulunkulu. Leyo ndlela yokwenza iyafana nekaLawrence, ayihlukile futhi igxila kuphela esehlakalweni, ayinakile ngokugcwele ukuthi uyini umsebenzi kaSathane, ukuthi uyini umsebenzi woMoya Ongcwele, ukuthi umuntu unjani ngaphandle kokuba khona kukaNkulunkulu, hlobo luni lwabantu uNkulunkulu afuna ukubaphelelisa. Indlela yokuziphatha kubantu abahlukile, indlela yokubamba intando kaNkulunkulu yamanje indlela yokwazi isimo sikaNkulunkulu, kubaphi abantu, kuziphi izimo, nakuyiphi inkathi, umusa kaNkulunkulu, ubukhulu Bakhe nokulunga kuyaqondiswa—akakuhlukanisi lokhu. Uma umuntu engenayo imibono eminingi njengesisekelo sakhe, isisekelo sezehlakalo zakhe, khona-ke ukuphila akubuzwa, ngokunjalo nangezehlakalo zakhe; uma uzithoba ngobuwula kukho konke, ubekezelela konke. Bonke labo bantu kunzima ukuthi bapheleliswe. Kungashiwo ukuthi ukungabi nambono kokuthintwe ngenhla kuwubufakazi obuqandi-khanda bokuthi uyisiphukuphuku, ufana nensika kasawoti, uhlale ume kwa-Israyeli. Abantu abanjalo abanamsebenzi, bayizinto ezingelusizo lwalutho! Abanye abantu bahlale bezithoba bengaboni, bahlale bezazi bona futhi bahlale besebenzisa izindlela zabo zokuziphatha kwabo lapho besingatha izindaba ezintsha, noma besebenzisa “ukuhlakanipha” ukuze basingathe izindaba ezingabalulekile okungadingeki nokukhuluma ngazo, labo ngabantu abangenakho ukuqonda, njengokungathi ngokwemvelo babezoziphonsa osizini, bahlale befana, bangashintshi; lesi isiphukuphuku esingenakho ngisho nokuqonda. Abalokothi balinganise izikali ezimweni noma kubantu abahlukile. Abantu abanjalo abanazo izehlakalo. Ngiyabona ukuthi abanye abantu bazazi bona kuze kufike ezingeni elithile kangangokuthi lapho behlangana nalabo abanomsebenzi womoya okhohlakele baze bakhothamise amakhanda abo bavume icala, abalokothi basukume babalahle. Lapho bebhekene nomsebenzi osobala woMoya Ongcwele, abalokothi balalele,futhi, bekholwa ukuthi leyo mimoya emibi nayo isezandleni zikaNkulunkulu, futhi abanaso nesincane isibindi sokuma bayiphikise. Abantu abanjalo bayamhlaza uNkulunkulu, futhi nakanjani abakwazi ukuthwala imithwalo esindayo kaNkulunkulu. Labo bantu abadidekile abahlukanisi. Kodwa le ndlela yolwazi kufanele ishiywe njengoba ingafinyeleleki emehlweni kaNkulunkulu.

Ngempela uNkulunkulu wenza umsebenzi omningi kubantu, ngezinye izikhathi uyabazama, ngezinye uzama izindlela zokubavuselela, ngesinye isikhathi akhulume amazwi abaqondisayo athethelele neziphambeko zabo. Ngezinye izikhathi uMoya Ongcwele uholela abantu endaweni elungiswe uNkulunkulu ukuze bathole izinto eziningi abangenazo benganakile. Ngalokho abantu abakushoyo nabakwenzayo, indlela abantu abaphatha ngayo abanye nabasingatha ngayo izinto, bengazi, uMoya Ongcwele uyabakhanyisela ukuze baqonde izinto eziningi ezazingaziwa phambilini, ubavumele baqonde izinto eziningi noma abantu kanzulu, ubavumele babukisise izinto eziningi ababengazinakile ekuqaleni. Uma uxhumana nezwe, kancane kancane uba nokucwasa ngezinto zezwe, futhi njengoba usondela ekufeni ungase uphethe ngokuthi: “Kunzima ngempela ukuba umuntu.” Uma ubona esikhathini esithile phambi kukaNkulunkulu, bese uqonda umsebenzi kaNkulunkulu nesimo Sakhe, nakanjani uyozuza ukuqonda okukhulu, futhi isiqu sakho siyokhula kancane kancane. Into eziningi zomoya uyoziqonda kangcono, futhi umsebenzi kaNkulunkulu uyokucacela kakhudlwana. Uyokwazi ukwamukela amazwi kaNkulunkulu, umsebenzi kaNkulunkulu, zonke izenzo zikaNkulunkulu, isimo sikaNkulunkulu, nalokho uNkulunkulu ayikho nanakho kube ukuphila kwakho. Uma okuwukuphela kwento oyenzayo kuwukuzulazula emhlabeni, izimpiko zakho ziyoya ngokuya ziqina, futhi ukuphikisa kwakho uNkulunkulu kuyoba kukhulu ngokwengeziwe; angakusebenzisa kanjani-ke uNkulunkulu? Ngenxa yokuthi kuningi ngokwedlulele ukuthi “ngokubona kwami” kuwe, uNkulunkulu akakusebenzisi. Lapho uqhubeka uphambi kukaNkulunkulu, ziningi izehlakalo oyoba nazo. Uma usesezweni njengesilwane sasendle, umlomo wakho uvuma ukukholelwa kuNkulunkulu ekubeni inhliziyo yakho ikwenye indawo, futhi ifilosofi lezwe lokuphila, ngeke yini lokhu kube ukudlibhiza wonke umsebenzi wasekuqaleni? Ngakho, lapho abantu belokhu bephambi kukaNkulunkulu kuba lula ukuthi bapheleliswe uNkulunkulu. Lena indlela uMoya Ongcwele owenza ngayo umsebenzi Wakhe. Uma ungakuqondi lokhu, kuyoba nzima ngawe ukungena emgudwini ofanele, ingasaphathwa eyokupheleliswa uNkulunkulu. Ngeke ukwazi ukuba nokuphila okujwayelekile komoya, kuyoba sengathi ukhubazekile, unomsebenzi onzima kuphela ungekho umsebenzi kaNkulunkulu. Ngeke yini lokhu kube into engalungile esehlakalweni sakho? Akudingeki empeleni ukuthi ukhuleke ukuze ube phambi kukaNkulunkulu. Ngezinye izikhathi ukucabangisisa kwakho ngoNkulunkulu noma ukujula ngomsebenzi Wakhe, kokunye ekusebenzelaneni kwakho nodaba oluthile, kokunye ngokwembulwa esehlakalweni, oza ngakho phambi kukaNkulunkulu. Abantu abaningi bathi, angikho yini phambi kukaNkulunkulu, njengoba ngijwayele ukuthandaza? Abantu abaningi bathandaza bangaqedi “phambi kukaNkulunkulu.” Imithandazo ingase ihlale isezindebeni zabo, kodwa abahlali ngempela phambi kukaNkulunkulu. Lolu hlobo lomuntu lungalonda kuphela isimo salo sokuba phambi kukaNkulunkulu ngale ndlela. Abakwazi ukuxhumana noNkulunkulu njalo ngezinhliziyo zabo, noma ukusebenzisa indlela yezehlakalo ukuze beze phambi kukaNkulunkulu, kungaba ngokucabangisisa, ukucabanga buthule ezinhliziyweni zabo, noma ukuxhumana noNkulunkulu wezinhliziyo zabo ngezabo izinhliziyo ngokucabanga ngomthwalo kaNkulunkulu. Bathandaza esibhakabhakeni ngemilomo yabo. Abantu abaningi abanaye uNkulunkulu ezinhliziyweni zabo, banoNkulunkulu kuphela lapho besondela kuNkulunkulu, kodwa ezikhathini eziningi abanaye nhlobo uNkulunkulu. Ingabe lawa akuwona amazwi okuba noNkulunkulu enhliziyweni? Uma benaye ngempela uNkulunkulu, ingabe bekungenzeka ngempela benze izinto ezenziwa abaphangi noma izilwane? Uma umuntu emhlonipha ngempela uNkulunkulu, uyoletha inhliziyo yakhe yeqiniso ixhumane noNkulunkulu, nemicabango yakhe kanye nemibono iyohlale inamazwi kaNkulunkulu. Ngeke benze amaphutha ekukhulumeni noma ekwenzeni kwabo, futhi ngeke benze lutho oluphikisana ngokusobala noNkulunkulu. Ukuba yikholwa kudinga lokho.


Imithetho YeNkathi Entsha

Ekuhlanganeni nomsebenzi kaNkulunkulu, kufanele nifunde amazwi kaNkulunkulu ngokucophelela bese nihloma ngeqiniso. Kodwa mayelana nalokho enifuna ukukwenza noma indlela enifuna ukukwenza ngayo, asikho isidingo somthandazo noma ukunxusa kwenu okuqotho, futhi ngempela lezi zinto azinamsebenzi. Kodwa njengamanje, izinkinga ezibhekene nani ukuthi aniyazi indlela yokuzwa umsebenzi kaNkulunkulu, futhi kuningi ukuvilapha kinina. Nazi izimfundiso eziningi, kodwa aninakho okuyikho ngempela. Ngabe lokhu akulona uphawu lokuba nephutha? Ukweduka okukhulu kuyabonakala kini, kuleli qembu. Namuhla, anikwazi ukuthola lezo zivivinyo “njengabenzi bomsebenzi,” futhi anikwazi ukucabanga noma ukufinyelela kwezinye izivivinyo nokucwengwa okuhambelana namazwi kaNkulunkulu. Kufanele nibambelele ezintweni eziningi okufanele nizenze. Okungukuthi, abantu kufanele babambelele emisebenzini eminingi okufanele bayenze. Lokhu yilokhu abantu okufanele babambelele kukho, nokufanele bakwenze. Dedela uMoya oNgcwele wenze lokho okufanele kwenziwe uMoya oNgcwele, umuntu akanandima angayidlala kukho. Umuntu makabambelele kulokho okufanele kwenziwe ngumuntu, okungaphathelene noMoya oNgcwele. Akulutho kodwa lokho okufanele kwenziwe ngumuntu, kanti kufanele kulandelwe njengomthetho, njengoba kwakulandelwa umthetho weTestamente Elidala. Yize manje kungeyona iNkathi Yomthetho, kusenamazwi amaningi afanayo neNkathi Yomthetho okufanele alandelwe, futhi awalandelwa nje ngokuthemba ukuthi uzothintwa uMoya oNgcwele, kodwa ayilokho okufanele kulandelwe umuntu. Isibonelo: Awukwazi ukwahlulela umsebenzi kaNkulunkulu ongokoqobo. Awukwazi ukuphikisa umuntu ofakazelwe nguNkulunkulu. Phambi kukaNkulunkulu, uzogcina indawo yakho futhi ungantuli. Kufanele uqoqeke enkulumweni, kanti amazwi akho nezenzo zakho kufanele zilandele izinhlelo zomuntu ofakazelwe nguNkulunkulu. Ufanele uhloniphe ubufakazi bukaNkulunkulu. Akumele uzibe umsebenzi kaNkulunkulu namazwi aphuma emlonyeni Wakhe. Awukwazi ukulingisa iphimbo nezinhloso zokushiwo nguNkulunkulu. Ngaphandle, ngeke wenze lutho okuveza ukuphikisana nomuntu ofakazelwe nguNkulunkulu. Nokunye. Yilokho omunye nomunye okufanele anamathele kukho. ENkathini ngayinye, uNkulunkulu ukhipha imiyalelo eminingi ehlobene nemithetho kanti kufanele ilandelwe ngaba ntu. Ngalokhu, ucindezela isimo somuntu, futhi ahlonze ubuqotho bakhe. Thatha amazwi athi “Hlonipha uyihlo nonyoko” eTestamente Elidala njengesibonelo. Lawa mazwi awasebenzi namuhla; ngaleso sikhathi, abecindezele nje okunye okusesimweni somuntu sangaphandle, ebesetshenziselwa ukukhombisa ubuqotho bomuntu bokukholwa kuNkulunkulu, kanti abewuphawu lwalabo ababekholwa kuNkulunkulu. Yize manje kuyiNkathi Yombuso, kusekhona imithetho leyo umuntu okufanele anamathele kuyo. Imithetho yakudala ayisebenzi; namuhla, kunemikhuba eminingi efanele ukuba umuntu ayenze, futhi edingekayo. Ayibandakanyi umsebenzi kaMoya oNgcwele futhi kufanele yenziwe ngumuntu.

ENkathini Yomusa, imikhuba eminingi yeNkathi Yomthetho yachithwa ngoba le mithetho beyingasebenzi emsebenzini wangaleso sikhathi. Ngemva kokuba ichithwe, imikhuba eminingi yabekelwa obala leyo ebilungele leyo nkathi, futhi ephenduke yaba imiyalelo eminingi yanamuhla. Uma uNkulunkulu wanamuhla eza, le miyalelo yakhishwa, kanti ayisadingi ukulandelwa futhi kwabekwa imikhuba eminingi efanele umsebenzi wanamuhla. Namuhla, le mikhuba akuyona imithetho, kodwa ukuze kuzuzwe umphumela, ikulungele ukusetshenziswa namuhla—nakusasa, mhlawumbe, izokuba yimithetho. Kafushane nje, ufanele unamathele kulokhu okunezithelo emsebenzini wanamuhla. Ungalinaki ikusasa: Okwenziwe namuhla okwanamuhla. Mhlawumbe kusasa kuzoba khona imikhuba engcono ozodinga ukuba uyenze—kodwa ungakunaki kakhulu lokho, namathela kulokho okufanele unamathele kukho namuhla ukuze ugweme ukuphikisana noNkulunkulu. Namuhla, akukho okubaluleke kakhulu kunokuthi umuntu abambelele kulokhu okulandelayo: Ungazami ukukhohlisa uNkulunkulu omi phambi kwamehlo akho, noma umfihlele noma yini. Akumele ukhulume ukungcola noma inkulumo yokuqhosha phambi kukaNkulunkulu ophambi kwakho. Akumele ukhohlise uNkulunkulu ome phambi kwamehlo akho ngamazwi amahle nezinkulumo ezilungile ukuze uthembeke Kuye. Akumele uziphathe ngokungahloniphi phambi kukaNkulunkulu. Uzolalela konke lokho okukhulunywe umlomo kaNkulunkulu, ungenqabi, ungaphikisi, noma uphike amazwi Akhe. Akumele utolike ngendlela obona ngayo amazwi akhulunywe umlomo kaNkulunkulu. Ufanele ugade ulimi lwakho ugweme ukuthi lungakufaki ogibeni lwamaqhinga ayinkohliso yababi. Ufanele ugade izinyathelo zakho ukuze ugweme ukweqa imingcele obekelwe yona nguNkulunkulu. Ukwenza njalo kuzokwenza ukuthi ukhulume amazwi anemizindlo nanokuzikhukhumeza ngokubona kukaNkulunkulu bese uyamnyanyisa uNkulunkulu. Akumele usabalalise ngobudedengu amazwi aphuma emlonyeni kaNkulunkulu funa abanye bakugcone bese odeveli bekwenza isilima. Kufanele ulalele wonke umsebenzi kaNkulunkulu wanamuhla. Noma ngabe awuwuqondi, akumele uwahlulele; okuwukuphela ofanele ukuthi ukwenze ukufuna nokuba nenhlanganyelo. Akekho umuntu ozokweqa endaweni kaNkulunkulu yokuqala. Akukho okunye ozokwenza ngaphandle kokusebenzela uNkulunkulu wanamuhla usendaweni yomuntu. Awukwazi ukufundisa uNkulunkulu wanamuhla usendaweni yomuntu—ukwenza njalo ukulahleka. Akekho ongema endaweni yomuntu ofakazelwe nguNkulunkulu; emazwini akho, ezenzweni, nasemicabangweni yakho ejulile ume endaweni yomuntu. Lokhu kufanele kulandelwe, yisibophezelo somuntu, kungeguqulwe muntu, kanti ukwenza kanjalo kuwukwephula imiyalelo yokuphatha. Kufanele kukhunjulwe yibo bonke.

Isikhathi eside uNkulunkulu asichithe ekhuluma futhi esho kwenze umuntu acabange ngokufunda nokukhumbula amazwi kaNkulunkulu ukuba kube umsebenzi wakhe wokuqala. Akekho onakayo ukwenza, nalokho okufanele nikwenze nakho anikwenzi, ngakho lokhu kulethe ubunzima obuningi nezinkinga emsebenzini wenu. Uma, ngaphambi kokwenza amazwi kaNkulunkulu awubambelelanga kulokho obufanele ubambelele kukhona, ngalokho ungomunye walabo abazondekayo nabalahliwe nguNkulunkulu. Ukulandela lokhu kwenza kufanele uthembeke ube qotho. Akumele uwaphathise okwamaketanga, kodwa bambelela kuwo njengemiyalelo. Namuhla awufanele ukunaka ukuthi kuzotholwa miphi imiphumela, ngamafuphi, lena indlela uMoya oNgcwele osebenza ngayo, futhi noma ubani owonayo kufanele ajeziswe. UMoya oNgcwele awunayo imizwa futhi awunandaba nokuqonda kwakho kwamanje. Uma ukhubekisa uNkulunkulu namuhla, khona-ke uzokujezisa. Uma wona kulokhu okungaphansi kwegunya Lakhe, angeke akuyeke. Akanandaba ukuthi ubambelele kangakanani emazwini kaJesu. Uma wephula imiyalelo kaNkulunkulu yanamuhla, uzokujezisa; uzokujezisa ngokufa. Kungamukeleka kanjani ukuthi ungayilandeli? Kufanele uyilandele—noma ngabe kusho ukuzwa ubuhlungu obuncane! Noma ngabe iyiphi inkolo, ingxenye, izwe, noma ihlelo, esikhathini esizayo kufanele konke kubambelele kulokhu ukwenza. Akekho oxolelwe, kanti akekho ozoyekwa! Ngoba ayilokhu uMoya oNgcwele ozokwenza namuhla, kanti awanacala kubo bonke. Yize angeyona into enkulu kufanele enziwe yiwo wonke umuntu, futhi ayimiyalelo ebekelwe umuntu nguJesu, owavuswa wenyukela ezulwini. Ngabe indlela … (7) ayisho ukuthi incazelo kaJesu yokuthi ulungile noma unesono ihambelana nendlela oziphethe ngayo kuNkulunkulu namuhla? Akekho okufanele angalinaki leli phuzu. ENkathini Yomthetho, isizukulwane ngesizukulwane sabaFarasi sasikholwa kuNkulunkulu kodwa ngokufika kweNkathi Yomusa abazange besamazi uJesu baphikisana Naye. Ngakho kusho ukuthi konke lokhu abakwenza kwaba yize, kwangaba yilutho, uNkulunkulu akazange akwamukele. Uma ubona ngale kwalokhu, khona-ke ngeke wone kalula. Abantu abaningi, mhlawumbe, bazilinganisile noNkulunkulu. Kunambitheka kanjani ukuphikisana noNkulunkulu, ngabe kuyababa noma kumnandi? Ufanele ukuqonda lokhu—ungazenzisi sengathi awazi. Ezinhliziyweni zabo, mhlawumbe, abanye abantu abagculiseki. Kodwa ngineluleka ukuba nikuzame nibone—nibone ukuthi kunambitheka kanjani. Lokhu kuzonqanda ukuthi abantu abaningi bahlale benokusola ngayo. Abantu abaningi bayawafunda amazwi kaNkulunkulu kodwa ngasese bayamphikisa ezinhliziyweni zabo. Ngemva kokumphikisa kanje, awuzwa sengathi ummese ufakwe wase ujijwa enhliziyweni yakho? Uma kungabi ukungezwani komndeni, kuba ukungaphatheki kahle emzimbeni, noma ukuhlushwa kwamadodana namadodakazi. Yize inyama yakho isindisiwe ekufeni, isandla sikaNkulunkulu asisoze sikushiye. Ucabanga ukuthi kungaba lula kanjalo? Empeleni, kudingeka kakhudlwana ukuthi abaningi abaseduze noNkulunkulu bagxile kulokhu. Isikhathi uma silokhu siqhubeka, uzoyikhohlwa, unganakile, uzowela ekulingweni, uzohlala ungaqapheli lutho, lokhu kuzoba ukuqala kokona kwakho. Ngabe lokhu kubukeka kukuncane kuwe? Uma ungakwenza kahle lokhu, uzoba nethuba lokuphelelisiwa—ukuthola ukuqondiswa umlomo kaNkulunkulu uqobo phambi kukaNkulunkulu. Uma unobudedengu, kuzoba yinkinga kuwe—uzobe weyisa uNkulunkulu, amazwi akho nezenzo zizohlakazeka, kanti masinyane uzobe uthwelwe yiziphepho ezinkulu namagagasi anamandla. Nonke kufanele niyiqaphele le miyalelo. Uma niyephula, umuntu ofakazelwe nguNkulunkulu angase angakulahli ngecala, kodwa uMoya kaNkulunkulu awukaqedi ngawe, angeke akuyeke. Ungayimela imiphumela yokona kwakho? Ngakho, noma ngabe uNkulunkulu uthini, kumele uwenze amazwi Akhe, futhi ubambelele kuwo ngayo yonke indlela ongakwazi ngayo. Akuyona indaba elula le!


Umbuso Weminyaka Eyinkulungwane Usufikile

Nibonile yini ukuthi umsebenzi kaNkulunkulu uzofezani kuleli qembu labantu? UNkulunkulu uthe, ngisho eMbusweni Weminyaka Eyinkulungwane abantu kusazodingeka ukuthi baqhubeke balandele amazwi Akhe, futhi kusasa la mazwi kaNkulunkulu azoqondisa ukuphila kwabantu ezweni elihle laseKhanani. Lapho uMose esehlane, uNkulunkulu wamfundisa futhi wakhuluma naye ngokuqondile. UNkulunkulu wathumela ukudla esezulwini, amanzi nemana ukuze abantu bayijabulele, futhi kusenjalo nanamuhla: uNkulunkulu ngokwakhe uthumele izinto ezidliwayo neziphuzwayo ukuze abantu bazijabulele, futhi Yena ngokwakhe ulethe iziqalekiso ukuze asole abantu. Ngakho zonke izinyathelo zomsebenzi Wakhe zenziwa uNkulunkulu mathupha. Namuhla, abantu balambele iqiniso, bazama ukubona izimpawu nezimangaliso, futhi kunokwenzeka ukuthi bonke abantu abanjalo bashiywe, ngoba umsebenzi kaNkulunkulu uya uba ngokoqobo kakhulu. Akekho owaziyo ukuthi uNkulunkulu wehlile esuka ezulwini, abakaqapheli ukuthi uNkulunkulu uthumele ukudla nezinto ezivela ezulwini—kuyilapho uNkulunkulu ekhona ngempela, nezimo ezijabulisayo zoMbuso Weminyaka Eyinkulungwane abantu abazicabangayo kuyizinto ezivela ngqo emazwini kaNkulunkulu. Lokhu kuyiqiniso, futhi lokhu kuwukuphela ukubusa noNkulunkulu emhlabeni. Ukubusa noNkulunkulu emhlabeni kuqondise enyameni. Lokhu okungeyona inyama akukho emhlabeni, ngakho bonke labo abalwela ukuya ezulwini lesithathu balwela into engekho. Ngelinye ilanga, lapho umhlaba wonke usubuyela kuNkulunkulu, umongo womsebenzi Wakhe ezulwini nasemhlabeni wonke uyolandela amazwi kaNkulunkulu; kwenye indawo, abanye abantu bayoshaya izingcingo, abanye bayogibela izindiza, abanye bayogibela izikebhe bawele ulwandle, abanye bayosebenzisa ama-laser ukuze bathole amazwi kaNkulunkulu. Bonke abantu bayokhonza futhi bayolangazelela, bonke bayosondela kuNkulunkulu, futhi bahlanganyele kuNkulunkulu, futhi bonke bayokhonza uNkulunkulu—futhi konke lokhu kuyobe kuyizenzo zikaNkulunkulu. Khumbula lokhu! Ayikho into uNkulunkulu asazoyiqala kabusha kwenye indawo. UNkulunkulu uyofeza leli qiniso: Uyokwenza ukuthi bonke abantu emhlabeni wonke beze phambi Kwakhe, futhi bakhonze uNkulunkulu emhlabeni, futhi omunye umsebenzi Wakhe kwezinye izindawo uyophela, futhi abantu bayophoqeleka ukuba bafune indlela yeqiniso. Kuyoba njengakuJosefa: Bonke babeya kuye ukuze bathole ukudla, futhi bamkhothamele, ngoba wayenezinto ezidliwayo. Ukuze bagweme indlala abantu bazophoqeleka ukuba bafune indlela yeqiniso. Wonke umphakathi wamakholwa uzokwehlelwa yindlala enzima, futhi uNkulunkulu wanamuhla kuphela ongumthombo wamanzi okuphila, umthombo ogeleza njalo owenzelwe ukuba abantu bajabule, futhi abantu bazoza bancike Kuye. Leso kuyoba yisikhathi sokwambulwa kwezenzo zikaNkulunkulu, futhi uNkulunkulu uyakhazinyuliswa; bonke abantu emhlabeni wonke bazokhonza “umuntu” onganakekile. Ingabe lolu ngeke kube usuku lwenkazimulo kaNkulunkulu? Ngelinye ilanga, abafundisi abadala bazothumela amathelegramu befuna amanzi omthombo wokuphila. Bazobe bekhulile, kodwa nabo bazoza bakhonze lo muntu, lowo ababemdelela. Emilonyeni yabo bazoqaphela futhi ezinhliziyweni zabo bazothemba—ingabe lolu akulona uphawu noma isimanga? Lapho wonke umbuso ujabulela inkazimulo kaNkulunkulu, futhi noma ubani oza kinina futhi amukele izindaba ezinhle zikaNkulunkulu uzobusiswa Nguye, futhi la mazwe nalaba bantu bazobusiswa futhi banakekelwe uNkulunkulu. Umyalelo wangelinye ilanga uyoba nje: Labo abathole amazwi evela emlonyeni kaNkulunkulu bazoba nendawo yokuhamba emhlabeni, futhi noma bangosomabhizinisi noma ososayensi, noma othisha, noma abezimboni, labo abangenawo amazwi kaNkulunkulu kuzoba nzima ngisho ukuthatha isinyathelo esisodwa, futhi bazophoqeleka ukuba bafune indlela yeqiniso. Yilokho okushiwoyo uma kuthiwa, “Ngeqiniso uzohamba emhlabeni wonke; ngaphandle kweqiniso, ngeke uye ndawo.” Amaqiniso awukuthi: UNkulunkulu uzosebenzisa Indlela (okusho ukuthi wonke amazwi Akhe) ukuze aqondise wonke umhlaba futhi abuse futhi anqobe isintu. Abantu bahlale bethemba ukujika okukhulu emisebenzini kaNkulunkulu. Ukucacisa, uNkulunkulu uqondisa abantu ngezwi, futhi kumele wenze lokho akushoyo kungakhathaleki ukuthi uyafisa ukwenza lokho noma cha; leli yiqiniso elingenakuphikwa, futhi kumele lilalelwe yibo bonke, nalo futhi laziwe yibo bonke.

UMoya oNgcwele unikeza abantu umuzwa. Ngemva kokufunda amazwi kaNkulunkulu, ezinhliziyweni zabo bayaqina futhi banokuthula, kanti labo abangalamukeli izwi likaNkulunkulu bazizwa bengenalutho. Lokho kungamandla ezwi likaNkulunkulu—abantu okumele bawafunde, ngemva kokuwafunda bazokondleka, futhi angeke benze lutho ngaphandle kwawo. Kunjengalapho abantu bedla isidakamizwa okuthiwa yi-opium: sibanikeza amandla, futhi ngaphandle kwayo bazizwa bengenamandla. Unjalo umkhuba ophakathi kwabantu namuhla. Ukufunda amazwi kaNkulunkulu kunikeza abantu amandla. Uma bengawafundi, bazizwa bengenamdlandla, kodwa ngemva kokuwafunda, bavuka ngaso leso sikhathi “ekuguleni.” Leli yizwi likaNkulunkulu liphethe amandla emhlabeni noNkulunkulu ebusa emhlabeni. Abanye abantu bafuna ukushiya, noma sebekhathele umsebenzi kaNkulunkulu. Kungakhathaleki ukuthi benzani, abakwazi ukusuka emazwini kaNkulunkulu; kungakhathaleki ukuthi babuthaka kangakanani, kusadingeka bancike emazwini kaNkulunkulu ukuze baphile, futhi kungakhathaleki ukuthi bavukela kangakanani, abalokothi bashiye amazwi kaNkulunkulu. Lapho amazwi kaNkulunkulu ebonisa amandla awo yilapho uNkulunkulu ebusa futhi esebenzisa amandla Akhe, futhi yile ndlela uNkulunkulu asebenza ngayo. Kukho konke lokhu, imisebenzi kaNkulunkulu, futhi akekho ongayishiya. Amazwi kaNkulunkulu azosabalalela emakhaya angenakubalwa, azokwaziwa yibo bonke, futhi kungaleso sikhathi kuphela lapho amazwi Akhe ezosabalala emhlabeni wonke. Okungukuthi, uma umsebenzi Wakhe kumele usabalale kuwo wonke umhlaba, amazwi Akhe kumele asatshalaliswe. Osukwini lwenkazimulo kaNkulunkulu, amazwi Akhe azobonisa amandla negunya lawo. Onke amazwi Akhe kusukela ngesikhathi esingakhumbuleki kuze kube namuhla azofezeka futhi azogcwaliseka. Ngale ndlela, inkazimulo izoya kuNkulunkulu emhlabeni—okusho ukuthi, amazwi Akhe azobusa emhlabeni. Bonke ababi bazosolwa amazwi asemlonyeni kaNkulunkulu, bonke abalungile bazobusiswa amazwi omlomo Wakhe, futhi bonke bazokwakhiwa futhi bapheleliswe amazwi omlomo Wakhe. Angeke abonise noma yiziphi izimpawu noma izimangaliso; konke kuzofezwa amazwi Akhe, futhi amazwi Akhe azokhiqiza amaqiniso. Wonke umuntu emhlabeni uzohalalisela amazwi kaNkulunkulu, kungakhathaleki ukuthi badala noma bayizingane, owesilisa, owesifazane, omdala, omncane, bonke abantu bazozithoba ngaphansi kwamazwi kaNkulunkulu. Amazwi kaNkulunkulu abonakala esenyameni, evumela abantu ukuba bawabone emhlabeni, ecacile futhi ephila. UNkulunkulu uze emhlabeni ikakhulukazi ukuze afeze iqiniso lokuthi “uLizwi uba yinyama,” okusho ukuthi, uze ukuze amazwi Akhe azonikezwa esenyameni (hhayi njengasesikhathini sikaMose eTestamenteni Elidala, lapho uNkulunkulu ayekhuluma ngokuqondile esesibhakabhakeni). Ngemva kwalokho ngalinye lamazwi Akhe lizogcwaliseka phakathi neNkathi Yombuso Weminyaka Eyinkulungwane, azoba amaqiniso asobala emehlweni abantu, futhi abantu bazowabona ngamehlo abo ngaphandle kokungabaza. Lena yincazelo yangempela yokuba sesimweni somuntu kukaNkulunkulu. Okungukuthi, umsebenzi kaMoya ufezwa ngenyama, nangamazwi. Lena incazelo enembayo yokuthi “uLizwi waba yinyama” nethi “Ukubonakala kukaLizwi enyameni.” UNkulunkulu kuphela ongakhuluma intando kaMoya, futhi uNkulunkulu osenyameni kuphela ongakhulumela uMoya; amazwi kaNkulunkulu enziwe acaca ekubeni sesimweni somuntu kukaNkulunkulu, futhi wonke umuntu uqondiswa yiwo. Akekho okhululiwe, bonke bakhona ngaphakathi kwalo mngcele. Yingala mazwi kuphela lapho abantu bengakwazi khona; labo abangazuzi ngale ndlela bayaziphuphela nje uma becabanga ukuthi bangathola amazwi avela ezulwini. Lelo gunya libonakaliswe uNkulunkulu ekuguqulweni abe yinyama: ukwenza ukuba bonke bakholwe. Ngisho kuthiwa ompetha abaqeqeshiwe noma abefundisi bezinkolo angeke bakwazi ukukhuluma la mazwi. Kumele bazithobe kuwo, futhi akekho ongakwazi ukuqalisa kabusha. UNkulunkulu uzosebenzisa amazwi ukuze anqobe umhlaba wonke. Uzokwenza lokhu hhayi ngokuguqulelwa enyameni, kodwa ngokusebenzisa amazwi avela umlonyeni kaNkulunkulu obe yinyama ukuze anqobe bonke abantu emhlabeni wonke; yilokhu kuphela okunguLizwi eba yinyama, futhi yilokhu kuphela ukubonakala kukaLizwi enyameni. Mhlawumbe, kubantu, kubonakala sengathi uNkulunkulu akakenzi msebenzi ongako—kodwa uNkulunkulu kufanele akhlume nje amazwi Akhe kubantu ukuze bakholwe ngokuphelele, futhi kubo ukuze bathuthumele. Ngaphandle kwamaqiniso abantu bayamemeza futhi bakhamuluke; ngamazwi kaNkulunkulu, bayathula. UNkulunkulu nakanjani uzolifeza leli qiniso, ngoba kuyicebo Lakhe lesikhathi eside: ukufeza ukufika kukaLizwi emhlabeni. Eqinisweni, asikho isidingo sokuba ngichaze—ukufika koMbuso Weminyaka Eyinkungwane emhlabeni kuwukufika kwamazwi kaNkulunkulu emhlabeni. Ukwehla kweJerusalema elisha livela ezulwini kuwukufika kwamazwi kaNkulunkulu ukuba aphile phakathi kwabantu, ukuze aphelekezele konke okwenziwa umuntu. Leli wuhlelo oluhlelwe uNkulunkulu: amazwi Akhe azovela emhlabeni iminyaka eyinkulungwane, futhi azobonisa zonke izenzo Zakhe, futhi aqedele wonke umsebenzi Wakhe emhlabeni, emva kwakho okuyophela lesi sigaba sesintu.


Bunjani Ubudlelwane Bakho NoNkulunkulu?

Ekukholweni kuNkulunkulu, kumele okungenani ulungise indaba yokuba nobudlelwane obujwayelekile noNkulunkulu. Uma ungenabo ubudlelwane obujwayelekile noNkulunkulu, ukubaluleka kokukholwa kuNkulunkulu kuyalahleka. Ukwakha ubudlelwane obujwayelekile noNkulunkulu kutholakala ngokugcwele ngenhliziyo ethule phambi kukaNkulunkulu. Ukuba nobudlelwane obujwayelekile noNkulunkulu kusho ukuthi ukwazi ukungangabazi nokungaphikia noma imuphi umsebenzi Wakhe nokwazi ukuthobela umsebenzi Wakhe. Kusho ukuba nezinhloso ezinhle phambi kukaNkulunkulu, ukungazicabangeli wena, nokucabangela okuzozuzisa umndeni kaNkulunkulu kuqala kuzo zonke izinto; kusho ukwamukela ukuhlolwa uNkulunkulu nokuthobela amalungiselo kaNkulunkulu. Kufanele ukwazi ukuthulisa inhliziyo yakho phambi kukaNkulunkulu kukho konke okwenzayo. Noma ungayiqondi intando kaNkulunkulu, kusamele ufeze imisebenzi kanye nezibopho zakho ngawo wonke amandla akho. Lapho intando kaNkulunkulu seyembuliwe kuwe, yenza lokho ekushoyo. Ngeke kube sewushiywe yisikhathi. Lapho ubudlelwane bakho noNkulunkulu sebujwayelekile, uyophinde ube nobudlelwane obujwayelekile nabantu. Yonke into yakhelwe esisekelweni samazwi kaNkulunkulu. Yidla futhi uphuze amazwi kaNkulunkulu, bese wenza izimfuno zikaNkulunkulu, lungisa imibono yakho, bese ugwema ukwenza izinto eziphika uNkulunkulu noma eziphazamisa ibandla. Ungazenzi izinto ezingakuzuzisi ukuphila kwabafowethu nodadewethu, ungazisho izinto ezingabasizi abanye abantu, futhi ungazenzi izinto eziyihlazo. Yiba nobulungiswa nokuhlonipheka lapho wenza zonke izinto futhi uqinisekise ukuthi zonke izenzo zakho ziyemukeleka phambi kukaNkulunkulu. Nakuba inyama ibuthaka ngezinye izikhathi, kufanele ukwazi ukunaka okubaluleke emndenini kaNkulunkulu kuqala, ungabi nomhobholo wokuba kuzuze wena, futhi kufanele ukwazi ukwenza okulungile. Uma ungenza ngale ndlela, khona-ke ubudlelwane bakho noNkulunkulu buyoba obujwayelekile.

Kukho konke okwenzayo, kumele uhlole ukuthi zilungile yini izinhloso zakho. Uma ukwazi ukwenza ngokuhambisana nezimfuno zikaNkulunkulu, kusho ukuthi ubudlelwane bakho noNkulunkulu bujwayelekile. Lesi yisikali okuqalwa kuso. Bheka izinhloso zakho, futhi uma uthola ukuthi sekuvele izinhloso ezingalungile, kufanele ukwazi ukuzifulathela wenze okuhambisana namazwi kaNkulunkulu; ngalokhu uyoba umuntu olungile phambi kukaNkulunkulu, okuveza ukuthi ubudlelwane bakho noNkulunkulu bujwayelekile, nokuthi konke okwenzayo kungenxa kaNkulunkulu, hhayi ngenxa yakho. Kukho konke okwenzayo nokushoyo, kumele ulungise inhliziyo yakho, ube olungile ezenzweni zakho, futhi ungaholwa yimizwa yakho, noma wenze intando yakho. Lezi yizimiso okufanele amakholwa kaNkulunkulu aziphathe ngazo. Izinto ezincane zingembula izinhloso zomuntu, ngakho, ukuze abantu bangene endleleni yokupheleliswa uNkulunkulu, kumele baqale balungise izinhloso zabo nobudlelwane babo noNkulunkulu. Kulapho ubudlelwane bakho noNkulunkulu buvamile kuphela lapho uyokwazi khona ukupheleliswa Nguye; kulapho kuphela ukusetshenzwa, ukuthenwa, ukuqoqwa, nokucwenga uNkulunkulu kuyothola khona umphumela obuhlosiwe. Lokho kusho ukuthi, uma abantu sebekwazi ukugcina uNkulunkulu ezinhliziyweni zabo, futhi bengafuni ukuzizuzela noma bacabange ngekusasa labo (ngokwenyama), kodwa kunalokho bathwale umthwalo wokungena ekuphileni, benze okusemandleni ukufuna iqiniso, futhi bahobele umsebenzi kaNkulunkulu—uma ungenza lokhu, khona-ke imigomo oyifunayo izoba elungile, futhi ubudlelwane bakho noNkulunkulu buzoba ngobujwayelekile. Ukulungisa ubudlelwane bomuntu noNkulunkulu kungabizwa ngokuthi kuyigxathu lokuqala ekungeneni ohambeni lomuntu lokomoya. Nakuba ikusasa lomuntu lisezandleni zikaNkulunkulu, futhi linqunywe ngaphambili uNkulunkulu, futhi ngeke liguqulwe umuntu, ukuthi ungapheleliswa yini uNkulunkulu noma uzuzwe Nguye kuncike ekutheni bujwayelekile yini ubudlelwane bakho noNkulunkulu. Mhlawumbe kunezingxenye zakho ezibuthakathaka noma ezingalaleli—kodwa uma nje umbono wakho nezinhloso zakho kulungile, uma nje ubudlelwane bakho noNkulunkulu bulungile futhi bujwayelekile khona-ke uyoba ngofanele ukupheleliswa uNkulunkulu. Uma ungenabo ubudlelwane obuhle noNkulunkulu, futhi wenza ngenxa yenyama, noma yomndeni wakho, khona-ke noma ungasebenza kanzima kangakanani kuyoba ukusebenzela ize. Uma ubudlelwane bakho noNkulunkulu bujwayelekile, yonke into iyohlangana. UNkulunkulu akabheki okunye, kodwa ubheka kuphela ukuthi imibono yakho ekukholweni kuNkulunkulu ilungile yini: ubani okholwa kuye, ukholwa ngenxa kabani, nokuthi kungani ukholwa. Uma ukwazi ukuzibona kahle lezi zinto, futhi wenze izinto unemibono evulelekile, khona-ke ukuthuthuka kwakho kuyoqhubekela phambili futhi uyoqiniseka ngokungena emgudwini ofanele. Uma ubudlelwane bakho noNkulunkulu bungajwayelekile, nemibono yakho ekukholweni kuNkulunkulu kungaqondile, lokhu kuyize, futhi noma ungakholwa kanjani kuNkulunkulu, ngeke uzuze lutho. Kulapho ubudlelwane bakho noNkulunkulu sebujwayelekile lapho uNkulunkulu eyokuncoma khona, lapho ufulathela inyama, uthandaza, uhlupheka, ubekezela, ulalela, usiza abafowethu nodadewethu, uzikhandlela uNkulunkulu, njalo njalo. Ukuthi into oyenzayo ibalulekile noma cha kuncike ekutheni izinhloso zakho zilungile yini nasekutheni imibono yakho ilungile yini. Ezinsukwini zanamuhla, abantu abaningi bakholwa kuNkulunkulu sengathi batshekisa amakhanda bebuka iwashi—imibono yabo itshekile futhi kufanele iqondiswe ngesixazululo ebesingalindelekile. Uma inkinga ixazululwa, yonke into izolunga; uma kungenjalo, konke kuyoba yize. Abanye abantu baziphatha kahle phambi Kwami, kodwa esithe konke abakwenzayo ukungiphika. Lokhu kubonakalisa ubugebengu nokukhohlisa, futhi lolu hlobo lomuntu luyinceku kaSathane; luwumfanekiso kaSathane oze ukuzovivinya uNkulunkulu. Wena uwumuntu olungile kuphela uma ukwazi ukuthobela umsebenzi Wami namazwi Ami. Uma nje usakwazi ukudla nokuphuza amazwi kaNkulunkulu; uma nje konke okwenzayo kwamukeleka phambi kukaNkulunkulu futhi uziphatha ngobulungiswa nokuhlonipheka kukho konke okwenzayo; uma nje ungenzi izinto eziyihlazo, ungenzi izinto eziyolimaza ukuphila kwabantu; futhi uma nje usaphila ekukhanyeni futhi ungavumi ukonakalisiwa uSathane, khona-ke ubudlelwane bakho noNkulunkulu bulungile.

Ukukholwa kuNkulunkulu kufuna ukuthi uhlele kahle izinhloso zakho nemibono yakho; kumele ube nokuqonda okulungile futhi uwaphathe kahle amazwi kaNkulunkulu nomsebenzi kaNkulunkulu, zonke izimo ezihlelwa uNkulunkulu, umuntu ofakazelwa uNkulunkulu, noNkulunkulu ongokoqobo. Akumele wenze ngokuhambisana nemicabango yakho, noma wenze amacebo akho ayize. Noma ngabe wenzani, kumele ukwazi ukufuna iqiniso, futhi, endaweni yakho njengendalo kaNkulunkulu, uthobele wonke umsebenzi kaNkulunkulu. Uma ufuna ukulwela ukupheleliswa uNkulunkulu nokungena emgudwini ofanele wokuphila, khona-ke inhliziyo yakho kumele ihlale iphila phambi kukaNkulunkulu. Ungangcoli, ungamlandeli uSathane, ungamniki uSathane noma yimaphi amathuba okwenza umsebenzi wakhe, futhi ungamvumeli uSathane akusebenzise. Kumele uzinikele ngokugcwele kuNkulunkulu futhi wenze uNkulunkulu akubuse.

Ingabe uzimisele ukuba inceku kaSathane? Ingabe uzimisele ukusetshenziswa uSathane? Ingabe uyakholwa kuNkulunkulu futhi uyamfuna ukuze akuphelelise, noma ingabe wenzela ukuba yisiqhathaniso somsebenzi kaNkulunkulu? Ungakuthanda ukuphila okunenjongo otholwa kukho nguNkulunkulu, noma ingabe uzimisele ukuphila impilo engelutho neyize? Ungathanda ukusetshenziswa uNkulunkulu, noma ukusetshenziswa uSathane? Ingabe uzimisele ukuvumela amazwi kaNkulunkulu neqiniso kugcwale kuwe, noma uvumele isono noSathane kugcwale kuwe? Cabanga ngalezi zinto ngokucophelela. Ekuphileni kwakho kwamihla yonke, kumele uqonde ukuthi yimaphi amazwi owashoyo nokuthi yiziphi izinto ozenzayo ezingadala ubudlelwane noNkulunkulu bube nokungajwayeleki, bese uzilungisa ukuze ungene endleleni efanele. Hlola amazwi akho, izenzo zakho, konke ukunyakaza kwakho, nayo yonke imicabango nemibono yakho ngazo zonke izikhathi. Zuza ukuqonda okufanele mayelana nesimo sakho sangempela bese ungena endleleni yomsebenzi kaMoya oNgcwele. Ungaba nobudlelwane obujwayelekile noNkulunkulu ngale ndlela kuphela. Ngokulinganisa ukuthi ubudlelwane bakho noNkulunkulu bujwayelekile yini, uyokwazi ukulungisa izinhloso zakho, uqonde imvelo nengqikithi yomuntu, bese uziqonda ngempela nawe, futhi, ngokwenza lokhu, uyokwazi ukungena ezimweni ezingokoqobo, uzidele ngobuqotho, futhi uthobe ngokuyinhloso. Ngenkathi uhlangana nalezi zinto ezimayelana nokuthi ubudlelwane bakho noNkulunkulu bujwayelekile noma cha, uyothola amathuba okupheleliswa uNkulunkulu, futhi uyokwazi ukuqonda izimo eziningi zomsebenzi kaMoya oNgcwele. Uyokwazi futhi ukubona ngale kwamacebo amaningi kaSathane futhi ukwazi ukungena ubone amatulo akhe. Yile ndlela kuphela eholela ekuphelelisweni uNkulunkulu. Ulungisa ubudlelwane bakho noNkulunkulu ukuze uthobele wonke amalungiselelo kaNkulunkulu, nokuba ungene ngokujulile ezimweni ezingokoqobo, futhi uzuze omunye umsebenzi kaMoya oNgcwele. Lapho wenza ukuba nobudlelwane obujwayelekile noNkulunkulu, izikhathi eziningi, impumelelo iyotholakala ngokushiya inyama nangokubambisana kwakho kwangempela noNkulunkulu. Kufanele uqonde ukuthi “ngaphandle kwenhliziyo enokubambisana, kunzima ukwamukela umsebenzi kaNkulunkulu; uma inyama ingahlushwa, ngeke zibe khona izibusiso ezivela kuNkulunkulu; uma umoya ungalwi, uSathane ngeke ahlazeke.” Uma uzenza futhi uziqonda kahle lezi zimiso, imibono yokukholwa kwakho kuNkulunkulu iyolungiswa. Ekwenzeni kwenu kwamanje, kumele niwushiye umqondo “wokufuna isinkwa sokuqeda indlala,” kumele niwushiye umqondo “wokuthi yonke into yenziwa uMoya oNgcwele, futhi abantu abakwazi ukusiza.” Bonke abantu abakhuluma ngale ndlela bacabanga ukuthi, “Abantu bangenza noma yini abafuna ukuyenza, futhi lapho kufika isikhathi uMoya oNgcwele uzokwenza umsebenzi Wakhe. Abantu abanasidingo sokuthiba inyama noma ukubambisana; okubalulekile ukuthi banyakaziswe uMoya oNgcwele.” Yonke le mibono iwumbhedo. Ngaphansi kwalezi zimo, uMoya oNgcwele akakwazi ukusebenza. Yilolu hlobo lombono oluphenduka isithikamezo esikhulu emsebenzini kaMoya oNgcwele. Ezikhathini eziningi, umsebenzi kaMoya oNgcwele utholakala ngokubambisana kwabantu. Labo abangabambisani futhi abanganqumile, kodwa befisa ukushintsha isimo sabo, nokuthola umsebenzi kaMoya oNgcwele, futhi bathole nokukhanyiselwa kanye nokukhanya okuvela kuNkulunkulu, banemicabango eyihaba impela. Lokhu kubizwa “ngokuzikhohlisa nokuthethelela uSathane.” Abantu abanjena abanabo ubudlelwane obujwayelekile noNkulunkulu. Kufanele uthole izambulo eziningi nezibonakaliso zesimo sobusathane kuwe, futhi uthole noma yikuphi ukwenza onakho okushayisana nezimfuno zikaNkulunkulu zamanje. Ingabe uzokwazi ukushiya uSathane manje? Kufanele uthole ubudlelwane obujwayelekile noNkulunkulu, wenze ngokuhambisana nezinhloso zikaNkulunkulu, ube umuntu omusha onokuphila okusha. Ungabheki emuva eziphambekweni ezidlulile; ungazisoli ngokwedlulele; kufanele ukwazi ukusukuma ubambisane noNkulunkulu, futhi ufeze imisebenzi okufanele uyifeze. Ngale ndlela, ubudlelwane bakho noNkulunkulu buyoba obujwayelekile.

Uma emva kokufunda lokhu, umane uthi uyawamukela la mazwi, kodwa inhliziyo yakho ilokhu ingathintekile, futhi ungafuni ukwenza ukuthi ubudlelwane bakho noNkulunkulu bujwayeleke, kufakazela ukuthi awukuboni ukubaluleka kobudlelwane bakho noNkulunkulu. Kufakazela ukuthi imibono yakho ayikaqondiswa, ukuthi izinhloso zakho azigxilile ekuzuzweni uNkulunkulu nokumnika inkazimulo, kunalokho zilawulwa ukuvumela amacebo kaSathane ukuba anqobe nasekuthini uzuze imigomo yakho. Lolu hlobo lwabantu lunezinhloso kanye nemibono engalungile. Noma ngabe uNkulunkulu uthini futhi akushoyo ukusho kanjani, abantu abanjalo abanandaba futhi abaguquki nakancane. Izinhliziyo zabo azesabi nhlobo futhi abanamahloni. Lolu hlobo lomuntu luyisiwula esingenamoya. Funda wonke amazwi kaNkulunkulu bese uwenza ngokushesha lapho usuwaqonda. Mhlawumbe kwakunezikhathi lapho lapho inyama yakho yayibuthakathaka, wawudlubulundela, noma futhi wawuphikisa khona; kungakhathaleki ukuthi wawuziphatha kanjani, akunandaba, futhi ngeke kuvimbe ukuthi ukuphila kwakho kuvuthwe namuhla. Uma nje usakwazi ukuba nobudlelwane obujwayelekile noNkulunkulu namuhla, lisekhona ithemba. Uma ngaso sonke isikhathi ofunda ngaso amazwi kaNkulunkulu, kuba noguquko kuwe nabanye abantu bakutshele ukuthi ukuphila kwakho kushintshile kwaba ngcono, kubonisa ukuthi ubudlelwane bakho noNkulunkulu sebujwayelekile, ukuthi sebulungisiwe. UNkulunkulu akabaphathi abantu ngokweziphambeko zabo. Uma nje usuqonda futhi usubona, uma nje ungayeka ukuhlubuka noma ukuphikisa, khona-ke uNkulunkulu usazoba nomusa kuwe. Lapho unokuqonda nesifiso sokulwela ukupheleliswa uNkulunkulu, khona-ke isimo sakho phambi kukaNkulunkulu siyoba esijwayelekile. Noma yini oyenzayo, cabanga okulandelayo lapho uyenza: UNkulunkulu uzocabangani uma ngenza lokhu? Kuzobasiza yini abafowethu nodadewethu? Kuyoba nenzuzo emsebenzini wendlu kaNkulunkulu? Hlola izinhloso zakho noma kusemthandazweni, ezingxoxweni, ekukhulumeni, emsebenzini, nasekuxhumaneni nabantu, uhlole ukuthi ubudlelwane bakho noNkulunkulu bujwayelekile noma cha. Uma ungakwazi ukuhlukanisa izinhloso nemicabango yakho, kusho ukuthi awukwazi ukuhlukanisa, okufakazela ukuthi kuncane kakhulu okwaziyo ngeqiniso. Uma ukwazi ukuba nokuqonda okucacile ngakho konke uNkulunkulu akwenzayo, ukubona izinto ngeso lezwi likaNkulunkulu, ukuma ngasohlangothini lukaNkulunkulu, khona-ke imibono yakho iyobe isingelungile. Ngakho, ukwakha ubudlelwane obuhle noNkulunkulu kuyinto ebaluleke kakhulu kuwo wonke umuntu okholwa kuNkulunkulu; bonke abantu kufanele bakubheke njengomsebenzi obaluleke kakhulu nanjengesehlakalo esikhulu kakhulu ekuphileni kwabo. Yonke into oyenzayo ilinganiswa ngokuthi unabo yini noma cha ubudlelwane obujwayelekile noNkulunkulu. Uma ubudlelwane bakho noNkulunkulu bujwayelekile nezinhloso zakho zilungile, yenze. Ukuze ugcine ubudlelwane obujwayelekile noNkulunkulu, akufanele wesabe ukulahlekelwa yizinto ozithandayo, akufanele uvumele uSathane anqobe, akufanele uvumele uSathane athole into embi kuwe, futhi akufanele uvumele uSathane akwenze inhlekisa. Ukuba nezinhloso ezinjalo kuveza ukuthi ubudlelwane bakho noNkulunkulu bujwayelekile—hhayi ngenxa yenyama, kodwa ngenxa yomoya, yokuzuza umsebenzi kaMoya oNgcwele nokwanelisa intando kaNkulunkulu. Ukuze ungene esimweni esifanele, kufanele wakhe ubudlelwane obuhle noNkulunkulu futhi ulungise imibono yakho ngokukholwa kwakho kuNkulunkulu. Lokhu kwenza ukuthi uNkulunkulu akuzuze, futhi aveze izithelo zamazwi Akhe kuwe futhi akukhanyisele ngisho nakakhulu. Ngale ndlela uyobe usungene endleleni efanele. Qhubeka udle futhi uphuze njalo amazwi kaNkulunkulu anamuhla, ngena endleleni yamanje yokusebenza kukaMoya oNgcwele, yenza ngokuvumelana nezimfuno zamanje zikaNkulunkulu, ungalandeli imikhuba eyisidala, ungabambeleli ezindleleni ezindala zokwenza izinto, futhi ngena ngokushesha endleleni yanamuhla yokusebenza. Ngale ndlela, ubudlelwane bakho noNkulunkulu buyoba obujwayeleke ngokugcwele futhi uyobe usungene emgudwini ofanele wokukholwa kuNkulunkulu.


Gxila Kakhulu Kokungokoqobo

Wonke umuntu angakwazi ukupheleliswa uNkulunkulu, ngakho wonke umuntu kufanele aqonde ukuthi iyiphi inkonzo kaNkulunkulu ehambisana kahle nezinhloso zikaNkulunkulu. Abantu abaningi abazi ukuthi kusho ukuthini ukukholelwa kuNkulunkulu futhi abazi ukuthi kungani kufanele bakholelwe kuNkulunkulu. Okusho ukuthi, abantu abaningi abawuqondi umsebenzi kaNkulunkulu noma inhloso yohlelo lukaNkulunkulu lokuphatha. Kuze kube manje, abantu abaningi basacabanga ukuthi ukukholelwa kuNkulunkulu kumayelana nokuya ezulwini nokusindisa imiphefumulo yabo. Abakabi nalo ulwazi ngokubaluleka okuthile kokukholelwa kuNkulunkulu, futhi ngaphezu kwalokho abanakho ngisho nokuqonda umsebenzi kaNkulunkulu obaluleke kakhulu ohlelweni Lwakhe lokuphatha. Ngoba zonke izinhlobo zezizathu zabo, abantu abanandaba nomsebenzi kaNkulunkulu futhi abacabangi ngezinhloso zikaNkulunkulu noma uhlelo lukaNkulunkulu lokuphatha. Njengomuntu okuleli thimba, umuntu nomuntu kufanele azi ukuthi iyini inhloso yohlelo lukaNkulunkulu lokuphatha, namaqiniso uNkulunkulu asewafezile, kungani uNkulunkulu ekhethe leli qembu labantu, iyini imigomo nokubaluleka kwalo, nokuthi yini uNkulunkulu afuna ukuyifinyelela kuleli qembu. Ezweni likadrago omkhulu obomvu, uNkulunkulu ukwazile ukuvusa iqembu labantu elifihlekile, futhi uqhubekile nokusebenza kwaze kwaba manje, ezama futhi ebaphelelisa ngazo zonke izinhlobo zezindlela, ekhuluma amazwi angabaleki, enza umsebenzi omningi futhi ethumela izikhonzi eziningi. Kusukela ngesikhathi uNkulunkulu efeza lowo msebenzi omkhulu, kungabonakala ukuthi kukhulu kakhulu ukubaluleka komsebenzi kaNkulunkulu. Okwamanje ngeke nikubone konke. Ngakho, ningawuthathi kancane umsebenzi uNkulunkulu awenze kini; lokhu akuyona into encane. Lokhu nje uNkulunkulu anibonise khona namuhla kwanele ukuthi ningacabanga ngakho futhi nikuqonde. Ukuqonda okujulile nokuthuthuka ezimpilweni zenu ningaba nakho kuphela uma seniqonda ngokuyiqiniso nangokujulile. Lokhu abantu abakuqondayo nabakwenzayo njengamanje ngempela kuncane kakhulu futhi ngeke kuzanelise ngokugcwele izinhloso zikaNkulunkulu. Lokhu ukushiyeka komuntu nokwehluleka ukwenza umsebenzi wabo. Yingakho imiphumela okufanele ifinyelelwe ingakafinyelelwa. UMoya Ongcwele awunayo indlela yokusebenza kubantu abaningi ngoba banokuqonda okuncane ngomsebenzi kaNkulunkulu futhi abazimisele ukuphatha umsebenzi wendlu kaNkulunkulu njengento eyigugu lapho bekwenza. Ngokungaguquki bayazihudula nje ukuze bedlulise, noma balingise lokho abaningi abakwenzayo, noma basebenzele ukukhombisa nje. Namuhla, umuntu nomuntu kuleli thimba kufanele akhumbule ukuthi wenze konke abengakwenza yini, nokuthi uzame ngawo wonke yini amandla akhe. Abantu abayifezi nhlobo imisebenzi yabo. Akukhona ukuthi uMoya Ongcwele awuwenzi umsebenzi Wakhe kodwa ukuthi abantu abawenzi owabo, benze kube nzima ngoMoya Ongcwele ukwenza umsebenzi Wakhe. UNkulunkulu uqedile ukwenza amazwi Akhe, kodwa abazange nhlobo babe nokubambisana futhi basele emumva kakhulu, abakwazi ukusondela kuzo zonke izigaba, abakwazi ukulandela izinyathelo zeWundlu eduzane. Akufanele banamathele kukho abazange banamathele kukho; obekufanele bakwenze abakwenzanga; obekufanele bakukhulekele abazange bakukhulekele; obekufanele bakulahle abazange bakulahle. Abenzanga lutho kulezi zinto. Ngakho, le nkulumo yokuya edilini iyize futhi ayinayo nhlobo incazelo yangempela. Isemicabangweni yabantu. Kungashiwo ukuthi kusukela manje abantu abakaze nhlobo bawufeze umsebenzi wabo. Yonke into incike kuNkulunkulu enza futhi esho izinto Uqobo Lwakhe, ngenkathi umsebenzi wabantu ubulokhu umncane kakhulu. Bonke bawudoti ongenamsebenzi ongazi ukuthi kubanjiswana kanjani noNkulunkulu. UNkulunkulu ukhulume amakhulu ezinkulungwane zamagama, kodwa abantu abakaze nhlobo bawenze, kusukela ekulahleni inyama, ekulahleni imibono, ukulalela uNkulunkulu kuzo zonke izinto ukuba nokuqonda nokuzuza ukuhlakanipha, bengabanikezi abantu indawo ezinhliziyweni zabo, ukuqeda izithixo ezisezinhliziyweni zabo, ukudlubulunda ezinhlosweni zomuntu ezingalungile, ukungenzi ngokuhambisana nemizwelo yabo, ukwenza izinto ngaphandle kokuchema, ukucabanga kakhulu ngokuthandwa uNkulunkulu, nethonya labo kwabanye lapho bekhuluma, ukwenza izinto eziningi ezizuzisa umsebenzi kaNkulunkulu, ukukhumbula ukuzuzisa indlu kaNkulunkulu kukho konke abakwenzayo, ukungavumeli imizwa yabo inqume ukuziphatha kwabo, ukulahla okujabulisa inyama yabo, ukuqeda umhobholo nemibono emidala, njalo njalo. Eqinisweni abantu baqonda ezinye izinto kuwo wonke wonke la mazwi alokho uNkulunkulu akufuna kubo, kodwa abazimisele ukuwenza. UNkulunkulu angaphinde asebenze kanjani futhi abakhuthaze? Izidlubulundi emehlweni kaNkulunkulu zisengaba kanjani nesibindi sokukhetha amazwi kaNkulunkulu ziwabheke njengegugu? Basithathaphi isibindi sokudla ukudla kuNkulunkulu? Ukuphi unembeza wabantu? Abakayifezi nemincane imisebenzi okufanele bayenze, ngakho ukukhulu ngokwenza okusemandleni akusizi. Abaphuphi yini? Akunakukhulunywa ngokungokoqobo ngaphandle kokwenza. Lelo yiqiniso elimsulwa!

Manje kufanele nifunde izifundo eziningi ezinengqondo. Asikho isidingo saleyo nkulumo ememezayo neyize abantu abayithandayo. Uma kukhulunywa ngolwazi, olomuntu nomuntu luphakeme kunololandelayo, kodwa abakabi nayo indlela yokwenza. Bangaki abantu abaziqondile izimiso zokwenza? Bangaki abafunde izifundo zangempela? Ubani ongaxoxa ngokungokoqobo? Ukukwazi ukukhuluma ngolwazi lwamazwi kaNkulunkulu akuvezi isiqu sakho sangempela. Kumane kubonisa ukuthi wazalwa uhlakaniphile futhi unesiphiwo. Kuseyize uma ungakwazi ukukhomba indlela, umane nje uwudoti ongenamsebenzi! Awenzi sengathi awukwazi ukusho lutho ngendlela yangempela yokwenza? Awuzenzisi yini uma ungakwazi ukusho izimo zakho zangempela kwabanye, ngokwenza lokho ubanika izifundo abangazifunda noma indlela yokwenza? Awuwona yini upomu? Ubaluleke ngani? Umuntu onjalo angadla kuphela indima “yomsunguli wombono wentando yeningi,” hhayi “umxhasi ekuletheni intando yeningi.” Ukungabi nengokoqobo kuwukungabi naqiniso. Ukungabi nengokoqobo kuwukungabi usizo ndawo. Ukungabi nengokoqobo kuwukuhamba ufile. Ukungabi nengokoqobo “kuwukucabanga ngenqubo yeMarxist-Leninist,” ngaphandle kokubaluleka kobufakazi. Ngicela wonke umuntu athule ngemfundiso nenkulumo yento engokoqobo, into yangempela nenokwethenjelwa, afunde “ngobuciko bamanje,” akhulume ngento engokoqobo, anikele ngokungokoqobo, futhi abe nomoya wokuzinikela. Bhekana nokwangempela uma ukhuluma; ungangeni ekukhulumeni izinto ezingeke zenzeke neziyihaba ukuze uthokozise abantu noma ubenze bakunake. Kubaluleke ngani lokho? Kusiza ngani ukwenza abantu bakuphathe ngemfudumalo? Yiba “nobuciko” kancane lapho ukhuluma, yiba nobulungiswa obuthe xaxa ekuziphatheni kwakho, cabangisisa ngokuthe xaxa endleleni ophatha ngayo izinto, yiba nengqondo kulokho okushoyo, cabanga ngokuletha inzuzo endlini kaNkulunkulu kuzo zonke izenzo zakho, lalela unembeza wakho lapho kuphakama imizwa yakho, ungabuyiseli umusa ngenzondo, noma ungawubongi umusa, futhi ungabi umzenzisi, kungenjalo uyokuba yithonya elibi. Lapho udla futhi uphuza amazwi kaNkulunkulu, ahlobanise ngokwengeziwe nokuba ngokoqobo, futhi lapho uhlanganyela, khuluma kakhulu ngezinto eziwuqobo. Ungabi ingqongqo; lokhu ngeke kumenelise uNkulunkulu. Ekusebenzisaneni kwakho nabanye, bekezela kakhudlwana, vuma kakhudlwana, uphe kakhudlwana kubantu, futhi ufunde “emoyeni kandunankulu.”[a] Lapho unemicabango engemihle, zama kakhudlwana ukushiya inyama. Lapho usebenza, khuluma kakhudlwana ngezindlela ezinengqondo futhi ungaphakami ngokwedlulele, ngale kwalokho abantu ngeke bafinyelele kulokho okushoyo. Injabulo ibe ncane, kwande umnikelo—bonisa umoya wokuzidela okukhulu. Cabangisisani ngezinhloso zikaNkulunkulu, lalela unembeza wenu kakhulu, nikhumbule kakhudlwana futhi ningayikhohlwa indlela uNkulunkulu aniyala ngayo mihla yonke ngoba ekhathazekile ngani. Ifundeni kaningana “incwadi yezehlakalo ezibalulekile.” Ningadunyelwa ngale ndlela, kodwa bonisani ukuhluzeka okuthe xaxa, nizuze ukuqonda okuthile. Lapho isandla sakho sesono seluleka, sibuyisele emuva ungasivumeli seluleke kakhulu. Asinamsebenzi! KuNkulunkulu uthola neziqalekiso; qaphela. Inhliziyo yakho mayibe nozwelo kwabanye ungahlale ugadla ngezikhali esandleni. Hlanganyela kakhudlwana ngolwazi lweqiniso futhi ukhulume kakhudlwana ngempilo, ungawulahli umoya wokusiza abanye. Yenza okuningi ukhulume okuncane. Makube kuningi okwenzayo, kube kuncane okucwaningayo nokuhlaziyayo. Khuthazwa kakhulu uMoya Ongcwele, unike uNkulunkulu amathuba amaningi okukuphelelisa. Nciphisa iminonjana yabantu—ziseningi kakhulu izindlela zabantu zokwenza izinto. Ukuziphatha nokwenza okungaphezu kwemvelo kusenyanyeka. Susa iningi lab. Isimo somqondo wakho sisenyanyeka kakhulu. Kulungise kakhudlwana. Isithunzi abantu abasenaso enhliziyweni yakho sisesikhulu kakhulu. Isithunzi esiningi sinike uNkulunkulu ungabi ongacabangi kangaka. Okokuqala “ithempeli” elikaNkulunkulu futhi akufanele libe nabantu. Ngamafuphi, gxila kakhulu ekulungeni kancane emizweni, futhi kuhle ukuqeda inyama; khuluma kakhulu ngokungokoqobo kancane ngolwazi, futhi kungcono ukuthula; khuluma kakhulu ngendlela yokwenza futhi unciphise inkulumo engasizi neyihaba, kungcono ukuqala ukwenza njengamanje.

Izimfuno zikaNkulunkulu kubantu aziphakeme. Uma abantu befaka umzamo omncane bayokwazi ukuthola “imaki lokudlulela phambili.” Empeleni, ukuqonda, ukwazi, nokuqondisisa iqiniso kuyindida kakhulu kunokwenza iqiniso; ukwazi nokuqondisisa iqiniso kuza ngemva kokuqale wenze iqiniso. Lesi isigaba nendlela yomsebenzi woMoya Ongcwele. Ungahlala kanjani ungakulaleli? Ingabe uyokwazi ukuba nomsebenzi woMoya Ongcwele ngokwenza izinto ngendlela yakho? Ingabe uMoya oNgcwele usebenza ngokuthanda kwakho noma ngokusekelwe ebuthakathakeni bakho ngokwamazwi kaNkulunkulu? Akusizi uma ungakwazi ukukubona ngokucacile lokhu. Kungani abantu abaningi bechitha amandla amakhulu befunda amazwi kaNkulunkulu kodwa benolwazi kuphela futhi bengakwazi kusho lutho ngendlela yangempela kamuva? Ingabe ucabanga ukuthi ukuba nolwazi kulingana nokuba neqiniso? Akuwona yini lowo umbono odidekile? Uyakwazi ukukhuluma izilimi eziningi njengesihlabathi esisebhishi, kodwa alukho kuzo olunendlela yangempela. Kulokhu, awubakhohlisi yini abantu? Awenzi yini umbukiso ongenalutho ongenangqikithi yokuwesekela? Konke ukuziphatha okunje kuyabalimaza abantu! Ukuphakama kwemfundiso, kusho ukuphenduka ize kokungokoqobo, futhi ayanda namathuba okungakwazi ukuletha abantu kokungokoqobo; ukuphakama kwemfundiso, kukwenza ungcolise futhi umelane noNkulunkulu. Ungaphathi izimfundiso eziphakeme kakhulu njengomcebo oyigugu; ziyalimaza futhi azinamsebenzi! Mhlawumbe abanye abantu bayakwazi ukukhuluma ngezimfundiso eziphakeme kakhulu—kodwa izimfundiso ezinjalo azinalutho olungokoqobo, ngoba laba bantu abakaze babhekana nazo ngqo, ngakho abanandlela abangayenza. Labo bantu abakwazi ukuhambisa umuntu emgudwini ofanele, futhi bayogcina ngokuphambukisa abantu. Akubona yini abantu abalimazayo laba? Okungenani, kumele ukwazi ukuxazulula izinkinga zamanje futhi uvumele abantu bafinyelele ukungena; yilokhu kuphela okusebenza njengokuzinikela, futhi kulapho kuphela lapho uyokwazi khona ukusebenzela uNkulunkulu. Ungahlale ukhuluma okuphakeme, amazwi akhazimulayo, futhi ungababophi abantu ubenze bakulalele ngezenzo zakho eziningi ezingafanele. Ukwenza kanjalo ngeke kube namphumela, kungandisa kuphela ukudideka kwabantu. Ukuhola abantu ngale ndlela kuyokwakha izingxenye eziningi zomthetho, okuyokwenza abantu bakuzonde. Leli iphutha lomuntu, futhi liphoxa kakhulu ngempela. Ngakho, khuluma kakhulu ngezinkinga ezikhona manje. Ungaphathi izimo zabanye abantu njengempahla yakho bese uyikhiphela abanye ukuze bayithokozele. Kumele wena ufune indlela yokuphuma. Yilokhu okufanele kwenziwe yiwo wonke umuntu.

Uma okuhlanganyelayo kunganika abantu indlela abazohamba kuyo, lokho kukwenza ube nengokoqobo. Akunandaba ukuthi uthini, kumele wenze abantu benze futhi bonke ubanike indlela abangayilandela. Akukho nje mayelana nokukwenzela ukuthi abantu babe nolwazi, kodwa okubaluleke kakhulu, kumayelana nokuba nendlela yokuhamba. Ukuze abantu bakholelwe kuNkulunkulu, kumele bahambe endleleni eholwa uNkulunkulu emsebenzini Wakhe. Okusho ukuthi, inqubo yokukholelwa kuNkulunkulu iyinqubo yokuhamba eholwa uMoya Ongcwele. Ngenxa yalokho, kumele ube nendlela ongayihamba noma kuthiwani, futhi kumele uhambe endleleni yokupheleliswa uNkulunkulu. Ungasaleli kakhulu, futhi ungazihluphi ngezinto eziningi ngokwedlulele. Umsebenzi woMoya Ongcwele nokuba nendlela yokungena, ungakuthola kuphela uma uhamba endleleni eholwa uNkulunkulu ngaphandle kokubanga iziphazamiso. Yilokhu kuphela okubalwa njengokulinganisa izinhloso zikaNkulunkulu nokufeza umsebenzi womuntu. Njengomuntu okuleli thimba, umuntu nomuntu kufanele awufeze kahle umsebenzi wakhe, wenza okungaphezu kokufanele ukwenze, futhi ungenzi umathanda. Abantu abenza umsebenzi kumele benze amazwi abo acace, abantu abalandelayo kumele bagxile kakhulu ekubekezeleleni ubunzima nokulalela, futhi wonke umuntu kumele abambelele endaweni yakhe angeqi umugqa. Kufanele icace enhliziyweni yawo wonke umuntu indlela okufanele enze ngayo nemisebenzi okufanele ayifeze. Thatha indlela eholwa uMoya Ongcwele; ungeduki noma ube namaphutha. Kumele niwubone ngokucacile umsebenzi wanamuhla. Indlela yokungena emsebenzini wanamuhla iyona okufanele niyenze. Into yokuqala okumele ungene kuyo. Ungabe usadlala ngamazwi kwezinye izinto. Ukwenza umsebenzi wendlu kaNkulunkulu namuhla kuyisibopho sakho, ukwenza indlela yokusebenza yanamuhla kuwumsebenzi wakho, futhi ukwenza iqiniso namuhla kuwumthwalo wakho.

Imibhalo yaphansi:

a. Umoya kandunankulu: Isisho esivelele saseShayina isetshenziselwe ukuchaza umuntu onomqondo obanzi nophanayo.


Ukugcina Imiyalo Nokulandela Iqiniso

Ezenzweni zenu, ukugcina imiyalo kufanele kuhlobane nokulandela iqiniso, Ngesikhathi esifanayo nenigcina ngaso imiyalo, kufanele futhi nenze neqiniso. Lapho nilandela iqiniso, akufanele nephule imiyalo noma nimelane nemiyalo. Yenzani lokho uNkulunkulu adinga ukuthi nikwenze. Ukugcina imiyalo nokulandela iqiniso kuyahambisana, akushayisani. Lapho nilandela iqiniso, yilapho nisigcina khona nakakhulu isiqu semiyalo. Lapho nilandela iqiniso, yilapho nizoliqonda khona nakakhulu izwi likaNkulunkulu elivezwe emiyalweni. Ukulandela iqiniso nokugcina imiyalo akuzona izenzo ezishayisanayo, kodwa izinto ezihlangene. Okokuqala, umuntu angalandela iqiniso kuphela ngemva kokugcina imiyalo bese ezuza ukukhanyiselwa uMoya Oyingcwele. Kodwa lena akuyona inhloso yasekuqaleni kaNkulunkulu. UNkulunkulu ufuna nimkhonze ngenhliziyo, ningagcini nje ngokuziphatha kahle. Kodwa kumele niyigcine imiyalo okungenani ngaphandle nje ngokwezinga elithile. Kancane kancane, ngemva kokubona izinto, umuntu umqonda ngokucacile uNkulunkulu. Uyayeka ukuhlubuka nokumelana noNkulunkulu, uyayeka nokungabaza umsebenzi kaNkulunkulu. Yile ndlela umuntu angagcina ngayo isiqu semiyalo. Ngakho, akusizi ngalutho ukugcina imiyalo uma ningalandeli iqiniso futhi akunenzi nimkhonze ngeqiniso uNkulunkulu ngoba nisuke ningakasizuzi isimo seqiniso. Uma nigcina imiyalo ngaphandle kweqiniso, lokho kungasho ukuthi nigcina ngokunamathela emithethweni. Ngokwenza kanjalo, imiyalo iphenduka imithetho yenu, okuyinto engeke inenze nikhule empilweni. Ngokuphambene nalokho, iyoba umthwalo kini, futhi iyonibopha iniqinise njengomthetho weTestamente Elidala, ixoshe uMoya Oyingcwele kini. Ngakho, ngokugcina imiyalo ngokuphumelelayo kuphela lapho ningenza khona ngokweqiniso. Umuntu ugcina imiyalo ukuze alandele iqiniso. Nilndela iqiniso kakhulu uma nigcina imiyalo. Nize niyiqonde nakakhulu incazelo engokoqobo yemiyalo ngokulandela iqiniso. Inhloso nencazelo yokuthi kubaluleke kuNkulunkulu ukuthi umuntu agcine imiyalo, ukuthi imithetho ingalandelwa ngokucabanga komuntu, kodwa kube mayelana nokungena komuntu empilweni. Lapho nikhula empilweni, liyakhula nezinga enigcina ngalo imiyalo kaNkulunkulu. Nakuba imiyalo yenzelwe ukugcinwa umuntu, isiqu semiyalo siqala ukuba sobala kuphela lapho umuntu eba nesipiliyoni empilweni. Abantu abaningi bacabanga ukuthi ukugcina imiyalo kusho ukuthi “yonke into isilungile, okusele nje ukuthi uzibandakanye.” Lokhu ukucabanga okuyihaba akuyona intando kaNkulunkulu. Labo abasho lezo zinto abafia ukuthuthukisa futhi banomona enyameni. Umbhedo le nto! Le nto ayikhona ukuvumelana nezimo zangempela! Akuyona intando kaNkulunkulu ukwenza iqiniso nje ngaphandle kokugcina imiyalo. Labo abenza lokhu bayizigoga; banjengabantu abangenawo omunye umlenze. Ukugcina imiyalo kuphela njengokulalela imithetho, kodwa ungabi neqiniso—nakho lokhu akukwazi ukwanelisa intando kaNkulunkulu; njengabantu abangenalo elinye iso, abantu abenza lokhu, nabo, banohlobo oluthile lokukhubazeka. Kungashiwo ukuthi uma uyigcina kahle imiyalo futhi umqonda kahle uNkulunkulu ongokoqobo, uyoba neqiniso. Ngokombono othi awufane, uyozuza isimo seqiniso. Wenza ngokweqiniso okufanele ulenze futhi ngesikhathi esifanayo ugcine imiyalo ngaphandle kokukushayisanisa. Ukwenza ngokweqiniso nokugcina imiyalo yizinhlelo ezihlukene kabili, kokubili kuyizingxenye ezibalulekile ekuphileni komuntu. Ulwazi lomuntu kufanele luhlanganise ukugcinwa kwemiyalo ngokwenza ngokweqiniso, hhayi ukwahlukana. Nokho, kulezi zinto ezimbili, kukhona kokubili ukuhlukana nokuhlangana.

Ukusabalala kwemiyalo enkathini entsha kuwubufakazi bokuthi bonke abantu abakulo mfula nabo bonke abezwa izwi likaNkulunkulu namuhla bangene enkathini entsha. Lesi isiqalo esisha somsebenzi kaNkulunkulu futhi yisiqalo sengxenye yokugcina yomsebenzi ohlelweni lukaNkulunkulu lokuqondisa lweminyaka engaphezu kweyizinkulungwane eziyisithupha. Imiyalo yenkathi entsha iwuphawu lokuthi uNkulunkulu nabantu bangene embusweni wezulu elisha nomhlaba omusha, nokuthi uNkulunkulu, njengoba nje uJehova asebenza phakathi kwama-Israyeli noJesu phakathi kwamaJuda, uyokwenza omunye umsebenzi ongokoqobo futhi enze omunye umsebenzi omkhulu emhlabeni. Iphinde futhi ibe uphawu lokuthi leli qembu labantu lizothola omunye umsebenzi omkhulu ovela kuNkulunkulu, futhi liyonikwa, londliwe, lisekelwe, linakekelwe liphinde livikelwe ngokoqobo nguNkulunkulu. Ngaphezu kwalokho, bayokwenziswa eminye imisebenzi engokoqobo, kanye nokusebenza ngezwi likaNkulunkulu eliphuliwe nelicwengiwe. Incazelo yemiyalo yenkathi entsha ibaluleke kakhulu. Isikisela ukuthi uNkulunkulu uyovela ngempela emhlabeni nokuthi uNkulunkulu uyonqoba yonke indawo ephezu komhlaba, embule yonke inkazimulo Yakhe esenyameni. Isikisela nokuthi uNkulunkulu ongokoqobo uzokwenza umsebenzi omningi ongokoqobo emhlabeni wokuphelelisa bonke abakhethile. Ngaphezu kwalokho, uNkulunkulu uyofeza yonke into ngamazwi emhlabeni aqhakambise umyalo othi “uNkulunkulu osenyameni uphakeme kakhulu futhi ukhulisiwe, bonke abantu nezizwe mabaguqe ngamadolo bakhonze uNkulunkulu—omkhulu.” Nakuba imiyalo yenkathi entsha kufanele igcinwe abantu, futhi nakuba ukwenza lokho kuwumsebenzi womuntu nesibopho sakhe, incazelo eyimelelayo ijule kakhulu ukuba ingachazwa ngamazwi ambalwa. Imiyalo yenkathi entsha ingena esikhundleni semithetho yeTestamente Elidala nemiyalo yeTestamente Elisha njengoba yamukelwe uJehova noJesu. Lesi isifundo esijulile, akuyona indaba elula njengoba umuntu angase acabange. Imiyalo yenkathi entsha inencazelo engokoqobo: Isebenza njengento ehlanganisa iNkathi Yomusa neNkathi Yombuso. Imiyalo yenkathi entsha iqeda yonke imikhuba nezenzo zenkathi endala iqede nayo yonke imikhuba yenkathi kaJesu naleyo engaphambili. Iletha umuntu ekubeni khona kukaNkulunkulu ongokoqobo yenze umuntu aqale ukuthola ukupheleliswa uNkulunkulu, okuyisiqalo sendlela yokupheleliswa. Ngakho, kufanele nibe nombomo nesimo okufanele ngemiyalo yenkathi entsha futhi akufanele niyilandele ninganakile noma niyibukele phansi. Imiyalo yenkathi entsha iveza iphuzu elilodwa: ukuthi umuntu kufanele akhonze uNkulunkulu Woqobo namuhla, okuwukuzithoba okungokoqobo esiqwini sikaMoya. Igcizelela nomyalo uNkulunkulu ayokwahlulela ngawo umuntu ukuthi unecala noma ulungile ngemva kokuvela njengeLanga lokulunga. Kulula ukuyiqonda imiyalo kunokuyenza. Ngakho, uma uNkulunkulu efuna ukuphelelisa umuntu, kumele enze kanjalo ngamazwi nangesiqondiso Sakhe, umuntu ngeke apheleliswe ngokuhlakanipha kwakhe kuphela. Ukuthi umuntu angakwazi noma cha ukugcina imiyalo yenkathi entsha kuncike olwazini lwakhe ngoNkulunkulu ongokoqobo. Ngakho, ukuthi ungayigcina noma cha imiyalo akuwona umbuzo ongaphenduleka ngezinsukwana. Lesi isifundo esijulile.

Ukulandela iqinisp kuyindlela ukuphila komuntu okungakhula ngayo. Uma ningalenzi iqiniso, niyosala nemfundiso kuphela futhi ngeke nibe nokuphila kwangempela. Iqiniso liwuphawu lwesimo somuntu. Ukuthi uyalenza noma cha iqiniso kuncike ekutheni uyasithola yini isimo sangempela. Uma ungalilandeli iqiniso, ungenzi sengathi ulungile, noma uphambukiswa imizwelo nokunaka inyama, kusho ukuthi usekude nokugcina imiyalo. Lesi isifundo esijulile. Maningi amaqiniso umuntu angangena kuwo futhi awaqonde enkathini ngayinye. Kodwa kunemiyalo ehlukile ephelezela amaqiniso asenkathini ngayinye. Iqiniso elenziwa umuntu lihlobana nenkathi nemiyalo umuntu ayigcinayo nayo ihlobana nenkathi. Inkathi nenkathi inamaqiniso ayo okufanele enziwe nemiyalo okufanele igcinwe. Nokho, ngenxa yemiyalo ehlukahlukene eyamukelwe uNkulunkulu, okusho ukuthi, ngenxa yezinkathi ezihlukahlukene, umgomo nomphumela wokulandela iqiniso kwehluka ngokushiyana. Kungashiwo ukuthi imiyalo isebenzela iqiniso nokuthi iqiniso likhona ukuze kulondolozwe imiyalo. Uma kuneqiniso kuphela, ngeke lube bikho ushintsho esingakhuluma ngalo emsebenzini kaNkulunkulu. Nokho, ngokukhuluma ngemiyalo, umuntu angabona umehluko omkhulu womsebenzi owenziwe uMoya Oyingcwele futhi umuntu angayazi inkathi uNkulunkulu asebenza Kuyo. Enkolweni, baningi abantu abangalandela iqiniso ngokweqiniso kubantu eNkathini Yomthetho. Nokho, abanayo imiyalo yenkathi yomtjhetho futhi abakwazi ukugcina imiyalo yenkathi entsha. Banamathele endleleni endala futhi basafana nabantu basendulo. Abahambisani nendlela entsha yokusebenza futhi abanakuyibona imiyalo yenkathi entsha. Kulabo, awukho umsebenzi kaNkulunkulu. Bafana nomuntu ophethe igobolondo leqanda elingenalutho: Awukho umoya uma lingekho itshwele ngaphakathi. Uma singagwegwesi, akukho ukuphila. Lowo muntu akangenanga enkathini entsha futhi usalele emuva kakhulu. Ngakho, akusizi uma abantu neqiniso lasendulo kodwa ungenayo imiyalo yenkathi entsha. Abaningi benu benza iqiniso langalesi sikhathi kodwa abayigcini imiyalo yangalesi sikhathi. Ngeke nithole lutho, iqiniso nililandelayo ngeke linisize ngalutho futhi uNkulunkulu ngeke alidumise. Iqiniso kumele lilandelwe ngendlela uMoya Oyingcwele osebenza ngayo namuhla; kumele lilandelwe kulandelwa izwi likaNkulunkulu ongokoqobo namuhla. Ngaphandle kwalokhu, konke kuyize—kufana nokuthela amanzi kubhasikidiemhlane wedada. Lena incazelo engokoqobo yokusatshalaliswa kwemiyalo yangenkathi entsha. Uma abantu bezophila ngokwemiyalo, okungenani kufanele bazi uNkulunkulu ongokoqobo ovela esenyameni, ngaphandle kokudideka. Ngamanye amazwi, abantu kufanele babambe izimiso zokuphila ngokwemiyalo. Ukuphila ngokwemiyalo akusho ukuyilandela noma kanjani nje noma ngokungabi nandaba, kodwa kusho ukuyilalela ngesisekelo, ngenhloso, nangezimiso. Into yokuqala okufanele ifezwe ukuthi imibono yakho icace. Uma uwuqonda ngokunzulu umsebenzi kaMoya oNgcwele wesikhathi samanje, futhi uma ungena ezindleleni zokusebenza zanamuhla, khona-ke uyozuza ngokwemvelo ukuqonda okucacile ukugcina imiyalo. Uma usuku lufika lapho ubona isiqu semiyalo yenkathi entsha futhi ungakwazi ukugcina imiyalo, khona-ke ngaleso sikhathi uyobe usuphelelisiwe. Lena incazelo yangempela yokulandela iqiniso nokugcina imiyalo. Ukuthi iqiniso uyalenza noma cha, kuncike ekutheni usiqonda kanjani isiqu semiyalo yenkathi entsha. Umsebenzi kaMoya Oyingcwele uzolokhu uvela kumuntu futhi uNkulunkulu uzolokhu efuna okuningi kumuntu. Ngakho, ukulandelwa kweziniso ngabantu kuzodlondlobala kakhulu nemiphumela yokugcina imiyalo izoba mikhulu. Ngakho, kufanele ulandele iqiniso ngokweqiniso uphinde ugcine imiyalo ngesikhathi esisodwa. Akekho okufanele ayishaye indiva le ndaba. Amaqiniso amasha nemiyalo emisha makuqale ngesikhathi esifanayo kule nkathi entsha.


Kumele Wazi Ukuthi UNkulunkulu Wokoqobo NguNkulunkulu Uqobo

Yini okumele uyazi ngoNkulunkulu wokoqobo? UMoya, uMuntu, kanye neZwi kwenza uNkulunkulu wokoqobo uqobo, futhi lokhu kuyincazelo yeqiniso kaNkulunkulu uqobo. Uma wazi uMuntu kuphela—uma wazi imikhuba Yakhe kanye nobuyena—kodwa ungawazi umsebenzi kaMoya, noma lokho uMoya akwenzayo enyameni, kodwa uma unaka uMoya kuphela, kanye neZwi, futhi uthandaze phambi kukaMoya kuphela, ungazi ngomsebenzi kaMoya kaNkulunkulu kuNkulunkulu wokoqobo, lokhu-ke kusafakazela ukuthi awukamazi uNkulunkulu wokoqobo. Ulwazi ngoNkulunkulu wokoqobo lubandakanya ukwazi kanye nokuzwa amazwi Akhe, nokubamba imigomo kanye nezimiso zomsebenzi kaMoya ONgcwele, nokuthi usebenza kanjani uMoya kaNkulunkulu enyameni. Ngakho, futhi, kubandakanya nokwazi ukuthi konke ukwenza kukaNkulunkulu enyameni kubuswa nguMoya, kanye nokuthi amazwi awakhulumayo angukukhuluma ngqo kukaMoya. Ngalokho, uma ufisa ukwazi ngoNkulunkulu wokoqobo, kumele wazi kuqala ukuthi uNkulunkulu usebenza kanjani ebuntwini kanye nasebunkulunkulwini; lokhu, ekugcineni, kumayelana nokuvezwa kukaMoya, okuyinto abantu bonke ababhekana nayo.

 Kuphetheni okuvezwa nguMoya? Kwesinye isikhathi uNkulunkulu usebenza ebuntwini, futhi kwesinye isikhathi ebunkulunkulwini—kodwa kukho konke, kuzo zombili lezi zimo uMoya iwona oqondisayo. Noma ngabe imuphi umoya ophakathi kubantu, kunjalo-ke nokuvezeka kwawo ngaphandle. UMoya usebenza ngokujwayelekile, kodwa kunezingxenye ezimbili ekuholeni Kwakhe ngoMoya: Ingxenye eyodwa umsebenzi Wakhe ebuntwini, kanti enye ingxenye umsebenzi Wakhe ngobunkulunkulu. Kumele ukwazi lokhu ngokucacileyo. Umsebenzi kaMoya uhlukana ngokwezimo: Uma umsebenzi wobuntu Bakhe udingeka, uMoya uqondisa lo msebenzi wobuntu, futhi uma kudingeka umsebenzi wobunkulunkulu Bakhe, ubunkulunkulu buyavela ngokuqondile ukuze buwenze. Ngoba uNkulunkulu usebenza enyameni futhi uvela enyameni, Usebenza ebuntwini nasebunkulunkulwini kokubili. Umsebenzi Wakhe ebuntwini uqondiswa uMoya, futhi ukuze enelise izidingo zabantu zomuntu, ukwenza kube lula ukuxhumana kwabo Naye, ukubavumela ukuba babone iqiniso kanye nokujwayeleka kukaNkulunkulu, ukubavumela ukuba babone ukuthi uMoya kaNkulunkulu uze usenyameni, futhi uphakathi kwabantu, uphila nabantu futhi uxhumana nabantu. Umsebenzi Wakhe ebunkulunkulwini wenzelwe ukuhlinzeka impilo kubantu, kanye nokuqondisa abantu ezintweni zonke ngasohlangothini lokuhle, ukuguqula izimo zabantu futhi nokubavumela ukuba babone ngeqiniso ukuvela kukaMoya enyameni. Okuphambili, ukukhula empilweni yomuntu kutholakala ngomsebenzi kaNkulunkulu kanye namazwi ebunkulunkulwini. Kuphela uma abantu bemukela umsebenzi kaNkulunkulu ebunkulunkulwini, bangakwazi ukuzuza izinguquko esimweni sabo, kungaleso sikhathi kuphela lapho benganeliseka emoyeni wabo; imiphumela yomsebenzi kaNkulunkulu ingafezeka ngokugcwele kuphela uma, ngaphezu kwalokhu, ukhona umsebenzi esintwini—ukwalusa, ukweseka kanye nokuhlinzeka kukaNkulunkulu. UNkulunkulu wokoqobo uqobo okokhulunywa Ngaye namuhla usebenza ebuntwini kanye nasebunkulunkulwini kokubili. Ngokubukeka kukaNkulunkulu wokoqobo, umsebenzi Wakhe wobuntu ojwayelekile kanye nomsebenzi Wakhe ophelele wobunkulunkulu uyafezeka. Ubuntu nobunkulunkulu Bakhe buhlangene ndawonye, futhi umsebenzi wakho kokubili ufezeka ngamazwi; noma ngabe kusebuntwini noma ebunkulunkulwini, ukhuluma amazwi. Lapho uNkulunkulu esebenza esintwini, ukhuluma ulimi lwesintu, ukuze abantu baxhumane futhi baqonde. Amazwi Akhe akhulunywa ngokucacile, futhi alula ukuwaqonda, ngale ndlela yokuthi angahlinzekwa abantu bonke; kungakhathaleki noma laba bantu banolwazi noma bafunde kancane, bonke bangawathola amazwi kaNkulunkulu. Umsebenzi kaNkulunkulu ebunkulunkulwini nawo wenziwa ngamazwi, kodwa ugcwele ukuhlinzeka, ugcwele ukuphila, awungcolisiwe imiqondo yobuntu, awufaki ukukhetha kobuntu, futhi awunayo imikhawulo yobuntu, ungaphandle kwemingcele yobuntu obujwayelekile; wona, futhi, wenziwa enyameni, kodwa ungukuvezwa kukaMoya ngqo. Uma abantu bemukela kuphela umsebenzi kaNkulunkulu ebuntwini, bayoziqoqela emkhawulweni othile, futhi bayodinga ukusetshenzwa, ukuthenwa, kanye nokuqondiswa okungapheli ukuze kube khona uguquko oluncane kubo. Ngaphandle komsebenzi noma ubukhona bukaMoya oNgcwele, nokho, bayohlala bebuyela ezindleleni zabo ezindala; kungomsebenzi wobunkulunkulu kuphela lapho lezi zifo kanye nokuntula kungalungiswa, yilapho kuphela abantu bengenziwa baphelele. Esikhundleni sokusetshenzwa nokuthenwa okuqhubekayo, okudingekayo ukuhlinzekwa okuhle, kusetshenziswa amazwi ukulungisa amaphutha onke, ukusebenzisa amazwi ukuveza sonke isimo sabantu, ukusebenzisa amazwi ukuqondisa izimpilo zabo, ukukhuluma kwabo, ukwenza kwabo konke, ukuveza izinhloso zabo kanye nokukhuthazeka; lona ngumsebenzi wangempela kaNkulunkulu wokoqobo. Futhi ngalokho, esimweni sakho sengqondo ngoNkulunkulu wokoqobo kumele uzithobe kukho kokubili phambi kobuntu Bakhe, umazise futhi umvume, okunye futhi, kumele wamukele futhi ulalele umsebenzi namazwi obunkulunkulu. Ukubonakala kukaNkulunkulu enyameni kusho ukuthi wonke umsebenzi namazwi kaMoya kaNkulunkulu kwenziwa ngobuntu Bakhe obujwayelekile, nangobuntu Bakhe enyameni. Ngamanye amazwi, uMoya kaNkulunkulu ukuqondisa kokubili, umsebenzi Wakhe wobuntu bese futhi wenza nomsebenzi wobunkulunkulu enyameni, futhi kuNkulunkulu osesimweni somuntu ungakwazi ukukubona kokubili, umsebenzi kaNkululunkulu esintwini kanye nomsebenzi Wakhe onobunkulunkulu obuphelele. Lokhu ngukubaluleka kwangempela okungokoqobo ngokwengeziwe kokubonakala kukaNkulunkulu wokoqobo esenyameni. Uma ungakubona lokhu ngokucacile, uyokwazi ukuhlanganisa izingxenye ezehlukene zikaNkulunkulu, futhi uyoyeka ukubeka ukubaluleka okukhulu kakhulu emsebenzini Wakhe ebunkulunkulwini, kanye nokunganaki umsebenzi Wakhe ebuntwini, futhi angeke wenze ngokwedlulele, noma uthathe izindlela eziphambukayo. Kukho konke, incazelo kaNkulunkulu wokoqobo ukuthi umsebenzi wobuntu Bakhe kanye nowobunkulunkulu Bakhe, njengalokhu uqondiswa uMoya, uvezwa enyameni Yakhe, ukuze abantu babone ukuthi ucacile futhi uyaphila, ungowokoqobo, futhi ungowangempela.

Umsebenzi kaMoya kaNkulunkulu ebuntwini unezigaba ezidlulayo. Ngokwenza isintu sipheleliswe, wenza ubuntu Bakhe ukuba bamukele ukuqondisa kukaMoya, emva kwalokho ubuntu Bakhe buyakwazi ukuhlinzeka nokwelusa amabandla. Lokhu ukuvezwa okukodwa komsebenzi kaNkulunkulu ojwayelekile. Ngalokho, uma ungabona ngokucacile izimiso zomsebenzi kaNkulunkulu ebuntwini, emva kwalokho, ngeke ube nemicabango ngomsebenzi kaNkulunkulu ebuntwini. Akukhathaleki noma yini enye, uMoya kaNkulunkulu awukwazi ukuba nephutha. Uqinisile, futhi awunako ukuphambuka; ngeke Wenze into ngendlela engeyiyo. Umsebenzi wobunkulunkulu ungukuvezwa okuqonde ngqo kwentando kaNkulunkulu, ngaphandle kokugxambukela kobuntu. Awedluli ekuphelelisweni, kodwa uvela kuMoya ngqo. Futhi nokho, ukuthi uyakwazi ukusebenza ebunkulunkulwini kungenxa yobuntu Bakhe obujwayelekile; lokhu akukho nakancane ngaphezu kwemvelo, futhi kubonakala sengathi kwenziwa umuntu ojwayelekile; uNkulunkulu weza emhlabeni evela ezulwini ikakhulu ukuze akhiphe amazwi kaNkulunkulu ngenyama, ukuqedela umsebenzi kaMoya kaNkulunkulu esebenzisa inyama.

Namuhla, ulwazi lwabantu ngoNkulunkulu wokoqobo luhlala lusohlangothini olulodwa kakhulu, futhi nokuqonda kwabo ukubaluleka kokuthatha isimo somuntu kuwubala nje. Uma kuza enyameni kaNkulunkulu, abantu babona ngomsebenzi Wakhe kanye namazwi Akhe ukuthi uMoya kaNkulunkulu ufaka izinto eziningi, ukuthi ucebe kakhulu. Kodwa, nakuba kunjalo, ubufakazi bukaNkulunkulu, ekugcineni buvela kuMoya kaNkulunkulu: lokhu uNkulunkulu akwenza enyameni, izimiso asebenza ngazo, lokhu akwenzayo ebuntwini, nakwenzayo ebunkulunkulwini. Abantu kufanele babe nolwazi lwalokhu. Namuhla uyakwazi ukukhonza lo muntu, kodwa eqinisweni ukhonza uMoya. Lokhu ngokuncane kakhulu okumele kufezwe olwazini lwabantu ngoNkulunkulu osesimweni somuntu: ukwazi ingqikithi kaMoya ngomuntu, ukwazi umsebenzi wobunkulunkulu kaMoya enyameni kanye nomsebenzi wobuntu enyameni, ukwamukela wonke amazwi kanye nokukhuluma enyameni, kanye nokubona ukuthi uMoya kaNkulunkulu uyiqondisa kanjani inyama futhi uwaveza kanjani amandla Akhe enyameni. Okusho ukuthi, umuntu ufika ekwazini uMoya osezulwini ngomuntu; ukubonakaliswa kukaNkulunkulu wokoqobo uqobo phakathi kwabantu kuxoshe uNkulunkulu ongacacile uqobo ekuqondeni kwabantu, ukukhonza kwabantu uNkulunkulu wokoqobo uqobo sekwenyuse ukulalela kwabo uNkulunkulu; futhi ngomsebenzi wobunkulunkulu kaMoya kaNkulunkulu enyameni, nomsebenzI wobuntu enyameni, umuntu uthola isambulo nokweluswa, futhi izinguquko ziyafezeka esimweni sempilo yakhe. Lokhu kuyincazelo yangempela yokufika kukaMoya enyameni, futhi kwenzelwe ikakhulukazi ukuze abantu bahlanganyele noNkulunkulu, bancike kuNkulunkulu, futhi bathole ukwazi uNkulunkulu.

 Okubalulekile, yisiphi isimo sengqondo okumele abantu babenaso ngoNkulunkulu wokoqobo? Wazini ngokuba sesimweni somuntu, ngokubonakala kweZwi enyameni, ngokuvela kukaNkulunkulu enyameni, ngezenzo zikaNkulunkulu wokoqobo? Futhi yini esemqoka okukhulunywa ngayo namhlanje? Ubunkulunkulu enyameni, ukufika kweZwi enyameni, kanye nokubonakala kukaNkulunkulu enyameni—lezi zindaba kumele ziqondwe zonke. Ngokwezinga lenu kanye nenkathi, ezintweni enidlule kuzo empilweni yenu, kufanele niye ngokuya nifinyelela ekuziqondeni lezi zindaba, futhi kumele nibe nolwazi olucacile lwazo. Indlela abantu abazi ngayo amazwi kaNkulunkulu iyafana nendlela abazi ngayo ukuvela kukaNkulunkulu esenyameni. Ngesikhathi abantu bazana kakhulu namazwi kaNkulunkulu, kulapho bezokwazana kakhulu noMoya kaNkulunkulu; ngokwazi amazwi kaNkulunkulu, abantu baqonda izimiso zomsebenzi kaMoya futhi bafinyelele ekwazini uNkulunkulu wokoqobo uqobo. Empeleni, uma uNkulunkulu ephelelisa abantu futhi ebazuza, ubenza ukuba bazi imisebenzi kaNkulunkulu wokoqobo; usebenzisa umsebenzi kaNkulunkulu wokoqobo ukubonisa abantu ukubaluleka kokuba sesimweni somuntu, futhi nokubakhombisa ukuthi uMoya kaNkulunkulu usuvelile phambi kwabantu. Lapho abantu bezuzwa nguNkulunkulu, futhi bepheleliswa nguNkulunkulu, ukuvezwa kukaNkulunkulu wokoqobo kuyabanqoba, amazwi kaNkulunkulu wokoqobo asebaguqulile, futhi ubanika ukuphila Kwakhe ngaphakathi, abagcwalise ngalokhu ayikho (kungaba yilokhu ayikho ebuntwini Bakhe noma ayikho ebunkulunkulwini), ebagcwalisa ngengqikithi yamazwi Akhe, futhi enza abantu ukuba baphile ngokwamazwi Akhe. Uma uNkulunkulu ezuza abantu, ukwenza lokhu ikakhulu esebenzisa amazwi kanye nokukhuluma kukaNkulunkulu wokoqobo ukuze abhekane nokuntuleka kubantu, nokwahlulela kanye nokwembula isimo sabo sokuhlubuka, ebenza ukuba bazuze lokhu abakudingayo, futhi ababonise ukuthi uNkulunkulu ufikile phakathi kwabantu. Okubaluleke kakhulu, umsebenzi owenziwe nguNkulunkulu wokoqobo, usindisa abantu bonke ethonyeni likaSathane, ubasusa ezweni lokungcola, futhi axoshe isimo sabo esikhohlakele. Ukubaluleka okukhulu kakhulu kokuzuzwa nguNkulunkulu wokoqobo ukuthi ukwazi ukuthatha uNkulunkulu wokoqobo njengesibonelo, njengesifanekiso, futhi nokuphila ubuntu obujwayelekile, ukwazi ukwenza njengokwamazwi kanye nezidingo zikaNkulunkulu wokoqobo, ngaphandle kokuphambuka nakancane noma ukusuka, ukwenza njengalokhu esho, futhi ukwazi ukufeza noma yini ayicelayo. Ngale ndlela, uyobe usuzuziwe nguNkulunkulu. Uma uzuzwe uNkulunkulu, awubi nje nomsebenzi kaMoya oNgcwele; okubalulekile, ukuthi uyakwazi ukuphila ngokwezidingo zikaNkulunkulu wokoqobo. Ukuba nomsebenzi kaMoya oNgcwele nje, akusho ukuthi unokuphila. Okusemqoka ukuthi uyakwazi yini ukwenza ngokwezidingo zikaNkulunkulu wokoqobo azifuna kuwe, ezisho ukuthi uyakwazi yini ukuzuzwa uNkulunkulu. Lezi zinto ziyincazelo enkulu yomsebenzi kaNkulunkulu wokoqobo enyameni. Okusho ukuthi, uNkulunkulu uzuza iqembu labantu ngokuthi ngeqiniso nangempela abonakale enyameni ecacile futhi ephila, ebonwa abantu, enza umsebenzi kaMoya enyameni ngempela, futhi ngokuba enze njengesibonelo sabantu enyameni. Injongo yokufika kukaNkulunkulu enyameni ikakhulukazi, ukwenza ukuba abantu babone imisebenzi yangempela kaNkulunkulu, ukunikeza isiqu uMoya ongenasimo enyameni, kanye nokuvumela abantu ukuba bambone futhi bamthinte. Ngale ndlela, labo abapheleliswe Nguye bazophila ubuyena, bazozuzwa Nguye, futhi babe ngabenhliziyo Yakhe. Ukuba uNkulunkulu wayekhulume ezulwini kuphela, futhi wangeza ngempela emhlabeni, abantu bebezolokhu bengakwazi ukumazi uNkulunkulu, bebezokwazi kuphela ukushumayela imisebenzi kaNkulunkulu besebenzisa okucatshangiwe okungenalutho, futhi bebengeke babe namazwi kaNkulunkulu njengeqiniso. Injongo kaNkulunkulu ngokuza emhlabeni ukwenza njengesibonelo kanye nesifanekiso salabo abazozuzwa uNkulunkulu; kungale ndlela kuphela lapho abantu bengazi khona uNkulunkulu ngempela, futhi bamthinte uNkulunkulu, futhi bambone, kulapho kuphela bengakwazi ukuzuzwa ngeqiniso uNkulunkulu.


Ukwenza Iqiniso Kuphela Okuwukuba Nokungokoqobo

Ukukwazi ukuwachaza kahle amazwi kaNkulunkulu akusho ukuthi usesimweni esingokoqobo—izinto azilula njengoba ubungase ucabange. Ukuthi usesimweni esingokoqobo noma cha akuncikile kulokho okushoyo, kunalokho, kuncike kulokho okuphilayo. Lapho amazwi kaNkulunkulu eba ukuphila kwakho nokuba kwakho ngokwemvelo, yilokho kuphela okubhekwa njengokuba ngokoqobo, futhi yilokho okubhekwa njengokuba nokuqonda nesiqu sangempela. Kumele ukwazi ukumelana nokuhlolwa isikhathi eside, futhi kumele ukwazi ukuphila ngendlela uNkulunkulu ayifuna kuwe; akumele kumane kube ukubukeka nje, kodwa kumele kube ngokwemvelo kuwe. Yilapho kuphela lapho ngempela uyoba khona nengokoqobo, futhi yilapho kuphela lapho uyozuza khona ukuphila. Ake ngisebenzise isibonelo sokuvivinywa kwabenzi bomsebenzi esijwayelekile kubo bonke abantu. Noma ubani angakhuluma ngezimfundiso eziphakeme mayelana nabenzi benkonzo, futhi wonke umuntu unokuqonda okusezingeni elihloniphekile ngalesi sihloko; ukhuluma ngaso futhi leyo naleyo nkulumo yedlula eyanduleleyo, futhi umuntu nomuntu kini unekhono ekukhulumeni ngale ndaba kunomuntu owandulelayo, njengokungathi lona bekuwumncintiswane. Nokho, uma umuntu engakadluli ovivinyweni olukhulu, kunzima ukuthi unobufakazi obuhle. Ngamafuphi, ukuphila komuntu kusashoda kakhulu, futhi lokhu akuhambisani nokuqonda kwakhe. Ngakho, yima kuphenduka isiqu somuntu sangempela, futhi akukakabi ukuphila komuntu. Ngenxa yokuthi ukuqonda komuntu akukakabi ngokoqobo, isiqu sakhe sifana nesakhiwo esakhiwe esihlabathini, siyantengantenga futhi kusele kancane sibhidlike. Kuncane umuntu anakho ngengokoqobo—cishe akunakwenzeka ukuthola okungokoqobo kumuntu. Kuncane kakhulu ukuba ngokoqobo okuphuma ngokwemvelo kumuntu futhi lonke ingokoqobo empilweni yakhe liphoqiwe, okuyinto engenza ngithi umuntu anganakho ukuba ngokoqobo. Ungabeki umthwalo omningi komuntu othi uthando lwakhe ngoNkulunkulu alushintshi—yilokhu kuphela abakushoyo ngaphambi kokubhekana nezivivinyo. Lapho sebebhekane nezivivinyo bengalindele, izinto abakhuluma ngazo ziyophinde zingahambisani nokungokoqobo, futhi kuyophinde kufakazele ukuthi umuntu akanalo ingokoqobo. Kungashiwo ukuthi noma nini lapho ubhekana ezingahambisani nemibono yakho ezidinga ukuthi wena uzibeke eceleni, lezi izivivinyo zakho. Ngaphambi kokuba intando kaNkulunkulu yembulwe, kunovivinyo olukhulu lwawo wonke umuntu, isilingo esijulile sawo wonke umuntu—uyayibona ngokucacile le ndaba? Lapho uNkulunkulu evivinya abantu, uhlale ebavumela benze izinqumo zabo ngaphambi kokwembulwa kwamaqiniso. Lokhu kusho ukuthi lapho uNkulunkulu evivinya umuntu, akasoze akutshela iqiniso, futhi leyo indlela abantu abangembulwa ngayo. Lena indlela uNkulunkulu afeza ngayo umsebenzi Wakhe, ukuze abone ukuthi uyamqonda yini uNkulunkulu wanamuhla, nokubona ukuthi kukhona yini ukuba ngokoqobo onakho. Ingabe ngempela awusawungabazi nakancane umsebenzi kaNkulunkulu? Ingabe uyokwazi ukuma uqine lapho wehlelwa izivivinyo ezinkulu? Ubani ongalokotha asho amazwi afana nathi “Ngiyafunga ngeke kube nazinkinga”? Ubani ongalokotha asho amazwi afana nathi “Abanye kungenzeka bangabaze, kodwa angisoze ngingabaze”? Njengasezikhathini uPetru afakwa ezivivinyweni—wayehlale ekhuluma kakhulu ngaphambi kokwembulwa kwamaqiniso. Lobu akubona ubuthaka obehlela uPetru kuphela; lobu ubunzima obukhulu kunabo bonke wonke umuntu abhekene nabo njengamanje. Uma bengizovakashela izindawo eziningi, noma uma bengizovakashela abafowethu nodadewethu abaningi, kuze ngibone ukuqonda kwenu umsebenzi kaNkulunkulu namuhla, nakanjani benizokwazi ukukhuluma ngokuqonda kwenu okuningi, futhi bekuzobonakala sengathi akukho ukungabaza eninakho. Ukube bengikubuza: “Ingabe ngempela ungabona ukuthi umsebenzi wanamuhla wenziwa uNkulunkulu Uqobo Lwakhe? Ngaphandle kokungabaza?” nakanjani ubuyophendula: “Ngaphandle kokungabaza, ungumsebenzi owenziwa uMoya kaNkulunkulu.” Lapho usuphendule ngaleyo ndlela, nakanjani ubungeke unikeze ukungabaza futhi ubungase ngisho uzwe injabulo enkulu—ungase uzwe sengathi uzuze kancane okungokoqobo. Labo abavamise ukuqonda izinto ngale ndlela yilabo abanengokoqobo elincane; lapho umuntu ecabanga ukuthi uselizuzile, yilapho angeke akwazi khona ukuma aqine ezilingweni. Maye kulabo abazidlayo nabazikhukhumezayo, futhi maye kulabo abangazazi. Abantu abanjalo bazi ukukhuluma nje kodwa bebe benza izenzo ezimbi kakhulu. Lapho kunophawu oluncane lwenkinga, laba bantu bazoqala ukungabaza futhi umcabango wokushiya phansi ungena emqondweni wabo. Alikho ingokoqobo abanalo; okuwukuphela kwento abanayo izimfundiso eziphakeme kunezenkolo, ngaphandle kwezinto ezingokoqobo uNkulunkulu azidinga manje. Nginengwa kakhulu yilabo abakhuluma izimfundiso kuphela bengenalo ingokoqobo. Bakhala kakhulu lapho benza umsebenzi wabo, kodwa bayawa ngemva nje kokuhlangana nengokoqobo. Akubonisi yini ukuthi laba bantu abanalo ingokoqobo? Akunandaba ukuthi umoya namagagasi kunolaka olungakanani, uma ungalokhu umile ngaphandle kokungabaza okungena engqondweni yakho, futhi ungama uqine ungabi sesimweni sokuphika ngisho kungenamuntu osele, khona-ke lokhu kubhekwa njengokuthi unokuqonda kwangempela nokuthi ngempela unengokoqobo. Uma ulandela noma iyiphi indlela umoya oya kuyo, uma ulandela iningi bese ufunda ukusho okushiwo abanye, akunandaba ukuthi uzisho kahle kanjani lezo zinto, akubona ubufakazi bokuthi unengokoqobo. Ngakho, ngithi ungasheshi umemeze amazwi ayize. Uyawazi yini umsebenzi uNkulunkulu azowenza? Ungenzi njengomunye uPetru ugweme ukuzilethela ihlazo futhi ungabe usaphakamisa ikhanda lakho—lokhu akusizi muntu. Abantu abaningi abanaso isiqu sangempela. UNkulunkulu usenze umsebenzi omningi kakhulu kodwa akakakulethi okuwuqobo phezu kwabantu; ukuyihlaba esikhonkosini, uNkulunkulu akazange asole muntu. Abanye abantu badalulwe izivivinyo ezinjalo, nezandla zabo ezinesono ziya ngokuya zeluleka, becabanga ukuthi kulula ukunqoba uNkulunkulu, ukuthi bangenza noma yini abayithandayo. Njengoba bengakwazi ngisho ukumela lolu hlobo lovivinyo, azithandabuzwa nezivivinyo eziningi, nengokoqobo nalo alithandabuzwa. Ingabe lokhu akukhona ukuphamba uNkulunkulu? Ukuba nengokoqobo akuyona into ongazenzisa kuyo, futhi akuyona into ongayizuza ngolwazi onalo ngayo. Lincike esiqwini sakho sangempela, futhi lincike ekutheni ungakwazi yini ukumela zonke izivivinyo. Ingabe manje usuyaqonda?

Into uNkulunkulu ayifuna kubantu akukhona nje ukuthi bakwazi ukukhuluma ngengokoqobo. Ingabe lokho bekungeke kube lula kakhulu? Kungani uNkulunkulu ekhuluma ngokungena ekuphileni? Kungani ekhuluma ngokuguquka? Uma umuntu emane azi inkulumo eyize ngengokoqobo, ingabe ukushintshwa kwesimo kungenzeka? Ukuqeqesha ibutho lamasosha amahle ombuso akufani nokuqeqesha abantu abazi kuphela ukukhuluma ngengokoqobo noma abantu abaqhoshayo kuphela, kodwa kuwukuqeqesha abantu abangaphila ngamazwi kaNkulunkulu ngaso sonke isikhathi, abangadunyazwa yinoma yiziphi izingqinamba abahlangana nazo, futhi abaphila ngokuvumelana namazwi kaNkulunkulu ngaso sonke isikhathi, futhi bangabuyeli ezweni. Leli ingokoqobo uNkulunkulu akhuluma ngalo, futhi yilokhu uNkulunkulu akufuna kubantu. Ngakho, ungabheki ingokoqobo uNkulunkulu akhuluma ngalo njengelilula kakhulu. Ukumane ukhanyiselwe uMoya Ongcwele akulingani nokuba nengokoqobo: Lesi akusona isiqu somuntu, kodwa umusa kaNkulunkulu, futhi akuhileli noma iyiphi impumelelo yomuntu. Umuntu nomuntu kumele abekezelele izinhlupheko zikaPetru, ngaphezu kwalokho abe nenkazimulo kaPetru, okuyinto abantu abayiphilayo ngemva kokuzuza umsebenzi kaNkulunkulu. Yilokhu kuphela okungabizwa ngengokoqobo. Ungacabangi ukuthi uzoba nengokoqobo ngenxa yokuthi ungakhuluma ngengokoqobo. Lena inganekwane, lokhu akuhambisani nentando kaNkulunkulu, futhi akunakho ukubaluleka kwangempela. Ungazisho lezo zinto ngokuzayo—zihlukanise lezo nkulumo! Bonke labo abawaqonda ngokungeyikho amazwi kaNkulunkulu abawona amakholwa. Alukho ulwazi lwangempela abanalo, ingasaphathwa eyesiqu sangempela; bangabantu abangenandaba abangenalo ingokoqobo. Okusho ukuthi, bonke labo abaphila ngaphandle kwesiqu samazwi kaNkulunkulu abawona amakholwa. Labo abantu abangababheki njengamakholwa bayizilwane emehlweni kaNkulunkulu, futhi labo uNkulunkulu angababheki njengamakholwa yilabo abangenawo amazwi kaNkulunkulu njengokuphila kwabo. Ngakho, labo abangenalo ingokoqobo lamazwi kaNkulunkulu nabahluleka ukuphila ngamazwi kaNkulunkulu abawona amakholwa. Inhloso kaNkulunkulu ukwenzela ukuthi wonke umuntu aphile ngokuba ngokoqobo kwamazwi kaNkulunkulu. Akuyikho ukuthi wonke umuntu amane akwazi ukukhuluma ngengokoqobo, kodwa okubaluleke kakhulu, ukuthi wonke umuntu uyakwazi ukuphila ngengokoqobo la mazwi kaNkulunkulu. Ingokoqobo umuntu alibonayo lingaphezulu kakhulu kwemvelo, alibalulekile, alinakuyifeza intando kaNkulunkulu, liphansi kakhulu, akusiyo nento esingakhuluma ngayo, lintula okuningi, futhi liqhele kakhulu ezingeni lezimfuno zikaNkulunkulu. Nonke nizohlolwa kabanzi ukuze kubonakali ukuthi ubani kini okwazi kuphela ukukhuluma ngokuqonda kwenu kodwa ongakwazi ukukhomba indlela, nokubona ukuthi ubani kini owudoti ongenamsebenzi. Khumbula ukuthi lokhu kusesikhathini esizayo! Ungakhulumi ngokuqonda okuyize—khuluma kuphela ngendlela yokwenza, nengokoqobo. Ukushintsha kusukela olwazini lwangempela kuya ekwenzeni kwangempela, nokushintsha kusukela ekwenzeni kuya ekuphileni ingokoqobo. Ungabashumayezi abanye, futhi ungakhulumi ngolwazi lwangempela. Uma ukuqonda kwakho kuyindlela, ungakwazi ukuyikhulula; uma kungeyona indlela, ngicela uthule, uyeke ukukhuluma. Okushoyo akunamsebenzi. Kumane kungamazwi athile okuqonda ukuze ukhohlise uNkulunkulu nokwenza abanye bakuzonde. Ingabe leso akusona isifiso sakho? Ingabe lokhu akukhona ukudlala ngabanye ngamabomu? Ingabe kukhona okubalulekile kulokhu? Khuluma kuphela ngokuqonda ngemva kokukubona, ngemva kwalokho ngeke usaqhosha. Ngale kwalokho uma ungumuntu okhuluma amazwi anokuzidla. Awukwazi ngisho nokunqoba izinto eziningi noma ukudlubulunda enyameni yakho esimweni sakho sangempela, uhlale wenza noma yini izifiso zakho ezifuna uyenze, awuyanelisi intando kaNkulunkulu, kodwa usenesibindi sokukhuluma ngokuqonda kwezimfundiso—awunamahloni! Usenesibindi sokukhuluma ngokuqonda kwakho amazwi kaNkulunkulu—awunamahloni! Ukushumayela nokuqhosha sekuphenduke imvelo yakho, futhi usukujwayele ukukwenza. Njalo uma ufisa ukukhuluma, ukwenza kalula, kodwa uma kufika ekwenzeni, ulibala ukuzihlobisa. Ingabe lokhu akukhona ukukhohlisa abanye? Ungase ukwazi ukukhohlisa abantu, kodwa uNkulunkulu akanakukhohliswa. Umuntu akazi futhi akanakuqonda, kodwa uNkulunkulu akadlali ngezindaba ezinjalo, futhi ngeke akuvikele. Abafowenu nodadewenu bangase bakuthande, badumise ukuqonda kwakho, bakwazise, kodwa uma ungenalo ingokoqobo, uMoya Ongcwele ngeke ukuvikele. Mhlawumbe uNkulunkulu ongokoqobo ngeke abunake ubuthakathaka bakho, kodwa uMoya kaNkulunkulu ngeke ukunake, futhi lokho kuyokwanela ukuthi ukuthwale. Ingabe uyakukholwa lokhu? Khuluma kakhulu ngengokoqobo lokwenza; ingabe usukhohliwe njalo? Khuluma kakhulu ngezindlela ezingokoqobo; ingabe usukhohliwe njalo? “Ungakhulumi kakhulu ngezimfundiso eziphakeme noma inkulumo eyize eyihaba, futhi kungcono ukuqala ukwenza njengamanje.” Ingabe usuwakhohliwe la mazwi? Ingabe akukho okuqondayo kulokhu? Ingabe akukho ukuqonda onakho ngentando kaNkulunkulu?


Ukwazi Umsebenzi kaNkulunkulu Namhlanje

Ukwazi umsebenzi kaNkulunkulu kulezi zikhathi, esikhathini esiningi, ukwazi ukuthi iyini inkonzo esemqoka kaNkulunkulu osesimweni somuntu ezinsukwini zokugcina, nokuthi uzokwenzani emhlabeni. Ngishilo ngaphambili emazwini ami ukuthi uNkulunkulu ufike emhlabeni (ngezinsuku zokugcina) ukuzokwenza isiboniso ngaphambi kokuthi ahambe. UNkulunkulu usenza kanjani lesi siboniso? Ngokukhuluma amazwi, ngokusebenza nokukhuluma ezweni lonke. Lo nguumsebenzi kaNkulunkulu ezinsukwini zokugcina; Uyakhuluma kuphela, ukuze umhlaba ube ngumhlaba wamazwi, khona wonke umuntu ezohlinzekwa futhi akhanyiselwe ngamazwi akhe, futhi khona umoya womuntu uzophaphama futhi acacelwe ngemibono. Ngezinsuku zokugcina, uNkulunkulu osesimweni somuntu ufike emhlabeni ikakhulukazi ukuze akhulume amazwi. Lapho uJesu efika, wasabalalisa ivangeli lombuso wasezulwini, futhi wafeza umsebenzi wokuhlengwa ngokubethelwa. Waletha isiphetho seNkathi Yomthetho, futhi wachitha zonke izinto ezindala. Ukufika kukaJesu kwaqeda iNkathi Yomthetho futhi kwaletha iNkathi Yomusa. Ukufika kukaNkulunkulu osesimweni somuntu ezinsukwini zokugcina sekulethe isiphetho seNkathi Yomusa. Ufike ikakhulukazi ukuzokhuluma amazwi akhe, ukusebenzisa amazwi ukuphelelisa umuntu, ukukhanyisa nokukhanyisela umuntu, nokususa indawo kaNkulunkulu ongaqondakali enhliziyweni yomuntu. Lokhu akusona isigaba somsebenzi owenziwa nguJesu ngesikhathi efika. Lapho uJesu efika, wenza izimpawu eziningi, wasindisa abagulayo futhi wakhipha amadimoni, futhi wenza umsebenzi wokuhlenga ngokubethelwa. Ngenxa yalokho, emicabangweni yakhe, umuntu ukholwa ukuthi uNkulunkulu kufanele abe njalo. Ngoba ngesikhathi uJesu efika, akawenzanga umsebenzi wokususa umfanekiso kaNkulunkulu ongacacile enhliziyweni yomuntu; lapho efika, wabethelwa, wasindisa abagulayo waphinde wakhipha amadimoni, futhi wasabalalisa ivangeli lombuso wasezulwini. Ohlangothini olulodwa, ukuthatha kukaNkulunkulu isimo somuntu ezinsukwini zokugcina kususa indawo ephethwe nguNkulunkulu ongacacile emicabangweni yabantu, ukuze ungabe usaba khona umfanekiso kaNkulunkulu ongacacile enhliziyweni yomuntu. Ngamazwi nomsebenzi wakhe uqobo, ukuhamba Kwakhe kuzo zonke izindawo nomsebenzi ongokoqobo nojwayeleke ngokumangazayo awenza phakathi kwabantu, wenza ukuthi umuntu azi ubunjalo bukaNkulunkulu, futhi asuse indawo kaNkulunkulu ongacacile enhliziyweni yomuntu. Kolunye uhlangothi, uNkulunkulu usebenzisa amazwi akhulunywa inyama Yakhe ukwenza umuntu aphelele, nokufeza zonke izinto. Lona umsebenzi uNkulunkulu azowufeza ezinsukwini zokugcina.

Okufanele nikwazi:

1. Umsebenzi kaNkulunkulu awukho ngaphezu kwemvelo, futhi ningabi nemicabango ngawo.

2. Kufanele niqonde umsebenzi osemqoka uNkulunkulu osesimweni somuntu afike ukuzowenza ngalesi sikhathi.

Akafikanga ukuzosindisa abagulayo, noma ukukhipha amadimoni, noma ukuzokwenza izimpawuliso, futhi akezile ukuzosabalalisa ivangeli lokuphenduka, noma ukuhlenga umuntu. Yingoba uJesu usewenzile lo msebenzi, uNkulunkulu akawuphindi umsebenzi ofanayo. Namhlanje uNkulunkulu uze ukuzophetha iNkathi Yomusa futhi alahle lokhu kwenza kweNkathi Yomusa. UNkulunkulu ongokoqobo uze ikakhulukazi ukukhombisa ukuthi ukhona ngempela. Ngesikhathi uJesu efika, wakhuluma amazwi ambalwa; Ikakhulu wenza izimpawu, wenza izimpawu nezimangaliso, futhi wasindisa abagulayo wakhipha amadimoni, noma okunye wakhuluma iziphrofetho ukuze enze umuntu, akholwe futhi nokwenza umuntu ukuthi abone ukuthi wabe enguNkulunkulu ngempela futhi uNkulunkulu ozithibayo. Ekugcineni, wawuqedela umsebenzi Wakhe wokubethelwa. UNkulunkulu wanamhlanje akakhombisi izimpawu nezimangaliso, futhi akasindisi abagulayo aphinde akhiphe amadimoni. Ngesikhathi uJesu efika, umsebenzi awenza wawumele ingxenye eyodwa kaNkulunkulu, kodwa kulesi sikhathi uNkulunkulu ufike ukuzokwenza isigaba somsebenzi esisele, ngoba uNkulunkulu akawuphindi umsebenzi; unguNkulunkulu ohlale emusha ongakaze aguge, ngakho konke okubonayo namhlanje ngamazwi nomsebenzi kaNkulunkulu ongokoqobo.

UNkulunkulu osesimweni somuntu wezinsuku zokugcina ufike ikakhulukazi ukuzokhuluma amazwi Akhe, ukuchaza konke okudingekayo empilweni yomuntu, ukukhombisa lokho umuntu okufuneka angene kukho, ukukhombisa umuntu izenzo zikaNkulunkulu, ukukhombisa umuntu ukuhlakanipha, ukuba namandla onke kanye nokumangalisa kukaNkulunkulu. Ngezindlela eziningi uNkulunkulu akhuluma ngazo, umuntu ubona ukuphakama kukaNkulunkulu, ubukhulu bukaNkulunkulu, kanye, ngaphezulu kwalokho, ukuthobeka nokufihlakala kukaNkulunkulu. Umuntu uyabona ukuthi uNkulunkulu unobukhosi, futhi uthobekile, futhi ucashile futhi angaba omncane kunabo bonke. Amanye amazwi akhe akhulunywa ngeso likaMoya, amanye amazwi akhe akhulunywa ngeso lomuntu, futhi amanye amazwi akhe akhulunywa ngeso lomuntu wesithathu. Kulokhu kuyabonakala ukuthi umsebenzi kaNkulunkulu uyehluka kakhulu futhi uvumela umuntu ukuthi awubone ngamazwi. Umsebenzi kaNkulunkulu ngezinsuku zokugcina ujwayelekile futhi uyiqiniso, ngakho iqembu labantu bezinsuku zokugcina lifakwa ezivivinyweni ezinzima kunazo zonke. Ngenxa yokujwayeleka kanye nokuba wuqobo kukaNkulunkulu, bonke abantu sebengene ekuvivinyweni okunjalo; ukuthi umuntu usehlele ezivivinyweni nguNkulunkulu kungenxa yokujwayeleka neqiniso likaNkulunkulu. Ngesikhathi sikaJesu, kwakungekho micabango kanye nezivivinyo. Ngoba umsebenzi omningi owenziwa uJesu wenziwa ngokuhambisana nemicabango yomuntu, abantu bamlandela, futhi babengenayo imicabango ngaye. Izivivinyo zanamhlanje ngezinzima kakhulu ukudlula zonke umuntu ake abhekana nazo, futhi uma kuthiwa labantu baphume osizini olukhulu, yilolu sizi okukhulunywa ngalo. Namhlanje, uNkulunkulu ukhuluma ukwakha ukukholwa, uthando, ukubekezela kanye nokulalela kulaba bantu. Amazwi akhulunywe nguNkulunkulu osesimweni somuntu ezinsukwini zokugcina ahambisana nengqikithi yemvelo yomuntu, ahambisana nokuziphatha komuntu, futhi ahambisana nalokho umuntu okufanele angene kukho namhlanje. Amazwi Akhe awangempela futhi ajwayelekile: Akakhulumi ngekusasa, futhi akabheki kokwayizolo; Ukhuluma kuphela ngalokho okufanele kungenwe kukho, kwenziwe, futhi kuqondwe namhlanje. Uma, njengamanje, kungavela umuntu okwazi ukwenza izimpawu nezimangaliso, akhiphe amadimoni, asindise abagulayo, futhi enze izimangaliso eziningi, futhi uma lo muntu ethi unguJesu obuyile, ngabe lokhu kuyinkohliso yemimoya emibi, kanye nokulingisa kwakhe uJesu. Khumbula lokhu! UNkulunkulu akawuphindi umsebenzi owodwa. Isigaba sikaJesu somsebenzi sesivele siqediwe, futhi uNkulunkulu ngeke abuye enze lesi sigaba somsebenzi. Umsebenzi kaNkulunkulu ngeke uhambisane nemicabango yabantu; njengesibonelo, iTestamente Elidala labikezela ngokuza kukaMesiya, kodwa kwenzeka ukuthi uJesu afike, ngakho kungaba yiphutha ukuthi omunye uMesiya afike futhi. UJesu usefikile kanye, futhi kungaba yiphutha uma uJesu ubengeza futhi manje. Kunegama elilodwa enkathini ngayinye, futhi igama ngalinye lifuza inkathi. Emicabangweni yomuntu, uNkulunkulu kufanele njalo enze izimpawu nezimangaliso, kufanele njalo asindise abagulayo futhi akhiphe amadimoni, futhi kufanele njalo abenjengoJesu, kepha manje uNkulunkulu akanjalo neze. Uma, ngezinsuku zokugcina, uNkulunkulu wayesenza izimpawu nezimangaliso, futhi esakhipha amadimoni futhi asindise abagulayo—ukuba ubenza njengoJesu uqobo—uNkulunkulu ubengabe uphinda umsebenzi ofanayo, futhi umsebenzi kaJesu ubungeke ube nokubaluleka nosizo. Ngakho uNkulunkulu wenza isigaba esisodwa somsebenzi kuzo zonke izinkathi. Uma isigaba somsebenzi wakhe sesiphelile, silingiswa yimimoya emibi ngokushesha emuva kwalokho, futhi emuva kokuthi uSathane eqalise ukulandela uNkulunkulu eduzane, uNkulunkulu uguqukela endleleni ehlukile. Uma uNkulunkulu eseqede isigaba somsebenzi wakhe, ulingiswa imimoya emibi. Kufanele nicacelwe yilokhu. Kungani umsebenzi kaNkulunkulu namhlanje uhlukile kunomsebenzi kaJesu? Kungani uNkulunkulu engenzi izimpawu nezimangaliso, engakhiphi amadimoni, futhi engasindisi abagulayo? Uma umsebenzi kaJesu wawufana nalowo owenziwa ngeNkathi Yomthetho, wayengammela uNkulunkulu weNkathi Yomusa? Wayengakwazi ukufeza umsebenzi wokubethelwa? Uma, njengaseNkathini Yomthetho, uJesu wayengene ethempelini futhi wagcina iSabatha, wayengeke ahlushwe unoma ubani futhi wayeyokwamukelwa yibo bonke. Uma lokho kwakunjalo, wayengabethelwa? Wayengawuqedela umsebenzi wokuhlenga? Kwakungaba nalusizo luni ukuthi uNkulunkulu osesimweni somuntu ezinsukwini zokugcina enze izimpawu nezimangaliso, njengoJesu? Kungesikhathi kuphela uNkulunkulu enza enye ingxenye yomsebenzi Wakhe ngezinsuku zokugcina, leyo emele ingxenye yohlelo lwakhe lokuphatha, lapho umuntu engazuza ulwazi olujule kakhulu ngoNkulunkulu, futhi kungaleso sikhathi kuphela lapho uhlelo lukaNkulunkulu lokuphatha luyofezeka khona.

Ngezinsuku zokugcina, uNkulunkulu ufike ikakhulukazi ukuze akhulume amazwi akhe. Ukhuluma ngokweso likaMoya, ngokweso lomuntu, futhi nangokweso lomuntu wesithathu; Ukhuluma ngezindlela ezehlukene, esebenzisa indlela eyodwa ngesikhathi esithile, futhi asebenzise ezinye izindlela zokukhuluma ukuguquka imicabango yomuntu kanye nokususa umfanekiso kaNkulunkulu ongacacile enhliziyweni yomuntu. Lokhu iwona umsebenzi osemqoka owenziwa nguNkulunkulu. Ngenxa yokuthi umuntu ukholwa ukuthi uNkulunkulu ufike ukuzosindisa abagulayo, ukukhipha amadimoni, ukwenza izimangaliso, kanye nokuletha izibusiso eziphathekayo kumuntu, uNkulunkulu wenza lesi sigaba somsebenzi–umsebenzi wokusola nokwahlulela—-ukuze asuse izinto ezinjalo emicabangweni yomuntu, ukuze umuntu azi ubunjalo kanye nokujwayeleka kukaNkulunkulu, futhi ukuze umfanekiso kaJesu ususwe enhliziyweni yakhe futhi indawo yawo ithathwe umfanekiso omusha kaNkulunkulu. Ngokushesha uma umfanekiso kaNkulunkulu kumuntu uba mdala, uphenduka isithixo. Ngesikhathi uJesu efika futhi enza leso sigaba somsebenzi, wayengamele ukuphelela kukaNkulunkulu. Wenza izimpawu nezimangaliso ezithile, wakhuluma amazwi athile, futhi wagcina ngokubethelwa, futhi wamela ingxenye eyodwa kaNkulunkulu. Wayengeke amele konke okungokukaNkulunkulu, kodwa wamela uNkulunkulu ngokwenza ingxenye eyodwa yomsebenzi kaNkulunkulu. Lokhu yingoba uNkulunkulu mukhulu kakhulu, futhi uyamangalisa kakhulu, futhi akaqondakali, futhi ngoba uNkulunkulu wenza ingxenye eyodwa yomsebenzi wakhe enkathini ngayinye. Umsebenzi owenziwa nguNkulunkulu kule nkathi owokuhlinzeka ikakhulukazi amazwi empilo yomuntu; ukuvezwa kwesimo nengqikithi eyonakele yemvelo yomuntu; nokususwa kwemicabango yezenkolo, ukucabanga kwasemandulo, ukucabanga osekuphelelwe isikhathi, kanye nolwazi namasiko omuntu. Konke lokhu kufanele kunekwe obala futhi kuhlanzwe ngamazwi kaNkulunkulu. Ezinsukwini zokugcina, uNkulunkulu usebenzisa amazwi, hhayi izimpawu nezimangaliso, ukuphelelisa umuntu. Usebenzisa amazwi akhe ukudalula umuntu, ukwehlulela umuntu, ukusola umuntu futhi nokuphelelisa umuntu, ukuze emazwini kaNkulunkulu, umuntu aze abone ukuhlakanipha nobuhle bukaNkulunkulu, futhi aze abone isimo sikaNkulunkulu, ukuze ngamazwi kaNkulunkulu, umuntu abone izenzo zikaNkulunkulu. NgeNkathi Yomthetho, uJehova wahola uMose wamkhipha eGibhithe ngamazwi Akhe, futhi wakhuluma amazwi athile kuma-Israyeli; ngaleso sikhathi, ingxenye yezenzo zikaNkulunkulu yenziwa yacaca, kodwa ngenxa yokuthi izinga lomuntu lalilinganiselwe nje futhi yayingekho into eyayingenza ukuthi ulwazi lwakhe luphelele, uNkulunkulu waqhubeka wakhuluma futhi wasebenza. NgeNkathi Yomusa, umuntu waphinde wabona ingxenye yemisebenzi kaNkulunkulu. UJesu wakwazi ukwenza izimpawu nezimangaliso, ukusindisa abagulayo nokukhipha amadimoni, futhi wabethelwa, kwathi emuva kwezinsuku ezintathu wavuka wavela kubantu esenyameni. Abantu babengazi lutho olunye ngaphandle kwalokhu. Umuntu wazi kuphela lokho akukhonjiswa nguNkulunkulu, futhi ukuba uNkulunkulu wayengakhombisi lutho oluthe xaxa kumuntu, umuntu wayengagcina kulelo zinga lokuqonda uNkulunkulu. Ngakho, uNkulunkulu uyaqhubeka ukusebenza, khona ulwazi lomuntu ngaye lungaya lujula, futhi ukuze aye ngokuya efinyelela ekwazini ubunjalo bukaNkulunkulu. Ezinsukwini zokugcina, uNkulunkulu usebenzisa amazwi akhe ukuphelelisa umuntu. Isimo sakho esonakele sivezwa amazwi kaNkulunkulu, kanti nemicabango yakho yenkolo ithathelwa indawo yiqiniso likaNkulunkulu. UNkulunkulu osesimweni somuntu ezinsukwini zokugcina ufike ikakhulukazi ukugcwalisa amazwi athi “uLizwi waba yinyama, uLizwi ufika enyameni, futhi uLizwi uvela esenyameni,” futhi uma ungenalo ulwazi oluphelele ngalokhu, uzolokhu ungakwazi ukuma uqine. Ezinsukwini zokugcina, uNkulunkulu ufuna ikakhulukazi ukufeza isigaba somsebenzi lapho uLizwi evela esenyameni, futhi lokhu ingxenye yohlelo lukaNkulunkulu lokuphatha. Ngakho, ulwazi lwenu kufanele lucace; akukhathaleki ukuthi uNkulunkulu usebenza kanjani, uNkulunkulu akavumeli umuntu ukuthi amchaze. Ukuba uNkulunkulu ubengawenzi lo msebenzi ngezinsuku zokugcina, ulwazi lomuntu belungeke luqhubeke. Benizokwazi ukuthi nje uNkulunkulu angabethelwa futhi angabhubhisa iSodoma, kanye nokuthi uJesu angavuswa ekufeni futhi avele kuPetru…. Kodwa ubungeke uthi amazwi kaNkulunkulu angafeza konke, futhi anganqoba umuntu. Kusekuzizweleni amazwi kaNkulunkulu kuphela lapho ungakhuluma ngolwazi olunjalo, futhi ngokwanda komsebenzi kaNkulunkulu ongawuzwa, ulwazi lwakho ngaye lungaluhle kakhulu. Yilapho kuphela uyoyeka ukunciphisa uNkulunkulu ngemicabango yakho. Umuntu ufinyelela ekwazini uNkulunkulu ngokuzizwela umsebenzi wakhe, futhi ayikho enye indlela elungile yokwazi uNkulunkulu. Namhlanje, baningi abantu abangenzi lutho kodwa abalinda ukubona izimpawu nezimangaliso nesikhathi senhlekelele. Ukholwa kuNkulunkulu noma ukholwa ezinhlekeleleni ezinkulu? Lapho kufika izinhlekelele ezinkulu, siyobe sesikushiyile isikhathi, futhi uma uNkulunkulu engazithumeli izinhlekelele ezinkulu, akayena-ke uNkulunkulu? Ukholwa ezimangeni nezimangaliso noma ukholwa kuNkulunkulu uqobo? UJesu akazange azenze izimpawu nezimangaliso lapho ehlekwa usulu ngabanye; wayengeyena uNkulunkulu? Ukholwa ezimangeni nezimangaliso noma ukholwa engqikithini kaNkulunkulu? Imicabango yomuntu ngokukholwa kuNkulunkulu akulungile! UJehova wakhuluma amazwi amaningi ngeNkathi Yomthetho, kepha nanamhlanje amanye awo awakagcwaliseki. Ungathi uJehova wayengeyena uNkulunkulu?

Namhlanje, kufanele kucace kinina nonke ukuthi, ezinsukwini zokugcina, into esemqoka iqiniso lokuthi “uLizwi waba yinyama” elifezwa nguNkulunkulu. Ngomsebenzi wakhe woqobo emhlabeni, wenza umuntu ukuthi amazi, nokuthi asebenzisane Naye, futhi ukubona izenzo Zakhe uqobo. Wenza umuntu ukuthi abone ngokucacile ukuthi uyakwazi ukwenza izimpawu nezimangaliso futhi kunezikhathi lapho engakwazi ukukwenza lokho, futhi lokhu kuncike enkathini. Ngalokhu uyabona ukuthi akukhona ukuthi uNkulunkulu akakwazi ukwenza izimpawu nezimangaliso, kodwa kunalokho, uyakuguqula ukusebenza kwakhe ngokuhambisana nomsebenzi wakhe, nangokuhambisana nenkathi. Kulesi sigaba somsebenzi Wakhe wamanje, akazikhombisi izimpawu nezimangaliso; ukuthi wakhombisa izimpawu nezimangaliso eziyingcosana ngenkathi kaJesu yingoba umsebenzi wakhe kuleyo nkathi wawuhlukile. UNkulunkulu akasawenzi lowo msebenzi namhlanje, futhi abanye abantu bakholwa ukuthi akakwazi ukwenza izimpawu nezimangaliso, noma uma kungenjalo bacabanga ukuthi uma engakhombisi izimpawu nezimangaliso, akayena uNkulunkulu. Akuyona into engekho leyo? UNkulunkulu uyakwazi ukukhombisa izimpawu nezimangaliso, kodwa usebenza enkathini ehlukile, ngakho akawenzi umsebenzi onjalo. Ngenxa yokuthi yinkathi ehlukile lena, nangenxa yokuthi yisigaba esihlukile somsebenzi kaNkulunkulu lesi, izenzo ezenziwa obala nguNkulunkulu nazo zihlukile. Ukukholwa komuntu kuNkulunkulu akukhona ukukholwa ezimpawini nezimanga, noma ukukholwa ezimangalisweni, kodwa ukukholwa emsebenzini wakhe wangempela ngale nkathi entsha. Umuntu ufinyelela ekwazini uNkulunkulu ngendlela uNkulunkulu asebenza ngayo, okungukuthi, futhi lolu lwazi lwakha kumuntu ukukholwa kuNkulunkulu, okungukuthi, ukukholwa emsebenzini nasezenzweni zikaNkulunkulu. Kulesi sigaba somsebenzi uNkulunkulu uyakhuluma ikakhulu. Ungalindi ukubona izimpawu nezimangaliso; ngeke uzibone! Ngoba awuzalwanga ngeNkathi Yomusa. Uma wawuzalwe ngaleyo nkathi, wawungazibona izimpawu nezimangaliso, kodwa uzalwe ngezinsuku zokugcina, ngakho ungabona kuphela ubuqiniso nokujwayeleka kukaNkulunkulu. Ungalindeli ukubona uJesu ongaphezulu kwemvelo ngezinsuku zokugcina. Ukwazi ukubona uNkulunkulu osesimweni somuntu obonakalayo, ongahlukile kunoma yimuphi umuntu ojwayelekile. Enkathini ngayinye, uNkulunkulu wenza izenzo ezithile zibe sobala. Enkathini ngayinye, ubeka obala ingxenye yezenzo zikaNkulunkulu, futhi nomsebenzi wenkathi ngayinye, umele ingxenye eyodwa yesimo sikaNkulunkulu, futhi umele ingxenye eyodwa yezenzo zikaNkulunkulu. Izenzo azenza zicace zihlukahlukana ngenkathi asebenza kuyo, kodwa zonke zinika umuntu ulwazi olujule kakhulu ngoNkulunkulu, nenkolo kuNkulunkulu ezithobile futhi eyiqiniso kakhulu. Umuntu ukholwa kuNkulunkulu ngenxa yazo zonke izenzo zikaNkulunkulu, nangenxa yokuthi uNkulunkulu uyamangalisa kakhulu, mkhulu kakhulu, ngoba unguSomandla, futhi akanakuqondakala. Uma ukholwa kuNkulunkulu ngoba ekwazi ukwenza izimpawu nezimangaliso futhi ekwazi ukusindisa abagulayo, nokukhipha amadimoni, umbono wakho uyiphutha futhi abanye abantu bazothi kuwe, “Imimoya emibi ayikwazi nayo ukwenza izinto ezinjalo?” Akukhona lokhu ukudida umfanekiso kaNkulunkulu nomfanekiso kaSathane? Namhlanje, ukukholwa komuntu kuNkulunkulu kungenxa yezenzo zakhe eziningi kanye nomsebenzi omningi kakhulu awenzayo nezindlela eziningi akhuluma ngazo. UNkulunkulu Usebenzisa amazwi Akhe ukunqoba umuntu nokumphelelisa. Umuntu ukholwa kuNkulunkulu ngenxa yezenzo Zakhe eziningi, hhayi ngoba ukwazi ukwenza izimpawu nezimangaliso, futhi umuntu umqonda kuphela ngoba ebona izenzo Zakhe. Kungokwazi izenzo zikaNkulunkulu zoqobo kuphela, ukuthi yiziphi izindlela ezihlakanipjile azisebenzisayo, ukuthi ukhuluma kanjani, nokuthi umenza kanjani umuntu apheleliswe—ngukwazi lezi zingxenye kuphela—okungenza uqonde iqiniso likaNkulunkulu futhi uqonde isimo Sakhe, wazi lokho akuthandayo, akuzondayo, ukuthi usebenza kanjani kumuntu. Ngokuqonda izinto azithandayo nangazithandi uNkulunkulu, ungakwazi ukwehlukanisa phakathi kwalokho ukuhle nokubi, futhi ngolwazi lwakho ngoNkulunkulu kunenqubekela phambili empilweni yakho. Kafushane, kufanele uzuze ulwazi ngomsebenzi kaNkulunkulu, futhi kufanele uqondise imibono yakho ngokukholwa kuNkulunkulu.


Ngabe Umsebenzi KaNkulunkulu Ulula Njengoba Umuntu Ecabanga?

Njengomuntu okholwa kuNkulunkulu, kufanele uqonde ukuthi, namhlanje, ekutholeni umsebenzi kaNkulunkulu ezinsukwini zokugcina nawo wonke umsebenzi wohlelo lukaNkulunkulu kuwe, uthole ngempela ukuphakanyiswa nensindiso enkulu okuvela kuNkulunkulu. Yonke imisebenzi kaNkulunkulu emhlabeni wonke jikelele igxile kuleli qembu labantu. Unikele wonke amandla Akhe kini wakudela konke ngenxa yenu; uphinde wabuyisa yonke imisebenzi kaMoya emhlabeni wonke wayinikeza nina. Kungakho ngithi, ninenhlanhla. Ngaphezu kwalokho, ususe inkazimulo Yakhe ku-Israyeli, abantu Bakhe abakhethile, wayiletha kini, ukuze afeze inhloso yohlelo Lwakhe ngokugcwele ngani qembu labantu. Ngakho-ke, niyilabo abazothola ifa likaNkulunkulu, futhi ngaphezulu niyizindlalifa zenkazimulo kaNkulunkulu. Mhlawumbe niyawakhumbula nonke la mazwi: “Ngokuba usizi lwethu olulula, olungolwesikhashana, lusisebenzela isilinganiso esiphezulu kakhulu senkazimulo yaphakade.” Esikhathini esedlule, nisizwile nonke lesi sisho, kodwa akekho owayiqonda incazelo eyiqiniso yala mazwi. Namhlanje, nazi kahle ukubaluleka kwalokhu akushoyo. Lawa mazwi ayilokhu uNkulunkulu azokufeza ngezinsuku zokugcina. Futhi azogcwaliseka kulabo abahlushwe ngonya ngukadrako omkhulu obomvu kulelo zwe lapho ekhona. Udrako omkhulu obomvu uhlupha uNkulunkulu futhi uyisitha sikaNkulunkulu, ngakho kuleli zwe, labo abakholwa kuNkulunkulu bazithola behlazeka futhi behlushwa. Kungakho la mazwi ezoba yiqiniso kini qembu labantu. Njengoba umsebenzi wenziwa ezweni eliphikisa uNkulunkulu, wonke umsebenzi Wakhe uhlangabezane nokuvinjelwa okukhulu futhi amazwi Akhe amaningi awakwazi ukugcwaliseka ngesikhathi esifanele; ngakho abantu balungisiwe ngenxa yamazwi kaNkulunkulu. Lokhu futhi kuyingxenye yokuhlupheka. Kunzima kakhulu kuNkulunkulu ukwenza umsebenzi Wakhe ezweni likadrako omkhulu obomvu, kodwa kungenxa yobunzima obunjalo lapho uNkulunkulu enza izigaba zomsebenzi Wakhe ziveze ubuhlakani Bakhe nemisebenzi emangalisayo. UNkulunkulu uthatha leli thuba ukuphelelisa leli qembu labantu. Ngenxa yokuhlupheka kwabantu, izinga labo, nesimo sabantu esinobusathane kulo mhlaba ongahlanzekile, uNkulunkulu wenza umsebenzi Wakhe wokuhlanza nokunqoba ukuze kulokhu azuze inkazimulo azuze nalabo abafakaza ngezenzo Zakhe. Lokhu kungukubaluleka kwakho konke ukuzidela kukaNkulunkulu ngenxa yaleli qembu labantu. Okusho ukuthi, uNkulunkulu wenza umsebenzi wokunqoba ngalabo abamphikisayo. Ukwenza kanjena kuphela okugqamisa amandla amakhulu kaNkulunkulu. Ngamanye amazwi, yilabo abasezweni elingcolile kuphela abafanele ukuthola ifa lenkazimulo kaNkulunkulu, yilokhu kuphela okunganikeza ukugqama kwamandla amakhulu kaNkulunkulu. Yingakho ngithi inkazimulo kaNkulunkulu itholwa ezweni elingcolile nakulabo abahlala kulona. Le yintando kaNkulunkulu. Lokhu kufana nje nasesigabeni somsebenzi kaJesu; wayengakhazimuliswa kuphela phakathi kwalabo baFarisi ababemhlupha. Uma kwakungekhona ukuhlushwa nokukhashelwa nguJudasi, uJesu wayengasoze abe yinhlekisa noma athukwe, ngisho nokubethelwa imbala, futhi ngabe akazange athole inkazimulo. Lapho uNkulunkulu asebenza khona esikhathini ngasinye nalapho enza khona umsebenzi Wakhe wenyama, uthola udumo khona lapho azuze labo ahlose ukubazuza. Lolu uhlelo lomsebenzi kaNkulunkulu, futhi lokhu ukuphatha Kwakhe.

Ohlelweni lukaNkulunkulu lweminyaka eyizinkulungwane ezimbalwa, umsebenzi owenziwe enyameni unezingxenye ezimbili: Ingxenye yokuqala ngumsebenzi wokubethelwa, lapho ayidunyiselwayo; enye ngumsebenzi wokunqoba nowokupheleliswa ezinsukwini zokugcina, azothola ngawo inkazimulo. Lokhu ukuphatha kukaNkulunkulu. Ngakho, ungawuthathi ngokuthi ulula kakhulu umsebenzi kaNkulunkulu noma ukuthunywa kwakho nguNkulunkulu. Nonke niyizindlalifa zenkazimulo yaphakade kaNkulunkulu enesisindo esikhulu kakhulu, lokhu kwagcotshwa nguNkulunkulu ngokukhethekile. Kulezi zingxenye ezimbili zenkazimulo Yakhe, enye yambuliwe kini, ukuphelela kwenye ingxenye yenkazimulo kaNkulunkulu kunikezwe nina ukuze kube yifa lenu. Lokhu ukuphakanyiswa okuvela kuNkulunkulu nohlelo Lwakhe olwahlelwa kudala. Ukubona ubukhulu bomsebenzi owenziwe nguNkulunkulu ezweni lapho udrako omkhulu obomvu ahlala khona, lowo msebenzi uma uyiswa kwenye indawo, ngabe kade wathela izithelo ezinkulu futhi ngabe wamukelwe kalula ngabantu. Umsebenzi onjalo ubungaba lula kakhulu kulabo befundisi baseNtshonalanga abakholwa kuNkulunkulu, ngoba isigaba somsebenzi kaJesu sisebenza njengesandulelo. Yingakho engakwazi ukuzuza lesi sigaba somsebenzi wokudunyiswa kwenye indawo; okusho ukuthi lapho kunokusekwa okuvela kubo bonke abantu nokubonga okuvela kuzo zonke izizwe, ayikho indawo inkazimulo kaNkulunkulu engaphumula kuyo. Futhi lokhu kuwukubaluleka okungavamile impela lesi isigaba somsebenzi esinakho kuleli zwe. Phakathi kwenu, akukho namunye umuntu othola ukuvikelwa komthetho; kodwa niyajeziswa ngumthetho, kanti ubunzima obukhulu ukuthi akekho umuntu oniqondayo, kungaba yizihlobo zenu, abazali benu abangane benu noma ozakwenu emsebenzini. Akekho oniqondayo. Uma uNkulunkulu ekulahla, ayikho indlela ongaqhubeka uphile ngayo emhlabeni. Kodwa-ke, noma kunjalo abantu angeke bakwazi ukushiya uNkulunkulu; lokhu ukubaluleka kokunqotshelwa kwabantu nguNkulunkuku, kanti lokhu kuyinkazimulo kaNkulunkulu. Lokho okuthole njengefa namuhla kwedlula okwabapostoli nabaphrofethi bakudala bonke futhi kukhulu kunalokho okukaMose noPetru. Izibusiso azisoze zitholwe ngelanga noma amabili, kufanele zizuzwe ngokuzidela okukhulu. Okusho ukuthi ufanele ube nothando oluhlanzekile, ukholo olukhulu, namaqiniso amaningi lawo uNkulunkulu akucela ukuba ube nawo; phezu kwalokho, ufanele ukuba ubhekise ubuso bakho kubulungisa ungaze uzigogobeze noma uzibeke phansi, futhi ufanele ukuba nothando olungaguquki futhi olunganciphi kuNkulunkulu. Kudingeka wenze isinqumo, njengoba kunoguquko esimweni sempilo yakho; inkohlakalo yakho kufanele yelashwe, kufanele wamukele konke ukuhlela kuNkulunkulu ngaphandle kokukhononda, futhi ulalele kuze kube sekufeni. Yilokhu okufanele ukuzuze. Lokhu yinhloso yokugcina yomsebenzi kaNkulunkulu, nokudingwa uNkulunkulu kuleli qembu labantu. Njengoba ekunikeza, Naye ke kufanele acele kuwe ukuze akunike lokhu okudingayo nawe. Ngakho-ke, yonke imisebenzi kaNkulunkulu inezizathu, futhi kulokhu kuyabonakala ukuthi kungani uNkulunkulu njalo enza umsebenzi osezingeni eliphakeme nonezidingo eziqinile. Yingakho kufanele ugcwaliswe ngokholo kuNkulunkulu. Ngamafuphi, wonke umsebenzi kaNkulunkulu wenziwe ngenxa yakho ukuze ufanele ukuthola ifa Lakhe. Lokhu akukona kangako ukuthi uNkulunkulu athole inkazimulo kodwa kungenxa yosindiso lwakho nokuphelelisa leli qembu labantu abahlupheke kakhulu ezweni elingahlanzekile. Kufanele uqonde intando kaNkulunkulu. Ngakho ngishumayeza abaningi abantu abangenalwazi abangenambono noma umqondo: Ungalingi uNkulunkulu futhi unganqabi. uNkulunkulu usekumele konke ukuhlupheka lokho umuntu angakadluli kukona, kanti kudala wahlushwa kakhulu endaweni yomuntu. Yini enye ongeke uhlukane nayo? Yini engabaluleka kakhulu ukwedlula intando kaNkulunkulu? Yini engadlula uthando lukaNkulunkulu? Kuwumsebenzi ongumshikashika ophindiwe kaNkulunkulu ukuba awenze kule lizwe elingahlanzekile. Uma umuntu ona, azi futhi ehlosile, umsebenzi kaNkulunkulu uzofanela ukwelulwa. Vele, lokhu akubi ukuzuza komunye, futhi akuhlomuli muntu. UNkulunkulu akavinjelwa yisikhathi; umsebenzi Wakhe nenkazimulo Yakhe ziza kuqala. Ngakho-ke, noma ngabe kuthatha isikhathi eside kangakanani, angeke ashiye noma ngabe yikuphi ukuzidela uma ngabe kungumsebenzi Wakhe. Lesi yisimo sikaNkulunkulu: Angeke aphumule kuze kufezwe umsebenzi Wakhe. Uma isikhathi sifika kulapho ethola ingxenye yesibili yenkazimulo Yakhe ukuze umsebenzi Wakhe ucishe ufezwe. Uma uNkulunkulu engeqede umsebenzi Wakhe wengxenye yesibili yenkazimulo Yakhe, usuku Lwakhe ngeke lufike, isandla Sakhe angeke sisuke kulabo abakhethile, inkazimulo Yakhe ayisoze yafika ku-Israyeli, kanti uhlelo Lwakhe angeke lwafezwa. Ufanele ukubona intando kaNkulunkulu futhi ubone ukuthi umsebenzi kaNkulunkulu awulula njengokudalwa kwezulu nomhlaba nazo zonke izinto. Umsebenzi wanamuhla ukuguqula labo abonakalisiwe, abandikindiki ngokwedlulele, ukuhlanza labo abadaliwe kodwa bathathwa nguSathane. Akuwona owokudala u-Adamu noma u-Eva, hhayi nokwenza ukukhanya noma ukudala zonke izinhlobo zezithombo nezilwane. Umsebenzi Wakhe manje ukuhlanza bonke labo abonakalisiwe nguSathane ukuze bazuzwe kabusha babe ngabantu Bakhe babe inkazimulo Yakhe. Umsebenzi onjalo awulula njengoba umuntu ecabanga ngokudalwa kwezulu nomhlaba nezinto zonke ezikhona, futhi akufani nomsebenzi wokuqalekisela uSathane emgodini ongenamkhawulo njengoba umuntu ecabanga. Kodwa, ukuguqula umuntu, ukuguqula lokho okungekuhle kube okuhle nokuthatha lokho okungekona okwakhe kube okwakhe. Le indaba yangaphakathi yaleli banga lomsebenzi kaNkulunkulu. Ufanele uyazi, futhi ungenzi lula kakhulu izinto. Umsebenzi kaNkulunkulu awufani nanoma yiwuphi umsebenzi ojwayelekile. Ubukhulu bawo abuqondakali emqondweni womuntu, kanti ubuhlakani bawo angeke baziwe wumuntu. Kulesi sigaba somsebenzi Wakhe, uNkulunkulu akadali zonke izinto kanti futhi akazibhidlizi. Kodwa, uguqula yonke indalo Yakhe ahlanze zonke izinto ezoniwe uSathane. Ngakho-ke uNkulunkulu uzoqala umsebenzi omkhulu kanti lokhu kuwukubaluleka komsebenzi kaNkulunkulu. Ngemva kokufunda la mazwi, uyakholwa ukuthi umsebenzi kaNkulunkulu ulula kangaka?


Umele Ukuphilela Iqiniso Njengalokhu Ukholelwa KuNkulunkulu

Inkinga ejwayelekile ekhona kubo bonke abantu ukuthi bayaliqonda iqiniso kodwa abakwazi ukulenza. Imbangela eyodwa edala lokhu ukuthi abantu abafuni ukwenza konke okusemandleni ukuzimisela, futhi enye imbangela yalokhu ukuthi ukuhlakanipha komuntu akwenele; akakwazi ukubuka izinkinga angahlangabezana nazo ezikhona empilweni ngeso elidlulayo futhi akakwazi ukuthatha izinyathelo ezifanele. Njengalokhu umuntu enolwazi oluncane, izinga eliphansi, kanye nokuqonda olulinganiselwe kweqiniso, akakwazi ukuxazulula ubunzima ahlangabezana nabo empilweni. Ukwazi kuphela ukukhuluma ngezindebe zomlomo ngokholo lwakhe kuNkulunkulu, kepha akakwazi ukwenza uNkulunkulu ingxenye yempilo yakhe yansuku zonke. Ngamanye amazwi, uNkulunkulu nguNkulunkulu, nempilo yimpilo, sengathi umuntu akanabudlelwano noNkulunkulu empilweni yakhe. Yilokho abantu bonke abakukholwayo. Lendlela yokukholwa kuNkulunkulu yenza umuntu angazuzeki futhi angapheleliswa Nguye ngokweqiniso. Empeleni, akusikho ukuthi izwi likaNkulunkulu aliphelele, kodwa kunalokho ikhono lomuntu lokwemukela izwi Lakhe alenele nje. Singakusho ukuthi cishe akekho umuntu okwazi ukwenza ngokuvumelana nezinhloso zikaNkulunkulu. Kunalokho, ukholo lwabo kuNkulunkulu luhambisana nezinhloso zabo, ngokwemibono namasiko ezenkolo amisiwe. Bayingcosana labo abaguqukayo kulandela ukwemukela kwabo izwi likaNkulunkulu bese benza njengokwentando Yakhe. Kunalokho, bayaqhubeka nezinkolelo zabo eziyiphutha. Uma umuntu eqala ukukholelwa kuNkulunkulu, ukwenza lokhu ngokulandela imigomo ejwayelekile yenkolo, aphinde aphile futhi aphilisane nabanye ngokuphelele ngendlela abuka ngayo impilo. Sinjalo isimo sabantu abayisishiyagalolunye kwabayishumi. Bambalwa labo abasungula amanye amaqhinga nabashintsha impilo yabo ngemuva kokuqala ukukholelwa kuNkulunkulu. Abekho nhlobo abalinakayo noma benze izwi likaNkulunkulu njengeqiniso.

Ake sithathe ukukholelwa kuJesu njengesibonelo. Noma ngabe umuntu wayemusha okholweni noma ngabe wayesenesikhathi eside ekholwa, bonke bamane basebenzisa noma yimaphi “amathalente” ababenawo futhi bakhombisa noma yimaphi “amakhono” ababenawo. Abantu bamane banezelela “ukukholwa kuNkulunkulu,” lamagama amabili nje, ezimpilweni zabo ezijwayelekile, kepha abenzanga zinguquko ezimweni zabo, kanti nokholo lwabo kuNkulunkulu alukhulanga nakancane. Ukushisekela komuntu kwakungashisi futhi kungabandi. Akazange asho ukuthi akakholwa, kepha futhi akazinikelanga ngokuphelele kuNkulunkulu. Wayengakaze amthande uNkulunkulu ngeqiniso noma amlalele uNkulunkulu. Ukholo lwakhe kuNkulunkulu lwalumbaxambili luqinisekile luphinde lunobuzenzisi, kanti futhi washaya sengathi akaboni futhi wayengazimisele ekukholweni kwakhe. Waqhubeka ekuleso simo sokudideka kusukela ekuqaleni kwaze kwafika isikhathi sokufa kwakhe. Yini incazelo kulokhu? Namuhla, kumele uzibeke emgudwini oyiwo njengalokhu ukholelwa kuNkulunkulu obonakalayo. Ngokukholelwa kuNkulunkulu, akufanele ufune izibusiso nje zodwa, kodwa funa ukuthanda uNkulunkulu nokumazi uNkulunkulu. Ngokukhanyiselwa Nguye kanye nokushisekela kwakho uqobo, ungadla futhi uphuze izwi Lakhe, ukhulise ukuqonda uNkulunkulu ngeqiniso, futhi ube nothando lweqiniso lukaNkulunkulu olusuka enhliziyweni yakho. Ngamanye amazwi, uthando lwakho ngoNkulunkulu luqinisekile kakhulu, ngendlela yokuthi akekho ongalucekela phansi noma ame endleleni yothando lwakho Ngaye. Ngakho usemgudwini oyiwo wokukholwa kuNkulunkulu. Lokhu kufakazela ukuthi ungokaNkulunkulu, ngoba inhliziyo yakho seyithathwe nguNkulunkulu wayenza Yakhe futhi angeke usathathwa nanoma yini enye. Ngenxa yokuzizwela kwakho, inani olikhokhile, kanye nomsebenzi kaNkulunkulu, uyakwazi ukukhulisa uthando lwakho ngoNkulunkulu olumane luzifikele. Khona-ke usukhululekile ethonyeni likaSathane uphila ekukhanyeni kwezwi likaNkulunkulu. Ukuphela uma usugqashulile waphuma ethonyeni lobumnyama ungathathwa ngokuthi usumzuzile uNkulunkulu. Ekukholweni kwakho uNkulunkulu, kumele lokhu kube yiwona mgomo wakho owufunayo. Lokhu ngumsebenzi womunye nomunye wenu. Akekho noyedwa wenu okumele azithambise eneliseke ngendlela izinto eziyiyo. Awukwazi ukuba nemiqondo emibili ngomsebenzi kaNkulunkulu noma uwuthathe kalula nje. Kumele ucabange ngoNkulunkulu ngayo yonke indlela nangaso sonke isikhathi, futhi wenze zonke izinto ngenxa Yakhe. Futhi lapho ukhuluma noma wenza izinto, kumele ubeke intando yendlu kaNkulunkulu phambili. Yilokhu kuphela okuvumelana nentando kaNkulunkulu.

Iphutha elikhulu elenziwa ngumuntu okholwa nguNkulunkulu ukuthi ukholo lwakhe lungamagama kuphela, futhi uNkulunkulu akekho ezenzweni zempilo yakhe ezibonakalayo. Bonke abantu, bayakholwa ngempela, ukuthi uNkulunkulu ukhona, kepha uNkulunkulu akayona ingxenye yezimpilo zabo zansuku zonke. Miningi imithandazo eya kuNkulunkulu evela emlonyeni womuntu, kodwa uNkulunkulu unengxenye encane enhliziyweni yakhe, ngakho uNkulunkulu uyamvivinya umuntu ephinda phinda. Njengalokhu umuntu engcolile, uNkulunkulu akanakho okunye angakwenza ngaphandle kokuba amvivinye umuntu, ukuze azisole afinyelele ekumazini uNkulunkulu ngazo izivivinyo. Ngale kwalokho, abantu bonke bayoba ngabantwana bengelosi enkulu, bese beya begcwala inkohlakalo kakhulu. Ngokuqhubeka komuntu ekholwa kuNkulunkulu, izinhloso nezinjongo zomuntu eziningi ezakhe ngokwakhe, ziyalahlwa njengoba esuke eqhubeka ehlanzwa nguNkulunkulu. Ngale kwaloko, akekho umuntu ongasetshenziswa nguNkulunkulu, futhi uNkulunkulu akanandlela yokwenza kumuntu umsebenzi okufanele awenze. UNkulunkulu uqala ahlanze umuntu. Ngesikhathi kuqhubeka lokhu, kungenzeka umuntu afinyelele ekutheni azazi yena uqobo kanti noNkulunkulu angamshintsha umuntu. Emuva kwalokhu yilapho uNkulunkulu engakwazi khona ukwenza umsebenzi empilweni yomuntu, futhi yingale ndlela kuphela inhliziyo yomuntu ingaguquka ngayo ibheke kuNkulunkulu ngokupheleleyo. Ngakho-ke, ukukholwa kuNkulunkulu akusiyo into elula njengoba umuntu engasho. Ngokubuka kukaNkulunkulu, uma unolwazi kuphela kodwa ungenalo izwi Lakhe njengokuphila; uma unesilinganiso solwazi lwakho ngokwakho kuphela kodwa ungakwazi ukwenza iqiniso noma uliphile izwi likaNkulunkulu, ngakho lokhu kusengubufakazi bokuthi awunayo inhliziyo enothando ngoNkulunkulu, futhi kukhombisa ukuthi inhliziyo yakho ayikabi ngekaNkulunkulu. Ukufinyelela ekumazini uNkulunkulu ngokukholwa Nguye; lokhu kuwumgomo wokugcina okumele umuntu awufune. Kumele uzinikele ngomfutho ukuba uphile amazwi kaNkulunkulu ukuze akwazi ukufezeka ezenzweni zakho. Uma unolwazi lokufundiswa kuphela, ukholo lwakho kuNkulunkulu luyofana noluyize. Kuphela uma ubuye wenze futhi uliphile izwi likaNkulunkulu lapho ukholo lwakho luyothathwa njengoluphelele noluvumelana nentando kaNkulunkulu. Kule ndlela, abantu abaningi bangakhuluma ngolwazi oluningi, kodwa ngesikhathi sokufa kwabo, amehlo abo agcwala izinyembezi, futhi bazizonde ngoba bechithe isikhathi sabo sokuphila nokuthi baphilele ize baze baficwa ukuguga. Baqonda kuphela izimfundiso kodwa abakwazi ukwenza iqiniso futhi bafakazele uNkulunkulu, kunalokho bagijima baya le nale, bematasa njengenyosi; lapho sebesondele ekufeni bagcina sebebona ukuthi bantula ubufakazi obuyiqiniso, ukuthi abamazi nhlobo uNkulunkulu. Akuve sesibashiyile nje isikhathi? Kungani ungasisebenzisi kahle isikhathi futhi ufune iqiniso leli olithandayo? Kungani uzolinda kuze kube kusasa? Uma empilweni ungahluphekeli iqiniso noma ufune ukulizuza, kungenzeka ukuthi ufuna ukuzisola ngehora lakho lokugcina? Uma kunjalo, kungani-ke ukholelwa kuNkulunkulu? Eqinisweni, ziningi izinto lapho umuntu, uma enza umzamo wokuzinikela ngisho omncane kakhulu, engalenza iqiniso ngendlela ebonakalayo futhi ngaleyo ndlela amenelise uNkulunkulu. Inhliziyo yomuntu ngaso sonke isikhathi ihlale igutshezelwe ngamadimoni ngakho akakwazi ukwenza ngenxa kaNkulunkulu. Kunalokho, njalo wehla enyuka ebheka okwenyama, angabuyelwa yilutho ekugcineni. Kungenxa yalezi zizathu umuntu ehlala esezinkingeni nasebuhlungwini. Akuzona lezi izinhlupho zikaSathane? Akukhona lokhu ukukhohlakala kwenyama? Akufanele wenze uNkulunkulu isilima umkhonze ngomlomo kuphela. Kunalokho, kumele uthathe isinyathelo esibonakalayo. Ungazikhohlisi wena uqobo; iyini injongo kulokho? Yini ongayizuza ngokuphilela inyama yakho nokukhandlekela udumo kanye nengcebo?


Ukunqenqeza Kwemidumo Eyisikhombisa—Okuyisiprofetho Sokuthi Ivangeli Lombuso Lizosabalala Ligcwale Umhlaba Wonke

Ngisabalalisa umsebenzi Wami ezizweni. Inkazimulo Yami ikhanya emhlabeni wonke; intando Yami ibonakala kubantu abasabalele, bonke beqondiswa yisandla Sami futhi benza imisebenzi engibanike yona. Kusuka kuleli qophelo, sengingene enkathini entsha, ngilethe bonke abantu komunye umhlaba. Lapho ngibuyela “ezweni Lami lokuzalwa,” ngiqale enye ingxenye yomsebenzi osohlelweni Lwami lwasekuqaleni ukuze abantu bezokwazi Ngami ngokujulile. Ngibuka umhlaba wonke jikelele ngibone ukuthi[a] kuyisikhathi esifanele somsebenzi Wami, ngakho-ke ngiyaphuthuma ngehla ngenyuka ngenza umsebenzi Wami omusha kumuntu. Yinkathi entsha le, vele, futhi sengilethe umsebenzi omusha ozothatha abanye abantu abasha ubangenise enkathini entsha bese ubeka eceleni labo engizobakhipha. Esizweni sikadrako omkhulu obomvu, sengenze isigaba somsebenzi esingaqondwa abantu ngibenze bantenge emoyeni, emva kwalokho abaningi bayaphephuka buthule nokuvunguza komoya. Ngempela lesi “yisibuya” esengiseduze ukusiqeda; yilokhu engikulangezelelayo futhi kuwuhlelo Lwami. Ngokuba baningi abangalungile abanyonyobe bangena ngesikhathi ngisebenza, kodwa angijahile ukubaxosha. Kunalokho, ngizobachitha uma isikhathi sesifanele. Kuyoba ngemva kwalokho-ke kuphela lapho ngizoba khona umthombo wempilo, ngivumele labo abangithanda ngeqiniso ukuba bazuze Kimi izithelo zesihlahla somkhiwane kanye nephunga lomnduze. Emhlabeni lapho uSathane ehlala khona okwesikhashana, umhlaba wothuli, akunagolide elicwebile, kunesihlabathi sodwa, ngakho, ngibhekene nalokhu, ngenza umsebenzi wesigaba esinje. Kumele wazi ukuthi engikuzuzayo yigolide elicwebile, elicocekile, hhayi isihlabathi. Bangahlala kanjani abakhohlakele endlini Yami? Ngingazivumela kanjani izimpungushe ukuthi zibe yizimbungulu epharadesi Lami? Ngenza konke okusemandleni Ami ukuthi ngizixoshe lezi zinto. Ngaphambi kokuthi intando Yami ibonakaliswe, abekho abaziyo ukuthi yini esengizoyenza. Ngithatha leli thuba, ngixosha labo abakhohlakele, bese bephoqeka ukuthi basuke ebukhoneni Bami. Yilokhu engikwenzayo kwabakhohlakele, kodwa lusekhona usuku lokuthi bangisebenzele. Ukufisa kwabantu izibusiso kunamandla kakhulu; ngakho-ke ngijikisa umzimba Wami ngikhombise abezizwe ubuso Bami obukhazimulayo, ukuze bonke abantu baphile emhlabeni wabo bazihlulele bona, ngenkathi ngisho amazwi okumele ngiwasho futhi nginikeza abantu lokhu abakudingayo. Uma abantu bebuyelwa yimiqondo yabo, ngizobe sengiwusabalalisile kudala umsebenzi Wami. Ngizobe sengitshela abantu okuyintando Yami, bese ngiqala ingxenye yesibili yomsebenzi Wami kubantu, ngivumele bonke abantu bangilandele eduzane ukuze bezosebenzisana nomsebenzi Wami, ngiphinde ngivumele bonke abantu benze konke okusemandleni abo ukwenza kanye nami umsebenzi okumele ngiwenze.

Abekho abakholwayo ukuthi bazoyibona inkazimulo Yami, futhi angibaphoqi. Ngiyayisusa inkazimulo Yami phakathi kwesintu ngiyiyise komunye umhlaba. Uma abantu bephinda bephenduka, ngizobe sengikhombisa inkazimulo Yami kwabaningi abanokholo. Lo ngumgomo engisebenza ngawo. Ngoba kunesikhathi lapho inkazimulo Yami iishiya khona iKhanani, futhi kunesikhathi lapho inkazimulo Yami ishiya khona labo abakhethiweyo. Phezu kwalokho, kunesikhathi lapho inkazimulo Yami ishiya umhlaba wonke, iwenza ube lufifi bese iwuphonsa emnyameni. Ngisho nezwe laseKhanani ngeke likubone ukukhanya kwelanga; bonke abantu bazolahlekelwa wukholo lwabo, kodwa abekho abangamelana nokushiya iphunga elimnandi lezwe laseKhanani. Kuyoba kuphela lapho ngidlula ngiya ezulwini nasemhlabeni omusha okulapho ngithatha khona enye ingxenye yenkazimulo Yami bese ngiyambula okokuqala ezweni laseKhanani, ngenze inhlansi yokukhanya ikhanye emhlabeni wonke ozobe usebumnyameni obukhulu bobusuku, ukuvumela umhlaba wonke ukuba uze ekukhanyeni. Abantu emhlabeni wonke mabeze bazothatha amandla okukhanya, bevumela inkazimulo Yami ukuba ikhule ivele kabusha kuzo zonke izizwe. Abantu bonke mabazi ukuthi kade ngafika emhlabeni wabantu, futhi kade ngayiletha inkazimulo Yami ivela kwa-Israyeli iya eMpumalanga; ngoba inkazimulo Yami ikhanya isuka eMpumalanga, lapho yalethwa khona ngeNkathi yoMusa kuze kube manje. Kodwa ngasukela kwa-Israyeli ngaya eMpumalanga. Kungenkathi ukukhanya kwaseMpumalanga kuphenduka kancane kancane kuba mhlophe kuphela lapho ubumnyama emhlabeni wonke buzoguquka bube ukukhanya, kulapho kuphela abantu bazothola khona ukuthi kade ngahamba kwa-Israyeli sengiphakama kabusha eMpumalanga. Ngenxa yokuthi ngake ngehlela kwa-Israyeli kwathi emva kwesikhathi ngahamba, ngeke ngisaphinde ngizalelwe kwa-Israyeli, ngoba umsebenzi Wami uhola wonke umhlaba, futhi, okungaphezu kwalokho, umbani ushaya ukusuka eMpumalanga kuye eNtshonalanga. Ngalesi sizathu ngehlele eMpumalanga ngaletha iKhanani kubantu baseMpumalanga. Ngifisa ukuletha bonke abantu basemhlabeni ezweni laseKhanani, yikho ngiqhubeka ngikhuluma ngezwi Lami ezweni laseKhanani ukuze ngilawule umhlaba wonke jikelele. Kulesi sikhathi, akukho kukhanya emhlabeni wonke ngaphandle kwaseKhanani, futhi bonke abantu basengozini yendlala namakhaza. Nginikeze abakwa-Israyeli inkazimulo Yami ngase ngiyisusa, ngaletha abakwa-Israyeli eMpumalanga, futhi ngaletha bonke abantu eMpumalanga. Bonke ngibaholele ekukhanyeni ukuze baphinde babumbane babe nobudlelwano nakho, bangabe besadinga nokukufuna. Ngiyovumela bonke abafunayo ukuthi bakubone futhi ukukhanya babone nenkazimulo ebenginayo kwa-Israyeli; ngizokwenza babone ukuthi kudala ngehlela emhlabeni ngefu elimhlophe phakathi kwesintu, babone amafu amhlophe angenakubaleka kanye nezixheke zezithelo, futhi phezu kwalokho, babone uJehova uNkulunkulu ka-Israyeli. Ngizokwenza ukuthi babone iNkosi yamaJuda, uMesiya abakade bemlangazelela, kanye nokuvela Kwami ngokuphelele engikade ngangihlushwa amakhosi iminyaka. Ngizosebenza kuwo wonke umhlaba futhi ngiyokwenza umsebenzi omkhulu, ngembule yonke inkazimulo Yami nayo yonke imisebenzi Yami kubantu ezinsukwini zokugcina. Ngizoveza ubuso Bami obukhazimulayo ekugcwaleni kwabo kulabo abebengilindile iminyaka eminingi, kulabo abebelangazelela ukuthi ngize ngefu elimhlophe, ku-Israyeli olangazelela befisa ukuthi ngivele futhi, nakubo bonke abantu abangihluphayo, ukuze bonke bazi ukuthi kade ngayithatha inkazimulo Yami ngayiletha eMpumalanga. Ayikho eJudiya, ngoba izinsuku zokugcina sezifikile!

Emhlabeni jikelele ngenza umsebenzi Wami, futhi eMpumalanga, ukuhlokoma okusazulu akupheli, kunyakazisa onke amazwe namahlelo. Yizwi Lami elilethe bonke abantu esikhathini samanje. Ngizokwenza bonke abantu banqotshwe yizwi Lami, bawele kulo mfudlana bese bezinikela phambi Kwami, ngoba kade ngayibuyisa inkazimulo Yami emhlabeni wonke ngayisa kabusha eMpumalanga. Ubani ongafisi ukubona inkazimulo Yami? Ubani ongalindile ngexhala ukubuya Kwami? Ubani ongakomele ukuvela Kwami futhi? Ubani ongabufuni ubuhle Bami? Ubani ongeke eze ekukhanyeni? Ubani ongeke akubone ukunotha kweKhanani? Ubani ongakufisi ukubuya koMhlengi? Ubani ongamthandi uSomandla Omkhulu? Izwi Lami lizosabalala emhlabeni wonke; ngifisa, ngibheke kubantu Bami abakhethiwe, ukukhuluma amazwi amaningana kubona. Njengamazulu anamandla anyakazisa izintaba nemifula; ngikhuluma emhlabeni jikelele nasesintwini. Yingakho amazwi asemlonyeni wami esebe yigugu kubantu, futhi bonke abantu bayawazisa amazwi ami. Umbani uphazima usuka ngaseMpumalanga uze ufinyelele eNtshonalanga. Amazwi Ami angendlela yokuthi umuntu akafuni ukuwayeka futhi khona lapho uwathola engaqondakali, kodwa phezu kwalokho, uyawathokozela. Bonke abantu bayajabula bathokoze, bebungaza ukuza Kwami, kube sengathi kusanda kuzalwa umntwana. Ngezwi Lami, ngizoletha bonke abantu phambi Kwami. Emva kwalokho, ngizongena ngokomthetho ohlangeni lwabantu ukuze bazongidumisa. Ngenkazimulo engiyikhiphayo namazwi asemlonyeni wami ngizokwenza ukuthi bonke abantu beze phambi Kwami bese beyabona ukuthi umbani uphazima usuka eMpumalanga, nokuthi sengehlele “eNtabeni yemiNqumo” yaseMpumalanga. Bazobona ukuthi kade ngaba semhlabeni, hhayi njengeNdodana yamaJuda kodwa njengoMbani waseMpumalanga. Ngoba kade ngavuswa ekufeni, ngasuka phakathi kwesintu, ngabuye ngavela futhi kubantu ngenkazimulo. NgiNguye lowo owayekhonzwa endulo, futhi ngingumntwana owalahlwa ngama-Israyeli endulo. Phezu kwalokho, nginguNkulunkulu uSomandla mabeze phambi kwesihlalo Sami sobukhosi bazobona ubuso Bami obukhazimulayo, bezwe izwi Lami, babuke nemisebenzi Yami. Lokhu kungukuphelela kwentando Yami; kungukuphela novuthondaba lohlelo Lwami, kanye nenhloso yokuphatha Kwami. Izizwe zonke mazingidumise, zonke izilimi zingivume, bonke abantu bangethembe, bonke abantu babe ngaphansi Kwami!

Imibhalo yaphansi:

a. Umbhalo wokuqala awuwuqukethe umshwana othi “ngibone ukuthi.”


Umehluko Obalulekile Phakathi KukaNkulunkulu Ongumuntu Kanye Nabantu Abasetshenziswa UNkulunkulu

Iminyaka eminingi uMoya kaNkulunkulu ubefuna ngokungaphezi njengoba esebenza emhlabeni. Ezinkathini eziningi uNkulunkulu usesebenzise abantu abaningi kakhulu ukwenza umsebenzi Wakhe. Kepha uMoya kaNkulunkulu awukabi nayo indawo efanele ongaphumulela kuyo. Ngakho uNkulunkulu wenza umsebenzi Wakhe, eya kubantu abehlukene ngokungaphezi, futhi kukho konke usebenzisa abantu ukuze enze lokhu. Okungukuthi, kuyo yonke le minyaka eminingi, umsebenzi kaNkulunkulu awukaze ume, kodwa ulokhu uqhutshelwa phambili kumuntu, yonke indlela kuze kube namuhla. Yize uNkulunkulu esekhulume amazwi amaningi kakhulu futhi enze umsebenzi omningi kakhulu, umuntu akakamazi uNkulunkulu, ngenxa yokuthi uNkulunkulu akaze abonakale kumuntu futhi akanasimo esithintekayo. Ngakho uNkulunkulu kumele awuqede lo msebenzi—enze bonke abantu bazi ukubaluleka kwangempela kukaNkulunkulu wokoqobo. Ukuze afeze lokhu, uNkulunkulu kumele embule uMoya wakhe ngokuphathekayo kubantu futhi enze umsebenzi Wakhe phakathi kwabo. Okungukuthi, abantu bafika ekumqondeni okujulile uNkulunkulu kuphela lapho uMoya Wakhe uthatha isiqu esibonakalayo, embathe inyama namathambo futhi abonakale ehamba phakathi kwabantu, ehamba nabo ekuphileni kwabo, ngenye inkathi ezibonakalisa futhi ngenye inkathi ezifihla. Ukuba uNkulunkulu ubehlala esenyameni kuphela, ubengeke akwazi ukuqeda umsebenzi Wakhe ngokugcwele. Ngemva kokusebenza enyameni isikhathi eside, egcwalisa inkonzo okumele yenziwe enyameni, uNkulunkulu uyosuka enyameni futhi asebenze endaweni yomoya emfanekisweni wenyama njengoba kwenza uJesu emva kokusebenza isikhathi njengomuntu ojwayelekile futhi waqeda wonke umsebenzi okwakumele awuqede. Ningase nisikhumbule lesi siqephu esisencwadini ethi “Indlela … (5)”: “Ngikhumbula uBaba Wami ethi Kimi, ‘Emhlabeni, funa kuphela ukwenza intando kaBaba futhi Ugcwalise lokho akwethembe ngakho. Konke okunye akubalulekile kuWe.’” Ubonani kulesi siqephu? Lapho uNkulunkulu eza emhlabeni, wenza umsebenzi Wakhe phakathi kobuNkulunkulu kuphela. Yilokho uMoya wasezulwini akubeke kuNkulunkulu osesimweni somuntu. Lapho efika, uya kokhuluma yonke indawo kuphela, ukuze ezwakalise amazwi Akhe ngezindlela ezehlukene futhi ngokubona okwehlukene. Ikakhulu uthatha ukuhlinzeka umuntu kanye nokufundisa umuntu njengemigomo Yakhe kanye nesimiso sokusebenza, futhi akazikhathazi ngezinto ezinjengobudlelwane babantu noma imininingwane ngezimpilo zabantu. Inkonzo Yakhe enkulu ukukhulumela uMoya. Lapho uMoya kaNkulunkulu ubonakala ngokuphathekayo enyameni, unika umuntu ukuphila kuphela futhi udedela iqiniso. Akangeni ezindabeni zomuntu, okuwukuthi, akazibandakanyi emsebenzini wabantu. Abantu abakwazi ukwenza umsebenzi wobunkulunkulu, futhi uNkulunkulu akazibandakanyi emsebenzini wabantu. Kuyo yonke iminyaka selokhu uNkulunkulu afika kulo mhlaba ukuzokwenza umsebenzi Wakhe, yilokhu ewenza ngabantu. Kodwa laba bantu abakwazi ukuthathwa ngokuthi banguNkulunkulu osesimweni sesintu, bangathathwa njengabantu abasetshenziswa uNkulunkulu kuphela. Kodwa uNkulunkulu wanamuhla angakhuluma ngqo ngasohlangothini lobuNkulunkulu, athumele iphimbo likaMoya, futhi asebenze egameni likaMoya. Bonke labo bantu uNkulunkulu abasebenzisile eminyakeni nabo kanjalo bayizibonelo zokusebenza koMoya kaNkulunkulu emzimbeni wenyama, ngakho kungani bengabizwa ngoNkulunkulu? Kodwa uNkulunkulu wanamuhla futhi unguNkulunkulu kaMoya osebenza ngqo esenyameni, futhi uJesu naye wayengumoya kaNkulunkulu esebenza esenyameni; laba bobabili baziwa ngokuthi uNkulunkulu. Pho uyini umehluko? Kuyo yonke iminyaka eyedlule, abantu abasetshenziswe uNkulunkulu bonke bayakwazi ukucabanga ngendlela ejwayelekile. Bonke bayazazi izimiso zokuziphatha kwabantu. Banemiqondo yabantu ejwayelekile futhi banakho konke abantu abajwayelekile okumele babe nakho. Iningi labo linamathalente amangalisayo kanye nobuhlakani bokuzalwa. Ngokusebenza kulaba bantu, uMoya kaNkulunkulu usebenzisa amathalente abo, okuyizipho abaziphiwe uNkulunkulu. UMoya kaNkulunkulu usebenzisa amathalente abo, usebenzisa amandla abo ukusebenzela uNkulunkulu. Nokho ingqikithi kaNkulunkulu ayinayo imibono futhi ayinayo imicabango, ayidungiwe yizinhloso zabantu, futhi ayinakho lokhu abantu abavamile abanakho. Lokho kusho ukuthi, akaziqondi nezimiso zokuziphatha kwabantu. Kunjalo uma uNkulunkulu wanamuhla eza emhlabeni. Umsebenzi Wakhe namazwi Akhe awadungiwe yizinhloso zomuntu noma umcabango womuntu, kodwa kungukuvezwa okuqondile kwezinhloso zikaMoya, futhi usebenza ngokuqondile egameni likaNkulunkulu. Lokhu kusho ukuthi uMoya ukhuluma ngokuqondile, okungukuthi, ubunkulunkulu benza umsebenzi ngokuqondile, ngaphandele kokuwuxuba nakancane nezinhloso zomuntu. Ngamanye amazwi, uNkulunkulu osesimweni somuntu uqukethe ubunkulunkulu ngokuqondile, akanawo umcabango noma imiqondo yomuntu futhi akasiqondi isimiso sokuziphatha komuntu. Ukuba bekusebenza ubuNkulunkulu kuphela (okusho ukuthi ukuba nguNkulunkulu uqobo kuphela obesebenza), umsebenzi kaNkulunkulu bewungeke wenzeke emhlabeni. Ngakho uma uNkulunkulu eza emhlabeni, kufanele abe nabantu abambalwa abasebenzisayo ukuze basebenze phakathi kwabantu ngokuhlanganisa nomsebenzi uNkulunkulu awenza ebunkulunkulwini. Ngamanye amazwi, usebenzisa umsebenzi womuntu ukwesekela umsebenzi Wakhe wobunkulunkulu. Kungenjalo, bekungeke kube khona ndlela yokuthi umuntu athintane ngqo nomsebenzi wobunkulunkulu. Kwakunjalo kuJesu nabafundi Bakhe. Ngesikhathi Sakhe emhlabeni uJesu wachitha imithetho emidala wasungula imiyalelo emisha. Futhi wakhuluma amazwi amaningi. Konke lokhu kwenziwa ngobunkulunkulu. Abanye, njengoPetru, uPawulu noJohane, babeka imisebenzi yabo eyalandela esisekelweni samazwi kaJesu. Okusho ukuthi, uNkulunkulu wayethula umsebenzi Wakhe kuleso sikhathi, engenisa ukuqala kweNkathi Yomusa; okungukuthi, waletha inkathi entsha, echitha endala futhi wagcwalisa amazwi athi “UNkulunkulu Uyisiqalo Nesiphetho”. Ngamanye amazwi, umuntu kumele enze umsebenzi womuntu esisekelweni somsebenzi wobunkulunkulu. Ngemva kokuba uJesu esho yonke into okwakumele ayisho futhi eseqede umsebenzi Wakhe emhlabeni, wasuka kumuntu. Emva kwalokhu, bonke abantu, ekusebenzeni, benza ngokwezimiso ezavezwa emazwini Akhe, futhi benza ngamaqiniso awakhuluma. Bonke laba kwakungabantu ababesebenzela uJesu. Ukuba kwakunguJesu yedwa owayenza umsebenzi noma ngabe wayekhulume amazwi amaningi kangakanani, abantu babeyoqhubeka bangakwazi ukuxhumana namazwi Akhe, ngoba wayesebenza ngobunkulunkulu futhi ekwazi ukukhuluma amazwi obunkulunkulu kuphela, futhi wayengeke akwazi nhlobo ukuchaza izinto ngendlela eyayingenza abantu abajwayelekile baqonde amazwi Akhe. Ngakho kwakumele abe nabaphostoli kanye nabaphrofethi abeza emva Kwakhe ukwesekela umsebenzi Wakhe. Lokhu kuyisimiso sendlela uNkulunkulu osesimweni somuntu enza ngayo umsebenzi Wakhe—ngokusebenzisa inyama yomuntu ukuze akhulume futhi asebenze ukuze aqede umsebenzi wobunkulunkulu, bese esebenzisa abantu abambalwa, noma mhlawumbe abaningi abafuna inhliziyo kaNkulunkulu uqobo ukuze beseke umsebenzi kaNkulunkulu. Okusho ukuthi, uNkulunkulu usebenzisa abantu abafuna inhliziyo Yakhe ukuba benze umsebenzi wokwelusa nokuchelela esintwini ukuze abantu bakaNkulunkulu abakhethiweyo bangene ebunjalweni beqiniso.

Uma, ekubeni senyameni, uNkulunkulu enza umsebenzi wobunkulunkulu ngaphandle kokuba nabanye abantu abambalwa abalandela inhliziyo kaNkulunkulu abasebenzisana Naye, umuntu ngeke aze akwazi ukuqonda intando kaNkulunkulu noma akwazi ukuxhumana noNkulunkulu. UNkulunkulu kumele asebenzise abantu abajwayelekile abafuna inhliziyo Yakhe ukuze baqede lo msebenzi, ukuze banakekele futhi beluse amabandla, ukuze bafike ezingeni lapho ukucabanga komuntu, umqondo wakhe, kukwazi ukuzakhela isithombe. Ngamanye amazwi, uNkulunkulu usebenzisa isibalo esincane sabantu abafuna inhliziyo Yakhe ukuze “bahumushe” umsebenzi awenzayo phakathi kobunkulunkulu Bakhe, ukuze uvuleke, okungukuthi, ukuguqulela ulimi lobunkulunkulu olimini lwabantu, ukuze abantu bonke bakwazi ukuluqonda, futhi baluzwe lonke. Ukuba uNkulunkulu akenzanga njalo, akekho owayeyoqonda ulimi lobunkulunkulu, ngoba abantu abafuna inhliziyo kaNkulunkulu, kukho konke, bambalwa, futhi ukwazi komuntu ukuqonda uNkulunkulu kuntekenteke. Yingakho uNkulunkulu ekhetha le ndlela kuphela lapho esebenza esenyameni. Ukuba bekunomsebenzi wobunkulunkulu kuphela, bekungeke kube nendlela umuntu abezokwazi ngayo noma axhumane noNkulunkulu ngoba umuntu akaluqondi ulimi lukaNkulunkulu. Umuntu ukwazi ukuqonda lolu limi ngokusebenzisa abantu abafuna inhliziyo kaNkulunkulu abacacisa amazwi Akhe. Nokho, ukuba bekunabantu abanje kuphela abasebenza phakathi kwabantu, lokho bekuzosekela impilo yomuntu ejwayelekile kuphela; bekungeke kukwazi ukuguqula isimo somuntu. Umsebenzi kaNkulunkulu bewungeke-ke ube nesiqalo esisha; bekuzoba namaculo afanayo amadala, izinkulumo ezindala ezingaqukethe lutho olusha. Kungokusebenza kukaNkulunkulu osesimweni somuntu kuphela, osho konke lokho okudinga ukushiwo futhi owenza lokho okudinga ukwenziwa ngesikhathi sokuba senyameni Kwakhe, okuthi emva kwakho abantu basebenze futhi bezwe ngokwamazwi Akhe, kungale ndlela kuphela lapho kuyoguquka khona isimo sempilo yabo bese bekwazi ukuhambisana nezikhathi. Lowo osebenza ngobunkulunkulu umele uNkulunkulu, kuthi labo abasebenza ngokomuntu bangabantu abasetshenziswa uNkulunkulu. Okusho ukuthi, uNkulunkulu osesimweni somuntu wehlukile kubantu abasetshenziswa uNkulunkulu. UNkulunkulu osesimweni somuntu uyakwazi ukwenza umsebenzi wobunkulunkulu kodwa abantu abasetshenziswa uNkulunkulu abakwazi. Ekuqaleni kwenkathi ngayinye, uMoya kaNkulunkulu ngokwawo wethula isikhathi esisha futhi adlulisele umuntu esiqalweni esisha. Uma eseqede ukukhuluma, lokhu kuveza ukuthi umsebenzi kaNkulunkulu ebunkulunkulwini sewenziwe. Emva kwalokho, bonke abantu balandela ukuhola kwalabo abasetshenziswa uNkulunkulu ukuze bangene ezimweni zabo zokuphila. Kanjalo, lesi yisigaba futhi lapho uNkulunkulu edlulisela umuntu enkathini entsha futhi enika khona wonke umuntu isiqalo esisha. Ngalokhu, umsebenzi kaNkulunkulu enyameni uyaphela.

UNkulunkulu ubuyela emhlabeni engezele ukuzophelelisa ubuntu Bakhe obejwayelekile. Akafikeli ukuzokwenza umsebenzi wobuntu obujwayelekile, kodwa uzela ukuzokwenza umsebenzi wobuNkulunkulu ebuntwini obejwayelekile. Lokho uNkulunkulu akukhulumayo ngobuntu obujwayelekile akusikho lokho okucatshangwa umuntu. Umuntu uchaza “ubuntu obejwayelekile” ngokuba nenkosikazi, noma umyeni, namadodana kanye namadodakazi. Lokhu kuwubufakazi bokuthi lo ngumuntu ojwayelekile. Kodwa uNkulunkulu akakuboni ngale ndlela. Ubona ubuntu obejwayelekile njengalokho okunemicabango ejwayelekile yomuntu, ukuphila kobuntu okwejwayelekile, nokuzalwa abantu abejwayelekile. Kodwa ukujwayeleka Kwakhe akubandakanyi ukuba nenkosikazi, noma umyeni, kanye nezingane ngendlela umuntu akhuluma ngayo ngokwejwayeleka. Kusho ukuthi, kumuntu, ubuntu obejwayelekile uNkulunkulu akhuluma ngabo yilokhu umuntu angakuthatha ngokuthi ukungabi nobuntu, obucishe buntule imizwa futhi obubonakala beswele izidingo zenyama, njengoJesu, owayenengaphandle lomuntu ojwayelekile futhi ethathe ukubukeka komuntu ojwayelekile, kodwa empeleni engenakho ngokuphelele lokho umuntu ojwayelekile okumele abe nakho. Kulokhu kuyabonakala ukuthi ingqikithi kaNkulunkulu osesimweni somuntu ayiqukethe konke okobuntu obejwayelekile, kodwa ingxenye nje yezinto okumele abantu babe nazo, ukuze besekele izindlela ezejwayelekile zokuphila kwabantu kanye nokusekela amandla ejwayelekile okucabanga kwabantu. Kodwa lezi zinto azihlangene nhlobo nalokho umuntu akuthatha njengobuntu obujwayelekile. Ziyilokho uNkulunkulu osesimweni somuntu okumele abe nakho. Kukhona labo abathi, nokho, uNkulunkulu osesimweni somuntu kungathiwa unakho konke umuntu anakho uma kuphela enenkosikazi, amadodana namadodakazi, umndeni. Ngaphandle kwalezi zinto, bathi, akasiye umuntu ojwayelekile. Ngiyakubuza-ke, “Ngabe uNkulunkulu unayo inkosikazi? Kungenzeka ukuthi uNkulunkulu abe nomyeni? UNkulunkulu angakwazi ukuba nezingane?” Ngabe lokhu akuwona amanga? Nokho, uNkulunkulu osesimweni somuntu akakwazi ukuqhuma emfantwini phakathi kwamadwala noma aqathake esibhakabhakeni. Angazalwa emndenini wabantu abajwayelekile kuphela. Yingakho enabazali kanye nodadewabo. Lokhu kuyizinto ubuntu obejwayelekile bukaNkulunkulu osesimweni somuntu okumele bube nazo. Kwakunjalo kuJesu. UJesu wayenobaba nomama, odadewabo kanye nabafowabo. Konke lokho kwakujwayelekile. Kodwa ukuba wayenenkosikazi namadodana namadodakazi, ngabe okwakhe kwakungeke kube ubuntu obujwayelekile obabuhloswe ukuba uNkulunkulu osesimweni somuntu abe nabo. Ukuba kwakunjalo, wayengeke akwazi ukusebenza egameni lobunkulunkulu. Kwakungenxa kanye yokuthi wayengenayo inkosikazi noma izingane, kodwa wayezalwa abantu abajwayelekile emndenini ojwayelekile, ukuthi wayekwazi ukwenza umsebenzi wobunkulunkulu. Ukucacisa kakhudlwana, lokhu uNkulunkulu akuthatha njengomuntu ojwayelekile ngumuntu ozalwe emndenini ojwayelekile. Ngumuntu onjalo kuphela ofanelwe ukwenza umsebenzi wobuNkulunkulu. Uma, kwelinye icala, umuntu ubenenkosikazi, izingane, noma umyeni, lowo muntu ubengeke aze akwazi ukwenza umsebenzi wobunkulunkulu, ngoba angaba nobuntu obejwayelekile kuphela obudingwa abantu kodwa okungesibo ubuntu obujwayelekile uNkulunkulu abudingayo. Lokho uNkulunkulu athi kuyikho kanye nalokho abantu abakuqondayo kuvame ukwehlukana kakhulu. Kulesi sigaba somsebenzi kaNkulunkulu kuningi okuphambanayo futhi okwehlukayo emicabangweni yabantu. Umuntu angathi lesi sigaba somsebenzi kaNkulunkulu siqukethe kuphela ubunkulunkulu busebenza mathupha, bese ubuntu bubamba iqhaza lokwesekela. Ngoba uNkulunkulu uza emhlabeni ukuzokwenza umsebenzi Wakhe uqobo kunokuba ayekele umuntu ukuthi awenze, uzenza abe sesimweni somuntu enyameni (kumuntu ongaphelele, ojwayelekile) ukuze enze umsebenzi Wakhe. Usebenzisa lesi simo somuntu ukwethulela isintu inkathi entsha, ukutshela isintu ngesigaba esilandelayo emsebenzini Wakhe, nokubacela ukuba benze ngokwendlela echazwe emazwini Akhe. Ngalokhu, uNkulunkulu uphetha umsebenzi Wakhe esenyameni, futhi sekuseduze asuke esintwini, angabe esahlala enyameni yobuntu obujwayelekile, kunalokho aqhele kumuntu ukuze aqhubekele kwenye ingxenye yomsebenzi Wakhe. Ube, esebenzisa abantu abafuna inhliziyo yakhe, eseqhuba umsebenzi Wakhe phakathi kwaleli qembu labantu, kodwa ebuntwini babo.

UNkulunkulu osesimweni somuntu angehlale kumuntu kuze kube phakade ngoba uNkulunkulu unomsebenzi omningi kakhulu okumele awenze. Akakwazi ukuboshelwa enyameni; kumele ayilahle inyama ukuze enze umsebenzi okudingeka ukuthi awenze, yize enza lowo msebenzi emfanekisweni wenyama. Uma uNkulunkulu eza emhlabeni, akalindi aze afinyelele esimweni umuntu ojwayelekile okufanee asithole ngaphambi kokufa nokushiya isintu. Noma ingaba ndala kangakanani inyama Yakhe, uma umsebenzi Wakhe sewuqediwe, uyahamba ashiye umuntu. Akukho nto okuthiwa yiminyaka yobudala Kuye, akazibali izinsuku Zakhe ngokweminyaka yomuntu yokuphila; kunalokho uphetha ukuphila Kwakhe enyameni ngokwezigaba zomsebenzi Wakhe. Kungaba khona labo abacabanga ukuthi uNkulunkulu, ekubeni yinyama, kumele akhule afike esigabeni esithile, abe mdala, aguge, futhi ahambe uma umzimba wakhe sewehluleka. Lokhu kungumcabango womuntu; uNkulunkulu akasebenzi kanjalo. Uba senyameni ukuze enze umsebenzi okumele awenze, hhayi ukuphila impilo yomuntu ojwayelekile yokuzalwa abazali, akhule, akhe umndeni futhi aqale umsebenzi, abe nezingane, noma abhekane nezinkinga zempilo—konke okwenziwa ngumuntu ojwayelekile. Lapho uNkulunkulu eza emhlabeni, lokhu kuwuMoya kaNkulunkulu embatha inyama, eba senyameni, kodwa uNkulunkulu akayiphili impilo yomuntu owejwayelekile. Ufika kuphela ukuze afeze ingxenye eyodwa ohlelweni Lwakhe lokuphatha. Emuva kwalokho uyosishiya isintu. Lapho engena enyameni, uMoya kaNkulunkulu aakabuphelelisi ubuntu obujwayelekile benyama. Kunalokho, ngesikhathi esinqunywe uNkulunkulu ngaphambilini, ubunkulunkulu benza umsebenzi ngokuqondile. Emva kokwenza konke adinga ukuthi akwenze kanye nokuphetha ngokugcwele inkonzo Yakhe, umsebenzi kaMoya kaNkulunkulu kulesi sigaba sewenziwe, okuyisikhathi sokuphela kwempilo kaNkulunkulu osesimweni somuntu, noma ngabe umzimba wenyama Yakhe usubuphile bonke ubude bempilo noma cha. Okusho ukuthi, noma umzimba wenyama ufika kusiphi isigaba, noma uphila isikhathi eside kangakanani emhlabeni, konke kunqunywa ngumsebenzi kaMoya. Akuhlangene nalokho umuntu akuthatha njengobuntu obujwayelekile. Ake sithathe uJesu njengesibonelo. Waphila enyameni iminyaka engamashumi amathathu nesigamu. Ngokwesikhathi sokuphila komzimba womuntu, kwakungamele afe kuleyo minyaka, futhi kwakungamele ahambe. Kodwa uMoya kaNkulunkulu wawungakhathazekile ngalokho. Kwathi uma umsebenzi Wakhe sewuphelile, kulelo qophelo umzimba wathathwa, wanyamalala kanye noMoya. Lokhu kungumgomo wendlela yokusebenza kukaNkulunkulu enyameni. Ngakho, uma kukhulunywa ngokuqinisa, ubuntu bukaNkulunkulu osesimweni somuntu abubalulekile kakhulu. Ukuphinda futhi, akafiki emhlabeni ukuze aphile impilo yomuntu ojwayelekile. Akaqali ngokusungula ubuntu bempilo ejwayelekile bese eqala ukusebenza. Kunalokho, inqobo uma ezalwe emndenini wabantu ojwayelekile, uyakwazi ukwenza umsebenzi wobunkulunkulu, ongangcolisiwe yizinhloso zomuntu, ongewona owenyama, nakanjani ongalandeli izindlela zomphakathi noma ubandakanye imicabango noma imibono yomuntu, futhi, ngaphezu kwalokho, lokho akubandakanyi izinkolelo zomuntu zokuphila. Lokhu kungumsebenzi uNkulunkulu osesimweni somuntu ahlose ukuwenza, kanye nokubaluleka okungokoqobo kokuba senyameni Kwakhe. UNkulunkulu uba senyameni kakhulu ukuze enze isigaba somsebenzi okudingeka ukuthi wenziwe enyameni, ngaphandle kokwenza ezinye izinqubo ezingenamsebenzi, futhi, izinto umuntu ajwayelekile adlula kuzo, akanazo. Umsebenzi uNkulunkulu osesimweni somuntu adinga ukuwenza awubandakanyi ukubhekana nezimo zomuntu ojwayelekile. Ngakho, uNkulunkulu ungena enyameni ukuze afeze umsebenzi okumele awufeze esenyameni. Konke okunye akuhlangene Naye. Akabhekani nazo zonke lezo zinqubo ezingasho lutho. Uma umsebenzi Wakhe sewuphelile, ukubaluleka kokuba senyameni kwakhe nakho kuyaphela. Ukuqeda lesi sigaba kusho ukuthi umsebenzi okudingeka ukuthi awenze enyameni sewuphelile, nenkonzo yenyama Yakhe isiphelile. Kodwa ngeke ahlale enza umsebenzi wenyama unomphelo. Kumele aye kosebenza kwenye indawo, endaweni engaphandle kwenyama. Kungale ndlela kuphela lapho umsebenzi Wakhe ungaphetheka ngokugcwele, futhi wandiswe kangcono. UNkulunkulu usebenza ngokohlelo lwakhe lokuqala. Umsebenzi okudingeka ukuthi awenze kanye nomsebenzi asewuphethile, uwazi ngokucace njengentende yesandla Sakhe. UNkulunkulu uhola wonke umuntu endleleni enqunywe Nguye ngaphambilini. Akekho umuntu ongakubalekela lokhu. Yilabo kuphela abalandela ukuqondisa kukaMoya kaNkulunkulu abazokwazi ukungena ekuphumuleni. Kungaba ukuthi, emsebenzini wesikhathi esizayo, ngeke kube uNkulunkulu ekukhuluma esenyameni ukuze aqondise umuntu, kodwa uMoya onesimo esithintekayo oqondisa impilo yomuntu. Yilapho kuphela lapho umuntu eyokwazi ukuthinta uNkulunkulu ngokugcwele, abone uNkulunkulu, futhi akwazi ukungena ngokugcwele empilweni yangempela edingwa uNkulunkulu, ukuze apheleliswe uNkulunkulu ongokoqobo. Lokhu kungumsebenzi uNkulunkulu ahlose ukuwufeza, lokho akuhlela kudala. Kulokhu, kumele nonke nibone indlela okufanele niyithathe!


Phunyuka Emandleni Obumnyama, Futhi Uzozuzwa UNkulunkulu

Ayini amandla obumnyama? Lokhu okubizwa ngamandla obumnyama kuwukuba isigqila sikaSathane, kungamandla kaSathane, futhi kungamandla aholela ekufeni. Ngemva kokuthandaza ngobuqotho kuNkulunkulu, uphendulela inhliziyo yakho kuNkulunkulu ngokugcwele, kulokhu inhliziyo yakho igqugquzelwa uMoya kaNkulunkulu, uzimisele ngokuzinikela ngokugcwele, futhi manje usuphunyukile emandleni obumnyama. Uma ngabe konke lokho umuntu akwenzayo kuyamjabulisa uNkulunkulu futhi kuhambisana nezimfuno zikaNkulunkulu, kusho ukuthi ungothile ophila emazwini kaNkulunkulu, ungumuntu ophila eqashwe futhi vikelwa uNkulunkulu. Uma abantu bengakwazi ukwenza amazwi kaNkulunkulu, behlale bekhohlisa uNkulunkulu futhi bengamnaki, bengakholwa ukuthi uNkulunkulu ukhona, bonke labo bantu baphila ngaphansi kwamandla obumnyama. Abantu abangakayitholi insindiso kaNkulunkulu bonke baphila ngaphansi kokubusa kukaSathane, okusho ukuthi, bonke baphila ngaphansi kwamandla obumnyama. Labo abangakholelwa kuNkulunkulu baphila ngaphansi kokubusa kukaSathane. Ngisho nalabo abakholwayo ukuthi uNkulunkulu ukhona kungenzeka bangaphili ekukhanyeni kukaNkulunkulu, ngoba kungenzeka ukuthi labo abakholelwa kuNkulunkulu bangaphili emazwini kaNkulunkulu, futhi kungenzeka bangabi abantu abangalalela uNkulunkulu. Umuntu ukholelwa kuNkulunkulu kuphela, futhi ngenxa yokwehluleka komuntu ukwazi uNkulunkulu, usaphila ngemithetho emidala, uphila emazwini afile, uphila ukuphila okumnyama nokungaqinisekanga, akahlanziwe uNkulunkulu ngokuphelele, futhi uNkulunkulu akamzuzile ngokugcwele. Ngakho, nakuba kungathandabuzwa ukuthi labo abangakholelwa kuNkulunkulu baphila ngaphansi kwamandla obumnyama, ngisho nalabo abakholelwa kuNkulunkulu kungenzeka basaphila ngaphansi kwamandla obumnyama, ngoba uMoya Oyingcwele awukasebenzi kubo. Labo abangakawutholi umusa kaNkulunkulu noma isihawu sikaNkulunkulu, abangakwazi ukubona umsebenzi owenziwe uMoya Oyingcwele, bonke baphila ngaphansi kwamandla kaSathane; labo abamukela kuphela umusa kaNkulunkulu kodwa bengamazi uNkulunkulu, basaphila ngaphansi kwamandla obumnyama, ezikhathini eziningi. Uma umuntu ekholelwa kuNkulunkulu kodwa ukuphila kwakhe okuningi ekuchitha ngaphansi kwamandla obumnyama, kusho ukuthi ukuba khona kwalo muntu akusenanjongo, ingasaphathwa eyalabo abangakholwa ukuthi uNkulunkulu ukhona.

Bonke labo abangawamukeli umsebenzi kaNkulunkulu futhi abangazifinyeleli izimfuno zikaNkulunkulu, baphila ngaphansi kwamandla obumnyama; labo abafuna iqiniso futhi abazifinyelelayo izimfuno zikaNkulunkulu bazothola izibusiso ezivela kuNkulunkulu, futhi bazophunyuka emandleni obumnyama. Abantu abangakakhululwa, kuhlale kunezinto ezithize ezibalawulayo, abakwazi ukunikela ngezinhliziyo zabo kuNkulunkulu, laba abantu ababoshwe uSathane, futhi baphila ngaphansi kwethunzi lokufa. Labo abangathembekile emisebenzini yabo, labo abangathembekile emsebenzini kaNkulunkulu, labo abangawenzi umsebenzi wabo ebandleni, baphila ngaphansi kwamandla obumnyama. Labo abakuphazamisa ngamabomu ukuphila kwebandla, labo abalimaza ngamabomu ubudlelwane obuphakathi kwabazalwane nodade, labo abazihlanganisela awabo amaqembu, baphila phansi ekujuleni kwamandla obumnyama, ekuboshweni uSathane. Labo abanobuhlobo obungajwayelekile noNkulunkulu, abahlale benezifiso eziyihaba, abangosomathuba, abangalokothi bafune kuguqulwe isimo sabo, abantu abanjalo baphila ngaphansi kwamandla obumnyama. Labo abahlale bengenandaba, abangayinaki indlela abenza ngayo iqiniso, abangafuni ukufinyelela izifiso zikaNkulunkulu, labo banelisa inyama yabo kuphela, futhi baphila ngaphansi kwamandla obumnyama, bazungezwe ukufa. Labo abaceba ukuphamba nenkohliso lapho benza umsebenzi kaNkulunkulu, besebenzelana noNkulunkulu ngokunganaki, belutha uNkulunkulu, behlale bezicabangela bona, abantu abanjalo baphila emandleni obumnyama. Bonke abangakwazi ukumthanda ngobuqotho uNkulunkulu, labo abangalifuni iqiniso, labo abangagxilile ekuguquleni isimo sabo, baphila ngaphansi kwamandla obumnyama.

Uma ufuna ukutuswa uNkulunkulu, kumele uphunyuke emandleni obumnyama kaSathane kuqala, uvulele uNkulunkulu inhliziyo yakho, iphendukele kuNkulunkulu ngokuphelele. Ingabe uNkulunkulu uyazitusa izinto ozenza njengamanje? Wake wayibhekisa kuNkulunkulu inhliziyo yakho? Izinto ozenzile, ingabe ziyilokho uNkulunkulu akufune kuwe? Ingabe ziyahambisana neqiniso? Kumele uhlale uzihlola, ugxile ekudleni nasekuphuzeni amazwi kaNkulunkulu, weneke inhliziyo yakho phambi kukaNkulunkulu, uthande uNkulunkulu ngobuqotho, futhi uzidele ngobuqotho ngenxa kaNkulunkulu. Nakanjani uNkulunkulu uyobatusa abantu abanjalo. Labo abangathembekile ekuphileni kwabo, abazenza into abangeyona lapho bephambi kwabantu, benza sengathi bathobekile, bayabekezela futhi banothando, kuyilapho isiqu sabo singajabulisi, sinobuqili futhi singekho qotho kuNkulunkulu, abantu abanjalo bayizibonelo kulabo abaphila ngaphansi kwamandla obumnyama, bayinzalo yezinyoka. Labo abakholelwa kuNkulunkulu bahlale benzela izinzuzo zabo, bahlale bekholelwa kuNkulunkulu ngenxa yezinzuzo zabo, labo abazidlayo nabaqhoshayo, labo ababukisa ngabanakho, abahlale bevikela isithunzi sabo, bangabantu abathanda uSathane abamelene neqiniso, bayamphika uNkulunkulu futhi bangabakaSathane ngokuphelele. Labo abangayinaki imithwalo kaNkulunkulu, abangamkhonzi ngenhliziyo ephelele, abahlale bekhathazeke ngezinto abazithandayo nezithandwa yimindeni yabo, abangakwazi ukuhlukana nalutho ukuze banikele kuNkulunkulu, abangaphili ngokuvumelana namazwi kaNkulunkulu, baphila ngaphandle kwamazwi kaNkulunkulu. Abantu abanjalo uNkulunkulu ngeke abatuse.

Lapho uNkulunkulu edala abantu, wayenzela ukuthi bajabulele umcebo Wakhe futhi bamthande ngobuqotho; ngalokhu, abantu babezophila ekukhanyeni Kwakhe. Namuhla, bonke labo abangakwazi ukuthanda uNkulunkulu, abangenandaba nezinto ezikhathaza uNkulunkulu, abangakwazi ukunikela ngezinhliziyo zabo ngokugcwele kuNkulunkulu, abangakwazi ukuthatha inhliziyo kaNkulunkulu njengeyabo, abangakwazi ukuthwala imithwalo kaNkulunkulu njengeyabo, ukukhanya kukaNkulunkulu akukhanyi phezu kwabantu abanjalo, ngenxa yalokho, bonke baphila ngaphansi kwamandla obumnyama. Abantu abanjalo basendleleni eshayisana nentando kaNkulunkulu, konke abakwenzayo akunayo ngisho inhlansi yeqiniso, bamdibi munye noSathane, futhi abantu abanjalo baphila ngaphansi kwamandla obumnyama. Uma ungahlale udla futhi uphuza amazwi kaNkulunkulu futhi unakisisa intando kaNkulunkulu, wenze amazwi kaNkulunkulu, kusho ukuthi ungokaNkulunkulu, ungumuntu ophila emazwini kaNkulunkulu. Ingabe uzimisele ukuphunyuka ekubusweni uSathane, uphile ekukhanyeni kukaNkulunkulu? Uma uphila emazwini kaNkulunkulu, uMoya Oyingcwele uzoba nethuba lokwenza umsebenzi Wakhe; uma uphila ngaphansi kwamandla kaSathane, awukho umsebenzi uMoya Oyingcwele ozokwazi ukuwenza. Umsebenzi uMoya Oyingcwele owenza kubantu, ukukhanya akwenza kukhanye kubantu, ukuzethemba akunika abantu kuphela emva komzuzwana nje; uma abantu benganakile futhi bengalaleli, umsebenzi owenziwa uMoya Oyingcwele uzobadlula. Uma abantu bephila emazwini kaNkulunkulu, uMoya Oyingcwele uzoba nabo, wenze umsebenzi kubo; uma abantu bengaphili emazwini kaNkulunkulu, kusho ukuthi ukuphila kwabo kuboshwe uSathane. Abantu abaphila esimweni esikhohlakele abanawo uMoya Oyingcwele futhi uMoya Oyingcwele awusebenzi kubo. Uma uphila emazwini kaNkulunkulu, uma uphila esimweni esifunwa uNkulunkulu, kusho ukuthi ungokaNkulunkulu, umsebenzi kaNkulunkulu uzokwenziwa kuwe; uma ungaphili ezimfunweni zikaNkulunkulu, kodwa uphila ngaphansi kokubusa kukaSathane, kusho ukuthi nakanjani uphila ngaphansi kwenkohlakalo kaSathane. Ukufinyelela izimfuno zikaNkulunkulu, ungakwenza kuphela ngokuphila emazwini kaNkulunkulu nangokunikela ngenhliziyo yakho kuNkulunkulu; kumele wenze njengoba uNkulunkulu esho, amazwi kaNkulunkulu kumele uwenze isisekelo sokuba khona kwakho futhi nokuphila kwakho kweqiniso, yilokho kuphela okuyokwenza ube ngokaNkulunkulu. Uma okwenzayo kuvumelana ngobuqotho nentando kaNkulunkulu, uNkulunkulu uzokwenza umsebenzi kuwe, futhi uzophila ngaphansi kwezibusiso zikaNkulunkulu, uzophila ekukhanyeni kobuso bukaNkulunkulu, futhi uzokwazi ukubamba umsebenzi owenziwa uMoya Oyingcwele, futhi uzoyizwa injabulo yokuba khona kukaNkulunkulu.

Ukuze uphunyuke emandleni obumnyama, kumele uqale ngokuba qotho kuNkulunkulu futhi ube nogqozi lokufuna iqiniso, uyokwazi ngaleyo ndlela kuphela ukuba sesimweni esifanele. Ukuphila esimweni esifanele kuyisidingo ukuze uphunyuke emandleni obumnyama. Ukungabi nesimo esifanele kusho ukuthi awukho qotho kuNkulunkulu nokuthi awunalo ugqozi lokufuna iqiniso, ngenxa yalokho ayinakukhulunywa indaba yokuphunyula emandleni obumnyama. Ukuphunyuka komuntu emandleni obumnyama kusekelwe emazwini Ami, futhi uma umuntu engenzi ngokuvumelana namazwi Ami, angeke aphunyuke ekuboshweni amandla obumnyama. Ukuphila esimweni esifanele kusho ukuphila ngaphansi kwesiqondiso samazwi kaNkulunkulu, ukuphila esimweni sokuba qotho kuNkulunkulu, ukuphila esimweni sokufuna iqiniso, ukuphila ngokuzidela ngobuqotho ngenxa kaNkulunkulu, ukuphila esimweni sokumthanda ngokusuka enhliziyweni uNkulunkulu. Labo abaphila ngaphansi kwalezi zimo nakuleli qiniso bayoguquka kancane kancane, njengoba bengena bejula eqinisweni, futhi bayoguqulwa ukujula komsebenzi kaNkulunkulu, kuze kufike lapho bezuzwa khona uNkulunkulu, bamthande ngobuqotho uNkulunkulu. Labo abaphunyukile emandleni obumnyama bayokwazi ukuyibamba kancane kancane intando kaNkulunkulu, bayiqonde kancane kancane inhliziyo kaNkulunkulu, bagcine sebesondelene noNkulunkulu; ngeke bagcine nje ngokungabi nokuqonda ngoNkulunkulu, ngokungahlubuki kuNkulunkulu, bayoyizonda nakakhulu imicabango nokuhlubuka ababenakho phambilini, bamthande ngobuqotho uNkulunkulu ezinhliziyweni zabo. Labo abangakwazi ukuphunyuka emandleni obumnyama bacabanga okusenyameni, bagcwele ukuhlubuka; izinhliziyo zabo zigcwele imicabango yomuntu nefilosofi lokuphila, kanye nezinhloso zabo nemicabango yabo. UNkulunkulu ufuna uthando oluphelele kumuntu, uNkulunkulu ufuna umuntu agcwale amazwi Akhe futhi amthande. Lezi yizinto umuntu okumele azifinyelele ukuze aphile emazwini kaNkulunkulu, athole lokho umuntu akufunayo emazwini kaNkulunkulu, athande uNkulunkulu ngenxa yamazwi Akhe, azulazule ngenxa yamazwi kaNkulunkulu, futhi aphile ngenxa yamazwi kaNkulunkulu. Yonke into kumele yakhelwe emazwini kaNkulunkulu, futhi umuntu uyokwazi ngaleyo ndlela kuphela ukufinyelela izimfuno zikaNkulunkulu. Uma umuntu engahlonyisiwe ngamazwi kaNkulunkulu, usuke efana nesibungu sikaSathane. Kala enhliziyweni yakho, ukuthi angakanani amazwi kaNkulunkulu asenezimpande ngaphakathi kuwe? Yiziphi izinto ophila ngazo ngokuvumelana namazwi kaNkulunkulu? Yiziphi izinto obungaphili kuzo ngokuvumelana namazwi kaNkulunkulu? Uma amazwi kaNkulunkulu engakakubambi ngokugcwele, yini-ke ngempela esenhliziyweni yakho? Ekuphileni kwakho kwamihla yonke, ingabe ulawulwa uSathane, noma uphethwe ngamazwi kaNkulunkulu? Ingabe imithandazo yakho isuka emazwini kaNkulunkulu? Ingabe ukukhanyiselwa amazwi kaNkulunkulu kukukhiphile esimweni esingesihle? Nakhu okufanele kwenziwe yiwo wonke umuntu ukuze enze amazwi kaNkulunkulu abe isisekelo sokuba khona kwakhe. Uma amazwi kaNkulunkulu engekho ekuphileni kwakho, kusho ukuthi uphila ngaphansi kwamandla obumnyama, uyisihlubuki kuNkulunkulu, uphikisana noNkulunkulu, awulihloniphi igama likaNkulunkulu, futhi inkolelo enjalo yomuntu kuNkulunkulu imane nje ibanga ukona, iyisiphazamiso. Ingakanani ingxenye yokuphila kwakho oyiphila ngokuvumelana namazwi kaNkulunkulu? Ingakanani ongayiphili ngokuvumelana namazwi kaNkulunkulu? Kulokhu amazwi kaNkulunkulu akufuna kuwe, kungakanani okufeziwe kuwe? Kungakanani okulahlekile kuwe? Ingabe wake wazihlolisisa izinto ezinjalo?

Ukuze uphunyuke emandleni obumnyama, kubuye kudingeke umsebenzi owenziwe uMoya Oyingcwele, kuyilapho ngakolunye uhlangothi kudingeka umuntu abambisane nakho ngokugcwele. Kungani ngithi umuntu akekho endleleni ofanele? Uma umuntu esendleleni efanele, kufanele akwazi ukunikela ngenhliziyo yakhe kuNkulunkulu, futhi lona umsebenzi odinga isikhathi eside, ngoba isintu besilokhu siphila ngaphansi kwamandla obumnyama, siboshwe uSathane izinkulungwane zeminyaka, ngakho lokhu kungena akuyona into engenzeka ng ngosuku noma ezimbili. Namuhla ngikhulume ngale ndaba ngoba ngifuna abantu basazi isimo sabo; mayelana nalokhu amandla obumnyama ayikho nalokho ukuphila ekukhanyeni okuyikho, ukungena kungenzeka kuphela lapho umuntu ekwazi ukuqonda lezi zinto. Ngoba kumele wazi lokho amandla kaSathane ayikho ngaphambi kokuba uphunyuke emandleni kaSathane, futhi uyokwazi ngaleyo ndlela kuphela ukuhamba endleleni ngenxa yokungena kancane kancane kuyo. Ukuthi yini ozoyenza emva kwalokho, indaba yomuntu leyo. Kumele ungene kokuhle, ungalokothi ulinde usonge izandla, futhi yile ndlela uNkulunkulu ayokuzuza ngayo.


Okholweni, Umuntu Kumele Agxile Eqinisweni—Ukwenza Isiko Lenkolo Akulona Ukholo

Mangaki amasiko enkolo owagcinayo? Kukangaki uhlubuka ezwini likaNkulunkulu futhi uhamba indlela yakho? Kukangaki lapho wenze izwi likaNkulunkulu ngenxa yokuba ucabanga ngokweqiniso ngemithwalo Yakhe futhi ufuna ukufeza isifiso Sakhe? Qonda izwi likaNkulunkulu futhi ulenze. Yiba nemigomo ezenzweni zakho; lokhu akusikho ukuhambisana nemithetho noma ukwenze njalo ngokungathandi kodwa ukuze ubonwe. Kunalokho, lokhu kuwukwenza iqiniso kanye nokuphila ngezwi likaNkulunkulu. Ukwenza okunjalo kuphela okugculisa uNkulunkulu. Noma yiliphi isiko elijabulisa uNkulunkulu aliwona umthetho kodwa lingukwenza iqiniso. Abanye abantu bathanda ukubukwa. Ngenkathi kukhona abafowabo nodadewabo, bathi bayambonga uNkulunkulu, kodwa uma bengaboni, abalenzi iqiniso futhi benza ngendlela ephambene ngokuphelele. Ingabe abayibo abaFarisi benkolo? Umuntu omthanda ngokweqiniso uNkulunkulu futhi oneqiniso yilowo othembekile kuNkulunkulu, kodwa engakwembuli obala lokho. Uzimisele ngokwenza iqiniso lapho kuvela izinkinga futhi angakhulumi noma enze ngendlela ephambana nonembeza wakhe. Ukhombisa ukuhlakanipha lapho izinkinga zivela futhi ubambelele emgomweni ngezenzo zakhe, noma ngabe izimo zinjani. Umuntu onjengalona osebenza ngeqiniso. Kunabanye abakhuluma ngezindebe zomlomo ngokumbonga kwabo uNkulunkulu. Bachitha izinsuku zabo bebuthe izinhlonze ngokukhathazeka, babe nesimo sokuzenzisa futhi benze sengathi banobuso obunosizi. Kwaze kwenyanyeka! Uma nje ubungambuza, “Iziphi izindlela ombonga ngazo uNkulunkulu? Ngicela ungitshele!” ubeyophelelwa ngamagama. Uma uthembekile kuNkulunkulu, ungakhulumi-ke ngakho ngaphandle; kunalokho, khombisa ukuthanda kwakho uNkulunkulu ngokwenza ngokoqobo, futhi ukhuleke Kuye ngenhliziyo eneqiniso. Labo abasebenzisa amazwi kuphela ukuze babhekane noNkulunkulu bonke bangabazenzisi! Abanye bakhuluma ngokumbonga uNkulunkulu ngomkhuleko ngamunye, bese futhi beqala ukukhala ngaso sonke isikhathi lapho bethandaza, ngisho ngaphandle kokuqhutshwa nguMoya oNgcwele. Abantu abanjengalaba bangenwe amasiko nemicabango yenkolo; baphila ngalawo masiko nemicabango enjalo, bahlale bekholwa ukuthi izenzo ezinjalo ziyamjabulisa uNkulunkulu, nokuthi ubungcwele bokuzenzela noma izinyembezi zokuzidabukisa ziyilokho uNkulunkulu akufunayo. Ingabe yikuphi okuhle okungaqhamuka kulaba abangasile? Ukuze bakhombise ukuthobeka kwabo, abanye babo benza sengathi banomusa uma bekhuluma kukhona abanye. Abanye bayazithoba ngamabomu uma kukhona abanye, njengezinyane lemvu elingenamandla nhlobo. Ingabe lena indlela yabantu basembusweni? Umuntu wasembusweni kumele akhombise impilo futhi abe ngokhululekile, omsulwa futhi ovulelekile, othembekile futhi nothandekayo; umuntu ohlala esimweni senkululeko. Kufanele abe nobuqotho nesithunzi futhi angaba ufakazi lapho ehamba khona; lowo ungumuntu othandwa nguNkulunkulu kanye nabantu. Labo abasanda kuphendukela okholweni banezenzo eziningi ezibonakala ngaphandle; kumele kuqala badlule esikhathini sokubhekana nezimo kanye nokwephulwa. Labo abanokukholwa kuNkulunkulu ezinhliziyweni zabo abakwazi ukubonakala ngokusobala kwabanye, kodwa ukwenza nezenzo zabo kuyatuseka kwabanye. Yilabo bantu abanjalo kuphela abangathathwa njengokuthi bayaliphila izwi likaNkulunkulu. Uma ushumayela ivangeli zonke izinsuku kulo muntu emuva kwalokho, umletha ensindisweni, kepha ekugcineni, ube usaqhubeka ukuphila ngemithetho nezimfundiso, ngeke ulethe udumo kuNkulunkulu. Lolo hlobo lwabantu bangabantu benkolo, futhi bangabazenzisayo.

Njalo lapho labo bantu benkolo behlangana, bayabuza, “Dadewethu, unjani kulezi zinsuku?” Yena aphendule, “Ngizizwa nginokumbonga uNkulunkulu nokuthi angikwazi ukufeza isifiso senhliziyo Yakhe.” Omunye athi, “Nami, futhi, ngiyambonga uNkulunkulu futhi angikwazi ukumgculisa.” Le misho embalwa namazwi kodwa kukhombisa izinto ezimbi ezisekujuleni phakathi ezinhliziyweni zabo. Amazwi anjalo ayenyanyeka futhi awanambitheki ngokwedlulele. Imvelo yalaba bantu iphikisana noNkulunkulu. Labo ababheke ubunjalo besimo bakhuluma noma yini esezinhliziyweni zabo futhi bavula izinhliziyo zabo enkulumweni. Akukho nakunye okungukwenza okuyiphutha, ayikho imikhuba emihle yokukhombisa isizotha ekukhulumeni nasekwenzeni noma izinkulumo ezingenaso isigqi. Bahlale beqonde ngqo futhi abayihloniphi imithetho yasemhlabeni. Kunalabo abanothando lokubukisa nokuziveza ingaphandle, ngisho noma kungenzi mqondo. Uma omunye ecula, uqala ukudansa, angaboni ngisho nokuthi ilayisi elisebhodweni lakhe selishile. Lolo hlobo lwabantu abanabo ubunkulunkulu, noma abahloniphekile, futhi bakhonze kakhulu ukudlala. Zonke lezi yizindlela zokubonakalisa ukungabi bikho kweqiniso! Lapho abanye abantu bexoxa ngezindaba zempilo kumoya, nakuba bengakhulumi ngokubonga kuNkulunkulu, bagcina uthando lwabo lweqiniso Kuye ngaphakathi ezinhliziyweni zabo. Ukumbonga kwakho uNkulunkulu akuhlanganise lutho nabanye abantu; unokubonga uNkulunkulu, hhayi umuntu. Ngakho kusiza ngani ukukhuluma ngakho sonke isikhathi kwabanye? Kumele wenze mqoka ukungena kokoqobo, hhayi ukukhuthalela ukubukwa noma ukubukisa.

Zimele ukuthini izenzo zomuntu ezinhle zokuzenzisa? Zimele inyama, kanti ngisho imikhuba yangaphandle elungile kakhulu kuneminye ayimele ukuphila, kodwa umoya wakho wedwa. Ukwenza kwangaphandle komuntu akusoze kwafeza okufiswa uNkulunkulu. Uhlale njalo ukhuluma ngokumbonga kwakho uNkulunkulu, kepha awukwazi ukunikeza impilo kwabanye noma ugqugquzele abanye ukuba bathande uNkulunkulu. Uyakholwa ukuthi izenzo ezinjalo ziyomenelisa uNkulunkulu? Ukholwa ukuthi lokhu ngokufiswa yinhliziyo kaNkulunkulu, ukuthi lokhu kungokomoya, kodwa ngokweqiniso lokhu akunamqondo! Ukholwa ukuthi lokho okukujabulisayo kanye nalokho okufisayo yilokho uNkulunkulu ajabula ngakho. Ingabe lokho okujabulisa wena kumele okukaNkulunkulu? Ingabe isimilo somuntu singamela uNkulunkulu? Lokho okukujabulisayo yikho kanye uNkulunkulu akuzondayo, nokuthi imikhuba yakho yiyo leyo uNkulunkulu ayizondayo nangayifuni. Uma uzizwa unokubonga, hamba uye kothandaza phambi kukaNkulunkulu. Asikho isidingo sokukhuluma ngakho kwabanye. Uma ungathandazi phambi kukaNkulunkulu kodwa kunalokho uqhubeka nokuzibizela ukunakwa phambi kwabanye, ingabe lokhu kungafeza okufiswa yinhliziyo kaNkulunkulu? Uma izenzo zakho njalo zingezibonakalayo kuphela nje, lokhu kusho ukuthi ungumuntu ongelusizo lwalutho impela. Nhloboni yomuntu lowo owenza izenzo ezinhle ezingukuzenzisa kodwa ezingenalo iqiniso? Labo bantu abanjalo bangabaFarisi abazenzisayo kanye nabantu benkolo! Uma ningayeki ukwenza kwenu kwangaphandle futhi ningeke nenze izinguquko, izimpawu zokuzenzisa ezikina ziyokhula kakhulu-ke. Ngokuya ngokukhula kwezimpawu zokuzenzisa, kulapho ukuphikisana noNkulunkulu nakho kudlondlobala, nokuthi ekugcineni, lolo hlobo lwabantu, ngiqinisekile luyolahlwa!


Yilabo Abazi Umsebenzi KaNkulunkulu Namuhla Kuphela Abangasebenzela UNkulunkulu

Ukuze unikeze ubufakazi ngoNkulunkulu futhi uhlazise udrako omkhulu obomvu kumele ube nesimiso, kanye nomgomo: Enhliziyweni yakho kumele uthande uNkulunkulu, futhi ungene emazwini kaNkulunkulu. Uma ungangeni emazwini kaNkulunkulu, awunakuba nayo nhlobo indlela yokuhlazisa uSathane. Ngokukhula ekuphileni kwakho, ulahla udrako omkhulu obomvu futhi umhlazisa ngokuphelele, futhi yileyo kuphela indlela yokuhlaza ngempela udrako omkhulu obomvu. Uma ulangazelela kakhudlwana ukwenza amazwi kaNkulunkulu, buba bukhulu ubufakazi bothando lwakho ngoNkulunkulu kanye nokunengwa udrako omkhulu obomvu; uma ulalela kakhudlwana amazwi kaNkulunkulu, buba bukhulu ubufakazi bokulangazelela kwakho iqiniso. Abantu abangawalangazeleli amazwi kaNkulunkulu bangabantu abangenakuphila. Abantu abanjalo yilabo abangaphandle kwamazwi kaNkulunkulu, futhi abangabenkolo. Abantu abakholelwa kuNkulunkulu ngokwempela abanolwazi olunzulu ngamazwi kaNkulunkulu ngokudla nokuphuza amazwi kaNkulunkulu. Uma ungawalangazeleli amazwi kaNkulunkulu, angeke ukwazi ukudla nokuphuza amazwi kaNkulunkulu ngokweqiniso, futhi uma ungenalo ulwazi ngamazwi kaNkulunkulu, awunakuba nendlela yokufakaza ngoNkulunkulu noma yokwanelisa uNkulunkulu.

Ekukholelweni kwakho kuNkulunkulu, iyiphi indlela okumele wazi ngayo uNkulunkulu? Kumele wazi uNkulunkulu ngokusekelwe emazwini nasemsebenzini Wakhe wanamuhla, ngaphandle kokuchezuka noma inkolelo-mbono, futhi ngaphambi kwakho konke kumele uqale wazi umsebenzi kaNkulunkulu. Lokhu kuyisisekelo sokwazi uNkulunkulu. Zonke lezi zinkolelo-mibono ezingenakho ukwamukeleka okuhlanzekile kwamazwi kaNkulunkulu ziyimibono yenkolo, ziwukwamukela okulahlekisayo nokunamaphutha. Osaziwayo kwezenkolo bawompetha kakhulu ekuthatha amazwi kaNkulunkulu ayemukelekile endulo bese beqhathanisa amazwi kaNkulunkulu anamuhla nawo. Uma ngesikhathi sokusebenzela uNkulunkulu namuhla, unamathela ezintweni ezazikhanyiswe uMoya oNgcwele kudala, khona-ke umsebenzi wakho uzoba ngophazamisayo, kanti nokwenzayo kuzophelelwa isikhathi futhi akunakuba okunye ngaphandle kwenkonzo yenkolo nje. Uma ukholelwa ukuthi labo abasebenzela uNkulunkulu kumele babe nentobeko nokubekezela ngaphandle…, futhi uma uthatha lolu hlobo lolwazi ulwenze namuhla, khona-ke lolo lwazi lungumbono wenkolo, futhi ukwenza kanjalo kuba ukwenza kokuzenzisa. “Imibono yenkolo” ibhekisela ezintweni eziphelelwe isikhathi nokungasasebenzi namuhla (okubandakanya ukwamukela amazwi akhulunywa uNkulunkulu ngaphambilini kanye nokukhanya okudalulwe ngokuqondile uMoya oNgcwele), futhi uma kwenziwa namuhla, khona-ke kuba yiziphazamiso emsebenzini kaNkulunkulu, futhi akunanzuzo kumuntu. Uma umuntu ehluleka ukususa lezo zinto ezingaphakathi kuye eziyimibono yenkolo, khona-ke zizoba yisithiyo esikhulu ekutheni umuntu asebenzele uNkulunkulu. Abantu abanemibono yenkolo abanayo indlela yokuhambisana nezinyathelo zomsebenzi woMoya oNgcwele, basilele emuva ngesinyathelo esisodwa, bese ziba zimbili—ngoba le mibono yenkolo yenza umuntu azibone engolunge ngokweqile futhi abe nenkani. UNkulunkulu akakulangazeleli lokho akukhuluma nakwenza endulo; uma kungasasebenzi namuhla, khona-ke uyakususa. Ingabe uzokwazi ngempela ukudedela imibono yakho? Uma ubambelela emazwini kaNkulunkulu awakhuluma endulo, ngabe lokhu kufakazela ukuthi uyawazi umsebenzi kaNkulunkulu? Uma ungakwazi ukwamukela ukukhanya kukaMoya oNgcwele namuhla, futhi kunalokho unamathele ekukhanyeni kwasendulo, ingabe lokhu kungafakazela ukuthi ulandela ezinyathelweni zikaNkulunkulu? Ingabe usehluleka ukudedela imibono yenkolo? Uma kunjalo, uzoba ngumuntu ophikisana noNkulunkulu.

Uma umuntu engadedela imibono yenkolo, khona-ke angeke asebenzise umqondo wakhe ukuze akale amazwi nomsebenzi kaNkulunkulu namuhla, futhi kunalokho uzolalela ngokuqondile. Yize umsebenzi kaNkulunkulu wanamuhla ubonakala ungafani nalowo wasendulo, uyakwazi ukudedela imibono yasendulo futhi ulalele umsebenzi kaNkulunkulu namuhla ngokuqondile. Uma ukwazi ukubonakalisa lolu lwazi uphakamisa umsebenzi kaNkulunkulu noma ngabe wasebenza kangakanani ngaphambilini, khona-ke uba ngumuntu odedele imibono yakhe, olalela uNkulunkulu, futhi okwazi ukulalela umsebenzi namazwi kaNkulunkulu futhi ulandela ezinyathelweni zikaNkulunkulu. Kulokhu, uzoba umuntu olalela ngempela uNkulunkulu. Awuhlaziyi noma ucubungule umsebenzi kaNkulunkulu; kuba sengathi uma uNkulunkulu ewukhohliwe umsebenzi Wakhe wangaphambilini, futhi nawe, uwukhohliwe. Isikhathi samanje ngesamanje, futhi esidlule ngesidlule, futhi njengoba namuhla uNkulunkulu ubeke eceleni lokho akwenza endulo, kumele ungagxili kukho. Yilapho kuphela oyoba umuntu olalela ngokugcwele uNkulunkulu futhi odedele imibono yakhe yenkolo.

Ngoba kuhlala kunokusha okuvelayo emsebenzini kaNkulunkulu, kunomsebenzi ophelelwa yisikhathi futhi uguge lapho kuqhamuka umsebenzi omusha. Lezi zinhlobo zomsebenzi ezehlukene, omdala nomusha, aziphikisani, kodwa ziyaphelelisana; isinyathelo ngasinye silandela esokugcina. Ngoba kunomsebenzi omusha, izinto zakudala kumele, nakanjani, zisuswe. Isibonelo, ezinye izinqubo zakudala kanye nokwakuvame ukushiwo umuntu, kuhlanganiswe nalokho umuntu abhekana nakho eminyakeni eminingi eyadlula kanye nezimfundiso, kwakhe yonke inhlobo yemibono emqondweni womuntu. Kodwa okuyimpumelelo enkulu ekwakhekeni lena mibono komuntu wukuthi uNkulunkulu usazobudalula ubuso Bakhe ngokugcwele kanye nesimo esiyisisekelo kumuntu, kuhlanganiswe nokwenabisa, eminyakeni eminingi, kwezimfundiso ezindala zangesikhathi sasendulo. Kungcono ukuthi, ngesikhathi sokukholwa komuntu kuNkulunkulu, umthelela wemibono ehlukahlukene uholele ekuqhubekeni kokwakheka nokuguquka kwakho konke ukuqonda uNkulunkulu kubantu, okwenze ukuthi abantu benkolo abaningi abasebenzela uNkulunkulu baphenduke izitha Zakhe. Ngakho, ukuqina kwemibono yenkolo kwabantu, kudala ukuthi baphikisane ngokwengeziwe noNkulunkulu, futhi baba yizitha ezinkulu zikaNkulunkulu. Umsebenzi kaNkulunkulu uhlala umusha futhi awukaze ube mdala, futhi awukaze wakhe imfundiso futhi, kunalokho, uyaqhubeka nokushintsha futhi uzenze musha kakhulu noma kancane. Lo msebenzi uvezwa yisimo esiyisisekelo sikaNkulunkulu Uqobo. Futhi kuyisimiso esiyisisekelo somsebenzi kaNkulunkulu, kanti ungenye yezindlela uNkulunkulu afeza ngazo umsebenzi Wakhe wokuphatha. Ukuba uNkulunkulu bengasebenzi ngale ndlela, umuntu bengeke ashintshe noma akwazi ukumazi uNkulunkulu, futhi uSathane bengeke aze ahlulwe. Ngakho, emsebenzini Wakhe bekuqhubeka nokuba noshintsho olubonakala lwenzeka njalo, kodwa oluye lube ngolwesikhathi esithile. Indlela umuntu akholelwa ngayo kuNkulunkulu, nokho, yehluke kakhulu. Unamathela ezimfundisweni nasezinhlelweni ezindala, ezejwayelekile, futhi uma zizindala kakhulu zihlwabusa kakhulu kuye. Kungenzeka kanjani ukuthi umqondo onobuwula womuntu, umqondo ongaguquki njengetshe, wamukela umsebenzi omusha ongaqondakali kanye namazwi kaNkulunkulu? Umuntu uzonda uNkulunkulu ohlala emusha futhi ongakaze abe mdala; uthanda uNkulunkulu omdala kuphela, osekhulile, onezinwele ezimhlophe futhi omi ndawonye. Njengoba uNkulunkulu nomuntu banalokho abakuthandayo ngokwabo, umuntu usephenduke isitha sikaNkulunkulu. Okuningi kwalokhu kushayisana kusakhona nanamuhla, ngesikhathi lapho uNkulunkulu kade enza umsebenzi omusha ngaso esicishe sibe iminyaka eyizinkulungwane eziyisithupha. Ngakho-ke, kungaphezu kwesisombululo. Kungenzeka ukuthi kungenxa yenkani yomuntu, noma ubungcwele bemithetho yokuphatha kukaNkulunkulu okwenziwa umuntu—kodwa labo befundisi basabambelele ezincwadini nasemaphepheni amadala akhuntile, kube uNkulunkulu uqhubeka nomsebenzi Wakhe wokuphatha ongaphelele kube sengathi bekungekho muntu ongasohlangothini Lwakhe. Nakuba lokhu kushayisana kwenza uNkulunkulu nomuntu babe yizitha, futhi bangabi nakho ukubuyisana, uNkulunkulu akanandaba nhlobo, sengathi bebekhona kube bebengekho. Umuntu, nokho, usanamathela ezinkolelweni nasemibonweni yakhe, futhi akakudedeli nhlobo. Kube kunento eyodwa esobala: Yize umuntu engasuki ezenzweni zakhe, izinyawo zikaNkulunkulu zihlala zinyakaza futhi uhlala eshintsha izenzo Zakhe ngokwendawo, futhi ekugcineni, umuntu uyohlulwa engalwanga. Ngaleso sikhathi, uNkulunkulu uyisitha esikhulu kubo bonke abantu Bakhe abehluliwe, futhi ungumnqobi esintwini esehluliwe kanye nakulabo abasazokwehlulwa. Ubani ongaqhudelana noNkulunkulu bese enqobe? Imibono yomuntu kubukeka sengathi ivela kuNkulunkulu ngoba eminingi yayo yavela ekuqaleni komsebenzi kaNkulunkulu. Kube uNkulunkulu akamxoleli umuntu ngenxa yalokhu, noma, phezu kwalokho, akenzi ukuthi umuntu adunyiswe ngokukhiqizela “uNkulunkulu” imikhiqizo engaphandle komsebenzi kaNkulunkulu. Kunalokho, unengeka kakhulu ngemibono yomuntu kanye nezinkolelo ezindala, ezilungile, futhi akacabangi ngisho ukuvuma nosuku le mibono eyaqala ukuvela ngalo. Akakwamukeli nhlobo ukuthi le mibono yabangelwa umsebenzi Wakhe, ngoba imibono yomuntu isabalaliswa umuntu; umthombo wayo imicabango kanye nomqondo womuntu, futhi akuyena uNkulunkulu, kodwa uSathane. Inhloso kaNkulunkulu beyiselokhu ingeyokuthi umsebenzi Wakhe ube musha futhi uphile, ungabi mdala futhi ufe, nalokho enza ukuthi umuntu abambelele kukho kwahlukana ngokwenkathi nesikhathi, futhi akuyikho okwaphakade futhi okungashintshi. Lokho kwenziwa wukuthi Yena unguNkulunkulu owenza umuntu aphile futhi abe musha, kunodeveli owenza ukuthi umuntu afe futhi aguge. Ingabe anikakuqondi lokhu? Unemibono ngoNkulunkulu futhi uyehluleka ukuyidedela ngoba awufuni ukwamukela. Akusikho ukuthi kwenziwa ukuqonda umsebenzi kaNkulunkulu kancane, noma ngoba umsebenzi kaNkulunkulu awuhambisani nezifiso zomuntu—noma, phezu kwakho konke, yingoba uNkulunkulu uhlala ebudedengu emsebenzini Wakhe. Ukuthi awukwazi ukudedela imibono yakho ngoba untula kakhulu ukulalela, futhi awunawo nomncane umfanekiso wesidalwa sikaNkulunkulu, futhi hhayi ngoba uNkulunkulu ekwenzela izinto zibe nzima. Konke lokhu kudalwe nguwe, futhi akuhlangene nhlobo noNkulunkulu; konke ukuhlupheka namashwa kudalwe umuntu. Izinhloso zikaNkulunkulu zihlala zizinhle: Akafisi ukukwenza uveze imibono, kodwa ukufisela ukuthi ushintshe futhi uguqulwe njengoba kuhamba iminyaka. Kodwa awukwazi ukubona umehluko, futhi uhlala ucubungula noma uhlaziya. Akusikho ukuthi uNkulunkulu ukwenzela izinto zibe nzima, kodwa ukuthi awunakho ukwesaba kokuhlonipha uNkulunkulu, futhi ukungalaleli kwakho kukhulu kakhulu. Isidalwa esincanyana ngeke size silinge sithathe ingxenyana yalokho owawukunikwe uNkulunkulu ngaphambilini, bese siphenduka sihlasele uNkulunkulu ngakho—ingabe lokhu akukhona yini ukungalaleli komuntu? Umuntu, singasho ngokungachemi, akafanelekile nhlobo ukuveza imibono yakhe phambi kukaNkulunkulu, futhi akafanelekile ngokwengeziwe ukubukisa ngolimi lwakhe olungenamsebenzi, olunukayo, olubolile, oluqaphuzayo ngokuthanda kwakhe—ingasaphathwa eyaleyo mibono ekhuntile. Ayive iyinto engelutho kakhulu?

Umuntu osebenzela uNkulunkulu ngokweqiniso umuntu olandela inhliziyo kaNkulunkulu futhi olungele ukusetshenziswa uNkulunkulu, futhi okwazi ukudedela imibono yakhe yenkolo. Uma ufisa ukudla nokuphuza amazwi kaNkulunkulu ukuze uthele izithelo, khona-ke kumele udedele imibono yakho yenkolo. Uma ufisa ukusebenzela uNkulunkulu, khona-ke kubaluleke nakakhulu ukuthi uqale udedele imibono yakho yenkolo futhi ulalele amazwi kaNkulunkulu kukho konke okwenzayo. Umuntu osebenzela uNkulunkulu kumele abe nalokhu. Uma ungenalo lolu lwazi, kuyothi uma sewusebenza, ubangele kube nokuphazamiseke kanye nokuthikamezeka, futhi uma uqhubeka nokubambelela emibonweni yakho, nakanjani uyowiswa phansi uNkulunkulu, ungaphinde ukwazi ukuvuka. Thatha okwamanje, njengesibonelo. Okuningi okukhulunyiwe kanye nomsebenzi wanamuhla akuhambisani neBhayibheli, futhi akuhambisani nomsebenzi owenziwa uNkulunkulu ngaphambilini, futhi uma ungakulangazeleli ukulalela, ungase uwe noma kunini. Uma ufisa ukusebenza ngokuvumelana nentando kaNkulunkulu, kumele uqale udedele imibono yenkolo futhi ulungise imibono yakho uqobo. Okuningi okukhulunywe ngekusasa kuzoqhathaniswa nalokho okwashiwo endulo, futhi uma manje ungasafisi ukulalela, ngeke uze ukwazi ukuhamba ngendlela engaphambili. Uma enye yezindlela zikaNkulunkulu seyingene yagxila kuwe futhi ungayidedeli, khona-ke le ndlela izogcina seyiwumbono wakho wenkolo. Uma lokho uNkulunkulu ayikho kugxile ngaphakathi kuwe, khona-ke uzobe sewuthole iqiniso, futhi uma amazwi kanye neqiniso likaNkulunkulu kungakwazi ukuba impilo yakho, ngeke usaba nemibono ngoNkulunkulu. Labo abanolwazi lweqiniso ngoNkulunkulu ngeke babe nayo imibono, futhi ngeke bagcine imfundiso.

Buza le mibuzo ukuze uzigcine uphapheme:

1. Ngabe ulwazi olungaphakathi kuwe luphazamisa ukusebenzela kwakho uNkulunkulu?

2. Mingaki imikhuba engokwenkolo esempilweni yakho yansuku zonke? Uma kuphela ubonakalisa ukuzinikela enkolweni, ngabe lokhu kusho ukuthi impilo yakho ikhulile futhi ivuthiwe?

3. Uma udla futhi uphuza amazwi kaNkulunkulu, ngabe uyakwazi ukudedela imibono yakho yenkolo?

4. Uma uthandaza, ngabe uyakwazi ukuhlukana nenqubo yenkolo?

5. Ngabe ungumuntu ofanelekile ukuba asetshenziswe uNkulunkulu?

6. Lungakanani ulwazi onalo ngoNkulunkulu oluqukethe imibono yenkolo?


Uthando Lwangempela lukaNkulunkulu Luyazenzakalela

Bonke abantu bake balungiswa ngenxa yamazwi kaNkulunkulu. Uma kwakungazange kwenzeke ukuba uNkulunkulu abe sesimweni somuntu ngokuqinisekile isintu ngabe asibusiswanga ukuba sihlupheke ngaleyo ndlela. Kungabuye kubekwe ngale ndlela— labo abakwaziyo ukwamukela ukulingwa ngamazwi kaNkulunkulu bangabantu ababusisiwe. Ngokwamandla abantu akuqala, ukuziphatha kwabo, nezimo zabo zengqondo ngoNkulunkulu, abafanelwe ukwamukeliswa lolu hlobo lokulungiswa. Kungenxa yokukhuthazwa nguNkulunkulu ukuba bajabulele lesi sibusiso. Abantu babethi abafanelwe ukubona ubuso bukaNkulunkulu noma ukuzwa amazwi Akhe. Namhlanje ngokuphelele kungenxa yokukhuthazwa uNkulunkulu kanye nesihawu Sakhe ukuba abantu bamukele ukulungiswa ngamazwi Akhe. Lokhu kuyisibusiso sawo wonke muntu ngamunye ozalwe ezinsukwini zokugcina—senike nazizwela le nto mathupha? Ingayiphi indlela abantu ekumele bahlupheke ngayo futhi babe nokubuyiseleka emuva kungesimiso sikaNkulunkulu, akusekelwe izidingo zabantu. Lokhu kuyiqiniso eliphelele. Lonke ikholwa kufanele libe nekhono lokubhekana nokulingwa amazwi kaNkulunkulu futhi bahlupheke phakathi emazwini Akhe. Ingabe lokhu kuyinto eniyibona ngokucacilile na? Ngakho ukuhlupheka osudlule kuko kuthengiselwe izibusisio zanamuhla; Uma ungamuhluphekeli uNkulunkulu, ngeke uzuze udumo Lwakhe. Kungenzeka ukuthi uke wakhononda phambilini, kodwa noma ngabe ukhononde kangakanani uNkulunkulu akakukhumbuli lokho ngawe. Usuku lufikile futhi asikho isizathu sokubheka izindaba zayizolo.

Abanye abantu bathi bayazama ukuthanda uNkulunkulu kodwa abakwazi, futhi uma bezwa ukuthi uNkulunkulu usezohamba baba nothando Lwakhe. Abanye abantu ngokuvamile abalenzi iqiniso, futhi uma bezwa ukuthi uNkulunkulu usezohamba ngentukuthelo beza ngaphambili Kwakhe bathandaze: “Oh Nkulunkulu! Ngiyacela ungahambi. Ngiphe ithuba! Nkulunkulu! Angikwenelisanga ngaphambilini; Nginecala Kuwe futhi ngaphikisana Nawe. Namhlanje ngizimisele ukunikela umzimba wami nenhliziyo ngokuphelele ukuze ekugcineni ngikwazi ukukwenelisa Wena futhi ngikuthande Wena. Ngeke ngibe nalo lelo thuba futhi.” Uke walenza lolo hlobo lomthandazo? Uma umuntu ethandaza ngale ndlela kungenxa kanembeza wakhe ovuswe ngamazwi kaNkulunkulu. Abantu abanamizwa futhi bayaphuza ukuqonda. Bangasolwa futhi balungiswe kodwa abazi ukuthi uNkulunkulu ufeza ni. Uma uNkulunkulu akasebenzanga ngale ndlela, abantu bangabe basadidekile; akukho noyedwa ongagqugquzela imizwa kamoya ezinhliziyweni zabantu. Kungamazwi kaNkulunkulu kuphela okwahlulela nokudalula abantu angavuna leso sithelo. Ngakho, zonke izinto zifeziwe futhi ziphelelisiwe ngenxa yamazwi kaNkulunkulu, futhi kungenxa yamazwi Akhe kuphela ukuthi uthando labantu ngoNkulunklu luvusiwe. Uma abantu bethanda uNkulunkulu ngenxa yanembeza wabo kuphela ngeke babone imiphumela. Abantu abasuselanga uthando lwabo lukaNkulunkulu emigomweni wabo yaphambilini? Ngabe ukhona umuntu noyedwa owathatha isinyathelo sokuthanda uNkulunkulu? Bekungenxa yokukhuthazwa amazwi kaNkulunkulu kuphela ukuba bathande uNkulunkulu. Abanye abantu bathi: “Sengimulandele iminyaka eminingi uNkulunkulu futhi ngajabulela kakhulu umusa Wakhe, izibusiso eziningi. Ngidlule ekulungisweni nokwahlulelwa ngamazwi Akhe. Ngakho sengiyaqonda okuningi, futhi sengilubonile uthando lukaNkulunkulu. Kufanele ngimubonge Yena, kufanele ngibuyisele umusa Wakhe. Ngizomenelisa uNkulunkulu ngokufa, futhi ngizosekela uthando lwami Ngaye kunembeza wami.” Uma abantu bethembele kwimizwa kanembeza wabo, ngeke bezwe uthando lukaNkulunkulu; uma bethembele kunembeza wabo, uthando lwabo ngoNkulunkulu luzoba buthaka. Uma ukhuluma ngokubuyisela umusa nothando lukaNkulunkulu kuphela, ngeke ubenomdlandla othandweni Ngaye; ukumthanda Yena ngenxa yemizwa yanembeza kuyindlela engenamiphumela. Kungani ngithi kuyindlela engenamiphumela? Lolu udaba olwenzekayo. Hlobo luni lothando lolu? Akusikho ukuzama ukukhohlisa uNkulunkulu nokwenzela Yena nje? Abantu abaningi bakholelwa ukuthi ayikho inzuzo ngokuthanda uNkulunkulu, futhi umuntu uzosolwa ngokufanayo nangokungamthandi Yena, ngakho lilonke nje ukungoni akwanele. Ngakho ukuthanda uNkulunkulu nokubuyisela uthando Lwakhe ngenxa yemizwa yanembeza womuntu kuyindlela engenamiphumela, futhi akusilo uthando ngoNkulunkulu olufika ngokuzenzakalelayo enhlizyweni yomuntu. Uthando ngoNkulunkulu kufanele kube umuzwa woqobo ovela ekujuleni kwenhliziyo yomuntu. Abanye abantu bathi: “Mina ngokwami ngizimsele ukuphikelela kuNkulunkulu futhi ngilandele Yena. Manje uNkulunkulu ufuna ukungilahla kodwa ngisafuna ukumlandela Yena. Noma ngabe uyangifuna noma cha, ngisazomthanda Yena, futhi ekugcineni kumele ngimzuze Yena. Nginikela inhliziyo yami kuNkulunkulu, nanoma yini Ayenzayo, ngizolandela Yena impilo yami yonke. Noma ngabe yini, kufanele ngimthande uNkulunkulu futhi kufanele ngizuze Yena; ngeke ngiphumule ngize ngizuze Yena.” Ngabe unaso isifiso esifana nalesi?

Indlela yokukholelwa kuNkulunkulu kuyindlela yokuthanda Yena. Uma ukholelwa kuYena kufanele uthande Yena; noma kunjalo, ukuthanda Yena akusho ukubuyisela uthando Lakhe kuphela noma ukuthanda Yena ngenxa yemizwa yanembeza— uthando olumsulwa ngoNkulunkulu. Kunezikhathi lapho abantu bencika kunembeza wabo futhi abakwazi ukuzwa uthando lukaNkulunkulu. Kungani ngihlezi ngithi: “Kwangathi uMoya kaNkulunkulu anganyakazisa umoya wethu”? Kungani ngingakhulumi ngokunyakaziswa kwanembeza wabantu ukuthi bathande uNkulunkulu? Kungoba unembeza wabantu awukwazi ukuzwa uthando lukaNkulunkulu. Uma ungaqinisekile ngalawo mazwi, ungasebenzisa unembeza wakho ukuba uzwe uthando Lwakhe, futhi ubenomdlandla ngalowo mzuzu kodwa uzoshabalala. Uma usebenzisa unembeza wakho kuphela ukuzwa uthando lukaNkulunkulu, uba nomdlandla uma uthandaza, kodwa emva kwalokho luvele luphele, lushabalale. Ngabe kumayelana nani lokho? Uma usebenzisa unembeza wakho kuphela ngeke ukwazi ukuvusa uthando lakho laNkulunkulu; uma uzwa ngempela uthando Lwakhe enhliziyweni yakho umoya wakho uzonyakaziswa Nguye, futhi kungaleso isikhathi kuphela lapho unembeza wakho ungakwazi ukudlala indima yawo yoqobo. Lokho okusho ukuthi uma abantu sebenyakazisiwe uNkulunkulu emoyeni wabo nezinhliziyo zabo sezizuze ulwazi nokukhuthazwa, okusho ukuthi, emumva kokuzuza ulwazi, kulapho bezokwazi kahle ukuthanda uNkulunkulu ngonembeza wabo. Ukuthanda uNkulunkulu ngonembeza akusiyo into engalungile— lokhu kuyizinga eliphansi konawo wonke lokuthanda uNkulunkulu. Indlela yabantu yokuthanda yokugcina icala kumusa kaNkulunkulu impela ngeke babe namandla okukhuthalela ukungena kwabo. Uma abantu bethola ingxeye yomsebenzi kaMoya oNgcwele, lokho okusho ukuthi, uma bebona futhi benambitha uthando lukaNkulunkulu kwabakwenzayo, uma benolwazi lwaNkulunkulu futhi bebona ngokweqiniso ukuthi uNkulunkulu ufanelwe kakhulu uthando lwesintu nokuthi Muhle kangakanani, yilapho kuphela abantu bekwazi ukumthanda ngokweqiniso uNkulunkulu.

Uma abantu bethintana noNkulunkulu ngezinhliziyo zabo, uma izinhliziyo zabo sezikwazi ukuphendukela kuYena ngokuphelele, lesi isinyathelo sokuqala sothando lomuntu kuNkulunkulu. Uma ufuna ukuthanda uNkulunkulu, kufanele ukwazi ukuphendulela inhliziyo yakho kuYena. Kuyini ukuphendulela inhliziyo yakho kuNkulunkulu? Kulapho konke okuphokophele ngenhliziyo yakho kungenxa yokuthanda nokuzuza uNkulunkulu, lokhu kukhombisa ukuthi uyiphendulele ngokuphelele inhliziyo yakho kuNkulunkulu. Ngaphandle kwaNkulunkulu namazwi Akhe, cishe akukho okunye enhliziyweni yakho (umndeni, ingcebo, umyeni, unkosikazi, izingane noma ezinye izinto). Noma ngabe zikhona, azikwazi ukuhlala enhliziyweni yakho, futhi awucabangi ongakwenza amathuba ekusasa lakho kepha uphokophela ekuthandeni uNkulunkulu kuphela. Ngaleso sikhathi uzobe usuyiphendulele ngokuphelele inhliziyo yakho kuNkulunkulu. Ake kuthiwe usenza izinhlelo zakho enhliziyweni yakho futhi uyohlezi uphokophele inzuzo yesiqu sakho, uhlale ucabanga uthi: “Ngingasenza nini isicelo esincane kuNkulunkulu? Uzoceba nini umndeni wami? Ngingazithola kanjani izingubo ezinhle? …” Uma uphila kuleso simo kukhombisa ukuthi inhliziyo yakho ayikaphendukeli kuNkulunkulu ngokuphelele. Uma unamazwi kaNkulunkulu kuphela enhliziyweni yakho futhi ukwazi ukuthandaza kuNkulunkulu futhi usondelane Naye nkathi zonke, kube engathi Useduze kakhulu nawe, kube engathi uNkulunkulu ungaphakathi kuwe futhi nawe ungaphakathi Kuye, uma ukwisimo esifana naleso, kuchaza ukuthi inhliziyo yakho ikeyaba ngaphambi kukaNkulunkulu. Uma uthandaza kuNkulunkulu futhi udla uphuza amazwi Akhe nsuku zonke, uhlezi ucabanga ngomsebenzi webandla, uma ukhombisa ukucabangela intando kaNkulunkulu, usebenzisa inhliziyo yakho ukuthanda Yena ngokweqiniso futhi wanelisa inhliziyo Yakhe, inhliziyo yakho izoba ngekaNkulunkulu. Uma inhliziyo yakho isagcwele ezinto ezinye, okusho ukuthi isagcwele uSathane futhi ayikaguqukeli kuNkulunkulu. Uma inhliziyo yomuntu isiguqukele kuNkulunkulu ngokweqiniso, bazoba nothando Lwakhe oluyiqiniso, oluzenzekelayo futhi uzokwazi ukucabangela umsebenzi kaNkulunkulu. Noma ngabe bangaba esimweni sobuwula nokungabi namqondo, bazokwazi ukucabangela okufanele kwendlu kaNkulunkulu, umsebenzi Wakhe, kanye nokushintsha kwesimo sabo. Inhliziyo yabo iyobe iqinisekile. Abanye abantu bahlezi bephakamisa uphawu lwebandla noma ngabe benzani; eqinisweni lokhu kungokuba kuzuze bona. Lolu hlobo lomuntu alunayo inhloso elungile. Akalunganga futhi uyakhohlisa nezinto eziningi azenzayo uzenza ngokufuna ukuthi kuzuze yena. Lolu hlobo lomuntu aluphokophele ukuthanda uNkulunkulu; inhliziyo yakhe kusengeka Sathane futhi ayikwazi ukuguqukela kuNkulunkulu. uNkulunkulu akanayo indlela yokuzuza lolu hlobo lomuntu.

Isinyathelo sokuqala sokuthanda uNkulunkulu ngokweqiniso nokuzuzwa Nguye ukuguqulela inhliziyo yakho kuNkulunkulu ngokuphelele. Kukho konke okwenzayo, zifune futhi uzibuze: “Ngabe ngenza lokhu ngenhliziyo enothando lukaNkulunkulu? Ngabe ikhona inhloso yami kulokhu? Yini inhloso yami ngokwenza lokhu?” Uma ufuna ukunikela ngenhliziyo yakho kuNkulunkulu kufuneka uqale ngokunqoba inhliziyo yakho, udele zonke izinhloso zakho, futhi ufinyelele esigabeni sokuba ngokaNkulunkulu ngokuphelele. Lena indlela yokuzama ukunikela inhliziyo yakho uNkulunkulu. Kusho ukuthini ukunqoba inhliziyo yomuntu uqobo? Kungukudedela ubukhazikhazi bezifiso zenyama, akusiko ukuhahela izibusiso zesikhundla noma ukuhahela induduzo, ukwenza konke ukwanelisa uNkulunkulu, nokwenza inhliziyo yomuntu ibe ngeYakhe ngokugcwele, hhayi ngenxa yomuntu. Lokhu kwenele.

Uthando lweqiniso lukaNkulunkulu luvela ekujuleni ngaphakathi kwenhliziyo; kunguthando olukhona ngenxa yesisekelo solwazi lwabantu ngoNkulunkulu. Uma inhliziyo yomuntu iguqukela kuNkulunkulu ngokuphelele baba nothando lukaNkulunkulu, kodwa lolo thando alikho msulwa kahle futhi aluphelele kahle. Lokhu kungenxa yebanga elithile phakathi kwenhliziyo yomuntu ukuba iguqukele kuNkulunkulu ngokuphelele nomuntu onokuqonda kweqiniso ngoNkulunkulu kanye nokumthandisisa Yena. Indlela yokuthi umuntu ukuzuza uthando lweqiniso likaNkulunkulu nokwazi isomo sikaNkulunkulu ukuguqulela inhliziyo yabo kuNkulunkulu. Emva kokunika uNkulunkulu inhliziyo yabo yeqiniso, bazoqala ukungena ekuphileni, futhi ngale ndlela isimo sabo sizoqala ukushintsha, uthando abanalo likaNkulunkulu lizokhula kancane kancane, kanye nolwazi ngoNkulunkulu nalo luzokhula kancane kancane. Ngakho ukuguqulele inhliziyo kuNkulunkulu komuntu kunemibandela ukuze ubuyele endleleni elungile yokuphila. Uma abantu bebeka izinhliziyo zabo phambili kwaNkulunkulu, banenhliziyo elangazelela Yena kuphela kodwa hhayi uthando Lwakhe, ngoba abanako ukuqonda Ngaye. Nangaphansi kwalesi simo banalo uthando Lwakhe, akusilo oluzenzakalelayo futhi akulona lweqiniso. Lokhu kungenxa yokuthi noma yini evela enyameni yomuntu ingokwemizwa futhi ayiveli ekuqondisiseni kweqiniso. Kungukufisa kwesikhashana futhi akusiko ukuthandisisa okuhlala isikhathi eside. Uma abantu benganakho ukuqonda uNkulunkulu bangamuthanda Yena kuphela ngokuthanda kwabo nangokucabanga kwabo ngamunye; lolo hlobo lothando alukwazi ukubizwa ngothando oluzenzekelayo, noma libizwe ngothando lweqiniso. Uma inhliziyo yomuntu iguqukela kuNkulunkulu ngokweqiniso, bayakwazi ukucabanga ngalokho konke okufunwa uNkulunkulu, kodwa uma bengenakho ukuqonda uNkulunkulu abakwazi ukuba nothando oluzenzekelayo. Konke abakwazi ukukwenza ukugcwalisa ingxenye yomsebenzi webandla futhi benze okuncane komsebenzi wabo, kodwa akunasisekelo. Lolu hlobo lomuntu lunesimo esinzima ukuba sishintshe; bonke bangabantu abangaphokophele iqiniso, noma abangaliqondi. Noma ngabe umuntu uguqulela inhliziyo yakhe kuNkulunkulu ngokuphelele lokho akuchazi ukuthi inhliziyo yabo yothando ngoNkulunkulu imsulwa kahle, ngoba labo abanoNkulunkulu ezinhliziyweni zabo akuchazi ukuthi banothando lukaNkulunkulu ezinhliziyweni zabo. Lokhu kuthinta umehluko phakathi komuntu okwaziyo nophokophele ekuqondisiseni uNkulunkulu. Uma umuntu eseqondisisa Yena, kuyavela ukuthi inhliziyo yabo isiguqukele kuNkulunkulu ngokugcwele, kukhombisa uthando labo lweqiniso lukaNkulunkulu enhliziyweni yabo luyazenzakalela. Yilolu hlobo lomuntu kuphela olunoNkulunkulu enhliyzweni yakhe. Ukuguqulela inhliziyo komuntu kuNkulunkulu kungumbandela wakuqala wokuthi babuyele endleleni elungileyo, ukuze baqondisise uNkulunkulu, nokuzuza uthando lukaNkulunkulu. Akusilo uphawu lokuqeda umsebenzi wabo wokuthanda uNkulunkulu, noma uphawu ukuba nothando lweqiniso Lakhe. Indlela yokuthi umuntu azuze uthando lweqiniso lukaNkulunkulu ukuba aguqukele inhliziyo yakhe kuYena, okuyinto yokuqala izidalwa Zakhe ekufanele ziyenze. Labo abathanda uNkulunkulu bangabantu abafuna impilo, lokho okusho ukuthi, abantu abafuna iqiniso nabantu abafuna uNkulunkulu ngokweqiniso; bonke banako ukukhanyiselwa koMoya oNgcwele futhi banyakaziswa uYena. Bonke bayakwazi ukuqondiswa nguNkulunkulu.

Uma abantu bekwazi ukuzwa ukuthi bakweleta uNkulunkulu kungoba sebenyakazisiwe uMoya; uma bezwa lokho bazoba nenhliziyo elangazelelayo futhi bakwazi baphokophelele ekungeneni ekuphileni. Kodwa uma uma esinyathelweni esithile, ngeke ukwazi ukujula; kunobungozi bokubambeka enethini kaSathane, futhi uma sekufinyelele esigabeni esithile uzothunjwa nguSathane. Ukukhanyisa kwaNkulunkulu kuvumela abantu ukuthi bazazi, futhi bese bezizwa bemukweleta uNkulunkulu kanye nokuzimisela ukubambisana Naye nokubeka eceleni izinto ezingamjabulisi Yena. Lona umthetho womsebenzi kaNkulunkulu. Nizimisele ngokuphokophela ekukhuleni ezimpilweni zenu nokuthanda uNkulunkulu, ngakho senizilahlile izindlela zenu zamanga? Uma ungase uzilahle lezo zindlela futhi ungenzi iziphazamiso noma uzibukise, ngabe kungukuphokophela ukukhula empilweni? Uma ungenakho ukuziphatha okulula kodwa ungangeni emazwini kaNkulunkulu, kuchaza ukuthu ungumuntu ongakukhuthalele ukuya phambili. Yini impande yokuthatha ukuziphatha ngamanga? Ngabe izenzo zakho zingenxa yokukhula empilweni yakho? Ngabe uyafuna ukuzuza ukuthi ube ngomunye wabantu baNkulunkulu? Noma lokhu ogxile kukona ilokhu okuphilayo; uma ugxile ezindleleni zamanga inhliziyo yakho igxila ngaphandle, futhi ngeke ibe khona indlela yokufuna ukukhula empilweni yakho. UNkulunkulu udinga ukushintsha esimweni, kodwa wena uhlezi ufuna izinto ezingaphandle; lolu hlobo lomuntu ngeke lube nedlela yokushintsha isimo sakhe! Wonke umuntu unendlela yakhe ethile ngaphambili kokuba akhule empilweni yakhe, okuba ukuthi kufanele samukele isahlulelo, ukusolwa nokwenzisisa amazwi kaNkulunkulu. Uma ungenawo amazwi kaNkulunkulu kodwa uncike ekuzethembeni kwakho kanye nentando yakho, yonke into oyenzayo isekelwe intshiseko. Lokho okusho ukuthi, uma ufuna ukukhula empilweni yakho kufanele udle futhi uphuze futhi uqondisise amazwi kaNkulunkulu kangcono. Bonke labo abapheleliswa amazwi Akhe bayakwazi ukuwaphila; labo abangalungiswa amazwi Akhe, abangahlulelwa amazwi Akhe abakulungele ukusetshenjiswa uYena. Ngakho niwaphila kangakanani amazwi Akhe? Uma nje kuphela nidla futhi niphuza amazwi kaNkulunkulu nikwazi ukuwaqathanisa nezimo zenu zempilo, futhi nithole nendlela yokwenza ngalezi zinkinga engizethulayo lapho ukwenza kwenu kuzolunga. Futhi kuzoba ngukufuna ukuzuza inhliziyo kaNkulunkulu. Yilowo kuphela onalolu hlobo lokwenza onentando yokuthanda uNkulunkulu.


Mayelana Nenqubo Yokuthandaza

Aninaso isikhathi sokuthandaza empilweni yenu yansuku zonke. Abantu bahlezi bengawunaki umthandazo. Imithandazo yabo yayivame ukuchitha icala nje phambi kukaNkulunkulu. Akekho owayeke anikele ngokupheleleyo ngenhliziyo yakhe phambi kukaNkulunkulu futhi axoxe ngomkhuleko oyiqiniso noNkulunkulu. Abantu bathandaza kuNkulunkulu uma kwenzeke okuthile kuphela kubona. Kuso sonke lesi sikhathi, uke wathandaza ngokweqiniso kuNkulunkulu? Uke wakhala izinyembezi zobuhlungu phambi kukaNkulunkulu ngaphambilini? Uke wathola ukuzazi phambi kukaNkulunkulu? Uke waba nesikhathi sokuthulula konke okusenhliziyweni yakho phambi kukaNkulunkulu? Ukuthandaza kuza ngokuzijwayeza: Uma ungavamile ukuthandaza ekhaya, ngeke ukwazi ukuthandaza uma ususenkonzweni, futhi uma ungavamile ukuthandaza phambi kwabantu abancane, ngeke futhi ukwazi nokuthandaza phambi kwabantu abaningi. Uma ungavamile ukuzisondeza eduze noNkulunkulu noma ukuzindla ngamazwi kaNkulunkulu, lapho-ke ngeke ube nalutho ozolusho uma sekuyisikhathi sokuthandaza—futhi ngisho noma uthandaza, kuyoba wenza ngezindebe zakho nje; uyobe ungathandazi ngokweqiniso.

Kusho ukuthini ukuthandaza kweqiniso? Kuchaza ukukhuluma amazwi angaphakathi kuwena uwatshela uNkulunkulu, kanye nokuxhumana noNkulunkulu usuyiqonda kahle intando Yakhe futhi loku ukususela emazwini Akhe; kuchaza ukuzizwa useduze noNkulunkulu, uzwe sengathi uphambi Kwakho, futhi unokuthile ongakusho Kuye; futhi kuchaza ukuba nenkazimulo enkulu ngaphakathi enhliziyweni yakho, kanye nemizwa yokuthi uNkulunkulu muhle ngempela. Uyozizwa unentshisekelo ngokukhethekile, futhi emva kokuzwa amazwi akho abazalwane bakho bayozizwa benelisekile, bazozwa sengathi amazwi akho akhulume lokho obekusezinhliziyweni zabo, amazwi abebefisa ukuwasho, kanye nokuthi lokho okushilo kumele lokho abafuna ukukusho. Kusho lokhu-ke ukuthandaza kweqiniso? Emva kokuba usuthandaze ngokweqiniso, enhliziyweni yakho uzozwa unokuthula, udelisekile; amandla kaNkulunkulu azonyuka, futhi uzozwa ukuthi ayikho into empilweni yakho yonke ebaluleke noma edlula ukuthanda uNkulunkulu—futhi konke lokhu kuzofakazisela ukuthi umthandazo wakho ube yimpumelelo. Uke wathandaza ngale ndlela?

Ayethini amazwi omthandazo wakho? Kufanele uthandaze, kancane kancane, ngokuhambisana nesimo sakho sangempela kanye nalokho okuzokwenziwa nguMoya oNgcwele, futhi kufanele uxoxisane noNkulunkulu njengokwentando kaNkulunkulu nezimfuno zaKhe kumuntu. Uma uqala ukuzejwayeza ukuthandaza, qala ngokunikela inhliziyo yakho kuNkulunkulu. Ungazami ukubamba intando kaNkulunkulu; zama kuphela ukukhuluma amazwi angaphakathi enhliziyweni yakho uwatshele uNkulunkulu. Lapho uza phambi kukaNkulunkulu, khuluma kanje: “Awu Nkulunkulu! Ngibona namhlanje ukuthi angikulalelanga Wena. Ngimubi futhi ngiyenyanyeka ngempela. Ngaphambilini, bengichitha isikhathi sami; kusukela namhlanje ngizokuphilela, ngizophila impilo enenhloso, ngenelise intando Yakho. Ngifuna ukuba uMoya Wakho usebenze njalo ngaphakathi kimina, futhi uhlale njalo ungikhanyisa futhi ungikhanyisela, ukuze ngibe nobufakazi obunamandla phambi Kwakho, ngivumele uSathane abone udumo Lwakho, ubufakazi Bakho, kanye nobufakazi bokunqoba Kwakho ngaphakathi kithina.” Uma ukhuleka ngale ndlela, inhliziyo yakho izokhululwa ngokuphelele, uma usukhuleke ngale ndlela, inhliziyo yakho izoba seduze noNkulunkulu, futhi ngokukhuleka ngale ndlela njalo, uMoya oNgcwele uzosebenza kuwena ngaphakathi nakanjani. Uma ngaso sonke isikhathi ubiza uNkulunkulu ngale ndlela uhambise iziphakamiso zakho phambi kukaNkulunkulu, kuyofika usuku lapho isiphakamiso sakho siyokwamukeleka phambi kukaNkulunkulu, lapho inhliziyo yakho nawe uqobo sewamukelwe nguNkulunkulu, futhi bese upheleliswa nguNkulunkulu. Umthandazo ubaluleke kakhulu kuwena. Uma uthandaza, uthola umsebenzi kaMoya oNgcwele, inhliziyo yakho ngakho-ke ithintwa nguNkulunkulu, kanti namandla othando lukaNkulunkulu ngaphakathi kuwena ayavela. Uma ungathandazi ngenhliziyo yakho, uma ungavuli inhliziyo yakho ukuze ukhulume noNkulunkulu, lapho-ke uNkulunkulu akakwazi ukusebenza ngaphakathi kuwena. Uma, usuthandazile, ukhulume wonke amazwi angaphakathi enhliziyweni yakho futhi uMoya kaNkulunkulu ungasebenzanga, uma uzizwa ungenantshisekelo ngaphakathi kuwena, lokhu-ke kukhomba ukuthi inhliziyo yakho ayiqinisekanga, ukuthi amagama akho awalona iqiniso, futhi ayihlanzekanga. Uma, usuthandazile, uzizwe udelisekile, kusho ukuthi imithandazo yakho yamukeliwe nguNkulunkulu noMoya kaNkulunkulu usebenzile ngaphakathi kuwena. Njengomuntu osebenza phambi kukaNkulunkulu, awukwazi ukuhlala ungenayo imithandazo. Uma ubona ukukhulumisana noNkulunkulu njengento enokubaluleka neyigugu, pho ungakwazi ukuwulahla umthandazo? Akekho ongaphila ngaphandle kokukhulumisana noNkulunkulu. Ngaphandle komthandazo, uphila enyameni, uphila ngaphansi kobugqila bukaSathane; ngaphandle komthandazo wangempela, uphila ngaphansi kwethonya lobumnyama. Ngethemba ukuthi abazalwane bayakwazi ukuthandaza kwangempela usuku nosuku. Lokhu akukona ukuthobela izimfundiso, kodwa-ke, umphumela okufanele ufezekiswe. Ingabe uzimisele ukuzincisha ubuthongo nokuzijabulisa wena, wenze umthandazo wasekuseni entathakusa bese uthokozela amazwi kaNkulunkulu? Uma uthandaza ngenhliziyo emsulwa futhi udla uphuza amazwi kaNkulunkulu kanje, uzokwamukeleka kakhudlwana Kuye. Uma ukwenza lokhu njalo ekuseni, uma zonke izinsuku, uzejwayeza ukunikeza inhliziyo yakho kuNkulunkulu, uxoxa futhi uxoxisana Naye, lapho-ke ulwazi lwakho ngoNkulunkulu nakanjani luzokwanda, futhi uzokwazi ukuzwa kangcono intando kaNkulunkulu. Kufanele uthi: “Awu Nkulunkulu! Ngifuna ukugcwalisa isibopho sami. Ukuze Wena udunyiswe kithina, futhi uthokozele ubufakazi kithina, kuleli qembu labantu, akukho engingakwenza ngaphandle kokunikela isiqu sami sonke Kuwe. Ngiyakunxusa ukuba usebenze ngaphakathi kithina, ukuze ngikuthande ngeqiniso futhi ngikwenelise Wena, futhi ube yilokhu engikulangazelele.” Uma unalo mthwalo, uNkulunkulu nakanjani uzokwenza upheleliswe; akufanele uzithandazele wena kuphela, kodwa futhi uthandazele ukwenza intando kaNkulunkulu, kanye nokuba umthande. Lowo-ke umthandazo weqiniso. Ingabe uthandazela ukuba wenze intando kaNkulunkulu?

Ngaphambilini, naningakwazi ukuthandaza, futhi ningawunaki umthandazo; namuhla, kufanele nenze konke okusemandleni ukuba niziqeqeshele ukuthandaza. Uma ungakwazi ukuthola amandla ngaphakathi kuwena okuba uthande uNkulunkulu, pho ungathandaza kanjani? Kufanele uthi: “Awu Nkulunkulu! Inhliziyo yami ayikwazi ukukuthanda ngokweqiniso, ngifisa ukukuthanda kodwa anginawo amandla. Ngenzenjani? Ngifisa ukuba uvule amehlo ami angokomoya, ngifisa uMoya Wakho uthinte inhliziyo yami, ukuze uma ngiphambi Kwakho kusuke konke ukunganaki, futhi ngingavinjwa muntu, nalutho, noma nani na; inhliziyo yami ngiyeneka phambi Kwakho, kangangokuthi isimo sami sonke ngisinikele phambi Kwakho, ukuba ungangihlola nangayiphi indlela ofisa ngayo. Manje, ngisusa yonke imicabango yami, futhi angiboshwanga nawukufa. Ngisebenzisa inhliziyo yami ekuthandayo, ngifisa ukufuna indlela yokuphila. Zonke izinto nezimo zisesandleni Sakho, ikusasa lami lisezandleni Zakho, futhi, phezu kwalokho, impilo yami ilawulwa yizandla Zakho. Manje, ngilangazelele uthando Lwakho, kungakhathalekile noma uyangivumela ukuba ngikuthande, kungakhathalekile ukuthi uSathane ungenelela kangakanani, ngizimisele ukukuthanda.” Lapho uhlangabezana nezinto ezinje, uthandaza ngale ndlela. Uma wenza nje zonke izinsuku, amandla okuthanda uNkulunkulu azokhula kancane kancane.

Umuntu ungena kanjani emthandazweni wangempela?

Ngenkathi uthandaza, inhliziyo yakho kufanele ibe nokuthula phambi kukaNkulunkulu, futhi kufanele ibe nokuqiniseka. Ukhuluma futhi uthandaza uNkulunkulu ngokweqiniso—akufanele uzame ukukhohlisa uNkulunkulu ngamazwi ezwakala kamnandi. Umthandazo kufanele ube ngumongo walokho uNkulunkulu afisa ukukufeza namhlanje. Cela uNkulunkulu akulethele ukukhanyiseleka nenkazimulo enkulu, futhi akunikeze isimo kanye nezinkinga zakho njengoba kunjalo, wenze isiphakamiso phambi kukaNkulunkulu. Umthandazo akukona ukulandela izinqubo, kodwa ukufuna uNkulunkulu usebenzisa inhliziyo eqinisekile. Cela uNkulunkulu avikele inhliziyo yakho, ayenze ikwazi ukuba noxolo njalo phambi kukaNkulunkulu, akwenze ukwazi ukuzazi, kanjalo nokuzicasukela, ulahle umina endaweni uNkulunkulu akubekele yona, ngaleyo ndlela ube nobudlelwane obuhle nobujwayelekile noNkulunkulu akwenze ube umuntu omthanda ngokweqiniso uNkulunkulu.

Yini ukubaluleka komthandazo?

Umthandazo enye yezindlela umuntu asebenzisana ngazo noNkulunkulu, yindlela umuntu abiza ngayo uNkulunkulu, futhi yinqubo umuntu athintwa ngayo uMoya kaNkulunkulu. Kungashiwo ukuthi labo abangenawo umthandazo ngabafile emoyeni, ubufakazi bokuthi abanazo izindlela zokuthintwa uNkulunkulu. Ngaphandle komthandazo, abantu abakwazi ukuthola impilo yomoya ejwayelekile, futhi abakwazi nokulandela umsebenzi kaMoya oNgcwele; ngaphandle komthandazo, balimaza ubudlelwane babo noNkulunkulu, futhi abakwazi ukuthola imvume evela kuNkulunkulu. Uma ungumuntu okholwa kuNkulunkulu, ngenkathi uthandaza kaningi, kungale nkathi uzothintwa uNkulunkulu. Abantu abafana nalaba baneziphakamiso ezinkulu futhi bayakwazi ukuthola njalo ukukhanyiselwa okuvela kuNkulunkulu; ngenxa yalokho ngabantu abafana nalaba kuphela abakwazi ukupheleliswa ngokushesha nguMoya oNgcwele.

Yini efezwa ngumthandazo?

Abantu bayakwazi ukwenza umkhuba wokuthandaza baqonde ukubaluleka komthandazo, kodwa umphumela ofezwa umthandazo awuyona into encane. Umthandazo akukona nje ukwenza izinqubo zenjwayelo, noma imidanti, noma ukulolozela amagama kaNkulunkulu, okusho ukuthi, umthandazo awuchazi ukubiza amagama noma ukulinganisa abanye abantu. Emthandazweni, kufanele unikele inhliziyo yakho kuNkulunkulu, wabelane ngamagama asenhliziyweni yakho ukuze ukwazi ukuthintwa uNkulunkulu. Ukuze imithandazo yakho ibe nempumelelo, kufanele igxile ekufundeni kwakho amazwi kaNkulunkulu. Kungenxa yokuthandaza phakathi kwamazwi kaNkulunkulu kuphela lapho uzokwazi khona ukuthola ukukhanyiseleka nenkazimulo ethe xaxa. Umthandazo weqiniso ubonakala ngokuba nenhliziyo elangazelele izimfuno ezishiwo uNkulunkulu, kanye nokuzimisela ukugcwalisa lezi zimfuno; uzokwazi ukuzonda konke lokho okuzondwa uNkulunkulu, ngenxa yolwazi onalo, futhi uzokwazi uphinde ucacelwe kahle mayelana namaqiniso achazwa nguNkulunkulu. Uma unesiphakamiso, nokholo, nolwazi, kanye nendlela yokuphila emva kokuthandaza—lokho-ke ukuthandaza kweqiniso, futhi umthandazo onjengalowo osebenzayo. Kodwa umthandazo kufanele wakhelwe phezu kwesisekelo sokuthokozela amazwi kaNkulunkulu nokukhuluma noNkulunkulu ngamazwi aKhe, inhliziyo yakho ikwazi ukufuna uNkulunkulu kanye nokuba nokuthula phambi kukaNkulunkulu. Umthandazo onjengalowo sewuvele ufinyelele lapho kunokukhuluma noNkulunkulu kweqiniso.

Ulwazi oluyisisekelo ngokuthandaza:

1. Ungavele usho noma yini efika engqondweni. Kufanele kube nokuzisola enhliziyweni yakho, okuchaza ukuthi, kufanele ube nenjongo lapho uthandaza.

2. Imithandazo yakho kufanele ibe namazwi kaNkulunkulu; kufanele igxile emazwini kaNkulunkulu.

3. Uma uthandaza, akufanele uphinde izindaba ezindala. Imithandazo yakho kufanele iphathelane namazwi amanje kaNkulunkulu, futhi lapho uthandaza, tshela uNkulunkulu imicabango yakho engaphakathi ekujuleni.

4. Umthandazo weqembu kufanele ube nomongo, okufanele ube ngumsebenzi kaMoya oNgcwele namuhla.

5. Bonke abantu kufanele bafunde umkhuleko owenziwa egameni lakho noma lomunye. Lokhu kuyindlela futhi yokukhombisa ukucabangela intando kaNkulunkulu.

Umthandazo womuntu usekelwe ekuqondeni ukubaluleka komthandazo kanye nolwazi oluyisisekelo somthandazo. Umuntu kufanele kaningi athandazele ukusilela kwakhe empilweni yakhe yansuku zonke, athandazele kaningi amaphutha akhe, athandezele ukuletha inguquko esimweni sakhe empilweni, bese ethandaza esisekelweni solwazi lwamazwi kaNkulunkulu. Umuntu ngamunye kufanele asungule eyakhe impilo yomthandazo, kufanele athandazele ulwazi olugxile emazwini kaNkulunkulu, kufanele athandaze ukuze afune ulwazi lomsebenzi kaNkulunkulu. Neka isimo sakho phambi kukaNkulunkulu, ube nokuqiniseka, unganaki indlela yemidanti; okusemqoka ukuthola ulwazi lwangempela, kanye nokuba namava kaNkulunkulu. Noma ubani ofuna ukungena empilweni yangokomoya kufanele akwazi ukuthandaza ngezindlela eziningi. Umthandazo wokuthula, ukuninga ngamagama kaNkulunkulu, ukuthola ukwazi imisebenzi kaNkulunkulu, nokunye nokunye—lo msebenzi ogxilile wokukhulumisana, ukuze ukwazi ukuthola ukungena empilweni yomoya ejwayelekile, ukwenza isimo sakho ngaphambi kukaNkulunkulu sibe ngcono nangcono, nokudala inqubekelaphambili enkulu empilweni yakho. Ngamafuphi, konke okwenzayo—noma ngabe udla noma ngabe uphuza amazwi kaNkulunkulu, noma ukuthandaza ngokuthula noma ukuthandaza uphimise—ukuze ubone ngokucacile amazwi kaNkulunkulu, nomsebenzi Wakhe, kanye nalokho afisa ukukufeza kuwena. Okubaluleke kakhulu, kungenxa yokufuna ukufikelela ezingeni uNkulunkulu alifunayo kanye nokudlulisela impilo yakho ezingeni elilandelayo. Izinga eliphansi kakhulu uNkulunkulu alidingayo kubantu ukuba bakwazi ukumvulela izinhliziyo zabo. Uma umuntu enikeza inhliziyo yakhe ngokweqiniso asho lokho okungaphakathi kuyena kuNkulunkulu, lapho-ke uNkulunkulu uzimisele ukwenza umsebenzi kumuntu; uNkulunkulu akafuni inhliziyo yomuntu esontekile, kodwa ufuna inhlizyo yakhe emsulwa nethembekile. Uma umuntu engakhulumi ngokweqiniso athulule inhliziyo yakhe kuNkulunkulu, lapho-ke uNkulunkulu akayithinti inhliziyo yomuntu, noma asebenze ngaphakathi kuyena. Yingakho, into ebaluleke kakhulu mayelana nokuthandaza ukukhuluma amazwi eqiniso asenhliziyweni yakho kuNkulunkulu, utshele uNkulunkulu amaphutha akho noma isimo sokungalaleli kanye nokuzeneka ngokuphelele kuNkulunkulu. Yilapho kuphela-ke uNkulunkulu eba nentshisekelo emithandazweni yakho; uma kungenjalo, uNkulunkulu uzofihla ubuso Bakhe kuwena. Uhlaka oluncane oludingekayo lomthandazo ukuthi kufanele ukwazi ukuba nokuthula enhliziyweni yakho ngaphambi kukaNkulunkulu, futhi akufanele isuke kuNkulunkulu. Mhlawumbe, ngalesi sikhathi, awukatholi umbono omusha nophakeme, kodwa kufanele usebenzise umthandazo ukugcina izinto njengoba zinjalo—awukwazi ukuhlehla. Lena yinto encane okufanele ukwazi ukuyenza. Uma ungakwazi ukufeza ngisho nalokhu, lokho kufakazela ukuthi impilo yakho yangokomoya ayikabi sezingeni elifanele; ngenxa yalokho, awukwazi ukubambelela embonweni wakho wasekuqaleni, futhi awunalo ukholo lukaNkulunkulu, isiphakamiso sakho siyanyamalala ngenxa yalokho. Ukungena kwakho empilweni yangokomoya kuphawulwa ngukuthi imithandazo yakho isingenile endleleni elungile. Bonke abantu kufanele bangene kulesi simo, kufanele benze wonke umsebenzi wokuziqeqesha emthandazweni, hhayi ukulinda nje ngokunganaki, kodwa ukufuna ngokunenhloso ukuthintwa nguMoya oNgcwele. Yilapho kuphela lapho abantu bezoba abantu abafuna uNkulunkulua.

Uma uqala ukuthandaza, kufanele ube nokungokoqobo, futhi ungazinwebi kakhulu; awukwazi ukwenza izimfuno eziphoqayo, uthembe ukuthi uma uvula umlomo wakho uzothintwa uMoya oNgcwele, ube ngokhanyiselekile nonenkazimulo, futhi ogcwaliswe umusa. Lokho angeke kwenzeke—uNkulunkulu akazenzi izinto ezingezona ezenyama. UNkulunkulu ufeza imithandazo yabantu ngesikhathi saKhe futhi kwesinye isikhathi uhlola ukholo lwakho ukuze abone ukuthi uthembekile na Kuye. Uma uthandaza kufanele ube nokholo, ukubekezela, kanye nesiphakamiso. Uma beqala ukuziqeqeshela ukuthandaza, abantu abaningi abazizwa sengathi bathintwe uMoya oNgcwele bese belahlekelwa yithemba. Lokho akwamukelekile! Kufanele ube nokuphikelela, kufanele ugxile ekuzweni ukuthintwa nguMoya oNgcwele, kanye nokufuna nokuhlaziya. Kwesinye isikhathi, yindlela owenza ngayo engalungile; kwesinye isikhathi, izintshisekelo zakho nemicabango akukwazi ukuma phambi kukaNkulunkulu, ngakho uMoya kaNkulunkulu akakunyakazisi; ngakho futhi kunezikhathi lapho uNkulunkulu ebheka ukuthi uthembekile yini noma cha. Ngamafuphi, kufanele ube nokuzinikela kakhulu ekuziqeqesheni kwakho. Uma uthola ukuthi indlela owenza ngayo iphuma endleleni yokwenza elungile, ungashintsha indlela othandaza ngayo. Inqobo uma ufuna ngokweqiniso, ulangazelele ukwamukela, lapho-ke uMoya oNgcwele nakanjani uzozibonakalisa kuwena. Kwesinye isikhathi uthandaza ngenhliziyo eqinisekile kodwa ungazizwa sengathi uthintekile. Ezikhathini ezifana nalezo kufanele uncike okholweni lwakho, uthembe ukuthi uNkulunkulu uyayibona imithandazo yakho; kufanele ubekezele emithandazweni yakho.

Kufanele uthembeke, futhi uthandaze ukuze uxoshe ububi obusenhliziyweni yakho. Njengoba usebenzisa umthandazo ukuzicwenga nanini na lapho kudingeka, futhi uwusebenzisela ukuba uthintwe uMoya kaNkulunkulu, isimo sakho sizoya ngokuya sishintsha. Impilo yangokomoya yeqiniso yimpilo yokuthandaza, futhi yimpilo ethintwa uMoya oNgcwele. Inqubo yokuthintwa uMoya oNgcwele yinqubo yokushintsha isimo somuntu. Impilo engakathintwa uMoya oNgcwele akuyona impilo yangokoMoya, yimpilo nje yokulandela imikhuba nemidanti yenjwayelo; yilabo abavame ukuthintwa uMoya oNgcwele kuphela, abanokukhanyiseleka nenkazimulo kaMoya oNgcwele, abantu asebengene empilweni yangokomoya. Isimo somuntu silokhu sishintshashintsha ngenkathi ekhuleka, futhi ngale nkathi enyakazizwa uMoya oNgcwele kakhulu, kungale nkathi ekhuthala futhi eba ngolalelayo. Ngakho-ke, futhi, nenhliziyo yakhe izoya ngokuya icwengeka, emva kwalokho nesimo sakhe sizoya ngokuya sishintsha. Unjalo-ke umthelela womkhuleko weqiniso.


Yazi Umsebenzi Wakamuva KaNkulunkulu Bese Ulandela Ezinyathelweni Zakhe

Manje sekumele niphokophelele ukuba abantu bakaNkulunkulu, bese niqala ukungena ngokuphelele endleleni eyiyo. Ukuba ngabantu bakaNkulunkulu kusho ukungena eNkathini YoMbuso. Namuhla, niqala ukungena ngokusemthethweni ekuqeqeshelweni umbuso, kanti nezimpilo zenu zekusasa zizoyeka ukuhuduleka njengasekuqaleni; izimpilo ezinjalo angeke zikwazi ukufinyelela emazingeni adingwa uNkulunkulu. Uma ungenawo umuzwa wokuphuthuma, lokho kusho ukuthi awuzimisele ukuzithuthukisa, kusho ukuthi lokhu okuphokophelele kudungekile futhi kuyadida, futhi ngeke ukwazi ukufeza intando kaNkulunkulu. Ukungena ekuqeqeshelweni umbuso kusho ukuqala kwempilo yabantu bakaNkulunkulu—ingabe uzimisele ukwamukela lolu hlobo lokuqeqeshwa? Ingabe uzimisele ukuba nomuzwa wesimo esiphuthumayo? Ingabe uzimisele ukuphila ngokuyalwa uNkulunkulu? Ingabe uzimisele ukuphila ngokusolwa nguNkulunkulu? Uma amazwi kaNkulunkulu ekuvivinya lapho efika kuwe, uzokwenzenjani? Uyokwenzenjani uma ubhekene nazo zonke izinhlobo zamaqiniso? Esikhathini esedlule, wawungagxilile ekuphileni; namuhla, kumele ungene eqinisweni lokuphila, bese uphokophelela izinguquko esimweni sempilo yakho. Lokhu yikho okumele abantu bombuso bakufeze. Bonke labo abangabantu bakaNkulunkulu kumele babe nokuphila, kumele bamukele ukuqeqeshelwa umbuso, futhi baphokophelele izinguquko esimweni sempilo yabo. Lokhu yikho uNkulunkulu akudingayo kubantu bombuso.

Okudingwa uNkulunkulu kubantu bombuso yilokhu okulandelayo:

1. Kumele bamukele umsebenzi kaNkulunkulu, okungukuthi, kumele bamukele wonke amazwi akhulunywa emsebenzini kaNkulunkulu wezinsuku zokugcina.

2. Kumele bangene ekuqeqeshelweni umbuso.

3. Kumele baphokophelele ukuba izinhliziyo zabo zithintwe nguNkulunkulu. Uma inhliziyo yakho isiphendukele kuNkulunkulu ngokugcwele, futhi unempilo yakamoya ejwayelekile, uzophila endaweni yenkululeko, okusho ukuthi uzophila ngaphansi kokunakekelwa nokuvikelwa nguNkulunkulu ube ngokaNkulunkulu.

4. Kumele bazuzwe nguNkulunkulu.

5. Kumele babonakalise inkazimulo kaNkulunkulu emhlabeni.

La maphuzu amahlanu angumyalelo waMi kini. Amazwi aMi akhulunywa kubantu bakaNkulunkulu, kanti uma ungazimisele ukwamukela le miyalelo, ngeke ngikuphoqe—kodwa uma uyamukela ngeqiniso, uzokwazi ukwenza intando kaNkulunkulu. Namuhla niqala ukwamukela imiyalelo kaNkulunkulu, niphokophelele ukuba ngabantu bombuso futhi nifinyelele emazingeni adingekayo kubantu bombuso. Lesi yisinyathelo sokuqala sokungena. Uma ufisa ukwenza ngokuphelele intando kaNkulunkulu, kumele wamukele le miyalelo emihlanu, kanti uma ukwazi ukufinyelela kuyo, uzobe usufuna inhliziyo kaNkulunkulu bese uba usizo olukhulu kuNkulunkulu. Okubalulekile namuhla ukungena ekuqeqeshelweni umbuso. Ukungena ekuqeqeshelweni umbuso kubandakanya impilo yakwamoya. Ekuqaleni, akuzange kukhulunywe ngempilo yakwamoya, kodwa namuhla, njengoba uqala ungena ekuqeqeshelweni umbuso, ungena ngokusemthethweni empilweni yakwamoya.

Impilo enjani impilo yakwamoya? Impilo yakwamoya yilapho inhliziyo yakho isuke isiphendukele ngokugcwele kuNkulunkulu, ukukwazi nokubona uthando lukaNkulunkulu. Yilapho uphila khona emazwini kaNkulunkulu, kungabi khona okunye okungena enhliziyweni yakho, bese ukwazi ukubamba intando kaNkulunkulu namuhla, futhi ube uqondiswa ukukhanya koMoya Ongcwele namuhla ukuze wenze umsebenzi wakho. Impilo enjengalena phakathi komuntu noNkulunkulu iyona eyaziwa ngempilo yakwamoya. Uma ungakwazi ukulandela ukukhanya kwanamuhla, lokho kusho ukuthi kuvuleke igebe phakathi kwakho noNkulunkulu—kungenzeka ukuthi selilikhulu—awusenayo impilo yakwamoya ejwayelekile. Ubudlelwano obujwayelekile noNkulunkulu bakhelwa phezu kwesisekelo sokwamukela amazwi kaNkulunkulu namuhla. Ingabe unayo impilo yakwamoya ejwayelekile? Ingabe unabo ubudlelwano obujwayelekile noNkulunkulu? Ingabe ungumuntu olandela umsebenzi kaMoya Ongcwele? Uma ukwazi ukulandela ukukhanya kukaMoya Ongcwele namuhla, futhi ukwazi ukubamba intando kaNkulunkulu emazwini aKhe, ukwazi ukungena kulawo mazwi, lokho kusho ukuthi ungumuntu olandela indlela kaMoya Ongcwele. Uma ungalandeli endleleni kaMoya Ongcwele, kusho ukuthi ngokungangabazeki ungumuntu ongaliphokopheleli iqiniso. Umoya Ongcwele angeke abe nethuba lokusebenza kulabo abangenalo uthando lokuzithuthukisa, ngalokho, abantu abanjalo abakwazi ukuqoqa amandla abo, futhi bahlala bengenzi lutho. Namuhla, ingabe ulandela indlela kaMoya Ongcwele? Ingabe usendleleni kaMoya Ongcwele? Ingabe usuphumile esimweni sokungenzi lutho? Bonke laba abakholelwa emazwini kaNkulunkulu, abathatha umsebenzi kaNkulunkulu njengesisekelo, balandele ukukhanya kukaMoya Ongcwele namuhla—bonke basendleleni kaMoya Ongcwele. Uma ukholelwa ukuthi amazwi kaNkulunkulu ayiqiniso elingephikiswe empeleni ayiwo, futhi uma ukholelwa emazwini kaNkulunkulu nakunoma yini ayishiyo, kusho ukuthi ungumuntu ophokophelele ukungena emsebenzini kaNkulunkulu, ngale ndlela uzofezekisa intando kaNkulunkulu.

Ukuze ungene endleleni kaMoya Ongcwele kumele ube nobudlelwano obujwayelekile noNkulunkulu, futhi kumele uqale ushintshe lesi simo sakho sokungenzi lutho. Abanye abantu bavamise ukulandela iningi, nezinhliziyo zabo sezikude kakhulu noNkulunkulu; abantu abafana nalabo abazimisele ngokuzithuthukisa, kanti namazinga abawaphokophelelayo aphansi kakhulu. Intando kaNkulunkulu ukuphokophelela ukuthanda uNkulunkulu kanye nokuzuzwa nguNkulunkulu. Kukhona abantu abasebenzisa unembeza wabo ukubuyisela uthando lukaNkulunkulu, kodwa lokhu akuyenelisi intando kaNkulunkulu; ukuba phezulu kwamazinga owaphokophelelayo, kusho ukuthi uzohambisana kakhulu nentando kaNkulunkulu. Njengomuntu ojwayelekile, futhi ophokophelela uthando lukaNkulunkulu, ukungena embusweni ukuze ube ngomunye wabantu bakaNkulunkulu ilona kusasa lakho leqiniso, nokuyimpilo eyigugu ngempela futhi ebalulekile, akekho obusiseke ngaphezu kwakho. Kungani ngisho lokhu? Kungoba labo abangakholelwa kuNkulunkulu baphilela inyama, futhi baphilela uSathane, kodwa namuhla niphilela uNkulunkulu, futhi niphilela ukwenza intando kaNkulunkulu. Kungakho ngithi izimpilo zenu zibaluleke kakhulu. Yileli qembu labantu kuphela, elikhethwe nguNkulunkulu, elikwazi ukuphila impilo ebaluleke kakhulu: Akekho omunye emhlabeni okwazi ukuphila impilo eyigugu nenengqondo kanje. Ngenxa yokuthi nikhethwe uNkulunkulu, futhi niphakanyiswe uNkulunkulu, futhi, ngaphezu kwalokho, ngenxa yokuthi uNkulunkulu uyanithanda, senibambe ukuphila kwangempela, futhi seniyazi ukuthi iphilwa kanjani impilo eyigugu. Lokhu akungenxa yokuthi lokhu enikuphokophelelayo kulungile, kodwa kungenxa yomusa kaNkulunkulu; nguNkulunkulu ovule amehlo enu kamoya, kwaba uMoya kaNkulunkulu othinte izinhliziyo zenu, waninika inhlanhla enkulu yokuza phambi kwaKhe. Uma uMoya kaNkulunkulu ungazange ukunike ulwazi, kusho kuthi ubungeke ukwazi ukubona okuthandekayo ngoNkulunkulu, futhi ubungeke ukwazi ukuthanda uNkulunkulu. Kungenxa yokuthi uMoya kaNkulunkulu uthinte izinhliziyo zabantu okwenze zaphendukela kuNkulunkulu. Kwesinye isikhathi, uma uthokozela amazwi kaNkulunkulu, umoya wakho uyathinteka, bese uba nomuzwa wokuthi akukho ukwenza ngokunye ngaphandle kokuthanda uNkulunkulu, uzwe ukuthi kunamandla amakhulu ngaphakathi kuwe, nokuthi ayikho into ongeke ukwazi ukuyiyeka. Uma uzizwa kanjena, kusho ukuthi uthintwe uMoya kaNkulunkulu, kanti nenhliziyo yakho nayo isiphendukele kuNkulunkulu ngokuphelele, futhi uzobe usuthandaza kuNkulunkulu uthi: “O Nkulunkulu! Ngempela samiselwa futhi sakhethwa nguWe. Inkazimulo yaKho ingenza ngiziqhenye, kunginika intokozo ukuba ngomunye wabantu baKho. Ngizolahla konke nginikele ngakho konke ukuze ngenze intando yaKho, futhi ngizonikela ngayo yonke iminyaka yami, nayo yonke imizamo yokuphila kwami konke, kuWe.” Uma uthandaza kanje, inhliziyo yakho izoba nothando olungenamkhawulo nokulalela uNkulunkulu ngeqiniso. Wake wahlangabezana noma waba nomuzwa ofana nalona? Ngokuvamile uma abantu bethintwa uMoya kaNkulunkulu, bavame ukufisa ukuzinikela kuNkulunkulu ngemikhuleko yabo: “O Nkulunkulu! Ngifisa ukubona usuku lwenkazimulo yaKho, futhi ngifisa ukuphilela Wena—akukho okudlula noma okunengqondo ukudlula ukuphilela Wena, futhi angifisi nakancane ukuphilela uSathane nenyama. Ungiphakamisele ukuthi ngikwazi ukuphilela Wena namuhla.” Uma uke wathandaza ngale ndlela, uzozwa ukuthi awukwazi ukwenza ngokunye ngaphandle kokuthi unikele inhliziyo yakho kuNkulunkulu, ukuthi kumele uzuze uNkulunkulu, nokuthi ngeke uthande ukufa ungazange umzuze uNkulunkulu ngesikhathi usaphila. Uma usuthandaze ngale ndlela, uzoba namandla angapheli ngaphakathi kuwe, futhi ngeke wazi nokuthi aqhamukaphi; enhliziyweni yakho kuzoba namandla angenamkhawulo, futhi uzokuzwa ukuthi uNkulunkulu uthandeka kakhulu, nokuthi ufanelwe ukuthandwa. Lesi yisona sikhathi ozobe uthintwe uNkulunkulu ngaso. Bonke labo abake bahlangabezana noma baba nalo muzwa bathintwe uNkulunkulu. Kulabo abavame ukuthintwa uNkulunkulu, izimpilo zabo ziyashintsha, bayakwazi ukwenza izinqumo zabo futhi bayafisa ukuzuza uNkulunkulu ngokuphelele, uthando lukaNkulunkulu ezinhliziyweni zabo luba namandla, izinhliziyo zabo ziphendukele kuNkulunkulu ngokuphelele, abanandaba nomndeni, abanandaba nomhlaba, abanandaba nezinto ezibathandelile, noma ikusasa labo, futhi bafisa ukunikela imizamo yempilo yabo yonke kuNkulunkulu. Bonke laba abathintwe uMoya kaNkulunkulu bangabantu abafuna iqiniso, futhi abanethemba lokupheleliswa nguNkulunkulu.

Ingabe usuyiphendulile inhliziyo yakho yabheka ngakuNkulunkulu? Ingabe inhliziyo yakho ithintwe uMoya kaNkulunkulu? Uma ungakaze uhlangabezane noma ube nalo muzwa, uma futhi ungakaze uthandaze ngale ndlela, lokhu kusho ukuthi uNkulunkulu akanandawo enhliziyweni yakho. Bonke labo abaqondiswa uMoya kaNkulunkulu nabathintwe uMoya kaNkulunkulu baphethe umsebenzi kaNkulunkulu, okukhombisa ukuthi amazwi kaNkulunkulu nothando lukaNkulunkulu seluzinzile ngaphakathi kubo. Abanye abantu bathi: “Angikho qotho njengawe emikhulekweni yami, futhi uNkulunkulu akangithintanga njengawe; kwesinye isikhathi—uma ngizinza ngikhuleka—ngizwa sengathi uNkulunkulu uyathandeka, nenhliziyo yami ithintwe nguNkulunkulu.” Ayikho into ebaluleke njengenhliziyo yomuntu. Uma inhliziyo yakho isiphendukele kuNkulunkulu, ubuWena bonke buzophendukela kuNkulunkulu, kanti ngaleso sikhathi inhliziyo yakho izobe isithintwe uMoya kaNkulunkulu. Abaningi kini bake bahlangabezana nalokhu noma baba nawo lo muzwa—ukuthi nje ukujula ebenibhekane nabo abufani. Abanye abantu bathi: “Angisho amagama amaningi uma ngikhuleka, ngimane nje ngilalele lapho ngihlanganyela nabanye bese amandla evuka ngaphakathi kimi.” Lokhu kukhombisa ukuthi uthintwe uNkulunkulu ngaphakathi. Abantu abathintwe uNkulunkulu ngaphakathi bayagqugquzeleka uma bezwa ukuhlanganyela kwabanye; uma inhliziyo yomuntu ingashukumiseki nhlobo lapho ezwa amagama agqugquzelayo, lokhu kufakazela ukuthi umsebenzi kaMoya Ongcwele awukho ngaphakathi kuye. Akanakho ukulangazelela ngaphakathi kuye, okufakazela ukuthi akakasenzi isinqumo, ngalokho akanawo umsebenzi kaMoya Ongcwele. Uma umuntu ethintwe uNkulunkulu, kukhona okuzokwenzeka uma ezwa amazwi kaNkulunkulu; uma engakathintwa uNkulunkulu, kusho ukuthi akakaxoxisani namazwi kaNkulunkulu, awasho lutho kuye, futhi ngeke akwazi ukuba nolwazi ngawo. Labo abawazwile amazwi kaNkulunkulu bese kungenzeki lutho kubo yilabo bantu abangakathintwa uNkulunkulu—bangabantu abangenawo umsebenzi kaMoya Ongcwele. Bonke labo abakwaziyo ukwamukela ukukhanya okusha bathintiwe, futhi banomsebenzi kaMoya Ongcwele.

Zihlole:

1.	Ingabe uphakathi komsebenzi wamanje kaMoya Ongcwele?

2.	Ingabe inhliziyo yakho isiphendukele kuNkulunkulu?

Ingabe uthintwe uNkulunkulu?

3.	Ingabe amazwi kaNkulunkulu azinzile ngaphakathi kuwe?

4.	Ingabe lokhu okwenzayo kwakhelwe phezu kwesisekelo sezidingo zikaNkulunkulu?

5.	Ingabe uphila ngaphansi kwesiqondiso sokukhanya kwamanje kukaMoya Ongcwele?

6.	Ingabe inhliziyo yakho ilawulwa imiqondo yakudala, noma ilawulwa amazwi kaNkulunkulu namuhla?

Uma nizwa la mazwi, kwenzekani ngaphakathi kini? Njengoba senikholwe yonke le minyaka, ingabe ninawo amazwi kaNkulunkulu njengezimpilo zenu? Ingabe lube khona ushintsho esimweni senu esikhohlakele sangaphambili? Ingabe uyazi ukuthi, ngokwamazwi kaNkulunkulu namuhla, kusho ukuthini ukuba nokuphila, nokuthi kusho ukuthini ukungabi nakho ukuphila? Ingabe lokhu kucacile kini? Okubaluleke kakhulu ekulandeleni uNkulunkulu ukuthi konke kumele kuye ngokwamazwi kaNkulunkulu namuhla: Noma ngabe uphokophelela ukungena ekuphileni noma ukugcwalisa intando kaNkulunkulu, yonke into kumele igxile emazwini kaNkulunkulu namuhla. Uma lokhu okukhulumayo nalokhu okuphokophelelayo kungagxilile emazwini kaNkulunkulu namuhla, lokhu kusho ukuthi awuwazi amazwi kaNkulunkulu, futhi awuwazi umsebenzi kaMoya Ongcwele. UNkulunkulu ufuna abantu abalandela ezinyathelweni zaKhe. Noma ngabe kuhle futhi kumsulwa kangakanani obukuqonda ngaphambi kwalokhu, uNkulunkulu akakufuni, futhi uma ungakwazi ukuhlukana nezinto ezinjalo, zizoba isithiyo ekungeneni ekusaseni lakho. Babusisiwe bonke laba abakwazi ukulandela ukukhanya kwamanje kukaMoya Ongcwele. Abantu bezinkathi ezedlule nabo balandela ezinyathelweni zikaNkulunkulu, kodwa azange bakwazi ukulandela kuze kube namuhla; lesi isibusiso sabantu bezinsuku zokugcina. Labo abalandela umsebenzi wamanje kaMoya Ongcwele, nabakwazi ukulandela izinyathelo zikaNkulunkulu, ngendlela yokuthi balandela uNkulunkulu noma kuphi lapho ebaholela khona—laba abantu ababusisiwe nguNkulunkulu. Labo abangawulandeli umsebenzi wamanje kaMoya Ongcwele abakangeni emsebenzini wamazwi kaNkulunkulu, futhi noma bengasebenza kangakanani, noma bengahlupheka kangakanani, noma bengaba matasa kangakanani, konke lokho akusho lutho kuNkulunkulu, futhi ngeke abancome. Namuhla, bonke laba abalandela amazwi kaNkulunkulu amanje basendleleni kaMoya Ongcwele; labo abangawazi amazwi kaNkulunkulu namuhla bangaphandle kwendlela kaMoya Ongcwele, kanti futhi abantu abanjalo uNkulunkulu akajabuli ngabo. Umsebenzi ohlukene namazwi kaMoya Ongcwele amanje ngumsebenzi wenyama, wemiqondo, futhi awukwazi ukuhambisana nentando kaNkulunkulu. Uma abantu bephila phakathi komqondo wenkolo, kusho ukuthi abakwazi ukwenza nanoma yini ehambisana nentando kaNkulunkulu, yize besebenzela uNkulunkulu, bamsebenzela ingakashintshi indlela abacabanga ngayo, futhi abakwazi ukusebenza ngokuhambisana nentando kaNkulunkulu. Labo abangakwazi ukulandela umsebenzi kaMoya Ongcwele abayiqondi intando kaNkulunkulu, kanti labo abangayiqondi intando kaNkulunkulu ngeke bamsebenzele uNkulunkulu. UNkulunkulu ufuna umsebenzi ofuna inhliziyo yaKhe; akafuni umsebenzi womqondo nenyama. Uma abantu bengakwazi ukulandela izinyathelo zomsebenzi kaMoya Ongcwele, kusho ukuthi baphila ngemiqondo. Ukusebenza kwabantu abafana nalaba kuyaphazamisa, futhi ukusebenza okunjalo kuphambene noNkulunkulu. Ngalokho labo abangakwazi ukulandela izinyathelo zikaNkulunkulu nakanjani baphikisana noNkulunkulu, futhi akunakwenzeka bavumelane noNkulunkulu. “Ukulandela umsebenzi kaMoya Ongcwele” kusho ukuqonda intando kaNkulunkulu namuhla, ukwazi ukwenza ngokwezidingo zamanje zikaNkulunkulu, ukwazi ukuthobela nokulandela uNkulunkulu namuhla, nokungena ngokuhambisana namazwi amuva kaNkulunkulu. Lona ngumuntu olandela umsebenzi kaMoya Ongcwele futhi osendleleni kaMoya Ongcwele. Abantu abafana nalaba akukona ukuthi bafanelwe ukuthola ukubongwa nguNkulunkulu nokubona uNkulunkulu, kodwa abazokwazi isimo sikaNkulunkulu emsebenzini wakamuva kaNkulunkulu, futhi bazokwazi imiqondo yabantu nokungathobeki, nendalo yomuntu kanye nesiqu, emsebenzini waKhe wakamuva; futhi, bayakwazi ukuthi bashintshe kancane kancane esimweni sabo ngenkathi besebenza. Ngabantu abafana nalaba kuphela abakwaziyo ukuzuza uNkulunkulu, nasebethole indlela yeqiniso. Labo abasuswa ngomsebenzi kaMoya Ongcwele abantu abangakwazi ukulandela umsebenzi wakamuva kaNkulunkulu, abahlamuka umsebenzi wakamuva kaNkulunkulu. Ukuthi abantu abafana nalaba baphikisa uNkulunkulu ngokusobala kungenxa yokuthi umfanekiso kaNkulunkulu awufani nalona abazenzele wona emiqondweni yabo—ngenxa yokuthi baphikisa uNkulunkulu ngokusobala bahlulele uNkulunkulu, okuholela ekutheni uNkulunkulu abazonde futhi abachithe. Ukuba nolwazi lomsebenzi wakamuva kaNkulunkulu akuyona into elula, kodwa uma abantu benomqondo wokuthobela umsebenzi kaNkulunkulu, bafune umsebenzi kaNkulunkulu, bazokwazi ukuba nethuba lokubona uNkulunkulu, futhi bazokwazi ukuba nethuba lokuzuza ukuqondiswa okusha nguMoya Ongcwele. Labo abaphikisa umsebenzi kaNkulunkulu ngenhloso abakwazi ukuthola ulwazi ngoMoya Ongcwele noma ukuqondiswa nguNkulunkulu. Ngalokhu, noma abantu bayawuthola umsebenzi wakamuva kaNkulunkulu noma cha kuncike emseni kaNkulunkulu, kuncike ekulandeleni kwabo, futhi kuncike ezinhlosweni zabo.

Babusisiwe bonke labo abakwazi ukuthobela amazwi amanje kaMoya Ongcwele. Akukhathaleki ukuthi babenjani, noma uMoya Ongcwele wayesebenza kanjani ngaphakathi kubo—labo asebezuze umsebenzi wakamuva yibo ababusiseke kakhulu, kanti labo abangakwazi ukulandela umsebenzi wakamuva namuhla bayasuswa. UNkulunkulu ufuna labo abakwaziyo ukwamukela ukukhanya okusha, ufuna labo abemukela nabazi umsebenzi waKhe wakamuva. Kungani kuthiwa kumele nibe izintombi ezimsulwa? Intombi emsulwa iyakwazi ukufuna umsebenzi kaMoya Ongcwele futhi iqonde izinto ezintsha, ngaphezu kwalokho, ikwazi ukubeka eceleni imiqondo yakudala, ithobele umsebenzi kaNkulunkulu namuhla. Leli qembu labantu, abemukela umsebenzi wakamuva namuhla, babebekwe nguNkulunkulu ngaphambi kwezinkathi, futhi bangabantu ababusiseke ngempela. Nizwa izwi likaNkulunkulu ngqo, nibone uNkulunkulu evela, ngakho-ke, emhlabeni nasezulwini, nasezinkathini akekho oke wabusiswa njengani, nina qembu labantu. Konke lokhu kungenxa yomsebenzi kaNkulunkulu, ngenxa yokubekelwa eceleni nokukhethwa nguNkulunkulu, nangenxa yomusa kaNkulunkulu; ukube uNkulunkulu akazange awakhulume amazwi aKhe, ingabe izimo zenu zinjengoba zinjena namuhla? Ngalokho, inkazimulo nodumo lonke malube kuNkulunkulu ngoba konke lokhu kungenxa yokuthi uNkulunkulu ukuphakamisile. Usunalezi zinto engqondweni, usengakwazi yini ukungenzi lutho? Amandla akho ngeke akwazi yini ukuphakama?

Ukuthi uyakwazi ukwamukela ukwahlulelwa, ukusolwa, ukushaywa, nokucwengisiswa ngamazwi kaNkulunkulu, futhi phezu kwalokho, uyakwazi ukwamukela imisebenzi kaNkulunkulu, konke kwakubekwe uNkulunkulu ekuqaleni kwesikhathi, ngalokho akumele uphatheke kabi uma usolwa. Akekho namunye ongathatha umsebenzi osuwenziwe kini, nezibusiso eziphezu kwenu, futhi akekho namunye ongathatha konke lokhu okunikwe nina. Abantu benkolo ngeke baqhathaniswa nani. Aniphethe ubungoti obukhulu baseBhayibhelini, futhi anihlonyiswanga ngemfundo yenkolo, kodwa ngenxa yokuthi uNkulunkulu usesebenze ngaphakathi kini, senizuze okukhulu kunabo bonke abanye kulezi zinkathi—ngakho-ke lesi isibusiso senu esikhulu. Ngenxa yalokhu kumele nizinikele ngempela kuNkulunkulu, nithembeke kakhulu kuNkulunkulu. Ngenxa yokuthi uNkulunkulu ukuphakamisile, kumele wenyuse imizamo yakho, futhi kumele ulungise isimo sakho ukuze wamukele umsebenzi kaNkulunkulu. Kumele ume uqine endaweni uNkulunkulu akunike yona, uphokophelele ukuba ngomunye wabantu bakaNkulunkulu, wamukele ukuqeqeshelwa umbuso, uzuzwe uNkulunkulu ekugcineni ube ubufakazi kuNkulunkulu. Unokungaki kulezi zinqumo? Uma uzithathile lezi zinqumo, kusho ukuthi ekugcineni ngokuqinisekile uzozuzwa uNkulunkulu, ube ubufakazi kuNkulunkulu. Kumele uqonde ukuthi umsebenzi omkhulu ukuthi uzuzwe uNkulunkulu ube ubufakazi kuNkulunkulu. Lena yintando kaNkulunkulu.

Amazwi kaMoya Ongcwele ayizinto zomsebenzi kaMoya Ongcwele namuhla, kanti ukukhanya okuqhubekayo okulethwa uMoya Ongcwele kumuntu ngalesi sikhathi kuyindlela yokwenza kaMoya Ongcwele. Iyini le ndlela yokwenza kaMoya Ongcwele namuhla? Ingukuhola abantu emsebenzini kaNkulunkulu namuhla, nasempilweni yakomoya ejwayelekile. Kunezinyathelo ezimbalwa zokungena empilweni yakamoya ejwayelekile:

1.	Okokuqala, kumele uthulule inhliziyo yakho emazwini kaNkulunkulu. Akumele uphokophelele amazwi kaNkulunkulu esikhathi esedlule, futhi akumele uwafunde noma uwaqhathanise namazwi anamuhla. Kunalokho, kumele uthulule inhliziyo yakho emazwini kaNkulunkulu amanje. Uma kukhona abantu abasafisa ukufunda amazwi kaNkulunkulu, izincwadi ezikhuluma ngezinto zikamoya, noma ezinye izindlela zokushumayela zesikhathi esidlule, abangalandeli amazwi kaMoya Ongcwele namuhla, kusho ukuthi bayiziphungumangatha; uNkulunkulu uyabazonda abantu abanjalo. Uma uzimisele ukwamukela ukukhanya kukaMoya Ongcwele namuhla, kusho ukuthi thulula inhliziyo yakho ngokugcwele emazwini kaNkulunkulu namuhla. Lena yinto yokuqala okumele uyenze.

Kumele uthandaze ngesisekelo samazwi akhulunywe nguNkulunkulu namuhla, ungene emazwini kaNkulunkulu ube nobudlelwano noNkulunkulu, uthathe izinqumo phambi kukaNkulunkulu, uthole ukuthi uphokophelele ukuzuzani.

Kumele uphokophelele ukungena okujulile eqinisweni phezu kwesisekelo somsebenzi kaMoya Ongcwele namuhla. Ungabambeleli ezinkulumweni esezidlulelwe isikhathi nezimfundiso zakudala.

4. Kumele ufune ukuthintwa uMoya Ongcwele, ungene emazwini kaNkulunkulu.

5. Kumele uphokophelele ukungena endleleni ehanjwe uMoya Ongcwele namuhla.

Ukufuna kanjani ukuthintwa uMoya Ongcwele? Okubalulekile ukuphila emazwini amanje kaNkulunkulu, nokuthandaza phezu kwesisekelo sezidingo zikaNkulunkulu. Uma usukhuleke ngale ndlela, uMoya Ongcwele nakanjani uzokuthinta. Uma ungacingi ubhekise ngasesisekelweni samazwi akhulunywe uNkulunkulu namuhla, kusho ukuthi lokhu akunamsebenzi walutho. Kumele ukhuleke uthi: “O Nkulunkulu! Ngiyakuphikisa, futhi kuningi engikukweleta kona; angilaleli, futhi angikwazi ukukwanelisa. O Nkulunkulu, ngifisa ungisindise, ngifisa ukukusebenzela kuze kube sekugcineni, ngifisa ukufa ngenxa yaKho. Uyangehlulela, ungisole, futhi angikhalazi; ngiyakuphikisa futhi ngifanelwe ukufa, ukuze bonke abantu babone ukulunga kwaKho ekufeni kwami.” Uma uthandaza ngale ndlela ngokusuka enhliziyweni yakho, uNkulunkulu uzokuzwa, akuqondise; uma ungakhuleki phezu kwesisekelo samazwi kaMoya Ongcwele namuhla, ayikho indlela yokuthi uthintwe uMoya Ongcwele. Uma ukhuleka ngokwentando kaNkulunkulu, nangalokhu uNkulunkulu afisa ukukwenza namuhla, uzothi:[a] “O Nkulunkulu! Ngifisa ukwamukela umsebenzi waKho ngithembeke emsebenzini waKho, futhi ngizimisele ukunikela impilo yami yonke enkazimulweni yaKho, ukuze konke lokhu engikwenzayo kufinyelele emazingeni abantu bakaNkulunkulu. Inhliziyo yami mayithintwe nguwe. Ngifisa ukuthi uMoya waKho ungifundise njalo, ukuze konke engikwenzayo kuhlaze uSathane, kuze kube ukuthi ekugcineni ngizuzwe nguwe.” Uma ukhuleka ngale ndlela, ugxile entandweni kaNkulunkulu, nakanjani uMoya Ongcwele uzosebenza kuwe. Akunandaba ukuthi mangaki amagama omthandazo wakho—okubalulekile ukuthi uyayiqonda na intando kaNkulunkulu. Kungenzeka ukuthi nonke nike nabhekana nalokhu: Kwesinye isikhathi ngenkathi nithandaza nihlangene, amandla omsebenzi kaMoya Ongcwele aphakama, kwenza ukuthi amandla abantu aphakame. Abanye abantu bakhala kabuhlungu baphume izinyembezi ngesikhathi bethandaza, bezisola phambi kukaNkulunkulu, abanye bakhombise izinqumo abazithathile, benze izifungo. Nguwo lo umphumela okumele wenziwe umsebenzi kaMoya Ongcwele. Namuhla, kubalulekile ukuthi bonke abantu bathulule izinhliziyo zabo emazwini kaNkulunkulu. Ungagxili emazwini akhulunywa ngaphambilini; uma usabambelele kulokhu okwashiwo kuqala, kusho ukuthi uMoya Ongcwele ngeke usebenze kuwe. Uyabona ukuthi kubaluleke kanjani lokhu?

Niyayazi indlela ehanjwe uMoya Ongcwele namuhla? La maphuzu ambalwa angenhla awezinto okumele zifezwe uMoya Ongcwele namuhla nasesikhathini esizayo; ayindlela ethathwe uMoya Ongcwele, nokungena okumele abantu bakuphokophelele. Ekungeneni kwakho ekuphileni, okungenani kumele uthulule inhliziyo yakho emazwini kaNkulunkulu, ukwazi ukwamukela ukwahlulelwa nokusolwa amazwi kaNkulunkulu; inhliziyo yakho kumele ilangazelele uNkulunkulu, kumele uphokophelele ukungena okujulile eqinisweni, nezinto ezidingwa uNkulunkulu. Uma usunawo la mandla, kuzobe sekukhombisa ukuthi uthintwe uNkulunkulu, nenhliziyo yakho isiqalile ukuphendukela kuNkulunkulu. Isinyathelo sokuqala sokungena ekuphileni ukuthulula inhliziyo yakho emazwini kaNkulunkulu, isinyathelo sesibili ukwamukela ukuthintwa uMoya Ongcwele. Kunamphumela muni ukwamukela ukuthintwa uMoya Ongcwele? Ukuze ukwazi ukulangazelela, ukufuna, nokuthola iqiniso elijulile, nokukwazi ukusebenzisana noNkulunkulu ngenzindlela ezinhle. Namuhla, usebenzisana noNkulunkulu, okungukuthi kukhona okuphokophelele ngokuphokophelela kwakho, ekukhulekeni kwakho, nasebudlelwaneni bakho namazwi kaNkulunkulu, futhi wenza umsebenzi wakho ngokwezidingo zikaNkulunkulu—yilokhu kuphela ukusebenzisana noNkulunkulu. Uma ukhuluma ngokuyekela uNkulunkulu enze, kodwa wena ungenzi lutho, ungathandazi noma ufune, lokhu kungabizwa ngokuzithoba? Uma kungekho ongasebenzisana ngakho kuwe, futhi ukhaliswa ukuqeqeshelwa ukungena okunento okuyiphokophelele, kusho ukuthi awuzithobi. Abanye abantu bathi: “Konke kuya ngokuthi uNkulunkulu wayebekni kwasekuqaleni, konke kwenziwa nguNkulunkulu uqobo lwaKhe; uma uNkulunkulu engakwenzanga, umuntu angakwenza kanjani?” umsebenzi kaNkulunkulu ujwayelekile, awukho neze ngaphezu kwendalo ejwayelekile, futhi uMoya Ongcwele usebenza kuphela ngokuthi wena ufune ngokuzimisela, ngoba uNkulunkulu akamphoqi umuntu—kumele unike uNkulunkulu ithuba lokusebenza, uma ungaphokopheleli noma ungene, futhi uma kungekho nokuncane ukulangazelela enhliziyweni yakho, kusho ukuthi uNkulunkulu akanalo nelincane ithuba lokusebenza. Ungakufuna ngayiphi indlela ukuthintwa uNkulunkulu? Ngokukhuleka, nokusondela kuNkulunkulu. Kodwa okubaluleke nakakhulu, khumbula, kumele kube phezu kwesisekelo samazwi akhulunywa uNkulunkulu. Uma uvamise ukuthintwa uNkulunkulu, awubi isigqila senyama: Umyeni, inkosikazi, izingane, nemali—akukwazi ukukubopha, ufisa kuphela ukuphokophelela iqiniso nokuphila phambi kukaNkulunkulu. Ngalesi sikhathi, uzoba ngumuntu ophila endaweni yenkululeko.

Imibhalo yaphansi:

a. Umbhalo wokuqala awunawo amagama athi “uzothi.”


Abantu Izimo Zabo Eziguqukile Yilabo Abangene Eqinisweni Lamazwi KaNkulunkulu

Indlela uMoya oNgcwele asebenza ngayo kubantu ukuqala ngokukhipha izinhliziyo zabo kubo bonke bantu, izigameko, nezinto uzifake emazwini kaNkulunkulu ukuze bonke bakholwe ezinhliziyweni zabo ukuthi amazwi kaNkulunkulu kuphela angenakungatshazwa futhi ayiqiniso eliphelele. Njengoba ukholwa kuNkulunkulu kumele ukuthi ukholwe nasemazwini Akhe; uma ubukholwa kuNkulunkulu eminyakeni eminingi kepha ungayazi indlela uMoya oNgcwele osebenza ngayo, ngabe uyikholwa ngempela na? Ukuzuza ukuphila komuntu ojwayelekile—ukuphila okujwayelekile komuntu onobudlelwane obujwayelekile noNkulunkulu—kufanele uqale ngokukholwa emazwini Akhe. Uma ngabe ungasifezile isigaba sokuqala somsebenzi uMoya oNgwele akwenzayo ebantwini, kusho ukuthi awunaso isisekelo. Uswele umthetho okuyiwona oyisisekelo empilweni, uyokwazi kanjani ukuhamba indlela engaphambili empilweni? Ukuthatha indlela okuyiyona uNkulunkulu aphelelisa ngayo umuntu ngukungena endleleni elungile yomsebenzi wamanje kaMoya oNgcwele; lokho ngukuhamba ngendlela uMoya oNgcwele ahamba ngayo. Kuyimanje nje, indlela ehanjwa nguMoya oNgcwele ingamazwi amanje kaNkulunkulu. Ukuze umuntu akwazi ukuyihamba, kumele athobele, adle aphinde aphuze lawa mazwi amanje kaNkulunkulu, futhi yonke isukela emazwini Akhe, futhi konke kusukela emazwini Akhe, amazwi Akhe amanje. Noma ngabe kungukungangabazi ngokuphelele ngoNkulunkulu osenyameni noma ukumazi uNkulunkulu, umuntu kumele aqinise emazwini Akhe. Ngaphandle kwalokho ngeke afeze lutho, futhi uyosala engenalutho. Ngokwazi uNkulunkulu kuphela uphinde umgculise esisekelweni sokudla nokuphuza amazwi Akhe kancane kancane umuntu angakha ubuhlobo beqiniso Naye. Ukudla nokuphuza amazwi Akhe uphinde uwasebenzise indlela ebonisa ukusebenzisana kahle kakhulu noNkulunkulu, iphinde ibeyindlela efakazela ukuthi umuntu ungomunye wabantu Bakhe. Uma umuntu eqonda futhi ekwazi ukuthobela ngokamanje amazwi kaNkulunkulu, loyo muntu usuke ephila endleleni eholwa nguMoya oNgcwele futhi usuke esengene endleleni efanele kaNkulunkulu ephelelisa umuntu. Ekuqaleni abantu bebefuna umusa, nokuthula nenjabulo, ukusukela lapho bakwazi ukuthola umsebenzi kaNkulunkulu. Isimo sihlukile manje. Uma bengenawo amazwi kaNkulunkulu osenyameni, uma bengenalo iqiniso lalawa mazwi, ngeke bakuthole ukwamukelwa kuNkulunkulu futhi bayokususwa nguNkulunkulu. Ukuze uzuze ukuphila okufanele kukamoya, kumele uqale ngokudla uphinde uphuze amazwi kaNkulunkulu bese uyawasebenzisa, kulesi sisekelo kuyokhandeka ubuhlobo obufanele phakathi komuntu noNkulunkulu. Usebenzisana kanjani Naye? Ngabe ufakaza kanjani njengomunye wabantu Bakhe? Ubusungula kanjani ubudlelwano obufanele noNkulunkulu?

Nansi indlela ongabona ngayo ukuthi unobudlelwane obufanele noNkulunkulu ekuphileni kwakho kwansuku zonke:

1. Uyabukholwa yini ubufakazi obuphuma kuNkulunkulu ngoKwakhe?

2. Ngabe uyakholwa yini enhliziyweni yakho ukuthi amazwi kaNkulunkulu ayiqiniso futhi awanaphutha?

3. Ngabe ungumuntu owenza amazwi Akhe na?

4. Uzinikele yini emsebenzini Wakhe akwethembe ngawo? Ungazinikela kanjani kuwo?

5. Ngabe konke okwenzayo ukwenzela ukwenelisa nokuthembeka kuNkulunkulu?

Ngalezi izinto, ungakwazi ukubona ukuthi unobudlelwane beqiniso noNkulunkulu kulesi sigaba samanje.

Uma ngabe uyakwazi ukwamukela lokho uNkulunkulu akuphathise kona, yamukela isithembiso Sakhe, futhi ulandele indlela kaMoya oNgcwele, lokhu kungukwenza intando kaNkulunkulu. Ngabe unakho yini ukuqonda okungaphakathi ngendlela kaMoya oNgcwele? Ngabe izenzo zakho zamanje ziyahambelana nendlela Yakhe na? Ngabe inhliziyo yakho iyasondela kuNkulunkulu na? Ngabe uzimisele yini ukulandela ukukhanya okusha okuvela kuMoya oNgcwele? Ngabe uzimisele yini ukuzuzwa nguNkulunkulu? Ngabe uzimisele yini ukuba yisibonakaliso senkazimulo kaNkulunkulu emhlabeni? Unayo yini intshisekelo yokuzuza lokho uNkulunkulu akufunayo? Uma ngabe uzimisele ukusebenzisana nokuNkulunkulu masishane emva kokuba ekhulumile futhi uzimisele ukumgculisa, uma lokhu kuyisimo somqondo wakho manje, kusho ukuthi amazwi kaNkulunkulu athele izithelo enhliziyweni yakho. Uma ungenaso lesi sifiso futhi ungenawo umgomo ofisa ukuwufeza ngalokhu, kusho ukuthi inhliziyo yakho ayikanyakaziswa uNkulunkulu.

Uma abantu bengene ngokusemthethweni ekuqeqeshweni kombuso, izinto uNkulunkulu azilindele kubo ziphakanyisiwe. Ukubona kanjani umuntu lokho? Kwakushiwo ngaphambili ukuthi abantu abanakho ukuphila, kodwa manje abantu bafuna ukuphila, bafuna ukuba ngabanye babantu bakaNkulunkulu, ukutholwa nokupheleliswa uNkulunkulu. Akusikhona ukuphakanyiswa lokhu? Eqinisweni, okudingeka ebantwini kulula kakhulu kunakuqala. Abantu abasalindelwe ukuthi babe yizisebenzi noma bafe—okulindelwe kubo ukuthi babe ngabantu bakaNkulunkulu. Akulula lokhu na? Inkani nje uma unikela inhliziyo yakho kuNkulunkulu nokulalela ukuqondisa Kwakhe, konke okunye kuyofezeka. Kungani ucabanga ukuthi kunzima? Ukungena ekuphileni, okukhulunywa ngakho namuhla, kucacile kunasekuqaleni. Esikhathini esedlule, abantu babedidekile futhi bengazi ukuthi laliyini iqiniso langempela. Empeleni, bonke abaphendulayo lapho bezwa amazwi kaNkulunkulu, abakhanyiselwa futhi bakhanyiswe nguMoya oNgcwele futhi bazuze ukupheleliswa phambi kukaNkulunkulu futhi kuguqulwe isimo sabo—bonke abantu abanjalo banokuphila. Okufunwa uNkulunkulu yizidalwa eziphilayo, hhayi izinto ezingaphili. Uma ngabe ungenayo ukuphila ufana nesidumbu, uNkulunkulu angeke akhulume nawe, futhi angeke akuphakamise ukuthi ube ngomunye wabantu bakhe. Njengoba seniphakanyiswe nguNkulunkulu, senithole isibusiso esikhulu kangaka Kuye, lokhu kusho ukuthi niyibo bonke abantu abanokuphila, futhi labo abanokuphila bavela kuNkulunkulu.

Ukuze umuntu afune inguquko esimweni sakhe, indlela yokwenza izinto ilula. Uma, kulokho ohlangane nakho empilweni yakho, ukwazi ukulandela amazwi amanje kaMoya oNgcwele futhi uzwe umsebenzi kaNkulunkulu, khona-ke isimo sakho siyakwazi ukuguquka. Uma ulandela futhi ufuna konke okushiwo nguMoya oNgcwele, ungumuntu omlalelayo, ngale yondlela uzokwazi ukuba noguquko esimweni. Isimo somuntu siguqulwa ngamazwi amanje kaMoya oNgcwele; uma ngabe uhlala njalo uphakamisa izindlela zakho ezindala zokucabanga nemithetho, isimo sakho ngeke siguquke. Uma uMoya oNgcwele ungakhuluma namhlanje ukutshela bonke abantu ukungena ekuphileni okujwayelekile kobuntu kodwa wena ube uqhubeka ugxila kokungaphandle futhi udidekile ngesimo sempilo yeqiniso futhi ungakuboni ukubaluleka kwakho, uzoba umuntu ongakwazi ukwenza umsebenzi wakhe futhi angeke ube umuntu osengenile endleleni eholwa uMoya oNgcwele. Ukuthi isimo sakho siyaguquka noma cha kuncike ekutheni uyahambisana noma cha amazwi amanje avela kuMoya oNgcwele nokuthi unakho yini ukuqonda kwangempela. Lokhu kuhlukile kunalokhu obukwazi ngaphambili. Obukuqonda ngoguquko esimweni ngaphambili bekungukuthi nina, enihlulela abanye kalula, ngenxa yokuyala kukaNkulunkulu anisakhulumi noma yikanjani. Kodwa lokhu kuyisibonakaliso esisodwa nje soguquko, futhi njengamanje iphuzu elibaluleke kakhulu ukulandela isiqondiso sikaMoya oNgcwele. Ulandela konke uNkulunkulu akushoyo; ulalela konke akushoyo. Abantu abakwazi ukuguqula izimilo ngokwabo, kumele badlule ekuhlulelweni nasekusolweni, ukuhlupheka nasekucwengeni kwezwi likaNkulunkulu, noma ukuba kubhekwane nabo, baqondiswe, futhi bathenwe ngamazwi Akhe. Emva kokuthi kwenzeke konke lokhu sebengakwazi ukuthi bakwazi ukumlalela nokuzinikela kuNkulunkulu, ngaphandle kokuzama ukumkhohlisa ngokwenza izinto bengazicabangisisanga kahle. Kwenziwa ngaphansi kokucwengwa yizwi likaNkulunkulu ukuthi abantu babe noguquko esimweni. Yilabo kuphela abedlula ekuvezweni obala, ukwahlulelwa, ukuqondiswawa nokubhekanwa nabo ngamazwi Akhe abangeke baphinde benze izinto ngokunganaki, abayoba nesizotha baphinde baziphathe ngokuzihlonipha. Okubaluleke kakhulu ukuthi bayakwazi ukuthobela amazwi amanje kaNkulunkulu baphinde bathobele nomsebenzi kaNkulunkulu, noma ngabe wehlukile emicabangweni yabantu, bayakwazi ukuyibeka eceleni le mibono bathobele ngenhloso. Esikhathini esedlule, ukukhuluma ngezinguquko esimweni kwakubhekisa ikakhulu ekuthini umuntu akwazi ukuzidela, avumele ukuba inyama ihlupheke, aqoqe umzimba wakhe, ayeke ukwenza okuthandwa yinyama—lokhu olunye uhlobo loguquko lwesimo. Manje abantu sebeyazi ukuthi indlela okuyiyona yokubonisa uguquko esimweni ukuthobela amazwi amanje kaNkulunkulu nokwazi ukuba nokuqonda okuphelele komsebenzi Wakhe omusha. Ngale ndlela, ukuqonda kwabantu uNkulunkulu kwangaphambili, okwakuthelelwe yimicabango yabo, kungasuswa, bese bekwazi ukuthola ulwazi oluyiqiniso lukaNkulunkulu nokulamlela—yilokhu kuphela okuwukuvezwa ngokweqiniso koguquko lwesimo.

Ukufuna kwabantu ukungena empilweni kusekelwe emazwini kaNkulunkulu; kushiwo ngaphambili ukuthi yonke into yenzeka ngenxa yamazwi Akhe, kodwa akekho noyedwa olibonayo iqiniso. Uma ngabe kulesi sigaba uthola ulwazi uzobe usucacelwe ngokuphelele—lokhu ukwakha isisekelo esihle sezilingo zakusasa, kanti noma uNkulunkulu angathini, kumele nje ungene emazwini Akhe. Uma uNkulunkulu ethi, uyaqala usola abantu, uyakwamukela ukusola Kwakhe. Uma uNkulunkulu ethi abantu abafe, uyakwamukela lokho kulingwa. Uma ngabe uhlale uphila ngaphakathi kwamazwi Akhe amasha, ekugcineni amazwi kaNkulunkulu azokuphelelisa. Uma uhlala ungena emazwini kaNkulunkulu, yilesi sikhathi lapho uzopheleliswa khona masinyane. Kungani ngihlanganyela njalo njalo futhi nginicela ukuthi nikuqondisise ukungena emazwini kaNkulunkulu? Kungokugxila kuphela ekulandeleni amazwi kaNkulunkulu futhi uwazi bese ungena eqinisweni lawo lapho uMoya oNgcwele uzoba khona nethuba lokusebenza kuwe. Manje nonke ningabancintisanayo ngezindlela zonke uNkulunkulu asebenza ngazo, noma ngabe izinhlupheko zenu zibe zinkulu noma zangconywana ekugcineni, nonke nizoba nesikhumbuzo. Ukuze nizuze ukupheleliswa kwenu kokugcina, kufanele ningene kuwo wonke amazwi kaNkulunkulu. Ukuze uMoya oNgcwele aphelelise abantu, akazange asebenze ngokuphathelene nohlangothi olulodwa. Ufuna abantu babambisane; udinga wonke umuntu asebenze ngokubambisana Naye. Noma ngabe uNkulunkulu uthini, uvele ungene nje kalula emazwini Akhe—lokhu kunomvuzo omkhulu ezimpilweni zenu. Yonke into yenzelwe uguquko lwesimo sakho. Uma ungena emazwini kaNkulunkulu, inhliziyo yakho izonyakaziswa uNkulunkulu, futhi uyokwazi ukuqonda zonke izinto uNkulunkulu afuna ukuzizuza kulesi sigaba somsebenzi, futhi uzoba nokuzimisela ngokuzizuza. Ezikhathini zokusola abanye abantu babekholwa ukuthi kwakuyindlela yokusebenza futhi babengakholwa amazwi kaNkulunkulu. Ngenxa yalokho, abacwengwanga futhi baphuma esikhathini sokusolwa bengazuzanga lutho futhi bengaqondanga lutho. Kukhona abanye abangena ngokweqiniso kula mazwi ngaphandle kokungabaza okuncane, ababethi amazwi kaNkulunkulu ayiqiniso elingenaphutha nokuthi abantu kufanele basolwe. Babelwa nalokho isikhathi eside, futhi babekhohlwa yikusasa labo nalapho babeya khona, futhi lapho bevela, izimo zabo zase zinokuguquka okuthile, futhi base bezuze ukuqonda uNkulunkulu ngokujule kakhudlwana. Labo ababephume phakathi kokusolwa bonke babezwa uthando lukaNkulunkulu, futhi bazi ukuthi leso sigaba somsebenzi kaNkulunkulu sasiwuthando lwakhe olukhulu oluza esintwini, nokuthi kwakuwukunqoba nokusindiswa ngothando lukaNkulunkulu. Futhi babebuye bathi imicabango kaNkulunkulu ihlale imihle njalo, futhi konke uNkulunkulu akwenzayo kubantu kuwuthando, hhayi inzondo. Labo ababengakholwa emazwini kaNkulunkulu noma babone ukubaluleka kuwo abazange babhekane nokucwengwa ngezikhathi zokusolwa, futhi umphumela waba ukuthi uMoya oNgcwele awuhambisananga nabo, futhi abatholanga lutho. Labo abangena ezikhathini zokusolwa, nakuba bedlule ekucwengweni, uMoya oNgcwele wawusebenza ngaphakathi kubo ngendlela efihlekile, umphumela kwaba ukuthola uguquko esimweni sabo sempilo. Abanye abantu babonakala benesimo esihle ngaphandle. Babehlale bejabule, kodwa abangenanga esimweni sokucwengwa amazwi kaNkulunkulu futhi abaguqukanga nhlobo, okuwumphumela wokungakholwa emazwini kaNkulunkulu. Uma ungakholwa emazwini Akhe uMoya oNgcwele ngeke asebenze kuwe. UNkulunkulu ubonakala kubo bonke abakholwa ngamazwi Akhe; labo abakholwa futhi baqonde amazwi Akhe bazozuza uthando Lwakhe!

Ukuze ungene eqinisweni lamazwi kaNkulunkulu, kufanele uthole indlela yokwenza futhi wazi indlela yokwenza amazwi kaNkulunkulu. Yile ndlela kuphela ongathola ngayo inguquko esimweni sakho sokuphila, ukupheleliswa uNkulunkulu, futhi ngabantu abapheleliswe uNkulunkulu kuphela ngaleyo ndlela abangahambisana nentando Yakhe. Ukuze uthole ukukhanya okusha, kumele uphile emazwini Akhe. Uma ngabe ushukunyiswe uMoya oNgcwele kanye, lokho akwanele neze—kumele ujule. Labo abashukunyiswe kanye bavuselwe ugqozi kuphela futhi babe nokuzimisela ukufuna, kodwa abakwazi ukukugcina lokho isikhathi eside, futhi kufanele bahlale bemukela ukushukunyiswa uMoya oNgcwele. Ziningi izikhathi engihlale ngisho ngazo ukuthi ngethemba ukuthi uMoya kaNkulunkulu ungashukumisa imimoya yabantu, ukuthi bafune uguquko ezimweni zempilo yabo, futhi ngenkathi belinde ukushukunyiswa uNkulunkulu baqonde ubuthakathaka babo, futhi endleleni yokuthola amazwi Akhe, basusa konke okungalungile kubona (ukuzenzisa, ukuzidla, nemicabango yabo, njll.) Musa ukukholwa ukuthi ukuhlabela phambili nje uthole ukukhanya okusha kwenele—kumele ususe zonke izinto ezivela ezingxenyeni eziphambene. Kumele ningangeni kuphela ngengxenye elungile, kodwa nizobuye nidinge ukukhucula konke okungalungile ezingxenyeni eziphambene. Kumele nihlale nizihlola mayelana nokuthi yikuphi okubi okusasele kinina. Imibono yenkolo yesintu, izinhloso, amathemba ukuzenzisa nokuzidla, konke yizinto ezingahlanzekile. Ziqhathanise nawo wonke amazwi kaNkulunkulu esambulo, bese uzibheka yonke imicabango yenkolo ongaba nayo. Uma ukwazi ukuyibona ngempela uzokwazi ukuyikhuculula. Abanye bantu bathi “Manje sekwanele ukulandela nje ukukhanya komsebenzi wamanje kaMoya oNgcwele ngaphandle kokukhathazeka nganoma yini enye.” Uzoyikhuculula kanjani-ke imicabango yakho yezenkolo uma ivela? Ucabanga ukuthi kulula kanjalo ukulandela amazwi kaNkulunkulu namuhla? Uma uwumuntu wenkolo, ziyavela iziphazamiso emibonweni yakho yenkolo nasemicabangweni yendabuko ngenkolo okusenhliziyweni yakho, futhi uma sezivela lezi zinto, zingaphazamisa ikhono lakho lokwamukela izinto ezintsha. Lezi yizo zonke izinkinga ezikhona ngempela. Uma ulandela amazwi amanje kaMoya oNgcwele kuphela ngeke ufeze intando kaNkulunkulu. Ngenkathi ulandela ukukhanya kwamanje kukaMoya oNgcwele, kumele wazi ukuthi yimiphi imicabango nezinhloso osenazo, yiziphi izinto zobuntu zokuzenzisa ezisekhona, nanokuthi yikuphi ukuziphatha okungathobeli uNkulunkulu. Uma usuzibonile zonke lezi zinto, kumele uzikhuculule. Ukushiya kwakho izenzo nokuziphatha kwakudala usuke wenzela amazwi amanje kaMoya oNgcwele. Ukuze kube noguquko esimweni, ngakolunye uhlangothi, kutholakala ngamazwi kaNkulunkulu, futhi ngakolunye uhlangothi, kudinga ukusebenzisana ohlangothini lwesintu. Kukhona umsebenzi kaNkulunkulu bese kuba khona ukwenza kwabantu, futhi kokubili akunakusala.

Endleleni yenu yesikhathi esizayo yokusebenza, ungayenelisa kanjani intando kaNkulunkulu? Iphuzu elibalulekile ukuqhubeka ufune ukungena ekuphileni, ulandele uguquko lwesimo, futhi ufune ukungena ngokujuliule eqinisweni—le yiyona ndlela yokuzuza ukupheleliswa nokutholwa uNkulunkulu. Nonke nizothola umsebenzi kuNkulunkulu, yini pho leyo? Lokhu kuhambelana nesinyathelo esilandelayo somsebenzi, okuzoba umsebenzi omkhulu ozokwenziwa emhlabeni wonke jikelele. Ngakho manje nimele nilandele uguquko esimweni senu sokuphila ukuze esikhathini esizayo nibe ubufakazi bukaNkulunkulu ethola inkazimulo ngomsebenzi Wakhe, futhi nenziwe izifanekiso zomsebenzi Wakhe wangomuso. Ukufuna kwanamhlanje kwakha isisekelo somsebenzi wesikhathi esizayo; ukuze wena usetshenziswe uNkulunkulu ukuze ube ufakazi Wakhe. Uma lokhu kuyilokho okuhlosile, uzokwazi ukuzuza uMoya oNgcwele. Uma liphakeme izinga lokufuna kwakho, nezinga lokupheleliswa kwakho lizonyuka. Uma uqhubeka ngokufuna iqiniso, ilapho uMoya oNgcwele uzosebenza kakhulu. Uma umdlandla wokufuna wenyuka, ilapho uzozuza lukhulu. UMoya oNgcwele uphelelisa abantu ngokungaphakathi kubo. Abanye abantu bathi abafuni ukusetshenziswa uNkulunkulu noma ukupheleliswa Nguye, bathi kuzolunga inqobo nje uma inyama yabo ihlala iphephile futhi iphelele futhi bengavelelwa yishwa. Abanye abantu abazimisele ukungena embusweni, kodwa bazimisele ukwehlela emgodini ongenamkhawulo. Kulokho, uNkulunkulu uzokugcwalisela leso sifiso. Noma yikuphi okufunayo, uNkulunkulu uzokufezela khona. Ikuphi okufunayo? Ingabe ufuna ukupheleliswa? Ingabe izenzo zakho nokuziphatha ukwenzela ukupheleliswa uNkulunkulu, ukuze utholwe Nguye? Kumele uhlale uzilinganisa ngale ndlela nsukuzonke. Uma inhliziyo yakho uyigxilisa ekufuneni inhloso eyodwa, noma kanjani uNkulunkulu uzokuphelelisa. Lena yindlela kaMoya oNgcwele. Indlela eholwa uMoya oNgcwele itholakala ngokufuna kwabantu. Uma niqhubeka nokulangazelela ukupheleliswa nokutholwa uNkulunkulu, ilapho-ke uMoya oNgcwele uzosebenza ngaphakthi kwenu khona. Uma uqhubeka nokungafuni, nokubuka izinto kabi nokuhambela kude, noMoya oNgcwele uphelelwa amathuba okusebenza. UMoya oNgcwele uyogcina esenishiyile. Ingabe nizimisele ukupheleliswa uNkulunkulu? Ingabe nizimisele ukutholwa uNkulunkulu? Ingabe nizimisele ukusetshenziswa uNkulunkulu? Kumele niqhubeke nokwenza konke okusemandleni ukuze nipheleliswe, nitholwe, futhi nisetshenziswe uNkulunkulu, nivumela konke okusemhlabeni ukubona izenzo zikaNkulunkulu kinina. Kuzo zonke izinto, yinina abalawuli bazo, futhi phakathi kwakho konke lokho okukhona, nizovumela uNkulunkulu athokozele ubufakazi nenkazimulo ngenxa yenu—lokhu kukhombisa ukuthi niyisizukulwane esibusisiwe kunazo zonke!


Ukuthulisa Inhliziyo Yakho Phambi KukaNkulunkulu

Ukuthulisa inhliziyo yakho phambi kukaNkulunkulu kungesinye sezinyathelo esibalulekile kakhulu zokungena emazwini kaNkulunkulu, futhi kuyisifundo lapho abantu bonke benesidingo esiphuthumayo sokungena kuso manje. Izindlela zokungena ekuthuliseni inhliziyo yakho phambi kukaNkulunkulu yilezi:

1. Susa inhliziyo yakho ezintweni ezingaphandle, thula phambi kukaNkulunkulu, futhi ukhuleka kuNkulunkulu ngenhliziyo egxilile.

2. Ngenhliziyo yakho ethule phambi kukaNkulunkulu, yidla, uphuze, futhi uthokozele amazwi kaNkulunkulu.

3. Zindla futhi ucabange ngothando lukaNkulunkulu futhi uzindle ngomsebenzi kaNkulunkulu enhliziyweni yakho.

Ekuqaleni qala ngodaba lomkhuleko. Gxila entweni eyodwa, futhi ukhuleka ngesikhathi esinqunyiwe. Kungakhathaliseki ukuthi ucindezelwa kangakanani, noma uxineke kangakanani, noma wehlelwa yini, khuleka nsuku zonke ngokujwayelekile, yidla futhi uphuze amazwi kaNkulunkulu ngokujwayelekile. Inqobo nje uma udla futhi uphuza amazwi kaNkulunkulu, kungabi nandaba ukuthi izimo zakho zinjani, umoya wakho uthokozile ngokukhethekile, futhi awukhathazwa abantu, izehlakalo noma izinto ezikuzungezile. Uma ujwayele ukucabanga ngoNkulunkulu enhliziyweni yakho, lokho okwenzeka ngaphandle angeke kukukhathaze. Yilokhu okuchazwa ukuba nomgogodla. Okokuqala qala ngomthandazo: Ukukhuleka unokuthula phambi kukaNkulunkulu kunemiphumela emihle kakhulu. Ngemuva kwalokho, yidla futhi uphuze amazwi kaNkulunkulu bese uzama ukuthola ukukhanya, thola indlela yokwenza, yazi ukuthi iyini injongo yamazwi kaNkulunkulu, futhi uqonde ngaphandle kokuphambuka. Ngokuvamile, sondela kuNkulunkulu ngokujwayelekile enhliziyweni yakho, cabanga ngothando lukaNkulunkulu, futhi zindla ngamazwi kaNkulunkulu, ngaphandle kokuphazanyiswa izinto zangaphandle. Lapho inhliziyo yakho isinokuthula okusezingeni lokuthi ukwazi ukucabangisisa, ukuze kuthi ngaphakathi kwakho, uzindla ngothando lukaNkulunkulu futhi usondele ngempela kuNkulunkulu kungakhathaliseki isimo okuso, futhi ugcine sufike ezingeni lapho udumisa khona enhliziyweni yakho, futhi sekungcono nakakhulu kunokukhuleka, ngakho kulokhu uyokuba nesimo senhlonipho ethile. Uma usukwazi ukuthola lesi simo esichazwe ngenhla, lokhu kuyobonisa ukuthi inhliziyo yakho inokuthula ngempela phambi kukaNkulunkulu. Lokhu kuyisinyathelo sokuqala; Kuwumzamo oyisisekelo. Kuphela ngemuva kokuba bekwazi ukuba nokuthula phambi kukaNkulunkulu, abantu bangakwazi ukuthintwa uMoya oNgcwele, futhi bakhanyiselwe, futhi bakhanyiswe uMoya oNgcwele, kulapho kuphela lapho bekwazi khona ukukhuluma noNkulunkulu ngeqiniso, futhi bekwazi ukubamba intando kaNkulunkulu kanye nokulawula kukaMoya Ongcwele—futhi kulokhu, bayobe sebengenile endleleni elungile ezimpilweni zabo ezingokomoya. Ukuzifundisa ukuphila phambi kukaNkulunkulu ukuze ufinyelele ekujuleni okuthile ukuze ukwazi ukumelana nawe ngokwakho, ukuzenyeza, bese uphila emazwini kaNkulunkulu, impela lokhu kuwukuthulisa inhliziyo yakho phambi kukaNkulunkulu. Ukwazi ukuzenyeza, ukuziqalekisa, ukumelana ngokwakho kuwumphumela ozuzwa umsebenzi kaNkulunkulu, futhi abantu angeke bakwenze lokhu. Ngakho-ke ukufunda ukuthulisa inhliziyo yakho phambi kukaNkulunkulu kuyisifundo abantu okumele bangene kuso ngokushesha. Abanye abantu ngeke nje kuphela bangakwazi ukuthulisa inhliziyo phambi kukaNkulunkulu, kodwa izinhliziyo zabo azithuli phambi kukaNkulunkulu nalapho bekhuleka. Lokhu kukude kakhulu nezindinganiso zikaNkulunkulu! Uma inhliziyo yakho ingeke yathula phambi kukaNkulunkulu, ungakwazi yini ukushukunyiswa uMoya oNgcwele? Uma ungeke ukwazi ukuthula phambi kukaNkulunkulu, ungaphazamiseka uma kukhona ofikayo, ungaphazamiseka uma abantu bekhuluma, futhi inhliziyo yakho ingasuka uma abanye benza izinto, ngakho awusiye umuntu ophila phambi kukaNkulunkulu. Uma inhliziyo yakho ithule ngempela phambi kuNkulunkulu angeke ukhathazwe yinoma yini eyenzeka ngaphandle ezweni, futhi akekho umuntu, isigameko, noma into ezothatha isikhathi sakho. Uma usungenile kulokhu, khona-ke lezo zimo ezimbi noma zonke izinto ezingezinhle, njengemicabango yabantu, ifilosofi yokuphila, ubudlelwano obungajwayelekile nabantu, kanye nemicabango esenhliziyweni yakho eyoshabalala ngokuzenzakalela. Ngenxa yokuthi uhlala uzindla ngamazwi kaNkulunkulu, futhi nenhliziyo yakho ihlala isondela eduze kukaNkulunkulu futhi igcwaliswe ngamazwi amanje kaNkulunkulu, lezo zinto ezingezinhle zisuka ngokungazelelwe. Uma ugcwaliswe izinto ezinhle, izinto ezindala ezingezinhle angeke zibe nendawo, ngakho ungazinaki lezo zinto ezingezinhle. Awudingi ukwenza imizamo ukuzivimba. Naka ukuthula phambi kukaNkulunkulu, yidla futhi uphuze kakhulu amazwi kaNkulunkulu futhi uwathokozele, cula kakhulu amahubo udumise uNkulunkulu, vumela uNkulunkulu abe nethuba lokusebenza kuwe, ngoba ngalesi sikhathi uNkulunkulu ufuna ukuphelelisa abantu, futhi ufuna ukuzuza inhliziyo yakho; uMoya waKhe ushukumisa inhliziyo yakho, futhi uma uphila phambi kukaNkulunkulu ulandela ukuholwa uMoya oNgcwele, uyomanelisa uNkulunkulu. Uma unaka ukuphila ngamazwi kaNkulunkulu futhi ube nobudlelwane obukhulu ngeqiniso ukuze uthole ukwambuleleka nokukhanyiseleka kukaMoya oNgcwele, khona-ke leyo miqondo yenkolo, ukuzenzisa kanye nokuzazisa, konke kuyonyamalala, futhi ngemuva kwalokho uyokwazi ukuthi umsebenzela kanjani uNkulunkulu, uyokwazi ukuthi umthanda kanjani uNkulunkulu, futhi umanelisa kanjani uNkulunkulu. Lezo zinto ezingaphandle kukaNkululnkulu kungazelelwe ziyobe seziyakhohleka.

Ukuzindla ngamazwi kaNkulunkulu kanye nokukhuleka kaningi ngamazwi kaNkulunkulu ngesikhathi esifanayo njengokudla nokuphuza amazwi amanje kaNkulunkulu—lesi isinyathelo sokuqala sokuba nokuthula phambi kukaNkulunkulu, Uma ungaba nokuthula phambi kukaNkulunkulu, khona-ke ukwambulelwa kanye nokukhanyiselwa nguMoya oNgcwele kuyoba nawe. Impilo yonke engokomoya itholakala ngokuncika ekuthuleni phambi kukaNkulunkulu. Uma ukhuleka kumele uthule phambi kukaNkulunkulu ngaphambi kokuba ushukunyiswe uMoya oNgcwele. Ngokuthula phambi kukaNkulunkulu lapho udla noma uphuza amazwi kaNkulunkulu ungambuleleka futhi ukhanyiseleke futhi ukwazi ukuthola ukuqonda ngempela amazwi kaNkulunkulu. Ekuzindleni kwakho okujwayelekile kanye nokuhlanganyela, futhi uma usondela kuNkulunkulu ngenhliziyo yakho, kulapho kuphela uthula phambi kukaNkulunkulu ungaba nokusondelana ngempela noNkulunkulu, ukuqonda kwangempela uthando lukaNkulunkulu kanye nomsebenzi kaNkulunkulu, nomsebenzi kaNkulunkulu, kanye nokucabangela ngempela intando kaNkulunkulu. Ngesikhathi ujwayela ukwazi ukuthula phambi kukaNkulunkulu kungesikhathi ukwazi ngokwengeziwe ukukhanyiseleka, futhi ngesikhathi ukwazi ngokwengeziwe ukuqonda isimo sakho esikhohlakele, lokho okuntulayo, lokho okumele ukufake, umsebenzi okumele uwenze, kanye nalapho unobuthaka khona. Konke lokhu kutholakala ngokwethemba ekuthuleni phambi kukaNkulunkulu, ungezwa ezinye izimfihlakalo kumoya, uthinte lokho uNkulunkulu afuna ukwenza manje, uzwe ukuqonda okujulile kwamazwi kaNkulunkulu, futhi uzwe ingqikithi yamazwi kaNkulunkulu, onke amazwi kaNkulunkulu, futhi uyakwazi ukubona indlela yokwenza ngokucacile kakhudlwana nangokunembile ngokwengeziwe. Uma ungeke uthule emoyeni wakho kuze kube ekujuleni okuthile, uzomane ngandlela thize ushukunyiswe uMoya oNgcwele, ngaphakathi kuwe uyozwa amandla, kanye nentokozo nokuthula, kodwa angeke uzwe lutho olujulile. Ngike ngasho ngaphambili, uma umuntu engasebenzisi amandla akhe onke, koyoba nzima kuye ukuzwa izwi laMi, noma ukubona ubuso baMi. Lokhu kubhekise ekutholeni ukujula phambi kukaNkulunkulu, hhayi imizamo yangaphandle. Umuntu ongathula ngempela phambi kukaNkulunkulu uyakwazi ukuzikhulula kuzo zonke izibopho zezwe futhi engathola ukugcwaliswa uNkulunkulu. Bonke abantu abangakwazi ukuthula phambi kukaNkulunkulu empeleni baba nokuzitika futhi abanakho ukuzibamba. Bonke abakwazi ukuthula phambi kukaNkulunkulu, abantu abangcwele phambi kukaNkulunkulu, abantu abalangazelela uNkulunkulu. Abantu abathule phambi kukaNkulunkulu kuphela abanaka impilo, abanaka ubudlelwano bomoya, abomele amazwi kaNkulunkulu, nabaphishekela iqiniso. Bonke labo abanganazi ukuthula phambi kukaNkulunkulu,abangazi ukuthula phambi kukaNkulunkulu, bangabantu abangenalusizo lwalutho abanamathele ngokuphelele ezweni, abangenakho ukuphila; ngisho noma bethi bayakholwa kuNkulunkulu bamane bakusho ngezindebe zomlomo kuphela. Labo uNkulunkulu abaphelelisayo futhi abenze baphelele ekugcineni bangabantu abangathula phambi kukaNkulunkulu. Ngakho-ke, abantu abathulile phambi kukaNkulunkulu bangabantu abaphiwe izibusiso ezinkulu. Abantu abathatha isikhathi esincane emini ukudla nokuphuza amazwi kaNkulunkulu, abagcwele izindaba zangaphandle ngokupheleleyo, futhi abanganaki ukungena ekuphileni bonke bangabazenzisi abangenalo ithemba esikhathini esizayo. Yilabo abangathula phambi kukaNkulunkulu futhi abaxhumana ngempela noNkulunkulu abangabantu bakaNkulunkulu.

Ukuza phambi kukaNkulunkulu wamukele amazwi aKhe njengokuphila kwakho, kumele kuqala uthule phambi kukaNkulunkulu. Kuphela uma uthula phambi kukaNkulunkulu yilapho uNkulunkulu ezokukhanyisela futhi akwenze uqonde. Lapho abantu bethula baphambi kukaNkulunkulu, kungesikhathi bekwazi ngokungeziwe ukuthola ukukhanyiseleka nokukhanyiselwa. Lokhu kudinga ukuthi abantu babe abalungileyo nabanokholo. Kungalokhu kuphela bengathola ukupheleliswa. Into ebalulekile ukuze ungene empilweni engokomoya ukuba uthule phambi kukaNkulunkulu. Konke ukuqeqeshwa kwakho ngokomoya kuyoba nempumelelo kuphela uma uthule phambi kukaNkulunkulu. Uma ungeke uthulise inhliziyo yakho phambi kukaNkulunkulu angeke wamukele umsebenzi woMoya oNgcwele. Uma inhliziyo yakho ithule phambi kukaNkulunkulu kungakhathaliseki ukuthi wenzani khona-ke uba umuntu ophila phambi kukaNkulunkulu. Uma inhliziyo yakho ithule phambi kukaNkulunkulu futhi isondela kuNkulunkulu kungakhathaliseki ukuthi wenzani, lokhu kubonisa ukuthi ungumuntu othule phambi kukaNkulunkulu. Lapho ukhuluma nabanye, lapho uhamba, uyakwazi ukuthi, “Inhliziyo yami iyasondela kuNkulunkulu, futhi ayigxilile ezintweni zangaphandle, futhi ngingathula phambi kukaNkulunkulu.” Lona umuntu othule phambi kukaNkulunkulu. Ungahlangani nezinto ezizosusa inhliziyo yakho iye ngaphandle, futhi ungahlanganyeli nabantu abazosuza inhliziyo yakho kuNkulunkulu. Shiya noma yini engaphazamisa inhliziyo yakho ekusondeleni kuNkulunkulu, noma suka kukho. Leyo ndlela izuzisa ngokwengeziwe empilweni yakho. Manje yisikhathi somsebenzi omkhulu woMoya oNgcwele. Yisikhathi lapho uNkulunkulu ngokwaKhe ephelelisa abantu. Uma ngalesi sikhathi ungeke wathula phambi kukaNkulunkulu, ngakho-ke awusiye umuntu obuyela phambi kwesihlalo sobukhosi sikaNkulunkulu. Uma uphishekela izinto ngaphandle kuNkulunkulu, akunakwenzeka ukupheleliswa uNkulunkulu. Labo namuhla abezwa amazwi anjalo kaNkulunkulu futhi belokhu ukuthula phambi kukaNkulunkulu bangabantu abangalithandi iqiniso, abantu abangamthandi uNkulunkulu. Uma ungeke uzinikele manje, uyozinikela nini? Ukuzinikela ukuthulisa inhliziyo yakho phambi kukaNkulunkulu. Lona umnikelo wangempela. Noma ubani onikela ngempela inhliziyo yakhe kuNkulunkulu manje, nakanjani angapheleliswa uNkulunkulu. Akukho, noma ngabe yini, engakuphazamisa, noma ngabe ukukuthena, noma ukusebenzelana nawe, noma ukuhlangabezana nokudideka noma ukwahluleka, inhliziyo yakho kumele ihlale ithule phambi kukaNkulunkulu. Kungakhathaliseki ukuthi abantu bakuphatha kanjani, inhliziyo yakho kumele ithule phambi kukaNkulunkulu. Kungakhathaliseki ukuthi iziphi izimo obhekene nazo, kungaba izinkathazo, ukuhlupheka, noma ushushiso, noma ngabe ufikelwa izinhlobo eziningi zezilingo, inhliziyo yakho kumele ithule phambi kukaNkulunkulu. Lena indlela yokupheleliswa. Kuphela uma uthule ngempela phambi kukaNkulunkulu, uyocaciseleka ngamazwi amanje kaNkulunkulu, wenza kahle ngokwengeziwe ukukhanyiseleka nokukhanyiselwa uMoya oNgcwele futhi ungaphambuki, ukwazi ukubamba ngokucace ngokwengeziwe intando kaNkulunkulu futhi ube nomgomo ocacile enkonzweni yakho, futhi ukwazi ukubamba ngokunembile kakhulu ukuhamba nokuqondiswa uMoya oNgcwele futhi ube nesiqiniseko sokuphila ngaphansi kokuqondiswa uMoya oNgcwele. Lena imiphumela etholakala ngokuthula ngempela phambi kukaNkulunkulu. Uma abantu bengacaciselekile ngamazwi kaNkulunkulu, abanayo indlela yokuwenza, angeke bazibambe izinhloso zikaNkulunkulu, noma bengenazo izimiso zokuyenza, lokhu kungenxa yokuthi izinhliziyo zabo azithulile phambi kukaNkulunkulu. Injongo yokuthula phambi kukaNkulunkulu ukufuna ngenkuthalo nangempumelelo ukulunga nokuvuleleka emazwini kaNkulunkulu, ekugcineni ukuthola ukuqonda iqiniso nokwazi uNkulunkulu.

Uma inhliziyo yakho ingeke ithule njalo phambi kukaNkulunkulu, angeke akuphelelise uNkulunkulu. Uma umuntu engenaso isifiso, lokho kuyafana nokungabi nenhliziyo, futhi abantu abangenazo izinhliziyo angeke bathule phambi kukaNkulunkulu. Abazi ukuthi ungakanani umsebenzi owenziwa uNkulunkulu noma kungakanani akushoyo, futhi abazi ukuthi bangakwenza kanjani. Ingabe laba akubona yini bantu abanazo izinhliziyo? Ingabe abantu abangenazo izinhliziyo bangakwazi ukuthula phambi kukaNkulunkulu? UNkulunkulu angeke aphelelise abantu abangenazo izinhliziyo, futhi bafanelwe ukuba phakathi kwezilwane. UNkulunkulu ukhulume ngokucacile nangokuphelele, nokho inhliziyo yakho ayishukumiseki futhi awuthuli phambi kukaNkulunkulu; akusibona yini ubulwane lobu? Abanye abantu bayaduka bezama ukuthula phambi kukaNkulunkulu. Lapho kuyisikhathi sokupheka abapheki, futhi uma kuyisikhathi sokusebenza abasebenzi, kodwa bamane baqhubeke nokukhuleka kanye nokuzindla. Ukuthula phambi kukaNkulunkulu akusho ukungapheki noma ukungasebenzi, noma ukuziba impilo, kodwa ukwazi ukuthulisa inhliziyo yakho phambi kukaNkulunkulu, ukuthula phambi kukaNkulunkulu akusho ukungapheki nokungenzi imisebenzi yasekhaya, noma ukungaphili impilo yakho; kodwa, kuwukwazi ukuthulisa inhliziyo yakho phambi kukaNkulunkulu ezimweni ezejwayelekile, nokuba nendawo kaNkulunkulu enhliziyweni yakho. Kungakhathaleki ukuyiphi indawo, unendlela yokukwenza, yenza konke ongakwenza ukusondela kuNkulunkulu, yenza konke ongakwenza ukuthulisa inhliziyo yakho phambi kukaNkulunkulu. Uma izimo zivuma, khuleka ngokugxila kuwo kuphela; Lapho izimo zingavumi, sondela kuNkulunkulu ngenhliziyo yakho ngesikhathi usebenza ngezandla zakho. Lapho ungakwazi ukudla nokuphuza amazwi kaNkulunkulu, ngakho-ke wadle futhi uwaphuze amazwi kaNkulunkulu; lapho ungakwazi ukukhuleka, ngakho-ke khuleka; lapho ungakwazi ukucabanga uNkulunkulu, ngakho-ke cabanga Yena; yenza konke ongakwenza ukuzifundisa ukungena ngokuhambisana nendawo okuyo. Abanye abantu bengathula phambi kukaNkulunkulu uma kungekho lutho olwenzekayo, kodwa masinyane uma kuba khona okwenzekayo, imiqondo yabo iyazula. Lokho akusikho ukuthula phambi kukaNkulunkulu. Indlela ekahle yokukubona ukuthi ngaphansi kwanoma yiziphi izimo akufanele inhliziyo yomuntu ishiye uNkulunkulu, noma izizwe iphazanyiswa abantu abangaphandle, izigameko noma izinto: Lona umuntu othule ngompela phambi kukaNkulunkulu. Abanye abantu bathi lapho bekhuleka emihlanganweni izinhliziyo zabo ziyakwazi ukuthula phambi kukaNkulunkulu, kodwa lapho besenkonzweni abakwazi ukuthula phambi kukaNkulunkulu futhi imicabango yabo iyadlebeleka. Lokhu akusikho ukuthula phambi kukaNkulunkulu. Abantu abaningi manje bakuleso simo, futhi izinhliziyo zabo azikwazi ukuthula phambi kukaNkulunkulu. Ngakho nidinga ukufaka umfutho owengeziwe ekuzifundiseni kulendawo, ningene kancane kancane endleleni efanele yokwenza izinto ekuphileni futhi nihambe endleleni yokupheleliswa uNkulunkulu.


Yazini Intando KaNkulunkulu Ukuze Nizuze Ukuphelela

Lapho nazi intando kaNkulunkulu, umthwalo wenu usinda ngisho nakakhulu; lapho umthwalo wenu usinda, nesipiliyoni senu sizoba siningi. Lapho niyazi intando kaNkulunkulu, uNkulunkulu uyonithwalisa lo mthwalo, futhi niyokhanyiselwa uNkulunkulu ezintweni aniphathise zona. Ngemva kokuba uNkulunkulu enithwalise lo mthwalo, nizoqala ukuwanaka amaqiniso ahlobene nomthwalo wenu lapho nidla futhi niphuza amazwi kaNkulunkulu. Uma lo mthwalo uhlobana nezimo zokuphila zabafowethu nodadewethu—lona umthwalo eniwuphathiswe uNkulunkulu, kusho ukuthi lo mthwalo uzothwalwa nayimithandazo yenu yamihla yonke. Lokho uNkulunkulu akwenzayo manje sekunikwe nina, nizimisele ukwenza lokho uNkulunkulu akudingayo, futhi yilokho okushiwo ukwenza umthwalo kaNkulunkulu ube ngowenu. Kuleli qophelo, ukudla nokuphuza kwenu amazwi kaNkulunkulu kuzogxila ezintweni eziphathelene nalokhu, niyoze nizibuze: Ngizozixazulula kanjani lezi nkinga? Ngizobavumela kanjani abafowethu nodadewethu bakhululwe, bajabule emoyeni wabo? Ezingxoxweni zenu nizogxila ekuxazululeni lezi nkinga, nizogxila ekudleni nasekuphuzeni amazwi amayelana nalezi zinto lapho nidla futhi niphuza amazwi kaNkulunkulu, ngesikhathi nisathwele lo mthwalo nizobe nidla futhi niphuza amazwi kaNkulunkulu, kufanele niziqonde izimfuno zikaNkulunkulu. Kuleli qophela, indlela ephambi kwenu iyohambeka kalula. Umthwalo wenu ulethe ukukhanya okuvela kuMoya Ongcwele, futhi nguNkulunkulu oniqondisayo. Kungani ngisho lokhu? Uma ningenawo umthwalo, kusho ukuthi niyobe ninganakile lapho nidla futhi niphuza amazwi kaNkulunkulu; lapho nidla futhi niphuza amazwi kaNkulunkulu nisathwele umthwalo, ningasibamba isiqu samazwi kaNkulunkulu, ningayithola indlela yenu, futhi ningayazi intando kaNkulunkulu. Ngakho lapho nithandaza, kufanele nicele uNkulunkulu anithwalise eminye imithwalo ukuze Yena aniphathise izinto ezinkulu, indlela ephambi kwenu kufanele ihambeke, kufanele niphumelele lapho nidla futhi niphuza amazwi kaNkulunkulu, niyokwazi ukubamba isiqu samazwi kaNkulunkulu, futhi uMoya Ongcwele uyonikhuthaza kakhulu.

Ukudla nokuphuza amazwi kaNkulunkulu, ukuthandaza nokwenza, ukwamukela umthwalo kaNkulunkulu, ukuphathiswa uNkulunkulu, konke lokhu kukhona ngenxa yezindlela ezibekwe phambi kwenu. Ukusinda komthwalo owuthwalele ukuthunywa nguNkulunkulu, kusho ukuthi kuzoba lula ukupheleliswa uNkulunkulu. Abanye abazimisele ukubambisana ekukhonzeni uNkulunkulu ngisho noma bebizwa; lawa ngamavila anendaba kuphela nokuthokomala nenjabulo. Lapho nibambisana ekukhonzeni uNkulunkulu, kuningi eniyokuthola. Ngoba nithwala imithwalo esindayo, ngoba nibona okuningi, ngakho kufanele nibe namathuba amaningi okupheleliswa. Ngakho uma ningakhonza uNkulunkulu ngobuqotho, kufanele niwazi umthwalo kaNkulunkulu, kufanele nibe namathuba amaningi okupheleliswa uNkulunkulu. Iqembu elinjalo labantu, liphelelisiwe ngalesi sikhathi. Lapho uMoya Ongcwele unikhuthaza, yilapho niyozinikela khona ekwazini umthwalo kaNkulunkulu, yilapho niyopheleliswa khona uNkulunkulu, yilapho niyozuzwa khona uNkulunkulu, futhi ekugcineni, niyoba ngabasetshenziswa uNkulunkulu. Njengamanje, kunabathile abangathwele lutho lwebandla. Labo bantu bayimimfece futhi bayavilapha, okuwukuphela kwento abayaziyo inyama yabo. Bangabantu abanomhobholo futhi bayizimpumputhe. Awukho umthwalo eniyokwazi ukuwuthwala uma nehluleka ukubona le ndaba ngokucacile. Lapho uyazi intando kaNkulunkulu, usinda nakakhulu umthwalo uNkulunkulu azokuphathisa wona. Abantu abanomhobholo abazimisele ukubekezelela lezo zinto, abazimisele ukuzidela, ekugcineni bazolahlekelwa ithuba lokupheleliswa uNkulunkulu. Abazilimazi yini? Uma uyazi intando kaNkulunkulu, kufanele uthwale imithwalo yangempela yebandla. Eqinisweni, esikhundleni sokuwubiza ngomthwalo webandla, kungcono kube umthwalo wokuphila kwakho, ngoba umthwalo owuthwalele ibandla ukuvulela amathuba okupheleliswa uNkulunkulu. Ngakho noma ubani othwalele ibandla umthwalo osindayo, othwala nomthwalo wokungena ekuphileni, kufanele kube yilabo abayogcina bepheleliswe uNkulunkulu. Manje Usungabona ngokucacile? Uma ibandla okulo lihlakazeke njengesihlabathi, kodwa ungakhathazekile, futhi uze unganaki uma abafowethu nodadewethu bengawadli futhi bengawaphuzi ngokujwayelekile amazwi kaNkulunkulu, kusho ukuthi awukho umthwalo owuthwele. UNkulunkulu akabathandi abantu abanjalo. Abantu abathandwa uNkulunkulu yilabo abakulambele futhi abakomele ukulunga, bayayazi intando kaNkulunkulu. Ngakho kufanele niwazi umthwalo kaNkulunkulu. Akufanele nilinde ukuba isimo sokulunga sikaNkulunkulu sembulwe kubo bonke abantu ngaphambi kokuba nazi umthwalo kaNkulunkulu. Kuyobe kungephuzile yini kakhulu lapho? Leli ithuba elihle lokupheleliswa uNkulunkulu. Uma nizovuma ukuthi leli thuba liphunyuke senilibambile, kufanele nizisole ukuphila kwenu konke, njengoba nje uMose engakwazanga ukungena ezweni elihle laseKhanani, wazisola ukuphila kwakhe konke, wabulawa usizi. Lapho uNkulunkulu esembule isimo Sakhe esilungile kubo bonke abantu, nizozisola. Ngisho noma uNkulunkulu enganisoli, niyozisola ngenxa yokuzisola kwenu. Abanye abaqiniseki ngalokhu. Uma ningangikholwa, lindani nibone. Abanye bayogcwalisa la mazwi. Ingabe nizimisele ngokuthi kunikelwe ngani ngenxa yala mazwi?

Uma ungawafuni amathuba okupheleliswa uNkulunkulu, futhi uma ungalweli ukuba phambili kubo bonke ekufuneni ukupheleliswa, ekugcineni uyogcwala usizi. Manje ithuba elihle lokupheleliswa, isikhathi esikahle. Uma ningakufuni ngobuqotho ukupheleliswa uNkulunkulu, ngemva kokuphothulwa komsebenzi Wakhe, kuyobe sekwephuze kakhulu ngoba liyobe selinilahlekele leli thuba. Akunandaba ukuthi izifiso zenu zinkulu kangakanani, uma kungasafanele uNkulunkulu enze umsebenzi, ngaphandle kokunaka imizamo eniyenzayo, ngeke nisakwazi ukukuzuza. Kumele nilibambisise leli thuba nibambisane, lapho uMoya Ongcwele wenza umsebenzi onamandla; uma nizophuthwa yileli thuba, ngeke ninikwe elinye, akunandaba ukuthi nizikhandla kangakanani. Abanye bayakhala: “Nkulunkulu, ngizimisele ngokwazi umthwalo Wakho, ngizimisele ngokufeza intando Yakho.” Kodwa ayikho indlela abahamba kuyo, ngakho imithwalo yabo ngeke iye ndawo. Uma kunendlela phambi kwakho, isinyathelo nesinyathelo sezinto ozibonile siyohlelembeka kahle futhi sihleleke. Ngemva kokufezwa komthwalo owodwa, uzonikwa omunye. Ngokujula kwesipiliyoni sokuphila kwenu, nemithwalo yenu nayo izojula. Abanye umthwalo bawuthwala lapho bekhuthazwa uMoya Ongcwele, ngemva kwesikhathi esithile, awukho umthwalo abawuthwalayo uma ingekho indlela abangahamba kuyo. Anikwazi ukuba nemithwalo ngokumane nje nidle futhi niphuze amazwi kaNkulunkulu. Ngokwazi amaqiniso amaningi, niyofunda ukuqonda, niyokwazi ukuxazulula izinkinga nisebenzisa amaqiniso, niyoliqonda ngempela izwi likaNkulunkulu nentando Yakhe. Ngalezi zinto, nizothwala imithwalo, futhi kufanele nikwazi ukwenza umsebenzi omuhle uma nje seniqalile ukuthwala umthwalo. Uma nithwele umthwalo kuphela, kodwa ningawaqondi kahle amaqiniso, ngeke kusebenze. Kumele kube ukuthi nidlule emazwini kaNkulunkulu, niyazi ukuthi enziwa kanjani amazwi kaNkulunkulu, futhi kumele niqale nibe sesimweni esingokoqobo ngaphambi kokunakekela abanye, ukuhola abanye, nokupheleliswa uNkulunkulu.

Nakhu okushiwoyo kwesithi Indlela … (4) nonke ningabantu bombuso ababekwe uNkulunkulu, ngaphambi kwezinkathi, futhi lokhu akunakuthathwa ngumuntu. Siphinde sithi uNkulunkulu ufisa ukuthi wonke umuntu asetshenziswe uNkulunkulu futhi apheleliswe uNkulunkulu, futhi udinga ukuba bame njengabantu Bakhe, futhi ukuba ngabantu bombuso kuphela okungafeza intando Yakhe. Ngaleso sikhathi benihlangene ngayo le ndaba, nidingida indlela yokungena esekelwe ezingeni labantu bakaNkulunkulu, ngakho umsebenzi owenziwa uMoya Ongcwele ngaleso sikhathi kwakuwukususa abantu ezimweni ezingezinhle ubase kwezinhle. Ngaleso sikhathi, indlela yokusebenza yoMoya Ongcwele kwakuwukuthi wonke umuntu ajabulele amazwi kaNkulunkulu, njengabantu bakaNkulunkulu, ngezinga lokuthi umuntu nomuntu kini aqonde ngokucacile ukuthi ningabantu bakaNkulunkulu, njengoba kwabekwa uNkulunkulu ngaphambi kwezinkathi, futhi uSathane ngeke akuthathe. Ngakho nonke nathandaza nathi, “Nkulunkulu! Sizimisele ukuba ngabantu Bakho, ngoba sibekwe Nguwe, ngaphambi kwezinkathi, ngoba ubeke lokhu kithi. Sizimisele ukuthatha lesi sikhundla sikujabulise.” Lapho nithandaza ngaleyo ndlela, uMoya Ongcwele uyonikhuthaza, futhi leyo kwakuyindlela uMoya Ongcwele owawusebenza ngayo. Le nkathi inikelwe emthandazweni nasekuzameni ukwehlisa inhliziyo yakho phambi kukaNkulunkulu, ngezinga lokuthi ukwazi ukulwela ukuphila, ulwele ukungena ekuqeqeshweni kombuso. Lesi isinyathelo sokuqala. Ngesikhathi esifanayo, umsebenzi kaNkulunkulu ukuhambisa wonke umuntu emgudwini ofanele, ngezinga lokuthi wonke umuntu angaba nokuphila komoya okujwayelekile, ngezinga lokuthi bonke abantu bangaba nesipiliyoni sangempela, wonke umuntu akhuthazwe uMoya Ongcwele, futhi ngenxa yalesi sisekelo, bamukele abakuphathiswe uNkulunkulu. Ukungena ekuqeqeshweni kombuso kusho ukuthi kufanele nivumele wonke amazwi, izenzo, nayo yonke imicabango nemiqondo ingene emazwini kaNkulunkulu, ivumele ukuthi uNkulunkulu akukhuthaze ngezinga elithe xaxa, kuzale nothando lukaNkulunkulu kanye nomthwalo osindayo wentando kaNkulunkulu, ngezinga lokuthi wonke umuntu angaba sendleleni yokupheleliswa uNkulunkulu, wonke umuntu abe semgudwini ofanele. Uma ususendleleni yokupheleliswa uNkulunkulu, usuke ususemgudwini ofanele. Uma nje ingqondo yakho, imibono kanye nezinhloso zakho eziyiphutha, kungalungiswa; uma nje usukwazi ukushintsha ekunakeni inyama yakho unake intando kaNkulunkulu, ngezinga lokuthi lapho izinhloso eziyiphutha zivela, izinhloso ezinjalo zingakuphazamisi, ukwazi ukufeza umsebenzi ohloswe intando kaNkulunkulu; uma ukwazi ukufinyelela ushintsho olunjalo, kusho ukuthi usemgudwini ofanele esipiliyonini sokuphila. Uma imithandazo yakho isemgudwini ofanele, yilapho kufanele uMoya Ongcwele ukukhuthaze khona emithandazweni yakho. Njalo lapho uthandaza, kufanele ukhuthazwe uMoya Ongcwele; njalo lapho uthandaza, kufanele ukwazi ukuthulisa inhliziyo yakho phambi kukaNkulunkulu. Njalo lapho udla futhi uphuza ingxenye yezwi likaNkulunkulu, uyokwazi ukubamba umsebenzi uNkulunkulu awenzayo njengamanje, uyoyazi indlela yokuthandaza, yokubambisana, yokungena, futhi lezi zinto zibonisa ukuthi usuyifinyelele imiphumela yokuzuzwa ekudleni nasekuphuzeni amazwi kaNkulunkulu. Kufanele nikwazi ukuthola indlela yokungena emazwini kaNkulunkulu, kufanele nikwazi ukubamba umnyakazo womsebenzi kaNkulunkulu njengamanje nendlela yomsebenzi woMoya Ongcwele, futhi lokhu kuyobonisa ukuthi nisemgudwini ofanele. Uma ningawabambanga amaphuzu awumgogodla lapho nidla futhi niphuza amazwi kaNkulunkulu, uma ningakwazi ukuthola indlela eningahamba kuyo ngemva kokudla nokuphuza amazwi kaNkulunkulu, lokho kuveza ukuthi anikayazi indlela yokudla nokuphuza amazwi kaNkulunkulu, kusho ukuthi anikayitholi indlela nomyalo wokudla nokuphuza amazwi kaNkulunkulu. Uma ningakawubambi umsebenzi owenziwa uNkulunkulu manje, ngeke nikwazi ukwamukela umsebenzi kaNkulunkulu. Umsebenzi owenziwa uNkulunkulu njengamanje yilokho umuntu okufanele angene kukho, futhi uyilokho umuntu okufanele akwazi manje. Ingabe manje senizibambile lezo zinto?

Uma udla futhi uphuza amazwi kaNkulunkulu ngempumelelo, ukuphila kwakho komoya kuba ngokujwayelekile, futhi ngale kokuthi unqwamana naziphi izilingo, ubhekana naziphi izimo, ubhekene nakuphi ukugula kwenyama, uzwa kuphi ukuqhelelana nabafowethu nodadewethu, noma uhlangana nabuphi ubunzima emndenini, ukwazi ukudla nokuphuza amazwi kaNkulunkulu ngokujwayelekile, uthandaza ngokujwayelekile, futhi uqhubeka nempilo yakho yasebandleni ngokujwayelekile; uma ungafeza konke lokhu, kuyokhomba ukuthi usemgudwini ofanele. Abanye abantu babuthaka kakhulu, abakwazi ukubekezela. Bayethuka futhi babe nombono ongemuhle lapho behlangabezana nengqinamba engatheni. Indlela yeqiniso idinga ukubekezela nokuzimisela. Uma ungakwazi ukufeza intando kaNkulunkulu ngalesi sikhathi, kumele ukulungele ukuzizonda, uzimisele ngampela enhliziyweni yakho ukuthi ngokuzayo uzoyifeza intando kaNkulunkulu. Nakuba wehluleka ukwazi umthwalo kaNkulunkulu njengamanje, kufanele uzimisele ukuhlubuka enyameni lapho ubhekane nezingqinamba ezifanayo ngokuzayo, kufanele unqume ukufeza intando kaNkulunkulu. Yile ndlela odunyiswa ngayo. Abanye abazi nokwazi ukuthi imicabango nemibono yabo ilungile, abantu abanjalo badidekile. Uma ungathanda ukunqoba inhliziyo yakho umelane nenyama yakho, kumele uqale wazi ukuthi unezinhloso ezinhle yini, okuyikhona okuyokwenza ukwazi ukunqoba inhliziyo yakho. Uma ungazi ngisho nokuthi izinhloso zakho zilungile yini, ungakwazi yini ukunqoba inhliziyo yakho, ungakwazi yini ukumelana nenyama? Ngisho noma ukwazi ukumelana nayo, lokho ukwenza budlabha. Kufanele wazi indlela yokumelana nezinhloso zakho ezingaqondile; kusho lokhu ukumelana nenyama. Lapho wazi ukuthi izinhloso zakho, imicabango nemibono yakho kuyiphutha, kufanele uphenduke ngokushesha, uhambe emgudwini ofanele. Xazulula inkinga kuqala, bese uzilungiselela ukungena kule ngxenye, ngoba uwena owazi kangcono ukuthi izinhloso zakho ziyiphutha noma cha. Lapho izinhloso eziyiphutha zingalungiseka, uma singenxa kaNkulunkulu, kusho ukuthi uwuzuzile umgomo wokunqoba inhliziyo yakho.

Into ewumgogodla kini manje ukwazi uNkulunkulu, ukwazi umsebenzi kaNkulunkulu. Kumele nazi indlela uMoya Ongcwele owenza ngayo umsebenzi Wakhe kumuntu, lona umgogodla wokungena emgudwini ofanele. Kufanele kube lula ngani ukungena emgudwini ofanele uma seninalento ewumgogodla. Niyakholelwa kuNkulunkulu futhi niyamazi, okusho ukuthi nikholelwa ngobuqotho kuNkulunkulu. Uma niqhubeka niqhubeka kuze kube sekupheleni kodwa ningakamazi uNkulunkulu, kusho ukuthi nakanjani ningabamelana noNkulunkulu. Labo abakholelwa kuJesu Kristu kuphela, abangakholelwa kuNkulunkulu osamuntu wanamuhla bonke bayalahlwa. Bonke bangabaFarisi bezinsuku zakamuva, ngoba abamvumi uNkulunkulu wanamuhla; bonke bayamphika uNkulunkulu. Akunandaba ukuthi bazinikele kangakanani ekukholelweni kuJesu, konke kuyize; uNkulunkulu ngeke abadumise. Bonke labo abathi bakholelwa kuNkulunkulu, kodwa bengamazi ngempela uNkulunkulu ezinhliziyweni zabo, bangabazenzisi.

Umuntu ofuna ukupheleliswa uNkulunkulu, kumele aqale aqonde ukuthi kusho ukuthini ukupheleliswa uNkulunkulu, kumele abe kuziphi izimo ukuze apheleliswe uNkulunkulu, bese efuna umgudu azohamba kuwo uma esezazi lezo zinto. Umuntu kumele abe nobuntu obuthile ukuze apheleliswe uNkulunkulu. Abaningi abanabo ubuntu obudingekayo, okudinga ukuthi umuntu asebenze kanzima futhi okudinga ukuthi umuntu azikhandle. Labo abanobuntu obungatheni, kufanele bazabalaze kakhudlwana. Lapho kwanda ukuqonda kwenu amazwi kaNkulunkulu yilapho niwenza nakakhulu khona, yilapho nishesha khona ukungena endleleni yokupheleliswa uNkulunkulu. Ngomthandazo, ungapheleliswa endaweni yomthandazo; ungapheleliswa futhi ngokudla nokuphuza amazwi kaNkulunkulu, ukubamba isiqu samazwi kaNkulunkulu, nokuphila ngamazwi kaNkulunkulu, ningapheleliswa. Ngokuzwa amazwi kaNkulunkulu usuku nosuku, kufanele wazi ukuthi yini engekho kuwe; ngaphezu kwalokho, kufanele ububone ubuthakathaka bakho obubulalayo nezindawo ontekenteke kuzo, futhi uthandaze unxuse kuNkulunkulu. Ngokwenzenjalo, uyopheleliswa kancane kancane. Izindlela zokupheleliswa: umthandazo, ukudla nokuphuza amazwi kaNkulunkulu, ukuqonda ingqikithi yamazwi kaNkulunkulu, ukungena ekwazini amazwi kaNkulunkulu, ukwazi izinto enintula kuzo, ukulalela umsebenzi kaNkulunkulu, ukwazi umthwalo kaNkulunkulu nokushiya inyama ngothando lwakho lukaNkulunkulu, nokuhlangana njalo nabafowenu nodadewenu, okucebisa isipiliyoni senu. Kungaba ukuphila okuhlanganyelwayo noma ukuphila kwakho, kungaba imihlangano emikhulu noma emincane, konke kungakwenza uqongelele isipiliyoni nokuqeqeshwa, ukuze izinhliziyo zenu zibe nokuthula phambi kukaNkulunkulu futhi zibuyele kuNkulunkulu. Yonke lena inqubo yokupheleliswa. Ukwazi amazwi kaNkulunkulu engikhulupme ngawo kusho ukuwanambitha ngempela amazwi kaNkulunkulu futhi uvumele amazwi kaNkulunkulu aphile kuwe ukuze ube nokholo oluthe xaxa futhi uthande uNkulunkulu. Ngale ndlela, uyosixosha kancane kancane isimo esikhohlakele sobusathane, uyoziphambukela kancane kancane ezinhlosweni ezingafanele, uphile njengomuntu ojwayelekile. Ukukhula kothando lukaNkulunkulu ngaphakathi kini—okusho ukuthi, ukupheleliswa kweningi lenu uNkulunkulu, ayancipha namathuba okonakaliswa kwenu uSathane. Siyazibonga izinto ezingokoqobo, nizongena kancane kancane endleleni yokupheleliswa. Ngakho, uma nifisa ukupheleliswa, ukwazi ngentando kaNkulunkulu, nokwazi amazwi kaNkulunkulu kubaluleke kakhulu.


UNkulunkulu Uyabaphelelisa Labo Abasenhliziyweni Yakhe

Iqembu labantu uNkulunkulu afuna ukubazuza manje, yilabo abalwela ukubambisana noNkulunkulu, abangazithoba emsebenzini Wakhe, abakholwa ukuthi amazwi uNkulunkulu awakhulumayo ayiqiniso, abangenza izinto ezifunwa uNkulunkulu. Banolwazi oluyiqiniso ezinhliziyweni zabo. Yibo abangapheleliswa, futhi nakanjani bazohamba endleleni yokupheleliswa. Labo abangawuqondi ngokucacile umsebenzi kaNkulunkulu, labo abangalidli baphinde baliphuze izwi likaNkulunkulu, abangalinaki izwi likaNkulunkulu, nabangamthandi uNkulunkulu ezinhliziyweni zabo. Labo abamngabazayo uNkulunkulu osesimweni somuntu, abahlala bengaqiniseki Ngaye, abangawathathi amazwi Akhe njengabalulekile futhi abahlale bemkhohlisa, bangabantu abaphikisa uNkulunkulu futhi bangabakaSathane; ayikho indlela yokuphelelisa abantu abanjalo.

Uma ufisa ukupheleliswa, kumele uqale uthandwe uNkulunkulu, ngoba uNkulunkulu uyababusisa labo abathandayo, abasenhliziyweni Yakhe. Uma ufisa ukuba senhliziyweni kaNkulunkulu, inhliziyo yakho kumele ilalele uNkulunkulu kuwo wonke umsebenzi Wakhe, kumele ulwe kanzima ufuna iqiniso, wamukele umbono kaNkulunkulu kuzo zonke izinto. Ingabe uNkulunkulu useke wanihlola nonke? Ingabe ninomgomo ofanele? Uma umgomo wenu ufanele, uNkulunkulu uzonamukela; uma umgomo ungafanele, lokho kufakazela ukuthi into ethandwa inhliziyo yenu ayiyena uNkulunkulu, iyinyama noSathane. Ngakho kumele namukelwe ukuhlolwa uNkulunkulu kuzo zonke izinto ngomthandazo. Lapho uthandaza, nakuba ngingamile siqu Sami phambi kwakho, uMoya oNgcwele unawe, futhi uthandaza Kimi nakuMoya kaNkulunkulu. Ubungakholwa kulo muntu ukuba ubengenawo uMoya kaNkulunkulu? Lapho nimkholwa lo muntu, nikholelwa kuMoya kaNkulunkulu. Uma nesaba lo muntu, nesaba uMoya kaNkulunkulu. Ukukholelwa eMoyeni kaNkulunkulu kuwukukholelwa kulo muntu, ukukholelwa kulo muntu kuphinde kube ukukholelwa eMoyeni kaNkulunkulu. Lapho uthandaza, uyeza ukuthi uMoya kaNkulunkulu unawe, uNkulunkulu uphambi kwakho, ngakho uthandaza kuMoya kaNkulunkulu. Namuhla, abantu bayesaba ukuletha izenzo zabo phambi kukaNkulunkulu, futhi nakuba ungayikhohlisa inyama kaNkulunkulu, awunakuwukhohlisa uMoya kaNkulunkulu. Konke okungeke kuhlolwe uNkulunkulu akuvumelani neqiniso futhi kufanele kubekelwe eceleni, kungenjalo uyona kuNkulunkulu. Ngakho, kungakhathaliseki ukuthi uyathandaza, uyakhuluma noma uxoxa nabafowenu nodadewethu, lapho wenza umsebenzi wakho, ufeza indima yakho, kufanele weneke inhliziyo yakho phambi kukaNkulunkulu. Lapho ufeza umsebenzi wakho, uNkulunkulu unawe, futhi uma unomgomo ofanele womsebenzi wendlu kaNkulunkulu, uyokwamukela konke okwenzayo; ufanele uzinikele ngeqiniso ekufezeni umsebenzi wakho. Lapho uthandaza, uma uthanda uNkulunkulu enhliziyweni yakho, uma ufuna ukunakekelwa uNkulunkulu, ukuvikelwa nokuhlolwa Nguye, uma lokhu kuwumgomo wakho, imithandazo yakho iyozwakala. Lapho uthandaza emihlanganweni, kufanele uvulele uNkulunkulu inhliziyo yakho uthandaze Kuye, utshele uNkulunkulu okusenhliziyweni yakho, ungaqambi amanga, imithandazo yakho iyokwamukelwa. Uma umthanda ngobuqotho uNkulunkulu enhliziyweni yakho, yenza isifungo kuNkulunkulu: “Nkulunkulu osemazulwini nasemhlabeni nakuzo zonke izinto, ngiyafunga Kuwe: Kwangathi uMoya Wakho ungahlola konke engikwenzayo, ungivikele uphinde unginakekele ngazo zonke izikhathi. Kwenza yonke into engiyenzayo ime phambi Kwakho. Uma inhliziyo yami ingayeka ukukuthanda noma ikukhaphele, ngicela ungijezise kakhulu bese ungiqalekisa. Ngithethelele kuleli zwe nakwelinye!” Uke ulokothe wenze isifungo esinjalo? Uma ungasenzi, kusho ukuthi uyigwala, nokuthi uzithanda wena. Ningakusombulula lokhu? Uma lesi kuyisisombululo senu ngempela, kumele nenze lesi sifungo. Uma ninqume ukwenza leso sifungo, uNkulunkulu uyosibusisa isinqumo senu. Uma nifunga kuNkulunkulu, uNkulunkulu uyanilalela. UNkulunkulu onqumayo ukuthi ninesono noma nilungile ngemithandazo nangezenzo zenu. Lena manje yinqubo yokuniphelelisa, futhi uma ngempela unokholo ekukupheleliseni kukaNkulunkulu, uyoletha konke okwenzayo phambi kukaNkulunkulu, wamukele ukuhlolwa uNkulunkulu, futhi uma wenza into ewukuhlubuka okubi noma ukhaphela uNkulunkulu, uyokwenza isifungo sakho sigcwaliseke, khona-ke akunandaba ukuthi kwenzekani kuwe, ukuthola inhlekelele noma isijeziso inkinga yakho. Wenze isifungo, ngakho kumele usigcine. Uma wenza isifungo, kodwa ungasigcini, uzobhujiswa. Lapho wenza isifungo, kodwa ungasifezi, uyokwehlelwa ukubhubha okuphakade. Ngoba okwenzile kuyisifungo, uNkulunkulu uyosifeza isifungo sakho. Abanye bayesaba ngemva kokuthandaza, bathi, “Hhawu ngeke, ithuba lami alisabonwa nangokhalo, ithuba lokwenza okubi alisekho, ithuba lokufeza engikufisayo alisekho, angisenalo ithuba lokuqhubeka nobugovu bezwe!” La bantu basathanda izwe nesono, nakanjani bazobhujiswa.

Ukuba yikholwa kuNkulunkulu kusho ukuthi konke okwenzayo kumele kulethwe phambi kukaNkulunkulu, uNkulunkulu akuhlolisise. Uma okwenzayo kungalethwa phambi koMoya kaNkulunkulu kodwa kungenakulethwa phambi kwenyama kaNkulunkulu, lokho kusho ukuthi awuzithobanga ekuhlolweni uMoya kaNkulunkulu. Ungubani uMoya kaNkulunkulu? Ungubani umuntu ofakazelwa uNkulunkulu? Abayona yini into eyodwa? Abaningi bababona bengabantu ababili abehlukene, bakholwa ukuthi uMoya kaNkulunkulu unguMoya kaNkulunkulu, nokuthi umuntu ofakazelwa uNkulunkulu umane ungumuntu wenyama. Kodwa nikhuluma ilumbo, akunjalo? Lo muntu usebenzela bani? Labo abangamazi uNkulunkulu osenyameni abanakho ukuqonda kukamoya. UMoya kaNkulunkulu nokuba Kwakhe senyameni kuyinto eyodwa, ngoba uMoya kaNkulunkulu wenziwe waba senyameni. Uma lo muntu engenamusa kini, ingabe uMoya kaNkulunkulu uzoba nomusa? Yini ekudidile? Namuhla, umuntu ongavumi ukuhlolwa uNkulunkulu ngeke uNkulunkulu amamukele, nomuntu ongamazi uNkulunkulu osenyameni ngeke apheleliswe. Zibuke bese uzibuza ukuthi konke okwenzayo kungalethwa yini phambi kukaNkulunkulu. Uma ungeke ukwazi ukuletha konke okwenzayo phambi kukaNkulunkulu, kusho ukuthi ungumenzi wokubi. Ingabe abenzi bokubi bangapheleliswa? Konke okwenzayo, izenzo nezinhloso zakho kumele kulethwe phambi kukaNkulunkulu. Ngisho ukuphila kwakho komoya kwansukuzonke—imikhuleko yakho, ukusondela kwakho kuNkulunkulu, indlela yokudla nokuphuza amazwi kaNkulunkulu, ukuhlanganyela nabafowenu nodadewenu, nokuphila kwakho ebandleni—nenkonzo yakho ekubambisaneni kungalethwa phambi kukaNkulunkulu ukuze akuhlole. Izinto ezinjalo eziyokwenza uvuthwe empilweni. Inqubo yokwamukela ukuhlolwa uNkulunkulu iyinqubo yokuhlanzwa. Lapho wamukela ukuhlolwa uNkulunkulu, yilapho uhlanzwa khona, yilapho uvumelana khona nentando kaNkulunkulu, ukuze ungaholelwa ekonakaleni, nenhliziyo yakho iphile phambi kukaNkulunkulu; lapho wamukela ukuhlolwa uNkulunkulu, yilapho uhlaza khona uSathane ushiye inyama. Ngakho ukwamukela ukuhlolwa uNkulunkulu indlela abantu okumele bayithathe. Akunandaba ukuthi wenzani, ngisho nasezingxoxweni ozenza nabafowenu nodadewenu, uma uletha izenzo zakho phambi kukaNkulunkulu ufune ukuhlolwa uNkulunkulu, uma inhloso yakho kuwukulalela uNkulunkulu Uqobo, okwenzayo kuyinto efanele nakakhulu. Ungaba umuntu ophile phambi kukaNkulunkulu kuphela uma uletha sonke isiqu sakho phambi kukaNkulunkulu futhi wamukele ukuhlolwa uNkulunkulu.

Labo abangamqondi uNkulunkulu abasoze bamlalela ngokugcwele. Abantu abanjena bangabantwana bokungalaleli. Bathanda izinto kakhulu, bayizihlubuki ezinkulu, ngakho bayaziqhelisa kuNkulunkulu futhi abazimisele ukwamukela ukuhlolwa uNkulunkulu. Abantu abanjengalaba uNkulunkulu ngeke abaphelelise kalula. Abanye bayakhetha ukuthi badla kuphi baphuze kuphi ezwini likaNkulunkulu nasekwamukeleni kwabo. Bamukela izingxenye zezwi likaNkulunkulu ezivumelana nemibono yabo bachithe lezo ezingavumelani nayo. Ingabe bahlubuka ngokusobala kuNkulunkulu futhi bamphike? Uma umuntu ekholelwe iminyaka eminingi kuNkulunkulu ngaphandle kokumqonda ngisho nakancane uNkulunkulu, akalona ikholwa. Labo abazimisele ukwamukela ukuhlolwa uNkulunkulu yilabo abalwela ukumqonda uNkulunkulu, abazimisele ukwamukela izwi likaNkulunkulu. Yibo abayokwamukela ifa nezibusiso zikaNkulunkulu, futhi babusiswe kakhulu. UNkulunkulu uyabaqalekisa labo abangenayo indawo Yakhe ezinhliziyweni zabo. Uyabajezisa futhi abashiye abantu abanjalo. Uma ungamthandi uNkulunkulu, uNkulunkulu uyokushiya, futhi uma ungakulaleli engikushoyo, ngiyathembisa ukuthi uMoya kaNkulunkulu uyokushiya. Kuzame uma ungangikholwa! Namuhla ngikutshela indlela yokwenza, kodwa ukuthi uyakwenza yini kuncike kuwe. Uma ungakukholwa, uma ungenzi, uzobona ukuthi uMoya Oyingcwele uyasebenza yini noma cha kuwe! Uma ungakulweli ukuqonda uNkulunkulu, uMoya Oyingcwele ngeke usebenze kuwe. UNkulunkulu usebenza kulabo abalilelwayo futhi abalazisayo izwi likaNkulunkulu. Uma ulazisa izwi likaNkulunkulu, uMoya kaNkulunkulu uyosebenza nakakhulu kuwe. Uma umuntu elazisa izwi likaNkulunkulu, ayanda namathuba akhe okupheleliswa uNkulunkulu. UNkulunkulu uyabaphelelisa labo abamthanda ngempela. Uyabaphelelisa labo abanezinhliziyo ezinokuthula phambi Kwakhe. Uma uwazisa wonke umsebenzi kaNkulunkulu, uma ukwazisa ukukhanyiselwa uNkulunkulu, uma ukwazisa ukuba khona kukaNkulunkulu, uma ukwazisa ukulondwa nokunakekelwa uNkulunkulu, uma uyazisa indlela izwi likaNkulunkulu elikusiza ngayo ekuphileni kwakho, ingxenye yakho enkulu isenhliziyweni kaNkulunkulu. Uma uwazisa umsebenzi kaNkulunkulu, okusho ukuthi, uma uwazisa wonke umsebenzi uNkulunkulu awenze kuwe, uNkulunkulu uyokubusisa bese andisa konke onakho. Uma ungalazisi izwi likaNkulunkulu, uNkulunkulu ngeke asebenze kuwe, uyomane akunike umusa ngenxa yokholo lwakho, noma akubusise ngomcebo ongatheni, noma avikele umndeni wakho. Kufanele ulwele ukwenza amazwi kaNkulunkulu abe ngokoqobo ukuze umanelise futhi ube senhliziyweni Yakhe, ungamane nje ulwele ukuthola umusa kaNkulunkulu. Ayikho into ebalulekile kumakholwa ukwedlula ukuthola umsebenzi kaNkulunkulu, ukupheleliswa, nokuba umuntu owenza intando kaNkulunkulu. Lona umgomo okufanele uphokophele kuwo.

Konke lokho umuntu akulwela ngeNkathi Yomusa manje akusadingeki, ngoba sekuvele izinga eliphakeme elifunekayo, okuyinto ethandwayo nengokoqobo, lokho okufunwayo kungakwenelisa kangcono lokho okudingwa ngumuntu ngaphakathi. Eminyakeni eminingi edlule, uNkulunkulu akazange enze umsebenzi wanamuhla kubo, akakhulumanga nabo okuningi njengoba enzile kini namuhla, futhi izimfuno Zakhe kubo aziphakeme njengezenu namuhla. Ukuthi uNkulunkulu uziphakamise kini lezi zinto kufakazele ukuthi ekugcineni inhloso kaNkulunkulu igxile kini, leli qembu. Uma ufisa ngempela ukupheleliswa uNkulunkulu, lokho kufanele kube umgomo wakho owumgogodla. Akunandaba noma niyagijima, nidela okuthile, nenza umsebenzi, noma niwamukele yini umsebenzi eniwuthunywe nguNkulunkulu, inhloso kuhlale kuwukupheleliswa nokwanelisa intando kaNkulunkulu, ukufeza le migomo. Uma othile ethi akafuni ukupheleliswa uNkulunkulu noma ukungena ekuphileni, kodwa elwela ukuthula kwenyama nenjabulo kuphela, kusho ukuthi uyimpumputhe yangempela. Labo abangakufuni ukuphila okungokoqobo, abafuna ukuphila phakade ngemva kwalokhu kuphila baphephe kulokhu kuphila, bayizimpumputhe. Ngakho konke okwenzayo kufanele ukwenze ngenhloso yokupheleliswa nokuzuzwa uNkulunkulu.

Umsebenzi uNkulunkulu awenza kubantu ukunakekela izidingo zabo ezihlukahlukene. Uma ukuphila komuntu kweluleka, kuba kuningi akufunayo, ziyanda nezidingo zakhe. Uma kulesi sigaba ungenazo izinto ozifunayo, kusho ukuthi uMoya Oyingcwele ukushiyile. Bonke labo abalwela ukuphila abasoze bashiywa uMoya Oyingcwele, bahlale befuna okuthile, bekulangazelela. Abantu abanjalo abasoze baneliswa ukuphumula lapho bekhona. Isigaba ngasinye somsebenzi kaMoya Oyingcwele sihloselwe ukuba nezithelo kuwe, kodwa uma waneliseka, uma ungasafuni lutho, uma ungasawamukeli umsebenzi kaMoya Oyingcwele, uyokushiya. Abantu badinga ukuhlolwa uNkulunkulu mihla yonke, bafuna uNkulunkulu abaphe inala usuku nosuku. Ingabe abantu bangaphila ngaphandle kokudla nokuphuza izwi likaNkulunkulu njalo? Uma othile ecabanga ukuthi ngeke badele ukudla noma ukuphuza izwi likaNkulunkulu, uma behlale belifuna, belilambele, belomele, uMoya Oyingcwele uyohlale ubenzela umsebenzi. Lapho umuntu elangazela, yilapho ekwazi khona ukuxoxa ngezinto ezingokoqobo. Lapho umuntu elifuna ngokujulile iqiniso, yilapho nokuphila kwakhe kukhula khona ngokushesha, abe nomlando ocebile, futhi kumenze acebe endlini kaNkulunkulu.


Labo Abalalela UNkulunkulu Ngenhliziyo Yeqiniso Bayozuzwa Ngokuqinisekileyo NguNkulunkulu

Umsebenzi kaMoya oNgcwele uyaguquka usuku nosuku, unyukela phezulu isinyathelo ngasinye; isambulo sakusasa singaphezulu kwesanamuhla, isinyathelo ngesinyathelo sikhuphuka sinyukela phezulu njalo. Unjalo umsebenzi uNkulunkulu aphelelisa ngawo umuntu. Uma umuntu engakwazi ukuhambisana naye, angashiywa emuva noma ngasiphi isikhathi. Uma umuntu engenayo inhliziyo elalelayo, ngeke akwazi ukulandela kuze kube sekugcineni. Inkathi endala isidlulile; manje sekuyinkathi entsha. Futhi enkathini entsha umsebenzi omusha kufanele wenziwe. Ikakhulukazi enkathini yokugcina lapho umuntu eyopheleliswa khona, uNkulunkulu uzokwenza umsebenzi omusha ngokushesha okukhulu. Ngakho-ke, ngaphandle kokulalela enhliziyweni yakhe, umuntu uzokuthola kunzima ukulandela ezinyathelweni zikaNkulunkulu. UNkulunkulu akagcini mithetho, futhi akasithathi noma isiphi isigaba somsebenzi Wakhe njengesingakuguquki. Kunalokho, umsebenzi owenziwa uNkulunkulu ulokhu uba musha futhi ulokhu unyuka uya phezulu. Umsebenzi Wakhe uya ngokuya uba ongokoqobo kakhudlwana ngesinyathelo ngasinye futhi uhambisana kakhudlwana nezidingo zomuntu zoqobo. Kusemuva kokuba umuntu ezwe lolu hlobo lomsebenzi lapho engathola khona ukuguqulwa kokugcina kwesimo sakhe. Ulwazi lomuntu ngempilo lukhuphukela emazingeni angaphezulu, kanjalo nomsebenzi kaNkulunkulu nawo uya ngokuya wenyuka njalo. Ingale ndlela kuphela lapho umuntu engapheleliswa alungele ukusetshenziswa nguNkulunkulu. Ngakolunye uhlangothi, uNkulunkulu usebenza ngale ndlela ukuphikisana nokuhlehlisela emuva imicabango yomuntu, kanti ngakolunye, ukuholela umuntu ukuya esimweni esiphakeme futhi esinamaqiniso, endaweni esesicongweni ekukholweni kuNkulunkulu, ukuze ekugcineni, intando kaNkulunkulu yenziwe. Bonke abanemvelo yokungalaleli abaphikisa ngamabomu bayoshiywa yilo msebenzi osheshayo futhi ohamba ngamandla; yilabo kuphela abalalela ngokuzimisela futhi abazithoba ngenjabulo abayoqhubeka baze bafike ekugcineni komgwaqo. Emsebenzini onjena, nonke kufanele nifunde ukuthobeka nokubeka eceleni imicabango yenu. Isinyathelo ngasinye kufanele sithathwe ngokucophelela. Uma ninganakekeli, ngokuqinisekileyo, niyophenduka abanye balabo abalahlwa uMoya oNgcwele, labo abaphazamisa umsebenzi kaNkulunkulu. Ngaphambi kokungena kulesi sigaba somsebenzi, imigomo nemithetho yomuntu yakudala yabe iminingi ngendlela yokuthi wakhohliseka, futhi umphumela walokho ukuthi waba nokuzikhukhumeza wazikhohlwa. Zonke lezi yizingqinamba ezivimba umuntu ekuthini amukele umsebenzi omusha kaNkulunkulu; ziphikisa nokuthi umuntu afike ekwazini uNkulunkulu. Uma umuntu engenakho ukulalela enhliziyweni noma ukulangazelela iqiniso, uyoba senkingeni-ke. Uma ulalela kuphela umsebenzi namazwi alula, futhi ungakwazi ukwemukela lawo ajulile ngokushuba, ungumuntu ogcina ezindleleni ezindala futhi awukwazi ukuhambisana nejubane lomsebenzi kaMoya oNgcwele. Umsebenzi owenziwa nguNkulunkulu uyahluka ezikhathini ezihlukene. Uma ukhombisa ukulalela okukhulu esigabeni esinye, bese kuthi esigabeni esilandelayo ukhombise ukulalela okuncane noma ungalaleli nhlobo, uNkulunkulu uyokushiya. Uma uhambisana noNkulunkulu lapho enyuka lesi sinyathelo, kufanele uqhubeke nokuhambisana naye uma esenyukela kwesilandelayo isinyathelo. Abantu abanjena kuphela abalalela uMoya oNgcwele. Njengoba ukholwa kuNkulunkulu, kufanele uhlale njalo umile ekulaleleni kwakho. Awukwazi nje ukuthi umlalele uma uthanda futhi ungamlaleli uma ungathandi. Ukulalela okunje akuvunyelwe nguNkulunkulu. Uma ungakwazi ukuhambisana nomsebenzi omusha kodwa ube nobudlelwano futhi uqhubeke nokubambelela ezintweni ezazishiwo kudala, kungaba khona kanjani ukuthuthuka empilweni yakho? Umsebenzi kaNkulunkulu, ukupha amazwi Akhe. Uma ulalela futhi wemukela amazwi Akhe, ngokuqinisekileyo uMoya oNgcwele uyosebenza kuwena. UMoya oNgcwele usebenza ncamashi njengoba ngikhuluma. Yenza njengoba ngishilo, futhi uMoya oNgcwele uzosebenza ngokushesha kuwena. Ngidedela ukukhanya okusha ukuze nibone futhi unilethe ekukhanyeni kwamanje. Lapho ungena kulokhu kukhanya, uMoya oNgcwele uyosebenza kuwena masinyane. Kukhona abanye abangaba nenkani futhi bathi, “Angeke nje ngikwenze lokhu okushoyo.” Ngakho ngikutshela ukuthi manje usufike ekugcineni komgwaqo. Usubunile waphela futhi awusenampilo. Ngakho-ke, ekuzweni inguquko yesimo sakho, kusemqoka ukuhambisana nokukhanya kwamanje. UMoya oNgcwele akasebenzi nje kuphela kumadoda athile asetshenziswa nguNkulunkulu, kodwa ikakhulukazi ebandleni. Kungenzeka asebenze kunoma ubani. Angasebenza kuwena manje, bese emuva kokuthi usumuzwile, angasebenza komunye emva kwalokho. Landela ngokushesha; lapho ulandela eduze ukukhanya kwamanje, yilapho impilo yakho ingakhula khona. Noma ngabe uluhlobo luni lomuntu, uma nje uMoya oNgcwele usebenza kuye, yenza isiqiniseko sokuthi uyalandela. Yamukela izinto azizwile ngalokho okuzwile ngokwakho, futhi uzothola izinto eziphakeme kakhulu. Ngokwenzenjalo uzothuthuka ngokushesha okukhulu. Lena indlela yokupheleliswa komuntu nendlela impilo ekhula ngayo. Indlela yokupheleliswa itholakala ngokulalela kwakho umsebenzi kaMoya oNgcwele. Awazi ukuthi uNkulunkulu uzosebenza ngomuntu onjani ukukuphelelisa, nokuthi uzosebenza ngamuphi umuntu, isigameko, noma into ukukulethela inzuzo nokukusiza ukuthi uthole ukuqondisisa okuthile. Uma ukwazi ukuhamba kulo mgudu olungile, lokhu kukhombisa ukuthi kunethemba elikhulu lokuthi upheleliswe uNkulunkulu. Uma ungakwazi ukwenzenjalo, lokhu kukhomba ukuthi ikusasa lakho lifiphele futhi limnyama. Lapho uhamba emgudwini olungile, uzothola isambulo ezintweni zonke. Noma ngabe yini uMoya oNgcwele ayambula kwabanye, uma uqhubeka kulokho okuzwayo usebenzisa ulwazi lwabo, lokho kuyophenduka impilo yakho, futhi uyokwazi ukupha abanye ngenxa yalokho okuzwile. Labo abapha abanye ngokulingisa amazwi yilabo abangenalo ulwazi; kufanele ufunde ukuthola ngokukhanyiselwa nokukhanya kwabanye, indlela yokwenza ngaphambi kokukhuluma ngokwakho okuzwile nokwaziyo wena uqobo. Lokhu kuzoyisiza kakhulu impilo yakho. Kufanele uzwe ngale ndlela, ulalela konke okuvela kuNkulunkulu. Kufanele ufune intando kaNkulunkulu ezintweni zonke futhi ufunde isifundo ezintweni zonke, ukuze impilo yakho ikhule. Ukwenza okunje kusiza ekukhuleni ngokushesha kakhulu.

UMoya oNgcwele uyakukhanyisela ngalokho okuzwile ngoqobo futhi akuphelelise ngokholo lwakho. Uyafuna ngempela ukupheleliswa? Uma ufuna ngempela ukupheleliswa nguNkulunkulu, uzoba nesibindi sokulahla inyama yakho, futhi uzokwazi ukwenza amazwi kaNkulunkulu ungabukeli nje noma ube buthakathaka. Uzokwazi ukulalela konke okuvela kuNkulunkulu, nezenzo zakho zonke ziyobukeka, noma ngabe zenziwe ebusweni Bakhe noma cha. Uma ungumuntu owethembekile, futhi wenza iqiniso ezintweni zonke, uyopheleliswa. Labo bantu abakhohlisayo benza ngendlela ethile phambi kwabanye baphinde benze ngenye indlela ngemuva kwabo, abazimisele ukupheleliswa. Bonke bangamadodana okulahlwa nokubhujiswa; abayibo abakaNkulunkulu bangabakaSathane. Abalona uhlobo lwabantu abakhethwe nguNkulunkulu. Uma izenzo zakho nokuziphatha kungeke kwethulwe phambi kukaNkulunkulu noma kungeke kubukeke kuMoya oNgcwele, lokhu kufakaza ukuthi kukhona okungalungile ngawe. Uma kuphela wemukela ukwahlulelwa nokusola kukaNkulunkulu, futhi ukuthathele phezulu ukuguqulwa kwesimo sakho uyokwazi ukuba sendleleni yokupheleliswa. Uma uzimisele ngempela ukupheleliswa nguNkulunkulu nokwenza intando kaNkulunkulu, kufanele ulalele wenze wonke umsebenzi kaNkulunkulu, ngaphandle kokukhipha ngisho elilodwa izwi lokukhononda, ngaphandle kokuzam ukuhlola noma ukwahlulela umsebenzi kaNkulunkulu. Lezi izimiso eziphansi sokupheleliswa nguNkulunkulu. Isidingo esifunekayo kulabo abafuna ukupheleliswa nguNkulunkulu yilesi: yenza zonke izinto ngenhliziyo ethanda uNkulunkulu. Kusho ukuthini “ukwenza izinto ngenhliziyo ethanda uNkulunkulu?” Lokhu kusho ukuthi zonke izenzo zakho nokuziphatha kungethulwa phambi kukaNkulunkulu. Uma ugcina izinhloso ezilungile, noma izenzo zakho zilungile noma zimbi, awesabi ukuthi zethulwe kuNkulunkulu noma kodadewenu nabafowenu; uyalokotha ukufunga kuNkulunkulu. Kufanele wethule inhloso yakho yangempela, umcabango, nomqondo phambi kukaNkulunkulu ukuze akucubungule; uma wenza uphinde ungene ngale ndlela, ukukhula empilweni yakho kuyoshesha.

Njengoba ukholwa kuNkulunkulu, kufanele ube nokukholwa kuwo wonke amazwi kaNkulunkulu nakuwo wonke umsebenzi Wakhe. Okusho ukuthi, njengoba ukholwa kuNkulunkulu, kufanele umlalele. Uma ungakwazi ukwenza lokhu, akusho lutho ukuthi uyakholwa kuNkulunkulu noma cha. Uma usukholwe kuNkulunkulu iminyaka eminingi, kodwa ungakaze umlalele noma wemukele wonke amazwi Akhe, kodwa kunalokho ucele uNkulunkulu ukuthi athobele wena futhi alandele imicabango yakho, ngakho uhlubuke ukudlula bonke, futhi awukholwa. Umuntu onjena angakwazi kanjani ukulalela umsebenzi namazwi kaNkulunkulu angahambisani nemicabango yomuntu? Umuntu oyihlongandlebe kunabo bonke umuntu oweyisa futhi amelane noNkulunkulu ngenhloso. Uyisitha sikaNkulunkulu futhi ungumphikikristu. Umuntu onjalo ugcina umoya wobutha njalo mayelana nomsebenzi omusha kaNkulunkulu, akaze akhombise nencane inhloso yokuzithoba, futhi akakaze alalele noma azehlise noma azithobe. Uyazikhukhumeza phambi kwabanye kanti akazithobi nhlobo komunye. Phambi kukaNkulunkulu uzibona enguchwepheshe ekushumayeleni izwi futhi enekhono kakhulu ekusebenzeni kwabanye. Akalingi alahle “amagugu” asenawo, kodwa uwathatha njengezinto zomndeni eziyigugu ezivela kokhokho okufanele zikhonzwe, kushunyayelwe ngazo kwabanye, futhi usebenzisa ukufundisa lezo ziphukuphuku ezimthanda kakhulu. Impela bakhona abantu abanje ebandleni. Kungashiwo ukuthi “bangamaqhawe angenakunqotshwa,” isizukulwane emuva kwesizukulwane bayavakasha endlini kaNkulunkulu. Bacabanga ukuthi ukushumayela izwi (imfundiso) kungumsebenzi wabo osemqoka. Unyaka nonyaka, isizukulwane emuva kwesinye, bawenza ngomdlandla umsebenzi wabo “ocwebileyo nongaphiliseki”. Abekho abalinga ukubathinta futhi abekho abalinga ukuthi babasole obala. Baphenduka “amakhosi” endlini kaNkulunkulu, bephithizela ngenkathi bebusa phezu kwabanye iminyaka ngeminyaka. Leli qulu lamadimoni lifuna ukuhlangana bese ndawonye alibhidlize umsebenzi Wami; ngingabavumela kanjani labo develi abaphilayo babe khona phambi kwamehlo Ami? Ngisho nalabo abanezinhliziyo ezingilalela kancane angeke bahambe baze bafike ekugcineni, kangakanani-ke laba bacindezeli abangenakulalela ngisho okuncane ezinhliziyweni zabo? Umsebenzi kaNkulunkulu awuzuzeki kalula kumuntu. Noma ngabe umuntu esebenzisa wonke amandla akhe, uyokwazi ukuzuza ingxenye encanyana nje bese ethola ukupheleliswa ekugcineni. Ngaphi-ke kwezingane zengelosi enkulu ehlose ukubhidliza umsebenzi kaNkulunkulu? Abanalo ithemba elincane ngokudlulele lokuzuzwa nguNkulunkulu? Inhloso yomsebenzi wami wokunqoba akuyona eyokunqoba ngoba kufanele kunqotshwe nje kuphela, kodwa ukunqoba ukuze kwembulwe ukulunga nokungalungi, ukuthola ubufakazi besijeziso somuntu, ukulahla ababi, kanye futhi, ikakhulu, nokuphelelisa labo abalalela ngokuzimisela. Ekugcineni, bonke bayohlukaniswa ngokohlobo lwabo, kanti bonke abaphelelisiwe, imicabango yabo igcwele ukulalela. Lo ngumsebenzi wokugcwaliswa ekugcineni. Kodwa labo abagcwele ukuhlubuka bayojeziswa, bathunyelwe ukuyosha emililweni futhi beqalekisiwe kuze kube phakade. Lapho leso sikhathi sifika “lawo maqhawe anganqobeki” ezinkathi ezedlule ayoba ngabaphansi kakhulu nabazitshwayo “ababuthakathaka namagwala angenamandla.” Yilokhu kuphela okungabonakalisa konke ukulunga kukaNkulunkulu futhi kwembule isimo Sakhe esingavumeli kucasulwa ngumuntu. Yilokhu kuphela okungahoxisa inzondo esenhliziyweni Yami. Awuvumi ukuthi lokhu kufanelekile?

Akubona bonke abezwa umsebenzi kaMoya oNgcwele abangazuza ukuphila, futhi akubona bonke abakulo mgudu abangathola ukuphila. Ukuphila akuyona into evamisile nje bonke abantu ababelana ngayo, futhi ukuguquka kwesimo akutholwa kalula yibo bonke. Ukuthobela umsebenzi kaNkulunkulu kufanele kube okuthintekayo futhi kufanele kuphilwe. Ukuthobeka okulula akwamukeleki kuNkulunkulu futhi inhliziyo kaNkulunkulu ayigculiseki ngokulalela okukha phezulu izwi likaNkulunkulu, ngaphandle kokufuna inguquko yesimo sakho. Ukulalela uNkulunkulu nokuthobela umsebenzi kaNkulunkulu yinto eyodwa. Labo abathobela uNkulunkulu kodwa hhayi umsebenzi kaNkulunkulu ngeke bathathwe ngokuthi bayalalela futhi bayazenzisa ukuze bathandeke ngaphandle. Labo abathobela uNkulunkulu ngeqiniso bonke bayakwazi ukuzuza emsebenzini futhi bathole ukuqonda isimo nomsebenzi kaNkulunkulu. Abantu abanje abathoba ngokweqiniso kuNkulunkulu. Abantu abanjalo bayakwazi ukuzuza ulwazi olusha futhi bezwe izinguquko ezintsha kulona. Abantu abanjalo kuphela abavunywa nguNkulunkulu: umuntu onjalo kuphela ophelelisiwe futhi waba nokuguquka kwesimo sakhe. Labo abavunywa nguNkulunkulu yilabo abathobela uNkulunkulu ngentokozo, futhi bathobele nezwi kanye nomsebenzi Wakhe. Yilolu hlobo lomuntu kuphela olulungile; yilolu hlobo lomuntu olufisa futhi lufuna uNkulunkulu ngeqiniso. Futhi labo abamane bakhulume nje ngokukholwa kwabo kuNkulunkulu, kodwa empeleni bemqalekisa, yilabo abazembozile abanobuthi bezinyoka, abakhohlisayo kunabo bonke. Lezi zichwensi ziyohlwithwa izembozo zazo ngelinye ilanga. Akuwona umsebenzi owenziwa namhlanje lowo? Ababi bayohlala bebabi futhi ngeke baphunyuke ngosuku lwesijeziso. Labo abalungileyo bayohlala belungile futhi bayokwambulwa lapho umsebenzi sewufike ekupheleni. Akekho namunye kwababi oyothiwa ulungile, noma namunye kwabalungileyo oyothiwa mubi. Ngingavuma namunye ame esolwa ngokungafanelekile?

Njengoba impilo yakho iqhubeka, kufanele njalo ube nendlela yokungena entsha nokuqonda okusha futhi okuphakeme, okujulayo ngesinyathelo ngasinye. Yilokhu bonke abantu okufanele bangene kukho. Ngokuxoxisana, ukulalela umyalezo, ukufunda izwi likaNkulunkulu, noma ukubhekana nodaba oluthile, uyothola ukuqonda okusha kanye nokukhanyiselwa okusha. Futhi awuphili phakathi kwemithetho yakudala futhi ezikhathini zakudala. Uhlala uphila ekukhanyeni okusha futhi awuphambuki ezwini likaNkulunkulu. Yilokhu okuthathwa ngokuthi ukuba semgudwini olungile. Ngeke kulunge ukuthi ukhokhe ngokukha phezulu nje. Izwi likaNkulunkulu lenyukele ezingeni elingaphezulu futhi izinto ezintsha ziyavela usuku nosuku. Kubalulekile ukuthi nomuntu athole indlela entsha yokungena nsuku zonke. Lapho Nkulunkulu ekhuluma ufeza konke akukhulumile. uphelelisa; uma ungakwazi ukuhambisana naye, uyasala. Kufanele ujule emithandazweni yakho; ukudla nokuphuza izwi likaNkulunkulu, akukwazi ukuba okwezikhashana. Julisa ukukhanyiselwa nokukhanya okutholayo, futhi imibono nemicabango yakho kufanele iye ngokuya iqhela. Kufanele futhi uqinise ukwahlulela kwakho, futhi noma uhlangana nani, kufanele ube nemicabango yakho ngakho futhi ube nemibono yakho. Ngokuqonda izinto ezithile ezikumoya, kufanele uthole ulwazi ezintweni ezingaphandle futhi uqonde umongo wanoma iluphi udaba. Uma ungenazo lezi zimfanelo, uzokwazi kanjani ukuhola ibandla? Uma ukhuluma nje kuphela ngamagama nezimfundiso ngaphandle kweqiniso futhi ngaphandle kwendlela yokwenza, ungaphumelela isikhashana nje kuphela. Kungemukeleka nje kancane emakholweni amasha, kodwa emuva kwesikhathi, lapho amakholwa amasha esethole ulwazi lwangempela, uzobe ungasakwazi ukubasiza. Ngakho ukulungele kanjani ukusetshenziswa nguNkulunkulu? Ngaphandle kokukhanyiselwa okusha awukwazi ukusebenza. Labo abangenako ukukhanyiselwa okusha yilabo abahlulekayo ukuba nokwazi, futhi abantu abanje abasoze bazuza ulwazi nokwazi okusha. Futhi, odabeni lokuletha impilo, ngeke bakwazi ukwenza umsebenzi wabo, noma balungele ukusetshenziswa nguNkulunkulu. Umuntu onjalo ichithakele futhi ayilusizo lwalutho. Eqinisweni, abantu abanjalo abakwazi ukwenza okufuneka bakwenze emsebenzini futhi abalusizo lwalutho. Abehluleki kuphela ukwenza umsebenzi wabo, kodwa babeka umthwalo ongadingeki ebandleni. Ngiyabakhuthaza “laba bantu abahloniphekile abadala” ukuthi basheshise balishiye ibandla ukuze abanye bangabe besadinga ukukulandela. Abantu abanjalo abanakuqonda ngomsebenzi omusha kodwa bagcwele imicabango. Akukho abakwenzayo ebandleni; kunaloko bayona futhi basabalalise okungekuhle, batholakale benza eziningi izinhlobo zokungaziphathi kahle nokuphazamisa ebandleni, ngokwenzenjalo adida futhi akhubekise labo abangakwazi ukwehlukanisa. Labo develi abahamba ngezinyawo, le mimoya emibi kufanele ilishiye ibandla masinyane, lingaze lilimale ibandla ngenxa yakho. Ungase ungawesabi umsebenzi wanamuhla, kodwa awukwesabi na ukujeziswa okulungile kwakusasa? Baningi omahlalela ebandleni, kanye nezimpisi eziningi ezifuna ukuthikameza umsebenzi ojwayelekile kaNkulunkulu. Lezi zinto zonke zingamadimoni lawa athunywe ngudeveli, izimpisi ezinonya ezifuna ukushwabadela izimvu ezingaboni. Uma laba bantu-mbumbulu bengaxoshwa, baphenduka izimbungulu ebandleni namabhu adla iminikelo. Lezi zimpethu ezidelelekile, ezingenalwazi, eziphansi nezinyanyekayo ziyojeziswa ngolunye usuku!


INkathi Yombuso YiNkathi Yezwi

ENkathini Yombuso, uNkulunkulu usebenzisa izwi ukungenisa inkathi entsha, ukuguquka izindlela zomsebenzi Wakhe, nokwenza umsebenzi waso sonke isikhathi. Lesi yisimiso uNkulunkulu asebenza ngaso eNkathini Yezwi. be yinyama womuntu ukuze akhulume ngezindlela ezahlukene, ehlomisa umuntu ukuthi abone uNkulunkulu ngeqiniso, oyiZwi elivela enyameni, nangobuhlakani nezimangaliso Zakhe. Umsebenzi onjalo wenzelwe ukufinyelela kangcono emigomweni yokunqoba umuntu, yokumphelelisa, neyokumsusa. Lokhu kuwumqondo wangempela wokusebenzisa izwi ukuthi lisebenze ngeNkathi Yezwi. Ngezwi, umuntu ufinyelela ekwazini umsebenzi kaNkulunkulu, isimo siNkulunkulu, ingqikithi yomuntu nalokho umuntu afanele ukungena kukhona. Ngezwi, yonke imisebenzi uNkulunkulu afisa ukuyenza ngeNkathi Yezwi iyafezeka. Ngezwi, umuntu uyembulwa, uyasuswa abuye alingwe. Umuntu ulibonile izwi, walizwa, wabona nokuba khona kwezwi. Ngenxa yalokho, umuntu uyakholwa wubukhona bukaNkulunkulu; umuntu ukholwa ukuba namandla onke nobuhlakani bukaNkulunkulu, kanye nasenhliziyweni yothando lukaNkulunkulu kumuntu nesifiso Sakhe sokusindisa umuntu. Yize igama elithi “izwi” lisobala futhi livamile, izwi elivela emlonyeni kaNkulunkulu obe yinyama linyakazisa lonke izulu nomhlaba; izwi Lakhe liguqula inhliziyo yomuntu, imicabango nesimo sakhe esidala nokubukeka kwakudala komhlaba wonke. Kuyo yonke iminyaka, nguNkulunkulu wanamuhla kuphela osebenza ngale ndlela, futhi NguYe kuphela okhuluma futhi asindise umuntu ngale ndlela. Emva kwalokho, umuntu uhlala ngaphansi kokuqondiswa yizwi, eluswa futhi ehlinzekwa yizwi; bahlala emhlabeni wezwi, baphila phakathi kweziqalekiso nezibusiso zezwi likaNkulunkulu, ngaphezu kwalokho bahlala phansi kokwahlulela nokusola kwezwi. La mazwi nalo msebenzi kwenzelwe nje insindiso yomuntu, ukufezwa kwentando kaNkulunkulu, nokuguqula isimo semvelo somhlaba wendalo endala. UNkulunkulu wadala umhlaba ngezwi, uhola abantu emhlabeni wonke ngalo izwi, uyanqoba abuye abasindise ngezwi. Ekugcineni, uzosebenzisa izwi ukuqeda wonke umhlaba omdala. Kungaleso sikhathi-ke lapho uhlelo lokuphatha lizophelela khona. Kuyo yonke INkathi Yombuso, uNkulunkulu usebenzisa izwi ukwenza umsebenzi Wakhe nokuthola imiphumela Yomsebenzi Wakhe; akenzi imimangaliso noma enze imilingo, wenza nje umsebenzi Wakhe ngezwi. Ngenxa yezwi, umuntu wondlekile wahlinzekwa; ngenxa yezwi umuntu uzuza ulwazi nokwazi. Umuntu eNkathini Yezwi uthole izibusiso ezikhethekile. Umuntu akezwa buhlungu enyameni kanti ujabulela ukuhlinzekwa okwanele ngezwi likaNkulunkulu; ngaphandle kokudinga ukufuna ngobumpumputhe noma ukuya phambili ngobumpumputhe, ekukhululekeni kwakhe, ubona isimo sikaNkulunkulu, amuzwe ekhuluma ngomlomo Wakhe; amukele lokho akuhlinzekayo, futhi ambone siqu Sakhe enza umsebenzi Wakhe. Enkathini edlule, umuntu ubengakwazi ukujabulela izinto ezifana nalezo nokuthi lezi yizibusiso abebengeke bazithole.

UNkulunkulu uzimisele ukubona umuntu ephelelisiwe. Noma ngabe iyiphi indlela akhulumela kuyo, kungenxa yokuthi ufuna ukuphelelisa laba bantu. Amazwi akhulunywa ngohlangothi kaMoya obona ngayo anzima ukuba umuntu awaqonde, kanti umuntu akakwazi ukuthola indlela yokwenza, ngoba umuntu unekhono elinomkhawulo lokwamukela. Umsebenzi kaNkulunkulu uzuza imiphumela ehlukene, kanti isinyathelo ngasinye somsebenzi sinenhloso Yakhe. Ngaphezu kwalokho, kufanele akhulume ngezinhlangothi ezehlukene ukuphelelisa umuntu. Ukuba ubekhuluma ngezwi Lakhe ngohlangothi lukaMoya kuphela, lesi sigaba somsebenzi kaNkulunkulu singeqedwe. Esimweni sephimbo Lakhe, uyabona ukuthi uzimisele ukuphelelisa leli qembu labantu. Njengalowo ofisayo ukupheleliswa nguNkulunkulu, yisiphi isinyathelo sokuqala okufanele usithathe? Kufanele uqale ngokwazi umsebenzi kaNkulunkulu. Njengoba izindlela ezintsha zisetshenziswa neminyaka iguqukile ukusuka komunye ukuya komunye, indlela uNkulunkulu asebenza ngayo nayo iguqukile, njengoba kuguquke nendlela akhuluma ngayo. Manje, akuguqukanga indlela yomsebenzi Wakhe kuphela, kanjalo neminyaka. Kwaqala kuyiNkathi Yombuso, isigaba somsebenzi lapho ufanele ukuthanda khona uNkulunkulu. Manje, iNkathi Yombuso—iNkathi Yezwi—okusho ukuthi, isikhathi lapho uNkulunkulu esebenzisa izindlela eziningi zokukhuluma ukuphelelisa umuntu aphinde akhulume evela ngezinhlangothi ezehlukene ukuze ahlinzeke umuntu. ziqeda nje izikhathi ukwedlulela eNkathini Yombuso, uNkulunkulu waqala ukusebenzisa izwi ukuphelelisa umuntu, enikeza umuntu ikhono lokungena kokukhona ngempela kwempilo eholela umuntu emgudwini olungile. Emva kokuba umuntu ebone izinyathelo eziningi zomsebenzi kaNkulunkulu, umuntu ubonile ukuthi umsebenzi kaNkulunkulu awuhlali ungaguquki, kodwa uhlala uguquka futhi ujula ngokungaphezi. Ngemva kokuthi abantu sebewubone isikhathi eside, umsebenzi uguquke ngokuphindaphindiwe, ulokhu uphenduke njalo. Kodwa noma ngabe uguquka kangakanani, nokho, awugudluki enhlosweni kaNkulunkulu yokuletha insindiso esintwini. Noma kungaba nezinguquko eziyizinkulungwane eziyishumi awuguquki enhlosweni yawo yokuqala. Kungakhathaleki ukuthi indlela yomsebenzi kaNkulunkulu iguquka kanjani, lo msebenzi awusuki nhlobo eqinisweni noma empilweni. Izinguquko kule ndlela umsebenzi owenziwa ngayo yizinguquko nje esimweni somsebenzi nohlangothi okukhulunywa kuqhanyukwa kulo, hhayi inguquko kokuphokophelwe umongo womsebenzi Wakhe. Izinguquko ephimbweni lezwi nendlela yomsebenzi zenzelwe ukuzuza umphumela. Inguquko ephimbweni lezwi ayisho inguquko enhlosweni noma emgomweni womsebenzi. Umongo wokuthi umuntu athembele kuNkulunkulu ukufuna ukuphila. Uma ngabe uyakholwa kuNkulunkulu kodwa awukufuni ukuphila noma iqiniso noma ulwazi lukaNkulunkulu, akukho ke ukukholwa kuNkulunkulu! Ngabe kuyikho na ukuthi usafuna ukungena embusweni ukuze ube yinkosi? Ukuzuza kuphela uthando lukaNkulunkulu lweqiniso ngokufuna ukuphila kungokwempela; ukulandela nokwenza iqiniso yikhona okwempela. Yizwa amazwi kaNkulunkulu ngenkathi usafunda izwi Lakhe; ngale ndlela, uzothola ukwazi uNkulunkulu ngolwazi loqobo. Lokhu kuwukulandela kweqiniso.

ENkathini Yenkulungwane Yeminyaka Yombuso, ukuthi ungenile na kule minyaka emisha kuzonqunywa ukuthi ungenile na eqinisweni lezwi likaNkulunkulu nokuthi ngabe amazwi Akhe asebenza njengeqiniso empilweni yakho na. Izwi likaNkulunkulu laziswe wonke umuntu ukuze, ekugcineni, bonke abantu baphile emhlabeni wezwi nezwi likaNkulunkulu lizokhanyisa likhanyisele wonke umuntu ngaphakathi. Uma ngabe ngalesi sikhathi, uyaxhamazela futhi awukhathali ngokufunda izwi likaNkulunkulu, futhi awunamdlandla ezwini Lakhe, kubonakala sengathi kukhona okungalungile ngesimo sakho. Uma ngabe awukwazi ukungena eNkathini Yezwi, uMoya oNgcwele-ke awusebenzi kuwe; uma ngabe ungenile kule minyaka, uzokwenza umsebenzi Wakhe. Ungenzani okwamanje, ekuqaleni kwale Nkathi Yezwi, ukuzuza imisebenzi yoMoya oNgcwele? Kule minyaka, uNkulunkulu uzokwenza kube yiqiniso kinina ukuthi wonke umuntu aphile izwi likaNkulunkulu, akwazi ukusebenzisa iqiniso, athande uNkulunkulu ngobuqotho; ukuthi bonke abantu basebenzise izwi likaNkulunkulu njengesisekelo neqiniso labo babe nezinhliziyo ezihlonipha uNkulunkulu; nokuthi, ngokwenza izwi likaNkulunkulu, umuntu-ke angabusa kanye noNkulunkulu. Yilo msebenzi uNkulunkulu azowufeza. Ungaphila ngaphandle kokufunda izwi likaNkulunkulu? Baningi manje abazizwa sengathi angeke bakwazi ukuhlala ngisho usuku olulodwa nje noma ezimbili ngaphandle kokufunda izwi likaNkulunkulu. Kufanele bafunde izwi Lakhe nsuku zonke, kanti uma isikhathi singavumi, ukulalela nje izwi Lakhe kwanele. Lo umuzwa umuntu awunikezwa uMoya ONgcwele nendlela oqala ngayo ukunyakazisa umuntu. Kusho ukuthi, ubusa umuntu ngamazwi ukuze umuntu angene eqinisweni lezwi likaNkulunkulu. Uma uzwa ubumnyama nokoma ngemva nje kosuku olulodwa ungadlile futhi ungaphuzile izwi likaNkulunkulu, ukuthole kungemukelekile, lokhu kukhombisa ukuthi usunyakazisiwe uMoya oNgcwele, kanti futhi akakufulathelanga. Uyilowo okulo mfudlana. Nokho, uma ungenakho ukuqonda noma ungezwa koma ngemva kosuku noma ezimbili ngaphandle kokuphuza izwi likaNkulunkulu, futhi awuzizwa unyakaziseka, lokhu kukhombisa ukuthi uMoya oNgcwele ukufulathele. Lokhu kusho ukuthi-ke isimo ngaphakathi kwakho asilungile; awukangeni eNkathini Yezwi, futhi nguwena osalele emuva. UNkulunkulu usebenzisa izwi ukubusa umuntu; uzizwa kamnandi uma udla futhi uphuza izwi likaNkulunkulu, kodwa uma ungakwenzi lokho, ngeke ube nayo indlela yokulandela. Izwi likaNkulunkulu liba ukudla komuntu namandla amqhubayo. IBhayibheli lithi “Akusinkwa kuphela umuntu angaphila ngaso, kodwa ngawo wonke amazwi aphuma emlonyeni kaNkulunkulu.” Lo umsebenzi uNkulunkulu azowufeza namuhla. Uzofeza leli qiniso kinina. Bekwenzeka kanjani ukuthi mandulo abantu bahlale izinsuku eziningi ngaphandle kokufunda izwi likaNkulunkulu kodwa baqhubeke badle futhi basebenze? Kungani kungenjalo manje? Kulesi sikhathi, uNkulunkulu usebenzisa kakhulu izwi ukubusa bonke. Ngezwi likaNkulunkulu, umuntu uyahlulelwa futhi apheleliswe, ekugcineni athathwe ayiswe embusweni. Izwi likaNkulunkulu kuphela elinganikeza umuntu ukuphila, futhi izwi likaNkulunkulu kuphela elinganikeza umuntu ukukhanya nendlela yokulenza, ikakhulu eNkathini Yombuso. Uma nje usalokhu udla futhi uphuza izwi Lakhe nsuku zonke ungaphumi eqinisweni lezwi likaNkulunkulu, uNkulunkulu uzokuphelelisa.

Umuntu angejahe ukuthola impumelelo uma efuna ukuphila; ukukhula empilweni akwenzeki ngosuku noma ezimbili. Umsebenzi kaNkulunkulu uvamile futhi uyenzeka, futhi kufanele udlule phansi kwenqubo efanele. Kuthathe uJesu esenyameni iminyaka engama-33 nesigamu ukuba aqedele umsebenzi Wakhe wokubethelwa, ngingasakhulumi-ke ngempilo yomuntu! Futhi akuwona umsebenzi olula ukwenza umuntu ojwayelekile abonakalise uNkulunkulu. Lokhu kuqondene nabantu besizwe sikadrako omkhulu obomvu. Banezinga eliphasi futhi badinga isikhathi eside sezwi nomsebenzi kaNkulunkulu. Ngakho ungajahi ukubona imiphumela. Kufanele uhambele phambili ekudleni nasekuphuzeni izwi likaNkulunkulu, usebenze ngamandla emazwini kaNkulunkulu. Ngemva kokufunda amazwi Akhe, kuzofuneka ukwazi ukuwenza empilweni yangempela, futhi emazwini kaNkulunkulu, ube usuthola ulwazi, umbono, ukuqonda, nokuhlakanipha. Ngalokhu, uzoguquka ngaphandle kokuqaphela. Uma ungazibekela umgomo wokudla nokuphuza izwi likaNkulunkulu, ukufunda izwi Lakhe, ukulazi, ukuthola kabanzi ngalo, ukulenza uzokhula unganakile. Abanye bathi abakwazi ukwenza izwi likaNkulunkulu ngisho nangemuva kokulifunda! Ujaheni? Uma ufika esimweni esithize, uzokwazi ukwenza izwi Lakhe. ingane eneminyaka emine noma emihlanu ingasho ukuthi ayikwazi ukweseka noma ukuhlonipha abazali bayo? Kumele wazi manje ukuthi isiqu sakho sithini, yenza lokhu okwaziyo ukukwenza, ungabi yilowo ophazamisa ukuphatha kukaNkulunkulu. Yidla nje uphuze amazwi kaNkulunkulu uqhubekele phambili, uthathe lokhu njengomgomo wakho. Ungakhathazeki ngokuthi ngabe uNkulunkulu angakuphelelisa na. Ungacubunguli lokho okwamanje. Yidla nje uphuze ezwini likaNkulunkulu uma ulokhu uhlangabezana nalo, kuqinisekisiwe ukuthi uNkulunkulu uzokuphelelisa. Kodwa-ke kukhona umgomo okumele uwulandele udle uphuze ngawo izwi Lakhe. Ungenzi kanjalo ngokunganaki. Kodwa, funa amazwi ozowafunda, okusho ukuthi, lawo ahlobene nombono. Enye ingxenye okufanele uyifune yilena yokwenza ngokoqobo, okusho ukuthi, leyo emayelana nalokho okufanele ungene kukho. Enye ingxenye imayelana nolwazi, kanti enye imayelana nokungena. Uma usuzithole zombili, okusho ukuthi, uma ubamba lokhu okufanele ukwazi nokufanele ukwenze, uzokwazi ukuthi kudliwa futhi kuphuzwa kanjani ezwini likaNkulunkulu.

Ukuqhubekela phambili, ukukhuluma ngezwi likaNkulunkulu umgomo okhuluma ngawo. Uma niba ndawonye nikhombisa ukuhlanganyela ngezwi likaNkulunkulu nisebenzise lokho njengesihloko senu; khulumani ngalokho enikwaziyo ngezwi likaNkulunkulu, nokuthi nilisebenzisa kanjani izwi Lakhe, nokuthi uMoya oNgcwele usebenza kanjani. Uma nihlanganyela ngezwi likaNkulunkulu, uMoya oNgcwele uzonikhanyisa. Abantu nabo kufanele babambisane uma ngabe lo kuzoba umhlaba wezwi likaNkulunkulu. Uma ningangeni kulokhu, uNkulunkulu ngeke akwazi ukwenza umsebenzi Wakhe. Uma ningakhulumi ngezwi Lakhe, angeke akwazi ukunikhanyisa. Uma nje unesikhathi, khuluma ngezwi likaNkulunkulu. Ungaliphathi ngeze! Ukuphila kwakho makugcwaliswe yizwi likaNkulunkulu; njalo uzoba yikholwa elizinikele. Noma ngabe ukuhlanganyela kwenu kugcizelela lokhu okubonakala ngaphandle kulungile. Ngaphandle kokukha phezulu ngeke nijule. Kunenqubo okufanele yenziwe. Ngokwenza kwenu nithola ulwazi ekukhanyeni koMoya oNgcwele phezu kwenu nokuthi ningalidla nliiphuze kanjani izwi likaNkulunkulu ngempumelelo. Ngemva kwesikhathi sokuhlola okunjalo, nizongena eqinisweni lezwi likaNkulunkulu. Uma kuphela wenze isinqumo sokusebenzisana uzokwamukela umsebenzi kaMoya oNgcwele.

Kunezinto ezimbili emgomweni wokudla nokuphuza izwi likaNkulunkulu: Omunye uhambelana nolwazi, omunye ukungena. Imaphi amazwi okufanele uwazi? Ufanele ukwazi amazwi ahambelana nombono (okusho ukuthi, iyiphi iminyaka uNkulukulu asengene kuyo manje, ufisa ukuzuzani manje uNkulunkulu, yini ukuba sesimweni somuntu, nokunye. Zonke lezi zinto zihlobene nombono). Iyiphi indlela umuntu okufanele angene kuyo? Lokhu kukhuluma ngamazwi kaNkulunkulu lawo umuntu okufanele awenze angene kuwona. Lezo izinto ezimbili zokudla nokuphuza izwi likaNkulunkulu. Ukusuka manje, yidla uphuze izwi likaNkulunkulu ngale ndlela. Uma uqonda kahle amazwi amayelana nombono, asikho-ke isidingo sokuqhubeka nokufunda. Okubaluleke kakhulu ukudla nokuphuza kakhulu amazwi okungena, njengokuthi uyibhekisa kanjani inhliziyo yakho kuNkulunkulu, uyithulisa kanjani inhliziyo yakho phambi kukaNkulunkulu, nokuthi uyishiya kanjani inyama. Lokhu yilokhu okufanele ukwenze. Ngaphandle kokwazi ukuthi udla uphuze kanjani izwi likaNkulunkulu, ukuhlanganyela kweqiniso ngeke kube khona. Uma usuwazi ukuthi udla uphuze kanjani izwi Lakhe, usukubambile lokhu okusemqoka, ukuhlanganyela kuzokhululeka. Noma ngabe iziphi izindaba eziphakanyiswayo, uyakwazi ukuhlanganyela ngazo ubambe okuyiqiniso. Ukuhlanganyela ngezwi likaNkulunkulu ngaphandle kweqiniso kusho ukuthi awukwazi ukuthola lokho okusemqoka, futhi kukhombisa ukuthi awukwazi ukudla nokuphuza ezwini Lakhe. Abanye bafikelwa ukukhathala uma befunda izwi likaNkulunkulu. Isimo esinjalo asivamile. Ngempela, okuvamile ukuthi ungalinge ukhathale ukufunda izwi likaNkulunkulu, hlala ulomele, futhi uhlale ucabanga ukuthi izwi likaNkulunkulu lihle. Le yindlela lowo ongene ngempela adla aphuze ngayo izwi likaNkulunkulu. Uma uzwa sengathi izwi likaNkulunkulu liyenzeka ngeqiniso nokuthi yilo lelo umuntu afanele ukungena kulo; uma uzwa ukuthi izwi Lakhe lisiza kakhulu futhi linenzuzo kumuntu, nokuthi linika umuntu ukuphila, lo muzwa uwunikezwe nguMoya oNgcwele, ngokunyakaziswa uMoya oNgcwele. Lokhu kukhombisa ukuthi uMoya oNgcwele uyasebenza kuwe nokuthi uNkulunkulu akakufulathele. Ngokubona ukuthi uNkulunkulu uhlale ekhuluma, abanye bavele bakhathale yizwi Lakhe bacabange ukuthi alinamiphumela noma ngabe bayalifunda noma abalifundi. Lokho akusona isimo esijwayelekile. Izinhliziyo zabo azomele ukungena eqinisweni, abantu abanjalo abomi noma babone ukubaluleka kokupheleliswa. Uma sewuzizwa ungasomeli izwi likaNkulunkulu, kukhombisa ukuthi isimo sakho asijwayelekile. Kudala, ukuthi uNkulunkulu ukufulathele noma cha bekunqunywa ukuthi unakho yini ukuthula ngaphakathi nokuthi uzwa unakho na ukujabula. Manje okusemqoka wukuthi ngabe uyalomela na izwi likaNkulunkulu, ukuthi ngabe izwi Lakhe liyiqiniso kuwe, noma ngabe uthembekile, nokuthi ngabe uyakwazi ukwenza lokho ongakwenzela uNkulunkulu. Ngamanye amazwi, umuntu wahlulelwa ngeqiniso lezwi likaNkulunkulu. UNkulunkulu uthumela izwi Lakhe kubantu bonke. Uma uzimisele ukulifunda, uzokukhanyisela kodwa uma ungafuni, ngeke Naye akukhanyisele. UNkulunkulu ukhanyisela labo abalambele nabomele ukulunga Kwakhe, nalabo abamfunayo. Abanye bathi uNkulunkulu akazange abakhanyisele nangemuva kokufunda izwi Lakhe. Afundwe kanjani amazwi? Uma ufunde izwi Lakhe sengathi ububuka izimbali usemhlane wehhashi wangabona kubaluleka kwempilo yoqobo, angakukhanyisela kanjani uNkulunkulu? Kungenzeka kanjani ukuthi lowo ongalenzi igugu izwi likaNkulunkulu apheleliswe Nguye? Uma ungalenzi igugu izwi likaNkulunkulu, awusoze waba neqiniso noma impilo yangempela. Uma ulenza igugu izwi Lakhe, uzokwazi ukwenza iqiniso; kulapho ke ozoba khona nempilo yangempela. Manje ufanele ukudla ubuye uphuze izwi likaNkulunkulu noma ngabe kukusiphi isimo, noma ngabe umatasa noma cha, noma ngabe izimo ziphikisana nawe noma cha, noma ngabe uyalingwa noma cha. Empeleni, izwi likaNkulunkulu liyisisekelo sokuba khona komuntu. Akekho ongafulathela izwi Lakhe futhi kumele adle ezwini Lakhe kube sengathi yizidlo ezintathu zosuku. Kungaba yindaba elula kanjalo ukupheleliswa, uzuzwe uNkulunkulu? Noma ngabe uyaqonda noma awuqondi manje, noma unombono emsebenzini kaNkulunkulu, kumele udle uphuze kakhulu ezwini likaNkulunkulu. Lokhu ukuhambela phambili ukungena. Uma usulifundile izwi likaNkulunkulu, shesha ukusebenzisa lokho ongangena kukho, ubekele eceleni okwesikhashana lokho ongekwazi. Kungaba kuningi ongakuqondi ngezwi likaNkulunkulu ekuqaleni, kodwa ngemva kwezinyanga ezimbili noma ezintathu, noma mhlawumbe unyaka uzoliqonda. Kungenzeka kanjani lokhu? Kwenziwa ukuthi uNkulunkulu akakwazi ukuphelelisa abantu ngosuku noma ngezimbili. Isikhathi esiningi, uma ufunda izwi Lakhe, ungeqonde ngaleso sikhathi. Ngaleso sikhathi, kungabukeka sengathi umbhalo nje kuphela; ngesikhathi solwazi ungaba nakho ukuqonda. UNkulunkulu ukhulume okuningi, ngakho ufanele ukwenza okusemandleni akho ukudla nokuphuza izwi Lakhe. Ungasaqaphele, uzoqonda, bese uMoya oNgcwele ukukhanyisela. Uma uMoya oNgcwele ukhanyisela umuntu, kuvame ukuthi umuntu angaboni. Uyakukhanyisela akuhole uma womile, ufuna. Umgomo uMoya oNgcwele osebenza ngawo usenkabeni Yezwi likaNkulunkulu lelo olidlayo noliphuzayo. Bonke labo abangakhombisi ukubaluleka ezwini likaNkulunkulu abahlala bakhombise enye indlela yokuziphatha ezwini Lakhe, indlela yokunganaki nokukholwa ukuthi alenzi mehluko noma ngabe bayalifunda izwi Lakhe, yilabo abangenalo iqiniso. Abakwazi ukubona noma ngabe umsebenzi kaMoya oNgcwele noma ukukhanwa okulethwa Nguye. Abantu abanjalo bayahamba nje, abazenzisi abangenaziqu, njengoMnu. Nanguo womzekeliso.[a]

Ngaphandle kwezwi likaNkulunkulu njengeqiniso lakho, awunasiqu soqobo. Uma izikhathi zokulingwa zifika, uzowa ngempela, bese isimilo sakho seqiniso siyavezwa. Kodwa ngaleso sikhathi, labo abavame ukufuna ukungena eqinisweni bazoqonda inhloso yomsebenzi kaNkulunkulu. Lowo ononembeza futhi owomele uNkulunkulu kufanele enze kubonakale ukubuyisela kuNkulunkulu ngothando Lwakhe. Labo abangenalo iqiniso abangeke bakwazi ukuma baqine ngisho phambi kwezindaba ezincane. Kukhona umehluko phakathi kwalabo abanesiqu sempela nalabo abangenaso. Kungani bonke bedla bephuza ezwini likaNkulunkulu, kodwa abanye bayakwazi ukuma baqine ezilingweni uma abanye bezibalekela? Umehluko osobala ukuthi abanaso isimo soqobo; abanalo nezwi likaNkulunkulu njengeqiniso labo, kanti futhi nezwi Lakhe alitholanga ukugxila kubona. Uma nje belingwa bafinyelela ekugcineni kwendlela yabo. Kungani-ke, abanye bekwazi ukuma baqine phakathi kwezilingo? Kungenxa yokuthi bayaliqonda iqiniso futhi banombono omkhulu, futhi bayayiqonda intando kaNkulunkulu nezimfuno Zakhe, ngalokho-ke bayakwazi ukuma baqine ezilingweni. Lokhu yisiqu sempela, futhi wukuphila. Abanye bangalifunda izwi likaNkulunkulu kodwa bangalenzi noma abanakho ukuzimisela ngalo. Laba abangazimisele abakuboni kubalulekile ukulenza. Labo abangenalo izwi likaNkulunkulu njengeqiniso labo yilabo abangenaso isiqu soqobo. Abantu abanjalo abakwazi ukuma baqine ezilingweni.

Uma uNkulunkulu ekhuluma, kufanele uthole ngaleso sikhathi amazwi Akhe ukuba udle kuwo. Noma ngabe uqonda kangakanani, bambelela emcabangweni wokuthi ubheke nje ukudla, ukwazi nokwenza izwi Lakhe. Lokhu yilokhu okufanele ukwenze. Unganaki ukuthi singaba sikhulu kangakanani isiqu sakho; gxila nje ekudleni izwi Lakhe. Lokhu yindlela abantu okufanele basebenzisane ngayo. Ukuphila kwakho kukamoya ukuthi ungene nje eqinisweni lapho udla uphuze khona amazwi kaNkulunkulu bese uwenza. Ufanele ungagxili kokunye futhi. Abaholi bamabandla kufanele bakwazi ukuholela wonke amadodana nodade ekwazini ukuthi kudliwa kuphuzwe kanjani emazwini kaNkulunkulu. Lokhu kuyisibophezelo sabo bonke abaholi bebandla. Noma ngabe basha noma badala, bonke kufanele bathathe ukudla nokuphuza amazwi kaNkulunkulu njengokubalulekile futhi bawagcine amazwi Akhe ezinhliziyweni zabo. Uma ungena kuleli qiniso, uzobe usungene eNkathini Yombuso. Kulezi zinsuku, abaningi bazizwa sengathi bangekwazi ukuphila ngaphandle kokudla nokuphuza izwi likaNkulunkulu, kanti ngaso sonke isikhathi bezwa sengathi izwi Lakhe liyamangalisa. Bese umuntu uyaqala ukuba sendleleni efanele. UNkulunkulu usebenzisa izwi ukusebenza nokuhlinzeka umuntu. Uma bonke belangazelela futhi banxanele izwi likaNkulunkulu, bazongena emhlabeni wezwi Lakhe.

UNkulunkulu ukhulume okuningi. Kungakanani okwaziyo? Kungakanani osungene kukho? Uma ngabe umholi webandla engaholelanga abazalwane eqinisweni lezwi likaNkulunkulu, bazobe bebe budedengu emsebenzini wabo behluleka ukufeza izibophezelo zabo! Ukuthi ukuqonda kwakho kujulile noma akujulile, kungakhathaleki ukuthi lingakanani izinga lokuqonda kwakho, kufanele ukwazi ukuthi kudliwa kuphuzwe kanjani ezwini Lakhe; ufanele ukuthatha izwi Lakhe njengelibalulekile uqonde ukubaluleka nokudingeka kwalokho kudla nokuphuza. UNkulunkulu ukhulume okuningi. Uma ngabe awudli futhi awuphuzi ezwini Lakhe, noma awufuni futhi awusebenzisi izwi Lakhe, awufanele ukubizwa ngomuntu okholwa kuNkulunkulu. Njengoba ukholwa kuNkulunkulu, ufanele ukudla uphuze ezwini Lakhe, uphile ngaphakathi kwalo, ubuye uliphile. Yilokhu okungukukholwa kuNkulunkulu! Uma uthi uyakholwa kuNkulunkulu kodwa ungakwazi ukukhuluma noma yimaphi amazwi Akhe noma uwenze, awuthathwa njengomuntu okholwa kuNkulunkulu. Lokhu ukufuna “isinkwa sokuqeda indlala.” Ukusho ubufakazi obuncane, izinto ezingenamsebenzi, nezinto zangaphandle, ezingenakho ngisho nokuncane okweqiniso akwenzi ukholwe kuNkulunkulu, futhi ngokusobala awukayibambi indlela efanele yokukholwa kuNkulunkulu. Kungani ufanele ukudla nokuphuza kakhudlwana emazwini kaNkulunkulu? Ngabe kuthathwa njengokholo uma ungadli ungaphuzi emazwini Akhe ufune nje ukukhuphukela ezulwini? Yisiphi isinyathelo sokuqala salowo okholwa kuNkulunkulu? UNkulunkulu umphelelisa ngayiphi indlela umuntu? Ungapheleliswa ngaphandle kokudla nokuphuza izwi likaNkulunkulu? Ungathathwa njengomuntu wombuso ngaphandle kwezwi likaNkulunkulu njengeqiniso lakho? Yini ngempela ukukholwa kuNkulunkulu? Abakholwa kuNkulunkulu kufanele babe nokuziphatha kahle ngaphandle, okungenani, kanti okubaluleke kakhulu ukuba nezwi likaNkulunkulu. Noma ngabe kunjani, ngeke ukwazi ukufulathela izwi Lakhe. Ukwazi kwakho uNkulunkulu nokugcwalisa intando Yakhe konke kufezeka ngezwi Lakhe. Zonke izizwe, amahlelo, izinkolo ezehlukene, nezindawo eziklanyiwe konke kuyonqotshwa ngezwi esikhathini esizayo. UNkulunkulu uzokhuluma ngqo, futhi bonke abantu bazobamba izwi likaNkulunkulu ezandleni zabo; abantu bazopheleliswa ngalokhu. Izwi likaNkulunkulu lisabalale yonke indawo: Abantu bakhuluma ngezwi likaNkulunkulu benze ngokwezwi likaNkulunkulu, nalokho abakugcine kubona kulokhu kuyizwi likaNkulunkulu. Ngaphakathi nangaphandle, bacwiliswe ezwini likaNkulunkulu, ngakho baphelelisiwe. Labo abagcina intando kaNkulunkulu bakwazi nokufakaza Ngaye yilabo abanezwi likaNkulunkulu njengeqiniso.

Ukungena eNkathini Yezwi, okungukuthi, iNkathi Yenkulungwane Yeminyaka Yombuso ngumsebenzi oqedwayo manje. Ukusuka manje, qala ukuhlanganyela ngezwi likaNkulunkulu. Ngokudla nangokuphuza ezwini Lakhe, nangokuthola ulwazi ngalo ungalibonisa izwi likaNkulunkulu. Kungamazwi akho kuphela olwazi onalo angenza abanye bakukholwe. Uma ungenalo izwi likaNkulunkulu, akekho umuntu ongakukholwa! Bonke labo abasetshenziswa nguNkulunkulu bayakwazi ukukhuluma ngezwi likaNkulunkulu. Uma ungakwazi, lokhu kukhombisa ukuthi uMoya ONgcwele awukasebenzi kuwe futhi awukapheleliswa. Lokhu ukubaluleka kwezwi likaNkulunkulu. Unayo inhliziyo enxanele izwi likaNkulunkulu? Labo abanxanele izwi likaNkulunkulu banxanele iqiniso, kanti yilabo bantu abanjalo ababusiswa nguNkulunkulu. Esikhathini esizayo, maningi kakhulu amazwi azowasho uNkulunkulu kuwo wonke amabandla nakuwo wonke amahlelo. Uqala ngokukhuluma asho ngeZwi Lakhe kini aniphelelise ngaphambi kokuqhubeka ngokukhuluma asho izwi Lakhe kwabezizwe abanqobe. Ngezwi, bonke bazokwaneliseka ngeqiniso. Ngezwi likaNkulunkulu nezambulo Zakhe, isimo esikhohlakele somuntu sishabalele. Bonke banesimo somuntu, kanti isimo somuntu sokuhlubuka sinciphile kakhulu. Izwi lisebenza kumuntu ngegunya limnqobe ekukhanyeni kukaNkulunkulu. Umsebenzi lowo uNkulunkulu azowenza kule minyaka yamanje kanye nokuguquka komsebenzi Wakhe, konke kungatholakala ezwini Lakhe. Uma ungafundi izwi Lakhe, ngeke uqonde lutho. Ngokudla nangokuphuza ezwini Lakhe, ngokuhlanganyela nabazalwane nolwazi lwakho, ulwazi lwakho lwezwi likaNkulunkulu luzophelela. Yile ndlela ongakwazi ngayo ukuliphila empilweni yangempela.

Imibhalo yaphansi:

a.	 Umbhalo wokuqala awulifaki igama elithi “womzekeliso.”


Konke Kuyafezeka Ngezwi LikaNkulunkulu

UNkulunkulu ukhuluma amazwi Akhe enze nomsebenzi Wakhe ngokwezinkathi ezehlukene, nasezinkathini ezehlukene, ukhuluma amazwi ehlukene. UNkulunkulu akathobeli mithetho, noma aphinde umsebenzi ofanayo, noma abe nenkumbulo yezinto zesikhathi esedlule; unguNkulunkulu ohlala emusha njalo akabi mdala, futhi nsuku zonke ukhuluma amazwi amasha. Kumele uthobele konke okumele kuthotshelwe namuhla; lona ngumthwalo nomsebenzi womuntu. Kubalulekile ukuthi okwenziwayo kubekwe ekukhanyeni nasemazwini kaNkulunkulu amanje. UNkulunkulu akathobeli mithetho, futhi uyakwazi ukukhuluma ngezindlela ezehlukene ukuze ukuhlakanipha nokuba namandla onke Kwakhe kucace. Akunandaba noma ukhuluma njengoMoya, noma njengomuntu, noma njengomuntu wesithathu—uNkulunkulu uhlale enguNkulunkulu, futhi awunakusho ukuthi akayena uNkulunkulu ngenxa yokuthi ukhuluma esesimweni somuntu. Phakathi kwabanye abantu kuqubuke imicabango ngenxa yezindlela ezehlukene uNkulunkulu akhuluma ngazo. Abantu abanjalo abanalwazi ngoNkulunkulu, futhi abawazi umsebenzi Wakhe. Ukube uNkulunkulu ubehlala ekhuluma ngendlela eyodwa, ngabe abantu abazange babeke imithetho ngoNkulunkulu? UNkulunkulu ubengamvumela umuntu ukuthi enze ngale ndlela? Noma ngabe iyiphi indlela uNkulunkulu akhuluma ngayo, uNkulunkulu unenhloso ngendlela ngayinye. Uma uNkulunkulu ubezohlala ekhuluma ngendlela kaMoya, ubuzokwazi ukukhuluma Naye? Kanjalo, ngezinye izikhathi ukhuluma njengomuntu wesithathu ukukunikeza amazwi Akhe futhi akuholele eqinisweni. Konke okwenziwa nguNkulunkulu kufanele. Kafushane, konke kwenziwa nguNkulunkulu, futhi akumele ukungabaze nakancane lokho. Inqobo nje uma enguNkulunkulu, akukhathaleki ukuthi ukhuluma ngayiphi indlela, usenguNkulunkulu. Leli iqiniso elingephikiswe. Noma ngabe usebenza kanjani, usenguNkulunkulu, futhi ingqikithi Yakhe ayisoze iguquke! UPetru wamthanda uNkulunkulu kakhulu futhi wayeyindoda eyayifuna inhliziyo kaNkulunkulu, kodwa uNkulunkulu akazange ambone njengeNkosi noma uKristu, ngoba ingqikithi yomuntu iyile nto eyiyo, futhi ngeke iguquke. Emsebenzini Wakhe, uNkulunkulu akathobeli mithetho, kodwa usebenzisa izindlela ezihlukene ukwenza umsebenzi Wakhe ube yimpumelelo futhi akhulise ulwazi lomuntu Ngaye. Yonke indlela Yakhe yokusebenza isiza umuntu ukuba amazi Yena, futhi ilungele ukuphelelisa umuntu. Noma ngabe usebenzisa yiphi indlela yokusebenza, indlela ngayinye ilungele ukwakha futhi iphelelise umuntu. Yize enye yezindlela Zakhe kungenzeka ukuthi yadonsa isikhathi eside, ngeyokuthi ithinte ukholo lomuntu Kuye. Ngalokho akumele nibe nokungabaza. Lezi yizo zonke izinyathelo zomsebenzi kaNkulunkulu, futhi kumele uzilalele.

Namuhla, okukhulunywa ngakho ukungena kokungokoqobo. Akukhulunywa ngokunyukela ezulwini, noma ngokubusa njengamakhosi; konke okukhulunywa ngakho ukufuna ukungena kokungokoqobo. Akukho okudlula lokhu, kanti ukukhuluma ngokubusa njengamakhosi ngeke kwenzeke. Umuntu ufuna kakhulu ukwazi, futhi usalinganisa umsebenzi kaNkulunkulu wanamuhla ngemibono yenkolo yakhe. Esebone izindlela eziningi zikaNkulunkulu zokusebenza, umuntu namanje akakawazi umsebenzi kaNkulunkulu, usafuna izimpawu nezimangaliso, futhi usabheka ukuthi amazwi kaNkulunkulu agcwalisekile na. Ingabe lokhu akubona ubumpumputhe? Ngaphandle kokugcwaliseka kwamazwi kaNkulunkulu, ngabe ubusazokholwa ukuthi unguNkulunkulu? Namuhla, abantu abaningi abafana nalaba ebandleni balinde ukubona izimpawu nezimangaliso. Bathi, uma amazwi kaNkulunkulu egcwaliseka, kusho ukuthi unguNkulunkulu; uma amazwi kaNkulunkulu engagcwaliseki, lokho kusho ukuthi akayena uNkulunkulu. Ingabe, ngalokho, ukholwa kuNkulunkulu ngenxa yokugcwaliseka kwamazwi Akhe, noma ngenxa yokuthi unguNkulunkulu Yena uqobo? Indlela abantu ababona ngayo ukukholwa kuNkulunkulu kumele icwengwe! Uma ubona ukuthi amazwi kaNkulunkulu awagcwalisekile, uyabaleka—ingabe lokhu ukukholwa kuNkulunkulu? Uma ukholwa kuNkulunkulu, kumele ubeke konke emseni kaNkulunkulu bese ulalela wonke umsebenzi kaNkulunkulu. UNkulunkulu wakhuluma amazwi amaningi eTestamenteni Elidala—yimaphi kuwo enawabona ngamehlo enu egcwaliseka? Ungathi uJehova akayena uNkulunkulu weqiniso ngenxa yokuthi awukubonanga lokho? Ngisho amazwi amaningi egcwalisekile, umuntu akakwazi ukukubona ngokucacile lokho ngenxa yokuthi umuntu akanalo iqiniso futhi akaqondi lutho. Abanye bafisa ukubaleka lapho bezwa ukuthi amazwi kaNkulunkulu awagcwalisekile. Zamani, nibone ukuthi ningabaleka yini. Uma senibalekile, nizophinde nibuye. UNkulunkulu unilawula ngezwi Lakhe, uma ushiya ibandla nezwi likaNkulunkulu, ngeke ube nayo indlela yokuphila. Uma ungakukholwa lokhu, zizamele ngokwakho—ucabanga ukuthi ungavele uhambe nje? UMoya kaNkulunkulu uyanilawula, futhi ngeke nihambe. Lesi yisinqumo sikaNkulunkulu sokuphatha! Uma abanye abantu befuna ukuzama, hhayi, bangazama! Uthi lo muntu akayena uNkulunkulu, ngakho-ke yona Kuye ubone ukuthi uzokwenzani. Kungenzeka ukuthi inyama yakho ngeke ife futhi uzokwazi ukuzifunza uzigqokise, kodwa engqondweni ngeke kubekezeleke; uzozizwa unengcindezi futhi uhlukumezekile, akukho okuzoba buhlungu okudlula lokhu. Umuntu akakwazi ukumelana nokuhlukumezeka kwengqondo nokonakala—hleze uzokwazi ukubekezelela ukuhlupheka kwenyama kodwa awukwazi neze ukubekezelela ingcindezi engqondweni nokuhlukumezeka kwesikhathi eside. Namuhla, abanye abantu baphelelwa umdlandla ngoba bengakwazanga ukubona izimpawu nezimangaliso, kodwa akekho olokotha abaleke kungakhathaleki ukuthi badumele kangakanani, ngoba uNkulunkulu ulawula umuntu ngezwi Lakhe. Phezu kokungabonakali kwamaqiniso, nokho akekho ongabaleka. Ingabe lokhu akuzona izenzo zikaNkulunkulu? Namuhla, uNkulunkulu uze emhlabeni ukuzonikeza abantu ukuphila. Akanihehi, njengoba abantu becabanga, ngokunikhombisa izimpawu nezimangaliso ukuze aqinisekise ubudlelwane obunokuthula phakathi kukaNkulunkulu nomuntu. Bonke labo ukugxila kwabo okungekho ekuphileni, abagxile ekutheni uNkulunkulu akhombise izimpawu nezimangaliso, ngabaFarisi! Ngaleso sikhathi, ngabaFarisi ababethela uJesu esiphambanweni; uma ulinganisa uNkulunkulu ngendlela wena obona ngayo ukukholwa kuNkulunkulu, ukholwa kuNkulunkulu uma amazwi Akhe egcwaliseka, uba nokungabaza kanye nokuhlambalaza uNkulunkulu uma engagcwaliseki, ingabe akusho ukuthi umbethela esiphambanweni? Abantu abafana nalaba abayinaki imisebenzi yabo, bakujabulela ngokunomhobholo ukunethezeka!

Ngakolunye uhlangothi, inkinga enkulu kakhulu ngomuntu ukuthi akawazi umsebenzi kaNkulunkulu. Yize indlela yokuziphatha yomuntu ingeyona eyokuphika, ingeyokungabaza; akaphiki, kodwa futhi akavumi ngokugcwele. Uma abantu benolwazi olugcwele ngomsebenzi kaNkulunkulu, bebengeke babaleke. Ngakolunye uhlangothi, kungukuthi abantu abalazi iqiniso. Namuhla, abantu bakhuluma ngezwi likaNkulunkulu; ngempela, esikhathini esizayo akumele ucabange ukubona izimpawu nezimangaliso. Nginitshela ngokucacile: Ngesikhathi sesigaba samanje, konke enizokwazi ukukubona amazwi kaNkulunkulu, yize kungekho maqiniso, impilo kaNkulunkulu isengabunjwa ibe ngumuntu. Yilo msebenzi okungumsebenzi omkhulu woMbuso weMinyaka Eyinkulungwane uma ungawuboni lo msebenzi, uzoba buthaka uwe, wehlelwe izilingo, kuthi kanzima kakhulu futhi uthunjwe nguSathane. UNkulunkulu uze emhlabeni ikakhulu ukuzokhuluma amazwi Akhe; okhuluma ngakho yizwi likaNkulunkulu, okubonayo yizwi likaNkulunkulu, okuzwayo yizwi likaNkulunkulu, okuthobelayo yizwi likaNkulunkulu, okwaziyo yizwi likaNkulunkulu, kanti lokhu kuba sesimweni somuntu kukaNkulunkulu kusebenzisa izwi ukuphelelisa umuntu. Akakhombisi izimpawu nezimangaliso, ikakhulukazi akawenzi umsebenzi owenziwa nguJesu ngesikhathi esedlule. Yize bengoNkulunkulu, futhi bobabili beyinyama, izinkonzo Zabo azifani. Ngesikhathi uJesu efika, wenza nengxenye yomsebenzi kaNkulunkulu, wakhuluma amanye amazwi—kodwa msebenzi muni omkhulu awufeza na? Akufeza kakhulu kwakungumsebenzi wokubethelwa. Waba umfanekiso wenyama enesono ukuze aqedele umsebenzi wokubethelwa ahlenge bonke abantu, futhi kwakungenxa yezono zaso sonke isintu ukuba abe ngumhlatshelo wesono. Lona yiwo umsebenzi omkhulu awufeza. Ekugcineni, wahlinzeka indlela yesiphambano ukuqondisa labo abalandela. Ngesikhathi uJesu efika, ikakhulu kwakuwukuqeda umsebenzi wokuhlenga. Wahlenga bonke abantu, waletha nevangeli lombuso wezulu kubantu, futhi, phezu kwalokho, waletha indlela eya embusweni wezulu. Ngenxa yalokho, labo abafika ngemva kwakho konke bathi, “Kumele sihambe indlela yesiphambano, sizidele ngenxa yesiphambano.” Yebo, ekuqaleni uJesu wenza omunye umsebenzi wakhuluma namanye amazwi ukuze abantu baphenduke bavume izono zabo. Kodwa inkonzo Yakhe kwakungukubethelwa, kanti le minyaka emithathu nesigamu ayichitha eshumayela indlela kwakuwukucwengelela ukubethelwa okwenzeka muva. Izikhathi eziningi uJesu athandaza ngazo nazo kwakungenxa yokubethelwa. Impilo yomuntu ojwayelekile ayeyiphila neminyaka engamashumi amathathu nantathu nesigamu ayiphila emhlabeni kakhulu kwakungenxa yokuqedela umsebenzi wokubethelwa, kwakungokokumnika amandla okwenza lo msebenzi, ngenxa yalokho uNkulunkulu wamethemba ngomsebenzi wokubethelwa. Namuhla, yimuphi umsebenzi ozokwenziwa uNkulunkulu esenyameni? Namuhla, uNkulunkulu usebe yinyama ukuze aqedele umsebenzi “weZwi elivela lisenyameni,” ukusebenzisa izwi ukuphelelisa umuntu, nokwenza umuntu amukele ukusebenza kwezwi kanye nokucwengwa kwezwi. Emazwini Akhe unenza nikwazi ukuhlinzekwa nizuze nokuphila; emazwini Akhe, nibona imisebenzi nezenzo Zakhe. UNkulunkulu usebenzisa izwi ukunisola nokunicwenga, ngakho-ke uma nibhekene nobunzima, kungenxa yezwi likaNkulunkulu. Namuhla, uNkulunkulu akawasebenzisi amaqiniso, kodwa amazwi. Kungemva kokuba izwi Lakhe lifikile kuwe lapho uMoya oNgcwele ungasebenza kuwe ukwenze uzwe ubuhlungu noma ubumnandi. Yizwi likaNkulunkulu kuphela elingakuletha eqinisweni, futhi yizwi likaNkulunkulu kuphela elikwazi ukukwenza upheleliswe. Ngakho-ke, okungenani kumele uqonde lokhu: Umsebenzi owenziwa nguNkulunkulu ngezinsuku zokugcina ikakhulu ngukusebenzisa izwi Lakhe ukuphelelisa wonke umuntu nokuqondisa umuntu. Wonke umsebenzi awenzayo uwenza ngezwi; akasebenzisi amaqiniso ukukusola. Kunezikhathi lapho abantu belwisana noNkulunkulu. UNkulunkulu akakubangeli ukungakhululeki okukhulu, inyama yakho ayisolwa futhi awubhekani nobunzima—kodwa masinyane uma izwi Lakhe lifika kuwe, likucwenge, awukwazi ukumelana nakho. Ingabe akunjalo? Ngesikhathi sabenzi bomsebenzi, uNkulunkulu wayethi uphonsa abantu emgodini ongenamkhawulo. Ingabe abantu bafika ngempela emgodini ongenamkhawulo? Ngokusebenzisa nje izwi ukucwenga abantu, abantu bangena emgodini ongenamkhawulo. Ngalokho-ke, ngezinsuku zokugcina, uma uNkulunkulu eba yinyama wasebenzisa izwi kakhulu ukukwenza konke nokukwenza kucace. Kusemazwini Akhe kuphela lapho ungabona khona ukuthi uyini Yena; kusemazwini Akhe kuphela lapho ungabona khona ukuthi unguNkulunkulu uqobo Lwakhe. Ngesikhathi uNkulunkulu osesimweni somuntu eza emhlabeni, akenzi omunye umsebenzi ngaphandle kokukhuluma amazwi—ngakho-ke asikho isidingo samaqiniso; amazwi anele. Lokhu kungenxa yokuthi uzele ikakhulu ukuzokwenza lo msebenzi, ukuvumela abantu babone amandla Akhe nobukhulu bamazwi Akhe, ukuvumela abantu babone emazwini Akhe ukuthi uzifihla kanjani ngokuthobeka, nokuvumela abantu bazi ukuphelela Kwakhe emazwini Akhe. Konke lokhu anakho nayikho kusemazwini Akhe, ubuhlakani nokumangalisa Kwakhe kusemazwini Akhe. Kulokhu wenziwa ukuthi ukwazi ukubona izindlela eziningi uNkulunkulu akhuluma ngazo amazwi Akhe. Umsebenzi omningi kaNkulunkulu sonke lesi sikhathi bekungukunikeza ukwambula nokusebenza kumuntu. Akamqalekisi kancane umuntu, noma ngabe uyakwenza, ukwenza ngezwi. Ngalokho-ke, kule nkathi uNkulunkulu eba yinyama, ungazami ukubona uNkulunkulu ephilisa futhi ekhipha amadimoni futhi, ungazami ukuhlala ubona izimpawu—asikho isidingo! Lezo zimpawu ngeke zimphelelise umuntu! Ukukhuluma ngokusobala nje: Namuhla, uNkulunkulu wenyama wangempela uqobo Lwakhe uyakhuluma kuphela, akenzi. Leli yiqiniso! Usebenzisa amazwi ukuze akuphelelise, asebenzise amazwi ukukondla nokukuphuzisa. Uphinde asebenzise amazwi ukusebenza, futhi usebenzisa amazwi endaweni yamaqiniso ukwenza wena wazi iqiniso. Uma ukwazi ukubona lolu hlobo lomsebenzi kaNkulunkulu, kusho ukuthi kunzima ukungenzi lutho. Endaweni yokugxila ezintweni ezimbi, kumele ugxile kokuhle—okungukuthi, noma ngabe amazwi kaNkulunkulu agcwalisekile noma cha, noma akhona amaqiniso noma awekho, uNkulunkulu wenza abantu bazuze ukuphila emazwini Akhe, kanti lolu yilona phawu olukhulu kunazo zonke, futhi phezu kwalokho, kuyiqiniso elingephikwe. Lobu ubufakazi obukhulu ongaba nolwazi ngoNkulunkulu ngabo, futhi kuwuphawu olukhulu kunezinye izimpawu. Yila mazwi kuphela angaphelelisa umuntu.

Kuthe kuqala nje iNkathi Yombuso, uNkulunkulu waqala ukukhipha amazwi Akhe. Esikhathini esizayo, lawa mazwi azogcwaliseka kancane kancane, kanti ngaleso sikhathi, abantu bazophila. Ukusebenzisa izwi kukaNkulunkulu ukuveza isimo esikhohlakele somuntu kuyiqiniso ngempela, futhi kuyadingeka kakhulu, kanti akasebenzisi lutho olunye ngaphandle kwezwi ukwenza umsebenzi Wakhe ukuze aphelelise ukholo lomuntu, ngoba namuhla yiNkathi Yezwi, kanti sidinga ukholo, isisombululo kanye nokusebenza ngokubambisana kwabantu. Umsebenzi kaNkulunkulu osesimweni somuntu wezinsuku zokugcina ukusebenzisa izwi Lakhe ukusebenza nokuhlinzeka umuntu. Kuphela ngemva kokuba uNkulunkulu osesimweni somuntu eseqedile ukukhuluma amazwi Akhe lapho ezoqala khona ukugcwaliseka. Ngesikhathi ekhuluma okokuqala, amazwi Akhe awazange agcwaliseke, ngoba uma esesigabeni senyama, amazwi Akhe awagcwaliseki, lokhu kwenzelwa ukuba abantu babone ukuthi uNkulunkulu uyinyama hhayi uMoya, ukuze abantu babone ubuqiniso bukaNkulunkulu ngamehlo abo. Ngosuku okuzoqedwa ngalo umsebenzi Wakhe, uma wonke amazwi okumele akhulunywe Nguye emhlabeni esekhulunyiwe, amazwi Akhe azogcwaliseka. Manje akuyona inkathi yokugcwalisa amazwi kaNkulunkulu, ngoba akakaqedi ukukhuluma amazwi Akhe. Ngakho-ke, uma ubona uNkulunkulu esakhuluma amazwi Akhe emhlabeni, ungalindi ukugcwaliseka kwamazwi Akhe; uma uNkulunkulu eyeka ukukhuluma amazwi Akhe, uma umsebenzi Wakhe emhlabeni usuphelile, kuzoba yileso sikhathi lapho amazwi Akhe ezoqala khona ukugcwaliseka. Emazwini awakhuluma emhlabeni, kukhona, kokukodwa, ukuhlinzekwa kokuphila, kokunye, kunesiphrofetho—isiphrofetho sezinto ezizayo, sezinto ezizokwenziwa, nezinto okusamele ziqedwe. Kwakunesiprofetho futhi emazwini kaJesu. Kokunye, wanikela ngokuphila, kokunye, wakhuluma isiphrofetho. Namuhla, akukhulunywa ngokwenziwa kwamazwi namaqiniso ngesikhathi esisodwa ngoba umehluko phakathi kwalokhu okubonakalayo emehlweni abantu nalokhu okwenziwa uNkulunkulu mkhulu kakhulu. Kungathiwa nje, uma umsebenzi kaNkulunkulu usuqediwe, amazwi Akhe azogcwaliseka, namaqiniso azoza ngemva kwamazwi. Emhlabeni, uNkulunkulu osesimweni somuntu wezinsuku zokugcina wenza inkonzo yezwi, ngokwenza inkonzo yezwi, ukhuluma amazwi kuphela, akanandaba nokunye. Uma umsebenzi kaNkulunkulu usuguqukile, amazwi Akhe azoqala ukugcwaliseka. Namuhla, amazwi asetshenziswa kuqala ukuphelelisa wena; uma ethola udumo emhlabeni jikelele, kuzoba yisikhathi lapho umsebenzi Wakhe uzobe usuqediwe, uma wonke amazwi okumele akhulunywe eyobe esekhulunyiwe, futhi wonke amazwi esebe amaqiniso. UNkulunkulu uze emhlabeni ezinsukwini zokugcina ukuzokwenza inkonzo yezwi ukuze abantu bamazi, nokuthi abantu babone ukuthi uyini, babone nobuhlakani Bakhe kanye nazo zonke izenzo Zakhe ezimangalisayo ezwini Lakhe. Ngesikhathi seNkathi Yombuso, uNkulunkulu usebenzisa kakhulu izwi ukunqoba bonke abantu. Esikhathini esizayo, izwi Lakhe lizofika kuzo zonke izinkolo, amaqembu, amazwe namahlelo; uNkulunkulu usebenzisa izwi ukunqoba, ukwenza bonke abantu babone ukuthi izwi Lakhe linegunya futhi linamandla—ngakho-ke namuhla, nibhekene nezwi likaNkulunkulu kuphela.

Amagama akhulunywa uNkulunkulu kule nkathi ahlukile kunalawo akhulunywa ngeNkathi Yomthetho, ngakho-ke, nawo, ahlukile emazwini akhulunywa ngeNkathi Yomusa. NgeNkathi Yomusa, uNkulunkulu akawenzanga umsebenzi wezwi, kodwa wachaza ukubethelwa ukuze ahlenge bonke abantu. IBhayibheli lichaza kuphela ukuthi kungani uJesu kwakumele abethelwe, kanye nokuhlupheka okwakumele adlule kukho esiphambanweni, nokuthi umuntu kumele abethelwe kanjani ngenxa kaNkulunkulu. Ngale nkathi, wonke umsebenzi owenziwa uNkulunkulu wawugxile ekubethelweni. NgeNkathi Yombuso, uNkulunkulu osesimweni somuntu ukhuluma amazwi ukuze anqobe bonke abantu abakholwa kuYe. Leli “yiZwi elivela enyameni;” uNkulunkulu uze ngezinsuku zokugcina ukuze ezokwenza umsebenzi Wakhe, okungukuthi, uze ukuzoqedela ukubaluleka kweZwi elivela enyameni. Ukhuluma amazwi kuphela, futhi kumbalwa lapho kunamaqiniso khona. Le yiyona ingqikithi yeZwi elivela enyameni, futhi uma uNkulunkulu osesimweni somuntu ekhuluma amazwi Akhe, lokhu ukuvela kweZwi enyameni, futhi kuwuLizwi eliza enyameni. “Ekuqaleni kwakukhona uLizwi, futhi uLizwi wayenoNkulunkulu, futhi uLizwi wayenguNkulunkulu, futhi uLizwi waba yinyama.” Lo (umsebenzi wokuvela kukaLizwi enyameni) umsebenzi uNkulunkulu azowuqeda ezinsukwini zokugcina, futhi yisahluko sokugcina sohlelo Lwakhe lonke lokuphatha, ngakho-ke uNkulunkulu kumele eze emhlabeni azoveza amazwi Akhe enyameni. Lokhu okwenziwe namuhla, lokhu okuzokwenziwa esikhathini esizayo, lokhu okuzofezwa nguNkulunkulu, isiphetho sokugcina somuntu, labo abazosindiswa, labo abazobhujiswa, njalo njalo—lo msebenzi okumele ufezeke ekugcineni ubekwe wacaca, futhi wonke umi ngohlelo ukuze uqede ukubaluleka kwangempela kweZwi elivela enyameni. Izinqumo zokuphatha nomthetho-sisekelo okwakukhishiwe kuqala, labo abazobhujiswa, labo abazongena ekuphumuleni—la mazwi onke kumele agcwaliswe. Lona ngumsebenzi omkhulu oqedelwe uNkulunkulu osesimweni somuntu ngesikhathi sezinsuku zokugcina. Wenza abantu baqonde ukuthi labo abahlelelwe uNkulunkulu kusengaphambili baya ngakuphi nokuthi labo abangamiselwanga kusengaphambili uNkulunkulu bona baya ngakuphi, ukuthi abantu Bakhe namadodana Akhe bazohlukaniswa kanjani, kuzokwenzekani ku-Israyeli, kuzokwenzekani eGibhithe—esikhathini esizayo, wonke la mazwi azofezwa. Izinyathelo zomsebenzi kaNkulunkulu zinyusa isivinini. UNkulunkulu usebenzisa izwi njengendlela yokuveza kumuntu ukuthi yini okumele yenziwe inkathi ngayinye, yikuphi okumele kwenziwe nguNkulunkulu osesimweni somuntu wezinsuku zokugcina, kanye nenkonzo Yakhe okumele yenziwe, kanti wonke la mazwi enzelwe ukufeza ukubaluleka kwangempela kweZwi elivela enyameni.

Ngike ngasho ngaphambili ukuthi “Bonke abagxila ekuboneni izimpawu nezimangaliso bazolahlwa; akubona labo abazopheleliswa.” Sengikhulume amagama amaningi, kodwa umuntu akanalo noluncane ulwazi ngalo msebenzi, futhi, sekufinyelele lapha, umuntu usaqhubeka nokufuna izimpawu nezimangaliso. Ingabe ukukholwa kwakho kuNkulunkulu kungokufuna ukubona izimpawu nezimangaliso, noma kungoba ufuna ukuzuza ukuphila? UJesu Naye wakhuluma amazwi amaningi, futhi amanye awo nanamuhla asazogcwaliseka. Ungasho ukuthi uJesu akayena uNkulunkulu? UNkulunkulu wafakazela ukuthi wayenguKristu futhi eyiNdodana ethandekayo kaNkulunkulu. Ungakuphika lokhu? Namuhla, uNkulunkulu ukhuluma amazwi kuphela, kanti uma ungekwazi ukwazi kahle, kusho ukuthi ngeke ukwazi ukuma ubambelele. Ingabe ukholwa Kuye ngoba enguNkulunkulu, noma ukholwa Kuye ngokuthi amazwi Akhe ayagcwaliseka noma cha? Ingabe ukholwa ezimpawini nasezimangalisweni, noma ukholwa kuNkulunkulu? Namuhla akavezi izimpawu nezimangaliso—ingabe unguNkulunkulu ngempela? Uma amazwi awakhulumayo engagcwaliseki, ingabe unguNkulunkulu ngempela? Ingabe ingqikithi kaNkulunkulu inqunywa ukuthi amazwi awakhulumayo ayagcwaliseka noma cha? Kungani abanye abantu belokhu belindele ukugcwaliseka kwamazwi kaNkulunkulu ngaphambi kokukholwa Kuye? Ingabe lokhu akusho ukuthi abamazi? Bonke laba ababona kanje ngabantu abaphika uNkulunkulu. Basebenzisa imicabango ukulinganisa uNkulunkulu; uma amazwi kaNkulunkulu egcwaliseka bayakholwa kuNkulunkulu, kanti uma engagcwaliseki abakholwa kuNkulunkulu; futhi bahlale befuna ukubona izimpawu nezimangaliso. Ingabe abayibona abaFarisi besikhathi samanje? Ukuthi uyakwazi ukuma uqine noma cha kuncike ekutheni wazi uNkulunkulu wangempela noma cha—lokhu kusemqoka! Uma izwi likaNkulunkulu liyiqiniso kuwe, yilapho uzoba nolwazi olukhulu ngeqiniso likaNkulunkulu, futhi uzokwazi ukuma uqine ngesikhathi sezilingo. Uma ulokhu ugxile ekufuneni ukubona izimpawu nezimangaliso, yilapho ungeke ukwazi ukuma uqine, futhi uzowela ezilingweni. Izimpawu nezimangaliso azisona isisekelo; yiqiniso likaNkulunkulu kuphela eliwukuphila. Abanye abantu abazi ukuthi mphumela muni okumele ufezwe umsebenzi kaNkulunkulu. Bachitha izinsuku zabo bedidekile, bengafuni ukwazi lo msebenzi kaNkulunkulu. Abakufunayo kuhlale kuwukuthi uNkulunkulu egcwalisa izifiso zabo, ngemva kwalokho bayazimisela ekukholweni kwabo. Bathi bazofuna ukuphila uma amazwi kaNkulunkulu egcwaliseka, kodwa uma amazwi Akhe engagcwaliseki, lokho kusho ukuthi awekho amathuba okuthi bafune ukuphila. Umuntu ucabanga ukuthi ukukholwa kuNkulunkulu kuwukufuna ukubona izimpawu nezimangaliso nokufuna ukunyukela ezulwini nasezulwini lesithathu. Akekho namunye othi ngokukholwa kwakhe kuNkulunkulu ufuna ukungena eqinisweni, ufuna ukuphila, nokufuna ukuzuzwa nguNkulunkulu. Kunanzuzoni ukufuna okunjalo? Labo abangafuni ulwazi lukaNkulunkulu nokwaneliseka kukaNkulunkulu bangabantu abangakholwa kuNkulunkulu, bangabantu abahlambalaza uNkulunkulu!

Manje ingabe usuyaqonda ukuthi kuyini ukukholwa kuNkulunkulu? Ingabe ukukholwa kuNkulunkulu kusho ukubona izimpawu nezimangaliso? Ingabe ngukwenyukela ezulwini? Ukukholwa kuNkulunkulu akulula neze. Lokho kwenza kwasenkolweni kumele kususwe; ukufuna ukuphiliswa kwabagulayo nokukhishwa kwamadimoni, ukugxila ezimpawini nasezimangalisweni, ukufisa umusa kaNkulunkulu omningi, ukuthula nenjabulo, ukufuna ongase ukuthole nokunethezeka kwenyama—lokhu ukwenza kwasenkolweni, kanti lokhu okwenziwa enkolweni kuwuhlobo lokukholwa olungacacile. Namuhla, kuyini ukukholwa kuNkulunkulu kwangempela? Kungukwamukela izwi likaNkulunkulu njengeqiniso lokuphila kwakho nokwazi uNkulunkulu ezwini Lakhe ukuze uzuze uthando Lwakhe lweqiniso. Ukuze kucace: Ukukholwa kuNkulunkulu kungesizathu sokuba umlalele uNkulunkulu, uthande uNkulunkulu, bese wenza umsebenzi okumele wenziwe isidalwa sikaNkulunkulu. Lena yinhloso yokukholwa kuNkulunkulu. Kumele uthole ulwazi lokuthanda uNkulunkulu, nokuthi uNkulunkulu ufanelwe ukudunyiswa, ukuthi, ezidalweni Zakhe, umsebenzi wensindiso uwenza kanjani futhi ubaphelelisa kanjani—lezi yizidingo nqangi zokukholwa kwakho kuNkulunkulu. Ukukholwa kuNkulunkulu ikakhulu kungukuguquka usuka empilweni yenyama uye empilweni yokuthanda uNkulunkulu; usuka ekuphileni kwenkohlakalo uye ekuphileni empilweni yamazwi kaNkulunkulu; kungukuphuma ngaphansi kwesandla sikaSathane uphile ngaphansi kokunakekelwa nokuvikelwa uNkulunkulu, kungukwazi ukulalela uNkulunkulu ungathobeli inyama, kungukuvumela uNkulunkulu azuze inhliziyo yakho yonke, ukuvumela uNkulunkulu akuphelelise, uzikhulule esimweni esikhohlakele sikaSathane. Ukukholwa kuNkulunkulu kwenzelwe kakhulu ukuthi amandla nenkanzimulo kaNkulunkulu kubonakale phezu kwenu, ukuze nenze intando kaNkulunkulu, nifeze icebo likaNkulunkulu, nikwazi ukuba ngofakazi bakaNkulunkulu phambi kukaSathane. Ukukholwa kuNkulunkulu akumele kwenziwe ngenxa yezimpawu nezimangaliso, futhi akumele kube ngenxa yenyama yomuntu. Kumele kube okokufuna ukwazi uNkulunkulu, nokulalela uNkulunkulu, njengoPetru, umlalele kwaze kwaba sekufeni. Yilokhu okusemqoka ukuze kuzuzwe. Ukudla nokuphuza izwi likaNkulunkulu kulungele ukuba wazi futhi wenelise uNkulunkulu. Ukudla nokuphuza izwi likaNkulunkulu kukunika ulwazi olukhulu ngoNkulunkulu, okuzothi ngemva kwalokho ukwazi ukulalela uNkulunkulu. Kuphela uma wazi uNkulunkulu lapho ungakwazi ukumthanda, kanti ukuze uthole lokhu okuhlosiwe yiyona nhloso kuphela okumele umuntu afune ukufinyelela kuyo ekukholweni kwakhe kuNkulunkulu. Uma, ekukholweni kwakho kuNkulunkulu, uhlala uzama ukubona izimpawu nezimangaliso, lokho kusho ukuthi ukubona kwakho kanjalo ukukholwa kuNkulunkulu akulungile. Ukukholwa kuNkulunkulu kungukwamukela izwi likaNkulunkulu njengeqiniso lokuphila. Ukusebenzisa kuphela amazwi kaNkulunkulu aphuma emlonyeni Wakhe bese uwenza ngokwakho, lokho ngukuthola inhloso kaNkulunkulu. Ekukholweni kuNkulunkulu, abantu kumele bafune ukupheleliswa uNkulunkulu, bakwazi ukuthobela uNkulunkulu, balalele uNkulunkulu ngokuphelele. Uma ungalalela uNkulunkulu ngaphandle kokukhaononda, wazi okufiswa uNkulunkulu, ufane noPetru, ube nendlela kaPetru uNkulunkulu akhulume ngayo, kulapho uzobe usukholwa kuNkulunkulu ngempumelelo, futhi kuzobe kusho ukuthi usuzuziwe nguNkulunkulu.

UNkulunkulu uwenza emhlabeni wonke jikelele umsebenzi Wakhe. Bonke labo abakholwa Kuye kumele bamukele izwi Lakhe, futhi badle baphuze izwi Lakhe; akekho ozozuzwa uNkulunkulu ngokubona izimpawu nezimangaliso ezivezwa uNkulunkulu. Kuyo yonke le minyaka, uNkulunkulu ubelokhu esebenzisa izwi ukuphelelisa umuntu. Ngakho-ke akumele ninikele konke ukunaka kwenu ezimpawini nasezimangalisweni, kodwa kumele nifune ukupheleliswa nguNkulunkulu. ENkathini Yomthetho yeTestamente Elidala, uNkulunkulu wakhuluma amazwi athile, kwathi ngeNkathi Yomusa, uJesu, Naye, wakhuluma amazwi amaningi. Ngemva kokuba uJesu esesho amazwi amaningi, abaphostoli nabafundi bakamuva baholela abantu ekubeni benze ngokwemiyalelo eyakhishwa nguJesu futhi benza ngokuhambisana namazwi nezimiso ezakhulunywa nguJesu. Ezinsukwini zokugcina, uNkulunkulu ikakhulu usebenzisa izwi ukuphelelisa umuntu. Akasebenzisi izimpawu nezimangaliso ukucindezela abantu, noma ukubathonya; lokhu ngeke kucacise amandla kaNkulunkulu. Uma uNkulunkulu ekhombisa izizimpawu nezimangaliso kuphela, kusho ukuthi kuzoba nzima ukucacisa iqiniso likaNkulunkulu, ngakho-ke kube nzima ukuphelelisa umuntu. UNkulunkulu akamphelelisi ngezimpawu nangezimangaliso umuntu, kodwa usebenzisa izwi ukunisela nokwelusa umuntu, ngemva kwalokho abantu bakwazi ukulalela nokwazi uNkulunkulu. Lena yinhloso yomsebenzi awenzayo namazwi awakhulumayo. UNkulunkulu akasebenzisi indlela yokukhombisa izimpawu nezimangaliso ukuphelelisa umuntu—usebenzisa amazwi, futhi usebenzisa izindlela eziningi ezehlukene zokusebenza ukuphelelisa umuntu. Noma ngabe ukucwengwa, ukusebenzelana, ukuthenwa, noma ukunikezwa amazwi, uNkulunkulu ukhuluma ngezindlela eziningi ukuze aphelelise umuntu, futhi anike umuntu ulwazi olukhulu ngomsebenzi, ubuhlakani nokumangalisa kukaNkulunkulu. Uma umuntu epheleliswa ngesikhathi uNkulunkulu azoqeda ngaso leyo nkathi ezinsukwini zokugcina, khona-ke uzofanela ukubona izimpawu nezimangaliso. Lapho ufinyelela ekwazini uNkulunkulu futhi usukwazi ukulalela uNkulunkulu kungakhathaleki ukuthi wenzani, ngeke ube nemibono Ngaye lapho ubona izimpawu nezimangaliso. Okwamanje, ukhohlakele futhi awukwazi ukuthobela uNkulunkulu ngokuphelele—ingabe ufanelekile ukubona izimpawu nezimangaliso? Isikhathi uNkulunkulu azobonisa ngaso izimpawu nezimangaliso kulapho uNkulunkulu esola khona umuntu, uma kuguquka inkathi, futhi, phezu kwalokho, uma kuphela inkathi. Uma umsebenzi kaNkulunkulu wenziwa ngokujwayelekile, akavezi izimpawu nezimangaliso. Ukuveza izimpawu nezimangaliso kulula kakhulu, kodwa lowo akuwona umgomo womsebenzi kaNkulunkulu, futhi akuyona inhloso yohlelo lukaNkulunkulu lokuphatha umuntu. Ukuba umuntu wabona izimpawu nezimangaliso, futhi uma umzimba kamoya kaNkulunkulu ubungabonakala kubantu, ingabe bonke abantu bebengeke bakholwe kuNkulunkulu? Ngike ngasho phambilini ukuthi iqembu labanqobi lizuzwe eMpumalanga, abanqobi abaphuma ekuhluphekeni okukhulu. Asho ukuthini lawa mazwi? Asho ukuthi laba bantu abazuziwe bahlonipha ngeqiniso ngemva kokwahlulelwa nokusolwa, ukusetshenzwa nokuthenwa, nazo zonke izinhlobo zokucwenga. Ukukholwa kwabantu abanjalo akufiphele futhi akukhona okucatshangwayo nje, kodwa kuyiqiniso. Ababonanga zimpawu nezimangaliso, noma naziphi izimanga; abakhulumi ngamagama nezimfundiso ezinzima, noma ngemibono ejulile; kunalokho baneqiniso, namazwi kaNkulunkulu, nolwazi lweqiniso likaNkulunkulu. Ingabe iqembu elinjengaleli akufanele liwenze acace amandla kaNkulunkulu? Umsebenzi kaNkulunkulu wezinsuku zokugcina ngumsebenzi wangempela. Ngenkathi kaJesu, wayengezanga ukuzophelelisa umuntu, kodwa ukuzomhlenga, ngakho-ke waveza ezinye izimanga ukuze abantu bamlandele. Ngoba wayezele ukuzoqedela umsebenzi wokubethelwa, ukuveza izimpawu kwakungeyona ingxenye yomsebenzi wenkonzo Yakhe. Izimpawu nezimangaliso kwakungumsebenzi owenziwa ukuze umsebenzi Wakhe uphumelele; kwakuwumsebenzi ongaphezulu, wawungamele umsebenzi wenkathi yonke. Ngesikhathi seNkathi Yomthetho yeTestamente Elidala, uNkulunkulu waphinde waveza ezinye izimpawu nezimangaliso—kodwa umsebenzi uNkulunkulu awenza namuhla ngumsebenzi wangempela, futhi ngeke aveze izimpawu nezimangaliso manje. Uma engaveza izimpawu nezimangaliso, umsebenzi Wakhe wangempela ungaxoveka, angabe esakwazi ukwenza omunye umsebenzi. Uma uNkulunkulu wayethe izwi alisetshenziselwe ukuphelelisa umuntu, kodwa wabuye wakhombisa izimpawu nezimangaliso, ngabe ukuthi abantu bayakholwa noma abakholwa Kuye kwakungacaciswa? Ngalokho, uNkulunkulu akazenzi izinto ezinjalo. Abantu bagcwele inkolo; uNkulunkulu ufikile ezinsukwini zokugcina ukuzochitha imibono yenkolo nezinto ezingaphezu kwemvelo kumuntu, enze abantu bazi uqobo lukaNkulunkulu. Uzele ukuzosusa isithombe sikaNkulunkulu esisengqondweni nesingamanga—isithombe sikaNkulunkulu, ngamanye amazwi, ongekho nhlobo. Ngakho-ke, manje into eyigugu ukuthi ube nolwazi lweqiniso! Iqiniso ledlula konke okunye. Uneqiniso elingakanani namuhla? Ingabe konke lokho kuveza uNkulunkulu wezimpawu nezimangaliso? Imimoya emibi nayo ingaveza izimpawu nezimangaliso; ingabe yonke inguNkulunkulu? Ekukholweni kwakhe kuNkulunkulu, into efunwa umuntu yiqiniso, lokho akufunayo ukuphila, kunezimpawu nezimangaliso. Lokhu kumele kube yinhloso yabo bonke abakholwa kuNkulunkulu.


Labo Abathanda UNkulunkulu Ngeqiniso Yilabo Abakuthobela Ngokuphelele Ukuba Ngokoqobo Kwakhe

Ukuba nolwazi ngokungokoqobo nokukwazi ukuwubona ngokucacile umsebenzi kaNkulunkulu—konke lokhu kuyabonakala emazwini Akhe. Ukukhanya ungakuthola kuphela emazwini kaNkulunkulu, ngakho kufanele uzihlomise kakhulu ngamazwi Akhe. Lapho kuba nezingxoxo, xoxa ngokuqonda onakho ngamazwi kaNkulunkulu, ngokuphawula kwakhe abanye bangathola ukukhanyiselwa futhi kungaholela abantu endleleni—le ndlela ingokoqobo. Ngaphambi kokuba uNkulunkulu akuthumelele indawo, ngamunye kini kumele aqale azihlomise ngamazwi Akhe. Lena yinto wonke umuntu okufanele ayenze—kuyinto ephuthuma kakhulu. Into yokuqala okufanele uyenze ukukwazi ukudla nokuphuza amazwi Akhe. Ezintweni ongakwazi ukuzenza, funa indlela yokuzenza emazwini Akhe, bese ufuna emazwini Akhe noma yiziphi izinto ongaziqondi noma ubunzima onabo. Yenza amazwi kaNkulunkulu abe impahla yakho, futhi uwavumele ukuba akusize ekuxazululeni ubunzima nezinkinga okungokoqobo; futhi uvumele amazwi Akhe abe usizo kuwe empilweni. Lezi zinto zidinga umzamo ovela ngakuwe. Ekudleni nasekuphuzeni izwi likaNkulunkulu, kumele uthole imiphumela; kufanele ukwazi ukuthulisa inhliziyo yakho phambi Kwakhe, futhi wenze ngokuvumelana namazwi Akhe lapho uhlangabezana nezinkinga. Lapho ungakaze uhlangane nezinkinga, mane nje udle futhi uphuze. Ngezinye izikhathi ungathandaza futhi ucabange ngothando lukaNkulunkulu, uxoxe ngendlela oqonda ngayo amazwi Akhe, futhi uxoxe ngokukhanyiselwa nokukhanya okuthola ngaphakathi nendlela ozizwa ngayo lapho uwafunda, futhi unganikeza abantu indlela yokuphuma. Yilokhu kuphela okungokoqobo. Inhloso yokwenza lokhu ukuvumela amazwi kaNkulunkulu abe impahla yakho engokoqobo.

Phakathi nosuku, mangaki ngempela amahora owachitha phambi kukaNkulunkulu? Singakanani isikhathi osukwini lwakho osipha uNkulunkulu? Singakanani osinika inyama? Ukwenza inhliziyo yakho ihlale ibheke ngakuNkulunkulu kuyisinyathelo sokuqala emgudwini ofanele oya ekuphelelisweni uNkulunkulu. Unganikela ngayo yonke inhliziyo nomzimba wakho nalo lonke uthando lwakho kuNkulunkulu, ukubeke phambi kukaNkulunkulu, umlalele ngokuphelele Yena, futhi ucabangele ngokuphelele intando Yakhe. Hhayi ngenyama, hhayi ngomndeni futhi hhayi ngezifiso zakho siqu, kodwa ngenxa yezithakazelo zendlu kaNkulunkulu. Kuzo zonke izinto ungathatha izwi likaNkulunkulu njengesimiso, njengesisekelo. Ngaleyo ndlela, izinhloso zakho, imibono yakho konke kuzoba sendaweni efanele, futhi uzoba umuntu onconywa uNkulunkulu phambi Kwakhe. UNkulunkulu uthanda abantu abazinikele ngokuphele Kuye, abantu abaqotho Kuye futhi hhayi komunye. Labo abazondayo abantu abanenhliziyo engaphelele Kuye, abadlubulandayo Kuye. Uyabazonda labo abakholelwa Kuye futhi abahlale befuna ukujabula Ngaye, kodwa abakwazi ukuzinikela ngokuphelele ngenxa Yakhe. Uyabazonda labo abathi bayamthanda kodwa badlubulunde Kuye ezinhliziyweni zabo. Uyabazonda labo abasebenzisa amazwi ahlotshisiwe ukuze bakhohlise. Labo abangazinikeli ngobuqotho kuNkulunkulu noma bamlalele ngobuqotho bangabantu abakhohlisayo; ngokwemvelo banenkani kakhulu. Labo abangakwazi ukulalela ngobuqotho phambi kukaNkulunkulu ojwayelekile, ongokoqobo, banenkani ngisho nakakhulu, futhi bona ikakhulukazi bayizigqila zengelosi enkulu. Labo abazinikela ngempela endaweni kaNkulunkulu sonke isiqu sabo phambi Kwakhe. Bawalalela ngobuqotho wonke amazwi Akhe, futhi bayakwazi ukwenza amazwi Akhe. Benza amazwi kaNkulunkulu isisekelo sokuba khona kwabo, futhi bayakwazi ukufuna ngobuqotho izingxenye abangazenza ezwini likaNkulunkulu. Lona ngumuntu ophila ngeqiniso phambi kukaNkulunkulu. Uma okwenzayo kuzuzisa empilweni yakho, futhi ngokudla nokuphuza amazwi Akhe, ungahlangabezana nezidingo zakho zangaphakathi kanye nokunganeliseki ukuze isimo sokuphila kwakho siguqulwe, khona-ke lokhu kuyokwanelisa intando kaNkulunkulu. Uma wenza ngokuhambisana nezimfuno zikaNkulunkulu, uma ungayanelisi inyama kodwa wanelise intando Yakhe, lokhu kuwukungena eqinisweni lamazwi Akhe. Uma kukhulunywa ngokungena ujule eqinisweni lamazwi kaNkulunkulu, kusho ukuthi ungawenza umsebenzi wakho wanelise izimfuno zikaNkulunkulu. Yilolu hlobo kuphela lwezenzo ezibalulekile olungabizwa ngokungena eqinisweni lwamazwi Akhe. Uma ukwazi ukungena kuleli qiniso, kusho ukuthi uneqiniso. Lesi isiqalo sokungena eqinisweni; kumele uqale wenze lokhu kuqeqeshwa futhi kungemva kwalokho kuphela lapho uyokwazi khona ukungena ujule ezintweni zangempela. Cabanga ngendlela yokugcina imiyalo kanye nendlela yokuba qotho phambi kukaNkulunkulu. Ungahlale ucabanga ngokuthi kunini lapho uyokwazi khona ukungena embusweni—uma isimo sakho singashintshi, noma yini oyicabangayo ngeke ibe namsebenzi! Ukuze ungene eqinisweni lwamazwi kaNkulunkulu, kumele uqale ukwazi ukwenza yonke imibono nemicabango yakho kube ngokukaNkulunkulu—lesi isidingo esisobala.

Baningi abantu njengamanje abaphakathi kwezilingo; abawuqondi umsebenzi kaNkulunkulu. Kodwa ngiyakutshela—uma ungakuqondi, kungaba kuhle ungenzi ukwahlulela ngakho. Mhlawumbe kuyoba nosuku lapho iqiniso liyovela obala bese uyakwazi. Ukungenzi izahlulelo kuyokusiza, kodwa awukwazi ukumane ulinde nje. Kumele ufune ukungena ngomdlandla—yilona kuphela umuntu onokungena ngempela. Ngenxa yokudlubulunda kwabo, abantu bahlale beba nemibono ngoNkulunkulu osebenzayo. Lokhu kudinga bonke abantu bafunde indlela yokulalela ngoba uNkulunkulu osebenzayo uwuvivinyo olukhulu esintwini. Uma ungakwazi ukuma uqine, kusho ukuthi konke kuphelile; uma ungenakho ukuqonda ngoNkulunkulu osebenzayo, ngeke ukwazi ukupheleliswa uNkulunkulu. Isinyathelo esibucayi ekutheni abantu bangapheleliswa yini ukuqonda uNkulunkulu osebenzayo. Ukuba ukusebenza kukaNkulunkulu osenyameni eza emhlabeni kuwuvivinyo lomuntu nomuntu. Uma ukwazi ukuma uqine kulokhu, kusho ukuthi ungumuntu omaziyo uNkulunkulu, futhi ungumuntu omthanda ngempela. Uma ungakwazi ukuma uqine kulokhu, uma ukholelwa kuMoya kuphela futhi ungakwazi ukuba nokholo kumsebenzi kaNkulunkulu, khona-ke akunandaba ukuthi ukholo lwakho kuNkulunkulu lukhulu kangakanani, alunamsebenzi. Uma ungakwazi ukukholelwa kuNkulunkulu obonakalayo, ungakholelwa yini kuMoya kaNkulunkulu? Awuzami yini ukukhohlisa uNkulunkulu? Awukholelwa kuNkulunkulu obonakalayo futhi wangempela, ngakho uyakwazi yini ukulandela uMoya? UMoya awubonakali futhi awuthinteki, ngakho lapho uthi ulalela uMoya kaNkulunkulu, awukhulumi yini into engekho? Into ewumgogodla wokugcina imiyalo ukuqonda uNkulunkulu osebenzayo. Uma usumqonda uNkulunkulu osebenzayo, uyokwazi ukugcina imiyalo. Ukugcina imiyalo kufaka phakathi izinto ezimbili: Enye yazo ukubambelela engqikithini kaMoya Wakhe, nangaphambi kukaMoya, ukwazi ukwamukela ukuhlola koMoya; umoya uphambi Kwakhe. Enye ukukwazi ukuyiqonda kangcono inyama esesimweni somuntu, nokufinyelela ukulalela kwangempela. Akunandaba ukuthi ingaphambi kwenyama noma ngaphambi kukaMoya, inhliziyo yomuntu olalela futhi owesaba uNkulunkulu kufanele ihlale igcinwa. Yilolu hlobo lomuntu kuphela okulufanele ukupheleliswa. Uma umqonda uNkulunkulu osebenzayo—okungukuthi, uma ume waqina kulokhu kuvivinywa, khona-ke akunalutho oluyokwehlula.

Abanye abantu bathi, “Kulula ukugcina imiyalo. Udinga nje ukuza phambi kukaNkulunkulu, ukhulume ungagwegwesi futhi ngogqozi ngaphandle kokudideka, futhi lokhu kuwukugcina imiyalo.” Ingabe lokho kulungile? Ngakho, uma wenza izinto ezimbalwa ezimelana Naye lapho uNkulunkulu engakuboni, ngabe lokhu kubalwa njengokugcina imiyalo? Kumele ukuqonde ngokugcwele lokho okubandakanywa ukugcina imiyalo. Kuphathelene nokuthi ukuqonda ngokwempela yini ukuba ngokoqobo kukaNkulunkulu; uma uqonda amandla okusebenza, futhi ungakhubeki uwe kulolu vivinyo, lokhu kubhekwa njengokuthi unobufakazi obunamandla. Ukunikeza ubufakazi obucacile ngoNkulunkulu ngokuyinhloko kuncike ekutheni uyamqonda yini noma cha uNkulunkulu osebenzayo, nokuthi uyakwazi yini noma cha ukulalela phambi kwalo muntu ongagcini nje ngokuba ojwayelekile, kodwa ovamile, futhi olalela kuze kube sekufeni. Uma ngempela ufakaza ngoNkulunkulu phakathi nalokhu kulalela, lokho kusho ukuthi uNkulunkulu ukuzuzile. Ukukwazi ukulalela kuze kube sekufeni, nokukhululeka ezikhalazweni phambi Kwakhe, ungenzi izahlulelo, unganyundeli, ungabi nemibono futhi ungabi nezinye izinhloso—uNkulunkulu uyoyizuza ngale ndlela inkazimulo. Ukulalela phambi komuntu ojwayelekile abantu abamubukela phansi futhi ukwazi ukulalela kuze kube sekufeni ngaphandle kwemibono—lokhu kuwubufakazi bangempela. Iqiniso uNkulunkulu afuna abantu bangene kukho ukuthi ukwazi ukulalela amazwi Akhe, ukwazi ukwenza amazwi Akhe, ukwazi ukukhothama phambi kukaNkulunkulu osebenzayo, futhi ukwazi ukukhohlakala kwakho, ukwazi ukuvula inhliziyo yakho phambi Kwakhe, futhi ekugcineni uzuzwe Nguye ngala mazwi Akhe. UNkulunkulu uzuza inkazimulo lapho la mazwi ekunqoba futhi akwenze umlalele ngokugcwele; ngalokhu uhlaza uSathane aqede umsebenzi Wakhe. Lapho ungenamibono ngokusebenza kukaNkulunkulu osenyameni, okusho ukuthi, lapho uma uqina kulolu vivinyo, khona-ke unikeza ubufakazi obuhle. Uma kunosuku lapho unokuqonda okugcwele ngoNkulunkulu osebenzayo futhi ungalalela kuze kube sekufeni njengoPetru, uyozuzwa uNkulunkulu, futhi upheleliswe Nguye. Lokho uNkulunkulu akwenzayo akuhambisani nemibono yakho kuluvivinyo lwakho. Ukube bekuhambisana nemibono yakho, bekungeke kudinge ukuthi uhlupheke noma ulungiswe. Kungenxa yokuthi umsebenzi Wakhe ubalulekile kakhulu futhi awuhambisani nemibono yakho okwenza udinge wena uhlukane nemibono yakho. Yingakho kuluvivinyo kuwe. Kungenxa yokusebenza kukaNkulunkulu okwenza bonke abantu babe phakathi kwezivivinyo; umsebenzi Wakhe ubalulekile, awukho ngaphezu kwamandla emvelo. Ngokuwaqonda ngokugcwele amazwi Akhe abalulekile, uqonde amazwi Akhe abalulekile ngaphandle kwemibono, futhi ukwazi ukumthanda kakhulu ngobuqotho, lapho umsebenzi Wakhe uya ngokubaluleka, uyozuzwa Nguye. Iqembu labantu uNkulunkulu ayolizuza yilabo abazi uNkulunkulu, okusho ukuthi, labo abazi ukuba ukubaluleka Kwakhe, futhi ngaphezu kwalokho bayilabo abakwazi ukulalela umsebenzi obalulekile kaNkulunkulu.

Phakathi nesikhathi sikaNkulunkulu enyameni, ukulalela akudinga kubantu akukhona lokhu abantu abakucabangayo—ukwenza izahlulelo noma ukuphikisa. Kunalokho, udinga ukuthi abantu benze amazwi Akhe imiyalo yabo yokuphila nesisekelo sokusinda kwabo, ukuthi nakanjani benze isisekelo samazwi Akhe, nokuthi bayanelise ngempela intando Yakhe. Esinye isimo esidinga abantu balalele uNkulunkulu osamuntu sisho ukwenza amazwi Akhe, futhi esinye isimo sidinga ukuba ukwazi ukulalela ukujwayeleka Kwakhe nokubaluleka Kwakhe. Kokubili lokhu kumele kwenzeke nakanjani. Labo abangazifinyelela zombili lezi zimo yibo bonke labo abanenhliziyo yothando oluqotho ngoNkulunkulu. Bonke bangabantu abazuzwe nguNkulunkulu, futhi bonke bathanda uNkulunkulu njengoba bethanda ukuphila kwabo. UNkulunkulu osamuntu unobuntu obujwayelekile nokubaluleka komsebenzi Wakhe. Ngale ndlela, ingaphandle Lakhe lakho kokubili ubuntu obujwayelekile nokubaluleka kovivinyo olukhulu kubantu; kuba ingqinamba enkulu kakhulu. Kodwa, ukujwayeleka kukaNkulunkulu nokuba ngosebenzayo akunakugwenywa. Uzama konke ukuze athole isixazululo kodwa ekugcineni akakwazanga ukuzihlubula ingaphandle Lakhe lobuntu Bakhe obujwayelekile, ngenxa yokuthi ngemva kwakho konke, uNkulunkulu osenyameni, hhayi uNkulunkulu kMoya osezulwini. Akayena uNkulunkulu abantu abangakwazi ukumbona, kodwa unguNkulunkulu owembathe isikhumba sendalo eyodwa. Kulokhu, ukuzihlubula ingaphandle lobuntu Bakhe obujwayelekile nakanjani bekuyoba lula. Ngakho noma kuthiwani, usawenza umsebenzi afuna ukuwenza enyameni. Lo msebenzi ungukuboniswa kukaNkulunkulu ojwayelekile nobalulekile, ngakho kungamukeleka kanjani ukuthi abantu bangalaleli? Yini nje emhlabeni abantu abangayenza ngezenzo zikaNkulunkulu? Wenza konke afuna ukukwenza; noma yini ajabulayo ngayo injalo. Uma abantu bengalaleli, yimaphi amanye amacebo anengqondo abangaba nawo? Kuze kube manje, ukulalela kuphela okungasindisa abantu; ayikho eminye imibono ehlakaniphile. Uma uNkulunkulu efuna ukuvivinya abantu, yini abangayenza ngakho? Kodwa konke lokhu akuwona umbono kaNkulunkulu osezulwini; kuwumbono kaNkulunkulu osenyameni. Ufuna ukukwenza lokhu, ngakho akekho umuntu ongakushintsha. UNkulunkulu osezulwini akagxambukeli kwakwenzayo, ngakho akufanele yini abantu bamlalele ngisho kakhulu? Nakuba eyikho kokubili, osebenzayo futhi ejwayelekile, unguNkulunkulu osenyameni ngokugcwele. Ngenxa yemibono Yakhe, wenza noma yini afuna ukuyenza. UNkulunkulu osezulwini umnike wonke umsebenzi; kumele ulalele noma yini ayenzayo. Nakuba enobuntu futhi ejwayeleke kakhulu, konke lokhu yilokhu akuhlelile ngenhloso, ngakho abantu bangambheka kanjani, amehlo agcwale ukungamamukeli? Ufuna ukuba ojwayelekile, ngakho ujwayelekile. Ufuna ukuphila ebantwini, ngakho uphila ebantwini. Ufuna ukuphila ngobunkulunkulu, ngakho uphila ebunkulunkulwini. Abantu bangakubuka ngendlela abayithandayo. UNkulunkulu uyohlale enguNkulunkulu futhi abantu bayohlale bengabantu. Isiqu Sakhe asinakuphikwa ngenxa yemininingwane emincane, futhi akanakusunduzelwa ngaphandle “komuntu” kaNkulunkulu ngenxa yento eyodwa encane. Abantu banenkululeko yokuba abantu, futhi uNkulunkulu unesikhundla sokuba uNkulunkulu; lokhu akuhlangani nokunye. Abantu bangemnike yini inkululeko encane nje uNkulunkulu? Ngeke bakwazi ukubekezelela ukukhululeka kukaNkulunkulu ngokuthe xaxa? Musa ukuqinisa kakhulu isandla kuNkulunkulu! Wonke umuntu kufanele abekezelele omunye; uma kunjalo ngeke yini konke kulungiswe? Ngeke yini kube nokubopheka okukhona? Uma othile engeke ayibekezelele into encane kanjalo, bangacabanga nje ngokuba umuntu onomusa, umuntu wangempela? Akukhona ukuthi uNkulunkulu usithwalisa kanzima isintu, kodwa isintu esithwalisa uNkulunkulu kanzima. Bahlale besingatha izinto ngokuphendula izindunduma bazenze izintaba—ngempela into engelutho bayenza utho, sibe singekho ngempela isidingo! Lapho uNkulunkulu esebenza emuntwini ojwayelekile wangempela, akwenzayo akuwona umsebenzi wesintu, kodwa umsebenzi kaNkulunkulu. Noma kunjalo, abantu abasiboni isiqu somsebenzi Wakhe—bahlale bebona ingaphandle lobuntu Bakhe. Abakaze bawubone umsebenzi omkhulu ngale ndlela, kodwa bayaphikelela ekuboneni ubuntu bukaNkulunkulu obujwayelekile nobuvamile futhi ngeke babushiye. Lokhu kungabizwa kanjani ngokulalela uNkulunkulu? UNkulunkulu osezulwini manje “usephenduke” uNkulunkulu osemhlabeni, futhi uNkulunkulu osemhlabeni manje usenguNkulunkulu osezulwini. Akunandaba ukuthi ukubukeka Kwabo kwangaphandle kuyafana noma ukuthi umsebenzi Wabo unjani. Kukho konke, Lowo owenza umsebenzi kaNkulunkulu unguNkulunkulu Uqobo Lwakhe. Kumele ulalele uthanda ungathandi—lena akuyona into ongakhetha kuyo! UNkulunkulu kumele alalelwe abantu, futhi abantu kumele nakanjani balalele uNkulunkulu ngaphandle kokuzenzisa okuncane.

Iqembu labantu uNkulunkulu osamuntu afuna ukulizuza namuhla yilabo abahambisana nentando Yakhe. Abantu kudingeka balalele kuphela umsebenzi Wakhe, bangahlale bezikhathaza ngemibono kaNkulunkulu osezulwini, baphile ezimweni eziyinqaba, noma benze izinto zibe nzima kuNkulunkulu osenyameni. Labo abakwaziyo ukumlalela yilabo nakanjani abalalela amazwi Akhe futhi abalalela amalungiselelo Akhe. Laba bantu abanaki nhlobo ukuthi uNkulunkulu osezulwini unjani ngempela noma ukuthi hlobo luni lomsebenzi uNkulunkulu osezulwini awenzayo manje esintwini, kodwa banikela ngokugcwele ngezinhliziyo zabo kuNkulunkulu osemhlabeni futhi banikela ngaso sonke isiqu sabo phambi Kwakhe. Abalokothi bacabange ngokuphepha kwabo, futhi abakhathazeki ngokujwayeleka nokuba ngokoqobo kukaNkulunkulu osenyameni. Labo abalalela uNkulunkulu osenyameni bangapheleliswa Nguye. Labo abakholelwa kuNkulunkulu ezulwini ngeke bathole lutho. Lokhu kungenxa yokuthi akuyena uNkulunkulu osezulwini, kodwa uNkulunkulu osemhlabeni obeka izithembiso nezibusiso phezu kwabantu. Abantu akufanele bahlale bekhazimulisa uNkulunkulu osezulwini bese bebheka uNkulunkulu osemhlabeni njengomuntu ojwayelekile. Akukuhle lokhu. UNkulunkulu osezulwini mkhulu futhi unokuhlakanipha okumangalisayo. UNkulunkulu osemhlabeni ujwayeleke kakhulu futhi akabalulekile; uphinde abe ovame kakhulu. Akanawo umqondo ongajwayelekile noma izenzo ezithusayo zasemhlabeni. Umane asebenze futhi akhulume kuyo yonke indlela ejwayelekile yansuku zonke. Nakuba engakhulumi ngokuduma kwezulu noma ngokuyala umoya nemvula, ngempela unguNkulunkulu osezulwini osamuntu, futhi ngempela unguNkulunkulu ophila phakathi kwabantu. Abantu akumele bakhazimulise lowo abakwazi ukumqonda noma ohambisana nemicabango yabo njengoNkulunkulu, noma babone Lona abangakwazi ukumamukela futhi nakanjani abangeke bamcabange njengophansi. Konke lokhu ukudlubulunda kwabantu; konke kuwumthombo wokuphika kwesintu uNkulunkulu.


Labo Abapheleliswayo Kumele Bacwengwe Kuqala

Uma ukholwa kuNkulunkulu, kumele ulalele uNkulunkulu, wenze iqiniso futhi ufeze yonke imsebenzi yakho. Ngaphezu kwalokho, kumele uziqonde izinto okufanele udlule kuzo. Uma uzwa kuphela ukubhekanwa nawe, ukuqondiswa nokwahlulelwa, uma ukwazi ukujabulela uNkulunkulu kuphela kodwa ungakwazi ukuzwa lapho uNkulunkulu ekuqondisa noma ebhekana nawe—lokhu akwamukelekile. Mhlawumbe kule ndaba yokucwengisiswa, uyakwazi ukuma uqine, nokho lokhu akukaneli, kusamele uphokophele phambili. Isifundo sokuthanda uNkulunkulu asipheli, asikaze siphele. Abantu babona ukukholwa kuNkulunkulu kuyinto elula kakhulu, kodwa lapho bebona izinto ezithize ngokoqobo, babe sebebona ukuthi ukukholwa kuNkulunkulu akulula njengoba abantu becabanga. Lapho uNkulunkulu enza umsebenzi wokucwenga umuntu, umuntu uyahlupheka. Lapho ecwengisiswa ngokwengeziwe, ukuthanda kwakhe uNkulunkulu kuba kukhulu, futhi amandla amakhulu kaNkulunkulu ambulwa kuye ngokuthe xaxa. Lapho kuncipha ukucwengwa komuntu, kuyancipha ukuthanda kwakhe uNkulunkulu, futhi ayancipha namandla kaNkulunkulu embulwa kuye. Lapho kuba kukhulu ukucwengwa nobuhlungu bakhe nalapho kwanda ukuhlushwa kwakhe, kuyojula nakakhulu ukumthanda kwakhe ngempela uNkulunkulu, luyoba qotho nakakhulu ukholo lwakhe kuNkulunkulu, futhi lujule nakakhulu ulwazi lwakhe ngoNkulunkulu. Ezintweni ozodlula kuzo, uzobona ukuthi labo abadlula ekucwengweni nasebuhlungwini obukhulu lapho kubhekanwa nabo futhi beqondiswa kakhulu, futhi uzobona ukuthi yilabo bantu abamthanda ngokujulile uNkulunkulu, futhi abanolwazi olunzulu nolujula ngokwengeziwe ngoNkulunkulu. Labo abangakaze bezwe ukuthi kubhekanwe nabo kodwa abanolwazi olungatheni, bangathi kuphela: “UNkulunkulu muhle kakhulu, abantu ubanika umusa ukuze bamthokozele.” Uma abantu bezwe ukubhekanwa nabo nokuqondiswa, khona-ke bayokwazi ukukhuluma ngolwazi lwangempela ngoNkulunkulu. Ngakho lapho umsebenzi kaNkulunkulu umangalisa ngokwengeziwe kumuntu, uba yigugu futhi ubaluleke ngokwengeziwe. Lapho ungaqondakali ngokwengeziwe kuwe futhi ungahambisani nakakhulu nemibono yakho, umsebenzi kaNkulunkulu ukwazi ngokwengeziwe ukukunqoba, ukukuzuza, nokukuphelelisa. Ukubaluleka komsebenzi kaNkulunkulu kubanzi kakhulu! Ukube uNkulunkulu akamcwenganga ngale ndlela umuntu, ukube akasebenzanga ngale ndlela, khona-ke umsebenzi Wakhe ubungeke ube namiphumela futhi ubungeke ubaluleke. Kwashiwo esikhathini esedlule ukuthi uNkulunkulu wayezokhetha futhi azuze leli qembu, futhi aliphelelise ezinsukwini zokugcina; kulokhu, kukhona ukubaluleka okumangalisayo. Lapho uba mkhulu ngokwengeziwe umsebenzi awenza kini, kuyajula futhi kuhlanzeke ngokwengeziwe ukuthanda kwenu uNkulunkulu. Lapho uba mkhulu ngokwengeziwe umsebenzi kaNkulunkulu, umuntu ukwazi kakhulu ngokwengeziwe ukuzwa ukuhlakanipha Kwakhe futhi lujula ngokwengeziwe nolwazi lomuntu Ngaye. Ezinsukwini zokugcina, uhlelo lokuphatha lukaNkulunkulu lweminyaka eyizinkulungwane eziyisithupha luyophela. Kungenzeka ngempela ukuba kuphele kalula kanjalo? Lapho esenqobe isintu, ingabe umsebenzi Wakhe uyophela? Ingabe kuyoba lula kanjalo? Abantu impela bacabanga ukuthi kulula kakhulu, kodwa lokho okwenziwa uNkulunkulu akulula ngaleyo ndlela. Akunandaba ukuthi ukhuluma ngayiphi ingxenye yomsebenzi kaNkulunkulu, konke akuqondakali kumuntu. Ukube ubukwazi ukuwuqonda, khona-ke umsebenzi kaNkulunkulu ubungeke ubaluleke noma ube yigugu. Umsebenzi owenziwe uNkulunkulu awuqondakali; awuhambisani nhlobo nemibono yakho, futhi lapho ushayisana ngokwengeziwe nemibono yakho, kukhombisa ngokwengeziwe ukuthi umsebenzi kaNkulunkulu unenjongo; ukube ubuhambisana nemibono yenu, ubungeke ube nenjongo. Namuhla, uzwa sengathi umsebenzi kaNkulunkulu umangalisa kakhulu, futhi lapho uwuzwa umangalisa ngokwengeziwe, yilapho uzwa khona ngokwengeziwe ukuthi uNkulunkulu akaqondakali, futhi uyabona ukuthi zinkulu kangakanani izenzo zikaNkulunkulu. Ukube uNkulunkuu wenza umsebenzi ngokunganaki ukuze anqobe umuntu futhi kwaphela lapho, khona-ke umuntu ubengeke akwazi ukubona ukubaluleka komsebenzi kaNkulunkulu. Nakuba ucwengisiswa kancane manje, kuyinzuzo enkulu ekukhuleni kwempilo yakho—ngakho kudingeke kakhulu ukuthi wedlule ebunzimeni obunjalo. Namuhla, uthola ukucwengwa okuncane, kodwa nakanjani kamuva uzokwazi ukuzibona ngempela izenzo zikaNkulunkulu, futhi ekugcineni uyothi: “Izenzo zikaNkulunkulu zimangalisa kakhulu!” Lawo kuyoba amazwi asenhliziyweni yakho. Ngemva kokuzwa ukucwenga kukaNkulunkulu isikhashana (ukuvivinywa kwezikhonzi nesikhathi sokusolwa), abanye abantu ekugcineni bathi: “Kunzima ngempela ukukholwa kuNkulunkulu!” Ukusebenzisa kwabo amazwi athi, “kunzima ngempela”, kuveza ukuthi izenzo zikaNkulunkulu aziqondakali, ukuthi umsebenzi kaNkulunkulu unokubaluleka okukhulu futhi uyigugu, nokuthi umsebenzi Wakhe ufanele kakhulu ukuba yigugu kumuntu. Uma, ngemva kokuba ngenze umsebenzi omkhulu kangaka, ungenalo noluncane ulwazi, ingabe umsebenzi Wami usabalulekile? Kuyokwenza uthi: “Kunzima ngempela ukukhonza uNkulunkulu, izenzo zikaNkulunkulu zimangalisa kakhulu, futhi uNkulunkulu uhlakaniphe ngempela! Uthandeka kakhulu!” Uma, ngemva kokuzwa ukuphila isikhashana, ukwazi ukusho amazwi anjalo, lokho kufakazela ukuthi uwuzuzile umsebenzi kaNkulunkulu okuwe. Ngelinye ilanga, lapho usabalalisa ivangeli ukwelinye izwe bese othile ekubuza athi: “Luhamba kanjani ukholo lwakho kuNkulunkulu?”, uyokwazi ukuthi: “Izenzo zikaNkulunkulu zimangalisa kakhulu!” Bazozwa ukuthi ukhuluma ngezinto ohlangane nazo ngempela. Lokhu kuwukufakaza ngempela. Uzothi umsebenzi kaNkulunkulu ugcwele ukuhlakanipha, nokuthi umsebenzi Wakhe kuwe ukuqinisekise ngempela futhi wanqoba inhliziyo yakho. Uyohlale umthanda ngoba isintu kufanele simthande kakhulu! Uma ukwazi ukukhuluma ngalezi zinto, ungazinyakazisa izinhliziyo zabantu. Konke lokhu kuwukufakaza. Uma ukwazi ukuba nobukazi obuqanda ikhanda, ukwenza abantu bakhale, lokho kukhombisa ukuthi ngempela ungumuntu othanda uNkulunkulu, ngoba uyakwazi ukufakaza ngokuthanda uNkulunkulu, futhi ngawe, izenzo zikaNkulunkulu zingavezwa ngobufakazi. Ngobufakazi bakho, abanye abantu benziwa ukuba bafune umsebenzi kaNkulunkulu, ukuzwa umsebenzi kaNkulunkulu, futhi bame baqine kunoma yisiphi isimo abazithola bekuso. Yile ndlela kuphela engeyangempela yokwethula ubufakazi, futhi yilokho kanye okudingeka kuwe manje. Kufanele ubone ukuthi umsebenzi kaNkulunkulu uyigugu ngokwedlulele futhi ufanele waziswe abantu, ukuthi uNkulunkulu uyigugu futhi unenala kakhulu; akagcini nje ngokukhuluma, kodwa futhi wahlulela abantu, acwenge izinhliziyo zabo, abalethele injabulo, abazuze, abanqobe futhi abaphelelise. Nizobona ezintweni enidlula kuzo ukuthi uNkulunkulu uthandeka kakhulu. Ngakho umthanda kangakanani uNkulunkulu manje? Ungakwazi ngempela ukusho lezi zinto ngokusuka enhliziyweni? Lapho ukwazi ukukhuluma la mazwi kusuka ekujuleni kwenhliziyo yakho, uyokwazi ukufakaza. Uma ohlangane nakho sekufinyelele kuleli zinga uyokwazi ukufakaza ngoNkulunkulu, futhi uyokufanela ukukwenza. Uma ungafinyeleli kuleli zinga kulokho ohlangane nakho, uyobe usaqhele kakhulu. Kujwayelekile ukuthi abantu bakhombise ubuthaka lapho becwengwa, kodwa ngemva kokucwengwa kufanele ukwazi ukuthi: “UNkulunkulu uhlakaniphe kakhulu emsebenzini Wakhe!” Uma ukwazi ngempela ukuwaqonda ngokoqobo la mazwi, khona-ke lokhu kuyoba yigugu, futhi ohlangane nakho kuyobaluleka.

Yini okufanele uyifune manje? Okufanele ukufune ukuthi uyakwazi yini ukufakazela izenzo zikaNkulunkulu noma cha, ukuthi ungaba yini ubufakazi nokubonakaliswa kukaNkulunkulu, nokuthi ufanele yini ukusetshenziswa Nguye—lezi yizinto okufanele uzifune. Ungakanani umsebenzi uNkulunkulu awenzile ngempela kuwe? Ungakanani owubonile, ungakanani owuthintile? Ungakanani odlule kuwo, wawunambitha? Kungakhathalekile ukuthi uNkulunkulu ukuvivinyile, wabhekana nawe, noma wakuqondisa, izenzo Zakhe nomsebenzi Wakhe kwenziwe kuwe. Kodwa njengomuntu okholwa kuNkulunkulu, njengomuntu ozimisele ukupheleliswa Nguye, ingabe uyakwazi ukufazela izenzo zikaNkulunkulu ezintweni ezingokoqobo odlula kuzo? Ingabe ungaliphila izwi likaNkulunkulu ngalokho ohlangana nakho okwangempela? Ingabe uyakwazi ukondla abanye ngezinto ezingokoqobo osuhlangane nazo, futhi uzikhandle impilo yakho yonke ukuze ufakaze ngomsebenzi kaNkulunkulu? Ukuze ufakaze ngomsebenzi kaNkulunkulu, kumele uthembele kulokho osudlule kukho, olwazini, kanye nasekuhluphekeni okubekezelele. Ungayeenelisa kanje kuphela intando kaNkulunkulu. Ingabe ungumuntu ofakaza ngomsebenzi kaNkulunkulu? Ingabe unaso leso sifiso? Uma ukwazi ukufakaza ngegama Lakhe, futhi ngaphezu kwalokho, ngomsebenzi Wakhe, futhi uma ukwazi ukuphila ngesiqu asifunayo kubantu Bakhe, kusho ukuthi ungufakazi kaNkulunkulu. Umfakazela kanjani ngempela uNkulunkulu? Ukwenza lokho ngokufuna nokulangazelela ukuphila ngokwezwi likaNkulunkulu, nangokufakaza ngamazwi akho, ukuvumela abantu ukuba bazi umsebenzi Wakhe futhi babone izenzo Zakhe. Uma ukufuna ngempela konke lokhu, uNkulunkulu uyokuphelelisa. Uma nje ufuna ukupheleliswa uNkulunkulu futhi ubusiswe ekugcineni, khona-ke indlela yokholo lwakho kuNkulunkulu ayimsulwa. Kumele ufune indlela yokwazi ukubona izenzo zikaNkulunkulu ekuphileni kwangempela, indlela yokumenelisa lapho ambula intando Yakhe kuwe, nokufuna indlela yokunikeza ubufakazi ngokumangalisa nokuhlakanipha Kwakhe, nendlela yokufakaza ngokuthi ukuqondisa kanjani futhi ubhekana kanjani nawe. Konke lokhu yizinto okumele uzicabange manje. Uma ukuthanda kwakho uNkulunkulu ukwenzela kuphela ukuthi uhlanganyele enkazimulweni kaNkulunkulu ngemva kokupheleliswa Nguye, nalokho akukaneli futhi ngeke kuhlangabezane nokufunwa uNkulunkulu. Udinga ukwazi ukunikeza ubufakazi obuphelele ngomsebenzi kaNkulunkulu, wanelise akufunayo, futhi uzizwele umsebenzi awenzile kubantu ngendlela engokoqobo. Noma ngabe ubuhlungu, yizinyembezi, noma ukudabuka, kumele uhlangabezane nakho konke ekuphileni kwakho. Kuhloswe ngakho ukuba kukuphelelise njengofakazi kaNkulunkulu. Yini ngempela ekuphoqa ukuba uhlupheke futhi ufune ukupheleliswa? Ingabe ukuhlupheka kwakho kwamanje kungenxa yokuthanda uNkulunkulu nokumfakazela ngempela? Noma ingabe kungenxa yezibusiso zenyama noma yekusasa nesiphetho? Zonke izinhloso, izisusa, kanye nemigomo yakho okufunayo kumele kulungiswe futhi ngeke kuqondiswe yintando yakho. Uma umuntu efuna ukupheleliswa ukuze athole izibusiso futhi abuse ngamandla, kuyilapho omunye efuna ukupheleliswa ukuze anelise uNkulunkulu, ukuze abe ngufakazi womsebenzi kaNkulunkulu, ungakhetha kuphi kulokhu okubili? Uma ukhethe okokuqala, uzobe usekude kakhulu ngokwezindinganiso zikaNkulunkulu. Ngike ngathi, izenzo Zami ziyokwaziwa ngokusobala emhlabeni wonke futhi ngizobusa njengeNkosi emhlabeni wonke. Ngakolunye uhlangothi, okubekwe phezu kwenu ukuyofakaza ngomsebenzi kaNkulunkulu, hhayi ukuba nibe ngamakhosi futhi nibonakale emhlabeni wonke. Izenzo zikaNkulunkulu mazigcwalise umhlaba wonke. Wonke umuntu makazibone futhi azemukele. La mazwi ashiwo ngokuphathelene noNkulunkulu uqobo Lwakhe, futhi lokho abantu okumele bakwenze ukunikeza ubufakazi ngoNkulunkulu. Wazi okungakanani ngoNkulunkulu manje? Kungakanani ongakufakaza ngoNkulunkulu? Iyini injongo kaNkulunkulu yokuphelelisa umuntu? Uma usuqonda intando kaNkulunkulu, uyokubonisa kanjani ukucabangela intando Yakhe? Uma uzimisele ukupheleliswa futhi ufisa ukusebenzisa ukuphila kwakho ukuze ufakaze ngomsebenzi kaNkulunkulu, uma unale ntshisekelo, khona-ke akukho okunzima ngokwedlulele. Into edingwa abantu manje ukholo. Uma unale ntshisekelo, kulula ukuthi unganqoba noma yimuphi umbono ongemuhle, ukungabambi qhaza, ubuvila kanye nemibono yenyama, amafilosofi okuphila, isimo sokuvukela, imizwa, nokunye.

Ngesikhathi bevivinywa, kujwayelekile ukuthi abantu babe buthaka, noma babe nombono ongemuhle ngaphakathi kubo, noma bangacacelwa yintando kaNkulunkulu noma indlela okufanele benze ngayo. Kodwa kunoma ikuphi, kumele ube nokholo emsebenzini kaNkulunkulu, ungamphiki uNkulunkulu, njengoJobe. Nakuba uJobe wayebuthaka futhi waqalekisa usuku azalwa ngalo, akaphikanga ukuthi zonke izinto ekuphileni kwabantu zazinikezwe uJehova, nokuthi uJehova Nguye ozisusa zonke. Akubanga nandaba ukuthi wavivinywa kanjani, wayelokhu enalokhu kukholwa. Kulokho odlula kukho empilweni, akunandaba ukuthi udlula kukuphi ukucwengwa ngamazwi kaNkulunkulu, lokhu uNkulunkulu akudinga esintwini, ngamafuphi, ukholo nokumthanda kwaso. Lokho akuphelelisayo ngokusebenza ngale ndlela ukholo, uthando nezifiso zabantu. UNkulunkulu wenza umsebenzi wokuphelelisa kubantu, futhi abakwazi ukuwubona, abakwazi ukuwuthinta; ezimweni ezinjalo, ukholo lwakho luyadingeka. Ukholo lwabantu ludingeka lapho into ingenakubonakala khona ngeso lenyama, futhi ukholo lwakho ludingeka lapho ungakwazi ukuhlukana nemibono yakho. Lapho ungakucaceli umsebenzi kaNkulunkulu, okudingekayo ukholo lwakho nokuthi ume uqine futhi ufakaze. Lapho uJobe efinyelela kuleli qophelo, uNkulunkulu wabonakala kuye wakhuluma naye. Okusho ukuthi, ungakwazi ukubona uNkulunkulu ngokholo lwakho kuphela, futhi lapho unokholo uNkulunkulu uyokuphelelisa. Ngaphandle kokholo, ngeke akwenze lokhu. UNkulunkulu uyokunika noma yini onethemba lokuyizuza. Uma ungenalo ukholo, ngeke upheleliswe uNkulunkulu futhi ngeke ukwazi ukubona izenzo zikaNkulunkulu, ingasaphathwa eyokubona amandla Akhe. Lapho ukholwa ukuthi uzozibona izenzo Zakhe ezintweni odlula kuzo ngokoqobo, uNkulunkulu uyobonakala kuwe, futhi uyokukhanyisela abuye akuqondise ngokusuka ngaphakathi. Ngaphandle kwalolo kholo, uNkulunkulu ngeke akwazi ukukwenza lokho. Uma uphelelwe ithemba kuNkulunkulu, uyowazi kanjani umsebenzi Wakhe? Ngakho, kulapho unokholo kuphela futhi ungamngabazi uNkulunkulu, kulapho unokholo lwangempela Kuye kungakhathaleki ukuthi wenzani lapho eyokukhanyisela futhi akukhanyise khona ngalokho ohlangene nakho empilweni, futhi yilapho oyokwazi khona ukubona izenzo Zakhe. Zonke lezi zinto zitholakala ngokholo. Ukholo lutholakala ngokucwengwa kuphela, futhi ngeke lukhule uma kungekho ukucwengwa. Lisho ukuthini igama elithi “ukholo”? Ukholo yinkolelo yangempela nenhliziyo eqotho okufanele bonke abantu babe nayo lapho bengakwazi khona ukubona noma ukuthinta into ethile, lapho umsebenzi kaNkulunkulu ungahambisani nemibono yabantu, lapho abantu bengafinyeleli kuwo. Yilolu ukholo engikhuluma ngalo. Abantu bayaludinga ukholo ngezikhathi ezinzima nezokucwengwa, futhi ukholo luyinto elandelwa ukucwengwa. Ukucwengwa nokholo akuhlukaniseki. Ngisho ngabe uNkulunkulu usebenza kanjani noma ngabe wena usendaweni enjani, uyakwazi ukufuna ukuphila futhi ufune iqiniso, ufune umsebenzi kaNkulunkulu futhi uqonde izenzo Zakhe, futhi ukwazi ukwenza ngokuvumelana neqiniso. Ukwenza kanjalo yikho okusho ukuba nokholo lwangempela, futhi ukwenza kanjalo kubonisa ukuthi awululahlile ukholo kuNkulunkulu. Ungakwazi ukuba nokholo lwangempela kuNkulunkulu uma ukwazi ukuphokophela ekufuneni iqiniso ngokucwengwa, uma ukwazi ukumthanda ngempela uNkulunkulu futhi ungafikelwa ukumngabaza, uma ngisho enzani, usalenza iqiniso ukuze umenelise, futhi uma ukwazi ukuyifuna ngokujulile intando Yakhe futhi ucabangele intando Yakhe. Phambilini, lapho uNkulunkulu ethi uyobusa njengenkosi, wamthanda, lapho ezembula obala kuwe, wamfuna. Kodwa manje uNkulunkulu ufihlekile, awukwazi ukumbona, futhi wehlelwa izinkinga—manje-ke usulahlekelwa ithemba kuNkulunkulu? Ngakho, ngazo zonke izikhathi kumele ulwele ukuphila futhi ufune ukufeza intando kaNkulunkulu. Lokhu kubizwa ngokuthi ukholo oluqotho, futhi kuwuhlobo lothando oluyiqiniso noluhle kunalo lonke.

Ezikhathini ezedlule, bonke abantu babeya phambi kukaNkulunkulu bayokwenza izifungo bathi: “Ngisho noma engekho omunye umuntu othanda uNkulunkulu, mina kumele ngimthande.” Kodwa manje, ufikelwa ukucwengwa, futhi ngenxa yokuthi lokhu akuhambisani nemibono yakho, uphelelwa ukholo kuNkulunkulu. Ingabe lolu uthando lweqiniso? Usufunde kaningi ngezenzo zikaJobe—ingabe usuzikhohliwe? Uthando lweqiniso lungakheka okholweni kuphela. Ukuthanda uNkulunkulu kwangempela kukhula ngokucwengwa kwakho, futhi ucabangela intando kaNkulunkulu ezintweni odlule kuzo ngokholo lwakho, futhi ngokholo lwakho uyayidela inyama yakho ulwele ukuphila; yilokhu abantu okufanele bakwenze. Uma wenza lokhu, uyokwazi ukubona izenzo zikaNkulunkulu, kodwa uma untula ukholo ngeke ukwazi ukubona izenzo zikaNkulunkulu noma ukuzwa umsebenzi Wakhe. Uma ufuna ukusetshenziswa nokupheleliswa uNkulunkulu, kumele ube nakho konke: ukuzimisela ukuhlupheka, ukholo, ukubekezela, ukulalela kanye nokwazi ukuzwa umsebenzi kaNkulunkulu, ukuqonda intando Yakhe, ukucabanga ngosizi Lwakhe, njalonjalo. Ukuphelelisa umuntu akulula, futhi konke ukucwengwa odlula kukho kudinga ukholo kanye nothando lwakho. Uma ufuna ukupheleliswa uNkulunkulu, ukuphuthuma nje endleleni akwanele, nokuzikhandla nje ngenxa kaNkulunkulu nakho akwanele. Kumele ube nezinto eziningi ukuze ube umuntu opheleliswa uNkulunkulu. Lapho ubhekene nokuhlupheka kumele ukwazi ukungacabangi ngenyama futhi ungakhonondi ngoNkulunkulu. Lapho uNkulunkulu ezifihla kuwe, kumele ukwazi ukuba nokholo lokumlandela, uphinde ube nothando owawunalo ekuqaleni, ungaluvumeli lube ntekenteke noma lunyamalale. Ngisho ngabe uNkulunkulu wenzani, kumele uthobele uhlelo Lwakhe, ukulungele ukuqalekisa inyama yakho kunokukhononda Ngaye. Lapho ubhekene nokuvivinywa, kumele wanelise uNkulunkulu, ngisho ungakhala kabuhlungu noma ube nokunqikaza ukwehlukana nento ethile oyithandayo. Yilokhu kuphela okungabizwa ngokuthi uthando nokholo lweqiniso. Kungakhathalekile ukuthi isimo sakho sangempela siyini, kumele uqale ube nokuzimisela ukubekezelela ubunzima futhi ube nokholo lweqiniso, futhi kumele uzimisele ukudela inyama. Kufanele uzimisele ukubekezelela ubunzima nokulahlekelwa izinto ozithandayo ukuze ufeze intando kaNkulunkulu. Kumele uphinde ube nenhliziyo yokuzisola: Esikhathini esidlule awukwazanga ukwanelisa uNkulunkulu, futhi usuyazisola manje. Akufanele untule nokukodwa kulezi zinto—uNkulunkulu uyokuphelelisa ngalezi zinto. Uma ungayigcine le mibandela, khona-ke awunakupheleliswa.

Umuntu okhonza uNkulunkulu akufanele nje agcine ngokwazi indlela yokuhlupheka ngenxa Yakhe; ngaphezu kwalokho, kufanele aqonde ukuthi inhloso yokukholwa kuNkulunkulu ukufuna ukuthanda uNkulunkulu. UNkulunkulu akakusebenziseli nje ukukucwenga kuphela noma ukukuhluphekisa, kodwa kunalokho ukusebenzisela ukuthi wazi izenzo Zakhe, wazi ukubaluleka kwangempela kokuphila komuntu, futhi, okubaluleke nakakhulu, ukuthi wazi ukuthi ukukhonza uNkulunkulu akuwona umsebenzi olula. Ukuzwa umsebenzi kaNkulunkulu akuhlangene nokujabulela umusa, kodwa kumayelana nokuhlupheka ngenxa yokumthanda. Njengoba ujabulela umusa kaNkulunkulu, kumele ujabulele ukusola Kwakhe; kumele uhlangane nakho konke lokhu. Ungabona ukukhanyisela kukaNkulunkulu kuwe, ungaphinde ubone indlela abhekana nawe ngayo futhi akwahlulela ngayo. Ngale ndlela, uhlangana nakho konke. UNkulunkulu wenze umsebenzi wokwahlulela nokusola kuwe. Izwi likaNkulunkulu libhekane nawe, kodwa hhayi lokho kuphela; liphinde lakukhanyisela futhi lakukhanyisa. Lapho unombono ophambene futhi untekenteke, uNkulunkulu uyakhathazeka ngawe. Wonke lo msebenzi owokukwazisa ukuthi yonke into ngomuntu isemseni kaNkulunkulu. Ungacabanga ukuthi ukukholwa kuNkulunkulu kusho ukuhlupheka, noma ukumenzela lonke uhlobo lwezinto; ungacabanga ukuthi inhloso yokukholwa kuNkulunkulu ukuba inyama yakho ibe nokuthula, noma ukuze zonke izinto zikuhambele kahle, noma ukuze unethezeke futhi ukhululeke kukho konke. Nokho, akukho kulokhu abantu abangakubeka njengezizathu zokuthi bakholwe kuNkulunkulu. Uma ukholwa ngenxa yalezi zinhloso, kusho ukuthi umbono wakho uyiphutha, futhi awunakupheleliswa nhlobo. Izenzo zikaNkulunkulu, isimo sikaNkulunkulu sokulunga, ukuhlakanipha Kwakhe, amazwi Akhe, ukumangalisa kanye nokungaqondakali Kwakhe yizo zonke izinto abantu okumele baziqonde. Sebenzisa lokhu kuqonda ukuze ususe zonke izimfuno, amathemba nemibono yomuntu siqu nemibono esenhliziyweni yakho. Ukususa lokhu kuphela okuzokwenza uhlangabezane nezimo ezifunwa uNkulunkulu futhi yilokhu okuyokwenza wanelise imibandela efunwa uNkulunkulu, futhi okungakwenza ube nokuphila futhi wanelise uNkulunkulu. Inhloso yokukholwa kuNkulunkulu ukumanelisa nokuphila ngokwesimo asifunayo, ukuze izenzo Zakhe nenkazimulo kubonakale kuleli qembu labantu abangafanelekile. Lowo umbono ofanele wokukholwa kuNkulunkulu, nomgomo okumele uwufune. Kumele ube nombono omuhle ngokukholwa kuNkulunkulu futhi kufanele ufune ukuthola amazwi kaNkulunkulu. Udinga ukudla nokuphuza amazwi kaNkulunkulu, futhi ukwazi ukuphila ngeqiniso, futhi, ikakhulukazi, ukwazi ukubona izenzo zikaNkulunkulu zokoqobo, izenzo Zakhe ezimangalisayo kuwo wonke umhlaba, kanye nomsebenzi Wakhe wokoqobo awenza esenyameni. Kulokho abahlangabezane nakho uqobo, abantu bangayazisa indlela uNkulunkulu enza ngayo umsebenzi Wakhe kubo nokuthi iyini intando Yakhe kubo. Inhloso yakho konke lokhu ukususa isimo sabantu esonakele sobusathane. Uma usulahle konke ukungcola nokungalungi okungaphakathi kuwe, futhi lapho usulahle izinhloso zakho ezimbi, usuthole ukukholwa ngokweqiniso kuNkulunkulu—ukukholwa ngokweqiniso kuphela okungakwenza uthande uNkulunkulu ngeqiniso. Ungakwazi ukumthanda ngobuqotho kuphela uNkulunkulu phezu kwesisekelo sokukholwa kwakho Kuye. Ungakwazi ukuthanda uNkulunkulu ngaphandle kokukholwa Kuye? Ngoba ukholwa kuNkulunkulu, akufanele udideke ngakho. Abanye abantu bagcwala umdlandla ngokushesha uma bebona ukuthi ukukholwa kuNkulunkulu kuzobalethela izibusiso, kodwa bese bephelelwa umdlandla ngokushesha uma bebona ukuthi kumele behlelwe ukucwengwa. Ingabe lokho kuwukukholwa kuNkulunkulu? Ekugcineni, kufanele uthole ukulalela okugcwele nokuphelele phambi kukaNkulunkulu ekukholweni kwakho. Ukholwa kuNkulunkulu kodwa usenezinto ozifuna Kuye, unemibono eminingi yenkolo ongafuni ukuyiyeka, izinto ozithandayo ongafuni ukuzidedela, futhi usafuna izibusiso zenyama futhi ufuna uNkulunkulu ahlenge inyama yakho, ukuthi asindise umphefumulo wakho—yikho konke ukuziphatha kwabantu abanombono ongalungile. Nakuba abantu abanezinkolelo zezenkolo bekholwa kuNkulunkulu, abafuni ukuguqula izimo zabo, futhi abakuphishekeli ukwazi uNkulunkulu, kodwa kunalokho balandela izifiso zenyama yabo kuphela. Abaningi phakathi kwenu banezinkolo ezingaphansi kwesigaba sokukholwa ezinkolweni. Lokho akukhona ukukholwa kwangempela kuNkulunkulu. Ukuze abantu bakholwe kuNkulunkulu, kumele babe nenhliziyo ezimisele ukuhlupheka ngenxa Yakhe kanye nokuzimisela ukuzidela. Ngaphandle kokuba abantu bahlangabezane nalezi zimo ezimbili, ukukholwa kwabo kuNkulunkulu akunamsebenzi, futhi ngeke bakwazi ukuzuza uguquko esimweni sabo. Abantu abafuna iqiniso ngobuqotho kuphela, abafuna ukwazi uNkulunkulu, futhi abafuna ukuphila yilabo abakholwa ngempela kuNkulunkulu.

Lapho wehlelwa ukuvivinywa, uyowusebenzisa kanjani umsebenzi kaNkulunkulu ukuze ubhekane nalokho kuvivinywa? Ingabe uyoba nombono ongemuhle noma uyokuqonda ngombono omuhle ukuvivinya nokucwenga kukaNkulunkulu isintu? Uyotholani ngokuvivinya nangokucwenga kukaNkulunkulu? Ingabe ukuthanda kwakho uNkulunkulu kuyokhula? Lapho ucwengwa, ingabe uyokwazi ukusebenzisa ukuvivinywa kukaJobe futhi ubhekane nalokho okwenziwa umsebenzi kaNkulunkulu kuwe? Ingabe uyayibona indlela uNkulunkulu avivinya ngayo isintu ngezilingo zikaJobe? Luhlobo luni lokukhuthazeka olungalethwa ukuvivinywa kukaJobe kuwe? Ingabe uyokwazi ukufakaza ngoNkulunkulu phakathi nokucwengwa kwakho, noma uyofuna ukwanelisa inyama endaweni enethezekile? Uyini ngempela umbono wakho ngokukholwa kuNkulunkulu? Ingabe ngempela kumayelana Naye, hhayi nenyama? Ingabe empeleni unomgomo ekufuneni kwakho? Ingabe uzimisele ukudlula ekucwengweni ukuze upheleliswe uNkulunkulu, noma uncamela ukusolwa nokuqalekiswa uNkulunkulu? Uyibona kanjani ngempela indaba yokufakaza ngoNkulunkulu? Abantu kufanele benzeni ezimweni ezithile ukuze ngempela babe ofakazi bakaNkulunkulu? Njengoba uNkulunkulu wokoqobo esekubonise umsebenzi wangempela ongaka, kungani uhlale ucabanga ukuhamba? Ingabe ukukholwa kwakho kuNkulunkulu kungenxa kaNkulunkulu? Eningini lenu, ukukholwa kwenu kungamacebo enizenzela wona ukuze nifune inzuzo yenu. Bambalwa kakhulu abantu abakholwa kuNkulunkulu ngenxa kaNkulunkulu; akukhona yini ukuhlubuka lokhu?

Inhloso ephambili yomsebenzi wokucwenga ukuphelelisa ukholo lwabantu. Ekugcineni, okwenzekayo ukuthi ufuna ukuhamba kodwa, ngaso leso sikhathi, awukwazi; abanye abantu basakwazi ukuba nokholo noma sebephelelwe nangelincanyana ithemba; futhi abantu abasenalo ithemba ngekusasa labo. Kungalesi sikhathi kuphela lapho ukucwenga kukaNkulunkulu kuyophela khona. Umuntu akakafiki esigabeni sokugxamalaza phakathi kokuphila nokufa, futhi akakakunambithi ukufa, ngakho ukucwengwa akukapheli. Ngisho nalabo ababesezinyathelweni zabenzi bomsebenzi babengacwengiwe ngokuphelele, kodwa uJobe wayecwengiwe, engenalutho ayengathembela kulo. Abantu kumele badlule ekucwengweni kuze kufike eqophelweni lapho bengasenathemba futhi bengasenakho abangathembela kukho—yilokhu kuphela okuwukucwengwa kwangempela. Ngesikhathi sabenzi bomsebenzi, uma inhliziyo yakho yayihlala ithule phambi kukaNkulunkulu, futhi uma, kungakhathaleki ukuthi Yena wenzani futhi kungenandaba ukuthi intando Yakhe yayiyini, wawuhlala ulalela amalungiselelo Akhe, khona-ke, ekugcineni, wawuyiqonda yonke into uNkulunkulu ayeyenza. Wedlula ezivivinyweni zikaJobe, futhi khona lapho wedlula ezivivinyweni zikaPetru. Lapho uJobe evivinywa, waba ufakazi, kwathi ekugcineni, uJehova wembulwa kuye. Kungemva kokuba efakazile kuphela lapho afanela khona ukubona ubuso bukaNkulunkulu. Kungani kuthiwa: “Ngizifihla ezweni lenzondo kodwa ngizembula embusweni ongcwele”? Lokho kusho ukuthi ungaba nelungelo lokubona ubuso bukaNkulunkulu kuphela lapho ungcwele noma ufakaza. Uma ungeke ufakaze Ngaye, awunalo ilungelo lokubona ubuso Bakhe. Uma uqhela noma ukhononda ngoNkulunkulu lapho ucwengwa, ngalokho uhluleka ukufakaza Ngaye futhi uba yinhlekisa kuSathane, ngeke ukuzuze ukubonakala kukaNkulunkulu. Uma ufana noJobe, owaqalekisa inyama yakhe phakathi kokuvivinywa futhi wangakhononda ngoNkulunkulu, waphinde wakwazi ukuzonda inyama yakhe ngaphandle kokukhononda noma ukona ngamazwi akhe, lokho kuzobe kuwukufakaza. Lapho udlula ekucwengweni ngokwezinga elithile futhi usengafana noJobe, ulalele ngokuphelele phambi kukaNkulunkulu ngaphandle kokufuna ezinye izinto Kuye ngaphandle kwemibono yakho, uNkulunkulu uyobonakala kuwe. Manje uNkulunkulu akabonakali kuwe ngenxa yokuthi unemibono, ukukhetha kwakho ngokweya, imicabango enobugovu, izimfuno zomuntu nezinto ezithandwa inyama okuningi kangaka, futhi awufaneli ukubona ubuso Bakhe. Uma ubungabona uNkulunkulu, ubuyomlinganisa ngokwemibono yakho, bese, ngokwenzenjalo, kuba nguwe ombethela esiphambanweni. Uma wehlelwa yizinto eziningi ezingahambisani nemibono yakho kodwa ukwazi ukuzibeka eceleni bese wazi izenzo zikaNkulunkulu kulezi zinto, futhi phakathi nokucwengwa wembula inhliziyo yakho yokuthanda uNkulunkulu, lokhu kuwukufakaza. Uma ikhaya lakho linokuthula, ujabulela ukunethezeka kwenyama, kungekho okushushisayo, abafowenu nodadewenu ebandleni bekulalela, ungayiveza yini inhliziyo yakho yokuthanda uNkulunkulu? Ingabe lokhu kungakucwenga? Ukuthanda kwakho uNkulunkulu kungakhonjiswa ngokucwengwa kuphela, futhi ungapheleliswa kuphela ngezinto ezenzekayo kodwa ezingahambisani nemibono yakho. UNkulunkulu ukuphelelisa ngezinto eziningi eziphikisayo nezingezinhle, nangokusebenzisa zonke izinhlobo zokubonakala kukaSathane—izenzo zakhe, ukumangalela kwakhe, ukuphazamisa nokukhohlisa kwakhe—uNkulunkulu ukukhombisa ngokucacile ubuso bukaSathane, futhi ngalokho aphelelise ikhono lakho lokubona uSathane, ukuze umzonde uSathane futhi umshiye.

Iziwombe zakho eziningi zokwehluleka, zokuba buthaka, nezikhathi zokuba nemibono engemihle, kungashiwo ukuthi konke kuyizivivinyo zikaNkulunkulu. Lokhu kungenxa yokuthi yonke into ivela kuNkulunkulu, yonke into kanye nezigameko kusezandleni Zakhe. Kungakhathaleki ukuthi uyehluleka noma ubuthaka noma uyakhubeka, konke kukuNkulunkulu futhi kusezandleni Zakhe. Ngasohlangothini lukaNkulunkulu, lokhu ukuvivinywa kwakho, futhi uma ungakuboni lokho, kuzophenduka isilingo. Kunezinhlobo ezimbili zezimo abantu okufanele baziqaphele: Esinye sivela kuMoya oNgcwele, kanti esinye kungenzeka ukuthi sivela kuSathane. Isimo esisodwa esokuthi uMoya oNgcwele uyakukhanyisela futhi uyakuvumela ukuba uzazi, uzenyanye futhi uzisole uphinde ukwazi nokumthanda ngempela uNkulunkulu, ugxilise inhliziyo yakho ekumaneliseni. Esinye isimo esokuthi uyazazi, kodwa unombono ongemuhle futhi ubuthaka. Kungashiwo ukuthi lesi simo siwukucwenga kukaNkulunkulu futhi siyisilingo sikaSathane. Uma uqaphela ukuthi lena yinsindiso kaNkulunkulu kuwe futhi uma uzwa ukuthi manje umkweleta kakhulu, futhi, uma kusukela manje, uzama ukumbuyisela ungabe usawela kulokho konakala, uma ugxilisa imizamo yakho ekuphuzeni nasekudleni amazwi Akhe, futhi uma uhlale uzibheka njengontulayo, futhi unenhliziyo elangazelayo, khona-ke lokhu wukuvivinya kukaNkulunkulu. Ngemva kokuphela kokuhlupheka futhi nawe usuphinde uya phambili, uNkulunkulu usazokuhola, akukhanyise, akukhanyisele, futhi akondle. Kodwa uma ungakuqapheli futhi unombono ongemuhle, umane uzinikela ekuphelelweni yithemba, uma ucabanga ngale ndlela, uyobe sewehlelwe yisilingo sikaSathane. Lapho uJobe edlula ezivivinyweni, uNkulunkulu noSathane babebhejelana, uNkulunkulu wayesevumela uSathane ukuba ahluphe uJobe. Nakuba kwakunguNkulunkulu owayevivinya uJobe, empeleni nguSathane owehlela kuye. NgokukaSathane, wayelinga uJobe, kodwa uJobe wayesohlangothini lukaNkulunkulu. Ukube kwakungenjalo, uJobe wayengawela esilingweni. Lapho nje abantu bewela esilingweni, bawela engozini. Ukucwengwa kungachazwa kuthiwe kuwukuvivinywa okuvela kuNkulunkulu, kodwa uma ungekho esimweni esihle kungathiwa kuyisilingo esivela kuSathane. Uma ungakucaceli umbono, uSathane uyokumangalela futhi akusithe engxenyeni yokubona. Kungakabiphi, uyowela esilingweni.

Uma ungawuboni umsebenzi kaNkulunkulu awusoze wakwazi ukupheleliswa. Ezintweni odlula kuzo, kumele ungene nasemininingwaneni. Ngokwesibonelo, yiziphi izinto ezikuholela ekuthini ukhulise imibono yakho nezinto ezikukhuthazayo eziningi kangaka, futhi luhlobo luni lwemikhuba efanele onalo lokubhekana nalezi zinkinga? Uma ukwazi ukubona umsebenzi kaNkulunkulu, lokho kusho ukuthi unaso isiqu. Uma ubonakala unogqozi kuphela, leso akusona isiqu sangempela futhi nakanjani ngeke ukwazi ukuma uqine. Kulapho ukwazi khona kuphela ukubona nokuzindla ngomsebenzi kaNkulunkulu nganoma isiphi isikhathi, noma kuyiphi indawo, lapho uyokwazi khona ukushiya abelusi, uphile ngokuzimela ngokwethembela kuNkulunkulu, futhi ukwazi ukubona izenzo zangempela zikaNkulunkulu—intando kaNkulunkulu iyofezwa lapho kuphela. Okwamanje, abantu abaningi abakwazi ukuyibona, futhi lapho behlangabezana nenkinga, abazi ukuthi kufanele bayisingathe kanjani, abakwazi ukubona umsebenzi kaNkulunkulu, futhi abakwazi ukuphila ngokomoya. Kufanele ufake amazwi nomsebenzi kaNkulunkulu empilweni yakho yangokoqobo.

Ngezinye izikhathi uNkulunkulu ukunika uhlobo oluthile lomuzwa, umuzwa okwenza ulahlekelwe yinjabulo yakho yangaphakathi bese ulahlekelwa ukuba khona kukaNkulunkulu, futhi ube sebumnyameni. Lolu wuhlobo lokucwengwa. Noma nini lapho wenza into ethile, ihlala ingahambi kahle, noma ufike kwangqingetshe. Lokhu ukuqondisa kukaNkulunkulu. Kwezinye izikhathi, lapho wenza into enokungalaleli nephikisa uNkulunkulu, kungase kungazi muntu—kodwa uNkulunkulu uyazi. Ngeke akudedele, futhi uyokuqondisa: Umsebenzi kaMoya oNgcwele unemininingwane kakhulu. Uwahlolisisa ngokukhulu ukucophelela wonke amazwi nezenzo zabantu, ukwenza nokunyakaza kwabo, nayo yonke imicabango nemiqondo yabo ukuze abantu bakwazi ukuziqaphela ngaphakathi lezi zinto. Lapho wenza into ethile kanye ingahambi kahle, uphinde uyenze futhi ingahambi kahle, kancane kancane uyowuqonda umsebenzi kaMoya oNgcwele. Ngezikhathi eziningi zokuqondiswa, uyokwazi ukuthi kufanele wenzeni ukuze uhambisane nentando kaNkulunkulu futhi uyokwazi lokho okungahambisani nentando Yakhe. Ekugcineni, uyosabela ngokunembayo esiqondisweni sikaMoya oNgcwele ngaphakathi kuwe. Ngezinye izikhathi uzohlubuka futhi uNkulunkulu uyokusola ngaphakathi kuwe. Konke lokhu kuvela ekuqondiseni kukaNkulunkulu. Uma ungalenzi igugu izwi likaNkulunkulu, uma uweyisa umsebenzi Wakhe, ngeke akunake. Lapho uwabheka njengabalulekile amazwi kaNkulunkulu, yilapho eyokukhanyisela khona nakakhulu. Okwamanje, kunabanye abantu ebandleni abanokholo oluxovekile noludidekile, futhi benza izinto eziningi ezingafanele futhi benze ngokungaqoqeki, ngakho umsebenzi kaMoya oNgcwele ngeke ubonakale ngokucacile kubo. Abanye abantu bashiya imisebenzi yabo ngemuva ngenxa yokufuna imali, baphume bayophatha ibhizinisi ngaphandle kokuqoqeka; umuntu onjalo usengozini enkulu kakhulu. Abagcini nje ngokungabi nawo umsebenzi kaMoya oNgcwele, kodwa esikhathini esizayo kuyoba nzima ukumphelelisa. Kunabantu abaningi umsebenzi kaMoya oNgcwele ongeke ubonakale kubo, nokuqondisa kukaNkulunkulu okungenakubonakala kubo. Bayilabo abangacacelwa yintando kaNkulunkulu futhi abangawazi umsebenzi Wakhe. Labo abangama baqine phakathi nokucwengwa, abalandela uNkulunkulu kungakhathaleki ukuthi wenzani, futhi okungenani abakwazi ukushiya, noma ukufinyelela ephesentini elingu-0.1 lalokho okwafezwa uPetru benza kahle, kodwa awukho umsebenzi wabo mayelana nokusetshenziswa uNkulunkulu. Abantu abaningi baziqonda ngokushesha izinto, bamthanda ngempela uNkulunkulu, futhi bangalidlula izinga likaPetru futhi uNkulunkulu wenza umsebenzi wokuphelelisa kubo. Ukuqoqeka nokukhanyiselwa kuyafika kubantu abanjalo, futhi uma kubo kukhona into engahambisani nentando kaNkulunkulu, bangayilahla ngokushesha. Abantu abanjalo bayigolide, isiliva namatshe ayigugu—inani labo liphezulu kakhulu! Uma uNkulunkulu enze izinhlobo eziningi zomsebenzi kodwa wena usalokhu ufana nesihlabathi noma itshe, kusho ukuthi awunamsebenzi!

Umsebenzi kaNkulunkulu ezweni likadrako omkhulu obumvu uyamangalisa futhi awukholakali. Uyophelelisa iqembu elilodwa labantu bese esusa abanye abantu, ngoba kukhona zonke izinhlobo zabantu ebandleni—kunalabo abathanda iqiniso, nalabo abangalithandi; kunalabo abezwa umsebenzi kaNkulunkulu, nalabo abangawuzwa; kunalabo abenza umsebenzi wabo, nalabo abangawenzi; kunalabo abafakazela uNkulunkulu, nalabo abangakwenzi—futhi ingxenye yabo ingabantu abangakholwa futhi ababi, futhi nakanjani bayosuswa. Uma ungawazi ngokucacile umsebenzi kaNkulunkulu ngeke ube nombono omuhle; lokhu kungenxa yokuthi umsebenzi kaNkulunkulu ungabonakala kuphela kubantu abayidlanzana. Ngalesi sikhathi kuyocaca ukuthi ubani omthanda ngempela uNkulunkulu nokuthi ngubani ongamthandi. Labo abamthanda ngempela uNkulunkulu banomsebenzi kaMoya oNgcwele, labo abangamthandi ngempela bayokwembulwa ngesinyathelo ngasinye somsebenzi Wakhe. Bayofanela ukuqothulwa. Laba bantu bayokwembulwa ngesikhathi somsebenzi wokunqoba, futhi bangabantu abangakufanele ukupheleliswa. Labo abaphelelisiwe bazuzwe uNkulunkulu ngokuphelele, futhi bayakwazi ukuthanda uNkulunkulu njengoba kwenza uPetru. Labo abanqotshiwe abanalo uthando oluzenzakalelayo, kodwa banothando olungaqinile kuphela, futhi baphoqelekile ukuthanda uNkulunkulu. Uthando oluzenzakalelayo lutholakala ngokuqonda okuzuzwe ngokuhlangenwe nakho okungokoqobo. Lolu thando luhlala enhliziyweni yomuntu lumenze azikhethele ukuzinikela kuNkulunkulu; amazwi kaNkulunkulu aba isisekelo sakhe futhi uyakwazi ukuhlupheka ngenxa kaNkulunkulu. Kuyiqiniso, lezi yizinto umuntu opheleliswe uNkulunkulu anazo. Uma ufuna kuphela ukunqotshwa, khona-ke ngeke ukwazi ukufakaza ngoNkulunkulu; uma uNkulunkulu efeza inhloso Yakhe yokusindisa kuphela ngokunqoba abantu, kusho ukuthi isinyathelo sabenzi bomsebenzi besiyokwanela. Nokho, ukunqoba abantu akuyona inhloso yokugcina kaNkulunkulu, ewukuphelelisa abantu. Ngakho kunokuba kuthiwe lesi sigaba siwumsebenzi wokunqoba, kufanele nithi lona umsebenzi wokuphelelisa nokususa. Abanye abantu abakanqotshwa ngokugcwele, futhi endleleni yokubanqoba, iqembu labantu liyopheleliswa. Lezi zingxenye ezimbili zomsebenzi zifezwa kanyekanye. Abantu abakashiyi phezu kwesikhathi eside somsebenzi, futhi leli qiniso liveza ukuthi umgomo wokunqoba usufeziwe—leli yiqiniso lokunqotshwa. Ukucwengwa akwenziwa ngenxa yokunqotshwa, kodwa kungenxa yokupheleliswa. Ngaphandle kokucwengwa, abantu ngeke bapheleliswe. Ngakho ukucwengwa kubaluleke kakhulu! Namuhla iqembu elilodwa labantu liyapheleliswa futhi liyazuzwa. Izibusiso eziyishumi ezishiwo ngokwedlule zonke beziqondiswe kulabo abaphelelisiwe. Konke okumayelana nokuguqula isiqu sabo emhlabeni kuqondiswe kulabo abaphelelisiwe. Labo abangakapheleliswa abakufanele ukwamukela izethembiso zikaNkulunkulu.


Ukubhekana Nezilingo Ezibuhlungu Kuphela Okungakwenza Wazi Ubuhle BukaNkulunkulu

Ngempela ngempela umthanda kangakanani uNkulunkulu namhlanje? Futhi kungakanani konke okwaziyo uNkulunkulu akwenzile kuwe? Lezi yizinto okufanele uzifunde. Ngenkathi uNkulunkulu efika emhlabeni, konke lokho akwenzile kumuntu navumele umuntu ukuthi akubone ukwenze ukuze umuntu amthande Yena futhi amazi ngempela Yena. Ukuthi umuntu uyakwazi ukuhluphekela uNkulunkulu futhi ukwazile ukuba aze afinyelele lapha, kolunye uhlangothi, ngenxa yothando lukaNkulunkulu, bese ngakolunye uhlangothi, yingenxa yensindiso kaNkulunkulu; phezu kwalokho, kungenxa yomsebenzi wokwahlulela nokusola uNkulunkulu akwenzele umuntu. Uma ningenakho ukwahlulelwa, ukusolwa, nezilingo ezivela kuNkulunkulu, futhi uma uNkulunkulu engazange anenze nihlupheke, lapho-ke, eqinisweni nje, animthandi ngokweqiniso uNkulunkulu. Ngale nkathi umkhulu umsebenzi kaNkulunkulu kumuntu, futhi ngenkathi ukuhlupheka komuntu kukukhulu, yilapho ekwazi khona ukukhombisa ukuthi umsebenzi kaNkulunkulu ubaluleke kangakanani, futhi kulapho inhliziyo yomuntu ikwazi khona ukuthanda uNkulunkulu ngokweqiniso. Ufunda kanjani ukuthanda uNkulunkulu? Ngaphandle kokuhlushwa nokucwengwa, ngaphandle kwezilingo ezibuhlungu—futhi uma, ukwedlula lapho, konke lokho uNkulunkulu akunikeze umuntu kungumusa, uthando, kanye nesihawu—ungakwazi ukuthola uthando lweqiniso lukaNkulunkulu? Ngakolunye uhlangothi, ngesikhathi sezilingo ezivela kuNkulunkulu umuntu uthola ukwazi lapho ebuthaka khona, futhi abone ukuthi akabalulekile kangako, ungodelelekile, nophansi, futhi akanalutho, futhi akalutho; ngakolunye uhlangothi, ngesikhathi sezilingo zaKhe uNkulunkulu udala izimo ezahlukene enzela umuntu ezenza umuntu akwazi ukubona ubuhle bukaNkulunkulu. Yize noma ubuhlungu bubukhulu, kwesinye isikhathi zingenakwahlulwa—futhi kuze kufinyelele ezingeni losizi olukunqobayo—eke wabhekana nalokhu, umuntu uyabona ukuthi muhle kangakanani umsebenzi kaNkulunkulu kuyena, futhi kukulesi sisekelo kuphela lapho uthando lweqiniso lukaNkulunkulu kumuntu luzalwa khona kumuntu. Namhlanje umuntu ukubona lokhu ngomusa, uthando nesihawu sikaNkulunkulu, akakwazi ukwazi ngokweqiniso ngokwakhe, angisaphathi ukwazi umongo womuntu. Kungokubhekana nakho kokubili ukucwengwa nokwahlulelwa nguNkulunkulu, kuphela ngesikhathi sokucwengwa lapho umuntu engazi ubuthaka bakhe, futhi azi ukuthi akanalutho. Ngenxa yalokho-ke uthando lukaNkulunkulu ngomuntu lwakhelwe esisekelweni sokucwengwa nokwahlulelwa nguNkulunkulu. Uma uthokozela umusa kaNkulunkulu kuphela, unempilo yomndeni enokuthula noma ukubusiseka ngezinto eziphathwayo, lapho-ke awukamtholi uNkulunkulu, futhi ukukholwa kwakho kuNkulunkulu ngeke kuthiwe kunempumelelo. UNkulunkulu usevele uwenzile umsebenzi wesiqephu esisodwa womusa enyameni, futhi usevele wathululela izibusiso zezinto eziphathekayo phezu komuntu—kodwa umuntu akakwazi ukupheleliswa ngomusa, uthando, nesihawu kuphela. Lokho umuntu ahlangabezana nakho kunengxenye ethile yothando lukaNkulunkulu, kumenza abone uthando nomusa kaNkulunkulu, kodwa ukuthola lokhu isikhathi esithile, uyabona ukuthi umusa kaNkulunkulu nothando lwaKhe kanjalo nomusa akukwazi ukwenza umuntu apheleliswe, futhi akukwazi ukuveza lokho okuyinkohlakalo phakathi kumuntu, futhi akukwazi ukuqeda isimo somuntu esikhohlakele, noma ukwenza uthando nokholo lwakhe lupheleliswe. Umsebenzi kaNkulunkulu womusa kwaba umsebenzi wesikhathi esisodwa, futhi umuntu akakwazi ukuncika ekuthokozeleni umusa kaNkulunkulu ukuze azi uNkulunkulu.

Kufezwa ngani ukupheleliswa komuntu kuNkulunkulu? Ngesimo saKhe sokulunga. Isimo sikaNkulunkulu ekuqaleni senziwe ukulunga, ulaka, ubukhosi, ukwahlulela, kanye nokuqalekisa, kanti nokuphelelisa kwaKhe umuntu kwenzeka ngokwahlulelwa. Abanye abantu abaqondi, babuza ukuthi kungani uNkulunkulu ekwazi ukwenza umuntu apheleliswe ngokwahlulela nokuqalekisa. Bathi, “Uma uNkulunkulu engaqalekisa umuntu, ngeke umuntu afe? Uma uNkulunkulu engahlulela umuntu, ngeke alahlwe? Pho usengenziwa kanjani aphelele?” Amazwi anjengalawa ashiwo ngabantu abangawazi umsebenzi kaNkulunkulu. Into eqalekiswa uNkulunkulu ukungalaleli komuntu, futhi into ayahlulelayo Yena yizono zomuntu. Yize noma ekhuluma amagama ahlabayo, futhi ngaphandle kozwelo noluncane, uveza konke lokho okungaphakathi kumuntu, futhi ngenxa yalawa mazwi ahlabayo Wambula okusemqoka okungaphakathi kumuntu, kodwa ngokwahlulela okunjenga lokhu, unikeza umuntu ulwazi olujulile lomongo wenyama, futhi ngaleyo ndlela umuntu uzinikela ekuzithobeni phambi kukaNkulunkulu. Inyama yomuntu yenziwe ngesono, kanti ekaSathane, ayilaleli, nokuyilokho uNkulunkulu akusolayo—ngakho-ke, ukuvumela umuntu azazi, amazwi okwahlulela kukaNkulunkulu kufanele amfikele futhi kumele kusetshenziswe lonke uhlobo lokucwenga; yilapho kuphela lapho umsebenzi kaNkulunkulu uzosebenza ngempumelelo.

Emazwini akhulunywa nguNkulunkulu kuyabonakala ukuthi usevele uyijezisile inyama yomuntu. Ingabe la mazwi, pho, amazwi esiqalekiso? Amazwi akhulunywe nguNkulunkulu aveza ubunjalo bomuntu, futhi kungalesi sambulo ahlulelwa ngaso, futhi uma ebona ukuthi akakwazi ukwenelisa intando kaNkulunkulu, ngaphakathi uzizwa enosizi nokuzisola, uzibona enecala kuNkulunkulu, futhi ungayifanele intando kaNkulunkulu. Kunezikhathi lapho uMoya oNgcwele ekulungisa ngaphakathi, kanti lokhu kulungiswa kuqhamuka ekwahluleleni kukaNkulunkulu; kunezikhathi lapho uNkulunkulu ekusola futhi afihle ubuso baKhe kuwe, lapho engakunaki nhlobo, angasebenzi ngaphakathi kuwe, akukhuze ngaphandle kwezwi ukuze akucwenge kahle. Umsebenzi kaNkulunkulu kumuntu ngokuqavile ukuba agqamise isimo saKhe sokulunga. Ubufakazi buni ekugcineni umuntu abuvezela uNkulunkulu? Ufakaza ukuthi uNkulunkulu unguNkulunkulu olungile, ukuthi isimo saKhe singukulunga, ulaka, ukusola, kanye nokwahlulela; umuntu ufakaza isimo sokulunga kukaNkulunkulu. UNkulunkulu usebenzisa ukwahlulela kwaKhe ukwenza umuntu apheleliswe, ube nothando kumuntu, futhi wamsindisa umuntu—kodwa kungakanani okuqukethwe uthando lwaKhe? Kunokwahlulela, ubukhosi, ulaka, nokuqalekisa. Yize noma uNkulunkulu aqalekisa umuntu ngaphambilini, akazange aphonse umuntu ngaphandle emgodini omnyama ongenasiphelo, kodwa wasebenzisa lokho ukucwenga ukholo lomuntu; akazange ambulale umuntu, kodwa wenza ngendlela yokuba aphelelise umuntu. Umongo wenyama yilowo ongokaSathane—uNkulunkulu wakusho kahle impela—kodwa amaphuzu enziwa nguNkulunkulu akahambisani ngokuphelele namazwi aKhe. Uyakuqalekisa ukuze mhlawumbe umthande, futhi ukuze wazi umongo wenyama; uyakusola ukuze uphaphame, ukuvumela ukuba uwazi ubuthaka bakho obungaphakathi kuwena, kanye nokwazi ukungafaneleki komuntu ngokupheleleyo. Yingakho, iziqalekiso zikaNkulunkulu, ukwahlulela kwakhe, kanye nobukhosi nolaka—konke kunenhloso yokwenza umuntu apheleliswe. Konke lokho uNkulunkulu akwenzayo namuhla, kanye nesimo sokulunga Yena asenza sinikucacele bha—konke kungokokuba umuntu apheleliswe, futhi lunjalo-ke uthando lukaNkulunkulu.

Emicabangweni yomuntu yendabuko, ukholwa ukuthi uthando lukaNkulunkulu lungumusa waKhe, umusa, nozwelo lokuba buthakathaka komuntu. Yize noma lezi zinto zingothando lukaNkulunkulu, zisohlangothini olulodwa kakhulu, futhi azizona izindlela eziyinhloko uNkulunkulu enza umuntu apheleliswe ngazo. Uma abanye abantu besanda kuqala ukukholelwa kuNkulunkulu, kungenxa yokugula. Lokhu kugula kungumusa kaNkulunkulu kuwena; ngaphandle kwako, ngeke ukholelwe kuNkulunkulu, futhi uma ungakholelwa kuNkulunkulu ubungeke ufinyelele lapha—futhi yingakho nalo musa unguthando lukaNkulunkulu. Esikhathini sokukholelwa kuJesu—abantu benza okuningi okungathandwa nguNkulunkulu ngoba babengaliqondi iqiniso, kodwa uNkulunkulu unothando nomusa, futhi usehambe nomuntu kwaze kwaba lapha, futhi yize noma umuntu engaqondi lutho, kodwa uNkulunkulu usavumela ukuba umuntu amlandele Yena, futhi, ukudlula lapho, umhole umuntu kwaze kwaba namuhla. Ingabe lolu akulona uthando lukaNkulunkulu? Lokho okubonakala esimweni sikaNkulunkulu uthando lukaNkulunkulu—lokhu kuyiqiniso impela! Uma isakhiwo sebandla sesifinyelele esicongweni saso, uNkulunkulu wathatha isinyathelo somsebenzi wabenzi bomsebenzi waphonsa umuntu emgodini omnyana ongenasiphelo. Amazwi esikhathi sabenzi bomsebenzi kwakuyiziqalekiso zonke: iziqalekiso zenyama yakho, iziqalekiso zesimo sakho sobusathane esikhohlakele, kanye neziqalekiso zezinto zakho ezingayenelisi intando kaNkulunkulu. Umsebenzi owenziwe uNkulunkulu ngaleso sinyathelo wabonakaliswa njengobukhosi, maduze emva kokuba uNkulunkulu esethathe isinyathelo somsebenzi wokusola, kwabe sekufika isilingo sokufa. Emsebenzini onjalo, umuntu wabona ulaka, ubukhosi, ukwahlulela, nokusola kukaNkulunkulu, kodwa wawubona umusa kaNkulunkulu, nothando lwaKhe nesihawu; konke lokho uNkulunkulu akwenza, nakho konke akubonakalisile esimweni saKhe, kwaba uthando lomuntu, nakho konke uNkulunkulu akwenzile ukugcwalisa izidingo zomuntu. Wakwenza lokhu ukuze enze umuntu apheleliswe, futhi wahlinzeka umuntu ngokwesiqu sakhe. Uma uNkulunkulu wayengakwenzanga lokhu, umuntu ubengeke akwazi ukuza phambi kukaNkulunkulu, futhi ubengeke akwazi ukwazi ubuso beqiniso bukaNkulunkulu. Kusukela ngenkathi umuntu aqala ukukholelwa kuNkulunkulu kuze kube manje, uNkulunkulu uhlinzeke kancane kancane umuntu njengokufaneleka kwesakhiwo somuntu, ukuze, ngaphakathi, umuntu athole ukumazi Yena. Kunamhlanje kuphela lapho umuntu ebona khona ukuthi kuhle kangakanani ukwahlulelwa nguNkulunkulu. Isinyathelo somsebenzi wabenzi bomsebenzi kwaba yisehlakalo sokuqala somsebenzi wokuqalekisa kusukela ngesikhathi sokudala kuze kube namhlanje. Umuntu waqalekiselwa emgodini omnyama ongenasiphetho. Ukube uNkulunkulu wayengakwenzanga lokho, namhlanje umuntu ubengeke abe nolwazi oluyiqiniso ngoNkulunkulu; yisiqalekiso sikaNkulunkulu kuphela esenza ukuba umuntu ahlangane ngokusemthethweni nesimo Sakhe. Umuntu wembulwa ngokuvivinywa kwabenzi bomsebenzi. Wabona ukuthi ukuthembeka kwakhe kwakungamukelekile, ukuthi isakhiwo sakhe sasisincane kakhulu, ukuthi ubengeke akwazi ukwenelisa intando kaNkulunkulu, nokuthi lokho athi wenelisa ngako uNkulunkulu ngaso sonke isikhathi kwakungamazwi nje kuphela. Yize noma esinyathelweni somsebenzi wabenzi bomsebenzi uNkulunkulu amqalekisa umuntu, uma kubukwa lokhu namhlanje leso sinyathelo somsebenzi kaNkulunkulu kwakuyisinyathelo esihle kakhulu: Kwaletha inguquko enkulu kumuntu, futhi kwadala ushintsho olukhulu esimweni sempilo yakhe. Ngaphambi kwesikhathi sabenzi bomsebenzi, umuntu wayengaqondi lutho ngempilo, ukuthi kusho ukuthini ukukholwa nguNkulunkulu, noma ubuhlakani bomsebenzi kaNkulunkulu, futhi wayengaqondi ukuthi umsebenzi kaNkulunkulu ungamvivinya umuntu. Kusukela esikhathini sabenzi bomsebenzi kuze kube namuhla, umuntu uyabona ukuthi umangalisa kangakanani umsebenzi kaNkulunkulu, awunakulinganiswa umuntu, futhi ngokusebenzisa ingqondo yakhe ayakwazi ukucabanga ukuthi uNkulunkulu usebenza kanjani, futhi uyabona ukuthi sincane kangakanani isakhiwo sakhe nokuthi ingxenye enkulu yakhe iwukungalaleli. Uma uNkulunkulu eqalekisa umuntu, inhloso kwakungukufeza okuthile, futhi akazange ambulale umuntu. Yize noma amqalekisa umuntu, wakwenza lokhu ngamazwi, futhi iziqalekiso zaKhe azizange ziwele kumuntu, ngoba lokho okwaqalekiswa uNkulunkulu kwakuwukungalaleli komuntu, ngakho amagama eziqalekiso zaKhe inhloso yawo kwakungukuphelelisa umuntu. Noma ngabe uNkulunkulu uyamahlulela umuntu noma uyamqalekisa, kokubili kuyamphelelisa umuntu: Kokubili kwenzelwa ukuphelelisa lokho okungahlanzekile kumuntu. Ngalokhu umuntu uyacwengwa, nalokho okusilele kumuntu kupheleliswa ngamazwi aKhe nangomsebenzi. Isinyathelo ngasinye somsebenzi kaNkulunkulu—noma ngabe ngamazwi ahlabayo, noma ukwahlulelwa, noma ukusolwa—kwenza umuntu apheleliswe, futhi ngempela kuyadingeka. Akukaze ekuhambeni kweminyaka kwenzeke ukuba uNkulunkulu enze umsebenzi ofana nalona: namuhla, usebenza ngaphakathi kinina ukuze nithokozele futhi nibazise ubuhlakani baKhe. Yize noma senizwe ubuhlungu obuthile ngaphakathi kinina, izinhliziyo zenu zinokuthula, noxolo; yisibusiso senu ukuba nithokozele lesi sigaba somsebenzi kaNkulunkulu. Kungakhathalekile ukuthi yini enikwazi ukuyihlomula esikhathini esizayo, konke enikubonayo komsebenzi kaNkulunkulu namuhla uthando. Uma umuntu engatholi kwahlulelwa kukaNkulunkulu nokucwengwa, izenzo zakhe kanye nothando kuzohlale kungaphandle, futhi isimo sakhe siyohlala singashintshile. Ingabe lokhu kuyabalwa njengokuzuzwe nguNkulunkulu? Namuhla, yize noma kusekuningi okungaphakathi kumuntu ozazisayo noqhoshayo, isimo somuntu sizinze kakhulu kunangaphambilini. Ukubhekana kukaNkulunkulu nawe ukuze akusindise, futhi yize noma ungezwa ubuhlungu obuthile ngaleso sikhathi, kuyofika usuku lapho kuyoba noshintsho esimweni sakho. Ngaleso sikhathi, uzobuka emuva ubone ukuthi umsebenzi kaNkulunkulu unobuhlakani kangakanani, futhi yilapho uzokwazi ukuqondisisa kahle intando kaNkulunkulu. Namuhla, kunabantu abathile abathi bayayiqonda intando kaNkulunkulu—kodwa lokho akunakwenzeka. Empeleni, bakhuluma amanga, ngoba njengamanje kufanele baqonde ukuthi intando kaNkulunkulu ukusindisa noma ukuqalekisa umuntu. Mhlawumbe awukwazi ukubona ngokucacile manje, kodwa kuyofika usuku lapho uyobona khona ukuthi usuku lokukhazimuliswa kukaNkulunkulu selufikile, futhi uzobona kahle ukuthi kusemqoka kangakanani ukuthanda uNkulunkulu, ukuze ukwazi ukwazi impilo yomuntu, nenyama yakho izohlala emhlabeni wokuthanda uNkulunkulu, ukuthi umoya wakho uzokhululwa, impilo yakho izophuphuma injabulo, nokuthi uyohlale useduze noNkulunkulu, futhi uyohlezi ubheke kuNkulunkulu. Ngaleso sikhathi, uyokwazi ngempela ukuthi umsebenzi kaNkulunkulu ubaluleke kangakanani namuhla.

Namuhla, abantu abaningi abanalo lolo lwazi. Bakholwa ukuthi ukuhlupheka akunamsebenzi, impilo yasemakhaya abo inezinkinga, ababona abathandwa bakaNkulunkulu, futhi izifiso zabo ziluvindi. Ukuhlupheka kwabanye abantu kufinyelela ephuzwini eledlulele, nemicabango yabo iphenduka ukufa. Lolu akulona uthando lweqiniso lukaNkulunkulu; abantu abanjengalaba bangamagwala, abakwazi ukubekezela, babuthakathaka futhi kabanamandla! UNkulunkulu umagange ukuba umuntu amthande, kodwa ngale nkathi umuntu emthanda kakhulu, kungale nkathi nokuhlupheka komuntu kuzokwanda, futhi ngenkathi umuntu emthanda kakhulu, kanjalo nezilingo zakhe zizokwanda. Uma umthanda, konke ukuhlupheka kuzokwehlela—futhi uma ungamthandi, mhlawumbe yonke into izokuhambela kahle, futhi kuzoba nokuthula okukuzungezile. Uma uthanda uNkulunkulu, uzwa sengathi okuningi obhekene nako akunakwahlulwa, futhi ngoba isakhiwo sakho sincane kakhulu uzocwengwa; ngaphezu kwalokho, awukwazi ukwenelisa uNkulunkulu, futhi uyohlala uzwa sengathi intando kaNkulunkulu iphakeme kakhulu, umuntu ngeke akwazi ukuyifinyelela. Ngenxa yakho konke lokhu uzothola ukucwengwa—ngoba kunobuthakathaka obukhulu ngaphakathi kuwena, nokuningi okungakwazi ukwenelisa intando kaNkulunkulu, uzocwengwa ngaphakathi. Kodwa kufanele nibone ngokucacile ukuthi ukuhlanzwa kwenzeka kuphela ngokucwengwa. Ngenxa yalokhu, ngalezi zinsuku zokugcina kufanele nibe nobufakazi bukaNkulunkulu. Noma ngabe kungakanani ukuhlupheka kwenu, kufanele nize zifinyelele esiphethweni, ngisho nasemphefumulweni wenu wokugcina, nalapho kusafanele nithembeke kuNkulunkulu, futhi nibe semuseni kaNkulunkulu; yilona kuphela uNkulunkulu onothando, futhi yilobu kuphela ubufakazi obunamandla nobuphilayo. Uma ulingwa nguSathane, kufanele uthi: “Inhliziyo yami ingekaNkulunkulu, futhi uNkulunkulu usengizuzile. Angikwazi ukukwenelisa—kufanele ngizinikele ngakho konke ukwenelisa uNkulunkulu.” Ngenkathi wenelisa kakhulu uNkulunkulu, kungale nkathi uNkulunkulu ekubusisa kakhulu, futhi aba makhulu namandla othando lwakho ngoNkulunkulu; nawe, ngokunjalo, uzoba nokholo nokuzimisela, futhi uzwe sengathi ayikho into ebaluleke noma eqave ngaphezu kwempilo echithwe uthanda uNkulunkulu. Kungashiwo ukuthi umuntu kufanele kuphela athande uNkulunkulu ukuze angabi nosizi. Yize noma kuba nezikhathi lapho inyama yakho ibuthakathaka futhi usibekelwe yizinkinga eziningi, ngalezi zikhathi uzoncika ngempela kuNkulunkulu, futhi emoyeni wakho ngaphakathi uzoduduzwa, futhi uzoba nokuqiniseka, futhi uzoba nokuthile othembele kukhona. Ngale ndlela, uzokwazi ukunqoba izimo eziningi, ngakho ngeke ukhalaze ngoNkulunkulu ngenxa yomunyu owuzwayo; uzofuna ukucula, udanse, futhi uthandaze, uhlanganyele nabazalwane, ucabange ngoNkulunkulu, futhi uzobona ukuthi bonke abantu, babalulekile, futhi nezinto ezikuzungezile ezihlelwe nguNkulunkulu zifanelekile. Uma ungamthandi uNkulunkulu, konke okubukayo kuzoba ngokukukhathazayo, ayikho into ezojabulisa emehlweni akho; emoyeni wakho ngeke ukhululeke kodwa uzoba ngocindezelwe phansi, inhliziyo yakho iyohlezi ikhononda ngoNkulunkulu, futhi uzohlala uzwa sengathi uneminjunju eminingi kakhulu, kanti lokho akunabulungiswa kakhulu. Uma ungenzi mzamo ngenhloso yokuthola injabulo, kodwa ukuze wenelise uNkulunkulu nokuthi ungasolwa nguSathane, lapho lowo mzamo nokulangazelela kuzokunikeza amandla amakhulu okuthanda uNkulunkulu. Umuntu uyakwazi ukwenza konke okukhulunywe nguNkulunkulu, futhi konke akwenzayo kuyakwazi ukumenelisa uNkulunkulu—kuchaza lokhu-ke ukuzuzwa okungokoqobo. Ukuzama ukwenelisa uNkulunkulu ukusebenzisa uthando lukaNkulunkulu ekusebenzise amazwi Akhe; kungakhathalekile isikhathi—ngisho noma abanye bengenamandla—ngaphakathi kuwena kusenenhliziyo emthandayo uNkulunkulu, emlangazelela ngokujulile uNkulunkulu, nemkhumbulayo uNkulunkulu. Lesi yisakhiwo sangokoqobo. Ukuba kuhle kwesakhiwo sakho kuncike ekutheni lukhulu kangakanani uthando lwakho ngoNkulunkulu, ekutheni uyakwazi ukuma uqine uma uvivinywa, noma ngabe ubuthakathaka lapho izimo ezithile zikufikela, nanokuthi uyakwazi ukuzimela uma abafowenu nodadewenu bekukhipha inyumbazane; ukufika kwamaqiniso kuzokhombisa ukuthi lunjani ngempela uthando lwakho ngoNkulunkulu. Kuyabonakala emsebenzini omningi kaNkulunkulu ukuthi ngempela uNkulunkulu uyamthanda umuntu, ukuthi nje amehlo angokomoya omuntu asadinga ukuvuleka ngokuphelele, futhi akakwazi ukubona kahle umsebenzi kaNkulunkulu omningi, nokuthi intando kaNkulunkulu, nezinto eziningi ezinhle ngoNkulunkulu; umuntu unothando oluncane kakhulu ngoNkulunkulu. Usukholelwe kuNkulunkulu kuso sonke lesi sikhathi, futhi namhlanje uNkulunkulu ususe zonke izindlela zokubaleka. Eqinisweni, ayikho enye indlela ngaphandle kokuthatha indlela elungile, indlela elungile oholelwe kuyona yisahlulelo esibuhlungu kanye nensindiso ephakeme kaNkulunkulu. Kungokubhekana nezinkinga zobunzima kuphela nokucwengwa ukuba umuntu aze azi ukuthi uNkulunkulu muhle. Okubonile kuze kube manje, kungashiwo ukuthi umuntu useyayazi ingxenye yobuhle bukaNkulunkulu—kodwa lokhu akwenele, ngoba umuntu kusadingeka okuningi kuyena angenakho. Kufanele abone okwengeziwe ngomsebenzi kaNkulunkulu omangalisayo, kanye nokunye ukuhlupheka kokucwengwa okubekwe nguNkulunkulu. Yilapho kuphela-ke lapho isimo somuntu singashintshwa khona.


Ukuthanda UNkulunkulu Kuphela Okuwukukholwa KuNkulunkulu Ngeqiniso

Namhlanje, njengoba nifuna ukuthanda nokwazi uNkulunkulu, kolunye uhlangothi, kufanele nibekezelele ubunzima kanye nokucwengwa, futhi kolunye, kumele nikhokhe inani. Asikho isifundo esibaluleke ukwedlula isifundo sokuthanda uNkulunkulu, futhi kungathiwa isifundo abantu abasifundayo esikhathini sabo sonke sokuphila bekholwa ukuthi ungamthanda kanjani uNkulunkulu. Okusho ukuthi, uma ukholwa kuNkulunkulu kufanele umthande uNkulunkulu. Uma ukholwa kuphela kuNkulunkulu, kodwa ungamthandi, awukalutholi ulwazi ngoNkulunkulu, futhi awukaze umthande uNkulunkulu ngothando lweqiniso olusuka phakathi enhliziyweni yakho, kusho ukuthi ukholo lwakho kuNkulunkulu luyize; uma, okholweni lwakho kuNkulunkulu, awumthandi uNkulunkulu, uphilela ize, futhi impilo yakho yonke iphansi kunazo zonke. Uma, empilweni yakho yonke, ungakaze umthande noma umanelise uNkulunkulu, pho siyini isizathu sokuphila kwakho? Akukhona yini ukusebenzela ize lokho? Okusho ukuthi, uma abantu bezokholwa kuNkulunkulu futhi bathande uNkulunkulu, kufanele benze konke okusemandleni abo bakhokhe inani. Kunokuba bazame ukuziphatha ngendlela ethile ebonakalayo, kufanele bafune ukuqonda kwangempela ekujuleni kwezinhliziyo zabo. Uma ukuthakasela ukuhlabelela nokudansa, kodwa ungakwazi ukwenza iqiniso, kungashiwo yini ukuthi uyamthanda uNkulunkulu? Ukuthanda uNkulunkulu kudinga ukuthi ufune intando kaNkulunkulu ezintweni zonke, futhi uhlole ujule ngaphakathi kuwe uma wehlelwa yinoma yini, uzama ukuqonda intando kaNkulunkulu, uzama ukubona ukuthi iyini intando kaNkulunkulu kulolu daba, ukuthi yini afisa uphumelele ukuyenza, nokuthi kufanele uyiqikelele kanjani intando Yakhe. Isibonelo: Kwenzeka okuthile okudinga ukuthi ubekezelele nobunzima, okufanele ngaleso sikhathi uqonde ukuthi iyini intando kaNkulunkulu, nokuthi kufanele uyiqikelele kanjani intando Yakhe. Akumele uzenelise wena: Qala ngokuzibeka eceleni. Ayikho into edeleleke njengenyama. Kufanele uzame ukwanelisa uNkulunkulu, futhi kufanele wenze umsebenzi wakho. Ngemicabango enjalo, uNkulunkulu uzoletha ukukhanyiseleka okukhethekile kuwe kulolu daba, futhi inhliziyo yakho izoduduzeka. Noma kukhulu noma kuncane, uma okuthile kwenzeka kuwe, kufanele uqale ngokuzibeka eceleni ubuke inyama njengento ephansi kunazo zonke. Ngokunyukela ukwanelisa inyama, iya ngokukhululeka ukwenza umathanda; uma uyanelisa okwamanje, ngokulandelayo izofuna okuningi. Njengoba lokhu kuqhubeka, abantu bathanda inyama nakakhulu. Inyama ihlale inezifiso ezidlulele; ihlale icela ukuba uyigculise, nokuthi uyanelise ngaphakathi, noma ngezinto ozidlayo, lokho okugqokayo, noma uvuke ngolaka singekho isidingo, noma uvumele bonke ubuthakathaka kanye nobuvila bakho…. Uma uqhubeka nokugculisa inyama, ziya ngokuba nkulu izifiso zayo, futhi ziya ziba nkulu izinkanuko zenyama, kuze kufike lapho inyama yabantu isigcwele imibono ejule nakakhulu, iphinde ingalaleli uNkulunkulu, futhi izikhukhumeze, futhi ibe nokungabaza ngomsebenzi kaNkulunkulu. Uma uqhubeka nokugculisa inyama, ilapho buya ngokuba bukhulu khona ubuthakathaka benyama; uyohlala uzwa sengathi akekho onozwelo nobuthakathaka bakho, uyohlale ukholwa ukuthi uNkulunkulu usenze kwaze kweqa, futhi uyothi: “Angaba kanjani nesihluku esingaka uNkulunkulu? Kungani engabaniki abantu ikhefu?” Uma abantu beyiyekelela kakhulu inyama futhi beyenza igugu kakhulu, bese bezichithakalisa. Uma umthanda ngempela uNkulunkulu, futhi ungagculisi inyama, uyobe sewubona ukuthi yonke into uNkulunkulu ayenzayo ilungile, futhi inhle kakhulu, nokuthi ukuqalekisa Kwakhe ukuhlubuka kwakho nokwahlulela Kwakhe ukungalungi kwakho kufanele. Kuyoba khona izikhathi lapho uNkulunkulu ekujezisa futhi ekuqondisa khona, futhi avuse isimo ukuze akuqinise ekuphoqa ukuba uze phambi Kwakhe—futhi uyohlala uzwa ukuthi lokho uNkulunkulu akwenzayo kuhle kakhulu. Ngakho uyozwa sengathi abukho ubuhlungu obungako, nokuthi uNkulunkulu akuve ethandeka. Uma uvuma bonke ubuthakathaka benyama, bese uthi uNkulunkulu wenza kuze kweqe, uyohlala njalo uzwa ubuhlungu, futhi uyohlala udangele, futhi uyohlala ungacacelwa ngawo wonke umsebenzi kaNkulunkulu, futhi kuyoba sengathi uNkulunkulu akanalo nhlobo uzwelo ngobuthakathaka bomuntu, kanti futhi akazi ngezingqinamba zomuntu. Ngakho uyozizwa unosizi futhi uwedwa, sengathi uzwiswe ubuhlungu bokucwaswa kakhulu, futhi ngalesi sikhathi uyoqala ukukhononda. Uma uya uvumela bonke ubuthakathaka benyama ngale ndlela, uyonyukela ukuzwa ukuthi uNkulunkulu wenza izinto kuze kweqe, size sishube isimo ngendlela yokuthi uyowuphika umsebenzi kaNkulunkulu, futhi uqale ukumelana noNkulunkulu, futhi ugcwale ubuhlongandlebe. Ngakho kufanele uhlubuke enyameni, futhi ungayivumi yonke into eyifunayo: “Umyeni (inkosikazi), izingane, amathuba, umshado, umndeni wami—konke akusho lutho! Enhliziyweni yami kukhona uNkulunkulu kuphela, futhi kufanele ngenze konke okusemandleni ami ukuze ngigculise uNkulunkulu, hhayi inyama.” Kufanele ube nalesi sinqumo. Uma uhlale unqume kanjalo, kuyothi lapho wenza iqiniso, futhi uzibeka eceleni, uyokwazi ukukwenza ngokuzikhandla okuncane nje. Kuthiwa kwakukhona umlimi owabona inyoka emgwaqweni isiphenduke iqhwa amakhaza. Umlimi wayithatha wayigona esifubeni, emva kokuthi inyoka seyiluleme yaluma umlimi wafa. Inyama yomuntu ifana nale nyoka: ubunjalo benyama ukulimaza izimpilo zabo—uma ithola intando yayo ngokuphelele, impilo yakho iba yinto elahliwe. Inyama ngekaSathane. Kuyona kunezifiso ezidlulele, izicabangela yona yodwa, ifuna ukujabulela ukuthokomala, ukuzitika ngokunethezeka, ukubhuquza ebuvileni nokujika nelanga uzihlalele nje, futhi uma usuyigculise kwaze kwafika ezingeni elithile, iyobe seyikushwabadela ekugcineni. Okusho ukuthi, uma uyanelisa namhlanje, ngokuzayo izofika isifuna okunye. Ihlala inezifiso ezeqile ezimoshayo kanye nezinto ezintsha ezifuna ngenkani, futhi isizakala ngokuyivumela kwakho inyama ukukwenza ukuthi uyazise nakakhulu futhi uphile ekuthokomaleni kwayo—futhi uma ungayinqobi, uyogcina uzichithakalisile. Noma uzokwazi ukuzuza impilo phambi kukaNkulunkulu, nokuthi isiphetho sakho siyoba yini ekugcineni, kuncike ekutheni uhlubuka kanjani enyameni yakho. UNkulunkulu ukusindisile, futhi wakukhetha waphinda wakumisela phambili, kepha uma namuhla ungazimisele ukumanelisa, awuzimisele ukwenza iqiniso, awuzimisele ukuhlubuka enyameni yakho uqobo ngenhliziyo ethanda uNkulunkulu ngeqiniso, ekugcineni uyozibhidliza ngokwakho, ngaleyo ndlela uyobhekana nobuhlungu obugedlisa amazinyo. Uma uvumela inyama njalo, uSathane uzokugwinya kancane kancane, futhi akushiye ungenampilo, noma ukuthintwa uMoya oNgcwele, luze lufike usuku lapho usumnyama ngokuphelele ngaphakathi. Uma uphila emnyameni, uyobe sewuthunjwe uSathane, ngeke usaba noNkulunkulu enhliziyweni yakho, futhi ngaleso sikhathi uyobuphika ubukhona bukaNkulunkulu futhi umshiye. Ngalokho, uma abantu befisa ukuthanda uNkulunkulu, kufanele benze konke okusemandleni akho ukhokhe inani lobuhlungu futhi ubekezelele ubunzima. Asikho isidingo sentshisekelo nobunzima bangaphandle obungabonwa, ukufunda kakhulu kanye nokuya le nale; kunalokho, kufanele babeke eceleni izinto ezingaphakathi kubo: imicabango edlulele, izinto eziyizidingo zabo ngokwakho, kanye nokuzibonelela, imibono kanye nokukhuthazwa kwabo. Injalo intando kaNkulunkulu.

Ukubhekana kukaNkulunkulu nesimo sangaphandle sabantu nakho kuyingxenye yomsebenzi Wakhe; ukubhekana nobuntu babantu bangaphandle obungajwayelekile, ngokwesibonelo, noma inqubo-mpilo nemikhuba yabo, izindlela namasiko abo, kanye nezindlela zabo zokwenza okungaphandle, kanye nentshisekelo yabo. Kodwa uma ecela ukuba benze iqiniso futhi bashintshe izimo zabo, lokho obhekene nakho ikakhulukazi ukukhuthazeka nemibono engaphakathi kubo. Ukubhekana nesimo sakho sangaphandle kuphela akunzima; kufana nokukucela ukuthi ungadli izinto ozithandayo, okuyinto elula. Lokho okuthinta imibono onayo ngaphakathi kuwena, nokho, akulula ukuthi uyishiye: Kudingeka ukuthi abantu bahlubuke enyameni, futhi wenze konke okusemandleni, futhi uzwe ubuhlungu phambi kukaNkulunkulu. Lokhu kunjalo impela ngokuphathelene nokukhuthazeka kwabantu. Kusukela esikhathini sokuqala kwabo ukukholwa kuNkulunkulu kuze kube inamuhla, abantu bebelokhu begcine ukukhuthazeka okungalungile. Uma ungalenzi iqiniso, uzwa sengathi zonke izisusa zakho zilungile, kodwa uma into ethile yenzeka kuwe, uyobona ukuthi kuningi ukukhuthazeka okungalungile phakathi kwakho. Ngakho, uma uNkulunkulu ephelelisa abantu, ubenza babone ukuthi kunemibono eminingi ngaphakathi kubo evimba ulwazi lwabo ngoNkulunkulu. Uma ubona ukuthi ukukhuthazeka kwakho akulungile, uma ukwazi ukuyeka ukwenza ngokuhambisana nemibono nokukhuthazeka kwakho futhi ukwazi ukufakazela uNkulunkulu, futhi ume uqine endaweni yakho kukho konke okwenzeka kuwe, lokhu kuyakhomba ukuthi uyihlubukile inyama. Uma uhlubuka enyameni, nakanjani kuzoba khona impi ngaphakathi kwakho. USathane uzozama ukwenza abantu bamlandele, uzozama ukubenza ukuthi balandele imibono yenyama futhi baphakamise izidingo zenyama—kodwa amazwi kaNkulunkulu azokhanyisela futhi akhanyise abantu ngaphakathi, futhi ngalesi sikhathi kukuwe ukuthi ulandela uNkulunkulu noma ulandela uSathane. UNkulunkulu ucela abantu ukuthi benze iqiniso ngokoqobo ikakhulukazi ukuze babhekane nezinto ezingaphakathi kubo, ukubhekana nemicabango yabo, nemibono engeyona eyenhliziyo kaNkulunkulu. UMoya oNgcwele uthinta abantu ezinhliziyweni zabo, futhi abakhanyisele aphinde abakhanyise. Ngakho ngemuva kwakho konke okwenzekayo kunempi: Njalo uma abantu benza iqiniso, noma benza uthando lukaNkulunkulu, kunempi enkulu, futhi nakuba konke kungabukeka kuhamba kahle enyameni yabo, ekujuleni kwezinhliziyo zabo impi yokuphila nokufa, eqinisweni izobe ihlangene phezulu empeleni—futhi ingemuva kwale mpi ethunqa uthuli kuphela, emuva kokucabanga okujule kakhulu lapho kunganqunywa khona mayelana nokunqoba noma ukwehlulwa. Umuntu akazi noma ahleke noma akhale yini. Ngenxa yokuthi ukukhuthazeka okuningi okungaphakathi kubantu akulungile, okunye ngenxa yokuthi omningi umsebenzi kaNkulunkulu awuvumelani nemibono yabo, uma abantu benza iqiniso, impi enkulu iliwa esithe. Sebelenzile leli qiniso esithe abantu babe sebekhale imvula yezinyembezi ngaphambi kokunquma ekugcineni ukwanelisa uNkulunkulu. Yingenxa yale mpi eyenza ukuthi abantu babhekane nokuzwa ubuhlungu nokucwengwa; lokhu ukuhlupheka kwangempela. Uma impi isiphezu kwakho, uma ukwazi ngempela ukuma ngasohlangothini lukaNkulunkulu, uzokwazi ukwanelisa uNkulunkulu. Ngenkathi wenza iqiniso akunakho ukugwemeka ukuthi umuntu ahlupheke ngaphakathi; uma, lapho belenza iqiniso, yonke into ngaphakathi kubo ilungile, bebengeke badinge ukupheleliswa nguNkulunkulu, futhi bekungeke kube khona impi, futhi bebengeke bezwe ubuhlungu. Yingoba ziningi izinto ezikubantu ezingenakusetshenziswa nguNkulunkulu, futhi kuningi ukuhlubuka kwenyama, ngendlela yokuthi abantu badinga ukuthi bafunde isifundo sokuhlubuka enyameni kakhulu impela. Yilokhu uNkulunkulu akubiza ngokuzwa ubuhlungu acela umuntu ukuba adlule kukho kanye Naye. Lapho uhlangabezana nezingqinamba, phuthuma futhi uthandaze kuNkulunkulu: O Nkulunkulu! Ngifisa Ukukwanelisa, ngifisa ukubhekana nobunzima bokugcina ukuze nganelise inhliziyo Yakho, futhi akukhathaleki ukuthi zinkulu kangakanani izithiyo engizohlangabezana nazo, kufanele ngikwanelise nakuba kunjalo. Noma kudingeka nginikele ngempilo yami yonke, kusafanele ngikwanelise! Ngalokhu ukuzimisela, uma uthandaza kanjalo uyokwazi ukuma uqine ebufakazini bakho. Njalo uma benza iqiniso, njalo babhekana nezilingo, njalo bayavivinywa, futhi njalo umsebenzi kaNkulunkulu ubekwa kubo, abantu babhekana nobuhlungu obukhulu. Konke lokhu kuyisivivinyo kubantu, ngakho phakathi kwabo bonke kunempi. Leli inani abalikhokhayo ngempela. Ukufunda amazwi kaNkulunkulu kakhulu nokuya le nale uphansi phezulu kakhulu nokho kuyinani elincane. Yilokho abantu ekufanele bakwenze, kuwumsebenzi wabo; futhi kuwumthwalo ekufanele bawuthwale, kodwa abantu kufanele babeke eceleni lokho ngaphakathi kubo okufanele kubekwe eceleni. Uma ungakwenzi lokho, akunandaba ukuthi ubuhlungu bakho obuzwa ngaphandle bukhulu kangakanani, nokuthi uye le nale kangakanani, konke kuyoba yize! Okusho ukuthi, izinguquko ngaphakathi kuwena kuphela ezibonisayo noma ubunzima bakho bangaphandle bunesigqi. Uma isimo sakho sangaphakathi sesishintshile futhi sewulenzile iqiniso, konke ukuhlupheka kwakho kwangaphandle kuyozuza ukwamukelwa nguNkulunkulu; uma kungabanga noshintsho esimweni sakho sangaphakathi, akusho lutho ukuthi ubhekana nokuhlupheka okungakanani noma uya le nale kangakanani ngaphandle, ngeke akwamukele uNkulunkulu—futhi ubunzima obungemukelwanga uNkulunkulu buyize. Ngakho, ukuthi inani olikhokhile liyamukelwa uNkulunkulu kuncike ekutheni lubekhona yini ushintsho noma cha kuwena, futhi nasekutheni uyalenza yini iqiniso noma cha, futhi uhlubukile yini ekukhuthazweni kwakho nasemibonweni ukuze uthole ukwanelisa intando kaNkulunkulu, ulwazi lukaNkulunkulu, kanye nokwethembeka kuNkulunkulu. Akunandaba ukuthi uyaluza kangakanani, uma ungakaze ukwazi ukuhlubuka ekukhuthazweni kwakho, ufuna kuphela izenzo nentshisekelo yangaphandle, futhi ungachithi isikhathi unaka impilo yakho, ngakho-ke ubunzima bakho buyobe buyize. Uma, endaweni ethize, kukhona okuthile ofuna ukukusho, kodwa ngaphakathi uzwa ukuthi ukukusho akulungile, ukuthi ukukusho akunalo usizo kubafowenu nodadewenu, futhi kungabalimaza, ngakho-ke ngeke ukusho, ukhethe ukufela ngaphakathi, ngoba lawa mazwi akakwazi ukwanelisa intando kaNkulunkulu. Ngaleso sikhathi, kuyoba khona impi ngaphakathi kuwe, kodwa uyozimisela ukuzwa ubuhlungu futhi unikele lokho okuthandayo, uyozimisela ukubhekana nobunzima ukuze wenelise uNkulunkulu, futhi nakuba uzozwa ubuhlungu ngaphakathi, ngeke uvumele inyama, futhi inhliziyo kaNkulunkulu iyokwaneliseka, futhi uyoduduzeka ngaphakathi. Lokhu ukukhokha inani ngempela, futhi inani elifiswa nguNkulunkulu. Uma wenza ngale ndlela, uNkulunkulu uyokubusisa nakanjani; uma ungakwazi ukwenza lokhu, ngakho-ke nanoma uqonda kangakanani, noma ukhuluma kahle kangakanani, konke kuyobe kuyize! Uma, endleleni yokuthanda uNkulunkulu, ukwazi ukuma ohlangothini lukaNkulunkulu lapho elwa noSathane, futhi ungabuyeli kuSathane, uyobe sewukwazile ukuthanda uNkulunkulu, futhi uyobe ume waqina ebufakazini bakho.

Kuzo zonke izigaba zomsebenzi uNkulunkulu awenzayo phakathi kubantu, ngaphandle kubukeka sengathi ukuxhumana phakathi kwabantu, ongathi yinto edaleke emalungiselelweni enziwa umuntu noma kuvela ekuphazameni nokugxambukela komuntu. Kodwa esithe, sonke isinyathelo somsebenzi, nakho konke okwenzekayo, ukubheja okwenziwe nguSathane phambi kukaNkulunkulu, futhi kudinga ukuthi abantu bame baqine ebufakazini babo kuNkulunkulu. Thatha isibonelo lapho uJobe wayevivinywa: Esithe, uSathane wabheja noNkulunkulu, futhi okwenzeka kuJobe kwakuyizenzo zabantu, nokugxambukela kwabantu. Emuva kwaso sonke isinyathelo uNkulunkulu asenzayo kini kunokubheja kukaSathane noNkulunkulu—emuva kwakho konke kunempi. Isibonelo, uma unobandlululo kubafowenu nodadewenu, uzoba namazwi ofuna ukuwasho—amazwi ozwa ukuthi ngeke amthokozise uNkulunkulu—kodwa uma ungawasho, uyozwa ungenelisekile ngaphakathi, futhi ngaleso sikhathi, impi izoqala ngaphakathi kuwe: “Ngikhulume noma cha?” Yilokhu-ke okuyimpi. Ngakho, kuyo yonke into ohlangana nayo kunempi, futhi uma kunempi kuwe, ngenxa yokubambisana kwakho nokuhlukumezeka kwakho uNkulunkulu uyasebenza phakathi kwakho. Ekugcineni, ngaphakathi kwakho uyakwazi ukubeka udaba eceleni kanti nentukuthelo iyacima ngokwemvelo. Unjalo-ke umthelela wokubambisana noNkulunkulu. Yonke into abantu abayenzayo idinga ukuthi bakhokhe inani elithile ngokuzikhandla kwabo. Ngaphandle kobunzima bangempela, abakwazi ukwanelisa uNkulunkulu, abasondeli nakancane ekutheni benelise uNkulunkulu, futhi basho iziqubulo ezingasho lutho nje! Lezi ziqubulo ezingasho lutho zingamanelisa yini uNkulunkulu? Lapho uNkulunkulu noSathane belwa embusweni kamoya, kufanele umenelise kanjani uNkulunkulu, futhi kufanele ume kanjani uqine ebufakazini bakho Kuye? Kufanele wazi ukuthi yonke into eyenzeka kuwe ingukuvivinywa okukhulu futhi yisikhathi lapho uNkulunkulu ekudinga ukuthi ube nobufakazi. Ngaphandle, azibukeki zibalulekile kangako, kodwa lapho lezi zinto zenzeka ziyakhombisa ukuthi uyamthanda yini uNkulunkulu noma cha. Uma umthanda, uyokwazi ukuma ebufakazini bakho Kuye, futhi uma ungalukhombisi uthando Lwakhe, lokhu kukhombisa ukuthi awuyena umuntu owenza iqiniso, ukuthi awuyena ongenalo iqiniso, futhi awunakho ukuphila, nokuthi ungamakhoba! Yonke into eyenzeka kubantu ilapho uNkulunkulu ebadinga ukuthi bame baqine ebufakazini babo Kuye. Ayikho into enkulu eyenzeke kuwe njengamanje, futhi awunabo ubufakazi obukhulu, kodwa yonke imininingwane yempilo yakho yansuku zonke iphathelene nobufakazi bakho kuNkulunkulu. Uma ungawina ukunconywa ngabafowenu nodadewenu, amalungu omndeni wakho, kanye nabo bonke abaseduze nawe; uma, ngelinye ilanga, abangakholwa befika, futhi bethanda konke okwenzayo, futhi bebona ukuthi konke uNkulunkulu akwenzayo kuhle kakhulu, uyobe wethule ubufakazi. Nakuba ungenakuqonda futhi izinga lakho liphansi, ngokupheleliswa kwakho nguNkulunkulu, uyakwazi ukumanelisa nokuqikelela intando Yakhe, ukhombise abanye ukuthi Wenze umsebenzi omkhulu kangakanani kubantu abasezingeni eliphansi kunabo bonke. Lapho abantu befinyelela ekwazini uNkulunkulu, futhi beba ngabanqobi phambi kukaSathane, bathembeke kakhulu kuNkulunkulu, khona-ke akekho oba nesibindi ngaphezu kwaleli qembu labantu, futhi lokhu kuwubufakazi obukhulu kakhulu. Nakuba ungakwazi ukwenza umsebenzi omkhulu, uyakwazi ukwanelisa uNkulunkulu. Abanye abakwazi ukubeka eceleni imibono yabo, kodwa wena uyakwazi; abanye abakwazi ukwethula ubufakazi kuNkulunkulu ngesikhathi bedlula kulokho ababhekane nakho, kodwa uyakwazi ukusebenzisa isimo nezenzo zakho zoqobo ukubuyisela uthando lukaNkulunkulu nokwethula ubufakazi obuqanda ikhanda Kuye. Yilokhu kuphela okungathathwa njengokuthanda uNkulunkulu ngokoqobo. Uma ungakwazi ukwenza lokhu, awufakazi phakathi kwamalungu omndeni wakho, noma phambi kwabantu bomhlaba. Uma ungakwazi ukufakaza phambi kwaSathane, uSathane uyokuhleka, uzokuthatha njengehlaya, njengento yokudlala, uzojwayela ukukwenza isilima, futhi akuphambanise ikhanda. Ngesikhathi esizayo, ungavelelwa yizilingo ezinkulu—kodwa namuhla, uma uthanda uNkulunkulu ngenhliziyo yeqiniso, futhi noma ngabe zinkulu kangakanani izilingo eziphambilini, ngaphandle kokubheka ukuthi kwenzekani kuwe, uma ukwazi ukuma uqine ngobufakazi bakho, futhi ukwazi ukwanelisa uNkulunkulu, kanjalo inhliziyo yakho iyoduduzeka, futhi angeke wesabe nanoma zinkulu kangakanani izilingo obhekana nazo ngesikhathi esizayo. Anikwazi ukubona ukuthi kuzokwenzekani ngesikhathi esizayo; kuphela ninganelisa uNkulunkulu ezimweni zanamuhla. Anikwazi ukwenza umsebenzi omkhulu, futhi kufanele nigxile ekwaneliseni uNkulunkulu ngokuzizwela amazwi Akhe empilweni yangempela, futhi ngokuba nobufakazi obunamandla obuqanda ikhanda obuthela uSathane ngehlazo. Nakuba inyama yakho izosala inganelisekile futhi uke wahlupheka, uyobe umanelisile uNkulunkulu futhi wahlaza kuSathane. Uma uhlale wenza ngale ndlela, uNkulunkulu uzovula indlela phambi kwakho. Lapho ngelinye ilanga, isilingo esikhulu sifika, abanye bayowa, kodwa uyokwazi ukuma uqine: Ngenxa yenani olikhokhile, uNkulunkulu uyokuvikela ukuze ume uqine futhi ungawi. Uma, ngokujwayelekile, ukwazi ukwenza iqiniso futhi wenelise uNkulunkulu ngenhliziyo Emthanda ngempela, ngokunjalo uNkulunkulu uyokuvikela ngokuqinisekile ezivivinyweni zesikhathi esizayo. Nakuba unobuphukuphuku, futhi unesikhundla esiphansi futhi unezinga eliphansi, uNkulunkulu ngeke akubandlulule. Kuncike ekutheni ukukhuthazwa kwakho kulungile yini. Namhlanje, uyakwazi ukwanelisa uNkulunkulu, lapho uqikelela ngisho umniningwane omncanyana, wanelisa uNkulunkulu kuzo zonke izinto, unenhliziyo emthanda ngempela uNkulunkulu, unikela inhliziyo yakho yeqiniso kuNkulunkulu, futhi nakuba kunezinto ezithile ongaziqondi, uyakwazi ukuza phambi kukaNkulunkulu ukuze ulungise ukukhuthazwa kwakho, futhi ufune intando kaNkulunkulu, futhi wenza konke okudingekayo ukuze wanelise uNkulunkulu. Mhlawumbe abafowenu nodadewenu bazokulahla, kodwa inhliziyo yakho izobe yanelisa uNkulunkulu, futhi ngeke ufise ukuthokozisa inyama. Uma wenza kanje njalo, uyovikelwa lapho izilingo ezinkulu zikufikela.

Yisiphi isimo ngaphakathi kubantu, lezi zilingo eziqondiswe kuso? Ziqondiswe esimweni esihlubukayo kubantu esingakwazi ukwanelisa uNkulunkulu. Kuningi okungekho msulwa kubantu, futhi kuningi ukuzenzisa, ngakho uNkulunkulu ubafaka ezilingweni ukuze abahlambulule. Kodwa uma, namuhla, ukwazi ukwanelisa uNkulunkulu, ngokunjalo izilingo zangesikhathi esizayo ziyoba ukupheleliswa kuwe. Uma, namuhla, ungakwazi ukwanelisa uNkulunkulu, ngokunjalo izilingo zangesikhathi esizayo ziyokuyenga, uyothi ungahlosile uwe phansi, futhi ngaleso sikhathi ngeke ukwazi ukuzisiza, ngoba awukwazi ukuqhubeka nomsebenzi kaNkulunkulu, futhi awunaso isigqi sangempela. Ngakho, uma ufisa ukuma uqine ngesikhathi esizayo, kungcono wanelise uNkulunkulu, futhi umlandele kuze kube sekugcineni, namhlanje kufanele wakhe isisekelo esinamandla, kufanele wenelise uNkulunkulu ngokwenza iqiniso ezintweni zonke, futhi uqikelele intando Yakhe. Uma wenza ngale ndlela njalo, kuyoba khona isisekelo ngaphakathi kuwe, futhi uNkulunkulu uyokunika inhliziyo emthandayo, futhi uyokunika ukukholwa. Ngelinye ilanga, lapho isilingo sikwehlela ngempela, kungenzeka uzwe ubuhlungu obuthile, futhi ube nezikhalo kuze kufike ezingeni elithile, futhi uzwe usizi oluminyanisayo, ongathi ufile—kodwa uthando lwakho lukaNkulunkulu ngeke lushintshe, futhi luyojula nakakhulu. Zinjalo izibusiso zikaNkulunkulu. Uma ukwazi ukwamukela konke lokho uNkulunkulu akushoyo nakwenzayo namuhla ngenhliziyo enokulalela, ngokuqinisekileyo uyobusiswa nguNkulunkulu, ngaleyo ndlela uyoba umuntu obusisiwe nguNkulunkulu, futhi owamukela isithembiso Sakhe. Uma namuhla ungenzi, uma izilingo zikwehlela ngelinye ilanga uyobe ungenakho ukukholwa noma inhliziyo enothando, futhi ngaleso sikhathi isivivinyo siyophenduka isilingo; uyophoseka ekulingweni kukaSathane futhi ungabi nayo indlela yokubaleka. Namhlanje, ungakwazi ukuma uqine lapho isivivinyo esincane sikwehlela, kodwa ngeke ngempela umane ukwazi ukuma uqine lapho isivivinyo esikhulu sikwehlela ngolunye usuku. Abanye abantu bayazikhukhumeza, futhi bacabanga ukuthi kakade sekusele kancane bapheleliswe. Uma ungayi ngokujula ezikhathini ezinjalo, futhi uqhubeke uzithele ngabandayo, uyoba sengozini. Namuhla, uNkulunkulu akawenzi umsebenzi wezivivinyo ezinkulu, uma ubuka yonke into ibukeka ihamba kahle, kodwa uma uNkulunkulu esekuvivinya, uyothola ukuthi uyashoda kakhulu, ngoba isigqi sakho sincane kakhulu, futhi awukwazi ukubekezelela izivivinyo ezinkulu. Uma uhlala unjengoba unjalo futhi usesimweni sobuvila, khona-ke, lapho kufika izivivinyo ezinkulu uyowa. Kufanele nivamise ukubuka ukuthi isigqi senu sincane kangakanani; ingale ndlela kuphela lapho niyoba nenqubekela phambili khona. Uma kungesikhathi sezivivinyo lapho ubona khona ukuthi isigqi sakho sincane kakhulu, ukuthi amandla akho emancane nokuthi kuncane kakhulu okungaphakathi kuwe okuyiqiniso, nokuthi awuyifanele intando kaNkulunkulu—futhi uma uzibona lezi zinto ngaleso sikhathi, uyobe sewushiywe isikhathi.

Uma ungasazi isimo sikaNkulunkulu, nakanjani uyowa ngesikhathi sezivivinyo, ngoba awazi ukuthi uNkulunkulu ubaphelelisa kanjani abantu, nokuthi usebenzisa ziphi izindlela ukuze abaphelelise abantu, futhi uma izivivinyo zikaNkulunkulu zikufikela futhi zingahambisani nemibono yakho, ngeke ukwazi ukuma uqine. Uthando lukaNkulunkulu lweqiniso, yisimo sakhe sisonke, futhi uma isimo sikaNkulunkulu sivezwa kubantu, lokhu kulethani enyameni yakho? Uma isimo esilungile sikaNkulunkulu sivezwa kubantu, inyama yabo ngokungenakugwemeka iyozwa ubuhlungu obukhulu. Uma ungabuzwa lobu hlungu, ngeke uze upheleliswe nguNkulunkulu, futhi ngeke ukwazi ukunikela uthando lweqiniso kuNkulunkulu. Uma uNkulunkulu ekuphelelisa, uzokukhombisa isimo Sakhe sisonke. Kusukela esikhathini sokudala kuze kube namuhla, uNkulunkulu akakaze akhombise isimo Sakhe sisonke kumuntu—kodwa ngezinsuku zokugcina uyasiveza kuleli qembu labantu abamisele phambilini futhi wabakhetha, futhi ngokuphelelisa abantu uveza obala izimo Zakhe, ngalokho wenza iqembu labantu liphelele. Lunjalo uthando lweqiniso lukaNkulunkulu lwabantu. Ukuzwa uthando lweqiniso lukaNkulunkulu kudinga ukuthi abantu babekezelele ubuhlungu obugedlisa amazinyo, futhi bakhokhe inani eliphezulu. Isemva kwalokhu kuphela lapho beyozuzwa khona nguNkulunkulu futhi bakwazi ukubuyisela uthando lwabo lweqiniso kuNkulunkulu, futhi ilapho kuphela inhliziyo kaNkulunkulu iyokwaneliseka khona. Uma abantu befisa ukupheleliswa nguNkulunkulu, futhi uma befisa ukwenza intando Yakhe, futhi banikele uthando lwabo ngokuphelele kuNkulunkulu, ngakho kufanele bezwe ubuhlungu obukhulu kanye nezinhlupheko eziningi ezivela ezimweni, ukuzwa ubuhlungu obudlula ukufa, ekugcineni bayophoqeleka ukuba banikeze inhliziyo yabo yeqiniso kuNkulunkulu. Noma umuntu umthanda ngeqiniso uNkulunkulu noma cha, kubonakala ngesikhathi sobunzima nokucwengwa. UNkulunkulu uyaluhlambulula uthando lwabantu, futhi nalokhu kwenzeka kuphela phakathi kobunzima nokucwengwa.


Inkulumo Emfishane Mayelana Nombhalo Othi “Umbuso Weminyaka Eyinkulungwane Usufikile”

Uwubona kanjani umbono woMbuso Weminyaka Eyinkulungwane? Abanye abantu bacabanga kakhulu ngawo, futhi bathi uMbuso Weminyaka Eyinkulungwane uyoba khona iminyaka eyinkulungwane emhlabeni, ngakho uma amalungu amadala kunamanye ebandleni engashadile, ingabe kufanele ashade? Umndeni wami awunamali, ingabe kufanele ngiqale ngenze imali? … Uyini uMbuso Weminyaka Eyinkulungwane? Ingabe uyazi? Abantu babona kalufifi futhi bathwele kanzima kakhulu. Empeleni, uMbuso Weminyaka Eyinkulungwane awukakafiki ngokusemthethweni. Esigabeni sokupheleliswa kwabantu, uMbuso Weminyaka Eyinkulungwane, umane uyichwane nje; ngesikhathi soMbuso Weminyaka Eyinkulungwane okhulunywe nguNkulunkulu, umuntu uyobe esephelelisiwe. Phambilini, kwathiwa abantu bayofana nabangcwele abaqinile ezweni laseSinimu. Kuphela lapho abantu sebephelelisiwe—uma sebengabangcwele akhulume ngabo uNkulunkulu—uMbuso Weminyaka Eyinkulungwane uyobe usufikile ngempela. Lapho uNkulunkulu ephelelisa abantu, uyabahlambulula futhi ngokuya bebamsulwa kakhulu, baya beqhubeka nokupheleliswa nguNkulunkulu. Uma ukungcola, ukuhlubuka, ukuphikisana, kanye nezinto zenyama phakathi kuwe zixoshwa, uma usuhlanjululiwe, uyobe sewuthandwa nguNkulunkulu (futhi ngamanye amazwi, uyobe sewuba ngcwele); uma usuphelelisiwe nguNkulunkulu futhi waba ngcwele, uyobe sewuseMbusweni Weminyaka Eyinkulungwane. Njengamanje iNkathi Yombuso. ENkathini Yombuso Weminyaka Eyinkulungwane abantu bayothembela emazwini kaNkulunkulu ukuze baphile, futhi zonke izizwe ziyoba ngaphansi kwegama likaNkulunkulu, futhi ziyofika zonke ukuzofunda amazwi kaNkulunkulu. Ngaleso sikhathi abanye bayoshaya ucingo, abanye bayosebenzisa i-feksi … bayosebenzisa noma iyiphi indlela ukuze bathole iZwi likaNkulunkulu, nawe ngokunjalo uyongena ngaphansi kwamazwi kaNkulunkulu. Konke lokhu ilokhu okwenzeka emuva kokuthi abantu sebephelelisiwe. Namhlanje, abantu bayapheleliswa, bayacwengwa, bakhanyiselwe, futhi baqondiswe ngamazwi; lena iNkathi Yombuso, yisigaba sokupheleliswa kwabantu, futhi ayinakho ukuxhumana noMbuso Weminyaka Eyinkulungwane. Ngesikhathi soMbuso Weminyaka Eyinkulungwane, abantu bayobe sebephelelisiwe kakade futhi isimo esikhohlakele kubona siyobe sesihlanjululiwe. Ngaleso sikhathi, amazwi akhulunywe nguNkulunkulu ayohola abantu ngegxathu negxathu, futhi aveze zonke izimfihlo zomsebenzi kaNkulunkulu kusukela ngesikhathi sokudala kuze kube namhlanje, futhi amazwi Akhe azotshela abantu ngezenzo zikaNkulunkulu ezinkathini zonke nansuku zonke, ukuthi Yena ubahola kanjani abantu ngaphakathi, umsebenzi awenzayo embusweni wakamoya, futhi uzobatshela ngamandla asembusweni womoya. Yilapho kuphela kuyoba iNkathi Yezwi ngempela; okwamanje useyisimo sobuchwane nje. Uma abantu bengaphelelisiwe futhi bahlanjululwa, ngeke babe nayo indlela yokuphila iminyaka eyinkulungwane emhlabeni, futhi inyama yabo iyobola ekugcineni; uma abantu behlanjululiwe ngaphakathi, futhi bengasebona abakaSathane kanye nenyama, bayohlala bephila emhlabeni. Kulesi sigaba niselokhu nibona lufifi, futhi konke enikuzwayo ukuthanda uNkulunkulu nokumfakazela zonke izinsuku niphila emhlabeni.

Umbhalo othi “UMbuso Weminyaka Eyinkulungwane Usufikile” isiphrofetho, sifaniselana nokubikezela komphrofethi, leso lapho uNkulunkulu ephrofetha okuyokwenzeka ngesikhathi esizayo. Amazwi uNkulunkulu awakhulumayo ngesikhathi esizayo namazwi awakhuluma namhlanje awafani: Amazwi angesikhathi esizayo ayohola inkathi, kanti amazwi awakhuluma namhlanje aphelelisa, acwenge futhi abhekane nabantu. INkathi Yezwi yangesikhathi esizayo ihlukile kuneNkathi Yezwi yanamhlanje. Namhlanje wonke amazwi akhulunywe nguNkulunkulu—akukhathaleki indlela enza ngayo—esewonke, awokuphelelisa abantu, ukuhlambulula lokho okungcolile ngaphakathi kubo, nokubenza babengcwele, futhi balunge phambi kukaNkulunkulu. Amazwi akhulunywa namhlanje kanye namazwi akhulunywa ngesikhathi esizayo ayizinto ezimbili ezihlukene. Amazwi akhulunywa ngeNkathi Yombuso awokwenza ukuthi abantu bangene ekuqeqeshweni, ukufaka abantu emgudwini olungile kukho konke, ukukhipha konke okungemsulwa kubona. Kunjalo lokho uNkulunkulu akwenzayo kule nkathi: Udala isisekelo samazwi Akhe kuwona wonke umuntu. Wenza amazwi Akhe impilo yawo wonke umuntu, futhi usebenzisa amazwi Akhe ukubakhanyisela nokubahola ngaphakathi ngaso sonke isikhathi. Futhi lapho bengayikhathalele intando kaNkulunkulu, amazwi kaNkulunkulu azobe engaphakathi kwabo ukubasola nokubaqondisa. Amazwi anamuhla kumele abe ngukuphila komuntu, ahlinzeka ngqo konke lokho umuntu akudingayo, konke lokho okuswele ngaphakathi kuhlinzekwa ngamazwi kaNkulunkulu, futhi bonke labo abemukela amazwi kaNkulunkulu bayakhanyiselwa ngokuwadla nokuwaphuza amazwi Akhe. Amazwi akhulunywa nguNkulunkulu ngesikhathi esizayo ahola abantu basemhlabeni wonke jikelele; namhlanje la mazwi akhulunywa eShayina kuphela, futhi akamele lawo akhulunywa emhlabeni wonke jikelele. UNkulunkulu uzokhuluma emhlabeni jikelele ngesikhathi uMbuso Weminyaka Eyinkulungwane sewufikile. Azi ukuthi amazwi akhulunywa nguNkulunkulu namhlanje wonke awokuphelelisa umuntu; amazwi akhulunywa nguNkulunkulu kulesi sigaba awokuhlinzeka izidingo zabantu, hhayi ukukuvumela ukuba wazi izimfihlo noma ubone izimangaliso zikaNkulunkulu. Ukuthi uyakhuluma ngezindlela eziningi kwenzelwa ukuze kuhlinzekwe izidingo zabantu. INkathi Yombuso Weminyaka Eyinkulungwane isazofika—iNkathi Yombuso Weminyaka Eyinkulungwane okukhulunywa ngayo ngosuku lodumo lukaNkulunkulu. Emuva kokuthi umsebenzi kaJesu eJudiya wawusuphelile, uNkulunkulu wadlulisela umsebenzi Wakhe eShayina uqobo lwayo futhi wabe esedala olunye uhlelo. Wenza enye ingxenye yomsebenzi Wakhe kuwena, wenza umsebenzi wokuphelelisa abantu ngamazwi, futhi usebenzisa amazwi ukuzwisa abantu ubuhlungu obukhulu kanye nokuthi bazuze umusa kaNkulunkulu omkhulu. Lesi sigaba somsebenzi sizokwakha iqembu labanqobi, futhi emuva kokwenza leli qembu labanqobi, bazokwazi ukufakazela izenzo Zakhe, lizokwazi ukuphila iqiniso, futhi liMenelise ngempela futhi lithembeke kuYena kuze kube sekufeni, futhi ngaleyondlela uNkulunkulu uyodunyiswa. Uma uNkulunkulu ethola udumo, uma esephelelise leli qembu labantu, kuyobe sekuyiNkathi Yombuso Weminyaka Eyinkulungwane.

UJesu waba semhlabeni iminyaka engama-33 nohhafu, wayefike ukuzokwenza umsebenzi wokubethelwa, futhi ngokubethelwa uNkulunkulu wazuza ingxenye eyodwa yodumo. Lapho uNkulunkulu efika esenyameni wakwazi ukuthobeka nokuzifihla, futhi wayekwazi ukubekezelela ubuhlungu obumangalisayo. Nakuba wabe enguNkulunkulu Uqobo Lwakhe, nokho wabekezelela konke ukululazeka, nakho konke ukuthukwa, futhi wabekezelela ubuhlungu obukhulu ekubethelweni esiphambanweni ukuze aqede umsebenzi wokuhlenga. Emuva kokuthi lesi sigaba somsebenzi sesiqediwe, nakuba abantu babona ukuthi uNkulunkulu wayethole udumo olukhulu, kwakungelona udumo Lwakhe selulonke; kwakuyingxenye yodumo Lwakhe ayeluthole kuJesu. Nakuba uJesu wakwazi ukubhekana nabo bonke ubunzima, ukuthobeka nokuzifihla, nokubethelelwa nguNkulunkulu, uNkulunkulu wazuza ingxenye eyodwa kuphela yodumo Lwakhe, futhi udumo Lwakhe lwazuzwa kwa-Israyeli. UNkulunkulu usenenye ingxenye yodumo: ukuza emhlabeni ukuze empeleni asebenze nokuphelelisa iqembu labantu. Ngesigaba somsebenzi sikaJesu, wenza izinto ezithile ezidlula amandla emvelo, kodwa lesi sigaba somsebenzi kwabe kungesona neze esokwenza izimanga nezimangaliso kuphela. ikakhulukazi kwakungesokukhombisa ukuthi uJesu wayekwazi ukuzwa ubuhlungu, futhi abethelelwe uNkulunkulu, ukuthi uJesu wabe ekwazi ukuzwa ubuhlungu obumangalisayo ngoba wayemthanda uNkulunkulu, futhi nokuthi nakuba uNkulunkulu wamshiya, wayesazimisele ukunikela impilo Yakhe ngenxa yentando kaNkulunkulu. Emuva kokuthi uNkulunkulu wayeseqedile umsebenzi Wakhe kwa-Israyeli futhi uJesu wayebethelwe esiphambanweni, uNkulunkulu wadunyiswa, futhi uNkulunkulu wayethule ubufakazi phambi kukaSathane. Awazi futhi awukaboni ukuthi uNkulunkulu usethathe kanjani isimo somuntu eShayina, ngakho ungabona kanjani ukuthi uNkulunkulu uselutholile udumo? Uma uNkulunkulu enza umsebenzi omningi wokunqoba kuwe, futhi ume uqine, ngakho lesi sigaba somsebenzi kaNkulunkulu sinempumelelo, futhi lokhu yingxenye yodumo lukaNkulunkulu. Ubona lokhu kuphela, futhi awukapheleliswa nguNkulunkulu, awukayinikeli ngokuphelele inhliziyo yakho kuNkulunkulu. Awukaluboni ngokuphelele lolu dumo; ubona kuphela ukuthi uNkulunkulu useyinqobile inhliziyo yakho, ukuthi awusoze wamshiya, futhi uyolandela uNkulunkulu kuze kube sekugcineni ngci futhi inhliziyo yakho ngeke ishintshe, futhi lokhu kuyinkazimulo kaNkulunkulu. Ulubona kuphi udumo lukaNkulunkulu? Emitheleleni yomsebenzi Wakhe kubantu. Abantu babona ukuthi uNkulunkulu uthandeka kakhulu, banoNkulunkulu ezinhliziyweni zabo, futhi abazimisele ukumshiya, futhi lokhu udumo lukaNkulunkulu. Uma amandla abafowethu nodadewethu emabandleni ephakama, futhi bekwazi ukuthanda uNkulunkulu ezinhliziyweni zabo, babone amandla amakhulu kakhulu omsebenzi owenziwe nguNkulunkulu, amandla amazwi Akhe angenakuqhathaniswa nalutho, lapho bebona ukuthi amazwi Akhe ahambisana negunya futhi angaqala umsebenzi Wakhe endaweni enemimoya emibi yaseShayina uqobo lwayo, lapho, nakuba abantu bebuthakathaka, izinhliziyo zabo ziyaguqa phambi kukaNkulunkulu futhi bazimisele ukwemukela amazwi kaNkulunkulu. Futhi lapho, nakuba bebuthakathaka futhi bengafanelekile, bayakwazi ukubona ukuthi amazwi kaNkulunkulu athandeka kakhulu, futhi akufanele kakhulu ukwaziswa yibo, lokhu udumo lukaNkulunkulu. Uma usuku lufika lapho abantu bepheleliswa nguNkulunkulu, futhi bakwazi ukuzinikela phambi Kwakhe, futhi bakwazi ukulalela uNkulunkulu ngokuphelele, futhi bashiye amathemba kanye nesiphetho sabo ezandleni zikaNkulunkulu, lapho ingxenye yesibili yodumo lukaNkulunkulu iyobe seyizuziwe ngokuphelele. Okungukuthi, uma umsebenzi kaNkulunkulu obonakalayo sewuqediwe ngokuphelele, umsebenzi Wakhe eShayina uqobo lwayo, uyobe sewuphela; ngamanye amazwi, uma labo ababemiselwe ngaphambilini futhi bekhethiwe nguNkulunkulu sebephelelisiwe, uNkulunkulu uyothola udumo. UNkulunkulu uthe ulethe ingxenye yesibili yodumo Lwakhe eMpumalanga, kepha lokhu akubonakali ngamehlo enyama. UNkulunkulu ulethe umsebenzi Wakhe eMpumalanga: Usefikile eMpumalanga, futhi lokhu udumo lukaNkulunkulu. Namhlanje, nakuba umsebenzi Wakhe usazoqedelelwa, ngenxa yokuthi uNkulunkulu unqume ukusebenza, ngokuqinisekile, uzofezeka. UNkulunkulu unqume ukuthi uzowuqedela lo msebenzi eShayina, futhi wanquma ukukuphelelisa. Ngakho, akakuniki ntuba yokuphulukundlela—usezinqobile izinhliziyo zenu, futhi kufanele uqhubeke nendlela noma uyathanda noma awuthandi, futhi uma sewuzuzwe nguNkulunkulu, uNkulunkulu uyadunyiswa. Namhlanje, uNkulunkulu akakadunyiswa ngokuphelele, ngoba awukakapheleliswa. Nakuba izinhliziyo zenu sezibuyele kuNkulunkulu, busebuningi ubuthakathaka enyameni yenu, anikwazi ukwanelisa uNkulunkulu, anikwazi ukuqikelela intando kaNkulunkulu, futhi nisenezinto eziningi okufanele nizisuse kinina futhi kusafanele nedlule ezivivinyweni nasekucwengisisweni okuningi. Yileyo ndlela kuphela okungaguqulwa ngayo izimo zenu futhi nizuzwe nguNkulunkulu.


Yilabo Abazi UNkulunkulu Kuphela Abangafakaza NgoNkulunkulu

Kungumthetho waseZulwini nesimiso sasemhlabeni ukukholelwa kuNkulunkulu nokwazi uNkulunkulu, kanti namuhla—ngesikhathi lapho uNkulunkulu osesimweni somuntu enza umsebenzi Wakhe—yisikhathi esihle sokwazi uNkulunkulu. Ukwanelisa uNkulunkulu kwenzeka ngokuba nesisekelo sokuqonda intando kaNkulunkulu, futhi ukuze uqonde intando kaNkulunkulu, kudingeka wazi uNkulunkulu. Lolu lwazi ngoNkulunkulu lungumbono ikholwa okumele libe nawo; luyisisekelo somuntu sokukholelwa kuNkulunkulu. Uma umuntu engenalo lolu lwazi, ngakho ukukholelwa kwakhe kuNkulunkulu kufiphele, futhi kusekelwe entweni engekho. Yize kuyisinqumo sabantu abafana nalaba ukulandela uNkulunkulu, abatholi lutho. Bonke labo abangatholi lutho kulolu quqaba yibo abazosuswa, futhi bangabantu abenza okuncane kakhulu. Noma yisiphi isinyathelo somsebenzi kaNkulunkulu osibonayo, kumele uhambisane nombono omkhulu. Ngaphandle kombono onjalo, kuzoba nzima kuwe ukwamukela isinyathelo ngasinye smsebenzi omusha, ngoba umuntu akakwazi ukucabanga ngomsebenzi omusha kaNkulunkulu, kungaphezulu kokuqonda komuntu. Kanti ngaphandle komelusi owelusa umuntu, ngaphandle komelusi ohlanganyela ngombono, umuntu akakwazi ukwamukela lo msebenzi omusha. Uma umuntu engayamukeli imibono, ngalokho ngeke awamukele umsebenzi omusha kaNkulunkulu, kanti uma umuntu engakwazi ukulalela umsebenzi kaNkulunkulu omusha, khona-ke umuntu akakwazi ukuqonda intando kaNkulunkulu, ngalokho ulwazi lwakhe ngoNkulunkulu alulingani nalutho. Ngaphambi kokuba umuntu enze amazwi likaNkulunkulu, kumele awazi amazwi kaNkulunkulu, lokhu kusho ukuthi, kumele aqonde intando kaNkulunkulu; yingale ndlela kuphela amazwi kaNkulunkulu angenziwa ngayo ngendlela eyiyo nangokwenhliziyo kaNkulunkulu. Wonke umuntu ofuna iqiniso kumele abe nakho lokhu, kanti futhi kuyinqubo okumele wonke umuntu ozama ukwazi uNkulunkulu adlule kuyo. Inqubo yokwazi amazwi kaNkulunkulu kuyinqubo yokwazi uNkulunkulu, futhi kuyinqubo yokwazi umsebenzi kaNkulunkulu. Ngalokho, ukwazi imibono akubhekiseli nje kuphela ekwazini ubuntu bukaNkulunkulu osesimweni somuntu, kodwa kubandakanya ukwazi amazwi nomsebenzi kaNkulunkulu. Ngamazwi kaNkulunkulu abantu bakwazi ukuqonda intando kaNkulunkulu, kanti ngomsebenzi kaNkulunkulu bakwazi ukwazi isimo sikaNkulunkulu nokuthi uyini uNkulunkulu. Ukukholelwa kuNkulunkulu kuyisinyathelo sokuqala sokwazi uNkulunkulu. Inqubo yokukhula ekukholweni kokuqala kuNkulunkulu kuye ekukholweni okujulile kuyinqubo yokwazi uNkulunkulu, kanye nenqubo yokubona umsebenzi kaNkulunkulu. Uma ukholelwa kuphela kuNkulunkulu ngoba wenza nje ukukholelwa kuNkulunkulu, futhi ungakholelwa kuNkulunkulu ukuze wazi uNkulunkulu, khona-ke alikho iqiniso ekukholweni kwakho, futhi ngeke kuhlanzeke—angingabazi ngalokhu. Uma, ngesikhathi ebona uNkulunkulu, umuntu eqala kancane kancane ukwazi uNkulunkulu, khona-ke nesimo sakhe sizoshintsha kancane kancane, nokukholwa kwakhe kukhule kube okweqiniso. Ngale ndlela, uma umuntu ephumelela ekukholweni kuNkulunkulu, uzozuza uNkulunkulu ngokugcwele. UNkulunkulu uze waba nenyama okwesibili futhi wenza nomsebenzi Wakhe Yena uqobo ukuze abantu bamazi, futhi bakwazi nokumbona. Ukwazi uNkulunkulu[a] umphumela wokugcina okumele kufezeke ekugcineni komsebenzi kaNkulunkulu; kuyimfuneko yokugcina kaNkulunkulu esintwini. Ukwenza lokhu ngenxa yobufakazi Bakhe bokugcina, nokuthi umuntu ekugcineni aphendukele Kuye ngokuphelele. Umuntu angathanda kuphela uNkulunkulu ngokwazi uNkulunkulu, futhi ukuze athande uNkulunkulu kumele amazi uNkulunkulu. Noma ngabe umfuna ngayiphi indlela, noma uhlose ukuzuzani, kumele akwazi ukufinyelela ekwazini uNkulunkulu. Kungale ndlela kuphela lapho umuntu enganelisa inhliziyo kaNkulunkulu. Kungokwazi uNkulunkulu kuphela lapho umuntu engakholelwa khona kuNkulunkulu, futhi kungokwazi uNkulunkulu kuphela lapho umuntu engakhonza futhi alalele khona uNkulunkulu. Labo abangamazi uNkulunkulu angeke bamlalele futhi bamkhonze ngeqiniso uNkulunkulu. Ukwazi uNkulunkulu kubandakanya ukwazi isimo sikaNkulunkulu, ukuqonda intando kaNkulunkulu, ukwazi ukuthi uyini uNkulunkulu. Kodwa noma ngabe iyiphi ingxenye yokwazi uNkulunkulu, konke kudinga ukuthi umuntu akhokhe, kudinga intando yokulalela, ngaphandle kwakho akekho ongalandelela kuze kube sekugcineni. Umsebenzi kaNkulunkulu awuqhathaniswa nemibono yomuntu, isimo sikaNkulunkulu nalokhu uNkulunkulu ayikho izinto ezinzima ukuthi umuntu angazazi, kanti konke uNkulunkulu akushoyo nakwenzayo umuntu akakwazi ukukuqonda; uma umuntu efisa ukulandela uNkulunkulu, kodwa engafuni ukulalela uNkulunkulu, kusho ukuthi umuntu ngeke azuze lutho. Kusukela ekudalweni komhlaba kuze kube yinamuhla, uNkulunkulu wenze umsebenzi omningi ongaqondakali kubantu futhi abantu abakuthole kunzima ukuba bawamukele, kanti futhi uNkulunkulu usesho okuningi okwenza ukuthi kube nzima ukuba imibono yomuntu yelapheke. Kodwa yize kunjalo akakaze awuyeke umsebenzi Wakhe ngenxa nje yokuthi abantu banobunzima obukhulu; uqhubekile wasebenza waqhubeka wakhuluma, yize noma “amabutho” amaningi esale endleleni, usawenza umsebenzi Wakhe, usaqhubeka nokukhetha amaqembuqembu abantu abafuna ukulalela umsebenzi Wakhe omusha. Akawazweli lawo “maqhawe” awile, kodwa bayigugu Kuye labo abemukela umsebenzi Wakhe omusha namazwi Akhe. Kodwa uzofika kuphi esebenza ngale ndlela, isinyathelo nesinyathelo? Kungani elokhu esusa aphinde akhethe abantu? Kungani elokhu esebenzisa le ndlela? Inhloso yomsebenzi Wakhe ukuthi abantu bamazi, bese bezuzwa Nguye. Umgomo womsebenzi Wakhe ukusebenza kulabo abakwaziyo ukulalela umsebenzi awenza namuhla, ukungasebenzi kulabo abalalela umsebenzi Wakhe odlule, kodwa bephikisa umsebenzi Wakhe wanamuhla. Yiso lesi isizathu esenza ukuba asuse abantu abaningi kangaka.

Imiphumela yesifundo sokwazi uNkulunkulu ngeke kufikwe kuyo ngosuku olulodwa noma ezimbili: Umuntu kumele kube khona akuqoqayo akwaziyo, adlule ekuhluphekeni, alalele ngeqiniso. Okokuqala, qala ngomsebenzi namazwi kaNkulunkulu. Kumele uqonde ukuthi ukwazi uNkulunkulu kubandakanya ini, uluthola kanjani ulwazi lukaNkulunkulu, nokuthi umbona kanjani uNkulunkulu ngesikhathi kwenzeka izinto kuwe. Lokhu yilokhu wonke umuntu okumele akwenze uma besafuna ukwazi uNkulunkulu. Akekho umuntu ongabamba umsebenzi namazwi kaNkulunkulu zibekwa nje, futhi akekho noyedwa ongaba nolwazi lukaNkulunkulu ngokuphelele ngesikhathi esincane. Okudingekayo inqubo yokubona nokudlula ezintweni, ngaphandle kwalokho akekho namunye ozoba nolwazi ngoNkulunkulu noma alandele uNkulunkulu ngeqiniso. Uma uNkulunkulu enza umsebenzi omningi, kulapho abantu bemazi kangcono. Ngenkathi umsebenzi kaNkulunkulu ungavumelani nokuqonda kwabantu, kulapho ulwazi lomuntu Ngaye luvuseleleka futhi lujula. Uma umsebenzi kaNkulunkulu ubungahlala ungashintshi, khona-ke umuntu ubengaba nolwazi oluncane ngoNkulunkulu. Kusuka ekudalweni komhlaba kuze kube namuhla, kumele niyazi kahle imibono yalokhu uNkulunkulu akwenza ngesikhathi seNkathi Yomthetho, lokhu akwenza ngeNkathi Yomusa, nalokhu akwenzayo ngesikhathi seNkathi Yombuso. Kumele nazi umsebenzi kaNkulunkulu. UPetru wazi ukuthi ungakanani umsebenzi uMoya owawenza kuJesu ngemva kokumlandela kancane kancane uJesu. Wathi, “Ukuncika ekuqondeni kwabantu akwanele ukufinyelela ekwazini ngoNkulunkulu; kumele kube khona izinto eziningi ezintsha emsebenzini kaNkulunkulu okuzosilekelela ukuba sazi uNkulunkulu.” Ekuqaleni uPetru wayekholelwa ukuthi uJesu wayethunyelwe uNkulunkulu, njengomphostoli, akazange ambone uJesu njengoKristu. Ngalesi sikhathi, lapho eqala ukulandela uJesu, uJesu wambuza, “Simoni, ndodana kaJona, uzongilandela na?” UPetru wayesethi, “Kumele ngilandele lowo othunyelwe uBaba osezulwini. Kufanele ngamukele lowo okhethwe uMoya oNgcwele. Ngizokulandela.” Emazwini akhe, kuyabonakala ukuthi uPetru wayengenalwazi ngoJesu; ubewabonile amazwi kaNkulunkulu, amsebenzile, futhi wabhekana nobunzima ngoNkulunkulu, kodwa ubengawazi umsebenzi kaNkulunkulu. Ngemva kokubona, uPetru wabona kuJesu imisebenzi eminingi kaNkulunkulu, wabona uthando lukaNkulunkulu, wabona okuningi kukaNkulunkulu kukuJesu. Waphinde wabona nokuthi amazwi kaJesu abengeke akhulunywe umuntu, nokuthi umsebenzi owenziwa uJesu ubungeke wenziwe umuntu. Ngamazwi nokwenza kukaJesu, uma kuqhubeka, uPetru wabona ukuhlakanipha kukaNkulunkulu, nomsebenzi omkhulu waphezulu. Ngesikhathi kwenzeka lezi zinto ezibona, akazange nje azazi yena, kodwa wagxila ekubhekeni izinto ezenziwa nguJesu, lapho abona khona izinto eziningi ezintsha; ngokwesibonelo, maningi amazwi achaza uNkulunkulu osebenzayo emisebenzini eyenziwa uJesu, nokuthi amazwi kaJesu, akwenza, indlela alusa ngayo amabandla kanye nomsebenzi awenza kwakuhlukile kunokomuntu ojwayelekile. Ngalokho, wafunda izifundo eziningi okwakufanele azifunde kuJesu, kwathi ngesikhathi uJesu esezobethelwa esiphambanweni, wayesenalo ulwazi oluthile ngoJesu—ulwazi olwaluyisisekelo sokuthembeka impilo yakhe yonke kuJesu, nokubethelwa abheke ezansi ngenxa kaJesu. Wayenemibono ethile, kodwa enganalo kahle ulwazi ngoJesu ekuqaleni, kodwa izinto ezifana nalezi ngeke ungazitholi kumuntu owonakele. Uthe esezohamba, uJesu watshela uPetru ukuthi ukubethelwa Kwakhe kwakungumsebenzi ayezele ukuzowenza; kumele ashiywe iminyaka, le minyaka engcolile emidala kumele imbethele esiphambanweni, futhi uzele ukuzophelelisa umsebenzi wokuhlenga, uma esewuqedile umsebenzi Wakhe, inkonzo Yakhe izopheleliswa. Uthe ukuzwa lokhu, uPetru wagcwala usizi, futhi wazinikela kakhulu kuJesu. Uma uJesu esebethelwe esiphambanweni, uPetru wakhala kabuhlungu ngasese. Ngaphambi kwalokhu, ubeke wabuza uJesu ukuthi, “Nkosi yami! Uthi uzobethelwa. Uma usuhambile, sizokubona nini futhi?” Akukho okuyingxube emazwini awakhulumile? Akuyona imibono yakhe? Enhliziyweni yakhe, wayazi ukuthi uJesu uze ukuzophelelisa ingxenye yomsebenzi kaNkulunkulu, nokuthi ngemva kokuhamba kukaJesu, uMoya uzoba naye; yize ezobethelwa esiphambanweni anyukele ezulwini, uMoya kaNkulunkulu uzoba naye. Ngaleso sikhathi, wayesenalo ulwazi lukaJesu, azi futhi ukuthi uthunywe nguMoya kaNkulunkulu, nokuthi uMoya kaNkulunkulu ubungaphakathi Kuye, nokuthi uJesu unguNkulunkulu Ngokwakhe, wayenguKristu. Kodwa ngenxa yothando lwakhe ngoJesu, nobuthakathaka bakhe bokuba ngumuntu, uPetru washo la magama. Uma ungadlula futhi ubone zonke izinyathelo zomsebenzi kaNkulunkulu, uzokwazi ukuthola uthando lukaNkulunkulu. Wawuyini umbono kaPawulu? Ngenkathi uJesu evela kuye, uPawulu wathi, “Ungubani, Nkosi?” uJesu waphendula wathi, “NginguJesu omzingelayo wena.” Lo kwakungumbono kaPawulu. UPetru wasebenzisa ukuvuka kukaJesu nokuvela Kwakhe kwezinsuku ezingama-40, nozimfundiso zikaJesu ngesikhathi Sakhe, njengombono wakhe kwaze kwaba sekugcineni kwendlela yakhe.

Umuntu uyambona uNkulunkulu, azazi, ayeke isimo sakhe sokukhohlakala, afune ukukhula empilweni ngoba efuna ukwazi uNkulunkulu. Uma ufuna ukuzazi wena kuphela ubhekane nesimo sakho esikhohlakele, futhi ungenalwazi lokuthi uNkulunkulu wenza msebenzi muni kumuntu, ukuthi yinhle kanjani insindiso Yakhe, noma umbona kanjani uNkulunkulu ufakazele izenzo zikaNkulunkulu, kusho ukuthi ukubona kwakho kuwubuwula. Uma ucabanga ukuthi ukuze ukwazi ukwenza iqiniso, nokuthi ukwazi ukubekezela kusho ukuthi umuntu usekhulile, lokhu kusho ukuthi awukayazi incazelo yempilo, futhi awukayiqondi injongo kaNkulunkulu ekusebenzeni kumuntu. Ngelinye ilanga, uma usemabandleni enkolo, phakathi kwamalungu eBandla Lokuphenduka noma iBandla Lempilo, uzohlangana nabantu abaningi abazinikele nabamikhuleko yabo inamaphupho, nalabo abazizwa bethintiwe nabanamazwi abaqondisayo ngenkathi belandela impilo. Okukhulu ukuthi, kwezinye izinto bayakwazi ukubekezela, futhi bazidele, bengaholwa yinyama. Ngaleso sikhathi, angeke ukwazi ukubona umehluko: Uzokholelwa ukuthi konke abakwenzayo kuyikho, yiyona ndlela yokuchaza impilo, kodwa kubuhlungu ukuthi igama abakholelwa kulo alisilo. Ngabe izinkolelo ezinjalo azibona ubuwula? Kungani kuthiwa abantu abaningi abanayo impilo? Ngoba abamazi uNkulunkulu, ngalokho kuthiwa abanaye uNkulunkulu, futhi abanayo impilo. Uma ukukholelwa kwakho kuNkulunkulu sekufike endaweni ethile lapho usuyazi kahle imisebenzi kaNkulunkulu, iqiniso likaNkulunkulu, nazo zonke izigaba zomsebenzi kaNkulunkulu, kusho ukuthi uneqiniso. Uma ungawazi umsebenzi nesimo sikaNkulunkulu, kusho ukuthi kusakhona okumelwe ukufunde. Ukuthi uJesu wasenza kanjani lesi sigaba somsebenzi Wakhe, ukuthi senziwa kanjani lesi sigaba, ukuthi uNkulunkulu wawenza kanjani umsebenzi Wakhe ngeNkathi Yomusa nokuthi msebenzi muni owenziwa, nokuthi msebenzi muni owenziwayo ngalesi sigaba—uma ungenalwazi ngalezi zinto, ngeke uzizwe uqinisekile futhi uphephile. Uma, ngemva kwesikhathi sokubona, ukwazile ukwazi umsebenzi owenziwe uNkulunkulu nesinyathelo somsebenzi kaNkulunkulu, futhi uzazi kahle izinhloso zamazwi kaNkulunkulu, nokuthi kungani amazwi amaningi akhulunywe Nguye engakagcwaliswa, khona-ke uzokhululeka uqhubeke nendlela eya phambili, ukhululeke ekukhathazekeni noma ekuthuthukeni. Kumelwe nibone ukuthi uNkulunkulu usebenzisani ukuze afeze umsebenzi Wakhe ongaka. Usebenzisa amazwi awakhulumayo, ecwenga umuntu futhi eshintsha nemibono yomuntu acabanga ngayo ngamazwi amaningi ahlukene. Konke ukuhlupheka enikubekezelele, konke ukucwengwa enidlule kukho, ukubhekana enikuvume ngaphakathi ukukwenza, ukukhanyiseleka lokhu enikubonile—konke kwenzeke kusetshenziswa amazwi akhulunywe nguNkulunkulu. Kungani umuntu emlandela uNkulunkulu? Kungenxa yamazwi kaNkulunkulu! Amazwi kaNkulunkulu ayimfihlakalo ejulile, futhi ayayithinta inhliziyo yomuntu, aveze izinto ezisekujuleni kwenhliziyo yomuntu, angamenza azi izinto ezenzeka esikhathini esedlule, aphinde amenze abone ikusasa. Ngakho-ke abantu babekezelela ukuhlupheka ngenxa yamazwi kaNkulunkulu, futhi bapheleliswa ngenxa yamazwi kaNkulunkulu, kulapho-ke lapho umuntu elandela khona uNkulunkulu. Okumele umuntu akwenze ngalesi sigaba ukwamukela amazwi kaNkulunkulu, ngale kokuthi uphelelisiwe, noma ucwengiwe, okubalulekile amazwi kaNkulunkulu; lona ngumsebenzi kaNkulunkulu, futhi ngumbono umuntu okumele awazi namuhla.

UNkulunkulu umphelelisa kanjani umuntu? Siyini isimo sikaNkulunkulu? Futhi yini esesimweni Sakhe? Lokhu konke kumele kuqondwe; lokhu kusabalalisa igama likaNkulunkulu, kungubufakazi kuNkulunkulu, kuphakamisa uNkulunkulu, futhi umuntu ekugcineni uzobe esekwazi ukuthi athole ukushintsha isimo sakhe ngesisekelo sokwazi uNkulunkulu. Lokhu kulungiswa nokucwengwa umuntu adlula kukho, uba namandla amakhulu, nezinyathelo zomsebenzi kaNkulunkulu ziba ziningi, umuntu naye upheleliswa ngokwengeziwe. Namuhla, ngokubonwe umuntu, isinyathelo ngasinye somsebenzi kaNkulunkulu sibuyela emuva ekudalweni komuntu, futhi isinyathelo ngasinye awusoze wasicabanga ngobuhlakani bomuntu, futhi kungaphezulu kwalokho akulindele. UNkulunkulu unikeza konke umuntu akudingayo, futhi kuzo zonke izindlela lokhu kuphambene nombono wakhe, futhi uma ubuthakathaka, uNkulunkulu ukhuluma amazwi Akhe; kungale ndlela kuphela lapho engakunika khona ukuphila. Ngokuphindela emuva emibonweni yakho, uyakwazi ukwamukela okwenziwa uNkulunkulu, futhi kungale ndlela kuphela lapho ungaqeda khona inkohlakalo yenu. Namuhla, kahle hle uNkulunkulu osesimweni somuntu usebenza ngobunkulunkulu, kanti kokunye usebenza njengomuntu ojwayelekile. Akumele uphike nowodwa womsebenzi owenziwa nguNkulunkulu, futhi kumelwe ulalele noma yini eshiwo nguNkulunkulu noma akwenzayo njengomuntu ojwayelekile, nanoma ngabe ubukeka ejwayeleke kanjani, kumelwe ulalele futhi uqonde. Uma usubone kahle kulapho uzokwazi khona ngokuqinisekile ukuthi unguNkulunkulu, uyeke ukuba nemibono, ulandele Yena kuze kube sekupheleni. Kunokuhlakanipha emsebenzini kaNkulunkulu, futhi uyazi ukuthi umuntu angaba kanjani ufakazi Ngaye. Uyazi ukuthi umuntu ubuthakathaka kuphi, kanti namazwi awakhulumayo angakuthinta ezindaweni ezibuthakathaka, kodwa futhi usebenzisa ubukhulu Bakhe namazwi anokuhlakanipha ukuze akwenze ube ngufakazi Wakhe. Lezi yizimangaliso ezenziwa nguNkulunkulu. Umsebenzi owenziwa uNkulunkulu ingqondo yomuntu ayikwazi ukuwuqonda. Ukwahlulela kukaNkulunkulu kuveza izinhlobo zenkohlakalo umuntu wenyama anazo, nokuthi yiziphi izinto ezingumongo womuntu, kushiye umuntu ephelelwe amahlathi okucashela amahlazo akhe.

 UNkulunkulu wenza umsebenzi wokwahlulela nokusola ukuze abantu bezomazi, nangenxa yobufakazi Bakhe. Ngaphandle kokwahlulela Kwakhe isimo senkohlakalo yomuntu, abantu ngeke basazi isimo Sakhe sokulunga esingavumeli amacala, futhi ngeke bashintshe ulwazi lwabo oludala ngoNkulunkulu bashintshele kolusha. Ngenxa yobufakazi Bakhe, nangenxa yokuphatha Kwakhe, ukwenza kube sobala, lokhu okwenza ukuthi abantu bamazi uNkulunkulu, bashintshe isimo sabo, babe nobufakazi obuzwakalayo ngoNkulunkulu ngokuvela kukaNkulunkulu emphakathini. Ushintsho lwenzeka esimweni somuntu ngemisebenzi eyehlukene kaNkulunkulu; ngaphandle kwalolu shintsho esimweni somuntu, abantu ngeke bakwazi ukuba ngofakazi baNkulunkulu, futhi ngeke bayifune inhliziyo kaNkulunkulu. Ushintsho esimweni somuntu lukhombisa ukuthi abantu bazikhululile emaketangeni kaSathane, bazikhululile ekuthonyweni ngubumnyama, sebebe umfanekiso womsebenzi kaNkulunkulu, sebebe ngofakazi bakaNkulunkulu futhi bangabantu abafuna inhliziyo kaNkulunkulu. Namuhla, uNkulunkulu osesimweni somuntu uze ukuzokwenza umsebenzi Wakhe emhlabeni, futhi udinga ukuba abantu bamazi, bamlalele, babe ofakazi Bakhe—bazi umsebenzi Wakhe awenzayo nojwayelekile, balalele wonke amazwi Akhe nomsebenzi ongahambisani nemibono yomuntu, futhi babe ofakazi kuwo wonke umsebenzi Wakhe wokusindisa abantu, nakho konke akwenzayo ukuze anqobe umutu. Labo abangofakazi baNkulunkulu kumele bamazi uNkulunkulu; yilolu hlobo kuphela lobufakazi obuqondile, nobuyiqiniso, futhi yilolu hlobo kuphela lobufakazi obungahlazisa uSathane. UNkulunkulu usebenzisa labo abamaze ngokwahlulelwa nokusolwa Nguye, wabasebenza futhi wabathena, ukuthi babe ngofakazi Bakhe. Usebenzisa labo abakhohlakaliswe nguSathane ukuba bafakaze Ngaye, futhi uphinde asebenzise labo abanesimo esiguqukile, nalabo abazuze izibusiso Zakhe, ukuba bafakaze Ngaye. Akadingi ukuba abantu bamdumise ngamazwi kuphela, futhi akadingi ukudunyiswa nobufakazi benzalo kaSathane, abangasindiswanga Nguye. Yilabo abazi uNkulunkulu kuphela abafanelekile ukufakaza ngoNkulunkulu, nalabo isimo sabo esiguqukile abafanelekile ukufakaza ngoNkulunkulu, futhi uNkulunkulu angeke avume ukuthi abantu bahlambalaze igama Lakhe ngamabomu.

Imibhalo yaphansi:

a. Umbhalo wokuqala ufundeka kanje “Umsebenzi wokwazi uNkulunkulu.”


Indlela UPetru Amazi Ngayo UJesu

Esikhathini uPetru asichitha enoJesu, wabona izinto eziningi ezenza uJesu athandeke, izinto okufanele zilingiswe, futhi eziningi zaboniswa yena. Nakuba uPetru abubona ngezindlela eziningi ubuntu bukaNkulunkulu kuJesu, futhi abona ubuntu obuningi obuthandekayo, ekuqaleni wayengamazi uJesu. UPetru, waqala ukulandela uJesu lapho eneminyaka engama-20 yobudala, futhi waqhubeka emlandela iminyaka eyisithupha. Phakathi naleso sikhathi, wayengamazi uJesu, kodwa wayekulungele ukumlandela ngobuqotho ngoba emazisa. Lapho uJesu embiza okokuqala ogwini loLwandle LwaseGalile, uJesu wabuza ukuthi: “Simoni ndodana kaJona, ingabe uzongilandela?” UPetru wathi: “Kumele ngilandele lowo othunywe uBaba osezulwini. Kumele ngimazise lowo okhethwe uMoya oNgcwele. Ngizokulandela.” Ngaleso sikhathi, uPetru wayesezwile kukhulunywa ngendoda ebizwa ngokuthi uJesu, umprofethi omkhulu kakhulu, iNdodana kaNkulunkulu ethandekayo, futhi uPetru wayelokhu enethemba lokuthi uzomthola, ehlezi ethembeni lokuthi uzombona (ngoba iyona ndlela uMoya oNgcwele owawumhole ngayo leyo). Nakuba ayengazange ambone futhi ayelokhu ezwa inzwabethi Ngaye, ukulangazela nothando ngoJesu kwakulokhu kukhula kancane kancane enhliziyweni kaPetru, futhi wayelulangazelela kaningi usuku ayeyobona ngalo uJesu. UJesu wambiza kanjani uPetru? Naye wayezwe kukhulunywa ngendoda ebizwa ngokuthi uPetru futhi lokhu kwakwenzeka ngenxa yoMoya oNgcwele owawumthumile wathi: “Hamba uye oLwandle LwaseGalile, lapho kunothile khona obizwa ngokuthi uSimoni, indodana kaJona.” UJesu wezwa othile ethi kunomuntu obizwa ngokuthi uSimoni, indodana kaJona, nokuthi abantu babelalele intshumayelo yakhe, nokuthi futhi naye wayeshumayela ivangeli lombuso wezulu, nokuthi abantu ababemlalele bakhala mí izinyembezi. Ngemva kokuzwa lokhu, uJesu walandela lowo muntu, waya oLwandle LwaseGalile; lapho uPetru ebizwa uJesu, wamlandela.

Ngalesi sikhathi alandela ngaso uJesu, uPetru wayenemibono eminingi Ngaye futhi wayehlale emehlulela ngokwendlela yena ayebona ngayo izinto. Nakuba wayekuqonda ukufinyelela ezingeni elithile mayelana nokusebenza kukaMoya, ukuqonda kwakhe kwakungacacile, okwenza ukuthi athi: “Kumele ngilandele lowo othunywe nguBaba oseZulwini. Kumele ngazise lowo okhethwe uMoya oNgcwele.” Wayengaziqondi izinto uJesu azenza futhi zazingamcaceli. Ngemva kokumlandela isikhathi esithile, waqala ukuzithanda izinto ayezenza nayezisho, nakuJesu Ngokwakhe. Wabe esebona ukuthi uJesu wayeshisekeliswa uthando nenhlonipho; wayethanda ukuba naye ahlale eduze kwakhe, alalele amazwi kaJesu ayemsiza kakhulu. Phakathi nesikhathi alandela ngaso uJesu, uPetru waqaphela futhi wafaka enhliziyweni konke ngokuphila Kwakhe: Izenzo zakhe, amazwi, ukunyakaza kanye nezinkulumo. Wakuqonda ngokujulile ukuthi uJesu wayengeyena umuntu ovamile. Nakuba ukubukeka kwakhe kobuntu kwakujwayeleke ngokwedlulele, wayegcwele uthando, enobubele, futhi embekezelela umuntu. Yonke into ayenza noma ayisho yayibasiza kakhulu abanye, futhi uPetru owayeseceleni Kwakhe wabona futhi wafunda izinto ayengakaze azibone noma abe nazo ngaphambili. Wabona ukuthi nakuba uJesu wayengenaso isiqu esingokomoya esikhulu noma ubuntu obungavamile, wayenomoya ongavamile futhi oyivela-kancane. Nakuba uPetru ayengakwazi ukukuchaza kahle lokhu, wayebona ukuthi uJesu wayenza izinto ngendlela engavamile kweyawo wonke umuntu, ngoba izinto ayezenza zazehluke kakhulu kwezabantu abavamile. Esikhathini asichitha noJesu, uPetru wabona nokuthi isimilo Sakhe sasingafani nesabantu abajwayelekile. Ngaso sonke isikhathi wayenza izinto ngokungajahi futhi engaxhamazeli, wayengenalo ihaba futhi engathathi izinto kancane futhi wayephatha impilo Yakhe ngendlela eyayiveza isimilo esivamile nesithandekayo. Ezingxoxweni, uJesu wayenobungani, enomusa, engeneka, emnene futhi kumnandi ukuba naye, kodwa akazange alahlekelwe isithunzi Sakhe nesomsebenzi Wakhe. UPetru waphawula ukuthi kwakuba nezikhathi lapho uJesu ayengakhulumi khona kakhulu, futhi ngezinye izikhathi lapho ayexoxa khona ngokukhululeka. Ngezinye izikhathi wayejabula kakhulu abonakale njengejuba eliwumqemane nelingqabashiyayo, futhi ngezinye izikhathi wayedangala ngezinga lokuthi aze angakhulumi nhlobo, abonakale esindwa wusizi kube sengathi ungumama okhathele nongenamandla. Ngezinye izikhathi wayethukuthela, njengesosha elinesibindi elilungele ukuyobulala izitha, ngezinye izikhathi wayeba ngisho njengebhubesi elibhongayo. Ngezinye izikhathi wayehleka; ngezinye izikhathi wayethandaza futhi akhale. Akukhathalisekile ukuthi uJesu wayenzani, lokho kwenza uPetru waba nothando kanye nokumhlonipha okungenamkhawulo. Uhleko lukaJesu lwamenza waphuphuma injabulo, ukudabuka Kwakhe kwamenza waba nosizi, intukuthelo Yakhe yayimethusa, kuyilapho umusa, ukuthethelela, nezimfuno eziqinile kubantu kwenza ukuba amthande ngempela uJesu futhi kukhulise ukumhlonipha nokumlangazelela. Yiqiniso, konke lokhu uPetru wakubona ngesikhathi esephile noJesu iminyaka embalwa.

UPetru wayeyindoda ehlakaniphile, wazalwa nesiphiwo sokuhlakanipha, nokho wenza izinto eziningi eziwubulima ngesikhathi elandela uJesu. Ekuqaleni nje, wayenezinkolelo ezithile ngoJesu. Wabuza wathi: “Abantu bathi ungumprofethi, ngakho ngesikhathi uneminyaka eyisishiyagalombili futhi usumdala ngokwanele ukuthi ungaqonda izinto, ingabe wawazi ukuthi unguNkulunkulu? Ingabe wawazi ukuthi wakhulelwa ngumama wakho ngoMoya oNgcwele?” UJesu waphendula wathi: “Cha, akunjalo! Angibukeki yini njengomuntu ojwayelekile nje kuwe? Ngifana nawo wonke muntu. Umuntu uBaba amthumelayo uba ngumuntu ojwayelekile, hhayi umuntu ongajwayelekile. Futhi, nakuba umsebenzi engiwenzayo umele uBaba osezulwini, umuntu engiwuye, nalo mzimba wami oyinyama awunakummela ngokugcwele uBaba osezulwini—umela ingxenye Yakhe eyodwa kuphela. Nakuba kade ngiwuMoya, ngisewumuntu ovamile, futhi uBaba ungithume kulo mhlaba njengomuntu ovamile, hhayi umuntu ongajwayelekile.” Kulapho uPetru ezwa lokhu khona kuphela lapho aqala khona ukuba nokuqonda okuncane ngoJesu. Futhi kwaba ngemva kokuba bechithe amahora angenakubalwa emsebenzini kaJesu, wokufundisa, wokwalusa, nowokondla izimvu, lapho aqala khona ukuba nokuqonda okunzulu. Ngonyaka Wakhe wama-30, watshela uPetru ngokubethelwa Kwakhe okwase kusondele, nokuthi wayezele ukuzokwenza isigaba esithile somsebenzi—umsebenzi wokubethelwa—ukuze ahlenge isintu. UJesu watshela uPetru nokuthi ezinsukwini ezintathu ngemva kokubethelwa, iNdodana yomuntu yayiyovuswa, futhi ngemva kokuvuswa kwayo, yayiyovela kubantu izinsuku ezingama-40. Ezwa la mazwi uPetru wadabuka wayesefaka la mazwi enhliziyweni; kusukela lapho wasondela kakhulu kuJesu. Ngemva kokuhlangenwe nakho kwesikhathi esithile, uPetru wabona ukuthi konke uJesu akwenza kwakuwukubonisa ubuntu bukaNkulunkulu, futhi wabona ukuthi uJesu wayethandeka kakhulu. Kwaze kwaba yilapho eba nalokhu kuqonda lapho uMoya oNgcwele waqala khona ukumkhanyisela ngaphakathi. Ngemva kwalokho uJesu waphendukela kubafundi bakhe nakwabanye abalandeli Bakhe wababuza wathi: “Johane, uthi ngingubani na?” UJohane waphendula wathi: “UnguMose.” Wabe esebuza uLuka wathi: “Wena Luka, uthi ngingubani na?” ULuka waphendula: “Ungumprofethi omkhulu.” Wabe esebuza owesifazane, owaphendula wathi: “Ungumphrofethi omkhulu okhuluma amazwi amaningi okuphila okungunaphakade. Akekho oneziphrofetho ezinkulu kunezakho, noma onolwazi oludlula olwakho; Ungumphrofethi.” Ngemva kwalokho uJesu waphendukela kuPetru wambuza: “Petru, wena uthi ngingubani na?” UPetru waphendula wathi: “UnguKristu, iNdodana kaNkulunkulu ophilayo. Wehla uvela ezulwini, awuyena owasemhlabeni, awufani nenye indalo kaNkulunkulu. Sisemhlabeni futhi ulapha kanye nathi, kodwa Wena ungowezulu, awuyena owomhlaba, awuyena owakulo mhlaba.” Lokhu kuqonda kukaPetru kwakubangelwa uMoya oNgcwele owawumkhanyisele. Ngemva kwalokhu kukhanyiselwa, wayesekwazisa ngisho nakakhulu okwakwenziwa uJesu, wayesemthanda kakhulu, futhi wayesehlale esenhliziyweni yakhe, engasafuni ukuhlukana noJesu. Ngakho, ngesikhathi uJesu eziveza okokuqala kuPetru, ngemva kokubethelwa nokuvuswa Kwakhe uPetru wakhala izinyembezi zenjabulo: “Nkosi! Uvukile!” Khona-ke, ekhala, wabamba inhlanzi enkulu ngokubabazekayo, wayipheka wase eyiletha uJesu. UJesu wamomotheka, kodwa akashongo lutho. Nakuba uPetru wayazi ukuthi uJesu uvusiwe, wayengayiqondi imfihlo okuyiqukethe. Ngesikhathi enika uJesu inhlanzi ukuba ayidle, uJesu akenqabanga kodwa futhi akashongo lutho noma ahlale phansi ukuze adle, kodwa kunalokho wanyamalala kungazelelwe. Lokhu kwamenza washaqeka kakhulu uPetru, futhi waqala lapho ukuqonda ukuthi uJesu ovusiwe wasethe ukuhluka kancane kuJesu wangaphambi kwalokho. Ngemva kokuqaphela lokhu, uPetru waba lusizi, kodwa futhi kwamduduza ukwazi ukuthi iNkosi yayisiwuqedile umsebenzi Wayo. Wayazi ukuthi uJesu wayesewufezile umsebenzi Wakhe, nokuthi isikhathi asichitha nabantu sase siphelile, nokuthi kwase kuzodingeka ukuthi umuntu azimele. UJesu wake wamtshela ukuthi: “Nawe kuzomele uphuze kule sitsha engizakusiphuza (lokhu wakusho ngemva kokuvuswa Kwakhe), nawe kuzomele uhambe endleleni engihambe kuyo, kumele unikele ngempilo yakho ngenxa Yami.” Ngokungafani namanje, umsebenzi ngaleso sikhathi wawungahlanganisi ingxoxo eyenziwa ubuso nobuso. Phakathi neNkathi Yomusa, umsebenzi kaMoya oNgcwele wawucashe kakhulu, uPetru wadlula ebunzimeni obukhulu, futhi kwakuba nezikhathi lapho ayebabaza khona athi: “Nkulunkulu! Anginakho okunye ukuphila ngaphandle kwalokhu. Nakuba kungabalulekile kangako Kuwe, ngifisa ukukunikela Kuwe. Nakuba abantu bengakwazi ukuthanda, futhi uthando nezinhliziyo zabo kungenamsebenzi, ngikholelwa ukuthi uyakwazi ukubona izinhloso zezinhliziyo zabantu. Ngisho noma izinkumbi zabantu zingahlangabezani nezimfuneko zokwamukeleka Kuwe, ngifisa sengathi ungamukela inhliziyo yami.” Ngesikhathi ethandaza wayezothola isikhuthazo, ikakhulukazi lapho ethandaza ethi: “Ngizimisele ukunikela ngokuphelele inhliziyo yami kuNkulunkulu. Ngisho noma kungekho lutho engikwazi ukulwenzela uNkulunkulu, ngizimisele ukwanelisa uNkulunkulu ngobuqotho futhi ngizinikele Kuye ngenhliziyo yami yonke. Ngikholwa ukuthi uNkulunkulu kumele ahlolisise inhliziyo yami.” Wathi: “Akukho lutho engilucela empilweni ngaphandle kokuthi imicabango yami ibonise uthando engithanda ngalo uNkulunkulu nezifiso zenhliziyo yami zamukelwe uNkulunkulu. Ngibé neNkosi uJesu isikhathi eside, kodwa angikaze ngimthande, lesi isikweletu sami esikhulu kunazo zonke. Ngisho noma ngahlala Naye, angizange ngimazi, futhi ngaze ngasho ngisho izinto ezingafanele Ngaye engekho. Ukucabanga ngalezi zinto kungenza ngizibone ngiyikweleta kakhulu iNkosi uJesu.” Wayehlale ethandaza ngale ndlela. Wathi: “Kungcono ngisho uthuli kunami. Akukho engingakwenza ngaphandle kokunikela ngale nhliziyo eqotho kuNkulunkulu.”

Kwaba nomvuthwandaba wokuhlangenwe nakho kukaPetru, lapho umzimba wakhe usucishe wachobozeka waphela, kodwa uJesu wamnika isikhuthazo ngaphakathi. Wavela kuye kanye. Lapho uPetru esezinhlungwini ezinkulu futhi ezwa ukuthi inhliziyo yakhe yephukile, uJesu wamyalela wathi: “Wawunami emhlabeni, futhi Nami nganginawe lapha. Ngemva kwakho konke sizoba nawe ezulwini, ezweni likamoya. Manje ngibuyele ezweni lomoya, futhi wena usesemhlabeni. Ngoba angikho emhlabeni, futhi nakuba nawe ungeyena owasemhlabeni, kufanele wenze umsebenzi wakho emhlabeni. Njengoba uyisikhonzi, kufanele wenze umsebenzi wakho ngezinga ongakwazi ngalo.” UPetru waduduzeka, ngemva kokuzwa ukuthi angabuyela ohlangothini lukaNkulunkulu. Ngesikhathi uPetru ecwile kulolu bishi wayesecishe waphoqeleleka ukuthi ahlale elele embhedeni ngenxa yokugula, waba nomuzwa wecala ngezinga lokuthi waze wathi: “Ngonakele kakhulu, angikwazi ukwanelisa uNkulunkulu.” UJesu wabonakala kuye wathi: “Petru, kungenzeka yini ukuthi ususikhohliwe isinqumo owake wasenza phambi Kwami? Ingabe usuzikhohlwe ngempela zonke izinto engazisho? Ingabe ususikhohliwe isinqumo owasenza Kimi?” UPetru wabona ukuthi kwakunguJesu, wavuka embhedeni, uJesu wase emduduza: “Angiyena owasemhlabeni, kade ngakutshela—lokhu kumele ukuqonde, kodwa kunokunye engakutshela khona ngabe usukukhohliwe? ‘Nawe awuyena owasemhlabeni, awuyena owasezweni.’ Njengamanje kunomsebenzi okudingeka uwenze, akufanele ube lusizi kanjena, akufanele uhlupheke kanjena. Nakuba umuntu noNkulunkulu bengeke baphilisane ezweni elilodwa, nginomsebenzi Wami nawe unowakho, ngelinye ilanga lapho umsebenzi wakho usuphelile, siyoba ndawonye embusweni owodwa, futhi ngiyokuhola ukuze ube Nami kuze kube phakade.” UPetru waduduzwa wabuye waqinisekiswa ngemva kokuzwa la mazwi. Wayazi ukuthi lokhu kuhlupheka kwakuyinto okwakufanele ayibekezelele futhi adlule kuyo, futhi wakhuthazeka ngawo kusukela lapho ukuqhubekela phambili. UJesu wavela kuye ngomzuzu owawubaluleke kakhulu, emnika ukukhanyiselwa nesiqondiso esikhethekile kanye nomsebenzi omningi kuye. Kanti-ke ingabe yini uPetru azisola ngayo kakhulu? UJesu wabuza uPetru omunye umbuzo (nakuba eBhayibhelini kungalotshiwe ngale ndlela) kungakabiphi ngemva kokuba uPetru wathi “UyiNdodana kaNkulunkulu ophilayo,” umbuzo wathi: “Petru! Ngabe wake wangithanda na?” UPetru wakuqonda lokhu ayeqonde ukukusho, futhi wathi: “Nkosi! Ngake ngathanda uBaba osezulwini, kodwa ngiyavuma ukuthi, angikaze ngikuthande.” UJesu wabe esethi: “Uma abantu bengamthandi uBaba osezulwini, bangayithanda kanjani iNdodana esemhlabeni? Futhi uma abantu bengayithandi iNdodana ethunyelwe uNkulunkulu uBaba, bangamthanda kanjani uBaba osezulwini? Uma abantu beyithanda ngempela iNdodana esemhlabeni, nakanjani bamthanda ngempela uBaba osezulwini.” Ngesikhathi uPetru ezwa la mazwi wabona ukuthi usilele kuphi. Wayehlale ezizwa enesikweletu kuze kufike ezingeni lokuthi akhale izinyembezi ngenxa yamazwi akhe “Ngake ngamthanda uBaba osezulwini, kodwa Wena angikaze ngikuthande.” Ngemva kokuvuswa nokunyukela kukaJesu ezulwini wazizwa enesikweletu nosizi olukhulu nakakhulu ngabo. Ekhumbula umsebenzi wakhe waphambilini kanye nesimo sakhe sangaleso sikhathi, wayethandaza kaningi kuJesu, ehlale ezisola futhi ezizwa enesikweletu ngenxa yokunganeliseki ngesifiso sokukhonza uNkulunkulu anaso, nokungafinyeleli ezindinganisweni zikaNkulunkulu. Lezi zinto zaba umthwalo wakhe omkhulu. Wathi: “Ngelinye ilanga ngiyokunikeza konke enginakho nakho konke engiyikho, ngiyokunika noma yini eyigugu kakhulu kimi.” Wathi: “Nkulunkulu! Nginokholo olulodwa kuphela kanye nothando olulodwa. Ukuphila kwami akulutho, nomzimba wami nawo awufanelwe yilutho. Nginokholo olulodwa kuphela kanye nothando olulodwa. Engqondweni yami ngikholelwa Kuwe futhi enhliziyweni yami nginalo uthando lwakho; kuzo zombili lezi zinto enginakho uqobo lwami kuphela engingakunika lona, futhi akukho okunye.” UPetru wakhuthazwa kakhulu amazwi kaJesu, ngoba ngaphambi kokuba uJesu abethelwe, wayethe kuye: “Angiyena owakulo mhlaba, futhi nawe awuyena owakulo mhlaba.” Kamuva, ngesikhathi uPetru ezwa ubuhlungu obukhulu, uJesu wamkhumbuza wathi: “Petru, ingabe usukhohliwe? Angiyena owakulo mhlaba, umsebenzi Wami ongenze ngasheshe ngahamba. Nawe awuyena owakulo mhlaba, ingabe usukhohliwe? Sengikutshele kabili, ingabe awusakhumbuli?” UPetru wamuzwa wabe esethi: “Angikakhohlwa!” UJesu yena wathi: “Wake wachitha isikhathi esimnandi kanye Nami ezulwini nesikhathi esithile useceleni Kwami. Uyangikhumbula, futhi Nami ngiyakukhumbula. Nakuba kungasizi kakhulu ukukhuluma ngezidalwa emehlweni Ami, ngingahlala kanjani ngingamthandi umuntu ongenacala nothandekayo? Ingabe ususikhohliwe isithembiso Sami? Kumele wamukele umsebenzi Wami emhlabeni; kumele ufeze umsebenzi engikuphathise wona. Ngelinye ilanga nakanjani ngiyokuhola ukuze ube seceleni Kwami.” Ngemva kokuzwa lokhu, uPetru wakhuthazeka ngisho nakakhulu, wathola ngisho nesikhuthazo esikhulu nakakhulu, kangangokuthi ngesikhathi esesiphambanweni, wayekwazi ukuthi: “Nkulunkulu! Angikwazi ukukuthanda ngokwanele! Ngisho noma ungicela ukuba ngikufele, angikakwazi ukukuthanda ngokwanele! Noma yikuphi lapho uthumela khona umphefumulo wami, kungakhathaliseki ukuthi ugcwalisa izithembiso Zakho ezedlule noma cha, noma ngabe yini oyenza ngemva kwalokho, ngiyakuthanda futhi ngiyakholelwa Kuwe.” Ayebambelele kukho kwakuwukholo nothando lweqiniso.

Ngobunye ubusuku, abafundi abaningana, kuhlanganisa noPetru, babesesikebheni sokudoba. Babendawonye noJesu, futhi uPetru wabuza uJesu umbuzo onobungane: “Nkosi! Kunombuzo ebengilokhu ngizibuza wona isikhathi eside engingathanda ukukubuza wona.” UJesu waphendula wathi: “Kulungile ungabuza!” UPetru wabe esebuza ethi: “Ingabe wawenziwe Nguwe umsebenzi owenziwa phakathi neNkathi Yomthetho?” UJesu wamomotheka, njengokungathi uthi: “Le ngane, idlala ubungane!” Wabe eseqhubeka nenjongo ethi: “Kwakungemina, kwakuwumsebenzi kaJehova noMose.” UPetru wezwa lokhu wayesebabaza ethi: “Hawu! Kusho ukuthi kwakungewona umsebenzi Wakho.” Ngemva kokuba uPetru esho lokhu, uJesu akabange esakhuluma. UPetru wazitshela ukuthi: “Kwakungewona umsebenzi Wakho, yingakho uzele ukuzoqeda ngomthetho, ngoba kwakungewona umsebenzi Wakho.” Inhliziyo yakhe yakhululeka. Ngemva kwalokho, uJesu waqaphela ukuthi uPetru wayenobungane, kodwa ngenxa yokuthi wayengenakho ukuqonda ngaleso sikhathi, uJesu akashongo lutho noma ambonise ngokuqondile ukuthi unephutha. UJesu wake washumayela esinagogeni, lapho kwakukhona abantu abaningi khona, kuhlanganisa noPetru. Entshumayelweni Yakhe, uJesu wathi: “Umuntu oyosuka phakade aye engunaphakadeni uyokwenza umsebenzi wokuhlenga phakathi neNkathi Yomusa, ukuze ahlenge isintu esonweni, kodwa ngeke alawulwe imithetho lapho ekhulula abantu esonweni. Uyophuma emthethweni angene eNkathini Yomusa. Uyohlenga sonke isintu. Uyophuma eNkathini Yomthetho aphumele eNkathini Yomusa, kodwa akekho omaziyo, lowo oze evela kuJehova. Umsebenzi uMose awenza wayewunikwa uJehova; uMose waloba umthetho nomsebenzi uJehova awenza.” Ngesikhathi sekushiwo lokhu, waqhubeka wathi: “Labo abafuna ukuqeda imiyalelo yeNkathi Yomusa phakathi neNkathi Yomusa bayobhekana nenhlekelele. Kumele bame ethempelini babhujiswe uNkulunkulu, futhi kumele kuqubuke umlilo ubashise.” Lapho uPetru eseqedile ukulalela lokhu, wakhungatheka kancane futhi kuyo yonke inkathi yezinto adlula kuzo, uJesu wamelusa futhi waqinisa uPetru, ekhuluma naye okusenhliziyweni yakhe, okuyinto eyenza uPetru wamqonda kangcono uJesu. Njengoba uPetru wayecabanga ngentshumayelo kaJesu ngalolo suku, umbuzo ambuza wona ngesikhathi besesikebheni sokudoba nempendulo uJesu amnika yona, nendlela uJesu ahleka ngayo, kwamenza waqala ngaleso sikhathi ukukuqonda konke. Ngemva kwalokho, uMoya oNgcwele wakhanyisela uPetru, futhi waqala lapho ukuqonda ukuthi uJesu wayeyiNdodana kaNkulunkulu ophilayo. Ukuqonda kukaPetru kweza emva kokukhanyiselwa uMoya oNgcwele, kodwa kwakunenqubo eyayibandakanyeka ekuqondeni kwakhe. Yayiwukubuza imibuzo, ukulalela uJesu eshumayela, nokusondelana ngokukhethekile noJesu kanye nokumelusa Kwakhe ngendlela ekhethekile, yikho okwenza uPetru waqaphela ukuthi uJesu uyiNdodana kaNkulunkulu ophilayo. Lokho akwenzekanga ngobusuku nje obubodwa; kwakuyinqubo, futhi lokho kwamsiza ezintweni adlula kuzo kamuva. Kungani uJesu engawenzanga umsebenzi wokuphelelisa abanye abantu, kodwa kwaba uPetru nje kuphela? Kungenxa yokuthi uPetru wayeqonda ukuthi uJesu wayeyiNdodana kaNkulunkulu ophilayo, futhi akekho omunye owayekwazi lokhu. Nakuba babebaningi abafundi ababazi izinto eziningi ngezikhathi zabo ngemva kwakhe, ulwazi lwabo lwalukha phezulu. Yingakho uPetru ayekhethwe uJesu njengesibonelo somuntu owenziwe waphelela. Lokho uJesu akusho kuPetru ngaleso sikhathi yilokho asakusho kubantu namuhla, okumele babe nolwazi nokuphila okufinyelela ezingeni likaPetru. Ukuthi uNkulunkulu uzophelelisa wonke umuntu kuvumelana nalezi zimfuneko kanye nale ndlela. Kungani abantu namuhla kudingeka babe nokholo lwangempela kanye nothando lweqiniso? Lokho uPetru abhekana nakho, nani kumele nibhekane nakho, izithelo uPetru azithola ngenxa yezinto adlula kuzo nani kumele nizithole, ubuhlungu uPetru abuzwa nani kumele nibuzwe. Indlela enihamba kuyo iyafana nendlela uPetru ahamba kuyo. Ubuhlungu enibuzwayo buyafana nobuhlungu uPetru abuzwa. Lapho nithola inkazimulo futhi niphila ukuphila kwangempela, niyobe niphila ukuphila okwaphilwa uPetru. Indlela iyafana, futhi umuntu wenziwa aphelele ngokuvumelana nalokhu. Nokho, izinga lokuphila kwenu alifiki ncamashi kwelikaPetru, ngoba izikhathi zishintshile, kanjalo nezinga lenkohlakalo. Futhi eJudiya kwakunombuso owawusubuse isikhathi eside ngesiko lasendulo. Ngakho kumele uzame ukuthuthukisa izinga lokuphila kwakho.

UPetru wayengumuntu owayesheshe azwele, ekhaliphile kuyo yonke into ayeyenza, futhi ethembeke kakhulu. Wabhekana nezithiyo eziningi. Waqala ukuxhumana nenhlangano eneminyaka eyi-14, eya esikoleni aphinde aye kaningi esinagogeni. Wayenentshisekelo eningi futhi wayehlale ekulungele ukuya emihlanganweni. Ngaleso sikhathi, uJesu wayengakawuqali ngokusemthethweni umsebenzi Wakhe; lesi kwakumane kuseyisiqalo seNkathi Yomusa. UPetru waqala ukuxhumana namalungu enkolo eneminyaka eyi-14; ngesikhathi eneyi-18 wayesexhumana nabaholi benkolo, kodwa ngemva kokubona isixakaxaka sasesontweni esasenzeka ekusithekeni, washiya. Ebona indlela ababehlakaniphe ngayo, benobuqili futhi benenkohliso ngayo laba bantu, wanyanya kakhulu (lena indlela uMoya oNgcwele owawusebenza ngayo ngaleso sikhathi, ukuze umphelelise), ngakho wayeka eneminyaka eyi-18 ukuya esinagogeni. Abazali bakhe bamshushisa futhi babengamvumeli ukuthi akholwe (babengabakadeveli, futhi bengenalo ukholo). Ekugcineni, uPetru wahamba ekhaya wase ehamba izindawo ngokuzithandela, edoba futhi eshumayela iminyaka emibili, phakathi naleso sikhathi wayehola abantu abambadlwana. Manje ungayibona ngokucacile indlela eyathathwa uPetru. Uma ukwazi ukuyibona ngokucacile indlela kaPetru, khona-ke uyoqiniseka ngomsebenzi owenziwa namhlanje, ukuze ungakhonondi, noma uvumele izinto noma ulangazelele noma yini. Kufanele uyiqonde imizwa kaPetru ngaleso sikhathi: Wahlaselwa umunyu; wayeseyekile ukucela ikusasa noma izibusiso. Wayengafune nzuzo, injabulo, udumo, noma inhlanhla yezwe, ayekufuna nje kwakuwukuphila ukuphila okunenjongo, okwakuwukubuyisa uthando uNkulunkulu ambonisa lona futhi anikele lokho ayekuthatha njengokuyigugu kakhulu kuNkulunkulu. Ngemva kwalokho, wayeyokwaneliseka enhliziyweni yakhe. Wayethandaza kaningi kuJesu athi: “Nkosi Jesu Kristu, ngake ngakuthanda, kodwa ngangingakuthandi ngeqiniso. Nakuba ngithe nginokholo Kuwe, angikaze ngikuthande ngenhliziyo eneqiniso. Bengilokhu ngibheke Kuwe, ngikwazisa, ngikukhumbula, kodwa angikaze ngikuthande noma ngibe nokholo Kuwe.” Wayehlale ethandaza ukuze enze isinqumo sakhe, futhi wayehlala ekhuthazwa ngamazwi kaJesu futhi ethola umdlandla kuwo. Kamuva, ngemva kwenkathi ethile, uJesu wamvivinya, wamenza ukuba amlangazelele kakhudlwana. UPetru wathi: “Nkosi Jesu Kristu! Yeka indlela engikukhumbula ngayo, futhi ngilangazelela ukukubona. Ngintula kakhulu, futhi akukho engingakubuyisela khona ngothando Lwakho. Ngiyakunxusa ukuba ungithathe ngokushesha. Uyongidinga nini? Uyongithatha nini? Ngiyophinde ngibubone nini ubuso Bakho? Angisafisi ukuphinde ngiphile esinye isikhathi kulo mzimba, ukuba ngiqhubeke nokonakaliswa, futhi angisafisi ukuphinde ngihlubuke. Ngikulungele ukukunika ngokushesha kangangokunokwenzeka konke enginakho, futhi angisafisi ukuphinde ngikuphathe kabi.” Lena indlela athandaza ngayo, kodwa wayengazi ngaleso sikhathi ukuthi yini uJesu ayeyoyiphelelisa kuye. Phakathi nenhlupheko eyaba sovivinyweni lwakhe, uJesu waphinde wavela kuye futhi wathi: “Petru, ngifisa ukukuphelelisa, ngezinga lokuthi ube ingxenye yesithelo, esiyoba umfuziselo wokupheleliswa Yimi, futhi engizosijabulela. Ingabe ungafakaza ngempela Ngami? Ingabe ukwenzile engithe kwenze? Ingabe uphilile ngamazwi engiwakhulumile? Wake wangithanda, kodwa nakuba wangithanda, wake wangishiya ngaphandle? Yini ongenzele yona? Uyabona ukuthi alukufanele uthando Lwami, kodwa yini ongenzele yona?” UPetru wabona ukuthi wayengamenzelanga lutho uJesu futhi wakhumbula izifungo ayezenzile zokunikela ngokuphila kwakhe kuNkulunkulu. Ngakho wayengasakhonondi, futhi imithandazo yakhe ngemva kwalokho, yaba ngcono kakhulu. Wathandaza wathi: “Nkosi Jesu Kristu! Ngake ngakushiya, Nawe wake wangishiya. Sesichithe isikhathi singekho ndawonye, nesikhathi sindawonye. Kodwa ungithanda ngaphezu kwanoma yini enye. Ngihlubuke ngokuphindaphindiwe Kuwe futhi ngalila kaningi. Ngingazikhohlwa kanjani izinto ezinjalo? Umsebenzi owenze kimi nezinto ongiphathise zona ngiyohlale ngizikhumbula, angisoze ngakukhohlwa. Ngomsebenzi owenze kimi, ngikuzamile okusemandleni. Uyakwazi engikwazi ukukwenza, futhi uyayazi nendima engingayidlala. Ngifisa ukuthobela izinhlelo Zakho, futhi ngiyonikela konke enginakho Kuwe. Uwena kuphela owazi engingakwenzela khona. Nakuba uSathane angikhohlisa kangaka futhi ngahlubuka Kuwe, ngikholelwa ukuthi awusazikhumbuli lezo ziphambeko zami, nokuthi indlela ongiphatha ngayo ayisekelwe kuzo. Ngifisa ukunikela ngokuphila kwami konke Kuwe. Akukho engikucelayo, futhi anginawo amanye amathemba namacebo; ngifisa kuphela ukwenza ngokuvumelana nenjongo Yakho nokwenza intando Yakho. Ngiyophuza esitsheni Sakho esimuncu, futhi ngingowakho ukuba ungiyale.”

Kumele kucace endleleni ohamba ngayo; kumele icace indlela ozoyithatha esikhathini esizayo, lokho uNkulunkulu ayokuphelelisa, nalokho ophathiswe khona. Mhlawumbe ngelinye ilanga, uyovivinywa, futhi uma ukwazile ukukhuthazwa izinto uPetru adlula kuzo, lokho kuyobonisa ukuthi ngempela uhamba endleleni kaPetru. UNkulunkulu wamncoma uPetru ngokholo lwakhe lweqiniso kanye nothando, nangobuqotho bakhe kuNkulunkulu. Futhi kwakungenxa yokwethembeka kwakhe nokulangazelela uNkulunkulu enhliziyweni yakhe okwenza uNkulunkulu wamphelelisa. Uma ngempela unothando nokholo olufana nolukaPetru, nakanjani uJesu uyokuphelelisa.


Ukuthola Ukucwengisiswa Kuphela Okungenza Umuntu Abe Nothando Lweqiniso

Nonke niphakathi ekuvivinyweni nasekucwengweni. Ingabe kufanele nimthande kanjani uNkulunkulu ngesikhathi sokucwengwa? Emva kokuthola ukucwengwa, abantu bayakwazi ukunikeza uNkulunkulu indumiso yeqiniso, futhi phakathi kokucwengwa, bakwazi ukubona ukuthi basilele kakhulu. Uma kukukhulu ukucwengeka kwakho, kanjalo uzokwazi ukuyehlula inyama; uma kukukhulu ukucwengeka kwakho, kungale nkathi nothando lukaNkulunkulu luzokwanda ebantwini. Yilokhu okufanele nikuqonde. Kungani kufanele abantu bathole ukucwengwa? Ingabe lokhu kuhlose ukufezani? Yini ukubaluleka komsebenzi kaNkulunkulu ekucwengweni komuntu? Uma umfuna ngokweqiniso uNkulunkulu, khona-ke ngemva kokuthola ukucwangwa Nguye kwaze kwaba sezingeni elithile uzozwa ukuthi kumnandi, futhi kunesidingo esikhulu. Ingabe umuntu kufanele amthande kanjani uNkulunkulu ngesikhathi sokucwengwa? Ngokuzimisela ngokuthanda uNkulunkulu wamukele nokucwengwa nguYe: Ngesikhathi sokucwengwa uyahlushwa ngaphakathi, kube sengathi kunommese ophanjaniswe enhliziyweni yakho, kodwa uzimisele ukwenelisa uNkulunkulu usebenzisa inhliziyo yakho, emthandayo, futhi awuzimisele ukunakekela inyama. Yilokho okusuke kuqondiswe kukho uma kukhulunywa ngokwenza uthando lukaNkulunkulu. Uyafa yiminjunju ngaphakathi, futhi ubuhlungu bakho sebufinyelele ezingeni elithile, kodwa nalapho usazimisele ukuza phambi kukaNkulunkulu ukhuleka, uthi: “O Nkulunkulu! Angikwazi ukukushiya Wena. Yize noma kunobumnyama obungizungezile, kodwa ngifuna ukwenelisa Wena; Uyayazi inhliziyo yami, futhi ngifisa ngabe ungatshala uthando lwaKho ngaphakathi kimi.” Lokhu kwenziwa ngesikhathi sokucwengwa. Uma usebenzisa uthando lukaNkulunkulu njengesisekelo, ukucwengwa kungakusondeza eduze noNkulunkulu futhi kukwenze ube nobudlelwane obusondelene kakhulu noNkulunkulu. Njengoba ukholwa kuNkulunkulu, kufanele unikele inhliziyo yakho ngaphambi kukaNkulunkulu. Uma uzinikela bese weneka inhliziyo yakho phambi kukaNkulunkulu, kusho ukuthi ngesikhathi sokucwengwa ngeke kwenzeke kuwena ukuba umphike uNkulunkulu, noma umshiye uNkulunkulu. Ngale ndlela ubudlelwane bakho noNkulunkulu buzosondelana nakakhulu, futhi bube ngobejwayelekile nakakhulu, kanti ubudlelwane bakho noNkulunkulu buzokwanda nakakhulu. Uma ngaso sonke isikhathi wenza ngale ndlela, uzochitha isikhathi esiningi ekukhanyeni kukaNkulunkulu, kanye nesikhathi esiningi ngaphansi kokuholwa ngamazwi aKhe, futhi kuzoba noshintsho olukhulu esimweni sakho, kanjalo nolwazi lwakho luzokwanda usuku nosuku. Kuyothi uma kufika usuku nezilingo zikaNkulunkulu zikwehlela ungazelele, ngeke nje ugcine ngokuma eduze kukaNkulunkulu, kodwa futhi uyokwazi nokwethula ubufakazi ngoNkulunkulu. Ngaleso sikhathi, uyofana noJobe, noPetru. Sewunobufakazi ngoNkulunkulu uyomthanda ngokweqiniso, futhi uyozimisela ukunikela ngempilo yakho egameni laKhe; uyoba ngufakazi kaNkulunkulu, futhi ufakazi othandiweyo nguNkulunkulu. Uthando oluthole ukucwengwa lunamandla, alusibuthakathaka. Kungakhathalekile ukuthi uNkulunkulu ukungenisa kanjani ezilingweni zaKhe, uyakwazi ukungabi nandaba noma uyaphila noma uyafa, ubeke konke okunye eceleni ngentokozo wenzela uNkulunkulu, futhi ubekezele noma yini ngentokozo wenzela uNkulunkulu—ngaleyo ndlela-ke uthando lwakho luyoba msulwa, kanti nokholo lwakho lube ngolweqiniso. Yilapho kuphela-ke lapho uyoba ngumuntu othanda uNkulunkulu ngokweqiniso, futhi oye wapheleliswa ngempela nguNkulunkulu.

Uma abantu bewela ngaphansi kwethonya likaSathane, lapho-ke basuke bengasenalo uthando lukaNkulunkulu ngaphakathi kubona, njengoba imibono yabo yangaphambilini, uthando, kanye nokuzimisela kwabo sekunyamalele. Abantu babevame ukuzizwa sengathi kwakufanele bahlupheke behluphekela uNkulunkulu, kodwa namuhla bacabanga ukuthi kuyihlazo futhi kabaziswele izinto abangakhalaza ngazo. Lona ngumsebenzi kaSathane; kuyakhombisa ukuthi umuntu usewele ngaphansi kokubuswa nguSathane. Uma ufinyelela kulesi simo kufanele uthandaze, usiguqule ngokushesha—lokhu kuzokuvikela ekuhlaselweni nguSathane. Kungesikhathi sokucwengwa okubuhlungu lapho umuntu engawela kalula ngaphasi kwethonya likaSathane—pho kufanele umthande kanjani uNkulunkulu ngesikhathi sokucwengwa? Kufanele uzame ngawo wonke amandla akho, ubeke inhliziyo yakho phambi kukaNkulunkulu unikele sonke isikhathi sakho kuYe. Noma ngabe uNkulunkulu ukucwenga kanjani, kufanele ukwazi ukuphila iqiniso ukuze kufezeke intando kaNkulunkulu futhi kufanele uzimisele ukuba wena uqobo ufune uNkulunkulu futhi ufune ubudlelwane. Ezikhathini ezifana nalezi, ngale nkathi unganaki ngokwengeziwe, kungale nkathi kuzogcina kulula ngokwengeziwe ukuba ubuyele emuva. Uma sekufanelekile ukuba wenze umsebenzi wakho, yize noma ungawenzi kahle, wenza konke okusemandleni akho, futhi ukwenza usebenzisa uthando lukaNkulunkulu; kungakhathalekile ukuthi abanye bathini—noma ngabe bayakuncoma bathi wenze kahle, noma wenze kabi—ukugqugquzeleka kwakho kuhle, futhi awuzishayi isifuba, ngoba wenza umsebenzi kaNkulunkulu. Uma abanye bekuhlanekezela lokhu okwenzayo bakubize ngokungesikhona, uyakwazi ukuthandaza kuNkulunkulu uthi: “O Nkulunkulu! Angiceli ukuba abanye bangibekezelele noma bangiphathe kahle, noma bangiqonde noma bangivumele. Ngicela nje kuphela ukuba ngikwazi ukukuthanda Wena enhliziyweni yami, ukuba ngikhululeke enhliziyweni yami, ukuthi unembeza wami uhlanzekile. Angiceli ukuba abanye bangincome, noma bangithathele phezulu; ngifuna nje ukwenelisa Wena ngenhliziyo yami, ngidlala indima yami ngokwenza konke enginamandla okukwenza, futhi yize noma ngiyisiphukuphuku nesiwula, futhi ngimpofu, ngiyimpumputhe, kodwa ngiyazi ukuthi Wena umuhle, futhi ngizimisele ukunikela konke enginakho kuWena.” Uma nje uthandaza ngale ndlela, uthando lwakho ngoNkulunkulu luyavela, futhi uzizwa usunokukhululeka kakhudlwana enhliziyweni yakho. Yilokho okusuke kuqondiswe kukho uma kukhulunywa ngokwenza uthando lukaNkulunkulu. Njengalokhu ukubona lokhu, uzohluleka kabili uphumelele kanye, noma uzohluleka izikhathi eziyisihlanu bese uphumelela izikhathi ezimbili, ngenkathi kuqhubeka lokhu ngale ndlela, kuzoba ngale nkathi ubhekene nokwehluleka lapho uzokwazi ukubona khona ubuhle bukaNkulunkulu bese ukwazi ukubona ukuthi yini osilele kuyona wena ngaphakathi. Uma uphinda uhlangabezana nezimo ezifana nalezi, kufanele uzexwayise, uqikelele izinyathelo zakho, futhi uthandaze kakhulu kunakuqala. Kancane kancane uzoba nawo amandla okunqoba ezimweni ezifana nalezi. Uma lokho sekwenzeka, imikhuleko yakho ibe yimpumelelo. Uma usubona ukuthi uphumelele kulokhu, uzokweneliseka ngaphakathi, futhi uma ukhuleka uzokwazi ukumuzwa uNkulunkulu, nokuthi ubukhona bukaMoya oNgcwele busenawe—kulapho kuphela-ke lapho uzokwazi ukuthi uNkulunkulu usebenza kanjani ngaphakathi kuwena. Ukwenza ngale ndlela kuzokwenza uthole indlela yokwenza. Uma ungasebenzisi iqiniso, ngeke ube naye uMoya oNgcwele ngaphakathi kuwena. Kodwa uma wenza iqiniso lapho uhlangana nezinto njengoba zinjalo, khona-ke, noma uzwa ubuhlungu ngaphakathi, uMoya oNgcwele uzoba nawe kamuva, uzokwazi ukuzwa ubukhona bukaNkulunkulu lapho uthandaza, uzoba namandla okwenza amazwi kaNkulunkulu, futhi ngenkathi unobudlelwane nabazalwane bakho ayikho into ezobe isinda kunembeza wakho, futhi uzozizwa unokuthula, ngale ndlela-ke, uzokwazi ukuletha ukukhanya kulokho okwenzile. Kungakhathalekile ukuthi abanye bathini, uzokwazi ukuba nobudlelwane obujwayelekile noNkulunkulu, ngeke uvinjelwe ngabanye, uzonqoba konke—bese kulokhu, uzokhombisa ukuthi ukwenza kwakho amazwi kaNkulunkulu kube yimpumelelo.

Ngenkathi kukukhulu ukucwengwa nguNkulunkulu, kungale nkathi nezinhliziyo zabantu zikwazi ukumthanda kakhulu uNkulunkulu. Ubuhlungu ezinhliziyweni zabo buzoba ngumhlomulo ezimpilweni zabo, bakwazi kakhulu ukuba nokuthula ngaphambi kukaNkulunkulu, ubudlelwane babo noNkulunkulu busondelane, futhi bakwazi kangcono ukubona uthando lukaNkulunkulu olumangalisayo kanye nensindiso yaKhe enkulukazi. UPetru wathola ukucwengwa okuphindwe kayikhulu, kanti uJobe wabhekana nezilingo eziningana. Uma nifisa ukupheleliswa nguNkulunkulu, nani futhi kufanele nibhekane nokucwengwa okuphindwe kayikhulu; uma kuphela ndlula kule nqubo, futhi nincika kulesi sinyathelo, nizokwazi ukwenelisa intando kaNkulunkulu, kanye nokupheleliswa nguNkulunkulu. Ukucwengwa yindlela eyiyonayona uNkulunkulu aphelelisa ngayo abantu; kuphakathi kokucwengwa kanye nezilingo ezinzima lapho kuvela khona uthando lweqiniso lukaNkulunkulu ezinhliziyweni zabantu. Ngaphandle kobunzima, abantu ababi nalo uthando lweqiniso lukaNkulunkulu; uma bengavivinywa ngaphakathi, futhi bengabhekananga kahle nokucwengwa kwangempela, izinhliziyo zabo ziyohlezi zintanta ngaphandlei. Uma usucwengwe waba sezingeni elithile, uzokwazi ukuzibona ubuthakathaka bakho kanye nezinkinga zakho, uzobona ukuthi usilela kangakanani nokuthi awukwazi ukunqoba izinkinga eziningi obhekana nazo, futhi uzobona ukuthi kukhulu kangakanani ukungalaleli kwakho. Kusesikhathini sezilingo kuphela lapho abantu bekwazi ukubona ngempela isimo abakusona, nezilingo zenza abantu bakwazi kangcono ukuba bapheleliswe.

Ekuphileni kwakhe, uPetru wabhekana nokucwengwa izikhathi ezingamakhulu futhi wabhekana nezinhlupheko eziningi ezibuhlungu. Lokhu kucwengwa kwaba yisisekelo sothando lwakhe olukhulukazi lukaNkulunkulu, futhi lokhu kwaba yinto ebalulekile empilweni yakhe yonke. Ukuthi wakwazi ukuba nalolu thando olukhulukazi lukaNkulunkulu empeleni, kolunye uhlangothi, kwaba ngenxa yokuphikelela kwakhe ethanda uNkulunkulu; okubaluleke kakhulu, kodwa-ke, kwaba ngenxa yokucwenga nokuhlupheka abhekana nakho. Lokhu kuhlupheka kwaba yisiqondiso saKhe endleleni yokuthanda uNkulunkulu, futhi kwaba yinto angazange ayikhohlwa. Uma abantu bengahlangabezani nobuhlungu bokucwengwa uma bethanda uNkulunkulu, lokho-ke kusho ukuthi uthando lwabo lugcwele ukungcola kanye nokuthandwa yibo; uthando olufana nalolu lugcwele imibono kaSathane, futhi nje alukwazi neze ukufeza intando kaNkulunkulu. Ukuba nothando oluphikelelayo lukaNkulunkulu akufani nokuthanda uNkulunkulu ngokweqiniso. Yize noma konke abakucabangayo ezinhliziyweni zabo kungenxa yokuthanda uNkulunkulu, nokwenelisa uNkulunkulu, sengathi imicabango yabo ayinamicabango yabantu, sengathi konke abakwenzayo bakwenzela uNkulunkulu, uma imicabango yabo ilethwa phambi kukaNkulunkulu, imicabango enjalo ayinconywa noma ayibusiswanga nguNkulunkulu. Ngisho noma abantu sebeqondisise kahle wonke amaqiniso—uma sebewazi wonke—lokhu akukwazi ukubizwa ngophawu lokuthanda uNkulunkulu, angeke kuthiwe laba bantu ngempela bathanda uNkulunkulu. Ngisho noma sebeqondisise amaqiniso amaningi ngaphandle kokubhekana nokucwengwa, abantu abakwazi ukuphila ngala maqiniso; kungesikhathi sokucwengwa kuphela lapho abantu bengaqonda okushiwo ngempela yilawa maqiniso, yilapho kuphela lapho abantu bengakwazi ukwazisa ngempela incazelo yawo yangaphakathi. Ngaleso sikhathi, uma sebezama futhi, bayakwazi ukusebenzisa la maqiniso ngendlela, kanye nangokuhambisana nentando kaNkulunkulu; ngaleso sikhathi, imibono yabo yabantu iyancipha, ukukhohlakala kobuntu babo kuyehla, kanti nemizwa yabo yokuba umuntu iyashabalala; kungaleso sikhathi kuphela lapho ukwenza kwabo kuyisibonakaliso seqiniso sothando lukaNkulunkulu. Umphumela weqiniso lothando lukaNkulunkulu awufezeki ngolwazi olukhulunywayo noma ukuzimisela ngokwengqondo, futhi awufezeki nje kalula ngokuqondwa. Uma kudingeka abantu bakhokhe inani elithile, nokuthi babhekane nomunyu omkhulu kakhulu ngesikhathi sokucwengwa, bese kuba yilapho kuphela-ke lapho uthando lwabo luba msulwa, futhi lube ngolulangazelele inhliziyo kaNkulunkulu uqobo. Emfunekweni Yakhe yokuba umuntu athande Yena, uNkulunkulu akaphoqi ukuthi umuntu amthande ngothando lwemizwa noma noma intando yakhe; kodwa kungokuthembeka kanye nokusebenzisa iqiniso lapho umuntu engakwazi ukumthanda Yena kanye nokumkhonza. Kodwa umuntu uphila phakathi kwenkohlakalo, ngakho-ke akakwazi ukusebenzisa iqiniso nokwethembeka ukuze amsebenzele uNkulunkulu. Kuphakathi kokuthi unomdlandla onamandla kakhulu noma uphole kakhulu futhi akanandaba noNkulunkulu, kuphakathi kokuthi uthanda uNkulunkulu ngokwedlulele noma umenyanya ngokwedlulele. Labo abaphila phakathi kwenkohlakalo bahlale bephila phakathi kwalezo zimo ezimbili eziphikisanayo, bahlale bephila ngokwentando yabo kodwa bekholwa ukuthi benza kahle. Yize noma lokhu ngikhuluma ngako njalonjalo, abantu abakwazi ukukuthathela phezulu, abakwazi ukukuqonda ngokuphelele ukubaluleka kwakho, ngakho-ke baphila phakathi kwesimo sokholo lokuzikhohlisa, othandweni lukaNkulunkulu lwenkohliso oluthembele entandweni yabo. Emlandweni wonke, njengoba isintu sithuthuka neminyaka idlula, okufunwa nguNkulunkulu kumuntu sekuphakeme kakhulu, futhi usefune ukuthi umuntu aqiniseke ngokuphelele kuYe. Kodwa noma kunjalo ulwazi lomuntu ngoNkulunkulu luya ngokuya lungaqondakali futhi lungabi yinto ongokoqobo, futhi uthando lwakhe ngoNkulunkulu luya ngokuya luntengantenga futhi olungenabo ubumsulwa. Isimo somuntu nakho konke akwenzayo kuya ngokuya kuphambana nentando kaNkulunkulu, ngoba umuntu usengene shi ekungcolisweni nguSathane. Lokhu kudinga ukuthi uNkulunkulu enze okwengeziwe, nakakhudlwana, umsebenzi wosindiso. Umuntu ulokhu efuna njalonjalo kuNkulunkulu, kodwa uthando lwakhe ngoNkulunkulu luyehla njalonjalo. Abantu baphila impilo yokungalaleli, abanalo iqiniso, futhi baphila izimpilo ezingenabo ubuntu; abagcini nje ngokuphelelwa uthando ngoNkulunkulu, kodwa bagcwele ukungalaleli kanye nokuqagulisana. Yize noma becabanga ukuthi banothando oluphuphumayo ngoNkulunkulu, futhi akukho okunye okudlula lokhu abangamenzela kona Yena, uNkulunkulu akaboni kanjalo. Kucace bha kuYena ukuthi uthando lomuntu ngaye lungcole kangakanani, kodwa akakaze ashintshe imicabango yaKhe ngomuntu ngenxa yobuphixiphixi bakhe, futhi akakaze aphindisele izenzo zomuntu ngenxa yokuzinikela kwakhe. UNkulunkulu akafani nomuntu, uyakwazi ukwahlukanisa: Uyazi ukuthi ubani omthanda ngokweqiniso kanye nalabo abangamthandi, futhi kunokuba acindezelwe yimizwa nokungakwazi ukuzilawula ngenxa yokuthatheka komuntu kwesikhashana, uphatha umuntu ngokomongo nokuziphatha kwakhe. UNkulunkulu, phela, unguNkulunkulu, futhi unesithunzi saKhe; umuntu, phela-ke, ungumuntu, kanti ikhanda likaNkulunkulu ngeke liguqulwe uthando lomuntu oluphikisana neqiniso. Kunalokho, uphatha konke lokho okwenziwa umuntu ngokufanelekile.

Ebhekene nesimo somuntu nangendlela abheka ngayo uNkulunkulu, uNkulunkulu wenze umsebenzi omusha, uvumela umuntu abe nolwazi kanye nomthobela Yena, kanjalo nothando nobufakazi. Yingakho, umuntu kufanele abhekane nokucwengwa nguYe uNkulunkulu, kanjalo nokwahlulelwa nguYe, ukumazi kanye nokuthenwa nguYe, ngaphandle kwalokho umuntu ngeke abe nakho ukumazi uNkulunkulu, futhi ngeke akwazi ukumthanda ngokweqiniso kanye nokufakaza ngaYe. Ukucwengwa nguNkulunkulu komuntu akukona nje okokuzuzisa uhlangothi olulodwa, kodwa kunomphumela onezinhlangothi eziningi. Kungale ndlela kuphela lapho uNkulunkulu enza umsebenzi wokucwenga kulabo abazimisele ukufuna iqiniso, ukuze ukuzimisela kwakhe kanye nothando kwenziwe kuphelele nguNkulunkulu. Kulabo abazimisele ukufuna iqiniso, nalabo abalangazelele uNkulunkulu, ayikho into ebaluleke ngaphezu kwale, noma ewusizo ukwedlula, ukudlula ukucwengwa. Isimo sikaNkulunkulu asaziwa noma asiqondwa kalula ngumuntu, ngoba uNkulunkulu, ekugcineni, unguNkulunkulu. Ekupheleni kwakho konke, akwenzeki ukuthi uNkulunkulu abe nesimo esifanayo nesomuntu, yingakho kungelula ukuba umuntu asazi isimo saKhe. Iqiniso umuntu akazalwa nalo, futhi akulula ukuba liqondwe yilabo abangcoliswe nguSathane; umuntu akanalo iqiniso, futhi akanawo amandla okuphila ngeqiniso, futhi uma engahlupheki, futhi angacwengwa noma ahlulelwe, lapho-ke amandla akhe ngeke apheleliswe. Kubo bonke abantu, ukucwengwa kubuhlungu, futhi kunzima ukukwemukela—kodwa noma kunjalo kungesikhathi sokucwengwa lapho uNkulunkulu enza isimo saKhe sokulunga sicace bha kumuntu, futhi azise nomuntu izidingo nezimfuno zaKhe, futhi ahlinzeke ngokukhanya okuthe xaxa, kanye nokuthenwa nokusebenzelana; ngokuqhathaniswa phakathi kwamaphuzu namaqiniso, unikeza umuntu ulwazi oluthe xaxa ngaye nangeqiniso, aphinde anikeze umuntu ukuqonda okukhulu ngentando kaNkulunkulu, ngaleyo ndlela avumele umuntu ukuba abe nothando lweqiniso nolumsulwa lukaNkulunkulu. Lezi yizinhloso zikaNkulunkulu lapho enza ukucwengwa kwethu. Wonke umsebenzi awenzayo uNkulunkulu unezinhloso kanye nokubaluleka kwawo; uNkulunkulu akawenzi umsebenzi ongenamsebenzi nanhloso, futhi akawenzi umsebenzi ongeke uhlomulise umuntu. Ukucwengwa akuchazi ukususa abantu phambi kukaNkulunkulu, futhi akuchazi ukubashabalalisa esihogweni. Kuchaza ukushintsha isimo somuntu ngesikhathi sokucwengwa, ukushintsha izintshisekelo zakhe, imibono yakhe yakudala, ukushintsha uthando lwakhe ngoNkulunkulu, kanye nokushintsha impilo yakhe yonke. Ukucwengwa ukuvivinywa kwangempela komuntu, kanye nendlela yangokoqobo yokuqeqeshwa, futhi kungesikhathi sokucwengwa kuphela lapho uthando lwakhe lungenza umsebenzi walo ophelele.


Labo Abathanda UNkulunkulu Bayophila Phakathi Kokukhanya Kwakhe Ingunaphakade

Ingqikithi yokukholelwa kwabantu abaningi kuNkulunkulu iwukuqiniseka ngenkolo: Abanawo amandla okuthanda uNkulunkulu, bakwazi kuphela ukumlandela njengerobhothi, abakwazi ukulangazelela uNkulunkulu ngeqiniso noma ukumdumisa. Bamane bamlandela ngokuzenzakalelayo. Abantu abaningi bayakholelwa kuNkulunkulu, kodwa bayingcosana kakhulu abathanda uNkulunkulu; bamhlonipha kuphela uNkulunkulu ngenxa yokwesaba inhlekelele, noma bababaza uNkulunkulu ngoba uphakeme futhi unamandla—kodwa ekumdumiseni nasekumbabazeni kwabo alukho uthando noma ukulangazelela kwangempela. Kulokho abadlula kukhona bafuna imininingwane engabalulekile yeqiniso, noma izimfihlalalo ezingabalulekile. Abantu abaningi bayalandela nje, badoba emanzini amnyama ukuze bathole izibusiso kuphela; abalicingi iqiniso, futhi abamlaleli uNkulunkulu ngokweqiniso ukuze bathole izibusiso. Impilo yenkolelo yabantu bonke kuNkulunkulu iyize, ayinanzuzo, futhi kuyona kunokuzibhekelela nokuzifunela okwabo; abakholwa kuNkulunkulu ukuze bathande uNkulunkulu, kodwa ukuze babusiseke. Abantu abaningi benza ngendlela abathanda ngayo, benza noma yini abayifunayo, abanandaba nezithakazelo zikaNkulunkulu, noma ukuthi lokhu abakwenzayo kuyahambisana yini nentando kaNkulunkulu. Abantu abanjalo abakwazi nokuzuza ukholo lweqiniso, kungasaphathwa ukuthanda uNkulunkulu. Ingqikithi kaNkulunkulu akusiyo nje eyokuthi umuntu akholelwe kuye; nangaphezu kwalokho, eyokuthi umuntu athande. Kodwa abaningi kulabo abakholelwa kuNkulunkulu abakwazi ukuthola le “mfihlo.” Abantu abalokothi bamthande uNkulunkulu, noma bazame ukumthanda. Abakaze bathole ukuthi kuningi kakhulu okuthandekayo ngoNkulunkulu, abakaze bathole ukuthi uNkulunkulu unguNkulunkulu othanda umuntu, futhi unguNkulunkulu okumele athandwe umuntu. Ukuthandeka kukaNkulunkulu kuvezwa emsebenzini Wakhe: Kuphela ngesikhathi bezizwela umsebenzi Wakhe, kulapho bethola khona ukuthandeka Kwakhe, kuphela ezintweni abadlula kuzo empilweni, yilapho bengajabulela ukuthandeka kukaNkulunkulu futhi ngaphandle kokukubona empilweni engokoqobo, akekho ongakwazi ukuthandeka kukaNkulunkulu. Kuningi kakhulu ongakuthanda ngoNkulunkulu, kodwa ngaphandle kokuhlanganyela Naye abantu abanayo indlela yokukwazi. Okungukuthi, uma uNkulunkulu ubengazange abe yinyama, abantu bebengeke bakwazi ukuhlanganyela Naye ngokoqobo, futhi uma bebengakwazi ukuhlanganyela ngempela Naye, bebengeke futhi bakwazi ukuzizwela umsebenzi Wakhe—ngakho uthando lwabo ngoNkulunkulu beluzokonakaliswa amanga kanye nomcabango. Uthando lukaNkulunkulu ezulwini alubonakali kahle njengothando lukaNkulunkulu emhlabeni, ngokuba ulwazi lwabantu ngoNkulunkulu ezulwini lwakhiwa imicabango, kunokuba lwakhiwe yilokho abakubone ngamehlo abo, kanye nalokho abadlule kukho. Uma uNkulunkulu efika emhlabeni, abantu bayakwazi ukubona imisebenzi Yakhe kanye nokuthandeka Kwakhe, futhi bayakwazi ukubona konke ngesimo Sakhe soqobo nesijwayelekile, konke okusobala ngokuphindwe ngezikhathi eziyizinkulungwane ngaphezu kolwazi ngoNkulunkulu osezulwini. Akukhathalisekile ukuthi abantu bamthanda kangakanani uNkulunkulu osezulwini, akukho okuphathekayo ngalolu thando, futhi lugcwele imibono yobuntu. Noma ngabe luncane kangakanani uthando lukaNkulunkulu emhlabeni, lolu thando luyabonakala; noma ngabe oluncane lwalo, futhi lusabonakala. UNkulunkulu wenza ukuba abantu bamazi ngomsebenzi obonakalayo, nangalolu lwazi uzuza uthando lwabo. KunjengoPetru: Uma wayengahlalanga noJesu, wayengeke akwazi ukudumisa uJesu. Ngakho, naye, ukuthembeka kakhulu kwakhe kuJesu kwakwakhelwe ekuhlanganyeleni kwakhe noJesu. Ukuze abantu bamthande, uNkulunkulu uzile phakathi kwabantu futhi wahlala nabantu, futhi konke ekwenzela ukuba umuntu abone nokuba akubone ukuba ngokoqobo kukaNkulunkulu.

 UNkulunkulu usebenzisa okungokoqobo kanye namaqiniso abhekiwe ukuze abantu bapheleliswe; amazwi kaNkulunkulu agcwalisa ingxenye yokuphelelisa Kwakhe abantu, futhi lona umsebenzi wokuqondisa nowokuvula indlela. Okusho ukuthi, emazwini kaNkulunkulu kumele uthole indlela yokwenza, futhi uthole nolwazi lwemibono. Ngokuqonda lezi zinto, umuntu uyoba nendlela nemibono lapho enza ngempela, futhi uyokwazi ukukhanyiseleka ngamazwi kaNkulunkulu, uyokwazi ukuqonda ukuthi lezi zinto zivela kuNkulnkulu, futhi akwazi nokuqonda okuningi. Emva kokuqonda, kumele asheshe angenea kuleli qiniso, futhi kumele asebenzise amazwi kaNkulunkulu ukwanelisa uNkulunkulu empilweni yakhe engokoqobo. UNkulunkulu uyobe esekuqondisa ezintweni zonke, futhi akunike indlela yokwenza futhi akwenze uzwe ukuthi uNkulunkulu muhle, futhi akuvumele ukuba ubone ukuthi lonke igxathu lomsebenzi kaNkulunkulu kuwe, elokukwenza upheleliswe. Uma ufisa ukubona uthando lukaNkulunkulu, uma ufisa ukuzizwela ngeqiniso uthando lukaNkulunkulu, ngakho kuzomele ujule eqinisweni, kumele ujule empilweni engokoqobo, futhi ubone ukuthi konke uNkulunkulu akwenzayo kuwuthando, kanye nensindiso, ukuze abantu bashiye ngasemuva lokho okungcolile, ukuze futhi acwenge izinto phakathi kubo ezingakwazi ukwenelisa intando kaNkulunkulu. UNkulunkulu usebenzisa amazwi ukuhlinzeka umuntu lapho ngesikhathi esifanayo enza izimo empilweni engokoqobo ezivumela abantu ukuba babone, futhi uma abantu bedla futhi bephuza amazwi amaningi kaNkulunkulu, uma futhi sebewenza, bangaxazulula bonke ubunzima ezimpilweni zabo ngokusebenzisa amazwi kaNkulunkulu amaningi. Okusho ukuthi, kumele ube namazwi kaNkulunkulu ukuze ujule eqinisweni; uma ungadli futhi ungaphuzi amazwi kaNkulunkulu, futhi ungenawo umsebenzi kaNkulunkulu, ngakho angeke ube nendlela empilweni engokoqobo. Uma ungakaze udle futhi uphuze amazwi kaNkulunkulu, ngalokho uyojabha uma kukhona okwenzekayo kuwe. Wazi kuphela ukuthi kufanele uthande uNkulunkulu, kodwa awukwazi ukwahlukanisa, futhi awunayo indlela yokwenza; uphithene futhi udidekile, futhi ngesinye isikhathi ukholwa ukuthi uma wanelisa inyama, wanelisa uNkulunkulu konke okuwumphumela wokungadli nokungaphuzi amazwi kaNkulunkulu. Okusho ukuthi, uma ungenalo usizo lwamazwi kaNkulunkulu, uyolokhu uphumputha ngaphakathi kweqiniso, ngakho awukwazi ukuthola indlela yokwenza. Abantu abafana nalaba abaqondi ukuthi kusho ukuthini ukukholwa kuNkulunkulu, ingasaphathwa eyokuqonda ukuthi kusho ukuthini ukuthanda uNkulunkulu. Uma, usebenzisa ukukhanyiseleka kanye nokuqondiswa amazwi kaNkulunkulu, uvamile ukuthandaza, futhi uhlole, uphinde ufune, ngalokho okutholile okumele ukwenze, uthole amathuba omsebenzi kaMoya oNgcwele, usebenzisana noNkulunkulu ngeqiniso, ungaphithizeli futhi ungadidekanga, khona-ke uyakuba nendlela yempilo engokoqobo. Uyokwanelisa uNkulunkulu, futhi uyobusiswa uNkulunkulu ngokukhethekile, okuyokunika umuzwa wentokozo: Uyozizwa uhlonipheke ngokukhethekile ngokuthi wanelise uNkulunkulu, uyozizwa ngokukhethekile ukhanya ngaphakathi, futhi uyoba nokuzola kanye nokuthula enhliziyweni yakho, unembeza wakho uyoduduzwa futhi ukhululeke ezinsolweni, kanti uyozizwa uthokozile ngaphakathi uma ubona abafowenu nodadewenu. Kusho lokhu ukuthokozela uthando lukaNkulunkulu, futhi yilokhu kuphela okuwukuthokozela uNkulunkulu. Ukuthokozela kwabantu uthando lukaNkulunkulu kutholakala kokuhlangenwe nakho: Ngokubhekana nobunzima kanye nokusebenzisa iqiniso, bazuza izibusiso zikaNkulunkulu. Uma kuphela uthi uNkulunkulu uyakuthanda ngempela, uthi uNkulunkulu ukhokhe inani elinzima kubantu, ukuthi usekhulume ngokubekezela nangomusa amazwi amaningi, futhi usindisa abantu njalo, ukusho kwakho la mazwi kuyingxenye eyodwa kuphela yokuthokozela uNkulunkulu. Nokho, ukuthokoza okukhulu ngokwengeziwe—ukuthokoza kweqiniso—ukuba abantu basebenzise iqiniso ekuphileni kwabo kwangempela, emva kwalokho bayoba nokuthula nokuzola ezinhliziyweni zakho, bazozizwa beshukumiselekile ngaphakathi, nanokuthi uNkulunkulu muhle. Uyozwa ukuthi inani olikhokhile lifanele. Emva kokuba usukhokhe inani elikhulu ngemizamo yakho, uyozizwa ukhanya ikakhulukazi ngaphakathi: Uyozwa ukuthi uluthokozela ngempela uthando lukaNkulunkulu, futhi uqonde ukuthi uNkulunkulu wenze umsebenzi wensindiso kubantu, ukuthi ukucwega Kwakhe abantu okubahlanzayo, nokuthi uNkulunkulu ulinga abantu ukuze abahlole ukuthi bamthanda ngokweqiniso yini. Uma uhlala wenza iqiniso ngale ndlela, ngakho uyoqala ukuba nolwazi olucacile kancane kancane ngomsebenzi omningi kaNkulunkulu. Ngaso sonke isikhathi uyohlala uzwa ukuthi amazwi kaNkulunkulu phambi kwakho acacile kakhulu. Uma ungaqonda kahle amaqiniso amaningi, uyozwa ukuthi konke kulula ukukwenza, nokuthi ungalunqoba lolu daba. Ungasinqoba leso silingo, futhi uyobona ukuthi akukho okuyinkinga kuwe, kuyokwenza uzizwe ungacindezelekile nhlobo futhi ukhululekile. Ngalesi sikhathi uyothokozela uthando lukaNkulunkulu, futhi uthando lukaNkulunkulu lweqiniso luyobe selufikile kuwe. UNkulunkulu ubusisa labo abanemibono, abaneqiniso, abanolwazi, futhi abamthanda ngeqiniso. Uma abantu befisa ukubona uthando lukaNkulunkulu, kumele benze iqiniso empilweni yabo engokoqobo. Kumele bazimisele ukubekezelela ubuhlungu futhi bayeke lokhu abakuthandayo, ukuze banelise uNkulunkulu. Benganaki izinyembezi emehlweni abo, kodwa bekwazi ukwanelisa uNkulunkulu ezinhliziyweni zabo. Ngale ndlela, uNkulunkulu uyokubusisa nakanjani, futhi uma ubekezelela ubunzima obufana nalobu, kuyolandelwa umsebenzi woaMoya oNgcwele. Ngempilo engokoqobo, nanokudlula emazwini kaNkulunkulu, abantu bayakwazi ukubona ukuthandeka kukaNkulunkulu, futhi kuphela uma sebezwile uthando lukaNkulunkulu kulapho bezokwazi ukumthanda ngeqiniso.

Ngesikhathi wenza kakhulu iqiniso, kulapho uzoba neqiniso kakhulu; ngesikhathi wenza kakhulu iqiniso, kulapho uzoba nothando lukaNkulunkulu kakhulu; futhi ngesikhathi wenza kakhulu iqiniso, kungesikhathi ubusiswa kakhulu uNkulunkulu. Uma uhlala wenza ngale ndlela, uthando lukaNkulunkulu kuwe kancane kancane, luyokwenza ubone, njengoba uPetru athola ukwazi uNkulunkulu: UPetru wathi uNkulunkulu akanakho ukuhlakanipha kokwenza amazulu nomhlaba kanye nakho konke, kodwa, ngaphezu kwalokho, unokuhlakanipha kokwenza umsebenzi wangempela kubantu. UPetru wathi akafanelwe uthando lwabantu kuphela ngenxa yokudala Kwakhe amazulu nomhlaba kanye nakho konke, kodwa, naphezu kwalokho, ngenxa yekhono Lakhe lokudala umuntu, ukusindisa umuntu, ukwenza umuntu apheleliswe, kanye nokushiyela umuntu uthando Lwakhe. Ngakho, naye, uPetru washo ukuthi kuningi Kuye okufanelwe uthando lomuntu. UPetru wathi kuJesu: “Awufanelwe yini uthando lwabantu kakhulu kunokudala amazulu nomhlaba kanye nakho konke? Kuningi Kuwe okuthandekayo. Uyenza futhi unyakaze empilweni yangempela, uMoya Wakho ungithinta ngaphakathi, uyangiyala, uyangihlanza—lezi zinto zilufanele kakhulu uthando lwabantu.” Uma ufuna ukubona nokuzwa uthando lukaNkulunkulu, khona-ke kumele uhlole futhi ufune impilo yangempela, futhi kumele ukulangazelele ukubeka eceleni inyama yakho. Kumele wenze lesi sinqumo. Kufanele ube umuntu onesinqumo, okwazi ukwanelisa uNkulunkulu ezintweni zonke, ngaphandle kokuvilapha, noma ukuhalela ukuthokozisa inyama, hhayi ukuphilela inyama kodwa ukuphilela uNkulunkulu. Kungenzeka kube nezikhathi lapho ungamenelisi uNkulunkulu. Lokhu kungenxa yokuthi awuyiqondi intando kaNkulunkulu; ngesikhathi esilandelayo, nakuba kuzodinga umzamo omkhulu, kumele umanelise, unganelisi inyama. Uma uhlangabezana nalokhu, uyobe usufikile ekwazini uNkulunkulu. Uyobona ukuthi uNkulunkulu wakwazi ukudala amazulu nomhlaba kanye nakho konke, ukuthi uye waba yinyama ukuze abantu bambone ngempela, futhi bahlanganyele Naye, nokuthi uyakwazi ukuhamba phakathi kwabo, nokuthi uMoya Wakhe wenza abantu ukuba bapheleliswe empilweni engokoqobo, ukubavumela ukuba babone ubuhle Bakhe, futhi bazizwele ukuyalwa Nguye, ukusolwa Nguye, kanye nezibusiso Zakhe. Uma uhlala wenza ngale ndlela, empilweni yakho engokoqobo ngeke wahlukaniseke noNkulunkulu, futhi uma ngolunye usuku ubudlelwano bakho noNkulunkulu buyeka ukuba ngobujwayelekile, uyokwazi ukuzwa ihlazo, kanye nokwazi ukuzwa ukuzisola. Uma unobudlelwano obujwayelekile noNkulunkulu, angeke ufise ukushiya uNkulunkulu, futhi uma uNkulunkulu ngelinye ilanga ethi uyakushiya, uyoba nokwesaba, futhi uyothi ungamane ufe kunokuba ushiywe uNkulunkulu. Uma usunale mizwa, uyozizwela ukuthi awukwazi ukushiya uNkulunkulu, futhi ngale ndlela, uyoba nesisekekelo, futhi uyolujabulela uthando lukaNkulunkulu.

 Abantu bajwayele ukukhuluma ngokuvumela uNkulunkulu ukuba abe ukuphila kwabo, kodwa kufanele bedlule kulelo zinga. Umane ukuthi uNkulunkulu ungukuphila kwakho, uyakuhola zonke izinsuku, uthi uyadla futhi uphuze amazwi Akhe zonke izinsuku, futhi ukhuleka Kuye zonke izinsuku, ngakho usephenduke ukuphila kwakho. Ulwazi lwalabo abasho lokhu luncane kakhulu. Kubantu abaningi asikho isisekelo; amazwi kaNkulunkulu atshaliwe kubo, kodwa kusamele ahlume, ingasaphathwa eyokuthi bathele isithelo. Namuhla, ingabe usuke wabhekana nale mpilo ibanga elingakanani? Manje kuphela, emva kokuba uNkulunkulu ekuphoqile ukuba ufinyelele lapha, uyazizwela ukuthi angeke umshiye uNkulunkulu. Ngelinye ilanga, uma usudlule kule mpilo ngokwebanga elithile, uma uNkulunkulu engakwenza ukuba umshiye, ubungeke ukwazi. Uyohlala wazi ukuthi angeke ukwazi ukungabi noNkulunkulu ngaphakathi kwakho; kungenzeka ungabi nomyeni, unkosikazi noma abantwana, ngaphandle komndeni, ngaphandle kukamama noma ubaba, ngaphandle kokuthokozela inyama, kodwa angeke ukwazi ukuba ngaphandle kukaNkulunkulu. Ukungabi noNkulunkulu kuyafana nokulahlekelwa ukuphila, angeke ukwazi ukuphila naphandle kukaNkulunkulu. Uma usudlulile kule mpilo ngokwezinga elithile, kuyomele ufinyelele ezingeni elithile lokukholwa kuNkulunkulu, futhi ngale ndlela uNkulunkulu uyoba ukuphila kwakho, uyophenduka isisekelo sokuphila kwakho, angeke uphinde ukwazi ukushiya uNkulunkulu. Uma usubhekane nempilo ngokwaleli zinga, uyokwazi ukuthokozela uthando lukaNkulunkulu ngeqiniso, ubudlelwano bakho noNkulunkulu buyosondelana kakhulu, uNkulunkulu uyoba ukuphila kwakho, uthando lwakho, futhi ngaleso sikhathi uyokhuleka kuNkulunkulu uthi: “O Nkulunkulu! angeke ngikwazi ukukushiya, ungukuphila kwami, ngingaphila ngaphandle kwazo zonke izinto—kodwa ngaphandle Kwakho angeke ngikwazi ukuphila.” Lokhu kuyisiqu esingokomoya sangempela sabantu; ukuphila kwangempela. Abanye abantu baphoqiwe ukuba bafinyelele lapho bekhona namuhla: Kumele baqhubeke bethanda noma bengathandi, futhi bahlala bezwa sengathi baphakathi kwedwala nendawo eqinile. Kumele uzwe ngaleyo ndlela ukuthi uNkulunkulu ungukuphila kwakho, ngale ndlela yokuthi uma uNkulunkulu engasuswa enhliziyweni yakho kuyoba njengokulahlekelwa ukuphila kwakho; uNkulunkulu kumele abe ukuphila kwakho, kumele ungakwazi ukumshiya. Ngale ndlela, uyobe usukwazile ukwazana noNkulunkulu, futhi ngalesi sikhathi, uma uthanda uNkulunkulu futhi, uyomthanda ngeqiniso uNkulunkulu, futhi kuyoba uthando olulodwa, olumsulwa. Ngolunye usuku uma usudlule kukho sekufana nokuthi usufinyelele ezingeni elithile, lapho uthandaza kuNkulunkulu, futhi udla uphuze amazwi kaNkulunkulu, ngeke ukwazi ukushiya uNkulunkulu ngaphakathi, futhi ngeke ukwazi ukumkhohlwa noma usufuna. UNkulunkulu uyobe esephenduke ukuphila kwakho; ungakhohlwa izwe, ungamkhohlwa unkosikazi, umyeni, noma abantwana, kodwa uyoba nenkinga yokukhohlwa uNkulunkulu—lokho angeke kwenzeke, lokhu ukuphila kwakho kwangempela, kanye nothando lwakho lweqiniso lukaNkulunkulu. Uma uthando lwabantu lukaNkulunkulu selufinyelele ezingeni elithile, akukho abakuthandayo okulingana nothando lwabo lukaNkulunkulu, uyinto yokuqala ezimpilweni zabo, futhi ngale ndlela bayakwazi ukudela konke, futhi bazimisele ukwamukela konke ukusebenza nokuthenwa okuvela kuNkulunkulu. Uma usuzuze uthando lukaNkulunkulu oludlula konke okunye, uyophila eqinisweni, nasothandweni lukaNkulunkulu.

Uma uNkulunkulu esephenduke ukuphila phakathi kwabantu, angeke besakwazi ukushiya uNkulunkulu. Ingabe lokhu akusona yini isenzo sikaNkulunkulu? Abukho ubufakazi obukhulu kunalobu! UNkulunkulu usesebenze wafinyelela ezingeni elithile; uthe ukuze abantu benze inkonzo, futhi basolwe, noma bafe, abantu abakabuyeli emuva, okubonisa ukuthi sebenqotshiwe uNkulunkulu. Abantu abaneqiniso yilabo asebebhekane nezimo ngeqiniso, abangama beqinile ebufakazini babo, futhi bame baqinile endaweni yabo, bame ngakuNkulunkulu, ngaphandle kokuhlehla, futhi abangaba nobudlelwano obujwayelekile nabantu abathanda uNkulunkulu, abathi uma izinto zenzeka kubo, bekwazi ukulalela uNkulunkulu ngokupheleleyo, futhi bamlalele uNkulunkulu kuze kube sekufeni. Ukwenza kwakho nezambulo zokuphila kwangempela kuwubufakazi bukaNkulunkulu, futhi lokhu kuwukuphila ngokuvumelana komuntu kanye nobufakazi ngoNkulunkulu, futhi lokhu kuwukuthokozela uthando lukaNkulunkulu ngeqiniso; uma usufinyelele kuleli zinga, umphumela ofanele uzobe usufeziwe. Usunokuphila okuvumelana ngempela futhi zonke izenzo zakho zibhekwe ngabanye ngokuncoma. Ukugqoka nokubonakala kwakho kwangaphandle akunakekile, kodwa uphila ngokuvumelana nempilo yokukholeka, futhi lapho ukhuluma amazwi kaNkulunkulu, uyaqondiswa futhi ukhanyiselwe Nguye. Uyakwazi ukukhuluma intando kaNkulunkulu ngamazwi akho, ukhulume iqiniso, futhi uyakuqonda ukukhonza ngomoya. Ukhulume ngokusobala, uhloniphekile futhi uqotho, awulwisani futhi awuphoxi, uyakwazi ukulalela ukuhlela kukaNkulunkulu futhi ume uqinele ebufakazini bakho uma izinto zenzeka kuwe, uzothile futhi unokuzibamba noma ngabe ubhekene nani. Lolu hlobo lomuntu olubone uthando lwangempela lukaNkulunkulu. Abanye abantu basebancane, kodwa benzisa okomuntu ophakathi nendawo ngokukhula, bakhulile, bangenwe iqiniso, futhi banconywa abanye—futhi yilaba bantu abanobufakazi, futhi bawukubonakaliswa kukaNkulunkulu. Okusho ukuthi, uma sebefundile ukufika ezingeni elithile, ngaphakathi bayokuba nokucacelwa ngoNkulunkulu, ngakho nesimo sabo sangaphandle siyazinza. Abantu abaningi abalenzi iqiniso, futhi abami beqine ebufakazini babo. Kubantu abanjalo alukho uthando lukaNkulunkulu, noma ubufakazi kuNkulunkulu, futhi laba bantu banyanywa uNkulunkulu. Bafunda amazwi kaNkulunkulu emihlanganweni, kodwa baphila uSathane, futhi lokhu ukungahloniphi uNkulunkulu, ukunyundela uNkulunkulu, nokuhlambalaza uNkulunkulu. Kubantu abanjalo, alukho uphawu lothando lukaNkulunkulu, futhi abanawo nhlobo umsebenzi kaMoya oNgcwele. Ngakho, amazwi nezenzo zabantu kumele uSathane. Uma inhliziyo yakho ihlala inokuthula phambi kukaNkulunkulu, futhi uhlala unaka abantu nezinto ezikuzungezile, nalokho okwenzekayo eduze nawe, futhi uwunakile umthwalo kaNkulunkulu, ngakho uNkulunkulu uyovama ukukukhanyisela ngaphakathi kwakho. Ebandleni kunabantu “abangabaqondisi,” babheka ukwahluleka kwabanye, futhi bese beyakopisha futhi bebalingise. Abakwazi ukwahlukanisa, abasizondi isono, futhi abazenyanyi noma banengeke ngezinto zikaSathane. Abantu abanjalo bagcwele izinto zikaSathane, futhi bayolahlwa uNkulunkulu ekugcineni. Inhliziyo yakho kufanele ihlale ihlonipha uNkulunkulu, kufanele ungakhulumi kakhulu futhi ungabi nehaba ngezenzo zakho, futhi ungafisa ukuphikisana noma ukuthukuthelisa uNkulunkulu. Akufanele ufise ukuba umsebenzi kaNkulunkulu ube ize kuwe, noma uvumele bonke ubunzima obubekezelele kanye nakho konke osukwenzile kube yize. Kufanele uzimisele ukusebenza kanzima futhi uthande uNkulunkulu kakhulu endleleni engaphambili. Laba abantu abanombono njengesisekelo sabo. Laba abantu abafuna intuthuko.

 Uma abantu bekholelwa kuNkulunkulu, futhi bazana namazwi kaNkulunkulu, benenhliziyo ehlonipha uNkulunkulu, khona-ke kulaba bantu kungabonakala insindiso kaNkulunkulu, kanye nothando lukaNkulunkulu. Labo abantu abangafakaza kuNkulunkulu, baphila ngokuvumelana neqiniso, futhi lokhu abafakaza ngakho kuyiqiniso, lokhu uNkulunkulu ayikho, nesimo sikaNkulunkulu, nabaphila phakathi kothando lukaNkulunkulu futhi balubonile uthando lukaNkulunkulu. Uma abantu befisa ukuthanda uNkulunkulu, kumele bezwe ubuhle bukaNkulunkulu, futhi babone ubuhle bukaNkulunkulu, kungaleso sikhathi kuphela lapho kungavuka kubo inhliziyo ethanda uNkulunkulu, inhliziyo efisa ukusebenzela uNkulunkulu. UNkulunkulu akenzi ukuba abantu bathande ngamazwi nangokukhuluma, noma imicabango yabo, futhi akabaphoqi abantu ukuba bamthande. Kunalokho, ubenza ukuba bamthande ngokukhetha kwabo, ubenza babone ubuhle Bakhe emsebenzini Wakhe kanye nakulokho akushoyo, emva kwalokho kukhona kubo ukuthela kothando lukaNkulunkulu. Kungale ndlela kuphela lapho abantu bengaveza khona ubufakazi kuNkulunkulu. Abantu abathandi uNkulunkulu ngoba baceliwe ukuba benze njalo nakwabanye, noma umuzwa wokubhuduzela kwesikhashana. Bathanda uNkulunkulu ngenxa yokuba bebonile ubuhle Bakhe, babonile ukuthi kuningi Kuye okufanelwe uthando lwabantu, ngokuba bayibonile insindiso, ukuhlakanipha kanye nemisebenzi emangalisayo kaNkulunkulu— futhi ngenxa yalokho, bamdumisa ngokweqiniso uNkulunkulu, futhi balangazelela Yena ngeqiniso, futhi kuvuka kubo intshisekelo yokuthi ngeke bakwazi ukuphila ngaphandle kokuzuza uNkulunkulu. Isizathu esenza ukuba labo abafakaza ngeqiniso banikeze ubufakazi obunenhlokomo Kuye, kungenxa yokuthi ubufakazi babo buphezu kwesisekelo solwazi lweqiniso kanye nokulangazelela uNkulunkulu ngeqiniso. Akusiwo nje umuzwa wokubhuduzela, kodwa kungokolwazi lukaNkulunkulu kanye nesimo Sakhe. Ngokuba sebefinyelele ekumazini uNkulunkulu, futhi bayazi ngobuhle bukaNkulunkulu, noqobo Lwakhe. Njengothando lwabantu kuNkulunkulu, ubufakazi babo buyazenzakalela, buyiqiniso, bubalulekile futhi bufanele. Alukhona ukuthatheka, noma luyize futhi alusho lutho. Isizathu sokuba kube yilabo kuphela abathanda uNkulunkulu ngeqiniso abanenani elikhulu kanye nenjongo ezimpilweni zabo, futhi yibona kuphela abakholwa kuNkulunkulu ngeqiniso, kungenxa yokuthi laba bantu baphila ekukhanyeni kukaNkulunkulu, bayakwazi ukuphilela umsebenzi kanye nokuphatha kukaNkulunkulu; abaphili ebumnyameni, kodwa baphila ekukhanyeni; abaphili izimpilo ezingasho lutho, kodwa izimpilo ezibusiswe uNkulunkulu. Yilabo kuphela abathanda uNkulunkulu abakwazi ukufakaza ngoNkulunkulu, yibona kuphela abangofakazi bakaNkulunkulu, yibona kuphela ababusiswe uNkulunkulu, futhi yibona kuphela abakwazi ukwamukela izethembiso zikaNkulunkulu. Labo abathanda uNkulunkulu bangabangani bakaNkulunkulu, bangabantu abathandwa uNkulunkulu, bangathokozela izibusiso kanye noNkulunkulu. Abantu abafana nalaba kuphela abazophila phakade, futhi bona kuphela bazophila phansi kokunakekelwa nokuvikelwa uNkulunkulu. UNkulunkulu ungowabantu ukuba bamthande, futhi ufanelwe uthando lwabantu lonke, kodwa akusibo bonke abantu abakwazi ukuthanda uNkulunkulu, futhi akusibo bonke abantu abangafakaza kuNkulunkulu futhi babambe amandla noNkulunkulu. Ngokuba bayakwazi ukufakaza ngoNkulunkulu, futhi banikele onke amandla abo emsebenzini kaNkulunkulu, labo abathanda uNkulunkulu ngeqiniso bangahamba noma kuphi ngaphansi kwamazulu kungekho muntu ongabaphikisa, bengaphakamisa amandla futhi babuse abantu bakaNkulunkulu. Laba bantu bahlangane ndawonye bevela emhlabeni wonke, bakhuluma izilimi ezahlukene futhi banesikhumba esinemibala engafani, kodwa ubukhona babo bunencazelo efanayo, bonke banenhliziyo ethanda uNkulunkulu, bonke banobufakazi obufanayo futhi banesinqumo esifanayo, kanye nesifiso esifanayo. Labo abathanda uNkulunkulu bangahamba bakhululekile emhlabeni wonke, labo abafakaza ngoNkulunkulu bangahamba umkhathi wonke. Laba bantu bathandwa uNkulunkulu, babusiswe uNkulunkulu, futhi bayophila ekukhanyeni Kwakhe kuze kube phakade.


Yilabo Kuphela Abagxila Ekwenzeni Abangapheleliswa

Ezinsukwini zokugcina, uNkulunkulu waba yinyama ukuze enze umsebenzi okwakufanele awenze nokwenza inkonzo Yakhe yamazwi. Weza mathupha ukuzosebenza phakathi kwabantu ngenhloso yokuphelelisa labo abahambisana nenhliziyo Yakhe. Kusukela esikhathini sokudala kuze kube namuhla, wenze lolu hlobo lomsebenzi kuphela ngezinsuku zokugcina. Kungezinsuku zokugcina kuphela lapho uNkulunkulu ebe senyameni khona ukuze enze umsebenzi omkhulu kangaka. Yize ebekezelela ubunzima abantu abangakuthola kunzima ukububekezelela, futhi nakuba enguNkulunkulu omkhulu namanje onokuthobeka okumenza akwazi ukuba ngumuntu ojwayelekile, akukho ngxenye yomsebenzi Wakhe ongenziwanga ngesikhathi, futhi uhlelo Lwakhe aluxovekile nakancane. Wenza umsebenzi ngokulandela uhlelo Lwakhe lwasekuqaleni. Enye yezinhloso zokuba senyameni ukunqoba abantu, enye ukuphelelisa abantu abathandayo. Ufisa ukubabona ngamehlo Akhe abantu abaphelelisayo, futhi ufuna ukuzibonela indlela abantu abaphelelisayo abamfakazela ngayo. Akuyena umuntu oyedwa noma ababili abapheleliswayo. Kodwa uphelelisa iqembu eliqukethe abantu abambalwa kuphela. Abantu abakuleli qembu bavela emazweni ahlukahlukene emhlabeni, futhi bavela ezizweni zomhlaba ezehlukahlukene. Inhloso yokwenza umsebenzi omkhulu kangaka ukuzuza leli qembu labantu, ukuzuza ubufakazi leli qembu labantu elinabo Ngaye, kanye nokuthola inkazimulo angayithola kulo. Akawenzi umsebenzi ongabalulekile, futhi akawenzi umsebenzi ongasizi ngalutho. Kungashiwo ukuthi ekwenzeni umsebenzi omningi kangaka, inhloso kaNkulunkulu ukuphelelisa labo afisa ukubaphelelisa. Esikhathini anaso ngaphandle kwalokhu, uzosusa labo ababi. Yazi ukuthi akawenzi lo msebenzi omkhulu ngenxa yalabo ababi; kunalokho, uzinikela ngakho konke ngenxa yalelo dlanzana elizopheleliswa Nguye. Umsebenzi awenzayo, amazwi awakhulumayo, izimfihlakalo azembulayo, kanye nokwahlulela Kwakhe nokusola Kwakhe konke ukwenza ngenxa yalelo dlanzana labantu. Akazange abe yinyama ngenxa yalabo ababi, futhi labo bantu ababi abavusi nolaka olukhulu Kuye. Ukhuluma iqiniso, akhulume ngokungena, ngenxa yalabo okumele bapheleliswe; waba yinyama ngenxa yabo, futhi unika izethembiso nezibusiso Zakhe ngenxa yabo. Iqiniso, ukungena, nokuphila ngobuntu akhuluma ngakho akungenxa yalabo bantu ababi. Ufuna ukugwema ukukhuluma nalabo ababi, esikhundleni salokho ufisa ukubanika onke amaqiniso labo abazopheleliswa. Kodwa umsebenzi Wakhe udinga ukuthi, okomzuzwana, labo ababi bavunyelwe bathokozele okunye kwengcebo Yakhe. Labo abangalenzi iqiniso, abangamenelisi uNkulunkulu, nabaphazamisa umsebenzi Wakhe bonke babi. Abanakupheleliswa, futhi uNkulunkulu uyabazonda futhi uyabalahla. Ngakolunye uhlangothi, abantu abenza iqiniso nabenelisa uNkulunkulu nabazinikela ngokuphelele emsebenzini kaNkulunkulu yibona abazopheleliswa uNkulunkulu. Kulabo uNkulunkulu afisa ukubaphelelisa abekho abanye ngaphandle kwaleli qembu labantu, kanti nomsebenzi uNkulunkulu awenzayo ungenxa yalaba bantu. Iqiniso akhuluma ngalo libhekiswe kubantu abazimisele ukulenza. Akakhulumi nabantu abangalenzi iqiniso. Ukwanda kolwazi nokukhula kokuqonda akhuluma ngakho kubhekiswe kubantu abakwaziyo ukwenza iqiniso. Uma ekhuluma ngalaba abazopheleliswa, ukhuluma ngalaba bantu. Umsebenzi kaMoya oNgcwele uqondiswe kubantu abazimisele ukwenza iqiniso. Izinto ezifana nokuba nobuhlakani nobuntu ziqondiswe kubantu abazimisele ukwenza iqiniso. Labo abangalenzi iqiniso bangase bezwe amazwi amaningi eqiniso, kodwa ngenxa yokuthi ngokwemvelo babi kakhulu futhi abanandaba neqiniso, lokho abakuqondayo yizimfundiso zenkolo namazwi kanye nemibono engenalutho kuphela, okungabalulekile nakancane ekungeneni kwabo ekuphileni. Akekho noyedwa kubo othembekile kuNkulunkulu; bonke bangabantu abambonayo uNkulunkulu kodwa abangeke bamthole; uNkulunkulu ubalahla bonke.

UMoya oNgcwele unendlela okumele ayihambe kumuntu ngamunye, futhi unika umuntu ngamunye ithuba lokupheleliswa. Ngokubuka izinto ngendlela engenhle wenziwa ukuba ubone inkohlakalo yakho, bese kuthi uma ulahla lokhu kungabuki kahle uthole indlela yokwenza; lezi yizo zonke izindlela opheleliswa ngazo. Futhi, ngokuqhubeka nokuqondiswa kanye nokukhanyiswa kwezinto ezithile ezinhle ezingaphakathi kuwe, uzokwazi ukuthi ugcwalise umsebenzi wakho futhi ukhule ngolwazi uphinde uzuze ukuqonda. Uma izimo zakho zizinhle, uzimisela ngokukhethekile ukufunda izwi likaNkulunkulu, futhi uzimisela ngokukhethekile ukukhuleka kuNkulunkulu, futhi uyakwazi ukuthi izintshumayelo ozizwayo uzibhekise esimweni sakho. Ngezikhathi ezinjalo uNkulunkulu ukukhanyisela futhi akukhanyise ngaphakathi, akwenze ubone izinto ezithile zohlangothi oluhle. Lena yindlela opheleliswa ngayo ohlangothini oluhle. Ezimweni ezimbi, uzizwa ubuthakathaka futhi kungekho ofuna ukukwenza, uzizwe sengathi awunaye uNkulunkulu enhliziyweni yakho, kodwa uNkulunkulu uyakukhanyisa, akusize ukuba uthole indlela okumele wenze ngayo. Ukuphuma kulokhu kuwukuthola ukupheleliswa ohlangothini olubi. UNkulunkulu angabaphelelisa abantu ohlangothini oluhle nolubi. Kuya ngokuthi uyakwazi yini ukubona, nokuthi ingabe uyafuna yini ukupheleliswa nguNkulunkulu. Uma ufuna ngempela ukupheleliswa nguNkulunkulu, izinto ezimbi ngeke zikwenze ulahlekelwe, kodwa zingakulethela izinto ezingokoqobo ngokwengeziwe, futhi zingakwenza wazi ngokwengeziwe ukuthi yini le oyintulayo kuwe ngaphakathi, ukwazi ngokwengeziwe ukuqonda izimo zakho ezingokoqobo, nokuthi ubone ukuthi umuntu akanalutho futhi akalutho; uma ungahlangabezani nokuvivinywa, awazi, futhi uzohlala uzwa sengathi ungaphezulu kwabanye futhi ungcono kunabo bonke abanye. Kukho konke lokhu uzobona ukuthi konke okukwehlele ngaphambilini kwakwenziwe nguNkulunkulu futhi kwavikelwa uNkulunkulu. Ukungena ekuvivinyweni kukushiya ungenalo uthando noma ukholo futhi ungakwazi ukuthandaza, ungakwazi nokucula amaculo, bese kuthi ngaphandle kokuqaphela, phakathi kwalokhu, ufinyelele ekubeni uzazi. UNkulunkulu unezindlela eziningi zokuphelelisa umuntu. Usebenzisa zonke izinhlobo zezimo ukuze abhekane nesimo sokukhohlakala kumuntu, asebenzise izinto ezehlukene ukuze abeke umuntu obala; kolulodwa uhlangothi ubhekana nomuntu; ngakolunye ubeka umuntu obala, kolunye wambula umuntu, agubhe futhi ambule “izimfihlakalo” ezisekujuleni kwenhliziyo yomuntu, akhombise umuntu imvelo yakhe ngokwambula izimo zakhe eziningi. UNkulunkulu uphelelisa umuntu ngezindlela eziningi—ngesambulo, ngokubhekana nomuntu, ngokumcwengisisa, nokumsola—ukuze umuntu akwazi ukuthi uNkulunkulu unguNkulunkulu owenza ngokoqobo.

Yini eniyifunayo manje? Ukupheleliswa uNkulunkulu, ukwazi uNkulunkulu, ukuthola uNkulunkulu—noma mhlawumbe nifuna ukuziphatha njengoPetru weminyaka yo-90, noma ukuba nokholo olungaphezulu kolukaJobe, noma mhlawumbe nifuna ukubizwa nguNkulunkulu ngabalungileyo bese nifika phambi kwesihlalo sobukhosi sikaNkulunkulu, noma nikwazi ukubonakalisa uNkulunkulu emhlabeni futhi ninikeze ubufakazi ngoNkulunkulu obunamandla nobuqanda ikhanda. Noma ngabe yini eniyifunayo, kukho konke, nikufuna ukuze nisindiswe uNkulunkulu. Kungakhathaleki ukuthi ufuna ukuba umuntu olungile, uma ufuna indlela kaPetru, noma ukholo lukaJobe, noma ukupheleliswa nguNkulunkulu, konke kungumsebenzi uNkulunkulu awenzayo kumuntu. Ngamanye amazwi, kungakhathaleki ukuthi yini oyifunayo, konke kungenxa yokuthi ufuna ukupheleliswa nguNkulunkulu, konke kungenxa yokuthi ufuna ukubona izwi likaNkulunkulu, ukwenelisa inhliziyo kaNkulunkulu; noma ngabe yini oyifunayo, konke kungenxa yokuthola ubuhle bukaNkulunkulu, ukufuna indlela yokwenza ngokoqobo ngenhloso yokuthi ukwazi ukulahla isimo sakho esihlubukayo, ukuthola isimo esijwayelekile ngaphakathi kuwe, ukuthi ukwazi ukuvumelana nentando kaNkulunkulu ngokuphelele, ukuba umuntu olungile, nokuba nenhloso efanele kukho konke okwenzayo. Isizathu sokuthi udlule kuzo zonke lezi zinto ukuthi ufinyelele ekumazini uNkulunkulu nokukhula empilweni. Yize lokhu ohlangana nakho kuyizwi likaNkulunkulu nezinto ezenzeka ngempela, kanye nabantu, izindaba, nezinto ezikuzungezile kwangempela, ekugcineni uyakwazi ukumazi uNkulunkulu nokupheleliswa uNkulunkulu. Ukufuna ukuhamba ngendlela yomuntu olungile noma ukufuna ukwenza izwi likaNkulunkulu: lezi yizinto eziyindlela, kanti ukwazi uNkulunkulu nokupheleliswa nguNkulunkulu kuyisiphetho. Noma ngabe manje ufuna ukupheleliswa nguNkulunkulu, noma ufuna ukufakazela uNkulunkulu, ekugcineni konke kwenzelwa ukuthi wazi uNkulunkulu; ukuze umsebenzi awenzayo kuwe ungabi yize leze, ukuze kuthi ekugcineni ufinyelele ekwazini ubuqiniso bukaNkulunkulu, ukwazi ubukhulu Bakhe, futhi ngaphezu kwalokho ukwazi ukuthobeka kukaNkulunkulu nokufihlakala Kwakhe, nokwazi umsebenzi omningi kakhulu uNkulunkulu awenzayo kuwe. UNkulunkulu uzehlisile wazibeka ezingeni elize lenza ukuthi enze umsebenzi Wakhe kulaba bantu abangcolile nabakhohlakele, bese ephelelisa leli qembu labantu. UNkulunkulu akazange abe yinyama ukuze aphile adle nabantu kuphela, ukuzokwelusa abantu, nokuzohlinzeka abantu ngalokhu abakudingayo. Okubaluleke nakakhulu ukuthi wenza umsebenzi Wakhe omkhulu wokusindisa nokunqoba laba bantu abakhohlakele ngendlela engabekezeleleki. Weza esizindeni sikadrako omkhulu obomvu ukuzosindisa laba bantu abakhohlakele kakhulu, ukuze bonke abantu baguqulwe benziwe babe basha. Ubunzima obukhulu uNkulunkulu abubekezelelayo akubona kuphela ubunzima uNkulunkulu osenyameni abubekezelelayo, kodwa ngaphezu kwakho konke, ukuthi uMoya kaNkulunkulu uzwa ukwehliswa okwedlulele—uyazithoba futhi azifihle kangangokuba uze abe ngumuntu ojwayelekile. UNkulunkulu waba senyameni wathatha isimo senyama ukuze abantu babone ukuthi unokuphila komuntu okujwayelekile kanye nezidingo zomuntu ezijwayelekile. Lokhu kwanele ukufakazela ukuthi uNkulunkulu uzithobe ngokwezinga eliphezulu. UMoya kaNkulunkulu ubonakala enyameni. UMoya Wakhe uphakeme futhi mkhulu kakhulu, kodwa uthatha isimo somuntu ovamile, somuntu onganakekile ukuze enze umsebenzi kaMoya Wakhe. Izinga, ulwazi, umuzwa, ubuntu, kanye nezimpilo zenu kukhombisa ukuthi anifanele ngempela ukwamukela umsebenzi kaNkulunkulu walolu hlobo. Anifanele ngempela ukwenza uNkulunkulu abekezelele ubunzima obufana nalobu ngenxa yenu. UNkulunkulu mkhulu kakhulu. Uphakeme kakhulu, kanti abantu baphansi, kodwa usasebenza kubo. Akazange abe senyameni ukuze ahlinzeke abantu kuphela, ukuzokhuluma kubantu, kodwa uze ahlale ndawonye nabantu. UNkulunkulu uthobeke kakhulu, futhi uthandeka kakhulu. Uma nje lapho kukhulunywa ngothando lukaNkulunkulu, uma nje kukhulunywa ngomusa kaNkulunkulu, niyakhala ngenkathi nimdumisa, uma nifinyelela kulesi simo, khona-ke niyamazi ngempela uNkulunkulu.

Kukhona ukwehlukana kulokho okufunwa abantu esikhathini sanamuhla; sebefuna ukuthanda nokwanelisa uNkulunkulu kuphela, kodwa abanalwazi ngoNkulunkulu, futhi sebedebesele ukukhanyiselwa nokukhanya koMoya oNgcwele okungaphakathi kubo. Abanaso isisekelo solwazi lweqiniso ngoNkulunkulu. Bonke labo abafuna ukuba nolwazi lweqiniso ngoNkulunkulu, nakuba babengenazo izimo ezikahle ngokwedlule, futhi babehlala benezinto ezimbi nobuthakathaka, futhi babevame ukukhala, bedumazeka, futhi belahlekelwa yithemba—manje, njengoba bethola ulwazi olwengeziwe, izimto zabo ziyathuthuka. Ngemva kokubhekana nabo nokwephulwa, futhi bebhekene nomzuliswano wokulingwa nokucwengwa, benze intuthuko enkulu. Izimo zengqondo ezimbi ziyancipha, futhi kube noshintsho esimweni sabo sokuphila. Njengoba bebhekana ngokwengeziwe nezilingo, izinhliziyo zabo ziqala ukuthanda uNkulunkulu. Kunomthetho ekuphelelisweni kwabantu uNkulunkulu, okungukuthi ukunika ulwazi ngokusebenzisa ingxenye yakho oyithandayo ukuze ube nendlela yokwenza bese uzihlukanisa nazo zonke izimo ezimbi, usize umoya wakho ukuze uthole ukukhululeka, futhi kukwenze ukwazi ukumthanda kakhulu Yena. Ngale ndlela uyakwazi ukulahla isimo esikhohlakele sikaSathane. Umsulwa futhi uvulelekile, uyafisa ukuzazi wena uqobo, futhi uyafisa ukwenza iqiniso. Nakanjani uNkulunkulu uyokubusisa, ngakho lapho ubuthaka futhi unezinto ezimbi, ukunika ulwazi olwengeziwe, akusize uzazi kangcono, ufise ngokwengeziwe ukuphenduka, futhi ukwazi ngokwengeziwe ukwenza izinto okumele uzenze. Yingale ndlela kuphela lapho inhliziyo yakho izoba nokuthula futhi ukhululeke. Umuntu ovame ukunaka ukwazi uNkulunkulu, onaka ukuzazi yena uqobo, onaka izinto azenzayo, uzokwazi ukuthola njalo umsebenzi kaNkulunkulu, ukuthola ukuqondiswa kanye nokukhanyiselwa Nguye. Nakuba umuntu onjalo angaba nesimo sengqondo esibi, uyakwazi ukushintsha ngokushesha, noma ngabe kungenxa kanembeza noma ulwazi oluvela ezwini likaNkulunkulu. Ukushintsha kwesimo somuntu kwenzeka njalo uma umuntu esazi isimo sakhe esingokoqobo kanye nesimo nomsebenzi kaNkulunkulu. Umuntu ofisa ukuzazi nofisa ukuzibeka obala uzokwazi ukwenza iqiniso. Lolu hlobo lomuntu othembekile kuNkulunkulu, kanti umuntu othembekile kuNkulunkulu unakho ukuqonda uNkulunkulu, noma lokhu kuqonda kunzulu noma cha, okuncane noma okuningi. Lokhu ukulunga kukaNkulunkulu, futhi kuyinto etholwa abantu; ilokhu abakuzuzayo. Umuntu onolwazi ngoNkulunkulu yilowo onesisekelo, onombono. Lolu hlobo lomuntu luyaqiniseka ngokuba yinyama kukaNkulunkulu, futhi luyaqiniseka ngezwi likaNkulunkulu nangomsebenzi kaNkulunkulu. Kungakhathaleki ukuthi uNkulunkulu usebenza noma ukhuluma kanjani, noma ukuthi abanye abantu bamphazamisa kanjani, usengakwazi ukuma kulokhu akholelwa kukho, ame abe ufakazi kuNkulunkulu. Lapho umuntu eba yile ndlela ngokwengeziwe, angakwazi ukulenza ngokwengeziwe iqiniso aliqondayo. Ngenxa yokuthi uhlale enza izwi likaNkulunkulu, uthola ukuqonda uNkulunkulu ngokwengeziwe, bese eba nezisombululo zokuthi akwazi ukuma phakade afakazele uNkulunkulu.

Ukuba nokuqonda, ukuba nokuthobeka, kanye nokukwazi ukubona ezinto ukuze ube qotho emoyeni kusho ukuthi unamazwi kaNkulunkulu akukhanyiselayo nakunika ukukhanya ngaphakathi kuwe uma nje uhlangabezana nokuthile. Yilokhu ukuba qotho emoyeni. Yonke into eyenziwa uNkulunkulu uyenzela ukuvuselela imimoya yabantu. Kungani uNkulunkulu ehlala ethi abantu abanamuzwa futhi babuthuntu? Kungoba imimoya yabantu ifile, sebephelelwe imizwa ngendlela yokuthi abasazizwa izinto zikamoya. Umsebenzi kaNkulunkulu ukwenza abantu bathuthuke ezimpilweni zabo, nokuvuselela imimoya yabantu, ukuze bakwazi ukubona izinto zikamoya, futhi bahlala bekwazi ukuauNkulunkulu ezinhliziyweni zabo nokwenelisa uNkulunkulu. Ukufika kule ndawo kukhombisa ukuthi umoya womuntu usuvuselelekile, bese kuthi uma ehlangabezana nokuthile ngesikhathi esizayo, akwazi ukwenza okufanele. Uyakwazi ukwamukela izintshumayelo, futhi asabele ngokushesha ezimweni. Lokhu yikho okuwukufinyelela ubuqotho bomoya. Baningi abantu abasabela ngokushesha ezigamekweni zangaphandle, kodwa uma ungena eqinisweni, noma uma kushiwo izinto ezinemininingwane zikamoya, baphelelwa imizwa futhi babe buthuntu. Into bayiqonda kuphela uma bebhekene ngqo nayo. Konke lokhu izimpawu zokungabi namizwa nokuba buthuntu ngokukamoya, ukuba nolwazi oluncane ngezinto zikamoya. Abanye abantu baqotho emoyeni futhi banokuqonda. Uma nje bezwa into eqondiswe esimweni sabo abachithi sikhathi bayibhala phansi. Bayisebenzise kokulandelayo abahlangabezana nakho, ngalokho baziguqule bona. Lona ngumuntu oqotho emoyeni. Kungani ekwazi ukusabela ngokushesha okungaka? Kungoba ugxila kulezi zinto nsuku zonke, uma nje kukhulunywa ngokukodwa kwalezi zinto, kube ukuthi kuhlangabezana nesimo sakhe sangaphakathi, bese eyakwazi ukukwamukela ngaleso sikhathi. Kufana nokunika umuntu olambile ukudla; uyakwazi ukuthi adle ngaleso sikhathi. Uma unika umuntu ongalambile ukudla, akasheshi ukudla. Uhlale uthandaza kuNkulunkulu, bese uyakwazi ukwenza okuthile ngaleso sikhathi uma uhlangabezana nokuthile: lokhu okufunwa uNkulunkulu kulolu daba kanye nendlela okumele wenze ngayo. UNkulunkulu wakuqondisa kulolu daba ngesikhathi esedlule; uma uhlangabezana nento efanayo namuhla usuyazi ukuthi ungena kanjani kulesi simo, ukwenelisa inhliziyo kaNkulunkulu. Uma uhlale wenza ngale ndlela futhi uhlale ubona izinto ezinje, ngesinye isikhathi uzogcina usukwazi ukuthi umelana kanjani nazo. Uma ufunda izwi likaNkulunkulu uyazi ukuthi uNkulunkulu ukhuluma ngohlobo lomuntu onjani, uyazi ukuthi izimo ezinjani zomoya akhuluma ngazo, futhi uyakwazi ukubamba iphuzu elibalulekile bese ulenza; lokhu kukhombisa ukuthi uyakwazi ukubona. Kungani abanye abantu bekuntula lokhu? Kungenxa yokuthi abazami kakhulu ukukwenza. Yize befisa ukwenza iqiniso, abanalo ulwazi lweqiniso ngemininingwane yomsebenzi, imininingwane yeqiniso ezimpilweni zabo. Ngale ndlela, ungase uduke uma abaprofethi bamanga noma abaphostoli bamanga befika. Kufanele ufunde njalo amazwi nomsebenzi kaNkulunkulu—kungale ndlela kuphela ongakwazi ngayo ukuqonda iqiniso futhi ube nokuqonda. Ngokwesibonelo, ukuthi yini uNkulunkulu ayikhulumayo, ukuthi uNkulunkulu usebenza kanjani, ukuthi yini ayifuna kubantu, kumele usondelane nohlobo olunjani lwabantu, nokuthi hlobo luni lwabantu okumele ulugweme—kufanele ufunde njalo ngalezi zinto. Uma uhlale uzwa izwi likaNkulunkulu ngale ndlela, uzoqonda iqiniso futhi uqonde kahle izinto eziningi, futhi uzokwazi ukuba nokuqonda Kuyini ukuyalwa uMoya oNgcwele, kuyini ukuzisola okwenziwe inhloso yomuntu, kuyini ukuqondiswa uMoya oNgcwele, kuyini ukuhlelwa kwendawo, kuyini ukukhanyiselwa amazwi kaNkulunkulu ngaphakathi? Uma zingakucaceli lezi zinto, ngeke ukwazi ukuqonda. Kumele wazi ukuthi ikuphi okuvela kuMoya oNgcwele, ikuphi okuyisimo esingalawuleki, ulihlonipha kanjani izwi likaNkulunkulu, nokuthi ungakulahla kanjani ukungalawuleki; kumele uqonde imininingwane yawo wonke la maqiniso, ukuze uma kukhona okwenzekayo, ube nalo iqiniso elifanele ozoliqhathanisa nakho, ube nombono ofanele njengesisekelo, ube nemigomo kukho konke okwenzayo futhi ukwazi ukwenza ngeqiniso. Impilo yakho iyogcwala ulwazi ngoNkulunkulu, igcwale izibusiso zikaNkulunkulu. UNkulunkulu ngeke amphathe kabi umuntu omfuna ngokweqiniso. Ngeke amphathe kabi umuntu ophila njeNgaye ebe enobufakazi Ngaye, futhi ngeke aqalekise muntu owomele iqiniso. Uma ngenkathi udla uphuza amazwi kaNkulunkulu, kumele ubheke isimo sakho sangempela, ubheke lokhu okwenzayo, uphinde ubheke lokhu okuqondayo, kuzothi uma uhlangabezana nenkinga ube nolwazi futhi ube nokuqonda. Uzoba nendlela ezokwenza ukwazi nokuhlola imimoya yazo zonke izinto. Umuntu oneqiniso akulula ukuthi akhohliseke, futhi akulula ukuthi aziphathe ngendlela ephazamisayo noma enze izinto ngehaba. Ngenxa yeqiniso uvikelekile, futhi ngenxa yeqiniso uthola ukuqonda okukhulu. Ngenxa yeqiniso unezindlela eziningi zokwenza, uthola amathuba amaningi okuthi uMoya oNgcwele asebenze kuye, athole namathuba amaningi okuthi apheleliswe.


Umsebenzi KaMoya ONgcwele Nomsebenzi KaSathane

Ukuqonda kanjani okuyisisekelo ngokomoya? Ingabe uMoya oNgcwele usebenza kanjani kumuntu? Ingabe uSathane usebenza kanjani kumuntu? Ingabe imimoya emibi isebenza kanjani kumuntu? Futhi ziyini izibonakaliso zalo msebenzi? Uma kwenzeka okuthile kuwena, ingabe kuqhamuka kuMoya oNgcwele, futhi ingabe kufanele umthobele, noma ungamlaleli? Ukwenza kwabantu kuveza okuningi ngentando yomuntu kodwa yilokho abantu abahlezi becabanga ukuthi kuvela kuMoya oNgcwele. Okunye kuvela emimoyeni emibi, kodwa noma kunjalo abantu basacabanga ukuthi kuvela kuMoya oNgcwele, futhi kwesinye isikhathi uMoya oNgcwele uhola abantu kusuka ngaphakathi, kodwa abantu besaba ukuthi ukuholwa okunjengalokho kuvela kuSathane, futhi bangalaleli neze, kube empeleni kungukukhanya okuvela kuMoya oNgcwele. Yingakho-ke, ngaphandle kokuhlukanisa ngeke ukwazi ukubona uma lokhu sekwenzeka ngempela kuwena, futhi ngaphandle kokuhlukanisa, ayikho indlela yokuzuza ukuphila. Ingabe uMoya oNgcwele usebenza kanjani? Ingabe imimoya emibi isebenza kanjani? Yini evela entandweni yomuntu? Futhi yini evelayo ekuholweni nasekukhanyiselweni uMoya oNgcwele? Uma ukwazi ukubamba imithetho yokusebenza kukaMoya oNgcwele ngaphakathi kumuntu, lapho uzokwazi ukukhula olwazini nasekwahlukaniseni impilo yakho yansukuzonke kanye nangesikhathi sokuhlangenwe nakho kwakho okungokoqobo; uzokwazi ukumazi uNkulunkulu, uzokwazi ukuqonda nokubona uSathane, ngeke udideke ekulaleleni noma ekufuneni kwakho, futhi uzoba umuntu onemicabango ecacile, nolalela umsebenzi kaMoya oNgcwele.

Umsebenzi kaMoya oNgcwele uwuhlobo lomhlahlandlela ohamba phambili nokukhanyiselwa okuhle. Awuvumeli abantu ukuba babe ngovumazonke. Ubanikeza induduzo, ubanikeza ukholo kanye namandla futhi ubenza bafune ukupheleliswa nguNkulunkulu. Uma uMoya oNgcwele esebenza, abantu bayakwazi ukungena ngokucacile; ababona ovumazonke noma abaphoqiwe, kodwa bakubeka ezandleni zabo ukwenza umsebenzi. Uma uMoya oNgcwele esebenza, abantu bayajabula futhi bayazimisela, futhi bayazimisela ukulalela, bayakujabulela ukuzithoba, yize noma besebuhlungwini futhi bebuthakathaka ngaphakathi, kufanele bazimisele ukuba babambisane, bayajabula ngokuzwa ubuhlungu, futhi bayakwazi ukulalela, futhi abangcoliswanga yintando yomuntu, abangcoliswanga ukucabanga komuntu, futhi abangcoliswanga nhlobo izifiso nezisusa zomuntu. Uma abantu bebhekene nokusebenza kukaMoya oNgcwele, baba ngcwele ngempela ngaphakathi. Labo ababanjwe nguMoya oNgcwele baphila uthando lukaNkulunkulu lubonakale, uthando lwabazalwane babo, futhi bathokoziswa yizinto ezithokozisa uNkulunkulu, bazenyanye izinto ezenyanyisa uNkulunkulu. Abantu abathintwa ngukusebenza kukaMoya oNgcwele banobuntu obujwayelekile, futhi bahlala njalo nje befuna iqiniso futhi banobuntu. Uma uMoya oNgcwele esebenza ngaphakathi kubantu, izimo zabo ziba ngcono kakhulu, nobuntu babo buye ngokuya buba ngobujwayelekile, yize noma ukuzibandakanya kwabo kungabonakala kungubuwula, izisusa zabo zilungile, nokungena kwabo kuhle, abazami ukuphazamisa, futhi akukho bubi nankohlakalo ngaphakathi kubona. Umsebenzi kaMoya oNgcwele ujwayelekile futhi ungokoqobo, uMoya oNgcwele usebenza emuntwini ngokusho kwemithetho yempilo ejwayelekile yomuntu, futhi ukhanyisela aphinde ahole abantu ngokwezindlela ezijwayelekile zabantu. Uma uMoya oNgcwele esebenza kubantu, uyabahola abakhanyisele njengokwezidingo zabantu abajwayelekile, ubahlinzeka ngokusekelwe ezidingweni zabo, futhi uhola ngendlela enhle abakhanyisele ngokuncike kulokho abangenakho, nangokwalokho abasilele kukho. Umsebenzi kaMoya oNgcwele ukukhanyisela nokuqondisa abantu empilweni yangempela; bakwazi ukubona umsebenzi kaMoya oNgcwele uma kuphela bezwa amazwi kaNkulunkulu ezimpilweni zabo zangempela. Uma, ezimpilweni zabo zansuku zonke, abantu behlezi bekhuthazekile futhi benempilo yangokomoya ejwayelekile, babe sebegcwaliswa ngomsebenzi kaMoya oNgcwele. Esimweni esinjalo, uma bedla futhi bephuza amazwi kaNkulunkulu baba nokholo, uma bekhuleka baba nokushiseleka, uma okuthile kwenzeka kubona ababi ngabangenandaba, futhi njengoba kwenzeka kubona bayakwazi ukubona izifundo uNkulunkulu adinga ukuba bazifunde, ababi ngabangenandaba, futhi yize noma beba nezinkinga zangempela, bazimisele ukulalela zonke izinhlelo zikaNkulunkulu.

Yizini ezifezwa ngumsebenzi kaMoya oNgcwele? Ungaba yisiwula, futhi kungebe nomehluko phakathi kuwena, kodwa uMoya oNgcwele kumele asebenze ukuze kube nokholo kuwena, ukuze uhlale uzizwa ukuthi awukwazi ukuthanda uNkulunkulu ngokwenele, ukuba wena uzimisele ukubambisana, ukuzimisela ukusebenzisana noma ngabe zinkulu kangakanani izinkinga ezingaphambili. Izinto zizokwenzeka kuwena futhi ngeke kucace kuwena ukuba ziqhamuka kuNkulunkulu noma kuSathane na, kodwa uzokwazi ukulinda, futhi ngeke ube ngongagqize qakala noma ongenandaba. Lona ngumsebenzi ojwayelekile kaMoya oNgcwele. Uma uMoya oNgcwele esebenza ngaphakathi kubona, abantu basahlangabezana nezinkinga zangempela, kwesinye isikhathi bayakhala, futhi kwesinye isikhathi kuba nezinto abangakwazi ukuzinqoba, kodwa konke lokhu kuyisikhathi esijwayelekile semisebenzi kaMoya oNgcwele. Yize noma bengazinqobi lezo zinto, futhi yize noma, ngaleso sikhathi, bebuthakathaka futhi bekhononda, emva kwesikhathi basuke besakwazi ukumthanda uNkulunkulu ngokholo oluphelele. Ukunganaki kwabo angeke kubavimbe ukuba babe nokuhlangenwe nakho okujwayelekile, futhi kungakhathalekile okushiwo ngabanye abantu, nokuthi babahlasela kanjani, kodwa basuke besakwazi ukuthanda uNkulunkulu. Ngesikhathi somkhuleko, ngaso sonke isikhathi bazizwa sengathi bayamkweleta uNkulunkulu, bese bezimisela ukuba bamenelise uNkulunkulu bayehlule inyama uma bephinda bebhekana nezinto ezinjengalezi. Lawa mandla akhombisa ukuthi kunomsebenzi kaMoya oNgcwele ngaphakathi kubona, futhi lesi yisimo esijwayelekile somsebenzi kaMoya oNgcwele.

Yimuphi umsebenzi ovela kuSathane? Emsebenzini ovela kuSathane, imibono ebonwa ngabantu iluvindi futhi ayibambeki, futhi ayinabo ubuntu obujwayelekile, izisusa eziqhutshwa yizenzo zabo azilungile, futhi yize noma befisa ukumthanda uNkulunkulu, kuhlezi kunezinsolo ngaphakathi kubona, futhi lezi zinsolo nemicabango kuhlezi kuphazamisa ngaphakathi kubona, kuvimbela intuthuko empilweni yabo, futhi kubavimbela ekuzeni phambi kukaNkulunkulu esimweni esijwayelekile. Lokhu kusho ukuthi, uma nje kuqala kuba nomsebenzi kaSathane ngaphakathi ebantwini, izinhliziyo zabo azikwazi ukuba nokuthula noNkulunkulu, abazi ukuthi bazenzenjani, uma nje bebona ukuhlangana kwabazalwane ndawonye bafuna ukubaleka, futhi abakwazi ukuvala amehlo abo lapho abanye bethandaza. Umsebenzi wemimoya emibi udicilela phansi ubudlelwane obuhle phakathi komuntu noNkulunkulu, uphinde uphazamise imibono yangaphambilini yabantu noma indlela yangaphambili yokungena ekuphileni, ezinhliziyweni zabo angeke besakwazi ukusondela kuNkulunkulu, kuhlezi kunezinto ezenzekayo ezidala ukuphazamiseka kanye nokubopheka kubona, futhi izinhliziyo zabo azikwazi ukuthola ukuthula, basale bengenamandla othando lukaNkulunkulu, nemimoya yabo ishone phansi.. Lezi yizibonakaliso zemisebenzi kaSathane. Umsebenzi kaSathane ubonakala ngalezi zindlela ezilandelayo: ukungakwazi ukumela okholelwa kukho kanye nokufakaza, okukwenza ube ngumuntu osephutheni phambi kukaNkulunkulu, futhi ongenakuthembeka kuNkulunkulu. Uma kuba nokuphazamisa okuvela kuSathane, uphelelwa uthando nokuthembeka kuNkulunkulu ngaphakathi kuwena, buphele ubudlelwane bakho obujwayelekile noNkulunkulu, awulandeleli iqiniso, noma ukuzithuthukisa, uyahlehla, ube ngongenandaba, uzitike, uzinikele ekuziphatheni ngokuthanda kwakho nokusabalalisa isono, ungabi nakho ukusizonda isono; phezu kwalokho, ukuphazamisa kukaSathane kukwenza ube nenkani, lokhu okwenza uNkulunkulu aphume ngaphakathi kuwena, futhi kukwenze ukhononde ngoNkulunkulu uphikisane naYe, kukuholele ekumngabazeni uNkulunkulu, futhi ube ngisho nasengozini yokumshiya uNkulunkulu. Konke lokhu kungumsebenzi kaSathane.

Uma kwenzeka okuthile empilweni yakho yansukuzonke, kufanele wahlukanise kanjani ukuthi kuvela emsebenzini kaMoya oNgcwele noma emsebenzini kaSathane? Uma izimo zabantu zingezijwayelekile, izimpilo zabo zikamoya kanye nezimpilo zabo zenyama ziba ngezijwayelekile, nesizathu sabo siba ngesijwayelekile nesihlelekile; ngokuvamile lokho abahlangabezana nakho bese bethola ukumazi ngaphakathi kubona kulesi sikhathi kungashiwo ukuthi kuqhamuka ekuthintweni nguMoya oNgcwele (ukuthola ukubona okusithekile noma ulwazi oluthile olungajulile lapho bedla noma bephuza amazwi kaNkulunkulu, noma ukuba nokwethembeka uma izinto zenzeka kubona, noma ukuba namandla okuthanda uNkulunkulu uma izinto zenzeka—konke lokhu kungokukaMoya oNgcwele). Umsebenzi kaMoya oNgcwele kumuntu ikakhulukazi ujwayelekile; umuntu akakwazi ukuwuzwa, futhi kubonakala sengathi kwenzeka ngaye umuntu uqobo—kodwa empeleni umsebenzi kaMoya oNgcwele. Empilweni yansukuzonke, uMoya oNgcwele wenza umsebenzi omkhulu nomncane kuwo wonke umuntu, futhi empeleni ubungako balo msebenzi buyehlukahluka. Abanye abantu bawuhlobo oluhle, basheshe baqonde izinto masisha, kanti nokukhanyiseleka kukaMoya oNgcwele ngaphakathi kubona kukhulu; abanye abantu bawuhlobo olubuthakathaka, futhi kubathatha isikhathi eside ukuqonda izinto, kodwa uMoya oNgcwele uyabathinta ngaphakathi, nabo, futhi, bayakwazi ukufinyelela ukwethembeka kuNkulunkulu—uMoya oNgcwele usebenza kubo bonke labo abamfunayo uNkulunkulu. Uma, empilweni yansukuzonke, abantu bengamphikisi uNkulunkulu, noma baphendukele uNkulunkulu, abenzi izinto eziphambene nobuholi bukaNkulunkulu, futhi bengathikamezi umsebenzi kaNkulunkulu, kumuntu ngamunye wabo uMoya kaNkulunkulu usebenza kakhulu ngendlela enkulu noma encane, futhi ubathinte, ubakhanyisele, ubanikeze ukholo, ubanikeze amandla, futhi ubanyakazise basebenze bakhuthale, bangavilaphi noma balangazelele intokozo yenyama, bazimisele ukwenza iqiniso, belangazelele amazwi kaNkulukulu—wonke lo msebenzi uqhamuka kuMoya oNgcwele.

Uma isimo sabantu sesingesona esejwayelekile, bayashiywa nguMoya oNgcwele, kuba nokuxokozela ngaphakathi kubona, izintshisekelo zabo azilungile, bayavilapha, bathokozisa inyama, futhi izinhliziyo zabo ziyamelana neqiniso, futhi konke lokhu kuvela kuSathane. Uma izimo zabantu zingasezona ezijwayelekile, lapho sezimnyama ngaphakathi kubona futhi sebelahlekelwe ukucabanga okuhluzekile, sebelahlwe nguMoya oNgcwele, futhi abakwazi ukuzwa uNkulunkulu ngaphakathi kubona, yilapho uSathane esesebenza ngaphakathi kubona. Uma abantu ngaso sonke isikhathi benamandla ngaphakathi kubona futhi ngaso sonke isikhathi bethanda uNkulunkulu, ngokujwayelekile uma izinto zenzeka kubona zivela kuMoya oNgcwele, futhi nanoma ubani abahlangana naye uba umphumela wamalungiselelo kaNkulunkulu. Okusho ukuthi, uma izimo zakho zingezijwayelekile, uma usemsebenzini omkhulu kaMoya oNgcwele, lapho-ke akwenzeki ukuba uSathane akwenze ungabaze; phezu kwalesi sisekelo kungashiwo ukuthi yonke into ivela kuMoya oNgcwele, futhi yize ungaba nemicabango engalungile, uyakwazi ukuyiphikisa, ungayilandeli. Konke lokhu kuvela emsebenzini kaMoya oNgcwele. Yikuziphi izimo lapho uSathane engenelela khona? Uma izimo zakho zingasezona ezijwayelekile, uma ungazange uthintwe uNkulunkulu, futhi ungenawo umsebenzi kaNkulunkulu, sewomile ungenalutho ngaphakathi kuwena, udla futhi uphuza amazwi kaNkulunkulu kodwa ungakhanyiseleki noma ungakhanyelwa—yikulezi zikhathi lapho kulula khona ukuba uSathane asebenze ngaphakathi kuwena. Ngamanye amazwi, uma usushiywe uMoya oNgcwele futhi ngeke ukwazi ukumuzwaa uNkulunkulu, lapho izinto eziningi zenzeka kuwena ezivela ezilingweni zikaSathane. USathane usebenza ngesikhathi esifanayo nangesikhathi sokusebenza kukaMoya oNgcwele, futhi uthikameza umuntu ngesikhathi esifanayo nangesikhathi uMoya oNgcwele athinta ngaso umuntu ngaphakathi; ezikhathini ezifana nalezi, noma kunjalo, umsebenzi kaMoya oNgcwele uthatha indima yokuhola, futhi abantu abanezimo ezijwayelekile banganqoba, okuwukunqoba komsebenzi kaMoya oNgcwele phezu komsebenzi kaSathane. Kodwa uma uMoya oNgcwele esebenza, mncane kakhulu umsebenzi kaSathane; uma uMoya oNgcwele esebenza kusuke kusekhona isimo sokungalaleli ngaphakathi ebantwini, futhi konke lokho okwakukhona ekuqaleni kusesekhona, kodwa ngomsebenzi kaMoya oNgcwele kulula kakhulu ukuba abantu bazi izinto ezisemqoka kubona bese isimo sabo sokungalaleli esibhekiswe kuNkulunkulu—yize noma bengakwazi ukuzahlukanisa nalokhu kancane kancane ngokuhamba kwesikhathi. Umsebenzi kaMoya oNgcwele ikakhulukazi ujwayelekile, futhi ngenkathi esebenza kubantu basaqhubeka nokuba nezinkinga, basakhala, basahlupheka, basebuthakathaka, futhi kusekuningi okungabacaceli kahle, kodwa kulesi simo bayakwazi ukuzinqanda ekuhlehleni kuNkulunkulu, futhi bamthande uNkulunkulu, futhi yize bekhala futhi becindezelekile ngaphakathi, basakwazi ukumdumisa uNkulunkulu; umsebenzi kaMoya oNgcwele usengojwayelekile kakhulu, futhi awuwona neze ongamandla angajwayelekile. Abantu abaningi bakholwa ukuthi, uma uMoya oNgcwele eqala nje esebenza, izinguquko ziyenzeka ezimweni zabantu bese izinto ezibalulekile zisuswe kubona. Leyo yinkolelo edukisayo. Uma uMoya oNgcwele esebenza ngaphakathi kumuntu, izinto ezikhombisa ukunganaki zomuntu zisekhona kanti nesimilo sakhe sisuke sisefana, kodwa ngenkathi ethola ukukhanya nokukhanyiseleka kukaMoya oNgcwele, ngakho-ke isimo sakhe siyaguquka, izimo zangaphakathi kuyena ziba ngezijwayelekile, futhi ashintshe ngokushesha. Kokuhlangenwe nakho kwabantu okungokoqobo, ngokuyinhloko bahlangabezana nomsebenzi kaMoya oNgcwele noma kaSathane, futhi uma bengakwazi ukubambelela kulezi zimo, futhi bengakwazi nokwahlukanisa, khona-ke okuhlangenwe nakho okungokoqobo kuyinto ekude kakhulu, ukusho okuthile ngezinguquko zesimo. Yingakho, okubalulekile ekuhlanganeni nomsebenzi kaNkulunkulu kuwukwazi ukubona ngqo phakathi kwezinto ezinjengalezi; ngale ndlela, kuzoba lula kakhulu kubona ukuzibona.

Umsebenzi kaMoya oNgcwele uqhubekela phambili ngenkuthalo, ngenkathi umsebenzi kaSathane uwukubuyela emuva nokunganaki, ukungalaleli uNkulunkulu, ukuphikisana noNkulunkulu, ukulahlekelwa ukholo kuNkulunkulu, kanye nokungazimiseli ngisho ukucula amahubo noma ukusukuma udansele uNkulunkulu. Lokho okuvela ekukhanyiselweni nguMoya oNgcwele akuphoqwa ukuba ukwenze, kodwa kuyazenzekela ngokwemvelo. Uma ukulandela, uzoba neqiniso, futhi uma ungakwenzi lokho, kamuva kuba nokusolwa. Uma kungukukhanyiselwa kukaMoya oNgcwele, lapho-ke akukho okwenzayo okuyothikanyezwa okuthile noma okuyovinjwa, uyokhululwa, kuyoba nendlela oyohamba ngayo wenze izenzo zakho, futhi ngeke ubekelwe noma iyiphi imingcele, futhi ukwazi ukwenza intando kaNkulunkulu. Umsebenzi kaSathane ukudalela ukuthikamezeka ezintweni eziningi, ukwenza ungazimiseli ukuthandaza, uvilaphe ukudla nokuphuza amazwi kaNkulunkulu, ungafuni ukuphila impilo yebandla, futhi ukuqhelelanise nempilo yangokomoya. Umsebenzi kaMoya oNgcwele awuthikamezi impilo yakho yansuku zonke futhi awukuthikamezi ukuphila kwakho ngokomoya okujwayelekile. Awukwazi ukubona izinto eziningi ngesikhathi ezenzeka ngaso, kodwa, emva kwezinsuku ezimbalwa, inhliziyo yakho ikhanya kakhudlwana, nomqondo wakho ucace kakhudlwana. Ukwazi ukuba nomqondo othile ngezinto zokomoya bese uya ngokuya ubona ukuthi umcabango uvela kuNkulunkulu noma kuSathane. Ezinye izinto zikwenza uphikisane ngokucace bha noNkulunkulu umvukele uNkulunkulu, noma zikuyekise ukwenza amazwi kaNkulunkulu, futhi lezi zinto zonke zivela kuSathane. Ezinye izinto azicaci bha, futhi awukwazi ukubona ukuthi ziyini ngaleso sikhathi; kamuva-ke, uyabona ukuzibonakalisa kwazo, bese wenza ukwahlukanisa. Uma ukwazi ukubona ngokucacile ukuthi yiziphi izinto ezivela kuSathane futhi yiziphi eziqondiswe nguMoya oNgcwele, khona-ke ngeke udukiswe ezintweni ohlangabezana nazo. Kwesinye isikhathi, uma izimo zakho zingezinhle, unemicabango ekukhiphayo esimweni sokunganaki—okukhombisa ukuthi uma izimo zakho zingathandeki, eminye yemicabango yakho nayo ingaqhamuka kuMoya oNgcwele. Akuhlezi kunjalo uma unganaki, yonke imicabango yakho ithunyelwa nguSathane; uma lokho bekuyiqiniso, ungakwazi nini ukuphendukela esimweni esihle? Emva kokuba sesimweni sokunganaki isikhathi eside, uMoya oNgcwele ukunikeza ithuba lokwenziwa upheleliswe, uyakuthinta, akukhiphe esimweni sakho sokunganaki.

Ukwazi ukuthi uyini umsebenzi kaMoya oNgcwele, nokuthi uyini umsebenzi kaSathane, ungakwazi ukuqhathanisa lokhu kwesakho isimo ngesikhathi ubhekene nezimo zakho, futhi okuhlangenwe nakho kwakho, ngale ndlela kuzoba namaqiniso amaningi ahlobene nesimiso esisesimweni sakho. Uma usukuqonda lokhu, uzokwazi ukulawula isimo sakho njengoba sinjalo, futhi uzokwazi ukwahlukanisa abantu nezinto ezenzeka kuwena, futhi ngeke kudingeke uchithe isikhathi esiningi uzuza umsebenzi kaMoya oNgcwele. Yiqiniso, ukuthi nje uma izisusa zilungile, futhi inqobo uma uzimisele ukufuna, kanye nokwenza. Ulimi olufana nalolu—ulimi oluhlobene nezimiso—kufanele lube kokuhlangenwe nakho kwakho. Ngaphandle kwalo, okuhlangenwe nakho kwakho kuzogcwala ukuthikanyezwa nguSathane, nolwazi olungubuwula. Uma ungaqondi ukuthi uMoya oNgcwele usebenza kanjani, lokho kusho ukuthi awazi ukuthi uzongena kanjani, futhi uma ungaqondi ukuthi uSathane usebenza kanjani, ngeke uqonde ukuthi kufanele uqikelele kuphi ezinyathelweni zakho. Abantu kufanele baqonde ukuthi uSathane kanye noMoya oNgcwele basebenza kanjani; bayingxenye ebalulekile ekuphileni kwabantu.


Isixwayiso Kulabo Abangalenzi Iqiniso

Labo phakathi kwabafowethu nodadewethu, abahlale beveza ububi babo bayizinceku zikaSathane futhi bayaliphazamisa ibandla. Laba bantu ngelinye ilanga kumele baxoshwe futhi basuswe. Ekukholweni kwabo kuNkulunkulu, uma abantu ngaphakathi kubo bengabi nenhliziyo ehlonipha uNkulunkulu, uma bengabi nenhliziyo elalela uNkulunkulu, ngeke bagcine nje ngokungakwazi ukwenzela uNkulunkulu noma yimuphi umsebenzi, kodwa kunalokho bayoba abantu abaphazamisa umsebenzi kaNkulunkulu futhi abedelela uNkulunkulu. Lapho umuntu okholwa kuNkulunkulu engamlaleli uNkulunkulu noma engamhloniphi uNkulunkulu kodwa asikhundleni salokho amedelele, leli kuyoba yihlazo elikhulu kunawo wonke elenziwa yikholwa. Uma ukukhuluma nokuziphatha kwekholwa kuhlala kunokunganaki nokungalawulwa njengokomuntu ongakholwa, kusho ukuthi lelo kholwa likhohlakele ukwedlula umuntu ongakholwa; lifana nedimoni uqobo. Labo ebandleni abaveza inkulumo enoshevu, labo phakathi kwabafowethu nodadewethu abasakaza amahemuhemu, batshale ukungezwani futhi bakhe amaqembuqembu angezwani kufanele baxoshwe ebandleni. Kodwa laba bantu sebevinjelwe njengoba manje sekuyinkathi yomsebenzi kaNkulunkulu eyehlukile, ngoba nakanjani isiphetho sabo ukususwa. Bonke abakhohlakaliswe uSathane banezimo ezikhohlakele. Abanye abanalutho olunye ngaphandle kwezimo ezikhohlakele, kanti abanye behlukile. Abagcini nje ngokuba nezimo zobusathane ezikhohlakele, kodwa imvelo yabo nayo imbi ngokwedlulele. Amazwi nezenzo zabo akwembuli nje kuphela isimo sabo esikhohlakele sobusathane, kodwa bona uqobo banguSathane ongudeveli ngempela. Okuwukuphela kwento abayenzayo ukuphazamisa umsebenzi kaNkulunkulu, ukuphazamisa ukungena ekuphileni kwabafowethu nodadewethu, nokuphazamisa ukuphila okujwayelekile kwebandla. Lezi zimpisi ezembathe isikhumba semvu kumele zisuswe kungekudala, futhi akumele ziphathwe ngendlela yokuzicabangela lezi zinceku zikaSathane; umuntu kumele azilaxaze. Ukwenza lokhu kuphela okungenza umuntu abe sohlangothini lukaNkulunkulu futhi labo abangakwenzi lokho bamunye noSathane. UNkulunkulu uhlale esezinhliziyweni zalabo abakholwa ngokweqiniso kuNkulunkulu futhi bahlale benenhliziyo ehlonipha uNkulunkulu, inhliziyo ethanda uNkulunkulu. Labo abakholwa kuNkulunkulu kumele benze izinto ngenhliziyo eqaphelayo necophelelayo, futhi konke abakwenzayo kufanele kuhambisane nezimfuno zikaNkulunkulu, bakwazi ukwanelisa inhliziyo kaNkulunkulu. Akufanele baqinise ikhanda, benze noma yini abayithandayo; engahambisani nokulunga okunobungcwele. Abantu abakwazi ukubukisa ngophawu lukaNkulunkulu noma benze umathanda ngalo, bebukisa futhi bekhohlisa yonke indawo; ukwenza lokhu kuwukuhlubuka okwedlulele. Imindeni inemithetho nezizwe zinemithetho, ngakho umndeni kaNkulunkulu awunazo yini ngokwengeziwe izindinganiso eziqinile? Awunazo yini ngokwengeziwe izinqumo zokuphatha? Abantu bakhululekile ukwenza abakufunayo, kodwa izinqumo zokuphatha zikaNkulunkulu azinakuguqulwa umathanda. UNkulunkulu unguNkulunkulu ongabavumeli abantu bamcasule futhi uNkulunkulu ongababulala abantu—ingabe abantu abakwazi ngempela lokhu?

Wonke amabandla anabantu abaphazamisa ibandla, abantu abaphazamisa umsebenzi kaNkulunkulu. Bonke laba bantu banguSathane ezifihle emndenini kaNkulunkulu. Lolu hlobo lomuntu lungongcweti kakhulu ekuzenzeni abanye abantu, nasekuzeni ngenhlonipho phambi Kwami, lunqekuzisa ikhanda futhi lukhothame, lwenzise okwezinja ezinotwayi, lunikele ngakho ‘konke’ ukuze lufeze izinhloso zalo, kodwa luveze ububi balo phambi kwabafowethu nodadewethu. Lapho bebona umuntu enza iqiniso bayamhlasela futhi bamkhiphe inyumbazane, futhi lapho bebona umuntu owesabeka ukwedlula bona, bayamdumisa futhi bambungaze, baphathe abanye ngonya ebandleni. Kungashiwo nje ukuthi amabandla amaningi analo lolu hlobo “lwenyoka embi,” lolu hlobo “lwenja ehlala ethangeni” ngaphakathi kubo. Bacathama ndawonye, bacifelane amehlo futhi benzelana izimpawu ngokuyimfihlo, futhi akekho kubo owenza iqiniso. Onoshevu omningi kunabo bonke “uyidimoni eliyinhloko,” futhi noma ubani ohlonishwa kakhulu uyabahola, aphakamise ifulegi labo. Laba bantu bayazenzela ebandleni, basakaze imibono yabo ephambene, bakhulule ukufa, bacanase, basho abakuthandayo, kungekho muntu ongalokotha abavimbe, bagcwele izimo zobusathane. Lapho nje beqala ukuphazamisa, umoya wokufa uyangena ebandleni. Labo abenza iqiniso ebandleni bayalaxazwa bangabe besakwazi ukwenza okusemandleni abo, kuyilapho labo abaphazamisa ibandla futhi besakaza ukufa ebandleni benza umathanda ebandleni. Okukhulu nakakhulu, ukuthi iningi liyabalandela. Lolu hlobo lwebandla lumane lulawulwa uSathane futhi udeveli inkosi yalo. Uma abantu bebandla bengasukumi baxoshe lawo madimoni ayinhloko, nabo bazochithwa kungekudala. Kusukela manje, kumele kuthathwe izinyathelo ngamabandla anjalo. Uma labo abakwazi ukwenza iqiniso elincane bengafuni ukukwenza lokho, ibandla lizovalwa. Uma kungenamuntu ebandleni ozimisele ukwenza iqiniso, kungekho muntu ongafakazela uNkulunkulu, kusho ukuthi ibandla lelo kufanele likhishwe inyumbazane ngokugcwele, futhi ukuxhumana kwalo namanye amabandla kumele kunqanyulwe. Lokhu kubizwa “ngokungcwaba ukufa”; kusho lokhu ukuxosha uSathane. Uma ibandla liqukethe abantu abachukuluzi abaningana, futhi belandelwa “yizimpukane ezincane” ezingenakho neze ukwahlukanisa, futhi uma abebandla bengakwazi ukunqamula izibopho nokukhohlisa kwalaba bachukuluzi, ngisho nangemva kokulibona iqiniso, lezi ziwula zizosuswa ekugcineni. Nakuba lezi zimpukane ezincane kungenzeka ukuthi azenzanga lutho olubi, zikhohlisa ngokwengeziwe, zinekhono ngokwengeziwe futhi zinobuchule ngokwengeziwe futhi wonke umuntu onjalo uzosuswa. Akekho noyedwa ozoshiywa! Labo abangabakaSathane bayobuyiselwa kuSathane, ngenkathi labo abangabakaNkulunkulu nakanjani beyohamba bafune iqiniso; lokhu kunqunywa yimvelo yabo. Bonke labo abalandela uSathane mababhubhe! Akunazwela oluyoboniswa laba bantu. Labo abafuna iqiniso mabalungiselwe futhi bavunyelwe bajabulele izwi likaNkulunkulu ezinhliziyweni zabo. UNkulunkulu ulungile; akabaphathi abantu ngokungenabulungiswa. Uma ungudeveli, ngeke ukwazi ukwenza iqiniso. Uma ungumuntu ofuna iqiniso, nakanjani ngeke uthunjwe uSathane—lokhu akuthandabuzwa.

Labo abangafuni ukuthuthuka bahlale befuna ukuthi abanye babe nombono ophambene futhi bavilaphe njengabo, labo abangalenzi iqiniso banomona ngalabo abenza iqiniso. Labo abangalenzi iqiniso bahlale befuna ukukhohlisa labo abadidekile futhi abantula ukwahlukanisa. Izinto ezivezwa yilaba bantu zingakwenza uphelelwe amandla, ushelele uwe, ube nezimo ezingavamisile futhi ngaphakathi ugcwale ubumnyama; zikubangela ukuba uqhele kuNkulunkulu, zikwenza uthande inyama futhi uzitike ngenjabulo. Labo abangalithandi iqiniso, abahlale bebhekana noNkulunkulu ngokunganaki abanakho ukuzazi, futhi isimo sabo siyenga abantu benze izono futhi badelele uNkulunkulu. Abalenzi iqiniso futhi ababavumeli abanye ukuthi balenze. Bathanda isono futhi abanakho ukuzenyanya ngalokhu. Abazazi futhi bavimba abanye ukuba bazazi, bavimba abanye ukuba balangazelele iqiniso. Labo ababakhohlisayo ngeke bakubone ukukhanya futhi bawela ebumnyameni, abazazi, futhi alibakhanyeli iqiniso futhi baya ngokuya beqhela kuNkulunkulu. Abalenzi iqiniso futhi bayabavimba abanye ekwenzeni iqiniso, balethe labo bantu abayiziwula phambi kwabo. Kunokuthi bathi bayakholwa kuNkulunkulu, kungaba ngcono bathi bakholwa kokhokho babo, ukuthi lokho abakholwa kukho yizithixo ezisezinhliziyweni zabo. Kungaba kuhle kulabo bantu abathi balandela uNkulunkulu ukuba bavule amehlo abo ukuba kebacabangisise ngabakholwa kukho: Ingabe nikholwa kuNkulunkulu ngempela, noma kuSathane? Uma wazi ukuthi okholwa kukho akuyena uNkulunkulu kodwa yizithixo zakho, kungaba kuhle ungasho ukuthi uyikholwa. Uma ungazi ngempela ukuthi ukholwa kubani, kungaba kuhle futhi ukuthi ungazibizi ngekholwa. Ukusho lokho kungaba ukuhlambalaza! Akekho okuphoqa ukuba ukholwe kuNkulunkulu. Ningasho ukuthi nikholwa Kimi, njengoba ngawezwa kudala lawo mazwi angifisi ukuphinde ngiwezwe, ngoba enikholwa kukho yizithixo ezisezinhliziyweni zenu nezinyoka ezimbi eziphakathi kwenu. Labo abanikina amakhanda lapho bezwa iqiniso, abamamatheka kakhulu lapho bezwa kukhulunywa ngokufa bayinzalo kaSathane, futhi bonke bazosuswa. Ebandleni kunabantu abaningi abangenakwahlukanisa, futhi lapho kwenzeka into ekhohlisayo, bama ohlangothini lukaSathane. Lapho bebizwa ngezinceku zikaSathane bazizwa boniwe. Kuthiwa abanakwahlukanisa, kodwa bahlale besohlangothini olungenalo iqiniso, abami nhlobo ohlangothini lweqiniso esikhathini esibucayi, abami nhlobo balwele iqiniso. Ngabe ngempela bantula ukwahlukanisa? Kungani behlale bemi ohlangothini lukaSathane? Kungani bengasho nelilodwa izwi elifanele noma elicabangela iqiniso? Ingabe ngempela lesi simo sibangelwe ukudideka kwesikhashana? Lapho umuntu enokwahlukanisa okuncane, yilapho ekwazi kancane khona ukuma ohlangothini lweqiniso. Kuvezani lokhu? Ingabe akubonisi ukuthi labo abangenakwahlukanisa bathanda ububi? Ingabe akubonisi ukuthi labo abangenakwahlulela bayinzalo ethembekile kaSathane? Kungani behlale bemi ohlangothini lukaSathane futhi bekhuluma ulimi olufana nolwakhe? Wonke amazwi nezenzo zabo, kanye nezinkulumo zabo kukufakazela ngokwanele ukuthi abalona uhlobo oluthanda iqiniso, kodwa kunalokho, bangabantu abenyanya iqiniso. Ukuthi bangama ohlangothini lukaSathane kukufakazela ngokwanele ukuthi uSathane uyabathanda labo develi abalwa ukuphila kwabo konke ngenxa kaSathane. Ingabe wonke la maqiniso awakhanyi bha? Uma ngempela ungumuntu othanda iqiniso, kungani-ke ungabahloniphi labo abenza iqiniso, futhi kungani ubalandela ngokushesha labo abangalenzi iqiniso ngomzuzu abaguqula ngawo kancane isimo sabo? Hlobo luni lwenkinga lolu? Anginandaba nokuthi unokuqonda noma cha, anginandaba nokuthi ukhokhelwe inani elikhulu kangakanani, anginandaba ukuthi unamandla amaningi kangakanani, futhi anginandaba noma uyinyoka embi esebandleni noma ungumholi ophakamisa ifulegi. Uma unamandla amakhulu, kungenxa yosizo lwamandla kaSathane; uma uhlonishwa kakhulu, kusho ukuthi kunabaningi abakuzungezile abangalenzi iqiniso; uma ungakaxoshwa, lokho kungenxa yokuthi manje akusona isikhathi somsebenzi wokuxosha, kunalokho isikhathi somsebenzi wokususa. Akujahiwe ukuxosha wena njengamanje. Ngidinga nje ukulinda lolo suku lufike ngemva kokususwa kwakho ukuze ngikujezise. Noma ubani ongalenzi iqiniso uzosuswa!

Labo abakholwa ngobuqotho kuNkulunkulu yilabo abazimisele ukwenza izwi likaNkulunkulu, futhi yilabo abazimisele ukwenza iqiniso. Labo abangamfakazela ngobuqotho uNkulunkulu bayilabo futhi abazimisele ukwenza izwi Lakhe, futhi bayilabo abangama ngempela ohlangothini lweqiniso. Labo abasebenzisa ubuqili futhi abenza okungalungile bonke bangabantu abangenalo iqiniso futhi bonke bahlambalaza uNkulunkulu. Labo abaxabanayo ebandleni bayizinceku zikaSathane, futhi bafuze uSathane. Lolu hlobo lomuntu lukhohlisa kakhulu. Labo abangenakho ukuqonda futhi abangakwazi ukuma ohlangothini lweqiniso bonke bazonda izinhloso ezimbi futhi badelela iqiniso. Laba bantu bamfuze bangamshiya uSathane; ngeke besahlengeka futhi akuthandabuzwa ukuthi bonke bazosuswa. Labo abangalenzi iqiniso akufanele bavunyelwe babe semndenini kaNkulunkulu, nalabo abalibhidliza ngamabomu ibandla. Kodwa manje akusona isikhathi sokwenza umsebenzi wokuxosha. Bayomane bembulwe futhi basuswe ekugcineni. Awukho omunye umsebenzi ophilayo ozokwenziwa kulaba bantu; labo abangabakaSathane abakwazi ukuma ohlangothini lweqiniso, kuyilapho labo abafuna iqiniso bengama ohlangothini lweqiniso. Labo abangalenzi iqiniso abafaneleki ukuzwa indlela yeqiniso futhi abafaneleki ukufakaza ngeqiniso. Iqiniso akulona elezindlebe zabo kodwa likhulunyelwa izindlebe zalabo abalenzayo. Ngaphambi kokwembulwa kwesiphelo sawo wonke umuntu, labo abaphazamisa ibandla futhi baphazamise umsebenzi bayoqale bashiyelwe kolunye uhlangothi. Lapho umsebenzi usuphelile, laba bantu bayokwembulwa ngokulandelana ngaphambi kokususwa kwabo. Phakathi nesikhathi sokunikeza iqiniso, basuke benganakiwe ngaleso sikhathi. Lapho lonke iqiniso lembulwa kubantu labo bantu kufanele basuswe, njengoba leso futhi kuyoba isikhathi lapho bonke abantu behlukaniswa ngokwezinhlobo zabo. Ngenxa yokuhlakanipha kwabo okungatheni, labo abangaqondi bayokwehlela encithakalweni ezandleni zabantu ababi futhi bayophambukiswa abantu ababi futhi ngeke bakwazi ukubuya. Laba bantu kufanele baphathwe ngale ndlela, njengoba bengalithandi iqiniso, ngoba abakwazi ukuma ohlangothini lweqiniso, ngoba balandela abantu abakhohlakele, futhi ngenxa yokuthi bahlangana nabantu ababi badelele uNkulunkulu. Bazi kahle kamhlophe ukuthi labo bantu abangcolile basakaza okubi kodwa baqinisa izinhliziyo zabo babalandele, benze okuphambene neqiniso. Ingabe laba bantu abangalenzi iqiniso kodwa abenza izinto ezilimazayo nezimbi bonke abenzi okubi? Nakuba kunabanye phakathi kwabo abazenza “amakhosi” nalabo ababalandelayo, ingabe sonke isimo sokudelela kwabo uNkulunkulu asifani? Iziphi izaba abangaba nazo zokuthi uNkulunkulu akabasindisi? Iziphi izaba abangaba nazo zokuthi uNkulunkulu akalungile? Ingabe ababhujiswanga ububi babo? Ingabe akukhona ukuhlubuka kwabo okuyobashonisa esihogweni? Labo abenza iqiniso ekugcineni bayosindiswa futhi bapheleliswe ngeqiniso. Labo abangalenzi iqiniso ekugcineni bayophelela encithakalweni ngenxa yeqiniso. Lezi iziphetho ezilindele abenza iqiniso nabangalenzi. Ngiluleka labo abangacabangi ukwenza iqiniso ukuba bahambe ngokushesha ebandleni ukuze bagweme ukwenza izono eziningi. Lapho kufika isikhathi, ngisho nokuzisola kuyobe sekwephuze kakhulu, ikakhulukazi kulabo ababanga ukwahlukana, kanye nalezo zinyoka ezisebandleni kumele bahambe ngokushesha. Laba bantu abanemvelo yempisi embi ngeke baguquke, kungcono bahambe kusenethuba ebandleni, bangaphinde baphazamise ukuphila okujwayelekile kwabafowethu nodadewethu, ukuze bagweme ukujeziswa uNkulunkulu. Labo phakathi kwenu ababalandela, niyobe nenza kahle uma nisebenzisa leli thuba ukuze niziveze. Ingabe niyobalandela ababi niphume ebandleni, noma niyohlala niqhubeke nokwethembeka? Kumele nicabangisise ngale ndaba. Ngininika ithuba lokugcina lokukhetha. Ngilinde impendulo yenu.


Kufanele Ungayeki Ukuzinikela KuNkulunkulu

UMoya oNgcwele usebenza kanjani manje ebandleni? Niyakwazi lokho? Yiziphi izingqinamba ezinkulu zabafowenu nodadewenu? Yini abayintula kakhulu? Okwamanje, kunabantu abanokudembesela lapho bebhekene nezilingo, futhi abanye baze bakhononde, abanye abasayi ngisho phambili ngoba uNkulunkulu akasakhulumi. Abantu abangenanga emgudwini ofanele wokukholwa kuNkulunkulu. Abakwazi ukuphila ngokuzimela, futhi abakwazi ukunakekela ukuphila kwabo komoya. Kunabanye abalandelayo, abalwa ngomdlandla, futhi abazimisele ngokwenza lapho uNkulunkulu ekhuluma. Kodwa lapho uNkulunkulu engakhulumi, ababe besaya phambili. Abantu abakayiqondi intando kaNkulunkulu ezinhliziyweni zabo futhi akuzenzakaleli ukuthi babe nothando lukaNkulunkulu; ukulandela kwabo uNkulunkulu ngokwedlule kwakungenxa yokuthi babephoqiwe. Manje kunabantu asebekhathele umsebenzi kaNkulunkulu. Abekho yini engozini? Abantu abaningi basesimweni sokuphila nje. Nakuba bedla futhi bephuze amazwi kaNkulunkulu, baphinde bathandaze Kuye, konke abakwenzi ngenhliziyo yabo yonke. Abanawo umdlandla abake baba nawo, futhi abantu abaningi abanandaba nomsebenzi kaNkulunkulu wokucwenga nokuphelelisa. Kufana nokuthi abakaze babe nomdlandla ngaphakathi, futhi lapho sebenqotshwe iziphambeko, abazizwa bembonga uNkulunkulu noma bezisola, abalilandeli iqiniso noma bashiye ibandla. Bafuna izinjabulo zesikhashana kuphela. Lolu uhlobo lweziphukuphuku eziyiziwula kakhulu! Lapho kufika isikhathi, bayochithwa bonke, futhi akekho noyedwa oyosindiswa! Ingabe ucabanga ukuthi uma othile eke wasindiswa uyohlale esindisiwe? Lokhu kumane kungukuzama ukukhohlisa abantu! Bonke labo abangakufuni ukungena ekuphileni bayosolwa. Abantu abaningi empeleni abanandaba nokungena ekuphileni, emibonweni, noma ekwenzeni iqiniso. Abakulweli ukungena, eqinisweni abasafuni nokungena ngokujulile. Abazoni bona? Okwamanje, kunengxenye yabantu abanezimo eziya ngokuya ziba ngcono. Uma nje uMoya oNgcwele usebenza ngokwengeziwe, kuyanda nokuzethemba kwabo, futhi lapho bebona izinto, babuqonda kakhudlwana ububanzi bemfihlakalo yomsebenzi kaNkulunkulu. Lapho bengena bejula, baqonda kakhudlwana. Bezwa ukuthi uthando lukaNkulunkulu lukhulu kakhulu, bazizwa beqinile futhi bekhanyiselwe ngaphakathi. Bayawuqonda umsebenzi kaNkulunkulu. Laba abantu uMoya oNgcwele osebenza kubo. Abanye bathi, “Nakuba engekho amazwi amasha kaNkulunkulu, kusamele ngifune ukungena ngijule eqinisweni, kumele ngibe qotho kukho konke engikwenzayo futhi ngingene emazwini kaNkulunkulu angokoqobo.” Lolu hlobo lomuntu lunomsebenzi kaMoya Oyingcwele. Nakuba uNkulunkulu engabuvezi ubuso Bakhe futhi ezifihle kuwo wonke umuntu, futhi engasho lizwi, futhi kunezikhathi lapho abantu bezwa ukucwengwa ngaphakathi, kodwa uNkulunkulu akabashiyaile ngokuphelele abantu. Uma umuntu engaligcini iqiniso okufanele alenze, ngeke abe nawo umsebenzi woMoya oNgcwele. Phakathi nenkathi yokucwengwa, yokungazivezi kukaNkulunkulu, uma ungazethembi wethukile, uma ungagxili ekuzweni amazwi Akhe, lokhu kuwukubaleka emsebenzini kaNkulunkulu. Kamuva, uyolahlwa. Labo abangafuni ukungena ezwini likaNkulunkulu ngeke bakwazi ukufakaza Ngaye. Labo abakwaziyo ukufakaza ngoNkulunkulu bafeze intando Yakhe, bonke bathembele emdlandleni wabo sokulwela amazwi kaNkulunkulu. Umsebenzi uNkulunkulu awenza kubantu ikakhulu ukubenza bazuze iqiniso, ukunenza nifune ukuphila ngokokuniphelelisa, futhi konke lokhu ngokokunenza nifanele ukusetshenziswa uNkulunkulu. Konke enikulwelayo njengamanje ukuzwa izimfihlakalo, ukulalela amazwi kaNkulunkulu, ukupha amehlo enu, ukubona into entsha noma ukubona okusesitayeleni, nokwanelisa ilukuluku lenu. Uma lena kuyinhloso yenhliziyo yenu, ayikho indlela eningafinyelela ngayo ezimfunweni zikaNkulunkulu. Labo abangalilandeli iqiniso abakwazi ukulandela kuze kube sekugcineni. Okwamanje, akukhona ukuthi uNkulunkulu akenzi lutho—ukuthi abantu ababambisene Naye, ngoba bakhathele umsebenzi Wakhe. Bafuna kuphela ukuzwa amazwi esibusiso Sakhe, futhi abazimisele ukuzwa amazwi esahlulelo nokusola Kwakhe. Siyini isizathu salokhu? Yingoba isifiso sabantu sokuthola izibusiso asikafezeki, futhi banemibono engemihle, babuthakathaka. Akukhona ukuthi uNkulunkulu akafuni ngamabomu ukuthi abantu bamlandele, futhi akukhona ukuthi uwaletha ngamabomu amagalelo kubantu. Abantu banemibono engemihle futhi babuthakathaka ngenxa yokuthi banezinhloso ezingafanele. UNkulunkulu unguNkulunkulu onika umuntu ukuphila, ngeke abulale umuntu. Imibono engemihle yabantu, ubuthakathaka, nokwahlukana konke kubangelwa yibo.

Umsebenzi wamanje kaNkulunkulu ulethela abantu ukucwengwa okuthile, futhi ngabantu kuphela abangakwazi ukuma baqine kulokhu kucwengwa abayozuza ukwamukelwa uNkulunkulu. Noma ngabe uzifihla kangakanani, akakhulumi, noma akasebenzi, usengalwa ngogqozi. Ngisho noma uNkulunkulu ethe uzokwala, usazomlandela. Yilokhu ukuma njengofakazi kaNkulunkulu. Uma uNkulunkulu ezifihla kuwe bese uyeka ukumlandela, ingabe lobu ukusewukuba ufakazi kaNkulunkulu? Uma abantu empeleni bengangeni, abanaso isimo sangempela, futhi lapho behlangana nesilingo esikhulu ngempela, bayakhubeka. UNkulunkulu akakhulumi njengamanje, noma lokho akwenzayo akuhambisani nemibono yenu, ngakho akunihambeli kahle. Uma okwamanje uNkulunkulu ebenza ngokuvumelana nemibono yenu, uma ebenelisa intando yenu futhi benikwazi ukuma nilwe ngomdlandla, beniyobe niphila ngani? Ngithi kunabantu abaningi abaphila ngokuncika ekulangazeleleni kwabantu. Abanayo nhlobo inhliziyo yangempela yokulwa. Bonke labo abangafuni ukungena eqinisweni kodwa abancika ekulangazeleleni kwabo empilweni bangabantu abakhohlakele abasengozini! Zonke izinhlobonhlobo zomsebenzi kaNkulunkulu ziwukuphelelisa isintu. Nokho, abantu bahlale befuna ukwazi, bayathanda ukubuza ngenzwabethi, bakhathazekile ngokwenzeka emhlabeni—kwenzekani kwa-Israyeli, kube nokuzamazama komhlaba yini eGibhithe—bahlale befuna into entsha, izinto eziyinqaba ezizokwanelisa izifiso zabo zobugovu. Abakulweli ukuphila, futhi abafuni ukupheleliswa. Bafuna kuphela ukuthi usuku lukaNkulunkulu lufike ngokushesha ukuze iphupho labo elihle libonakale nezifiso zabo ezinkulu zifezeke. Lolo hlobo lomuntu alukho ngokoqobo—lunokubuka okungafanele. Ukufuna iqiniso kuyisisekelo sokukholwa kwesintu kuNkulunkulu. Uma abantu bengakulweli ukungena ekuphileni, uma bengafuni ukwanelisa uNkulunkulu, kusho ukuthi bayojeziswa. Labo abayojeziswa yilabo abangakaze babe nomsebenzi woMoya Oyingcwele phakathi nesikhathi sikaNkulunkulu somsebenzi.

Abantu kufanele babambisane kanjani noNkulunkulu phakathi nalesi sigaba somsebenzi Wakhe? UNkulunkulu usavivinya abantu. Akakhiphi lizwi; uyazifihla futhi akathintani ngokuqondile nabantu. Ngeso lomuntu ongaphandle, kubonakala sengathi akasebenzi, kodwa iqiniso liwukuthi usasebenza ngaphakathi kumuntu. Noma ubani ofuna ukungena ekuphileni unombono ngokufuna kwakhe ukuphila, futhi akanakungabaza ngisho engawuqondi ngokuphelele umsebenzi kaNkulunkulu. Phakathi kwezilingo, ngisho noma ungazi ukuthi uNkulunkulu ufuna ukwenzani noma ufuna ukufeza muphi umsebenzi, kufanele wazi ukuthi izinhloso zikaNkulunkulu ngesintu zihlale zizinhle. Uma umfuna ngenhliziyo eneqiniso, akasoze akushiye, futhi ekugcineni nakanjani uyokuphelelisa alethe abantu esiphethweni esifanele. Akunandaba ukuthi okwamanje uNkulunkulu ubavivinya kanjani abantu, kuyoba nosuku lapho ayonika ngalo abantu umphumela ofanele nesijeziso esifanele ngokwalokho abakwenzile. UNkulunkulu ngeke abaholele eqophelweni elithile abantu bese ebalahla engabanaki. Lokhu kungenxa yokuthi unguNkulunkulu othembekile. Kulesi sigaba, uMoya oNgcwele wenza umsebenzi wokucwenga. Ucwenga wonke umuntu. Ezinyathelweni zomsebenzi wokuvivinywa ngokufa nokuvivinywa ngokusolwa, ukucwengwa ngaleso sikhathi kwakuwukucwengwa ngamazwi. Ukuze abantu bazi umsebenzi kaNkulunkulu, kumele baqale baqonde umsebenzi awenza manje nendlela abantu okufanele babambisane ngayo. Lena into wonke umuntu okufanele ayiqonde. Akunandaba ukuthi uNkulunkulu wenzani, noma ukucwengwa noma ukuthi akakhulumi, sonke isinyathelo somsebenzi kaNkulunkulu asihambisani nemibono yabantu. Zonke ziyehlukana futhi ziyayihlakaza imibono yabantu. Lona umsebenzi Wakhe. Kodwa kumele ukholwe ukuthi, ngenxa yokuthi umsebenzi kaNkulunkulu usufike esigabeni esithile, ngeke abulale sonke isintu noma kungenzekani. Unika isintu izithembiso nezibusiso, futhi bonke abamfunayo bayokwazi ukuzuza izibusiso Zakhe, lapho abangamfuni uNkulunkulu eyobalahla. Lokhu kuncike kwenikufunayo. Kumele nikholwe nakanjani ukuthi lapho umsebenzi kaNkulunkulu uphothulwa, wonke umuntu uyoba nesiphetho esihle. UNkulunkulu unikeze abantu izifiso ezinhle, kodwa uma bengazilweli, abakwazi ukuzithola. Kufanele nikwazi ukubona lokhu manje—ukucwenga nokusola kukaNkulunkulu abantu kuwumsebenzi Wakhe, kodwa abantu kumele bafune ukusguquka kwesimo zikhathi zonke. Ezintweni enidlule kuzo, kumele niqale nazi indlela yokudla nokuphuza amazwi kaNkulunkulu; kufanele uthole emazwini Akhe lokho okufanele ungene kukho namaphutha akho, kufanele ufune ukungena kulokho ohlangana nakho okungokoqobo, bese nithatha ingxenye yamazwi kaNkulunkulu obekufanele yenziwe bese uzama ukwenzenjalo. Ukudla nokuphuza amazwi kaNkulunkulu kuyingxenye eyodwa, ukuphila kwebandla nakho kumele kugcinwe, kumele ube nokuphila okujwayelekile kwempilo yomoya, ukwazi ukunikela zonke izimo zakho zamanje kuNkulunkulu. Noma ngabe umsebenzi Wakhe uguquka kangakanani, ukuphila kwakho komoya kufanele kube okujwayelekile. Ukuphila komoya kungasimamisa ukungena kwakho okujwayelekile. Noma ngabe uNkulunkulu wenzani, kufanele uqhubeke nokuphila komoya ungaphazanyiswa, ufeze umsebenzi wakho. Yilokhu abantu okufanele bakwenze. Konke kuwumsebenzi woMoya oNgcwele, kodwa kulabo abanesimo esijwayelekile kuwukupheleliswa. Kulabo abanesimo esingajwayelekile kuyisilingo. Esigabeni samanje somsebenzi wokucwenga soMoya oNgcwele, abanye bathi umsebenzi kaNkulunkulu mkhulu kakhulu nokuthi abantu banesidingo esikhulu sokucwengwa, kungenjalo isimo sabo besiyoba sincane kakhulu futhi bebengeke babe nayo indlela yokufinyelela entandweni kaNkulunkulu. Nokho, kulabo abanesimo esingesihle, kuba isizathu sokungamfuni uNkulunkulu, nesizathu sokungayi emihlanganweni noma ukudla nokuphuza izwi likaNkulunkulu. Emsebenzini kaNkulunkulu, noma wenzani noma kuguqukani, okungenani abantu kumele babe nokuphila okujwayelekile komoya. Mhlawumbe ubuwumuntu oqaphelayo esigabeni samanje sokuphila komoya, kodwa awukazuzi okuningi; awukakuvuni okuningi. Ngaphansi kwalolu hlobo lwezimo kusamele ulandele imithetho; kumele ugcine le mithetho ukuze ungalahlekelwa ekuphileni kwakho futhi wanelise intando kaNkulunkulu. Uma ukuphila kwakho komoya kungajwayelekile, ngeke uwuqonde umsebenzi kaNkulunkulu wamanje; uhlale ucabanga ukuthi awuhambisani nhlobo nemibono yakho, futhi uzimisele ukumlandela, kodwa awunalo ugqozi lwangaphakathi. Ngakho noma uNkulunkulu wenzani njengamanje, abantu kumele babambe iqhaza. Uma abantu bengalibambi, uMoya oNgcwele ngeke uwenze umsebenzi Wakhe, futhi uma abantu bengenayo inhliziyo yokubamba iqhaza, khona-ke bayocishe bangakwazi ukuzuza umsebenzi kaMoya oNgcwele. Uma ufuna ukuba nomsebenzi woMoya oNgcwele ngaphakathi kwakho, futhi ufuna ukwamukelwa uNkulunkulu, kumele uzinikele njengasekuqaleni phambi kukaNkulunkulu. Manje, asikho isidingo sokuthi ube nokuqonda okujulile, umbono ophakeme, noma ezinye izinto—okudingekayo nje ukuthi ubambe izwi likaNkulunkulu esisekelweni sokuqala. Uma abantu bengabambisani noNkulunkulu futhi bengakulweli ukungena okujulile, uNkulunkulu uyokuthatha lokho abake baba nakho. Ngaphakathi, abantu bahlale behahela ngokulula futhi bangancamela ukuthokozela osekukhona. Bafuna ukuthola izithembiso zikaNkulunkulu bengakhokhanga lutho nhlobo. Lena imicabango engenangqondo yomuntu. Ukuzuza ukuphila uqobo ngaphandle kokukhokha inani—yini eyake yaba lula kangaka? Lapho othile ekholwa kuNkulunkulu futhi efuna ukungena ekuphileni aguqule isimo sakhe, kumele akhokhe inani, futhi afinyelele esimweni lapho eyohlale elandela khona uNkulunkulu kungakhathaleki ukuthi wenzani. Lena into abantu okumele bayenze. Ngisho noma ulandela konke lokhu njengomthetho, kumele unamathele kukho, futhi noma izilingo zinkulu kangakanani, awukwazi ukudedela ubuhlobo bakho obujwayelekile noNkulunkulu. Kufanele ukwazi ukuthandaza, ugcine ukuphila kwakho kwasebandleni, uhlale nabafowenu nodadewenu. Lapho uNkulunkulu ekuvivinya, kufanele ufune iqiniso. Lesi yisilinganiso esincane sokuphila komoya. Ukuhlala unenhliziyo yokufuna nokulwela ukubambisana, ukusebenzisa wonke amandla akho—ingabe lokhu kungenziwa? Ngenxa yalokhu, ukuqonda nokungena kokungokoqobo kuyoba yinto ongayithola. Kulula ukwamukela izwi likaNkulunkulu lapho esakho isimo sejwayelekile, futhi akuzwakali kunzima ukwenza iqiniso, futhi uzwa ukuthi umsebenzi kaNkulunkulu mkhulu. Kodwa uma isimo sakho sisibi, akunandaba ukuthi umsebenzi kaNkulunkulu mkhulu kangakanani nokuthi umuntu ukhuluma kahle kangakanani, ngeke umlalele. Lapho isimo somuntu singajwayelekile, uNkulunkulu akakwazi ukusebenza kuso, futhi ngeke bathole izinguquko esimweni sabo.

Uma abantu bengenakho ukuzethemba abanakho, akulula ukuqhubeka behamba kule ndlela. Wonke umuntu uyabona manje ukuthi umsebenzi kaNkulunkulu awuhambisani nakancane nemibono yabantu. UNkulunkulu usenze umsebenzi omningi kakhulu futhi wakhuluma amazwi amaningi kakhulu, angahambisani neze nemibono yabantu. Ngalokhu, abantu kufanele babe nethemba nokuzimisela ukuze bakwazi ukukumela asebekubonile nasebekuzuzile ekuphileni kwabo. Noma ngabe uNkulunkulu wenzani kubantu, kumele babambe abanakho, babe qotho phambi kukaNkulunkulu, bazinikele Kuye kuze kube sekugcineni. Lona umsebenzi wesintu. Abantu kufanele bakubambe lokhu okufanele bakwenze. Ukukholwa kuNkulunkulu kudinga ukulalelwa Kwakhe nokuzwiwa komsebenzi Wakhe. UNkulunkulu wenze umsebenzi omningi—kungashiwo ukuthi kubantu konke kuwukuphelela, konke kuwukucwengwa, okukhulu ngisho nakakhulu, konke kuwukusolwa. Akukaze kube khona ngisho nesisodwa isinyathelo somsebenzi kaNkulunkulu ebesihambisana nemibono yabantu; into abantu abebeyithola amazwi anolaka kaNkulunkulu. Lapho uNkulunkulu efika, abantu kufanele bezwe ubukhosi Bakhe nolaka Lwakhe, kodwa noma ngabe amazwi Akhe anolaka kangakanani, uzele ukuzosindisa nokuphelelisa abantu. Njengezidalwa, abantu kufanele bafeze imisebenzi okufanele bayifeze, bethule ubufakazi phakathi kokucwengwa. Kuzo zonke izivivinyo, kufanele benze ubufakazi obulindeleke kubo, bethule ubufakazi obuqand’ ikhanda ngoNkulunkulu. Lona ngumnqobi. Akunandaba ukuthi uNkulunkulu ukucwenga kanjani, uhlala uzethemba ngokugcwele futhi awuyeki ukwethemba uNkulunkulu. Wenza lokhu umuntu okufanele akwenze. Yilokhu uNkulunkulu akufuna kumuntu, futhi inhliziyo yomuntu kufanele ikwazi ukubuyela Kuye ngokugcwele, iphendukele Kuye ngawo wonke umzuzu. Lona ngumnqobi. Labo uNkulunkulu athi bayanqoba yilabo abasakwazi ukufakaza, bangayeki ukuba nethemba, nokuzinikela kuNkulunkulu lapho bengaphansi kokuvinjezelwa nguSathane, okusho ukuthi, lapho bengaphansi kwamandla obumnyama. Uma usakwazi ukuba nenhliziyo ehlanzekile nokumthanda ngobuqotho uNkulunkulu kungakhathaleki ukuthi izimo zinjani, ufakaza phambi kukaNkulunkulu, futhi yilokhu uNkulunkulu athi ukuba ngumnqobi. Uma okufunayo kukuhle kakhulu lapho uNkulunkulu ekubusisa, kodwa uhambe ngaphandle kwezibusiso Zakhe, ingabe lokhu ukuhlanzeka? Njengoba uqinisekile ngokuthi le ndlela iyiqiniso, kumele uyilandele kuze kube sekugcineni; kumele uqhubeke uzinikela kuNkulunkulu. Njengoba ubonile ukuthi uNkulunkulu uqobo uzele ukuzokuphelelisa emhlabeni, kufanele umnike yonke inhliziyo yakho. Noma ngabe wenzani, ngisho noma enquma umphumela ongemuhle kuwe ekugcineni, usengamlandela. Lokhu kuwukuqhuba ukuhlanzeka phambi kukaNkulunkulu. Ukunikela ngomzimba womoya ongcwele nomzimba ongathunazekile kuNkulunkulu kusho ukuba nenhliziyo eqotho phambi kukaNkulunkulu. Esintwini, ubuqotho ukuhlanzeka, futhi ukwazi ukuba qotho kuNkulunkulu kuwukuhlala uhlanzekile. Yilokhu okufanele nikwenze. Lapho kufanele nithandaze, thandazani; lapho kufanele nihlangane ekudlelaneni, yenzani njalo; lapho kufanele nicule amaculo, culani amaculo; futhi lapho kufanele nishiye inyama, shiyani inyama. Lapho nenza umsebenzi wenu ningagxambuzi nje kuwo; lapho nibhekene nezilingo kufanele nime niqine. Lokhu kuwukuzinikela kuNkulunkulu. Uma ungakweseki lokhu abantu okufanele bakwenze, kusho ukuthi konke ukuhlupheka odlule kukho kanye nezifiso zakho kuyize.

Kuzo zonke izigaba zomsebenzi kaNkulunkulu, kunendlela abantu okufanele babambisane ngayo. UNkulunkulu ucwenga abantu ukuze babe nethemba phakathi nokucwengwa. UNkulunkulu uphelelisa abantu ukuze babe nethemba lokupheleliswa uNkulunkulu futhi bazimisele ukwamukela ukucwenga Kwakhe kanye nokuhlanzwa uNkulunkulu. UMoya kaNkulunkulu usebenza kubantu ukuze ubalethele ukukhanya nokuqonda, nokubenza babambisane Naye benze akushoyo. UNkulunkulu akakhulumi phakathi nokucwengwa. Izwi Lakhe alizwakali, kodwa kusenomsebenzi abantu okufanele bawenze. Kufanele nibambelele kulokho eseninakho, kusafanele nikwazi ukuthandaza kuNkulunkulu, nisondelane noNkulunkulu, nibe ofakazi phambi kukaNkulunkulu; niyowufeza ngale ndlela umsebenzi wenu. Nonke kufanele nibone ngokusobala emsebenzini kaNkulunkulu ukuthi izivivinyo nothando Lwakhe ngokwethembeka kwabantu kudinga ukuthi abantu bathandaze kaningi kuNkulunkulu, bawanambithe kaningana amazwi kaNkulunkulu phambi Kwakhe. Uma uNkulunkulu enikhanyisela futhi enenza niqonde intando Yakhe kodwa ningayenzi nhlobo, ngeke nithole lutho. Lapho wenza amazwi kaNkulunkulu, kusafanele ukwazi ukuthandaza Kuye, lapho unambitha amazwi Akhe kufanele uhlale ufuna phambi Kwakhe, umethembe ngokugcwele ngaphandle kokuphelelwa yinhliziyo nokudangala. Labo abangawenzi amazwi kaNkulunkulu banamandla amaningi emihlanganweni, kodwa bawela ebumnyameni lapho bebuyela ekhaya. Kunabanye abangafuni ngisho nokuhlangana ndawonye. Ngakho kumele nibone ngokucacile ukuthi imuphi umsebenzi abantu okufanele bawufeze. Ningase ningazi ngempela ukuthi iyini intando kaNkulunkulu, kodwa ningawenza umsebenzi wenu, ningathandaza lapho kufanele, ningenza iqiniso lapho kufanele, nenze lokho okufanele abantu bakwenze. Ningawuqinisa umbono wenu wasekuqaleni. Niyokwazi ngale ndlela ukwamukela kangcono isinyathelo esilandelayo somsebenzi kaNkulunkulu. Kuyinkinga ukungafuni lapho uNkulunkulu esebenza ngendlela efihlakele. Lapho ekhuluma futhi eshumayela emihlanganweni, nilalela ngenkuthalo, kodwa lapho engakhulumi niphelelwa amandla niqhele. Hlobo luni lomuntu olwenza lokhu? Umuntu olandela iningi. Abanandlela ababheka ngayo izinto, abanabufakazi, futhi abanambono! Abantu abaningi banjalo. Uma niqhubeka ngaleyo ndlela, ngolunye usuku lapho nehlelwa ukuvivinywa olukhulu, niyokwehlela esijezisweni. Ukuba nombono kubaluleke kakhulu ekupheleliseni kukaNkulunkulu abantu. Uma singekho isigaba somsebenzi kaNkulunkulu osingabazayo, ufeza umsebenzi womuntu, ukubamba ngobuqotho lokho uNkulunkulu athi kwenze, okusho ukuthi uyakukhumbula ukunxusa kukaNkulunkulu, futhi awukukhohlwa ukunxusa Kwakhe futhi noma wenzani manje ungakukhohlwa ukunxusa kwakhe, ungawungabazi umsebenzi Wakhe, uqhubeka nombono wakho, qinisa ubufakazi, futhi ulokhu unqoba kuzo zonke izinyathelo, ekugcineni uNkulunkulu uyokuphelelisa ube umnqobi. Uma ukwazi ukuma uqine kuzo zonke izinyathelo zezivivinyo zikaNkulunkulu, usengama uqine kuze kube sekugcineni, uwumnqobi, ungumuntu opheleliswe uNkulunkulu. Uma ungeke uqine ezivivinyweni obhekene nazo manje, ngokuzayo kuzoba nzima nakakhulu. Uma udlula ekuhluphekeni okungatheni ungalilweli iqiniso, ngeke uthole lutho ekugcineni. Uyobe ungenalutho. Kunabanye abantu abayeka izinto abazifunayo lapho bebona ukuthi uNkulunkulu akakhulumi, nokuthi inhliziyo yabo iyahlakazeka. Akusona yini isiwula lesi? Lolu hlobo lwabantu alunampilo yangempela. Lapho uNkulunkulu ekhuluma, bahlale bezulazula, bematasa futhi bezikhandla ngaphandle, kodwa manje ngoba akasakhulumi, sebeyekile ukufuna. Lolu hlobo lomuntu alunalo ikusasa. Phakathi kokucwengwa, kufanele ningene ninombono omuhle nifunde izifundo okufanele nizifunde; lapho nithandaza kuNkulunkulu futhi nifunde izwi Lakhe, kufanele niqhathanise isimo senu nalo, nibone amaphutha enu, nibone ukuthi ninezifundo eziningi okufanele nizifunde. Njengoba niqhubeka nifuna phakathi nokucwengwa, maningi amathuba okuthi nithole ukuthi kukhona okushodayo. Lapho nicwengwa ziningi izinto enihlangana nazo; anikwazi ukuzibona ngokucacile, niyakhononda, nembula inyama yenu—ningathola ngale ndlela kuphela ukuthi ninezimo ezikhohlakele eziningi kakhulu phakathi kini.

Abantu bayakuntula ngokwezinga futhi abafiki ezingeni elifunwa uNkulunkulu, esikhathini esizayo bazoba nesidingo esikhulu sokuhamba kule ndlela ngokwethemba. Umsebenzi kaNkulunkulu ngezinsuku zokugcina udinga ukwethemba okukhulu—udinga ukwethemba okwedlula ngisho okukaJobe. Ngaphandle kwethemba abantu ngeke bakwazi ukuqhubeka nokuzuza ulwazi lwempilo futhi ngeke bakwazi ukupheleliswa uNkulunkulu. Lapho kufika usuku lokufika kwezilingo, abanye bayolishiya leli bandla, abanye bashiye leliya bandla. Kuyoba abanye akade benza kahle kakhulu ekufuneni ezinsukwini ezedlule futhi akucaci ukuthi kungani bengasakholwa. Kuyokwenzeka izinto eziningi futhi ngeke wazi nokuthi kwenzekani, futhi uNkulunkulu ngeke embule luphawu noma isimangaliso, noma enze noma yini engaphezu kwamandla emvelo. Lokhu kuwukubona ukuthi ungakwazi yini ukuma uqine—uNkulunkulu usebenzisa amaqiniso ukuze acwenge abantu. Njengamanje anikahlupheki kakhulu. Esikhathini esizayo lapho kufika izivivinyo ezinkulu, kwezinye izindawo wonke umuntu ebandleni uyoshiya, futhi labo osubajwayele bayohamba bashiye ukholo lwabo. Ingabe uyokwazi ukuma uqine? Manje, zincane izilingo ezinehlele, futhi kungenzeka ukuthi nikwazile ukuzimela. Lesi sinyathelo sihlanganisa ukucwengwa nokupheleliswa ngezwi kuphela. Esinyathelweni esilandelayo, amaqiniso ayokwehlela phezu kwenu ukuze anicwenge, ngaleso sikhathi niyoba sengozini enkulu. Uma sekukubi kakhulu, uNkulunkulu uyokuyala ukuba usheshise uhambe, futhi abantu bezinkolo bayozama ukukudonsa. Injongo yalokhu ukubona ukuthi ungakwazi yini ukuqhubeka kule ndlela. Konke lokhu yizivivinyo. Izivivinyo zamanje zincane, kodwa kuyofika usuku lapho ekhaya kunabazali abangasakholwa kanye nezingane ezingasakholwa. Ingabe niyokwazi ukuqhubeka? Uma niqhubeka ibanga elide, ziyanda nezivivinyo zenu. UNkulunkulu wenza umsebenzi wokucwenga abantu ngokwezidingo zabo nesimo sabo. Phakathi nesigaba sokuphelelisa kukaNkulunkulu isintu, akunakwenzeka ukuthi isibalo sabantu siqhubeke sikhule—siyoncipha kuphela. kungalokhu kucwengwa kuphela lapho abantu bengapheleliswa khona. Ukusingathwa nokuyalwa, ukuvivinywa, ukusolwa, ukuqalekiswa—ningakumela konke lokho? Lapho nibona ibandla elinesimo esihle, abafowethu nodadewethu befuna ngawo wonke amandla abo, nani niyakhuthazeka. Lapho kufika usuku, lapho wonke umuntu esehambile, abanye bengasakholwa, abanye bahambele ukwenza ibhizinisi noma ukushada, abanye baya enkolweni, uyokwazi yini ukuma uqine-ke? Ingabe uyokwazi ukuhlala ungathinteki ngaphakathi? Ukuphelelisa kukaNkulunkulu isintu akulula ngale ndlela! Usebenzisa izinto eziningi ukuze acwenge abantu. Abantu lokhu bakubona njengezindlela zokwenza, kodwa ngokwenhloso kaNkulunkulu yasekuqaleni lezi akuzona nhlobo izindlela, kodwa amaqiniso. Ekugcineni, lapho esecwenge abantu ngokweqophelo elithile futhi bengasakhonondi, lesi sigaba somsebenzi Wakhe siyobe sesiphothuliwe. Umsebenzi omkhulu woMoya oNgcwele ngukuniphelelisa, futhi lapho uNkulunkulu engasebenzi ezifihla, inhloso Yakhe kusuke ikakhulu kuwukuniphelelisa, futhi kungabonakala ngale ndlela kanye ukuthi abantu banalo yini uthando lukaNkulunkulu, nokuthi bayamethemba ngempela yini. Lapho uNkulunkulu ekhuluma ngokucacile, asikho isidingo sokuthi nifune; kulapho kuphela lapho ezifihlile lapho kumele nifune khona, nidinga ukuthungatha indlela. Kufanele nikwazi ukufeza umsebenzi womuntu odaliwe, futhi akunandaba ukuthi umphumela nekusasa nesiphetho senu kungaba yini, kufanele nikwazi ukufuna ulwazi nokuthanda uNkulunkulu eminyakeni eniphila kuyo, futhi noma uNkulunkulu eniphatha kanjani, kufanele nikwazi ukugwema ukukhononda. Kukhona umbandela owodwa womsebenzi woMoya oNgcwele kubantu. Uma nje bomela futhi befuna baphinde bangabi nenhliziyo engaphelele noma babe nokungabaza ngezenzo zikaNkulunkulu, futhi bekwazi ukubamba umsebenzi wabo ngazo zonke izikhathi, kungale ndlela kuphela lapho bengazuza umsebenzi woMoya oNgcwele. Esigabeni ngasinye somsebenzi kaNkulunkulu, okufunekayo kumuntu ukwethemba okukhulu kanye nokufuna kakhulu phambi kukaNkulunkulu—ukubona nokwazi kuphela esingenza abantu babone indlela uNkulunkulu athandeka ngayo nendlela uMoya oNgcwele osebenza ngayo kubantu. Uma ungadluli kulezi zinto, uma ungayitholi indlela yokuzenza, uma ungafuni, ngeke uthole lutho. Kumele wazi indlela ngezinto odlule kuzo, futhi izinto odlule kuzo kuphela ezingakwenza ubone izenzo zikaNkulunkulu, ubone nokumangalisa kwakhe kanye nokungaqondakali Kwakhe.


Ingabe Ungumuntu Osephila?

Uyopheleliswa kuphela lapho usulahle izimo zakho ezikhohlakele wase uzuza ukuphila ubuntu obujwayelekile. Nakuba ungenakukwazi ukukhuluma isiphrofetho, noma ezinye izimfihlakalo, uzophila futhi uzokwambula isithombe somuntu. UNkulunkulu wadala umuntu, ngemva kwalokho umuntu wonakaliswa uSathane, futhi lokhu konakala kwenze abantu baba “yizidumbu”—futhi lapho usushintshile, uyohluka kule mizimba efile. Amazwi kaNkulunkulu anikeza ukuphila emoyeni wabantu futhi abenze bazalwe kabusha, futhi lapho umoya wabantu uzalwe kabusha bazobe sebephila. Ukukhuluma “ngababafileyo” kubhekisela ezidunjini ezingenawo umoya, kubantu abamoya wabo ufile. Lapho umoya wabantu unikezwa ukuphila, bayaphila. Abangcwele okukhulunywe ngabo phambilini, kubhekisela kubantu asebephila, labo ababe ngaphansi kwethonya likaSathane kodwa banqoba uSathane. Abantu abakhethiwe baseShayina baye babekezelela unya nokucindezelwa okubuhlungu nobuqili bukadrako omkhulu obomvu, okubashiye bephazamisekile emqondweni futhi bengenaso nesibindi esincane sokuphila. Ngakho, ukuvuswa komoya wabo kumele kuqale ngomzimba wabo: Kancane kancane, emzimbeni yabo umoya wabo kumele uvuswe. Uma, ngelinye ilanga, bevuka, ngeke besakhubeka, futhi konke kuzohamba kahle. Okwamanje, lokhu kuyikho okungakenzeki. Abantu abaningi abaphilayo banomoya omningi wokufa, bagubuzelwe umoya wokufa, futhi bantula okuningi kakhulu. Amazwi abanye abantu athwele ukufa, futhi cishe yonke into abayiphilayo ingukufa. Uma, namuhla, abantu befakaza obala ngoNkulunkulu, khona-ke lo msebenzi ngeke uphumelele, ngoba kusamele baphile ngokugcwele, futhi baningi kakhulu abafile phakathi kwenu. Namuhla, abanye abantu bayabuza ukuthi kungani uNkulunkulu engabonisi izibonakaliso nezimangaliso ezithile ukuze akwazi ukusabalalisa ngokushesha umsebenzi Wakhe kubantu beZizwe. Abafile abakwazi ukufakaza ngoNkulunkulu; abaphilayo kuphela abakwaziyo, kodwa iningi labantu namuhla lifile, abaningi kakhulu kubo bahlala ekhejini lokufa, baphila ngaphansi kwethonya likaSathane, futhi abakwazi ukunqoba-manje bangakwazi kanjani ukufakaza ngoNkulunkulu? Bazowusabalalisa kanjani umsebenzi wevangeli?

Labo abaphila ngaphansi kwethonya lobumnyama yilabo abaphila phakathi kokufa, yilabo abazuzwe uSathane. Ngaphandle kokusindiswa uNkulunkulu, nokwahlulelwa kanye nokusolwa uNkulunkulu, abantu abakwazi ukubalekela ithonya lokufa, abakwazi ukuba abaphilayo. Laba abafileyo abakwazi ukunikeza ubufakazi ngoNkulunkulu, noma basetshenziswe uNkulunkulu, abakwazi ukungena embusweni. UNkulunkulu ufuna ubufakazi babaphilayo, hhayi kwabafileyo, futhi ucela abaphilayo, hhayi abafileyo, ukuba bamsebenzele. “Abafileyo” yilabo abaphikisana futhi bavukele uNkulunkulu, yilabo abamoya wabo ungazweli naabangawaqondi amazwi kaNkulunkulu, yilabo abangalisebenzisi iqiniso nabangeqotho kuNkulunkulu, futhi yilabo abaphila ngaphansi kombuso kaSathane nabaxhashazwa uSathane. Abafileyo bazibonakalisa bona ngokumelana neqiniso, ngokuvukela uNkulunkulu, nangokuba phansi, abadelelekile, abanonya, abangezwela, abayizimbulu, nabashaya umshosha phansi. Nakuba abantu abanjalo bedla futhi bephuza amazwi kaNkulunkulu, abakwazi ukuphila amazwi kaNkulunkulu; bayaphila, kodwa bahamba befile, bayizidumbu eziphefumulayo. Abafile abakwazi nhlobo ukwanelisa uNkulunkulu, ingasaphathwa eyokulalela Yena. Bamane bamkhohlise, bamhlambalaze, futhi bamkhaphele, futhi konke ukuphila kwabo kuveza imvelo kaSathane. Uma abantu befuna ukuba izidalwa eziphilayo, nokufakaza kuNkulunkulu, nokwamukelwa nguNkulunkulu, kumele bamukele insindiso kaNkulunkulu, kumele bazithobe ngenjabulo ekwahlulelweni nasekusolweni Nguye, futhi kumele ukuthenwa nokusetshenzwa nguNkulunkulu. Yilapho kuphela abangakwazi ukuba nalo lonke iqiniso elifunwa uNkulunkulu ukuba lisebenze, futhi yilapho bezothola khona insindiso kaNkulunkulu, futhi baphinde babe izidalwa eziphilayo. Abaphilayo basindiswe uNkulunkulu, bahlulelwe futhi basolwa uNkulunkulu, bazimisele ukuzinikela futhi bayakujabulela ukubeka ukuphila kwabo kuNkulunkulu, futhi bazonikezela konke ukuphila kwabo kuNkulunkulu. Yilapho kuphela uma abaphilayo befakaza ngoNkulunkulu lapho kuzohlaziswa khona uSathane, futhi abaphilayo bengasakaza khona ivangeli lomsebenzi kaNkulunkulu, abaphilayo kuphela abasenhliziyweni kaNkulunkulu, futhi abaphilayo kuphela bengabantu bangempela. Ekuqaleni umuntu owayenziwe uNkulunkulu wayephila, kodwa ngenxa yokonakaliswa uSathane umuntu usephila ngaphakathi kokufa, futhi uphila ngaphansi kwethonya likaSathane, futhi laba baba abafile abangenamoya, baba yizitha eziphikisa uNkulunkulu, babe ngamathuluzi kaSathane, futhi babe yizithunjwa zikaSathane. Bonke abantu abaphilayo abadalwe uNkulunkulu bafile, ngakho uNkulunkulu ukuyekile ukufakaza Kwakhe, futhi ulahlekelwe abantu abenzile nokuyiyona nto enomoya Wakhe. Uma uNkulunkulu engathatha ubufakazi Bakhe, futhi athathe labo abenze ngezandla Zakhe kodwa abaye bathunjwa uSathane, khona-ke kufanele abavuse ukuze babe abantu abaphilayo, futhi kufanele ababuyisele ukuze baphile ekukhanyeni Kwakhe. Abafile yilabo abangenawo umoya, labo abangazweli kakhulu, futhi labo abaphikisana noNkulunkulu. Ngaphezu kwalokho, yilabo abangamazi uNkulunkulu. Labo bantu abanakho nakancane ukulalela uNkulunkulu, bayamvukela futhi bayamphikisa, futhi abanabo nobuncane ubuqotho. Abaphilayo yilabo abamoya wabo ozelwe kabusha, abakwaziyo ukulalela uNkulunkulu, futhi abaqotho kuNkulunkulu. Baneqiniso, nobufakazi, futhi yilaba bantu kuphela abajabulisa uNkulunkulu endlini Yakhe. UNkulunkulu usindisa labo abangaphila, abangayibona insindiso kaNkulunkulu, abangabaqotho kuNkulunkulu, nabazimisele ukufuna uNkulunkulu. Usindisa labo abakholelwa kuNkulunkulu osesimweni semuntu, futhi abakholelwa ekubonakaleni Kwakhe. Abanye abantu bangaphila kodwa abanye abakwazi; kuya ngokuthi imvelo yabo ingasindiswa noma cha. Abantu abaningi sebezwe kaningi ngezwi likaNkulunkulu kodwa abayiqondi intando kaNkulunkulu, bawezwe kaningi amazwi kaNkulunkulu kodwa abakwazi ukuwasebenzisa kubo, abakwazi ukuphila nganoma yiliphi iqiniso futhi ngamabomu baphazamisa umsebenzi kaNkulunkulu. Abakwazi ukwenzela uNkulunkulu noma yimuphi umsebenzi, abakwazi ukunikela noma yini Kuye, futhi badla izimali zebandla ngasese, futhi badla mahhala endlini kaNkulunkulu. Laba bantu bafile, futhi angeke basindiswe. UNkulunkulu usindisa bonke labo abaphakathi komsebenzi Wakhe. Kodwa kunengxenye kubo abangeke bayithole insindiso Yakhe; bambalwa abazothola insindiso Yakhe. Lokhu kungenxa yokuthi abantu abaningi bakhohlakaliswe ngokujule ngokwedlulele futhi sebengangabafile, futhi ngeke besasindiseka; sebexhashazwe uSathane ngokuphelele, futhi ngokwemvelo, nabo banonya kakhulu. Futhi lelo nani elincane labantu likwazi ngokugcwele ukulalela uNkulunkulu. Ababona labo abebelokhu bethembekile kuNkulunkulu kusukela ekuqaleni, noma abaye bamthanda kakhulu uNkulunkulu kusukela ekuqaleni; kunalokho balalele uNkulunkulu ngenxa yemisebenzi Yakhe yokunqoba, babona uNkulunkulu ngenxa yothando Lwakhe olukhulu, kunoshintsho esimweni sabo ngenxa yesimo sikaNkulunkulu sokulunga, futhi bayamazi uNkulunkulu ngenxa yomsebenzi Wakhe, yomibili engokoqobo nevamile. Ngaphandle kwalo msebenzi kaNkulunkulu, kungakhathaliseki ukuthi laba bantu bebengaba abalunge kanjani bebezoba ngabakaSathane nje, bebezoba abokufa, bebezobe besafile. Ukuthi, namuhla laba bantu bamukela insindiso kaNkulunkulu kungenxa yokuthi bazimisele ukusebenzisana noNkulunkulu.

Ngenxa yokuba qotho kwabo kuNkulunkulu, abaphilayo bayozuzwa uNkulunkulu futhi baphile ngezithembiso Zakhe, futhi ngenxa yokuphikisana kwabo noNkulunkulu, abafile bangabanyanywayo nabalahlwe uNkulunkulu futhi baphila ngaphansi kwesijeziso kanye neziqalekiso Zakhe. Lokho kuyisimo esilungile sikaNkulunkulu, futhi asinakushintshwa umuntu. Ngenxa kokufuna kwabo, abantu bathola ukwamukelwa uNkulunkulu futhi baphile ekukhanyeni; ngenxa yobuqili babo, abantu baqalekiswe uNkulunkulu futhi basekujezisweni; ngenxa yokwenza okubi, abantu bajeziswa uNkulunkulu; futhi ngenxa yokulangazelela nobuqotho abantu bathola izibusiso zikaNkulunkulu. UNkulunkulu ulungile: Ubusisa abaphilayo, futhi uqalekisa abafile, ukuze bahlale bephakathi kokufa, futhi ngeke baphile ekukhanyeni kukaNkulunkulu. UNkulunkulu uyothatha abalungile abayise embusweni Wakhe, uzobathatha abaphilayo abayise ezibusisweni Zakhe ukuba babe Naye ingunaphakade. Abafile bazolahlelwa ekufeni kwangunaphakade; bayizinto zokubhujiswa, futhi bazohlale bengabakaSathane. UNkulunkulu akaphathi noyedwa kabi. Bonke labo abamfuna ngokweqiniso uNkulunkulu ngokuqinisekile bazohlala endlini kaNkulunkulu, futhi bonke labo abangamhloniphi uNkulunkulu, abangahambisani Naye ngokuqinisekile bazohlala besesijezisweni. Kungenzeka ukuthi awuqiniseki ngomsebenzi kaNkulunkulu enyameni-kodwa ngelinye ilanga inyama kaNkulunkulu ayinakuhlela ngokuqondile ukuphela komuntu; kunalokho, uMoya Wakhe uhlela isiphetho somuntu, ngaleso sikhathi umuntu uzokwazi ukuthi inyama kaNkulunkulu noMoya Wakhe kunye, ukuthi inyama Yakhe angeke ilenze iphutha, nokuthi uMoya Wakhe awukwazi ukwenza iphutha. Ngokuqinisekile uzothatha labo abavukayo abayise embusweni Wakhe, hhayi okungaphezulu, noma okungaphansi kwalokho, futhi labo abafile abangazange baphile bazojikijelwa emgodini kaSathane.


Ukuba Nesimo Esingaguquki Ukuba Yisitha SikaNkulunkulu

Ngemva kweminyaka eyizinkulungwane ezimbalwa zenkohlakalo, umuntu waba ndikindiki wangahlakanipha, waba idimoni eliphikisa uNkulunkulu kangangokuba ukuhlubuka komuntu kuNkulunkulu kuqoshwe ezincwadini zomlando kanti umuntu ngokwakhe akakwazi ukunikeza izizathu ezanele zalokhu kuhlubuka kwakhe—ngoba umuntu wonakaliswe kakhulu uSathane, wadukiswa nguSathane kangangokuthi akazi nokuthi abheke ngaphi. Ngisho nanamuhla, umuntu usamkhaphela uNkulunkulu: Lapho umuntu ebona uNkulunkulu uyamkhaphela, futhi noma engamboni uNkulunkulu nalapho futhi uyamkhaphela. Kukhona nalabo abathe sebebone iziqalekiso nolaka lukaNkulunkulu kodwa balokhu bemkhaphela. Ngakho ngithi umqondo womuntu ulahlekelwe ukusebenza kwawo kwasekuqaleni nonembenza wakhe ulahlekelwe ukusebenza kwawo kwasekuqaleni. Umuntu engimbukayo yisilwane esigqoke izingubo zomuntu, uyinyoka enobuthi, noma ezama kangakanani ukuvela edabukisa emehlweni Ami, angeke ngize ngibe nomusa kuye, ngoba umuntu akawutholi umehluko phakathi kokumnyama nokumhlophe, noma umehluko phakathi kweqiniso nokungelona iqiniso. Umqondo womuntu unqindekile, kodwa usafisa ukuthola izibusiso; ubuntu bakhe abuthembeki kodwa usafisa ukuba nobukhosi benkosi. Angaba yinkosi kabani, ngomqondo onjalo? Angenza kanjani, ngobuntu obunjalo ukuthi ahlale phezu kwesihlalo sobukhosi? Umuntu ngempela akanamahloni! Ungumuntu omubi kakhulu! Kulabo phakathi kwenu abafisa ukuthola izibusiso, ngiphakamisa ukuthi niqale ngokuthola isibuko nibheke ububi benu—ngabe ufanele ukuba yinkosi? Unabo ubuso balowo ongahle azuze izibusiso? Akukaze kube ngisho noluncane uguquko esimweni sakho futhi awukaze usebenzise nalinye iqiniso kodwa ufisa ukuba nekusasa elihle. Uyazikhohlisa! Uzalelwe ezweni elingcole kangaka, umuntu yilokhu ehangulwe umphakathi, uthonywe yinkambiso endala, futhi ufundiswe “ezikhungweni zemfundo ephakeme”. Ukucabangela emuva, ukuziphatha okubi, ukubuka kabi impilo, indlela yokuphila enyanyekayo, ukuphila okungenamsebenzi, indlela yokuphila namasiko onakele—zonke lezi zinto zibe nemingenela enzima enhliziyweni yomuntu zabukela phasi futhi zahlasela unembenza wakhe. Ngalokho—ke umuntu uselokhu eqhele kakhulu kuNkulunkulu, futhi ulokhu ephikisana Naye. Isimo somuntu siba sibi kakhulu usuku nosuku kanti akekho namunye umuntu onganikela ngokuzithandela noma yini kuNkulunkulu, namunye ongalalela uNkulunkulu ngokuthanda, nangaphezu kwalokho akekho namunye ongafuna ngokuzimisela ukubonakala kukaNkulunkulu. Kunalokho, ngaphansi kwendawo ebuswa nguSathane, umuntu akenzi lutho kodwa ulwela injabulo, ezinikela enkohlakalweni yenyama ezweni lodaka. Ngisho noma bezwa iqiniso labo abahlala ebumnyameni abangacabangi ukulenza noma ukuthambekela ekufuneni uNkulunkulu noma ngabe babone ukubonakala Kwakhe. Abantu abonakele kangaka bangaba kanjani nethuba lokusindiswa? Bangahlala kanjani abantu abonakele ekukhanyeni na?

Isimo somuntu kufanele siguquke ukusuka ekuzazini yena uqobo nasekuguqukeni kokucabanga kwakhe, imvelo, nesimo sengqondo—ngezinguquko eziqavile. Kungale ndlela kuphela lapho izinguquko zempela zingaba khona esimweni somuntu. Isimo esonakele somuntu sisuka ekufakelweni ubuthi nokunyathelwa nguSathane, ekulinyazweni okumangalisayo nguSathane emicabangweni, ekuziphatheni, ekuboneni, nasemqondweni wakhe. Kungenxa kanye yokuthi lezi zinto zomuntu eziyisisekelo zoniwe uSathane, futhi azifani nendlela uNkulunkulu azidala ngayo ekuqaleni, ukuthi umuntu aphikisane noNkulunkulu angaliqondi iqiniso. Ngalokho, izinguquko esimweni somuntu kufanele ziqale ngezinguquko ekucabangeni, olwazini nasemqondweni wakhe okuyoguqula ulwazi lwakhe ngoNkulunkulu nolwazi lwakhe lweqiniso. Labo abazalelwe ezweni elonakele kakhulu ukwedlula onke abanaki kakhulu lokho uNkulunkulu ayikho, noma ukuthi kusho ukuthini ukukholwa kuNkulunkulu. Lapho abantu bekhohlakele kakhulu, kuyancipha ukwazi kwabo ubukhona bukaNkulunkulu, kuncipha nomqondo nokubona kwabo. Umthombo wokuphikisa nokuhlubuka kwabantu kuNkulunkulu ukonakaliswa uSathane. Ngenxa yokuthi umuntu woniwe uSathane, unembeza wakhe usundikindiki, uziphetheka kabi, imicabango yakhe yedlulele futhi isimo sengqondo yakhe sonakele. Ngaphambi kokuba oniwe nguSathane, umuntu wayelandela uNkulunkulu futhi elalela amazwi Akhe emva kokuwezwa. Wayesemqondo omuhle futhi enonembeza omuhle, futhi enobuntu obuvamile. Ngenxa yokoniwa uSathane, umqondo, unembeza nobuntu bomuntu obuhle bonakala futhi konakaliswa uSathane. Ngakho walahla ukulalela nokuthanda kwakhe uNkulunkulu. Isimo sakhe sesifana nesesilwane, kanti ukuhlubuka kwakhe uNkulunkulu kwenzeka kaningi futhi kuyadabukisa kodwa umuntu uselokhu engazi futhi engakuboni lokhu futhi ulokhu ephikisa ngobumpumputhe elokhu ehlubuka. Ukwembula isimo somuntu ukusho umqondo wakhe, umbono nonembeza futhi ngenxa yokuthi umqondo nombono wakhe akulungile, nonembeza wakhe uvele waba buthuntu kakhulu, ngakho isimo sakhe sihlubuka uNkulunkulu. Uma umqondo womuntu nombono kungeke kuguquke, ngakho izinguquko esimweni sakhe ngeke zibe khona-ke, njengokulandela inhliziyo kaNkulunkulu. Uma umqondo womuntu ungalungile, ngalokho angeke akwazi ukusebenzela uNkulunkulu futhi akakulungele ukusetsheziswa nguNkulunkulu. “Umqondo ovamile” usho ukulalela nokuthembeka kuNkulunkulu, ukulangazela uNkulunkulu, ukuba kuNkulunkulu ngokuphelele, nokuba nonembeza kuNkulunkulu. Kusho ukuba nenhliziyo eyodwa nengqondo eyodwa kuNkulunkulu ungamphikisi ngabomu uNkulunkulu. Labo abanomqondo ophambukile abanje. Selokhu umuntu oniwa uSathane uveze imicabango ngoNkulunkulu futhi akabanga nokwethembeka noma ukulangazelela uNkulunkulu kungashiwo lutho ngonembeza kuNkulunkulu. Umuntu uphikisa ahlulele uNkulunkulu ngabomu, ngaphezu kwalokho ajikijele inhlamba Kuyena ngenkathi esafulathele. Umuntu wazi kahle ukuthi unguNkulunkulu kodwa usamehlulela efulathele, akazimisele ukumlalela kodwa uselokhu enza izimfuno nezicelo ezinobumpumputhe kuNkulunkulu. Abantu abanjalo—Abantu abanomqondo ophambukile—abakwazi ukwazi isimo sabo esinyanyekayo noma ukuzisola ngokuhlubuka kwabo. Uma abantu benakho ukuzazi ngokwabo, kuzobe sebabuyelwe umqonjwana omncane; ngokuvama kokuhlubuka kuNkulunkulu kodwa bengazazi, kuvama umqondo ongalungile.

Umthombo wokwembula isimo somuntu esonakele awulutho ngaphandle kukanembeza wakhe obuthuntu, ububi bemvelo yakhe nomqondo wakhe ongalungile, ukuba unembeza womuntu nomqondo wakhe kuyakwazi ukubuyela esimweni esijwayelekile, uzokulungela-ke ukusetshenziswa phambi kukaNkulunkulu. Kungenxa yokuthi, unembeza womuntu ulokhu undikindiki, umqondo womuntu awukaze ulunge futhi uyaqhubeka ngokuba buthuntu okwenza umuntu aqhubeke nokuhlubuka uNkulunkulu, okwenza waze wabethela uJesu esiphambaweni futhi wenqabela uNkulunkulu osesimweni somuntu ukuba angene ekhaya lakhe, futhi ulahla inyama kaNkulunkulu, futhi abone inyama kaNkulunkulu iphansi. Ukuba umuntu ubenobuntu nje obuncane, ubengeke akhohlakale kangaka ekuphatheni inyama kaNkulunkulu, uma ngabe ubesenomqonjwana nje ubengeke abe mubi kangaka ekuphatheni inyama kaNkulunkulu; uma ngabe usenaye unembeza omncane ubengeke “abonge” uNkulunkulu osesimweni somuntu ngale ndlela. Umuntu uphila ngesikhathi lapho uNkulunkulu eba yinyama kodwa akakwazi ukumbonga uNkulunkulu ngokumnikeza ithuba elihle kangaka, kunalokho uqalekisa ukuza kukaNkulunkulu noma azibe nje impela iqiniso lokuthatha isimo somuntu kukaNkulunkulu futhi ubukeka ephikisana naso futhi ekhathele yiso. Kungakhathalekile ukuthi umuntu ukuthatha kanjani ukuza kukaNkulunkulu, uNkulunkulu, ngamafuphi, ubesalokhu eqhubeka ngesineke ngomsebenzi wakhe—yize umuntu engakhombisanga ngisho nokuncane ukwamukela kuye, ngobumpumputhe enza izicelo Kuye. Isimo somuntu sesibe sibi kakhulu, umqondo wakhe usubuthuntu ngokwedlulele kanti unembeza wakhe unyathelwe waphela ngomubi kanti kudala wagcina ukuba unembeza womuntu ojwayelekile. Umuntu akabongi kuphela uNkulunkulu osesimweni somuntu ngokumnikeza impilo nomusa ongaka, kodwa ubuye wacasulwa uNkulunkulu ngokumnikeza iqiniso; yingoba umuntu akanayo nencane intshisekelo eqinisweni okwenza azonde uNkulunkulu. Akukhona kuphela ukuthi umuntu akakwazi ukunikela ngempilo yakhe kuNkulunkulu osesimweni somuntu kuphela kodwa ubuye azame ukuthola usizo Kuye, afune inzuzo ephindwe kaningi kakhulu kunalokhu umuntu akunikele kuNkulunkulu. Abantu abanonembeza nomqondo onjalo bacabanga ukuthi konke lokhu akulona udaba olukhulu, babuye bakholwe ukuthi bangazikhandla kakhulu ngenxa kaNkulunkulu, nokuthi uNkulunkulu ubaphe okuncane kakhulu. Kukhona abantu okuthi, benginikeze isitsha samanzi, belule izandla bafune ngibakhokhele ngokwezitsha ezimbili zobisi, noma banginikeza igumbi lokulala ubusuku obubodwa kodwa bazama ukungikhokhisa kaningi imali yendawo. Ngobuntu obunje nonembeza onje, ungafisa kanjani ukuthi uqhubeke uzuze impilo? Naze naba yizihlupheki eziyihlazo! Kungenxa yalobu buntu nonembeza womuntu ukuthi uNkulunkulu osesimweni somuntu uzula ezweni lonke, engayitholi indawo yokukhosela. Labo abasenawo ngempela unembeza nobuntu kufanele bakhonze futhi bamsebenzele ngezinhliziyo zabo eziphelele uNkulunkulu osesimweni somuntu hhayi ngenxa yomsebenzi awenzile, kodwa noma ngabe ubengezukwenza msebenzi nhlobo. Nakhu okufanele kwenziwe yilabo abanomqondo ophusile, futhi kungumsebenzi womuntu. Abantu abaningi baze bakhulume nangemibandela ekusebenzeleni uNkulunkulu: Abanandaba noma unguNkulunkulu noma ungumuntu, bakhuluma ngeyabo nje imibandela, futhi bafuna ukwanelisa izifiso zabo kuphela. Uma ningiphekela, nifuna ukukhokhelwa imali yomsebenzi, uma ungigijimela, ufuna imali yokugijima, uma ungisebenzela ufuna imali yokusebenza, uma uhlanza izingubo Zami, ufuna imali yokuhlanza izingubo, uma uhlinzeka ibandla ufuna ukubuyiselwa izindleko, uma uba yisikhulumi ufuna imali yokukhuluma, uma uphana ngezincwadi ufuna imali yokuzisabalalisa, kanti uma ubhala ufuna imali yokubhala. Labo engike ngasebenza nabo baze bafune nesinxephezelo Kimi, kuthi labo abathunyelwe ekhaya bafune izinxephezelo ngenxa yomonakalo wegama labo; labo abangashadile babize ilobolo, noma isinxephezelo sokulahlekelwa ubusha babo, labo ababulala inkukhu bafuna imali yomhlabi, labo abathosa ukudla bafuna imali yokuthosa, nalabo abenza umhluzi bafuna ukukhokhelwa ngalokho, futhi…. Lobu ngubuntu benu obuqhoshayo nobunamandla, futhi lezi yizenzo ezishiwo unembeza wenu ophilayo. Uphi umqondo wenu? Buphi ubuntu benu? Ake nginitshele! Uma niqhubeka kanje, ngizoyeka ukusebenza phakathi kwenu. Angeke ngisebenze phakathi komhlambi wezilwane ezigqoke izingubo zabantu, angeke ngihluphekele iqembu labantu abanje ubuso babo obuhle obufihle inhliziyo elukhuni, angeke ngibekezelele umhlambi onje wezilwane ezingenalo nelincane ithemba lokusindiswa. Mhla nginifulathela kuzoba yilolo suku enizofa ngalo, kuzoba usuku lapho nizokwembozwa khona ubumnyama, usuku lapho nizoshiywa khona ukukhanya! Ake nginitshele! Angisoze ngibe nobubele eqenjini elifana nelenu, iqembu elisezingeni eliphansi ngisho nakwelezilwane! Kunemikhawulo emazwini nasezenzweni Zami, futhi ngobuntu nangonembeza benu njengoba kunjalo, angisezukwenza msebenzi ngoba nintula kakhulu uma kuza kunembeza, ningizwise ubuhlungu obukhulu, futhi ukuziphatha kwenu okungcolile, kunginyanyisa kakhulu. Abantu abantula kangaka ubuntu nonembeza ngeke babe nethuba lensindiso; ngeke ngize ngisindise abantu abangenazinhliziyo nabangabongiyo. Uma usuku Lwami lufika, ngizokwehlisa imvula Yami yamalangabi alavuzayo kuze kube phakade kubo bonke abantwana bokungalaleli abake basusa ulaka Lwami oluvuthayo, ngizokhipha isijeziso Sami saphakade kulezo zilwane ezike zaphonsa inhlamba Kimi zangishiya, ngizoshisa unomphelo ngemililo yentukuthelo Yami amadodana okungalaleli, lawo ake adla futhi aphila Nami kodwa angakholwa Kimi, angethuka futhi angikhaphela. Ngizojezisa bonke labo abangithukuthelisa, ngizokwehlisa intukuthelo Yami yonke phezu kwalezo zilwane ezike zafisa ukuma eduze Nami njengezilingana Nami kodwa zangangikhonza noma zingilalele; induku engishaya ngayo umuntu izowela phezu kwalezo zilwane ezike zajabulela ukunakekelwa Yimi nezimfihlo ebengizikhuluma, ezazama ukuthatha injabulo yezinto Kimi. Ngeke ngixolele muntu ozama ukuthatha indawo Yami; Ngeke ngishiye namunye ozama ukuzuza ukudla noma impahla Kimina. Okwamanje, niphephile ekulimaleni futhi niyaqhubeka niba ngamaqili ezintweni enizifuna Kimi. Mhla usuku lolaka lufika ngeke nisenza zimfuno Kimi; ngaleso sikhathi, ngizokuvumela “uzijabulele” wenelise inhliziyo yakho, ngizophoqelela ubuso bakho emhlabeni, ngeke usakwazi ukubuye usukume futhi! Masinya, nje, “ngizokhokha” lesi sikweletu—futhi ngiyethemba uzolindela ngokubekezela ukufika kwalolu suku.

Uma lezi zidalwa ezinyanyekayo zingake zibeke ngokweqiniso eceleni izifiso zazo ezinehaba zibuyele kuNkulunkulu, lapho zingaba nalo elinye ithuba lensindiso; uma umuntu enenhliziyo elangazelela ngempela uNkulunkulu, angeke-ke ashiywe nguNkulunkulu. Umuntu uyehluleka ukuzuza uNkulunkulu hhayi ngoba uNkulunkulu enomuzwa, noma, ngenxa yokuthi uNkulunkulu akazimiselanga ukuzuzwa ngumuntu, kodwa ngoba umuntu akafuni ukuzuza uNkulunkulu, futhi ngoba umuntu akamfuni ngokushesha uNkulunkulu. Kungenzeka kanjani ukuthi omunye walaba abafuna uNkulunkulu ngempela aqalekiswe nguNkulunkulu? Kungenzeka kanjani ukuthi omunye walaba abanomqondo ophusile nonembeza ozwayo aqalekiswe nguNkulunkulu? Kungenzeka kanjani ukuthi lowo okhonza ngeqiniso esebenzela uNkulunkulu ashiswe umlilo wolaka Lwakhe? Kungenzeka kanjani ukuthi lowo ojabulela ukulalela uNkulunkulu akhishelwe ngaphandle kwendlu kaNkulunkulu? Kungenzeka kanjani ukuthi lowo ongakwazi ukuthanda uNkulunkulu ngokwanele ahlale esijezisweni sikaNkulunkulu? Kungenzeka kanjani ukuthi lowo ojabulele ukuyekelela konke kuNkulunkulu asale engenalutho? Umuntu akazimisele ukufuna uNkulunkulu, akazimisele ukuchithela uNkulunkulu impahla yakhe, futhi akazimisele ukunikela umzamo wempilo yakhe yonke kuNkulunkulu, kunalokho uthi uNkulunkulu usegamenxe kakhulu, ukuthi okuningi ngoNkulunkulu kuyangqubuzana nokomqondo womuntu. Ngobuntu obunje, noma ngabe beningagudluki emizamweni yenu beningasoze nizuze ukuvunywa nguNkulunkulu kungasashiwo lutho ngokuthi animfuni uNkulunkulu. Anazi yini ukuthi niyimpahla yesintu enamaphutha? Anazi yini ukuthi abukho ubuntu obuphansi ukwedlula obenu? Anazi yini ukuthi siyini “isikhundla senu sokuhlonishwa”? Labo abathanda uNkulunkulu ngempela bakubiza ngoyise wempisi, unina wempisi, indodana yempisi, umzukulu wempisi; uyisizukulwane sempisi, umuntu wempisi, futhi kufanele uzazi ukuthi ungubani ungabuye ukhohlwe. Ungacabangi ukuthi ungumuntu omkhulu: Niyiqembu elikhohlakele kakhulu labangebona abantu phakathi kwabantu. Awukwazi lokhu? Uyazi ukuthi bengizifake kwengakanani ingozi ngokusebenza phakathi kwenu? Uma ngabe umqondo wakho awusoze wabuyela kojwayelekile, nonembeza wakho ungasebenzi ngokujwayelekile, awusoze wakhululeka-ke egameni “lempisi” ngeke usinde osukwini lwesiqalekiso, ngeke usinde osukwini lwesijeziso sakho. Uzalwe umncane, into engenamsebenzi. Nifana nenqwaba yezimpisi ezilambile, inqwaba yemfucuza nodoti, futhi, angifani nani, angisebenzi kini ukuze ngithole ukusizakala kodwa ngenxa yesidingo somsebenzi. Uma niqhubeka nihlubuka ngale ndlela, ngizomisa umsebenzi Wami, ngingaphinde ngisebenze kinina futhi; okwehlukile, ngizodlulisela umsebenzi Wami kwelinye iqembu elingijabulisayo, bese ngale ndlela, nginishiya unomphelo, ngoba angizimisele ukubheka labo abayizitha Kimi. Ngalokho-ke, niyafisa ukufanelana Nami, noma ukuba nobutha Kimi?


Bonke Abantu Abangamazi UNkulunkulu Bangabantu Abaphikisana NoNkulunkulu

Ukuze kuqondwe inhloso yomsebenzi kaNkulunkulu, umphumela okufanele umuntu afinyelele kuwo, kanye nentando kaNkulunkulu ngomuntu, yilokhu okufanele wonke umuntu olandela uNkulunkulu afinyelele kukho. Manje into abantu bonke abayiswele ukwazi umsebenzi kaNkulunkulu. Umuntu akazi futhi akaqondi ukuthi umsebenzi kaNkulunkulu kumuntu uyini empeleni, umsebenzi kaNkulunkulu uwonke, kanye nentando kaNkulunkulu kusukela ekudalweni komhlaba. Lokhu kusilela akuve kuwukuthi kwande emhlabeni wezenkolo kuphela kodwa kugcwele kuwo wonke amakholwa kaNkulunkulu. Uma sekufika usuku lapho umbona ngempela uNkulunkulu futhi ubona ubuhlakani bukaNkulunkulu; uma usubona yonke imisebenzi kaNkulunkulu futhi uqonda ukuthi uNkulunkulu uyini nokuthi unani; uma ubona ubukhulu Bakhe, ubuhlakani, isimangaliso, kanye nawo wonke umsebenzi Wakhe kumuntu, yilapho uyobe sewuthole ukukholwa okunempumelelo kuNkulunkulu. Uma kuthiwa uNkulunkulu uyikho konke futhi unokuningi kakhulu, kusho ukuthini ukuthi, uyikho konke kukho konke? Futhi kuchazwa ukuthini ngokuba nokuningi? Uma ungakuqondi lokhu, kungethiwe ukholelwa kuNkulunkulu. Kungani ngithi labo abasemhlabeni wezenkolo abakholelwa kuNkulunkulu futhi bangabenzi bobubi, abawuhlobo olufanayo noSathane? Uma ngithi bangabenzi bobubi, kungenxa yokuthi abayiqondi intando kaNkulunkulu noma babone ubuhlakani Bakhe. UNkulunkulu akawuvezi umsebenzi Wakhe kubo nhlobo; bangabantu abayizimpumputhe, abangayiboni imisebenzi kaNkulunkulu. Yilabo abashiywe nguNkulunkulu, abanganakekelwe futhi abangavikelwe uNkulunkulu, ingasaphathwa eyomsebenzi woMoya oNgcwele. Labo abangenawo umsebenzi kaNkulunkulu bangabenzi bobubi futhi bamelene noNkulunkulu. Labo engithi bamelene noNkulunkulu yilabo abangamazi uNkulunkulu, labo abazisa uNkulunkulu ngamazwi angasho lutho kodwa abamazi Yena, labo abalandela uNkulunkulu kodwa bengamhloniphi, nalabo abazitika ngomusa kaNkulunkulu kepha bengakwazi ukusukuma bamfakazele. Ngaphandle kokuqonda inhloso yomsebenzi kaNkulunkulu nomsebenzi kaNkulunkulu kumuntu, umuntu ngeke aba nokuvumelana nenhliziyo kaNkulunkulu, futhi ngeke ame abe ufakazi kaNkulunkulu. Isizathu sokuthi umuntu amelane noNkulunkulu siqhamuka, ngasohlangothini olulodwa, esimweni somuntu esonakele, futhi ngakolunye uhlangothi, ekungabini nolwazi ngoNkulunkulu nokweswela ukuqonda imiyalo yomsebenzi kaNkulunkulu kanye nentando yakhe ngabantu. Lezi zimo zombili ziyahlangana zibe umlando wokungavumi ukusondelana nomuntu noNkulunkulu. Izimfundamakhwela okholweni ziphikisana noNkulunkulu ngoba ukuphikisana okunjalo kusemvelweni yazo, kube ukuphikisana noNkulunkulu kwalabo abaneminyaka eminingi bekholwa kuvela ekungabini nolwazi kwabo ngoNkulunkulu, ngaphezu kwesimo sabo esinenkohlakalo. Ngesikhathi esingaphambilini kokuba uNkulunkulu athathe isimo senyama, isikali sokubona noma umuntu wayemelene noNkulunkulu kwabe kuwukuthi wayeyigcina yini imiyalelo eyayibekwe nguNkulunkulu ezulwini. Njengesibonelo, eNkathini Yomthetho, noma ubani owayengayigcini imithetho kaJehova, kwakuyilabo abamelene noNkulunkulu; noma ubani owayentshontsha iminikelo kaJehova, kanye nanoma ubani owayemelana nalabo uNkulunkulu abenzele umusa babe yilabo abamelene noNkulunkulu futhi labo babekhandwa ngamatshe baze bafe; noma ubani owayengahloniphi uyise nonina, kanye noma ubani owayeshaya noma aqalekise omunye kwakuyilabo abangayigcini imithetho. Futhi bonke ababengayigcini imithetho kaJehova kwakuyilabo ababemelene Naye. Lokhu kwakungasenjalo ngeNkathi Yomusa, lapho noma ubani omelana noJesu kwakuyilabo abamelene noNkulunkulu, futhi noma ubani owayengalaleli amazwi ayekhulunywe nguJesu kwabe kuyilabo abamelene noNkulunkulu. Kule nkathi, ukunquma “ngokumelana noNkulunkulu” kwachazwa ngokucacile nangokuyikho ngempela. Ngenkathi uNkulunkulu engakasithathi isimo senyama, isilinganiso sokuthi umuntu wayemelene noNkulunkulu kwakusekelwe ukuthi umuntu wayekhonza futhi ebheka phezulu kuNkulunkulu ongabonakali ezulwini. Incazelo “ngokumelana noNkulunkulu” ngaleso sikhathi kwabe kungeyona eyangempela, ngoba umuntu ngaleso sikhathi wayengakwazi ukubona uNkulunkulu noma ukwazi umfanekiso kaNkulunkulu noma ukuthi wayesebenza futhi ekhuluma kanjani. Umuntu wayengenayo imibono ngoNkulunkulu futhi wayekholelwa kuNkulunkulu ngokungaqondi, ngoba wayengakaveli kumuntu. Ngakho, noma iyiphi indlela umuntu ayekholelwa kuNkulunkulu emicabangweni yakhe ngayo, uNkulunkulu wayengamsoli noma afune okuningi kumuntu, ngoba umuntu wayengakwazi nhlobo ukubona uNkulunkulu. Uma uNkulunkulu ethatha isimo senyama futhi efika ukuzosebenza phakathi kwabantu, bonke bayambona uNkulunkulu futhi bayezwa amazwi Akhe, futhi bonke bayabona okwenziwa uNkulunkulu enyameni. Ngalowo mzuzu, yonke imibono yomuntu iba yigwebu. Kulabo ababona uNkulunkulu evela enyameni, bonke abanokulalela ezinhliziyweni zabo ngeke balahlwe, kepha labo abamelana Naye ngamabomu kuzothiwa bayisitha sikaNkulunkulu. Abantu abanjalo bangabaphikiKristu futhi bayizitha ezimelana noNkulunkulu ngenhloso. Labo abanemibono mayelana noNkulunkulu kepha bemlalele ngentokozo ngeke balahlwe. UNkulunkulu ulahla umuntu ngenxa yezinhloso nezenzo zakhe, hhayi ngenxa yemicabango nemibono yakhe. Uma umuntu wayelahlwa ngenxa yalokho, bekungeke kube khona owayezophunyuka ezandleni ezinolaka zikaNkulunkulu. Labo abamelana noNkulunkulu esesimweni sesintu ngenhloso bayojeziswa ngobuhlongandlebe babo. Ukumelana kwabo ngenhloso noNkulunkulu kusuka emicabangweni yabo Ngaye, edala ukuthi baphazamise umsebenzi kaNkulunkulu. Abantu abanjalo ngamabomu bayamelana futhi bachithe umsebenzi kaNkulunkulu. Abamane babe nemibono ngoNkulunkulu, kodwa benza lokho okuphazamisa umsebenzi Wakhe, futhi kungenxa yalesi sizathu abantu abanjalo beyolahlwa. Labo abangaphazamisi ngamabomu umsebenzi kaNkulunkulu ngeke balahlwe njengezoni, ngoba bayakwazi ukulalela ngokuzimisela futhi bangadali ukuthikamezeka nokuphazamiseka. Abantu abanjalo ngeke balahlwe. Nokho, uma abantu sebezizwele iminyaka eminingi yomsebenzi kaNkulunkulu, uma besafukamele imibono yabo ngoNkulunkulu futhi beqhubeke nokungakwazi ukwazi umsebenzi kaNkulunkulu osesimweni somuntu, nakuba sebebhekane Naye iminyaka eminingi, bayaqhubeka nokubambelela emibonweni ngoNkulunkulu futhi baselokhu bengakwazi ukwazi uNkulunkulu, noma bengadali inkinga ngemibono eminingi ngoNkulunkulu ezinhliziyweni zabo, futhi noma le mibono ingaveli, abantu abanjalo abalusizo lwalutho emsebenzini kaNkulunkulu. Abakwazi ukushumayela ivangeli noma babe ngofakazi baNkulunkulu; abantu abanjalo abasizi ngalutho futhi bayiziwula. Ngenxa yokuthi abamazi uNkulunkulu futhi abakwazi ukuxosha imibono yabo ngoNkulunkulu, bayalahlwa. Kungashiwo kanje: akuyona into eqabukwayo ukuba izimfundamakhwela okholweni zibe nemibono ngoNkulunkulu noma zingazi lutho Ngaye, kodwa akujwayelekile kulabo asebekholwe iminyaka eminingi futhi bazizwela okuningi maqondana nomsebenzi kaNkulunkulu ukuthi babambelele emibonweni enjalo, kungasaphathwa ukuthi bangazi lutho ngoNkulunkulu. Ingenxa yalesi simo esingalunganga yingakho laba bantu belahlwa. Abantu abangajwayelekile abalusizo lwalutho; bayilabo abamelana noNkulunkulu kakhulu futhi abathakasele umusa kaNkulunkulu ngokuyize. Bonke abantu abanjalo bayolahlwa ekugcineni!

Noma obani ongayiqondi inhloso yomsebenzi kaNkulunkulu yilowo omelana noNkulunkulu, nakakhulu lowo owaziyo ngenhloso yomsebenzi kaNkulunkulu kepha angafuni ukwanelisa uNkulunkulu. Labo abafunda iBhayibheli emasontweni amakhulu, kepha akekho noyedwa oqondayo inhloso yomsebenzi kaNkulunkulu. Akekho noyedwa okwazi ukwazi uNkulunkulu; ngaphezu kwalokho, akekho noyedwa ovumelana nenhliziyo kaNkulunkulu. Bonke bangabantu abangenamsebenzi, abanyanyekayo, ngamunye bamile phezulu ukufundisa uNkulunkulu. Nakuba belibiza igama likaNkulunkulu, bamelana Naye ngenhloso. Nakuba bezibiza ngokwabo ukuthi bangamakholwa kaNkulunkulu, bayilabo abadla inyama futhi baphuze igazi lomuntu. Bonke abantu abanjalo bangodeveli abadla umphefumulo womuntu, amadimoni amakhulu aphazamisa ngenhloso labo abavimba ngamabomu endleleni yalabo abazama ukungena endleleni elungile, nezikhubekiso ezikhinyabeza labo abafuna uNkulunkulu. Bangabonakala “bephile kahle,” kodwa abalandeli babo bazokwazi kanjani ukuthi bangabaphikikristu abaholela abantu ekumelaneni noNkulunkulu? Bangazi kanjani ukuthi bangamadimoni aphilayo afuna imiphefumulo azoyidla? Labo abaziphakamisayo phambi kukaNkulunkulu bayilabo abaphansi kakhulu kubantu, kulapho labo abazithobayo uqobo yibo abahloniphekayo. Futhi labo abacabanga ukuthi bayawazi umsebenzi kaNkulunkulu futhi bamemezele umsebenzi kaNkulunkulu kwabanye ngesasasa elikhulu lapho amehlo abo ebheke Kuye—laba abantu abanganaki kunabo bonke. Abantu abanjalo yilabo abangenabo ubufakazi bukaNkulunkulu, futhi yilabo abaqhoshayo futhi abazikhukhumezayo. Labo abakholelwa ukuthi banolwazi oluncane kakhulu ngoNkulunkulu naphezu kwesipiliyoni sabo sangempela kanye nolwazi olubonakalayo ngoNkulunkulu yilabo abathandeka kakhulu Kuye. Abantu abanjengalaba abanobufakazi bangempela futhi bayakwazi ngempela ukuthi bapheleliswe nguNkulunkulu. Labo abangayiqondi intando kaNkulunkulu bayizitha zikaNkulunkulu; labo abayiqondayo intando kaNkulunkulu kepha abangalenzi iqiniso bayizitha zikaNkulunkulu; labo abadla baphuze amazwi kaNkulunkulu kepha benze ngokuphambene nengqikithi yamazwi kaNkulunkulu bayizitha zikaNkulunkulu; labo abanemibono ngoNkulunkulu othathe isimo somuntu futhi abadlubulunda ngenhloso bayizitha zikaNkulunkulu; labo abahlulela uNkulunkulu bayizitha zikaNkulunkulu; futhi nanoma ubani ongakwazi ukwazi uNkulunkulu nokumfakazela uyisitha sikaNkulunkulu. Ngakho yizwa ukunxusa Kwami: Uma ninokholo ngempela lokuhamba le ndlela, qhubekani nokuyilandela. Uma ningakwazi ukuyeka ukumelana noNkulunkulu, ngakho velani nihambe kakhulu nishiye ningaze niphelelwe isikhathi. Kungenjalo, ngempela kubika okubi kunokuhle, ngoba imvelo yenu yonakalisiwe kakhulu. Aninakho nokuncane ukwethembeka noma ukulalela, noma inhliziyo eyomela ukulunga neqiniso. Futhi aninalo ngisho noluncane uthando lukaNkulunkulu. Kungathiwa isimo senu phambi kukaNkulunkulu sisenkingeni yangempela. Anikwazi ukugcina lokho okufanele nikugcine noma nikhulume lokho okufanele nikukhulume. Anikwazi ukwenza lokho okufanele nikwenze, futhi anikwazi ukwenza umsebenzi okufanele niwenze. Aninakho ukuthembeka, unembeza, ukulalela nokuba nesibindi niqine okufanele nibe nakho. Anizange nibekezelele ukuhlupheka obekufanele nikumele, futhi aninakho ukukholwa okufanele ngabe ninakho. Aninalutho nje oluhle kini: Ninakho ukuzihlonipha okunganisiza ukuthi niqhubeke nempilo? Ngiyakugqugquzela ngithi kungcono nivale amehlo ingunaphakade, ngaleyo ndlela niyohawukela uNkulunkulu ekukhathazekeni ngani futhi nasekubhekaneni nobuhlungu ngenxa yenu. Niyakholwa kuNkulunkulu kodwa aniyazi intando Yakhe; niyadla futhi niphuze amazwi kaNkulunkulu kepha anikwazi ukugcina imibandela kaNkulunkulu. Niyakholwa kuNkulunkulu kepha animazi, futhi niyaphila nakuba ningenanhloso eniyilwelayo. Aninazo izinto ezibalulekile kini futhi aninanhloso. Niphila njengomuntu kodwa aninawo unembeza, ukwethembeka nokukholeka ngisho okuncane. Kungashiwo kanjani ukuthi ningabantu? Nikholwa kuNkulunkulu kodwa niyamkhohlisa Yena. Ngaphezu kwalokho, nithatha imali kaNkulunkulu futhi nidle eminikelweni Yakhe, kepha ekugcineni, ningakhombisi ukunaka imizwa kaNkulunkulu noma unembeza mayelana noNkulunkulu. Awukho ngisho omncane umbandela kaNkulunkulu enikwazi ukuwugcina. Ngakho kungashiwo kanjani ukuthi ningabantu? Ukudla enikudlayo nomoya eniwuphefumulayo uvela kuNkulunkulu, ujabulela umusa Wakhe, kepha ekugcineni awunalo noluncane ulwazi ngoNkulunkulu. Esikhundleni salokho, sewuphenduke into engeyalutho emelene noNkulunkulu. Awusona ke isilwane esingengcono kunenja? Zikhona ezinye izilwane ezinonya njengawe?

Labo befundisi namalunga abama epulpiti eliphakeme bafundisa abantu ukuthi bayizitha zikaNkulunkulu futhi bahlangene noSathane; labo benu abama epulpiti eliphakeme ukushumayela nifundisa abantu, anizona izitha zikaNkulunkulu ezinkulu? Ngaphezu kwalokho, anive nivumelene ngasese ukwenza ububi noSathane? Labo abangayiqondi inhloso yomsebenzi kaNkulunkulu abakwazi ukuvumelana nenhliziyo kaNkulunkulu. Ngokuqinisekile, ngeke kube yiqiniso kulabo abaqondayo inhloso yomsebenzi Wakhe? Umsebenzi kaNkulunkulu awukaze ube sephutheni; kunalokho ukushisekela komuntu okunephutha. Labo bantu abaphuphile abamelana noNkulunkulu ngenhloso, babi ngokwedlulele futhi benonya ngaphezu kwalabo befundisi namalunga? Baningi abamelene noNkulunkulu, futhi phakathi kwalabo bantu, kunezinhlobo ezihlukahlukene zokumelana noNkulunkulu. Njengoba kukhona zonke izinhlobo zamakholwa, ngokunjalo kukhona zonke izinhlobo zabantu abamelene noNkulunkulu, omunye akafani nomunye. Akekho noyedwa kulabo abangayiboni ngokucacile inhloso kaNkulunkulu ongasindiswa. Akukhathali ukuthi umuntu ubemelene kanjani noNkulunkulu ngaphambilini uma umuntu eseyiqonda inhloso yomsebenzi kaNkulunkulu futhi enikela imizamo yakhe ukwenelisa uNkulunkulu, izono zakhe zangaphambilini ziyosulwa nguNkulunkulu ahlanzeke. Inqobo nje uma umuntu efuna iqiniso futhi elenza iqiniso, uNkulunkulu ngeke akugcine emqondweni Wakhe ukuthi wenzani. Ngakho-ke, kuncike ekwenzeni iqiniso komuntu, ukuthi uNkulunkulu alungisise umuntu. Ukulunga kukaNkulunkulu lokhu. Ngaphambi kokuthi umuntu abone uNkulunkulu noma azizwele umsebenzi Wakhe, akukhathaleki ukuthi umuntu wenza kanjani mayelana noNkulunkulu, akakugcini emqondweni lokho. Kepha, uma umuntu esembonile uNkulunkulu futhi wazizwela umsebenzi Wakhe, yonke imisebenzi nezenzo zomuntu ziyabhalwa “emilandweni” kaNkulunkulu, ngoba umuntu usembonile uNkulunkulu futhi waphila emsebenzini Wakhe.

Uma umuntu esebonile lokho uNkulunkulu anakho nayikho, esebonile ubukhulu Bakhe, futhi waze wawazi ngempela umsebenzi kaNkulunkulu, futhi ngaphezu kwalokho, uma isimo somuntu sangaphambilini sesishintshiwe, umuntu uzobe eselahla isimo sakhe esinokudlubulunda esimelana noNkulunkulu. Kungashiwo ukuthi wonke umuntu uke wamelana noNkulunkulu futhi wonke umuntu wake wamhlubuka uNkulunkulu. Kepha, uma unomqondo wokulalela uNkulunkulu osesimweni somuntu, futhi kusukela manje wenelise inhliziyo kaNkulunkulu ngokuthembeka kwakho, ukwenza iqiniso okufanele ulenze, ukwenza umsebenzi wakhe njengoba kufanele, futhi ugcine imigomo ekufanele uyigcine, uyilowo ozimisele ukulahla ukudlubulunda ukwanelisa uNkulunkulu futhi lowo ungapheleliswa uNkulunkulu. Uma unqaba ukubona amaphutha akho futhi ungenayo inhliziyo yokuphenduka; uma uqhubeka ezindleleni zakho zokuhlubuka, futhi ungenayo nhlobo inhliziyo yokusebenza noNkulunkulu nokwanelisa uNkulunkulu, isiwula esinenkani njengawe nakanjani siyojeziswa futhi asisoze sibe yilowo ongapheleliswa nguNkulunkulu. Uma unjalo, uyisitha sikaNkulunkulu namuhla nakusasa, futhi uyohlala uyisitha sikaNkulunkulu nangosuku olulandelayo; uyohlala njalo uyimbangi nesitha sikaNkulunkulu. Uyokudedela kanjani uNkulunkulu? Kuyimvelo yomuntu ukumelana noNkulunkulu, kodwa umuntu ngeke azimisele ukufuna izimfihlo zokumelana noNkulunkulu ngoba ukushintsha imvelo yakhe kuwumsebenzi onzima ngangentaba. Uma isimo sinjalo, kungcono uvele uhambe ungaze uphelelwe isikhathi, hleze ukujeziswa kwakho ngesikhathi esizayo kube nzima kakhulu, futhi hleze imvelo yakho yobulwane ivele futhi ingalawuleki uze umzimba wakho wenyama ushabalaliswe nguNkulunkulu ekugcineni. Uyakholwa kuNkulunkulu ukuze ubusiseke; uma ekugcineni, wehlelwa amabhadi kuphela, ngeke kulunge lokho. Ngiyanikhuthaza ukuthi nenze elinye isu; noma yini enye into eningayenza ingangcono kunokholo lwenu kuNkulunkulu. Ngokuqinisekile, zikhona ezinye izindlela ngaphandle kwalena? Ningaqhubeka nempilo ngaphandle kokufuna iqiniso? Kungani niphila ningezwani ngale ndlela noNkulunkulu?

Umsebenzi Nokungena (1)

Kusukela ngesikhathi abantu abaqala ngaso ukunyathela emgudwini ofanele wokukholwa kuNkulunkulu, kunezinto eziningi ezingakacaci. Basadunguza emswanini ngomsebenzi kaNkulunkulu, nangomsebenzi omningi okufanele bawenze. Ngakolunye uhlangothi, lokhu kungenxa yokwehluka kwemibono yabo kanye nokuntula ulwazi; futhi kuphinde kube ngenxa yokuthi umsebenzi kaNkulunkulu awukabalethi abantu kulesi sigaba. Ngakho, abantu abaningi ziyabadida izinto eziningi ezimayelana noNkulunkulu. Anigcini nje ngokungacacelwa ukuthi yini okufanele ningene kuyo; niwushaya indiva umsebenzi kaNkulunkulu. Lokhu kungaphezu kokwenza amaphutha kini: Kuyisici esibi kakhulu sabo bonke abantu abakholwayo emhlabeni. Lokhu kuyisihluthulelo esenza abantu bangamazi uNkulunkulu, ngakho lesi isici esivamile, bonke abafuna Yena abanaso. Akekho noyedwa umuntu owake wamazi uNkulunkulu, noma wabona ubuso Bakhe bangempela. Yilokhu okwenza umsebenzi kaNkulunkulu ube nzima njengokugudluza izintaba noma ukumunca amanzi olwandle. Bangakanani abantu abanikele ngezimpilo zabo ngenxa yomsebenzi Wakhe; bangakanani abakhishiwe kulo msebenzi Wakhe; bangakanani ababulewe ngenxa yomsebenzi Wakhe; bangakanani abanamehlo agcwele izinyembezi ngenxa yokuthanda kwabo uNkulunkulu, abashone kungafanele; bangakanani abakhohlakele futhi bashushiswa ngokujwayelekile…? Ukuthi lezi zinhlekelele zizele ukudlula—akukhona ukuntula kwabo bonke abantu ulwazi ngoNkulunkulu? Kungenzeka kanjani ukuthi umuntu ongamazi uNkulunkulu akwazi ukuza phambi Kwakhe? Kungenzeka kanjani ukuthi umuntu okholelwa kuNkulunkulu kodwa ongamphathi kahle asondele Kuye? Lana akuwona nje amaphutha alabo abasenkolweni, kodwa ayizinto ezivamile kini nakubo. Abantu bakholelwa kuNkulunkulu bengamazi; yilokho okwenza ukuthi bangamhloniphi uNkulunkulu ezinhliziyweni zabo, futhi bangamesabi ezinhliziyweni zabo. Kuphinde kube nalabo okuthi ngenxa yenala abanayo nezimo ezibavunayo, benze umsebenzi osezingqondweni zabo kulo mthombo, futhi benze umsebenzi abawuthunywe uNkulunkulu ngokuvumelana nezinto ezithandwa yibo nezifiso zabo eziyihaba. Abantu abaningi banobulwane, abamhloniphi uNkulunkulu kodwa balandela okuthandwa yibo. Ingabe lokhu akusinikezi isithombe esicacile ngobugovu obusezinhliziyweni zabantu? Ingabe lokhu akuvezi ukuchichima kwenkohliso abantu abanayo? Kungenzeka abantu bahlakaniphe kakhulu, kodwa izipho zabo zingayithatha kanjani indawo yomsebenzi kaNkulunkulu? Kungenzeka abantu banendaba ngempela nomthwalo kaNkulunkulu, kodwa abanakuba nomhobholo kakhulu. Ingabe izenzo zabantu zingcwele ngempela? Ingabe umuntu engaqiniseka ngempela? Ukufakaza ngoNkulunkulu, ukuthola inkazimulo Yakhe—lokhu kusho ukuqhakambisa uNkulunkulu nokuphakamisa abantu; bangaba kanjani usizo? Umsebenzi kaNkulunkulu usanda kuqala, amazwi Akhe asanda kuqala ukukhulunywa. Kuleli qophelo, abantu bayaziqhenya, akuyona yini leyo into ehlazisayo? Kuncane kakhulu abakuqondayo. Ngisho nezazi zezinkolelo ezihlonishwayo eziningi, nezikhulumi eziningi zaseshashalazini ezinobuciko, azikwazi ukuyichaza yonke inala kaNkulunkulu—kangakanani-ke ngawe? Wenze kahle wangazibona uphakeme kunamazulu, kodwa wazibona ungomncane kunabo bonke labo bantu abafuna ukuthanda uNkulunkulu. Lena indlela okufanele ungene kuyo: ukuzibona umncane kunabo bonke abanye. Kungani uzibona uphakeme? Kungani ulindela izinto ezinkulu kangaka kuwe? Ohambweni olude lokuphila, usuwathathile amagxathu ambalwa. Okubonayo nje ingalo kaNkulunkulu, hhayi uNkulunkulu ephelele. Kudingeka nibone okunye okuningi ngomsebenzi kaNkulunkulu, nithole okuningi ngendawo okufanele ningene kuyo, ngoba kuncane kakhulu enikushintshile.

Njengoba uNkulunkulu ephelelisa umuntu futhi ekuguqula isimo sakhe, umsebenzi kaNkulunkulu awumi, ngenxa yokuthi bantula ngezindlela eziningi kakhulu futhi basilela kakhulu ezindinganisweni ezibekwe Nguye. Ngakho kungathiwa, emehlweni kaNkulunkulu, niyoba abantwana abasanda kuzalwa unomphela, abanezinto ezincane kakhulu ezimjabulisayo, ngenxa yokuthi anilutho kodwa niyizidalwa ezisezandleni zikaNkulunkulu. Uma esinye siwela ekunganakini, ngabe ngeke yini senyanywe uNkulunkulu? Ukuthi namuhla ungamanelisa uNkulunkulu ukukhuluma ngokwehlo elinqindekile lomzimba wakho wenyama; uma ngempela ubuqhathaniswa noNkulunkulu, njalo ubuzokwehlulwa enkundleni. Inyama yomuntu ayikaze ngisho nakanye inqobe. Kungokusebenza kuphela koMoya oNgcwele lapho kungenzeka khona ukuthi umuntu abe nezici ezihlengayo. Eqinisweni, phakathi kwezinto eziningi ezihlukahlukene endalweni kaNkulunkulu, umuntu usezansi. Nakuba engumbusi wazo zonke izinto, umuntu uyena kuphela ochayeke emaqhingeni kaSathane, uyena oyisisulu senkohlakalo yakhe engapheli. Umuntu akakaze azibuse. Abantu abaningi baphila ezweni elingcolile likaSathane, futhi liyabalulaza; libahlupha ngezindlela eziningi kuze kube yilapho kuphila khona ingxenye kubo, babekezelela zonke izinguquko, nabo bonke ubunzima emhlabeni. Ngemva kokudlala ngabo, uSathane uyaqeda ngekusasa labo. Ngakho abantu badideka ukuphila kwabo konke, abakaze bajabulele izinto uNkulunkulu abalungiselele zona, kodwa kunalokho balinyazwa uSathane, abashiye bemanaphanapha. Namhlanje bakhandlekile futhi abanamandla ngezinga lokuthi abanaso nesincane isifiso sokubona umsebenzi kaNkulunkulu. Uma abantu bengenaso isifiso sokubona umsebenzi kaNkulunkulu, izinto zabo ziyoqothulwa phakade zibe izicucu, futhi ukungena kwabo kuyoba isikhala esingenalutho kuze kube phakade. Eminyakeni eyizinkulungwane eziningi kusukela uNkulunkulu afika emhlabeni, uNkulunkulu usebenzise bonke abantu abanemibono emihle ukuze bamsebenzele iminyaka eminingi; kodwa labo abazi umsebenzi Wakhe bayidlanzana njengokungathi abekho. Ngenxa yalesi sizathu, abantu abangenakubalwa bathatha indima yokwenqaba uNkulunkulu ngesikhathi esifanayo abamsebenzela ngaso, ngenxa yokuthi kunokwenza umsebenzi Wakhe, empeleni benza umsebenzi womuntu esikhundleni abasinikwe uNkulunkulu. Ingabe lokhu kungabizwa ngomsebenzi? Bengangena kanjani kukho? Abantu bawuthathe bawungcwaba umusa kaNkulunkulu. Ngenxa yalokhu, ezizukulwaneni eziningi ezedlulile, labo abenza umsebenzi Wakhe banomnyango omncane. Abakhulumi ngokwazi umsebenzi kaNkulunkulu, ngoba kuncane abakuqondayo ngokuhlakanipha kukaNkulunkulu. Kungashiwo ukuthi, nakuba bebaningi kangaka abakhonza uNkulunkulu, bahlulekile ukubona indlela aphakeme ngayo, futhi yingakho bonke beziphakamise njengoNkulunkulu ukuze abanye babakhonze.

Kule minyaka eminingi kangaka uNkulunkulu ubelokhu ecashile phakathi kwendalo; ubone iziphethu nemithombo eminingi kumbozwe inkungu; ubelokhu ebuka phansi esezulwini lesithathu izinsuku nobusuku obuningi kakhulu; uhambe phakathi kwabantu izinyanga neminyaka eminingi kakhulu. Uhlale ngokuthula phakathi kwabo bonke abantu elinde ngezinkathi ezibandayo zasebusika. Akakaze ngisho kanye aziveze ngokucacile kunoma imuphi umuntu, noma enze umsindo omncane, ahambe ngaphandle kophawu futhi abuye ngokuthula. Ubani ongazi ubuso Bakhe bangempela? Akakaze ngisho nakanye akhulume nomuntu, futhi akakaze alokothe avele kumuntu. Kulula kangakanani kubantu ukwenza umsebenzi abawuthunywe nguNkulunkulu? Akucacile kubo ukuthi ukumazi kuyinto enzima kunazo zonke. Namuhla uNkulunkulu ukhulume nomuntu, kodwa umuntu akakaze amazi, ngoba umnyango wakhe ekuphileni mncane kakhulu. Ngokombono Wakhe, bonke abantu akufanele bavele phambi kukaNkulunkulu. Banokuqonda okuncane kakhulu ngoNkulunkulu futhi baqhelelene kakhulu Naye. Ngaphezu kwalokho, izinhliziyo abakholelwa ngazo kuNkulunkulu ziyinkimbinkimbi kakhulu, futhi abanaso isithombe sikaNkulunkulu ezinhliziyweni zabo. Ngenxa yalokho, imizamo ebuhlungu kaNkulunkulu, nomsebenzi Wakhe, njengezingcezu zegolide ezithukuswe esihlabathini, azikwazi ukukhipha ngisho okuncane ukukhanya. Izinga, izisusa, kanye nemibono yalaba bantu uNkulunkulu ukwenyanya kakhulu. Ukuntula kwabo ulwazi, ukungabi nazwela ngezinga lokuthi kuze kungazweli lutho, ukuncipha nokuwohloka, ukulandela ngendlela eyihaba, ubuthaka nokungabi namandla, kufanele kuholwe ngendlela okuholwa ngayo izinkomo namahhashi. Mayelana nokungena kwabo emoyeni, noma emsebenzini kaNkulunkulu, abanake nakunaka, abazimisele ngisho nokunambitha encane inhlupheko ngenxa yeqiniso. Ngeke kube lula ukuthi uNkulunkulu aphelelise lolu hlobo lomuntu. Ngakho kubalulekile ukuthi umnyango wakho uwuqondanise nalokhu—ukuthi ngomsebenzi nangomnyango wakho uyasondela ekwazini umsebenzi kaNkulunkulu.


Umsebenzi Nokungena (2)

Umsebenzi kanye nokungena kwenu akukuhle neze; umuntu akagxili kakhulu endleleni yokusebenza futhi unokungacopheleli nakakhulu mayelana nokungena ekuphileni. Umuntu akakubheki lokhu njengezifundo okufanele angene kuzo; ngakho-ke, kulokho enihlangane nakho, cishe konke umuntu akubonayo kuwutalagu olungenalutho. Akukuningi kakhulu okucelwayo kini mayelana nomsebenzi, kodwa, njengomuntu okufanele apheleliswe uNkulunkulu, kudingeka ufunde izifundo zakho ngokusebenzela uNkulunkulu ukuze uhambisane ngokushesha nentando kaNkulunkulu. Kuwo wonke umlando, labo abenza umsebenzi babebizwa ngokuthi yizisebenzi noma abaphostoli, kubhekise enanini elincane labantu abasetshenziswa uNkulunkulu. Nokho, umsebenzi engikhuluma ngawo namuhla awubhekisile kulezo zisebenzi noma abaphostoli kuphela; uqondiswe kubo bonke labo okufanele bapheleliswe uNkulunkulu. Mhlawumbe baningi dabaabanen kancane ngalokhu, kodwa, ngenxa yokungena, kuzoba ngcono ukuba sixoxe ngaleli qiniso.

Lapho kukhulunywa ngomsebenzi, umuntu ukholelwa ukuthi umsebenzi kufanele wenzelwe uNkulunkulu, ashumayele kuzo zonke izindawo futhi angene ezindlekweni ngenxa kaNkulunkulu. Nakuba le nkolelo ineqiniso, kodwa ayihlanganisi konke; into uNkulunkulu ayicela kumuntu ayikho mayelana nohambo lwakhe ngoNkulunkulu kuphela; imayelana nenkonzo kanye nokusebenza kukamoya. Abazalwane abaningi abakaze bacabange ngokusebenzela uNkulunkulu ngisho noma bedlule ezintweni eziningi, ngoba umsebenzi owenziwa umuntu awuvumelani nalokho uNkulunkulu akucelayo. Ngakho, ayikho into umuntu anendaba nayo kulo msebenzi, futhi lesi yiso kanye isizathu esenza umnyango womuntu ubheke ohlangothini olulodwa. Nonke kufanele niqale ukungena emsebenzini kaNkulunkulu, ukuze nazi zonke izinto ezimayelana nawo. Yilokhu okufanele ningene kukho. Umsebenzi awubhekiseli kokwenzela uNkulunkulu; ubhekisela ekutheni ukuphila komuntu nalokho akuphilelayo kujabulisa uNkulunkulu yini. Umsebenzi ubhekisela ekwethembekeni komuntu kuNkulunkulu nolwazi analo ngoNkulunkulu ukuze afakaze ngoNkulunkulu futhi akhonze umuntu. Lesi isibopho somuntu nakho konke umuntu okufanele akuqaphele. Ngamanye amazwi, ukungena kwakho kungumsebenzi wakho; ufuna ukungena phakathi nenkambo yakho yomsebenzi kaNkulunkulu. Ukuzwa umsebenzi kaNkulunkulu akusho nje ukuthi uyayazi indlela yokudla nokuphuza izwi Lakhe; kodwa kumele ukwazi ukufakaza ngoNkulunkulu, ukhonze uNkulunkulu, bese ukhonza uphinde unakekele umuntu. Lona umsebenzi nokungena kwakho; yilokhu wonke umuntu okufanele akufeze. Kunabaningi abagxile kuphela ohambweni lukaNkulunkulu, abashumayela kuzo zonke izindawo, kodwa bangazinaki izinto ezimayelana nabo futhi bakushaye indiva ukungena kwabo ekuphileni kukamoya. Yilokhu okwenza abantu abakhonza uNkulunkulu ukuthi bamelane noNkulunkulu. Iminyaka eminingi, labo abakhonza uNkulunkulu futhi bakhonze umuntu bebebheka lokho kusebenza nokushumayela njengokungena, futhi abekho ababheke izinto abadlule kuzo ngokomoya njengomnyango obalulekile. Kunalokho, bagqamisa ukukhanyiselwa umsebenzi woMoya oNgcwele lapho befundisa abanye. Lapho beshumayela, bathwala kakhulu futhi bamukela umsebenzi woMoya oNgcwele, futhi ngalokhu bakhuluma izwi loMoya oNgcwele. Ngaleso sikhathi, bayajabula futhi bagculiseke ngaphakathi, njengokungathi umsebenzi woMoya oNgcwele uyinto engokomoya eyenzekayo kubo; bazizwa sengathi wonke amazwi abawakhuluma ngaleso sikhathi ayisiqu sabo uqobo, futhi kusengathi okuhlangenwe nakho kwabo akucacicile ngendlela abakuchaze ngayo. Ngaphezu kwalokho, abakwazi nokuncane okumele bakusho ngaphambi kokukhuluma, kodwa lapho uMoya oNgcwele usebenza kubo, baba namazwi ageleza njalo nangenamkhawulo. Ngemva kokushumayela ngaleyo ndlela, uzwa sengathi isimo sakho sangempela asisincane njengoba wawucabanga. Ngemva kokuba uMoya oNgcwele usebenza ngendlela efanayo kuwe izikhathi eziningana, ucabanga ukuthi usunaso kakade leso simo futhi ngephutha ukholelwa ukuthi umsebenzi woMoya oNgcwele uwumnyango nesiqu sakho. Lapho uhlale udlula kulezi zinto, awubi nemithetho eqinile ngokungena kwakho. Ube usuvilapha ungaboni, futhi awube usawunaka nhlobo umnyango wakho. Ngakho, lapho ukhonza abanye, kumele uwenze ucace umehluko phakathi kwesimo sakho nomsebenzi woMoya oNgcwele. Lokhu kuyokwenza kube lula ukungena kwakho futhi kuyokuzuzisa kangcono. Kumuntu umsebenzi woMoya oNgcwele unjengento adlule kuyo uyisiqalo sokuwohloka komuntu. Ngakho, kungakhathaliseki ukuthi wenza muphi umsebenzi, kufanele ubheke umnyango wakho njengesifundo esimqoka.

Umuntu usebenzela ukufeza intando kaNkulunkulu, ukuletha bonke labo abafuna inhliziyo kaNkulunkulu phambi Kwakhe, ukuletha umuntu phambi kukaNkulunkulu, nokwethula umsebenzi woMoya oNgcwele nokuqondisa umuntu kukaNkulunkulu, ngalokho ephelelisa izithelo zomsebenzi kaNkulunkulu. Ngenxa yalokhu, kubalulekile ukuba wazi isiqu somsebenzi. Njengomuntu osetshenziswa uNkulunkulu, bonke abantu kufanele basebenzele uNkulunkulu, okusho ukuthi, bonke banethuba lokusetshenziswa uMoya oNgcwele. Nokho, kunephuzu elilodwa okufanele niliqaphele: Lapho umuntu enza umsebenzi awuthunywe nguNkulunkulu, umuntu unikezwe ithuba lokusetshenziswa uNkulunkulu, kodwa okushiwo nokwaziwa umuntu akuncikile ngokuphelele esimweni somuntu. Ungazi kangcono kuphela izinto ezidingwa umsebenzi wakho, futhi uMoya oNgcwele ukukhanyisele nakakhulu, ngalokho ukuvulele umnyango ongcono emsebenzini wakho. Uma umuntu ebheka ukuqondiswa uNkulunkulu njengomnyango womuntu nalokho okuyifa lomuntu, alikho ithuba lokuthi isiqu esingokomoya somuntu sikhule. UMoya oNgcwele ukhanyisela umuntu lapho esesimweni esijwayelekile; ezikhathini ezinjalo, umuntu ujwayele ukuphambanisa ukukhanya akuthola esimweni sakhe esingokoqobo, njengokungathi uMoya oNgcwele uletha ukukhanya ngendlela ejwayelekile: ngokusebenzisa lokho umuntu angazitholela khona. Lapho umuntu esebenza futhi ekhuluma, noma phakathi nomkhuleko womuntu wokuzinikela kwakhe komoya, iqiniso liyohlala obala kubo. Nokho ngokoqobo, lokho umuntu akubonayo kuwukuphela kokukhanya okulethwa uMoya oNgcwele (ngokwemvelo, lokhu kuvame ukubambisana nomuntu) hhayi isimo sangempela somuntu. Ngemva kwesikhathi umuntu adlula kuso ebunzimeni nokuvivinywa okuthile, isiqu sangempela somuntu siyacaca ezimweni ezinjalo. Kungaleso sikhathi kuphela lapho umuntu ebona khona ukuthi isiqu esingokomoya somuntu asisikhulu kangako, futhi ubugovu, ukuzicabangela yena yedwa, kanye nomhobholo womuntu konke kuyavela. Kungemva kweziwombe eziningi kuphela zalezo zinto lapho iningi lalabo abavusiwe emoyeni wabo beyobona khona ukuthi bebengekho esimweni sangempela, kodwa ukukhanya kwesikhashana koMoya oNgcwele, futhi umuntu wakuthola ukukhanya. Lapho uMoya oNgcwele ukhanyisela umuntu ukuze aqonde iqiniso, lokho uvamise ukukwenza ngendlela ecacile nengagwegwesi, ngaphandle kokuchaza ukuthi izinto zenzeka kanjani noma ukuthi ziya kuphi. Lokho kusho ukuthi, akahlanganisi ubunzima bomuntu kulesi sambulo, kunalokho ulembula ngokuqondile iqiniso. Lapho umuntu ehlangabezana nobunzima ekungeneni, umuntu ube eseba nokukhanya kukaMoya oNgcwele, futhi lokhu kuba yinto umuntu abhekana nayo ngokoqobo. Ngokwesibonelo, udade ongashadile ukhuluma kanje ngesikhathi sokuhlanganyela: “Asifuni udumo kanye nengcebo noma ukufisa injabulo yothando oluphakathi kwendoda nomfazi; sifuna kuphela ukunikela ngenhliziyo ehlanzekile nangokungashadi kuNkulunkulu.” Uyaqhubeka athi: “Lapho abantu beshada, kuba kuningi okubehlelayo, futhi izinhliziyo zothando lwabo ngoNkulunkulu azibi ngokoqobo. Izinhliziyo zabo njalo zikhathazeka kakhulu ngomndeni wabo kanye nomlingani wabo, ngakho izinhliziyo zabo ziyinkimbinkimbi kakhulu….” Njengoba ekhuluma, kuba sengathi amazwi awakhulumayo ayilawo awacabanga enhliziyweni yakhe; amazwi akhe acacile futhi anamandla, kube sengathi konke akukhulumayo kuvela ekujuleni kwenhliziyo yakhe. Ufisa sengathi angazinikela ngokuphelele kuNkulunkulu futhi wethemba ukuthi abafowethu nodadewethu abanjengaye bangaba nokuzimela okunjalo. Kungathiwa isinqumo sakho nomuzwa wokuba ushukumiseke kulesi sikhathi kuvela ngokuphelele ekusebenzeni koMoya oNgcwele. Lapho indlela yomsebenzi kaNkulunkulu iguquka, usukhule iminyaka embalwa; ubona ukuthi bonke owawufunda nabo isikole nabangane abangangawe sebanamadoda, noma uzwa kuthiwa usibanibani useshadile, umyeni wakhe umthathe wamyisa edolobheni futhi usethole umsebenzi lapho. Lapho umbona, uzoqala ukuba nomona, ubona indlela agcwele ngayo ukuthandeka nokuma kahle kusukela ekhanda kuye ozwaneni, nendlela, okuthi lapho ekhuluma nawe, aba wumuntu wasedolobheni ngayo, kungasekho naluphawu lwesimo sakhe sangaphandle kwedolobha. Ukubona lokhu kuvusa imizwa kuwe. Wena, ususebenzele uNkulunkulu isikhathi eside, awunawo umndeni noma umsebenzi, futhi kunokuningi omelane nakho; kudala, wangena eminyakeni ephakathi nendawo, futhi ubusha bakho bedlula buthule, sengathi wawusephusheni. Uhambe yonke le ndlela kuze kube yinamuhla, kodwa awazi lapho uzozinza khona. Kungaleso sikhathi lapho uba sesishingishaneni somcabango, sengathi ulahlekelwe yingqondo. Uwedwa futhi ungakwazi ukulala kahle, ukuthola kunzima ukulala ubusuku bonke, unganakile, uqala ukucabanga ngesinqumo sakho kanye nezifungo zakho ezinqala kuNkulunkulu, nokuthi kungani, ngisho kunjalo, uwele kulesi simo esidabukisa kanjalo? Unganakile, ukhala izinyembezi buthule futhi uzwa ubuhlungu obuhlukumeza inhliziyo. Lapho uza phambi kukaNkulunkulu ukuzothandaza, ukhumbula izinsuku lapho usendawonye noNkulunkulu, lapho nanisondelene ngokungenakuhlukaniswa. Isimo ngemva kwesinye zibonakala phambi kwamehlo akho, futhi isifungo owasenza ngaloluya suku siyaphinda futhi siyankeneneza ezindlebeni zakho, “Ingabe uNkulunkulu akayena yini owukuphela komngani wami?” Ngaleso sikhathi, uyakhala: “Nkulunkulu! Nkulunkulu Othandekayo! Sengivele nginikele inhliziyo yami Kuwe ngokuphelele. Ngifisa ukwethenjiswa Wena phakade, futhi ngizokuthanda ngokungaguquki ukuphila kwami konke….” Kungesikhathi uzabalaza kulokhu kuhlupheka okubi kanjalo kuphela lapho uzwa ngempela ukuthi uNkulunkulu uthandeka kanjani, futhi kungaleso sikhathi kuphela lapho ubona ngokucacile: Kudala nganikela ngakho konke okwami kuNkulunkulu. Ngemva kwegalelo elinjalo, uba nokwazi okuthe xaxa ngale ndaba futhi ubone ukuthi umsebenzi woMoya oNgcwele ngaleso sikhathi awuyona into umuntu anayo. Kokuhlangenwe nakho kwakho kwakamuva, awusabophekile kulokhu kungena; kuba sengathi izibazi zakho zikuzuzise kakhulu ukungena kwakho. Noma nini lapho uhlangabezana nezimo ezinjalo, uzokhumbula ngokushesha izinyembezi zakho zangalolo suku, njengokungathi uphinde uhlangana noNkulunkulu. Uhlala njalo unokwesaba ukuphinde unqamule ubudlelwane bakho noNkulunkulu kanye nokonakalisa ukunamathelana ngokwemizwelo (ubudlelwane obujwayelekile) phakathi kwakho noNkulunkulu. Lona umsebenzi wakho kanye nokungena kwakho. Ngakho, lapho wamukela umsebenzi kaMoya oNgcwele, ufuna okunye okuningi bese ugxila ekungeneni kwakho ngesikhathi esifanayo, ubona ngokucacile ukuthi uyini umsebenzi woMoya oNgcwele nokuthi uyini umnyango wakho, kanye nokubona umsebenzi woMoya oNgcwele ekungeneni kwakho, ukuze upheleliswe Nguye futhi uvumele isiqu somsebenzi woMoya oNgcwele kuwe. Phakathi nohambo lwakho emsebenzini woMoya oNgcwele, wazi uMoya oNgcwele, kanye nawe siqu, kanye nezikhathi eziningi zokuhlupheka ngokwedlulele, uba nobuhlobo obujwayelekile noNkulunkulu, futhi usuku nosuku uyasondelana noNkulunkulu. Phakathi nezikhathi eziningi zokuhlungwa nokucwengwa, uba nothando lwangempela ngoNkulunkulu. Yingakho kufanele ubone ukuthi lokho kuhlupheka, ukushaywa kanye nezinsizi akufanele kwethuse; okwethusayo ukuba nomsebenzi woMoya oNgcwele kuphela hhayi ukungena kwakho. Lapho kufika usuku umsebenzi kaNkulunkulu ophela ngalo, uyobe ufukuzelele ize; nakuba uwenzile umsebenzi kaNkulunkulu, uyobe ungawazi uMoya oNgcwele noma umnyango wakho. Ukukhanyiselwa komuntu uMoya oNgcwele akukhona okokwanelisa isifiso somuntu; kuwukuvulela umuntu indlela ukuze angene, kanye nokuvumela umuntu ukuba azi uMoya oNgcwele, futhi kulokho kuhluma inhliziyo ehlonipha futhi yazise uNkulunkulu.


Umsebenzi Nokungena (3)

UNkulunkulu ubaphathise okuningi abantu futhi ukhulume ngezindlela ezingabaleki ngokungena kwabantu. Kodwa ngenxa yokuthi izinga labantu liphansi kakhulu, amazwi amaningi kaNkulunkulu awakaze agxile. Kunezizathu eziningi zaleli zinga eliphansi, njengokukhohlakala komcabango nesimilo somuntu, nokungakhuliswa ngendlela efanele; izinkolelo zesidala esezibambe kakhulu inhliziyo yomuntu; izindlela zokuphila ezonakele nezihlehlela emuva esezifake ububi obuningi emagumbini asekujuleni kwenhliziyo yomuntu; ukuqonda okukha phezulu ngolwazi lwamasiko, okwenza kube nabantu abacishe babe amaphesenti angamashumi ayisishiyagalolunye nesishiyagalombili abantula imfundo ngolwazi lwamasiko, bese, ngaphezu kwalokho, beba mbalwa kakhulu abathola amazinga aphezulu emfundo yamasiko. Ngakho-ke, abantu empeleni abanalo ulwazi lokuthi kuchazwani ngoNkulunkulu noma uMoya, kodwa banesithombe esifiphele futhi esingacacile sikaNkulunkulu abasithole ezinkolweni zabo zesidala. Amathonya alimazayo ashiywe yizinkulungwane zeminyaka “yomoya ophakeme wobuzwe” ekujuleni kwenhliziyo yomuntu kanye nokucabanga kwesidala abantu ababoshwe ngakho bakinatelwa, ngaphandle kwenhlayiyana yenkululeko, bengenasifiso sokulangazelela noma ukubekezela, esikhundleni salokho besala bemi ndawonye futhi behlehlela emuva, bebambeke emqondweni wobugqila, njalo njalo—la maqiniso azimele akhe isithombe esibi ngokungacisheki ekubukeni impilo, izinhloso-nqangi, isimilo, nesimo sesintu. Kubonakala sengathi abantu baphila ezweni labesabisi lobumnyama, okungekho ofuna ukuphuma kulo, futhi akekho phakathi kwabo ocabanga ukuqhubekela ezweni eliphelele; Kunalokho, benelisekile ngabayikho empilweni, ukuchitha zonke izinsuku zabo bezala futhi bekhulisa izingane, bezabalaza, bejuluka, benza imisebenzi yabo, bephupha ngomndeni othokomele nojabulayo, umshado onothando, ukuzwana nezingane zabo, ukuthokozela iminyaka yokuguga njengoba belandela ukuphila ngokuthula…. Amashumi, izinkulungwane, amashumi ezinkulungwane zeminyaka kuze kube manje, abantu bebelokhu bechitha isikhathi sabo ngale ndlela, kungekho obakha ukuphila okuphelele, bonke bezimisele kuphela ngokubulalana kuleli zwe elimnyama, emjahweni wodumo nomcebo, bakhelana uzungu bodwa. Ubani oseke wafuna intando kaNkulunkulu? Ingabe ukhona oseke walalela umsebenzi kaNkulunkulu? Zonke izingxenye zesintu ezithathwe yithonya lobumnyama kudala zaba yimvelo yomuntu, ngakho kunzima kakhulu ukwenza umsebenzi kaNkulunkulu futhi abantu banenhliziyo encane kakhulu yokunaka lokho abaphathise khona namuhla. Noma kunjalo, ngikholwa ukuthi abantu ngeke baphatheke kabi uma ngikhuluma la mazwi ngoba engikhuluma ngakho ngumlando wezinkulungwane zeminyaka. Ukukhuluma ngomlando kusho amaqiniso, futhi, ngaphezu kwalokho, nezigameko ezimbi ezisobala kubo bonke, ngakho kunamsebenzi muni ukusho okuphambene neqiniso? Kodwa futhi ngikholwa ukuthi abantu abanengqondo, lapho bebona la mazwi, bazophaphama futhi balwele ukuthuthuka. UNkulunkulu wethemba ukuthi abantu bangaphila futhi basebenze ngokuthula nangokwaneliseka bese ngesikhathi esifanayo bakwazi ukuthanda uNkulunkulu. Kuyintando kaNkulunkulu ukuthi bonke abantu bangene ekuphumuleni; ngaphezu kwalokhu, ukugcwalisa umhlaba wonke ngenkazimulo kaNkulunkulu kuyisifiso esikhulu sikaNkulunkulu. Kuphathisa amahloni nje ukuthi abantu selokhu becwile ekungazini futhi bengaphapheme, bonakaliswe kakhulu uSathane kangangokuba namuhla abasenawo umfanekiso wabantu. Ngakho umcabango womuntu, ukuziphatha nemfundo kwenza ikhongco elibalulekile, kanye nokuqeqeshwa olwazini lwamasiko kwenza ikhongco lesibili, kwenza ngcono ekuphakamiseni izinga lesiko labantu bese kuguqula ukubuka kwabo okungokomoya.

Empeleni, okufunwa uNkulunkulu kumuntu akuphezulu kangako, kodwa ngenxa yokuthi igebe eliphakathi kwezinga labantu kanye nesilinganiso uNkulunkulu asidingayo likhulu kakhulu, abantu abaningi bamane babheke lapho kuvela khona izindinganiso zikaNkulunkulu kodwa bantule ikhono lokuzifeza. Isiphiwo semvelo yabantu, kanye nalokho abanakho ngemva kokuzalwa, kukude kakhulu nokwanela ukuhlangabezana nezindinganiso zikaNkulunkulu. Kodwa ukumane ubone leli phuzu akusona isixazululo esiqinisekile. Amanzi akude ngeke aqede ukoma okumanje. Ngisho noma abantu bezazi ukuthi baphansi kunothuli, uma bengenakho ukuzimisela ukwanelisa inhliziyo kaNkulunkulu, kuba kuncane kakhulu ukuthatha indlela eya phambili ekuhlangabezaneni nezimfuneko zikaNkulunkulu, khona-ke kusiza ngani ukuba nalolo hlobo lolwazi? Akufani yini nokukha amanzi ngesisefo—okuwumzamo oyize? Umnyombo walokhu engikushoyo umayelana nokungena; yileyo ingqikithi yendaba.

Ngesikhathi sokungena komuntu, ukuphila njalo kuba nesidina, kugcwala izinto zokuphila okungokomoya okunesidina, njengokwenza umthandazo, ukudla nokuphuza amazwi kaNkulunkulu, noma ukuhlangana ndawonye, ukuze abantu njalo bezwe ukuthi ukukholwa kuNkulunkulu akuyilethi injabulo enkulu. Imisebenzi engokomoya enjalo njalo yenziwa ngokwesisekelo sesimo semvelo yobuntu, eyonakaliswe uSathane. Nakuba abantu ngezinye izikhathi bethola ukukhanyiselwa uMoya oNgcwele, ukucabanga kwabo kwemvelo, isimo, indlela yokuphila kanye nemikhuba kuselokhu kugxile ngaphakathi kwabo, ngakho imvelo yabo ihlala ingaguqukile. Izenzo zezinkolelo abantu abazenzayo ziyilokhu uNkulunkulu akuzonda kakhulu, kodwa abantu abaningi abakakwazi ukuzidedela, becabanga ukuthi lezi zinkolelo ziyimiyalo kaNkulunkulu, futhi nanamuhla abakazilahli ngokuphelele. Izinto ezinjalo ezifana namadili omshado noma izimpahla zomakoti; izipho zemali, nenala yokudla, kanye nezindlela ezifanayo okugujwa ngazo izehlakalo zenjabulo; izindlela ezaqala endulo; nayo yonke imicimbi yezinkolelo ezingenamqondo eyenzelwa abangasekho kanye nemicimbi yomngcwabo: konke lokhu uNkulunkulu uyakuzonda kakhulu. Ngisho usuku lokukhonza (okufaka iSabatha, njengoba ligcinwa umhlaba wamakholwa) uyalizonda; futhi ubudlelwane babantu nokuxhumana kwasemhlabeni phakathi komuntu nomuntu konke uNkulunkulu uyakuzonda futhi uyakuchitha. Ngisho noMkhosi Wasentwasahlobo noSuku LukaKhisimusi, okwaziwa yiwo wonke umuntu, akuwona umyalo kaNkulunkulu, ingasaphathwa eyamathoyizi nemihlobiso yala maholide emikhosi njengezinkondlo ezimigqa mibili, amakhrikhethi, izibani, Isidlo Esingcwele, izipho zikaKhisimusi, nemicimbi kaKhisimusi—ingabe akuzona yini izithixo ezingqondweni zabantu? Ukuhlephula isinkwa ngeSabatha, iwayini, nelineni elicolekile kuyizithixo nakakhulu. Zonke izinsuku zemikhosi yomdabu ezidumile eChina, efana nobizwa ngokuthi Usuku Lokuphakamisa Amakhanda kaDrako, iDragon Boat Festival, uMkhosi Waphakathi Nekwindla, uMkhosi weLaba kanye Nosuku LukaNcibijane, kanye nemikhosi yenkolo efana nePhasika, uSuku Lokubhapathizwa, noSuku LukaKhisimusi, yonke le mikhosi engenasizathu yahlelwa futhi yehliswa kusukela endulo kuze kube manje ngabantu abaningi. Ukuzakhela izithombe-mqondo kwesintu nemibono yaso enobuchule okwenze yehla yaze yafika namuhla. Ibonakala ingenazici, kodwa empeleni ingamaqhinga kaSathane awenza esintwini. Lapho indawo igcwala oSathane abaningi, futhi lapho indawo isiphelelwe yisikhathi futhi isele emuva, iwagcina ngokujulile amasiko esidala. Lezi zinto zibabamba zibaqinise abantu, azivuli ngisho nesikhala esincane sokunyakaza. Imikhosi eminingi emhlabeni wenkolo ibonakala iveza ikhono lokuqamba elikhulu nokwakha ibhuloho eliya emsebenzini kaNkulunkulu, kodwa empeleni ziyizibopho ezingabonakali uSathane abopha ngazo abantu ukuba bangafinyeleli ekwazini uNkulunkulu—yonke ingamaqhinga obuqili bukaSathane. Eqinisweni, lapho isigaba somsebenzi kaNkulunkulu sesiphelile, usuke esewephulile amathuluzi nendlela yangaleso sikhathi akashiya mkhondo wakho. Nokho, “amakholwa azinikele” ayaqhubeka nokukhonza lezo zinto eziphathekayo; ngaleso sikhathi lokho uNkulunkulu anakho bakubeka emuva emiqondweni yabo, bangaqhubeki nokukucubungula, babonakala begcwele uthando lukaNkulunkulu, kanti empeleni bamxosha kudala endlini babeka uSathane etafuleni ukuze bamkhonze. Imidwebo kaJesu, yeSiphambano, kaMariya, yokuBhabhathizwa kukaJesu neyeSidlo Sokugcina - abantu bakwesaba njengeNkosi yeZulu belokhu bememeza ngokuphindaphinda bethi “Nkosi, Baba osezulwini.” Ingabe konke lokhu akulona ihlaya? Kuze kube namuhla, izisho nezenzo eziningi ezifanayo ezazidluliswa phakathi kwesintu ziyazondwa uNkulunkulu; ziyiphazamisa kakhulu indlela eya phambili kaNkulunkulu futhi, kwakha ukulahlekelwa okukhulu ekungeneni kwesintu. Uma kubekwa eceleni izinga uSathane onakalise ngalo isintu, ingaphakathi labantu ligcwaliswe ngokuphelele ngezinto ezinjengomthetho kaWitness Lee, izigameko zikaLawrence, inhlolovo kaWatchman Nee nomsebenzi kaPawulu. Ayikho indlela uNkulunkulu angasebenza ngayo kubantu ngoba ngaphakathi kugcwele ububona, imithetho, imitheshwana imiyalo izinhlelo, kanye nezinto ezinjalo; lezi zinto, ngaphezu kwezinjwayezi zezinkolelo zesidala zibathumbile futhi zasishwabadela isintu. Kufana nokuthi imicabango yabantu iyifilimu exoxa inganekwane ngombala ogcwele, nabantu abamangazayo abagibele amafu, eyakhiwe kahle kakhulu ngengqondo ukuze imangalise abantu, ishiya abantu bemangele futhi bevaleke imilomo. Ukukhuluma iqiniso, umsebenzi uNkulunkulu oza ukuzowenza namuhla ikakhulu ukuba azobhekana futhi axoshe izingxenye zabantu ezinezinkolelo-ze kanye nokuguqula ngokuphelele isimo sabo sengqondo. Umsebenzi kaNkulunkulu awuhlalanga kwaze kwaba namuhla ngenxa yefa elehliselwe ezizukulwaneni yisintu; kungumsebenzi owaqaliswa nguye athupha futhi waphethwa nguye, ngaphandle kwanoma yisiphi isidingo sokulandelela ifa elithile lomuntu ongokomoya omkhulu, noma ukwamukela noma yimuphi umsebenzi wohlobo lokumela owenziwa uNkulunkulu kwenye inkathi ethile. Abantu akufanele bazikhathaze nganoma iyiphi kulezi zinto. UNkulunkulu namuhla unenye indlela yokukhuluma kanye nokusebenza, ngakho kungani abantu kufanele bazikhathaze? Uma abantu behamba indlela yanamuhla ephakathi komgudu wamanje ngesikhathi beqhubeka nefa “lokhokho” babo, ngeke bafinyelele lapho beya khona. UNkulunkulu uzizwa enokunengwa okujulile ngale ndlela yokuziphatha komuntu, njengoba-nje ezonda iminyaka, izinyanga nezinsuku zomhlaba wesintu.

Indlela engcono kakhulu yokuguqula isimo somuntu ukuphendukezela lezo ngxenye zezinhliziyo ezingaphakathi kakhulu kubantu esezifakwe ubuthi kakhulu, kuvunyelwe abantu ukuba baqale ukuguqula izinkolelo zabo nokuziphatha kwabo. Okokuqala, abantu kudingeka babone ngokucacile ukuthi wonke amasiko enkolo, imisebenzi yenkolo, izinsuku, imikhosi, konke uNkulunkulu uyakuzonda. Kufanele bagqashule kulezi zibopho eziwukucabanga ngendlela endala, baqede yonke inhlese ezinzile yokukhonza kwabo izinkolelo. Konke lokhu kuyingxenye yokungena komuntu. Kufanele niqonde ukuthi kungani uNkulunkulu ehola abantu ebasusa ezweni, nokuthi kungani ebahola ebasusa emithethweni. Leli isango eniyongena kulo, futhi noma lezi zinto zingahlanganise lutho nesimo senu sokomoya, ziyimigoqo emikhulu evimbe indlela yenu yokungena, zinivimbele ukuthi nazi uNkulunkulu. Zakha inetha elibamba abantu. Abantu abaningi balifunda kakhulu iBhayibheli futhi bakwazi ukusho ngekhanda amavesi amaningi eBhayibheli. Ekungeneni kwabo namuhla, abantu ngokunganaki basebenzisa iBhayibheli ukuze balinganise umsebenzi kaNkulunkulu njengokungathi isisekelo somsebenzi kaNkulunkulu yiBhayibheli nomthombo wawo yiBhayibheli. Lapho umsebenzi kaNkulunkulu uvumelana neBhayibheli, abantu baweseka kakhulu umsebenzi kaNkulunkulu futhi uNkulunkulu bambheka ngelinye iso; lapho umsebenzi kaNkulunkulu ungavumelani neBhayibheli, abantu bakhathazeka kuze kuconse umjuluko befuna kulo isisekelo somsebenzi kaNkulunkulu; uma umsebenzi kaNkulunkulu kungakhulunywa ngawo eBhayibhelini, abantu bayomziba uNkulunkulu. Kungashiwo ukuthi, ngokomsebenzi kaNkulunkulu namuhla, abantu abaningi bamemukela ngokucophelela okunokunwabuluka uNkulunkulu, balilalela ngokukhetha, fuhti abazikhathazi ngokulazi; ngokwezinto zakudala, babambelela engxenyeni eyodwa bayilahle enye. Ingabe lokhu kungabizwa ngokuthi ukungena? Ngokuthatha izincwadi zabanye njengamagugu, ukuziphatha njengesihluthulelo segolide sokuvula amasango ombuso, abantu abanandaba nezinto uNkulunkulu azifunayo namuhla. Ngaphezu kwalokho, “ochwepheshe abahlakaniphile” abaningi babamba amazwi kaNkulunkulu esandleni sesokunxele “nomsebenzi wobungcweti” kwesokudla, ngokungathi bafuna ukuthola isisekelo samazwi kaNkulunkulu anamuhla kule misebenzi yobungcweti ukuze babonise ngokugcwele ukuthi amazwi kaNkulunkulu aqinisile, futhi baze bachazele abanye ngemisebenzi kaNkulunkulu ngokuwahlanganisa nemisebenzi yobungcweti, sengathi bayasebenza. Ukukhuluma iqiniso, baningi “abacwaningi abangososayensi” phakathi kwesintu abangakaze bayithokozele impumelelo yakamuva yesayensi engakaze yandulelwe yilutho (okusho ukuthi, umsebenzi kaNkulunkulu, amazwi kaNkulunkulu nomzila oya ekungeneni ekuphileni), ngakho bonke abantu “bazethemba bona,” “bashumayela” kuzo zonke izindawo ngamandla obugagu babo, bamemezele “igama elihle likaNkulunkulu.” Nokho, ukungena kwabo kusengozini futhi babonakala bekude nalokho okufunwa uNkulunkulu njengoba isikhathi sokudala siqhelelene nalo mzuzu.. Kulula kangakanani ukwenza umsebenzi kaNkulunkulu? Kubonakala sengathi abantu sebenqumile kakade ukushiya isigamu sabo kokwayizolo balethe esinye namuhla, banike uSathane isigamu bese esinye besinika uNkulunkulu, ngokungathi lena indlela yokukhulula unembeza bezwe umuzwa othile wokunethezeka. Imihlaba yangaphakathi kubantu igcwele ubuqili, abesabi nje kuphela ukulahlekelwa yikusasa, kodwa nezolo, besaba kakhulu ukucasula uSathane noNkulunkulu wanamuhla, obonakala enguye kodwa futhi engewuye. Ngenxa yokuthi abantu sebehlulekile ukukhulisa ukucabanga nesimilo sabo ngokufanele, bayantula kakhulu ekuqondeni, futhi abakwazi ukusho ukuthi umsebenzi wanamuhla okaNkulunkulu yini noma cha. Mhlawumbe kungenxa yokuthi imicabango yabantu yesidala neyezinkolelo ijule kangangokuba kade babeka inkolelo neqiniso, uNkulunkulu nezithixo emkhakheni owodwa, abanandaba nokwahlukanisa phakathi kwalezi zinto, futhi babonakala bengakwazi ukwehlukanisa ngokucacile noma sebexukuza ubuchopho babo. Yingakho abantu sebemi ndawonye futhi bengasakwazi ukuya phambili. Zonke lezi zinkinga zisuka ekuntuleni kwabantu uhlobo olufanele lwemfundo yomqondonkolelo, okudala izingqinamba ezinkulu ekungeneni kwabo. Ngenxa yalokho, abantu abaze bangaba nendaba nomsebenzi kaNkulunkulu weqiniso, kodwa balokhu bephikelela begxile[1] emsebenzini womuntu (njengalabo ababukwa njengabantu abakhulu) njengokungathi bashiselwe ngensimbi yiwo. Ingabe lezi akuzona izihloko zakamuva umuntu okumele angene kuzo?

Imibhalo yaphansi:

1. “Ukunamathela okuqhubekayo” kusetshenziswa ngendlela yokubhuqa. La magama abonisa ukuthi abantu banenkani futhi abanakulungiseka, babambelele ezintweni esezaphelewa yisikhathi zakudala futhi abafuni ukuziyeka.


Umsebenzi Nokungena (4)

Uma umuntu engakwazi ngempela ukungena ngokuvumelana nomsebenzi kaMoya oNgcwele, ukuphila kwakhe kuyohluma ngokushesha njengamagatsha oqalo ngemva kwemvula yasentwasahlobo. Uma sibuka isimo samanje sabantu, akekho obheka ukuphila njengokubalulekile. Kunalokho, abantu babheka izinto ezingatheni njengezibalulekile. Noma bagijima ngokuxhamazela futhi basebenza ngokungenamgomo futhi abagxilile, abazi ukuthi bayephi, ingasaphathwa eyokuthi kubani. Bamane “bazibheka njengabathobekile.” Iqiniso liwukuthi, idlanzana kini elazi izinhloso zikaNkulunkulu ngezinsuku zokugcina. Akuvamisile ukuthi kini kube khona owazi imikhondo kaNkulunkulu, kodwa okubi ngokwengeziwe, akekho owaziyo ukuthi uNkulunkulu uyofezani ekugcineni. Kodwa wonke umuntu, usamukela ngothando isiyalo nokusebenzelana nabanye, ngokungathi unyakazisa imisipha yakhe elungiselela ukulwa[1] elindele ihora lokunqoba. Ngeke ngiphawule ngalezi “zimangaliso” zabantu, kodwa kunento eyodwa nonke okufanele niyiqonde. Okwamanje abantu abaningi benza okungajwayelekile,[2] izinyathelo zabo seziyela ngasekugcineni.[3] Kungenzeka kube khona abaningi abacabanga ukuthi kukhona indawo engenasici engaphandle komhlaba wabantu umuntu ayilangazelelayo, bekholwa ukuthi yindawo yenkululeko. Eqinisweni, akunjalo. Noma omunye angase athi abantu baphambukile. Kodwa kungakhathaleki ukuthi abantu benzani, ngisafuna ukukhuluma ngalokho umuntu okufanele angene kukho. Izimfanelo nokushiyeka kwabaningi akusona isihloko esiphambili sale nkulumo. Ngethemba ukuthi bonke abazalwane bazokwazi ukuthola ngokucacile nangokuyikho amazwi Ami futhi bengayiqondi kabi inhloso Yami.

UNkulunkulu uwumuntu ezweni elibanzi lamaShayina, balibiza kanjalo abomdabu baseHong Kong nabaseTaiwan ugu. Lapho uNkulunkulu ehlela emhlabeni, akekho ezulwini owayazi ngalokho, ngoba lena incazelo yangempela yokubuya kukaNkulunkulu ngendlela efihlekile. Ubelokhu eyinyama esebenza futhi ephila isikhathi eside, kodwa akekho owaze ngakho. Kuze kube namuhla, akekho obonayo. Mhlawumbe lokhu kuyoba impicabadala kuze kube phakade. Ukuba yinyama kukaNkulunkulu kulokhu akuyona into engabonwa yinoma ubani. Kungakhathaliseki ukuthi umsebenzi kaMoya ubanzi futhi unamandla kangakanani, uNkulunkulu uhlale ezolile, akalokothi aphaphazele. Omunye angase athi kunjengokungathi lesi sigaba somsebenzi Wakhe senzeka endaweni yasezulwini. Nakuba kusobala kuwo wonke umuntu, akekho okuqaphelayo. Lapho uNkulunkulu eqeda lesi sigaba somsebenzi Wakhe, wonke umuntu uyovuka emaphusheni akhe amade abuyise umbono ayenawo ekuqaleni.[4] Ngikhumbula ukuthi uNkulunkulu wake wathi, “Ukuza enyameni kulokhu kufana nokuwela esibayeni sezingwe.” Lokhu kuchaza ukuthi, ngenxa yalesi siwombe somsebenzi kaNkulunkulu, uNkulunkulu ungena enyameni, futhi, ngaphezu kwalokho, uzalelwe endaweni okuhlala kuyo udrako omkhulu obomvu, futhi ngaphezu kwenkathi engaphambili, kulokhu ubhekana nengozi ngokuza emhlabeni. Ubhekene nemimese nezibhamu kanye nezagila; ubhekene nesilingo; ubhekene nezixuku ezinenswebu yokubulala. Uzifaka engozini yokubulawa noma yinini. UNkulunkulu wafika enolaka. Nokho, wafikela ukwenza umsebenzi wokuphelelisa, okusho ukwenza ingxenye yesibili yomsebenzi Wakhe eqhubeka ngisho nangemva komsebenzi wokuhlenga. Ngenxa yalesi sigaba somsebenzi Wakhe, uNkulunkulu unikele ngayo yonke imicabango futhi usebenzisa zonke izindlela ukuze agweme izilingo, uyazithoba futhi akalokothi aveze ubuntu Bakhe. Lapho esindisa umuntu esiphambanweni, uJesu wayemane ephelelisa umsebenzi wokuhlenga; wayengenzi umsebenzi wokuphelelisa. Ngakho kwakwenziwa uhhafu womsebenzi kaNkulunkulu, futhi ukuqeda umsebenzi wokuhlenga kwakuyingxenye yalo lonke icebo Lakhe. Njengoba inkathi entsha yayisizoqala futhi endala isiphela, uNkulunkulu uBaba waqala ukucabanga ngengxenye yesibili yomsebenzi Wakhe futhi wenza amalungiselelo awo. Lokhu kuba sesimweni somuntu ezinsukwini zokugcina akuprofethwanga ngokucacile esikhathini esedlule, ngalokho kwabeka isisekelo semfihlo edlondlobalayo ngokungena kukaNkulunkulu enyameni ngalesi sikhathi. Lapho kusa, kungazi muntu, uNkulunkulu weza emhlabeni waqala ukuphila enyameni. Abantu babengawunakile lo mzuzu. Mhlawumbe babezumekile, mhlawumbe labo ababebhekile begadile babelindile, mhlawumbe abanye babethandaza buthule kuNkulunkulu ezulwini. Kodwa phakathi kwabo bonke labantu abaningi, akekho noyedwa owayazi ukuthi uNkulunkulu wayesefikile kakade emhlabeni. UNkulunkulu wasebenza ngale ndlela ukuze awufeze ngaphandle kwezingqinamba umsebenzi Wakhe futhi athole imiphumela engcono, nokuthi agweme ezinye izilingo. Lapho umuntu ephaphama, umsebenzi kaNkulunkulu wawusuphele kudala futhi wayesehamba, waqhubeka nokuphila noma uhambo lwasemhlabeni. Ngenxa yokuthi umsebenzi kaNkulunkulu udinga ukuthi uNkulunkulu azenzele futhi akhulume mathupha, nokuthi ayikho indlela yokungenela komuntu, uNkulunkulu ubekezelele ubuhlungu obukhulu bokuza emhlabeni ezozenzela umsebenzi. Umuntu akakwazi ukwenza umsebenzi kaNkulunkulu. Ngakho uNkulunkulu uzifake engozini izikhathi eziyizinkulungwane eziningi kunezangeNkathi Yomusa eza lapho kuhlala khona udrako omkhulu obomvu ezokwenza umsebenzi Wakhe, ezozama ngazo zonke izindlela ukuzohlenga leli qembu elingenabani labantu, ezotakula leli qembu labantu elibishe odakeni. Noma engekho owazi ngokuba khona kukaNkulunkulu, uNkulunkulu akanankinga ngoba kuwuzuzisa kakhulu umsebenzi kaNkulunkulu. Wonke umuntu ukhohlakele kakhulu, ngakho umuntu angakubekezelela kanjani ukuba khona kukaNkulunkulu? Yingakho emhlabeni uNkulunkulu ehlale engasho lutho. Akunandaba ukuthi umuntu ukhohlakele kangakanani, akukho lukho uNkulunkulu akufaka enhliziyweni, kodwa uqhubeka enza umsebenzi okudingeka awenze ukuze afeze umsebenzi omkhulu awunikwe uBaba osemazulwini. Ubani phakathi kwenu obone uthando lukaNkulunkulu? Ubani okhathakazeka kakhulu ngomthwalo kaBaba uNkulunkulu ukwedlula iNdodana Yakhe? Ubani okwazi ukuqonda intando kaNkulunkulu uBaba? Umoya kaNkulunkulu, uBaba osezulwini uhlale uhlukumezeka, iNdodana Yakhe emhlabeni ihlale ithandaza ngentando kaNkulunkulu uBaba, ikhathazeke inhliziyo Yakhe ibe izicucu. Ingabe ukhona owazi uthando uNkulunkulu uBaba analo ngeNdodana Yakhe? Ingabe ukhona owazi ukuthi iNdodana ethandwayo imkhumbula kangakanani uNkulunkulu uYise? Behlukaniswe izulu nomhlaba, laba ababili bahlale bexhumana nakuba beqhelelene, besebenzisa uMoya. Nina sintu! Niyokhathazeka nini ngenhliziyo kaNkulunkulu? Niyoyiqonda nini inhloso kaNkulunkulu? UBaba neNdodana bebelokhu bebambisene. Kungani pho kufanele bahlukaniswe, omunye abe sezulwini omunye abe semhlabeni? UBaba uyayithanda iNdodana Yakhe neNdodana iyamthanda uYise. Kungani pho kufanele silinde ngokulangazela nokukhathazeka okunjalo? Nakuba bengakahlukaniswa isikhathi eside, ingabe ukhona owaziyo ukuthi uBaba ubelokhu elangazelela izinsuku eziningi ukubona iNdodana Yakhe ayithandayo ibuya? Uyabuka, ahlale buthule, alinde. Konke kumayelana nokubuya ngokushesha kweNdodana Yakhe ayithandayo. Kunini lapho ayophinde khona abe neNdodana Yakhe ezulazula emhlabeni? Ngisho noma bake baba ndawonye, basazoba ndawonye kuze kube phakade, angazibekezelela kanjani izinkulungwane zezinsuku bengekho ndawonye, omunye esemhlabeni omunye esezulwini? Amashumi eminyaka emhlabeni afana nezinkulungwane zeminyaka ezulwini. UNkulunkulu uBaba angahlala kanjani engakhathazeki? Lapho uNkulunkulu efika emhlabeni, wenza izinguquko eziningi ezweni labantu njengoba nje kwenza umuntu. UNkulunkulu Uqobo umsulwa, ngakho kungani uNkulunkulu kufanele ezwe ubuhlungu obufana nobomuntu? Yingakho uNkulunkulu uBaba eyilangazelela kangaka iNdodana Yakhe; ubani ongaqonda inhliziyo kaNkulunkulu? UNkulunkulu unika umuntu okuningi; umuntu angayikhokhela ngani inhliziyo kaNkulunkulu? Kodwa kuncane kakhulu umuntu akunika uNkulunkulu; angahlala kanjani-ke uNkulunkulu angakhathazeki?

Kucishe kungabi khona muntu phakathi kwabantu okuqondayo ukuphuthuma esimweni somqondo kaNkulunkulu ngenxa yokuthi izinga labantu liphansi kakhulu futhi umoya wabo ubuthuntu kakhulu, futhi ngoba bonke abakunaki okwenziwa uNkulunkulu. Ngakho uNkulunkulu ulokhu ekhathazeka ngomuntu, ngokuthi ubulwane bomuntu bungagqashuka noma inini. Lokhu kuphinde kuveze ukuthi ukuza kukaNkulunkulu emhlabeni kuhambisana nezilingo ezinkulu. Kodwa ngenxa yokuqedela iqembu labantu, uNkulunkulu wodumo, watshela umuntu zonke izinhloso Zakhe, wangafihla lutho. Unqume ngokuqinile ukuqedela leli qembu labantu. Ngakho, lapho kuza ubunzima noma izilingo, unquma ukukushalazelela konke. Uwenza buthule umsebenzi Wakhe, ukholelwa ngokunamandla ukuthi ngelinye ilanga lapho uNkulunkulu ethole inkazimulo, umuntu uyomazi uNkulunkulu, nokuthi lapho uNkulunkulu eseqedile ngomuntu, umuntu uyoyiqonda inhliziyo kaNkulunkulu. Okwamanje kungenzeka kunabantu abalinga uNkulunkulu noma abangamqondi noma abambeka amabala uNkulunkulu; akukho kulokho uNkulunkulu akufaka enhliziyweni. Lapho uNkulunkulu ehla eba inkazimulo, bonke abantu bayoqonda ukuthi konke okwenziwa uNkulunkulu kungenxa yenhlala-kahle yomuntu, futhi bayoqonda ukuthi uNkulunkulu usuke enzela ukuthi abantu baphile kangcono. Ukuza kukaNkulunkulu kuphelezelwa izilingo, futhi uNkulunkulu uza ngamandla nangolaka. Lapho uNkulunkulu eshiya izulu, uyobe eseyitholile kakade inkazimulo, uyobe esekhazinyuliswe ngokuphelele futhi kuyoba nenhlokomo lapho ebuya. UNkulunkulu osebenza emhlabeni akafaki izinto enhliziyweni, kungakhathaliseki ukuthi abantu bamphika kangakanani. Umane nje wenza umsebenzi Wakhe. Ukudala kukaNkulunkulu umhlaba kwenzeka eminyakeni eyizinkulungwane edlule, uze emhlabeni ukuze enze umsebenzi omkhulu kakhulu, futhi ukubone ngokuphelele ukuphikwa abantu nokunyundelwa. Akekho owamukela ukufika kukaNkulunkulu; bonke abamnakile. Endabeni yezinkulungwane zeminyaka yobunzima, ukuziphatha komuntu kade kwaba yize enhliziyweni kaNkulunkulu. Akasakunaki ukuhlubuka kwabantu, kodwa esikhundleni salokho wenza icebo elihlukile lokuguqula nokuhlanza umuntu. Ukululazwa, ukunyundwa, ukushushiswa, usizi, ukubulawa esiphambanweni, ukucwaswa komuntu, nokunye uNkulunkulu akubone enyameni—uNkulunkulu usekubone kwanela. UNkulunkulu osenyameni uzwe ubuhlungu obukhulu ezweni labantu. Umoya kaNkulunkulu uBaba osezulwini kade wathola ngalezo zinto futhi wavala amehlo ngoba azibekezeleleki, ulinde ukubuya kweNdodana ethandekayo. Konke akufisayo ukuthi bonke abantu balalele, bakwazi ukubona usizi olusenyameni Yakhe, futhi bangahlubuki Kuye. Konke akufisayo ukuthi bonke abantu bakholwe ukuthi uNkulunkulu ukhona. Kade ayeka ukufuna izinto ezinkulu kumuntu ngoba uNkulunkulu usekhokhe inani elikhulu kakhulu, kodwa umuntu uyabukela,[5] akawufaki nhlobo umsebenzi kaNkulunkulu enhliziyweni.

Nakuba lokhu engixoxa ngakho namuhla mayelana nomsebenzi kaNkulunkulu kugcwele “amazwi angenasisekelo”[6] amaningi, kunokubaluleka okukhulu ekungeneni komuntu. Ngimane ngikhuluma okunye ngomsebenzi bese futhi ngikhuluma okunye ngokungena, kodwa akukho kulokhu okungabalulekile, futhi lapho kuhlanganiswa, lezi zinto ezimbili ziyinzuzo kakhulu empilweni yomuntu. Lezi zinto ezimbili ziyasebenzelana[7] futhi zizuzisa kakhulu, zenza ukuba abantu bayiqonde kangcono intando kaNkulunkulu futhi zivumela ukuxhumana phakathi kwabantu noNkulunkulu. Ngokukhuluma namuhla ngomsebenzi, ubuhlobo babantu noNkulunkulu buthuthuke kakhulu, ukuqondana kuyajula, futhi umuntu ukwazi ukucabangela kakhulu nokunakekela umthwalo kaNkulunkulu; umuntu angezwa lokho uNkulunkulu akuzwayo, abe nokuzethemba kakhudlwana ngokuguqulwa uNkulunkulu, futhi alindele ukubona uNkulunkulu. Lesi ukuphela kwesicelo sikaNkulunkulu kumuntu namuhla—ukuphila ngokuvumelana nomfanekiso walowo othanda uNkulunkulu, ukuze ukukhanya kokubonakaliswa kokuhlakanipha kuNkulunkulu kubaneke enkathini yobumnyama futhi ukuze ukuphila komuntu kushiye ngemuva ikhasi elikhazimulayo emsebenzini kaNkulunkulu, elikhazimula kuze kube phakade eMpumalanga yomhlaba, lenze ukunakwa umhlaba kanye nokuhlonishwa yibo bonke. Lokhu, ngokuqinisekile impela, kungukungena okungcono kwalabo abathanda uNkulunkulu namuhla.

Imibhalo yaphansi:

1. “Unyakazisa imisipha yakhe elungiselela ukulwa” kusetshenziswe ngokubhuqa.

2. “Okungajwayelekile” kubonisa ukuthi ukungena kwabantu kuyanhlanhlatha kanti okuhlangenwe nakho kwabo kunxanye.

3. “Ukuyela ngasekugcineni” kubonisa ukuthi abantu bahamba endleleni ephikisana nentando kaNkulunkulu.

4. “Ukubuyisa umbono ababenawo ekuqaleni” kubhekisela endleleni abantu abacabanga nababheka ngayo uguquko lukaNkulunkulu lapho sebazi uNkulunkulu.

5. “Ukubukela” kubonisa ukuthi abantu abanaki umsebenzi kaNkulunkulu futhi abawuboni njengobalulekile.

6. “Amazwi angenasisekelo” kubonisa ukuthi abantu ngokuyisisekelo abakwazi ukuqonda umthombo wamazwi akhulunywayo. Abakwazi okushiwoyo. La mazwi asetshenziswa ngokuyindida.

7. “Ukusebenzelana” kuchaza ukuthi ukuhlanganisa kokubili, “umsebenzi” kanye “nokungena” ekuhlanganyeleni, kungaba yinzuzo ngokwengeziwe ekwazini kwethu uNkulunkulu.


Umsebenzi Nokungena (5)

Namuhla nonke niyazi ukuthi uNkulunkulu uholela abantu emgudwini ofanele wempilo, ukuthi uholela umuntu ekuthatheni isinyathelo esilandeleyo sokungena kwenye inkathi, ukuthi uhola umuntu ukuba aphume kule nkathi emnyama endala, aphume enyameni, asuke ekucindezelweni amandla obumnyama nethonya likaSathane, ukuze umuntu ngamunye aphile ezweni lenkululeko. Ngenxa yekusasa eliqhakazile, futhi ukuze abantu babe nesibindi ezinyathelweni zabo kusasa, uMoya kaNkulunkulu umhlelela konke umuntu, futhi ukuze umuntu ajabule kakhulu, uNkulunkulu unikela wonke amandla Akhe enyameni ukulungisa indlela engaphambili komuntu, esheshisa ukufika kosuku alulangazelelayo. Ngifisa ukuba nonke niwuthande lo mzuzu omuhle; akuyona into elula ukuhlangana noNkulunkulu. Nakuba ningakaze nimazi, kade nilokhu naba ndawonye Naye. Uma nje wonke umuntu engazikhumbula phakade lezi zinsuku ezimfishane, bazenze izinto zabo eziyigugu emhlabeni. Umsebenzi kaNkulunkulu usunesikhathi eside wembulwa kumuntu—kodwa ngenxa yokuthi izinhliziyo zabantu ziyinkimbinkimbi kakhulu, futhi ngenxa yokuthi abazange babe nandaba nawo, umsebenzi kaNkulunkulu ulokhu umi esisekelweni sawo sokuqala. Imicabango yabo, imibono, kanye nesimo sengqondo, kuyabonakala, sekuphelelwe yisikhathi, kangangokuthi isimo sengqondo sabaningi babo sifana naleso sobuqaba bezinkathi zakudala, futhi asikaze siguquke nakancane. Ngenxa yalokho, abantu basadidekile futhi abacacelwa umsebenzi owenziwa uNkulunkulu. Abacacelwa nakakhulu yilokho abakwenzayo kanye nalokho okufanele bangene kukho. Lezi zinto zibeka ubunzima obukhulu emsebenzini kaNkulunkulu futhi zivimbe izimpilo zabantu ekuqhubekeleni phambili. Ngenxa yengqikithi yabantu kanye nezinga labo eliphansi, ngokuyisisekelo abakwazi ukuqonda umsebenzi kaNkulunkulu, futhi abalokothi bathathe lezi zinto njengezibalulekile. Uma nifuna ukuthuthuka empilweni yenu, kufanele niqale ukunaka imininingwane yokuba khona kwenu, niqonde ngamunye wayo ukuze nilawule ukungena kwenu empilweni, niguqule ngokuphelele inhliziyo yomunye ngamunye wenu, futhi nixazulule izinkinga zokungabikho lutho ngaphakathi kwezinhliziyo zenu nokuphila okungayi ndawo nokunesizungu okuniphetheyo, ukuze omunye ngamunye wenu ezovuselelwa kusuka ngaphakathi futhi ajabulele ngokweqiniso ukuphila okuphakemeyo, okungaphezu kwakho konke, nokukhululekile. Inhloso ukuthi omunye ngamunye wenu akwazi ukuphila, nivuselelwe emoyeni wenu, futhi nibe nomfanekiso womuntu ophilayo. Kubo bonke abazalwane enihlangana nabo, akwandile ukuthi kube khona onomdlandla nophile kahle. Bonke bafana nabantu-nkawu basendulo, abanomqondo omncane nabayiziwula, ngokusobala bengenalo noma yiliphi ithemba lentuthuko. Okubi nakakhulu, abazalwane esengihlangane nabo bebeluhlaza futhi bengaphucukile njengabantu basendle. Bacishe bangazi lutho ngemikhuba emihle, ingasaphathwa eyanoma yini eyisisekelo sendlela yokuziphatha. Abaningi ngodade abasebasha okuthi, nakuba bengabonakala behlakaniphile futhi bebahle, futhi sebekhule baba bahle njengezimbali, basalokhu bezilungisa ngemfashini “yenye indlela”. Izinwele zomunye udade[a] zemboza ubuso bakhe bonke, zishiye kungabonakali lutho lwamehlo akhe. Nakuba izici zobuso bakhe zihlanzekile futhi zihloniphekile, isitayela sezinwele zakhe sibi, sikhipha umuzwa ongavamile, sengathi ungumephuli mthetho ophambili osesikhungweni sokuhlunyeleliswa kwezimilo. Amehlo akhe, acwebile nakhanyayo, njengamatshe aluhlaza ayigugu emanzini, aphazanyiswa yizingubo nesitayela sezinwele zakhe, okwenza abonakale njengamalambu eziketekete amabili, okuthi lapho ebonakala ngokushesha ebusuku obumnyama bhuqe, abaneke izikhawu ngokukhalipha okuxhophayo okuletha ukwesaba ezinhliziyweni zabantu, kodwa nokho kuphinde kubonakale sengathi ucashele ngamabomu umuntu othile. Lapho ngihlangana naye, uhlale akha izindlela zokusuka “endaweni,” njengombulali osanda kubulala umuntu othile futhi, esaba ngokujulile ukubanjwa, njalo uhlala ecasha; ngakho, ngokufanayo, ufana nabantu abamnyama base-Afrika[1] ababeyizigqila izizukulwane ngezizukulwane futhi abangeke baphakamise amakhanda abo phambi kwabanye. Lolu hlobo lokuziphatha, oluze lufinyelele endleleni laba bantu abagqoka nabazilungisa ngayo, luzothatha izinyanga eziningana zomsebenzi ukuba ngcono.

Izinkulungwane zeminyaka, amaShayina ebephila impilo yezigqila, lokhu sekuyikhinyabezile imicabango yawo, imibono, ukuphila, ulimi, ukuziphatha, kanye nezenzo kwaze kwabashiya bengenayo nencane inkululeko. Umlando oyizinkulungwane eziningi zeminyaka uthathe abantu abanempilo abagcwele umoya wabatuba baba yinto efuze izidumbu ezingenawo umoya. Abaningi yilabo abaphila ngaphansi kommese wasesilaheni kaSathane, abaningi yilabo abaphila emakhaya afana nezikhundla zezilwane, abaningi yilabo abadla ukudla okufanayo nezinkomo noma amahhashi, futhi abaningi balala bengezwa lutho, futhi amakhanda ephithene, “ezweni labafileyo.” Ngokubukeka kwangaphandle abantu abehlukile kumuntu wasemandulo, indawo yabo yokuphumula ifana nesihogo, futhi okokubahlalisa bazungezwe yilo lonke uhlobo lwamadimoni angcolileyo nemimoya emibi. Ngaphandle, abantu babonakala “beyizilwane” eziphakeme; eqinisweni, baphila futhi bahlale namadimoni angcolile. Kungekho muntu wokubanakekela, abantu baphila ogibeni olucashile lukaSathane, bebambeke konoxhaka bakhe, kungekho ndlela yokuphunyuka. Kunokukhuluma ukuthi bahlangana nezihlobo zabo emakhaya athokomele, baphile ukuphila okumnandi nokugculisayo, umuntu kufanele athi abantu baphila eHayidesi, bebhekana namadimoni futhi bephila nodeveli. Eqinisweni, abantu basaboshiwe nguSathane, bahlala lapho amademoni angcolile ehlangana khona, futhi baqondiswa yila madimoni angcolile, ngokungathi imibhede yabo iyindawo yokulala izidumbu zabo, sengathi iyizidleke ezithokomele. Ekungeneni ekhaya labo, igceke liyabanda futhi kunesizungu, umoya obandayo wedlula emagatsheni omile. Ekuvuleni umnyango ongena “endaweni yokuhlala,” igumbi limnyama bhuqe—ungelula isandla sakho futhi ungayiboni iminwe yakho. Ukukhanya okuncane kungena ngomfantu wesivalo, okwenza igumbi lizwakale limnyama nakakhulu futhi lesabeka. Ngezinye izikhathi, amagundane enza ukunswininiza okungavamile, sengathi ayajabula. Konke okusegunjini kuyenyanyeka futhi kuyesabisa, njengendlu umuntu osanda kubekwa ebhokisini lomngcwabo obekade ehlala kuyo. Umbhede, izindwangu, kanye nekhabethe elincane elinganakekile elisegunjini konke kugcwele uthuli, phansi izigqiki ezincane eziningi zivule amazinyo azo zaveza nezizipho zazo, nobulembu bulenga obondeni. Isibuko sihlezi etafuleni, kunekama lokhuni eceleni kwaso. Uma uya esibukweni, uthatha ikhandlela bese ulikhanyisa. Ubona ukuthi isibuko sembozwe uthuli, okwenza kubukeke saluhlobo “lokuziphophotha” ebusweni babantu esibukweni[b] bese bebonakala sengathi basanda kuphuma ethuneni. Ikama ligcwele izinwele. Zonke lezi zinto zindala futhi zisesimweni esingesihle, futhi zibonakala kwangathi zisanda kusetshenziswa ngothile osanda kushona. Lapho ubheka ikama, uba nomuzwa wokuthi kunesidumbu esilele eceleni kwalo. Izinwele ezisekameni, ezingenagazi elijikeleza kuzo, zinephunga labafileyo kuzo. Umoya obandayo ungena ngomfantu osesivalweni, sengathi isipoki singena ngomfantu, sibuya ukuzohlala egunjini. Kunokubanda okucindezelayo okusegunjini, futhi ngokushesha, kuzwakala iphunga elibi njengelesidumbu esibolile, futhi ngalesi sikhathi kuyabonakala ukuthi kunezinto eziningi ezilenga ezindongeni, embhedeni kukhona izingubo zokulala ezingendluliwe, zingcolile futhi ziyanuka, ekhoneni kunokusanhlamvu, ikhabethe lembozwe uthuli, phansi kugcwele izibi nokungcola, njalonjalo—kungathi zisanda kusetshenziswa umuntu ofile, zigxumela phambili, ziququda amazinyo futhi zihwitha umoya. Kwanele ukukwenza uthuthumele. Akukho phawu lokuphila noma kuphi kuleli gumbi, konke kumnyama futhi kunomswakama, njengeHayidesi nesihogo akhuluma ngaso uNkulunkulu. Lokhu kufana nethuna lomuntu, ikhabethe elingapendiwe, izigqiki, amafulemu amafasitela, naweminyango embethe ingubo yokulila futhi kulilela buthule ofileyo. Umuntu usephile kulo mhlaba wabafileyo amashumi eminyaka, noma amakhulu amaningana eminyaka, noma ngisho izinkulungwane eziningana zeminyaka, ephuma ekuseni futhi abuye seliyoshona. Baphuma “ethuneni” labo kusempondo zankomo, ngesikhathi sokukhala kwamaqhude, bese, bebheka phezulu esibhakabhakeni babuye babheke phansi emhlabeni, baqale imisebenzi yabo yosuku. Ngesikhathi ilanga lehlela ngemva kwezintaba bahudula imizimba yabo ekhathele ibuyele “ethuneni”; ngesikhathi sebegcwalise izisu zabo kusuke sekuhwalele. Bese, ngemva kokuqeda ukungiselela ukulishiya futhi “ithuna” ngakusasa, becisha isibani, okubonakala kukhipha ukubenyezela okudonsayo kokukhanya kwemililo. Ngalesi sikhathi, konke okungabonakala ngaphansi kokukhanya konyezi izindunduma zamathuna ezendlaleke njengamagquma amancane kuyo yonke indawo. Ngaphakathi “emathuneni” kude kuvela umsindo wokuhona, kuphakama kubuye kwehle. Bonke abantu balele zwi, namadimoni angcolile nezipoki konke kubonakala kuphumule ngokuthula. Ulokhu uzwa, izikhathi ngezikhathi, umsindo wamagwababa ovela kude—umsindo walokhu kukhala okulahliwe kwesililo ebusuku obuthule du njengalobu wanele ukukwenza uthuthumele futhi kusiphuzelise unwele…. Kwazi bani ukuthi mingaki iminyaka abayichithe bekulesi simo, befa futhi baphinde bazalwe, ubani owaziyo ukuthi side kangakanani isikhathi abasichithe emhlabeni wesintu lapho abantu kanye nezipoki behlangene, futhi ngaphezu kwalokho, ubani owaziyo ukuthi yizikhathi eziningi kangakanani abavalelise ngazo ezweni. Kulesi sihogo esisemhlabeni abantu bathola ukuphila okujabulisayo, sengathi abanalo nelilodwa izwi lokukhononda, ngoba sebenesikhathi eside bejwayele ukuphila eHayidesi. Ngakho, abantu bajabulela le ndawo ehlala amadimoni angcolile, sekungathi amademoni angcolile angabangane nabahlobo babo, sengathi izwe lesintu liyiviyo lezigebengu[2]—ngoba ingqikithi yomuntu yokuqala seyanyamalala kudala ngaphandle kokunyenyeza, akusekho lutho lwayo olungabonakala. Ukubukeka kwabantu kunokuthile kokungcola kwedimoni kukho; ngaphezu kwalokho, izenzo zabo zithonywe amadimoni angcolile. Namuhla, babonakala bengahlukile emadimonini angcolile, kungathi bazalwa amadimoni angcolile. Ngaphezu kwalokho, abantu bathanda, futhi basekela ngokwedlulele okhokho babo. Akekho owaziyo ukuthi abantu sebenesikhathi eside becindezelwe kakhulu uSathane kangangokuthi sebefana nama-gorilla ezintabeni. Amehlo abo aklwelayo abukeka enokunxusa, bese ekukhanyeni okulufifi okukhanya kuwo kunophawana olulufifi lwenhloso embi yedimoni elingcolile. Ubuso babo bugcwele imibimbi, buklayeke njengamagxolo esihlahla seshoba, imilomo yabo iphumele ngaphandle, sengathi babunjwe uSathane, izindlebe zabo zigcotshwe ngokungcola ngaphakathi nangaphandle, imihlane yabo iqhothile, imilenze yabo inobunzima bokusekela imizimba yabo, futhi izingalo zabo ezingamathambo zizwibeka ngesigqi ziya njalo emuva naphambili. Kungathi abalutho ngaphandle kwesikhumba namathambo, kodwa futhi baphinde bakhuluphele njengebhele lasentabeni. Ngaphakathi nangaphandle, bazilungise futhi bagqoka njengenkawu yezikhathi zasendulo—kusengathi, namuhla, lezi zinkawu azikaguqukeli ngokugcwele[3] esimweni somuntu ophila namuhla, basemuva kakhulu!

Umuntu uphila kanye nezilwane, futhi bayezwana, ngaphandle kwezingxabano noma ukuphikisana ngamagama. Umuntu akanaqiniso kakhulu ekunakekeleni nasekukhathaleleni kwakhe izilwane, futhi izilwane zikhona ukuze kuphile umuntu, ngokwenzuzo yakhe kuphela, zona azisizakali ndawo futhi zilalela umuntu ngokuphelele. Kukho konke okubonakalayo, ubuhlobo phakathi komuntu nesilwane busondelene[4] futhi bunokuzwana[5]—kanti kubonakala sengathi amadimoni angcolile ayinhlanganisela enhle yomuntu nesilwane. Ngakho, umuntu namadimoni angcolile emhlabeni basondelene kakhulu, futhi abehlukaniseki: Noma ehlukene namadimoni angcolile umuntu ulokhu exhumekile kuwo; khona lapho, amadimoni angcolile awagodli lutho kumuntu, futhi “enikela” konke anakho kuye. Nsuku zonke, abantu badansa “esigodlweni senkosi yesihogo,” bengqabashiya “nenkosi yesihogo” (ukhokho wabo), futhi besetshenziswa yiyo, ukuze kuthi, namuhla, abantu sebecwile ekungcoleni, futhi njengoba behlale isikhathi eside eHayidesi, kade bayeka ukulangazela ukubuyela “ezweni labaphilayo.” Ngakho, lapho nje bebona ukukhanya, bebona okufunwa uNkulunkulu, nobunjalo bukaNkulunkulu, nomsebenzi Wakhe, bazizwa bengaqinile fuhti benokukhathazeka, besalangazelela ukubuyela emuva baphile nezipoki. Kudala bamkhohlwa uNkulunkulu, ngakho bahlale bezulazula emangcwabeni. Lapho ngihlangana nomuntu, ngizama ukukhuluma naye, futhi kungalesi sikhathi kuphela lapho ngithola khona ukuthi lowo muntu omile phambi Kwami akayena umuntu nhlobo. Izinwele zakhe azilungisiwe, ubuso bakhe bungcolile, futhi kunokuthile okunjengokwempisi mayelana nokumomotheka kwakhe. Ngokufanayo, ubonakala enokungakhululeki kwesipoki esisanda kuphuma ethuneni sase sibona umuntu womhlaba ophilayo. Lo muntu njalo uzama ukwenza izindebe zakhe ukuba zimomotheke; kubonakala kunomshoshaphansi nenhloso embi. Ngesikhathi engimomothekela, kuba sengathi unokuthile azokusho kodwa akawatholi amagama, ngakho okuwukuphela angakwenza ukuba ame eceleni, abonakale engazi lutho futhi eyisiwula. Ngemuva, ubonakala eveza “isithombe esinamandla sabantu abasebenza kanzima baseShayina”; ngalezi zikhathi ubonakala enyanyeka ngisho nakakhulu, ekhumbula isithombe senzalo kaYan Huang/Yan Wang wezinganekwane wasendulo[c] lowo abantu abakhuluma ngaye. Lapho ngimbuza, uyathula abhekise ikhanda phansi. Kumthatha isikhathi ukuphendula, futhi uba nokuthiyeka okukhulu lapho ekwenza. Akakwazi ukugcina izandla zakhe zithulile, futhi umunca iminwe yakhe emibili njengekati. Yimanje lapho ngiqaphela khona ukuthi izandla zomuntu zibukeka sengathi zisanda kucosha udoti, nezinzipho ezimahlimbihlimbi eziguquke umbala kangangokuthi ungeke usazi ukuthi kufanele ukuthi ngabe zimhlophe, izinzipho “ezizacile” ezinogqinsi lokungcola. Okunyanyisa nakakhulu, ingemuva lezandla zabo libonakala lifana nenkukhu esanda kuhluthwa amaqubu. Imigqa evundle ezandleni zabo cishe yonke ifakwe umphumela wegazi nomjuluko wokusebenza kanzima komuntu, ngaphakathi komugqa ngamunye kunokuthile okubonakala njengokungcola, kubonakala sengathi kubonisa “iphunga elimnandi lenhlabathi,” ukumela kangcono ubugugu kanye nokuncomeka komoya womuntu wokuhlupheka—ngakho lo moya wokuhlupheka ungene ngokujulile emgqeni ngamunye wezandla zomuntu. Kusukela ekhanda kuye ozwaneni, azikho izingubo ezigqokwa umuntu ezibonakala zifana nesikhumba sesilwane, kodwa kuncane abakwaziyo lokho, noma bangaba “nodumo,” inani lazo empeleni lingaphansi koboya bempungushe—ngaphansi, ngisho, kophaphe olulodwa lwepigogo, ngoba izingubo zabo sekunesikhathi eside zibenza babe babi kakhulu ngangokuthi babukeka bebabi ngisho kunengulube kanye nenja. Okwangenhla kwakhe okufushane kwehlela cishe emhlane wakhe, kanye nemilenze yebhulukwe lakhe—okunjengamathumbu enkukhu—kuveza ngokuphelele ububi bakhe ekukhanyeni okugqamile kwelanga. Zimfushane futhi ziyambamba, sengathi zibonisa ukuthi izinyawo zakhe sekunesikhathi eside zingaboshiwe: Yizinyawo ezinkulu, ezingezinde ukwedlula “amazibu angama-intshi amathathu egolide” omphakathi omdala. Ukugqoka kwalo muntu okwaseNtshonalanga ngokwedlulele, kodwa futhi kuvusa inkanuko. Lapho ngihlangana naye, njalo unamahloni, ubuso bakhe bunombala obomvu, futhi akakwazi nhlobo ukuphakamisa ikhanda lakhe, sengathi unyathelwe amadimoni angcolile, futhi akasakwazi ukubheka abantu ebusweni. Uthuli lwemboza ubuso bomuntu. Lolo thuli, olwehle esibhakabhakeni, lubonakala lonke lwehlela ngokungafanele ebusweni bomuntu, lubenze bubonakale njengamaqubu espero. Amehlo omuntu nawo afana nawespero: mancane futhi omile, awanakho ukukhanya. Lapho bekhuluma, banomkhuba wokubambeka nokumbandaza, kuyenyanyeka futhi kuyanengeka kwabanye. Nokho abaningi badumisa abantu abanjalo “njengabameli besizwe.” Ingabe lokhu akulona ihlaya? UNkulunkulu ufuna ukuguqula abantu, ukubasindisa, ukubahlenga ethuneni lokufa, ukuze baphunyuke ekuphileni okuholela eHayidesi nasesihogweni.

Imibhalo yaphansi:

1. “Abamnyama base-Afrika” kubhekise kubantu abamnyama abaqalekiswa uNkulunkulu, ababe yizigqila izizukulwane ngezizukulwane.

2. “Iviyo lezigebengu” libhekise ekonakaleni kwesintu, kanye nendlela okungekho ngayo abantu abangcwele phakathi kwesintu.

3. Lo musho ubhekise “azikaguqukeli” kwabantu abayizinkawu babe sesimweni sabantu banamuhla. Inhloso ukugxeka: Empeleni, ayikho into enjalo njengemfundiso yokuguquka kwezinkawu zakudala zibe abantu abahamba bemile.

4. “Busondelene” kusetshenziselwa ukuhlekisa.

5. “Buyavumelana” kusetshenziselwa ukuhlekisa.

a. Umbhalo wokuqala ufundeka kanje “Yena.”

b. Umbhalo wokuqala ufundeka kanje “ubuso babantu.”

c. “UYan” kanye “noHuang” amagama ababusi ababili basenganekwaneni ababephakathi kwabanikezi bokuqala besiko lamaShayina. “UYan Wang” igama lesiShayina “lenkosi yesihogo.” “UYan Huang” kanye “noYan Wang” cishe abizwa ngokufanayo ngesiMandarin.


Umsebenzi Nokungena (6)

Umsebenzi nokungena kuyizinto ezizuzwa ngokoqobo futhi eziqondiswe emsebenzini kaNkulunkulu nasekungeneni komuntu. Umuntu akabuqondisisi ubuso bukaNkulunkulu bangempela nomsebenzi kaNkulunkulu olethe ubunzima obukhulu ekungeneni kwakhe. Kuze kube namuhla, abantu abaningi abakawuboni umsebenzi uNkulunkulu awufeza ngezinsuku zokugcina noma ukuthi kungani uNkulunkulu ebekezelela ukuhlazeka okungaka bokuza enyameni abhekane nosizi lomuntu. Umuntu akazi lutho ngenhloso yomsebenzi kaNkulunkulu, nangenhloso yecebo likaNkulunkulu ngezinsuku zokugcina. Ngenxa yezizathu eziningi, abantu njalo basivivi futhi abanakho ukuqonda[1] ekungeneni okufunwa uNkulunkulu, okuyinto elethe ubunzima obukhulu emsebenzini kaNkulunkulu enyameni. Abantu kubonakala sebezinqobe zonke izingqinamba, kodwa kuze kube manje abanakho okuqonda okucacile. Ngakho ngizokhuluma ngomsebenzi uNkulunkulu awenza kumuntu, nenhloso ephuthumayo kaNkulunkulu, ukuze nonke nibe yizinceku eziqotho kuNkulunkulu, njengoJobe, wancamela ukufa kunokuphika uNkulunkulu, futhi wabekezelela konke ukuhlazeka, futhi njengoPetru, uyonikela ngesiqu sakho kuNkulunkulu ube nobungani noNkulunkulu obuzuzwe ngezinsuku zokugcina. Kwangathi bonke abafowethu nodadewethu bangenza konke okusemandleni abo ukuze banikele ngakho konke abanakho entandweni kaNkulunkulu osezulwini, babe izinceku ezingcwele endlini kaNkulunkulu, futhi bajabulele isethembiso sokuphila okuphakade esinikwe nguNkulunkulu, ukuze inhliziyo kaBaba uNkulunkulu ibe nokuthula. “Ukufeza intando kaNkulunkulu uBaba” kufanele kube into ephambili kubo bonke abathanda uNkulunkulu. La mazwi kufanele abe isiqondiso sokungena komuntu futhi alawule izenzo zakhe. Lesi isinqumo umuntu okufanele asenze. Ukuwuqeda wonke umsebenzi kaNkulunkulu emhlabeni nokubambisana nomsebenzi kaNkulunkulu enyameni—lona umsebenzi womuntu. Ngelinye ilanga, lapho umsebenzi kaNkulunkulu usuphelile, umuntu uyosheshe amvalelise lapho esebuyela kuYise ezulwini. Ingabe lesi akusona isibopho umuntu okufanele asifeze?

Ngesikhathi, eNkathini Yomusa, uNkulunkulu ebuyela ezulwini lesithathu, umsebenzi kaNkulunkulu wokuhlenga sonke isintu empeleni wawusuqhubekele esinyathelweni sokugcina. Okuwukuphela okwakusele emhlabeni kwakuyisiphambano leso uJesu ayesithwele, ilineni elicolekile uJesu ayesongwe ngalo, kanye nomqhele wameva nengubo ebomvu klebhu uJesu ayeyigqokile (lezi yizinto amaJuda azisebenzisela ukuhlekisa Ngaye). Okungukuthi, emva kokuba umsebenzi wokubethelwa kukaJesu wawudale isasasa, izinto zabuye zathula. Kusukela ngaleso sikhathi kuye phambili, abafundi bakaJesu baqala ukuqhubekisela phambili umsebenzi Wakhe, belusa futhi benisela emabandleni yonke indawo. Okuqukethwe umsebenzi wabo kwakuyilokhu: ukwenza bonke abantu baphenduke, bavume izono zabo, futhi babhapathizwe; abaphostoli bonke basakaza indaba yangaphakathi yokubethelwa kukaJesu kanye nalokho okwakwenzeke ngempela, bonke abantu abakwazanga ukuzibamba kodwa baziphonsa phambi kukaJesu ukuze bavume izono zabo, futhi ngaphezu kwalokho, abaphostoli basakaza yonke indawo amazwi uJesu awakhuluma kanye nemithetho nemiyalo ayenza. Kusukela lapho kwaqala ukwakhiwa kwamabandla eNkathini Yomusa. Lokho uJesu akhuluma ngakho kuleyo nkathi kwaphinde kwagxila ekuphileni komuntu nasentandweni kaBaba osezulwini. Kungenxa yokuthi izinkathi zahlukene kuphela okwenza ukuthi lokho okwakushiwo nokwakwenziwa kwehluke kakhulu kulokho kwanamuhla. Kodwa ingqikithi yakho kokubili iyafana. Akukho okungaphezulu noma okungaphansi komsebenzi woMoya kaNkulunkulu enyameni. Lolo hlobo lomsebenzi kanye nalawo mazwi kuqhubeke kwaze kwaba namuhla, ngakho futhi kusabelwana ngalolu hlobo lwento ezakhiweni zenkolo zanamuhla, futhi akuguqukile nhlobo. Ngesikhathi umsebenzi kaJesu uphethwa futhi amabandla esengene endleleni efanele kaJesu Kristu, uNkulunkulu waqala izinhlelo zesinye isigaba somsebenzi Wakhe, indaba yokuba sesimweni somuntu ezinsukwini zokugcina. Kumuntu, ukubulawa kukaJesu esiphambanweni kwasonga umsebenzi wokuba sesimweni somuntu kukaNkulunkulu, kwahlenga sonke isintu, futhi kwamkhulula ukuba athathe izihluthulelo zeHayidesi. Wonke umuntu ucabanga ukuthi umsebenzi kaNkulunkulu usufezwe ngokugcwele. Eqinisweni, kuNkulunkulu, kufezwe ingxenye encane yalo msebenzi. Usasihlengile kuphela isintu; akakasinqobi, uma wakhipha ububi bukaSathane kumuntu. Yingakho uNkulunkulu ethi, “Nakuba ukuba kwaba umuntu kwangizwisa ubuhlungu ngaze ngafa, lokho kwakungeyona yonke inhloso yokuba Kwami umuntu. UJesu iNdodana Yami engiyithandayo futhi waphanyekwa esiphambanweni ngenxa Yami, kodwa akawuqedanga wonke umsebenzi Wami. Wenza ingxenye yawo.” Ngakho uNkulunkulu waqala isiwombe sesibili secebo lokuqhubeka nomsebenzi wakhe enyameni. Ekugcineni, uNkulunkulu ufuna ukuphelelisa nokuzuza wonke umuntu amsindise ezandleni zikaSathane, yingakho uNkulunkulu ezimisele ukuphinde azifake engozini yokungena enyameni. Lokho okuqondwe “ngokuba sesimweni somuntu” kubhekise kuLowo ongalethi inkazimulo (ngoba umsebenzi kaNkulunkulu awukapheli), kodwa obonakala esiqwini seNdodana ethandekayo, futhi enguKristu, uNkulunkulu ajabulayo Ngaye. Yingakho lokhu kuthiwa “wukubhekana nengozi.” Inyama inamandla amancane futhi kufanele iqaphelisise,[2] futhi amandla Ayo aqhele kakhulu egunyeni likaBaba osezulwini; futhi Yena ugcwalisa kuphela inkonzo yenyama, ufeza umsebenzi kaBaba uNkulunkulu kanye nokuthunywa ngaphandle kokubandakanyeka komunye umsebenzi. Ufeza kuphela ingxenye eyodwa yomsebenzi. Yingakho uNkulunkulu ebizwa ngokuthi “uKristu” lapho efika emhlabeni. Lena incazelo ejulile. Isizathu esenza kuthiwe ukuza kuhambisana nezilingo yingoba isakhiwo somsebenzi owodwa kuphela esifezwayo. Ngaphezu kwalokho, isizathu esenza uNkulunkulu uBaba amane ambize ngokuthi “uKristu” nangokuthi “iNdodana ethandekayo” futhi engamnikezi yonke inkazimulo kungenxa yakho kanye ukuthi inyama esimweni izele ukuzokwenza umsebenzi owodwa, hhayi ukuzomela uBaba osezulwini, kodwa kunalokho ukuzofeza inkonzo yeNdodana ethandekayo. Lapho iNdodana ethandekayo iqedela konke ukuthunywa eyakwamukela emahlombe Ayo, uBaba uzoyinika inkazimulo egcwele kanye nokubonakala kukaBaba. Umuntu angathi lokhu ukubusa kwasezulwini. Ngenxa yokuthi Lowo obe yinyama kanye noBaba osezulwini basezimweni ezimbili ezahlukene, laba bobabili babhekana kuphela ngoMoya, uBaba ubheka iNdodana ethandekayo kodwa iNdodana ayikwazi ukubona uBaba ekude. Kungenxa yokuthi ukusebenza kwenyama kuncane kakhulu futhi kungenzeka abulawe noma nini, ukuthi ukubonakala lokhu kuza kwakhe kuthiwa kuhambisana nengozi enkulu. Lokhu kuyafana nokuthi uNkulunkulu wake wadela iNdodana Yakhe ethandekayo futhi wayinikela emlonyeni wehlosi. Kuyingozi empilweni ukuthi uNkulunkulu anikele Ngayo endaweni lapho uSathane egxile kakhulu khona. Ngisho noma esesimweni esibucayi, uNkulunkulu wanikela iNdodana Yakhe ethandekayo kubantu basendaweni engcolile, abaziphethe kabi ukuba “bayikhulise.” Lokhu kwakungenxa yokuthi iyona kuphela indlela yokuba umsebenzi kaNkulunkulu wenze umqondo ophelele futhi iyona kuphela indlela yokugcwalisa zonke izifiso zikaNkulunkulu uBaba kanye nokufeza ingxenye yokugcina yomsebenzi Wakhe phakathi kwesintu. UJesu wafeza kuphela isigaba esisodwa somsebenzi kaNkulunkulu uBaba. Ngenxa yomgoqo wenyama esesimweni somuntu kanye nomehluko emsebenzini ofeziwe, uJesu uqobo akazange azi ukuthi kuyoba khona ukubuya kwesibili enyameni. Ngakho akekho noyedwa umhlaziyi weBhayibheli noma umphrofethi oke waphrofetha ukuthi uNkulunkulu uyophinde abe senyameni ezinsukwini zokugcina, okungukuthi, uyobuyela enyameni ukuze enze ingxenye yesibili yomsebenzi Wakhe esenyameni. Ngakho-ke, akekho owabona ukuthi uNkulunkulu wayezifihle enyameni kusukela kudala. Akumangazi, ngoba kwaba ngemva kokuvuswa kukaJesu nokwenyukela kwakhe ezulwini kuphela lapho amukela khona lokhu kuthunywa, ngakho akukho siphrofetho esicacile ngokuba sesimweni somuntu kwesibili kukaNkulunkulu, futhi akucabangeki engqondweni yomuntu. Kuzo zonke izincwadi eziningi zeziphrofetho eBhayibhelini, akukho mazwi asho lokhu ngokucacile. Kodwa lapho uJesu efika ezosebenza, sase sibe khona isiphrofetho esicacile esasithi intombi iyokhulelwa, izale indodana, okwakusho ukuthi wakhulelwa ngoMoya oNgcwele. Nakuba kunjalo, uNkulunkulu uthi kwakuyingozi empilweni. Khona-ke kusho okuthini lokho namuhla? Akumangalisi ukuthi uNkulunkulu uthi ukuba sesimweni somuntu kukaNkulunkulu kulesi sikhathi kuwukuzibeka engozini izikhathi eziyizinkulungwane ukwedlula lezo ezazikhona ngeNkathi Yomusa. Ezindaweni eziningi, uNkulunkulu waprofetha ngokuzuza iqembu labanqobi ezweni laseSinimi. Abanqobi bazuzwa eMpumalanga yezwe, ngakho indawo lapho uNkulunkulu ebeka khona unyawo Lwakhe ekubeni kwakhe sesimweni somuntu okwesibili akungatshazwa ukuthi kusezweni laseSinimi, indawo kanye lapho udrako omkhulu abomvu azithukuse khona. UNkulunkulu uyozuza inzalo kadrako omkhulu obomvu ukuze linqotshwe lonke futhi lihlaziswe. UNkulunkulu ufuna ukuvusa lesi sizwe esihlupheka kakhulu, asivuse unomphela, siphume emfologweni, simenqabe ngokugcwele udrako omkhulu obomvu. UNkulunkulu ufuna ukusisangulukisa emaphusheni aso, abembulele isiqu sikadrako omkhulu obomvu, banikele ngazo zonke izinhliziyo zabo kuNkulunkulu, bakhululeke ekucindezelweni amandla obumnyama, bame eMpumalanga yezwe, babe ubufakazi bokunqoba kukaNkulunkulu. UNkulunkulu uyoyithola ngaleso sikhathi inkazimulo. Ngenxa yalesi sizathu, uNkulunkulu ulethe umsebenzi ozoqeda ngo-Israyeli ezweni lapho udrako omkhulu obomvu azithukuse khona, cishe emva kokuhamba iminyaka eyizinkulungwane ezimbili, uphinde waba senyameni ukuze aqhubeke nomsebenzi weNkathi Yomusa. Ngokweso lomuntu, uNkulunkulu uqala umsebenzi omusha enyameni. Kodwa kuNkulunkulu, uqhubeka nomsebenzi weNkathi Yomusa, bahlukaniswa izinkulungwane ezimbalwa kuphela zeminyaka, nendawo abasebenza kuyo kanye nomsebenzi abawenzayo. Nakuba isithombe senyama sikaNkulunkulu sesingenisile emsebenzini namuhla siwumuntu ohlukile kuJesu, banesiqu nempande efanayo, futhi bavela endaweni efanayo. Mhlawumbe ngaphandle bahluke ngezindlela eziningi, kodwa ingaphakathi lomsebenzi Wabo lihlukile. Izinkathi, azifani njengobusuku nemini. Kungenzeka kanjani ukuthi ungashintshi umsebenzi kaNkulunkulu? Noma kungenzeka kanjani ukuthi umsebenzi ungaphazamisi omunye?

UJesu waba umJuda, wabukeka njengomJuda, futhi wakhula edla ukudla kwamaJuda. Lena indlela ajwayeleke ngayo. Kodwa inyama Yakhe njengomuntu namuhla ifana neyabantu base-Asia abakhuliswa ukudla kwesizwe sikadrako omkhulu obomvu. Lokhu akushayisani nomgomo kaNkulunkulu osesimweni somuntu. Kunalokho, kuyaphelelisana, kukuphelelisa kakhulu ukubaluleka kukaNkulunkulu osesimweni somuntu. Ngenxa yokuthi isimo somuntu kubhekiselwa kuso “njengeNdodana yomuntu” noma “uKristu,” ingaphandle likaKristu wanamuhla alinakulinganiswa noJesu Kristu. Kakade, inyama ibizwa ngokuthi “iNdodana yomuntu” futhi isesithombeni senyama. Zonke izigaba zomsebenzi kaNkulunkulu zinencazelo ejule kakhulu. Into eyenza uJesu wakhuleliswa uMoya oNgcwele ukuthi wayezohlenga izoni. Kwakufanele angabi nasono. Kodwa kusekugcineni kuphela lapho aphoqwa khona ukuba abe enyama enesono wathatha izono zezoni wazisindisa esiphambanweni sesiqalekiso uNkulunkulu ayesisebenzisela ukusola abantu. (Isiphambano ithuluzi likaNkulunkulu lokuqalekisa nokula abantu; uma kukhulunywa ngokuqalekisa nokusola kusuke kukhulunywa ngokuqalekisa nokusola izoni.) Umgomo wawungukwenza zonke izoni ziphenduke, ukubulawa esiphambanweni zikusebenzisele ukuvuma izono zazo. Lokho kusho ukuthi, ukuze ahlenge sonke isintu, uNkulunkulu waba sesimweni somuntu Ngokwakhe enyameni eyakhuleliswa uMoya oNgcwele futhi wathatha izono zaso sonke isintu. Indlela ejwayelekile yokuchaza lokhu ukunikela ngenyama engcwele ngenxa yazo zonke izoni, ukuba kukaJesu umnikelo wesono kubekwe phambi kukaSathane ukuze “kunxuswe” uSathane abuyele kuNkulunkulu naso sonke isintu asithuthumelisile. Ngakho ukufeza lesi sigaba somsebenzi wokuhlenga kudinga uMoya oNgcwele. Lesi simo sasidingeka, “isivumelwano” empini eyayiphakathi kukaNkulunkulu uBaba noSathane. Yingakho uJesu anikelwa kuSathane, futhi saphela lapho lesi sigaba somsebenzi. Nokho, umsebenzi kaNkulunkulu wokuhlenga kakade ubaluleke kakhulu, uSathane akanasizathu sokufuna izinto ezithile, ngakho ukuba sesimweni somuntu kukaNkulunkulu akuwudingi umbono woMoya oNgcwele, ngoba uNkulunkulu ungcwele futhi umsulwa. Ngakho uNkulunkulu osesimweni somuntu kulokho akuseyena uJesu wangeNkathi Yomusa. Kodwa usalethwe intando kaNkulunkulu uBaba nangenhloso yokufeza izifiso zikaNkulunkulu uBaba. Kungashiwo kanjani ukuthi lokhu akunamqondo? Ingabe uNkulunkulu osesimweni somuntu kumele alandele imithetho?

Abantu abaningi bafuna ubufakazi eBhayibhelini, bafuna isiprofetho esimayelana noNkulunkulu osesimweni somuntu. Umuntu angazi kanjani ukuthi uNkulunkulu manje usenza umsebenzi ayevele ewuhlelile ongekho eBhayibhelini, osekuyisikhathi eside ewuhlela kodwa akamtshelanga umuntu? Kuningi abantu abangakwazi. Ngemva kokunambitha isimo sikaNkulunkulu, bavame ukuphakama bahlale ezindaweni eziphezulu bahlole umsebenzi kaNkulunkulu, bafundise abantu izinto ezinkulu, izinto ezingasasebenzi. Kaningi “ixhegu,” lifaka izibuko liphulula intshebe, livule “iBhayibheli lalo elidala” elilifunde ukuphila kwalo konke. Likhulume amazwi adonsa indlebe, bese livula iNcwadi yesAmbulo lilandele ngeNcwadi kaDaniyeli, bese manje lifunda iNcwadi eyaziwa kakhulu ka-Isaya. Ligqolozela ikhasi ngekhasi eligcwele amagama amancanyana, lifunda buthule, nengqondo ibe izula. Kungazelelwe libe selizama ukuphulula le ntshebe eliyishefile. Libe selizwa ukuthi ayisekho. Lokho kulenze lihluthuke. “Kungani lisebenzisa amandla amangaka? Yini le elenza liphambane?” Ixhegu selibuyise izihlonze. Emashiyeni alo kunokusazimpaphe okubili osekuphume uphondo, njengokungathi linjalo isidalo, njengoba ikhehla linamathelise amehlo emakhasini abonakala esekhuntile. Emva kokuphindaphinda la makhasi kaningi, lizibona seligxuma likhuluma sengathi likhuluma okungatheni[3] nomuntu othile, nakuba amehlo akhe engakasuki kule nto ayifundayo. Kungazelelwe liyalivala lelo khasi, liphendukele “komunye umhlaba.” Linyakaza ngokuxhamazela[4] nangokwethuka, licishe limangaza abantu. Njengamanje, igundane ebeliphume emgodini walo ngesikhathi ethule, bese liqale ukukhululeka laze lazulazula ngokukhululeka, lethuka kabi ngenxa yalokhu kunyakaza obekungalindelekile bese liphindela ngokushesha emgodini walo, linyamalale njengokuphefuka kwentuthu, lingaphindi livele futhi. Manje isandla sobunxele sekhehla sesiqhubeka nalokho ebesikwenza, kungakamiswa okwesikhashana, kokuphulula intshebe yalo, silokhu siya phansi naphezulu, phansi naphezulu. Liyasukuma esihlalweni, lishiye incwadi etafuleni. Livule kancane umnyango kanye newindi kungene umoya, bese lilokhu liyivula liyivala incwadi. Kunento engachazeki kulesi simo, ngaphandle kwamakhasi encwadi apheshulwa umoya, konke sekusecwaka. Insizwa endala ibe isizinwaya ngemuva ngesandla, iyeke izulazule endlini, inikine ikhanda bese ilokhu ithi “Kodwa Nkulunkulu! Ungakwenza ngampela lokho?” Ilokhu inqekuzisa ikhanda isikhathi eside ithi, “Hhawu kodwa Nkulunkulu ubani ongaqonda umsebenzi Wakho? Akukho nzima yini ukufunda imikhondo Yakho? Ngikholelwa ukuthi awuzenzi izinto ezingenangqondo.” Ngaleso sikhathi umuntu omdala usabuyise izihlonze, ucimezile, ubonakala edumazekile, futhi ezwa ubuhlungu, njengokungathi ufuna ukuzindla. Lokho kuyibekela inselelo enkulu “indoda esegugile.” Kulesi sigaba sokugcina ekuphileni kwayo, “ngeshwa” isibhekene nale ngwadla. Yini engenziwa ngayo? Ngisalahlekile futhi anginamandla okwenza utho. Ubani owenza intshebe yayo yaba “mhloshana”? Ubani owenza intshebe namashiya ayo abamhlophe njengeqhwa ezindaweni ezehlukene zobuso bayo? Kunjengokungathi intshebe yayo imelela ikamuva layo. Kodwa ubani owayazi ukuthi umuntu angaba yisiwula ngale ndlela, afune ukuba khona kukaNkulunkulu kokuphelelwe isikhathi? Mangaki amakhasi umqulu omdala onawo? Ingabe ungaziloba zonke izenzo zikaNkulunkulu? Ubani ongalokotha aqinisekise lokho? Nokho umuntu empeleni ucabanga ukufuna ukubonakala kukaNkulunkulu nokwenza intando kaNkulunkulu ngokunconzulula amazwi nokuzikhathaza ngokungenasidingo,[5] ethemba ukuthi ngalokho uzongena ekuphileni. Ngabe kulula ngaleyo ndlela ukungena ekuphileni kanjalo? Ingabe akubona yini ubuphukuphuku, nakucabanga okuyiphutha? Akuhlekisi yini?

Imibhalo yaphansi:

1. “Abanakho ukuqonda” kubonisa ukuthi abantu abaqondi ngokucacile umsebenzi kaNkulunkulu.

2. “Inyama inamandla amancane futhi kufanele iqaphelisise” kubonisa ukuthi ubunzima benyama buningi kakhulu, futhi umsebenzi owenziwe ulinganiselwe kakhulu.

3. “Ukukhuluma okungatheni” umfanekiso wobuso obubi babantu lapho becwaninga umsebenzi kaNkulunkulu.

4. “ukuxhamazela” kubhekise ekunyakazeni okunokulangazela, okuphuthumayo “kwekhehla” lapho libheka eBhayibhelini.

5. “Ukunconzulula amazwi nokuzikhathaza ngokungenasidingo” kusetshenziselwa ukuhlekisa ngezazi zezinkolelo-ze, ezahlukanisa izinwele emazwini kodwa zingafuni iqiniso noma ukwazi umsebenzi kaMoya oNgcwele.


Umsebenzi Nokungena (7)

Sekuthathe umuntu kwaze kwaba namuhla ukuba aqaphele ukuthi lokho umuntu akuntulayo akukhona nje kuphela ukuphila ngokomoya kanye nokuzwa ukwazi uNkulunkulu, kodwa, okubaluleke kakhulu, yizinguquko esimweni sakhe. Ngenxa yokungabi nalwazi okuphelele ngomlando nesiko lasendulo lesintu, akanalo noluncane ulwazi ngomsebenzi kaNkulunkulu. Umuntu wethemba ukuthi ekujuleni kwenhliziyo, umuntu anganamathela kuNkulunkulu, phakathi ekujuleni kwenhliziyo yakhe, kodwa ngoba inyama yomuntu ikhohlakele ngokwedlulele, indikindiki futhi ibuthuntu, lokhu kwenze ukuthi angazi lutho ngoNkulunkulu. Namuhla uNkulunkulu ufika phakathi kwabantu ngenhloso yokuguqula imicabango nomoya wabo kanye nomfanekiso kaNkulunkulu ezinhliziyweni zabo ababe nawo izigidi zeminyaka. Ngaleli thuba, uyomphelelisa umuntu. Okusho ukuthi, ngolwazi lomuntu uyoyiguqula indlela amazi ngayo kanye nesimo somqondo anaso Ngaye, ukuze ukwazi kwakhe uNkulunkulu kuqale kabusha, nenhliziyo yakhe ivuselelwe futhi iguqulwe. Ukubhekana nomuntu nokumqondisa kuyizindlela, kanti ukunqoba nokwenza musha kuyimigomo. Ukuchitha imicabango yomuntu eyinkoloze umuntu alokhu enakho ngoNkulunkulu ongacacile bekulokhu kuyinhloso kaNkulunkulu, futhi muva nje kube yinto ephuthumayo Kuye. Ngifisa ukuthi bonke abantu babuke ngeso elibanzi lapho becabanga ngalesi simo. Baguqule indlela wonke umuntu ezwa ngayo impilo ukuze le nhloso ephuthumayo kaNkulunkulu yenziwe ngokushesha, nesigaba sokugcina somsebenzi kaNkulunkulu emhlabeni sibe nesiphetho esinezithelo. Khombisa ukwethembeka kwakho njengoba kufanele, ududuze inhliziyo kaNkulunkulu okokugcina. Ngethemba ukuthi akekho noyedwa wabafowethu nodadewethu ozobalekela lesi sibopho noma amane enzele ukugcina icala. Kulokhu uNkulunkulu uza esenyameni ngokumenywa, nangenxa yesimo somuntu. Okusho ukuthi, uzele ukuzonika umuntu lokho okudingekayo. Uzokwenza wonke umuntu, noma ekuliphi izinga noma ezalwe kanjani, ukuba abone izwi likaNkulunkulu, futhi ezwini Lakhe, abone ukuba khona nokubonakaliswa kukaNkulunkulu futhi amukele ukupheleliswa kwakhe nguNkulunkulu. Izwi Lakhe liyoguqula imicabango nemibono yomuntu ukuze ubuso bangempela bukaNkulunkulu bungene buqine ekujuleni kwenhliziyo yomuntu. Lesi yiso kuphela isifiso sikaNkulunkulu emhlabeni. Ngisho imvelo yomuntu ingaba nkulu kangakanani, noma ingqikithi yomuntu ingaba phansi kangakanani, noma umuntu wenze kanjani esikhathini esidlule, uNkulunkulu akanandaba nalokhu. Wethemba kuphela ukuthi umuntu uzowuvuselela ngokuphelele umfanekiso kaNkulunkulu anawo enhliziyweni yakhe futhi azi ingqikithi yesintu, ngalokho aguqule indlela umuntu abheka ngayo izinto. Wethemba ukuthi umuntu uyakwazi ukumlangazelela ngokujulile uNkulunkulu futhi anamathele kuze kube phakade Kuye. Yilokhu kuphela uNkulunkulu akufuna kumuntu.

Ukwazi isiko nomlando wasendulo oyiminyaka eyizinkulungwane eziningi kuvimbe ukucabanga nemibono yomuntu nesimo sakhe somqondo ngokuqine ngendlela yokuthi akungeneki futhi akuhlakazeki.[1] Abantu baphila ezingeni leshumi nesishiyagalombili lesihogo, njengokungathi uNkulunkulu ubaphose emigodini engamajele, ngeke baphinde bakubone ukukhanya. Ukucabanga ngendlela yakudala kumcindezele kakhulu umuntu ngendlela yokuthi ucishe angakwazi ngisho nokuphefumula futhi uyacinana. Akanawo namancane amandla okukuphikisa futhi umane akubekezelele buthule…. Akekho oseke walokotha walwela noma wamela ukulunga nobulungiswa; abantu baphila nje impilo embi kakhulu kuneyesilwane, ngaphansi kokushaywa nokuhlukunyewa yizinkambiso eziyisidala, usuku nosuku, unyaka nonyaka. Abakaze bacabange ukufuna uNkulunkulu ukuze bajabule emhlabeni wabantu. Kusengathi umuntu ucindezelwe, njengamaqabunga awile asekwindla, washwabana waze wagqwala. Umuntu akasakhumbuli lutho futhi uphila esihogweni engenakho ukuzisiza ngenxa yegama lomhlaba wesintu, ulinde ukufika kosuku lokugcina ukuze abhubhe kanye nesihogo, kube sengathi usuku lokugcina alulangazelelayo wusuku ayothokozela ngalo ukuthula okunokuphumula. Izindlela zokuphila zakudala yizo ezifake umuntu “eHayidesi,” zawanciphisa ngokwengeziwe amandla omuntu okwenqaba. Izinhlobo ezehlukahlukene zokucindezelwa ziphoqe umuntu ukuba angene ajule kancane kancane eHayidesi futhi aqhele kakhudlwana kuNkulunkulu. Manje, uNkulunkulu ubengaziwa nhlobo ngumuntu, futhi umuntu usamgwema masinyane lapho behlangana. Umuntu akamnaki uNkulunkulu futhi umbandlulula sengathi umuntu akakaze amazi noma ambone phambilini. Nokho uNkulunkulu ubelokhu elinde umuntu kulo lonke uhambo olude lokuphila komuntu, engayiqondisi nhlobo kuye intukuthelo Yakhe engacindezeleki, elinde ngokuthula kuphela, engasho lutho, ukuba umuntu aphenduke futhi aqale kabusha. UNkulunkulu kade afika emhlabeni wesintu futhi wabekezelela ukuhlupheka okufanayo nokomuntu. Usephile nomuntu iminyaka eminingi futhi akekho obone ubukhona Bakhe. UNkulunkulu ulubekezelela buthule usizi lobubi emhlabeni wesintu ngesikhathi enza umsebenzi eze nawo mathupha. Uqhubeka nokubekezela ngenxa yentando kaNkulunkulu uBaba nangenxa yezidingo zesintu, ezwa ukuhlupheka umuntu angakaze akuzwe ngaphambili. Phambi komuntu, ubasebenzele buthule futhi wazithoba, ngenxa yentando kaNkulunkulu uBaba kanye nezidingo zesintu. Ulwazi ngesiko lasendulo lumthumbe ngesinyenyela umuntu, lwamsusa phambi kukaNkulunkulu, lwanikela umuntu enkosini yodeveli namadodana ayo. Iqoqo elithi Izincwadi Ezine nelithi Izincwadi Ezinhlanu Ezivelele[a] athathe ukucabanga nombono womuntu akubeka kwenye inkathi yokuhlubuka, enza ukuthi muntu abakhonze kakhulu kunangaphambili labo abahlanganisa iNcwadi/Iqoqo Lemibhalo Evelele, neMibhalo Evelele, andisa imibono yabo ngoNkulunkulu. Inkosi yodeveli yamxosha ngonya uNkulunkulu enhliziyweni yomuntu, umuntu enganakile, ngenkathi ingena ngenjabulo enhliziyweni yomuntu. Kusukela lapho, umuntu wayelokhu enomphefumulo omubi futhi ononya onobuso benkosi yodeveli. Ukuzonda kwakhe uNkulunkulu kwagcwalisa izifuba zabo, nenzondo yenkosi yodeveli kwasabalala kumuntu usuku nosuku kwaze kwamudla kwamqeda umuntu. Umuntu wayengasenayo nencane inkululeko futhi wayengasenandlela yokugqashula izibopho zenkosi yodeveli. Wayengeke enze lutho ngaphandle kokubanjwa khona lapho, ukuba azinikele futhi awe phansi ngokuzinikela phambi kwakhe. Kudala, lapho inhliziyo nomphefumulo womuntu kusekuncane, inkosi yodeveli yatshala kukho imbewu yomdlavuza wokungakholwa kuNkulunkulu, yafundisa umuntu amanga afana nokuthi “funda ngesayensi nobuchwepheshe, feza Izinto Ezine Zesimanjemanje, akekho uNkulunkulu emhlabeni.” Ayigcinanga lapho, yabuye yamemezela ngokuphindaphindiwe ukuthi, “Ake sakhe izwe elihle ngomsebenzi wethu wokukhuthala,” icela bonke abantu kusukela ebuntwaneni ukuba balungele ukukhonza izwe labo. Umuntu walethwa engaboni phambi kwayo, futhi udumo yaluthatha ngaphandle kokunqikaza (kubhekiswe kuNkulunkulu ephethe sonke isintu ngezandla Zakhe). Ayikaze nakanye izwe ukudumazeka. Ngaphezu kwalokho, yathumba abantu bakaNkulunkulu yabafaka endlini yayo ngaphandle kwamahloni, lapho igxumela etafuleni njengegundane futhi yenza umuntu ayikhonze njengoNkulunkulu. Iyingozi kakhulu! Imemeza amahlazo ashaqisayo, “Akekho uNkulunkulu emhlabeni. Umoya ubangelwa yimithetho yemvelo; imvula iwumswakama oshubayo bese uwa ungamaconsi phezu komhlaba; ukuzamazama komhlaba kuwukunyakaza kwengaphezulu lomhlaba ngenxa yezinguquko zokwakheka komhlaba; isomiso sibangelwa ukoma komoya okwenziwa ukuphazanyiswa kwengaphezulu lelanga ngamandla enunzi. Lezi yizinto ezenzeka ngokwemvelo. Iyiphi ingxenye eyisenzo sikaNkulunkulu?” Kukhona nalabo abamemeza izinkulumo ezifana nezilandelayo, izinkulumo okungafanele zize zigqanyiswe: “Umuntu uguquke esuka ezinkawini zasendulo, futhi umhlaba wanamuhla uvela ochungachungeni lwemiphakathi yakudala kusuka eminyakeni ebalelwa ezigidini eziyisigidi edlule. Ukuthi izwe liyachuma noma liyawa kusezandleni zabantu balo ngokuphelele.” Ngemva kwakhe, yenza ukuba umuntu ayilengise odongeni noma ayibeke etafuleni ukuze ayikhonze futhi anikele kuyo. Ngaso leso sikhathi imemeza ithi, “Akekho uNkulunkulu,” izibheka njengoNkulunkulu, ikhipha uNkulunkulu emingceleni yomhlaba ngokungaphezi. Ima endaweni kaNkulunkulu yenzise okwenkosi yodeveli. Ubuphukuphuku obukhulu! Yenza umuntu adliwe yinzondo ewushevu. Kubonakala sengathi uNkulunkulu uyisitha sayo esikhulu futhi uNkulunkulu akabuyisani nayo. Iceba ukuxosha uNkulunkulu ibe ilokhu ingajeziswa futhi ihamba ngokukhululeka.[2] Iwuhlobo olunje lwenkosi yodeveli! Singakubekezelela kanjani ukuba khona kwayo? Ngeke iphumule kuze kube lapho isiphazamise umsebenzi kaNkulunkulu yawushiya umanikiniki futhi unhlakanhlaka ngokuphelele,[3] sengathi ifuna ukuphikisa uNkulunkulu kuze kube sekugcineni, kuze kube yilapho kufa khona inhlanzi noma kudabuka khona inetha. Imelana ngamabomu noNkulunkulu futhi iya ngokuya isondela. Ubuso bayo obunyanyekayo kade bembulwa ngokuphelele futhi manje bunezibazi futhi bunamaphuphusi,[4] buyanyantisa, kodwa ayikuyeki ukuzonda kwayo uNkulunkulu, sengathi ifuna ukushwabadela uNkulunkulu ngokuphelele ngethamo elilodwa ukuze kuphele inzondo esenhliziyweni yayo. Singasibekezelela kanjani lesi sitha sikaNkulunkulu esizondekayo! Ukuqedwa nya kwaso kuphela okuyophumelelisa izifiso zempilo yethu. Singavunyelwa kanjani ukuba sicanase? Sonakalise umuntu ngezinga lokuthi umuntu akalazi ilanga lasezulwini, futhi uyafa aphinde abe buthuntu. Umuntu ulahlekelwe ukucabanga okuvamile komuntu. Kungani singanikeli ngesiqu sethu sonke ukuze siyibhubhise futhi siyishise ukuze sisuse konke ukukhathazeka futhi sivumele umsebenzi kaNkulunkulu ukuba ufinyelele masinyane ebuhleni obungakaze bubonwe? Leli qembu lezixhwanguxhwangu seliphakathi kwabantu futhi selenze iziyaluyalu neziphithiphithi ezinkulu. Lilethe bonke abantu onqenqemeni lwewa, lihlela ngokuyimfihlo ukubadudulela phansi ukuze baphihlizeke babe yizicucu futhi lishwabadele izidumbu zabo. Lifisa ngokungenampumelelo ukuphazamisa icebo likaNkulunkulu futhi lincintisane noNkulunkulu ngokugembula okunamathuba amancane okuphumelela.[5] Lokho akulula neze! Vele, isiphambano silungiselwe inkosi yodeveli enecala lobugebengu obubi kakhulu. UNkulunkulu akayena owesiphambano futhi usesishiyele udeveli. UNkulunkulu kade anqoba futhi akasaluzwa usizi ngezono zesintu. Uzosindisa sonke isintu.

Kusukela phezulu kuye phansi, futhi kusuka ekuqaleni kuya ekugcineni, uSathane ubelokhu ephazamisa umsebenzi kaNkulunkulu futhi ephikisana Naye. Zonke izinkulumo zamasiko asendulo, ulwazi olubalulekile ngamasiko asendulo, izimfundiso zobuTao nezobuConfucian, imisebenzi evelele yobuConfucian kanye namasiko empilo yakudala kungenise umuntu esihogweni. Isayensi nezobuchwepheshe okuphezulu kwamanje, kanye nezezimboni ezithuthukile, ezolimo, nezamabhizinisi akusabonwa nangalukhalo. Kunalokho kuqhakambisa amasiko akudala asungulwe “ngezinkawu” zasendulo ukuze kuphazanyiswe ngenhloso, kuphikiswe futhi kubhidlizwe umsebenzi kaNkulunkulu. Akugcinanga nje ngokuhlukumeza umuntu kuze kube manje, kodwa kufuna ukushwabadela[6] umuntu ngokuphelele. Imfundiso yomthetho nendlela yokuphila yakudala nokudlulisa ulwazi lwamasiko asendulo kade kwamthelela umuntu futhi kwaphendula abantu baba odeveli abakhulu nabancane. Kunedlanzana elizimisele ukwamukela uNkulunkulu nokwamukela ngentokozo ukufika kukaNkulunkulu. Ubuso bomuntu bugcwele ukubulala, futhi kuzo zonke izindawo, ukufa kusemoyeni. Bafuna ukugudluza uNkulunkulu kuleli zwe; bephethe imimese nezinkemba, bazihlela ngokwempi ukuze babulale uNkulunkulu. Izithixo zisakazeke zagcwala lonke izwe likadeveli lapho umuntu ehlala etshelwa khona ukuthi akekho uNkulunkulu. Phezu kwalo mhlaba kugcwele iphunga elinyanyisayo lephepha nempepho eshayo, likhulu ngendlela ecinanisayo. Kubonakala kuyiphunga lodaka elikhuphukayo lapho inyoka izisonga, futhi lenele ukwenza umuntu angakwazi ukugwema ukuhlanza. Ngaphandle kwalokho, kuzwakala ngokufiphele amadimoni amabi ecula imibhalo. Lo msindo uzwakala sengathi uvela kude esihogweni, futhi ayikho into engenziwa umuntu ngaphandle kokuzwa umzimba uhlasimula. Kulo lonke leli zwe kusabalele izithixo, ezinemibalabala yothingo lwenkosazane, eziphendula izwe libe umhlaba wezinjabulo zenyama, lapho inkosi yodeveli ilokhu ihleka ngonya, kungathi icebo layo elibi liphumelele. Kodwa umuntu akakuboni nhlobo, akaboni nokuthi udeveli usemonakalise ngezinga lokuthi akusazweli lutho futhi unqotshiwe. Ufisa ukususa konke okumayelana noNkulunkulu ngegalelo elilodwa, nokubuye amngcolise futhi ambulale; uzimisele ukucekela phansi nokuphazamisa umsebenzi Wakhe. Angamvumela kanjani uNkulunkulu ukuba abe sezingeni elilinganayo? Angakubekezelela kanjani “ukugxambukela” kukaNkulunkulu emsebenzini wakhe phakathi kwabantu emhlabeni? Angamvumela kanjani uNkulunkulu ukuba amembule ubuso bakhe obubi? Angamvumela kanjani uNkulunkulu ukuba amembule ubuso bakhe obunyanyekayo? Angamvumela kanjani uNkulunkulu ukuba aphazamise umsebenzi wakhe? Lo develi, uvutha bhe intukuthelo, angamvumela kanjani uNkulunkulu ukuba alawule ihlalankosi lombuso wakhe emhlabeni? Angawucela kanjani umaluju? Ubuso bakhe bembuliwe ubunjalo babo, okwenza umuntu angazi ukuthi kufanele ahleke noma akhale yini, futhi yinto okunzima ngempela ukukhuluma ngayo. Ingabe le akuyona ingqikithi yakhe? Ngomphefumulo omubi, usakholwa ukuthi muhle ngendlela emangalisayo. Leli qembu labalekeleli![7] Bafika phakathi kwabantu ukuze bazitike ngenjabulo futhi babange izinxushunxushu. Ukuphazamisa kwabo kwenza izwe libe ntekenteke futhi kuletha ukwethuka enhliziyweni yomuntu, futhi sebedlale ngomuntu kakhulu kangangokuthi usefana nesilwane sasendle esingenabuntu, esibi ngokwedlulele, esesilahlekelwe ngisho yinsalela yokugcina yomuntu wasekuqaleni ongcwele. Ngaphezu kwalokho, bafisa ngisho ukuthatha amandla obukhosi emhlabeni. Bawenza ube nzima umsebenzi kaNkulunkulu kangangokuba ucishe ungayi nakancane phambili, futhi bavimbela umuntu ngokuqine njengezindonga zethusi nensimbi. Ngemva kokwenza izono eziningi kangaka nokubanga izinkinga ezingaka, yini enye abangayilindela ngaphandle kokusolwa? Amadimoni nemimoya emibi bekulokhu kudlebelekile emhlabeni futhi kuvimbe intando kanye nomzamo kaNkulunkulu onokucophelela, kukwenza kungangeneki. Yisono esibulalayo leso! Angahlala kanjani angakhathazeki uNkulunkulu? Angahlala kanjani angathukutheli uNkulunkulu? Awuphazamisa kakhulu futhi amelene kakhulu nomsebenzi kaNkulunkulu. Ahlubuka ngokwedlulele! Ngisho nalawo madimoni amakhulu namancane aziqhenya kakhulu ngenxa yodeveli abanamandla bese eqala ukuzigqamisa. Aliphikisa ngamabomu iqiniso, naphezu kokulibona ngokucacile. Amadodana okuhlubuka! Kusengathi, manje njengoba inkosi yawo yesihogo yehlele esihlalweni sobukhosi, aba nokuzithwala bese edelela bonke abanye. Mangaki afuna iqiniso nalandela ukulunga? Onke ayizilwane njengezingulube nezinja, ahola iqembu lamabhungane anukayo ebulongweni ukuze anikine amakhanda awo bese esusa uthuthuva.[8] Akholwa ukuthi inkosi yawo yesihogo inkulu kunawo wonke amakhosi, engaboni ukuthi awazidluli ngalutho izimpukane ezibhuza ekudleni okubolile. Akukhona nje lokho kuphela, akunyundela ngonya ukuba khona kukaNkulunkulu ngokuthembela kubazali bawo abayizingulube nezinja. Njengezimpukane ezincane, acabanga ukuthi abazali bawo bakhulu njengemikhoma enamazinyo.[9] Acishe angazi ukuthi, lapho kwawona emancane, abazali bawo bayizingulube nezinja ezingcolile ezinkulu ngokuphindwe ngezigidi ezingamakhulu kunawo. Engakuboni ukuba phansi kwawo, ayadlebeleka ngephunga elibolile lalezo zingulube nezinja futhi anombono onokuzikhohlisa wokuzala izizukulwane ezizayo. Lokho ukungabi namahloni kakhulu! Ngezimpiko eziluhlaza emhlane (lapha kubhekise kokushiwo yiwo ukuthi akholwa kuNkulunkulu), aqala ukuziqhenya futhi ahambe eqhosha ngobuhle bawo, efaka ngesinyelela ukungcola kwawo kumuntu. Futhi aba nokuzithwala, kube sengathi amaphiko amabili anemibala yothingo lwenkosazane angakufihla ukungcola kwawo, futhi ngalezi zindlela, acindezela ulwazi mayelana nokuba khona kukaNkulunkulu weqiniso (lapha kubhekiswe kulokho okwenzeka ekusithekeni emhlabeni wenkolo). Kuncane umuntu akwaziyo ngokuthi, nakuba amaphiko empukane emahle futhi eheha, empeleni ayehluke ngalutho empukaneni encane egcwele ukungcola futhi embozwe amagciwane. Emandleni abazali babo abayizingulube nezinja, adlebeleka kulo lonke izwe (lokhu kubhekise ezikhulwini zenkolo ezishushisa uNkulunkulu ngenxa yokwesekwa kakhulu yizwe elikhaphela uNkulunkulu weqiniso neqiniso) ngolaka olukhulu. Kuba sengathi izipoki zabaFarisi abangamaJuda zibuyele kanye noNkulunkulu ezweni likadrako omkhulu obomvu, esidlekeni sazo esidala. Aphinde aqala esinye isiwombe sokushushisa, ephinde eqhuba umsebenzi wawo wezinkulungwane eziningi zeminyaka eyedlule. Leli qembu lezonakali nakanjani lizogcina libhubhile emhlabeni! Kubonakala sengathi, ngemva kwezinkulungwane eziningi zeminyaka, imimoya engcolile ikhohlisa futhi inobuqili kakhudlwana. Ihlale icabanga ngezindlela zokudicilela phansi ngokuyimfihlo umsebenzi kaNkulunkulu. Inobuqili nokuphamba futhi ifisa ukuphinda inhlekelele yeminyaka eyizinkulungwane eziningi ezweni layo. Lokhu kucishe kwenze ukuba uNkulunkulu amemeze kakhulu, futhi ukuthola kunzima ukuthi azithibe ekubuyeleni ezulwini lesithathu ukuze ababhubhise. Ukuze umuntu athande uNkulunkulu, kumele aqonde intando Yakhe nenjabulo nosizi Lwakhe, kanye nalokho akuzondayo. Lokhu kuzokwenza ukungena komuntu kuphumelele kangcono. Ukushesha kokungena komuntu, kwenza inhliziyo kaNkulunkulu igculiseke kakhudlwana; lapho umuntu eyiqonda kakhudlwana inkosi yodeveli, yilapho esondelana kakhudlwana khona noNkulunkulu, ukuze isifiso Sakhe sigcwaliseke.

Imibhalo yaphansi:

1. “Akuhlakazeki” kuhloswe njengokubhuqa lapha, kuchaza ukuthi abantu abanyakazi olwazini lwabo, isiko, nokubuka ngokomoya.

2. “ingajeziswa futhi ihamba ngokukhululeka” kubonisa ukuthi udeveli uqhubeka nokuphambana ikhanda kanye nokudlebeleka.

3. “Unhlakanhlaka ngokuphelele” kubhekise endleleni ukuziphatha ngobudlova kukadeveli okungabekezeleleki ngayo.

4. “Bunezibazi futhi bunamaphuphusi” kubhekise ebusweni obubi benkosi yodeveli.

5. “Ngokugembula okunamathuba amancane okuphumelela” umfanekiso wamacebo kadeveli okuyenga ngokuqili, okubi. Kusetshenziselwa ukuhlekisa.

6. “Ukushwabadela” kubhekise endleleni yokuziphatha kobudlova kwenkosi yodeveli, okuphanga abantu ngokuphelele.

7. “Abelekeleli” bawuhlobo olulodwa “neqembu lezigebengu.”

8. “Ukususa uthuthuva” kubhekise endleleni abantu abanamademoni abasusa ngayo isiphithiphithi, bavimbele futhi bamelane nomsebenzi kaNkulunkulu.

9. “Imikhoma enamazinyo” isetshenziselwa ukuhlekisa. Kuyisingathekiso wendlela izimpukane ezincane ngayo ngangokuba izingulube nezinja zibonakala zizinkulu njengemikhoma kuzo.

a. Iqoqo elithi Izincwadi Ezine nelithi Izincwadi Ezinhlanu Ezivelele yizincwadi ezithathwa njengezinegunya enkolweni yeConfucianism eShayina.


Umsebenzi Nokungena (8)

Sengikhulume kaningi ngomsebenzi kaNkulunkulu wezinsuku zokugcina ukuze ngishintshe umoya womuntu, ngishintshe umphefumulo wabo bonke abantu, njengezinhliziyo zabo, ezihlupheke kakhulu, zaba zintsha, zasindisa imiphefumulo yazo, ezilinyazwe kakhulu ububi; umgomo wakho ukuvusa umoya wabantu, kuncibilike izinhliziyo zabo ezineqhwa, ukuze nabo baphinde babe basha. Lena intando enkulu kakhulu kaNkulunkulu. Siyeke ukukhuluma ngokuchuma nokubaluleka kokuphila komuntu; lapho izinhliziyo zabantu zivusiwe, lapho bevuswe emaphusheni abo futhi bewazi kahle umonakalo kadrako omkhulu obomvu, umsebenzi wenkonzo kaNkulunkulu uyobe usuqediwe. Usuku umsebenzi kaNkulunkulu oyoqedwa ngalo wusuku futhi lapho umuntu eyoqala indlela efanele yokukholwa kuNkulunkulu. Ngaleso sikhathi, iyobe isiphelile inkonzo kaNkulunkulu: Umsebenzi kaNkulunkulu enyameni uyobe usuphele wonke, futhi umuntu uyoqala ngokusemthethweni ukwenza umsebenzi ayewufuna—uyokwenza inkonzo yakhe. Lezi yizinyathelo zomsebenzi kaNkulunkulu. Ngakho, kufanele niphumputhe umnyango wenu lapho niqala ukwazi lezi zinto. Konke lokhu kufanele nikuqonde. Ukungena komuntu kuyothuthuka kuphela lapho izinguquko sezingene zajula enhliziyweni yakhe, ngoba umsebenzi kaNkulunkulu uwukunqotshwa okuphelele komuntu—umuntu ohlengiwe, osaphila ngaphansi kwamandla obumnyama, ongakaze avuke—kule ndawo okuhlangana kuyo amademoni; kungenxa yokuthi umuntu akhululwe ezinkulungwaneni zeminyaka yesono, futhi athandwe uNkulunkulu, amshaye amqede udrako omkhulu obomvu, amise umbuso kaNkulunkulu, futhi alethe ukuphumula ngokushesha enhliziyweni kaNkulunkulu, kuwukuvuthela ngolaka, ngokungazigodli, inzondo evuvukalisa isilwane senu, ukubulala lawo magciwane akhuntile, unenza niphile ukuphila okungahlukile kokwenkunzi noma kokwehhashi, ningabe nisaba isigqila, kungabe kusaba bikho okunithuthumelisayo, noma ninikezwe udrako omkhulu obomvu umyalo; ngeke nisaba kulesi sizwe esehlulekayo, ngeke nesaba ngokadrako omkhulu obomvu, ngeke nisaba isigqila sakhe. Isidleke samademoni nakanjani siyohlakazwa uNkulunkulu, niyobe nime eceleni kukaNkulunkulu—ningabakaNkulunkulu, futhi awuyena owalo mbuso wezigqila. UNkulunkulu ubelokhu ewenyanya ngazo zonke izindlela lo mphakathi ongcolile. Uthukuthele kakhulu, ulangazelela ukunyathela omubi, inyoka endala, ukuze ingaphinde ivuke, futhi ingaphinde ihlukumeze umuntu; ngeke azixolele izenzo zayo ezedlule, ngeke akabukezelele ukukhohlakala komuntu, uyolungisa izono zawo wonke umuntu phakathi nenkathi edlule. UNkulunkulu ngeke nakancane adedele lo mholi wabo bonke ububi aphunyuke,[1] nakanjani uyoyishaya ayibhuqe.

Izinkulungwane zeminyaka leli bekulokhu kuyizwe eligcwele ukungcola, lingcole ngokwedlulele, ligcwele usizi, izipokwe zigijima zigcwale zonke izinkalo, bayaphamba futhi bakhohlise, basola ngaphandle kwesizathu,[2] banonya futhi babi, bathuthumelisa izipokwe bazishiye nezidumbu; ukubola kumboze izwe kungcolisa nomoya, kuqashwe kakhulu.[3] Ubani ongabona umhlaba ongale kwesibhakabhaka? Udeveli uwubambe ngqi wonke umzimba womuntu, umkopolote womabili amehlo, wawuvala wawuqinisa umlomo wakhe. Inkosi yodeveli ibilokhu uphulukundlela zonke lezi zinkulungwane zeminyaka, kuze kube namuhla, ngesikhathi isanake idolobha lezipoki, njengokungathi isigodlo samademoni esiqinile; ngesikhathi esifanayo, lezi zinja ezigadile, ziwakhiphe wonke amehlo, zesaba ukuthi uNkulunkulu uzozibamba zinganakile aziqothule, azishiye zingasenayo indawo yokuthula nokujabula. Babengambona kanjani uNkulunkulu abantu besipokwe sedolobha abafana nalaba? Ingabe bake baluzwa uthando lukaNkulunkulu? Bayazazisa yini izindaba zomhlaba wesintu? Ubani kubo ongaqonda ugqozi lwentando kaNkulunkulu? Okuncane okudidayo nje mayelana nokuzifihla kukaNkulunkulu osesimweni somuntu: Emphakathini omnyama njengalona, lapho kunamademoni anonya nangenabo ubuntu, kungenzeka kanjani ukuba inkosi yodeveli, ebulala abantu ngokungangabazi nakancane, ibekezelele ukuba khona kukaNkulunkulu onothando, onomusa, futhi ongcwele? Zingakujabulela futhi zikuhalalisele kanjani ukufika kukaNkulunkulu? Labo thathekile! Babonga umusa ngenzondo, bebelokhu bengamthandi uNkulunkulu, bemhlukumeza, bakhohlakele kabi, abamazi nokuthi uyini uNkulunkulu, bayamntshontshela futhi bamthuke, abasenawo nhlobo unembeza, baphikisana nawo wonke unembeza, futhi benza omsulwa angabi nangqondo. Ingabe bangokhokho basendulo? Abaholi abathandwayo? Bonke bamelene noNkulunkulu! Ukuba kwabo ogaxekile kushiye bonke abasezulwini besesimweni sobumnyama nesiyaluyalu! Ingabe inkululeko yenkolo? Ingabe amalungelo nezinto ezithandwa izakhamuzi? Konke kungamacebo okumboza isono! Ubani owamukele umsebenzi kaNkulunkulu? Ubani obeke phansi ukuphila kwabo noma wachitha igazi ngenxa yomsebenzi kaNkulunkulu? Izizukulwane ngezizukulwane, kusukela kubazali kuya ezinganeni, umuntu oyisigqila ngokushesha uphenduke isigqila sikaNkulunkulu—kungahlala kanjani lokhu kungamthukuthelisi? Izinkulungwane zeminyaka yenzondo zigxile enhliziyweni, izinkulungwane zesono zisenhliziyweni—kungahlala kanjani lokhu kungayikhuthazi inzondo? Kuphindiselele uNkulunkulu, kubuqede bonke ubutha, ungabe usakuvumela, ungakuvumeli ukuba kudale ezinye izinkinga njengoba kufisa! Manje isikhathi: Umuntu ubelokhu eqoqa amandla akhe, unikele ngayo yonke imizamo yakhe, wakukhokha konke, ngenxa yalokhu, ukuze embule ubuso bamademoni futhi avumele abantu, abenziwe izimpumputhe, wabekezelela lonke uhlobo lokuhlupheka nobunzima, ukuze aqede ubuhlungu futhi ajikele lo develi omdala omubi. Kungani uhlanganisa lezi zithikamezo emsebenzini kaNkulunkulu? Kungani uceba okubi ukuze ukhohlise abantu bakaNkulunkulu? Ikuphi inkululeko yangempela namalungelo kanye nokuthandwayo? Buphi ubulungiswa? Iphi induduzo? Iphi imfudumalo? Kungani usebenzisa inkohliso ukuze uphambe abantu bakaNkulunkulu? Kungani usebenzisa amandla ukuze ucindezele ukuza kukaNkulunkulu? Kungani ungamvumeli uNkulunkulu azulazule emhlabeni awudala? Kungani uba isicefe kuNkulunkulu aze angabi nayo indawo yokuphumuza ikhanda Lakhe? Ikuphi imfudumalo kubantu? Ukuphi umoya wokwamukelana kubantu? Kungani nikhathaza uNkulunkulu? Kungani nifuna uNkulunkulu elokhu enibiza? Kungani niphoqa uNkulunkulu ukuba akhathazeke ngeNdodana Yakhe ayithandayo? Kulo mphakathi onobumnyama kungani izinja zawo ezigadile ezilusizana zingamvumeli uNkulunkulu ukuba angene aphume emhlabeni awudala? Kungani umuntu engaqondi, umuntu ophila ngobuhlungu nokuhlupheka? Ngenxa yenu, uNkulunkulu ubekezelele ubuhlungu obukhulu, uyibeke ngobuhlungu obukhulu iNdodana Yakhe ayithandayo, inyama negazi Lakhe kini—ngakho kungani ninganaki? Wonke umuntu uyakuphika ukufika kukaNkulunkulu, enqabe ubungani bukaNkulunkulu. Kungani ningenanembeza kangaka? Ingabe nizimisele ukubekezelela ukungabi nabulungiswa emphakathini onesinyama njengalona? Kungani, esikhundleni sokugcwalisa izisu zenu ngezinkulungwane zeminyaka, nizigcwalisa “ngamasimba” enkosi yodeveli?

Zinkulu kangakanani iziphazamiso emsebenzini kaNkulunkulu? Ingabe kukhona owaziyo? Kubantu ababanjwe yizinkolelo-ze ezijulile ezahlukahlukene, ubani ongakwazi ukwazi ubuso bangempela bukaNkulunkulu? Ngalolu lwazi lwesiko lasemuva oluncane kangaka futhi olungaqondakali, kungenzeka kanjani ukuba baqonde ngokugcwele amazwi akhulunywe uNkulunkulu? Ngisho noma ekhulunywa ubuso nobuso kubo, futhi bondliwa umlomo ngomlomo, bangawaqonda kanjani? Ngezinye izikhathi kuba sengathi amazwi kaNkulunkulu awele ezindlebeni ezingezwa: Abantu abanakho nokuncane ukusabela, banikina amakhanda futhi bangaqondi lutho. Kungenzeka kanjani ukuthi lokhu kungakhathazi? Lokhu “kungumlando wakudala,[4] wesiko lasendulo kanye nolwazi lwesiko” okhulise leli qembu labantu abangelutho. Leli siko lasendulo—ifa eliyigugu—liyinqwaba yemfucumfucu! Kudala laba yihlazo elingapheli, futhi akudingi nokuba kukhulunywe ngalo! Kufundise abantu amaqhinga kanye namacebo okumelana noNkulunkulu, futhi “nokuqondisa okuhlelekile, okuthambile”[5] kwemfundo kazwelonke kwenze abantu bangamlalela kakhulu uNkulunkulu. Ingxenye ngayinye yomsebenzi kaNkulunkulu inzima kakhulu, futhi isinyathelo ngasinye somsebenzi Wakhe emhlabeni besibanga usizi kuNkulunkulu. Yeka indlela onzima ngayo umsebenzi Wakhe emhlabeni! Izigaba zomsebenzi kaNkulunkulu emhlabeni zihlanganisa ubunzima obukhulu: UNkulunkulu wenza izinhlelo ezinhle kakhulu futhi ucabanga ngokujulile mayelana nobuthaka bomuntu, ukuntula, ubungane, ukungazi, nakho konke okomuntu. Umuntu ufana nengwe esephepheni okungekho muntu olokotha ayicasule; ngokuthinta nje kancane iyamluma, noma iwe, futhi kunjengokungathi ngokunganaki nje okuncane, kuphinde kusuke lokho, angamnaki uNkulunkulu, noma agijimele ezingulubeni zakhe nasezinjeni zabazali ukuze azitike ngezinto ezingcolile zemizimba yabo. Lokho kuyisithikamezo esikhulu! Kuzo zonke izigaba zomsebenzi Wakhe, uNkulunkulu uyalingwa, futhi kuso sonke isinyathelo uNkulunkulu ulengela engozini enkulu. Amazwi Akhe aqotho futhi athembekile, awakhohlisi, kodwa ubani ozimisele ukuwamukela? Ubani ozimisele ukuzithoba ngokugcwele kuwo? Aphula inhliziyo kaNkulunkulu. Umuntu umbekezelela ubusuku nemini, uhlale ekhungethwe usizi lokuphila komuntu, uyazwelana nobuthaka bomuntu. Ubekezelele izimbaxa eziningi wenza isigaba ngasinye somsebenzi Wakhe, ngenxa yawo wonke amazwi awakhulumayo; uhlale ephakathi kwedwala nendawo eqinile, ucabanga ngobuthaka bomuntu, ukungalaleli, ubungane, izinto achayeke kuzo … njalo nje. Ubani owake wakwazi lokhu? Ubani angathulula kuye isifuba Sakhe? Ubani oyokwazi ukuqonda? Uyohlale ezizonda lezi zono zomuntu, nokungabi nasisekelo, into ewumgogodla yomuntu, futhi akalokothi akhathazeke ngokuchayeka komuntu, unaka indlela ehlalele umuntu ngaphambili; ngaso sonke isikhathi lapho ebona amazwi nezenzo zomuntu, ingabe uba nomusa, nentukuthelo, futhi njalo lapho ebona lezi zinto uzwa ubuhlungu enhliziyweni Yakhe. Ngakolunye uhlangothi, abamsulwa nabo sebendikindiki; kungani uNkulunkulu kumele ehlale enza izinto zibe nzima kubo? Umuntu obuthaka njalo akakwazi ukubekezela; kungani uNkulunkulu kufanele ahlale emthukuthelele? Umuntu obuthaka nongenamandla akasenalutho olubalulekile kuye; kungani uNkulunkulu kufanele ahlale emjezisela ukungalaleli kwakhe? Ubani ongamelana nezinsongo zikaNkulunkulu osezulwini? Umuntu ngakolunye uhlangothi ubuthaka, futhi entekenteke kanjalo uNkulunkulu ufake intukuthelo Yakhe yajula enhliziyweni Yakhe, ukuze umuntu asimame kancane. Kodwa umuntu, obhekene nethuna, akayazisi nakancane intando kaNkulunkulu; uhlale ethuthumeliswa inkosi endala yodeveli, noma kunjalo akaboni lutho, uhlale emelana noNkulunkulu, akashisi futhi akabandi kuNkulunkulu. UNkulunkulu ukhulume amazwi amaningi, kodwa ubani oke wawathatha njengabalulekile? Umuntu akawaqondi amazwi kaNkulunkulu, kodwa uhlale ezolile, ngaphandle kokulangazela, futhi akakaze asazi ngempela isiqu sikadeveli omdala. Abantu baphila eHayidesi, esihogweni, kodwa bacabanga ukuthi baphila esigodlweni esisogwini lolwandle; bashushiswa udrako omkhulu obomvu, kodwa bacabanga ukuthi bayathandwa[6] yizwe; bakhohliswa udeveli kodwa bacabanga ukuthi bajabulela injabulo yesikhashana yenyama. Bayiqeqebana elingcolile, abantukazana abaphansi! Umuntu uhlangabezane namashwa, kodwa akazi futhi kulo mphakathi onesinyama, ubhekana neshwa emva kwelinye,[7] kodwa lutho ukuvuka emaqandeni. Uyoyeka nini ukuzicabangela nokuba nomhobholo? Kungani engenandaba nenhliziyo kaNkulunkulu? Ingabe ubugqugquzela buthule ubunzima nokucindezelwa? Ingabe akalufisi usuku lapho angashintsha khona ubumnyama bube ukukhanya? Ingabe akafisi ukuphinde abuyise ubulungiswa ekulungeni naseqinisweni? Ingabe uzimisele ukubukela angenzi lutho lapho abantu beshiya iqiniso futhi belisonta? Ingabe kuyamjabulisa ukuqhubeka ebekezelela lokhu kungaphathwa kahle? Ingabe uzimisele ukuba isigqila? Ingabe uzimisele ukushabalala ezandleni zikaNkulunkulu kanye nezigqila zalesi simo sokwehluleka? Siphi isinqumo sakho? Siphi isifiso sakho? Siphi isithunzi zakho? Buphi ubuqotho bakho? Ikuphi inkululeko yakho? Ingabe uzimisele ukunikela ngokuphila kwakho[8] konke kudrako omkhulu obomvu, inkosi yodeveli? Ingabe kuyakujabulisa ukuthi uyokuhlukumeza uze ufe? Ingaphandle liyaxokozela futhi limnyama, linabantu abajwayelekile, abahluphekayo, abakhala Ezulwini futhi bakhononda emhlabeni. Umuntu uyokwazi nini ukuphakamisa ikhanda lakhe? Umuntu uzacile futhi wondile, angakwazi kanjani ukulwa nalesi sikhohlakali sikadeveli? Kungani enganikeli ngokuphila kwakhe kuNkulunkulu ngokushesha lapho esekwazi? Kungani esashalaza, lapho engakwazi ukuqedela umsebenzi kaNkulunkulu? Ngakho uyaxhashazwa futhi acindezelwe enganakile, ekugcineni ukuphila kwakhe konke kuphelela ezeni; kungani ejahe kangaka ukufika, futhi ephuthuma kangaka ukuhamba? Kungani engagcini okuthile okuyigugu azokunika uNkulunkulu? Ingabe useyikhohliwe inzondo yeminyaka eyizinkulungwane?

Mhlawumbe, abantu abaningi benyanya amanye amazwi kaNkulunkulu, noma mhlawumbe abawenyanyi futhi abanandaba nawo. Kungakhathaleki, amaqiniso ngeke abe ukucabanga okungaqondakali; akekho ongakhuluma amagama aphikisa amaqiniso. Ngalesi sikhathi uNkulunkulu uphenduke inyama ukuze enze lowo msebenzi, aphothule umsebenzi asezowuqeda, aqede ngale nkathi, ahlulele le nkathi, ahlulele izoni ezinkulu ezweni lasolwandle lwezinhlupheko futhi aziguqule. AmaJuda abethela uNkulunkulu esiphambanweni, ngalokho aqeda uhambo Lwakhe eJudiya. Esikhathini esingeside ngemva kwalokho, uNkulunkulu waphinde weza phakathi kwabantu, wafika isinyenyela ezweni likadrako omkhulu obomvu. Eqinisweni, uphakathi wenkolo yamaJuda ubulokhu uphanyeke isithombe sikaJesu ezindongeni zawo, futhi abantu bebelokhu bememeza bethi “Nkosi uJesu Kristu.” Kuncane abebekwazi ngokuthi kwase kukudala uJesu amukela umyalo kaYise wokubuyela kubantu ukuze aqedele isigaba sesibili somsebenzi Wakhe owawungakaqedwa. Ngenxa yalokho, abantu bamangala lapho bembona: Wazalwa emhlabeni sekudlule izinkathi eziningi, wavela phakathi kwabantu njengomuntu ojwayeleke kakhulu. Eqinisweni, njengoba kudlula izinkathi, izimpahla Zakhe nakho konke ukubonakala Kwakhe kwashintsha, njengokungathi uzalwe kabusha. Abantu bangazi kanjani ukuthi useyiNkosi uJesu Kristu efanayo nalena eyehla esiphambanweni futhi yavuswa? Akanawo nomncane umyocu wokulimala, njengoba nje uJesu engenakho ukufana noJehova. UJesu wanamuhla sekudlule izikhathi eziningi ekhona. Abantu bangamazi kanjani? “UTomasi” onamanga uhlale engabaza ukuthi uJesu wavuswa, uhlale efuna ukubona izibazi namanxeba ezipikili ezandleni zikaJesu ovusiwe ngaphambi kokuvuma engqondweni yakhe; engakawaboni uhlale enezinsolo, futhi akakwazi ukunyathela emhlabeni oqinile alandele uJesu. “UTomasi” wabantu—angazi kanjani ukuthi uJesu uzele umsebenzi ayalwa uNkulunkulu uYise ukuba awenze? Kungani kufanele uJesu abe nezibazi zokubethelwa Kwakhe? Ingabe izibazi zokubethelwa ziwuphawu lukaJesu? Uzele ukuzosebenzela intando kaYise; kungani kufanele agqoke futhi azihlobise njengomJuda njengoba enza ezinkulungwaneni eziningi zeminyaka ezedlule? Ingabe indlela uNkulunkulu abukeka ngayo enyameni iphazamisa umsebenzi kaNkulunkulu? Imfundiso kabani lena? Ingabe lena imfundiso esunguliwe? Kungani, lapho uNkulunkulu esebenza, kumele kuvumelane nomcabango womuntu? Okuwukuphela kwento uNkulunkulu agxila kuyo emsebenzini Wakhe ukuthi ube nomphumela. Akanamatheli emthethweni, futhi ayikho imithetho emsebenzini Wakhe—umuntu angawuqonda kanjani? Umuntu angangena kanjani ngokuphelele emsebenzini kaNkulunkulu ngokuthembela emibonweni nasemicabangweni yakhe? Ngakho unganethezeka ngendlela efanele: Ungalibali izinto ezingathi shú, ungazenzi into enkulu izinto ngenxa nje yokuthi zintsha kuwe—lokhu kuyokwenza ukuthi ungazenzi inhlekisa nabantu bangakuhleki. Ukholelwe kuNkulunkulu yonke le minyaka kodwa awukamazi uNkulunkulu; uyogcina usolwa, wena “osesigabeni esiphezulu,”[9] usesigabeni sokusolwa. Kuyoba ukuhlakanipha ukungasebenzisi izindlela zobuqili ukuze ukuhlakanipha kwakho; ingabe ukunqundeka kwamehlo akho kungamkhohlisa uNkulunkulu, obona yonke into? Ingabe izinto odlule kuzo ezingatheni ziyakuvumela ukuba wazi intando kaNkulunkulu ngokugcwele? Ungazithwali. Ngemva kwakho konke, uNkulunkulu akayena owaleli zwe—ngakho umsebenzi Wakhe ungaba kanjani yilona owulindele?

Imibhalo yaphansi:

1. “Ingqongqo yabo bonke ububi” kubhekise kudeveli omdala. La mazwi abonisa ukwenyanya okwedlulele.

2. “Ukusola ngaphandle kwesizathu” kubhekise ezindleleni udeveli alimaza ngazo abantu.

3. “Kuqashwe kakhulu” kubonisa ukuthi izindlela udeveli ahlupha ngazo abantu zimbi ngokukhethekile futhi ulawula abantu kangangokuthi abanalo ithuba lokunyakaza.

4. “Wakudala” kusetshenziselwa ukuhlekisa.

5. “Ukuqondisa okuhlelekile, okuthambile” kusetshenziswa ngokubhuqa.

6. “Bayathandwa” kusetshenziselwa ukuhlekisa ngabantu ababonakala bebuthuntu futhi bengenalo ulwazi lokuzihlola.

7. “Ishwa emva kwelinye” kubonisa ukuthi abantu bazalwa ezweni likadrako omkhulu obomvu, futhi abakwazi ukuphakamisela amakhanda abo phezulu.

8. “Ukunikela ngakho konke ukuphila kwakho” kushiwo ngomqondo wokwedelela.

9. “Isigaba esiphezulu” kusetshenziselwa ukuhlekisa ngalabo abafuna ngokungaphezi uNkulunkulu.


Umsebenzi Nokungena (9)

Izimfundiso zamasiko kanye nemibono engashintsheki bekulokhu kukhona kusukela kwaba khona umoya womuntu ofana nowengane, zihlasele umphefumulo womuntu ngaphandle kobuntu obuncane, njengokungathi kunomuzwa noma kuzwa okuthile. Izindlela zala mademoni zigcwele inkohlakalo eyedlulele, kunjengokungathi “imfundo” kanye “nokukhulisa” kuphenduke izindlela zesiko inkosi yodeveli ebulala ngazo umuntu; isebenzisa “imfundiso ejulile” yayo ukwemboza umphefumulo wayo omubi, yembathe isikhumba semvu ukuze yethenjwe abantu, bese isebenzisa ithuba lapho umuntu elele ekhathele ukuze imshwabadele ngokuphelele. Isintu sabantu—singazi kanjani ukuthi izwe esakhuliselwa kulo izwe likadeveli, ukuthi lowo owabakhulisa isitha esibahlukumezayo. Kodwa umuntu akavuki nhlobo emaqandeni; ubulawa indlala nokoma, ulungiselela ukubuyisa “umusa” “kubazali” bakhe ngokumkhulisa. Unjalo umuntu. Nanamuhla, akakazi ukuthi inkosi eyamkhulisa iyisitha sakhe. Umhlaba ugcwele amathambo abangasekho, udeveli akayeki ukuhalalisa, unikela ngenyama yomuntu “ezweni labafileyo,” uhlanganyela ithuna namathambo omuntu futhi ufuna ukucoboshisa okusele komzimba womuntu. Kodwa umuntu akanaki, futhi akakaze abheke udeveli njengesitha sakhe, kunalokho umkhonza ngayo yonke inhliziyo yakhe. Abantu abanjalo abakwazi ukwazi uNkulunkulu.Kulula ngoNkulunkulu ukuthi abe inyama phakathi kwabo, afeze wonke umsebenzi Wakhe wensindiso? Kungenzeka kanjani ukuthi umuntu, ozifihle eHayidesi, ukwazi ukwanelisa okufunwa uNkulunkulu? Abaningi abalali ebusuku ngenxa yokuthi uNkulunkulu ubekezele ngenxa yomsebenzi wesintu. Kusukela phezulu kuye phansi, wehlele esihogweni sabaphilayo okuphila kuso umuntu, sekudlule izinsuku enomuntu, akazange akhononde ngesidala kubantu, akazange asole umuntu ngokungalaleli kwakhe, kodwa ubekezelela ihlazo eliphindwe kabili njengoba efeza umsebenzi Wakhe. UNkulunkulu angaba kanjani ngowasesihogweni? Angakuchitha kanjani ukuphila Kwakhe esihogweni? Kodwa ngenxa yaso sonke isintu, ukuze bonke abantu baphumule maduze, ubekezelele ukuhlazwa nokungabi nabulungiswa lapho eza emhlabeni, wazizela “esihogweni” kanye “naseHayidesi,” esibayeni sengwe, ukuze asindise umuntu. Umuntu angamelana kanjani noNkulunkulu? Unasiphi isizathu sokuphinde akhononde ngoNkulunkulu? Angasithathaphi isibindi sokuphinde abuke uNkulunkulu? UNkulunkulu wezulu uze ezweni elingcolile lobubi, akakaze abuveze ubuhlungu Bakhe, noma akhononde ngomuntu, kodwa kunalokho uyakwamukela ukonakaliswa[1] nokucindezelwa umuntu. Akazange ahluthuke ngezinto ezingenangqondo ezifunwa umuntu, akazange afune okwedlulele kumuntu; umane enze wonke umsebenzi awufuna kumuntu ngaphandle kokukhononda: ukufundisa, ukuletha ukukhanya, ukusola, ukucwenga amazwi, ukukhumbuza, ukuzikhandla, ukududuza, ukwahlulela kanye nokwambula. Yini ezigabeni Zakhe engekho mayelana nokuphila komuntu? Nakuba esewalahlile amathemba nomphumela womuntu, yiziphi kulezi zigaba ezifezwa uNkulunkulu ezingekho mayelana nomphumela womuntu? Yisiphi kuzo esingekho mayelana nokusinda komuntu? Yisiphi kuzo ebesingaqondene nokukhulula umuntu kulokhu kuhlupheka nasekucindezelweni amandla obumnyama amnyama njengobusuku? Yisiphi kuzo esingekho ngenxa yomuntu? Ubani ongaqonda inhliziyo kaNkulunkulu, efana nekamama onothando? Ubani ongaqonda inhliziyo kaNkulunkulu enogqozi? Inhliziyo kaNkulunkulu enogqozi nezinto azilindele kukhokhwe ngezinhliziyo ezibandayo, ezinonya, ngamazwi anokhahlo aphindaphindwayo, izinhlamba zabantu, ngezinkulumo ezihlabayo nezibhuqayo, neziyize, zikhokhwe ngobuphukuphuku bomuntu, ngokungabaza nokungavumi kwakhe, ngokungaqondi kwakhe, ngokulila, ukunganaki, esebenzisa inkohliso, ukuhlasela nonya. Amazwi afudumele aye ahlangabezana namagalelo kanye neminwe eyizinkulungwane elwisana nawo. UNkulunkulu angabekezela, akhothamise ikhanda, akhonze abantu njengenkabi ezimisele.[2] Usebheke amalanga nezinyanga okuningi kakhulu, usebheke izinkanyezi kaningi kakhulu, usephume kangaki ezintatha abuye sekuhwalele, aphenduphenduke, abekezelele ubuhlungu obedlula obazwiwa uYise lapho ehamba ngezinkulungwane eziningi zezikhathi, abekezelele ukuhlaselwa umuntu, nokuchwensa komuntu. Ukuthobeka nokuzifihla kukaNkulunkulu kuye kwabuyiswa ngokucwasa komuntu, ngemibono engenabulungiswa[3] nempatho yomuntu, ukuzifihla Kwakhe nokubekezela kukhokhwe ngobugovu bomuntu; umuntu uzama ukuqothula uNkulunkulu, ngaphandle kokushaywa unembeza, uzama ukuthuthumelisa uNkulunkulu emhlabathini. Umbono womuntu ngempatho anayo ngoNkulunkulu “unobuqili obungavamile,” futhi uNkulunkulu, oxhashazwa yisedeleli esiwumuntu, uhlukunyezwa amashumi ezinkulungwane zabantu ngesikhathi umuntu esaphakeme, njengokungathi uyoba inkosi yesigodlo, njengokungathi uwafuna wonke amandla,[4] abambe inkantolo emva kwesihenqo, ukuze enze uNkulunkulu aphathe ngale kwekhethini, ongavunyelwe ukuphindisela noma abangele inkinga; uNkulunkulu kumele adlale indima yoMbusi Wokugcina, kumele abe unodoli,[5] anikele ngayo yonke inkululeko. Akunakulandiswa ngezenzo zomuntu, ngakho ufaneleka kanjani ukufuna lokhu nalokhuya kuNkulunkulu? Ufaneleka kanjani ukusikisela kuNkulunkulu? Ufanele kanjani ukutshela uNkulunkulu ukuthi abe nobubele ngobuthaka bakhe? Ufanele kanjani ukuthola umusa kaNkulunkulu? Ufaneleka kanjani ukuthola isikhathi sikaNkulunkulu ngokuphindiwe? Ufaneleka kanjani ukulokhu ethethelelwa uNkulunkulu? Ukuphi unembeza wakhe? Wayiphula kudala inhliziyo kaNkulunkulu, kade ayishiya iyizicucu inhliziyo kaNkulunkulu. UNkulunkulu weza kubantu enamehlo agqamile, ngethemba lokuthi umuntu uyoba nobubele Kuye, ngisho noma kuyimfudumalo engatheni. Kodwa inhliziyo kaNkulunkulu ayinakududuzwa ngumuntu, okuwukuphela kwento ayitholile ukuhlaselwa kanye nokuhlushwa okukhulayo;[6] inhliziyo yomuntu inomhobholo, ufuna izinto ezinkulu, akaneli, uhlale eshinga futhi unobuwula, akalokothi avumele uNkulunkulu ukuba akhululeke noma akhulume, wenza uNkulunkulu azihlaze, futhi uvumela umuntu amkhohlise ngendlela ayithandayo.

Kusukela endalweni kuze kube manje, uNkulunkulu ubekezelele ubuhlungu obukhulu, wahlaselwa kaningi. Kodwa kuze kube namuhla, umuntu akakayeki ukufuna izinto kuNkulunkulu, usacwaninga ngoNkulunkulu, abakambekezeleli, abakwenzayo nje ukumeluleka, nokumgxeka, nokumyala, njengokungathi besaba ukuthi uNkulunkulu uzothatha indlela engafanele, ukuthi uNkulunkulu osemhlabeni akacabangi, noma ulandela isixuku, noma ukuthi ngeke abone lutho. Umuntu ubehlale enalo mbono ngoNkulunkulu. Angahlala kanjani angadabuki uNkulunkulu? Lapho eba inyama, uNkulunkulu ubekezelele ubuhlungu obukhulu nokuhlazwa; kufanele kube obungakanani obenza uNkulunkulu amukele izimfundiso zomuntu? Ukufika Kwakhe kubantu kumphuce yonke inkululeko, njengokuthi aboshwe eHayidesi, wamukele uhlinzwa umuntu ngaphandle kokunqikaza. Ingabe lokhu akulona ihlazo? Lapho eza emndenini womuntu ovamile, “uJesu” uzwe ukungabi nabulungiswa okukhulu. Okuhlazisa nakakhulu ukuthi uze emhlabeni onothuli wazithoba kokuphansi kakhulu, waqhubeka nomzimba wenyama ejwayelekile. Ekubeni umuntukazana, ingabe uNkulunkulu oPhakeme Kakhulu akabhekani nobunzima? Ingabe lokhu akukhona okwaso sonke isintu? Ingabe zikhona izikhathi lapho ayecabanga khona Ngaye? Ngemva kokuphikwa nokubulawa ngamaJuda, nokuchwenswa abantu, akazange akhononde emaZulwini noma abhikishe emhlabeni. Namuhla, inhlekelele enezinkulungwane zeminyaka iphinde yavela kubantu abafana namaJuda. Ingabe abenzi izono ezifanayo? Yini eyenza umuntu afaneleke ukuthola izithembiso zikaNkulunkulu? Ingabe akamelani noNkulunkulu bese emukela izibusiso Zakhe? Kungani umuntu engenabo ubulungiswa, noma afune iqiniso? Kungani engalokothi abe nendaba ngokwenziwa uNkulunkulu? Kukuphi ukulunga kwakhe? Buphi ubulungiswa bakhe? Ingabe angakwazi ukumelela uNkulunkulu? Bukuphi ubulungiswa bakhe? Kungakanani okuthandwa umuntu okuthandwa nawuNkulunkulu? Umuntu akakwazi ukubona ushoki kushizi,[7] uhlale ehluleka ukwehlukanisa phakathi kokumhlophe nokumnyama,[8] uphambanisa ubulungiswa neqiniso, ukungabi nabulungiswa nokungalungi. Ubalekisa ukukhanya, futhi ahambe phambi kobumnyama. Labo abafuna iqiniso nobulungiswa bagcina bexosha ukukhanya, labo abafuna uNkulunkulu bayathuthumela ngaphansi kwezinyawo zabo, futhi baziphakamisele esibhakabhakeni. Umuntu akahlukile kumphangi.[9] Siphi isizathu sakhe? Ubani ongahlukanisa okulungile nokungalungile? Ubani ongavimba ubulungisa? Ubani ozimisele ukuhlupheka ngenxa yeqiniso? Abantu bakhohlakele futhi babi ngokwedlulele! Ngemva kokubethela uNkulunkulu esiphambanweni bashaya izandla bajabula, isililo esingenangqondo sabo asipheli. Bafana nezinkukhu nezinja, bayaphahlazeka bese behlangana, bakhe owabo umbuso, ithonya labo liphazamise yonke indawo, bavale amehlo abo babubula, bahlangene, bese kwanda umoya oyizibhidi, labo abangaboni bazihlanganisa nabanye abangaboni, bonke baphethe amagama “asabekayo” oyise. Lezi zinja nezinkukhu kade zimkhipha zimfaka uNkulunkulu ezingqondweni zazo, futhi azikaze zisinake isimo senhliziyo kaNkulunkulu. Yingakho uNkulunkulu ethi abantu bafana nezinja nezinkukhu, inja eyodwa ekhonkothayo yenza ezinye zishaye umkhulungwane; uwuthenge ngale ndlela umsebenzi kaNkulunkulu osukwini lwamanje, njengomsebenzi onganakiwe unjalo umsebenzi Wakhe, kungakhathaliseki ukuthi unobulingiswa, unendawo yokubeka izinyawo Zakhe, nokuthi ikusasa lizobe linjani, ukuba phansi kwakhe, nenzondo yakhe. Umuntu akakaze akucabange kakhulu lokhu, akakaze akhathazeke ngekusasa, ukufukamele konke okunenzuzo, akukho akushiyele uNkulunkulu ngaphandle kwezicucu nezinsalela.[10] Yeka ukuthi isintu sikhohlakele kanjani! Asinayo imizwa kaNkulunkulu, ngemva kokunika uNkulunkulu konke ngesinyelela, simlandela kude kakhulu uNkulunkulu, asikunaki ukuba khona Kwakhe. Sijabulela uNkulunkulu, kodwa siyamelana Naye, siyathuthumela, kodwa emlonyeni siyambonga futhi siyamdumisa uNkulunkulu; sithandaza kuNkulunkulu, sincike kuNkulunkulu, kuyilapho sikhohlisa uNkulunkulu; “siphakamisa” igama likaNkulunkulu, futhi sibheke ubuso bukaNkulunkulu, kodwa ngaphandle kwamahloni sihlale esihlalweni sobukhosi sikaNkulunkulu futhi sahlulele “abangalungile” kuNkulunkulu; emlonyeni wakhe kuphuma amazwi athi uzibophezele kuNkulunkulu, futhi ubheka amazwi kaNkulunkulu, kodwa enhliziyweni yakhe uyabubula ngoNkulunkulu; “uyambekezelela” uphinde amcindezele uNkulunkulu, umlomo wakhe uthi kungenxa kaNkulunkulu; ezandleni zakhe uphethe izinto zikaNkulunkulu, emlonyeni wakhe uhlafuna izinto azinikwe uNkulunkulu, kodwa emehlweni akhe ulokhu egqolozele uNkulunkulu, njengokungathi ufisa ukukuphanga konke; ubuka iqiniso bese eqinisa ngokuthi liyicebo likaSathane; ubuka ubulungiswa bese ebuphika ngaphakathi kuye; ubheka izenzo zomuntu bese ethi ziyilokhu uNkulunkulu ayikho; ubheka iziphiwo zomuntu bese ethi ziyiqiniso; ubheka izenzo zikaNkulunkulu bese ethi zingamanga; lapho umuntu ubona uNkulunkulu, ufuna ngenkani ukumbiza ngomuntu, futhi uzama kanzima ukumbeka esihlalweni sesidalwa esifuze uSathane; wazi kahle kamhlophe ukuthi izinto zikaNkulunkulu, kodwa ukubiza ngemibhalo yabantu; wazi kahle kamhlophe ukuthi uMoya uyaqapheleka enyameni, uNkulunkulu uba inyama, kodwa uthi leyo nyama iyinzalokaSathane; wazi kahle kamhlophe ukuthi uNkulunkulu uthobekile futhi uzifihlile, kodwa uthi kuhlaziswe uSathane kuphela, uNkulunkulu unqobile. Izinto ezingelusizo lwalutho! Umuntu akafaneleki ngisho nokuba yinja yasendle! Akakwazi ukuhlukanisa okumnyama nokumhlophe, futhi ukuphambanisa nangamabomu okumnyama nokumhlophe. Ingabe amandla omuntu nokukhathaza umuntu kuyayiphazamisa imithetho kaNkulunkulu? Ngemva kokumelana ngamabomu noNkulunkulu, umuntu akanandaba, futhi angaze ambulale, angamniki ithuba lokuziveza. Kuphi ukulunga? Lukuphi uthando? Uhlala eceleni kukaNkulunkulu, aguqise uNkulunkulu ngamadolo ukuze azinxusele intethelelo, ukuze alalele wonke amalungiselelo akhe, ajwayelane namaqhinga akhe, futhi wenza uNkulunkulu athathe uphawu Lwakhe kuye kukho konke akwenzayo, kungenjalo uvele agcwale intukuthelo.[11] UNkulunkulu angahlala kanjani angakhungathwa usizi ezikhathini zobumnyama ezinjalo, ikuphi ukuphambanisa okumhlophe nokumnyama? Angahlala kanjani angakhathazeki? Kungani kuthiwa lapho uNkulunkulu eqala umsebenzi Wakhe wakamuva, kwakufana nomsebenzi wokudala izulu nomhlaba? Izenzo zomuntu zicebile, zichuma amanzi omthombo amnandi angapheli anisela insimu eyinhliziyo yomuntu, kuyilapho “umthombo wamanzi aphilayo” omuntu uqophisana noNkulunkulu ngaphandle kokungabaza;[12] laba ababili abanakuzwana, futhi kuhlinzeka abantu esikhundleni sikaNkulunkulu ngokungacabangi mithelela, kuyilapho umuntu ekwenza ngaphandle kokucabanga ngezingozi ezihilelekile. Kuze kube nini? Angambuyisela eceleni uNkulunkulu, ambeke kude, lapho abantu bengeke bamnake khona, besabe ngokujulile ukuthi uzodonsa iso labo, ubethuse kakhulu umthombo kaNkulunkulu wamanzi aphilayo, wokuzuza umuntu. Ngakho ngemva kokudlula eminyakeni eminingi yokukhathazeka kwabantu, uphamba uNkulunkulu aze enze uNkulunkulu isisulu sokugxeka kwakhe. Kunjengokungathi uNkulunkulu ufana nombhalo wezenzakalo emehlweni akhe, umfuna ngazo zonke izindlela uNkulunkulu ukuze acwengwe futhi ahlanzwe. Ukubona ukungahlaliseki kukaNkulunkulu, umuntu uyahleka, adanse, athi uNkulunkulu ucwengiwe, athi uzohlanza okungahlanzekile ngoNkulunkulu, njengokungathi lokhu kwenza umqondo, njengokuthi kunobulungiswa futhi kuyizindlela zeZulu ezinomqondo. Lokhu kuziphatha komuntu okunodlame kubonakala kunenhloso futhi kunokunganaki. Umuntu wembula ubuso bakhe obubi, umphefumulo ongcolile, kanye nokubonakala enxusa; ngemva kokuphulukundlela, uthatha ukubonakala futhi anxuse intethelelo yamaZulu, abonise ubukhulu bamandla enja. Umuntu uhlale enza okungalindelekile, uhlale “eyigibela ngemuva ingwe ukuze ethuse abanye,”[a] uhlale enza sakulingisa, akacabangi nakancane ngenhliziyo kaNkulunkulu, futhi akanandaba nesithunzi sakhe. Umane amelane buthule noNkulunkulu, njengokungathi uNkulunkulu umonile, futhi akamfuni ukumphatha kanjalo, njengokungathi izulu alinawo amehlo futhi lenza izinto zibe nzima kuye. Ngakho kuyenzeka umuntu awafeze isinyelela amacebo amabi, futhi angazithambisi izimfuneko zikaNkulunkulu, abuke ngamehlo akhe, awubuke ngokucophelela umnyakazo kaNkulunkulu olandelayo, angacabangi ukuthi uyisitha sikaNkulunkulu, ngethemba lokuthi usuku luyofika lapho ingxenye kaNkulunkulu yemfologo, yenza izinto zicace ngokuthi imsindise “emlonyeni wengwe” futhi imphindiselele. Nsuku zonke abantu abakacabangi ukuthi bamelene nendima kaNkulunkulu ukuthi bekulokhu kudlalwa ngabo kuzo zonke lezi zinkathi; bangakwazi kanjani lokho kukho konke abakwenzayo, abaphambuki futhi konke abakuqondayo sekuyisikhathi eside kwagcina ukumbozwa ulwandle.

Ubani owake wamukela iqiniso? Ubani owake wamukela uNkulunkulu ngazo zombili? Ubani owake wakufisa ngenjabulo ukubona uNkulunkulu? Ukuziphatha komuntu kade kwabola, futhi ukungcola kwakhe kade kwalishiya lodwa ithempeli likaNkulunkulu. Ngaleso sikhathi, umuntu usafeza umsebenzi wakhe, usaqalaza uNkulunkulu. Kunjengokungathi ukumela kwakhe noNkulunkulu sekube yiqoqo lamatshe, futhi akushintshi, futhi ngenxa yalokho angancamela ukuqalekisa kunokuphathwa kabi ngamazwi nezenzo zakhe. Abantu abafana nalaba bangamazi kanjani uNkulunkulu? Bangakuthola kanjani ukuphumula noNkulunkulu? Bangafaneleka kanjani ukusondela phambi kukaNkulunkulu? Ngokungangabazeki, akukho okubi ngokuzinikela ohlelweni lokuphatha lukaNkulunkulu—kodwa kungani abantu njalo bebeka umsebenzi kaNkulunkulu kanye nokuphelela kukaNkulunkulu emva ezingqondweni zabo lapho ngokuzidela benikela ngegazi nangezinyembezi zabo? Ngokungangabazeki, umoya wabantu wokuzinikela ngokuzidela, uyigugu—kodwa bangazi kanjani ukuthi “usilika” abawuphothayo awukwazi ngokuphelele ukumela lokho uNkulunkulu ayikho? Ngakungangabazeki, izinhloso ezinhle zabantu, ziyigugu nevelakancane—kodwa kungenzeka kanjani ukuthi zigwinye “umcebo oyigugu”?[13] Lowo nalowo phakathi kwenu kufanele acabange ngesikhathi sakhe esedlule: Kungani ungazange ube ngaphandle kokusolwa nokuqalekiswa okungenaluzwelo? Kungani abantu njalo “besondelane” kanje namazwi obukhosi nokwahlulela okulungile? Ingabe uNkulunkulu ubavivinya ngempela? Ingabe uNkulunkulu ubacwenga ngenhloso? Futhi abantu bangena kanjani phakathi kokucwengwa? Ingabe bawazi ngempela umsebenzi kaNkulunkulu? Yiziphi izifundo abantu abazifundile emsebenzini kaNkulunkulu kanye nasekungeneni kwabo? Kwangathi abantu bengekukhohlwe ukunxusa kukaNkulunkulu, kwangathi bangaba nokuqonda umsebenzi kaNkulunkulu, bawubone ngokucacile, futhi bakuphathe kahle ukungena kwabo.

Imibhalo yaphansi:

1. “Ukonakaliswa” kusetshenziselwa ukudalula ukungalaleli kwesintu.

2. “Ahlangabezana namagalelo kanye neminwe eyizinkulungwane elwisana nawo, akhothamise ikhanda akhonze abantu njengenkabi ezimisele” ekuqaleni umusho owodwa, kodwa lapha wehlukaniswe kabili ukuze wenze izinto zicace kakhudlwana. Umusho wokuqala ubhekise esezweni somuntu, ngesikhathi owesibili ubonisa ukuhlupheka abhekana nakho uNkulunkulu, nokuthi uNkulunkulu uthobekile futhi uzifihlile.

3. “Okungenabulungiswa” kubhekise ekuziphatheni kokungalaleli kwabantu.

4. “Ufuna wonke amandla” kubhekise ekuziphatheni kokungalaleli kwabantu. Bayaziphakamisa, bacindezele abanye, babenze balandele bona futhi bahluphekele bona. Bangamandla aphikisana noNkulunkulu.

5. “Unodoli” usetshenziselwa ukuhleka usulu labo abangamazi uNkulunkulu.

6. “Okukhulayo” kusetshenziselwa ukugqamisa ukuziphatha okwehlile kwabantu.

7. “Akakwazi ukwehlukanisa ushoki kushizi” kubonisa lapho abantu besonta intando kaNkulunkulu ibe yinto yobusathane, ikakhulu kubhekise ekuziphatheni kwabantu kokwenqaba uNkulunkulu.

8. “Udida okumnyama nokumhlophe” kubhekise ekuxubeni iqiniso nemibono engelona iqiniso, kanye nokulunga nobubi.

9. “Isigebengu” sisetshenziselwa ukukhombisa ukuthi abantu abanamqondo futhi bantula ulwazi.

10. “Izicucu nezinsalela” zisetshenziselwa ukukhombisa ukuziphatha lapho abantu becindezela khona uNkulunkulu.

11. “Ukugana unwabu” kubhekise ebusweni obubi bomuntu othukuthele kakhulu.

12. “Ngaphandle kokungabaza” kubhekise lapho abantu benganaki, futhi bengenakho nokuncane ukuhlonipha uNkulunkulu.

13. “Umcebo oyigugu” ubhekise ekupheleleni kuNkulunkulu.

a. Lokhu kuhunyushwe kususelwa embhalweni wokuqala othi “hú jiǎ hǔ wēi,” oyisisho sesiShayina. Kubhekise endabeni lapho impungushe yesabisa khona ezinye izilwane ngokuhamba nengwe, ngalokho “iboleka” ukwesabeka nesithunzi sengwe. Lokhu kuyisingathekiso, esisetshenziswa lapha ukubhekisa kubantu “ababoleka” isithunzi somunye umuntu ukwesabisa noma ukucindezela abanye abantu.


Umsebenzi Nokungena (10)

Ukuthi isintu sithuthuke kuze kube yilapha kuyisimo esingakaze sibonwe. Umsebenzi kaNkulunkulu kanye nokungena komuntu kuqhubeka ngokubambisana, ngakho umsebenzi kaNkulunkulu, nawo, uyisehlakalo esikhulu ngokungenakulinganiswa. Ukungena komuntu namuhla kuyisimanga esingazange sicatshangwe umuntu ngaphambili. Umsebenzi kaNkulunkulu ufinyelele eqophelweni eliphezulu—futhi, ngemva kwalokho, “ukungena”[1] komuntu kufike esicongweni. UNkulunkulu uzehlise kwaze kwaba sezingeni eliphansi kakhulu, futhi akakaze akhononde esintwini noma emhlabeni nakuzo zonke izinto. Umuntu, ngaleso sikhathi, uma phezu kwekhanda likaNkulunkulu, emcindezela ngendlela ephezulu kakhulu; konke kufinyelele umvuthwandabawako, manje yisikhathi sokuba ukulunga kubonakale. Kungani isigayegaye sivunyelwa ukuba sisibekele umhlaba, kanye nobumnyama bumboze bonke abantu? UNkulunkulu ubebhekile izinkulungwane zeminyaka—amashumi ezinkulungwane zeminyaka, ngisho—futhi ukubekezela Kwakhe kade kwafinyelela emkhawulweni wakho. Ubebheka isinyathelo ngasinye sesintu, ubebheka ukuthi ukungalungi komuntu kuzoqhubeka isikhathi eside kangakanani kusabalale, kodwa umuntu, osenesikhathi eside endikindiki, akezwa lutho. Futhi ubani oke wabheka izenzo zikaNkulunkulu? Ubani oke waphakamisa amehlo akhe futhi wabheka kude? Ubani oke walalelisisa? Ubani oke waba sezandleni zikaSomandla? Bonke abantu bahlushwa umuzwa wokwesaba kokucabangela nje.[2] Inamsebenzi muni inqwaba yotshani obomisiwe kanye nezinhlanga? Ukuphela kwento ezingayenza ukuhlupha uNkulunkulu osesimweni somuntu aze afe. Nakuba kodwa ziyinqwaba yotshani obomisiwe kanye nezinhlanga, kusenento eyodwa ezingayenza “kahle kakhulu”:[3] Ukuhlupha uNkulunkulu aze afe bese bememeza bethi “kujabulisa izinhliziyo zabantu.” Baze baba iqembu lezimfanzi zamasosha kanye nojenene abayizinkalankala! Ngokuphawulekayo, phakathi nohide lwabantu olungenamkhawulo, bagxilisa ukunaka kwabo kuNkulunkulu, bamzungeze ngodonga olungabhodlozeki. Isasasa labo livutha ngamandla,[4] bazungeze uNkulunkulu ngezinqwabanqwaba, kangangokuthi akakwazi ukunyakaza ngisho ne-intshi. Ezandleni zabo, baphethe yonke inhlobo yezikhali, futhi babheka uNkulunkulu sengathi babheka isitha, amehlo abo agcwele intukuthelo; bafuna “ukuhlephula uNkulunkulu isitho ngesitho.” Kwaze kwakhungathekisa: Kungani umuntu noNkulunkulu bebe yizitha ezingahlangani? Kungaba ngenxa yokuthi kunenzondo phakathi kukaNkulunkulu othandeka kakhulu nomuntu? Kungaba ukuthi izenzo zikaNkulunkulu azinanzuzo kumuntu? Ingabe ziyamlimaza umuntu? Umuntu ugqolozela uNkulunkulu ngeso elinganyakazi esaba ngokujulile ukuthi uzobhodloza udonga lomuntu, abuyele ezulwini lesithathu, abuye aphonse umuntu emgodini oyijele. Umuntu uxwaya uNkulunkulu, umi ngamazonzwane, futhi uyobayoba emhlabathini kude, ephethe “isibhamu esiwuntuluntulu” esiqondise kuNkulunkulu phakathi kwabantu. Kusengathi, ngokunyakaza okuncane kukaNkulunkulu, umuntu uzosusa yonke into Yakhe—umzimba Wakhe wonke kanye nakho konke akugqokile—angashiyi lutho ngemuva. Ubuhlobo phakathi kukaNkulunkulu nomuntu ngeke busalungiseka. UNkulunkulu akaqondakali kumuntu; umuntu, kulesi sikhathi, ngamabomu uvala amehlo akhe bese ezidlalela, engafuni ngokuphelele ukubona ubukhona Bami, futhi engathetheleli isahlulelo Sami. Ngakho, lapho umuntu engakulindele, ngesinyenyela ngiyamuka, futhi ngeke ngisaqhathanisa ukuthi ubani ophakeme kanye nokuthi ubani ophansi nomuntu. Umuntu “uyisilwane” esiphansi kakhulu kunazo zonke futhi angifisi ukuqhubeka nokumlalela. Sekunesikhathi eside kusukela ngithathe ngokuphelele umusa Wami ngawubuyisela endaweni engihlala kuyo ngokuthula; ngenxa yokuthi umuntu akalaleli, yisiphi isizathu anaso sokujabulela umusa Wami oyigugu? Angizimisele ukunikeza umusa Wami ngokuyize kumabutho ayimpi Kimi. Nginganikeza izithelo Zami eziyigugu kulabo balimi baseKhanani abanomdlandla, futhi bamukele ukubuya Kwami ngobuqotho. Ngifisa kuphela ukuba amazulu aqhubeke phakade, futhi, ngaphezu kwalokho, ukuba umuntu angagugi, ngamazulu kanye nomuntu ukuba babe nokuphumula phakade, bese labo “phayini nemisayipuresi” ehlala iluhlaza iphelezele uNkulunkulu phakade, futhi iphelezele phakade namazulu ekungeneni enkathini ekahle ndawonye.

Ziningi izinsuku engizichithe nomuntu, ngihlale nomuntu ezweni, angifunanga lutho olunye kumuntu; angenzi lutho ngaphandle kokuqondisa umuntu, ngenxa yekusasa lomuntu, ngiwufeza ngokungakhathali umsebenzi wokuhlela. Ubani owake waqonda intando kaBaba osezulwini? Ubani oke waya ezulwini nasemhlabeni? Angifisi ukuphinde ngichithe nomuntu “inkathi yakhe yokuguga,” ngoba umuntu udla ngoludala, akaqondi lutho, okuwukuphela kwento ayaziyo ukuzigxinxa ngokudla engikubekile—angalokothi acabange ngokunye. Isintu sinosizi kakhulu, isixakaxaka, umsindo nengozi yabantu inkulu kakhulu, ngakho angifisi ukuba nengxenye ezithelweni zabo abazitholile eziyigugu ezinsukwini zokugcina. Umuntu makajabulele izibusiso ezicebile azenzele zona, ngoba umuntu akangemukeli—kungani kufanele ngiphoqe isintu ukuba simomotheke? Kuwo wonke amagumbi omhlaba kugcwele ulaka, awutholakali umthombo kulo lonke izwe, ngoba njengamanzi ahlala izidalwa, akanalo noluncane ulaka, ufana nesidumbu, futhi igazi eligijima ngemithambo yakhe yegazi liqine liyiqhwa elipholisa inhliziyo. Luphi ulaka? Umuntu wabethela uNkulunkulu esiphambanweni ngaphandle kwesizathu, futhi ngemva kwalokho akenzanga amaphutha. Akekho owake wazisola kanje, futhi lezi zikhohlakali zisaceba “ukuyithumba iphila”[5] iNdodana yomuntu okwesibili ziyisondeze emlilweni, ukuze ziqede inzondo ezinayo enhliziyweni yazo. Iyiphi inzuzo engisalele kuleli zwe eliyingozi? Uma ngisala, okuwukuphela kwento engizoyiletha izinxushunxushu nodlame, ngeke ziphele izinkinga, ngoba angilethile ukuthula kumuntu, impi kuphela. Izinsuku zokugcina zesintu kumele zigcwale impi, ikusasa lomuntu kumele libe nobudlova nezinxushunxushu. Angizimisele ukubamba iqhaza empini, ngeke ngihambisane nokugobhoza kwegazi nomnikelo womuntu, ngoba ukuchithwa komuntu kuxoshe Nami, futhi anginayo inhliziyo yokubuka izimo zomuntu—umuntu makalwele ukwaneliseka enhliziyweni yakhe, ngifisa ukuphumula, ukulala, amademoni mawahambisane nomuntu phakathi kwezinsuku zokugcina! Ubani owazi intando Yami? Ngoba angemukelekile kumuntu, akangilindanga, engingakwenza nje ukumvalelisa, nokubeka ikusasa lesintu kuye, ngishiye wonke umcebo Wami kuye, nokuphila Kwami kumuntu, ngitshale imbewu yokuphila Kwami ensimini eyinhliziyo yomuntu, ngimshiyele izinkumbulo zaphakade, engingamshiyela khona nje uthando Lwami ngesintu, nginike umuntu konke lokhu isintu esikwazisayo, njengesipho sothando sokuthi siyathandana. Siyothandana kuze kube phakade, okwenzeke izolo into enhle esinikane yona, ngoba sengilubeke lonke uqobo Lwami esintwini—yiziphi izinto umuntu akhononda ngazo? Kakade sengikushiyile ukuphila Kwami, futhi ngaphandle kwezwi, ngibekezele kanzima ukuze ngitshalele isintu izwe elihle lothando; angikaze ngenze okufunekayo okufana nalokho, futhi angenzanga lutho ukuze nje ngethule amalungiselelo omuntu futhi ngakhele isintu ikusasa elihle.

Nakuba umsebenzi kaNkulunkulu ucebile futhi unenala, ukungena komuntu kuntula kakhulu. “Emsebenzini” ohlanganisa ndawonye umuntu noNkulunkulu, cishe konke okwawo kungumsebenzi kaNkulunkulu; ukuthi kungakanani umuntu angene kukho, cishe akukho lutho angakubonisa. Umuntu, ompofu kakhulu noyimpumputhe, uze aqhathanise amandla akhe nakaNkulunkulu wanamuhla “ngezikhali zasendulo” ezisezandleni zakhe. Lezi “zinkawu zasendulo” azikwazi ukuhamba ziqonde, futhi azinamahloni ngemizimba yazo “enqunu.” Yini ezenza zifaneleke ukuhlola umsebenzi kaNkulunkulu? Amehlo eziningi zalezi zinkawu ezinemilenze emine agcwala ukufutheka, bese zilwa noNkulunkulu ngezikhali zamatshe zakudala ezisezandleni zazo, zizama ukuqala umncintiswano wezinkawu ezisabantu umhlaba ongakaze ukubone okufana nawo ngaphambili, ukubamba umncintiswano wezinsuku zokugcina phakathi kwezinkawu ezisabantu kanye noNkulunkulu ozoduma umhlaba wonke. Eziningi zalezi zinkawu ezisabantu bakudala abagobile, ngaphezu kwalokho, zichichima ukunganaki. Izinwele ezivale ubuso bazo zihlangene ndawonye, zigcwele inhloso yokubulala futhi ziphakamisa imilenze yazo yangaphambili. Kufanele nokho ziguqukele ngokugcwele kumuntu ophila namuhla, ngakho kwezinye izikhathi zima ziqonde, futhi kwezinye izikhathi zikhase, amaconsi ezithukuthuku emboze amabunzi azo njengamazolo amaningi, ukuzimisela kwazo kusobala. Zibuka inkawu esamuntu esesimweni esihle, yasendulo, umngane wazo, emi ngayo yomine, imilenze yakhe emine imikhulu futhi ihamba kancane, ekwazi ngokucacamezela nje ukuvika amagalelo futhi engenamandla okubuyisela, sezicishe zingakwazi ukuzibamba. Ngokuphazima kweso—ngaphambi kokuba kube nesikhathi sokubona okwenzekile—“iqhawe” elisenkundleni liwela phansi, imilenze ibheke phezulu. Leyo milenze, ebimiswe ngokungafanele emhlabeni yonke leyo minyaka, ngokushesha isiphenduke yabheka phezulu, futhi inkawu esamuntu ayinaso noma yisiphi isifiso sokulwa. Kusukela kulesi sikhathi kuye phambili, izinkawu ezisabantu zasendulo eziningi zishabalele ebusweni bomhlaba—“kunzima” ngempela. Le nkawu esamuntu yasendulo yafinyelela esiphethweni esishesha kanje. Kungani kwakufanele iphuthume ukusuka ezweni elimangalisayo lomuntu ngokushesha okungaka? Kungani ingaxoxanga nozakwabo ngesinyathelo esilandelayo seqhinga? Kwaze kwadabukisa ukuthi yavalelisa emhlabeni ngaphandle kokushiya imfihlo yokulinganisa amandla omuntu ngokuqhathanisa noNkulunkulu! Kwaze kwangaba nangqondo ukuba inkawu esamuntu endala kangaka ize ife ngaphandle kokuhlebeza, ihambe ngaphandle kokwedlulisela “isiko kanye nobuciko bakudala” enzalweni yayo. Sasingekho isikhathi sokubizela eceleni labo abaseduze kakhulu nayo ukuze ibatshele ngothando lwayo, ayishiyanga umyalezo phezu kwesibhebhe setshe, ayizange iqonde ilanga lasezulwini, futhi yangasho lutho ngobunzima bayo obungachazeki. Lapho isiphefumula okokugcina, ayizange ibizele eceleni komzimba wayo ofayo inzalo yayo ukuze iyitshele ukuthi “ningangeni enkundleni ukubekela uNkulunkulu inselele” ngaphambi kokuba ivale amehlo ayo, imilenze yayo emine eqinile ibheke phezulu unomphelo njengamagatsha esihlahla abheke esibhakabhakeni. Kubonakala sengathi yafa ngokufa okubuhlungu kakhulu…. Ngokushesha, kuduma umsindo wokuhleka ngaphansi kwenkundla; enye yezinkawu ezisabantu ezigobile ayikwazi ukuzibamba; iphethe “umshiza wetshe” wokuzingela izinyamazane noma esinye isilwane sasendle othuthuke kakhulu kunalowo wenkawu esamuntu endala, ingena enkundleni, ithukuthele kabi, inecebo elicatshangwe kahle engqondweni yayo.[6] Kusengathi yenze okuthile okutusekayo. Isebenzisa “amandla” omshiza wetshe iyakwazi ukuma iqonde “imizuzu emithathu.” Aze aba makhulu “amandla” alo “mlenze" wesithathu! Wagcina inkawu esamuntu enkulu, ebhadazelayo, eyisiwula egobile imile imizuzu emithathu—akumangalisi ukuthi le nkawu esamuntu yakudala ehloniphekile[7] iyacindezela kakhulu. Nangempela, ithuluzi letshe lasendulo “lenza ngokuhambisana nedumela lalo”: Kunesibambo sommese, ukudla kwawo, nesihloko, isici esisodwa nje ukuntuleka kokukhazimula kokudla—kwaze kwadabukisa lokho. Phinda ubheke “iqhawe elincane” lezikhathi zasendulo, elimi enkundleni libuka labo abangaphansi ngeso lokwedelela, sengathi bangabaphansi abangenamandla, kanti lona liyiqhawe elinesibindi. Enhliziyweni yalo, libenyanya ngokufihlakele labo abangaphambi kwenkundla. “Izwe lisenkingeni futhi omunye omunye wethu unesibopho, kungani niziba? Kungaba wukuthi nibona izwe ukuthi libhekene nenhlekelele, kodwa ngeke ningene empini yokuchitheka kwegazi? Izwe lisengcupheni yenhlekelele—kungani ningabi ngabokuqala ukubonisa ukukhathazeka, futhi nibe abokugcina ukuzijabulisa? Kungenzeka kanjani ukuthi nime nibuke izwe lehlela ekuwohlokeni? Ingabe nizimisele ukuthwala ihlazo lokucindezelwa kwesizwe? Naze naba yiqembu labantu abangenamsebenzi walutho!” Njengoba icabanga lokhu, kuqala impi phambi kwesiteji futhi amehlo ayo athukuthela ngisho nangokwengeziwe, sengathi azokhafula[8] amalangabi. Ifuna ukuba uNkulunkulu ehluleke phambi kwempi, ilangazelela ukubulala uNkulunkulu ukuze yenze abantu bajabule. Kuncane ekwaziyo ukuthi, nakuba ithuluzi layo letshe lingaba elodumo olufanele, alinakulokotha lakhe ubutha noNkulunkulu. Ngaphambi kokuba nesikhathi sokuzivikela, ngaphambi kokuba nesikhathi sokulala phansi kanye nokusukuma, iya emuva naphambili, ingakwazi ukubona ngawo omabili amehlo. Iwela kukhokho wayo omdala futhi ingaphinde ivuke; inkonkoshele emfeneni esamuntu yasendulo, ayisakhali, futhi ivuma ukuba phansi kwayo, ingasabuswa yinoma yisiphi isifiso sokulwa. Lezo zinkawu ezisabantu ezimbili ezidabukisayo zifela phambi kwenkundla. Kwaze kwayishwa ukuthi okhokho besintu, asebephile kwaze kwaba usuku lwanamuhla, bafa bengenalwazi ngosuku okwavela ngalo Ilanga lokulunga! Kwaze kwaba wubuwula ukuthi bavumele lesi sibusiso esikhulu kangaka sabedlula—ukuthi, ngosuku lwesibusiso sabo, izinkawu ezisabantu ezilinde izinkulungwane zeminyaka zithathe izibusiso zaya nazo eHayidesi ukuze “zizijabulele” kanye nenkosi yawodeveli! Kungani zingagcini lezi zibusiso ezweni labaphilayo ukuze zizijabulele kanye namadodana namadodakazi azo? Zimane zizidonsela amanzi ngomsele! Kwaze kwaba ukusaphaza lokho ukuthi, ngenxa yesikhundla esincane, idumela, kanye nokuziqhenya, bavelelwa yishwa lokubulawa, bazama ukuba ngabokuqala ukuvula amasango esihogo futhi babe amadodana aso. Umvuzo onjalo awudingeki ngempela. Kwaze kwadabukisa ukuthi okhokho abadala kangaka, “abebegcwele umoya wobuzwe,” bangaba lukhuni kangaka kubo siqu kodwa bababekezelele kangaka abanye,” bazivalele esihogweni, bese bevalela labo abaphansi abangenamandla ngaphandle. Kukuphi lapho “abameli babantu” abanjengalaba bengatholakala khona? Ngenxa “yenhlala-kahle yenzalo yabo” kanye “nokuphila ngokuthula kwezizukulwane ezizayo,” abavumeli uNkulunkulu ukuba aphazamise, ngakho abalaleli noma yini ezimpilweni zabo siqu Ngaphandle kokuzibamba, bazinikela “emsebenzini wobuzwe,” bangene eHayidesi ngaphandle kwezwi. Bungatholakala kuphi ubuzwe obunjalo? Ekulweni noNkulunkulu, abakwesabi ukufa, noma ukuchitha igazi, abazikhathazi kangako ngekusasa. Bamane baye enkundleni. Kwaze kwadabukisa ukuthi ukuphela kwento abayitholayo “ngomoya wokuzinikela” wabo ukuzisola kwaphakade, kanye nokudliwa amalangabi avutha njalo esihogo!

Kwaze kwamangalisa! Kungani ukuba sesimweni somuntu kukaNkulunkulu njalo kuchithwa futhi kwethukwe abantu? Kungani abantu bangake babe noma yikuphi ukuqonda ukuba sesimweni somuntu kukaNkulunkulu? Ingabe kuwukuthi uNkulunkulu uze ngesikhathi esingafanele? Ingabe kuwukuthi uNkulunkulu uze endaweni engafanele? Ingabe kuwukuthi lokhu kwenzeka ngenxa yokuthi uNkulunkulu uzenzele eyedwa, ngaphandle “kokusayina” komuntu? Ingabe kungenxa yokuthi uNkulunkulu wenze lokho akucabangayo ngaphandle kwemvume yomuntu? Amaqiniso abonisa ukuthi uNkulunkulu waqala wanikeza isaziso. UNkulunkulu akenzanga lutho olubi ngokuba yinyama—ingabe kufanele acele imvume yomuntu? Ngaphezu kwalokho, uNkulunkulu wakhumbuza umuntu kudala, mhlawumbe abantu sebekhohliwe. Akufanele basolwe, ngokuba umuntu kade onakaliswa kakhulu uSathane kangangoba akakwazi ukuqonda okwenzeka ngaphansi kwamazulu, kungashiwo lutho ngokwenzeka ezweni lokomoya! Kwaze kwadabukisa ukuthi okhokho bomuntu, izinkawu ezisabantu, bafela enkundleni, kodwa lokhu akumangalisi: Izulu nomhlaba akukaze kuvumelane, futhi kungenzeka kanjani ukuthi izinkawu ezisabantu, ezingqondo yazo yenziwe ngetshe, ziqonde ukuthi uNkulunkulu angaphinde abe yinyama? Kwaze kwadabukisa ukuthi “ikhehla” elinje “elisonyakeni wamashumi ayisithupha” lafa ngosuku lokubonakala kukaNkulunkulu. Akumangalisi yini ukuthi lashiya umhlaba lingabusisiwe ekufikeni kwesibusiso esikhulu kangaka? Ukuba sesimweni somuntu kukaNkulunkulu kuthumele amagagasi okwethuka kuzo zonke izinkolo namaqembu, “kuhlakaze” uhlelo lokuqala lomphakathi wenkolo, futhi kwanyakazisa izinhliziyo zabo bonke abalangazelela ukubonakala kukaNkulunkulu. Ubani ongenalo uthando? Ubani ongalangazeleli ukubona uNkulunkulu? UNkulunkulu ubelokhu ephakathi komuntu iminyaka eminingi, kodwa umuntu ubelokhu engaboni. Namuhla, uNkulunkulu Uqobo uye wabonakala, waveza isiqu Sakhe ezindaweni eziningi—kungahlala kanjani lokhu kungayijabulisi inhliziyo yomuntu? UNkulunkulu wake wajabula futhi waba lusizi ngomuntu, namuhla uphinde wabuyisana nesintu, sekudlule izikhathi eziningi enomuntu. Ngemva kokuphuma eJudiya, abantu abatholanga ngisho nomkhondo Wakhe. Balangazelela ukuphinde bahlangane noNkulunkulu, abazi ukuthi namuhla sebephinde bahlangana Naye, babuyisana Naye. Kungahlala kanjani lokhu kungayivusi imicabango yayizolo? Eminyakeni eyizinkulungwane ezimbili eyedlule namuhla, uSimoni iNdodana kaJona, ozalwa amaJuda, wabona uJesu uMsindisi, wadla etafuleni elilodwa Naye, futhi ngemva kokumlandela iminyaka eminingi wamthanda kakhulu: Wamthanda ngokusuka enhliziyweni yakhe, wayithanda kakhulu iNkosi uJesu. Abantu abangamaJuda babengazi lutho ngalo mfana onezinwele ezimhlophe, ozalelwe ezindaweni ezibandayo, wayengumfanekiso wokuqala kaNkulunkulu osesimweni somuntu. Babecabanga ukuthi ufana nabo, akekho owayecabanga okuhlukile Ngaye—abantu babengambona kanjani lo Jesu ojwayelekile? Abantu abangamaJuda babecabanga ukuthi ungumJuda, becabanga ukuthi uyindodana yomJuda. Akekho owayembheka njengoNkulunkulu onothando, futhi abantu bavaleka amehlo Ngaye, becela umusa ngobuningi, ingcebo, ukuthula nenjabulo. Babazi lokho kuphela, njengosozigidi, wayenakho konke umuntu angakufisa. Kodwa abantu abamphathanga njengothandekayo; abantu ngaleso sikhathi babengamthandi, babegcina ngokububula Ngaye, befuna izinto eziningi Kuye, akakaze ayeke ukunika umuntu umusa, nakuba umuntu ayengamazi. Akwenza nje kwaba ukunika umuntu imfudumalo, uthando, umusa, kanye nokunye, wanika umuntu indlela entsha yokwenza, wakhulula umuntu emigoqweni yomthetho. Umuntu akakaze amthande, wayegcina ngokumzonda, nokubona ubungcweti Bakhe. Isintu esingaboni, singayazi kanjani indlela uJesu uMsindisi ahlazeka kakhulu ngayo lapho efika phakathi kwesintu? Akekho owacabanga ngobunzima Bakhe, akekho owazi ngothando Lwakhe ngoNkulunkulu uBaba, akekho owayazi ngokuba yedwa Kwakhe; nakuba uMariya ayengunina owamzala, wayengayazi kanjani imicabango esenhliziyweni yeNkosi enomusa uJesu? Ubani owayazi ngokucindezeleka okungachazeki okwabekezelelwa iNdodana yomuntu? Ngemva kokuyinxusela, kubantu bangaleso sikhathi yaba yinto yokugcina abayicabangayo, bayilahlela ngaphandle. Ngakho yazulazula ezitaladini, usuku nosuku, unyaka nonyaka, kwadlula iminyaka yaze yaba neminyaka engamashumi amathathu nantathu enzima, eminyaka eyaba mide futhi yaba mifishane. Lapho abantu bemdinga, babemmema emakhaya abo bemomotheka, bezama ukufuna izinto Kuye—futhi ngemva kokuthi enikele kubo, babemkhiphela ngaphandle kwesicabha ngokushesha. Abantu babedla okwakuvela emlonyeni Wakhe, babephuza igazi Lakhe, babejabulela izibusiso abanika zona, kodwa futhi bamelana Naye, ngoba babengazi ukuthi ukuphila babekunikwe ubani kwabo. Ekugcineni, bambethela esiphambanweni, kodwa noma kunjalo akenzanga msindo. Ngisho nanamuhla, usathule. Abantu badla inyama Yakhe, baphuza igazi Lakhe, badla ukudla abenzela khona, futhi bahamba indlela abavulele yona, nokho basafuna ukumphika; empeleni babheka uNkulunkulu obadalile njengesitha sabo, esikhundleni salakho baphatha labo abayizigqila kanye nabo njengoYise osezulwini. Kulokhu, ingabe abamelani Naye ngamabomu? Kwenzeka kanjani ukuba uJesu afele esiphambanweni? Ingabe uyazi? Ingabe akakhashelwanga uJuda, owayesondelene Naye, wamphuzisa, wajabula Naye? Ingabe isizathu sokukhaphela kukaJuda sasingekhona ukuthi uJesu wayengekho ngaphezu komfundisi ojwayelekile? Uma abantu babona ngempela ukuthi uJesu wayengajwayelekile, owayehle ezulwini, babengambethela kanjani esiphambanweni ephila amahora angamashumi amabili nane, kwaze kwaba yilapho engasakwazi ukuphefumula? Ubani ongazi uNkulunkulu? Abantu bajabulela uNkulunkulu benomhobholo, kodwa abakaze bamazi. Banikwe isandla bathatha ingalo yonke, benza “uJesu” alalele imithetho yabo. Ubani owake wabonisa iNdodana yomuntu umusa, engenayo indawo yokufihla ikhanda Layo? Ubani owake wacabanga ukuhlangana Nayo ukuze aqedele umsebenzi kaNkulunkulu uYise? Ubani owake wacabanga Ngayo? Ubani owake wacabanga ngobunzima Bayo? Engenalo noluncane uthando, umuntu uyisa ngapha nangapha; umuntu akazi ukuthi ukukhanya nokuphila kwakhe kuvelaphi, akwenzayo nje ukusungula icebo ngesinyelela lokuphinde abethele “uJesu” esiphambanweni njengaseminyakeni eyizinkulungwane ezimbili edlule, ozwe ubuhlungu phakathi kwabantu. Ingabe ngempela “uJesu” ukhuthaza inzondo enjalo? Ingabe konke akwenza kade kwakhohlwa? Inzondo yaseminyakeni eyizinkulungwane edlule iyogcina iqubukile. Niwuhlobo lwamaJuda! Wake wanizonda nini uJesu, njengoba nimzonda kangaka? Unenzele okuningi, wakhuluma okuningi—akukho yini okunizuzisayo? Unikele ngokuphila Kwakhe kini ngaphandle kokufuna ukubuyiselwa ngokuthile, uninike uqobo Lwakhe—ingabe nisafuna ukumbona ephila? Akagodlanga lutho ezintweni aninike zona, akajabulelanga lutho lwezwe, imfudumalo phakathi kwabantu, uthando phakathi kwabantu, nazo zonke izibusiso phakathi kwabantu. Abantu baluhlaza Kuye, akakaze ajabulele imicebo yezwe, unikele ngoqobo Lwakhe ngobuqotho, waba nenhliziyo enogqozi ngomuntu, konke okwakhe ukunike isintu njengefa—futhi ubani omnike imfudumalo? Ubani oke wamduduza? Umuntu umcindezele kakhulu, umnike wonke amashwa akhe, umnike konke okubi okwehlela umuntu, usola Yena ngakho konke ukungabi nabulungiswa, futhi Yena ukwamukele. Ingabe ukhona Ake wabhikisha kuye? Ingabe kukhona ngisho okuncane Ake wakucela kothile? Ubani owake wambonisa uzwela? Njengabantu abajwayelekile, ubani kini ongakaze akhule ngothando? Ubani ungangqabavulanga ebusheni bakhe? Ubani ongayizwa imfudumalo yezihlobo zakhe? Ubani ongenalo uthando lwezihlobo nabangani? Ubani ongahlonishwa abanye? Ubani ongenawo umndeni ofudumele? Ubani ongenaye umuntu athululela kuye isifuba? Yena ingabe kukhona kulokhu Ake wakujabulela? Ubani owake wamnika imfudumalo? Ubani owake wamduduza? Ubani owake wambonisa isimilo esincane? Ubani owake wambekezelela? Ubani owake waba Naye ezikhathini ezinzima? Ubani owake wadlula Naye ezikhathini ezinzima ekuphileni? Umuntu akakaze ehlise izinto azifuna Kuye; uhlale efuna izinto ngaphandle kokulibala, njengokungathi, njengoba esesezweni labantu, useyinkabi yabo noma ihhashi, isiboshwa somuntu, futhi kumele anike umuntu konke okwakhe; uma kungenjalo umuntu akasobe amxolela, akusobe kwaba lula Kuye, ngeke aphinde ambize ngoNkulunkulu, futhi ngeke aphinde amhloniphe. Umuntu uqinile endleleni abheka ngayo uNkulunkulu, njengokungathi ufuna ukuhlukumeza uNkulunkulu ekufeni, kungemva kwalokhu kuphela lapho eyolahlekelwa khona izinto azifuna kuNkulunkulu; ngale kwalokho umuntu ngeke ehlise izinga lakhe ngenxa kaNkulunkulu. Umuntu ofana nalona angahlala kanjani angamzondi uNkulunkulu? Ingabe akuyona inhlekelele yanamuhla? Umuntu akasenawo nhlobo unembeza. Ulokhu ethi uzobuyisa uthando lukaNkulunkulu, kodwa uphamba uNkulunkulu amhlukumeze ekufeni. Ingabe lena akuyona “imfihlo” okholweni lwakhe kuNkulunkulu, ayinikwa okhokho bakhe? “AmaJuda” awasabonwa nangokhalo, futhi namuhla asenza umsebenzi ofanayo, asenza umsebenzi ofanayo wokumelana noNkulunkulu, kodwa bacabanga ukuthi baphakamisa uNkulunkulu. Amehlo omuntu angambona kanjani uNkulunkulu? Umuntu ophila enyameni, uNkulunkulu osamuntu ovela eMoyeni angamphatha kanjani njengoNkulunkulu? Ubani phakathi kwabantu ongamazi? Likuphi iqiniso phakathi kwabantu? Kukuphi ukulunga kweqiniso? Ubani ongaqonda isimo sikaNkulunkulu? Ubani ongancintisana noNkulunkulu osezulwini? Yingakho lapho eza phakathi komuntu, engekho oke wamazi uNkulunkulu, futhi bemenqabile. Umuntu angakubekezelela kanjani ukuba khona kukaNkulunkulu? Angakuvumela kanjani ukukhanya kumuse ebumnyameni bezwe? Ingabe konke lokhu akukhona ukuzinikela ngenhlonipho komuntu? Ingabe lona akuwona umnyango oqondile womuntu? Ingabe umsebenzi kaNkulunkulu awuzungezi ukungenza komuntu? Ngifisa ukuthi nihlanganise umsebenzi kaNkulunkulu nokungena komuntu, futhi niqalise ubuhlobo obuhle obuphakathi kukaNkulunkulu nomuntu, nenze umsebenzi okufanele wenziwe umuntu ngawo wonke amandla enu. Ngale ndlela, umsebenzi kaNkulunkulu uyogcina uphelile, uphele ngokukhazinyuliswa Kwakhe!

Imibhalo yaphansi:

1. “Ukungena komuntu’” lapha kubonisa ukuziphatha kokungalaleli komuntu. Kunokuba kubhekise ekungeneni kwabantu ekuphileni—okuyinto enhle—kubhekise ezenzweni nasekuziphatheni okungekuhle. Kubhekise kakhulukazi kuzo zonke izenzo zomuntu ezimelana noNkulunkulu.

2. “Ukuhlushwa umuzwa wokwesaba” kusetsheziselwa ukuhlekisa ngokuphila komuntu okungafanele kobuntu. Kubhekise esimweni esibi sokuphila kwesinto, lapho abantu bephila khona namademoni.

3. “Kahle kakhulu” kushiwo ngokuhlekisa.

4. “Livutha ngamandla” kushiwo ngokuhlekisa, futhi kubhekise esimweni esibi somuntu.

5. “Ukuyithumba iphila” kubhekise ekuziphatheni komuntu okunesihluku nokunyanyekayo. Umuntu unesihluku futhi akaxoleli nakancane uma kuziwa kuNkulunkulu, futhi unezimfuno ezinobuwula Kuye.

6. “Icebo elicatshangwe kahle engqondweni yayo” kushowo ngokuhlekisa, futhi kubhekise endleleni abantu abangazazi ngayo futhi abangasazi ngayo isiqu sabo sangempela. La magama anokudelela.

7. Ehloniphekile” kushiwo ngokuhlekisa.

8. “Ukukhafula” kubonisa isimo esibi sabantu abagcwele intukuthelo lapho behlulwa uNkulunkulu. Kubonisa izinga lokumelana kwabo noNkulunkulu.


Umbono Womsebenzi KaNkulunkulu (1)

UJohane wasebenzela uJesu iminyaka eyisikhombisa, futhi wayevele eseyilungisile indlela lapho uJesu efika. Ngaphambi kwalokhu, ivangeli lombuso wezulu elalishunyayelwa nguJohane lalizwakala kulo lonke izwe, okwenza lisabalale eJudiya, futhi bonke babembiza ngomprofethi. Ngaleso sikhathi, iNkosi uHerodi wayefisa ukubulala uJohane, kodwa wayengeke alokothe, ngoba abantu abantu babemhlonipha uJohane, futhi uHerode wayesaba ukuthi uma ebulala uJohane abantu babezomphendukela. Umsebenzi owawenziwa nguJohane waba nezimpande phakathi kwabantu abejwayelekile, futhi wenza amaJuda aba ngamakholwa. Walungisela uJesu indlela iminyaka eyisikhombisa, kwaze kwafika isikhathi lapho uJesu aqala khona ukwenza inkonzo Yakhe. Ngakho-ke, uJohane wayengomkhulu kakhulu kubo bonke abaprofethi. UJesu waqala umsebenzi wakhe osemthethweni kuphela emva kokuboshwa kukaJohane. Ngaphambi kukaJohane, akubanga khona mprofethi owalungisela uNkulunkulu indlela, ngoba ngaphambi kukaJesu, uNkulunkulu wayengakaze abe yinyama. Ngakho-ke, kubo bonke abaprofethi kuze kufike kuJohane, nguye kuphela owaphendla indlela kaNkulunkulu osesimweni somuntu, futhi ngale ndlela uJohane waba ngumprofethi omkhulu kunabo bonke eTestamenteni Elidala naseTestamenteni Elisha. UJohane waqala ukusabalalisa ivangeli lombuso wezulu iminyaka eyisikhombisa ngaphambi kokubhabhathizwa kukaJesu. Kubantu, umsebenzi awenza ubonakala ungaphezu kwalowo owenziwa nguJesu, nokho, kwakungenjalo ngempela, wayemane nje engumprofethi kuphela. Akazange asebenze futhi akhulume ethempelini, kunalokho wayekwenza ngaphandle kwemizi nemizana ngaphandle kwalo. Impela yilokho akwenza, phakathi kwesizwe samaJuda, ikakhulu lawo ayempofu. Kwakungavamile ukuba uJohane axhumane nabantu abasezikhundleni eziphezulu emphakathini, esabalalisa ivangeli kubantu abavamile baseJudiya ukuze alungisele iNkosi uJesu abantu abalungile futhi ayilungisele izindawo ezifanele eyayizosebenza kuzo. Ngenxa yomprofethi ofana noJohane owalungisa indlela, iNkosi uJesu yakwazi ukuqala ngokuqondile indlela Yayo yesiphambano lapho ifika nje. Lapho uNkulunkulu eba yinyama ukuze enze umsebenzi Wakhe, akudingekanga ukuba enze umsebenzi wokukhetha abantu, futhi akudingekanga ukuba azifunele yena abantu noma indawo ayezosebenzela kuyo. Akenzanga umsebenzi onjalo lapho efika; umuntu ofanele wayesemlungisele ngaphambi kokuba afike. UJohane wayesevele ewuqedile umsebenzi wakhe ngaphambi kokuthi uJesu aqale umsebenzi Wakhe, ngoba lapho uNkulunkulu osesimweni somuntu efika ezokwenza umsebenzi Wakhe, waqonda ekusebenzeni kulabo ababekade bemlindele. UJesu wayengezele ukuzokwenza umsebenzi womuntu wokulungisa. Wayezele kuphela ukwenza inkonzo Yakhe okwakungokwakhe ukuyenza, futhi konke okunye kwakungahlobene Naye. Lapho uJohane efika, akenzanga lutho ngaphandle kokukhipha ethempelini nangaphakathi kwamaJuda iqembu lalabo abamukela ivangeli lombuso wezulu, ukuze babe ngabahloswe ngumsebenzi weNkosi uJesu. UJohane wasebenza iminyaka eyisikhombisa, okusho ukuthi wasakaza ivangeli iminyaka eyisikhombisa. Phakathi nomsebenzi wakhe, uJohane akazange enze izimangaliso eziningi, ngoba umsebenzi wakhe kwakuwukulungisa indlela, kwakuwumsebenzi wokulungiselela. Wonke omunye umsebenzi, umsebenzi uJesu ayezowenza wawungahlangene noJohane; uJohane wayecela kuphela umuntu ukuthi avume izono, aphenduke bese ebhabhathiza abantu, ukuze basindiswe. Nakuba ayenza umsebenzi omusha, futhi avula indlela umuntu ayengakaze ahambe kuyo esikhathini esiphambili, kodwa yena wayelungisela uJesu kuphela indlela. Wayengumprofethi nje owayenza umsebenzi wokulungiselela, futhi wayengakwazi ukwenza umsebenzi kaJesu. Nakuba uJesu kwakungeyena owokuqala ukushumayela ivangeli lombuso wezulu, futhi nakuba aqhubeka nendlela eyayilungiswe uJohane, wayengekho omunye owayengenza umsebenzi Wakhe futhi wawungaphezu komsebenzi kaJohane. UJesu wayengeke akwazi ukuzilungiselela indlela Yakhe; umsebenzi Wakhe wayewenzela uNkulunkulu ngokuqondile. Kungakhathaleki ukuthi mingaki iminyaka uJohane ayisebenza, wayesengumprofethi futhi wayeseyilowo owalungisa indlela. Umsebenzi kaJesu owathatha iminyaka emithathu wawumkhulu kunokaJohane owawuyiminyaka eyisikhombisa, ngoba ingqikithi yomsebenzi Wakhe yayehlukile. Lapho uJesu eqala ukwenza inkonzo Yakhe, okuyilapho futhi okwaphela khona umsebenzi kaJohane, uJohane wayeselungise abantu nezindawo ezanele zokusetshenziswa yiNkosi uJesu, futhi okwakwenele ukuthi iNkosi uJesu iqale umsebenzi Wayo weminyaka emithathu. Ngakho-ke, lapho nje kuphela umsebenzi kaJohane, iNkosi uJesu yaqala umsebenzi Wayo ngokusemthethweni, amazwi ayekhulunywe nguJohane ayesebekwa eceleni. Lokhu kungoba umsebenzi owenziwa nguJohane wawungowesikhathi sokuguquka kuphela, futhi amazwi akhe ayengewona amazwi okuphila ayeyoholela umuntu ekukhuleni okusha; ekugcineni, amazwi akhe ayengawokusetshenziswa isikhashana kuphela.

Umsebenzi owenziwa nguJesu wawungekho ngaphezu kwemvelo; kwakunenqubo kuwo, futhi wonke waqhubeka ngokwemithetho yezinto eyejwayelekile. Kwathi kufika ezinyangeni eziyisithupha zangasekugcineni kwempilo Yakhe, uJesu wayesazi ngokuqinisekile ukuthi wayeze ukuzokwenza lo msebenzi, futhi wayazi ukuthi wayezele ukuzobethelwa esiphambanweni. Ngaphambi kokubethelwa, uJesu wayehlala ethandaza kuNkulunkulu uBaba, njengoba athandaza kathathu eNsimini yaseGetsemane. Emva kokubhapathizwa, uJesu wenza inkonzo Yakhe iminyaka emithathu nengxenye, ngonyaka wokuqala, wamangalelwa uSathane, futhi waphazanyiswa umuntu, waphinde wafakwa ekulingweni komuntu. Wanqoba izilingo eziningi ngenkathi futhi enza umsebenzi Wakhe. Ezinyangeni zokugcina eziyisithupha, lapho sekusondele ukuthi uJesu abethelwe, emlonyeni kaPetru kwaphuma amazwi athi wayeyindodana kaNkulunkulu ophilayo, ukuthi wayenguKristu. Kwaqala lapho ukuba umsebenzi Wakhe waziwe kubantu bonke, futhi, kulapho kuphela okwavezwa khona ubuyena emphakathini. Emva kwalokho, uJesu watshela abafundi Bakhe ukuthi wayezobethelwa ngenxa yomuntu, nokuthi emva kwezinsuku ezintathu wayezovuka futhi; ukuthi wayezele ukuzokwenza umsebenzi wokuhlenga, futhi wayenguMsindisi. Wakuveza kuphela ezinyangeni eziyisithupha zokugcina ukuthi ungubani kanye nomsebenzi owayehlose ukuwenza. Lokhu futhi kwakuyisikhathi sikaNkulunkulu, futhi umsebenzi kufanele wenziwe kanjalo. Ngaleso sikhathi, ingxenye yomsebenzi kaJesu yayivumelana neTestamente Elidala, kanye nomthetho kaMose kanye namazwi kaJehova ngeNkathi Yomthetho. Zonke lezi zinto uJesu ayezenza zaziyingxenye yomsebenzi Wakhe. Washumayela kubantu ebafundisa nasemasinagogeni futhi wasebenzisa iziphrofetho zabaprofethi eTestamenteni Elidala ukuze alahle abaFarisi ababemzonda, futhi wasebenzisa nemiBhalo ukuze embule ukungalaleli kwabo bese ebalahla. Ngoba babengakuthandi lokho uJesu ayekwenzile; ikakhulu omningi umsebenzi owawenziwa uJesu wawungavumelani nemithetho esemiBhalweni futhi ngaphezu kwalokho, ayekufundisa kwakungaphezulu kakhulu kwamazwi abo, futhi kungaphezu ngisho nakakhulu kunalokho okwakubikezelwe ngabaprofethi emiBhalweni. Umsebenzi kaJesu wawumayelana nokuhlengwa komuntu kanye nokubethelwa Kwakhe kuphela. Ngakho, sasingekho isidingo sokuba asho amazwi amaningi ukuze anqobe umuntu. Okuningi kwalokho akufundisa umuntu kwakuthathwe emiBhalweni futhi ngisho nomsebenzi Wakhe awuzange udlulele ngale kwemiBhalo, kunalokho Wakwazi ukufeza umsebenzi wokubethelwa. Umsebenzi Wakhe wawungekho mayelana nezwe, noma ukunqoba isintu, kodwa wawumayelana nokuhlenga isintu. Waba njengomnikelo wesono wesintu, futhi akazange abe njengomthombo wezwi esintwini. Akazange enze umsebenzi wabeZizwe, okwakuwumsebenzi wokunqoba isintu, kunalokho wenza umsebenzi wokubethelwa, umsebenzi owawenziwa yilabo ababekholwa ukuthi kunoNkulunkulu. Nakuba umsebenzi Wakhe wenziwa ngaphezu kwesisekelo semiBhalo, wasebenzisa lokho okwakubikezelwe ngabaprofethi abadala ukuze alahle abaFarisi, lokhu kwakwanele ekuqedeni umsebenzi wokubethelwa. Ukuba umsebenzi wanamuhla ubusenziwa ususelwa kulokho okwabikezelwa ngabaprofethi bakudala emiBhalweni, bekuyoba yinto engenakwenzeka ukuninqoba, ngoba iTestamente Elidala alisho lutho ngokungalaleli kwenu nezono zenu maShayina, awukho umlando wezono zenu. Ngakho-ke, ukuba lo msebenzi usekhona eBhayibhelini, beningeke nehlele ngezansi. Kuncane iBhayibheli elisitshela khona ngama-Israyeli, lowo ongakwazi ukuhlukanisa phakathi kowenza okubi noma okuhle noma ukunahlulela. Ake nicabange ukube bekufanele nginahlulele ngokomlando wama-Israyeli—beniyoqhubeka ningilandele njengoba nenza namuhla? Ingabe niyazi ukuthi nilukhuni kangakanani? Uma engekho amazwi akhulunywa phakathi nalesi sigaba, kusho ukuthi umsebenzi wokunqoba ubungeke uphele. Ngenxa yokuthi angizelanga ukuzobethelwa esiphambanweni, kumele ngikhulume amazwi angahlangene neBhayibheli ukuze ninqotshwe. Umsebenzi owenziwa nguJesu wawumane uyisigaba esingaphezulu kweTestamente Elidala; wasetshenziselwa ukuqala inkathi, nokuhola leyo nkathi. Kungani athi, “Angizile ukuzochitha umthetho, kodwa ukuzowugcwalisa”? Nokho emsebenzini wakhe kuningi okwakwehlukile emithethweni eyayilandelwa ngama-Israyeli eTestamente Elidala, ngoba akezanga ukuzolalela umthetho, kodwa ukuwugcwalisa. Indlela yokuwugcwalisa yayihlanganisa izinto eziningi zangempela: Umsebenzi wakhe wawungokoqobo futhi ungowangempela, futhi, ngaphezu kwalokho, wawuphila ngokwengeziwe, futhi wawungekhona ukubambelela emithethweni ngobumpumputhe. Ngabe ama-Israyeli ayengaligcini iSabatha? Lapho uJesu efika akazange aligcine iSabatha, ngoba wathi iNdodana yomuntu yayiyiNkosi yeSabatha, futhi lapho iNkosi yeSabatha ifika, yayizokwenza njengokufisa Kwayo. Wayezele ukugcwalisa imithetho yeTestamente Elidala nokuguqula imithetho. Konke lokhu okwenziwa namuhla kusukela kulokho okungokwamanje, nokho kusesesisekelweni somsebenzi kaJehova ngeNkathi Yomthetho, futhi akweqi ngale kwalo mklamo. Ukuqapha ulimi lwakho nokungaphingi, ngokwesibonelo—ingabe lena akuyona imithetho yeTestamente Elidala? Namuhla, okulindeleke kuwe namuhla akupheleli nje eMiyalweni Eyishumi, kodwa kuqukethe imiyalo nemithetho ephakeme kakhulu kunaleyo eyafika ngaphambili, nokho lokho akusho ukuthi okwafika phambilini sekwachithwa, ngoba isigaba ngasinye somsebenzi kaNkulunkulu senziwa esisekelweni sesigaba esisandulelayo. Ngalokho uJehova akuletha kwa-Israyeli, efuna abantu banikele imihlatshelo, bahloniphe abazali babo, bangakhonzi izithixo, bangashayi noma bathuke abanye, bangaphingi, bangabhemi noma baphuze, bangadli izinto ezizifele noma baphuze igazi: ngabe lokhu akwakhi isisekelo sokwenza kwenu nanamuhla? Yisisekelo senkathi eyedlule esenze ukuba umsebenzi wenziwe kuze kwaba namuhla. Nakuba imithetho yenkathi endala ingasashiwo, nezimfuno ezintsha sezifuniwe kuwe, le mithetho ayiqediwe, futhi kunalokho, iphakanyiselwe esikhundleni esiphezulu ngokwengeziwe. Ukuthi isiqediwe kusho ukuthi inkathi edlule isiphelelwe yisikhathi, kanti kunemiyalelo okufanele uhlale uyihlonipha kuze kube phakade. Imiyalelo yenkathi edlule isivele yenziwe, ivele isiwukuphila komuntu, futhi akukho sidingo sokuphinda imiyalelo yokungabhemi, ukungaphuzi, njalo njalo. Phezu kwalesi sisekelo, imiyalelo emisha iyabekwa ngokuhambelana nezidingo namuhla, ngokuhambisana nesiqu sakho, nangokuhambisana nomsebenzi wanamuhla. Ukumemezela imiyalelo yenkathi entsha akusho ukuqeda imiyalelo yenkathi endala, kodwa ukuyiphakamisa phezu kwalesi sisekelo, ukwenza izenzo zomuntu ziphelele ngokwengeziwe, futhi zihambisane kakhudlwana nokungokoqobo. Uma, namuhla benivunyelwe ukuba nilandele kuphela imiyalelo futhi niphile ngemithetho yeTestamente Elidala, ngendlela efana neyama-Israyeli, futhi ukuba, ngaphezulu, bekumele nize nibambe ngekhanda imithetho eyabekwa nguJehova, bekungeke kwenzeke ukuba niguquke. Uma bekufanele niphile ngaleyo mithetho embalwa enemingcele noma nibambe ngekhanda imithetho engabaleki, imvelo yenu endala ibizohlala igxile ngokujulile, futhi ibingeke ibe khona indlela yokuyisiphula. Ngakho benizogcina senonakele ngokwengeziwe, futhi akekho noyedwa phakathi kwenu obeyolalela. Okusho ukuthi imiyalo elula embalwa noma imithetho engabaleki ngeke ikwazi ukunisiza ukuba nazi izenzo zikaJehova. Nina anifani nama-Israyeli: Ngokulandela imithetho nokubamba ngekhanda imiyalo akwazi ukubona izenzo zikaJehova, nokuzinikela Kuye yedwa, kodwa niyehluleka ukufinyelela kulokhu, futhi imiyalelo embalwa yenkathi yeTestamente Elidala ayigcini nje ngokunenza ningakwazi ukunikela ngenhliziyo yenu, noma ngokunivikela kodwa kunalokho izonenza ninganaki futhi inehlisele eHayidesi. Ngenxa yokuthi umsebenzi Wami ungumsebenzi wokunqoba, futhi ubhekiswe ekungalalelini nasemvelweni yenu endala. Amazwi anomusa kaJehova noJesu akude namazwi anzima okwahlulela namuhla. Ngaphandle kwamazwi aqine kanjalo, bekungeke kwenzeke ukuba kunqotshwe nina “bochwepheshe”, ababe ngabangalaleli iminyaka eyizinkulungwane. Imithetho yeTestamente Elidala kudala yaphelelwa ngamandla kinina futhi ukwahlulelwa kwanamuhla kuyidlula kude imithetho yakudala. Into enifanele kakhulu ukwahlulelwa hhayi imingcele engatheni yemithetho, ngoba nina anisona isintu sasekuqaleni, kodwa niyisintu esesonakele iminyaka eyizinkulungwane. Okumele umuntu afinyelele kukho manje kungokuhambisana nesimo sangempela somuntu namuhla, ngokuhambisana nezinga nesiqu sangempela somuntu wanamuhla futhi akudingi ukuba ulandele imfundiso. Lokhu kwenzelwa ukuthi kutholakale izinguquko emvelweni yakho endala, futhi ukuze ukwazi ukuyibeka eceleni imibono yakho. Ucabanga ukuthi imiyalelo iyimfundiso? Kungathiwa, iyizimfuno ezejwayelekile kumuntu. Ayiyona imfundiso okufanele uyilandele. Thatha ukwenqatshelwa kokubhema, njengesibonelo—kuyimfundiso? Akuyona imfundiso! Kudingwa ngubuntu obejwayelekile; akuyona imfundiso, kodwa ngumthetho wesintu sonke. Namuhla, imithetho eseshumini nambili emisiwe nayo ayiyona imfundiso, kodwa yilokho okufunekayo ukuze kutholakale ubuntu obejwayelekile. Abantu ababanga nazo noma abazazanga izinto ezinjalo esikhathini esedlule, ngakho kufanale bazifeze namuhla, okungethathwe njengemfundiso. Imithetho ayifani nemfundiso. Imfundiso engikhuluma ngayo ibhekise emicimbini, imicikilisho noma izenzo zomuntu eziphuma endleleni nezinamaphutha; kuyimithetho nezimiselo ezingenalusizo kumuntu, ezingamzuzisi ngalutho, futhi kuyindlela yokwenza engenakho ukubaluleka. Lokhu kuyisifinyezo semfundiso, futhi imfundiso enjalo kufanele ilahlwe, ngoba ayimzuzisi lutho umuntu. Yilokho okuzuzisa umuntu okufanele kwenziwe.


Umbono Womsebenzi KaNkulunkulu (2)

INkathi Yomusa yashumayela ivangeli lokuphenduka, futhi uma umuntu ekholwa, wayezosindiswa. Namuhla, esikhundleni sensindiso kunenkulumo yokunqoba nokuphelelisa. Akushiwo nhlobo ukuthi uma umuntu oyedwa ekholwa, wonke umndeni wakhe uyobusiswa, noma ukuthi insindiso ngeyawo wonke umuntu. Namuhla, akekho okhuluma la mazwi, futhi lezi zinto seziphelelwe yisikhathi. Ngaleso sikhathi umsebenzi kaJesu wawungukuhlengwa kwaso sonke isintu. Izono zabo bonke ababekholwa Kuye zazithethelelwa; uma nje ukholwa Kuye, wayengakukhulula; uma ukholwa Kuye, wawungasesona isoni, wawukhululiwe ezonweni zakho. Yilokhu okwakushiwo ukusindiswa nokulungiswa ngokukholwa. Nokho, kulabo ababekholwa, kwasala labo ababehlubuka futhi bephikisa uNkulunkulu, okwakusadingeka baqedwe kancane kancane. Ukusindiswa akuzange kuchaze ukuthi umuntu wayesezuzwe uJesu ngokugcwele kodwa kwakusho ukuthi lowo muntu wayengaseyena owesono, okuwukuthi wayesethethelelwe izono zakhe: Uma nje ukholwa, wawungeke uphinde ube ngowesono. Ngaleso sikhathi, uJesu wenza umsebenzi omningi owawungaqondakali kubafundi Bakhe, futhi washo okuningi abantu abangakuqondanga. Lokhu kungenxa yokuthi, ngaleso sikhathi, wayenganiki ncazelo. Ngalokho, eminyakeni eminingi emva kokuhamba Kwakhe, uMathewu wakha uhlu lozalo Lwakhe, nabanye futhi benza umsebenzi omningi owentando yomuntu. UJesu akazelanga ukuzophelelisa nokuzuza umuntu kodwa ukuzokwenza isigaba esisodwa somsebenzi: wokuzoletha ivangeli lombuso wasezulwini nokuqedela umsebenzi wokubethelwa—futhi lapho uJesu esebethelwe, umsebenzi Wakhe wafika ekugcineni. Kodwa kulesi sigaba—umsebenzi wokunqoba—maningi amazwi okumele akhulunywe, mningi umsebenzi okumele wenziwe futhi kumele kube nezinqubo eziningi. Kulindeleke okufanayo ngezimfihlakalo zomsebenzi kaJesu noJehova okumele zembulwe, ukuze bonke abantu babe nokuqonda nokucacelwa ekukholweni kwabo, ngoba lona umsebenzi wezinsuku zokugcina futhi izinsuku zokugcina ziwukuphela komsebenzi kaNkulunkulu, isikhathi sokuphela kwalo msebenzi. Lesi sigaba somsebenzi sizokukhanyisela umthetho kaJehova kanye nokuhlenga kukaJesu, futhi sibalulekile ukuze uqonde wonke umsebenzi kaNkulunkulu wohlelo lokuphatha lweminyaka eyizinkulungwane eziyisithupha, nokuthi wazise konke ukubaluleka kanye nengqikithi yale minyaka eyizinkulungwane eziyisithupha yohlelo lokuphatha ukuze futhi uqonde inhloso yawo wonke umsebenzi owenziwa nguJesu kanye namazwi awakhuluma, kanye ngisho nokukholwa kwakho nokuthanda kwakho iBhayibheli. Konke lokhu kuzokwenza ukuba uqonde ngokugcwele. Uzowuqonda umsebenzi owenziwe uJesu kanye nomsebenzi kaNkulunkulu namuhla; uzoliqonda futhi ulazi lonke iqiniso, ukuphila nendlela. Esigabeni somsebenzi owenziwa uJesu, kungani uJesu ahamba ngaphandle kokwenza umsebenzi wokuphetha? Kungenxa yokuthi isigaba somsebenzi kaJesu sasingewona umsebenzi wesiphetho. Lapho ebethelwa esiphambanweni, amazwi Akhe nawo afika ekugcineni; ngemva kokubethelwa Kwakhe, umsebenzi Wakhe wawusuqedwe ngokuphelele. Isigaba esikuso manje sihlukile: Kuyoba kuphela ngemva kokuba amazwi esekhulunywe kwaze kwaba sekugcineni nomsebenzi wonke kaNkulunkulu usuphothuliwe, lapho umsebenzi Wakhe uyoqedwa khona. Phakathi nesigaba sikaJesu somsebenzi, maningi amazwi agcina engashiwongo noma angaphiniyiswanga ngokugcwele. Kodwa uJesu akakhathazekanga ngalokho akusho noma angakushongo, ngoba inkonzo Yakhe kwakungeyona inkonzo yamazwi ngakho ngemva kokubethelwa esiphambanweni wahamba. Leso sigaba somsebenzi ikakhulu sasingenxa yokubethelwa, futhi asifani nhlobo nesigaba sanamuhla. Lesi sigaba somsebenzi ikakhulu simayelana nokuqedwa, ukucaciswa kanye nokufinyelelisa wonke umsebenzi esiphethweni. Uma amazwi engakhulunywanga kwaze kwaba sekupheleni kwawo, ngeke ibe khona indlela yokuphetha lo msebenzi ngoba kulesi sigaba somsebenzi wonke umsebenzi ufikiswa ekugcineni futhi ufezwa ngokusebenzisa amazwi. Ngaleso sikhathi, uJesu wenza umsebenzi omningi ongaqondakali kumuntu. Wahamba ngokuthula futhi namuhla baningi abangawaqondi amazwi Akhe, labo abanokuqonda okuyiphutha kodwa ababesakholwa ukuthi baneqiniso, abangazi ukuthi baphambukile. Ekugcineni, lesi sigaba sanamuhla sizofikisa umsebenzi kaNkulunkulu ekugcineni okuphelele, futhi silethe isiphetho sawo. Bonke bayoluqonda futhi balwazi kahle uhlelo lukaNkulunkulu lokuphatha. Imibono ekumuntu, izinhloso zakhe, ukuqonda kwakhe okuyiphutha, imicabango yakhe ngomsebenzi kaJehova noJesu, imibono yakhe ngokuqondene nabeZizwe, nakho konke okunye ukuphambuka namaphutha akhe kuyolungiswa. Umuntu uyoziqonda zonke izindlela ezifanele zokuphila nawo wonke umsebenzi owenziwe nguNkulunkulu nalo lonke iqiniso. Lapho lokhu kwenzeka, lesi sigaba somsebenzi sizophela. Umsebenzi kaJehova kwakuwukudala umhlaba, wawuyisiqalo; lesi sigaba somsebenzi siyisiphetho salo msebenzi futhi yiso esiwuphothulayo. Ekuqaleni, umsebenzi kaNkulunkulu wawenziwa abakhethiweyo bakwa-Israyeli futhi wawuyisiqalo senkathi entsha sendawo engcwele kunazo zonke. Isigaba sokugcina somsebenzi senziwa ezweni elingcole kunawo wonke ukuze kwahlulelwe umhlaba futhi ukuze kuqedwe inkathi. Esigabeni sokuqala, umsebenzi kaNkulunkulu wawenziwa endaweni ekhanya kunazo zonke izindawo futhi isigaba sokugcina senziwa endaweni emnyama kunazo zonke, futhi lobu bumnyama buzoqedwa, kulethwe ukukhanya bese kunqotshwa bonke abantu. Lapho abantu abakulezi zindawo ezingcolile futhi ezimnyama kunazo zonke sebenqotshiwe, futhi bonke abantu sebebona ukuthi ukhona uNkulunkulu weqiniso, futhi wonke umuntu eseqiniseka ngokugcwele, lokhu kuyosho ukuthi leli qiniso liyosetshenziselwa ukwenza umsebenzi wokunqoba indawo yonke. Lesi sigaba somsebenzi siwuphawu: lapho kuqedwa lo msebenzi okulesi sigaba, umsebenzi weminyaka eyizi-6 000 wokuphatha uzofika ekugcineni okuphelele. Lapho labo abasebumnyameni obukhulu sebenqotshiwe, akubuzwa ukuthi kuyobe kunjalo kuyo yonke indawo. Njengoba kunje, ngumsebenzi wokunqoba eChina kuphela ophethe uphawu olunomqondo. IChina iveza wonke amandla obumnyama futhi abantu bakhona bamele bonke labo abangabenyama, abakaSathane, abenyama negazi. Ngabantu baseChina abakhohlakaliswe kakhulu ngudrako omkhulu obomvu, obe ngumphikisi omkhulu kaNkulunkulu, obuntu bakhe bubi futhi bungcole kakhulu, futhi ngakho bawumfuziselo omkhulu waso sonke isintu esikhohlakele. Lokhu akusho ukuthi amanye amazwe awanazo nhlobo izinkinga; imicabango yabantu iyefana yonke, futhi nakuba abantu bala mazwe bengaba ngabezinga elihle, uma bengamazi uNkulunkulu, ngakho kungase kube bayamphikisa. Kungani wonke amaJuda amphikisa futhi amdelela uNkulunkulu? Kungani abaFarisi nabo bamphikisa? Kungani uJuda akhaphela uJesu? Ngaleso sikhathi, iningi labafundi lalingamazi uJesu. Kungani, emva kokuba uJesu ebethelwe wabuye wavuka, abantu bengakholwanga Kuye? Ngabe ukungalaleli komuntu akufani konke? Ukuthi nje abantu baseChina kwenziwa ngabo isibonelo, futhi lapho benqotshwa bazoba yimifuziselo nezibonelo, futhi bazosebenza njengokuzobhekiswa kukho ngabanye. Kungani bengilokhu ngithi nilusizo ohlelweni Lwami lokuphatha? Kusebantwini baseChina lapho inkohlakalo, ukungcola, ukungalungi, ukuphikisa nokuhlubuka kubonakala khona ngokuphelele futhi kwembulwa kuzo zonke izinhlobo zakho. Ngakolunye uhlangothi, bangabezinga eliphansi, futhi ngakolunye, ukuphila kwabo, ukucabanga kwabo kusemuva, futhi ukuziphatha kwabo, izimo zenhlalo, imindeni abazalwa kuyo—konke kuphansi futhi kusemuva. Isimo sabo, naso siphansi. Umsebenzi kule ndawo uyafanekisa, futhi ngemva kwalokhu kuhlola, umsebenzi wenziwe ngokuphelele, umsebenzi Wakhe olandelayo uzohamba kangcono kakhulu. Uma lesi sinyathelo somsebenzi singaqedwa, nomsebenzi olandelayo uzophela nakanjani. Uma lesi sigaba somsebenzi sesifeziwe, impumelelo enkulu iyobe isitholakele, futhi umsebenzi wokunqoba kuyo yonke indawo uyobe usufezwe ngokuphelele. Eqinisweni, uma nje umsebenzi okini usuphumelele, lokhu kuyolingana nokuphumelela endaweni yonke. Yilokhu ukubaluleka kokuthi kungani ngifuna wenze njengesibonelo nalowo okungabukelwa kuye. Ukuvukela, ukuphikisa, ukungcola, ukungalungi—konke kutholakala kulaba bantu futhi kubo kukhona konke ukuhlubuka komuntu—bayinto ethile ngempela. Ngakho, bayisibonelo esihle sokunqotshwa futhi uma sebenqotshiwe, ngokwemvelo bayokuba isibonelo kwabanye. Ayikho into eyake yaba uphawu eyedlula isigaba sokuqala esenziwa ku-Israyeli: Ama-Israyeli ayengcwele futhi engakhohlakele kunabo bonke abantu, ngakho ukuqala kwenkathi entsha kuleli zwe kwakubaluleke kakhulu. Kungashiwo ukuthi okhokho baso sonke isintu bavela ku-Israyeli nokuthi u-Israyeli waba yindawo okwaqalwa kuyo umsebenzi kaNkulunkulu. Ekuqaleni, laba bantu babengcwele ngezinga eliphezulu futhi bonke babekhonza uJehova nokuthi umsebenzi kaNkulunkulu kubo wawukwazi ukuthela izithelo ezinhle. Lonke iBhayibheli liqopha umsebenzi wezinkathi ezimbili: eyodwa ngeyomsebenzi weNkathi Yomthetho, futhi enye ngeyeNkathi Yomusa. ITestamente Elidala liqopha amazwi kaJehova abhekiswe kuma-Israyeli kanye nomsebenzi Wakhe kwa-Israyeli; iTestamente Elisha liqopha umsebenzi kaJesu eJudiya. Kodwa kungani iBhayibheli lingaqukethe noma yiliphi igama lamaChina? Ngoba izingxenye zokuqala zomsebenzi kaNkulunkulu zenziwa kude kwa-israyeli, ngoba abantu bakwa-Israyeli babengabakhethiwe—okusho ukuthi babengabokuqala ukwamukela umsebenzi kaJehova. Babengabakhohlakele kancane kunaso sonke isintu, futhi ekuqaleni babefuna ukubheka kuNkulunkulu futhi bamhloniphe. Bawalalela amazwi kaJehova futhi bemkhonza njalo ethempelini, bagqoke izembatho zabapristi noma imiqhele. Kwakungabantu bokuqala ababekhonza uNkulunkulu futhi bengabokuqala ukwenza umsebenzi Wakhe. Laba bantu babeyizibonelo zaso sonke isintu. Babeyizibonelo zobungcwele nokulunga. Abantu abanjengoJobe, u-Abrahama, uLoti noma uPetru noThimothewu—bonke babengama-Israyeli futhi baba yisibonelo sokuba ngcwele kunabo bonke abantu. Izwe lakwa-Israyeli kwakungelinye lamazwe okuqala akhonza uNkulunkulu esintwini, futhi abantu abaningi abalungile bavela khona kunabavela kwezinye izindawo. UNkulunkulu wasebenza kubo ukuze akwazi ukulawula kahle isintu kuwo wonke umhlaba esikhathini esizayo. Ukuphumelela kwabo nokulunga endleleni ababekhonza ngayo uJehova kwabhalwa, ukuze babe njengezibonelo kubantu abangaphandle kwakwa-Israyeli phakathi neNkathi Yomusa; futhi izenzo zabo zagcinwa iminyaka eyizinkulungwane ezimbalwa yomsebenzi, kuze kube namuhla.

Emva kokusekelwa kwezwe, isigaba sokuqala somsebenzi kaNkulunkulu senziwa kwa-Israyeli, futhi ngalokho u-Israyeli wayeyindawo okwazalelwa kuyo umsebenzi kaNkulunkulu emhlabeni, futhi wayeyisizinda somsebenzi kaNkulunkulu emhlabeni. Umklamo womsebenzi kaJesu wawuthatha lonke iJudiya. Ngesikhathi somsebenzi Wakhe, bambalwa kakhulu labo abangaphandle kweJudiya ababazi ngawo, ngoba akenzanga msebenzi ngaphandle kwaseJudiya. Namuhla, umsebenzi kaNkulunkulu ulethwe eChina, futhi wenziwa kuphela phakathi kwalo mklamo. Phakathi nalesi sigaba, awukho umsebenzi oqalwa ngaphandle kwaseChina; ukusabalala kwawo ngaphandle kwaseChina kungumsebenzi ozobuye ufike. Lesi sigaba somsebenzi silandela esigabeni somsebenzi kaJesu. UJesu wenza umsebenzi wokuhlenga, futhi lesi sigaba singumsebenzi olandela komunye; ukuhlenga sekuqediwe, futhi kulesi sigaba akukho sidingo sokukhulelwa ngokoMoya oNgcwele, ngoba lesi sigaba somsebenzi asifani nesigaba sokugcina, futhi, ngaphezu kwalokho, ngenxa yokuthi iChina ayifani no-Israyeli. Isigaba somsebenzi owenziwa nguJesu sasiwumsebenzi wokuhlenga. Umuntu wabona uJesu, futhi kungakedluli sikhathi, umsebenzi Wakhe waqala ukusabalalela kwabeZizwe. Namuhla, baningi abakholwa kuNkulunkulu eMelika, e-UK naseRashiya, ngakho kungani bembalwa eChina? Ngoba iChina iyisizwe esivaleleke kakhulu. Kanjalo, iChina yaba ngeyokugcina ukwamukela indlela kaNkulunkulu, futhi namanje kuseyiminyaka engaphansi kwekhulu yakwenza—ngemuva kakhulu kuneMelika ne-UK. Isigaba sokugcina somsebenzi kaNkulunkulu senziwa ezweni laseChina ukuze sifikise umsebenzi Wakhe ekugcineni, futhi ukuze wonke umsebenzi Wakhe ufezwe. Abantu kwa-Israyeli bonke babiza uJehova ngeNkosi yabo. Ngaleso sikhathi, babembona njengenhloko yomndeni wabo, futhi wonke u-Israyeli waba ngumndeni omkhulu lapho wonke umuntu wayekhonza khona iNkosi uJehova. UMoya kaJehova wawuhlala ubonakala kubo, futhi wakhuluma futhi waphimisa iphimbo Lakhe kubona, futhi wasebenzisa insika yefu nomsindo ukuqondisa izimpilo zabo. Ngaleso sikhathi, umoya wahlinzeka ukuqondisa Kwakhe kwa-Israyeli ngokuqondileyo, ukhuluma futhi uphimisa izwi Lakhe kubantu, futhi babona amafu baphinde bezwa ukuduma kwezulu, futhi ngale ndlela waqondisa izimpilo zabo iminyaka eyizinkulungwane eziningi. Ngalokho, ngabantu bakwa-Israyeli kuphela abebehlala bekhonza uJehova. Bakholwa ukuthi uJehova unguNkulunkulu wabo, futhi akayena uNkulunkulu wabeZizwe. Lokhu akumangalisi: UJehova, kakade, wayesesebenze phakathi kwabo iminyaka esondele kweyizi-4,000. Ezweni laseChina, emva kwezinkulungwane zeminyaka yokulala okunokukhathala, kumanje lapho izonakali zifinyelela ekwazini ukuthi amazulu nomhlaba nazo zonke izinto azenzekanga ngokwemvelo, kodwa zenziwa nguMdali. Ngoba leli vangeli livele phesheya, leyo miqondo yesidala, ephikisayo ikholwa ukuthi bonke labo abemukela leli vangeli benza icala elikhulu, bayizinja ezikhaphela uBuddha—ukhokho wabo. Ngaphezu kwalokho, iningi lale miqondo eyisidala iyabuza, Kwenzeka kanjani ukuba amaChina akholwe kuNkulunkulu wabantu bangaphandle? Ngabe abakhapheli okhokho babo? Ngabe abenzi ububi? Namuhla, abantu kade bakhohlwa ukuthi uJehova unguNkulunkulu wabo. Kade bedudulele uMdali emuva kwemiqondo yabo, futhi kunalokho bakholelwa ekuziphendukeleni kwemvelo, esho ukuthi umuntu uguquke esuka ezinkawini, futhi umhlaba wemvelo waba khona ngokuzihambela kwesikhathi. Konke ukudla okuhle okuthokozelwa yisintu kuhlinzekwa yimvelo, kunokuhleleka empilweni nasekufeni komuntu, futhi akukho Nkulunkulu obusa phezu kwakho konke. Ngaphezu kwalokho, baningi abangakholelwa ebukhoneni bukaNkulunkulu abakholwa ukuthi ukubusa kukaNkulunkulu phezu kwakho konke kuyinkolo eyize, futhi akuhambisani nesayensi. Kodwa ngabe isayensi iyakwazi yini ukuthatha indawo yomsebenzi kaNkulunkulu? Isayensi iyakwazi ukubusa phezu kwesintu? Ukushumayela ivangeli endaweni ebuswa ukungakholwa ubukhona bukaNkulunkulu akuwona umsebenzi olula, futhi kubandakanya izithiyo ezinkulu. Namuhla, ngabe ababaningi abaphikisa uNkulunkulu ngale ndlela?

Lapho uJesu efika ezokwenza umsebenzi Wakhe, abantu abaningi baqhathanisa umsebenzi Wakhe nomsebenzi kaJehova, futhi, lapho bethola ukungafani kuyo, babethela uJesu esiphambanweni. Kungani bengatholanga ukufana phakathi komsebenzi Wabo? Ingxenye yakho, yayingenxa yokuthi uJesu wenza umsebenzi omusha, futhi ngenxa yokuthi ngaphambi kokuthi uJesu aqale umsebenzi Wakhe, akekho owayeseke wabhala uhlu lozalo Lwakhe. Ukuba ukhona owakwenza, ngakho kwakungeke kube nesizathu sokukhathazeka, futhi ngubani owayesazobethela uJesu esiphambanweni? Uma uMathewu wayebhale uhlu lozalo lukaJesu eminyakeni engamashumi ambalwa ngaphambi kwalokhu, ngakho uJesu wayengeke ehlelwe ukushushiswa okukhulu kangaka. Akunjalo? Lapho abantu befunda uhlu lozalo lukaJesu—ukuthi wayeyindodana ka-Abrahama, nempande kaDavide—babeyoyeka-ke ukumshushisa. Akudabukisi ukuthi uhlu lozalo Lwakhe lwalotshwa sekwephuze kakhulu? Futhi kuyadabukisa ukuthi iBhayibheli liqopha kuphela izigaba ezimbili zomsebenzi kaNkulunkulu: isigaba esisodwa esasiwumsebenzi weNkathi Yomthetho, nesinye esasiwumsebenzi weNkathi Yomusa; esisodwa isigaba sasiwumsebenzi kaJehova, nesinye sasiwumsebenzi kaJesu. Kwakungaba ngcono kakhulu ukuba umprofethi omkhulu wayebikezele umsebenzi wanamuhla. Kwakuyoba nengxenye eyengeziwe yeBhayibheli enesihloko esithi “Umsebenzi Wezinsuku Zokugcina”—kwakungeke kube ngcono lokho? Kungani umuntu kufanele athwale ubunzima obungaka namuhla? Nibe nesikhathi esinzima kakhulu! Uma kunomuntu ofanele ukuzondwa, ngu-Isaya noDaniyeli ngokungabikezeli umsebenzi wezinsuku zokugcina, futhi uma kunomuntu wokugxekwa, ngabaphostoli beTestamente Elisha abangabekanga ngaphambili uhlu lozalo lokuba sesimweni somuntu kwesibili kukaNkulunkulu. Kwaze kwadabukisa lokho! Kufanele nicinge ubufakazi yonke indawo, futhi nangemuva kokuthala izicucu ezimbalwa zamagama amancane nibe nilokhu ningakwazi ukusho ukuthi awubufakazi bangempela. Kwaze kwadumaza! Kungani uNkulunkulu ezifihla kangaka emsebenzini Wakhe? Namuhla, abantu abaningi abakabutholi ubufakazi obuqanda ikhanda, nokho abakwazi futhi ukuwuphika. Ngakho yini okufanele bayenze? Abakwazi ukulandela uNkulunkulu ngokuzimisela, nokho abakwazi futhi ukuqhubekela phambili nokungabaza okunjalo. Ngakho, izifundiswa eziningi “ezihlakaniphile neziphiwe” zithatha umqondo “wokulinda futhi ubone” lapho belandela uNkulunkulu. Kuyinkinga enkulu kakhulu lokhu! Ngabe kwakungeke kube lula kakhulu ukuba uMathewu, uMarku, uLuka noJohane bakwazi ukubikezela ikusasa? Kwakuyoba ngcono ukuba uJohane wayelibonile iqiniso elingaphakathi lempilo yasembusweni—kuyadabukisa ukuthi wabona kuphela imibono futhi akazange abone umsebenzi wokoqobo, ophathekayo emhlabeni. Kudabukisa kakhulu! Yini engalungile ngoNkulunkulu? Kungani, emva kokuba umsebenzi Wakhe uhambe kahle kangaka kwa-Israyeli, manje eseze eChina, futhi, kungani kwafuneka ukuba abe yinyama, futhi asebenze ngokwakhe aphinde aphile phakathi kwabantu? UNkulunkulu akabacabangeli ngokwedlulele abantu! Akagcinanga ngokungabatsheli abantu ngaphambi kwesikhathi, kodwa waletha ukusola nokwahlulela Kwakhe ngokuphazima kweso. Akwenzi mqondo ngempela! Ngenkathi uNkulunkulu eba yinyama okokuqala, wehlelwa ubunzima obuningi ngenxa yokungatsheli umuntu ngaphambi kwesikhathi lonke iqiniso elingaphakathi. Ngempela kwakungenzeke ukuthi wayekhohliwe yilokho? Ngakho-ke kungani engamtsheli umuntu namanje? Namuhla, kuyishwa elikhulu ukuthi kunezincwadi ezingamashumi ayisithupha nesithupha kuphela eBhayibhelini. Kufuneka kube khona okunye ukubikezela okukodwa nje ngomsebenzi wezinsuku zokugcina! Awucabangi kanjalo? Ngisho uJehova, u-Isaya noDavide abakhulumanga ngomsebenzi wanamuhla. Babeqhele kakhudlwana esikhathini samanje, ngegebe lesikhathi esiyiminyaka eyizi-4,000. UJesu akazange awubikezele ngokuphelele umsebenzi wanamuhla, wakhuluma kancane nje ngawo, futhi umuntu usathola ubufakazi obunganele. Uma uqhathanisa umsebenzi wanamuhla nowangaphambili, lokhu kokubili kuhlangana kanjani? Isigaba somsebenzi kaJehova sasiqondiswe kwa-Israyeli, ngakho uma uqhathanisa umsebenzi wanamuhla nawo kuzoba nokungahambisani okukhulu ngokwengeziwe; akukwazi nhlobo ukuqhathaniswa kokubili. Nawe awuyena owakwa-israyeli, noma umJuda; izinga lakho nakho konke okwakho kuyantuleka—ungaziqhathanisa kanjani nabo? Kungenzeka lokhu? Yazi ukuthi namuhla yiNkathi Yombuso, futhi yehlukile eNkathini Yomthetho naseNkathini Yomusa. Noma kunjani, ungazami ukusebenzisa umthetho othile; uNkulunkulu akatholakali emithethweni enjalo.

Ngabe uJesu wayephila kanjani eminyakeni engama-29 emva kokuzalwa Kwakhe? IBhayibheli aliqophe lutho ngobungane nobusha Bakhe; uyazi ukuthi yayinjani? Kungaba ukuthi akabanga nobungane nobusha, nokuthi lapho ezalwa wayesevele eneminyala engama-30? Wazi okuncane kakhulu, ngakho ungabi nokunganakekeli ekuvezeni imibono yakho. Akukusizi! IBhayibheli liqopha kuphela ukuthi ngaphambi kosuku lokuzalwa kukaJesu lweminyaka engama-30, wabhapathizwa wase eholelwa nguMoya oNgcwele ehlane ukuze alingwe nguSathane. Futhi Amavangeli Amane aqopha iminyaka yakhe emithathu nengxenye yomsebenzi. Akukho okuqoshiwe kobungane nobusha Bakhe, kodwa lokhu akufakazeli ukuthi akabanga nobungane nobusha; ukuthi nje, ekuqaleni, akenzanga msebenzi, futhi wayewumuntu ojwayelekile. Ungasho-ke, ukuthi uJesu wayephile iminyaka engama-33 ngaphandle kobusha noma ubungane? Kwakungenzeka ukuthi wavele wafika eminyakeni engama-33 nohhafu? Konke umuntu akucabangayo Ngaye kungaphezulu kokwemvelo futhi akukhona okwangempela. Akukho ukungabaza ukuthi uNkulunkulu osesimweni somuntu unobuntu obujwayelekile nobuvamile, kodwa lapho enza umsebenzi Wakhe uwenza ngokuqondile ngobuntu Bakhe obungaphelele nobunkulunkulu obuphelele. Kungenxa yalokho ukuba abantu babe nokungabaza ngomsebenzi wanamuhla, ngisho nangomsebenzi kaJesu. Nakuba umsebenzi kaNkulunkulu wehluka ezikhathini ezimbili aba yinyama kuzo, ingqikithi Yakhe ayehluki. Empeleni, uma ufunda imibhalo yamaVangeli Amane, umehluko mkhulu. Wawungabuyela kanjani empilweni kaJesu ngesikhathi sobungane nobusha bakhe? Wawungabuqonda kanjani ubuntu obejwayelekile bukaJesu? Mhlawumbe unokuqonda okuqinile ngobuntu bukaNkulunkulu namuhla, nokho awunakho ukwazi ubuntu bukaJesu, ingasaphathwa eyokubuqonda. Ukuba kwakungaqoshwanga nguMathewu, ubungeke ube nokuncane ukwazi ngobuntu bukaJesu. Mhlawumbe, lapho ngikutshela izindaba zobungane nobusha bukaJesu, uyonikina ikhanda: “Cha! Wayengeke abe njalo. Akakwazi ukuba nobuthakathaka, ingasaphathwa eyokuthi abe nobuntu!” Uyoze umemeze futhi uklabalase. Kungenxa yokuthi awumqondi uJesu okwenza ube nemicabango Ngami. Ukholwa ukuthi uJesu unobunkulunkulu ngokwedlulele, akanalutho olungolwenyama Kuye. Kodwa okukhona kusengokukhona. Akekho ofisa ukukhuluma ngokwedelela iqiniso lalokho okukhona, ngoba lapho ngikhuluma kungokweqiniso; akukhona ukucabangela, futhi akukhona ukuprofetha. Yazi ukuthi uNkulunkulu angenyukela ekuphakameni okukhulu, futhi, angacasha ekujuleni okukhulu. Akacabangeki ngomqondo wakho, unguNkulunkulu wazo zonke izidalwa, hhayi uNkulunkulu womuntu ocatshangwa ngumuntu othile oyedwa.


Umbono Womsebenzi KaNkulunkulu (3)

Isikhathi sokuqala uNkulunkulu aba yinyama ngaso kwakungokokukhulelwa ngoMoya oNgcwele, futhi kwakuhlobene nomsebenzi ayehlose ukuwenza. Inkathi Yomusa yaqala ngegama likaJesu. Lapho uJesu eqala ukwenza inkonzo Yakhe, uMoya oNgcwele waqala ukufakazela igama likaJesu, futhi igama likaJehova kwakungasakhulunywa ngalo, kunalokho uMoya oNgcwele waqala umsebenzi omusha, kakhulu ngaphansi kwegama likaJesu. Ubufakazi balabo ababekholwa Kuye babungokukaJesu Kristu, nomsebenzi ababewenza babewenzela uJesu Kristu. Isiphetho seNkathi Yomthetho yeTestamente Elidala sasho ukuthi umsebenzi kakhulu owawenziwa ngaphansi kwegama likaJehova usufinyelele esiphethweni. Kusuka lapho, igama likaNkulunkulu kwakungaseyena uJehova; kunalokho wayesebizwa ngoJesu futhi kusukela lapho kuqhubeke uMoya oNgcwele waqala umsebenzi kakhulu ngaphansi kwegama likaJesu. Ngakho, namuhla, muntu osadla futhi aphuze amazwi kaJehova, futhi osenza konke ngokomsebenzi weNkathi Yomthetho—ingabe awuyilandeli yini ngobumpumputhe imithetho? Awubambekile enkathini edlule? Uyazi ukuthi izinsuku zokugcina sezifikile. Kungaba ukuthi, lapho uJesu efika, uyobe esabizwa ngoJesu? UJehova watshela abantu bakwa-Israyeli ukuthi uMesiya uyofika, kodwa futhi lapho efika, akabizwanga ngoMesiya kodwa kwathiwa uJesu. UJesu wathi uyobuya futhi, nokuthi uyofika njengokuhamba Kwakhe. Lawa kwakungamazwi kaJesu, kodwa wayibona indlela uJesu owahamba ngayo? UJesu wahamba egibele phezu kwefu elimhlophe, kodwa kungenzeka ukuthi uyobuya mathupha phakathi kwabantu ephezu kwefu elimhlophe? Uma bekunjalo, ubengeke alokhu ebizwa ngoJesu? Lapho uJesu ebuya futhi, inkathi iyobe isiguqukile kakade, ngakho ingabe uyobe esabizwa ngoJesu? Ingabe kusho ukuthi uNkulunkulu ngeke yini abizwa ngegama elisha enkathini entsha? Ingabe umfanekiso womuntu oyedwa negama elilodwa kungamela yini uNkulunkulu uqobo Lwakhe? Inkathi nenkathi, uNkulunkulu wenza umsebenzi omusha futhi ubizwa ngegama elisha; angawenza kanjani umsebenzi ofanayo ngezikhathi ezingafani? Anganamathela kanjani kokudala? Igama likaJesu lathathwa ngenxa yomsebenzi wokuhlenga, ngakho ingabe uzobizwa ngegama elifanayo lapho ebuya ezinsukwini zokugcina? Ingabe ubeyobe esenza umsebenzi wokukhulula? Kungani uJehova noJesu bengumuntu oyedwa, kodwa babizwe ngamagama angafani ngezinkathi ezingafani? Ingabe akukhona ngenxa yokuthi izinkathi zemisebenzi yabo zehlukene? Ingabe uNkulunkulu uqobo Lwakhe lonke angabizwa ngegama elilodwa? Uma kunjalo uNkulunkulu kumele abizwe ngegama elehlukile ngenkathi eyehlukile, futhi asebenzise igama ukuze aguqule inkathi futhi ayimele, ngoba alikho elinye igama elingamela uNkulunkulu Uqobo Lwakhe, futhi igama ngalinye likwazi kuphela ukumela ingxenye yesikhathi sesimo sikaNkulunkulu enkathini ethile; konke elidinga ukukwenza ukumela umsebenzi Wakhe. Ngakho, uNkulunkulu angakhetha noma yiliphi igama elimela isimo Sakhe ukuze amele yonke inkathi. Kungakhathaleki ukuthi kusenkathini kaJehova noma kaJesu, inkathi nenkathi imelwa yigama. Ekugcineni kweNkathi Yomusa, inkathi yokugcina isifikile futhi uJesu usefikile. Kwenzeka kanjani ukuthi nangaleso sikhathi abe esabizwa ngoJesu? Kwenzeka kanjani ukuba aqhubeke athathe isimo sikaJesu phakathi kwabantu? Ingabe usukhohliwe yini ukuthi uJesu wayengelutho olungaphezulu komfanekiso womNazaretha? Usukhohliwe ukuthi uJesu wayenguMhlengi wesintu kuphela? Kwakungenzeka kanjani ukuba enze umsebenzi wokunqoba nokuphelelisa abantu ngezinsuku zokugcina? UJesu wahamba egibele phezu kwefu elimhlophe—lokhu kuyiqiniso—kodwa wayengabuya kanjani ephezu kwefu elimhlophe phakathi kwabantu futhi abe esabizwa ngoJesu? Ukuba ngempela wabuya phezu kwefu, abantu babengahluleka kanjani ukumbona? Babengeke bonke abantu kuwo wonke umhlaba bambone? Uma kunjalo, wayengeke uJesu yedwa abe uNkulunkulu? Uma kunjalo umfanekiso kaNkulunkulu wawuyoba ukubukeka komJuda, futhi ngaphezu kwalokhu wawuyoba njalo unomphelo. UJesu wathi uyobuya njengoba ayehambile, kodwa uyawazi umqondo wangempela wamazwi Akhe? Kungenzeka ukuthi lokhu wakutshela leli qembu lenu? Konke okwaziyo ukuthi uyofika njengoba ahamba, egibele ifu, kodwa uyazi ngempela ukuthi uNkulunkulu uqobo Lwakhe uwenza kanjani umsebenzi Wakhe? Uma ubukwazi ukubona ngempela, pho-ke kufanele achazwe kanjani amazwi awakhuluma uJesu? Wathi, “Kodwa lolo suku nalelo hora akekho owaziyo ngalo, cha, nezingelosi zasezulwini, kodwa uBaba kuphela. Kepha njengasezinsukwini zikaNowa, kuzoba njalo nokuza kweNdodana yomuntu. … Ngakho hlalani nilungile: ngoba iNdodana yomuntu izofika ngesikhathi ningalindele” Ngisho iNdodana yomuntu uqobo Lwayo ayazi, kodwa wena uyakwazi ukubona nokwazi? Ukuba ubukwazi nokubona ngamehlo akho, bekungeke kube la mazwi akhulunywe ngokuyize? Futhi wathini uJesu ngeleso sikhathi? “Kodwa lolo suku nalelo hora akukho muntu, owaziyo ngalo, nezingelosi zasezulwini, ngisho neNdodana, kodwa uBaba kuphela. Kepha njengasezinsukwini zikaNowa, kuzoba njalo nokuza kweNdodana yomuntu. … Ngakho hlalani nilungile: ngoba iNdodana yomuntu izofika ngesikhathi ningalindele.” Lapho lolo suku lufika, iNdodana yomuntu uqobo Lwayo ngeke ilwazi. INdodana yomuntu ikhuluma ngenyama kaNkulunkulu esesimweni somuntu, umuntu ojwayelekile futhi ovamileyo. Ngisho iNdodana yomuntu ayazi, ngakho wena ubuyokwazi kanjani? UJesu wathi uyofika njengoba ahamba. Ukuthi ufika nini, ngisho Naye akazi, ngakho angakutshela yini ngaphambi kokuthi kwenzeke? Uyakwazi ukubona ukufika Kwakhe? Akulona ihlaya lokho? Njalo lapho uNkulunkulu eza emhlabeni, uguqula igama Lakhe, ubulili, ukubukeka kanye nomsebenzi Wakhe; akawuphindi umsebenzi Wakhe. UnguNkulunkulu ohlale emusha futhi ongagugi neze. Kuqala lapho efika, wabizwa ngokuthi uJesu; ingabe usengabizwa ngoJesu kulokhu lapho esefika futhi? Ngesikhathi efika ekuqaleni, wayengowesilisa; angaba ngowesilisa futhi kulokhu? Umsebenzi Wakhe lapho efika ngeNkathi Yomusa kwakungukubethelwa esiphambanweni; lapho efika futhi ingabe usengahlenga isintu esonweni? Ingabe angabethelwa esiphambanweni futhi? Ingabe lokho ngeke kube ukuphinda umsebenzi Wakhe? Ubungazi yini ukuthi uNkulunkulu uyohlale emusha futhi akagugi neze? Kunalabo abathi uNkulunkulu akaguquki. Kuyiqiniso lokho, kodwa lokho kubhekiswe ekungaguqukini kwesimo sikaNkulunkulu nesiqu Sakhe. Izinguquko egameni Lakhe nasemsebenzini Wakhe azisho ukuthi isiqu Sakhe sesiguqulile; ngamanye amazwi, uNkulunkulu uyohlala enguNkulunkulu, futhi lokhu akusoze kwaguquka. Uma uthi umsebenzi kaNkulunkulu awuguquki, ingabe uyokwazi ukuqeda uhlelo Lwakhe lokuphatha oluyiminyaka eyizinkulungwane eziyisithupha? Wazi kuphela ukuthi uNkulunkulu akasoze aguquka, kodwa ingabe uyakwazi ukuthi uNkulunkulu uhlala emusha futhi akagugi neze? Uma umsebenzi kaNkulunkulu ungaguquki, ingabe ubengahola isintu yonke indlela kuze kube namuhla? Uma uNkulunkulu engaguquki, kungani pho esenze umsebenzi wezinkathi ezimbili? Umsebenzi Wakhe awuyeki ukuqhubekela phambili, okusho ukuthi isimo Sakhe siya ngokuya sembuleka kumuntu, futhi okwembulwayo yisimo Sakhe semvelo. Ekuqaleni, isimo sikaNkulunkulu sasifihliwe kumuntu, akazange asiveze obala isimo Sakhe kumuntu, futhi umuntu ngokusobala wayengenalo ulwazi Ngaye. Ngenxa yalokhu, usebenzisa umsebenzi Wakhe ukuze aveze kancane kancane isimo Sakhe kumuntu, kodwa ukusebenza ngale ndlela akusho ukuthi isimo Sakhe siyaguquka ezinkathini zonke. Akukhona ukuthi isimo sikaNkulunkulu sihlale siguquka ngenxa yokuthi intando Yakhe ihlala iguquka. Kunalokho, kuwukuthi, ngenxa yokuthi izinkathi zomsebenzi Wakhe zehlukene, uNkulunkulu uthatha isimo Sakhe semvelo sonke bese esambula kancane kancane kumuntu, ukuze umuntu akwazi ukumazi. Kodwa lokhu akubona ubufakazi bokuthi ekuqaleni uNkulunkulu akanaso isimo esithile noma ukuthi isimo Sakhe besilokhu siguquka kancane kancane ngokuguquka kwezinkathi—ukuqonda okunjalo kungaba yiphutha. UNkulunkulu uyaziveza kumuntu, isimo Sakhe, lokho ayikho ngempela, ngokudlula kwezinkathi. Umsebenzi wenkathi eyodwa awukwazi ukusiveza sonke isimo sikaNkulunkulu. Ngakho, amazwi athi, “UNkulunkulu uhlala emusha futhi akasoze aguga” abhekise emsebenzini Wakhe, futhi amazwi athi “UNkulunkulu akaguquki” abhekise kulokho uNkulunkulu ngokwemvelo anakho nalokho ayikho. Kungakhathaleki ukuthi kunjani, ngeke ukwazi ukwenza ukuthi umsebenzi weminyaka eyizinkulungwane eziyisithupha ume endaweni eyodwa, noma uwuveze ngamagama afile. Bunjalo ubuwula bomuntu. UNkulunkulu akalula njengoba umuntu ecabanga, futhi umsebenzi Wakhe ngeke ume kunoma iyiphi inkathi eyodwa. Igama elithi Jehova ngokwesibonelo, angeke lihlale limela igama likaNkulunkulu; uNkulunkulu angawenza umsebenzi Wakhe ngaphansi kwegama likaJesu. Lokhu kuwuphawu lokuthi umsebenzi kaNkulunkulu uhlala uqhubeka uya phambili.

UNkulunkulu uhlala enguNkulunkulu, futhi akasoze aba nguSathane; uSathane uyohlala enguSathane, akasoze aba nguNkulunkulu. Ukuhlakanipha kukaNkulunkulu, ukumangalisa kukaNkulunkulu, ukulunga kukaNkulunkulu nobukhosi bukaNkulunkulu akusoze kwaguquka. Ingqikithi Yakhe, nalokho anakho nayikho, akusoze kwaguquka. Umsebenzi Wakhe, nokho, uhlala uqhubekela phambili futhi uqhubeka ujula, ngoba Yena uhlala emusha futhi akasoze aguga. Kuyo yonke inkathi uNkulunkulu uthatha igama elisha, enze umsebenzi omusha futhi avumele ukuba izidalwa Zakhe zibone intando Yakhe entsha nesimo esisha. Uma, enkathini entsha, abantu behluleka ukubona ukuvezwa kwesimo esisha sikaNkulunkulu, ingabe abasoze yini bambethela esiphambanweni unomphela? Futhi ngokwenza kanjalo, bayobe benganqumi yini uNkulunkulu? Ukuba uNkulunkulu weza enyameni kuphela njengomuntu wesilisa, abantu babeyomchaza njengomuntu wesilisa, njengoNkulunkulu wabesilisa, futhi babengasoze bakholwa ukuthi unguNkulunkulu wabesifazane. Abantu-ke babezobambelela ekuthini uNkulunkulu unobulili obufanayo nobamadoda, ukuthi uNkulunkulu uyinhloko yamadoda—bese kwenzekani-ke ngabesifazane? Akulungile lokhu; ngabe akukhona ukuphatha ngokwenzelela? Uma lokhu bekunjalo, ngakho bonke labo uNkulunkulu abasindisayo bekuyoba amadoda afana Naye, futhi akukho noyedwa owesifazane obeyosindiswa. Lapho uNkulunkulu edala isintu, wadala u-Adamu futhi wadala u-Eva. Akadalanga u-Adamu kuphela, kodwa wenza bobabili owesilisa nowesifazane ngomfanekiso Wakhe. UNkulunkulu akayena uNkulunkulu wamadoda kuphela—kodwa ungowamakhosikazi futhi. UNkulunkulu ungena esigabeni esisha somsebenzi ezinsukwini zokugcina. Uzoveza okukhudlwana kwesimo Sakhe, futhi ngeke kube uzwelo nothando lwesikhathi sikaJesu. Ngenxa yokuthi unomsebenzi omusha, lo msebenzi omusha uyophelezelwa yisimo esisha. Ngakho, ukuba umsebenzi wawenziwa nguMoya—ukuba uNkulunkulu akabanga yinyama, futhi kunalokho uMoya wakhuluma ngqo ngokuduma kwezulu ukuze umuntu angabi nandlela yokuba nokuthintana Naye, ingabe wayengakwazi umuntu ukwazi isimo Sakhe? Ukuba kwakuwuMoya wodwa owawenza umsebenzi, umuntu wayengeke abe nendlela yokufika ekwazini isimo sikaNkulunkulu. Abantu bakwazi kuphela ukubona isimo sikaNkulunkulu ngamehlo abo lapho eba yinyama, lapho izwi livela lisenyameni, nalapho eveza sonke isimo Sakhe ngenyama. UNkulunkulu uhlala ngokoqobo nangempela phakathi kwabantu. Uyathinteka; umuntu empeleni angaxhumana nesimo Sakhe, axhumane nalokho ayikho nanakho; kungale ndlela kuphela lapho umuntu engakwazi ngempela ukufinyelela ekumazini. Ngaso leso sikhathi, uNkulunkulu uphinde waphetha umsebenzi lapho “uNkulunkulu enguNkulunkulu wamadoda futhi enguNkulunkulu wabesifazane,” futhi wafeza wonke umsebenzi Wakhe esenyameni. Akawuphindi umsebenzi noma kuyiphi inkathi. Ngenxa yokuthi izinsuku zokugcina sezifikile, uzokwenza umsebenzi awenzayo ezinsukwini zokugcina futhi embule sonke isimo ngezinsuku zokugcina. Ekukhulumeni ngezinsuku zokugcina, lokhu kubhekise enkathini ehlukile, leyo uJesu athi nakanjani niyobhekana nenhlekelele, futhi nibhekane nokuzamazama komhlaba, indlala, nezifo ezibhubhisayo, okuyizinto ezizobonisa ukuthi yinkathi entsha lena, akuseyona endala iNkathi Yomusa. Uma kungukuthi, njengoba abantu besho, u uNkulunkulu akasoze aguquka, isimo Sakhe sihlala sibonisa isihawu nothando futhi uthembisa wonke umuntu insindiso futhi akasoze azonda umuntu, ngakho ingabe umsebenzi Wakhe uyokwazi ukufika esiphethweni? Ngesikhathi uJesu efika lapha, wabethelwa esiphambanweni, wazenza umhlatshelo ngenxa yazo zonke izoni futhi wazinikela phezu kwe-altare. Wayesewuqede kudala umsebenzi wokuhlenga futhi wafikisa iNkathi Yomusa esiphethweni. Ngakho sikuphi isidingo sokuphinda umsebenzi wangaleyo nkathi ezinsukwini zokugcina? Ingabe ukuphinda into enjalo akwenzi kube sengathi uJesu akenzanga lutho? Ukuba uNkulunkulu akenzanga umsebenzi wokubethelwa lapho efika kulesi sigaba kodwa waqhubeka nokuthanda nokuba nesihawu, ngakho wayeyokwazi ngempela ukufikisa lo msebenzi ekupheleni? Ingabe uNkulunkulu onothando nonobubele wayengayifikisa le nkathi esiphethweni? Emsebenzini Wakhe wokugcina wokuphetha inkathi, isimo sikaNkulunkulu singesokusola nokwahlulela, embula kukho konke okuwukungalungi, ukuze ahlulele obala bonke abantu futhi aphelelise labo abamthanda ngenhliziyo eqotho. Yisimo esinjalo kuphela esingaphothula le nkathi. Izinsuku zokugcina sezifikile. Zonke izinto ezidalweni ziyohlukaniswa ngokohlobo lwazo futhi zehlukaniswe ngezigaba ezehlukene ngokwemvelo yazo. Lona ngumzuzu lapho uNkulunkulu embula khona umphumela wabantu nesiphetho sabo. Uma abantu bengabhekani nokusola nokwahlulela, ngeke kube khona indlela yokudalula ukungalaleli kanye nokungalungi kwabo. Kungokusola nokwahlulela kuphela lapho kuyokwambula khona isiphetho sazo zonke izinto. Umuntu uveza konke ayikho kuphela lapho ethola ukusola nokwahlulela. Ububi buyobekwa nobubi, ubuhle bubekwe nobuhle futhi sonke isintu siyohlukaniswa ngokohlobo lwaso. Ngokusolwa nokwahlulelwa, umphumela wakho konke okudaliwe uyokwambulwa, ukuze ububi buthole ukujeziswa nobuhle buklonyeliswe, nabo bonke abantu babe ngaphansi kokubusa kukaNkulunkulu. Wonke lo msebenzi kufanele ufezeke ngokusola nokwahlulela okulungile. Ngenxa yokuthi inkohlakalo yomuntu isifike esicongweni kanye nokungalaleli kwakhe kube kubi kakhulu, yisimo esilungile sikaNkulunkulu kuphela, leso esilumbanise ikakhulu ukusola nokwahlulela futhi esembulwa ngezinsuku zokugcina, esingaguqula ngokuphelele futhi siphelelise umuntu. Yilesi simo kuphela esingadalula ububi futhi ngalokhu sijezise kabuhlungu bonke abangalungile. Ngakho, isimo esinje sigcwaliswe ngokubaluleka kwenkathi kanye nokwembulwa nokukhonjiswa kwesimo Sakhe kuvezwa ngenxa yomsebenzi waleyo naleyo nkathi entsha. Akuyikho ukuthi uNkulunkulu uveza isimo Sakhe ngaphandle kwesizathu futhi ngaphandle kokubaluleka. Uma kuwukuthi, ekwembuleni umphumela womuntu ngezinsuku zokugcina, uNkulunkulu ubesengambonisa uzwelo nothando olungapheli futhi aqhubeke ukuba nothando kuye, engamfaki umuntu phansi kokwahlulela okulungile kodwa emkhombisa ukubekezela, isineke, kanye nokuxolela, futhi ethethelela umuntu noma zizimbi kanjani izono zakhe, ngaphandle kwecashaza lokwahlulela okulungile: pho ubuyoqedwa nini wonke umsebenzi wokuphatha kukaNkulunkulu? Kunini lapho isimo esinjalo besiyokwazi khona ukuholela isintu esiphethweni esifanele? Thatha ngokwesibonelo, ijaji elihlala linothando, ijaji elinobuso obunomusa nenhliziyo ethambile. Lithanda abantu kungakhathaleki ukuthi benza izono ezingakanani futhi linothando futhi liyababekezelela kungakhathaleki ukuthi bangobani. Ngakho, kunini lapho leli jaji liyokwazi khona ukwenza isinqumo esinobulungiswa? Ezinsukwini zokugcina, ukwahlulela okulungile kuphela okuyohlukanisa abantu ngokohlobo futhi kulethe umuntu endaweni entsha. Ngale ndlela, inkathi yonke ifikiswa esiphethweni ngesimo sokwahlulela nokusola okulungileyo kukaNkulunkulu.

Umsebenzi kaNkulunkulu kukho konke ukuphatha Kwakhe ucace bha: iNkathi Yomusa iyiNkathi Yomusa futhi izinsuku zokugcina ziyizinsuku zokugcina. Kunomehluko ogqamile phakathi kwenkathi ngayinye, ngoba enkathini ngayinye uNkulunkulu wenza umsebenzi omela leyo nkathi. Ukuze umsebenzi wezinsuku zokugcina ufezwe, kumele kube nokusha, ukwahlulela, ukusola, ulaka nembubhiso ukufikisa le nkathi ekugcineni. Izinsuku zokugcina zisho inkathi yokugcina. Enkathini yokugcina, ingabe uNkulunkulu ngeke ayiqede le nkathi? Ukuqeda inkathi, uNkulunkulu kufanele eze nokusola nokwahlulela. Yile ndlela kuphela angaqeda ngayo inkathi. Inhloso kaJesu, yayiwukuba umuntu aqhubeke asinde, aqhubeke aphile, futhi aphile ngendlela engcono. Wasindisa umuntu esonweni ukuze umuntu ayeka ukwehlela ekonakaleni futhi angabe esaphila eHayidesi nasesihogweni, futhi ngokusindisa umuntu eHayidesi nasesihogweni wayenzela ukuba umuntu aqhubeke aphile. Manje, sezifikile izinsuku zokugcina. UNkulunkulu uyoshabalalisa umuntu futhi abhubhise ngokuphelele isintu, okusho ukuthi, uyoguqula ukuhlubuka kwesintu. Ngenxa yalokhu, bekungeke kwenzeke, ngesimo esinozwelo nokuthanda senkathi eyedlule, ukuba uNkulunkulu aphethe inkathi noma aphumelelise uhlelo Lwakhe lokuphatha lweminyaka eyizinkulungwane eziyisithupha. Inkathi nenkathi iveza okuthile okukhethekile ngesimo sikaNkulunkulu, futhi yonke inkathi iqukethe umsebenzi okufanele wenziwe nguNkulunkulu. Ngakho, umsebenzi owenziwe nguNkulunkulu uqobo enkathini ngayinye uqukethe ukubonakaliswa kwesimo Sakhe sangempela, bese kokubili igama Lakhe kanye nomsebenzi awenzile kuguquka kanye nesikhathi; konke kusha. NgeNkathi Yomthetho, umsebenzi wokuqondisa isintu wawenziwa ngaphansi kwegama likaJehova futhi isigaba sokuqala somsebenzi saqalwa emhlabeni. Kulesi sigaba umsebenzi wawuqukethe ukwakha ithempeli ne-altare, kanye nokusebenzisa umthetho ukuqondisa isizwe sakwa-Israyeli nokusebenza phakathi kwaso. Ngokuqondisa isizwe sakwa-Israyeli, UNkulunkulu wasungula indawo yomsebenzi Wakhe lapha emhlabeni. Kusuka kule ndawo, wasabalalisa umsebenzi Wakhe, wawuyisa ngaphandle ngaleya kwakwa-Israyeli, okusho ukuthi, ukusuka kwa-Israyeli, wawandisela ngaphandle, ukuze izizukulwane zakamuva ziye ngokuya zazi ukuthi uJehova wayenguNkulunkulu, nokuthi nguJehova owadala amazulu nomhlaba nazo zonke izinto, nokuthi nguJehova owenza zonke izidalwa. Wasabalalisa umsebenzi Wakhe ngabantu bakwa-Israyeli wawusabalalisela kude nabo. Izwe lakwa-Israyeli laliyindawo engcwele yokuqala yomsebenzi kaJehova emhlabeni, futhi kwakusezweni lakwa-Israyeli lapho uNkulunkulu aqala khona ukusebenza emhlabeni. Lowo kwakuwumsebenzi weNkathi Yomthetho. Emsebenzini weNkathi Yomusa, uJesu wayenguNkulunkulu owayesindisa umuntu. Lokho ayenakho nayeyikho kwakuwumusa, uthando, ububele, isineke, ukubekezela, ukuthobeka, ukunakekela kanye nokubekezelelana, futhi okuningi komsebenzi awenza kwakungokokukhululwa komuntu. Mayelana nesimo Sakhe, kwakungesobubele nothando, futhi ngenxa yokuthi wayenobubele nothando, kwadingeka ukuba abethelwe esiphambanweni ngenxa yomuntu, akhombise ukuthi uNkulunkulu wathanda umuntu njengoba ayezithanda Yena, kangangokuthi waze wazinikela Yena uqobo Lwakhe lonke. NgeNkathi Yomusa, igama likaNkulunkulu kwakunguJesu, okusho ukuthi uNkulunkulu wayenguNkulunkulu owasindisa umuntu, nokuthi ngalokho wayenguNkulunkulu onobubele futhi onothando. UNkulunkulu wayenomuntu. Uthando Lwakhe, ububele Bakhe, nensindiso Yakhe konke kwakuhambisana nawo wonke umuntu. Kwakungokwamukela igama leNkosi uJesu nobukhona Bakhe kuphela lapho umuntu wayengathola khona ukuthula nenjabulo, amukele isibusiso Sakhe kanye nomusa Wakhe omkhulu, kanye nensindiso Yakhe. Ngokubethelwa kukaJesu, bonke labo abamlandela bathola insindiso futhi baxolelwa izono zabo. NgeNkathi Yomusa, igama likaNkulunkulu kwakunguJesu. Ngamanye amazwi umsebenzi wangeNkathi Yomusa, umsebenzi wawenziwa egameni likaJesu kakhulu. NgeNkathi Yomusa, igama likaNkulunkulu kwakunguJesu. Wenza isigaba somsebenzi omusha ngemva kweTestamente Elidala futhi umsebenzi Wakhe waphetha ngokubethelwa. Lokhu kwakuwumsebenzi wakhe wonke. Ngakho, ngeNkathi Yomthetho, uJehova kwakuyigama likaNkulunkulu futhi ngeNkathi Yomusa uJesu wayemele uNkulunkulu. Ezinsukwini zokugcina, igama Lakhe uNkulunkulu uSomandla—Onamandla onke futhi usebenzisa amandla Akhe ukuze aqondise umuntu, anqobe umuntu futhi azuze umuntu, bese ekugcineni, aphethe inkathi. Kuzo zonke izinkathi, kuso sonke isigaba somsebenzi Wakhe, isimo sikaNkulunkulu siyabonakala.

Ekuqaleni, ukuqondisa umuntu ngeNkathi Yomthetho yeTestamente elidala kwakufana nokuqondisa ingane. Isintu sokuqala sasingabantwana abazelwe bakaJehova; sasingama-Israyeli. Sasingenakho ukuqonda ngendlela yokuhlonipha uNkulunkulu noma indlela yokuphila emhlabeni. Okusho ukuthi, uJehova wadala isintu, okungukuthi, wadala u-Adamu no-Eva, kodwa akazange abanike imiqondo yokuqonda ukuthi bamhloniphe kanjani uNkulunkulu noma ukulandela imithetho kaJehova emhlabeni. Ngaphandle kokuqondisa mathupha kukaJehova, akekho ongakwazi ngokuqondile lokhu, ngoba ekuqaleni umuntu akazange abe nawo lo mqondo. Umuntu wazi kuphela ukuthi uJehova wayenguNkulunkulu, kodwa okokuthi ahlonishwe kanjani, iyiphi inhlobo yokuziphatha okwakubizwa ngokumhlonipha, umuntu wayengamhlonipha ngaluphi uhlobo lomqondo, noma, yikuphi okwakufanele akunikele ekumhlonipheni: umuntu wayengenamqondo nhlobo. Umuntu wayazi kuphela ukuthi akuthokozele kanjani lokho okwakungathokozelwa phakathi kwazo zonke izinto ezadalwa nguJehova, kodwa mayelana nokuthi iluphi uhlobo lokuphila emhlabeni olwalufanele isidalwa sikaNkulunkulu, wayengenalwazi nhlobo. Ngaphandle komuntu wokusiyalela, ngaphandle komuntu wokusiqondisa mathupha, lesi sintu sasingeke siphile impilo efanele isintu ngokwempela, kodwa sasiyothunjwa kuphela nguSathane ngesinyelela. UJehova wadala isintu, okusho ukuthi, wadala okhokho besintu, u-Eva no-Adamu, kodwa akabanikanga enye ingqondo noma ukuhlakanipha. Nakuba base bevele bephila emhlabeni, babecishe bangaqondi lutho. Ngakho, umsebenzi kaJehova ekudaleni isintu wawungakapheleli, futhi wawusekude nokuqedwa. Wayesakhe kuphela umfuziselo womuntu ngebumba wase ewunika umphefumulo Wakhe, kodwa ngaphandle kokunika umuntu ukuzimisela ukumhlonipha okwenele. Ekuqaleni, umuntu wayengenawo umqondo wokumhlonipha, noma ukumesaba. Umuntu wayazi kuphela ukulalela amazwi Akhe kodwa wayengazi lutho ngolwazi lokuphila emhlabeni kanye nolwemithetho evamile yokuphila komuntu. Ngakho futhi, nakuba uJehova wadala owesilisa nowesifazane wayeseqeda umsebenzi wezinsuku eziyisikhombisa, akazange neze aqede ukudala umuntu, ngoba umuntu wayeyigobongo nje, engenayo ingqikithi yokuba ngumuntu. Umuntu wayazi kuphela ukuthi nguJehova owayedale umuntu, kodwa wayengenalwazi noluncane lokuthi alandele kanjani amazwi noma imithetho kaJehova. Ngakho futhi, emva kokuba khona kwesintu, umsebenzi kaJehova wawusekude ukuphela. Kwakusafanele aqondise isintu ngokugcwele ukuba size phambi Kwakhe, ukuze sikwazi ukuphila ndawonye emhlabeni futhi simhloniphe, nokuthi sikwazi, ngokuqondiswa nguye, ukungena emzileni ofanele wempilo yomuntu emhlabeni. Kungale ndlela kuphela lapho umsebenzi owawenziwe kakhulu ngaphansi kwegama likaJehova owaqedwa khona ngokugcwele; okungukuthi, waphethwa ngale ndlela kuphela umsebenzi kaJehova wokudala umhlaba. Ngakho futhi, esedale isintu, kwafuneka ukuthi aqondise ukuphila kwesintu emhlabeni iminyaka eyizinkulungwane eziyisithupha, ukuze isintu sikwazi ukuphila ngezinqumo nemithetho, kanye nokubamba iqhaza kukho konke ukwenza kwempilo ejwayelekile emhlabeni. Kulapho kuphela okwaphetheka khona ngokugcwele umsebenzi kaNkulunkulu. Wenza lo msebenzi emva kokudala isintu wase eqhubeka nawo kwaze kwaba yinkathi kaJakobe, okuyisikhathi enza ngaso amadodana ayishumi nambili kaJakobe aba yizizwe eziyishumi nambili zakwa-Israyeli. Kusuka kuleso sikhathi kuqhubeka, bonke abantu bakwa-Israyeli baba wuhlanga lwabantu olwaluholwa ngokusemthethweni Nguye emhlabeni, futhi u-Israyeli waba yindawo ekhethekile emhlabeni lapho enza khona umsebenzi Wakhe. UJehova wenza laba bantu baba yiqembu lokuqala labantu enza kubo ngokusemthethweni umsebenzi Wakhe emhlabeni, futhi wenza lonke izwe lakwa-Israyeli indawo yokuqala komsebenzi Wakhe, ebasebenzisa njengesiqalo somsebenzi omkhulu ngokuthe xaxa, ukuze bonke abantu abazalwe Kuye emhlabeni bazi ukuthi bamhloniphe kanjani nokuthi baphile kanjani emhlabeni. Ngakho futhi, izenzo zama-Israyeli zaba yisibonelo sokulandelwa ngabantu beZizwe, nokuthi lokho okwashiwo phakathi kwabantu bakwa-Israyeli kwaba amazwi okwakufanele alalelwe ngabantu beZizwe. Ngoba baba ngabokuqala ukwemukela imithetho nemiyalelo kaJehova, futhi baba ngabokuqala ukwazi ukuthi zihlonishwa kanjani izindlela zikaJehova, kanye nokuba ngabameli bohlanga lwabantu abakhethwe nguJehova. Lapho iNkathi Yomusa ifika, uJehova wayengasabaqondisi abantu ngale ndlela. Umuntu wayesonile futhi waziyekela esonweni, ngakho-ke waqala ukutakula umuntu esonweni. Ngale ndlela wasola umuntu kwaze kwaba sekusindisweni komuntu esonweni. Ezinsukwini zokugcina, umuntu usecwile ngokusezingeni lobubi elikhulu kangangoba umsebenzi walesi sigaba ungenziwa kuphela ngokwahlulela nokusola. Yile ndlela kuphela okungafezwa ngayo umsebenzi. Lona bekungumsebenzi wezinkathi eziningi. Ngamanye amazwi, uNkulunkulu usebenzisa igama Lakhe, umsebenzi Wakhe, nemifanekiso eyehlukene kaNkulunkulu ukwehlukanisa inkathi kwenye inkathi nokwenza ukuguquka phakathi kwazo; igama likaJehova nomsebenzi Wakhe kumelela inkathi Yakhe futhi kumelela umsebenzi Wakhe kuzo zonke izinkathi. Uma umsebenzi kaNkulunkulu uhlala ufana inkathi ngayinye futhi ebizwa ngegama elifanayo, umuntu angamazi kanjani? Kumele ukuba uNkulunkulu abizwe ngoJehova, futhi ngale kukaNkulunkulu obizwa ngoJehova, noma ngubani obizwa nganoma yiliphi elinye igama akayena uNkulunkulu. Noma uNkulunkulu angabizwa kuphela ngokuthi uJesu, futhi ngaphandle kwegama likaJesu akufanele abizwe ngelinye igama; ngaphandle kukaJesu, uJehova akayena uNkulunkulu, noNkulunkulu uSomandla akayena uNkulunkulu futhi. Umuntu ukholwa ukuthi kuyiqiniso ukuthi uNkulunkulu unamandla, kodwa uNkulunkulu unguNkulunkulu onomuntu, futhi kumele abizwe ngoJesu ngoba uNkulunkulu unomuntu. Ukwenza lokhu, kuwukulandela imfundiso, futhi kuwukuqoqela uNkulunkulu emkhawulweni othile. Ngakho, kuzo zonke izinkathi, umsebenzi uNkulunkulu awenzayo, igama abizwa ngalo, nomfanekiso awuthathayo—umsebenzi awenzayo kuzo zonke izigaba kuze kube namuhla—akulandeli umthetho owodwa, futhi akukho ngaphansi nhlobo kwanoma yimuphi umkhawulo. UnguJehova, futhi usenguye uJesu, kanye noMesiya, noNkulunkulu uSomandla. Umsebenzi Wakhe ungaguquka kancane kancane nokuguquka okuhambisanayo egameni Lakhe. Akukho gama elilodwa elingammela ngokugcwele, kodwa wonke amagama abizwa ngawo ayakwazi ukummela, futhi umsebenzi awenzayo kuzo zonke izinkathi umele isimo Sakhe. Ake sithi, lapho kufika izinsuku zokugcina, uNkulunkulu ombonayo kusenguJesu, futhi ngaphezu kwalokho ugibele ifu elimhlophe, futhi usabukeka njengoJesu futhi namazwi awakhulumayo asengakaJesu: “Thandani omakhelwane benu njengalokhu nizithanda nina, kufanele nizile bese nithandaza, nithande izitha zenu futhi nazise ukuphila kwenu, bekezelelani abanye futhi nibe nesineke niphinde nithobeke. Kufanele nenze konke lokhu ngaphambi kokuthi nibe ngabafundi bami. Futhi, ngokwenza zonke lezi zinto, ningangena embusweni Wami,” Ingabe lokho akukhona okomsebenzi weNkathi Yomusa? Ingabe lokhu akushoyo akuyona indlela yeNkathi Yomusa? Beningazizwa kanjani uma beningezwa la mazwi? Ingabe beningeke nizwe ukuthi lona kusewumsebenzi kaJesu? Ingabe lokhu bekungeke kube ukuwuphinda? Umuntu angayithola intokozo kulokhu? Beniyozwa ukuthi umsebenzi kaNkulunkulu ungahlala unjengoba unje manje futhi ngeke usaqhubekela phambili. Unalawo mandla angaka kuphela, futhi awukho omunye umsebenzi omusha wokwenziwa, futhi usefinyelelise amandla Akhe lapho egcina khona. Eminyakeni eyizinkulungwane ezimbili eyedlule kwakuyiNkathi Yomusa futhi eminyakeni eyizinkulungwane ezimbili eyalandela usashumayela ngendlela yeNkathi Yomusa futhi usenza abantu ukuba baphenduke. Abantu bebezothi, “Nkulunkulu, unamandla angaka kuphela. Bengikholwa ukuthi uhlakaniphe kakhulu, nokho wazi kuphela isineke futhi unake kuphela ukubekezela, wazi kuphela indlela yokuthanda isitha Sakho, akukho okungaphezu kwalokho.” Engqondweni yomuntu, uNkulunkulu uyohlala enjengoba wayenjalo eNkathini Yomusa futhi umuntu uyohlala ekholwa ukuthi uNkulunkulu unothando futhi unesihawu. Ucabanga ukuthi umsebenzi kaNkulunkulu uyohlala ufana nowakudala? Ngakho, kulesi sigaba somsebenzi Wakhe angeke abethelwe futhi konke enikubonayo nenikuthintayo kufanele kungafani nalokho ebenikucabanga nebenikuzwa. Namuhla, uNkulunkulu akaxoxi nabaFarisi, noma avumele izwe ukuthi lazi, futhi labo abamaziyo bayinina kuphela enimlandelayo, ngoba ngeke abethelwe futhi. NgeNkathi Yomusa uJesu wayeshumayela ngokusobala ezweni lonke ngenxa yomsebenzi wevangeli Lakhe. Wabhekana nabaFarisi ngenxa yomsebenzi wokubethelwa; ukube wayengabhekananga nabaFarisi nalabo ababesemandleni babengazanga Ngaye, wayeyolahlwa kanjani, bese ekhashelwa futhi abethelwe esiphambanweni? Ngakho futhi, wabhekana nabaFarisi ngenxa yokubethelwa. Namuhla, wenza umsebenzi Wakhe ekusithekeni ukuze agweme isilingo. Ekubeni sesimweni somuntu kukaNkulunkulu okubili, umsebenzi nokubaluleka kwehlukene, futhi nesimo sehlukene, ngakho kwakungenzeka kanjani ukuba umsebenzi awenzayo wonke ufane?

Ingabe igama likaJesu—“UNkulunkulu unathi”—lisimele sonke isimo sikaNkulunkulu? Lingamchaza ngokugcwele uNkulunkulu? Uma umuntu ethi uNkulunkulu angabizwa kuphela ngokuthi uJesu futhi akufanele abe nelinye igama ngoba uNkulunkulu unesimo esingaguquki, la mazwi anjalo awukuhlambalaza ngempela! Uyakholwa ukuthi igama elithi Jesu, uNkulunkulu unathi, lilodwa lingammela ngokuphelele uNkulunkulu? UNkulunkulu angabizwa ngamagama amaningi, kodwa phakathi kwala magama amaningi, alikho igama elilodwa elingakuqoqa konke ngoNkulunkulu, alikho nelilodwa elingamela uNkulunkulu ngokuphelele. Ngakho uNkulunkulu unamagama amaningi, kodwa wonke la magama amaningi awakwazi ukucacisa isimo sikaNkulunkulu, ngoba isimo sikaNkulunkulu sicebe ngendlela yokuthi singaphezulu kakhulu kunamandla omuntu okumazi. Ayikho indlela yokuthi umuntu, esebenzisa ulimi lwesintu, aqoqe uNkulunkulu ngokugcwele. Isintu sinamagama amancane kakhulu esingaqoqa ngawo konke esikwaziyo ngesimo sikaNkulunkulu: mkhulu, uyahlonipheka, uyamangalisa, akaqondakali, uphakeme, ungcwele, ulungile, uhlakaniphile, njalo njalo. Amagama amaningi ngokweqile! La magama angafiki ndawo awakwazi ukuchaza okuncane umuntu asakubonile kwesimo sikaNkulunkulu. Ngokuhamba kwesikhathi, abanye abaningi benezela amagama ababecabanga ukuthi ayekwazi ukuchaza kangcono ukushisekela okwakusezinhliziyweni zabo: uNkulunkulu mkhulu kakhulu! UNkulunkulu ungcwele kakhulu! UNkulunkulu uthandeka kakhulu! Namuhla, izisho zabantu ezinjengalezi sezifike esicongweni sazo, kodwa umuntu akakakwazi ukukhuluma ngokucacile. Ngakho, ngokomuntu, uNkulunkulu unamagama amaningi, nokho akanalo igama elilodwa, futhi lokhu kungenxa yokuthi isiqu sikaNkulunkulu sinokuningi kakhulu kanti ulimi lomuntu luhlwempu kakhulu. Izwi noma igama elithile elilodwa alinawo amandla okumela uNkulunkulu uqobo, ngakho ingabe ucabanga ukuthi igama likaNkulunkulu lingama ndawonye nje? UNkulunkulu mkhulu kakhulu futhi ungcwele, kodwa awukwazi ukumvumela aguqule igama Lakhe njalo ngenkathi entsha? Ngakho-ke, kuyo yonke inkathi uNkulunkulu enza kuyo umsebenzi Wakhe mathupha, usebenzisa igama elihambisana nenkathi ukuze aqoqe umsebenzi ahlose ukuwenza. Usebenzisa leli gama kanye elibonisa ukubaluleka kwaleyo nkathi ukuze limele isimo Sakhe kuleyo nkathi. NguNkulunkulu lo esebenzisa ulimi lwabantu ukuze aveze isimo Sakhe. Ngisho kunjalo, abantu abaningi asebedlule ekuzweni ngokomoya futhi asebembone mathupha uNkulunkulu basezwa ukuthi leli gama elithile alikwazi ukumela uNkulunkulu ngokuphelele—awu, akukho okungenziwa ngalokhu, ngakho umuntu akasambizi uNkulunkulu nganoma yiliphi igama, kodwa umbiza nje ngokuthi “Nkulunkulu.” Kusengathi inhliziyo yomuntu igcwele uthando kodwa futhi ixakwe yizimpikiswano, ngoba umuntu akakwazi ukuchaza uNkulunkulu. Ayikho uNkulunkulu kucebe kakhulu, akukho ndlela yokukuchaza. Alikho igama elilodwa elingaqoqa isimo sikaNkulunkulu, futhi akukho gama elilodwa elingachaza lokho uNkulunkulu anakho nayikho. Uma umuntu engibuza, “Empeleni yiliphi igama olisebenzisayo?” Ngiyomtshela ukuthi, “UNkulunkulu unguNkulunkulu!” Akulona igama elihle lelo likaNkulunkulu? Akukhona ukuqoqa kahle kakhulu isimo sikaNkulunkulu? Uma kunjalo-ke, kungani nichitha amandla angaka nifuna igama likaNkulunkulu? Kungani kufanele nizihlekeze ubuchopho, nizile ukudla nobuthongo, konke ngenxa yegama nje? Luyofika usuku lapho uNkulunkulu engeke esabizwa ngegama elithi Jehova, Jesu noma uMesiya—uyobe esebizwa nje ngokuthi uMdali. Ngaleso sikhathi, wonke amagama ake wawasebenzisa emhlabeni ayofinyelela ekugcineni, ngoba umsebenzi Wakhe emhlabeni uyobe usufike ekugcineni, ngemva kwalokho ngeke esaba nawo amagama. Lapho zonke izinto sezingaphansi kokubusa koMdali, unasiphi isidingo segama elifanaleke kakhulu kodwa elingaphelele? Namanje usathungatha igama likaNkulunkulu? Usalokotha uthi uNkulunkulu ubizwa kuphela ngoJehova? Usalokotha uthi uNkulunkulu angabizwa kuphela ngoJesu? Ungakwazi yini ukuthwala isono sokuhlambalaza uNkulunkulu? Kufanele wazi ukuthi uNkulunkulu wayengenalo igama ekuqaleni. Wathatha nje igama elilodwa, amabili noma amaningi ngenxa yokuthi kunomsebenzi okwakufanele awenze futhi kwakufanele aphathe isintu. Noma ngabe yiliphi igama abizwa ngalo—ingabe akazikhethelanga lona? Ingabe ubengadinga wena—omunye wezidalwa Zakhe—ukuba ulinqume? Igama uNkulunkulu abizwa ngalo yilelo elivumelana nalokho umuntu angakwazi ukukuqonda, ngolimi lwesintu, kodwa leli gama umuntu angakwazi ukuliqonda ngokuphelele. Ungasho kuphela ukuthi kunoNkulunkulu osezulwini, ukuthi ubizwa ngokuthi uNkulunkulu, ukuthi unguNkulunkulu uqobo Lwakhe onamandla amakhulu, ohlakaniphe kakhulu, ophakeme kakhulu, omangalisa kakhulu, ofihlakele kakhulu, onamandla onke kakhulu futhi akukho okungaphezu kwalokho ongakusho; yilokho kuphela okuncane okwaziyo. Njengoba kunjalo, ingabe igama nje likaJesu lingamela uNkulunkulu uqobo? Lapho izinsuku zokugcina zifika, nakuba kusenguye uNkulunkulu owenza umsebenzi Wakhe, igama Lakhe kufanele liguquke, ngoba sekuyinkathi eyehlukile.

UNkulunkulu engomkhulu kakhulu kuwo wonke umhlaba nasemkhathini ngaphezulu, wayengekwazi yini ukuzichaza ngokugcwele esebenzisa umfanekiso wenyama? UNkulunkulu wembatha le nyama ukuze enze isigaba esisodwa somsebenzi Wakhe. Akukho kubaluleka okutheni kulo mfanekiso wenyama, ayinabuhlobo nokwedlula kwezinkathi, futhi ayihlangene ngalutho nesimo sikaNkulunkulu. Kungani uJesu engavumelanga ukuthi umfanekiso Wakhe ukuthi usale? Kungani engavumelanga ukuthi umuntu adwebe umfanekiso Wakhe ukuze udluliselwe ezizukulwaneni zakamuva? Kungani engavumelanga abantu ukuba bavume ukuthi umfanekiso Wakhe kwakuwumfanekiso kaNkulunkulu? Nakuba umfanekiso womuntu wadalwa emfanekisweni kaNkulunkulu, kwakungenzeka yini ukuba ukubukeka komuntu kumelele umfanekiso ophakeme kaNkulunkulu? Lapho uNkulunkulu eba yinyama, wehla esuka ezulwini nje angene enyameni ethile. WuMoya Wakhe owehlela enyameni, owenza ngayo umsebenzi kaMoya. NguMoya ovezwa enyameni, futhi nguMoya owenza umsebenzi esenyameni. Umsebenzi owenziwa enyameni umelele ngokugcwele uMoya, futhi inyama ingenxa yomsebenzi, kodwa lokho akusho ukuthi umfanekiso wenyama uthatha indawo yomfanekiso wangempela kaNkulunkulu uqobo Lwakhe; lena akuyona inhloso noma ukubaluleka kukaNkulunkulu obe yinyama. Uba yinyama kuphela ukuze uMoya athole indawo efanele yokuhlala lapho enza umsebenzi Wakhe, ukuze akwazi kangcono ukufeza umsebenzi Wakhe enyameni—ukuze abantu bakwazi ukubona umsebenzi Wakhe, baxhumane nesimo Sakhe, bezwe amazwi Akhe, futhi bazi ukumangalisa komsebenzi Wakhe. Igama Lakhe limelele isimo Sakhe, umsebenzi Wakhe umelele ubunjalo Bakhe, kodwa akaze athi ukubonakala Kwakhe enyameni kumelele umfanekiso Wakhe; lokho kungumcabango womuntu nje. Ngakho futhi, izingxenye ezisemqoka zokuba sesimweni somuntu kukaNkulunkulu ziyigama Lakhe, umsebenzi Wakhe, isimo Sakhe, nobulili Bakhe. Lezi zisetshenziselwa ukumelela ukuphatha Kwakhe kule nkathi. Ukubonakala Kwakhe enyameni akuhlobene nokuphatha Kwakhe, njengoba kungenxa yomsebenzi Wakhe nje ngaleso sikhathi. Kodwa ngeke kwenzeke ukuthi uNkulunkulu osesimweni somuntu angabi nakubukeka okuthile, ngakho-ke ukhetha umndeni ofanele ukuze anqume ukubukeka Kwakhe. Ukuba ukubukeka kukaNkulunkulu bekuyoba nokubaluleka kokumela bonke-ke labo abanesakhiwo sobuso esifana nesakhe nabo babeyomelela uNkulunkulu. Kwakungeke lokho kube yiphutha elimangalisayo? Isithombe sikaJesu sadwetshwa ngumuntu ukuze umuntu amkhonze. Ngaleso sikhathi, uMoya oNgcwele akanikezanga miyalelo ekhethekile, ngakho-ke umuntu wedlulisela isithombe phambili kwaze kwaba namuhla. Empeleni, ngokwenhloso yasekuqaleni kaNkulunkulu, umuntu kwakungafanele akwenze lokhu. Yintshiseko yomuntu kuphela eyenza ukuba isithombe sikaJesu sihlale kuze kube namuhla. UNkulunkulu unguMoya, futhi umuntu akasoze akwazi ukuqukatha lokho umfanekiso Wakhe oyikho ekugcineni. Umfanekiso Wakhe ungamelelwa kuphela yisimo Sakhe. Okokubukeka kwekhala Lakhe, komlomo Wakhe, kwamehlo Akhe, nokwezinwele Zakhe, lokhu kungaphezulu kwamandla akho ukukuqukatha. Lapho isambulo sifika kuJohane, wabona umfanekiso weNdodana yomuntu: Emlonyeni Wakhe kwakunenkemba esika nhlangothi zombili, amehlo Akhe ayenjengamalangabi omlilo, ikhanda nezinwele Zakhe kwakumhlophe njengoboya bemvu, izinyawo Zakhe zinjengethusi elikhazimulisiwe, futhi kwakuzungeze ibhande legolide esifubeni Sakhe. Nakuba amazwi akhe ayegqame ngokwedlulele, umfanekiso kaNkulunkulu ayewuchaza kwakungewona owomuntu odaliwe. Akubona kwakuwumbono kuphela, futhi hhayi umfanekiso womuntu wasemhlabeni woqobo. UJohane wayebone umbono, kodwa wayengabonanga ukubukeka kwangempela kukaNkulunkulu. Umfanekiso wenyama kaNkulunkulu esesimweni somuntu, ungumfanekiso womuntu odaliwe, awukwazi ukumelela sonke isimo sikaNkulunkulu. Lapho uJehova edala isintu, wathi ukwenza lokho ngomfanekiso Wakhe futhi wadala owesilisa nowesifazane. Ngaleso sikhathi, wathi wenza owesilisa nowesifazane ngomfanekiso kaNkulunkulu. Nakuba umfanekiso womuntu ufuze umfanekiso kaNkulunkulu, lokhu akukwazi ukuqondwa ngokuthi kuchaza ukuthi ukubukeka komuntu kuwumfanekiso kaNkulunkulu. Futhi awukwazi ukusebenzisa ulimi lwesintu ukuchaza umfanekiso kaNkulunkulu, ngoba uNkulunkulu uphakeme kakhulu, mkhulu kakhulu, umangalisa futhi akaqondakali kakhulu!

Ngesikhathi uJesu efika ezokwenza umsebenzi Wakhe, kwawungaphansi kokuqondisa kukaMoya oNgcwele; wenza lokho uMoya oNgcwele owawukufuna futhi kwakungekhona okungokweNkathi Yomthetho yeTestamente Elidala noma ngokwendlela yomsebenzi kaJehova. Nakuba umsebenzi uJesu ayezele ukuzowenza wakungekhona ukuzogcina imithetho kaJehova noma imiyalelo kaJehova, umthombo wakho wawufana. Umsebenzi uJesu awenza wawumele igama likaJesu futhi wawumele iNkathi Yomusa; umsebenzi owawenziwa uJehova, wona wawumele uJehova kanye neNkathi Yomthetho. Umsebenzi wabo kwakuwumsebenzi kaMoya owodwa osezinkathini ezimbili ezehlukene. Umsebenzi uJesu awenza wawungamela iNkathi Yomusa kuphela nomsebenzi uJehova awenza nawo wawungamela iNkathi Yomthetho yeTestamente Elidala. UJehova wayeqondisa kuphela abantu bakwa-Israyeli nabaseGibhithe kanye nazo zonke izizwe ezingale kuka-Israyeli. Umsebenzi kaJesu weNkathi Yomusa yeTestamente Elisha wawungumsebenzi kaNkulunkulu ngaphansi kwegama likaJesu njengoba ayeqondisa leyo nkathi. Uma uthi umsebenzi kaJesu wawusekelwe kokaJehova, ukuthi akazange aqale umsebenzi omusha, nokuthi konke akwenza kwakuvumelana namazwi kaJehova, nomsebenzi kaJehova, kanye neziprofetho zika-Isaya, uJesu wayengeke-ke abe uNkulunkulu obe yinyama. Ukuba wenza umsebenzi Wakhe ngale ndlela, wayeyoba ngumphostoli noma isisebenzi seNkathi Yomthetho. Uma kunjengoba usho, kusho ukuthi uJesu wayengeke akwazi ukuqala inkathi futhi awukho omunye umsebenzi ayengawenza. Ngendlela efanayo, uMoya oNgcwele kumele kakhulu wenze umsebenzi Wakhe ngoJehova, futhi ngaphandle kukaJehova uMoya oNgcwele wawungeke ukwazi ukwenza umsebenzi omusha. Umuntu unephutha ngokuqonda umsebenzi kaJesu ngale ndlela. Uma umuntu ekholwa ukuthi umsebenzi owenziwe uJesu wawuvumelana namazwi kaJehova kanye neziprofetho zika-Isaya, ingabe uJesu wayenguNkulunkulu osesimweni somuntu noma wayengomunye wabaprofethi? Ngokwalo mbono, kwakungebe khona Nkathi Yomusa futhi uJesu wayengeke abe uNkulunkulu osenyameni, ngoba umsebenzi awenza wawungakwazi ukumela iNkathi Yomusa futhi wawungamela kuphela iNkathi Yomthetho yeTestamente Elidala. Kwakungaba nenkathi entsha kuphela lapho uJesu efika ezokwenza umsebenzi omusha, ukuqala inkathi entsha, ukwedlula umsebenzi owawukade wenziwe kwa-Israyeli, kanye nokwenza umsebenzi Wakhe ngokungahambisani nomsebenzi owenziwa nguJehova kwa-Israyeli noma nemithetho Yakhe emidala, noma ngokuhambisana nayiphi imithetho, kodwa ukwenza umsebenzi omusha okwakufanele awenze. UNkulunkulu uqobo Lwakhe uza ukuzovula inkathi futhi uNkulunkulu uqobo Lwakhe uza ukuzoqeda inkathi. Umuntu akakwazi ukwenza umsebenzi wokuqala inkathi nokuphetha inkathi. Ukuba uJesu akazange afikise umsebenzi kaJehova ekupheleni emva kokufika Kwakhe, lokho-ke kwakuyoba ubufakazi bokuthi wayengumuntu nje futhi engakwazi ukumela uNkulunkulu. Ngenxa kanye yokuthi uJesu weza waphetha umsebenzi kaJehova, waqhuba umsebenzi kaJehova futhi, ngaphezu kwalokho, wenza umsebenzi Wakhe, umsebenzi omusha, kubonisa ukuthi lokhu kwakuyinkathi entsha nokuthi uJesu wayenguNkulunkulu uqobo. Benza izigaba zomsebenzi ezehlukene ngokucacile. Esinye isigaba sasenziwa ethempelini, kanti esinye sasenziwa ngaphandle kwalo. Omunye wale misebenzi wawungukuhola abantu ngendlela yomthetho kanti omunye wawungukunikela umnikelo wesono. Zombili lezi zigaba zomsebenzi zazehlukene ngokusobala; lokhu kwehlukanisa inkathi entsha kwendala, futhi kuliqiniso elimsulwa ukuthi ziyizinkathi ezimbili ezehlukene. Indawo yomsebenzi Wabo yayehlukene futhi umongo womsebenzi Wabo wawehlukene futhi nezinhloso zomsebenzi Wabo zazehlukene. Ngakho, zingahlukaniswa zibe yizinkathi ezimbili: ITestamente Elisha neTestamente Elidala, okuwukuthi, inkathi entsha nendala. Lapho uJesu efika akangenanga ethempelini, okufakazela ukuthi inkathi kaJehova yayisiphelile. Akangenanga ethempelini ngoba umsebenzi kaJehova ethempelini wawusuphelile, futhi wawungasadingi ukuphinde wenziwe, futhi ukuwenza futhi kwakuyoba ukuwuphinda. Kwaba ngokushiya ithempeli, ukuqala umsebenzi omusha kanye nokuvula indlela entsha ngaphandle kwethempeli, lapho akwazi khona ukufikisa umsebenzi kaNkulunkulu esicongweni sawo. Ukuba akaphumanga ethempelini ukuyokwenza umsebenzi Wakhe, umsebenzi kaNkulunkulu wawuyoma ndawonye ezisekelweni zethempeli, futhi kwakungeke kube nezinguquko ezintsha. Ngakho, lapho uJesu efika akangenanga ethempelini, futhi akenzanga umsebenzi Wakhe phakathi ethempelini. Wenza umsebenzi Wakhe ngaphandle kwethempeli, futhi, ehola abafundi, wenza umsebenzi Wakhe ngokukhululeka. Ukuhamba kukaNkulunkulu ethempelini ukuyokwenza umsebenzi Wakhe kwasho ukuthi uNkulunkulu wayenohlelo olusha. Umsebenzi wakhe wawuzokwenziwa ngaphandle kwethempeli, futhi kwakuzoba umsebenzi omusha owawungeke ubambeke endleleni yokwenziwa kwawo. Eqeda nje ukufika uJesu, waqeda umsebenzi kaNkulunkulu wangesikhathi seTestamente Elidala. Nakuba zazibizwa ngamagama amabili angafani, kwaba nguMoya owodwa owafeza zombili lezi zigaba zomsebenzi, futhi nomsebenzi owawenziwa wawuqhubeka njalo Njengoba igama lalehlukile, nokuqukethwe umsebenzi kwakwehlukile, inkathi yayihlukile. Lapho uJehova efika, leyo kwakuyinkathi kaJehova nalapho uJesu efika, leyo kwakuyinkathi kaJesu. Ngakho, isikhathi ngasinye lapho lowo nalowo efika, uNkulunkulu ubizwa ngegama elilodwa, umela inkathi eyodwa futhi uvula indlela entsha, athathe igama elisha, okubonisa ukuthi uNkulunkulu uhlala emusha futhi akagugi, okuwukuthi umsebenzi Wakhe awuyeki ukuqhubekela phambili. Umlando uhlala uqhubekela phambili nomsebenzi kaNkulunkulu uhlala uqhubekela phambili. Ukuze uhlelo lweminyaka eziyinkulungwane eziyisithupha lufinyelele esiphethweni, kumele luhlale luqhubeka luya phambili. Usuku nosuku, kufanele enze umsebenzi omusha, unyaka nonyaka kumele enze umsebenzi omusha; kumele aqale izindlela ezintsha, kumele aqale izinkathi ezintsha, aqale umsebenzi omusha nomkhulu, futhi kanye nalokhu alethe amagama amasha nomsebenzi omusha. Ukusuka emzuzwini kuya emzuzwini, uMoya kaNkulunkulu wenza umsebenzi omusha, ungabambeleli ezindleleni nasemithethweni emidala. Futhi umsebenzi Wakhe awukaze ume, kodwa uyenzeka ngomzuzu nomzuzu owedlulayo. Uma uthi umsebenzi kaMoya oNgcwele awuguquki, pho kungani uJehova acela abapristi ukuthi bemsebenzele ethempelini, kodwa uJesu akazange angene ethempelini—noma ngabe, lapho efika, abantu baphinde bathi ungumpristi omkhulu, futhi wayengowendlu kaDavide futhi nguMpristi omkhulu neNkosi enkulu? Futhi yini enganikelanga imihlatshelo? Ukungena ethempelini noma ukungangeni ethempelini—lokhu akuyiwo umsebenzi kaNkulunkulu uqobo Lwakhe? Ukuba, njengoba umuntu ecabanga, uJesu uzophinda afike futhi, ezinsukwini zokugcina, esabizwa ngoJesu, futhi aqhubeke nokwehla ngefu elimhlophe, ehlela phezu kwabantu esemfanikisweni kaJesu: ingabe lokho ngeke kube wukuphindwa komsebenzi Wakhe? Ingabe uMoya oNgcwele uyakwzi ukunamathela kokudala? Konke umuntu akukholwayo yimicabango, futhi konke umuntu akuqondayo ngokuhambisana nomqondo osobala, kanye nokucabanga kwakhe; kuphambene nezimiso zomsebenzi kaMoya oNgcwele, futhi akuhambisani nezinhloso zikaNkulunkulu. UNkulunkulu ubengeke asebenze ngaleyo ndlela; uNkulunkulu akasona neze isiphukuphuku nesiwula, futhi umsebenzi Wakhe awulula ngendlela oyicabangayo. Ngokwakho konke okwenziwa futhi okucatshangwa umuntu, uJesu uyofika ngefu ehlele phakathi kwenu. Niyombona, okuyothi, egibele ifu, anitshele ukuthi unguJesu. Futhi niyobona amanxeba ezipikili ezandleni Zakhe, futhi niyomazi njengoJesu. Uyobuye anisindise futhi, aphinde abe nguNkulunkulu wenu onamandla. Uyonisindisa, aniqambe igama elisha, futhi anike umuntu ngamunye kinina itshe elimhlophe, okuyothi ngemva kwalokho nivunyelwe ukuba ningene embusweni wezulu futhi namukelwe epharadesi. Ingabe izinkolelo ezinjalo aziyona imicabango yomuntu? Ingabe uNkulunkulu usebenza ngokwalokho okucatshangwa ngabantu noma usebenza ngokuphambene nalokho okucatshangwa umuntu? Ingabe konke okucatshangwa ngumuntu akuveli kuSathane? Ingabe bonke abantu abonakalisiwe uSathane? Uma uNkulunkulu wayenza umsebenzi Wakhe ngendlela yokucabanga komuntu, ingabe angeke abe nguSathane? Ingabe ngeke afane nezidalwa Zakhe? Njengoba nezidalwa sezonakaliswe uSathane kangangokuthi umuntu usephenduke umzimba kaSathane, uma uNkulunkulu ubezosebenza ngokwezinto zikaSathane ingabe ubengeke yini abe nokusebenzisana noSathane? Umuntu angawuqonda kanjani umsebenzi kaNkulunkulu? Ngakho, uNkulunkulu ubengeke asebenze ngokwalokho umuntu akucabangayo. Kunalabo abathi uNkulunkulu uqobo Lwakhe wathi uyofika ngefu. Kuyiqiniso ukuthi uNkulunkulu uqobo Lwakhe washo njalo, kodwa ingabe uyazi ukuthi akekho ongaqonda izimfihlakalo Zakhe? Awazi ukuthi akukho muntu ongachaza amazwi kaNkulunkulu? Uqinisekile ngokuthi ukhanyiselwe futhi wakhanyiswa nguMoya oNgcwele? Nakanjani kwakungekhona ukuthi uMoya oNgcwele ukubonise ngendlela eqonde kangaka? Ingabe kwakunguMoya oNgcwele owakuyalela, noma waholelwa yimicabango yakho ekuthini ucabange kanjalo? Wathi, “Lokhu kwashiwo uNkulunkulu uqobo Lwakhe.” Kodwa asikwazi ukusebenzisa imibono nemiqondo yethu ukuze silinganise amazwi kaNkulunkulu. Ngokwamazwi akhulunywa ngu-Isaya, ungawachaza amazwi akhe ngokukhulu ukuqiniseka? Ingabe uyalokotha ukuwachaza amazwi akhe? Njengoba ungalokothi nokuwachaza amazwi ka-Isaya, pho kungani ulokhu ulokotha ukuchaza amazwi kaJesu? Ubani ophakeme kakhulu, uJesu noma u-Isaya? Njengoba impendulo inguJesu, kungani uzama ukuchaza amazwi akhulunywe uJesu? Ingabe uNkulunkulu angakutshela ngomsebenzi Wakhe singakafiki isikhathi? Asikho nesisodwa isidalwa esingazi, ngisho nezithunywa ezulwini ngisho neNdodana yomuntu, ngakho wena ungazi kanjani? Umuntu untula kakhulu. Okubalulekile kini manje ukwazi izigaba ezintathu zomsebenzi. Kusukela emsebenzini kaJehova kuya kokaJesu, futhi kusukela emsebenzini kaJesu kuya kulowo wesigaba samanje, lezi zigaba ezintathu zihlanganisa ngentambo enganqamuki bonke ububanzi bokuphatha kukaNkulunkulu futhi yonke iyimisebenzi eyenziwa nguMoya owodwa. Kusukela ekudalweni komhlaba, uNkulunkulu yilokhu esebenza ephatha isintu. UyiSiqalo neSiphetho, futhi uyiLowo oqala inkathi naLowo ophetha inkathi. Izigaba ezintathu zomsebenzi, ezinkathini ezehlukene nasezindaweni ezehlukene, ngaphandle kwephutha zingumsebenzi woMoya owodwa. Bonke labo abahlukanisa lezi zigaba baphikisa uNkulunkulu. Manje, kumele uqonde ukuthi wonke umsebenzi kusukela esigabeni sokuqala kuze kube namuhla uwumsebenzi kaNkulunkulu oyedwa, umsebenzi woMoya owodwa. Ngalokhu akukho kungabaza.


Mayelana NeBhayibheli (1)

Kufanele silithathe kanjani iBhayibheli ekukholweni kuNkulunkulu? Lo umbuzo omayelana nomyalo. Kungani sixoxisana ngalo mbuzo? Yingoba esikhathini esizayo uyosabalalisa ivangeli futhi wandise umsebenzi weNkathi Yombuso, futhi akwanele ukumane wazi ukukhuluma ngomsebenzi kaNkulunkulu namhlanje. Ukuze wandise umsebenzi Wakhe, kubaluleke kakhulu ukuthi ukwazi ukuxazulula imibono yabantu emidala ngokholo kanye nezindlela ezindala zokholo, futhi ubashiye bekholiseke ngokuphelele—ukufika kuleso sigaba kudinga iBhayibheli. Eminyakeni eminingi, izindlela zomdabu zabantu zokukholwa (lezo zobuKristu, okungenye yezinkolo ezintathu ezinkulu emhlabeni) bekuwukufunda iBhayibheli; ukusuka eBhayibhelini akulona ukholo eNkosini, ukusuka eBhayibhelini kuyinkolelo ephambukile nedukisayo, futhi ngisho lapho abantu befunda ezinye izincwadi, isisekelo salezo zincwadi kufanele kube ukuchazwa kweBhayibheli. Okungukuthi, uma uthi ukholwa eNkosini, kufanele ufunde iBhayibheli, kufanele udle uphinde uphuze iBhayibheli, futhi ngaphandle kweBhayibheli akufanele ukhonze noma iyiphi enye incwadi engaphathelene neBhayibheli. Uma ukwenza lokho, ukhaphela uNkulunkulu. Kusukela ngesikhathi lapho kwaba khona iBhayibheli, inkolelo yabantu eNkosini ibingukukholelwa eBhayibhelini. Esikhundleni sokuthi abantu bakholelwa eNkosini, kungcono ukuthi bakholelwa eBhayibhelini; kunokuba kuthiwe sebeqalile ukufunda iBhayibheli, kungcono ukuthi sebeqalile ukukholelwa eBhayibhelini; futhi kunokuthi kuthiwe sebebuyele phambi kukaNkulunkulu, kungcono ukuthi sebubuyele phambi kweBhayibheli. Ngale ndlela, abantu bakhonza iBhayibheli sengathi linguNkulunkulu, sengathi liyigazi lempilo yabo nokulahlekelwa yilo kungafana nokulahlekelwa impilo yabo. Abantu babona iBhayibheli liphakeme njengoNkulunkulu, futhi kukhona ngisho nalabo abalibona liphakeme kunoNkulunkulu. Uma abantu bengenawo umsebenzi woMoya oNgcwele, uma bengamuzwa uNkulunkulu, bayaqhubeka baphile—kodwa ngokushesha uma belahlekelwa iBhayibheli, noma balahlekelwe izahluko nezisho ezaziwayo eBhayibhelini, kumane kube sengathi balahlekelwe impilo yabo. Ngakho, ngokushesha uma abantu bekholwa kuNkulunkulu bayaqala bafunde iBhayibheli, nokwazi iBhayibheli ngekhanda, futhi lapho bazi ngekhanda ingxenye enkulu yeBhayibheli, yilapho kubonakala kakhulu ukuthi bayayithanda iNkosi futhi banokholo olukhulu. Labo abalifundile iBhayibheli futhi abakwazi ukukhuluma kwabanye ngalo bangabafowethu nodadewethu abalungile. Kuyo yonke le minyaka, ukukholwa nokuthembeka kwabantu eNkosini kukalwe ngezinga lokuqonda kwabo iBhayibheli. Abantu abaningi bamane abaqondi ukuthi kungani kufanele bakholwe kuNkulunkulu, nokuthi kufanele bakholwe kanjani kuNkulunkulu, futhi abenzi lutho ngaphandle kokucinga ngokumpumpuzela befuna imikhondo yezincazelo obala izimfihlakalo zezahluko zeBhayibheli. Abantu abakaze bafune ukuqondisa komsebenzi kaMoya oNgcwele; kuze kube manje, abenzanga lutho ngaphandle kokufundisisa nokuphenya iBhayibheli, futhi akekho owake wathola umsebenzi osemusha woMoya oNgcwele, ngaphandle kwaseBhayibhelini, akekho owake wasuka eBhayibhelini, futhi abakaze balokothe basuke eBhayibhelini. Abantu balifundile iBhayibheli kuyo yonke le minyaka, baqhamuke nezincazelo eziningi kakhulu, bazikhandla kakhulu; banokuhluka ngemibono okuningi, futhi abaphikisana ngayo bengaphezi, ngendlela yokuthi sekunezinhlelo zamabandla ezingaphezu kwezi-2000 ezakhiwe namuhla. Zonke zifuna ukuthola izincazelo ezithile ezikhethekile, noma izimfihlakalo ezijule kakhulu eBhayibhelini, zifuna ukulihlola, nokuthola isendlalelo ngomsebenzi kaJehova kwa-Israyeli, noma isendlalelo ngomsebenzi kaJesu eJudiya, noma ezinye izimfihlakalo ezingaziwa muntu. Indlela abantu abalithatha ngayo iBhayibheli yile enokuthatheka nokukholwa, futhi akekho ocacelwe ngokuphelele indaba yangaphakathi noma ingqikithi yeBhayibheli. Ngakho, namuhla, abantu basenomuzwa ongachazeki wokumangala uma kuza eBhayibhelini, futhi baze bathatheke ngokwedlulele ngalo, futhi baze bakholwe kulo ngokwengeziwe. Namhlanje, bonke abantu bafuna ukuthola iziphrofetho zomsebenzi wezinsuku zokugcina eBhayibhelini, bafuna ukuthola ukuthi imuphi umsebenzi uNkulunkulu awenzayo ngezinsuku zokugcina, nokuthi iziphi izimpawu ezikhona zezinsuku zokugcina. Ngale ndlela, ukukhonza kwabo iBhayibheli kuya kuba namandla, futhi njengoba ziya zisondela izinsuku zokugcina, bazikholwa ngokunobumpumputhe obengeziwe iziphrofetho zeBhayibheli, ikakhulukazi lezo ezimayelana nezinsuku zokugcina. Ngokholo olumpumpuzela kakhulu eBhayibhelini, nangokwethembela okukhulu eBhayibhelini, abanasifiso sokufuna umsebenzi woMoya oNgcwele. Ngokokubona kwabantu bacabanga ukuthi iBhayibheli kuphela elingaletha umsebenzi woMoya oNgcwele; iseBhayibhelini kuphela lapho bengathola khona izinyathelo zikaNkulunkulu; iseBhayibhelini kuphela lapho kucashe khona izimfihlakalo zomsebenzi kaNkulunkulu; iBhayibheli kuphela—hhayi ezinye izincwadi noma abantu—okungacacisa yonke into kaNkulunkulu kanye nomsebenzi wakhe sewuwonke; iBhayibheli lingaletha umsebenzi wezulu emhlabeni; futhi iBhayibheli lingaqala futhi liphethe izinkathi. Ngale mibono, abantu abanaso isifiso sokufuna umsebenzi woMoya oNgcwele. Ngakho, akukhathaleki, ukuthi iBhayibheli labe liwusizo kangakanani kubantu kudala, seliphenduke isiphazamiso emsebenzini kaNkulunkulu wakamuva. Ngaphandle kweBhayibheli abantu bangafuna izinyathelo zikaNkulunkulu kwenye indawo, kepha namuhla, izinyathelo Zakhe sezigcinwe eBhayibhelini, futhi ukwelula umsebenzi Wakhe wakamuva sekuphenduke kwanzima ngokuphindiwe, futhi kwaba umshikashika owumqansa. Konke lokhu kungenxa yezahluko nezisho ezinedumela zaseBhayibhelini, kanye neziphrofetho ezehlukene zeBhayibheli. IBhayibheli seliphenduke isithixo emiqondweni yabantu, seliphenduke indida ezingqondweni zabo, futhi bamane abakwazi ukukholelwa ukuthi uNkulunkulu angasebenza ngaphandle kweBhayibheli, abakwazi ukukholwa ukuthi abantu bangathola uNkulunkulu ngaphandle kweBhayibheli, kungasaphathwa ukuthi bakholwe ukuthi uNkulunkulu angashiya iBhayibheli ngesikhathi somsebenzi wokugcina futhi aqale kabusha. Lokhu kuyinto engacabangeki kubantu; abayikholwa, futhi abakwazi ukuyibona nangamehlo engqondo. IBhayibheli seliphenduke isiphazamiso esikhulu ekwamukeleni kwabantu umsebenzi kaNkulunkulu omusha, nenkinga kuNkulunkulu ekwandiseni lo msebenzi omusha. Ngakho, uma ningaqondi indaba yangaphakathi yeBhayibheli, ngeke nikwazi ukusabalalisa ivangeli, futhi ngeke nikwazi ukufakazela umsebenzi omusha. Nakuba, namuhla ningalifundi iBhayibheli, lisathandeka kakhulu kini, okungukuthi, iBhayibheli kungenzeka ukuthi aniliphathi ngezandla, kodwa imibono yenu eminingi ivela kulo. Aniqondi umsuka weBhayibheli noma indaba yangaphakathi mayelana nezigaba ezimbili zokugcina zomsebenzi kaNkulunkulu. Nakuba ningadli futhi niphuze iBhayibheli, kufanele niliqonde iBhayibheli, kufanele nibe nolwazi olufanele ngeBhayibheli, futhi ingaleyo ndlela kuphela lapho niyokwazi khona ukuthi uhlelo lukaNkulunkulu lokuphatha lweminyaka eyizi-6, 000 lumayelana nani. Nizosebenzisa lezi zinto ukuzuza abantu, ukubenza bemukele ukuthi lo mzila uyindlela yeqiniso, ukubenza bemukele ukuthi le ndlela eniyihambayo namhlanje yindlela yeqiniso, nokuthi iqondiswa uMoya oNgcwele, futhi ayivulwanga inoma imuphi umuntu.

Emva kokuba uNkulunkulu enze umsebenzi weNkathi Yomthetho, kwakhiwa iThestamente Elidala, futhi abantu baqala lapho ukufunda iBhayibheli. Emva kokufika kukaJesu, wenza umsebenzi weNkathi Yomusa, abaphostoli Bakhe base babhala iThestamente Elisha. Lakhiwa kanje iThestamente Elidala neThestamente Elisha leBhayibheli, futhi kuze kube namuhla, bonke abakholwa kuNkulunkulu bebelokhu befunda iBhayibheli. IBhayibheli yincwadi yomlando. Kunjalo, futhi liqukethe okunye ukubikezela kwabaphrofethi, futhi lokhu kubikezela akuwona neze umlando. IBhayibheli linezingxenye eziningi—akukho nje ukuphrofetha kuphela, noma umsebenzi kaJehova kuphela, futhi akukho zincwadi zokuthunyelwa zikaPawulu kuphela. Kufanele wazi ukuthi iBhayibheli linezingxenye ezingaki; iTestamente Elidala liqukethe uGenesise, uEksodusi…, futhi kukhona nezincwadi zeziphrofetho abaphrofethi abazibhala. Ekugcineni, iTestamente Elidala ligcina ngeNcwadi kaMalaki. Kubhalwe umsebenzi weNkathi Yomthetho, owaholwa nguJehova; kusuka kuGenesise kuya eNcwadini kaMalaki, kungumbhalo ogcwele wawo wonke umsebenzi weNkathi Yomthetho. Okungukuthi, imibhalo yeTestamente Elidala ingakho konke abantu ababeqondiswa nguJehova abadlula kukho ngeNkathi Yomthetho. NgeNkathi Yomthetho weTestamente Elidala, inani eliningi labaphrofethi abamiswa nguJehova bamphrofethela, banikeza imiyalelo, ezizwaneni nezizwe ezihlukahlukene, futhi babikezela umsebenzi uJehova abe ezowenza. Laba bantu ababemisiwe bonke babenikwe uMoya wokuphrofetha nguJehova: Babekwazi ukubona imibono evela kuJehova, nokuzwa izwi Lakhe, ngakho bagqugquzelwa Nguyena futhi babhala ngokuphrofetha. Umsebenzi abawenza wawuveza izwi likaJehova, uveza isiphrofetho sikaJehova, futhi umsebenzi kaJehova ngaleso sikhathi kwabe kumane kuwukuqondisa abantu ngokusebenzisa uMoya. Akazange athathe isimo senyama, futhi abantu abazange babubone ubuso Bakhe nakancane. Ngakho, wamisa abaphrofethi abaningi ukuze benze umsebenzi Wakhe, futhi wabanika imibiko abayidlulisela kuzo zonke izizwe nezizalo zakwa-Israyeli. Umsebenzi wabo kwabe kuwukuphrofetha, futhi abanye babhala imiyalelo kaJehova kubo ukuze bakhombise abanye. UJehova wabamisa laba bantu ukuze baphrofethe, babikezele umsebenzi wangesikhathi esizayo noma umsebenzi owawusadinga ukwenziwa ngaleso sikhathi, ukuze abantu babone ubuhle obumangalisayo nobuhlakani bukaJehova. Lezi zincwadi zokuphrofetha zazihlukile nokho kunezinye izincwadi zeBhayibheli; zabe zingamazwi ayekhulunywe noma ebhalwe yilabo ababekade benikwe uMoya wokuphrofetha—yilabo ababethole imibono noma izwi elivela kuJehova. Ngaphandle kwezincwadi zokuphrofetha, yonke into eTestamenteni Elidala imibhalo ebhalwe ngabantu emuva kokuthi uJehova wayeseqedile umsebenzi Wakhe. Lezi zincwadi ngeke zikwazi ukumela ukubikezela okwakhulunywa ngabaphrofethi njengoba uGenesise no-Eksodusi bengeke baqhathaniswa neNcwadi ka-Isaya kanye neNcwadi kaDaniyeli. Iziphrofetho zakhulunywa ungakenziwa umsebenzi; lezi ezinye izincwadi, nokho, zabhalwa lapho sewuqediwe, okuyilokho abantu ababekwazi ukukwenza. Abaphrofethi baleso sikhathi bagqugquzelwa nguJehova futhi baphrofetha okuthile, bakhuluma amazwi amaningi, futhi baphrofetha izinto zeNkathi Yomusa, kanye nokubhujiswa komhlaba ezinsukwini zokugcina—umsebenzi uJehova ayehlele ukuwenza. Izincwadi ezisele zonke zibhala ngomsebenzi owenziwa nguJehova kwa-Israyeli. Ngakho, uma ufunda iBhayibheli, ufunda ikakhulukazi ngomsebenzi uJehova awenza kwa-Israyeli; iTestamente Elidala ekakhulukazi libhala ngomsebenzi kaJehova wokuqondisa abakwa-Israyeli, ukusebenzisa Kwakhe uMose ukuhola abakwa-Israyeli ngesikhathi bephuma eGibhithe, owabakhulula kozankosi bakaFaro, wabakhiphela endle, emuva kwalokho bangena eKhanani futhi yonke into elandela lokhu kwakuyimpilo yabo eKhanani. Konke ngaphandle kwalokhu kuyimibhalo ngomsebenzi kaJehova ezweni lonke lakwa-Israyeli. Yonke into ebhalwe eTestamenteni Elidala ngumsebenzi kaJehova kwa-Israyeli, ngumsebenzi uJehova awenza ezweni lapho enza khona u-Adamu no-Eva. Kusukela lapho uNkulunkulu waqala khona ngokusemthethweni ukuhola abantu emhlabeni emva kukaNowa, konke lokho okubhalwe eTestamenteni Elidala umsebenzi wakwa-Israyeli. Futhi kungani kungabhaliwe ngomunye umsebenzi ngaphandle kwa-Israyeli. Ngenxa yokuthi izwe lakwa-Israyeli liyimbeleko yesintu. Ekuqaleni, ayengekho amanye amazwe ngaphandle kuka-Israyeli, futhi uJehova akazange asebenze kwezinye izindawo. Ngale ndlela, lokho okubhalwe eThestamenteni Elidala leBhayibheli kuwumsebenzi kwa-Israyeli kuphela ngaleso sikhathi. Amazwi akhulunywa ngabaphrofethi, u-Isaya, uDaniyeli, uJeremiya, kanye noHezekeli … amazwi abo abikezela omunye umsebenzi Wakhe emhlabeni, abikezela umsebenzi kaJehova uqobo Lwakhe. Konke lokhu kwavela kuNkulunkulu, kwabe kungumsebenzi woMoya oNgcwele, futhi ngaphandle kwalezi zincwadi zabaphrofethi, yonke into ngumbhalo ngalokho abantu abadlule kukho emsebenzini kaJehova ngaleso sikhathi.

Umsebenzi wokudala wenzeka ngaphambi kokuba khona kwesintu, kodwa iNcwadi kaGenesise yabakhona lapho sekukhona isintu; incwadi eyabhalwa nguMose ngeNkathi Yomthetho; Injengezinto ezenzeka phakathi kwenu namhlanje: Emuva kokuthi sezenzekile, nizibhala phansi ukuze nizikhombise abantu ngesikhathi esizayo, futhi kubantu bangesikhathi esizayo, lokho enakubhala izinto ezenzeka ezikhathini ezedlule—zimane zingumlando nje. Izinto ezibhalwe eTestamenteni Elidala zingumsebenzi kaJehova kwa-Israyeli, futhi lezo ezibhalwe eTestamenteni Elisha ngumsebenzi kaJesu ngeNkathi Yomusa; abhala ngomsebenzi owenziwe nguNkulunkulu ezinkathini ezimbili ezihlukene. ITestamente Elidala libhala ngomsebenzi owenziwa nguNkulunkulu ngeNkathi Yomthetho, ngakho iTestamente Elidala liyincwadi yomlando, lapho iTestamente Elisha liphethe umsebenzi weNkathi Yomusa. Lapho umsebenzi omusha uqala, nawo waphelelwa isikhathi—ngakho iTestamente Elisha nalo liyincwadi yomlando. Kusobala ukuthi, iTestamente Elisha alihambisi ngomthetho njengeThestamente Elidala, futhi alibhali ngezinto eziningi kangako. Wonke amazwi amaningi akhulunywa nguJehova abhalwe eThestamenteni Elidala leBhayibheli, kanti amazwi athile kuphela kaJesu abhalwa kumaVangeli Amane. Kunjalo, uJesu Naye wenza umsebenzi omningi kodwa akuzange kubhalwe yonke imininingwane. Ukuthi kuncane okwabhalwa eTestamenteni Elisha yingenxa yobuningi bomsebenzi owenziwa nguJesu; umsebenzi awenza ngesikhathi seminyaka emithathu kanye nengxenye emhlabeni kanye nalowo wabaphostoli wabe umncane kakhulu kunomsebenzi kaJehova. Ngakho, zincane izincwadi eziseTestamenteni Elisha kunaseTestamenteni Elidala.

Liyincwadi enjani iBhayibheli? ITestamente Elidala liwumsebenzi kaNkulunkulu ngeNkathi Yomthetho. ITestamente Elidala eBhayibhelini libhala wonke umsebenzi kaJehova ngeNkathi Yomthetho kanye nomsebenzi Wakhe wokudala. Lonke libhala umsebenzi owenziwa nguJehova, futhi ekugcineni liphothula zonke izindaba zomsebenzi kaJehova ngeNcwadi kaMalaki. ITestamente Elidala libhala ngezingxenye ezimbili zomsebenzi kaNkulunkulu: Omunye ngumsebenzi wokudala, futhi omunye ngukumisa umthetho. Yomibili yenziwa nguJehova. INkathi Yomthetho imele umsebenzi ngaphansi kwegama likaJehova uNkulunkulu; yiwo wonke umsebenzi owenziwa ngaphansi kwegama likaJehova uNkulunkulu. Ngakho, iTestamente Elidala libhala ngomsebenzi kaJehova, kanti iTestamente Elisha libhala ngomsebenzi kaJesu, umsebenzi owenziwa ikakhulukazi ngaphansi kwegama likaJesu. Ukubaluleka kwegama likaJesu kanye nomsebenzi awenza kubhalwe ikakhulu eTestamenteni Elisha. Ngesikhathi seNkathi Yomthetho seTestamente Elidala, uJehova wakha ithempeli ne-altare kwa-Israyeli, waqondisa impilo yama-Israyeli emhlabeni, efakazela ukuthi bangabantu Bakhe abakhethiweyo, iqembu lokuqala labantu abakhetha emhlabeni futhi ababe ngabenhliziyo Yakhe, iqembu lokuqala alihola mathupha; okungukuthi, izizwe eziyi-12 zakwa-Israyeli zabe zingabakhethiweyo bokuqala bakaJehova, ngakho wayesebenza njalo kubo, kwaze kwafika lapho sewuphele khona umsebenzi kaJehova weNkathi Yomthetho. Umsebenzi wesigaba sesibili kwabe kungumsebenzi weNkathi Yomusa weTestamente Elisha, futhi wenziwa phakathi kwamaJuda, phakathi kwesinye sezizwe eziyishumi nambili zakwa-Israyeli. Ukuthi isilinganiso somsebenzi sasisincane kakhulu kwakungenxa yokuthi uJesu wabe enguNkulunkulu osenyameni. UJesu wasebenza kuphela kulo lonke izwe laseJudiya, futhi wenza umsebenzi weminyaka emithathu nesigamu kuphela; ngakho okubhalwe eTestamenteni Elisha akukwazi impela ukudlula ubuningi bomsebenzi obhalwe eTestamenteni Elidala. Umsebenzi kaJesu weNkathi Yomusa ubhalwe ikakhulukazi kumaVangeli Amane. Indlela eyahlanjwa ngabantu beNkathi Yomusa kwabe kuyileyo yezinguquko ezikha phezulu kakhulu ezimweni zabo zempilo, iningi lazo zibhalwe ezincwadini ezathunyelelwa amaKristu okuqala. Izincwadi ezathunyelelwa amaKristu okuqala zikhombisa ukuthi uMoya oNgcwele wawusebenza kanjani ngaleso sikhathi. (Empeleni, akukhathaleki noma uPawulu wajeziswa noma wehlelwa yishwa, emsebenzini awenza wayeyalelwe nguMoya oNgcwele, wabe engumuntu owayesetshenziswa nguMoya oNgcwele ngaleso sikhathi; uPetru naye, wasetshenziswa nguMoya oNgcwele, kodwa akazange enze umsebenzi omningi njengoPawulu. Nakuba umsebenzi kaPawulu uqukethe ukungcola komuntu, ezincwadini ezibhalwe uPawulu kuyabonakala ukuthi uMoya oNgcwele wayesebenza kanjani ngaleso sikhathi; indlela eyayihanjwa nguPawulu kwakungelungile, yayifanele, futhi kwabe kuyindlela kaMoya oNgcwele.)

Uma ufisa ukubona umsebenzi weNkathi Yomthetho, nokubona ukuthi abakwa-Israyeli bayilandela kanjani indlela kaJehova, kufanele ufunde iTestamente Elidala; uma ufisa ukuqonda umsebenzi weNkathi Yomusa, kufanele ufunde iTestamente Elisha. Kepha uwubona kanjani umsebenzi wezinsuku zokugcina? Kufanele wamukele ubuholi bukaNkulunkulu wanamhlanje, futhi ungene emsebenzini wanamuhla, ngoba umsebenzi omusha lo, futhi akekho owake wawubhala eBhayibhelini. Namhlanje, uNkulunkulu uthathe isimo senyama futhi waqoka abanye abakhethiweyo eShayina. UNkulunkulu uyasebenza kulaba bantu, uyaqhubeka esuka emsebenzini wakhe emhlabeni, uyaqhubeka esuka emsebenzini weNkathi Yomusa. Umsebenzi wanamuhla uyindlela umuntu angakaze ayithathe, futhi indlela okungekho muntu owake wayibona—umsebenzi kaNkulunkulu wakamuva emhlabeni. Ngakho umsebenzi ongakaze wenziwe phambilini akuwona umlando, ngoba manje yimanje, futhi usazobuye ube owakudala. Abantu abazi ukuthi uNkulunkulu wenze umsebenzi omkhulu futhi omusha kakhulu emhlabeni, futhi ngaphandle kwakwa-Israyeli, ukuthi sewuze wahamba wadlula esilinganisweni sakwa-Israyeli, waphinde wadlula ukubikezela kwabaphrofethi, ukuthi umsebenzi omusha futhi omangalisayo ongaphandle kweziphrofetho, kanti futhi umsebenzi wanamuhla okude le nakwa-Israyeli, uphinde waba umsebenzi abantu abangawuqondi futhi abangakaze bawubone ngamehlo engqondo. IBhayibheli lingaba kanjani nemibhalo ebeka ngokusobala ngalo msebenzi onjena? Ubani obengabhala ngakho konke ngomsebenzi wanamuhla, angashiyi lutho, kungakafiki isikhathi? Ubani obengabhala ngalo msebenzi onamandla futhi ohlakaniphe kakhulu ophambana nesiko encwadini endala ekhuntile? Umsebenzi wanamuhla awuwona umlando, ngakho, uma ufuna ukuhamba endleleni entsha yanamhlanje, kufanele ulishiye iBhayibheli, kufanele udlule ezincwadini zeziphrofetho noma umlando weBhayibheli. Yilapho kuphela uyokwazi ukuhamba indlela entsha ngokufanele, futhi yilapho kuphela uyokwazi khona ukungena embusweni omusha kanye nasemsebenzini omusha. Kufanele uqonde ukuthi kungani, namhlanje, ucelwa ukuba ungalifundi iBhayibheli, kungani kukhona omunye umsebenzi ohlukene neBhayibheli, kungani uNkulunkulu engabheki eBhayibhelini ukuze athole izindlela zokwenza ezintsha futhi ezinemininingwane, kungani esikhundleni salokho kukhona umsebenzi onamandla nangaphezulu ongaphandle kweBhayibheli. Yilokhu konke okufanele ukuqonde. Kufanele uwazi umahluko phakathi komsebenzi omdala nomusha, futhi nakuba ungalifundi iBhayibheli kufanele ukwazi ukulihlaziya; uma kungenjalo, uzolokhu ukhonza iBhayibheli, futhi kuzoba nzima kuwe ukuthi ungene emsebenzini omusha futhi ubhekane nezinguquko ezintsha. Njengoba kukhona indlela ephakeme, kungani uzofunda le ndlela esezingeni eliphansi esiphelelwe isikhathi? Njengoba kunamazwi amasha, futhi nomsebenzi omusha kakhulu, kungani uphila phakathi kwemibhalo emidala yemilando? Amazwi amasha angakuhlinzeka, okubonisayo ukuthi lokhu ngumsebenzi omusha; imibhalo emidala ayikwazi ukukwenelisa, noma igculise izidingo zamanje, okufakazela ukuthi ingumlando, futhi ayiwona umsebenzi walo mzuzu. Indlela ephakeme kunazo zonke, indlela entsha kunazo zonke, futhi ngomsebenzi omusha, akusho lutho ukuthi iphakeme kangakanani indlela yakudala, isewumlando wemicabanga yabantu, futhi akusho lutho ukuba wusizo kwayo uma uhlola okwedlule, iseyindlela endala. Nakuba ibhaliwe “encwadini engcwele,” indlela endala iwumlando; nakuba kungekho okubhaliwe ngayo “encwadini engcwele,” indlela entsha eyalo mzuzu. Le ndlela ingakusindisa, futhi le ndlela ingakushintsha, ngoba lokhu ngumsebenzi woMoya oNgcwele.

Kufanele niliqonde iBhayibheli—lo msebenzi unesidingo esikhulu kakhulu! Namhlanje, ukufunda iBhayibheli, ngoba akukho okusha kulo; lidala lonke. IBhayibheli incwadi yomlando, futhi uma bewudle waphinda waphuza iTestamente Elidala ngesikhathi seNkathi Yomusa—uma bewenze okwakufuneka ngesikhathi seTestamente Elidala ngeNkathi Yomusa—uJesu ngabe wakudikila futhi wakulahla; uma ubusebenzise iTestamente Elidala emsebenzini kaJesu, ubuyoba umFarisi. Uma namuhla, ufaka iTestamente Elidala Nelisha ndawonye bese udla futhi uphuze, uNkulunkulu wanamuhla uzokulahla; uzobe usele emsebenzini wanamuhla woMoya oNgcwele! Uma udla futhi uphuze iTestamente Elidala neTestamente Elisha, ungaphandle komfula woMoya oNgcwele! Ngesikhathi sikaJesu, uJesu wahola amaJuda kanye nabo bonke labo ababemlandela ngokuhambisana nomsebenzi woMoya oNgcwele Kuye ngaleso sikhathi. Akazange athathe iBhayibheli njengesisekelo salokho abe ekwenza, kodwa wakhuluma ngokuhambisana nomsebenzi Wakhe; wakushaya indiva okwakushiwo yiBhayibheli, futhi akazange afune eBhayibhelini ukuze athole indlela ayezohola ngayo abalandeli Bakhe. Kusukela ngesikhathi eqala ukusebenza, wasakaza indlela yokuphenduka—izwi elalingakaze liphathwe eziphrofethweni zeTestamente Elidala. Akazange enze ngokuhambisana neBhayibheli, kodwa wavula indlela entsha futhi wenza umsebenzi omusha. Wayengakaze abhekise eBhayibhelini uma eshumayela. NgeNkathi Yomthetho, akekho owake wakwazi ukwenza izimangaliso Zakhe zokuphulukisa abagulayo nokukhipha amadimoni. Wawunjalo futhi umsebenzi Wakhe, izimfundiso Zakhe, negunya Lakhe namandla amazwi Akhe ngaphezu kwanoma yimuphi umuntu ngeNkathi Yomthetho. UJesu wenza umsebenzi Wakhe omusha nje, futhi nakuba abantu abaningi bamsola besebenzisa iBhayibheli—futhi baze basebenzisa iTestamente Elidala ukuze bambethele—umsebenzi Wakhe walidlula iTestamente Elidala; ukuba lokhu bekungenjalo kungani abantu bambethela esiphambanweni? Akuve kungenxa yokuthi iTestamente Elidala lalingasho lutho ngemfundiso Yakhe, nekhono Lakhe lokuphulukisa abagulayo nokukhipha amadimoni? Umsebenzi Wakhe kwakungowokuvula indlela entsha, kwabe kungewona owokuqala uchuku ngamabomu nokumelana neBhayibheli noma ukuphetha ngamabomu iTestamente Elidala. Weza kuphela ukuzokwenza inkonzo Yakhe, ukuletha umsebenzi omusha kulabo ababemlangazelela futhi bemfuna. Akazange afikele ukuzochaza iTestamente Elidala noma ukuphakamisa umsebenzi walo. Umsebenzi Wakhe kwabe kungekhona ukuvumela iNkathi Yomthetho ukuthi iqhubeke ithuthuke, ngoba umsebenzi Wakhe awuzange uzihluphe ngokubonelela ukuthi wawungenalo iBhayibheli njengesisekelo sawo; uJesu wamane wafika nje ukuze enze umsebenzi ayefanele ukuwenza. Ngakho akazange achaze iziphrofetho zeTestamente Elidala, noma asebenze ngokuhambisana namazwi eNkathi Yomthetho yeTestamente Elidala. Wakushaya indiva okwabe kushiwo iTestamente Elidala, akazange anake noma lalivumelana yini nomsebenzi Wakhe noma cha, futhi akazange anake nokuthi abanye baba ini ngomsebenzi Wakhe, noma ukuthi babewusola kangakanani. Wamane waqhubeka nokwenza umsebenzi okwakufanele awenze, nakuba abantu abaningi babesebenzisa ukubikezela kwabaphrofethi beTestamente Elidala ukumlahla. Kubantu, kwakubukeka sengathi umsebenzi Wakhe awunasisekelo, futhi kwakukuningi ngawo okwakungavumelani nemibhalo yeTestamente Elidala. Ingabe kwakungelona iphutha lomuntu leli? Ingabe imfundiso iyadinga ukusetshenziswa emsebenzini kaNkulunkulu? Futhi kumele yini ukuba kuhambisane nokubikezela kwabaphrofethi? Kanti phela, ubani omkhulu: uNkulunkulu noma iBhayibheli? Kungani umsebenzi kaNkulunkulu kufanele uhambisane neBhayibheli? Kungenzeka yini ukuthi uNkulunkulu akanalo ilungelo lokudlula iBhayibheli? Angeke yini uNkulunkulu akwazi ukushiya eBhayibhelini futhi enze omunye umsebenzi? Kungani uJesu nabafundi Bakhe babengaligcini iSabatha? Uma wayengaligcina iSabatha futhi enze ngokuhambisana nemiyalelo yeTestamente Elidala, kungani uJesu wayengaligcini iSabatha emva kokufika, kodwa kunalokho, wageza izinyawo, wamboza ikhanda, wahlephula isinkwa, futhi waphuza iwayini? Akuve konke lokhu kungekho emiyalelweni yeTestamente Elidala? Uma uJesu wayelihlonipha kakhulu iTestamente Elidala, kungani wazishaya indiva lezi zimfundiso? Kufanele wazi ukuthi yikuphi okweza kuqala, uNkulunkulu noma iBhayibheli! Njengoba eyiNkosi yeSabatha, ubengeke futhi abe yiNkosi yeBhayibheli?

Umsebenzi owenziwa nguJesu ngesikhathi seTestamente Elisha wavulela umsebenzi omusha: Akazange asebenze ngokuhambisana nomsebenzi weTestamente Elidala, futhi akazange asebenzise amazwi ayekhulunywe nguJehova eTestamente Elidala. Wenza umsebenzi Wakhe, futhi wenza umsebenzi omusha, futhi umsebenzi ongaphezulu komthetho. Ngakho, Wathi: “Ningacabangi ukuthi ngizele ukuzochitha umthetho, noma abaphrofethi: angizanga ukuzochitha, kodwa ukuzogcwalisa.” Ngakho, ngokuhambisana nalokho akufezayo, ziningi izimfundiso azephula. NgeSabatha wathatha abafundi badabula emasimini kakolweni, bakha futhi badla izikhwebu; akazange aligcine iSabatha, futhi wathi “iNdodana yomuntu iyiNkosi ngisho neyosuku lwesabatha.” Ngaleso sikhathi, ngokwemigomo yama-Israyeli, noma ubani owabe engaligcini iSabatha wayekhandwa ngamatshe. Kepha, uJesu, akazange angene ethempelini noma agcine iSabatha, futhi umsebenzi Wakhe wawungenziwanga nguJehova ngesikhathi seTestamente Elidala. Ngakho, umsebenzi owenziwa nguJesu wawedlula umthetho weTestamente Elidala, wawungaphezulu kwalo, futhi wawungahambisani nalo. NgeNkathi Yomusa, uJesu akazange asebenze ngokuhambisana nomthetho weTestamente Elidala, wayezishiyile lezo zimfundiso. Kodwa ama-Israyeli ababambelela aqinisa eBhayibhelini futhi amlahla uJesu—lokhu kwakungekhona yini ukuphika umsebenzi kaJesu? Namuhla, umhlaba wenkolo nawo waqinisa kakhulu eBhayibhelini, futhi abanye abantu bathi, “IBhayibheli incwadi engcwele, futhi kufanele lifundwe.” Futhi abanye abantu bathi “Umsebenzi kaNkulunkulu kufanele usekelwe ungunaphakade, iTestamente Elidala liyisivumelwano sikaNkulunkulu nama-Israyeli, futhi ngeke lize liyekwe, futhi neSabatha kufanele ligcinwe njalo!” Akuve bengena ngqondo nje? Kungani uJesu engaligcinanga iSabatha? Ingabe wayenza isono? Ubani ongabona adlule kulezi zinto? Akukhathaleki ukuthi abantu balifunda kanjani iBhayibheli, ngeke kwenzeke ukuthi wazi umsebenzi kaNkulunkulu ngokusebenzisa amandla omuntu okuqonda. Ngeke bagcine ngokungazuzi ulwazi olumsulwa ngoNkulunkulu, kodwa imibono yabo iyoya ngokuba mibi ngokumangalisayo, ngendlela yokuthi bayoqala bamelane noNkulunkulu. Uma bekungeve kungenxa yokuthatha kukaNkulunkulu isimo sesintu namuhla, abantu bebeyochithakaliswa yimibono yabo, futhi bebeyofa bephakathi kokusola kukaNkulunkulu.


Mayelana NeBhayibheli (2)

IBhayibheli futhi libizwa ngokuthi iTestamente Elidala neTestamente Elisha. Niyazi ukuthi “itestamente” kuchaza ukuthini? “Itestamente” eTestamenteni Elidala livela esivumelwaneni sikaJehova kanye nabantu bakwa-Israyeli, ngesikhathi ebulala abantu baseGibhithe futhi wasindisa abakwa-Israyeli kuFaro. Impela, ubufakazi balesi sivumelwano kwabe kuyigazi le wundlu elalibhecwe eminyango, uNkulunkulu amisa ngalo isivumelwano nomuntu, lapho okwathiwa bonke labo ababenegazi lewundlu emakhothameni nasezinsikeni zomnyango kwabe kungama-Israyeli, babengabantu baNkulunkulu abakhethiweyo, futhi bonke babeyosindiswa nguJehova (ngoba uJehova ngaleso sikhathi wayesezobulala wonke amadodana angamazibulo eGibhithe kanye namazibulo ezimvu nezinkomo) Lesi sivumelwano sinamazinga amabili encazelo. Abekho abantu noma imfuyo yaseGibhithe eyabe izosindiswa nguJehova; Yena wayezobulala wonke amadodana abo angamazibulo kanye namazibulo ezimvu nezinkomo. Ngakho, ezincwadini eziningi zeziphrofetho kwabikezelwa ukuthi abaseGibhithe babeyojeziswa kanzima ngenxa yesivumelwano sikaJehova. Lokhu yizinga lokuqala lencazelo yesivumelwano. UJehova wabulala amadodana angamazibulo aseGibhithe kanye namazibulo ayo yonke imfuyo, futhi wasindisa bonke abakwa-Israyeli, okwakuchaza ukuthi bonke labo basezweni lakwa-Israyeli wayebazisa kakhulu uJehova, futhi babezosindiswa; Yena wayefisa ukwenza umsebenzi wesikhathi eside kubo, futhi wamisa isivumelwano nabo ngokusebenzisa igazi lewundlu. Kusukela lapho kuqhubeka, uJehova wayengeke ababulale abakwa-Israyeli, futhi wathi babeyohlala bengabakhethiweyo bakhe ingunaphakade. Wayeyoqala umsebenzi Wakhe eNkathini Yomthetho iyonke phakathi kwezizwe eziyi-12 zakwa-Israyeli. Wayezokwembula yonke imithetho Yakhe kuma-Israyeli, futhi akhethe phakathi kwabo abaphrofethi kanye namajaji, futhi babeyoba maphakathi komsebenzi Wakhe. UJehova wenza isivumelwano nabo: Ngaphandle uma inkathi yayishintsha, wayeyosebenza phakathi kwabakhethiweyo kuphela. Isivumelwano sikaJehova sasingenakuguqulwa, ngoba senziwa ngegazi futhi samiswa nabantu Bakhe abakhethiweyo. Okubaluleke kakhulu, Yena wayekhethe isilinganiso nabantu abafanelekile ayezosebenza kubo inkathi iyonke, ngakho abantu basibona isivumelwano njengesibaluleke kakhulu. Lokhu izinga lesibili lencazelo. Ngaphandle kwekaGenesise, eyayingaphambi kokumiswa kwesivumelwano, zonke ezinye izincwadi eTestamenteni Elidala zikhuluma ngomsebenzi kaNkulunkulu phakathi kwama-Israyeli emuva kokumiswa kwesivumelwano. Impela, ngezinye izikhathi kukhona izindaba ngabeZizwe, kodwa jikelele, iTestamente Elidala likhuluma ngomsebenzi kaNkulunkulu kwa-Israyeli. Ngenxa yesivumelwano sikaJehova nabakwa-Israyeli, izincwadi ezibhalwe ngeNkathi Yomthetho zibizwa “ngeTestamente Elidala.” Zibizwa ngesivumelwano sikaJehova nabakwa-Israyeli.

ITestamente Elisha libizwa ngegazi likaJesu elachitheka esiphambanweni kanye nesivumelwano Sakhe nabo bonke abakholwa Kuye. Isivumelwano sikaJesu kwabe kuyilesi: Abantu babedinga ukukholwa kuye nje ukuze izono zabo zithethelelwe ngegazi Lakhe elalichithekile, ngaleyo ndlela babeyosindiswa, futhi bazalwe kabusha Ngaye, futhi babengeke besaqhubeka ukuba yizoni. Abantu babedinga ukuthi bakholwe Kuyena ukuze bathole umusa Wakhe, futhi babengeke bahlupheke esihogweni emuva kokufa. Zonke izincwadi ezabhalwa ngeNkathi Yomusa zaba khona emuva kwalesi sivumelwane, futhi zonke zikhuluma ngomsebenzi namazwi akuso. Lezi zincwadi azidluli ekusindiseni kwesiphambano seNkosi uJesu noma isivumelwano; zonke ziyizincwadi ezabhalwa bangafowethu eNkosini ebabedlule kokuthile. Ngakho, nalezi zincwadi zibizwa ngesivumelwano: Zibizwa ngokuthi ITestamente Elisha. La matestamente amabili aphethe kuphela iNkathi Yomusa kanye neNkathi Yomthetho, futhi awaxhumene nenkathi yokugcina. Ngakho, iBhayibheli alilona olutheni kubantu banamuhla ezinsukwini zokugcina. Okuningi elingakwenza ukusiza ukubuyekeza noma ukuhlola okwesikhashana, kodwa kancane empeleni. Kepha abantu benkolo balazisa kakhulu. Abalazi iBhayibheli; bazi ukulichaza kuphela iBhayibheli, futhi ngokuyisisekelo abawazi umsuka walo. Isimo sabo sengqondo ngeBhayibheli yilesi: Yonke into eBhayibhelini ilungile, alinawo amaphutha noma ukuphambeka. Ngoba baqale banquma ukuthi iBhayibheli lilungile, futhi alinaphutha, balifunda futhi balihlole ngenkulu intshisekelo. Isigaba somsebenzi wanamuhla asizange sibikezelwe eBhayibhelini. Akukho lapho kukhulunywe ngomsebenzi wokunqoba endaweni embi kunazo zonke, ngoba umsebenzi wakamuva lona. Ngenxa yokuthi inkathi yomsebenzi ihlukile, ngisho uJesu uqobo Lwakhe wayengazi ukuthi lesi sigaba somsebenzi sasizokwenziwa ngezinsuku zokugcina—ngakho abantu basezinsukwini zokugcina babezohlola kanjani ukuze bazi ngalesi sigaba somsebenzi eBhayibhelini?

Iningi lalabo abachaza iBhayibheli basebenzisa ukuhlanganisa ingqondo, futhi abanaso isendlalelo soqobo salokho. Bamane basebenzise ukucabanga okuqondisayo kwengqondo ukuze bazi izinto eziningi. Unyaka nonyaka akekho oke walokotha wahlaziya iBhayibheli, noma wathi “cha” eBhayibhelini, ngoba le ncwadi iyincwadi engcwele, futhi abantu bayayikhonza njengoNkulunkulu. Lokhu sekuqhubeke iminyaka eyizinkulungwane eziningi. UNkulunkulu ukushaye indiva lokho, futhi akekho osethole ulwazi olunzulu ngeBhayibheli. Sithi, ukuthatha iBhayibheli njengento eyigugu, wukukhonza izithixo, kepha awekho amakholwa azinikele alokothayo akubone lokhu, futhi bazothi kuwe: “Mfowethu! Ungakusho lokho, kubi kakhulu! Ungamthuka kanjani uNkulunkulu?” Okulandelayo bazobukeka bedabukile: “Jesu onomusa, Nkosi yensindiso, ngiyakuncenga ukuthi uthethelele izono zakhe, ngoba Wena uyiNkosi emthandayo umuntu, futhi sonke sonile, sicela usikhombise isihe esikhulu, amen.” “Balunge” kanjena-ke. kungalula kanjani kubona ukwamukela iqiniso? Ukusho kwakho kanjalo kungabathusa kakhulu. Akekho owayengalokotha acabange ukuthi iBhayibheli lingabe lingcoliswe ngamacebo abantu nemibono yabantu, futhi akekho olibonayo leli phutha. Okunye okuseBhayibhelini yilokho abantu abadlule kukho kanye nolwazi lwabantu, okunye kungukukhanyiselwa nguMoya oNgcwele, futhi kukhona nokungcolisa kwengqondo nomcabango womuntu. UNkulunkulu akakaze aphazame kulezi zinto, kodwa kunomngcele: Lezi zinto azikwazi ukudlula ukucabanga komuntu ojwayelekile, futhi uma bekwenza lokho, bayagxambukela futhi baphazamisa umsebenzi kaNkulunkulu. Lokho okudlula ukucabanga kwabantu abajwayelekile ngumsebenzi kaSathane, ngoba kuphuca abantu umsebenzi wabo, kungumsebenzi kaSathane, futhi kuqondiswa nguSathane, futhi kulo mzuzu uMoya oNgcwele ngeke akuvumele ukuthi wenze ngale ndlela. Kwesinye isikhathi abanye abazalwane bayabuza ukuthi: “Kulungile yini ukuthi ngisebenze ngale ndlela?” Ngibuka izinga labo bese ngithi: “Kulungile!” Kukhona futhi abanye abantu abathi: “Uma ngisebenza ngale ndlela nale ndlela, isimo sami silungile yini?” Futhi ngithi, “Yebo! Kujwayelekile, kujwayeleke kakhulu!” Abanye bathi: “Kulungile yini ukuthi ngisebenze ngale ndlela?” Bese Ngithi: “Cha!” Bathi bona: “Kungani kulungile kuye, kodwa hhayi kimina?” Futhi Ngithi: “Ngenxa yokuthi lokhu okwenzayo kuvela kuSathane, kuyaphazamisa, kanti nomsuka wokukhuthazeka kwakho uphambukile.” Kukhona izikhathi lapho umsebenzi ungahambanga wafika kude ngokwanelisayo, futhi abazalwane bengazi. Abanye bayangibuza ukuthi kulungile yini ukusebenza ngaleyo ndlela, futhi uma ngibona ukuthi izenzo zabo ngeke ziphazamise umsebenzi wangesikhathi esizayo, ngithi lokho kulungile. Umsebenzi kaMoya oNgcwele unika abantu isilinganiso; abantu abadingi balandele izifiso zikaMoya oNgcwele ngqo, ngoba abantu banokucabanga nobuthakathaka obujwayelekile, futhi banezidingo zenyama, banezinkinga zangempela, futhi ezingqondweni zabo kunemicabango abangenakuyilawula empeleni. Yonke into engiyifuna kubantu inomngcele. Abanye bakholwa ukuthi amazwi ami ayadida, ukuthi ngibatshela ukuthi benze noma ikanjani—yingoba awuqondi ukuthi kunesilinganiso esifanele emibandeleni Yami. Uma bekunjengoba ucabanga—uma bengifuna izinto ezifanayo kubo bonke ngaphandle kokukhetha, futhi bengibafuna ukuthi bafike ezingeni elifanayo—lokhu bekungeke kulunge. Lokhu ukufuna into engeke yenzeka, futhi isimiso somsebenzi wabantu, hhayi isimiso somsebenzi kaNkulunkulu. Umsebenzi kaNkulunkulu wenziwa ngokuhambisana nezimo zabantu zangokoqobo, futhi uhambisana nezinga labantu lokuzalwa. Lesi futhi isimiso sokusabalalisa ivangeli: Kufanele uqhubeke kancane, uvumela ukuthi imvelo ithathe indawo; umuntu uyoqonda kuphela uma ukhuluma iqiniso ngokucacile. Yilapho kuphela beyoqonda khona, futhi yilapho kuphela beyokwazi ukubeka iBhayibheli eceleni. Uma uNkulunkulu ubengasenzi lesi sigaba somsebenzi, ubani obengakwazi ukuthi ayeke amasiko? Ubani obezokwazi ukwenza umsebenzi omusha? Ubani obezothola indlela entsha ngaphandle kweBhayibheli? Ngenxa yokuthi imibono yamasiko kanye nezimiso zasendulo ziphambene kakhulu, abanalo ikhono lokulahla lezi zinto ngokwabo, noma abanaso isibindi sokukwenza. Ingasaphathwa eyokuthi abantu banamhlanje babanjwe ngamagama afile ambalwa eBhayibhelini, amazwi asakhele ezinhliziyweni zabo. Bangavuma kanjani ukulahla iBhayibheli? Bangayemukela kanjani kalula indlela engaphandle kweBhayibheli? Lokho kunjalo ngaphandle uma ukwazi ukukhuluma kucace ngendaba yangaphakathi yeBhayibheli kanye nezimiso zomsebenzi woMoya oNgcwele, ukuze bonke abantu bagculiseke ngokuphelele—okuyisidingo esikhulu. Yingoba bonke abantu abasenkolweni bayalihlonipha iBhayibheli, futhi bayalikhonza njengoNkulunkulu, futhi bazama ukuphoqelela uNkulunkulu ngaphakathi kweBhayibheli, futhi kuyenzeka ngisho ukuthi bafeza izinhloso zabo lapho sebembethele okwesibili uNkulunkulu esiphambanweni.


Mayelana NeBhayibheli (3)

Akuyona yonke into eseBhayibhelini engumbhalo wamazwi akhulunywa nguNkulunkulu mathupha. IBhayibheli lethula izigaba ezimbili zomsebenzi kaNkulunkulu waphambilini, ingxenye eyodwa ingumbhalo ngokubikezela kwabaphrofethi, enye ingxenye yilokho abantu abadlule kukho kanye nolwazi olubhalwe ngabantu abebesetshenziswa nguNkulunkulu ngesikhathi sonke sezinkathi. Izinto abantu abadlula kuzo ziyangcoliswa imibono nolwazi lwabantu, lokhu okungenakugwemeka. Ezincwadini eziningi zeBhayibheli kunemibono yabantu, ukubandlulula kwabantu, kanye nokuqonda kwabantu okungenangqondo. Impela, ubuningi bamazwi bungumphumela wokukhanyiselwa nokukhanyisa koMoya oNgcwele, futhi awukuqonda okufanele—nokho kungeke kwashiwo ukuthi awukuvezwa kweqiniso okuqondile ngokuphelele. Imibono yawo kwezinye izinto iwulwazi nje oluthathelwe kulokho abantu abadlule kukho mathupha, noma ukukhanyiselwa nguMoya oNgcwele. Ukubikezela kwabaphrofethi kwabe kuyalwe nguNkulunkulu mathupha: Iziphrofetho zabantu abafana no-Isaya, uDaniyeli, u-Ezra, uJeremiya, kanye noHezekeli zavela emiyalelweni eyayisuka oMoyeni oNgcwele ngqo, la bantu babengabaphrofethi, babenikwe uMoya wokuphrofetha, bonke babengabaphrofethi baseTestamenteni Elidala. Ngesikhathi seNkathi Yomthetho laba bantu, ababethole ukuphefumulelwa nguJehova, bakhuluma iziphrofetho eziningi, ababeziyalwe nguJehova. Futhi kungani uJehova ayesebenza kubo? Yingoba abantu bakwa-Israyeli babengabantu bakaNkulunkulu abakhethiweyo: Umsebenzi wabaphrofethi kwakufanele wenziwe phakathi kwabo, futhi babefanelekile ukuthola izambulo ezinjalo. Empeleni, bona uqobo lwabo babengaziqondi izambulo zikaNkulunkulu kubo. UMoya oNgcwele wakhuluma lawo mazwi ngemilomo yabo ukuze abantu bangesikhathi esizayo baziqonde lezo zinto, futhi babone ukuthi ngokoqobo zabe zingumsebenzi woMoya kaNkulunkulu, ezoMoya oNgcwele, futhi zazingavelanga kumuntu, futhi nokubanika isiqiniseko ngomsebenzi kaMoya oNgcwele. Ngesikhathi seNkathi Yomusa, uJesu uqobo Lwakhe wenza wonke lo msebenzi esikhundleni sabo, ngakho abantu babengasaphrofethi. Ngakho-ke uJesu wabe enguphrofethi yini? Kunjalo, uJesu wabe enguphrofethi, kodwa Wabe ekwazi ukwenza umsebenzi wabaphostoli: Wayekwazi ukuphrofetha kanye nokushumayela kanye nokufundisa abantu ezweni lonke. Kepha umsebenzi Yena awenza nobuyena ayebumele kwakungafani. Wafika ukuhlenga sonke isintu, ukuhlenga umuntu esonweni; Yena wabe engumphrofethi, futhi umphostoli, kodwa ngaphezu kwalokho wabe enguKristu. Umphrofethi angaphrofetha, kodwa ngeke kuze kuthiwe unguKristu. Ngaleso sikhathi, uJesu wabe ephrofetha kakhulu, ngakho kungashiwo ukuthi wabe engumphrofethi, kodwa ngeke kuthiwe wabe engumphrofethi ngakho wabe engeyena uKristu. Yingoba Yena wabe emele uNkulunkulu uqobo Lwakhe ekwenzeni lesi sigaba somsebenzi, futhi ubuyena babuhlukile kunobuka-Isaya: Wafika ukuzofeza umsebenzi wokuhlenga, futhi Yena wabe engukuphila kumuntu, futhi uMoya oNgcwele weza wangena kuye ngqo. Emsebenzini Yena awenza kwabe kungekho ukuphefumulelwa nguNkulunkulu noma imiyalelo evela kuJehova. Esikhundleni salokho, uMoya wasebenza ngqo—okwanele ukufakazela ukuthi uJesu wabe engafani nomphrofethi. Umsebenzi Yena awenza kwabe kungumsebenzi wokuhlenga, owesibili kwaba ukuphrofetha. Wayengumphrofethi, umphostoli, futhi ngaphezu kwalokho wayenguMhlengi. Abaphrofethi, ngaleso sikhathi, babephrofetha kuphela, futhi babengeke bamele uMoya kaNkulunkulu ekwenzeni noma imuphi omunye umsebenzi. Ngenxa yokuthi uJesu wenza umsebenzi omningi owawungakaze wenziwe ngumuntu phambilini, futhi wenza umsebenzi wokuhlenga isintu, ngakho wayehlukile kubantu abanjengo-Isaya. Ukuthi abanye abantu abawemukeli umfula wanamuhla yingenxa yokuthi lokhu sekudale isiphazamiso kubona. Bathi: “ETestamenteni Elidala abaphrofethi abaningi bakhuluma amazwi amaningi—ngakho kungani babengeyena uNkulunkulu othathe isimo osenyameni? UNkulunkulu wanamuhla ukhuluma amazwi—kwanele lokho ukufakazela ukuthi Yena unguNkulunkulu osenyameni? Awuliphakamisi iBhayibheli, futhi awulifundi—ngakho isiphi isisekelo onaso sokuthi Yena unguNkulunkulu osenyameni? Uthi bayalwe uMoya oNgcwele, futhi ukholelwa ukuthi lesi sigaba somsebenzi ngumsebenzi owenziwa nguNkulunkulu mathupha—kepha yini isisekelo sakho salokhu? Ugxilisa ukuqaphela kwakho emazwini kaNkulunkulu namuhla, kubukeka sengathi sewuliphikile iBhayibheli, futhi walibeka eceleni.” Ngakho-ke bathi ukholelwa ekuhlubukeni, nasenkolweni ephambukile.

Uma ufisa ukufakazela umsebenzi kaNkulunkulu ngezinsuku zokugcina, kufanele uqonde indaba yangaphakathi yeBhayibheli, ukwakhiwa kweBhayibheli, kanye nengqikithi yeBhayibheli. Namhlanje, abantu bakholwa ukuthi iBhayibheli nguNkulunkulu, nokuthi uNkulunkulu iBhayibheli. Futhi, bayakholelwa ukuthi wonke amazwi aseBhayibhelini yiwo wodwa amazwi uNkulunkulu awakhuluma, futhi nokuthi wonke ashiwo nguNkulunkulu. Labo abakholwa kuNkulunkulu bacabanga ngisho ukuthi nakuba zonke izincwadi ezingama-66 zeTestamente Elidala neTestamente Elisha zabhalwa ngabantu, zonke zanikezwa ngokuphefumulelwa nguNkulunkulu futhi zabe zingumbhalo wamazwi oMoya oNgcwele. Lokhu kuwukuqonda komuntu okuyiphutha, futhi akuvumelani namaqiniso. Empeleni, ngaphandle kwezincwadi zokuphrofetha, iningi lokubhalwe eBhayibhelini lingumlando nje. Ezinye zezincwadi zeTestamente Elisha zivela kulokho abantu abadlule kukho mathupha, futhi ezinye zivela ekukhanyiselweni nguMoya oNgcwele; izincwadi zikaPawulu, isibonelo, zavela emsebenzini womuntu, zabe zingumphumela wokukhanyiselwa nguMoya oNgcwele, futhi zabe zibhalelwe amabandla, zingamazwi okuyala nokukhuthaza abazalwane emabandleni. Kwabe kungewona amazwi ayekhulunywe nguMoya oNgcwele—uPawulu wayengeke akhulumele uMoya oNgcwele, futhi wabe engeyena umprofethi, kungasaphathwa okokubona imibono uJohane ayibonayo. Izincwadi zakhe zazibhalelwe amabandla ase-Efesu, eFiladelfiya, eGalathiya, kanye namanye amabandla. Ngakho, izincwadi zikaPawulu zeTestamente Elisha zabe ziyizincwadi uPawulu azibhalela amabandla, hhayi ukuphefumulelwa okuvela eMoyeni oNgcwele, futhi aziwona amazwi avela ngqo eMoyeni oNgcwele. Zimane zingamazwi okuyala, okududuza, nokukhuthaza awabhalela amabandla ngesikhathi enza umsebenzi wakhe. Ngakho nazo, zingumbhalo womsebenzi omningi kaPawulu ngaleso sikhathi. Zazibhalelwe bonke abazalwane eNkosini, futhi zabe zingezokwenza ukuthi abazalwane emabandleni ngaleso sikhathi ukuba balandele izeluleko zakhe nokuthi bagcine zonke izindlela zeNkosi uJesu. Akazange uPawulu athi, noma kumabandla angaleso sikhathi noma angesikhathi esizayo, bonke kufanele badle futhi baphuze izinto azibhala, futhi akazange athi wonke amazwi akhe avele kuNkulunkulu. Ngokuhambisana nezimo ebandleni ngaleso sikhathi, wamane waxoxisana nabazalwane, futhi wabayala, wagqugquzela ukholo kubo; futhi wayemane ashumayele noma akhumbuze abantu futhi abayale. Amazwi akhe ayesukela emthwalweni wakhe, futhi wayesekela abantu ngala mazwi. Wenza umsebenzi womphostoli wamabandla angaleso sikhathi, wabe eyisisebenzi esasisetshenziswa yiNkosi uJesu, ngakho kufanele athathe umthwalo wokuphatha amabandla, futhi kufanele enze umsebenzi wamabandla, kwadingeka ukuba afunde ngezimo ababekuzo abazalwane—futhi ngenxa yalokhu, wabhalela izincwadi bonke abazalwane eNkosini. Konke akusho okwabe kwakha futhi kukuhle kubantu kwakulungile, kodwa kwabe kungamele amazwi oMoya oNgcwele, futhi kwakungeke kumele uNkulunkulu. Kungukuqonda okuyiphutha ngokumangalisayo, nokuhlambalaza okukhulu kakhulu, ukuthi abantu bathathe imibhalo yalokho umuntu adlule kukho nezincwadi zomuntu njengamazwi akhulunywa nguMoya oNgcwele emabandleni! Lokhu kuyiqiniso ikakhulukazi uma kuza ezincwadini lezi uPawulu azibhalela amabandla, ngoba izincwadi zakhe zazibhalelwe abazalwane ngokubhekelela izinselelo nezimo zebandla nebandla ngaleso sikhathi, futhi kwabe kungezokuyala abazalwane eNkosini, ukuze bathole umusa weNkosi uJesu. Izincwadi zakhe kwakungezokuvuselela abazalwane bangaleso sikhathi. Kungashiwo ukuthi lokhu kwabe kungumthwalo wakhe, futhi kwakungumthwalo ayewunikwe nguMoya oNgcwele; phela wabe engumphostoli ehola amabandla ngaleso sikhathi, owabhalela izincwadi emabandleni futhi wabayala—lokhu kwabe kungumsebenzi wakhe. Ubuyena kwakumane kuyilobo bomphostoli osebenzayo, futhi wabe emane engumphostoli owayethunywe nguNkulunkulu; wabe engeyena umphrofethi, noma umbikezeli. Kuye, umsebenzi wakhe kanye nezimpilo zabazalwane kwakubaluleke kakhulu impela. Ngakho, wayengakwazi ukukhulumela uMoya oNgcwele. Amazwi akhe kwakungewona amazwi oMoya oNgcwele, kungasaphathwa ukuthi kuthiwe amazwi kaNkulunkulu, ngoba uPawulu wayemane engelutho ngaphandle kwesidalwa sikaNkulunkulu, futhi ngokuqinisekileyo wabe engeyena uNkulunkulu osenyameni. Ubuyena babungafani nalobo bukaJesu. Amazwi kaJesu kwabe kungamazwi kaMoya oNgcwele, kwakungamazwi kaNkulunkulu, ngoba ubuyena kwakunguKristu—indodana kaNkulunkulu. UPawulu wayengaba kanjani untanga Wakhe? Uma abantu bebona izincwadi noma amazwi kaPawulu njengamazwi oMoya oNgcwele, futhi bewakhonze njengoNkulunkulu, ngakho kungathiwa bemukela noma yini bakhohliseka kalula. Ukukusho ngesankahlu, akuve lokhu kuwukumthuka uNkulunkulu? Umuntu angakhulumela kanjani uNkulunkulu? Futhi abantu bangakhothama kanjani ngaphambi kwemibhalo yezincwadi zakhe namazwi awakhuluma ongathi ayeyincwadi engcwele, noma incwadi yasezulwini? Ingabe amazwi kaNkulunkulu ayengakhulunywa ngumuntu ngokunganaki? Wayengamkhulumela kanjani uNkulunkulu umuntu? Ngakho, wena uthini—kungenzeka yini ukuthi izincwadi azibhalela amabandla zazingcoliswe yimibono yakhe ngokwakhe? Zazingeke kanjani zingangcoliswa imibono yobuntu? Wabhalela izincwadi amabandla esusela kulokho ayedlule kukhona yena uqobo nasolwazini lwakhe. Isibonelo, uPawulu wabhalela izincwadi amabandla aseGalathiya ezazinombono othile, futhi uPetru wabhala enye, nokho eyayinombono ohlukile. Yiziphi ezazivela eMoyeni oNgcwele? Akekho ongasho ngokuqinisekile. Ngakho, kungathiwa kuphela zombili zazinomthwalo ngamabandla, kepha izincwadi zawo zibonisa izinga lawo, zibonisa ukuhlinzeka nokusekela kwazo abazalwane, kanye nomthwalo mayelana namabandla, futhi zibonisa umsebenzi womuntu; zazingezona ezoMoya oNgcwele ngokuphelele. Uma uthi izincwadi zakhe zingamazwi kaMoya oNgcwele, ngakho awunangqondo, futhi uyamhlambalaza uNkulunkulu! Izincwadi zikaPawulu kanye nezinye izincwadi zeTestamente Elisha zingalinganiswa nomlando walabo ababenegalelo elikhulu kwezikamoya kamuva nje. Zisezingeni elifanayo nezincwadi zikaWatchman Nee noma lokho uLawrence adlula kukho, njalo njalo. Ukuthi nje izincwadi zalabo bakamuva ababenegalelo elikhulu kwezikamoya, aziqoqelwanga eTestamenteni Elisha, kepha ingqikithi yala bantu iyafana: Babengabantu ababesetshenziswa uMoya oNgcwele ngesikhathi esithile, futhi babengeke bamele uNkulunkulu ngqo.

IVangeli ngokukaMathewu eTestamenteni Elisha lilandisa ngohlu lozalo lukaJesu. Ekuqaleni, lithi uJesu wabe eyinzalo ka-Abrahama, nekaDavide, indodana kaJosefa; okulandelayo lithi uJesu wazalwa ngoMoya oNgcwele, futhi wazalwa yintombi—okuchaza ukuthi wayengeyona indodana kaJosefa noma inzalo ka-Abrahama, nekaDavide. Uhlu lozalo, nokho, luyaphikelela ukuhlanganisa uJesu noJosefa. Okulandelayo, uhlu lozalo luyaqala ukucacisa ngenqubo uJesu azalwa ngayo. Luthi uJesu wazalwa ngoMoya oNgcwele, ukuthi wazalwa yintombi, futhi wayengeyona indodana kaJosefa. Kepha ohlwini lo zalo kubhalwe ngokusobala ukuthi uJesu wabe eyindodana kaJosefa, futhi ngoba uhlu lozalo lubhalelwe uJesu, lubhala izizukulwane ezingama-42. Uma seluza esizukulwaneni sikaJosefa, ngokushesha luthi uJosefa wabe engumyeni kaMariya, amazwi okubonisa ukuthi uJesu wabe eyinzalo ka-Abrahama. Akukhona yini ukuphikisa lokhu? Uhlu lozalo luyabhala ngokusobala isizukulwane sokhokho bakaJosefa, kusobala ukuthi uhlu lozalo lukaJosefa, kodwa uMathewu uyaphikelela ukuthi uhlu lozalo lukaJesu. Ingabe lokhu akuphikisi iqiniso lokuzalwa kukaJesu ngoMoya oNgcwele? Ngakho ingabe uhlu lozalo olubhalwe nguMathewu, aluwona umbono womuntu? Akunangqondo! Ngale ndlela, uyazi ukuthi le ncwadi ayiveli kuMoya oNgcwele ngokuphelele. Kukhona, mhlawumbe, abantu abacabanga ukuthi uNkulunkulu kufanele abe nohlu lozalo emhlabeni, ngakho babela uJesu njengesizukulwane sama-42 sika-Abrahama. Lokho akunangqondo ngempela! Emuva kokufika emhlabeni uNkulunkulu wayengaba kanjani nohlu lozalo? Uma uthi uNkulunkulu unohlu lozalo, Awumbeki esikhundleni phakathi kwezidalwa zikaNkulunkulu? Ngoba uNkulunkulu akayena owomhlaba, uyiNkosi yendalo, nakuba Yena engowenyama, akanaso isiqu esifana nesomuntu. Ungambeka kanjani uNkulunkulu esikhundleni esifanayo nesesidalwa sikaNkulunkulu? U-Abrahama ngeke amele uNkulunkulu; wabe engumenziwa womsebenzi kaJehova ngaleso sikhathi, wayemane eyisikhonzi esithembekile esasemukelwe nguJehova, futhi wabe engomunye wabantu bakwa-Israyeli. Wayengaba kanjani ukhokho kaJesu?

Ubani owabhala uhlu lozalo lukaJesu? UJesu walubhala yena uqobo? Washo uJesu kubona mathupha, “Bhalani uhlu lozalo lwami”? Lwabhalwa nguMathewu emuva kokuba uJesu esebethelwe esiphambanweni. Ngaleso sikhathi, uJesu wayekade enze umsebenzi omningi owawungaqondakali kubafundi Bakhe, futhi wayengazange anike incazelo. Emuva kokuthi esehambile, abafundi baqala bashumayela futhi basebenza yonke indawo, futhi ngenxa yaleso sigaba somsebenzi, baqala babhala izincwadi kanye nezincwadi zevangeli. Izincwadi zevangeli zeTestamente Elisha zabhalwa eminyakeni engama-20 noma engama-30 ngemuva kokubethelwa kukaJesu. Phambilini, abantu bakwa-Israyeli babefunda iTestamente Elidala kuphela. Okungukuthi, ekuqaleni kweNkathi Yomusa abantu babefunda iTestamente Elidala. ITestamente Elisha lavela kuphela ngeNkathi Yomusa. ITestamente Elisha labe lingekho ngesikhathi uJesu esebenza; abantu emuva kokuvuka nokunyukela Kwakhe ezulwini babhala phansi umsebenzi Wakhe. Yilapho kuphela kwaba khona amaVangeli Amane, ukwengeza kulokho, kwakukhona izincwadi zikaPawulu noPetru, kanye neNcwadi yeSambulo. Emuva kweminyaka engaphezu kwama-300 uJesu enyukela ezulwini, yilapho kuphela izizukulwane ezalandela zaqoqa ndawonye imibhalo, kwaba khona iTestamente Elisha. Kuphela emuva kokuthi lo msebenzi wabe sewuqediwe, kwaba khona iTestamente Elisha; lalingazange libe khona phambilini. UNkulunkulu wayekade enze wonke loya msebenzi, umphostoli uPawulu wayekade enze wonke loya msebenzi futhi emva kwalokho izincwadi zikaPawulu noPetru zihlangene, kanye nombono omkhulu kakhulu owabhalwa nguJohane esiqhingini sasePhatimose wabekwa ekugcineni, ngoba wawuphrofetha umsebenzi wezinsuku zokugcina. Lokhu konke kwabe kungukuhlela kwezizukulwane ezeza kamuva, futhi kuhlukile kunamazwi anamhlanje. Okubhalwe namuhla kuhambisana nezinyathelo zomsebenzi kaNkulunkulu; lokho abantu ababhekana nakho namhlanje umsebenzi owenziwe nguNkulunkulu mathupha, namazwi akhulunywe nguye mathupha. Wena—muntu—awudingi ukugxambukela—amazwi asuka kuMoya oNgcwele ngqo, ahleliwe isinyathelo ngesinyathelo, futhi ahlukile kunamalungiselelo emibhalo yomuntu. Lokho abakubhala, kungathiwa, kwakuhambisana nezinga le mfundo nezinga lomuntu lokukhalipha. Ababekubhala kwabe kuyilokho abantu ababedlule kukho, futhi ngamunye babenezindlela zabo zokubhala nokwazi, futhi umbhalo ngamunye wabe uhlukile. Ngakho, uma ukhonza iBhayibheli njengoNkulunkulu uwunalwazi futhi uyisiphukuphuku ngokwedlulele! Kungani ungafuni umsebenzi kaNkulunkulu wanamhlanje? Umsebenzi kaNkulunkulu kuphela ongasindisa umuntu. IBhayibheli ngeke limsindile umuntu, babengalifunda iminyaka eyizinkulungwane eziningi futhi kulokhu kungekho luguquko kubo, futhi uma ukhonza iBhayibheli awusoze wawuzuza umsebenzi kaMoya oNgcwele. Izigaba ezimbili zomsebenzi kaNkulunkulu kwa-Israyeli zombili zibhaliwe eBhayibhelini, futhi kule mibhalo wonke amagama awaka-Israyeli, nazo zonke izehlakalo ngezika-Israyeli; ngisho igama “Jesu” igama lama-Israyeli. Uma uqhubeka ufunda iBhayibheli namuhla, awugcini isiko? Lokho okubhalwe eTestamenteni Elisha leBhayibheli izindaba zaseJudiya. Umbhalo wasekuqaleni wabe ungesiGreki nesiHebheru, futhi amazwi kaJesu negama ayebizwa ngalo ngaleso sikhathi konke okolimi lo muntu. Ngesikhathi ebethelwa esiphambanweni, uJesu wathi: “Eli, Eli, lama sabakthani” Akusona isiHebheru lesi? Lokhu kumane kungenxa yokuthi uJesu wabe ethathe isimo sesintu eJudiya, kodwa akufakazeli ukuthi uNkulunkulu ungumJuda. Namhlanje, uNkulunkulu uthathe isimo sesintu eShayina, ngakho yonke into ayishoyo ngokungangabazeki ingesiShayina. Kepha ngeke kuqhathaniswe nesiShayina esihunyushwe eBhayibhelini, ngoba umthombo wala mazwi uhlukile: Owodwa usuka kusiHebheru esibhalwe ngabantu, kanti omunye uphuma emazwini oMoya ngqo. Kwakungenzeka kanjani ukuthi kungabi namahluko nhlobo?


Mayelana NeBhayibheli (4)

Abantu abaningi bakholwa ukuthi ukuqonda nokukwazi ukuchaza iBhayibheli kufana nokuthola indlela yeqiniso—kodwa empeleni, Ingabe izinto zicace kanjalo ngempela? Akekho owazi iqiniso leBhayibheli: ukuthi aliyilutho oludlula umbhalo womlando ngomsebenzi kaNkulunkulu, kanye nobufakazi bezigaba ezimbili zomsebenzi kaNkulunkulu zaphambilini, futhi alikuniki ukuqonda izinhloso zomsebenzi kaNkulunkulu. Wonke umuntu oke walifunda iBhayibheli uyazi ukuthi likhuluma ngezigaba ezimbili zomsebenzi kaNkulunkulu ngesikhathi seNkathi Yomthetho kanye neNkathi Yomusa. ITestamente Elidala lilanda umlando ka-Israyeli kanye nomsebenzi kaJehova kusukela ngesikhathi sokudala kuze kube sekugcineni kweNkathi Yomthetho. ITestamente Elisha likhuluma ngomsebenzi kaJesu emhlabeni, osemaVangelini Amane, kanye nomsebenzi kaPawulu; akuyona yini imibhalo yomlando? Ukuletha izinto zakudala namuhla kuzenza umlando, futhi akukhathaleki ukuthi ziyiqiniso noma zingokoqobo kangakanani, zisewumlando—futhi umlando awukwazi ukubhekana nesikhathi samanje. Ngoba uNkulunkulu akabheki emuva emlandweni! Ngakho, uma uqonda iBhayibheli kuphela, futhi ungaqondi lutho ngomsebenzi uNkulunkulu aqonde ukuwenza namuhla, futhi uma ukholwa kuNkulunkulu kodwa ungawushisekeli umsebenzi woMoya oNgcwele, ngakho awuqondi ukuthi kusho ukuthini ukufuna uNkulunkulu. Uma ufunda iBhayibheli ukuze ufundisise umlando wakwa-Israyeli, ukucwaninga umlando wokudala kukaNkulunkulu amazulu nomhlaba, awukholwa kuNkulunkulu. Kodwa, namuhla, njengoba ukholwa kuNkulunkulu, futhi ushisekela ufuna ukuphila, njengoba ushisekela ulwazi lukaNkulunkulu, futhi ungazishisekeli amagama nezimfundiso ezifile, noma ukuqonda umlando, kufanele ufune intando kaNkulunkulu wanamhlanje, futhi kufanele ufune ukuqondisa komsebenzi woMoya oNgcwele. Uma ubungumphenyi wezinto zasendulo ubungalifunda iBhayibheli—kodwa awuyena, ungomunye walabo abakholwa kuNkulunkulu, futhi kungcono ukumane ufune intando kaNkulunkulu wanamhlanje. Ngokufunda iBhayibheli, ozokuthola ngeke kudlule ekutheni uyoqonda kancane ngomlando wakwa-Israyeli, uyofunda ngezimpilo zika-Abrahama, uDavide, kanye noMose, uyothola ukuthi babemazisa kakhulu kangakanani uJehova, ukuthi uJehova wayebashisa kanjani labo ababemelana Naye, nokuthi Yena wayekhuluma kanjani kubantu bangaleyo nkathi. Uzothola ulwazi ngomsebenzi kaNkulunkulu wakudala kuphela. Imibhalo yeBhayibheli imayelana nokuthi abantu bakuqala bakwa-Israyeli babemazisa kanjani uNkulunkulu futhi babephila kanjani ngaphansi kokuqondisa kukaJehova. Ngenxa yokuthi abakwa-Israyeli babengabantu abakhethiweyo bakaNkulunkulu, eTestamenteni Elidala uyakwazi ukubona ukwethemba kwabo bonke abantu bakwa-Israyeli kuJehova, nokuthi bonke labo ababemlalela uJehova babenakekelwa futhi bebusiswa kanjani Nguye, ungafunda ukuthi ngesikhathi uNkulunkulu esebenza kwa-Israyeli wayegcwele uthando nomusa, kanti futhi wabe enamalangabi aqedayo, nokuthi bonke abakwa-Israyeli, kusukela kwabaphansi kuya kwabanamandla, babemazisa uJehova, ngakho izwe lonke lalibusiswe nguNkulunkulu. Unjalo umlando ka-Israyeli obhalwe eTestamenteni Elidala.

IBhayibheli umbhalo womlando womsebenzi kaNkulunkulu kwa-Israyeli, futhi lilandisa ngokuningi ukubikezela kwabaphrofethi basemandulo kanye namanye amazwi kaJehova emsebenzini Wakhe ngaleso sikhathi. Ngakho, bonke abantu bayithatha le ncwadi njengencwadi engcwele (ngoba uNkulunkulu ungcwele futhi mkhulu). Phela, lokhu kungenxa yokuhlonipha kwabo uJehova okukhulu kanye nokumthanda kakhulu uNkulunkulu. Abantu babiza le ncwadi ngale ndlela kuphela ngenxa yokuthi izidalwa zikaNkulunkulu zimhlonipha futhi zimthanda kakhulu uMdali wazo, futhi kukhona ngisho labo le ncwadi abayibiza njengencwadi yasezulwini. Empeleni, imane iwumbhalo wabantu. Ayizange iqanjwe igama nguJehova mathupha, futhi uJehova akazange aqondise ukwenziwa kwayo mathupha. Ngamanye amazwi, umbhali wale ncwadi akuyena uNkulunkulu, kodwa abantu. IBhayibheli Elingcwele yigama elinokuhlonipha elinikwe yona ngabantu. Leli gama alizange liqokwe nguJehova noJesu emva kokuthi bekade benengxoxo ndawonye; ayiyilutho ngaphezu kokuba umbono womuntu. Ngoba le ncwadi ayibhalwanga nguJehova, kungasaphathwa uJesu. Kunalokho, iyizindaba ezixoxwa ngabaphrofethi abaningi basendulo, abaphostoli kanye nababoni abaningi basendulo, ezabuthelwa ndawonye yizizukulwane zakamuva ukwenza incwadi yemibhalo yasendulo, kubantu ebonakala sengathi ingcwele kakhulu, incwadi abakholelwa ukuthi inezimfihlakalo ezingeqondwe futhi ezijulile ezilinde ukudalulwa izizukulwane ezizayo. Ngale ndlela, abantu bathanda ngisho ukukholwa ukuthi le ncwadi incwadi yasezulwini. Uma kwengezwa amaVangeli Amane kanye neNcwadi yeSambulo, isimo sengqondo sabantu ngayo sihluke nakakhulu kunanoma iyiphi enye incwadi, ngakho akekho olokothayo ukuhlaziya le “ncwadi yasezulwini”—ngoba “ingcwele” kakhulu.

Kungani, ngokushesha lapho befunda iBhayibheli, abantu bekwazi ukuthola kulo indlela efanele yokulenza? Kungani bekwazi ukuzuza okuningi obekungaqondakali kubo? Namhlanje, ngihlaziya iBhayibheli ngale ndlela futhi akusho ukuthi ngiyalizonda, noma ngiyaphika ukubaluleka kwalo lapho ufuna ukubuyekeza. Ngichaza futhi ngicacisa ukubaluleka kwalo kwemvelo kanye nemvelaphi yeBhayibheli kuwena ukukuvimba ukuthi uhlale emnyameni ungazi. Ngoba abantu banemibono eminingi ngeBhayibheli, futhi eminingi yayo iyiphutha; ukufunda iBhayibheli ngale ndlela akubavimbi nje kuphela ekuzuzeni okufanele bakuthole, kodwa, okubaluleke kakhulu, kuthikazisa umsebenzi Mina engihlose ukuwenza. Kuwuphazamisa kakhulu umsebenzi wesikhathi esizayo, futhi kuletha izinkinga kuphela, hhayi okusizayo. Ngakho, engikufundisa khona kumane kuyingqikithi kanye nomnyombo weBhayibheli. Angiceli ukuba ungalifundi iBhayibheli, noma ukuthi uhambe umemezela ukuthi aliwusizo lwalutho, kodwa ukuthi ube nolwazi nombono ofanele ngeBhayibheli. Ungabuki ohlangothini olulodwa ngokweqile! Nakuba iBhayibheli liyincwadi yomlando ebhalwe ngabantu, liphethe izimiso eziningi abangcwele nabaphrofethi basemandulo ababekhonza ngazo uNkulunkulu, kanye nalokho abaphostoli bakamuva abadlula kukho ekukhonzeni uNkulunkulu—konke okwabonwa futhi kwaziwa ngempela yilaba bantu, futhi lingasebenza njengesibonelo kubantu bale nkathi ekuphokopheleni ukufuna indlela yeqiniso. Ngakho, ekufundeni iBhayibheli abantu bangazuza izindlela eziningi zokuphila ezingatholakali kwezinye izincwadi. Lezi zindlela yizindlela zokuphila zomsebenzi woMoya oNgcwele abadlula kuzo abaphrofethi nabaphostoli ezinkathini eziphambilini, futhi amazwi amaningi ayigugu, futhi angakuhlinzeka lokho abantu abakudingayo. Ngakho, bonke abantu bayathanda ukufunda iBhayibheli. Ngenxa yokuthi kuningi kakhulu okufihlakele eBhayibhelini, imibono yabantu ngalo ayifani naleyo ngemibhalo yabantu ababenegalelo elikhulu kwezikaMoya. IBhayibheli umbhalo kanye nenqolobane yalokho abantu abadlule kukho nolwazi lwabantu ababekhonza uJehova noJesu enkathini endala nentsha, ngakho izizukulwane zakamuva zikwazile ukuzuza okuningi ukukhanyiseleka, ukukhanyiswa, kanye nezindlela zokwenza kulona. Isizathu sokuthi iBhayibheli liphakeme kunemibhalo yanoma iliphi iqhawe kwezomoya yingoba yonke imibhalo yawo ithathelwe eBhayibhelini, konke abadlule kukho kuvela eBhayibhelini, futhi wonke achaza iBhayibheli. Ngakho, nakuba abantu bengathola ukuhlinzekwa ezincwadini zanoma yiliphi iqhawe kwezomoya, basalokhu bekhonza iBhayibheli, ngoba libonakala liphakeme futhi lijule kakhulu kubo! Nakuba iBhayibheli liletha ndawonye ezinye zezincwadi zamazwi okuphila, njengezincwadi zikaPawulu kanye nezincwadi zikaPetru, futhi nakuba abantu bengahlinzekwa futhi basizwe yilezi zincwadi, lezi zincwadi zishiywe yisikhathi nokho, ngezenkathi endala, futhi noma ngabe zinhle kangakanani, zilungele isikhathi esisodwa kuphela, futhi akuzona ezaphakade. Ngoba umsebenzi kaNkulunkulu uhlale uthuthuka, futhi awukwazi ukumane ume ngesikhathi sikaPawulu noPetru, noma uhlale eNkathini Yomusa ngenkathi lapho uJesu abethelwa kuyo. Ngakho, lezi zincwadi zilungele iNkathi Yomusa kuphela, hhayi iNkathi Yombuso wezinsuku zokugcina. Zingahlinzeka kuphela amakholwa eNkathi Yomusa, hhayi abangcwele beNkathi Yombuso, futhi noma ngabe zinhle kangakanani, zisalokhu zibhuntshile zingasasetshenziswa. Kuyafana nomsebenzi kaJehova wokudala noma umsebenzi Wakhe kwa-Israyeli: Akukhathaleki noma wawumkhulu kangakanani lo msebenzi, wawuselokhu ubhuntshile, uphelelwe isikhathi, futhi sasiyofika isikhathi lapho wawuyodlula. Umsebenzi kaNkulunkulu nawo uyefana: Muhle kakhulu, kodwa kuyofika isikhathi lapho uyophela; ngeke ulokhu ukhona phakathi komsebenzi wokudala, noma phakathi komsebenzi wokubethela. Akukhathaleki noma ngabe ukholisa kanjani umsebenzi wokubethelwa, akukhathaleki noma ngabe waphumelela kangakanani ukwehlula uSathane, umsebenzi phela, kusewumsebenzi, futhi nezinkathi, phela ziseyizinkathi; umsebenzi ngeke uhlale esisekelweni esisodwa futhi nezikhathi ngeke zingashintshi, ngoba kwakukhona ukudalwa, futhi kufanele kube khona izinsuku zokugcina. Lokhu akunakugwemeka! Ngakho, namhlanje amazwi okuphila eTestamenteni Elisha—izincwadi zabaphostoli, kanye namaVangeli Amane—asephenduke izincwadi zomlando, asephenduke amakhalenda amadala aphethe izinsuku zonyaka, futhi amakhalenda amadala abengabangenisa kanjani abantu enkathini entsha? Noma ngabe la makhalenda akwazi kangakanani ukunika abantu ukuphila, noma ngabe akwazi kanjani ukuholela abantu esiphambanweni, akuve ephelelwe isikhathi? Akuve engasewusizo lwalutho? Ngakho, ngithi akufanele ukholwe ngokumpumpuzela kula makhalenda. Madala kakhulu, ngeke akwazi ukukuletha emsebenzini omusha, futhi azokuthwalisa okusindayo nje kuphela. Akukhona ukuthi angeke akulethe emsebenzini omusha nokungena okusha kuphela, kodwa akuyisa emasontweni amadala enkolo—futhi uma kunjalo, akuve uhlehla nyova ekukholelweni kwakho kuNkulunkulu?

Lokho iBhayibheli elikuqophayo umsebenzi kaNkulunkulu kwa-Israyeli, kuhlanganisa okuthile kokwenziwa ngabantu bakwa-Israyeli. Ngaphezu kokuthi kwakhethwa izingxenye ezazizofakwa noma zikhishwe, nakuba uMoya oNgcwele engavumanga, nokho Yena akagxekanga. IBhayibheli liwumlando wakwa-Israyeli kuphela, futhi owumlando womsebenzi kaNkulunkulu. Abantu, izindaba, kanye nezinto elibhala ngazo zonke zabe zikhona ngempela, futhi akukho kuzo okwakunencazelo ewuphawu—ngaphandle phela, kwesiphrofetho sika-Isaya, uDaniyeli, nabanye abaphrofethi, noma incwadi yemibono kaJohane. Abantu basekuqaleni bakwa-Israyeli babenolwazi futhi benesizotha, futhi ulwazi kanye nesimo sempucuko yabo yasemandulo yayithuthukile nokho, futhi lokho ababekubhala kwabe kuphakeme kunabantu banamhlanje. Ngenxa yalokho, ukuthi babekwazi ukubhala lezi zincwadi kufanele kungasimangazi, ngoba uJehova wayekade enze umsebenzi omningi kubona, futhi babebone okukhulu. UDavide wazibonela izenzo zikaJehova ngamehlo akhe, wazizwela zona mathupha, futhi wabona izimanga nezimangaliso eziningi, ngakho wabhala wonke lawo mahubo ukudumisa izenzo zikaJehova. Bakwazi ukubhala lezi zincwadi ezimweni ezithile, hhayi ngoba babenesiphiwo esiphezulu kakhulu. Babemdumisa uJehova ngoba babekade bembonile Yena. Uma ningakaze ubone lutho lukaJehova, futhi ningazi ngobukhona Bakhe Yena ningamdumisa kanjani? Uma ningakaze nimbone uJehova, ngeke nazi ukuthi kufanele nimdumise noma nimkhonze akusaphathwa ukuthi nibhale amahubo ngaye nimbabaze, futhi ngisho noma babenicela ukuba nisungule izenzo ezithile zikaJehova beningeke nikwazi ukukwenza lokho. Ukuthi namhlanje, ningamdumisa uNkulunkulu futhi nimthande uNkulunkulu yingoba futhi senike nambona, futhi nazizwela umsebenzi Wakhe—futhi uma izinga lenu liba ngcono, nani futhi, ngeke yini nikwazi ukubhala izinkondlo ukuze nidumise uNkulunkulu njengoDavide?

Ukuqonda iBhayibheli, ukuqonda umlando, kodwa ukungaqondi ukuthi uMoya oNgcwele wenzani namhlanje—lokho kuyiphutha! Wenze kahle kakhulu ukufunda umlando, wenze umsebenzi omuhle kakhulu, kodwa awuqondi lutho ngomsebenzi owenziwa uMoya oNgcwele namhlanje. Akubona yini lobo ubuwula? Abanye abantu bayakubuza: “Wenzani uNkulunkulu namhlanje? Yini okufanele ungene kuyo namhlanje? Kuhamba kanjani ukushisekela kwakho ukuphila? Ingabe uyayiqonda intando kaNkulunkulu?” Ngeke ube nampendulo ngalokho abakubuzayo—ngakho yini oyaziyo? Uzothi: Mina ngazi ukuthi kufanele ngifulathele inyama futhi ngizazi ubumina kuphela. Futhi uma bephinde bebuza ukuthi “Yini enye onolwazi ngayo?” Uzobe sewuthi uyazi nokuthi kufanele ulalele konke ukuhlela kukaNkulunkulu, futhi uqonde kancane ngomlando weBhayibheli, yilokho kuphela nje. Yikho konke okuzuzile ekukholweni kuNkulunkulu yonke le minyaka? Uma kuyilokho kuphela enikuqondayo, ngakho nishoda kakhulu. Ngakho, izinga lenu lamanje alikwazi nhlobo ukufeza lokho engikufuna kini, namaqiniso eniwaqondayo mancane ngokwedlulele, kanye namandla enu okwehlukanisa—okungukuthi, ukholo lwenu lukha phezulu kakhulu! Kufanele nihlome ngamaqiniso amaningi, futhi yilapho kuphela niyokwazi ukusabalalisa ivangeli, ngoba yilokho okufanele nikufeze!


Ukwenza (1)

Esikhathini esedlule, bekunokuchezuka okuningi ngendlela abantu ababebona ngayo izinto, futhi bekungaba okungenangqondo. Ngenxa yokuthi babengawaqondi amazinga okudingakalayo zikaNkulunkulu, bekunezindawo eziningi lapho izinto abantu abazenzayo zahamba ngokungafanele. UNkulunkulu ufuna abantu baphile ngobuntu obujwayelekile. Ngokwesibonelo, izindlela zabantu besimanje mayelana nokudla nezingubo abazigqokayo. Bangase bagqoke isudi nothayi futhi bangase bafunde okuthile ngobuciko besimanje, futhi ngesikhathi abangenzi lutho ngaso bangase babe nalokho esingakubiza ngempilo yokufunda neyokuzijabulisa. Bangase bathathe izithombe eziyizikhumbuzo futhi bangase bafunde bathole ulwazi oluthile, futhi uma kulinganiswa babe nendawo enhle yokuphila. Lokhu ukuphila okuvumelana nobuntu obujwayelekile, noma kunjalo abantu bakubona njengento enengekayo kuNkulunkulu. Indlela abenza ngayo ukuthi balandele imithetho embalwa, futhi lokhu kubenza baphile impilo engasho lutho njengomsele wamanzi, engenayo nhlobo injongo. Eqinisweni, uNkulunkulu akakaze afune abantu benze lokho. Abantu bafisa ukulinganisela izimilo zabo, ukuthandaza ngokungenamkhawulo emoyeni wabo ukuze babe seduze noNkulunkulu, ngokuqhubekayo izingqondo zabo zicabanga kakhulu ngezinto zikaNkulunkulu, ngokuqhubekayo amehlo abo abheke okuthile, babheke lokhu nalokhuya, besaba kakhulu ukuthi ukuxhumana kwabo noNkulunkulu ngandlela thile kuzophazamiseka. Lezi yizo zonke izinto abantu abazihlanganisele zona; ziyimithetho ebekelwe abantu ibekwa abantu ngokwabo. Uma ungakuqondi lokho oyikho ngempela noma izinga wena ngokwakho ongalifinyelela, ngakho ngeke ukwazi ukuthola ngempela amazinga alokho uNkulunkulu akufuna kumuntu, futhi ngeke ukwazi ukuzuza ukwenza umsebenzi ngendlela efanele. Ingqondo yakho ihlale iya le nale, ucabanga ngayo yonke indlela ongase ufunde futhi uzinqumele ngayo indlela ongahamba ngayo emhlabeni futhi ukhanyiselwe uMoya Ongcwele, ngomphumela wokuthi ufingqe iqoqo lezindlela ongenza ngazo ocabanga ukuthi zingakusiza ukwazi ukungena. Lapho wenza ngale ndlela, awukwazi ngempela lokho uNkulunkulu akufuna kuwe; umane nje wenza ngendlela yakho, uzizwa ukhululeke ngokuphelele, awunandaba nomphumela futhi awunandaba nokuthi kukhona okuchezukile noma amaphutha kokwenzayo. Njengoba wenza kanje, indlela owenza ngayo intula izinto eziningi ezinkulu, njengokuvunyelwa uNkulunkulu, ukuvumelana noMoya Ongcwele nomphumela otholakala ngokwenza okufunwa uNkulunkulu. Ize intule ubuntu obujwayelekile noma indlela yokucabanga yomuntu ovamile. Indlela owenza ngayo imane iwukulandela imithetho, noma nguwe owandisa ngamabomu umthwalo wakho ukuze uzikhawulise, uzilawule. Noma kunjalo ucabanga ukuthi le ndlela owenza ngayo iyona yona, ube ungazi ukuthi okuningi kwalokho okwenzayo kuyinqubo noma ukubona okungenasidingo. Baningi abenze ngale ndlela iminyaka eminingi ngaphandle kwenguquko ezimilweni zabo, ngaphandle kokuqonda okusha, futhi abangenayo indlela entsha yokungena. Ngokungazi bavumela izimo zabo ezinesihluku, kuze kube sesigabeni lapho kunezikhathi eziningi benza izinto ezingenangqondo, ezinonya nezikhathi eziningi lapho benza izinto ezishiya abantu bekhexile nezingaqondakali. Ingabe lolu uhlobo lomuntu oye waguquka?

Manje, uma kulinganiswa, abantu bathandaza kancane kunangesikhathi esedlule njengoba manje kungeyona inkathi yokucinga nokuzinqumela. Manje yinkathi yesambulo, yiNkathi Yombuso, ukuphila kokuqondisisa lapho abantu betshelwe ngokucacile zonke izinto, futhi abantu abashiywanga bengazi ukuthi benzeni ekuphileni. Ngokuphathelene nokuphathelene znomshado, izindaba zezwe, ukuphila, ukudla, okokugqoka nendawo yokuhlala, ubudlelwane nabanye abantu, ukuthi umuntu angenza kanjani ngendlela ehambisana nentando kaNkulunkulu, indlela umuntu angalahla ngayo inyama…, yikuphi kulokhu ongakatshelwa ngakho? Ingabe usadinga ukuhamba uyocinga? Ingabe usadinga ukuthandaza? Asikho ngempela isidingo! Uma usazenza lezi zinto, awumane yini futhi ugcina nje icala? Akudingekile! Okubalulekile ukuthi kufanele ukuxazulule yini noma cha. Abanye abantu benza icala ngamabomu, futhi bazi kahle kamhlophe ukuthi ukuhamba ngezindlela zezwe akukuhle, ukuthi kusho ukulahlekelwa ukuphila futhi kubambezela inqubekela phambili empilweni, noma kunjalo bayaqhubeka bekwenza, futhi bakwenza ngemva kokuthandaza nokucinga. Akukhona yini lokhu ukwenza icala ngamabomu? Njengalabo abakhanukela ukuzijabulisa ngezifiso ezingokwenyama nokubambelela engcebweni, babe sebethandaza kuNkulunkulu bathi: “Nkulunkulu! Ingabe uyangivumela ukuba ngibambelele ekuzijabuliseni ngezifiso zenyama nokubambelela engcebweni? Ingabe kuyintando Yakho ukuba ngithole imali ngale ndlela?” Ingabe yindlela efanele le yokuthandaza? Uma bazi kahle kamhlophe ukuthi uNkulunkulu akajabuli ngalezi zinto ngakho kufanele baziyeke, kodwa lezi zinto zigxilile ezinhliziyweni zabo futhi bayathandaza, bacinge ukuze baphoqe uNkulunkulu ukuba abavumele futhi abaphendule. Bese kuba nalabo abafuna abazalwane nodade abasebandleni ukuba babe sohlangothini lwabo futhi bazimisele imibuso yabo ezimele. Wazi kahle ukuthi izenzo ezinjalo ziwukwedelela uNkulunkulu, noma kunjalo usaqhubeka nokucinga nokuthandaza kuNkulunkulu. Awudeli futhi, lapho wenza izinto ezinjengalezi, usabonakala ungesabi futhi uthandaza ngokuzithoba kuNkulunkulu. Awunamahloni ngempela! Ngokuqondene nokuhamba ngezindlela zezwe, sekunesikhathi eside kushunyayelwa ngakho. UNkulunkulu uyakwenyanya lokhu, noma kunjalo usathandaza, uthi: “O Nkulunkulu! Ingabe uyangivumela ukuba ngihambe ngendlela yezwe? Ngingakwazi yini ukwenza intando yakho ngale ndlela? Empeleni, izinhloso zami zilungile. Lokhu angikwenzeli inyama; ngikwenzela ukuba ngingalitheli ngehlazo igama Lakho, ngikwenzela inkazimulo Yakho, ukuze abantu bezwe babone inkazimulo Yakho ngami.” Ingabe le ndlela yokuthandaza ayiwona umbhedo? Awunawo yini amahloni? Awusona yini isiwula esizedlula zonke uma ucabanga ukuthi kubalulekile ukwenza lento? Awuzimisele ukuphila impilo enokukhanya, kunalokho unambitha ngamabomu impilo yobumnyama nokuhlupheka. Ngakho awuziceleli nje ukuhlupheka? Uye watshelwa ukuthi uphile kanjani impilo engokomoya, ukuphila kobuntu obujwayelekile futhi uye watshelwa ngazo zonke izibonakalo zeqiniso. Uma ungakuqondi okuthile mane ukubheke ngqo. Usakudinga yini ukuvala amehlo akho uthandaze? Uma usacinga ngokuphakamisela amehlo akho ezulwini, ingabe awuqhubeki yini nokukholelwa kuNkulunkulu ongaqondakali? Phambilini uyibonile imiphumela yokucinga kwakho nokuthandaza futhi uMoya Ongcwele ngandlela thile wanyakazisa umoya wakho ngoba ngaleso sikhathi kwakuyiNkathi Yomusa. Wawungakwazi ukubona uNkulunkulu ngakho ayikho enye indlela owawungenza ngayo ngaphandle kokuzinqumela nokuyocinga leyo ndlela. Manje uNkulunkulu uye wafika ebantwini futhi uLizwi uye wabonakala enyameni. Manje usungakwazi ukubona uNkulunkulu, futhi uMoya Ongcwele awusasebenzi ngendlela obusebenza ngayo esikhathi esedlule. Inkathi isiguqukile kanjalo nendlela uMoya Ongcwele osebenza ngayo. Nakuba kungathi umthandazo ungenziwa kancane kunangesikhathi esedlule, ngenxa yokuthi uNkulunkulu usemhlabeni abantu manje sebenethuba lokuthanda uNkulunkulu. Abantu bangene enkathini yokuthanda uNkulunkulu futhi ngaphakathi kubo banokusondelana okufanele noNkulunkulu: “O Nkulunkulu! Umuhle ngempela, futhi ngizimisele ukukuthanda!” Amagama ambalwa acacile nalula abonisa uthando ngoNkulunkulu enhliziyweni yakho futhi lokhu kujulisa kuphela uthando phakathi kwakho noNkulunkulu. Ngezinye izikhathi ungase uzibone uveza ukuvukela, uthi: “O Nkulunkulu! Kungani ngonakele kangaka!” Ufuna ngempela ukuzishaya, unezinyembezi emehlweni. Ngalesi sikhathi, inhliziyo yakho izizwa izisola futhi icindezelekile kodwa awukwazi ukukuveza lokho. Lena yimisebenzi yamanje kaMoya Ongcwele, kodwa lokhu ngokuthile okungatholwa kuphela yilabo abafuna ukuphila. Uzwa sengathi uNkulunkulu ukuthanda kakhulu futhi unomuzwa okhethekile. Nakuba ungenawo amazwi okuthandaza ngokucacile, uhlala uzwa ukuthi uthando lukaNkulunkulu lujule njengolwandle. Awekho amazwi afanele okuveza lesi simo, futhi lesi yisimo esivame ukuvela emoyeni. Lolu hlobo lokuthandaza nokuhlangana olungaphakathi enhliziyweni yakho oluhlose ukukusondeza kuNkulunkulu luvamile.

Nakuba sesedlulile isikhathi lapho abantu bekufanele baphuthaze futhi bafune, lokho akusho ukuthi akusafanele bathandaze futhi bafune, kube kungasho ukuthi abantu akudingeki balinde intando kaNkulunkulu ukuba izibonakalise ngaphambi kokuqhubeka nomsebenzi; lena kumane kuyimibono ethile yabantu. UNkulunkulu uye weza ebantwini ukuze aphile nabo futhi abe ukukhanya kubantu, ukuphila kwabantu nendlela yabantu, futhi lokhu kuyiqiniso. Yebo, ekuzeni kukaNkulunkulu emhlabeni, ngokuqinisekile uletha kubantu indlela esebenzayo nokuphila okufanele isimo sabo ukuze bakuthokozele—akezelanga ukubhidliza zonke izindlela zokwenza komuntu. Abantu abasaphili ngokuzinqumela nokucinga ngoba lokhu kuye kwathathelwa indawo ukuza kukaNkulunkulu emhlabeni ukuzofeza nokukhuluma izwi laKhe. Uzele ukuzokhulula abantu ekuphileni okumnyama bhuqe futhi abanikeze ukuphila kokukhanya. Imisebenzi yamanje eyokukhomba ngokucacile izinto ezithile, ukukhuluma ngokucacile, ukutshela abantu ngokuqondile nokuchaza izinto ngokusobala, ukuze abantu bakwazi ukuzenza lezi zinto. Njengoba nje uJehova ahola abantu bakwa-Israyeli, ebatshela indlela yokwenza imihlatshelo nendlela yokwakha ithempeli, ngakho anisadingi ukuphila impilo yokucinga ngendlela enanenza ngayo ngemva kokuhamba kweNkosi uJesu. Ingabe kuyadingeka ukuba uzinqumele imisebenzi yesikhathi esizayo yokusabalalisa ivangeli? Ingabe kuyadingeka ukuba uzinqumele ukuze wazi ukuthi kufanele uphile kanjani? Ingabe kuyadingeka ukuba uzinqumele ukuze wazi ukuthi kufanele uyenze kanjani imisebenzi yakho? Ingabe kuyadingeka ukuba ulale phansi emhlabathini futhi ucinge ukuze wazi ukuthi ungabunikeza kanjani ubufakazi? Ingabe kuya dingeka ukuba uzile ukudla futhi uthandaze ukuze wazi indlela okufanele ugqoke noma uphile ngayo? Ingabe kuyadingeka ukuba uphikelele nokuthandaza kuNkulunkulu osezulwini ukuze wazi indlela yokwamukela ukunqotshwa? Ingabe kuyadingela ukuba uthandaze ngokungaphezi usuku lonke nobusuku bonke ukuze wazi indlela okufanele ulalele ngayo? Kunabaningi phakathi kwenu abathi awukwazi ukwenza ngoba awuqondi. Ngempela abantu abayinakile imisebenzi namuhla! Eziningi zalezi zinto ngiye ngazisho esikhathini eside esedlule, ukuthi nje aninakanga, akumangazi ukuthi anazi. Yebo, enkathini yamanje uMoya Ongcwele usaqhubeka nokushukumisa abantu ukuba bakuvumele ukuba nomuzwa wenjabulo, futhi uMoya Ongcwele uphila nabantu. Lokhu kuwumthombo waleyo[a] mizwa ekhethekile nejabulisayo evame ukwenzeka ekuphileni kwakho. Ngezikhathi ezithile kuba nosuku lapho uzizwa sengathi uNkulunkulu uthandeka kakhulu futhi ingekho into ongayenza kodwa ukuba uthandaze kuNkulunkulu: “O Nkulunkulu! Uthando Lwakho luhle kakhulu futhi umfanekiso Wakho mkhulu kakhulu. Ngifisa ukukuthanda ngokujule kakhulu. Ngifisa ukuzinikela ngokuphelele ukuze ngikusebenzise ukuphila kwami konke. Uma nje ngikwenzela Wena, ngifisa ukukunika konke Kuwe, ukuze nje ngikuthande….” Lona umuzwa wenjabulo owunikezwa uMoya Ongcwele. Akukhona ukukhanyiselwa, noma ukukhanya; ngukushukunyiswa. Lokhu kuzokwenzeka njalo, njengalapho uya emsebenzini. Uzothandaza futhi uzizwe usondelene noNkulunkulu, kangangokuba izinyembezi zizogcwala ebusweni bakho, uzoshukumiseka ngendlela yokuba ungakwazi ukuzilawula futhi ufise kakhulu ukuthola indawo efanele ongaveza kuyo lonke isasasa enhliziyweni yakho…. Ngezinye izikhathi uzoba esehlakalweni somphakathi futhi uzwe sengathi uthando olubonayo lukhulu kakhulu, kangangokuba ubone ukuphila kwakho sengathi akuvamile, futhi kakhulu uzizwe sengathi ufanelwe okukhulu kakhulu kunabanye. Uzokwazi ngokujulile ukuthi uNkulunkulu uyakuphakamisa, ukuthi lolu uthando olukhulu uNkulunkulu akuthanda ngalo. Emizweni ejulile yenhliziyo yakho uzozwa sengathi kukhona uhlobo oluthile lothando ngoNkulunkulu olungachazeki nolungafundeki; kunjengokungathi uyalwazi kodwa ayikho indlela yokuluveza, luhlale lukwenza ume kancane ucabange kodwa lukushiye ungakwazi ukuluveza ngokuphelele. Ngezikhathi ezifana nalezi, uzokhohlwa ngisho nendawo okuyo, kuze kube sesikhathini lapho uzophimisela: “O Nkulunkulu! Kunzima ukukuqonda, noma kunjalo uthandeka kakhulu!” Lokhu kuzoshiya abantu bemangele, kodwa zonke izinto ezinjalo zivamile ukwenzeka. Wedlulile kaningi kulolu hlobo lwento. Lokhu wukuphila uMoya Ongcwele akunike khona namuhla, nokuphila okufanele nikuphile manje. Akufanele kunenze ukuthi niyeke ukuphila, ukuthi nje indlela eniphila ngayo iguqukile. Lona umuzwa ongachazeki noma uvezwe. Kuphinde kube umuzwa wangempela womuntu futhi ikakhulu umsebenzi kaMoya Ongcwele. Kukwenza nikwazi ukuqonda ezinhliziyweni zenu, kodwa aninayo indlela eningamchazela ngayo omunye umuntu ngokucacile. Hhayi ngoba ningakwazi ukukhuluma noma ngoba ninamalimi, kodwa ngenxa yokuthi uhlobo lomuzwa olungachazeki ngamagama. Univumela ukuba nijabulele lezi zinto namuhla njengoba lokhu kungukuphila okufanele nikuphile. Yebo, akusho ukuthi enye indlela yokuphila kwenu iyize, ukuthi nje ukushukumiseka ngale ndlela kuba uhlobo oluthize lwenjabulo ekuphileni kwenu olunenza nihlale nifuna ukujabulela ukushukunyiswa uMoya Ongcwele. Kodwa kufanele nazi ukuthi ukushukunyiswa ngale ndlela akukona ukuthi uzihlukanise nenyama futhi uye ezulwini lesithathu, noma ujikeleze umhlaba, kunalokho kungenjongo yokubona uthando lukaNkulunkulu namuhla, ukubona ukubaluleka kwemisebenzi kaNkulunkulu namuhla, ukuba nikhumbule ukunakekelwa nokuvikelwa uNkulunkulu. Zonke lezi zinto zinenza nibe nolwazi olukhulu ngemisebenzi uNkulunkulu ayenzayo namuhla nokuba nizwe futhi nibone kakhulu uthando lukaNkulunkulu enilujabulelayo namuhla—lena injongo yalo msebenzi.

Impilo yokucinga nokuzinqumela yayingesikhathi lapho uNkulunkulu engakabi sesimweni somuntu. Ngaleso sikhathi abantu babengakwazi ukubona uNkulunkulu futhi babengenayo enye indlela ngaphandle kokucinga nokuzinqumela. Namuhla ningakwazi ukubona uNkulunkulu futhi unitshela ngokuqondile indlela okufanele nenze ngayo ukuze ningaphinde nibe nomuzwa wokuzinqumela noma wokuzicingela. Indlela eholwa Nguye iyindlela yeqiniso nalokho akutshela abantu, lokho okutholwa abantu ukuphila neqiniso. Wena unayo indlela, ukuphila neqiniso, pho sikuphi isidingo sokuhamba ucinga nomaphi? Umoya Ongcwele awukwazi ukwenza izigaba ezimbili zomsebenzi ngesikhathi esisodwa. Uma, lapho sengiqedile ukukhuluma amazwi Ami, abantu besadinga ukuthandaza nokucinga, lokho ngeke yini kusho ukuthi lesi sigaba somsebenzi engiwenzayo senzelwa ize? Nakuba sengiqedile ukukhuluma amazwi Ami, abantu abakaqondi ngokuphelele, futhi lokhu kungenxa yokuthi bantula isimo esifanele. Le nkinga ingaxazululeka ngokuphila kwebandla nangokuhlangana nabanye. Esikhathini esingaphambili, ukuba senyameni kukaNkulunkulu akuqalanga ngomsebenzi, ngakho uMoya Ongcwele wenza lowo msebenzi ngaleso sikhathi futhi wawulondoloza. Ngaleso sikhathi uMoya Ongcwele wenza umsebenzi, kodwa manje wenziwa uNkulunkulu osesimweni somuntu Ngokwakhe, othathe isikhundla somsebenzi kaMoya Ongcwele. Lapho abantu bethandaza esikhathini esedlule, babebona ukuthula, injabulo, isihlamba nesiyalo futhi konke lokhu kukhona emsebenzini kaMoya Ongcwele. Manje lezi zimo zimbalwa futhi ziphakathi nendawo kakhulu. Kungani lapho uPetru ethandaza aba nemizwa yokuthula noma yesihlamba, kungani uPawulu nabanye nabo baba nomuzwa ofanayo lapho bethandaza? Kwakungenxa yokuthi kwakuphakathi nesikhathi lapho ukubonakala kukaNkulunkulu kwakungakaze kubonwe, futhi ngaphezu kwalokho kwakuphakathi neNkathi Yomusa ngesikhathi uNkulunkulu esebenza ngendlela ehlukile. Umoya Ongcwele angakwazi ukwenza uhlobo olulodwa kuphela lomsebenzi nganoma iyiphi inkathi eyodwa. Uma uMoya Ongcwele enza izinhlobo ezimbili zomsebenzi othile ngesikhathi esisodwa, inyama yenza othile noMoya Ongcwele wenza omunye kubantu, futhi uma lokho okwashiwo inyama kwakungafanele futhi lokho okwenziwa uMoya kwakufanele, ngakho uKristu ubengeke akwazi ukukhuluma ngeqiniso, ngendlela noma ngokuphila. Lokhu bekungaba ukuziphikisa. Ubengasebenza kanje uMoya oNgcwele? UNkulunkulu unamandla onke futhi uhlakaniphe kakhulu, ungcwele futhi ulungile, futhi akawenzi nhlobo amaphutha.

Abantu bachezuke kakhulu futhi benze amaphutha amaningi kakhulu esikhathini esidlule. Kunezinto ezithile eziyisiqalo abantu bobuntu obujwayelekile okwakudingeka babe nazo, nokwakudingeka bazenze, noma kwakunamaphutha okwakunzima ukuwagwema okwakudingeka abonakale ekuphileni kwabantu, futhi lapho lezi zinto zenziwa kabi kakhulu, imbangela yazo yayikhonjwa kuNkulunkulu. Bekunodade owayenezimenywa emzini wakhe. Amabhanisi akhe ayengabhakekile kahle, ngakho wacabanga: “Kungenzeka ukuthi yisijeziso esivela kuNkulunkulu lesi. UNkulunkulu ulwa nenhliziyo yami eyize. Ngiyize ngempela.” Eqinisweni, ngokwendlela evamile yomuntu yokucabanga, lapho kufika izimenywa uyajabula futhi usheshise, ungazi ukuthi kufanele wenzeni kuqala ngoba awukwazanga ukuhlela ozokwenza, futhi umphumela uba wukuthi uma irayisi lingashanga, ukudla kwakho kuzoba nosawoti omningi. Ngokujwayelekile, uma zingekho izimenywa konke kuhamba kahle, kodwa lapho kuza abantu konke kuyabheda. Lesi simo sibangelwa yimizwa yenjabulo, kodwa abantu bagcina bethi “yisijeziso esivela kuNkulunkulu.” Empeleni, lokhu kusho ukuthi ukuphila kwabantu kunamaphutha. Beningebhekane yini nento efanayo uma beningakholelwa kuNkulunkulu? Ingabe lokhu akuyona into eyenzeka njalo? Ziningi izinto ezinamaphutha kubantu; abantu bayawenza amaphutha, kodwa awenziwa uMoya Ongcwele futhi awamhlanganisi uNkulunkulu. Njengalapho uziluma ulimi ngesikhathi udla—kungaba yisijeziso esivela kuNkulunkulu lesi? Isijeziso sikaNkulunkulu sinezimiso futhi ngokuvamile sibonakala lapho wenza icala ngamabomu. UNkulunkulu ujezisa abantu ngezinto ezihlanganisa igama Lakhe, noma lapho kuthinteka ubufakazi Bakhe noma umsebenzi Wakhe. Abantu baliqonda kangcono iqiniso manje ukuba baqaphele izinto abazenzayo ngaphakathi kubo, ngokwesibonelo: Ingabe awuzwa lutho lapho ukhwabanisa noma usebenzisa kabi imali yebandla? Kunokuthile ozokuzwayo lapho wenza kanjalo. Akunakwanzeka ukwenza okuthile bese kamuva uqala ukuzwa okuthile. Usuke wazi kahle enhliziyweni yakho lapho wenza izinto eziphikisana nonembeza wakho. Nakuba bengase balazi kahle iqiniso, ngoba wonke umuntu unezinto ezithile azithandayo, kalula nje bagxila kuzo, ngakho ngemva kokwenza okuthile ababi nawo umuzwa wecala ocacile. Uma bengajezisiwe lapho benza okungalungile, yisiphi isijeziso esingaba khona kamuva? Yisiphi isijeziso esingaba khona uma isisaphazwe yonke imali? Bakwazi kahle abakwenzayo lapho bekwenza futhi bayasizwa isihlamba. Uma ungalaleli ngakho uNkulunkulu uzokushaya indiva. Lapho kufika isikhathi sokwahlulelwa kwabalungileyo, isijeziso sizolethwa kumuntu ngamunye ngokwemisebenzi yakhe. Njengomuntu ovamile ocabangayo, umuntu ononembeza, ukwazi kahle konke akwenzayo, ikakhulukazi lapho wenza into engalungile. Ingabe basekhona abambalwa ebandleni abakhwabanisa imali? Ingabe basekhona abambalwa abangayigcini imingcele ecacile phakathi kwabesilisa nabesifazane? Ingabe basekhona abambalwa abahlulela, benqabe futhi bazame ukuqeda izinto eziyimfihlo? Kungani konke kukuhambela kahle? Nonke niyakwazi ukuqaphela, ninemizwa nesihlamba ezinhliziyweni zenu futhi ngenxa yalokhu ngezinye izikhathi niyajeziswa futhi nicwengisiswe. Ukuthi nje abantu abanamahloni! Uma ngempela bebengase bajeziswe, ingabe bebengaqhubeka nokwenza ngale ndlela? Lapho abantu abanonembeza benza lezi zinto, bazizwa bengenakho ukuthula lapho unembeza wabo ubalahla kancane, ngakho bayishaya indiva inyama yabo. Njengalabo abenza izono eziphakathi kwabesilisa nabesifazane. Bakwazi kahle abakwenzayo ngaleso sikhathi, kodwa inkanuko yabo yinkulu kakhulu futhi abakwazi ukuzibamba. Ngisho noma uMoya Ongcwele ekhipha isiyalo, kuzoba yize, ngakho uMoya Ongcwele akasenandaba nani. Ngaleso sikhathi, uma uMoya Ongcwele enganijezisanga, anganilethelanga isihlamba noma anenze okuthile enyameni yenu, yisiphi isihlamba esingaba khona kamuva? Yisiphi isijeziso esingaba khona ngemva kokufezwa kwesenzo? Kukhombisa nje ukuthi abanamahloni futhi bantula ubuntu ngokwedlulele, nokuthi bafanelwe yiziqalekiso nokujeziswa! Umoya Ongcwele akasebenzi kungadingekile. Uma ulazi kahle iqiniso kodwa ungabambisani nalo futhi ukwazi ukwenza zonke izinto, ngakho ungamane ulinde kuze kufike lolo suku lapho uzojeziswa kanye nalowo omubi. Lena yindlela engcono kakhulu yokuphela kwakho! Manje ngishumayele ngonembeza ngokuphindaphindiwe, njengoba leli kuyizinga eliphansi kakhulu. Ngaphandle konembeza, abantu bazophinde balahlekelwe yisiyalo sikaMoya Ongcwele, futhi bangenza noma yini abayithandayo. Uma othile enawo ngempela unembeza, ngakho lapho uMoya Ongcwele ubalethela isihlamba baba nempi yangaphakathi, futhi kukancane lapho bangenza okuthile okubaluleke kakhulu. Nakuba uMoya Ongcwele ungakuyala futhi ukusole kanganani, ngokuvamile bonke abantu baba nemizwa ethile lapho benza okuthile okungalungile. Ngakho abantu manje baziqonda zonke izinhlobo zeqiniso futhi uma bengaphili ngalo yindaba yabo. Angiphenduli kubantu ngale ndlela, futhi alikho ithemba enginalo ngabo. Ungenza ngendlela othanda ngayo!

Abanye abantu bayahlangana futhi balibeke eceleni izwi likaNkulunkulu, njalo bakhulume ngokuthi yini ethandwa yilo noma yilowaya! Yiqiniso kuhle ukuzinqumela kancane, njengoba ungeke ukhohliseke kalula ngendawo oya kuyo, futhi ungeke uholelwe ophathe noma wenziwe isiwula; lesi yisibonakalo abantu okufanele babe naso. Kodwa akumelwe ugxile kulesi sibonakalo kuphela njengoba sihlanganisa izinto ezingafanele. Amehlo akho akumelwe ngaso sonke isikhathi agxile kubantu. Ulwazi lwakho lwendlela uMoya Ongcwele osebenza ngayo manje luncane kakhulu, ukukholelwa kwakho kuNkulunkulu akugxilile, futhi unezinto ezifanele ezimbalwa kakhulu. Lowo okholelwa kuye uNkulunkulu, lowo odinga ukumqonda uNkulunkulu, hhayi uSathane. Uma uqonda kuphela indlela uSathane asebenza ngayo futhi unolwazi lwazo zonke izindlela imimoya emibi esebenza ngazo, kodwa ungenalo nhlobo ulwazi ngoNkulunkulu, kungaba nanzuzoni lokho? Ingabe akuyena uNkulunkulu okholelwa kuye namuhla? Kungani ulwazi lwakho lungazihlanganisi lezi zinto ezifanele? Kalula nje awusiqapheli isibonakalo esifanele sokungena futhi awusiqondi nhlobo, pho yini ngempela ofuna ukuyizuza? Ingabe awuyazi indlela okufanele ucinge ngayo? Wazi kakhulu ngezingxenye ezingezinhle, kodwa awunalutho esibonakalweni esifanele sokungena, ngakho isimo sakho singakhula kanjani? Uma umuntu ekhuluma kuphela ngempi noSathane, yimaphi amathuba okuthuthuka esikhathini esizayo lowo muntu azoba nawo? Ngabe indlela yakho yokungena ayiphelelwe yisikhathi? Yiziphi izinto ozozizuza emsebenzini owenza njengamanje uma uqhubeka nokwenza ngale ndlela? Okubalulekile kuwe manje ukuba uqonde lokho uNkulunkulu afuna ukukwenza manje, indlela abantu okufanele babambisane ngayo naye, indlela okufanele bathande ngayo uNkulunkulu, indlela okufanele baqonde ngayo umsebenzi kaMoya Ongcwele, indlela okufanele bangene ngayo kuwo wonke amazwi ashiwo uNkulunkulu namuhla, indlela okufanele bawabheke ngayo, bawaqonde ngayo futhi bawabone ngayo, indlela okufanele benze ngayo intando kaNkulunkulu, banqotshwe ngayo uNkulunkulu ngokuphelele futhi balalele ngayo phambi kukaNkulunkulu…. Kufanele ugxile kulezi zinto njengoba lezi kuyizinto okufanele kungenwe kuzo manje. Uyaqonda? Kusiza ngani ukugxila kuphela kulokho okuqondwa abantu? Ungamqonda uSathane lapha, uqonde imimoya emibi laphaya, ungakwazi ukuqonda izinto eziningi, ube nokuqonda okuphelele ngemimoya emibi futhi uwazi othile lapho nje uwubona. Kodwa uma ungakwazi ukusho utho ngomsebenzi kaNkulunkulu, ingabe ukuqonda kwakho kungathatha indawo yokuqonda kwakho uNkulunkulu? Esikhathini esedlule ngike ngakhuluma ngokuqondene namazwi omsebenzi wemimoya emibi, kodwa lokhu akuyona into enkulu kakhulu. Yebo abantu kufanele babe nokuqonda okuncane njengoba lokhu kuyisibonakaliso labo abakhonza uNkulunkulu okufanele babe naso ukuze bagweme ukwenza izinto eziwubuwula nokuphazamisa umsebenzi kaNkulunkulu. Kodwa into ebaluleke kakhulu kusawukuba nolwazi ngomsebenzi kaNkulunkulu nokuqonda intando kaNkulunkulu. Yini oyaziyo ngalesi sigaba somsebenzi kaNkulunkulu? Ungasho ukuthi yini uNkulunkulu ayenzayo, iyini intando kaNkulunkulu, futhi ungasho ukuthi yikuphi ukushiyeka onakho nokuthi yiziphi izinto okufanele uzihlomise ngazo? Ungasho ukuthi yikuphi ukungena kwakho okusha? Kufanele uqonde ukuthi yikuphi ukungena kwakho kwangesikhathi esedlule obekuchezukile futhi okungamaphutha, nokuthi yikuphi ukungena osekuphelelwe yisikhathi. Kufanele uthole imivuzo nokuqonda ekungeneni kwakho okusha. Ungenzi sengathi awazi; kumele wenze umzamo omkhulu ekungeneni kwakho okusha ukuze ujulise okwenzayo nolwazi lwakho, ngaphezu kwalokho kumele ngokukhethekile ubambisise ukungena kwakho okusha nendlela enhle kakhulu yokukufeza. Kumele futhi wazi ukuthi uzozilahla kanjani izindlela zokwenza eseziphelelwe yisikhathi futhi ungene ekwenzeni okusha. Kufanele uziqonde nakakhulu izenzo zesikhathi esedlule eseziphelelwe yisikhathi nezazichezukile emsebenzini nasekungeneni okusha. Lezi yizinto manje ezidingeka uziqonde ngokuphuthumayo futhi ungene kuzo. Kumele uqonde umehluko nobudlelwane phakathi kokungena kwakho okudala nokusha. Uma ungaziqondi lezi zinto, ngeke ukwazi ukuqhubekela phambili, njengoba ungeke ukwazi ukuhambisana nomsebenzi kaMoya Ongcwele. Okuningi kokungena nezenzo zakho zesikhathi esedlule kuqondana nendlela yokusebenza echezukile neyiphutha, futhi okuningi kwako bekuyindlela yokwenza yesikhathi esedlule; kumele uqonde indlela yokubhekana nalezi zinto. Ngokudla nokuphuza izwi likaNkulunkulu ngendlela efanele nangokuhlanganyela ngendlela efanele, kumele ukwazi ukuguqula izindlela zakho zokwenza eseziphelelwe yisikhathi nemibono yakho eyisidala, ukuze ukwazi ukwenza okusha, futhi ungene emsebenzini omusha. Lezi yizinto okumele uzizuze. Manje angikuceli ukuba uqonde konke ngawe; angikuceli ukuba ubheke lokhu njengokubaluleke kakhulu. Kunalokho ngikucela ukuba ubheke njengokubalulekile ukungena kwakho nokuqonda isibonakalo esifanele. Nakuba ungase ukwazi “ukuzazi,” akusho ukuthi ubuwena ngempela lokho. Kodwa uma ungabona izenzo nokungena komsebenzi omusha, kuze kube sezingeni lokuthi ukwazi ukuqonda ukuthi yimiphi imibono yakho noma ongakuqondanga ngesikhathi esedlule, ngakho lokhu kusho ubuwena bangempela futhi kungokuthile ofanele ube nakho. Lezi yizinto wonke umuntu phakathi kwenu okufanele azizuze.

Kunezinto eziningi nina eningazi ukuthi zenziwa kanjani, ingasaphathwa eyokuqonda indlela uMoya Ongcwele asebenza ngayo. Ngezinye izithathi wenza izinto eziwukungamlaleli kahle uMoya Ongcwele. Unawo vele umqondo wesimiso sokuthile ngokudla nokuphuza, ngakho ngaphakathi uhlushwa umuzwa wesihlamba nokungabi nakuthula futhi yebo lona umuzwa umuntu azoba nawo ngenxa yokwazi iqiniso. Ukungabambisani nokungenzi izinto ezivumelana nezwi lanamuhla kuphazamisa umsebenzi kaMoya Ongcwele futhi umuntu ngeke abe nokuthula ngaphakathi kuye. Uyaziqonda izimiso zalesi sibonakalo kodwa awenzi ngokuvumelana nazo, ngakho ubhekene nomuzwa wesihlamba ngaphakathi kwakho. Kodwa uma ungasiqondi lesi simiso, futhi ungakadli noma uphuze lesi sibonakalo seqiniso, uma ungasazi ngokuphelele, ngakho ngeke ube nawo umuzwa wesihlamba kule ndaba. Ukuba nesihlamba sikaMoya Ongcwele kuya ngezimo. Ucabanga ukuthi ngenxa yokuthi awukathandazi, awubambisene noMoya Ongcwele, awukawususi umthwalo ongaphakathi kuwe, uwubambezele umsebenzi kaMoya Ongcwele. Eqinisweni awukwazi ukubanjezelwa, uma angeke asho lutho uMoya Ongcwele uzoshukumisa omunye umuntu ukuba asho leyo nto; uMoya Ongcwele ngeke alinganiselwe nguwe. Uyadabukisa kuNkulunkulu futhi yilo muzwa okufanele ube nawo. Kodwa uNkulunkulu akayinaki leyo nto futhi uyayidlulisa. Ukuthi kukhona ongakuzuza noma cha yindaba yakho. Ngezinye izikhathi unembeza wakho uzwakala sengathi uyakulahla, kodwa lokhu akukhona ukukhanyiselwa noma ukukhanya koMoya Ongcwele ngaleso sikhathi, futhi akusona isihlamba esibangelwa uMoya Ongcwele. Kunalokho ngumuzwa okunembeza wakho. Uma kufaka igama likaNkulunkulu, ubufakazi bukaNkulunkulu noma umsebenzi kaNkulunkulu, wena wenza ngendlela yobulwane, ngakho uMoya Ongcwele ngeke akuyeke. Kodwa kunomkhawulo, futhi ngokuqondene nezinto ezingafanele ukubizwa, uMoya Ongcwele ngeke akuhluphe, uzokuziba, futhi yilokho okufanele ukuzwe kunembeza wakho. Ezinye izinto abantu bobuntu obujwayelekile abadalelwe ukuzenza futhi ezinye zimane ziyizindaba zokuphila kwabantu okujwayelekile. Ngokwesibonelo, awuwabhakanga kahle amabhanisi futhi uthi uNkulunkulu uyakujezisa—akunangqondo ukusho into enjalo. Ngaphambi kokuba ukholelwe kuNkulunkulu, yayingakaze yenzeke yini into enjalo? KwakunguSathane owayekujezisa ngaleso sikhathi? Eqinisweni uma uzenza kakhulu izinto ezinjalo, kukancane wenze amaphutha; kumane nje kuyingqondo yakho eyenza amaphutha. Unomuzwa wokuthi kubukeka sengathi yisiyalo esivela kuMoya Ongcwele uma ngempela kungenjalo (ngaphandle kwezimo ezikhethekile), ngoba lo msebenzi awenziwa ngokuphelele uMoya Ongcwele, kodwa kumane nje kuyimizwa abantu abanayo. Kodwa ukucabanga kanjalo yilokho okufanele kwenziwe yilabo abakholelwa kuNkulunkulu. Bewungekwazi ukucabanga kanje uma ubungakholelwa kuNkulunkulu. Lapho usukholelwa kuNkulunkulu, inhliziyo yakho yazama ukwenza ngale ndlela futhi ngokungazi waqala ukucabanga ngale ndlela. Lokhu kwenzeka ekucabangeni kwabantu abavamile futhi kumayelana nomphumela wendlela abacabanga ngayo. Kodwa ake nginitshele, lena akuyona into engaphansi komsebenzi kaMoya Ongcwele. Lesi sibonakalo simayela nokusabela okuvamile abantu abakunikwe uMoya Ongcwele ngendlela yabo yokucabanga; kodwa kumele uqonde ukuthi le ndlela yokusaphendula akuwona umsebenzi kaMoya Ongcwele. Ukuba nalolu hlobo “lolwazi” akusho ukuthi unomsebenzi kaMoya Ongcwele. Ulwazi lwakho aluhambisani nokukhanyiselwa uMoya Ongcwele, ingasaphathwa eyomsebenzi kaMoya Ongcwele. Kumane nje kungukuphendula kokucabanga kwabantu okuvamile futhi akukho okukuhlanganisa nokukhanyiselwa noma ukukhanya koMoya Ongcwele. Yizinto ezimbili ezehlukene ngokuphelele futhi azenziwa uMoya Ongcwele ngokuphelele. Lapho uMoya Ongcwele enza umsebenzi wokukhanyisela abantu, ngokuvamile ubanika ulwazi lomsebenzi kaNkulunkulu, nolokungena kwabo kweqiniso nesimo seqiniso, futhi uphinde abanike ukuxazulula, abavumele ukuba baqonde inhloso kaNkulunkulu yangempela nalokho akufuna kubantu namuhla, uMoya Ongcwele ubanikeza ukuxazulula ukuvula yonke indlela. Ngisho noma abantu bebhekene nokuchitheka kwegazi nomhlatshelo kumele benzele uNkulunkulu, futhi ngisho noma bebhekana nokushushiswa nobunzima, kumele baqhubeke bathande uNkulunkulu, futhi bangazisoli, futhi kumele baqhubeke bafakazele uNkulunkulu. Ukuzimisela okunjalo ukushukunyiswa uMoya Ongcwele, nomsebenzi kaMoya Ongcwele—kodwa yazi ukuthi awunakho ukushukumisa okunjalo ngaso sonke isikhathi. Ngezinye izikhathi emihlanganweni ungazizwa ushukumiseka kakhulu futhi ukhuthazekile futhi udumise kakhulu futhi udanse. Uzizwa sengathi unokuqonda okukhulu kakhulu ngalokho abanye abafakaza ngakho, uzizwa umusha ngaphakathi, futhi inhliziyo yakho iphelele ngaphandle kwanoma yimuphi umuzwa wokungabi nalutho—konke lokhu kuhambisana nomsebenzi kaMoya Ongcwele. Uma ungumuntu oholayo, futhi uMoya Ongcwele akunikeza ukukhanyiselwa nokukhanya okungavamile lapho uyokwenza umsebenzi webandla, okukwenza ube qotho, ube nesibopho futhi uqiniseke emsebenzini wakho, lokhu kuhambelana nomsebenzi kaMoya Ongcwele.

Imibhalo yaphansi:

a. Umbhalo wasekuqaleni uthi, “Kukhona eminye.”


Ukwenza (2)

Ezikhathini ezedlule, abantu babeziqeqeshela ukuba noNkulunkulu futhi baphile phakathi komoya ngaso sonke isikhathi. Uma kuqhathaniswa nalokhu okwenziwa namuhla, kuba uhlobo olulula lokuqeqesha ngokomoya; kuyindlela esezingeni lokuqala nelula kunazo zonke zokwenza ngaphambi kokuthi abantu bangene emgudwini wokuphila olungileyo. Uma abantu behlala bethembela kulolu hlobo lokwenza ezimpilweni zabo, bayoba nemizwa eminingi futhi kuyoba lula ukuthi benze amaphutha, futhi ngeke bakwazi ukungena kokuhlangenwe nakho empilweni okuyiqiniso; bazokwazi nje ukuqeqesha imimoya yabo, basondele kuNkulunkulu ngokujwayelekile ezinhliziyweni zabo, futhi bahlale njalo benentokozo enkulu ekubeni noNkulunkulu. Bazozikhawulela emhlabeni omncane wokuba ndawonye noNkulunkulu, futhi ngeke bakwazi ukubamba noma yini ejule kakhulu. Abantu abahlala phakathi kwale mingcele abakwazi ukuba nempumelelo enkulu. Noma ngasiphi isikhathi, kunokwenzeka ukuba bamemeze bathi, “O! Nkosi Jesu. Ameni!” Banje cishe nsuku zonke—kuwukwenza kwezikhathi ezedlule, ukwenza kokuhlala emoyeni ngaso sonke isikhathi. Ngabe akuyona into engenasithunzi? Namuhla, uma kuyisikhathi sokuzindla ngamazwi kaNkulunkulu, gxilani ekuzindleni ngamazwi kaNkulunkulu; uma sekuyisikhathi sokwenza iqiniso, gxilani ekwenzeni iqiniso; uma sekuyisikhathi sokwenza umsebenzi wenu, yenzani umsebenzi wenu nje. Lolu hlobo lokwenza luyakhulula; lwenza ukhululeke. Akufani nendlela amadoda amadala enkolo athandaza futhi enza ngayo isibusiso. Khona, ngaphambili, bekuyiyona ndlela yokwenza yabantu abakholwayo, kodwa manje ukwenza ngale ndlela kuyisidala kakhulu. Umsebenzi kaNkulunkulu manje usezingeni elingaphezulu; okukhulunywa namuhla “okuwukuletha uNkulunkulu ekuphileni kweqiniso,” yingxenye ebaluleke kakhulu yokwenza. Lobu ubuntu obuvamile okulindeleke ukuthi abantu babe nabo ekuphileni kwabo kwangempela, futhi lokho abantu okufanele babe nakho ebuntwini obujwayelekile yiwo wonke amazwi uNkulunkulu awakhulumayo namuhla. Ukuletha la mazwi kaNkulunkulu ekuphileni kweqiniso kuwumqondo ongokoqobo “wokukuletha uNkulunkulu ekuphileni kweqiniso.” Namuhla, abantu kufanele bazihlomise kuqala ngalokhu okulandelayo: Engxenyeni eyodwa, kufanele bakhulise izinga labo, bafunde, futhi bathuthukise namakhono abo okufunda nokuqonda; kwenye ingxenye kufanele baphile impilo yomuntu ojwayelekile. Usanda kufika kuNkulunkulu ubuya ezweni; kufanele uqale ngokulolonga inhliziyo yakho ukuthi ibe nokuthula phambi kukaNkulunkulu. Lokhu yisiqalo sokwenza, yisinyathelo sokuqala sokuthola uguquko esimweni sempilo yakho. Abanye abantu bayafanelisela ngokwemukelekayo ekwenzeni kwabo; bazindla ngeqiniso ngenkathi besebenza, becabanga ngamaqiniso nezimiso zokwenza okufanele bakuqonde empilweni yangokoqobo. Kwenye ingxenye, kufanele nibe nempilo yobuntu ejwayelekile, kwenye, kufanele kube nokungena eqinisweni. Zonke lezi zinto zakha ukwenza okuhle kakhulu ekuphileni kwangempela.

Ukuletha uNkulunkulu ezimpilweni zabantu zangempela okokuqala kudinga ukuthi abantu bakhonze uNkulunkulu, bafune ukwazi uNkulunkulu, futhi benze umsebenzi wesidalwa sikaNkulunkulu phakathi kobuntu obujwayelekile. Akudingeki ukuba nakanjani baze bakhuleke kuNkulunkulu njalo ngaphambi kokuthi benze okuthile, ukuthi lokho akulungile futhi bazizwe benecala uma bengakhuleki. Ukwenza kwanamuhla akunjalo; kukhululekile futhi kulula! Akufuni ukuthi abantu bahlale ezimfundisweni. Kunalokho, umuntu ngamunye kufanele enze ngokwesiqu sakhe: Uma amalunga omndeni wakho engakholwa kuNkulunkulu, aphathe njengabangakholwa, futhi uma ekholwa, aphathe njengabakholwayo. Ungasebenzisi othando nokubekezela, kodwa, sebenzisa ubuhlakani. Abanye abantu bayahamba bayothenga imifino, kuthi lapho behamba bebe bebubula: “O Nkulunkulu! Ngabe uvumela ukuthi ngithenge miphi imifino namuhla? Ngicela usizo Lwakho. UNkulunkulu ucela ukuba sidumise igama Lakhe kuzo zonke izinto, nokuthi sonke sibe nobufakazi, ngakho noma ngabe umthengisi enginikeza okuthize okubolile, ngizoqhubeka ngibonge uNkulunkulu—ngizobekezela! Thina abakholwa kuNkulunkulu asikhethi phakathi kwemifino.” Bacabanga ukuthi ukwenza lokhu kuletha ubufakazi, bese umphumela uba ukuthi bachitha imali ngokuthenga isixha semifino ebolile, kodwa belokhu bethandaza bethi: “O Nkulunkulu! Ngisazoyidla le mifino ebolile uma nje Wena usakuthola kulungile lokho.” Ngabe lokhu kwenza akuhlekisi? Akukona ukulandela imfundiso? Ngaphambili, abantu babeqeqesha imimoya yabo bahlale emoyeni ngaso sonke isikhathi—lokhu kuhambelana nomsebenzi owenziwe ngaphambilini eNkathini Yomusa. Ubumnene, ukuzithoba, uthando, ukubekezela, ukubonga zonke izinto—lezi yizinto ezazifuneka kuwo wonke amakholwa eNkathini Yomusa. Ngaleso sikhathi, abantu babekhuleka kuNkulunkulu kuzo zonke izinto; babekhuleka uma bethenge izingubo, nanoma betshelwa ngomhlangano, bebekhuleka nakhona bethi: “O Nkulunkulu! Ngabe uyangivumela ukuba ngiye noma cha? Uma ungivumela ngiye, khona-ke ngilungisele indlela ehlelekile. Kanti uma ungangivumeli ukuba ngihambe, ngicela ungenze ukuba ngikhubeke ngiwe.” Njengoba babekhuleka, babencenga uNkulunkulu, futhi ngemuva kokukhuleka, bebezizwa bengakhululekile, bese bengayi. Abanye odade, ngenxa yokwesaba ukushaywa abayeni babo abangakholwa uma sebebuya, babeye bazizwe bengakhululekile lapho bekhuleka bese bengayi emihlanganweni. Babekholwa ukuthi lokhu kwakuyintando kaNkulunkulu, lapho ngokweqiniso, uma ngabe bebeyile, bekungenzeke lutho. Umphumela kwakungukuthi badlulwe umhlangano. Konke lokhu kwakubangwa ukungazi kwabantu. Abantu abenza ngale ndlela baphila ngokwemizwa yabo. Le ndlela yokwenza iyiphutha futhi ihlekisa kakhulu futhi igcwele ukungacaci. Kuningi kakhulu imizwa nemicabango yabo. Uma nitshelwa ngemihlangano, hambani; asikho esinye isidingo sokukhuleka kuNkulunkulu. Ngabe akulula lokhu? Uma udinga ukuthenga ingubo ethize, hamba phela uyoyithenga. Ungakhuleki kuNkulunkulu uthi: “O Nkulunkulu! Uyangivumela noma cha? Uma ngabe omunye wabafowethu nodadewethu kungenzeka afike ngisahambile-ke?” Wesaba ukuthi umfowenu noma udadewenu othile angafika, ngakho awuhambi, kodwa umphumela ukuthi intambama iyaqhubeka yedlule kodwa kungafiki muntu. Ngisho naseNkathini yoMusa, le ndlela yokwenza yayinephutha futhi ingalungile. Ngalokho-ke, uma ngabe abantu benza njengasezikhathini ezedlule, angeke kube nezinguquko ezimpilweni zabo. Bazozinikela nje kunoma yini eyenzekayo, banganaki kwahlukanisa, futhi abazukwenza lutho ngaphandle kokuthi balalele babuye babekezele ngokumpumpuzela. Ngaleso sikhathi, abantu babegxile ekudumiseni uNkulunkulu—kepha uNkulunkulu akazuzanga dumo kubona, ngoba babengazange baphile lutho olungoloqobo. Bavele bazithiba bazikhawulisa ngokwemiqondo yabo, futhi neminyaka eminingi yokwenza ayilethanga nguquko ezimpilweni zabo. Babazi kuphela ukubekezela, ukuzithoba, ukuthanda nokuxolela, bengekho nakanci ekukhanyiselweni nguMoya Ongcwele. Bangamazi kanjani-ke abantu uNkulunkulu ngaleyo ndlela? Futhi babengamdumisa kanjani nje uNkulunkulu?

Abantu bangangena kuphela endleleni elungile yokukholwa kuNkulunkulu uma beletha uNkulunkulu ezimpilweni zabo zangempela, nasezimpilweni zabo zobuntu ezijwayelekile. Namuhla, amazwi kaNkulunkulu ayanihola, asikho isidingo sokufuna nokuphumputha njengasezikhathini ezedlule. Uma ungenza ngokwalawa mazwi, futhi uzihlole uphinde uzilinganise ngokwezimo lezo engizambulile, ngalokho uzokwazi ukuguquka. Lokhu akuyona imfundiso, kodwa yilokho uNkulunkulu akucelayo kubantu. Namuhla, ake ngikutshele ukuthi izinto zinjani: Zikhathaze ngokwenza ngokwamazwi Ami kuphela. Izidingo Zami kuwe zisekelwe ezidingweni zomuntu ojwayelekile. Sengikutshelile amazwi Ami; uma ugxila kahle ekwenzeni ngale ndlela, uzokwazi ukuhambisana nezinhloso zikaNkulunkulu. Manje yisikhathi sokuphila emazwini kaNkulunkulu: Amazwi kaNkulunkulu asechaze konke, konke sekucacisiwe, futhi uma nje uqhubeka uphila ngamazwi kaNkulunkulu, uzophila impilo ekhululeke ngempela nengenamingcele. Ngaphambili, ngenkathi abantu beletha uNkulunkulu ezimpilweni zabo zeqiniso, benza futhi bedlula ezimfundisweni nasemicimbini eminingi; ngisho ezindabeni ezingatheni, babekhuleka futhi bafune, bebeka amazwi kaNkulunkulu acacile eceleni futhi benganaki ukuwafunda. Kunalokho babenikela wonke amandla abo ekufuneni—ngomphumela ongazange ube nezithelo. Ake uthathe lokhu okokudla nokokugqoka, njengesibonelo: Uyakhuleka futhi ubeke lezi zindaba ezandleni zikaNkulunkulu, ucela uNkulunkulu ukuba akuhlungele konke. Lapho uNkulunkulu ezwa lawa mazwi uzothi: “Ngabe kufanele nginake le mininingwane engasho lutho? Buyephi ubuntu obujwayelekile nobunobuhlakani engikudalele bona?” Kwesinye isikhathi, omunye uzokwenza iphutha ezenzweni zakhe, futhi uzokholwa ukuthi ukhube uNkulunkulu, bese eqala ezizwa enomthwalo. Izimo zabanye abantu zinhle kakhulu, kodwa uma benza into encane ngendlela engalungile bakholwa ukuthi uNkulunkulu uyabasola. Eqinisweni, akuwona umsebenzi kaNkulunkulu lo, kodwa yithonya lezingqondo zabantu. Kwesinye isikhathi, akukho okubi ngalokho ohlangana nakho, kodwa abanye bathi awuyizwa impilo ngendlela efanele, ngalokho bese uyathiyeka—uba ngophikisayo, futhi ufiphale ngaphakathi. Kaningi, uma abantu bebuka kabi ngale ndlela, bakholwa ukuthi basolwa nguNkulunkulu, kodwa uNkulunkulu uthi: “Angiwenzile umsebenzi wokusola kuwe; ungangibeka kanjani icala ngalokhu?” Abantu baphikisa kalula kakhulu. Futhi bavamise ukuba nozwela olukhulu futhi bahlale bekhononda ngoNkulunkulu. UNkulunkulu akafuni ukuthi uhlupheke ngaleyo ndlela, kodwa wena uvumela ukuba kuleso simo. Akusizi ukuhluphekela izinto ezinjalo. Abantu abawazi umsebenzi owenziwe nguNkulunkulu, futhi ezintweni eziningi abanalo ulwazi, futhi abakwazi ukubona kahle, ngakho bayathiyeka emicabangweni yabo, bengena bajule phakathi engxakini. Abanye abantu bathi zonke izinto nezindaba zisezandleni zikaNkulunkulu—ngakho uNkulunkulu angeke azi uma abantu bengabaphikisayo? Ngempela uNkulunkulu uyazi. Uma uthiywe emiqondweni yobuntu, uMoya Ongcwele awunandlela yokusebenza kuwe. Ezikhathini eziningi, abanye abantu bayabambeka esimweni esibi, kodwa ngisaqhubeka nomsebenzi Wami. Noma ngabe unombono omubi noma omuhle, angivinjelwa nguwe—kodwa ufanele ukwazi ukuthi amazwi amaningi engiwakhulumayo, nomsebenzi omkhulu engiwenzayo kuxhumene kakhulu ngokwezimo zabantu. Uma uphikisa, lokhu akuwuvimbeli umsebenzi kaMoya Ongcwele. Ngesikhathi sokusolwa nokuvivinywa ngokufa, bonke abantu babebambeke esimweni esibi, kodwa lokhu akuwumisanga umsebenzi Wami; ngesikhathi uphikisa, uMoya Ongcwele uqhubekile wenza lokho obekudingeka ukwenziwa kwabanye. Ungayeka inyanga yonke ukufuna, kodwa ngiyaqhubeka ngisebenze—noma ngabe yini oyenzayo esikhathini samanje noma esizayo, angeke imise umsebenzi kaMoya Ongcwele. Ezinye izimo eziphikisayo zivela ebuthakathakeni bomuntu; uma abantu bengakwazi ngempela ukufeza izimfuno zikaNkulunkulu noma ukuziqonda, baba abaphikisayo. Isibonelo, ngesikhathi sokusola, amazwi kaNkulunkulu akhuluma ngokuthanda uNkulunkulu kuze kufike ezingeni elithile ngesikhathi sokusola, kodwa abantu babekholwa ukuthi abanawo amakhono. Bazizwa benosizi kakhulu futhi bekhala ngokuthi inyama yabo yoniwe kakhulu nguSathane nokuthi ubukhulu bezingqondo zabo babuntula kakhulu. Bezwa ukuthi kuwusizi kangakanani ukuthi bazalwe kulesi simo. Futhi abanye abantu bezwa ukuthi sekudlulelwe yisikhathi kakhulu ukukholwa kuNkulunkulu nokwazi uNkulunkulu, nokuthi abafanele ukupheleliswa. Zonke lezi yizimo zabantu ezijwayelekile.

Inyama yomuntu ekaSathane, igcwele izimo ezingalaleli, ingcole ngokudabukisayo, iyinto engcolile. Abantu bathanda intokozo yenyama kakhulu futhi kuningi kakhulu ukubonakaliswa kwenyama; kungakho uNkulunkulu enyanya inyama ngokwezinga elithile. Uma abantu beshiya izinto ezingcolile, ezikhohlakele zikaSathane, bazuza insindiso kaNkulunkulu. Kodwa uma bengakakwazi ukuzihlukanisa nokungcola nenkohlakalo, khona-ke basaphila ngaphansi kombuso kaSathane. Ubuqili, ukukhohlisa, nobukhwembe kwabantu konke kuyizinto zikaSathane. Ukukusindisa kukaNkulunkulu ngokokukukhipha kulezi zinto zikaSathane. Umsebenzi kaNkulunkulu angeke ungalungi; wenzelwa ukusindisa abantu ebumnyameni. Uma uke wakholwa ukufikela ezingeni elithile futhi uzihlukanise nenkohlakalo yenyama, ungasaboshiwe yile nkohlakalo, ubungesindiswe? Uma uphila ngaphansi kombuso kaSathane awukwazi ukubonakalisa uNkulunkulu, uyinto engcolile, futhi awusoze wathola ifa likaNkulunkulu. Uma usuhlanziwe wapheleliswa, uzoba ngcwele, futhi uzoba umuntu ojwayelekile, futhi uzobusiswa uNkulunkulu futhi uthokozeleke kuNkulunkulu. Umsebenzi owenziwe nguNkulunkulu namuhla yinsindiso, futhi, ngaphezu kwalokho, ukwahlulela, ukusola nokuqalekisa. Unezingxenye eziningi. Nizobona nonke ukuthi amazwi kaNkulunkulu aqukethe ukwahlulela nokusola kanye neziqalekiso. Ngikhuluma ukuze ngizuze umphumela, ukwenza abantu bazazi, hhayi ukubulala abantu. Inhliziyo Yami ikini. Ukukhuluma enye yezindlela engisebenza ngazo; ngamazwi ngiveza isimo sikaNkulunkulu futhi ngikuvumele ukuba uqonde intando kaNkulunkulu. Inyama yakho ingafa, kodwa unomoya nomphefumulo. Ukube abantu bebenenyama kuphela, bekungebekhona mqondo ekukholweni kwabo, noma kube nomqondo kuwo wonke lo msebenzi engiwenzile. Namuhla, ngikhuluma ngendlela eyodwa ngibuye ngikhulume nangenye; isikhashana ngibazonda kakhulu abantu, bese kuthi esikhathini esithile ngithande kakhulu; lokhu ngikwenzela ukuthola inguquko ezimweni zakho, kanye nokuguqula imiqondo yakho ngomsebenzi kaNkulunkulu.

Izinsuku zokugcina sezifikile futhi amazwe emhlabeni wonke asesiphithiphithini. Kunokwehlukana kwezepolitiki, kukhona indlala, izifo, izikhukhula nezomiso okuvela ndawo zonke. Kunembedumehlwana emhlabeni wabantu; iZulu nalo lehlise inhlekelele. Lezi yizimpawu zezinsuku zokugcina. Kepha kubantu, kubukeka njengomhlaba wenjabulo nobukhazikhazi, lowo okhula unjalo kakhulu. Izinhliziyo zabantu zonke zidonsekela kuwo, futhi abaningi babambekile futhi abakwazi ukuzikhipha kuwo; abaningi elikhulu lizokhohliswa yilabo abazibandakanya nobuqili nobuthakathi. Uma ungaphokopheleli inqubekela phambili, ungenamibono, futhi ungagxilile endleleni eyiqiniso, uzothathwa ngamagagasi agubhayo esono. IShayina yizwe elisesemuva kakhulu kunawo wonke amazwe; yindawo lapho udrako omkhulu obomvu ehlala ezigoqe khona, inabantu abaningi abakhonza izithixo nabathakathayo, amathempeli amaningi, futhi yindawo lapho amadimoni angcolile ahlala khona. Uzalwe yiwo, ufundiswe yiwo futhi ugxile ethonyeni lawo; ukhohlakaliswe wahlushwa yiwo, kepha ngemva kokuvuswa uyawufulathela bese uzuzwa uNkulunkulu ngokuphelele. Lokhu yinkazimulo kaNkulunkulu, futhi kungakho lesi sigaba somsebenzi sibaluleke kakhulu. UNkulunkulu wenze umsebenzi onesisindo esikhulu, wakhuluma amazwi amaningi kakhulu, futhi uzogcina esenizuze ngokuphelele—le yingxenye yomsebenzi wokuphatha kaNkulunkulu, futhi “kuyimihlomulo yabanqobi” bempi kaNkulunkulu noSathane. Lapho niliqonda ngokwengeziwe iqiniso futhi iba ngcono impilo yenu yebandla, udrako omkhulu obomvu unqotshwa ngokwengeziwe. Zonke lezi yizindaba zomhlaba womoya—yizimpi zomhlaba womoya, futhi ngesikhathi uNkulunkulu enqoba, uSathane uzohlazeka awele phansi. Lesi sigaba somsebenzi kaNkulunkulu sibaluleke kakhulu. UNkulunkulu wenza umsebenzi osezingeni eliphezulu kangaka futhi usindisa ngokuphelele leli qembu labantu ukuze niphunyuke ethonyeni likaSathane, nihlale ezweni elingcwele, nihlale ekukhanyeni kukaNkulunkulu, futhi nibe nobuholi nokuqondisa kokukhanya. Khona-ke ukuphila kwenu kunikeza umqondo. Enikudlayo nenikwembathayo kwehlukile kokwabangakholwa; nithokozela amazwi kaNkulunkulu futhi niphila impilo enomqondo—futhi bona bathokozelani? Bathokozela kuphela “ifa lokhokho babo” “nomoya wabo kazwelonke.” Abanayo nencane inswebu yobuntu! Izingubo zenu, amazwi nezenzo kwehluke kakhulu kunokwabo. Ekugcineni, nizokushiya ngokuphelele ukungcola, ningabe nisathiyeka ekulingweni uSathane, futhi nizuze imihlinzeko yansuku zonke kaNkulunkulu. Kumele nihlale niqaphile. Nakuba nihlala endaweni engcolile, aningcolisiwe ukungcola futhi ningaphila eduze kukaNkulunkulu, nithole isivikelo Sakhe esikhulu. UNkulunkulu unikhethe phakathi kwabo bonke kule lizwe eliphuzi. Ingabe anibona abantu ababusisekile kakhulu? Ungumuntu odaliwe—kumele nakanjani ukhonze uNkulunkulu futhi uphishekele ukuphila okunenjongo. Uma ungamkhonzi uNkulunkulu futhi uphila enyameni engcolile, ingabe awusona isilwane sasendle esigqoke njengomuntu? Njengomuntu, kumele uzikhandlele uNkulunkulu futhi ubekezelele konke ukuhlupheka. Kumele ukujabulele futhi ukwamukele ngenjabulo ukuhlupheka okuncane obhekene nakho namuhla futhi uphile ukuphila okunenjongo, njengoJobe noPetru. Kuleli zwe, umuntu ugqoka izingubo zikaSathane, adle ukudla akunikezwa uSathane, futhi usebenzela abuye akhonze ngaphansi kokuqondisa kukadeveli, enyathelwa ngokuphelele ekungcoleni kwakhe. Uma ungayibambi injongo yokuphila noma uthole indlela eyiqiniso, kubaluleke ngani ukuphila kanje? Nonke ningabantu abafuna indlela elungile, abafuna intuthuko. Ningabantu abavuka bame esizweni sikadrako omkhulu obomvu, labo uNkulunkulu ababiza ngokuthi balungile. Ingabe lokho akukhona ukuphila okunenjongo enkulu?


Imfihlakalo Yokuba Senyameni (1)

ENkathini Yomusa, uJohane walungiselela uJesu indlela. Wayengeke akwazi ukwenza umsebenzi kaNkulunkulu uqobo futhi wamane wafeza umsebenzi womuntu. Nakuba uJohane alungisela iNkosi indlela, wayengeke amele uNkulunkulu; wayengumuntu nje kuphela owayesetshenziswa uMoya oNgcwele. Ngemva kokubhabhathizwa kukaJesu, “uMoya oNgcwele wehlela Kuye njengejuba.” Wabe eseqala umsebenzi Wakhe, okungukuthi, waqala ukwenza inkonzo kaKristu. Yingakho athatha isimo sikaNkulunkulu, ngoba wayevela kuNkulunkulu. Kungakhathaleki ukuthi lwalunjani ukholo Lwakhe ngaphambi kwalokhu—mhlawumbe ngezinye izikhathi lwaluntekenteke kokunye luqinile—konke lokho kwakuwukuphila Kwakhe kokuba umuntu ojwayelekile ngaphambi kokuba enze inkonzo Yakhe. Ngemva kokubhabhathizwa (ukugcotshwa), ngokushesha waba namandla kanye nenkazimulo kaNkulunkulu Kuye, wabe eseqala inkonzo Yakhe. Wayesengenza izibonakaliso nezimanga, enze nezimangaliso, wayenamandla negunya, njengoba wayesebenza egameni likaNkulunkuluuqobo; wenza umsebenzi kaMoya esikhundleni Sakhe futhi wazwakalisa izwi likaMoya; ngakho wayenguNkulunkulu uqobo. Lokhu kuyinto engenakuphikwa. UJohane wasetshenziwa uMoya oNgcwele. Wayengeke amele uNkulunkulu, futhi kwakungeke kwenzeke ukuba amelel uNkulunkulu. Uma wayefisa ukwenza kanjalo, uMoya oNgcwele wawungeke umvumele, ngoba wayengeke awenze umsebenzi uNkulunkulu uqobo ayezimisele ukuwufeza. Mhlawumbe kwakukuningi okwakukuye, okwakuyintando yomuntu noma kukhona okwakwehlukile kuye; kunoma yiziphi izimo, wayengeke akwazi ukummela ngokuqondile uNkulunkulu. Amaphutha neziphambeko zakhe kwakumele yena kuphela, kodwa umsebenzi wakhe wawumele uMoya oNgcwele. Kodwa, awukwazi ukuthi konke ayeyikho kwakumele uNkulunkulu. Ingabe ukuphambuka namaphutha akhe nakho kwakumele uNkulunkulu? Ukuba nephutha ekumeleni umuntu kuyinto ejwayelekile, kodwa uma ehluka ekumeleni uNkulunkulu lokho bekungeke yini kuhlazise uNkulunkulu? Ingabe lokho bekungeke kube wukuhlambalaza uMoya oNgcwele? UMoya oNgcwele awumvumeli umuntu ukuba abe sendaweni kaNkulunkulu ngokuthanda kwakhe, ngisho noma ngabe udunyiswa ngabanye. Uma engeyena uNkulunkulu, lokho kuyosho ukuthi angeke akwazi ukuhlala emile ekugcineni. UMoya oNgcwele awumvumeli umuntu ukuba amele uNkulunkulu ngokuthanda kwakhe! Ngokwesibonelo, uMoya oNgcwele wanikeza ubufakazi kuJohane waphinde wembula ukuthi nguye oyolungisela uJesu indlela, kodwa umsebenzi owawenziwe uMoya oNgcwele kuye, wawusesilinganisweni esifanele. Konke uJohane ayekuceliwe ukuba akwenze kwakuwukuba yivulandlela likaJesu, amlungiselele indlela. Okusho ukuthi, uMoya oNgcwele wavumela umsebenzi wakhe wokulungisa indlela kuphela, futhi wamvumela ukuba enze umsebenzi onjalo kuphela, hhayi okunye. UJohane wamela u-Eliya, umphrofethi owayelungise indlela. Lokhu kwesekwa uMoya oNgcwele; uma nje umsebenzi wakhe kwakusewukulungisa indlela, uMoya oNgcwele wawumvumela. Nokho, ukuba wayethe unguNkulunkulu uqobo futhi uzele ukuzoqedela umsebenzi wokuhlenga, uMoya oNgcwele kwakuyomele umqondise. Kungakhathaleki ukuthi wawumkhulu kangakanani umsebenzi kaJohane, nokuthi wayevunyelwe uMoya oNgcwele, umsebenzi wakhe wahlala ungaphakathi kwemingcele. Kuyiqiniso ngempela ukuthi umsebenzi wakhe wawuvunyelwe uMoya oNgcwele, kodwa amandla ayewanikiwe ngaleso sikhathi ayephelela ekulungiseni kwakhe indlela. Wayengeke nhlobo enze omunye umsebenzi, ngoba wayenguJohane owalungisa indlela kuphela, hhayi uJesu. Ngakho, ubufakazi boMoya oNgcwele busemqoka, kodwa umsebenzi umuntu avunyelwe nguMoya oNgcwele ukuba awenze ubaluleke kakhulu. Akufakazwanga kakhulu ngoJohane? Wawungemkhulu nawo umsebenzi wakhe? Kodwa umsebenzi awenza wawungeke uwedlule okaJesu, ngoba wayengelutho olungaphezulu komuntu owayesetshenziswa nguMoya oNgcwele futhi wayengeke amele uNkulunkulu ngokuqondile, ngakho umsebenzi ayewenza wawunomkhawulo. Emva kokuqeda umsebenzi wokulungisa indlela, uMoya oNgcwele akabange esaqhubeka nokuphakamisa ubufakazi bakhe, akukho msebenzi omusha owabuye wamlandela, futhi wahamba ngesikhathi umsebenzi kaNkulunkulu uqobo uqala.

Kunabanye abathile abanemimoya emibi futhi abalokhu bememeza bethi, “NginguNkulunkulu!” Nokho ekugcineni, abakwazi ukuhlala bemile, ngoba basebenza egameni longafanele. Bamele uSathane futhi uMoya oNgcwele awubanaki. Nokho kungakhathaleki ukuthi uziphakamisa kangakanani noma ukuthi umemeza kakhulu kangakanani, usewumuntu owadalwa futhi uyilowo ongokaSathane. Angimemezi, nginguNkulunkulu, ngiyiNdodana kaNkulunkulu ethandekayo! Kodwa umsebenzi engiwenzayo okaNkulunkulu. Ingabe kudingeka ngimemeze? Asikho isidingo sokuphakanyiswa. UNkulunkulu uzenzela Yena mathupha umsebenzi futhi akadingi ukuba umuntu amnike isikhundla noma isiqu sokumhlonipha, futhi umsebenzi Wakhe wanele ukuba umele isiqu kanye nesikhundla Sakhe. Ngaphambi kokubhabhathizwa Kwakhe, ngabe uJesu wayengeyena uNkulunkulu uqobo? Ingabe wayengeyena uNkulunkulu osenyameni? Ngempela ngeke kuthiwe waba yindodana eyodwa kaNkulunkulu kuphela ngemva kokuba esefakazelwe? Ingabe yayingekho indoda okwakuthiwa nguJesu esikhathini eside ngaphambi kokuba aqale umsebenzi Wakhe? Awukwazi ukuveza izindlela ezintsha noma umele uMoya. Awukwazi ukuveza umsebenzi kaMoya noma amazwi awakhulumayo. Awukwazi ukwenza umsebenzi kaNkulunkulu uqobo noma okaMoya. Awukwazi ukuveza ukuhlakanipha, ukumangalisa nokungaqondakali kukaNkulunkulu, noma sonke isimo uNkulunkulu asola ngaso abantu. Ngakho ukulokhu uthi unguNkulunkulu akusho lutho; unegama kuphela isiqu awunaso. UNkulunkulu uqobo ufikile, kodwa akekho noyedwa ombonayo, nokho uyaqhubeka nomsebenzi Wakhe futhi uwenza emelwe uMoya. Noma umbiza ngomuntu noma ngoNkulunkulu, iNkosi noma uKristu noma ngoDadewethu, konke kulungile. Kodwa umsebenzi awenzayo ungowoMoya futhi umele umsebenzi kaNkulunkulu uqobo. Akanandaba nokuthi abantu bambiza ngaliphi igama. Igama lingawuchaza yini umsebenzi Wakhe? Ngisho noma kuthiwa umbiza ngokuthini, ngokweso likaNkulunkululu, uyinyama yoMoya kaNkulunkulu osenyameni onoMoya Wakhe; umele uMoya futhi ugunyazwe Nguye. Awukwazi ukuvulela inkathi entsha indlela, futhi ngeke ukwazi ukuqeda nokungenisa inkathi entsha noma wenze umsebenzi omusha. Ngakho awukwazi ukubizwa ngoNkulunkulu!

Ngisho nomuntu osetshenziswa nguMoya oNgcwele akakwazi ukumela uNkulunkulu uqobo. Akukhona kuphela ukuthi lo muntu akakwazi ukumela uNkulunkulu, kodwa nomsebenzi wakhe awukwazi ukummela ngokuqondile uNkulunkulu. Lokho kusho ukuthi, izinto umuntu azaziyo azikwazi ukubekwa ngokuqondile phakathi kokuphatha kukaNkulunkulu futhi akukwazi ukumelela ukuphatha kukaNkulunkulu. Wonke umsebenzi uNkulunkulu uqobo awenzayo ungumsebenzi azimisele ngokuwenza ngohlelo Lwakhe lokuphatha futhi uqondiswe ekuphatheni okukhulu. Umsebenzi owenziwe ngumuntu uqukethe ukunikeza lokho umuntu ahlangane nakho empilweni. Uthola indlela entsha yokwenza izinto kulena eyahanjwa abamandulelayo futhi iholela abafowabo nodadewabo ngaphansi kokuqondisa kukaMoya oNgcwele. Into enikezwa yilaba bantu yinto abayaziyo noma imibhalo yoomoya yabantu bomoya. Nakuba besetshenziswe uMoya oNgcwele, umsebenzi walabo bantu awufiki nakufika emsebenzini omkhulu wokuphatha wohlelo lweminyaka eyizinkulungwane eziyisithupha. Bamane nje baphakanyiswe nguMoya oNgcwele ngezikhathi ezehlukene ukuze bahole abantu endleleni kaMoya oNgcwele baze bafeze umsebenzi wabo noma baze bafe. Umsebenzi abawenzayo ungowokulungisa kuphela indlela efanele kaNkulunkulu uqobo noma ukuqhuba okukodwa ekuphatheni kukaNkulunkulu uqobo emhlabeni. Abantu abanjalo abakwazi ukwenza umsebenzi ophakeme ngaphansi kokuphatha Kwakhe, futhi abakwazi ukusungula izindlela ezintsha futhi kukancane ukuba baphethe wonke umsebenzi kaNkulunkulu wenkathi edlule. Ngakho, umsebenzi abawenzayo umela kuphela isidalwa esenza umsebenzi waso, ngeke umele uNkulunkulu uqobo enza inkonzo Yakhe. Lokhu kungenxa yokuthi umsebenzi abawenzayo awufani nalowo owenziwa uNkulunkulu uqobo. Umsebenzi wokungenisa inkathi entsha awukwazi ukwenziwa ngumuntu endaweni kaNkulunkulu. Awukwazi ukwenziwa yinoma ngubani ngaphandle kukaNkulunkulu uqobo. Wonke umsebenzi ongenziwa ngumuntu uwukwenza umsebenzi njengomunye wezidalwa futhi wenziwa ngokuholwa noma ukukhanyiselwa nguMoya oNgcwele. Ukuqondiswa okunikezwa abantu abanjalo yindlela yokuphila kwansuku zonke nokuthi umuntu wenza kanjani ngokuvumelana nentando kaNkulunkulu. Umsebenzi womuntu awubandakanyi nokukodwa phakathi kokuphatha kukaNkulunkulu noma ukumela umsebenzi woMoya. Ukwenza isibonelo, umsebenzi kaWitness Lee noWatchman Nee wawungowokuhola. Noma kwakuyindlela endala noma entsha umsebenzi wawenzelwa esisekelweni sokungeqi izimiso zeBhayibheli. Noma amabandla aseduze ayevuselelwa noma akhiwa, umsebenzi wabo kwakungowokuphemba amabandla. Umsebenzi ababewenza kwakungowokuqhuba umsebenzi uJesu nabafundi bakhe ababengawuqedanga noma ababengawukhulisanga eNkathini Yomusa. Ababekwenza emsebenzini wabo kwakuwukuvuselela lokho uJesu owayekucele emsebenzini Wakhe wezizukulwane zangemuva Kwakhe, njengokwemboza amakhanda abo, umbhapathizo, ukuhlephula isinkwa noma ukuphuza iwayini. Kungashiwo ukuthi umsebenzi wabo kwakuwukulandela kuphela iBhayibheli nokufuna izindlela ngaphakathi kweBhayibheli kuphela. Abazange neze benze inqubekela phambili entsha. Ngakho umuntu angabona kuphela emsebenzini wabo ukutholakala kwezindlela ezintsha eBhayibhelini, kanye nezindlela zokuphila ezingcono nezingokoqobo. Kodwa umuntu akakwazi ukuthola emsebenzini wabo intando yamanje kaNkulunkulu, kube kuncane nakakhulu ukuthola umsebenzi omusha uNkulunkulu azowenza ezinsukwini zokugcina. Lokhu kungenxa yokuthi indlela ababeyihamba kwakusengeyakudala; kwakungenanqubekela phambili futhi kungekho lutho olusha. Baqhubeka nokugcina iqiniso “lokubethelwa kukaJesu,” liyindlela “yokucela ukuba abantu baphenduke futhi bavume izono zabo,” isisho esithi “lowo obekezela kuze kube sekugcineni uyosindiswa,” nesisho esithi “indoda iyinhloko yomfazi, futhi umfazi kufanele alalele indoda yakhe.” Phezu kwalokho, bagcina umbono wesiko othi “odadewethu abakwazi ukushumayela, bangalalela kuphela.” Uma ubuholi obunjalo babuqhubeka, uMoya oNgcwele wawungeke ukwazi ukwenza umsebenzi omusha, ukhulule abantu emfundisweni, noma uholele abantu endaweni yenkululeko nobuhle. Ngakho-ke, lesi sigaba somsebenzi sokuguquka kwezinkathi kufanele senziwe futhi sikhulunywe nguNkulunkulu uqobo, uma kungenjalo akekho umuntu ongenza lokho egameni Lakhe. Kuze kube manje wonke umsebenzi kaMoya oNgcwele ngaphandle kwalo mgudu usamile ngqi, nalabo ababesetshenziswa nguMoya oNgcwele basalahlekile. Ngakho, ngenxa yokuthi umsebenzi womuntu osetshenziswa uMoya oNgcwele awufani nomsebenzi kaNkulunkulu uqobo, ubunjalo babo nokuthi nokuthi basebenza egameni likabani, nakho kuhlukile. Lokhu kwenziwa ukuthi umsebenzi uMoya oNgcwele ohlose ukuwenza wehlukile, ngalokho unikeza iziqu nezikhundla ezingefani kubo bonke abasebenzayo. Abantu abasetshenziswa uMoya oNgcwele bangase bayenze eminye imisebenzi emisha futhi bangase basuse eminye imisebenzi eyenziwa enkathini yaphambili, kodwa umsebenzi wabo awukwazi ukuveza isimo nentando kaNkulunkulu enkathini entsha. Basebenzela kuphela ukuthatha umsebenzi wenkathi edlule, hhayi ukwenza umsebenzi wenkathi entsha ukuze basimelele ngokuqondile isimo sikaNkulunkulu uqobo. Nokho, kungakhathaliseki ukuthi mingaki imikhuba esiphelelwe yisikhathi abayiqedayo noma emisha abayethulayo basamelela abantu nezinto ezidaliwe. Lapho uNkulunkulu uqobo enza umsebenzi, kodwa, akamane nje esidlangalaleni amemezele ukuphela kwemikhuba yenkathi endala noma amemezele ngokuqondile isiqalo senkathi entsha. Uyaqonda acace emsebenzini Wakhe. Uyaqonda lapho enza umsebenzi awuhlosile; okungukuthi, ukuveza ngqo lokho asuke ekwenzile, uwenza ngokuqondile umsebenzi njengoba ebehlosile ekuqaleni, aveze ubuyena kanye nesimo Sakhe. Njengoba umuntu ewubona, isimo Sakhe kanye nomsebenzi awenzayo akufani nokwangenkathi edlule. Nokho, ngokukaNkulunkulu uqobo, lokhu kuwukuqhubeka nje nokuthuthukisa umsebenzi Wakhe. Lapho uNkulunkulu uqobo esebenza, uwaveza wonke amazwi Akhe futhi alethe umsebenzi omusha. Ngokungafani noNkulunkulu, lapho umuntu esebenza, kungukuzindla nokufunda noma kungukuthuthukisa ulwazi lwakhe nangokuzijwayeza indlela ehlelekile yokwenza izinto okwakhelwe phezu kwesisekelo somsebenzi wabanye. Lokhu kusho ukuthi ingqikithi yomsebenzi owenziwa ngumuntu ukuqhuba isiko “nokuhamba ezindleleni ezindala ngezicathulo ezintsha.” Lokhu kusho ukuthi ngisho indlela ehanjwe ngabantu abasetshenziswa nguMoya oNgcwele yakhiwe phezu kwaleyo eyavulwa nguNkulunkulu uqobo. Ngakho umuntu empeleni ungumuntu, noNkulunkulu unguNkulunkulu.

UJohane wazalwa ngesethembiso, njengoba u-Isaka wazalwa ngu-Abrahama. Walungisela uJesu indlela futhi wenza umsebenzi omningi, kodwa wayengeyena uNkulunkulu. Empeleni, uthathwa njengomphrofethi ngoba walungiselela kuphela uJesu indlela. Umsebenzi wakhe nawo wawumkhulu, futhi kwaba kuphela lapho eseyilungisile indlela lapho uJesu aqala khona umsebenzi Wakhe ngokusemthethweni. Empeleni, wasebenzela uJesu, futhi umsebenzi wakhe wawuyinkonzo yomsebenzi kaJesu. Emva kokulungisa indlela, uJesu wabe eseqala umsebenzi Wakhe, umsebenzi owawumusha, uqondile, futhi unemininingwane eyengeziwe. UJohane wenza kuphela umsebenzi wokuqala; umsebenzi omusha omningi wenziwa nguJesu. UJohane wawenza naye umsebenzi omusha, kodwa akuyena owangenisa inkathi entsha. UJohane wazalwa ngesethembiso, futhi igama lakhe lanikezwa yingelosi. Ngaleso sikhathi, abanye babefuna ukumqamba igama likayise uZakariya kodwa unina waphumela obala wathi, “Le ngane angeke ibizwe ngalelo gama. Kufanele ibizwe ngokuthi uJohane.” Konke lokhu kwakuqondiswe nguMoya oNgcwele. Ngakho kungani uJohane engabizwangwa ngokuthi uNkulunkulu? Igama likaJesu nalo lalingaphansi kokuqondiswa nguMoya oNgcwele futhi wazalwa ngoMoya oNgcwele futhi ngesethembiso sikaMoya oNgcwele. UJesu wayenguNkulunkulu, uKristu, futhi eyiNdodana yomuntu. Umsebenzi kaJohane nawo wawumkhulu, kodwa kungani yena kungashiwongo ukuthi unguNkulunkulu? Kanti kwakuyimuphi umehluko phakathi komsebenzi owenziwa uJesu nalowo owenziwa nguJohane? Ingabe isizathu kuphela ukuthi uJohane kwakufanele alungise indlela kaJesu? Noma kungenxa yokuthi uNkulunkulu wayekunqumele ngaphambili? Nakuba uJohane waphinde wathi, “Phendukani: ngokuba umbuso wezulu ususondele,” waphinde washumayela ivangeli lombuso wezulu, umsebenzi wakhe wawungajulile kangako futhi wawuphethe isiqalo nje. Ngokuqhathaniseka nalokho, uJesu waletha inkathi entsha futhi waqeda inkathi endala kodwa futhi wagcwalisa umthetho weTestamente Elidala. Umsebenzi awenza wawumkhulu kunokaJohane futhi weza ukuzokhulula sonke isintu—wenza leso sigaba somsebenzi. UJohane yena wamane nje walungisa indlela. Nakuba umsebenzi wakhe wawumkhulu, amazwi akhe emaningi, nabafundi abamlandela babebaningi, umsebenzi wakhe awuzange wenze okungaphezu nje kokuba ulethele abantu isiqalo esisha. Abantu abazange bathole kuye ukuphila, indlela noma amaqiniso ajulile ngisho nokuthola ngaye ukuqonda mayelana nentando kaNkulunkulu. UJohane wayengumphrofethi omkhulu (u-Eliya) owavula indlela entsha yomsebenzi kaJesu walungiselela okhethiweyo; wayehambela phambili iNkathi Yomusa. Izindaba ezinje ngeke zimane zibonakale nje ngokuqaphela ukubonakala komuntu. Ikakhulukazi uJohane wenza umsebenzi omkhulu; ngaphezu kwalokho waba khona ngenxa yesithembiso sikaMoya oNgcwele futhi umsebenzi wakhe wavunyelwa nguye uMoya oNgcwele. Ngaleyo ndlela, ukuhlukanisa phakathi kobunjalo babo kungenziwa ngokubuka umsebenzi wabo, ngoba ukubukeka kwangaphandle komuntu akusho lutho ngengqikithi yakhe, futhi umuntu akakwazi ukuqinisekisa ubufakazi bangempela ngoMoya oNgcwele. Umsebenzi owenziwa nguJohane nalowo owenziwa nguJesu wawungafani futhi izimvelo zawo zazingefani. Yilokho okufanele kunqume ukuthi unguNkulunkulu noma cha. Umsebenzi kaJesu wawungukuqala, ukuqhubeka, ukuphetha kanye nokufeza. Leso naleso sinyathelo kulezi sasenziwa nguJesu, kanti umsebenzi kaJohane wona wawungowesiqalo. Ekuqaleni uJesu wasabalalisa ivangeli washumayela indlela yokuphenduka, ngemva kwalokho wabhabhathiza, welapha izifo futhi waxosha amadimoni. Ekugcineni, wakhulula isintu esonweni futhi waqedela umsebenzi wakhe waleyo nkathi. Washumayeza abantu futhi wasabalalisa ivangeli lombuso wezulu kuzo zonke izindawo. Lokhu kwakufana nakuJohane, kodwa umahluko kwakuwukuthi uJesu owangenisa inkathi entsha futhi waletha iNkathi Yomusa kumuntu. Emlonyeni Wakhe kwaphuma izwi lalokho umuntu okufanele akwenze nendlela umuntu okumele ayilandele eNkathini Yomusa futhi ekugcineni, waqedela umsebenzi wokukhulula. Umsebenzi onjalo wawungeke wenziwe nguJohane. Ngakho, kwakunguJesu owenza umsebenzi kaNkulunkulu uqobo futhi nguye onguNkulunkulu uqobo futhi omele uNkulunkulu ngokuquondile. Imicabango yomuntu ithi bonke labo abazalwa ngesithembiso, bazalwa ngokoMoya, besekelwa nguMoya oNgcwele, futhi abavula izindlela ezintsha banguNkulunkulu. Ngokwalokhu kucabanga, noJohane wayezoba nguNkulunkulu, noMose, u-Abrahama, noDavide…, nabo babeyoba uNkulunkulu. Akulona ihlaya elikhulu lokhu?

Ngaphambi kokwenza inkonzo Yakhe, uJesu naye wayengumuntu ojwayelekile owayenza ngokuhambisana nanoma yikuphi okwakwenziwa nguMoya oNgcwele. Kungasho lutho ukuthi wayezazi yini ukuthi ungubani ngaleso sikhathi, wayelalela konke okwakuvela kuNkulunkulu. UMoya oNgcwele awuzange wembule ubuyena ngaphambi kokuqala kwenkonzo Yakhe. Kwakungemuva kokuqala kwenkonzo Yakhe lapho aqeda khona leyo migomo naleyo mithetho, futhi amazwi Akhe awabanga negunya namandla kwaze kwaba yilapho eseqala ukwenza inkonzo Yakhe ngokomthetho. Kungemva kokuqala kwenkonzo Yakhe kuphela lapho umsebenzi Wakhe wokuletha inkathi entsha waqala khona. Ngaphambi kwalokhu, uMoya oNgcwele wahlala ucashile phakathi Kuye iminyaka engama-29, okuyisikhathi ayemele kuso umuntu kuphela futhi engenakho ukubonakala noma umsebenzi kaNkulunkulu. Kusuka esikhathini aqala ngaso ukusebenza nokwenza inkonzo Yakhe, wenza umsebenzi Wakhe njengokuhlelwa kwawo ngaphakathi, kungasho lutho ukuthi umuntu wayemazi kanjani, futhi umsebenzi Wakhe wawungukumelwa okuqondile kukaNkulunkulu uqobo. Ngaleso sikhathi, uJesu wabuza labo ababeseduze Kwakhe, “Nithi ngingubani?” Baphendula, “ungumphrofethi omkhulu kunabo bonke futhi ungudokotela wethu omuhle.” Abanye baphendula, “Ungumfundisi wethu omkhulu.” … kwanikezwa izinhlobo ezehlukene zezimpendulo; abanye bathi unguJohane, bathi ungu-Eliya. UJesu wayesephendukela kuSimoni Petru wabuza, “Uthi ngingubani?” Petru waphendula wathi, “Wena unguKristu, iNdodana kaNkulunkulu ophilayo.” Kusuka lapho abantu babona ukuthi wayenguNkulunkulu. Lapho sekwaziwa lokhu, kwaba nguPetru owakubona kuqala lokhu futhi kwaphuma emlonyeni wakhe lokhu. UJesu wayesethi, “Okushilo akuqondisiwe noma ngubani ongowenyama negazi, kodwa nguBaba.” Kulandela ukubhabhathizwa Kwakhe, noma kwakwaziwa ngabanye noma cha, umsebenzi wawenziwa egameni likaNkulunkulu. Wezela ukuzokwenza umsebenzi Wakhe, hhayi ukuzokwembula ubuyena. Kungemuva kokuba la mazwi esekhulunywe nguPetru lapho ubuyena baziwa ngokusobala ngumuntu. Noma nanazi noma cha ukuthi wayenguNkulunkulu uqobo, waqala umsebenzi Wakhe ngenkathi kufika isikhathi esifanele. Waqhubeka nomsebenzi Wakhe noma wawuwubona noma cha. Noma wawungawuphika, wayezokwenza umsebenzi Wakhe futhi awenze uma sekuyisikhathi sokuthi awenze. Wezela ukuzosebenza nokwenza inkonzo Yakhe, hhayi ukuthi umuntu azi inyama Yakhe, kodwa ukuze umuntu amukele umsebenzi Wakhe. Uma ungaboni ukuthi isigaba somsebenzi namuhla ngesikaNkulunkulu uqobo, kungenxa yokuthi weswele umbono. Noma kunjalo, awukwazi ukusiphika lesi sigaba somsebenzi; ukungakwazi kwakho ukusibona akusho ukuthi uMoya oNgcwele awusebenzi noma umsebenzi Wakhe unephutha. Abanye baze babheke ngisho umsebenzi wamanje bawuqhathanise nokaJesu oseBhayibhelini futhi baze basebenzise noma yikuphi okungahambisani ukuze baphike lesi sigaba somsebenzi. Ingabe lesi akusona isenzo somuntu ongaboni emehlweni? Konke okulotshwe eBhayibhelini kunomkhawulo futhi akukwazi ukuveza yonke imisebenzi kaNkulunkulu. AmaVangeli aMane anezahluko ezingaphansi kweziyikhulu uma sezihlanganisiwe okubhalwe kuz0 isibalo esithile sezigameko njengalapho uJesu eqalekisa isihlahla somkhiwane, ukuphika iNkosi kukaPetru izikhathi ezintathu ukubonakala kukaJesu kubafundi Bakhe ngemva kokubethelwa nokuvuswa kwakhe, ukufundisa ngokuzila ukudla, ukufundisa ngomthandazo, ukufundisa ngesahlukaniso somshado, ngokuzalwa nangolibo lukaJesu, ukuqoka kukaJesu abafundi nokunye. Lena yimibhalo embalwa, kodwa abantu bayikhonze njengamagugu, baze baqinisekise imisebenzi yanamuhla ngokuyiqhathanisa nayo. Baze bakholwe ukuthi uJesu wenza okuningi kangaka kuphela emva kokuzalwa Kwakhe kuphela. Kunjengokuthi bakholwa wukuthi uNkulunkulu angenza lokho kuphela, awukho omunye umsebenzi ongaba khona. Akubona ubuphukuphuku lobo?

Isikhathi uJesu aba naso emhlabeni siyiminyaka engamashumi amathathu nantathu nengxenye, okungukuthi, waphila emhlabeni iminyaka engamashumi amathathu nantathu nengxenye. Yiminyaka engamashumi amathathu nantathu nengxenye kuphela ayithatha enza inkonzo Yakhe, futhi, kule eminye waphila impilo ejwayelekile yomuntu. Ekuqaleni, wayehambela izinkonzo esinagogeni lapho ayelalela khona izintshumayelo zabefundisi, nezifundo zabanye; wathola ulwazi oluningi ngeBhayibheli. Akazalwanga nalolu lwazi, waluthola kuphela ngokufunda nokulalela. Kuqoshwe ngokusobala eBhayibhelini ukuthi wayebuza imibuzo korabi esinagogeni eneminyaka eyishumi nambili: Kwakuyiziphi iziphrofetho zabaphrofethi basendulo? Imithetho kaMose? IMibhalo? Nomuntu osebenzela uNkulunkulu ngezingubo zobupristi ethempelini? … Wabuza imibuzo eminingi, ngoba wayengenalo ulwazi noma ukuqonda. Nakuba wakhulelwa ngoMoya oNgcwele, wazalwa njengomuntu ojwayeleke ngokuphelele; ngaphandle kwezinto ezithile ezazingejwayelekile ayenazo, wayelokhu engumuntu ojwayelekile. Ukuhlakanipha Kwakhe kwakhula njalo kuhambisana nesimo neminyaka Yakhe, futhi wedlula ezigabeni ezivamile zempilo yomuntu. Ekucabangeni komuntu, uJesu akazange ezwe ubungane, ukuba yibhungu, nokuba yinsizwa; umuntu unomqondo wokuthi uJesu wazalelwa empilweni yendoda eneminyaka engamashumi amathathu, wayesebethelwa lapho eseqede khona umsebenzi Wakhe. Mhlawumbe akedlulanga ezigabeni ezisempilweni yomuntu ojwayelekile; mhlawumbe wayengadli futhi engaxhumani nabantu, futhi engabonakali kalula kumuntu. Mhlawumbe wayeyisimanga esasiyosabisa labo ababembona, ngoba unguNkulunkulu. Abantu bakholwa wukuthi uNkulunkulu oza eyinyama akaphili njengoba kuphila umuntu ojwayelekile; bakholwa wukuthi uhlanzekile ngisho engazange axubhe noma ahlambe ubuso ngoba ungumuntu ongcwele. Ingabe lokhu akukhona nje ukucabanga komuntu? Akukho lapho iBhayibheli likhuluma khona ngempilo kaJesu eyindoda, likhuluma ngomsebenzi Wakhe kuphela, kodwa lokhu akusho ukuthi wayengenabo ubuntu obejwayelekile noma akazange aphile impilo yomuntu eyejwayelekile ngaphambi kokuba abe neminyaka engama-30. Waqala umsebenzi Wakhe ngokusemthethweni eneminyaka engama-29, kodwa angeke uyiphike impilo Yakhe njengomuntu ojwayelekile ngaphambi kwalowo nyaka wobudala. IBhayibheli livele laseqa leso sigaba ekuqopheni kwalo; njengoba kwakuyimpilo Yakhe njengomuntu ovamile, hhayi isikhathi somsebenzi Wakhe wobunkulunkulu, sasingekho isidingo sokuba sibhalwe phansi. Ngoba ngaphambi kokubhabhathizwa kukaJesu, uMoya oNgcwele wawungakaze usebenze zisuka nje, kodwa wamgcina nje ekuphileni Kwakhe njengomuntu ojwayelekile kwaze kwaba wusuku lapho sekufanele uJesu enze inkonzo Yakhe. Nakuba wayenguNkulunkulu osenyameni, wadlula ezigabeni zokukhula njengawo wonke umuntu ojwayelekile. Lesi sigaba asifakwanga eBhayibhelini, ngoba sasingeke sibe usizo olutheni ekukhuleni komuntu. Ngaphambi kokubhabhathizwa Kwakhe kunesigaba angembulwanga kuso futhi angenzanga nezibonakaliso kanye nezimangaliso. Kungemva kokubhabhathizwa kukaJesu lapho aqala khona wonke umsebenzi wokuhlenga abantu, umsebenzi omningi futhi ogcwele umusa, iqiniso, nothando nesihe. Ukuqala kwalo msebenzi kwakuwukuqala kweNkathi Yomusa; ngaleso sizathu, walotshwa phansi futhi wadluliselwa kule nkathi yamanje. Wavula indlela yokuphuma waletha ukufezeka kwakho konke kulabo abeNkathi Yomusa ukuhamba ngendlela yale nkathi nokuhamba indlela yesiphambano. Nakuba umlando walokhu wawubhalwe phansi ngumuntu, konke kwakuyizincazelo zamaqiniso, namaphushana ezindabeni ezithile. Noma kunjalo, umuntu ngeke aphike ubuqiniso balezi zindaba. Zingamaqiniso zonke, nakuba amaphutha aqhamuka ngenkathi sezibhalwa phansi ngumuntu. Abanye bangathi uJesu wayengumuntu ojwayelekile, ngakho kwakungenzeka kanjani ukuthi akwazi ukwenza izibonakaliso nezimangaliso? Izinsuku ezingamashumi amane zokulingwa uJesu adlula kuzo ziwuphawu oluyisimangaliso, umuntu ojwayelekile owayengeke akwazi ukulufeza. Izinsuku zakhe zokulingwa ezingamashumi amane zaziwumsebenzi kaMoya oNgcwele; angasho kanjani-ke umuntu ukuthi akukho nokuncane okungaphezulu kwemvelo phakathi kuye? Ukwazi Kwakhe ukwenza izibonakaliso nezimangaliso akukhombisi ukuthi wayengumuntu ongaphezulu kwemvelo nomuntu ongajwayelekile; ngukuthi nje uMoya oNgcwele wayesebenza kumuntu ojwayelekile onjeNgaye, ngalokho enza ukuthi akwazi ukwenza izimangaliso nokwenza umsebenzi ophakeme. Ngaphambi kokuba uJesu aqale inkonzo Yakhe, noma njengoba kushiwo eBhayibhelini, ngaphambi kokuba umoya wehlele Kuye, uJesu wayengumuntu ojwayelekile nje futhi engekho neze ngaphezu kwemvelo. Lapho kwehla uMoya oNgcwele, okuwukuthi, lapho eqala ukwenza inkonzo Yakhe, waphiwa amandla amaningi angavamile. Ngale ndlela, umuntu ukholwa ukuthi inyama embethwe uNkulunkulu ayinabo ubuntu obujwayelekile; ngaphezu kwalokho, ukholwa ngokuyiphutha ukuthi uNkulunkulu osenyameni unobunkulunkulu kuphela, hhayi ubuntu. Empeleni, umsebenzi nakho konke lokhu uNkulunkulu akwenzayo emhlabeni kungamandla angavamile. Okubona ngamehlo nalokho okuzwa ngezindlebe, konke kungaphezu kwemvelo, ngoba umsebenzi Wakhe namazwi Akhe akuqondakali futhi akufinyeleleki kumuntu. Uma okuthile kwasezulwini kulethwe emhlabeni, kungenzeka kanjani ukuba kube yinoma yini ngale kokuba ngaphezu kwemvelo? Izimfihlakalo zombuso wasezulwini zilethwe emhlabeni, izimfihlakalo ezazingaqondakali futhi zingazeki kumuntu, ezazimangalisa futhi zihlakaniphe kakhulu—ingabe zonke zazingekho ngaphezu kwemvelo? Nokho, kumele wazi ukuthi ngisho noma kuthiwa kungaphezu kwemvelo, kwenziwe ebuntwini bakhe obujwayelekile. UNkulunkulu osenyameni unobuntu, ngaphandle kwalokho, ubengeke abe uNkulunkulu osenyameni. Kuleso sikhathi, uJesu enza izimangaliso eziningi kakhulu. Okwabonwa ama-Israyeli aleso sikhathi kwakugcwele izinto ezingaphezu kwemvelo; babona izingelosi nezithunywa, futhi bezwa izwi likaJehova. Kwakungekho ngaphezu kwemvelo konke lokhu? Impela, namuhla kukhona imimoya emibi esebenza ngezinto ezingaphezu kwemvelo ukukhohlisa umuntu; lokho akuyilutho ngaphandle kokulingisa kwayo, ukukhohlisa umuntu ngomsebenzi ongasenziwa manje nguMoya oNgcwele. Imimoya emibi eminingi ilingisa ukusebenza kwezimangaliso nokuphulukisa izifo; lokhu akulutho ngaphandle kokuba ngumsebenzi womoya ababi, ngoba uMoya oNgcwele akasawenzi umsebenzi onje esikhathini samanje. Bonke labo kamuva abalingisa umsebenzi kaMoya oNgcwele—bayimimoya emibi. Wonke umsebenzi owenziwa kwa-Israyeli ngaleso sikhathi kwakungongaphezulu kwemvelo. Nokho, uMoya ongcwele awusebenzi ngale ndlela, futhi noma yimuphi umsebenzi olandelayo ungukwenza nokuphazamisa kukaSathane nemimoya emibi. Kodwa ngeke uthi konke okungaphezulu kwemvelo kuyizenzo zomoya ababi. Lokho kuncike enkathini yomsebenzi kaNkulunkulu. Yimuphi umsebenzi owenziwe nguNkulunkulu osenyameni namuhla ongekho ngaphezu kwemvelo? Amazwi Akhe awaqondakali futhi umuntu akafinyeleli kuwo, futhi umsebenzi Wakhe ngeke wenziwe umuntu. Okusekuqondweni Nguye ngeke kuqondwe ngumuntu, futhi umuntu ngeke azi lapho ulwazi Lwakhe luvela khona. Kukhona abathi, “Nami ngijwayelekile njeNgawe, kodwa yini ngingakwazi okwaziyo? Ngimdala futhi ngicebe kangcono ngolwazi, kodwa kungani Wena wazi lokho mina engingakwazi?” Konke lokhu akutholakali kumuntu. Kukhona nalabo ababuzayo: Akekho owazi ngokweqiniso ngomsebenzi owenziwa kwa-Israyeli; wazi kanjani? Ngisho abahlaziyi beBhayibheli abakwazi ukunikeza incazelo; wazi kanjani? Akuzona zonke izindaba ezingaphezu kwemvelo lezi? Akaze ezwe zimanga, kodwa wazi konke; ukhuluma futhi uveza iqiniso kalula kakhulu. Akukho ngaphezulu kwemvelo lokhu? Umsebenzi Wakhe uyakwedlula lokho okungatholwa yinyama. Lo msebenzi ngeke nhlobo ufezwe wukucabanga kwanoma iyiphi inyama futhi akunakuqondwa neze umqondo nokucabanga komuntu. Noma engakaze alifunde iBhayibheli, uyawuqonda umsebenzi kaNkulunkulu kwa-Israyeli. Futhi nakuba emi emhlabeni njengoba ekhuluma, ukhuluma ngezimfihlakalo zezulu lesithathu. Lapho umuntu ebuka la mazwi, umuzwa uyamgubuzela umuntu, “Lolu akulona ulimi lwezulu lesithathu?” Lezi akuzona zonke izindaba ezingaphezulu kwezingafezwa ngumuntu ojwayelekile? Ekuqaleni ngenkathi uJesu ezilile izinsuku ezingamashumi amane, kwakungekho ngaphezu kwemvelo lokho? Uma nithi ukuzila izinsuku ezingamashumi amane kungaphezulu kwemvelo futhi kuyisenzo semimoya emibi, awumlahlile yini uJesu? Ngaphambi kokwenza kukaJesu inkonzo Yakhe, uJesu wayefana nomuntu ojwayelekile. Naye wafunda esikoleni; wayeyofunda kanjani ukufunda nokubhala? Lapho uNkulunkulu eba yinyama, uMoya wahlala ucashile ngaphakathi enyameni. Nokho, njengoba wayewumuntu ojwayelekile, kwakudingekile ukuba edlule emgudwini wokukhula, futhi wayengeke athathwe njengomuntu ojwayelekile ngaphambi kokuba umqondo nokucabanga Kwakhe sekukhulile futhi esekwazi ukubona izinto. Kwaba kuphela emva kokuba ubuntu Bakhe sebuvuthiwe lapha wakwazi khona ukwenza inkonzo Yakhe. Wayengayenza kanjani inkonzo Yakhe lapho ubuntu Bakhe bungakavuthwa nokucabanga kwakhe kungakalungi? Nakanjani wayengalindelekile ukuba enze inkonzo Yakhe eneminyaka eyisithupha noma isikhombisa! Kungani uNkulunkulu engazazisanga ngenkathi eba senyameni okokuqala? Ngoba ubuntu benyama Yakhe babungakavuthwa; umqondo nokucabanga, kanye nobuntu obejwayelekile benyama enjalo, wayengakabi nakho ngokugcwele. Ngenxa yalesi sizathu, kwakubaluleke kakhulu ukuba abe nobuntu obujwayelekile nomqondo ojwayelekile womuntu ojwayelekile kuze kwenele ukuqala umsebenzi Wakhe esenyameni. Kungaleso sikhathi kuphela lapho ayengaqala khona umsebenzi Wakhe, uma kungenjalo kwakuzodingeka ukuba aqhubeke nokukhula. Ukuba uJesu wayeqale umsebenzi Wakhe eminyakeni eyisikhombisa noma isishiyagalombili, abantu babengeke bamthathe njengonesiphiwo? Ngabe bonke abantu babengeke bamcabange njengengane nje kuphela? Ngubani owayengamthola ekholakala? Ingane yeminyaka eyisikhombisa noma eyisishiyagalolunye engeyinde kunepulpiti emi ngemuva kwalo—ingashumayela? Ngaphambi kokuvuthwa kobuntu Bakhe, wayengawulungele umsebenzi. Ngokobuntu Bakhe obabungakavuthwa, ingxenye enkulu yomsebenzi wawungatholakali nhlobo. Umsebenzi kaMoya kaNkulunkulu enyameni nawo unezawo izimiso. Angawuthatha kuphela umsebenzi negunya likaYise lapho esehlome ngobuntu obuvamile. Kungaleso sikhathi kuphela lapho ayengaqala khona umsebenzi Wakhe. Ebunganeni Bakhe, uJesu wayengeke aziqonde zonke izinto ezenzeka ngezikhathi zasendulo waze waziqonda ngokubuza korabi. Ukube uJesu waqala umsebenzi Wakhe eqala nje ukufunda ukukhuluma, kwakungeke yini kwenzeke ukuba enze amaphutha? Wayengazithatha kanjani izinyathelo ezingafanele uNkulunkulu? Ngakho, kungemva kokuba esezazi izinto lapho-ke aqala khona umsebenzi Wakhe; akazange awenze ngaphambi kokuba esekwazi ngokugcwele ukuwuqala. Eseneminyaka engama-29 uJesu wayesevele esekhulile futhi ubuntu Bakhe base benele ukuqala umsebenzi okwakumele awenze. Kungaleso sikhathi kuphela lapho uMoya oNgcwele, owawukade ufihleke iminyaka engama-30, waqala ukuzembula khona futhi uMoya kaNkulunkulu wabe usuqala ngokomthetho ukusebenza kuye. Ngaleso sikhathi uJohane wayekade eselungise indlela kaJesu iminyaka eyisikhombisa futhi lapho ephothula umsebenzi wakhe, uJohane waphonswa ejele. Wonke umthwalo waba phezu kukaJesu. Ukube wayewuqale lo msebenzi eneminyaka engama-21 noma engama-22, lapho ayengakabuzuzi kahle ubuntu futhi esanda kuba yinsizwa, engakaziqondi izinto eziningi, wayengeke akwazi ukuzilawula. Ngaleso sikhathi uJohane wayesewenzile umsebenzi wakhe isikhathi esithile ngaphambi kokuba uJesu aqale umsebenzi Wakhe ebudaleni obuphakathi nendawo. Kulobo budala, ubuntu Bakhe obuvamile base benele ukuba aqale umsebenzi okwakufanele awenze. Manje uNkulunkulu osenyameni unobuntu obujwayelekile. Noma engavuthiwe uma eqhathaniswa nani, ubuntu Bakhe kanjalo sebenele ukuqala umsebenzi Wakhe; isimo somsebenzi awenzayo namuhla asifani ncimishi nesikaJesu. Kungani uJesu akhetha abafundi abayishumi nambili? Konke kwakuwukweseka umsebenzi Wakhe futhi kwakuhambisana nawo. Kolunye uhlangothi, kwakuwukubeka isisekelo somsebenzi Wakhe ngaleso sikhathi, kube kwenza okufanayo emsebenzini Wakhe owawusazolandela. Ngokuhambisana nomsebenzi wangaleso sikhathi, ukukhetha abafundi abayishumi nambili kwakuyinhloso kaJesu, nekaNkulunkulu uqobo. Wayekholwa ukuthi abafundi abayishumi kufanele bakhethwe bese beholelwa ekushumayeleni ezindaweni zonke. Kowa akukho sidingo salokhu phakathi kwenu namuhla! Umsebenzi kaNkulunkulu osenyameni unezimiso eziningi. Kuningi kakhulu umuntu angakuqondi nhlobo; umuntu uhlala esebenzisa imibono yakhe ukulinganisa uNkulunkulu, noma afune izinto ngokwedlulele Kuye. Ngisho nanamuhla baningi abangaboni ukuthi ulwazi abanalo aluphethe lutho ngaphandle kwalokho abakucabangayo. Kungakhathaleki ukuthi uNkulunkulu osenyameni ube khona ngayiphi inkathi noma kuyiphi indawo, izimiso zomsebenzi Wakhe esenyameni aziguquki. Akakwazi ukuba senyameni bese ephuma enyameni ukuze asebenze; ngaphezu kwalokho, akakwazi ukuba yinyama kodwa angasebenzi ebuntwini obuvamile benyama. Ngale kwalokho, ukubaluleka kokuba senyameni kukaNkulunkulu bekungancibilika kube yize, neZwi elibe yinyama belingeke lisho lutho nhlobo. Ngaphezu kwalokho, nguBaba osezulwini (uMoya) kuphela owazi ukuba senyameni kukaNkulunkulu futhi akukho okunye, ngisho nenyama uqobo noma izithunywa zasezulwini. Kanjalo umsebenzi kaNkulunkulu esenyameni ujwayeleke kakhulu futhi ukwazi kangcono nokubonisa ukuthi ngempela uLizwi uba yinyama; inyama isho umuntu ovamile futhi ojwayelekile.

Abanye bangase bamangale, Kungani kumele inkathi ilethwe nguNkulunkulu uqobo? Akakwazi yini umuntu odaliwe ukuma esikhundleni Sakhe? Nonke niyaqaphela ukuthi uNkulunkulu uba yinyama ngenhloso yokungenisa inkathi entsha futhi, ngokusobala, lapho engenisa inkathi entsha, usuke eseyiphothule ngaso leso sikhathi inkathi edlule. UNkulunkulu uyiSiqalo neSiphetho; uyena uqobo oqala umsebenzi wakhe ngakho kumele kube nguye Nuqobo ophetha inkathi eyedlule. Lokhu kuwubufakazi bokuthi uyamnqoba uSathane futhi uyalinqoba izwe. Njalo lapho Yena Nuqobo esebenza kubantu, kuba yisiqalo sempi entsha. Ngaphandle kokuqalwa komsebenzi omusha, ngokwemvelo bekungeke kuphele ngokudala. Futhi ukungaphethwa kokudala kuwubufakazi bokuthi impi elwiwa noSathane ayikapheli. Kulapho kuphela uNkulunkulu eza ebantwini ezokwenza umsebenzi omusha okwenza umuntu ukuba agqashuke ngokuphelele ekulawulweni nguSathane futhi athole impilo entsha nesiqalo esisha. Ngale kwalokho, umuntu uyohlale ephila enkathini endala futhi ehlezi ngaphansi kwethonya likaSathane. Kuyo yonke inkathi eholwa nguNkulunkulu, ingxenye ethile yomuntu iyakhululwa futhi lokho kwenza umuntu athuthuke kanye nomsebenzi kaNkulunkulu oholela enkathini entsha. Ukunqoba kukaNkulunkulu kungukunqoba kwabo bonke abamlandelayo. Uma isintu sendalo sinikwa umsebenzi wokuphetha inkathi, lokho kwakuyokwenzeka ngokwendlela yomuntu noma kaSathane futhi lokhu akulutho ngaphandle kwesenzo esiphikisa noma esihlubuka uNkulunkulu, hhayi esokulalela uNkulunkulu, futhi umsebenzi womuntu unikeza ukuphatha kuSathane. USathane uyogculiseka ngokugcwele kuphela lapho umuntu elalela futhi elandela uNkulunkulu enkathini elethwa nguNkulunkulu uqobo, ngoba yilowo umsebenzi wabantu abadaliwe. Ngakho ngithi kudingeka kuphela ukuthi ulandele futhi ulalele, akukho okunye ocelwa khona. Yilokho okuqondwe ukugcinwa yilowo nalowo komsebenzi Wakhe nokwenziwa komsebenzi Wakhe. UNkulunkulu uyawenza umsebenzi Wakhe futhi akamdingi umuntu ukuba enze umsebenzi Wakhe esikhundleni Sakhe, futhi akazibandakanyi nomsebenzi wabantu abadaliwe. Umuntu wenza umsebenzi wakhe futhi akagxambukeli emsebenzini kaNkulunkulu, lokho kuwukulalela kwangempela nobufakazi bokuthi uSathane unqotshiwe. Ngemva kokuba uNkulunkulu uqobo esengenise inkathi entsha akabe esasebenza phakathi kwabantu mathupha. Yilapho-ke umuntu ekwazi khona ukungena ngokusemthethweni enkathini entsha ukuze enze umsebenzi wakhe njengomuntu odaliwe. Zinjalo izimiso zokusebenza ezingeke zephulwe muntu. Ukusebenza ngale ndlela kuphela okuqondile futhi okunengqondo. Umsebenzi kaNkulunkulu wenziwa nguNkulunkulu uqobo. Nguye oqala umsebenzi futhi Nguye owuphothulayo. Nguye ohlela umsebenzi, futhi Nguye owuphathayo futhi ngaphezu kwalokho Nguye owenza ukuba umsebenzi ube yimpumelelo. Kunjengoba kushiwo eBhayibhelini, “Ngiyisiqalo futhi ngiyisiphetho; ngiwuMtshali noMvuni.” Konke okuhlobene nomsebenzi wokuphatha Kwakhe kwenziwa nguye Ngokwakhe. UnguMbusi wohlelo lokuphatha lweminyaka eyizinkulungwane eziyisithupha; akekho ongenza umsebenzi Wakhe esikhundleni Sakhe noma ongaphatha umsebenzi Wakhe ngoba Nguye olawula konke. Njengoba adala umhlaba, uyowuhola wonke umhlaba ukuze uphile ekukhanyeni Kwakhe futhi uyophetha yonke le nkathi ukuze enze ukuba uhlelo Lwakhe luthele izithelo!


Imfihlakalo Yokuba Senyameni (2)

Ngesikhathi uJesu esebenzela eJudiya, wayesebenza obala, kodwa manje, ngisebenza futhi ngikhulume nani ekusithekeni. Abangewona amakholwa abakuboni nhlobo lokhu. Ukusebenza Kwami phakathi kwenu kuqhelile kokwabanye. La mazwi, lezi zinsolo nezahlulelo, kwaziwa yini kuphela, hhayi abanye. Wonke lo msebenzi wenziwa phakathi kwenu futhi uvuleleke kinina kuphela; akekho kulabo abangakholwa owazi ngawo, ngoba isikhathi asikafiki. Laba bantu sebesondele ekuphelelisweni ngemva kokwedlula ekusolweni, kodwa labo abangaphandle abazi lutho ngalokhu. Lo msebenzi ufihleke kakhulu! Kubona, uNkulunkulu obe yinyama ufihlakele kodwa kulabo abakulo mkhakha, ubonakala esobala. Nakuba kuNkulunkulu konke kusobala, kucacile futhi kukhululiwe, lokhu kuphela kuyiqiniso kulabo abamkholwayo, futhi akukho okuvezwayo kwabangakholwa. Umsebenzi owenziwayo manje phakathi kwenu naseChina uvalelwe ukuze bahlale bengazi. Uma bengase bazi, ukulahlwa nokuhlushwa kulindile. Ngeke bakholwe. Ukusebenza esizweni sikadrako omkhulu obomvu, indawo esemuva emhlabeni wonke, akulula. Ukube lo msebenzi kwakumele waziwe, kwakungeke kuze kuqhubeke. Lesi sigaba somsebenzi angeke siqhubeke kule ndawo. Babengawubekezelela kanjani umsebenzi onjalo ukuba wenziwe ngokukhululekile? Ingabe lokho bekungeke kubangele ingozi enkulu? Ukube lo msebenzi awuzange ufihlwe noma kunalokho uqhubeke njengasesikhathini sikaJesu lapho ephulukisa khona ngokumangalisayo abagulayo futhi exosha amadimoni, ingabe lo msebenzi ubungeke “uvalwe” kudala ngodeveli? Ingabe babengakubekezelela ukuba khona kukaNkulunkulu? Ukube bekumele ngingene emahholo ukuze ngishumayele futhi ngifundise abantu, ngabe manje angenziwanga yini izicucu kudala? Futhi uma kunjalo, umsebenzi Wami ubuzoqhubeka kanjani? Isizathu sokuba izibonakaliso nezimangaliso zingabonakaliswa obala ukuba kube nokufihlakala. Ngakho umsebenzi Wami ngeke ubonwe, waziwe noma utholwe ngabangakholwa. Ukube lesi sigaba somsebenzi bekufanele senziwe ngendlela efana nekaJesu ngeNkathi Yomusa, ubungeke wenzeke ngokunethezeka okunje. Ngakho, ukufihlwa komsebenzi ngale ndlela kuzuzisa nina nawo wonke umsebenzi. Lapho umsebenzi kaNkulunkulu emhlabeni usuphela, okuwukuthi, lapho lo msebenzi oyimfihlo uphela, lesi sigaba somsebenzi siyoba sobala kakhulu. Bonke bayokwazi ukuthi kunamaqembu abanqobi eShayina; bonke bayokwazi ukuthi uNkulunkulu osenyameni useShayina nokuthi umsebenzi Wakhe usuphelile. Yingaleso sikhathi kuphela lapho kuyokhanya khona kumuntu: Kungani iShayina ingakakhombisi ukufadabala noma ukuwa? Kubonakala ukuthi uNkulunkulu uwenza mathupha umsebenzi Wakhe eShayina futhi usephelelise iqembu labantu laba ngabanqobi.

UNkulunkulu oyinyama uziveza Yena kubantu abambalwa abamlandelayo njengoba ezenzela umsebenzi Wakhe, kodwa hhayi kuzo zonke izidalwa. Waba yinyama kuphela ukuze azofeza isigaba somsebenzi kuphela, hhayi ukuzobonisa abantu umfanekiso Wakhe. Nokho, umsebenzi Wakhe kumele ufezwe nguye uqobo, nokho kubalulekile Kuye ukuba akwenze lokhu esenyameni. Lapho uphethwa lo msebenzi, uyosuka lapha emhlabeni; ngeke ahlale isikhathi eside ebantwini ukuze angavimbeli umsebenzi ozayo. Lokho akuveza ezihlweleni yisimo Sakhe sokulunga kuphela nazo zonke izenzo Zakhe, hhayi isiqu salapho eba yinyama izikhathi ezimbili, ngoba umfanekiso kaNkulunkulu ungabonakala kuphela esimweni Sakhe futhi ungathathelwa isikhundla yisiqu senyama Yakhe. Isiqu senyama Yakhe sibonakaliswe kubantu abambalwa, kuphela labo abamlandelayo njengoba esebenza esenyameni. Yingakho-ke umsebenzi owenziwa manje, wenziwa ekusithekeni. Kunjengoba uJesu azibonakalisa kumaJuda ngenkathi enza umsebenzi Wakhe, futhi akakaze akhonjiswe ngokusobala kwezinye izizwe. Ngakho lapho esephothule umsebenzi Wakhe, ngokushesha wabashiya abantu, akahlalanga; esikhathini esalandela, akazange asibonakalise isiqu Sakhe kumuntu, futhi kunalokho umsebenzi wenziwa ngqo nguMoya oNgcwele. Ngesikhathi umsebenzi kaNkulunkulu osenyameni uphela wonke, wahamba emhlabeni ofayo, futhi akasoze enza umsebenzi ofanayo nalowo owawukhona eseyinyama. Umsebenzi olandelayo wona wonke wenziwe nguMoya oNgcwele ngokuqondile. Kulesi sikhathi, umuntu ubengeke asibone kalula isiqu Sakhe esenyameni; akazibonakalisi nhlobo Yena uqobo kubantu futhi uyohlale efihlakele. Kunesikhathi esilinganiselwe umsebenzi kaNkulunkulu osenyameni, okumele wenziwe enkathini ethile, ngesikhathi esithile, esizweni naphakathi kwabantu abathile. Umsebenzi onjalo umelele kuphela umsebenzi wesikhathi sikaNkulunkulu eyinyama futhi uqondene nesikhathi esithile, umele umsebenzi woMoya kaNkulunkulu enkathini eyodwa ethile futhi hhayi wonke umsebenzi Wakhe. Ngakho, isiqu sikaNkulunkulu abe yinyama ngaso ngeke sivezwe kubo bonke abantu. Okukhonjiswa ezihlweleni ukulunga kukaNkulunkulu nesimo Sakhe esiphelele, kunesiqu Sakhe lapho eba yinyama kabili. Akusona isiqu esisodwa esivezwa kumuntu, noma iziqu ezimbili ezihlanganisiwe. Ngakho, kuphoqelekile ukuthi uNkulunkulu osenyameni awushiye umhlaba ekuqedeni umsebenzi adinga ukuwenza, ngoba usuke ezele ukuzokwenza kuphela umsebenzi okumele awenze, hhayi ukuzobonisa abantu isiqu Sakhe. Nakuba ukubaluleka kokuba Kwakhe senyameni sekugcwaliswe nguNkulunkulu eba yinyama kabili, usazoqhubeka nokungazibonakalisi obala kunoma yisiphi isizwe esingakaze simbone. UJesu ngeke aphinde futhi aziveze kumaJuda njengeLanga lokulunga, noma enyuke iNtaba Yeminqumo abonakale kubo bonke abantu; konke okubonwa ngamaJuda ngumfanekiso wakhe ngesikhathi eseJudiya. Lokhu kungenxa yokuthi umsebenzi kaJesu esenyameni waphela eminyakeni eyizinkulungwane ezimbili ezedlule; ngeke abuyele eJudiya esesiqwini somJuda, ingasaphathwa eyokuziveza esesiqwini somJuda kunoma yiziphi iZizwe, ngoba isiqu sikaJesu eyinyama yisithombe nje somJuda, akusona esendodana yomuntu eyayibonwe nguJohane. Nakuba uJesu wethembisa abalandeli Bakhe ukuthi uyobuya futhi, ngeke avele aziveze esimweni somJuda kwabeZizwe. Kufanele ukuba nazi ukuthi umsebenzi kaNkulunkulu osenyameni uwukuvula inkathi. Lo msebenzi ungoweminyaka embalwa kuphela futhi angeke awufeze wonke umsebenzi kaMoya kaNkulunkulu. Lokhu kufana nendlela isiqu sikaJesu njengeJuda esingamelela ngayo kuphela isiqu sikaNkulunkulu njengoba wayesebenza eJudiya, lapho wayengenza kuphela umsebenzi wokubethelwa. Ngesikhathi uJesu esenyameni, akazange awenze umsebenzi wokuphetha inkathi noma ukubhubhisa isintu. Ngakho, ngemva kokuba esebethelwe futhi waphetha umsebenzi Wakhe, wenyukela phezulu futhi wazifihla ngokuphelele kubantu. Kusuka ngaleso sikhathi, labo kwabeZizwe ababekholwa ngobuqotho babebona kuphela izithombe Zakhe ababezinameka ezindongeni, hhayi ukubonakaliswa kweNkosi uJesu. Lesi sithombe sidwetshwe ngumuntu nje, asiyiso isiqu uNkulunkulu uqobo asikhombisa umuntu. UNkulunkulu ngeke azibonakalise ezihlweleni esiqwini sangenkathi ebe yinyama kabili. Umsebenzi awenzayo esintwini uwukusivumela ukuba siqonde isimo Sakhe. Konke lokhu kufezwa ngokubonisa umuntu umsebenzi wezinkathi ezahlukahlukene kanye nesimo asenze saziwa nomsebenzi awenzile kunokuba azibonakalise ngoJesu. Lokhu kusho ukuthi, isiqu sikaNkulunkulu asaziswanga abantu ngesiqu senyama, kunalokho ngomsebenzi owenziwe inyama Yakhe, uNkulunkulu wesiqu nesimo; futhi ngomsebenzi Wakhe, isiqu Sakhe siyakhonjiswa nesimo Sakhe senziwe saziwe. Lokhu wukubaluleka komsebenzi afisa ukuwenza esenyameni.

Lapho nje umsebenzi Wakhe esenyameni kabili uphela, uqala ukubonakalisa isimo Sakhe sokulunga kwabeZizwe, evumela izihlwele ukuba zibone isiqu Sakhe. Ufisa ukubonakalisa isimo Sakhe, futhi ngalokhu enze kucace ukuphela kwezinhlobo ezehlukene zesintu, ngalokho ayiphethe ngokuphelele inkathi eyedlule. Umsebenzi Wakhe esenyameni awudluleli ngale kokulindelekile (njengoba nje noJesu asebenza eJudiya kuphela, Nami namuhla ngisebenza phakathi kwenu) ngenxa yokuthi umsebenzi Wakhe esenyameni unemingcele nemikhawulo. Wenza nje umsebenzi wesikhashana esesiqwini somuntu ojwayelekile nenyama evamile, esikhundleni sokuba enze umsebenzi waphakade noma enze umsebenzi wokubonakala kubo bonke abantu beZizwe zonke. Lo msebenzi awenza esenyameni kumele ukuba unemingcele (njengokusebenza kuphela eJudiya noma phakathi kwenu), bese andisa umsebenzi owenziwa phakathi kwale mingcele. Ngokusobala, umsebenzi wokwandisa okunjalo wenziwa nguMoya Wakhe ngokuqondile futhi ngeke ube umsebenzi wenyama Yakhe. Umsebenzi owenziwa uNkulunkulu esenyameni unemingcele futhi awukwazi ukululekela kuzo zonke izingxenye zomhlaba. Ngakho, ngeke ukwazi ukukufeza. Ngomsebenzi owenziwa enyameni, uMoya Wakhe wenza umsebenzi olandelayo. Ngakho, umsebenzi owenziwa enyameni ungumsebenzi wesiqaliso owenziwa ngaphansi kwemingcele; uMoya Wakhe uyaqhubeka nokwenza lo msebenzi futhi uyawandisa.

UNkulunkulu uza kulo mhlaba ukuzokwenza umsebenzi wokuhola inkathi kuphela; ukuvula inkathi entsha nokuqeda endala. Akezelanga ukuzophila konke ukuphila komuntu lapha emhlabeni, ukuzozizwela izinjabulo nosizi lokuphila komuntu noma ukuzophelelisa umuntu othile ngesandla Sakhe noma ukuzobukela mathupha umuntu ekhula. Lowo akuwona umsebenzi Wakhe; umsebenzi Wakhe umane nje uwukuletha inkathi entsha, aqede endala. Okuwukuthi, uzoqala inkathi, bese eqeda enye, anqobe uSathane ngokufeza umsebenzi ewumuntu. Njalo lapho enza umsebenzi mathupha, kuba sengathi ubeka unyawo enkundleni yempi. Esenyameni, uqale anqobe umhlaba, ehlule uSathane; athole yonke inkazimulo, ambule umsebenzi weminyaka eyizinkulungwane ezimbili, enikeza wonke umuntu emhlabeni indlela efanele angayilandela, nokuphila impilo enokuthula nenjabulo. Nokho, uNkulunkulu ngeke ahlale nomuntu emhlabeni isikhathi eside, ngoba uNkulunkulu unguNkulunkulu, akafani nhlobo nomuntu. Ngeke aphile iminyaka ephilwa ngumuntu ojwayelekile, okuwukuthi ngeke ahlale emhlabeni njengomuntu ongeyena ongejwayelekile, ngoba unengxenye encane kakhulu yobuntu obujwayelekile bomuntu ojwayelekile bokwesekela impilo Yakhe yobuntu. Ngamanye amazwi, uNkulunkulu angawuqala kanjani umndeni, akhulise abantwana emhlabeni? Angeke yini lokho kube yihlazo? Uba nobuntu obejwayelekile ukuze enze umsebenzi ngendlela ejwayelekile, hhayi ukuba abe nomndeni nomsebenzi njengoba umuntu ojwayelekile engenza. Ukucabanga Kwakhe okujwayelekile, umqondo ojwayelekile, ukudla ngendlela ejwayelekile nokugqoka enyameni Yakhe kwanele ukufakazela ukuthi unobuntu obejwayelekile; asikho isidingo sokuba aqale umndeni ukuze abonise ukuthi unobuntu obejwayelekile. Lokhu akunasidingo nhlobo! UNkulunkulu uza emhlabeni, ngokuthi uLizwi uba yinyama; wenzela ukuthi umuntu aliqonde kahle izwi Lakhe futhi alibone izwi Lakhe, okuwukuthi avumele umuntu ukuba abone umsebenzi owenziwa yinyama. Inhloso Yakhe ayikhona ukuba abantu baphathe inyama Yakhe ngendlela ethile kodwa ukuba umuntu alalele kuze kube sekugcineni, okuwukuthi, ukuze alalele wonke amazwi aphuma emlonyeni Wakhe futhi anikezele kuwo wonke umsebenzi awenzayo. Usebenza nje kuphela enyameni, akukhona nje ukuthi ulindele ukuba umuntu aphakamise ubukhulu nobungcwele benyama Yakhe. Umane nje ubonisa umuntu ukuhlakanipha komsebenzi Wakhe negunya analo. Ngakho, ngisho noma enobuntu obumangalisayo, akamemezeli kodwa ugxila kuphela emsebenzini okufanele awenze. Kufanele nazi ukuthi kungani uNkulunkulu ebe yinyama kodwa engaziqhayisi futhi engafakazi ngobuntu Bakhe obujwayelekile futhi kunalokho emane nje enza umsebenzi afisa ukuwenza. Yingakho ubona kuphela umuntu wobunkulunkulu kuNkulunkulu osenyameni, ngenxa yokuthi akalokothi amemezele ukuba Kwakhe ngumuntu ukuze alingiswe. Kulapho umuntu ehola umuntu lapho ekhuluma khona ngesiqu Sakhe ukuze athole ukuhola ngenxa yokubahlaba umxhwele nokubenza bamkholwe. Ngokuphambene nalokho, uNkulunkulu unqoba abantu ngomsebenzi Wakhe kuphela (okuwumsebenzi ongenakufinyelelwa muntu). Akajabulisi muntu noma enze ukuba abantu bamkhonze, kunalokho wenza ukuba abantu babe nomuzwa wokumhlonipha noma abenze baqonde ukuthi akaqondakali. Asikho isidingo sokuba uNkulunkulu ahlabe abantu umxhwele. Akudingayo nje ukuba umhloniphe lapho usubone isimo Sakhe semvelo. Umsebenzi uNkulunkulu awenzayo ngowakhe; ngeke wenziwe ngumuntu esikhundleni Sakhe, futhi ngeke ufezwe ngumuntu. NguNkulunkulu uqobo kuphela ongenza umsebenzi Wakhe futhi angenise inkathi entsha ukuze aholele umuntu empilweni entsha. Umsebenzi awenzayo ngowokwenza ukuthi umuntu akwazi ukuthola impilo entsha nokungena enkathini entsha. Wonke omunye umsebenzi unikezwa labo bantu abanobuntu obejwayelekile nalabo abakhonzwe ngabanye. Ngakho, eNkathini Yomusa, waqeda umsebenzi weminyaka eyizinkulungwane ezimbili eminyakeni emithathu nengxenye ngesikhathi seminyaka engamashumi amathathu nantathu esenyameni. Lapho uNkulunkulu oze emhlabeni enza umsebenzi Wakhe, uhlale eqeda umsebenzi wezinkulungwane ezimbili zeminyaka noma inkathi yonke eminyakeni embalwa nje. Akalibali, futhi akami; uvele aqoqele ndawonye umsebenzi weminyaka eminingi ukuze uqedeke eminyakeni embalwa futhi emifushane. Lokhu kungenxa yokuthi umsebenzi awenza mathupha wonke ngowokuvula indlela entsha nokuhola inkathi entsha.


Imfihlakalo Yokuba Senyameni (3)

Lapho uNkulunkulu enza umsebenzi Wakhe, akezeli ukuzokwenza izakhiwo noma izinhlangano; uzela ukuzogcwalisa inkonzo Yakhe. Njalo lapho eba senyameni, kungenxa yokufeza isigaba somsebenzi nokuvula inkathi entsha. Manje yiNkathi Yombuso, futhi umuntu usengene empilweni yombuso. Lesi sigaba somsebenzi asiyiwo umsebenzi womuntu noma owokuphelelisa umuntu ezingeni elithile; ungowokuphelelisa ingxenye yomsebenzi kaNkulunkulu. Umsebenzi Wakhe akuwona owomuntu futhi nowokwenza umuntu aphelele eqophelweni elithile ngaphambi kokushiya umhlaba; ungowokugcwalisa inkonzo ngokuphelele nokuqeda umsebenzi okumele awenze, okungukwenza izinhlelo ezifanele zomsebenzi Wakhe emhlabeni, ngalokho adunyiswe. Umsebenzi kaNkulunkulu osenyameni awufani nowalabo abasetshenziswe nguMoya oyiNgcwele. Lapho uNkulunkulu enza umsebenzi Wakhe emhlabeni, ukhathazeka kuphela ngokufezeka kwenkonzo Yakhe. Kuzo zonke ezinye izinto ezingahlobene nenkonzo Yakhe, akazifaki nhlobo Yena kuze kube sezingeni lokuthi uyaziziba. Umane nje enze umsebenzi azimisele ukuwenza futhi akakhathazeki nakancane ngomsebenzi umuntu okufanele awenze. Umsebenzi awenzayo yilowo kuphela ohlobene nenkathi akuyo nenkonzo afanele ukuyifeza, ezinye izinto kube sengathi azisona isibopho Sakhe. Akazihluphi ngolwazi oluningi oluyisisekelo lokuphila njengomuntu futhi akafundi ngamakhono okuphila adingekayo noma yikuphi okunye umuntu akuqondayo. Akazihluphi nangakho konke umuntu angaba nakho futhi wenza nje umsebenzi okumele awenze. Ngakho, ngeso lomuntu, uNkulunkulu osenyameni uyantula ezintweni eziningi, ngezinga lokuthi uyazishalazela izinto eziningi umuntu okufanele abe nazo futhi akaziqondi izinto ezinjalo. Izinto ezinjengolwazi oluvamile lwempilo kanye nezimiso zokuziphatha, nokuzihlanganisa nabanye kubonakala kungenakubaluleka kuye. Ngisho noma kuthiwani, awukwazi ngisho nokubona nokuncane ukuziphatha okungejwayelekile kuNkulunkulu osenyameni. Okuwukuthi, ubuntu Bakhe bugcina kuphela ukuphila Kwakhe njengomuntu ovamile nokucabanga okuvamile kwengqondo Yakhe, okumenza akwazi ukuhlukanisa phakathi kokuhle nokubi. Nokho, akukho okunye anakho, konke okungokwabantu bodwa (abantu abadaliwe). UNkulunkulu uba senyameni kuphela ukufeza inkonzo Yakhe. Umsebenzi Wakhe uqondiswa kuyo yonke inkathi hhayi kumuntu noma indawo ethile. Umsebenzi Wakhe uqondiswe kuwo wonke umhlaba. Lokhu kungukuqondisa komsebenzi Wakhe kanye nesimiso asebenza ngaso. Akekho umuntu ongakuguqula lokho, futhi umuntu akanaqhaza kukho. Njalo lapho uNkulunkulu eba yinyama, uphatha umsebenzi waleyo nkathi, hhayi inhloso yokuhlala nomuntu iminyaka engamashumi amabili, amathathu, amane, ngisho angamashumi ayisikhombisa, ayisihiyagalombili ukuze bakwazi ukumqonda kangcono noma bathole ulwazi ngaye. Asikho isidingo salokho! Ukwenza lokho bekungeke nakancane kujulise ulwazi umuntu analo ngesimo sikaNkulukulu sendabuko; esikhundleni salokho, bekuyokwengeza emicabangweni yabo kwenze imiqondo nemicabango yomuntu ihanjelwe yisikhathi. Ngakho kufanele nonke niqonde ngqo ukuthi uyini umsebenzi kaNkulunkulu osenyameni. Ngempela aninakwehluleka ukuqonda amazwi engawakhuluma kini athi: “Angizele ukuzophila impilo yomuntu ojwayelekile”? Seniwakhohliwe amazwi athi: “UNkulunkulu uza emhlabeni ukungaphili impilo yomuntu ojwayelekile”? Aniyiqondi inhloso kaNkulunkulu ekubeni yinyama, futhi aniyazi incazelo yokuthi “UNkulunkulu ubengeza kanjani emhlabeni ngenhloso yokuphila impilo yesidalwa”? UNkulunkulu emhlabeni uzele kuphela ukuzophelelisa umsebenzi Wakhe futhi umsebenzi Wakhe emhlabeni uyisikhashana. Akezi lapha emhlabeni ukuze azosizwa nguMoya kaNkulunkulu ukwakha inyama Yakhe ukuba ibe umholi omangalisayo webandla. Lapho uNkulunkulu eza emhlabeni, kuwuLizwi ophenduka inyama; nokho, umuntu, akazi ngomsebenzi Wakhe kanye bese ephoqelela le nhloso Kuye. Kodwa nonke kufanele nibone ukuthi uNkulunkulu ube uwuLizwi ophenduke inyama, hhayi inyama eyenziwe uMoya kaNkulunkulu ukuba imelele indima kaNkulunkulu. UNkulunkulu uqobo akakhiwanga, kunalokho uyiZwi elibe yinyama, futhi namuhla wenza umsebenzi Wakhe ngegunya phakathi kwenu nonke. Nonke niyazi futhi niyavuma ukuthi ukuba senyameni kukaNkulunkulu kuyiqiniso, kodwa nakha ukuqonda empeleni eningenakho. Aniwuboni nonke umsebenzi kaNkulunkulu osenyameni noma ukubaluleka nengqikithi yokuba yinyama Kwakhe, bese niphinda kalula nje amazwi ashiwo ngabanye abantu. Uyakholwa ukuthi uNkulunkulu osenyameni unjengoba ucabanga?

UNkulunkulu uba yinyama kuphela ukuze ahole inkathi kanye nokuqala umsebenzi omusha. Kumele niliqonde leli phuzu. Lokhu kuhluke kakhulu emsebenzini womuntu futhi lezi zinto zombili ngeke kukhulunywe ngazo ngesikhathi esisodwa. Umuntu udinga isikhathi eside ukuze akhuliswe futhi apheleliswe ngaphambi kokuba asetshenziselwe ukufeza umsebenzi futhi bukhulu kakhulu ubuntu obudingekayo. Akukhona kuphela ukuthi umuntu kufanele akwazi ukugcina lo mqondo ojwayelekile engqondweni yakhe kodwa kumele aqonde nezimo eziningi kanye nemithetho yokuziphatha phambi kwabanye, futhi ngaphezu kwalokho kumele afunde kakhulu ngokuhlakanipha nemithetho yabantu yokuphila. Yilokho umuntu okumele ahlonyiswe ngakho. Nokho, lokhu akunjalo kuNkulunkulu obe yinyama ngoba umsebenzi Wakhe awumeleli umuntu futhi akuwona owomuntu; kunalokho, uwukubonakalisa ngokuqondile kobuntu Bakhe nokuqalwa komsebenzi okufanele awenze. (Ngokusobala, umsebenzi Wakhe wenziwa uma sekufanele wenziwe hhayi noma nini nangokuthanda. Umsebenzi Wakhe uqalwa uma sekuyisikhathi sokuba kufezwe inkonzo Yakhe.) Akangeneli ezimpilweni zabantu noma enze umsebenzi wabantu, okuwukuthi, ubuntu Bakhe abunakho nokuncane lokhu (kodwa lokhu akuwuphazamisi umsebenzi Wakhe). Ufeza inkonzo Yakhe kuphela uma sekuyisikhathi sokuba enze kanjalo; kunoma yisiphi isiqu Sakhe, uvele aqhubeke nomsebenzi okufanele awenze. Noma yikuphi umuntu akwaziyo Ngaye noma akucabangayo Ngaye, umsebenzi Wakhe awuphazamiseki. Kunjengalapho uJesu ayenza khona umsebenzi Wakhe; akekho owayazi ukuthi wayengubani, kodwa wavele waqhubekela phambili nomsebenzi Wakhe. Akukho kulokho okwamphazamisayo ekwenzeni umsebenzi okwakumele awenze. Ngakho, akaqalanga wavuma noma waveza ukuthi ungubani wavele wenza nje ukuthi umuntu amlandele. Ngokusobala lokhu kwakungekhona ukuthobeka kukaNkulunkulu kuphela; kwakuyindlela uNkulunkulu asebenza ngayo enyameni. Wayengasebenza ngale ndlela kuphela, ngoba umuntu wayengeke akwazi ukumbona ngeso lenyama. Ngisho noma kuthiwa umuntu wayekwazile, wayengeke akwazi ukusiza emsebenzini kaNkulunkulu. Ngaphezu kwalokho, akabanga yinyama ukuze umuntu azi inyama Yakhe; kwakungenxa yokuba enze umsebenzi futhi afeze inkonzo Yakhe. Ngenxa yalesi sizathu, akazange abeke kubaluleka ekubeni ubuyena baziwe. Lapho eseqede wonke umsebenzi ayezimisele ukuwenza, ubunjalo Bakhe bonke nesiqu Sakhe abantu bavele bakuqonda konke bengaphoqwanga muntu. UNkulunkulu oyinyama umane athule angenzi zimemezelo. Akagxilile kumuntu noma ekutheni umuntu umlandela kanjani, uvele aqhubekele phambili ekufezeni inkonzo Yakhe nokuqhubeka nomsebenzi azimisele ukuwenza. Akekho ongavimba umsebenzi Wakhe. Lapho kufika isikhathi sokuba umsebenzi Wakhe uphele, kuphoqelekile ukuba usongwe futhi uqedwe. Akekho onganquma ngenye indlela. Umuntu uyowuqonda kahle umsebenzi Wakhe kuphela lapho esuka kubantu esefeze umsebenzi Wakhe, nakuba uyobe ungakacaci kahle. Futhi kuyothatha isikhathi eside kumuntu ukuba aqonde kahle izinhloso Zakhe ngenkathi eqala umsebenzi Wakhe. Ngamanye amazwi, umsebenzi wenkathi lapho uNkulunkulu eba yinyama uhlukaniswe kabili. Enye ingxenye yenzeka ngomsebenzi nangamazwi kaNkulunkulu uqobo oba yinyama. Lapho umsebenzi wenyama Yakhe usufezekile, enye ingxenye yomsebenzi kumele ifezwe yilabo abasetshenziswa nguMoya oNgcwele; leso yisikhathi sokuba umuntu afeze ingxenye Yakhe, ngoba uNkulunkulu useyivulile vele indlela futhi manje kumele ihanjwe ngumuntu mathupha. Okuwukuthi, uNkulunkulu uba yinyama ukuze enze ingxenye yomsebenzi Wakhe futhi umsebenzi uqhutshwa nguMoya oNgcwele kanye nalabo abasetshenziswa nguMoya oNgcwele. Ngakho umuntu kumele awazi umsebenzi omkhulu owenziwe uNkulunkulu obe yinyama kulesi sigaba somsebenzi. Umuntu kumele aqonde kahle ukubaluleka kokuba uNkulunkulu eba yinyama nomsebenzi amele ukuwenza, kunokuba abuze uNkulunkulu lokho okubuzwa kumuntu. Yiphutha elenziwa ngabantu leli, kanye nezinto azikholelwayo futhi nokungalaleli Kwakhe.

UNkulunkulu uba yinyama, hhayi ngoba enzela ukuba abantu bazi inyama Yakhe noma enzela ukuba abantu bakwazi ukwehlukanisa phakathi kwenyama Yakhe neyomuntu; uNkulunkulu akabi yinyama ukuze aqeqeshe ukuqonda komuntu kokwazi ukwehlukanisa, kuncane kakhulu-ke okwangenhloso yokuthi umuntu adumise inyama kaNkulunkulu ayothola kuyo inkazimulo enkulu. Akukho kulokhu okuyisifiso sasekuqaleni sikaNkulunkulu yokuba yinyama. UNkulunkulu futhi akabi yinyama ukuze alahle umuntu ngecala, ukuze embule ngamabomu umuntu, noma enze izinto zibe nzima kumuntu. Akukho kulokhu okuyisifiso Sakhe sasekuqaleni. Njalo lapho uNkulunkulu eba yinyama, kusuke kuwumsebenzi ongagwemeki. Kungenxa yomsebenzi Wakhe omkhulu nokuphatha Kwakhe okumangalisayo okwenza ukuba enze kanjalo futhi akuzona izizathu umuntu azicabangayo. UNkulunkulu uza emhlabeni ngoba umsebenzi Wakhe umdinga ukuba enze kanjalo futhi lokhu ukwenza njalo lapho kunesidingo. Akezi emhlabeni ngenhloso yokubheka nje, kodwa ukuze enze umsebenzi amele ukuwenza. Yisiphi esinye isizathu esingamenza aqale umthwalo osinda kangaka azifake ezingozini ezinkulu kangaka ukuze enze lo msebenzi? UNkulunkulu uba yinyama kuphela lapho kumele enze kanjalo futhi lokhu kubaluleke ngendlela engavamile. Uma bekungukuthi usuke efuna ukuvumela abantu ukuba bambone, avule amehlo abo, ubengeke, ngokuqiniseka okukhulu, afike phakathi kwabantu ngendlela engenasisindo kangaka. Uza emhlabeni ngenxa yomsebenzi Wakhe wokuphatha ukuze alawule futhi umsebenzinomsebenzi omkhulu kakhulu futhi ukuze akwazi ukuthola abantu abaningi. Uza ukuze amele inkathi futhi ukuze anqobe uSathane. Ngaphezu kwalokho, uzele ukuzohola sonke isintu ezimpilwenu zaso. Konke lokhu kuthinta ukuphatha Kwakhe futhi kuwumsebenzi othinta wonke umhlaba. Uma uNkulunkulu eba yinyama ukuze nje avumele umuntu ukuba azi inyama Yakhe futhi avule amehlo omuntu, kungani-ke angayi kuzo zonke izizwe? Ingabe lokhu akuyona indlela elula ngokwedlulele? Kodwa akazange enze kanjalo, esikhundleni salokho wakhetha indawo ekahle yokuthi ahlale futhi aqale umsebenzi okumele awenze. Le nyama yodwa nje ibaluleke kakhulu. Umele inkathi yonke, futhi wenza umsebenzi wenkathi yonke; uqeda inkathi endala, angenise entsha. Konke lokhu kuwudaba olubalulekile oluthinta ukuphatha kukaNkulunkulu futhi luwukubaluleka kwesigaba somsebenzi owenziwa uNkulunkulu oze emhlabeni. Lapho uJesu efika emhlabeni, wakhuluma amazwi athile kuphela futhi wenza umsebenzi othile; akazikhathazanga ngempilo yomuntu, wahamba lapho eseqede umsebenzi Wakhe. Lapho sengiqedile ukukhuluma ngedlulisela amazwi Ami kinina namuhla, futhi seniwaqondile nonke, lesi sinyathelo siyobe sesiqediwe, noma ngabe impilo yenu iyobe injani. Esikhathini esizayo, kufanele kube khona labo abayoqhuba lesi sinyathelo bese besebenza ngokuhambisana nala mazwi emhlabeni; uyoqala lapho-ke umsebenzi womuntu nokwakhiwa komuntu. Kodwa manje, kungumsebenzi kaNkulunkulu nje wokugcwalisa inkonzo Yakhe nokuqeda isinyathelo somsebenzi. UNkulunkulu usebenza ngendlela engefani neyomuntu. Umuntu uthanda amabandla nezinhlangano zabantu, futhi ubeka ukubaluleka emicimbini. UNkulunkulu uyawenyanya amabandla nemihlangano yabantu. UNkulunkulu uxoxisana akhulume nomuntu ngendlela ekhululekile; yilo umsebenzi kaNkulunkulu, okhululeke kakhulu futhi onikhululayo. Nokho, ngiyakwenyanya kakhulu ukuhlangana nani, futhi angikwazi ukujwayela impilo enemithetho njengeyenu. Ngiyithola imithetho ingicasula kakhulu; impintsha umuntu kuze kufike eqophelweni lokwenza umuntu esabe ukunyakaza, esabe ukukhuluma, futhi esabe ukuhlabelela bese amehlo abo egqolozela wena ngqo. Ngiyenyanya kakhulu indlela enihlangana ngayo kanye namabandla amakhulu. Angifisi nhlobo ukuhlanganyela nani ngale ndlela, ngoba le ndlela yokuphila yenza umuntu azizwe ebophekile. Ngoba nilandela kakhulu imicimbi nemithetho eminingi kakhulu, ukunivumela nihole kungaholela bonke abantu emithethweni. Umuntu ngeke abe nendlela yokuchitha imithetho ngaphansi kokuhola kwenu, kunalokho umuzwa wokukholwa ungaqina kakhulu ngokwengeziwe, nezinqubo zabantu zinganda ngamanani amakhulu. Abanye abantu balokhu bexoxa bekhuluma uma behlangene futhi abakhathali, kanti abanye bangaqhubeka bakhulume izinsuku eziyishumi nambili. Onke athathwa njengamabandla nemihlangano yabantu emikhulu; awahlanganise lutho nokudla nokuphuza, nokujabula, noma nempilo lapho umoya ukhululwa khona. Konke lokhu kuyimihlangano! Imihlangano yabasenza ndawonye, kanye nezinkonzo ezinkulu nezincane, konke kuyacasula Kimi, futhi angikaze ngibe naluthando lwakho. Lona ngumgomo engisebenza ngawo: angizimisele ukushumayela ezinkonzweni, futhi angifisi ukukhuluma noma yini obala, kuncane ngokwenziwe ukuthi nginganihlanganisa nonke izinsuku ezimbalwa emhlanganweni okhethekile. Angiboni kulungile kinina ukuthi ningahlala kahle nihlangene ndawonye; ngiyakwesaba ukunibona niphila phakathi kwemingcele yanoma yimuphi umcimbi, futhi, ngaphezu kwalokho, angizimisele ukubamba iqhaza kunoma yimuphi kule micimbi yenu. Uma nikwenza lokhu ngokwengeziwe Nami ngikuthola kucasula ngokwengeziwe. Anginalo noluncane uthando lomcimbi nemithetho yenu; ngikuthola konke kucasula. Akukhona ukuthi izinhlelo zenu azifanelekile noma ziphansi kakhulu; ukuthi nje ngiyayenyanya indlela yenu yokuphila, futhi ngaphezu kwalokho, angikwazi ukuyejwayela. Aniwuqondi neze umsebenzi engifisa ukuwenza. Ngaleso sikhathi, lapho uJesu ayenza khona umsebenzi Wakhe endaweni ethile wayethi angaqeda ukwethula intshumayelo, ahole abafundi Bakhe balishiye idolobha. Wayehola abafundi Bakhe ezingxoxweni phakathi kwabo, bese esuka phakathi kwabantu; wayevame ukusebenza ngendlela enjalo. Wayeqhela kubantu, ahole abafundi abambalwa abathandayo benyukele ezintabeni, ekhuluma nabo ngezindlela okufanele baziqonde. Umsebenzi Wakhe emphakathini wawuyingcosana. Ngokuhambisana nenikucela Kuye, uNkulunkulu obe yinyama akufanele abe nokuphila komuntu ojwayelekile; kufanele enze umsebenzi Wakhe, futhi kufanele akhulume, noma ehleli, emile noma ehamba. Kufanele asebenze ngazo zonke izikhathi futhi akakwazi ukuyeka “ukugijima,” kungenjalo uyobe akacopheleli emsebenzini Wakhe. Ngabe lezi zimfuneko kumuntu ziyahambisana nomqondo womuntu? Buphi ubuqotho benu? Ngabe anifuni okuningi kakhulu? Ngabe kufanele umsebenzi Wami uhlolwe yinina? Ngidinga ukuthi nina ningihlole ngenkathi ngigcwalisa inkonzo Yami? Ngazi kahle ukuthi yimuphi umsebenzi okufanele ngiwenze nokuthi kufanele ngiwenze nini; angidinge kungenela kwabanye. Kungase kubonakale kinina sengathi angikenzi okuningi, kodwa ngaleso sikhathi umsebenzi Wami uyobe usufike ekugcineni. Thatha njengesibonelo amazwi kaJesu emaVangelini amane. Ayengenamkhawulo nawo? Ngaleso sikhathi, uJesu wangena esinagogeni washumayela; wayeseyiqedile ngesikhashana esiyimizuzu embalwa. Emva kokuqeda ukukhuluma, waholela abafundi Bakhe esikebheni bahamba ngaphandle kokuchaza. Okukhulu, labo ababesesinagogeni baxoxa ngalokhu ndawonye, kodwa uJesu akabanga yingxenye yakho. UNkulunkulu wenza kuphela umsebenzi okwakufanele awenze, hhayi okunye okwengeziwe. Kulezi zinsuku, abantu abaningi bacela ukuba ngikhulume futhi ngilande kakhulu, amahora amaningi ngosuku. Njengoba nibona, okhulumayo kuphela nguNkulunkulu, hhayi okunye. Niyizimpumputhe nonke! Niyimidlwembe nonke! Izinto zonke ezingazi lutho ezingenamqondo! Ninemizindlo eminingi! Enikufunayo kuya kude kakhulu! Aninabo ubuntu! Nonke aniqondi ukuthi ungubani uNkulunkulu! Nikholwa ukuthi zonke izikhulumi namaciko omlomo anguNkulunkulu, ukuthi noma ngubani ozimisele ukuninika amazwi unguyihlo. Ngitsheleni, ngabe nonke nina enakheke kahle nokubukeka “okumangalisayo” nisenawo nomncane umqondo? Seniyalazi ilanga lezulu! Nonke ngabanye nifana nezikhulu ezonakele nezinomhobholo, ngakho ningawubona kanjani umqondo? Nikwazi kanjani ukwehlukanisa phakathi kokulungile nokungalungile? Kuningi engikwethule kinina, kodwa bangaki phakathi kwenu abanakile? Ngubani ongakuthola ngokugcwele? Niyazi ukuthi ngubani ovule indlela enihamba ngayo namuhla, ngakho niyaqhubeka nokwenza izimfuno Kimi, niletha Kimi lezi zimfuno ezingenamqondo. Anibomvu ebusweni amahloni? Angikhulumile okuningi? Angenzile okuningi? Ngobani phakathi kwenu abangazisa amazwi Ami ngokweqiniso njengegugu? Niyangikhohlisa ebukhoneni Bami, kodwa niqambe amanga nikhohlise ngemuva Kwami. Izenzo zenu zenyanyisa kakhulu futhi ziyacasula! Ngiyazi ukuthi nicela ukuba ngikhulume futhi ngisebenzele into engaqhelile ekubeni yidili lamehlo enu nokwandisa amandla enu, hhayi ngenxa yokuguqula izimpilo zenu. Sengikhulume nani kakhulu. Izimpilo zenu kufanele ukuba kade zaguquka, ngakho kungani nilokhu niphindela emuva namuhla? Kungaba ukuthi amazwi Ami ebiwe kinina ngakho aniwatholanga? Ukukhuluma iqiniso, angifisi ukusho okunye kulezi zehluleki ezinjengani! Akunamsebenzi! Nifuna kuphela ukwandisa izikhundla zenu noma ukupha amehlo enu, hhayi ukuthola impilo! Nonke niyazikhohlisa! Ngiyanibuza, kungakanani engikukhulume nani ubuso nobuso esenikwenzile? Konke enikwenzayo ukudida okunenkohliso. Ngiyabenyanya labo, phakathi kwenu abathokozela ukubukela, ngithola ukulangazelela kwenu kucasula ngokujulile. Uma ningekho lapha ukuzothola indlela yangempela noma nomele iqiniso, niyilabo engibenyanyayo! Ngiyazi ukuthi ningilalela uma ngikhuluma ukuze kuphela nenelise ukulangazelela kwenu ukwazi noma ukugcwalisa esisodwa sezifiso zenu. Aninawo umcabango wokufuna ubukhona beqiniso noma ukuthungatha indlela yokungena emzileni wempilo ofanele; lezi zimfuno azikho nhlobo phakathi kwenu. Nithatha uNkulunkulu njengento yokudlala eningayicubungula futhi niyibabaze. Inhliziyo yenu efuna impilo incane kakhulu, kodwa isifiso senu sokulangazelela asincane! Ukukhuluma nabantu abanje ngendlela yokuphila empeleni kungukukhuluma nomoya nje; kungaba ngcono ukungakhulumi! Ake nginitshele! Uma nifuna nje ukugcwalisa izikhala ezisenhliziyweni yenu, kungcono ningezi Kimi! Kufanele nigxile ekuzuzeni ukuphila! Ningazikhohlisi! Kuhle ningathathi ukulangazelela kwenu ukwazi njengesisekelo senikuhlosile empilweni, noma nikusebenzise njengebhaxa lokucela ukuthi ngikhulume kinina. Konke kuwubuqili, eningompetha kukho! Ngiyanibuza futhi: Kungakanani engicela ukuthi ningene kukho empeleni esenikwenzile? Niyakwazi konke esengikukhulume kini? Senikusebenzisile yini konke lokho engikukhulume kini?

Umsebenzi wazo zonke izinkathi uqalwa uNkulunkulu uqobo, kodwa kufanele wazi ukuthi noma yimuphi umsebenzi kaNkulunkulu, usuke engazele ukuzoqala umbhidlango noma ukuzobamba izingqungquthela noma ukuzophemba noma yiluphi uhlobo lwenhlangano. Uzele kuphela ukuzokwenza umsebenzi okufanele awenze. Umsebenzi Wakhe awunakubekelwa umuntu umngcele. Wenza umsebenzi ngendlela ayifisayo; kungakhathaleki ukuthi umuntu ucabangani noma wazini, ugxila kuphela ekwenzeni umsebenzi Wakhe. Kusukela ekudalweni komhlaba, sekube nezigaba ezintathu zomsebenzi; kusukela kuJehova kuya kuJesu futhi kusukela eNkathini Yomthetho kuya eNkathini Yomusa, uNkulunkulu akakaze ahlelele abantu umhlangano obalulekile futhi akakaze ahlele umhlangano emhlabeni wonke omayelana nomsebenzi wokwandisa umsebenzi Wakhe. Uvele aqale umsebenzi wenkathi lapho kuyisikhathi esifanele nendawo efanele futhi ngalokhu uyasihola sonke isintu ekuphileni kwaso. Izingqungquthela zenziwa ngamabandla abantu; ukuhlanganisa abantu ndawonye ukuze kugujwe amaholidi kungumsebenzi womuntu. UNkulunkulu akawagubhi amaholidi kunalokho akawafuni; akahleli imihlangano okuthiwa ibalulekile futhi kunalokho akayifuni. Manje kufanele uqonde kahle ukuthi uyini umsebenzi kaNkulunkulu obe yinyama!


Imfihlakalo Yokuba Senyameni (4)

Kufanele nazi ngendaba yangaphakathi nokwakheka kweBhayibheli. Lolu lwazi aluphathwa yilabo abangakawemukeli umsebenzi omusha kaNkulunkulu. Abazi. Bachazeleni lezi zindaba ezibalulekile, ngeke baziqhenye ngolwazi lwabo lweBhayibheli. Bahlala becubungula lokhu osekuphrofethiwe: Ingabe le nkulumo seyenzekile? Ingabe leya nkulumo seyenzekile? Ukwamukela kwabo ivangeli kungokuhambisana neBhayibheli; Bashumayela ivangeli ngokuvumelana neBhayibheli. Bancika emagameni eBhayibheli ukuze bakholwe kuNkulunkulu; ngaphandle kweBhayibheli, ngeke bakholwe kuNkulunkulu. Yindlela abaphila ngayo le, ukucubungula iBhayibheli kanje. Lapho bephinda becubungula iBhayibheli bekubuza izincazelo, ungathi, “Okokuqala, asingaqinisekisi zonke izinkulumo. Kunalokho, asibheke ukuthi uMoya oNgcwele usebenza kanjani. Ake sithathe indlela esiyihambayo siyiqhathanise neqiniso ukuze sibone ukuthi le ndlela iyahambisana yini nomsebenzi kaMoya oNgcwele, bese sisebenzisa umsebenzi kaMoya oNgcwele ukubheka ukuthi indlela enje ilungile yini. Okokuthi le nkulumo noma leya nkulumo seyenzekile yini, thina bantu asingangeneli. Kuhle kithina ukuthi, kunalokho sikhulume ngomsebenzi kaMoya oNgcwele nomsebenzi omusha uNkulunkulu awenzayo manje. Iziphrofetho eziseBhayibhelini zingamazwi kaNkulunkulu akhulunywa ngaleso sikhathi ngabaphrofethi namazwi abhalwe ngabantu ababesetshenziswa uNkulunkulu sebethole ukukhuthazeka; nguNkulunkulu uqobo kuphela ongachaza lawo mazwi, futhi nguMoya oNgcwele kuphela ongenza incazelo yala mazwi yaziwe, futhi nguNkulunkulu kuphela ongaqaqa izimpawu eziyisikhombisa ukuze kuvuleke umqulu. Aniyena uNkulunkulu, nami angiyena, ngakho ngubani ongalinga ukuchaza ngokuthanda amazwi kaNkulunkulu? Ingabe ungalinga uwachaze la mazwi? Noma ngabe abaphrofethi oJeremiya, oJohane no-Eliya bebelapha, bebengeke balinge, ngoba abalona iWundlu. YiWundlu kuphela elingaqaqa izimpawu eziyisikhombisa bese livula umqulu, futhi akekho omunye ongachaza amazwi Akhe. Anginakulinga ngisebenzise igama likaNkulunkulu kabi, nakancane ukuchaza amazwi kaNkulunkulu. Ngingaba kuphela yilowo olalela uNkulunkulu. Ingabe unguNkulunkulu yini? Asikho isidalwa sikaNkulunkulu esingalinga ukuvula umqulu noma ukuchaza lawo mazwi futhi nami ngeke ngilinge ngiwachaze. Kufanele ungazami ukuchaza. Akekho kithima oyochaza. Asikhulume ngomsebenzi kaMoya oNgcwele; yilokhu okungenziwa umuntu. Ngiyazi kancane ngomsebenzi kaJehova noJesu, kodwa ngoba angizibonelanga mathupha lo msebenzi, ngingakhuluma kancane ngawo. Ngokomqondo wamazwi akhulunywa ngu-Isaya noma uJesu ngaleso sikhathi, ngeke ngichaze lutho. Angilicubunguli iBhayibheli; kodwa, ngilandela umsebenzi wamanje kaNkulunkulu. Empeleni nithatha iBhayibheli njengomqulu omncane, kodwa akuyilo yini iqiniso ukuthi ungavulwa kuphela yiWundlu? Ngaphandle kweWundlu ngubani omunye ongakwenza? Anisilo iWundlu, nami angisho nakancane ukuthi nginguNkulunkulu uqobo, ngakho asingacubunguli noma sihlaziye iBhayibheli. Kungcono ukuxoxa ngomsebenzi owenziwe nguMoya oNgcwele, okungukuthi, umsebenzi wamanje owenziwa nguNkulunkulu uqobo. Asibheke izimiso nengqikithi yomsebenzi kaNkulunkulu, bese sizibheka ukuze sibone ukuthi indlela esiyihambayo namuhla iyiyona futhi ilungile. Asihambisane nalokhu njengomgomo wokwenza.” Uma nishumayela ivangeli, ikakhulu kulabo abasenkolweni, kufanele niqonde iBhayibheli nazi ngokugcwele indaba yalo yangaphakathi, kungenjalo, ngeke nikwazi ukushumayela ivangeli. Uma senithole ulwazi lwesithombe esibanzi, ningacubunguli amazwi eBhayibheli afile, nikhulume kuphela ngomsebenzi kaNkulunkulu neqiniso lempilo, niyokwazi-ke ukuzuza labo abafuna ngenhliziyo yeqiniso.

Kufanele niqonde umsebenzi kaJehova, imithetho ayibekayo, nezimiso aphila ngazo impilo yomuntu, ingqikithi yomsebenzi awenza eNkathini Yomthetho, ukubaluleka kokubeka Kwakhe imithetho Yakhe, ukubaluleka komsebenzi Wakhe eNkathini Yomusa, nomsebenzi uNkulunkulu awenzayo kulesi sigaba sokugcina. Isigaba sokuqala esomsebenzi weNkathi Yomthetho, esesibili ngesomsebenzi weNkathi Yomusa, bese isigaba sesithathu sibe ngumsebenzi wezinsuku zokugcina. Kufanele niziqonde lezi zigaba zomsebenzi kaNkulunkulu. Kusuka ekuqaleni kuya ekugcineni, kunezigaba ezintathu sezizonke. Iyini ingqikithi yesigaba ngasinye somsebenzi? Zingaki izigaba ezenziwa emsebenzini wohlelo lokuphatha lweminyaka ezinkulungwane eziyisithupha? Senziwa kanjani isigaba ngasinye, futhi kungani isigaba ngasinye senziwa ngendlela yaso? Lena yimibuzo ebalulekile yonke. Umsebenzi wenkathi ngayinye umelela okuthile. Msebenzi muni owenziwa nguJehova? Wayekwenzelami lokho? Kungani abizwa ngoJehova? Msebenzi muni owenziwa nguJesu eNkathini Yomusa, futhi wawenza kanjani? Yiziphi izingxenye zesimo sikaNkulunkulu ezimelelwe yisigaba ngasinye nenkathi ngayinye? Yiziphi izingxenye zesimo sakhe ezavela ngeNkathi Yomusa? Enkathini yokugcina-ke? Le mibuzo ebalulekile yileyo okufanele uyiqonde. Sonke isimo sikaNkulunkulu sesembulwe kuyo yonke iminyaka eyizinkulungwane eziyisithupha yohlelo lokuphatha. Akwambulwanga kuphela eNkathini Yomusa, eNkathini Yomthetho kuphela, nakancane kakhulu, kuphela kule nkathi yezinsuku zokugcina. Umsebenzi owenziwa ezinsukwini zokugcina umelela ukwahlulelwa, ulaka nokusola. Umsebenzi owenziwe ngezinsuku zokugcina awusoze wathathela umsebenzi weNkathi Yomthetho noma iNkathi Yomusa indawo. Nokho, izigaba zontathu ziyahlangana zibe yisigaba esisodwa futhi zonke ziwumsebenzi owenziwe nguNkulunkulu. Ngokusobala, ukwenziwa kwalo msebenzi kuhlukaniswe izigaba ezintathu. Umsebenzi owenziwa ezinsukwini zokugcina uphothula zonke izinto; lezo ezenziwa eNkathini Yomthetho zingezokuqala; kanti lezo ezenziwa eNkathini Yomusa zingezokuhlenga. Ngokuqondene nemibono yomsebenzi weminyaka eyizinkulungwane eziyisithupha, akekho ongathola ukwazi nokuqonda. Imibono enjalo iqhubekile nokuba yimfihlakalo. Ezinsukwini zokugcina, kwenziwa umsebenzi wezwi kuphela ukungenisa iNkathi Yombuso kodwa awumele zonke izinkathi. Izinsuku zokugcina azikho ngaphezu kwezinsuku zokugcina futhi azikho ngaphezu kweNkathi Yombuso engameleli iNkathi Yomusa noma iNkathi Yomthetho. Izinsuku zokugcina ziyisikhathi lapho wonke umsebenzi weminyaka eyizinkulungwane eziyisithupha wambulwe khona kinina. Lokhu ukwambulwa kwemfihlakalo. Akekho umuntu ongembula imfihlakalo enjalo. Noma kungathiwa umuntu uliqonda kangakanani iBhayibheli, kugcina kungamazwi nje kuphela, akukho ngaphezu kwalokho ngoba umuntu akayiqondi ingqikithi yeBhayibheli. Lapho umuntu efunda iBhayibheli, angase athole amaqiniso athile, achaze amazwi athile noma acubungule kakhulu emavesini adumile noma izingcaphuno, kodwa ngeke awukhiphe umqondo okulawo mazwi, ngoba konke umuntu akubonayo ngamazwi nje afile, hhayi izigcawu zomsebenzi kaJehova noJesu futhi umuntu akakwazi ukuxazulula imfihlakalo yomsebenzi onjalo. Ngakho-ke, imfihlakalo yohlelo lokusebenza lweminyaka eyizinkulungwane eziyisithupha yimfihlo enkulu kunazo zonke, efihlakele kakhulu futhi engacabangeki kumuntu. Akekho ongayiqonda ngokuqondile intando kaNkulunkulu ngaphandle uma Yena uqobo eyichaza futhi ephumela obala kumuntu, ngaphandle kwalokho, ziyohlale ziyimfumbe kumuntu zibe yimfihlo evalelwe unomphelo. Ungabanaki labo asenkolweni; uma beningatshelwanga namuhla beningeke nikwazi ukuqonda. Lo msebenzi weminyaka eyizinkulungwane eziyisithupha unemfihlakalo engaphezulu kwazo zonke iziphrofetho zabaphrofethi. Kuyimfihlakalo enkulu kakhulu kusukela ekudalweni, futhi akukho mphrofethi omdala osake wakwazi ukukuqonda, ngoba le mfihlakalo yembuleka kuphela esigabeni sokugcina futhi ayikaze yembulwe. Uma niyiqonda imfihlakalo futhi nikwazi ukuyamukela ngokugcwele, labo bantu abakholwayo bonke bayonqotshwa yile mfihlakalo. Yilokhu kuphela okungumbono omkhulu kunayo yonke, lowo umuntu alangazelela kakhulu ukuwuqonda kodwa futhi okuyiwo ongacacile kakhulu kuye. Ngenkathi niseNkathini Yomusa, naningawazi umsebenzi owawenziwe nguJesu nalowo owawenziwe nguJehova. Abantu abaqondanga lutho ngokuthi kungani uJehova acela ukuthi abantu bagcine imithetho noma ukuthi kungani ithempeli kwakufanele lakhiwe, futhi babekuqonda kancane kakhulu ukuthi kungani ama-Israyeli aholwa ekhishwa eGibhithe aholelwa ehlane kwaze kwaba seKhenani. Lezi zinto azembulwanga kwaze kwaba namuhla.

Umsebenzi owenziwa ezinsukwini zokugcina uyisigaba sokugcina kwezintathu. Uwumsebenzi wenye inkathi entsha futhi awumeleli wonke umsebenzi wokuphatha. Uhlelo lokuphatha lweminyaka eyizinkulungwane eziyisithupha luhlukaniswe lwaba yizigaba ezintathu zomsebenzi. Asikho isigaba esisodwa esingamelela zontathu izinkathi kodwa kunalokho singamelela ingxenye eyodwa yakho konke. Igama likaJehova ngeke lisimelele sonke isimo sikaNkulunkulu. Ngenxa yokuthi wenze umsebenzi eNkathini Yomthetho akusho ukuthi angaba nguNkunkulu kuphela ngaphansi komthetho. UJehova wahlela imithetho yomuntu futhi waloba phansi imiyalo, ecela abantu ukuba bakhe ithempeli nama-altare; umsebenzi awenza umelele iNkathi Yomthetho kuphela. Umsebenzi awenza awusho ukuthi uNkulunkulu unguNkulunkulu oyala abantu ukuba bagcine umthetho, uNkulunkulu osethempelini noma uNkulunkulu ophambi kwe-altare. Lokhu akunakushiwo. Umsebenzi ngaphansi komthetho umelela kuphela inkathi eyodwa. Ngakho, uma uNkulunkulu enze umsebenzi eNkathini Yomthetho kuphela, umuntu ubengachaza uNkulunkulu athi, “UNkulunkulu unguNkulunkulu osethempelini. Ukuze sikhonze uNkulunkulu, kumele sigqoke izingubo zabapristi bese singena ethempelini.” Ukube umsebenzi oseNkathini Yomusa awuzange wenziwe futhi ukube iNkathi Yomthetho iqhubekile kwaze kwaba namuhla, umuntu ubengeke akwazi ukuthi uNkulunkulu unesihe nothando. Ukube umsebenzi weNkathi Yomthetho awuzange wenziwe, kodwa kwenziwe kuphela umsebenzi weNkathi Yomusa, umuntu ubeyokwazi kuphela ukuthi uNkulunkulu angamkhulula umuntu futhi amthethelele izono. Abantu bebeyokwazi kuphela ukuthi ungcwele futhi akanacala, angazidela futhi abulawe ngenxa yomuntu. Umuntu ubeyokwazi lokhu kuphela futhi angakuqondi okunye. Ngakho inkathi ngayinye imelele isimo sikaNkulunkulu. INkathi Yomthetho imelele izingxenye ezithile, iNkathi Yomusa imelele izingxenye ezithile futhi lena imelele okunye. Isimo sikaNkulunkulu singambulwa ngokuphelele ngokuhlanganisa lezi zinkathi ezintathu. Umuntu angakuqonda kahle kuphela lapho eziqaphela zonke lezi zigaba. Kungeqiwe nesisodwa isigaba. Isimo sikaNkulunkulu semvelo niyokwazi ukusiqonda ngokuphelele lapho senazi lezi zigaba ezintathu zomsebenzi. Ukuqeda kukaNkulunkulu umsebenzi Wakhe ngeNkathi Yomthetho akusho ukuthi unguNkulunkulu ongaphansi komthetho nokuthi ukupheleliswa komsebenzi Wakhe wokukhulula isintu akubonisi ukuthi uNkulunkulu uyohlezi ekhulula abantu. Le yimiphumela yokucabanga kwabantu. INkathi Yomusa isifike ekugcineni, kodwa angeke uthi uNkulunkulu ungowesiphambano kuphela nokuthi isiphambano sisho ukusindisa kukaNkulunkulu. Uma nenza kanjalo, nichaza uNkulunkulu. Kulesi sigaba, uNkulunkulu umane enza umsebenzi wezwi kodwa ngeke nithi uNkulunkulu akasoze aba nesihe kubantu nokuthi konke akulethile ukusola nokwahlulela. Umsebenzi wezinsuku zokugcina ubeka obala umsebenzi kaJehova nokaJesu nazo zonke izimfihlakalo umuntu angaziqondi. Lokhu kwenziwe ukuze kwambulwe isiphetho sohambo nokuphela komuntu bese kuphetha wonke umsebenzi wensindiso esintwini. Lesi sigaba somsebenzi wezinsuku zokugcina siphetha zonke izinto. Zonke izimfihlakalo ezingaqondwa ngumuntu kumele zicaciswe ukuze umuntu athole ukwazi ngazo futhi azazi enhliziyweni. Kungaleyo nkathi lapho abantu beyohlukaniswa khona ngokwezinhlobo zabo. Kusekupheleni kohlelo lweminyaka eyizinkulungwane eziyisithupha kuphela lapho abantu beyoqonda isimo siNkulunkulu ngokuphelele, ngoba ukuphatha Kwakhe kuyobe sekufike ekugcineni. Manje ngoba seniwubonile umsebenzi kaNkulunkulu esigabeni sokugcina, siyini isimo sikaNkulunkulu? Ningasho ukuthi uNkulunkulu unguNkulunkulu okhuluma amazwi kuphela? Ngeke nilinge nenze lokhu kuphetha. Abanye bathi uNkulunkulu nguNkulunkulu owembula izimfihlakalo, bathi uNkulunkulu uyiWundlu nalowo oqaqa izimpawu eziyisikhombisa. Akekho ongalinge enze lesi siphetho. Futhi kukhona abathile abathi uNkulunkulu unguNkulunkulu osenyameni. Nakho lokhu akunjalo. Abanye bathi uNkulunkulu osenyameni ukhuluma kuphela amazwi futhi akenzi izibonakaliso nezimangaliso. Ngeke ulinge nakancane ukhulume ngale ndlela, ngoba uJesu waba yinyama wenza izibonakaliso nezimangaliso, ngakho ungalingi uchaze uNkulunkulu kalula. Wonke umsebenzi owenziwe ohlelweni lokuqondisa lweminyaka eyizinkulungwane eziyisithupha manje usufike ekupheleni. Kuphela ngemva kokuba wonke lo msebenzi usuwambuliwe kumuntu futhi wenziwa phakathi komuntu abazokwazi sonke isimo Sakhe nezinto anazo kanye nobuntu Bakhe. Uma umsebenzi walesi sigaba usuphothuliwe, zonke izinto ebeziyimfihlakalo kubantu ziyokwambulwa, wonke amaqiniso abekade engaqondwa azocaciswa nesintu siyokwazi ukutshelwa ngekusasa. Lona yiwo wonke umsebenzi okumele wenziwe kulesi sigaba. Nakuba indlela umuntu ayihambayo namuhla futhi iyindlela yesiphambano neyokuhlupheka, lokho umuntu wanamuhla akwenzayo, akudlayo, akuphuzayo nakujabulelayo kwehluke kakhulu kokomuntu wangaphansi komthetho noweNkathi Yomusa. Lokho okufuneka kumuntu kulolu suku akufani nokwangezikhathi zangaphambili futhi akufani kakhulu nalokho okwakulindelwe kubantu ngeNkathi Yomthetho. Futhi yikuphi okwakudingeka kumuntu ngaphansi komthetho ngenkathi kwenziwa umsebenzi kwa-Israyeli? Akukho okwakulindeleke kubo ngaphandle kokugcina iSabatha kanye nemithetho kaJehova. Akekho okwakumele asebenze ngeSabatha noma aphule umthetho kaJehova. Kodwa akunjalo namuhla. NgeSabatha, abantu bayasebenza, baqoqane ndawonye bathandaze njengenjwayelo, futhi akukho mingcele ebekiwe. Labo ababeseNkathini Yomusa kwakumele babhapathizwe; kwakungagcini lapho, kwakuthiwa bazile ukudla, bahlephule isinkwa, baphuze iwayini, bamboze amakhanda abo futhi bageze izinyawo zabo. Manje, le miyalo isiqediwe futhi sekufuneka okuningi kumuntu, ngoba umsebenzi kaNkulunkulu uyaqhubeka ujula futhi ukungena komuntu kuya kukhula ngisho nakakhulu. Endulo, uJesu wayebeka izandla Zakhe kumuntu athandaze, kodwa ngoba manje zonke izinto sezishiwo sikuphi isidingo sokubeka izandla? Amazwi nje ewodwa angafeza okuningi. Kuqala lapho ebeka izandla kumuntu othile, kwakuwukubusisa nokuphulukisa umuntu. Yileyo ndlela uMoya oNgcwele owawusebenza ngayo ngaleso sikhathi kodwa manje akusenjalo. Manje uMoya oNgcwele usebenzisa amazwi emsebenzini Wakhe ukuze athole imiphumela. Usenze amazwi Akhe acaca kini futhi kumele nje niwasebenzise. Amazwi Akhe ayintando Yakhe futhi abonisa umsebenzi azowenza. Ngamazwi Akhe, ungayiqonda intando Yakhe nalokho akucela ukuba ukwenze. Uvele nje usebenzise amazwi Akhe ngaphandle kokubeka izandla. Abanye bangase bathi, “Beka izandla Zakho phezu kwami! Beka izandla Zakho phezu kwami ukuze ngithole isibusiso Sakho futhi ngihlanganyele Nawe.” Zonke lezi zindlela zokwenza seziphelelwe isikhathi futhi azisamukelekile ngoba inkathi isiguqukile. UMoya oNgcwele usebenza ngokuhambisana nenkathi, hhayi nje ngokuthanda noma ngemithetho ebekiwe. Inkathi isiguqukile futhi inkathi entsha kumele ifike nomsebenzi omusha. Lokhu kuyiqiniso ngazo zonke izigaba zomsebenzi futhi umsebenzi Wakhe awuphindwa nhlobo. ENkathini Yomusa, uJesu wenza umsebenzi omningi, njengomsebenzi wokuphulukisa, ukuxosha amadimoni, ukubeka izandla kubantu ngokubathandazela nokubabusisa. Nokho, ukuqhubeka nokwenza lowo msebenzi namuhla ngeke kusize ngalutho. UMoya oNgcwele wasebenza ngaleyo ndlela ngaleso sikhathi ngoba kwakuyiNkathi Yomusa futhi umuntu wayeboniswe umusa owanele ukuze ajabule. Akudingekanga ukuba umuntu akhokhe okuthile ukuze athole umusa, kuphela nje uma enokholo. Bonke babephathwe ngomusa. Manje inkathi isiguqukile futhi umsebenzi kaNkulunkulu usuqhubekele phambili; ngokusola nokwahlulela Kwakhe, ukuvukela komuntu nezinto ezingcolile kumuntu zizokhishelwa ngaphandle. Njengoba kwakunjalo ngesigaba sokukhululwa, uNkulunkulu kwadingeka ukuba enze umsebenzi onjalo, ebonisa abantu umusa owanele ukuba bajabule ngawo, ukuze akhulule umuntu esonweni, nangomusa wamxolela umuntu izono zakhe. Lesi sigaba senzelwe ukwambula ububi kumuntu ngokusola, ukwahlulela, ukushaya kwamagama ukuze ngemva kwalokho basindiswe. Lo msebenzi ujule kakhulu kunokukhulula isintu. NgeNkathi Yomusa, umuntu wathola umusa owanele futhi wayesewutholile kakade lo musa futhi awusakulungele ukuba utholwe ngabantu. Umsebenzi onjalo manje usuphelelwe yisikhathi futhi angeke usenziwa. Manje, umuntu usindiswa ngokwahlulelwa yizwi. Ngemva kokwahlulelwa, kokusolwa nangemva kokucwengwa komuntu, ubuntu bakhe buyaguquka. Ingabe lokhu akungenxa yamazwi engiwakhulumile? Isigaba ngasinye somsebenzi senziwe ngokuvumelana nokuthuthuka kwaso sonke isintu nenkathi. Wonke umsebenzi unokuthile kuwo okubalulekile; wenzelwa ukusindisa kokugcina, ukuze isintu sibe nekusasa elihle nokuthi ekugcineni umuntu ahlukaniseke ngokohlobo ayilo.

Umsebenzi ngezinsuku zokugcina uwukukhuluma amazwi. Zinkulu izinguquko ezingenzeka kubantu ngamazwi. Izinguquko ezenzekile kulaba bantu ekwamukeleni la mazwi zinkulu kakhulu kunalezo zangeNkathi Yomusa ekwamukeleni lezo zibonakaliso nezimangaliso. Ngoba, eNkathini Yomusa, amadimoni asuka kumuntu ngenxa yokubekwa kwezandla nemithandazo kodwa izimo zokonakala ngaphakathi kumuntu zahlala zikhona. Umuntu wayephulukiswa ekuguleni kwakhe futhi exolelwa izono zakhe, kodwa umsebenzi wendlela yokuthi izimo zobusathane ezonakalise ngayo umuntu zingaxoshwa kanjani kumuntu awenziwanga kuye. Umuntu wayephulukiswa ekuguleni kwakhe futhi ethethelelwa izono zakhe ngokukholwa kwakhe, kodwa umsebenzi wesimo semvelo yesono kumuntu asisuswanga, saqhubeka sahlala kuye. Izono zomuntu zathethelelwa ngoNkulunkulu osenyameni kodwa akusho ukuthi umuntu akanaso isono phakathi kuye. Izono zomuntu zazingathethelelwa ngomnikelo wesono kodwa umuntu akakakwazi ukuxazulula indaba yokuthi angabe esasenza isono nokuthi le mvelo yakhe yokona ingakhishwa kanjani ngokuphelele futhi iguqulwe. Izono zomuntu zaxolelwa ngenxa yomsebenzi wokubethelwa kukaNkulunkulu kodwa umuntu waqhubeka ephila enkathini endala, yendlela yesimo esonakele sobusathane. Kanjalo-ke umuntu kumele asindiswe ngokuphelele esimweni esikhohlakele sobusathane ukuze imvelo yesono ikhishwe ngokuphelele futhi ingaphinde ibe khona, kanjalo kwenzelwa ukuba isimo somuntu siguqulwe. Lokhu kudinga ukuba umuntu aqonde indlela yokukhula ekuphileni, indlela yokuphila kanye nendlela yokuguqula isimo sakhe. Kudinga nokuba umuntu enze ngokuvumelana nale ndlela ukuze isimo somuntu semvelo sizoguquka kancane kancane futhi usengaphila phansi kokukhanya futhi usengenza zonke izinto ezivumelana nentando kaNkulunkulu, alahle isimo sobusathane esonakele futhi akhululeke ethonyeni likaSathane lobumnyama ngaleyo ndlela aphume ngokugcwele esonweni. Kungaleso sikhathi kuphela lapho umuntu eyothola khona insindiso ephelele. Lapho uJesu enza umsebenzi Wakhe, ulwazi lomuntu ngaye lwalungakacaci. Umuntu wayelokhu ecabanga ukuthi uyindodana kaDavide futhi emmemezela njengomphrofethi omkhulu neNkosi enomusa eyakhulula umuntu esonweni. Abanye, ngenxa yokholo, baphulukiswa ngokuthinta nje umphetho wengubo Yakhe; abangaboni base bebona ngisho nababefile babuyiselwa ekuphileni. Nokho, umuntu akazange ayithole impande ejulile yesimo sobuSathane esonakele kuye futhi akakwazanga ukuyilahla. Umuntu wathola umusa omkhulu, njengokuthula kanye nenjabulo enyameni, isibusiso sawo wonke umndeni ngenxa yokholo loyedwa, nokuphulukiswa kwabagulayo kanye nokunye. Okunye kwakuyizenzo ezinhle zomuntu kanye nokubonakala kwazo kobuNkulunkulu; uma umuntu ayengaphila ngaleyo ndlela, wayebhekwa njengekholwa elihle. Amakholwa anjalo kuphela ayengangena ezulwini ngemva kokufa, okusho ukuthi ayesindiswa. Kodwa, ekuphileni kwawo, awazange ayiqonde nhlobo indlela yokuphila. Ayekwenza nje ukona bese evuma izono zawo ngokuwuchungachunge olungapheli ngaphandle kwenhloso yokuguqula izimo zawo: Sasinjalo isimo sabantu semvelo ngeNkathi Yomusa. Ingabe abantu sebethole insindiso ephelele? Cha! Ngakho, ngemva kokuba leso sigaba sesiphelile, usekhona umsebenzi wokwahlulela nokusola. Lesi sigaba senza umuntu abe msulwa ngamazwi ukuze umuntu anikwe indlela okumele ayilandele. Lesi sigaba sasingeke sibe nezithelo noma nenjongo ukube saqhubeka ngokuxoshwa kwamadimoni, ngoba isimo sesono somuntu asinakuxoshwa futhi umuntu angakwazi kuphela ukuma uma exolelwa izono zakhe. Umuntu uxolelwe iziphambeko zakhe ngenxa yomnikelo wesono ngoba umsebenzi wokubethelwa usufike ekugcineni futhi uNkulunkulu usemnqobile uSathane. Kodwa isimo somuntu esingalungile sisephakathi kumuntu futhi umuntu usuke esengasenza isono futhi aphikisane noNkulunkulu; uNkulunkulu akakasizuzi isintu. Yingakho kulesi sigaba somsebenzi uNkulunkulu esebenzisa izwi ukuze embule ukungalungi kwesimo somuntu, aphinde acele ukuba umuntu enze ngendlela efanele. Lesi sigaba sibaluleke kakhulu kunesingaphambili futhi sinezinzuzo ezengeziwe, okwamanje yizwi elinika ngokuqondile umuntu ukuphila futhi lenze isimo somuntu sibe sisha ngokuphelele; yisigaba somsebenzi esenziwe ngokucophelela okukhulu. Ngakho, ukuba kukaNkulunkulu senyameni ezinsukwini zokugcina kugcwalise ukubaluleka kokuba kwakhe enyameni futhi kwaluphetha ngokugcwele uhlelo lokuphatha kukaNkulunkulu lokusindisa umuntu.

Ukusindisa abantu kukaNkulunkulu akwenziwa ngokuqondile ngoMoya njengoMoya, ngoba uMoya Wakhe ngeke uthintwe noma ubonwe umuntu, futhi umuntu akanakukwazi ukuza kuwo. Uma ezamile ukusindisa umuntu ngokuqondile ngendlela yoMoya, umuntu uyokuthola kanjalo-ke ukusindisa Kwakhe. Ukube futhi akukhona ukuthi uNkulunkulu ube sesimweni somuntu, umuntu ubeyokwazi ukuthola insindiso. Ngoba umuntu angeke nangayiphi indlela asondele Kuye, kungafana nokusondela efwini likaJehova. Kungenzeka kuphela ngokuba abe umuntu odaliwe, okuwukuthi, afake izwi Lakhe enyameni azoba yiyo, Yena angawenza umsebenzi wezwi kulabo abamlandelayo. Kungaleso sikhathi kuphela lapho umuntu engazizwela yena mathupha izwi Lakhe, alibone futhi alamukele, ngakho ngalo uyosindiswa. Ukube uNkulunkulu akabanga yinyama, akekho umuntu obeyothola insindiso enkulu kangako futhi akekho obeyosindiswa. Ukube uMoya kaNkulunkulu usebenze kumuntu ngokuqondile, umuntu ubeyothatheka abe yisithunjwa sikaSathane ngoba akakwazi ukuzihlanganisa noNkulunkulu. Ukuba senyameni kokuqala kwakungokokuhlenga isintu esonweni ngomzimba wenyama kaJesu, okuwukuthi, wasindisa umuntu esiphambanweni kodwa isimo sokukhohlakala kukaSathane kwasala kumuntu. Ukuba senyameni kwesibili akuseyikho ukusebenza njengomhlatshelo wesono kodwa ukusindisa ngokugcwele labo ababekhululwe esonweni. Lokhu kwenzelwa ukuba labo abathethelelwe bakhululwe ezonweni zabo futhi bahlanzwe ngokuphelele ukuze bathole ukuguquka esimweni, ngalokho bagqashule ethonyeni lobumnyama bukaSathane babuyele phambi kwesihlalo sikaNkulunkulu. Kungale ndlela kuphela lapho umuntu eyongcweliswa ngokugcwele. UNkulunkulu uqale umsebenzi wensindiso eNkathini Yomusa ngemva kokuphela kweNkathi Yomthetho. UNkulunkulu ngeke aphethe umsebenzi Wakhe wokwahlulela nokusola umuntu ngokuvukela bese engena ekuphumuleni zingakafiki izinsuku zokugcina. Ngakho, ezigabeni ezintathu zomsebenzi, kukabili kuphela lapho uNkulunkulu ebe yinyama khona ukuze azenzele Yena mathupha umsebenzi kubantu. Lokhu kungenxa yokuthi yisigaba esisodwa kuphela ezigabeni ezintathu zomsebenzi esiwukuhola abantu ezimpilweni zabo, ngenkathi lezi ezinye ziwumsebenzi wensindiso. UNkulunkulu angaphila nabantu kuphela lapho eba yinyama futhi akuzwe ukuhlupheka okusemhlabeni, nokuthi aphile enyameni yomuntu ejwayelekile. Kungaleyo ndlela kuphela lapho enganika umuntu oyisidalwa Sakhe izwi elisebenzisekayo alidingayo. Umuntu uthola insindiso egcwele evela kuNkulunkulu ngenxa kaNkulunkulu osenyameni, hhayi ngemithandazo abayithumela ezulwini. Ngoba umuntu uyinyama; akakwazi ukubona uMoya kaNkulunkulu futhi kunzima kakhulu ukuya Kuye. Umuntu angakwazi ukuzihlanganisa noNkulunkulu osenyameni; futhi ngaye kuphela angaqonda amazwi kanye namaqiniso futhi athole insindiso ephelele. Ukuba senyameni kwesibili kwanele ukususa izono zomuntu futhi kumcwebise ngokugcwele. Ngakho ukuba senyameni kwesibili kuzophetha wonke umsebenzi kaNkulunkulu osenyameni futhi kuphelelise ukubaluleka kukaNkulunkulu osenyameni. Ngemva kwalokho, umsebenzi kaNkulunkulu osenyameni wonke uyophela nya. Ngemva kokuba senyameni okwesibili, ngeke aphinde abe yinyama ngenxa yomsebenzi Wakhe. Ngoba konke ukuphatha Kwakhe kuyobe sekuphelile. Ezinsukwini zokugcina, ukuba senyameni Kwakhe kuyobe sekubazuze ngokugcwele abakhethiweyo Bakhe futhi bonke abantu ezinsukwini zokugcina bayobe sebehlukanisiwe ngokwezinhlobo zabo. Ngeke esawenza umsebenzi wensindiso noma abuyele enyameni ukuze azokwenza noma yimuphi umsebenzi. Emsebenzini wezinsuku zokugcina, izwi linamandla amakhulu kunokuvezwa kwezibonakaliso nezimangaliso futhi igunya lezwi lingcono kunelezibonakaliso nezimangaliso. Izwi lembula zonke izimo zenkohlakalo ezisenhliziyweni yomuntu. Awukwazi ukuzibonela zona. Lapho zibonakaliswa kini ngezwi, niyobe senizibona ngokwemvelo; ngeke nikwazi ukuziphika, kunalokho niyokholwa ngokuphelele. Ingabe akusilo igunya lezwi leli? Lona ngumphumela womsebenzi wanamuhla wezwi. Ngakho, umuntu akakwazi ukusindiswa ezonweni zakhe ngokugcwele ngokuphulukisa abagulayo nokuxosha amadimoni futhi angeke enziwe aphelele ngokwambulwa kwezibonakaliso nezimangaliso. Igunya lokuphulukisa nelokuxosha amadimoni limnikeza umusa kuphela umuntu kodwa inyama yomuntu isengekaSathane futhi isimo esonakele sobusathane sisekumuntu. Ngamanye amazwi, lokho okungakahlanzwa kusengokwesono nokungcola. Kungemuva kokuba umuntu esehlanziwe ngamazwi kuphela lapho engazuzwa nguNkulunkulu futhi angcweliswe. Uma kungekho okwenziwe ngaphezu kokuxosha amadimoni kumuntu nokumkhulula, lokho kungukumsusa kuphela ezandleni zikaSathane nokumbuyisela kuNkulunkulu. Nokho, akakahlanzwa noma akakashintshwa nguNkulunkulu, futhi futhi usalokhu onakele. Phakathi kumuntu kusekhona ukungcola, ukuphikisa futhi nokuvukela; umuntu ubuyele kuphela kuNkulunkulu ngokukhululwa, kodwa akanalo noluncane ulwazi ngoNkulunkulu futhi usakwazi ukumelana noNkulunkulu futhi amkhaphele. Ngaphambili kokuhlengwa komuntu, ubutha obuningi bukaSathane base bufakiwe kuye. Ngemva kweminyaka eyizinkulungwane yokonakala kukaSathane, umuntu usevele enemvelo kuye yokuphika uNkulunkulu. Ngakho, lapho umuntu esekhululiwe, akukho okungaphezu kokukhululwa kwakhe, lapho umuntu ethengwa khona ngenani eliphezulu, kodwa imvelo enobuthi kuye ingakasuswa. Umuntu osengcoliswe kangaka kumele aguquke kuqala ukuze afanele ukukhonza uNkulunkulu. Umuntu uyokwazi kahle ukungcola nokungalungi okukuye ngenxa yokwahlulela nokusola futhi uyokwazi ukuguquka bese ehlanzeka. Kungale ndlela kuphela lapho umuntu eyokwazi khona ukubuyela ngaphambi kwesihlalo sikaNkulunkulu. Wonke umsebenzi owenziwe namuhla wenzelwe ukuba umuntu ahlanzwe futhi aguqulwe; ngokwahlulela nokusola ngezwi kanye nokucwengwa, umuntu angakuxosha ukonakala kuye bese ehlanzeka. Kunokuba kuthiwe lesi sigaba somsebenzi esensindiso kungafaneleka kangcono ukuthi kuthiwe umsebenzi wokuhlanzwa. Eqinisweni, lesi sigaba singesokunqoba nokuba yisigaba sesibili sensindiso. Umuntu uzuzwa uNkulunkulu ngokwahlulela nokusolwa izwi; ngokusebenzisa izwi lapho kucwengisiswa, kwahlulelwa nokudalulwa kwazo zonke izinto ezingcolile, imibono, izinhloso kanye nalokho umuntu akufisayo kuyadalulwa ngokuphelele. Nakuba umuntu esekhululiwe futhi wathethelelwa izono zakhe, kubhekwa kuphela uNkulunkulu engakhumbuli izono zomuntu futhi engamphathi umuntu ngokwezono zakhe. Nokho, lapho umuntu ephila esenyameni futhi engakhululiwe esonweni, angase aqhubeke nesono, alokhu eqhubeka embula ukonakala kwesimo sobusathane. Yile mpilo umuntu ayiphilayo, umjikelezo ongapheli wokona nokuthethelelwa. Iningi labantu liyona emini livume izono ntambama. Ngaleyo ndlela, ngisho umnikelo wesono uhlezi usebenza kumuntu, awukwazi ukumsindisa umuntu esonweni. Kusaqedwe ingxenye kuphela yomsebenzi ngoba umuntu usenesimo esonakele. Isibonelo, lapho abantu sebazi ukuthi bayinzalo kaMowabi, bakhipha amazwi okukhononda, ababe besafuna ukuphila, futhi baba abantu abanombono ongemuhle nhlobo. Akukhombisi lokhu ukuthi abakakwazi ukuzinikela ngokugcwele ngaphansi kokubusa kaNkulunkulu? Ingabe lokhu akusiso ngempela isimo esonakele sobusathane? Lapho ningafakiwe ekusolweni, izandla zenu zaziphakeme kakhulu kunezabanye, ngisho nakwezikaJesu. Nanimemeza ngezwi elikhulu: Yiba yindodana ethandekayo kaNkulunkulu! Yiba ngosondele kuNkulunkulu! Singamane sife kunanokuzinikela kuSathane! Vukelani udrako omkhulu obomvu! Akasuke emandleni udrako omkhulu obomvu! UNkulunkulu akasiphelelise! Ukumemeza kwenu kwakukukhulu kunokwabo bonke. Kodwa-ke kwase kufika izikhathi zokusolwa, kwase kuphinda kwembulwa isimo sabantu sokonakala. Ukumemeza kwabo kwase kuma, ababe besazimisela. Yilokhu ukonakala komuntu; kujulile kunesono, kutshalwe nguSathane kwagxiliswa ngokujulile futhi phakathi kumuntu. Akulula kumuntu ukuba abone izono zakhe; umuntu akakwazi ukubona imvelo yakhe egxilile. Ukwahlulelwa yizwi kuphela okungaba nomthelela onjalo. Yileyo ndlela umuntu angaguqulwa ngayo kancane kancane kusuka kulelo qophelo kuye phambili. Umuntu wayememeza kanje kudala ngoba umuntu wayengenakho ukuqonda isimo sakhe sokudabuka esonakele. Kunjalo ukungcola okukumuntu. Kuso sonke lesi sikhathi eside sokwahlulelwa nokusolwa, umuntu ubephila emoyeni wodweshu. Akufezwanga konke lokhu ngezwi? Animemezanga ngezwi elikhulu phambi kokuhlushwa kwabenzi bomsebenzi? Wafika umbuso! Bonke labo abemukela leli gama bayongena embusweni! Bonke bayohlanganyela noNkulunkulu! Ngenkathi kuhlushwa abenzi bomsebenzi, anibange nisamemeza. Ekuqaleni bonke bamemeza, “Nkulunkulu! Noma ungibeka kuphi, ngiyovuma ukuholwa nguwe.” Ekufundeni amazwi kaNkulunkulu, “Ngubani oyoba uPawulu wami?” umuntu wathi, “Ngiyathanda!” Wayesebona amazwi, “Nithini ngokholo lukaJobe?” Ngakho wayesethi, “Ngizimisele ukuthatha ukholo lukaJobe. Nkulunkulu, ngicela ungivivinye!” Ngenkathi ukuhlushwa kwabenzi bomsebenzi kufika, wawa phansi zisuka nje wacishe wangakwazi ukusukuma. Emva kwalokho, ukungcola okusenhliziyweni yomuntu kwaya ngokuya kuncipha. Akufezwanga ngezwi lokhu? Ngakho lokhu esenikubonile kulesi sikhathi kuyimiphumela efezeke ngezwi, ingaphezulu ngisho kunaleyo eyafezeka ngokwenza kukaJesu izibonakaliso nezimangaliso. Inkazimulo negunya likaNkulunkulu uqobo okubonayo akubonakali ngokubethelwa, ukuphulukiswa kwezifo nokukhishwa kwamadimoni, kodwa ikakhulu ngokwahlulela kwakhe ngezwi. Lokhu kunikhombisa ukuthi akukhona kuphela ukwenza izimpawu zezibonakaliso, ukwelapha izifo nokukhipha amadimoni okuyigunya namandla kaNkulunkulu, kodwa ukwahlulela ngezwi kukwazi kangcono ukumela igunya likaNkulunkulu nokwembula ukuba namandla amakhulu Kwakhe.

Lokho umuntu akutholile manje—ubunjalo bomuntu namuhla, ulwazi lwabo, uthando, ubuqotho, ukulalela kanye nokubona kwabo—kuyimiphumela etholakala ngokwahlulelwa yizwi. Ukwazi kwenu ukuba qotho nokuhlala nimile kuze kube lolu suku lutholakala ngezwi. Umuntu useyabona ukuthi umsebenzi kaNkulunkulu osenyameni ungaphezulu kokwejwayelekile. Kuningi umuntu angeke akwazi ukukuthola; kuyizimfihlakalo nezimangaliso. Ngakho, baningi asebezinikele. Abanye abakaze bazinikele kumuntu selokhu bazalwa, kodwa lapho bebona amazwi kaNkulunkulu namuhla, bazinikela ngokugcwele ngaphandle kokuqaphela ukuthi sebenze kanjalo, futhi abanasibindi sokuqala ukucubungula noma ukusho noma yini enye. Umuntu uwile ngaphansi kwezwi kanye nokwahlulela kwezwi. Uma uMoya kaNkulunkulu wawukhuluma kubantu, bonke babeyozinikela ngokugcwele ezwini, baguqe phansi ngaphandle kwamazwi esambulo, njengoba kwenza uPawulu lapho ewela phansi ngenxa yokukhanya endleleni eya eDamaseku. Ukube uNkulunkulu waqhubeka wasebenza ngale ndlela, umuntu wayengeke akwazi ukubona ukonakala kwakhe ngokwahlulela kwezwi futhi athole insindiso. Kungokuba senyameni kuphela lapho engahambisa khona mathupha amazwi Akhe kuzo zonke izindlebe, ukuze bonke abanezindlebe bezwe amazwi futhi bamukele umsebenzi Wakhe wokwahlulela ngezwi. Inje kuphela imiphumela engatholakala ngezwi Lakhe, kunokuvela koMoya owesabise umuntu umphoqe ukuba azinikele. Kungenzeka kuphela ngomsebenzi owenziwayo osezingeni eliphezulu ukuba isimo esidala somuntu, esifihleke ngaphakathi kuye iminyaka eminingi, sivezwe obala ukuze abantu basibone futhi basiguqule. Lona umsebenzi wangokoqobo owenziwa uNkulunkulu osenyameni; ukhuluma futhi ethule ukwahlulela ngendlela ephathekayo ukuze kuzuzwe imiphumela yokwahlulela kumuntu ngezwi. Leli yigunya likaNkulunkulu osenyameni nokubaluleka kokuba kwakhe senyameni. Kwenziwa ukuze igunya likaNkulunkulu osenyameni, imiphumela etholakale ngomsebenzi wezwi, nokuthi uMoya oze usenyameni kwaziwe; ubonisa igunya Lakhe ngokwahlulela umuntu ngezwi. Nakuba inyama Yakhe iwukubonakala kwangaphandle komuntu ojwayelekile, iwumphumela amazwi Akhe awutholayo obonisa umuntu ukuthi ugcwele igunya, ukuthi unguNkulunkulu uqobo nokuthi amazwi Akhe awukubonakaliswa kukaNkulunkulu uqobo. Lokhu kukhombisa bonke abantu ukuthi unguNkulunkulu uqobo, uNkulunkulu uqobo owaba yinyama, ukuthi akufanele acasulwe yinoma ngubani, nokuthi akekho ongedlula ukwahlulela Kwakhe ngezwi, futhi akukho mandla obumnyama angabusa phezu kwegunya Lakhe. Umuntu uzinikela kuye ngokuphelele ngoba uwuLizwi obe yinyama, ithonya Lakhe, nokwahlulela Kwakhe ngezwi. Umsebenzi owawulethwe yinyama yakhe uyigunya analo. Uba yinyama ngoba inyama ingakwazi nayo ukuba negunya futhi uyakwazi ukwenza umsebenzi kubantu ngendlela engokoqobo, ebonakalayo nethintekayo kumuntu. Umsebenzi onjalo uba ngokoqobo kakhulu ngokwengeziwe kunoma yimuphi umsebenzi owenziwa ngokuqondile nguMoya kaNkulunkulu onegunya lonke futhi imiphumela yawo nayo isobala. Lokhu kungoba inyama Yakhe ingakhuluma futhi yenze umsebenzi ngendlela engokoqobo; isakhiwo sangaphandle senyama Yakhe asinagunya futhi umuntu angafinyelela kuso. Ingqikithi Yakhe inegunya kodwa igunya Lakhe alibonakali kumuntu. Lapho ekhuluma nalapho esebenza, umuntu akakwazi ukubona ukuthi kukhona igunya Lakhe; lokhu kuba kuhle nakakhulu emsebenzini Wakhe ongokoqobo. Futhi yonke imisebenzi enje ingaba nemiphumela. Ngisho kungekho muntu obonayo ukuthi unegunya noma obonayo ukuthi akanakucasulwa noma abone ulaka Lwakhe, ngegunya Lakhe elifihlakele, ulaka nokukhuluma obala, uzuza imiphumela ayihlosile yamazwi Akhe. Ngamanye amazwi, ngesimo sephimbo Lakhe, ukuqina kwenkulumo kanye nokuhlakanipha kwamazwi Akhe umuntu uyakholwa ngokugcwele. Ngaleyo ndlela, umuntu uyazinikela emazwini kaNkulunkulu osenyameni, obonakala engenalo igunya, ngaleyo ndlela afeze inhloso Yakhe yokusindisa umuntu. Lokhu okunye ukubaluleka kokuba Kwakhe senyameni: ukukhuluma ngokwengeziwe ngokoqobo futhi avumele ubuqiniso bamazwi Akhe ukuba bube nomthelela kumuntu ukuze babone amandla ezwi likaNkulunkulu. Ngakho lo msebenzi, uma ungenziwa ngokuba senyameni, ngeke ube ngisho nemincane imiphumela futhi ngeke uzisindise izoni. Uma uNkulunkulu engabi yinyama, uhlala enguMoya ongabonakali futhi ongathinteki kumuntu. Umuntu uyisidalwa esiyinyama futhi umuntu noNkulunkulu bangabasemihlabeni emibili engafani nengafani ngemvelo. UMoya kaNkulunkulu awuhambisani nomuntu wenyama futhi akukho ukuhlobana okungakheka phakathi kwabo; ngaphezu kwalokho, umuntu akakwazi ukuba umoya. Ngaleyo ndlela, uMoya kaNkulunkulu kumele ube ngesinye sezidalwa futhi wenze umsebenzi Wakhe wokuqala. UNkulunkulu angenyukela endaweni ephakeme aphinde azithobe abe umuntu oyisidalwa, enze umsebenzi futhi aphile nabantu, kodwa umuntu akakwazi ukwenyukela ezindaweni eziphezulu abe ngumoya futhi kukancane kakhulu ukuba umuntu ehlele phansi. Ngakho, uNkulunkulu kumele abe yinyama ukuze enze umsebenzi Wakhe. Njengokuba senyameni kokuqala, yinyama kaNkulunkulu osenyameni kuphela eyayingahlenga isintu ngokubethelwa Kwakhe, kuyilapho kwakungeke kwenzeke ukuba uMoya kaNkulunkulu ubethelwe njengomnikelo wesono somuntu. UNkulunkulu angaba yinyama ukuze asebenze njengomnikelo wesono soumuntu kodwa umuntu akakwazanga ukunyukela ezulwini ukuyozilandela umnikelo wesono uNkulunkulu ayewulungiselele bona. Ngaleyo ndlela, uNkulunkulu kumele ahambe kulezi zindawo zombili, ezulwini nasemhlabeni, kunokuba enze ukuba abantu banyukele ezulwini ukuze bathathe insindiso, ngoba umuntu uwile futhi akakwazi ukuya ezulwini, futhi kukancane kakhulu ukuba athole umhlatshelo wesono. Kanjalo, kwakufanele ukuba uJesu eze phakathi kwabantu futhi azenzele mathupha umsebenzi owawungeke ufezwe ngabantu. Njalo lapho uNkulunkulu eba yinyama, kwakusuke kufanele ngempela ukuba enze kanjalo. Ukube esinye salezi zigaba sasingenziwa nguMoya kaNkulunkulu ngokuqondile, wayengeke abhekane nokwehliswa isithunzi ngokuba senyameni.

Kulesi sigaba sokugcina somsebenzi, imiphumela itholakala ngezwi. Ngezwi, umuntu uyakwazi ukuqonda izimfihlakalo eziningi nomsebenzi kaNkulunkulu kuzo zonke izizukulwane ezedlule; ngezwi umuntu ukhanyiselwa nguMoya oNgcwele; ngezwi umuntu uqonda izimfihlakalo ezingakaze ngaphambili zisombululwe yizizukulwane zakudala kanye nomsebenzi wabaphrofethi nabaphostoli basendulo kanye nezimiso ababesebenza ngazo; ngezwi umuntu ubuye aqonde isimo sikaNkulunkulu uqobo, kanye nokuvukela nokuphikisa komuntu futhi akwazi ukuziqonda ingqikithi yakhe. Ngazo zonke lezi zigaba zomsebenzi nawo wonke amazwi akhulunyiwe, umuntu useyawazi umsebenzi woMoya, umsebenzi kaNkulunkulu osenyameni futhi ngaphezu kwalokho, sonke isimo sikaNkulunkulu. Ulwazi lwenu lomsebenzi kaNkulunkulu wokuphatha kukaNkulunkulu weminyaka eyizinkulungwane eziyisithupha lwatholakala ngezwi. Ingabe akulona ulwazi lwakho lwemicabango yakho yangaphambili kanye nokuphumelela ukuyiyeka okwatholakala ngezwi? Esigabeni esedlule, uJesu wenza izibonakaliso nezimangaliso, kodwa akunjalo kulesi sigaba. Ingabe ukuqonda kwakho kokuthi kungani angenzi kanjalo nakho akuzuzwanga ngezwi? Ngakho, amazwi akhulunywe kulesi sigaba ayawedlula umsebenzi owenziwa ngabaphostoli nabaphrofethi bezizukulwane ezedlule. Ngisho neziphrofetho ezenziwa ngabaphrofethi zazingeke zibe nemiphumela enjena. Abaphrofethi bakhuluma iziphrofetho kuphela zokuthi kuyokwenzekani esikhathini esizayo, kodwa hhayi ngomsebenzi uNkulunkulu ayezowenza ngaleso sikhathi. Abakhulumelanga ukuhola abantu ezimpilweni zabo, ukubekwa kwamaqiniso kumuntu noma ukwambulela umuntu izimfihlakalo futhi kwakukancane kakhulu ukukhuluma ngokunika abantu ukuphila. Amazwi akhulunywe kulesi sigaba, kuwo kunesiprofetho neqiniso, kodwa inhloso yawo ukunika abantu ukuphila. Emazwini akhulunywa kulesi sigaba, kukhona ukuphrofetha neqiniso, kodwa ikakhulu asebenza ukunikeza impilo kumuntu. Amazwi amanje awafani neziphrofetho zabaphrofethi. Lesi yisigaba somsebenzi hhayi weziphrofetho kodwa wezimpilo zabantu, wokuguqula izimo zabantu. Isigaba sokuqala sasiwumsebenzi kaJehova wokulungisa indlela yomuntu yokudumisa uNkulunkulu emhlabeni. Kwakuwumsebenzi wokuqala ukuthola umthombo womsebenzi emhlabeni. Ngaleso sikhathi, uJehova wafundisa ama-Israyeli ukuba agcine iSabatha, ahloniphe abazali futhi aphile ngokuthula nabanye. Njengoba umuntu wangaleso sikhathi engazange aqonde okwakwakhe umuntu, futhi bengazange baqonde indlela yokuphila emhlabeni, kwakudingekile ukuba esigabeni sokuqala ahole abantu ezimpilweni zabo. Konke uJehova akukhulume kubo kwakungakaze kwaziwe yisintu noma kube kubona. Ngaleso sikhathi abaphrofethi babefundiswe ukukhuluma iziphrofetho, zonke zenziwe ngaphansi kokuhola kukaJehova. Lokhu kwakuyingxenye yomsebenzi nje. Esigabeni sokuqala, uNkulunkulu akazange abe yinyama, ngakho wakhuluma nazo zonke izizwe nezinhlanga ngabaphrofethi. Lapho uJesu enza umsebenzi wakhe ngaleso sikhathi, akazange akhulume kakhulu njengoba esenza manje. Lo msebenzi wezwi ezinsukwini zokugcina awukaze wenziwe ezinkathini nasezizukulwaneni zangaphambili. Nakuba u-Isaya, uDaniyeli kanye noJohane benza iziphrofetho eziningi, iziphrofetho ezinjalo zazihluke kakhulu kunamazwi akhulunywa manje. Ababekukhuluma kuphela kwakuyiziphrofetho kodwa amazwi manje awazona. Uma ngikuguqula engikukhulumayo manje ngikwenza iziphrofetho, ubuyokwazi ukukuqonda? Ukube ngikhulume ngezinto zangenkathi ezayo, lapho sengihambile, ubuzokuthola kanjani ukuqonda? Umsebenzi wezwi awuzange wenziwe ngesikhathi sikaJesu noma ngeNkathi Yomthetho. Mhlawumbe abanye bangathi, “Ingabe uJehova akakhulumanga amazwi futhi esikhathini somsebenzi Wakhe? Ngaphezu kokwelapha abagulayo, ukuxosha amadimoni nokusebenza ngezibonakaliso nezimangaliso, ingabe uJesu akazange akhulume ngamazwi ngaleso sikhathi?” Kunomehluko endleleni amazwi akhulunywa ngayo. Yayiyini ingqikithi yamazwi akhulunywa uJehova? Wayehola abantu kuphela ezimpilweni zabo emhlabeni, okwakungazithinti izindaba zomoya empilweni. Kungani kuthiwa amazwi kaJehova amenyezelwa kuzo zonke izindawo? Igama elithi “memezela” lisho ukunika izincazelo kanye neziqondiso ezicacile. Akazange anike abantu ukuphila; kunalokho, wathatha umuntu ngesandla futhi wamfundisa indlela yokuhlonipha. Yayingekho imizekeliso. Umsebenzi kaJehova kwa-Israyeli wawungahloselwe ukubhekana noma ukuqondisa umuntu noma ukwethula ukwahlulela nokusola; kwakungowokuhola. UJehova wathi uMose akatshele abantu Bakhe ukuba babuthe imana ehlane. Njalo ekuseni ngaphambi kokuphuma kwelanga, babebutha imana elalanele lolo suku. Imana lalingeke ligcinwe kuze kube usuku olulandelayo ngoba lalonakala. Akazange afundise abantu noma ambule izimvelo zabo, futhi akazange ambule imicabango nemibono yabo. Akazange abashintshe abantu kunalokho wabahola ekuphileni kwabo. Ngaleso sikhathi, umuntu wayenjengezingane; wayengaqondi lutho futhi wayekwazi ukwenza iminyakazo elula nje; ngakho uJehova wenza kuphela imithetho eyayizohola abantu.

Uma ufisa ukushumayela ivangeli ukuze bonke labo abafuna ngezinhliziyo eziqotho bazuze ulwazi ngomsebenzi owenziwe ngalolu suku futhi baqiniseke kahle ngalo, ngakho kumele uyazi kahle indaba engaphakathi, ingqikithi nokubaluleka komsebenzi owenziwa isigaba nesigaba. Ngokuzwa ubudlelwano bakho, bangawuqonda umsebenzi kaJehova nomsebenzi kaJesu futhi, ngaphezu kwalokho, wonke umsebenzi owenziwa ngalezi zinsuku, kanye nokuhlobana nomehluko phakathi kwalezi zigaba ezintathu zomsebenzi ukuze, ngemva kokuba sebelalele beyobona ukuthi asikho isigaba kulezi ezintathu esiphazamisa ezinye. Empeleni, zonke zenziwe ngoMoya ofanayo. Nakuba bezenza umsebenzi ongafani ezinkathini ezingafani futhi kukhulunywa amazwi angafani, izimiso ayesebenza ngazo beziyinto eyodwa efanayo. Lena yimibono emikhulu bonke abantu okufanele bayiqonde.


Ukuba Sesimweni Somuntu Okubili Kuphelelisa Ukubaluleka Kokuba Sesimweni Somuntu

Isigaba ngasinye somsebenzi owenziwe nguNkulunkulu sinokubaluleka kwaso ngokoqobo. Kudala, lapho uJesu efika, wayengowesilisa, kodwa lapho uNkulunkulu eza manje, ungowesifazane. Ngalokhu, uyabona ukuthi uNkulunkulu wadala kokubili owesilisa nowesifazane ebadalela umsebenzi Wakhe, futhi Kuye awukho umehluko wobulili. Lapho uMoya Wakhe ufika, ungathatha noma yisiphi isimo senyama ngokuthanda, futhi leyo nyama ingammela. Noma owesilisa noma owesifazane, ingamela uNkulunkulu inqobo nje uma iyinyama Yakhe esesimweni somuntu. Ukuba uJesu wayebonakale njengowesifazane lapho efika, ngamanye amazwi, lapho umntwana wentombazane, hhayi womfana, wayethatshathwe ngoMoya oNgcwele, leso sigaba somsebenzi sasizoqedwa sonke noma kunjalo. Ukuba lokhu kwakunjalo, lesi sigaba somsebenzi bekuzodingeka ukuba siqedwe ngowesilisa futhi umsebenzi ubuzoqedwa noma kunjalo. Umsebenzi owenziwe kuzo zombili izigaba ubaluleke ngokulinganayo; awukho umsebenzi ophindwayo noma ongqubuzana nomunye. Ngaleso sikhathi, ekwenzeni umsebenzi Wakhe, uJesu wayebizwa ngeNdodana eyodwa, futhi “iNdodana” ikhombisa ubulili besilisa. Ngakho kungani iNdodana ezelwe iyodwa ingabalwa kulesi sigaba? Kungenxa yokuthi izidingo zomsebenzi zenze ukuba kube noguquko ebulilini obehlukile kobukaJesu. KuNkulunkulu akukho kuhlukanisa ngobulili. Wenza umsebenzi Wakhe njengoba efisa futhi ekwenzeni umsebenzi Wakhe akavinjelwa lutho, kodwa ukhululeke ngokukhethekile. Nokho isigaba ngasinye sinokubaluleka kwaso ngokoqobo. UNkulunkulu ube yinyama kabili, futhi lokhu kucace bha ukuthi ukuba sesimweni somuntu Kwakhe ezinsukwini zokugcina kungokokugcina. Uze ukuzokwambula zonke izenzo Zakhe. Ukuba kulesi sigaba ubengazange abe yinyama ukuze enze umsebenzi mathupha ukuze ubonwe ngumuntu, umuntu ubezohlala ebambelele emcabangweni wokuthi uNkulunkulu ungowesilisa kuphela, hhayi owesifazane. Ngaphambi kwalokhu, sonke isintu sasikholwa ukuthi uNkulunkulu angaba owesilisa kuphela futhi owesifazane wayengeke akwazi ukubizwa ngoNkulunkulu, ngoba sonke isintu sasithatha indoda njengenegunya kowesifazane. Babekholwa ukuthi akekho owesifazane okufanele abe negunya, kodwa yindoda kuphela. Okunye, baze bathi indoda yinhloko yowesifazane nokuthi owesifazane kufanele alalele indoda futhi wayengeke ayedlule. Kudala, lapho kuthiwa indoda iyinhloko yowesifazane, lokhu kwakuqondiswe ku-Adamu no-Eva ababekhohliswe yinyoka, hhayi kowesilisa nowesifazane njengoba babedalwe nguJehova ekuqaleni. Kuyiqiniso, owesifazane kufanele alalele futhi athande umyeni wakhe, futhi indoda kufanele ifunde ukondla nokusekela umndeni wayo. Le yimithetho nezinqumo ezibekwe uJehova okufanele abantu baphile ngazo emhlabeni. UJehova wathi kowesifazane, “Futhi ukunxanela kwakho kuzoba sendodeni yakho, kanti yona izobusa phezu kwakho.” Lokhu wakusho kuphela ukuze isintu (okusho ukuthi, bobabili owesilisa nowesifazane) baphile impilo ejwayelekile ngaphansi kombuso kaJehova, futhi ukuze kuphela izimpilo zabantu zibe nokwakheka zingalahlekelwa ukuma kahle. Ngakho-ke, uJehova wenza imithetho efanele yokuthi owesilisa nowesifazane kufanele benze kanjani, kodwa lokhu kwakumayelana nakho konke okudaliwe okuphila emhlabeni futhi kwakungenabuhlobo nenyama kaNkulunkulu yobuntu. UNkulunkulu wayengafana kanjani nendalo Yakhe? Amazwi Akhe ayeqondiswe kuphela esintwini sendalo Yakhe; ayeyimithetho ebekelwe owesilisa nowesifazane ukuze isintu siphile impilo ejwayelekile. Ekuqaleni, ngesikhathi uJehova edala isintu, wadala bobalili owesilisa nowesifazane; ngakho-ke kunokwehlukaniswa ngokwesilisa nesifazane enyameni Yakhe yokuba sesimweni somuntu. Akazange anqume umsebenzi Wakhe ngokwamazwi awakhuluma ku-Adamu no-Eva. Izikhathi ezimbili athatha ngazo umzimba wenyama zanqunywa ngokuhambisana kahle ngokuphelele nokucabanga Kwakhe ngesikhathi eqala ukudala abantu, okusho ukuthi, waqeda umsebenzi wokuba sesimweni somuntu kabili, okusekelwe kowesilisa nowesifazane bengakonakali. Ukuba isintu sathatha amazwi akhulunywa nguJehova ku-Adamu no-Eva abase bekhohliswe yinyoka sawasebenzisa emsebenzini kaNkulunkulu osesimweni somuntu, ingabe uJesu naye kwakungeke kufanele athande inkosikazi Yakhe njengoba kufanele? Ngale ndlela, ngabe uNkulunkulu ubengaba esenguNkulunkulu? Uma kunjalo, wayengawuqeda umsebenzi Wakhe? Uma kungalungile ukuba umzimba kaNkulunkulu osesimweni somuntu ube ngowesifazane kwakungeke yini kube yiphutha elikhulu futhi lapho uNkulunkulu edala owesifazane? Uma umuntu esakholwa ukuthi ngeke kulunge ukuba uNkulunkuku athathe isimo somuntu wesifazane, ngabe-ke ngeke uJesu, ongazange ashade ngakho-ke wangakwazi ukuthanda inkosikazi Yakhe, abe sephutheni ngokufanayo nokuba sesimweni somuntu kwamanje? Njengoba usebenzisa amazwi uJehova awakhuluma ku-Eva ukulinganisa iqiniso lokuba sesimweni somuntu kukaNkulunkulu namhlanje, kuzofuneka usebenzise amazwi kaJehova ku-Adamu ukwehlulela iNkosi uJesu owaba yinyama ngeNkathi Yomusa. Ingabe lokhu okubili akufani? Njengoba wahlulela iNkosi uJesu ngokowesilisa ongazange akhohliswe yinyoka, awukwazi-ke ukwahlulela iqiniso lokuba sesimweni somuntu namuhla ngowesifazane owakhohliswa yinyoka. Akulungile lokhu! Ukulinganisa uNkulunkulu ngale ndlela kufakazela ukuthi untula ukucabanga. Ngesikhathi uJehova eba yinyama kabili, ubulili bokuba sesimweni somuntu Kwakhe babuhlobene nowesilisa nowesifazane abangazange bakhohliswe yinyoka; ube yinyama kabili ngokuhambelana nowesilisa nowesifazane abangazange bakhohliswe yinyoka. Ungacabangi ukuthi ukuba ngowesilisa kukaJesu kwakufana nokuka-Adamu owakhohliswa yinyoka. Akahlobene nhlobo naye, futhi bangabesilisa ababili abanemvelo eyehlukene. Ngempela ngeke kube yikhona ukuthi ukuba ngowesilisa kukaJesu kukhombisa ukuthi uyinhloko yabo bonke abesifazane kuphela kodwa hhayi eyabo bonke abesilisa? Akayona iNkosi yawo wonke amaJuda (kuhlanganise kokubili abesilisa nabesifazane)? UnguNkulunkulu uqobo Lwakhe, hhayi nje inhloko yabesifazane kuphela kodwa inhloko yabesilisa futhi. UyiNkosi yazo zonke izidalwa kanye nenhloko yazo zonke izidalwa. Unganquma kanjani ukuthi ubulili bukaJesu buwuphawu lokuba yinhloko yabesifazane? Ingabe lokhu akukhona ukuhlambalaza? UJesu ungowesilisa ongakaze onakaliswe. UnguNkulunkulu; unguKristu; uyiNkosi. Angaba kanjani owesilisa njengo-Adamu owonakalisiwe? UJesu uyinyama embethwe nguMoya oNgcwele kakhulu kaNkulunkulu. Ungasho kanjani ukuthi unguNkulunkulu onobulili buka-Adamu? Ngakho kwakungeke yini kube wonke umsebenzi kaNkulunkulu ubungalungile? Ingabe uJehova wayengakwazi ukufaka kuJesu ubulili buka-Adamu owakhohliswa yinyoka? Ingabe ukuba sesimweni somuntu manje akuwona omunye umsebenzi kaNkulunkulu osesimweni somuntu ohlukile ngobulili kuJesu kodwa ofanayo ngemvelo? Ingabe usalokotha uthi uNkulunkulu osesimweni somuntu ngeke abe ngowesifazane, ngoba owesifazane waba ngowokuqala ukukhohliswa yinyoka? Ingabe usalokotha ukuthi, njengoba owesifazane engongcole kakhulu nowumthombo wenkohlakalo yesintu, uNkulunkulu ubengeke akwazi ukuba sesimweni somuntu wesifazane? Ingabe usalokotha uthi “owesifazane uyohlala elalela owesilisa futhi akasoze abonakalise noma amele uNkulunkulu ngokuqondile”? Awuqondanga ngesikhathi esedlule, kodwa ungabuye uhlambalaze umsebenzi kaNkulunkulu namanje, ikakhulu inyama kaNkulunkulu esesimweni somuntu? Uma ungeke ukubone ngokucace kakhulu lokhu, kungcono ubheke ulimi lwakho, funa ubuwula nokungazi kwakho kwembulwe nobubi bakho budalulwe. Ungacabangi ukuthi uqonda yonke into. Ngikutshela ukuthi konke okubonile nokwazile akwenele ukuba ungaqonda ngisho okukodwa enkulungwaneni yohlelo Lwami lokuphatha. Pho kungani uqhosha kangaka? Ingxenyana yethalente nje nolwazana onalo akwanele ukusetshenziswa ngisho umzuzwana nje emsebenzini kaJesu! Unolwazi olungakanani ngempela? Okubonile nakho konke okuzwile empilweni yakho nalokho okucabangile kuncane kunomsebenzi engiwenza ngomzuzu! Kuhle ukuba ungathungathi futhi ufune amaphutha. Ungazidla ngendlela oyifunayo, kodwa useyisidalwa esingalingani ngisho nentuthwane! Konke lokho okusesiswini sakho kuncane kunalokho okusesiswini sentuthwane! Ungacabangi, ukuthi ngoba usuzuze ulwazi oluthile nobukhulu, lokhu kukunika ilungelo lokubhenguza nokukhuluma kakhulu. Ingabe ulwazi lwakho nobukhulu bakho abuwona umphumela wamazwi engiwakhulumile? Ukholwa ukuthi kwakungawokuhwebelana ngenxa yokusebenza kanzima kwakho? Namuhla, ubona ukuthi sengibe yinyama, bese kuthi ngenxa yalokhu kuphela usugcwele imiqondo eminingi, futhi usufunde imicabango engenakubalwa kuyona. Ukuba bekungekhona ukuba Kwami sesimweni somuntu, ngisho ngabe ubunamathalente angavamile kangakanani, ubungeke ube nemiqondo eminingi kangaka; futhi akukhona yini lapho kusuka khona imibono yakho? Ukuba uJesu wayengakaze abe sesimweni somuntu okokuqala, wawuyokwazi ngokuba sesimweni somuntu? Akungenxa yokuthi ukuba sesimweni somuntu okokuqala kwakunikeza ulwazi olwenza ube nesibindi sokwahlulela ukuba sesimweni somuntu okwesibili? Kungani, esikhundleni sokuba ngumlandeli olalelayo, ukucwaninge? Lapho usungene kulo mgudu weza phambi kukaNkulunkulu osesimweni somuntu, angakuvumela ukuba ukufunde? Kuhle ukuba ufunde umlando womndeni wakho, kodwa uma uzama ukucwaninga “ngomlando womndeni” kaNkulunkulu angakuvumela uNkulunkulu wanamuhla ukuba wenze lokho kucwaninga? Ingabe awuyona impumputhe? Awuzidonseli ukucasukelwa?

Ukuba nje umsebenzi kaJesu wawenziwe ngaphandle kokugcwaliswa ngomsebenzi kulesi sigaba sezinsuku zokugcina, umuntu ubezohlala ebambelele emqondweni wokuthi uJesu kuphela oyiNdodana kaNkulunkulu, okusho ukuthi uNkulunkulu unendodana eyodwa kuphela, nokuthi noma ubani oza ngemva kwalokho nelinye igama ngeke abe yiNdodana eyodwa kaNkulunkulu, ingasaphathwa eyokuba nguNkulunkulu uqobo Lwakhe. Umuntu unomcabango wokuthi lowo osebenza njengomnikelo wesono noma othatha amandla egameni likaNkulunkulu futhi ahlenge sonke isintu, yiNdodana eyodwa kaNkulunkulu. Kukhona abanye abakholwa ukuthi inqobo nje uma kungowesilisa ozayo, angathathwa njengeNdodana eyodwa kaNkulunkulu nomele uNkulunkulu, futhi kukhona ngisho nalaba abathi uJesu uyiNdodana kaJehova, iNdodana Yakhe okungukuphela kwayo. Ingabe lokhu akuwona umcabango ojulile womuntu? Ukuba lesi sigaba somsebenzi asenziwanga enkathini yokugcina, ngalokho bonke abantu bebezombozwa yithunzi elimnyama uma kuza kuNkulunkulu. Ukuba kunjalo, owesilisa ubezocabanga ukuthi usesikhundleni esiphezulu kunowesifazane, kanti abesifazane bebengeke bakwazi nokuhambela phezulu, futhi akekho noyedwa owesifazane obengakwazi ukusindiswa. Abantu njalo bakholwa ukuthi uNkulunkulu ungowesilisa, nokuthi umbukela phansi owesifazane futhi ngeke amnikeze insindiso owesifazane. Uma kunjalo, bekungebe iqiniso ukuthi bonke abesifazane, abadalwe nguJehova nabonakalisiwe abasoze balithole ithuba lokusindiswa? Ngakho bekungeke kubonakale sengathi kwakungenamqondo ukuba uJehova adale owesifazane, okusho ukuthi, adale u-Eva? Futhi ingabe owesifazane ubengeke abhubhe kuze kube phakade? Ngakho-ke, lesi sigaba somsebenzi ezinsukwini zokugcina esokwenziwa ukuze kusindiswe sonke isintu, hhayi abesifazane kuphela. Uma kukhona ocabanga ukuthi, uma uNkulunkulu eba sesimweni somuntu njengowesifazane, bekuyoba kuphela ukuze asindise owesifazane, lowo muntu uzobe uyisiwula esiphindiwe!

Umsebenzi osuwenziwa manje usuqhubele phambili umsebenzi weNkathi Yomusa; okusho ukuthi, umsebenzi wohlelo lokuphatha weminyaka eyizinkulungwane eziyisithupha uqhubekele phambili. Yize iNkathi Yomusa isiphelile, umsebenzi kaNkulunkulu uqhubekele phambili. Kungani ngisho isikhathi nesikhathi ukuthi lesi sigaba somsebenzi sakhela phezu kweNkathi Yomusa neNkathi Yomthetho? Lokhu kusho ukuthi umsebenzi wanamuhla ungukuqhubeka komsebenzi owenziwe ngeNkathi Yomusa nokuphakanyiswa kwalowo owenziwe ngeNkathi Yomthetho. Izigaba ezintathu zihlangene kakhulu futhi ikhongco ngalinye eketangweni lixhumene ngokuqinile kwelinye. Kungani ngibuye ngithi lesi sigaba somsebenzi sakhele kulowo owenziwa uJesu? Uma lesi sigaba singakhelanga emsebenzini owenziwe uJesu, bekuyofuneka kube khona okunye ukubethelwa kulesi sigaba, futhi umsebenzi wokuhlenga owenziwe ngaphambilini bekuzodingeka ukuba uphindwe. Lokhu bekungeke kube namqondo. Ngakho-ke, akusho ukuthi umsebenzi usuphele nya, kodwa ukuthi inkathi iqhubekele phambili futhi nezinga lomsebenzi seliphakanyiselwe phezudlwana kunakuqala. Kungathiwa lesi sigaba somsebenzi sakhelwe esisekelweni seNkathi Yomthetho nedwala lomsebenzi kaJesu. Umsebenzi wakhiwa ngesigaba nesigaba, kanti lesi sigaba asikhona ukuqala kabusha. Ngukuhlangana kuphela kwezigaba ezintathu zomsebenzi okungathiwa uhlelo lokuphatha lweminyaka eyizinkulungwane eziyisithupha. Umsebenzi kulesi sigaba wenziwe esisekelweni somsebenzi weNkathi Yomusa. Ukuba lezi zigaba ezimbili zomsebenzi azihlobene, kungani ukubethelwa kungaphindwa kulesi sigaba? Kungani ngingathwali izono zomuntu? Angifiki ngokuthatshathwa ngoMoya oNgcwele, futhi angithwali izono zomuntu ngokubethelwa; kodwa, ngilapha ukuze ngisole umuntu ngokuqondile. Ukuba ukusola Kwami umuntu nokufika Kwami manje ngokungathatshathwa ngoMoya oNgcwele akulandelanga ukubethelwa bengingeke ngifanele ukusola abantu. Ngempela kungenxa yokuthi ngimunye noJesu ukuthi ngiza ngokuqondile ukuzosola nokwahlulela umuntu. Lesi sigaba somsebenzi sakhele ngokuphelele phezu kwesigaba esingaphambili. Yingakho kungumsebenzi onjalo kuphela ongaletha umuntu ensindisweni, isinyathelo ngesinyathelo. Mina noJesu sivela eMoyeni owodwa. Noma inyama yethu ingenabudlelwano, uMoya Wethu munye; yize ingqikithi yesikwenzayo nomsebenzi esiwenzayo kungefani, ingqikithi Yethu iyefana; inyama Yethu ithatha izimo ezihlukene, kodwa lokhu kwenziwa yinguquko enkathini nokwehlukana kwezidingo zomsebenzi Wethu; izinkonzo Zethu azifani, ngakho umsebenzi esiwenzayo nesimo esisembula kumuntu nakho akufani. Kungakho lokhu umuntu akubonayo nakuqondayo namuhla kungafani nokwedlule; lokhu kwenziwa ukuguquka kwenkathi. Yize ubulili nesimo senyama Yabo kwehlukene noma bengazalwa emndenini munye, nangasikhathi sinye, uMoya Wabo noma kunjalo munye. Noma inyama yabo ingenabo ubudlelwane begazi nenyama nganoma iyiphi indlela, lokhu akukuphikisi ukuthi bawukuba sesimweni somuntu kukaNkulunkulu ngezikhathi ezimbili ezingefani. Yiqiniso elingephikwe ukuthi bayinyama esesimweni somuntu kukaNkulunkulu, yize bengenagazi elifanayo noma ulimi oluvamile lwabantu (omunye wayengowesilisa okhuluma ulimi lwamaJuda omunye ungowesifazane okhuluma isiShayina kuphela). Yilezi zizathu ezenze baphile emazweni ukuze benze umsebenzi okumele bobabili bawenze, nasezikhathini ezehlukene futhi. Ngaphandle kokuba Moya munye, banengqikithi eyodwa, akukho ukufana koqobo phakathi kwamagobolondo enyama Yabo yangaphandle. Bafana ngobuntu kuphela, kodwa ukubukeka nokuzalwa kwenyama Yabo akufani. Lokhu akunamthelela emisebenzini Yabo ehlukene noma ulwazi umuntu analo Ngabo, ngoba, ekugcineni, bawuMoya munye futhi akekho ongabahlukanisa. Noma bengahlobene ngegazi, ububona Babo bonke buphethe uMoya Wabo, obahlukanisela umsebenzi ongefani ngezikhathi ezingefani, nenyama Yabo uyinike izinhlobo ezehlukene zegazi. UMoya kaJehova awuyena uyise woMoya kaJesu, noMoya kaJesu awuyona indodana yoMoya kaJehova. BaMoya munye. NjengoNkulunkulu osesimweni somuntu wale mihla noJesu nje. Yize bengahlobene ngegazi, Bamunye; lokhu kungenxa yokuthi uMoya Wabo munye. Angenza umsebenzi womusa nesisa, kanye nalowo wokwahlulela ngokulunga nokusolwa kwabantu, nowokuqalekiswa kwabantu; futhi ekugcineni, angenza umsebenzi wokubhubhisa umhlaba nokujezisa ababi. Ingabe akakwenzi lokhu ngoKwakhe? Ingabe lokhu akukhona ukuba namandla onke kukaNkulunkulu? Wakwazi kokubili ukushayela abantu imithetho nokumnika imiyalelo, futhi wakwazi ukuhola ama-Israyeli asendulo ukuba aphile izimpilo zawo emhlabeni aphinde awaqondise ukuba akhe ithempeli nama-altare, ebusa phezu kwawo wonke ama-Israyeli. Ngokwethembela egunyeni Lakhe, wahlala nabo emhlabeni iminyaka eyizinkulungwane ezimbili. Abakwa-Israyeli bebengelokothe bamhlubuke; bonke babehlonipha uJehova kakhulu begcina imiyalelo Yakhe. Lo kwakuwumsebenzi owenziwa ngokwethembela egunyeni Lakhe nokuba namandla onke Kwakhe. Kwathi, eNkathini Yomusa, uJesu weza ukuzohlenga sonke isintu esiwile (hhayi ama-Israyeli kuphela). Wakhombisa umusa nesisa kubantu. UJesu owabonwa abantu eNkathini Yomusa wayegcwele isisa futhi wayehlala enothando kubantu, ngoba wayeze ukuzosindisa isintu esonweni. Wayekwazi ukuxolela abantu izono zabo kwaze ukubethelwa Kwakhe kwasindisa isintu ngokuphelele ezonweni. Ngaleso sikhathi, uNkulunkulu wavela kubantu ngomusa nangesisa; okusho ukuthi, waba ngumnikelo wesono wabantu futhi wabethelwa ngenxa yezono zabantu ukuze baxolelwe kuze kube phakade. Wayenomusa, uzwelo, ukubekezela nothando. Futhi bonke labo ababelandela uJesu ngeNkathi Yomusa ngokufanayo babefuna ukuba nokubekezela nothando kuzo zonke izinto. Babebekezela, futhi abazange baziphindiselele ngisho sebeshaywa, beqalekiswa, noma bekhandwa ngamatshe. Kodwa akunjalo kulesi sigaba sokugcina. Ngokufanayo, noma uMoya wabo wawumunye, umsebenzi kaJesu nokaJehova wawungafani ncimishi. Umsebenzi kaJehova wawungewona owokuqeda inkathi kodwa ukuyiqondisa, ungenisa impilo yesintu emhlabeni. Noma kunjalo, umsebenzi manje ukunqoba labo bantu abonakaliswe kakhulu ezizweni zabeZizwe, nokungaholi kuphela abantu bakaNkulunkulu abakhethiweyo eShayina kodwa umhlaba wonke jikelele naso sonke isintu. Kungabonakala kuwe ukuthi lo msebenzi wenziwa kuphela eShayina, kodwa empeleni, usuqalile ukwanda naphesheya. Kungani abantu abavela kwamanye amazwe, njalo nje, befuna indlela yangempela? Kungenxa yokuthi uMoya useqalile ukwenza umsebenzi Wakhe, futhi amazwi akhulunywayo manje aseqondiswe kubantu bomhlaba wonke jikelele. Ngalokhu, ingxenye yomsebenzi isiqalile. Ukusuka ekudalweni komhlaba kuze kufike manje uMoya kaNkulunkulu useqale umsebenzi omkhulu kakhulu, futhi ngaphezu kwalokho sewenze imisebenzi ehlukene ngezinkathi ezahlukene futhi ezizweni ezahlukene. Abantu benkathi ngayinye babona isimo Sakhe esehlukile, esivezwa ngokwemvelo yimisebenzi ehlukene ayenzayo. UnguNkulunkulu, ogcwele umusa nesisa, ungumnikelo wesono wabantu futhi ungumelusi wabantu kepha ubuye abe ukwahlulelwa komuntu, ukusola nesiqalekiso. Angahola umuntu ukuba aphile emhlabeni iminyaka eyizinkulungwane ezimbili abuye ahlenge isintu esonakele esonweni. Namuhla, uyakwazi nokunqoba isintu esingamazi asenze sibe ngaphansi kombuso Wakhe, ukuze sonke sizithobe ngaphansi Kwakhe ngokuphelele. Ekugcineni, uzoshisa konke okungcolile nokungalungile kubantu emhlabeni wonke jikelele, ukubakhombisa ukuthi akayena uNkulunkulu womusa nothando kuphela, uNkulunkulu wobuhlakani nezimangaliso kuphela, uNkulunkulu ongcwele kuphela, kodwa ngaphezu kwalokho, unguNkulunkulu owahlulela abantu. Kulabo ababi phakathi kwabantu, ungukushisa, ukwahlulela kanye nokusola; kulabo okufanele bapheleliswe, uwukuhlupheka, ukucwengwa, ukulingwa kanye nokunethezeka, ukuhlinzekwa, ukunikezwa amazwi, ukubheka, nokuthena. Kanti kulabo abakhishiwe, uwukujezisa kanye nokushaywa. Ake ungitshele, ingabe uNkulunkulu akayena onamandla onke? Angawenza wonke futhi noma yimuphi umsebenzi, hhayi ukubethelwa kuphela njengoba ubucabanga. Uthathela uNkulunkulu phansi kakhulu! Ukholwa ukuthi konke angakwenza ukuhlenga sonke isintu ngokubethelwa Kwakhe bese kuphela lapho? Nokuthi okulandela lokhu, uzomlandela ukuya ezulwini bese udla isithelo esisemthini wokuphila uphinde uphuze emfuleni wokuphila? … Bekungaba lula kanjalo? Ngitshele, ufezeni? Unakho ukuphila kukaJesu? Ngempela wahlengwa nguye, kodwa ukubethelwa kwaba umsebenzi kaJesu uqobo Lwakhe. Msebenzi muni owugcwalisile njengomuntu? Unobumnene obungaphandle kuphela kodwa awuyiqondi indlela Yakhe. Yile ndlela omveza ngayo? Uma ungakakutholi ukuphila kukaNkulunkulu noma wabona ukuphelela kokulunga kwesimo Sakhe, ngakho awukwazi ukusho ukuthi ungulowo onokuphila, futhi awufanele ukudlula esangweni lombuso wezulu.

UNkulunkulu akawona uMoya kuphela, angabuye abe yinyama; ngaphezu kwalokho, ungumzimba wenkazimulo. UJesu, yize ningakaze nimbone, wabonwa ama-Israyeli, okusho ukuthi, amaJuda angaleso sikhathi. Waqala enomzimba wenyama, kodwa ngemva kokubethelwa, waba ngumzimba wenkazimulo. UnguMoya ozungeze konke futhi angenza umsebenzi kuzo zonke izindawo. Angaba nguJehova, noma uJesu, noma uMesiya futhi ekugcineni angaba uNkulunkulu uSomandla. Ungukulunga, ukwahlulela, nokusola; ungukuqalekisa nolaka; kodwa ubuye abe umusa nesisa. Wonke umsebenzi awenzile uyakwazi ukummela. Uthi uluhlobo luni lukaNkulunkulu? Awukwazi ukuchaza. Uma ungakwazi ngempela ukuchaza, akufanele ufike eziphethweni ngoNkulunkulu. Ungafiki esiphethweni sokuthi uNkulunkulu uzohlala enguNkulunkulu womusa nesisa, ngenxa yokuthi wenze umsebenzi wokuhlenga esigabeni esisodwa. Ungaqiniseka ukuthi unguNkulunkulu onomusa nothando kuphela? Uma enguNkulunkulu onomusa nothando kuphela, kungani ezophetha inkathi ngezinsuku zokugcina? Kungani ezokwehlisa izinhlekelele eziningi kangaka? Ngokwemibono nemicabango yabantu, uNkulunkulu kufanele ukuthi unomusa nothando kubantu kuze kube sekupheleni, ukuze lonke ilunga lesintu lisindiswe. Kodwa kungani-ke ezinsukwini zokugcina, ehlisa izinhlekelele ezinkulu njengokuzamazama komhlaba, izinhlupho, nendlala ukubhubhisa lesi sintu esibi, esithatha uNkulunkulu njengesitha? Kungani evumela abantu babulawe yindlala nezifo? Kungani evumela abantu bahlushwe yilezi zinhlekelele? Akekho kini ongalokotha asho ukuthi unguNkulunkulu onjani, futhi akekho okwazi ukuchaza. Ungaqiniseka ukuthi unguMoya? Ungalokotha uthi akayena omunye ngaphandle kwenyama kaJesu? Futhi ungalokotha uthi unguNkulunkulu oyohlala ebethelwa ngenxa yabantu?


Ingabe UZiqu Zintathu Into Ekhona?

Ngemva kokuba iqiniso lokuba yinyama kukaJesu libe khona, umuntu wayekholwa yilokhu: Ezulwini akukho kuphela uBaba, kodwa kuneNdodana, kanye noMoya imbala. Abantu bebelokhu bekholelwa, ukuthi kunalo Nkulunkulu ezulwini: uZiqu zintathu okunguYise, iNdodana, noMoya oNgcwele, bamunye. Bonke abantu banalo mbono othi: uNkulunkulu unguNkulunkulu oyedwa, kodwa owakhiwe yizingxenye ezintathu, lo mbono wabantu osugxilile uveza ukuthi kunoYise, iNdodana noMoya oNgcwele. Lezo zingxenye zontathu zakha uNkulunkulu oyedwa. Ngaphandle kukaYise oNgcwele, uNkulunkulu ubengeke aphelele. Ngokufanayo, uNkulunkulu ubengeke aphelele ngaphandle kweNdodana noma uMoya oNgcwele. Ngokwemibono yabo, bakholelwa ukuthi akekho phakathi kukaYise yedwa noma iNdodana yodwa ongaba nguNkulunkulu ozimele. UYise, iNdodana noMoya oNgcwele kuphela onguNkulunkulu Ngokwakhe. Bonke abantu abasontayo, ngisho umlandeli ngayedwa phakathi kwenu, niyakukholelwa lokhu. Kepha, mayelana nokuthi le nkolelo iyiqiniso yini akekho owaziyo, kodwa kube kufanele, ngoba ngisho nezindaba eziphathelene noNkulunkulu Ngokwakhe. Nakuba lena kuyimibono, anazi ukuthi ilungile noma ayilungile, ngoba iye yakuthonya kakhulu ukucabanga kwenu. Niye nayamukela le mibono yenkolo futhi lo shevu uye wangena wagxila ezinhliziyweni zenu. Ngakho ngokufanayo, niye nathonywa yile nkolelo nakuba uZiqu Zintathu kuyinto engekho. Okuwukuthi, uZiqu Zintathu onguYise, yiNdodana noMoya oNgcwele yinto engekho. Lena kumane nje kuyimibono ejwayelekile yabantu, nezinkolelo zabantu ezingelona iqiniso. Emakhulwini amaningi eminyaka abantu bebekholelwa kulo Ziqu Zintathu, ngenxa yokudideka okubangelwa yimibono yabantu, eyasungulwa abantu, futhi engakaze ibonwe abantu. Phakathi nayo yonke le minyaka eminingi, kube khona abahlaziyi beBhayibheli abaningi abachaze “incazelo eyiqiniso” ngoZiqu Zintathu, kodwa lezo zincazelo zikaZiqu Zintathu ongabantu abathathu abahlukene kodwa besimo sinye azizange ziqondakale futhi azicacanga, futhi bonke abantu badidekile “ngesakhiwo” sikaNkulunkulu. Akekho umuntu oke wakwazi ukusichaza kahle; izincazelo eziningi zidlula obequnga ngokwencazelo nasephepheni, kodwa akekho ngisho noyedwa umuntu oye wayiqonda ngokugcwele le incazelo. Lokhu kubangelwa ukuthi lo Ziqu Zintathu wodumo abantu abawuthanda kangaka awukho. Akekho umuntu owake wabona ngokoqobo ubuso bukaNkulunkulu noma akekho owake waba nenhlanhla yokuvakashela lapho kuhlala khona uNkulunkulu abone izinto ezikhona lapho kuphumula khona uNkulunkulu ukuqonda ukuthi mangaki ngempela amakhulu noma izigidi zezizukulwane “ezisendlini kaNkulunkulu” noma ukuhlola ukuthi zingaki izingxenye ezakha isakhiwo sesimo sikaNkulunkulu. Nakhu ngempela okumelwe kucaciswe: ukuthi mingaki iminyaka kaBaba neyeNdodana, kanye neyoMoya oNgcwele; izimo ngazinye zomuntu ngamunye; ngempela kwenzeka kanjani ukuba bahlukane, nokuthi bahlangana kanjani babe munye. Ngeshwa, phakathi kwayo yonke le minyaka, akekho umuntu oye wazi iqiniso ngalezi zindaba. Konke nje ukuqagela, ngoba akekho oke wenyukela ezulwini wabuya “nombiko wophenyo” kubantu bonke ukuze abike ngeqiniso lale ndaba kumakholwa ashisekayo nazinikele mayelana noZiqu Zintathu. Nokho, asikwazi ukusola abantu ngokusungula leyo mibono, ngoba kungani uJehova, uYise, engazange asebenze noJesu, iNdodana, lapho edala isintu? Ukube kusukela ekuqaleni, konke kwenzeka ngentando kaJehova, ngabe kungcono. Uma kukhona umuntu okumele asolwe, akusolwe uJehova uNkulunkulu ngokwehluleka kwakhe isikhashana, ukubiza iNdodana kanye noMoya oNgcwele phambi Kwakhe lapho edala, kunalokho wakhetha ukudala yedwa. Ukube bonke babesebenza kanye kanye, babengeke yini babe munye? Ake sithi, kusukela khona kanye ekuqaleni kuze kube sekugcineni, kwakunegama likaJehova kuphela hhayi elikaJesu kusukela eNkathini Yomusa, noma ukube wayesabizwa ngoJehova ngaleso sikhathi, uNkulunkulu wayengeke yini akugweme ukuhlupheka okubangelwa ukudideka kwabantu? Eqinisweni, uJehova akanakugxekwa ngakho konke lokhu; uma kukhona okumele asolwe, makusolwe uMoya oNgcwele, okwaphela izinkulungwane zeminyaka usebenza ngegama likaJehova, likaJesu neloMoya oNgcwele imbala, wenza abantu badideke bangaqondi ngezinga lokuthi bangabe bedazi nokuthi ungubani ngempela uNkulunkulu. Ukube uMoya oNgcwele Uqobo awusebenzanga ngesimo esithile noma isithombe, ngaphezu kwalokho, ukube awusebenzanga ngegama elinjengelikaJesu, kunalokho abantu bebengeke bakwazi ukuwuthinta noma bawubone, bangagcini nje ngokuzwa imisindo yokuduma, wawungeke yini lo msebenzi ube inzuzo kubantu? Yini engenziwa manje? Imibono yabantu iqongelelene yaphakama kuhle kwentaba, yaba banzi njengolwandle, kangangokuthi uNkulunkulu wosuku lwethu akasakwazi ukuyibekezelela futhi lokhu kuye kuyincithakalo ngokuphelele. Endulo ngesikhathi kusenoJehova, uJesu kanye noMoya oNgcwele phakathi kwabo bobabili, kakade abantu base benokudideka, futhi manje sekunoMninimandla Onke, okuthiwa naye uyingxenye kaNkulunkulu. Ngubani owaziyo ukuthi ungubani-ke lo Mninimandla Onke nokuthi uhlanganiswa nayiphi ingxenye kaZiqu Zintathu, nokuthi wayethukuswe kuphi kule minyaka eminingi? Abantu bangakubekezelela kanjani lokhu? Sekudlule isikhathi eside abantu bezama ukuchaza le mfundiso eyodwa kaZiqu Zintathu, kodwa manje sekukhona “uNkulunkulu oyedwa kubantu abane.” Ichazwa kanjani into enje? Ningakwazi ukuyichaza le nto? Bazalwane! Benikholelwa kanjani kulo Nkulunkulu kuze kube manje? Nginethulela isigqoko. Bekwanele ukubekezelela uNkulunkulu oneziqu ezintathu; ningaqhubeka kanjani nokuba nokholo olungenakunyakaziswa kanjalo kulo Nkulunkulu oyedwa oseziqwini ezine? Niye nanxuswa ukuba niphume, kodwa niyenqaba. Kwaze kwadabukisa! Angazi ukuthi ningabantu abanjani ngempela! Umuntu angaze akholelwe “koNkulunkulu abane” kodwa angenzi lutho ngalokho; aniboni yini ukuthi iyisimanga le nto? Bengingazi ukuthi nikwazi ukwen za isimangaliso esinjena! Niyazi ukuthini, eqinisweni, uZiqu Zintathu uyinto engekho. UNkulunkulu akanaye uYise noma iNdodana, ingasaphathwa eyokuba khona komqondo othi uYise neNdodana basebenzisa ngokubambisana uMoya oNgcwele njengethuluzi. Wonke lawa ngamanga futhi yinto engakaze ibe khona kulo mhlaba! Kodwa la manga anomsuka futhi anesisekelo esithile, nihlakaniphe kabi ukuba ningavele nikhohliseke nje kanjalo. Kodwa, la manga abonakala eyiqiniso futhi eyimvelo, kangangokuthi awanakungenwa ngisho uSathane imbala. Okubuhlungu ukuthi yonke le mibono ingamanga futhi ayikaze ibe khona! Anikalazi iqiniso langempela; nimane niyaqagela futhi niyazicabangela nje, niyiguqule ibe yindaba yokukhohlisa abantu ukuze nethenjwe abanye nokuphatha abayiziphukuphuku ezingenakuhlakanipha nabangacabangisisi kahle, ukuze bakholelwe “emfundisweni ephusile” enkulu nedumile. Yiqiniso leli? Ingabe iyona ndlela le umuntu okumele ayamukele? Udoti wonke lo! Alikho nelilodwa igama elifanelekile! Kuyo yonke le minyaka, benilokhu nihlukanisa uNkulunkulu ngale ndlela, isizukulwane nesizukulwane besilokhu simhlukanisa kancane kancane, kangangokuba uNkulunkulu oyedwa usehlukaniswe waba oNkulunkulu abathathu, manje sekunzima kubantu ukumbuyisela abe uNkulunkulu oyedwa, ngoba niye namhlukanisa kakhulu! Ukube angifikanga ngesikhathi, angazi ukuthi beniyonhlanhlatha nize nifike kuphi! Ukuqhubeka nokwahlukanisa uNkulunkulu ngale ndlela, angaqhubeka kanjani abe nguNkulunkulu wenu? Nisengakwazi kodwa ukumbona uNkulunkulu? Nisengakwazi ukumvuma njengoyihlo futhi nibuyele Kuye? Ukube ngifike sekwedlule isikhathi, cishe beniyoze nithumele emuva “uYise neNdodana” uJehova noJesu, kwa-Israyeli bese nani ngokwenu nithi niyingxenye kaNkulunkulu. Sesibonga khona ukuthi manje yizinsuku zokugcina. Ekugcineni, luze lwafika usuku ekade ngalulinda, futhi ukwehlukanisa kwenu uNkulunkulu kuzophela manje, ngemva kokuba sengiqede ukwenza lo msebenzi ngezandla Zami. Ngaphandle kwalokho, beniyoze nidlulele, nize nibeke bonke oSathane abaphakathi kwenu ematafuleni enu ukuze nibakhonze. Leli icebo lenu! Inhloso yenu yokwehlukanisa uNkulunkulu! Nisazoqhubeka nenza kanjalo? Ake nginibuze: Bangaki oNkulunkulu abakhona? Yimuphi uNkulunkulu ozonisindisa? UNkulunkulu wokuqala, owesibili noma yilona wesithathu obulokhu uthandaza kuye? Yimuphi kubo obulokhu ukholelwa kuye? UBaba? Noma iNdodana? Noma uMoya oNgcwele? Awusho yimuphi okholelwa kuye. Nakuba uthi uyakholelwa kuNkulunkulu kodwa eqinisweni okukholelwayo ngempela yingqondo yakho! UNkulunkulu akekho enhliziyweni yakho! Kodwa, engqondweni yakho kugcwele inqwaba “yoZiqu Zintathu”! Awuvumi?

Uma izigaba ezintathu zomsebenzi bezingahlolwa ngokuvumelana nemfundiso kaZiqu Zintathu, khona-ke kusho ukuthi kumelwe ukuthi kunoNkulunkulu abathathu njengoba umsebenzi owenziwa oyedwa ungesiwo ofanayo. Uma kukhona phakathi kwenu othi ikhona ngempela le nto kaZiqu Zintathu, akachaze ukuthi uyini ngempela lo Nkulunkulu oyedwa kubantu abathathu. Ungubani uYise oNgcwele? Ingubani iNdodana? Uyini uMoya oNgcwele? Ingabe uJehova unguYise oNgcwele? Ingabe uJesu uyiNdodana? Ngakho uyini pho uMoya oNgcwele? UYise akawona yini uMoya? Ingabe ingxenye ethile yeNdodana ayiwona yini uMoya? Imisebenzi kaJesu yayingeyona yini imisebenzi yoMoya oNgwele? Imisebenzi kaJehova okwesikhathi esithile yayiqondiswa uMoya ofana noJesu? UNkulunkulu oyedwa angaba nemiMoya emingaki? Ngokwencazelo yakho, la bantu abathathu uYise, iNdodana noMoya oNgcwele bamunye; uma kunjalo, kusho ukuthi kunoMoya omthathu, kodwa ukuze kube noMoya omthathu kusho ukuthi kunoNkulunkulu abathathu. Lokhu kusho ukuthi akekho uNkulunkulu oyedwa weqiniso; lo Nkulunkulu angaqhubeka kanjani abe nemvelo yoqobo kaNkulunkulu kuye? Uma uvuma ukuthi kunoNkulunkulu oyedwa, angaba kanjani nendodana aphinde abe ubaba? Akuyona yini imibono yakho leyo? Kukhona uNkulunkulu oyedwa, noMoya owodwa kaNkulunkulu, njengoba kulotshiwe eBhayibhelini ukuthi “KunoMoya oNgcwele owodwa noNkulunkulu oyedwa kuphela.” Kungakhathaliseki ukuthi uYise neNdodana okhuluma ngabo bakhona noma cha, kunoNkulunkulu oyedwa, futhi le ngxenye kaYise, iNdodana, noMoya oNgcwele okholelwa kukho kuyingxenye yoMoya oNgcwele. Ngamanye amazwi, uNkulunkulu unguMoya, kodwa uyakwazi ukuba yinyama aphile phakathi kwabantu, futhi abe ngaphezu kwakho konke. UMoya wakhe uyikho konke futhi uhlale ukhona. Angakwazi ukuba senyameni ngesikhathi esifanayo futhi abe semhlabeni nangaphezu kwawo. Njengoba bonke abantu bethi uNkulunkulu uwukuphela kukaNkulunkulu weqiniso, kusho ukuthi kunoNkulunkulu oyedwa, okwazi ukuba yikho konke! UNkulunkulu unguMoya owodwa, ungumuntu oyedwa; futhi lowo uMoya kaNkulunkulu. Uma kuya njengokusho kwakho, uYise, iNdodana kanye noMoya oNgcwele, lokho kusho ukuthi ababona oNkulunkulu abathathu, akunjalo? UMoya ungenye into iNdodana ingenye kanjalo noYise ungenye. Iziqu Zabo zehlukene futhi izingqikithi Zabo zihlukene, ngakho bahlangana kanjani futhi babe yingxenye kaNkulunkulu oyedwa? UMoya oNgcwele unguMoya; kulula ngabantu ukuba baqonde lokho. Uma kunjalo, kusho ukuthi uYise unguMoya nakakhulu. Akakaze ehlele emhlabeni futhi akazange abe yinyama; unguJehova uNkulunkulu osezinhliziyweni zabantu, impela unguMoya. Uma kunjalo, yibuphi ubuhlobo obukhona phakathi Kwakhe noMoya oNgcwele? Ingabe lobu ubuhlobo obufanayo obuphakathi kukaYise neNdodana? Noma ubuhlobo obufanayo noboMoya oNgcwele kanye noMoya kaYise? Ingabe ingxenye ngayinye yoMoya iyefana? Noma ingabe uMoya oNgcwele uyithuluzi likaYise? Yikuphi ngempela okuyikona? Buyini-ke ubuhlobo phakathi kweNdodana noMoya oNgcwele? Ingabe lobu ubuhlobo obuphakathi kwemiMoya imibili noma ubuhlobo obuphakathi komuntu noMoya? Lena yimpicabadala! Uma kuwukuthi kunoMoya owodwa, kusho ukuthi ayikho indaba yabantu abathathu ngoba ngeke bangenwe uMoya owodwa, uma bengabantu abathathu abahlukene, kusho ukuthi amandla oMoya wabo ngeke afane, futhi akukwazi ukuthi kube noMoya owodwa. Le mfundiso kaYise, iNdodana noMoya oNgcwele iwubulima! Lokhu kwahlukanisa uNkulunkulu ahlukane abe abantu abathathu, ngamunye onesiqu noMoya; angaba kanjani futhi uMoya owodwa noNkulunkulu oyedwa? Ake nisho, ingabe amazulu nomhlaba nakho konke okukuwo kwadalwa uYise, iNdodana noma uMoya oNgcwele? Abanye bathi konke lokhu bakudala ndawonye. Ngakho ubani-ke pho owasindisa isintu? Ingabe nguMoya oNgcwele, yiNdodana noma nguYise? Abanye bathi yiNdodana eyahlenga isintu. Ngakho ingubani ngempela le Ndodana? Ayikona yini ewukubonakaliswa koMoya kaNkulunkulu? UNkulunkulu esesimweni somuntu, uJesu ubiza uNkulunkulu osezulwini ngokuthi Baba. Awazi yini ukuthi uJesu wazalwa ngokoMoya oNgcwele? UnoMoya oNgcwele; noma ungathini, uJesu unoNkulunkulu ezulwini, ngoba uyisimo sikaNkulunkulu soMoya. Le mfundiso yokuthi kuneNdodana ayilona neze iqiniso. NguMoya owodwa owenza zonke izinto; uNkulunkulu Uqobo, okungukuthi, uMoya kaNkulunkulu owenza imisebenzi yakhe. Ubani uMoya kaNkulunkulu? Awuwona yini uMoya oNgcwele? UMoya oNgcwele awusebenzi yini kuJesu? Uma umsebenzi ungenziwanga nguMoya oNgcwele, (okunguMoya kaNkulunkulu) ingabe le misebenzi yenziwa nguNkulunkulu Uqobo? Njengoba ayethandaza, uJesu wabiza uNkulunkulu ezulwini ngokuthi Baba, lokhu wakwenza esesimweni somuntu odaliwe, ngoba kuphela uMoya kaNkulunkulu wawembethe inyama ejwayelekile nevamile futhi embeswe isimo somuntu. Nakuba ngaphakathi wayenoMoya kaNkulunkulu, ukubukeka Kwakhe kwangaphandle kwakusengokomuntu ovamile; ngamanye amazwi, wayesephenduke “iNdodana yomuntu” okungukuthi futhi bonke abantu bakhuluma, kuhlanganise naye uJesu Uqobo, njengoba ebizwa ngeNdodana yomuntu, ungumuntu (ngabe umuntu wesilisa noma wesifazane, kunoma yikuphi onesimo sangaphandle somuntu) ozalelwe emndenini nakubantu abajwayelekile. Ngakho-ke, ukubiza kukaJesu uNkulunkulu ezulwini ngokuthi Baba, kuyefana nalapho wena umbiza ngokuthi Baba; Lokho wakusho esesimweni somuntu. Uyawukhumbula uMthandazo weNkosi, uJesu akufundisa ukuba uwubambe ngekhanda? “Baba wethu osezulwini….” Kulo mthandazo, uJesu watshela bonke ukuba babize uNkulunkulu osezulwini ngoBaba. Futhi, njengoba naye umbiza ngoBaba, wakusho lokhu ngokombono noma esesimweni sokulingana nani nonke. Njengoba nani nibiza uNkulunkulu ezulwini ngoBaba, lokhu kubonisa ukuthi uJesu wazilinganisa nani, futhi njengomuntu wasemhlabeni owayekhethwe uNkulunkulu (okungukuthi, iNdodana kaNkulunkulu). Uma ubiza uNkulunkulu “ngoBaba,” akukona yini ukuthi umbiza ngoba wena uyisidalwa? Noma kunjalo, naphezu kwegunya uJesu ayenalo ngaphambi kokuba abethelwe, wayemane eyiNdodana yomuntu, eqondiswa uMoya kaNkulunkulu (okungukuthi, uNkulunkulu), njengesinye sezidalwa zasemhlabeni, ngoba wayengakawuqedi umsebenzi wakhe. Ngakho-ke, ukuthobeka nokulalela kuphela okwamgqugquzela ukuba abize uNkulunkulu osezulwini ngoBaba. Nokho, ngokubiza uNkulunkulu (okungukuthi, uMoya osezulwini) ngaleyo ndlela, akusho ukuthi uyiNdodana yoMoya kaNkulunkulu osezulwini. Kunalokho, kumane kusho ukuthi umbono wakhe wehlukile, hhayi kodwa ukuthi ungumuntu owehlukile. Imfundiso yokuthi kunabantu abehlukile ingamanga! Ngaphambi kokuba abethelwe, uJesu wayeseyiNdodana yomuntu ebhekene nokulinganiselwa kwenyama, engenalo igunya eliphelele loMoya. Yingakho ayenza intando kaNkulunkulu uYise ngokombono wesidalwa senyama. Yingakho athandaza kathathu eGetsemane: “Kungabi ngokuthanda Kwami, kodwa ngokuthanda Kwakho.” Ngaphambi kokuba afe esiphambanweni, wayeseyiNkosi, kodwa iNkosi yamaJuda; wayenguKristu, iNdodana yomuntu, kodwa engenawo umzimba wenkazimulo. Yingakho ngokombono womuntu abiza uNkulunkulu ngoBaba. Kodwa, lokhu akusho ukuthi bonke ababiza uNkulunkulu ngoBaba bayiNdodana. Ukube bekunjalo, naningeke yini nonke nibe yiNdodana mhla uJesu enifundisa uMthandazo weNkosi? Uma namanje usakholelwa kule mfundiso, ngitshele, ngubani lo ombiza ngoBaba? Uma uthi uJesu, ungubani uYise noJesu kuwe? Ngemva kokuba uJesu esehambile le ndaba kaBaba neNdodana ayibange isaba khona. Leli cebo lasebenza iminyaka ngesikhathi uJesu eseyinyama; ngaphansi kwezimo zonke, ubudlelwane bomuntu oyisidalwa neNkosi yendalo uma ubiza uNkulunkulu ngoBaba. Asikho isikhathi sokuma kwale mfundiso kaZiqu Zintathu owakhiwa uYise, yiNdodana noMoya oNgcwele; yimfundiso yamanga le eyavela ngokuhamba kwesikhathi futhi iyinto engekho!

Lokhu kusenza sikhumbule amazwi kaNkulunkulu akuGenesise: “Masenze umuntu ngomfanekiso Wethu, afane Nathi.” Ngenxa yokuthi uNkulunkulu wathi “masenze” umuntu ngomfanekiso “wethu” kuba sengathi ukhuluma nothile; njengoba ethi “masenze” kusho ukuthi uNkulunkulu akayedwa. Ngenxa yalokho, abantu baye bacabanga ngokuthi bangabantu abehlukile, kwabe sekuvela imibono kaYise, yiNdodana noMoya oNgcwele. Pho unjani uYise? INdodana yona injani? UMoya oNgcwele wona unjani? Kungenzeka yini ukuthi abantu benziwa ngomfanekiso wokukodwa kwalokhu okuhlanganisiwe kwaba kuthathu? Uma kunjalo, ingabe isimo somuntu siyefana yini nesikaYise, iNdodana noma uMoya oNgcwele? Kulokhu kokuthathu, umuntu wenziwe ngamuphi umfanekiso? Lo mbono owasungulwa abantu, awulona iqiniso futhi uwunangqondo! Lo mbono wehlukanisa uNkulunkulu oyedwa abe ngoNkulunkulu abaningi. Ngesikhathi uMose abhala ngaso uGenesise, kwakungemva kokudalwa kwabantu kuhlanganise nezinye izinto ezadalwa. Ekuqaleni, ngesikhathi kudalwa umhlaba, uMose wayengekho. Kuthe kamuva, uMose ube esebhala iBhayibheli, ngakho wayengazi kanjani ukuthi nguNkulunkulu owakhuluma la mazwi ezulwini? Akukho ayekwazi mayelana nokudala kukaNkulunkulu umhlaba. EBhayibhelini, kuyiTestamente Elidala, ayiphathwa indaba kaYise, iNdodana noMoya oNgcwele, kukhulunywa ngoNkulunkulu oyedwa kuphela weqiniso, uJehova, lapho aqhuba khona umsebenzi Wakhe kwa-Israyeli. Ubizwa ngamagama ehlukahlukene ngokushintsha kwezinkathi, kodwa lokhu akusho ukuthi igama ngalinye libhekisele kumuntu owehlukile. Uma bekunjalo, bekungeke yini kwenze uNkulunkulu akhiwe yinqwaba yabantu? Okulotshwe kuyiTestamente Elidala kuyimisebenzi kaJehova, isiqalo semisebenzi kaNkulunkulu ngeNkathi Yomthetho. Kwakuyimisebenzi kaNkulunkulu leyo, lapho akhuluma khona, kwaba njalo, nalapho ashaya khona umthetho, wama. Akukho lapho ezibiza khona ngoYise ozosebenza, futhi akukho lapho eprofetha khona ngokuza kweNdodana yakhe ezosindisa isintu. Ngesikhathi uJesu eza emhlabeni kwathiwa, uNkulunkulu ube yinyama ukuze asindise sonke isintu, akuzange kufike iNdodana. Njengoba izinkathi zingafani kanjalo, nemisebenzi kaNkulunkulu Uqobo ayifani, wenza imisebenzi Yakhe ngezindlela ezehlukahlukene. Ngaleyo ndlela, ubuyena buyashintsha. Abantu bakholelwa ukuthi uJehova unguYise kaJesu, kodwa uJesu wakwenqaba lokhu, wathi: “Asizange sihlukaniswe ngokuthi Baba neNdodana; Mina noBaba osezulwini simunye. UBaba ukimi nami ngikuBaba; lapho abantu bebona iNdodana, babona uBaba osemazulwini.” Siphetha ngokuthi, kungakhathaliseki ukuthi uBaba noma yiNdodana, banguMoya owodwa, ababona abantu abahlukene. Uma umuntu ezama ukuchaza, izinto zibanzima kakhulu ukucacisa indaba yabantu abathathu abahlukene, kanye nobuhlobo obuphakathi kukaYise, iNdodana noMoya oNgcwele. Lapho abantu bekhuluma ngoNkulunkulu ohlukene akumenzi yini angabi ngokoqobo? Umuntu uze amehlukanise ngezigaba, umuntu wokuqala, owesibili nowesithathu; lena kumane nje kuyimibono yabantu, yimibono engenabo ubufakazi obuphathekayo, futhi engekho nhlobo. Uma umbuza lo muntu ukuthi; “Bangaki labo Nkulunkulu?” uyothi kunoNkukunkulu oZiqu zintathu onguYise, iNdodana noMoya oNgcwele: uNkulunkulu oyedwa weqiniso. Uma umbuza futhi ukuthi: “Ungubani uYise?” uyothi: “UYise, uMoya kaNkulunkulu osezulwini; uphethe konke, futhi uMnikazi wakho konke okusezulwini.” “UJehova yena, ingabe unguMoya” bese ephendula ngokuthi: “Yebo!” Bese-ke umbuza ukuthi “Ingubani iNdodana?” Uyothi: “Hawu, iyiNdodana kaNkulunkulu. Bese uyambuza ukuthi “UJesu wavelaphi.” Uyothi: “UJesu wazalwa uMariya ngoMoya oNgcwele.” “Ingabe isimo Sakhe asiwona uMoya? Imisebenzi yakhe ayifakazeli yini ukusebenza koMoya oNgcwele? UJehova unguMoya, kanjalo nesimo sikaJesu. Ezinsukwini zokugcina, akukona yini ukuthi kusasebenza uMoya; ngakho bangaba kanjani abantu abahlukene? Akuwona yini uMoya kaNkulunkulu oqhubeka usebenza ngezindlela ezahlukile?” Kanjalo awukho umahluko kulaba bantu. UJesu wazalwa ngoMoya, futhi ngokungangabazeki, imisebenzi Yakhe yayifana ncamashi nemisebenzi yoMoya oNgcwele. Esigabeni sokuqala somsebenzi kaJehova, akazange abe yinyama futhi akabonakalanga kubantu. Ngakho abantu abakubonanga ukubonakala Kwakhe. Kungakhathaliseki ukuthi wayemkhulu noma emude kangakanani, wayesewuMoya, uNkulunkulu Uqobo waqale wadala abantu, okuwukuthi uMoya kaNkulunkulu. Lapho ekhuluma nabantu esemafwini, wayenguMoya. Akekho owayemazi; kuze kwaba yiNkathi Yomusa lapho uMoya kaNkulunkulu uphenduka inyama eJudiya lapho abantu baqala khona ukumbona okokuqala uNkulunkulu esesimweni somuntu njengomJuda. Kodwa abantu babengawuqondi umuzwa wokuba kwakhe nguJehova. Kunjalo, wazalwa ngokoMoya oNgcwele, okungukuthi, wazalwa uMoya kaJehova Uqobo nokuthi uJesu wazalwa engumfanekiso woMoya kaNkulunkulu. Lokho abantu abaqale bakubona uMoya oNgcwele wehla njengejuba, wehlela phezu kukaJesu; kwakungewona uMoya owehlukile kuJesu, kepha kwakunguMoya oNgcwele. Ingabe-ke uMoya kaJesu noMoya oNgcwele bahlukene? Uma uJesu enguJesu, iNdodana, noMoya oNgcwele unguMoya oNgcwele, kodwa bangaba munye kanjani? Umsebenzi wawungeke uqhubeke uma kunjalo. UMoya okuJesu, uMoya esezulwini kanye noMoya kaJehova yinto eyodwa. Lo Moya ungabizwa ngokuthi uMoya oNgcwele, uMoya kaNkulunkulu, amandla ayisiphekupheku, uMoya oyingqayizivele. UMoya kaNkulunkulu ungafeza umsebenzi omningi. Ukwazi ukudala umhlaba, uphinde awubhubhise ngozamcolo; ukwazi ukuhlenga sonke isintu, unganqoba futhi ubhubhise sonke isintu. Wonke lo msebenzi wenziwa nguNkulunkulu Uqobo futhi akekho obengakwazi ukuwenza esikhundleni sikaNkulunkulu ngaphandle Kwakhe. UMoya Wakhe ungabizwa ngegama likaJehova nelikaJesu kuhlanganise nelikaMninimandla Onke. UyiNkosi noKristu. Ungaba nayiNdodana yomuntu. Usemazulwini nasemhlabeni; usezindaweni eziphezulu kakhulu emkhathini nasezixukwini. Uwukuphela kweNkosi yamazulu nomhlaba! Kusukela ngenkathi yokudala kuze kube manje, lo msebenzi ubulokhu wenziwa uMoya kaNkulunkulu Uqobo. Emisebenzini yasezulwini noma enyameni, yonke le misebenzi yenziwa yilo Moya Wakhe. Zonke izidalwa, kungakhathaliseki ukuthi zisezulwini noma emhlabeni zisentendeni yesandla sikaMninimandla Onke; konke lokhu kuwumsebenzi kaNkulunkulu Uqobo futhi akekho ongakwazi ukuwenza esikhundleni Sakhe. Emazulwini, unguMoya abuye abe nguNkulunkulu Uqobo; phakathi kwabantu, uyinyama kodwa aqhubeka enguNkulunkulu Uqobo. Nakuba ebizwa ngamagama amaningi, usenguye Uqobo futhi yonke imisebenzi Yakhe ibonakalisa amandla oMoya Wakhe. Ukusindiswa kwabantu ngokubethelwa esiphambanweni kwakuwukusebenza koMoya Wakhe, kanye nokushumayela ezizweni zonke nasemhlabeni wonke ngezinsuku zokugcina. Ngaso sonke, isikhathi uNkulunkulu angabizwa ngokuthi uMninimandla Onke, uNkulunkulu weqiniso, uNkulunkulu okuwuphela Kwakhe. Ngakho ayikho imfundiso yabantu abahlukene, ingasaphathwa-ke le mfundiso kaYise, iNdodana noMoya oNgcwele! KunoNkulunkulu oyedwa ezulwini nasemhlabeni!

Uhlelo kukaNkulunkulu lokuqondisa ludonsa iminyaka eyizinkulungwane eziyisithupha futhi luhlukaniswe lwaba yizinkathi ezintathu zokuhluka ngokomsebenzi Wakhe: Inkathi yokuqala ibizwa ngokuthi yiNkathi Yomthetho YeTestamente Elidala; eyesibili yiNkathi Yomusa; kanti eyesithathu eyokugcina iphakathi nezinsuku zokugcina—yiNkathi Yombuso. Enkathini ngayinye kunesiqu esihlukile esivezwayo. Lokhu kwenzeka ngenxa yokwehluka komsebenzi, okusho izimfuno zomsebenzi. Isigaba sokuqala somsebenzi ngeNkathi Yomthetho senzeka kwa-Israyeli, isigaba sesibili senziwa lapho kuphothulwa inqubo yokusindisa kwaJuda. Le nqubo yenzeka ngokuthi uJesu azalwe ngoMoya oNgcwele njengeNdodana. Konke lokhu kwenzeka ngenxa yemfuneko yomsebenzi. Ezinsukwini zokugcina, uNkulunkulu ufisa ukuwandisa umsebenzi Wakhe uze ufinyelele kwabeZizwe futhi kuzuzwe bonke abantu khona, ukuze igama Lakhe libe likhulu phakathi kwabo bonke. Ufisa ukuqondisa umuntu ekuqondeni nasekungeneni kulo lonke iqiniso. Wonke lo msebenzi wenziwa nguMoya owodwa. Nakuba ekwenza lokhu ngezindlela azingefani, imigomo yomsebenzi yona ayishintshi. Lapho uhlolisisa imigomo nohlobo lomsebenzi abawenzile, uzokwazi ukuthi konke kwenziwe uMoya owodwa. Kodwa abanye basangase bathi: “UYise unguYise; iNdodana iyiNdodana; uMoya oNgcwele unguMoya oNgcwele, ekugcineni, bazokwenziwa babe munye.” Kodwa ungabenza kanjani babe munye? UYise noMoya oNgcwele kungenziwa kanjani kube munye? Uma kokubili kuye kwahlanganiswa, kungakhathaliseki ukuthi kuhlanganiswe kanjani, ngeke yini kuqhubeke kuyizingxenye ezimbili? Uma uthi benziwa babe Munye, akukhona yini lokho ukuhlanganisa izinto ezimbili? Kodwa bebengeve yini bebabili ngaphambi nokuhlanganiswa, isimo soMoya ngamunye wehlukile, futhi imiMoya emibili ngeke ihlanganiswe. UMoya awufani nento ephathekayo futhi awufani nalutho olukhona emhlabeni. Abantu bathi, uYise unguMoya, iNdodana nayo ingumoya kanye nawo uMoya bathi ungomunye uMoya, bese bethi lemiMoya iyahlanganiswa engilazini yamanzi kube uMoya owodwa, akukona yini ukuthi lapha kuhlanganiswe izinto ezintathu? Lena yincazelo engamanga ngokusobala! Lo Nkulunkulu akahlukaniswa phakathi? UYise, yiNdodana noMoya kungahlanganiswa kanjani kube kunye? Akuzona yini izingxenye ezintathu zezimo ezehlukene? Kusekhona nalabo abathi, “UNkulunkulu akashongo yini ngokusobala ukuthi uJesu uyiNdodana Yakhe ethandekayo?” UJesu uyiNdodana kaNkulunkulu ethandekayo, ajabula kakhulu ngayo—lokhu kwakhulunywa nguNkulunkulu Uqobo. Empeleni uNkulunkulu wayekhuluma Ngaye, ngendlela eyehlukile, kufana ngokuthi uMoya osezulwini unikeza ubufakazi bukaNkulunkulu esesimweni somuntu Ngokwakhe. UJesu enguNkulunkulu osesimweni somuntu Ngokwakhe, hhayi iNdodana Yakhe esezulwini. Uyakuqonda lokho? La mazwi kaJesu athi: “NgikuBaba, noBaba uKimina,” awasho yini ukuthi banguMoya owodwa? Akukona yini ukuthi ngokwesimo somuntu sikaNkulunkulu wazihlukanisela ezulwini nasemhlabeni? Eqinisweni, bamunye; kungakhathaliseki ukuthi isimo sinjani, kumanje nje kunguNkulunkulu ofakaza ngaye Ngokwakhe. Uyaziguqula ngokushintsha kwenkathi ngayinye, ngokuya kwemfuneko yomsebenzi ngokwezigaba ezehlukahlukene ngokwentando Yakhe, njengoba namagama abantu abambiza ngawo nawo eshintsha. Lapho eqala isigaba sokuqala somsebenzi Wakhe, wayebizwa ngokuthi uJehova, uMalusi wama-Israyeli. Esigabeni sesibili, yawebizwa ngokuthi iNkosi noKristu. Kodwa ngaleso sikhathi, uMoya osezulwini wathi uyiNdodana ethandekayo kaNkulunkulu, awushongo ukuthi uwukuphela kweNdodana kaNkulunkulu. Lokhu akwenzekanga. UNkulunkulu angaba kanjani nomntwana oyedwa? Ingabe uNkulunkulu waphenduka waba umuntu? Ngenxa yokuthi wayekwesinye isimo, wayebizwa ngokuthi yiNdodana kaNkulunkulu ethandekayo, ngenxa yalokhu, kube sekuvela ubuhlobo phakathi kukaYise neNdodana. Lokhu kwakubangelwa ukwehlukana kwezulu nomhlaba. UJesu wathandaza esesimweni senyama. Njengoba ayembethe inyama yobuntu obujwayeleke kangaka, wakhuluma la mazwi esesimweni somuntu: “Umzimba wami ufana nodaliwe. Njengoba ngembatha wona ukuze ngize emhlabeni, manje ngikude kakhulu nezulu.” Ngenxa yaleso sizathu, wayengathandaza kuNkulunkulu uYise esesimweni sokuba wumuntu. Lona kwakungumsebenzi Wakhe, ukuze kufezeke injongo kaNkulunkulu. Ngeke sithi akayena uNkulunkulu ngenxa yokuthi wathandaza kuYise esesimweni somuntu. Nakuba ebizwa ngeNdodana kaNkulunkulu ethandekayo, usenguye uNkulunkulu, usesimweni sokuba wuMoya futhi uyingxenye yawo. Abantu bazibuza ukuthi kungani ethandaza uma enguNkulunkulu. Kungenxa yokuthi usesemweni senyama, uNkulunkulu uphila enyameni, akuwona umoya osezulwini. Abantu bathi uYise, iNdodana noMoya oNgcwele kwakha uNkulunkulu oyedwa. Bobathathu benziwa bayahlanganiswa babe munye babizwe ngoNkulunkulu, ngenxa yalokho, ingabe usenawo amandla amakhulu. Kunalabo futhi abathi kungenxa yaleso sizathu enguMoya onamandla. Lapho iNdodana ithandaza ngokuza kwayo, empeleni yayikhuluma isesimweni somuntu wenyama. Ngoba inyama ayiphelele, yayingaphelele futhi inobuthaka lapho ingena enyameni, futhi yayihlupheka njengoba yayiqhubeka nomsebenzi Wayo enyameni. Yingakho yathandaza kuNkulunkulu uYise ngaphambi kokubethelwa Kwayo, futhi yathandaza izikhathi eziningi ngaphambi kwalokho. Yathandaza inabafundi Bayo; yathandaza iyodwa entabeni; yathandaza isesikebheni sokudoba; yathandaza phakathi kwezixuku; yathandaza lapho ihlephula isinkwa; futhi yathandaza lapho ibusisa abantu. Kungani yenza kanjalo? Ngenxa yokuthi yayithandaza kuMoya, kuNkulunkulu ezulwini, isesimweni senyama. Ngakho ngokombono wabantu, uJesu waba yiNdodana kuleso sigaba somsebenzi, nokho, phakathi nalesi sigaba akathandazi, kungani? Kungenxa yokuthi into ayibeka kuqala umsebenzi wezwi, nesahlulelo kanye nokusola kwalo. Asikho isidingo sokuba athandaze, futhi inkonzo Yakhe ukukhuluma. Akabethelwa esiphambanweni, futhi labo abasemagunyeni abambambi. Uyaqhubeka nomsebenzi wakhe. Lapho ethandaza, wayethandaza kuNkulunkulu uYise ngokuza kombuso wamazulu, ukwenziwa kwentando kaYise kanye nokuza komsebenzi. Kuleli zinga, umbuso wawusufikile kakade, ingabe-ke wayesenaso isidingo sokuthandaza? Umsebenzi wakhe, ukuqeda inkathi, futhi azisekho ezinye izinkathi ezintsha, ingabe-ke sikhona isidingo sokuthandazela isigaba esilandelayo? Empeleni, asikho isidingo salokho!

Kuningi ukuphikisana ezincazelweni zabantu. Empeleni, lena kumane kuyimibono yabantu; engahlolisisiwe, ningase nicabange ukuthi iyiqiniso. Anazi yini ukuthi le mfundiso kaZiqu Zintathu iwumbono wabantu? Ulwazi lomuntu aluphelele. Umbono wakhe uhlale unganembile, futhi umuntu unemibono eminingi; lokhu kufakazela ukuthi usidalwa esingumuntu ngeke sikwazi ukuchaza imisebenzi kaNkulunkulu. Kuningi okusezingqondweni zabantu, kodwa okuphikisana neqiniso. Ingabe indlela yakho yokucabanga iyakubonisa imisebenzi kaNkulunkulu? Uyayiqonda yini yonke imisebenzi kaJehova? Ingabe nguwe yini njengomuntu okwazi ukukubona konke, noma ingabe nguNkulunkulu okwazi ukubona konke, kusukela phakade kuze kube phakade? Ingabe nguwe okwazi ukubona ezikhathini zakudala kuze kube sesikhathini esizayo, noma ingabe nguNkulunkulu okwazi ukwenza kanjalo? Ngakho-ke uthini? Ungamchaza kanjani uNkulunkulu? Futhi isekelwephi leyo ncazelo yakho Ngaye? Ingabe wena unguNkulunkulu? Amazulu nomhlaba nakho konke okukuwo kwadalwa uNkulunkulu. Akuwena owenza lezi zinto, pho kungani unikeza izincazelo ezingelona iqiniso? Ingabe namanje usakholelwa kuZiqu Zintathu? Awucabangi ukuthi le nkolelo iyinkinga? Kungaba kuhle ukuba manje ukholelwe kuNkulunkulu oyedwa, hhayi kwabathathu. Kuhle ukuba ngukukhanya, ngoba umthwalo weNkosi ulula.


Ukwenza (3)

Kumele nikwazi ukuphila ngokuzimela, nikwazi ukudla nokuphuza amazwi kaNkulunkulu ngokwenu, ukubona amazwi kaNkulunkulu ngokwenu, nokuphila impilo ejwayelekile engokomoya ngaphandle kokuholwa abanye. Kumele nikwazi ukuthembela emazwini uNkulunkulu awakhulumayo namuhla ukuze niphile, ukungena ekwazini okuyiqiniso, nokuzuza ulwazi oluyiqiniso. Ukwenza lokhu kuphela okuyonenza nikwazi ukuma niqine. Namuhla, abantu abaningi abaziqondi ngokuphelele izilingo nezinhlupho zesikhathi esizayo. Esikhathini esizayo, abanye abantu bazobhekana nezinhlupho, futhi abanye bazobhekana nokujeziswa. Lokhu kujeziswa kuzoba nzima ngokwengeziwe; kuyoba ukufika kwamaqiniso. Namuhla, konke okuzwayo, okwenzayo, nokubonakalisayo kwakha isisekelo sokulingwa kwesikhathi esizayo, ngakho okungenani, kumele ukwazi ukuphila ngokuzimela. Namuhla, isimo sabaningi ebandleni simi kanje ngokujwayelekile: Uma kukhona abaholi nezisebenzi ezenza umsebenzi webandla, bayathokoza, kuthi uma zingekho, bangathokozi. Abawunaki umsebenzi webandla, noma ukuphila kwabo komoya, futhi abanawo nomncane umthwalo—bahamba bebhadazela njengenyoni iHanhao.[a] Eqinisweni, kubantu abaningi umsebenzi engiwenzile umsebenzi nje wokunqoba, ngoba abaningi abakulungele nhlobo ukupheleliswa. Yidlanzana nje labantu abangapheleliswa. Uma, usuwezwile lawa mazwi, ucabanga ukuthi “njengoba umsebenzi owenziwe uNkulunkulu ungowokunqoba abantu kuphela, ngizolandela nje ngokungatheni,” ingemukelwa kanjani indlela enjalo yokubuka izinto? Uma ngempela unonembeza, khona-ke kumele ube nomthwalo, nokwazi ukubhekana nalowo mthwalo. Kumele uthi: “Kungakhathaleki ukuthi ngizonqotshwa noma ngizopheleliswa, kumele ngibekezelele lesi sinyathelo sobufakazi ngendlela efanele.” Njengesidalwa sikaNkulunkulu, umuntu anganqotshwa ngokuphelele nguNkulunkulu, ekugcineni, umuntu wazi ukwanelisa uNkulunkulu, ukubuyisela uthando lukaNkulunkulu ngenhliziyo ethanda uNkulunkulu nangokuzinikela kuNkulunkulu ngokuphelele. Lona umthwalo womuntu, ngumsebenzi okumele wenziwe umuntu, nomthwalo okumele uthwalwe umuntu, futhi umuntu kumele awufeze lo msebenzi. Kulapho kuphela lapho ekholwa khona ngempela kuNkulunkulu. Namuhla, ingabe lokhu okwenzayo ebandleni kungukufeza lowo mthwalo? Lokhu kuncike ekuthini uthwalisiwe yini, futhi kuncike olwazini lwakho. Ekuzweni lo msebenzi, uma umuntu esenqotshiwe futhi enolwazi lweqiniso, uzokwazi-ke ukulalela naphezu kwethemba noma isiphetho sakhe. Ngale ndlela, umsebenzi omkhulu kaNkulunkulu uzofezeka ngokuphelele, ngoba nina bantu akukho okunye enikwaziyo ngaphezu kwalokhu, futhi anikwazi ukufeza izidingo eziphezulu. Kodwa esikhathini esizayo, abanye abantu bazopheleliswa. Izinga labo lizoba ngcono, emoyeni wabo bazoba nolwazi olunzulu ngokwengeziwe, futhi izimpilo zabo zizokhula… Kodwa abanye abakwazi nhlobo ukufinyelela kulokhu, ngakho-ke ngeke basindiswe. Kunesizathu esenza ngithi abanakusindiswa. Esikhathini esizayo, abanye bazonqontshwa, abanye bazosuswa, abanye bazopheleliswa, kanti abanye bazosetshenziswa—ngakho abanye bazobhekana nezinhlupheko, abanye bazojeziswa (kuzoba yizinhlekelele zendalo namashwa nje enziwe ngabantu), abanye bazosuswa, kanti abanye bazosinda. Kulokhu, bazohlukaniswa ngamunye ngokohlobo lwabo, iqembu ngalinye lizobe limele uhlobo oluthile lomuntu. Akubona bonke abantu abazosuswa, futhi akubona bonke abantu abazopheleliswa. Lokhu kungenxa yokuthi izinga labantu baseShayina liphansi kakhulu, kanti yidlanzana nje phakathi kwabo elinohlobo lokuzazi uPawulu ayenakho. Phakathi kwenu, bambalwa abanokuzimisela ukuthanda uNkulunkulu njengoba uPetru enza, noma uhlobo lokholo olufana nalolo uJobe ayenalo. Bambalwa phakathi kwenu abesaba futhi abasebenzela uJehova njengoba kwenza uDavide, abanezinga elifanayo lokwethembeka. Niyihlazo!

Namuhla, ukukhuluma ngokupheleliswa kuyingxenye eyodwa kuphela. Noma ngabe kwenzekani, kumele niphathe lesi sinyathelo sobufakazi ngendlela efanele. Uma naniceliwe ukuba nisebenzele uNkulunkulu ethempelini, ningakwenza kanjani? Uma ungeyena umpristi, futhi ungenasikhundla samadodana angamazibulo noma amadodana kaNkulunkulu, usengakwazi ukwethembeka? Usengakwazi yini ukwenza konke okusemandleni akho ukusabalalisa umbuso kaNkulunkulu? Usengakwazi yini ukwenza umsebenzi owuthunywe uNkulunkulu ngendlela efanele? Noma ngabe isikhule kangakanani impilo yakho, umsebenzi wanamuhla uzokwenza ukholwe ngokugcwele ngaphakathi, nokuba ubekele eceleni yonke imibono yakho. Ukuthi unakho noma cha okudingekayo ukuze ufune ukuphila, umsebenzi kaNkulunkulu uzokwenza ukholwe ngokuphelele. Abanye abantu bathi: “Ngiyakholwa nje kuNkulunkulu, futhi angiqondi ukuthi kusho ukuthini ukuphishekela ukuphila.” Futhi abanye bathi: “Ngididekile ekukholweni kwami kuNkulunkulu. Ngiyazi ukuthi ngeke ngipheleliswe, ngakho-ke ngikulungele ukusolwa.” Ngisho nabantu abafana nalaba, abakulungele ukusolwa noma ukushatshalaliswa, kumele futhi bavume ukuthi umsebenzi wanamuhla wenziwa nguNkulunkulu. Abanye abantu babuye bathi: “Angiceli ukupheleliswa, kodwa, namuhla, ngizimisele ukwamukela konke ukuqeqesha kukaNkulunkulu, futhi ngizimisele ukuphila ubuntu obujwayelekile, ngithuthukise izinga lami, futhi ngihloniphe zonke izinhlelo zikaNkulunkulu….” Kulokhu, sebenqotshiwe futhi baba nobufakazi, okufakazeka khona ukuthi lukhona ulwazi oluthile lomsebenzi kaNkulunkulu kulaba bantu. Lesi sigaba somsebenzi senziwe ngokukhulu ukushesha, futhi esikhathini esizayo, sizokwenziwa ngokushesha okwengeziwe emazweni aphesheya. Namuhla, abantu abasemazweni aphesheya abakwazi nokulinda, bonke baphuthuma eShayina—ngakho-ke uma ningenakupheleliswa, nizobe nibambezela abantu basemazweni aphesheya. Ngaleso sikhathi, kungakhathaleki ukuthi ningene kahle kanjani noma ninjani, uma isikhathi sifika, umsebenzi Wami uzofezwa futhi upheleliswe. Umsebenzi Wami ngeke ubanjezelwe yini. Ngenza umsebenzi wabantu bonke, futhi asikho isidingo sokuthi ngichithe esinye isikhathi ngani! Anigqugquzelekile, futhi anizazi nhlobo! Anikufanele ukupheleliswa—ayikho nencane inhlasi yethemba! Esikhathini esizayo, ngisho noma abantu bangaqhubeka bezidonsa futhi benza ngokungazimiseli, futhi bengazilungisi izimo zabo, lokhu ngeke kuwuphazamise umsebenzi womhlaba wonke. Uma sifika isikhathi sokuthi umsebenzi kaNkulunkulu uphele, uzophela, futhi uma sifika isikhathi sokuthi abantu basuswe, bazosuswa. Yebo, labo okumele bapheleliswe, futhi abakufanele ukupheleliswa, bazopheleliswa—kodwa uma ningenalo nhlobo ithemba, khona-ke umsebenzi kaNkulunkulu ngeke ulinde nina! Ekugcineni, uma unqontshiwe, nakho lokhu kungathathwa ngengobufakazi. Kunemikhawulo kulokho uNkulunkulu akufuna kini; noma yikuphi ukuphakama isiqu somuntu esikwazi ukufika kukho, lokho kuwukuphakama kobufakazi obufuneka kuye. Akunjengoba umuntu ecabanga ukuthi ubufakazi obunjalo bungafika emikhawulweni ephezulu kakhulu nokuthi buzoba bukhulu—angeke kwenzeke nhlobo lokhu kinina bantu baseShayina. Ngixoxisane nani sonke lesi sikhathi, futhi nani nizibonele lokhu: Nginitshelile ukuthi ningaphikisi, ningahlubuki, ningenzi izinto ezidala ukuphazamisa noma ezonayo lapho ngifulathele. Ngibagxeke ngqo abantu ngalokhu izikhathi eziningi, kodwa nalokho akwenele—uma nje befulathela bayaguquka, lapho abanye bengiphikisa ngasese, ngaphandle kwamahloni. Ucabanga ukuthi angikwazi lokhu? Ucabanga ukuthi ungangidalela izinkinga bese kungenzeki lutho? Ucabanga ukuthi angazi uma ufuna ukudicilela phansi umsebenzi Wami uma ngingabhekile? Ucabanga ukuthi amasu akho angathi shu angamela isimilo sakho? Njalo ubukeka sengathi uyalalela kodwa ekusithekeni awethembekile, ufihla imicabango emibi enhliziyweni yakho, futhi ngisho ukufa akusona isijeziso esifanele abantu abanjengawe! Ucabanga ukuthi umsebenzi omncane kaMoya oNgcwele kuwe ungathatha indawo yokungihlonipha? Ucabanga ukuthi usuzuze ukukhanyiselwa ngokumemeza iZulu? Awulazi ihlazo! Awunto yalutho! Ucabanga ukuthi “izenzo zakho ezinhle” beziya eZulwini, nokuthi, ngenxa yalokho, ukuvumele ngokungalindelekile wathola ithalente elincane, elikwenze waba nolimi olushelelayo, olukwenza udukise abanye, futhi ukhohlise Nami? Waze wantula ukucabanga! Uyazi ukuthi ukukhanyiseleka kwakho kuvela kuphi? Uyazi ukuthi okukabani ukudla obukudla usakhula? Waze wangaba nanembeza! Abanye phakathi kwenu abakaguquki ngisho nangemva kokubhekanwa nabo iminyaka emine noma emihlanu, futhi nicaciselekile ngalezi zindaba. Kumele nicacelwe yindalo yenu, futhi ningakhonondi uma ngelinye ilanga, nilahlwa. Abanye, abakhohlisa labo abangaphezulu nabangaphansi kwabo emsebenzini wabo, kubhekanwe nabo kaningi; abanye, ngenxa yokuthi banomhobholo wemali, kubhekanwe nabo kaningi; abanye, ngenxa yokuthi ababeki mingcele ecacile phakathi kwabesilisa nabesifazane, kubhekanwe nabo kaningi; abanye, ngenxa yokuthi bayavilapha, futhi banake inyama kuphela, futhi abenzi ngokwezimiso uma bevakashela amabandla, kubhekanwe nabo kaningi; abanye, ngenxa yokuthi bayahluleka ukuba ngofakazi noma kuphi lapho behamba khona, futhi benza ngenkani nangobudlabha, baze benze izono ngamabomu, baxwayisiwe izikhathi eziningi ngalokhu; abanye abakhuluma nje ngamagama nezimfundiso emihlanganweni, beziphakamisa kunabanye, bengenalo nelincane iqiniso, futhi benzela abanye amacebo futhi bencintisana nabanye abazalwane—bavezwe kaningi obala ngenxa yalokhu. Ngiwakhulumile kini lawa mazwi izikhathi eziningi, futhi namuhla, angeke ngisakhuluma ngalokhu—yenzani lokhu enikufunayo! Zithatheleni nina izinqumo! Abaningi akubhekwananga nabo ngale ndlela unyaka owodwa noma emibili kuphela, abanye kube iminyaka emithathu noma emine, lapho abanye bedlule kulokhu iminyaka eyishumi, kubhekanwe nabo ngenkathi bephenduka beba ngamakholwa, kodwa kuze kube manje luseluncane uguquko kubo. Nithini, anifani nezingulube? Ingabe angikhulumi kahle kini? Ningacabangi ukuthi umsebenzi kaNkulunkulu angeke uphele uma ningakwazi ukufinyelela ezingeni elithile. Ingabe uNkulunkulu usazonilinda uma ningakwazi ukufeza izidingo Zakhe? Ngikutshela ngokusobala—akunjalo! Ungabi nethemba elinjalo ngezinto! Umsebenzi wanamuhla unesikhathi osibekelwe, futhi uNkulunkulu akakukhohlisi! Phambilini, lapho izikhonzi zizwa ukulingwa, abantu babecabanga ukuthi uma bengama baqine ebufakazini babo kuNkulunkulu, futhi banqontshwe Nguye, kwakufanele bafinyelele ezingeni elithile—kwakufanele babe abenzi bomsebenzi ngokuzikhethela nangokuthanda, badumise uNkulunkulu nsuku zonke, bangazidonsi nakancane noma benze ngokunganaki. Babecabanga ukuthi kungaleso sikhathi lapho babezoba khona ngabenzi bomsebenzi beqiniso, kodwa ingabe kunjalo ngempela? Ngaleso sikhathi, izinhlobo ezehlukene zabantu zembulwa; bakhombisa lonke uhlobo lokuziphatha. Abanye bakhononda, abanye basabalalisa imibono, abanye bayeka ukuhambela imihlangano, futhi abanye basabalalisa imali yebandla. Abazalwane babakhelana amacebo. Kwakuyinkululeko enkulu kakhulu, kodwa kwakukhona okukodwa okwakukuhle ngakho: Akekho owabuyela emuva. Iyona nto enhle engashiwo ngakho. Baba nobufakazi phambi kukaSathane ngenxa yalokhu, futhi ngemva kwesikhathi bazuza ubunjalo babantu bakaNkulunkulu futhi babambelela kwaze kwaba namuhla. Umsebenzi kaNkulunkulu awenziwa ngendlela ocabanga ngayo, kunalokho, uma isikhathi sesiphelile, umsebenzi uzophela, kungakhathaleki ukuthi ufinyelele kuliphi iqophelo wena. Abanye abantu bangase bathi: “Ngokwenza kanje awubasindisi abantu, noma awubathandi—awuyena uNkulunkulu olungile.” Nginitshela ngokucacile: Umongo womsebenzi Wami namuhla ukunqoba nina nokunenza nibe nobufakazi. Ukunisindisa kungumxhantela nje; ukuthi nizosindiswa noma cha kukulokhu okufunwa yini, futhi akuhlangene Nami. Nokho kumele ngikunqobe; ungalokhu uzama ukungidonsa ngekhala—namuhla ngiyakusebenza futhi ngikusindise, hhayi okunye!

Namuhla, lokhu esenikuqonda kungaphezulu kwawo wonke umuntu emlandweni ongazange apheleliswe. Noma kungaba ulwazi lwenu lokulingwa noma ukukholwa kuNkulunkulu, konke kungaphezu kwanoma ngubani okholwa kuNkulunkulu. Izinto eniziqondayo yizinto enizazi ngaphambi kokulingwa yizimo, kodwa isiqu senu sangempela asihambisani neze nazo. Lokhu enikwaziyo kungaphezu kwalokhu enikwenzayo. Yize nithi abantu abakholwa kuNkulunkulu kumele bathande uNkulunkulu, futhi akumele balwele izibusiso kuphela kodwa ukwanelisa intando kaNkulunkulu, okwenzekayo ezimpilweni zenu kuqhelelene nalokhu, kanti futhi kungcoliseke kakhulu. Abantu abaningi bakholwa kuNkulunkulu ukuze babe nokuthula nezinye izinzuzo. Uma kungeke kukuhlomulise, awukholwa kuNkulunkulu, futhi uma ungawutholi umusa kaNkulunkulu, uyadangala. Lokhu okushilo kungaba kanjani yisona siqu sakho sangempela? Uma kuziwa ezigamekweni zomndeni ezingagwemeki njengokugula kwezingane, ukulaliswa kwabathandwayo esibhedlela, isivuno esingesihle, nokushushiswa kwamalungu omndeni, ngisho nezinto ezivame ukwenzeka ekuphileni nsuku zonke ziyakwehlula. Uma kwenzeka izinto ezinjengalezi, uyethuka, awazi ukuthi wenzeni—futhi isikhathi esiningi, ukhononda ngoNkulunkulu. Ukhononda ngokuthi amazwi kaNkulunkulu akukhohlisile, ukuthi umsebenzi kaNkulunkulu ukwenze ihlaya. Ingabe aninayo imicabango enjalo? Ingabe ucabanga ukuthi lezi zinto zenzeka phakathi kwenu ngokungavamile kuphela? Zonke izinsuku nizichitha niphila ngaphansi kwezehlo ezinje. Anicabangi nakancane ngempumelelo yokholo lwenu kuNkulunkulu, nokuthi ningayifeza kanjani intando kaNkulunkulu. Isiqu senu sangempela sincane kakhulu, sincane ngisho kunesechwane lenkukhu. Uma ibhizinisi lomndeni wakho lilahlekelwa imali ukhononda ngoNkulunkulu, uma nizithola nisendaweni lapho ningavikelwe nguNkulunkulu nalapho nikhononda ngoNkulunkulu, nikhononda ngisho noma kufa elilodwa emachwaneni enu noma kugula inkomo endala esibayeni. Uyakhononda noma sekuyisikhathi sokuthi indodana yakho iqale umndeni kodwa umndeni wakho ungenayo imali eyenele; ufuna ukwenza umsebenzi wokwamukela izihambeli, kodwa awunawo amandla, bese ukhononda. Uchichima ukukhononda, futhi ngesinye isikhathi awuyi emihlanganweni noma udle futhi uphuze amazwi kaNkulunkulu ngenxa yalokhu, ngezinye izikhathi ucabanga kabi isikhathi eside. Ayikho into eyenzeka kuwe namuhla ehlangene namathemba akho akusasa noma nesiphetho sakho; lezi zinto bezizokwenzeka noma ungakholwa kuNkulunkulu, kodwa namuhla uzenza umthwalo kaNkulunkulu, bese ulokhu uthi uNkulunkulu ukulahlile. Kuthiwani ngokholo lwakho kuNkulunkulu? ingabe ngempela uyinikelile impilo yakho? Uma nibhekene nezilingo ezifana nezikaJobe, akekho phakathi kwenu olandela uNkulunkulu namuhla obengama aqine, beningawa nonke. Futhi nje, ngokusobala, kunomehluko omkhulu phakathi kwenu noJobe. Namuhla, uma kungadliwa ingxenye nje yempahla yenu niyalokotha niphike ukuba khona kukaNkulunkulu; uma ungaphucwa indodana noma indodakazi yakho, ungagijima yonke indawo udinda isililo; uma indlela yakho yokuphila okungukuphela kwayo ifika kwangqingetshe, uzozama ukukhuluma noNkulunkulu; uzobuza ukuthi kungani ngasho amazwi amaningi kangaka ekuqaleni ngikwethusa. Ayikho into eningeke nilokothe niyenze ngezikhathi ezinjalo. Lokhu kusho ukuthi anikazuzi lwazi, futhi aninaso isiqu sangempela. Ngaleyo ndlela, izilingo ezikini zinkulu kakhulu, ngoba nazi okuningi ngokwedlulele kodwa enikuqonda ngempela akukhona ngisho okukodwa enkulungwaneni yalokhu enikwaziyo. Ningagcini ekuqondeni nasekwazini kuphela; kuyoba kuhle kakhulu ukuthi nibone ukuthi kungakanani eningakwenza, ukuthi kungakanani ukukhanyisela nokukhanyisa kukaMoya oNgcwele okutholakale ngomjuluko womsebenzi wakho onzima, nasekuthini kungaki ukwenza kwenu enifeze kukho isinqumo senu. Kufanele uthathe isiqu nokwenza kwakho ngokuzimisela. Ekukholweni kwakho kuNkulunkulu, akufanele uzame ukwenzela noma ngubani nje ngokungazimiseli—ukuthi ekugcineni ungalizuza noma cha iqiniso nokuphila kuncike ekufuneni kwakho.

Imibhalo yaphansi:

a. Indaba yenyoni iHanhao ifana kakhulu nenganekwane ka-Aesop yentuthwane nentethe. Inyoni iHanhao ikhetha ukulala esikhundleni sokwakha isidleke ngenkathi isimo sezulu sisafudumele—naphezu kwezexwayiso eziningi ezivela kumakhelwane wayo, igwababa. Uma ubusika bufika, inyoni iyagodola ife.


Ukwenza (4)

Ukuthula nenjabulo engikhuluma ngakho namuhla akufani nalokhu okholelwa kukho nokuqondayo. Ubucabanga ukuthi ukuthula nenjabulo kusho ukujabula usuku lonke, ukungabikho kwezifo noma amabhadi emndenini wakho, ukuhlala uthabile enhliziyweni yakho, ngaphandle kokuba noluncane usizi, nenjabulo engachazeki ngaphakathi kuwe kungakhathaleki ukuthi impilo yakho yakho ikhule ngezinga elingakanani. Lokhu bekungaphezulu kokunyuka komholo nokuthi indodana yakho isanda kungena enyuvesi. Uma ucabanga ngalezi zinto, uthandazile kuNkulunkulu, ubona ukuthi umusa kaNkulunkulu mkhulu kakhulu, wajabula ngokwedlulele, wamamatheka ngokugcwele, futhi wambonga ungaphezi uNkulunkulu. Lokhu kuthula nenjabulo akukhona ukuthula nenjabulo kweqiniso, okuza nokuba khona kukaMoya oNgcwele. Kunalokho, kungukuthula nenjabulo okuwumphumela wokwanela kwenyama yakho. Kufanele uqonde ukuthi iyiphi inkathi namuhla; akuyona iNkathi Yomusa, futhi akusesona isikhathi lapho ufuna khona ukugcwalisa isisu ngesinkwa. Ungase ujabule kakhulu ngoba konke kuhamba kahle emndenini wakho, kodwa impilo yakho ibambe owokugcina umoya—ngalokho-ke, noma ngabe inkulu kanjani injabulo yakho, uMoya oNgcwele akekho nawe. Ukuzuza ukuba khona kukaMoya oNgcwele kulula: yenza lokhu okufanele ukwenze ngendlela efanele, yenza umsebenzi womuntu kahle, futhi ukwazi ukuzihlomisa ngezinto ozidingayo ukuze ulungise amaphutha akho. Uma uhlale unomthwalo ngempilo yakho, futhi ujabule ngoba ulibona iqiniso noma uwuqonda umsebenzi kaNkulunkulu namuhla, lokhu kusho ukuba khona kukaMoya oNgcwele. Ungase ube nexhala uma uhlangabezana nento ongazi ukuthi ubhekane kanjani nayo, noma ngoba ungaqondi iqiniso elihlanganyelwayo, lokhu kufakazela ukuthi uMoya Ongcwele unawe. Lezi yizimo esivamile empilweni. Kumele uqonde umehluko phakathi kokuba nobukhona bukaMoya oNgcwele nokungabi nobukhona bukaMoya oNgcwele, kanti akumele uyithathe kalula indlela okubona ngayo lokhu.

Phambilini, kwakuthiwa ubukhona bukaMoya oNgcwele nomsebenzi kaMoya oNgcwele kwehlukene. Isimo esijwayelekile sokuba khona kukaMoya oNgcwele sibonakala ekubeni nemicabango ejwayelekile, ingqondo ejwayelekile, kanye nobuntu obujwayelekile. Isimilo somuntu sizohlala sinjengoba sasinjalo, kodwa ngaphakathi kuye kuzoba khona ukuthula, kanti ngaphandle uzoba nokubukeka kongcwele. Uzokuba nje uma uMoya oNgcwele unaye. Uma umuntu enobukhona bukaMoya oNgcwele, ukucabanga kwakhe kungokujwayelekile. Lapho elambile ufuna ukudla, uma omile ufuna ukuphuza amanzi. ... Lokhu kubonakaliswa kobuntu obujwayelekile akukhona ukukhanyiselwa uMoya oNgcwele; kuyimicabango yabantu ejwayelekile kanye nesimo esijwayelekile sokuba khona kukaMoya oNgcwele. Abanye abantu bakholwa ngokuyiphutha ukuthi labo abanoMoya oNgcwele abayazi indlala, abakuzwa ukukhathala, nokuthi babonakala sengathi abawucabangi umndeni, sebecishe bazihlukanisa ngokuphelele nenyama. Eqinisweni, ngenkathi uMoya oNgcwele uba kubantu kakhulu, kulapho beba ngabajwayelekile khona. Bayakwazi ukuhluphekela uNkulunkulu nokunikela izinto kuNkulunkulu, ukusebenzela uNkulunkulu, ukwethembeka kuNkulunkulu; ngaphezu kwalokho, bayacabanga ngokudla nokokugqoka. Ngamanye amazwi, abalahlekelwe yilutho lobuntu obujwayelekile okumele babe nakho, futhi, kunalokho, banokucabanga okukhethekile. Kwesinye isikhathi, bafunda amazwi kaNkulunkulu bese becabanga ngomsebenzi kaNkulunkulu; kuba nokukholwa ezinhliziyweni zabo futhi bayazimisela ukulandela iqiniso. Ngokufanele, umsebenzi kaMoya oNgcwele unalesi sisekelo. Uma abantu bengenakho ukucabanga okujwayelekile, kusho ukuthi abakwazi ukucabanga ngobuhlakani—lokhu akusona isimo esijwayelekile. Uma abantu benemicabango ejwayelekile futhi benoMoya oNgcwele, ngokuqinisekile banokucabanga komuntu ojwayelekile, okusho ukuthi banesimo esijwayelekile. Ekuboneni umsebenzi kaNkulunkulu, ukuba nomsebenzi kaMoya kuthuka nje kwenzeka, kanti ubukhona bukaMoya oNgcwele bukhona zikhathi zonke. Uma nje umqondo nokucabanga kwabantu kujwayelekile, futhi uma nje izimo zabo zijwayelekile, kusho ukuthi nakanjani uMoya oNgcwele unabo. Uma umqondo nokucabanga kwabantu kungajwayelekile, kusho ukuthi ubuntu babo abujwayelekile. Uma, ngalo mzuzu, umsebenzi kaMoya oNgcwele ukuwe, kusho ukuthi uMoya oNgcwele nakanjani uzoba nawe. Kodwa uma uMoya oNgcwele ekuwe, akusho ukuthi nakanjani uMoya oNgcwele uyasebenza kuwe, ngoba uMoya oNgcwele usebenza ngezikhathi ezikhethekile. Ukuba khona kukaMoya oNgcwele kugcina ukuphila komuntu okujwayelekile kuphela, kodwa uMoya oNgcwele usebenza ngezikhathi ezithile. Isibonelo, uma ungumholi noma isisebenzi, uma unisela futhi wondla ibandla, uMoya oNgcwele uzokukhanyisela ngamazwi athile afundisa abanye futhi akwazi ukuxazulula izinkinga ezithile ezibhekene nabafowenu nodadewenu—kulezi zikhathi, uMoya oNgcwele uyasebenza. Kwesinye isikhathi, lapho udla futhi uphuza amazwi kaNkulunkulu, uMoya oNgcwele ukukhanyisela ngamazwi athile aqondene ngqo nalokho ohlangana nakho empilweni, ukuvumele ukuba uzuze ulwazi olukhulu ngokwengeziwe ngezimo zakho; nakho lokhu kungumsebenzi kaMoya oNgcwele. Kwesinye isikhathi, uma ngikhuluma, niyalalela futhi niyakwazi ukulinganisa izimo zenu ngamazwi Ami, futhi kwesinye isikhathi niyathinteka noma nigqgugquzeleke; konke lokhu kungumsebenzi kaMoya oNgcwele. Abanye abantu bathi uMoya oNgcwele usebenza kubo ngaso sonke isikhathi. Lokhu akunakwenzeka. Uma bebengathi uMoya uNgcwele uhlala unabo njalo, lokho bekungenzeka. Uma bebengathi ukucabanga kwabo nemizwa yabo kujwayelekile ngaso sonke isikhathi, lokho bekungenzeka, futhi kungakhombisa ukuthi uMoya oNgcwele unabo. Uma bethi uMoya oNgcwele uhlala esebenza ngaphakathi kubo, ukuthi bakhanyiselwa uNkulunkulu futhi bathintwa uMoya oNgcwele ngaso sonke sikhathi, futhi bazuze ulwazi olusha ngaso sonke isikhathi, lokhu akujwayelekile nhlobo! Kungaphezulu ngokugcwele kwamandla avamile! Ngaphandle kokungabaza, abantu abanjengalaba bayimimoya emibi! Ngisho noma uMoya kaNkulunkulu engena enyameni, kunesikhathi lapho kumele adle futhi aphumule khona—ingasaphathwa eyabantu. Labo abanemimoya emibi babonakala sengathi abanabo ubuthaka benyama. Bayakwazi ukulahla bashiye konke, abanamizwa, bayakwazi ukubekezelela ukuzwiswa ubuhlungu futhi abezwa nokuncane ukukhathala, kuba sengathi bangaphezu kwenyama. Ingabe lokhu akungaphezulu kakhulu kwamandla avamile? Umsebenzi womoya ababi ungaphezu kwamandla avamile—akekho umuntu ongenza lezi zinto! Labo abangakwazi ukuhlukanisa baba nomona uma bebona abantu abafana nalaba: Bathi banamandla amakhulu ekukholweni kwabo kuNkulunkulu, banokholo olukhulu, futhi abakhombisi noluncane uphawu lobuthaka! Eqinisweni, lokhu ukubonakaliswa komsebenzi womoya ababi. Lokhu kungenxa yokuthi abantu abasesimweni esijwayelekile nakanjani banobuthaka bobuntu; lesi yisimo esijwayelekile salabo abanoMoya oNgcwele.

Kusho ukuthini ukuma uqine ebufakazini bakho? Abanye abantu bathi bamane bayalandela nje njengoba benza manje futhi abazikhathazi ngokuthi bayakwazi yini ukuzuza ukuphila; abafuni ukuphila, kodwa abajiki futhi. Bavuma kuphela ukuthi lesi sigaba somsebenzi senziwa nguNkulunkulu. Ingabe lokhu akukhona ukwehluleka ebufakazini babo? Abantu abanjalo ababunikezi nobufakazi bokunqotshwa. Labo abanqotshiwe bayalandela phezu kwakho konke okunye futhi bayakwazi ukuphishekela ukuphila. Abakholelwa nje kuNkulunkulu ongokoqobo kuphela, kodwa futhi bayazi ukuthi kumele balandele zonke izinhlelo zikaNkulunkulu. Banjalo labo abanobufakazi. Labo abangabunikezi ubufakazi abakaze bakufune ukuphila futhi basalandela ngokuhlwathiza. Ungalandela, kodwa lokhu akusho ukuthi unqotshiwe, ngoba awunakho ukuqonda ngomsebenzi kaNkulunkulu namuhla. Kukhona imibandela ethile okufanele igcwaliswe ukuze unqotshwe. Akubona bonke abalandelayo abanqotshiwe, ngoba awuqondi enhliziyweni yakho ukuthi kungani kumele ulandele uNkulunkulu wanamuhla, futhi awazi ukuthi ufike kanjani osukwini lwanamuhla, ngubani okwesekile kuze kube namhlanje. Ukukholwa kwabanye abantu kuNkulunkulu kuhlala kunokudideka nokuxoveka; ngaleyo ndlela, ukulandela akusho ngempela ukuthi unobufakazi. Buyini ngempela ubufakazi beqiniso? Ubufakazi okukhulunywa ngabo lapha bunezingxenye ezimbili: Okokuqala ngubufakazi bokunqotshwa, obunye ngubufakazi bokupheleliswa (ngokuvamile, okuzoba ngubufakazi obulandela izilingo nezinhlupho ezinkulu zesikhathi esizayo). Ngamanye amazwi, uma ukwazi ukuma uqine ngezikhathi zezilingo nezinhlupho, lokho kusho ukuthi sewenze isinyathelo sesibili sobufakazi. Okubalulekile namuhla yisinyathelo sokuqala sobufakazi: ukukwazi ukuma uqine ngesikhathi sezilingo zokusolwa nokwahlulelwa. Lobu ngubufakazi bokunqotshwa. Lokhu kungenxa yokuthi namuhla yisikhathi sokunqoba. (Kufanele wazi ukuthi namuhla yisikhathi somsebenzi kaNkulunkulu emhlabeni; umsebenzi ophambili kaNkulunkulu osesimweni somuntu emhlabeni ukunqoba leli qembu labantu emhlabeni abamlandela ngokwahlulela nokusola.) Ukuthi uyakwazi noma awukwazi ukufakaza ngokunqotshwa akuncikile kuphela ekutheni uyakwazi ukulandela kuze kube sekupheleni, kodwa, okubaluleke kakhulu, ekutheni, njengoba udlula esinyathelweni ngasinye somsebenzi kaNkulunkulu, uyakwazi ukuba nokuqonda kweqiniso ngokusolwa nokwahlulelwa, nokuthi uyawubona ngempela wonke lo msebenzi. Ngeke ukwazi ukwedlula ngokulandela nje kuze kube sekupheleni. Kumele ukwazi ukuyeka ngokuzimisela konke lokhu ngaso sonke isikhathi sokusolwa nokwahlulelwa, ukwazi ukuqonda ngempela isinyathelo ngasinye somsebenzi owubonile, futhi kumele ukwazi ukuthola ulwazi, kanye nokulalela isimo sikaNkulunkulu. Lobu ubufakazi bangempela bokunqotshwa, okudingekayo kuwe. Ubufakazi bokunqotshwa ikakhulu busho ulwazi lwakho ngokuba sesimweni somuntu kukaNkulunkulu. Okubalulekile, lesi sinyathelo sobufakazi siwukuba sesimweni somuntu kukaNkulunkulu. Akunandaba ukuthi wenzani noma uthini phambi kwabantu bomhlaba noma labo abaphethe amandla; okubaluleke kakhulu ukuthi uyakwazi na ukulalela wonke amazwi aphuma emlonyeni kaNkulunkulu kanye nawo wonke umsebenzi Wakhe. Ngakho-ke, lesi sinyathelo sobufakazi siqondiswe kuSathane nazo zonke izitha zikaNkulunkulu—amadimoni nabanonya abangakholwa ukuthi uNkulunkulu uzoba senyameni okwesibili futhi eze ngenjongo yokwenza umsebenzi omkhulu ngokwengeziwe, futhi ngaphezu kwalokho, abangakholelwa eqinisweni lokubuyela kukaNkulunkulu enyameni. Ngamanye amazwi, kubhekiswe kubo bonke labo abangabaphikukristu—zonke izitha ezingakholelwa ekubeni sesimweni somuntu kukaNkulunkulu.

Ukucabanga nokulangazelela uNkulunkulu akufakazeli ukuthi unqotshiwe nguNkulunkulu; lokhu kuncike ekutheni uyakholwa yini ukuthi unguLizwi owaba yinyama, ukuthi uyakholwa yini ukuthi uLizwi ube yinyama, nokuthi uyakholwa yini ukuthi uMoya ube nguLizwi, noLizwi ubonakale enyameni. Lobu ngubufakazi obusemqoka. Akunandaba ukuthi ulandela kanjani, nokuthi usebenza kanjani; okubalulekile ukuthi uyakwazi yini ukuthola kulobu buntu obujwayelekile ukuthi uLizwi ube yinyama nokuthi uMoya weqiniso ubonakele enyameni—ukuthi lonke iqiniso, indlela, nokuphila kuze kusenyameni, uMoya kaNkulunkulu usefikile ngempela emhlabeni futhi uze esenyameni. Nakuba, uma kubukwa kungajulwa, lokhu kubukeka kwehlukile ekuzalweni ngoMoya oNgcwele, kulo msebenzi uyakwazi ukubona ngokucacile ukuthi uMoya oNgcwele usebonakele enyameni, nokuthi uLizwi ubonakele enyameni, nokuthi, ngaphezu kwalokho, uLizwi ube yinyama futhi uLizwi ubonakale esenyameni. Uyakwazi ukuqonda incazelo yangempela yamazwi: “Ekuqaleni wayekhona uLizwi, uLizwi wayekuNkulunkulu, uLizwi wayenguNkulunkulu.” Ngaphezu kwalokho, kumele uqonde ukuthi uLizwi wanamuhla unguNkulunkulu, futhi ubone uLizwi eba yinyama. Lobu yibona bufakazi obukhulu ongaba nabo. Lokhu kufakazela ukuthi unolwazi lweqiniso ngoNkulunkulu eba yinyama—awukwazi ukumazi kuphela, kodwa uyazi futhi ukuthi indlela ohamba ngayo namuhla yindlela yokuphila, nendlela yeqiniso. Isigaba somsebenzi uJesu awenza sagcwalisa kuphela ingqikithi yokuthi “uLizwi wayekuNkulunkulu”: Iqiniso likaNkulunkulu lalikuNkulunkulu, noMoya kaNkulunkulu wawusenyameni futhi ungahlukaniseki naleyo nyama. Okungukuthi, inyama kaNkulunkulu osesimweni somuntu yayinoMoya kaNkulunkulu, okungubufakazi obuqanda ikhanda bokuthi ukuba kukaJesu esimweni somuntu kwakungokokuqala uNkulunkulu eba sesimweni somuntu. Lesi sigaba somsebenzi sigcwalisa incazelo engaphakathi “kaLizwi eba yinyama,” sanikeza incazelo ejulile yokuthi “uLizwi wayekuNkulunkulu, uLizwi wayenguNkulunkulu,” futhi sikwenza uwakholwe ngokuqinile amazwi athi “Ekuqaleni wayekhona uLizwi.” Okungukuthi, ngesikhathi kudalwa uNkulunkulu wayenamazwi, amazwi Akhe ayenaye engasuki Kuye futhi engahlukaniseki Naye, futhi enkathini yokugcina wenza acace bha amandla negunya lamazwi aKhe, futhi avumele abantu babone zonke izindlela Zakhe—ukuzwa wonke amazwi Akhe. Unjalo umsebenzi wenkathi yokugcina. Kumele niziqonde lezi zinto zonke. Akukhona ukwazi inyama, kodwa ukuthi uyiqonda kanjani inyama noLizwi. Lobu ubufakazi okumele ube nabo, lokhu okumele wonke umuntu akwazi. Ngenxa yokuthi lona ngumsebenzi wokuba sesimweni somuntu kwesibili—okuyisikhathi sokugcina uNkulunkulu eba yinyama—uphelelisa ngokugcwele ukubaluleka kokuba sesimweni somuntu, wenza futhi uqhubekisela phambili ngokugcwele umsebenzi kaNkulunkulu esenyameni, futhi uqeda inkathi yokuba senyameni kukaNkulunkulu. Ngakho-ke, kumele wazi ukuthi kusho ukuthini ukuba sesimweni somuntu. Akunandaba ukuthi ujikeleza kangakanani, noma uziphatha kahle kanjani ezinye izindaba zangaphandle; okubalulekile ukuthi uyakwazi yini ukuzithoba ngokweqiniso phambi kukaNkulunkulu osesimweni somuntu futhi uzinikele ngakho konke kuNkulunkulu, futhi ulalele wonke amazwi aphuma emlonyeni Wakhe. Yilokhu okufanele ukwenze, nokufanele ukuthobele.

Isinyathelo sokugcina sobufakazi ubufakazi bokuthi uyokwazi yini ukupheleliswa noma cha—okungukuthi, lapho usuqonde wonke amazwi akhulunywe umlomo kaNkulunkulu osesimwweni somuntu, waba nalo lonke ulwazi ngoNkulunkulu futhi waqiniseka ngaye, uphila ngawo wonke amazwi aphuma emlonyeni kaNkulunkulu, futhi ufeza imibandela efunwa nguNkulunkulu kuwe—indlela kaPetru nokholo lukaJobe—njengokuthi uzokwazi ukulalela kuze kube sekufeni, uzinikele ngokuphelele kuNkulunkulu, kuthi ekugcineni ufinyelele uthole ubunjalo bomuntu osezingeni elifanelekile okusho ukuthi uzobonakala njengomuntu onqotshiwe futhi owenziwe waphelela emva kokuzwa ukwahlulela nokusola kukaNkulunkulu. Lobu ngubufakazi obukhulu kakhulu—ubufakazi okumele lowo ophelelisiwe abe nabo. Lezi yizinyathelo ezimbili zobufakazi okufanele ube nabo, futhi zihlangene, azihlukaniseki enye kwenye. Kodwa kukhona okukodwa okumele ukwazi: Ubufakazi engibufuna kuwe namuhla abuqondisiwe kubantu bomhlaba, noma kumuntu oyedwa, kodwa kulokhu engikucela kuwe. Kulinganiswa ngokuthi uyakwazi na ukungenelisa, nokuthi uyakwazi na ukuhlangabezana ngokugcwele namazinga ezidingo zami kini nonke ngamunye. Yilokhu okufanele nikuqonde.


Ukwenza (5)

Ngesikhathi seNkathi Yomusa, uJesu wakhuluma amazwi athile wenza isigaba esisodwa somsebenzi. Bekunengqikithi kuwo futhi ebefanele izimo zabantu ngaleso sikhathi; uJesu wakhuluma futhi wasebenza njengoba kufanele ingqikithi yangaleso sikhathi. Wabuye wakhuluma iziphrofetho ezithile. Waphrofetha ukuthi uMoya weqiniso uzofika ngezinsuku zokugcina, lapho uMoya weqiniso uzokwenza khona isigaba somsebenzi. Okusho ukuthi, ngaphandle komsebenzi Yena ngoKwakhe abefanele ukuwenza ngaleyo nkathi, ubengazi kahle nganoma yini enye; okusho ukuthi, bekunemikhawulo emsebenzini olethwe nguNkulunkulu osemzimbeni wenyama. Ngalokho, wenze nje umsebenzi waleyo nkathi, wangawenza omunye umsebenzi owawungaxhumene Naye. Ngaleso sikhathi, wayengasebenzi ngokwemizwa noma ngokwemibono, kodwa ngokuya ngesikhathi nangenqgikithi. Akekho owamhola noma wameluleka. Umsebenzi Wakhe wonke ubuyilokho ayikho, obekuwumsebenzi obufanele wenziwe uMoya kaNkulunkulu osenyameni—bekuwumsebenzi wonke ophethwe uNkulunkulu esimweni somuntu. UJesu wayesebenza kuphela ngalokho akubona nakuzwile Yena Uqobo Lwakhe. Ngamanye amazwi, uMoya wasebenza ngqo; bekungadingeki ukuba izithunywa zivele Kuye zimnikeze amaphupho, noma ukukhanya okukhulu kukhanye Kuye kumenze ukuba abone. Wasebenza ngokukhululeka nangezinye izikhathi, okwenzeke ngenxa yokuthi umsebenzi Wakhe wawungancikanga emizweni. Ngamanye amazwi, ngenkathi esebenza akazange adukuze futhi aqagele, kodwa wenza izinto ngokukhululeka, esebenza futhi ekhuluma ngokwemibono Yakhe nalokho akubone ngamehlo Akhe, akunikeza masinyane abafundi Bakhe ababemlandela. Lokhu umehluko phakathi komsebenzi kaNkulunkulu nomsebenzi wabantu: Uma abantu besebenza, bayafuna futhi badukuze, njalo belingisa futhi bezindla phezu kwesisekelo esibekwe ngabanye ukuzuza ukungena okujulile. Umsebenzi kaNkulunkulu ukuhlinzekwa ngalokho ayikho, wenza umsebenzi lowo Yena ngoKwakhe afanele ukuwenza, kanti akanikeli ebandleni esebenzisa ulwazi oluvela emsebenzi wanoma yimuphi umuntu; kunalokho, wenza umsebenzi wamanje ngokwezimo zabantu. Ngalokho, ukusebenza ngale ndlela kukhululeke izikhathi eziyinkulungwane kunokusebenza kwabantu. Kubantu, kubuye kuvele sengathi uNkulunkulu akawenzi umsebenzi Wakhe usebenza ngendlela athanda ngayo—kepha wonke umsebenzi awenzayo musha. Kodwa, nifanele ukwazi ukuthi umsebenzi kaNkulunkulu esimweni somuntu awukaze waya ngemizwa. Ngaleso sikhathi, emva kokuba uJesu eqede umsebenzi Wakhe wokubethelwa, lapho abafundi ababelandela uJesu befinyelela ezingeni elithile lokwazi, bezwa sengathi usuku lukaNkulunkulu selufikile, futhi babezohlangana neNkosi ngaso sona leso sikhathi. Kwakuyimizwa ababenayo, futhi kubo, lo muzwa wawubaluleke kakhulu. Kodwa empeleni, imizwa ngaphakathi kwabantu ayithembekile. Ngaphakathi, abafundi bazizwa sengathi mhlawumbe sebefike ekupheleni kohambo lwabo, noma sengathi konke abakwenzile nabakuhluphekele kwakugcotshwe nguNkulunkulu. UPawulu wathi useliqedile ibanga lakhe, walwa ukulwa okuhle, usebekelwe umqhele wokulunga. Leyo imizwa ayenayo, futhi wayibhala ezincwadini wayithumela emabandleni. Izenzo ezinjalo zivele emthwalweni ayenawo ngamabandla, ngalokho uMoya Ongcwele akazange awunake lo msebenzi. Ngaleso sikhathi, uma esho lawo mazwi, wayengenakho ukungakhululeki noma kona ukusolwa, ngakho wayekholelwa ukuthi le mizwa ivamile futhi ilungile. Wayekholelwa ukuthi yayivela kuMoya Ongcwele. Kodwa uma kubukwa namuhla, yayingaveli kuMoya Ongcwele. Bekungelutho ngaphandle kokuzikhohlisa komuntu. Beziziningi izinkohliso ebantwini. Ngaleso sikhathi, uNkulunkulu akazange abamukele noma aveze mbono. Umsebenzi omningi kaMoya Ongcwele awenziwanga ngemizwa yabantu—uMoya Ongcwele akasebenzi emizweni yabantu. Lokhu kungaphandle kwezikhathi ezinzima, ezifiphele ngaphambi kokuba uNkulunkulu abe yinyama; noma ngesikhathi lapho bekungekho khona abaphostoli noma abasebenzi; kulesi sigaba umsebenzi kaMoya Ongcwele wawunikeza abantu imizwa ethize ekhethekile. Isibonelo: Uma abantu bebengenakuholwa ngamazwi kaNkulunkulu, ngesikhathi bethandaza babezoba nemizwa engachazeki yenjabulo, ezinhliziyweni zabo bekunemizwa yentokozo, futhi bebenokuthula, nokunethezeka. Ngenkathi benesiqondiso samazwi, imimoya yabantu iye yacwenga, kanti izenzo zabo zakhanyiselwa ngamazwi. Ngokwemvelo, babenemizwa yokuthula futhi benokunethezeka. Uma abantu besengozini, noma uNkulunkulu ebanqande ekwenzeni izinto ezithile, ezinhliziyweni zabo bazizwe bekhathazekile futhi bengakhululekile, kodwa bekungesikho ukuthi imiphimbo yabo iklinyiwe bangakwazi ukuphefumula. Uma abantu babe nale mizwa bekungaba ngenxa yokuthi indawo ebazungezile yayesabeka noma yayinonya kakhulu, okwadala imizwa yokwesaba kubona, ngakho babe nokukhathazeka kakhulu. Kodwa bekungeyena uMoya Ongcwele owawubethusa kangako. Ezikhathini ezinjalo, ingxenye yale mizwa yayivela ekubeni novalo kwabantu, akukona ukuthi konke kwakuvela kuMoya Ongcwele. 

Abantu bahlala njalo phakathi kwemizwa yabo futhi lokho bakwenze iminyaka eminingi. Uma benokuthula ezinhliziyweni zabo, benza okuthile (bekholelwa ukuthi ukuzimisela kwabo kungumuzwa wokuthula), kanti uma bengenakuthula ezinhliziyweni zabo, abenzi lutho (bekholelwa ukuthi ukwenqena noma ukungathandi kwabo kungumuzwa wokungakhululeki). Uma izinto zihamba kahle, bacabanga ukuthi bekuyintando kaNkulunkulu. (Empeleni, bekuyinto ebifanele ukuhamba kahle kakhulu, lokhu kungumthetho wemvelo wezinto.) Ngesikhathi izinto zingahambi kahle, bacabanga ukuthi akuyona intando kaNkulunkulu. Lapho behlangabezana nento engahambi kalula, bayama. Imizwa enjalo ayinembi, futhi ukwenza ngokuhambisana nayo kuzodala ukubambezeleka okuningi. Ngokwesibonelo, nakanjani kuzoba nobunzima ukwenza iqiniso futhi kube nzima kakhulu ukwenza intando kaNkulunkulu. Izinto eziningi ezinhle ngeke zifezeke kalula. Njengoba isisho sisho, “Ukufezeka kwezinto ezinhle kuvame ukwandulelwa yizinto ezilukhuni.” Abantu banemizwa eminingi ezimpilweni zabo zangempela, okubenza bahlale bedidekile futhi bengaqinisekile ngezinto eziningi. Akukho okucacile kubantu ngaphandle kokuba baqonde iqiniso. Kodwa ngokujwayelekile, uma benza noma bekhuluma ngokwemizwa yabo, inkani nje uma kungabi yinto ephula izimiso ezinkulu, uMoya Ongcwele awuphenduli. Kufana nomqhele wokulunga owezwiwa nguPawulu: Iminyaka eminingi, akekho owayekholwa ukuthi imizwa yakhe yayingalungile, ngisho naye uPawulu ngokwakhe akaze ezwe ukuthi imizwa yakhe beyinephutha. Ivelaphi imizwa yabantu? Yebo, ingukusabela kwezingqondo zabo. Imizwa ehlukile ivezwa ngokwezindawo ezahlukene, nangezindaba ezahlukene. Isikhathi esiningi, abantu baphetha ngokuqonda kwabo bathole iqoqo lezindlela zokwenza, eziveza ukwakheka kwemizwa eminingi yabantu. Ngaphandle kokuqaphela, abantu bafaka okwabo ukuphawula okunengqondo, futhi ngale ndlela, le mizwa iba yilokho abantu abancika kukho ezimpilweni zabo, kuba ukwesekwa ngokomoya ezimpilweni zabo (njengomqhele kaPawulu noma owaka-Witness Lee “ukuhlangana neNkosi emoyeni”). UNkulunkulu cishe akanandlela yokungenelela kule mizwa yabantu, futhi kufanele abavumele ukuba ikhule ngokuthanda kwabo. Namuhla, ngikhuluma nani kalula, futhi uma niqhubeka ngokwemizwa yenu, aniphili namanje ngokungacacile? Aniwemukeli amazwi lawo abekelwe nina ngokucacile, nihlala nithembe imizwa yenu. Kulokhu, ngabe anifani nempumputhe ethinta indlovu? Futhi nizozuzani ekugcineni?

Namuhla, wonke umsebenzi owenziwe nguNkulunkulu osemzimbeni womuntu ungowempela. Lokhu akuyona into ongayizwa, noma into ongayicabanga, hhayi nento ongayiphawula—yinto nje ongakwazi ukuyiqonda uma amaqiniso enzeka kuwena. Kwesinye isikhathi, noma izinto zenzeka, nilokhu ningaboni kahle, futhi uma uNkulunkulu enza izinto ngokwakhe uqobo kuphela, eletha incaciselo enkulu ngamaqino alokho okwenzekayo, kulapho abantu bazoqonda khona. Ngaleso sikhathi, bekunezinkohliso eziningi phakathi kwabafundi bakaJesu. Babekholelwa ukuthi usuku lukaNkulunkulu seluzofika futhi bazofela uJesu masinyane bakwazi ukuhlangana neNkosi uJesu—kodwa isikhathi esinjalo namanje asikafiki. UPetru wayenozwelo kakhulu kule mizwa. Walinda iminyaka eyisikhombisa yonke, ehlala ezwa sengathi isikhathi sesifikile—kodwa asikafiki namanje. Bazizwa sengathi izimpilo zabo sezivuthiwe, nemizwa yabo iphindaphindiwe futhi le mizwa ibe nozwelo—kepha babe nokwehluleka okukhulu bengakwazi ukuphumelela. Bona ngokwabo abakwazanga okwakwenzeka. Ngabe lokho okwakuvela kuMoya Ongcwele ngeqiniso kungegcwaliseke? Kungethenjelwe emizweni yabantu. Ngenxa yokuthi abantu banezindlela zabo zokucabanga nemibono, ngokwesekwa yingqikithi nezimo zangaleso sikhathi, bazakhela ezabo izinhlangano ezinothile emiqondweni. Ikakhulu, uma kwenzeka okuthile kubantu abaphile kahle ngokomqondo, bajabula ngokweqile, bangakwazi ukuzibamba babe nemicabango enothile emiqondweni. Lokhu kusebenza kakhulu “kochwepheshe” ngolwazi namathiyori aphakeme, labo imibono emqondweni yabo yanda ngokudlulele ngemva kweminyaka eminingi bebhekene nomhlaba; bengaqapheli, baqhubeka ngemicabango yabo kube imizwa enamandla kakhulu—ngalokhu ochwepheshe bayaneliseka. Uma abantu befuna ukwenza okuthize, kuvela imizwa nemicabango, abantu bacabange ukuthi banembile. Kamuva, uma bebona ukuthi abenelisekile, bese abantu bengakwazi ukuthola ukuthi yini engahambanga kahle. Mhlawumbe bakholelwa ukuthi uNkulunkulu uguqule uhlelo Lwakhe.

Phakathi kwabantu beNkathi Yomthetho, abantu abaningi babenemizwa ethize, kodwa amaphutha emizweni yabo beyingaphansi kuneyabantu banamuhla. Kungenxa yokuthi, ngaphambili, abantu bebekwazi ukubona ukubonakala kukaJehova, bebona nezithunywa futhi bephupha namaphupho. Abantu banamuhla abakwazi ukubona imibono noma izithunywa, ngalokho amaphutha amaningi emizweni yabo asephindaphindekile. Ukuba nemizwa kwabantu yinto engagwemeki. Uma abantu banamuhla bezwa ukuthi into ethile ilunge kakhulu, basuke bayisebenzise, uMoya Ongcwele akabanqandi. Ngaphakathi, abanayo imizwa nhlobo, futhi banokuthula. Emva kokuba sebeqedile, kungenxa yokuhlanganyela nje kuphela noma ukufunda amazwi kaNkulunkulu lapho bethola khona ukuthi bebengalungile. Ngendaba eyodwa, akunazithunywa eziziveza kubantu, amaphupho anqabile, futhi abantu ababoni lutho oluyimibono esibhakabhakeni. Kwenye indaba, uMoya Ongcwele akandisi ukusola Kwakhe nokujezisa kubantu; akukho nanoma yimuphi umsebenzi kaMoya Ongcwele kubantu. Kanjalo, uma abantu bengadli futhi baphuze amazwi kaNkulunkulu, abalifuni iqiniso ngendlela engokoqobo, futhi abayiqondi indlela yokwenza, ngalokho angeke bavune lutho. Imigomo yemisebenzi kaMoya Ongcwele yile elandelayo: Akakunaki lokho okungabandakanyi umsebenzi Wakhe; uma ngabe okuthize akukho endaweni Yakhe yokusebenza lapho enegunya khona, akaze anxuse, evumela abantu ukwenza nanoma iyiphi ingxaki abafisa ukuyenza. Ungenza nangayiphi indlela oyifunayo, kodwa usuku luzofika lapho uyozithola wethukile futhi udidekile. UNkulunkulu usebenza ngengqondo eyodwa enyameni Yakhe, lutho ukuphazamisa noma ukuzifaka “emsebenzini” nasemhlabeni omncane wabantu; kunalokho, uNkulunkulu unikeza umhlaba wenu isikhundla esibanzi, futhi wenza umsebenzi omfanele. Namuhla, anisolwa uma nichitha imali kakhulu ngama-mao amahlanu noma nivuzwe uma nonge ama-mao amahlanu. Lezi yizindaba zabantu, futhi azinakuxhumana nakancane noMoya Ongcwele—izenzo zenu kule ndaba azikho endaweni Yami yokusebenzela.

Ngaleso sikhathi, uPetru wakhuluma amazwi amaningi wenza nomsebenzi omningi. Ngabe kungenzeka ukuba akukho nakunye okwavela emicabangweni yabantu? Ukuthi konke kuqhamuke kuMoya Ongcwele akunakwenzeka. UPetru wayeyisidalwa nje sikaNkulunkulu, wayengumlandeli, ubenguPetru, hhayi uJesu, futhi ubuqu babo bebungafani. Noma uPetru wayethunywe uMoya Ongcwele, akukhona konke akwenza okwakuvela kuMoya Ongcwele, ngoba okusalayo, wayengumuntu. UPawulu wakhuluma amazwi amaningi wabhalela amabandla izincwadi eziningi zokuthunyelwa, eziqoqelwe eBhayibhelini UMoya Ongcwele akazange aveze mbono, ngoba ngesikhathi ebhala lezi zincwadi yileso sikhathi lapho ayesetshenziswa nguMoya Ongcwele khona. Wabona imibono, wayibhala phansi wayidlulisela kubazalwane nodade ababeseNkosini. UJesu akavezanga mbono, futhi akaphendulanga lutho. Kungani uMoya Ongcwele wenza ngale ndlela? Kungani uMoya Ongcwele ungamvimbanga? Ngoba okunye ukungcola kuvela emicabangweni yabantu evamile, futhi ayigwemeki. Ukugcwalisa, izenzo zakhe aziqalanga ekuphazanyisweni, futhi azizange ziphazamise izimo zabantu ezivamile; uma kunomsebenzi onjalo wabantu, abantu bathola kulula ukuwamukela. Uma nje ukungcola kwendlela yokucabanga komuntu kungagxambukeli ndawo, kubalwa njengento ejwayelekile. Ngamanye amazwi, abantu abanendlela yokucabanga evamile bonke bayakwazi ukucabanga ngaleyo ndlela. Uma abantu bephila enyameni, banendlela yabo yokucabanga, kodwa ayikho indlela yokuyisusa. Noma kunjalo, ngemuva kokwazi umsebenzi kaNkulunkulu okwesikhashana, zizoncipha lezi zindlela zokucabanga. Uma sebedlule ezintweni eziningi, bazobona ngokucacile, bese bephazamisa kancane, ngamanye amazwi, uma imicabango yabantu nokuphawula okunengqondo kuphikiswa, imizwa yabo engavamile izokwehla. Labo abaphila enyameni bonke banezindlela zabo zokucabanga, kodwa ekugcineni, uNkulunkulu uzosebenza kubona kuze kufinyelele ezingeni lokuthi indlela yabo yokucabanga ingabe isakwazi ukubaphazamisa, abasancikanga emizweni ukuze baphile, isimo sabo siyavuthwa futhi bayakwazi ukuphila ngamazwi kaNkulunkulu ngempela, bangasenzi izinto ezingezwakali kahle nezingenalutho, bazobe sebengakwazi ukwenza izinto ezidala ukuphazamiseka. Ngale ndlela bazoyeka ukuzikhohlisa, ukusuka ngalesi sikhathi ukuya phambili izenzo zabo kuzoba yisimo sabo sangempela.


Iqiniso Langaphakathi Lomsebenzi Wokunqoba (1)

Isintu esonakaliswe kakhulu uSathane, asigcini nje ngokwazi ukuthi kunoNkulunkulu kodwa siyekile ukukhonza uNkulunkulu. Ekuqaleni, lapho kudalwa u-Adamu no-Eva, inkazimulo kaJehova nobufakazi Bakhe kwakuhlale kukhona. Kodwa ngemva kokonakaliswa, umuntu yamlahlekela inkazimulo kanye nobufakazi ngenxa yokuthi wonke umuntu wahlubuka kuNkulunkulu futhi wayeka nokumhlonipha. Umsebenzi wanamuhla wokunqoba uwukubuyisa bonke ubufakazi nayo yonke inkazimulo, nokuthi bonke abantu bakhonze uNkulunkulu, ukuze kube nobufakazi phakathi kwezidalwa. Yilokho okudingeka kwenziwe kulesi sigaba somsebenzi. Siyonqotshwa kanjani ngempela isintu? Siyonqotshwa kusetshenziswa umsebenzi wamazwi ukuze umuntu aqinisekiswe ngokugcwele; ngokusebenzisa isambulo, isahlulelo, isijeziso, nesiqalekiso esinonya ukuze anqotshwe ngokugcwele; nangokuveza ukuhlubuka komuntu nokwahlulela ukuphikisa kwakhe ukuze azi ngokungalungi kwesintu nokungcola, okuzosetshenziswa ukuze kuvezwe isimo sikaNkulunkulu sokulunga. Ngokuyinhloko, ukusetshenziswa kwala mazwi okuyonqoba umuntu futhi kumqinisekise ngokugcwele. Amazwi ayindlela isintu esiyogcina sinqotshwe ngayo, bonke abamukela ukunqoba kumele bamukele nokuhlaselwa kanye nokwahlulela kwamazwi. Inqubo yamanje yokukhuluma iyinqubo yokunqoba. Kufanele babambisane kanjani ngempela abantu? Ngokudla futhi baphuze la mazwi ngempumelelo nokuwaqonda. Abantu ngeke bazinqobe. Kumele, ngokudla nokuphuza la mazwi, ukwazi ukukhohlakala kanye nokungcola kwakho, ukuhlubuka nokungalungi kwakho, uwe phambi kukaNkulunkulu. Uma ungakwazi ukuqonda intando kaNkulunkulu bese uyenza, uphinde ube nombono, futhi uma ungawalalela ngokugcwele la mazwi, ungenzi noma yini ezintweni ozikhethayo, khona-ke uyobe unqotshiwe. Futhi uyobe unqotshwe yila mazwi. Kungani isintu silahlekelwe ubufakazi? Kungoba akasekho nhlobo onokholo kuNkulunkulu noma onoNkulunkulu enhliziyweni yakhe. Ukunqoba isintu kusho ukuba nabantu abaningi ababuyisa lolu kholo. Abantu bahlale bethanda izwe, beba namathemba amaningi, ikusasa labo belifunela okuningi ngokwedlulele, futhi befuna izinto eziningi ezibizayo. Bahlale becabanga futhi behlelela inyama yabo futhi abanandaba nokufuna indlela yokukholwa kuNkulunkulu. Izinhliziyo zabo zithunjwe uSathane, abasamhloniphi uNkulunkulu, banikela izinhliziyo zabo kuSathane. Kodwa umuntu wadalwa uNkulunkulu. Ngakho umuntu walahlekelwa ubufakazi, okusho ukuthi walahlekelwa inkazimulo kaNkulunkulu. Inhloso yokunqoba isintu ukubuyisa inkazimulo yokuhlonipha komuntu uNkulunkulu. Kungabekwa ngale ndlela: Kunabantu abaningi abangaphishekeli ukuphila; ngisho noma kunabathile, inani labo lincane kakhulu. Abantu bakhathazeka kakhulu ngekusasa labo futhi abakunaki noma yikuphi ukuphila. Abanye abantu bayahlubuka futhi bamelane noNkulunkulu, bamsole futhi bangalenzi iqiniso. Okwamanje angibanaki laba labantu futhi okwamanje lesi sigaba samadodana okuhlubuka angisithatheli sinyathelo. Esikhathini esizayo uzophila ebumnyameni, okunokukhala nokugedla kwamazinyo. Awukuzwa ukuba yigugu kokukhaya uma uphila kuko, kodwa uzokuqaphela ukuba yigugu kwako lapho usuphila ebusuku obumnyama. Uzokuzwa ubuhlungu ngaleso sikhathi. Uzizwa ukahle okwamanje, kodwa usuku luzofika lapho uzokuzwa khona ubuhlungu. Lapho lolo suku lufika futhi kwehla ubumnyama nokukhanya kuyobe kungasekho, ukuzisola kwakho kuyobe sekwephuze kakhulu. Kungenxa yokuthi awukawuqondi umsebenzi wamanje ukuthi uyehluleka ukwazisa isikhathi sakho manje. Lapho umsebenzi wendawo yonke uqala, okuchaza ukuthi lapho yonke into engiyisho namuhla seyenzeka ngempela, abantu abaningi bazophakamisa amakhanda abo ngokukhala okunomunyu. Ingabe lokho akusikhona ukuwela ebumnyameni ngokukhala nokugedla kwamazinyo? Bonke abantu abaphishekela ngempela ukuphila nabenziwe baphelela bazoba nokusetshenziswa, ngesikhathi onke amadodana okuhlubuka angafaneleki ukusetshenziswa ezowela ebumnyameni, engawutholi noma yimuphi umsebenzi woMoya oNgcwele futhi ahlale engakwazi ukwenza mqondo kunoma yini. Ngakho azokwehlela ekujezisweni okunokukhala nokubangalaza. Uma uhlome ngokwanele kulesi sigaba somsebenzi futhi ukuphila kwakho sekuvuthiwe, khona-ke ungumuntu olungele ukusetshenziswa. Uma ungahlomile kahle, ngisho noma usetshenziswa esigabeni esilandelayo somsebenzi ngeke ufaneleke. Ngaleso sikhathi, ngisho noma ufuna ukuzihlomisa, ithuba liyobe selidlulile. UNkulunkulu uzobe esehambile; uzokuya kuphi-ke ukuze uthole lolu hlobo lwethuba eliphambi kwakho manje, futhi uzoyaphi ukuze uyothola ukuqeqeshwa okunikezwa uNkulunkulu maphutha? Ngaleso sikhathi, ngeke kube uNkulunkulu mathupha okhulumayo noma ekhuluma izwi Lakhe. Uzokwazi ukufunda kuphela lokhu okushiwo namuhla; uzokwazi kanjani ukuthi ukuqonde kalula? Ukuphila okulandelayo kuzokwazi kanjani ukuthi kulingane nokwanamuhla? Ngaleso sikhathi, ingabe ngeke yini ukukhala nokugedla amazinyo kwakho kube ukuzwa ukuhlupheka kokufa uphila? Isibusiso sinikezwa wena manje kodwa awukwazi ukusijabulela; uphila ekubusisekeni, kodwa awukuboni lokho. Lokhu kuwubufakazi bokuthi nakanjani uyohlala uhlupheka! Okwamanje abanye abantu bayenqaba, abanye bayahlubuka, abanye benza lokhu noma lokhuya. Ngimane angikunaki; ungacabangi ukuthi angiyiboni leyo misebenzi yenu. Ingabe angisiqondi isimo senu? Kungani niqhubeka nimelana Nami? Anikholwa kuNkulunkulu ukuze niphishekele ukuphila nesibusiso zenu? Ingabe akuyona inzuzo yenu ukuba nibe nokholo? Njengamanje ngenza nje umsebenzi wokunqoba ngamazwi Ami. Lapho lo msebenzi wokunqoba usuqediwe, isiphetho senu sizoba sobala. Ingabe kudingeka ukuba ngizicacise ngokwengeziwe?

Umsebenzi wamanje wokunqoba umsebenzi ohloselwe ukucacisa ukuthi isiphetho somuntu siyoba yini. Kungani ngithi ukusola nokwahlulela kwanamuhla kuyisahlulelo esiphambi kwesihlalo esikhulu sobukhosi sezinsuku zokugcina? Anikuboni lokhu? Kungani umsebenzi wokunqoba uyisigaba sokugcina? Awukhona yini ukuvezwa kwesigaba ngasinye umuntu ayophelela kuso? Awukhona yini ukuvumela wonke umuntu, enkambweni yomsebenzi wokunqoba wokusola nokwahlulela, ukuvezwa kobunjalo bangempela kanye nokuhlelwa ngokwezinhlobo kamuva? Kunokuthi lokhu ukunqoba isintu, kungaba ngcono ukuthi lokhu kuveza ukuthi isigaba ngasinye somuntu siyophelelaphi. Lokho kusho ukuthi, lokhu kuwukwahlulela izono zabo nokuveza izigaba ezihlukahlukene zabantu, kunqunywe ngaleyo ndlela ukuthi babi noma balungile. Ngemva komsebenzi wokunqoba kulandela umsebenzi wokuklomelisa abalungile nokujezisa ababi: Abantu abalalela ngokugcwele, okusho ukuthi abanqotshwe ngokugcwele, bayobekwa esigabeni esilandelayo sokusakaza umsebenzi endaweni yonke; abanganqotshiwe bayobekwa ebumnyameni futhi bayobhekana nenhlekelele. Ngakho abantu bayohlukaniswa ngokohlobo lwabo, abenzi bokubi bayokwenziwa iqembu lezikhohlakali, bangaphinde futhi babone ukukhanya kwelanga, nabenzi bokuhle bayokwenziwa iqembu labalungile, ukuze bathole ukukhanya futhi baphile phakade ekukhanyeni. Ukuphela kwazo zonke izinto sekuseduze, ukuphela komuntu kucaciswe kwakhanya bha emehlweni akhe, futhi zonke izinto ziyobekwa ngezinhlobo zazo. Ngakho abantu bangakwazi kanjani ukuphunyuka kulokhu? Ukwembulwa kokuphela kwesigaba ngasinye somuntu kuphela lapho ukuphela kwazo zonke izinto sekuseduze, futhi kuphela phakathi nomsebenzi wokunqoba indawo yonke (okubandakanya wonke umsebenzi wokunqoba oqala ngomsebenzi wamanje). Lokhu kwembulwa kokuphela kwaso sonke isintu kwenziwa phambi kwesihlalo sokwahlulela, ngendlela yokusola, nangendlela yomsebenzi wokunqoba wezinsuku zokugcina. Ukwehlukanisa abantu ngohlobo lwabo akukhona ukubuyisela abantu ezigabeni zabo zokuqala. Lokhu kungenxa yokuthi lapho kwenziwa umuntu ekudalweni komhlaba, kwakunohlobo olulodwa kuphela lwabantu, okuyindoda nomfazi. Kwakungekho izinhlobo ezahlukene eziningi. Kwaba kuphela ngemva kwezinkulungwane eziningi zeminyaka yokonakaliswa lapho izigaba ezahlukene zabantu zaqala khona ukuvela, abanye bavela ngaphansi kokubuswa odeveli abangcolile, abanye ngaphansi kokubuswa odeveli ababi, futhi abanye, abaphishekela indlela yokuphila, ngaphansi kokubuswa uSomandla. Kungale ndlela kuphela lapho izigaba zaqala khona ukuba khona kancane kancane phakathi kwabantu futhi abantu behlukana ngokwezigaba phakathi komndeni wesintu omkhulu. Bonke abantu baba “nobaba” abehlukene; akukhona ukuthi wonke umuntu ungaphansi kokubuswa uSomandla ngokuphelele, ngoba ukuhlubuka kwabantu kukhulu kakhulu. Isahlulelo esilungile sembula ubuntu bangempela bohlobo ngalunye lomuntu, singashiyi lutho olufihlakele. Wonke umuntu ubonisa isimo sakhe sangempela ekukhanyeni. Ngalesi sikhathi, umuntu akaseyona indlela abeyiyo ekuqaleni futhi umfanekiso wangempela wokhokho bakhe kade washabalala, ngoba izizukulwane ezingenakubalwa zika-Adamu no-Eva sekukade zathunjwa uSathane, ngeke zisaphinde zilazi ilanga lasezulwini, futhi ngenxa yokuthi abantu bagcwaliswe ngazo zonke izinhlobo zobuthi bukaSathane. Ngakho, abantu baneziphetho zabo ezibafanele. Ngaphezu kwalokho, bahlukaniswa ngokohlobo lobuthi babo obungafani, okusho ukuthi bahlukaniswa ngokwezinga abanqotshwa ngalo namuhla. Ukuphela komuntu akuyona into eyanqunywa phambilini kusukela ekudalweni kwezwe. Lokho kungenxa yokuthi ekuqaleni kwakunesigaba esisodwa kuphela, esasibizwa ngokuthi “isintu,” futhi umuntu akonakaliswanga uSathane ekuqaleni, futhi bonke babephila ekukhanyeni, kungekho bumnyama obabubehlela. Kodwa ngemva kokuba umuntu onakaliswe uSathane, zonke izinhlobo zabantu zasakazeka kuwo wonke umhlaba—zonke izinhlobo zabantu ezivela emndenini obizwa ngokuthi “isintu” owawakhiwa owesilisa nowesifazane. Zonke zaziholwa okhokho bazo ukuze ziphambuke kokhokho bazo abadala—isintu esasakhiwa abesilisa nabesifazane (okusho ukuthi, u-Adamu wokuqala no-Eva, okhokho bazo abadala). Ngaleso sikhathi, okwakuwukuphela kwabantu ababeholwa uJehova ukuze baphile emhlabeni kwakungama-Israyeli. Izinhlobo ezihlukahlukene zabantu ezaqembuka kuma-Israyeli (okusho ukuthi ozalweni lomndeni lwangempela) zalahlekelwa ubuholi bukaJehova. La bantu basendulo, babezishaya indiva izinto ezimayelana nezwe lesintu, bahamba bayophila nokhokho babo emazweni abawathandayo, kuze kube namuhla. Ngakho, basesebumnyameni mayelana nokuthi baphambuka kanjani kuJehova, nokuthi bonakaliswa kanjani kuze kube namuhla yizo zonke izinhlobo zokungcola kukadeveli nemimoya emibi. Labo okuyibo abonakaliswe kakhulu manje, okuwukuthi abangeke basindiswe ekugcineni, bayolandela okhokho babo—odeveli abangcolile ababonakalisa. Labo abayosindiswa ekugcineni bayoya endaweni efanele yesintu, okusho lokho ukuphela okukubekele abantu abasindisiwe nabanqotshiwe. Kuyokwenziwa yonke into ukuze kusindiswe bonke abangasindiswa, kodwa labo abangazweli, abangelapheki, okuwukuphela kwento abangayikhetha kuyoba ukulandela okhokho babo emgodini ongenamkhawulo wesijeziso. Ungacabangi ukuthi isiphetho sakho sanqunywa phambilini ekuqaleni nokuthi sembulwa manje. Uma ucabanga ngaleyo ndlela, ingabe usukhohliwe ukuthi ngesikhathi isintu siqala ukudalwa, sasingekho esinye isigaba sikaSathane esadalwa? Ingabe usukhohliwe ukuthi kwadalwa isintu esisodwa kuphela esakhiwa u-Adamu no-Eva (okusho ukuthi kwadalwa owesilisa nowesifazane kuphela)? Uma ubulokhu uyinzalo kaSathane kusukela ekuqaleni, ingabe lokho ngeke kusho ukuthi ngesikhathi uJehova edala umuntu wadala neqembu likaSathane? Ingabe wayengayenza into efana naleyo? Wadala umuntu ngenxa yobufakazi Bakhe; wadala umuntu ngenxa yenkazimulo Yakhe. Wayengasidalelani ngenhloso isigaba sikaSathane ukuze simphike ngamabomu? Ingabe uJehova wayengakwenza lokhu? Uma kunjalo, ubani obengakwazi ukuthi unguNkulunkulu olungile? Lapho ngithi abanye kini bayohamba noSathane ekugcineni, akusho ukuthi ekuqaleni wawunoSathane; kunalokho kusho ukuthi seningene najula ngezinga lokuthi ngisho noma uNkulunkulu ezama ukunisindisa, nehlulekile ukuthola leyo nsindiso. Ayikho enye indlela ngaphandle kokukubeka esigabeni sikaSathane. Lokhu kungenxa yokuthi awutakuleki, akukhona ngenxa yokuthi uNkulunkulu akalungile kuwe, okusho ukuthi akukhona ukuthi uNkulunkulu unqume umphumela wakho phambilini ukuthi uyolingisa uSathane bese uba sesigabeni sikaSathane njengokungathi ubevele ehlose ukuthi uhlupheke. Lelo akulona iqiniso langaphakathi lomsebenzi wokunqoba. Uma ukholelwa kulokho, khona-ke uqonda uhlangothi olulodwa kuphela! Isigaba sokugcina sokunqoba sihloselwe ukusindisa abantu nokwambula isiphetho sabantu. Siwukuveza ukonakala ngokwedlulele kwabantu ngokubahlulela nokubenza baphenduke, bavuke, bazabalazele impilo nendlela efanele yokuphila komuntu. Siwukuvusa izinhliziyo zabandikindiki nabanezinhliziyo ezilukhuni nokuveza ukuhlubuka kwabo kwangaphakathi ngokwahlulela. Nokho, uma abantu bengakakwazi ukuphenduka, bengakakwazi ukuhamba endleleni efanele empilweni yomuntu futhi bengakakwazi ukushiya inkohlakalo, khona-ke ngeke batakulwe, uSathane uyobagwinya. Lokhu ukubaluleka kokunqoba—ukusindisa abantu nokwembula iziphetho zabo. Iziphetho ezinhle, iziphetho ezimbi—zonke zembulwe emsebenzini wokunqoba. Ukuthi abantu bayosindiswa noma bayoqalekiswa kwembulwa phakathi nomsebenzi wokunqoba.

Izinsuku zokugcina yilapho zonke izinto ziyohlukaniswa khona ngokwezinhlobo ngokunqoba. Ukunqoba umsebenzi wezinsuku zokugcina; ngamanye amazwi, ukwahlulela isono somuntu ngamunye kuwumsebenzi wezinsuku zokugcina. Ngaphandle kwalokho, abantu bangahlukaniswa kanjani? Umsebenzi wokwahlukanisa owenziwa phakathi kwenu uyisiqalo salowo msebenzi kuyo yonke indawo. Ngemva kwalokhu, labo abawo wonke amazwe nazo zonke izizwe nabo bayowuzwa umsebenzi wokunqoba. Lokhu kusho ukuthi wonke umuntu endalweni uyohlukaniswa ngokohlobo lwakhe, eza phambi kwesihlalo sokwahlulelwa ukuze ahlulelwe. Akekho umuntu noma into engaphunyuka kulokhu kusolwa, futhi akekho ongagwema lokhu kuhlukaniswa ngezinhlobo; bonke bayobekwa ngokwezigaba zabo. Lokhu kungenxa yokuthi sekuseduze ukuba zonke izinto nawo wonke amazulu nomhlaba kufike ekupheleni kwakho. Umuntu angaphunyuka kanjani ekupheleni kokuba khona kwakhe? Ngakho, nizoqhubeka isikhathi eside kangakanani nezenzo zenu zokungalaleli? Ingabe aniboni yini ukuthi izinsuku zenu zokugcina sezisondele? Kungenzeka kanjani ukuthi labo abahlonipha uNkulunkulu nabamlangazelelayo babonakale bengaluboni usuku lokubonakala kokulunga kukaNkulunkulu? Kungenzeka kanjani ukuthi bangatholi umvuzo wokugcina wokulunga? Ingabe ungulowo owenza okuhle, noma ungulowo owenza okubi? Ingabe ungulowo owamukela ukwahlulela ngokulunga bese elalela, noma bese eqalekiswa? Ingabe ubuphila ekukhanyeni ngaphambi kwesihlalo sokwahlulela, noma ebumnyameni obusezweni elingaphansi komhlaba? Ingabe wena uqobo awuyena yini owazi ngokucace kakhulu ukuthi isiphetho sakho sizoba ngesomvuzo noma esesijeziso? Ingabe awuyena yini owazi ngokucace kakhulu noqonda ngokujule kakhulu ukuthi uNkulunkulu ulungile? Ngakho, empeleni, kunjani ukuziphatha kwakho futhi unaluphi uhlobo lwenhliziyo? Njengoba ngiqhubeka nokukunqoba namuhla, ingabe ukudinga ngempela ukuba Mina ngikutshele ukuthi ukuziphatha kwakho kubi noma kuhle? Kungakanani osukudelile Ngami? Ungikhulekela ngokujule kangakanani? Wena uqobo wazi ngokucace kakhulu ukuthi unjani Kimi—ingabe lokho akulona iqiniso? Kufanele wazi kangcono ukwedlula noma ubani ukuthi isiphetho sakho sizoba njani! Empeleni ngiyakutshela, ngadala kuphela isintu, futhi ngadala wena, kodwa angizange ngininikele kuSathane; futhi angizange ngenhloso nginenze ukuba nidlubulunde noma nimelane Nami futhi ngalokho nginijezise. Anizange yini nithole lezi zinhlekelele ngenxa yezinhliziyo zenu ezilukhuni kakhulu nangokuziphatha kwenu okunengeka kakhulu? Ngakho ingabe akulona yini iqiniso ukuthi ninganquma isiphetho senu? Ingabe akulona yini iqiniso ukuthi niyazi ezinhliziyweni zenu, ukwedlula noma ubani omunye, ukuthi sizoba njani isiphetho senu? Isizathu esenza nginqobe abantu ukuba ngibadalule, kanye nokuba ngiqinisekise insindiso yakho. Akusikho ukukwenza ukuba wenze okubi noma ukukwenza ngamabomu uye esihogweni sokubhujiswa. Lapho isikhathi sifika, konke ukuhluphela kwakho okukhulu, ukukhala kwakho nokugedla amazinyo—ingabe konke lokho akungenxa yezono zakho? Ngakho, ingabe akusikho ukulunga kwakho noma ububi bakho okukwahlulela kangcono? Ingabe lokho akubona yini ubufakazi obuqand’ ikhanda balokho isiphetho sakho esiyoba yikho?

Namuhla, ngisebenza kubantu bakaNkulunkulu abakhethiweyo eShayina ukuze ngembule zonke izimo zabo zokuhlubuka futhi ngembule bonke ububi babo, futhi lokhu kuhlinzeka ngesimo sokuthi ngisho konke engidinga ukukusho. Ngemva kwalokho ngizokwenza isigaba esilandelayo somsebenzi wokunqoba indawo yonke. Ngizosebenzisa ukunahlulela Kwami ukuze ngahlulele ukungalungi kwawo wonke umuntu endaweni yonke ngenxa yokuthi nina bantu nimelela ukuhlubuka kwesintu. Labo abangakwazi ukukhuphula amasokisi bayophenduka ize, kuyilapho labo abawakhuphulayo beyosetshenziswa. Kungani ngithi labo abangawakhuphuli bayophenduka ize? Ngenxa yokuthi amazwi nomsebenzi Wami wamanje kuyiqiniso enilifunayo nokuthi seniphenduke abameleli bezihlubuki eziphakathi kwaso sonke isintu. Kamuva la mazwi aninqobayo ngiyowahambisa kwamanye amazwe ngiwasebenzisele ukunqoba abantu khona, kodwa nina niyobe ningawazuzanga. Ingabe lokho ngeke kukwenze ungabi lutho? Izimo ezonakele zaso sonke isintu, ukuhlubuka komuntu, izithombe ezimbi nobuso babantu, konke kulotshiwe namuhla emazwini asetshenziselwe ukuninqoba. Ngiyobe sengisebenzisa la mazwi ukuze nginqobe abantu bazo zonke izizwe nayo yonke imibuso ngenxa yesibonelo senu. Kodwa angihlosile ukunishiya ngenhloso; uma nehluleka ukufuna izinto ezinhle futhi ningalufuni usizo, ngeke yini niphenduke ize? Ngake ngathi ukuhlakanipha Kwami kusetshenziswa ngokusekelwe kumaqhinga kaSathane. Kungani ngasho lokho? Ingabe lokho akulona iqiniso ngemva kwalokhu engikushoyo nengikwenzayo manje? Uma ungeke washeshisa, uma ungakapheleliswa kodwa kunalokho ujezisiwa, ubungeke yini ube yinto yokuqhathanisa? Mhlawumbe uhlupheke kakhulu esikhathini sakho, kodwa namanje usalokhu ungaqondi lutho; awazi lutho ngokuphila. Nakuba uye wasolwa futhi wahlulelwa, awukaguquki nhlobo futhi ekujuleni kwakho awukazuzi ukuphila. Lapho kufika isikhathi sokuvivinya umsebenzi wakho, uzobona isilingo sinonya njengomlilo futhi size sibe usizi olukhulu. Lo mlilo uzophendula bonke ubuwena bube umlotha. Njengomuntu ongenakho ukuphila, umuntu ongenalo nelincane igolide ngaphakathi, umuntu osalokhu enamathele esimweni sokonakala sakudala, futhi njengomuntu ongeke ngisho enze umsebenzi omuhle wokuba njengento yokuqhathanisa, kungenzeka kanjani ukuthi ungashabalaliswa? Umuntu onenani eliphansi kunopeni futhi ongenakho ukuphila, angabaluleka yini emsebenzini wokunqoba? Lapho leso sikhathi sifika, izinsuku zenu ziyoba nzima ukwedlula ezikaNowa nezaseSodoma! Imithandazo yenu ngeke inisize ngaleso sikhathi. Lapho umsebenzi wensindiso usuphelile, kungenzeka kanjani ukuba niphinde niqale phansi niphenduke? Lapho wonke umsebenzi wensindiso sewenziwe, ngeke kusaba khona umsebenzi wensindiso. Into eyoba khona ukuqala komsebenzi wokujezisa omubi. Uyamelana, uyahlubuka futhi wenza izinto owaziyo ukuthi zimbi. Ingabe awufanelwa yini isijeziso esinzima? Ngikutshela lokhu namuhla. Uma ukhetha ukungalaleli, lapho leyo nhlekelele ikwehlela kamuva, akuyobe sekwephuze kakhulu yini uma uqala ngaleso sikhathi ukuzisola bese uqala ukukholwa? Ngikunika ithuba lokuba uphenduke namuhla, kodwa awufuni. Ufuna ukulinda isikhathi eside kangakanani? Kuze kube usuku lolusolwa? Angizikhumbuli iziphambeko zakho ezedlule namuhla; ngikuthethelela ngokuphindaphindiwe, angibheki uhlangothi olubi lwakho ukuze ngibheke kuphela uhlangothi oluhle, ngoba onke amazwi Ami amanje kanye nomsebenzi wenzelwe ukusindisa wena futhi anginayo inhloso embi ngawe. Kodwa awufuni ukungena; awukwazi ukwehlukanisa okuhle kokubi futhi awukwazi ukuthi ungawazisa kanjani umusa. Ingabe lolu hlobo lomuntu alumane yini lulindele leso sijeziso kanye naleyo mbuyiselo elungile?

Ngenkathi uMose eshaya idwala, futhi amanzi anikezwe nguJehova ephuma, kwakungenxa yokholo lwakhe. Ngenkathi uDavide edlala ugubhu lokudumisa Mina, Jehova—ngenhliziyo yakhe egcwele injabulo kwakungenxa yokholo lwakhe. Ngenkathi uJobe elahlekelwa yimfuyo yakhe eyayigcwele ezintabeni, nomcebo omkhulu ngokungenakuchazwa, nomzimba wakhe wagcwala amathumba abuhlungu, bekungenxa yokholo lwakhe. Ngenkathi ezwa izwi Lami, Jehova, wabona inkazimulo Yami, Jehova, bekungenxa yokholo lwakhe. Ukuthi uPetru wayengalandela uJesu Kristu, kwakungokholo lwakhe. Ukuthi wayengabethelwa ngenxa yami esiphambanweni anikeze ubufakazi obukhazimulayo, nalapho kwakungenxa yokholo lwakhe. Ngenkathi uJohane ebona umfanekiso okhazimulayo weNdodana yomuntu, kwakungokholo lwakhe. Ngenkathi ebona umbono wezinsuku zokugcina, kwakuseyilona belu ukholo lwakhe. Isizathu sokuba lokhu okubizwa ngezihlwele zabantu bezizwe bethola isambulo Sami, bese bazi ukuthi ngibuye ngenyama ukuzokwenza umsebenzi Wami phakathi kwabantu, nalokho kungenxa yokholo lwabo. Ingabe Bonke labo abashaywe yngamazwi Ami anzima kodwa futhi baduduzwa yiwo, nabasindisiwe—abenziwe njalo ngenxa yokholo lwabo? Abantu bathole izinto eziningi ngokholo. Abakutholayo akusona isibusiso ngaso sonke isikhathi—ukuze uzwe uhlobo lwenjabulo nentokozo ayizwa uDavide, noma ukuze uthole amanzi anikezwa uJehova njengoba kwenza uMose. Ngokwesibonelo, uJobe wabusiswa nguJehova ngenxa yokholo lwakhe, kodwa futhi wehlelwa yinhlekelele. Kungakhathaleki ukuthi uthola isibusiso noma ubhekana nokuhlupheka, kokubili kuyizehlakalo ezibusisekile. Ngaphandle kokholo, ngeke ukwazi ukuthola lo msebenzi wokunqoba, futhi ngeke ubone izenzo zikaJehova zibonakaliswa ngaphambi kwamehlo akho namuhla. Ngeke ukwazi ukubona, futhi ngeke ukwazi ukwamukela. Lezi zinhlupheko, lezi zinhlekelele, kanye nakho konke ukwahlulelwa—uma lokhu kungakwehlelanga, ingabe ubungakwazi ukubona izenzo zikaJehova namuhla? Namuhla ukholo olukwenza unqotshwe, futhi ukunqotshwa okukwenza ukholelwe kuzo zonke izenzo zikaJehova. Ukholo kuphela olunenza nithole lolu hlobo lokusolwa nesahlulelo. Ngenxa yalokhu kusolwa nezahlulelo, ninqotshiwe futhi napheleliswa. Ngaphandle kwalolu hlobo lokusolwa nesahlulelo enisithola namuhla, ukholo lwenu beluba yize, ngenxa yokuthi animazi uNkulunkulu, akukhathaliseki ukuthi ukholelwa kangakanani Kuye, ukholo lwakho luyoba amazwi angasho lutho futhi angenasisekelo. Kulapho uthola lolu hlobo lomsebenzi wokunqoba kuphela, okuyilona oluyokwenza uqiniseke ngokugcwele ukuthi ukholo lwakho olweqiniso futhi lunokwethenjelwa, nenhliziyo yakho iphendukela kuNkulunkulu. Ngisho noma wahlulelwa noma uqalekiswa kakhulu ngenxa yaleli gama elithi “ukholo,” unokholo lweqiniso, futhi wamukela iqiniso langempela, elingokoqobo, nento eyigugu kakhulu. Lokhu kungenxa yokuthi kungale nkambo yokwahlulela kuphela lapho nibona khona isiphetho sendalo kaNkulunkulu; yilokhu kwahlulela okunenza nibone ukuthi uMdali kufanele athandwe; ingalo kaNkulunkulu uyibona emsebenzini wokunqoba onjalo; ukunqoba okunjalo okunenze nakuqonda ngokugcwele ukuphila komuntu; yilokhu kunqoba okunenze nathola umgudu ofanele wokuphila komuntu futhi nathola incazelo yangempela yegama elithi “umuntu”; yilo msebenzi wokunqoba kuphela onenza nibone isimo sokulunga sikaSomandla nobuso Bakhe obuhle nobukhazimulayo; nifunda kulo msebenzi wokunqoba ngomsuka womuntu futhi niqonde wonke “umlando wesikhathi eside” ngesintu; yilokhu kunqoba okunenze naqonda okhokho besintu nomsuka wokukhohlakala kwesintu; yilokhu kunqoba okunenza nijabule futhi niduduzeke niphinde nithole nokusolwa okungapheli, isiyalo, namazwi okusola avela kuMdali owadala isintu; kulo msebenzi wokunqoba nithola izibusiso, nezinhlekelele umuntu okufanele azithole…. Ingabe konke lokhu akwenzeki ngenxa yokholo oluncane lwenu? Ngemva kokuthola zonke lezi zinto, alukhulanga yini ukholo lwenu? Ingabe anitholanga inala? Awukezwa nje kuphela izwi likaNkulunkulu futhi wabona ukuhlakanipha kukaNkulunkulu, kodwa futhi uzibonele mathupha isinyathelo ngasinye somsebenzi. Mhlawumbe uzothi ukube awuzange ube nokholo, ubungeke usolwe ngale ndlela noma wahlulelwe ngale ndlela. Kodwa kufanele wazi ukuthi ngaphandle kokholo, ngeke ugcine nje ngokuthola lolu hlobo lokusolwa noma lolu hlobo lokunakekelwa uSomandla, kodwa uyohlale ulahlekelwa ithuba lokubona uMdali. Awusobe wawazi umsuka wesintu futhi ngeke ukuqonde ukubaluleka kokuphila komuntu. Ngisho noma umzimba wakho ungafa umphefumulo wakho uhambe, ngeke uziqonde zonke izenzo zikaNkulunkulu. Okubi nakakhulu ukuthi ngeke wazi ukuthi uMdali owenza lowo msebenzi omkhulu emhlabeni ngemva kokudala isintu. Njengelungu lalesi sintu esidala, ingabe uzimisele ukuwela ebumnyameni nokuthola isijeziso saphakade ube untula ukuqonda? Uma nizihlukanisa ekusolweni nasesahlulelweni sanamuhla, niyohlangabezana nani? Ingabe nicabanga ukuthi uma senehlukene nesahlulelo samanje, niyokwazi ukuphunyuka kule mpilo enzima? Ingabe akulona iqiniso ukuthi uma nishiya “le ndawo,” niyohlangabezana nobuhlungu noma nilinyazwe udeveli ngesihluku? Ingabe ungaba nemini kanye nobusuku okungabekezeleleki? Ingabe ucabanga ukuthi ngenxa nje yokuthi uphunyuke kulokhu kwahlulela namuhla, ungaligwema ikusasa elibuhlungu? Yini eyoma endleleni yakho? Ingabe ngempela kungaba iShangri-La enilethembile? Ingabe nicabanga ukuthi ningaphunyuka ekusolweni kwaphakade okuzayo ngokumane nje nibalekele okungokoqobo njengoba nenza? Ngemva kwanamuhla, ingabe niyophinde nikwazi ukuthola lolu hlobo lwethuba nalolu hlobo lwezibusiso? Ingabe niyokwazi ukukuthola lapho nehlelwa izinhlekelele? Ingabe niyokwazi ukukuthola lapho sonke isintu singena ekuphumuleni? Ukuphila kwenu okujabulisayo kwamanje nemindeni yenu emincane enokuzwana—ingabe kungathatha isikhundla sekusasa laphakade? Uma ninokholo lweqiniso, futhi uma nizuza okuhle ngenxa yokholo lwenu, khona-ke konke lokho kuyizinto—isidalwa esidaliwe—okufanele sibe nazo. Lolu hlobo lokunqoba luzuzisa kakhulu okholweni lwenu nasempilweni yenu.

Okwamanje udinga ukuqonda lokho uNkulunkulu akucela kulabo abanqotshwayo, ukuthi siyini isimo Sakhe sengqondo ngakulabo abapheleliswayo, nokuthi kuyini okufanele ungene kukho masinyane. Kwezinye izinto udinga kuphela ukuqonda okuncane. Ezinye izinkulumo ngezimfihlakalo akudingeki uzikhathaze ngokuziqonda. Azilona usizo olukhulu ekuphileni, futhi kwanele ukuba uzibheke. Ngokwesibonelo, udinga ukuthi uzibheke izimfihlakalo ezinjengalezo ezimayelana no-Adamu no-Eva. Konke lokho okwakumayelana no-Adamu no-Eva ngaleso sikhathi nomsebenzi uNkulunkulu afuna ukuwenza namuhla. Udinga ukuqonda ukuthi ekunqobeni nasekupheleliseni umuntu, uNkulunkulu ufuna ukubuyisela umuntu endleleni u-Adamu no-Eva ababeyiyo. Umuntu kufanele apheleliswe kanjani ukuze ahlangabezane nendinganiso kaNkulunkulu—kufanele ube nomqondo omuhle walokho bese usebenze kanzima ukufinyelela kukho. Lokho kumayelana nendlela yakho yokwenza futhi kuyinto okufanele uyiqonde. Udinga nje ukufuna ukungena ngokuvumelana namazwi amayelana nalezi zindaba. Lapho ufunda ukuthi “umlando wentuthuko yesintu usuka emashumini ezinkulungwane zeminyaka,” uthola isifiso sokufuna ukwazi, futhi ngalokho uzama ukukuqonda nabafowenu kanye nodadewenu. “UNkulunkulu uthi intuthuko yesintu isuka eminyakeni eyizinkulungwane eziyithupha, akunjalo? Kuyini lokhu mayelana neminyaka engamashumi ezinkulungwane?” Kusiza ngani ukuzama ukuqonda lokhu? Ukuthi uNkulunkulu uqobo ubesebenza amashumi ezinkulungwane eminyaka noma amakhulu ezigidi eminyaka—ingabe uyadinga ukuba ukuqonde lokhu? Lokhu akusiyo into wena njengomuntu odaliwe odinga ukwazi ngayo. Ungamane ubheke lolu hlobo lwenkulumo; ungazami ukuluqonda njengombono. Into odinga ukwazi ngayo yilokho okufanele ungene kukho futhi uthole incazelo ngakho manje. Zindla futhi ucacelwe yilokhu. Kungemva kwalokhu kuphela lapho uzothola khona ukunqotshwa. Ngemva kokufunda okungenhla, kufanele kube nokusabela okuvamile kuwe: UNkulunkulu ukhathazeke kakhulu. Ufuna ukusinqoba futhi azuze udumo kanye nobufakazi. Kufanele sibambisane kanjani Naye? Yini okufanele siyenze ukuze sinqotshwe ngokuphelele Nguye futhi sibe ofakazi Bakhe? Yini okufanele siyenze ukuze senze uNkulunkulu azuze udumo? Yini okufanele siyenze ukuze siphile ngaphansi kokubuswa uNkulunkulu futhi singabi ngaphansi kokubuswa uSathane? Yilokhu okufanele abantu bacabange ngakho. Nonke kufanele nicacelwe ukubaluleka kokunqoba. Yileso isibopho senu. Kungemva kokuthola lokhu kucaca nizoba nokungena, nizokwazi lesi sigaba somsebenzi, futhi nilalele ngokuphelele. Ngaphandle kwalokho, ngeke nithole ukulalela kwangempela.


Kungani Ungazimisele Ukuba Yisiqhathaniso?

Labo abanqotshwayo bayiziqhathaniso, futhi baba yizibonelo nezifanekiso zomsebenzi wezinsuku zokugcina ngemva kokupheleliswa kuphela. Ngaphambi kokuba bapheleliswe bayiziqhathaniso, amathuluzi, kanjalo nezinto zokusebenza. Labo abanqotshwe ngokuphelele nguNkulunkulu bayizibonakaliso zomsebenzi Wakhe wokuphatha kanye nezibonelo nezifanekiso. La magama engiwasebenzisile ukuchaza abantu abanjalo angase abonakale engabalulekile, kodwa aveza izindaba eziningi ezinakekayo. Nina eninokholo oluncane niyohlala niphikisana ngegama elingabalulekile nize nibe bomvu ebusweni, futhi ngezinye izikhathi kuze konakale ubudlelwane ngenxa yalokho. Yize lokhu kuyigama elincane nje, ekucabangeni kwenu nasekukholweni kwenu, lokhu akusilo igama elingasho lutho nje, kodwa wudaba olubalulekile oluphathelene nesimiselo senu. Ngakho labo abangenamqondo bazovama ukulahlekelwa kakhulu ngento encane njengale—lokhu kuwukonga kancane bese ulahlekelwa kakhulu. Ngenxa nje yegama elithile elingabalulekile, niyobaleka ningaphinde nibuye. Lokhu kungenxa yokuthi nibona impilo ingabalulekile futhi nibona amagama enibizwa ngawo ebaluleke kakhulu. Ngakho ezimpilweni zenu zokomoya, ngisho nasezimpilweni zenu zokoqobo, nizovama ukwakha izindaba eziningi ezisontekile nezingajwayelekile ngenxa yemibono yenu mayelana nesikhundla. Mhlawumbe anizukukuvuma lokhu, kodwa ngizonitshela ukuthi abantu abanjalo bakhona ngempela empilweni yangempela, nakuba ningakadalulwa ngamunye ngamunye. Lezi zinhlobo zezinto sezenzekile ezimpilweni zenu ngamunye. Uma ningakukholwa, ake nibheke isithombe esingezansi sempilo kadadwethu (noma umfowethu). Kungenzeka ukuthi lowo muntu unguwe empeleni, noma mhlawumbe umuntu omaziyo empilweni yakho. Uma ngingenzi iphutha, lesi sithombe sichaza isimo oke wabhekana naso. Akukho okungekho encazelweni, awukho nowodwa umcabango oshiyiwe, kodwa konke kubhalwe ngokuphelele kule ndaba. Uma ungakukholwa, ake ukufunde nje kuqala.

Lokhu ngokukodwa okuncane “umuntu onomoya” abhekane nakho.

Wazizwa ekhathazeka ngenkathi ebona ukuthi izinto eziningi ezazenziwa ngabafowabo nodadewabo ebandleni zazingahambisani nentando kaNkuunkulu, ngakho waqala wabathethisa, ethi: “Nina zinto ezonakele! Aninawo nhlobo unembeza? Kungani ngempela nenza izinto ngokungabi nanembeza? Kungani ningafuni iqiniso kunokwenza ngokuthanda kwenu? … Futhi ngizisho kini lezi zinto, kodwa khona lapho ngizizonda mina futhi. Ngibona ukuthi uNkulunkulu uyavutha ngokuphelelwa yisineke futhi ngizwa umlilo ngaphakathi kimi. Ngizimisele impela ukwenza ngokugcwele umsebenzi uNkulunkulu anginike wona futhi ngifuna ngempela ukuba wusizo kini. Ukuthi njengamanje amandla ami mancane. UNkulunkulu uchithe isikhathi esiningi kithi futhi usho amazwi amaningi, kodwa asikaguquki. Enhliziyweni yami, ngihlala ngizwa ukuthi ngimkweleta lukhulu uNkulunkulu …” (Waqala ukukhala, ehluleka ukuqhubeka nokukhuluma.) Wayeseqala ukuthandaza: “O Nkulunkulu! Ngiyakuncenga ukuthi ungiphe amandla futhi unginyakazise ngendlela ongakaze unginyakazise ngayo ngaphambili, futhi sengathi uMoya Wakho ungasebenza kimi. Ngizimisele ngokusebenzisana Nawe. Inqobo nje uma uthola inkazimulo ekugcineni, ngizimisele kwamanje ukuzinikela ngokuphelele Kuwe, noma kungasho ukuthi kumele ngife. Sifisa ukunika ukudumisa okokhulu ukuze abafowethu nodadewethu bacule futhi badanse ngentokozo bedumisa igama Lakho elingcwele, bakukhazimulise, bakubonakalise, ukuze baqiniseke ngokuthi umsebenzi Wakho uyiqiniso futhi bakunike uzwelo ngemithwalo oyithwele….” Wathandaza ngokuzimisela ngale ndlela, futhi uMoya oNgcwele wamnika ngempela umthwalo. Ngalesi sikhathi wayesindwa ngokwedlulele, futhi wayechitha usuku lonke efunda, ebhala futhi elalele. Wayematasatasa ngayo yonke indlela. Isimo sakhe sikamoya sasisihle kakhulu futhi enhliziyweni yakhe wayehlala enomdlandla futhi ethwele. Ngezikhathi ezithile wayeba buthaka, afinyelele kwangqingetshe, kodwa kungakadluli sikhathi esitheni wayebuyela esimweni sakhe esijwayelekile. Emuva kwesikhathi esinjengalesi, inqubekela phambili yakhe yashesha, wakwazi ukuqonda amazwi kaNkulunkulu amaningi, futhi wafunda amaculo ngokushesha—kukho konke, isimo somoya wakhe sasisihle kakhulu. Lapho ebona ukuthi izinto eziningi ebandleni zazingahambisani nentando kaNkulunkulu, wakhathazeka wabasola abafowabo nodadewabo, ethi: “Ingabe lokhu kuwukuzinikela emsebenzini wenu na? Kungani ningakwazi nokukhokha inani elincane kangaka? Uma ningafuni ukukwenza, ngizokweza….”

Ngenkathi enomthwalo, wayezizwa eqine ngokwengeziwe okholweni lwakhe lapho uMoya oNgcwele esebenza ngokwengeziwe. Wayeke abhekane nobunzima obuthile bese eba nombono ongemuhle, kodwa wayekwazi ukubunqoba. Okusho ukuthi, ngenkathi ehlangana nomsebenzi kaMoya oNgcwele, nalapho isimo sakhe simangalisa, wayesahluleka ukugwema ukuhlangana nobunzima obuthile noma ukuba buthaka ngandlela thize. Izinto ezinjalo zenzeka ngokungagwemeki, kodwa ngaphambi kwesikhathi eside wayekwazi ukuphuma kulezo zimo. Lapho eba buthaka, wayethandaza ezwe sengathi isiqu sakhe sasinganele ngempela, kodwa wayezimisele ngokusebenzisana noNkulunkulu. Noma ngabe wayenzani uNkulunkulu, yena wayezimisele ngokwanelisa intando Yakhe nokulalela onke amalungiselelo kaNkulunkulu. Kwakunabanye abantu ababenemibono ethile futhi benemibono engemihle ngaye, kodwa wakwazi ukubeka ubuyena eceleni, wathatha isinyathelo sokuhlanganyela nabo. Zinjena izimo zabantu lapho uMoya oNgcwele enza umsebenzi Wakhe ojwayelekile. Emuva kwesikhathi esithile umsebenzi kaNkulunkulu waqala ukuguquka, futhi bonke abantu bangena kwesinye isinyathelo somsebenzi, lapho uNkulunkulu wayefuna khona okwehlukile kubona. Ngakho kwakunamazwi amasha ayedinga okuthile ebantwini: “… Nginenzondo kuphela kinina, azikho nhlobo izibusiso. Angikaze ngibe nemicabango yokunibusisa, noma yokuniphelelisa, ngoba nihlubuka ngokwedlulele. Ngoba nigwegwile futhi ninenkohliso, ngoba futhi aninawo umqondo omkhulu futhi niphansi ngokwesikhundla, anikaze nibe semehlweni Ami noma enhliziyweni Yami. Umsebenzi Wami wenziwa ngenhloso yokunilahla kuphela; isandla Sami asikaze sibe kude nani, ngisho nokusola Kwami kanjalo. Ngiqhubekile nokunahlulela nokuniqalekisa. Ngoba aninakho ukuqonda Ngami, ulaka Lwami beluhlala luphezu kwenu. Yize ngihlala ngisebenza phakathi kwenu, kumele nazi isimo somqondo Wami ngani. Asilutho olunye ngaphandle kokwenyanya—asikho esinye isimo somqondo noma umbono. Ngifuna nje nenze njengeziqhathaniso zokuhlakanippha Kwami namandla Ami amakhulu. Akukho okunye eniyikho ngaphandle kokuba yiziqhathaniso Zami ngoba ukulunga Kwami kwembulwa ngokuhlubuka kwenu. Ngifuna niziphathise okweziqhathaniso zomsebenzi Wami, nibe yizijobelelo zomsebenzi wami…” Kwathi uma ebona amagama athi “izijobelelo” kanye “neziqhathaniso,” waqala ukucabanga: “Kufanele ngilandele kanjani ngokwala mazwi? Phezu kokuba sengikhokhe inani elingaka, ngiseyisiqhathaniso. Ngabe isiqhathaniso asiwuye umenzi womsebenzi nje? Esikhathini esedlule kwakuthiwe ngeke sibe abenzi bomsebenzi, kwathiwa sizoba abantu bakaNkulunkulu, kepha nanamuhla asikho endaweni yabenzi bomsebenzi? Ingabe abenzi bomsebenzi abantuli ukuphila? Noma ngingezwa ukuhlupheka okungakanani, uNkulunkulu ngeke angincome ngenxa yakho! Uma sengiqedile ukuba yisiqhathaniso, ngeke kube wukuthi sekuphelile? …” Lapho elokhu ecabanga kakhulu ngalokho waya ngokuya edangala kakhulu. Wazizwa ephatheka kabi ngokwengeziwe lapho eya ebandleni ebona izimo zabafowabo nodadewabo: “Akuhambi kahle kini! Akuhambi kahle kimi! Senginombono ongemuhle. Awu! Kungenziwani? Namanje uNkulunkulu akasifuni. Ngokwenza lolu hlobo lomsebenzi, ayikho indlela yokuthi angasenzi sibe nemibono engemihle. Angazi ukuthi yini engalungile kimi. Angifuni ngisho nokuthandaza. Noma kunjalo, angikho esimweni esihle njengamanje futhi angikwazi ukuzinika umdlandla. Ngithandaze kaningi kodwa namanje angikwazi, futhi angizimisele ngokuqhubekela phambili. Le yindlela engibona ngayo. UNkulunkulu uthi siyiziqhathaniso, ngakho ngabe iziqhathaniso aziyibo abenzi bomsebenzi nje? UNkulunkulu uthi siyiziqhathaniso, hhayi amadodana Akhe, futhi asiyibo abantu Bakhe. Asiwona amadodana Akhe, ingasaphathwa eyokuba amadodana Akhe angamazibulo. Asiyilutho, siyiziqhathaniso nje. Uma siyilokho, singakwazi ukuthola umphumela omuhle? Iziqhathaniso azinathemba ngoba azinakho ukuphila. Ukuba besingamadodana Akhe, abantu Bakhe, bekuzoba nethemba kulokho—besingaphelela kakhudlwana. Iziqhathaniso zingakwazi yini ukuthwala ukuphila kukaNkulunkulu? UNkulunkulu angakwazi yini ukufaka ukuphila kulabo abamenzela umsebenzi? Labo abathandayo yilabo abanokuphila Kwakhe, futhi yilabo abanokuphila Kwakhe kuphela abangamadodana Akhe, abantu Bakhe. Yize nginemibono engemihle futhi ngibuthaka, ngethemba ukuthi nonke aninayo imicabango emibi. Ngiyazi ukuthi ukuhlehla nokuba nemicabango emibi kanje ngeke kuyanelise intando kaNkulunkulu, kodwa angizimisele ukuba yisiqhathaniso. Ngiyesaba ukuba yisiqhathaniso. Noma kunjalo, nginamandla angatheni, futhi ngeke ngikwazi ukuqhubeka manje. Ngethemba ukuthi akekho kini ozokwenza njengoba ngenzile, kodwa nizokwazi ukuthola ukugqugquzeleka okuthile kimi. Ngizwa sengathi kungangcono ukumane ngife! Ngizonishiyela amazwi okugcina ngaphambi kokuba ngife—ngethemba ukuthi nizosebenza njengeziqhathaniso kuze kube sekugcineni; mhlawumbe ekugcineni uNkulunkulu uzozincoma iziqhathaniso….” Lapho abafowabo nodadewabo bekubona lokhu, bacabanga: “Kungenzeka kanjani ukuthi abe nemibono engemihle kangaka? Ubengekho yini esimweni esihle ngokuphelele kulezi zinsuku ezimbalwa ezedlule? Yingani esevele wazibandela nje? Kungani engabi njengokujwayelekile?” Wathi: “Ningasho ukuthi angiziphethe ngokujwayelekile. Empeleni, ngicacelwe yikho konke okusenhliziyweni yami. Ngiyazi ukuthi angiyanelisanga intando kaNkulunkulu, kodwa akukhona yini ukuthi angizimisele ukusebenza njengesiqhathaniso Sakhe? Akukho okubi engikwenzile. Mhlawumbe ngelinye ilanga uNkulunkulu uzoguqula igama elithi “iziqhathaniso” kube “yizidalwa”, futhi hhayi lokhu kuphela, kodwa izidalwa ezisetshenziswa Nguye ngezindlela ezibalulekile. Alikho ithemba elincane kulokhu? Ngethemba ukuthi ngeke nibe nombono ongemuhle noma niphelelwe umdlandla, nokuthi nizoqhubeka nilandele uNkulunkulu futhi nenze ngakho konke eninakho ukusebenza njengeziqhathaniso. Noma kunjalo, angeke ngikwazi ukuqhubeka. Ningavumeli ukuthi izenzo zami zinivimbe.” Abanye abantu bezwa lokho, base bethi: “Noma ngabe uyayeka ukumlandela, sizoqhubeka nokulandela, ngoba uNkulunkulu akaze asiphathe ngokungalungile. Ngeke sivinjwe ngumbono wakho omubi.”

Emuva kokwedlula kulesi simo isikhashana, wayesekuso isimo sombono ongemuhle mayelana nokuba yisiqhathaniso, ngakho ngathi kuye: “Awuwuqondi umsebenzi Wami. Awuliqondi iqiniso langaphakathi, ingqikithi, noma imiphumela elindelekile yamazwi Ami. Awuyazi imigomo yomsebenzi Wami, noma ubuhlakani bawo. Awuyiqondi intando Yami. Okwaziyo nje ukuhlehla ngoba uyisiqhathaniso—uzikhathaza ngokwedlulele ngesikhundla! Uyisiwula! Sengisho okuningi kakhulu kuwena ngaphambilini. Ngithe ngizokuphelelisa; sewukhohliwe? Angikhulumanga yini ngokupheleliswa ngaphambi kokukhuluma ngeziqhathaniso?” “Yima kancane, ake ngicabange ngakho! Yebo, kunjalo! wake wazisho lezo zinto ngaphambi kokukhuluma ngeziqhathaniso!” “Ngenkathi ngikhuluma ngokupheleliswa, Angishongo ukuthi emuva kokuba abantu sebenqotshiwe bazopheleliswa?” “Yebo!” “Amazwi Ami ayengesilo iqiniso? Awashiwongo yini ngomoya wokwethembeka?” “Yebo! UnguNkulunkulu ongakaze asho into engenakuthembeka—akekho noyedwa ongalokotha akuphikise lokhu. Kodwa izindlela okhuluma ngazo ziningi kakhulu.” “Ngabe izindlela Zami zokukhuluma aziguquki ngokwezinyathelo zomsebenzi? Izinto engizishoyo azenziwa futhi zishiwo ngokwezidingo zakho?” “Usebenza ngokwezidingo zabantu futhi uhlinzeka ngokwabakudingayo. Lokhu kuyiqiniso!” “Uma kunjalo, ngabe izinto engizisho kuwe azibanga wusizo? Ukusola Kwami akwenzekanga yini ukuze kusizakale wena?” “Usho kanjani ukuthi kungokokusiza mina? Ungisole kwaze kwacishe kwafika eqophelweni lokufa—angisafuni ukuphila. Namuhla usho lokhu, kusasa usho lokhuya. Ngiyazi ukuthi ukungiphelelisa Kwakho ukwenzela ukuba kusizakale mina, kodwa awukangiphelelisi—ungenza isiqhathaniso futhi usangisola. Uyangizonda, akunjalo? Akekho noyedwa ongalokotha akholwe amazwi Akho, futhi sekuyimanje kuphela lapho ngibona ngokucacile ukuthi ukusola Kwakho okokususa inzondo esenhliziyweni Yakho, hhayi ukusindisa mina. Ungifihlele iqiniso ngaphambili; uthe uzongiphelelisa futhi ukusola okokungiphelelisa. Ngakho bengilokhu ngikulalela ukungisola Kwakho; angikaze ngicabange ukuthi namuhla ngingaba negama lokuthi ngiyisiqhathaniso. Nkulunkulu, bekungeke kube ngcono yini ukuba bewungivumela ukuthi ngibe ngenye into? Ingabe kufanele ungenze ngibe yisiqhathaniso? Bengingakwemukela ukuthi ngibe umgcinisango embusweni. Kade ngehla ngenyuka, kodwa ekugcineni, izandla zami azinalutho—anginamali. Kepha namanje usangitshela ukuthi ufuna ngisebenze njengesiqhathaniso Sakho. Ngingabuveza kanjani nje ubuso bami?” “Ukhuluma ngani? Ngenze umsebenzi wokwahlulela omningi ngaphambilini, futhi awuwuqondi na? Ingabe unakho ukuziqonda wena ngokwakho? Ngabe igama elithi ‘isiqhathaniso’ aliyikho ukwahlulela ngamazwi? Ucabanga ukuthi ukukhuluma Kwami ngeziqhathaniso nakho kuyindlela yokwenza, indlela yokukwahlulela? Uma kunjalo, ungangilandela kanjani?” “Angikahleli ukuthi ngizokulandela kanjani. Okokuqala, ngifuna ukwazi: Ingabe ngiyisiqhathaniso noma cha? Iziqhathaniso zingapheleliswa nazo? Ingabe igama elithi ‘isiqhathaniso’ lingaguqulwa? Ngingabethula ubufakazi obuqanda ikhanda ngokuba yisiqhathaniso, bese ngiba umuntu ophelelisiwe, oyisibonelo sokuthanda uNkulunkulu, futhi osondelene noNkulunkulu? Ngingapheleliswa? Ngitshele iqiniso!” “Awazi yini ukuthi izinto zihlala zikhula, zihlala ziguquka? Inqobo nje uma uzimisele njengamanje ukulalela emsebenzini wakho wokuba yisiqhathaniso, uzokwazi ukuguquka. Ukuthi uyisiqhathaniso noma qha akuhlangene nesiphetho sakho. Iphuzu elimqoka elokuthi ungaba yini umuntu onoguquko esimweni sakhe sokuphila noma cha.” “Ungangitshela ukuthi ungakwazi ukungiphelelisa noma cha?” “Inqobo nje uma ulandela futhi ulalela kuze kube sekugcineni, ngiyaqinisekisa ukuthi ngingakuphelelisa.” “Futhi ngizozwa luphi uhlobo lokuhlupheka?” “Uzodlula ebunzimeni kanye nokwahlulelwa nokusolwa ngamazwi, ikakhulu ukusolwa ngamazwi, okufanayo nokusolwa ngokuba yisiqhathaniso!” “Ukusolwa okufana nokuba yisiqhathaniso futhi? Kodwa uma ngingapheleliswa Nguwe ngokudlula ebunzimeni, uma kunethemba, kulungile. Noma ngabe yisicucu nje sethemba, kungcono kunokuba yisiqhathaniso. Lelo gama elithi 'isiqhathaniso,' lizwakala lilibi. Angizimisele ukuba yisiqhathaniso!” “Yini embi kangako ngeziqhathaniso? Ngabe iziqhathaniso nazo azilungile nje ngokwazo? Ingabe iziqhathaniso azifanelwe ukuthokozela izibusiso? Uma ngithi iziqhathaniso zingathokozela izibusiso, uzokwazi-ke ukuthokozela izibusiso? Akulona iqiniso yini ukuthi amagama abantu aguquka ngenxa yomsebenzi Wami? Kodwa wena ukhathazwa yigama nje kangaka? Kukufanele kakhulu ukuba yilolu hlobo lwesiqhathaniso. Uzimisele ukulandela noma cha?” “Manje, ungakwazi ukungiphelelisa noma cha? Ungangivumela ukuthi ngithokozele izibusiso Zakho?” “Ingabe uzimisele ukulandela kuze kube sekugcineni noma cha? Ingabe uzimisele ukuzinikela?” “Ake ngicabange ngakho. Isiqhathaniso naso singazithokozela izibusiso Zakho, futhi singapheleliswa. Emuva kokupheleliswa ngizokwazi ukusondelana Nawe futhi ngiqonde yonke intando Yakho, futhi ngizoba nalokhu onakho. Ngizokwazi ukuthokozela okuthokozelwa Nguwe, futhi ngizokwazi okwaziwa Nguwe. … Emuva kokubhekana nobunzima nasemuva kokupheleliswa, ngiyothokozela izibusiso. Yiziphi-ke izibusiso engiyozithokozela empeleni?” “Ungakhathazeki ngokuthi uzothokozela ziphi izibusiso. Noma ngingakutshela, zingaphezulu kokucabanga kwakho. Emva kokuba yisiqhathaniso esihle, uzonqotshwa, bese uba yisiqhathaniso esiphumelelayo. Lokhu kuyisibonelo nesifanekiso salowo onqotshiwe, kodwa nakanjani ungakwazi ukuba yilokho emuva kokunqotshwa kuphela.” “Siyini isibonelo nesifanekiso?” “Kuyisibonelo nesifanekiso sabo bonke abezizwe, okuwukuthi, labo abanganqotshiwe.” “Lokho kufaka abantu abangaki?” “Abantu abaningi kakhulu. Akuzona izinkulungwane ezine noma ezinhlanu zenu—bonke labo abemukela leli gama emhlabeni wonke kumele banqotshwe.” “Ngakho akusiwo nje amadolobhakazi amahlanu noma ayishumi!” “Ungakhathazeki ngakho njengamanje, futhi ungazikhathazi ngokwedlulele. Vele ugxile ekuthini kumele ungene kanjani njengamanje! Ngiyaqinisekisa ukuthi ungapheleliswa.” “Kangakanani? Futhi yiziphi izibusiso engingazithokozela?” “Yini okhathazeke ngayo kangaka? Ngiqinisekisile ukuthi ungapheleliswa. Usukhohliwe yini ukuthi ngethembekile?” “Kuyiqiniso ukuthi uthembekile, kodwa ezinye izindlela zakho zokukhuluma ziguquka njalo. Namuhla uthi uyaqinisekisa ukuthi ngingapheleliswa, kodwa kusasa ungase uthi akunasiqiniseko. Futhi kwabanye abantu uthi 'Nginesiqiniseko sokuthi umuntu onjengawe ngeke apheleliswe.' Angazi ukuthi kwenzekani ngamazwi Akho. Angikholwa nhlobo nje.” “Pho ungazinikela noma cha?” “Nginikeleni?” “Unikele ikusasa lakho, namathemba akho.” “Kulula ukudedela lezo zinto! Okubaluleke kakhulu igama elithi 'isiqhathaniso'—angikufuni nhlobo lokho. Uma ususa lelo gama kimi ngizovuleleka kunoma yini, ngizokwazi ukwenza noma yini. Akusizo izinto ezincane nje lezi? Ungakwazi ukususa leli gama?” “Kulula lokho, akunjalo? Uma ngingakunika lelo gama ngingakwazi nokulisusa. Kodwa manje akuyiso isikhathi salokho. Kusamele uphelelise ulwazi lwakho kulesi sinyathelo somsebenzi, futhi ilapho kuphela oyokwazi khona ukuthola igama elisha. Lapho umuntu efana nawe ngokwengeziwe, ukudinga ngokwengeziwe ukuba yisiqhathaniso. Uma wesaba kakhulu ukuba isiqhathaniso, yilapho ngizokubiza kakhulu ngaso. Umuntu onjengawe kumele abe umuntu oqondiswe ngokuqinile futhi okubhekenwe naye. Uma umuntu ehlubuka ngokwengeziwe, uba umenzi womsebenzi ngokwengeziwe, futhi ekugcineni akazukuthola lutho.” “Njengoba ngifuna ngenkuthalo engaka, kungani ngingeke ngikwazi ukususa igama elithi 'isiqhathaniso'? Sikulandele yonke le minyaka futhi asihluphekanga kancane. Sikwenzele izinto eziningi. Sihambe emoyeni nasemvuleni; sesisekupheleni kobusha bethu. Asikashadi noma asikayiqali imindeni, nalabo phakathi kwethu asebekwenzile lokho bayaphuma. Ngihlale esikoleni ngaze ngafika emabangeni aphezulu, kodwa kuthe lapho ngizwa ukuthi usufikile, ngayeka ithuba lami lokuya enyuvesi. Bese uthi siyiziqhathaniso! Silahlekelwe kakhulu! Senza zonke lezi zinto kodwa kuvela ukuthi siyiziqhathaniso zakho nje. Ingabe lokhu kubenza bacabangeni ngami labo engangifunda nabo nontangayethu? Uma bengibona futhi bebuza ngendawo nesikhundla sami, kungenzeka kanjani ukuthi ngingabi namahloni okubatshela? Ekuqaleni, ngangikhokha noma yiliphi inani ngenxa yokukholwa kwami Kuwe futhi bonke abanye babengigcona ngokuthi ngiyisiwula. Kodwa ngaqhubeka ngalandela, futhi ngalangazelela isikhathi sokufika kosuku lwami, lapho ngangizobakhombisa bonke labo abangakholwanga. Kodwa kunalokho, namuhla Wena ungitshela ukuthi ngiyisiqhathaniso. Ukuba unginike isikhundla esiphansi kakhulu, ukuba ungivumele ukuthi ngibe ngomunye umuntu wombuso, lokho bekuzobe kulungile! Noma bengingeke ngikwazi ukuba umfundi Wakho, noma lowo omxoxela isifuba Sakho, bengingeke ngibe nenkinga nokuba umlandeli Wakho! Sikulandele yonke le minyaka, sashiya imindeni yethu, futhi kube nzima kakhulu ukuqhubeka nokufuna kuze kube manje, kodwa konke esingakukhomba ngalokho yigama elithi 'isiqhathaniso' kuphela! Ngilahle konke ngenxa Yakho; ngishiye yonke ingcebo yasemhlabeni. Ngaphambili, kukhona umuntu owangethula kumuntu engangingase ngimgane. Wayemuhle impela futhi egqoka kahle; wayeyindodana yesikhulu sikahulumeni esisezingeni eliphezulu. Ngaleso sikhathi ngangimthanda. Kodwa kwathi uma ngizwa ukuthi uNkulunkulu usebonakele futhi wenza umsebenzi Wakhe, ukuthi uzosiholela embusweni bese usiphelelisa, futhi wasicela ukuthi sibe nempokophelo futhi sishiye konke emuva masinyane, kuthe uma ngizwa lokho, ngabona ukuthi ngangingenakho nhlobo ukuzimisela. Ngase ngiziqinisa ngaliyeka lelo thuba. Emva kwalokho, lowo muntu wathumela izipho emndenini wami kaningana, kodwa angizange ngizibheke nakuzibheka. Ucabanga ukuthi ngangiphatheke kabi ngaleso sikhathi? Kwakuyinto eyayiyinhle kakhulu, kodwa yaphelela obala. Kwakungenzeka kanjani ukuthi ngingaphatheki kabi? Ngaphatheka kabi izinsuku eziningi kangangoba ngangehluleka ukulala ebusuku, kodwa, ekugcineni, ngakudedela. Kwakuthi njalo uma ngithandaza nginyakaziswe uMoya oNgcwele, owawuthi: 'Ingabe uzimisele ngokunikela konke Ngami? Ingabe uzimisele ukuzikhandlela Mina?' Noma nini lapho ngicabanga ngalawo mazwi Akho, ngangisikhihla isililo. Nganginyakaziseka bese ngikhala ngosizi kaningi kakhulu. Emuva konyaka, ngezwa ukuthi leyo ndoda yayisishadile. Akudingi ukuthi ngize ngisho ukuthi ngaba lusizi, kodwa ngaqhubeka ngayidedela leyo nto ngenxa Yakho. Futhi ngakwenza konke lokhu ngaphandle kokukhuluma ngokuthi ukudla kwami nezingubo zokugqoka akukuhle—ngaziphuthisela ngalowo mshado, ngakushiya konke lokhu, ngakho akufanele ungenze ngibe yisiqhathaniso! Ngaziphuthisela ngomshado wami, isigameko esibaluleke kakhulu empilweni yami, futhi ngakulahla konke ngenxa yokuzinikela Kuwe. Impilo yomuntu iyonke ayilutho olunye ngaphande kokuthola umuntu ozoshada naye olungile kanye nokuba nomndeni ojabulile. Ngakudedela lokhu, le nto enhle kunazo zonke, manje anginalutho futhi ngingedwa. Ufuna ngiye kuphi? Ngihluphekile selokhu ngaqala ukukulandela. Angiphilanga kamnandi. Ngidele umndeni wami kanye nomsebenzi wami kanye nakho konke okujabulisa inyama, futhi konke lokhu kuzinikela esikwenzile sonke namanje ngabe akukeneli ukuthi sithokozele izibusiso Zakho? Manje-ke kukhona le nto 'yesiqhathaniso'. Nkulunkulu, impela weqisile! Sibheke—asinalutho esingathembela kukho kulo mhlaba. Abanye bethu sishiye izingane zethu, imisebenzi yethu, esiganene nabo,[a] njalo njalo; sishiye konke okujabulisa inyama. Liphi elinye ithemba esinalo? Singaqhubeka kanjani nokuphila emhlabeni? Iminikelo yethu ayilingani ngisho isenti nje? Awukuboni nhlobo lokho? Isimo sethu siphansi futhi nezinga lethu lisilele—siyakwamukela lokho, kodwa yinini lapho singakwenzanga lokho obufuna sikwenze? Manje usilaxaza ngaphandle kokudabuka 'ngenkokhelo' yokuba ‘iziqhathaniso’? yilokho kuphela okulethwe umnikelo wethu? Ekugcineni, uma abantu bengibuza ukuthi ngitholeni ngokukholwa kuNkulunkulu, ngingakwazi ukubakhombisa igama elithi ‘isiqhathaniso’? Ngingakwazi kanjani ukuvula umlomo wami ngithi ngiyisiqhathaniso? Angikwazi ukuchaza lokho kubazali bami, futhi angikwazi ukuchaza lokhu kulowo owayengase abe umyeni wami. Ngikhokhe inani elikhulu, futhi engikutholayo nje ukuba yisiqhathaniso? Awu! Ngizizwa ngilusizi!” (Waqala ukushaya amathanga akhe futhi wakhala.) “Uma ngingathi manje ngeke ngikunike igama lesiqhathaniso kodwa ngizokwenza omunye wabantu Bami bese ngikuthuma ukuthi uhambe usabalalise ivangeli, uma ngikunike isikhundla sokuthi wenze umsebenzi, ungakwazi ukukwenza lokho? Empeleni uzuzeni esinyathelweni ngesinyathelo salo msebenzi? Futhi nangu wena, ungixoxela indaba yakho—awunamahloni! Uthi ukhokhe inani kodwa awuzuzanga lutho. Kungenzeka ukuthi angikutshelanga ukuthi iyini imibandela Yami yokuthola umuntu? Umsebenzi Wami okabani? Ingabe uyazi? Nakhu manje uvusa ukukhononda okudala! Ingabe usabalwa njengomuntu? Akukho ukuhlupheka okukuvelele ngenxa yakho? Futhi awungenanga ekuhluphekeni ngenxa yokufuna ukuthola izibusiso? Ingabe ukufezile konke okudingwa Yimi? Okufunayo nje ukuthola izibusiso. Awunamahloni! Okudingwa Yimi kuwe kwake kwaba yimpoqo nini? Uma uzimisele ngokungilandela kumele ungilalele kuzo zonke izinto. Ungazami ukukhuluma ngemibandela. Kakade, ngikutshele ngaphambilini ukuthi le ndlela yindlela yokuhlupheka. Igcwele amathuba ezinto ezimbi, kube kukuncane okujabulisayo. Sewukhohliwe? Sengikusho kaningi lokhu. Uma uzimisele ukuhlupheka, ngilandele-ke. Uma ungazimisele ukuhlupheka, yima-ke. Angikuphoqi—ukhululekile ukuthi uze noma uhambe! Nokho, le yindlela umsebenzi Wami owenziwa ngayo, futhi ngeke ngibambezele umsebenzi Wami wonke ngenxa yokuhlubuka kwakho wedwa. Kungenzeka ukuthi awuzimisele ukulalela, kodwa kukhona abanye abazimisele. Nonke ningabantu abaxakeke kakhulu! Awesabi lutho! Uxoxisana Nami ngemibandela yakho—ingabe ufuna ukuqhubeka nokuphila noma cha! Uyazihlelela futhi ulwela udumo nenzuzo yakho. Umsebenzi Wami awuwona yini owenu wonke na? Uyimpumputhe? Ngaphambi kokuba ngibe yinyama bewungangiboni, futhi la mazwi abezoxolelwa, kodwa manje ngisenyameni futhi ngisebenza phakathi kwenu, kepha namanje awukaboni? Yini ongayiqondi? Uthi ulahlekelwe; ngakho ngiphenduke inyama ukuze nginisindise, bantu abaxakekile, futhi ngenze umsebenzi omkhulu, futhi namanje nisakhononda—ngeke nisho ukuthi ngilahlekelwe? Engikwenzile angikwenzelanga nina na? Ngisebenzisa leli gama kubantu ngokususela esiqwini sabo samanje. Uma ngikubiza ‘ngesiqhathaniso,' uba yisiqhathaniso zibekwa nje. Kanjalo, uma ngikubiza 'ngomunye wabantu bakaNkulunkulu,' uba yilokho zibekwa nje. Noma yini engikubiza ngayo, uyiyo. Lokhu akufezeki ngamazwi ambalwa aphuma ezindebeni zomlomo Wami? Futhi la mazwi Ami ambalwa akuthukuthelisa kakhulu? Uma kunjalo-ke, ngicela uxolo! Uma ungalaleli manje, ekugcineni uzoqalekiswa—uzobe usujabula-ke? Awuyinaki indlela yokuphila kodwa ugxila esikhundleni nasegameni lakho; impilo yakho injani? Angiphiki ukuthi ukhokhe inani elikhulu, kodwa bheka isiqu sakho kanye nokwenzayo—futhi namanje usaxoxa ngemibandela. Ingabe yilesi siqu osithole ngokuzimisela kwakho? Ingabe usenabo ubuqotho? Ingabe unawo unembeza? Ingabe Yimi owenze okungalungile? Ingabe obekudingwa Yimi kuwe kuyiphutha? Kuyini? Ngingakwenza ukuthi usebenze njengesiqhathaniso izinsuku ezimbalwa kodwa awuzimisele ukwenza njalo. Ukuzimisela okunjani lokho? Unentshisekelo ebuthakathaka, uyigwala! Ukujezisa abantu abanjengawe kumele kwenzeke nakanjani!” Kuthe uma sengisho lokhu, akabe esasho lutho.

Njengoba nizwa lolu hlobo lomsebenzi manje, kumele ukube kukhona esnikuqonda mayelana nezinyathelo zomsebenzi kaNkulunkulu kanye nezindlela Zakhe zokuguqula abantu. Ukuba nalokhu yiyona kuphela indlela yokuthola imiphumela oguqukweni. Ekufuneni kwenu, ninemibono, amathemba, nekusasa okuningi. Umsebenzi wamanje uqondene nokubhekana nokulangazelela kwakho isikhundla kanye nezifiso ezedlulele. Amathemba, isikhundla nemibono, konke kuwukubonakaliswa okuvelele kwesimo sobusathane. Isizathu sokuthi kube khona zonke lezi zinto ezinhliziyweni zabantu ukuthi ubuthi bukaSathane buhlala budlavuza imicabango yabantu, futhi abantu bahlala bengakwazi ukuchiliza lezi zilingo zikaSathane. Baphila phakathi kwezono kepha abakholwa ukuthi yisono, futhi basacabanga ukuthi: “Sikholwa kuNkulunkulu, ngakho kumele asinikeze izibusiso futhi asilungiselele yonke into ngokufanele. Sikholwa kuNkulunkulu, ngakho kufanele sibe ngaphezulu kwabanye, futhi kumele sibe nesikhundla esingcono kanye nekusasa elingcono kunabo bonke abanye abantu. Njengoba sikholwa kuNkulunkulu, kumele asinike izibusiso ezingenamkhawulo. Kungenjalo, bekungeke kubizwe ngokuthi ukukholwa kuNkulunkulu.” Iminyaka eminingi, imicabango abantu ababethembele kuyo ukuze baphile beyilokhu idlavuza izinhliziyo zabo kangangoba baze baba nenkohliso, nobugwala, nokwenyanyeka. Abagcini nje ngokuntula amandla okwenza nokuzimisela kodwa futhi sebenomhawu, bazithwele, futhi bagcwele inkani. Bantula ngokugcwele ukuzimisela okwedlula nobubona uqobo, nangaphezulu kwalokho, abanaso nesincane isibindi sokuchitha lezi zithiyo zala mathonya amnyama. Imicabango kanye nezimpilo zabantu zibole ngendlela yokuthi imibono yabo ngokukholwa kuNkulunkulu isemibi ngendlela engabekezeleki, futhi nalapho abantu bekhuluma ngemibono yabo ngokukholwa kuNkulunkulu, ukukuzwa akubekezeleki nhlobo. Bonke abantu bangamagwala, bayehluleka ukwenza umsebenzi, bayenyayisa, futhi bantekenteke. Abawenyanyi amandla obumnyama, futhi abaluzwa uthando lokukhanya kanye neqiniso; kunalokho, benza konke okusemandleni ukukuxosha. Imicabango kanye nemibono yenu yamanje ayinjena? “Njengoba ngikholwa kuNkulunkulu kumele ngithelwe ngezibusiso, futhi kufanele kuqinisekiswe ukuthi isikhundla sami asehli nokuthi sihlala siphakeme kunesabantu abangakholwa.” Anizange niwugcine umbono onjengalona ngaphakathi kwenu unyaka owodwa noma emibili kuphela, kodwa kube yiminyaka eminingi. Indlela yenu yokucabanga enokuhwebelana ikhule ngokweqile. Yize senifike kulesi sinyathelo namuhla, anikasidedeli isikhundla, kodwa nihlala nilwela ukubuza mayelana naso, futhi nisibhekile nsukuzonke, ngokwesaba okujulile ukuthi ngelinye ilanga isikhundla senu siyolahleka futhi igama lenu lonakale. Abantu abakaze babeke eceleni ukulangazelela kwabo ukuphila kalula. Ngakho, njengoba nginahlulela ngale ndlela namuhla, ekugcineni nizoba nokuqonda okungakanani? Nizothi, nakuba isikhundla senu singaphakeme, nokho nikuthokozele ukuphakanyiswa nguNkulunkulu. Ngenxa yokuzalelwa ezingeni eliphansi, aninasikhundla, kodwa nizuza isikhundla ngenxa yokuphakanyiswa uNkulunkulu—yilokhu akubeke phezu kwenu. Namuhla nikwazi ukuthola ukuqeqeshwa nguNkulunkulu, ukusola Kwakhe kanye nokwahlulela Kwakhe. Lokhu, nangaphezulu, kuwukuphakanyiswa Nguye. Nikwazi ukuthola mathupha ukuhlanzwa nokushiswa Nguye. Lolu uthando lukaNkulunkulu olukhulu. Eminyakeni edlule akukaze kube khona noyedwa umuntu owathola ukuhlanza nokushisa Kwakhe, futhi akekho noyedwa owakwazi ukupheleliswa ngamazwi Akhe. Manje uNkulunkulu ukhuluma nani ubuso nobuso, anihlanze, ambule ukuhlubuka kwenu kwangaphakathi—lokhu kungukuphakanyiswa Nguye ngempela. Abantu banamaphi amakhono? Noma ngabe bangamadodana kaDavide noma inzalo kaMowabi, sebebonke, abantu bayizidalwa ezidaliwe ezingenanto ezingazigqaja ngayo. Njengoba niyizidalwa zikaNkulunkulu, kumele nenze umsebenzi wesidalwa. Akukho okunye okudingeka kini. Kufanele nithandaze kanje: “O Nkulunkulu! Noma nginesikhundla noma cha, manje sengiyaziqonda. Uma isikhundla sami siphakeme kungenxa yokuphakanyiswa Nguwe, futhi uma siphansi kungenxa yokunquma kwakho. Konke kusezandleni Zakho. Akukho engingakukhetha noma engingakhononda ngakho. Umise ukuthi ngizalelwe kuleli lizwe naphakathi kwalaba bantu, futhi kumele ngilalele ngokuphelele ngaphansi kokubusa Kwakho ngoba yonke into ingaphakathi kwalokho okumiswe Nguwe. Angicabangi ngesikhundla; vele, ngiyisidalwa nje. Uma ungibeka emgodini ongenamkhawulo, echibini lomlilo nesibabuli, angilutho ngaphandle kokuba yisidalwa. Uma ungisebenzisa, ngiyisidalwa. Uma ungiphelelisa, ngiyisidalwa nje. Uma ungangiphelelisi, ngisazokuthanda ngoba angilutho olunye ngaphandle kokuba yisidalwa. Angilutho olunye ngaphandle kwesidalwa esincinyane esidalwe iNkosi yendalo, oyedwa nje phakathi kwabo bonke abantu abadaliwe. Nguwe owangidala, futhi manje uphindile wangibeka ezandleni Zakho ukuze wenze okufisayo ngami. Ngizimisele ukuba yithuluzi Lakho kanye nesiqhathaniso Sakho ngoba yonke into iyilokhu okumiswe Nguwe. Akekho ongakuguqula. Zonke izinto nezigameko zisezandleni Zakho.” Uma kufika isikhathi sokuthi ungabe usacabanga ngesikhundla, uyophunyuka kukho. Yilapho kuphela oyokwazi khona ukufuna ngokuzethemba nangesibindi, futhi yilapho kuphela inhliziyo yakho eyokwazi khona ukukhululeka emigoqweni. Uma abantu sebekhishiwe kulezi zinto, ngeke besaba nokukhathazeka. Iningi lenu likhathazeke ngani njengamanje? Nihlala nithiywe yisikhundla futhi nihlala nikhathazeke ngekusasa lenu. Nihlala nipheqa amakhasi amazwi kaNkulunkulu, nifisa ukufunda izisho ezimayelana nesiphetho sesintu futhi nifuna ukwazi ukuthi ikusasa liniphatheleni nokuthi niyophetha kanjani. Niyazibuza: “Nginawo ngempela amathemba ekusasa? Kungenzeka ukuthi uNkulunkulu uwathathile lawo mathemba? UNkulunkulu uthi ngiyisiqhathaniso kuphela; ayini-ke amathemba ekusasa lami?” Kulukhuni kini ukushiya amathemba ekusasa nesiphetho senu. Manje seningabalandeli, futhi seniyasiqonda kancane lesi sigaba somsebenzi. Nokho, anikakuyeki ukulangazelela kwenu izikhundla. Uma isikhundla senu siphezulu nifuna kahle, kodwa uma isimo senu siphansi niyayeka ukufuna. Izibusiso zesikhundla zihlala zisemiqondweni yenu. Kungani iningi labantu lehluleka ukuphuma emicabangweni emibi? Akubangelwa amathemba afiphele? Lapho kukhulunywa amazwi kaNkulunkulu, niphuthuma ukubona ukuthi isikhundla nesiqu senu kuyini ngempela. Nibeka phambili isikhundla nesiqu, bese umbono uba sendaweni yesibili. Endaweni yesithathu yilokho okumele ningene kukho, kanti kweyesine yintando kaNkulunkulu yamanje. Niqala ngokubheka ukuthi igama uNkulunkulu alibhekise kini lokuba “yisiqhathaniso” seliguqukile noma cha. Nifunda nifunde, kuthi uma nibona ukuthi igama elithi “isiqhathaniso” selisusiwe nijabule futhi nibonge uNkulunkulu kakhulu, nidumise amandla Akhe amakhulu. Kodwa uma nibona ukuthi niseyiziqhathaniso, niphatheka kabi futhi intshisekelo enhliziyweni yenu inciphe ngokushesha. Uma ufuna ngokwengeziwe ngale ndlela, uzovuna kancane ngokwengeziwe. Uma umuntu elangazelela isikhundla ngokwengeziwe, kuzobhekanwa naye futhi acwengisiswe ngokwengeziwe. Abantu abanjalo abanamsebenzi walutho! Kumele kubhekanwe nabo futhi bahlulelwe ngokufanele ukuze bakwazi ukudedela lezi zinto ngokuphelele. Uma ufuna ngale ndlela kuze kube sekugcineni, awuzukuvuna lutho. Labo abangafuni ukuphila ngeke bakwazi ukuguqulwa, futhi labo abangalomeli iqiniso ngeke balithole iqiniso. Awugxili ekufuneni ukuguqulwa komuntu kanye nokungena, kodwa ugxila ezifisweni eziyihaba nasezintweni ezivimba ukuthanda kwakho uNkulunkulu futhi ezikuvimba ekusondeleni Kuye. Ingabe lezo zinto zingakwazi ukukuguqula? Zingakwazi ukukuletha embusweni? Uma inhloso yokufuna kwakho kungeyona eyokufuna iqiniso, ungasebenzisa leli thuba ubuyele emhlabeni ukuze ulifune. Ukuchitha isikhathi sakho ngale ndlela ngempela akunasidingo—uzihlukumezelani? Akulona yini iqiniso ukuthi ungathokozela zonke izinhlobo zezinto emhlabeni omuhle? Imali, abantu besifazane abahle, isikhundla, ukuthanda izinto, umndeni, izingane, nokunye—ngabe yonke le mikhiqizo yomhlaba ayizona izinto ezinhle kakhulu ongazithokozela? Kusiza ngani ukuzulazula lapha ubheka indawo ongajabula kuyo? INdodana yomuntu ayinayo indawo yokubeka ikhanda Layo, pho ungakwazi kanjani ukuba nendawo enezimo ezilula? Ubengakwazi kanjani ukukudalela indawo enhle yokuphila kalula? Kungenzeka lokho? Ngaphandle kokwahlulela Kwami, namuhla ungakwazi ukuthola izimfundiso zeqiniso kuphela. Ngeke ukwazi ukuthola ukuthokomala Kimi noma uthole indawo yenjabulo ocabanga ngayo ubusuku nemini. Ngeke ngikunike ingcebo yomhlaba. Uma ufuna ngokweqiniso, ngizimisele ukukunikeza indlela yokuphila ngokugcwele, ukuthi ube njengenhlanzi ebuyele emanzini. Uma ungafuni ngokweqiniso, ngizokwephuca konke. Angizimisele ukunika amazwi avela emlonyeni Wami labo bantu abahahela intokomalo, abanjengezingulube nezinja nje!

Imibhalo yaphansi:

a. Umbhalo wokuqala uthi “amakhosikazi.”


Indlela Imiphumela Yesinyathelo Sesibili Somsebenzi Wokunqoba Etholakala Ngayo

Umsebenzi wabenzi-bomsebenzi waba isinyathelo sokuqala emsebenzini wokunqoba. Namuhla yisinyathelo sesibili emsebenzini wokunqoba. Kungani futhi kukhulunywa ngokwenziwa uphelele emsebenzini wokunqoba? Ukuba kwakhiwe isisekelo sekusasa. Namuhla yisinyathelo sokugcina somsebenzi wokunqoba; isikhathi sokubona usizi olukhulu, oluyophawula ukuqala ngokusemthethweni kokwenza isintu siphelele, sizolandela. Into ebalulekile manje ukunqoba, kodwa manje futhi yisikhathi sesinyathelo sokuqala enqubeni yokuphelelisa. Okuqukethwe yilesi sinyathelo ukuphelelisa ulwazi nokulalela kwabantu, okuyinto, emane yakhe isisekelo somsebenzi wokunqoba. Uma uzokwenziwa uphelele, khona-ke kufanele ukwazi ukuma uqine phakathi nosizi oluzayo futhi wenze konke okusemandleni ukuba usabalalise isinyathelo esilandelayo somsebenzi; yilokhu okushiwo ukwenziwa uphelele, futhi leso sikhathi silapho abantu bezuzwa khona ngokuphelele uNkulunkulu. Namuhla sikhuluma ngokunqotshwa, okuyinto efana nokukhuluma ngokwenziwa uphelele. Kodwa umsebenzi owenziwa namuhla uyisisekelo sokwenziwa uphelele esikhathini esizayo; ukuze benziwe baphelele, abantu kufanele bahlangabezane nokuhlupheka, futhi lokhu kuhlupheka kufanele kube yisisekelo sokunqotshwa. Uma abantu bengenaso isisekelo namuhla—uma benganqotshwa ngokuphelele—khona-ke kuyoba nzima kubo ukuma baqine ngesikhathi sesinyathelo esilandelayo somsebenzi. Ukumane unqotshwe akuyona inhloso yokugcina. Kodwa kungesinye isinyathelo sobufakazi bukaNkulunkulu phambi kukaSathane. Ukwenziwa uphelele kuyinhloso yokugcina, kanti uma ungenziwa uphelele, khona-ke ungase ulahlwe futhi. Yilapho kuphela ubhekene nokuhlupheka esikhathini esizayo lapho isiqu sakho sangempela siyobonakala khona; okuwukuthi, yingaleso sikhathi lapho liyobonakala khona izinga lobumsulwa bothando lwakho ngoNkulunkulu. Lokho abantu abakushoyo namuhla yilokhu: “Kufanele silalele uNkulunkulu kungakhathaleki ukuthi yini ayenzayo. Ngakho siyavuma ukuba yisiqhathaniso esingabonisa amandla amakhulu kaNkulunkulu kanye nesimo sikaNkulunkulu. Ukuthi uNkulunkulu unomusa kithi noma uyasiqalekisa, noma uyasahlulela, sisalokhu simbonga uNkulunkulu.” Iqiniso lokuthi usho lokhu libonisa ukuthi unolwazi oluncane kuphela, kodwa ukuthi ulwazi olunjalo lungasetshenziswa kuncike eqinisweni lokuthi lolu lwazi olwangempela yini noma cha. Ukuthi abantu banokuqonda okunjalo kanye nolwazi namuhla kungumphumela womsebenzi wokunqoba. Ukuthi ungenziwa yini uphelele noma cha kungabonakala kuphela uma ubhekene nokuhlupheka, futhi ngaleso sikhathi kuzobonakala ukuthi ingabe umthanda ngokusuka enhliziyweni yakho ngempela yini uNkulunkulu. Uma uthando lwakho lumsulwa ngempela, khona-ke uzothi: “Siyiziqhathaniso, siyizidalwa ezisezandleni zikaNkulunkulu.” Ngesikhathi usabalalisa ivangeli kubantu beZizwe, uzothi, “Ngimane ngenza umsebenzi. Esebenzisa izimo ezonakele ezingaphakathi kwethu, uNkulunkulu usho zonke lezi zinto ukuze asibonise isimo Sakhe sokulunga; ukuba akazisho lezi zinto, besingeke sikwazi ukubona uNkulunkulu, nokuba siqonde ukuhlakanipha Kwakhe, bese sithola insindiso enkulu kangaka kanye nezibusiso ezinkulu kangaka.” Uma unalo ngempela lolu lwazi lokuhlangenwe nakho, khona-ke lokho kwanele. Nokho, okuningi kwalokho okushoyo namuhla akuluqukethe ulwazi, futhi konke kumane kuyiziqubulo eziningi ezingasho lutho: “Siyiziqhathaniso kanye nabenzi-bomsebenzi; sifisa ukuba abanqobi, futhi sinike uNkulunkulu ubufakazi obuqanda ikhanda….” Ukumane umemeze akusho ukuthi unokungokoqobo, futhi akafakazeli ukuthi unaso isiqu; kufanele ube nolwazi lwangempela, futhi ulwazi lwakho kufanele luvivinywe.

Kufanele ufunde okwengeziwe kwala mazwi akhulunywe uNkulunkulu phakathi nalesi sikhathi, futhi ubheke izenzo zakho ngokuziqhathanisa: Kuyiqiniso ngempela ukuthi uyiso ngempela isiqhathaniso! Lungakanani ulwazi lwakho namuhla? Imibono yakho, imicabango yakho, ukuziphatha kwakho, amazwi kanye nezenzo zakho—ingabe zonke lezi zinkulumo azifani yini nesiqhathaniso ekulungeni nasebungcweleni bukaNkulunkulu? Ingabe izinkulumo zenu azibonisi yini isimo esonakele esembulwe amazwi kaNkulunkulu? Imicabango kanye nemibono yakho, izisusa zakho nokonakala okwambulwe kuwe kubonisa isimo sokulunga sikaNkulunkulu, kanye nobungcwele Bakhe. UNkulunkulu, naye, wazalwa ezweni elingcolile, kodwa wahlala engangcolisiwe ukungcola. Uphila ezweni elifanayo lokungcola njengawe, kodwa unokucabanga kanye nombono, futhi uyakwenyanya ukungcola. Kungenzeka ungakwazi ngisho nokubona into engcolile emazwini nasezenzweni zakho, kodwa Yena uyakubona, futhi uyakutshela ngakho. Lezo zinto zakho ezindala—ukuntula isikhuthazo, ukuqonda, ingqondo, kanye nezindlela zakho ezisilele zokuphila—manje zibekwe obala yizambulo zanamuhla; ukuza emhlabeni kukaNkulunkulu ezosebenza kuphela okwenze abantu babona ubungcwele kanye nesimo sokulunga Kwakhe. Uyakwahlulela futhi akucwenge, akwenze ube nokuqonda; ngezinye izikhathi, kubonakala imvelo yakho yobudimoni, futhi akwazise ngayo. Wazi ingqikithi yomuntu njengentende yesandla Sakhe. Uphila phakathi kwenu, udla ukudla okufana nokwakho, futhi uphila endaweni efanayo—kodwa noma kunjalo, wazi okwengeziwe; angakudalula futhi abone ingqikithi eyonakele yesintu. Ayikho into ayenyanya ukwedlula amafilosofi okuphila nokonakala kanye nokukhohlisa komuntu. Uzonda kakhulu ukusebenzelana okungokwenyama kwabantu. Kungenzeka ukuthi akajwayelene namafilosofi omuntu okuphila, kodwa angazibona futhi azidalule ngokucacile izimo ezonakele ezembulwa abantu. Usebenza ukukhuluma nokufundisa umuntu ngalezi zinto, usebenzisa lezi zinto ukwahlulela abantu, kanye nokubonisa isimo Sakhe sokulunga nobungcwele. Ngakho abantu baba yiziqhathaniso zomsebenzi Wakhe. UNkulunkulu kuphela osenyameni ongabeka obala izimo zokonakala komuntu kanye nazo zonke izici ezimbi zikaSathane. Nakuba engakujezisi, futhi emane esebenzisa wena njengesiqhathaniso sokulunga kanye nobungcwele Bakhe, uzizwa unamahloni futhi ungatholi ndawo yokuzifihla, ngoba ungcole kakhulu. Ukhuluma esebenzisa lezo zinto ezidalulwe kumuntu futhi kuba kuphela lapho lezi zinto zibekwa obala lapho abantu beqaphela khona ukuthi ungcwele kangakanani uNkulunkulu. Akashalazeleli ngisho nokuncane ukungcola kubantu, hhayi ngisho nemicabango engcolile ezinhliziyweni zabo; uma amazwi nezenzo zabantu ziphambana nentando Yakhe, khona-ke akazivuni. Emazwini Akhe, ayikho indawo yokungcola kwabantu noma yanoma yini enye—konke kufanele kubekwe obala. Kungaleso sikhathi kuphela lapho ubona khona ukuthi akafani ngempela nomuntu. Uma kukhona ukungcola okuncane kubantu, khona-ke ubenyanya ngokuphelele. Kukhona ngisho nezikhathi lapho abantu bengakwazi ukuqonda, bese bethi, “Nkulunkulu, kungani uthukuthela kangaka? Kungani unganakisisi ubuthakathaka bomuntu? Kungani ungabathetheleli kancane abantu? Kungani ungamcabangeli kangaka umuntu? Ngokusobala, uyazi ukuthi bonakaliswe ngezinga elingakanani abantu, ngakho kungani usabaphatha kanje?” Uyasenyanya isono, uyanengwa yiso, futhi unengeka kakhulu uma kukhona noma yiliphi umnonjana wokungalaleli kuwe. Lapho uveza isimo sokuhlubuka, uyasibona futhi unengwa ngokujulile—unengwa ngokungaphezu kokuvamile. Kungalezi zinto lapho isimo Sakhe nalokho uNkulunkulu ayikho kubonakaliswa khona. Lapho uziqhathanisa, uyabona ukuthi nakuba edla ukudla okufanayo nabantu, egqoka izingubo ezifanayo, ejabulela izinto ezifanayo abazijabulelayo, kanti uphila futhi uhlala kanye nabo, kodwa akafani nomuntu. Ingabe lokhu akukhona ukubaluleka kwesiqhathaniso? Kungalezi zinto zobuntu lapho kubonakaliswa khona amandla kaNkulunkulu; ubumnyama obubangela ubukhona obuyigugu bokukhanya.

Yiqiniso, uNkulunkulu akanenzi isiqhathaniso ukuze nje nibe yiso. Kunalokho, kungesikhathi kuphela lapho lo msebenzi uveza izithelo khona lapho kuba sobala ukuhlubuka komuntu lapho eba isiqhathaniso esimweni sokulunga sikaNkulunkulu, futhi ukuba yiziqhathaniso kwenu okunenza nibe nethuba lokwazi ukubonakalisa isimo esingokwemvelo sokulunga kukaNkulunkulu. Niyahlulelwa futhi nicwengwe ngenxa yokuhlubuka kwenu, kodwa ukuhlubuka kwenu futhi okunenza isiqhathaniso, futhi ukuhlubuka kwenu okwenza nithole umusa omkhulu lowo uNkulunkulu aninika wona. Ukuhlubuka kwenu kuyisiqhathaniso samandla onke kanye nokuhlakanipha kukaNkulunkulu, futhi kuphinde kube ukuhlubuka kwenu okwenza ukuthi nithole insindiso nezibusiso ezinkulu kangaka. Nakuba nginahlulele ngokuphindaphindiwe, nithole insindiso enkulu kakhulu engazange itholwe muntu ngaphambili. Lo msebenzi unokubaluleka okukhulu kini. Ukuba “isiqhathaniso” kuphinde kubaluleke kakhulu kini: Niyasindiswa futhi senithole umusa wensindiso ngenxa yokuthi niyisiqhathaniso, ngakho ingabe ukuba yisiqhathaniso akusikho okwenani elikhulu? Ingabe akubalulekile kakhulu? Ukuphila endaweni efanayo, umhlaba ofanayo ongcolile, njengoNkulunkulu, okwenza nibe isiqhathaniso bese nithola insindiso enkulu kakhulu. Ukuba uNkulunkulu akazange abe yinyama, ubani obengaba nomusa kini, futhi ubani obenganinakekela, nina bantu abaphansi? Ubani obengaba nendaba nani? Ukuba uNkulunkulu akazange abe yinyama ukuze asebenze phakathi kwenu, ngabe niyithole nini le nsindiso, leyo abangaphambi kwenu abangazange bayithole? Ukuba angizange ngibe yinyama ukuze ngininakekele, ngahlulele izono zenu, ngabe akukade yini nangena eHayidesi? Ukuba angizange ngibe yinyama futhi ngizithobe phakathi kwenu, beningafaneleka kanjani ukuba isiqhathaniso sesimo sokulunga sikaNkulunkulu? Anisiso yini isiqhathaniso ngenxa yokuthi ngibe nesimo somuntu ngase ngiza phakathi kwenu ukuze nginenze nithole insindiso enkulu kakhulu? Ingabe anitholi le nsindiso ngenxa yokuthi ngibe yinyama? Ukuba uNkulunkulu akazange abe yinyama ukuze aphile nani, ngabe senitholile yini ukuthi nisaphila impilo ephansi kuneyezinja nezingulube esihogweni sabantu? Anikacwengwa yini futhi nahlulelwa ngenxa yokuba kwenu yisiqhathaniso emsebenzini Wami enyameni? Awukho umsebenzi onifanela kahle kunomsebenzi wokuba yisiqhathaniso, ngoba ukuba yiziqhathaniso okwenze ukuthi nisindiswe phakathi nokwahlulela. Anikuzwa yini ukuthi ukufaneleka kwenu ukuba yisiqhathaniso kuyisibusiso empilweni yenu? Nimane nenza umsebenzi wokuba isiqhathaniso, kodwa nithola insindiso eningazange niyithole noma nicabange ngayo ngaphambili. Namuhla, umsebenzi wenu ukuba yisiqhathaniso, futhi umphumela onifanele ukujabulela izibusiso zaphakade esikhathini esizayo. Insindiso eniyitholayo ayisikho ukuqonda kwesikhashana noma ulwazi olwedlulayo lwesikhathi sanamuhla, kepha isibusiso esikhulu: ukuphila okuqhubeka phakade. Nakuba ngisebenzise “isiqhathaniso” ukuninqoba, kufanele nazi ukuthi le nsindiso kanye nesibusiso kunikezwe nina ukuze nginizuze; kungenxa yokunqoba, kodwa kuphinde futhi kube ngenxa yokuthi nginisindise kangcono. “Isiqhathaniso” siyiqiniso, kodwa isizathu sokuba nibe yiziqhathaniso kungenxa yokuhlubuka kwenu, futhi ngenxa yalokhu nithole izibusiso okungekho muntu oke wazithola. Namuhla nenziwa nibone futhi nizwe; kusasa nizothola, futhi, ngaphezu kwalokho, nizobusiswa kakhulu. Ngakho, iziqhathaniso azibalulekile yini kakhulu? Imiphumela yomsebenzi wanamuhla wokunqoba iyatholakala ngezimo zenu zokuhlubuka zisebenza njengeziqhathaniso. Okuwukuthi, uvuthondaba lwesimo sesibili sokucwengwa nokwahlulela ukusebenzisa ukuhlubuka nokungcola kwenu njengesiqhathaniso, okunivumela ukuba nibone isimo sokulunga kukaNkulunkulu. Uma niphinda nilalela phakathi nesimo sesibili sokwahlulela nokucwengwa, khona-ke isimo sokulunga okuphelele kukaNkulunkulu siyobonakaliswa ngokucacile kini. Lokhu kusho ukuthi lapho ukwamukela kwenu umsebenzi wokunqoba kufika ekugcineni, lokhu futhi kuba yilapho niqeda khona ukwenza umsebenzi wokuba isiqhathaniso. Akusiyo inhloso Yami ukunehlukamisa ngokwezinhlobo. Kunalokho, ngisebenzisa iqhaza enilibambe njengabenzi-bomsebenzi ukuthi ngenze isimo sokuqala somsebenzi wokunqoba, ukubonisa ukulunga kanye nesimo esingenakucasulwa sikaNkulunkulu. Ngokuphambana kwenu, ngokuhlubuka kwenu nenza njengesiqhathaniso, imiphumela yesimo sesibili somsebenzi wokunqoba iyatholakala, yembula ngokugcwele kini isimo sokulunga sikaNkulunkulu, esingazange sambulwe ngokugcwele yisimo sokuqala, futhi inibonisa isimo sokulunga sikaNkulunkulu ngokuphelele, konke ayikho, okuhlanganisa ukuhlakanipha, ukumangalisa, kanye nobungcwele obuphelele bomsebenzi Wakhe. Umphumela walo msebenzi utholakala ngokunqoba okwenzeka ngezinkathi ezahlukene, nangamazinga ahlukene okwahlulela. Ngesikhathi ukwahlulela kusondela kuvuthondaba lwakho, kwambula ngokwengeziwe izimo zokuhlubuka kwabantu, bese kwenza ukunqoba kube impumelelo ngokwengeziwe. Isimo sokulunga esiphelele sikaNkulunkulu senziwa sicace phakathi nalo msebenzi wokunqoba. Umsebenzi wokunqoba wehlukaniswe waba yizinyathelo ezimbili, futhi unezigaba namazinga ehlukene, imiphumela etholwayo nayo yahlukene. Lokhu kusho ukuthi izinga lokuzithoba kwabantu liya ngokujula ngokwengeziwe. Kungemva kwalokhu kuphela lapho abantu bengalethwa khona ngokugcwele emgudwini ofanele wokupheleliswa; kuphela ngemva kokuba sewuphothulwe wonke umsebenzi wokunqoba (lapho isimo sesibili sokwahlulela sesithole umphumela waso wokugcina) abantu abasahlulelwa kodwa bavunyelwa ukuba bangene emgudwini ofanele wokuzwa ukuphila. Ngokuba ukwahlulela ukubonakaliswa kokunqoba, futhi ukunqoba kuthatha isimo sokwahlulela nokucwengwa.

UNkulunkulu waba inyama endaweni esilele emuva nengcole kunazo zonke, futhi yile ndlela kuphela uNkulunkulu akwazi ngayo ukubonisa ngokucacile isimo Sakhe sokulunga kanye nobungcwele Bakhe obuphelele. Futhi sibonakaliswa ngani isimo Sakhe sokulunga? Sibonakaliswa lapho ehlulela izono zomuntu, lapho ehlulela uSathane, lapho ezonda isono, nalapho enyanya izitha ezimelene Naye nezimhlubukayo. Amazwi engiwakhuluma namuhla awokwahlulela izono zomuntu, ukwahlulela ukungalungi komuntu, ukuqalekisa ukungalaleli komuntu. Ukugwegwa kanye nokukhohlisa komuntu, amazwi nezenzo zomuntu zokukhohlisa—konke okuphambene nentando kaNkulunkulu kufanele ukwahlulelwa, nokungalaleli komuntu kusolwe njengesono. Amazwi Akhe agxila ezimisweni zokwahlulela; usebenzisa ukwahlulela ukungalungi komuntu, isiqalekiso sokuhlubuka komuntu, kanye nokudalula izici ezimbi zomuntu ukuze abonakalise isimo Sakhe sokulunga. Ubungcwele buwukuvezwa kwesimo sokulunga Kwakhe, futhi eqinisweni ubungcwele bukaNkulunkulu buyisimo sangempela sokulunga Kwakhe. Izimo zenu ezonakele ziwumongo wamazwi anamuhla—ngizisebenzisa ukuze ngikhulume futhi ngahlulele, nokuthi ngenze umsebenzi wokunqoba. Lokhu kukodwa kungumsebenzi ongokoqobo, futhi lokhu kukodwa kwenza ubungcwele bukaNkulunkulu bukhazimule ngokugcwele. Uma kungekho umnonjana wesimo sokonakala kuwe, khona-ke uNkulunkulu ngeke akwahlulele, futhi ngeke akubonise isimo Sakhe sokulunga. Ngenxa yokuthi unesimo sokonakala, uNkulunkulu ngeke akuyeke, futhi kungenxa yalokhu kubonakaliswa ubungcwele Bakhe. Uma uNkulunkulu ubengabona ukungcola nokuhlubuka komuntu ukuthi kukhulu kakhulu kodwa angakhulumi noma akwahlulele, noma akucwenge ngenxa yokungalungi kwakho, khona-ke lokhu bekungabonisa ukuthi akayena uNkulunkulu, ngoba ubengabe akasizondi isono; ubengabe ungcolile njengomuntu. Namuhla, ukungcola kwakho okwenza ukuthi ngikwahlulele, futhi ukonakala nokuhlubuka kwakho okwenza ukuthi ngikucwenge. Angibukisi ngamandla Ami kini noma nginicindezele ngamabomu; ngenza lezi zinto ngoba nina, enizalwe kulelizwe lokungcola, nonakaliswe kakhulu ukungcola. Nina nimane nalahla ubuqotho nobuntu benu futhi nifana nezingulube ezizalelwe emagumbini omhlaba angcole kakhulu, futhi yilokhu okwenza ukuthi nahlulelwe nokuthi ngithululele phezu kwenu intukuthelo Yami. Yikho kanye lokhu kwahlulela okwenze ukuthi nikwazi ukubona ukuthi uNkulunkulu unguNkulunkulu olungile, nokuthi uNkulunkulu unguNkulunkulu ongcwele; Yibo kanye ubungcwele Bakhe nokulunga Kwakhe okwenza ukuthi anahlulele futhi athululele ulaka Lwakhe phezu kwenu. Ngenxa yokuthi angembula isimo Sakhe sokulunga lapho ebona ukuhlubuka komuntu, nangenxa yokuthi angembula ubungcwele Bakhe lapho ebona ukungcola komuntu, lokhu kwanele ukukhombisa ukuthi unguNkulunkulu uqobo Lwakhe, ongcwele futhi ophelele, nokho uhlala ezweni elingcolile. Uma umuntu engene shi odakeni kanye nabanye, futhi kungekho lutho olungcwele ngaye, futhi engenaso isimo sokulunga, khona-ke akafaneleki ukwahlulela ububi bomuntu, futhi akafaneleki ukwahlulela umuntu. Uma umuntu ubezokwahlulela omunye, bekungeke yini kube sengathi uzishaya ngempama ebusweni? Kungenzeka kanjani ukuthi abantu abangcole ngokulinganayo bafaneleke ukwahlulela labo abafana nabo? UNkulunkulu ongcwele uqobo Lwakhe kuphela ongakwazi ukwahlulela konke ukungcola kwesintu. Umuntu angazehlulela kanjani izono zomuntu? Kungenzeka kanjani ukuthi umuntu abone izono zomuntu, futhi kungenzeka kanjani ukuthi umuntu afaneleke ukulahla lezi zono? Uma uNkulunkulu wayengafaneleki ukwahlulela izono zomuntu, khona-ke kungenzeka kanjani ukuthi abe uNkulunkulu olungile uqobo Lwakhe? Lapho izimo zokonakala zabantu zembulwa, uNkulunkulu uyakhuluma ukuze ahlulele abantu, futhi kungaleso sikhathi kuphela lapho abantu bebona khona ukuthi ungcwele. Njengoba ahlulela futhi ecwenga umuntu ezonweni zakhe, ngaso sonke isikhathi udalula izono zomuntu, akekho umuntu noma into engabalekela lokhu kwahlulela; konke okungcolile kwahlulelwa Nguye, futhi kungalokho kuphela isimo Sakhe kuthiwa silungile. Uma bekungenjalo, bekungashiwo kanjani ukuthi niyiziqhathaniso ngegama nangeqiniso kokubili?

Kunomehluko omkhulu phakathi komsebenzi owenziwa kwa-Israyeli nomsebenzi wanamuhla. UJehova waqondisa izimpilo zama-Israyeli, futhi akuzange kube khona ukucwengwa nokwahlulelwa okukhulu kakhulu, ngoba ngaleso sikhathi, abantu babeqonda kancane kakhulu ngezwe futhi benezimo zokonakala ezimbalwa. Ngaleso sikhathi, ama-Israyeli ayelalela uJehova ngokuphelele. Lapho ewatshela ukuba akhe ama-althare, akha masinyane ama-althare; lapho ewatshela ukuba agqoke izingubo zabaphristi, alalela. Kulezo zinsuku, uJehova wayefana nomelusi oweluse umhlambi wezimvu, onezimvu ezilandela isiqondiso sikamelusi futhi zidla utshani edlelweni; uJehova wayeqondisa izimpilo zawo, ewahola endleleni okufanele adle, agqoke, ahlale, futhi ahambe ngayo. Leso kwakungesona isikhathi sokucacisa isimo siNkulunkulu, ngoba isintu ngaleso sikhathi sasisanda kuzalwa; babembalwa abahlubukayo nabaphikisayo, kwakungekho ukungcola okukhulu phakathi kwesintu, futhi ngenxa yalokho abantu babengeke babe yiziqhathaniso esimweni sikaNkulunkulu. Ubungcwele bukaNkulunkulu buboniswa ngabantu abavela ezweni elingcolile ; namuhla, usebenzisa ukungcola okubonakala kulaba bantu bezwe elingcolile, bese ehlulela, futhi ngenxa yalokho embulwe phakathi nokwahlulela. Kungani ahlulela? Uyakwazi ukukhuluma amazwi okwahlulela ngoba uyasizonda isono; wayengathukuthela kanjani kangaka uma engakuzondi ukuhlubuka kwesintu? Uma kungekho ukwenyanya Kuye, kungekho ukuzonda, uma engakushayi mkhuba ukuhlubuka kwabantu, khona-ke lokho kungabonisa ukuthi Naye ungcolile njengomuntu. Ukuthi angahlulela futhi acwenge umuntu kungenxa yokuthi uyakuzonda ukungcola, futhi lokho akuzondayo kuyinto engekho Kuye. Uma futhi bekukhona ukuphikisa noma ukuhlubuka Kuye, ubengeke abazonde labo abaphikisayo nabahlubukayo. Uma umsebenzi wezinsuku zokugcina bewenziwa kwa-Israyeli, bewungeke ube namsebenzi. Kungani umsebenzi wezinsuku zokugcina wenziwa eShayina, izwe elimnyama kakhulu nelisemuva kakhulu kunawo onke? Ukwenza ukuze abonise ubungcwele nokulunga Kwakhe. Ngamafuphi, ukuba mnyama kwendawo, kwenza ubungcwele bukaNkulunkulu bubonakale ngokucace ngokwengeziwe. Eqinisweni, konke lokhu kungenxa yomsebenzi kaNkulunkulu. Kunamuhla kuphela lapho nibona khona ukuthi uNkulunkulu wehlile ezulwini ukuze ame phakathi kwenu, okubonakaliswe ukungcola nokuhlubuka kwenu, futhi kumanje kuphela lapho senimazi khona uNkulunkulu. Ngabe lokhu akukhona yini ukuphakanyiswa okukhulu kakhulu? Eqinisweni, niyiqembu labantu baseShayina abakhethiwe. Futhi ngenxa yokuthi nikhethiwe futhi najabulela umusa kaNkulunkulu, nangenxa yokuthi beningafanele ukuthola umusa omkhulu kangaka, lokhu kubonisa ukuthi konke lokhu ukuphakanyiswa okukhulu kwenu. UNkulunkulu ubonakele kini, futhi wanibonisa isimo Sakhe sobungcwele obuphelele, futhi uninike konke lokhu, futhi wanenza najabulela zonke izibusiso eningazijabulela. Akukhona kuphela ukuthi nizwe isimo sokulunga sikaNkulunkulu, kodwa, ngaphezu kwalokho, nizwe insindiso kaNkulunkulu, ukuhlengwa uNkulunkulu nothando lukaNkulunkulu olungenamkhawulo. Nina, eningcole kunabo bonke, nijabulele umusa omkhulu kangaka—ingabe anibusisiwe? Akukhona yini ukuthi uNkulunkulu uyaniphakamisa? Nina bantu enineziqu eziphansi kunabo bonke; ngokwemvelo awufanele ukujabulela isibusiso esikhulu kangaka, kodwa uNkulunkulu wenze okwehlukile kunokuvamile ngokuthi akuphakamise. Awuzizwa yini unamahloni? Uma ungakwazi ukwenza umsebenzi wakho, khona-ke uzoba namahloni ekugcineni, futhi uyozijezisa wena. Namuhla, awuyalwa, futhi awujeziswa; inyama yakho iphephile futhi iphilile—kodwa ekugcineni, la mazwi azokwenza ube namahloni. Kuze kube manje, akukho noma ubani engimcwenga obala; amazwi Ami kungenzeka ukuthi anzima, kodwa ngibaphatha kanjani abantu? Ngiyabaduduza, futhi ngiyabanxusa, bese ngibakhumbuza. Ngenza lokhu ukuze nginisindise. Ingabe aniyiqondi ngempela intando Yami? Kufanele niqonde lokho engikushoyo, futhi kunikhuthaze. Kumanje kuphela lapho sekunabantu abaningi abanokuqonda. Ingabe lokhu akusona isibusiso sokuba yisiqhathaniso? Ingabe ukuba yisiqhathaniso akuyona yini into ebusiseke kakhulu? Ekugcineni, lapho niyosabalisa ivangeli, nizosho lokhu: “Siyiziqhathaniso ezivamile.” Bazonibuza, “Kusho ukuthini ukuthi niyiziqhathaniso ezivamile?” Futhi uzothi: “Siyiziqhathaniso zomsebenzi kaNkulunkulu, kanye namandla Akhe amakhulu. Isimo sokulunga kukaNkulunkulu okuphelele silethwa ekukhanyeni ukuhlubuka kwethu; siyizinto zokusebenza umsebenzi kaNkulunkulu ezinsukwini zokugcina, siyizinto zokwenezela, kanye namathuluzi omsebenzi Wakhe.” Lapho bezwa lokho, bayohlabeka umxhwele. Ngokulandelayo, uzothi: “Siyizifanekiso kanye nezibonelo zokuqedela kukaNkulunkulu umsebenzi womhlaba wonke, nowokunqoba Kwakhe sonke isintu. Noma ngabe singcwele noma singcolile, uma sekukonke, sisalokhu sibusiseke kakhulu kunani, ngokuba sibone uNkulunkulu, futhi ngenxa yethuba lokusinqoba Kwakhe, kubonakaliswa amandla kaNkulunkulu amakhulu; ukuthi singcolile futhi sonakele okwenze ukuthi isimo sokulunga Kwakhe sibonakaliswe. Ingabe ningakwazi ukufakazela lo msebenzi kaNkulunkulu ezinsukwini zokugcina? Anifaneleki! Lokhu kuwukuphakanyiswa kwethu uNkulunkulu kuphela. Nakuba singeke sizithwale, singamdumisa ngokuziqhenya uNkulunkulu, ngokuba akukho muntu ongathola ifa eliyisethembiso esikhulu kangaka, futhi akukho muntu ongajabulela isibusiso esikhulu kangaka. Sizizwa sinokubonga kakhulu ngokuthi thina, abangcole kakhulu, singasebenza njengeziqhathaniso ekuphatheni kukaNkulunkulu.” Futhi lapho bebuza, “Ziyini izifanekiso nezibonelo?” uthi, “Siyisintu esihlubukayo nesingcole kakhulu; sonakaliswe kakhulu uSathane, kanti sisemuva futhi siyinyama ephansi kakhulu. Siyizibonelo ezivamile zalabo abasetshenziswe uSathane. Namuhla, sikhethwe uNkulunkulu njengabokuqala phakathi kwesintu esinqotshiwe, futhi sibone isimo sokulunga sikaNkulunkulu futhi sazuza isethembiso Sakhe; siyasetshenziswa ekunqobeni abantu abengeziwe, ngalokho siyizifanekiso kanye nezibonelo zalabo abanqotshiwe phakathi kwesintu.” Abukho ubufakazi obungcono kunala mazwi, futhi lokhu ohlangabezane nakho okungcono kakhulu.


Iqiniso Langaphakathi Lomsebenzi Wokunqoba (2)

Nanivame ukufuna ukubusa njengamakhosi, kanti nanamhlanje anikakuyeki lokhu ngokuphelele; nisafisa ukubusa njengamakhosi, ukuphakamisa amazulu nisekele umhlaba. Manje, ake ucabange ngakho: Ingabe ninazo lezo zimfanelo? Ngabe anikhombisi yini ukungabi nangqondo? Ngabe lokhu enikufunayo nenichitha isikhathi ukukunaka, kuyinto ekhona? Aninabo ngisho ubuntu obujwayelekile—anidabukisi kodwa? Ngakho, namuhla ngikhuluma kuphela ngokunqotshwa, nokuthula ubufakazi, nokwenza ngcono izinga lakho, kanye nokungena endleleni yokupheleliswa, futhi asikhulumi ngokunye. Abanye abantu bakhathele iqiniso elingonakalisiwe, futhi uma bebona yonke le nkulumo ngobuntu obujwayelekile kanye nokuthuthukisa izinga la bantu, bahudula izinyawo. Labo abangalithandi iqiniso, akulula ukubaphelelisa. Inqobo nje uma ungena namhlanje, futhi wenze ngokuhambisana nentando kaNkulunkulu, igxathu-ngegxathu, ungakhishelwa phandle yini? Emuva kokuba uNkulunkulu esenze umsebenzi omkhulu kangaka eShayina uqobo lwayo—umsebenzi omkhulu kakhulu ngezinga—futhi emuva kokuthi esekhulume amazwi amaningi, ngabe angashiya phansi phakathi nendawo? Angabaholela yini abantu kwalasha? Okusemqoka namhlanje ukuthi kufanele wazi ingqikithi yomuntu, futhi kufanele wazi ukuthi yini le okufanele ungene kuyo; kufanele ukhulume ngokungena ekuphileni, nezinguquko esimweni, ukuthi unganqotshwa kanjani ngokwempela, nokubeka ubufakazi bokugcina ngoNkulunkulu, kanye nokwazi ukulalela kuze kube sekufeni. Kufanele ugxile kulezi zinto, futhi lokho okungeyikho noma okungabalulekile kufanele kubekwe eceleni kuqala futhi kungazindlwa ngakho. Namhlanje, kufanele wazi ukuthi unganqotshwa kanjani, nokuthi abantu baziphatha kanjani ngemva kokuthi sebenqotshiwe. Ungasho yini ukuthi sewunqotshiwe, kodwa ungakwazi ukulalela kuze kube sekufeni? Kufanele ukwazi ukulandela kuze kube sekugcineni ngci, akukhathaleki noma akhona yini amathemba noma cha, futhi akufanele ulahlekelwe ukholo lwakho kuNkulunkulu noma ngabe isimo sinjani. Ekugcineni, kufanele ube nezingxenye ezimbili zobufakazi: ubufakazi bukaJobe—ukulalela kuze kube sekufeni—kanye nobufakazi bukaPetru—uthando olukhulu kakhulu ngoNkulunkulu. Ngenye ingxenye kufanele ube njengoJobe: Wayengenazimpahla eziphathekayo, futhi wayekhungethwe ubuhlungu enyameni, kepha akazange alifulathele igama likaJehova. UPetru wakwazi ukuthanda uNkulunkulu kwaze kwaba sekufeni. Ngesikhathi eshona—ngesikhathi bembethela esiphambanweni—wayesamthanda uNkulunkulu: akazange acabange izithembiso zakhe noma amathemba aletha udumo noma imicabango ehlaphazekile, futhi wayefuna kuphela ukuthanda uNkulunkulu nokulalela wonke amalungiselelo kaNkulunkulu. Yilelo izinga okufanele ufike kulona ngaphambi kokuba uthathwe ngokuthi ubethulile ubufakazi, ngaphambi kokuba ube ngumuntu ophelelisiwe emva kokuba sewunqotshiwe. Namhlanje, uma abantu bebazi ngempela ubukhona nesikhundla sabo, ngabe bebengalokhu besafuna izithembiso namathemba namanje? Okufanele ukwazi yilokhu: Akukhathaleki noma uNkulunkulu uyangiphelelisa yini, kufanele ngilandele uNkulunkulu; yonke into ayenza manje yinhle, futhi yenzelwa mina, ukuze isimo sethu sishintshe futhi silahle ithonya likaSathane, ukuvuma ukuthi siphile ezweni lokungcola kepha silahle ukungabi msulwa, sithintithe ukungcola nethonya likaSathane, ukuze sikwazi ukushiya ithonya likaSathane. Impela, yilokhu okufuneka kuwena, kodwa kuNkulunkulu kumane kuwukunqoba nje, ukuze abantu bazimisele ukulalela, futhi bakwazi ukuthobela wonke amalungiselelo kaNkulunkulu. Ngale ndlela, izinto ziyofezeka. Namhlanje, abantu abaningi sebenqotshiwe kakade, kodwa ngaphakathi kubona kusekuningi ukuhlubuka nokungalaleli okukhona. Izinga la bantu langempela liselincane kakhulu, futhi bagcwala amandla uma kukhona amathemba nekusasa; uma engekho, baqala ukubuka izinto kabi, futhi bacabange ngisho ukumshiya uNkulunkulu. Kanti abantu abanasifiso esitheni sokufuna impilo yobuntu obujwayelekile. Lokho ngeke kulunge neze. Ngakho, ngisafanele sikhulume ngokunqotshwa. Empeleni, ukupheleliswa kwenzeka ngesikhathi esifanayo nokunqotshwa: Ngesikhathi unqotshwa, imithelela yokuqala yokupheleliswa iyabonakala. Lapho kukhona umahluko phakathi kokunqotshwa nokupheleliswa, kuba sezingeni lo shintsho kubantu. Ukunqotshwa isinyathelo sokuqala sokupheleliswa, futhi akusho ukuthi sebepheleliswe ngokuphelele, futhi akukhombisi ukuthi sebezuzwe ngokuphelele nguNkulunkulu. Emuva kokuba abantu benqotshiwe, kunezinguquko esimweni sabo, kodwa lezo zinguquko azifiki nakancane kulezo ezikubantu asebezuzwe ngokuphelele nguNkulunkulu. Namhlanje, okwenziwayo umsebenzi wokuqala ekwenzeni abantu ukuba bapheleliswe—ukubanqoba—futhi uma ungafinyelele ekubeni unqotshwe, ngeke ube nezindlela zokuba upheleliswe futhi uzuzwe ngokuphelele nguNkulunkulu. Uyomane uthole amazwi ambalwa okujeziswa nokwahlulelwa, kodwa ngeke akwazi ukuguqula inhliziyo yakho ngokuphelele. Ngakho, uyoba omunye walabo abayolahlwa; ngeke kuhluke kunokubuka idili elinezi biliboco etafuleni kodwa ungadli. Akulona usizi olusabekayo lolo? Ngakho kufanele ufune ushintsho: Noma ngabe ukunqotshwa noma ukupheleliswa, kokubili kuncike ekutheni ngabe kukhona yini izinguquko kuwena, nokuthi uyalalela noma cha—kanti lokhu kulawula ukuthi ungazuzwa nguNkulunkulu noma cha. Yazi ukuthi “ukunqotshwa” kanye “nokupheleliswa” kuncike kuphela ezingeni lo shintsho nokulalela, kanye nokuthi lumsulwa kangakanani uthando lwakho ngoNkulunkulu. Okufunekayo namhlanje ukuthi ungapheleliswa ngokuphelele, kodwa ekuqaleni kufanele unqotshwe—kufanele ube nolwazi olwanele ngokusola nokwahlulela kukaNkulunkulu, kufanele ube nokholo ukuze ulandela, futhi ube ngumuntu ofuna ushintsho nokuthi kube khona imithelela. Yilapho kuphela uyoba khona ngumuntu ofuna ukupheleliswa. Kufanele uqonde ukuthi endleleni yokupheleliswa uzonqotshwa, futhi endleleni yokunqotshwa uyopheleliswa. Namhlanje, ungafuna ukupheleliswa noma ufune izinguquko kubuntu bakho bangaphandle kanye nobungcono ezingeni lakho, kodwa okubaluleke kakhulu ukuthi uqonde ukuthi yonke into uNkulunkulu ayenzayo namhlanje inengqondo futhi iwusizo: Yenza ukuthi wena ozalwe ezweni lokungcola uphunyuke ekungcoleni futhi ukuthintithe, ikusiza ukuba unqobe ithonya likaSathane, uphinde ushiye kude ithonya elimnyama likaSathane—futhi ngokugxila kulezi zinto, uyavikeleka kulelizwe lokungcola. Ekugcineni, ibuphi ubufakazi oyocelwa ukuba ubethule? Uzalelwe ezweni lokungcola kodwa uyakwazi ukuba ngcwele, ungabe usanindwa ukungcola, uphila endaweni kaSathane kodwa uyahlukana nethonya likaSathane, futhi awuphathwa noma uhlukunyezwe nguSathane, futhi uphile ezandleni zikaSomandla. Lokhu ubufakazi, nobuqinisayo ngokunqoba empini noSathane. Uyakwazi ukufulathela uSathane, awusakhombisi izimo ezinobusathane kulokhu okuphilayo, kodwa kunalokho, uphila ngalokho uNkulunkulu ayefuna ukuba umuntu abe nakho ngesikhathi edala umuntu: ubuntu obujwayelekile, ukucabanga okujwayelekile, ukuqonda okujwayelekile, ukuzimisela okujwayelekile, kanye nokuthembeka kuNkulunkulu. Bunjalo ubufakazi obuthulwa odaliweyo kaNkulunkulu. Uthi, “Sizalwa ezweni lokungcola, kodwa ngenxa yokuvikelwa nguNkulunkulu, ngenxa yobuholi Bakhe, futhi ngenxa yokuthi Yena usinqobile, sikwazile ukulahla ithonya likaSathane. Ukuthi siyakwazi ukulalela namhlanje nakho kuwumthelela wokunqotshwa nguNkulunkulu, futhi akuve kungenxa yokuthi silungile, noma ngoba sasithanda uNkulunkulu ngokwemvelo. Yingoba uNkulunkulu wasikhetha, wasimisela phambilini, ukuthi sinqotshiwe namhlanje, siyakwazi ukufakazela Yena, futhi sikwazi ngisho ukumkhonza Yena; ngakho-ke yingoba usikhethile, futhi wasivikela, yingakho sisindisiwe futhi sakhululwa endaweni ephethwe nguSathane, futhi sikwazi ukushiya ngemuva ukungcola futhi senziwe msulwa ezweni likadrago omkhulu obomvu.” Ngaphezu kwalokho, lokho okuphilayo okubonakalayo kuzokhombisa ukuthi unobuntu obujwayelekile, kunomqondo lokho okushoyo, futhi uphila ngokufanayo nomuntu ojwayelekile. Uma abanye bekubona, akufanele wenze ukuthi bathi, “Akuwona yini lona umfanekiso kadrago omkhulu obomvu?” Ukuziphatha kukadadewethu akumfanele udadewethu, nokuziphatha komfowethu akumfanele umfowethu, futhi awunakho nhlobo ukuhlonipheka kwabangcwele. Khona-ke abantu bayothi, “Akumangazi ukuthi uNkulunkulu wathi bayinzalo kaMowabi, Wayeqinisile ngempela!” Uma abantu bekubuka bese bethi, “Nakuba uNkulunkulu wathi uyinzalo kaMowabi, lokho okuphilayo kufakazela ukuthi ulishiye ngemuva ithonya likaSathane; nakuba lezo zinto zisekhona ngaphakathi kuwe, uyakwazi ukuzifulathela, lokho kukhombisa ukuthi usunqotshiwe ngokuphelele,” nina eninqotshiwe futhi nasindiswa nizothi, “Kuyiqiniso ukuthi siyinzalo kaMowabi, kodwa sisindisiwe nguNkulunkulu, futhi nakuba inzalo kaMowabi yayikade ilahliwe futhi iqalekisiwe, futhi idingisiwe phakathi kwabeZizwe ngabantu bakwa-Israyeli, namhlanje uNkulunkulu usisindisile. Kuyiqiniso ukuthi singabantu abakhohlakele kunabo bonke—lokhu kwamiswa nguNkulunkulu, kuyiqiniso, futhi kungephikiswe yibo bonke. Kodwa namhlanje siphunyukile kulelo thonya. Siyamzonda ukhokho wethu, sizimisele ukumfulathela ukhokho wethu, ukumshiya ngokuphelele kanye nokulalela ngokuphelele amalungiselelo kaNkulunkulu, senze ngokuhambisana nentando kaNkulunkulu futhi sifeza izidingo Zakhe kithi, siphinde sikwazi ukwenelisa intando kaNkulunkulu. UMowabi wakhaphela uNkulunkulu, akazange enze ngokwentando kaNkulunkulu, futhi wayezondwa nguNkulunkulu. Kodwa kufanele sikhombise ukunakekela inhliziyo kaNkunkulu, futhi namhlanje, njengoba sesiqonda intando kaNkulunkulu, asikwazi ukukhaphela uNkulunkulu, futhi kufanele silahle ukhokho wethu omdala!” Ngaphambilini sikhulume ngokulahla udrako omkhulu obomvu—futhi namhlanje, lokho ikakhulukazi kuwukulahlwa kokhokho wabantu omdala. Lobu obunye ubufakazi bokunqotshwa kwabantu, futhi akukhathaleki ukuthi ungena kanjani namhlanje, ubufakazi bakho kulokhu abufanele buntuleke.

Izinga la bantu liphansi kakhulu, baswele kakhulu ubuntu obujwayelekile, nokuphendula kwabo kuthatha kade kakhulu, kunwabuluka kakhulu, inkohlakalo kaSathane ibashiye bendikindiki futhi bebuthuntu ekhanda, futhi nakuba bengeke bakwazi ukushintsha ngokuphelele onyakeni owodwa noma emibili, kufanele babenokuzimisela ukubambisana. Kungashiwo ukuthi nalokhu kungubufakazi phambi kwaSathane. Ubufakazi banamhlanje bungumthelela ofezwe umsebenzi wamanje wokunqoba, kanye nesibonelo negugu kubalandeli bangesikhathi esizayo. Ngesikhathi esizayo, buyosabalala kuzo zonke izizwe; okwenziwa eShayina kuyosabalala kuzo zonke izizwe. Inzalo kaMowabi iyona ephansi ngezinga kunabo bonke abantu bomhlaba. Abanye abantu bayabuza ukuthi, inzalo kaHamu akuyona yini ephansi kunabo bonke? Inzalo kadrako omkhulu obomvu kanye nenzalo kaHamu kunokubaluleka okwehlukene ngokwalokho okukumele, futhi inzalo kaHamu ingolunye udaba: Akukhathaleki ukuthi iqalekiswe kanjani, iseyinzalo kaNowa; ukudabuka kukaMowabi, ngakolunye uhlangothi, kwakungekho msulwa: UMowabi wavela ekuphingeni, futhi umahluko uncike kulokhu. Nakuba, bobabili babeqalekisiwe, izikhundla zabo zabe zingafani, ngakho inzalo kaMowabi iphansi kunabo bonke abantu—futhi alikho iqiniso elikholisa ukudlula ukunqotshwa kwabantu abaphansi kunabo bonke. Umsebenzi wezinsuku zokugcina awuhambisani nayo yonke imithetho, futhi akukhathaleki noma uqalekisiwe noma ujezisiwe, inqobo nje uma usiza umsebenzi Wami, futhi uwusizo emsebenzini wokunqoba wanamuhla. Futhi akukhathalekile noma uyinzalo kaMowabi noma uyinzalo kadrako omkhulu obomvu, inqobo nje uma wenza umsebenzi walowo odalwe nguNkulunkulu kulesi sigaba somsebenzi, futhi wenza konke okusemandleni akho, umthelela ofanele uzofezeka. Uyinzalo kadrako omkhulu obomvu, futhi uyinzalo kaMowabi; sekukonke, bonke abaphila enyameni bayizidalwa zikaNkulunkulu, futhi badalwa nguMdali. Ungodaliweyo kaNkulunkulu, akufanele ube nokuzikhethela, futhi lona ngumsebenzi wakho. Impela, namhlanje umsebenzi woMdali uqondiswe endaweni yonke. Akukhathaleki ukuthi uyinzalo kabani, Ngaphezu kwakho konke ungomunye wabadaliwe bakaNkulunkulu, wena—nzalo kaMowabi—niyingxenye yabadalwe nguNkulunkulu, ukuthi nje ninezinga eliphansi kakhulu. Njengoba, namhlanje, umsebenzi kaNkulunkulu wenziwa phakathi kwabo bonke abadaliwe, futhi uqondiswe endaweni yonke, uMdali ukhululekile ukukhetha noma ibaphi abantu, izindaba, noma izinto ukuze kwenziwe umsebenzi Wakhe. Akukhathaliseki ukuthi wawuyinzalo kabani; inqobo nje uma ungomunye wabadaliwe Bakhe, futhi inqobo nje uma uwusizo emsebenzini Wakhe—umsebenzi wokunqoba kanye nokufakaza—uzokwenza umsebenzi Wakhe kuwe ngaphandle kokungabaza. Lokhu kuyahlakaza imibono yabantu yendabuko, engukuthi uNkulunkulu akasoze asebenza phakathi kwabeZizwe, ikakhulukazi labo abaqalekisiwe futhi abaphansi; ngoba labo abaqalekisiwe, izizukulwane zabo ezilandelayo nazo ziyoqalekiswa ungunaphakade, abasoze baba nethuba lokusindiswa; uNkulunkulu akasoze ehla futhi asebenze ezweni labeZizwe, futhi akasoze abeka unyawo ezweni elinokungcola ngoba Yena ungcwele. Yonke le mibono iphihlizwe umsebenzi kaNkulunkulu ezinsukwini zokugcina. Yazi ukuthi uNkulunkulu unguNkulunkulu wabo bonke abadaliwe, ubusa phezu kwamazulu nomhlaba nazo zonke izinto, futhi akayena uNkulunkulu wabantu bakwa-Israyeli kuphela. Ngakho, lo msebenzi usemqoka kakhulu eShayina, futhi angeke yini usabalele ezizweni zonke? Ubufakazi obukhulu bangesikhathi esizayo ngeke bugcine eShayina; uma uNkulunkulu ubenqobe wena kuphela, amadimoni abengakholiseka? Abakuqondi ukunqotshwa, noma amandla amakhulu kaNkulunkulu, futhi uma bonke abadaliwe sebenqotshiwe ilapho kuphela abantu abakhethiweyo bakaNkulunkulu beyobona imithelela yasekugcineni yalo msebenzi. Abekho abasemuva noma abakhohlakele njengenzalo kaMowabi. Uma nje laba bantu benganqotshwa—bona abakhohlakele kunabo bonke, abangazange bamvume uNkulunkulu noma bakholwe ukuthi uNkulunkulu ukhona, uma sebenqotshiwe, futhi bavuma uNkulunkulu ngemilomo yabo, baMdumisa, futhi bakwazi ukumthanda—ilapho lokhu kuyoba ubufakazi bokunqotshwa. Nakuba ungeyena uPetru, uphila njengoPetru, uyakwazi ukuba nobufakazi bukaPetru, kanye nobukaJobe, futhi lobu ubufakazi obukhulu kakhulu. Ekugcineni uzothi: “Asiwona ama-Israyeli, kodwa inzalo elahliwe kaMowabi, asiyena uPetru, izinga lakhe esingakwazi ukufinyelela kulona, noma uJobe, futhi asikwazi ngisho ukuziqhathanisa nokuzimisela kukaPawulu ukuhluphekela uNkulunkulu nokuzinikela kwakhe kuNkulunkulu, futhi sisemuva kakhulu, ngakho asifanelekile ukujabulela izibusiso zikaNkulunkulu. UNkulunkulu usiphakamisile kuze kube inamhlanje, ngakho kufanele senelise uNkulunkulu, futhi nakuba izinga noma izimfanelo zethu zingenele, sizimisele ukwenelisa uNkulunkulu—sinakho lokhu kuzimisela. Siyinzalo kaMowabi, futhi siqalekisiwe. Lokhu kwamiswa nguNkulunkulu, futhi asikwazi ukukushintsha, futhi sizimisele ukwenelisa uNkulunkulu.” Uma usunalokhu kuzimisela, kuyobonisa ukuthi usufakazile ukuthi usunqotshiwe.


Iqiniso Langaphakathi Lomsebenzi Wokunqoba (3)

Umphumela ongatholakala emsebenzini wokunqoba, ngokuyinhloko ukuthi inyama yomuntu iyeke ukuhlubuka, okusho ukuthi, ingqondo yomuntu imqonde kabusha uNkulunkulu, inhliziyo yakhe imlalele ngokugcwele uNkulunkulu, nokuthi yena abe ngokaNkulunkulu. Indlela isimo noma inyama yomuntu okushintsha ngayo akunqumi ukuthi unqotshiwe yini. Kunalokho, kusuke kuyilapho kushintsha indlela umuntu acabanga ngayo, ukuba nonembeza, nomqondo—okusho ukuthi lapho sonke isimo somqondo womuntu sishintsha—lapho niyobe ninqotshwe khona uNkulunkulu. Lapho ninqume ukulalela futhi nabheka izinto ngendlela entsha, lapho ningasafaki imibono noma izinhloso zenu ezwini nasemsebenzini kaNkulunkulu, lapho izingqondo zenu zikwazi ukucabanga ngendlela evamile, okusho ukuthi lapho nikwazi ukuzinikela kuNkulunkulu ngayo yonke inhliziyo yenu—lolu hlobo lomuntu lunqotshwe ngokuphelele. Ngokwenkolo, abantu abaningi abahlupheki ukuphila kwabo konke, banqoba imizimba yabo noma bathwala isiphambano, bahlupheka futhi babekezela kwaze kwaba yilapho bephefumula okokugcina! Abanye basesaba ukufa kwabo. Kukho konke ukuphila kwabo, bazincisha ukudla okumnandi nokugqoka kahle, babekezelele ukuhlupheka. Abakwazi ukunqoba imizimba yabo nokushiya inyama yabo. Umoya wabo wokubekezelela ukuhlupheka udinga ukunconywa. Kodwa akukabhekanwa nakancane nokucabanga kwabo, imibono yabo, indlela ababheka ngayo izinto, kanye nemvelo yabo endala imbala. Abaziqondi ngeqiniso. Isithombe sabo sengqondo ngoNkulunkulu esakudala soNkulunkulu oyinkimbinkimbi ongaqondakali. Ukuhlupheka kwabo ngenxa kaNkulunkulu kungenxa yentshiseko yabo kanye nombono wabo omuhle ngezinto. Nakuba bekholelwa kuNkulunkulu, abayiqondi futhi abayazi intando Yakhe. UNkulunkulu bamsebenzela ngobumpumputhe futhi bamhluphekela ngobumpumputhe. Abakubheki njengegugu ukuthi bayakwazi ukuqonda futhi abanandaba kangako nendlela yokuba nesiqiniseko sokuthi inkonzo yabo iyayifeza yini intando kaNkulunkulu. Ingasaphathwa eyokwazi ukuthi bengamqonda kanjani uNkulunkulu. UNkulunkulu abamkhonzayo akawona umfanekiso kaNkulunkulu wangempela, kodwa nguNkulunkulu abazenzele yena, uNkulunkulu abezwe ngaye, noma uNkulunkulu wakudala otholakala ezintweni ezibhaliwe. Babe sebesebenzisa ukukhalipha kwemicabango yabo nonkulunkulu abasezinhliziyweni zabo ukuze bahlupheke ngenxa kaNkulunkulu futhi benze umsebenzi uNkulunkulu afuna ukuwenza. Inkonzo yabo iyinkimbinkimbi kakhulu, ngezinga lokuthi akukho noyedwa kubo okwazi ngempela ukukhonza ngokwentando kaNkulunkulu. Kungakhathaliseki ukuthi bazimisele kangakanani ukuhlupheka, umbono wabo wangempela ngenkonzo nesithombe sabo sengqondo ngoNkulunkulu akushintshi ngenxa yokuthi abakaze badlule esahlulelweni nasekusolweni uNkulunkulu, kanye nasekucwengeni nasekuphelelisweni Nguye, nokuthi akekho oke wabahola ngeqiniso. Ngisho noma bekholelwa kuJesu uMsindisi, akekho kubo owake wabona uMsindisi. Bamazela kuphela ezinganekwaneni nakuyinzwabethi. Ngakho inkonzo yabo ingaphezu kokumane ukhonze amehlo evaliwe, njengempumputhe ikhonza uyise. Yini engafezwa ekugcineni ngalolu hlobo lwenkonzo? Ubani oyolwamukela? Kusukela ekuqaleni kuya ekugcineni, inkonzo yabo ayishintshi nhlobo. Bamukele kuphela izifundo zomuntu futhi basekela inkonzo yabo ezintweni abazithandayo nabajwayelene nazo kuphela. Lokhu kungaba namuphi umvuzo? Ngisho noPetru, owayazi uJesu, wayengazi ukuthi angakhonza kanjani ngendlela efeza intando kaNkulunkulu. Kwaze kwaba sekupheleni, lapho esemdala, lapho aqala khona ukuqonda. Lokhu kusho ukuthini ngezimpumputhe ezingakaze zibhekane nalutho ezingakaze zibe namuntu oziqondisayo? Ingabe inkonzo yabaningi phakathi kwenu namuhla ayifani neyalezi zimpumputhe? Bonke labo abangakaze basamukele isahlulelo, abangakaze balungiswe futhi bashintshwe—ingabe abakanqotshwa ngokugcwele? Banamsebenzi muni abantu abanjalo? Uma ukucabanga kwakho, ukuqonda kwakho ukuphila, nokuqonda kwakho uNkulunkulu kungabonisi ushintsho olusha futhi kungaphumeli ngisho nasekuzuzeni okuncane, awusoze wathola into esile enkonzweni yakho! Ngaphandle kombono nangaphandle kokuqonda okusha umsebenzi kaNkulunkulu, awunakuba umuntu onqotshiwe. Indlela yakho yokulandela uNkulunkulu iyofana neyalabo abahluphekayo futhi abazila ukudla—ngeke ibaluleke kakhulu! Kumane kungenxa yobufakazi obuncane balokho abakwenza enkonzweni yabo obungenza ngithi inkonzo yabo iyize leze! Bachitha ukuphila kwabo behlupheka, behleli ejele; bahlala bebekezela, bethanda, futhi belokhu bethwele isiphambano, futhi bayahlekwa balahlwe yizwe, bezwa bonke ubunzima, futhi balalela kuze kube sekupheleni, kodwa noma kunjalo abanqotshiwe futhi abukho ubufakazi bokunqotshwa abangabethula. Abakaze bahlupheke nakancane, kodwa ngaphakathi abamazi nhlobo uNkulunkulu. Abakaze bayigcine imicabango yabo emidala, imibono emidala, amasiko enkolo, nokuqonda komuntu, kanye nemibono yomuntu. Lokhu akukhona nhlobo ukuqonda okusha kubo. Akukho ngisho nokuncane ukuqonda ngoNkulunkulu okuyiqiniso noma okunembile kubo. Abayiqondi kahle intando kaNkulunkulu. Ingabe lokhu kungaba ukukhonza uNkulunkulu? Nokho benimqonda uNkulunkulu esikhathini esedlule, uma ningakwazi ukuqhubeka nakho namuhla futhi niqhubeka nisekela ukuqonda kwenu uNkulunkulu emibonweni kungakhathaliseki ukuthi uNkulunkulu wenzani. Lokho kufana nokuthi ungabi nakho ukuqonda okusha ngoNkulunkulu futhi wehluleke ukwazi umfanekiso wangempela kaNkulunkulu nesimo Sakhe seqiniso. Ake sithi ukuqonda kwakho uNkulunkulu kulawulwa iqembu labantu, imibono engenalo iqiniso futhi kuseyimicabango nezimfundiso zomuntu. Uma kunjalo, khona-ke kusho ukuthi awukanqotshwa. Inhloso yami ngokusho wonke la mazwi kini ukuthi nginivumele niqonde futhi nisebenzise lolu lwazi ukuze luniholele ekuqondeni okunembile nokusha. Ahloselwe nokuxosha izimfundiso ezindala nolwazi oludala eninakho ukuze nikwazi ukuba nokuqonda okusha. Uma niwadla ngempela futhi niwaphuze amazwi Ami, khona-ke ukuqonda kwenu kuyoshintsha kakhulu. Uma nje nisenenhliziyo elalelayo lapho nidla futhi niphuza amazwi kaNkulunkulu, nombono wenu uzoshintsha. Uma nje nisakwazi ukwamukela izijeziso eziningi, isimo somqondo wenu esidala siyoshintsha kancane kancane. Uma nje isimo somqondo wenu esidala sithathelwe indawo ngokuphelele esisha, nendlela enenza ngayo nayo iyoshintsha. Ngale ndlela, inkonzo yenu kancane kancane iyoba into ebalulekile, ikwazi ukufeza intando kaNkulunkulu. Uma ukwazi ukuguqula ukuphila kwakho, ukuqonda kwakho ukuphila, nokwazi kwakho ukuphila komuntu, nemibono yakho eminingi ngoNkulunkulu, khona-ke isimo sakho esingokwemvelo siyoncipha kancane kancane. Lokhu, kuwumphumela wangemva kokuthi uNkulunkulu enqobe umuntu; lolu ushintsho oluyobonakala kumuntu. Nakuba ekukholelweni kuNkulunkulu, okuwukuphela kwento eniyaziyo ukunqoba imizimba yenu nokubekezela kanye nokuhlupheka, futhi akunicaceli ukuthi enikwenzayo kuhle noma kubi, ingasaphathwa eyokuthi kungokukabani, khona-ke lolu hlobo lokwenza izinto lungaholela kanjani oshintshweni?

Kufanele niqonde ukuthi engikudinga kini akukhona ukuthi imizimba yenu ingasebenzi noma ukuthi izingqondo zenu zilawulwe futhi zingacabangi. Lokhu akuyona inhloso yomsebenzi futhi akuwona umsebenzi okudingeka wenziwe njengamanje. Njengamanje kudingeka nibe nokuqonda ngasohlangothini oluhle ukuze niziguqule. Enikudinga kakhulu ukuba nizihlomise ngamazwi kaNkulunkulu, okusho ukuthi nizihlomise ngokugcwele ngeqiniso nangombono ongaphambi kwenu manje, bese niqhubeka futhi niwenze. Lokhu kuyisibopho senu. Anginiceli ukuba nifune nokuba nizuze ukukhanyiseleka okukhulu. Okwamanje aninaso neze isiqu esingokomoya salokho. Okudingeka kini ukuba nenze konke eningakwenza ukuze nidle futhi niphuze amazwi kaNkulunkulu. Kudingeka niqonde umsebenzi kaNkulunkulu nendlela enakheke ngayo, isiqu senu esingokomoya, nokuphila kwenu okudala. Kubalulekile nokuthi nikwazi ukubona imikhuba yakudala eyiphutha nendlela yenu yokwenza. Ukuze nishintshe, kumele niqale nishintshe ukucabanga kwenu. Qale ufake umcabango omusha esikhundleni somdala, uvumele ukucabanga kwakho okusha kuqondise amazwi nezenzo kanye nokuphila kwakho. Yilokhu okucelwa kumuntu ngamunye kini njengamanje. Ningenzi noma nilandele ngobumpumputhe. Kufanele nibe nesisekelo kanye nomgomo. Ningazikhohlisi. Kufanele nazi ukuthi olwani ukholo lwenu kuNkulunkulu, nizozuzani kulo, nokuthi kufanele ningene kuphi njengamanje. Kubaluleke kakhulu ukuba nikwazi konke lokhu.

Okufanele ningene kukho manje ukuba niphakamise ukuphila kwenu futhi niphakamise izinga lenu. Ngaphezu kwalokho, nidinga ukuguqula indlela endala enanibheka ngayo izinto esikhathini esedlule, niqugule ukucabanga kwenu, futhi niguqule imibono yenu. Impilo yenu yonke idinga ukuvuselelwa. Lapho ukuqonda kwenu izenzo zikaNkulunkulu kushintsha, lapho ninokuqonda okusha ngeqiniso lazo zonke izinto ezishiwo uNkulunkulu, futhi lapho ukuqonda kwenu kwangaphakathi kuthuthuka, ukuphila kwenu kuyoshintsha kube ngcono. Yonke into abantu abayenzayo nabayishoyo manje izoba ngokoqobo. Lezi akuzona izimfundiso, kodwa ziyilokho abantu abakudingayo ekuphileni kwabo nokufanele babe nakho. Lolu ushintsho olwenzeka kumuntu phakathi nomsebenzi wokunqoba, ushintsho umuntu okufanele adlule kulo, futhi luwumphumela wokunqotshwa komuntu. Lapho usushintshe ukucabanga kwakho, wabheka izinto ngelinye iso, washintsha imibono nezinhloso zakho nendlela owawucabanga ngayo, walahla lezo zinto ezimbelwe zajula ngaphakathi kwakho, futhi wathola ukuqonda okusha ngokholo kuNkulunkulu, khona-ke ubufakazi obethulayo buyoba ngobuphakeme nesiqu sakho sonke siyoshintsha ngempela. Konke lokhu kudingeka ngempela, kunomqondo, futhi kubaluleke kunazo zonke izinto—izinto okwakunzima ukuba abantu bazibambe esikhathini esedlule, nezinto abangakwazi ukuzithinta. Ziwumsebenzi wangempela kaMoya. Wawuliqonda ngokunembe kangakanani iBhayibheli esikhathini esedlule? Ukuziqhathanisa okusheshayo namuhla kuzokutshela. Esikhathini esedlule wawubeka uMose, uPetru, uPawulu, noma zonke lezo zitatimende ezingokwebhayibheli nangokucabangela endaweni ephakeme. Manje, uma ungacelwa ukuba uphakamise iBhayibheli, ingabe ungakwenza? Uzobona ukuthi iBhayibheli liqukethe okuqoshiwe okuningi kakhulu eokwabhalwa umuntu kanye nokuthi iBhayibheli lingukulanda nje komuntu ngezigaba ezimbili zomsebenzi kaNkulunkulu. Liyincwadi yomlando. Ingabe lokhu akusho yini ukuthi ukuliqonda kwakho sekuguqukile? Uma manje ubheka uhlu lozalo lukaJesu olunikezwe eVangelini likaMathewu, uzothi, “Uhlu lozalo lukaJesu? Suka lapha wena! Lolu uhlu lozalo lukaJosefa, hhayi lukaJesu. Akukho ukuhlobana phakathi kukaJesu noJosefa.” Uma ubheka iBhayibheli manje, ukuliqonda kwakho sekwehlukile, okusho ukuthi ukubona kwakho sekuguqukile, futhi usunezinga eliphakeme lokuqonda kunezifundiswa zenkolo zakudala. Lapho umuntu ethi kunokuthile okukhona kuloluhlu lozalo, uzophendula uthi, “Kuyini lokho? Qhubeka futhi uchaze. UJesu noJosefa abahlobene. Awukwazi lokho? Ingabe uJesu angaba nalo uhlu lozalo? Kungenzeka kanjani ukuthi uJesu abe nokhokho? Kungenzeka kanjani ukuthi abe yinzalo yomuntu? Inyama yakhe yazalwa uMariya; uMoya Wakhe uMoya kaNkulunkulu, hhayi umoya womuntu. UJesu uyiNdodana kaNkulunkulu ethandekayo, ngakho angaba nalo uhlu lozalo? Ngesikhathi esemhlabeni akazange abe yilungu lesintu, ngakho kungenzeka kanjani ukuthi abe nohlu lozalo?” Lapho uhlaziya uhlu lozalo futhi uchaze ngokucacile iqiniso, uhlanganyele ngalokho okuqondile, lowo muntu uzomangala. Abanye abantu bazocaphuna eBhayibhelini bese bekubuza, “uJesu wayenohlu lozalo. Ingabe uNkulunkulu wakho wanamuhla unalo yini uhlu lozalo?” Uzobatshela ukuqonda kwakho okuyiqiniso kakhulu. Ngale ndlela, ukuqonda kwakho kuzoba sekuthole iphumela. Eqinisweni, uJesu akahlobene nhlobo noJosefa futhi akahlobene ngisho no-Abrahama. Okuwukuphela ukuthi uJesu wazalwa kwa-Israyeli. Kodwa uNkulunkulu akayena umIsrayeli noma inzalo yama-Israyeli. Ngoba nje uJesu wazalwa kwa-Israyeli, akusho ukuthi uNkulunkulu unguNkulunkulu wama-Israyeli kuphela. Kwaba kuphela ngokwenjongo yomsebenzi Wakhe okwenza wathatha lesi sinyathelo sokuba abe semzimbeni wenyama Ngokwakhe. UNkulunkulu unguNkulunkulu wayo yonke indalo esendaweni yonke. Ukuthi nje waqale wenza isigaba esisodwa somsebenzi kwa-Israyeli futhi wase, emva kwalokho, eqala ukusebenza ezizweni zabeZizwe. Kodwa abantu bacabanga ukuthi uJesu unguNkulunkulu wama-Israyeli futhi ngaphezu kwalokho bambeka phakathi kwama-Israyeli kanye naphakathi kwenzalo kaDavide. IBhayibheli lithi ekugcineni kwezinsuku, igama likaJehova liyoba likhulu phakathi kwezizwe zabeZizwe, okusho ukuthi uNkulunkulu uyobe esebenza ezizweni zabeZizwe ezinsukwini zokugcina. Ukuthi uNkulunkulu waba yinyama eJudiya akubonisi ukuthi uNkulunkulu uthanda amaJuda kuphela. Lokho kwenzeka kuphela ngenxa yokuthi kwakudingwa umsebenzi. Akunakushiwo ukuthi uNkulunkulu kufanele abe yinyama kwa-Israyeli (ngoba ama-Israyeli ayengabantu Bakhe abakhethiwe). Ingabe abantu bakaNkulunkulu abakhethiwe abatholakali yini nasezizweni zabeZizwe? Kwakungemuva kokuba uJesu eqede ukusebenza eJudiya lapho umsebenzi wase wandela khona nasezizweni zabeZizwe. (AmaJuda ayebiza zonke izizwe ngaphandle kuka-Israyeli ngokuthi “izizwe zabeZizwe”) Eqinisweni, lezo zizwe zabeZizwe zazinabo futhi abantu bakaNkulunkulu abakhethiwe; kwakumane nje kuwukuthi wawungekho umsebenzi owawenziwa lapho ngaleso sikhathi. Abantu bagcizelela ku-Israyeli ngenxa yokuthi izigaba ezimbili zomsebenzi zenziwa kwa-Israyeli ngesikhathi kungekho msebenzi owawenziwa ezizweni zabeZizwe. Umsebenzi ezizweni zabeZizwe uqala kuphela namuhla, futhi yingakho abantu bekuthola kunzima ukwamukela lokho. Uma ungakuqonda ngokucacile konke lokhu, ukwamukele ngokunembile futhi uzibheke kahle zonke lezi zindaba, uzoba nokuqonda okunembile kukaNkulunkulu wanamuhla nowesikhathi esedlule, futhi kuzoba ngaphezulu kokuqonda abangcwele ababenakho kuwo wonke umlando. Uma ubona umsebenzi wanamuhla futhi uzwa izwi likaNkulunkulu mathupha namuhla, kodwa ungenakho ukuqonda nhlobo uNkulunkulu ngokuphelele; uma ukuphishekela kwakho kuhlala kunjengoba kwakunjalo futhi kungathathelwa indawo okusha; futhi ikakhulu uma ubona wonke lo msebenzi wokunqoba, kodwa ekugcineni kungabi khona noma yiluphi ushintsho olubonakalayo kuwe, khona-ke ingabe ukholo lwakho alufani yini nolwalabo abafuna kuphela isinkwa ukuze bazisuthise? Kuleso simo, umsebenzi wokunqoba uzobe ungakafezi noma yimuphi umphumela kuwe. Ingabe ngeke yini-ke ube umuntu wokulahlwa?

Ekupheleni kwawo wonke umsebenzi wokunqoba, kubalulekile ukuthi nonke niqonde ukuthi uNkulunkulu akuyena uNkulunkulu wama-Israyeli kuphela, kodwa nguNkulunkulu wayo yonke indalo. Wadala sonke isintu, hhayi nje ama-Israyeli kuphela. Uma uthi uNkulunkulu unguNkulunkulu wama-Israyeli kuphela noma uthi uNkulunkulu akanakuba umuntu kunoma isiphi isizwe ngaphandle kwesakwa-Israyeli, khona-ke awukawuqondi kahle umsebenzi wokunqoba futhi awuboni nhlobo ukuthi uNkulunkulu unguNkulunkulu. Okuwukuphela kwento oyibonayo ukuthi uNkulunkulu wasuka kwa-Israyeli waya eShayina futhi uphoqwa ukuba abe uNkulunkulu wakho. Uma lena kuseyindlela obona ngayo izinto, khona-ke umsebenzi Wami awubanga nazithelo kuwe futhi ayikho into engiyishilo oyiqondayo. Ekugcineni, uma wena, njengoMathewu, ningaphinde nibhale uhlu lozalo Lwami, ningitholele “ukhokho” ofanele, nemvelaphi efanele—njengokuthi uNkulunkulu unozalo olukabili loNkulunkulu Bakhe ababili abasamuntu—ngeke yini lelo kube yihlaya elikhulu kunawo wonke emhlabeni? Ngeke yini wena, lo “muntu onezinhloso ezinhle” othole uhlu lozalo Lwami, uphenduke umuntu ohlukanisa uNkulunkulu? Ingabe uyakwazi ukuthwala umthwalo wesono? Ngemva kwawo wonke lo msebenzi wokunqoba, uma ungakakholwa ukuthi uNkulunkulu unguNkulunkulu wayo yonke indalo, uma usacabanga ukuthi uNkulunkulu unguNkulunkulu wama-Israyeli kuphela, ingabe awuyena umuntu omphika obala uNkulunkulu? Inhloso yokunqoba wena namhlanje ukuthi ubone ukuthi uNkulunkulu unguNkulunkulu wakho, nomunye uNkulunkulu, futhi okubaluleke nakakhulu, uNkulunkulu wabo bonke abamthandayo, uNkulunkulu wayo yonke indalo. UnguNkulunkulu wama-Israyeli noNkulunkulu wabantu baseGibhithe. UnguNkulunkulu wamaNgisi noNkulunkulu wamaMelika. Akayena nje uNkulunkulu ka-Adamu no-Eva, kodwa unguNkulunkulu wayo yonke inzalo ka-Adamu no-Eva. UnguNkulunkulu wakho konke okusezulwini nokusemhlabeni. Imindeni yama-Israyeli nayo yonke imindeni yabeZizwe yayisezandleni zikaNkulunkulu oyedwa. Akasebenzanga nje kwa-Israyeli kuphela izinkulungwane eziningi zeminyaka futhi wazalelwa eJudiya, kodwa namuhla wehlele eShayina, lena indawo udrako omkhulu obomvu azithukuse kuyo. Uma ukuzalelwa eJudiya kumenza iNkosi yamaJuda, khona-ke ingabe ukwehlela Kwakhe phakathi kwenu namuhla akumenzi yini uNkulunkulu wenu? Wahola ama-Israyeli futhi wazalelwa eJudiya, futhi waphinde wazalelwa ezweni labeZizwe. Ingabe umsebenzi Wakhe akusona sonke isintu asidala? Ingabe ama-Israyeli uwathanda izikhathi eziyikhulu azonde abeZizwe izikhathi eziyinkulungwane? Ingabe lowo umbono wenu? Yinina eningamqapheli uNkulunkulu; akukhona ukuthi uNkulunkulu akakaze abe nguNkulunkulu wenu. Yinina enenqaba uNkulunkulu; akukhona ukuthi uNkulunkulu akafuni ukuba uNkulunkulu wenu. Ubani phakathi kwezidalwa ongekho ezandleni zikaSomandla? Ekunqobeni nina namuhla, ingabe inhloso akukhona ukunenza nibone ukuthi uNkulunkulu akayilutho olunye ngaphandle kokuba nguNkulunkulu wenu? Uma nisathi uNkulunkulu unguNkulunkulu wama-Israyeli kuphela, futhi ningayeki ukuthi indlu kaDavide kwa-Israyeli iyilapho kwazalelwa khona uNkulunkulu nokuthi asikho esinye isizwe ngaphandle kwama-Israyeli “ezingakhiqiza” uNkulunkulu, ingasaphathwa eyokuthi imindeni yabeZizwe ikwazi ukwamukela umsebenzi kaJehova—uma nisacabanga ngale ndlela, khona-ke ingabe lokho akunenzi yini nibe yizijaka? Ningalokhu nigqoloze ku-Israyeli. UNkulunkulu ukhona khona lapha phakathi kwenu namhlanje. Ningalokhu nibheka ezulwini. Yekani ukukhomba uNkulunkulu wenu ezulwini! UNkulunkulu uze phakathi kwenu, ngakho angaba kanjani sezulwini? Anikakholelwa isikhathi eside kakhulu kuNkulunkulu, kodwa ninemibono eminingi Ngaye, ngezinga lokuthi nize nicabange ukuthi uNkulunkulu wama-Israyeli uyonibonisa “umusa” ekubeni khona Kwakhe. Anilokothi nizihluphe ngokucabanga ngendlela eningabona ngayo ubuntu bukaNkulunkulu, ngenxa yonya eninalo. Futhi anikaze nicabange ngendlela uNkulunkulu angehlela ngayo ezweni labeZizwe. Ufuna ukwehlela eNtabeni yaseSinayi noma eNtabeni Yeminqumo avele kuma-Israyeli. Ingabe abeZizwe (okusho ukuthi, abantu bangaphandle kwakwa-Israyeli) abazona izisulu zenzondo Yakhe? Angasebenza kanjani ngokoqobo phakathi kwabo? Konke lokhu imibono engene yajula enibe nayo iminyaka eminingi. Injongo yokuninqoba namuhla ukuqeda le mibono yenu. Nimbonile uNkulunkulu evela ngokoqobo phakathi kwenu—hhayi eNtabeni yaseSinayi noma eNtabeni Yeminqumo, kodwa phakathi kwabantu angakaze abahole phambilini. Ngemva kokuba uNkulunkulu enze izigaba ezimbili zomsebenzi Wakhe kwa-Israyeli, ama-Israyeli kanye nabo bonke abeZizwe bawubamba lo mbono: Nakuba kuyiqiniso ukuthi uNkulunkulu wadala zonke izinto, uzimisele ukuba nguNkulunkulu wama-Israyeli kuphela, hhayi uNkulunkulu wabeZizwe. Ama-Israyeli akholelwa kulokhu okulandelayo: UNkulunkulu angaba nguNkulunkulu wethu kuphela, hhayi uNkulunkulu wabeZizwe, futhi ngenxa yokuthi animhloniphi uJehova, uJehova—uNkulunkulu wethu—uyanizonda. Lawo maJuda akukholelwa nakakhulu lokhu: INkosi uJesu yathatha isithombe sethu njengabantu futhi inguNkulunkulu onophawu lwabantu abangamaJuda. UNkulunkulu usebenza phakathi kwethu. Umfanekiso kaNkulunkulu nowethu kuyafana; umfanekiso wethu usondele kokaNkulunkulu. INkosi uJesu iyiNkosi yethu njengamaJuda; abeZizwe akufanele bamukele insindiso enkulu kanjalo. INkosi uJesu iwumnikelo wesono kithi maJuda. Kwakungenxa yalezi zigaba ezimbili zomsebenzi kuphela lapho ama-Israyeli kanye namaJuda bakha imibono eminingi kangaka. Bonke ngothi lwabo, bathi uNkulunkulu ungowabo, abakuvumi ukuthi uNkulunkulu uphinde abe oweZizwe. Ngale ndlela, uNkulunkulu akalutho ezinhliziyweni zabeZizwe. Lokhu kungenxa yokuthi bonke bakholelwa ukuthi uNkulunkulu akafuni ukuba nguNkulunkulu wabezizwe nokuthi uthanda ama-Israyeli kuphela—uyawathanda amaJuda, kodwa ikakhulukazi labo abamlandelayo. Ingabe anazi ukuthi umsebenzi owenziwa uJehova noJesu wawungowokuthi sonke isintu sisinde? Ingabe manje niyabona ukuthi uNkulunkulu unguNkulunkulu wenu nonke eningaphandle kuka-Israyeli? Akukho yini uNkulunkulu lapha phakathi kwenu namuhla? Lokhu akunakuba yiphupho, akunjalo? Ingabe uyafuna ukubhekana nesimo esingokoqobo? Anilokothi nikukholelwe noma nicabange ngakho. Kungakhathaliseki ukuthi ukubona kanjani, ingabe uNkulunkulu akekho phakathi kwenu? Ingabe nisesaba ukukholelwa kula mazwi? Kusukela namhlanje, ingabe bonke ababona abantu abanqotshiwe nalabo abafuna ukuba abalandeli bakaNkulunkulu abantu abakhethile? Ingabe nonke nina eningabalandeli namuhla, nikhethwe kubantu abangaphandle kuka-Israyeli? Ingabe igama lenu alifani nelama-Israyeli? Ingabe akukhona konke lokhu okufanele nikuqaphele? Ingabe lona akuwona umgomo womsebenzi wokuninqoba? Njengoba ungambona uNkulunkulu, khona-ke uyoba nguNkulunkulu wakho kuze kube phakade kusukela ekuqaleni kuze kube sesikhathini esizayo. Ngeke akulaxaze, njengoba nonke nizimisele ukumlandela nokuba indalo Yakhe eqotho Kuye, nemlalelayo.

Kungakhathaleki ukuthi kuqine kangakanani namuhla ukuzimisela kwabo ukuthanda uNkulunkulu, umuntu ngokuvamile ulalele futhi walandela kwaze kwaba usuku lwanamuhla. Umuntu ngeke aphenduke ngokuphelele kuze kube sekugcineni, lapho lesi sigaba somsebenzi siphethwa khona. Lokho kungesikhathi lapho abantu bezobe sebenqotshwe ngempela. Kumanje basendleleni yokunqotshwa kuphela. Lapho umsebenzi uphethwa, bazonqotshwa ngokuphelele, kodwa hhayi manje! Ngisho noma wonke umuntu eqiniseka, lokho akusho ukuthi sebenqotshwe ngokuphelele. Lokhu kungenxa yokuthi okwamanje abantu babone kuphela amazwi kodwa hhayi izehlakalo ezingokoqobo, futhi basazizwa benokungaqiniseki kungathaleki ukuthi banokukholwa okujule kangakanani. Yingakho kungenxa yaleso sehlakalo sokugcina kuphela, lapho abantu bezonqotshwa khona ngokuphelele. Okwamanje laba bantu bayanqotshwa ngenxa yokuthi bezwa izimfihlakalo eziningi abangakaze bazizwe ngaphambilini. Kodwa ngaphakathi komunye ngamunye wabo, basafuna futhi balindele ezinye izehlakalo zangempela ezizobenza babone onke amazwi kaNkulunkulu eba ngokoqobo. Kungaleso sikhathi lapho bezoqiniseka khona ngokuphelele. Kungaleso sikhathi kuphela, ekugcineni, lapho bonke sebebone ukugcwaliseka kwangempela okungokoqobo, futhi lokhu kugcwaliseka sekubenze bazizwa beqiniseka, lapho bezoba nokuqonda ezinhliziyweni zabo, ezinkulumweni zabo, kanye nasemehlweni abo, futhi bazoqonda ngokuphelele ekujuleni kwezinhliziyo zabo. Yilena imvelo yomuntu. Nidinga ukubona onke amazwi eba yiqiniso, nidinga ukubona ukwenzeka kwezehlakalo ezingokoqobo futhi nibone inhlekelele yehlela abantu abathile, bese kuba yilapho niba nokuqonda okuphelele ngaphakathi kwenu. NjengamaJuda, nibeka ukubaluleka okukhulu ekuboneni izibonakaliso nezimangaliso. Kodwa yilokhu ningaboni ukuthi kunezibonakaliso nezimangaliso nokuthi okungokoqobo okwenzekayo kufanele kuwavule kakhulu amehlo enu. Kungakhathaleki ukuthi ngothile owehla evela esibhakabhakeni, noma yinsika yefu ekhuluma kini, noma ukwenza Kwami ekukhipheni amadimoni komunye wenu, noma izwi Lami elizwakala njengokuduma phakathi kwenu, benifuna ngaso sonke isikhathi futhi nizofuna ngaso sonke isikhathi ukubona lolu hlobo lwesehlakalo. Umuntu angathi ekukholweni kuNkulunkulu, isifiso senu esikhulu kakhulu ukubona uNkulunkulu eza futhi anibonise mathupha isibonakaliso. Khona-ke nizokwaneliseka. Ukunqoba nina bantu, kufanele ukuba ngenze umsebenzi ofana nokudala umhlaba bese ngengeza isibonakaliso. Khona-ke, izinhliziyo zenu zizonqotshwa ngokuphelele.


Iqiniso Langaphakathi Lomsebenzi Wokunqoba (4)

Kusho ukuthini ukupheleliswa? Kusho ukuthini ukunqotshwa? Yini umuntu okufanele ayenze ukuze anqotshwe? Futhi yini okufanele ayenze ukuze apheleliswe? Ukunqoba nokuphelelisa kunenhloso yokuphelelisa umuntu ukuze abuyele esimweni sakhe sasekuqaleni, akhululeke esimweni sikaSathane esikhohlakele nasekuyengweni nguSathane. Lokhu kunqoba kusheshe kufike kumuntu osebenzayo, okusho ukuthi kuyisigaba sokuqala somsebenzi. Ukuphelelisa kuyisigaba esilandelayo, noma umsebenzi wokuphetha. Wonke umuntu kufanele adlule ekunqotshweni; uma kungenjalo ngeke amazi uNkulunkulu futhi ngeke azi ukuthi kunoNkulunkulu, okusho ukuthi ngeke akwazi ukuphawula uNkulunkulu. Uma umuntu engamboni uNkulunkulu, ngeke akwazi ukupheleliswa uNkulunkulu ngenxa yokuthi akazifinyeleli izimfuneko zalokhu kupheleliswa. Uma uhluleka ukubona uNkulunkulu, ungamazi kanjani? Futhi ungamfuna kanjani? Ngeke ukwazi nokufakaza Ngaye, ingasaphathwa eyokuba nokholo olumgculisayo. Ngakho, noma ubani ofuna ukupheleliswa, isinyathelo sokuqala ukuthi adlule emsebenzini wokunqoba. Lona umbandela wokuqala. Kodwa ukunqoba noma ukuphelelisa, kuyimigomo yomuntu osebenzayo futhi kuyamshintsha, futhi ngakunye kubalulekile ekuqondiseni komuntu. Lezi zinyathelo ezimbili ziyadingeka ekuguquleni umuntu abe ophelele; asikho isinyathelo okufanele seqiwe. Kuyiqiniso ukuthi “ukunqotshwa” akuzwakali kahle, kodwa empeleni inqubo yokunqoba umuntu iyinqubo yokumguqula. Uma usunqotshiwe, kungase kube asiqediwe ngokuphelele isimo sakho esikhohlakele, kodwa uyobe usazi. Ngomsebenzi wokunqoba uyobazi ubuntu bakho obuphansi kanye nokuthi awulaleli ngezinga elingakanani. Nakuba ungeke ukwazi ukukulahla noma ukushintshe ngesikhashana somsebenzi wokunqoba, uyokwazi ngakho. Lokhu kubeka isisekelo sokupheleliswa kwenu. Ngakho ukunqoba nokuphelelisa kokubili kwenziwa umuntu oguqukayo, kokubili inhloso yakho ukuqeda ngesimo sakhe esikhohlakele sobusathane ukuze azinikele ngokugcwele kuNkulunkulu. Kumane kuwukuthi ukunqotshwa kuyisinyathelo sokuqala ekushintsheni isimo somuntu nasekutheni umuntu azinikele ngokugcwele kuNkulunkulu, okuyisigaba esiphansi kunesokupheleliswa. Isimo sokuphila somuntu onqotshiwe sishintsha kancane kunesomuntu ophelelisiwe. Ukunqotshwa nokupheleliswa kuyehluka ngezinga elithile kumuntu ngamunye ngenxa yokuthi kuyizigaba ezingafani zomsebenzi nangenxa yamazinga angafani abantu, ukunqoba kubenza babe sezingeni eliphansi kuyilapho ukupheleliswa kubenza baphakame. Abaphelelisiwe abantu abalungile, abantu abangcwelisiwe futhi bahlanzwa; bawumphumela womsebenzi wokuqondiswa komuntu, noma isiphetho. Nakuba bengebona abantu abaphelele, bangabantu abafuna ukuphila okunomgomo. Kodwa abanqotshiwe basho ngomlomo ukuthi uNkulunkulu ukhona; bayabona ukuthi uNkulunkulu uzenze umuntu, ukuthi iZwi livela lisenyameni, nokuthi uNkulunkulu wehlele emhlabeni ukuze enze umsebenzi wokwahlulela nokusola. Bayabona nokuthi ukwahlulela nokusola kukaNkulunkulu nokuyala Kwakhe kanye nokucwenga konke kuyamzuzisa umuntu. Okusho ukuthi, sebeqala ukufana nabantu, bayakuqonda ngezinga elithile ukuphila kodwa inkungu isagcwele amehlo. Ngamanye amazwi, bamane nje baqala inqubo yabantu. Lena imiphumela yokunqotshwa. Lapho abantu bethatha isinyathelo sokupheleliswa, isimo sabo esidala singashintshwa. Ngaphezu kwalokho, ukuphila kwabo kuyakhula futhi kancane kancane bangena bajule eqinisweni. Bayakwazi ukuzonda izwe noma bazonde bonke abangalifuni iqiniso. Bazizonda bona ikakhulu, kodwa okukhulu nakakhulu, ukuthi bazazi ngokucacile. Bazimisele ukuphila ngeqiniso futhi bakwenza umgomo wabo ukufuna iqiniso. Abazimisele ukuphila ngemicabango yezingqondo zabo, futhi bayakuzonda ukuzibona komuntu elungile, nokuzidla kwakhe. Bakhuluma into ehluzekile ngokulunga, banokuqonda, nokuhlakanipha, futhi bathembekile futhi balalela uNkulunkulu. Lapho bedlula ezikhathini zokujeziswa nokwahlulelwa, abagcini nje ngokubonisa ubuthaka, kodwa bayabonga ngokusola nokwahlulela okuvela kuNkulunkulu. bakholwa ukuthi abakwazi kwenza lutho ngaphandle kokusola nesahlulelo sikaNkulunkulu; bangathola isivikelo Sakhe kukho. Abafuni ukholo lokuthula nenjabulo, futhi abasifuni isinkwa esizovala iphanga labo. Abayilandeli futhi injabulo yenyama. Lokhu yinto abaphelelisiwe abanayo. Ngemva kokuba abantu sebenqotshiwe, bayavuma ukuthi ukhona uNkulunkulu. Kodwa noma yiziphi izenzo eziza nokuvuma ubukhona bukaNkulunkulu, lezi zenzo zinomkhawulo kuzo. Ukuthi uLizwi ubonakala enyameni kusho ukuthini ngempela? Ukuba senyameni kusho ukuthini? Yini eyenziwe ukuba senyameni kukaNkulunkulu? Uyini umgomo kanye nokubaluleka komsebenzi Wakhe? Ngemva kokubona umsebenzi Wakhe omkhulu kangaka, ukubona izenzo Zakhe enyameni, yini oyizuzile? Kungemva kokuqonda zonke lezi zinto kuphela lapho ungaba khona umuntu onqotshiwe. Uma kuphela uthi uyavuma ukuthi ukhona uNkulunkulu, kodwa ungakushiyi okufanele ukushiye futhi wehluleke ukudela ukujabulisa inyama leyo okufanele uyidele, futhi esikhundleni salokho uqhubeke nokunethezeka kwenkanuko yenyama njengoba uhlale njalo wenza, awukwazi ukuyeka noma yiluphi ubandlululo ngabafowenu nodadewenu, kanye nezenzo eziningi ezilula nje ongakwazi ukufaka igxalaba lakho ukuze zigcwaliseke, lokho-ke kubonisa ukuthi anikanqotshwa. Esimweni esinjalo, ngisho noma uqonda okuningi, konke kuzoba yize. Abantu abanqotshiwe ngabafinyelele ezinguqukweni ezithile zokuqala nabanokungena kokuqala. Ukubona isahlulelo sikaNkulunkulu kanye nokusolwa kubenza babe nolwazi lokuqala ngoNkulunkulu kanye nokuqonda kokuqala iqiniso. Nakuba amaqiniso amaningi ajulile, anemininingwane eminingi awukwazi ukungena ngokuphelele kuwo ngokoqobo, uyakwazi ukwenza amaqiniso amaningi ayisisekelo ekuphileni kwakho kwangempela, njengalawo ahlanganisa izinjabulo zakho zenyama noma izinga lakho siqu. Konke lokhu, empeleni, ngokufinyelelwayo kulabo abanqotshwayo. Olunye uququko esimweni lungabonwa nasekunqotshweni. Ngokwesibonelo, izingubo zabo nokuzihlobisa kanye nokuphila kwabo—lokhu kungaguquka. Ukubona kwabo ukukholwa kuNkulunkulu kuyaguquka, bathole ukucaciseleka ngenjongo yokuphishekela kwabo, futhi izifiso zabo ziyakhula. Ngesikhathi sokunqotshwa, isimo sokuphila kwabo singase futhi siguquke ngokuhambisanayo. Akusikho ukuthi abaguquki nhlobo. Kumane nje kuwukuthi uguquko lwabo alujulile, lusekuqaleni, futhi luncane kakhulu kunoguquko lwesimo nangenjongo yokuphishekela ezobonakala ngemva kokuba umuntu esephelelisiwe. Uma ngesikhathi sokunqotshwa isimo somuntu singaguquki nhlobo futhi engatholi ngisho neqiniso elincane, lolu hlobo lomuntu-ke luba nje yinto eyizibi futhi engenamsebenzi ngokuphelele! Abantu abangakanqotshwa ngeke bapheleliswe! Futhi uma umuntu efuna kuphela ukunqotshwa, ngeke enziwe aphelele ngokugcwele, ngisho noma isimo sakhe sibonisa uguquko oluthile ngesikhathi somsebenzi wokunqotshwa. Futhi uzolahlekelwa yiqiniso lokuqala alitholile. Kunomehluko omkhulu phakathi kwenani lokuguquka kwesimo kulowo onqotshiwe kanye nophelelisiwe. Kodwa ukunqotshwa kuyisinyathelo sokuqala oguqukweni; kuyisisekelo. Ukuntuleka kwalolu shintsho lokuqala kuwubufakazi bokuthi umuntu akamazi ngempela uNkulunkulu ngenxa yokuthi lolu lwazi luza ngokwahlulelwa, futhi lokhu kwahlulelwa kuyinto ebalulekile emsebenzini wokunqoba. Ngakho, wonke umuntu ophelelisiwe odlule ekubeni anqotshwe. Ngaphandle kwalokho, ngeke kwenzeke ukuba bapheleliswe.

Uthi uyamazi uNkulunkulu osamuntu futhi uyazi ukuthi iZwi livela lisenyameni, kodwa kukhona izinto ozenza ngasese, izinto ezingahambisani nakufunayo, futhi enhliziyweni yakho awumesabi. Ingabe lokhu ukwazi uNkulunkulu? Uyakwazi akushoyo, kodwa uyenqaba ukwenza ngisho nezinto okwazi ukuzenza futhi awunamatheli endleleni Yakhe. Ingabe lolu ulwazi? Unolwazi Ngaye, kodwa ingqondo yakho imelene Naye, ayimhloniphi nhlobo. Uma umbonile futhi wazi nomsebenzi Wakhe, wazi nokuthi unguNkulunkulu, kodwa ulokhu untukuntuku futhi ungashintshi nhlobo, khona-ke uwuhlobo lomuntu ongakanqotshwa. Labo abanqotshiwe kufanele benze konke abangakwenza, futhi nakuba bengakwazi ukungena kakhudlwana emaqinisweni aphakeme, futhi la maqiniso engaphezulu kwabo, abantu abanjalo bazimisele ezinhliziyweni zabo ukuthola lokhu. Kungenxa yokuthi kunemikhawulo kulokho abangakwamukela nokuthi kukhona imingcele nemikhawulo kulokho abangakwenza. Kodwa okungenani, kufanele benze konke abangakwenza futhi uma ungafeza lokho, lokhu kuwumphumela osufeziwe ngenxa yomsebenzi wokunqoba. Ake sithi uthi, “Uma esho amazwi amaningi kangaka umuntu angakwazi ukuwakhuluma, uma engeyena uNkulunkulu, ungubani?” Ukucabanga ngale ndlela akusho ukuthi uyamazi uNkulunkulu. Uma uvuma uNkulunkulu, kumele ukubonise ngezenzo zakho zangempela lokho. Ukuhola ibandla kodwa ungakwazi ukwenza okulungile, nokubhinca imali futhi uhlale ufihla ngobukhoshosho imali yebandla emaphaketheni akho—ingabe lokho kubonisa ukuthi uyamazi uNkulunkulu? UNkulunkulu unguSomandla futhi kufanele esatshwe. Ungahlala kanjani ungesabi uma ubona ngempela ukuthi kunoNkulunkulu? Uma nikwazi ukwenza into enyanyeka kangaka, ngabe lokhu kungukumvuma ngempela? Ningazenza kanjalo lezo zinto ezilichilo? Ingabe nikholelwa kuNkulunkulu? Enikholelwa kukho uNkulunkulu ongaqondakali; yingakho ningesabi! Labo abambona ngempela uNkulunkulu futhi abamaziyo, bonke bayamesaba futhi abesabi ukwenza noma yini emelene Naye noma engavumelani nonembeza wabo; bayesaba ukwenza noma yini engavumelani nentando kaNkulunkulu. Yilokhu kuphela okungabizwa ngokwazi ukuthi uNkulunkulu ukhona. Yini okufanele uyenze lapho abazali bakho benqaba ukuthi ukholelwe kuNkulunkulu? Kufanele umthande kanjani uNkulunkulu lapho umyeni wakho ongakholwa ekuphatha kahle? Futhi kufanele umthathe kanjani uNkulunkulu lapho abafowenu nodadewenu bekuzonda? Uma umazi uNkulunkulu, uyoziphatha ngokufanele futhi ubhekane ngokoqobo nazo zonke izimo. Uma wehluleka ukwenza kodwa ugcine ngokuthi uyazi ukuthi uNkulunkulu ukhona, khona-ke uyobe wande ngomlomo nje kuphela! Uthi ukholelwa Kuye futhi uyamazi. Kodwa wazini Ngaye? Ukholelwa ngayiphi indlela Kuye? Ingabe uyamesaba? Ingabe uyamhlonipha? Ingabe umthanda ngokujulile? Lapho udangele futhi ungenamuntu ongakhalela kuye, uyasibona isidingo sokuthanda uNkulunkulu, kodwa ngemva kwalokho umkhohlwa nyá. Lokho akukhona ukuthanda uNkulunkulu noma ukukholelwa kuNkulunkulu! Ekugcineni, yini uNkulunkulu afuna umuntu ayifeze? Wonke amazwi engiwashilo, njengokucabanga ukuthi umkhulu, ucabange ukuthi uyashesha ukubamba izinto, ukulawula abanye, ukubukela abanye phansi, ukwahlulela abantu ngendlela ababukeka ngayo, ukuxhaphaza abantu abangenankohliso, ukufisa imali yebandla, njalo njalo—kulapho zonke lezi zimo ezikhohlakele sezisusiwe, ngokuyingxenye kuwe, lapho kuyobonakaliswa khona ukunqotshwa kwakho.

Umsebenzi wokunqoba owenziwa kini ubaluleke kakhulu: Ngakolunye uhlangothi, inhloso yalo msebenzi ukuphelelisa iqembu labantu, okusho ukuthi, ukubaphelelisa eqenjini labanqobi, njengeqembu lokuqala labantu abaphelelisiwe, okusho ukuthi bayizithelo zokuqala. Ngakolunye uhlangothi, kuwukwenza izinto ezidaliwe zijabulele uthando lukaNkulunkulu, zamukele insindiso enkulu kaNkulunkulu, nensindiso Yakhe egcwele, futhi umuntu abe nomusa, ububele, kodwa okukhulu nakakhulu ukusolwa nokwahlulelwa. Kusukela ekudalweni kwezwe kuze kube manje, konke uNkulunkulu akwenze emsebenzini Wakhe kuwuthando, ngaphandle kokuzonda umuntu. Ngisho nokusola kanye nokwahlulela enikubonile kuwuthando, uthando lweqiniso futhi lwangempela; lolu thando luholela abantu endleleni yokuphila efanele. Okwesithathu, kuwubufakazi phambi kukaSathane. Okwesine, kwakha isisekelo sokusakaza ivangeli esikhathini esizayo. Wonke umsebenzi awenzile, uwenzele ukuholela abantu endleleni efanele ekuphileni, ukuze isintu siphile ngendlela ejwayelekile, kodwa umuntu akazi ukuthi kuqondiswa kanjani ukuphila. Ngaphandle kwalokho kuqondisa, uyophila ukuphila okungasho lutho, uyophila ukuphila okungasizi ngalutho futhi okungenamgomo, futhi ngeke wazi nhlobo ukuthi kunjani ukuba umuntu ojwayelekile. Lokhu ukubaluleka kokunqoba umuntu. Nonke niyinzalo yakwaMowabi. Ukwenza umsebenzi wokunqoba kini kuyinsindiso yenu enkulu. Nonke niphila endaweni yesono futhi aninasimilo; nonke nixegelwa yisimilo futhi niyizoni. Namuhla anigcini nje ngokubona uNkulunkulu, kodwa okubaluleke nakakhulu, namukele ukusolwa nesahlulelo, namukele insindiso enkulu, okusho ukuthi, namukele uthando olukhulu lukaNkulunkulu. Kodwa akwenzayo kuwuthando lweqiniso kini; akanazo izinhloso ezimbi. Unahlulela ngenxa yezono zenu, ukuze nizihlole bese namukela insindiso enkulu. Konke lokhu kwenziwa ngenhloso yokuphelelisa umuntu. Kusukela ekuqaleni kuya ekugcineni, uNkulunkulu ubelokhu enza lokhu ukuze asindise umuntu, futhi akazimisele nhlobo ukubhubhisa abantu abadale ngezandla Zakhe. Manje uzele ukuzosebenza phakathi kwenu; akuyona yini enye insindiso lena? Uma enizondile, ingabe ubezowenza umsebenzi omkhulu kangako wokunihola ngokuqondile? Kungani kufanele ahlupheke kanjalo? UNkulunkulu akakuzondi noma abe nezinhloso ezimbi ngawe. Kufanele nazi ukuthi uthando lukaNkulunkulu lulwedlula lonke uthando lweqiniso. Ukungalaleli kwabantu okwenza uNkulunkulu abasindise ngokubahlulela; kungenjalo bebengeke basindiswe. Njengoba ningazi ukuthi nikuqondise kanjani ukuphila noma ukuthi niphile kanjani futhi nixegelwa yisimilo, niphila nasendaweni yesono futhi ningodeveli abenyanyekayo, uNkulunkulu akanayo inhliziyo yokunivumela nikhohlakale nakakhulu; futhi akanayo nenhliziyo yokunivumela niphile endaweni engcole kanje, nidlale uSathane, futhi akanayo inhliziyo yokunivumela niwele eHayidesi. Uma nje ufuna ukuzuza leli qembu lenu anisindise ngokuphelele. Lena inhloso eyinhloko yokwenza umsebenzi wokunqoba kini—kungokwensindiso kuphela. Uma ningakwazi ukubona ukuthi yonke into eyenziwe kini iwuthando nensindiso, uma nicabanga ukuthi kumane kuyindlela nje, indlela yokuhlupha umuntu okungafanele yethenjwe, khona-ke ningabuyela ezweni lenu niyoququdwa izinhlungu nobunzima! Uma nithanda ukuba kulo mthombo futhi nijabulele lezi zahlulelo nensindiso ejulile, ukujabulela zonke lezi zibusiso ezingatholakali ndawo ezweni labantu, ukujabulela lolu thando, nokuzithoba kulo mthombo ngokwamukela umsebenzi wokunqoba ukuze upheleliswe. Nakuba manje nizwa ubuhlungu futhi nicwengwa ngenxa yezahlulelo, lobu buhlungu bubalulekile futhi bunenhloso. Nakuba ukusola nokwahlulela kuwukucwengwa futhi kuyizinto ezingenamusa kumuntu, kuhloselwe ukujezisa izono nenyama yakhe, awukho umsebenzi kulona ohloselwe ukuyala nokubhubhisa inyama yakhe. Iziphetho ezinkulu zezwi zonke zihloselwe ukukuholela endleleni efanele. Senibhekane nokuningi kakhulu kulo msebenzi, ngokusobala akuniholelanga endleleni yokukhohlakala! Konke ngokokunenza niphile ubuntu obujwayelekile, futhi konke kungafezwa ubuntu bakho obujwayelekile. Zonke izigaba zomsebenzi ezenziwayo zisekelwe ezidingweni zenu, ebuthakathakeni benu, nasesimweni senu sangempela, futhi awukho umthwalo ongathwaleki obekwe emahlombe enu. Nakuba ningakwazi ukukubona ngokucacile lokhu futhi nicabanga ukuthi nginokhahlo kini, nakuba nicabanga ukuthi into eyenza nginijezise futhi nginisole nsuku zonke ukuthi ngiyanizonda, futhi nakuba nisolwa futhi nahlulelwa, empeleni konke kuwukunibonisa uthando, nesivikelo esikhulu kini. Uma ningakwazi ukubamba incazelo ejulile yalo msebenzi, khona-ke anikwazi ukuzihambela nina le ndlela. Kufanele niduduzelwe leyo nsindiso. Ningenqabi ukusebenzisa umqondo. Njengoba sesifike kuleli qophelo, kufanele nikubone ngokucacile ukubaluleka kwalo msebenzi wokunqoba. Akusafanele nibe nombono onjalo!


Ukwenza (6)

Namuhla, abantu abaningi abanawo ngisho umcabango ophusile noma ulwazi ngoPawulu, okwathi lapho ashaywa iNkosi uJesu, wayesenze isinqumo sokusebenza futhi ahlupheke ngenxa Yayo. UJesu wamnika ukugula, futhi kamuva, uPawulu waqhubeka ehlushwa yilokhu kugula ngesikhathi eqala umsebenzi. Kungani athi uneva enyameni yakhe? Eqinisweni, iva kwakuwukugula kwakhe, futhi kuPawulu kwakuwubuthakathaka obuyingozi. Akunandaba ukuthi wayesebenza kahle kangakanani noma ukuthi wayenqume ukuhlupheka kakhulu kangakanani, wayehlale enalokhu kugula. UPawulu wayekhaliphe kakhulu kunani bantu namuhla; wayengagcini nje ngokuba isihlakaniphi esihle, kodwa futhi wayezihlola futhi wayenengqondo kakhulu kunani. Namuhla, ngale kokufika ezingeni lomqondo likaPawulu—abanye abantu abaningi abakwazi ngisho ukuba nomqondo ofana nokaPawulu. Ngemva kokuba uPawulu eshaywe uJesu, wayeka ukushushisa abafundi, waqala ukushumayela nokuhlupheka ngenxa kaJesu. Kwakugqugquzelwa yini ukuhlupheka kwakhe? UPawulu wayekholelwa ukuthi, njengoba ayebambe ukukhanya okukhulu, kumele anikeze ubufakazi ngeNkosi uJesu, kwakungasamele ashushise abafundi bakaJesu, futhi kwakungasamele amelane nomsebenzi kaNkulunkulu. Ngemva kokubona ukukhanya okukhulu, waqala ukuhlupheka ngenxa kaNkulunkulu, nokuzinikela kuNkulunkulu, wenza nesinqumo sakhe. Ngemva kokuba “ukukhanya okukhulu” kukhanyile phambi kwakhe, waqala ukusebenzela uNkulunkulu, futhi wakwazi ukwenza isinqumo sakhe, okwafakazela ukuthi wayenomqondo ohluzekile. Enkolweni, uPawulu wayeyisikhulu esiphakeme kakhulu. Wayenolwazi oluningi futhi enesiphiwo, wayebabukela phansi abantu abaningi, futhi wayenobuntu obunamandla edlula abantu abaningi. Kodwa ngemva kokuba “isibani esikhulu” sikhanye phezu kwakhe, wathi kumele asebenzele iNkosi uJesu—futhi lokhu kwakuwukuhluzeka komqondo wakhe. Ngesikhathi eshushisa abafundi, uJesu wabonakala kuye wathi, “Pawulu, ungishushiselani Mina?” Ngokushesha uPawulu wawa wathi: “Ungubani Wena?” Izwi elivela esibhakabhakeni lathi: “NginguJesu, omshushisayo.” Ngaso leso sikhathi, uPawulu wavuka, waqonda, kungaleso sikhathi kuphela lapho azi khona ukuthi uJesu unguKristu, nokuthi wayenguNkulunkulu. Kumele ngilalele, uNkulunkulu unginike lo musa, nokho ngamshushisa, kodwa akazange angishaye ngiwe, futhi akangiqalekisanga—kumele ngihlupheke ngenxa Yakhe. UPawulu wabona ukuthi wayeshushise iNkosi uJesu Kristu futhi manje wayesebulala abafundi Bakhe, nokuthi uNkulunkulu akamqalekisanga, kodwa wakhanyisa isibani phezu kwakhe; lokhu kwamkhuthaza futhi wathi: “Nakuba ngingabubonanga ubuso Bakhe, ngilizwile izwi Lakhe futhi ngaba nokukhanya Kwakhe okukhulu. Kumanje kuphela lapho ngibona khona ukuthi uNkulunkulu ungithanda ngempela, nokuthi iNkosi uJesu ngempela iyiNkosi enomusa kubantu futhi ithethelela izono zabantu kuze kube phakade. Ngibona ngempela ukuthi ngiyisoni.” Nakuba ngemva kwalokho, uNkulunkulu asebenzisa izipho zikaPawulu ukuze asebenze, khohlwa yilokhu okwesikhashana. Isinqumo sakhe ngaleso sikhathi, ukuhluzeka komqondo wakhe okujwayelekile nokuqapha kwakhe—anikwazi ukufinyelela lezi zinto. Namuhla anitholanga yini ukukhanya okukhulu? Ingabe abantu abaningi abakaboni ukuthi isimo sikaNkulunkulu sinamandla amakhulu, ulaka, isahlulelo kanye nesijeziso? Kukaningi abantu behlelwa iziqalekiso, izilingo futhi becwengwa—futhi yini abayifundile? Ingabe kukhona okuzuze kubafundi bakho nasekusebenzelaneni nabo? Amagama amakhulu, ukushaya okukhulu, nokwahlulelwa kukwehlele izikhathi eziningi, kodwa awukunaki. Awunawo ngisho nomncane umqondo uPawulu ayenawo—awusalele yini emuva kakhulu? Kuningi uPawulu ayengakuboni ngokucacile. Wayazi kuphela ukuthi ukukhanya kwakukhanye phezu kwakhe, kodwa wayengazi ukuthi wayeshayiwe. Enkolelweni yakhe, ngemva kokuba ukukhanya kukhanye phezu kwakhe, kumele azelulele kuNkulunkulu, futhi enze konke ukuze aphendlele iNkosi uJesu Kristu indlela, azuze izoni eziningi ezizohlengwa iNkosi. Lesi kwakuyisinqumo sakhe, futhi kwakuwukuphela kwenhloso yomsebenzi wakhe—kodwa ngesikhathi esebenza, isifo sasingakasuki kuye, kwaze kwaba sekufeni kwakhe. UPawulu wasebenza iminyaka engaphezu kwengama-20. Wahlupheka kakhulu, futhi wabhekana noshushiso oluningi kanye nezinsizi, nakuba empeleni izilingo zakhe zazincane kakhulu kunezikaPetru. Nisesimweni esidabukisa kangakanani uma ningenawo umqondo kaPawulu? Kulokhu, ningawenza kanjani ngisho nomsebenzi omkhulu kini?

Lapho esakaza ivangeli, uPawulu wahlupheka kakhulu. Isinqumo sakhe, umsebenzi awenza, ukholo lwakhe, ubuqotho, uthando, ukubekezela, nokuthobeka ngaleso sikhathi, nezimo eziningi zangaphandle azishiya, kwakuphakeme kunani bantu namuhla. Ukukubeka ngendlela enamandla nakakhulu, aninakho ukuhluzeka komqondo okujwayelekile! Aninawo ngisho unembeza noma ubuntu—kuningi enikuntulayo! Ngakho, isikhathi esiningi, endleleni eniphila ngayo, akukho ukuhluzeka komqondo okujwayelekile okutholakalayo, futhi alukho uphawu lokuzazi. Nakuba uPawulu wayehlushwa ukugula emzimbeni ngaleso sikhathi, wayelokhu ethandaza futhi efuna: Kuyini lokhu kugula—Wonke lo msebenzi ngiwenzele iNkosi, kungani kungangishiyi? Kungenzeka yini ukuthi iNkosi uJesu iyangivivinya? Ingabe ingishayile? Ukube ingishayile, ngabe ngifile manje, ngabe angikwazi ukuyenzela wonke lo msebenzi, futhi ngabe angikutholanga ukukhanya okungaka. Uyasibona nesinqumo sami. UPawulu wayehlale ecabanga ukuthi lesi sifo siyindlela uNkulunkulu amvivinya ngayo, ukuthi sasicindezela ukholo lwakhe namandla akhe—wayecabanga lokho. Eqinisweni, lesi sifo saqala ngesikhathi eshaywa iNkosi uJesu. Samenza wacindezeleka emqondweni, sasusa amandla amaningi esimo sakhe sokuvukela. Uma nizithola nisezimweni zikaPawulu, yini eniyoyenza? Ingabe isinqumo senu siyoba sikhulu kunesikaPawulu? Ingabe nihlupheka kakhulu kunaye? Lapho abantu namuhla bengenwa ukugula okuncane noma behlelwa isilingo esikhulu, ukuhlupheka kwabo kubashiya bekhathazeke kakhulu. Uma benivalelwe ebhokisini lezinyoni nangakhishwa, beningeke nibe nankinga, yonke into eniyidingayo okuwukudla nokuphuzwayo benizoyinikwa. Ukube bekungenjalo beniyofana nezimpisi. Ukuhlupheka okuncane noma ubunzima kuyinto enhle kini; ukube beninikwe isikhathi esincane sakho ngabe seniqulekile, futhi beningavikelwa kanjani? Namuhla, kungenxa yokuthi nijezisiwe, niqalekisiwe, futhi nahlulelwa, yingakho ninikwa isivikelo. Nivikelwa ngenxa yokuthi senihlupheke kakhulu. Ngale kwalokho, umuntu ngabe kudala awela enkohlakalweni. Izinto angizenzi zibe nzima kini ngenhloso—ukwakheka komuntu kunesisekelo esiqinile, futhi isimo sabanye abantu kufanele sishintshwe ngale ndlela. Namuhla, aninawo umqondo ohluzekile noma ukuziqapha njengoPawulu, futhi aninawo unembeza wakhe. Nihlale nifunwa ukufakwa ngaphansi kwengcindezi, futhi nihlale nifuna ukujeziswa nokwahlulelwa ukuze nivuse imimoya yenu. Ukujeziswa nokwahlulela izona zinto ezingcono ekuphileni kwenu. Futhi uma kunesidingo, kumele niphinde nibe yisijeziso sokufika kwamaqiniso; niyozithoba ngokuphelele lapho kuphela. Ngokwendalo yenu ngaphandle kwesijeziso nesiqalekiso, beningeke nivume ukugobisa amakhanda enu, beningeke nizehlise. Ngaphandle kwamaqiniso phambi kwamehlo enu, ubengeke ube bikho umphumela. Niphansi kakhulu futhi anilusizo lwalutho! Ngaphandle kwesijeziso nesahlulelo, bekuyoba nzima ukuthi ninqotshwe, futhi bekuyoba nzima ukuthi kucindezelwe ukungalungi nokungalaleli kwenu. Isimo senu esidala singene sajula. Ukube benibekwe esihlalweni sobukhosi, beningeke nikwazi ukuphakama kwamazulu nokujula komhlaba, ingasaphathwa eyokuthi naniphokophelephi. Anazi nokuthi navela kuphi, ngakho ningamazi kanjani uMdali? Ngaphandle kwesijeziso esenziwe ngesikhathi nesiqalekiso sanamuhla, izinsuku zenu zokugcina ngabe kade zafika. Lokho akusho lutho ngomphumela wenu—akukho yini lokho ngisho engozini enkulu? Ngaphandle kwalesi sijeziso esifika ngesikhathi nesahlulelo, ubani owaziyo ukuthi ngabe inkani yenu isingakanani, ubani owazi ukuthi ngabe senilusizi kangakanani. Lesi sijeziso nesahlulelo sinilethe namuhla, futhi silondoloze ukuba khona kwenu. Ukube “benisafundiswa” ngezindlela ezifana “nezoyihlo,” ubani owaziyo ukuthi beniyongena kuliphi izwe! Alikho ikhono eninalo lokuzilawula futhi nizibheke. Kwanele ngabantu abafana nani, ukumane balandele, balalele, futhi bangagxambukeli noma baphazamise ukuze izinhloso Zami zifezeke. Akufanele yini nenze kangcono ekwamukeleni isijeziso nesahlulelo kwanamuhla? Yikuphi okunye eningakhetha kukho? Lapho uPawulu ebona iNkosi uJesu, wayengakakholwa. Kamuva, ngemva kokuba iNkosi uJesu ibethelwe esiphambanweni, wayelazi leli qiniso, kodwa waqhubeka nokushushisa nokuba yisitha. Yilokhu okushiwo ukona ngamabomu, ngenxa yalokho washaywa. Ekuqaleni, wayazi ukuthi kwakuneNkosi phakathi kwamaJuda eyayibizwa ngoJesu, wayekuzwile lokhu. Kamuva, njengoba ayenikeza izintshumayelo ethempelini futhi eshumayela kulo lonke izwe, wamelana noJesu, futhi wayenqaba ngamabomu ukulandela omunye umuntu. Lezi zinto zaba isithiyo esikhulu emsebenzini wangaleso sikhathi. Ngesikhathi uJesu esebenza, uPawulu akashushisanga ngokuqondile futhi wabopha abantu, kodwa wasebenzisa izintshumayelo namazwi ukuze acekele phansi umsebenzi. Kamuva, lapho iNkosi uJesu Kristu isesiphambanweni, waqala ukubopha abafundi, egijima izindawo futhi enza konke ayengakwenza ukuze abahluphe. Kungemva kokuba “ukukhanya” kukhanye phezu kwakhe kuphela lapho avuka khona futhi wazisola kakhulu. Ngemva kokuba eshayiwe, ukugula kwakhe akuzange kumshiye. Ngezinye izikhathi, wayecabanga ukuthi ukuhlupheka kwakhe kudlondlobala kakhulu futhi wayengasakwazi ukuvuka embhedeni. Wayecabanga: “Kwenzekani? Ingabe ngempela ngishayiwe?” Ukugula akuzange kumshiye, futhi umsebenzi omningi wawenza ngenxa yokugula kwakhe. Kungashiwo ukuthi uJesu wabeka lokhu kugula kuPawulu ngenxa yenkani nokuqhosha kwakhe; kwakuyisijeziso sakhe, kodwa futhi ngenxa yomsebenzi omkhulu kaJesu—uJesu wasebenzisa isiphiwo sikaPawulu emsebenzini Wakhe. Eqinisweni, kwakungeyona inhloso kaJesu ukusindisa uPawulu, kodwa ukumsebenzisa. Nokho, isimo sikaPawulu sasiphikelela kakhulu, futhi ngalokho kwabekwa “iva” kuye. Baningi kini abafana noPawulu, kodwa uma ninaso ngempela isinqumo sokulandela kuze kube sekugcineni, ngeke niphathwe kabi. Ekugcineni, ngesikhathi uPawulu aqeda ngaso umsebenzi wakhe, ukugula kwakungasamhluphi kakhulu, futhi lapho umsebenzi wakhe usuphela, wakwazi ukusho amazwi athi, “Ngikulwile ukulwa okuhle, ngiyiqedile inkambo yami, ngilugcinile ukholo: Kusuka manje ngibekelwe umqhele wokulunga”—okuyinto ayisho ngoba wayengazi. Ngeke sikhulume ngenye into, ake sigxile engxenyeni enhle kuye nencomekayo: Wayenonembeza, futhi ngemva kokuba ukukhanya kukhanye phezu kwakhe wazinikela kuNkulunkulu, wahlupheka ngenxa kaNkulunkulu. Ngokwemvelo, lolu uhlangothi lwakhe oluncomekayo, lawa kwakungamandla akhe. Ngeke sikhulume ngendlela avukela futhi waphikisa ngayo; sizogxila ekukhulumeni ngokuhluzeka komqondo wakhe komuntu ojwayelekile, nokuthi wayezazi yini noma cha. Uma kunalabo abakholelwa yilokho, ngenxa yokuthi wayenamandla, lokhu kufakazela ukuthi wayengumuntu owayebusisiwe, owayekholelwa ukuthi empeleni wayengahlulelwe, nokuthi lawa kwakungamazwi abantu abangenangqondo.

Lapho bethandaza futhi befunda amazwi kaNkulunkulu, abantu abaningi bazimisele ukuthobela uNkulunkulu, kodwa bese bekhohlakala uma sebesekusithekeni, bangabi nandaba nakho. Amazwi kaNkulunkulu akhulunywa izikhathi eziningi, embula isiqephu nesiqephu, kuze kwembuleke isiqephu sokugcina esingezansi ekugcineni, “bathola ukuthula,” bengaba besabanga ezinye izinkinga. Ngokwezimo zenu njengoba zinjalo namuhla, kumele nihlaselwe kabuhlungu futhi nembulwe, nahlulelwe kungashiywa lutho, ngezinga lokuthi ningakwazi ngisho nokuphefumula. Kumele nihlale nishaywa futhi nivezwa obala, futhi kini kubonakala sengathi ukusolwa akulokothi kuhlukane nani, leso siqalekiso, naso asilokothi sidede kini, ngisho nesahlulelo esibuhlungu, nivunyelwe ukuba nibone ukuthi imiyalo yesandla sikaNkulunkulu esiqondisayo ayilokothi isuke kini. Lokhu kungcono, kunjengalapho u-Aroni ebona ukuthi uJehova akazange amshiye. (Kodwa akubona kwakuyinsindiso nesivikelo sikaJehova esingayi ndawo; isiqondiso osibona namuhla siwukusola, isiqalekiso, nesahlulelo.) Namuhla, isandla semiyalo kaJehova eqondisayo nani asinishiyi, kodwa kunento eyodwa “eningakhululeka” ngayo: Akunandaba ukuthi niphikisa kangakanani, nidlubulunda, futhi nephula izahlulelo, ngeke nilimale enyameni yenu. Kodwa kunabantu abahamba ibanga elide ekuphikiseni kwabo, okuyinto engamukeleki; kunomngcele, futhi akwamukeleki ngani ukuphazamisa umsebenzi kaNkulunkulu. Namuhla, ningakhuluma futhi nenze ngaphandle kwemiphumela engemihle—kodwa ningakuphazamisa ukuphila kwebandla, ningawuphazamisi umsebenzi woMoya Oyingcwele. Kokunye, ningenza enikufunayo. Nithi ngeke nilwele ukuphila bese nifuna ukubuyela ezweni. Ngakho phuthumani nihambe! Ningenza noma yini eniyifisayo, uma nje kungawuphazamisi umsebenzi kaNkulunkulu. Kodwa kunento eyodwa okumele niyazi: Ekugcineni, izoni ezinjalo ezona ngabomu zizoqothulwa. Nokho namuhla, anigxekwa. Ekugcineni, idlanzana labantu kuphela eliyonikeza ubufakazi—abanye bayoba sengozini. Uma ungafuni ukuba kulo mfula, kulungile. Abantu banamuhla baphathwa ngesineke; angikubekeli imikhawulo uma nje ungakwesabi ukusola kwakusasa. Kodwa uma ukulo mfula, kumele unikeze ubufakazi, futhi kumele usolwe. Uma uthi ngeke usakwazi ukukubekezelela, futhi ufisa ukushaywa umoya, kulungile—akekho okuvimbayo! Kodwa ngeke ngikuvumele ukuba wenze umsebenzi obhubhisayo futhi owenza umsebenzi woMoya Ongcwele ungahleleki—kalula nje ngeke uthethelelwe ngalokho! Ngokwalokho amehlo akho akubonayo nezindlebe zakho ezikuzwayo, abantu abasolwayo, nemindeni yabo eqalekisiwe—kunemingcele nemikhawuko kulokhu. UMoya Ongcwele awuzenzi kalula izinto. Ngenxa yezono zomuntu nakho konke enikwenzile, ukube bekudingeka niphathwe futhi ningathathwa kancane ngokuvumelana nokungalungi kwenu, ubani kini obengasinda? Nonke beniyokwehlelwa yinhlekelele, futhi akekho kinina obeyophetha kahle. Kodwa namuhla, abantu abaningi bayabekezelelwa. Nakuba wahlulela, udlubulunda, futhi uphikisa, inqobo nje uma ungaphazamisi, khona-ke ngiyobhekana nawe ngimomotheka. Uma ukulwela ngempela ukuphila, khona-ke kumele ubhekane nokusolwa kancane, kumele ubekezele, kumele ubekezelele ubuhlungu bokuhlukana nalokho okuthandayo uye etafuleni lokuhlinzwa, kumele ubekezelele ubuhlungu, wamukele izilingo nokuhlupheka njengoPetru. Namuhla, niphambi kwesihlalo sokwahlulela. Esikhathini esizayo, kumele niye “emshinini okubulawa kuwo abantu,” okuyilapho nizozinikela khona.

Phakathi nesigaba sokugcina somsebenzi wezinsuku zokugcina, nonke kumele nazi ukuthi ningakholelwa ekutheni uNkulunkulu ngeke ayiqothule inyama yenu, futhi kungashiwo ukuthi ngeke niphathwe yinoma ikuphi ukugula nakuba nimelana Naye futhi nimahlulela—kodwa lapho amazwi kaNkulunkulu amakhulu ehlela phezu kwenu, lapho ukuhlubuka nokuphikisa kwenu nobuso benu obubi kubekwa obala, ngeke nikwazi ukucasha, niyokwethuka futhi nidideke. Namuhla, kumele nibe nawo unembeza omncane. Ningabi yilabo abaphikisana futhi badlubulunde kuNkulunkulu, ningabi ababi. Kufanele nifulathele okhokho benu abadala; yilokhu kuphela okubonisa ukuthi ninesiqu seqiniso, kanye nalobu buntu okufanele nibe nabo. Nihlale ningakwazi ukubeka eceleni amathemba enu noma izinjabulo zanamuhla. UNkulunkulu uthi: Uma nje nenza konke eningakwenza ukuze ningilandele, nakanjani ngizonenza niphelele. Ngemva kokupheleliswa kwenu, kumele kube namathemba amahle—niyolethwa embusweni Wami ukuze nijabulele izibusiso Nami. Ninesiphetho, kodwa izimfuno zenu azilokothi zinciphe. Kuphinde kube nesimo: Kule ndawo, akunandaba ukuthi nizonqotshwa noma nizokwenziwa niphelele, namhlanje kumele nidluliswe ekusolweni okuthile, nasekuhluphekeni okuthile, kumele nithandwe, niyalwe, kumele nilalele amazwi Ami, nilandele indlela Yami, futhi nifeze intando kaNkulunkulu—yilokhu okufanele nina bantu nikwenze. Akunandaba ukuthi nilwa kanjani, kumele nizwe ngokucacile ngale ndlela. Uma ubone ngempela futhi ngobuqotho, khona-ke ungaqhubeka ulandela. Uma ukholelwa ngempela ukuthi akunamathemba lapha, ungahamba. La mazwi akhulunywe ngokucacile kuwe, kodwa uma ufisa ngempela ukuhamba, lokho kusho ukuthi awunawo nomncane unembeza; lesi senzo sakho sanele ukufakazela ukuthi uyidemoni. Nakuba uthi konke kufanele kushiyelwe kuNkulunkulu, ngenxa yalokhu okuphilayo, nenyama yakho, usaphila ngaphansi kokubusa kukaSathane. Nakuba uSathane futhi esezandleni zikaNkulunkulu, wena uqobo lwakho ungokaSathane, futhi yima kusafanele usindiswe uNkulunkulu, ngoba usaphila ngaphansi kwethonya likaSathane. Kufanele ulwe kanjani ukuze usindiswe ngokuphelele? Uwena okhethayo: Ungabaleka, ungandiza, ungaya nomaphi la ofuna ukuya khona, kuncike kuwe—kufanele ukhethe indlela okufanele uyithathe. Ekugcineni, uma ungathi: Anginalutho olungcono, uthando lukaNkulunkulu ngilubuyisa ngonembeza wami, futhi kumele ngibe nobuntu obuncane. Ngeke ngifeze lutho olukhulu, nokukhalipha kwami akuphakeme; ngiyaqonda ukuthi akuyona imibono nencazelo yomsebenzi kaNkulunkulu. Ngimane ngibuyisa uthando lukaNkulunkulu, ngenza noma yini uNkulunkulu ayicelayo, ngenza konke engingakwenza—ngenza umsebenzi wami njengesidalwa sikaNkulunkulu—futhi ngale ndlela, ngizwa induduzo. Lobu ubufakazi obukhulu kunabo bonke ongabunikeza. Leli izinga eliphakeme elidingeka engxenyeni yabantu: ukwenza umsebenzi wesidalwa sikaNkulunkulu. Kumele wenze okuningi ongakwazi ukukwenza. Izinto uNkulunkulu azifuna kuwe aziphakeme kakhulu; uma nje wenza okusemandleni akho, khona-ke lana unikeza ubufakazi.


Ukwenza (7)

Ubuntu benu busilele kakhulu, indlela yenu yokuphila iphansi futhi iyihlazo kakhulu, aninabuntu, futhi aninalo ulwazi. Kungakho nidinga ukuhloma ngezinto zobuntu obuvamile. Ukuba nonembeza, umqondo, nolwazi; ukwazi indlela yokukhuluma nokubuka izinto; ukunaka inhlanzeko; ukwenza izinto njengomuntu ovamile—konke lokhu kuyizinto ezikhombisa ukwazi ubuntu obuvamile. Lapho niziphatha ngokufanele kulezi zinto, nithathwa njengabanezinga lobuntu elamukelekile. Kufanele futhi nihlomele ukuphila ngokukamoya. Kufanele niwazi wonke umsebenzi owenziwa uNkulunkulu emhlabeni futhi nibe nolwazi ngamazwi Akhe. Kufanele wazi indlela yokulalela amalungiselelo Akhe nendlela yokufeza umsebenzi womuntu odaliwe. Lezi yizingxenye ezimbili zalokho okufanele ungene kukho namuhla—ukuhlomela ukuphila kobuntu, nokwenza okuzokulungiselela impilo yokomoya. Lokhu kokubili akunakugwemeka.

Abanye abantu bayahlekisa: Bazi ukuzihlinzeka ngezimpawu zobuntu kuphela. Akutholakali phutha ekubukekeni kwabo; izinto abazishoyo nendlela abakhuluma ngayo kufanelekile, nokugqoka kwabo kuhloniphekile futhi kulungile. Kodwa akukho lutho ngaphakathi kubo; babonakala nje ngaphandle benobuntu obuvamile. Kukhona abanye abagxila kuphela kokufanele bakudle, okufanele bakugqoke, nokufanele bakusho. Kukhona nalabo abagxila kuphela ezintweni ezifana nokushanela phansi, ukulungisa umbhede, nokuhlanzeka okujwayelekile. Bangase benze kahle kuzo zonke lezi zinto, kodwa uma ungabacela ukuba bakhulume ngolwazi lwabo mayelana nomsebenzi kaNkulunkulu wezinsuku zokugcina, noma ngokushaywa nokwahlulelwa, noma ukuvivinywa nokucwengisiswa, bangase bangakhombisi ngisho nokuncane ukwazi. Ungabuza uthi: “Uyawuqonda yini umsebenzi osemqoka kaNkulunkulu emhlabeni? Wehluke kanjani umsebenzi kaNkulunkulu osenyameni emsebenzini kaJesu? Emsebenzini kaJehova-ke? BanguNkulunkulu oyedwa na? Ingabe uNkulunkulu ufikele ukuzophetha le nkathi, noma ukusindisa isintu?” Kodwa abantu abanjalo abanakho abangakusho ngalezi zindaba. Abanye bagqoka kahle, kodwa ngokungenasithunzi: Abesifazane bazihlobisa kahle njengezimbali, abesilisa bona bagqoka njengamakhosana noma amagcokama amasha acebileyo. Banaka kuphela izinto ezingaphandle, njengezinto abazidlayo nabazigqokayo; ngaphakathi, bayantula futhi abamazi nakancane uNkulunkulu. Uphi umqondo kulokhu? Kukhona futhi nabanye abagqoka njengezinxibi ezihluphekayo—babukeka njengezigqila zaseMpumalanga Asia ngempela! Anikuqondi ngempela engikucela kini? Xoxani ngalokhu: Yini eniyizuzile ngempela? Senikholwe kuNkulunkulu yonke le minyaka, kodwa nivune lokhu kuphela—anizizwa niphoxekile? Aninamahloni? Benifuna indlela eyiqiniso yonke le minyaka, kodwa nanamuhla isiqu senu sisengaphansi ngisho kwesespero! Bukani izintombi lapha phakathi kwenu, ningophuma langa sikothe ezingutsheni zenu nokuziphophotha kwenu, niyaqhathanisana—empeleni niqhathanisani? Injabulo yenu? Izimfuno zenu? Nicabanga ukuthi ngizele ukuzoqasha abakhangisi? Aninamahloni! Kuphi ukuphila kwenu? Ingabe lokhu enikufunayo akuzona izifiso zenu ezingaphezu kwenikudingayo? Ucabanga ukuthi umuhle kakhulu, kodwa nakuba ugqoke uconsa, eqinisweni awuyona nje impethu eshobashobayo, ezalelwe engqumbini yobulongwe? Namuhla, unenhlanhla yokuthokozela lezi zibusiso zasezulwini, hhayi ngenxa yobuso bakho obuhle, kodwa ngoba uNkulunkulu wenza isihe ngokukuphakamisa. Ingabe akukakucaceli ukuthi usuka kuphi? Lapho kukhulunywa ngokuphila, uvala umlomo wakho ungasho lutho, ube yisimungulu njengesithombe, nokho usenesibindi sokuswenka! Usathanda ukuziphophotha! Bhekani futhi oswenka phakathi kwenu, amagcokama enza akuthandayo achitha usuku lonke ethilileka, edlokovula, enobuso obunganaki lutho. Ingabe umuntu kufanele aziphathe kanje? Yini phakathi kwenu, madoda noma abesifazane, eniyinaka usuku lonke? Niyazi yini ukuthi nithembele kubani ukuze nizondle? Bheka izingubo zakho, bheka okuvunile ezandleni zakho, phulula isisu sakho—yini oyizuzile ngokuzikhandla kanzima kuyo yonke le minyaka yokukholwa? Usacabanga ukuphuma ubuke izwe, usacabanga ukuhlobisa inyama yakho enukayo—izinto ezingasho lutho! Ucelwa ukuthi ube ngumuntu onobuntu obuvamile, kodwa awugcini nje ngokuba umuntu ongavamile, uyaphambuka. Umuntu onjalo angasithathaphi isibindi sokuza phambi Kwami? Uma unobuntu obunjengalobu, ubukisa ngobuhle bakho futhi ugabisa ngenyama yakho, uphila enkanukweni yenyama—ngabe awuyona inzalo yamadimoni angcolile nemimoya emibi? Ngeke ngivumele amadimoni angcole kanjalo ukuthi aphile isikhathi eside! Futhi ungacabangi ukuthi angikwazi okucabangayo enhliziyweni yakho. Ungayibamba inkanuko nenyama yakho, kodwa kungenzeka kanjani ukuthi ngingayazi imicabango oyivalele enhliziyweni yakho? Kungenzeka kanjani ukuthi ngingakwazi okufiswa ngamehlo akho? Ingabe nina zintombi anizilungisi nibe bahle kangaka ukuze nibukise ngenyama yenu? Abaluleke ngani amadoda kinina? Anganisindisa ngempela olwandle lwenhlupheko? Nina-ke magcokama aphakathi kwenu, nonke nigqokela ukuba nibonakale nihloniphekile futhi nibalulekile, kodwa ingabe lokhu akulona icebo enilenzela ukuba kunakwe ukubukeka kwenu okuhle kakhulu? Nikwenzela bani lokhu? Babaluleke ngani abesifazane kinina? Abawona yini umsuka wesono senu? Madoda nabesifazane, sengisho amazwi amaningi kini, kodwa nisahambisane nambalwa kakhulu kuwo. Izindlebe zenu azizwa kahle, amehlo enu afiphele, nezinhliziyo zenu ziqine kangangokuthi akukho okukhona emizimbeni yenu ngaphandle kwenkanuko, kangangokuthi nibanjwe yiyo, anikwazi ukuphunyuka. Ngubani ofuna ukusondela kinina zimpethu, nina enishobashobeka ekungcoleni nasensileni? Ningakhohlwa ukuthi akukho eniyikho ngaphezu kokuba yilabo engibakhiphe engqumbini yobulongwe, ukuthi naningenabo ubuntu obuvamile ekuqaleni. Engikucela kinina ukuba nibe nobuntu obuvamile ebeningenabo ekuqaleni, hhayi ukuba nibukise ngenkanuko yenu noma nidedele inyama yenu enukayo yenze umathanda, inyama eqeqeshwe ngudeveli iminyaka eminingi kakhulu. Lapho nigqoka kanje, anesabi yini ukuthi niyohileleka ngokujule ngokwengeziwe? Anazi yini ukuthi naningabesono kwasekuqaleni? Anazi yini ukuthi imizimba yenu igcwele inkanuko kakhulu kangangokuba inkanuko ize iphumele ngaphandle kwezingubo zenu, iveze izimo zenu njengamadimoni amabi futhi angcole ngokungabekezeleleki? Akulona yini iqiniso ukuthi lokhu nikwazi ngokucace kunabo bonke abanye abantu? Izinhliziyo zenu, amehlo enu, izindebe zenu—ingabe konke akungcolisiwe amadimoni angcolile? Ngabe lezi zingxenye zakho azingcolile? Ucabanga ukuthi uma nje ungenzi lutho, kusho ukuthi ungcwele kakhulu? Ucabanga ukuthi ukugqoka izingubo ezinhle kungafihla imiphefumulo yenu engcolile? Lokho ngeke kusebenze! Ngineluleka ukuba nikubuke ngokuyikho: ningabi nokukhohlisa nokuzenzisa, futhi ningazigabisi. Nigabiselana ngenkanuko yenu, kodwa konke enizokuthola njengembuyiselo ukuhlupheka okungapheli nokushaywa okungenasihawu! Sikuphi isidingo sokuba niqwayizelane amehlo futhi nizitike ngokuthandana? Ngabe lokhu kukhombisa izinga lobuqotho benu, iqophelo lokulunga kwenu? Ngiyabenyanya labo phakathi kwenu abasebenzisa amakhambi amabi nobuthakathi; ngiyazenyanya izintombi nezinsizwa phakathi kwenu ezithanda inyama yazo. Kungcono nizithibe, ngoba manje kudingeka ukuba nibe nobuntu obuvamile, futhi anivunyelwe ukubukisa ngenkanuko yenu—kodwa nisebenzisa lonke ithuba enilitholayo, ngoba inyama yenu iningi ngokwedlulele, nenkanuko yenu inkulu ngokwedlulele!

Uma kubukwa ngaphandle, ukuphila kwakho kobuntu kuhleleke kahle, kodwa akukho ongakusho lapho ucelwa ukuba ukhulume ngolwazi lwakho ngokuphila; futhi kulokhu weswele. Kufanele uhlome ngeqiniso! Impilo yakho yobuntu isiguquke yaba ngcono, futhi-ke nokuphila okuphakathi kuwe kufanele kuguquke; guqula imicabango yakho, guqula imibono yakho mayelana nokukholwa kuNkulunkulu, guqula ulwazi olumayelana noNkulunkulu olusemibonweni yakho. Guqula kancane kancane ukuzazi kwakho, ukwazi ngokuphila komuntu, nokukholwa kuNkulunkulu ngokuthi uvume kubhekanwe nawe, ngezambulo nokusekelwa; yenza ukuqonda kwakho kuhlanzeke. Ngale ndlela, imicabango engaphakathi kumuntu iyaguquka, indlela abona ngayo izinto iyaguquka, nesimo somqondo wakhe siyaguquka. Yilokhu kuphela okungabizwa ngoguquko esimweni sokuphila. Akucelwa ukuthi uchithe wonke amahora osuku ufunda amazwi kaNkulunkulu, noma uhlanza izingubo futhi uhlanza indlu. Impilo yobuntu obuvamile kufanele okungenani ibekezeleleke ngokwemvelo. Ngaphezu kwalokho, lapho ubhekene nezindaba zangaphandle, kufanele ukwazi ukusebenzisa ulwazi nokucabanga; kodwa okubaluleke kakhulu ukuthi uhlome ngeqiniso lokuphila. Lapho uhlomela ukuphila, kufanele ugxile ekudleni nasekuphuzeni amazwi kaNkulunkulu, kufanele ukwazi ukukhuluma ngokwazi uNkulunkulu, ngemibono yakho ngokuphila komuntu, ikakhulukazi, nolwazi lwakho ngomsebenzi owenziwe uNkulunkulu ngezinsuku zokugcina. Ngenxa yokuthi ufuna ukuphila, kufanele uhlome ngalezi zinto. Lapho udla futhi uphuza amazwi kaNkulunkulu, kufanele usebenzise wona ukulinganisa ubunjalo besimo sakho. Okusho ukuthi, lapho uthola ukuthi usilele kulokho ohlangana nakho ngempela, kufanele ukwazi ukuthola indlela yokuphila, yokufulathela imibono nemicabango yakho engalungile. Uma uhlala ulwela ukuthola lezi zinto futhi uzinikela ngokuphelele ekuzitholeni, uyoba nayo-ke indlela oyoyilandela, ngeke uzizwe ungenalutho, futhi kanjalo uyokwazi ukuhlala usesimweni esivamile. Yilapho-ke oyoba khona ngumuntu okwazi ukubhekana nomthwalo wokuphila kwakhe, umuntu onokholo. Kwenziwa yini ukuthi abanye abantu, emva kokufunda amazwi kaNkulunkulu, bangakwazi ukuwasebenzisa? Akwenziwa yini ukuthi abakwazi ukuqonda izinto ezibaluleke kakhulu? Akwenziwa yini ukuthi impilo bayithatha kancane? Isizathu esenza bangazibambi izinto ezibalulekile futhi bangabi nendlela yokuphila ukuthi lapho befunda amazwi kaNkulunkulu, abakwazi ukwenza izimo zabo zihambisane nawo, futhi abakwazi ukuqonda izimo zabo. Abanye abantu bathi: “Ngiyawafunda amazwi kaNkulunkulu futhi ngiqhathanise isimo sami nawo, futhi ngiyazi ukuthi ngikhohlakele futhi nginezinga eliphansi, kodwa angikwazi ukwanelisa intando kaNkulunkulu.” Usabone okungaphandle kuphela; ziningi izinto zangempela ongazazi: indlela yokulahla injabulo yenyama, indlela yokulahla ukuzibona ulungile, indlela yokuziguqula, indlela yokungena kulezi zinto, indlela yokwenza ngcono izinga lakho, nokwazi ukuthi kufanele uqale ngayiphi ingxenye. Uqonda kuphela izinto ezimbalwa ezingaphezulu, futhi wazi kuphela ukuthi impela ukhohlakele kakhulu. Uma uhlangana nabazalwane bakho, ukhuluma ngokuthi ukhohlakele kangakanani, futhi kubonakala sengathi uyazazi futhi uwuthwele umthwalo wokuphila kwakho. Eqinisweni, isimo sakho esikhohlakele asiguqukile, okufakazela ukuthi awukayitholi indlela yokuphila. Uma uhola ibandla, kufanele ukwazi ukuqonda izimo zabazalwane bese uzikhomba. Kunganela yini ukuthi nje: “Nina bantu anilaleli futhi nisilele!”? Cha, kufanele ukhulume ngokuqondile ukuthi ukungalaleli nokusilela kwabo kubonakala kanjani. Kufanele ukhulume ngezimo zabo zokungalaleli, ukuziphatha kwabo ngokungalaleli, nezimo zabo zobusathane, futhi kufanele ukhulume ngalezi zinto ngendlela yokuthi bakholwe ngokuphelele yiqiniso lamazwi akho. Sebenzisa amaqiniso nezibonelo ukuqinisa amaphuzu akho, futhi uyisho ngokuqondile indlela abangaphunyuka ngayo ekuziphatheni kwabo okunokuhlubuka, bese ukhomba indlela okufanele baphila ngayo—yilena indlela yokwenza abantu bakholwe. Yilabo abenza kanjalo kuphela abakwaziyo ukuhola abanye; yibona kuphela abaneqiniso langempela.

Manje seninikezwe amaqiniso amaningi ngokuhlanganyela, futhi kufanele niwabale. Kufanele ukwazi ukunquma ukuthi mangaki amaqiniso uma esewonke. Uma sewazi futhi usukwazi ukuzihlukanisela phakathi kwezingxenye eziningi zobuntu obuvamile umuntu okufanele nabo, izingxenye eziphambili zezinguquko esimweni sokuphila komuntu, ukujula kwemibono, nezindlela eziyiphutha zokwazi nokuzwa esezisetshenziswe abantu iminyaka eminingi—uyobe ususendleleni elungile. Abantu benkolo bakhonza iBhayibheli sengathi liwuNkulunkulu; ikakhulu, bathatha amaVangeli Amane eThestamente Elisha sengathi awubuso obune obungefani bukaJesu, futhi bakhuluma ngoZiqu Zintathu onguBaba, iNdodana noMoya oNgcwele. Konke lokhe kuhlekisa kakhulu, futhi kufanele nilazi iqiniso ngakho; ngaphezu kwalokho, kufanele nazi ngengqkithi kaNkulunkulu osenyameni nomsebenzi wezinsuku zokugcina. Zikhona futhi lezo zindlela ezindala zokwenza, lezo zinkolo ezingewona amaqiniso kanye nokuphambuka endleleni yokwenza—ukuphila emoyeni, ukugcwaliswa nguMoya oNgcwele, ukwamukela noma yini, ukuthobela amagunya—lokho kufanele nikwazi; kufanele nazi ukuthi abantu bebenza kanjani esikhathini esedlule, nendlela abantu okufanele benze ngayo namuhla. Mayelana nendlela abaholi nezisebenzi okufanele babambisane ngayo emabandleni; indlela yokuyeka ukuzazi ukuthi ulungile nokubukela abanye phansi; indlela abazalwane okufanele bahlalisane ngayo; indlela yokwakha ubudlelwane obuvamile nabanye abantu kanye noNkulunkulu; indlela yokwenza ukuphila kwesintu kube nesimo esivamile; lokho okufanele abantu babe nakho ekuphileni kwabo komoya; indlela yokudla nokuphuza amazwi kaNkulunkulu; ukuthi yimaphi amazwi kaNkulunkulu aphathelene nolwazi, amayelana nemibono, nokuthi yimaphi kuwo aphathelene nendlela yokwenza—akukhulunyiwe ngakho konke lokhu? La mazwi ayatholakala kulabo abafuna iqiniso, futhi akukho muntu ophathwa ngokwenzelelwa. Namuhla, kufanele nikhulise ikhono lokuphila ngokuzimela, hhayi ukuthembela emqondweni wokuncika kwabanye. Esikhathini esizayo, lapho kungekho muntu onganiqondisa, uyocabanga ngala mazwi Ami. Ezikhathini zenhlupheko, lapho impilo yebandla ingaphileki, lapho abazalwane bengakwazi ukuhlangana, iningi labo lihlala ngalodwa, okungenani bekwazi ukuxhumana nabantu abasezindaweni eziseduze kuphela, kungalezi zikhathi lapho ningeke nikwazi nhlobo ukuma niqine ngenxa yesimo senu samanje. Phakathi kwezinhlupheko, abaningi bakuthola kunzima ukuma baqine. Yilabo kuphela abazi indlela yokuphila futhi abahlome ngeqiniso elanele abakwazi ukuqhubeka baye phambili bese beya ngokuya bethola ukuhlanzwa nokuguquka. Ukwehlelwa yizinhlupheko akuyona into elula; uma ucabanga ukuthi uyobe sewedlulile kuzo ezinsukwini ezimbalwa, lokho-ke kukhombisa ukuthi ucabanga kancane kakhulu! Ucabanga ukuthi ngokuqonda imfundiso eningi, uzokwazi ukuma uqine, kodwa akunjalo! Uma ungaziboni izinto ezibalulekile emazwini kaNkulunkulu, ungakwazi ukubamba amaphuzu eqiniso abalulekile, futhi ungenandlela owenza ngayo, khona-ke lapho kufika isikhathi bese kwenzeka into kuwe, uyodideka. Ngeke ukwazi ukumelana nesilingo sikaSathane, noma ukuqala kokucwengisiswa. Uma lingekho iqiniso kuwe futhi ungenayo imibono, khona-ke lapho kufika isikhathi, ngeke ukwazi ukugwema ukuwa. Uyolahla lonke ithemba bese uthi. “Yebo, uma ngivele ngizokufa, angivele ngishaywe kuze kube sekugcineni! Ngisho kungaba ukushaywa noma ukuphonswa echibini lomlilo, akube njalo—ngiyokwamukela lokho okuyokwenzeka!” Lokhu kunjengoba kwakunjalo ngesikhathi sabenzi bomsebenzi: Abanye abantu babekholwa ukuthi babengabenzi bomsebenzi noma kungenzekani, ngakho babengasakuphishekeli ukuphila. Babebhema futhi bephuza, bezitika ngokwenyama yabo, futhi benza umathanda. Abanye babevele baphindele ezweni bayosebenza. Isimo esiphilisa kanzima sinjalo naso; uma ungakwazi ukusinqoba, njengalapho uxegisa ukuzithiba ngisho kancane, uzolishiya lonke ithemba. Uma ungakwazi ukunqoba ithonya likaSathane, uyothunjwa nguSathane ungazelele bese uphonswa ekubhujisweni. Ngakho, namuhla kufanele uhlome ngeqiniso; kufanele ukwazi ukuphila ngokuzimela; futhi, lapho ufunda amazwi kaNkulunkulu, kufanele ukwazi ukufuna indlela yokuphila. Uma kungekho baholi noma izisebenzi ezingakunisela futhi zikweluse, kufanele ulokhu ukwazi ukuthola indlela ozoyilandela, uthole ukusilela kwakho, uthole amaqiniso okufanele uhlome ngawo futhi uphile ngawo. Bekungenzeka yini ukuthi uNkulunkulu ahlale ehamba nomuntu emva kokufika emhlabeni? Ngokwemibono yabo, abanye abantu bakholwa ukuthi: “Nkulunkulu, uma ungasebenzi kithi kuze kufike ezingeni elithile, kusho ukuthi umsebenzi Wakho ngeke uthathwe njengoqediwe, ngoba uSathane uyakumangalela.” Ngiyakutshela, lapho sengiqedile ukukhuluma amazwi Ami, kulapho umsebenzi Wami uyobe usuqedwe ngempumelelo khona. Uma ngingasenalutho olunye engizolusho, umsebenzi Wami uyobe usuphelile. Isiphetho somsebenzi Wami siyoba ubufakazi bokwehlulwa kukaSathane, futhi uma sekunjalo, kungashiwo ukuthi usufezwe ngempumelelo, ngaphandle kwezimangalo ezivela kuSathane. Kodwa uma kungakabi noguquko kini lapho umsebenzi Wami usuqediwe, khona-ke abantu abanjengani abanakusindiswa futhi bayosuswa. Ngeke ngenze omunye umsebenzi ongaphezu kwalowo odingekile. Ngeke ngiqhubeke nomsebenzi Wami emhlabeni nize ninqotshwe ngeqophelo elithile, futhi nonke nize nibe nolwazi olucacile ngazo zonke izingxenye zeqiniso, nezinga lenu lize libe ngcono futhi ninikeze ubufakazi ngaphakathi nangaphandle. Lokho ngeke kwenzeke! Namuhla, umsebenzi engiwenzayo kini uqonde ukuniholela ekuphileni kobuntu obuvamile; ngumsebenzi wokungenisa inkathi entsha nokuholela isintu ekuphileni kwenkathi entsha. Isinyathelo ngesinyanthelo, lo msebenzi wenziwa futhi ukhuliswe kinina ngokuqondile: Nginifundisa ubuso nobuso; nginihola ngesandla; nginitshela konke eningakuqondi, ngininika konke enikusweleyo. Kungashiwo ukuthi, ngokwenu, wonke lo msebenzi uwumphako wenu wokuphila, futhi uniqondisa ekuphileni kobuntu obuvamile; uqondiswe ekuthini unondlele ukuphila kwaleli qembu labantu ngezinsuku zokugcina. Ngokwami, wonke lo msebenzi wenzelwe ukuthi uphethe inkathi endala bese ungenisa entsha; mayelana noSathane, ngibe yinyama ukuze ngimnqobe kuphela. Umsebenzi engiwenza phakathi kwenu manje ngowokunisimamisa namuhla nokunisindisa kusenesikhathi, kodwa kule minyaka embalwa emifushane, ngizonitshela wonke amaqiniso, yonke indlela yokuphila, ngisho nangomsebenzi wesikhathi esizayo; lokhu kuyokwanela ukunenza nibone izinto ngendlela evamile esikhathini esizayo. Konke engininike khona amazwi Ami kuphela. Anginxusi lutho olunye; namuhla, onke amazwi engiwakhuluma kini awokuninxusa, ngoba namuhla aninalwazi ngamazwi amaningi engiwakhulumayo, futhi aniyiqondi incazelo yawo efihlakele. Ngelinye ilanga, enihlangana nakho kuyoba nempumelelo njengoba nje ngishilo namuhla. La mazwi ayimibono yenu yanamuhla, futhi ayilokho eniyoncika kukho esikhathini esizayo; ayisondlo sokuphila namuhla nokunxusela isikhathi esizayo, futhi akukho ukunxusa okungcono kunalokhu. Lokhu kungenxa yokuthi isikhathi okufanele ngisisebenze emhlabeni asiside njengesikhathi eninaso sokuhlangana namazwi Ami; ngiqeda umsebenzi Wami nje, kanti nina niphishekela ukuphila, okuyinqubo efaka uhambo olude ekuphileni. Niyokwazi ukuzuza indlela yokuphila kuphela emva kokuhlangana nezinto eziningi; kungaleyo nkathi lapho niyokwazi khona ukuqonda incazelo efihlakele yamazwi engiwakhuluma namuhla. Lapho seniphethe amazwi Ami, lapho lowo nalowo kini esamukele umsebenzi engimthuma wona, lapho senginithume wonke umsebenzi okufanele nginithume wona, nalapho umsebenzi wamazwi usufinyelele ekugcineni, kungakhathaleki ukuthi kutholakale umphumela omkhulu kangakanani, khona-ke ukwenziwa kwentando kaNkulunkulu nakho kuyobe sekufezekile. Akunjengokuba ucabanga, ukuthi kufanele uguqulwe ngezinga elithile; uNkulunkulu akenzi ngokwemibono yakho.

Abantu abakutholi ukukhula ekuphileni kwabo ngezinsuku ezimbalwa nje. Ngisho bangadla futhi baphuze amazwi kaNkulunkulu nsukuzonke, lokho akwaneli. Kufanele babe nesikhathi sokukhula ekuphileni kwabo. Lokhu kuyinqubo edingekile. Ngokwezinga labantu namuhla, yini abangayifeza? UNkulunkulu usebenza ngokwezidingo zabantu, afune izinto kubo ngokuhambisana nezinga labo lemvelo. Ake sithi lo msebenzi bewenziwa phakathi kweqembu labantu bezinga eliphezulu: Amazwi akhulunywayo ebeyophakama kunalawo akhulunywa kini, imibono ibiyophakama ngokwengeziwe, namaqiniso ebeyophakama kakhulu. Amanye amazwi ebeyoqina ngokwengeziwe, akwazi ngokwengeziwe ukuhlinzekela ukuphila kwabantu, akwazi ngokwengeziwe ukwembula izimfihlakalo. Lapho ekhuluma phakathi kwabantu abanjalo, uNkulunkulu ubeyobahlinzeka ngokwezidingo zabo. Lokho akufuna kini namuhla kungathiwa kunzima kakhulu; ukuba lo msebenzi bewenziwa phakathi kwabantu bezinga eliphezulu ngokwengeziwe, nokufunwayo bekuyoba kukhulu ngokwengeziwe. Wonke umsebenzi kaNkulunkulu wenziwa uhambisane nezinga labantu lemvelo. Iqophelo abantu asebeguqulelwe futhi banqotshelwa kulo namuhla ngeliphezulu kunawo wonke okungafikwa kuwo; ningasebenzisi imibono yenu ukulinganisa umthelela walesi sigaba somsebenzi. Kufanele nicacelwe ngalokho eninakho ngokwemvelo, futhi akufanele nicabange ukuthi niphezulu kakhulu. Ekuqaleni, akekho kini owayephishekela ukuphila, kodwa beniyizinxibi ezizula emigwaqweni. Ngeke kwenzeke ukuthi uNkulunkulu anisebenze ngokwezinga elinicabangayo, anenze nonke niwele phansi, nikholwe ngokuphelele, kube sengathi nibone umbono omkhulu! Akunakwenzeka ngoba umuntu ongakaze azibone izimangaliso zikaNkulunkulu ngeke akukholwe ngokugcwele konke engikushoyo. Ngisho seniwahlolisisa amazwi Ami, ngeke niwakholwe ngokuphelele; lokhu kuyimvelo yomuntu. Labo abafuna iqiniso bayoguquka ngezindlela ezithile, kanti ukholo abake baba nalo labo abangafuni iqiniso luyoncipha futhi kuze kwenzeke lushabalale. Into enzima kakhulu ngani ukuthi anikwazi ukukholwa ngokuphelele ngaphandle kokuba senibone ukugcwaliseka kwamazwi kaNkulunkulu, futhi aneneliseki uma ningazibonanga izimangaliso Zakhe. Ngaphandle kokubona lezi zinto, ngubani ongathembeka ngokuphelele kuNkulunkulu? Ngakho ngithi lokho enikholwa kukho akuyena uNkulunkulu, kodwa yizimangaliso. Manje sengikhulume ngokucacile ngezingxenye ezehlukene zeqiniso; leyo naleyo iphelele, futhi kunokuxhumana okukhulu phakathi kwazo. Senizibonile, futhi manje sekufanele uzisebenzise. Namuhla ngikukhombisa indlela, futhi esikhathini esizayo, kufanele uyisebenzise mathupha. Amazwi engiwakhuluma manje afuna izinto kubantu ezihambisana nezimo zabo zangempela, futhi ngisebenza ngokuvumelana nezidingo nezinto eziphakathi kubo. UNkulunkulu owenza ngokoqobo uze emhlabeni ezokwenza umsebenzi wokoqobo, ukuzosebenza ngokuvumelana nezimo nezidingo zabantu zangempela. Akasebenzi ngokungenamqondo. Lapho uNkulunkulu enza, akabaphoqi abantu. Ukushada nokungashadi kwakho, ngokwesibonelo, kufanele kuhambisane neqiniso lesimo sakho; iqiniso selikhulunywe ngokucacile kuwe, futhi angikuvimbi. Imindeni yabanye abantu ibacindezelela ekuthini bangakwazi ukukholwa kuNkulunkulu uma bengashadile. Ngale ndlela, umshado, uma sibuka kolunye uhlangothi, uwusizo kubo. Kwabanye, umshado awubasizi ngalutho, kodwa ubenza balahlekelwe yilokho abake banakho. Udaba lwakho kufanele lunqunywe yisimo sakho sangempela nangokuzimisela kwakho. Angizile lapha ukuzoqamba imithetho engifuna ngayo izinto kinina. Abantu abaningi bahlala bememeza bethi, “UNkulunkulu wenza ngokoqobo; umsebenzi Wakhe usekelwe kokwangempela, nakulokho izimo zethu eziyikho”—kodwa uyazi yini ngempela ukuthi kwenziwa yini ukuthi kube ngokuyikho? Yekani amazwi enu angasho lutho! Umsebenzi kaNkulunkulu ungowoqobo futhi usekelwe kokwangempela; awunamfundiso, kodwa umahhala ngokuphelele, wonke usobala futhi awucashisiwe. Yimiphi imininingwane eqondile yalezi zimiso ezimbalwa? Ungasho yini ukuthi yiziphi izingxenye zomsebenzi kaNkulunkulu ezinjalo? Kufanele ukhulume usho imininingwane, kufanele ube nezinhlobo eziningana zobufakazi ngalokho ohlangene nakho, futhi kufanele ikucacele le ngxenye yomsebenzi kaNkulunkulu—kufanele uyazi, futhi kulapho oyothola khona ilungelo lokukhuluma la mazwi. Ungakwazi yini ukuphendula uma umuntu ekubuza ethi, “Yimuphi umsebenzi osewenziwe uNkulunkulu osenyameni emhlabeni ngezinsuku zokugcina? Kungani nimbiza ngoNkulunkulu osebenza ngokoqobo? Kusho ukuthini lapha ukuthi ‘okoqobo’? Ungakhuluma ngomsebenzi Wakhe wokoqobo, ukuthi ufakani phakathi ngokuqondile? UJesu unguNkulunkulu obe yinyama, futhi uNkulunkulu wanamuhla Naye unguNkulunkulu obe yinyama, ngakho uphi umehluko phakathi kwabo? Futhi bafana kuphi? Yimuphi umsebenzi asebewenzile?” Konke lokhu kumayelana nokunika ubufakazi! Akufanele zikudide lezi zinto. Kukhona abanye abathi: “Umsebenzi kaNkulunkulu namuhla ungowangempela. Awukhona neze ukukhombisa izimangaliso nezimanga.” Ingabe ngempela akazenzi izimangaliso nezimanga? Uqinisekile? Uyawazi umsebenzi Wami ukuthi uyini ngempela? Umuntu angathi akazenzi izimangaliso nezimanga, kodwa yonke imisebenzi ayenzayo namazwi awakhulumayo akuzona yini izimangaliso? Umuntu angathi akazenzi izimangaliso nezimanga, kodwa lokhu kuncike endleleni okuchazwa ngayo nokuthi kuqondiswe kubani. Ngaphandle kokuya ebandleni, ubeke obala izimo zabantu, futhi ngaphandle kokwenza umsebenzi, kodwa ngokukhuluma nje kuphela, ugqugquzele abantu ukuthi baye phambili—akuzona izimangaliso lezi? Ngamazwi odwa, unqobe abantu, futhi abantu bayalandela ngaphandle kokubhekela ikusasa noma ukuba namathemba—nakho lokhu akusona yini isimangaliso? Lapho ekhuluma, amazwi Akhe afaka umoya othile kubantu. Uma bengazizwa bejabule khona-ke bazizwa belusizi; uma bengacwengisiswa bayashaywa. Ngamazwi ambalwa nje abukhali, uletha ukushaywa kubantu—ingabe lokhu akukho okungaphezu kwemvelo? Abantu bangayenza into enjalo? Usufunde iBhayibheli yonke le minyaka, kodwa awuqondanga lutho, awuzuzanga lwazi; awukwazanga ukuzehlukanisa nalezo zindlela zokukholwa ezindala, eseziphelelwe yisikhathi. Awunandlela yokuqonda iBhayibheli. Kodwa Yena uliqonda ngokuphelele iBhayibheli—ingabe lokhu akukho ngaphezu kwemvelo? Ukuba kwakungekho lutho olungaphezu kwemvelo ngoNkulunkulu lapho efika emhlabeni, wayengakwazi yini ukuninqoba? Ngaphandle komsebenzi Wakhe ongajwayelekile, onobunkulunkulu, ngubani kinina obengakholwa? Emehlweni enu, kubonakala sengathi ngumuntu ovamile lo ophila nani—ngaphandle, ubonakala ewumuntu ovamile, ojwayelekile; enikubonayo yingaphandle lobuntu obuvamile, kodwa eqinisweni, ubunkulunkulu lobu obusebenzayo. Akubona ubuntu obuvamile, kodwa ubunkulunkulu; nguNkulunkulu uqobo owenza umsebenzi, umsebenzi awenza esebenzisa ubuntu obuvamile. Ngalokhu, umsebenzi Wakhe uvamile futhi ungaphezulu kokuyimvelo. Umsebenzi awenzayo awunakwenziwa umuntu; futhi ngenxa yokuthi awunakwenziwa ngabantu abavamile, wenziwa ngumuntu ongajwayelekile. Kodwa ubunkulunkulu obungajwayelekile, hhayi ubuntu; ubunkulunkulu behlukile ebuntwini. Umuntu osetshenziswa nguMoya oNgcwele naye unobuntu obujwayelekile, obuvamile, kodwa akakwazi ukwenza lo msebenzi. Ulapha umehluko. Ungase uthi: “UNkulunkulu akayena uNkulunkulu ongaphezu kwemvelo; akukho akwenzayo okungaphezu kwemvelo. UNkulunkulu wethu ukhuluma amazwi angokoqobo nawangempela. Uza ebandleni ezokwenza umsebenzi wangempela nowoqobo. Usuku nosuku, ukhuluma nathi ubuso nobuso, futhi ukhomba izimo zethu ubuso nobuso—futhi uNkulunkulu ukhona ngempela! Uphila nathi, futhi konke okuphathelene Naye kuvame ngokuphelele. Akukho ekubukekeni Kwakhe okumehlukanisayo njengoNkulunkulu. Kukhona nezikhathi lapho ethukuthela khona size sibone ubukhulu bolaka Lwakhe, kwesinye isikhathi siyabubona ubuso Bakhe obumamathekayo. UnguNkulunkulu uqobo Lwakhe onomumo nesakhiwo, wenziwe ngenyama negazi, ungowangempela futhi ukhona.” Lapho ufakaza ngale ndlela, wethula ubufakazi obungaphelele. Kuzobasiza ngani abanye? Uma ungakwazi ukufakaza ngemfihlakalo nengqikithi yomsebenzi kaNkulunkulu uqobo Lwakhe, khona-ke “ubufakazi” bakho abusho lutho!

Ukufakaza ngoNkulunkulu ikakhulu kuwukukhuluma ngokwazi kwakho umsebenzi kaNkulunkulu, ngendlela uNkulunkulu anqoba ngayo abantu, indlela asindisa ngayo abantu, indlela aguqula ngayo abantu; kuwukukhuluma ngendlela aqondisa ngayo abantu ukuze bangene ebukhoneni beqiniso, ebavumela ukuba banqotshwe, bapheleliswe, futhi basindiswe Nguye. Ukufakaza kusho ukukhuluma ngomsebenzi Wakhe nakho konke osuhlangane nakho. Ngumsebenzi Wakhe kuphela ongammela, futhi ngumsebenzi Wakhe kuphela ongamembula ngokusobala, ngokuphelela Kwakhe; umsebenzi Wakhe ufakaza Ngaye. Umsebenzi namazwi Akhe kumele uMoya ngokuqondile; umsebenzi awenzayo wenziwa uMoya, futhi amazwi awakhulumayo akhulunywa uMoya. Lezi zinto zikhulunywa nje nguNkulunkulu osenyameni, kodwa, empeleni, zingamazwi kaMoya. Wonke umsebenzi awenzayo nawo wonke amazwi awakhulumayo kumele ingqikithi Yakhe. Ukuba, emva kokwembatha inyama nokuza phakathi kwabantu, uNkulunkulu akazange akhulume noma asebenze, wayesenicela ukuba nazi ubukhona Bakhe, ukuvama Kwakhe, nokuba namandla onke Kwakhe, ubuyokwazi nje wena? Ubuyokwazi ukuthi iyini ingqikithi kaMoya? Ubuyozazi izici zenyama Yakhe? Unicela ukuba nimfakazele ngoba senedlule esinyathelweni ngasinye somsebenzi Wakhe. Uma beningenakho okuhlangenwe nakho okunjalo, khona-ke ubengeke aniphoqelele ukuthi nifakaze. Ngalokho, uma ufakazela uNkulunkulu awufakazi kuphela ngengaphandle Lakhe lobuntu obuvamile, kodwa futhi ufakaza ngomsebenzi awenzayo nangendlela ayihambayo; ufakaza ngendlela akunqobe ngayo nangezingxenye opheleliswe kuzo. Yilolu uhlobo lobufakazi okufanele ulwethule. Uma, noma kuphi lapho uhamba khona, umemeza uthi: “UNkulunkulu Wethu ufikele ukuzosebenza, futhi umsebenzi Wakhe ungowoqobo ngempela! Usizuze ngaphandle kokwenza izinto ezingaphezu kwemvelo, ngaphandle kwezimangaliso nezimanga!” Abanye bazobuza bathi: “Usho ukuthini uma uthi akenzi izimangaliso nezimanga? Ubengakunqoba kanjani ngaphandle kokwenza izimangaliso nezimanga?” Wena bese uthi: “Uyakhuluma, futhi, usinqobe ngaphandle kokukhombisa izimanga noma izimangaliso. Umsebenzi Wakhe usinqobile.” Ekugcineni, uma ungakwazi ukusho noma yini enenzuzo, uma ungakwazi ukukhuluma ngemininingwane, ngabe lokhu kuwubufakazi obuyiqiniso? Lapho uNkulunkulu osenyameni enqoba abantu, wenza lokho ngamazwi Akhe anobunkulunkulu. Ubuntu abukwazi ukufeza lokhu, ngoba ubunkulunkulu Bakhe buphakeme kunakho konke okudaliwe. Lokhu kungaphezulu kokujwayelekile kubantu; uMdali, kakade, uphakeme ukwedlula noma yini edaliwe. Izidalwa azikwazi ukuba ngaphezulu koMdali; ukuba ubuphakeme kuNaye, ubengeke akwazi ukukunqoba, futhi angakunqoba kuphela ngoba uphakeme kunawe. Lowo okwazi ukunqoba sonke isintu nguMdali, akekho omunye ngaphandle Kwakhe ongenza lo msebenzi. La mazwi “awubufakazi”—uhlobo lobufakazi okufanele ubunikeze. Isinyathelo ngesinyathelo, uzwe ukushaywa, ukwahlulelwa, ukucwengisiswa, izivivinyo, izithiyo, nezinhlupheko, wase unqotshwa; uwalahlile amathemba ekusasa lenyama, izinto ezikhuthaza ukwenza kwakho, nobumnandi obuthandwa yinyama. Ngamanye amazwi, amazwi kaNkulunkulu ayinqobe ngokuphelele inhliziyo yakho. Nakuba ukuphila kwakho kungakhulile njengoba efuna kwenzeke, uyazazi zonke lezi zinto futhi uyakukholwa ngokuphelele lokhu akwenzayo. Ngalokho, lokhu kungabizwa ngobufakazi, ubufakazi bangempela futhi obuyiqiniso. Umsebenzi uNkulunkulu azowenza, umsebenzi wokwahlulela nokusola, uhlose ukunqoba umuntu, kodwa futhi uphetha umsebenzi Wakhe, uphetha inkathi, futhi wenza umsebenzi wokuphetha. Uphetha inkathi yonke, esindisa sonke isintu, ekhulula isintu unomphelo esonweni; usizuza ngokugcwele isintu asidalayo. Kufanele ufakaze ngakho konke lokhu. Usubone umsebenzi kaNkulunkulu omningi, uwubone ngamehlo akho futhi wahlangana nawo mathupha; lapho usufike ekugcineni, akufanele ungakwazi ukwenza umsebenzi obhekwe kuwe. Kungaba kubi lokho! Esikhathini esizayo, lapho kusabalaliswa ivangeli, kufanele ukwazi ukukhuluma ngolwazi lwakho, ufakaze ngakho konke okuzuzile enhliziyweni yakho, futhi ungashiyi lutho. Yilokhu okufanele isidalwa sifinyelele kukho. Sibaluleke ngani ngempela lesi sigaba somsebenzi? Uyini umthelela wawo? Futhi ungakanani umsebenzi owenziwa kumuntu? Kufanele benzeni abantu? Lapho senikwazi ukukhuluma ngokucacile ngawo wonke umsebenzi uNkulunkulu osenyameni asewenzile selokhu afika emhlabeni, ubufakazi benu buyophelela. Lapho usukwazi ukukhuluma ngokucacile ngalezi zinto ezinhlanu: ukubaluleka komsebenzi Wakhe; lokho okuqukethwe yiwo; ingqikithi yawo; isimo osimeleyo; nezimiso zawo, lokhu-ke kuyobonisa ukuthi uyakwazi ukufakaza ngoNkulunkulu, ukuthi unalo ngempela ulwazi. Engikufuna kuwe akuphakeme kakhulu, futhi kutholwa yibo bonke labo abafuna ngokweqiniso. Uma uzimisele ukuba ngomunye wofakazi bakaNkulunkulu, kufanele ukuqonde okwenyanywa nokuthandwa uNkulunkulu. Usuhlangene nomsebenzi Wakhe omningi; emsebenzini Wakhe kufanele ufinyelele ekwazini isimo Sakhe, uqonde intando Yakhe nalokho akufuna esintwini, bese usebenzisa lolu lwazi ukumfakazela nokwenza umsebenzi wakho. Ungathi kuphela: “Siyamazi uNkulunkulu. Ukwahlulela nokushaya Kwakhe kunzima kakhulu. Amazwi Akhe aqinile; alungile futhi anobukhosi, futhi akukho muntu ongawedelela,” kodwa ngabe la mazwi ayamondla umuntu ekugcineni? Anamuphi umthelela kubantu? Uyazi ngempela ukuthi lo msebenzi wokwahlulela nokushaya ulusizo kakhulu kuwe? Ukwahlulela nokushaya kukaNkulunkulu kubeka obala ukuvukela nokukhohlakala kwakho, akunjalo? Angahlanza futhi akhiphe lezo zinto ezingcolile phakathi kuwe, akunjalo? Ukuba akukho kwahlulela nokushaya, bekungenzekani kuwe? Uyabona ngempela ukuthi uSathane usekukhohlakalise ngezinga eliphakeme kakhulu? Namuhla, kufanele nihlome ngalezi zinto futhi nizazi kahle.

Ukukholwa kuNkulunkulu namuhla akulona ukholo ongalucabanga—ukuthi kwanele ukufunda amazwi kaNkulunkulu, ukuthandaza, ukucula, ukudansa, ukwenza umsebenzi wakho, nokuphila ubuntu obuvamile. Kungenzeka yini ukuthi ukukholwa kube lula kanjalo? Imiphumela isemqoka. Akusho lutho ukuthi zingaki izindlela zokwenza izinto; kunalokho, okubalulekile yindlela ongathola ngayo imiphumela emihle. Ungakwazi ukuphakamisa amazwi kaNkulunkulu futhi wenabe ngolwazi lwakho oluthile, kodwa lapho uwabeka eceleni, awusali nalutho ongalusho. Lokhu kukhombisa ukuthi wazi ukukhuluma amagama nezimfundiso kuphela kodwa awunalo ulwazi ngohlangene nakho. Namuhla ngeke kwanele uma wehluleka ukubamba lokho okubalulekile—lokhu kubaluleke kakhulu ekungeneni kokuyikho ngempela! Qala ngokuziqeqesha kanje: Okokuqala, funda amazwi kaNkulunkulu; finyelela ekwazini kahle amagama okomoya aphakathi kwawo amazwi; thola imibono esemqoka phakathi kuwo; bona izingxenye ezihambisana nokwenza; hlanganisa zonke lezo zingxenye, ngayinye; ngena kuzo ngokusebenzisa lokho osuhlangane nakho. Lezi yizinto ezibalulekile okufanele uzibambe. Okubaluleke kakhulu ukuba ukwenze lapho udla futhi uphuza amazwi kaNkulunkulu yilokhu: Lapho usufunde isahluko samazwi kaNkulunkulu, kufanele ukwazi ukuthola izingxenye ezisemqoka ezimayelana nemibono, futhi kufanele ubuye ukwazi ukuthola izingxenye ezisemqoka eziphathelene nokwenza; sebenzisa imibono njengesisekelo, bese usebenzisa ukwenza njengento ekuqondisayo ekuphileni. Lezi yizinto eniziswele kunazo zonke, futhi ziyinkinga yenu enkulu kakhulu; ezinhliziyweni zenu, anivamile ukuzinaka. Ngokujwayelekile, nonke niphila esimweni sokuvilapha, nokungakhuthaleli lutho, anizimisele ukuzinikela; noma niyalinda nje nibukele, futhi abanye baze bakhononde; abaziqondi izinhloso nokubaluleka komsebenzi kaNkulunkulu, futhi kulukhuni kubo ukufuna iqiniso. Abantu abanjalo bazonda iqiniso futhi ekugcineni bayosuswa. Akekho phakathi kwabo ongapheleliswa, futhi akekho ongasinda. Uma abantu bengenakho nokuncane ukuzimisela abangamelana ngakho namandla kaSathane, akukho okuthembisayo ngabo!

Manje, umthelela wokufuna kwenu ulinganiswa ngalokho eninakho njengamanje. Yilokhu okusetshenziselwa ukunquma isiphetho senu; lokho kusho ukuthi isiphetho senu sembulwa eminikelweni eniyenzile nasezintweni enizenzile. Isiphetho senu sizokwambulwa ukufuna kwenu, ukholo lwenu, nalokho enikwenzile. Phakathi kwenu nonke, baningi kwamanje abangeke besasindiseka, ngoba namuhla wusuku lokwambula iziphetho zabantu, futhi ngeke ngidideke emsebenzini Wami; ngeke ngibaholele enkathini elandelayo labo abangeke nhlobo basindiseke. Kuzofika isikhathi lapho umsebenzi Wami uphethwa khona. Ngeke ngisebenze kulezo zidumbu ezinukayo, ezingenamoya ezingakwazi nhlobo ukusindiswa; lezi yizinsuku zokugcina zokusindiswa komuntu, futhi ngeke ngenze umsebenzi ongenalusizo. Ungakhonondi ngeZulu nomhlaba—ukuphela komhlaba kuyeza. Ngeke kugwemeke. Izinto sezifike kuleli qophelo, futhi akukho wena njengomuntu ongakwenza ukuze uzimise; awukwazi ukuguqula izinto ngokufisa kwakho. Izolo, awuzange uzikhandle ukuze uphishekele iqiniso futhi ubungethembekile; namuhla, isikhathi sesifikile, awusasindiseki; futhi kusasa, uyosuswa, futhi ngeke uxegiselwe ukuze usindiswe. Nakuba inhliziyo Yami ithambile futhi ngenza ngakho konke ukukusindisa, uma ungazilweli noma uzicabangele, lokho kuhlangene ngani Nami? Labo abacabangela inyama yabo kuphela futhi abathokozela ukunethezeka; labo ababonakala sengathi bayakholwa kodwa empeleni bengakholwa; labo abasebenzisa imithi yokwenza okubi nabathakathayo; labo abangenazimilo, abamanikiniki nabamahlimbihlimbi; labo abantshontsha iminikelo kaJehova nezimpahla Zakhe; labo abathanda ukugwazelwa; labo abaphupha ngokuvilapha ngokwenyukela ezulwini; labo abazidlayo nabaziqhenyayo, abalwela udumo nomcebo kuphela; labo abasabalalisa amazwi okwedelela; labo abahlambalaza uNkulunkulu uqobo Lwakhe; labo abangenzi lutho ngaphandle kokwahlulela futhi banyundele uNkulunkulu uqobo Lwakhe; labo abakha amaqenjana bese befuna ukuzimela; labo abaziphakamisa ngaphezu kukaNkulunkulu; abesilisa nabesifazane abasha, abaphakathi nendawo nabadala abathanda izinto ezingenamsebenzi ababambeke ekonakaleni; lawo madoda nabesifazane abathokozela udumo nomcebo futhi abafuna ukugqama phakathi kwabanye; labo bantu abangaphenduki ababambeke esonweni—ngabe bonke, abayibona yini abangasindiseki? Ukonakala, ukuba nezono, imithi yobubi, ubuthakathi, namazwi okwedelela konke kuyadlokovula phakathi kwenu; neqiniso namazwi okuphila ayanyathelwa phakathi kwenu, futhi ulimi olungcwele luyangcoliswa phakathi kwenu. Nina bantu bezizwe, eniqumbile ngenxa yokungcola nokungalaleli! Siyoba yini isiphetho senu? Kwenzeka kanjani ukuthi labo abathanda inyama, abathakatha inyama, nalabo ababambeke esonweni sokonakala babe nesibindi sokuqhubeka baphile! Anazi yini ukuthi abantu abanjengani bayizimpethu ezingenakusindiswa? Yini eninika ilungelo lokufuna lokhu nalokhuya? Kuze kube namuhla, akukaze kube ngisho noluncane uguquko kulabo abangalithandi iqiniso futhi abathanda inyama kuphela—bangasindiswa kanjani abantu abanjalo? Labo abangayithandi indlela yokuphila, abangamphakamisi uNkulunkulu futhi bamfakazele, abakha amacebo ukuze bathole izikhundla, abazidumisayo—abanjalo nanamuhla? Kubaluleke ngani ukubasindisa? Ukusindiswa kwakho akuncikile ekuphakameni kwesikhundla sakho noma enanini leminyaka osuyisebenzile, ingasaphathwa eyokuncika emagameni osuwakhile. Kunalokho, kuncike ekuthini ukufuna kwakho kube nemiphumela yini. Kufanele wazi ukuthi labo abasindisiwe “bayimithi” ethela izithelo, hhayi imithi enamahlamvu nezimbali eziningi kodwa engatheli zithelo. Ngisho ngabe usuchithe iminyaka eminingi uzula emigwaqeni, kubaluleke ngani lokho? Buphi ubufakazi bakho? Ukuhlonipha kwakho uNkulunkulu kuncane kakhulu kunokuzithanda kwakho nezinkanuko zakho—ngabe lolu hlobo lomuntu alusona yini isonakali? Kungenzeka kanjani ukuthi abe yisibonelo nezifanekiso zabokusindiswa? Imvelo yakho ayilungiseki, uhlubuka ngokwedlulele, awusindiseki! Abantu abanjalo akubona yini abayosuswa? Ingabe isikhathi okuyophela ngaso umsebenzi Wami akusona isikhathi sokufika kosuku lwakho lokugcina? Sengenze umsebenzi omningi kakhulu futhi ngakhuluma amazwi amaningi kakhulu phakathi kwenu—kungakanani kukho enikuzwile? Kungakanani kukho enikulalelile? Lapho umsebenzi wami ufika ekugcineni, leso kuyoba yisikhathi oyogcina ngaso ukungiphikisa, lapho uyoyeka khona ukumelana Nami. Ngenkathi ngisebenza, niphikisana Nami njalo; anize ningahambisana namazwi Ami. Ngenza umsebenzi Wami, futhi wena wenza owakho “umsebenzi,” wenza owakho umbuso omncane. Akukho eniyikho ngaphandle kokuba umhlambi wezimpungushe nezinja, nenza konke okungiphikisayo! Nihlala nizama ukusingatha labo abanithanda ngokuphelele—kuphi ukuhlonipha kwenu! Konke enikwenzayo kunenkohliso! Anilaleli futhi aninanhlonipho, futhi konke enikwenzayo kuyakhohlisa futhi kuyahlambalaza! Bangasindiswa abantu abanjalo? Abantu abaziphatha kabi ngokocansi nabahlala benenkanuko bahlala befuna ukudonsela kubo izifebe ezihungulayo ukuze bazithokozise bona. Ngeke ngiwasindise nhlobo la madimoni aziphatha kabi ngokocansi. Ngiyanizonda madimoni angcolile, futhi ukonakala nokuhungula kwenu kuyoniphonsa esihogweni. Yini eningayisho ngalokhu? Nina madimoni amabi nemimoya emibi niyenyanyisa! Niyacasula! Ungasindiswa kanjani udoti onjalo? Bangasindiswa yini bonke ababambeke esonweni? Namuhla, leli qiniso, le ndlela, nalokhu kuphila akukudonsi; kunalokho, udonsekela esonweni; emalini; egameni, ekudumeni nasekuzuzeni; ekuthokozeni ngokwenyama; ebuhleni bamadoda nasekuthandekeni kwabesifazane. Yini enenza nifanele ukungena embusweni Wami? Isiqu senu sikhulu ngisho kunesikaNkulunkulu, isikhundla sakho singaphezulu ngisho kunesikaNkulunkulu, ingasaphathwa eyesithunzi sakho phakathi kwabantu—seniyizithixo ezikhonzwa ngabantu. Ingabe usuyingelosi enkulu? Lapho kwembulwa iziphetho zabantu, okuyisikhathi futhi lapho umsebenzi wokusindisa uyobe ususondela esiphethweni, abaningi phakathi kwenu bayoba yizidumbu ezingeke zisasindiswa futhi okuyofuneka basuswe. Ngesikhathi somsebenzi wokusindisa, nginomusa futhi ngilungile kubo bonke abantu. Lapho umsebenzi usuphetha, iziphetho zezinhlobo ezehlukene zabantu ziyokwambulwa, futhi ngaleso sikhathi, ngeke ngisaba nomusa nokulunga, ngoba iziphetho zabantu ziyobe sezambuliwe, futhi umuntu ngomuntu uyobe esehlukaniswe ngokohlobo lwakhe, futhi kuyobe kungasasizi ukwenza omunye umsebenzi wokusindisa, ngoba inkathi yokusindisa iyobe isidlulile, futhi, lapho isidlulile, ngeke ibuye.


Ukwenza (8)

Anikakwazi ukuqonda izingxenye ezehlukene zeqiniso, futhi kusenamaphutha nokuphambuka okuningana ekwenzeni kwenu; emikhakheni eminingi, niphila ngokwemibono nemicabango yenu, ningakwazi ukubamba izimiso zokwenza. Ngalokhu, kusadingekile ukuqondisa abantu ukuze bangene endleleni efanele; ngamanye amazwi, bayakwazi ukulawula impilo yabo yobuntu nempilo yabo engokomoya, bakwenza kokubili lokhu, futhi asikho isidingo sokubasekela nokubaqondisa njalo. Kungaleso sikhathi kuphela lapho benokuma kweqiniso. Lokhu kuyosho ukuthi, esikhathi esizayo, lapho engekho umuntu ozokuqondisa, uzoqhubeka uzenzela wena izinto. Namuhla, uma uye wakuqonda okubalulekile nokungabalulekile, esikhathini esizayo, uzokwazi ukungena kokungokoqobo. Namuhla, niholelwa endleleni efanele, okunenza nikwazi ukuqonda amaqiniso amaningi, futhi esikhathini esizayo nizokwazi ukungena nijule. Kungase kushiwo ukuthi lokho abantu abenziwa bakuqonde manje kubizwe ngendlela emsulwa. Namuhla, uyiswa endleleni efanele—futhi lapho, ngelinye ilanga, engekho umuntu ozokuqondisa, uzokwenza futhi ungene ujule ngazo zonke lezi zindlela ezimsulwa. Manje, abantu benziwa baqonde okufanele, nokuphambene, futhi lapho sebeziqonda lezi zinto, esikhathini esizayo izenzo zabo zizojula. Namuhla, izinto eningaziqondi ziyagodlwa, futhi indlela efanele yokungena yembuliwe kini, ngemva kwalokho lesi sigaba somsebenzi sizophela, futhi nizoqala ukuhamba ngendlela nina bantu okufanele nihambe ngayo. Ngaleso sikhathi, umsebenzi Wami uzophela, futhi kusukela ngaleso sikhathi kuqhubeke ngeke nisaphinde nihlangane Nami. Namuhla, ukubukeka kwenu kuncane kakhulu. Buningi ubunzima ngokwakheka nokudalwa kwabantu, futhi, kuphinde kube nezinto ezimbelwe zajula okusamele zisishulwe. Abantu abayiqondi imininingwane emincane ngokwakheka nokudalwa kwabo, futhi basadinga kube Yimi obabonisa lokhu; uma kungenjalo, ngeke nizazi. Lapho lokhu sekuhambe kwaze kwafika eqophelweni elithile futhi izinto ezisemathanjeni nasegazini lenu sezihleli obala, lokhu kubizwa ngokusola nokwahlulela. Umsebenzi Wami ngizowuphothula kuphela lapho usufezwe ngokuphelele futhi wonke. Lapho kukukhulu ukudalulwa kwenu, yilapho niyoba nolwazi oluningi khona, futhi lokhu kuyobaluleka kakhulu ebufakazini nasekupheleleni kwenu esikhathini esizayo. Lokhu kuyoba yiwo wonke umsebenzi Wami kuphela lapho umsebenzi wokusola nokwahlulela usufezwe ngokuphelele, ukunivumela ukuba ningazi ngaphandle kokusola nesahlulelo Sami. Ngeke nazi kuphela ukubukeka nokulunga Kwami, kodwa, okubaluleke nakakhulu, nizokwazi ukusola nesahlulelo Sami. Abaningi phakathi kwenu banemibono emikhulu ngobusha kanye nemininingwane ehlanganiswayo emsebenzini Wami. Kunoma yikuphi, kumele nibone ukuthi umsebenzi Wami musha futhi unemininingwane eminingi, nokuthi nginifundisa ubuso nobuso, isandla nesandla ukuba nenze okuthile. Yilokhu kuphela okuzuzisayo ezenzweni zenu nasekumeni kwenu niqinile esikhathini esizayo; ngaphandle kwalokho, ningaba njengamaqabunga asekwindla, abunile, aphuzi nomile, angelusizo lwalutho. Kufanele nazi ukuthi ngazi konke ngezinhliziyo nomoya wenu; kunjalo futhi, nangomsebenzi engiwenzayo namazwi obuhlakani obukhulu engiwakhulumayo. Ngenxa yokwakheka nokucabanga kwenu, nidinga ukuqondiswa. Kungale ndlela kuphela ulwazi lwenu ngokusolwa nesahlulelo Sami luyocaca kakhudlwana, futhi ngisho noma ningazi lutho namuhla, ningase nazi okuthile kusasa. Wonke umuntu odaliwe kufanele awe phakathi namazwi Ami okusola nesahlulelo, ngoba akukho umuntu engimbekezelelayo ngokumelana Nami.

Nonke kumele nikwazi ukulawula izimpilo zenu. Usuku nosuku ningakwazi ukuhlela noma yini eniyifisayo, nikhululekile ukwenza noma yini eniyithandayo, ningafunda, nilalele futhi nibhale, futhi uma nithanda, ningabhala amahubo. Ingabe konke lokhu akusho impilo efanele? Zonke lezi zinto kumele zibe khona empilweni yomuntu. Abantu kufanele benze izinto ezingokwemvelo; bazobukwa njengabantu asebengene ekuphileni okuvamile kuphela uma sebevune izithelo ebuntwini babo obujwayelekile nasezimpilweni zokomoya. Namuhla, awuntuli ukuqonda nokuhlakanipha kuphela uma kukhulunywa ngobuntu. Miningi imibono okufanele yaziwe abantu okumele babe nayo, futhi noma ngabe yisiphi isifundo ositholayo, yisifundo okufanele usifunde; kumele ukwazi ukubheka indawo ezungezile, futhi uphile ngokuvumelana nayo. Ukuthuthukisa izinga lakho lemfundo nokwazi ukufunda nokubhala kufanele kwenziwe ngokuhamba kwesikhathi ukuze kube nezithelo. Kunezinto ezithile okusamele ube nazo ukuze ube nokuphila komuntu ojwayelekile, futhi kusamele uqonde ngokungena kwempilo yakho siqu. Njengoba sihambe saze safika lapha namuhla, ziningi izinto ezikhulunyiwe esikhathini esidlule obungaziqondi—kodwa uyaziqonda uma uzifunda namuhla, futhi uba ogxile nakakhulu enhlizweni yakho. Nalokhu futhi kusho ukuvuna. Ngosuku lapho udla futhi uphuza amazwi kaNkulunkulu futhi unolwazi oluncane kakhulu ngaphakathi kuwe, ungakwazi ukusebenzisana nabafowenu nodadewenu ngokukhululekile. Ingabe lokhu akukhona ukuphila okufanele ube nakho? Ngezinye izikhathi, ubuza othile imibuzo noma ucabanga ngesihloko esithile futhi kukwenza ukwazi kangcono ukuhlukanisa, futhi kukunikeza ukuqonda nokuhlakanipha okwengeziwe, okwenza ukwazi ukuqonda amaqiniso athile—futhi ingabe lokhu akukhona lokho okuqukethwe ukuphila okungokomoya okukhulunywa ngakho namuhla? Akwamukelekile ukwenza isici esisodwa kuphela sokuphila kwethu okungokomoya; ukudla nokuphuza amazwi kaNkulunkulu, ukuthandaza nokuhuba amahubo konke kwakha ukuphila okungokomoya, futhi uma unokuphila okungokomoya, kumele ube nokuphila kobuntu obuvamile futhi. Namuhla, okuningi kushiwo ngenjongo yokunikeza abantu ukucabanga ngendlela ephusile nokuqonda, ukubavumela ukuba babe nokuphila kobuntu obuvamile. Lokho okushiwo ukuqonda, lokho okushiwo ukuba nobudlelwano obuvamile nabanye abantu, indlela ongasebenzelana ngayo nabanye abantu—kufanele ube nazo lezi zinto ngokudla nokuphuza amazwi kaNkulunkulu, futhi okudingeka kuwe kutholakala ngobuntu obuvamile. Kufanele ube nezinto okumele ube nazo, kodwa ungeqisi; abanye abantu basebenzisa yonke inhlobo yamazwi namagama, futhi bayabukisa ngokwenza lokhu. Kunabanye futhi abafunda yonke inhlobo yezincwadi, okuwukunikeza izifiso zenyama inkululeko. Baze ngisho bafunde futhi balingise abantu ababhala ngokuphila kwabo nezingcaphuno zosaziwayo bomhlaba, futhi bafunde izincwadi zezithombe ezingcolile zobulili—futhi lokhu kuhlekisa nakakhulu! Abantu abanjalo akukhona ukuthi abayazi indlela engena ekuphileni kodwa, ngaphezu kwalokho, abawazi umsebenzi kaNkulunkulu namuhla, futhi abazi ukuthi baphile kanjani usuku nosuku. Ukuphila kwabo akunalutho! Abazi nhlobo ukuthi kufanele bangene kuphi. Abakwenzayo nje ukukhuluma nokuxoxa nabanye, njengokungathi ukukhuluma kuthatha indawo yokungena kwabo. Ingabe abalazi ihlazo? Laba ngabantu abangayazi indlela yokuphila, futhi abangakuqondi ukuphila komuntu; bathatha usuku lonke begcwalisa ubuso babo, benza izinto ezingenangqondo—futhi ikuphi injongo yokuphila kulokhu? Ngiye ngabona ukuthi abantu abaningi, ngaphandle kokwenza imisebenzi yabo, ukudla, nokugqoka, usuku lonke isikhathi sabo esiyigugu sidliwa yizinto ezingenangqondo, benza izinto ezingenamsebenzi nezingathi shu, behlangana nabangane futhi behleba, noma belele zwi. Ingabe ukuphila okunjalo ukuphila kwabangcwele? Ingabe lokhu ukuphila kwabantu abavamile? Ungenziwa yini uphelele uma ukuphila kwakho kuphansi, kuyisidala kunokunganaki? Ingabe uzimisele ukuzinikela kuSathane ngento engekho? Lapho ukuphila kwabantu kukhululekile, futhi indawo ezungezile ingahlushwa lutho, abakwazi kwenza lutho. Endaweni ekhululekile, kulula ngabantu ukuba benze izinto ezimbi—kodwa indawo engalungile ikwenza uthandaze kakhulu, futhi ikwenza ungalinge ushiye uNkulunkulu. Lapho ukuphila kwabo kukhululekile futhi kungenazo izinselele, kulapho abantu abaningi beba khona nomuzwa wokuthi asikho isidingo sokuphila, nokuthi kungcono bafe. Yonakele kanjalo inyama yomuntu; izinzuzo bangazithola kuphela ngokubhekana nezilingo.

Isigaba somsebenzi kaJesu senzeka eJudiya naseGalile, futhi abeZizwe babengazi lutho ngaso. Umsebenzi Wakhe wawuyimfihlo kakhulu, futhi asikho isizwe esasiwazi ngaphandle kwesakwa-Israyeli. Kwaze kwaba yilapho uJesu ephothula umsebenzi Wakhe futhi kwaba nothuthuva lapho abantu bazi khona ngawo, futhi ngaleso sikhathi wayesehambile. UJesu wayezele ukuzokwenza isigaba esisodwa somsebenzi, wazuza iqembu labantu, futhi waphothula isigaba somsebenzi. Kunoma yisiphi isigaba somsebenzi owenziwa uNkulunkulu, baningi abaphikisana nawo. Uma wawenziwa uNkulunkulu Ngokwakhe eyedwa, wawungase ungasho lutho; kumele kube nabantu abalandela uNkulunkulu nabenza leso sigaba somsebenzi kuze kube sekugcineni. Kuze kube yilapho umsebenzi kaNkulunkulu Ngokwakhe usuphothuliwe lapho abantu bekwazi khona ukufeza lokho okushiwo uNkulunkulu, futhi kungaleso sikhathi kuphela lapho umsebenzi kaNkulunkulu uqala khona ukusabalala. UNkulunkulu wenza kuphela umsebenzi wokungenisa inkathi entsha, futhi umsebenzi oqhubekisela lokho phambili wenziwa abantu. Ngaleyo ndlela, umsebenzi wanamuhla ngeke uhlale isikhathi eside; impilo Yami nabantu ngeke iqhubeke isikhathi eside. Ngiphothula umsebenzi Wami kuphela, futhi nginenze nenze umsebenzi okufanele niwenze, ukuze lo msebenzi nevangeli kuzosabalala ngokushesha okukhulu kwabeZizwe nezinye izizwe—umsebenzi wenu bantu uzophela ngalesi sikhathi kuphela. Isikhathi sanamuhla siyigugu kakhulu kunazo zonke. Uma usishaya indiva, ungomunye walabo abayiziphukuphuku; uma, kule ndawo, udla futhi uphuza la mazwi futhi ubona lo msebenzi, kodwa usantula ukuzimisela ngokufuna iqiniso, futhi ungenawo nomncane umuzwa wokuba nomthwalo—uthini ngekusasa lakho-ke? Umuntu onjangawe akafanele ukususwa?


Khonzani Njengoba Kwakwenza Ama-Israyeli

Kulezi zinsuku, abantu abaningi abazinaki izifundo okufanele zifundwe lapho besebenza nabanye. Sengithole ukuthi iningi lenu alifundi lutho lapho lisebenza nabanye; iningi lenu libambelela emibonweni yalo. Lapho usebenza ebandleni, usho okwakho nomunye asho okwakhe, futhi akukho budlelwane phakathi kwenu; anibambisani nhlobo. Ninendaba kuphela nokuveza ulwazi lwenu noma ukukhipha “imithwalo” eniyithwele ngaphakathi, ngaphandle kokufuna ngisho nokuncane ukuphila. Ubonakala wenza umsebenzi ngokungazimiseli, uhlala ukholwa ukuthi kufanele uhambe indlela yakho kungakhathaliseki ukuthi omunye umuntu uthini noma wenzani; ucabanga ukuthi kufanele uhlanganyele ngendlela uMoya oNgcwele akuqondisa ngayo, kungasho lutho ukuthi izimo zabanye zinjani. Anikwazi ukuthola amakhono abanye abantu, futhi anikwazi ukuzihlola nina. Ukwamukela kwenu izinto kuyanhlanhlatha futhi kuyiphutha ngempela. Kungashiwo ukuthi namanje nisakhombisa ukuzazi kakhulu ukuthi nilungile, sengathi senibuyele emuva ekuguleni okudala. Anixoxi ngendlela evuleleke ngokugcwele, njengokwesibonelo, ngohlobo lomphumela enilutholile ngenkathi nisebenza emabandleni athile, noma ngesimo esisha esingaphakathi kini, njalonjalo; anikhulumi nhlobo ngezinto ezinjalo. Anizenzi nhlobo izinto ezifana nokuyeka imibono yenu noma ukuzidela. Abaholi nezisebenzi bacabanga kuphela ngendlela abangavimba ngayo abafowabo nodadewabo ekudebeseleni nangendlela yokubenza balandele ngokuzikhandla. Nokho, nonke nicabanga ukuthi ukulandela ngokuzikhandla kukodwa kwanele, futhi ikakhulu, aniqondi ukuthi kusho ukuthini ukuzazi nokuzidela, ingasaphathwa eyokuqonda ukuthi kusho ukuthini ukukhonza ngokubambisana nabanye. Nicabanga kuphela ngokuzimisela kwenu ukukhokhela uNkulunkulu ngenxa yothando Lwakhe, nokuzimisela kwenu ukuphila ngokwendlela kaPetru. Ngaphandle kwalezi zinto, akukho okunye enikucabangayo. Uze usho uthi, noma ngabe abanye benzani, wena ngeke uthobe ngokuphuphutheka, futhi noma ngabe abanye abantu banjani, wena uzofuna ukupheleliswa nguNkulunkulu, futhi lokho kuyokwanela. Iqiniso, nokho, lithi ukuzimisela kwakho akukaze nangayiphi indlela kubonakale ngokuphathekayo empilweni yangempela. Ngabe konke lokhu akulona uhlobo lokuziphatha enilukhombisayo kulezi zinsuku? Nonke nibambelele olwazini lwenu, futhi nonke nifisa ukupheleliswa. Ngibona ukuthi senikhonze isikhathi eside kakhulu ngaphandle kokuba nenqubekela phambili etheni; ikakhulu, anizuze lutho kulesi sifundo sokusebenza ndawonye ngokuzwana! Lapho uya emabandleni ukhuluma ngendlela yakho, nabanye bakhulume ngendlela yabo. Akuvamile ukuthi kube nokubambisana ngokuzwana, futhi lokhu kubonakala kakhulu kubalandeli abangaphansi kwenu. Lokho kusho ukuthi, akuvamile ukuba phakathi kwenu kube khona oqondayo ukuthi ukukhonza uNkulunkulu kuyini, noma ukuthi umuntu kufanele amkhonze kanjani uNkulunkulu. Nididekile futhi nithatha izifundo ezinje njengezindaba ezingabalulekile. Kunabantu abaningi abangagcini kuphela ngokwehluleka ukwenza le ngxenye yeqiniso, kodwa futhi abenza okungalungile ngamabomu. Nalabo asebekhonze iminyaka eminingi bayalwa bakhelane uzungu futhi banomona, bayancintisana; yilowo nalowo muntu wenza ngokubona kwakhe, futhi ababambisani nhlobo. Ngabe zonke lezi zinto azikhombisi isimo senu sangempela? Nina enikhonza ndawonye nsuku zonke nifana nama-Israyeli, ayekhonza uNkulunkulu ngokuqondile nsuku zonke ethempelini. Kwenzeka kanjani ukuthi nina, enikhonza uNkulunkulu, ningayazi nhlobo indlela yokubambisana noma indlela yokukhonza?

Emuva ngaleso sikhathi, ama-Israyeli ayekhonza uJehova ngokuqondile ethempelini, futhi ayenokufana nabapristi. (Yebo, akubona bonke abantu ababengabapristi; ngabathile kuphela ababekhonza uJehova ethempelini ababenjalo.) Babefaka imiqhele ababeyinikwe nguJehova (okungukuthi babenza le miqhele njengokuyala kukaJehova; hhayi ukuthi uJehova wayebanika mathupha imiqhele). Futhi babegqoka izingubo zobupristi ababezinikwa nguJehova futhi babemkhonza ngokuqondile ethempelini, bengafake zicathulo, kusuka ekuseni kuze kuyokuhlwa. Ukukhonza kwabo uJehova kwakungaqabukeli nhlobo, futhi kwakungenakho ukuyaluza okungenangqondo; kunalokho, konke kwakwenziwa ngokuhambisana nemithetho eyayingeke yephulwe nangoyedwa umuntu owayemkhonza ngokuqondile. Bonke kwakufanele balandele le mithetho; kungenjalo, babenqatshelwa ukungena ethempelini. Uma noma ngubani kubo ephula imithetho yethempeli—okungukuthi, uma noma ngubani engalaleli imiyalelo kaJehova—khona-ke lowo muntu kwakufanele aphathwe ngokuhambisana nemithetho eyayishaywe nguJehova, futhi akukho muntu owayevunyelwe ukukuphikisa lokhu noma avikele isephulamthetho. Noma ngabe base bemkhonze iminyaka emingaki uNkulunkulu, bonke kwakufanele balandele imithetho. Ngalesi sizathu, abapristi abaningi kakhulu babegqoka izingubo zobupristi futhi babeqhubeka nokukhonza uJehova ngale ndlela, unyaka wonke, ngisho noma engabaphathanga ngendlela ekhethekile. Babeye baze bahlale e-altare nasethempelini konke okuphila kwabo. Lokhu kwakungukubonakalisa kwabo ukwethembeka nokuzinikela kwabo. Kwakungamangazi lapho uJehova ebanikeza izibusiso ezinjalo; konke ukwethembeka kwabo kwenza ukuba bathole umusa futhi babone zonke izenzo zikaJehova. Ngaleso sikhathi, lapho uJehova esebenza kwa-Israyeli phakathi kwabantu Bakhe abakhethiweyo, wayefuna izinto ezinzima kubo. Bonke babelalela kakhulu futhi babethitshwa yimithetho; le mithetho yayenza ukuthi bahlale bekwazi ukuhlonipha uJehova. Konke lokhu kwakuyizinqumo zikaJehova zokuphatha. Uma kukhona noma yimuphi umpristi owayengaligcini iSabatha noma ephula imiyalelo kaJehova, kwakuthi uma etholwa ngabantu, lowo muntu athathwe masinyane ayiswe phambi kwe-altare akhandwe ngamatshe aze afe. Kwakungavunyiwe ukuthi lezo zidumbu zibekwe eduze kwethempeli noma phakathi kulo; UJehova wayengakuvumeli lokho. Noma ngubani owayenza lokho wayethathwa njengomuntu owenza “iminikelo engamukeleki,” bese ephonswa emgodini omkhulu abulawe. Ngokusobala, bonke abantu abanjalo babefa; akekho owayesinda. Kwakukhona nalabo ababenikela “umlilo ongamukelekile”; ngamanye amazwi, abantu ababenganikeli ngezinsuku ezibekwe nguJehova babeshiswa ngumlilo Wakhe kanye neminikelo yabo, eyayingavunyelwe ukuthi isale e-altare. Izimfuno kubapristi kwakuyilezi: Babengavunyelwe ukungena ethempelini, ngisho nasegcekeni lalo ngaphandle kokugeza izinyawo kuqala; babengavunyelwe ukungena ethempelini uma bengazigqokile izingubo zabo zobupristi; babengavunyelwe ukungena ethempelini uma bengayifakile imiqhele yabo yobupristi; babengavunyelwe ukungena ethempelini uma bengcoliswe yisidumbu; babengavunyelwe ukungena ethempelini emva kokuthinta isandla somuntu ongalungile, ngaphandle kokuba beqale ngokugeza izandla; futhi babengavunyelwe ukungena ethempelini emva kokuzingcolisa ngabantu besifazane (izinyanga ezintathu, hhayi unomphelo), futhi babengavunyelwe ukubona ubuso bukaJehova. Lapho sekuphele isikhathi—okusho ukuthi babengazigqoka kuphela emva kwezinyanga ezintathu izingubo zobupristi ezihlanzekile—kwakuye kudingeke ukuthi bakhonzele egcekeni izinsuku eziyisikhombisa ngaphambi kokuba bangene ethempelini ukuze babone ubuso bukaJehova. Babevunyelwe ukuba bagqoke noma yiziphi kulezi zingubo zobupristi lapho bengaphakathi ethempelini kuphela, hhayi ngaphandle, ukuze bagweme ukungcolisa ithempeli likaJehova. Bonke labo ababengabapristi kwakufanele balethe izigebengu ezazephule imithetho kaJehova phambi kwe-altare Lakhe, lapho zazibulawa khona ngabantu; kungenjalo, umpristi owayekubonile ukwenzeka kwecala wayeyokwehlelwa umlilo. Ngalokho, babethembeke ngokuphelele kuJehova, ngoba imithetho Yakhe yayiqine kakhulu kubo, futhi babengeke balokothe bayephule kalula nje imithetho Yakhe yokuphatha. Ama-Israyeli ayethembeke kuJehova ngoba ayelibonile ilangabi Lakhe, futhi ayesibonile isandla uJehova ayesola ngaso abantu, nangenxa yokuthi babemhlonipha kakhulu. Ngakho, abatholanga kuphela ilangabi likaJehova, kodwa bathola ukukhathalelwa Nguye, ukuvikela Kwakhe, nezibusiso Zakhe. Ukwethembeka kwabo kwakubonakala ngokuthi babelandela amazwi kaJehova kuzo zonke izenzo zabo, futhi akekho owayengalaleli. Uma kuba khona ukungalaleli, abanye babeqhubeka nokwenza amazwi kaJehova, bebulala noma ngubani ophikisa uJehova, futhi bangamfihli nhlobo lowo muntu Kuye. Labo ababephula umthetho weSabatha, labo ababeziphatha kabi ngokocansi, nalabo ababentshontsha iminikelo kaJehova babejeziswa kanzima. Labo ababengagcini iSabatha babekhandwa ngamatshe babulawe yibo (abantu), noma babhaxabulwe baze bafe, kungashiywa muntu. Labo ababephinga—nalabo ababekhanukela abesifazane abahle noma ababevumela imicabango yenkanuko lapho bebona abesifazane abonakele, noma babe nenkanuko lapho bebona abasifazane abasha—bonke babebulawa. Uma intombi engalimbozile ikhanda layo ilinga owesilisa ukuba aziphathe kabi, lowo owesifazane wayebulawa. Uma indoda eyephule imithetho enjalo iwumpristi (lowo okhonza ethempelini), yayibethelwa noma ilengiswe. Akekho umuntu onjalo owayevunyelwa ukuba aphile, akukho noyedwa owayethola umusa phambi kukaJehova. Izihlobo zalolu hlobo lomuntu zazingavunyelwa ukunikela kuJehova e-altare kuze kuphele iminyaka emithathu emva kokufa kwakhe, futhi kwakungavunyiwe ukuba zabelwe eminikelweni uJehova ayeyinike abantu. Kwakuthi kungedlula leso sikhathi bese beqala ukubeka izinkomo nezimvu zezinga eliphezulu phezu kwe-altare likaJehova. Uma kwenzeka amanye amacala, kwakufanele bazile ukudla izinsuku ezintathu phambi kukaJehova benxusa umusa Wakhe. Babekhonza uJehova hhayi kuphela ngoba imithetho Yakhe inzima futhi iqine kakhulu; babekwenza lokho ngenxa yomusa Wakhe nokwethembeka kwabo Kuye. Kanjalo, kuze kube namuhla, basethembeke ngokufanayo ekukhonzeni kwabo, futhi abakaze bahlehle ekunxuseni kwabo phambi kukaJehova. Kulezi zinsuku, abantu bakwa-Israyeli basathola ukunakekelwa nokuvikelwa Nguye, futhi usenomusa phakathi kwabo, uhlala nabo njalo. Bonke bayazi ukuthi kufanele bamhloniphe kanjani uJehova, nokuthi kufanele bamkhonze kanjani, futhi bonke bayazi ukuthi kumele benze njani ukuze bathole ukunakekela nokuvikela Kwakhe; lokhu kungenxa yokuthi bonke bayamhlonipha ezinhliziyweni zabo. Imfihlo yokuphumelela kwakho konke ukukhonza kwabo isekuhlonipheni kwabo kuphela. Ngakho, ninjani nonke kulezi zinsuku? Ninakho ukufana nabantu bakwa-Israyeli? Nicabanga ukuthi ukukhonza kulezi zinsuku kuyafana nokulandela ukuhola komuntu omkhulu wokomoya? Aninakho nhlobo ukwethembeka nokuhlonipha. Nithola umusa omkhulu, futhi niyalingana nabapristi abangama-Israyeli ngokuthi nonke nikhonza uNkulunkulu ngokuqondile. Nakuba ningangeni ethempelini, enikwamukelayo nenikubonayo kuningi kakhulu kunalokho okwakutholwa ngabapristi ababekhonza uJehova ethempelini. Nokho, niyahlubuka futhi niphikisa kaningi kakhulu kunabo. Ukuhlonipha kwenu kuncane kakhulu, futhi ngenxa yalokho nithola umusa omncane kakhulu. Nakuba ninikela okuncane kakhulu, senithole okuningi kakhulu kunokwake kwatholwa ngama-Israyeli. Kukho konke lokhu, ngabe aniphethwe ngomusa? Ngenkathi kwenziwa umsebenzi kwa-Israyeli, abantu babengalokothi behlulele uJehova ngokuthanda. Kunjani-ke kinina? Ukuba akungenxa yomsebenzi engiwenzayo wokuninqoba, bengingakubekezelela kanjani ukuthela kwenu igama Lami ngehlazo kabi kangaka? Ukuba inkathi eniphila kuyo yiNkathi yoMthetho, ngokuya ngamazwi nezenzo zenu, akukho noyedwa kini obeyosala ephila. Ukuhlonipha kwenu kuncane kakhulu! Nihlala ningigxeka ngokunganiniki umusa omningi, futhi nize nithi angininiki amazwi esibusiso anele, nokuthi nginilethela iziqalekiso kuphela. Anazi yini ukuthi ngenxa yokungihlonipha okuncane kangaka ngeke nikwazi ukwamukela izibusiso Zami? Anazi yini ukuthi ngihlala nginiqalekisa futhi nginahlulela ngenxa yesimo sokukhonza kwenu esiphansi? Ngabe nonke nibona ukuthi niphathwe kabi? Ngingalibusisa kanjani iqembu labantu abahlubukayo futhi abangangithobeli? Ngingabanika kanjani umusa Wami abantu abahlaza igama Lami? Vele seniphathwe ngomusa owedlulele. Ukuba ama-Israyeli ayehlubuka njengoba nenza namuhla, ngangiyobe sengiwabhubhise kudala. Nokho, nginiphatha ngozwelo lodwa. Ngabe lokhu akuwona umusa? Ngabe nifisa izibusiso ezinkulu kunalokhu? UJehova ubusisa kuphela labo abamhloniphayo. Usola abantu abamhlubukayo, akaxoleli ngisho oyedwa kubona. Nina bantu banamuhla, abangayazi indlela yokukhonza, ngabe anidingi kakhulu ukusolwa nokwahlulelwa ukuze izinhliziyo zenu ziguqulwe? Ngabe ukusolwa nokwahlulelwa okunje akuzona izinhlobo ezinhle kakhulu zezibusiso eningazinikwa? Aziyikho ukuvikelwa kwenu okuhle kakhulu? Ngaphandle kwakho, ukhona oyedwa kinina ongamela umlilo ovuthayo kaJehova? Uma ngempela ningakhonza ngokwethembeka njengama-Israyeli, ngeke nani niphelezelwe umusa njalo nje? Ngeke nivame ukuba nenjabulo nomusa owenele? Ngabe nonke niyazi ukuthi kufanele nikhonze kanjani?

Okufunwa kinina namuhla—ukusebenza ndawonye ngokuzwana—kuyafana nenkonzo uJehova ayeyifuna kuma-Israyeli: Kungenjalo, yekani nje ukukhonza. Ngenxa yokuthi ningabantu abakhonza uNkulunkulu ngokuqondile, okungenani kufanele nikwazi ukwethembeka nokuthoba ekukhonzeni kwenu, futhi kufanele nikwazi nokufunda izifundo ngendlela engokoqobo. Kulabo ikakhulu abasebenza ebandleni, bangalokotha yini abafowenu nodadewenu abasezingeni elingaphansi kwenu babhekane nani? Ukhona ongalokotha anitshele emehlweni ngamaphutha enu? Niphakeme kunabo bonke abanye abantu; nibusa njengamakhosi! Anizifundi nakuzifunda noma ningene kulezi zinhlobo zezifundo zokoqobo, kodwa nisakhuluma ngokukhonza uNkulunkulu! Manje, ucelwa ukuba uhole amabandla ambalwa, kodwa awugcini nje ngokungazideli, kodwa ubuye ubambelele emibonweni yakho, usho izinto ezifana nokuthi, “Ngicabanga ukuthi lokhu kufanele kwenziwe ngale ndlela, njengoba uNkulunkulu uthe akufanele sivinjwe ngabanye nokuthi kulezi zinsuku akufanele sithobe ngokungenangqondo.” Ngakho, lowo nalowo kinina ubambelele embonweni wakhe, futhi akekho olalela omunye. Nakuba wazi ngokucacile ukuthi ukukhonza kwakho kukwangqingetshe, usalokhu uthi, “Ngokubona kwami, indlela yami ayiqhelile kakhulu. Vele-ke, sonke sinohlangothi: Khuluma ngolwakho, nami ngizokhuluma ngolwami; hlanganyela ngemibono yakho, nami ngizokhuluma ngokungena kwami.” Anibhekani nezinto eziningi okufanele kubhekanwe nazo, noma nivele nigcine icala nje, lowo nalowo ekhipha imibono yakhe futhi evikela isikhundla sakhe, igama nesithunzi ngokuhlakanipha. Akekho kinina ozimisele ukuzehlisa, futhi akukho luhlangothi oluzoqala luzidele bese lulungisa ubuthakathaka bolunye ukuze impilo iqhubeke ngokushesha okwengeziwe. Lapho nisebenzisana, kufanele nifunde ukufuna iqiniso. Ungathi, “Anginakho ukuqonda okucacile ngale ngxenye yeqiniso. Yikuphi okuhlangenwe nakho onakho?” Noma, uthi, “Unokuhlangenwe nakho okuningi kunokwami kule ngxenye; ngicela ungiqondise.” Ngeke lokhu kube yindlela enhle yokukwenza? Senilalele izintshumayelo eziningi, futhi kukhona esenihlangane nakho ekukhonzeni. Uma omunye engafundi komunye, nisizane, futhi nelekelele lapho omunye wenu ebuthakathaka khona lapho nenza umsebenzi emabandleni, ningazifunda kanjani-ke izifundo? Noma nini lapho nihlangana noma nayiphi into, kufanele nihlanganyele nabanye ukuze izimpilo zenu zizuze. Ngaphezu kwalokho, kufanele nihlanganyele ngokucophelela ngezinto zanoma yiluphi uhlobo ngaphambi kokuthatha izinqumo. Ukwenza kanjalo kuphela okunenza nithwale umthwalo webandla kunokuba nenze izinto ngokungazimiseli nje. Emva kokuvakashela onke amabandla, kufanele nihlangane nihlanganyele ngazo zonke izindaba enizitholayo nezinkinga enihlangane nazo emsebenzini wenu, bese nixoxa ngokukhanyiseleka nokukhanyelwa enikutholile—lokhu kuyindlela yokwenza ebaluleke kakhulu. Kufanele nifinyelele ekubambisaneni ngokuzwana ngenxa yomsebenzi kaNkulunkulu, ukuze kuzuze ibandla, nangenhloso yokugqugquzela abafowenu nodadewenu. Kufanele nibambisane, lowo nalowo alungise omunye futhi afinyelele emphumeleni womsebenzi ongcono, ukuze akhathalele intando kaNkulunkulu. Yilokhu okuwukubambisana kweqiniso, futhi yilabo kuphela abakwenzayo lokho abazozuza ukungena okuyiqiniso. Ngenkathi nibambisene, amanye amazwi eniwakhulumayo angase angehli kahle, kodwa lokho akusho lutho. Hlanganyelani ngakho kamuva, bese nikuqonda ngokucacile; ningakuyekeleli. Emva kwalokhu kuhlanganyela okufishane, ningalungisa ubuthakathaka babafowenu noma odadewenu. Ningathola imiphumela engcono kuphela ngokungena nijule kanje emsebenzini wenu. Nonke, ngamunye, njengabantu abakhonza uNkulunkulu, kufanele nikwazi ukuvikela lokho okufunwa yibandla kukho konke enikwenzayo, kunokuba nizicabangele nina. Akwamukelekile ukusebenza wedwa, ukuhlala nibukelana phansi. Abantu abaziphatha kanjalo abakufanele ukukhonza uNkulunkulu! Abantu abanjalo banesimo esibi; akukho nobuncane ubuntu kubona. BawuSathane ngokugcwele! Bayizilwane! Namanje, izinto ezinjengalezi zisenzeka phakathi kwenu; nize nihlaselane ngenkathi yokuhlanganyela, nifune ngenhloso izinto eningacasha ngazo futhi nize nibe bomvu ebusweni nilokhu niphikisana ngodaba oluthile olungabalulekile, kungekho muntu ofuna ukuhoxa, lowo nalowo muntu efihlela omunye imicabango yakhe ejulile, ebukisisa omunye futhi ehlala eqaphile. Ngabe lolu hlobo lwesimo lukufanele ukukhonza uNkulunkulu? Kukhona yini umsebenzi onjengowakho ongondla ngawo abafowenu nodadewenu? Awugcini nje ngokungakwazi ukuqondisa abantu endleleni yokuphila efanele, kodwa empeleni ufaka izimo zakho ezikhohlakele kubafowenu nodadewenu. Ngabe awubalimazi abanye? Unembeza wakho mubi, futhi ubole ngokuphelele! Wena awungeni kokoqobo, futhi awulenzi iqiniso. Ngaphezu kwalokho, uveza imvelo yakho yobudeveli kwabanye ngaphandle kwamahloni. Awulazi nhlobo ihlazo! Laba bafowenu nodadewenu babekwe kuwe, kodwa wena ubayisa esihogweni. Awuyena umuntu obolelwe ngunembeza? Awunamahloni neze!


Ukwenyusa Izinga Kungenxa Yokuthola Insindiso KaNkulunkulu

Ukuthuthukisa izinga labantu kudinga ukuba nithuthukise amakhono enu okuqonda, ukuze nikwazi ukuqonda amazwi kaNkulunkulu, futhi nazi indlela yokwenza ngokuvumelana nawo. Lokhu kuyimfuneko eyisisekelo kakhulu. Ngabe akulona yini ukholo oluyindida uma nilandela Mina ngaphandle kokuqonda engikushoyo? Noma ngingakhuluma amazwi amangaki, uma ningakwazi ukufika kuwo, uma ningakwazi ukuwaqonda noma ngabe ngithini, lokhu kusho ukuthi nisilele ezingeni lomqondo. Ngaphandle kwekhono lokuqonda, aniqondi lutho engilushoyo, okwenza kube nzima kakhulu ukufinyelela umphumela ofiselekayo; Kunokuningi engingeke ngikusho kinina ngokuqondile, futhi umphumela ohlosiwe ngeke uzuzwe, okwenza kudingeke, umsebenzi owengeziwe. Ngenxa yokuthi ikhono lenu lokuqonda, ikhono lokubona izinto, kanye namazinga enu okuphila aphansi kakhulu, umsebenzi “wokuphakamisa izinga” kufanele wenziwe kini. Iyona ndlela le edingekayo, ayikho enye indlela, futhi kumele kwenziwe ngale ndlela ukuze ingxenye yemiphumela izuzwe; kungenjalo, wonke amazwi engiwashoyo azoba yize. khona-ke ingabe beningekhunjulwe emlandweni njengezoni? Ingabe beningeke yini nibe abakhohlakele? Anazi ukuthi uyini lo msebenzi owenziwa kinina nokuthi yini edingeka kinina? Kumele nilazi izinga lenu; alikwazi nhlobo ukuhlangabezana nezimfuneko Zami. Ingabe lokhu akubambezeli umsebenzi Wami? Ngokwezinga lenu lamanje kanye nesimilo senu samanje, akekho noyedwa kinina ofanele ukufakaza Ngami, futhi akekho noyedwa ongakwazi nongakumela ukuthwala umthwalo onzima womsebenzi Wami wesikhathi esizayo. Anizizwa yini ninamahloni kakhulu ngalokhu? Uma niqhubeka ngale ndlela, niyosanelisa kanjani isifiso Sami? Kufanele uphile impilo oyinikezwa amathuba. Ungavumeli isikhathi sidlule ngeze—akunagugu ekwenzeni kanjalo. Kumele wazi ukuthi yiziphi izinto okufanele uhlome ngazo. Ungacabangi ukuthi wazi zonke izinto—usenendlela ende okufanele uyihambe! Yini esingakhuluma ngayo nawe uma lingekho nelincanyana kuwena ikhono lokuqonda eliphiwe isintu? Ingabe konke lokhu akulona ize? Futhi ngokobuntu nezinga engilidingayo, akekho noyedwa kinina ofanelekela ngokugcwele. Kunzima ngokwedlulele ukuthola umuntu ofanelekela ukusetshenziswa. Nikholwa ukuthi ningabantu abangakwazi ukungenzela umsebenzi omkhulu, nanokuthi niphathiswe Yimina izinto ezinkulu; eqinisweni, anazi nokuthi ningangena kanjani ezimfundisweni eziningi ezingaphambili kwamehlo enu—pho kungenzeka kanjani ukuba ningene emaqinisweni ajulile? Ukungena kwenu kumele kwenzeke ngendlela ehlelekile futhi kuhambe ngamazinga. Akufanele kube ngokungahlelekile—lokhu akukuhle. Qalani ngokungena ohlangothini olungajulile: Fundani la mazwi umugqa nomugqa nize nizuze ukuqonda nokucaciseleka. Lapho ufunda amazwi kaNkulunkulu, ungabheki nje sengathi ubuka izimbali ngenkathi ugabavula ngehhashi, futhi ungavele wenze ngokugcina icala nje. Futhi ungafunda njalo izincwadi ezikhonjiwe (njengezincwadi zohlelo lolimi noma zokukhuluma nokubhala) ukuze wandise ulwazi lwakho. Ungafundi izincwadi zothando, zemilando yabantu abakhulu, noma lezo ezimayelana nesayensi yezenhlalo; lezi azinanzuzo, kunalokho zingabanga kuphela umonakalo. Kumele wazi konke lokho okumele ungene kukho nokumele ukuqonde. Inhloso yokuthuthukisa izinga labantu iyodwa, ukubenza baqaphele ingqikithi yabo, ukuthi bangobani, isikhundla nokubaluleka kwabo. Kufanele uqonde ukuthi kungani abantu kumele baphishekele iqiniso lokukholwa kuNkulunkulu, nokuthi kwamukelekile na ukuba abantu abalikhuphuli izinga labo manje? Kusemqoka kakhulu nizigcine nifundisekile; ningaphunyukani nalokhu! Kufanele niqonde ukuthi kungani izinga labantu kumele lithuthukiswe, likhushulwe kanjani izinga, futhi yimaphi amaphuzu okuzongenwa kuwona. Kufanele niqonde ukubaluleka kokuphila ngokobuntu obujwayelekile, ukuba kungani lo msebenzi kumele wenziwe, nokuthi abantu kumele bahlelwe kanjani. Lapha ekufundeni kufanele ucacelwe ukuthi yiziphi izingxenye okufanele zifundwe, nokuthi umuntu kufanele angene kanjani. Kufanele nonke nazi ukuthi iyiphi inhloso yokufunda. Akukhona ukuqonda amazwi kaNkulunkulu nokungena eqinisweni? Isiphi isimo esidlangile emabandleni manje? Uma nitshela umuntu ukuthi akafunde, uyakhohlwa ngenjabulo yamazwi kaNkulunkulu. Abenzi lutho usuku lonke ngaphandle kokufunda. Uma ufuna baphile ngobuntu obujwayelekile, banaka kuphela ukuqoqa imizi yabo, ukupheka, noma ukuthenga izinto zokupheka. Bakhathalela lezi zinto kuphela; bagcine bengakwazi ukuphila impilo ejwayelekile yebandla. Seniphambukile ekwenzeni kwenu uma nihlala esimweni samanje. Pho kungani nicelwa ukuthi ningene empilweni yomoya? Konke enikufundayo yilezi zinto ezingeke zinisize ekuzuzeni lokho okudingeka kinina. Ukungena ekuphile namanje kuseyikho okusemqoka kakhulu; isizathu sokwenza lowo msebenzi, kuze kube manje, ukuxazulula izinkinga abantu ababhekana nazo ekuhambeni kwabo. Ukuphakamisa izinga kukuvumela ukuba wazi imvelo yomuntu nomongo womuntu—inhlosongqangi yokwazi lezi zinto ukuba impilo yomoya yabantu ikhule nesimo sabo siguquke. Mhlawumbe uyakwazi ukugqoka kahle futhi ubukeke kahle; mhlawumbe unokuqondisisa kanye nobuhlakani, kepha ekugcineni, uma kufika usuku lokuba uye emsebenzini, awukwazi ukwenza lokho. Yingakho-ke kufanele wazi-ke, okufanele ngabe uyakwenza futhi ngesikhathi uphakamisa izinga lakho. Into ewumgomo lapha ukuguqula wena; ukuphakamisa izinga lengqondo yakho kuyinto eyisengezo. Ngeke kusize uma izinga lakho lingathuthukisiwe, kanti-ke kubi kakhulu uma isimo sakho ngokwemvelo singakwazi ukuguqulwa. Okunye ngaphandle kokunye ngeke kwanele. Ukuba nobuntu obujwayelekile akuchazi ukuthi uthwale ubufakazi obunzima. Okudingekayo kinina akulula kakhulu.

Kulapho izinga lomuntu selithuthuke kangangokuthi abe nomqondo kanye nendlela yokuphila yobuntu obujwayelekile futhi abe nendlela yokungena empilweni—kulapho kuphela ayokwazi khona ukuguquka futhi abe nobufakazi angafakaza ngabo. Uma usuku lokuba ufakazi lufika, kumele uphinde ukhulume ngoguquko empilweni yakho njengomuntu nangolwazi lukaNkulunkulu olungaphakathi kuwena. Inhlanganisela yalezi zingxenye zombili kuphela engubufakazi beqiniso nenzuzo yakho yeqiniso. Ngeke kwenzeke uma uguquko lobuntu lungaphandle kuphela kungenakuqonda ngaphakathi. Ngeke kusize futhi ukuba nokuqonda neqiniso ngaphakathi kodwa unganaki ukuphila impilo ejwayelekile yobuntu. Umsebenzi owenziwe kuwe namhlanje akusiwo owokukhombisa abanye kodwa ukuba kuguqulwe wena. Kudingeka ukuba unake ukuziguqula wena. Ungabhala futhi ulalele nsukuzonke, kodwa ngeke kusebenze uma ungazibandakanyi nezinye izindawo zempilo yakho. Kumele ube nezindlela zokungena kuzo zonke izingxenye. Kufanele ube nempilo ejwayelekile yomuntu ongcwele. Abaningi odade bagqoka njengabesifazane abacebile nabafowethu bagqoka njengabesilisa abacebile noma amakhosi, balahlekelwe ngokuphelele ukuhlonipheka kwabangcwele. Ingxenye eyodwa ukuphakanyiswa kwezinga lomuntu, okungazuzwa ngenhlanhla. Enye ingxenye ebalulekile kakhulu ukudla futhi uphuze amazwi kaNkulunkulu—lokhu kuwukhiye. Bekungeke kube ukuchithwa kokufunda uma izinga liphakanyisiwe kepha lingasetshenziswanga ngoba ungadlile futhi ungaphuzile amazwi kaNkulunkulu? Izingxenye zombili kumele zihlanganiswe. Kukhulunyelwani ngolwazi ngoNkulunkulu uma kukhulunywa ngalokho okudingekayo kuwena? Ngabe akuve kungenxa yemiphumela yomsebenzi wesikhathi esizayo? Ngemuva kokuba usunqotshiwe, kufanele ube ngufakazi ngohlangene nakho empilweni yakho. Ngeke kwenzeke uma ingaphandle lakho liyinjwayelo yobuntu kodwa ungakwazi ukukhuluma lokho oke wahlangabezana nakho empilweni yakho ngomlomo wakho. Uma unempilo kamoya ejwayelekile, kufanele uzuze ubuntu obujwayelekile, futhi nezingxenye eziningi zempilo ejwayelekile yobuntu zizokwazi ukufundeka ngokuqondana. Ungasho yini ukuthi ukushanela phansi kudinga ukuqeqeshwa okukhethekile? Uma udinga ihora ukuba uzijwayeze ukubamba ama-chopsticks okudla, lokho akwamukelekile kakhulu! Kubandakanyani ukuba umuntu ojwayelekile? Ukuqonda, ingqondo, unembeza kanye nesimilo. Uma ungazuza okujwayelekile engxenyeni ngayinye kulezi zingxenye, ubuntu bakho busesigabeni esifanele. Kumele ufuze umuntu ojwayelekile futhi uziphathise okokholwayo kuNkulunkulu. Akudingeki ukuthi uzuze okuphezulu kakhulu noma uzibandakanye nenkulumo enokuhlakanipha. Kufanele nje ube umuntu ojwayelekile, onomqondo womuntu ojwayelekile, ukwazi ukubona ngale kwezinto, futhi okungenani ubukeke njengomuntu ojwayelekile. Lokhu kuzokwanela. Konke okudingeka kuwena namhlanje kusemandleni akho futhi akukuphoqi ukuthi wenze into engaphezu kwamandla. Akukho magama angenamsebenzi noma umsebenzi ongenamsebenzi ozokwenziwa kuwe. Bonke ububi obukhulunyiwe noma obambuliwe empilweni yakho kufanele bulahlwe. Nikhohlakaliswe uSathane futhi nichichima ubuthi bukaSathane. Okucelwayo ukuba ususe inkohlakalo yesimilo sikaSathane, akukhulunywa lapha ngokuba umuntu ophezulu, noma ongusaziwayo noma umuntu omkhulu. Lokhu akunamsebenzi. Umsebenzi owenziwa kinina uvumelana nalokhu okungaphakathi kinina. Kunemikhawulo kulokhu engikudingayo kubantu. Uma abantu namuhla bonke bebecelwa ukuba baziphathe njengezikhulu zikahulumeni—ukuziqeqesha ekukhulumeni ngephimbo lezikhulu zikahulumeni, noma baqeqeshelwe ukukhuluma ngendlela yabantu abayizikhulu zikahulumeni eziphezulu, noma abaqeqeshwe endleleni nangephimbo lokukhuluma kwababhali bezincwadi, nalokhu ngeke kulunge. Ngeke kuze kutholakale. Ngokuhambisana nezinga lenu bantu, kufanele okungenani nikwazi ukukhuluma ngokuhlakanipha futhi nobunono futhi nichaze izinto ngokucacile. Yilokho kuphela okudingekayo ukuze uhlangabezane nezimfuneko ezidingekayo. Okungenani, uma uthola ukuqondisisa nomqondo nalokho kusalungile. Njengamanje into esemqoka ukulahla isimilo senkohlakalo kaSathane. Kumele ulahle ububi obubonakalayo kuwena. Uma ningakulahlile konke lokhu, ningawuthinta kanjani umqondo osezingeni eliphezulu kanye nokuqondisisa? Abaningi abantu bayabona ukuthi isikhathi sesiguqukile, ngakho abanabo ubuntu noma isineke, futhi kungenzeka ukuthi bangabi nalo uthando noma ukuhlonipheka kwabangcwele. Laba bantu abangenangqondo kakhulu! Ngabe banalo iconsi lobuntu obujwayelekile? Banabo ubufakazi abangakhuluma ngabo? Abanakho ukuqondisisa nomqondo nhlobo. Kunjalo, ezinye zezingxenye zokwenza kwabantu ziphambukile futhi ziyiphutha elidinga ukulungiswa. Kufana nempilo kamoya yabantu abalukhuni yesikhathi esedlule noma ukubukeka kwabo kokungabi namizwa futhi nobuwula—zonke lezi zinto kufanele ziguquke. Uguquko aluchazi ukuthi untule ukuzithiba noma uzitike ngokwenyama, usho noma yini oyifunayo. Ukukhuluma ngobudedengu ngeke kulunge. Ukuziphatha njengomuntu ojwayelekile ukukhuluma ngokuzwakalayo. “Uyebo” usho “uyebo”, “ucha” usho “ucha”. Hlala emaqinisweni futhi ukhulume ngendlela efanele. Ungakhohlisi, ungaqambi amanga. Kumele kwaziwe ukuthi imikhawulo yomuntu ojwayelekile ingafinyelela ekuguquleni isimilo somuntu. Uma lokho kungaziwa ngeke ukwazi ukungena esimweni sokoqobo.


Ukubaluleka Kokusindisa Isizukulwana SikaMowabi

Kule minyaka emibili kuya kwemithathu yomsebenzi, okufanele ukuba sekuzuziwe emsebenzini wokunahlulela sekufeziwe empeleni. Abantu abaningi sebewayekile amanye amathemba abo amayelana nekusasa nesiphetho. Nokho, uma kukhulunywa ngokuthi niyisizukulwana sikaMowabi, iningi lenu alikwazi ukukumela lokho—niyahwaqabala, imilomo yenu iyasonteka, bese amehlo enu egqolozela ndawonye. Anikholwa nhlobo ukuthi niyisizukulwana sikaMowabi. UMowabi waxoshelwa kuleli zwe emva kokuqalekiswa. Inzalo yakhe iqhube lolu libo kwaze kwaba namuhla, futhi nonke niyisizukulwane Sakhe. Akukho engingakwenza—ubani owanitshela ukuthi zalwani endlini kaMowabi? Ngiyakuzwela futhi angikufiseli okunjalo, kodwa akekho ongaguqula leli iqiniso. Uyisizukulwana sikaMowabi, futhi ngeke ngithi uyisizukulwana sikaDavide. Noma ngabe uyisizukulwana sikabani, useyinto edaliwe, noma nje uyisidalwa sezinga eliphansi, isidalwa ezizalelwe ezingeni eliphansi. Zonke izidalwa kufanele ziwuzwe wonke umsebenzi kaNkulunkulu; zonke zifanele ukunqotshwa Nguye, futhi kufanele zonke zibone isimo Sakhe esilungile zibuye zizwe ukuhlakanipha nokuba namandla onke Kwakhe. Namuhla, uyisizukulwana sikaMowabi futhi kufanele wamukele lokhu kwahlulela nokusola; uma ngabe bewungesona isizukulwana sikaMowabi, ubungedinge yini futhi ukwamukela lokhu kwahlulela nokusola? Kufanele ukubone lokhu! Eqinisweni, ukusebenza esizukulwaneni sikaMowabi namuhla kuyigugu futhi kubaluleke kakhulu. Njengoba umsebenzi sewenziwe kinina, ubaluleke kakhulu. Ukuba umsebenzi bewenziwe esizukulwaneni sikaHamu, ubungeke ubaluleke, ngoba, ngokwehlukile kuMowabi, abazalelwanga ezingeni eliphansi. Isizukulwane sendodana kaNowa yesibili uHamu siqalekisiwe kuphela—asivelanga ngokuphinga. Basezingeni eliphansi nje, ngoba uNowa wabaqalekisa ngokuthi babe yizisebenzi zezisebenzi. Banesikhundla esiphansi, kodwa ukubaluleka kwabo kwasekuqaleni kwakungekho phansi. Sisakhuluma ngoMowabi, abantu bayazi ukuthi isikhundla Sakhe sasekuqaleni sasiphansi ngoba wazalwa ngokuphinga. Nakuba isikhundla sikaLothi sasiphezulu kakhulu, uMowabi wavela kuLothi nendodakazi yakhe. ULothi wayebizwa ngomuntu olungile, kodwa uMowabi wayesalokhu eqalekisiwe. UMowabi wayesezingeni eliphansi futhi enesikhundla esiphansi, futhi noma ngabe wayengaqalekisiwe, wayezobe esangcolile, ngakho wayehlukile kuHamu. Akazange amvume uJehova, kodwa kunalokho wahlubuka futhi wavukela uJehova—ngakho wawela ezindaweni ezimnyama kakhulu. Ukusebenza esizukulwaneni sikaMowabi manje wukusindisa labo abawele ebumnyameni obukhulu. Yize babeqalekisiwe, uNkulunkulu uzimisele ukuzuza inkazimulo kubona, ngenxa yokuthi ekuqaleni, bonke babengabantu ababenezinhliziyo ezintula uNkulunkulu; ukwenza ukuthi labo abangenaye uNkulunkulu ezinhliziyweni zabo bamlalele futhi bamthande kuphela, kuwukunqoba kweqiniso, futhi izithelo zomsebenzi onjalo ziyigugu futhi zenelisa kakhulu. Yilokhu kuphela okuwukuzuza inkazimulo—lena yinkazimulo uNkulunkulu afuna ukuyizuza ezinsukwini zokugcina. Noma laba bantu benezikhundla eziphansi, ukuthi manje sebekwazi ukuzuza insindiso enkulu kangaka, kungukuphakanyiswa nguNkulunkulu ngempela. Lo msebenzi ubaluleke kakhulu, futhi uNkulunkulu uzuza laba bantu ngokwahlulela. Akaqondile ukujezisa laba bantu, kodwa uqonde ukubasindisa. Uma, ngezinsuku zokugcina, ubesenza umsebenzi wokunqoba kwa-Israyeli, bekungeke kusize ngalutho; noma ngabe ubuthela izithelo, ubungeke ube nosizo noma ukubaluleka okukhulu kangako, futhi ubengeke akwazi ukuzuza yonke inkazimulo. Usebenza kini, nina eniwele ezindaweni ezimnyama kakhulu, nina enisemuva kakhulu. Laba bantu abavumi ukuthi uNkulunkulu ukhona futhi abakaze bazi ukuthi uNkulunkulu ukhona. Lezi zidalwa zikhohlakaliswe nguSathane kwaze kwafika lapho zikhohlwa khona nguNkulunkulu. Ziphuphuthekiswe nguSathane futhi azazi nhlobo ukuthi kunoNkulunkulu ezulwini. Ezinhliziyweni zenu, nonke nikhonza izithixo, futhi nikhonza uSathane—ngabe anibona abantu abaphansi kakhulu, abasemuva kakhulu kunabo bonke? Ningabaphansi kakhulu enyameni, aninankululeko, futhi nithwele nobunzima. Nibuye nibe ngabantu abasezingeni eliphansi kulo mphakathi, futhi anikwazi ukukholwa ngokukhululeka. Kulapha-ke ukubaluleka kokuba kusetshenzwe kini. Ukusebenza kini namuhla, zizukulwana zikaMowabi, akuqondile ukunehlisa isithunzi, kodwa ukwembula ukubaluleka komsebenzi. Kinina, kuwukuphakanyiswa okukhulu. Uma umuntu enomqondo nolwazi, uzothi: “Ngiyisizukulwana sikaMowabi, angikufanele ngempela ukuthola ukuphakanyiswa okukhulu kangaka nguNkulunkulu, noma ukuthola izibusiso ezinkulu kangaka. Kukho konke engikwenzayo nengikushoyo, nangokuya ngesikhundla Sami nokubaluleka Kwami, angifanelwe nhlobo yizibusiso ezinkulu kangako ezivela kuNkulunkulu. Abakwa-Israyeli bamthanda kakhulu uNkulunkulu, nomusa abawuthokozelayo bawunikwe Nguye, kodwa isikhundla sabo siphezulu kakhulu kunesethu. U-Abrahama wayezinikele kakhulu kuJehova, noPetru wayezinikele kakhulu kuJesu—ukuzinikela kwabo kukhulu ngokuphindwe izikhathi eziyikhulu kokwethu. Ngokwezenzo zethu, asifanele nhlobo ukuthokozela umusa kaNkulunkulu.” Umsebenzi walaba bantu eShayina awukwazi nhlobo ukulethwa phambi kukaNkulunkulu. Umahlikilili kabi; ukuthi manje nithokozela umusa kaNkulunkulu omkhulu kangaka kuwukuphakanyiswa nguNkulunkulu kuphela! Niwufune nini umsebenzi kaNkulunkulu? Niyinikele nini impilo yenu kuNkukunkulu? Niyidele nini ngokuthanda imindeni, abazali benu, nezingane zenu ngenxa kaNkulunkulu? Akekho phakathi kwenu okhokhe intengo enkulu! Uma bekungewona uMoya oNgcwele onikhiphile, bangaki kini abebengakwazi ukunikela ngakho konke? Ulandelile kuze kube namhlanje ngoba nje ubucindezelwe futhi uphoqiwe. Kuphi ukuzinikela kwenu? Kuphi ukulalela kwenu? Ngokwezenzo zenu, kufanele ngabe kade nabhujiswa—kufanele ngabe nonke kade nashanelwa nasuswa. Yini enenza nifanele ukuthokozela izibusiso ezinkulu kangaka? Anifanele nakancane! Ubani phakathi kwenu owenze indlela yakhe? Ubani phakathi kwenu othole indlela yeqiniso ngoKwakhe? Nonke ningabantu ababi abavilaphayo, abangamagovu, abafuna ukunethezeka! Nicabanga ukuthi nibakhulu? Ninani eningazigqaja ngayo? Noma kungazitshwa ukuthi niyisizukulwana sikaMowabi, ngabe imvelo yenu, indawo enizalelwe kuyona iphakeme kakhulu? Noma kungazitshwa ukuthi niyisizukulwana sakhe, anibona abantwana bakaMowabi nonke? Ngabe iqiniso lokuyikho lingaguqulwa? Ngabe ukuveza imvelo yenu manje kulibeka kabi iqiniso lokuyikho? Bhekani ukuzibeka phansi kwenu, izimpilo zenu nezimilo zenu — anazi yini ukuthi ningabaphansi kakhulu kwabaphansi esintwini? Yini eninayo eningazigqaja ngayo? Bhekani isimo senu emphakathini. Anikho nje ezingeni eliphansi kakhulu? Nicabanga ukuthi ngikhulume kabi? U-Abrahama wanikela ngo-Isaka—nina ninikele ngani? UJobe wanikela ngakho konke—nina ninikele ngani? Abantu abaningi banikele ngezimpilo zabo, babeka phansi amakhanda abo, bachitha igazi labo ukuze bafune indlela yeqiniso. Ngabe senilikhokhile lelo nani? Ngokuqhathanisa, anifanele nhlobo ukuthokozela umusa omkhulu kangaka. Kuniphatha kabi yini namhlanje ukuthi niyisizukulwana sikaMowabi? Ningaziboni niphakeme kakhulu. Aninalutho eningazigqaja ngalo. Insindiso enkulu kangaka, umusa omkhulu kangaka nikunikezwa ngesihle. Aninikelanga lutho kodwa nithokozela umusa ngesihle. Aninamahloni? Ngabe le ndlela yeqiniso iyinto enizifunele futhi nazitholela nina? Ngabe akuyena uMoya oNgcwele oniphoqe ukuba niyamukele? Anizange nibe nazo izinhliziyo zokufuna, ingasakhulunywa eyezinhliziyo ezifuna nezilangazelela iqiniso. Benilokhu nihleli nilithokozela nje; nizuze leli qiniso ngaphandle kokukhipha namancane amandla. Ninalungelo lini lokukhononda? Nicabanga ukuthi nifanele kakhulu? Uma kuqhathaniswa nalabo abadele izimpilo zabo bachitha igazi labo, yini eningakhononda ngayo? Ukunibhubhisa manje kungaba yinto elungile nelindelekile! Akukho okunye eningakwenza ngaphandle kokulalela nokulandela. Anifanele nhlobo! Abaningi phakathi kwenu bakhuziwe, kodwa ukube aniphoqwanga yisimo noma anibizwanga, beningeke nizimisele ngokuphuma. Ubani ozimisele ukubhekana nokudela okunjalo? Ubani ozimisele ukudela injabulo yenyama? Nonke ningabantu abazitika ngokuthokomala nokufuna impilo yokunethezeka! Nizuze izibusiso ezinkulu—yini enye eningayisho? Ninakukhononda kuni? Nivunyelwe ukuba nithokozele izibusiso ezinkulu nomusa omkhulu ezulwini, nomsebenzi ongakaze wenziwe emhlabeni ngaphambili sewembuliwe kinina namhlanje. Ngabe akusona isibusiso lesi? Nisolwa kangaka namuhla ngenxa yokuthi nimelane noNkulunkulu futhi namhlubuka. Ngenxa yalokhu kusolwa senibone umusa nothando lukaNkulunkulu, futhi ngaphezu kwalokho, nibone ukulunga nobungcwele Bakhe. Ngenxa yalokhu kusolwa nangenxa yokungcola kwesintu, nibone amandla amakhulu kaNkulunkulu, futhi nibone nobungcwele nobukhulu Bakhe. Ngabe lokhu akulona iqiniso elingavamile? Ngabe akuyona impilo engenangqondo? Umsebenzi owenziwa uNkulunkulu ugcwele ingqondo! Ngalokho, ukuncipha ngokwengeziwe kwesikhundla senu, kwandisa ngokwengeziwe ukuphakama kukaNkulunkulu, futhi kufakazela ukuthi umsebenzi Wakhe ubaluleke kangakanani kinina namhlanje. Yingcebo engelinganiswe nalutho engeke itholakale noma kuphi! Eminyakeni eminingi edlule, akekho oke wathokozela insindiso enkulu kangaka. Iqiniso lokuthi isikhundla senu siphansi likhombisa ukuthi insindiso kaNkulunkulu inkulu kangakanani, futhi likhombisa ukuthi uNkulunkulu uthembekile esintwini—uyasindisa, akabhubhisi.

AmaShayina awakaze akholwe kuNkulunkulu; awakaze asebenzele uJehova, futhi awakaze asebenzele uJesu. Akwenzayo nje ukukhothama, ukushisa impepho, ashise iphepha le-joss, adumise u-Buddha. Akhonza izithixo nje—onke ahlubuke ngokwedlulele. Ngakho lapho izikhundla zabantu ziphansi ngokwengeziwe, zikhombisa ngokwengeziwe ukuthi lokho uNkulunkulu akuzuzayo kinina kuyinkazimulo eyengeziwe. Ngokwemibono yabo, abanye abantu bangathi: “Nkulunkulu, wenza msebenzi muni? Wena, Nkulunkulu ophakeme kangaka, uNkulunkulu ongcwele njeNgawe uza ezweni elingcolile? Uzicabangela phansi kangaka? Singcole kakhulu, kodwa uzimisele ukuba nathi? Uzimisele ukuhlala phakathi kwethu? Singabendawo ephansi, kodwa uzimisele ukusiphelelisa? Futhi ungasisebenzisa njengezibonelo nezifanekiso?” Ngithi: Awuyiqondi intando Yami! Awuwuqondi umsebenzi engifuna ukuwenza, futhi nesimo Sami awusiqondi. Ngeke ukwazi ukufinyelela ekwazini ukubaluleka komsebenzi engizowenza. Ngabe umsebenzi Wami ungavumelana nemibono yabantu? Ngokwemibono yabantu, ngingafanela ukuzalwa ezweni elihle ukukhombisa ukuthi nginesikhundla esiphakeme, ukukhombisa ukuthi ngingofaneleke kakhulu, ukukhombisa ukuhlonipheka Kwami, ubungcwele nobukhulu Bami. Ukuba ngangizalelwe endaweni engibonayo, emndenini ophezulu, ukuba futhi bengingowendawo nesikhundla esiphezulu, bengizophathwa kahle kakhulu. Lokho bekungeke kube nosizo emsebenzini Wami, ngakho ngabe insindiso enkulu isengembulwa-ke? Bonke abangibonayo bebezongilalela, futhi bebengeke bangcoliswe ukungcola. Bekufanele ukube ngazalelwa kule nhlobo yendawo. Yilokhu enikukholwayo. Kodwa ake nicabange ngakho: Ngabe uNkulunkulu wezela intokozo emhlabeni, noma wezela umsebenzi? Ukuba bengisebenza kuleyo ndawo ethulile futhi ethokomele, bengizoyizuza inkazimulo Yami ephelele? Bengizokwazi ukuyinqoba yonke indalo Yami? Ngenkathi uNkulunkulu eza emhlabeni ubengeyena owomhlaba futhi akazange abe senyameni ukuze athokozele umhlaba. Indawo lapho ukusebenza bekungembula isimo Sakhe futhi kube nomqondo kakhulu yindawo lapho azalelwa khona. Noma ngabe yizwe elingcwele noma elingcolile, futhi noma ngabe usebenza kuphi, ungcwele. Yonke into emhlabeni yadalwa nguYena; ukuthi nje yonke into ikhohlakaliswe nguSathane. Nokho, zonke izinto kusengeZakhe; zonke zisezandleni Zakhe. Uza ezweni elingcolile azosebenza khona ukuze embule ubungcwele Bakhe; lokhu ukwenzela umsebenzi Wakhe kuphela, okusho ukuthi, ubekezelela ukuthotshiswa okukhulu ngokwenza umsebenzi onjalo ukuze asindise abantu baleli zwe elingcolile. Lokhu kwenzelwe ukwethula ubufakazi, ngenxa yaso sonke isintu. Umsebenzi onjalo ukhomnisa abantu ukulunga kukaNkulunkulu, futhi ukwazi kangcono ukuveza ubukhosi bukaNkulunkulu. Ubukhulu nobuqotho Bakhe bubonakala ekusindiseni iqembu labantu abaphansi abedelelwa ngabanye. Ukuzalelwa ezweni elingcolile akufakazeli nakanye ukuthi uphansi; kuvumela nje yonke indalo ukuba ibone ubukhulu nothando Lwakhe lweqiniso esintwini. Uma enza kanje ngokwengeziwe lwembuleka ngokwengeziwe uthando Lwakhe olumsulwa kumuntu, uthando Lwakhe olungenasici. UNkulunkulu ungcwele futhi ulungile. Yize azalelwa ezweni elingcolile, futhi yize ehlala nalabo bantu abagcwele ukungcola, njengoba uJesu wahlala nezoni eNkathini Yomusa, akuwona wonke yini umsebenzi Wakhe owenzelwe ukusinda kwaso sonke isintu? Akukhona yini ukuthi sonke isintu sizuze insindiso enkulu? Eminyakeni eyizinkulungwane ezimbili edlule, wayehlala nezoni iminyaka eminingi. Lokho kwakwenzelwa ukuhlenga. Namuhla, uhlala neqembu labantu abangcolile, abaphansi. Lokhu kungenxa yosindiso. Akukhona ukuthi wonke umsebenzi Wakhe wenzelwe nina bantu? Uma ngabe bekungekhona ukusindisa isintu, kungani waphila wahlupheka nezoni iminyaka eminingi kangaka emva kokuzalelwa emkhombeni? Uma ngabe bekungekhona ukusindisa isintu, ubezobuyelelani enyameni ihlandla lesibili, azalelwe kuleli zwe lapho amadimoni ebuthana khona, ahlale nalaba bantu abakhohlakaliswe ngokujulile nguSathane? Ngabe uNkulunkulu akathembekile? Iyiphi ingxenye yomsebenzi Wakhe ebingenziwa ngenxa yesintu? Iyiphi ingxenye ebingenzelwa lokho omiselwe khona? UNkulunkulu ungcwele—lokhu akuguquki! Akangcoliswa ukungcola, yize eze ezweni elingcolile; konke lokhu kuchaza ukuthi uthando lukaNkulunkulu esintwini luzidela ngokwedlulele, nokuhlupheka nokuthotshiswa akubekezelelayo kukhulu ngokwedlulele! Anazi yini ukuthi wehlelwa ukuthotshiswa ngenxa yenu nangenxa yesiphetho senu? Anikwazi lokho? Akabasindisi abantu abakhulu noma amadodana emindeni eyizicebi nenamandla, kodwa usindisa ngokukhethekile labo abaphansi nababukelwa phansi ngabanye. Ngabe konke lokhu akubona ubungcwele Bakhe? Ngabe konke lokhu akukhona ukulunga Kwakhe? Kungcono ukuba azalwe ezweni elingcolile adlule kukho konke ukuthotshiswa ngenxa yokusinda kwesintu sonke. UNkulunkulu ungowangempela kakhulu—akawenzi umsebenzi ongelona iqiniso. Awenziwa ngokuwuqobo kanjalo umsebenzi wezigaba zonke? Nakuba bonke abantu bemnyundela bethi udla nezoni, noma bonke abantu behlekisa Ngaye bethi uhlala namadodana okungcola, bethi uhlala nabantu abaphansi kakhulu, usazinikela ngokuzidela, futhi usachithwa phakathi kwesintu. Ukuhlupheka akubekezelela akukukhulu kunokwenu? Umsebenzi Wakhe awumkhulu kunenani enilikhokhile? Nizalelwe ezweni elingcolile kodwa nizuze ubungcwele bukaNkulunkulu. Nizalelwe ezweni lapho amadimoni ebuthana khona kodwa nithole ukuvikelwa okukhulu. Yini enye eningayenza? Ninakuphi ukukhononda? Ukuhlupheka akubekezelela akukukhulu kunalokho enikubekezelele? Weza emhlabeni kodwa akazange athokozele intokozo yomhlaba wabantu. Uyazenyanya izinto ezinjalo. UNkulunkulu akezelanga emhlabeni ukuhlomula ngezinto ezibonakalayo ezivela kumuntu, futhi akezelanga ukuthokozela ukudla, izingubo, nemihlobiso yomuntu. Akazinaki lezi zinto. Weza emhlabeni ukuzohluphekela umuntu, hhayi ukuthokozela umcebo wasemhlabeni. Wezela ukuhlupheka, ukusebenza nokuphetha uhlelo Lwakhe lokuphatha. Akazange akhethe indawo enhle, ukuba ahlale endlini yenxusa noma ehhotela eliphezulu, noma abe nezisebenzi eziningi ezimenzela konke. Kulokho enikubonile, anazi ukuthi uzele ukuzosebenza noma ukuzothokoza? Awaboni amehlo enu? Uniphe okungakanani? Ukuba wayezalelwe endaweni ethokomele ubezokwazi ukuzuza inkazimulo? Ubezokwazi ukusebenza? Bekuzobaluleka ukwenza Kwakhe kanjalo? Ubezokwazi ukunqoba isintu ngokuphelele? Ubezokwazi ukusindisa abantu ezweni elingcolile? Ngokwemibono yabo, abantu babuza bathi: “Ngoba uNkulunkulu ungcwele, kungani wazalelwa endaweni yethu engcole kangaka? Uyasizonda futhi uyasenyanya thina bantu abangcolile; wenyanya ukuphikisa nokuhlubuka kwethu, pho uhlalelani nathi? UnguNkulunkulu ophakeme. Wawungazalwa noma kuphi, pho, kungani kwafanela ukuba uzalwe kuleli zwe elingcolile? Uyasisola futhi uyasehlulela nsuku zonke futhi wazi kahle ukuthi siyisizukulwana sikaMowabi, kungani pho usahlala phakathi kwethu? Kungani wazalwa emndenini wesizukulwana sikaMowabi? Wakwenzelani lokho?” Imicabango yenu enjalo ayinamqondo neze! Umsebenzi onjalo kuphela ovumela abantu ukuba babone ubukhulu Bakhe, ukuthobeka nokufihlakala Kwakhe. Uzimisele ukudela konke ngenxa yomsebenzi Wakhe, futhi ubekezelele konke ukuhlupheka ngenxa yomsebenzi Wakhe. Akwenzayo ukwenzela isintu, futhi, ngaphezu kwalokho ukwenzela ukunqoba uSathane ukuze zonke izidalwa zithobe ngaphansi kombuso Wakhe. Yilona kuphela umsebenzi onomqondo nobalulekile. Ukuba isizukulwana sikaJakobe sasizalelwe eShayina, kulesi siqephu sezwe, futhi besiyinina nonke, ubuzobaluleka ngani umsebenzi owenziwe kinina? Ubezothini uSathane? USathane ubezothi: “Bebekwesaba, bakulalelile ukusuka ekuqaleni futhi abanamlando wokukukhaphela. Abayiso isintu esimnyama kakhulu, esiphansi kakhulu noma esisemuva kakhulu.” Ukuba umsebenzi bewenziwa ngale ndlela, ubani obezokweneliseka ngawo? Kuwo wonke umhlaba, amaShayina asemuva ukwedlula bonke abantu. Azalwe esimweni esiphansi, ngobuqotho obuphansi, ayiziwula futhi andikindiki, awaphucukile futhi ahlehlela emuva. Angenwe ngokugcwele yizimo zobusathane, ezingcolile nezinesimilo esibi. Ninazo zonke lezi zimo zobusathane. Emva kokuthi lo msebenzi usuqediwe, abantu bazozilahla lezi zimo futhi bazokwazi ukulalela ngokuphelele baphinde bapheleliswe. Yizithelo ezivela kulolu hlobo lomsebenzi kuphela eziwubufakazi phakathi kwendalo! Ngabe uyaqonda ukuthi buyini ubufakazi? Empeleni kufanele bethulwe kanjani ubufakazi? Le nhlobo yomsebenzi inenze naba yiziqhathaniso nezinto ezenza umsebenzi; ngaphezu kwalokho iniphendule izinto zokusindiswa. Namuhla ningabantu bakaNkulunkulu; kamuva nizoba yizibonelo nezifanekiso. Kulo msebenzi, nidlala izinhlobo zezindawo ezihlukene, futhi, ekugcineni nizoba yizinto zokusindiswa. Abantu abaningi banomqondo ongemuhle ngenxa yalokhu; ngabe abazona izimpumputhe ngokuphelele? Awuboni lutho ngokucacile! Ukukubiza kanjalo nje kukuqeda amandla? Ngabe uyakuzwa okushiwo ngesimo sokulunga sikaNkulunkulu? Uyakuqonda ukuthi ukusindisa kukaNkulunkulu kuyini? Ngabe uyaluqonda ukuthi luyini uthando lukaNkulunkulu? Awuqotho! Uma kukhulunywa kahle ngawe, uyajabula. Uma kukhulunywa kabi ngawe awuzimiseli futhi uyahlehla. Uyini wena? Awuyilandeli indlela yeqiniso. Yeka ukufuna njengamanje—kuyihlazo! Akulona uphawu lwehlazo ukuthi into encane kangaka ikuqeda amandla?

Kufanele ufunde ukuzazi kancane. Ungaziboni uphakeme kakhulu, futhi ungaphuphi ngokuya ezulwini—funa nje ngokuzimisela ukunqotshwa emhlabeni. Ungacabangi ngalawo maphupho angamanga angekho! Uma umuntu esho into efana nokulandelayo, lawa ngamazwi avela kumuntu onokuzimisela futhi oqotho: “Yize ngiyisizukulwana sikaMowabi, ngizimisele ukulwela uNkulunkulu. Ngizofulathela ukhokho wami wakudala! Wangizala wabuye wanginyathela, futhi kuze kube manje bengihlezi ebumnyameni. Namuhla, uNkulunkulu ungikhululile ngagcina sengilibonile ilanga lasezulwini. Ngigcine ngibonile, ngokudalulwa nguNkulunkulu, ukuthi ngiyisizukulwana sikaMowabi. Kuqala, bengisithe amehlo, angaze ngazi ukuthi uNkulunkulu usenze umsebenzi ongaka, ngoba bengivalwe amehlo yilowo Sathane omdala. Ngizomfulathela ngimthobise kakhulu!” Ngabe ninakho ukuzimisela okunjalo? Ngaphandle kokuthi nonke, ngamunye, niyefana nabantu, nihlukana masinyane ukwedlula wonke umuntu futhi nizwela kakhulu kulolu daba. Uma nje kukhulunywa ngokuthi niyisizukulwana sikaMowabi, imilomo yenu isonteka ize iqudule. Akusona isimo sengulube lesi? Aninamsebenzi walutho! Ninganikela ngempilo yenu ngenxa yodumo nomcebo! Kungase kube anizimisele ukuba yisizukulwana sikaMowabi, kodwa ngabe akukhona eniyikho lokho? Ngithi namhlanje niyikho futhi kufanele nikuvume lokho. Angiphikisi iqiniso. Abanye abantu banombono ongemuhle ngenxa yalokhu, kodwa yini eyenza kube nombono ongemuhle kulokhu? Akuwena futhi ongumntwana kadrako omkhulu obomvu? Ngabe akunabulungiswa ukuthi uyisizukulwana sikaMowabi? Bheka impilo oyiphilayo, ngaphakathi nangaphandle. Kusuka ekhanda kuya onyaweni akukho nokukodwa okuncomekayo. Ubuhathanga, ukungcola, ubumpumputhe, ukuphikisa, ukuhlubuka—lezi akuzona izingxenye zesimo sakho? Uhlala njalo ezweni lobuhathanga, futhi abukho ububi ongabenzi. Ucabanga ukuthi ungcwele ngokumangalisayo. Bheka izinto ozenzile, kodwa usajabule kakhulu ngazo. Yini oyenzile efanele ukunconywa? Nifana nezilo. Aninabo ubuntu! Nihlangana nezilwane, nihlala emibonweni emibi, enobuhathanga. Nina bantu, nintula kangakanani? Niyavuma ukuthi ningabantwana bakadrako omkhulu obomvu, futhi nizimisele ukusebenza, kodwa kamuva, uma sekuthiwa niyisizukulwana sikaMowabi niba nombono ongemuhle. Ngabe akulona iqiniso leli? Kunjengoba uzelwe umama nobaba—noma ngabe babi kangakanani, usazalwa yibona. Noma ngabe uthola umama ongakuzali ushiye ikhaya lakho, awuseyona yini ingane yabazali bakho bokuqala? Lelo qiniso lingaguqulwa? Ngike ngakubiza ngenzalo kaMowabi ngaphandle kwesizathu? Abanye abantu bathi: “Ungengibize ngenye into?” Ngithi: “Kunganjani ngikwethe igama lesiqhathaniso?” Abazimisele ngokuba yiziqhathaniso futhi. Pho, nizimisele ukuba yini? Iziqhathaniso, abenzi bomsebenzi—akukhona lokhu eniyikho? Ungakhetha kuphi okunye? Awuyena umuntu ozalelwe ezweni likadrako omkhulu obomvu? Noma ungasho kanjani ukuthi ungumntwana kaDavide, akuhambelani namaqiniso. Ngabe yinto ozikhethela yona? Ungazikhethela igama elimnandi olithandayo? Abantwana bakadrako omkhulu obomvu okwakhulunywa ngabo ngabe abayinina bantu abakhohlakele? Abenzi bomsebenzi—abayinina nabo, laba bantu abakhohlakele? Izifanekiso nezibonelo zokunqotshwa ezibaliwe—nazo aziyinina, bantu? Akukhulunywa ngendlela yokupheleliswa ngenxa yenu? Labo abasolwayo nabahlulelwayo yinina bnatu; ngabe futhi angeke labo abazopheleliswa kamuva babe ngabanye abaphakathi kwenu? Ngabe lesi sihloko sisasho okuthize? Aninamqondo kakhulu; anikwazi nokubona ngokucacile into encane kangaka? Anazi ukuthi ubani oyisizukulwana sikabani, kodwa kucacile Kimi, futhi ngiyanitshela. Uma ningakubona lokho namuhla, kulungile. Ningahlali nizizwa nibancane kangaka. Ukuba nombono ongemuhle nokuhlehla ngokwengeziwe kukhombisa ngokwengeziwe ukuthi uyinzalo kaSathane. Kukhona abanye okuthi, uma ubalalelisa ihubo, bathi: “Ngabe isizukulwana sikaMowabi singawalalela amahubo? Ngeke; angifanele!” Uma uthi akacule, athi: “Uma isizukulwana sikaMowabi sicula, ngabe uNkulunkulu uyazimisela ukulalela? UNkulunkulu uyangenyanya. Nginamahloni kakhulu okuya phambi kukaNkulukulu futhi angikwazi ukumfakazela. Ngeke nje ngicule, funa uNkulunkulu acunuke uma ekuzwa lokho.” Ngabe le akuyona indlela enombono ongemuhle yokubhekana nalokhu? Njengesidalwa, uzalelwe ezweni lobuhathanga, futhi ungumntwana kadrako omkhulu obomvu, isizukulwana sikaMowabi; kufanele ufulathele ukhokho wakho omdala noSathane omdala. Ngumuntu owenza lokho kuphela ofuna uNkulunkulu ngeqiniso.

Ekuqaleni, lapho ngininikeza isikhundla sabantu bakaNkulunkulu, nagxuma naya phezulu naphansi, ngenjabulo eyedlula bonke abanye. Kodwa lapho ngithi niyisizukulwana sikaMowabi, nibe njani? Nonke nivele naphelelwa amandla! Sikuphi isiqu senu? Umqondo wenu mayelana nesikhundla uqine kakhulu! Abantu abaningi abakwazi ukuziphakamisa. Abanye bahamba bayokwenza amabhizinisi, futhi abanye baya emsebenzini. Uma nje ngithi niyisizukulwana sikaMowabi, nonke nifuna ukubaleka. Ngabe yilokhu ukufakaza ngoNkulunkulu enimemeza ngakho sonke isikhathi? Ngabe uSathane uzokwenziwa akholwe ngale ndlela? Lokhu akulona yini uphawu lwehlazo? Kusiza ngani ukuba nani? Niyizibi nonke nje! Kungabe kuhlupheka kuni enikuzwile, njengoba nizizwa noniwe kangaka nje? Nicabanga ukuthi uma uNkulunkulu enganizwisa ubuhlungu kuze kufike ezingeni elithile nizojabula, kube sengathi uNkulunkulu uze ngenhloso yokunilahla, kuthi lapho eseqede ukunilahla nokunibhubhisa, kube usufezekile umsebenzi Wakhe. Ngabe yilokhu engikushilo? Ngabe anicabangi kanjalo ngenxa yobumpumputhe benu? Kungabe wukuthi nina ngokwenu anizami ukwenza kahle, noma ukuthi ngihlose ukunilahla? Angikaze ngikwenze lokho—lokho yinto enizicabangele yona. Angikaze ngisebenze ngaleyo ndlela nhlobo, futhi anginayo leyo nhloso. Ukuba bengifuna ngempela ukunibhubhisa, bengingedlula ekuhluphekeni okungaka? Uma ngabe bengifuna ukunibhubhisa ngempela, bengingakhuluma nani ngobuqotho obukhulu kanje? Isifiso Sami yilesi: Uma senginisindisile kuzoba yima ngikwazi ukuphumula. Ukuba phansi ngokwengeziwe komuntu kwenza afanele ngokwengeziwe ukusindiswa Yimi. Uma nikwazi ngokwengeziwe ukungena ngenkuthalo, ngizojabula ngokwengeziwe. Uma nehluleka ngokwengeziwe, ngiphatheka kabi ngokwengeziwe. Nihlale nifuna ukucanasa nihlale esihlalweni sobukhosi—ngiyanitshela, leyo akuyona indlela yokunisindisa ekungcoleni. Iphupho lokuhlala esihlalweni sobukhosi ngeke liniphelelise, akukhona okwangempela lokho. Ngithi uyisizukulwana sikaMowabi, bese uyajabha. Uthi “Uma ungenze ngangena emgodini ongenamkhawulo, ngeke ngikufakazele noma ngikuhluphekele.” Ukwenza kwakho kanjalo akuphikisani Nami? Ngikunikeze umusa omningi kakhulu—ngabe usukhohliwe? Uyalile futhi wayithobisa inhliziyo kaNkulunkulu, ifana nekamama onothando; Yimiphi imiphumela ozoyithola? Ngeke ngikuphoqe uma ungafuni ukungifakazela—kodwa kufanele wazi ukuthi ekugcineni uzoqondwa ukubhujiswa. Uma ngingeke ngithole ubufakazi kuwe, ngizobuthola kwabanye abantu. Akusho lutho lokho Kimi kodwa ekugcineni uzozisola, futhi ngaleso sikhathi uzobe sekukade wawela ebumnyameni. Khona-ke ubani ozokusindisa? Ungacabangi ukuthi umsebenzi ngeke wenzeke ngaphandle kwakho—ukuba nawe akukhona ukuba nokuningi, futhi ukungabi nawe akukhona ukuntula okuningi. Ungaziboni unokuhlonipheka okwedlulele. Uma ungazimisele ukungilandela, lokho kukhombisa ukuthi uyahlubuka, futhi akukho okukhangayo kuwe. Uma ngabe uyisikhulumi esihle, akusho yini lokho ukuthi kungoba uzihlomise ngamazwi engiwalethe ngomsebenzi Wami? Yini encomekayo kuwe? Ungavumi ukucabanga kwakho kukudukise! Uma ngingekwazi ukuzuza inkazimulo kinina zizukulwana zikaMowabi, ngizokhetha iqembu lesibili, nelesithathu lezizukulwana zikaMowabi, ukuthi kwenzeke umsebenzi Wami ngize ngizuze inkazimulo. Uma ungazimisele ukwethula ubufakazi Ngami, phuma ke! Ngeke ngikuphoqe! Ningacabangi ukuthi ngeke ngikwazi ukunyathelela ngiye phambili ngaphandle kwenu. Ukuthola izinto ezifanele umsebenzi Wami kuleli zwe laseShayina akuwona umsebenzi omkhulu. Akukho okunye okungafunyanwa kuleli zwe—abantu abangcolile, abakhohlakele bakhona yonke indawo, futhi umsebenzi Wami ungenziwa noma kuphi. Ungazigqaji kangaka! Noma ngabe uzigqaja kangakanani awuyena umntwana ozalwe ngokuphinga? Ake ubuke ukufaneleka kwakho—yini enye ongayenza? Ukunivumela nje ukuba niphile kuwukuphakanyiswa okukhulu, pho yini eningabe nisazidla ngayo? Ukuba bekungekhona ngenxa yomsebenzi Wami wokuqeda inkathi, bekungeke yini kube kade nawela ezinhlekeleleni zemvelo nezenziwe ngabantu? Ningahlala ngokunethezeka okungaka? Nisaphikisana ningaphezi ngalolu daba. Selokhu ngathi niyinzalo kaMowabi, nisalokhu niqudule ngaso sonke sikhathi. Anizifundisi, anifundi amazwi kaNkulunkulu, futhi anikwazi nokubheka lo noma lowaya muntu. Uma nibona abanye abantu befunda, niyabaphazamisa nisho izinto ezibaqeda umdlandla. Ninesibindi! Nithi: “Zifundani izizukulwane zikaMowabi? Ngeke ngizihluphe.” Akukhona okungashiwo yisilwane lokho? Ngabe uyabalwa njengomuntu? Sengisho okuningi, kodwa akufezanga lutho. Ngabe wonke lo msebenzi ngiwenzele ize? Ngabe wonke la mazwi ngiwakhulumele ize? Ngisho inja ibizotshikizisa umsila; leyo nhlobo yomuntu ayingcono kunenja! Ufanele ukubizwa ngomuntu? Uma ngike nje ngakhuluma ngesizukulwane sikaMowabi abanye abantu bavele bazehlise ngamabomu. Bagqoka ngokwehlukile kunakuqala futhi bamahlikihliki ngangokuthi ababukeki njengabantu futhi bayabubula: “Ngiyisizukulwane sikaMowabi. Angilungile. Kuwukuphupha emini ukucabanga ngokuzuza izibusiso.. Ngabe isizukulwana sikaMowabi singapheleliswa?” Uma nje sengikhulume ngesizukulwana sikaMowabi, abantu abaningi ababe besaba nethemba; bathi: “UNkulunkulu uthi siyisizukulwana sikaMowabi—kushoni lokho? Bheka iphimbo lezwi alisebenzisayo—alinakuguqulwa! Akunaluthando emazwini aKhe. Ngabe asikhona okuqondwe ukubhujiswa?” Ngabe ukukhohliwe okushiwo ngaphambili? Igama elithi “isizukulwana sikaMowabi” liyiyona kuphela into oyikhumbulayo manje? Eqinisweni, amazwi amaningi enzelwe ukuzuza umphumela, kodwa abuye embule iqiniso lokukhona. Abantu abaningi abakukholwa. Awuzimisele ngokungihluphekela kanjalo. Uyakwesaba ukufa futhi uhlala ufuna ukuphunyuka. Uma ufuna ukuhamba, ngeke ngikuphoqelele ukuba uhlale, kodwa kufanele ngikucacisele lokhu: Ungaphileli ize kuso sonke isikhathi sokuphila, futhi ungazikhohlwa izinto engikutshele zona esikhathini esedlule. Njengomuntu odaliwe, kufanele wenze umsebenzi womuntu odaliwe. Ungenzi izinto eziphikisana nonembeza wakho; okufanele ukwenze ukuzinikela eNkosini yendalo. Isizukulwana sikaMowabi naso siyingxenye yendalo, ukuthi nje siyiziqhathaniso futhi siqalekisiwe. Noma kunjani, usengumuntu odaliwe. Awuqhelile kakhulu uma uthi: “Noma ngiyisizukulwana sikaMowabi, ngiwuthokozele kakhulu umusa kaNkulunkulu ngangokuthi kufanele ukuba nginawo unembeza othile. Ngizokuvuma nje kodwa ngingazinzi kukho. Noma ngabe ngiyahlupheka kulo mgudu, ngizohlupheka kuze kube sekupheleni futhi uma ngiyisizukulwana sikaMowabi, makube njalo. Ngisazolandela kuze kube sekupheleni!” Kufanele ulandele kuze kube sekupheleni. Uma ubaleka, ngempela ngeke ube namathemba akusasa—uzobe usungene endleleni eya ekubhujisweni.

Kuhle ukunenza niqonde imvelaphi yenu, nokuthi niqonde ukuthi iqiniso lokuyikho liyawusiza umsebenzi. Kungenjalo, umphumela ofiswayo ngeke utholakale. Lokhu kuyingxenye yomsebenzi wokunqoba, futhi kuyusinyathelo esidingekile emsebenzini. Lokhu kuyiqiniso. Lo msebenzi uqonde ukuvusa imimoya yabantu, ukuvusa imizwa kanembeza nokubavumela ukuba bazuze le nsindiso enkulu. Uma umuntu enonembeza, kufanele abonge uNkulunkulu ngokwengeziwe lapho ebona ukuthi unesikhundla esiphansi. Kufanele abambe amazwi Akhe ngezandla, abambelele aqinise emseni abanikeze wona, futhi aze akhale ngomunyu athi: “Isikhundla sethu siphansi futhi asizuzanga lutho emhlabeni. Akekho umuntu obukela kithina bantu abaphansi. Siyashushiswa endaweni engamakhaya ethu, abayeni bethu bayasala, amakhosikazi ethu ayasihlambalaza, izingane zethu zisibukela phansi, futhi uma sesikhulile omalokazane bethu nabo basiphatha kabi. Sihlupheke kakhulu impela, nokuthi manje sithokozela uthando olukhulu lukaNkulunkulu kuyinhlanhla! Ukuba uNkulunkulu akasisindisanga, ngabe besiyokubona kanjani ngokucacile ukuhlupheka kwabantu? Bekungeke kube sisabishe kulesi sono? Ngabe lokhu akukhombisi ukusiphakamisa kukaNkulunkulu? Ngingomunye wabantu abaphansi kakhulu futhi uNkulunkulu ungiphakamisele phezulu kakhulu. Noma ngabe ngiyabhujiswa kusafanele ngilubuyisele uthando Lwakhe. UNkulunkulu ucabanga ngokuphakeme mayelana nathi futhi ukhuluma nathi ubuso nobuso, thina bantu abaphansi kangaka. Ungibamba ngesandla angifundise. Ngomlomo Wakhe uyangifunza. Uphila nami futhi uhlupheka kanye nami. Noma engisola—ngingathini? Ukusolwa akukhona yini ukuphakanyiswa nguNkulunkulu? Ngiyasolwa, kodwa ngiyakubona ukulunga Kwakhe. Angikwazi ukungabi nonembeza—kufanele ngilubuyisele uthando lukaNkulunkulu. Angikwazi ukuqhubeka nokuhlubuka uNkulunkulu.” Indawo nesikhundla sikaNkulunkulu akufani nokwabantu—ukuhlupheka Kwakhe kuyefana, futhi ukudla nokokugqoka Kwakhe kuyefana, kodwa bonke abantu bayamhlonipha, futhi yilona kuphela umehluko. Ngabe konke okunye akuthokozelayo akufani nomuntu? Manje yini ekunika ilungelo lokucela ukuthi uNkulunkulu akuphathe ngendlela ethile? UNkulunkulu ubekezelela ukuhlupheka okukhulu futhi wenza umsebenzi omkhulu, futhi nina—eniphansi kunezintuthwane, eniphansi kunezimbungulu—niphakanyiswe kakhulu namhlanje. Uma ungakwazi ukubuyisela uthando lukaNkulunkulu, uphi unembeza wakho? Abanye abantu bathi ezinhliziyweni zabo: “Njalo uma ngicabanga ngokushiya uNkulunkulu amehlo ami agcwala izinyembezi futhi unembeza wami uyahlabeka. Ngiyamkweleta uNkulunkulu. Angikwazi ukwenza lokhu. Angikwazi ukumphatha kanje. Ukuba bengifa bese, ngokufa, nginikeze umsebenzi Wakhe inkazimulo, bengiyokweneliswa ngokwedlulele. Kungenjalo, noma ngiphila ngeke ngizwe ukuthula.” Lalela la mazwi—achaza umsebenzi ofanele ukwenziwa ngumuntu odaliwe. Uma umuntu ehlala enalo mbono kuye, uzocacelwa futhi akhululeke ngaphakathi; uzoqiniseka ngalezi zinto. Wena uzothi: “UNkulunkulu akangilimazi, futhi akangihleki ngamabomu noma angiphoxe. Yize ekhuluma ngendlela enesihluku futhi eshaya enhliziyweni, wenzela ukusiza mina. Yize ekhuluma ngesihluku, usangisindisa, futhi usabucabangela ubuthakathaka Bami. Akasebenzisi amaqiniso ukuze angisole. Ngiyakholwa ukuthi uNkulunkulu uyinsindiso.” Uma unalo mbono ngempela, ngeke kube lula ukuthi ubaleke. Unembeza wakho ngeke akudedele uhambe, futhi ukukulahla kwakhe kuyokutshela ukuthi ungamphathi ngaleyo ndlela uNkulunkulu. Ucabanga ngawo wonke umusa owuzuzile. Uzwe amazwi Ami amaningi kakhulu—ngabe uwalalelele ize? Noma ngabe ubani obalekayo, wena awukwazi. Abanye abantu abakholwa, kodwa wena kufanele ukholwe. Abanye abantu bashiya uNkulunkulu, kodwa wena kufanele uphakamise uNkulunkulu umfakazele. Abanye banyundela uNkulunkulu, kodwa wena awukwazi. Noma ngabe uNkulunkulu akanamusa kangakanani kuwe, kusafanele wenze okulungile Kuye. Kufanele ubuyisele uthando Lwakhe futhi kufanele ube nonembeza, ngoba uNkulunkulu akanacala. Usethotshiswe kakhulu ngokuza emhlabeni evela ezulwini ukuzosebenza phakathi kwesintu. Ungcwele futhi akanakho nokuncane ukungcola. Ngokuza ezweni lokungcola, ubekezelele ukuthotshiswa okungakanani? Usebenza kini ngenxa yenu. Uma umphatha ngokungenanembeza, kungaba ngcono ukuba usheshe ufe.

Manje, abantu abaningi bayantula kule ngxenye yombono futhi ngeke bawuqonde nhlobo lo msebenzi futhi abazi ukuthi uNkulunkulu ufuna ukufezani ngawo ekugcineni. Ikakhulukazi labo abadidekile—kusengathi bangene enkimbinkimbini futhi beduka ngemva kwamajika ambalwa. Uma ubachazela ngokugcwele inhloso yohlelo lokuphatha lukaNkulunkulu, ngeke badideke. Abantu abaningi abakwazi ukuwuqonda futhi bakholwa ukuthi umsebenzi kaNkulunkulu wukuhlupha abantu. Abakuqondi ukuhlakanipha nokumangalisa komsebenzi Wakhe, futhi abaqondi ukuthi umsebenzi Wakhe ukwembula amandla Akhe amakhulu, ikakhulu ukusindisa isintu. Abakuboni konke lokho; babona nje ukuthi ngabe banawo yini amathemba ekusasa, ukuthi bazokwazi yini ukungena ezulwini. Bathi: “Umsebenzi kaNkulunkulu uhlala umazombe; kungakuhle ukuthi sikubone ngqo ukuhlakanipha Kwakho. Akufanele usihluphe ngale ndlela. Siyantula kakhulu ngokwezinga futhi asiyiqondi intando Yakho. Bekungakuhle uma ubungakhuluma futhi wenze ngokuqondile. Ufuna siqagele, kodwa asikwazi. Bekungakuhle ukuthi uphuthume usivumele ukuba sibone inkazimulo Yakho. Sikuphi isidingo sokwenza izinto ngokujikeleza ngale ndlela?” Enikuntula kakhulu manje unembeza. Yibani nonembeza ngokuthe xaxa. Vulani kakhulu amehlo enu kakhulu ukuze nibone ukuthi ngubani ngempela owenza izinyathelo zalo msebenzi. Ningaphuthumi ukufika eziphethweni. Manje, okuhle kakhulu, usukuqondile okuthile okuyingxenye ekha phezulu nje yendlela yempilo okufanele udlule kuyona. Kuseneqiniso elikhulu okufanele ulazi, futhi uma kufika usuku lokuthi uliqonde ngokuphelele, ngeke usakhuluma kanjalo noma ukhononde. Futhi ngeke ukwazi ukushesha ukuchaza izinto. Uzothi: “UNkulunkulu uhlakaniphile kakhulu, uNkulunkulu ungcwele kakhulu, uNkulunkulu unamandla kakhulu!”


Izinto UPetru Abhekana Nazo: Ulwazi Lwakhe Ngokusolwa Nangokwahlulelwa

Ngesikhathi uPetru esolwa uNkulunkulu, wathandaza, “O Nkulunkulu! Inyama yami ayilaleli futhi ungisolile wangahlulela. Ngiyajabula ngokusolwa nokwahlulelwa Nguwe, ngisho noma ungangidingi, ubungcwele bakho kanye nezindlela zakho zokulunga ngiyakubona ekwahluleleni Kwakho. Lapho ungahlulela ukuze abanye babone izindlela Zakho zokulunga ekwahluleleni Kwakho, ngiyeneliseka. Uma kukwazi ukuveza isimo Sakho futhi kwenze isimo Sakho sokulunga sibonwe yizo zonke izidalwa, futhi uma kungenza ukuthi ukukuthanda kwami kube msulwa ngokwengeziwe ukuze ngithole ukufana nalowo olungileyo, ukwahlulela Kwakho kuhle-ke, ngoba injalo intando yakho enhle. Ngiyazi ukuthi kuningi ukuhlubuka okungaphakathi kimi nokuthi angikufanele ukuba ngize phambi Kwakho. Ngifisa ungahlulele kakhulu kunakuqala, ngisho nangaphansi kwezimo ezinzima noma ezinsizini; akunandaba ukuthi wenzani, kimina lokho kuhle kakhulu. Uthando Lwakho luyamangalisa futhi ngizimisele ngokuba semseni Wakho ngingakhonondi nakancane.” Yilokhu uPetru ayesekwazi ngemva kokuba esezibonele ngawakhe umsebenzi kaNkulunkulu, futhi kuwubufakazi bokuthi uyamthanda uNkulunkulu. Namuhla, seninqotshiwe vele—kodwa lokhu kunqontshwa kuvezwe kanjani kini? Abanye abantu bathi, “Ukunqotshwa kwami kungumusa omkhulu nokuphakanyiswa kukaNkulunkulu. Yima ngibona manje ukuthi ukuphila komuntu kuyize futhi akulutho. Umuntu echitha isikhathi sokuphila kwakhe ephuthuma, ngokuzala, akhulise isizukulwane sabantwana esinye emva kwesinye, futhi ekugcineni usala engenalutho. Ngibone namuhla ngemva kokunqotshwa uNkulunkulu ukuthi akusizi ngalutho ukuphila ngale ndlela; kuwukuphila okungathi shu. Akunankinga noma ngingafa ngedlule kukho!” Ingabe uNkulunkulu usengabazuza abantu abanjalo abanqotshiwe? Basengaba yizibonelo? Abantu abanjalo bayisifundo kulabo abathatha izinto kalula, abanayo injongo, futhi abakulweli ukuthuthuka benze kangcono! Ngisho noma bebalwa phakathi kwabanqotshiwe, abantu abanjalo abanakwenziwa baphelele. Lapho sekusondele ukuba uPetru afe, ngemva kokuba enziwe waphelela wathi, “O Nkulunkulu! Ukube nje iminyaka yami ibinganezelwa kancane, bengingafisa ukukuthanda ngokujulile nangendlela emsulwa.” Lapho esezobethelwa esiphambanweni, wathandaza ngenhliziyo, “O Nkulunkulu! Sesifikile sikhathi Sakho, isikhathi owangibekela sona sesifikile. Kumele ngikufele, kumele ngivume phambi kwakho futhi nginokwethemba ukuthi uthando enginalo ngawe lungahlangabezana nezimfuno Zakho, lube msulwa. Namuhla, ukukwazi ukukufela, futhi ngibethelwe esiphambanweni ngenxa Yakho kuyangiqinisekisa futhi kuyangiduduza, ngoba kungigculisa kakhulu ukuthi ngibethelwa esiphambanweni ngenxa Yakho ukuze kwenzeke intando Yakho nanokuthi ngizobe sengikwazi ukunikela ngokuphila kwami Kuwe. O Nkulunkulu! Uyathandeka! Ukube ungivumele ngaphila, bengizozimisela kakhulu ukukuthanda. Uma nje ngisaphila, ngiyohlezi ngikuthanda. Ngifisa ukukuthanda kakhulu kunakuqala. Ngahlulele futhi ungisole, ungivivinye ngoba angiyena olungileyo, ngenxa yokuthi ngonile. Ukulunga Kwakho kuba sobala kimi. Lesi isibusiso kimi, ngoba ngiyakwazi ukukuthanda ngokujulile futhi ngizimisele ukuhlale ngikuthanda kanjena ngisho noma ungangithandi. Ngifuna ukukubona ukulunga Kwakho ngoba lokho kungenza ngiphile ukuphila okunenjongo. Sengiyabona manje ukuthi ukuphila kwami sekunenjongo, ngoba ngibethelwe esiphambanweni ngenxa Yakho futhi kuyinto enhle ukukufela. Nakuba ngingakazizwa nganelisekile ngoba ngazi okuncane Ngawe, ngiyazi ukuthi ngeke ngizifeze ngokugcwele izifiso Zakho futhi kuncane kakhulu engikwenzele khona. Ekuphileni kwami, angikwazanga ukuzinikela ngokugcwele Kuwe; angisondele nakancane kulokho. Uma ngibuka emuva, kulo mzuzu ngizizwa ngikukweleta kakhulu, futhi nginalo mzuzu kuphela wokuba ngikhokhe ngawo wonke amaphutha ami nangalo lonke uthando engikukweleta lona.”

Umuntu kumele alwele ukuphila okunenjongo futhi angeneliswa nje yilokho akwazi ukukwenza manje. Ukuze umuntu aphile njengoPetru, kumele abe nolwazi futhi akwazi ukubhekana nezinto uPetru abhekana nazo. Umuntu kumele afune izinto ezinkulu neziphakeme kakhulu. Kumele afune uthando lukaNkulunkulu olujulile nolumsulwa ngokwengeziwe, kanye nokuphila okunenjongo. Yilokhu kuphela ukuphila; yile ndlela kuphela umuntu ayofana ngayo noPetru. Kumele ugxile ekukhuthaleleni ukuba sohlangothini oluhle ekungeneni kwakho, ungamane nje uhlehle ngenxa yenkululeko yesikhashana bese uziba amaqiniso angempela acacile nabalulekile. Uthando lwakho kumele lube ngokoqobo futhi kumele uthole izindlela ezizokwenza ukhululeke kulokhu kuphila okubi nokungenamthetho futhi okungahlukile kokwezilwane. Kumele uphile ukuphila okunenjongo, ukuphila okuyigugu, futhi akumele uzikhohlise, noma ukuphila kwakho ukuphendule ithoyizi okudlalwa ngalo. Kuwo wonke umuntu ozimisele ngokuthanda uNkulunkulu, awekho amaqiniso angenakuwathola futhi akukho ukungabi bikho kobulungiswa obenziwayo angeke akwazi ukumelana nakho. Kufanele uphile kanjani? Kufanele umthande kanjani uNkulunkulu futhi ungalusebenzisa kanjani lolu thando ukuze wenelise isifiso Sakhe? Ayikho into ebaluleke ukudlula leyo ekuphileni kwakho. Ngaphezu kwakho konke, kumele ube nezifiso ezinjalo futhi ukwazi ukubekezela, ungafani nje nabantu abaphelelwa yithemba kalula. Kumele ukwazi ukuphila ukuphila okunenjongo futhi uwazi amaqiniso angempela futhi ungaziphathi budlabha. Unganakile, impilo yakho ingakwedlula nje.; ngemva kwalokho, uyolithola yini elinye ithuba lokuthanda uNkulunkulu? Ingabe umuntu angakwazi ukuthanda uNkulunkulu uma esefile? Kumele ube nesifiso kanye nonembeza onjengokaPetru; ukuphila kwakho kumele kube nenjongo futhi akumele ube nesikhathi sokudlala ngokuphila kwakho! Njengoba ungumuntu, futhi ufuna uNkulunkulu, kumele uyiqaphele indlela oziphatha ngayo ekuphileni kwakho, nendlela ozinikela ngayo kuNkulunkulu nokuthi uba kanjani nokholo olunenjongo Kuye, ngendlela emsulwa, enhle, nelungile. Namuhla akufanele waneliseke kuphela ngokuthi unqotshwe kanjani, kodwa kumele ucabange nangendlela ozohamba ngayo ngokuzayo. Kumele ube nezinto ezikukhuthazayo futhi ube nesibindi sokuba uphelele, futhi ukugweme ukuzibona ungeke wakwazi kwenza lutho. Ingabe iqiniso linazo izintandokazi? Ingabe iqiniso lihloselwe ukuphikisana nabantu? Uma ulifuna ngempela iqiniso, lingakuthonya? Uma umelana nokungabi bikho kobulungiswa, ingabe lokho kuzokuqeda amandla? Uma ukufuna ngempela ukuphila, ingabe kuzokwehlula ukuphila? Uma ungenalo iqiniso, akukhona ukuthi iqiniso likushaya indiva, kodwa kungenxa yokuthi uqhelelene neqiniso, uma ungakwazi ukumela ubulungiswa, lokho akusho ukuthi kukhona into embi ngobulungiswa kodwa kungenxa yokuthi ukholwa ukuthi amaqiniso awasetshenziswanga kahle; uma ugcina ungakutholi ukuphila ngemva kokukufuna iminyaka eminingi, lokho akubangelwa ukuthi ukuphila akunanembeza kuwe, kodwa kungenxa yokuthi wena awunanembeza ekuphileni kwakho, ukuxoshile ukuphila; uma uphila ekukhanyeni, futhi ubungakwazi ukuthola ukukhanya, lokho akungenxa yokuthi ukukhanya akukwazi ukukukhanyisa, kodwa kungenxa yokuthi awuzange ukunake ukuba khona kokukhanya ngakho ukukhanya kukushiye ngesinyelela. Uma ungakulweli ukuphila, kungaphethwa ngokuthi awuyinto yalutho futhi awunaso isibindi futhi awukwazi ukumelana namandla obumnyama. Untekenteke kakhulu! Uyehluleka ukuphunyuka emandleni kaSathane akuvimbezelayo futhi uzimisele ngokuphila lokhu kuphila okuphephile futhi okulondekile bese ufa ungenalwazi. Okufanele ukuthole ukulwela ukunqotshwa; lokhu kuyisibopho sakho. Uma wenelisekile ngokunqotshwa, uzobe uxosha ukukhanya. Kumele ubhekane nobunzima ngenxa yeqiniso, kumele uzinikele eqinisweni futhi ukhuthazelele ukuthunazwa ngenxa yeqiniso nokuthi ukuze wazi okuningi ngeqiniso kumele udlule ezinhluphekweni eziningi. Yilokhu okufanele ukwenze. Ungavumi ukulahla iqiniso ngenxa yokuthi ufuna ukuthula emndenini wakho, ungavumi ukulahlekelwa yisithunzi nobuqotho bakho ngenxa nje yenjabulo yesikhashana. Kufanele ulwele konke okuhle nokulungile, futhi ufune indlela yokuphila ukuphila okunenjongo. Uma uphila ukuphila okuyichilo kanjalo futhi zingekho izinto ozifunayo, ingabe awudlali yini ngokuphila kwakho? Yini ongayithola ekuphileni okunjalo? Kufanele uzigweme zonke izinhlobo zenjabulo yenyama ngenxa yeqiniso elilodwa, nokuthi ungawalahli wonke amaqiniso ngenxa yenjabulo yesikhashana. Abantu abenza kanjalo abekho qotho futhi abanaso nesithunzi; ukuphila kwabo akunayo injongo!

UNkulunkulu uyamsola futhi amahlulele umuntu ngoba umsebenzi Wakhe ufuna lokho, ngaphezu kwalokho, ngoba umuntu uyakudinga lokho. Umuntu udinga ukusolwa nokwahlulelwa, futhi kulapho kuphela angathola khona uthando lukaNkulunkulu. Namuhla, niqinisekiswe kakhulu, kodwa lapho ninqwamana nezingqinamba ezincane nisenkingeni; idumela lenu lincane kakhulu futhi nisuke nisadinga ukusolwa okukhulu kanye nokwahlulelwa ukuze nizuze ulwazi olujulile. Namuhla, niyamhlonipha uNkulunkulu, niyamesaba futhi niyazi ukuthi unguNkulunkulu weqiniso, kodwa animthandi kakhulu, ingasaphathwa eyokumthanda ngeqiniso; ulwazi lwenu luseluncane kakhulu futhi anikabi nesimo esihle. Lapho nibhekana nesimo esithile, nisuke ningakabi nabufakazi, kuncane kakhulu ukungena kwenu okuza nezinguquko, futhi aninayo indlela yokukwenza ngokoqobo. Abantu abaningi abanaki futhi bayavilapha; abakuvezi obala ukuthi bayamthanda uNkulunkulu, akukho abakwenzayo futhi akucaci ukuthi iyini imigomo yabo. Labo abenziwe baphelela abagcini ngokuba nobuntu obujwayelekile kuphela, kodwa banamaqiniso angaphezu kwesilinganiso sonembeza womuntu; abagcini nje ngokusebenzisa unembeza wabo ukuze babuyise uthando lukaNkulunkulu kodwa kunalokho bamazile uNkulunkulu futhi bakubona ukuthi uNkulunkulu uyathandeka futhi ufanelwe ukuthandwa ngumuntu nokuthi kuningi umuntu angakuthanda kuNkulunkulu nokuthi umuntu ayikho into angayenza ngaphandle kokuthanda uNkulunkulu. Uthando uNkulunkulu analo ngalabo abaphelelisiwe luyabasiza ukuze bakwazi ukwenza izinto abazifisayo. Uthando lwabo luyazenzakalela, uthando olungafuni mbuyiselo, alukhona ukuhweba. Ayikho into ebenza bamthande uNkulunkulu ngaphandle kolwazi abanalo Ngaye. Abantu abanjalo bakhathalela kuphela ukujabulisa uNkulunkulu ngisho noma kuthiwa uNkulunkulu akababonisi umusa. Ababheki amathuba kuNkulunkulu futhi abalulinganisi ngonembeza uthando abanalo ngoNkulunkulu: Ungiphe lona, nami kumele ngikubuyisele lona uthando; uma unganginiki lutho nami ayikho into engizokubuyisela yona. Labo abenziwe baphelela bahlale bekholwa ukuthi: UNkulunkulu unguMdali, futhi wenza umsebenzi Wakhe kithi. Ngoba nginaleli thuba, isimo kanye nokufaneleka ukuba ngenziwe ngiphelele, engikufunayo kufanele kube ukuphila okunenjongo futhi kufanele nganelise Yena. Lokhu kuyafana nalokho uPetru abhekana nakho: Lapho ebuthaka kakhulu, wathandaza kuNkulunkulu wathi, “O Nkulunkulu! Akunandaba ukuthi ngikuphi ngasiphi isikhathi, uyazi ukuthi ngihlezi ngikukhumbula. Akunandaba ukuthi ngikuphi ngasiphi isikhathi, uyazi ukuthi ngifuna ukukuthanda, kodwa isiqu sami sincane kakhulu, ngibuthakathaka futhi anginamandla, uthando lwami alwanele nokuzithoba kwami Kuwe akwanele. Angifanele ukuphila uma ngiqhathaniswa nothando Lwakho. Ngiyafisa ukuba ukuphila kwami akulona ize, nokuthi ngingagcini nje ngokubuyisa uthando Lwakho, kodwa nginikele ngakho konke enginakho Kuwe. Uma ngingakujabulisa, mina njengesidalwa sakho ngiyoba nokuthula engqondweni, akukho okunye engiyokhala ngakho. Nakuba ngibuthaka ngingenawo amandla okwamanje, angeke ngizikhohlwe izeluleko kanye nothando Lwakho. Manje akukho engikwenzayo ngaphandle kokubuyisa uthando Lwakho. O Nkulunkulu, ngizizwa ngimubi! Iyiphi indlela engingabuyisa ngayo uthando lwami, ngingakwenza kanjani konke okusemandleni, ngikwazi ukufeza izifiso Zakho futhi nginikele ngakho konke enginakho Kuwe? Uyabazi ubuthakathaka bomuntu; yini nje engangenza ngifanele uthando Lwakho? O Nkulunkulu! Uyakwazi ukuma kwami okungatheni nokuthi uthando lwami luyinto engekho. Yini engingakwazi ukuyenza ngokusemandleni ami onke kulesi simo? Ngiyazi ukuthi kufanele ngibuyise uthando Lwakho, ngiyazi ukuthi kufanele nginikele ngakho konke enginakho Kuwe kodwa manje angiyilutho. Ngicela ukuba ungiphe amandla nokuqiniseka ukuze ngikwazi kakhudlwana ukukunika uthando olumsulwa lokuzinikela Kuwe kanye nokunikela Kuwe konke enginakho; ngeke ngigcine nje ngokubuyisa uthando Lwakho, kodwa ngiphinde ngikulungele kakhudlwana ukubhekana nokusola, ukwahlulela kanye nokuvivinya Kwakho, ngisho nokuqalekiswa Nguwe okunzima. Ungivumelile ukuba ngilubone uthando Lwakho, futhi mina angikwazi ukungakuthandi, nakuba ngibuthakathaka futhi ngingenamandla namuhla, ngingakukhohlwa kanjani kodwa? Uthando lwakho, ukusola kanye nokwahlulela Kwakho kungenze ngakwazi, kodwa ngisazizwa ngingakwazi ukukuthanda ngokujulile ngoba uyababazeka! Ngingakunikela kanjani konke enginakho kuMdali?” Leso kwakuyisicelo sikaPetru, kodwa isimo sakhe sasimenza kungamfaneli nhlobo. Ngalesi sikhathi, wezwa sengathi kunommese ophenduphendulwa enhliziyweni yakhe, wayesezinhlungwini; wayazi ukuthi yini okungafanele ayenze ezimweni ezinjalo. Nokho waqhubeka ethandaza kuNkulunkulu: “O Nkulunkulu! Umuntu unjengengane, unembeza wakhe ubuthakathaka futhi okuyikhona engingafinyelela kukho, ukubuyisa uthando Lwakho. Namuhla, angikwazi ukukujabulisa, futhi ngifisa ukwenza konke engingakwenza, nokunikela ngakho konke enginakho Kuwe. Ngenze ngigqashule ekububuleni, kungakhathaleki ukuthi ungahlulela kanjani, ungisola kanjani, kungakhathaleki ukuthi yini oyithathayo kimi. Kaningi lapho ungisole khona nalapho ungahlulele khona, ngizisolile futhi ngahluleka ukufinyelela ubumsulwa noma ukufeza izifiso Zakho. Ukukubuyisela ngothando Lwakho ngikwenze ngaphandle kokucindezelwa futhi ngizizwa ngizenyanya nakakhulu.” Into eyenza uPetru wathandaza ngale ndlela kungenxa yokuthi wayefuna uthando lukaNkulunkulu olumsulwa ngokwengeziwe. Wayefuna, enxusa futhi ngaphezu kwalokho wayezigxeka, evuma izono zakhe KuNkulunkulu. Wazizwa emkweleta uNkulunkulu futhi ezenyanya, nokho ngandlela thize, wayengajabule neze. Wayehlezi ezizwa njengomuntu owayengafanele ukufeza intando kaNkulunkulu nowayengasoze akwazi ukwenza okukhulu. Ezimweni ezinjalo, uPetru walulwela ukholo olwaboniswa uJobe. Wabona indlela ukholo lukaJobe olwalulukhulu ngayo ngoba uJobe wayebonile ukuthi konke ayenakho wayekuphiwe uNkulunkulu futhi kwakulindelekile ukuthi uNkulunkulu amphuce konke ayenakho, akunike noma ubani ayengafisa ukumnika khona—leso kwakuyisimo esilungile sikaNkulunkulu. UJobe akazange akhononde, futhi wayesengamdumisa uNkulunkulu. UPetru naye wayezazi kahle futhi wathandaza ngenhliziyo wathi, “Namuhla akufanele nganeliseke ngokubuyisela uthando Lwakho ngisebenzisa unembeza wami futhi ngisho lungaba lungakanani uthando enginalo, ngilubuyisela Kuwe, ngoba imicabango yami mibi kakhulu futhi ngiyehluleka ukukubheka njengoMdali. Ngenxa yokuthi angikakakulungeli ukukuthanda, kumele ngenze ngendlela ezongenza ngikwazi ukunikela konke enginakho Kuwe, engingakwenza ngokuzimisela. Kumele ngikwazi konke okwenzile futhi ayikho enye indlela kumele ngibambe uthando Lwakho futhi ngikwazi ukukhuluma ngezindumiso Zakho ngidumise igama Lakho elingcwele ukuze uzothola udumo olukhulu ngami. Ngizimisele ukuba ngime ngiqine ekufakazeni Ngawe. O Nkulunkulu! Uthando Lwakho luyigugu futhi luhle; ngingafisa kanjani nje kodwa ukuphila ezandleni zomubi? Angizange yini ngidalwe Nguwe? Ngingaphila kanjani kodwa ngaphansi kokubuswa nguSathane? Ngingancamela ukuthi sonke isiqu sami siphile ngaphansi kokusola Kwakho. Angizimisele ukuphila ngaphansi kokubusa komubi. Uma ngingenziwa ngibe msulwa, futhi nginikele ngakho konke enginakho Kuwe, ngizimisele ngokunikela ngomzimba nangengqondo yami ekwahlulelweni nasekusolweni Nguwe ngoba ngiyamzonda uSathane futhi angizimisele ngokuphila ngaphansi kwakhe. Ekwahlulelweni Nguwe, uhambisa phambili isimo Sakho sokulunga; ngiyajabula futhi angikaze ngikhononde nakancane. Uma ngingakwazi ukwenza umsebenzi wesidalwa, ngizimisele ukwenza konke ukuphila kwami kuhambisana nokwahlulela Kwakho, ngaso, ngiyozazi kahle izindlela Zakho ezingcwele, ngixoshe ithonya lomubi.” UPetru wayethandaza kanje, ehlale efuna kanje, futhi wafinyelela ezingeni eliphezulu, uma kuqhathaniswa. Akagcinanga nje ngokukwazi ukubuyisa uthando lukaNkulunkulu, kodwa okungaphezu kwalokho wawufeza umsebenzi wakhe njengesidalwa. Akagcinanga ngokusolwa unembeza wakhe, kodwa wakwazi ukukhuphula izinga likanembeza. Imithandazo yakhe yaqhubeka yenyukela kuNkulunkulu, ngezinga lokuthi wayesenemigomo emikhulu nokuthanda kwakhe uNkulunkulu kwaba kukhulu kakhulu. Nakuba uPetru abulawa zinhlungu, akakhohlwanga ukuthanda uNkulunkulu, futhi wayesaqhubeka efuna ukuqonda intando kaNkulunkulu. Imithandazo yakhe yayiba nala mazwi: Ayikho into engiyifezile ngaphezu kokubuyisela uthando Lwakho. Angizange ngilethe ubufakazi Ngawe phambi kukaSathane, angizange ngizikhulule ethonyeni likaSathane futhi ngisaphila enyameni. Ngiyafisa ukumnqoba uSathane ngothando lwami, ngimhlaze, ngalokho ngenze lokhu okufisayo. Ngifisa ukunikela ngoqobo lwami Kuwe, ngingazinikeli nangengxenyana yami kuSathane ngoba uSathane uyisitha Sakho. Njengoba uPetru ayeqhubeka efuna ukwenza kanjalo, wayekhuthazeka, nolwazi lwakhe lwalukhula kakhulu. Kungakabiphi, wabona ukuthi kufanele agqashule ethonyeni likaSathane futhi aphinde azinikele ngokuphelele kuNkulunkulu. Wakwazi ukuwufinyelela lowo mbuso. Wakwazi ukulwisana nethonya likaSathane wadela nezinto ezazizojabulisa inyama futhi wayezimisele ukuba abhekane nokusolwa nokwahlulelwa nguNkulunkulu. Wathi, “Ngisho noma ngiphila ngaphansi kokusola nokwahlulela Kwakho, kungakhathaleki ukuthi kusuke kunzima kanjani, angizimisele nhlobo ukuphila ngaphansi kokubuswa nguSathane okhohlisayo. Ngiyajabula ngokuphila ngaphansi kwesiqalekiso Sakho kunokuphila ngaphansi kwezibusiso zikaSathane. Ngiyakuthanda ngokuba ngifune ukuphila ngaphansi kokwahlulela Kwakho futhi lokho kungijabulisa kakhulu. Ukusola neokwahlulela kwakho silungile futhi singcwele; sihloselwe ukungihlanza nokungisindisa. Ngingancamela ukuba ukuphila kwami konke kube ngaphansi kokahlulela Kwakho, kunakekelwe Nguwe. Angikufisi ngisho nakancane ukuphila ngaphansi kombuso kaSathane; ngifisa ukuhlanzwa Nguwe; noma ngizwa ubunzima angizimisele ukuxhashazwa nguSathane ngamaqhinga akhe. Mina, sidalwa, kufanele ngisetshenziswe Nguwe, ngibe ngowakho, ngahlulelwe Nguwe futhi ngisolwe Nguwe. Kufanele ngize ngiqalekiswe Nguwe. Inhliziyo yami iyajabula lapho uzimisele ngokungibusisa ngoba ngilubonile uthando Lwakho. UnguMdali, mina ngiyisidalwa Sakho: Akufanele ngikuphoxe ngiphile ngaphansi kokubuswa nguSathane, futhi akufanele ngixhashazwe nguSathane. Kufanele ngibe ihhashi Lakho, noma inkabi, kunokuphilela uSathane. Ngingancamela ukuphila ngaphansi kokusola Kwakho, kunokuchachamba injabulo yenyama, lokho bekuyongijabulisa ngisho noma ngizolahlekelwa umusa Wakho. Ngiyajabula uma ungahlulela noma ungisola nakuba umusa Wakho ungekho phezu kwami; lesi yisibusiso esikhulu esivela Kuwe, umusa Wakho omkhulu. Nakuba uhlale uphakeme futhi unolaka kimi, nalapho angikwazi ukukushiya futhi angikwazi ukukuthanda ngokwanele. Ngingancamela ukuphila ekhaya Lakho, ukuthi ungiqalekise, ungisole futhi ungishaye, angizimisele ukuphila ngibuswa uSathane futhi angizimisele ukutatazela ngijahe okwenyama, ingasaphathwa eyokuthi ngiphilele inyama.” Uthando lukaPetru lwalumsulwa. Lokhu kulandisa okomuntu ophelelisiwe futhi kusezingeni eliphezulu kunelabanye abaphelelisiwe, akukho ukuphila okunenjongo ngaphezu kwalokho. UPetru wakwamukela ukusola nokwahlulela kukaNkulunkulu, wayebazisa ubungcwele bukaNkulunkulu akukho lutho kuye ayekubona kuyigugu. Wathi, “USathane unginika injabulo yenyama, kodwa angiyifuni. Ukusola nokwahlulela kusikaNkulunkulu siphezu kwami—ngizizwa ngibalulekile, ngithola injabulo futhi ngibusisekile. Ukube uNkulunkulu akangahlulelanga, ngangingeke ngimthande, bengiyohlala ngaphansi kokubusa kukaSathane, angilawule futhi angiqondise. Uma bekunjalo, bengingeke ngiphile njengomuntu wangempela, ngoba bengizobe ngingakwazi ukujabulisa uNkulunkulu futhi ngingakwazi ukuzinikela kuNkulunkulu. Nakuba uNkulunkulu engangibusisi, engishiya ngingakhululekile, kube sengathi kunomlilo ovuthayo ngaphakathi kimi ngingenakho ukuthula noma injabulo, nakuba ukusola nesiyalo sikaNkulunkulu singakaze sibe kude nami, ekwahlulelweni kukaNkulunkulu ngiyakwazi ukuthola ukulunga Kwakhe. Kuyangijabulisa lokhu; ayisekho phela into eyigugu nenenjongo ekuphileni. Nakuba ukuvikelwa nokunakekelwa Nguye kuphenduke ukusolwa ukwahlulelwa, isiqalekiso, nokushaya okungenalo uzwelo, zisangijabulisa lezi zinto ngoba zingangihlanza futhi zingishintshe futhi zingisondeze kuNkulunkulu, zingenze ngithande uNkulunkulu, zenze nothando lwami ngoNkulunkulu lube msulwa. Lokhu kungenza ngikwazi ukwenza umsebenzi wami njengoba ngiyisidalwa, kungiletha phambi kukaNkulunkulu kungiqhelise ethonyeni likaSathane, ukuze ngingabe ngisakhonza uSathane. Lapho ngingaphili ngaphansi kokubuswa nguSathane, ngiyakwazi ukunikela ngakho konke enginakho nakho konke engingakwenza kuNkulunkulu, ngaphandle kokuzigodla—yilapho ngizizwa khona ngigculiseke kakhulu. Ukusola nokwahlulela kukaNkulunkulu okungisindisile futhi ukuphila kwami akuhlukaniseki ukusola nokwahlulela kukaNkulunkulu. Ukube ukuphila kwami emhlabeni bekungaphansi kokubuswa nguSathane futhi kungekho ngaphansi kwesivikelo sikaNkulunkulu ngokusolwa nokwahlulelwa Nguye, bengiyohlala ngaphansi kokubuswa nguSathane futhi ngaphezu kwalokho bengingeke ngilithole ithuba noma izindlela zokuphila ukuphila okunenjongo. Ngaphandle uma ukusola nokwahlulela kukaNkulunkulu singazange singishiye bengizokwazi ukuhlanzwa nguNkulunkulu. Ngaphandle kwamazwi ahlabayo nobungcwele bukaNkulunkulu kanye nokwahlulela okuphakeme kukaNkulunkulu lapho ngithole khona isivikelo esikhulu futhi ngaphila ekukhanyeni, ngathola izibusiso zikaNkulunkulu. Ukuze ngihlanzwe, ngikhululeke kuSathane ngiphile ngaphansi kokubusa kukaNkulunkulu—lesi yisibusiso esikhulu kakhulu ekuphileni kwami namuhla.” Yilokhu okungcono uPetru akuzwa ekuphileni kwakhe.

Zinjalo izimo umuntu okumele alwele ukuzithola ngemva kokuba enziwe waphelela. Uma ungeke ufinyelele kulezo zimo, lokho kusho ukuthi ngeke uphile ukuphila okunenjongo. Umuntu uphilela inyama, okusho ukuthi uphila esihogweni futhi ngaphandle kokwahlulela nokusola kukaNkulunkulu umuntu wenyanyeka njengoSathane. Kungenzeka kanjani ukuba umuntu abe ngcwele? UPetru wayekholelwa ukuthi ukusola nokwahlulela kukaNkulunkulu kwakuyisivikelo kanye nomusa okukhulu kakhulu kumuntu. Ukusola nokwahlulela sikaNkulunkulu kuphela okungenza umuntu aphaphame, azonde inyama kanye noSathane. Isandla sikaNkulunkulu esiqinile sikhulula umuntu ekuthonyweni nguSathane, simkhulula ezweni lakhe elincane, simphilise ekukhanyeni kokuba khona kukaNkulunkulu. Akukho ukusindiswa okungcono kunokusola nokwahlulela! UPetru wathandaza, “O Nkulunkulu! Uma nje ungisola futhi ungahlulela, ngiyokwazi ukuthi awuzange ungishiye. Ngisho noma kuthiwa awunginiki injabulo noma ukuthula, ungenze ngiphile ngezinsizi futhi ngithole ukusolwa okuningi, uma nje ungangishiyanga inhliziyo yami iyokhululeka. Namuhla, Ukusola nokwahlulela Sakho kuphenduke esivikelo sami esihle kakhulu nesibusiso sami esikhulu kunazo zonke. Umusa ongipha wona uyangivikela. Umusa owubeka phezu kwami namuhla ungibonisa isimo Sakho sokulunga futhi uwukwahlulela nokusola Kwakho; ngaphezu kwalokho uwuvivinyo futhi ngaphezu kwalokho ungukuphila kokuhlupheka.” UPetru wakwazi ukubeka eceleni injabulo yenyama wafuna uthando olujulile nesivikelo esikhulu ngoba wayethole umusa omkhulu ekwahlulelweni nasekusoleni kukaNkulunkulu. Ekuphileni kwakhe, uma umuntu efuna ukuhlanzwa futhi enze umehluko esimweni sakhe, uma efisa ukuphila impilo enenjongo afeze indima yakhe njengesidalwa kuyomele amukele Ukwahlulela nokusola kukaNkulunkulu futhi angasivumeli isiyalo sikaNkulunkulu nokushaywa nguNkulunkulu ukuba kusuke kuye, ukuze akhululeke ekukhohlisweni nasekuthonyweni nguSathane aphile ekukhanyeni kukaNkulunkulu. Yazi kahle ukuthi ukusola nokwahlulela kukaNkulunkulu kungukukhanya, kuwukukhanya kwensindiso yomuntu nokuthi asikho isibusiso esingcono, umusa noma isivikelo somuntu. Umuntu uphila ngaphansi kwethonya likaSathane futhi uphila enyameni; uma engahlanziwe futhi engasitholi isivikelo sikaNkulunkulu, uyoba mubi nakakhulu. Uma efisa ukuthanda uNkulunkulu, kuyomele ahlanzwe futhi asindiswe. UPetru wathandaza, “Nkulunkulu, lapho ungiphatha ngobumnene ngijabula kakhulu, ngiduduzeke; futhi lapho ungisola ngizizwa ngiduduzeka futhi ngijabula nakakhulu. Nakuba ngibuthakathaka ngibekezelela ukuhlupheka ebengingakwazi, nakuba kunezinyembezi nomunyu, uyazi ukuthi lo munyu ubangelwa ukungalaleli kwami nangenxa yobuthakathaka bami. Ngiyakhala ngoba angikwazi ukwanelisa izifiso Zakho, ngizwa usizi futhi ngiyazisola ngoba angikufanele ukuma phambi Kwakho kodwa ngizimisele ukuthola lo mbuso, ngizimisele ukwenza konke okusemandleni ami ukuze ngikujabulise. Ukusola Kwakho singilethele isivikelo futhi singinike insindiso enkulu kakhulu; ukwahlulela Kwakho sivimba ukubekezela nesineke Sakho. Ngaphandle kokusola nokwahlulela Kwakho bengingeke ngithole isihawu nomusa Wakho othandekayo. Namuhla, ngikubona kahle ukuthi uthando uthando Lwakho ludlula ngale kwamazulu futhi ludlula yonke into. Uthando Lwakho alusona nje isihe nomusa wothando; ngisho nangaphezu kwalokho, luwukusolwa nokwahlulelwa. Ukusola nokwahlulela Kwakho kungizuzise kakhulu. Ngaphandle kokusola nokwahlulela Kwakho, akekho noyedwa obengahlanzwa, akekho noyedwa obengaluzwa uthando lukaMdali. Nakuba ngibekezelele amakhulu ezivivinyo nezinsizi futhi sengike ngasondela egodini, zenze ukuthi ngikwazi ngempela futhi ngizuze insindiso ephakeme. Ukube ngishiywe ukusola, ukwahlulela kanye nesiyalo Sakho, bengiyophila ebumnyameni, ngaphansi kokubuswa uSathane. Yiziphi izinzuzo inyama yomuntu enazo? Ukube bengizoshiywa ukusola nokwahlulela Kwakho, bekuyoba sengathi uMoya Wakho ungishiyile, kufane nokuthi awusekho nami. Uma bekunjalo, bengizoqhubeka kanjani ngiphila? Uma ungifumba ukugula, uthathe inkululeko yami, ngingaqhubeka ngiphila, kodwa uma ngishiywa ukusola kanye nokwahlulela Kwakho, ngeke ngibe nayo indlela yokuphila. Uma bengiphila ngaphandle kokwahlulela nokusola Kwakho, bengiyolahlekelwa uthando Lwakho, uthando olujule kakhulu kimi engingeke ngiluchaze ngamazwi. Ngaphandle kothando Lwakho, ngabe ngiphila ngaphansi kokubuswa uSathane, futhi ngingahluleka ukubona ubuso Bakho obukhazimulayo. Ngingaqhubeka kanjani ngiphile? Angeke ngikubekezelele ukuphila nobumnyama obunjalo. Ukuba Nawe kufana nokuthi ngiyakubona, ngakho ngingakushiya kanjani? Ngiyakuncenga ukuba ungalokothi uthathe ukunethezeka kwami okukhulu ngisho noma kungamazwi ambalwa angiqinisekisayo. Ngijabulile ngothando Lwakho futhi namuhla angikwazi ukuqhelelana Kungenzeka kanjani ukuthi ngingakuthandi? Kunezinyembezi eziningi zosizi ezehle ngenxa yothando Lwakho, nokho bengihlezi ngicabanga ukuthi ukuphila kanjena kunenjongo nakakhulu, kuyangicebisa, kungishintshe futhi kungenze ngikwazi ukubamba iqiniso okufanele libanjwe yizidalwa.”

Konke ukuphila komuntu kungaphansi kokubusa kukaSathane futhi akekho noyedwa ongakwazi ukuzikhulula ngamandla akhe ekuthonyweni nguSathane. Bonke baphila ezweni elingcolile, elinenkohlakalo nobuze, elingenayo nencane injongo; baphila impilo yokungabi nandaba yenyama, yenkanuko, futhi baphilela noSathane. Ukuphila kwabo akubalulekile nakancane. Umuntu akakwazi ukuzitholela yena iqiniso eliyomkhulula ethonyeni likaSathane. Ngisho noma umuntu ekholelwa kuNkulunkulu futhi elifunda iBhayibheli, akaqondi ukuthi angazikhulula kanjani ekulawulweni yithonya likaSathane. Kuzo zonke izizukulwane, bambalwa kakhulu abathole le mfihlo, bambalwa kakhulu abayibambile. Njengoba umuntu emzonda kangaka uSathane, ezonda inyama yakhe, akakwazi ukunqoba ithonya likaSathane. Namuhla, ingabe anisekhona ngaphansi kombuso kaSathane? Anizisoli ngezenzo zenu zokungalaleli, ingasaphathwa-ke eyokuthi ningcolile futhi anilaleli. Ngemva kokuphikisana noNkulunkulu, nize nithole ngisho ukuthula kwengqondo nizizwe nibakhulu. Ingabe ukuthula kwenu akwenziwa ukuthi nikhohlakele? Ingabe lokhu kuthula kwenu okusengqondweni akwenziwa wukuthi anilaleli? Umuntu uphila esihogweni esenzelwe umuntu, uphila ngaphansi kwethonya elimnyama likaSathane; emhlabeni, lapho izipoki nabantu kuhlala khona, nalapho kungena enyameni yomuntu. Awuphili epharadesi elihle emhlabeni. Indawo okuyo ibuswa udeveli, isihogo, indawo eyingozi. Uma umuntu engahlanziwe, kuyosho ukuthi ungowokungcola; uma engavikelwa futhi enganakekelwa uNkulunkulu, usayisigqila sikaSathane; uma engahlulelwe futhi engasoliwe lokho kusho ukuthi akanayo indlela yokuphunyuka ekucindezelweni ubumnyama bethonya likaSathane. Ukukhohlakala kwakho okubonisayo kanye nokuphila kwakho ngendlela ebonisa ukuthi awulaleli kuwubufakazi obuveza ngokusobala ukuthi usaphila ngaphansi kokubuswa nguSathane. Uma ingqondo kanye nemicabango yakho kungazange kuhlanzwe futhi isimo sakho singakaze sahlulelwe futhi sisolwe, lokho kusho ukuthi sonke isiqu sakho sisalawulwa nguSathane, imicabango yakho ikhohliswe nguSathane, sonke isiqu sakho sisezandleni zikaSathane. Uyazibona yini ukuthi usuqhelelene kanjani nezinga lokuphila kukaPetru? Unalo lelo zinga? Kuningi kangakanani okwazi ngokusola nokwahlulela kwanamuhla? Kungakanani osukubambile kwalokho uPetru akwazi? Uma namuhla uhluleka ukwazi, ingabe uzokwazi ukufinyelela lolo lwazi esikhathini esizayo? Umuntu oyivila noyigwala njengawe kalula nje akanakukwazi ukusola nokwahlulela. Uma ujaha ukuthula enyameni, kanye nokufeza izifiso zayo, lokho kuyosho ukuthi ayikho indlela ongahlanzwa ngayo, futhi ekugcineni uzobuyiselwa kuSathane ngoba uphila ngendlela kaSathane, nenyama. Njengoba izinto zinjalo namuhla, abantu abaningi abanandaba nokuphila, okusho ukuthi abanandaba nokuhlanzwa noma ukuthola ulwazi olunzulu ngokuphila. Bangenziwa kanjani ukuba baphelele? Labo abangakufuni ukuphila, abanalo ithuba lokupheleliswa futhi labo abangafuni ukwazi uNkulunkulu futhi abangafuni ukushintsha isimo sabo, abanayo indlela yokuphunyuka ethonyeni lobumnyama bukaSathane. Abakhathazeki kangako ngokuphathelene nolwazi lwabo ngoNkulunkulu kanye nokungena kwabo ezinguqukweni zesimo sabo, abanandaba nakho njengalabo abakholelwa enkolweni kuphela, futhi abamane balandele okwenziwayo futhi baye ezinkonzweni ezijwayelekile. Ingabe lokho akukhona ukudlala ngesikhathi? Uma ekukholweni kwakhe kuNkulunkulu, umuntu engabi nandaba nezinto ezibalulekile eziphathelene nokuphila, engafuni ukungena eqinisweni, engalufuni ushintsho esimweni sakhe, ingasaphathwa eyokwazi umsebenzi kaNkulunkulu, angeke apheleliswe. Uma ufisa ukupheleliswa, kumele uqonde umsebenzi kaNkulunkulu. Kumele ukuqonde ngokukhethekile ukubaluleka kokusola kanye nokwahlulela Kwakhe, nokuthi kungani lo msebenzi wenziwa kumuntu. Ingabe uyakwazi ukwamukela? Uma wahlulelwa kanjalo, ingabe uyakwazi ukufinyelela ezingeni elifana nelikaPetru, kanye nasolwazi lwakhe? Uma ufuna ulwazi ngoNkulunkulu kanye nemisebenzi kaMoya oNgcwele futhi ufuna nokuguqula izindlela zakho, uzoba nethuba lokupheleliswa. 

Ngokwalabo abazokwenziwa baphelele, lesi sigaba somsebenzi wokunqotshwa sibaluleke kakhulu; umuntu onqotshiwe kuphela oyothola ithuba lokupheleliswa. Ayikho into ebaluleke ngokwenza kuphela indima yokunqotshwa, engeke ikwenze ukwazi ukusetshenziswa nguNkulunkulu. Ngeke ube nendlela yokudlala indima yakho ekusakazeni ivangeli, ngoba awukulweli ukuphila, futhi awuzifuni izinguquko nokwenziwa musha, ngakho uzobe ungayazi kahle impilo. Phakathi nala magxathu omsebenzi, wake wenza njengesikhonzi, kodwa uma ekugcineni ungakufuni ukulwela ukuba njengoPetru, okulwelayo kungafani nendlela uPetru apheleliswa ngayo, uma kunjalo, ngokwemvelo, angeke ube noshintsho endleleni yakho yokuphila. Uma ungumuntu ofuna ukupheleliswa, kumele unikeze ubufakazi, uzobe usuthi: “Kulezi zinyathelo ngezinyathelo zomsebenzi kaNkulunkulu, ngiwamukele umsebenzi wokusola nokwahlulela kukaNkulunkulu futhi nakuba ngibekezelele ukuhlupheka okunzima, sengiye ngayazi indlela uNkulunkulu aphelelisa ngayo umuntu, ngiwutholile umsebenzi owenziwe nguNkulunkulu, ngizuze ulwazi ngokulunga kukaNkulunkulu futhi ukusola Kwakhe kungisindisile. Isimo Sakhe sokulunga sehlele kimi, sangilethela izibusiso kanye nomusa; ukwahlulela nokusola Kwakhe okungivikele futhi kwangingcwelisa. Ukube angisolwanga futhi ngahlulelwa uNkulunkulu, ukube akaze angithethise ngabe angizange ngimazi uNkulunkulu futhi ngabe angisindiswanga. Namuhla ngiyabona njengesidalwa, akukhona ukuthi umuntu ujabulela konke okwenziwe uMdali, kodwa okubaluleke kakhulu, ukuthi zonke izidalwa kufanele zijabulele isimo sokulunga sikaNkulunkulu, futhi zijabulele izahlulelo Zakhe zokulunga, ngoba umuntu kufanele asijabulele isimo sikaNkulunkulu. Njengesidalwa esonakaliswe nguSathane, umuntu kufanele ajabule ngesimo sokulunga sikaNkulunkulu. Esimweni Sakhe sokulunga kunokusola nokwahlulela futhi ngaphezu kwalokho kunothando olukhulu. Nakuba ngingakwazi ukuthola uthando lukaNkulunkulu ngokugcwele namuhla, ngibe nenhlanhla yokulubona, futhi ngibusisiwe ngakho.” Lena yindlela labo abaphelelisiwe abahamba kuyo, nolwazi abakhuluma ngalo. Abantu abanjalo bafana noPetru; bayizwile indlela uPetru aphila ngayo. Abantu abanjalo kuseyilabo abazuze ukuphila, abaneqiniso. Uma bezwa lokho kuphila kuze kube sekugcineni, phakathi nokwahlulela kukaNkulunkulu, ngokuqinisekile baziphunyula ethonyeni likaSathane futhi bazuzwe nguNkulunkulu.

Ngemva kokuba sebenqotshiwe, abantu ababi nabo ubufakazi obucacile. Baamphoxile uSathane kodwa bangaphila ngamazwi kaNkulunkulu. Awuzange uzuze insindiso yesibili; uthole umnikelo wesono, nokho awukakapheleliswa—lokhu ukulahlekelwa okukhulu. Kumele ukuqonde lokho ongena kukho, nokuthi kuzofanele uphile kanjani, bese ungena kukho. Uma ekugcineni ungafinyeleli ekuphelelisweni, uyobe ungeyena umuntu wangempela futhi uyoba nokuzisola. U-Adamu no-Eva uNkulunkulu abadala ekuqaleni babengabantu abangcwele, okusho ukuthi, ngesikhathi beseseNsimini yase-Edene babengcwele, bengenakho ukungcola. Babethembekile kuJehova futhi bengazi lutho ngokungathembeki kuJehova. Lokhu kungenxa yokuthi babengaphazanyiswa yithonya likaSathane, ungakabathinti ushevu kaSathane futhi bengabantu abamsulwa emlandweni wesintu. Babehlala eNsimini yase-Edene, bengenakho ukungcola, bengakabi sethonyeni lenyama futhi bemhlonipha uJehova. Kamuva, lapho belingwa nguSathane, badla isihlungu senyoka base beba nelukuluku lokungathembeki kuJehova, babe sebephila ngaphansi kwethonya likaSathane. Ekuqaleni, babengcwele futhi bemhlonipha uJehova; babengabantu kuphela uma bephila kanjalo. Kamuva, balingwa nguSathane, badla isithelo solwazi lokuhle nokubi ngemva kwalokho baphila ngaphansi kwethonya likaSathane. Kancane kancane, izingqondo zabo zonakaliswa nguSathane balahlekelwa ngubuntu bangempela, obuphelele. Umuntu wayenomoya kaJehova futhi kwakungekho nokuncane ukungamlaleli futhi bungekho nobubi enhliziyweni yakhe. Ngaleso sikhathi umuntu wayengumuntu wangempela. Ngemva kokonakaliswa nguSathane, umuntu waphenduka isilwane: Imicabango yakhe yagcwala ububi nokungcola ngaphandle kobuhle nobungcwele. Ingabe akuyena uSathane lowo? Uzibonele imisebenzi eminingi kaNkulunkulu nokho awukakashintshi noma awukahlanzwa. Usaphila ngaphansi kokubusa kukaSathane futhi awuzithobi kuNkulunkulu. Lona ngumuntu osenqotshiwe kodwa ongakapheleliswa. Kungani umuntu onjalo kuthiwa akakapheleliswa? Kungenxa yokuthi akakulweli ukuphila noma ulwazi ngemisebenzi kaNkulunkulu akukho okunye akufunayo kunokujaha izifiso zenyama kanye nokujabula isikhashana. Umphumela walokho ukuthi alukho ushintsho ekuphileni kwakhe futhi akakutholi ukufana nomuntu wokuqala owadalwa nguNkulunkulu. Abantu abanjalo bafana nezidumbu ezihambayo, bangabafile abangenawo umoya! Labo abangalulweli ulwazi ngezinto zomoya, abangabulweli ubungcwele, abangakulweli ukuphila ngeqiniso, abaneliseka ngokunqotshwa ohlangothini olungeluhle, futhi abangakwazi ukuphila ngokwamazwi kaNkulunkulu futhi babe abantu abangcwele—laba abantu abangasindisiwe. Ngoba uma umuntu engenalo iqiniso, akakwazi ukuma aqine phakathi novivinyo lukaNkulunkulu; yilabo abangakwazi ukuma baqine phakathi nokuvivinywa nguNkulunkulu kuphela abasindisiwe. Abantu engibafunayo abafana noPetru, okungabantu abafuna ukupheleliswa. Iqiniso namuhla linikwa labo abalilangazelelayo futhi abalifunayo. Le nsindiso inikwa labo abalangazelela ukusindiswa uNkulunkulu futhi ayenzelwanga ukuba izuzwe nguwe kuphela kodwa kuqondwe nokuthi nawe uzuzwe nguNkulunkulu. Uzuza uNkulunkulu ukuze Naye uNkulunkulu akuzuze. Namuhla ngikhulume la mazwi kuwe, futhi uwazwile nokuthi kufanele uphile ngala mazwi. Ekugcineni lapho usebenzisa la mazwi kuzoba yilapho sengikuzuzile ngawo; futhi ngesikhathi esifanayo nawe uyobe uwazuzile la mazwi, okusho ukuthi uyobe uyitholile le nsindiso yaphezulu. Lapho nje usuhlanziwe, uyoba usungumuntu wangempela. Uma wehlulwa ukuphila ngeqiniso noma wehlulwa ukuphila njengomuntu owenziwe waphelela, ngalokho kungashiwo ukuthi awuyena umuntu, uyisidumbu esihambayo, isilwane ngenxa yokuthi awuphili ngeqiniso, okusho ukuthi awunawo umoya kaJehova nokuthi ungumuntu ofile ongenawo umoya! Nakuba kuyinto engenzeka ukuba ufakaze ngemva kokunqontshwa, okutholayo ukusindiswa okuncane futhi awukakabi isidalwa esiphilayo esinomoya. Nakuba udlule ekusolweni nasekwahlulelweni, isimo sakho asishintshwanga noma senziwe kabusha ngenxa yalokho; useyilokhu owawuyikho kuqala, usengokaSathane nokuthi awukabi umuntu ohlanziwe. Yilabo abenziwe baphelela kuphela abayigugu, futhi abantu abanjalo abazuze ukuphila kwangempela. Ngelinye ilanga abanye bayothi kuwe, “Usuke wawubona umsebenzi owenziwe nguNkulunkulu, ngakho awuthi qaphu qaphu ngokuthi unjani umsebenzi Wakhe. UDavide wazibonela umsebenzi kaNkulunkulu futhi izenzo zikaJehova zaba kuye, noMose ngokunjalo wazibambisisa izenzo zikaJehova futhi bobabili bakwazi ukuzichaza futhi babengakhuluma ngokumangalisa kukaJehova. Niwubonile umsebenzi owenziwe uNkulunkulu osenyameni; ezinsukwini zokugcina ungakhuluma ngokuhlakanipha Kwakhe? Kukhona eningakusho ngokubabazeka komsebenzi Wakhe? Yiziphi izinto uNkulunkulu azifune kuwe kini futhi uzithole zinjani? Niwubonile umsebenzi kaNkulunkulu phakathi nezinsuku zokugcina; uyini umbono wenu omkhulu? Ningakhuluma ngakho? Ungakhuluma ngesimo sikaNkulunkulu sokulunga?” Ungaphendula kanjani lapho ubuzwa le mibuzo? Uma uthi, “UNkulunkulu ungcwele, uyasisola asehlulele, usiveza ngokungazigodli. Isimo sikaNkulunkulu asizamukeli nhlobo izono zomuntu. Ngemva kokuzibonela umsebenzi kaNkulunkulu, sengiyabazi kahle ubulwane esiyibo futhi sengibubonile nobungcwele bukaNkulunkulu,” omunye umuntu uzokubuza ukuthi, “Yini enye oyaziyo ngoNkulunkulu? Umuntu ukuthola kanjani ukuphila? Ikhona eminye imigomo onayo?” Uzophendula uthi, “Ngemva kokonakaliswa uSathane, izidalwa zikaNkulunkulu ziphenduke izilwane, futhi bezingasahluke ngalutho ezimbongolweni. Namuhla, ngisezandleni zikaNkulunkulu futhi kumele ngijabulise izifiso zikaMdali, ngilalele konke akufundisayo. Ayikho futhi enye indlela.” Uma ukhuluma ngezinto ezinjalo kuphela, umuntu okhulumayo ngeke akuqonde okushoyo. Uma bekubuza ukuthi wazini ngomsebenzi kaNkulunkulu, basuke bekhuluma ngezinto odlule kuzo. Basuke befuna ukuthola ukuthi wazini ngokusola nangokwahlulela kukaNkulunkulu ngemva kokudlula kwakho kukho, futhi basuke befuna ukwazi ngezinto wena odlule kuzo, bafuna ukhulume ngokwaziyo ngeqiniso. Uma uhluleka ukukhuluma ngezinto ezinjalo, lokhu kufakazela ukuthi awazi lutho ngomsebenzi wanamuhla. Uhlezi ukhuluma ngenzwabethi noma ngalokhu okwaziwa nguwonke-wonke; akukho okwazi kahle, ingasaphathwa eyesisekelo solwazi lwakho, nokuthi ubufakazi bakho abulona iqiniso ngakho abanye abantu awukwazi ukubakholisa. Ungamane nje ube ngumlandeli kaNkulunkulu, futhi ungafuni ukuba nelukuluku elikwenza ufune ukwazi konke. Ngokungashisi futhi ungabandi, uzozichithakalisa bese uzibambezela ekuphileni. Kumele uzikhohlwe izenzo zakho zobuvila nokungabi matasa, uze ujwayelane nezinto ezinhle futhi unqobe ubuthakathaka bakho ukuze uzuze iqiniso futhi uphile ngalo. Ayikho into ethusayo ngobuthakathaka bakho futhi amaphutha owenzayo awayona inkinga yakho enkulu. Inkinga yakho enkulu nephutha lakho elikhulu ungaqondakali kwakho ukuthi uyabanda noma uyashisa nanokungabi nesifiso sokufuna iqiniso. Inkinga enkulu nonke eninayo ukuthi ningamagwala kuyilapho nizijabulela izinto zinjengoba zinjalo bese ningenzi lutho ngazo. Lokho kuwugibe olukhulu kini futhi kuyisitha esikhulu ekufuneni kwenu iqiniso. Uma nilalela ngenxa yamazwi ajulile engiwakhulume kini, lokho kuyosho ukuthi anilubambile nhlobo ulwazi futhi anilazisi iqiniso. Ukulalela okunjengokwakho akusibo ubufakazi futhi angikwamukeli. Omunye angase anibuze, “Uvelaphi ngempela uNkulunkulu wenu? Yini ephathekayo uNkulunkulu wenu anayo?” Uzophendula uthi, “Isiqu Sakhe ukusola nokwahlulela kwakhe.” Bese eqhubeka, “Ingabe uNkulunkulu akanawo umusa futhi akanalo uthando kumuntu? Awukwazi lokhu?” Uzothi, “Lowo nguNkulunkulu wabanye. NguNkulunkulu abantu benkolo abakholwa kuye, akuyena owethu.” Uma abantu abanjengawe besakaza ivangeli, lokho kuyosho ukuthi indlela yeqiniso uyonakalisile, ngakho uyini umsebenzi wakho? Abanye abantu bangayithola kanjani indlela yeqiniso kuwe? Awunalo iqiniso, awulikhulumi nhlobo iqiniso ngaphezu kwalokho uyaliqeda. Yini ekwenza ufanelekele ukuphila phambi kukaNkulunkulu? Uma usakaza ivangeli kwabanye nalapho uhlanganyela ngeqiniso futhi ufakaza ngoNkulunkulu, uma uhluleka ukubazuza bayowaphikisa amazwi owakhulumile. Ingabe ukuba khona kwakho kuyabonakala? Usubone omningi umsebenzi kaNkulunkulu, nokho lapho ukhuluma ngeqiniso, ukhuluma amazwi angenangqondo. Awuyena yini umuntu ongemsebenzi? Uyini umsebenzi wakho? Kwenzeka kanjani ukuba nibone imisebenzi kaNkulunkulu emingaka kodwa ningabi noluncane ulwazi Ngaye? Lapho benibuza ukuthi yiluphi ulwazi eninalo ngoNkulunkulu oluyiqiniso, ziyima emthumeni noma mhlawumbe niphendule ngento engahlangene nombuzo abawubuzile—nithi uNkulunkulu unamandla, nithi izibusiso enizitholile ziyinjabulo enkulu kaNkulunkulu nokuthi alikho iqholo eniyoke nibe nalo kunokuzibonela uNkulunkulu mathupha. Kubaluleke ngani ukusho lokhu? Angamazwi angenamsebenzi, ayize! Uma usunolwazi oluningi ngomsebenzi kaNkulunkulu, ingabe wazi kuphela ukuthi ukuphakamisa uNkulunkulu kuyiqiniso? Kumele uwazi umsebenzi kaNkulunkulu, ngaleyo ndlela uyokwazi ukunikeza ubufakazi obuyiqiniso kuNkulunkulu. Kungenzeka kanjani ukuba labo abangazange balithole iqiniso banikeze ubufakazi ngoNkulunkulu?

Uma umsebenzi omngaka namazwi amangaka engakuthinti, kuyothi lapho kufika isikhathi sokusakaza umsebenzi kaNkulunkulu uyohluleka ukwenza umsebenzi wakho futhi uyohlazeka uphinde ululazeke. Ngaleso sikhathi uyozwa sengathi umkweleta okuningi uNkulunkulu nokuthi ulwazi onalo ngoNkulunkulu luyobe lukha phezulu. Uma ungalufuni ulwazi ngoNkulunkulu namuhla, njengoba esasebenza, ngokuhamba kwesikhathi kuyobe sekubhedile. Ekugcineni luyobe lungasekho ulwazi ongakhuluma ngalo—uyosala ulambatha, ungenalutho. Yini oyokwazi ukuyisebenzisa ekulandiseni kuNkulunkulu? Unaso isifiso sokubheka kuNkulunkulu? Manje, kumele uzame ukusebenza kanzima ezintweni ozifunayo, ukuze ekugcineni, ube njengoPetru, wazi ukuthi kuzuzisa kanjani iukusola nokwahlulela kukaNkulunkulu kumuntu nokuthi wazi ukuthi ngaphandle kokusola nokwahlulela Kwaakhe umuntu ngeke asindiswe kunalokho angacwila ekungcoleni kwakhe, acwile nakakhulu obishini. Abantu bonakaliswa uSathane, omunye unake omunye futhi omunye uchachaza ekhanda lomunye, abasamesabi uNkulunkulu futhi ukungalaleli kwabo kukhulu kakhulu, sebenemibono eminingi futhi yonke ngekaSathane. Ngaphandle kokusola nokwahlulela kukaNkulunkulu, isimo somuntu esikhohlakele ngeke sihlanzwe futhi ngeke asindiswe. Lokho okuboniswa yimisebenzi kaNkulunkulu osamuntu esenyameni yilokho okuvezwa nguMoya nokuthi umsebenzi awenzayo yilowo owenziwe nguMoya. Namuhla, uma ungenalo ulwazi ngomsebenzi Wakhe kusho ukuthi uyisiphukuphuku futhi kuningi okukulahlekele! Uma ungakayitholi insindiso kaNkulunkulu kusho ukuthi ukholo lwakho lungolwenkolo nokuthi ungumKristu wenkolo. Imisebenzi emisha kaMoya Oyingcwele ikulahlekele ngenxa yokuthi ubambelele emfundisweni efile kanti abanye abafuna ukuthanda uNkulunkulu bayakwazi ukuthola iqiniso kanye nokuphila, kuyilapho ukholo lwakho lungakwazi ukwamukelwa nguNkulunkulu. Kunalokho usuphenduke umenzi wokubi, owenza izinto ezilimazayo nezingathandeki, usuphenduke isisulu senhlekisa kaSathane nesigqila sakhe. UNkulunkulu akayena owukuba umuntu akholelwe kuye kodwa kufanele athandwe, afunwe futhi akhonzwe ngumuntu. Uma ungamfuni namuhla, usuku luyofika lapho uyothi khona, “Ngalesiya sikhathi angimlandelanga ngani ngokufanele uNkulunkulu, angamenelisa ngokufanele, angafuna izinguquko esimweni sempilo yami? Yeka indlela engizisola ngayo ngokuthi angizange ngizinikele kuNkulunkulu ngaleso sikhathi, futhi angizange ngifune ulwazi ngezwi likaNkulunkulu. Kuningi uNkulunkulu akusho ngaleso sikhathi; kungani ngingazange ngimfunisise? Ngibe yisiphukuphuku!” Uyozenyanya ngezinga elithile. Namuhla awuwakholwa amazwi engiwashoyo futhi awuwanakile; lapho kufika usuku lokuba umsebenzi Wakhe usabalale, uyowabona ngobuningi bawo, uyozisola futhi ngaleso sikhathi uyomangala kakhulu. Kunezibusiso kodwa awazi ukuthi ungazijabulela kanjani, futhi kuneqiniso kodwa awulilweli. Ingabe awuziletheli ukweneliseka? Namuhla, nakuba sekuseduze ukuba isinyathelo esilandelayo somsebenzi kaNkulunkulu siqale, ayikho into ebaluleke njengalokho okufuneka kuwe nalokho okufanele uphile ngakho. Miningi imisebenzi namaqiniso; ingabe akufanele ukuba kwaziwe nguwe? Ingabe ukusola nokwahlulela kukaNkulunkulu ngeke sawuvusa umoya wakho? Ingabe ukusola nokwahlulela kukaNkulunkulu ngeke kukwenze uzenyanye? Ingabe wanelisekile ngokuphila ngokuthula nangokujabula, nangokweneliseka kwenyama okwesikhashana ngaphansi kwethonya likaSathane? Awuyena yini ophansi kunabo bonke abantu? Akekho oyisilima njengalowo obone insindiso kodwa wangalwela ukuyizuza: laba ngabantu abazitika ngenyama futhi abajabula ngoSathane. Uthembela ekutheni ukholo lwakho kuNkulunkulu aluzoba nezinselele noma nezinsizi noma ubunzima obungatheni. Uhlezi ulwela lezo zinto ezingenanzuzo futhi ukuphila kwakho awukwenzanga kwaba nenjongo, kunalokho ubeka imicabango yakho ngaphambi kweqiniso. Awulusizo lwalutho! Uphilisa okwengulube—yimuphi umehluko phakathi kwakho nezingulube nezinja? Ingabe bonke labo abangalifuni iqiniso kunalokho bathanda inyama, abazona yini izilwane? Ingabe labo abafile abangenawo umoya abazona yini izidumbu ezihambayo? Mangaki amagama akhulunywe kuwe? Ingabe mncane umsebenzi owenziwe kuwe? Kungakanani engikunike khona? Ngakho kungani ungazange ukuthathe? Yini ongakhala ngayo? Akukhona yini ukuthi awuzuzanga lutho ngenxa yokuthi uyithanda kakhulu inyama yakho? Futhi akukhona yini ukuthi imicabango yakho ibinehaba? Akukhona yini ukuthi uyisiphukuphuku? Uma ungakwazi ukuthola lezi zibusiso, ungamsola yini uNkulunkulu ngokungakusindisi? Lokho okufunayo ukuthola ukuthula ngemva kokukholelwa kuNkulunkulu—ukuze izingane zakho zikhululeke ekuguleni, umyeni wakho athole umsebenzi oholela kahle, indodana yakho ithole umfazi omuhle, indodakazi yakho ithole umyeni okahle, izimbongolo kanye namahhashi kukulimele kahle umhlabathi, unyaka ube nesimo sezulu esihle ukuze izitshalo zakho zingashi. Yilokhu okufunayo. Ufuna kuphela ukuphila ngokunethezeka, ukuba kungenzeki ngozi emndenini wakho, isiphepho singakuthinti, ubuso bakho bungathintwa nayitshe elincane, zingakhukhuleki izitshalo zomndeni wakho, ungathintwa nayinoma iyiphi inhlekelele yemvelo, ukuba uphile ekwamukelweni nguNkulunkulu, uphile ngaphansi kwesivikelo esifudumele. Igwala elinjengawe, elihlezi lifuna okwenyama—unayo inhliziyo, unawo umoya? Ingabe uwusona isilwane? Ngikunika indlela yeqiniso ngaphandle kokuba ngilindele ukuba ungibuyisele okuthile, kodwa wena akukho ukuzikhandla okwenzayo. Awuyena yini omunye wabakholelwa kuNkulunkulu? Ngibeka ukuphila kwangempela komuntu kuwe, nokho wena awenzi lutho. Ingabe ukhona umehluko phakathi kwakho nengulube noma nenja? Izingulube zona azikufuni ukuphila komuntu, azikudingi ukuhlanzwa futhi azikuqondi ukuthi ukuphila kuyini. Njalo ngosuku, uma nje sezidle zasutha, zivele zizilalele. Mina ngikunikeze indlela yeqiniso, nokho wena awukakayitholi: Awazi lutho. Ingabe uzimisele ukuphila lokhu kuphila, ukuphila kwengulube? Sikuphi isidingo sokuphila kwabantu abanjalo? Ukuphila kwakho akuyilutho futhi kuyanyanyeka, uphila emanyaleni futhi ayikho imigomo onayo; ingabe ukuphila kwakho kubi ukwedlula bonke ububi? Ingabe uyanyanya lapho ubheka uNkulunkulu? Uma uqhubeka uzizwa kanjalo, ngeke yini ulahlekelwe yikho konke? Indlela yeqiniso uyinikiwe, kodwa ukuthi uyayithola noma cha kuncike ezintweni ozilwelayo. Abantu bathi uNkulunkulu ulungile, futhi uma nje umuntu emlandela kuze kube sekugcineni, ngokuqinisekile akakhethi, ungoNgcwele. Uma umuntu emlandela kuze kube sekugcineni, ingabe uNkulunkulu uyomkhipha inyumbazane umuntu? Angikhethi uma kuziwa kubantu futhi ngahlulela wonke umuntu ngobungcwele Bami, nokho kunemibandela ethile yezimfuno engizenzela abantu, futhi engikufunayo kufanele bonke abantu babe nakho, akunandaba ukuthi bangobani. Anginandaba nokuthi uneziqu ezinkulu nezihlonishwa kangakanani; enginendaba nakho ukuthi uhamba endleleni Yami, nokuthi uyalithanda futhi ulomele yini iqiniso. Uma untula iqiniso, kunalokho udicilele phansi igama Lami, futhi ungahambi ngendlela Yami, umane nje ungilandele ungenandaba, ngaleso sikhathi ngiyokushaya ngikujezisele ububi bakho, futhi yini ongabe usayisho? Uyokwazi yini ukuthi uNkulunkulu akalungile? Namuhla, uma wenza ngokuvumelana namazwi engiwakhulume kuwe, lokho kuyosho ukuthi ungumuntu engimamukelayo. Uthi uhlale uhlupheka ube ulandela uNkulunkulu, nokuthi umlandele kumnyama kubomvu, waba Naye ezikhathini ezimnandi nezinzima, kodwa awukaphili ngamazwi uNkulunkulu awakhulumile; ufisa kuphela ukugijima yonke indawo ngenxa kaNkulunkulu futhi uzikhandlele uNkulunkulu nsuku zonke futhi awukaze ukucabange ukuphila ukuphila okunenjongo. Uthi futhi, “Noma kunjalo, ngikholwa ukuthi uNkulunkulu ulungile. Sengihluphekile ngenxa Yakhe, ngayaluza ngenxa Yakhe, futhi ngazinikela Kuye futhi ngisebenze kanzima naphezu kokunganakwa; nakanjani uzongikhumbula.” Kuyiqiniso ukuthi uNkulunkulu ungcwele, nokho ubungcwele bakhe abuthintwa ngisho nobuncane ububi: Ubungcwele bukaNkulunkulu abuhambi ngentando yomuntu, abungcolisiwe inyama futhi abuthengwa. Bonke abavukelayo nabaphikisayo futhi abangahambi ngendlela Yakhe, bayojeziswa; abekho abathethelelwe futhi abekho abayobuye badingeke uma kunesidingo! Abanye abantu bathi, “Namuhla ngiyagijima ngenxa Yakho; lapho kufika ukuphela, unganginika isibusiso esincane?” Ngakho ngiyakucela, “Ingabe uwenzile amazwi Ami?” Ukulunga okhuluma ngakho kuncike ekuhwebeni. Ucabanga ukuthi ngilungile kuphela, nokuthi angikhethi muntu, nokuthi bonke labo abangilandelayo kuze kube sekugcineni nakanjani bazosindiswa bathole nezibusiso Zami. Kunencazelo ejulile emazwini Ami okuthi “bonke labo abangilandelayo nakanjani bazosindiswa”: Labo abangilandela kuze kube sekugcineni yilabo abayothola ukwamukelwa Yimina ngokugcwele, bayilabo okuthi ngemva kokuba sengibanqobile, bafune iqiniso futhi benziwe baphelele. Iyiphi imibandela oyifinyelele? Ufinyelele kuphela ukulandela mina kwaze kwaba sekugcineni, kodwa yini enye? Uphilile ngokuvumelana namazwi Ami? Ufinyelele kweyodwa kwezinhlanu izimfuno Zami, nokho awunaso isifiso sokufeza lezi ezinye ezine. Uthole indlela elula kakhulu futhi wayilwela ngesikhathi ucabanga ngenhlanhla yakho. Kumuntu onjalo ofana nawe, isimo Sami sokulunga sihlanganisa ukusola nokwahlulela, siyimpindiselo Yami futhi siyindlela Yami elungile yokusola abenzi bobubi; bonke labo abangahambi endleleni Yami bazojeziswa nakanjani, ngisho noma bengilandela kuze kube sekugcineni. Lokhu ukulunga kukaNkulunkulu. Lapho lesi simo sokulunga sivezwe ekujezisweni komuntu, umuntu uyomangala futhi uyozisola kakhulu ngokuthi ngesikhathi elandela uNkulunkulu akazange ahambe endleleni Yakhe. “Ngaleso sikhathi ngahlupheka kancane lapho ngilandela uNkulunkulu, kodwa angizange ngihambe endleleni kaNkulunkulu. Yiziphi izaba umuntu onjalo angazibeka? Ayikho enye indlela ngaphandle kokusolwa!” Nokho engqondweni yakhe ulokhu ecabanga, “Akusenani, vele ngikulandelile kwaze kwaba sekugcineni, ngakho ngisho noma ungisola, ngeke ungijsole ngesihluku futhi ngemva kwalokhu kusola uyobe usangifuna. Ngiyazi ukuthi ulungile futhi ngeke ungiphathe kanjalo kuze kube phakade. Futhi ngiyazi ukuthi angifani nalabo abayoqothulwa; labo abayoqothulwa bayothola ukusolwa okukhulu kakhulu, kuyilapho ukusolwa kwami kuzobe kulula.” Ubungcwele bukaNkulunkulu abufani nalokho okushoyo. Akukhona ukuthi labo abakwazile ukuvuma kahle izono zabo bayobonelelwa. Ukulunga kungcwele, futhi buyisimo esingakubekezeleli ukona komuntu, konke okungcolile nokungakashintshi kuyamnyanyisa uNkulunkulu. Isimo sokulunga kukaNkulunkulu asiwona umthetho, kodwa siwumyalo: Bungumyalo embusweni futhi lo myalo uwukusolwa ngokulunga kwabo bonke abantu abangaphili ngeqiniso futhi abangakashintshi, futhi awukho umngcele wensindiso. Ngoba lapho umuntu ehlukaniswa ngokohlobo ayilo, abalungile bayothola umvuzo, ababi bona bayojeziswa. Kulapho kucaciswa khona lapho umuntu eyogcina khona, kuyisikhathi lapho kuyophela khona umsebenzi wensindiso, okuyothi emva kwalokho umsebenzi wokusindisa abantu ungabe usenziwa, nempindiselo iyolethwa kulabo abenza okubi. Abanye abantu bathi, “UNkulunkulu ukhumbula wonke umuntu obevame ukuba sohlangothini Lwakhe. Ngeke akhohlwe namunye wethu. Siqinisekisiwe ngokuthi sizopheleliswa nguNkulunkulu. Angeke akhumbule ngisho noyedwa kulabo abangaphansi, labo abaphakathi kwabo abayopheleliswa kuqinisekiswa ukuthi baphansi kunathi, bavamise ukubhekana noNkulunkulu; akekho noyedwa phakathi kwethu uNkulunkulu amkhohliwe, sonke uNkulunkulu usamukele, futhi wasiqinisekisa ngokuthi uzosiphelelisa.” Nonke ninokucabanga okunjalo. Ingabe lokhu kuwukulunga? Ingabe ulisebenzisile noma cha iqiniso ekuphileni kwakho? Empeleni uhambe usakaza amahemuhemu anjengalawa—awunamahloni!

Namuhla, abanye abantu balwela ukusetshenziswa uNkulunkulu kodwa ngemva kokunqotshwa, ngeke basetshenziswe ngokuqondile. Njengoba kukhulunyiwe namuhla, uma ngesikhathi uNkulunkulu esebenzisa abantu, ungakakwazi ukukufeza, lokho kusho ukuthi awukapheleliswa. Ngamanye amazwi, ukufika kokuphela lapho umuntu epheleliswa kuyonquma ukuthi uNkulunkulu uyamsebenzisa yini umuntu noma uyamqothula. Labo abanqotshiwe abayilutho ngaphandle kokuba yizibonelo zabantu abayekelelayo nabanombono ongaqondile; bayizibonelo kodwa akukho okunye abayikho ngaphandle kokushintsha. Kuphela lapho isimo sokuphila komuntu sesishintshile futhi eseshintshe ngaphakathi nangaphandle yilapho eyopheleliswa khona ngokugcwele. Namuhla, yikuphi okufunayo, ukunqotshwa noma ukupheleliswa? Yikuphi odinga ukufinyelela kukho? Usuyigcwalisile imibandela yokupheleliswa? Iyiphi osayintula? Kumele uzihlomise kanjani futhi kufanele uwanqobe kanjani amaphutha akho? Kufanele ungene kanjani endleleni yokupheleliswa? Ungazinikela kanjani ngokugcwele? Ucela ukupheleliswa, ngakho uyabulwela yini ubungcwele? Ingabe uwumuntu ofuna ukuzwa ukusolwa nokwahlulelwa ukuze uhlanzwe? Uyakulwela ukuhlanzwa, ngakho ingabe uzimisele ukwamukela ukusola nokwahlulela? Ucela ukwazi uNkulunkulu kodwa ingabe unalo yini ulwazi lokusola nokwahlulela Kwakhe? Namuhla, umsebenzi omningi awenza kuwe ukusola nokwahlulela; yini oyaziyo ngalo msebenzi osewenziwe kuwe? Ingabe ukusola nokwahlulela okwenziwe kuwe kukuhlanzile? Ingabe skukuguqulile? Ingabe ukhona umthelela okube nawo kuwe? Ingabe usukhathele kangako ngomsebenzi omningi wanamuhla—iziqalekiso, ukwahlulela nezambulo—noma konke lokhu ukubona kuyinzuzo kuwe? Uyamthanda uNkulunkulu kodwa umthandelani? Ingabe uthanda uNkulunkulu ngenxa yokuthi uthole umusa omncane? Noma uthanda uNkulunkulu emva kokuthola ukuthula nenjabulo? Noma uNkulunkulu umthanda ngemva kokuba usuhlanzwe Ukusolwa nokwahlulela Kwakhe? Yini ngempela ekwenza uthande uNkulunkulu? Yiziphi izimfuno uPetru azifinyelela ukuze apheleliswe? Ngemva kokuba esenziwe waphelela, iyiphi indlela ebalulekile okuye kwaboniswa ngayo? Ingabe wayeyithanda iNkosi uJesu ngenxa yokuthi wayeyilangazelela noma ngenxa yokuthi akakwazanga ukuyibona noma ngenxa yokuthi uye wasolwa? Noma kungenzeka ukuthi wayithanda iNkosi uJesu nakakhulu ngenxa yokuthi wayemukele ukuhlupheka nezinsizi futhi wakwazi ukubona ukungcola nokungalaleli kwakhe futhi wakwazi ukubona ubungcwele beNkosi? Ingabe uthando lwakhe ngoNkulunkulu lwaba msulwa ngenxa yokusola nokwahlulela kukaNkulunkulu noma ngenxa yenye into? Okuyini leyo? UNkulunkulu umthanda ngenxa yomusa Wakhe futhi ngenxa yokuthi namuhla usuye wathola amanye amazwibela ezibusiso. Ingabe uthando lweqiniso lolu? Kufanele umthande kanjani uNkulunkulu? Kufanele yini wamukele ukusola nokwahlulela Kwakhe, bese, emva kokubona isimo Sakhe sokulunga, ukwazi ukumthanda ngokweqiniso, ngezinga lokuthi uze ugculiseke, futhi ube nolwazi Ngaye? NjengoPetru, ungasho yini ukuthi awukwazi ukumthanda ngokwanele uNkulunkulu? Ingabe okulwelayo ukunqotshwa ngemva kokusolwa nokwahlulelwa, noma ukuba uhlanzwe, uvikelwe futhi unakekelwe ngemva kokusolwa nokwahlulelwa? Yikuphi phakathi kwalokhu okufunayo? Ingabe ukuphila kwakho kunenjongo noma akunayo nhlobo? Ingabe ufuna inyama noma iqiniso? Ufisa ukwahlulela noma ukunethezeka? Ngemva kokuba usubone umsebenzi kaNkulunkulu omngaka, futhi usuye wabubona ubungcwele nokulunga kukaNkulunkulu, kufanele ulwe kanjani? Kufanele uhambe kanjani kule ndlela? Ungalubonisa kanjani uthando lwakho ngoNkulunkulu? Ingabe kukhona okufezwe ukusola nokwahlulela kukaNkulunkulu kuwe? Ukuthi unalo yini ulwazi lokusola nokwahlulela kukaNkulunkulu kulele ekutheni uphila kanjani futhi umthanda kangakanani uNkulunkulu! Izindebe zakho zithi uyamthanda uNkulunkulu, kodwa indlela ophila ngayo ingubuntu obudala nenkohlakalo; awumesabi uNkulunkulu, ingasaphathwa eyokuba nonembeza. Ingabe abantu abanjalo bayamthanda uNkulunkulu? Ingabe abantu abanjalo baqotho kuNkulunkulu? Ingabe yilabo abamukela ukusola nokwahlulela kukaNkulunkulu? Uthi uyamthanda uNkulunkulu futhi uyakholelwa Kuye, kodwa awufuni ukulahla imibono yakho. Emsebenzini wakho, ekungeneni kwakho, emazwini owakhulumayo nasekuphileni yakho, akukho ukuqhakambiswa kothando lwakho ngoNkulunkulu futhi akukho ukumhlonipha uNkulunkulu. Ingabe lona ngumuntu othole ukusola nokwahlulela? Umuntu onjalo angaba yini nguPetru? Ingabe labo abafana noPetru banolwazi kuphela kodwa bangalusebenzisi? Namuhla, iyiphi imfuno edingekayo kumuntu ukuze aphile ukuphila kwangempela? Ingabe imithandazo kaPetru yayingekho ngaphezu kwalokho ayekusho ngomlomo wakhe? Ingabe kwakungewona amazwi aphuma ekujuleni kwenhliziyo yakhe? Ingabe uPetru wathandaza kuphela futhi wangalisebenzisa iqiniso kuye? Ingabe uzikhandla ngenxa kabani? Ungazigcina kanjani uvikelekile futhi uhlanzekile phakathi kokusola nokwahlulela kukaNkulunkulu? Ingabe akumzuzisi ngalutho umuntu ukwahlulelwa nokusolwa nguNkulunkulu? Ingabe konke ukwahlulela kuwukujeziswa? Kungaba yini ukuthula kanye nenjabulo kuphela, izibusiso zengcebo kanye nokunethezeka isikhashana, okuzuzisayo ekuphileni komuntu? Uma umuntu ephila endaweni ejabulisayo nenethezekile, ngaphandle kokwahlulelwa, ingabe angahlanzwa? Uma umuntu efisa ukushintsha futhi ahlanzwe, angakwamukela kanjani ukupheleliswa kwakhe? Iyiphi indlela okufanele uyikhethe namuhla?


Kumele Niqonde Umsebenzi—Ungalandeli Ngokudideka!

Njengamanje baningi abantu abakholwa ngendlela enokudideka. Kuningi enizibuza kona, umuzwa wenu wokuphokophelela izibusiso mkhulu kakhulu, kanti umuzwa wenu wokuphokophelela ukuphila wona muncane kakhulu. Abakholelwa kuJesu kulezi zinsuku banogqozi olukhulu. UJesu uzobemukela ekhaya ezulwini—ngeke bakholwa? Abanye abantu bangamakholwa impilo yabo yonke, sebekholwe iminyaka engamashumi amane noma amashumi amahlanu, futhi abakhathali ukufunda iBhayibheli. Lokhu yingenxa yokuthi bacabanga[a] ukuthi noma ngabe kwenzekani, inqobo nje uma bekholwa, bazongena ezulwini. Nisalandele kule ndlela kaNkulunkulu iminyaka embalwa, kodwa senikuthola kunzima anisakwazi nokubekezela. Lokhu kudalwa ukuthi umuzwa wenu wokuthola izibusiso mkhulu kakhulu. Ukuhamba kwenu kule ndlela yeqiniso kulawulwa umuzwa wenu wokuthola izibusiso nezinhliziyo zenu ezifuna ukwazi okwenzekayo. Anisiqondi kahle lesi sigaba somsebenzi. Okuningi kwalokhu engikushoyo namuhla akukhulumi nalabo abakholelwa kuJesu; akuqondile neze ukukhulunywa ngoba kuhloswe ukulwisana nemibono yabo. Eqinisweni, le mibono okulokhu kukhulunywa ngayo iyona mibono ekhona phakathi kwenu, ngenxa yokuthi aniqondi ukuthi iBhayibheli labhalelwani, okuyisizathu esenza ngithi umsebenzi kaJehova usumdala, nokuyisizathu esenza ngithi umsebenzi kaJesu usumdala. Eqinisiweni, ninemibono eminingi eningakhulumile ngayo. Ninemibono eminingi eniyivalele ezinhliziyweni zenu, bese nilandela iningi. Nicabanga ukuthi imibono yenu imbalwa? Ukuthi nje anikhulumi ngayo, akukho okunye! Empeleni, ukulandela kwenu kuyazenzekela, anibheki indlela yeqiniso nhlobo, futhi aninanhloso yokuzozuza ukuphila. Nize ngokuzobona ukuthi kuzokwenzekani. Ngenxa yokuthi anikayishiyi imibono yenu eminingi yakudala, akekho noyedwa phakathi kwenu okwazile ukuzinikela ngokuphelele. Kuze kube manje, nisaqhubeka nokukhathazeka ngekusasa lenu, imicabango yenu  iyaluza ubusuku nemini, ingakwazi ukukudedela. Ngabe ucabanga ukuthi abaFarisi engikhuluma ngabo “amadoda amadala” enkolweni? Ngabe animele abaFarisi abaningi benkathi yanamuhla? Ngabe nicabanga ukuthi labo bantu engikhuluma ngabo abangibheka bangiqhathanise neBhayibheli ngikhuluma ngongoti beBhayibheli abaseqenjini labenkolo? Nicabanga ukuthi uma ngikhuluma ngalabo ababethela uNkulunkulu esiphambanweni ngikhuluma ngabaholi eqenjini labenkolo? Anibona abalingisi abaqavile abadlala le ndima? Nicabanga ukuthi wonke amazwi engiwashoyo ukulwisana nemibono yabantu enza abefundisi nabadala benkolo inhlekisa? Ngabe azange nani nibe yingxenye yazo zonke lezi zinto? Ngabe nicabanga ukuthi ninemibono embalwa? Yingoba nje senifundile ukuhlakanipha manje. Anisakhulumi ngezinto eningaziqondi noma nihlamuke imizwa yenu ngazo, kodwa inhliziyo yokuhlonipha nenhliziyo yokuthobela akukho. Njengoba nibona, ukufunda, ukubuka, kanye nokulinda yizona zinto enizenzayo namuhla. Senifunde ukuhlakanipha. Niyazi kodwa ukuthi lena ingqondo yenu enobuqili? Nicabanga ukuthi umzuzu wokuhlakanipha uzonisiza niphunyule ekusolweni kwaphakade? Senifunde “ukuhlakanipha”! Abanye abantu bangibuza izinto ezifana nokuthi: “Ngelinye ilanga, uma abantu benkolo bengibuza ukuthi, ‘Kungani uNkulunkulu wakho engakaze enze nesisodwa isibonakaliso?’ ngizochaza kanjani?” Manje, akusikho ukuthi abantu benkolo kuphela abazobuza izinto ezifana nalezi. Kunalokho, kuwukuthi aniwuqondi umsebenzi wanamuhla, futhi ninemibono eminingi. Namanje anazi ukuthi ngikhuluma ngobani uma ngikhuluma ngabantu benkolo? Anazi ukuthi ngilichazela bani iBhayibheli? Anazi ukuthi ngikhuluma nobani uma ngifanekisa izigaba ezintathu zomsebenzi? Ukube bengingazishongo lezi zinto ngabe nikholiseke kalula? Benizodedela kalula kanje? Kulula kanjalo kini ukushiya leyo mibono emidala? Ikakhulukazi leyo “yamadoda angempela” ayengakaze ahloniphe muntu—abengahlonipha kalula kanje? Ngiyazi ukuthi yize ninobuntu bezinga eliphansi, niwuhlobo oluphansi, ninemiqondo engakakhuli kahle, futhi ningenawo umlando omude ngokukholelwa kuNkulunkulu, ninemibono eminingi impela, kanti futhi ngokwendalo yenu anithobeli noma ubani kalula nje. Kodwa namuhla, niyakwazi ukubathobela ngenxa yokuthi niphoqelekile futhi aninakusizakala; niyafana nezingwe ezivalelwe ekhejini yensimbi, anikwazi ukudlala ngokukhululeka ngamakhono enu. Noma beninamaphiko, benizokuthola kunzima ukundiza. Yize ninganikwanga izibusiso niyafisa ukuqhubeka nilandele. Nokho, lona akuwona umoya “womuntu olungile”, kodwa kungenxa yokuthi nishayekile, kanti senifike lapho kuphela khona ukuhlakanipha kwenu. Kungaba ukuthi ingoba wonke lo msebenzi uniqumbe phansi. Ukube bekukhona into enikwaziyo ukuyithola, beningeke nilalele ngendlela enilalela ngayo, ngoba ngaphambilini, beniyizimbongolo zasendle. Ngakho-ke lokhu okushiwo namuhla akuqondisiwe kubantu bezinkolo namahlelo ahlukene, futhi akulwisani nemibono yabo; kunalokho kuwukulwisana nemibono yenu.

Ukwahlulelwa kwabalungile sekuqalile. Ngabe uNkulunkulu usazoba umhlatshelo wesono wabantu? Ngabe uNkulunkulu usazophinde elaphe abantu futhi? Ngabe uNkulunkulu akanalo igunya elingaphezulu kwaleli? Iqembu labantu seliphelelisiwe, futhi sebengaphambi kwesihlalo sobukhosi. Ngabe usazokhipha amadimoni aphilise abagulayo? Ngabe lokhu akusikho okwakudala? Ngabe ubufakazi buzoba khona uma kuqhubeka kanje? UNkulunkulu wabethelwa esiphambanweni kanye, ngakho-ke ngabe uzobethelwa ingunaphakade? Njengoba akhipha amadimoni kanye, ngabe usezowakhipha ingunaphakade? Ngabe lokhu akukhona ukuhlambalaza? Inkathi iqhubekela phambili kuphela uma umsebenzi wesigaba ungaphezulu kwesigaba esedlule. Kuzobe sekufika izinsuku zokugcina, kanti nesikhathi sizofika lapho inkathi izophethwa khona. Abantu abaphokophelela iqiniso kumele benze isiqiniseko sokuthi imibono yabo icacile. Lesi yisona sesekelo. Njalo uma ngikhuluma nani ngemibono, ngihlale ngibona ukuthi izinkophe zabanye abantu ziyalala babe nokozela, bengafuni ukulalela. Abanye babuza ukuthi: “Kungani ungalalele?” Athi, “Lokhu akuyisizi impilo yami noma ukungena kwami eqinisweni.” Uma ngingakhulumi ngezindlela zokwenza, ngikhuluma ngomsebenzi, uthi, “Uma uqala ukhuluma ngomsebenzi ngivele ngifikelwe ubuthongo.” Manje sengiqala ukukhuluma ngezindlela zokwenza, bese eqala ukuqaphela. Ngaphinda ngaqala ukukhuluma ngomsebenzi, aphinde angalaleli. Niyazi ukuthi yini manje okumele nihlonyiswe ngayo? Okunye kwakho imibono ngomsebenzi, okunye ukwenza kwenu. Kumele ukubambe kokubili lokhu. Uma ungenayo imibono njengoba ufisa ukuqhubekela phambili empilweni, kusho ukuthi awunaso isesekelo. Uma unezindlela zokwenza kuphela kodwa ungenawo umbono, futhi ungawuqondi umsebenzi walo lonke uhlelo lokuphatha, kusho ukuthi awunamsebenzi walutho. Kumele uqonde amaqiniso ngokuba nombono, amaqiniso aqondene nokwenza, kumele uthole izindlela ezifanele zokwenza uma usuziqonda; kumele wenze ngokwamazwi, ungene ngokwemibandela yakho. Imibono isona sesekelo, uma ungakunaki lokhu, angeke ukwazi ukubambelela kuze kube sekugcineni. Uma uhlangabezana nale ndlela, uzonhlanhlatha noma uwe bese uyahluleka. Angeke uphumelele! Abantu abangenayo imibono emikhulu njengesesekelo sabo bazohluleka bangaphumeleli. Angeke ukwazi ukuma uqine! Ngabe uyazi ukuthi kuyini ukukholelwa kuNkulunkulu? Ngabe uyazi ukuthi kuyini ukulandela uNkulunkulu? Ngaphandle kwemibono, ungahamba kuyiphi indlela? Emsebenzini wanamuhla, uma ungenayo imibono angeke ukwazi ukupheleliswa. Ukholelwa kubani? Kungani ukholelwa KuYe? Kungani umlandela? Ngabe ukholelwa ngoba kuwumdlalo othile nje? Ngabe impilo yakho uyiphethe sengathi into yokudlala nje? UNkulunkulu wanamuhla ungumbono omkhulu. Kungakanani okwaziyo KuYe? Usubone okungakanani kwaKhe? Usumbonile uNkulunkulu wanamuhla, ngabe isesekelo senkolo yakho kuNkulunkulu sivikelekile? Ngabe ucabanga ukuthi inqobo nje uma ulandela kule ndlela enodaka, uzothola insindiso? Ngabe ucabanga ukuthi ungakwazi ukubamba inhlanzi emanzini adungekile? Ngabe kulula kanjalo? Mingaki imibono yenu ngalokhu uNkulunkulu wanamuhla akushoyo eseniyibeke phansi? Ngabe unawo umbono kaNkulunkulu wanamuhla? Ngabe yikuphi okuqondayo ngoNkulunkulu wanamuhla? Uhlala ucabanga ukuthi uzomthola[b] ngokumlandela nje, noma ngokumbona nje, nokuthi akekho ozokunyakazisa. Ungacabangi ukuthi ukulandela uNkulunkulu kulula. Okubalulekile ukuthi kumele umazi, kumele wazi umsebenzi waKhe, futhi kumele ufise ukubekezelela ubunzima ngenxa yaKhe, ube nesifiso sokupheleliswa nguYe. Lona ngumbono okumele ube nawo. Angeke kulunge uma uhlala ucabanga ukuthokozela umusa! Ungacabangi ukuthi uNkulunkulu ukhona ukuze abantu bathokoze nje, nokunika abantu umusa. Ucabange okungekona! Uma umuntu engeke abeke impilo yakhe engcupheni ukuze alandele, uma umuntu engeke ashiye konke okwezwe ukuze alandele, kusho ukuthi ngeke akwazi ukulandela kuze kube sekugcineni! Kumele ube nemibono ibe yisesekelo sakho. Uma usuku lokuthi wehlelwe inhlekelele, kumele wenzenjani? Uyobe usakwazi ukulandela? Ungasho kalula nje ukuthi uzokwazi ukulandela kuze kube sekupheleni. Kumele uqale uvule amehlo akho ubone ukuthi sithini isikhathi samanje. Yize manje nifana nezinsika zethempeli, kuzofika isikhathi lapho izinsika zizodliwa yimihlwa, okuzokwenza ithempeli liwe, ngoba njengamanje miningi imibono eniyintulayo. Enikunakile umhlaba wenu nje omncane, anazi nokuthi iyiphi indlela ethembekile, indlela efanele yokufuna. Aniwunakile umbono womsebenzi wanamuhla, futhi anizibekile lezi zinto ezinhliziyweni zenu. Ngabe senike nakucabanga ukuthi ngelinye ilanga uNkulunkulu wenu uyonifaka ezindaweni eningazazi? Niyalubona ngamehlo engqondo usuku engiyonemuka konke ngalo, niyoba yini? Ngabe amandla enu ngalelo langa ayofana namanje? Ngabe ukholo lwenu luyobuye lube khona? Ekulandeleni uNkulunkulu kumele wazi lo mbono omkhulu “onguNkulunkulu.” Lolu udaba olubaluleke kakhulu. Okunye futhi, ungacabangi ukuthi ukuhlukana nabantu basemhlabeni ukuze ungcweliswe lokho kukwenza umndeni kaNkulunkulu. Namuhla uNkulunkulu uqobo lwaKhe osebenzayo phakathi kwezidalwa. UNkulunkulu oze phakathi kwezidalwa ukuzokwenza umsebenzi waKhe, hhayi ukuzokwenza imikhankaso. Phakathi kwenu, akukho ngisho abambalwa abakwaziyo ukwazi ukuthi umsebenzi wanamuhla umsebenzi kaNkulunkulu osezulwini obe yinyama. Awukho mayelana nomuntu ohamba phambili onethalente. Kunalokho, kuwukusiza wena wazi ukubaluleka kokuphila komuntu, ukwazi lapho abantu beya khona, nokukusiza wazi uNkulunkulu nobuYena obuphelele. Kumele wazi ukuthi uyisidalwa esandleni soMdali. Okumele ukuqonde ukuthi okumele ukwenze nokuthi kumele umlandele kanjani uNkulunkulu—ngabe lawa akuwona amaqiniso okumele niwaqonde? Akuyona imibono okumele niyibone?

Uma umuntu enemibono usuke enesisekelo. Uma wenza phezu kwesesekelo kuzoba lula ukungena. Kanjalo, angeke ube nokungabaza uma usunesisekelo sokungena. Lokhu kuqonda imibono nokwazi umsebenzi kaNkulunkulu kubalulekile; kumele ube nakho ezikhalini zakho. Uma ningahlonyisiwe ngeqiniso, nikhulume ngezindlela zokwenza kuphela, lokhu yiphutha elikhulu. Ngithole ukuthi abaningi benu abakugcizeleli lokhu, kanti uma nilalela leli qiniso kufana nokulalela amazwi okufundisa ngenkolo. Ngelinye ilanga uyohluleka. Kunamazwi athile kulezi zinsuku ongakawaqondi futhi ongawamukeli; kulokhu kumele ufune ngokubekezela, futhi usuku luzofika lapho uzoqonda khona. Kumele uhlomiseke kancane kancane. Ngisho noma uqonda izimfundiso ezimbalwa zakamoya, kungcono kunokunganaki nhlobo. Kungcono kunokungaqondi lutho. Konke lokhu kuzokusiza ekungeneni kwakho, kususe konke ukungabaza onakho. Kungcono kunokuthi ube nemibono. Kungcono kakhulu ukuba nale mibono ibe yisesekelo sakho. Ngaphandle kokungabaza, kubalulekile ukungena ushayela phezulu. Kungani uzikhathaza ngokulandela ngokudideka endleleni oyingabazayo? Ngabe lokho akufani nokuvala izindlebe ube untshontsha insimbi? Kumnandi kanjani ukungena embusweni uhambela phezulu! Kungani ugcwele ukungabaza? Ngabe lokhu ngeke kusho ukudlula ebunzimeni? Uma uqonda umsebenzi kaJehova, umsebenzi kaJesu, nomsebenzi walesi sigaba somsebenzi, uzoba naso isesekelo. Manje uyabona ukuthi kulula. Abanye abantu bathi, “Uma uMoya Ongcwele eqala umsebenzi omkhulu, ngiyokwazi ukukhuluma ngazo zonke lezi zinto. Kona nje lokho ukuthi angiqondi kahle manje kungenxa yokuthi uMoya Ongcwele akakangikhanyiseli kangako.” Akulula. Akufani nalapho uzimisele ukuthi wamukele iqiniso[c] manje, khona-ke uzolisebenzisa ngobuhlakani lapho kufika isikhathi. Akunjalo! Manje ukholelwa ukuthi usuhlomiseke kahle, nokuthi ngeke kube yinkinga ukuphendula abantu benkolo kanye nalabo abafunde kakhulu, ngisho nokubaphikisa. Ungakwazi ngempela ukukwenza lokho? Yikuphi ukuqonda ongakhuluma ngakho njengoba okwaziyo kuyilokhu okungaphezu kokujwayelekile? Ukuzihlomisa ngeqiniso, ukulwa impi yeqiniso, nokwethula ubufakazi ngegama likaNkulunkulu akukhona lokhu ocabanga ukuthi kuyikho—okuwukuthi inqobo nje uma uNkulunkulu esebenza konke kuzofezeka. Ngaleso sikhathi hleze uzodidwa eminye imibuzo, bese uyabakaza. Okubalulekile ukuthi sicacile yini kuwe lesi sigaba somsebenzi noma cha, nokuthi kungakanani okuqondayo ngaso. Uma ungakwazi ukunqoba amandla esitha, futhi ungakwazi ukunqoba amandla enkolo, ngeke ube into yalutho? Uma uwubonile umsebenzi wanamuhla, wawubona ngamehlo akho wawuzwa nangezindlebe zakho, kodwa ekugcineni awangakwazi ukuba nobufakazi, ngabe usazokwazi ukuqhubeka uphile? Ubani ozokwazi ukumbheka? Ungacabangi okusobala kakhulu. Umsebenzi ekuhambeni kwesikhathi angeke ube lula njengoba uwucabanga. Ukulwa impi yeqiniso akulula. Manje kumele uhlonyiswe. Uma ungahlonyisiwe ngeqiniso manje, uma isikhathi sifika uMoya Ongcwele ungasebenzi ngendlela engaphezu kwejwayelekile, kusho ukuthi uzolahleka.

Imibhalo yaphansi:

a. Umbhalo wokuqala awunawo amagama athi “bayacabanga.”

b. Umbhalo wokuqala awunawo igama elithi “Yena.”

c. Umbhalo awunalo igama elithi “iqiniso.”


Indlela Okufanele Uhambe Ngayo Ibanga Lokugcina Lendlela

Manje senisebangeni lokugcina lale ndlela, futhi liyingxenye ebalulekile yendlela. Kungenzeka ukuthi uye wakhuthazelela ukuhlupheka okukhulu, wenza umsebenzi omningi, wahamba emigwaqweni eminingi, futhi walalela izintshumayelo eziningi; mhlawumbe akuzange kube lula ukufika lapha. Uma ungeke ukwazi ukubekezelela ukuhlupheka obhekane nakho manje futhi uma uqhubeka ngendlela obuwenza ngayo esikhathini esidlule, khona-ke ngeke ukwazi ukupheleliswa. La mazwi akahlosiwe ukukwesabisa—ayiqiniso. Ngemva kokuba uPetru efeze umsebenzi othile kaNkulunkulu, wathola ukuqonda izinto ezithile futhi waba nokuqonda okukhulu. Waqonda izinto eziningi mayelana nezimiso zenkonzo, futhi kamuva wakwazi ukuzinikela ngokuphelele kulokho uJesu ayemphathise kona. Ukucwengisiswa okukhulu akuthola kwakungenxa yokuthi izinto eziningi azenza wayezwa sengathi ukweleta uNkulunkulu kakhulu futhi ngeke akwazi ukumbuyisela. UPetru futhi waqaphela ukuthi abantu bonakele kakhulu, ngakho wayelahlwa unembeza ezizwa enecala. UJesu wayesho izinto eziningi kuPetru, kodwa kuyilapho yena enokuqonda okuncane kakhulu ngaleso sikhathi, futhi ngezinye izikhathi waba nokungemukeli kanye nokuvukela. Ngemva kokubethelwa kukaJesu esiphambanweni, ekugcineni waphaphama ngezinga elithile, futhi waba nomuzwa wecala ngokwenzekile. Ekugcineni, kwafinyelela ezingeni lokuba angamukeli noma yimiphi imiqondo engalungile. Wayesazi kahle isimo sakhe, futhi ebazi kahle ubungcwele beNkosi. Ngenxa yalokho, inhliziyo ethanda iNkosi yakhula nakakhulu ngaphakathi kuye, futhi wagxila nakakhulu ekuphileni kwakhe. Ngenxa yalokhu wabhekana nobunzima obukhulu, futhi nakuba ngezinye izikhathi kwakubonakala sengathi unesifo esibucayi futhi kubukeka sengathi uzokufa, ngemva kokucwengisiswa ngale ndlela izikhathi eziningana, wakuqonda nakakhulu lokho ayikho, futhi kungale ndlela kuphela lapho aba nothando lwangempela lweNkosi. Kungashiwo ukuthi wachitha ukuphila kwakhe konke ecwengisiswa, okukhulu nakakhulu, esolwa. Okwenzeka kuye kwakuhlukile kokwabanye, futhi uthando lwakhe lwaluludlula kude le olwabanye ababengakapheleliswa. Okwamenza wakhethwa njengesibonelo ukuthi wabhekana nobuhlungu obukhulu kakhulu ekuphileni kwakhe futhi waphumelela kukho konke abhekana nakho. Uma nikwazi ngempela ukuhamba ibanga lokugcina lale ndlela njengoPetru, akukho nesisodwa isidalwa esingathatha izibusiso zenu.

UPetru wayeyindoda enonembeza, nakuba ngalolo hlobo lobuntu ayenalo, lapho eqala elandela uJesu, wayenemibono eminingi ngempela yokuphikisa nokuvukela. Kodwa lapho eselandela uJesu, akazange agxile kulezi zinto, wakholelwa ukuthi le indlela nje abantu okufanele babe yiyo. Ngakho, ekuqaleni akazange abe nomuzwa wokuzisola futhi akabhekananga nawo. UJesu akazange agxile kule ndlela ayesabela ngayo uPetru, futhi akabanga nandaba nayo, kodwa waqhubeka nje nomsebenzi okwakufanele awenze. Akamgxekanga uPetru nabanye. Ungase uthi: “Kungenzeka yini ukuthi uJesu wayengayazi le mibono ababenayo?” Akunjalo neze! Kungenxa yokuthi wayemqonda ngempela uPetru—ngempela, kungase kuthiwe wayemqonda kakhulu—kuthiwe uJesu akamthathelanga zinyathelo. Wayebazonda abantu kodwa ngesikhathi esifanayo ebadabukela. Abekho yini phakathi kwenu namuhla abantu abaphikisa njengoPawulu, futhi abanemibono eminingi njengoba uPetru ayenayo eNkosini uJesu ngalesiya sikhathi? Ngiyakutshela, kungcono ungawulaleli kakhulu umqondo wakho wesithathu, imizwa yakho ayithembekile futhi kudala yaphazanyiswa ngokuphelele ukonakala kukaSathane. Ingabe ucabanga ukuthi indlela ozizwa ngayo iphelele futhi ayinaphutha? UPawulu waphikisa iNkosi uJesu izikhathi eziningi kodwa uJesu akenzanga lutho ngokumelene naye. Ingabe kungenxa yokuthi uJesu wakwazi ukwelapha abagulayo nokuxosha amademoni, kodwa wehluleka ukukhipha “idemoni” kuPawulu? Kungani kwaze kwaba ngemva kokuvuswa kukaJesu nokwenyukela ezulwini, ngenkathi uPawulu eqhubeka nokufaka abafundi bakaJesu ejele ngaphandle kwesizathu, lapho uJesu aze wabonakala kuye endleleni eya eDamaseku wase emshaya ewa phansi? Kungenzeka yini ukuthi iNkosi uJesu yephuza kakhulu ukuthatha isinyathelo? Noma kungenzeka yini ukuthi wayengenalo igunya ngesikhathi esenyameni? Ingabe ucabanga ukuthi uma ubangela umonakalo futhi uphikisa ngokuyimfihlo ngemva Kwami, angikwazi lokho? Ingabe ucabanga ukuthi ukukhanyiselwa okuncane okuzuze kuMoya oNgcwele ungakusebenzisa ngokumelene Nami? Lapho uPetru engakavuthwa, waba nemibono eminingi ngoJesu, pho kungani engazange asolwe? Njengamanje, abantu abaningi benza izinto abangakutholi ukusolwa ngazo, ngisho noma betshelwa ukuthi ukwenza kanjalo akulungile, selokhu abalaleli. Ingabe lokho akubangelwa yini ngokuphelele ukuvukela kwabantu? Sengikhulume kakhulu manje, kodwa usantula ngisho nomqondo omncane kanembeza, ngakho uzokwazi kanjani ukuhamba ibanga lokugcina lale ndlela kuze kube sekugcineni? Awucabangi ukuthi lona umbuzo obaluleke kakhulu?

Ngemva kokunqotshwa kwabantu, babe sebekwazi ukulalela ukuqondisa kukaNkulunkulu; bayakwazi ukwethembela okholweni lwabo nasekuzimiseleni kwabo ukuthanda uNkulunkulu nokumlandela. Pho lingahanjwa kanjani ibanga lokugcina lale ndlela? Ngezinsuku obhekene ngazo nosizi kumelwe ukhuthazelele bonke ubunzima, futhi kumele ube nesifiso sokuhlupheka; kungale ndlela kuphela lapho uzokwazi ukuhamba leli banga lendlela ngokuphumelelayo. Ucabanga ukuthi kulula ukuhamba leli banga lendlela? Kufanele wazi ukuthi yini okumele uyenze; kumele nikhulise ukuqonda kwenu futhi nizihlomise ngeqiniso elanele. Lona akuwona umsebenzi wosuku noma wezinsuku ezimbili, futhi akulula ngendlela ocabanga ngayo! Ukuhamba ibanga lokugcina lale ndlela kuncike okholweni nasekuzimiseleni kwakho. Kungenzeka ukuthi awukwazi ukubona uMoya oNgcwele usebenza kuwe, noma kungenzeka awukwazi ukubona imisebenzi kaMoya oNgcwele ebandleni, ngakho ucabanga ngendlela engafanele futhi udumazekile kanti usuphelelwe yithemba ngohambo olusakuhlalele. Ngokukhethekile, amaqhawe aziwayo angesikhathi esidlule onke awasekho—akukumangazi konke lokhu? Kufanele uzibheke kanjani lezi zinto? Ingabe unokholo noma cha? Ingabe uwuqonda kahle umsebenzi wanamuhla, noma cha? Lezi zinto zinganquma ukuthi uzokwazi yini ukulihamba ngokuphumelelayo ibanga lokugcina lale ndlela.

Kungani manje kuthiwa nisebangeni lokugcina lale ndlela? Kungenxa yokuthi nikuqonde konke okufanele nikuqonde, futhi kungenxa yokuthi nginitshele konke abantu okufanele bakuthole. Ngiphinde nganitshela konke ngalokho eniphathiswe kona. Ngakho, manje senihamba engxenyeni yokugcina yendlela engihola ngayo abantu. Engikudingayo nje ukuba nikwazi ukuphila ngokuzimela; ukuthi noma kunini nikwazi ngaso sonke isikhathi ukuba nendlela eniyithathayo, nikhulise ukuqonda kwenu njengakuqala, nifunde amazwi kaNkulunkulu ngendlela efanele, futhi nibe nokuphila okufanele komuntu. Manje ngiyakuhola ukuze uphile ngale ndlela, kodwa esikhathini esizayo, lapho ngingakuholi, uzokwazi ukuqhubeka uphila ngale ndlela? Uzokwazi ukuqhubeka uhamba? Yikho lokhu uPetru ahlangabezana nakho: Lapho eholwa uJesu, wayengaqondi; ngaso sonke isikhathi wayenganaki njengengane, futhi wayengenandaba nezinto ayezenza. Kwaze kwaba yilapho uJesu esehambile lapho aqala khona ukuphila kwakhe njengomuntu ngendlela efanele. Ukuphila kwakhe kwaqala ukuba nenjongo kuphela ngemva kokuba uJesu esehambile. Nakuba ayenazo izizathu ezithile zobuntu obujwayelekile nalokho umuntu ojwayelekile okufanele abe nakho, okwenzeka kuye nalokho akwenza kwaqala esehambile uJesu. Sinjani isimo senu samanje? Manje ngihola wena kule ndlela futhi ucabanga ukuthi kuhamba kahle. Azikho izinto noma izilingo ezikwehlelayo, kodwa kule ndlela ngeke ukwazi ukubona uhlobo lomuntu oyilo ngempela, futhi ngeke ukwazi ukubona ukuthi ungumuntu oneqiniso ngempela yini. Ngomlomo wakho uthi uyakuqonda lokho oyikho, kodwa lawo ngamazwi angenalutho. Kamuva, lapho uthola iqiniso, kungaleso sikhathi kuphela lapho ukuqonda kwakho kuyobonakala khona. Manje, unalokhu kuqonda: “Ngiyaqonda ukuthi inyama yami yonakele kakhulu, nokuthi empeleni ingqikithi yenyama yabantu iyahlubuka futhi imelene noNkulunkulu. Ukuthola isahlulelo nokusola okuvela kuNkulunkulu kuyindlela uNkulunkulu aphakamisa ngayo abantu. Manje ngiyakuqonda lokho, futhi ngizimisele ukubuyisela uNkulunkulu ngothando angibonise lona.” Kodwa lokhu kulula ukukusho. Kamuva lapho wehlelwa izinsizi, ubunzima nokuhlupheka, ngeke kube lula ukubhekana nakho. Nsuku zonke nilandela le ndlela, kodwa anikakwazi ukuqhubeka nolwazi lwenu. Kuzoba kubi kakhulu uma nginiyeka futhi ngingabi nandaba nani; abantu abaningi bazowa bese babe yinsika kasawoti, okuwuphawu lwehlazo. Zonke lezi zinto zingenzeka. Akukukhathazi lokhu? UPetru wabhekana nezinto ezifanayo futhi wahlupheka ngendlela efanayo, kodwa waqhubeka nokuma eqinile. Uma izinto ezifanayo bezingehlela wena, ubungakwazi yini ukuma uqine? Izinto ezashiwo uJesu nomsebenzi awenza esesemhlabeni zanikeza uPetru isisekelo, futhi yilesi sisekelo esamenza wakwazi ukuhamba uhambo lwakhe kamuva. Ningakwazi yini ukufinyelela kulelo zinga? Izindlela ozihambile namaqiniso oye wawaqonda—kungaba yini isisekelo sakho ukuze ume uqine esikhathini esizayo? Ingabe lezi zinto zingaba yini umbono wakho ozokwenza ume uqine kamuva? Ngizonitshela iqiniso—ngingathi konke abantu abakukholelwayo namuhla konke kuyizimfundiso zenkolo. Lokhu kungenxa yokuthi abakuqondayo akuzona zonke izinto abaye babhekana nazo. Ukuthi uye wakwazi ukuqhubeka kuze kube manje kubangelwe ngokuphelele ukuholwa ukukhanya okusha. Akukhona ukuthi ukuma kwakho kuye kwafinyelela ezingeni elithile, kodwa kungenxa yokuthi amazwi Ami akuholele osukwini lwanamuhla; akukhona ukuthi unokholo olukhulu, kodwa kungenxa yokuhlakanipha kwamazwi Ami, akwenze wangabi nayo enye indlela obungenza ngayo ngaphandle kokulandela kuze kube manje. Uma bekungathiwa angingakhulumi lutho manje, kungaphumi lizwi Kimi, ubungeke ukwazi ukuqhubeka futhi ubungeke ukwazi ukuya phambili. Akuyona yini le indlela eniyiyo ngempela? Anazi ukuthi yiziphi izinto okumele ningene kuzo nokuthi yiziphi okumele nizilungisele lokho enikuntulayo. Aniyiqondi indlela yokuphila enenjongo yempilo yomuntu, indlela yokubuyisela uNkulunkulu ngothando anibonise lona, noma ukunikeza ubufakazi obunamandla nobuqand’ikhanda. Ngeke nikwazi nhlobo ukufinyelela kulezi zinto. Niyavilapha futhi niyiziphukuphuku! Enikwaziyo nje ukuncika entweni ethile, futhi enincike kukho ukukhanya okusha, nalowo Ongaphambi kwenu oniholayo. Ukuthi uye wakwazi ukuphikelela kuze kube manje kungenxa yokuncika ngokuphelele ekukhanyeni okusha nasemazwini akamuva. Anifani nhlobo noPetru, owayenekhono lokulandela indlela yeqiniso, noma njengoJobe, owayezinikele ekukhonzeni uJehova futhi ekholelwa ukuthi unguNkulunkulu naphezu kwendlela uJehova amvivinya ngayo, ukuthi wayembusisa noma cha. Ungakwazi ukukwenza lokho? Ninqotshwe kanjani? Enye indlela ukwahlulelwa, ukusolwa, nokuqalekiswa, futhi enye indlela ukunqotshwa yizinto ezifihlakele. Nonke nifana nezimbongolo. Uma engikukhulumayo kungaphakeme ngokwanele, uma zingekho izinto ezifihlakele, kusho ukuthi ngeke ninqotshwe. Uma umuntu othile ubengashumayela futhi njalo ashumayele ngezinto ezifanayo isikhathi esithile, kungathatha isikhathi esingaphansi kweminyaka emibili ukuba nonke nishiye phansi bese nisakazeka; futhi ngeke nikwazi ukuqhubeka. Anazi ukuthi ningajula kanjani, futhi aniqondi ukuthi nililandele kanjani iqiniso noma indlela yokuphila. Enikuqondayo nje ukuthola indaba ethile, njengokulalela izinto eziyimfihlakalo noma imibono, noma ukulalela indlela uNkulunkulu abesebenza ngayo, noma ukulalela izinto ezenzeka kuPetru, noma umlando wokubethelwa kukaJesu esiphambanweni…. Nizimisele ukulalela lezi zinto kuphela, futhi lapho nizilalela kakhulu yilapho niba nomdlandla nakakhulu. Nilalela zonke lezi zinto ukuze nisuse ukudabuka nesithukuthezi senu. Ukuphila kwenu kusekelwe ngokuphelele yilezi zinto eziyizindaba. Ingabe ucabanga ukuthi ufike lapha ngokholo lwakho? Akulona yini ubala lolo, isimo esidabukisayo eninaso? Buphi ubuqotho benu? Buphi ubuntu benu? Ingabe ninakho ukuphila komuntu? Zingaki izakhi zokupheleliswa eninazo? Akulona yini iqiniso lokhu engikushoyo? Ngikhuluma futhi ngisebenze ngale ndlela, kodwa kusenzima ukuba nilalele. Njengoba nilandela, niyabuka futhi. Njalo nibonakala ningenandaba, futhi nihlale nitshelwa okumele nikwenze. Yile ndlela nonke ebenilokhu nenza ngayo; beniholwa ngokusolwa, ukucwengisiswa, nokuzisola kuze kube namuhla. Ukube nje ezinye izintshumayelo ekungeneni ekuphileni zashunyayelwa, bekungeke kube ukuthi kudala nashiya phansi? Ngamunye wenu uqhoshela omunye, kodwa empeleni, izisu zenu zigcwele amanzi angcolile! Uye waphikelela kuze kube manje ngenxa yokuthi uye waqonda kuphela izimfihlakalo ezimbalwa, ezinye izinto abantu abangazange baziqonde esikhathini esidlule. Aninaso isizathu sokuyeka ukulandela, ngakho niye nazimisela ukubhekana nobunzima futhi nalandela isixuku. Lona ngumphumela otholakele ngamazwi Ami, futhi akwenzekanga ngamandla akho. Ayikho into ongaziqhayisa ngayo. Ngakho, uye waholelwa kulesi sigaba somsebenzi namuhla ngenxa yamazwi. Ukube bekungenjalo, ubani obezolalela phakathi kwenu? Ubani obezokwazi ukuphikelela kuze kube namuhla? Kusukela ekuqaleni benifuna ukushiya phansi zibekwa nje, kodwa anikwenzanga lokho; beningenaso isibindi. Kuze kube manje, benilokhu nilandela ngenhliziyo engaphelele.

Kwaze kwaba ngemva kokuba uJesu ebethelwe esiphambanweni futhi wanyukela ezulwini lapho uPetru aqala khona ukuhamba ibanga lakhe futhi waqala ukuthatha uhambo okwakufanele aluthathe; waze waqala ukuzihlomisa ngemva kokubona ubuthakathaka namaphutha akhe. Wabona ukuthi unothando oluncane kakhulu ngoNkulunkulu futhi intando yakhe yokuba ahlupheke yayingenele, ukuthi akanakho ukuqonda, futhi indlela acabanga ngayo yayingafanele. Wabona ukuthi zininigi izinto kuye ezazingahambisani nentando kaJesu, nokuthi wayenezinto eziningi ezaziwukuvukela nokuphikisa nezinto eziningi ezazihlanganisa intando yomuntu. Kwaze kwaba ngemva kwalokhu kuphela lapho angena khona ngazo zonke izici. Lapho uJesu emhola, uJesu wakwenza kwahlala obala lokho uPetru ayikho futhi uPetru wakwemukela futhi wakuvuma lokho uJesu akusho, kodwa ukuqonda waze wakuthola ngemva kwalokho. Lokhu kungenxa yokuthi ngaleso sikhathi, wayengazi lutho, futhi wayengakwazi nhlobo ukuma kwakhe. Lokho kusho ukuthi ngimane ngisebenzisa amazwi ukunihola, futhi kungenzeka ukuba nginiphelelise ngesikhashana nje, futhi nizoqonda bese nazi iqiniso kuphela. Lokhu kungenxa yokuthi ukukunqoba nokukukholisa enhliziyweni ngumsebenzi oqhubekayo manje, futhi kungemva kokuba abantu benqotshiwe lapho abanye beyopheleliswa khona. Okwamanje leyo mibono nalawo maqiniso owaqondayo kwakha isisekelo sezinto ezizokwenzeka kuwe esikhathini esizayo; osizini lwangesikhathi esizayo nizowabona efezeka ngokoqobo la mazwi. Kamuva, lapho wehlelwa uvivinyo futhi ubhekana nezilingo, uzocabanga ngamazwi owashoyo namuhla, okuthi: “Akunandaba ukuthi ngibhekana nezilingo, uvivinyo, noma ukuhluphela okukhulu kangakanani, kumele ngijabulise uNkulunkulu.” Cabanga ngalokho okwenzeka kuPetru kanye nalokho okwenzeka kuJobe—amazwi anamuhla azokuqinisa. Kungale ndlela kuphela lapho ukholo lwakho luzokhuthazeka khona. Ngaleso sikhathi, uPetru wathi wayengakufaneleki ukuthola isahlulelo nokusola kukaNkulunkulu, futhi ngaleso sikhathi nawe uzobe usuzimisele ukuthi bonke abantu babone ukulunga kukaNkulunkulu ngawe. Uzobe usuzimisele ukwamukela isahlulelo nokusola okuvela Kuye, futhi isehlulelo, ukusola nesiqalekiso Sakhe kuzokududuza. Okwamanje, akunakwenzeka ube neqiniso. Ngaphandle kwalo, akukhona nje ukuthi ngeke ukwazi ukuma uqine esikhathini esizayo, kodwa kungenzeka ungakwazi nokwenza umsebenzi wamanje. Uma kungale ndlela, ngeke yini ususwe bese ujeziswa? Okwamanje, alikho iqiniso oye walithola, futhi ngiye ngakunikeza okuthile kuzo zonke izici ozintulayo; ngikhuluma ngazo zonke izici. Ngokuqinisekile anikakukhuthazeleli ukuhlupheka okukhulu; nimane namukele lokho okukhona, anikhokhanga lutho, ngaphezu kwalokho, akukho eniye nakufeza futhi aninakho ukuqonda. Ngakho, lokho enikuqondayo akuzona izimo zenu zangempela. Nilinganiselwe ekuqondeni nasolwazini, kodwa anikavuni kakhulu. Ukube angibanga nandaba nani nganiyeka nabhekana nezimo ngokwenu, ngabe kudala nabuyela ezweni elikhulu. Esikhathini esizayo nizohamba indlela yokuhlupheka, futhi uma nilihamba kahle ibanga lamanje lendlela, khona-ke lapho nibhekana nosizi olukhulu esikhathini esizayo, nizoba nobufakazi. Uma ukuqonda ukubaluleka kokuphila komuntu, futhi uthathe indlela elungile yokuphila komuntu, futhi uma esikhathini esizayo, kungenandaba ukuthi uNkulunkulu ukuphatha kanjani, uzozithoba Kuye ngaphandle kokukhononda noma ukukhetha, futhi ungafuni izinto ngenkani kuNkulunkulu, khona-ke ngale ndlela, uzoba ngumuntu obalulekile. Okwamanje, owukabhekani nezinsizi, ngakho ungalalela noma yini ngaphandle kokukhetha. Uthi yonke indlela uNkulunkulu ahola ngayo ikahle, nokuthi uzozithoba kukho konke akushoyo. Ukuthi uNkulunkulu uyakusola noma uyakuqalekisa, uzozimisela ukumjabulisa. Ngaphezu kwalokho, okushoyo manje akukuchazi lokho oyikho. Ozimisele ukukwenza manje akubonisi ukuthi uzokwazi ukulandela kuze kube sekupheleni. Lapho kufika usizi olukhulu kuwe noma lapho ubhekana noshushiso noma uphoqwa ukuba wenze okuthile, noma uvivinyo olukhulu, khona-ke ngeke ukwazi ukusho lawo mazwi. Uma ungase ube nokuqonda okunjalo ngaleso sikhathi futhi ume uqine, yilokho kuphela okungabonisa lokho oyikho. Wayenjani uPetru ngaleso sikhathi? Wathi: “Nkosi, ngizokudela ukuphila kwami ngenxa Yakho. Uma uvumela ukuba ngife, ngizofa!” Yileyo indlela aphinde wathandaza ngayo ngaleso sikhathi. Wabuye futhi wathi: “Ngisho noma bengakuthandi abanye, kumelwe ngikuthande kuze kube sekupheleni. Ngizokulandela ngaso sonke isikhathi.” Yilokho akusho ngaleso sikhathi, kodwa ngokushesha lapho evivinywa, wacindezeleka futhi wakhala. Nonke niyazi ukuthi uPetru waphika iNkosi kathathu, akunjalo? Baningi abantu abazokhala futhi babonakalise ubuthaka bomuntu lapho bebhekana novivinyo. Awuyona inkosi phezu kwakho. Ngakho, awukwazi ukuzilawula. Kungenzeka namuhla wenza kahle kakhulu, kodwa kungenxa yokuthi lokho kubangelwa yizimo ezikahle. Uma lokho kungashintsha kusasa, ungabonisa ubugwala nobuthaka bakho, futhi ungabonisa indlela onengeka nongenalusizo lwalutho ngayo. “Ubudoda” bakho buyobe bungasekho, futhi ngezinye izikhathi ungase ngisho uphonse ithawula uhambe. Lokhu kubonisa ukuthi obukuqonda ngaleso sikhathi bekungekhona lokho oyikho ngempela. Umuntu kufanele abheke lokho oyikho ngempela ukuze ubone ukuthi umthanda ngeqiniso yini uNkulunkulu, ukuthi uyakwazi yini ukuzithoba kokushiwo uNkulunkulu, nokuthi angakwazi yini ukusebenzisa wonke amandla akhe ukuthola lokho okufunwa uNkulunkulu futhi aqhubeke ezinikela kuNkulunkulu ukuze amnikeze okungcono kakhulu uNkulunkulu, ngisho noma kusho ukuthi adele ukuphila kwakhe.

Kumele ukhumbule ukuthi la mazwi manje asekhulunyiwe: Kamuva, uzobhekana nosizi olukhulu nokuhlupheka okukhulu! Ukupheleliswa akuyona into elula. Okungenani kumele ube nokholo olunjengolukaJobe, noma mhlawumbe olukhulu kunolwakhe. Kufanele wazi ukuthi uvivinyo esikhathini esizayo luzoba ngaphezu kovivinyo lukaJobe, nokuthi kumele usolwe isikhathi esithe ukuba side. Ingabe kulula lokhu? Uma ukuqonda kwakho kungenakuthuthukiswa, uma indlela yakho yokuqonda intuleka, futhi uma wazi okuncane kakhulu, khona-ke ngaleso sikhathi ngeke ube nabo ubufakazi, kodwa uzoba yinhlekisa, into yokudlala uSathane. Uma wehluleka ukubambelela embonweni manje, lokho kusho ukuthi awunaso nhlobo isisekelo, futhi uzolahlwa esikhathini esizayo! Akukho banga lendlela okulula ukulihamba, ngakho ungakuthathi kalula lokhu. Kucabangele ngokucophelela manje lokhu futhi wenze amalungiselelo ukuze ozolihamba ngokufanele ibanga lokugcina lale ndlela. Lena yindlela okumele ihanjwe esikhathini esizayo futhi bonke abantu kumele bayihambe. Awukwazi ukuvumela ukuqonda kwamanje kungene kule ndlebe kuphume kwenye; ungacabangi ukuthi engikusho kuwe kungukudlala ngesikhathi. Sizofika isikhathi lapho uzokusebenzisa khona—amazwi Ami ngeke akhulunyelwe ize. Lesi yisikhathi sokuzihlomisa, yisikhathi sokulungiselela indlela yesikhathi esizayo. Kufanele ulungise indlela ozohamba kuyo kamuva; kufanele ube nokukhathazeka nokwesaba ngokuqondene nendlela ozokuma ngayo uqine esikhathini esizayo, futhi uyilungiselele kahle indlela yakho yangesikhathi esizayo. Ungabi yisiminzi futhi ungavilaphi! Kumele wenze konke ongakwenza ukuze usisebenzise kahle kakhulu isikhathi sakho, khona uzothola konke okudingayo. Ngikunika konke ukuze ube nokuqonda. Nikubonile ngamehlo enu ukuthi esikhathini esingaphansi kweminyaka emithathu, ngasho izinto eziningi ngenza nomsebenzi omningi kakhulu. Esinye isizathu esenze ukuthi ngisebenze ngale ndlela ukuthi abantu bantula kakhulu, kanti esinye isizathu ukuthi isikhathi sifishane kakhulu; akusekho ukulibala. Ngokucabanga kwakho abantu kufanele baqale bathole ukucacelwa kwangaphakathi ngaphambi kokufakaza nokusetshenziswa—kodwa akuhambi yini kancane lokho? Ngakho, ngizoba nawe isikhathi eside kangakanani? Uma uzoba Nami ngize ngiguge ngibe mpunga, ngeke kwenzeke lokho! Ngokubhekana nosizi olukhulu, bonke abantu bangaba nokuqonda kwangempela. Lezi yizinyathelo zomsebenzi. Uma uke wayiqonda ngokuphelele imibono okukhulunywe ngayo namuhla futhi wathola ukuma kwangempela, khona-ke noma ngabe yibuphi ubunzima ozobhekana nabo esikhathini esizayo ngeke bukunqobe, futhi uzokwazi ukumelana nabo. Lapho sengisiqedile lesi sinyathelo sokugcina somsebenzi ngaqeda nokukhuluma amazwi okugcina, esikhathini esizayo abantu kuzodingeka bahambe ngendlela yabo. Lokhu kuzogcwalisa amazwi akhulunywe esikhathini esidlule: Umoya oNgcwele unomsebenzi womuntu ngamunye, nomsebenzi okufanele awenze kumuntu ngamunye. Esikhathini esizayo, wonke umuntu uzohamba endleleni okufanele ahambe ngayo, eholwa uMoya oNgcwele. Ubani ozokwazi ukunakekela abanye lapho ebhekene nosizi? Umuntu ngamunye unokuhlupheka kwakhe, futhi ngamunye unokuma kwakhe. Akekho umuntu onokuma okufana nokomunye. Amadoda ngeke akwazi ukunakekela amakhosikazi awo nabazali ngeke bakwazi ukunakekela izingane zabo; akekho ozokwazi ukunakekela omunye. Ngeke kufane nesikhathi samanje, lapho sisakwazi ukunakekelana nokwesekelana. Kuzoba isikhathi sokuveza obala yonke inhlobo yomuntu. Okungukuthi, lapho uNkulunkulu eshaya umalusi, izimvu zomhlambi zizohlakazeka, futhi ngaleso sikhathi ngeke nibe naye umholi weqiniso. Abantu bazohlukana phakathi—ngeke kufane nesikhathi samanje, lapho ningakwazi khona ukuhlangana ndawonye njengebandla. Esikhathini esizayo, labo abangenawo umsebenzi woMoya oNgcwele bazobonakalisa lokho abayikho ngempela. Amadoda azothengisa ngamakhosikazi awo, izingane zithengise ngabazali bazo, abazali bazoshushisa izingane zabo—inhliziyo yomuntu ayiqondakali! Okungenzeka nje ukuthi umuntu abambelele kulokho anakho, futhi ahambe kahle ibanga lokugcina lendlela. Okwamanje, anikuboni kahle lokhu; futhi nonke nibona lufifi. Ukubhekana ngokuphumelelayo nalesi sinyathelo somsebenzi akuyona into elula.

Isikhathi sosizi ngeke sibe side kakhulu; empeleni, siyothatha ngaphansi konyaka. Uma besingathatha unyaka, besingabambezela isinyathelo esilandelayo somsebenzi, futhi ukuma kwabantu bekungaba buthakathaka. Uma besingaba side kakhulu bebengeke bakwazi ukusimela. Kakade, ukuma kwabantu kunokulinganiselwa. Ngemva kokuphothulwa komsebenzi Wami, isinyathelo esilandelayo kuyoba esokuhamba kwabantu endleleni okufanele bahambe kuyo. Wonke umuntu kumele ayiqonde indlela okufanele ahambe kuyo—kuyindlela nenqubo yokuhlupheka, kuphinde kube yindlela yokucwengisisa ukuzimisela kwakho ukuthanda uNkulunkulu. Yilawo amaqiniso okufanele ungene kuwo, yilawo amaqiniso okufanele uwanezele, indlela yokubhekana nezinto, nokuthi iyiphi ingxenye ongangena kuyo—kumele uziqonde zonke lezi zinto. Kumele uzihlomise manje. Uma ulinda uze ubhekane nosizi, kuyobe sekwephuzile. Wonke umuntu kumele athwale umthwalo wokuphila kwakhe, futhi ungalindi ngaso sonke isikhathi izixwayiso zabanye noma ukuba bakuhlebele umbono endlebeni njalo nje. Kuningi engikukhulumile kodwa namanje awukazi ukuthi yimaphi amaqiniso okufanele ungene kuwo noma uzihlomise ngawo. Lokhu kubonisa ukuthi awukawenzi umzamo wokufunda amazwi kaNkulunkulu. Uwukho nhlobo umthwalo wokuphila kwakho owuthwele—kungaba kuhle kanjani lokho? Awukwazi okufanele ungene kukho, awukuqondi okufanele ukuqonde, futhi udideke ngokuphelele ngendlela okufanele uyithathe esikhathini esizayo. awuyona yini into yalutho ngempela? Uyini umsebenzi wakho? Enikwenzayo manje ukwakha nokulungisa izindlela zenu. Kumele ukwazi okufanele kutholwe abantu nezinga lezinto ezifunwa uNkulunkulu kubantu. Kumele ube nokuqonda okulandelayo: Noma ngabe kwenzekani, nakuba ngonakele ngale ndlela, kumele ngilungise la maphutha phambi kukaNkulunkulu. Ngesikhathi uNkulunkulu engakangitsheli lutho, akukho engangikuqonda, kodwa ngenxa yokuthi kukhona angitshele kona manje futhi ngiyakuqonda, kumele ngisheshe ngilungise, ngiphile ubuntu obujwayelekile, ngiphile ngendlela ezovumelana nentando kaNkulunkulu. Ngisho noma ngingenakwenza ngendlela uPetru enza ngayo, okungenani kufanele ngiphile ubuntu obujwayelekile. Ngaleyo ndlela, ngizojabulisa inhliziyo kaNkulunkulu.

Ibanga lokugcina lale ndlela lizoqhubeka kusukela manje kuze kube yisiphelo sosizi lwesikhathi esizayo. Leli banga lendlela lizoba lapho kubonakaliswa ukuma kwabantu kwangempela kuhlanganise nokuthi banalo yini ukholo lweqiniso noma cha. Ngenxa yokuthi leli banga lendlela lizobe linzima kakhulu uma liqhathaniswa nanoma yiliphi elinye elike lahanjwa ngaphambili, nokuthi liyindlela enamatshe, libizwa ngokuthi “yibanga lokugcina lendlela.” Iqiniso liwukuthi akuyona ingxenye yokugcina yendlela; lokhu kungenxa yokuthi ngemva kokubhekana nosizi, uzokwenza umsebenzi wokusabalalisa ivangeli futhi kuzoba nengxenye ethile yabantu ezosetshenziselwa ukwenza umsebenzi othile. Ngakho “ibanga lokugcina lendlela” kukhulunywa ngalo kuphela uma kubhekiswa osizini lokucwengisisa abantu nezimo ezingezinhle. Engxenyeni yendlela yangesikhathi esedlule, Yimi mathupha engangikuhola ohambweni lwakho olujabulisayo, ngikubambe ngesandla ukuze ngikufundise futhi ngikondle ngokuphuma emlonyeni Wami. Nakuba uye wasolwa futhi wahlulelwa izikhathi eziningi, uye washaywa kancane kuphela ngokuphindaphindiwe. Yiqiniso, lokho kuye kwashintsha kakhulu indlela obheka ngayo ukukholelwa kuNkulunkulu; kubangele nokuba indlela isimo sakho sizinze kakhulu, futhi kwakwenza ukuba ungiqonde kancane. Kodwa nakhu engikushoyo, lapho abantu behamba lelo banga lendlela, inani elikhokhwayo noma umzamo wokucophelela owenziwe abantu ube mncane kakhulu—Yimi engikuhole waze wafika lapha. Lokhu kungenxa yokuthi angidingi ukuba wenze okuthile; empeleni, engikufunayo kuwe akuphakeme nhlobo—ngikuvumela nje ukuba uthathe okutholakalayo. Ngalesi sikhathi ngizinakekele ngokungaphezi izidingo zenu, futhi angizange ngifune izinto ezingenangqondo kini. Niye nabhekana nokusolwa okuphindaphindiwe kodwa anikazitholi izimfuneko Zami zokuqala. Niyahoxa futhi nidangele, kodwa angicabangi ngalokhu ngoba manje yisikhathi somsebenzi Wami siqu, futhi “ukuzinikela” kwenu Kimi angikubheki njengento ebalulekile. Kodwa kusukela lapha kuqhubeke, ngeke ngisasebenza noma ngikhulume, futhi ngaleso sikhathi ngeke ngisanivumela ukuba niqhubeke nendlela yokungasebenzi. Ngizovumela ukuba nifunde izifundo eziningi, futhi ngeke nginivumele nithathe okutholakalayo. Ukuma kweqiniso eninakho namuhla kumele kudalulwe. Ukuthi imizamo yenu yeminyaka ibe nezithelo yini noma cha kuzobonakala ngendlela enihamba ngayo kuleli banga lokugcina lendlela. Esikhathini esidlule, benicabanga ukuthi kulula kakhulu ukukholelwa kuNkulunkulu, futhi lokho kwakubangelwa ukuthi uNkulunkulu wayengenandaba nani. Kuthiwani manje? Nicabanga ukuthi kulula ukukholelwa kuNkulunkulu? Nisenomuzwa wokuthi ukukholelwa kuNkulunkulu kukwenza ujabule futhi ungabi nandaba njengokudlala kwezingane emgwaqweni? Kuyiqiniso ukuthi niyizimvu; nokho, kumele nikwazi ukuhamba indlela okufanele niyihambe ukuze nibuyisele uNkulunkulu ngomusa Wakhe, nokuthi nimzuze ngokuphelele uNkulunkulu enikholelwa Kuye. Ningadlali, futhi ningazikhohlisi! Uma ungaphumelela kuleli banga lendlela, khona-ke uzobona umbukwane ongakaze ubonwe wevangeli lomsebenzi Wami usakazekela embulungeni yonke, futhi uzoba nenhlanhla yokuba seduze Kwami, nokuba nengxenye ekusabalaliseni umsebenzi Wami embulungeni yonke. Ngaleso sikhathi, uzoqhubeka ngenjabulo nokuhamba ngendlela okufanele uhambe ngayo. Ikusasa liyokhanya ngezinga elikhulu, kodwa into eyinhloko manje ukuphumelela ukuhamba leli banga lokugcina lendlela. Kumele ufune, futhi ulungiselele ukuthi ungakwenza kanjani lokhu. Nakhu okumele ukwenze manje; lokhu kuphuthuma kakhulu manje!

Ungakunaka Kanjani Ukuthunywa Kwakho Kwesikhathi Esizayo?

Uyakwazi yini ukwethula isimo esivezwa uNkulunkulu enkathini ngayinye ngendlela ephathekayo, ngolimi olubonakalisa ngokufanele ukubaluleka kwenkathi? Uyakwazi yini, wena ozwa umsebenzi kaNkulunkulu wezinsuku zokugcina, ukusichaza ngemininingwane isimo sikaNkulunkulu? Ungafakaza yini ngesimo sikaNkulunkulu ngokucacile nangokunembayo? Ungakwedlulisela kanjani okubonile kanye nodlule kukho, kulabo abadabukisayo, abampofu, namakholwa azinikele, alambele futhi omele ukulunga futhi abalindele wena ukuba ubeluse? Hlobo luni lwabantu abalindele wena ukuba ubeluse? Ungabona ngamehlo engqondo? Ngabe uyawazi umthwalo owuthwele, ukuthunywa kwakho, kanye nesibopho sakho? Lukuphi ulwazi lomlando wokuthunywa? Ungasebenza kanjani njengomphathi omuhle enkathini ezayo? Ngabe unawo umqondo ophakeme wokuba ngumphathi? Ungamchaza kanjani umphathi wazo zonke izinto? Ngabe ungumphathi wazo zonke izidalwa eziphilayo kanye nazo zonke izinto ezisezweni ngempela? Yiziphi izinhlelo onazo zokuthuthuka kwesinyathelo esilandelayo somsebenzi? Bangaki abantu abalinde wena ukuba ube umelusi wabo? Ngabe umthwalo wakho ungosindayo? Bampofu, bayadabukisa, bayizimpuphuthe, futhi balahlekile, bayalila ebumnyameni, “Iphi indlela?” Yeka indlela abalangazelela ukukhanya ngayo, njengenkanyezi etshuzayo, eyehla masinyane bese ihlakaza amandla obumnyama obucindezele abantu iminyaka eminingi. Ubani ongazi ukuthi bethemba ngokukhathazeka okungakanani, futhi bakulangazelela kangakanani lokhu ubusuku nemini? Laba bantu abahlupheka kakhulu bahlala beboshwe emigodini yobumnyama, bengenalo ithemba lokukhululwa, ngisho nangosuku lokubanika kokukhanya; bayoyeka nini ukukhala? Le mimoya entekenteke engazange ithole ukuphumula ihlupheka ngempela ngeshwa elingaka. Bavalelwe isikhathi eside unya lwezintambo kanye nomlando omi ndawonye. Ubani oke wezwa umsindo wokukhala kwabo? Ubani oke wabona isimo sobuso babo obudabukisayo? Ngabe uke wacabanga ukuthi inhliziyo kaNkulunkulu ilusizi futhi ikhathazeke kangakanani? Angakumela kanjani ukubona abantu abangenacala abadala Yena ngezandla Zakhe behlupheka? Vele, isintu sineshwa lokufakelwa ubuthi. Nakuba siphile kwaze kwaba yinamuhla, ubani obengase acabange ukuthi sekunesikhathi eside sifakelwe ubuthi ngomubi? Ingabe usukhohliwe ukuthi nawe ungomunye walabo bagilwa? Ngothando othanda ngalo uNkulunkulu, awufuni yini ukuzama ukusindisa labo abaphilayo? Awufuni yini ukufaka wonke amandla akho ekukhokheleni uNkulunkulu othanda isintu njengenyama kanye negazi Lakhe siqu? Ungakuhumusha kanjani ukusetshenziswa nguNkulunkulu ukuze uphile ukuphila okuhlukile kokwabanye? Ingabe unalo ngempela ugqozi kanye nokuzimisela ukuphila impilo enenhloso, yomuntu ongcwele okhonza uNkulunkulu?


Inhloso Yokwengamela Umuntu

Uma abantu bengaqonda ngokugcwele indlela elungile yempilo yomuntu kanjalo nenhloso kaNkulunkulu yokulawula umuntu, ngeke baphathe ikusasa labo ngabanye ngabanye kanye nemigomo abayiphokophelele njengomcebo ezinhliziyweni zabo. Ngeke besafisa ukukhonza abazali babo abangcole ngaphezu kwezingulube nezinja. Ingabe ikusasa nezimpokophelo zomuntu akufani ncamashi nosuku lwamanje olubizwa ngokuthi “abazali” bakaPetru? Kuyefana nje nenyama negazi lomuntu. Ingabe impokophelo, ikusasa lenyama kuyoba ukubona uNkulunkulu ngenkathi kusaphila, noma ukuba umphefumulo uhlangane noNkulunkulu emva kokufa? Ingabe inyama izogcina kusasa iselangabini lomlilo njengezilingo, noma izoba sesithandweni somlilo? Akufanele ngabe imibuzo efana nale emayelana nokuthi inyama yomuntu iyobhekana neshwa noma nokuhlupheka yizindaba ezinkulu noma ubani okhona nonengqondo ephilayo akhathazekayo ngazo? (Lapha, ukubhekana nokuhlupheka kuchaza ukuthola izibusiso; inhlupheko ichaza ukuthi izilingo zesikhathi esizayo ziyosiza. Ishwa lichaza ukungakwazi ukuma uqine, noma ukukhohliswa; noma kuchaza ukuthi umuntu uzohlangabezana nezimo ezimbi futhi alahlekelwe yimpilo yakhe phakathi kwenhlekele, nokuthi ayikho indawo enhle ukuba umphefumulo ufinyelele kuyona.) Abantu bahlonyiswa ngengqondo ephusile kodwa mhlawumbe abakucabangayo akuhambisani kahle- kahle nalokho ingqondo yabo kufanele ihlonyiswe ngako. Lokhu kungenxa yokuthi bonke badidekile futhi futhi balandela izinto ngaphandle kokucabangisisa. Kufanele bonke babe nokuqonda okunzulu ngento abazifaka kuyona, futhi kufanele bahlele kahle lokho okufanele kungenwe kukhona ngesikhathi sezilingo (okusho ukuthi, ngesikhathi sokucwengwa ngomlilo), nalokho okufanele bahlome ngako esilingweni somlilo. Ungasebenzeli abazali (okuchaza inyama) bakho njalo abafana nezingulube nezinja, futhi ababi ngaphezu kwezintuthwane nezinambuzane. Iyini inhloso yokugxila kulokhu, ukucabangisisa, nokuhlela njalonjalo engqondweni? Inyama ayiyona eyakho, kodwa isezandleni zikaNkulunkulu ongagcini nje ngokulawula wena kodwa ophinde alawule noSathane. (Ekuqaleni kwakuchaza ukuthi ingekaSathane. Ngoba noSathane usezandleni zikaNkulunkulu, bekungachazwa kanjalo nje kuphela. Ngoba kunamandla kakhulu ukukubeka kanjalo—kuchaza ukuthi abantu abekho ngaphansi kokubusa kukaSathane ngokuphelele, kodwa basezandleni zikaNkulunkulu.) Uphila ngaphansi kokuhlushwa yinyama, kodwa inyama akuyona eyakho na? Ingabe ibuswa uwena? Kungani uzikhathaza ngokucabanga ngalokhu? Kungani unxusa uNkulunkulu njalonjalo ngenyama yakho engcolileyo ekade yalahlwa futhi yaqalekiswa, kanjalo yangcoliswa nayimimoya engcolile? Kungani uzikhathaza ngokusondeza abahlobo baSathane eduze nenhliziyo yakho? Awukhathazeki na ngokuthi inyama ingaphazamisa ikusasa lakho langempela, amathemba amahle, kanye nempokophelo yempilo yakho?

Indlela yanamuhla akulula ukuyihamba. Omunye angathi kunzima ukufinyelela kuyona futhi akujwayelekile eminyakeni yonke. Noma kunjalo, ubani obengacabanga ukuthi inyama yomuntu yodwa beyanele ukuba imcekele phansi? Umsebenzi wanamuhla ngempela uyigugu njengemvula yasentwasahlobo, futhi ubaluleke njengomusa kaNkulunkulu kumuntu. Noma kunjalo, uma umuntu engayazi inhloso yomsebenzi waKhe nanamuhla noma engaqondi umongo womuntu, pho kungakhulunywa kanjani ngobugugu nokubaluleka kwawo? Inyama ayiyona eyabantu, ngakho akekho okwazi ukubona ukuthi iphokophelela ukuya kuphi. Noma kunjalo, kufanele wazi kamhlophe ukuthi uNkulunkulu wendalo uzobuyisela umuntu, owadalwa, ezingeni lakhe ayebekwe kulona, aphinde ahlumelelise umfanekiso wabo abantu kulowo wokuqala kusukela ngesikhathi sendalo yabo. Uzobuyisela ngokuphelele umoya awuphefumulela kumuntu, abuyisele amathambo nenyama yakhe akubuyisele konke kuNkulunkulu wendalo. Uzoguqula ngokuphelele ahlumelelise umuntu, amuke umuntu lonke ifa elalingelona elomuntu, kodwa okwakungelikaNkulunkulu. Ngeke esaphinde alinikeze umuntu. Ngoba ayikho neyodwa yalezo zinto ekuqaleni eyayingeyomuntu. Uzobuyisela emuva konke—lokhu akukona ukuphanga okungenabulungiswa, kodwa kuhloswe ngako ukuhlumelelisa izulu nomhlaba kubuyele esimweni okwakuyiso ekuqaleni, kanye nokuqugula nokuhlumelelisa umuntu. Lena yindawo efanele umuntu aqonde kuyona, yize noma mhlawumbe kungekona ukuthatha emva kokuthethisa inyama njengoba abantu becabanga. UNkulunkulu akafuni izinsalela zenyama emva kokubhujiswa kwayo, kodwa izakhi zomuntu zokuqala okwakungezikaNkulunkulu kwasekuqaleni. Yingakho, uNkulunkulu engeke ashabalalise isintu sonke noma abhubhise inyama yomuntu yonke, ngoba phela inyama yomuntu akuyona eyakhe. Kodwa, iyisinezezelo sikaNkulunkulu, owengamele isintu. Pho angashabalalisa kanjani inyama yomuntu ukuze Yena “akuthokozelele” lokhu? Ngalesi sikhathi, ingabe usuyekelele konke kwenyama yakho okungelinganiswe ngisho nanesenti elilodwa? Uma ungaqonda amaphesenti angamashumi amathathu omsebenzi wezinsuku zokugcina (amaphesenti angamashumi amathathu nje kuphela, okuchaza, ukuqonda umsebenzi kaMoya oNgcwele namuhla, kanjalo nomsebenzi wezwi uNkulunkulu awenzayo ezinsukwini zokugcina), lapho-ke ngeke uqhubeke “nokusebenzela” noma “nokuthobela” inyama yakho njengoba wenza namuhla, eseyibe ngengcolile iminyaka eminingi. Kudingeka uqondisise ngokugcwele ukuthi abantu manje sebedlulele ezingeni elingalawuleki futhi ngeke basaqhubeka nokuya phambili njengamasondo omlando. Inyama yakho eyonakele kade yembozwa yizimpukane, pho ingaba namandla kanjani okujika amasondo omlando uNkulunkulu awenze ukuba aqhubeke kuze kube yinamuhla? Ingenza kanjani iwashi lezinsuku zokugcina elifana nokuhamba kwewashi okungenamsindo liphinde liqhubeke nokuhambisa izinti zalo njengokwenjwayelo? Ingaguqula kanjani umhlaba okubukeka udidekile enkungwini enamandla? Inyama yakho ingavuselela izintaba nemifula? Ingabe inyama yakho, ekwazi nje ukwenza umsebenzana ongatheni, ngempela ingavuselela uhlobo lomhlaba wabantu oseloku wawuwulangazelele? Ngempela ungafundisa izizukulwane zakho zibe “ngabantu”? Usuyezwa-ke manje? Ingabe ngempela inyama yakho ingekabani? Inhloso yokuqala kaNkulunkulu yokusindisa umuntu, yokuphelelisa umuntu, kanye nokushintsha umuntu kwakungekona ukumnikeza ikhaya elihle noma ukuletha ukuphumula okunokuthula enyameni yomuntu. Kunalokho, kwakungenxa yodumo lwaKhe kanye nobufakazi baKhe, kwakungokwentokozo yomuntu esikhathini esizayo, futhi ukuze athokozele ukuphumula kungekudala. Noma kunjalo, akuyona inyama yakho, ngoba umuntu uyinhloko yokulawula kukaNkulunkulu kanti inyama yomuntu yisinezezelo saKhe. (Umuntu uyinto enomphefumulo nomzimba, kanti inyama iyinto nje ebolayo. Lokhu kusho ukuthi inyama iyithuluzi lecebo lokulawula.) Kudingeka wazi ukuthi ukuphelelisa umuntu kukaNkulunkulu, ukuqedela umuntu, kanye nokuzuza umuntu akulethanga lutho ngaphandle kwenkemba nokushaywa enyameni yabo, kwaletha futhi ukuhlupheka okungenamkhawulo, ukuvutha komlilo, ukwahlulelwa okungenamusa, ukujeziswa, nesiqalekiso, kanjalo nezilingo ezingapheli. Injalo ke indaba neqiniso lomsebenzi wokulawula umuntu. Noma kunjalo, zonke lezi zinto zibhekiswe enyameni yomuntu, futhi konke ukuhlasela kwemikhonto kubhekiswe enyameni yomuntu (ngoba ekuqaleni umuntu wayemsulwa). Konke lokho kungenxa kodumo lwaKhe nobufakazi, kanye nokulawula kwaKhe. Lokhu kungenxa yokuthi umsebenzi waKhe inhloso yawo akuyona nje eyomuntu, kodwa eyecebo lonke kanye nokugcwaliseka kwentando yaKhe yokuqala ngenkathi edala umuntu. Ngakho-ke, mhlawumbe ingxenye engamaphesenti angamashumi ayisishiyagalolunye abantu ababhekana nayo ukuhlupheka nezilingo, futhi zimbalwa kakhulu noma azikho izinsuku ezimnandi nezenjabulo umuntu alokhu ekade ezilangazelela, futhi ziningi nakakhulu izikhathi ezimnandi ezingathokozeleki enyameni kuchithwa izikhathi ezinhle noNkulunkulu. Inyama ingcolile, ngakho lokho inyama yomuntu ekubonayo noma ekuthokozelayo akulutho ngaphandle kokusola kukaNkulunkulu, okuyinto engathandeki kumuntu, kube sengathi intula umqondo ojwayelekile. Lokhu kungenxa yokuthi uzoveza isimo saKhe sokulunga esingathandwa umuntu, akabekezeleli iziphosiso zomuntu, futhi uyenyanya izitha. UNkulunkulu usiveze ngokusobala sonke isimo saKhe nganoma yiziphi izindlela ezifanele, ngaleyo ndlela wawuphetha umsebenzi waKhe wempi yaKhe noSathane yeminyaka eyizinkulungwane eziyisithupha—umsebenzi wosindiso lwawo wonke umuntu kanye nokubhujiswa kukaSathane wasemandulo!


Isiqu Kanye Nobuntu Bomuntu

Eqinisweni, ama-Israyeli awadumele, asewubonile umsebenzi owenziwa iminyaka eyizi-6 000 kuze kube manje, ngoba angikaze ngibashiye. Kunalokho, ngenxa yokuthi okhokho babo badla isithelo emthini wolwazi lokuhle nokubi esasilethwe omubi, bangishiya ngenxa yesono. Okuhle kungokwami, kuyilapho okubi kungokomubi ongikhohlisayo ngenxa yesono. Angimgxeki umuntu, futhi angibaqothuli ngesihluku noma ngibasole ngonya, ngoba ekuqaleni ububi babungebona obesintu. Ngakho nakuba lawo ma-Israyeli angilengisa esiphambanweni obala, lowo obelinde uMesiya kanye noJehova futhi elangazelela uJesu uMsindisi, abakaze bakhohlwe isithembiso Sami. Lokhu kungenxa yokuthi angikaze ngibalahle. Ngemva kwakho konke, ngithathe igazi njengobufakazi besivumelwano engasimisa nomuntu. Leli qiniso seliphenduke yisivumelwano segazi esilotshwe ezinhliziyweni zabantu abancane nabangenacala, njengokungathi zibekwe uphawu, njengokuba khona kwamazulu nomhlaba kuze kube phakade. Angikaze ngikhohlise leyo miphefumulo enosizi engayihlenga, ngayizuza, futhi engiyithanda ukwedlula omubi ngemva kokuba ngiyikhethile. Ngakho, imagange ekubuyeni Kwami futhi ilinde ngokulangazela ukuhlangana Nami. Njengoba ngingakaze ngisule isivumelwano engasimisa nabo ngegazi, akumangazi ukuthi bebelokhu belinde ngokulangazela. Ngizophinde ngiqoqe lezi zimvu esezilahleke iminyaka eminingi, ngoba bengilokhu ngibathanda abantu; ukuthi nje izici zobubi zenezelwe ebuhleni obukubantu. Ngizozuza imiphefumulo empofu engiyithandayo nesengiyithandile, kodwa bengingabaletha kanjani ababi abangakaze bangithande futhi abaziphathe njengezitha Zami endlini Yami? Ngeke ngilethe inzalo kadeveli nenyoka engizondayo, engiphikisayo, emelana Nami, engihlaselayo, futhi engiqalekisayo embusweni Wami, nakuba ngenze isivumelwano ngegazi nomuntu. Kufanele wazi ukuthi kungani nokuthi lo msebenzi ngiwenzela bani? Ingabe kuhle noma kubi othandweni lwakho? Ingabe ngempela ungazi ngendlela uMose noDavide ababengazi ngayo? Ingabe empeleni ungikhonza njengoba kwenza u-Abrahama? Kuyiqiniso ukuthi upheleliswa Yimi, kodwa kufanele wazi ukuthi ubani oyommela nokuthi ubani oyoba nomphumela ofana nowakhe. Ekuphileni kwakho, unaso yini isivuno esijabulisayo nesanelisayo ekwazaneni kwakho nomsebenzi Wami? Ingabe siyanelisa futhi siyathela? Kufanele uzihlole. Ususebenze kanzima iminyaka eminingi ngenxa Yami, kodwa ingabe kukhona owake wakuthola? Ingabe kukhona owake wakushintsha noma wakuthola? Ngenxa yezinto ozibonile ebunzimeni, ingabe ufana noPetru owabethelwa, noma njengoPawulu owashaywa futhi wathola ukukhanya okukhulu? Kufanele uzinake lezi zinto. Angihlale ngikhuluma futhi ngicabanga ngokuphila kwakho okuncane kunohlamvu lwesinaphi, okulingana nohlwayi lwesihlabathi. Ukukhuluma iqiniso, yisintu engisiqondisayo. Nokho, angibheki ukuphila komuntu, engake ngamzonda kodwa ngamnaka kamuva, njengengxenye ebalulekile yokuqondisa Kwami. Kufanele kucace ukuthi ubuntu benu obudala babunjani, nokuthi niyizigqila zobani. Ngakho, ubuso babantu angibusebenzisi njengobukaSathane njengempahla eluhlaza ukuze ngikulawule, ngoba abantu abazona izinto ezibalulekile. Kufanele nikhumbule umbono Wami wasekuqaleni ngani, engakusho kini ngaleso sikhathi okwakuyinto ebaluleke kakhulu. Kufanele wazi ukuthi “izigqoko” ezisemakhanda enu azilahlekile unomphela. Ngicabanga ukuthi nonke niyazi ukuthi ekuqaleni naningebona abakaNkulunkulu, kodwa nathunjwa nguSathane kudala futhi nasebenza ekhaya lakhe njengezikhonzi eziqotho. Kade nangikhohlwa, ngoba senihlale isikhathi eside ngaphandle kwendlu Yami kodwa ezandleni zomubi. Labo engibasindisayo yilabo engasho kudala kusengaphambili futhi engibahlengile, kuyilapho niyimiphefumulo empofu ebekwe phakathi kwabantu ngaphandle komthetho. Kufanele nazi ukuthi anibona abendlu kaDavide noma kaJakobe, kodwa ningabekaMowabi, okungamalungu esinye isiZwe. Ngoba angisenzanga isivumelwano nani, kodwa ngenza kuphela umsebenzi futhi ngakhuluma phakathi kwenu, nganihola. Igazi Lami alichithekanga ngenxa yenu. Ngenza kuphela umsebenzi Wami phakathi kwenu ngenxa yobufakazi Bami. Ingabe awukaze ukwazi lokho? Ingabe ngempela umsebenzi Wami ufana noJesu owophela ukufa ngenxa yenu? Kwakungafanele ngibekezelele ukuhlazwa okunjalo ngenxa yenu. UNkulunkulu, ongenaso nesincane isono, weza ngqo endaweni enyanyeka kakhulu futhi enengayo, emhlabeni wezingulube nezinja owawungakulungele ukuthi kuhlale abantu kuwo, nokho ngiqhubekile ngabekezelela wonke la mahlazo ngenxa yenkazimulo kaBaba nobufakazi baphakade. Kufanele nikwazi ukuziphatha kwenu nokuthi anizona izingane ezizalelwe “emindenini ecebile nenamandla” kodwa niyinzalo ehluphekayo kaSathane. Anibona abasunguli phakathi kwabantu, futhi aninawo amalungelo abantu noma inkululeko. Kusukela ekuqaleni naningahlanganise lutho nanoma yisiphi ezibusisweni ezivela esintwini nasembusweni wezulu. Lokhu kungenxa yokuthi nisekugcineni kwesintu, futhi angikaze ngicabange ngekusasa lenu. Ngakho, nakuba kwakuyingxenye yecebo lami kusukela ekuqaleni ukuthi namuhla ngizoba nokholo lokukuphelelisa, kuwumsebenzi ongakaze wenzeke, ngenxa yokuthi izinga lenu liphansi kakhulu futhi kusukela ekuqaleni naningenasabelo esintwini. Akusona yini lokhu isibusiso kubantu?

Labo engibasindisayo bayimiphefumulo engiyikhulule esihlanzweni kudala, futhi bangabakhethiwe engabavakashela kudala, ngoba bebelangazelela ukuthi ngiphinde ngibonakale phakathi kwabo. Bangithandile, futhi baloba isivumelwano Sami engasenza ngegazi ezinhliziyweni zabo, ngoba ngabathanda. Bafana nezimvu ezilahlekile ebezilokhu zingifuna iminyaka eminingi, futhi balungile, ngakho ngingababiza ngama-Israyeli alungile nezingelosi ezincane ezinhle. Bengingeke ngihlazwe ngaleyo ndlela ukube bengiphakathi kwabo. Kungenxa yokuthi bangithanda ukwedlula indlela abathanda ngayo ukuphila kwabo, futhi ngiyabathanda njengoba lokho kuyinto enhle kunazo zonke. Kungenxa yokuthi badalwa Yimi futhi bangabami; abakaze bangikhohlwe. Uthando lwabo lwedlula uthando lwenu, futhi bangithanda ngokuzinikela okukhulu ukwedlula indlela enithanda ngayo izimpilo zenu. Bayazithoba Kimi njengoba kwenza amaphuphu amajuba esibhakabhakeni, nangokuzinikela okukhulu kunokwenu. Futhi kungenxa yokuthi bayinzalo kaJakobe, inzalo ka-Adamu, futhi baphakathi kwabakhethiweyo Bami, ngoba kade ngabathanda, ngaphezu kwendlela engibathanda ngayo, nangenxa yokuthi niyizihlubuki ezinkulu, ukuphikisa kwenu kuyithuna nakho, ningibukela phansi kakhulu, nibanda kakhulu Kimi, ningithanda kancane kakhulu, futhi ningizonda kakhulu. Niyawuzonda umsebenzi Wami futhi nizizonda kakhulu izenzo Zami. Ngokungafani nabo, anikaze nibheke izenzo Zami njengengcebo. Kunalokho nibanyanya ngamehlo abomvu ngenxa yezinkathazo, njengoSathane. Kuphi ukuzithoba kwenu? Sikuphi isiqu senu? Luphi uthando lwenu? Nilubonise nini uthando olukini? Niwabheke nini njengabalulekile amazwi Ami? Umusa bawube nalezo zingelosi ezithandekayo ezinozwela, ezingibungazayo futhi ezingilinda ngokulangazela, ngoba ngizithanda kakhulu. Nokho, engikubona namuhla yilelo zwe elingelona elabantu elingahlanganise lutho nabo. Anicabangi yini ukuthi onembeza benu sebendikindiki futhi sekuyisikhathi bengezwa lutho? Anicabangi yini ukuthi niwukungcola okungivimbayo ekubuyisaneni Kwami nezingelosi ezithandekayo? Kunini lapho zingakulindele khona ukubuya Kwami? Kunini lapho zake zangakulindela khona ukuphinde zihlangane Nami? Kunini lapho ezake zangakujabulela khona ukuba nezinsuku ezimnandi Nami futhi zidle kanye Nami? Niyabona yini ukuthi enikwenzayo namuhla—okuwukonakalisa umhlaba, ukubophelana amanqina enyathi, ukukhohlisana, ukwenza ngokukhohlisa, ngasese futhi ngokuhlazisayo, ningalazi iqiniso, nigetshengwa futhi nikhohlisa, nenza ubuqili, nizibheka njengabantu abahlale belungile futhi abangcono kunabanye, ninenkani, ninonya njengezilwane zasendle ezintabeni futhi ninokhahlo njengenkosi yezilwane ezinkulu zasendle—lokhu kuyafana yini nesidalwa esingumuntu? Niluhlaza futhi aninangqondo. Anikaze nilithathe izwi Lami njengegugu, kodwa esikhundleni salokho nibe nombono wokwedelela. Ngale ndlela, ngabe kuvelaphi okufeziwe, ukuphila kwangempela komuntu, kanye namathemba amahle? Ingabe imicabango yakho eyihaba iyokukhulula ngempela emlonyeni wengwenya? Ingabe iyokukhulula ngempela emlilweni ovuthayo? Ingabe ubuyowela kuleli zinga ukube umsebenzi wami ubuwubheka njengomcebo oyigugu? Kungenzeka yini ukuthi ngempela umphumela wakho awunakushintshwa? Ingabe uzimisele ukufa uzisola ngaleyo ndlela?


Ubunjalo Bomuntu Bemvelo Nokufaneleka Kwakhe: Kunjani ngempela?

Nahlukaniswa nodaka futhi nakunoma yisiphi isilinganiso, nakhethwa enhleseni, ningcolile futhi nizondwa uNkulunkulu. Nina beningabakaSathane futhi naninyatheliwe ningcoliswe nguye. Ingakho kuthiwa nahlukaniswa nodaka, futhi aningcwele, kodwa kunalokho niyizinto ezingebona abantu lokho okwadala ukuba uSathane anenze iziwula. Lena iyona ncazelo efaneleke kakhulu kinina. Kumele nibone ukuthi ningukungcola okutholakala emanzini amile nasodakeni, kunodobo olufiswayo olufana nezinhlanzi nezimfazi, ayikho intokozo engatholakala kunina. Ukukubeka ngokusobala, niyizilwane ezingcole kakhulu emphakathini ophansi, ezimbi kakhulu kunezingulube nezinja. Ukubeka ngokusobala, ukunibiza ngala magama akusikho ukwandisa noma ihaba, kepha kuyindlela yokwenza lula udaba. Ukukhuluma nawe ngale migomo empeleni kuyindlela yokukuhlonipha. Ukuqonda kwakho, inkulumo, ukuziphatha “njengabantu” nazo zonke izinto empilweni yenu okuhlanganisa nesimo senu odakeni kwanele ukufakazela ukuba lokhu oyikho “kuyinto engavamile.”


Labo Abangafundi Futhi Abahlala Bengazi Lutho: Abazona Yini Izilwane?

Njengoba uhamba indlela yanamuhla, yiluphi uhlobo lokufuna olufanele kakhulu? Ekufuneni kwakho, kufanele uzibone uyiluphi uhlobo lomuntu? Kufanele wazi ukuthi ungabhekana kanjani nakho konke okukwehlelayo namuhla, noma ngabe yizivivinyo noma ubunzima, noma ukusolwa nokuqalekiswa okunonya. Kufanele ukucabangisise kuzo zonke izimo. Ngikusholoni lokhu? Ngikusho ngoba okukwehlelayo namuhla, empeleni, kuyizivivinyo ezimfushane ezenzeka kaninginingi; mhlawumbe awuzithathi njengezinto ezikhathaza ingqondo, bese uziyeka kanjalo nje, ungazithathi njengento eyigugu ekufuneni kwakho inqubekela phambili. Waze wanganaka! Kuze kufike ezingeni lokuthi ucabanga ngaleli gugu elikhulu sengathi liyifu nje elizula phambi kwamehlo akho, futhi awuwazisi la magalelo anesihluku adamame ehlela kuwe kaningi—amagalelo amafishane, futhi abonakala ethambile kuwe—kodwa uwabuka ngokunganaki, awuwafaki enhliziyweni, uwathatha kalula njengokungqubuzeka okude kwenzeka. Uyazikhukhumeza kakhulu! Ukhombisa ukungabi nandaba nje ngalokhu kuhlaselwa okunesihluku, ukuhlasela okufana nezivunguvungu ezifika kaninginingi; ngezinye izikhathi uze umamatheke ngokungakhathazeki, ukhombisa ukungabi nandaba kuphela—ngoba awukaze ucabange ukuthi kungani ulokhu wehlelwa “yila mashwa.” Ngabe angimzweli kakhulu umuntu? Ngabe ngikuthola unephutha? Nakuba izinkinga ekucabangeni kwakho zingase zingabi zimbi njengoba ngishilo, kade usakhile isithombe sengaphakathi lakho ngendlela oziphatha ngayo ngaphandle. Akunasidingo sokuba ngikutshele ukuthi into eyodwa ecashe ekujuleni kwenhliziyo yakho wukusola okubi nezimpawu ezifiphele zosizi eziciche zingabonakali kwabanye. Ngenxa yokuthi uzwa ukuthi bekungafanele ukuba wehlelwe ukuvivinywa okunjalo, uyaqalekisa; izivivinyo zikwenza uzwe incithakalo yomhlaba, futhi ngenxa yalokhu, ugcwala usizi. Esikhundleni sokuthi ubuke la magalelo nokuqondiswa okuphindaphindekayo njengokuvikelwa okuhle kakhulu, ukubona njengenkinga engenamqondo edalwa yiZulu, noma-ke njengempindiselo efanele ephezu kwakho. Awazi lutho kakhulu! Uvalela izikhathi ezinhle ebumnyameni ngokungenaluzwelo; kaninginingi, ubona izivivinyo ezimangalisayo nokuqondiswa kuwukuhlasela okuvela ezitheni zakho. Awukwazi ukwamukela isimo sakho; ingasaphathwa eyokuzimisela ukuthi wenze lokho, ngoba awuzimisele ukuzuza lutho kulokhu kusolwa okuphindaphindayo—futhi, ngokwakho, okunonya. Awenzi mzamo wokufuna noma ukuhlola, futhi uvele uvumele okwenzekayo kwenzeke nje, uye lapho kukuholela khona. Lokho okubona kuwukusolwa okunesihluku akuyiguqulile inhliziyo yakho, futhi, akuyizuzile inhliziyo yakho; kunalokho, kukuhlaba enhliziyweni. Kuphela nje ubona lokhu “kusolwa okunonya” njengesitha sakho kulokhu kuphila, futhi awuzuze lutho. Uzibona ulunge kakhulu! Kuyethukela nje ukuthi ukholwe ukuthi wehlelwa yilokhu kuvivinywa ngoba wenyanyeka kakhulu; kunalokho, uzibona uneshwa kakhulu, futhi uthi ngihlala ngithola iphutha kuwe. Namuhla, lungakanani ulwazi onalo ngempela ngalokho engikushoyo nengikwenzayo? Ungacabangi ukuthi uphiwe ngokwemvelo, ungaphansi kancane nje kwamazulu kodwa ungaphezulu kakhulu komhlaba. Awuhlakaniphile kunabo bonke abanye abantu—futhi bekungashiwo ukuthi uyisiwula ngokuqaphelekayo kunabo bonke abanye abantu abanomqondo emhlabeni, ngoba uzibona uphakeme kakhulu, futhi awukaze uzizwe umncane; kubonakala sengathi ubona izenzo Zami zincane kakhulu. Empeleni, ungumuntu oswele umqondo kakhulu, ngoba awukwazi nhlobo engikwenzayo, ingasaphathwa eyokwazi ukuthi ngenzani manje. Kungakho ngithi awulingani ngisho nomlimi osebenza emasimini, umlimi ongenalo noluncane ulwazi ngokuphila komuntu kodwa ebe encike ezibusisweni zezulu ngenkathi elima. Awucabangisisi ngokuphila kwakho, awazi lutho ngokwaziwa, ingasaphathwa eyokuzazi wena. “Uphakeme” kakhulu! Eqinisweni, ngiyakhathazeka ngani, magcokama afefenyekayo nezintombi ezingamachoboka: Niyomelana kanjani nokugadla kwezivunguvungu ezinkulu? Amagcokama awanandaba neze nesimo azithola ekuso. Kuwo, sibonakala singelutho, asishaya indiva, awazibuki kabi izinto, futhi awazibukeli phansi; kunalokho ahamba emigwaqeni etetemuka eziphephetha umoya ngeziphephezelo. Laba bantu “abagqamile” abangazi lutho, abangafundi lutho, abazi ukuthi kungani ngisho izinto ezinjalo kubo; ubuso babo bugcwele intukuthelo, bazihlola ngokungatheni nje, bese beqhubeka kamuva ngaphandle kokuguqula izindlela zabo ezimbi; lapho sebengishiyile, babuye baqale badlebeleke emhlabeni, bacanase baqole kabusha. Ubuso babo buguquka masinyane. Ngakho, futhi, uzama ukungikhohlisa ngale ndlela—waze waba nesibindi! Zihlekisa nakakhulu lezo zintombi ezincane ezintekenteke. Lapho zizwa amazwi Ami aphuthumayo, futhi lapho zibona isimo ezikuso, kwehla izinyembezi—ezingamenyiwe—ebusweni bazo, ziyabibitheka, kube sengathi zifuna ukubukwa—kwaze kwenyanyisa! Lapho zibona isimo sazo, ziziphonsa emibhedeni yazo zilale lapho, zikhala zingaphezi, zize zicishe ziphelelwe umoya. La mazwi azikhombise ubungane nobuphansi bazo, bese zicindezelwa ukungathandi lutho, ukukhanya kucishe emehlweni azo, futhi ngaphandle kokukhononda Ngamo nokungizonda, azinyakazi nakancane ekungenzini lutho kwazo futhi, ngokufanayo, ziyehluleka ukufunda futhi zihlala zingazi lutho. Emva kokungishiya, ziyatshakadula zidlale, ukugegetheka kwazo kuzwakala “njengokweNsimbi Yenkosazane Eyisiliva.” Zaze zaba ntekenteke futhi zantula ukuzithanda! Nonke, eniyimpahla yesintu eyonakele elahliwe—nintula kakhulu ubuntu! Aniyazi indlela yokuzithanda, noma indlela yokuzivikela, aninamqondo, aniyifuni indlela eyiqiniso, anikuthandi ukukhanya okuyiqiniso, futhi, ngaphezu kwalokho, aniyazi indlela yokuzazisa. Kade nakhohlwa yizimfundiso Zami eziphindaphindwayo. Nize nizithathe njengezinto enidlala ngazo lapho ningenzi lutho, futhi nihlala nizithatha “njengomgexo wokuzivikela.” Lapho uSathane ekubeka icala, uyathandaza; lapho unesimo esiphambene, uyozela; lapho ujabulile, uyatshakadula; lapho ngikuthethisa, uyakhothama ube namahloni; futhi lapho ungishiya, uhleka njengohlanya. Esixukwini, akekho ongaphezu kwakho, kodwa awuzicabangi ungumuntu ozithwele kunabo bonke. Uhlala uphakeme, awunaki futhi uziqhenya ngendlela engachazeki. Bekungenzeka kanjani ukuthi “izinsizwa nezintombi” ezinjalo kanye “namakhosi namakhosazana” angafundi futhi ahlala engazi, bathathe amazwi Ami njengomcebo oyigugu? Manje ngizoqhubeka ngikubuze: Ufundeni nje emazwini nasemsebenzini Wami kulesi sikhathi eside kangaka? Awubanga nobuciko obukhudlwana ekukhohliseni kwakho? Awubanga nezinga eliphezudlwna enyameni yakho? Awungithathanga ngokunganaki okwengeziwe? Ngikutshela ngokuqondile: Ngenze umsebenzi omningi, kodwa wandise umdlandla kuwe, umdlandla obufana nowegundane. Ukungesaba kuncipha usuku ngosuku, ngoba nginomusa kakhulu, futhi angikaze ngijezise inyama yakho ngesihluku. Mhlawumbe, njengoba nibona, ngikhuluma amazwi anzima nje—kodwa kuvame kakhulu ukuthi nginikhombise ubuso obumamathekayo, futhi ngicishe ngingakuthethisi nhlobo bukhoma. Ngaphezu kwalokho, ngihlala ngibuxolela njalo ubuthakathaka bakho, futhi yilokhu okwenza ungiphathe njengenyoka ephatha umlimi olungileyo. Ngilithokozela kakhulu izinga eliphezulu lekhono, nokuhluzeka kwengqondo okusemandleni esintu okubuka izinto! Ake ngikutshele iqiniso elilodwa: Namuhla akusho lutho kangako ukuthi unenhliziyo enenhlonipho noma cha; Angikhathazeki futhi angihlupheki. Kodwa kufanele ngikutshele lokhu futhi: Wena, “muntu ophiwe,” ongafundi futhi ohlala engazi lutho, uyogcina uwiswe ukuhlakanipha kwakho okungenamsebenzi okunokuzithanda—uyoba yilowo oyohlupheka futhi asolwe. Ngeke ngibe yisilima kangangokuthi ngize ngikuphelezele lapho usuhlupheka esihogweni, ngoba angifani nawe. Ungakhohlwa ukuthi uyisidalwa esiqalekiswe Yimi, kodwa futhi esifundiswa sisindiswe Yimi. Awunanto Yami engingeke ngizimisele ukuhlukana nayo. Noma nini lapho ngisebenza, angivinjwa ngabantu, izigameko, noma izinto. Indlela engibuka ngayo abantu nemibono Yami ngesintu akukaze kuguquke. Angikuthandi ngokutheni, ngoba uyisijobelelo ekuphatheni Kwami, futhi akukho lutho okhetheke ngalo kunabanye abantu. Nasi iseluleko Sami kuwe: Ngazo zonke izikhathi, khumbula ukuthi awulutho olungaphezu kokuba yisidalwa sikaNkulunkulu! Ungaphila Nami, kodwa kufanele uzazi ukuthi uyini; ungazibukeli phezulu kakhulu. Ngisho noma ngingakusoli, noma ngibhekane nawe, futhi ngikubuka ngokumamatheka, lokhu akuqinisekisi ukuthi ufana Nami; kufanele wazi ukuthi ungomunye walabo abafuna iqiniso, awulona iqiniso uqobo! Akufanele uyeke ukuguquka uhambisane namazwi Ami. Awukwazi ukuphunyuka kulokhu. Ngikuyala ukuba uzame ukufunda okuthile ngalesi sikhathi esihle kakhulu, lapho kufika leli thuba elingandile. Ungangikhohlisi; angidingi ukunconywa nguwe uzama ukungikhohlisa. Lapho ungithungatha, konke akungenxa Yami, kodwa ngokokuzisiza wena!


Abantu Abakhethiwe eShayina Abakwazi Ukumela Noma Yisiphi Isizwe sakwa-Israyeli

Indlu kaDavide yayiwumndeni ekuqaleni owathola isethembiso nefa likaJehova. Kwasekuqaleni yayingesinye sezizwe zakwa-Israyeli futhi kwakungesabantu ababekhethiwe. Ngaleso sikhathi, uJehova washaya umthetho kubantu bakwa-Israyeli othi bonke abantu abangamaJuda bendlu kaDavide, bonke labo ababezalwe kuleyo ndlu bayothola ifa Lakhe. Babezothola ngokuphindaphindwe kakhulu futhi bazuze nesikhundla samakhosana. Ngaleso sikhathi, babengabantu abaphakanyiswe kakhulu phakathi kwama-Israyeli—babenezikhundla eziphezulu kakhulu phakathi kwemindeni yakwa-Israyeli, kanti futhi babekhonza uJehova ngokuqondile ethempelini, bembatha izingubo zobupristi nemiqhele. Ngaleso sikhathi, wathi bathembekile futhi bayizinceku ezingcwele futhi bazuza isithunzi esincomekayo kuzo zonke izizwe zakwa-Israyeli. Futhi, ngaleso sikhathi babehlonishwa bebizwa ngokuthi bangamakhosi—lokhu kwakungumsebenzi kaJehova ngeNkathi Yomthetho. Nanamhlanje basakhonza uJehova ngale ndlela ethempelini, ngakho bayakuba njalo amakhosi aqokwe uJehova. Akekho oyobaphuca imiqhele yabo, futhi akekho ongaguqula umsebenzi wabo ngoba kwaseqaleni bangabendlu kaDavide; lokhu kuyikho uJehova abanika khona. Isizathu sokuba ningabi ngabendlu kaDavide ukuthi anibona bakwa-Israyeli, kepha ningabendlu engaphandle kuka-Israyeli. Futhi, imvelo yenu akusiyo eyokukhonza uJehova, kepha ukumelana Naye, ngakho-ke anifani nalabo abavela endlini kaDavide futhi anibona labo abazothola ifa Lami. Ikakhulukazi nina ngeke nibe yilabo abazokwamukela ngokuphindaphindwe ngekhulu.

Ngaleso sikhathi kwa-Israyeli kwakunezindlu eziningi ezihlukene futhi nezizwe ezahlukene, kepha zonke zazingabantu abakhethiwe. Nokho, okuhlukile kwamanye amazwe ukuthi kwa-Israyeli abantu bahlukanisiwe, izikhundla zabo phambi kukaJehova zinomahluko, futhi umbuso womuntu ngamunye ubekwe ngokwehluka kwesizwe sakhe. Kwamanye amazwe ngaphandle kwakwa-Israyeli, abantu abakwazi nje ukuzibiza ngabantu bezindlu zikaDavide, uJakobe noma uMose. Lokhu kungaba okuphambene neqiniso—izizwe zakwa-Israyeli ngeke zibekwe kalula nje ngokungafanele kwamanye amazwe. Abantu bavamile ukusebenzisa amagama kaDavide, u-Abrahama, u-Isawu, nabanye ngendlela engafanele noma bathi: “Sesimamukele manje uNkulunkulu, ngakho singabendlu kaJakobe.” Ukusho lezi zinto akulutho ngaphandle kokucabanga komuntu okungenasisekelo futhi akuveli kuJehova, futhi akuveli emibonweni Yami. Kuyinto nje engumbhedo wabantu! Njengoba iciko lokukhuluma lixoxa izindaba ezingekho, ngokungenasisekelo abantu bacabanga ukuthi bayinzalo kaDavide noma bayilungu lomndeni kaJakobe, futhi bakholelwa ekutheni bafanelwe ilokho. Ngabe abantu abazi na ukuthi labo bendlu kaDavide kudala bagcotshwa uJehova, futhi akusiye uDavide owazikhetha njengenkosi? Nokho, baningi abangenamahloni ngokuzibiza ngenzalo yendlu kaDavide—abantu abanalo ulwazi! Eqinisweni izimo zakwa-Israyeli azihlangene nabeZizwe—kuyizinto ezimbili ezahlukene, futhi ezingahlobene nhlobo. Izindaba zakwa-Israyeli zingakhulunywa ngabantu bakwa-Israyeli, kodwa abeZizwe abathinteki nhlobo kulokhu, futhi nomsebenzi owenziwa phakathi kwabeZizwe awuhlanganisi lutho nabantu bakwa-Israyeli. Okushiwo ngabeZizwe kunqunywe yilokhu engikushoyo, futhi umsebenzi owenziwe kwa-Israyeli awukwazi ukuba “yisibikezelo” somsebenzi phakathi kwabeZizwe. Ngabe lokho akukhombisi ukuthi uNkulunkulu ulandela imigudu ejwayeleke ngokwedlulele? Kuyoba kuphela uma umsebenzi uqala ukusakazeka phakathi kweZizwe lapho lokhu okushiwo ngabo, noma imiphumela yabo iyokwembulwa khona, ngakho amazwi edlule abantu, “Siyinzalo kaDavide,” noma “uJesu uyindodana kaDavide,” kuyinto ewubuwula kakhulu ekhulunywayo. Umsebenzi Wami uhlukaniswe ngokwamagumbi. Ngeke ngithi inyamazane yihhashi; kunalokho, umsebenzi uhlukanisiwe ngokulandelana kwawo.


Kuyini Ukuqonda Kwakho Izibusiso?

Nakuba labo abazalwe kule nkathi bebhekene nezimo zokukhohlakala kukaSathane nokungcola kwamadimoni, kuyiqiniso futhi ukuthi bayakwazi ukuzuza insindiso enkulu ngenxa yalokhu kukhohlakala, ngisho nokungaphezulu kwemfuyo egcwele izintaba namathafa kanye nempahla yomndeni enkulu eyazuzwa uJobe, futhi ingaphezu kwesibusiso esatholwa uJobe sokubona uJehova ngemva kwezilingo zakhe. Kwaba kuphela ngemva kokuba uJobe ebhekene nokuvivinywa kokufa lapho ezwa khona amazwi kaJehova. UJobe wezwa iphimbo likaJehova esivunguvungwini, kodwa akazange abubone ubuso bukaJehova futhi akasazanga isimo Sakhe. Lokho uJobe akuzuza kwamane kwaba yimpahla ebonakalayo enikeza injabulo yomzimba kanye nabantwana abahle kakhulu kuwo wonke amadolobha azungezile nokuvikelwa yizingelosi zasezulwini. Akazange ambone uJehova, futhi nakuba ayebizwa ngokuthi ulungile, akazange asazi isimo sikaJehova. Nakuba abantu banamuhla beswele okwesikhashana injabulo yezinto ezibonakalayo noma bebhekene nesimo sangaphandle esinobutha, ngembulile isimo Sami engingazange ngisembulele isintu ezikhathini ezidlule futhi ebesilokhu sifihlakele, kanye nezimfihlakalo Zami kusuka endulo kubantu abaphansi kakhulu engibanikeze insindiso enkulu. Lokhu kungokokuqala ukuba ngikwenze. Angikaze ngenze lolu hlobo lomsebenzi ngaphambili, futhi nakuba nibancane kakhulu kunoJobe, lokho enikuzuzile nenikubonile kukwedlula kude okukaJobe. Nakuba nihlangabezane nazo zonke izinhlobo zokuhlupheka nokuhlushwa, lokho kuhlupheka akufani nezilingo zikaJobe, kodwa kuwukwahlulelwa nokusolwa abantu abakutholile ngenxa yokuvukela nokumelana kwabo, nangenxa yesimo sokulunga Kwami. Kuwukwahlulelwa okulungile, ukusolwa, kanye nesiqalekiso. UJobe wayengomunye wama-Israyeli, omunye wabalungile abathola uthando nomusa omkhulu kaJehova. Akazange enze okubi futhi akazange amelane noJehova; kunalokho, wayezinikele ngokwethembeka kuJehova, futhi wabhekana nezilingo ngenxa yokulunga kwakhe, futhi wabhekana nezilingo ezinjengomlilo ngenxa yokuthi wayeyinceku eqotho kaJehova. Abantu namuhla babhekana nokwahlulelwa kanye nesiqalekiso Sami ngenxa yokungcola nokungalungi kwabo. Nakuba ukuhlupheka kwabo kungafani nalokho uJobe abhekana nakho ngesikhathi elahlekelwa yimfuyo yakhe, impahla yakhe, izinceku zakhe, abantwana bakhe, kanye nabo bonke labo abathandayo, lokhu abantu ababhekana nakho ukucwengwa kanye nokushiswa ngomlilo; okubi kakhulu kunalokho uJobe abhekana nakho ngukuthi lolu hlobo lokuvivinywa aluncishiswa noma lususwe ngenxa yobuthakathaka babo, kunalokho, kuthatha isikhathi eside kuze kube usuku lokugcina lokuphila. Lokhu ukujeziswa, ukwahlulelwa, isiqalekiso—ukusha okungenaluzwelo, futhi ngaphezu kwalokho “kuyifa” elifanele lesintu. Kuyilokho okubafanele, futhi kuyindawo yokubonakalisa isimo Sami sokulunga. Kuyiqiniso elaziwayo. Kodwa lokho abantu abakuzuzile kuyakwedlula kakhulu lokho abakubekezelele manje. Lokho enikuzwile kumane kuyiziphazamiso nje ezingenxa yobuwula, kodwa enikuzuzayo kuphindwe ngekhulu ngaphezulu kunokuhlupheka kwenu. Ngokwemithetho yakwa-Israyeli eTestamenteni Elidala, bonke labo abamelana Nami, bonke labo abangahlulela esidlangalaleni, nabo bonke labo angalandeli indlela Yami kodwa ngesibindi banikele imihlatshelo engcolile Kimi nakanjani bayobhujiswa ngomlilo ethempelini, noma idlanzana labakhethiwe bayobakhanda ngamatshe baze bafe, ngisho nenzalo yabo evela endlini yabo kanye namanye amalungu omndeni azobhekana nesiqalekiso Sami, ngeke bakhululeke nasezweni elizayo, kodwa bayokuba yizigqila zezigqila Zami, futhi ngiyobathumbela ekudingisweni kwabeZizwe futhi ngeke bakwazi ukuphindela ezweni labo. Ngokususelwe ezenzweni zabo, ekuziphatheni kwabo, ukuhlupheka abantu namuhla ababhekene nabo akukubi njengokujeziswa okwezwiwa ama-Israyeli. Ukuthi lokhu kuhlupheka enikuzwayo manje kuyimpindiselo enesizathu, futhi lokhu kungenxa yokuthi niphambuke ngempela, futhi ukube benikwa-Israyeli beningaba ngabanye bezoni zaphakade futhi ngabe kade nanqunywa ngama-Israyeli naba yizicucu futhi nashiswa ngomlilo wasethempelini likaJehova elisezulwini. Futhi kuyini lokho enikuzuzile manje? Yini eniyitholile, yini eniyijabulele? Nginambulele isimo Sami sokulunga, kodwa okubaluleke kakhulu ukuthi ngembule isineke Sami sokuhlenga isintu. Umuntu angathi konke lokhu engikwenzile kini ngumsebenzi wesineke, okungokokuphatha Kwami, futhi ngaphezu kwalokho owokujabulisa isintu.

Nakuba uJobe abhekana nokulingwa okuvela kuJehova, wayengumuntu nje olungile owayekhonza uJehova, futhi nakuba ayebhekene nalezo zilingo akazange akhononde Ngaye, kodwa wakwazisa ukuhlangana kwakhe noJehova. Abantu banamuhla abagcini nje kuphela ngokungakwazisi ukuba khona kukaJehova, kodwa bayakwenqaba, bayakuzonda, bayakhononda ngakho, futhi bakuhleke usulu ukubonakala Kwakhe. Ingabe anikazuzi okukhulu? Ingabe ukuhlupheka kwenu ngempela kube kukhulu kangako? Ingabe izibusiso zenu zibe zinkulu kunalezo zikaMariya noJakobe? Ingabe ubuqotho benu bube yize? Ingabe lokho ebengikufuna kini, lokhu engikucele kini kube kukhulu kakhulu futhi kwakuningi kakhulu? Ulaka Lwami lwathululelwa kuphela kulawo ma-Israyeli ayemelene Nami, hhayi ngokuqondile phezu kwenu, futhi lokho enikuzuzile kube kuphela isahlulelo Sami esingenasihe nezambulo kanye nokucwengwa ngomlilo okungahlehli. Nakuba kunjalo abantu basalokhu bemelana futhi bephikisana Nami bengalaleli ngisho nakancane. Futhi kukhona nabathile abaqhelayo Kimi futhi abangiphikayo; uhlobo olunjalo lomuntu luyafana neviyo likaKora noDathani limelana noMose. Izinhliziyo zabantu ziqiniswe kakhulu, nemvelo yabo inenkani kakhulu. Ngeke baguqule izindlela zabo ezindala. Ngithi badalulwa njengezifebe emini, futhi amazwi Ami anzima kangangoba angase aze “ezwakale kabi ezindlebeni,” adalule izimilo zabantu ekukhanyeni kwemini—kodwa bavele banqekuzise amakhanda abo kuphela, bakhale izinyembezi ezimbalwa, futhi babe nemizwa yokudabuka kancane. Uma sekuphelile, baba nolaka njengenkosi yezilwane zasendle ezintabeni futhi abanakho nhlobo ukuqaphela. Abantu abanalolu hlobo lwesimo bangakwazi kanjani ukuthi bajabulele izibusiso eziphindwe ngokwekhulu ngaphezulu kwezikaJobe? Bangabona kanjani ukuthi lokhu abakujabulelayo yizibusiso ezazingeke zibonakale kuwo wonke umlando, okungekho umuntu oke wazijabulela ngaphambili? Onembeza babantu bangaluzwa kanjani lolu hlobo lwesibusiso oluphethe isijeziso? Eqinisweni, ukuphela kwento engiyidinga kini ukuthi nikwazi ukuba yizibonelo zomsebenzi Wami futhi nibe ofakazi besimo Sami sonke kanye nazo zonke izenzo Zami, ukuze nikhululwe ezinhlushweni zikaSathane. Kodwa isintu ngaso sonke isikhathi sicasulwa umsebenzi Wami futhi asivumelani nawo ngamabomu. Kungenzeka kanjani ukuthi lolu hlobo lomuntu lungangikhuthazi ukuba ngibuyise imithetho yakwa-Israyeli futhi ngithululele phezu kwabo intukuthelo Yami ku-Israyeli? Nakuba bebaningi phakathi kwenu “Abangilalelayo,” kunabaningi ngokwengeziwe abafana “neviyo likaKora.” Lapho sengifinyelele ngokuphelele enkazimulweni Yami, ngizothatha umlilo ezulwini ukuze ngibashise babe umlotha. Kufanele nazi ukuthi ngeke ngisasola abantu ngamazwi Ami, kodwa ngaphambi ngokwenza umsebenzi ka-Israyeli, ngizoshisa ngokuphelele abafana “neviyo likaKora” abamelana Nami nengabasusa kudala. Isintu ngeke sisaba nethuba lokujabula Ngami, kodwa abazokubona kuphela intukuthelo kanye “namalangabi” Ami avela ezulwini. Ngizokwembula imiphumela yabo bonke abantu, futhi ngizokwehlukanisa bonke abantu ngokwezigaba ezahlukene. Ngizoqaphela isenzo ngasinye sabo sokuvukela, bese ngiqedela umsebenzi Wami, ukuze ikusasa labantu linqunywe ngokusekelwe esinqumweni Sami ngesikhathi bese mhlabeni nangezimo zomqondo zabo Kimi. Lapho leso sikhathi sifika, akukho okungaguqula imiphumela yabo. Abantu mabaveze imiphumela labo! Mangidlulisele imiphumela yabantu kuBaba osezulwini.


Kuthini Ukuqonda Kwakho UNkulunkulu?

Abantu sebekholwe kuNkulunkulu isikhathi eside, nokho abaningi kubo abaliqondi igama elithi “Nkulunkulu.” Bayalandela nje ngokudideka. Abaqondi ukuthi kungani umuntu kumele akholwe kuNkulunkulu noma ukuthi ngempela uyini uNkulunkulu. Uma abantu bazi ukukholwa nokulandela uNkulunkulu kuphela, kodwa bengazi ukuthi uyini uNkulunkulu, futhi bengamqondi uNkulunkulu, ngabe lokhu akusilo yini ihlaya elikhulu emhlabeni? Nakuba abantu manje sebebone izimfihlakalo eziningi zasezulwini futhi sebezwile ngolwazi olujulile umuntu abengakaze abe nalo ngaphambili, basebumnyameni ngamaqiniso amaningi alula, futhi angakacatshangwa okwamanje. Abanye abantu bangathi, “Sesikholwe kuNkulunkulu iminyaka eminingi. Kungenzeka kanjani ukuthi singamazi uNkulunkulu? Akusehlisi lokhu?” Kodwa eqinisweni, nakuba bonke bengilandela namuhla, akekho noyedwa onokuqonda konke ngalo msebenzi wamanje. Baziba nemibuzo esobala futhi elula, ingasaphathwa eyale enzima kakhulu enjengaleyo engoNkulunkulu. Imibuzo eniyizibayo futhi ningakwazi ukuyiqonda, yiyo okumele ngabe niyayiqonda kakhulu. Nazi kuphela ukulandela isixuku, ninganaki futhi ningabi nandaba nenifanele ukuzihlomisa ngakho. Ngabe niyazi ngempela ukuthi kungani kumele nikholwe kuNkulunkulu? Ngabe niyazi ukuthi uyini uNkulunkulu? Ngabe niyazi ukuthi uyini umuntu? Njengomuntu onokukholwa kuNkulunkulu, uma uhluleka ukuqonda lezi zinto, awulahlekelwa yini isithunzi sekholwa likaNkulunkulu? Umsebenzi Wami namuhla yilo: ukwenza abantu baqonde ingqikithi yabo, baqonde konke engikwenzayo, bazi ubuso beqiniso bukaNkulunkulu. Lesi yisenzo sokugcina sohlelo Lwami lokuphatha, isigaba sokugcina somsebenzi Wami. Yingakho nginitshela zonke izimfihlakalo zempilo ngaphambili, ukuze nina nonke nizamukele Kimi. Njengoba lo kungumsebenzi wenkathi yokugcina, kumele nginitshele onke amaqiniso empilo eningakaze nibe nawo ngaphambili, noma ngabe niyahluleka ukuwabamba futhi anikwazi nokuwabekezelela, ngenxa yokuthi nintula kakhulu futhi anihlomile kahle. Ngifuna ukuphetha umsebenzi Wami, ukuqeda wonke umsebenzi Wami odingekayo, futhi nginazise ngokugcwele lokhu enginiyala ukuba nikwenze, funa niduke futhi bese niwela enkohlisweni yomubi ngesikhathi ubumnyama behla. Ziningi izindlela ngaphezu kokuqonda kwenu, ziningi izindaba eningaziqondi. Aninalwazi kabi. Ngisazi kahle isiqu senu kanye namaphutha enu. Ngakho, nakuba emaningi amazwi eningeke nikwazi ukuwabamba, ngisafuna ukunitshela wonke la maqiniso eningakaze niwabambe ngaphambilini—ngoba ngihlala ngikhathazeka ngezinga lesiqu senu samanje, ukuthi niyokwazi yini ukungifakazela. Akusho ukuthi nginibukela phansi. Nonke niyizilwane ezingakaze zingene ekuqeqesheni Kwami okusemthethweni futhi kuyangabazeka ngempela ukuthi ngabe ingakanani inkazimulo ekini. Nakuba ngichithe amandla amakhulu kakhulu ngisebenza Kini, kubonakala sengathi izimpawu ezinhle azibonakali okwempela, lapho izimpawu ezimbi zibaleka ngeminwe futhi zisebenze njengobufakazi bokuhlaza uSathane. Cishe konke okunye kini ngubuthi bukaSathane. Nibukeka kiMina sengathi ngeke kusenzeka ukuba nisindiswe. Ngokuma kwezinto, ngibuka ukukhuluma nokuziphatha kwenu okwehlukene, futhi ekugcineni, sengiyalazi izinga lesiqu senu seqiniso. Yingakho ngilokhu ngikhathazeka ngani: Uma engashiywa ukuze aziphilele ngokwakhe, umuntu angagcina esengcono noma esafana nayikho namuhla? Anikhathazekile yini ngezinga lobungane benu? Ningaba yini ngempela njengabantu abakhethiweyo bakwa-Israyeli, nethembeke Kimi futhi Kimi kuphela ngaphansi kwazo zonke izimo? Lokhu okuvezwa kinina akusikho ukuganga kwezingane ezedukele abazali bazo, kodwa ubulwane obuqubuka ezilwaneni uma zikude nesibhaxu sikamninizo. Kumele niyazi imvelo yenu, okungubuthakathaka eninakho nonke, ukugula kwenu okufanayo. Ngakho, ukuniyala Kwami okukodwa namuhla ukuthi nimele ubufakazi Bami. Ningalokothi kunoma kusiphi isimo, nivumele ukugula kwenu kwakudala kugqamuke futhi. Into ebaluleke kunazo zonke ukunikeza ubufakazi. Leyo yinhliziyo yomsebenzi Wami. Kumele namukele amazwi Ami njengoMariya emukela isambulo sikaJehova esafika kuye ngephupho, ukukholwa bese kuba ukulalela. Yilokhu kuphela okuthathwa ngokuthi ukuba msulwa. Ngokuba inina enizwa amazwi Ami kakhulu, yinina enibusiswe yiMina kakhulu. Ngininika zonke izinto Zami ezibalulekile, nginipha konke ngokuphelele. Izinga lenu nabantu bakwa-Israyeli, nokho, lihlukene kakhulu, njengokuhlukana kwamazwe aqhelelene kakhulu. Kepha, uma niqhathaniswa nabo, namukela okuningi kakhulu. Ngesikhathi belindele ukubonakala Kwami ngokulangazelela okukhulu, nichitha izinsuku ezimnandi Nami, nabelana ngengcebo Yami. Uma kuqhathaniswa, yini eninika ilungelo lokuklabalasa nokuphikisana Nami bese nifuna ingxenye yezinto Zami? Ngabe anitholi okwanele? Ngininika okuningi, kakhulu kodwa ningibuyisela ngenhliziyo enokudabuka nokukhathazeka okukhulu kanye nenzondo nokungeneliseki okungavimbeki. Niyenyanyeka ngokweqile, kepha futhi niyadabukisa, ngakho ngiyaphoqeka ukuthi ngigwinye yonke inzondo Yami bese ngizwakalisa ukukhononda Kwami kini njalo njalo. Kule minyaka eyizinkulungwane eziningi yomsebenzi, angikaze ngiphikise isintu ngaphambili ngoba ngithole ukuthi emlandweni wokuthuthuka kwesintu, yilabo kuphela abakhohlisayo phakathi kwenu abadume kakhulu. Bafana namafa ayigugu, eniwashiyelwe ukhokho odumile wasemandulo. Ngizizonda kabi lezo zingulube nezinja ezingebantu. Aninanembeza kakhulu! Isimilo senu siphansi kakhulu! Izinhliziyo zenu ziqinile kakhulu! Ukuba ngathatha la mazwi Ami kanye nalo msebenzi Wami ngakuyisa kuma-Israyeli, ngabe kade ngathola udumo. Kodwa akunjalo phakathi kwenu. Phakathi kwenu kukhona ukunganakwa okunesihluku, ukudikilwa yinina, kanye nezaba zenu. Aninamizwa kakhulu futhi niyize leze!

Kumele nizinikele ngakho konke okwenu emsebenzini Wami. Kumele nenze umsebenzi ozuzisa Mina. Ngifuna ukunitshela ngakho konke eningacacelwa kukho ukuze nizuze konke enikuswele Kimi. Nakuba amaphutha enu emaningi kakhulu ukuba angabalwa, ngizimisele ukuqhubeka ngenze umsebenzi okufanele ngiwenze Kini, nginiphe umusa Wami wokugcina ukuze nizuze Kimi futhi nithole nenkazimulo eningenayo futhi izwe elingakaze liyibone. Ngisebenzile iminyaka eminingi, kepha akekho phakathi kwabantu ongazile. Ngifuna ukunitshela izimfihlo engingakaze ngizitshele muntu.

Phakathi kwabantu, ngangiwuMoya ababengawuboni, uMoya ababengakaze bakwazi ukuxhumana Nawo. Ngenxa yezigaba Zami ezintathu zomsebenzi emhlabeni (ukudalwa komhlaba, ukuhlenga, kanye ukubhujiswa), ngiyavela phakathi kwabo ngezikhathi ezahlukene (hhayi esidlangaleni) ukwenza umsebenzi Wami phakathi kwabantu. Ngesikhathi ngiqala ukufika phakathi kwabantu, kwakuyiNkathi Yokuhlengwa. Yiqiniso ukuthi ngafikela emndenini wamaJuda; ngakho, abokuqala ababona uNkulunkulu efika emhlabeni, kwakungamaJuda. Isizathu esenza ngenze lo msebenzi mathupha yingoba ngangifuna ukusebenzisa ubuntu bukaNkulunkulu enyameni njengomhlatshelo wesono emsebenzini Wami wokuhlengwa. Ngakho abokuqala abangibona kwakungamaJuda angeNkathi Yomusa. Kwakungokokuqala ngisebenza enyameni. NgeNkathi Yombuso, umsebenzi Wami ukunqoba nokuphelelisa, ngakho, ngiyaphinda ngenze umsebenzi wokwelusa enyameni. Lokhu okwesibili ngisebenza enyameni. Ezigabeni ezimbili zokugcina zomsebenzi, lokho abantu abahlangana nakho akuseyena uMoya ongabonakali, ongathinteki, kodwa umuntu onguMoya osubonakala enyameni. Ngakho, emehlweni omuntu, ngiphinda ngiphenduke umuntu ongabukeki futhi ongazwakali njengoNkulunkulu. Futhi, uNkulunkulu obonwa abantu akasiye owesilisa kuphela, kodwa owesifazane futhi, okuyinto eshaqisayo nedidayo kubo. Kaninginingi, umsebenzi Wami ongejwayelekile uchitha izinkolelo ezindala ebezibanjwe iminyaka ngeminyaka. Abantu bashaqekile! UNkulunkulu akasiye nje kuphela uMoya oNgcwele, lowo Moya, uMoya onamandla aphindwe kasikhombisa, uMoya osibekela konke, kodwa futhi ungumuntu, umuntu ojwayelekile, umfokazana okwempela. Akasiye owesilisa kuphela, kodwa futhi owesifazane. Bayafana ngokuthi bonke bazalwa ngabantu, bese behluka ngokuthi omunye uzelwe ngokoMoya kanti omunye uzelwe ngokwenyama kodwa esuselwa kuMoya ngqo. Bayafana ngokuthi zozimbili lezi zinyama zikaNkulunkulu ethathe isimo sesintu zenza umsebenzi kaNkulunkulu uBaba, futhi abafani ngokuthi omunye wenza umsebenzi wokuhlenga kanti omunye wenza umsebenzi wokunqoba. Bobabili bamele uNkulunkulu uBaba, kodwa omunye uyiNkosi yokuhlenga egcwele umusa nothando kanye nesihe, kanti omunye uNkulunkulu wokulunga ogcwele ulaka nokwahlulela. Omunye nguMkhuzi Ophakeme owethula umsebenzi wokuhlengwa, kanti omunye uNkulunkulu olungileyo ozofeza umsebenzi wokunqoba. Omunye uyiSiqalo, omunye uyiSiphetho. Omunye yinyama engenasono, omunye inyama efeza ukuhlengwa, iqhube umsebenzi, futhi ayibi neze eyesono. Bobabili banguMoya ofanayo, kodwa bahlala ezinyameni ezihlukene futhi bazalwa ezindaweni ezihlukene. Futhi bahlukaniswe iminyaka eyizinkulungwane eziningi. Kepha, wonke umsebenzi Wabo uyahambisana ngokuvumelana, awuxabani, futhi kungakhulunywa ngawo kanye kanye. Bobabili bangabantu, kodwa omunye yingane yomfana kanti omunye usana lwentombazane. Kuyo yonke le minyaka eminingi, lokhu abantu abakubonile akusiye uMoya kuphela kanti futhi akusiyena umuntu kuphela, owesilisa, kodwa futhi yizinto eziningi ezingahambisani nemibono yomuntu, ngakho, abakwazi ukungiqonda ngokugcwele. Bakholwa ingxenye futhi bangabaze ingxenye Ngami, kusengathi ngikhona kodwa ngiyiphupho elikhohlisayo. Yingakho kuze kube namuhla, abantu abazi ukuthi uyini uNkulunkulu. Ungangibeka ngempela ngokufinyeziwe ngomusho owodwa olula? Ungalokotha usho ngeqiniso ukuthi “UJesu akasiye omunye ngaphandle kukaNkulunkulu, futhi noNkulunkulu akasiye omunye ngaphandle kukaJesu”? Ngabe unesibindi sokuthi “UNkulunkulu akasiye omunye ngaphandle kukaMoya, futhi uMoya akasiye omunye ngaphandle kukaNkulunkulu”? Ngabe ukhululekile ngokuthi “UNkulunkulu ungumuntu ogqoke inyama nje”? Ngabe unaso ngempela isibindi sokuqinisa ukuthi “Umfanekiso kaJesu umfanekiso omkhulu kaNkulunkulu?” Ungakwazi yini ukuchaza kahle isimo nomfanekiso kaNkulunkulu uthembele emandleni esiphiwo sakho samazwi? Uyalokotha uthi “UNkulunkulu wadala owesilisa kuphela, hhayi owesifazane, ngomfanekiso Wakhe”? Uma usho lokhu, ngabe akekho owesifazane phakathi kwabakhethiweyo Bami futhi ingasaphathwa eyokuthi abesifazane babe wuhlobo phakathi kwesintu. Manje usuyazi ukuthi uNkulunkulu uyini? Ngabe uNkulunkulu ungumuntu? Ngabe uNkulunkulu unguMoya? Ngabe uNkulunkulu ungowesilisa ngempela? UJesu kuphela ongafeza umsebenzi engifuna ukuwenza? Uma ukhetha okukodwa kulokhu okungenhla ukubeka ngokufinyeziwe ingqikithi Yami, uyobe uyikholwa elithembekile elingazi lutho ngokwedlulele. Uma ngisebenza njengoNkulunkulu othathe isimo somuntu kanye futhi kanye kuphela, ungangichaza? Ungangiqonda ngokuphelele ngempela ngokungibuka kanye nje? Ungangibeka ngokufinyeziwe ngokupheleleyo ngempela, usebenzisa lokhu osukubonile ngesikhathi sokuphila kwakho kuphela? Futhi uma ebuntwini Bami benyama obubili ngenza umsebenzi ofanayo, ungangibuka kanjani? Ungangishiya yini kuze kube phakade ngibethelwe esiphambanweni? UNkulunkulu angaba sobala ngendlela osho ngayo?

Nakuba ukukholwa kwenu kuqotho kakhulu, akekho phakathi kwenu okwazi ukungichaza kahle, futhi akekho phakathi kwenu ongafakaza ngokugcwele ngawo wonke amaqiniso owabonayo. Cabanga ngalokhu. Njengamanje iningi lenu liyadembesela emisebenzini yenu, kunalokho niya ezintweni zenyama, nenelisa inyama, futhi ngobugovu nithokozela inyama. Nazi iqiniso elincane. Ngakho-ke ningafakaza kanjani ngalokhu enikubonile? Uyazethemba ngempela ukuthi ungaba ufakazi Wami? Uma ngolunye usuku ungase ungakwazi ukufakaza ngakho konke lokhu okubone namuhla, uyobe ulahlekelwe umsebenzi womuntu odaliwe. Ubukhona bakho ngeke busasho lutho noluncane. Ngeke usafanela ukuba umuntu. Umuntu angasho ukuthi ngeke ube umuntu! Ngenze umsebenzi ongenamkhawulo kuwe. Kodwa ngoba manje awufundi lutho, awazi lutho, futhi usebenzela ize, ngesikhathi kumele ngikhulise umsebenzi Wami, uyobukela nje undwazile, ubopheke ulimi, ungesizo lwalutho. Ngeke yini lokho kukwenze isoni esidlula zonke? Uma kufika leso sikhathi, ngeke yini uzisole kakhulu? Angeke yini ucwile ekudangaleni? Wonke umsebenzi namuhla awenziwa ngenxa yesithukuthezi, kodwa ukwendlala isisekelo somsebenzi Wami wangesikhathi esizayo. Akusho ukuthi sengifike kwangqingetshe, sekumele ngivele nento entsha. Kumele uwuqonde umsebenzi engiwenzayo; akusiyo into eyenziwa yingane idlala emgwaqeni kodwa ungowokumela uBaba Wami. Kumele wazi ukuthi akumina nje ozenzela lokhu. Kunalokho, ngimele uBaba Wami. Okwamanje, iqhaza lakho ukulandela kuphela, ukulalela, ukuguquka kanye nokufakaza. Okumele ukuqonde ukuthi kungani kumele ukholwe Kimi. Lona umbuzo obaluleke kakhulu ukuba ngamunye wenu awuqonde. UBaba Wami, ngenxa yodumo Lwakhe, nonke wanihlelela Mina ngaphambili kusukela ngesikhathi edala izwe. Kwakungenxa yomsebenzi Wami uqobo, nangenxa yodumo Lwakhe wanimisela khona ngaphambili. Kungenxa kaBaba Wami ukuthi niyakholwa Kimi. Kungenxa yokuhlela ngaphambili kukaBaba Wami ukuthi niyangilandela. Akukho kulokhu okungenxa yokukhetha kwenu. Okubaluleke ngisho kakhulu, ukuthi niqonde ukuthi niyilabo uBaba angiphe bona ngenhloso yokufakaza Ngami. Ngokuba wangipha nina, kumele nigcine izindlela engininika zona kanye nezindlela namazwi enginifundisa wona, ngoba kuwumsebenzi wenu ukugcina izindlela Zami. Lokhu kuyinhloso yasekuqaleni yokukholwa kwenu Kimi. Ngakho ngithi kini, ningabantu uBaba Wami Angiphe bona ukuba bagcine izindlela Zami. Nokho, nikholwa Kimi kuphela; anisibo abami ngoba anisibo abomndeni wakwa-Israyeli kodwa kunalokho ngabohlobo lwenyoka yasendulo. Konke engicela nikwenze ukungifakazela, kodwa namuhla kumele nihambe ngezindlela Zami. Konke lokhu kungenxa yobufakazi besikhathi esizayo. Uma nisebenza kuphela njengabantu abalalela izindlela Zami, ngakho aniyikuba namsebenzi futhi ukubaluleka kokuthi uBaba Wami ungiphe nina, kuyolahleka. Engigcizelela ukunitshela khona ilokhu: “Kumele nihambe ezindleleni Zami.”


Okushiwo Ukuba Umuntu Woqobo

Ukuphatha umuntu umsebenzi Wami, nokumenza ukuba anqontshwe Yimi kwakumiswe endulo ngenkathi ngidala umhlaba. Abantu abazi ukuthi ngizobanqoba ngokuphelele ezinsukwini zokugcina, futhi abakaqapheli ukuthi ubufakazi Bami bokunqoba uSathane ukunqoba labo bantu abangalaleli. Kodwa besengisitshelile isitha Sami ngenkathi sishikashikeka Nami ukuthi ngizoba umnqobi walabo abathathwe uSathane nokukade baphenduka abantwana bakhe, nezisebenzi zakhe ezithembekile ezilinde umuzi wakhe. Incazelo yasekuqaleni yomnqobi ukunqoba, ukudumaza. Ngendlela abantu bakwa-Israyeli abayibeka ngayo, ukunqoba ngokuphelele, ukushabalalisa, nokwenza umuntu angakwazi ukungivimbela futhi. Kodwa namuhla njengoba isetshenziswa yinina bantu, incazelo yako ukunqoba. Nifanele ukwazi inhloso Yami ukuqeda nya nokuchitha omubi kubantu, ukuze angaphinde angihlubuke, angabi ngisho nanomoya wokuthikazisa noma wokuphazamisa umsebenzi Wami. Kanjalo, ngokuya ngabantu, kusho ukunqoba. Noma ngabe lichazani leli gama, umsebenzi Wami ukunqoba abantu. Ngoba ngempela abantu bawumfakela ekuphatheni Kwami, kodwa uma ngiqinisekisa kahle, umuntu uyena oyisitha Sami. Umuntu nguye omubi omelene Nami nongangilaleli. Umuntu uyena oyinzalo yomubi, lowo oqalekisiwe Yimi. Umuntu uyena isizukulwane sengilosi enkulu eyangikhaphela. Umuntu uyifa likasathane ebeselivele lenyanyeka lalahlwa Yimi futhi langqubuzana Nami. Isibhakabhaka esiphezu kwabo bonke abantu sihwaqabele futhi simnyama seswele ngisho ukulokoza kokucwengeka. Umhlaba womuntu usebumnyameni obumnyama, futhi uma ehlala kubo angebone ngisho isandla sakhe uma uselula phambi kwakhe futhi angeke alibone ilanga lapho ephakamisa ikhanda lakhe. Indlela ngaphansi kwezinyawo zakhe inodaka futhi ivame ngemigodi, futhi imazombe, iyazungeleza; izwe lonke lingcoliswe yizidumbu. Amakhona asebumnyameni agcwele izinsalela zabafileyo. Amakhona apholile namnyama agcwele uquqaba lwamademoni azulayo efuna ukuhlala kuwo. Esikhathini sonke sabantu amademoni azulayo ayafika ahambe. Inzalo yezilwane eziningi ezihaqwe ukungcola ziyalwa ngokubambisana, kumshikashika ononya, umsindo wazo ovusa uvalo enhliziyweni. Ezikhathini ezinjalo, emhlabeni onjalo, “nepharadesi lasemhlabeni” elinjalo, uya kuphi umuntu ukuyofuna izibusiso zempilo? Uya kuphi ukuyofuna ukuphela kwempilo? Abantu kade benyathelwa ngaphansi kwezinyawo zikaSathane, belingisa umfanekiso kaSathane futhi behlanganiswa nawo. Bayisiqiniseko sokuba “ofakazi abezwakala kahle” bakaSathane. Abantu abanjalo, amakhoba, noma inzalo enjalo yalo mndeni wabantu okhohlakele, bangamfakazela kanjani uNkulunkulu? Ivela kuphi inkazimulo Yami? Uphi ufakazi Wami? Isitha esimelene Nami futhi esonakalisa abantu sesimngcolisile umuntu, indalo Yami, egcwele inkazimulo Yami nokuphila ngendlela Yami. Sintshontshe inkazimulo Yami, nalokho esikufake kumuntu ushevu kuphela oboshwe kakhulu ngobubi bukaSathane nojuzi ovela esithelweni somuthi wokwazi okuhle nokubi. Ekuqaleni, ngadala umuntu, okusho ukuthi, ngadala ukhokho womuntu, u-Adamu. Ubebambeka edaliwe, egcwele impilo, egcwele amandla, ngaphezu kwalokho, ehambisana nenkazimulo Yami. Kwakuwusuku olujabulisayo mhla ngimdala umuntu. Ukulandela lokho, u-Eva wavela emzimbeni ka-Adamu, ongukhokho wabantu, ngakho abantu abayizidalwa Zami bebegcwele umphefumulo Wami bechichima inkazimulo Yami. U-Adamu wavela ngesandla Sami futhi ubemele umfanekiso Wami. Kanjalo incazelo yasekuqaleni "ka-Adamu” bekufanele abe indalo Yami egcwaliswe amandla, igcwaliswe inkazimulo Yami, ebambekayo futhi esesimweni esihle, enomoya nomphefumulo. Ubeyisidalwa esisodwa esinikezwe umoya ongamela Mina, sibe nomfanekiso Wami sithole nomphefumulo Wami. Ekuqaleni u-Eva wayengumuntu wesibili owaphiwa umphefumulo enganginqume ukumdala, ngakho incazelo yasekuqaleni “ka-Eva” ibifanele ibe ukudala ukuqhubekisa inkazimulo Yami, egcwaliswe ngamandla futhi aphinde aphiwe inkazimulo Yami. U-Eva waphuma ku-Adamu, ngakho ubengumfanekiso Wami naye, ngoba wayengumuntu wesibili owayedalwe ngomfanekiso Wami. Incazelo yasekuqaleni “ka-Eva” bekufanele kube isidalwa esiphilayo, esinikezwe umoya, esiphila enyameni nasemathanjeni, okungubufakazi Bami besibili kanye nomfanekiso Wami wesibili kubantu. Bebengokhokho babantu, ingcebo yabo emsulwa neyigugu kakhulu, izidalwa eziphilayo kwasekuqaleni ezinomoya. Noma kunjalo omubi esenyatheliwe waphanga inzalo yokhokho babantu, evalela umhlaba womuntu ebumnyameni obukhulu, ngendlela yokuthi le nzalo ayisakholelwa kubukhona Bami. Okunyanyisa kakhulu wukuthi ngaso leso sikhathi uma omubi ona futhi enyathela abantu, unya luthatha inkazimulo Yami, ubufakazi Bami, amandla engiwehlisele kubantu, umphefumulo nokuphila engakuphephethela kubo, inkazimulo Yami yonke emhlabeni womuntu, kanye nawo wonke umzamo engiwufake kumuntu. Umuntu akasekho ekukhanyeni, futhi ulahlekelwe yikho konke engimnike kona, elahla inkazimulo engimnike yona. Bangavuma kanjani ukuthi ngiyiNkosi yendalo? Bangakholelwa kanjani ebukhoneni Bami ezulwini? Bazofumanisa kanjani isibonakaliso senkazimulo Yami emhlabeni? Laba bazukulu bazomamukela kanjani uNkulunkulu owayehlonishwa okhokho babo njengeNkosi yendalo? Laba bazukulu abadumazayo “bethule” ngobubele komubi inkazimulo, umfanekiso kanye nobufakazi engabunikeza u-Adamu no-Eva, nempilo engayipha abantu ukuthi bancike kuyo, benganake lutho ngobukhona bomubi, benikela yonke inkazimulo Yami kuye. Ngabe akusona isisusa sesihloko “samakhoba”? Angenza kanjani umuntu onje, amademoni amabi kangaka, izidumbu ezihambayo, izithombe zikaSathane, izitha Zami ezinjalo zibe nenkazimulo Yami? Ngizoyithatha inkazimulo Yami, ngithathe ubufakazi Bami kubantu nakho konke okuke kwaba Okwami, engakunika umuntu kudala – ngimnqobe ngokuphelele umuntu. Noma kunjalo ufanele ukwazi, abantu engibadalile bebengcwele benomfanekiso Wami nenkazimulo Yami. Bebengebona ekuqaleni abakaSathane, noma bekhonza bengaphansi kokunyathelwa nguye kodwa beyisibonakaliso Sami esimsulwa, singenawo nomkhonjwana omncane woshevu wakhe. Kanjalo-ke, ngazisa wonke umuntu ukuthi ngifuna lokho okwakudalwe yisandla Sami kuphela. Abami abathandekayo abangazange baze babe ngaphansi kwanoma iyiphi inhlangano. Phezu kwalokho, ngizobajabulela ngibabone njengenkazimulo Yami. Kodwa, engikufunayo akuyena umuntu owoniwe nguSathane, ongokaSathane namuhla ongesesiyona indalo Yami yasekuqaleni. Ngoba ngifuna ukubuyisa inkazimulo Yami emhlabeni wabantu, Ngizonqoba ngokuphelele kulabo abasele abangabanqobi babantu, njengobufakazi benkazimulo Yami ekunqobeni Kwami uSathane. Ngithatha ubufakazi Bami njengomfanekiso Wami, njengento yenjabulo Yami. Lokho yinhloso Yami.

 Umuntu uthuthuke iminyaka eyizinkulungwane ezingamashumi zomlando ukufika lapho bekhona namuhla. Kodwa, abantu bendalo Yami yasekuqaleni bacwile enkohlakalweni kudala. Sebeyilokhu ebengingakuhlosile, ngakho abantu, ngendlela engibabona beyiyo, abakufanele ukubizwa ngabantu. Bangamakhoba abantu, baphangwe uSathane bayizidumbu ezibolile lezo uSathane ahlala kuzo futhi azigqokile. Abantu abakholelwanga nakancane kubukhona Bami, noma bamukele ukufika Kwami. Abantu basabela ezicelweni Zami ngokukhononda kuphela, bavumelane nazo okwesikhashana, bangabelani Nami ngobuqotho injabulo nosizi. Njengoba abantu bengibona njengongenakuqondwa ngokukhononda bangimamathekela ngokuzenzisa, bedalula isimo sabo sokutotoselwa emandleni. Lokhu kungenxa yokuthi abantu abanalo ulwazi ngomsebenzi Wami, nakancane nje inhloso Yami namuhla. Angibe neqiniso kunina nonke - uma usuku lufika, ukuhlupheka kwanoma ubani ongikhonzayo kuzobalula ukukuthwala kunokwakho. Izinga lokholo lwakho Kimi, empeleni alwedluli olukaJobe—ngisho nokholo lwabaFarisi bamaJuda lwedlula olwakho-ngakho ngezinsuku zomlilo ezizayo uzohlupheka kakhulu kunabaFarisi ngenkathi besolwa uJesu, nangaphezulu kwabaholi abangama-250 ababemelene noMose, nangaphezulu kweSodoma ihangulwa amalangabi embubhiso. Ngenkathi uMose eshaya idwala, futhi amanzi anikezwe nguJehova ephuma, kwakungenxa yokholo lwakhe. Ngenkathi uDavide edlala ugubhu lokudumisa Mina, Jehova—ngenhliziyo yakhe egcwele injabulo kwakungenxa yokholo lwakhe. Ngenkathi uJobe elahlekelwa yimfuyo yakhe eyayigcwele ezintabeni, nomcebo omkhulu ngokungenakuchazwa, nomzimba wakhe wagcwala amathumba abuhlungu, bekungenxa yokholo lwakhe. Ngenkathi ezwa izwi Lami, Jehova, wabona inkazimulo Yami, Jehova, bekungenxa yokholo lwakhe. Ukuthi uPetru wayengalandela uJesu Kristu, kwakungenxa yokholo lwakhe. Ukuthi wayengabethelwa ngenxa Yami esiphambanweni anikeze ubufakazi obukhazimulayo, kwakungenxa yokholo lwakhe. Ngenkathi uJohane ebona umfanekiso okhazimulayo weNdodana yomuntu, kwakungenxa yokholo lwakhe. Ngenkathi ebona umbono wezinsuku zokugcina, kwakusengenxa yalo belu ukholo lwakhe. Isizathu sokuba lokhu okubizwa ngezihlwele zabantu bezizwe bethole isambulo Sami, futhi bazi ukuthi ngibuyile ngisenyameni ukuzokwenza umsebenzi Wami phakathi kwabantu, nalokho kungenxa yokholo lwabo. Bonke labo abashaywe ngamazwi Ami anzima kodwa futhi baduduzwa yiwo futhi basindiswa—abenzile kanjalo ngenxa yokholo lwabo? Labo abakholwa Yimi badlule ezihluphekweni, akubona labo abalahlwe nawumhlaba? Labo abaphila ngaphandle kwezwi Lami, bebalekela ukuhlushwa ngezilingo, ababhekani futhi nokulahlwa ngumhlaba na? Bafana namaqabunga asekwindla aphephezela lapha nalaphaya angenandawo yokuphumula, ngingasakhulumi ngezwi Lami lokududuza. Yize isijeziso Sami nokuhlanza kungabalandeli, akuzona izinxibi, ezintanta yonke indawo ezizula emigwaqeni engaphandle kombuso wasezulwini? Ngabe umhlaba ngempela uyindawo yakho yokuphumula? Ngabe ungathola ukumamatheka kokukhululeka emhlabeni ngokugwema ukujezisa Kwami? Ungasebenzisa ngempela injabulo yakho edlula ngokushesha njengesembozo enhliziyweni yakho engenalutho? Ungakhohlisa noma ubani emndenini wakho, kodwa uzohlala njalo ungekwazi ukungikhohlisa Mina. Njengoba ukholo lwakho lungengakanani, kuze kube yinamuhla uselokhu ungenamandla ukufikela ukuthola noma yikuphi ukujabula impilo engakuletha. Ngiyakweluleka: kungcono ukuchitha ngobuqotho ingxenye yempilo yakho Kimi kunokuthi impilo yakho uyichithe kokuvamile nasemisebenzini ematasa yenyama, uqinisela kukho konke ukuhlupheka umuntu angekumele. Kusiza ngani ukuzigcina wena kangangokuthi ubalekele ukujezisa Kwami? Kusiza ngani ukuzifihla ekujeziseni Kwami kwesikhashanyana bese uvuna ukuhlazeka kwaphakade nokujeziswa kwaphakade? Angeke, ngempela ngigobele noma ngubani entandweni Yami. Uma ngabe umuntu uzimisele ngempela ukuthobela wonke amacebo Ami, angeke ngimphathe kabi. Kodwa ngidinga ukuthi bonke abantu bakholwe Kimi, njengoba uJobe akholwa Kimi, Jehova. Uma ngabe ukholo lwakho lwedlula loluya olukaTomase, khona-ke ukholo lwakho luzothola ukutuswa Yimi, ekuthembekeni kwakho uzothola intokozo Yami enkulukazi, futhi uzothola inkazimulo Yami ngesiqiniseko ezinsukwini zokuphila kwakho. Noma kunjalo, labo abakholelwa emhlabeni nakuSathane bazenze lukhuni izinhliziyo zabo, njengezihlwele zaseDolobheni laseSodoma nezinhlamvana zesihlabathi ziphephukela emehlweni abo neminikelo evela kudeveli isemilonyeni yabo. Izinhliziyo zabo ezikhohlisiwe kade zathathwa ngomubi lowo ogabadele umhlaba, cishe nayo yonke imicabango yabo iphangwe yidemoni lasemandulo. Ngalokho ukholo lwabantu luhambe nomoya, futhi abakwazi nokubona nomsebenzi Wami. Abangakwenza nje ukuphatha noma ukuhlaziya ngokuwalazela, ngoba sebevele bangenwe ushevu kaSathane.

Ngizobanqoba abantu ngoba babedalwe Yimi, vele futhi babenokuthokozela zonke izinto eziningi zendalo Yami. Noma kunjalo, bangilahlile, futhi angikho ezinhliziyweni zabo, bangibona njengomthwalo ezimpilweni zabo. Okubi kakhulu, abantu bangibone kahle kodwa basangala namanje, babanga ngazo zonke izindlela ezinokwenzeka ukunginqoba. Abantu abangivumeli ukuba ngibaphathe ngokweqiniso noma ngibeke izimfuno eziqinile kubo, noma bavumele ukwahlulela Kwami noma isijeziso sobubi babo. Abathathekiswa ukuphatheka ngale ndlela kodwa kunalokho, kuyabacasula. Kanjalo umsebenzi Wami ukunqoba abantu abadla, baphuze Kimi bazitike Ngami kodwa abangangazi. Ngizobaphuca izikhali, bese ngibuyela endaweni Yami yokuhlala nezingelosi Zami nasenkazimulweni Yami. Ngoba ukuziphatha kwabantu kuyephulile ngempela inhliziyo Yami kwabhidliza umsebenzi Wami waba yizicucu kudala. Ngifuna ukuthatha inkazimulo leyo eyatshontshwa ngomubi ngaphambi kokuba ahambe ethokozile, ayeke umuntu “aqhubeke ngempilo yakhe nomsebenzi wakhe ngoxolo” baqhubeke “balime amasimu abo,” bekhululiwe ukuthikazisa Kwami izimpilo zabo. Kodwa manje ngizoyithatha ngokugcwele inkazimulo Yami esandleni somubi, ngibuyise inkazimulo Yami ngokuphelele engayifaka kumuntu ekudalweni komhlaba, futhi ngingaphinde nginikeze umuntu wasemhlabeni. Ngoba abantu abehluleki kuphela ukuvikela inkazimulo Yami kunalokho bayiguqulela emfanekisweni kaSathane. Abantu abakwenzi igugu ukufika Kwami, noma baklomelise izinsuku zenkazimulo Yami. Abakujabuleli ukwamukela ukujezisa Kwami, angisakhulumi ngokuzimisela ukubuyisela inkazimulo Yami Kimi, noma bazimisele ukulahla ushevu womubi. Abantu bayaqhubeka ngokwenza ubuqili Kimi futhi bahlala bemamatheka benobuso obujabulile. Abakuboni ukujula kokudabuka abantu abazohlangabezana nakho ngemuva kokuba inkazimulo Yami ibashiye futhi kakhulu abaqapheli ukuthi uma usuku Lwami lufika kubo bonke abantu, bazoba nesikhathi esilukhunyana kunabantu besikhathi sikaNowa. Ngoba abazi ukuthi ngenkathi inkazimulo Yami isuka kwa-Israyeli kwaba usizi olungakanani, ngoba umuntu uyakhohlwa masinyane ubunzima adlule kubona. Uma ilanga libuyela emuva liyozifihla futhi bese ubumnyama bungamela umuntu uzokhala futhi aququde amazinyo akhe ebumnyameni. Usukhohliwe yini ukuthi ngenkathi inkazimulo Yami isuka kwa-Israyeli, bekunzima kangakanani kubantu bakhona ukubekezela ekuhluphekeni okungako? Manje izinsuku zokuthi ubone inkazimulo Yami, okuyizinsuku ezimnandi odlula kuzo Nami. Umuntu uzokhala ebumnyameni ngenkathi inkazimulo Yami ishiya umhlaba ongcolile. Manje izinsuku ezimnandi lapho ngenza khona umsebenzi Wami, futhi izinsuku lapho ngikhipha khona abantu ekuhluphekeni njengoba ngingeke ngidlule ebuhlungwini nasezikhathini ezinzima nabo. Ngifuna nje ukunqoba okuphelele kubantu nokunqoba ngempela omubi kubantu.


Yini Oyaziyo Ngokukholwa?

Kumuntu kukhona izwi lokukholwa elingenasiqiniseko, nokho umuntu akazi ukuthi yini eyakha ukukholwa, ingasaphathwa eyokuthi kungani enokholo. Umuntu uqonda okuyingcosana futhi umuntu ngokwakhe akanalwazi; umane abe nokukholwa Kimi ngokungacabangi nangokungabi nalwazi. Nakuba engazi ukuthi kuyini ukukholwa nokuthi kungani ekholelwa Kimi, uyaqhubeka nokukwenza ngokuthatheka. Engikucelayo kumuntu akusikhona nje ukuthi angibize ngale ndlela yokuthatheka noma akholwe Kimi ngendlela engenanjongo. Ngoba umsebenzi engiwenzayo owokuthi umuntu angibone futhi afinyelele ekungazini, hhayi ukuthi umuntu ngimhlabe umxhwele nje futhi angibheke ngamanye amehlo ngenxa yomsebenzi Wami. Ngiye ngazibonakalisa ngaphambilini ngezibonakaliso kanye nezimangaliso eziningi futhi ngenza izimangaliso eziningi. Abakwa-Israyeli ngesinye isikhathi bangincoma kakhulu futhi bahlonipha kakhulu ikhono Lami elahlukile lokuphilisa abagulayo nokuxosha amadimoni. Ngaleso sikhathi, amaJuda ayecabanga ukuthi amandla Ami okuphilisa angubuciko futhi angaphezu kokujwayelekile. Ngenxa yezenzo Zami eziningi zalolo hlobo, bonke bangiphatha ngenhlonipho; bawathakasela kakhulu amandla Ami wonke. Ngakho, noma ngubani owangibona ngenza izimangaliso wangilandela eduze, ngale ndlela yokuthi izinkulungwane zazingizungeza ukuze bangibukele ngiphilisa abagulayo. Ngabonakalisa izibonakaliso eziningi kanye nezimangaliso, kepha umuntu wamane wangithathisa okwenyanga enekhono; ngaphinde ngakhuluma amazwi amaningi okufundisa kulabo bantu ngaleso sikhathi, kepha Mina bangithathisa okothisha omkhulu kunabafundi bakhe! Kuze kube namuhla, emva kokuba abantu sebebone okubhaliwe ngomlando womsebenzi Wami, ukuhumusha kwabo kuyaqhubeka nokuthi ngiyinyanga enkulu ephilisa abagulayo nothisha kwabangenalo ulwazi. Futhi baye bazinqumela bona ukuthi ngiyiNkosi uJesu Kristu enomusa. Labo abahumusha umbhalo kungenzeka ukuba baye balichaza ngokweqile ikhono Lami lokuphulukisa, noma mhlawumbe kube abafundi manje asebedlula uthisha wabo, nokho abantu abanjenga laba bodumo olukhulu, amagama abo aziwa umhlaba wonke, bangithathela phansi kakhulu okwenyanga! Izenzo Zami ziningi kunezihlabathi zolwandle, futhi ukuhlakanipha Kwami kukhulu kunokwawo wonke amadodana kaSolomoni, nokho abantu bacabanga Ngami ngokungeya njengenyanga engatheni kanye nothisha wabantu ongaziwa. Baningi kakhulu abakholwa Kimi kuphela ukuze ngibaphilise. Baningi kakhulu abakholwa Kimi kuphela ukuze ngisebenzise amandla Ami ukuba ngixoshe imimoya engcolile emizimbeni yabo, futhi baningi kakhulu abakholwa Kimi ukuze nje bamukele ukuthula kanye nenjabulo Kimi. Baningi kakhulu abakholwa Kimi ukuze kuphela bafune Kimi ingcebo eningi kakhudlwana. Baningi kakhulu abakholwa Kimi ukuze bachithe lokhu kuphila ngendlela enokuthula futhi ukuze balondeke futhi baphile kahle ezweni elizayo. Baningi kakhulu abakholwa Kimi ukuze bagweme ukuhlupheka esihogweni futhi bamukele izibusiso ezivela ezulwini. Baningi kakhulu abakholwa Kimi ukuze bathole ukunethezeka kwesikhashana, kodwa abafuni ukuzuza lutho ezweni elizayo. Ngesikhathi ngiletha intukuthelo phezu komuntu futhi nginqamula yonke injabulo kanye nokuthula ake waba nakho kwasekuqaleni, umuntu wabe eseba nokungabaza. Ngesikhathi nginika umuntu ukuhlupheka kwase sihogweni futhi ngimphuca izibusiso zase zulwini, ihlazo lomuntu laphenduka intukuthelo. Ngesikhathi umuntu ecela ukuba ngimphulukise, angimnakanga; umuntu wasuka kimi ukuze kunalokho afune indlela yemithi emibi nokuthakatha. Ngesikhathi ngithatha konke lokhu umuntu ayekade ekufune Kimi, bonke banyamalala bahamba bashona. Ngalokho, Mina ngithi umuntu unokukholwa Kimi ngoba ngenzelana umusa omkhulu, futhi kuningi kakhulu okuyinzuzo. AmaJuda ayekholwa Kimi ngenxa yomusa Wami, futhi angilandela noma kuphi lapho ngiya khona. Laba bantu abazikhukhumezayo futhi abanolwazi oluncane kanye nokuhlangenwe nakho okulinganiselwe, babefuna kuphela izibonakaliso nezimangaliso engangizenza Mina. Bangibona njengenhloko yendlu yamaJuda engangiyenzela izimangaliso ezinkulu. Ngakho-ke, ngesikhathi ngixosha amadimoni kubantu, bakhuluma bodwa benokudideka okukhulu, bathi ngingu-Eliya, nginguMose, ngingomunye wabaprofethi bakudala kakhulu basemandulo, Ngiyinyanga enkulu kunazo zonke. Ngaphandle kokuthi ngizisholo Mina ukuthi ngingukuphila, indlela, kanye neqiniso, akekho owabe azi ngobukhona Bami noma ubunjalo Bami. Ngaphandle kokuthi Mina ngisho ukuthi izulu indawo lapho uBaba Wami ehlala khona, akekho obazi ukuthi Mina ngiyiNdodana kaNkulunkulu, futhi nginguNkulunkulu uqobo Lwakhe. Ngaphandle kokuthi ngisho Mina uqobo ukuthi ngiyoletha ukuhlengwa kubantu bonke futhi ngibe isihlengo sesintu, akekho owabe azi ukuthi nginguMhlengi wesintu; abantu babengazi kuphela njengendoda enomusa futhi enesihawu. Futhi ngaphandle kokuthi ngikwazi ukuchaza konke Ngami, akekho owakwazi ukungibona, futhi akekho owakholwa ukuthi Mina ngiyiNdodana kaNkulunkulu ophilayo. Umuntu unalolu hlobo lokukholwa Kimi, futhi uyakhohlisa ngale ndlela. Umuntu angafakaza kanjani Ngami uma engibona ngale ndlela?

Umuntu uyakholwa Kimi kodwa akakwazi ukufakaza Ngami, futhi ngaphambi kokuba ngizenze ngaziwe, umuntu akakwazi ukufakaza Ngami. Umuntu ubona kuphela ukuthi Mina ngidlula izidalwa kanye nawo wonke amadoda angcwele, futhi ubona nokuthi umsebenzi engiwenzayo ngeke abantu bakwazi ukuwenza. Ngakho-ke, kusukela kumaJuda kuya kubantu abakhona manje, noma ubani owabona imisebenzi Yami yenkazimulo ugcwele ilukuluku Ngami, kepha awukho namunye umlomo wokudaliwe ongafakaza Ngami. UBaba kuphela ofakaza Ngami; Yena wangenzela indlela phezu kwazo zonke izidalwa. Ngaphandle kwalokho, noma ngabe ngasebenza kanjani, umuntu wayengeke azi ukuthi ngiyiNkosi yendalo, ngokuba umuntu wazi ukuthatha kuphela, akanakho ukukholwa Kimi ngenxa yomsebenzi Wami. Umuntu uyangazi Mina ngenxa yokuthi ngimsulwa futhi anginanto engihlanganisa nesono, ngoba ngingachaza izimfihlakalo eziningi, ngoba ngingaphezu koquqaba, noma kungenxa yokuthi umuntu uzuze lukhulu Kimi. Nokho bayingcosana abakholwa ukuthi Mina ngiyiNkosi yendalo. Yingakho ngithi umuntu akazi ukuthi kungani ekholwa Kimi; akayazi injongo noma ukubaluleka kokukholwa Kimi. Iqiniso lomuntu liyashoda, ngale ndlela yokuthi cishe akakulungele ukufakaza Ngami. Unokukholwa kweqiniso okuncane kakhulu futhi uzuze okuncane kakhulu, yingakho enobufakazi obuncane kakhulu. Nangaphezu kwalokho, uqonda okuyingcosana kakhulu kanti untula okuningi, ngale ndlela yokuthi ucishe angakulungeli ukufakaza ngemisebenzi Yami. Uzimisele kakhulu impela, kodwa unaso isiqiniseko sokuthi uzokwazi ukufakaza ngempumelelo ngobukhona bukaNkulunkulu? Lokhu osudlule kukho kanye nokubonile kungaphezu kwalokho kwabangcwele kanye nabaprofethi bakudala, kodwa uyakwazi ukufakaza ngaphezu kwabangcwele kanye nokwabaprofethi bakudala? Lokhu engikupha khona manje kudlula okukaMose futhi kukhulu kunokukaDavide, ngokunjalo ngicela ukuba ubufakazi bakho budlule lobo bukaMose nokuthi amazwi akho abe ngaphezu kwamazwi kaDavide. Ngikunika okuphindwe ngokwekhulu, ngokunjalo ngicela ukuba ungikhokhele ngokufanayo. Kumele wazi ukuthi Yimi onika ukuphila kubantu, kepha nguwe owemukela ukuphila Kimi futhi kumele ufakaze Ngami. Lokhu kungumsebenzi wakho, engiwuthumela kuwe futhi okumele ungenzele wona. Ngikuphe yonke inkazimulo Yami, ngaphinda ngakupha ukuphila okungatholwanga abantu abakhethiwe, ama-Israyeli. Ngangegunya enginalo, kumele ungifakazele, futhi unikele ubusha bakho Kimi uphinde udele ukuphila kwakho. Kunoma ubani engibeka inkazimulo Yami kuye uyofakaza Ngami futhi anikele ukuphila kwakhe ngenxa Yami. Lokhu kwakumisiwe kwakudala. Kuyinhlanhla yakho enhle ukuthi ngabeka inkazimulo Yami phezu kwakho, kanti umsebenzi wakho ukufakazela udumo Lwami. Uma ukholwa Kimi ukuze uthole ingcebo kuphela, umsebenzi Wami ngeke ube namthelela, futhi uyobe ungafezi umsebenzi wakho. Ama-Israyeli abona kuphela umusa, uthando, kanye nobukhulu Bami, kanti amaJuda abona kuphela ukubekezela Kwami kanye nesihlengo. Babona umsebenzi woMoya Wami omncane kakhulu, ngendlela yokuthi baqonda okukodwa kuphela kokuyizinkulungwane eziyishumi kwalokho enikuzwile nenikubonile. Lokhu okubonile kudlula ngisho lokho okwabapristi abakhulu phakathi kwabo. Ngalolusuku, iqiniso oye waliqonda lidlula elabo; lokhu okubonile namuhla kudlula lokho okwabonwa kweNkathi Yomthetho, ngokunjalo nangeNkathi Yomusa, futhi nalokho odlule kukho kudlula nokukaMose kanye no-Eliya. Ngokuba lokho okwaqondwa ama-Israyeli kwakungumthetho kaJehova kuphela kanti nalokho abakubona kwakungumhlane kaJehova; lokho okwaqondwa amaJuda kwakungukuhlenga kukaJesu kuphela, lokho abakwamukelayo kwakungumusa abawuphiwa nguJesu kuphela, futhi nalokho abakubona kwakungumfanekiso kaJesu kuphela phakathi kwendlu yamaJuda. Lokhu okubonayo namuhla inkazimulo kaJehova, isihlengo sikaJesu kanye nayo yonke imisebenzi Yami yalolusuku. Uwezwile futhi amazwi oMoya Wami, wabonga nokuhlakanipha Kwami, wafinyelela nasekwazini izimangalizo Zami, futhi wafunda ngesimo Sami. Ngikutshelile futhi ngohlelo Lwami lonke lokwenza izinto. Lokhu okubonile akusiyena nje uNkulunkulu unothando nomusa, kodwa yilowo ogcwele ukulunga. Uyibonile imisebenzi Yami emangalisayo futhi wazi nokuthi Mina ngigcwele intukuthelo enolaka kanye nobukhosi. Okunye futhi, ubukwazi ukuthi ngake ngehlisela ulaka Lwami phezu kwendlu ka-Israyeli, futhi namuhla, lufikile kuwe. Uye waqonda kakhulu ngezimfihlakalo Zami ezisezulwini ngaphezu kuka-Isaya ngokunjalo noJohane; wazi kakhulu ngokuthandeka nokuhlonipheka Kwami okudlula bonke abangcwele bezizukulwane ezingaphambilini. Lokhu okwamukelile akusilona nje iqiniso Lami, indlela Yami, ukuphila Kwami, kodwa umbono kanye nesambulo esingaphezu kwesikaJohane. Uye waqonda izimfihlakalo eziningi futhi wabona nobuso Bami beqiniso; uye namukela ukwahlulela Kwami okuningi futhi wazi kakhulu ngesimo Sami esilungileyo. Ngakho, noma nizalwe ngezinsuku zokugcina, ukuqonda kwenu yilokho kwakudala kanye nokudlulile; niphinde nazi futhi okosuku lwanamuhla, kanti okunje kwenziwe isandla Sami. Lokhu engikucela kini akunzima, ngokuba ngininike okuningi kakhulu futhi kuningi enikubone Kimi. Ngakho-ke, ngicela ukuba ningifakazele njengoba abangcwele asebedlule benzile, futhi lokhu yikhona kuphela okuyisifiso senhliziyo Yami.

Bekulokhu kunguBaba Wami ofakaza Ngami, kodwa ngifuna ukuthola udumo olukhulu futhi namazwi okufakaza avele emilonyeni yendalo. Ngakho nginikela konke oKwami kini, ukuze nifeze umsebenzi wenu futhi niphethe umsebenzi Wami phakathi kwabantu. Kumele uqonde ukuthi kungani unokukholwa Kimi. Uma umane ungilandela nje njengosafunda umsebenzi Kimi noma isiguli Sami, noma ukuze ube ngomunye wabangcwele Bami ezulwini, khona-ke ukungilandela kwenu kuyoba yize. Ukungilandela ngale ndlela kuwukuchitha imizamo; ukuba nalolu hlobo lokukholwa Kimi kuwukuchitha izinsuku zakho futhi ukusaphaza ubusha bakho. Bese kuthi ekugcineni, ungatholi lutho. Kungabe lokhu akusikhona yini ukusebenzela ize? Kudala ngasuka phakathi kwamaJuda futhi Mina angisesiyo inyanga yomuntu noma umuthi wokwelapha womuntu. Angisesona isilwane esithwalayo esiqhutshwayo noma sihlinzwe ngomathanda; kunalokho Mina ngize phakathi kwabantu ukuze ngahlulele futhi ngisole umuntu, kanye nokuthi umuntu angazi. Kumele wazi ukuthi ngake ngenza umsebenzi wokuhlenga; Mina ngake ngaba uJesu, kodwa ngangingeke ngibe uJesu kuze kube phakade, njengalokhu ngake ngaba uJehova kodwa emuva kwalokho ngaba uJesu. Mina nginguNkulunkulu wesintu, iNkosi yendalo, kodwa angikwazi ukuhlala nginguJesu kuze kube phakade noma ngibe uJehova kuze kube phakade. Mina bengiyilokhu umuntu akubona njengenyanga, kodwa ngeke kushiwo ukuthi uNkulunkulu umane uyinyanga yesintu. Ngakho uma unemibono yakudala okholweni lwakho Kimi, akukho ozokuzuza. Nanoma ngabe ungidumisa kanjani namuhla: “UNkulunkulu umthanda kangakanani umuntu; uyangiphilisa futhi anginike izibusiso, ukuthula, kanye nenjabulo. UNkulunkulu muhle kangakanani kumuntu; uma sinokukholwa Kuye, akumele sikhathazeke ngemali nangengcebo…,” Namanje anginaku kwazi ukuphazamisa umsebenzi Wami wasekuqaleni. Uma ukholwa Kimi namuhla, uyokwamukela inkazimulo Yami yodwa futhi bese ulungela ukuba ufakazi Wami, konke okunye kuyolandela. Lokhu kumele ukwazi ngokucacileyo.

Manje usuyazi ngeqiniso ukuthi kungani ukholwa Kimi? Ingabe uyayazi injongo nokubalukeka komsebenzi Wami? Ingabe uyawazi ngempela umsebenzi wakho? Ingabe uyabazi ubufakazi Bami? Uma umane ukholwa nje Kimi, kodwa inkazimulo Yami kanye nobufakazi Bami bungabonakali kuwe, kade ngakulahlela kude. Kulabo abazi konke, bangameva nakakhulu esweni Lami, kanti endlini Yami, bangamatshe esikhubekiso. Bawukhula okumele lusiphulwe emsebenzini Wami, abanamsebenzi nomncane futhi abasho lutho; kade nganengeka ngabo. Kulabo abangenabo ubufakazi, intukuthelo Yami iphezu kwabo njalo, kanti futhi nentonga Yami ayiduki kubo. Kade ngabanikela ezandleni zomubi, futhi abanazo nhlobo izibusiso Zami. Ngalolo suku, isijeziso sabo siyoba buhlungu kakhulu kunesabesifazane abayiziwula. Manje ngenza umsebenzi okumele wenziwe Yimi kuphela; mina ngiyobopha wonke ukolo ngezinyanda, ngiwuhlanganise nalolo khula. Lokhu ngumsebenzi Wami manje. Lolu khula luyohlungwa ngesikhathi sokuhlunga Kwami, bese kuthi izinhlamvu zikakolweni ziqoqelwe enqolobaneni, bese kuthi lolo khula oluhlungiwe luphoswe emlilweni ukuze lushe lube umlotha. Umsebenzi Wami manje ukubopha abantu babe izinyanda, okungukuthi, ngibanqobe ngokupheleleyo. Mina ngiyobe sengiqala ukuhlunga ukuze ngiveze isiphetho sabantu bonke. Ngakho kufanele wazi ukuthi kumele Mina ungigculise kanjani manje kanye nokuthi kufanele ungene kanjani emgqeni okholweni lakho Kimi. Engikufunayo ukwethembeka nokulalela kwakho manje, uthando kanye obufakazi bakho. Nanoma ngabe awazi okwamanje ukuthi buyini ubufakazi noma luyini uthando, kumele ulethe Kimi konke okwakho, bese unikela Kimi okuyiyona ngcebo onayo: ukwethembeka nokulalela kwakho. Kumele wazi, ubufakazi bokwehlula Kwami uSathane kuncike ekuthembekeni nasekulaleleni komuntu, njengobufakazi bokunqoba Kwami umuntu ngokupheleleyo. Umsebenzi wokukholwa kwakho Kimi ukufakaza Ngami, ukuthembeka Kimi hhayi komunye, kanye nokulalela kuze kube sekugcineni. Ngaphambi kokuba ngiqale igxathu elilandelayo lomsebenzi Wami, kungabe uzofakaza kanjani Ngami? Uzothembeka futhi ungilalele kanjani? Ingabe unikela ngakho konke ukuthembeka kwakho emsebenzini wakho noma uzovele udikibale? Ingabe uzothobela zonke izinhlelo Zami (noma ngabe ukufa noma ukubhubhiswa) noma uyobaleka phakathi nendawo ukugwema ukusolwa Kwami? Ngiyakusola ukuze ube ufakazi Wami, futhi uthembeke Kimi futhi ulalele Mina. Okunye, ukusolwa ngalesi sikhathi kuwukwambula igxathu elilandelayo lomsebenzi Wami nokuvumela ukuba umsebenzi uqhubekele phambili ngaphandle kokuphazanyiswa. Ngakho ngiyakukhuthaza ukuba uhlakaniphe futhi impilo yakho noma ukubaluleka kobukhona bakho ungakuphathi njengesihlabathi esingenamsebenzi. Kungabe uyazi kahle ukuthi umsebenzi Wami olandelayo kuyoba imuphi? Kungabe uyazi ukuthi ngiyosebenza kanjani ngezinsuku ezizayo nanokuthi uyokwembulwa kanjani umsebenzi Wami? Kumele wazi ukubaluleka kokwazi umsebenzi Wami, okunye futhi, ukubaluleka kokukholwa kwakho Kimi. Ngikwenzile okuningi kakhulu; ngingadikibala kanjani sengiphakathi nendawo njengoba ucabanga? Sengenze umsebenzi omningi; ngingawubhubhisa kanjani? Impeleni, ngize ukuzophetha lenkathi. Lokhu kuyiqiniso, kodwa nangaphezulu kumele wazi ukuthi ngizoqala inkathi entsha, ngiqale umsebenzi omusha, futhi, ngaphezu kwakho konke, ukusabalalisa ivangeli lombuso. Ngakho kumele wazi ukuthi umsebenzi manje owokuqala inkathi, nokubeka isisekelo sokusabalalisa ivangeli esikhathini esizayo bese ngiphetha inkathi esikhathini esizayo. Umsebenzi Wami awulula ngale ndlela ocabanga ngayo, futhi awusiyo into engenamsebenzi noma engasho lutho njengoba kungenzeka ukuba uyakukholwa lokho. Ngakho-ke, kusafuneka ngithi kuwe: Kumele unikele impilo yakho emsebenzini Wami, futhi nangaphezulu, kumele uzinikele enkazimulweni Yami. Okunye, ukufakaza kwakho Ngami ilokhu ebengikade Mina ngikulindile, ikakhulukazi bengikulangazelela ukuba usabalalise ivangeli Lami. Kumele uqonde ukuthi yini ekhona enhliziyweni Yami.


Uma Amaqabunga Awile Ebuyela Ezimpandeni Zawo, Uzozisola Ngabo Bonke Ububi Obenzile

Kufanele ukuthi niwubonile umsebenzi engiwenzile phakathi kwenu, nina uqobo niwezwile amazwi engiwakhulumile, futhi niyayazi indlela enginibuka ngayo, ngakho kufanele nazi ukuthi kungani ngenza lo msebenzi kinina. Ngizonitshela iqiniso—aniyilutho ngaphandle kwamathuluzi omsebenzi Wami wokunqoba kulezi zinsuku zokugcina; niyizisetshenziswa zokukhulisa umsebenzi Wami phakathi kwezizwe Zabezizwe. Ngikhuluma ngobubi benu, ukungcola kwenu, inkani yenu kanye nokuphambuka kwenu ukuze ngikhulise umsebenzi Wami ukuze igama Lami lisabalale phakathi kwabezizwe, okungukuthi, lisabalale phakathi kwanoma yiziphi izizwe ezingeyena u-Israyeli. Kungokokuthi igama Lami, izenzo Zami, kanye nephimbo Lami lisatshalaliswe ezindaweni zabezizwe, ukuze zonke lezo zizwe ezingeyena u-Israyeli zinqotshwe Yimi futhi zingikhonze, zibe yizwe Lami elingcwele ngaphandle kwemihlaba ka-Israyeli naseGibhithe. Ukunweba nokukhulisa umsebenzi Wami empeleni kungukunweba ukunqoba Kwami, ukunweba umhlaba Wami ongcwele. Kungukunweba indawo eyisabelo Sami emhlabeni. Kufanele nikwazi kunicacele ukuthi niyizidalwa nje phakathi kwezizwe zabezizwe engizinqobayo. Ekuqaleni naningenazinga ngisho nakubaluleka kokuba ningasebenziseka, naningenamsebenzi nhlobo. Kungenxa yokuthi ngaphakamisa izimpethu ezindundumeni zobulongwe ukuba zibe ngamathuluzi Ami okunqoba umhlaba, ukuba kuphela nibe “yizibonelo zengikwenzile” ekunqobeni Kwami umhlaba. Kungenxa yalokhu ukuba nibe nenhlanhla ngokwenele ukuba nikwazi ukuthintana Nami, kanye nokuqoqana kanye Nami manje. Kungenxa yezinga lenu eliphansi ukuba nginikhethe nibe yizibonelo, imiboniso yomsebenzi Wami wokunqoba. Kungenxa yalezi sizathu nokuthi ngiyasebenza futhi ngiyakhuluma phakathi kwenu, kanye nokuthi ngiyahlala ngiphinde ngihambe nani. Kufanele nazi ukuthi kungenxa yokulawula Kwami kanye nokunenyanya Kwami okukhulu nina zimpethu ezisendundumeni yobulongwe nokuba ngiyakhuluma phakathi kwenu, futhi sekufinyelele ekutheni ngithukuthele. Ukusebenza Kwami phakathi kwenu akufani neze nokuba uJehova esebenza kwa-Israyeli, futhi akufani neze nokuba uJesu esebenza eJudiya. Ngikhuluma futhi ngisebenza kinina ngokubekezela okukhulu, futhi nginolaka kanye nokwahlulela njengoba nginqoba le miphuphe. Akufani neze noJehova ehola abantu Bakhe kwa-Israyeli. Umsebenzi Wakhe kwa-Israyeli kwakuwukunikeza ukudla namanzi okuphila, futhi wayenozwelo nothando ngabantu Bakhe ngenkathi ebapha. Umsebenzi wanamuhla wenziwa esizweni esingesona isizwe esikhethiwe, esizweni esiqalekisiwe. Akukho kudla okuyinsada, futhi akukho kunonophaliswa ngamanzi aphilayo ekunxanweni. Nangaphezulu, akukho kunikezelwa ngempahla eningi; kukhona nje ukwahlulelwa okukhulu, isiqalekiso, kanye nokusola. Lezi zimpethu endundumeni yobulongwe azifanele ukuthola izinkomo nezimvu ezigcwele izintaba, umcebo omkhulu, kanye nezingane ezinhle kakhulu ezigcwalise umhlaba engiwunikele kwa-Israyeli. U-Israyeli wamanje unikela ngezinkomo nezimvu nezinto zegolide nesiliva engibanothisa ngako e-althare, ukwedlula okweshumi okufunwa nguJehova ngaphansi komthetho, ngakho ngibanikeze ngisho nangaphezulu, okungaphezu kwezikhathi eziyikhulu kunalokho engakunika u-Israyeli ngaphansi komthetho. Enginothisa u-Israyeli ngako kuyakwedlula okwatholwa ngu-Abrahama no-Isaka. Ngizokwenza umndeni ka-Israyeli uthele futhi uphindaphindeke, futhi ngizokwenza abantu Bami bakwa-Israyeli basabalale umhlaba wonke. Labo engibabusisayo nengibanakekelayo basengabantu aBakhethekile bakwa-Israyeli, okusho ukuthi, abantu abanikela konke Kimi, abazuze konke Kimi. Kungenxa yokuthi bacabanga Ngami njengoba benikela ngamankonyane abo asanda kuzalwa nezimvu e-althare Lami elingcwele banikele ngako konke abanako phambi Kwami, ngisho noma banganikela ngamadodana abo amazibulo ngenxa yokuba belindele ukubuya Kwami. Nina? Nivusa ulaka Lwami, nifuna izinto ngenkani, nintshontsha iminikelo yalabo abanikela Kimi futhi anazi ukuthi enikwenzayo kuyisinengiso Kimi, yingako nithola ukukhala nesijeziso ebumnyameni. Nihlokoloze ulaka Lwami izikhathi eziningi futhi ngehlisele umlilo Wami ovuthayo, ukuze kube kuningi abahlangabezane nesiphetho esiwusizi, amakhaya abo aphenduke amathuna ayihlane. Konke engizokunika lezi zimpethu ulaka olungenamkhawulo, futhi anginanhloso yezibusiso. Kungenxa yomsebenzi Wami kuphela ukuba ngithalalisile ngakuphakamisa, nokuthi ngibekezele ukuhlaziswa okukhulu ukuze ngisebenze phakathi kwenu. Uma bekungeve kungenxa yentando kaBaba, bengingahlala kanjani endlini eyodwa nezimpethu zigingqigingqika ezindundumeni zobulongwe? Ngizwa nginokwenyanya okukhulu ngezenzo namagama enu, nanganoma kanjani, ngenxa yokuthi “nginentshisekelo” ethile ekungcoleni kanye nasekungalalelini kwenu, sekuphenduke uqobo lwamazwi Ami. Kungenjalo bengingeke ngihlale phakathi kwenu isikhathi eside kangaka. Ngakho-ke, kufanele nazi ukuthi umuzwa Wami kinina yilowo wozwelo nesihawu kuphela, futhi umuzwa ongenathando, kodwa ukunibekezelela nje kuphela, ngoba lokhu ngikwenzela umsebenzi Wami kuphela. Futhi nibonile izenzo Zami kuphela ngoba ngikhethe ukungcola nokungalaleli “njengezinto zemvelo.” Kungenjalo bengingeke ngambule izenzo Zami kulezi zimpethu; ngisebenza kinina ngokuthandabuza; akufani nokuzimisela komsebenzi Wami kwa-Israyeli. Ngikhuluma nginokuthandabuza phakathi kwenu, ngithwele intukuthelo Yami. Ukube bekungeve kungenxa yomsebenzi Wami wonkana, bengizobekezela kanjani ukubuka izimpethu ezinje? Uma bekungeve kungenxa yegama Lami ngabe kade ngenyukela ezicongweni eziphakeme ngalothisa lezi zimpethu nezindunduma zobulongwe! Uma bekungeve kungenxa yodumo Lwami, bengizovumelelani amadimoni obumnyama amelane Nami ngokucace kanje enqekuzisa amakhanda phambi kwamehlo Ami? Uma bekungeve kungenxa yokwenziwa komsebenzi Wami ngempumelelo nangaphandle kwezithiyo, bengizovumela kanjani laba bantu abasazimpethu bangihlukumeze ngokuthanda kwabo? Uma abantu abayikhulu elilodwa endaweni yakwa-Israyeli bemelana Nami kanye, ngisho noma beletha iminikelo Kimi ngisengabashabalalisa eminkenkeni yomhlaba ukuze abantu bakwamanye amadolobha bangabe besangivukela. Ngiwumlilo oshabalalisayo futhi angibekezeleli isinengiso. Ngenxa yokuthi bonke abantu badalwa Yimi, noma yini engiyishoyo nengiyenzayo, abantu kufanele bayilalele bangangivukeli. Abantu abanalo ilungelo lokugxambukela emsebenzini Wami, futhi abanagunya lokuhlaziya okuhle nokubi ngomsebenzi kanye namazwi Ami. NgiyiNkosi yendalo, futhi izidalwa kufanele zenze konke engikufunayo ngenhliziyo ethobekile Kimi; akufanele ziphikisane Nami futhi ikakhulukazi akufanele zingivukele. Ngisebenzisa amandla Ami ukubusa phezu kwabantu Bami, kanti bonke labo abayingxenye yendalo Yami kufanele bathobele igunya Lami. Yize noma namuhla ninesibindi futhi ningihambela phambili, aniwathobeli amazwi enginifundisa ngawo, futhi anesabi, ngibhekana nokungalaleli kwenu ngokubekezela. Ngeke ngibanjwe yintukuthelo ngithikameze umsebenzi Wami ngenxa yezimpethu ezincanyana eseziphenduke ukungcola kwendunduma yobulongwe. Ngibekezelela konke lokhu okuqhubekayo njengamanje engikwenyanyayo kanye nezinto eziyisinengiso Kimi ngenxa yentando kaBaba, kuze kube amagama Ami aphelile, kuze kube yisikhathi Sami sokugcina. Ungakhathazeki! Ngeke ngifinyelele ezingeni elifanayo nelempethu engenagama, futhi ngeke ngiqhathanise izinga lamakhono nawe. Ngiyakwenyanya, kodwa ngiyakwazi ukukubekezelela. Awungilaleli, kodwa awukwazi ukubalekela usuku lokukujezisa Kwami uBaba angethembise lona. Impethu eyisidalwa ingakwazi yini ukuziqhathanisa neNkosi yendalo yonke? Ekwindla, amaqabunga awayo abuyela ezimpandeni zawo, ubuyela ekhaya likayihlo, Nami ngibuyele eduze kukaBaba. Ngihamba nothando lukaBaba Wami olumnene, wena ulandelwa ukugxobagxoba kukayihlo. Nginodumo lukaBaba Wami, nina ninehlazo likayihlo. Ngisebenzisa ukujezisa ekade ngikubambile ukuba kuhambe nani, nina namukela isijeziso Sami ngenyama yenu ephuhlukile eseyikade ibolile iminyaka eyizinkulungwane ezingamashumi. Ngiwuphethile umsebenzi Wami wamazwi kinina, uhamba nokubekezela, futhi seniqalile ukugcwalisa indima yenu yokubhekana nokuhlupheka okuvela emazwini Ami. Ngiyathokoza futhi ngiyasebenza kwa-Israyeli; nina ninokukhala nokugedla kwamazinyo futhi niphila niphinde nifele odakeni. Ngibuye ngasithola isimo Sami sakuqala futhi angisahleli nani ekungcoleni, ngenkathi nina niselokhu nisebubini benu bakuqala futhi nisavukuza ezidulini zobulongwe. Uma umsebenzi Wami namazwi Ami sekuphothuliwe, kuyoba usuku lwenjabulo Kimi. Uma ukungalaleli nenkani yenu sekuphelile, kuyoba usuku lokukhala kinina. Ngeke ngibe nozwelo kinina, futhi ngeke niphinde ningibone. Ngeke ngisaxoxisana nani, futhi ngeke niphinde nibe nokuhlangana Nami Ngiyokuzonda ukungalaleli kwenu, nani niyobukhumbula ubuhle Bami. Ngiyonishaya, futhi niyongikhumbula. Ngiyophuma kinina ngentokozo, nani niyosazi isikweletu eninaso Kimi. Ngeke ngiphinde nginibone, kodwa nina niyohlezi ningilangazelele. Ngiyonizonda ngoba njengamanje aningifuni, futhi niyongikhumbula, ngoba njengamanje ngiyanisola. Angizimisele ukuphila kanye nani, kodwa niyongilangazelela ngenhliziyo ebuhlungu nikhale ingunaphakade, ngoba niyozisola ngakho konke enikwenze Kimi. Niyozisola ngokungalaleli kwenu nokumelana Nami, futhi niyoze nilale phansi ngobuso ngenxa yokuzisola, niyozilahla phambi Kwami nifunge ukuthi ngeke niphinde ningangilaleli. Kodwa ezinhliziyweni zenu ningithanda nje futhi ngeke nibuye niphinde nikwazi ukuzwa izwi Lami, kufanele nginenze nibe namahloni ngento eniyiyo.

Manje ngibuka inyama yakho eyenza ngokuthanda engithanda ukungikhohlisa, kanti nginesixwayiso esifushane nje senu. Ngeke nhlobo nginithathele izinyathelo ngokunijezisa “nginilinde”. Kufanele niyazi indima eniyidlala emsebenzini Wami, lapho-ke ngiyokweneliseka. Phezu kwalokho, uma ningivukela noma nidla imali Yami, noma nidla iminikelo Yami yokushiswa, Mina Jehova, noma nina zimpethu nilumana nodwa, noma uma kunokuxabana noma ukuphathana ngendluzula phakathi kwenu zidalwa ezifana nezinja—anginandaba nakho konke lokho. Nidinga nje ukwazi ukuthi niwuhlobo luni lwezinto, bese Mina ngiyeneliseka. Ngale kwalezi zinto, kulungile uma nizimisele ukudonsela imikhonto noma izinkemba noma nilwe nodwa ngamazwi enu. Anginamdlandla wokungena kulezo zinto, futhi angibandakanyeki nakancane ezindabeni zabantu. Akukona ukuthi anginandaba nezingxabano eziphakathi kwenu, kodwa yingoba angiyena omunye wenu, angizibandakanyi ezindabeni eziphakathi kwenu. Mina angiyena omunye wendalo futhi angiyena owalo mhlaba, ngakho-ke, ngiyakwenyanya lokhu kukhwishiza kwabantu kanye nalobu budlelwane babantu okungubuphixiphixi, nobungafanele. Engikunyanya kakhulu ukuxokozela kwezixuku zabantu. Noma kunjalo, ngazi ngokunzulu ukungcola okusezinhliziyweni zesidalwa ngasinye, futhi ngaphambi kokuba nginidale, ngangikwazi ukungalungi obabukhona ekujuleni kwezinhliziyo zabantu, futhi ngangazi inkohliso nokuba mazombezombe bezinhliziyo zabantu. Ngakho ngisho noma kungekho mzila nhlobo wezenzo zabantu ezimbi, nalapho ngiyazi ukuthi ububi obusezinhliziyweni zenu budlula ukunotha kwazo zonke izinto engizidalile. Ngamunye ngamunye kinina nenyukele esicongweni sezixuku; nenyukele ekubeni yidlozi lezixuku zabantu. Niyizephulamthetho ezinkulu, futhi nehla nenyuka phakathi kwazo zonke izimpethu nifuna indawo enokuthula, nizama ukusobozela izimpethu ezincane kunani. Ninenzondo nobubi obesabekayo ezinhliziyweni zenu, nedlula nalezo zipoki ezacwila ekujuleni kolwandle. Niphila phansi ebulongweni, niphazamisa izimpethu kusuka phezulu kuya ezansi ukuze zingabi nakuthula, nilwa nodwa okwesikhashana nibuye nizothe futhi. Anizazi kwanina isimo senu, kodwa noma kunjalo nisalwa nodwa ebulongweni. Yini enizoyizuza kulokhu? Uma ngempela ngempela ninezinhliziyo ezingesabayo Mina, ningalwa kanjani nodwa? Noma ngabe nisezingeni eliphakeme kangakanani, ave niseyizimpethu ezinukayo ebulongweni? Nizokwazi ukumila izimpiko nibe ngamajuba esibhakabhakeni? Nina, zimpethu ezintshontsha iminikelo ese-althare Lami, i-althare likaJehova, ningakwazi ukuhlenga amagama enu adicileke phansi, ukuba abe ngabantu bakwa-Israyeli abakhethekile? Zikhohlakali ezingenamahloni! Leyo minikelo ese-althare beyinikelwe Kimi ngabantu Bami, betshengisa imizwa yobumnene balabo abangesabayo Mina. Yokuba ilawulwe Yimi futhi isetshenziswe Yimi, pho ningiphanga kanjani amajuba ami engiwanikwe abantu? Anesabi ukuba uJudasi? Anesabi ukuba umhlaba wenu ube yizinkundla zokuchitheka kwegazi? Aninamahloni? Nicabanga ukuthi amajuba anikelwe ngabantu awokusuthisa izisu zenu zimpethu? Engininike kona yilokhu enginentokozo yokuninika kona nebengizimisele ukunipha khona; lokho enginganinikanga khona okokusetshenziswa Yimi, futhi anikwazi ukuvele nizintshontshele nje iminikelo Yami. Osebenzayo Yimi, uJehova—uNkulunkulu onguMdali, futhi abantu banikela iminikelo ngenxa Yami. Nicabanga ukuthi yinkokhelo yakho konke ukugijima enikwenzayo? Aninamahloni! Nisuke nigijimela bani? Ave nizigijimela nina? Nintshontshelani iminikelo Yami? Niyintshontshelani imali Yami esikhwameni Sami? Aniwona amadodana kaJuda Iskariyothe? Eyami, iminikelo kaJehova, eyokuthokozelwa ngabaphristi. Ningabaphristi nina? Ninesibindi sokudla iminikelo Yami ngokuzigqaja nize niyideke ematafuleni enu; aninto yalutho! Zikhohlakali ndini! Umlilo Wami, umlilo kaJehova uzonishabalalisa!


Akekho Umuntu Osenyameni Ongabalekela Usuku Lolaka

Namuhla, ngikukhuzela ukuthi kusinde wena, ukuze umsebenzi Wami uqhubeke ngempumelelo, nokuthi umsebenzi Wami wokuqala wenziwe ngokufanele nangokuphelele emhlabeni jikelele, ngokuveza amazwi Ami, negunya, nokuphakama kanye nokwahlulela abantu bakuwo wonke amazwe nezinhlanga. Umsebenzi engiwenza phakathi kwenu uyisiqalo somsebenzi wami emhlabeni jikelele. Yize manje sekuyizinsuku zokugcina, yazi ukuthi “izinsuku zokugcina” yigama lenkathi: NjengeNkathi Yomthetho Nenkathi Yomusa, kushiwo inkathi, futhi kushiwo inkathi iyonke, kunokubalwa kweminyaka embalwa yokugcina nezinyanga. Kodwa izinsuku zokugcina zehluke kakhulu kuneNkathi Yomusa neNkathi Yomthetho. Umsebenzi wezinsuku zokugcina awenziwa kwa-Israyeli, kodwa kubantu Bezizwe; kuwumsebenzi wokunqoba ophambi kwesihlalo Sami sobukhosi sezinhlanga zonke kanye nabo bonke abantu abangaphandle kwakwa-Israyeli, ukuze inkazimulo Yami emhlabeni jikelele igcwalise umhlaba nomkhathi wonke. Lokho kwenzelwa ukuthi ngidunyiswe kakhulu, ukuze zonke izidalwa zasemhlabeni zikwazi ukudlulisela udumo Lwami ezizweni zonke, ingunaphakade ezizukulwaneni, futhi zonke izidalwa zasezulwini nasemhlabeni zingakwazi ukubona ukukhazimula engikuthole emhlabeni. Umsebenzi owenziwa ngezinsuku zokugcina ungumsebenzi wokunqoba. Akusikho ukuholwa kwezimpilo zabo bonke abantu emhlabeni, kodwa kuwukuphetha ukungashatshalaliswa kwesintu, ukuhlupheka kwezigidi zeminyaka kwasemhlabeni. Ngenxa yalokho, umsebenzi wezinsuku zokugcina ngeke ube njengalowo weminyaka eyizinkulungwane kwa-Israyeli, noma njengomsebenzi waseJudiya weminyaka eminingi owaqhubekela kweminye iminyaka eyizinkulungwane ezimbili kwaze kwaba ukuthatha isimo somuntu kukaNkulunkulu kwesibili. Abantu bezinsuku zokugcina babhekana nokuvela kabusha koMhlengi enyameni, futhi bathola umsebenzi namazwi kaNkulunkulu ngqo. Angeke kube iminyaka eyizinkulungwane ezimbili ngaphambi kokuba kuphele izinsuku zokugcina; zimbalwa, njengesikhathi lapho uJesu enza umsebenzi Ngenkathi Yomusa eJudiya. Lokhu kwenziwa ukuthi izinsuku zokugcina ziyisiphetho sesikhathi somlando sisonke. Ziwukuqedelwa nokupheliswa kohlelo lokuphatha lukaNkulunkulu lweminyaka eyizinkulungwane eziyisithupha, futhi kuphetha inkambo yempilo kanye nokuhlupheka kwesintu. Abadluliseli isintu sisonke enkathini entsha noma bavumele isintu ukuthi siqhubeke nokuphila. Lokhu kuyobe kungabalulekile ohlelweni lokuphatha Lwami noma ebukhoneni bomuntu. Uma isintu siqhubeka kanje; maduze nje sizobe sesizinikele ngokugcwele kuSathane, futhi leyo miphefumulo okungeyami ekugcineni iyochithakaliswa yizandla zakhe. Umsebenzi Wami uhlala iminyaka eyizinkulungwane eziyisithupha, futhi ngiyethembisa ukuthi ukulawula komubi esintwini sisonke nakho kuyoba ngokweminyaka eyizinkulungwane eziyisithupha. Ngakho, siphelile isikhathi. Angisaqhubeki futhi angisadebeseli manje: Ngezinsuku zokugcina ngizomnqoba uSathane, ngizobuyisela inkazimulo Yami, futhi ngizolanda imiphefumulo Yami emhlabeni ukuze le miphefumulo ekhathazekile ephunyuke olwandle lokuhlupheka, futhi lokhu kuzophothula umsebenzi Wami uwonke emhlabeni. Kusukela ngalolu suku kuya phambili, ngeke ngisaphinde ngibe sesimweni senyama emhlabeni, futhi ngeke uMoya Wami olawulayo uphinde usebenze emhlabeni. Ngizokwenza okukodwa vo emhlabeni: Ngizokwenza isintu kabusha, isintu esingcwele, esiyidolobha Lami elethembekile emhlabeni. Kodwa yazi ukuthi angizukunqoba umhlaba uwonke, noma angizukunqoba sonke isintu. Ngizogcina ingxenye—ingxenyana ethanda Mina futhi enqontshwe Yimi kakhulu, futhi ngizokwenza ukuthi le ngxenyana ithele izithelo futhi igcwalise umhlaba njengoba kwenza ama-Israyeli ngaphansi komthetho, bondliwe ngezimvu eziningi kanye nomhlambi wezinkomo kanye nayo yonke ingcebo yomhlaba. Lesi sintu sizohlala Nami ingunaphakade, kube ayisiso lesi sintu esingcolile nesinengayo sanamuhla, kodwa isintu esihlanganisa bonke abazuzwa Yimi. Isintu esinjalo asizukumoshakala, siphazamiseke, noma sizungezwe uSathane, futhi kuzoba yiso kuphela isintu esikhona emhlabeni emuva kokuba senginqobe uSathane. Yisintu esinqotshwe Yimi namuhla futhi esizuze isethembiso Sami. Ngakho, isintu esinqotshwe ngezinsuku zokugcina siphinde sibe yisintu esizohlengwa nesizothola izibusiso Zami ingunaphakade. Kuzoba yibo kuphela ubufakazi bokunqoba Kwami uSathane, futhi yikho kuphela okuzobe kuwumqhele wempi Yami noSathane. Le miqhele yempi isindiswe Yimi esigodlweni sikaSathane, futhi iwukukhazimula nezithelo zohlelo lokuphatha Lwami lweminyaka eyizinkulungwane eziyisithupha. Iphume kuwo wonke amazwe namabandla, nakuzo zonke izindawo namazwe emhlabeni jikelele. Yehlukile kunezinye izinhlanga, inezilimi ezehlukile, amasiko kanye namabala esikhumba, futhi igcwele ezweni ngalinye nebandla emhlabeni jikelele, kanye namagumbi omane omhlaba. Ekugcineni, izohlangana njengesintu esiphelele, inhlangano yabantu amandla kaSathane angefinyelele kubo. Labo phakathi kwesintu abangasindiswanga nabanganqotshwanga Yimi bazominzela ekujuleni kolwandle, futhi bazoshishwa amalangabi Ami avutha bhe ingunaphakade. Ngizosinqoba lesi sintu esidala nesingcole ngokwedlulele, njengoba nganqoba amadodana ayengamazibulo kanye nomhlambi waseGibhithe, kusale ama-Israyeli, adla inyama yemvu, aphuza igazi lemvu, futhi afakwa uphawu ezicabheni zawo ngegazi lemvu. Ngabe abantu abanqotshwa Yimi futhi abangabomndeni Wami asibo laba bantu abadla inyama Yami Imvu, baphuza igazi Lami Imvu, futhi bahlengwa Yimi futhi bangidumisa? Ngabe laba bantu abahlali behambisana nenkazimulo Yami? Ngabe labo abangenayo inyama Yami Imvu sebeminzele ekujuleni kolwandle? Namuhla niphikisana Nami, futhi namuhla amazwi Ami anjengalawo akhulunywa uJehova kumadodana nabazukulu bakwa-Israyeli. Kodwa ubunzima ekujuleni kwezinhliziyo zenu benza ulaka Lwami lunqwabelane, kulethe inhlupheko phezu kwenyama yenu, kwande isijeziso phezu kwezono zenu, futhi kwandise ulaka phezu kokulunga kwenu. Ubani ongasinda ngosuku lolaka Lwami, uma niphatha Mina kanje namuhla? Ubani onokulunga okungaphunyuka emehlweni Ami okusola? Ngezabani izono ezingaphunyuka ezandleni Zami, uSomandla? Ukona kukabani okungaphunyuka ekwahluleleni Kwami, uSomandla? Mina, Jehova, ngikhuluma kuwe, izizukulwane zomndeni Wezizwe, futhi amazwi akhulunywa Yimi kuwe edlula izwi leNkathi Yomthetho neNkathi Yomusa, kodwa ulukhuni ngaphezu kwabantu baseGibhithe. Ngabe awugcini ulaka Lwami njengoba njengoba ngenza ngokunethezeka umsebenzi Wami? Ungaphunyuka kanjani ungalimalanga ngosuku Lwami, uSomandla?

Ngisebenzile futhi ngakhuluma ngale ndlela phakathi kwenu, ngichithe amandla amaningi kanye nomzamo, kodwa-ke wake walalesisa engikutshela kona? Waguqa nini phambi Kwami, uSomandla? Kungani wangiphatha ngale ndlela? Kungani konke okushoyo kuvusa ulaka Lwami? Kungani ninezinhliziyo ezilukhuni kangaka? Ngabe ngake nganibhaxabula? Kungani ningenzi lutho kodwa ningidabukisa futhi ningethusa? Ngabe nilindele usuku lolaka Lwami, uJehova, luze phezu kwenu? Ngabe nilindele Mina ukuthi ngehle ngenyuka ngolaka ngenxa yokungalaleli? Ngabe engikwenzayo kukonke angikwenzeli khona? Kepha bewulokhu uphatha Mina, Jehova, ngale ndlela: weba iminikelo Yami, ugoduka neminikelo ye-altare Lami uyofunza amazinyane kanye nabazukulu bamazinyane esigodlweni esesabekayo; “abantu” bayalwa, bebhekene ngamehlo agcwele ulaka kanye nemikhonto, bejikijela amazwi Ami, uSomandla, endlini yangasese ukuze angcoliswe indle. Buphi ubuqotho bakho? Ubuntu benu sebuwubulwane! Izinhliziyo zenu zaphenduka itshe kudala. Ngabe uyazi ukuthi uma sekufika usuku lolaka Lwami yilapho engiyohlulela ngobubi obenze Kimi, uSomandla namuhla? Ngabe nicabanga ukuthi ngokukhohlisa Mina ngale ndlela, ngokujikijela amazwi Ami emgodini nokungawalaleli—nicabanga ukuthi ngokwenza kanje ngingakuboni ungaphunyuka emlilweni wolaka Lwami? Ngabe niyazi ukuthi seniboniwe amehlo Ami, Jehova, ngenkathi neba iminikelo Yami futhi nithukusa impahla Yami? Ngabe uyazi ukuthi ngenkathi neba iminikelo Yami, kwakuphambi kwe-altare okwenziwa kulo iminikelo? Ningacabanga kanjani ukuthi nihlakaniphe kangangoba ningadukisa Mina ngale ndlela? Ulaka lwami lungasuka kanjani ezonweni zenu ezixakile? Ulaka Lwami lungadlula kanjani phezu kwezenzo zenu zobubi? Isono enisenza namuhla asinivuleli intuba yokuphuma, kodwa sigcina ukusolwa kwenu kwangomuso; siqubula ukusola Kwami, uSomandla, okuqondwe kini. Izenzo zenu kanye namazwi obubi benu kungaphunyuka kanjani ekusolweni Kwami? Imithandazo yenu ingafinyelela kanjani ezindlebeni Zami? Nginganivulela kanjani indlela yenu yokulunga? Ngingahlukana kanjani nezenzo zenu ezimbi ezihlazisa Mina? Ngingadlula kanjani olimini lwenu olunoshevu njengolwenyoka? Aningibizeli ukulunga kwenu, kodwa kunalokho nandisa ulaka Lwami ngenxa yokungalungi kwenu. Nginganixolela kanjani? Emehlweni Ami, uSomandla, amazwi kanye nezenzo zenu kungcolile. Amehlo Ami, uSomandla, abona ukungalungi kwenu njengokusola okungenakuxolelwa. Ukusola Kwami okulungile kanye nokwahlulela kungasuka kanjani kini? Ngoba nenza lokhu Kimi, ningenza ngigcwale ukudabuka nolaka, nginganidedela kanjani ezandleni Zami ukuze niphunyuke kulolo suku mina, Jehova, engizonisola futhi nginiqalekise ngalo? Ngabe anazi ukuthi amazwi enu amabi asefinyelele ezindlebeni Zami? Ngabe anazi ukuthi ukungalungi kwenu sekungcolise ingubo Yami yokulunga? Ngabe anazi ukuthi ukungalaleli kwenu sekungidalele ulaka olukhulu? Ngabe niyazi ukuthi sesi side kakhulu isikhathi ningishiye ngiqhuma, futhi sesi side kakhulu isikhathi ngibekezele? Ngabe niyazi ukuthi senimoshe inyama nempahla Yami? Ngibekezele kwaze kwaba yimanje, kangangoba ngidedele ulaka Lwami, ngeke ngisanibekezelela. Ngabe niyazazi ukuthi izenzo zenu zobubi sezifinyelele emehlweni Ami, futhi ukukhala Kwami sekufinyelele ezindlebeni zikaBaba Wami? Anganivumela kanjani ukuthi niphathe Mina ngale ndlela? Ave umsebenzi enginenzela wona ungowokusiza nina? Kepha obani phakathi kwenu abathanda umsebenzi Wami, Jehova? Ngingakwazi ukungathembeki entandweni kaBaba Wami ngoba ngiyantengantenga, nangenxa yobuhlungu engidlule kubo? Aniyiqondi inhliziyo Yami? Ngikhuluma nani njengoba kwenza uJehova; ukuba anginikezelanga ngokuningi ngenxa yenu? Yize ngizimisele ngokuthwala konke lokhu kuhlupheka ngenxa yomsebenzi kaBaba Wami, ningakhululwa kanjani ekusolweni engizokuletha phezu kwenu ngenxa yokuhlupheka Kwami? Aningithokozelanga? Namuhla, nginikelwe phezu kwenu uBaba; ngabe anazi ukuthi nithola umusa Wami ngokweqile? Ngabe anazi ukuthi impilo Yami yathatha indawo yempilo yenu kanye nezinto enizithokozelayo? Ngabe anazi ukuthi uBaba Wami wasebenzisa impilo Yami ukuze alwe noSathane, kanye nokuthi wanikela ngempilo Yami phezu kwenu, okwenza ukuthi nithole ngokuphindaphindiwe, futhi kwanivumela ukuthi nigweme lezo zilingo? Ngabe anazi ukuthi niyokhululwa ezilingweni eziyinqwaba nasekusolweni okuningi ngenxa yomsebenzi Wami? Ngabe anazi ukuthi Yimi kuphela owenze ukuthi uBaba Wami anivumele ukuze nithokoze kuze kube yimanje? Nihlala kanjani nilukhuni futhi niqine kangaka namuhla, kuze kube sengathi sekumile izingqweqwe phezu kwezinhliziyo zenu? Ububi enibenza namuhla bungaphunyuka kanjani ngosuku lolaka oluzolandela ekuhambeni Kwami emhlabeni? Ngingavuma kanjani ukuthi labo abanezinhliziyo ezilukhuni nezingathambi baphunyuke olakeni lukaJehova?

Cabanga ngesikhathi sakudala: Ngabe ngake ngabuka ngolaka olungaka, futhi nezwi Lami ladlengezela, kini? Ngabe nganicasukela ngokweqile nini? Ngake nginikhuza ngendlela engafanele? Ngake nganikhuza ngqo? Akuve kungenxa yomsebenzi Wami njengoba ngibiza uBaba Wami ukuthi anigcine kuzo zonke izilingo? Kungani nangiphatha ngale ndlela? Ngake ngawasebenzisa amandla Ami ukuze ngishaye inyama yenu? Kungani ningikhokhela ngale ndlela? Emuva kokungivuthela nokubandela, anishisi futhi anibandi, bese nizama ukungikhohlisa nokungifihlela izinto, futhi imilomo yenu igcwele amathe okungalungi. Ngabe nicabanga ukuthi ulimi lwenu lungaqola uMoya Wami? Ngabe nicabanga ukuthi ulimi lwenu lungaphunyuka olakeni Lwami? Ngabe nicabanga ukuthi ulimi lwenu lungadlula ukwahlulelwa kwezenzo Kimi, uJehova, noma kanjani? Ngabe nginguNkulunkulu owahlulelwa umuntu? Ngingavumela isibungu esincane sihlambalaze Mina ngale ndlela? Ngingawadlulisela kanjani la madodana okungalaleli ezibusisweni Zami zengunaphakade? Amazwi nezenzo zenu sekunidalulile futhi kwanilahla kakhulu. Ngenkathi ngelula amazulu, futhi ngadala zonke izinto, angivumelanga lutho oludaliwe ukuthi luzibandakanye ngendlela oludalwe ngayo, kube angivumelanga lutho ukuthi luphazamise umsebenzi Wami kanye nokuphatha Kwami noma ngabe kanjani. Angamukelanga muntu noma lutho; ngangingabayekelelani labo ababi nabangiphatha ngendlela engenabo ubuntu? Bengingabaxolela kanjani labo abahlubuka emazwini Ami? Bengingabayekela kanjani labo abangangilaleli? Impumelelo yomuntu ayikho ezandleni Zami, uSomandla, yini? Ngingasho kanjani ukuthi ukungalungi nokungalaleli kwenu kungcwele? Izono zenu zingabungcolisa kanjani ubungcwele Bami? Angingcoliswa ukungcola kokungalungi, noma ngabe ngithokozela iminikelo yokungalungi. Ukuba benethembekile Kimi, Jehova, beningazihambisela iminikelo e-altare Lami? Beningasebenzisa ulimi lwenu olugcwele ushevu ukuze nithuke igama Lami elingcwele? Beningahlubuka emazwini Ami ngale ndlela? Beningaphatha ubungcwele Bami kanye negama elingcwele njengethuluzi lokusebenzela uSathane, ongomubi? Impilo yami ihlinzekelwa ukuthokozelwa abantu abangcwele. Bengingakuvumela kanjani ukuthi udlale ngempilo Yami nomakanjani, futhi niyisebenzise njengethuluzi lokuxokozela phakathi kwenu? Ningaba kanjani nenhliziyo embi nengenakulunga, eniyibhekise Kimi? Ngabe anazi ukuthi sengizibhalile izinto ezimbi kula mazwi okuphila? Ningalubalekela kanjani usuku lolaka uma sengisola iGibhithe? Ngingakuvumela kanjani ukuba ungiphikise futhi ungedelele ngale ndlela, kuphindelela? Nginitshela ngokucacile, uma sekufika usuku, ukusolwa kwakho kuyobe kungabekezeleleki kakhulu kunalokho kwaseGibhithe! Ningalubalekela kanjani usuku lolaka Lwami? Ngisho ngiyaqinisa: Ukubekezela Kwami kwakulungiselwe izenzo zenu ezimbi, futhi kukhona ukuze nisolwe ngalolo suku. Ngabe anisibo labo abayobhekana nokwahlulela ngolaka uma sengifike ekugcineni kokubekezela Kwami? Ave yonke into isezandleni Zami, uSomandla? Nginganivumela kanjani ukuthi ningangilaleli, ngaphezu kwamazulu? Impilo yenu izoba nzima kakhulu ngoba anikahlangani noMesiya, okwakuthiwe uyofika, kepha ongafikanga. Anizona izitha Zakhe? UJesu belokhu engumngane wenu, kepha niyizitha zikaMesiya. Ngabe anazi ukuthi yize ningabangani baJesu, izenzo zenu ezimbi zigcwalise izintsha zalabo abazondekayo? Yize nisondele kakhulu kuJehova, ngabe anazi ukuthi amazwi enu amabi asefinyelele ezindlebeni zikaJehova futhi aqubula ulaka Lwakhe? Angasondelana kanjani nani, futhi kungani engeke akushisele lezo zitsha zenu, lezo ezigcwele izenzo zobubi? Kungani ebengeke abe yisitha senu?


Umsindisi Usebuyile “Esefwini Elimhlophe”

Ezinkulungwaneni eziningi zeminyaka, umuntu ubelokhu elangazelela ukubona ukufika koMsindisi. Umuntu ubelokhu elangazelela ukubona uJesu uMsindisi esefwini elihlophe njengoba ehla, engumuntu, phakathi kwalabo ababemlangazelele nababefisa ukumbona izinkulungwane zeminyaka. Umuntu ubelokhu elangazelela ukubuya koMsindisi futhi ezozihlanganisa nabantu, okungukuthi, uJesu uMsindisi ukuba abuye kubantu asehlukane nabo iminyaka eyizinkulungwane. Umuntu unethemba lokuthi uMsindisi uzophinde enze umsebenzi wokukhulula awenza kumaJuda nokuthi uzoba nesihawu nothando kubantu, abathethelele izono zabo, athwale izono zabantu nazo zonke izeqo zabo futhi akhulule abantu esonweni. Balangazelela ukuthi uJesu uMsindisi afane nasekuqaleni—uMsindisi onothando, onobungani nohloniphekile, ongakaze amthukuthelele umuntu futhi ongakaze amsole. Lo Msindisi uthethelela futhi athwale zonke izono zomuntu, futhi aze afe esiphambanweni efela abantu. Njengoba uJesu ahamba, abafundi bakhe ababemlandela nabo bonke abangcwele ababesindisiwe balibonga igama Lakhe, bebelokhu bemlangazelele kakhulu futhi bemlindile. Bonke labo ababesindiswe ngomusa kaJesu Kristu phakathi neNkathi Yomusa bebelokhu belangazelele lolo suku lwenjabulo phakathi nezinsuku zokugcina, lapho uJesu uMsindisi efika ngefu elimhlophe futhi ebonakala kubantu. Empeleni, lesi yisifiso sabo bonke labo abamukela igama likaJesu uMsindisi namuhla. Kuyo yonke indawo, bonke labo abayaziyo insindiso kaJesu uMsindisi bebelokhu bekulindile ukufika kungazelelwe kukaJesu Kristu, ukuze kugcwaliswe amazwi kaJesu lapho esesemhlabeni: “Ngizofika ngendlela engihambe ngayo.” Umuntu ukholelwa ukuthi ngemva kokubethelwa novuko, uJesu wabuyela ezulwini ngefu elimhlophe, wabe esethola indawo Yakhe ngakwesokunene Sophezu Konke. Umuntu ucabanga ukuthi, ngokufanayo, uJesu uzophinde ehle ngefu elimhlophe (leli fu libhekisela efwini lelo uJesu anyuka ngalo lapho ebuyela ezulwini), phakathi kwalabo abebelokhu bemlinde ngokulangazela iminyaka eyizinkulungwane nokuthi uzoba nesithombe nezembatho zamaJuda. Ngemva kokuvela kubantu, uyobanika ukudla futhi enze amanzi okuphila ukuba agobhoze phambi kwabo futhi aphile nabantu, egcwele umusa nothando, ephila futhi engokoqobo. Njalo njalo. Nokho uJesu uMsindisi akazange akwenze lokhu; wenza okuphambene nalokho umuntu ayekucabanga. Akazange afike kulabo abebelokhu belinde ukubuya Kwakhe futhi akazange abonakale kubo bonke abantu njengoba ayegibele ifu elimhlophe. Usefikile, kodwa abantu abamazi, futhi bayaqhubeka bengamazi. Abantu bamane bamlinda ngokungenanhloso nje, bengaboni ukuthi usehlile ngefu elimhlophe (ifu eliwuMoya Wakhe, amazwi Akhe kanye nesimo semvelo Yakhe yonke nakho konke ayikho), manje usephakathi kweqembu labantu abangabanqobi azobakha phakathi nezinsuku zokugcina. Abantu abakwazi lokhu: Nakuba uMsindisi ongcwele uJesu egcwele uthando futhi ebakhonzile abantu, angasebenza kanjani “emathempelini” agcwele ukungcola nemimoya emibi? Nakuba umuntu elokhu elinde ukufika Kwakhe, angabonakala kanjani kulabo abadla inyama yabangalungile baphuze igazi labangalungile, bagqoke izingubo zabangalungile, abakholelwa Kuye kodwa bengamazi futhi abaqhubeka bemphanga? Abantu bazi kuphela ukuthi uJesu uMsindisi ugcwele uthando nobubele, futhi ungumnikelo wesono oyisihlawulelo. Kodwa umuntu akaqondi nakancane ukuthi Yena unguNkulunkulu Uqobo, ochichima ukulunga, ubukhosi, ulaka nesahlulelo, onegunya futhi abe nesithunzi. Nakuba kunjalo umuntu usakulangazelela futhi ukomele ukubuya koMkhululi, futhi ngisho noma Izulu linyakaza ngenxa yemithandazo yabantu, uJesu uMsindisi akabonakali kulabo abakholelwa Kuye kodwa bengamazi.

“UJehova” yigama engalisebenzisa ngenkathi ngisebenza kwa-Israyeli, futhi lisho uNkulunkulu wama-Israyeli (Abantu abakhethiwe bakaNkulunkulu) ongazwela umuntu, amqalekise umuntu futhi aqondise ukuphila komuntu. Lisho uNkulunkulu onamandla amakhulu futhi ogcwele ukuhlakanipha. “UJesu” ungu-Emanuweli, okusho umnikelo wesono ogcwele uthando, ogcwele ububele futhi okhulula isintu. Wenza umsebenzi Wenkathi Yomusa, futhi wamelela ingxenye eyodwa yohlelo lokuqondisa. Okusho ukuthi, uJehova kuphela onguNkulunkulu wabantu baka-Israyeli abakhethiweyo, uNkulunkulu ka-Abrahama, uNkulunkulu ka-Isaka, uNkulunkulu kaJakobe, uNkulunkulu kaMose noNkulunkulu wabo bonke abakwa-Israyeli. Ngakho, nakule nkathi, bonke abakwa-Israyeli, ngaphandle kwamaJuda, bakhonza uJehova. Bamenzela iminikelo e-altare futhi bamkhonze begqoke izingubo zabapristi ethempelini. Abanethemba lakho ukubonakala kukaJehova futhi. NguJesu kuphela ongoMhlengi wesintu. Ungumnikelo wesono owahlenga isintu esonweni. Okusho ukuthi, igama likaJesu livela eNkathini Yomusa, futhi belilokhu likhona ngenxa yomsebenzi wokukhulula weNkathi Yomusa. Igama likaJesu libe khona ukuze abantu bangeNkathi Yomusa bazalwe kabusha futhi basindiswe, futhi liyigama elithile lokuhlenga sonke isintu. Ngakho igama likaJesu limelela umsebenzi wokuhlenga, futhi lisho iNkathi Yomusa. Igama elithi Jehova, liyigama elithile labantu bakwa-Israyeli ababephila ngaphansi komthetho. ENkathini ngayinye nesigaba ngasinye somsebenzi, igama lami linesisekelo kodwa futhi limelela okuthile okubalulekile: Igama ngalinye limele inkathi eyodwa. “UJehova” umele iNkathi Yomthetho futhi liyisihloniphiso sikaNkulunkulu owayekhonzwa ngabantu bakwa-Israyeli. “UJesu” umelela iNkathi Yomusa futhi uyigama likaNkulunkulu wabo bonke abahlengwa phakathi neNkathi Yomusa. Uma umuntu elangazelela ukufika kukaJesu uMsindisi phakathi nezinsuku zokugcina, kodwa esalindele ukuba afike engumfanekiso ayeyiwo eJudiya, ngakho lonke uhlelo lweminyaka eyizinkulungwane eziyisithupha luzoma ngeNkathi Yokuhlengwa, futhi angeke akwazi uqhubekele phambili. Ngaphezu kwalokho, izinsuku zokugcina azisoze zafika, futhi inkathi ngeke iqedwe. Lokhu kungenxa yokuthi uJesu uMsindisi uhlenga futhi asindise isintu. Ngathatha igama likaJesu ngenzela zonke izoni zangeNkathi Yomusa futhi akulona igama engizoliletha ukuqeda ngesintu. Nakuba uJehova, uJesu kanye noMesiya bonke bemelela uMoya Wami, la magama abonisa kuphela izinkathi ezihlukahlukene zohlelo Lwami lokuqondisa futhi awameleli sonke isiqu Sami. Amagama abantu abasemhlabeni abangibiza ngawo awakwazi ukusiveza sonke isimo Sami semvelo nakho konke engiyikho. Amane angamagama nje engibizwa ngawo ezinkathini ezingafani. Futhi, lapho kufika inkathi yokugcina—inkathi yezinsuku zokugcina—igama Lami kuyomele lishintshe futhi. Angeke ngibizwe ngoJehova, noma ngoJesu, ingasaphathwa ekaMesiya. Ngizobizwa ngoNkulunkulu uSomandla Uqobo, futhi kuleli gama ngiyoyiqeda yonke inkathi. Ngangaziwa ngoJehova kuqala. Ngangaziwa futhi ngoMesiya, futhi abantu babengibiza ngoJesu uMsindisi ngoba babengithanda futhi bengihlonipha. Kodwa namuhla angiyena uJehova noma uJesu abantu ababemazi kudala—nginguNkulunkulu obuye ezinsukwini zokugcina, uNkulunkulu ozoqeda ngenkathi. NginguNkulunkulu Uqobo ovukayo kusuka ekupheleni komhlaba, isimo Sami semvelo siphelelisiwe futhi nginalo lonke igunya, udumo nenkazimulo. Abantu abakaze baxhumane Nami futhi abakaze bangazi, bebelokhu bengasinakile isimo Sami semvelo. Kusukela ekudalweni komhlaba kuze kube namhlanje, akekho owake wangibona. Lona nguNkulunkulu obonakala kubantu phakathi nezinsuku zokugcina kodwa ofihlekile ebantwini. Uhlala ebantwini, uyiqiniso futhi ungokoqobo njengelanga elishisayo nomlilo ovutha amalangabi, onamandla nogcwaliswe ngegunya. Akekho noyedwa umuntu noma into engeke yahlulelwa ngamazwi Ami, futhi akekho noyedwa ongeke angacwengwa ngomlilo ovuthayo. Ekugcineni, zonke izizwe ziyobusiswa ngenxa yamazwi Ami, futhi ziyophihlizwa zibe yizicucu ngenxa yamazwi Ami. Ngaleyo ndlela, bonke abantu ngezinsuku zokugcina bayobona ukuthi nginguMsindisi obuyile, nginguNkulunkulu uMninimandla Onke onqobe sonke isintu, owake waba ngumnikelo wesono kubantu, kodwa ezinsukwini zokugcina ngiba nayimisebe yelanga eshisa zonke izinto, kanye nelanga lokulunga elambula izinto zonke. Lowo umsebenzi Wami wezinsuku zokugcina. Ngithathe leli gama futhi nginalesi simo semvelo ukuze bonke abantu babone ukuthi nginguNkulunkulu olungile, futhi ngiyilanga elishisayo, nomlilo onamalangabi. Ukuze bonke bangidumise Mina Nkulunkulu weqiniso, babubone ubuso Bami bangempela: Angiyena uNkulunkulu wama-Israyeli kuphela, futhi angiyena nje uMhlengi—nginguNkulunkulu wayo yonke indalo emazulwini nasemhlabeni nasolwandle.

Lapho uMsindisi efika ezinsukwini zokugcina, uma esabizwa ngoJesu futhi, waphinde wazalwa eJudiya futhi, wenza umsebenzi Wakhe eJudiya, ngakho lokho bekuyobonisa ukuthi ngadala abantu bakwa-Israyeli futhi ngahlenga abantu bakwa-Israyeli kuphela nokuthi ayikho into engihlanganisa nabeZizwe. Ingabe lokhu angeke kushayisane namazwi Ami ukuthi “nginguNkulunkulu owadala amazulu nomhlaba nazo zonke izinto”? Ngalishiya iJudiya ngenza umsebenzi Wami kwabeZizwe ngoba angiyena nje uNkulunkulu wabantu bakwa-Israyeli, kodwa, nginguNkulunkulu wayo yonke indalo. Ngibonakala kwabeZizwe ezinsukwini zokugcina ngoba angiyena uJehova kuphela, uNkulunkulu wama-Israyeli, kuphela, kodwa kunalokho, ngoba nginguMdali wabo bonke abakhethiweyo Bami phakathi kwabeZizwe. Angidalanga kuphela u-Israyeli, iGibhithe neLebhanoni, kodwa ngadala zonke iZizwe, ngale kuka-Israyeli. Futhi ngenxa yalokho ngiyiNkosi yayo yonke indalo. Ngimane ngasebenzisa u-Israyeli njengesiqalo somsebenzi Wami, ngasebenzisa iJudiya neGalile njengenqaba yomsebenzi Wami wokuhlenga, futhi ngasebenzisa abantu beZizwe njengesisekelo engizolethela ngaso yonke inkathi ekugcineni. Ngenza izigaba ezimbili zomsebenzi kwa-Israyeli (izigaba ezimbili zomsebenzi weNkathi Yomthetho neNkathi Yomusa), futhi bengilokhu ngiqhubeka nezinye izigaba zomsebenzi ezimbili (iNkathi Yomusa neNkathi Yombuso) kuyo yonke indawo ngale kuka-Israyeli. Kubantu beZizwe ngizokwenza umsebenzi wokunqoba futhi ngiphothule inkathi. Uma umuntu elokhu engibiza ngoJesu Kristu, kodwa engazi ukuthi ngiqale inkathi entsha phakathi nezinsuku zokugcina futhi ngiphikelele emsebenzini omusha futhi uma umuntu elindele ngokweqile ukufika kukaJesu uMsindisi, abantu abanjalo ngiyobabiza njengalabo abangazange bakholelwe Kimi. Bangabantu abangangazi, futhi ukukholwa kwabo Kimi kuwubuzenzisi. Ingabe abantu abanjalo bangakubona ukufika kukaJesu uMsindisi evela ezulwini? Abakulindele akukhona ukufika Kwami, kodwa ukufika kweNkosi yamaJuda. Abakulangazelele ukubhubhisa Kwami lo mhlaba omdala, kunalokho balindele ukufika kukaJesu kwesibili, lapho beyohlengwa khona; balangazelele ukufika kukaJesu ezophinde akhulule bonke abantu kuleli zwe elinzima nelingalungile. Abantu abanjalo bangaba kanjani abaqeda umsebenzi Wami phakathi nezinsuku zokugcina? Izifiso zomuntu azikwazi ukumenza athole izifiso Zami noma afeze umsebenzi Wami, ngoba umuntu umane nje wazisa umsebenzi engiwenzile esikhathini esedlule, futhi akaqondi nakancane ukuthi nginguNkulunkulu Uqobo ohlezi emusha nongagugi. Umuntu wazi kuphela ukuthi nginguJehova, noJesu, akanako nokuncane ukusola kokuthi ngingowokugcina, Lowo oyoletha isintu ekugcineni. Konke abantu abakulangazelelayo nabakwaziyo kumane kuyimicabango yabo, futhi kumane kuyilokho abangakubona ngamehlo abo. Akuyeli nakuyela emsebenzini engiwenzayo, akuhambisani nawo. Ukube umsebenzi Wami ubuwenziwe ngokwendlela yomuntu, lokho bekuyosho ukuthi uphela nini? Kunini lapho isintu siyongeka khona ekuphumuleni? Futhi ngiyokwazi kanjani ukungena osukwini lwesikhombisa, iSabatha? Ngisebenza ngokwalokho engikuhlelile Kwami, ngokwenhloso Yami, hhayi ngokwenhloso yomuntu.


Umsebenzi Wokusabalalisa IVangeli Umsebenzi Futhi Wokuhlenga Umuntu

Bonke abantu badinga ukuqonda inhloso yomsebenzi Wami emhlabeni, okungukuthi, injongo yokugcina yomsebenzi Wami kanye nezinga ekumele ngifinyelele kulo kulo msebenzi ngaphambi kokuba ungaqedwa. Uma, emva kokuhamba nami kuze kube kulolu suku, abantu bengaqondi ukuthi umsebenzi Wami umayelana nani, lokho akusho ukuthi bekuyize ukuhamba Nami? Abantu abahamba Nami kumele bayazi intando Yami. Sengisebenze emhlabeni izinkulungwane zeminyaka, futhi kuze kube namuhla ngisenza umsebenzi wami ngale ndlela. Yize kukhona izinto ezininginingi ezitholakala emsebenzini Wami, inhloso yawo ilokhu ingaguqukile. Njengoba nje, ukwenza isibonelo, noma ngigcwele ukwehlulela nokusola okubhekiswe kumuntu, engikwenzayo kusengenxa yesizathu sokumsindisa, nangenhloso yokusabalalisa kangcono ivangeli Lami, nokwandisa umsebenzi Wami phakathi kwabo bonke abeZizwe ngemuva kokuthi umuntu enziwe waphelela. Ngakho-ke namuhla, esikhathini lapho abantu abaningi bedumele kakhulu emathembeni abo, ngisaqhubeka nomsebenzi Wami, ngiqhuba umsebenzi ekumele ngiwenze ukwehlulela nokusola umuntu. Phezu kokuthi umuntu ukhathele yinto engiyishoyo nangaphandle kokuthi akanasifiso sokukhathalela umsebenzi Wami, ngisaqhubeka nokwenza umsebenzi Wami ngoba inhloso yomsebenzi Wami ayikaguquki futhi nohlelo Lwami lwasekuqaleni alusoze lwabhidlika. Umsebenzi wokwahlulela Kwami ukwenza umuntu angilalele kangcono, nomsebenzi wokusola Kwami ukuvumela umuntu ukuba aguquke ngokunomthelela ongcono. Nakuba engikwenzayo kungenxa yokuphatha Kwami, angikaze ngenze noma yini engeyona inzuzo kumuntu. Lokhu kungoba ngifuna ukwenza zonke izizwe ngaphandle kuka-Israyeli zilalele njengama-Israyeli futhi ngizenze abantu bangempela, ukuze ngibe nendawo emazweni angaphandle kuka-Israyeli. Lokhu ukuphatha Kwami; kungumsebenzi engiwufezayo emazweni abeZizwe. Namanje, abantu abaningi abakakuqondi ukuphatha kwami ngoba abanandaba nalezi zinto, esikhundleni salokho bakhathalele kuphela ikusasa labo kanye nalapho beya khona. Noma ngingathini, abantu abanandaba nomsebenzi engiwenzayo, banaka kuphela isiphetho zabo esikhathini esizayo. Uma izinto ziqhubeka ngale ndlela, umsebenzi Wami ungakhula kanjani? Ivangeli Lami lingasabalaliswa kanjani emhlabeni wonke? Kumele nazi ukuthi lapho umsebenzi Wami wanda, ngizonihlakaza, futhi Ngizonishaya njengoba nje uJehova ashaya izizwe zakwa-Israyeli. Konke lokhu kuzokwenziwa ukuze ivangeli Lami lisabalale emhlabeni wonke, nokusabalalisa umsebenzi Wami kubantu beZizwe, ukuze igama Lami lidunyiswe ngabadala nezingane ngokufanayo, negama Lami elingcwele liphakanyiswe emilonyeni yabantu bakuzo zonke izinhlanga nezizwe. Kungenxa yokuthi kulesi sikhathi sokugcina, igama Lami liphakanyiswe phakathi kwabantu beZizwe, ukuba izenzo Zami zibonwe abeZizwe futhi bangibize ngoSomandla ngenxa yezenzo zami, bese amazwi Ami enzeke ngokushesha. Ngizokwenza bonke abantu bazi ukuthi angisiyena uNkulunkulu wama-Israyeli kuphela, kodwa futhi uNkulunkulu wabo bonke abantu beZizwe, ngisho nezizwe engiziqalekisile. Ngizokwenza bonke abantu babone ukuthi nginguNkulunkulu wayo yonke indalo. Lona ngumsebenzi Wami omkhulu kakhulu, inhloso yohlelo lomsebenzi Wami ezinsukwini zokugcina, futhi yiwona kuphela umsebenzi okumele ufezwe ngezinsuku zokugcina.

Umsebenzi ebengiwuphethe izinkulungwane zeminyaka wembulwe ngokuphelele kumuntu ezinsukwini zokugcina nje kuphela. Kumanje kuphela lapho ngembule yonke imfihlakalo yokuphatha Kwami. Umuntu uyayazi inhloso yomsebenzi Wami futhi, ngaphezu kwalokho, usethole ukuqonda ngazo zonke izimfihlakalo Zami. Futhi umuntu ngimtshelile yonke into ngesiphetho akhathazeke ngaso. Sengimvezelile umuntu izimfihlo ebezisithakele ngaphezu kwezi-5,900 zeminyaka. Ngubani uJehova? Ngubani uMesiya? Ngubani uJesu? Kumele nibazi bonke laba. Umsebenzi Wami uzungeza kula magama. Nikuqondile lokho? Kufanele limenyezelwe kanjani igama Lami elingcwele? Kufanele lisatshalaliwe kanjani igama Lami kunoma isiphi isizwe esezingimemezile ngelinye lamagama Ami? Umsebenzi Wami ususendleleni yokwanda, futhi ngizosabalalisa ukugcwala kwawo kuzo zonke izizwe. Njengoba umsebenzi Wami wenziwe kini, ngizonishaya njengoba uJehova ashaya abelusi bendlu kaDavide kwa-Israyeli, nginenze nisabalale kuzo zonke izizwe. Ngoba ezinsukwini zokugcina, ngizobhubhisa zonke izizwe futhi ngenze abantu bazo basabalaliswe kabusha. Mhla sengibuya futhi, izizwe zizobe sezahlukanisekile ngemingcele ebekwe ngamalangabi Ami avuthayo. Ngaleso sikhathi ngiyoziveza kabusha kumuntu njengelanga elingqongqisayo, ngizibonakalise kubona obala ngomfanekiso woNgcwele abangakaze bawubone, ehamba phakathi kwezizwe eziningi, njengoba Mina, Jehova, ngahamba phakathi kwezizwe zamaJuda. Kusukela lapho kuya phambili, ngizobahola abantu ezimpilweni zabo emhlabeni. Bazoyibona nakanjani inkazimulo Yami baphinde babone insika yefu emoyeni ukubahola ezimpilweni zabo, ngoba ngizovela ezindaweni ezingcwele. Umuntu uzolubona usuku Lwami lokulunga nokubonakaliswa Kwami okukhazimulayo. Lokho kuzokwenzeka mhlazane ngibusa kuwo wonke umhlaba ngiphinde ngilethe amadodana Ami amaningi enkazimulweni. Bonke bazokhothama kuyo yonke indawo emhlabeni, kuthi nethabanekeli Lami lizomiswa liqine phakathi kwesintu, phezu kwedwala lomsebenzi engiwenzayo namhlanje. Abantu futhi bazongikhonza ethempelini. I-altare, eligcwele ukungcola, izinto ezizondekayo, ngizolidiliza libe zicucu bese ngilakha kabusha. Amawundlu azelwe namathole ayonqwatshelwa phezu kwe-altare elingcwele. Ngizobhidliza ithempeli lanamuhla bese ngakha elisha. Ithempeli elimile manje, eligcwele abantu abayisinengiso, lizobhidlika, futhi lelo engizolakha lizogcwala izinceku ezithembekile Kimi. Zizophinda futhi zime zingikhonze ngenxa yenkazimulo yethempeli Lami. Nakanjani nizolubona usuku engiyothola ngalo inkazimulo enkulu, nani nakanjani niyolubona usuku lapho ngibhidliza khona ithempeli ngiphinde ngakhe elisha. Futhi niyolubona nakanjani usuku lokuza kwethabanekeli Lami emhlabeni wabantu. Lapho ngibhidliza ithempeli, kanjalo ngiyoletha ithabanekeli Lami emhlabeni wabantu, lapho nje bebona ukwehla Kwami. Ngemuva kokuchitha zonke izizwe, ngiyophinda ngizihlanganise ndawonye kabusha, kusuka lapho ngakhe ithempeli Lami futhi ngimise i-altare Lami, ukuze bonke balethe imihlatshelo Kimi, bangikhonze ethempelini Lami, baphinde bazinikele ngokuthembeka emsebenzini Wami kubantu beZizwe. bayoba njengama-Israyeli anamuhla, begqoke ingubo yompristi nomqhele, nenkazimulo Yami, Mina Jehova, iphakathi kwabo nobukhosi Bami buphezu kwabo futhi buhlezi nabo. Umsebenzi Wami kwabeZizwe nawo uzokwenziwa ngendlela efanayo. Njengoba umsebenzi Wami wawunjalo kwa-Israyeli, nakubantu beZizwe uyoba njalo ngoba ngizokwandisa umsebenzi Wami kwa-Israyeli ngiphinde ngiwusabalalisele kwabeZizwe.

Manje sekuyisikhathi lapho umoya Wami wenza izinto ezinkulu, futhi yisikhathi lapho ngisebenza phakathi kwabeZizwe. Ikakhulu, sekuyisikhathi lapho ngihlela yonke indalo ngibeka omunye ngamunye esigabeni esifanele ukuze umsebenzi Wami uqhubeke ngokushesha nangempumelelo enkulu. Ngakho-ke, engikucela kuwe kusengukuba uzinikele ubuwena bonke kuwo wonke umsebenzi Wami; ukwedlula lokho, kumele ukwazi ukuhlukanisa futhi uqiniseke ngemisebenzi yonke engiyenze kuwe, uphinde ufake wonke amandla wakho emsebenzini Wami ukuze ube nempumelelo enkulu. Yiko lokhu okumele ukuqonde. Gwemani ukuxabana nodwa, bhekani izindlela zezisombululo, okanye ukubheka ukubheka indlela yokuphindela emuva noma ukufuna ukuthokomala kwenyama, okuyinto ezobambezela umsebenzi Wami futhi yone ikusasa lakho eliqhakazile. Ukuwenza kanjalo ngale kokukukunikeza ukuvikeleka kuzokulethela imbubhiso. Ngeke lokhu kube ubuphukuphuku bakho? Lokhu okuthokozela ngomhobholo namuhla yikho kanye lokhu okona ikusasa lakho, kanti ubuhlungu ophila ngaphansi kwabo namhlanje ibona kanye lobu obukuvikelayo. Kufanele uzibone ngokucacile lezi zinto, ukuze ugweme izilingo ozocindizeleka ukuba uphunyuke kuzo nokuba ugweme ukwedukela enkungwini esindayo nokungakwazi ukuthola ilanga. Uma le nkungu esindayo icwengeka, uyozithola usekwahlulelweni kosuku olukhulu. Ngaleso sikhathi, usuku Lwami luyobe selufikile kumuntu. Uyokubalekela kanjani ukwahlulela Kwami? Uyokwazi kanjani ukumelana nokushisa okungqongqisayo kwelanga? Uma nginikezela umuntu inala Yami akayilondolozi esifubeni sakhe, kodwa kunalokho uyilahla kude ezindaweni okungekho muntu oyoyibona khona. Lapho usuku Lwami lwehlela kumuntu, ngeke esakwazi ukuthola inala Yami noma athole amazwi ababayo eqiniso engalikhuluma kuye kudala. Uyokhala alile, ngoba ulahlekelwe ukugqama kokukhanya wayesewela ebumnyameni. Lokhu enikubona namuhla kuyinkemba nje ebukhali yomlomo Wami. Anikayiboni induku esesandleni Sami noma ilangabi engishisa ngalo umuntu, futhi yingakho nisaqhosha niphinde ningazithibi ebusweni Bami. Yingakho nisalwa Nami endlini Yami, niphikisa ngolimi lomuntu lokhu engikukhulume ngomlomo Wami. Umuntu akangesabi, futhi nakuba eqhubeka nokuba nobutha nami kuze kube namhlanje, ulokhu engenakho nhlobo ukwesaba. Ninolimi namazinyo alabo abangalungile emilonyeni yenu. Amazwi nezenzo zenu afana nawenyoka eyayengela u-Eva ekoneni. Nifuna komunye nomunye iso ngeso nezinyo ngezinyo futhi nilwa ebukhoneni Bami ukuzihlwithela izikhundla, udumo nenzuzo, kodwa anazi ukuthi ngiyawabuka ngasese amazwi nezenzo zenu. Ngaphambi kokuba nifike ebusweni Bami, senginazi ekujuleni kwezinhliziyo zenu. Umuntu uhlale efisa ukuphunyuka ekubambeni kwesandla Sami, agweme ukubuka kwamehlo Ami, kodwa angikaze ngiwagweme amazwi noma izenzo zakhe. Kunalokho, ngiyavuma ngenhloso ukuba zifinyelele emehlweni Ami ukuze ngisole ukungalungi ngiphinde ngahlulele ukuhlubuka kwakhe. Kanjalo, amazwi nezenzo zomuntu ezifihliwe zihlala zibekwe phambi kwesihlalo sokwahlulela, futhi ukwahlulela Kwami akukaze kusuke kumuntu, ngoba ukuhlubuka kwakhe kukhulu kakhulu. Umsebenzi Wami ukushisa ngiphinde ngihlambulule wonke amazwi nezenzo zomuntu ezashiwo futhi zenziwa ebukhoneni boMoya Wami. Ngale ndlela,[a] uma sengishiya umhlaba, abantu basayoqhubeka nokwethembeka Kimi, futhi basayongikhonza njengoba izinceku Zami ezingcwele zenza umsebenzi Wami, zivumela umsebenzi Wami emhlabeni ukuba uqhubeke kuze kufike usuku lapho usuqediwe khona.

Imibhalo yaphansi:

a. umbhalo wokuqala awunawo amagama athi “Ngale ndlela.”


Nonke Nibabi Kakhulu Ngokwesimilo!

Nonke nihlezi ezihlalweni zikanokusho, nishumayeza labo abayizizukulwane ezisencane abawuhlobo lwenu futhi nibahlalisa nani. Anazi ukuthi “inzalo” yenu kade yaphelelwa umoya yalahlekelwa umsebenzi Wami. Udumo Lwami lukhazimula lusuka ezweni laseMpumalanga luya ezweni laseNtshonalanga, kodwa uma udumo Lwami lusabalala luya emaphethelweni omhlaba nalapho luqala luphakama lukhazimula, ngizosusa udumo Lwami lwaseMpumalanga ngilulethe eNtshonalanga ukuze laba bantu bobumnyama eMpumalanga asebengihlamukile bangabi nakho ukukhazimula kokukhanya kusukela manje kuya phambili. Ngaleso sikhathi, niyohlala esigodini sethunzi. Yize noma abantu namuhla bengcono ngokuphindwe kayikhulu kunakuqala, namanje abakakwazi ukuhlangabezana nezimfuno Zami, futhi namanje abakabi ngubufakazi Bami obukhazimulayo. Ngisho nokuthi niyakwazi ukuba ngcono ngokuphindwe kayikhulu kangcono kunakuqala kungumphumela womsebenzi Wami ngokuphelele—kuyizithelo ezivela emsebenzini Wami emhlabeni. Noma kunjalo, ngisazithola nginokuwenyanya amazwi nezenzo zenu, nesimilo senu, futhi ngizwa nginokucasuka ngenxa yezenzo zenu phambi Kwami, ngoba aninakho nakancane ukuqonda Ngami. Pho ningaba kanjani ngabaphilayo ngaphandle kodumo Lwami, futhi ningathembeka kanjani ngokuphelele emsebenzini Wami wesikhathi esizayo? Ukholo lwenu luhle kakhulu; nithi nizimisele ukuzikhandla yonke impilo yenu egameni lomsebenzi Wami, nokuthi nizimisele ukunikela ngokuphila kwenu ngenxa yawo, kodwa isimo senu asikashintshi kangako. Bekungamagama nje okuzikhukhumeza, kodwa izenzo zenu zimbi kakhulu. Kubonakala sengathi ulimi nezindebe zomuntu zisezulwini kodwa imilenze ikude le emhlabeni, ngakho amazwi akhe nezenzo kanjalo negama lakhe kusesesimweni esibi kakhulu. Igama nesithunzi senu sicekeleke phansi, isithunzi senu sehlile, indlela enikhuluma ngayo iyihlazo, nempilo yenu iyanyanyisa, bonke ubuntu benu buphansi. Izingqondo zenu zincane anibacabangeli abanye futhi nixabanela nezinto ezincane. Nilwela izikhundla nokuthathelwa phezulu, ningaze niyophonseka esihogweni, phakathi echibini lomlilo. Amagama enu amanje nezenzo kwanele ukuba nginibale njengabagcwele isono. Indlela enithatha ngayo umsebenzi Wami yanele ukuba nginibone ukuthi ningabangalungile, futhi izimo zenu zonke zanele ukuba ngithi imiphefumulo yenu ingcolile futhi igcwele izinengiso. Enikwenzayo kanye nenikwambulayo kwanele ukuba kungathiwa ningabantu abaphuze igazi eliningi lemimoya engcolile. Uma kukhulunywa ngokungena embusweni ngako anikwazi ukufihla imizwa yenu. Niyakholwa ukuthi indlela eniyiyona yanele ukuba ningene emasangweni ombuso Wami wezulu? Niyakholwa ukuthi ningathola ukungena ezweni elingcwele lomsebenzi Wami namagama ngaphandle kwamagama enu nezenzo zenu zithola ukuhlolwa Yimi? Ubani okwazi ukukhohlisa ngempumelelo amehlo Ami womabili? Kungenzeka kanjani ukuthi ukuziphatha nezingxoxo zenu ezimbi nezinyanyekayo ziphunyuke emehlweni Ami? Izimpilo zenu ngizibone njengezimpilo zokuphuza igazi laleyo mimoya engcolile nokudla inyama yaleyo mimoya engcolile ngenxa yokuba niya ngokuya nifana nayo phambi Kwami zonke izinsuku. Emehlweni Ami ukuziphatha kwenu kwakukubi kakhulu, pho ngingathini ukunganengeki? Kwenikushoyo kunobubi bemimoya engcolile: Niyakhohlisa, nifihle, niphinde niyenge njengabathakathayo, futhi ninjengalabo abakhohlisayo nabaphuza igazi lokungalungi. Zonke izenzo zabantu azilungile kakhulu, pho kungenzeka kanjani ukuthi bonke abantu babekwe ezweni elingcwele lapho kunabalungile khona na? Ucabanga ukuthi lokho kuziphatha kwakho okunyanyisayo kungakutomula njengongcwele kulabo abangalungile? Ulimi lwakho olunjengolwenyoka luzogcina lucekele phansi inyama yakho eletha umonakalo yenze nezenzo eziyisinengiso, kanye nalezo zandla zakho ezigcwele igazi lemimoya engahlanzekile nazo zizogcina zidonsele umphefumulo wakho esihogweni, pho kungani ungagxumeli leli thuba lokuhlanza izandla zakho ezigcwele ukungcola? Futhi kungani ungathathi leli thuba uhlukane lalolu limi lwakho olukhuluma amazwi angenako ukulunga? Kungenzeka ukuthi uzimisele ukuzwa ubuhlungu ngaphansi kwamalangabi asesihogweni ngenxa yezandla zakho ezimbili nolimi nezindebe? Ngibhekelela izinhliziyo zabo bonke abantu ngamehlo Ami amabili ngoba kudala ngaphambi kokudala abantu, ngangiphethe izinhliziyo zabo ezandleni Zami. Kudalo ngakwazi ukuyibona kahle inhliziyo yomuntu, pho kungenzeka kanjani ukuthi inhliziyo yomuntu icashele amehlo Ami? Futhi bangaba kanjani esikhathini sokubalekela ukuvutha koMoya Wami?

Izindebe zakho zinomusa kunamajuba kodwa inhliziyo yakho yimbi ngaphezu kwenyoka yamandulo, ngisho nezindebe zakho zinhle kunezowesifazane waseLebhanoni, kodwa inhliziyo yakho ayinamusa kunaleyo yowesifazane waseLebhanoni futhi-ke ingefaniswe nobuhle babaseKhenani. Inhliziyo yakho inenkohliso enkulu! Engikuzonda kakhulu yizindebe kuphela zokungalungi nezinhliziyo zokungalungi. Izindinganiso zami kubantu azingaphezu kwezabangcwele, ukuthi nje ngizizwa nginenzondo ngezenzo ezimbi zabangalungile futhi ngifisa ukuba abangalungile bangase bakwazi ukuxosha ukungcola kwabo baphume babaleke kule ndida ekhona ukuze bakwazi ukuzehlukanisa nalabo abangalungile, baphile kanye futhi babe ngcwele nalabo abalungile. Nisesimweni esifanayo nami, kodwa nembozwe ukungcola, akukho nenswebu encane kinina yalaba bantu abadalwa ekuqaleni, futhi ngenxa yokuthi zonke izinsuku nilinganisa leya mimoya engcolile futhi nenza niphinde nisho lokho ekushoyo, yonke ingxenye yenu ngisho nolimi nezindebe zenu zicwile emanzini ayo angcolile. Sekufinyelele ephuzwini lokuthi nimabhadubhadu yilawo mabala ndawo yonke akusekho nengxenye encane engasetshenziselwa umsebenzi Wami. Kuyadabukisa kakhulu! Niphila emhlabeni wamahhashi nezinkomo kodwa aninayo inkathazo; nigcwele injabulo futhi niphila ngokukhululeka nakalula. Niyabhukuda niyatshuza kula manzi angcolile kodwa empeleni anazi ukuthi niwele kulezi zimo. Zonke izinsuku uhlangana nemimoya engcolile ube nesivumelwano “nendle.” Impilo yakho isezingeni eliphansi kakhulu, kodwa awuazi nhlobo ukuthi awusaphili emhlabeni wabantu nokuthi impilo yakho ayisekho ezandleni zakho. Awazi ukuthi impilo yakho kade yagxotshwa yimimoya engcolile, nokuthi isimilo sakho kade sangcoliswa ngamanzi anukayo? Ingabe ucabanga ukuthi uphila epharadesi lasemhlabeni, ukuthi uphakathi kwenjabulo? Bewazi yini ukuthi uphile impilo nemimoya engcolile, nokuthi uphile impilo ngayo yonke into oyilungiselelwe yiyona? Impilo yakho ingaba kanjani nokubaluleka? Impilo yakho ingaba kanjani nenani elibalulekile? Selokhu umatasa wehla nenyuka uthunywa ngabazali bakho bemimoya engcolile, kuze kube manje, kodwa awazi ukuthi labo abakuphambayo yiyo leyo mimoya engcolile, abazali bakho abakuzala bakukhulisa. Phezu kwalokho, awazi ukuthi ukungcola kwakho empeleni wakunikezwa yibona; okwaziyo nje ukuthi bangakunikeza “injabulo,” abakukhuzi, futhi abakwahluleli, futhi ke abakuqalekisi. Abakaze babhambaluke ngolaka kinina, kodwa baniphatha kahle nangomusa. Amazwi abo anonophalisa inhliziyo yakho akuthathekise ukuze ukhathazeke ungaboni nokubona, uthunjwa ubhekile futhi uvuma ukuba ubasebenzele, ube yindlela yabo nesisebenzi sabo. Awukhalazi nhlobo kodwa uzimisele ukusetshenziswa yibona—ukhohliswa yibona. Ngenxa yalesi sizathu, awusabeli nakancane ngomsebenzi engiwenzayo—akumangazi ukuthi ufuna ukumonyuluka uphume esandleni Sami, futhi akumangazi ukuthi ngaso sonke isikhathi ufuna ukusebenzisa amazwi amnandi ukuze nithole umusa Wami ngezindlela ezingalungile. Kuvela ukuthi unamanye amacebo, ezinye izinhlelo. Ungabona okuncanyana Kwami, izenzo zikaSomandla, kodwa awazi nokuncane kokwahlulela nokujezisa Kwami. Awazi ukuthi kwaqala nini ukujezisa Kwami; wazi nje kuphela ukungiphanga, kodwa awazi ukuthi angikubekezeleli ukoniwa ngabantu. Njengoba sewuvele uzimisele ukungisebenzela, ngeke ngisakudedela. NginguNkulunkulu ozondayo okubi, nginguNkulunkulu onomhawu ngomuntu. Njengoba sewuvele sewubekile amazwi akho phambi kwe-altare, ngeke ngisabekezelela ukuba usuke phambi kwamehlo Ami, futhi ngeke ngibekezelele ukuba ukhonze amakhosi amabili. Benicabanga ukuthi uzophinde uthande abanye emva kokubeka amazwi akho phambi kwe-altare Lami, emva kokuba uwabeke phambi kwamehlo Ami? Ngingavumela kanjani abantu bangenze isiwula ngaleyo ndlela? Ingabe ucabanga ukuthi ungenza izifungo nje Kimi ngolimi lwakho? Ungafunga kanjani ngesihlalo Sami sobukhosi, Mina Ophakeme Kakhulu? Ingabe ucabanga ukuthi izifungo zakho sezidlulile? Ngiyanitshela, noma inyama yenu ingadlula emhlabeni, izifungo zenu azikwazi ukudlula. Ekugcineni, ngizonilahla ngokusekelwe ezifungweni zenu. Yize noma kunjalo nicabanga ukuthi ningabeka nje amazwi phambi Kwami ukuze nibhekane Nami kanye nokuthi izinhliziyo zenu zingasebenzela imimoya engcolile nemibi. Ulaka Lwami lungabekezelela kanjani abantu abaphila njengezinja, nanjengezingulube abangiphangayo? Kufanele ngiqhube izimemezelo Zami zokuphatha, ngimuke ezandleni zemimoya engcolile bonke labo abazazisayo “abangcwele” abakholwa Kimi ukuze “bangilinde” ngendlela eqoqekile, ukuba babe inkabi Yami, ihhashi Lami futhi babe semseni wokuhlinzwa Yimi. Ngizokusiza ubuyisele lokho kuzimisela kwangaphambili uphinde ungisebenzele futhi. Ngeke ngibekezelele nasiphi na isidalwa ukuba singiphange. Ubucabanga ukuthi ungavele uphonse izicelo noma kanjani uphinde ungiqambele amanga noma yikanjani nje? Ubucabanga ukuthi angizwanga noma angibonanga izenzo zakho? Kungenzeka kanjani ukuthi amagama nezenzo zakho zifihleke emehlweni Ami? Ngingavumela kanjani abantu bangiphange ngaleyo ndlela?

Selokhu ngiphakathi kwenu, ngizimatanisa nani izintwasahlobo namakwindla amaningana, ngihlale phakathi kwenu isikhathi eside, ngihlale nani—zingakanani izenzo zenu ezinyanyisayo ezingazange zibonwe amehlo Ami? Lawo mazwi asuka ekujuleni kwenhliziyo alokhu enkenteza ezindlebeni Zami; izigidi nezigidi zezintshisekelo zenu zinekwe phambi kwe-altare Lami—azibaleki nokubaleka. Kodwa ukuzinikela kwenu kanye nalokho enikwenzayo, akukho nokuncane. Akukho ngisho neconsi lokuzithoba elivela kinina e-altare Lami. Ziphi izithelo zokholo lwenu Kimi? Nithole umusa ongenamkhawulo Kimi futhi nibone izimfihlakalo ezingabaleki ezivela ezulwini, futhi ngize nganibonisa namalangabi ezulu angikakabi naso isibindi sokuvuthisa izinhliziyo zenu, kodwa pho nina ninginikezeni njengembuyiselo yalokho? Kungakanani enizimisele ukunginikeza kona? Ubambe ukudla engikunike kona, uyaphenduka ukunikeze Mina, uze uthi kuyizinto ozithole ngenxa yezithukuthuku zomsebenzi wakho onzima, ukuthi unikela konke onakho Kimi. Kungenzeka kanjani ungazi ukuthi “iminikelo” yakho Kimi yizo zonke izinto ezintshontshwe e-altare Lami? Futhi manje sewunikeza Mina lokho—awungiphangi na? Kwenzeka kanjani ukuthi ungazi ukuthi konke lokho engikuthokozelayo namuhla yiminikelo ese-altare Lami, hhayi lokho okuzuzile ngomsebenzi wakho wokuzikhandla wase ukunikela Kimi? Unesibindi sokungiphanga ngale ndlela, pho ngingakuxolela kanjani? Ngingaqhubeka kanjani nokubekezela lokhu? Nginikeze yonke into kuwe. Angikugodlelanga lutho, ngihlinzeke izidingo zakho, futhi ngivule amehlo akho, kodwa noma kunjalo ungiphangile ngale ndlela, waziba unembeza wakho. Ngikuphe konke ngokungazigodleli lutho Kimi, ukuze kuthi noma uhlupheka, ube uthole konke Kimi konke engivela nakho ezulwini. Kodwa akukho ongipha kona nhlobo, yize noma unomnikelo omncanyana, unginikeza emva kwalokho. Ngeke yini umnikelo wakho ube okuthile? Lokho onginikeze kona akulutho ngaphezu kwenhlayiya eyodwa yesihlabathi, kodwa okucele Kimi yizindodla zegolide. Ingabe kufanele ngempela lokhu okwenzayo? Ngisebenza phakathi kwenu. Akukho ngisho namaphesenti ayishumi okufanele ngiwathole, angisakhulumi ngeminikelo eyengeziwe. Phezu kwalokho, lokho okweshumi okubuyiswayo yilabo abangcwele kuphucwa yilabo ababi. Ingabe nonke nisabalele nahlukana Nami? Ingabe nonke aniphikisani Nami? Ingabe ninonke anibhidlizi i-altare Lami? Kungenzeka kanjani ukuthi uhlobo lomuntu olunjena lubonakale njengomcebo emehlweni Ami? Ingabe abazona izingulube, izinja engizinyanyayo? Ngingabiza kanjani ukwenza kwakho kwezenzo ezimbi ngomcebo? Umsebenzi Wami ungokabani empeleni? Kungenzeka ukuthi kungenxa yokuba nonke niwiswe phansi ukuze kwambulwe amandla Ami? Ngabe izimpilo zenu nonke azincikile ezwini elilodwa elivela Kimi? Kungani ngisebenzisa amazwi okuyalela kuphela futhi ngingakaguquli amagama aba amaqiniso okuba ngikuwisele phansi ngokushesha? Ingabe amagama Ami nomsebenzi Wami owokugadla ngiwisele phansi isintu? Ingabe nginguNkulunkulu obulala abamsulwa ngokungakhethi? Njengamanje, bangaki kini abeza phambi Kwami nakho konke okwabo bezofuna indlela elungile yokuphila komuntu? Yimizimba yenu kuphela ephambi Kwami, kodwa izinhliziyo zenu zikude le, kude kakhulu Nami. Ngoba anazi ukuthi umsebenzi Wami uyini, baningi benu abafuna ukusuka Kimi, abaziqhelelanisa Nami, kodwa abafuna ukuphila epharadesi lapho kungekho kujeziswa, kungekho kwahlulelwa. Akukona lokho okufiswa ngabantu ezinhliziyweni zabo? Angikucindezeli neze ngalokhu. Noma iyiphi indlela oyithathayo ingukuzikhethela kwakho, futhi indlela yanamhlanje ihamba nokwahlulelwa nesiqalekiso, kodwa nonke kufanele nazi ukuthi lokho engikubeke kini, noma ngabe ukwahlulelwa noma ukujeziswa, konke kuyizipho ezinhle kakhulu enginganinikeza zona, futhi konke kuyizinto enizidinga ngokushesha.


Umsebenzi ENkathini Yomthetho

Umsebenzi uJehova awenza kuma-Israyeli wamisa phakathi kwesintu indawo kaNkulunkulu yokudabuka emhlabeni, futhi okwakuyindawo engcwele ayekhona kuyo. Wawugcina umsebenzi wakhe ukubantu bakwa-Israyeli kuphela. Ekuqaleni, akazange asebenze ngaphandle kwakwa-Israyeli, kodwa kunalokho, wakhetha abantu abathola befanelekile ukuze anciphise ububanzi bomsebenzi Wakhe. Kwa-Israyeli yindawo lapho uNkulunkulu adala khona u-Adamu no-Eva, futhi ngothuli lwaleyo ndawo, uJehova wenza umuntu; le ndawo yaba yisizinda somsebenzi Wakhe emhlabeni. Abakwa-Israyeli, ababeyinzalo kaNowa babeyinzalo ka-Adamu futhi, babeyisisekelo esingabantu somsebenzi kaJehova emhlabeni.

Ngalesi sikhathi, ukubaluleka, inhloso, kanye nezigaba zomsebenzi kaJehova kwa-Israyeli kwakungukuqala umsebenzi Wakhe emhlabeni wonke, okwathi, uthatha u-Israyeli njengesizinda sawo, waya ngokuya wandela kwabeZizwe. Lesi yisimiso asebenza ngaso emhlabeni wonke jikelele—ukwakha isibonelo bese esandisa baze bonke abantu emhlabeni jikelele balemukele ivangeli Lakhe. Ama-Israyeli okuqala kwakuyinzalo kaNowa. Labo bantu babefakwe kuphela umphefumulo kaJehova futhi babeqonda ngokwenele ukunakekela izidingo eziyisisekelo zempilo, kodwa babengamazi ukuthi uyinhloboni kaNkulunkulu uJehova, noma isifiso Sakhe ngomuntu futhi bengayazi intando yakhe ngomuntu, ingasaphathwa eyokwazi ngisho ukuthi kufanele bayihloniphe kanjani iNkosi yendalo yonke. Okokuthi yayikhona imigomo nemithetho okwakufanele ilalelwe[a], noma ukuthi imuphi umsebenzi izidalwa okufanele ziwenzele uMdali, inzalo ka-Adamu yayingazi lutho ngalezi zinto. Konke ababekwazi nje ukuthi umyeni kufanele ajuluke futhi asebenze ukuze ondle umndeni wakhe, nokuthi inkosikazi kufanele ithobele umyeni wayo, futhi yandise uhlanga lwabantu uJehova abadalile. Ngamanye amazwi, abantu abanjalo, ababenomphefumulo kaJehova kanye nokuphila Kwakhe, babengazi lutho ngendlela yokulandela imithetho kaNkulunkulu noma ukwenelisa iNkosi yendalo yonke. Babenokuqonda okuncane kakhulu. Ngakho-ke nakuba kwakungekho lutho olugwegwile noma oluwubuqili ezinhliziyweni zabo, futhi umona nokuphikisana kwakungavamile ukuvuka phakathi kwabo, noma kunjalo babengenalo ulwazi noma ukuqonda uJehova, iNkosi yendalo yonke. Labo khokho bomuntu babazi nje ukuphela ukudla izinto zikaJehova, nokuthokozela izinto zikaJehova, kodwa babengakwazi ukuhlonipha uJehova; babengazi ukuthi uJehova Nguye yedwa okufanele bamkhonze beguqe ngamadolo. Ngakho babengabizwa kanjani ngezidalwa Zakhe? Uma kwakunjalo, kuthiwani ngamagama athi, “uJehova uyiNkosi yendalo yonke” nathi “Wadala umuntu ukuze amveze, amkhazimulise, futhi ammele,”—kwakungeke kube ayekhulunyelwa ize? Kwakungenzeka kanjani ukuthi abantu abangamhloniphi uJehova babe ofakazi benkazimulo Yakhe? Babengaba kanjani ukuvezwa kwenkazimulo Yakhe? Ingabe amazwi kaJehova athi “Ngadala umuntu ngomfanekiso Wami” abe esephenduka isikhali esandleni sikaSathane—lo omubi? La mazwi ayengeke yini abe uphawu lokululazeka kokudala umuntu kukaJehova? Ukuze aqede leso sigaba somsebenzi, uJehova, emuva kokudala isintu, akazange abayalele noma abaqondise ukusuka esikhathini sika-Adamu kuya kwesikaNowa. Kodwa, kwaze kwaba emuva kokuba uzamcolo usubhubhise umhlaba lapho aqala khona ngokusemthethweni ukuhola abakwa-Israyeli, ababeyinzalo kaNowa neka-Adamu futhi. Umsebenzi Wakhe namazwi Akhe kwa-Israyeli kwanika ukuqondiseka kubo bonke abantu ezweni lonke lakwa-Israyeli, ngalokho kwakhombisa isintu ukuthi uJehova akakwazi nje kuphela ukuphefumulela umphefumulo kumuntu, ukuze abenempilo evela Kuye, futhi aphakame othulini abe yisidalwa sikaNkulunkulu, kodwa nokuthi wayengangqongqisa isintu ngomlilo, futhi aqalekise isintu, aphinde asebenzise induku Yakhe ukuphatha isintu. Nabo-ke, babona ukuthi uJehova angayihola impilo yomuntu emhlabeni, futhi akhulume aphinde asebenze phakathi kwesintu ngokwamahora emini nawobusuku. Wenza umsebenzi ukuze izidalwa Zakhe zazi ukuthi umuntu wavela othulini olwalucoshwe Nguye, nokuthi ngaphezulu kwalokho, umuntu wayenziwe Nguye. Hhayi lokhu kuphela, kodwa umsebenzi awuqala ku-Israyeli wenziwa ukuze abanye abantu nezizwe (ababengahlukene empeleni no-Israyeli, kodwa ababexhante besuka kubantu bakwa-Israyeli, kodwa beseyinzalo ka-Adamu no-Eva) bathole ivangeli likaJehova ku-Israyeli, ukuze zonke izidalwa ezweni lonke zimhloniphe futhi zimbone emkhulu. Ukuba uJehova wayengawuqalanga umsebenzi Wakhe kwa-Israyeli, kodwa esikhundleni salokho wathi esesidalile isintu, wasidedela saphila impilo yokuzibonela emhlabeni, ngenxa yemvelo yomzimba womuntu (imvelo ichaza ukuthi umuntu akasoze azi izinto angaziboni, okungukuthi, wayengeke azi ukuthi uJehova wadala isintu, kungasaphathwa okokuthi wamdalelani), wayengasoze azi ukuthi uJehova wadala isintu nokuthi uyiNkosi yezinto zonke. Ukuba uJehova wayedale umuntu wayesembeka emhlabeni, wayesesula izandla Zakhe wamshiya kunokuthi ahlale phakathi kwabantu ukuze abahole isikhathi esithile, khona-ke sonke isintu sasiyophetha ngokushabalala. Ngisho izulu nomhlaba nazo zonke izinto eziningi azidala, kanye nesintu sonke, kwakuyophetha ngokushabalala kugxotshwe ngezinyawo nguSathane. Ngakho isifiso sikaJehova sokuba, “Emhlabeni, okusho ukuthi, phakathi kwendalo Yakhe, kufanele abe nendawo yokuma, indawo engcwele” sasiyodicileleka phansi. Ngakho-ke, emuva kokudala isintu, ukuthi wakwazi ukuhlala phakathi kwaso, ukuze asiqondise ezimpilweni zaso, futhi akhulume naso ephakathi kwaso, konke lokhu kwakungokokufeza isifiso sakhe, nokufeza uhlelo Lwakhe. Umsebenzi awenza kwa-Israyeli wawuqonde kuphela ukufeza uhlelo ayekade eluhlelile ngaphambi kokudala Kwakhe zonke izinto, ngakho-ke ukusebenza Kwakhe kokuqala phakathi kwabakwa-Israyeli nokudala Kwakhe zonke izinto kwakungaphikisani, kodwa kokubili kwakungenxa yokuphatha Kwakhe, umsebenzi Wakhe, kanye nenkazimulo Yakhe, kwajulisa injongo yokudala Kwakhe isintu. Wayiqondisa impilo yesintu emhlabeni iminyaka eyizinkulungwane ezimbili emuva kukaNowa, okuyisikhathi owafundisa ngaso isintu ukuthi siqonde indlela yokuhlonipha uJehova, iNkosi yezinto zonke, wabafundisa ukuthi baziphathe kanjani futhi baqhubeke kanjani nokuphila, nakakhulu, ukuthi bamfakazele kanjani uJehova, bamlalele, baphinde bamhloniphe, futhi bamdumise ngomculo njengoDavide nabapristi bakhe.

Ngaphambili kwezinkulungwane ezimbili zeminyaka lapho uJehova enza khona umsebenzi Wakhe, umuntu wayengazi lutho, futhi cishe bonke abantu base bewele enkohlakalweni, kwaze kwaba yisikhathi, ngaphambi kukazamcolo, sebefike ekujuleni kobufebe nokonakala lapho izinhliziyo zabo zazingasenaye uJehova, kungasaphathwa okwendlela Yakhe. Abazange neze baqonde umsebenzi uJehova ayezowenza; babengenawo umqondo wokucabanga, lungasaphathwa ulwazi, benjengomshini ophilayo ophefumulayo, bengenalwazi nhlobo ngomuntu, ngoNkulunkulu, ngomhlaba, kanye nempilo ngokufanayo. Emhlabeni bangena ekwenzeni ukuyenga okuningi, njengenyoka, futhi bakhuluma izinto eziningi azazimcasula uJehova, kodwa ngoba babengenalwazi uJehova akazange abasole noma abaqondise. Kungemuva kukazamcolo kuphela, lapho uNowa eseneminyaka engama-601, lapho uJehova wazibonakalisa ngokomthetho kuNowa wabe esemqondisa yena nomndeni wakhe, ehola izinyoni nezilwane ezasinda kuzamcolo Kanye noNowa nozalo lwakhe, kwaze kwabasekupheleni kweNkathi Yomthetho, iminyaka eyizi-2,500 seyiphelele. Wayesebenza ku-Israyeli, okungukuthi, ukusebenza ngokomthetho, isamba seminyaka eyizi-2,000, kanti isikhathi lapho ayesebenza kwa-Israyeli nangaphandle kwakhona sasiyiminyaka engama-500, okwenza iminyaka eyizi-2,500 uma sekuhlangene. Ngale nkathi, watshela abakwa-Israyeli ukuthi ukukhonza uJehova, kufanele bakhe ithempeli bagqoke izingubo zobupristi, futhi bangene bengafake zicathulo ethempelini entathakusa, zingaze izicathulo zabo zingcolise ithempeli bese kwehla umlilo phezulu ethempelini ubashise bafe. Bayenza imisebenzi yabo futhi bathobela izinhlelo zikaJehova. Bakhuleka kuJehova ethempelini, kwathi emuva kokuba sebethole isambulo sikaJehova, okungukuthi, emuva kokuthi uJehova esekhulumile, bahola izihlwele futhi bazifundisa ukuthi zimhloniphe kakhulu uJehova—uNkulunkulu wazo. Futhi uJehova wabatshela ukuthi kufanele bakhe ithempeli ne-altare, bese kuthi ngesikhathi esibekwe uJehova, okungukuthi, ngePhasika, kufanele balungise ethempelini amathole namawundlu asanda kuzalwa njengemihlatshelo yokukhonza uJehova, ukubanqanda kanye nokufaka inhlonipho enkulu kaJehova ezinhliziyweni zabo. Ukuthi bayawulalela yini lo mthetho kwaba isilinganiso sokuthembeka kwabo kuJehova. UJehova wabeka nosuku lweSabatha kubo, usuku lwesikhombisa lokudala Kwakhe. Usuku emuva kwalokho walwenza usuku lokuqala, usuku lwabo lokuba bakhonze uJehova, balethe imihlatshelo, futhi benze umculo Kuye. Ngalolu suku, uJehova wabizela ndawonye bonke abapristi ukuze babe imihlatshelo e-altare ukuze abantu badle, ukuze bathokozele imihlatshelo e-altare likaJehova. Futhi uJehova wathi babusisiwe, ukuthi babehlukaniselana ingxenyana naye, nokuthi babengabantu Bakhe abakhethiweyo (okwabe kuyisivumelwano sikaJehova nabakwa-Israyeli). Yingakho, kuze kube namuhla, abantu bakwa-Israyeli basathi uJehova nguNkulunkulu wabo bodwa, hhayi uNkulunkulu wezinye izizwe.

NgeNkathi Yomthetho, uJehova wabeka imiyalelo eminingi uMose okwakufanele ayidlulisele kwabakwa-Israyeli, abamlandela bephuma eGibhithe. UJehova wayinika le miyalelo abakwa-Israyeli, futhi yayingahlobene nabaseGibhithe; yayenzelwe ukungqanda abakwa-Israyeli. Wasebenzisa imiyalelo ukuze afune izinto kubo. Noma abantu babeligcina iSabatha, noma babehlonipha abazali babo, noma babekhonza izithixo, nokunye nokunye: lezi kwakuyizimiso abantu ababehlulelwa ngazo ukuthi banesono noma balungile. Phakathi kwabo, bakhona ababeshaywa ngumlilo kaJehova, abanye ababekhandwa ngamatshe, nabanye ababethola isibusio sikaJehova, futhi lokhu kwakunqunywa ngokuthi umuntu uyayilalela yini imiyalelo noma cha. Labo ababengaligcini iSabatha babekhandwa ngamatshe. Labo bapristi ababengaligcini iSabatha babeshaywa umlilo kaJehova. Labo ababengabalaleli abazali babo nabo babekhandwa ngamatshe. Konke lokhu kwakuvunywe nguJehova. UJehova wamisa imiyalelo Yakhe kanye nemithetho Yakhe ukuze kuthi lapho ebahola ezimpilweni zabo, abantu balizwe futhi balilalele izwi Lakhe futhi bangamhlubuki. Wasebenzisa le mithetho ukulawula uhlanga lwesintu olwalusanda kuzalwa, ukwakha isisekelo somsebenzi Wakhe owawuseza. Ngakho-ke, ngenxa yomsebenzi owenziwa uJehova, inkathi yokuqala yabizwa ngokuthi iNkathi Yomthetho. Nakuba uJehova wakhuluma amazwi amaningi futhi wenza umsebenzi omningi, wahola abantu ngendlela eyakhayo kuphela, efundisa laba bantu abengenalwazi ukuba babe kanjani ngabantu, baphile kanjani, bayiqonde kanjani indlela kaJehova. Ikakhulukazi, umsebenzi awenza kwakungowokwenza abantu baphile ngendlela Yakhe futhi balandele umthetho Wakhe. Umsebenzi wenziwa kubantu ababengakhohlakele ngokujulile; awuzange wenabele ekuguqulweni kwesimo noma ekukhuleni empilweni. Wayekhathalele kuphela ukusebenzisa imithetho ukunqanda nokulawula abantu. Kuma-Israyeli ngaleso sikhathi, uJehova wayenguNkulunkulu ethempelini nje, uNkulunkulu osemazulwini. Wayeyinsika yefu, eyinsika yomlilo. Konke uNkulunkulu ayefuna bakwenze kwakuwukuthi balalele lokhu abantu banamhlanje abakwazi njengemithetho Yakhe nemiyalelo—umuntu angaze athi nje imigomo—ngoba umsebenzi kaJehova wawungahlosile ukubaguqula kodwa ukubanika ezinye izinto umuntu okufanele abe nazo, ukubatshela ngomlomo wakhe uqobo, ngoba emuva kokudalwa, umuntu wayengazi lutho ngokuthi kufanele abe nani. Ngakho-ke uJehova wanika abantu izinto okufanele babe nazo ezimpilweni zabo emhlabeni, wenza abantu abaholayo ukuthi babedlule okhokho babo, u-Adamu no-Eva, ngoba lokho uJehova abanika khona kwakudlula lokho ayekade ekunike u-Adamu no-Eva ekuqaleni. Nakuba kunjalo, umsebenzi uJehova awenza kwa-Israyeli kwakungowokuqondisa isintu kuphela nokwenza isintu simazise uMdali waso. Akazange abanqobe noma abaguqule, wamane wabaqondisa. Lokhu yisamba somsebenzi kaJehova ngeNkathi Yomthetho. Yisendlalelo, indaba eyiqiniso, ingqikithi yomsebenzi Wakhe ezweni lonke lakwa-Israyeli nesiqalo somsebenzi Wakhe weminyaka eyizinkulungwane eziyisithupha—ukulawula isintu ngesandla sikaJehova. Kulokhu kwazaleka umsebenzi omningi ohlelweni Lwakhe lokuphatha lweminyaka eyizinkulungwane eziyisithupha.

Imibhalo yaphansi:

a. Umbhalo wasekuqaleni awunalo igama elithi “ilalelwe.”


Indaba Eyiqiniso Ngomsebenzi Wenkathi Yokuhlengwa

Lonke uhlelo Lwami lokuphatha, uhlelo oluhlanganisa iminyaka eyizinkulungwane eziyisithupha, lunezigaba ezintathu, noma izinkathi ezintathu: Inkathi yoMthetho ekuqaleni; Inkathi yoMusa (ephinde yaziwe ngokuthi Inkathi yokuHlengwa); neNkathi Yombuso ezinsukwini zokugcina. Umsebenzi Wami kulezi zinkathi ezintathu wehluka kokuqukethe ngokohlobo lwenkathi ngayinye, kodwa esigabeni ngasinye uhambisana nezidingo zomuntu—noma ukuqonda ngqo, wenziwa ngokwamaqhinga asetshenziswa uSathane empini engiyilwa naye. Inhloso yomsebenzi Wami ukunqoba uSathane, ukubonakalisa ukuhlakanipha Kwami nokuba namandla onke, ukuveza obala wonke amaqhinga kaSathane, ngalokho bese ngisindisa sonke isintu, esiphila ngaphansi kokubusa kwakhe. Kuwukukhombisa ukuhlakanipha nokuba namandla onke Kwami ngibe ngembula ububi bukaSathane obungabekezeleki. Ngaphezu kwalokho, kuwukufundisa izidalwa Zami ukuthi zikwazi ukwahlukanisa phakathi kokuhle nokubi, ukubona ukuthi nginguMbusi wazo zonke izinto, ukubona kahle ukuthi uSathane uyisitha sesintu, ophansi kunakho konke, omubi, nokwehlukanisa ngokunesiqiniseko phakathi kokuhle nokubi, iqiniso namanga, ubungcwele nokungcola, ubukhulu nobuphansi. Ngale ndlela, isintu esingenalwazi sizokwazi ukungifakazela ukuthi akuyimina owonakalisa isintu, futhi Yimi kuphela—iNkosi yendalo—ongasindisa isintu, engingabeka phezu komuntu izinto zokubathokozisa; futhi bazi ukuthi nginguMbusi wazo zonke izinto nokuthi uSathane ungomunye nje wezidalwa engazidala, wabuye wangiphendukela. Uhlelo Lwami lokuphatha lweminyaka eyizinkulungwane eziyisithupha luhlukene izigaba ezintathu ukuze kutholakale umphumela olandelayo: ukuvumela izidalwa Zami zibe ofakazi Bami, zazi intando Yami, zibone ukuthi ngiyiqiniso. Ngakho, esigabeni sokuqala somsebenzi Wami ohlelweni Lwami lokuphatha lweminyaka eyizinkulungwane eziyisithupha, ngenza umsebenzi womthetho, okwakuwumsebenzi lapho uJehova ayehola khona abantu Bakhe. Isigaba sesibili saqala umsebenzi weNkathi yoMusa emizini yaseJudiya. UJesu umele wonke umsebenzi weNkathi yoMusa; waba senyameni wabethelwa esiphambanweni, waphinda wangenisa iNkathi yoMusa. Wabethelwa ukuze agcwalise umsebenzi wokuhlenga, ukuqeda iNkathi yoMthetho nokuqala iNkathi yoMusa, ngakho-ke wabe esebizwa “ngeNkosi Ephakeme,” “uMnikelo wesono,” “uMhlengi.” Ngakho umsebenzi kaJesu wehluka ngokuqukethweyo emsebenzini kaJehova, yize ngokwesimiso babefana. UJehova waqala iNkathi Yomthetho, esungula isizinda—umsuka—somsebenzi kaNkulunkulu emhlabeni, futhi ekhipha imithetho nemiyalelo. Lokhu ngokubili emsebenzini awenza, futhi kumele iNkathi Yomthetho. Umsebenzi uJesu awenza eNkathini yoMusa kwakungekhona ukukhipha imithetho, kodwa ukuyigcwalisa, ngalokho engenisa iNkathi yoMusa futhi eqeda iNkathi Yomthetho eyayisihlale iminyaka eyizinkulungwane ezimbili. Waba ngumqambi, owezela ukuqala iNkathi Yomusa, kodwa umongo womsebenzi Wakhe wawusekuhlengeni. Ngalokho-ke izinto azifeza zazikabili: ukuvula inkathi entsha, nokuqedela umsebenzi wokuhlenga ngokubethelwa Kwakhe, ahamba ngemva kwakho. Futhi kusuka lapho iNkathi Yomthetho yafika ekugcineni kwase kuqala iNkathi Yomusa.

Umsebenzi owenziwa nguJesu wawuhambisana nezidingo zomuntu ngaleso sikhathi. Umsebenzi Wakhe kwakuwukuhlenga abantu, ukubaxolela izono zabo, ngakho-ke sonke isimo Sakhe kwakungesokuthobeka, ukubekezela, uthando, ubumnene, ukuqinisela, umusa, kanye nomusa wothando. Wabusisa abantu kakhulu wabalethela umusa omningi, nazo zonke izinto ababengase bazithokozele, wabanika ukuze bazithokozele: ukuthula nenjabulo, ukubekezela nothando, umusa Wakhe kanye nomusa wothando. Kulezo zinsuku, konke lokhu umuntu ayehlangabezana nakho kwakuyinala yezinto okumele azithokozele: Izinhliziyo zabo zazinoxolo futhi ziqinisekile, umoya wabo wawududuzekile, futhi babeqiniswe uMsindisi uJesu. Ukuthi babengazuza lezi zinto kwakungumphumela wenkathi ababephila kuyo. ENkathini yoMusa abantu base bonakaliswe uSathane, ngakho-ke umsebenzi wokuhlenga bonke abantu wawudinga inala yomusa, ukuqinisela okungapheli nokubekezela, phezu kwalokho, umnikelo owanele wokuhlawula izono zabantu, ukuze kufike emphumeleni wawo. Lokhu okwabonwa abantu eNkathini yoMusa kwakungumnikelo Wami nje wokuhlawulela isono sabantu, okungukuthi, uJesu. Konke ababekwazi ukuthi uNkulunkulu wayengaba nomusa nokuqinisela, futhi konke abakubona kwaba umusa kaJesu kuphela kanye nomusa wothando. Lokhu konke kwakungenxa yokuthi babezalwe eNkathini yoMusa. Ngakho-ke ngaphambi kokuthi bahlengwe, kwakumele bathokozele izinhlobo eziningi zomusa omkhulu uJesu abanika wona; yilokhu kuphela okwakuyinzuzo kubo. Ngale ndlela, babezoxolelwa izono zabo ngokuthokozela kwabo umusa, futhi bebezothola ithuba lokuhlengwa ngokuthokozela ukuqinisela nokubekezela kukaJesu. Ukuqinisela nokubekezela kukaJesu kuphela okwenza ukuthi bakwazi ukuthola intethelelo nokuthokozela inala yomusa ebekwe phezu kwabo nguJesu—njengoba uJesu athi: Angizanga ukuzohlenga abalungile kodwa izoni, ukuze izono zabo zixolelwe. Ukuba uJesu waba senyameni ngesimo sokwahlulela, sesiqalekiso, nokungabekezeleli amacala abantu, abantu bebengeke balithole ithuba lokuhlengwa, futhi bebezohlala bona unomphelo. Ukuba kwakunjalo, uhlelo lokuphatha lweminyaka eyizinkulungwane eziyisithupha lwaluyoma eNkathini yoMthetho, futhi iNkathi yoMthetho ngabe yaba iminyaka eyizinkulungwane eziyisithupha. Izono zabantu ngabe zakhula zaba nkulu zaba zimbi kakhulu, nokudalwa kwesintu kwakuzoba yize. Abantu bebezokwazi ukukhonza uNkulunkulu ngaphansi komthetho kuphela, kodwa izono zabo ngabe zingaphezulu kwalezo zabantu abadalwa kuqala. Ngokuthanda kukaJesu abantu, ebaxolela izono zabo ebanika umusa owanele nomusa nothando, abantu bakwazi ukusindiswa, babizwa ngezimvu ezazilahlekile ezabuyiswa uJesu ngenani eliphakeme. USathane wayengekwazi ukugxambukela kulo msebenzi, ngoba uJesu waphatha abalandeli Bakhe njengomama onothando ephethe usana ezingalweni zakhe. Akazange abathukuthelele noma abenyanye, kodwa wayegcwele induduzo; akazange athukuthele phakathi kwabo, kodwa wabayeka nezono zabo wabushaya indiva ubulima nokungazi kwabo, waze wathi, “Xolela izikhathi ezingamashumi ayisikhombisa aphindwe kasikhombisa.” Ngakho-ke inhliziyo Yakhe yaguqula izinhliziyo zabanye. Kwaba ngale ndlela lapho abantu bathola khona intethelelo yezono ngokubekezela Kwakhe.

Yize uJesu, ekubeni senyameni kwakhe wayengenawo nhlobo umzwelo, wayehlala eduduza abafundi Bakhe, ebahlinzeka, ebasiza futhi ebaqinisa. Noma ngabe wenza umsebenzi ongakanani noma wahlupheka kangakanani, akazange afune okwedlulele kubantu, kodwa wayehlale ebekezela futhi eqiniselele izono zabo, kangangokuthi eNkathini yoMusa wayebizwa ngokuthandwa ngokuthi “uJesu onguMsindisi othandekayo.” Kubantu bangaleso sikhathi—kubo bonke abantu—lokhu uJesu ayenakho nayeyikho, kwakungumusa nothando. Akazange akhumbule ukona kwabantu, nokubaphatha Kwakhe kwakungasukeli ekoneni kwabo. Ngenxa yokuthi leyo kwakuyinkathi eyehlukile, wayevamise ukunika abantu ukudla nokokuphuza okwanele ukuze badle basuthe. Wayephatha bonke abalandeli Bakhe ngomusa, elapha abagulayo, ekhipha amadimoni, evusa abafile. Ukuze abantu bakholwe Kuye babone nokuthi konke lokhu ayekwenza wayekwenza ngeqiniso nangobuqotho, waze wavusa isidumbu esase sibola, ebakhombisa ukuthi ezandleni Zakhe ngisho nabafile bangabuye baphile. Ngale ndlela wabekezela buthule phakathi kwabo wenza umsebenzi Wakhe wokuhlenga. Ngisho ngaphambi kokuthi abethelwe esiphambanweni, uJesu wayesevele ethwele izono zesintu waba umhlatshelo wezono zesintu. Nangaphambi kokubethelwa, wayesevele eyivulile indlela eya esiphambanweni ukuze ahlenge isintu. Ekugcineni wabethelwa esiphambanweni, wazidela ngenxa yesiphambano, wabeka bonke ububele Bakhe, nomusa wothando, nobungcwele phezu kwesintu. Esintwini wayelokhu enokubekezela, engafuni ukuziphindiselela, kodwa wasixolela izono zaso, wasincenga ukuthi siphenduke, wasifundisa ukubekezela, ukuqinisela, nothando, ukuthi silandele ezinyathelweni Zakhe futhi sizidele ngenxa yesiphambano. Uthando Lwakhe lwabazalwane lwedlula uthando Lwakhe ngoMariya. Umsebenzi awenza wathatha njengomgomo Wakhe ukuphilisa abantu nokukhipha amadimoni, konke ngenxa yokuhlenga Kwakhe. Noma ngabe wayeya kuphi, bonke ababemlandela wayebaphatha ngomusa. Wenza abampofu baba yizicebi, wahambisa izishosha, izimpumputhe zabona, izithulu zezwa; waze wamema nabaphansi abahlwempu, izoni, ukuthi zizodla Naye, engabaxwayi kodwa ebekezele, aze athi, “Uma umelusi elahlekelwa yimvu eyodwa kweziyikhulu, uzozishiya ezingamashumi ayisishiyagalolunye nesishiyagalolunye ayofuna eyodwa elahlekile, uma eyithola uyothokoza kakhulu.” Abalandeli Bakhe wayebathanda njengemvu ithanda amazinyane ayo. Yize bebeyizilima bengenalwazi, futhi beyizoni emehlweni Akhe, phezu kwalokho bengamalunga omphakathi aphansi kakhulu, wazibona lezi zoni—abantu ababenyanywa ngabanye—njengezithelo ezithandwa yiso Lakhe. Njengoba wayezithanda, wanikela ngempilo Yakhe ngenxa yazo, njengewundlu linikelwa elathini. Wahamba phakathi kwabo njengesisebenzi sabo, wabadedela bamsebenzisa bamhlaba, wabathobela ngaphandle kwemibandela. Kubalandeli Bakhe wayenguMsindisi uJesu othandekayo, kodwa kubaFarisi, ababefundisa abantu ezindaweni eziphakeme, akazange abonise umusa nothando lomusa, kodwa inzondo nokubenyanya. Akazange enze umsebenzi omkhulu kubaFarisi, wayebafundisa nje ngezinye izikhathi ebakhuza; akazange ahambe phakathi kwabo enza umsebenzi wokuhlenga, noma enze izibonakaliso nezimangaliso. Wethula wonke umusa nothando lwakhe kubalandeli Bakhe, ebekezela ngenxa yalezi zoni kwaze kwaba sekugcineni lapho ebethelwa esiphambanweni, ezwa konke ukwehliswa waze wasihlenga sonke isintu. Lokhu kwakuyisamba somsebenzi Wakhe.

Ngaphandle kokuhlenga kukaJesu, abantu babengaphila esonweni phakade, babe ngabantwana besono, isizukulwane samadimoni. Uma lokhu kuqhubeka, wonke umhlaba wawuyoba yindawo yokuhlala kaSathane, indawo yakhe yokwakha. Kodwa umsebenzi wokuhlenga wawudinga umusa nothando esintwini; yile ndlela kuphela abantu ebabethola ngayo intethelelo bese bethola ilungelo lokwenziwa baphelele futhi bazuzwe ngokuphelele. Ngaphandle kwalesi sigaba somsebenzi, uhlelo lokuphatha lweminyaka eyizinkulungwane eziyisithupha ngabe aluzange luqhubeke. Ukube uJesu akazange abethelwe, ukuba welapha abantu nje kuphela wakhipha namadimoni, ngabe abantu abazange bathethelelwe izono zabo ngokuphelele. Kule minyaka emithathu nesigamu uJesu enza ngayo umsebenzi Wakhe emhlabeni, waqeda ingxenye kuphela yomsebenzi Wakhe wokuhlenga; kwase kuthi ngokubethelwa esiphambanweni nokuba umfanekiso wenyama enesono, ngokunikelwa esandleni somubi, wawufeza umsebenzi wokubethelwa waphumelelisa isiphetho sesintu. Abantu bahlengwa kuphela emva kokuthi esenikelwe ezandleni zikaSathane. Iminyaka engamashumi amathathu nesigamu wahlushwa emhlabeni, wenziwa inhlekisa, wathukwa, walahlwa, kwaze kwaseqophelweni lapho engasenandawo yokufihla ikhanda, engenandawo yokuphumula; wabe esebethelwa, ubuyena bonke—umzimba ongcwele nomsulwa—wabethelwa esiphambanweni. Wabekezelela lonke uhlobo lokuhlushwa olukhona. Labo ababesemandleni babembhinqa bemshaya, namasosha aze amkhafulela ebusweni; kodwa wathula wabekezela kwaze kwaba sekugcineni, ethoba ngokungenamibandela kwaze kwaba sekufeni, lapho ahlenga khona sonke isintu. Waze wavunyelwa lapho ukuba aphumule. Umsebenzi owenziwa nguJesu umele kuphela iNkathi yoMusa; awumele iNkathi yoMthetho, futhi awuthathi indawo yomsebenzi wezinsuku zokugcina. Lena yingqikithi yomsebenzi kaJesu eNkathini yoMusa, inkathi yesibili isintu esesedlule kuyo—iNkathi yokuHlengwa.


Amazwi Aya Kwabasha Nabadala

Mningi kakhulu umsebenzi engiwenze emhlabeni futhi ngihambe iminyaka eminingi phakathi kwesintu. Kodwa luncane ulwazi abantu abanalo ngokubukeka Kwami nangesimo Sami, futhi bayidlanzana abantu abangawuchaza kahle umsebenzi engiwenzayo. Kuningi abantu abakuntulayo, bahlale bentula ukuqonda ngalokhu engikwenzayo, futhi izinhliziyo zabo zihlale ziqaphile njengokungathi besaba kakhulu ukuthi ngizobafaka kwesinye isimo bese ngingabe ngisabanaka. Ngakho, umbono wabantu Ngami kuhlale kuwukungabi nandaba okuphelezelwa ukuqapha okukhulu. Lokhu kungenxa yokuthi abantu bafike esimweni samanje bengawuqondi umsebenzi engiwenzayo, futhi ngokukhethekile badidwa amazwi engiwakhuluma kubo. Baphatha amazwi Ami ezandleni zabo, bengazi noma kufanele bangakuthathi kalula ukuwakholelwa noma kufanele banqikaze bawakhohlwe. Abazi noma kufanele bawenze yini, noma kufanele balinde babone, noma kufanele babeke eceleni yonke into bese bewalandela ngesibindi, noma baqhubeke nokuba nobungane nezwe njengakuqala. Amazwi abantu angaphakathi ayinkimbinkimbi kakhulu, futhi anobuqili kakhulu. Ngenxa yokuthi abantu abakwazi ukuwabona ngokucacile amazwi Ami futhi abakwazi ukuwabona ngokugcwele, abaningi babo bathwala kanzima lapho bewenza, futhi bathwala kanzima lapho bebeka izinhliziyo zabo phambi Kwami. Ngibuqonda ngokujulile ubunzima benu. Ubuthakathaka obuningi abugwemeki lapho uphila enyamenifuthi amaqiniso amaningi akulethela ubunzima. Wondla umndeni wakho, uchithe izinsuku zakho usebenza kanzima, futhi isikhathi sidlula ukhandlekile. Buningi ubunzima ekuphileni enyameni—angikuphiki lokhu, futhi ngempela izimfuno Zami kini zihambisana nobunzima benu. Zonke izimfuno emsebenzini engiwenzayo zisekelwe esiqwini senu sangempela. Mhlawumbe lapho abantu besebenza esikhathini esidlule, izimfuno zabo kini zazihlangene nezinto ezingaphezu kwamandla, kodwa kufanele nazi ukuthi angikaze ngilokothe ngifune izinto ezingaphezu kwamandla enu kulokho engikushoyo nengikwenzayo. Konke engikufunayo kusekelwe emvelweni yabantu, enyameni nakulokho abakudingayo. Kufanele nazi, futhi nginganitshela ngokucace kakhulu, ukuthi angimelani neminye imicabango enengqondo yabantu nokwakheka kwangempela. Kuphela kungenxa yokuthi abantu abaqondi ukuthi liyini izinga lezimfuno Zami kubo, futhi kuze kube manje abayiqondi incazelo yangempela yamazwi Ami, abantu basawangabaza amazwi Ami, futhi bangaphansi kwesigamu abantu abakholelwa amazwi Ami. Abasele abawona amakholwa, nangaphezu kwalokho yilabo abathanda ukungizwa “ngixoxa izindaba.” Ngaphezu kwalokho, kunabaningi abajabulela ukubukwa. Ngiyanixwayisa: Amazwi Ami amaningi asembuliwe kulabo abakholelwa Kimi, futhi labo abajabulela ukubukeka kahle kombuso kodwa abavaleleke ngaphandle kwesango, sengibaqothulile. Anilona yini ukhula engilunyanyayo nengiluchithile? Ningangivalelisa kanjani Mina bese ningamukela ngenjabulo lapho ngibuya? Ngiyanitshela, ngemva kokuba abantu baseNineve bezwe amazwi kaJehova anentukuthelo, baphenduka ngokushesha bagqoka izindwangu zamasaka bahlala emlotheni. Kwakungenxa yokuthi babewakholelwa amazwi Akhe nokuthi babegcwele ukwesaba nengebhe futhi baphenduka bembatha indwangu yesaka bahlala emlotheni. Futhi nakuba abantu banamuhla nabo bewakholwa amazwi Ami futhi okukhulu nakakhulu bekholelwa ukuthi uJehova usephinde waba phakathi kwabo namuhla, umbono wenu awunalutho, kunjengokungathi nibona uJesu owazalelwa eJudiya eminyakeni eyizinkulungwane eziningi ezedlule futhi manje owehlele phakathi kwenu. Ngiyiqonda ngokujulile inkohlakalo esezinhliziyweni zenu; abaningi kini bangilandela benelukuluku futhi bazele ukuzongifunela ize. Lapho kuqedwa ngesifiso senu sesithathu—sokuphila okunokuthula nokujabulisayo—ilukuluku lenu liphelela emoyeni. Inkohliso ekhona ngaphakathi ezinhliziyweni zenu nonke idalulwa ngamazwi nezenzo zenu. Ukukhuluma iqiniso, nimane ninelukuluku lokwazi Ngami, aningesabi; anilunaki ulimi lwenu, futhi nibonisa ukuzibamba ekuziphatheni kwenu. Ngakho, lunjani ngempela ukholo lwenu? Ingabe luqotho? Nimane nisebenzisa amazwi Ami ukuze nixoshe izinkathazo zenu futhi nichithe isizungu, ugcwalise isikhala esingenalutho empilweni yakho. Ubani phakathi kwenu oke wawenza amazwi Ami? Ubani onokholo lwangempela? Nilokhu nimemeza nithi uNkulunkulu unguNkulunkulu obona ekujuleni kwezinhliziyo zabantu, kodwa uNkulunkulu enimemeza ngaye unjani uma eqhathaniswa Nami? Njengoba nimemeza kanjena, kungani nenza ngaleyo ndlela? Kungenzeka yini ukuthi lolu uthando enifuna ukungibuyisela ngalo? Akukho ngisho nokuncane ukuzinikela ezindebeni zenu, kodwa ikuphi imihlatshelo yenu, kanye nezenzo zenu ezinhle? Ukube bekungekho ngenxa yamazwi enu afinyelela ezindlebeni Zami, benginganizonda kanjani kangaka? Uma ukholelwa ngempela Kimi, ungawela kanjani esimweni esinjalo sosizi? Nibukeka nicindezelekile ebusweni benu njengokungathi ningamaHayidesi alinde uvivinyo. Aninabo nobuncane ubungqabavu, futhi nikhuluma ngendlela engagculisi ngezwi lenu elingaphakathi; nize nigcwale izikhalo neziqalekiso. Kade naphelelwa yithemba kwengikwenzayo, futhi nokuzethemba kwenu kweqiniso sekushabalele, ngakho ningalandela kanjani kuze kube sekugcineni? Ningasindiswa kanjani ngale ndlela?

Nakuba umsebenzi Wami uwusizo kakhulu kini, kodwa amazwi Ami ahlale elahlekile kini futhi aphenduka ize kini. Kunzima ukuthola isizathu sokupheleliswa Yimi futhi namuhla ngicishe ngaphelelwa yithemba kini. Ngifune iminyaka eminingi phakathi kwenu kodwa kunzima ukuthola isethenjwa. Ngizizwa ngingenakho ukuzethemba kokuqhubeka ngisebenza nani, futhi ngingenalo uthando lokuqhubeka ngisebenza nani. Lokhu kungenxa yokuthi kade ngacasulwa yilezo zinto zenu “enizifezile” ezingathi shu; kunjengokungathi angikaze ngikhulume phakathi kwenu futhi angikaze ngisebenze phakathi kini. Izinto enizifezile zenyanyisa kakhulu. Nihlale nizilimaza futhi nizihlazisa, kanti cishe anibalulekile. Kunzima ukuthola inswebu yobuntu kini noma ukuzwa iphunga elimnandi labantu. Liphi iphunga lenu elimnandi? Liphi inani enilikhokhe yonke le minyaka eminingi, futhi iphi imiphumela? Anikaze niyithole? Umsebenzi Wami manje unesiqalo esisha. Ngizofeza amacebo amakhulu futhi ngifuna ukuqala umsebenzi omkhulu nakakhulu, kodwa nisazibhuqabhuqa odakeni njengakuqala, niphila emanzini angcolile asesikhathini esidlule, futhi anikasihlubuli ngokoqobo isimo senu esidala. Ngakho anikazuzi lutho emazwini Ami. Anikayihlubuli indawo yenu endala enodaka namanzi angcolile, futhi nazi amazwi Ami kuphela, kodwa eqinisweni anikangeni embusweni wenkululeko yamazwi Ami, ngakho amazwi Ami awakaze avuleke kini, afana nencwadi yeziprofetho ebilokhu ivaliwe izinkulungwane zeminyaka. Ngiyaninxusa ezimpilweni zenu kodwa nihlale ningaqaphile futhi aningiqapheli nokungiqaphela. Cishe ingxenye yamazwi engiwashoyo iyisahlulelo kini, futhi ingxenye yawo inomphumela okufanele ibe nawo, okuwukuthi ukufaka ukwesaba okujulile ngahakathi kini. Ingxenye esele ingamazwi anifundisa ngempilo nendlela okufanele niziphathe ngayo, kodwa kunjengokungathi awekho ngenxa yenu, nanjengokungathi nilalele amazwi okudlalisa izingane, nokuyilapho enihlale nimamatheka khona ngokuzenzisa, bese kungabi nalutho olwenziwayo. Anikaze nilokothe nikhathazeke ngalezi zinto; benihlale niqaphela izenzo Zami ninelukuluku ngezinga lokuthi manje seniwele ebumnyameni futhi anikwazi ukubona ukukhanya, ngakho nikhala kabuhlungu ebumnyameni. Engikufunayo ukulalela kwenu, ukulalela kwenu okungenambandela nokungaphezulu, ngifuna niqiniseke ngakho konke engikushoyo. Akufanele nibe nombono wokunganaki futhi ikakhulu akufanele nithathe izinto engizishoyo ngokuzikhetha, futhi ningabi nandaba ngamazwi Ami kanye nomsebenzi Wami. Kwenziwa umsebenzi Wami phakathi kwenu futhi ngibeke umsebenzi Wami omkhulu phezu kwenu, kodwa uma ningiphamba ngale ndlela, engingakwenza nje ukuphisana ngalokho ebeningakakuzuzi futhi ebeningakakwenzi emindenini yabeZizwe. Yini phakathi kwendalo engekho ezandleni Zami? Abaningi phakathi kwenu “bangabenkathi endala evuthiwe” futhi aninawo amandla okwamukela lolu hlobo lomsebenzi enginawo. Nifana nenyoni iHanhao,[a] ngokuba khona nje, anikaze niwabheke njengabalulekile amazwi Ami. Abantu abasha abanalutho ngokwedlulele futhi bayazitika, abawunaki umsebenzi Wami. Abacabangi ukuthi bangadla emadilini Ami ehla esiphundu; bafana nenyoni encane ephume esidlekeni sayo yiye kude. Lolu hlobo lwabantu abasha nabadala lungasebenziseka kanjani Kimi? Labo asebebadala ngeminyaka bakulungele ukusebenzisa amazwi Ami njengempesheni baze babe semathuneni abo, ukuze kuthi ngemva kokuba sebefile imiphefumulo yabo iye ezulwini; lokho kwanele ngabo. Laba bantu abadala manje bahlala njalo “benogqozi olukhulu” futhi “bezethemba kakhulu.” Nakuba begcwele isineke ngomsebenzi Wami, futhi beqotho bengehleli ngezansi njengomoya womuntu omdala ongeke ahudulwe noma anqotshwe omunye noma enye into—njengoba kunjalo ngenqaba eqinile—kodwa ukholo lwalaba bantu alufani yini nomoya ongaphezu kwemvelo wesidumbu? Ikuphi indlela yabo? Kubo, indlela yabo ayiyinde yini kakhulu, ayikude yini kakhulu? Bangayazi kanjani intando Yami? Ngisho noma ukuzethemba kwabo kuncomeka, bangaki kulaba abadala abangilandela bedidekile kodwa abalwela ukuphila? Bangaki abakuqonda ngokucacile ukubaluleka komsebenzi Wami? Injongo yabo okungekhona ukungilandela kuleli zwe namuhla, futhi abangeke behlele eHayidesi esikhathini esizayo kodwa abayolethwa komunye umbuso kanye Nami? Ingabe nicabanga ukuthi isiphetho senu siyindaba elula kanjalo? Nakuba nina basha nonke nifana namawundlu ezingonyama, kuyaqabukela ukuthi nibe nendlela yeqiniso ezinhliziyweni zenu. Ubusha benu abunakuzuza okuningi emsebenzini Wami, kodwa nihlale ningenza nginengeke kini. Nakuba nibancane, kuphakathi kokuthi nithatha izinto kalula noma nintula isifiso, nihlale ningundaza ngekusasa lenu; kuba sengathi aninandaba futhi nikhathazekile. Kungashiwo ukuthi ukubaluleka, imiyalo, nombono othathiwe okufanele utholakale kubantu abasha akunakutholakala nhlobo kini; nina, lolu hlobo lwentsha, aninamyalo futhi aninalo ikhono lokuhlukanisa okulungile nokungalungile, okuhle nokubi, okubukeka kahle nokubukeka kabi. Akunakwenzeka ukuthola izinto ezintsha kini. Cishe niyisidala ngokugcwele, futhi nina, lolu hlobo lwentsha, senifunde ukulandela iningi, ukungahluzeki engqondweni. Anikwazi ukwehlukanisa ngokucacile okulungile kokungalungile, anikwazi ukwehlukanisa izindaba ezingamanga neziyiqiniso, aniyiphokopheleli impumelelo, futhi anikwazi ukusho okulungile nokungalungile, okuyiqiniso, nokuwukuzenzisa. Kini kukhona iminonjana ebulalayo yenkolo embi kakhulu kunakubantu abadala. Nize nibe nenkani, ningasebenzisi ingqondo, niyancintisana, futhi ulaka lwenu luyindaba enkulu—uhlobo olunjena lwentsha lungaba kanjani neqiniso? Umuntu ongenambono angakwazi kanjani ukufakaza? Umuntu ongakwazi ukuhlukanisa okulungile nokungalungile angabizwa kanjani ngomuntu omusha? Umuntu ongenabo ubungqabavu, ugqozi, ubusha, ukuzola, nokuma aqine komuntu omusha angabizwa kanjani ngomlandeli Wami? Umuntu ongenalo iqiniso noma umuzwa wobulungiswa, kodwa othanda ukudlala nokulwa, angafanelekela kanjani ukuba ufakazi Wami? Amehlo abantu abagcwele inkohliso nobandlululo akufanele kube awabantu abasha, nalabo abaletha imbubhiso, nezenzo ezinyantisayo akufanele kube abantu abasha. Akufanele bangabi nazimiso, ugqozi, noma isisekelo sokwanda kwentshiseko; akufanele bakhathazeke ngamathemba abo futhi akufanele balahlekelwe ithemba empilweni noma ithemba ngekusasa; kufanele babe nesineke sokuqhubeka nendlela yeqiniso abayikhethile manje—ukuze babone isifiso sabo sokwandisa izimpilo zabo ngenxa Yami; akufanele bangabi nalo iqiniso, futhi akufanele bafihle ubuzenzisi nokungalungi—kufanele bame baqine embonweni ofanele. Akufanele bamane nje babe othathekile, kodwa kufanele babe nomoya wokuzimisela ukuzinikela futhi balwele ubulungisa neqiniso. Intsha kufanele ibe nesibindi ingavumi ukucindezelwa amandla obumnyama nokuthi kuguqule ukubaluleka kokuba khona kwayo. Abantu abasha akufanele bazinikele enhluphekweni, kodwa kufanele bavuleke futhi baqine emoyeni wokuthethelela abafowabo nodadewabo. Ngempela lezi izimfuno Zami kuwo wonke umuntu kanye neseluleko Sami kuwo wonke umuntu. Ngaphezu kwalokho, zingamazwi Ami aduduzayo kuyo yonke intsha. Kumele nenze ngokuvumelana namazwi Ami. Ikakhulu intsha, akufanele ingabi nesinqumo sokuqonda ezinkingeni, nasekufuneni ubulungiswa neqiniso. Okufanele nikufune yizo zonke izinto ezinhle nezilungile, futhi kufanele nibe nesimo esingokoqobo sezinto ezinhle. Futhi kufanele ninakekele izimpilo zenu, futhi ningazithathi kalula. Abantu beza emhlabeni futhi kuyivela kancane ukuhlangana Nami, futhi kuyivela kancane nokuba nethuba lokufuna nokuzuza iqiniso. Kungani ungeke usazise lesi sikhathi esihle njengendlela efanele yokuphila? Futhi kungani sihlale singalinaki iqiniso nobulungiswa? Kungani nihlale ninganaki futhi nizonakalisa ngalezo zinto ezingalungile nezingcolile ezidlala abantu? Futhi kungani nenza izinto ezenziwa abangalungile njengabantu abadala? Kungani nilingisa izindlela ezindala zezinto ezindala? Izimpilo zenu kufanele zigcwale ubulungiswa, iqiniso, nobungcwele; izimpilo zenu akufanele nizonakalise kangaka nisebancane kangaka, ziniholele ekubeni niwele eHayidesi. Anicabangi yini ukuthi lokhu kuyishwa elikhulu? Anicabangi yini ukuthi lokhu akunifanele nhlobo?

Nonke kufanele niwuphelelise ngokugcwele umsebenzi wenu futhi niwunikele e-altare Lami njengongcono, ekugcineni, nizenze zibe umhlatshelo ohlukile eninginika wona. Nonke kufanele nime niqine ekumeni kwenu futhi ningapheshulwa yiwo wonke umoya njengamafu esibhakabhakeni. Nisebenza kanzima ingxenye yokuphila kwenu, ngakho kungani ningasifuni isiphetho okufanele nibe naso? Nisebenza kanzima ingxenye yokuphila kwenu kodwa nivumela ingulube—nenja—njengabazali benu abadonsela iqiniso nokubaluleka kokuphila kwenu ethuneni. Awucabangi yini ukuthi lokhu kuyinto engafanele? Awucabangi yini ukuthi ukuphila ngale ndlela kuwukuphila okungenanjongo? Ukufuna iqiniso nomzila ofanele ngale ndlela kuzogcina kubanga izinkinga ukuze omakhelwane bangakhululeki nawo wonke umndeni ungajabuli, futhi kubangele izinhlekelele ezibulalayo. Uma uphila ngale ndlela, akufani yini nokuthi awunanjongo ekuphileni? Okukabani ukuphila okungaba nenhlanhla eyedlula eyokho, futhi okukabani ukuphila okungaba umsangano ukwedlula okwakho? Ukungifuna kwenu akukho yini mayelana nokuthola injabulo Yami namazwi azoniduduza? Kodwa ngemva kokuzulazula ingxenye yokuphika kwakho bese ungithukuthelisa ngize ngigcwale ulaka ngingakunaki noma ngikudumise—ingabe lokhu akusho yini ukuthi ukuphila kwakho konke kube yize? Futhi ungaba kanjani nobuso bokuhamba uyobona imiphefumulo yalabo santa phakathi nazo zonke izinkathi ekhululiwe esihlanzweni? Awunandaba Nami futhi ekugcineni uchukuluza inhlekelele ebulalayo—kungaba kuhle ukulisebenzisa ngokuhlakanipha leli thuba futhi ube nohambo olumnandi olwandle olukhulu bese ulalela “umsebenzi” Wami. Nganitshela kudala ukuthi wena namuhla, nakuba unganakile futhi ungazimisele ukuhamba, ekugcineni uyobuthwa ugwinye amagagasi aphakanyiswa Yimi. Ingabe ngempela ningazivikela? Ingabe uqiniseka ngempela ngokuthi indlela ofuna ngayo manje iyoqinisekisa ukuthi uyapheleliswa? Ayikho lukhuni yini inhliziyo yakho? Lolu hlobo lokulandela, lolu hlobo lokufuna, lolu hlobo lokuphila, nalolu hlobo lomuntu—lungakuzuza kanjani ukudunyiswa Yimi?

Imibhalo yaphansi:

a. Indaba yenyoni iHanhao ifana kakhulu nenganekwane ka-Aesop yentuthwane nentethe. Inyoni iHanhao ikhetha ukulala esikhundleni sokwakha isidleke ngenkathi isimo sezulu sisafudumele—naphezu kwezexwayiso eziningi ezivela kumakhelwane wayo, igwababa. Uma ubusika bufika, inyoni iyagodola ife.


Kumele Wazi Ukuthi Sonke Isintu Sithuthuke Kanjani Kuze Kufike Esikhathini Samanje

Wonke umsebenzi kule minyaka eyizi-6,000 uye ngokushintsha kancane kancane ngokuhambisana nesikhathi. Ushintsho kulo msebenzi lwenzeke ngokuhambisana nesimo somhlaba wonke. Umsebenzi kaNkulunkulu wokuphatha uguquke kancane kancane ngokulandela ukushintsha kwemikhuba yesintu sisonke; hhayi ukuthi kwakuhlelwe ekuqaleni kokudala. Ngaphambi kokuthi kudalwe umhlaba, noma emva nje kokuthi udaliwe, uJehova wayengakasihleli isigaba sokuqala somsebenzi, leso somthetho; isigaba sesibili, leso esomusa; noma isigaba sesithathu, esokunqoba, lezi okokuqala ayezozisebenza phakathi kweqembu labantu—abanye beyizizukulwane zikaMowabi, kanti kusukela ngalokhu uzonqoba umhlaba wonke. Akazange akhulume la mazwi emva kokudala umhlaba; akazange akhulume lawa mazwi emva kukaMowabi, angiyiphathi-ke eyangaphambi kukaLoti. Wonke umsebenzi Wakhe wenziwa ngokuzenzakalelayo. Lena yindlela uhlelo lomsebenzi Wakhe wokuphatha lweminyaka eyizinkulungwane eziyisithupha elenzeka ngayo; akunakwenzeka ukuthi wayelubhale phansi lolu hlelo lube Yishadi Lokufingqiwe leNtuthuko Yesintu ngaphambi kokuthi adale umhlaba. Emsebenzini kaNkulunkulu, uchaza ngokuqondile ngalokho ayikho Yena; akazikhathazi umqondo ezama ukwakha uhlelo. Yiqiniso, abaprofethi abaningi bakhulume iziprofetho eziningi, kodwa noma kunjalo akukashiwo ukuthi umsebenzi kaNkulunkulu ubuvele uwuhlelo olwenziwe; iziprofetho zenziwa ngokomsebenzi kaNkulunkulu ongokoqobo. Wonke umsebenzi Wakhe umsebenzi wangempela. Wenza umsebenzi Wakhe ngokuthuthuka kwesikhathi, futhi wenza umsebenzi Wakhe wempela ngokuhambisana nokushintsha kwezinto. Kuye, ukwenza umsebenzi kuyafana nokuphuza umuthi wokugula okuthile; ngenkathi enza umsebenzi Wakhe uyabheka; usebenza ngalokhu akubonile. Kuzo zonke izigaba zomsebenzi Wakhe, uyakwazi ukwembula ukuhlakanipha Kwakhe okukhulu nokuveza ikhono Lakhe elikhulu; uveza ukuhlakanipha Kwakhe okukhulu negunya Lakhe ngokomsebenzi wangaleso sikhathi enzele nokuthi labo bantu ababuyiswa Nguye ngesikhathi saleyo minyaka babone isimo Sakhe sonke. Unika abantu abakudingayo enze umsebenzi okumele awenze ngokomsebenzi okumele wenziwe ngokweminyaka ngayinye; unika abantu izidingo zabo ngokwezinga uSathane abakhohlakalise ngalo. Kwakuyile ndlela uJehova adala ngayo u-Adamu no-Eva ukuze babone uNkulunkulu emhlabeni futhi babe ngofakazi bakaNkulunkulu ezidalweni ezinye, kodwa u-Eva wona emva kokuba elingwe yinyoka; no-Adamu naye wenza okufanayo, ndawonye ensimini yase-Edene badla isithelo sesihlahla solwazi lokuhle nokubi. Ngalokho, uJehova wase eba nomunye umsebenzi okwakumele awenze kubona. Wabona ubuze babo wase emboza imizimba yabo ngezingubo ezazenziwe ngesikhumba sesilwane. Emva kwalokhu, Wayesethi ku-Adamu, “Ngenxa yokuthi ulalele izwi lomkakho, futhi udle umuthi, engakuyala, ngathi, ungawudli: uqalekisiwe umhlabathi ngenxa yakho … uze ubuyele kuwo umhlabathi; njengoba wathabathwa kuwo: ngokuba uwuthuli, futhi uyakubuyela othulini.” Kowesifazane wathi, “Ngizophindaphinda kakhulu ubuhlungu bakho kanye nokukhulelwa kwakho; uyakubeletha abantwana ngosizi; futhi ukunxanela kwakho kuzoba sendodeni yakho, kanti yona izobusa phezu kwakho.” Ukusuka lapho wabaxosha eNsimini yase-Edene wabenza bahlala ngaphandle kwensimu, njengoba kwenza abantu besimanje emhlabeni. Uma uNkulunkulu edala umuntu ekuqaleni, akazange ahlele ukuthi umuntu alingwe yinyoka emva kokuba esedaliwe bese eqalekisa umuntu nenyoka. Wayengenalo uhlelo olunjalo; kwaba ukwenzeka nje kwezinto okwamnika umsebenzi omusha ezidalweni Zakhe. Emva kokuthi uJehova esewenzile umsebenzi Wakhe ku-Adamu no-Eva emhlabeni, isintu saqhubeka sathuthuka iminyaka eyizinkulungwane eziningi, kwaze kwaba ukuthi “UJehova wabona ukuthi ububi bomuntu babu bukhulu emhlabeni, nokuthi yonke imicabango yezizindlo zenhliziyo yakhe yayisolukhu imibi njalo. Nokuthi wayesezisola uJehova ukuthi wamdalelani umuntu emhlabeni, futhi kwakumuzwisa ubuhlungu enhliziyweni Yakhe. … Kodwa uNowa wathola umusa emehlweni kaJehova.” Ngalesi sikhathi uJehova waba nomsebenzi omningi omusha, ngoba isintu asidala sase sinezono eziningi emva kokuba silingwe yinyoka. Ngenxa yalokhu, uJehova wakhetha umndeni kaNowa kubo laba bantu wabasindisa, wase enza umsebenzi Wakhe wokubhubhisa umhlaba ngozamcolo. Isintu saqhubeka nokuthuthuka ngale ndlela kuze kube yimanje, siya ngokuya sikhohlakala kakhulu, futhi lapho ukuthuthuka kwaso kufinyelela phezulu kakhulu, kuzoba ukuphela kwesintu. Kusukela ekuqaleni kuze kube sekupheleni komhlaba, iqiniso langaphakathi lomsebenzi Wakhe selokhu laba ngale ndlela. Kufana nokuthi abantu bazohlukaniswa kanjani ngokwezinhlobo zabo; bekude nabanye umuntu nomuntu unqunyelwe kusengaphambili uhlobo azongena kulo kwasekuqaleni, abantu bayahlungwa kancane kancane emva kokuthi bangene enqubweni yokuthuthuka. Ekugcineni, namuphi ongeke asindiswe ngokuphelele uzobuyiselwa kokhokho bakhe. Awukho umsebenzi kaNkulunkulu phakathi kwesintu owase uvele ulungisiwe ngenkathi kudalwa umhlaba; kunalokho, kwaba ukuthuthuka kwezinto okwenza uNkulunkulu enze umsebenzi Wakhe isinyathelo ngesinyathelo ngokwangempela nokwangokoqobo ngokwengeziwe phakathi kwesintu. Lokhu kufana nokuthi uJehova uNkulunkulu azange adale inyoka ukuze ilinge owesifazane. Kwakungelona uhlelo Lwakhe oluthile, futhi kwakungeyona into ayihlela kudala ngenhloso; singathi nje lokhu kwakungalindelekile. Kwaba ngenxa yalokhu ukuthi uJehova axoshe u-Adamu no-Eva eNsimini yase-Edene wase efunga ukuthi angeke aphinde adale umuntu. Kodwa ukuhlakanipha kukaNkulunkulu kutholwa abantu kulesi sisekelo, njengephuzu engilibalule ekuqaleni: “Ukuhlakanipha Kwami kusebenza ngamacebo kaSathane.” Noma ngabe isintu sakhohlakala kangakanani noma inyoka isilinga kanjani, uJehova wayesenakho ukuhlakanipha Kwakhe; ngakho-ke, ubelokhu enza umsebenzi omusha selokhu adala umhlaba, futhi akukho zinyathelo zalo msebenzi ezake zaphindwa. USathane uyaqhubeka nokwenza amaqhinga; isintu siyaqhubeka nokukhohlakaliswa nguSathane, kanti noJehova uyaqhubeka nokwenza umsebenzi Wakhe ohlakaniphile. Akakaze ahluleke, akaze ayeke umsebenzi Wakhe kusukela ekudalweni komhlaba kuze kube manje. Emva kokuthi isintu sikhohlakaliswe uSathane, waqhubeka wasebenza esintwini ukuze anqobe isitha Sakhe esikhohlakalisa isintu. Le mpi izoqhubeka kusukela ekuqaleni kuze kube sekupheleni komhlaba. Ekwenzeni wonke lo msebenzi, akazange nje kuphela avumele isintu, esikhohlakaliswe uSathane, ukuthi sithole ukusindiswa Kwakhe okukhulu, kodwa wasenza ukuthi sibone ukuhlakanipha Kwakhe, ubuninimandla onke kanye negunya Lakhe, kanti ekugcineni uzokwenza isintu sibone isimo Sakhe sokulunga—ajezise ababi anike abalungile umvuzo. Ulwe noSathane kwaze kwaba namuhla kodwa akaze anqontshwe, ngoba unguNkulunkulu onokuhlakanipha, ukuhlakanipha Kwakhe kusebenza ngamaqhinga kaSathane. Ngalokho-ke akenzi kuphela konke okusezulwini kuthobele igunya Lakhe; kodwa uphinde enze konke okusemhlabeni kube isenabelo sezinyawo Zakhe, futhi akupheleli lapho, wenza bonke abenzi bokubi abahlasela nabahlukumeze isintu bawele ekusoleni Kwakhe. Yonke imiphumela yomsebenzi iphuma ngenxa yokuhlakanipha Kwakhe. Akakaze akuveze ukuhlakanipha Kwakhe ngaphambi kokuba khona kwesintu, ngoba wayengenasitha ezulwini, emhlabeni, noma endaweni yonke, futhi yayingekho imimoya yobumnyama eyahlasela yonke into endalweni. Emva kokuthi ingelosi enkulu imkhaphele, wadala isintu emhlabeni, futhi kwakungenxa yesintu ukuba aqale ngokusemthethweni impi yeminyaka eyinkulungwane yesikhathi eside noSathane, ingelosi enkulu, impi eya ngokushuba kakhulu ngesigaba ngasinye esiyimpumelelo. Ubuninimandla onke nokuhlakanipha Kwakhe kuyabonakala kulezi zigaba ngazinye. Kungalesi sikhathi kuphela lapho konke okusezulwini nokusemhlabeni kubona khona ukuhlakanipha kukaNkulunkulu, ubuninimandla onke, ikakhulukazi ukuba ngokoqobo kukaNkulunkulu. Usawenza ngale ndlela engokoqobo nanamuhla umsebenzi Wakhe; phezu kwalokho, njengoba enza umsebenzi Wakhe wembula ukuhlakanipha nobuninimandla onke Bakhe; wenza ukuthi nibone iqiniso langaphakathi lesigaba ngasinye somsebenzi, ukuze ubone ukuthi ungakuchaza kanjani ukuba umninimandla onke Kwakhe, ikakhulukazi ukuthi ungakuchaza kanjani ukuba ngokoqobo kukaNkulunkulu.

Mayelana nokukhashellwa kukajesu nguJuda, abanye abantu bazibuza ukuthi: Ingabe lokhu kwakudalelwe ngaphambi kokudalwa komhlaba? Empeleni, uMoya oNgcwele wakuhlela lokhu ngokweqiniso langaleso sikhathi. Kwenzeka ukuthi kwakunomuntu owayaziwa ngoJuda ohlale ehlisa imali ngomlenze. Wabe esekhethwa ukuthi adlale le ndima abe usizo ngaleyo ndlela. Lokhu yisibonelo sangempela sokusebenzisa izinsiza zasekhaya. UJesu wayengazi ngalokhu ekuqaleni; lokhu wakwazi uma uJuda esevezwe obala ekuhambeni kwesikhathi. Uma ngabe kukhona omunye owayengakwazi ukudlala le ndima, ngabe ukhona owayidlala ngaphandle kukaJuda. Lokhu okwakunqunyelwe ngaphambili ukuthi kwenzeke empeleni kwenziwa ngasikhathi sinye nguMoya oNgcwele. Umsebenzi woMoya oNgcwele uhlale uzenzakalela noma nini; noma ngasiphi isikhathi ehlela umsebenzi Wakhe, uMoya oNgcwele uzowenza. Kungani ngihlale ngithi umsebenzi woMoya oNgcwele uyiqiniso? Ngithi uhlale umusha awubi mdala, futhi uhlale wenziwe ngaleso sikhathi? Umsebenzi Wakhe wawungahleliwe ngenkathi kudalwa umhlaba; azange kwenzeke kanjalo nhlobo! Zonke izinyathelo zomsebenzi zenzeka ngokwesikhathi sangaleso sikhathi, futhi ayiphazamisani. Ziningi izikhathi lapho izinhlelo ezisengqondweni yakho zingahambisani sanhlobo nomsebenzi wakamuva owenziwe uMoya oNgcwele. Umsebenzi Wakhe awulula njengoba abantu becabanga, futhi awunzima njengoba abantu bebona sengathi unjalo; ubandakanya ukunikeza abantu noma ngasiphi isikhathi nakuyiphi indawo ngokwezidingo zabo. Akekho owazi ubuqu babantu njengoba Yena ebazi, kungenxa yalesi sizathu ukuthi ayikho into eyenelisa izidingo zabantu njengoba kwenza umsebenzi Wakhe. Ngalokho-ke, ngokubona kwabantu, umsebenzi Wakhe wahlelwa eminyakeni yenkulungwane eminingi eyedlule. Njengoba esebenza phakathi kwenu manje, ngokwezimo zenu, wenza umsebenzi akhulume noma ingasiphi isikhathi nakuyiphi indawo. Uma abantu besezimweni ezithile, ukhuluma lawo mazwi okuyiwo abawadingayo ngokunembile kubona ngaphakathi. Kufana nesinyathelo sokuqala somsebenzi Wakhe izikhathi zokusola. Emva kwezikhathi zokusola, abantu bakhombisa izindlela ezithile zokuziphatha, bamhlubuka ngezindlela ezithile, izimo ezithile ezinhle zavela, kwavela nezinye izimo ezithile ezimbi, kwathi imikhawulo ephezulu yalezi zinto yafinyelela ezingeni elithile. UNkulunkulu wenza umsebenzi Wakhe usekelwe yizo zonke lezi zinto, ngalokho wasebenzisa leli thuba ukuthola imiphumela engcono yomsebenzi Wakhe. Yena nje wenza umsebenzi Wakhe wokuhlinzeka kubantu ngokwezimo zabo zangaleso sikhathi. Wenza isinyathelo ngasinye somsebenzi Wakhe ngokwezimo zabantu zangempela. Indalo yonke isezandleni Zakhe; kungenzeka yini ukuthi angayazi? Ngokubona izimo zabantu, uNkulunkulu wenza isinyathelo esilandelayo somsebenzi okumele wenziwe, noma ingasiphi isikhathi nanoma ikuyiphi indawo. Ngeke kwenzeke ukuthi lo msebenzi wawuhlelwe eminyakeni eyizinkulungwane ezedlule; lokhu indlela abantu ababona ngayo! Usebenza ngokubona umphumela womsebenzi Wakhe, futhi umsebenzi Wakhe uyaqhubeka ujula futhi ushintsha; njengoba ebuka umphumela womsebenzi Wakhe, wenza isinyathelo esilandelayo somsebenzi Wakhe. Usebenzisa izinto eziningi ukushintsha kancane kancane nokwenza umsebenzi Wakhe omusha ubonakale kubantu uma isikhathi siqhubeka. Lolu hlobo lomsebenzi luyakwazi ukuhlinzeka izidingo zabantu, ngoba uNkulunkulu ubazi kahle abantu. Lena iyona ndlela enza ngayo umsebenzi Wakhe esezulwini. Kanjalo, uNkulunkulu osesimweni somuntu wenza umsebenzi ngendlela efanayo, uhlela ngokoqobo futhi usebenza phakathi kwesintu. Awukho umsebenzi Wakhe owahlelwa ngaphambi kokudalwa komhlaba, futhi azange uhlelwe ngokunembile ngaphambilini. Eminyakeni eyizi-2,000 emva kokudalwa komhlaba uJehova wabona ukuthi isintu sesikhohlakele kakhulu waze wasebenzisa umlomo womphrofethi u-Isaya ukuphrofetha ukuthi uma Inkathi Yomthetho isiphelile, usezokwenza umsebenzi Wakhe wokuhlenga isintu eNkathini Yomusa. Lolu kwakuwuhlelo lukaJehova, yebo, kodwa lolu hlelo nalo lwenziwa ngokwezimo azibona ngaleso sikhathi; akazange akucabange ngokushesha emva kokudala u-Adamu. U-Isaya waprofetha nje kuphela, kodwa uJehova akazange aqale ngokwenza amalungiselelo alokhu ngesikhathi seNkathi Yomthetho; kunalokho, wawuqala lo msebenzi ekuqaleni kweNkathi Yomusa, ngenkathi isithunywa sifika kuJosefa ngephupho futhi simkhanyisela, simtshela ukuthi uNkulunkulu uzoba yinyama, ngalokho kwaqala umsebenzi Wakhe wokuba kukaNkulunkulu esimweni somuntu. UNkulunkulu azange, njengoba abantu becabanga, awulungiselele umsebenzi Wakhe wakuba kukaNkulunkulu sesimweni somuntu emva kokudala umhlaba; lokhu kwanqunywa kuphela ngokwezinga lokuthuthuka kwesintu kanye nesimo sempi Yakhe noSathane.

Ngenkathi uNkulunkulu eba yinyama, uMoya Wakhe wehlela kubantu; ngamanye amazwi, uMoya kaNkulunkulu wambatha inyama. Wenza umsebenzi Wakhe emhlabeni, futhi kunokuthi eze nezinye izinyathelo ezinemikhawulo, lo msebenzi awunamkhawulo. Umsebenzi owenziwa uMoya oNgcwele enyameni namanje usanqunywa imiphumela yomsebenzi Wakhe, futhi usebenzisa lezi zinto ukunquma ubude besikhathi azokwenza ngaso umsebenzi Wakhe ngenkathi esenyameni. UMoya oNgcwele uyazivezela izinyathelo ngasinye somsebenzi Wakhe; uhlola umsebenzi ebe eqhubeka; akusiyo into engaphezulu kwamandla endalo okungaze kunwebe umkhawulo wezingqondo zabantu. Lokhu kufana nomsebenzi kaJehova wokudala amazulu nomhlaba nakho konke; wayehlela ebe esebenza. Wahlukanisa ukukhanya nobumnyama, kwaba khona ikusa nokuhlwa—lokhu kwathatha usuku olulodwa. Ngosuku lwesibili wadala isibhakabhaka, nakho okwathatha usuku olulodwa, wase edala umhlaba, ulwandle nezinto ezihlala kukho, nakho okwathatha olunye usuku. Lokhu kwaqhubeka kwaze kwaba usuku lwesithupha, lapho uNkulunkulu adala khona umuntu wathi makaphathe zonke izinto ezisemhlabeni, kwaze kwaba usuku lwesikhombisa, lapho ayeseqede ukudala zonke izinto, wase eyaphumula. UNkulunkulu walubusisa usuku lwesikhombisa walwenza lwaba ngcwele. Walunquma lolu suku ukuthi lube ngcwele emva kokuba esedale zonke izinto, hhayi ngaphambi kokuthi azidale. Nalo msebenzi wenziwa ngaleso sikhathi; ngaphambi kokudala zonke izinto, akazange anqume ukudala umhlaba ezinsukwini eziyisithupha bese ephumula ngolwesikhombisa; iqiniso alinjalo neze. Akazange akusho lokhu, futhi azange akuhlele. Azange asho ukuthi ukudala zonke izinto kuzophela ngosuku lwesithupha nokuthi uzophumula ngosuku lwesikhombisa; kunalokho, wadala ngokubona okwakukuhle Kuye. Uthe eseqedile ukudala zonke izinto, kwase kuwusuku lwesithupha. Ukube kwaba usuku lwesihlanu aqeda ngalo ukudala zonke izinto, ngabe wenza usuku lwesithupha lwaba ngcwele; kodwa-ke, waqeda ukudala zonke izinto ngosuku lwesithupha, ngalokho wenza olwesikhombisa lwaba ngcwele, osekuqhubeke njalo kuze kube namuhla. Ngalokho, umsebenzi Wakhe wamanje wenziwa ngale ndlela efanayo. Ukhuluma ahlinzeke izidingo zenu ngokwezimo zenu. Lokhu ukuthi, uMoya ukhuluma usebenze ngokwezimo zabantu; uMoya ubheka konke usebenze noma ingasiphi isikhathi nanoma ikuyiphi indawo. Lokhu engikwenzayo, engikushoyo, engikubeka phezu kwenu nenginipha kona, ngaphandle kokukhetha, ilokhu enikudingayo. Ngakho awukho umsebenzi Wami ohlukene nokungokoqobo; konke kungokoqobo, ngoba nonke niyazi ukuthi “uMoya kaNkulunkulu ubona konke.” Uma ngabe konke lokhu kwakunqunyiwe ngaphambilini, ngabe akuzange yini kube sobala? Nicabanga ukuthi uNkulunkulu wasebenza iminyaka eyizinkulungwane eziyisithupha wase enqumela kusengaphambili isintu ukuba simhlamuke, simelane Naye, sikhohlakale futhi sibe nobuqili, nokuba nokukhohlakala kwenyama, isimo sobusathane, inkanuko yamehlo, kanye nokuzenzela ngokuthanda. Lokhu kwakunganqunyiwe kusengaphambili nguNkulunkulu, kodwa kwakungenxa yenkohlakalo kaSathane. Abanye bazothi, “Isandla sikaNkulunkulu sasingafinyeleli kuSathane? UNkulunkulu wayenqume kusengaphambili ukuthi uSathane uzokhohlakalisa umuntu ngale ndlela, bese emva kwalokho enza umsebenzi Wakhe kubantu.” UNkulunkulu angakuhlela ngempela ukuthi uSathane akhohlakalise isintu? Yena ufisa nje ukuthi isintu siphile izimpilo ezijwayelekile; angazihlukumeza izimpilo zabantu? Uma kunjalo ukunqoba uSathane nokusindisa isintu angeke yini kube umzamo weze leze? Kunganqunywa kusengaphambili kanjani ukuhlubuka kwesintu? Empeleni kwakungukuhlukumeza kukaSathane, kungahlelwa kanjani lokho uNkulunkulu? USathane osesandleni sikaNkulunkulu nina enikuqondayo kanye noSathane esandleni sikaNkulunkulu lo mina engikhuluma ngaye behlukile kakhulu. Ngokwezitatimende zenu ezithi “uNkulunkulu ungusomandla, futhi uSathane usezandleni Zakhe,” uSathane ubengeke amkhaphele. Anizange nisho ukuthi uNkulunkulu ungusomandla? Ulwazi lwenu olwengqondo kuphela kanti aluhambisani nokungokoqobo; umuntu akasoze ayiqonda imicabango kaNkulunkulu, futhi umuntu akasoze akuqonda ukuhlakanipha kukaNkulunkulu! UNkulunkulu ungusomandla; lokhu akulona neze iphutha. Ingelosi enkulu yamkhaphela uNkulunkulu ngoba uNkulunkulu waqala wayinika ingxenye yegunya. Yebo, lokhu kwakuyisenzo esingalindelekile, njengoba no-Eva awela esilingweni senyoka. Kodwa-ke, noma uSathane angakwenza kanjani ukukhohlakala kwakhe, akafani noNkulunkulu akunawo amandla onke. Njengoba nishilo, uSathane unamandla; noma ngabe yini ayenzayo, igunya likaNkulunkulu liyakunqoba. Lena iyona ncazelo yeqiniso esishweni esithi “uNkulunkulu usomandla, kanti uSathane usezandleni Zakhe.” Ngakho-ke, impi phakathi Kwakhe noSathane kumele iliwe isinyathelo ngasinye ngesikhathi; okunye, ukuthi umsebenzi Wakhe uwuhlela ngoba ephendula emaqhingeni kaSathane. Lokhu kungukuthi, ngokweminyaka, usindisa abantu bese embula ukuhlakanipha Kwakhe nokuba ngusomandla Kwakhe. Kanjalo, umsebenzi wezinsuku zokugcina wawungahleliwe ngaphambi kweNkathi Yomusa; awuzange unqunyulwe ngaphambili ukuhlelwa ngokulandela lolu hlelo: Okokuqala, ukwenza isimo somuntu sangaphandle sishintshe; okwesibili, ukwenza umuntu athole ukusolwa nokushushiswa kwakhe; okwesithathu, ukwenza umuntu avivinywe ngokufa; okwesine, ukwenza abantu babone izikhathi zokuthanda uNkulunkulu nokusho izinqumo zomuntu odaliwe; okwesihlanu, ukwenza umuntu abone intando kaNkulunkulu nokwazi uNkulunkulu ngokuphelele, bese uphelelisa umuntu. Azange azihlele zonke lezi zinto ngesikhathi seNkathi Yomusa; kunalokho, waqala ukuzihlela kule minyaka yamanje. USathane uyasebenza, kanjalo noNkulunkulu. USathane umbula isimo sakhe senkohlakalo, kanti uNkulunkulu ukhuluma ngokuqondile bese embula izinto ezinobuqu obuthile. Lona ngumsebenzi owenziwa namuhla, futhi lo mgomo wokusebenza wawusetshenziswa kudala, emva kokudalwa komhlaba.

UNkulunkulu waqala wadala u-Adamu no-Eva, wase edala nenyoka. Phakathi kwazo zonke izinto, inyoka yiyo eyayinobuthi obuningi; umzimba wayo ubunobuthi obubizwa ngesihlungu, uSathane yena wasebenzisa lobu buthi ekwenzeni kwakhe. Kwakuyinyoka eyalingela u-Eva esonweni. U-Adamu wona emva kokuthi u-Eva onile, bobabili base bekwazi ukuhlukanisa phakathi kokuhle nokubi. Uma uJehova wayazile ukuthi inyoka izolinga u-Eva, nokuthi u-Eva uzolinga u-Adamu, wayebabekelani bonke phakathi ensimini? Uma wayekwazi ukuzibona lezi zinto zingakenzeki, wayeyidalelani inyoka bese eyibeka phakathi eNsimini yase-Edene? Kungani iNsimu yase-Edene yayinezithelo zesihlahla sokwazi okuhle nokubi? Ingabe wayeqonde ukuthi badle isithelo? Uma uJehova eza akekho phakathi kuka-Adamu no-Eva owalokotha wamqonda ngalokhu, kungalesi sikhathi uJehova azi khona ukuthi badle isithelo somuthi wokwazi okuhle nokubi bawela esilingweni senyoka. Ekugcineni wayiqalekisa inyoka, waqalekisa no-Adamu no-Eva. UJehova akazange azi ngenkathi bobabili bedla isithelo sesihlahla sokwazi. Isintu sakhohlakala saze saba nobubi sangaba nasimilo kwezocansi, kwaze kwaba ukuthi nezinto esizigcine ezinhliziyweni zaso zaziwububi zingalungile; zazingcolile zonke. UJehova ngalokhu wazisola ngokudala isintu. Emva kwalokho wenza umsebenzi Wakhe wokubhubhisa umhlaba ngozamcolo, lapho okwasinda khona uNowa namadodana akhe. Ezinye izinto empeleni azikathuthuki kakhulu futhi azikho ngaphandle kwamandla ajwayelekile njengoba abantu becabanga. Abanye bayabuza: “Njengoba uJehova wayazi ukuthi ingelosi enkulu izomkhaphela, wayeyidalelani?” Nanka amaqiniso: Ngenkathi umhlaba ungakabibikho, ingelosi enkulu yayiyingelosi enkulu kunazo zonke ezulwini. Yiyo eyayinegunya phezu kwezinye izingelosi ezulwini; leli igunya uNkulunkulu ayinika lona. Ngaphandle kukaNkulunkulu, yiyo eyayinkulu kunezinye izingelosi ezulwini. Emva kwesikhathi uma uNkulunkulu esedala isintu, ingelosi enkulu yaba nokumkhaphela okukhulu uNkulunkulu emhlabeni. Ngithi yakhaphela uNkulunkulu ngoba yayifuna ukuphatha isintu nokuba namandla angaphezulu kukaNkulunkulu. Kwakuyingelosi enkulu eyalinga u-Eva ukuthi one; yakwenza lokhu ngoba yayifuna ukusungula owayo umbuso emhlabeni futhi yenze isintu sikhaphele uNkulunkulu futhi silalele yona. Yabona ukuthi zaziningi izinto ezaziyihlonipha; izingelosi zaziyihlonipha, kanjalo nabantu emhlabeni. Izinyoni nezilwane zasendle, izihlahla, namahlathi, izintaba, nemifula nakho konke okwakusemhlabeni kwakunakekelwa umuntu—lowo kwakungu-Adamu no-Eva—njengoba u-Adamu no-Eva bebeyihlonipha. Ingelosi enkulu yabe isinxanela ukudlula igunya likaNkulunkulu kanye nokukhaphela uNkulunkulu. Ekuhambeni kwesikhathi yaholela ekutheni nezinye izingelosi zingathembeki kuNkulunkulu, okwaba yimimoya eminingi emibi eyehlukene. Ingabe ukushintsha kwesintu kuze kube manje akuzange kubangelwe inkohlakalo yengelosi enkulu? Isintu siyilokhu esiyikho namuhla ngenxa yokuthi ingelosi enkulu ayithembekanga kuNkulunkulu yase yonakalisa abantu. Lesi sinyathelo ngesinyathelo somsebenzi asikho engqondweni futhi asilula njengoba abantu becabanga. USathane wenza ukungathembeki kuNkulunkulu ngesizathu kodwa abantu abakwazi ukuqonda into elula ngalolu hlobo. UNkulunkulu wayelidalelani izulu nomhlaba nakho konke, waphinde wadala noSathane? Njengoba emnyanya kangaka uSathane, noSathane eyisitha Sakhe, wayemdalelani uSathane? Ingabe ngokudala uSathane, wayengazidaleli isitha? UNkulunkulu azange adale isitha; kunalokho, wadala ingelosi, kwathi emva kwesikhathi ingelosi yangathembeka Kuye. Yayinesikhundla esikhulu kangangokuthi yaze yanxanela ukukhaphela uNkulunkulu. Omunye angathi lokhu kwamane kwaziqondanela nje, kodwa kwakuyinto eyayingeke igwemeke. Kuyafana nokuthi omunye ngeke akugweme ukufa ngesikhathi esithile; izinto sezishintshile esikhathini esithile. Bakhona nalabo abangenangqondo abathi: “Njengoba uSathane eyisitha Sakho, wawumudalelani? Wawungazi ukuthi ingelosi enkulu izokukhaphela? Awukwazi ukubona kusuka kungunaphakade kuya kungunaphakade? Awuyazi ukuthi injani? Njengoba wawazi ukuthi izokukhaphela, wayenzelani yaba ingelosi enkulu? Noma ngabe siyakuziba ukungathembeki kuNkulunkulu kwayo, yahola izingelosi eziningi yehlela ezweni labafayo yazokhohlisa isintu; kuze kube manje, awukakwazi ukuqeda uhlelo Lwakho lokuphatha umsebenzi lweminyaka eyizinkulungwane eziyisithupha.” Ngabe ayiqiniso lawo mazwi? Uma ucabanga ngale Ndlela, awuzifaki yini enkingeni engenasidingo? Abanye basathi: “Ukube uSathane akazange akhohlakalise isintu kuze kube manje, uNkulunkulu ngabe akasisindisanga isintu ngale ndlela. Kulokhu ukuhlakanipha kukaNkulunkulu nokuba ngusomandla Kwakhe ngabe akuzange kubonakale; ukuhlakanipha Kwakhe bekuzozimbula kuphi? Ngalokho-ke uNkulunkulu wadala abantu ebadalela uSathane; esikhathini esizayo uNkulunkulu uzombula ukuba ngusomandla Kwakhe—kungenjalo abantu bazokwazi kanjani ukuhlakanipha kukaNkulunkulu? Ukube abantu abazange bamnqabe bamhlamuke, sasingeke sibe khona isidingo sokuthi imisebenzi Yakhe ibonakale kubo. Uma zonke izidalwa bezimkhonza zimhlonipha, ngabe akanawo umsebenzi angawenza.” Lokhu kuqhelelene kakhulu neqiniso lezinto, ngoba ayikho into engcolile ngoNkulunkulu, ngakho-ke ngeke adale ukungcola. Izenzo Zakhe uzembula manje ngoba esefuna ukunqoba isitha, ukusindisa isintu, abadala Yena, ukunqoba amademoni noSathane, omzondayo Yena, omkhaphelayo nomelana Naye, owayengaphansi kombuso Wakhe engowakhe kusukela ekuqaleni; ufuna ukunqoba lawa mademoni ngokwenza lokhu abonakalise ukuthi ungusomandla kuzo zonke izinto. Isintu nakho konke okusemhlabeni manje kungaphansi kukaSathane nangaphansi kobubi. UNkulunkulu ufuna ukumbula izenzo Zakhe kuzo zonke izinto ukuze abantu bazomazi, ngalokho anqobe uSathane futhi ashabalalise ngokuphelele izitha Zakhe. Wonke lo msebenzi uzofezeka ngokwembula izenzo Zakhe. Zonke izidalwa Zakhe zingaphansi kukaSathane, ngalokho-ke ufisa ukuveza ukuthi ungusomandla kubo, ngokunqoba uSathane. Ukube ubengekho uSathane, ubengeke adinge ukuthi aveze izenzo Zakhe. Ukube bekungekhona ukuhlupha kukaSathane, ngabe wadala isintu wasiholela ekuphileni eNsimini yase-Edene. Kungani engazimbulanga izenzo Zakhe phambi kwezingelosi noma kwengelosi enkulu ngaphambi kokuthi uSathane amkhaphele? Ukube izingelosi kanye nengelosi enkulu zamazi Yena, zamhlonipha kwasekuqaleni, ngabe azange azenze lezi zenzo ezingenamsebenzi. Ngenxa yokuba khona kukaSathane namademoni, abantu bayamnqaba base begcwalisa imiqondo yabo ngesimo sokuhlubuka, ngalokho uNkulunkulu ufuna ukwembula izenzo Zakhe. Ngoba ufuna ukungena empini noSathane, kumele asebenzise igunya Lakhe ukuze anqobe uSathane asebenzise izenzo Zakhe ukunqoba uSathane; ngale ndlela, umsebenzi Wakhe wokusindisa awenza kubantu uzokwenza abantu babone ukuhlakanipha nokuba ngusomandla Kwakhe. Umsebenzi owenziwa uNkulunkulu namuhla mkhulu futhi awusikho lokhu abanye abakushoyo: “Ingabe umsebenzi owenzayo awuphikisani?” Ingabe lolu chungechunge lomsebenzi akukona nje ukuzihlupha Wena ngokwakho? Wadala uSathane, wamyeka akukhaphele futhi amelane Nawe. Wadala isintu, wasinikela kuSathane, wayekela u-Adamu no-Eva balingwe. Njengoba zonke lezi zinto wazenza ngenhloso, kungani usenyanya isintu? Kungani umenyanya uSathane? Akuzona yini izinto ezenziwa Nguwe lezi? Yini ngempela oyizondayo? Abantu abaningi abangenangqondo bengakusho lokho. Bayathanda ukuthanda uNkulunkulu, kodwa ezinhliziyweni zabo bayakhononda ngoNkulunkulu—kwaze kwaphambana! Aniliqondi iqiniso, ninemicabango eminingi yokungaphezulu kwamandla endalo, nize nithi lokhu yiphutha likaNkulunkulu—aniphilile! Yinina enadlala ngeqiniso; akusilo iphutha likaNkulunkulu! Abanye abantu balokhu bekhononda: “Nguwe owadala uSathane, futhi Nguwe owaphonsa uSathane emhlabeni womuntu wase unikela isintu kuSathane. Isintu sinesimo sikaSathane; esikhundleni sokuthi usixolele, usinyanya kakhulu. Ekuqaleni wasithanda isintu. Waletha uSathane emhlabeni wabantu, manje usuyasinyanya isintu. Nguwe onyanya nothanda isintu—ukuchaza kanjani lokhu? Ingabe akusikho ukushayisana lokhu?” Noma ngabe nikubuka kanjani, yilokhu okwenzeka ezulwini; ingelosi enkulu yenza ukungathembeki kuNkulunkulu ngale ndlela, nesintu sakhohlakaliswa ngale ndlela futhi sasaqhubeka kuze kube manje ngale ndlela. Noma ngabe nikubeka kanjani, luphelele lolu daba. Kodwa-ke, kumele niqonde ukuthi uNkulunkulu wenza umsebenzi wanamuhla ukuze asindise nina, nokuthi anqobe uSathane.

Ngenxa yokuthi izingelosi zazibuthaka futhi zingenakhono, zazikhukhumeza lapho zinikwa igunya, ikakhulukazi ingelosi enkulu, eyayinesikhundla esiphakeme kunezinye izingelosi. Ingelosi enkulu yayiyinkosi yezinye izingelosi. Yayihola izigidi ngezigidi zezingelosi, kanti ngaphansi kukaJehova igunya layo lalingaphezulu kwezinye izingelosi. Yayifuna ukwenza lokhu nalokhuya, nokuhola izingelosi ziye ezweni labantu ukuyophatha umhlaba. UNkulunkulu wathi Nguye ophethe umhlaba jikelele; ingelosi enkulu yathi umhlaba jikelele uphethwe yiyo, ngalokho-ke, yamkhaphela uNkulunkulu. Ezulwini, uNkulunkulu wadala omunye umhlaba. Ingelosi enkulu yayifisa ukuphatha lowo mhlaba nokuphinda yehle ize ezweni labantu. UNkulunkulu ubengayivumela yini yenze lokhu? Yikho-ke ayishaya wayiwisela phansi emkhathini ingelosi enkulu. Selokhu yakhohlakalisa isintu, uNkulunkulu wasusa impi nayo ukuze azosindisa isintu; usebenzise le minyaka yezinkulungwane eziyisithupha ukumnqoba. Ulwazi eninalo ngosomandla uNkulunkulu lungeqhathaniswe nomsebenzi uNkulunkulu awenzayo manje; awusebenzi ngokwenza futhi awenzi mqondo! Empeleni, uNkulunkulu wathi ingelosi enkulu iyisitha Sakhe emva kokuthi yenze ukungathembeki Kuye. Kwakungenxa yokungathembeki kwakhe kuphela okwenza awele kubantu emva kokufika emhlabeni wesintu, kungenxa yalokhu ukuthi isintu sishintshe kuze kube kulesi sigaba. Emva kwalokhu, uNkulunkulu wenza isifungo noSathane: “Ngizokunqoba bese ngisindisa isintu, izidalwa Zami.” Ekuqaleni uSathane akakholwanga wathi, “Ungangenzani ngempela mina? Ungangiwisela ngempela emoyeni? Unganginqoba ngempela?” Emva kokuthi uNkulunkulu emwisele emoyeni, wamyeka wangamnaka waqala ukusindisa isintu nokwenza umsebenzi Wakhe, yize uSathane eqhubeka emhlukumeza. Konke lokhu uSathane ayekwazi ukukwenza sibonga amandla awanikwa uNkulunkulu; wazithatha lezi zinto waya nazo emoyeni wazigcina kwaze kwaba yimanje. Lapho uNkulunkulu eshaya ingelosi enkulu wayiwisela emoyeni kodwa akazange alibuyise igunya layo, ngalokho waqhubeka nokonakalisa isintu. UNkulunkulu, ngakolunye uhlangothi, waqala wasindisa isintu, lesi esasikhohlakaliswe uSathane emva kokudalwa kwaso. UNkulunkulu akazange aziveze izenzo Zakhe ngenkathi esesezulwini; kodwa-ke, ngaphambi kokuthi adale umhlaba, wenza ukuthi abantu babone izenzo Zakhe emhlabeni wadala izulu wase ehola abantu esezulwini. Wabanika ukuhlakanipha nobuhlakani, wabaholela ukuthi bahlale kulowo mhlaba. Ngokujwayelekile, akekho kini owake wakuzwa lokhu. Ekuhambeni kwesikhathi, emva kokuthi uNkulunkulu edale isintu, ingelosi enkulu yaqala ukonakalisa isintu; emhlabeni, sonke isintu sasisesiphithiphithini. Kulapho-ke aqala khona impi Yakhe noSathane, futhi kungalesi sikhathi lapho abantu babona khona izenzo Zakhe. Ekuqaleni izenzo Zakhe zazifihliwe esintwini. Emva kokuthi uSathane ewiselwe emoyeni, wanaka izindaba zakhe, noNkulunkulu wanaka umsebenzi Wakhe, eqhubeka elwa noSathane, kwaze kwaba sezinsukwini zokugcina. Manje isikhathi okumele uSathane abhujiswe. Ekuqaleni uNkulunkulu wamnika igunya, ekuhambeni kwesikhathi uNkulunkulu wamwisela emoyeni, kodwa waqhubeka nokungalaleli. Emva kwesikhathi, emhlabeni, wakhohlakalisa isintu, kodwa uNkulunkulu wayesemhlabeni ephetheisintu. UNkulunkulu usebenzisa ukuphatha Kwakhe abantu ukunqoba uSathane. Ngokukhohlakalisa abantu, uSathane wenza abantu bafune ukuqeda nokuhlukumeza umsebenzi kaNkulunkulu. Kolunye uhlangothi umsebenzi kaNkulunkulu ukusindisa isintu. Yisiphi isinyathelo emsebenzini kaNkulunkulu esingadalelwe ukusindisa isintuntu? Yisiphi isinyathelo esingahloselwe ukuhlambulula abantu, ukubenza benze izinto ezilungile baphile ngendlela eyenza isithombe esingathandeka? USathane, kodwa, akakwenzi lokhu. Ukhohlakalisa isintu; uyaqhubeka nokwenza umsebenzi wakhe wokukhohlakalisa isintu emhlabeni jikelele. Yebo, noNkulunkulu wenza umsebenzi Wakhe. Akamnakile uSathane. Noma angaba negunya elingakanani uSathane, igunya walinikwa uNkulunkulu; uNkulunkulu akazange amnike lonke igunya Lakhe, ngakho-ke noma ngabe wenzani, angeke kumedlule uNkulunkulu futhi uhlale esesandleni sikaNkulunkulu. UNkulunkulu akazange aziveze izenzo Zakhe esasezulwini. Wanika nje uSathane ingxenyana yegunya Lakhe ukuze akwazi ukulawula izingelosi. Ngakho-ke, noma ngabe wenzani, angeke kuledlule igunya likaNkulunkulu, ngoba igunya uNkulunkulu alinika yena ekuqaleni lincane. Uma uNkulunkulu esebenza, uSathane uyahlupha. Ezinsukwini zokugcina, kuzophela ukuhlupha kwakhe; kanjalo nomsebenzi kaNkulunkulu uzophela. UNkulunkulu wenza abantu benze izinto ezinhle; impilo Yakhe amanzi okuphila, ingelinganiswe futhi ayinamkhawulo. USathane usekhohlakalise kakhulu abantu; ekugcineni, amanzi okuphila azomphelelisa umuntu, ngalokho kuzoba nzima ukuthi uSathane agxambukele futhi enze umsebenzi wakhe. Ngalokho, uNkulunkulu uzobazuza ngokuphelele laba bantu. USathane akafuni ukukwamukela lokhu manje; uyaqhubeka nokumbela uNkulunkulu, kodwa uNkulunkulu akamnakile. Wathi, ngizonqoba wonke amandla obumnyama kaSathane nayo yonke imimoya emibi. Lona umsebenzi okumele wenziwe enyameni, futhi kusho ukuthi kumele uNkulunkulu abe sesimweni somuntu. Ukuze ezoqedela isigaba somsebenzi wokunqoba uSathane ezinsukwini zokugcina, ukubhubhisa konke okungokukaSathane. Ukunqoba kukaNkulunkulu enqoba uSathane yinto engeke ibalekelwe! USathane wahluleka kudala. Ngenkathi ivangeli liqala ukusabalala ezweni likadrako omkhulu obomvu, lokhu, ingenkathi uNkulunkulu esesimweni somuntu eqala ukusebenza lo msebenzi waqalwa, uSathane wanqontshwa ngokuphelele, ngoba uNkulunkulu esesimweni somuntu kwakumele anqobe uSathane. USathane wabona ukuthi uNkulunkulu usephinde waba yinyama waqala futhi ukwenza umsebenzi Wakhe, wabona ukuthi akunamandla angavimba umsebenzi. Ngalokho-ke, washaqeka uma ebona lo msebenzi wangasalingi ukwenza omunye umsebenzi. Ekuqaleni uSathane wacabanga ukuthi naye uhlakaniphile, waphazamisa wahlukumeza umsebenzi kaNkulunkulu; kodwa-ke, wayengalindele ukuthi uNkulunkulu usephinde waba inyama, nokuthi emsebenzini Wakhe, uNkulunkulu wayesebenzise ukuhlubuka kwakhe ukuletha isambulo nokwahlulelaesintwini, ngalokhu wanqoba isintu wanqoba naye. UNkulunkulu unokuhlakanipha okungaphezu kwakhe, futhi umsebenzi Wakhe mkhulu kunowakhe. Ngakho-ke, nasekuqaleni ngikushilo lokhu: Umsebenzi engiwenzayo ngiwenza ngokuphendula amaqhinga kaSathane. Ekugcineni ngizokwembula ukuba usomandla Kwami nokungabinamandla kukaSathane. Uma uNkulunkulu enza umsebenzi Wakhe, uSathane umlandela ngemuva, kuze kube ukuthi ekugcineni uyabhujiswa—angeke azi nokuthi kwenzekeni! Iqiniso uzolibona kuphela uma eseshayiwe wanyathelwa; ngaleso sikhathi uzobe esevutha echibini lomlilo. Uzobe engakakholwa nangaleso sikhathi? Ngoba uzobe engasenawo amaqhinga azowenza!

Yilo msebenzi wokoqobo oyisinyathelo ngesinyathelo owenza inhliziyo kaNkulunkulu isindwe wusizi ngenxa yesintu, okwenze impi Yakhe noSathane ithathe iminyaka eyizi-6000. Ngalokho uNkulunkulu wathi: “Angeke ngiphinde ngidale isintu, noma nginike izingelosi igunya.” Kusukela lapho, uma izingelosi zizosebenza emhlabeni, bezilandela uNkulunkulu ezokwenza umsebenzi. Akazange anike izingelosi igunya. Izingelosi ezabonwa ama-Israyeli zawenza kanjani umsebenzi wazo? Zazizimbula emaphusheni zidlulisa amazwi kaJehova. Uma uJesu evuswa emva kwezinsuku ezintathu kade ebethelwe, kwakuyizingelosi ezaginqa itshe zaliyisa eceleni; uMoya kaNkulunkulu awuzange uzenzele Wona lo msebenzi. Izingelosi zenza lolu hlobo lomsebenzi; zazingabasizi ezindimeni ezazizidlala kodwa zingenagunya, ngoba uNkulunkulu ngeke aphinde azinike igunya. Emva kokusebenza isikhashana, abantu abasetshenziswa uNkulunkulu emhlabeni bathatha indawo kaNkulunkulu bathi, “ngifuna ukudlula umhlaba jikelele! Ngifuna ukuma ezulwini lesithathu! Sifuna ukubusa kwamandla amakhulu!” Bazozikhukhumeza emva kwezinsuku ezimbala besebenza; bebefuna amandla amakhulu emhlabeni, bebefuna ukwakha esinye isizwe, bebefuna zonke izinto ezingaphansi kwezinyawo zabo befuna nokuma ezulwini lesithathu. Ngabe uyazi ukuthi ungumuntu nje osetshenziswa nguNkulunkulu? Anganyukela kanjani ezulwini lesithathu? UNkulunkulu uza emhlabeni ezosebenza, kunganakiwe futhi ngaphandle komsindo, aphinde ahambe futhi ngesinyenyela emva kokuqeda umsebenzi Wakhe. Akaze acele usizo njengoba kwenza abantu, kodwa ngokweqiniso wenza umsebenzi Wakhe. Futhi akaze angene esontweni amemeze, “Ngizonibhubhisa! Ngizoniqalekisa nginisole!” Umane enze umsebenzi Wakhe, ahambe uma eseqedile. Labo bafundisi bezenkolo abaphilisa abantu bakhiphe namademoni, befundisa abanye besepulipiti, bekhuluma izinkulumo ezinde eziphakamisa bona bekhulume ngezinto ezingeke zenzeke, banokuzikhukhumeza! Bayisizukulwane sengelosi enkulu!

Emva kokwenza umsebenzi Wakhe weminyaka eyizi-6,000 kuze kube yimanje, uNkulunkulu ubesenze izenzo eziningi, okukhulu kuwukunqoba uSathane nokusindisa sonke isintu. Usebenzisa leli thuba ukuvumela konke okusezulwini, konke okusemhlabeni, konke okusolwandle nakho konke okudalwe uNkulunkulu emhlabeni ukuthi kubone ukuba ngusomandla Kwakhe babone nezenzo zikaNkulunkulu. Uthatha ithuba lokunqoba uSathane ukuze aveze izenzo Zakhe esintwini ukuze abantu bezomdumisa baphakamise ukuhlakanipha Kwakhe kokunqoba uSathane. Konke okusemhlabeni, ezulwini nangaphansi kolwandle kudumisa Yena, kubabaza ubukhulu Bakhe, kubonga izenzo Zakhe zonke kumemeza igama Lakhe elingcwele. Lobu ubufakazi bokunqoba Kwakhe uSathane; okubaluleke kakhulu, kungubufakazi bokusindisa Kwakhe isintu. Yonke indalo kaNkulunkulu iyamkhazimulisa, idumise ukunqoba Kwakhe isitha nokuphumelela Kwakhe imbonge njengeNkosi enkulu enqobile. Inhloso Yakhe akusikho ukunqoba uSathane kuphela, ngakho-ke, umsebenzi Wakhe uqhubeke iminyaka eyizi-6,000. Usebenzisa ukunqoba Kwakhe uSathane ukusindisa isintu; usebenzisa ukunqoba uSathane ukuveza izenzo Zakhe nokwembula udumo Lwakhe. Uzoluthola udumo, nezingelosi zonke zizobona udumo Lwakhe. Izithunywa ezulwini, abantu emhlabeni nayo yonke indalo emhlabeni izobona udumo loMdali. Lona ngumsebenzi awenzayo. Zonke izidalwa Zakhe ezulwini nasemhlabeni zizobona udumo Lwakhe, uzobuya enqobile emva kokuhlula uSathane bese isintu siyamdumisa. Uzobe esephumelele ekufezeni kokubili. Ekugcineni sonke isintu sizonqotshwa Nguye, uzobe esebhubhisa bonke abamenqabayo noma abahlubukayo, okungukuthi, uzobhubhisa bonke abangabaSathane. Niyakubona lokhu kwenza kukaNkulunkulu manje, kodwa nisamenqaba niyahlubuka animthobeli; nigcine izinto eziningi ngaphakathi kwenu futhi nenza noma yini eniyifunayo; nilandela izinkanuko zenu, nokunjalo—okuwukuhlubuka; ukumelana Naye. Ukukholelwa kuNkulunkulu okwenziwa yinyama, okwezinkanuko zomuntu, nokuthandwa umuntu, okomhlaba, nokukaSathane, kungcolile; kuwukumelana nokuhlubuka uNkulunkulu. Ziningi izinhlobo zokukholwa manje: Abanye bafuna indawo yokucasha ukuze bazophepha ezinhlekeleleni, abanye bafuna ukuthola izibusiso, abanye bebe befisa ukuqonda izimfihlakalo kanti abanye basazama ukuthola imali. Konke lokhu yizinhlobo zokumelana; zonke ziwukuhlambalaza! Ukuthi umuntu uyamelana noma uyahlubuka—kusuke kungashiwo lezi zinto? Abantu abaningi manje bayabubula, bakhonode, noma bahlulele. Lezi yizo zonke izinto ezenziwa ababi; bangabantu abamelanayo nabahlubukayo; abantu abafana nalaba bangenwe futhi banoSathane. Abantu abazuzwa uNkulunkulu ilabo abamthobela ngokuphelele, labo abakhohlakaliswe uSathane kodwa abasindisiwe banqotshwa umsebenzi Wakhe manje, ababekezelele izinsizi kwathi ekugcineni bazuzwa ngokuphelele uNkulunkulu abangasaphili ngaphansi kwesandla sikaSathane asebekhululekile ekungalungini, abafisa ukuphila impilo yobungcwele—laba abantu abangcwele ngcwele; bangabangcwele. Uma ukwenza kwakho kungahambisani ngisho nengxenye eyodwa kokudingwa uNkulunkulu, uzosuswa. Lokhu akubuzwa. Yonke into yenziwa ngenamuhla; yize ekunqumele ngaphambilini futhi wakukhetha, izenzo zakho namuhla yizo ezizokhipha umphumela wakho. Uma ungasakwazi ukubekezela manje, uzosuswa. Uma ungakwazi ukubekezela manje, ungathemba kanjani ukuthi uzokwazi esikhathini esizayo? Manje ngoba isimanga esikhulu sesivelile phambi kwenu, anikakholwa. Ngakho-ke nizomkholwa kanjani kamuva, uma eseqede umsebenzi Wakhe engasawenzi umsebenzi ofana nalona? Ngaleso sikhathi kuzobe sekunzima kakhulu ngisho nokumlandela! Esikhathini esizayo uNkulunkulu uzothembela endleleni yakho yokubuka izinto kanye nolwazi lwakho ngomsebenzi kaNkulunkulu osesimweni somuntu futhi lokhu okubonile nodlule kukho kuzoveza ukuthi unesono noma ulungile, noma ukuthola ukuthi ungophelelisiwe noma osusiwe. Kumele nibone ngokucacile manje. UMoya oNgcwele uyasebenza ngakho-ke: Umphumela wakho uwuthola ngokwendlela oziphethe ngayo manje. Ubani okhuluma amazwi anamuhla? Ubani owenza umsebenzi wanamuhla? Ubani onqumayo ukuthi uzosuswa namuhla? Ubani onqumayo ukukuphelelisa? Akusikho lokhu engikwenza Mina uqobo? Yimi okhuluma lawa mazwi; Yimi owenza lo msebenzi. Ukuqalekisa, ukusola nokwahlulela abantu konke lokhu kuyingxenye yomsebenzi Wami. Ekugcineni, ukunisusa kuzoba umsebenzi Wami. Konke kuyindaba Yami! Ukuniphelelisa kuyindaba Yami, ukuniyeka nithokozele izibusiso nakho kuyindaba Yami. Konke lokhu umsebenzi Wami. Imiphumela Yenu ayizange inqunyelwe ngaphambili uJehova; inqunywa uNkulunkulu wanamuhla. Inqunywa manje; ayizange inqunywe ngaphambi kokudalwa komhlaba. Abanye abantu abangenangqondo bathi, “Mhlawumbe kukhona okungalungile ngamehlo Akho, futhi awungiboni ngendlela okumele ungibone ngayo. Ekugcineni uzobona ukuthi uMoya uzenza kanjani zonke izinto!” Ekuqaleni uJesu wakhetha uJuda njengomfundi Wakhe. Abantu babuza ukuthi: “UJesu wenza iphutha ngaye. Wayemkhethelani umfundi owayezomkhaphela? Ekuqaleni uJuda wayengenazinhloso zokukhaphela uJesu. Lokhu kwenzeka ekuhambeni kwesikhathi. Ngalesi sikhathi, uJesu wayembuke wamamukela; wenza ukuthi amlandele wabuye wamenza kwaba nguye obheka izimali zabo. Ukube wayazi ukuthi uJuda uzoyikhwabanisa imali, ngabe akazange ambeke ukuthi abheke izimali. Singathi ekuqaleni uNkulunkulu wayengazi ukuthi le ndoda ayilungile futhi ingumkhohlisi futhi ibikhohlisa abafowabo nodadewabo. Ekuhambeni kwesikhathi, emva kokuthi uJuda eselandele isikhathi eside, uJesu wambona ekhohlisa abafowabo nodadewabo, wakhohlisa noNkulunkulu. Abantu baphinde bathola nokuthi ubesebenzisa imali esesikhwameni semali, base betshela uJesu. UJesu wazi ngalokhu ngalesi sikhathi. Ngenxa yokuthi uJesu kwakumele enze umsebenzi wokubethelwa futhi edinga umuntu ozomkhaphela, uJuda kwamfanela ukudlala le ndima, uJesu wathi, “Kukhona omunye phakathi kwenu ozongikhaphela. Indodana yomuntu izosebenzisa lokhu kukhashelwa ukuze ibethelwe bese iyavuka ezinsukwini ezintathu.” Ngalesi sikhathi, uJesu akazange akhethe uJuda ukuze amkhaphele; kunalokho, wayefisa ukuthi uJuda abe umfundi othembekile. Ngokungalindelekile, uJuda waba umuntu omubi ongathembeki kuNkulunkulu, wabe esesebenzisa lesi simo wakhetha uJuda ukuze enze lo msebenzi. Ukube bonke abafundi bakaJesu bobayishumi nambili bathembeka, kwangaba khona ofana noJuda phakathi kwabo, umuntu owayezokhaphela uJesu kwakuzoba ngumuntu ongekho phakathi kwabafundi. Kodwa-ke, ngalesi sikhathi kwenzeka ukuthi kube khona phakathi kwabo ojabulela ukufunjathiswa—uJuda. UJesu ngalokho wasebenzisa le ndoda ukufeza umsebenzi Wakhe. Kwakulula kanjani lokhu! UJesu akazange akuhlele ngaphambilini ekuqaleni komsebenzi Wakhe; lesi sinqumo wasenza emva kokuthi izinto sezishintshe zaba kwesinye isinyathelo. Lesi kwakuyisinqumo sikaJesu, okuwukuthi, isinqumo sikaMoya kaNkulunkulu Uqobo Lwakhe. Ngaleso sikhathi kwakuwuJesu owakhetha uJuda; ekuhambeni kwesikhathi uma uJuda esengathembeki kuJesu, lokhu kwase kuwukwenza kukaMoya oNgcwele ukuze ezofezekisa okungumsebenzi Wakhe; kwakuwumsebenzi kaMoya oNgcwele ngalesi sikhathi. Ngenkathi uJesu ekhetha uJuda Iskariyothe. Imiphumela yenu inqunywa nangokwezinga lenu lokuzithoba namuhla nangokwezinga lenu lokukhula empilweni, hhayi ngokombono wabantu ngendlela ababona ngayo yokuthi “wanqunyelwa ngaphambili ekudalweni komhlaba.” Kumele niziqaphelisise lezi zinto ngokucacile. Wonke lo msebenzi awenziwa ngendlela enicabanga ngayo.


Okumayelana Namagama Nokuthi Ungubani

Uma ufisa ukulungela ukusetshenziswa uNkulunkulu, kufanele wazi umsebenzi kaNkulunkulu; kufanele wazi umsebenzi awenza esikhathini esidlule (eTestamenteni Elisha neliDala), futhi ngaphezu kwalokho, kufanele wazi umsebenzi Wakhe wanamuhla. Okusho ukuthi, kufanele wazi izigaba ezintathu zomsebenzi kaNkulunkulu eminyakeni eyizi-6,000. Uma ucelwe ukuba usabalalise ivangeli, angeke ukwazi ukwenza kanjalo ngaphandle kokwazi umsebenzi kaNkulunkulu. Umuntu angakubuza ngokushiwo nguNkulunkulu wakho ngeBhayibheli, iTestamente Elidala, nomsebenzi namazwi kaJesu kwangaleso sikhathi. Uma ungakwazi ukukhuluma ngengqikithi yeBhayibheli, ngeke akholwe. Ekuqaleni, uJesu wakhuluma kabanzi ngeTestamente Elidala nabafundi Bakhe. Yonke into ababeyifunda yayivela eTestamenteni Elidala; iTestamente Elisha labhalwa emashumini ambalwa eminyaka ngemva kokubethelwa kukaJesu. Ukuze usabalalise ivangeli, kufanele ubambe iqiniso elingaphakathi leBhayibheli, nomsebenzi kaNkulunkulu kwa-Israyeli, okusho ukuthi umsebenzi owenziwe nguJehova. Futhi ufanele ukuqonda nomsebenzi owenziwe nguJesu. Lezi yizindaba bonke abantu abathinteka ngazo kakhulu, futhi ingqikithi yalezi zigaba ezimbili zomsebenzi iyilokho abangakaze bakuzwe. Uma kusatshalaliswa ivangeli, okokuqala beka eceleni inkulumo yomsebenzi woMoya oNgcwele namuhla. Lesi sigaba somsebenzi abakwazi ukusifinyelela, ngoba lokho okulwelayo yilokho okuphakeme kakhulu kunakho konke: ukwazi uNkulunkulu, nokwazi umsebenzi woMoya oNgcwele, futhi akukho okudunyiswa ukwedlula lokhu okubili. Uma uqala ukukhuluma ngalokho okuphakeme, kuzoba nzima kubona, ngoba akekho oke wezwa umsebenzi onjalo owenziwe nguMoya oNgcwele; awunasandulelo, futhi akulula ukuba umuntu awamukele. Ulwazi lwabo luyizinto ezindala zasendulo, ezinomsebenzi wezikhathi ezithile ngoMoya oNgcwele. Abakwaziyo akuwona umsebenzi woMoya oNgcwele wanamuhla, noma intando kaNkulunkulu namuhla. Basenza ngokwemikhuba emidala, ngaphandle kokukhanya okusha, noma izinto ezintsha.

Enkathini kaJesu, uMoya oNgcwele wenza umsebenzi Wakhe kuJesu, ngenkathi labo abakhonza uJehova begqoke izembatho zabapristi ethempelini benza kanjalo ngobuqotho obungantengantengi. Nabo futhi benza umsebenzi kaMoya oNgcwele, kodwa bengakwazi ukuqonda intando yamanje kaNkulunkulu, futhi bahlala nje bethembekile kuJehova ngokwemikhuba yakudala, ngaphandle kokuqondiswa okusha. UJesu weza futhi waletha umsebenzi omusha. Labo bantu ababesebenza ethempelini babengenakho ukuqondiswa okusha, noma umsebenzi omusha. Ukukhonza kwabo ethempelini kwenze ukuba baphakamise imikhuba yakudala; ngaphandle kokusuka ethempelini, babengeke bangene kokusha. Umsebenzi omusha walethwa nguJesu, futhi uJesu akazange aye ethempelini ukuyokwenza umsebenzi Wakhe. Wenza umsebenzi Wakhe ngaphandle kwethempeli kuphela, ngoba indlela yokwenza umsebenzi kaNkulunkulu yashintsha kudala. Akazange asebenze ngaphakathi kwethempeli, futhi uma umuntu emkhonza lapho izinto bezingagcinwa ngendlela ezaziyiyo, kungalethwa msebenzi omusha. Kusenjalo nanamuhla, abantu abangamakholwa basalikhonza iBhayibheli. Uma usabalalisa ivangeli kubo, bazophosa kuwe imininingwane engabalulekile ngamazwi eBhayibheli, futhi bazothola ubufakazi obuningi, bakwenze udideke futhi uphelelwe amazwi; bazokuchaza ngendlela ethile futhi bacabange ukuthi uyisilima okholweni lwakho. Bazothi, “Awulazi neBhayibheli, iZwi likaNkulunkulu, futhi ungasho kanjani ukuthi ukholwa kuNkulunkulu?” Khona-ke bazobe sebekubukela phansi, bese bethi, “Njengoba Lowo okholelwa kuye kunguNkulunkulu, kungani engakutsheli konke ngeTestamente Elidala Nelisha? Njengoba elethe inkazimulo Yakhe ukusuka kwa-Israyeli ukuya eMpumalanga, kungani engawazi umsebenzi owenziwa kwa-Israyeli? Kungani engawazi umsebenzi kaJesu? Uma ungazi, lokho-ke kuveza ukuthi awukatshelwa; njengoba ebengowesibili ukuba sesimweni somuntu uJesu, ubengahlala kanjani angazazi lezi zinto? UJesu ubewazi umsebenzi owenziwa nguJehova; ubengahlala kanjani angawazi?” Lapho kufika isikhathi, bazokubuza bonke imibuzo enjalo. Amakhanda abo agcwele izinto ezinjalo; bangahlala kanjani bangabuzi? Labo abangaphakathi kwalo leli qembu abagxili eBhayibhelini, ngoba uhambe ngokufanelana nesinyathelo ngasinye somsebenzi owenziwe nguNkulunkulu namuhla, ubone lezi zinyathelo ezilandelanayo ngamehlo akho, uzibheke kahle lezi zigaba ezintathu zomsebenzi, manje uye wafanela ukubeka phansi iBhayibheli uyekele ukulifunda. Kodwa angeke bangalifundi, ngoba abanalo ulwazi lwalo msebenzi wezinyathelo ezilandelanayo. Abanye abantu bazobuza, “Uyini umehluko phakathi komsebenzi owenziwe nguNkulunkulu onesimo somuntu nalowo wabaprofethi nabaphostoli bezinkathi ezedlule? UDavide naye wayebizwa ngeNkosi, kanjalo noJesu, yize umsebenzi ebebewenza bewehlukile, bebebizwa ngento efanayo. Kungani ubuza ukuthi, bebengafani yini? Okwabonwa nguJohane kwaba ngumbono, lowo owavela kuMoya oNgcwele, wakwazi ukusho amazwi ayehloswe ukushiwo uMoya oNgcwele, kungani uJohane engafani noJesu?” Amazwi akhulunywe nguJesu akwazile ukumela uNkulunkulu ngokugcwele emela nemisebenzi kaNkulunkulu ngokuphelele. UJohane wabona umbono, kanti ubengakwazi ukumela ngokuphelele umsebenzi kaNkulunkulu. Kungani uJohane, uPetru kanye noPawulu bakhuluma amazwi amaningi—njengoJesu—kodwa bebe bengafani noJesu? Ngabe kungenxa yokuthi umsebenzi abebewenza bewungafani. UJesu ubemele uMoya kaNkulunkulu, futhi enguMoya kaNkulunkulu obusebenza ngqo. Wenze umsebenzi wenkathi entsha, umsebenzi ongakaze wenziwe ngumuntu ngaphambilini. Uvule indlela entsha, umele uJehova waze wamela noNkulunkulu uqobo Lwakhe. Kanti ngoPetru, uPawulu noDavide, kungakhathalekile ukuthi babebizwa ngani, bebemele nje ukubonakala kwesidalwa sikaNkulunkulu, futhi babethunywe nguJesu noma nguJehova. Manje noma ungakanani umsebenzi abawenzile noma ngabe zingakanani izimangaliso abazenzile bebelokhu beyizidalwa nje zikaNkulunkulu bengakwazi ukumela uMoya kaNkulunkulu. Basebenza egameni likaNkulunkulu noma ngemva kokuthunywa nguNkulunkulu; ngaphezu kwalokho, basebenza ezinkathini ezaqalwa uJesu noma uJehova, nomsebenzi abawenza ubungehlukene. Bebeyizidalwa nje zikaNkulunkulu. ETestamenteni Elidala, abaprofethi abaningi bebakhuluma ngokubikezela, noma babhale izincwadi zesiprofetho. Akekho othe babenguNkulunkulu, kodwa masinyane nje lapho uJesu eqala ukusebenza, uMoya kaNkulunkulu waba nobufakazi Ngaye njengoNkulunkulu. Kungani kunjalo? Kulesi sigaba kufanele ukuba usuyazi vele! Ngaphambilini abaphostoli nabaprofethi babhala izincwadi ezithize, benza neziprofetho eziningi. Kamuva, abantu bakhetha ezinye zazo ukuzifaka eBhayibhelini, ezinye zalahleka. Njengoba kunabantu abathi yonke into ekhulunywe yibo ivele kuMoya oNgcwele, kungani okunye kwakho kubonakala kukuhle, okunye kwakho kubonakala kukubi? Futhi kungani okunye kwakhethwa, okunye kwangakhethwa? Uma ngabe ngempela bekungamazwi akhulunywe uMoya oNgcwele, kungadingeka ukuba abantu bawakhethe? Kungani amagama akhulunywe nguJesu nomsebenzi awenzile uhlukile emaVangelini omane? Ngabe lokhu akulona yini iphutha lalabo abawabhalile. Abanye abantu bangabuza, “Njengoba izincwadi ezibhalwe nguPawulu nabanye ababhali beTestamente Elisha nomsebenzi abawenzile ingxenye yawo ivele ngentando yomuntu, futhi kuxutshwe nemiqondo yomuntu, manje ngabe akukho yini ukungcola komuntu kulawo mazwi Wena (Nkulunkulu) owakhulumayo namuhla? Ngabe ngempela awaqukethe lutho oluyimiqondo yabantu?” Lesi sigaba somsebenzi owenziwe nguNkulunkulu wehluke kakhulu kulowo owenziwa nguPawulu nabaphostoli kanye nabaprofethi abaningi. Akukhona nje ukuthi kunomehluko ekubonakaleni kwabo, kodwa kakhulu kunomehluko emsebenzini owenziwe. Ngemva kokuba uPawulu ashaywa wawa phansi, ewela phambi kweNkosi, ubeholwa nguMoya oNgcwele ukuba asebenze, waba ngothunyiweyo. Ngakho wabhalela amabandla izincwadi, zonke lezi zincwadi zalandela izimfundiso zikaJesu. UPawulu wayethunywe yiNkosi ukuba azosebenza egameni leNkosi uJesu, kodwa ngenkathi uNkulunkulu eza Ngokwakhe, akazange asebenze ngaphansi kwanoma yiliphi igama, wangamela muntu kodwa wamela uMoya kaNkulunkulu emsebenzini Wakhe. UNkulunkulu weza ukuzokwenza umsebenzi Wakhe Ngokwakhe: Akazange apheleliswe ngumuntu, kanti nomsebenzi Wakhe awenziwanga ngezimfundiso zanoma yimuphi umuntu. Kulesi sigaba somsebenzi uNkulunkulu akaholi ngokukhuluma ngolwazi Lwakhe uqobo, kodwa kunalokho wenza umsebenzi Wakhe Ngokwakhe, ngalokho anakho. Isibonelo, ukuvivinywa kwabenzi bomsebenzi, izikhathi zokusolwa, ukuvivinywa ngokufa, izikhathi zokuthanda uNkulunkulu.… Lo yiwo wonke umsebenzi ongakaze wenziwe ngaphambilini, futhi ngumsebenzi wenkathi yamanje, kunokuba ngumsebenzi wolwazi lomuntu. Emazwini engiwakhulumile, yimaphi awulwazi lwabantu? Ngabe awaphumi wonke ngqo kuMoya, futhi ngabe awakhishwanga nguMoya? Ukuthi nje isimilo sakho sibuthakathaka kangangoba awukwazi ukubona iqiniso! Indlela okwenzeka ngayo empilweni engikhuluma ngayo ukuhola indlela, futhi akukaze kukhulunywe ngayo nayinoma ngubani ngaphambilini, noma ngabe ubani umuntu oke wayazi le ndlela, noma owayelazi leli qiniso. Ngaphambi kokuba ngikhulume lawa mazwi, akekho oke wawakhuluma. Akekho oke wakhuluma ngalolu lwazi, noma oke wakhuluma ngaleyo mininingwane, futhi, ngaphezu kwalokho akekho oke waveza izimo ezinjalo ukwembula lezi zinto. Akekho oke wahola indlela engiyiholayo namuhla, kanti uma ngabe beyiholwa ngumuntu, bekungeke kube yindlela entsha. Ake ubheke uPawulu noPetru, njengesibonelo. Babengenakho ababehlangene nakho okungokwabo ngaphambi kokuba uJesu ahole indlela. Bekungemva kokuba uJesu ahole indlela lapho bezwa khona amazwi ayekhulunywa nguJesu, nendlela eyayiholwa Nguye; kulokhu bafunda lukhulu, babhala nezincwadi. Ngakho, ulwazi lomuntu alufani nomsebenzi kaNkulunkulu, kanti umsebenzi kaNkulunkulu awufani nolwazi oluchazwe yimiqondo nolwazi lwabantu. Sengisho, izikhathi eziningi, ukuthi namuhla ngihola indlela entsha, nokuthi ngenza nomsebenzi omusha, futhi umsebenzi Wami namazwi Ami kwehlukile kulokho okwakukhulunywa ngoJohane nabo bonke abanye abaprofethi. Angikaze ngiqale ngokuthola ulwazi bese nginitshela lona—lokho akunjalo impela. Uma ngabe bekunjalo, ngabe lokho akuzange kunibambezele kudala kakhulu? Esikhathini esedlule, ulwazi abaningi ababekhuluma ngalo, nalo lwadunyiswa, kodwa onke amazwi abo akhulunywa nje asekelwe phezu kowalabo ababizwa ngabantu bakamoya. Abazange bahole indlela, kodwa kwavela olwazini lwabo, kwavela nakulokho abakubonile, nasolwazini lwabo. Okunye bekuyimiqondo yabo, okunye kuyilokho abakwaziyo nabakufingqile. Namuhla, uhlobo lomsebenzi Wami lwehluke kakhulu kweyabo. Angikaze ngikwazi ukuholwa ngabanye, noma ngamukele ukupheleliswa ngabanye. Ngaphezu kwalokho, konke lokho engikushilo ngakujwayela akufani nokwanoma ubani, futhi akukaze kukhulunywe muntu. Namuhla, ngale kokuthi ungubani, umsebenzi wakho wenziwa phezu kwesisekelo samagama engiwakhulumayo. Ngaphandle kwalawa mazwi nomsebenzi, ubani ongakwazi ukuthola ulwazi lwalezi zinto (ukulingwa kwabenzi bomsebenzi, izikhathi zokusolwa…), nokuthi ngubani ongakwazi ukukhuluma ngalolu lwazi? Awukwazi ngempela ukubona lokhu? Noma ngabe yisiphi isinyathelo somsebenzi, emva nje kokuba amazwi Ami asekhulunyiwe, usungaqala ukwakha ubudlelwane ngokuhambelana namazwi Ami, usebenze ngokulandela wona, futhi akuyona indlela leyo noma ubani wenu ake wacabanga ngayo. Usuhambe waze wafika lapha, awukwazi yini ukubona umbuzo ocacile futhi olula kangaka? Akuyona indlela ecatshangwe ngomunye le, noma esekwe kulowo owake waba othize kokukamoya. Yindlela entsha le, futhi namazwi amaningi ake akhulunywa nguJesu awasasebenzi. Engikushoyo umsebenzi wokuvula ukuqala kwenkathi entsha, futhi umsebenzi ozimele wodwa; umsebenzi engiwenzayo namazwi engiwakhulumayo, kusha konke. Ngabe lo akuwona umsebenzi omusha wanamuhla? Umsebenzi kaJesu nawo ubufana nalo. Umsebenzi Wakhe ubuhlukile kulowo wabantu abasethempelini, nakanjalo futhi ubuhlukile emsebenzini wabaFarisi, futhi awuzange ufane nakancane nje nalowo owenziwa yibo bonke abantu bakwa-Israyeli. Ngemva kokuwubona, abantu abakwazanga ukuthatha izinqumo: “Ngabe wenziwe nguNkulunkulu ngempela?” UJesu akazange abambelele emthethweni kaJehova; ngenkathi wayeza ukuzofundisa abantu, konke lokho ayekukhuluma kwakukusha futhi kwehlukile kulokho okwashiwo abangcwele kanye nabaprofethi basemandulo beTestamente Elidala, ngakho ngenxa yalokhu, abantu basala bengaqondi kahle. Yilokhu okwenza ukuthi kube nzima ukubhekana nomuntu. Ngaphambi kokwamukela lesi sigaba esisha somsebenzi, indlela leyo ehanjwe yiningi lenu bekungukuzijwayeza nokungena esisekelweni salabo abake baba abathize kokukamoya. Kodwa namuhla, umsebenzi engiwenzayo wehluke kakhulu, ngakho awukwazi ukunquma ukuba ngabe ufanele noma awufanele. Angikhathali ngokuthi iyiphi indlela oke wayihamba ngaphambilini, noma nginake ukuba udle “ukudla” kukabani, noma ubani omthathe “njengoyihlo.” Njengoba ngizile ngaletha umsebenzi omusha ukuqondisa abantu, bonke labo abangilandelayo kufanele benze ngokuhambelana nalokho engikushoyo. Noma ngabe “umndeni” ovela kuwona unamandla kanganani, kufanele ungilandele, ungenzi ngokwemikhuba yakho yakudala, “usingayihlo” kufanele adede, wena uze phambi kukaNkulunkulu wakho uzothola isabelo sakho esikufanele. Ukuphelela kwakho kusezandleni Zami, kanti awufanele ukunikela kakhulu inkolo ephuphuthekile kusingayihlo; ngeke akwazi ukukulawula ngokuphelele. Umsebenzi wanamuhla uvelela wodwa. Konke lokho engikushoyo namuhla kusobala ukuthi akusekeliwe esisekelweni sakudala; wukuqala kabusha, kanti uma uthi kudalwe yisandla somuntu, khona-ke uyilowo oyimpumputhe ngendlela yokuthi ngeke asindiseke!

U-Isaya, uHezekeli, uMose, uDavide, u-Abrahama, noDaniyeli bebengabaholi noma abaprofethi abakhethiweyo phakathi kwabantu bakwa-Israyeli. Kungani babengabizwa ngoNkulunkulu? Kungani uMoya oNgcwele ungafakazanga ngabo? Kungani uMoya oNgcwele ufakaze ngoJesu masinyane nje emva kokuqala umsebenzi Wakhe waqala wakhuluma amazwi Akhe. Kungani uMoya oNgcwele ungafakazanga ngabanye? Lawo, madoda abesenyameni, wonke abebizwa “ngeNkosi.” Ngaphandle kokuthi abe bizwani, umsebenzi wawumele ubukhona noqobo lwawo, kanti ubukhona noqobo lwawo kumele ukuthi angobani. Uqobo lwabo aluhlobani namagama abo; lumelwe yilokho olukushoyo, nalokho abakuphilile. ETestamenteni Elidala, bekungekho okuvelele ngokubizwa ngeNkosi, kanti umuntu ubengabizwa nganoma iyiphi indlela, kodwa ubuqobo bakhe nobuyena bemvelo yakhe bekungena kuguqulwa. Phakathi kwalabo boKristu bamanga, abaprofethi bamanga nabakhohlisi, abekho yini labo ababizwa ngoNkulunkulu? Kungani bengeyena uNkulunkulu? Ngenxa yokuthi abakwazi ukwenza umsebenzi kaNkulunkulu? Ngokwemvelo bangabantu, abakhohlisi babantu, hhayi uNkulunkulu, ngakho abanakho ukubonakala kukaNkulunkulu. Ingabe uDavide wayengabizwa ngeNkosi yini phakathi kwezizwe eziyishumi nambili? UJesu naye wayebizwa ngeNkosi, kungani kunguJesu yedwa owayebizwa ngoNkulunkulu osesimweni somuntu? Ngabe uJeremiya wayengaziwa njengeNdodana yomuntu naye? UJesu Yena, ngabe Naye wabe aziwa njengeNdodana yomuntu? Kungani uJesu wabethelwa endaweni kaNkulunkulu? Akukhona ukuthi uqobo Lwakhe lwaluhlukile? Akukhona ukuthi umsebenzi ayewenza wawuhlukile? Ngabe isihloko sinendaba? Yize uJesu wayebizwa nangokuthi uyiNdodana yomuntu, ubengowokuqala ukuba uNkulunkulu othathe umzimba womuntu, weza ukuzozithathela amandla, nokuphetha umsebenzi wokuhlenga. Lokhu kufakazela ukuthi wayengubani kanye nesimo sikaJesu esasingafani nesabanye ababebizwa nabo ngeNdodana yomuntu. Namuhla, ngubani owenu ongaba nesibindi sokuthi onke amazwi akhulunywe yilabo ababesetshenziswa nguMoya oNgcwele ebe evela kuMoya oNgcwele? Ngabe ukhona ongasho lezo zinto? Uma uzisho, kungani-ke incwadi yesiprofetho sika-Ezra yalahlwa, futhi kungani isenzeko esifanayo senziwa ezincwadini zalabo abangcwele nabaprofethi basendulo? Uma ngabe bonke bavele kuMoya oNgcwele manje kungani unesibindi sokukhetha ukwenza umathanda kanje? Ngabe uyafaneleka yini ukukhetha umsebenzi kaMoya oNgcwele? Izindaba eziningi ezazivela kwa-Israyeli nazo zalahlwa. Uma ngabe ukholelwa ukuthi le mibhalo yakudala yayivele kuMoya oNgcwele, kungani ke eminye yemibhalo yalahlwa? Uma ngabe yonke yayivele kuMoya oNgcwele, kufanele igcinwe yonke, ithunyelwe kubazalwane nodade ezinkonzweni ukuze bayifunde. Akufanele ukuba ikhethwe futhi ilahlwe ngentando yabantu; akulungile ukwenza njalo. Ukuthi ulwazi lukaPawulu noJohane beluxutshwe nokubona kwabo akusho ukuthi ulwazi lwabo luvela kuSathane, kodwa ukuthi nje bebenezinto ezivela olwazini lwabo ngokwabo nangokubona kwabo. Ulwazi lwabo belumayelana nesendlalela solwazi lwangempela lwangaleso sikhathi, ubani ongasho ngokuzethemba ukuthi konke kuvele kuMoya oNgcwele? Uma ngabe iVangeli lezincwadi ezine lonke livele kuMoya, manje kungani uMathewu, uMarku, uLuka noJohane besho izinto ezingefani ngomsebenzi kaJesu? Uma ungakholwa yilokhu, bheka izindaba eBhayibhelini ngendlela uPetru ayiphika ngayo kathathu iNkosi: Bonke behlukene, futhi omunye nomunye unezimpawu zakhe. Abaningi abangenalo ulwazi bathi, “UNkulunkulu onesimo somuntu futhi ungumuntu, ngakho kungenzeka amazwi awakhulumayo avela ngokuphelele kuMoya oNgcwele? Uma ngabe amazwi kaPawulu noJohane abexutshwe nentando yomuntu, khona-ke amazwi awakhulumayo ngempela awaxutshiwe nentando yomuntu?” Abantu abasho izinto ezinjalo bayizimpumputhe, futhi abanalo ulwazi! Funda ngokucophelela iVangeli ezincwadini ezine; funda ngalokho abakubhalile ngezinto ezenziwa nguJesu, namazwi awakhuluma. Incwadi ngayinye ibilula, yehlukile, futhi ngayinye ibinendlela ebona ngayo izinto. Uma ngabe konke obekubhalwe yilaba babhali balezi zincwadi kuvele kuMoya, kufanele kufane futhi kungaguquki. Kungani-ke kunomehluko? Ngabe umuntu akasona isilima esikhulu, ukungakuboni lokhu? Uma ngabe ucelwe ukuba ubeke ubufakazi ngoNkulunkulu, unganikeza buphi ubufakazi? Ngabe le ndlela yokwazi uNkulunkulu ingaba ubufakazi Kuye? Uma ngabe abanye bayakubuza, “Uma ngabe amarekhodi oJohane noLuka abexutshwe nentando yomuntu, ngabe amagama akhulunywe nguNkulunkulu wakho axutshwe nentando yomuntu?” Ungakwazi ukunikeza impendulo ecacile? Ngemva kokuba uLuka noMathewu bezwe amazwi kaJesu, babone nomsebenzi kaJesu bakhuluma ngalokho abakwaziyo, bebeka ngendlela yokukhumbula amanye amaqiniso enziwe nguJesu ngemininingwane. Ungasho ukuthi ulwazi lwabo lwembulwa ngokuphelele nguMoya oNgcwele? Ngaphandle kweBhayibheli, bekukhona abantu abaningi bakamoya ababenolwazi olungaphezulu kolwabo; kungani amazwi abo angathathwanga izizukulwane zamuva? Ngabe bona babengasetshenziswa nguMoya oNgcwele? Yazi ukuthi emsebenzini wanamuhla, angizikhulumeli ngokubona Kwami kusekwe esisekelweni somsebenzi kaJesu, kanti futhi angikhulumi ngolwazi Lwami oluqhathaniswa nesendlalelo somsebenzi kaJesu. Wenza msebenzi muni uJesu ngaleso sikhathi? Mina ngenza msebenzi muni namuhla? Engikwenzayo nengikushoyo akunasandulelo. Indlela engiyihambayo namuhla ayikaze ihanjwe ngaphambilini, ayikaze ihanjwe ngabantu bezinkathi nezizukulwane ezingaphambili. Namuhla, kuvuliwe, akuwona umsebenzi kaMoya lo? Yize kwakungumsebenzi kaMoya oNgcwele, abaholi bakudala bonke benza umsebenzi wabo phezu kwesisekelo sabanye; nokho, umsebenzi kaNkulunkulu uqobo Lwakhe wehlukile. Isigaba somsebenzi kaJesu sasifana: wavula indlela entsha. Ngenkathi efika washumayela iVangeli lombuso wezulu, wathi umuntu kufanele aguquke, avume izono. Ngemva kokuba uJesu eseqede umsebenzi Wakhe uPetru noPawulu nabanye baqala baqhubekisa umsebenzi kaJesu. Ngemva kokuba uJesu abethelwe esiphambanweni wenyukela ezulwini, bathunyelwa nguMoya ukushumayela iVangeli lesiphambano. Yize amazwi kaPawulu aphakanyiswa, nawo ayesekelwe esisekelweni esabekwa yilokhu uJesu akusho, njengokubekezela, uthando, ukuhlupheka, ukwemboza ikhanda, ukubhapathizwa noma ezinye izimfundiso okumele zilandelwe. Konke lokhu kwakusesisekelweni samazwi kaJesu. Babengakwazi ukuvula indlela entsha, ngoba bonke bebangabantu ababesetshenziswa nguNkulunkulu.

Amazwi nomsebenzi kaJesu ngaleso sikhathi ayengabambelelanga ezimfundisweni, futhi akenzanga umsebenzi Wakhe ngokomthetho weTestamente Elidala. Bekuya ngomsebenzi obufanele ukwenziwa eNkathini Yomusa. Usebenze ngokomsebenzi awubekile, ngokohlelo Lwakhe, nangokwenkonzo Yakhe; akasebenzanga ngokomthetho weTestamente Elidala. Ayikho into ayenza eyayihambelana nomthetho weTestamente Elidala futhi akezanga emsebenzini wokugcwalisa amazwi abaprofethi. Isigaba ngasinye somsebenzi kaNkulunkulu wawungenzelwanga ukugcwalisa izibikezelo zabaprofethi basendulo futhi akezanga ukuzohlala emfundisweni noma ukubona izibikezelo zabaprofethi basendulo ngenhloso. Kodwa izenzo Zakhe azithikamezanga izibikezelo zabaprofethi basendulo, noma zithikazise umsebenzi awenza ngaphambilini. Iphuzu elisemqoka emsebenzini Wakhe bekuwukungalandeli nanoma iyiphi imfundiso, nokwenza umsebenzi lowo Yena Ngokwakhe obekufanele ukuthi awenze. Ubengesiye umprofethi noma isanusi kodwa umenzi owayezele ukwenza umsebenzi owayefanele ukuwenza, ezele nokuzovula inkathi Yakhe entsha enze nomsebenzi Wakhe omusha. Kusobala, ngenkathi uJesu ezele ukuzokwenza umsebenzi Wakhe, wabuye wagcwalisa amazwi amaningi akhulunywa abaprofethi basendulo eTestamenteni Elidala. Kanjalo-ke nomsebenzi wanamuhla ugcwalise izibikezelo zabaprofethi basendulo beTestamente Elidala. Wukuthi nje angiphakamisanga “leya alimanaki endala ephuzi,” yilokho nje. Ngoba mningi umsebenzi okufanele ngiwenze, kunamazwi amaningi okufanele ngiwakhulume kini, futhi lo msebenzi namazwi abaluleke kakhulu kunokuchaza iziqeshana ezivela eBhayibhelini, ngoba umsebenzi ofana nalowo awubalulekanga kakhulu nokuthi ube yigugu kuwena futhi awukwazi ukukusiza noma ukukuguqula. Ngihlose ukwenza umsebenzi omusha hhayi ngenxa yokugcwalisa isiqeshana esivela eBhayibhelini. Uma ngabe uNkulunkulu weza kuphela emhlabeni ukugcwalisa amazwi abaprofethi basendulo beBhayibheli, manje-ke ubani omkhulu, uNkulunkulu osesimweni somuntu noma labo baprofethi basendulo? Manje, ngabe abaprofethi abaphethe uNkulunkulu, noma uNkulunkulu ophethe abaprofethi? Uwachaza kanjani lawa mazwi?

Ekuqaleni, ngesikhathi uJesu esafanele ukuthi enze inkonzo Yakhe ngokusemthethweni, njengabafundi ababemlandela, kwesinye isikhathi wayeya emihlanganweni, acule amaculo, adumise, afunde neTestamente Elidala ethempelini! Emva kokuba abhapathiziwe waphuma, uMoya wehlela Kuye ngokusemthethweni futhi waqala ukusebenza, wembula ukuthi ungubani kanye nomsebenzi okwakudingeka ukuba awenze. Ngaphambi kwalokhu, akekho owayazi ukuthi ungubani, ngaphandle kukaMariya, ngisho noJohane wayengazi. UJesu wayeneminyaka engama-29 ngesikhathi ebhapathizwa. Ngemva kokubhapathizwa Kwakhe, amazulu avuleka, izwi lathi: “Le iNdodana Yami ethandekayo, engithokozile ngayo.” Emva kokuba uJesu abhapathizwe uMoya oNgcwele waqala waba ufakazi Kuye ngale ndlela. Ngaphambi kokuba abhapathizwe eseneminyaka engama-29, wayephile impilo yomuntu ejwayelekile, edla uma kufanele, elala egqoka ngokufanele, akukho okwakukuyena okwakwehlukile kwabanye. Empeleni lokhu kwakusemehlweni abantu enyama. Kwesinye isikhathi Naye ubeba buthaka, kwesinye isikhathi Naye wayengakwazi ukwahlukanisa izinto, njengoba kubhaliwe eBhayibhelini: “Ukuhlakanipha Kwakhe kwakhula kanye nobudala Bakhe.” La mazwi akhombisa nje ukuthi wayenobuntu obujwayelekile nobuvamile, nokuthi wayengahlukile ngokunakekile kwabanye abantu abajwayelekile. Wakhula futhi njengomuntu ovamile, bekungekho lutho olukhethekile Ngaye. Kodwa wayengaphansi kokunakekelwa nokuvikelwa nguNkulunkulu. Ngemva kokubhapathizwa, waqala walingwa, lapho aqala khona ukwenza inkonzo Yakhe nokusebenza, wayenamandla, ukuhlakanipha, negunya. Lokhu akusho ukuthi uMoya oNgcwele awuzange usebenze Kuye ngaphambi kokubhapathizwa, noma wawungekho phakathi Kuye. Ngaphambi kokubhapathizwa Kwakhe uMoya oNgcwele wahlala ngaphakathi Kwakhe kodwa ubengakaqali ukusebenza ngokusemthethweni, ngoba kunemikhawulo lapho uNkulunkulu enza umsebenzi Wakhe, futhi ngaphezu kwalokho, abantu abajwayelekile banendlela ejwayelekile yokukhula. Umoya oNgcwele wawulokhu uhlala ngaphakathi Kwakhe. Ngenkathi uJesu ezalwa, wayehlukile kwabanye, kwavela inkanyezi yokusa, ngaphambi kokuzalwa Kwakhe, ingelosi yavela kuJosefa ngephupho yamtshela ukuthi uMariya uzozala usana lwesilisa, nokuthi ingane uyikhulelwe ngoMoya oNgcwele. Emva kokubhapathizwa kukaJesu, uMoya oNgcwele waqala umsebenzi Wakhe, kodwa lokhu kwakungasho ukuthi uMoya oNgcwele wayeqeda nje ukwehlela phezu kukaJesu. Inkulumo yokuthi uMoya oNgcwele wehlela Kuye njengejuba ibhekisele ekuqaleni kwenkonzo Yakhe ngokusemthethweni. UMoya kaNkulunkulu wawulokhu uNaye ngaphambili, kodwa wawungakaqali ukusebenza, ngoba isikhathi sasingakafiki. UMoya wawungakaqali ukusebenza ngokufufuzela. UMoya waba nobufakazi Kuye ngobhapathizo. Umoya waqala ukusebenza Kuye ngenkathi ephuma emanzini ngokusemthethweni, okwakhombisa ukuthi uNkulunkulu osesimweni somuntu uqalile ukugcwalisa inkonzo Yakhe, nokuthi useqalile umsebenzi wokuhlenga, okusho ukuthi iNkathi Yomusa isiqalile ngokusemthethweni. Ngakho kunesikhathi emsebenzini kaNkulunkulu, kungakhathalekile ukuthi wenza msebenzi muni. Ngemva kokubhapathizwa Kwakhe bekungekho guquko olutheni kuJesu; ubeselokhu esenyameni Yakhe yakuqala. Ukuthi nje uqale umsebenzi Wakhe waveza ukuthi ungubani, futhi wayegcwele igunya namandla. Ngale ndlela wayesehlukile kunakuqala. Ubuyena Bakhe bebuhlukile, okusho ukuthi kwaba khona inguquko ebalulekile esimweni Sakhe; lokhu kwabe kungubufakazi bukaMoya oNgcwele, futhi kwakungewona umsebenzi owenziwe ngumuntu. Ekuqaleni, abantu babengazi, base bazi kancane ngenkathi uMoya oNgcwele uba nobufakazi ngoJesu ngaleyo ndlela. Uma ngabe uJesu wayenze umsebenzi omkhulu ngaphambi kokuba uMoya oNgcwele ebe nobufakazi Ngaye kodwa ngaphandle kobufakazi bukaNkulunkulu Ngokwakhe, akukhathalekile ukuthi umsebenzi Wakhe mkhulu kanganani, abantu bebengeke bazi ukuthi ungubani ngoba iso lomuntu belingakwazi ukubona. Ngaphandle kwesinyathelo sobufakazi bukaMoya oNgcwele, akekho owayengambona njengoNkulunkulu othathe isimo somuntu. Uma, ngemva kokuba uMoya oNgcwele ube nobufakazi Ngaye, uJesu waqhubeka wasebenza ngendlela efanayo, ngaphandle komehluko, bekungeke kube nalowo mphumela, futhi kulokhu kukhonjiswa kakhulu nomsebenzi kaMoya oNgcwele. Ngemva kokuba uMoya oNgcwele ube nobufakazi, uMoya oNgcwele uye wafanela ukuzikhombisa, ukuze ubone kahle ukuthi unguNkulunkulu, ukuthi bekunoMoya kaNkulunkulu ngaphakathi Kwakhe; ubufakazi bukaNkulunkulu bebungebona obungalungile, lokhu kungakhombisa ukuthi ubufakazi Bakhe bebulungile. Uma ngabe umsebenzi wangaphambili nowangemuva kobufakazi bukaMoya oNgcwele ubufana, khona-ke inkonzo Yakhe yokuba sesimweni somuntu nomsebenzi kaMoya oNgcwele ngabe ungazange ugcizelelwe, ngalokho umuntu ngabe akakwazanga ukubona umsebenzi kaMoya oNgcwele ngoba bewungekho umehluko ocacile. Ngemva kokuba nobufakazi, uMoya oNgcwele kwafanela uvumele lobu bufakazi, ngalokho kwafanela ukuba abonakalise ukuhlakanipha negunya Lakhe kuJesu, okwakuhlukile kunokwezikhathi zakudala. Kusobala, lokhu bekungewona umphumela wokubhapathizwa; ukubhapathizwa kumane kungumgidi, ukubhapathizwa kwakuyindlela nje yokukhombisa ukuthi kwase kuyisikhathi sokuthi enze inkonzo Yakhe. Umsebenzi onjalo ubuwenzelwe ukuveza ngokusobala amandla amakhulu kaNkulunkulu, ukuveza ngokucacile ubufakazi bukaMoya oNgcwele, bese uMoya oNgcwele uba nesibopho salobu bufakazi kuze kube sekupheleni. Ngaphambi kokuba enze inkonzo Yakhe, uJesu walalela nezintshumayelo, washumayela, wahambisa ivangeli ezindaweni ezahlukene. Akazange enze umsebenzi omkhulu ngoba isikhathi sasingakafiki sokuthi angenza inkonzo Yakhe, nanokuthi ngoba uNkulunkulu wazifihla ngokuzithoba enyameni, wangenza msebenzi kwaze kwafika isikhathi. Akazange enze msebenzi ngaphambi kokubhapathizwa ngezizathu ezimbili: Esokuqala, yingoba uMoya oNgcwele wawungakehli ngokusemthethweni (okusho ukuthi, uMoya oNgcwele ubengakehliseli phezu kukaJesu amandla negunya lokwenza lowo msebenzi), noma ngabe wabe esazi ukuthi ungubani, uJesu wayengekwazi ukwenza umsebenzi ayehlose ukuwenza kamuva, ubezofanele alinde kuze kufike usuku Lwakhe lokubhapathizwa. Lesi bekuyisikhathi sikaNkulunkulu, futhi bekungekho noyedwa obengasiphikisa, ngisho noJesu imbala ubengeke ajivaze umsebenzi Wakhe. Kusobala, lokhu bekungukuzithoba kukaNkulunkulu nomthetho womsebenzi kaNkulunkulu uma ngabe uMoya kaNkulunkulu awuzange usebenze bekungekho owayengenza lo msebenzi. Okwesibili, ngaphambi kokuba abhapathizwe, ubengumuntu ovamile nojwayelekile, engahlukile kubantu abavamile nabajwayelekile, lolu olunye uphawu olukhombisa ukuthi uNkulunkulu onesimo sobuntu wayengowemvelo yasemhlabeni. UNkulunkulu othathe isimo somuntu azange aphikise izinhlelo zoMoya kaNkulunkulu; wasebenza ngendlela ehlelekile nangejwayelekile. Bekungemuva nje kokubhapathizwa lapho umsebenzi Wakhe waba negunya namandla. Okusho ukuthi, yize wayenguNkulunkulu othathe isimo somuntu akazange enze izenzo ezingesizo ezemvelo yasemhlabeni. Wakhula ngendlela efanayo njengabanye abantu abajwayelekile. Uma ngabe uJesu wayazi ukuthi ungubani, wayezokwenza umsebenzi omkhulu ezweni lonke ngaphambi kokubhapathizwa Kwakhe, futhi wayezohluka kubantu abajwayelekile, aziveze engumuntu ongavamile, kwase kungeke kudingeke ukuba uJohane enze umsebenzi wakhe, kodwa bekuzobuye kungabi nendlela kuNkulunkulu ukuba aqale isinyathelo esilandelayo somsebenzi Wakhe. Ngakho loku bekuzobonakalisa ukuthi lokho uNkulunkulu akwenzile kuhambe kabi, kumuntu bekuzoba sengathi uMoya kaNkulunkulu nenyama yesimo somuntu kaNkulunkulu. Akuvelanga emthonjeni munye. Ngakho, umsebenzi kaJesu oseBhayibhelini umsebenzi owenziwa ngemuva kokubhapathizwa Kwakhe. Umsebenzi owenziwa ngeminyaka emithathu. IBhayibheli alikubhalanga ukuthi wenzani ngaphambi kokuba abhapathizwe ngoba akawenzanga lo msebenzi ngaphambi kokuba abhapathizwe. Wayengumuntu ojwayelekile, emele umuntu ojwayelekile; ngaphambi kokuba uJesu enze inkonzo Yakhe, uwayengehlukile kubantu abejwayelekile futhi abanye bebangaboni mehluko Kuye. Kube nje ngemva kokuthi afinyelele eminyakeni engama-29 lapho uJesu wazi khona ukuthi kufanele aqedele isigaba somsebenzi kaNkulunkulu; kuqala, Yena uqobo Lwakhe ubengazi, ngoba umsebenzi owenziwa nguNkulunkulu bekungowemvelo. Uma wayeye emhlanganweni eSinagogeni eneminyaka eyishumi nambili, uMariya wayemfuna, wathi uma ephendula waphendula ngomusho owodwa ngendlela efanayo yanoma iyiphi ingane: “Mame! Awazi yini ukuthi kufanele ngibeke intando kaBaba ngaphezu kwakho konke?” Kokusobala, njengoba azalwa ngendlela kaMoya oNgcwele, wayengeke yini uJesu abe ngokhethekileyo ngendlela ethize? Kodwa ukukhetheka Kwakhe bekungasho ukuthi wayengenzi izinto ngokwemvelo, kodwa bekusho ukuthi wayethanda uNkulunkulu ukwedlula noma iyiphi ingane encane. Yize ayebonakala engumuntu, ukuthi wayengubani kwakukhethekile futhi kungafani nokwabanye. Kodwa, kwaba ngemuva kokubhapathizwa lapho ezwa khona esebenza Kuye uMoya oNgcwele, wezwa ukuthi unguNkulunkulu Ngokwakhe uqobo. Kube lapho efinyelela khona eminyakeni engama-33 lapho abona khona ukuthi uMoya oNgcwele uhlose ukwenza umsebenzi wokubethelwa Ngaye. Eseneminyaka engama-32, wayezele ukuzokwazi amaqiniso angaphakathi, njengoba kubhaliwe eVangelini ngokukaMathewu: “USimoni Petru wase ephendula futhi wathi, unguKristu, iNdodana kaNkulunkulu ophilayo. … Kusukela ngaleso sikhathi uJesu waqala ukukhombisa abafundi bakhe, ukuthi ufánele aye kanjani eJerusalema, futhi ahlushwe abadala nabapristi abakhulu nababhali, futhi abulawe, bese uvuswa futhi ngosuku lwesithathu.” Akazange azi ngaphambili umsebenzi obekufanele awenze, kodwa ngesikhathi esithize. Akazange azi ngokuphelele ngenkathi esanda kuzalwa; uMoya oNgcwele wasebenza kancane kancane Kuye, futhi bekunenqubo kulo msebenzi. Uma, ukusuka ekuqaleni, ubese azi ukuthi unguNkulunkulu, noKristu neNdodana yomuntu enguNkulunkulu onesimo somuntu, ukuthi wayezofeza umsebenzi wokubethelwa, kungani ayengazange asebenze ngaphambili? Kungani kwaba ngemuva kokutshela abafundi Bakhe ngenkonzo Yakhe uJesu lapho aqala ukuba lusizi uJesu, wakhuleka ngobuqotho ngalokhu? Kungani uJohane amvulela indlela wambhapathiza ngaphambi kokuqonda izinto eziningi abengaziqondi? Lokhu kubonisa ukuthi bekungumsebenzi kaNkulunkulu onesimo somuntu enyameni, ngakho ukuze aqonde, futhi azuze, bekunenqubo, ngoba wayenguNkulunkulu othathe isimo somuntu, umsebenzi Wakhe wawuhlukile kulowo owawenziwa nguMoya ngqo.

Isinyathelo ngasinye somsebenzi kaNkulunkulu silandela indlela eyodwa, kanjalo necebo lokuphatha likaNkulunkulu leminyaka eyizinkulungwane eziyisithupha, isinyathelo ngasinye salandelwa eduze esinye, ukusukela esisekelweni somhlaba kuze kube kunamuhla. Uma ngabe ubengekho obezolungisa indlela bekungeke kube khona ozolandela, njengoba bekhona labo abalandelayo, bakhona nalabo abalungisa indlela. Ngale ndlela umsebenzi uyanikezelana, ngezinyathelo ezilandelanayo. Isinyathelo sinye silandela esinye, futhi ngaphandle komunye ozovula indlela kuzoba nzima ukuqala umsebenzi futhi uNkulunkulu ubengeke abe nendlela yokuqhubekisa umsebenzi Wakhe. Asikho isinyathelo esiphikisa esinye, futhi ziyalandelana ukwakha uhlelo; konke lokhu kwenziwa ngoMoya munye. Kunganakiwe ukuthi omunye uqala umsebenzi noma uyawuphetha akubonisi ukuthi ungubani. Akulona yini iqiniso lokhu? UJohane uvule indlela, uJesu waqhubeka, kungabe lokhu kusho ukuthi uJesu ungaphansi kunoJohane? UJehova wenza umsebenzi Wakhe ngaphambi kukaJesu, ngabe singasho ukuthi uJehova mkhulu kunoJesu? Noma ngabe baqala umsebenzi noma bayawuqhubekisa akubalulekile lokho; okubalulekile ingqikithi yomsebenzi wabo, kanye nalokho okuwumele. Akulona yini iqiniso lokhu? Njengoba uNkulunkulu wayefisa ukusebenza phakathi kwabantu, kwakufanele aveze labo abozokwenza umsebenzi wokulungisa indlela. Ngenkathi uJohane eqala ukushumayela, wathi “Lungisani indlela yeNkosi, yenzani izindlela Zayo ziqonde.” “Phendukani: ngokuba umbuso wezulu usondele.” Ukhuluma kanjalo ukusuka ekuqaleni, kungani akwazi ukusho lawa mazwi ngokohlelo lolo lawa mazwi akhulunywa ngalo, nguJohane owakhuluma ivangeli lombuso wezulu kuqala, bese kuba uJesu owalandela ngemuva. Ngokwemiqondo yabantu bekunguJohane owavula indlela entsha, futhi kusobala ukuthi uJohane wayemkhulu kunoJesu kodwa uJohane akashongo ukuthi wayenguKristu noNkulunkulu akazange abe nobufakazi Ngaye njengeNdodana ethandekayo kaNkulunkulu, kodwa wamsebenzisa nje ukuvula indlela, nokulungisa indlela eyilungisela iNkosi. Walungisela uJesu indlela kodwa akakwazanga ukusebenzela uJesu. Yonke imisebenzi yomuntu yayigcinwe nguMoya oNgcwele.

ENkathini yeTestamente Elidala bekunguJehova ohola indlela, nawo wonke umsebenzi owenziwa kwa-Israyeli. UMose wenza lo msebenzi emhlabeni futhi ukusebenza kwakhe kubalwa njengokubambisana nabantu. Ngaleso sikhathi, nguJehova owakhuluma ebiza uMose, wamphakamisa phakathi kwabantu bakwa-Israyeli, wamenza ukuba abaholele ehlane bese beqhubekela eKhanani. Lo kwakungewona umsebenzi kaMose ngokwakhe, kodwa lowo owawuqondiswa nguJehova uqobo. Ngakho uMose angeke abizwe ngoNkulunkulu. UMose wethula nomthetho kodwa lo mthetho wawubekwe uJehova Ngokwakhe. Kwakuwukuthi nje wenza ukuthi ukhulunywe nguMose. UJesu naye wenza imithetho wachitha umthetho weTestamente Elidala wabeka imithetho yeNkathi Entsha. Kungani uJesu enguNkulunkulu Ngokwakhe? Ngoba lezi akuzona izinto ezifanayo. Ngaleso sikhathi, umsebenzi owawenziwe nguMose awuzange umele inkathi, futhi awuvulanga indlela entsha. Wayeholwa ngaphambili nguJehova futhi waba ulowo osetshenziswa nguNkulunkulu. Ngenkathi uJesu efika, uJohane wenza umsebenzi wokulungisa indlela waqala washumayela ivangeli lombuso weZulu (uMoya oNgcwele waqala lokhu). Lapho uJesu efika, wenza umsebenzi Wakhe owawuqondene Naye, kodwa kwakunomehluko omkhulu phakathi komsebenzi Wakhe nomsebenzi kaMose. U-Isaya naye wakhuluma iziphrofetho eziningi, kodwa kungani wayengeyena uNkulunkulu ngokwakhe? UJesu akakhulumanga iziprofetho eziningi, kodwa kungani wayengesiyena uNkulunkulu Ngokwakhe? Akekho owaba nesibindi sokuthi umsebenzi kaJesu ngaleso sikhathi wavela wonke kuMoya oNgcwele, noma abe nesibindi sokuthi uvele ngentando yomuntu, noma kwakungumsebenzi kaNkulunkulu uqobo Lwakhe ngokuphelele. Umuntu wayengenayo indlela yokuhlaziya izinto ezinjalo. Kungashiwo ukuthi u-Isaya wenza umsebenzi othize wakhuluma iziprofetho ezithize, nokuthi konke kuvele kuMoya oNgcwele, akuvelanga ngqo ku-Isaya ngokwakhe kodwa bekuyizambulo ezivela kuJehova. UJesu akenzanga umsebenzi omkhulu, futhi akakhulumanga amazwi amaningi, noma akhulume iziprofetho eziningi. Kumuntu, ukushumayela Kwakhe akuzange kudunyiswe, kodwa ubenguNkulunkulu Ngokwakhe, futhi lokhu akuqondakali kumuntu. Akekho oke wakholelwa kuJohane noma ku-Isaya noma kuDavide noma kube khona oke wababiza ngoNkulunkulu noma uDavide uNkulunkulu noma uJohane uNkulunkulu akekho oke wakhuluma kanjalo kanti uJesu kuphela oke wabizwa ngoKristu. Lokhu kuhlela kwenziwe ngokobufakazi bukaNkulunkulu, ngomsebezi awenzile nenkonzo ayenzile. Mayelana namadoda amakhulu eBhayibhelini—u-Abrahama, uDavide, uJoshuwa, uDaniyeli, u-Isaya, uJohane noJesu—ngemisebenzi abayenzile, ungasho ukuthi ngubani uNkulunkulu uqobo Lwakhe, nokuthi yibaphi abaphostoli. Ngubani owasetshenziswa nguNkulunkulu, uNkulunkulu Yena wayengubani Ngokwakhe, bahlukaniswa batholwe ngesimo nangohlobo lomsebenzi abawenzile. Uma ngabe uyehluleka ukusho umehluko, lokhu kusho ukuthi awukwazi ukuthi kushoni ukukholelwa kuNkulunkulu, UJesu unguNkulunkulu ngoba wakhuluma amazwi amaningi, wenza nomsebenzi omningi ikakhulu ukukhombisa kwakhe izimangaliso eziningi. Kanjalo noJohane, naye, wenza umsebenzi omningi wakhuluma amazwi amaningi kanjalo noMose, kungani babengabizwa ngoNkulunkulu? U-Adamu wayedalwe nguNkulunkulu uqobo Lwakhe; kungani ayengabizwa ngoNkulunkulu, kunokuba abizwe nje ngesidalwa kuphela? Uma umuntu ethi kuwe, “Namuhla, uNkulunkulu wenze umsebenzi omningi, futhi wakhuluma amazwi amaningi; unguNkulunkulu uqobo Lwakhe. Manje ngisho noMose ngokwakhe wakhuluma amazwi amaningi, Naye kumele abe uNkulunkulu Ngokwakhe!” kumele ubabuze kanje nabo, “Ngaleso sikhathi, kungani uNkulunkulu abeka ubufakazi ngoJesu, hhayi ngoJohane njengoNkulunkulu Uqobo? Ngabe uJohane akandulelanga uJesu? Ubani owayemkhulu, umsebenzi kaJohane noma okaJesu? Kumuntu, umsebenzi kaJohane ubonakala umkhulu kunokaJesu, kodwa kungani uMoya oNgcwele ubeka ubufakazi bukaJesu, hhayi obuka Johane?” Kwenzeka into efanayo namuhla! Ekuqaleni uMose wahola abantu bakwa-Israyeli, uJehova wakhuluma naye phakathi kwamafu. UMose akazange akhulume ebhekise ngqo kodwa wayeholwa ngqo nguJehova. Lo bekungumsebenzi wakwa-Israyeli weTestamente Elidala. UMose wayengenawo uMoya, noma ubuNkulunkulu. Ubengeke awenze lo msebenzi, ngakho kunomehluko omkhulu phakathi kwalokho okwenziwe nguye nalokho okwenziwe nguJesu. Lokho kwenziwa wukuthi umsebenzi ababewenza bewungafani! Noma ngabe umuntu usetshenziswa nguNkulunkulu, noma ngumprofethi, umphostoli noma uNkulunkulu Ngokwakhe kungahlukaniswa ngohlobo lomsebenzi awenzayo futhi lokho kuzoqeda ukungabaza kwakho. EBhayibhelini kulotshiwe ukuthi iWundlu kuphela elingavula “izimpawu eziyisikhombisa”. Eminyakeni edlule, bekukhona abahlahli abaningi bemibhalo engcwele phakathi kwalabo bantu abakhulu, manje ungasho ukuthi bonke bayiWundlu? Ungasho ukuthi izincazelo zabo zivela kuNkulunkulu? Bangabahlahli nje; abanabo ubuWundlu. Bangafanela kanjani ukuvula izimpawu eziyisikhombisa? Yiqiniso ukuthi “YiWundlu kuphela elingavula izimpawu eziyisikhombisa,” kodwa angeke eze ukuzovula izimpawu eziyisikhombisa kuphela; asikho isidingo kulo msebenzi, wenzeka ngokuqondana. Uwazi kahle umsebenzi Wakhe; ngabe kuyadingeka Kuye ukuba achithe isikhathi esiningi etolika imibhalo? Ngabe kufanele ukuba “iNkathi YeWundlu Litolika Imibhalo” inezelwe emsebenzini weminyaka eyizinkulungwane eziyisithupha? Uza ukuzokwenza umsebenzi omusha, kodwa unikeza nangezambulo ngomsebenzi wezikhathi ezedlule, ukwenza abantu baqonde iqiniso lomsebenzi weminyaka eyizinkulungwane eziyisithupha. Asikho isidingo sokuchaza iziqeshana eziningi ezivela eBhayibhelini; umsebenzi wanamuhla omqoka, yilokho okubalulekile. Ufanele ukwazi ukuthi uNkulunkulu akezi ukuzovula izimpawu eziyisikhombisa kodwa ukwenza umsebenzi wensindiso.

Wazi kuphela ukuthi uJesu uzokwehla ngezinsuku zokugcina, kodwa uzokwehla kanjani ngempela? Isoni esifana nawe, esisanda kuhlengwa, futhi esingakaguquki, noma sapheleliswa nguNkulunkulu, ungayifuna inhliziyo kaNkulunkulu? Nina, enisenobumina bakudala, kuyiqiniso ukuthi nisindiswe nguJesu, nokuthi anibaliwe njengezoni ngenxa yensindiso kaNkulunkulu, kodwa lokhu akufakazeli ukuthi aninasono, nokuthi aningcolile. Ningaba ngcwele kanjani uma ningakaguquki? Ngaphakathi kini, nigcine ukungcola, ubugovu nokudelela, kodwa nisafuna ukwehla noJesu—ngabe ninenhlanhla! Niphuthwe isinyathelo ekukholweni kwenu kuNkulunkulu: Nihlengiwe nje, kodwa anikaguquki. Ukuthi nifune inhliziyo kaNkulunkulu, uNkulunkulu kufanele azenzele Ngokwakhe umsebenzi wokukuguqula nowokukuhlanza; uma uhlengiwe kuphela, ngeke ukwazi ukuzuza ukungcweliswa. Ngale ndlela ngeke ukulungele ukwabelana ngezibusiso ezinhle zikaNkulunkulu ngoba weqe isinyathelo emsebenzini kaNkulunkulu sokuphatha umuntu, okuyisinyathelo esisemqoka sokuguqulwa nokupheleliswa. Manje-ke wena, soni esisanda kuhlengwa, awukwazi ukuthola ifa likaNkulunkulu ngqo.

Ngaphandle kokuqala kwesigaba salo msebenzi omusha, ngubani owaziyo ukuthi nina bavangeli, bashumayeli, bahlahli nalawo madoda amakhulu ningahamba nifikephi! Ngaphandle kokuqala kwalesi sigaba esisha somsebenzi, lokho okhuluma ngakho akusasetshenziswa! Kungabe ukwenyukela esihlalweni sobukhosi, noma kulungiswa isimo sokuba yinkosi; ukuphika ubumina noma ukuthelisa umzimba wakho; ngokubekezela noma ngokufunda izifundo kuzo zonke izinto; kungaba ukuzithoba noma uthando. Akukhona yini ukucula iculo elifanayo elidala? Ukubiza into eyodwa ngegama elehlukile! Ngokwemboza ikhanda nokuhlephula isinkwa noma ukubeka izandla, uthandaze, uphilise abagulayo nokukhipha amadimoni. Ngabe ukhona umsebenzi omusha? Ngabe kukhona okubhekiwe okuyintuthuko? Uma uqhubeka uhola ngale ndlela, uzolandela izimfundiso ngokuphuphutheka noma uhlale ngokuguquka. Ukholelwa wukuthi umsebenzi Wakho uphakeme, kodwa awazi ukuthi waphumelela wonke waze wafundisa yilawo “madoda amadala.” Akubona ubufakazi balawa madoda amadala ngaphambi kokuba ashone? Ucabanga ukuthi izenzo zakho zedlula lezo zabaphostoli nabaprofethi bezizukulwane ezedlule nokuthi zingedlula zonke izinto? Ukuqala kwalesi sigaba somsebenzi kulethe isiphetho ekudumiseni kwakho ubufakazi bomsebenzi ka-Lee wokufuna ukuba yinkosi akhuphukele esihlalweni sobukhosi, ukuvimbela ukuzikhulisa nokuvunguza, ukuze ungakwazi ukuthinta kulesi sigaba somsebenzi. Ngaphandle kwalesi sigaba somsebenzi, ungacwila ushone phansi lapho ungeke usahlengeka. Kunokuningi, okudala kakhulu phakathi kwenu! Ngenhlanhla, umsebenzi wanamuhla ukubuyisile; ngaphandle kwalokho, ubani owaziyo ukuthi iyiphi indlela obuzoyithatha! Njengoba uNkulunkulu enguNkulunkulu ohlala emusha ongasoze aba mdala, kungani ungafuni izinto ezintsha? Kungani uhlala ezintweni ezindala? Ngakho, ukwazi umsebenzi kaMoya oNgcwele namuhla kubaluleke kakhulu!


Abaphelelisiwe Kuphela Abangaphila Impilo Enohlonze

Eqinisweni, umsebenzi owenziwa manje owokuthi abantu bafulathele uSathane, bafulathele ukhokho wabo omdala. Zonke izahlulelo ngezwi zihlose ukudalula isimo esikhohlakele sesintu nokwenza abantu baqonde isiqu sempilo. Lezi zahlulelo eziphindaphindiwe zonke zigwaza izinhliziyo zabantu. Isahlulelo ngasinye sinomthelela ngqo emphumeleni wabo kanti sihloselwe ukudala amanxeba ezinhliziyweni zabo khona bezoyeka zonke lezo zinto ngaleyo ndlela bagcine beyazi impilo; bazi lo mhlaba ongcole kangaka, futhi bazi ubuhlakani bukaNkulunkulu nokuba nguSomandla futhi bazi lesi sintu esonakaliswe nguSathane. Ngokwanda kwalolu hlobo lwesijeziso nesahlulelo, yilapho inhliziyo yomuntu ingalimala kakhulu futhi yilapho umoya wakhe ungaphaphanyiswa. Ukuphaphamisa imimoya yalaba bantu abakhohlakele ngokweqile futhi abakhohliswe ngokujulile, yinhloso yalolu hlobo lokwahlulela. Umuntu akanamoya, okusho ukuthi, umoya wakhe wafa kudala kanti akazi ukuthi kukhona iZulu, akazi ukuthi kukhona uNkulunkulu futhi akazi nangempela ukuthi uyazabalaza egodini lokufa; kungenzeka kanjani ukuthi azi ukuthi uphila kulesi sihogo esibi emhlabeni? Kungenzeka kanjani ukuthi azi ukuthi lesi sidumbu sakhe esibolayo sinani, ngenxa yokukhohlakala kukaSathane, sesiwele eHayidesi yokufa? Kungenzeka kanjani ukuthi azi ukuthi yonke into emhlabeni yoniwe yisintu nokuthi ngeke iphinde ilungiseke? Futhi kungenzeka kanjani ukuthi azi ukuthi uMdali uze emhlabeni namhlanje ukuzofuna idlanzana labantu abakhohlakele angabasindisa? Nangemva kokuba umuntu esezwe yonke inhlobo yokucwengwa nokwahlulelwa, isazela sakhe esifiphele, asithinteki nakancane, futhi sicishe singakwazi nhlobo ukuphendula. Isintu sikhohlakele ngokweqile! Lolu hlobo lokwahlulelwa lufana nesichotho esinesihluku esisuka esibhakabhakeni, luwusizo olukhulu kakhulu kumuntu. Ngaphandle kokwahlulela abantu kanje, ngabe akukho mphumela futhi bekuyoba nzima kakhulu ukusindisa abantu kuleliwa losizi. Ngaphandle kwalo msebenzi, bekuzoba nzima kakhulu ukuthi abantu baphume eHayidesi ngoba izinhliziyo zabo kade zafa kudala kanye nemimoya yabo kudala yaxovwa ngezinyawo nguSathane.Ukusindisa wena osubishe ekujuleni kokonakala kudinga ukuthi umenyezwe kanzima, wahlulelwe ngomfutho, yilapho-ke kuphela leyo nhliziyo yakho ebanda qa iyophaphama.

Inyama yakho, izifiso zakho eziwukumosha, umhawu wakho, inkanuko yakho kwakhele kwajula kuwe. Lezi zinto zilawula inhliziyo yakho njalo njalo ngendlela yokuthi awunamandla okulahla lelijoka laleyo micabango elwayo futhi ephuphile. Awufisi ukushintsha isimo sakho samanje, ube futhi ungafisi ukuphunyuka ekuqhutshweni ubumnyama. Umane uboshiwe yilezo zinto. Noma ngabe wazi ukuthi impilo enje ibuhlungu nokuthi izwe elinje limnyama kakhulu, kodwa namanje, akukho namunye wenu onesibindi sokushintsha impilo yalolu hlobo. Ulangazelela nje kuphela ukuphunyuka kule nhlobo yempilo yangempela, ukukhulula imiphefumulo yenu enhluphekweni, futhi uphile endaweni enoxolo, nenjabulo nefana nezulu. Awuzimisele ukubhekana nobunzima bokushintsha impilo yakho yamanje; ube futhi ungafuni ukucinga phakathi kwalokhu kwahlulelwa nesijeziso impilo okufuneka ungene kuyo. Kunalokho, uphupha amaphupho angenakwenzeka nhlobo, ngaleliya zwe elihle ngaphesheya kwenyama. Impilo oyifisayo yile ongayithola kalula nje ngaphandle kokuzwa ubuhlungu. Lokho ngeke kwenzeke nhlobo! Ngoba lokhu onethemba lakho, akuve kuwukuphila impilo enohlonze enyameni nokuzuza iqiniso ekuqhubekeni kwempilo, okungukuthi, ukuphilela iqiniso kanye nokumela ubulungiswa. Lokho akukona ongakubuka njengempilo ehlabahlosile, ewubukhazikhazi. Uzwa sengathi lena ngeke kube impilo enobukhazikhazi noma enohlonze. Ngokubuka kwenu, ukuphila impilo enjalo bekuyozwakala kungenabulungiswa! Nanoma usemukela lesi sijeziso namhlanje, kodwa empeleni okulandelayo akukona ukuzuza iqiniso, noma ukuphila iqiniso njengamanje, kodwa ukuba ungene empilweni enenjabulo ngale kwenyama, emuva kwalokhu. Awuhambi ufunana neqiniso, awumeli iqiniso, futhi awuphileli iqiniso. Awuphokophelele ukungena namuhla, kodwa kunalokho uhlala ucabanga “ngelinye ilanga”, ubheke esibhakabhakeni esiluhlaza, ukhala izinyembezi ezinomunyu, futhi ulindele ukuthathwa uyiswe ezulwini ngelinye ilanga. Awazi ukuthi lokhu kucabanga kwakho akuhambisani neqiniso? Ulokhu ucabanga ukuthi uMsindisi onomusa ongapheli nozwelo uyofika nakanjani, ngolunye usuku akuthathe ahambe nawe, wena obekezelele ubunzima nokuhlupheka kulo mhlaba, nanokuthi uyokuphindiselela nakanjani, wena okade uhlukunyezwa noma ucindezelwe. Awugcwele isono na? Uwena wedwa oke wahlupheka kulomhlaba? Wena uqobo uwele endaweni kaSathane, wahlupheka, kepha usadinga ukuthi uNkulunkulu akuphindiselele? Labo abangakwazi ukwenelisa imigomo kaNkulunkulu—ngabe uNkulunkulu usadinga ukukuphindiselela ngempela? Labo abangakholelwa kuNkulunkulu osenyameni—ababona yini abaphikikristu? Izenzo zakho ezinhle zisho ukuthini? Zingayithatha indawo yenhliziyo ekhonza uNkulunkulu? Awukwazi ukuthola izibusiso zikaNkulunkulu ngokuthi nje wenze izenzo ezinhle futhi uNkulunkulu angeke akuphindiselele ngenxa yokuthi kade uhlukunyezwa noma ucindezelwe. Labo abakholelwa kuNkulunkulu kodwa bebe bengamazi, kodwa abenza izenzo ezinhle—nabo abajeziswa ndawonye ngokufana na? Ukholelwa kuNkulunkulu nje kuphela, ufuna uNkulunkulu akulungisele futhi akuphindiselele ngamaphutha enziwe kuwe, futhi ufuna uNkulunkulu akunike intuba yokuphuma enhluphekweni yakho. Kodwa uyenqaba ukulalela iqiniso; ube futhi ungalilangazelele ukuliphila iqiniso.Ngeke-ke nakancane uphunyuke kule mpilo enzima engenalutho. Kunalokho, lapho usaphila impilo yakho enyameni nempilo yakho yesono, ubheka ngokulangazelela kuNkulunkulu ukuthi alungise izikhalazo zakho bese embula inkungu yokuphila kwakho. Lokhu kungenzeka kanjani? Uma uneqiniso, ungamlandela uNkulunkulu. Uma umphilela, ungaba isibonakaliso sezwi likaNkulunkulu.Uma unempilo, ungasithokozela isibusiso sikaNkulunkulu. Labo abaneqiniso bangathokozela isibusiso sikaNkulunkulu. UNkulunkulu uyaqinisekisa ngokulungisela labo abamthanda ngokuphelele futhi bebekezelela ubunzima nezinhlupheko, hhayi labo abazithanda bona nje kuphela futhi asebengene ekukhohlisweni nguSathane. Kungaba khona kanjani ukulunga kulabo abangalithandi iqiniso? Kungaba khona kanjani ukulunga kulabo abathanda inyama nje kuphela? Ukulunga nobuhle konke akuphathelene yini neqiniso? Akuve kubekelwe kuphela, labo abamthanda ngenhliziyo yonke uNkulunkulu? Labo abangalithandi iqiniso futhi bemane beyizidumbu ezibolayo nje akuve bonke laba bantu bequkethe ububi nje? Labo abangakwazi ukuphila iqiniso—abazona bonke izitha zeqiniso? Kuthiwani ngawe?

Uma ungaphunyuka kula mathunzi obumnyama futhi uzihlukanise nalezo zinto ezingcolile, uma ubungaba ngcwele, kusho ukuthi uneqiniso. Akusho ukuthi ubuwena bemvelo bushintshile, kodwa kusho ukuthi uyakwazi ukwenza iqiniso futhi uyakwazi ukushiya phansi inyama. Yilokhu labo asebehlanziwe abanakho. Inhloso esemqoka yomsebenzi wokunqoba, ukuhlanza isintu ukuze umuntu abe neqiniso, ngoba njengamanje umuntu uqonda iqiniso elincane kakhulu! Ukwenza umsebenzi wokunqoba kulaba bantu kunokubaluleka okukhulu kakhulu. Nonke niwele ngaphansi kokuqhutshwa ubumnyama nalimala kakhulu. Inhloso yalo msebenzi ukukusiza ukuthi wazi imvelo yomuntu bese ngaleyo ndlela uphile iqiniso. Ukupheleliswa yinto zonke izidalwa ezidaliwe okufanele ziyamukele. Uma umsebenzi walesi sigaba uphathelene nokuphelelisa abantu nje kuphela, ngakho ungenziwa eNgilandi, noma eMelika noma kwa-Israyeli; ungenziwa kubantu banoma isiphi isizwe. Kodwa umsebenzi wokunqoba uyakhetha. Isinyathelo sokuqala somsebenzi wokunqoba sithatha isikhathi esifishane; esikakhulukazi, sizosetshenziswa ukuhlambalaza uSathane futhi kunqotshwe umhlaba jikelele. Lowo umsebenzi wokuqala wokunqoba. Umuntu angathi nanoma isiphi isidalwa esikholelwa kuNkulunkulu singapheleliswa ngoba ukupheleliswa kuyinto umuntu angayizuza kuphela emuva koshintsho oluthathe isikhathi eside. Kodwa ukunqotshwa kuhlukile. Isibonelo nesifanekiso sokunqotshiwe kufanele kube osele emuva kunabo bonke, ophila ebumnyameni obunzulu, futhi olulazeke kunabo bonke, ongazimisele neze ukwemukela uNkulunkulu, futhi oyihlongandlebe kunabo bonke. Lolu uhlobo lomuntu ongafakazela ukuthi wanqotshwa. Inhloso esemqoka yomsebenzi wokunqoba ukwehlula uSathane. Inhloso esemqoka yokuphelelisa abantu, ngakolunye uhlangothi, ukuzuza abantu. Eyokwenza ukuthi abantu babe nobufakazi emuva kokunqotshwa bokuthi lo msebenzi wokunqoba ubekwe lapha, phezu kwabantu abanjengani. Laba bantu abanqotshiwe bazosetshenziswa ukufeza inhloso yokudumaza uSathane. Ngakho-ke, iyini indlela yokunqoba esemqoka? Ukujezisa, ukwahlulela, ukuqalekisa, nokwembula—ukusebenzisa isimo esilungile ukunqoba abantu ukuze bakholiseke ngenxa yesimo esilungile sikaNkulunkulu. Ukusebenzisa iqiniso lezwi kanye nokusebenzisa igunya lezwi, ukunqoba abantu nokubenza bakholwe ngokuphelele—lokhu kusho ukunqotshwa. Labo asebephelelisiwe abazuzi nje ukuthi bakwazi ukulalela emuva kokunqotshwa, kodwa bayakwazi nokuba nolwazi lomsebenzi wokwahlulela, bashintshe izimo zabo bese bazi uNkulunkulu. Bezwa indlela yokuthanda uNkulunkulu, baphinde bagcwaliswe ngeqiniso. Bayazi ukuthi bangawenza kanjani umsebenzi kaNkulunkulu, bayakwazi ukuhluphekela uNkulunkulu, banentando yabo ngokwabo. Abaphelelisiwe yilabo abanokuqonda kwangempela ngeqiniso ngenxa yokuthi sebeke bazizwela izwi likaNkulunkulu. Abanqotshiwe yilabo abaziyo ngeqiniso kodwa abakayemukeli incazelo yangempela yeqiniso.Emuva kokunqotshwa, bayalalela, kodwa ukulalela kwabo konke kungenxa yokwahlulelwa abakutholile. Abanakuqonda nhlobo ngencazelo yangempela yamaqiniso amaningi. Bayalamukela iqiniso ngomlomo kodwa abakalizwa iqiniso. Umsebenzi owenziwa kulabo abapheleliswayo uhlanganisa ukujeziswa nokwahlulelwa, kanye nokuphiwa impilo. Umuntu okwazisayo ukungena eqinisweni umuntu ozopheleliswa. Umehluko phakathi kwalabo asebephelelisiwe kanye nalabo abanqotshiwe usekutheni bayangena yini eqinisweni. Labo abaqonda iqiniso, bangena eqinisweni, futhi baphila iqiniso, bangabaphelelisiwe; labo abangaliqondi iqiniso, abangeni eqinisweni, okungukuthi, labo abangaliphili iqiniso, bangabantu abangeke bapheleliswe. Uma abantu abanjalo sebekwazi manje ukulalela ngokuphelele, ngakho-ke banqotshiwe. Uma labo abanqotshiwe bengalifuni iqiniso—uma belandela kodwa bengaliphili iqiniso, uma belibona futhi belizwa iqiniso kodwa bengakukhuthazi ukuliphila iqiniso—ngeke bapheleliswe. Labo abazopheleliswa benza iqiniso ngendlela yokupheleliswa, okusho ukuthi, benza iqiniso elitholakala endleleni yokupheleliswa. Ngalokhu, bafeza intando kaNkulunkulu futhi baphelelisiwe. Noma ubani olandelayo kuze kube sekugcineni ngaphambi kokuba umsebenzi wokunqoba uqedwe ungonqotshiwe, kodwa angeke kuthiwe ungophelelisiwe. Abaphelelisiwe kusho labo, okuthe, emuva kokuthi umsebenzi wokunqotshwa sewuphelile, bama baqina ekuhluphekeni futhi baliphila iqiniso. Okwenza umehluko phakathi kokunqotshwa nokupheleliswa umehluko ezinyathelweni zokusebenza nomehluko ezingeni abantu abaqonda nabangena ngalo eqinisweni. Bonke labo abangakayiqali indlela yokupheleliswa, okuchaza labo abangenalo iqiniso, bayochithwa ekugcineni. Yilabo kuphela abaneqiniso futhi abaphila iqiniso abangazuzwa ngokuphelele nguNkulunkulu. Okungukuthi, labo abaphila umfanekiso kaPetru bangabaphelelisiwe, lapho bonke abanye bengabanqotshiwe. Umsebenzi owenziwa kubo bonke labo abanqotshwayo, umane uhlanganisa ukuqalekisa, ukujezisa, ukukhombisa intukuthelo, kanti okuza kubona ukulunga neziqalekiso nje. Ukusebenza kumuntu onje ukwembula ngokusobala—ukwembula isimo esikhohlakele phakathi kuye ukuze asibone ngokwakhe futhi akholiseke. Uma umuntu eselalela ngokuphelele, umsebenzi wokunqoba uyaphela. Ngisho noma abantu abaningi bengazami ukuqonda iqiniso, umsebenzi wokunqoba uyobe usuphelile.

Kunemibandela okufanele uyigcine uma uzopheleliswa. Ngokuzimisela kwakho, ukubekezela kwakho, kanye nonembeza wakho, nangokuphokophela kwakho, uzokwazi ukuyizwa impilo, uphinde ugcwalise intando kaNkulunkulu.Lezi izinto ezifuneka uma ungena, futhi lokho okufunekayo endleleni eya ekuphelelisweni. Umsebenzi wokupheleliswa ungenziwa kubo bonke abantu.Wonke umuntu ophokophela ekufuneni uNkulunkulu angapheleliswa futhi unethuba nezinto ezifunekayo nolwazi lokuthi apheleliswe. Ayikho imithetho eqinile lapha.Ukuthi umuntu angapheleliswa yini kuncike ikakhulukazi kulokho umuntu aphokophela ukukufuna. Abantu abalithandayo iqiniso futhi abakwaziyo ukuphila iqiniso, nakanjani bangapheleliswa. Abantu abangalithandi iqiniso abanconywa nguNkulunkulu; abanayo impilo uNkulunkulu ayifunayo, futhi abakwazi ukupheleliswa. Umsebenzi wokuphelelisa owokuzuza abantu kuphela, awusona isinyathelo ekulweni noSathane; umsebenzi wokunqoba ungowokulwa noSathane kuphela, okusho ukusebenzisa ukunqotshwa komuntu ukwehlula uSathane. Lona wesibili uwona msebenzi osemqoka, umsebenzi omusha sha ongakaze wenziwe ezinkathini zonke. Umuntu angathi inhloso yalesi sigaba somsebenzi esikakhulukazi ukunqoba bonke abantu ukuze kunqotshwe uSathane. Umsebenzi wokuphelelisa abantu—lowo msebenzi awumusha.Wonke umsebenzi ophakathi nesikhathi uNkulunkulu esebenza esenyameni unenjongo yawo esemqoka ewukunqoba abantu. Lokhu kunjengaseNkathini Yomusa. Ukuhlengwa kwesintu sisonke ngesiphambano, kwakuyikho umsebenzi osemqoka. “Ukuzuza abantu” kwakuyisengezo emsebenzini wasenyameni kanti wenziwa emuva kwesiphambano.Wathi lapho uJesu efika futhi enza umsebenzi Wakhe, inhloso Yakhe kwakuwukusebenzisa isiphambano Sakhe ukunqoba phezu kobugqila bokufa neHayidesi, nokunqoba phezu kwamandla kaSathane, okuchaza ukumehlula uSathane. Kungemuva kokubethelwa kukaJesu, lapho uPetru waqala isinyathelo ngasinye indlela eya ekuphelelisweni. Impela wayengomunye walabo ababelandela uJesu ngesikhathi uJesu esebenza, kodwa akazange apheleliswe ngaleso sikhathi. Kepha, kwakungemuva kokuthi uJesu eseqedile umsebenzi wakhe, lapho uPetru waqala waqonda iqiniso kancane kancane futhi wabe esepheleliswa. UNkulunkulu esemzimbeni wesintu uza emhlabeni kuphela ukuzofeza isigaba somsebenzi esiwukhiye futhi esibucayi, ngesikhathi esifishane, hhayi ukuzophila isikhathi eside phakathi kwabantu emhlabeni ngenhloso yokubaphelelisa. Akawenzi lowo msebenzi. Akalindi kuze kufike leso sikhathi lapho umuntu esepheleliswe ngokugcwele, ukuze aphethe umsebenzi Wakhe. Lokho akuyona inhloso nokubaluleka kokuthatha kwakhe umzimba wenyama. Ufika kuphela ukuzokwenza umsebenzi wesikhathi esifishane wokusindisa isintu kuphela, hhayi ukuzokwenza umsebenzi wesikhathi eside kakhulu wokuphelelisa isintu. Umsebenzi wokusindisa isintu ungowokumela, futhi ukwazi ukwethula inkathi entsha kanti ungaqedwa esikhathini esifishane. Kodwa ukuphelelisa isintu kudinga ukuletha umuntu ezingeni elithile futhi kungumsebenzi othatha isikhathi eside. Lo msebenzi kufanele wenziwe nguMoya oNgcwele, kodwa wenziwa phezu kwesisekelo seqiniso elikhulunywa ngesikhathi somsebenzi esenyameni. Noma, ngaphezulu kwalokho, uvusa abaphostoli ukwenza umsebenzi wesikhathi eside wokwelusa ukufeza umgomo Wakhe wokuphelelisa isintu. UNkulunkulu osesimweni somuntu akawenzi lo msebenzi. Ukhuluma nje kuphela ngendlela yokuphila ukuze abantu baqonde futhi unika isintu iqiniso kuphela, kunokuba njalo-njalo aphelezele umuntu ekwenzeni iqiniso, ngoba lokho akukho enkonzweni Yakhe. Ngakho-ke ngeke aphelezele umuntu kuze kufike usuku lapho umuntu eqonda iqiniso ngokuphelele futhi ethola iqiniso ngokuphelele. Umsebenzi Wakhe esenyameni ufezeka lapho umuntu engena ngokusemthethweni emgudwini olungile wokukholwa kuNkulunkulu, lapho umuntu ethatha isinyathelo emgudwini okuyiwonawona wokupheleliswa. Lokhu, ilapho phela eyobe esemnqobe ngokugcwele uSathane futhi wanqoba phezu komhlaba. Akanandaba ukuthi umuntu ugcine engenile yini eqinisweni, ngaleso sikhathi, futhi akanandaba nokuthi impilo yomuntu inkulu noma incane. Akukho nokukodwa kulokho okuphathwa Nguye esesenyameni; ayikho neyodwa yazo esenkonzweni kaNkulunkulu osenyameni. Uma eqeda umsebenzi Wakhe awuhlosile, uphetha umsebenzi Wakhe enyameni. Ngakho umsebenzi owenziwa uNkulunkulu osenyameni, umsebenzi ongenakwenziwa uMoya oNgcwele kaNkulunkulu bukhoma. Ngaphezu kwalokho, ngumsebenzi wesikhathi esifishane wensindiso, hhayi umsebenzi wesikhathi eside wasemhlabeni.

Ukunyusa izinga lakho akukho enkundleni yomsebenzi Wami. Ngiyakucela ukuthi ukwenze lokhu ngoba izinga lakho liphansi kakhulu. Eqinisweni lokhu akuyona ingxenye yomsebenzi wokupheleliswa; kodwa kungumsebenzi othasiselwe owenziwa kuwe.Umsebenzi owenziwa kuwena namuhla wenziwa ngenxa yesidingo sakho.Uhlelelwe wena wedwa, hhayi indlela ekufanele ithathwe yibo bonke abapheleliswayo.Ngoba izinga lakho liphansi kunabo bonke abake bapheleliswa kudala, lo msebenzi, uma sewuza kuwena, uhlangana nezingqinamba eziningi. Ngiphakathi kwenu ngenza lo msebenzi othasiselwe ngoba izinhloso zokupheleliswa zihlukene. Ngokubalulekile, uma uNkulunkulu eza emhlabeni, uziklamela indawo Yakhe elinganiselwe bese enza umsebenzi Wakhe, engazihluphi kakhulu ngezinye izindaba. Akangeni ezindabeni zomndeni noma abe nesandla ezimpilweni zabantu. Akanandaba nhlobo nalezo zinto ezingathi shu, nezinto ezingasho lutho njengalezo; aziyona ingxenye yenkonzo Yakhe. Kodwa izinga lakho liphansi kakhulu kunaleli engilidingayo—akukho ngisho ukuqhathanisa—ngendlela yokuthi lidala izithiyo ezinzima emsebenzini. Ikakhulukazi, lo msebenzi kufanele wenziwe phakathi kwabantu kulelizwe laseShayina. Ufunde kancane ngendlela yokuthi akukho okunye engingakwenza, ngaphandle kokuthi ngiphoqe ukuthi uthole imfundo. Ngikutshelile ukuthi lokhu kungumsebenzi oyisithasiselo, kodwa kuyinto okufanele ukuthi ubenayo, into esiza ukupheleliswa kwakho. Empeleni, kufanele uthole imfundo, ulwazi oluyisendlalelo ngokuziphatha, nolwazi oluyisendlalelo ngempilo kusengaphambili; akufanele ngize ngikhulume nawe ngalezi zinto. Kepha ngenxa yokuthi aninazo lezi zinto, ayikho into engingayenza ngaphandle kokuthi ngenze umsebenzi wokufaka lezi zinto kini emva kokuzalelwa emhlabeni. Noma ngabe unemicabango eminingi elokoza kuwe Ngami, ngisafuna lokhu kuwe, ngisafuna ukuthi unyuse izinga lakho. Akuyona inhloso Yami ukuthi ngize ngizokwenza lo msebenzi, ngoba umsebenzi Wami ukuthi ngivele ngikunqobe nje, ukuze nje ngithole ukukholiseka kwakho okuphelele ngokukwahlulela, ngokwenze njalo ngikukhombise indlela yempilo ukufanele ungene kuyo. Uma sikubeka ngenye indlela, ukuthi ufunde kangakanani nanokuthi unolwazi olungakanani ngempilo, bekungeke kusho lutho Kimi, uma bekungeve kuwukuthi ngidinga ukukunqoba ngezwi Lami. Konke lokhu kuyengezwa ukuqikelela imiphumela emsebenzini wokunqoba nangenxa yokupheleliswa kwakho okuzolandela. Akusona isinyathelo emsebenzini wokunqoba. Ngenxa yokuthi nisezingeni eliphansi, niyavilapha, nibudedengu, niyiziwula futhi kanikhaliphile, noyizingodo futhi niyiziphukuphuku—ngenxa yokuthi anijwayelekile ngokweqile— ngifuna ukuthi niqale nikhuphule izinga lenu. Noma ubani ofuna ukupheleliswa kufanele afeze imibandela ethize. Ukuze apheleliswe, kufanele umuntu abenomqondo ocacile futhi onokuqonda futhi azimisele ukuphila impilo enenjongo. Uma ungumuntu ongazimisele ukuphila impilo eyize, ungumuntu ofunisisa ukulandela iqiniso, ungumuntu oqotho kukho konke akwenzayo, futhi ungumuntu onobuntu obuphelele ngokweqile, khona-ke ukulungele ukupheleliswa.

Lo msebenzi phakathi kwenu wenziwa kinina ngokuthi yimuphi umsebenzi odinga okwenziwa. Emuva kokunqotshwa kwalaba bantu, iqembu labantu lizopheleliswa.Ngakho-ke omningi umsebenzi wamanje, ungowokulungiselela inhloso yokuphelelisa nina, ngoba baningi abalilambelayo iqiniso abangapheleliswa. Ukuba umsebenzi wokunqoba bewenziwa kini bese emuva kwalokho kungabe kusenziwa omunye umsebenzi, bekungeke yini kusho ukuthi abanye abalangazela iqiniso ngeke balizuze? Umsebenzi wamanje uhlose ukuvula indlela yokuphelelisa abantu kamuva. Nakuba umsebenzi Wami kuwukunqoba kuphela, indlela yokuphila ekhulunywe Yimi, noma kunjalo, ingeyokulungisela ukuphelelisa abantu kamuva. Umsebenzi olandela emuva kokunqoba ugxile ekupheleliseni abantu, ngakho-ke ukunqoba kwenziwa ukwendlala isisekelo sokuphelelisa. Umuntu angapheleliswa kuphela emuva kokunqotshwa. Njengamanje umsebenzi osemqoka ukunqoba; emuva kwalokho labo abafunisisa futhi abalangazelela iqiniso bayopheleliswa. Ukupheleliswa kuphathelene nezindlela ezinhle zokungena: Unayo inhliziyo ethanda uNkulunkulu na? Kube ngakanani ukujula kolwazi obenalo njengoba bewuhamba le ndlela na? Lumsulwa kangakanani uthando lwakho lukaNkulunkulu na? Uqikelela kangakanani ekwenzeni iqiniso? Ukuze apheleliswe, umuntu kufanele abe nolwazi oluyisisekelo ngamacala wonke obuntu. Lokhu umbandela oyisisekelo. Bonke labo abangenakupheleliswa emuva kokunqotshwa baphenduka izinto ezisizayo futhi bayogcina belahlwe echibini lomlilo nesibabuli baphinde balahlwe emgodini wakwalasha ngoba isimo sabo asikashintshi futhi basengabakaSathane.Uma umuntu engenazo izinto ezifunekayo ukuze apheleliswe, akalusizo lwalutho—ungudoti, ithuluzi, into engenakumelana nokulingwa ngomlilo! Lukhulu kangakanani uthando lwakho lwaNkulunkulu njengamanje? Ingabe uzizonda kakhulu kangakanani? Ingabe ujule kangakanani ngokumazi ngempela uSathane? Ingabe ukuqinisile ukuzimisela kwakho? Ingabe impilo yakho ebuntwini ihleleke kahle? Ishintshile yini impilo yakho? Ingabe usuphila impilo entsha? Indlela obuka ngayo impilo ingabe ishintshile? Uma lezi zinto zingashintshanga, ngeke ukwazi ukupheleliswa noma ungahlehli; okunalokho nje, usunqotshiwe. Uma sekuyisikhathi sokukuvivinya, uswele iqiniso, ubuntu bakho abujwayelekile, futhi usezingeni eliphansi njengesilwane. Unqotshiwe nje kuphela, unqotshiwe nje kuphela Yimi. Njengoba, uma imbongolo seyike yezwa noma yashwaywa isitshwebhu somnikazi, imbongolo iba novalo nokwesaba ukuhlupha njalo uma ibona umnikazi, ngakho nawe, usuyile mbongolo enqotshiwe. Uma umuntu engenazo lezo zinto ezinhle futhi esikhundleni salokho angenzi luthofuthi abe nokwesaba, abe novalo nokungabaza ngezinto zonke, angakwazi ukuqonda nanoma yini ngokucacile, angakwazi ukwemukela iqiniso, futhi eselokhu engenayo indlela yokwenza, nangaphezulu, engenayo inhliziyo ethanda uNkulunkulu—uma umuntu engenakuqonda ngokuthi amthande kanjani uNkulunkulu, nokuthi angayiphila kanjani impilo enohlonze, noma ukuthi angaba njani umuntu woqobo—angamfakazela kanjani uNkulunkulu umuntu onjalo na? Lokhu kuyakhombisa ukuthi impilo yakho ayinasisindo esitheni, futhi uyimbongolo enqotshiwe nje kuphela. Unqotshiwe, kodwa lokho kusho ukuthi nje umlahlile udrako omkhulu obomvu futhi waphinde wenqaba ukuthoba endaweni aphethe kuyo; kusho ukuthi uyakholwa ukuthi kukhona uNkulunkulu, ufuna ukulalela zonke izinhlelo zikaNkulunkulu, futhi awunazikhalo. Kodwa ezingxenyeni ezinhle, uyakwazi ukuphila ngokwezwi likaNkulunkulu nokubonakalisa uNkulunkulu? Uma ungenakho nokukodwa kwalezi zinto, kusho ukuthi awukazuzwa nguNkulunkulu, futhi uyimbongolo enqotshiwe nje kuphela. Ayikho into ethandekayo kuwe, phinde noMoya oNgcwele akasebenzi kuwe. Ubuntu bakho bushoda kakhulu, futhi ngeke kwenzeke ukuthi uNkulunkulu akusebenzise. Kufanele uvunywe nguNkulunkulu futhi ube sezingeni elingcono ngamakhulu ngaphezu kwalezi zilwane ezingakholwa nalaba abahamba befile—yilabo kuphela abafinyelela kuleli zinga abavumelekile ukuba bapheleliswe. Uma umuntu enobuntu futhi enonembeza, yilapho efanelekile ukusetshenziswa nguNkulunkulu. Uma usuphelelisiwe yilapho kuphela ungathathwa ngokuthi ungumuntu. Abantu abaphelelisiwe kuphela abaphila izimpilo ezinenjongo nohlonze. Abantu abanjena kuphela abangafakaza ngokungathandabuzi kuNkulunkulu.


Kufanele Nibeke Eceleni Izibusisio Zesikhundla Futhi Niqonde Intando KaNkulunkulu Yokuletha Insindiso Kumuntu

Kubantu, akunakwenzeka ukuthi inzalo kaMowabi ingapheleliswa futhi ayikufanelekeli ukuba ibe njalo. Amadodana kaDavide, ngolunye uhlangothi, ngokuqinisekile analo ithemba futhi ngokuqinisekile angakwazi ukupheleliswa. Uma nje umuntu eyinzalo kaMowabi, ngeke akwazi ukupheleliswa. Ngisho nanamuhla, anikwazi ukubaluleka komsebenzi owenziwa phakathi kwenu; kuze kube kulesi sigaba nisanamathemba esikhathi esizayo ezinhliziyweni zenu futhi anifuni ukuwadela. Akekho onendaba nokuthi kungani Nkulunkulu ekhethe nina—iqembu elingafaneleki kakhulu—ukusebenza ngalo, ngakho ingabe lo msebenzi wenziwe kabi? Ingabe lo msebenzi ungukuqondisisa okwesikhashana? Kungani uNkulunkulu ehlile ngokuqondile wazosebenza phakathi kwenu ngokungakhethi, uma kade wazi ukuthi aniwona amadodana kaMowabi? Nike nikucabange lokhu? Ingabe uNkulunkulu akakaze akucabange lokhu uma enza umsebenzi wakhe? Ingabe uziphatha ngendlela yokuzikhukhumeza? Ingabe ubengazi ukuthi niyinzalo kaMowabi kwasekuqaleni? Ingabe anikwazi ukucabanga lezi zinto? Iye kuphi imicabango yenu? Ingabe ukucabanga kwenu okuphusile akusalunganga na? Kuye kuphi ukuhlakanipha nobuhlakani kwenu? Ingabe kungoba ninobubele kakhulu ukuthi anilukhathaleli udaba oluncane kangaka? Imiqondo yenu izwela kakhulu ezintweni ezifana namathemba aseza nokuzokwenzaka kini, kepha nganoma yini enye abanamizwa bayiziwula futhi abazi lutho nhlobo. Yini emhlabeni okholelwa kuyo? Amathemba enu esikhathi esizayo? Noma uNkulunkulu? Ingabe awukholelwa nje endaweni yakho enhle ozofinyelela kuyo? Amathemba akho esikhathi esizayo kuphela? Kungakanani okwaziyo manje ngendlela yokuphila? Senizuze okungakanani? Ingabe ucabanga ukuthi umsebenzi owenziwa manje enzalweni kaMowabi wenzelwa ukuba ukuhlaze? Ingabe wenziwa ngenhloso yokuveza ububi bakho? Ingabe wenziwa ngenhloso yokuba wamukele isijeziso nokukuphonsa echibini lomlilo? Angikaze ngisho ukuthi awunalo ikusasa, noma ukuthi kufanele ukuba ubhujiswe noma ushabalale; ngike ngayimemezela obala into enjalo? Uthi awunalo ithemba, kepha akusona isiphetho sakho lesi? Ingabe lokhu akuwona umphumela womqondo wakho? Ingabe siyabalwa isiphetho sakho? Uma ngithi awubusisiwe ngakho-ke ngokuqinisekile uzoba into yokubhujiswa, futhi uma ngithi kuwe ubusisiwe ngakho ngokuqinisekile ngeke ubhujiswe. Ngikusho lokhu manje ngoba uyinzalo kaMowabi. Angishongo ukuthi uyobhujiswa. Yikho ukuthi inzalo kaMowabi iqalekisiwe, futhi uhlobo olulodwa lwesintu esikhohlakele. Isono kuke kwakhulunywa ngaso ngaphambilini, ingabe nonke aninazo izono na? Ingabe izoni azikhohliswanga uSathane na? Ingabe izoni azimhloniphi futhi zihlubuke kuNkulunkulu na? Ingabe labo abangamhloniphi uNkulunkulu bayizinto zokuqalekiswa na? Kufanele zonke izoni zibhujiswe na? Uma kunjalo, ngubani phakathi kwabenyama negazi ongahlengwa? Niphile kanjani kwaze kwaba namuhla? Anilungile ngoba niyinzalo kaMowabi, futhi anibalwa kanye nabantu, abayizoni? Niphile kanjani kwaze kwaba namuhla? Uma kukhulunywa ngokungabi nasici niyajabula. Nizwile ukuthi kufanele nizwe usizi olukhulu, futhi nicabanga ukuthi lokhu kubusisiwe kakhulu. Nicabanga ukuthi phakathi kosizi ningaba abanqobi futhi lokho kube isibusiso esikhulu sikaNkulunkulu futhi kube ukuphakanyiswa kwenu nguYe. Uma kukhulunywa ngoMowabi, kuvela ukuxokozela phakathi kwenu. Abadala nezingane ngokufanayo bezwa ukudabuka okungakhulumeki nezinhliziyo zenu zigcwele usizi; nonke niyazisola ngokuzalwa. Anikuqondisisi ukubaluleka ngokuthi kungani lesi sigaba somsebenzi senziwa enzalweni kaMowabi; kuphela enikwaziyo ukufuna izikhundla eziphezulu, futhi nibuyele emuva uma senicabanga ukuthi aninalo ithemba. Uma kukhulunywa ngokungabinasici nangekusasa, nizizwa nijabula. Nikholelwa kuNkulunkulu ngoba nifuna ukuthola izibusiso, nokuthi ube nekusasa elihle. Abanye abantu manje bakhathazekile ngenxa yezikhundla zabo. Lokhu kungenxa yokuthi bayazenyeza, futhi banezikhundla eziphansi, okwenza bangafisi ukufuna ukungabinasici. Okokuqala, kwakhulunywa ngokupheleliswa, kwase kukhulunywa ngenzalo kaMowabi, ngakho abantu baphikisa indlela yokupheleliswa okwakukhulunywe ngayo esikhathini esedlule. Lokhu kungoba anikaze nikwazi ukubaluleka kwalo msebenzi, noma nikhathalele ukubaluleka kwawo. Iziqu zenu zincane kakhulu futhi anikwazi ukubekezelela ukuphazamiseka ngisho okuncane. Uma nibona izikhundla zenu ziphansi kakhulu niphatheka kabi, futhi aninalo ukholo lokuqhubeka nifune. Abantu bakhathalele ukuzuza umusa nokujabulela ukuthula njengezimpawu zokukholelwa kuNkulunkulu nokucinga izibusiso njengesisekelo sokholo kuNkulunkulu. Bancane kakhulu abantu abafuna ukwazi uNkulunkulu noma abafuna ukushintsha isimo sabo. Ukholo lwabantu kuNkulunkulu lufuna ukuba uNkulunkulu abanike indawo efanelekile, futhi abanike wonke umusa ongaphansi kwelanga, ukwenza uNkulunkulu inceku yabo, ukwenza ukuthi uNkulunkulu agcine ubudlelwane obunokuthula nobulingani nabo, futhi ukuba zingabikho nhlobo izingxabano phakathi kwabo. Ngakho-ke, ukukholelwa kwabo kuNkulunkulu kufuna ukuba uNkulunkulu athembise ukugcwalisa konke abakufunayo, ukubanika noma yini abayithandazelayo, njengoba kusho iBhayibheli “Ngizolalela yonke imithandazo yenu.” Badinga ukuthi uNkulunkulu angahluleli abantu noma abhekane nabo, ngoba uNkulunkulu uhleli enguMsindisi uJesu onesihe, ogcina ubudlelwane obuhle nabantu bonke ngaso sonke isikhathi nezindawo zonke. Bakholelwa endleleni enjena: Bafuna izinto kuNkulunkulu ngokungenamahloni, bekholwa ukuthi uzobanika lezo zinto ngobumpumputhe, noma ngabe bayahlubuka noma bayalalela. Bayaqhubeka nokufuna ukukhokhwa “kwesikweletu” kuNkulunkulu, bekholwa ukuthi kufanele “abakhokhele” ngaphandle kokuzabalaza futhi, ngaphezu kwalokho, akhokhe ngokuphindwe kabili; bacabanga ukuthi, noma ngabe uNkulunkulu kukhona akutholile kubona noma cha. Angakwazi ukuba semseni wabo kuphela; akakwazi ukuqondisa abantu ngaphandle kokunika umthetho, ingasaphathwa eyokuba aveze ubuhlakani Bakhe nesimo sokulunga ebesilokhu sifihliwe iminyaka eminingi njengoba efisa kubantu, ngaphandle kwemvume yabo. Bavuma izono zabo nje kuNkulunkulu, bekholwa ukuthi uNkulunkulu uzovele abathethelele, futhi akumcasuli lokho, futhi uyaqhubeke kuze kube phakade. Bayalela uNkulunkulu nganoma iyiphi indlela bekholwa ukuthi uzobalalela nje, ngoba kulotshiwe eBhayibhelini ukuthi uNkulunkulu akezelanga ukukhonzwa umuntu, kodwa ukukhonza, nokuthi weza ukuze abe yisisebenzi somuntu. Ubungalokhu yini ukholwa ngale ndlela? Uma ningazuzi lutho kuNkulunkulu nifisa ukubaleka. Futhi uma kukhona eningaqondisisi kahle niyacasuka, futhi nize nimemeze yonke inhlobo yokuhlukumezo. Ngeke nimvumele uNkulunkulu uqobo Lwakhe aveze ngokugcwele ubuhlakani nezimangaliso Zakhe, kodwa nifuna ukujabulela ukuphumula nokunethezeka okwesikhashane. Kuze kube manje, isimo sengqondo ekukholweleni kwenu kuNkulunkulu sifana nendlela yakudala yokubheka izinto. Uma uNkulunkulu enibonisa ubukhosi obuncane anithokozi; ingabe ubona kahle ukuthi isiqu sinjani? Nicabanga ukuthi nonke nithembekile kuNkulunkulu kodwa eqinisweni indlela yenu endala yokubheka izinto ayikashintshi. Uma ungavelelwa lutho, ucabanga ukuthi konke kuhamba kahle futhi umthanda kakhulu uNkulunkulu. Kodwa uma uvelelwa into encane, uwela phansi eHayidesi. Ingabe lokhu ukwethembeka kwakho kuNkulunkulu?

Uma isigaba sokugcina somsebenzi wokunqoba singaqala kwaIsrayeli, umsebenzi wokunqoba ngeke ube nasizathu. Umsebenzi ubaluleke kakhulu lapho wenziwa eShayina, nalapho wenziwa kinina bantu. Ningabantu abaphansi kakhulu, abantu abanezinga eliphansi. Ningabantu abasezingeni eliphansi kakhulu emphakathini futhi niyilabo ababemvuma kancane uNkulunkulu ekuqaleni. Ningabantu abahlubuke kakhulu kuNkulunkulu, futhi niyilabo abalimele kakhulu. Ngoba lesi sigaba somsebenzi esokunqoba kuphela, akukona yini ukuthi nifaneleke kakhulu ukuba nikhethelwe ukufakazela okuzayo? Uma isinyathelo sokuqala somsebenzi wokunqoba bekungekona ukuba senziwe kunina bantu, lokho bekungenza kube nzima ukuba uqhubekele phambili umsebenzi wokuqoba ozayo, ngoba umsebenzi wokunqoba ozolandela uzofeza imiphumela eyisisekelo esiyiqiniso salo msebenzi owenziwa namuhla. Umsebenzi wokunqoba namuhla uyisiqalo somsebenzi wonke wokunqoba. Niyiqembu lokuqala elizonqotshwa; ningabameli babantu bonke asebenqotshiwe. Uma kukhona onokuqondisisa kweqiniso, uzobona ukuthi wonke umsebenzi owenziwa uNkulunkulu namuhla mkhulu, ukuthi uNkulunkulu akavumeli ukuba abantu bazi ukuhlubuka kwabo kuphela, uveza nesimo sabo. Inhloso nencazelo yamazwi Akhe akukona ukwenza abantu babe babi, noma ukwenza abantu bawe phansi. Kunalokho ukuba bakwazi ukuthola isambulo futhi basindiswe ngamazwi Akhe; ukuvusa umoya wabantu ngamazwi Akhe. Kusukela ngenkathi kudalwa umhlaba kuze kube manje, abantu bebephila ngaphansi kokubuswa uSathane, bengazi ukuthi kukhona uNkulunkulu futhi bengakholelwa ukuthi kukhona uNkulunkulu. Uma laba bantu bengafakwa ensindisweni enkulu kaNkulunkulu futhi bakhuliswe uNkulunkulu okukhombisa ngokweqiniso uthando lukaNkulunkulu; labo abaqondisisa ngokweqiniso bazocabanga ngale ndlela. Bazocabanga kanjani labo bantu abangenakho ukuqonda? “A, uNkulunkulu uthi ziyinzalo kaMowabi; Wakusho lokho ngamazwi Akhe. Ingabe sisengawuthola umphumela omuhle? Ngubani owasenza sabayinzalo kaMowabi? Ngubani owenza ukuthi singamlaleli kangaka esikhathi esedlule? UNkulunkulu weza ukuzosisola; awuboni ukuthi uNkulunkulu ubelokhu esahlulela kusukela ekuqaleni? Njengoba singamlaleli uNkulunkulu kufanele sisolwe ngale ndlela.” Ingabe la mazwi alungile? Namuhla uNkulunkulu uyasahlulela, futhi anisole, futhi anilahle, kodwa yazi ukuthi ukulahlwa kwakho kwenzelwa ukuba ukwazi ukuzazi. Ukulahlwa, isiqalekiso, isahlulelo, ukusolwa konke lokhu kwenzelwa ukuba uzazi, ukuze isimo sakho sikwazi ukuguquka, futhi ngaphezu kwalokho, ukuze uzazi ukuthi ubaluleke kangakanani, futhi ubone ukuthi zonke izenzo zikaNkulunkulu zilungile, futhi zihambisana nesimo Sakhe nezidingo zomsebenzi Wakhe, ukuthi usebenza ngokuhambisana necebo Lakhe lensindiso yabantu, futhi ukuthi unguNkulunkulu olungileyo othanda abantu, nosindisa abantu, owahlulela futhi asole abantu. Uma nje bewazi ukuthi unesikhudla esiphansi, nokuthi ukhohlakele futhi awulaleli, kodwa awazi ukuthi uNkulunkulu ufisa ukucacisa insindiso Yakhe ngokwahlulela nokusola akwenza kuwe namuhla, ngeke ube nayo indlela yokuzwa, okungenani ukwazi ukuqhubekela phambili. UNkulunkulu akezelanga ukuzobulala, noma ukubhubhisa, kodwa ukukwahlulela, ukusola, nokusindisa. Ngaphambi kokuphothula uhlelo Lwakhe lokuphatha oluneminyaka engu-6000 ngaphambi kokuba acacise isiphetho sesigaba ngasinye sabantu—Umsebenzi kaNkulunkulu emhlabeni ungenxa yensindiso, konke kwenzelwa ukwenza labo abamthandayo baphelele ngokugcwele, nokubabuyisela ekuthobeleni umbuso Wakhe. Noma ngabe iyiphi indlela uNkulunkulu asindisa ngayo abantu, konke kwenzelwa ukuthi bahlukane nemvelo kaSathane endala; okungukuthi, ubasindisa ngokubenza bafune impilo. Uma ungafuni ukuphila ngeke ube nendlela yokwamukela insindiso kaNkulunkulu. Insindiso umsebenzi kaNkulunkulu Uqobo Lwakhe futhi ukufuna impilo yinto abantu okufanele babe nayo ukuze bamukele insindiso. Emehlweni abantu, insindiso iluthando lukaNkulunkulu, futhi uthando lukaNkulunkulu alikona ukusola, ukwahlulela, nokuqalekisa; insindiso kufanele ibe nothando, ububele, futhi, ngaphezu kwalokho, amazwi enduduzo, futhi kufanele lube nezibusiso ezingenamkhawulo oziphiwa uNkulunkulu. Abantu bakholelwa ukuthi uma uNkulunkulu esindisa abantu ukwenza lokhu ngokubathinta futhi abenze banikele ngezinhliziyo zabo kuYe, ngezibusiso nomusa Wakhe. Okungukuthi, ukuthinta Kwakhe umuntu kuwukumsindisa. Lolu hlobo lwensindiso lwenziwa lapho kuba nesivumelwano khona. Kulapho kuphela uNkulunkulu emnika khona ngokuphindaphindwe ngamakhulu lapho umuntu ethobeka ngaphambi kwegama likaNkulunkulu bese ezama ukwenza kahle kuNkulunkulu futhi amnike udumo. Lokhu akuyona intando kaNkulunkulu kubantu. UNkulunkulu ufike emhlabeni ukuzosebenza ukuze asindise abantu abakhohlakele—awekho amanga kulokhu; uma kungenjalo, ngokuqinisekile ngeke azokwenza umsebenzi Wakhe ngoKwakhe. Ngaphambilini, indlela Yakhe yensindiso yayikhombisa uthando olukhulu nesihe, kanjalo wanikeza uSathane konke okwakhe ngokushintshisana ukuze azuze abantu bonke. Namuhla akufani nesikhathi sangaphambili: Namuhla, insindiso yenu yenzeka ngezinsuku zokugcina, ngesikhathi kuhlewa ngamunye ngokwemvelo yakhe; izindlela zensindiso yakhoazilona uthando noma isihe, kodwa ukusola nesahlulelo, nesihawu sokushaya, kodwa nazi ukuthi kulokhu kushaya okungenanhliziyo asikho isijeziso nesincane, nikwazi lokho kungakhathaliseki ukuthi amazwi Ami alukhuni kangakanani, okwehlela kunina kungamagama nje alukhuni kakhulu kunina, nazi ukuthi, akukhathaliseki ukuthi lukhulu kangakanani ulaka Lwami, okwehlela nina kusangamazwi emfundiso Yami, akuyona inhloso yami ukunilimaza, noma ukunibhubhisa. Akulona iqiniso leli? Nazi ukuthi namhlanje, noma isahlulelo esilungile noma ukungabi nanhliziyo noma ukusola, konke kungenxa yensindiso. Akukhathaliseki noma namuhla kunohlelo lomuntu ngamunye ngokwemvelo yakhe, noma ukuveza obala izinhlobo zabantu, zonke izinkulumo zikaNkulunkulu ngomsebenzi zenzelwa ukusindisa labo abamthanda ngokweqiniso uNkulunkulu. Isahlulelo esilungile senzelwa ukuhlanza abantu, ukulungiswa kwenhliziyo embi kwenzelwa ukuhlanzwa kwabantu, amazwi alukhuni noma ukusola konke kwenzelwa ukuhlanza, nangenxa yensindiso. Futhi, indlela yensindiso ayifani nesikhathi esedlule. Namuhla, isahlulelo esilungile siyakusindisa, futhi yithuluzi elihle lokunihlukanisa ngamunye ngokwemvelo yakhe, ukusola ngonya kuletha insindiso ephakeme kakhulu—futhi uzothini uma usubhekene nobuso bokusola nesahlulelo? Awuyijabulelanga insindiso kusukela eqaleni kuze sekugcineni? Nimbonile uNkulunkulu esimweni somuntu futhi nabona engumninimandla onke nabona nobuhlakani bakhe, ngaphezu kwalokho, nizwile ukushawa ngokuphindiwe nokuyalwa. Kodwa aniwutholanga umusa omkhulu na? Izibusiso zenu azizinkulu ukwedlula abanye na? Umusa wenu mkhulu kunodumo negcebo eyajatshulelwa uSolomoni! Cabanga: uma inhloso Yami yokuza bekungukuzonisola nokunijezisa, hhayi ukunisindisa, kungenzeka kanjani ukuthi izinsuku zenu zifinyelele esikhathini eside kangaka? Beningakwazi yini nina, zidalwa ezinesono zenyama negazi, ukusinda nibe khona namuhla? Uma inhloso bekungukunijezisa, bengizophendukelani ngibe ngokwenyama futhi ngiqale umsebenzi omkhulu kangaka? Ingabe ukunijesiza nina bantu abafayo bekungenziwe ngokukhuluma izwi elilodwa? Bengisengadinga ukunibhubhisa ngemva kokunisola ngenhloso? Aniwakholwa yini la mazwi Ami namanje na? Ngingahlenga abantu ngothando nesihawu? Noma Ngingasebenzisa ukubethelwa ukuhlenga abantu? Ingabe imvelo Yami elungileyo ayingcono yini ukwenza abantu bangilalele ngokuphelele. Ingabe iyakwazi ukuhlengisisa abantu kangcono?

Nakuba amazwi Ami eqinile, akhulunyelwa insindiso yabantu, njengoba ngikhuluma amazwi futhi ngingajezisi inyama yabantu. La mazwi enza abantu baphile ekukhanyeni, ukuba nazi ukuthi ukukhanya kukhona, ukuba nazi ukuthi ukukhanya kuyigugu, ikakhulu nazi inzuzo yala mazwi kubantu, nokwazi ukuthi uNkulunkulu uyinsindiso. Nakuba sengiwakhulumile amazwi amaningi okusola nesahlulelo, akenzelwanga nina. Ngize ukuzokwenza umsebenzi Wami, nokukhuluma amazwi Ami, nakuba amazwi Ami eqinile, akhulunywa ukuze ahlulele inkohlakalo yenu nokuhlubuka kwenu. Inhloso Yami yokwenza lokhu kusangukusindisa abantu, inhloso Yami akusiko ukulimaza abantu ngamazwi Ami. Amazwi Ami aqinile ukuze kube khona imiphumela efezwa umsebenzi Wami. Kungokusebenza ngale ndlela kuphela lapho abantu bengakwazi khona ukuzazi futhi behlukane nesimo sabo sokuhlubuka. Okubaluleke kakhulu ngalo msebenzi wamazwi ukuvumela abantu ukuthi benze iqiniso ngemva kokuliqondisisa, banze izinguquko esimweni sabo, futhi bazuze ulwazi ngabo uqobo nomsebenzi kaNkulunkulu. Ukusebenza ngokukhuluma kuphela okungenza ukuxhumana phakathi kukaNkulunkulu nomuntu, amazwi kuphela angakwazi ukuchaza iqiniso. Ukusebenza ngale ndlela kuyindlela elunge kakhulu ekunqobeni abantu; ngaphandle kwamazwi. Ayikho enye indlela yokunikeza abantu ukuqonda kweqiniso okucace kangconywana nonsebenzi kaNkulunkulu, ngakho-ke esigabeni Sakhe sokugcina somsebenzi, uNkulunkulu ukhuluma kubantu ukuze avulele umuntu wonke amaqiniso nezimfihlakalo abangaziqondi, ubavumela ukuthi bazuze indlela eyiqiniso nempilo evela kuNkulunkulu, nokwanelisa intando kaNkulunkulu. Inhloso yomsebenzi kaNkulunkulu kubantu ukuba bakwazi ukwanelisa intando kaNkulunkulu futhi konke kwenzelwa ukusindiswa kwabantu. Ngesikhathi sensindiso yabantu, uNkulunkulu akajezisi ububi noma anike umvuzo okuhle, noma embule iziphetho zabantu ngokwehluka kwabo. Kunalokho, ngemva kwesigaba sokugcina sokuphela komsebenzi Wakhe lapho umsebenzi wokujezisa ububi nokunika umvuzo okuhle, futhi kulapho embula iziphetho zabantu ngokwehlukana kwabo. Labo abajezisiwe bayoba yilabo impela abangeke basindiswe, kuthi labo abasindisiwe kuyoba yilabo abayozuza insindiso kaNkulunkulu, bonke labo abangasindiswa bayosindiswa ngokuphelele, akekho nomunye oyolahlwa, ngoba inhloso yomsebenzi kaNkulunkulu ukusindisa abantu. Bonke labo, ngesikhathi sensindiso kaNkulunkulu yabantu, abakwazi ukufeza ukuguqula isimo sabo, bonke labo abangakwazanga ukulalela uNkulunkulu ngokuphelele, bazoba yizinto zesijeziso. Lesi sigaba somsebenzi singumsebenzi wamazwi uvulela abantu izindlela zonke nezimfihlakalo abangaziqondi, ukuba abantu bakwazi ukuqonda intando kaNkulunkulu nezindingo zikaNkulunkulu kubantu, ukuze bakwazi ukuba nemibandela yokukwenza njengokusho kwamazwi kaNkulunkulu futhi bazuze izinguquko esimweni sabo. UNkulunkulu usebenzisa amazwi kuphela ukwenza umsebenzi Wakhe, futhi akabajezisi abantu ngoba behlubuka kancane, ngoba manje yisikhathi somsebenzi wensindiso. Ukube wonke umuntu ohlubukayo wayejeziswa ngabe akekho noyedwa obengaba nethuba lokusindiswa; bebengajeziswa futhi bawele eHayidesi. Inhloso yamazwi okwahlulela abantu ukubavumela ukuba bazi futhi balalele uNkulunkulu; akusiko okwabo ukuthi bajeziswe ngokwesahlulelo samazwi. Ngesikhathi somsebenzi wamazwi, abantu abaningi bazoveza ukuhlubuka kwabo nokungalaleli, futhi bazoveza ukungalaleli kwabo uNkulunkulu esesimweni somuntu. Kodwa ngeke abajezise bonke laba bantu ngenxa yalokhu, kunalokho uyolahla labo abakhohlakele kakhulu futhi abangenakusindiswa. Uyonika uSathane inyama yabo, futhi idlanzana, uyobhubhisa inyama yalo. Laba abasele bayoqhubeka nokulandela futhi bezwe ukubhekana nokuthenwa. Uma besalandela bengakwazi ukwamukela ukubhekana nokuthenwa futhi beqhubeke beba babi, laba bantu bayolahlekelwa ithuba lensindiso. Bonke abantu abamukele ukunqoba kwamazwi bazoba nethuba elanele lensindiso. Insindiso kaNkulunkulu yomuntu ngamunye kulaba ikhombisa isihe Sakhe, okuchaza ukuthi bakhonjiswa ukubekezelelwa okukhulu. Uma nje abantu befulathela indlela engalungileyo, uma nje bephenduka, uNkulunkulu uzobanika ithuba lokuzuza insindiso Yakhe. Uma abantu beqala ukuhlubuka kuNkulunkulu, uNkulunkulu akanaso isifiso sokubabhubhisa, kodwa kunalokho wenza konke angakwazi ukubasindisa. Uma umuntu engenayo indawo yensindiso, kulapho uNkulunkulu eyomlahla khona. Lowo Nkulunkulu uyaphuza ukujezisa umuntu ngoba uyafuna ukusindisa bonke labo abangasindiswanga. Uyahlulela, akhanyisele futhi ahole abantu ngamagama kuphela, futhi akasebenzisi induku ukubabhubhisa. Ukusebenzisa amazwi ukusindisa abantu, iyona nhloso nokubaluleka kwesigaba sokugcina somsebenzi.


Umuntu Ochaze UNkulunkulu Ngokwemibono Yakhe Angazithola Kanjani Izambulo ZikaNkulunkulu?

Umsebenzi kaNkulunkulu uyaqhubeka nokuthuthuka, futhi nakuba inhloso yomsebenzi Wakhe ingaguquki, izindlela asebenza ngazo ziyaguquguquka njalo, kanjalo nangalabo abalandela uNkulunkulu. Ubuningi bomsebenzi kaNkulunkulu, busho ukuthi abantu sebemazi kahle uNkulunkulu, nesimo somuntu siguquka ngokuhambisana nomsebenzi Wakhe. Kodwa-ke, kungenxa yokuthi umsebenzi kaNkulunkulu uyaguquka yingakho labo abangawazi umsebenzi woMoya oNgcwele nalabo abangenangqondo abangalazi iqiniso babe abaphikisi bakaNkulunkulu. Umsebenzi kaNkulunkulu awukaze ulandele imicabango yabantu, ngoba umsebenzi Wakhe uhlale umusha awubi mdala. Akakaze nanini aphinde umsebenzi omdala kodwa kunalokho uqhubekela phambili nomsebenzi ongakaze wenziwe ngaphambilini. Njengoba uNkulunkulu engawuphindi umsebenzi Wakhe nabantu belokhu behlulela umsebenzi kaNkulunkulu wanamuhla ngomsebenzi Wakhe wesikhathi esidlule, kunzima kakhulu ukuba uNkulunkulu aqhube isigaba ngasinye somsebenzi wenkathi entsha. Umuntu uletha izihibe eziningi kakhulu! Ukucabanga komuntu kuncane impela! Akekho umuntu owazi umsebenzi kaNkulunkulu, kodwa bonke bayawuchaza lo msebenzi. Uma ekude noNkulunkulu, umuntu ulahlekelwa ukuphila, iqiniso, kanye nezibusiso zikaNkulunkulu, kodwa umuntu akamukeli ukuphila noma iqiniso, kanjalo nezibusiso ezinkulu uNkulunkulu azibeke phezu komuntu. Bonke abantu bafisa ukuzuza uNkulunkulu kodwa abakwazi ukubekezelela ushintsho emsebenzini kaNkulunkulu. Labo abangawamukeli umsebenzi omusha kaNkulunkulu bakholelwa ukuthi umsebenzi kaNkulunkulu awuguquki, nokuthi umsebenzi kaNkulunkulu uhlala ume nse. Ekukholelweni kwabo, konke okudingekayo ukuze uzuze ukusindiswa kwangunaphakade kuNkulunkulu ukuthi ugcine umthetho, nokuthi inqobo nje uma bephenduka bevuma izono zabo, intando kaNkulunkulu izokwaneliseka ingunaphakade. Bacabanga ukuthi uNkulunkulu angaba uNkulunkulu kuphela ngaphansi komthetho nokuthi uNkulunkulu owabethelwa esiphambanweni ngenxa yabantu; baphinde bacabange ukuthi uNkulunkulu akumele futhi angeke abe ngaphezu kweBhayibheli. Yiyo kanye le mibono ebabophele yabaqinisa emthethweni wakudala yabagcina beboshelelwe emithethweni enzima. Ngisho nabaningi bakholelwa ukuthi noma yimuphi umsebenzi omusha kaNkulunkulu, kumelwe usekelwe iziphrofetho, nokuthi esigabeni ngasinye somsebenzi onjalo, bonke labo abamlandela ngenhliziyo eqinisekile kumele baboniswe izambulo, ngale kwalokho lowo msebenzi ngeke kube okaNkulunkulu. Kakade akuwona umsebenzi olula kumuntu ukwazi uNkulunkulu. Uma usuhlanganisa nenhliziyo yomuntu emangazayo nendalo yakhe yokuhlubuka yokuzazisa nokuzidla, konke lokhu kwenza kube nzima kakhulu ukuba abantu bamukele umsebenzi omusha kaNkulunkulu. Umuntu akawufundisisi umsebenzi omusha kaNkulunkulu ngokucophelela noma awemukele ngokuthobeka; kunalokho, umuntu uba nesimo sokungahloniphi, elinde izambulo nokuholwa uNkulunkulu. Lena akuyona indlela yokuziphatha yabantu abahlubuka nabaphikisa uNkulunkulu? Abantu abanjalo bangakuthola kanjani ukwamukelwa uNkulunkulu?

Ngaleso sikhathi, uJesu wathi umsebenzi kaJehova usalele emuva eNkathini Yomusa, kunjengoba ngisho namuhla ukuthi umsebenzi kaJesu usalele emuva. Uma ngabe kube khona iNkathi Yomthetho kuphela yangaba khona iNkathi Yomusa, uJesu ngabe akabethelwanga futhi ngabe akabahlenganga bonke abantu; uma ngabe kwaba khona iNkathi Yomthetho kuphela, ingabe abantu babezoba khona kuze kube namuhla? Umlando uqhubekela phambili; umlando awuwona yini umthetho wemvelo womsebenzi kaNkulunkulu? Ingabe lokhu akuvezi ukuphatha Kwakhe umuntu emhlabeni wonke? Umlando uqhubekela phambili, kanjalo nomsebenzi kaNkulunkulu, nentando kaNkulunkulu iyaqhubeka nokuguquka. Ngeke kwenzeke ukuthi uNkulunkulu agcine isigaba esisodwa somsebenzi iminyaka eyizinkulungwane eziyisithupha, ngoba bonke abantu bayazi ukuthi uhlale emusha akabi mdala. Ubengeke akwazi ukuqhubeka agcine umsebenzi ofana nokubethelwa, kanye, kabili, kathathu … abethelwe esiphambanweni. Lokhu ukubona komuntu ongenangqondo. UNkulunkulu akagcini umsebenzi ofanayo, futhi umsebenzi Wakhe uhlale uguquka futhi umusha njalo, njengoba ngihlale ngikhuluma nani amazwi amasha ngenze nomsebenzi omusha. Lona umsebenzi engiwenzayo, ukubaluleka kwawo kuvezwe emagameni athi “omusha” nelithi “omangazayo.” “UNkulunkulu akaguquki, futhi uNkulunkulu uyohlala enguNkulunkulu”; lesi sisho siyiqiniso ngempela. Ubuqu bukaNkulunkulu abuguquki, uNkulunkulu uhlale enguNkulunkulu, futhi ngeke abe uSathane, kodwa lokhu akubona ubufakazi bokuthi nomsebenzi Wakhe nawo awuguquguquki njengobuqu Bakhe. Uthi uNkulunkulu uyilokhu, kodwa ungakuchaza kanjani ukuthi uNkulunkulu uhlale emusha akabi mdala? Umsebenzi kaNkulunkulu uyaqhubeka nokusabalala uguquguquke njalo, futhi intando kaNkulunkulu ilokhu ibonakala futhi yenziwa yaziwe kubantu. Njengoba umuntu ebona umsebenzi kaNkulunkulu, isimo sakhe silokhu siguquka, nolwazi lwakhe luyaqhubeka luguquke. Pho, ivelaphi le nguquko? Ayiveli yini emsebenzini kaNkulunkulu oguquka njalo? Uma isimo somuntu singaguquka, kungani pho umuntu engavumeli umsebenzi Wami namazwi Ami ukuba kuhlale kuguquka? Ingabe kumele ngizithobe emingceleni ebekwe umuntu? Ingabe anizinikeli enkohlisweni?

Ngemva kokuvuka Kwakhe, uJesu wavela kubafundi wayesethi, “Nginithumela isethembiso sikaBaba wami: kepha hlalani edolobheni laseJerusalema, nize nembathiswe amandla avela kophezulu.” Niyazi ukuthi achazwa kanjani la mazwi? Ingabe manje senihlonyiswe ngamandla Akhe? Ingabe seniyaqonda manje ukuthi yini le ebizwa ngamandla? UJesu wamemezela ukuthi uMoya weqiniso uzoba phezu kwabantu ezinsukwini zokugcina. Sekuyizinsuku zokugcina manje; niyayiqonda indlela uMoya weqiniso okhuluma ngayo amazwi? Ubonakala futhi usebenza kuphi uMoya weqiniso? Encwadini yesiphrofetho yomphrofethi u-Isaya akuzange kushiwo ukuthi umntwana okuthiwa nguJesu uyozalwa enkathini yeThestamente Elisha; kwabhalwa nje ukuthi umntwana ongumfana uyozalwa oyobizwa ngokuthi ngu-Imanuweli. Kungani engazange agagule igama elithi Jesu? Akukho lapho livela khona leli gama eTestamenteni Elidala, pho kungani nisakholelwa kuJesu? Ngiqinisekile ukuthi anizange nimbone uJesu ngamehlo enyama ngaphambi kokuthi nikholelwe Kuye? Noma niqale ukukholelwa Kuye ngemva kokwambulelwa? Ingabe uNkulunkulu anganibonisa ngempela umusa onjalo? Abeke phezu kwenu izibusiso ezinkulu kangaka? Namkholelwa ngaliphi uJesu? Kungani pho ningakholwa ukuthi uNkulunkulu usenyameni ngalesi sikhathi? Kungani nithi ukungembulelwa kwenu okuvela kuNkulunkulu kufakazela ukuthi akakabi senyameni? Ingabe uNkulunkulu kumele atshele abantu ngaphambi kokuba aqale umsebenzi Wakhe? Kumelwe aqale athole imvume kubantu? U-Isaya wamemezela ukuthi usana lomfana luzozalelwa emkhombeni kuphela kodwa akaze aphrofethe ukuthi uMariya ozozala uJesu. Kungani pho nikholelwa kuJesu ozalwe nguMariya? Ngiqinisekile ukukholwa kwenu akukhona okokungaqiniseki nokokuphithana! Abanye bathi igama likaNkulunkulu aliguquki, pho kungani igama likaJehova laphenduka uJesu? Kwaphrofethwa ngokuza kukaMesiya, pho kungani kweza indoda egama layo linguJesu? Kungani laguquka igama likaNkulunkulu? Ingabe umsebenzi onjena awenziwanga kudala? UNkulunkulu akakwazi ukwenza umsebenzi omusha namuhla? Umsebenzi wayizolo ungaguqulwa, futhi umsebenzi kaJesu ungalandela lowo kaJehova. Ungeke pho umsebenzi kaJesu ulandelwe omunye umsebenzi? Uma igama likaJehova lingaguqulwa libe nguJesu, pho kungani igama likaJesu nalo lingeke liguqulwe? Akukho okuxakayo kulokhu; ukuthi nje abantu bacabanga kancane ngokwedlulele. UNkulunkulu uyohlale enguNkulunkulu. Noma umsebenzi Wakhe ungaguquka negama Lakhe, isimo Sakhe nobuhlakani ngeke kuguquke kuze kube phakade. Uma ukholelwa ukuthi uNkulunkulu angabizwa ngegama elithi Jesu, lokho kusho ukuthi unolwazi oluncane kakhulu. Ungalokotha uthi uJesu yilona gama likaNkulunkulu kuze kube phakade, ukuthi uNkulunkulu uyolokhu futhi uyohlale ebizwa ngegama elithi Jesu, nokuthi lokho ngeke kushintshe? Ake sithi ngokuqinisekile yigama elithi Jesu eliqede iNkathi Yomthetho laphinde laqeda inkathi yokugcina? Ubani ongathi umusa kaJesu yiwo ongaqeda inkathi? Uma usuwazi lawa maqiniso futhi ekucacele, ngeke kuphela ungakwazi ukushumayela ivangeli, kodwa nawe uqobo ngeke usale ukhexile. Uma lufika usuku lokuthi uxazulule bonke ubunzima balabo bantu benkolo uphikise wonke amanga abo, lokho kuyoba ubufakazi bokuthi uqinisekile ngempela ngalesi sigaba somsebenzi futhi awungabazi nakancane. Uma ungakwazi ukuphikisa amanga abo, bazokubheca ngobende bakuthuke. Ingabe lokhu akuhlambalazi?

AmaJuda angalesiya sikhathi onke afunda eTestamenteni Elidala futhi azi ngesiphrofetho sika-Isaya ukuthi ingane yomfana izozalelwa emkhombeni. Kungani pho, sebenalolu lwazi, baqhubeka bemshushisa uJesu? Ingabe lokhu akungenxa yesimo sabo sokuhlubuka sendalo nokungawazi umsebenzi woMoya oNgcwele? Ngaleso sikhathi, abaFarisi babekholelwa ukuthi umsebenzi kaJesu wawungafani nalokhu ababekwazi okwaphrofethwa ngengane yom fana; abantu banamuhla baphika uNkulunkulu ngenxa yokuthi umsebenzi kaNkulunkulu osenyameni awuhambisani neBhayibheli. Ingabe into eyenza ukuba bahlubuke uNkulunkulu ayiyona into eyodwa efanayo? Ningakwazi ukwamukela ngaphandle kwemibuzo wonke umsebenzi woMoya oNgcwele? Uma kungumsebenzi kaMoya oNgcwele, lokho kusho ukuthi “ngumthombo” ofanele. Kumele uwamukele ngaphandle kokungabaza, kunokuba ukhethe ofuna ukukwamukela. Uma uzuza ulwazi oluthile kuNkulunkulu futhi ube nokungabaza Ngaye, khona-ke ngabe lokhu akuyona into engadingekile? Awudingi ukufuna okunye ukwesekelwa eBhayibhelini; uma kuwumsebenzi kaMoya oNgcwele, kufanele ukwamukele, ngoba ukholwa kuNkulunkulu ukuze ulandele uNkulunkulu, hhayi ukumphenya. Akumele nifune obunye ubufakazi obungubufakazi bokuthi nginguNkulunkulu wenu. Kunalokho, kumele nihlukanise ukuthi nginalo na usizo kini; ilokho okusemqoka. Yize senithole ubufakazi obungephikiswe eBhayibhelini, ngeke bunilethe ngokuphelele phambi Kwami. Yini eniphila emingceleni yeBhayibheli, hhayi phambi Kwami; iBhayibheli ngeke linisize ukuba nazi Mina, futhi ngeke lijulise uthando lwenu Ngami. Yize iBhayibheli laphrofetha ukuthi ingane yomfana izozalwa, akekho owaqonda ukuthi isiphrofetho sizofezeka ngobani, ngoba umuntu ubengawazi umsebenzi kaNkulunkulu, yikho lokhu okwenza ukuba abaFarisi balwisane noJesu. Abanye bayazi ukuthi umsebenzi Wami owokusiza abantu, kodwa basaqhubeka nokukholelwa ukuthi uJesu Nami abantu ababili abahlukene abangasoze baqhathaniswa. Ngaleso sikhathi, uJesu wakhuluma kubafundi Bakhe kuphela ochungechungeni lwezintshumayelo eNkathini Yomusa, ezifana nokuthi bangenza kanjani, bangahlanganyela kanjani ndawonye, bangacela kanjani ngomkhuleko, bangabaphatha kanjani abanye, nokunye. Umsebenzi awenza wawungoweNkathi Yomusa, futhi wachaza kuphela ukuthi kumele abafundi nalabo abamlandelayo benze kanjani. Wenza umsebenzi weNkathi Yomusa kuphela akenzanga lutho okwezinsuku zokugcina. Ngenkathi uJehova ebeka imithetho yeTestamente Elidala eNkathini Yomthetho, kungani engenzanga nomsebenzi weNkathi Yomusa? Kungani engawenzanga wacaca ekuqaleni umsebenzi weNkathi Yomusa? Ingabe lokhu bekungeke kusize ekwamukeleni kwabantu? Waphrofetha ukuthi ingane yomfana izozalwa bese iyabusa, kodwa akazange akwenze singakafiki isikhathi umsebenzi weNkathi Yomusa. Umsebenzi kaNkulunkulu enkathini ngayinye unemingcele ecacile; wenza kuphela umsebenzi wenkathi yangaleso sikhathi futhi akawenzi umsebenzi wesigaba esilandelayo singakafiki isikhathi sawo. Yingale ndlela kuphela ezokwenza ukuba umsebenzi wesigaba ngasinye ulethwe phambili. UJesu wakhuluma kuphela ngezimpawu zezinsuku zokugcina, ngokuthi ubekezela kanjani nokuthi usindiswa kanjani, nokuthi uyophenduka kanjani uvume nezono, kanjalo nokuthi usithwala kanjani isiphambano ubekezelele ukuhlupheka; akaze akhulume ngendlela umuntu ezinsukwini zokugcina okumele angene ngayo, noma ngokuthi kumele bafune kanjani ukwanelisa intando kaNkulunkulu. Kanjalo, ngeke kube amanga ukubheka eBhayibhelini ukuze uthole umsebenzi kaNkulunkulu wezinsuku zokugcina? Yini ongayihlukanisa ngokubamba iBhayibheli kuphela ezandleni zakho? Kungaba ngutolika weBhayibheli noma umshumayeli, ubani ongazi ngaphambili umsebenzi wanamuhla?

“Lowo onendlebe, makezwe lokho uMoya akusho emabandleni.” Seniwezwile manje amazwi oMoya oNgcwele? Amazwi kaNkulunkulu afikile phezu kwenu. Niyawezwa? UNkulunkulu wenza umsebenzi wezwi ezinsukwini zokugcina, kanti amagama anjengalawa oMoya oNgcwele, ngoba uNkulunkulu unguMoya oNgcwele futhi uyakwazi ukuba yinyama; ngakho-ke, amazwi oMoya oNgcwele, njengoba ekhulunyiwe esikhathini esedlule, angamazwi kaNkulunkulu osenyameni namuhla. Baningi abantu abangenangqondo abakholelwa ukuthi amazwi kaMoya oNgcwele kumelwe ehle emazulwini eze ezindlebeni zabantu. Noma ngubani ocabanga ngale ndlela akawazi umsebenzi kaNkulunkulu. Eqinisweni, amazwi akhulunywa nguMoya oNgcwele yilawo akhulunywa nguNkulunkulu esenyameni. UMoya oNgcwele awukhulumi ngqo nomuntu, kanti futhi noJehova akazange akhulume ngqo nabantu, ngisho naseNkathini Yomthetho. Ngeke kwenzeke ukuthi enze kanjalo ngale nkathi yanamuhla? Ukuze uNkulunkulu akhulume enze umsebenzi, kumele abe yinyama, kungenjalo umsebenzi Wakhe ngeke uyifeze inhloso Yakhe. Labo abaphika uNkulunkulu oyinyama yilabo abangawazi uMoya noma imigomo asebenza ngayo uNkulunkulu. Labo abakholelwa ukuthi manje yinkathi yoMoya oNgcwele kodwa bengawemukeli umsebenzi Wakhe omusha yilabo abaphila ngokholo olungacacile. Abantu abanjena ngeke bawuthole umsebenzi kaMoya oNgcwele. Labo abafisa kuphela ukuthi uMoya oNgcwele ukhulume ngqo futhi wenze umsebenzi Wakhe, kodwa bengawemukeli amazwi noma umsebenzi kaNkulunkulu osenyameni, ngeke bakwazi ukungena enkathini entsha noma bathole insindiso ephelele kuNkulunkulu!


UNkulunkulu Anganeliswa Kuphela Yilabo Abamaziyo Nabazi Umsebenzi Wakhe

Umsebenzi kaNkulunkulu osesimweni somuntu uhlanganisa izingxenye ezimbili. Okokuqala nje, lapho eba inyama, abantu abazange bamkholwe noma bamazi, futhi bambethela esiphambanweni uJesu. Okwesibili futhi, abantu abazange bamkholwe, abazange bamazi futhi baphinda bambethela uKristu esiphambanweni. Ingabe umuntu akasona isitha sikaNkulunkulu? Uma umuntu engamazi uNkulunkulu, angaba kanjani umngani Wakhe? Futhi kungamfanela kanjani ukufakaza ngoNkulunkulu? Akuwona amanga ayinkohliso konke ukukhuluma ngokuthanda uNkulunkulu, ukukhonza uNkulunkulu, ukudumisa uNkulunkulu? Uma uzinikela ezintweni ezingenangqondo, ezingenakwenzeka, ingabe awusebenzeli ize? Ungaba kanjani umngani noNkulunkulu uma ungazi ukuthi ungubani uNkulunkulu? Ingabe lokho akuyona into engaqondakali noma engekho ngokoqobo? Ingabe akukhohlisi? Umuntu onjalo angaba kanjani umngani kaNkulunkulu? Yini ebalulekile ngempela ngokuba umngani kaNkulunkulu? Ungaba yini umngani woMoya kaNkulunkulu? Ingabe uyawubona ukuthi mkhulu futhi ubabazeka kangakanani uMoya? Ukuze ube umngani kaNkulunkulu ongabonakali nongathinteki—ingabe lokho akuyona into engaqondakali nengekho ngokoqobo? Yini ebaluleke ngempela ngalokho? Ingabe konke lokho akuwona amanga aluhlaza? Okuyona nto oyifunayo ukuba umngani kaNkulunkulu, kodwa eqinisweni uyinja kaSathane ngoba awumazi uNkulunkulu, ufuna “uNkulunkulu ongeke wazo zonke izinto,” ongabonakali, ongathinteki nowendlela obheka ngayo izinto. Ngomqondo obazi, lowo “Nkulunkulu” uSathane futhi uma sikhuluma okuyiqiniso, uwena uqobo. Ufuna ukuzithanda wena kodwa ube uthi ufuna ukuba umngani kaNkulunkulu—ingabe lokho akukhona ukungamhloniphi uNkulunkulu? Yiziphi izinzuzo zokufuna izinto ezinjalo? Uma uMoya kaNkulunkulu ungabi yinyama, lokho kuyosho ukuthi isiqu sikaNkulunkulu asibonakali, uMoya wokuphila ongabonakali, ongenasimo, onhlakanhlaka wento engathinteki futhi engabonakali, nomuntu angeke akwazi ukuya kuyo nengaqondakali. Kungenzeka kanjani ukuba umuntu abe nobungani obuseduze noMoya omangalisa, nongaqondakali njengalona? Akulona yini ihlaya lokhu? Ukucabanga okungenangqondo kanjalo akusebenzi. Umuntu odaliwe kungokwemvelo ukuba abe nezinhlobo ezihlukahlukene zoMoya kaNkulunkulu, ngakho kwenzeka kanjani ukuba bakwazi ukusondelana? Ukube uMoya kaNkulunkulu awubanga senyameni, futhi ukube akazehlisanga waba umuntu, umuntu odaliwe ubengeke akwazi ukuba umngani Wakhe futhi ngaphandle kwalabo abakholelwa ukuhlonipha uNkulunkulu abangase bathole ithuba lokuba ngabasondelene noNkulunkulu ngemva kokuba imiphefumulo yabo isingene ezulwini, abantu abaningi bangahluleka ukuba abangani boMoya kaNkulunkulu. Uma umuntu efuna ukuba umngani kaNkulunkulu osezulwini ngaphansi kwesiqondiso sikaNkulunkulu osesimweni somuntu, akasiye yini umuntu oyisiwula esimangalisayo somuntu ongaphili? Umuntu umane elandela “ukwethembeka” kuNkulunkulu ongabonakali, akamnaki nakancane uNkulunkulu obonakalayo ngoba kulula ukufuna uNkulunkulu ongabonakali—umuntu angenza ngendlela ayithandayo. Kodwa ukufuna uNkulunkulu obonakalayo akulula neze. Umuntu ofuna uNkulunkulu oyinqaba nakanjani akakwazi ukuthola uNkulunkulu, ngoba izinto ezingacacile nezingachazeki zonke ziye zacatshangwa umuntu, akulula ukuba umuntu azithole. Ukube uNkulunkulu oweza phakathi kwenu wayenguNkulunkulu ozazisayo nophakeme eningakwazi ukufinyelela Kuye, beningayibamba kanjani intando Yakhe? Beningamazi futhi nimqonde kanjani uNkulunkulu? Ukube wenza umsebenzi Wakhe kuphela, engenakuxhumana nomuntu ngokujwayelekile, noma engenabuntu obujwayelekile futhi engafinyeleleki kubantu abafayo, ngakho, ngisho noma kuthiwa unenzele umsebenzi omningi kodwa anikaze nixhumane Naye futhi anikaze nimbone, ngakho beningamazi kanjani? Uma bekungekhona okwale nyama eyenziwe yaba nobuntu obujwayelekile, umuntu ubengeke akwazi ukumazi uNkulunkulu; kuphela kungenxa yokuthi uNkulunkulu usemzimbeni womuntu okwenze umuntu akwazi ukusondelana noNkulunkulu osenyameni. Umuntu uba umngani kaNkulunkulu ngenxa yokuthi uxhumane Naye, umuntu usehlala Naye futhi ahambe Naye, ngakho kancane kancane uya emazi kangcono. Uma bekungenjalo, ukufuna komuntu bekungeke yini kube yize? Lokhu kusho ukuthi, akuwona wodwa umsebenzi kaNkulunkulu owenza umuntu akwazi ukuba umngani kaNkulunkulu, kodwa kungenxa yokuba ngokoqobo nangokuba uNkulunkulu abe semzimbeni ojwayelekile. Kungenxa yokuthi uNkulunkulu ube yinyama okwenza umuntu athole ithuba lokwenza umsebenzi wakhe nethuba lokudumisa uNkulunkulu. Ingabe leli akulona iqiniso elicace kakhulu nelingokoqobo? Manje, ingabe usafisa ukuba umngani noNkulunkulu osezulwini? Kuyoba lapho uNkulunkulu ezithoba kuze kube sezingeni elithile kuphela, okusho ukuthi lapho uNkulunkulu eba senyameni, lapho umuntu engaba khona umngani nesethenjwa Sakhe. UNkulunkulu unguMoya: Kwenzeka kanjani ukuba umuntu akufanelekele ukuba umngani nalo Moya, ophakeme kangaka nobabazekayo? Yilapho kuphela uMoya kaNkulunkulu wehla uba yinyama, uba yisidalwa ngaphandle esibukeka njengomuntu, lapho umuntu angakwazi ukuqonda intando Yakhe futhi azuzwe Nguye. UNkulunkulu ukhuluma aphinde asebenze enyameni, ajabule nabanye, adabuke futhi abhekane nezinsizi zomuntu, aphile emhlabeni ofanayo nalo umuntu aphila kuwo, avikele umuntu, amqondise, kulokhu uhlanza umuntu, emvumela ukuba athole insindiso Yakhe kanye nesibusiso. Uma umuntu esezithole zonke lezi zinto, uyiqonda nakangcono intando kaNkulunkulu, futhi yilapho kuphela angaba khona umngani kaNkulunkulu. Yilokhu kuphela okungokoqobo. Uma uNkulunkulu engaqondakali futhi engabonakali kumuntu, umuntu angaba kanjani umngani Wakhe? Ingabe lena akuyona imfundiso engenalutho?

Nakuba sebekholwe kuNkulunkulu kwaze kwaba manje, abantu abaningi basalandela lokho okudidayo futhi okungacacile. Abanawo nomncane umqondo womsebenzi kaNkulunkulu futhi basaqhubeka bephila emagameni nasezimfundisweni. Ngaphezu kwalokho abaningi yima besazongena ezigabeni ezintsha ezingokoqobo ezifana “nesizukulwane esisha salabo abathanda uNkulunkulu”, “abangani bakaNkulunkulu”, “izibonelo othandweni lukaNkulunkulu”, “indlela kaPetru yokuphila”; kunalokho, abakufunayo kuseyinto engacacile nengaqondakali kahle, basaphumputha imfundiso, abanawo umqondo wokusebenza kwala mazwi. Lapho uMoya kaNkulunkulu uba inyama, ungawubona uze uwuthinte umsebenzi Wakhe esenyameni. Nokho uma ungakakwazi ukuba umngani Wakhe, uma usahluleka ukuba isethenjwa Sakhe, ungaba kanjani isethenjwa sikaMoya kaNkulunkulu? Uma ungamazi uNkulunkulu wanamuhla, ungaba kanjani sesizukulwaneni sabathanda uNkulunkulu? Ingabe lawa akuwona amagama nezimfundiso ezingenalutho? Ingabe uyakwazi ukubona uMoya bese ubamba intando Yakhe? Ingabe lana akuwona amazwi angelutho? Akwanele nje ukuba ukhulume la magama nemisho, nokuthi awukwazi ukujabulisa uNkulunkulu ngezinqumo kuphela. Uyagculiseka ngokukhuluma la mazwi kuphela futhi awugculisi izifiso zakho kodwa ugculisa nemibono yakho engenangqondo, ugculise imicabango nemibono yakho. Uma ungamazi uNkulunkulu wanamuhla, lokhu kusho ukuthi kungakhathaliseki ukuthi wenzani, uzohluleka ukugculisa isifiso senhliziyo kaNkulunkulu. Kusho ukuthini ukuba isethenjwa sikaNkulunkululu? Ingabe namanje awukakuqondi lokhu? Njengoba umngani kaNkulunkulu kungumuntu, noNkulunkulu Naye ungumuntu, okusho ukuthi uNkulunkulu usebe yinyama, waba ngumuntu. Yilabo kuphela bohlobo olufanayo abangabizana ngezethenjwa, yilabo kuphela abangaba abangani. Ukube uNkulunkulu wayenguMoya, umuntu odaliwe ubengaba kanjani umngani Wakhe?

Inkolelo yakho kuNkulunkulu, ukufuna kwakho iqiniso ngisho nendlela oziphatha ngayo konke kufanele kube ngokoqobo: Yonke into oyenzayo kufanele ibe ngokoqobo, ungafuni nje izinto eziyize ezingenzeki, eziwubukhazikhazi. Akuzuzisi nhlobo ukwenza kanjalo, futhi ngaphezu kwalokho impilo enjalo ayibalulekile neze. Ngoba ukufuna kwakho nokuphila kuyinkohliso futhi awuzifuni izinto ezinenzuzo nokuqapheleka, okutholayo kuphela ukucabanga okungenangqondo nemfundiso engelona iqiniso. Izinto ezinjalo azihlangani nakancane nokubaluleka kokuphila kwakho futhi azikusizi ngalutho. Ngaleyo ndlela ukuphila kwakho konke ngeke kusize noma kubaluleke ngalutho—futhi uma ungakufuni ukuphila ukuphila okubalulekile, ungaphila iminyaka eyikhulu futhi lokho kuyoba yize leze. Kungabizwa kanjani-ke lokho ngokuthi ukuphila komuntu? Akukhona yini empeleni ukuphila kwesilwane? Ngokufanayo, uma nizama ukulandela indlela yokukholelwa kuNkulunkulu kodwa ningenzi lutho ukuze nifune uNkulunkulu obonakalayo, kunalokho nikhonze uNkulunkulu ongabonakali, ingabe lokho kufuna akulona neze ize? Ekugcineni, izinto ozifunayo ziyophenduka inqwaba yezincithakalo. Ngakho lokho kufuna kwakho kuyokusiza ngani? Inkinga enkulu ngomuntu ukuthi uthanda kuphela izinto angakwazi ukuzibona noma ukuzithinta, izinto eziyinkimbinkimbi kakhulu nezimangalisayo ezingacabangeki kumuntu futhi umuntu ofayo angeke azithole. Ukuqhubeka kwazo lezi zinto zingabi ngokoqobo, yilapho nomuntu eqhubeka khona ezihlaziya, aze ngisho azifune ekushaya indiva konke okunye, bese ezama ukuzizuza. Ukuqhubeka kwazo zingabi ngokoqobo, yilapho nomuntu ezihlolisisa khona futhi azihlaziye, aze adlulele kude ekutheni azenzele eyakhe imibono ngazo. Ngokuphambene nalokho, lapho izinto ziba ngokoqobo, yilapho nomuntu engazinaki khona; umane azibukele phansi aze ngisho azenyanye. Ingabe lokhu akuyona indlela okufanele nibheke ngayo umsebenzi ongokoqobo engiwenzayo namuhla? Lapho izinto ezinjalo ziba ngokoqobo, yilapho nawe uqhubeka ungazithandi. Awuziphi ngisho isikhathi sokuzihlola, kodwa umane uzizibe nje; uzibukela phansi lezi ezingokoqobo, izimfuneko ezicacile futhi uze ufukamele imibono eminingi ngalo Nkulunkulu ongokoqobo nakakhulu, futhi abakwazi ukwamukela kalula ukuba ngokoqobo nokujwayeleka Kwakhe. Ngaleyo ndlela, ingabe awukholelwa ezintweni ezingacacile eziningi? Unokholo olungeke lunyakaziswe kuNkulunkulu oyinqaba wakudala, futhi awunalo ilukuluku ngoNkulunkulu wangempela wanamuhla. Lokhu akubangelwa yini ukuthi uNkulunkulu wayizolo nalowo wanamuhla baphile ezinkathini ezimbili ezingafani? Ingabe akukhona yini ukuthi uNkulunkulu wayizolo uphakanyisiwe ezulwini, kuyilapho uNkulunkulu wanamuhla eyindoda encane emhlabeni? Ngaphezu kwalokho, ingabe akukhona yini ngenxa yokuthi uNkulunkulu okhonzwa ngabantu yilowo owenziwe ngezindlela zakhe, kuyilapho uNkulunkulu wanamuhla eyinyama ebunjwe lapha emhlabeni? Lapho konke sekushiwo kwaphinde kwenziwa, ingabe akukhona ngenxa yokuthi uNkulunkulu wanamuhla ungokoqobo nakakhulu kangangokuthi umuntu akakwazi ukumfuna? Ngoba lokho uNkulunkulu wanamuhla akufunayo kubantu kuqondile kangangokuthi izikhathi eziningi umuntu akathandi ukukwenza futhi lokho kumenza abe namahloni. Ingabe lokhu akwenzi izinto zibe nzima kumuntu? Ingabe lokhu akumenzi ukuba abe nezibazi? Ngaleyo ndlela, abaningi abangakufuni okuyiqiniso baba yizitha zikaNkulunkulu osesimweni somuntu, babe abaphikukristu. Ingabe lokhu akulona iqiniso elisobala? Ngesikhathi esidlule, lapho uNkulunkulu esezokuba senyameni, kungenzeka nanisenkolweni noma ningamakholwa azinikele. Ngemva kokuba uNkulunkulu esebe yinyama, abaningi ababezinikele bazithola sebengabaphikukristu benganakile. Ingabe uyazi ukuthi kwenzekani lapha? Ekukholelweni kwakho kuNkulunkulu, awuzinaki izinto ezingokoqobo noma awulifuni iqiniso kunalokho uzixaka ngezinto ezingamanga—ingabe lokhu akuwona yini umthombo ocacile wenzondo onayo ngoNkulunkulu osesimweni somuntu? UNkulunkulu osesimweni somuntu kuthiwa uKristu, ngakho akubona bonke abangakholelwa kuNkulunkulu osesimweni somuntu abaphikukristu? Ngakho ingabe yilowo okholelwa futhi omthanda ngempela, uNkulunkulu osenyameni? Ingabe ngempela uyaphila, uNkulunkulu ophefumulayo ongokoqobo nakakhulu futhi nojwayelekile ngendlela emangalisayo? Uyini ngempela, ingabe uyilokho okufunayo? Ingabe isezulwini noma emhlabeni? Ingabe iwumbono noma iyiqiniso? Ingabe iwuNkulunkulu noma isidalwa esinamandla amakhulu angajwayelekile? Eqinisweni, iqiniso liyinto ehamba phambili ekuphileni futhi liwukuphila okusezingeni eliphakeme kubo bonke abantu emhlabeni. Ngenxa yokuthi liyimfuneko uNkulunkulu ayenzele abantu futhi liwumsebenzi uNkulunkulu azenzele wona, ngakho libizwa ngokuthi imfihlo yokuphila. Akuyona imfihlo efinyezwe entweni ethile, noma amazwi adumile avela kothile ophezulu; kunalokho ingamazwi avela eNkosini yasemazulwini nasemhlabeni futhi yazo zonke izinto, engewona amazwi afinyezwe umuntu, kunalokho awukuphila okuyifa kukaNkulunkulu. Ngakho abizwa ngokuthi imfihlo yokuphila ephakeme kunazo zonke. Ukufuna komuntu ukusebenzisa iqiniso kungukuzimisela kwakhe kulokho okumele akwenze, okusho ukuthi, ukufuna ukujabulisa uNkulunkulu. Ukubaluleka kwale mfuneko kuyiqiniso elingokoqobo ngaphezu kwawo wonke amaqiniso, okungcono kunemfundiso eyize engazuzwa muntu. Uma okufunayo kumane nje kuyimfundiso futhi kungenazo izinto ezingokoqobo, ingabe awuhlubuki yini eqinisweni? Ingabe awuyena umuntu olwisana neqiniso? Umuntu onjalo angalufuna kanjani uthando lukaNkulunkulu? Abantu abangaphili ngezinto ezingokoqobo yilabo abalwisana neqiniso futhi baqhubeka behlubuka ngisho nakakhulu!

Akunandaba ukuthi ufuna kangakanani, kumele ngaphezu kwakho konke, uqonde umsebenzi owenziwa uNkulunkulu namuhla, futhi kumele wazi ukubaluleka komsebenzi Wakhe. Kumele uqonde futhi wazi umsebenzi olethwa uNkulunkulu ezinsukwini zokugcina, isimo asilethayo, nalokho okwenziwa kuphelele kumuntu. Uma ungawazi noma uwuqonde umsebenzi azele ukuzowenza enyameni, khona-ke ungayibamba kanjani intando Yakhe, futhi ungasondelana kanjani Naye? Eqinisweni ukusondelana noNkulunkulu akuyona into eyinkimbinkimbi, kodwa futhi akulula. Uma abantu bengakuqonda ngokugcwele futhi bakwenze, khona-ke akubi yinkimbinkimbi; uma abantu bengakuqondi ngokugcwele, kuyoba nzima kakhulu, futhi nakanjani umuntu uyodidwa izinto eziningi. Uma, ekufuneni kwakhe uNkulunkulu, umuntu engenayo indawo yakhe azoma kuyo, futhi engazi ukuthi kufanele abambe liphi iqiniso, khona-ke kusho ukuthi akanaso isisekelo, ngakho ngeke kube lula ukuthi ame aqine. Namuhla, baningi kakhulu abangaliqondi iqiniso, abangakwazi ukwahlukanisa phakathi kokuhle nokubi noma ukubona umehluko phakathi kothando nenzondo. Abantu abanjalo kunzima ukuthi bame baqine. Into ewumgogodla ekukholelweni kuNkulunkulu ukukwazi ukubeka iqiniso endaweni yalo, ukuba nendaba nentando kaNkulunkulu, ukwazi umsebenzi kaNkulunkulu kumuntu lapho efika enyameni nemiyalo ayikhulumayo; ungabi uthathekile, futhi kufanele ube nemiyalelo kulokho ongena kukho, futhi uyibambisise. Ukubambelela ngokuqinile kulezo zinto ekukhanyiselweni uNkulunkulu kuyokusiza. Uma kungenjalo, namuhla uyoshintsha ube okunye, kusasa uphinde ushintshe futhi ube ngokunye, awusoze waba neqiniso. Ukuba yilolu hlobo akukuzuzisi ukuphila kwakho. Labo abangaliqondi iqiniso bahlale belandela abanye: Uma abantu bethi lona umsebenzi kaMoya oNgcwele, khona-ke nawe uthi umsebenzi kaMoya oNgcwele; uma abantu bethi umsebenzi womoya omubi, khona-ke nawe uqala ukungabaza, noma uphinde uthi umsebenzi womoya omubi. Uhlale ulingisa amazwi abanye, futhi awukwazi ukuzitholela wena into ethile, futhi awukwazi ukuzicabangela. Lona umuntu ongazazi ukuthi ume kuphi, ongakwazi ukwahlukanisa—umuntu onjalo uyinto engenamsebenzi! Uhlala uphinda amazwi abanye: Namhlanje kuthiwa lona umsebenzi kaMoya oNgcwele, kodwa kungenzeka ngelinye ilanga kube khona othi lona akuwona umsebenzi kaMoya oNgcwele, kodwa owomuntu nje—kodwa awukwazi ukukubona lokhu, futhi lapho uzwa kushiwo abanye, nawe usho into efanayo. Empeleni umsebenzi kaMoya oNgcwele, kodwa uthi umsebenzi womuntu; awuphendukanga yini omunye walabo abangcolisa umsebenzi kaMoya oNgcwele? Kulokhu, ingabe awukaze umelane noNkulunkulu ngenxa yokuthi awukwazi ukuphawula umehluko? Ubani owaziyo, mhlawumbe ngelinye ilanga kuyovumbuka esinye isiphukuphuku, sithi “lona umsebenzi womoya omubi,” futhi lapho uzwa la mazwi uyodideka, uphinde unamathele emazwini abanye. Ngaso sonke isikhathi lapho umuntu ekunyakazisa, uyehluleka ukuzimela, futhi lokhu kungenxa yokuthi awunalo iqiniso. Ukukholelwa kuNkulunkulu nokufuna ulwazi ngoNkulunkulu akuyona into elula. Ngeke kumane kufinyelelwe ngokulalela izintshumayelo, futhi awukwazi ukupheleliswa ngentshisekelo kuphela. Kumele ezenzweni zakho ubhekane, wazi futhi uqondiswe imiyalo, bese uzuza umsebenzi kaMoya oNgcwele. Lapho udlule kulezo zinto, uyokwazi ukwehlukanisa izinto eziningi—uyokwazi ukwahlukanisa okuhle nokubi, okulungile nokungalungile, nokwenyama nokwegazi kanye nokweqiniso. Kufanele ukwazi ukuhlukanisa zonke izinto, futhi ngokwenza kanjalo, akunandaba ukuthi izimo ziyini, awusoze waduka. Yilesi kuphela isimo Sakhe sangempela.

Ukwazi umsebenzi kaNkulunkulu akuyona into elula: Kufanele ube nezinga kanye nemigomo, kufanele wazi ukuthi ifunwa kanjani indlela yeqiniso, nokuthi ibonakala kanjani ukuthi iyindlela eyiqiniso, nokuthi iwumsebenzi kaNkulunkulu yini. Imuphi umyalo oyisisekelo ngempela ekufuneni indlela yeqiniso? Kufanele nibheke ukuthi ukhona yini umsebenzi kaMoya oNgcwele kule ndlela, ukuthi la mazwi ayiqiniso yini noma cha, ubani ongufakazi, nomphumela okungaba nawo kuwe. Ukuhlukanisa phakathi kwendlela yeqiniso neyamanga kudinga ulwazi oluningi oluyisisekelo, futhi okubaluleke nakakhulu ukwazi ukuthi ukhona yini umsebenzi kaMoya oNgcwele. Ngoba isiqu senkolelo yomuntu kuNkulunkulu siyinkolelo kaMoya oNgcwele. Ngisho nenkolelo kaNkulunkulu osesimweni somuntu ingenxa yokuthi inyama Yakhe iwumfuziselo kaMoya oNgcwele, okusho ukuthi leyo nkolelo isengekaMoya oNgcwele. Kunomehluko phakathi koMoya nenyama, kodwa ngenxa yokuthi le nyama ivela oMoyeni, futhi iZwi liphenduka inyama, ukholo lomuntu kuyo luseyisiqu sikaNkulunkulu. Ngakho ekwahlukaniseni ukuthi yindlela yeqiniso noma cha, kufanele nibheke ukuthi akuwona yini umsebenzi kaMoya oNgcwele, ngemva kwalokho nibheke ukuthi likhona yini iqiniso kuleyo ndlela. Leli qiniso liyisimo sokuphila ebuntwini obujwayelekile, okusho ukuthi, yilokho okwakudingeka kumuntu ngesikhathi edalwa uNkulunkulu, konke okobuntu obujwayelekile (okuhlanganisa ingqondo, ukuqonda, ukuhlakanipha, nolwazi oluyisisekelo lokuba umuntu). Lokho kusho ukuthi, kudingeka ubheke ukuthi le ndlela ingamngenisa yini umuntu ekuphileni kobuntu obujwayelekile noma cha, nokuthi iqiniso okukhulunywa ngalo liyadingeka ngokoqobo lobuntu obujwayelekile, ukuthi leli qiniso lingenzeka futhi ngelangempela, noma lihambisana nesikhathi noma cha. Uma kuneqiniso, khona-ke kungenzeka ukuthi umuntu aphile ngendlela ejwayelekile; ngaphezu kwalokho, umuntu oba ojwayelekile nakakhulu, ingqondo yomuntu iyaphelela nakakhulu, ukuphila komuntu enyameni nasemoyeni kuyahleleka, futhi imizwa yomuntu iba ejwayelekile. Lona umyalo wesibili. Kunomunye futhi umyalo, wokuthi kungakhathaliseki ukuthi umuntu unolwazi oluningi yini ngoNkulunkulu, ukuthi uyawubona yini umsebenzi onjalo, nokuthi iqiniso liyakugqugquzela yini ukuthanda uNkulunkulu kuye, kumsondeze kakhudlwana kuNkulunkulu. Kulokhu kungalinganiswa ukuthi le ndlela yindlela yeqiniso yini noma cha. Into ebaluleke kakhulu ukuthi le ndlela inengqondo yini, nokuthi iyamnika yini umuntu ukuphila. Uma ivumelana nale miyalo, kungafinyelelwa esiphethweni sokuthi lena indlela yeqiniso. La mazwi angiwasho ngoba ngifuna namukele ezinye izindlela ezintweni enibhekana nazo kusasa, nangenhloso yokuqagela ukuthi kuyoba nomsebenzi esikhathini esizayo. Ngiwasho ukuze niqiniseke ngokuthi indlela yanamuhla ngeyeqiniso, ukuze ningayingabazi inkolelo yenu ngomsebenzi wanamuhla futhi ningahluleki ukuyiqonda. Kunabaningi futhi, okuthi ngaphandle kokuqiniseka, balandele imbudane; into engenawo umyalo, futhi kumele baqothulwe kungekudala. Ngisho nalabo abaphikelelayo endleleni abayilandelayo ngokwezinga elithile abaqiniseki, okutshengisa ukuthi abanasisekelo. Ngoba ubuqotho bakho buyantula futhi isisekelo sakho siyize, awuwuqondi umehluko. UNkulunkulu akawuphindi umsebenzi Wakhe, akawenzi umsebenzi ongenangqondo, akazenzi izimfuneko eziyihaba ngomuntu, akawenzi umsebenzi ongaphezu komqondo womuntu. Wonke umsebenzi awenzayo awukho ngaphezu komqondo womuntu, awubudluli ubuntu obujwayelekile, futhi umsebenzi Wakhe uvumelana nezimfuneko zomuntu. Uma kuwumsebenzi kaMoya oNgcwele, umuntu uba ngojwayelekile nakakhulu, futhi ubuntu bakhe buvama nakakhulu. Abantu bazuza ulwazi olukhulayo ngesimo sabo esonakele esinobusathane, nangesiqu somuntu, futhi ulilangazelela kakhulu iqiniso. Lokho kusho ukuthi, ukuphila komuntu kuyakhula, futhi isimo esonakele somuntu sibhekana nezinguquko eziningi—konke lokho kuyincazelo kaNkulunkulu eba ukuphila komuntu. Uma indlela ingakwazi ukwambula lezo zinto eziyisiqu somuntu, ayikwazi ukushintsha isimo somuntu, futhi ayikwazi ukuletha umuntu phambi kukaNkulunkulu noma ukumnika ukuqonda kweqiniso ngoNkulunkulu, ngisho nokwehlisa ubuntu bomuntu nokuphakamisa umqondo wakhe, khona-ke leyo ngeke kube indlela yeqiniso, kunalokho ingaba umsebenzi womoya omubi, noma indlela endala. Ngamafuphi, ayikwazi ukuba umsebenzi wamanje kaMoya oNgcwele. Benikholelwa kuNkulunkulu kuyo yonke le minyaka, kodwa aniyazi imiyalo yokwehlukanisa phakathi kwendlela yeqiniso neyamanga noma yokufuna indlela yeqiniso. Abantu abaningi abanandaba nalezi zinto; bamane balandela iningi, futhi baphinde lokhu okushiwo iningi. Lokhu kungaba kanjani umuntu ofuna indlela yeqiniso? Futhi abantu abanjalo bangayithola kanjani indlela yeqiniso? Uma ubamba le miyalo eminingana ewumgogodla, khona-ke kunoma yini eyenzekayo ngeke ukhohliswe. Namuhla, kubalulekile ukuthi umuntu akwazi ukubona umehluko; yilokho ubuntu obujwayelekile okufanele bube nakho, nomuntu okufanele adlule kukho. Uma ngisho namuhla, umuntu engakahlukanisi lutho ekulandeleni kwakhe, nomqondo wakhe ungakakhuli, khona-ke umuntu uyisiphukuphuku kakhulu, futhi izinto azifunayo akuzona. Akukho ngisho nomncane umehluko ezintweni ezifunwa yini namuhla, futhi nakuba kuyiqiniso njengoba nisho, niyitholile indlela yeqiniso, ingabe anikayitholi? Ingabe kukhona esenikwazi ukukuhlukanisa? Siyini isiqu sendlela yeqiniso? Endleleni yeqiniso, anikaze nizuze indlela yeqiniso, anikaze nizuze lutho lweqiniso, okusho ukuthi, anikaze nifinyelele lokho uNkulunkulu akufuna kini, ngakho akukaze kube noshintsho ekonakalisweni kwenu. Uma niqhubeka nale ndlela, ekugcineni niyoqothulwa. Ngemva kokuba abalandeli kuze kube namuhla, kufanele niqiniseke ngokuthi indlela eniyithathile eyeqiniso, futhi akufanele ningabaze. Abantu abaningi bahlale bengaqiniseki futhi abalilandeli iqiniso ngenxa yezinto ezincane. Abantu abanjalo yilabo abangenalo ulwazi ngomsebenzi kaNkulunkulu, bayilabo abalandela uNkulunkulu bedidekile. Abantu abangawazi umsebenzi kaNkulunkulu abakwazi ukusondelana Naye, noma ukufakaza Kuye. Ngeluleka labo abafuna isibusiso Sakhe kuphela nabalandela izinto ezididayo futhi abangafuni ukulandela iqiniso ngokushesha okukhulu, ukuze ukuphila kwabo kubaluleke. Ningalokothi niphinde nizikhohlise!


Umehluko Phakathi Kwenkonzo KaNkulunkulu Osesimweni Somuntu Kanye Nomsebenzi Womuntu

Kumele ufinyelele ekwazini umbono womsebenzi kaNkulunkulu futhi ubambe indlela ejwayelekile umsebenzi Wakhe ohamba ngayo. Lokhu wukungena ngendlela elungile. Uma sewazi amaqiniso ngokuphelele ngombono, ukungena kwakho kuzovikeleka ngempela; noma umsebenzi Wakhe ungashintsha kangakanani, awuzukushintsha enhliziyweni yakho, ucaceleke ngombono, futhi uzoba nomgomo ngokungena kwakho kanye nalokho okulandelayo. Ngaleyo ndlela, konke oke wabhekana nakho kanye nolwazi olungaphakathi kuwe kuzokhula ngokujulile futhi kucwengisiswe. Uma sewuqonda konke ngokugcwele, ngeke ubhekana nokulahlekelwa empilweni, futhi ngeke uduke. Uma ungakazazi lezi zigaba zokusebenza, uzobhekana nokulahlekelwa esinyathelweni ngasinye, futhi kuyokuthatha ngaphezu kwezinsuku ezimbalwa nje ukuguqula izinto, futhi ngeke ukwazi ukungena endleleni efanele ngisho emasontweni ambalwa nje. Ngabe lokhu akuzukubambezela? Kunokungena okuningi ngendlela eyiyo kanye nalezo zenzo okumele uzazi ngokugcwele, futhi kumele ubambe amaphuzu amaningi amayelana nombono ngomsebenzi Wakhe, njengokubaluleka komsebenzi Wakhe wokunqoba, indlela elungiswayo ngomuso, okumele kufinyelelwe kukho ngolwazi lwalokho oke wabhekana nakho ngaphambili ngezilingo nezinhlupheko, ukubaluleka kokwahlulela nokusolwa, imigomo yomsebenzi kaMoya oNgcwele, kanye nemigomo yokulungisisa kaye nokunqoba. Lokhu kungamaqiniso ombono. Izigaba ezintathu ezisele zomsebenzi weNkathi Yomthetho, iNkathi Yomusa, kanye neNkaathi Yombuso, kanjalo nobufakazi bangomuso. Lawa ngamaqiniso amayelana nombono, futhi abaluleke kakhulu, kanti futhi amqoka. Njengamanje, kuningi kakhulu okumele ungene kukho bese ukwenze, futhi manje sekwendlalwe kakhulu futhi kwacaciswa kakhulu. Uma ungenalo ulwazi ngala maqiniso, lokho kuwubufakazi bokuthi awukangeni. Esikhathini esiningi, ulwazi lomuntu ngeqiniso luba phansi kakhulu; umuntu uyehluleka ukwenza amaqiniso ayisisekelo athile futhi akazi ukuthi angabhekana kanjani nezinto eziwubala. Isizathu sokuthi umuntu ehluleke ukwenza iqiniso ukuthi isimo sakhe singesokuhlubuka, nangenxa yokuthi ulwazi lwakhe ngomsebenzi wanamuhla luncane kakhulu futhi lubheke uhlangothi olulodwa. Ngakho, akusiwo umsebenzi olula kumuntu ukulungisiswa. Ukuhlubuka kwakhe kukhulu kakhulu, futhi ugcina isimo sakho sakudala kakhulu; uyehluleka ukuma ohlangothini lweqiniso, futhi uyehluleka ukwenza ngisho iqiniso elibonakala ngokusobala. Abantu abanjalo ngeke basindiswe futhi bayilabo abangakanqotshwa. Uma ukungena kwakho kungenamininingwane noma izinhloso, ukukhula kuzoza kuwe kancane kancane. Uma ukungena kwakho kungenalo ngisho elincane iqiniso, ukulandela kwakho kuyize. Uma ungakuqaphile okuwumgogodla weqiniso, uzohlala ungashintshile. Ukukhula kwempilo yomuntu kanye nokushintsha kwesimo sakhe konke kwenzeka ngokungena kokungokoqobo futhi, phezu kwakho konke, ngokungena kabanzi kulokho umuntu ake adlula kukho. Uma unokuningi oke wabhekana nakho ngesikhathi ungena, futhi unolwazi oluningi olungolwempela kanye nokungena, isimo sakho sizoshintsha ngokushesha. Noma ngabe njengamanje awukacacelwa ngokwenza, kumele okungenani ucacelwe ngemibono yomsebenzi kaNkulunkulu. Uma kungenjalo, awusoze wakwazi ukungena, futhi ngeke uze ukwazi ukwenza njalo ngaphandle uma unolwazi lokuqala ngeqiniso. Uma ukhanyiselwe uMoya oNgcwele kuphela kulokho oke wadlula kukho, uyokwazi ukuqonda kabanzi ngeqiniso futhi ungene ngokujulile. Kumele uwazi umsebenzi kaNkulunkulu.

Emuva kokudalwa kwesintu ekuqaleni, kwakungama-Israyeli asebenza njengesisekelo somsebenzi, futhi u-Israyeli ewonke wawuyisisekelo somsebenzi kaJehova emhlabeni. Umsebenzi kaJehova kwakuwukuhola nokwelusa umuntu ngokuqondile ngokubeka imithetho ukuze umuntu akwazi ukuphila impilo ejwayelekile nokudumisa uJehova ngendlela ejwayelekile emhlabeni. UNkulunkulu eNkathini Yomthetho wayengabonwa futhi angathintwa muntu. Wayehola umuntu owayekhohlakaliswe uSathane nje, futhi wayekhona ukuze ayalele futhi eluse laba bantu, ukuze amazwi awakhuluma ayengawomthetho, nemiyalelo kanye nolwazi olujwayelekile ngokuphila impilo njengomuntu kuphela, kwakungasiwo wonke amaqiniso anika umuntu ukuphila. Ama-Israyeli ngaphansi kobuholi Bakhe ayengewona lawo akhohlakaliswe ngokujulile uSathane. Umsebenzi Wakhe womthetho wawusesigabeni sokuqala ngqa somsebenzi wensindiso, ukuqala komsebenzi wensindiso, futhi kwakungahlangene nhlobo nokushintsha isimo sempilo yomuntu. Ngakho, sasingekho isidingo somsebenzi wensindiso ekuqaleni okwakumele awenze ukuze abe yinyama ngokomsebenzi Wakhe wakwa-Israyeli. Ngale ndlela wayedinga indlela, okuyithuluzi angaxhumana nomuntu ngalo. Ngakho, kwaqubuka phakathi kwabantu labo ababekhuluma futhi besebenzela uJehova, futhi amadodana omuntu kanye nabaprofethi baqala ukusebenzela umuntu ngale ndlela. Amadodana omuntu asebenza phakathi kwabantu esikhundleni sikaJehova. Ukubizwa Nguye kusho ukuthi labo bantu babeka imithetho egameni likaJehova futhi babengabapristi phakathi kwabantu bakwa-Israyeli; abantu abanjalo babengabapristi ababeqashwe, bevikelwe uJehova, futhi besebenza ngoMoya kaJehova; babengabaholi phakathi kwabantu futhi besebenzela uJehova ngokuqondile. Abaprofethi, kolunye uhlangothi, babeyilabo ababezinikele ekukhulumeni egameni likaJehova kubantu bamazwe onke kanye nezinhlanga. Babephinde babe yilabo ababeprofetha ngomsebenzi kaJehova. Kungaba amadodana omuntu noma abaprofethi, bonke babekhuliswe uMoya kaJehova Uqobo futhi babesebenzele uJehova okubo. Phakathi kwabantu, kwakukhona labo ababemele uJehova ngqo; babesebenze ngoba babekhuliswe uJehova futhi kwakungeve kungenxa yokuthi babeyinyama uMoya oNgcwele ayebe umuntu kuyo. Ngakho, yize babekhuluma ngokufanayo egameni likaNkulunkulu, lawo madodana omuntu nabaprofethi beNkathi Yomthetho babengesiyo inyama kaNkulunkulu osesimweni somuntu. NgeNkathi Yomusa kwenzeka okuphambana nalokho futhi esigabeni sokugcina, umsebenzi wensindiso nowokwahlulela umuntu wenziwa uNkulunkulu esesimweni somuntu Uqobo, ngakho asibanga khona isidingo sokuvusa abaprofethi kanye namadodana ayezosebenza egameni Lakhe. Emehlweni abantu, awukho umehluko otheni phakathi komongo nendlela yokusebenza kwabo. Futhi yilesi isizathu sokuthi umuntu ahlale edidekile ngomsebenzi kaNkulunkulu osesimweni somuntu nalowo wabaphrofethi nowamadodana nomuntu. Ukuvela kukaNkulunkulu osesimweni somuntu kwakufana nokwabaprofethi kanye namadodana omuntu. Futhi uNkulunkulu osesimweni somuntu wayejwayeleke kakhulu futhi ekholakala ngaphezu kwabaprofethi. Ngakho umuntu wehluleka impela ukwahlukanisa phakathi kwakho. Umuntu ugxila kulokho okubonakalayo, futhi uhlala engazi nhlobo, yize kokubili umsebenzi nokukhuluma, kunomehluko omkhulu. Ngenxa yokungakwazi komuntu ukwahlukanisa, umuntu akakwazi ukwahlukanisa izinto ezilula, futhi akakwazi nokwahlukanisa phakathi kwento enkulu. Amagama nomsebenzi wabaprofethi kanye nalabo abasetshenziswa uMoya oNgcwele babenza umsebenzi womuntu bebonke, benza umsebenzi Wakhe njengezidalwa ezidaliweyo, kanye nokwenza lokho okumele kwenziwe umuntu. Nokho, amazwi nomsebenzi kaNkulunkulu osesimweni somuntu kwakuwukuqhuba imisebenzi Yakhe. Yize isimo Sakhe sangaphandle kwakungesesidalwa esakhiwe, umsebenzi Wakhe wawungesikho ukuqhubezela umsebenzi Wakhe kodwa owenkonzo Yakhe. Igama elithi “umsebenzi” lisetshenziselwa izidalwa ezidaliweyo, kube elithi “inkonzo” lisetshenziselwa inyama kaNkulunkulu osesimweni somuntu. Lokhu kungumehluko obalulekile phakathi kwalokhu okubili, futhi lokhu okubili akunakushintshisana. Umsebenzi womuntu uphathelene nomsebenzi wakhe kuphela, kube umsebenzi kaNkulunkulu kungukuphatha, nokuqhuba inkonzo Yakhe. Ngakho, yize abaphostoli abaningi babesetshenziswa uMoya oNgcwele futhi abaprofethi babegcwalisiwe Ngaye, umsebenzi kanye namazwi kwakungawokwenza umsebenzi wawo kuphela njengesidalwa esidaliwe. Yize iziprofetho zabo zingase zibe ngaphezu kwendlela yokuphila okukhulunywa ngayo kaNkulunkulu osesimweni somuntu, futhi ngisho ubuntu babo babeqa lokho kukaNkulunkulu osesimweni somuntu, babenza umsebenzi wabo, kanye nokungagcwaliswa kwenkonzo. Umsebenzi womuntu umayelana nomsebenzi womuntu, futhi kuyinto umuntu angafinyelela kuyo. Nokho, inkonzo eqhutshwa uNkulunkulu osesimweni somuntu uphathelene nokuphatha Kwakhe, futhi umuntu angakwazi ukufinyelela kukho. Ukuthi ngabe uNkulunkulu osesimweni somuntu uyakhuluma, uyasebenza, noma ubonakala ngezimangaliso, wenza umsebenzi omkhulu kakhulu ngaphakathi kokuphatha Kwakhe, futhi umsebenzi onjalo ungenziwe umuntu esikhundleni Sakhe. Umsebenzi womuntu ukwenza umsebenzi wakhe kuphela odalwe esigabeni esithile somsebenzi wokuphatha kaNkulunkulu. Ngaphandle kokuphatha kukaNkulunkulu, okusho ukuthi, uma inkonzo kaNkulunkulu osesimweni somuntu bekufanele ilahleke, kanjalo nomsebenzi walokho okudaliwe. Umsebenzi kaNkulunkulu ekuqhubeni inkonzo Yakhe ukuphatha umuntu, ekubeni umsebenzi womuntu ngukwenza umsebenzi wakhe ngokwezibopho zakhe zokuhlangabezana noMdali futhi kungethathwe ngokuthi ukuqhuba inkonzo yakhe. Empeleni kumongo kaNkulunkulu, okusho ukuthi, uMoya Wakhe, umsebenzi kaNkulunkulu ukuphatha Kwakhe, kodwa uNkulunkulu osesimweni somuntu ugqoke okungaphandle kwalokho okudaliwe, umsebenzi Wakhe ukuqhuba inkonzo Yakhe. Noma ngabe wenza muphi umsebenzi ekuqhubeni inkonzo Yakhe, futhi konke umuntu angakwenza ukwenza okusemandleni akhe onke okuyingxenye yokuphatha kwakhe nokungaphansi kobuholi Bakhe.

Umuntu owenza umsebenzi wakhe, empeleni, ukufezwa kwakho konke okuhambisana nomuntu okungaphakathi, okusho ukuthi, lokho okungenziwa umuntu. Yilapho kuyogcwaliseka khona umsebenzi wakhe. Izinkinga zomuntu ngenkathi eqhuba umsebenzi wakhe ziyancipha kancane ngokuqhubeka kwalokho odlule kukho kanye nenqubo yalokho adlule kukho ngokwahlulelwa; akuvimbi noma kuphazamise umsebenzi womuntu. Labo abayekayo ukusebenza noma abamayo futhi bahlehlele emuva ngokwesaba umonakalo ongase ube khona emsebenzini bangamagwala amakhulu. Uma umuntu ehluleka ukuveza lokho okumele akuveze ngenkathi enza umsebenzi noma efeza lokho angakwazi ukukufeza, futhi kunalokho edlala futhi ebhekene nemizwa, ulahlekelwe umsebenzi okumele umuntu odaliwe abe nawo. Lolu hlobo lomuntu luthathwa ngokuthi ujwayelekile futhi akayinto yalutho; kungenzeka kanjani ukuthi umuntu onje ahlonishwe ngokuba njengesidalwa esidaliwe? Ave lokho kuyizinhlaka zokukhohlakala ezikhanya ngaphandle kodwa zibe zibolile ngaphakathi? Uma umuntu ezibiza ngoNkulunkulu ebe engakwazi ukubonakalisa ubuNkulunkulu bakhe, enza umsebenzi kaNkulunkulu Uqobo, akunakungatshazwa ukuthi akasiye uNkulunkulu, ngoba akanawo umongo kaNkulunkulu, futhi lokho uNkulunkulu angakwazi ukukufeza akukho ngaphakathi kuye. Uma umuntu elahlekelwa yilokho akutholile, ngeke asathathwa ngokuthi ungumuntu, futhi akasafanelekile ukuma njengomuntu odaliwe noma ukuza phambi kukaNkulunkulu nokumsebenzela. Phezu kwalokho, akafanelwe ukuthola umusa kaNkulunkulu noma ukugadwa, avikelwe, futhi apheleliswe uNkulunkulu. Abantu abaningi balahlekelwe ukwethemba uNkulunkulu futhi balahlekelwe umusa kaNkulunkulu. Akuve nje kuwukuthi bazonda amaphutha abo kodwa baqhubezela umbono wokuthi indlela kaNkulunkulu ayilungile. Futhi labo abahlubukayo baze baphike nobukhona bukaNkulunkulu; kungenzeka kanjani ukuthi lolu hlobo oluhlubukayo lube nenhlanhla yokuthokozela umusa kaNkulunkulu? Abantu abahlulekile ukugcwalisa umsebenzi wabo bahlubuke kakhulu kuNkulunkulu futhi bamukweleta kakhulu, nokho baphenduka bathi uNkulunkulu wenza okungalungile. Umuntu onjalo angakufanelekela kanjani ukupheleliswa? Ingabe lona akuyena yini ohamba phambili ekwesulweni nasekujezisweni? Umuntu obengawenzi umsebenzi wakhe phambi kukaNkulunkulu vele usenecala elesabekayo kakade, ngisho ukufa okungeke kube isijeziso esanele ngaye, kube umuntu unesibindi sokuphikisana noNkulunkulu futhi aziqhathanise Naye. Ngabe umuntu owulolu hlobo ufanelwe kangakanani ukulungisiswa? Uma umuntu ehluleka ukufeza umsebenzi wakhe, kumele azizwe enecala futhi enesikweletu esikhulu; kumele azisole ngokuntengantenga kwakhe kanye nokungabi lusizo, ukuhlubuka kwakhe kanye nokukhohlakala, futhi phezu kwakho konke, kumele anikele ngempilo yakhe negazi kuNkulunkulu. Yilapho kuphela lapho kuyovuka ukuba isidalwa esidaliwe esimthanda ngokweqiniso uNkulunkulu, futhi yilolo hlobo lomuntu kuphela olufanelwe ukuthokozela izibusiso nezethembiso zikaNkulunkulu, kanye nokulungisiswa Nguye. Bese kuthiwani ngeningi lenu? Nimphatha kanjani uNkulunkulu ophila ngaphakathi kwenu? Niwenze kanjani umsebenzi wenu phambi Kwakhe? Ngabe nenze konke ebenibizelwe ukuthi nikwenze, ngisho noma kubiza impilo yenu uqobo? Ninikele ngani? Anikutholanga okuningi Kimi? Niyakwazi yini ukubona umehluko? Nethembeke kangakanani Kimi? Ningisebenzele kanjani? Futhi ngabe ngibekeni phezu kwenu futhi nginenzeleni? Ngabe nikukalile konke? Ngabe nahlulele futhi naqhathanisa lokhu nonembeza omncane eninawo ngaphakathi kwenu? Angafanela bani amazwi nezenzo zenu? Ngabe wumnikelo wenu omncane kufanele ngabe ngiwubeke phezu kwenu? Akukho okunye engingakwenza futhi ngizinikele kini ngenhliziyo yami iyonke, kodwa nisanemicabango ongemihle Ngami futhi ninginike inhliziyo engaphelele. Ungako umsebenzi wenu, uwona msebenzi wenu kuphela. Akunjalo? Anazi ukuthi anikawufezi umsebenzi wesidalwa esidaliwe? Ningathathwa kanjani njengalokho okudaliwe? Anazi ngokucacile yini ukuthi nithini nokuthi niyaphila yini ngokuvumelana? Nehlulekile ukugcwalisa umsebenzi wenu, kodwa nifuna ukuthola ukubekezela kanye nomusa kaNkulunkulu. Lowo musa awulungiselwanga labo abangenabo ubuntu nabanjengani, kodwa labo abangaceli lutho futhi abazinikela bekhululekile. Abantu abanjengani, abanganake lutho oluvamile, abafanelwe ukuthokozela umusa wasezulwini. Kumele nje babhekane nobunzima kanye nesijeziso sengunaphakade esizohambisana nabo ngezinsuku zokuphila! Uma nehluleka ukwethembeka Kimi, umphumela wenu kuyoba ukuhlupheka nje. Uma nehluleka ukuphendula ngamazwi Ami nomsebenzi Wami, ninonke nizojeziswa. Noma omuphi umusa, izibusiso, kanye nempilo enhle embusweni akuzukuhlangana nani. Yilesi siphetho esinifanele kanye nomphumela wezenzo zenu! Akuve nje kuwukuthi labo bantu abayiziwula nabanenkani abazamanga ngamandla abo wonke noma abawenzanga umsebenzi wabo, kodwa belule izandla zabo befuna umusa, sengathi lokho abakucelayo kubafanele. Futhi behlulekile ukuthola lokho abakucelayo, baphelelwa ukukholwa kakhulu. Abantu abanjalo kungashiwo kanjani ukuthi benza okufanele? Niyizehluleki futhi anicabangi ngokugcwele, anikwazi nhlobo ukufeza umsebenzi wenu okumele niwugcwalise ngenkathi kuqhutshwa umsebenzi wokuphatha. Anisenathunzi nhlobo. Ukwehluleka kwenu ukungikhokhela ngokunenzela umusa ongaka vele sekuyisenzo sokuhlubuka esikhulu, esanele ukunigxeka futhi esibonakalisa ubugwala benu, nokwehluleka, nokungabi nasisekelo kanye nokungafaneleki. Nisangafaneleka kanjani ukugcina izandla zenu zeluliwe? Niyehluleka ukuveza noma oluncane usizo emsebenzini Wami, niyehluleka ukwethembeka, futhi niyehluleka ukuba ngofakazi Bami. Lokhu kungamaphutha nokwehluleka kwenu, kube esikhundleni sokungihlasela, nikhuluma okungasilo iqiniso Ngami, futhi nikhalaza ngokuthi angilungile. Ngabe yilokhu okungukwethembeka kwenu? Ngabe yilokhu okunguthando lwenu? Ngimuphi umsebenzi eningawenza ngaphezu kwalo? Ngabe nibe negalelo elingakanani kuwo wonke umsebenzi owenziwe? Nizikhandle kangakanani? Vele sengikhombise isineke esikhulu ngokunganigxeki, nokho ngaphandle kwamahloni nisaqhubeka nokuba nezaba Kimi nokukhalaza Ngami ngasese. Ngabe ninakho nje okuncane okuwubuntu? Yize umsebenzi womuntu ungcoliswa umqondo womuntu nemizwa yakhe, kumele wenze umsebenzi wakho futhi ukhombise ukwethembeka kwakho. Ukungcola komsebenzi womuntu kuwuphawu lwamandla akhe, kube, uma umuntu engawenzi umsebenzi wakhe, kubonakalisa ukuhlubuka kwakhe. Akukho ukuhambisana phakathi komsebenzi womuntu kanye nalokho akubusisile noma akuqalekisile. Umsebenzi yilokho okumele kugcwaliswe umuntu; wumsebenzi wakhe futhi akumele uncike ekunxeshezelweni, ezimweni, noma ezizathwini. Yilapho kuphela okuyothiwa wenza umsebenzi wakhe. Umuntu obusisiwe uthokozela ubuhle uma esephelelisiwe emuva kokujeziswa. Umuntu oqalekisiwe uthola isijeziso uma isimo sakhe sihlala singashintshiwe emuva kokusolwa nokwahlulelwa, okusho ukuthi, akakalungisiswa. Njengesidalwa, umuntu kumele afeze umsebenzi wakhe, enze okumele akwenze, futhi enze akwazi ukukwenza, noma ngabe ezobusiswa noma ezoqalekiswa. Lokhu kuyisisekelo somgomo womuntu, njengalowo ofuna uNkulunkulu. Akumele wenze umsebenzi wakho ngoba ufuna ukubusiswa, futhi akumele wenqabe ukwenza okuthile ngoba wesaba ukuqalekiswa. Mangikutshele lokhu okukodwa: Uma umuntu ekwazi ukwenza umsebenzi wakhe, kusho ukuthi wenza lokho okumele akwenze, futhi uma engakwazi ukwenza umsebenzi wakhe, khona-ke lokhu kuwukuhlubuka. Umuntu ushintsha kancane kancane ngokuhlala elandela inqubo yokusebenza, futhi ngale nqubo ukwazi ukukhombisa ukwethembeka kwakhe. Futhi, uma ukwazi ukwenza umsebenzi wakho, uzothola amaqiniso amaningi, futhi nalokho okubonakalisayo kuzoba nobuqiniso obukhulu. Labo abamane benze ngokugcina icala umsebenzi wabo futhi abangalifuni iqiniso bayokhishwa ekugcineni, ngoba labo bantu abawenzi umsebenzi wabo ngokweqiniso, futhi abalenzi iqiniso ekugcwalisweni komsebenzi wabo. Abantu abanjalo bayohlala bengaguquliwe futhi bayoqalekiswa. Abakuvezayo akuve nje kungahlanzekile, kodwa baveza ububi bodwa.

ENkathini Yomusa, uJesu wakhuluma futhi wenza umsebenzi omkhulu. Wayehluke kangakanani kuno-Isaya? Wayehluke kangakanani noDaniyeli? Ngabe wayengumprofethi? Kungani kuthiwa unguKristu? Yini umehluko phakathi kwabo? Bonke babengamadoda ayekhulume amazwi, futhi amazwi abo ayefuna ukufana kumuntu. Bonke babekhuluma futhi benze umsebenzi. Abaprofethi bakwiTestamente Elidala baprofetha, futhi ngokufanayo, noJesu wayengakwazi ukwenza lokho. Kungani kunjalo? Umehluko lapha ususelwa kuhlobo lomsebenzi. Ukuze wahlukanise kulolu daba, akumele ubheke uhlobo lwenyama, noma ubheke ukujula noma ukungakholakali kwamazwi akhe. Kumele uqale ngokubheka umsebenzi wakhe kanye nomthelela womsebenzi wakhe onawo kumuntu. Iziphrofetho ezakhulunywa abaphrofethi ngaleso sikhathi azinikanga ukuphila komuntu, futhi imiyalezo eyatholwa yilabo abanjengo-Isaya noDaniyeli kwakuyiziphrofetho nje, kungasiyo indlela yokuphila. Uma kwakungeve kungenxa yesambulo sikaJehova, akekho umuntu owayengenza lowo msebenzi, ongeke wenziwe ngabantu. NoJesu wakhuluma kakhulu, kodwa lawo mazwi ayeyindlela yokuphila umuntu ayengathola indlela yokuphila ngawo. Lokhu kusho ukuthi, okokuqala, wayekwazi ukunika umuntu ukuphila, ngoba uJesu ungukuphila; okwesibili, wayekwazi ukubuyisela emuva ukuchezuka komuntu; okwesithathu, umsebenzi Wakhe walandela okaJehova ukuze kuqhubeke isikhathi; okwesine, wayekwazi ukuqonda izidingo zomuntu ngaphakathi futhi eqonda lokho okuntulwa umuntu; okwesihlanu, wayekwazi ukuholela esikhathini esisha futhi avale endala. Yingakho ebizwa ngoNkulunkulu noKristu; akungoba ehlukile kuno-Isaya kuphela kodwa wehlukile kunabo bonke abanye abaprofethi. Masibheke u-Isaya simqhathanise nomsebenzi wabaprofethi. Okokuqala, wayengakwazi ukunika umuntu ukuphila; okwesibili, wayengakwazi ukudlulisela umuntu esikhathini esisha. Wayesebenza ngaphansi kobuholi bukaJehova futhi wayengakwazi ukudlulisela umuntu esikhathini esisha. Okwesithathu, ayekhulume ngakho kwakungaphezu kokuqonda kwakhe. Wayethola izambulo ezazivela kuMoya kaNkulunkulu ngqo, futhi abanye babengaqondi, noma sebelalelile. Lezi zinto ezimbalwa zizodwa zazanele ukufakazela ukuthi amazwi akhe ayengasezona iziprofetho, engengaphezu komsebenzi owenziwa kuJehova. Nokho, wayehluleka ukumela uJehova ngokugcwele. Wayeyinceku kaJehova, ithuluzi lomsebenzi kaJehova. Wayenza umsebenzi ngeNkathi Yomthetho futhi enza umsebenzi kaJehova; akasebenzanga ngaphezu kweNkathi Yomthetho. Kwelinye icala, umsebenzi kaNkulunkulu wehluka. Wedlula umsebenzi kaJehova; Wasebenza njengoNkulunkulu osesimweni somuntu futhi wabethelwa ukuze ahlenge isintu sonke. Okusho ukuthi, wenza umsebenzi ongekho emsebenzini owenziwa uJehova. Lokhu kwaba ukudlulisela abantu esikhathini esisha. Esinye isimo ngesokuthi wayekwazi ukukhuluma lokho okwakungenziwe umuntu. Umsebenzi Wakhe wawungumsebenzi ophakathi kokuphatha kukaNkulunkulu futhi ubandakanya isintu sisonke. Wayengasebenzi kubantu abambalwa kuphela, kanjalo nomsebenzi Wakhe kwakungasikho ukuhola abantu abambalwa. Mayelana nokuthi uNkulunkulu waba sesimweni somuntu, nendlela uMoya ayeletha izambulo ngayo ngaleso sikhathi, nokuthi uMoya wawudlulela kanjani kumuntu ukuze wenze umsebenzi, lokhu kuwumsebenzi umuntu ayengenakuwubona noma awuthinte. Kunzima impela ukuthi la maqiniso asebenze njengobufakazi bokuthi unguNkulunkulu osesimweni somuntu. Ngakho, umehluko ungenziwa phakathi kwamazwi kanye nomsebenzi kaNkulunkulu, ongephatheke kumuntu. Yilokhu kuphela okungokwangempela. Imbangela yalokhu ukuthi izindaba zoMoya azibonakali kuwe futhi azaziwa ngokucacile uNkulunkulu Uqobo kuphela, futhi hhayi ngisho noNkulunkulu osesimweni somuntu ngokwenyama ukwazi konke; ungaqinisekisa kuphela ukuthi unguNkulunkulu ngomsebenzi awenzile. Ngomsebenzi Wakhe, kungabonakala ukuthi, kuqala, ukwazi ukuvula isikhathi esisha; okwesibili, ukwazi ukuhlinzeka ngokuphila kumuntu futhi akhombise umuntu indlela okumele ayilandele. Lokhu kwanele ukuze kubonakale ukuthi UnguNkulunkulu Uqobo. Okungenani, umsebenzi awenzayo ungamela uMoya kaNkulunkulu, futhi lowo msebenzi ungathathwa ngokuthi unguMoya kaNkulunkulu ongaphakathi Kwakhe. Njengoba umsebenzi owenziwa uNkulunkulu osesimweni somuntu ungukudlulisela umuntu esikhathini esisha, ukuhola umsebenzi omusha, futhi uvule indawo entsha, le migomo embalwa iyodwa yanele ukuze kubonakale ukuthi unguNkulunkulu Uqobo. Ngakho lokhu kumenza ehluke kuno-Isaya, uDaniyeli, kanye nabanye abaphrofethi abakhulu. U-Isaya, uDaniyeli, kanye nabanye babeyizifundiswa futhi belandela usiko; babengamadoda amangalisayo ayeholwa uJehova. Inyama kaNkulunkulu osesimweni somuntu nayo yayinolwazi olukhulu futhi yayingawuswele umqondo, kodwa ubuntu Bakhe babujwayelekile impela. Wayengumuntu ojwayelekile, futhi iso lenyama lalingenakwahlukanisa ubuntu obukhethekile Ngaye noma libone utho ebuntwini Bakhe olwalwehlukile kwabanye. Wayengenawo amandla amakhulu ayengajwayelekile noma ongavamile, futhi wayengenayo noma iyiphi imfundo ephekeme, ulwazi, noma imfundiso. Impilo ayekhuluma ngayo kanye nendlela ayahamba ngayo wayengayitholanga emfundisweni, olwazini, ngalokho abhekane nakho ngokwedlule, noma ngokukhuliswa ekhaya. Kunalokho, kwakuwumsebenzi kaMoya oqondile, okungumsebenzi wenyama esesimweni somuntu. Ngoba umuntu akanayo imizwa eminingi kaNkulunkulu, futhi ikakhulukazi ngoba lokhu kuqonda kwakhiwa okuningi okungaqondakali nokungaphezu kwemvelo yomuntu, emehlweni omuntu, uNkulunkulu ojwayelekile onobuthakathaka bomuntu, owayengenakuqonda izimpawu nezimangaliso, kuqinisekisiwe ukuthi akasiye uNkulunkulu. Akusiwo amaphutha okuqonda komuntu lawa? Uma inyama kaNkulunkulu osesimweni somuntu beyingajwayelekile kumuntu, pho bekungashiwo kanjani ukuthi waphenduka inyama? Ukuba yinyama kungukuba ngojwayelekile, umuntu ojwayelekile; ukuba Wayebe isidalwa esehlukile, wayengeke abe yinyama. Ukufakazela ukuthi uyinyama, uNkulunkulu osesimweni somuntu kwakudingeka ukuthi abe nenyama ejwayelekile. Lokhu kwakwenzelwa ukugcwalisa ukubaluleka kokuba ngumuntu. Nokho, kwakungenjalo kubaprofethi namadodana omuntu. Babengamadoda ayeneziphiwo futhi esetshenziswa uMoya oNgcwele; emehlweni omuntu, ubuntu babo babubukhulu impela, futhi babenza okuningi okwakungaphezu kobuntu objwayelekile. Ngenxa yalesi sizathu, umuntu wayebathatha ngokuthi banguNkulunkulu. Manje nonke kufanele nikuqonde ngokucacile lokhu, ngoba bekulokhu kuwudaba obeludida abantu abaningi ezinkathini ezedlule. Phezu kwalokho, ukuba sesiswemi somuntu kukaNkulunkulu yikho okuyimfihlo kakhulu kunakho konke, futhi ukuba sesimweni somuntu kukaNkulunkulu yikho okunzima kakhulu ukuthi umuntu akwamukele. Engikushoyo kudala ukuthi kugcwaliseke umsebenzi wakho kanye nokuqonda izimfihlakalo zokuba nesimo somuntu kukaNkulunkulu. Lokhu kuphathelene nokuphatha kukaNkulunkulu, embonweni. Ukuqonda le ntando kwakho kuzokusiza ukuze uthola ulwazi ngombono, okuwukuthi, ukuphathwa komsebenzi. Ngale ndlela, uzokwazi ukuqonda umsebenzi okumele wenziwe abantu abehlukene. Yize la mazwi engakukhombisi indlela, asewusizo olukhulu ekungeneni kwakho, ngoba ukuphila kwenu manje kuntula umbono, futhi lokhu kuzoba isihibe esikhulu esikuvimba ekungeneni. Uma bewungakuqondi lokhu, akuzoba khona okukugqugquzela ukuthi ungangeni. Futhi lokhu okulandelayo kungenza uwugcwalise kanjani umsebenzi wakho ngamandla akho wonke?


UNkulunkulu UyiNkosi Yayo Yonke Indalo

Isigaba esisodwa somsebenzi wezinkathi ezimbili ezingaphambilini senzeka kwa-Israyeli; esinye senzeka eJudiya. Uma sikhuluma ngokujwayelekile, asikho esalezi zigaba zomsebenzi esashiya u-Israyeli; kwabe kuyizigaba zomsebenzi ezazenziwe phakathi kwabantu abakhethiweyo basekuqaleni. Ngakho, ngokubona kwama-Israyeli, uJehova uNkulunkulu nguye kuphela onguNkulunkulu wama-Israyeli. Ngenxa yomsebenzi kaJesu eJudiya, nangenxa yokuphetha kwakhe umsebenzi wokubethelwa, ngokubona kwamaJuda, uJesu nguMhlengi wamaJuda. UyiNkosi yamaJuda kuphela, hhayi yanoma ibaphi abanye abantu; akuyona iNkosi ehlenga amaNgisi, noma iNkosi ehlenga amaMelikana, kodwa uyiNkosi ehlenga ama-Israyeli, futhi kwa-Israyeli, ngamaJuda awahlengayo. Empeleni, uNkulunkulu uyiNkosi yazo zonke izinto. UnguNkulunkulu wayo yonke indalo. Akayena nje kuphela uNkulunkulu wama-Israyeli, futhi akayena kuphela uNkulunkulu wamaJuda; unguNkulunkulu wakho konke okudaliwe. Izigaba ezimbili zomsebenzi Wakhe wangaphambilini zenzeka kwa-Israyeli, futhi ngale ndlela, kwakheka imicabango ethile kubantu. Abantu bacabanga ukuthi uNkulunkulu wayesebenza kwa-Israyeli nokuthi uJesu Uqobo Lwakhe wenza umsebenzi Wakhe eJudiya—ngaphezu kwalokho, kwaba ingokuthatha isimo sesintu ukuthi wayesebenza eJudiya—futhi akunandaba ukuthi kwakukuphi, lo msebenzi awuzange udlule ngale kwaka-Israyeli. Wayengekho emsebenzini nabaseGibhithe; Wayengekho emsebenzini namaNdiya; Wayesemsebenzini nama-Israyeli. Abantu ngale ndlela bakha imicabango ehlukahlukene; Ngaphezu kwalokho, bahlela umsebenzi kaNkulunkulu ngaphakathi kwesilinganiso esithile. Bathi uma uNkulunkulu esebenza, kufanele kwenzeke phakathi kwabantu abakhethiweyo futhi kwa-Israyeli; ngaphandle kwama-Israyeli uNkulunkulu akanabo abanye abamukela umsebenzi Wakhe, futhi akanaso esinye isilinganiso somsebenzi Wakhe; banemthetho eqinile ikakhulukazi “ekuqondiseni” uNkulunkulu othathe isimo sesintu, bengamvumeli Yena ukuthi asebenze ngaphandle komngcele wakwa-Israyeli. Akuyona yonke yini lena imibono yabantu? UNkulunkulu wenza wonke amazulu nomhlaba kanye nezinto zonke, futhi wenza konke okudaliweyo; wayengawuklalela kanjani umsebenzi wakhe ku-Israyeli kuphela? Uma kunjalo, kwakusizani ukuthi adale okudaliwe Kwakhe sekukonke? Wadala umhlaba wonke; useqhube uhlelo Lwakhe lokuphatha lweminyaka eyizinkulungwane eziyisithupha hhayi kuphela kwa-Israyeli kodwa nakuwona wonke umuntu emhlabeni jikelele. Akunandaba ukuthi bahlala eShayina, eMelika, eNgilandi noma eRashiya, wonke umuntu uyinzalo ka-Adamu; bonke benziwe nguNkulunkulu. Akekho noyedwa umuntu ongaphuma esilinganisweni sendalo kaNkulunkulu, futhi akekho noyedwa umuntu ongaphunyuka ekubizweni ngokuthi “bayinzalo ka-Adamu.” Bonke bayizidalwa zikaNkulunkulu, futhi bayinzalo ka-Adamu; bayinzalo ka-Adamu no-Eva eyonakalisiwe. Akuwona ama-Israyeli kuphela okudaliwe kukaNkulunkulu, kodwa bonke abantu; nokho, abanye endalweni baqalekiswa futhi abanye babusiswa. Ziningi izinto ezifisekayo ngama-Israyeli; uNkulunkulu wayeqale ukusebenza kubo ngokuba babengabantu abangenakho ukukhohlakala njengabo bonke abanye. AmaShayina awubala uma kuqhathaniswa nabo, futhi ngeke bathembe ukubafica; ngakho, uNkulunkulu ekuqaleni wasebenza phakathi kwabantu bakwa-Israyeli, futhi isigaba sesibili somsebenzi Wakhe senziwa kuphela eJudiya. Ngenxa yalokhu, abantu bakha imibono eminingi nemigomo eminingi. Empeleni, uma wayengenza ngokusho kwemibono yabantu, uNkulunkulu wayeyoba nguNkulunkulu wama-Israyeli kuphela; ngale ndlela wayengeke akwazi ukwandisa umsebenzi Wakhe ezizweni Zabezizwe, ngoba ubezobe ewuNkulunkulu wama-Israyeli kunoNkulunkulu wakho konke okudaliweyo. Iziprofetho zathi igama likaJehova liyoba likhulu ezizweni Zabezizwe—kungani babengasho lokhu? Uma uNkulunkulu kwabe kunguNkulunkulu wama-Israyeli kuphela, wayezobe esebenza kwa-Israyeli kuphela. Ngaphezu kwalokho, wayengeke awandise umsebenzi Wakhe, futhi wayengeke asenze lesi siprofetho. Njengoba enza lesi siprofetho, wayezodinga ukwandisa umsebenzi Wakhe ezizweni Zabezizwe nasezizweni nezindawo zonke. Njengoba washo lokhu, wayezokwenza njalo. Lokhu uhlelo Lwakhe, ngoba uyiNkosi eyadala amazulu nomhlaba nezinto zonke, futhi unguNkulunkulu wakho konke okudaliwe. Akunandaba ukuthi usebenza nama-Israyeli noma eJudiya yonke, umsebenzi awenzayo ngumsebenzi womhlaba jikelele nomsebenzi wesintu sonke. Umsebenzi awenzayo namhlanje esizweni sadrago omkhulu obomvu—esizweni Sabezizwe—kusewumsebenzi wesintu sonke. U-Israyeli angaba isisekelo somsebenzi Wakhe emhlabeni; ngokunjalo iShayina ingaba isisekelo somsebenzi Wakhe phakathi kwezizwe Zabezizwe. Akazange manje asigcwalise isiprofetho esithi “igama likaJehova liyoba likhulu ezizweni Zabezizwe”? Isinyathelo sokuqala somsebenzi Wakhe phakathi kwezizwe Zabezizwe siphathelene nalo msebenzi awenzayo esizweni sadrago omkhulu obomvu. Ukuthi uNkulunkulu ethathe isimo sesintu uyasebenza kuleli zwe nokuthi asebenze phakathi kwabantu abaqalekisiwe kuyashayisana esikakhulukazi nemibono yabantu; labantu abaphansi kunabo bonke futhi abanaso isigqi nhlobo. Bonke laba abantu uNkulunkulu ayebalahlile phambilini. Abantu bangalahlwa abanye abantu, kodwa uma belahlwe nguNkulunkulu, laba bantu ngeke babe nasikhundla, futhi bayoba nesigqi esincane kakhulu. Njengengxenye yokudaliwe, ukuphathwa uSathane noma ukulahlwa ngabanye abantu izinto ezibuhlungu zombili, kodwa uma ingxenye yokudaliwe ilahlwe iNkosi yokudaliwe, lokhu kusho ukuthi isikhundla sayo siphansi ngokuphelele. Inzalo kaMowabi yayiqalekisiwe, futhi bazalwa kuleli lizwe eliphansi; akungabazeki, inzalo kaMowabi abantu abanesikhundla esiphansi ngokweqile esingaphansi kwamandla obumnyama. Ngenxa yokuthi laba bantu babenesikhundla esiphansi kakhulu phambilini, umsebenzi owenziwa phakathi kwabo ukwazi kakhulu ukuchitha imibono yabantu, futhi umsebenzi owusizo kakhulu ohlelweni Lwakhe lokuphatha lweminyaka eyizinkulungwane eziyisithupha isiyonke. Ukuthi Yena asebenze phakathi kwalaba bantu yisenzo esingakwazi ukuchitha imibono yabantu; ngalokhu wethula inkathi; ngalokhu uchitha yonke imibono yabantu; ngalokhu uqeda umsebenzi weNkathi Yomusa isiyonke. Umsebenzi Wakhe wokuqala wenziwa eJudiya, ngaphakathi kwesilinganiso sakwa-Israyeli; ezizweni Zabezizwe akazange enze umsebenzi wokwethula-inkathi nhlobo. Isigaba sokugcina somsebenzi Wakhe asenziwa phakathi kwabantu bezizwe Zabezizwe kuphela, kodwa nangaphezu kwalokho, senziwa phakathi kwalabo bantu abaqalekisiwe. Leli phuzu lodwa lingubufakazi obungamhlaza kakhulu uSathane; ngakho, uNkulunkulu “uphenduka” uNkulunkulu wakho konke okudaliwe emhlabeni jikelele futhi uphenduka iNkosi yezinto zonke, lokho okukhonzwayo yiyo yonke into enokuphila.

Kusekhona abantu njengamanje abangaqondi ukuthi onjani umsebenzi omusha uNkulunkulu awethulile. UNkulunkulu wenze isiqalo esisha ezizweni Zabezizwe futhi useqale enye inkathi futhi wethula umsebenzi omusha, futhi usebenza phakathi kwenzalo kaMowabi. Akuwona umsebenzi wakhe omusha sha? Akekho ezinkathini zonke oke wadlula kulo msebenzi, futhi akekho owake wezwa ngawo, kungasaphathwa ukuwuthakasela. Ubuhlakani bukaNkulunkulu, ukumangalisa kukaNkulunkulu, ukungaqondakali kukaNkulunkulu, ubukhulu bukaNkulunkulu, ubungcwele bukaNkulunkulu buthembele kulesi sigaba somsebenzi ezinsukwini zokugcina, ukuze kuvele kucace. Akuwona umsebenzi omusha ochitha imibono yabantu? Kusekhona labo abacabanga ukuthi: “Njengoba uNkulunkulu aqalekisa uMowabi futhi wathi wayezoyilahla inzalo kaMowabi, angabasindisa kanjani manje?” Bayilabo bantu ababeqalekisiwe ezizweni Zabezizwe futhi bakhishwa ku-Israyeli; ama-Israyeli ayebabiza “ngezinja Zabezizwe.” Ngokubuka kwabo bonke abantu, abazona nje izinja Zabezizwe, kodwa babi ngokwedlulele, amadodana okulahlwa; ngamanye amazwi, ababona abantu bakaNkulunkulu abakhethiweyo. Nakuba ekuqaleni babezalwe ohlelweni lakwa-Israyeli, abayona ingxenye yabantu bakwa-Israyeli; baxoshelwa ezizweni Zabezizwe. Bangabantu abaphansi kunabo bonke. Yingoba impela bangabaphansi kunabo bonke phakathi kwesintu uNkulunkulu enza umsebenzi Wakhe wokwethula inkathi entsha phakathi kwaso ngenxa yokuthi bamele isintu esonakalisiwe. Umsebenzi kaNkulunkulu awunakho ukungakhethi noma inhloso, umsebenzi awenza phakathi kwalaba bantu namuhla ngumsebenzi awenzayo futhi phakathi kokudaliwe. UNowa wabe eyingxenye yokudaliwe, njengenzalo yakhe. Noma imuphi umuntu emhlabeni onenyama negazi uyingxenye yokudaliwe. Umsebenzi kaNkulunkulu uqondiswe kukho konke okudaliwe sekukonke; awenziwa ngokuthi umuntu ubeqalekisiwe yini emuva kokudalwa. Umsebenzi Wakhe wokuphatha uqondiswe kukho konke okudaliwe, hhayi labo bantu abakhethiwe abangazange baqalekiswe. Njengoba uNkulunkulu efisa ukwenza umsebenzi Wakhe phakathi kwezidalwa Zakhe, ngokuqinisekileyo, uzowenza uze uphethwe ngempumelelo; uzosebenza phakathi kwalaba bantu abawusizo emsebenzini Wakhe. Ngakho, uchitha wonke amasiko ekusebenzeni phakathi kwabantu; Kuye amagama “qalekisiwe”, “soliwe” kanye “busisiwe” akasho lutho! AmaJuda alungile impela, nabantu abakhethiweyo bakwa-Israyeli abababi futhi; bangabantu abanezinga nobuntu obuhle. UJehova ekuqaleni wayethule umsebenzi wakhe phakathi kwabo futhi wenza umsebenzi Wakhe wokuqala, kodwa bekuzoba yize uma Ubengabasebenzisa njengabamukeli bomsebenzi Wakhe wokunqoba manje. Nakuba beyingxenye yokudaliwe futhi benezingxenye ezinhle eziningi, bekuyoba yize ukwenza lesi sigaba somsebenzi phakathi kwabo. Ubengeke akwazi ukunqoba muntu futhi ubengeke akwazi ukukholisa konke okudaliwe. Lokhu ukubaluleka kokudlulisela umsebenzi Wakhe kula bantu besizwe sadrago omkhulu obomvu. Incazelo ejulile lapha isekuthulweni kwenkathi, ekuchitheni Kwakhe yonke imigomo nemicabango yabantu kanye nokuphetha Kwakhe iNkathi Yomusa isiyonke. Uma umsebenzi wakhe wamanje ubuwenziwa phakathi kwama-Israyeli, ngesikhathi uhlelo Lwakhe lokuphatha lweminyaka eyizinkulungwane eziyisithupha luphela, bonke abantu babezokholwa ukuthi uNkulunkulu nguNkulunkulu wabakwa-Israyeli bodwa, nokuthi ama-Israyeli kuphela abantu baNkulunkulu abakhethiweyo, nokuthi ama-Israyeli kuphela afanelekile ukudla ifa lesibusiso nesithembiso sikaNkulunkulu. Ngezinsuku zokugcina, uNkulunkulu uthathe isimo sesintu esizweni Sabezizwe sadrago omkhulu obomvu; usewenzile umsebenzi kaNkulunkulu njengoNkulunkulu wokudaliwe; usewuqedile wonke umsebenzi Wakhe wokuphatha, futhi uzoqeda ingxenye ephakathi nendawo yomsebenzi Wakhe esizweni sadrago omkhulu obomvu. Ingqikithi yalezi zigaba ezintathu zomsebenzi insindiso yomuntu—okungukuthi, ukwenza konke okudaliwe kukhonze iNkosi yokudaliwe. Ngakho, zonke izigaba zalo msebenzi zibalulekile; uNkulunkulu ngeke neze enze into engenayo ingqondo noma engabalulekile. Ngakulolu hlangothi, lwesigaba somsebenzi siphethe ukwethulwa kwenkathi nokuphethwa kwezinkathi ezimbili zangaphambilini; ngakolunye uhlangothi siphethe ukuchithwa kwemicabango yonke yabantu nazo zonke izindlela ezindala zokukholwa nolwazi lwabantu. Umsebenzi wezinkathi ezimbili zangaphambilini wenziwa ngokuhambisana nemibono yabantu ehlukene; lesi sigaba, nokho, siyayisusa imibono yabantu, ngokwenze njalo sinqoba isintu ngokuphelele. Ngokusebenzisa ukunqotshwa kwenzalo kaMowabi futhi nangokusebenzisa umsebenzi owenziwe phakathi kwenzalo kaMowabi, uNkulunkulu uzonqoba sonke isintu emhlabeni jikelele. Lokhu ukubaluleka okujule kakhulu kwale sigaba somsebenzi Wakhe, futhi yingxenye yalesi sigaba somsebenzi Wakhe esisemqoka kunazo zonke. Noma ngabe uyazi ukuthi isikhundla sakho siphansi, nokuthi unesigqi esiphansi, uzozizwa ukuthi uhlangane nento ejabulisa kakhulu: uthole njengefa isibusiso esikhulu, wathola isithembiso esikhulu, futhi ungawufeza lo msebenzi omkhulu kaNkulunkulu, futhi ungabona ubuso beqiniso bukaNkulunkulu, wazi isimo sikaNkulunkulu esiyimvelo, futhi wenze intando kaNkulunkulu. Izigaba ezimbili zangaphambilini zomsebenzi kaNkulunkulu zenziwa kwa-Israyeli. Uma lesi sigaba somsebenzi wakhe ngezinsuku zokugcina ubuwenziwe phakathi kwama-Israyeli namanje, konke okudaliwe kwakungeke kukholwe kuphela ukuthi ama-Israyeli yiwo wodwa abantu baNkulunkulu abakhethiweyo, kodwa uhlelo lokuphatha lukaNkulunkulu lulonke nalo belungeke lufeze umphumelo ohlosiwe. Ngesikhathi izigaba ezimbili zomsebenzi Wakhe zazenziwa kwa-Israyeli, awukho umsebenzi omusha owake wenziwa futhi awukho umsebenzi kaNkulunkulu wokwethula inkathi owake wenziwa ezizweni Zabezizwe. Lesi sigaba somsebenzi wokwethula inkathi wenziwa okokuqala ezizweni Zabezizwe, futhi, ngaphezu kwalokho, wenziwa okukuqala phakathi kwenzalo kaMowabi; lokhu sekuthule inkathi entsha yonke. UNkulunkulu usechithe noma iluphi ulwazi olusemibonweni yabantu futhi akasavumanga ukuthi nanoma iluphi luqhubeke lube khona. Emsebenzini Wakhe usechithile imibono yabantu, nezindlela ezindala zangaphambilini zolwazi lwabantu. Uvumela abantu ukuthi babone ukuthi kuNkulunkulu ayikho imigomo, ukuthi ayikho into endala ngoNkulunkulu, ukuthi umsebenzi awenzayo ukhululekile ngokuphelele, uvuleleke ngokuphelele, ukuthi uneqiniso kunoma yini ayenzayo. Kufanele uthobele yonke into ayenzayo phakathi kokudaliwe. Noma imuphi umsebenzi awenzayo unomqondo futhi wenziwa ngokuhambisana nendlela Yakhe uqobo yokubuka nobuhlakani hhayi ngokuhambisana nokukhetha nokucabanga kwabantu. Wenza lezo zinto eziwusizo emsebenzini Wakhe; uma into ingelona usizo emsebenzini Wakhe ngeke ayenze, noma ngabe ilunge kangakanani! Usebenza futhi akhethe umemukeli nendawo yomsebenzi Wakhe ngokuhambisana nomqondo nenhloso yomsebenzi Wakhe. Akabambeleli emigomweni edlule, futhi akalandeli amafomula amadala; kunalokho uhlela umsebenzi Wakhe ngokuhambisana nokubaluleka komsebenzi; ekugcineni ufuna ukuthola umphumela wawo wangempela kanye nenhloso ebhekiwe. Uma ungaziqondi lezi zinto manje, lo msebenzi ngeke ube namphumela kuwe.


Umi Kuphi Ngezincwadi Eziyishumi Nantathu?

IThestamente Elisha leBhayibheli liqukethe izincwadi zikaPawulu eziyishumi nantathu. Esikhathini ayenza ngaso umsebenzi wakhe, uPawulu wabhala lezi zincwadi eziyishumi nantathu waziqondisa emabandleni ayekholwa kuJesu Kristu. Okungukuthi, uPawulu waphakanyiswa wayesebhala lezi zincwadi emva kokuthi uJesu enyukele ezulwini. Izincwadi zakhe ziwubufakazi bokuvuka nokwenyukela ezulwini kweNkosi uJesu emva kokufa Kwayo, futhi zibuye zisabalalise indlela yokuphenduka nokuthwala isiphambano. Eqinisweni, yonke le miyalezo nobufakazi kwakufanele kufundise abazalwane ezindaweni ezehlukene eJudiya ngaleso sikhathi, ngoba ngaleso sikhathi, uPawulu wayeyinceku yeNkosi uJesu, futhi wayephakanyiselwe ukwethula ubufakazi ngeNkosi uJesu. Ngaleso naleso sikhathi somsebenzi kaMoya oNgcwele, abantu abehlukene baphakanyiselwa ukwenza umsebenzi Wayo owehlukile, okungukuthi, ukwenza umsebenzi wabaphostoli ukuze baqhube umsebenzi uNkulunkulu awuqeda ngoKwakhe. Ukuba uMoya oNgcwele wayewenza ngokuqondile, futhi akukho bantu abaphakanyiswa, khona-ke kwakuyoba lukhuni kakhulu ukuthi umsebenzi wenziwe. Kanjalo, uPawulu waba yilowo owashaywa wawiswa ngenkathi esendlelni eya eDamaseku, futhi owabe esephakanyiswa ukuze abe ngufakazi weNkosi uJesu. Wayengumphostoli ngaleya kwabafundi bakaJesu abayishumi nambili. Ngaphezu kokusabalalisa ivangeli, wabuye wenza umsebenzi wokwelusa amabandla ezindaweni ezehlukene, owawufaka ukubheka abazalwane bamabandla—ngamanye amazwi, ukuhola abazalwane eNkosini. Ubufakazi bukaPawulu babuwukwenza kwaziwe iqiniso lokuvuka nokwenyukela ezulwini kweNkosi uJesu, kanye nokufundisa abantu ukuphenduka, ukuvuma izono, nokuhamba indlela yesiphambano. Wayengomunye wofakazi bakaJesu Kristu bangaleso sikhathi.

Izincwadi zikaPawulu eziyishumi nantathu zakhethelwa ukuthi zisetshenziswe eBhayibhelini. Wazibhala zonke eziyishumi nantathu ukubhekana nezimo zabantu ezehlukene ezindaweni ezehlukene. Wanyakaziswa nguMoya oNgcwele ukuba azibhale, wayesefundisa abazalwane kuyo yonke indawo esesikhundleni sobuphostoli (emi endaweni yenceku yeNkosi uJesu). Ngalokho, izincwadi zikaPawulu azisukelanga eziphrofethweni noma emibonweni ngqo, kodwa zasukela emsebenzini ayewenza. Lezi zincwadi azixakile, futhi akulukhuni ukuziqonda njengoba kunjalo eziphrofethweni. Zibhalwe kalula nje njengezincwadi, futhi azifaki iziphrofetho noma izimfihlakalo; ziqukethe kuphela amazwi ajwayelekile ayimiyalelo. Noma ngabe amazwi azo amaningi engaba lukhuni ukuba abantu bawabambe noma abe lukhuni ukuthi bawaqonde, avela kuphela ekuqondeni kukaPawulu nasekukhanyiseleni kukaMoya oNgcwele. UPawulu wayengumphostoli nje; wayeyinceku eyayisetshenziswa yiNkosi uJesu, hhayi umphrofethi. Ngenkathi ehamba emazweni ahlukene, wayebhalela abazalwane bamabandla izincwadi, noma, ngenkathi egula, wayebhalela amabandla ayesemqondweni wakhe kakhulu kodwa ayengakwazi ukuya kuwo. Ngokunjalo, izincwadi zakhe zagcinwa ngabantu zase ziqoqwa kamuva, zahlelwa, zabekwa emva kwamaVangeli Amane eBhayibhelini yizizukulwane ezalandela. Empeleni, zakhetha futhi zakha iqoqo lazo zonke izincwadi ezinhle kakhulu ayezibhalile. Lezi zincwadi zazinosizo empilweni yabazalwane, futhi zazidume ngokukhethekile ngesikhathi sakhe. Lapho uPawulu ezibhala, inhloso yakhe yayingekhona ukubhala umsebenzi wokomoya owawuzokwenza abazalwane bakhe bathole indlela yokwenza noma umlando wokomoya ukuze akhiphe lokho ayehlangene nakho; wayengaqondile ukubhala incwadi ukuze abe ngumlobi. Wayebhalela nje abazalwane bakhe bebandla leNkosi uJesu Kristu izincwadi. UPawulu wafundisa abazalwane bakhe, esesikhundleni sakhe sobunceku, ukubatshela ngomthwalo wakhe, ngentando yeNkosi uJesu, nokuthi iyiphi imisebenzi iNkosi eyayiyinikeze abantu ukuba yenziwe enkathini ezayo. Yilona umsebenzi owawenziwa nguPawulu. Amazwi akhe ayenokufundisa okukhulisayo ngalokho abazalwane benkathi ezayo ababezohlangana nakho. Amaqiniso ayewakhuluma kulezi zincwadi eziningi ayeyilokho abantu beNkathi Yomusa okwakufanele bakwenze, okuyisizathu sokuthi lezi zincwadi zahlelwa zafakwa eThestamenteni Elisha yizizukulwane zakamuva. Kungakhathaleki ukuthi ukuthi sagcina siyini isiphetho sikaPawulu, wayengumuntu owasetshenziswa esikhathini sakhe, futhi owayeseka abazalwane bakhe emabandleni. Isiphetho sakhe sanqunywa yingqikithi yakhe, kanye nokushaywa awiswe kwakhe. Wakwazi ukukhuluma lawo mazwi ngaleso sikhathi ngoba wayenomsebenzi kaMoya oNgcwele, futhi kwakungenxa yalo msebenzi okwenza ukuba uPawulu athwale umthwalo wamabandla. Kanjalo, wakwazi ukondla abazalwane bakhe. Nokho, ngenxa yezimo ezithile ezikhethekile, uPawulu akakwazanga ukuziyela mathupha emabandleni ukuyosebenza, ngakho wababhalela izincwadi ukuze akhuze abazalwane bakhe eNkosini. Ekuqaleni, uPawulu wayehlupha abalandeli beNkosi uJesu, kodwa emva kokuba uJesu enyukele ezulwini—okungukuthi, emva kokuba uPawulu “ebone ukukhanya”—wayeka ukuhlupha abalandeli beNkosi uJesu, futhi akabe esabahlupha labo abangcwele ababeshumayela ivangeli ngenxa yendlela yeNkosi. Emva kokuthi uPawulu ebone uJesu evela kuye njengokukhanya okugqamile, wamukela umsebenzi weNkosi, futhi ngalokho waba ngumuntu owasetshenziswa nguMoya oNgcwele ukusabalalisa ivangeli.

Umsebenzi kaPawulu ngaleso sikhathi kwakuwukweseka nokondla abazalwane bakhe kuphela. Wayangafani nabantu abathile, ababefisa ukwakha umsebenzi wokuziphilisa noma ukukhiqiza imisebenzi yemibhalo, bathungathe ezinye izindlela, noma ukuthola izindlela ngaleya kweBhayibheli ababengaholela kuzo laba bantu abasemabandleni ukuze bonke bathole ukungena okusha. UPawulu wayengumuntu owayesetshenziswa; ekwenzeni izinto ayezenza, wayegcwalisa umsebenzi wakhe nje. Ukuba wayengathwalanga umthwalo wamabandla, khona-ke wayeyobukwa ngokuthi wayengawunakanga umsebenzi wakhe. Ukuba kwakwenzeke into ephazamisayo, noma kwakube khona isigameko sokukhaphela ebandleni esasiholele esimweni esingajwayelekile kubantu balapho, khona-ke wayeyothathwa ngokuthi wayengawenzanga ngokufanele umsebenzi wakhe. Uma isisebenzi sithwala umthwalo waso ebandleni, futhi sibuye sisebenze ngakho konke esingakwenza, khona-ke lokhu kufakazela ukuthi lo muntu uyisisebenzi esifanele—esifanele ukusetshenziswa. Uma umuntu engazizwa enomthwalo ngebandla, futhi engatholi miphumela ngomsebenzi wakhe, futhi iningi labantu abaholayo libuthakathaka noma lize liwe, khona-ke isisebenzi esinjalo asiwugcwalisile umsebenzi waso. Ngokufanayo, uPawulu wayengehlukile, okwakuyisizathu esasenza amelwe ukubheka amabandla futhi ahlale ebhalela abazalwane bakhe izincwadi. Yile ndlela akwazi ngayo ukondla amabandla nokubheka abazalwane bakhe; yile ndlela kuphela amabandla akwazi ngayo ukwamukela kuye ukondliwa nokweluswa. Amazwi ezincwadi azibhala ayejule kakhulu, kodwa ayebhalelwe abazalwane bakhe ngaphansi kwesimo sokuthola kwakhe ukukhanyisela kukaMoya oNgcwele, futhi waxuba lokho ayehlangene nakho mathupha nomthwalo ayewuzwa ekubhaleni kwakhe. UPawulu wayengumuntu nje owayesetshenziswa nguMoya oNgcwele, futhi okuqukethwe yizincwadi zakhe konke kwakufaka lokho ayehlangane nakho ngokwakhe. Umsebenzi awenza umele nje umsebenzi womphostoli, hhayi umsebenzi owawenziwa ngokuqondile nguMoya oNgcwele, futhi ubuye wehluke emsebenzini kaKristu. UPawulu wayegcwalisa umsebenzi wakhe nje, okungakho wayondla abazalwane bakhe eNkosini ngomthwalo wakhe nangalokho ayehlangene nakho kanye nolwazi lwakhe. UPawulu wayenza nje umsebenzi wokuthunywa nguNkulunkulu ngokunika ulwazi nokuqonda kwakhe; lokhu ngempela kwakungesona isibonelo somsebenzi owenziwa nguNkulunkulu ngoKwakhe. Kanjalo, umsebenzi kaPawulu wawuxutshwe nalokho umuntu ahlangene nakho nemibono nokuqonda komuntu umsebenzi webandla. Nokho, le mibono nokuqonda komuntu ngeke kuthiwe kungumsebenzi womoya ababi noma umsebenzi wenyama negazi; kungathiwa kuphela kuwulwazi nokuhlangenwe nakho komuntu owayekhanyiselwe nguMoya oNgcwele. Ngalokho ngichaza ukuthi izincwadi zikaPawulu aziyizo izincwadi ezivela ezulwini. Azingcwele, futhi azizange nhlobo zikhulunywe noma ziphinyiswe nguMoya oNgcwele; zingukuveza nje umthwalo kaPawulu ngebandla. Inhloso Yami ngokusho konke lokhu ukunenza niqonde umehluko phakathi komsebenzi kaNkulunkulu nomsebenzi womuntu: Umsebenzi kaNkulunkulu umele uNkulunkulu uqobo Lwakhe, kanti umsebenzi womuntu umele umsebenzi nalokho umuntu ahlangene nakho. Umuntu akufanele abuke umsebenzi ojwayelekile kaNkulunkulu njengentando kaNkulunkulu nomsebenzi Wakhe ongaphezu kwemvelo njengentando kaNkulunkulu; ngaphezu kwalokho, umuntu akufanele athathe ukushumayela okuphakeme komuntu njengamazwi kaNkulunkulu noma njengezincwadi ezivela ezulwini. Yonke imibono enjalo ingaba engalungile. Abantu abaningi, lapho bengizwa ngihlaziya izincwadi zikaPawulu eziyishumi nantathu, bakholwa ukuthi izincwadi zikaPawulu mazingafundwa, nokuthi uPawulu wayeyindoda eyisoni ngokwesabekayo. Kukhona nabantu abaningi abacabanga ukuthi amazwi Ami awanaluzwelo, ukuthi ukuhlaziya Kwami izincwadi zikaPawulu akushayi emhlolweni, nokuthi lezo ncwadi ngeke zibukwe njengokuvezwa kwalokho umuntu ahlangene nakho kanye nemithwalo yakhe. Bakholwa ukuthi kunalokho kufanele zibukwe njengamazwi kaNkulunkulu, ukuthi zibaluleke njengeNcwadi kaJohane yesAmbulo, ukuthi azikwazi ukufinyezwa noma kwengezwe kuzo, futhi, ngaphezu kwalokho, ukuthi azikwazi ukuchazwa kalula nje. Ngabe yonke le mibono yabantu ayikhona okungalungile? Ngabe lokho, ngokuphelele, akungenxa yokuthi abantu abanamqondo? Izincwadi zikaPawulu azibazuzisi kakhulu abantu, futhi sezinomlando weminyaka engaphezu kweminyaka eyizi-2000. Nokho, kuze kube namuhla, kusekhona abantu abaningi abangakwazi ukuqonda akusho ngalesiya sikhathi. Abantu babona izincwadi zikaPawulu njengemisebenzi ephakeme kakhulu kubo bonke ubuKristu, nokuthi akukho muntu ongazixazulula, futhi akukho muntu ongaziqonda ngokugcwele. Eqinisweni, lezi zincwadi zingumlando nje womuntu onomoya, futhi ngeke ziqhathaniswe namazwi kaJesu noma imibono emikhulu eyabonwa nguJohane. Kunalokho, okwabonwa nguJohane kwakuyimibono emikhulu evela ezulwini—iziphrofetho zomsebenzi kaNkulunkulu uqobo Lwakhe—eyayingeke itholwe ngumuntu, kanti izincwadi zikaPawulu ziwukuchaza nje lokho umuntu akubona futhi wahlangana nakho. Ziyilokho umuntu angakwenza, kodwa aziyizo iziphrofetho noma imibono; ziyizincwadi nje ezathunyelwa ezindaweni ezehlukene. Kubantu baleso sikhathi, nokho, uPawulu wayeyisisebenzi, futhi amazwi akhe-ke ayenokubaluleka, ngoba wayewumuntu owayekwamukele lokho ayekunikiwe. Ngalokho, izincwadi zakhe zazinosizo kubo bonke labo ababefuna uKristu. Ngisho noma lawo mazwi ayengakhulunywanga nguJesu ngoKwakhe, ekugcineni, ayebalulekile esikhathini sabo. Kanjalo, abantu abafika emva kukaPawulu bahlela izincwadi zakhe eBhayibhelini, ngalokho benza ukuthi zikwazi ukwedluliswa kuze kufike osukwini lwanamuhla. Niyakuqonda engikushoyo? Ngininika nje incazelo enembayo ngalezi zincwadi, futhi ngizihlaziya ngaphandle kokuphika usizo nokubaluleka kwazo kubantu njengemibhalo abangabhekisa kuyo. Uma, emva kokufunda amazwi Ami, ningagcini nje ngokuphika izincwadi zikaPawulu, kodwa ninquma ukuthi ziwukukholwa okungeyikho noma azibalulekile, khona-ke kungathiwa kuphela amandla enu okuqonda aphansi kakhulu, njengoba lunjalo nolwazi nokwahlulela kwenu izinto; ngeke kushiwo nhlobo ukuthi amazwi Ami ngamazwi abheke ohlangothini olulodwa ngokwedlulele. Niyaqonda manje? Izinto ezibalulekile okufanele niziqonde ziyisimo sangempela somsebenzi kaPawulu ngaleso sikhathi kanye nesimo-mlando izincwadi zakhe ezabhalwa kuso. Uma unombono olungile ngalezi zimo, khona-ke uyoba nombono olungile ngezincwadi zikaPawulu. Ngaso leso sikhathi, lapho usuyiqondile ingqikithi yalezo ncwadi, ukubuka kwakho iBhayibheli kuyoba ngokulungileyo, futhi uyobe usuqonda ukuthi kungani izincwadi zikaPawulu zikhonzwe kangaka iminyaka eminingi yizizukulwane zabantu zakamuva, nokuthi kungani kukhona nabantu abaningi abamthatha njengoNkulunkulu. Ngabe lokho bekungeke kube ngebeniyokucabanga, nani, ukube beningaqondi?

Lowo ongeyena uNkulunkulu uqobo Lwakhe akanakumela uNkulunkulu uqobo Lwakhe. Umsebenzi kaPawulu kungathiwa kuphela uyingxenye yombono womuntu nengxenye yokukhanyisela kukaMoya oNgcwele. UPawulu wabhala la mazwi ewavelela ngasohlangothini lomuntu, ngokukhanyisela okuvela kuMoya oNgcwele. Lokho akuyona into engavamile. Kwakungegwemeke-ke ukuba amazwi akhe axubane nokuthile umuntu ahlangane nakho, futhi kamuva wasebenzisa ayehlangene nakho mathupha ukondla nokusekela abazalwane bakhe ngaleso sikhathi. Izincwadi azibhala ngeke zibekwe esigabeni semilando noma imiyalezo. Ngaphezu kwalokho, zazingewona amaqiniso ayenziwa yibandla noma izinqumo zebandla zokuphatha. Njengomuntu onomthwalo—umuntu othunywe ukusebenza nguMoya oNgcwele—lokhu kuyinto okumele nje ukuthi ayenze. Uma uMoya oNgcwele ephakamisa abantu bese ebanika umthwalo, kodwa bangawuthathi umsebenzi webandla, futhi bangakwazi ukuphatha kahle izindaba zalo, noma baxazulule ngokwenelisayo zonke izinkinga zalo, khona-ke lokhu kufakazela ukuthi labo bantu abayigcwalisi imisebenzi yabo ngokufanele. Ngakho kwakungeyona into eyimfihlakalo kakhulu ukuthi umphostoli akwazi ukubhala izincwadi ngesikhathi sokusebenza kwakhe. Lokhu kwakuyingxenye yomsebenzi wakhe; wayephoqelekile ukukwenza. Inhloso yakhe ekubhaleni izincwadi kwakungekhona ukubhala ucwaningo lwempilo noma umlando wokomoya, futhi nakanjani kwakungekhona ukuvulela abangcwele enye indlela. Kunalokho, wayebhalela ukugcwalisa umsebenzi wakhe nokuba yinceku ethembekile kuNkulunkulu, ukuze akwazi ukwenza isethulo kuNkulunkulu ngokuqeda imisebenzi amnike yona. Kwakufanele azibophozele ngenxa yakhe neyabazalwane bakhe emsebenzini wakhe, futhi kwakufanele enze umsebenzi wakhe kahle futhi ashisekele izindaba zebandla: Konke lokhu kwakuyingxenye yomsebenzi wakhe.

Uma senizuze ukuqonda izincwadi zikaPawulu, niyobuye nibe nomqondo nokulinganisa okufanele ngezincwadi zikaPetru noJohane. Ngeke niphinde nibone lezi zincwadi njengezincwadi ezivela ezulwini ezingcwele futhi ezingephulwe, ingasaphathwa eyokuthi nibuke uPawulu njengoNkulunkulu. Kakade, umsebenzi kaNkulunkulu wehlukile emsebenzini womuntu futhi, ngaphezu kwalokho, kungenzeka kanjani ukuthi ukuvezwa Kwakhe kufane nokomuntu? UNkulunkulu unesimo Sakhe esehlukile, kanti umuntu unemisebenzi okufanele ayigcwalise. Isimo sikaNkulunkulu sivezwa emsebenzini Wakhe, kanti umsebenzi womuntu ubonakala kulokhu umuntu ahlangene nakho futhi uvezwa ekufuneni komuntu. Ngakho-ke kubonakala ngomsebenzi owenziwe ukuthi into iwukuvezwa kukaNkulunkulu noma ukuvezwa komuntu. Akudingi ukuchazwa nguNkulunkulu uqobo Lwakhe, noma kudinge ukuba umuntu azikhandlele ukwethula ubufakazi; ngaphezu kwalokho, akudingi ukuthi uNkulunkulu uqobo Lwakhe acindezele noma yimuphi umuntu. Konke lokhu kuza njengesambulo esiyimvelo; akuphoqwa futhi akuyona into umuntu angayiphazamisa. Umsebenzi womuntu ungaziwa ngalokho ahlangene nakho, futhi awudingi ukuba abantu benze noma yimuphi umsebenzi ongaphezulu kokujwayelekile wokuhlangana nezinto ekuphileni. Yonke ingqikithi yomuntu ingembulwa ngenkathi enza umsebenzi wakhe, kanti uNkulunkulu angaveza isimo Sakhe semvelo ngenkathi enza umsebenzi Wakhe. Uma kuwumsebenzi womuntu, khona-ke akunakwembozwa. Uma kuwumsebenzi kaNkulunkulu, khona-ke isimo sikaNkulunkulu kuba lukhuni ngokwengeziwe ukuthi sifihlwe yinoma ngubani, ingasaphathwa eyokulawulwa ngumuntu. Akukho muntu okungathiwa unguNkulunkulu, noma umsebenzi namazwi akhe kubukwe njengokungcwele noma kubukwe njengokungenakuguquka. UNkulunkulu kungashiwo ukuthi ungumuntu ngoba wazembesa inyama, kodwa umsebenzi Wakhe ngeke ucatshangwe njengomsebenzi womuntu noma umthwalo womuntu. Ngaphezu kwalokho, amazwi kaNkulunkulu nezincwadi zikaPawulu akunakulinganiswa, noma ukwahlulela nokusola kukaNkulunkulu namazwi omuntu okunikeza imiyalelo kukhulunywe ngakho ngokulinganayo. Kukhona, ngalokho, izimiso ezihlukanisa umsebenzi kaNkulunkulu emsebenzini womuntu. Lokhu kwehlukaniswa ngokwezingqikithi zakho, hhayi ngokomklamo womsebenzi noma ukusebenza ngempumelelo kwakho kwesikhashana. Kulesi sihloko, abantu abaningi benza amaphutha ngokwesimiso. Lokhu kungenxa yokuthi umuntu ubuka ingaphandle, angafinyelela kulo, kanti uNkulunkulu ubuka ingqikithi, engeke ibonakale ngamehlo esintu enyama. Uma ubuka amazwi nomsebenzi kaNkulunkulu njengemisebenzi yomuntu ojwayelekile, futhi ubuke umsebenzi omningi womuntu njengomsebenzi kaNkulunkulu ombethe inyama kunomsebenzi ogcwaliswa umuntu, khona-ke ngabe awenzi phutha ngokwesimiso? Izincwadi nemilando yomuntu kungabhalwa kalula, kodwa phezu kwesisekelo somsebenzi kaMoya oNgcwele kuphela. Nokho, amazwi nomsebenzi kaNkulunkulu ngeke kufezwe kalula ngumuntu noma kutholwe ngokuhlakanipha nokucabanga komuntu, noma abantu bakwazi ukukuchaza ngokugcwele emva kokukuhlola. Uma lezi zindaba zesimiso zingavusi lutho kini, khona-ke ukholo lwenu ngokusobala aluyilo iqiniso futhi alucwengisisiwe. Kuphela kungathiwa ukholo lwenu lugcwele ukungacaci, futhi lunokudideka nokungabi nasimiso. Ngaphandle ngisho kokuqonda izindaba eziyisisekelo ezibaluleke kakhulu ngoNkulunkulu nomuntu, ngabe lolu hlobo lokholo akulona oluntula ngokuphelele ukuqaphela? Kwakungenzeka kanjani ukuthi uPawulu abe nguye yedwa umuntu osetshenziswayo kuwo wonke umlando? Kwakungenzeka kanjani ukuthi abe nguye yedwa owake wasebenzela ibandla? Kwakungenzeka kanjani abe nguye yedwa owabhalela amabandla ukuweseka? Ngaleya kobukhulu noma ithonya lomsebenzi walaba bantu, noma nemiphumela yomsebenzi wabo, ngabe izimiso nengqikithi yomsebenzi onjalo konke kuyefana? Ngabe akukho zinto ngawo ezihluke ngokugcwele emsebenzini kaNkulunkulu? Ngisho noma kukhona umehluko ocacile phakathi kwaleso naleso sigaba somsebenzi kaNkulunkulu, futhi noma eziningi izindlela Zakhe zokusebenza zingefani ncimishi, ngabe zonke azinayo ingqikithi nomthombo owodwa kuphela? Kanjalo, uma umuntu engakacacelwa ngalezi zinto manje, khona-ke untula kakhulu ukucabanga. Uma, emva kokufunda la mazwi, umuntu esathi izincwadi zikaPawulu zingcwele futhi aziphikiseki futhi zehlukile emilandweni yanoma yimuphi umuntu womoya, khona-ke ukucabanga kwalo muntu akujwayelekile ngokwedlulele, futhi umuntu onjalo ngokungangabazeki ungumpetha wemfundiso ongenawo nhlobo umqondo. Ngisho ukhonza uPawulu, awukwazi ukusebenzisa imizwa yakho efudumele ngaye ukusonta iqiniso lokuyikho noma ukuphika ubukhona beqiniso. Ngaphezu kwalokho, lokhu esengikushilo akushisi ngomlilo wonke umsebenzi nezincwadi zikaPawulu noma kuphike ukubaluleka kwazo njengokokubhekiswa kukho. Noma ngabe kuthiwani, inhloso Yami ekukhulumeni la mazwi ukuthi nizuze ukuqonda okufanele nokulinganisa okunomqondo kwazo zonke izinto nabantu: Yilokhu kuphela okungukucabanga okujwayelekile; yilokhu kuphela abantu abalungile abaneqiniso okufanele bazihlomise ngakho.


Impumelelo Noma Ukwehluleka Kuncike Endleleni Umuntu Ayihambayo

Abantu abaningi bakholwa kuNkulunkulu ngenxa yekusasa labo, noma ngenxa yenjabulo yesikhashana. Kulabo abangakaze babhekane nalutho, inhloso yokukholwa kuNkulunkulu ukungena ezulwini, ukuze bathole imiklomelo. Akukho mayelana nokuthi bapheleliswe, noma ukwenza umsebenzi wesidalwa sikaNkulunkulu. Okusho ukuthi abantu abaningi abakholwa kuNkulunkulu ngenxa yokuthi bafuna ukufeza abazibophezele kukho, noma ukuqeda umsebenzi wabo. Ziyivela kancane izikhathi lapho abantu bekholwa khona kuNkulunkulu ukuze baphile ukuphila okunenjongo, futhi abekho abakholwa ukuthi uma nje umuntu esaphila kufanele athande uNkulunkulu ngenxa yokuthi ukwenza kanjalo kungumthetho weZulu nesimiso somhlaba, futhi kuwumsebenzi wemvelo kumuntu. Ngale ndlela, nakuba umuntu nomuntu ngokwahlukana enemigomo yakhe, zonke izisusa zabantu ziyafana, ngaphezu kwalokho, zonke izinto abazikhonzayo ziyafana. Eminyakeni eyizinkulungwane eziningi eyedlule, sekushone amakholwa amaningi, futhi abaningi bashona base bezalwa kabusha. Akuyena nje umuntu oyedwa noma ababili abafuna uNkulunkulu, noma abayinkulungwane eyodwa noma ezimbili, kodwa izinto ezifunwa iningi kulaba bantu izinto ezisiza bona noma amathemba abo amakhulu ngekusasa. Bayidlanzana abantu abazinikele kuKristu. Amakholwa amaningi azinikele afe ebanjwe ugibe olucushwe yiwo, nesibalo sabantu abanqobile, nokho, sincane kakhulu. Kuze kube namuhla, okwenza abantu behluleke, noma izimfihlo zokunqoba kwabo, akukazeki kubo. Labo abafuna uKristu ngazo zonke izindlela, kuze kube manje abakaqondi, azikembuleki lezi zimfihlakalo ngenxa yokuthi abazi. Nakuba bedlula ebunzimeni obukhulu, bahamba endleleni yezehluleki eyake yahanjwa okhokho babo, akuyona eyempumelo. Ngale ndlela, kungenandaba ukuthi bafuna kanjani, abahambi yini endleleni eholela ebumnyameni? Abakutholile akuzona yini izithelo ezimuncu? Kunzima kakhulu ukuqagela ukuthi abantu abalingisa labo abaphumelela endulo bayogcina bethole inhlanhla noma inhlekelele. Maningi kangakanani-ke amathuba, okuthi abantu bahamba ezinyathelweni zalabo abehlulekile? Ingabe abanawo yini amathuba athe xaxa okwehluleka? Yini ebalulekile endleleni abahamba ngayo? Abadlali yini ngesikhathi sabo? Kungenandaba ukuthi abantu bayaphumelela noma bayehluleka ezintweni abazifunayo, ngamafuphi nje, banesizathu sokwenza kanjalo, futhi akukhona ukuthi ukuphumelela noma ukwehluleka kwabo kungenxa yokufuna kwabo ngokuthanda kwabo.

Into ebaluleke kakhulu ekukholweni komuntu kuNkulunkulu ukuthi abe nenhliziyo eneqiniso, nokuthi uzinikele ngokugcwele, futhi ulalela ngobuqotho. Into enzima kakhulu kumuntu ukunikela ngokuphila kwakhe konke ngenxa yokholo lweqiniso, angathola ngalo lonke iqiniso, afeze umsebenzi wakhe njengesidalwa sikaNkulunkulu. Labo abayizehluleki ngeke bafinyelele kulokhu, futhi labo abangamtholi uKristu kunzima kakhulu ukuthi bakufinyelele. Ngenxa yokuthi umuntu akamuhle ekuzinikeleni kuNkulunkulu, ngenxa yokuthi umuntu akazimisele ukufeza umsebenzi wakhe kuMdali, ngenxa yokuthi umuntu ulibonile iqiniso kodwa waligwema wahamba endleleni yzakhe, ngenxa yokuthi umuntu uhlale efuna ngokuhamba emigudwini yezehluleki, ngenxa yokuthi umuntu uhlale emelene neZulu, ngakho ke, umuntu uhlale ehluleka, uhlale ephanjwa ngamacebo kaSathane, ebanjwa ugibe olucushwe nguye. Ngenxa yokuthi umuntu akamazi uKristu, ngenxa yokuthi umuntu kuyamehlula ukuqonda nokwazi iqiniso, ngenxa yokuthi umuntu umkhonza kakhulu uPawulu futhi unomhobholo kakhulu ngeZulu, ngenxa yokuthi umuntu uhlale efuna uKristu alalele yena futhi ayale uNkulunkulu, labo bantu abakhulu nalabo ababhekane nezinguquko zomhlaba basengabafayo, basafa ngaphambi kokusola kukaNkulunkulu. Okuwukuphela kwento engingayisho kubantu abanjalo ukuthi bafe ngokudabukisayo, futhi lokho kuwumphumela wabo—ukufa kwabo—kunobulungiswa. Ingabe ukwehluleka kwabo akubekezeleleki kakhulu emthethweni weZulu? Iqiniso livela emhlabeni wabantu, kodwa iqiniso kubantu ledluliselwa uKristu. Lisuka kuKristu, okusho ukuthi kuNkulunkulu uqobo, futhi lokhu akuyona into engenziwa umuntu. Kodwa uKristu uletha iqiniso kuphela; akazele ukuzonquma ukuthi umuntu uyophumelela yini ekufuneni kwakhe iqiniso. Ngakho impumelelo noma ukwehluleka eqinisweni kuncike ekufuneni komuntu. Ukwehluleka noma ukuphumelela komuntu eqinisweni, akukaze kuhlanganise lutho noKristu, kodwa kunqunywa ukufuna kwakhe. Isiphetho somuntu nempumelo noma ukwehluleka kwakhe akunakubekwa ekhanda likaNkulunkulu, ukuze kuthwaliswe uNkulunkulu, ngoba lena akuyona indaba kaNkulunkulu qobo, kodwa kuhlobene ngokuqondile nomsebenzi okufanele wenziwe izidalwa zikaNkulunkulu. Abantu abaningi banalo ulwazi olungatheni ngekusasa likaPawulu noPetru, kodwa akukho okungaphezu komphumela kaPawulu noPetru abantu abakwaziyo, futhi bakushaya indiva okwenza uPetru waphumelela, noma amaphutha enza uPawulu wehluleka. Ngakho uma nikungakwazi ukubona okungaleya kwezinto ababezifuna, kusho ukuthi nezinto ezifunwa iningi lenu nazo ngeke ziphumelele, ngisho noma idlanzana kini lizophumelela, ngeke lilingane noPetru. Uma umgudu wezinto ozifunayo ufanele, kusho ukuthi unethemba lokuphumelela; uma umgudu ungafanele, kusho ukuthi awusobe waphumelela, uyoba nesiphetho esifana nesikaPawulu.

UPetru wayeyindoda eyayiphelelisiwe. Kungemva kokuzwa ukusolwa nokwahlulelwa, ngalokho ukuzuza ukuthanda uNkulunkulu ngokumsulwa, lapho apheleliswa khona ngokugcwele; indlela ayihamba kwakuyindlela yokupheleliswa. Okusho ukuthi kusukela ekuqaleni, uPetru wahamba endleleni efanele, futhi isisusa sokukholwa kwakhe kuNkulunkulu sasifanele, ngakho waba umuntu ophelelisiwe wayesehamba endleleni entsha umuntu ayengakaze ahambe kuyo phambilini. Nokho, indlela uPawulu ahamba kuyo kusukela ekuqaleni kwakuyindlela yokumelana noKristu, futhi kwakungenxa yokuthi uMoya oNgcwele wawufuna ukumsebenzisa, ukusebenzisa iziphiwo kanye nawo wonke amakhono akhe emsebenzini Wakhe, kangangokuthi wasebenzela uKristu amashumi amaningi eminyaka. Wayengothile nje owayesetshenziswa uMoya oNgcwele, futhi akasetshenziswanga ngenxa yokuthi uJesu wayebuthanda ubuntu bakhe, kodwa ngenxa yeziphiwo zakhe. Wakwazi ukusebenzela uJesu ngenxa yokuthi wayenqotshiwe, hhayi ngenxa yokuthi kwakumjabulisa ukwenza lokho. Wakwazi ukwenza umsebenzi onjalo ngenxa yokukhanyiselwa nokuqondisa kukaMoya oNgcwele, futhi umsebenzi awenza awukhona ayekufuna, noma ubuntu bakhe. Umsebenzi kaPawulu umela umsebenzi wenceku, okusho ukuthi wenza umsebenzi womphostoli. Nokho, uPetru wayehlukile: Wenza nomsebenzi othile; wawungemkhulu njengomsebenzi kaPawulu, kodwa wayesebenza phakathi kokufuna ukungena kwakhe, futhi umsebenzi wakhe wawungafani nokaPawulu. Umsebenzi kaPetru wawuwumsebenzi wesidalwa sikaNkulunkulu. Akenzanga indima yomphostoli, kodwa wasebenza ngenkathi efuna ukuthanda uNkulunkulu. Inkambo yomsebenzi kaPawulu yayibandakanya nezinto ayezifuna: Ayekufuna kwakungenxa yamathemba akhe ngekusasa, nesifiso sakhe ngesiphetho esihle. Akakwamukelanga ukucwengwa phakathi nomsebenzi wakhe, futhi akakwamukelanga ukuthenea nokusetshenzwa. Wayekholwa ukuthi uma nje umsebenzi ayewenza wawumanelisa uNkulunkulu, futhi konke ayekwenza kuthokozisa uNkulunkulu, ekugcineni wayelindelwe umklomelo. Azikho izinto adlula kuzo mathupha emsebenzini wakhe—konke kwakungenxa yakho, akwenzekanga ngenxa yokufuna inguquko. Yonke into emsebenzini wakhe yayinokuhweba, yayingabandakanyi umsebenzi noma ukuthoba kwesidalwa sikaNkulunkulu. Phakathi nenkambo yomsebenzi wakhe, alukho uguquko olwenzeka esimweni esidala sikaPawulu. Umsebenzi wakhe wawungukukhonza abanye, futhi wawungakwazi ukuletha izinguquko esimweni sakhe. UPawulu wawufeza ngokuqondile umsebenzi wakhe, ngaphandle kokupheleliswa, wagqugquzelwa umklomelo. UPetru wayehlukile: Wayedlule ekuthenweni nasekuthini kubhekanwe naye, futhi wayecwengiwe. Injongo nesisusa somsebenzi kaPetru kwakwehluke kakhulu kokukaPawulu. Nakuba uPetru engenzanga umsebenzi omkhulu kakhulu, isimo sakhe sedlula ezinguqukweni eziningi kakhulu, futhi ayekufuna kwakuyiqiniso noguquko lwangempela. Umsebenzi wakhe wenziwa ngesizathu esimayelana nomsebenzi. Nakuba uPawulu enza umsebenzi omkhulu, konke kwakuwumsebenzi kaMoya oNgcwele, futhi nakuba uPawulu abambisana nalo msebenzi, akazange edlule kuwo awuzwe. Ukuthi uPetru wenza umsebenzi omncane kwakungenxa yokuthi uMoya oNgcwele awenzanga okuningi kangako ngaye. Inani lomsebenzi wabo alizange linqume ukuthi baphelelisiwe yini; okwakufunwa ngoyedwa kwakuwumklomelo, futhi okomunye kwakuwukuthi azi ukuthanda uNkulunkulu ngokwezinga eliphezulu, nokuthi enze umsebenzi wakhe njengesidalwa sikaNkulunkulu, ngezinga lokuthi aze ashiye isithombe esihle ukuze anelise isifiso sikaNkulunkulu. Babehlukene ngaphandle, neziqu zabo zazihlukile. Wawungeke ukwazi ukubona ukuthi ubani kubo owayephelelisiwe ngenxa yomsebenzi omkhulu ababewenzile. UPetru wayefuna ukuba umfanekiso womuntu othanda uNkulunkulu, ukuba umuntu olalela uNkulunkulu, ukuba umuntu ovumayo ukulungiswa nokucwengwa, ukuba umuntu ofeza umsebenzi wakhe njengesidalwa sikaNkulunkulu. Wayekwazi ukuzinikela kuNkulunkulu, ukunikela ngoqobo lwakhe ezandleni zikaNkulunkulu, alalele uNkulunkulu aze afe. Yilokho anquma ukukwenza, futhi yilokho akufeza. Lesi yisizathu esibalulekile esenza isiphetho sakhe sehluka kwesikaPawulu. Umsebenzi owenziwa uMoya oNgcwele kuPetru kwakungukumphelelisa, futhi umsebenzi owenziwa uMoya oNgcwele kuPawulu kwakungukumsebenzisa. Lokhu kungenxa yokuthi izimo nemibono yabo ngezinto kwakungafani. Bobabili babenomsebenzi kaMoya oNgcwele. UPetru wawenza wawubhekisa kuye lo msebenzi, futhi wawunika abanye; uPawulu wonke lo msebenzi wawunika uMoya oNgcwele nabanye, akazuzanga lutho kuwo. Ngale ndlela, ngemva kokubona umsebenzi kaMoya oNgcwele iminyaka eminingi, cishe uguquko lwalungekho kuPawulu. Wayelokhu esesimweni semvelo, wayesewuPawulu ofana nowasekuqaleni. Kwaba ukuthi nje ngemva kokubekezelela ubunzima bomsebenzi iminyaka eminingi, wayesefundile ukusebenza, wafunda ukubekezela, kodwa imvelo yakhe endala—imvelo yokuncintisana okukhulu nokusebenzela inzuzo—kwakusekhona. Ngemva kokusebenza iminyaka eminingi, wayengasazi isimo sakhe esonakele, futhi a wayengasilahlile isimo sakhe esidala, sasisesobala emsebenzini wakhe. Wayenolwazi lomsebenzi oluningi, kodwa lolo lwazi lulodwa alukwazanga ukumguqula, futhi asikwazanga ukuguqula imibono yakhe ngokuba khona nokubaluleka kokufuna kwakhe. Nakuba asebenzela uKristu iminyaka eminingi, futhi engaphindanga wahlupha iNkosi uJesu, enhliziyweni yakhe lwalungekho uguquko olwazini lwakhe ngoNkulunkulu. Okusho ukuthi akasebenzanga ukuze azinikele kuNkulunkulu, kodwa, kahle hle, wayesebenzela ikusasa lakhe. Ngoba, ekuqaleni wahlukumeza uKristu, wangazithoba kuKristu; ngokwemvelo wayeyisihlubuki esasimelana ngamabomu noKristu, engumuntu owayengenalo ulwazi ngomsebenzi kaMoya oNgcwele. Lapho umsebenzi wakhe usucishe uqedwe, wayengakawazi umsebenzi kaMoya oNgcwele, wayenza nje ngokwakhe elandela isimilo sakhe, engayigqizi qakala intando kaMoya oNgcwele. Ngakho imvelo Yakhe yayinobutha kuKristu futhi yayingalilaleli iqiniso. Umuntu ofana nalona, oshiywe umsebenzi kaMoya oNgcwele, owayengawazi umsebenzi kaMoya oNgcwele, naye owayephikisa uKristu—angasindiswa kanjani? Ukuthi uyasindiswa noma cha, akuncikile ekutheni mningi kangakanani umsebenzi awenzayo, noma ekuthini uzinikele kangakanani, kodwa kunqunywa ukuthi uyawazi yini umsebenzi kaMoya oNgcwele, ukuthi angakwazi yini ukuphila ngeqiniso, nokuthi izinto azifunayo ziyahambisana yini neqiniso.

Nakuba uPetru ambulelwa ngemva kokulandela uJesu, endalweni wayelokhu engumuntu owayezimisele ukuthobela uMoya oNgcwele nokufuna uKristu. Ukulalela kwakhe uMoya oNgcwele kwakumsulwa: Wayengafuni udumo noma umcebo, kodwa wayelalela iqiniso. Nakuba kunezikhathi ezintathu lapho uPetru aphika khona ukuthi uyamazi uKristu, nakuba alinga iNkosi uJesu, lawo maphutha amancane awasho lutho ngesimo sakhe, futhi awalithintanga ikusasa lakhe, futhi awasho ukuthi isilingo sakhe sasingesomphiki kristu. Ubuthaka bobuntu yinto wonke umuntu anayo emhlabeni—ingabe ulindele ukuthi uPetru ehluke? Ingabe abantu ababambelele emibonweni ethile ngoPetru ngenxa yamaphutha amaningana awubuphukuphuku awenza? Ingabe abantu abamhloniphi uPawulu ngenxa yomsebenzi awenza, nazo zonke izincwadi azibhala? Umuntu angakwazi kanjani ukubona aze afinyelele engqikithini yomuntu? Ngempela labo abanomqondo bayakubona lokhuo kungabaluleki? Nakuba iminyaka eminingi yezinto ezibuhlungu uPetru adlula kuzo kungalotshiwe ngayo eBhayibhelini, lokho akusho ukuthi uPetru akadlulanga ebunzimeni, noma ukuthi uPetru akazange apheleliswe. Umuntu angawuqonda kanjani ngokugcwele umsebenzi kaNkulunkulu? Okulotshwe eBhayibhelini akukhethwanga uJesu mathupha, kodwa kwahlanganiswa izizukulwane ezalandela. Ngale ndlela, ingabe konke okwalotshwa eBhayibhelini akukhethwanga ngenxa yemiqondo yomuntu? Ngaphezu kwalokho, isiphetho sikaPetru noPawulu asembuliwe ezincwadini ezilotshiwe, ngakho umuntu wahlulela uPetru noPawulu ngemibono yakhe, ngokuvumelana nezinto azithandayo. Futhi ngenxa yokuthi uPawulu wenza umsebenzi omningi kangaka, ngenxa yokuthi “iminikelo” yakhe yayimikhulu, iningi lamethemba. Ingabe umuntu akagxili kuphela ezintweni ezilula? Umuntu angakwazi kanjani ukubona phakathi engqikithini yomuntu? Ingasaphathwa eyokuthi uPawulu ubelokhu ekhonzwa izinkulungwane zeminyaka, ubani ongalokotha ngokuvele aphike umsebenzi wakhe? UPetru wayewumdobi nje, ngakho umnikelo wakhe wawungaba kanjani mkhulu udlule okaPawulu? Ngokomnikelo, uPawulu kwakufanele aklonyeliswe ngaphambi kukaPetru, futhi nguye okwakufanele amukelwe uNkulunkulu. Ubani owayengacabanga ukuthi endleleni uNkulunkulu aphatha ngayo uPawulu, uNkulunkulu wamane wenza ukuthi asebenzise izipho zakhe, kuyilapho uNkulunkulu aphelelisa uPetru. Ngakho nakanjani ngeke kube iNkosi uJesu yazenza kusukela ekuqaleni izinhlelo ngoPetru nangoPawulu: Kunalokho, benziwa baphelela noma bafakwa emsebenzini ngokwezimvelo zabo. Ngakho, abantu babona izithelo zomnikelo womuntu, kuyilapho uNkulunkulu ebona ingqikithi yomuntu, kanye nendlela umuntu ahamba ngayo kusukela ekuqaleni, nesisusa sokufuna komuntu. Abantu balinganisa umuntu ngokokubona kwabo, kodwa isiphetho somuntu asinqunywa izinto zakhe eziseceleni. Ngakho ngithi indlela oyithatha ekuqaleni eyempumelelo, futhi umbono wakho ngezinto ubulokhu umuhle, ngakho ufana noPetru; uma umgudu ohamba kuwo kungowezehluleki, noma yiliphi-ke inani olikhokhayo, isiphetho sakho sizofana nesikaPawulu. Kunoma yikuphi, ikusasa lakho, kungenandaba ukuthi uyaphumelela noma cha, konke kunqunywa ukuthi indlela oyikhethayo ilungile yini noma cha, kunokuzinikela noma inani olikhokhayo. Ingqikithi kaPetru noPawulu, nemigomo yabo, kwakuhlukene; umuntu akakwazi ukuthola lezi zinto, futhi uNkulunkulu ongazazi zonke. Ngoba into uNkulunkulu ayibonayo yisiqu somuntu, kuyilapho umuntu engazi lutho ngengqikithi yakhe. Umuntu akakwazi ukubona ingqikithi ekumuntu nesimo sakhe sangempela, ngakho uyakwazi ukubona isizathu sokwehluleka nokuphumelela kukaPawulu noPetru. Into eyenza abantu abaningi bakhonze uPawulu esikhundleni sikaPetru ukuthi uPawulu wasetshenziselwa umsebenzi wasobala, futhi umuntu uyakwazi ukubona lo msebenzi, ngakho abantu bayakubona “okwafezwa” uPawulu. Izinto uPetru adlula kuzo azibonakali kumuntu, futhi lokho ayekufuna umuntu ngeke akuthole, ngakho umuntu akakhangwa lutho kuPetru.

UPetru wapheleliswa izinto adlula kuzo, ukusetshenzwa nokucwengwa. Wathi, “Kumele nganelise isifiso sikaNkulunkulu ngazo zonke izikhathi. Konke engikwenzayo ngikwenzela ukwanelisa isifiso sikaNkulunkulu, akunandaba ukuthi ngiyasolwa noma ngiyahlulelwa, ngiyajabula ukwenza lokho.” UPetru wanikela ngoqobo lwakhe kuNkulunkulu, emsebenzini wakhe, amazwi, nempilo yonke konke kwakungenxa yokuthanda uNkulunkulu. Wayengumuntu ofuna ubungcwele, lapho ekhula ekwazini, lwalujula nothando lwakhe ngoNkulunkulu enhliziyweni yakhe. Ngaleso sikhathi, uPawulu, yena, wenza kuphela umsebenzi wangaphandle, futhi nakuba wayesebenza kanzima, wayesebenzela ukwenza umsebenzi wakhe ngendlela efanele nokuthola umklomelo. Ukube wayazi ukuthi wayengeke athole lutho, wayeyowuyeka umsebenzi wakhe. UPetru enhliziyweni yakhe wayenendaba nothando lweqiniso enhliziyweni yakhe, futhi lokho kwakungokoqobo futhi kufezeka. Wayengenandaba nokuthola umklomelo, kodwa wayenendaba nokuthi isimo sakhe semvelo siyoguquka yini. UPawulu wayenendaba nokusebenza kanzima, wayenendaba nomsebenzi wangaphandle nokuzinikela, nangezimfundiso abantu abajwayelekile ababengazazi. Wayengenandaba nezinguquko ezazenzeka ekujuleni kuye noma ukuthanda uNkulunkulu ngeqiniso. Izinto uPetru adlula kuzo zazingenxa yokuthi azuze uthando lweqiniso nolwazi lweqiniso lukaNkulunkulu. Ulwazi lwakhe lwalungolokumenza asondelane kakhulu noNkulunkulu, futhi nokuphila okungokoqobo. Umsebenzi kaPawulu wawungenxa yalokho uJesu ayemphathise khona, futhi ukuze athole izinto ayezilangazelela, futhi lezi zinto zazingahlangene nokuzazi yena noma uNkulunkulu. Umsebenzi wakhe wawumayelana nokuphunyuka ekusolweni nasekwahlulelweni. UPetru wayefuna uthando olumsulwa, nokwakufunwa uPawulu kwakuwumqhele wokulunga. UPetru wawubona iminyaka eminingi umsebenzi kaMoya oNgcwele, futhi wayenolwazi lwangempela ngoKristu, kanye nolwazi lwangempela ngaye. Ngakho wayenothando olumsulwa ngoNkulunkulu. Iminyaka eminingi yokucwengwa yaluphakamisa ulwazi lwakhe ngoJesu nangokuphila, futhi uthando lwakhe lwalungenamibandela, kwakuwuthando oluzenzakalelayo, wayengafuni mbuyiselo, futhi engafuni zinzuzo. UPawulu wasebenza iminyaka eminingi, kodwa wayengenalo ulwazi olunzulu ngoKristu, futhi wayenolwazi oluncane ngaye. Empeleni nje wayengenalo uthando lukaKristu, futhi uhambo aluthatha lwalungenxa lokuthola umklomelo ekugcineni. Wayefuna umqhele omkhulu, hhayi uthando olumsulwa. Wayengafuni ngendlela ngokukhuthala, wayenza nje; wayengawenzi umsebenzi wakhe, kodwa waqhubeka nezinto azifunayo ngemva kokubanjwa ngumsebenzi kaMoya ONgcwele. Ngakho, ukufuna kwakhe akufakazi ukuthi uyisidalwa esifanele sikaNkulunkulu; kwakunguPetru owayeyisidalwa esifanelekile sikaNkulunkulu owenza umsebenzi wakhe. Umuntu ucabanga ukuthi bonke labo abanikela kuNkulunkulu kufanele baklonyeliswe, nokuthi uma benikela kakhulu kuthathwa kalula ukuthi kufanele bathole umusa kaNkulunkulu. Ingqikithi yombono womuntu isekuhwebeni, futhi akafuni ngokukhuthala ukwenza umsebenzi wakhe njengesidalwa sikaNkulunkulu. KuNkulunkulu, ukwanda kokufuna kwabantu ukuthanda uNkulunkulu ngokuyiqiniso nokumlalela ngokugcwele, okuphinde kusho ukwenza umsebenzi wabo njengesidalwa sikaNkulunkulu, kwandisa amathuba akhe okwemukelwa uNkulunkulu. Umbono kaNkulunkulu ukufuna ukuthi umuntu abuyele emsebenzini wakhe nasesikhundleni sakhe sasekuqaleni. Umuntu uyisidalwa sikaNkulunkulu, ngakho umuntu akufanele adlulele afune izinto kuNkulunkulu, akufanele enze okungaphezu kokwenza umsebenzi wakhe njengesidalwa sikaNkulunkulu. Ikusasa likaPawulu noPetru lalilinganiswa ngokuthi babengakwazi yini ukwenza umsebenzi wabo njengezidalwa sikaNkulunkulu, hhayi ngenxa yobuningi bomnikelo wabo; ikusasa labo lalinqunywa yilokho ababekufuna ekuqaleni, hhayi ngenxa yobuningi bomsebenzi abawenza noma okwakucatshangwa abantu ngabo. Ngakho, ukufuna ukwenza umsebenzi womuntu ngogqozi njengesidalwa sikaNkulunkulu yindlela eya empumelelweni; ukufuna indlela yokuthanda uNkulunkulu ngokweqiniso kuyindlela efanele kakhulu; ukufuna uguquko esimweni somuntu esidala, nokufuna ukuthanda uNkulunkulu ngokumsulwa, kuyindlela eya empumelelweni. Indlela enje eya empumelelweni eyokubuyisa umsebenzi wokuqala kanye nokubukeka kwasekuqaleni kwesidalwa sikaNkulunkulu. Kuwumgudu wokubuyisa, futhi kuyinhloso yawo wonke umsebenzi kaNkulunkulu kusukela ekuqaleni kuya ekugcineni. Uma okufunwa umuntu kuthunazwe yizimfuno ezinomhobholo nokulangazelela okungenamqondo, umthelela okuwufezayo-ke ngeke kube yizinguquko esimweni somuntu. Lokhu kuyaphikisana nomsebenzi wokubuyisa. Nakanjani akuwona umsebenzi owenziwe uMoya oNgcwele, ngakho kufakazela ukuthi uNkulunkulu akalwamukeli lolu hlobo lokufuna. Kubaluleke ngani ukufuna kokungavunywa nguNkulunkulu?

Umsebenzi owenziwa uPawulu wakhonjiswa phambi komuntu, kodwa lwalumsulwa kangakanani uthando lwakhe ngoNkulunkulu, lwalujule kangakanani uthando lukaNkulunkulu enhliziyweni yakhe—lokhu akubonakali kumuntu. Umuntu ukwazi kuphela ukubona umsebenzi awenza, wazi ngawo ukuthi nakanjani wasetshenziswa uMoya oNgcwele, ngakho umuntu ucabanga ukuthi uPawulu wayengcono kunoPetru, ukuthi umsebenzi wakhe wawumkhulu, ngoba wayekwazi ukunakekela amabandla. UPetru wathembela ezintweni adlula kuzo, wazuza idlanzana labantu phakathi nomsebenzi wakhe. Ngaye kunezincwadi ezimbalwa ezaziwa kancane, kodwa ubani owaziyo ukuthi lwalujule kangakanani uthando lwakhe ngoNkulunkulu enhliziyweni yakhe? UPawulu wamsebenzela usuku nosuku uNkulunkulu: Uma nje kwakusenomsebenzi okwakufanele wenziwe, wayewenza. Wacabanga ukuthi ngalokhu wayezokwazi ukuzuza umqhele, agculise uNkulunkulu, kodwa futhi wayengafuni izindlela zokuziguqula emsebenzini wakhe. Yonke into ekuphileni kukaPetru engasanelisanga isifiso sikaNkulunkulu yamenza wangakhululeka. Uma ingasanelisanga isifiso sikaNkulunkulu, khona-ke wayezozizwa enecala, wayezobheka indlela efanele ayengazama ukwanelisa ngayo inhliziyo kaNkulunkulu. Ngisho nasezintweni ezincane kakhulu futhi ezingabalulekile ekuphileni kwakhe, wayedinga ukwanelisa isifiso sikaNkulunkulu. Wayengakudambisi ukuzikhandla uma kuziwa esimweni sakhe esidala, wayenomfutho ezintweni ezijulisa iqiniso kuye. UPawulu wayefuna kuphela ukuzenzela igama. Wayefuna ukubukisa phambi kwabantu, wayengafuni ukwenza inqubekela-phambili ekungeneni kwakhe. Wayenendaba nemfundiso hhayi okungokoqobo. Abanye bathi, “UPawulu wamenzela umsebenzi omningi uNkulunkulu, kungani uNkulunkulu engamkhumbulanga? UPetru wamenzela umsebenzi omncane uNkulunkulu, akanikelanga kakhulu emabandleni, ngakho kungani apheleliswa?” UPetru wayemthanda ngokwezinga elithile uNkulunkulu, okwakuyilelo elalifunwa uNkulunkulu; abantu abanjalo abanobufakazi. Kuthiwani ngoPawulu? UPawulu wayemthanda ngaliphi izinga uNkulunkulu, uyazi? Wawuphathelene nani umsebenzi kaPawulu? Futhi wawuphathelene nani umsebenzi kaPetru? UPetru akenzanga umsebenzi omningi, kodwa uyazi ukuthi yini eyayisekujuleni kwenhliziyo yakhe? Umsebenzi kaPawulu ugxile ekondleni emabandleni futhi nokwesekwa kwamabandla. UPetru wabona uguquko esimweni sokuphila kwakhe; wezwa ukuthanda uNkulunkulu. Manje njengoba usuwazi umehluko eziqwini zabo, usungabona ukuthi ubani ekugcineni owayekholwa ngempela kuNkulunkulu, nokuthi ubani owayengakholwa ngobuqotho kuNkulunkulu. Omunye wabo wayemthanda ngempela uNkulunkulu, omunye engamthandi ngempela; omunye waba nezinguquko esimweni sakhe, omunye akazange; omunye wasebenza ngokuzithoba, futhi wayengabonwa kalula abantu, futhi omunye wayekhulekelwa abantu, futhi emkhulu; omunye wayefuna ubungcwele, omunye engabufuni, nakuba wayehlanzekile, wayengenalo uthando olumsulwa; omunye wayenobuntu bangempela, omunye engenabo; omunye wayenomqondo wesidalwa sikaNkulunkulu, omunye engenawo. Yilowo umehluko phakathi kwengqikithi kaPawulu nekaPetru. UPetru wahamba ngendlela yempumelelo, okuphinde kube indlela yokuthola ukubuyiswa kobuntu obuvamile nomsebenzi wesidalwa sikaNkulunkulu. UPetru umele bonke abantu abaphumelelayo. UPawulu wahamba ngendlela yezehluleki, futhi umele bonke abazithobayo futhi bazikhandle ngokuzenzisa, abangamthandi ngempela uNkulunkulu. UPawulu umele bonke labo abangenalo iqiniso. Ekukholweni kwakhe kuNkulunkulu, uPetru wayefuna ukwanelisa uNkulunkulu kukho konke, wayelalela konke okuvela kuNkulunkulu. Engakhonondi ngisho nakancane, wakwazi ukwamukela ukusolwa nokwahlulelwa, kanye nokucwengwa, usizi kanye nokuntula ekuphileni kwakhe, okungekho kukho okwakungaqeda ukuthanda kwakhe uNkulunkulu. Ingabe lolu kwakungekhona ukuthanda kakhulu uNkulunkulu? Ingabe lokhu akukhona ukugcwaliseka komsebenzi wesidalwa sikaNkulunkulu? Noma kusekusolweni, ekwahlulelweni, noma osizini, uhlale ukwazi ukulalela kuze kube sekufeni, futhi yilokhu okufanele kufezwe isidalwa sikaNkulunkulu, lobu ubumsulwa bokuthanda uNkulunkulu. Uma umuntu engafeza okungaka, kusho ukuthi uyisidalwa sangempela sikaNkulunkulu, futhi akukho okungcono okwanelisa isifiso soMdali. Zicabange ukwazi ukusebenzela uNkulunkulu, kodwa awumlaleli uNkulunkulu, awukwazi ukumthanda ngempela uNkulunkulu. Ngale ndlela, ngeke ugcine nje ungawufezanga umsebenzi wesidalwa sikaNkulunkulu, kodwa uyohlulelwa nawuNkulunkulu, ngoba ungumuntu ongenalo iqiniso, ongakwazi ukulalela uNkulunkulu, uyihlongandlebe. Unendaba kuphela nokusebenzela uNkulunkulu, awunandaba nokuphila ngeqiniso, noma ukuzazi. Awumqondi futhi awumazi uMdali, awumlaleli futhi awumthandi uMdali. Ungumuntu ngokwemvelo ongezwani nokulalela uNkulunkulu, ngakho abantu abanjalo abathandwa uMdali.

Abanye abantu bathi, “uPawulu wenza umsebenzi omkhulu, wathwala umsebenzi omkhulu wamabandla wanikela kakhulu kuwo. Izincwadi eziyishumi nantathu ezabhalwa uPawulu zaphakamisa iminyaka eyizi-2 000 yeNkathi Yomusa, zingezesibili kuphela emaVangelini Amane. Ubani ongaqhathaniswa naye? Akekho ongacubungula isAmbulo sikaJohane, kuyilapho izincwadi zikaPawulu zinika ukuphila, futhi umsebenzi awenza wazuzisa amabandla. Ubani omunye owayengafeza izinto ezinjalo? UPetru wenza umsebenzi onjani?” Lapho umuntu elinganisa abanye, kuhambisana nomnikelo wabo. Lapho uNkulunkulu elinganisa umuntu, kuhambisana nesimo sakhe. Phakathi kwalabo abafuna ukuphila, uPawulu wayengumuntu owayengayazi ingqikithi yakhe. Wayengathobekile nakancane futhi engalaleli, futhi wayengayazi ingqikithi yakhe eyayiphikisana noNkulunkulu. Ngakho wayengumuntu owayengadlulanga ezintweni eziningi, wayengakaze alenze iqiniso. UPetru wayehlukile. Wayazi ubuthakathaka bakhe, nokukhohlakala kwesimo sakhe njengesidalwa sikaNkulunkulu, ngakho wayenendlela ayengayisebenzisa aguquke isimo sakhe; wayengeyena omunye walabo abanemfundiso kodwa bengaphethe iqiniso. Labo abaguqukayo bangabantu abasha abasindisiwe, bayafaneleka ukufuna iqiniso. Abantu abangaguquki bangabalabo ngokwemvelo asebephelelwe yisikhathi; bayilabo abangasindisiwe, okusho ukuthi labo abenyanywe futhi baphindwe bachithwa uNkulunkulu. UNkulunkulu ngeke abakhumbule ngisho umsebenzi wabo umkhulu kangakanani. Lapho uqhathanisa lokhu nezinto nokufuna kwakho, kungakhathaleki ukuthi ekugcineni ufana noPetru noma noPawulu kufanele uzazi. Uma lingekho iqiniso kokufunayo, futhi namanje usazithwele futhi usenenkani njengoPawulu, usazikhukhumeza futhi uqhosha njengaye, khona-ke uyoba yisonakali esiyisehluleki. Uma ufuna okufana nokukaPetru, uma ufuna ukwenza noguquko kwangempela, ungenakho ukuzidla nokuba nenkani, kodwa ufuna ukwenza umsebenzi wakho, khona-ke uyoba isidalwa sikaNkulunkulu esinqobayo. UPawulu wayengasazi isimo noma ukukhohlakala kwakhe, ingasaphathwa eyokwazi ukungalaleli kwakhe. Akazange aveze ukungamlaleli kwakhe okucasulayo uKristu, futhi wayengazisoli ngokwedlulele. Wayechaza kafushane kuphela, futhi ekujuleni kwenhliziyo yakhe wayengazithobi kuNkulunkulu. Nakuba awa endleleni elibangise eDamaseku, akazange azibukisise. Wayaneliswe ukuqhubeka esebenza, engacabangi ukuthi ukuzazi nokuguqula isimo sakhe esidala kwakuyizindaba ezibaluleke kakhulu. Wayegculiswe ukukhuluma iqiniso nje, nokondla abanye kuyikhambi kunembeza wakhe, nokuziduduza nokuzixolela ngokungaqhubeki ukuhlupha abalandeli bakaJesu. Okuwukuphela komgomo ayenawo kwakuwukufuna umqhele wekusasa nomsebenzi wokuwelela kwesinye isimo, wayefuna inala yomusa. Akafunanga iqiniso elanele, wayengafuni ukuba neqiniso elijulile ayengaliqondi ekuqaleni. Ngakho kungathiwa wayengenalo ulwazi oluyiqiniso ngaye, akakwamukelanga ukusolwa noma ukwahlulelwa. Ukuthi wayekwazi ukusebenza akusho ukuthi wayenolwazi ngesiqu sakhe; wayegxile emikhubeni yangaphandle kuphela. Ngaphezu kwalokho, wayengaphokopheleli uguquko, kodwa ulwazi. Umsebenzi wakhe wawungumphumela wokubonakala kukaJesu endleleni eya eDamaseku. Kwakungeyona into ayevele enqume ukuyenza ekuqaleni, nomsebenzi owenzeka ngemva kokwamukela ukucwengwa kwesimo sakhe esidala. Kungakhathaleki ukuthi wayesebenza kangakanani, isimo sakhe esidala asizange siguquke, futhi umsebenzi wakhe awuzange umshwelezele ngezono zakhe kodwa wamane wabamba iqhaza elithile emabandleni angaleso sikhathi. Umuntu ofana nalona, onesimo esidala esingakaguquki—okusho ukuthi ongakaze athole insindiso, futhi owayengenalo iqiniso—wayengakwazi nhlobo ukwamukelwa iNkosi uJesu. Wayengeyena umuntu owayegcwele uthando nokuhlonipha uJesu Kristu, futhi wayengeyena umuntu owayefuna iqiniso, ingasaphathwa eyokufuna ukuqonda imfihlakalo yokuba sesimweni somuntu. Wayenekhono lokukhuluma ilumbo, futhi owayengeke anikezele kumuntu ophakeme kunaye noma oneqiniso. Waba nomona ngabantu noma amaqiniso ayengahambisani naye, noma abanobuthi kuye, wakhetha abantu abaneziphiwo abaletha isithombe esikhulu nolwazi olunzulu. Wayengakuthandi ukuxoxa nabantu abahlwempu ababefuna indlela yeqiniso futhi wayenendaba neqiniso kuphela, futhi wazikhathaza ngabantu abakhulu bezinhlangano zenkolo ezazikhuluma kuphela izimfundiso, futhi zinolwazi oluningi. Wayengenalo nhlobo uthando ngomsebenzi omusha kaMoya oNgcwele, wayengenandaba nenqubekela-phambili yomsebenzi omusha kaMoya oNgcwele. Kunalokho, wayeseka leyo mithetho nezimfundiso okwakuphakeme kunamaqiniso ajwayelekile. Kule ngqikithi yangaphakathi nakho konke ayekufuna, akumfanele ukubizwa ngomKristu owayefuna iqiniso, ingasaphathwa eyenceku ethembekile endlini kaNkulunkulu, ngoba ukuzenzisa kwakhe kwakukukhulu kakhulu nokungalaleli kwakhe kwakukukhulu kakhulu. Nakuba aziwa njengenceku yeNkosi uJesu, wayengafanele ukungena emasangweni ombuso wezulu, ngoba izenzo zakhe kusukela ekuqaleni kuya ekugcineni ngeke kuthiwe zilungile. Angabonakala njengomuntu owayezenzisa, ongalungile, owenza ukungalungi, ophinde futhi asebenzele uKristu. Nakuba engeke abizwe ngomubi, angabizwa kufanele ngendoda eyenza ukungalungi. Wenza umsebenzi omningi, kodwa akumele ahlulelwe ngobukhulu bomsebenzi awenza, kodwa ngezinga nangengqikithi yawo. Singayithola ngale ndlela kuphela ingqikithi yale ndaba. Wayehlale ekholwa ukuthi: “Ngiyakwazi ukusebenza, ngingcono kunabantu abaningi; ngicabanga ukwedlula wonke umuntu ngomthwalo weNkosi, futhi akekho ophendula ngokujulile njengami ukuze ukukhanya okukhulu kukhanye kimi, ngakho ukuphenduka kwami kujule kunakho konke.” Ngaleso sikhathi, yilokhu ayekucabanga enhliziyweni yakhe. Ekupheleni komsebenzi wakhe, uPawulu wathi: “Ngiyilwile impi enhle, ngiliqedile ibanga lami, ngikugcinile ukukholwa: Ukusuka manje sengigcinelwe umqhele wokulunga.” Ukulwa kwakhe, umsebenzi, nebanga lakhe kwakungenxa yomqhele wokulunga, futhi akazange aphokophele phambili ngentshiseko; nakuba wayengashampuzi emsebenzini wakhe, kungashiwo ukuthi umsebenzi wakhe wawumayelana nokulungisa amaphutha akhe, ukulungisa amacala kanembeza wakhe. Wayethemba ukuthi wayezoqeda umsebenzi wakhe, aqede inkambo yakhe, futhi alwe ukulwa ngokushesha, ukuze awuthole ngokushesha umqhele wokulunga ayewulangazelela. Ayekulangazelela kwakungekhona ukuhlangana nenkosi uJesu ngezinto adlula kuzo kanye nolwazi lweqiniso, kodwa nokuqeda umsebenzi wakhe ngokukhulu ukushesha, ukuze athole umklomelo womsebenzi wakhe lapho ehlangana neNkosi uJesu. Wasebenzisa umsebenzi wakhe ukuziduduza, nokwenza isivumelwano ngenxa yomqhele wangenkathi ezayo. Ayekufuna kwakungelona iqiniso noma uNkulunkulu, kodwa kwakuwumqhele kuphela. Ukufuna okunjalo kungaba kanjani sezingeni elifanele? Okwakumkhuthaza, umsebenzi wakhe, inani alikhokha, nayo yonke imizamo yakhe—wonke amaphupho akhe amakhulu ayengena kukho konke, futhi wayesebenza ngokuphelele ngokuvumelana nezifiso zakhe. Kuwo wonke umsebenzi wakhe, kwakungekho nokuncane ukuzimisela enanini alikhokha; wayemane enza isivumelwano. Imizamo yakhe ayenziwanga ngokuzimisela ukuze enze umsebenzi wakhe, kodwa yenziwa ngokuzimisela ukuze afeze isivumelwano. Ingabe ibalulekile ngempela leyo mizamo? Ubani oyoncoma imizamo yakhe engahlanzekile? Ubani onendaba nemizamo enjalo? Umsebenzi wakhe wawugcwele amaphupho ekusasa, izinhlelo ezimangalisayo, futhi ungenayo indlela yokuguqula isimo somuntu. Umusa wakhe omningi wawunokuzenzisa; umsebenzi wakhe wawungaphilisi, kodwa uchuma ngokungeyikho; wawuwukwenziwa kwesivumelwano. Umsebenzi ofana nalona ungamhola kanjani umuntu ukuze abuyise umsebenzi wakhe wokuqala?

Okuwukuphela kwento uPetru ayeyifuna kwakuyinhliziyo kaNkulunkulu. Wayefuna ukwanelisa isifiso sikaNkulunkulu, ngisho ebunzimeni noma ekuhluphekeni wayesafuna ukugcwalisa isifiso sikaNkulunkulu. Akukho okudlula lokho okungafunwa ikholwa likaNkulunkulu. Okwakufunwa uPawulu kwakungenxa yenyama yakhe, imicabango yakhe, kanye namacebo akhe. Wayengesona isidalwa sikaNkulunkulu esifanelekile, wayengeyena umuntu owayefuna ukugcwalisa isifiso sikaNkulunkulu. UPetru wayefuna ukuzithoba ekuqondiseni kukaNkulunkulu, futhi nakuba umsebenzi wakhe wawungemkhulu, isisusa sakhe nendlela ayihamba kwakulungile; nakuba engakwazanga ukuzuza abantu abaningi, wayekwazi ukufuna indlela yeqiniso. Ngenxa yalokhu, kungashiwo ukuthi wayeyisidalwa esifanelekayo sikaNkulunkulu. Namuhla, ngisho noma ungesona isisebenzi, kufanele ukwazi ukwenza umsebenzi wesidalwa sikaNkulunkulu, uzithobe kukho konke ukuqondisa kukaNkulunkulu. Kufanele ulandele noma yini eshiwo uNkulunkulu, uzwe zonke izinsizi nezindlela zokucwengwa, futhi nakuba ubuthaka, enhliziyweni yakho kusafanele ukwazi ukuthanda uNkulunkulu. Labo abathwala isibopho ngokuphila kwabo bazimisele ukwenza umsebenzi wesidalwa sikaNkulunkulu, futhi umbono wabantu abanjalo ngokufuna ulungile. Laba ngabantu uNkulunkulu abadingayo. Uma wenze umsebenzi omningi, abanye bathola izimfundiso zakho, kodwa wena awuzange uguquke futhi awukhiphanga bufakazi, futhi awukaze uzwe ukuthi kunjani ukuphelelwa ukuphila, ayikho into onayo ekhipha ubufakazi, ngakho awuyena yini umuntu oguqukile? Ingabe ungumuntu ofuna iqiniso? Ngaleso sikhathi, uMoya oNgcwele wakusebenzisa, kodwa lapho ekusebenzisa, wasebenzisa ingxenye yakho eyayingasebenziseka, futhi akayisebenzisanga ingxenye yakho eyayingeke isebenziseke. Uma ufuna ukuguquka, khona-ke uyopheleliswa kancane kancane phakathi nenqubo yokusetshenziswa. Kodwa uMoya oNgcwele awunasibopho ekutheni uyogcina uzuziwe yini noma cha, lokho kuncike kulokho okuphokophelayo. Uma lungekho uguquko esimweni sakho, lokho kusuke kungenxa yokuthi unombono ngokufuna ongemuhle. Uma unganikwa umklomelo, lokho yakho, ngoba wena awulenzanga iqiniso, awukwazi ukugcwalisa isifiso sikaNkulunkulu. Ngakho, ayikho into ebaluleke ukwedlula izinto odlule kuzo, futhi ayikho into ebucayi njengokungena kwakho! Abanye bayogcina bethi, “Ngikusebenzele kakhulu, futhi nakuba kungabanga yimpumelelo ebatshazwayo, bengikhuthele emizamweni yami. Angeke nje ungivumele ngingene ezulwini ngidle isithelo sokuphila?” Kumele wazi ukuthi ngifisa uhlobo olunjani lwabantu; abangcolile abavunyelwe ukungena embusweni, abangcolile abavunyelwe ukungcolisa umhlabathi oNgcwele. Nakuba kungenzeka wenze umsebenzi omkhulu, futhi ususebenze iminyaka, uma ekugcineni useokungcola okuthunazayo—akubekezeleleki emthethweni weZulu ukuthi ufuna ukungena embusweni Wami! Kusukela ekusekelweni komhlaba kuze kube namuhla, angikaze ngilokothe ngivule intuba elula yokungena embusweni Wami ngenxa yalabo abazincengela Kimi. Lona umthetho wezulu, akekho ongawephula! Kumele ufune ukuphila. Namuhla, labo abayopheleliswa bawuhlobo olufana noPetru: Yilabo abafuna uguquko esimweni sabo semvelo, abafuna ukufakaza ngoNkulunkulu benze nomsebenzi njengesidalwa sikaNkulunkulu. Abantu abafana nalaba kuphela abayopheleliswa. Uma ufuna kuphela imiklomelo, ungafuni ukuguqula isimo sokuphila kwakho kuphela, yonke imizamo yakho iyoba yize—lokho iqiniso elingenakuguqulwa!

Ngenxa yomehluko ezingqikithini zikaPetru noPawulu kufanele wazi ukuthi bonke labo abangafuni ukuphila basebenzela ize! Ukholwa kuNkulunkulu futhi uyamlandela, ngakho kumele uthande uNkulunkulu enhliziyweni yakho. Kumele ubeke eceleni isimo sakho esikhohlakele, kumele ufune ukugcwalisa isifiso sikaNkulunkulu, kumele wenze umsebenzi wesidalwa sikaNkulunkulu. Njengoba ukholwa futhi ulandela uNkulunkulu, kufanele unikele ngakho konke Kuye, akufanele uzenzele izinqumo, kufanele uqikelele ukuthi uyasigcwalisa isifiso sikaNkulunkulu. Njengoba wadalwa, kufanele ulalele iNkosi eyakudala, ngoba awuzibusi, futhi awukwazi ukulawula ikusasa lakho. Njengoba ukholwa kuNkulunkulu, kufanele ufune ubungcwele noguquko. Njengoba uyisidalwa sikaNkulunkulu, kufanele unamathele emsebenzini wakho, ulondoloze indawo yakho, ungedluli emsebenzini wakho. Lokho akwenzelwe ukukuthiya noma kukucindezele ngemfundiso, kodwa kuyindlela ongenza ngayo umsebenzi wakho, futhi ingafezwa—futhi kufanele ifezwe—yibo bonke abalungile. Uma uqhathanisa isiqu sikaPetru nesikaPawulu, uyoyazi-ke indlela yokufuna. Ezindleleni ezahanjwa uPetru noPawulu, enye uyokupheleliswa, enye eyokususwa; uPetru noPawulu bamele izindlela ezimbili ezingafani. Nakuba ngamunye amukela umsebenzi kaMoya oNgcwele, ngamunye wakhanyiselwa uMoya oNgcwele, wamukela lokho akuphathiswe iNkosi uJesu, isithelo esisendleleni ngayinye asefani: Esinye kwakuyisithelo seqiniso, esinye kungesona. Ezingqikithini zabo, umsebenzi abawenza, owavezwa yibo, neziphetho zabo, kufanele kukwenze uqonde ukuthi iyiphi indlela okufanele uyithathe, iyiphi indlela okufanele ukhethe ukuhamba kuyo. Bahamba ngokucacile ezindleleni ezimbili ezingafani. UPawulu noPetru, babeyinhliziyo yendlela ngayinye, ngakho kwasekuqaleni bavela bezihamba lezindlela zombili. Yimaphi amaphuzu asemqoka kulokho uPawulu adlula kukho, kungani engaphumelelanga? Yimaphi amaphuzu asemqoka kulokho uPetru adlula kukho, wapheleliswa kanjani? Uma uqhathanisa izinto ababekhathazeka ngazo, uyokwazi ukuthi uhlobo olunjani lomuntu uNkulunkulu aludingayo, ukuthi iyini intando kaNkulunkulu, ukuthi siyini isimo sikaNkulunkulu, ukuthi umuntu onjani oyopheleliswa ekugcineni, futhi onjani ongeke apheleliswe, yisiphi isimo salabo abayopheleliswa, futhi yisiphi isimo salabo abangeke bapheleliswe—lezi zindaba zengqikithi zingabonakala kuPetru noPawulu. UNkulunkulu wadala zonke izinto, ngakho wenza yonke indalo ibe ngaphansi kombuso Wakhe, izithobe kuwo; uyolawula zonke izinto, ukuze konke kube sezandleni Zakhe. Yonke indalo kaNkulunkulu, kuhlanganise nezilwane, izitshalo, abantu, izintaba, imifula, kanye namachibi—konke kufanele kube ngaphansi kokubusa Kwakhe. Konke okusesibhakabhakeni nasemhlabathini kumele kube ngaphansi kokubusa Kwakhe. Akukho okunye okungakwenza, kumele konke kuzithobe ekuhleleni Kwakhe. Lokhu kwanqunywa uNkulunkulu, futhi kuligunya likaNkulunkulu. UNkulunkulu uyala konke, futhi ulawula konke, isigaba ngasinye ngokohlobo lwaso, ukubeke ngokwezindawo zakho, ngokwentando kaNkulunkulu. Akunandaba ukuthi kukhulu kangakanani, akukho okungedlula uNkulunkulu, futhi konke kukhonza isintu esidalwe uNkulunkulu, futhi akunalutho olungalokotha lungamlaleli uNkulunkulu noma lufune izinto kuNkulunkulu. Ngakho umuntu, njengesidalwa sikaNkulunkulu, kumele enze umsebenzi womuntu. Kungakhathaleki ukuthi uyinkosi noma umnakekeli wazo zonke izinto, akunandaba ukuthi isikhundla somuntu siphakeme kangakanani kuzo zonke izinto, usewumuntu omncane ngaphansi kokubusa kukaNkulunkulu, akekho ngaphezulu komuntu ongabalulekile, isidalwa sikaNkulunkulu, akasobe aba ngaphezu kukaNkulunkulu. Njengesidalwa sikaNkulunkulu, umuntu kufanele afune ukwenza umsebenzi wesidalwa sikaNkulunkulu, afune ukuthanda uNkulunkulu ngaphandle kokwenza ezinye izinqumo, ngoba lumfanele uNkulunkulu uthando lomuntu. Labo abafuna ukuthanda uNkulunkulu akufanele bazifunele izinzuzo noma lokho abakulangazelela bona; lena indlela elungile yokufuna. Uma okufunayo kuliqiniso, okwenzayo kuyiqiniso, futhi okuzuzayo ukuguquka kwesimo sakho semvelo, nendlela ohamba ngayo ilungile. Uma ufuna izibusiso zenyama, futhi okwenzayo kuyiqiniso ngokomcabango wakho, futhi lungekho uguquko esimweni sakho, futhi ungamlaleli nhlobo uNkulunkulu osenyameni, usaphila ngendlela eyinqaba, futhi nakanjani okufunayo kuyokuphonsa esihogweni, ngoba indlela oyihambayo yindlela yokwehluleka. Ukuthi uyopheleliswa noma uyosuswa kuncike ekufuneni kwakho, okusho ukuthi impumelelo noma ukwehluleka kuncike endleleni umuntu ayihambayo.


Umsebenzi KaNkulunkulu Kanye Nomsebenzi Womuntu

Phakathi komsebenzi owenziwa umuntu ungakanani umsebenzi kaMoya oNgcwele futhi umuntu unolwazi olungakanani? Ngisho kumanje, kungathiwa abantu abakayiqondi le mibuzo, imbangela ukuthi abantu abayiqondi imiyalo uMoya oNgcwele osebenza ngayo. Umsebenzi womuntu engikhuluma ngawo, empeleni, kushiwo umsebenzi walabo abanoMoya oNgcwele noma labo abasetshenziswa uMoya oNgcwele. Angisho umsebenzi osuka entandweni yomuntu kodwa ngisho umsebenzi wabaphostoli, izisebenzi noma abafowethu nodadewethu abasemsebenzini kaMoya oNgcwele. Lapha, umsebenzi womuntu awusho umsebenzi wobuntu bukaNkulunkulu kodwa uhlelo kanye nemiyalo yomsebenzi kaMoya oNgcwele kubantu. Njengoba le miyalo iyimiyalo kanye nohlelo lokusebenza lukaMoya oNgcwele, ayifani nemiyalo nezinhlelo zomsebenzi wobuntu bukaNkulunkulu. Umsebenzi womuntu ubalulekile futhi unemiyalo, futhi umsebenzi kaNkulunkulu ubaluleke kakhulu futhi unemiyalo.

Umsebenzi wendlela kaMoya oNgcwele, noma ngabe kuwumsebenzi kaNkulunkulu noma ukusetshenziswa komsebenzi wabantu, kuwumsebenzi kaMoya oNgcwele. Ukubaluleka kukaMoya oNgcwele Uqobo nguMoya, ongabizwa ngokuthi uMoya oNgcwele noma uMoya oziqu eziyisikhombisa uqinisiwe. Kukho konke, BanguMoya kaNkulunkulu. Wukuthi nje uMoya kaNkulunkulu ubizwa ngezindlela ezahlukene ngezinkathi ezahlukene. Kodwa ukubaluleka Kwawo kunye. Ngakho, umsebenzi kaNkulunkulu Uqobo uwumsebenzi kaMoya oNgcwele; awukho omunye umsebenzi wobuntu bukaNkulunkulu ngaphandle komsebenzi kaMoya oNgcwele. Umsebenzi wabantu abasetshenziswayo usewumsebenzi kaMoya oNgcwele. Wukuthi nje umsebenzi kaNkulunkulu uyisibonakaliso esigcwele sikaMoya oNgcwele, okuyiqiniso elimsulwa, kube umsebenzi wabantu usetshenziselwa ukuxutshaniswa nezinto zabantu eziningi, futhi akusikho ukubonakaliswa kukaMoya oNgcwele okuqondile, ngingasakubali ukubonakaliswa ngokugcwele. Umsebenzi kaMoya oNgcwele uhlukahlukene kepha imiyalo ayinakuwunqanda. Umsebenzi uyahlukahlukana ngokwabantu, futhi udlulisa indlela yokusebenza eyahlukile. Ngezikhathi ezithile umsebenzi uyehluka, njengoba kwenzeka nasemsebenzini wasemazweni ahlukene. Nakanjani, yize uMoya oNgcwele usebenza ngezindlela ezahlukene nangokulandela imiyalelo eminingi, noma wenziwe kanjani umsebenzi noma kungaba abantu baluphi uhlobo, okuqukethwe kuyehluka ngaso sonke isikhathi, futhi umsebenzi awenza kubantu abahlukene unemiyalo futhi yonke imele isiqu salokho okusetshenziswayo. Lokhu kudalwa wukuthi umsebenzi kaMoya oNgcwele unomthamo ocacile futhi uyakalwa. Umsebenzi owenziwa enyameni esesimweni somuntu awufani nomsebenzi owenziwa ebantwini, futhi umsebenzi wehlukana ngokwezimo zabantu. Umsebenzi owenziwa enyameni esisimweni somuntu awenziwa kubantu, futhi enyameni esesimweni somuntu akayenzi imisebenzi efana naleyo eyenziwa ngabantu. Izwi, ngisho noma lisebenza kanjani, elisebenza ezintweni ezahlukene alikaze lifane, futhi imiyalo Asebenza ngayo iyehlukana ngokwesimo sabantu abahlukene. UMoya oNgcwele usebenza kubantu abahlukene ngokususela kulokho okubalulekile abakutholayo futhi awufuni lutho kubo ngaphezu kwalokho abanakho abakutholile, noma wenze umsebenzi kubo ongaphezu kwamandla abo. Ngakho, umsebenzi kaMoya oNgcwele kumuntu uvumela abantu ukuthi babone ukubaluleka komsebenzi. Okubalulekile okutholakele komuntu akuguquki; amandla omuntu anomkhawulo. Uma kwenzeka uMoya oNgcwele usebenzisa abantu noma imisebenzi yabantu, umsebenzi uhlala uhambisana nemikhawulo emandleni abantu ukuze bakwazi ukuzuza kuyo. Uma umsebenzi kaMoya oNgcwele usetshenziswa kubantu, iziphiwo zabo kanye namandla abo kuvela obala futhi akunakubuyiselwa emuva. Amandla abo eqiniso avezwa obala ukuze enze umsebenzi. Kungathiwa usebenza ngokusebenzisa izingxenye ezikhona kubantu ukuze akwazi ukufinyelela emiphumeleni yokusebenza. Ngokuphambene, umsebenzi owenziwa enyameni esesimweni somuntu ngowokuveza umsebenzi kaMoya ngokuqondile futhi uhlanganiswa nomqondo kanye nemicabango yomuntu, iziphiwo zomuntu okungefinyelele ke kuzo, lokho umuntu ake abhekana nakho noma isimo somuntu sangaphakathi. Umsebenzi omangalisayo kaMoya oNgcwele uwonke uhlose ukuhlomulisa nokungcwelisa umuntu. Kodwa abanye abantu bangalungiswa kube abanye abanaso isimo sokulungiswa, okuwukuthi, abanakulungiswa futhi bangesindiswe, noma kungenzeka ukuthi banomsebenzi kaMoya oNgcwele, bagcina sebenqunyiwe. Lokho kusho ukuthi yize umsebenzi kaMoya oNgcwele kuwukungcwelisa abantu, lokhu akusho ukuthi bonke abantu uMoya oNgcwele osebenza kubo bayopheleliswa ngokugcwele, ngoba indlela ethathwa abantu abaningi akusiyo indlela epheleliswayo. Banomsebenzi ohambisana noMoya oNgcwele kuphela, futhi abancikile ekulandeleni abantu noma ukulungisa lokho okulandelwa abantu. Ngale ndlela, umsebenzi kaMoya oNgcwele kulaba bantu uba ngumsebenzi osiza labo abapheleliswayo. Umsebenzi kaMoya oNgcwele ungebonwe abantu ngqo noma uthintwe abantu ngokwabo. Ungabonakaliswa ngokusiza abantu ngesiphiwo sokusebenza, okusho ukuthi umsebenzi kaMoya oNgcwele unikezwa abalandeli ngalokho okuvezwa abantu.

Umsebenzi kaMoya oNgcwele uyafezwa futhi uqedelwe ngabantu abahlukahlukene kanye nezimo ezinhlobonhlobo. Yize umsebenzi kaNkulunkulu osesimweni somuntu ungamela umsebenzi wesikhathi somlando esithile sisonke, futhi ungamela okwenziwa abantu ngesikhathi somlando esithile, umsebenzi okulokho okubhaliwe okunemininingwane kudingeka wenziwe ngabantu abasetshenziswa uMoya oNgcwele, hhayi uNkulunkulu ongumuntu. Ngakho, umsebenzi kaNkulunkulu, noma inkonzo kaNkulunkulu ngokwayo, ingumsebenzi kaNkulunkulu esenyameni esesimweni somuntu futhi umuntu angewenze esikhundleni Sakhe. Umsebenzi kaMoya oNgcwele uqedelwa yizinhlobo zabantu ezehlukene futhi ungegcwaliswe umuntu oyedwa vo noma ungecaciswe umuntu oyedwa vo. Labo abahola amasonto nabo ngeke bakwazi ukumela umsebenzi kaMoya oNgcwele ngokugcwele; futhi bangenza umsebenzi wokuhola othile kuphela. Umsebenzi wendlela kaMoya oNgcwele ungahlukaniswa izingxenye ezintathu: umsebenzi kaNkulunkulu, umsebenzi wabantu osetshenziswayo, kanye nomsebenzi wendlela kaMoya oNgcwele. Phakathi kokuthathu, umsebenzi kaNkulunkulu uyohlala ungukuhola ngaso sonke isikhathi; umsebenzi wabantu abasetshenziswayo ukuhola bonke abalandeli baNkulunkulu ngokuthunywa noma ngokwamukela iziyalo ngokwenza umsebenzi kaNkulunkulu uqobo, futhi laba bantu yibo abasebenzisana nomsebenzi kaNkulunkulu; umsebenzi owenziwa uMoya oNgcwele ukugcina umsebenzi Wakhe uwonke uqhubeka, okusho ukuthi, ukubhekelela zonke ezokuqondisa futhi kuqhutshezelwe ubufakazi Bakhe, kube khona manjalo kupheleliswa labo abangapheleliseka. Lezi zingxenye ezintathu ziwumsebenzi kaMoya oNgcwele ogcwele, kodwa ngaphandle komsebenzi kaNkulunkulu Uqobo, umsebenzi wokuqondisa uwonke ungonakala. Umsebenzi kaNkulunkulu Uqobo ubandakanya umsebenzi wabo bonke abantu, futhi uphinde umele umsebenzi waso sonke isikhathi somlando. Lokhu kusho ukuthi, umsebenzi kaNkulunkulu uwodwa umela ukunyakaza nomsebenzi kaMoya oNgcwele, kuyilapho umsebenzi wabaphostoli ulandela umsebenzi kaNkulunkulu futhi awusiholi isikhathi somlando, futhi awumeli izinkambiso zomsebenzi kaMoya oNgcwele kuso sonke isikhathi somlando. Benza umsebenzi okumele wenziwe ngabantu kuphela, okungabandakanyi umsebenzi wokuqondisa. Umsebenzi kaNkulunkulu uwumsebenzi oyingxenye yomsebenzi wokuqondisa. Umsebenzi womuntu nguwo kuphela umsebenzi womuntu osetshenziswayo futhi ongahlangene nhlobo nomsebenzi wokuqondisa. Ngenxa yokwahlukana kwezinhlobo kanye nokumelwa komsebenzi, yize empeleni konke kuwumsebenzi kaMoya oNgcwele kunomehluko ocacile nomkhulu phakathi komsebenzi kaNkulunkulu uqobo kanye nomsebenzi womuntu. Ngaphezu kwalokho, ububanzi bomsebenzi owenziwa nguMoya oNgcwele kubantu abahlukene uyehlukahluka. Le yimiyalo kanye nomthamo womsebenzi kaMoya oNgcwele.

Umsebenzi womuntu umele lokho ake abhekana nakho nobuntu bakhe. Okuhlinzekwa ngumuntu kanye nomsebenzi owenziwa umuntu wokumela yena. Ukubona komuntu, ukucubungula komuntu, ukuhlunga komuntu kanye nengcebo yomcabango wakho kubandakanywa emsebenzini wakhe. Ikakhulukazi, lokho umuntu ake abhekana nakho kwenza akwazi ukumela umsebenzi wakhe kangcono, futhi lokho umuntu abhekane nakho kuzoba yisakhi somsebenzi wakhe. Umsebenzi womuntu ungabonakalisa lokho ake abhekana nakho. Uma abanye abantu bebhekana nesimo sokungenzi lutho, indlela eningi abahlanganyela ngayo iqukatha izinhla ezingezinhle. Uma ababhekane nakho ngesikhathi esithile kukuhle futhi ikakhulukazi uma benezindlela ezinhle, indlela abahlanganyela ngayo iba ngegqugquzelayo, futhi abantu bazokwazi ukuqhubeka nokubahlinzeka ngokuhle. Uma umsebenzi engenzi lutho ngesikhathi esithile, ukuhlanganyela kwakhe kuyohlala kuqukethe izici ezimbi. Lolu hlobo lokukhonza luyadumaza, futhi abanye bazodumazeka benganakile ngokulandela ukukhonza kwakhe. Isimo sabalandeli sishintsha ngenxa yesimo somholi. Lokho umsebenzi ayikho ngaphakathi kuba yikho akubonakalisayo, futhi umsebenzi kaMoya oNgcwele uvame ukushintsha ngokwesimo somuntu. Usebenza ngokwalokho umuntu abhekene nakho futhi awumphoqi umuntu kodwa wenza lokho okuphoqelelwa umuntu ukuthi kuhambisane nesimo salokho abhekana nakho. Lokhu kusho ukuthi ukukhonza komuntu kuyehluka kunezwi likaNkulunkulu. Lokho okukhonzwa ngumuntu kudlulisa lokho okubonwa umuntu kanye nalokho abhekana nakho, kuveza abakubonayo kanye nalokho ababhekana nakho esisekelweni somsebenzi kaNkulunkulu. Umsebenzi wabo ukuthola, emuva kokukhuluma kukaNkulunkulu, lokho okumele bakwenze noma bangene kukho, bese bekudlulisela kubalandeli. Ngakho, umsebenzi womuntu umela ukungena nokusebenza kwakhe. Nakanjani, umsebenzi onjalo uxutshaniswe nezifundo zomuntu kanye nalokho ake abhekana nakho noma neminye imicabango yomuntu. Noma ungasebenza kanjani uMoya oNgcwele, kungaba wukuthi usebenza kumuntu noma kubuntu bukaNkulunkuku, kuhlala kuba abasebenzi abaveza ukuthi bangobani. Yize kunguMoya oNgcwele osebenzayo, umsebenzi utholakala kulokho okuyikho ngokwendalo, ngoba uMoya oNgcwele awusebenzi ngaphandle kwesisekelo. Ngamanye amazwi, umsebenzi awenziwa ngeze, kodwa uhlala uhambisana nezimo zangempela kanye nezimo eziyiqiniso. Yile ndlela kuphela engaguqula isimo somuntu, ukuthi indlela abebona izinto ngayo kudala kanye nokuqonda kwakudala kungashintsha. Umuntu uveza lokho akubonayo, abhekane nakho kanye nalokho angakucabanga. Ngisho noma kungaba yizimfundiso noma indlela yokubona izinto, konke lokhu kufinyeleleka kukho ngokucabanga komuntu. Ngisho noma ungaba ngakanani umsebenzi womuntu, ungedlule ubukhulu balokhu umuntu abhekana nakho, lokho okubona umuntu, noma lokho okucatshangwa noma okucutshungulwa umuntu. Lokho okuvezwa uNkulunkulu yilokho uNkulunkulu uqobo ayikho, futhi lokhu kungaphezu kokufinyelela komuntu, kungaphezu kwemicabango yomuntu. Uveza umsebenzi Wakhe wokuhola bonke abantu, futhi lokhu akuhambisani nemininingwane yalokho umuntu ake wabhekana nakho, kodwa kunalokho kumayelana nendlela Yakhe yokuphatha. Umuntu ubonakalisa lokho ake abhekana nakho ngenkathi uNkulunkulu eveza ubuyena—lokhu kuyisimo Sakhe esingokomlando futhi singaphezu kokufinyelela komuntu. Lokho umuntu ake abhekana nakho ngalokho akubonayo kanye nolwazi alutholile sisuselwa ekubonakaliseni kukaNkulunkulu ubuyena. Lokho okubonwayo nolwazi kubizwa ngokuthi isimo somuntu. Sibonakaliswa esisekelweni sesimo somuntu semvelo kanye nasemandleni akhe angempela; ngakho kubizwa ngokuthi isimo somuntu. Umuntu ukwazi ukukhonza lokho abhekane nakho kanye nalokho akubonayo. Lokho angabhekananga nakho noma angakubonanga noma umqondo wakhe ongafinyeleli kukho, okusho, izinto angenazo ngaphakathi, akakwazi ukukukhonza. Uma lokho umuntu akubonakalisayo kungasikho lokho abhekane nakho, kuba umcabango wakhe noma imfundiso yakhe. Ezwini, akukho okuke kwenzeka kulokho akukhulumayo. Uma uke wahlangabezana nezinto zasemphakathini, uzokwazi ukukhonza ngokucacile ulandela ubudlelwane basemphakathini obuxakile. Uma ungenawo umndeni kodwa abanye abantu bakhuluma ngezindaba zomndeni, izinto eziningi abakhuluma ngazo ngeke uze uziqonde. Ngakho, lokho okukhonzwa umuntu kanye nomsebenzi awenzayo kumele ingaphakathi lakhe. Uma umuntu ekhonza ngokuqonda kwakhe ukusola kanye nokwahlulela, kodwa ungakaze ubhekane nakho, awunaluphikisa ulwazi lwakhe, njengoba ungeqiniseke ngokugcwele ngalo. Lokhu kudalwa ukuthi lokho akhonzisa ngakho kumayelana nento ongakaze ubhekane nayo, into angazi lutho ngayo, futhi umqondo wakho uwukwazi nokuyicabanga. Ungakwazi ukucaphuna olwazini lwakhe kuphela indlela yesikhathi esizayo ephathelene nokusola nokwahlulela. Kodwa le ndlela ingasebenza njengokuqonda okususelwa emfundisweni futhi ingethathe indawo yokuqonda kwakho, kanjalo nalokho oke wabhekana nakho. Kungenzeka ucabange ukuthi akushoyo kuyiqiniso, kodwa uma sewubhekana nakho, uthola ukuthi kuningi kukho okungenzeke. Kungenzeka ukuthi ubona ukuthi olunye ulwazi oluzwayo luyinto engeke yenzeke nhlobo; ugcina imicabango mayelana nayo ngesikhathi, futhi yize ukwamukela, wenza njalo uzihudula. Kodwa uma sewubhekana nakho, ulwazi olukwenza ucabange okuthile luba yindlela ozoqhuba ngayo. Futhi uma uzamazama, uzoqonda kangcono isilinganiso seqiniso kanye nencazelo yamagama akhe. Uma sewuke wabhekana nokuthile, ungakwazi ukuqala ukhulume ngolwazi okumele ngabe unalo mayelana nezinto obhekane nazo. Phezu kwalokho, ungakwazi nokwahlukanisa phakathi kokuthi ngolukabani ulwazi oluyiqiniso nokungenzeka kanye nolwazi olususelwa emfundisweni nolungacacile. Ngakho, ukuthi ngabe ulwazi olukhulumayo luhambisana kakhulu neqinisio kuncike ekutheni ngabe unolwazi olufanele yini ngalokho oke wabhekana nakho. Lokho oke wabhekana nakho ngobuqiniso, ulwazi lwakho luzoba ngolwenzekayo kanye nolubalulekile. Ngalokho oke wabhekana nakho ungakwazi nokuthola ukukwahlukanisa nokukuqonda, ujulise ulwazi lwakho, futhi wandise ukuhlakanipha nokuqonda endleleni yokuziphatha. Ulwazi olukhulunywe ngabantu abangenalo iqiniso luyimfundiso, noma lungaphakama kangakanani. Lolu hlobo lomuntu kungenzeka abe ngumuntu okhaliphe kakhulu uma kuziwa ezindabeni zenyama kodwa ehluleke ukwahlukanisa ezindabeni zikamoya. Imbangela yalokhu ukuthi abantu abanje abangakaze babhekane nezindaba zikamoya. Laba abantu abangakhanyiselekile ngezindaba zikamoya futhi abangaziqondi izindaba zomoya. Noma yiluphi uhlobo lolwazi olukhulumayo, kuphela uma kunguwe, kuyilokho obhekane nakho, khona-ke kuzoba kuwulwazi lwakho siqu, ulwazi lwakho lweqiniso. Lokho okukhulunywayo okumayelana nemfundiso, okuwukuthi, labo abangenalo iqiniso noma okwenzeke ngempela, abakhuluma ngakho kusangathiwa kuyisimo sabo, ngoba imfundiso yakho ifika isuselwa emicabangweni yabo futhi iwumphumela womqondo wabo ekujuleni kwawo, kodwa akusiyo imfundiso, kuwumcabango nje kuphela! Lokho abantu abehlukene ababhekana nakho kumele izinto ezingaphakathi kubo. Bonke labo abangakaze babhekane nesimo esithile ngokomoya ngeke bakwazi ukukhuluma ngolwazi lweqiniso, noma balungise ulwazi olumayelana nezinto zikamoya. Umuntu uveza lokho ayikho ngaphakathi—lokhu kuqinisekisiwe. Uma umuntu efisa ukuba nolwazi ngezinto zikamoya kanye neqiniso, kumele abhekane nezinto ngokweqiniso. Uma ungakwazi ukukhuluma ngezinto ezejwayelekile ngempilo, uyokwazi kanjani-ke ukukhuluma ngezinto zikamoya? Labo abangakwazi ukuhola amabandla, bapha abantu ukuphila, futhi babe abaphostoli, kumele babhekane nezinto ngokweqiniso, babe nokuqonda okuyikho ngezinto zikamoya, ukwamukela okuyiqiniso kanye nokubhekana neqiniso. Ngabantu abanjalo kuphela abafanelekela ukuba ngabasebenzi noma abaphostoli abahola amabandla. Kungenjalo, bangakwazi ukulandela okungenani futhi ngeke bahole, noma okungenani babe abaphostoli abanika abantu ukuphila. Lokhu kudalwa ukuthi umsebenzi wabaphostoli awusikho ukubaleka noma ukulwa; uwukushumayela ukuphila nokuholela abanye ekuguquleni izimo zabo. Labo abenza lo msebenzi banikwe umsebenzi wokuthwala umthwalo osindayo, ongeke uthwalwe yinoma ngubani. Lolu hlobo lomsebenzi lungenziwa kuphela yilabo abanokuphila, okuwukuthi, yilabo ababhekane neqiniso. Kungenziwe yinoma ubani ongashiya konke, ongagijima noma ongazinikela ngokuthi uzosebenzisa anakho; abantu abangakaze babhekana neqiniso, abangakahlungwa noma abangakahlulelwa, abakwazi ukwenza lolu hlobo lomsebenzi. Abantu abangakaze babhekana nokuthile okuwukuthi, abantu abangakaze babhekane nokwenzekayo, abangakwazi ukubona okwenzekayo ngokucacile ngoba bona uqobo abanakho ukuba kulesi simo. Ngakho, lolu hlobo lomuntu ave nje kuwukuthi alukwazi ukwenza umsebenzi wokuhola, kodwa luzosetshenziselwa ukunquma uma engenalo iqiniso isikhathi eside. Ukubona okhuluma ngakho kungafakazela ubunzima obhekane nabo empilweni, phezu kwalokho okubalulekile osolwe ngakho kanye nezimo owahlulelwe ngazo. Lokhu kuyiqiniso nasezimweni zokulingwa: Izinto umuntu acwengwa ngazo, izinto umuntu antengantenga kuzo, lezi yizinto umuntu okumele abhekane nazo, izinto umuntu akwazi ukwenza okuthile ngazo. Isibonelo, uma umuntu ebhekene nezinkinga emshadweni, uzokhonza kakhulu, “Ngibonga uNkulunkulu, ngidumisa uNkulunkulu, kumele nganelise okufiswa inhliziyo kaNkulunkulu futhi nginikele impilo yami iyonke, ngibeke umshado wami ezandleni zikaNkulunkulu. Ngizimisele ngokubeka impilo yami iyonke kuNkulunkulu.” Zonke izinto ezingaphakathi kumuntu zingakukhombisa lokho ayikho ngokuhlanganyela. Isivinini umuntu akhuluma ngaso, ukuthi ngabe ukhulumela phezulu noma phansi, izindaba ezinjalo okungezona izindaba eziphathelene nalokho abake babhekana nakho ngeke kukwazi ukumela lokho anakho nayikho. Bangakwazi ukusho ukuthi ngabe isimilo sakhe silungile noma sisibi, noma ngabe isimo sakhe silungile noma sibi, kodwa ngeke kulinganiswe nalokho abhekane nakho. Ikhono lokuziveza uma ukhuluma, noma ikhono noma isivinini sokukhuluma, noma nje ukulinganisa ngeke kuze kuthathe indawo yolwazi ngalokho oke wabhekana nakho. Uma ukhuluma ngalokho oke wabhekana nakho uwedwa, ukhonza ngendlela oyincikisa ekubalulekeni kwazo zonke izinto ezingaphakathi kuwe. Inkulumo yami imele ubumina, kodwa engikushoyo kungaphezu kokufinyelela komuntu. Engikushoyo akumele lokho umuntu abhekana nakho, futhi akusikho lokho okubonwa umuntu, kuphinde kube yinto umuntu angeke akwazi ukuyithinta, kodwa kuyilokho engiyikho. Abanye abantu bazisa ukuthi ngikhonza lokho engibhekane nakho, kodwa ababoni ukuthi lokho kuyisibonakaliso sikaMoya ngokuqondile. Nakanjani, engikushoyo yilokho engibhekane nakho. Yimi engenze umsebenzi wokuphatha eminyakeni eyizinkulungwane eziyisithupha ezedlule. Ngibhekane nakho konke kusukela ekuqaleni kokudalwa kwabantu kuze kube manje; ngingakakwazi kanjani ukukhuluma ngakho pho? Uma kuziwa esimweni semvelo somuntu, ngikubone ngokucacile, futhi sesiside isikhathi ngikubhekile; ngihlala kanjani ngingakwazi ukukhuluma ngayo ngokucacile? Selokhu ngaqala ukubona ubunjalo bomuntu ngokucacile, ngifanelekile ukusola umuntu futhi ngimahlulele, ngoba bonke abantu bavela Kimi kodwa bakhohlakaliswe uSathane. Nakanjani, ngifanelekile nawukuhlola umsebenzi engiwenzile. Yize lo msebenzi ungenziwanga inyama Yami, uveza uMoya ngokuqondile, futhi yilokhu engikwenzile nengiyikho. Ngakho, ngifanelekile ukukuveza futhi ngenze umsebenzi okumele ngiwenze. Umuntu ukhuluma ngalokho abhekane nakho. Yilokho engikubonile, lokho imiqondo yabo ekwazi ukufinyelela kukho kanye nalokho imizwa yabo engakuzwa. Yilokho abangakwazi ukukukhonza. Amazwi akhulunywe uNkulunkulu esesimweni somuntu enyameni akuveza ngokuqondile ngoMoya futhi aveza umsebenzi owenziwe nguMoya. Inyama ayikabhekani futhi ayikakuboni, kodwa kusaveza ubuyena ngoba inyama iphila ngoMoya, futhi uveza umsebenzi kaMoya. Yize noma inyama yehluleka ukufinyelela kuwo, kuwumsebenzi osewenziwe nguMoya. Emuva kokuba sesimweni somuntu, ngokuveza kwenyama, wenza abantu bakwazi ukumazi uNkululunkulu uqobo futhi kuvumeleke ukuthi abantu babone isimo sikaNkulunkulu kanye nomsebenzi awenzile. Umsebenzi womuntu wenza abantu bacacelwe kabanzi ngalokho okumele bangene kukho kanye nalokho okumele bakuqonde; okubandakanya ukuholela abantu ekuqondeni nasekubhekaneni neqiniso. Umsebenzi womuntu wukuqhubekisa abantu; umsebenzi kaNkulunkulu ukuvula izindlela ezintsha kanye nokuvulela isintu izinkathi ezintsha, kanye nokudalulela abantu lokho okungaziwa abantu benyama, okwenza ukuthi bazi isimo Sakhe. Umsebenzi kaNkulunkulu ukuhola sonke isintu.

Umsebenzi kaMoya oNgcwele umayelana nokwenza abantu bathole imihlomulo; umayelana nokungcwelisa abantu; awukho umsebenzi ongabahlomulisi abantu. Ngisho iqiniso lingajula noma lingaba ngaphezulu, futhi ngisho noma lingelwaluphi uhlobo labo abamukela iqiniso ngokufanayo, noma ngabe yini eyenziwa nguMoya oNgcwele, ihlomulisa abantu. Kodwa umsebenzi kaMoya oNgcwele ungenzeke ngokuqondile; kumele wenziwe abantu abahambisana nawo. Imiphumela yomsebenzi kaMoya oNgcwele ingatholakala ngale ndlela kuphela. Nakanjani, uma kuwumsebenzi kaMoya oNgcwele oqondile, ungangcolisiwe nhlobo; kodwa uma usebenzisa umuntu, uyaxuba futhi awubi umsebenzi kaMoya oNgcwele weqiniso. Ngale ndlela, iqiniso lishintsha ngamazinga ahlukene. Abalandeli abayitholi inhloso eyiyona yona kaMoya oNgcwele kodwa inhlanganisela kaMoya oNgcwele kanye nolwazi ngesimo oke wabhekana naso kanye nolwazi lomuntu. Ingxenye yomsebenzi kaMoya oNgcwele eyamukelwa abalandeli ingeyeqiniso. Ulwazi ngalokho oke wabhekana nakho kanye nolwazi lomuntu olutholakalayo kuyehlukahluka ngenxa yokuthi umsebenzi awufani. Uma abasebenzi bekhanyiselekile futhi beholwa uMoya oNgcwele, khona manjalo babhekana nokuthile okususelwa ekukhanyiselekeni nasekuholweni. Khona kulokhu obhekana nakho kuhlanganiswa umqondo womuntu kanye nalokho oke wabhekana nakho, kanjalo nokuba wumuntu, emuva kwalokho bathola ulwazi noma babone ngendlela efanayo. Le yindlela okuqhutshwa ngayo emuva kokuba umuntu ebhekane neqiniso. Indlela okuqhutshwa ngayo iyashintshashintsha ngoba abantu babhekana nokwahlukahlukene futhi izinto abantu ababhekana nazo ziyehlukahluka. Ngale ndlela, ukukhanyiseleka okufanayo koMoya oNgcwele kuholela olwazini olwahlukene kanye nenqubo ngoba labo abathole ukukhanyiseleka bahlukile. Abanye abantu benza amaphutha amancane ngenkathi besebenza kube abanye benza amaphutha amakhulu, futhi abanye abakhathazeki ngamaphutha abo. Lokhu kudalwa wukuthi amakhono abantu okuqonda ahlukene nangoba amandla abo angempela ayehlukana. Abanye abantu bakuqonda ngale ndlela emuva kokuzwa umyalezo, futhi abanye abantu bakuqonda njengendlela eza emuva kweqiniso. Abanye abantu baphambuka kancane; futhi abayiqondi nhlobo incazelo yangempela yeqiniso. Ngakho, noma ngabe ubani oqonda ukuthi angabahola kanjani abanye abantu; lokhu kuyiqiniso langampela, ngoba umsebenzi wakhe uveza ubuyena nje. Abantu abaholwa yilabo abaqonda iqiniso ngokuyikho bazoliqonda iqiniso. Noma kunabantu abanamaphutha ekuqondeni kwabo, bambalwa kakhulu, futhi akusibo bonke abantu abanamaphutha. Uma umuntu enamaphutha ekuqondeni kwakhe iqiniso, labo abamlandelayo nakanjani nabo bazoba namaphutha, futhi laba bantu bazoba namaphutha ngayo yonke indlela. Isilinganiso sokuqonda iqiniso phakathi kwabalandeli sincike kakhulu kubasebenzi. Nakanjani, iqiniso elivela kuNkulunkulu liyilo futhi alinalo iphutha, futhi ungaqiniseka ngokuphelele ngalo. Kodwa, abasebenzi ngeke bakwazi ukuqonda futhi okungethiwe bangathembeka ngokugcwele. Uma abasebenzi benendlela yokubhekana neqiniso okuyinto esobala, abalandeli nabo bazoba neyabo indlela yokwenza. Uma abasebenzi bengenayo indlela yokwenza iqiniso kodwa bengenamfundiso, abalandeli bazoba neqiniso kuphela. Isimo kanye nohlobo lwabalandeli kunquma ngokuzalwa futhi kuhambisana nabasebenzi. Kodwa izinga abalandeli abaqonda ngalo iqiniso futhi nebazi ngayo uNkulunkulu incike kubasebenzi (lokhu kunjalo ngempela kwabanye abantu). Nokho noma ngabe unjani umsebenzi, yilokho nabalandeli abaholayo abazoba yikho. Lokho umsebenzi abhekana nakho ngokwakhe, kanye nangaphandle kokuqapha. Umthwalo awubhekisa kubalandeli bakhe uyilokhu azimisele ukuphumelela kukho noma angakwazi ukufinyelela kukho. Abasebenzi abaningi basho abakufunayo kubalandeli babo ngokususela kulokho abakwenzayo ngokwabo, yize kuba khona abantu abangeke baphumelele nhlobo. Lokho abantu abahlulekayo ukuphumelela kukho kuba yisihibe ekungeneni kwabo.

Kuncane kakhulu ukuphambuka emsebenzini walabo asebetheniwe, okubhekanwe nabo, bahlulelwa futhi basolwa, futhi ukuvezwa komsebenzi wabo kunemba kakhulu. Labo abethembela esimweni sabo semvelo ukuze basebenza benza amaphutha amakhulu. Kunesimo semvelo esiningi emsebenzini wabo wabantu abangalungile, okubeka isihibe esikhulu emsebenzini kaMoya oNgcwele. Noma ngabe lihle kanjani izinga lomuntu, kumele futhi badlule ekuthenweni, ekubeni kubhekanwe nabo, nasekwahluleweni ngaphambi kokuba bakwazi ukwenza umsebenzi wokuthunywa uNkulunkulu. Uma bengakadluli kulokho kwahlulelwa, noma bengenza kahle kangakanani, ngeke baze bahambisane nemigomo yeqiniso futhi kwenzeka ngokwemvelo kanye nangokulunga komuntu. Umsebenzi walabo abadlule ekuthenweni, ekuthini kubhekanwe nabo, nasekwahlulelweni unemba ngokwengezwe kakhulu kunomsebenzi walabo abangathenwanga, okungabhekanwanga nabo, nabangahlulelwanga. Labo abadlule ekwahlulelweni abavezi lutho mayelana nenyama kanye nemicabango, kuhlanganiswa nobuhlakani bomuntu obuningi kanye namakhono akhe angaphakathi. Akusiwo umsebenzi kaNkulunkulu ovezwe umuntu ngendlela eyiyonayona. Abantu ababalandelayo bahanjiswa amandla abo angaphakathi phambi kwabo. Ngoba, baveza okuningi abakubonile kanye nalokho umuntu adlule kukho, okucishe kungaxhumani nenhloso yokuqala kaNkulunkulu, futhi kuchezuka kakhulu kuyo, umsebenzi womuntu owulolu hlobo awukwazi ukuhambisa abantu phambi kukaNkulunkulu, kodwa ubayisa ngaphambi komuntu. Ngakho, labo abangedlulile ekwahlulelweni nasekusolweni abafanelekile ukuqhuba umsebenzi wokuthunywa uNkulunkulu. Umsebenzi womsebenzi ofanelekile ungayisa abantu endleleni eyiyo futhi ubavumele ukuthi bajule eqinisweni. Umsebenzi awenzayo ungaletha abantu phambi kukaNkulunkulu. Phezu kwalokho, umsebenzi awenzayo ungahlukahlukana kumuntu nomuntu futhi awucindezelwa yimithetho, evumela abantu ukuthi badedele futhi bakhululeke. Phezu kwalokho, bangakhula kancane kancane empilweni, baqhubekele eqinisweni ngokujulile. Umsebenzi womuntu ofanelekile usilela kakhulu; umsebenzi wakhe uwubuwula. Angakwazi ukuholela abantu emithethweni kuphela; lokho akufunayo kubantu kuyehluka ngokomuntu ngamunye; akasebenzi ngokwezidingo zabantu. Kulolu hlobo lomsebenzi, kunemithetho eminingi kakhulu kanye nezimfundiso eziningi kakhulu, futhi ngeke kuze kuholele abantu eqinisweni, noma emsebenzini ojwayelekile wokukhula empilweni. Kungenza abantu bakwazi ukuma ngemithetho ethile kuphela. Lolu hlobo lwesiqondiso olungadukisa abantu nje kuphela. Ukuholela ekutheni ube yilokho ayikho; ukwazi ukuhambisa kulokho anakho nayikho. Ukuze abalandeli bakwazi ukwahlukanisa ukuthi ngabe abaholi bafanelekile yini ukuhola, kusemqoka ukuthi babheke inkambo yabo kanye nemiphumela yomsebenzi wabo, futhi babheke ukuthi ngabe abalandeli bathola imigomo ngokweqiniso yini, nokuthi ngabe bathola izindlela zokuqhuba ezibafanele yini ukuze baphenduke. Kumele ukwazi ukwahlukanisa phakathi komsebenzi ohlukene wabantu abahlukene; kumele ungabi umlandeli oyisiwula. Lokhu kulimaza ukungena kwakho. Uma wehluleka ukwahlukanisa ukuthi ngabe ubuholi bomuntu bunenkambo futhi ahamba ngayo noma cha, uzodukiseka kalula. Konke lokhu kunomthelela oqondile empilweni yakho. Kuningi kakhulu okuyimvelo emsebenzini wabantu abangalungisisiwe; kungcwele intando yomuntu kukho. Isimo sabo ngesemvelo, lokho abazalwe nakho, hhayi impilo elandela ukudlula ekubhekaneni noma eqinisweni emuva kokuguqulwa. Lolu hlobo lomuntu lungakwazi kanjani ukwesekela labo abayilandelayo? Impilo yomuntu yokuqala iwubuhlakani noma ikhono lakhe eliphuma ngaphakathi. Lolu hlobo lobuhlakani noma ikhono liqhelelene kakhulu nalokho uNkulunkulu akufuna emuntwini. Uma umuntu engeke apheleliswe futhi isimo sakhe semvelo singakathenwa futhi kungakabhekanwa naso, kuzoba negebe elikhulu phakathi kwalokho okuvezwa umuntu neqiniso; kuzoxutshwa nezinto ezingathi shu ezinjengomcabango wakhe kanye nalokho adlula kukho ecaleni elilodwa, njll. Phezu kwalokho, ngisho noma esebenza kanjani, abantu babona ukuthi kunomgomo omkhulu futhi alikho iqiniso ngokungena kwabantu. Okuningi okufunekayo kubantu kubiza okungapheu kwamandla abo, okubalimazayo. Lo ngumsebenzi wentando yabantu. Isimo somuntu esinenkohlakalo, imicabango nokuqonda kwakhe kungena emzimbeni wakhe wonke. Umuntu akazalwa enomuzwa wokwenza iqiniso ngokwemvelo, futhi akazalwa nemizwa yokuqonda iqiniso ngqo. Uma lokho kuhlanganiswa nesimo somuntu esikhohlakele—uma lolu hlobo lomuntu lusebenza, akwenzi ukuthi kube nokuphazamiseka? Kodwa umuntu opheleliswe yiqiniso ahlangabezana nalo okumele abantu baliqonde, futhi ulwazi lwesimo senkohlakalo sabo, ukuze izinto ezingathi shu nezingesizo ezangempela emsebenzini wakhe zigcine seziphelile, ukuthunazwa ngumuntu kuyancipha, nomsebenzi nokukhonza kwakhe kuya ngokuya kusondela ezingeni elifunwa uNkulunkulu. Ngalokhu umsebenzi wakhe usuke usungene ekubeni yiqiniso loqobo futhi uba ngowangempela. Ukuqonda komuntu yikho okunomthelela omkhulu ekuthiyeni umsebenzi kaMoya oNgcwele. Umuntu unemicabango eminingi futhi ukwazi ukucabanga ngokufanele futhi asebenzise ulwazi ngalokho ake abhekana nakho ngaphambilini ukuze akwazi ukubhekana nezimo. Uma lokhu kungadluli ekuthengweni nasekulungisweni, konke kuba yisithiyo emsebenzini. Ngakho umsebenzi womuntu ngeke ufinyelele ezingeni elifanele, ikakhulukazi umsebenzi wabantu abangaphelelisiwe.

Umsebenzi womuntu unamazinga kanye nemikhawulo. Umuntu oyedwa ukwazi ukwenza umsebenzi wesigaba esithile kuphela futhi ngeke akwazi ukwenza umsebenzi wesikhathi sasendulo esithile—kungenjalo, uyoholela abantu emithethweni. Umsebenzi womuntu ungakwazi ukusebenza ngesikhathi noma ngesigaba esithile kuphela. Lokhu kwenziwa ukuthi ulwazi lomuntu ngalokho ake abhekana nakho luhleliwe. Umuntu angeqhathanise umsebenzi womuntu nomsebenzi kaNkulunkulu. Izindlela zomuntu zokuqhuba kanye nolwazi lwakhe lweqiniso konke kusebenza ohlelweni oluthile. Ungathi indlela ethathwa umuntu igcwele intando kaNkulunkulu, ngoba umuntu angakhanyiselwa uMoya oNgcwele kuphela futhi ngeke akwazi ukugcwaliswa uMoya oNgcwele ngokuphelele. Izinto umuntu angabhekana nazo zonke zingena ngaphansi kohlelo lobuntu obejwayelekile futhi zingedlule uhlelo lwemicabango esimweni somqondo somuntu esejwayelekile. Bonke labo abaphila ngeqiniso babhekana nempilo ngaleli zinga. Uma bebhekana neqiniso, kuhlala kuwukuveza ababhekane nakho empilweni ejwayelekile ngaphansi kokukhanyiselwa uMoya oNgcwele, hhayi ukubhekana ngendlela echezuka empilweni yomuntu ejwayelekile. Babhekana neqiniso elikhanyiswe uMoya oNgcwele phansi kwesisekelo sokuphila impilo yabo yabantu. Phezu kwalokho, leli qiniso liyehlukahluka kumuntu nomuntu, futhi ukujula kwalo kuncike esimweni somuntu. Umuntu angathi indlela ahamba ngayo iyisimo sokuphila esejwayelekile sokuthi umuntu alandele iqiniso, futhi kuyindlela abantu abajwayelekile abahambe ngayo abanokukhanyiseleka kukaMoya oNgcwele. Ngeke uthi indlela abahamba ngayo yindlela kaMoya oNgcwele. Esimweni esejwayelekile umuntu abhekana naso, ngoba abantu abalandelelayo abafani, umsebenzi kaMoya oNgcwele nawo awufani. Phezu kwalokho, ngoba izimo ababhekana nazo kanye nezinhlobo zabahlangabezana nazo azifani, ngenxa yokuxubeka okusemiqondweni nasemicabangweni yabo, ababhekana nakho kuxutshwa ngokwahlukana. Umuntu ngamunye uqonda iqiniso ngokwesimo somuntu ngamunye. Ukuqonda kwabo kwencazelo yeqiniso akuphelele futhi kunye kuphela noma kuyizingxenyana zakho. Isimo umuntu abhekana neqiniso kuso sihlala sisuselwa ezimweni ezehlukene zomuntu futhi ngenxa yalokho azifani. Ngale ndlela, ulwazi oludlulisiwe lweqiniso elifanayo elivezwa abantu abahlukene alufani. Lokhu kusho ukuthi, lokho umuntu abhekana nakho kuhlala kunemikhawulo futhi ngeke kuze kuyiveze ngokugcwele intando kaMoya oNgcwele, futhi umsebenzi womuntu ngeke uze uthathwe ngokuthi ungumsebenzi kaNkulunkulu, ngisho noma okuvezwe ngumuntu kuhambisana ncamashi nentando kaNkulunkulu, ngisho noma lokho umuntu abhekane nakho kusondele kakhulu emsebenzini ongenasici owenziwa uMoya oNgcwele. Umuntu angaba yisisebenzi sikaNkulunkulu kuphela, enze umsebenzi uNkulunkulu amethembe ngawo. Umuntu angakwazi ukuveza ulwazi ngaphansi kokukhanyiselwa uMoya oNgcwele kanye namaqiniso awathole ngadlule kukho. Umuntu akafanelekile futhi akanazo izimo ezivezwa uMoya oNgcwele. Akafanelekile ukuthi athi umsebenzi womuntu ungumsebenzi kaNkulunkulu. Umuntu unemigomo yokusebenza, futhi bonke abantu babhekana nokwehlukene futhi banezimo ezahlukene. Umsebenzi womuntu ubandakanya konke adlule kukho ngaphansi kokukhanyiselwa uMoya oNgcwele. Lokhu abhekane nakho kungamela umuntu futhi ngeke kumele ubuNkulunkulu noma intando kaMoya oNgcwele. Ngakho, inkambo yomuntu kungethiwe iyinkambo kaMoya oNgcwele ngoba umsebenzi womuntu awukwazi ukumela umsebenzi kaNkulunkulu futhi umsebenzi womuntu nalokho umuntu adlula kukho akusiyo intando kaMoya oNgcwele ephelele. Umsebenzi womuntu uvame ukuwela emthethweni, futhi indlela yomsebenzi wakhe ivaleleke ohlelweni olunomkhawulo futhi awukwazi ukuholela abantu endleleni ekhululekile. Abalandeli abaningi baphila ngaphansi kohlelo olunomkhawulo, futhi indlela yabo yokubhekana nezimo nayo ithiywa yilolu hlelo. Lokho umuntu abhekana nakho kuhlala kunomkhawulo; indlela yomsebenzi wakhe nayo incishishwa izinhlobo ezahlukene futhi ngeke iqhathaniswe nomsebenzi kaMoya oNgcwele noma umsebenzi kaNkulunkulu uqobo—lokhu kudalwa ukuthi lokho umuntu abhekana nakho, ekugcineni, kuba nomkhawulo. Nokho uNkulunkulu wenza umsebenzi Wakhe, ongabekelwanga mithetho; nokho uyenziwa, awunamikhawulo yokuthi wenziwe ngendlela eyodwa. Umsebenzi kaNkulunkulu awunayo nhlobo imithetho— wonke umsebenzi Wakhe ukhululiwe futhi umahhala. Ngisho noma umuntu angasebenzisa isikhathi esingakanani elandela Yena, ngeke aze akwazi ukufinyeza imithetho yezindlela asebenza ngazo. Yize umsebenzi Wakhe unemigomo, uhlala wenziwa ngezindlela ezintsha futhi uba nokusha okusunguliwe, okungaphezu kokufinyelela komuntu. Ngesikhathi esisodwa, uNkulunkulu angase abe nezinhlobo zomsebenzi eziningana kanye nezindlela ezehlukile zobuholi, okwenza abantu bahlale bengenisa okusha futhi benza ushintsho. Ngeke uze uthole imithetho emisha yomsebenzi Wakhe ngoba uhlala ekhanda izindlela ezintsha. Abalandeli baNkulunkulu bakwazi ukungena emithethweni ngale ndlela kuphela. Umsebenzi kaNkulunkulu Uqobo uhlala ugwema imizwa yabantu futhi uhlangabezana nemizwa yabo. Yilabo abamlandelayo kuphela futhi abalandela Yena abanenhliziyo yeqiniso kuphela abangakwazi ukuba nezimo eziguquliwe futhi abakwazi ukuphila ngokukhululeka ngaphandle kokuphoqeleleka ukulandela imithetho noma ukuthiywa yimibono yezenkolo. Okufunwa imisebenzi yabantu kubantu kususelwa kulokho adlule kukho kanye nalokho angafinyelela kukho ngokwakhe. Imigomo yalokhu okudingekayo inomkhawulo wohlelo oluthile, futhi izindlela zokuqhuba nazo zinomkhawulo omkhulu. Ngakho abalandeli benganakile baphile ngaphansi kwalolu hlelo; kuthi ngokuhamba kwesikhathi, kube yimithetho nezinqubo. Uma umsebenzi wesikhathi esithile uholwa umuntu ongakadluli esimweni sikaNkulunkulu uqobo futhi engakahlulelwa, bonke abalandeli bakhe bazoba ochwepheshe kwezenkolo futhi babe ochwepheshe bokumelana uNkulunkulu. Ngakho, uma umuntu efanelekile ukuba umholi, umuntu kumele adlule ekwahlulelweni futhi amukele ukupheleliswa. Labo abangazange badlule ekwahlulelweni, ngisho noma benomsebenzi kaMoya oNgcwele, baveza izinto eziyize nezingasizo ngempela. Ngokuhamba kwesikhathi, bazoholela abantu emithethweni eyize nengasiyo eyemvelo. Umsebenzi owenziwa uNkulunkulu awuhambisani nesimo somuntu senyama; awuhambisani nemicabango yomuntu kodwa kuba ukuqonda komuntu ahlangabezana nakho; akuxutshiwe nokwenkolo okungacacile. Umuntu ngeke afinyelele emphumeleni womsebenzi Wakhe uma engapheleliswanga Nguye futhi ungaphezu kwemicabango yomuntu.

Umsebenzi osemqondweni womuntu ufinyelwa kalula umuntu. Abefundisi nabaholi bezenkolo, isibonelo, bathembele eziphiweni nasezikhundleni zabo uma benza imisebenzi yabo. Abantu ababalandela isikhathi eside batheleleka ngeziphiwo zabo futhi babe negalelo kubo ngokunye abakwenzayo. Bagxila eziphiweni zabantu, namakhono kanye nolwazi, futhi bagxila kwezinye izinto ezingasizo ezemvelo kanye nenqwaba yezimfundiso ezaziwayo nezingasizo ezeqiniso (nakanjani, lezi zimfundiso ezaziwayo akufinyeleleki kuzo). Abagxili ekushintsheni ezimilo zabantu, kodwa bagxila ekuqeqesheni amakhono abantu okushumayela nawokusebenza, benza ngcono ulwazi lwabantu kanye nezimfundiso zabo zezenkolo eziningi. Abagxili ekuthini izimilo zabantu zishintsha kanjani noma ukuthi abantu baliqonda kangakanani iqiniso. Abazikhathazi ngokubalulekile kubantu, futhi abazami nokwazi izimo zabantu ezejwayelekile nezingajwayelekile. Abahlangabezani nemizwa yabantu noma badalule imizwa yabo, ingasaphathwa eyokuba bathene abantu ebuthakathakeni nasekukhohlakaleni kwabo. Abantu abaningi ababalandelayo basebenza ngeziphiwo zabo, futhi konke abakukhululayo kuyimibono yenkolo nolwazi lokucabangela ngenkolo, okuqhelelene nokwenzekayo futhi akukwazi nhlobo ukuphilisa abantu. Empeleni, okubalulekile ngomsebenzi wabo ukuthuthukisa amathalente, ukusimamisa umuntu ongenalutho abe umfundi ogogodile onethalente lokushumayela ogcina eseya kosebenza futhi ahole. Emsebenzini kaNkulunkulu weminyaka eyizinkulungwane eziyisithupha ngabe ukhona umthetho owuthola kuwo? Kunemithetho eminingi kanye nezithiyo emsebenzini owenziwa umuntu, futhi umqondo womuntu uphikisa kakhulu. Ngakho lokho okuvezwa umuntu kuwulwazi oluthile kanye nokuqwabuka kukho konke adlule kukho. Umuntu akakwazi ukuveza lutho ngaphandle kwalokhu. Ulwazi lwalokho umuntu ake abhekana nakho noma ulwazi akuveli eziphiweni zabo zangaphakathi noma ekuqondeni kwakhe; kuvela ngenxa yokuqondiswa uNkulunkulu kanye nokweluswa okuqondile uNkulunkulu. Umuntu kuphela onomuzwa wokwamukela lokhu kuholwa futhi angavezi okuyikona okungcwele. Umuntu akakwazi ukuba wumthombo, angaba yisitsha esamukela amanzi emthonjeni kuphela; lokhu kwenzeka ngokwemvelo kumuntu, umuzwa okumele umuntu abe nawo njengomuntu. Uma umuntu elahlekelwa umuzwa wokwamukela izwi likaNkulunkulu futhi elahlekelwe umuzwa wobuntu, lowo muntu ubaluleke kakhulu, futhi ulahlekelwa umsebenzi womuntu odaliwe. Uma umuntu engenalo ulwazi noma ake abhekana nakho ngezwi likaNkulunkulu noma umsebenzi Wakhe, lowo muntu ulahlekelwa umsebenzi wakhe, umsebenzi okumele awenze njengomuntu odaliwe, futhi elahlekelwa isithunzi somuntu odaliwe. Kuwumuzwa kaNkulunkulu ukuveza ukuthi ubungcwele buyini, ukuthi kungavezwa ngokwenyama noma ngokuqondile kwenziwa uMoya; le yintshumayelo kaNkulunkulu. Umuntu uveza ukuthi lokho adlula kukho noma akwaziyo (okusho ukuthi, uveza lokho ayikho) ngesikhathi somsebenzi kaNkulunkulu noma kamuva; lokhu kuyisazelo somuntu kanye nomsebenzi womuntu, kuyinto okumele umuntu afinyelele kuzo. Yize okuvezwa abantu kushoda ngalokho okuvezwa uNkulunkulu, futhi kunemithetho eminingi ngalokho okuvezwa umuntu, umuntu kumele agcwalise umsebenzi wakhe okumele awugcwalise nokumele awenze. Umuntu kumele enze konke angakwenza njengomuntu ukuze afeze umsebenzi wakhe, futhi kumele kungabikho nokukodwa okugodliwe.

Emuva kokusebenza iminyaka, umuntu uzohlanganisa ulwazi lwalokho ake wabhekana nakho kuyo yonke iminyaka, kanjalo nokuhlakanipha nemithetho ayiqongelelile. Usebenza isikhathi eside azi indlela yokuqapha ukunyakaza komsebenzi kaMoya oNgcwele, uyazi uma uMoya oNgcwele kanye nomsebenzi angawenzi; uyayazi indlela yokukhonza uma ethwele umthwalo, uyasazi isimo somsebenzi kaMoya oNgcwele kanye nesimo sokukhula kwabantu empilweni. Njengomuntu osebenze iminyaka futhi owazi umsebenzi kaMoya oNgcwele. Labo abasebenze isikhathi eside bakhuluma beqiniseka futhi bengajahile; ngisho noma bengenalutho abangalusho baqoqekile. Ngaphakathi, baqhubeka bakhuleke befuna umsebenzi kaMoya oNgcwele; banolwazi ngalokho abake babhekana nakho oluqondene nokusebenza. Umuntu osesebenze isikhathi eside futhi ofunde izifundo eziningi futhi wabhekana nokuningi kuphazamisa ngaphakathi okuphazamisa uMoya oNgcwele; lokhu umsebenzi wakhe wesikhathi eside. Umutnu osandla kuqala ukusebenza akafiki nezifundo zempilo noma ulwazi analo ngalokho ake abhekana nakho ngaphambili, ikakhulukazi ngoba kusilela ukwazi ukuthi uMoya oNgcwele usebenza kanjani. Nokho, ngenkathi kuqhubeka umsebenzi, ufunda kancane kancane ukubona indlela uMoya oNgcwele osebenza ngayo futhi aze azi ukuthi kumele enze njani ukuze athole umsebenzi kaMoya oNgcwele, ukuthi kumele enzeni ukuze abuhlasele ngokuqondile ubuthakathaka babanye, kanye nolwazi olujwayelekile olunjengalolo okumele abantu abasebenzayo babe nalo. Ngokuhamba kwesikhathi, ugcina esenolwazi ngaloko kuhlakanipha kanye nolwazi olujwayelekile mayelana nokusebenza aselwazi ngekhanda, futhi avame ukulusebenzisa kalula. Nokho, uma uMoya oNgcwele ushintsha indlela osebenza ngayo, usaqhubeka nolwazi lwakhe lokusebenza lwakudala kanye nemithetho yokusebenza yakudala futhi wazi okuncane kakhulu ngendlela entsha yokusebenza. Umsebenzi weminyaka kanye nokugcwala ubukhona nobuholi bukaMoya oNgcwele kumunika izifundo zokusebenza eziningi kanye nolwazi oluningi ngalokho ake abhekana nakho. Izinto ezinjengalezi zimenza azethembe angazikhukhumezi. Ngamanye amazwi, wanelisekile ngomsebenzi wakhe uqobo futhi uthokoze kakhulu ngolwazi olujwayelekile aluthole ngomsebenzi kaMoya oNgcwele. Ikakhulukazi, lezo zinto abanye abantu abangakafinyeleli kuzo noma abangakaziboni zimenza azethembe kakhulu; kubonakala sengathi umsebenzi kaMoya oNgcwele ongaphakathi kuye awusoze wacisheka, kube abanye bengafanelekile ukuphathwa ngale ndlela. Ngabantu balolu hlobo kuphela abasebenze iminyaka futhi ababaluleke kakhulu abafanelek ukukuthokozela. Lezi zinto ziba yisihibe esikhulu ekwamukeleni umsebenzi kaMoya oNgcwele omusha. Ngisho noma amukela umsebezni omusha, akusiyo into eyenzeka ngosuku olulodwa. Nakanjani uzobhekana nezingqinamba ngaphambi kokuba amukele. Lesi simo singaguqulwa kancane kancane emuva kokulungiswa kwemibono emidala futhi kwahlulelwe isimo sakhe sakudala. Ngaphandle kokudlula kulezi zigaba, akakhathali futhi wamukela izifundiso ezintsha kalula kanye nomsebenzi ongahambisani nemizwa yakhe yakudala. Lokhu kuyinto enzima kakhulu okumele umuntu abhekane nayo, futhi akulula ukuthi ayishintshe. Uma, njengomsebenzi, engakwazi ukufinyelela ekuqondeni umsebenzi kaMoya oNgcwele futhi ahlanganise indlela ohamba ngayo, futhi akwazi ukunganqandwa umsebenzi adlule kuwo futhi akwazi ukwamukela umsebenzi omusha emsebenzini omdala, usuka ewumuntu ohlakaniphile futhi ofanelekile ukuba ngumsebenzi. Abantu bavame ukusebenza iminyaka bebe bengakwazi ukuhlanganisa umsebenzi asebewenzile, noma banqandeke ekwamukeleni umsebenzi omusha emuva kokuhlanganisa umsebenzi abawenzile kanye nokuhlakanipha futhi abakwazi ukuqonda ngokufanele noma ukuphatha umsebenzi omdala nomusha ngokufanele. Impela kunzima ukuphatha abantu! Abaningi kini banje. Labo abahlangabezane nemisebenzi kaMoya oNgcwele iminyaka ngeminyaka bathwala kanzima uma kumele bamukele umsebenzi omusha, bahlala begcwele ukuqonda okungelula ukuthi bahlukane nakho, kube umuntu osanda kuqala ukusebenza usuka engenalo ulwazi olujwayelekile ngokusebenza futhi engazi nokuthi angabhekana kanjani nezinkinga ezingatheni. Nina bantu nilukhuni impela! Labo asebenesikhathi eside babhekana nakho ngaphambilini esikhathini esithile abahamba naso bazigqaja kakhulu futhi bayazikhukhumeza kangangoba sebekhohliwe ukuthi babuyaphi. Bahlala bebukela phansi abantu abasebasha, yize behluleka ukwamukela umsebenzi omusha futhi behluleka ukudedela ukuqonda abakuqoqa eminyakeni eminingi edlule. Yize laba bantu abasebancane bekwazi ukwamukela umsebenzi omusha kaMoya oNgcwele futhi benogqozi, bahlala beqhathanisa futhi bengazi ukuthi kumele benzenjani uma behlangabezana nezinkinga. Yize begqugquzelekile, abazi nhlobo. Banolwazi oluncinyana ngemisebenzi kaMoya oNgcwele futhi bayehluleka ukuyisebenzisa empilweni yabo; imfundiso nje engasizi ngalutho. Baningi kakhulu abantu abanjengawe; bangakanani abalungele ukusetshenziswa? Bangaki abangakwazi ukukhanyiselwa nokukhanyiswa nguMoya oNgcwele futhi bakwazi ukugcwalisa intando kaNkulunkulu? Kubukeka sengathi labo kinina akade bengabalandeli kuze kube manje bebelalela kakhulu, kodwa empeleni, anikakudedeli ukuqonda kwenu, nisafuna eBhayibhelini, nikholwa into engasho lutho, noma nihlezi emibonweni yenu. Akekho umuntu ongenza uphenyo olunzulu ngomsebenzi wanamuhla wangempela noma ojulayo kuwo. Wamukela indlela yanamuhla ngokuqonda kwakho kwakudala. Ungazuzani ngalokhu kukholwa? Kungathiwa ucashiswe ukuqonda okuningi okungakadalulwa, futhi ukuthi nje wenza imizamo ethile ukuze uyifihle futhi awuyivezi kalula. Awuwamukeli umsebenzi omusha ngobumnene futhi awuzimisele ngokulahla ukuqonda kwakho okudala; unezimfundiso zokuphila eziningi kakhulu, futhi zinkulu kakhulu. Awukudedeli ukuqonda kwakho kwakudala futhi uyazihudula ukuze ubhekane nomsebenzi omusha. Izinhliziyo zenu zigcwele izimfundiso ezimbi, futhi awuzithathi izinyathelo ezifanele zomsebenzi omusha enhliziyweni. Ngabe umchibi onjengawe ungakwazi ukusabalalisa ivangeli? Ungakwazi ukwenza umsebenzi wokulisabalalisa emhlabeni wonke? Le misebenzi yakho iyakuvimba ekuguquleni isimo sakho nasekwazini uNkulunkulu. Uma uqhubeka kanje, nakanjani uzokhishwa.

Kumele nazi indlela yokwahlukanisa phakathi komsebenzi kaNkulunkulu nomsebenzi womuntu. Ungabonani emsebenzini womuntu? Kunezinto eziningi lokho umuntu ake ahlangabezana nakho ngaphambilini emsebenzini wakhe; lokhu okuvezwa umuntu yilokho ayikho. Umsebenzi kaNkulunkulu uqobo uphinde uveze lokho ayikho, kodwa lokho ayikho kwehlukile kunalokho umuntu ayikho. Lokho umuntu ayikho kumele lokho adlule kukho kanye nempilo (lokho umuntu adlula kukho noma abhekana nakho empilweni yakhe, noma izimfundiso zokuphila anazo), futhi abantu abaphila ezindaweni ezahlukene baveza izimo zabantu ezahlukene. Ukuthi ngabe unalo ulwazi ngalokho owake wabhekana nakho ngaphambilini okuphathelene nabantu okuthi uphila kanjani futhi ubhekana kanjani nomndeni wakho kungabonakala kulokho okubonakalisayo, kube ngeke uze ubone emsebenzini kaNkulunkulu esesimweni somuntu ukuthi ngabe Yena uke wabhekana nabantu yini. Wazi kahle kamhlophe ingqikithi yomuntu, angakwazi ukudalula zonke izinhlobo zemisebenzi ephathelene nezinhlobo zabantu. Uphuma phambili kakhulu ekudaluleli isimo sokukhohlakala somuntu kanye nokuziphatha kabi. Akaphili phakathi kwabantu abaphila impilo yasemhlabeni, kodwa wazi kahle ngesimo semvelo sabantu basemhlabeni kanye nayo yonke inkohlakalo yabantu abaphila impilo yasemhlabeni. Unjalo nje. Yize engabhekani nomhlaba, uyayazi imithetho yokubhekana nomhlaba, ngoba usiqonda kahle isimo somuntu. Unolwazi ngomsebenzi kaMoya ongeke ubonwe ngamehlo omuntu futhi ongeke kuzwiwe izindlebe zomuntu, namuhla kanye nangaphambilini. Lokhu kufaka phakathi ukuhlakanipha okungesiyo imfundiso yokuphila nezimangaliso okulukhuni kubantu ukuziqonda. Yingakho eyilokhu ayikho, kwenziwe kwavuleleka kubantu futhi kufihlakele kubantu. Lokho akuvezayo akusikho lokho umuntu onokwehlukile ayikho, kodwa yilokho okuyigalelo elitholakalayo kanye nesimo sikaMoya. Akahambi emhlabeni kodwa wazi konke okukuwo. Uxhumana “nezazi zomlando” ababengenalwazi noma ukukhanyiseleka, kodwa ukhipha amazwi aphakeme kunolwazi futhi angaphezu kwabantu abakhulu. Uphila phakathi kwabantu abandikindiki abangenabo ubuntu futhi abangaziqondi izivumelwano zabantu kanye nempilo, kodwa angacela isintu ukuthi siphile ngobuntu obujwayelekile, khona manjalo aveze isisekelo kanye nobuntu obuphansi besintu. Konke lokhu kuyilokho ayikho, kungaphezu kwalokho umuntu wenyama negazi ayikho. Kuye, asikho isidingo sokuthi ubhekane nempilo ethinta abantu exakile, nezima nengcolile ukuze wenze umsebenzi adinga ukuthi uwenza futhi udalula ingqikithi yenkohlakalo yesintu. Impilo yokuphila nabantu engcolile ayiyingcwelisi inyama. Umsebenzi kanye namazwi Akhe kudalula ukungalaleli komuntu futhi akuhlinzeki umuntu ngolwazi lwalokho ake abhekana nakho ngaphambilini kanye nezifundo zokubhekana nomhlaba. Akadingi ukwenza uphenyo ngomphakathi noma ngomndeni womuntu uma enika umuntu ukuphila. Ukudalula nokwahlulela umuntu akusikho ukuveza ulwazi Lwakhe ngalokho Ake abhekana nakho ngaphambilini enyameni Yakhe; kuwukudalula ukungalungi komuntu emuva kokwazi ukungalaleli komuntu kwesikhathi eside kanye nokubekezelela inkohlakalo yomuntu. Umsebenzi awenzayo ukudalula isimo Sakhe kubantu nokuveza ubuyena. Nguye kuphela ongenza lokhu, akusiyo into engenziwa umuntu wenyama negazi. Mayelana nomsebenzi Wakhe, umuntu akanakusho ukuthi uwuhlobo luni lomuntu. Umuntu akakwazi ukumahlukanisa ngokwezigaba njengoba Kunguye owadala umuntu ngesisekelo somsebenzi Wakhe. Lokho ayikho kuphinde kumenze angakwazi ukwahlukaniswa ngokwezigaba njengomuntu odaliwe. Umuntu ukwazi ukumcubungula ngendlela engasiyo eyomuntu, kodwa akazi ukuthi angamfaka kuziphi isigaba, ngakho umuntu uphoqeleleka ukuthi amfake esigabeni sikaNkulunkulu. Akumangazi ukuthi kungani umuntu enza nje, ngoba wenze umsebenzi omkhulu kakhulu phakathi kwabanu kangangoba umuntu akakwazi ukwenza njalo.

Umsebenzi owenziwa uNkulunkulu awuvezi ulwazi analo ngalokho ake wahlangabezana nakho ngaphambili okuphathelene nenyama; umsebenzi owenziwa umuntu umela ulwazi umuntu analo ngalokho ake abhekana nakho ngaphambilini. Wonke umuntu ukhuluma ngalokho abhekane nakho. UNkulunkulu ukwazi ukuveza iqiniso ngokuqondile, kube umuntu uveza abhekane nakho okuhambisanayo emuva kokubhekana neqiniso. Umsebenzi kaNkulunkulu awunayo imithetho futhi awuncikanga esikhathini noma kuzingqinamba zendawo. Angaveza ayikho noma kunini, noma kukuphi. Usebenza ngendlela emthokozisayo. Umsebenzi womuntu unemigomo nengqikithi, kungenjalo, akakwazi ukusebenza futhi akakwazi ukuveza ulwazi lwakhe ngoNkulunkulu noma indlela abhekane neqiniso ngayo. Okufanele ukwenze ukuqhathanisa umehluko phakathi kwakho ukuze ukwazi ukubona umsebenzi kaNkulunkulu uqobo noma umsebenzi womuntu. Uma ungekho umsebenzi owenziwe uNkulunkulu Uqobo futhi uma kunomsebenzi womuntu kuphela, uzokwazi kalula ukuthi izimfundiso zabantu ziphakeme, ngaphezu kwamandla omunye umuntu; indlela abakhuluma ngayo, imigomo abayilandelayo uma bebhekene nezimo kanye nendlela yabo asebeke babhekana nayo ngaphambilini futhi engasheshi ekusebenzeni ingaphezu kokufinyelela kwabanye abantu. Nonke niyabahlonipha abantu abanobuntu obukhulu, kodwa aniwuboni umsebenzi kaNkulunkulu kanye namazwi okuphakama kobuntu Bakhe. Kunalokho, ungojwayelekile, futhi uma kusetshenzwa, ungojwayelekile futhi ongoweqiniso kodwa futhi angelinganiswe abantu, okwenza abantu bamhloniphe ngendlela ehlukile. Mhlawumbe isimo umuntu abhekane naso emsebenzini wakhe siphakeme kakhulu, noma imicabango nokuqonda kwakhe kuphakeme kakhulu, futhi ubuntu bakhe bungokulungile impela; lokhu kungenza abantu bamthande impela, kodwa kungenzi babe nokumesaba. Abantu babathanda bonke abakwazi ukusebenza futhi ulwazi olunzulu ngalokho ake abhekana nakho ngaphambilini futhi abakwazi ukwenza iqiniso, kodwa bayehluleka ukuveza ukwesaba, kuba nje ukuthanda nokumhalela. Kodwa abantu abake bahlangabezana nomsebenzi kaNkulunkulu abangamthandi uNkulunkulu, kunalokho abona ukuthi umsebenzi Wakhe ungaphezu kokufinyelela kwabantu futhi ungeqondwe umuntu, futhi omusha nomangalisayo. Uma abantu behlangabezana nomsebenzi kaNkulunkulu, ulwazi lwabo lokuqala Ngaye kuba ukuthi akaqondakali, ukhaliphile futhi uyamangalisa, futhi bamhloniphe ngokuzenzakalela bengaboni futhi bezwe imfihlakalo yomsebenzi awenzayo, ongaphezu kokufinyelela komuntu. Abantu bafuna ukukwazi ukuhlangabezana nezidingo Zakhe, ukwanelisa ukulangazelela Kwakhe; abafisi ukumedlula, ngoba umsebenzi awenzayo ungaphezu kokucabanga komuntu futhi umuntu ngeke aze akwazi ukuwenza. Ngisho umuntu uqobo akazazi izici zakhe, kube uvule indlela entsha futhi uzofaka abantu emhlabeni omusha nomuhle kakhulu, ukuze isintu sibe nenye inqubekelaphambili futhi siqale kabusha. Le mizwa abantu abayizwayo ngoNkulunkulu ayisilo uthando, noma kunalokho, akusilo uthando kuphela. Abakuzwa kakhulu ukwesaba nothando; umuzwa wabo wukuthi uNkulunkulu umangalisa ngempela. Wenza umsebenzi abantu abangeke bakwazi ukuwenza, usho izinto abantu abangeke bakwazi ukuzisho. Abantu ababhekane nomsebenzi Wakhe bahlala bebhekana nomuzwa ongachazeke. Abantu ababhekana nokujulile bamthanda kakhulu uNkulunkulu. Bahlala bezwa ubuhle Bakhe, babona ukuthi umsebenzi Wakhe ukhaliphe kakhulu, muhle kakhulu, futhi lokhu kubanika amandla angelinganiswe. Akusikho ukwesaba noma uthando lwesikhashana noma inhlonipho, kodwa umuzwa ojulile wokuthanda uNkulunkulu nokubekezela komuntu. Nokho, abantu ababhekane nokusola nokwahlulela Kwakhe bamuzwa enobukhosi futhi engoneki. Ngisho abantu ababhekane kakhulu nomsebenzi Wakhe abakwazi ukumqonda; bonke abantu abamkhonza ngokugcwele bayazi ukuthi umsebenzi Wakhe awuqondene nokuqonda kwabantu kodwa uhlala uphikisana nakho. Akadingi ukuthi abantu bamthande ngokugcwele noma benze sengathi bayamthobela, kodwa kunalokho ukuthi babe nenhlonipho ephelele kanye nokuthobeka kweqiniso. Emsebenzini Wakhe omningi, wonke umuntu oke wabhekana naye umhlonipha kakhulu, okungaphezu kokuthando. Abantu ababone isimo Sakhe ngenxa yomsebenzi Wakhe wokusolwa nokwahlulela, futhi abamhloniphayo ngenxa yalokho ezinhliziyweni zabo. UNkulunkulu kumele ahlonishwe, ngoba ubuyena kanye nesimo Sakhe akufani nalokho okudalwe ngabantu, futhi kungaphezu kokomuntu odaliwe. UNkulunkulu uzivelele futhi ukhona kuze kube phakade, akakhiwanga, futhi nguye kuphela ofanele ahlonishwe futhi athotshelwe; umuntu akafanelekile yilokhu. Ngakho, bonke abantu ababhekane nomsebenzi Wakhe futhi abamazi ngokweqiniso bayamhlonipha. Nokho, labo abangakudedeli ukuqonda kwabo Ngaye, okuwukuthi, labo abangamthathi ngokuthi unguNkulunkulu, abangamhloniphi nhlobo, futhi yize bemlandela abanqotshiwe; bangabantu bemvelo abangahloniphi. Wenza lo msebenzi ukuze athole umphumela wokuthi bonke abantu abadaliwe bangahlonipha Umdali, bamkhonze, futhi bathobela ukubusa Kwakhe ngaphandle kwemigomo. Lo ngumphumela wokugcina umsebenzi Wakhe uwonke ozama ukuphumelela kuwo. Uma abantu ababhekane nomsebenzi onje bengamhloniphi uNkulunkulu, ngisho kancane nje, uma ukungalaleli kwabo kwangaphambilini kungashintshi nhlobo, laba bantu bayakunqunywa nakanjani. Uma umoya womuntu awubhekise kuNkulunkulu kuwukuthanda nokubonisa inhlonipho ekudeni futhi kungasikho ukuthanda ngisho kancane, lokhu kuyinto okufinyelela kuyo umuntu ongenayo inhliziyo yokuthanda uNkulunkulu, futhi lowo muntu akanaso isimo esingapheleliswa. Uma umsebenzi ongaka wehluleka ukuthola uthando lomuntu lweqiniso, lokhu kusho ukuthi umuntu akakamzuzi uNkulunkulu futhi akalilandeli iqiniso ngokwempela. Umuntu ongamthandi uNkulunkulu akalithandi iqiniso futhi ngalokho akakazi ukuthola uNkulunkulu, futhi mancane kakhulu amathuba okugunyazwa uNkulunkulu. Abantu abanjalo, ngisho noma bebhekane nomsebenzi kaMoya oNgcwele ngayiphi indlela, futhi noma bebhekane nokwahlulela kanjani, bayaqhubeka nokuhluleka ukuhlonipha uNkulunkulu. Laba ngabantu abanemvelo engaguquleki, abanesimo esibi ngokwedlulele. Bonke labo abangamhloniphi uNkulunkulu bayonqunywa, ukuze babe yinto yokujeziswa, futhi bayojeziswa njengalabo abenza ububi, abahlupheka ngaphezu kwalabo abenze izinto ezingalungile.


Ukwazi Izigaba Ezintathu Zomsebenzi KaNkulunkulu Kuyindlela Yokwazi UNkulunkulu

 Umsebenzi wokuphatha isintu uhlukaniswe waba izigaba ezintathu, okusho ukuthi umsebenzi wokusindisa isintu uhlukaniswe waba izigaba ezintathu. Lezi zigaba ezintathu azihlanganisi umsebenzi wokudala umhlaba, kodwa kunalokho izigaba ezintathu zeNkathi Yomthetho, iNkathi Yomusa, kanye neNkathi Yombuso. Umsebenzi wokudala umhlaba kwabe kuwumsebenzi wokudala sonke isintu. Kwakungewona umsebenzi wokusindisa isintu, futhi awuphathelene nomsebenzi wokusindisa isintu, ngoba ngesikhathi umhlaba udalwa isintu sasingakhonakaliswa uSathane, ngakho sasingekho isidingo sokwenza umsebenzi wokusindisa isintu. Umsebenzi wokusindisa isintu waqala kuphela lapho isintu sesonakaliswe uSathane, ngakho umsebenzi wokuphatha isintu nawo waqala kuphela lapho isintu sesonakalisiwe. Ngamanye amazwi, ukuphatha kukaNkulunkulu isintu kwaqala ngenxa yomsebenzi wokusindisa isintu futhi akuvelanga emsebenzini wokudala umhlaba. Umsebenzi wokuphatha isintu ngaphandle kwesimo esonakele waba khona kuphela ngemva kokuba isintu sibe nesimo esonakele, kanye nomsebenzi umsebenzi wokuphatha isintu onezingxenye ezintathu, kunokuba ube nezigaba ezine, noma izinkathi ezine. Lena iyona ndlela kuphela elungile yokukhuluma ngokuphathwa kwesintu nguNkulunkulu. Lapho inkathi yokugcina ifika ekupheleni, umsebenzi wokuphatha isintu uyobe usufike ekugcineni ngci. Ukuphethwa komsebenzi wokuphatha kuchaza ukuthi umsebenzi wokusindisa sonke isintu sewuphele nya, nokuthi isintu sesifike ekupheleni kohambo lwaso. Ngaphandle komsebenzi wokusindisa sonke isintu, umsebenzi wokuphatha isintu ubungeke ube khona, noma izigaba ezintathu zomsebenzi ngabe azikho. Kwakungenxa yokonakala kwesintu, nokuthi isintu sasinesidingo esiphuthumayo sokusindiswa, ingakho uJehova aphothula ukudalwa komhlaba futhi waqala umsebenzi weNkathi Yomthetho. Ilapho kuphela umsebenzi wokuphatha isintu waqala khona, okuchaza ukuthi yilapho kuphela okwaqalwa khona umsebenzi wokusindisa isintu. “Ukuphatha isintu” akuchazi ukuqondisa impilo yesintu esisanda kudalwa emhlabeni (okusho ukuthi, isintu esasingakhonakaliswa). Kunalokho, kungukusindiswa kwesintu esesonakaliswe uSathane, okusho ukuthi kungukuguqulwa kwesintu esonakalisiwe. Lena incazelo yokuphatha isintu. Umsebenzi wokusindisa isintu awuhlanganisi umsebenzi wokudala umhlaba, ngakho-ke umsebenzi wokulawula isintu awuhlanganisi umsebenzi wokudala umhlaba, futhi uhlanganisa kuphela izigaba ezintathu zomsebenzi ezehlukene kunokudalwa komhlaba. Ukuze uqonde umsebenzi wokuphatha isintu, kuyadingeka ukuba ube nolwazi ngomlando wezigaba ezintathu zomsebenzi—lokhu ikona okufanele wonke umuntu akwazi ukuze asindiswe. Njengezidalwa zikaNkulunkulu, kufanele nikhumbule ukuthi umuntu wadalwa nguNkulunkulu, futhi kufanele nikhumbule isisusa sokonakaliswa komuntu, futhi ngaphezu kwalokho, kufanele nikhumbule inqubo yokusindiswa komuntu. Uma wazi kuphela ukwenza ngokuhambisana nemfundiso yokholo ukuze uzuze umusa kaNkulunkulu, kodwa ungenalwazi ngisho oluncane ukuthi uNkulunkulu usisindisa kanjani isintu, noma isisusa sokonakaliswa kwesintu, ngakho yikho lokhu okuswele njengesidalwa sikaNkulunkulu. Akufanele waneliswe ukuqonda lawo maqiniso angenziwa kuphela, kuyilapho ulokhu ungenalwazi ngesilinganiso esibanzi kakhulu somsebenzi kaNkulunkulu wokuphatha—uma kunjalo, ubambelele ezimfundisweni ezingaphikiswa. Izigaba ezintathu ziyindaba yangaphakathi kokuphatha kukaNkulunkulu umuntu, ukuqala kwevangeli lomhlaba wonke, imfihlakalo enkulu kunazo zonke esintwini, futhi kuyisisekelo sokusabalalisa ivangeli. Uma ugxila ekuqondeni amaqiniso alula kuphela aphathelene nempilo yakho, futhi ungazi lutho ngalokhu, izimfihlakalo ezinkulu kunazo zonke kanye nemibono, ngakho impilo yakho ayifani yini nomkhiqizo ongasebenzi, ongelusizo lwalutho ngaphandle kokuthi uwubuke nje?

 Uma umuntu egxila ekwenzeni kuphela, futhi ebona umsebenzi kaNkulunkulu nolwazi lomuntu njengolusekelayo, akufani yini nokuzikhathaza ngemininingwane emincane ube unganaki izinto ezibaluleke ngokwengeziwe? Lokho okufanele ukwazi, kufanele ukwazi, futhi lokho okufanele ukwenze, kufanele ukwenze. Yilapho kuphela uyoba umuntu okwaziyo ukulwela iqiniso. Uma usuku selufika ukuba usabalalise ivangeli, uma kuphela ukwazi ukuthi uNkulunkulu unguNkulunkulu omkhulu futhi olungile, ukuthi unguNkulunkulu Ophakemeyo, uNkulunkulu ongefaniswe namuntu omkhulu, nokungekho ophakeme kuNaye…, uma ungasho kuphela lawa mazwi angenamsebenzi futhi akha phezulu, uphinde ungakwazi nhlobo ukusho amazwi asemqoka kakhulu, futhi anohlonze, uma ungenalutho ongalusho ngokumazi uNkulunkulu, noma umsebenzi kaNkulunkulu, futhi, ngaphezu kwalokho, ungakwazi ukuchaza iqiniso, noma ulethe lokho okuswelekayo kumuntu, ngakho umuntu onjengawe akakwazi ukwenza umsebenzi wakhe kahle. Ukufakazela uNkulunkulu nokusabalalisa ivangeli lombuso akuyona into elula. Kufanele kuqala uhlome ngeqiniso, kanye nemibono okufanele iqondwe. Uma ucaciselekile ngemibono kanye neqiniso lezingxenye ezehlukene zomsebenzi kaNkulunkulu, enhliziyweni yakho ugcina uwazi umsebenzi kaNkulunkulu, futhi akukhathaleki ukuthi uNkulunkulu wenzani—noma ukwahlulela okulungile noma ukucwengwa komuntu—unombono omkhulu njengesisekelo sakho, futhi uneqiniso okuyilo ongalenza, uyokwazi ukulandela uNkulunkulu kuze kube sekugcineni. Kufanele wazi ukuthi akukhathaleki ukuthi imuphi umsebenzi awenzayo, inhloso yomsebenzi kaNkulunkulu ayiguquki, inhliziyo yomsebenzi Wakhe ayiguquki, futhi intando Yakhe ngomuntu ayiguquki. Ngisho noma amazwi Akhe enzima kangakanani, ngisho noma siphikisa kangakanani isimo, imiyalelo yomsebenzi Wakhe ngeke iguquke, futhi nenhloso Yakhe yokusindisa umuntu ngeke iguquke. Inqobo nje uma kungesona isambulo sokuphela komuntu noma isiphetho somuntu, futhi akuwona umsebenzi wesigaba sokugcina, noma umsebenzi wokufikisa ekugcineni uhlelo lokuphatha lukaNkulunkulu lulonke, futhi inqobo uma kusesesikhathini lapho esebenza kumuntu, ngakho inhliziyo yomsebenzi Wakhe ngeke iguquke: iyohlale iyinsindiso yesintu. Lokhu kufanele kube isisekelo sokholo lwenu kuNkulunkulu. Inhloso yezigaba ezintathu zomsebenzi ukusindisa sonke isintu—okuchaza ukusindiswa okuphelele komuntu ekubuseni kukaSathane. Nakuba ngasinye sezigaba ezintathu sinenjongo kanye nokubaluleka kwaso, ngasinye siyingxenye yokusindisa umuntu, futhi siwumsebenzi ohlukile wensindiso owenziwe ngokuvumelana nezidingo zesintu. Uma sewazi inhloso yalezi zigaba ezintathu zomsebenzi, uyobe sewazi ukuqonda ukubaluleka kwesigaba ngasinye somsebenzi, futhi uyokwazi ukuthi wenze njani ukuze wanelise isifiso sikaNkulunkulu. Uma ungafinyelela kuleli banga, ngakho lokhu, umbono omkhulu kunayo yonke, uyoba isisekelo sokukholwa kwakho kuNkulunkulu. Akufanele ufune kuphela izindlela ezilula zokwenza, noma amaqiniso ajulile, kodwa kufanele uhlanganise imibono nokwenza, khona kuzoba khona kokubili, amaqiniso ongawenza kanye nolwazi olunesisekelo emibonweni. Yilapho kuphela uyoba umuntu oshisekela iqiniso ngokupheleleyo.

 Izigaba ezintathu zomsebenzi zisekujuleni kwenhliziyo yokuphatha kukaNkulunkulu kukonke, futhi kuzo kuvezwa isimo sikaNkulunkulu nalokho ayikho. Labo abangazi ngezigaba ezintathu zomsebenzi kaNkulunkulu abakwazi ukubona ukuthi uNkulunkulu usiveza kanjani isimo Sakhe, futhi ababazi ubuhlakani bomsebenzi kaNkulunkulu, futhi baqhubeka nokungabi nalwazi ngezindlela eziningi asindisa ngazo isintu, kanye nentando Yakhe ngesintu sisonke. Izigaba ezintathu zomsebenzi zingukuvezwa okuphelele komsebenzi wokusindisa isintu. Labo abangazazi izigaba ezintathu zomsebenzi bazohlala bengenalwazi ngezindlela nemiyalelo ehlukene yomsebenzi woMoya oNgcwele; labo ababambelela kakhulu kuphela emfundisweniemfundisweni esalayo esigabeni esisodwa somsebenzi ngabantu abakhawulisa uNkulunkulu emfundisweni, kanti ukholo lwabo kuNkulunkulu aluqondakali futhi alunasiqiniseko. Abantu abanjalo abasoze bathola insindiso kaNkulunkulu. Izigaba ezintathu zomsebenzi kaNkulunkulu kuphela ezingaveza ngokuphelele isimo sikaNkulunkulu sisonke, futhi ziveze ngokuphelele inhloso kaNkulunkulu yokusindisa isintu sisonke, kanye nenqubo yonke yokusindiswa kwesintu. Lokhu ubufakazi bokuthi usemhlulile uSathane waphinde wazuza isintu, kuwubufakazi bokunqoba kukaNkulunkulu, futhi kungukuvezwa kwesimo sikaNkulunkulu sisonke. Labo abaqonda isigaba esisodwa ezigabeni ezintathu zomsebenzi kaNkulunkulu bazi ingxenye kuphela yesimo sikaNkulunkulu. Ekucabangeni komuntu, kulula ukuthi lesi sigaba esisodwa somsebenzi siphenduke imfundiso, kuyabonakala ukuthi umuntu angamisa imigomo ngoNkulunkulu, futhi umuntu usebenzisa le ngxenye eyodwa yesimo sikaNkulunkulu njengokuthi imele isimo sikaNkulunkulu sisonke. Ngaphezu kwalokho, okuningi ukucabanga ngamehlo engqondo komuntu kuhlangene lapho, ngendlela yokuthi uyasikhawula ngokuqinile isimo, ubuyena, kanye nobuhlakani bukaNkulunkulu, kanye nemiyalelo yomsebenzi kaNkulunkulu, ngaphakathi kwemikhawulo enyinyekile, ekholelwa ukuthi uma uNkulunkulu wabe enje ngokunye, uzohlala enjalo sonke isikhathi, futhi ngeke aphinde ashintshe. Kuphela yilabo abaziyo futhi abazinanelayo izigaba ezintathu zomsebenzi abangamazi uNkulunkulu ngokuphelele futhi ngokuyikho. Okungenani, ngeke bamchaze uNkulunkulu njengoNkulunkulu wama-Israyeli, noma amaJuda, futhi ngeke bambone njengoNkulunkulu oyohlala ebethelwe esiphambanweni ngenxa yomuntu. Uma ufinyelela ekwazini uNkulunkulu kusukela esigabeni esisodwa somsebenzi Wakhe, ulwazi lwakho luncane kakhulu. Ulwazi lwakho luyiconsi olwandle. Uma kungenjalo, kungani abaningi bamakholwa ohlobo oludala esabethela uNkulunkulu esiphambanweni ephila? Akungenxa yokuthi umuntu ufaka uNkulunkulu emikhawulweni ethile? Abantu abaningi abaphikisani yini noNkulunkulu futhi bavimbe umsebenzi woMoya oNgcwele ngoba bengazi umsebenzi kaNkulunkulu onhlobonhlobo futhi ohlukahlukene, ngaphezu kwalokho, banengcosana yolwazi nemfundiso abakala ngayo umsebenzi woMoya oNgcwele? Nakuba abadlule kukho laba bantu kukha phezulu, bayaqhosha futhi bathanda ukuzitika ngokwemvelo, futhi babuka umsebenzi woMoya oNgcwele ngokudelela bashaya indiva ukuqondisa koMoya oNgcwele futhi, ngaphezu kwalokho, basebenzisa izinkulumo zabo ezindala neziyize ukuqinisekisa umsebenzi woMoya oNgcwele. Bayazenzisa, futhi banelisekile ngokuphelele ngolwazi lwabo uqobo kanye nokufunda kwabo, nokuthi bayakwazi ukuhamba banqamule umhlaba. Abantu abanjalo akubona labo abazondwayo futhi abalahlwe uMoya oNgcwele futhi ngeke yini bakhishwe yinkathi entsha? Labo abeza phambi kukaNkulunkulu bamphikise imbaba abayibo yini abantu abangazi lutho futhi abanolwazi oluncane abancinyane, abazama nje ukukhombisa ukuthi bahlakaniphe kangakanani? Ngolwazi oluwubala lweBhayibheli, bazama ukugxamalaza “imikhakha yezemfundo” yomhlaba, benemfundiso ekha phezulu nje abayifundisa abantu, bazama ukuphindisela emuva umsebenzi woMoya oNgcwele, futhi bazame ukuwenza uzungeze lapho inqubo yabo yokucabanga ikhona, futhi, njengoba benokubukela eduze nje, bazama ukujeqeza kanye nje umsebenzi kaNkulunkulu weminyaka eyizi-6,000. Laba bantu abanaso isizathu abangakhuluma ngaso! Empeleni, lapho ulwazi lwabantu lulukhulu ngoNkulunkulu, yilapho bephuza ukwahlulela umsebenzi Wakhe. Ngaphezu kwalokho, bakhuluma kancane kuphela ngomsebenzi kaNkulunkulu namuhla, kodwa abanawo amawala ekwahluleleni kwabo. Lapho kukuncane abantu abakwaziyo ngoNkulunkulu, yilapho beqhosha khona futhi benokuzethemba okweqile, futhi yilapho bememezela ngokungabi namahloni okukhulu ubukhona bukaNkulunkulu—kepha bakhuluma okucatshangwayo nje kuphela, futhi abalethi ubufakazi bangempela. Abantu abanjalo abalusizo kwalutho. Labo ababona umsebenzi woMoya oNgcwele njengomdlalo abanangqondo! Labo abangaqapheli uma behlangabezana nomsebenzi omusha woMoya oNgcwele, abakhuluma noma ikanjani nje, abasheshayo ukwehlulela, abavumela isazela sabo semvelo ukuphika ukulunga komsebenzi woMoya oNgcwele, nabaphinde badelele futhi bawuhlambalaze—abantu abangahloniphi kanjalo anganalwazi ngomsebenzi woMoya oNgcwele na? Akubona, ngaphezu kwalokho, labo bokuqhosha, abaziqhenyayo ngokwemvelo, futhi abangaphatheki? Noma ngabe usuku luyafika lapho abantu abanjalo bemukela umsebenzi omusha woMoya oNgcwele, nakalokhu, uNkulunkulu ngeke ababekezelele. Ababukeli phansi labo abasebenzela uNkulunkulu nje kuphela, kodwa bahlambalaza uNkulunkulu Uqobo Lwakhe. Abantu abanobuwula kanje ngeke baxolelwe, noma kulenkathi noma enkathini ezayo futhi bayobhubha ingunaphakade esihogweni! Abantu abanjalo, abangahloniphi, abathanda ukuzitika bayazenzisa ukuthi bakholelwa kuNkulunkulu, futhi lapho beqhubeka nokwenze njalo, yilapho bengazithola bephula izinqumo zikaNkulunkulu zokuphatha. Akuve bonke labo abaqhoshayo, abangalawuliwe ngokwemvelo, futhi abangakaze bahloniphe muntu, bonke behamba le ndlela? Abaphikisani noNkulunkulu usuku nosuku, Yena ohlala emusha futhi engagugi? Namuhla, kufanele niqonde ukuthi kungani kufanele nazi ukubaluleka kwezigaba ezintathu zomsebenzi kaNkulunkulu. Amazwi engiwashoyo awokusiza nina, futhi awalona ize. Uma niwafunda nje sengathi nibuka izimbali ngenkathi nedlula ngejubane nisemhlane wehhashi, ngeke wonke umsebenzi Wami onzima ube ngowamahhala? Ngamunye wenu kufanele ayazi imvelo yakhe. Abantu abaningi banekhono lokuqophisana, izimpendulo zemibuzo yezinto ezicatshangwayo iphimiseka kalula niyisho, kodwa aninakho eningakusho mayelana nemibuzo ephathelene nezinto ezinohlonze. Nanamuhla, nisaba nezingxoxo ezinobuwula, anikwazi ukushintsha imvelo yenu yakudala, futhi iningi lenu alizimisele ukushintsha indlela enishisekela ngayo ukuze nithole iqiniso eliphakeme, kuphela niphila izimpilo zenu ngokungabi nentshisekelo. Abantu abanjalo bangakwazi kanjani ukulandela uNkulunkulu kuze kube sekugcineni ngci? Ngisho noma ningaphikelela nize nifike ekupheleni kwendlela, kuyokuzuzisa ngani? Kungcono ukushintsha imibono yenu ningaze nishiywe isikhathi, noma nishiseke ngokweqiniso, noma nidikibale nishiye kusekhona isikhathi. Uma isikhathi sihamba niyoba yimbungulu ehamba idla mahhala—nizimisele ukudlala indima ephansi nengenasithunzi kanjalo?

Izigaba ezintathu zomsebenzi ziwumlando ngomsebenzi wonke kaNkulunkulu, ziwumlando wokusindiswa kwesintu futhi aziqanjiwe nje. Uma nifisa ngempela ukuthola ulwazi ngesimo sikaNkulunkulu sisonke, kufanele nizazi izigaba ezintathu zomsebenzi owenziwa nguNkulunkulu, futhi, ngaphezu kwalokho, akufanele neqe inoma isiphi isigaba. Lesi yisiqalo nje okufanele babe naso labo abafuna ukwazi uNkulunkulu. Umuntu uqobo akakwazi ukuzakhela ngokwakhe ulwazi lweqiniso lukaNkulunkulu. Akuyona into umuntu uqobo angayicabanga nje, futhi akuwona umphumela womusa okhethiwe uMoya oNgcwele awunike umuntu oyedwa. Kunalokho, kuwulwazi olufika emuva kokuthi umuntu esezizwele umsebenzi kaNkulunkulu, futhi ngulwazi lukaNkulunkulu olufika kuphela emuva kokuzizwela amaqiniso omsebenzi kaNkulunkulu. Ulwazi olunje ngeke lutholakale ngomcabango ozifikelayo nje, futhi aluyona into engafundiswa. Luphathelene ngokupheleleyo nodlule kukhona mathupha. Ukusindisa isintu kukaNkulunkulu kuwumnyombo walezi zigaba ezintathu zomsebenzi, kepha emsebenzini wensindiso kutholakala izindlela eziningi zokusebenza namasu isimo sikaNkulunkulu esivezwa ngawo. Yilokhu okunzima kakhulu kumuntu ukuthi akukhombe, futhi kunzima kumuntu ukuthi akuqonde. Ukuhlukaniswa kwezinkathi, izinguquko emsebenzini kaNkulunkulu, izinguquko esizindeni somsebenzi, izinguquko kubemukeli balo msebenzi, njalo njalo—konke lokhu kutholakala ezigabeni ezintathu zomsebenzi. Ikakhulukazi, umehluko endleleni uMoya oNgcwele asebenza ngayo, kanye ngezinguquko esimweni sikaNkulunkulu, isiqu, igama, ubunjalo, noma ezinye izinguquko, konke kuyingxenye yezigaba ezintathu zomsebenzi. Isigaba esisodwa somsebenzi singamela ingxenye eyodwa kuphela, futhi sigcina esilinganisweni esithile. Asifaki ukwehlukana kwezinkathi, noma izinguquko emsebenzini kaNkulunkulu, kungasaphathwa okwezinye izingxenye. Leli iqiniso elisobala. Izigaba ezintathu zomsebenzi ziwumsebenzi kaNkulunkulu wokusindisa isintu sewuwonke. Umuntu kufanele awazi umsebenzi kaNkulunkulu kanye nesimo sikaNkulunkulu emsebenzini wensindiso, futhi ngaphandle kwaleli qiniso, ulwazi lwakho ngoNkulunkulu lungamazwi ayize, aluyilutho ngaphandle kokubeka imibono engasho lutho. Ulwazi olunjalo alukwazi ukugqugquzela noma ukunqoba umuntu, ulwazi olunjalo luphambene nokuyikhona, futhi akusilona iqiniso. Lungaba luningi kakhulu, luphinde lube mnandi uma uluzwa kodwa uma lumelene nesimo sikaNkulunkulu semvelo, ngakho uNkulunkulu ngeke akuhawukele. Ngeke kuphela angaluncomi ulwazi lwakho, kodwa futhi uyoziphindiselela kuwe ngokuba isoni esimhlambalazayo. Amazwi okwazi uNkulunkulu awakhulunywa kalula. Noma ungaba nolimi olulula futhi uyigagu, futhi nakuba amazwi akho ehlakaniphe ngendlela yokuthi uyakwazi ukuthi into emnyama imhlophe futhi emhlophe imnyama, kodwa awunakho okudingekayo uma sekuza ekutheni ukhulume ngolwazi lukaNkulunkulu. UNkulunkulu akayena lowo ongamehlulela ngamawala, noma umncome ngokunganaki, noma umlulaze ngokunganaki. Uncoma noma ubani nowonke wonke, kepha uyazabalaza ukufika emazwini afanelekile ukuchaza ubukhulu bobuhle nomusa kaNkulunkulu—yilokhu okufundwa izo zonke izehluleki. Nakuba kunochwepheshe bezilimi abaningi abangakwazi ukuchaza uNkulunkulu, ubuqiniso kwalokho abakushoyo, kuncane ngangesilinganiso sekhulu kuneqiniso elikhulunywa abantu baNkulunkulu futhi abanolwazi lwamagama olimi olunomkhawulo, kepha bebe benolwazi nokubona okuningi. Ngakho kuyabonakala ukuthi ulwazi lukaNkulunkulu lutholakala ngokushaya esikhonkosini nokuba yikho uqobo, hhayi ukusetshenziswa kwamagama okuhlakanipha noma ukuba nolwazi lwamagama olimi olunothile, nokuthi ulwazi lomuntu nolwazi lukaNkulunkulu akuhlobene neze. Isifundo sokwazi uNkulunkulu siphakeme ukudlula noma isiphi esesayensi yesintu. Kuyisifundo esingafunyanwa abambalwa kakhulu balabo abafuna ukwazi uNkulunkulu, futhi ngeke kwatholwa inoma umuphi nje umuntu onethalente. Ngakho akufanele nibheke ukwazi uNkulunkulu nokushisekela iqiniso njengokuthi kungamane kwenziwe yingane. Mhlawumbe ube nempumelelo ngokuphelele empilweni yomndeni wakho, noma emsebenzini wakho, noma emshadweni wakho, kodwa uma sekuza eqinisweni, nesifundo sokwazi uNkulunkulu, awunalutho esandleni, awufezanga lutho. Ukwenza iqiniso, kungashiwo, kunzima kakhulu kini, futhi ukwazi uNkulunkulu kuyinkinga enkulu impela. Lokhu ubunzima benu, futhi ubunzima isintu sisonke esibhekene nabo. Phakathi kwalabo ababe nokuphumelela okuthile emkhakheni wokwazi uNkulunkulu, cishe abekho abasezingeni elifanele ncamashi. Umuntu akazi ukuthi kuchaza ukuthini ukwazi uNkulunkulu, noma ukuthi kungani kunesidingo ukwazi uNkulunkulu, noma iliphi izinga elisho ukuthi sewuyamazi uNkulunkulu. Yilokhu okukhungathekisayo esintwini, futhi ngempela nje kuyimpicabadala enkulu kunazo zonke isintu esibhekene nayo—futhi akekho okwazi ukuphendula lo mbuzo, futhi akekho ozimisele ukuphendula lo mbuzo, ngoba, kuze kube namuhla, akekho phakathi kwesintu osewake waba nempumelelo ekufundeni lo msebenzi. Mhlawumbe, uma impicabadala yezigaba ezintathu zomsebenzi isiveziwe esintwini, kuyovela ngokulandelana iqembu labantu abanamathalente abamaziyo uNkulunkulu. Empeleni, ngethemba ukuthi kunjalo, futhi, ngaphezu kwalokho, Ngiphezu kwenqubo yokwenza lo msebenzi, futhi ngithemba ukubona ukuvela kwabaningi abanamathalente anjalo maduzane. Bazoba yilabo abafakazela iqiniso lalezi zigaba ezintathu zomsebenzi, futhi, empeleni, bayoba ngabokuqala ukufakaza ngalezi zigaba ezintathu zomsebenzi. Uma abantu abanawo la mathalente anjalo bengekho, ngosuku lokuphela komsebenzi kaNkulunkulu, noma kukhona oyedwa noma ababili, futhi bevumile mathupha ukupheleliswa nguNkulunkulu othathe isimo sesintu, akukho okubuhlungu futhi esinokuzisola ngakho okudlula lokhu—nakuba kuyisithombe sesimo esibi kunazo zonke ezingenzeka. Noma kwenzekani, ngisethemba ukuthi lapho abashisekela ngokweqiniso bangasizuza lesi sibusiso. Kusukela ekuqaleni kwesikhathi, awukaze ubekhona umsebenzi onje ngaphambilini, umsebenzi onje awukaze wenzeke emlandweni wokuthuthuka komuntu. Uma ngempela ungaba omunye wabokuqala kulabo abazi uNkulunkulu, ngeke lokhu kube wudumo oluphakeme kakhulu kuzo zonke izidalwa? Singaba khona esinye isidalwa phakathi kwesintu esingathola ukunconywa okukhulu okudlula lokho kuNkulunkulu? Umsebenzi onje awulula ukuwufeza kodwa usayovuna imivuzo ekugcineni. Ngale kobulili noma ubuzwe babo, bonke labo abakwazi ukuthola ulwazi lukaNkulunkulu ekugcineni, bayothola amaqhuzu amakhulu kakhulu kuNkulunkulu, futhi kuyoba yibo kuphela abayoba negunya likaNkulunkulu. Lokhu umsebenzi wanamhlanje, futhi umsebenzi wangesikhathi esizayo; owokugcina, futhi uphakeme kunayo yonke imisebenzi ezofezwa eminyakeni eyizi-6,000 yokusebenza, futhi uyindlela yokusebenza eveza lonke uhlobo lomuntu. Ngomsebenzi wokwenza umuntu ukuthi azi uNkulunkulu, izigaba ezehlukene zabantu ziyavezwa: labo abazi uNkulunkulu bafanelekile ukuthola izibusiso zikaNkulunkulu futhi bemukele izithembiso Zakhe, kuthi labo abangamazi uNkulunkulu abafanelekile ukuthola izibusiso zikaNkulunkulu nokwamukela izithembiso Zakhe. Labo abazi uNkulunkulu bangabangani abakhulu bakaNkulunkulu, kanti labo abangamazi uNkulunkulu angeke babizwa ngabangani abakhulu bakaNkulunkulu; abangani abakhulu bakaNkulunkulu bangathola noma iziphi izibusiso zikaNkulunkulu, kodwa labo abangebona abangani Bakhe abakhulu akufanele bathole noma imiphi yemisebenzi Yakhe. Noma ngabe izinhlupheko, ukucwengwa, noma ukwahlulelwa, konke ngokokuvumela umuntu ukuthola ekugcineni ulwazi lukaNkulunkulu nokuthi umuntu athobele uNkulunkulu. Yilo mphumela kuphela oyofezeka ekugcineni. Ayikho into ezigabeni ezintathu zomsebenzi efihliwe, futhi lokhu kuwusizo ekwazini komuntu uNkulunkulu, futhi kusiza umuntu ukuthi athole ulwazi lukaNkulunkulu oluphelele futhi olugcwele. Wonke lo msebenzi uwusizo kumuntu.

 Umsebenzi kaNkulunkulu Uqobo Lwakhe ngumbono umuntu ekufanele awubone, ngoba umsebenzi kaNkulunkulu ngeke ufezwe ngumuntu, futhi akuwona owomuntu. Izigaba ezintathu zomsebenzi zingukuphatha kukaNkulunkulu sekukonke, futhi awukho umbono omkhulu ukudlula lona ofanele ukwaziwa ngumuntu. Uma umuntu engawazi lo mbono omkhulu kangaka, ngakho akulula ukuthi azi uNkulunkulu, futhi akulula ukuqonda intando kaNkulunkulu, futhi, ngaphezu kwalokho, indlela umuntu ahamba kuyo iya ikhuphukela ukukhandla. Ngaphandle kwemibono, umuntu ubengeke akwazi ukuhamba aze afike lapha. Imibono eqaphe umuntu kwaze kwaba inamuhla, futhi yiyo ehlinzeke umuntu ngokuvikeleka okukhulu kakhulu. Esikhathini esizayo, ulwazi lwenu kufanele lujule kakhulu, futhi kufanele nazi intando Yakhe isiyonke kanye nengqikithi yomsebenzi Wakhe ohlakaniphile ezigabeni ezintathu zomsebenzi. Yilesi kuphela isiqu senu sangempela. Isigaba sokugcina somsebenzi asimile sodwa, kodwa siyingxenye yendikimba eyakhiwe izigaba ezimbili zangaphambilini ndawonye, okusho ukuthi ngeke kwenzeke neze ukuthi uqede umsebenzi wonke wokusindisa ngokwenza esinye sezigaba ezintathu zomsebenzi sodwa kuphela. Nakuba isigaba sokugcina somsebenzi siyakwazi ukusindisa umuntu ngokuphelele, lokhu akusho ukuthi kudingeka kwenziwe lesi sigaba sisodwa kuphela, nokuthi lezi zigaba zomsebenzi ezimbili zangaphambilini azidingeki ukusindisa umuntu ethonyeni likaSathane. Asikho isigaba ezigabeni ezintathu esingaphakanyiswa njengombono okuyiwona kuphela ofanele waziwe isintu sonke, ngoba umsebenzi wensindiso sewu wonke uyizigaba ezintathu zomsebenzi, hhayi isigaba esisodwa phakathi kwazo. Inqobo uma umsebenzi wensindiso ungakafezeki, ukuphatha kukaNkulunkulu ngeke kukwazi ukufika ekupheleni okuphelele. Ubuyena, isimo, kanye nokuhlakanipha kukaNkulunkulu buvezwa emsebenzini wensindiso sewu wonke, abuvezwanga kumuntu ekuqaleni kakhulu, kodwa kuvezwe kancane kancane emsebenzi wensindiso. Isigaba ngasinye somsebenzi wensindiso siveza ingxenye yesimo sikaNkulunkulu, kanye nengxenye yobuyena; Akuzona zonke izigaba zomsebenzi ezingaveza ngqo futhi ezingaveza ngokuphelele Ubuyena sebubonke bukaNkulunkulu. Ngakho, umsebenzi wensindiso ungaphethwa uma izigaba ezintathu zomsebenzi seziphothuliwe, ngakho ulwazi lo muntu ngakho konke ngoNkulunkulu, lungehlukaniswe nezigaba ezintathu zomsebenzi kaNkulunkulu. Lokho umuntu akuzuzayo esigabeni somsebenzi esisodwa kumane kuyisimo sikaNkulunkulu esivelayo engxenyeni eyodwa yomsebenzi Wakhe. Akukwazi ukumela isimo nobuyena okuvela ezigabeni ezingaphambili noma ezingemuva. Lokhu yingoba umsebenzi wokusindisa umuntu ngeke uqedwe khona manjalo esikhathini esisodwa, noma endaweni eyodwa, kodwa kancane kancane uya ujula ngangezinga lokuthuthuka komuntu ezikhathini nasezindaweni ezihlukene. Kuwumsebenzi owenziwa ngezigaba, futhi awupheli ngesigaba esisodwa. Ngakho, ukuhlakanipha kukaNkulunkulu sekukonke kucaciswa ezigabeni ezintathu kunasesigabeni esisodwa. Ubuyena bubonke nobuhlakani Bakhe bubonke bendlalwe kulezi zigaba ezintathu, futhi isigaba ngasinye siphethe ubuyena Bakhe, futhi siwumbhalo wokuhlakanipha komsebenzi Wakhe. Umuntu kufanele azi isimo sisonke sikaNkulunkulu esivezwa kule zigaba ezintathu. Konke lokhu ngobuyena bukaNkulunkulu kubaluleke kakhulu impela esintwini sonke, futhi uma abantu bengenalo lolu lwazi uma bekhonza uNkulunkulu, abahlukile kulabo abakhonza uBuddha. Umsebenzi kaNkulunkulu phakathi kwabantu awufihliwe kumuntu, futhi kufanele waziwe yibo bonke labo abakhonza uNkulunkulu. Njengoba uNkulunkulu esezenzile lezi zigaba ezintathu zomsebenzi wensindiso phakathi kwabantu, umuntu kufanele azi ukuvezwa kwalokho anakho nayikho ngezikhathi zalezi zigaba ezintathu zomsebenzi. Ilokhu okufanele kwenziwe umuntu. Akufihlayo uNkulunkulu kumuntu yilokho umuntu angeke akwazi ukukwenza, nalokho umuntu angafanele ukukwazi, kanti lokho uNkulunkulu akukhombisa umuntu yilokho umuntu ekufanele akwazi, nalokho umuntu ekufanele abenakho. Isigaba ngasinye sezigaba ezintathu zomsebenzi senziwa phezu kwesisekelo sesigaba esingaphambilini; asenziwa ngokuzimela, sehlukanisiwe emsebenzini wensindiso. Nakuba kunomehluko omkhulu enkathini nenhlobo yomsebenzi owenziwayo, emnyombeni wawo, kuseyinsindiso yesintu, futhi isigaba ngasinye somsebenzi wensindiso sijulile kakhulu kunesigcinile. Isigaba ngasinye somsebenzi siqhubeka esisekelweni sesigaba esigcinile, esingaqedwanga. Ngale ndlela, emsebenzini Wakhe ohlale umusha futhi ongabi mdala neze, uNkulunkulu uhlala eveza izingxenye zesimo Sakhe ezingakaze zivezwe ngaphambilini kumuntu, futhi uhlala eveza kumuntu umsebenzi Wakhe omusha, nobuyena Bakhe obusha. Futhi nakuba amakholwa ahambisa ngokudala enza konke okusemandleni ukumelana nalokhu, futhi aphikisana nakho imbaba, uNkulunkulu uyawenza njalo umsebenzi omusha ahlose ukuwenza. Umsebenzi Wakhe uhlale ushintsha, futhi ngenxa yalokhu, uhlale uhlangabezana nokuphikiswa ngumuntu. Naso, ngokunjalo, isimo Sakhe sihlale sishintsha, njengenkathi nabamukeli bomsebenzi Wakhe? Ngaphezu kwalokho, njalo uhlale enza umsebenzi ongakaze wenziwe ngaphambilini, wenza ngisho umsebenzi obukeka uphambene nomsebenzi obuwenziwa ngaphambilini, ahambise ngokuphambene nawo. Umuntu ukwazi ukwemukela indlela eyodwa kuphela yokusebenza noma indlela eyodwa yokwenza. Kunzima kumuntu ukwemukela umsebenzi noma izindlela zokwenza, ezingavumelani nabo, noma eziphakeme kunabo—kodwa uMoya oNgcwele uhlale enza umsebenzi omusha, ngakho kuye kuqhamuke amaqembu ngamaqembu ochwepheshe kwezokukholwa abamelana nomsebenzi omusha kaNkulunkulu. Laba bantu sebebe ngochwepheshe ngenxa kanye yokuthi umuntu akanalo ulwazi lokuthi uNkulunkulu uhlala emusha futhi akabi mdala nhlobo, futhi akanalwazi ngezimiso zomsebenzi kaNkulunkulu, kuphinde, okudlula lokho, akanalwazi ngezindlela eziningi uNkulunkulu asindisa ngazo umuntu. Ngakho, umuntu akakwazi nhlobo ukubona noma umsebenzi ovela kuMoya oNgcwele, noma umsebenzi kaNkulunkulu Uqobo Lwakhe. Abantu abaningi babambelela kule simo sengqondo lapho, uma uhambisana namazwi angaphambilini, babe sebeyawemukela, futhi uma kunomehluko kunomsebenzi wangaphambilini, bayamelana nawo futhi bawukhahlele. Namuhla, akuve nonke nibambelele kuleyo miyalelo? Izigaba ezintathu zomsebenzi wensindiso azizange zibe nomphumela otheni kini, futhi kunalabo abakholwa ukuthi izigaba ezimbili zangaphambilini ziwumthwalo ongenasidingo ngempela sokuthi bawazi. Bacabanga ukuthi lezi zigaba akufanele zithulwe kuquqaba futhi kufanele zihoxiswe ngokushesha kakhulu, ukuze abantu bangazizwa bekhungathekile yizigaba ezimbili zangaphambilini kule zigaba ezintathu zomsebenzi. Abaningi bakholelwa ukuthi ukwenza izigaba ezimbili zangaphambilini ukuthi zaziwe, sekwedlulele, futhi akunasizo ekwazini uNkulunkulu—nicabanga kanjalo. Namuhla, nonke nicabanga ukuthi kulungile ukwenza kanjalo, kodwa usuku luyofika lapho niyobona ukubaluleka komsebenzi Wami: Yazini ukuthi angenzi msebenzi ongabalulekile. Njengoba ngimemezela izigaba ezintathu kuwe, ngakho kufanele zibe wusizo kuwe; njengoba le zigaba ezintathu ziyingqikithi yokuphatha kukaNkulunkulu kukonke, ngakho kufanele bonke abantu bagxile kuzona emhlabeni jikelele. Ngelinye ilanga, nonke niyobona ukubaluleka kwalo msebenzi. Yazini ukuthi nimelana nomsebenzi kaNkulunkulu, noma nisebenzisa imibono yenu siqu ukukala umsebenzi wanamhlanje, ngoba anizazi imiyalelo yomsebenzi kaNkulunkulu, futhi ngoba aniwuthathi ngokuthi ubalulekile ngokwanele umsebenzi woMoya oNgcwele. Ukumelana kwenu noNkulunkulu kanye nokuvimbela umsebenzi woMoya oNgcwele kudalwa imibono yenu kanye nokukhukhumala okusemvelweni yenu. Akukhona ukuthi umsebenzi kaNkulunkulu awulunganga, kodwa yingoba anilaleli kakhulu ngokwemvelo. Emuva kokuthola ukholo lwabo kuNkulunkulu, abanye abantu abakwazi ngisho ukusho ngesiqiniseko ukuthi umuntu waqhamuka kuphi, kepha bayalokotha bathule izinkulumo emphakathini behlola ukulunga nokungalungi komsebenzi woMoya oNgcwele. Futhi baze bafundise abaphostoli abanomsebenzi omusha woMoya oNgcwele, bephawula futhi bekhuluma kungafanele; ubuntu babo buphansi kakhulu, futhi abanangqondo kwakona. Ngeke lufike na usuku lapho abantu abanjalo beyolahlwa umsebenzi woMoya oNgcwele, futhi bashe emililweni yasesihogweni. Abawazi umsebenzi kaNkulunkulu, kodwa kunalokho bayawugxeka umsebenzi Wakhe, futhi baphinde bazame ukutshela uNkulunkulu ukuthi asebenze kanjani. Bangamazi kanjani abantu abangenangqondo kanjalo uNkulunkulu? Umuntu ufinyelela ekwazini uNkulunkulu ngesikhathi senqubo yokumfuna nokuzizwela Yena; ufika ekumazini uNkulunkulu ngokukhanyiselwa uMoya oNgcwele, hhayi ngokumgxeka ngomathanda. Uma ulwazi lwabantu ngoNkulunkulu luya ngokucophelela, bayanciphisa ukumelana Naye. Uma siqhathanisa, uma ulwazi lwabantu ngoNkulunkulu luphansi, yilapho kulula ukuthi bamelane Naye. Imibono yakho, imvelo yakho endala, nobuntu, isimilo kanye nesimo sakho sokuziphatha, “isamba” omelana ngaso noNkulunkulu, futhi ngangokukhohlakala, ukonakaliswa kanye nokubaphansi oyikho, ingangokunyukela kokuba kwakho isitha sikaNkulunkulu. Labo abanemibono emibi kakhulu futhi abanesimo sokuzithwala banobutha ngisho nakakhulu noNkulunkulu othathe isimo sesintu, futhi abantu abanjalo abaphikikristu. Uma imibono yakho ingaguqulwanga, iyohlala njalo imelene noNkulunkulu; awusoze wazwana noNkulunkulu, futhi uyohlala uhlukene Naye.

Ungakwazi ukuthola ulwazi olusha kuphela uma ubeka eceleni imibono yakho emidala, kepha ulwazi oludala alusho ngempela imibono emidala. “Imibono” ikhuluma ngezinto ezicatshangwa ngumuntu ngamehlo engqondo ezingavumelani neqiniso. Uma ulwazi oludala bese luvele lusemuva ngenkathi endala, futhi lwavimba umuntu ukuthi angene emsebenzini omusha, ngakho ulwazi olunjalo nalo luwumbono. Uma umuntu engakwazi ukulubuka ngendlela efanele lolo lwazi, futhi akwazi ukufinyelela ekwazini uNkulunkulu ngezindlela eziningi ezihlukene, ulwazi oludala luphenduka usizo kumuntu, futhi luphenduka isisekelo umuntu angena ngaso enkathini entsha. Isifundo sokwazi uNkulunkulu sidinga wena ukuthi uqondisise imiyalelo eminingi: ungena kanjani endleleni yokwazi uNkulunkulu, imaphi amaqiniso okufanele uwaqonde ukuze wazi uNkulunkulu, nendlela yokulahla imibono nemvelo yakho endala ukuze uthobele wonke amalungiselelo omsebenzi omusha kaNkulunkulu. Uma usebenzisa lezi zimiso njengesisekelo sokungena esifundweni sokwazi uNkulunkulu, ulwazi lwakho luyoya lujula. Uma unolwazi olucacile ngezigaba ezintathu—okusho ukuthi, uhlelo lokuphatha lukaNkulunkulu selulonke—futhi uma ungahlanganisa ngokuqhathanisa izigaba ezimbili zangaphambilini zomsebenzi kaNkulunkulu nesigaba samanje, futhi ukwazi ukubona ukuthi umsebenzi owenziwe nguNkulunkulu oyedwa, uyoba nesisekelo esiqinile kakhulu. Izigaba ezintathu zomsebenzi zenziwa uNkulunkulu oyedwa; lokhu umbono omkhulu kunayo yonke, futhi iyona kuphela indlela yokwazi uNkulunkulu. Izigaba ezintathu zomsebenzi bezingenziwa uNkulunkulu Uqobo Lwakhe, futhi akekho umuntu ongamenzela lo msebenzi—okusho ukuthi uNkulunkulu Uqobo Lwakhe kuphela obengenza umsebenzi Wakhe siqu kusukela ekuqaleni kuze kube manje. Nakuba izigaba ezintathu zomsebenzi kaNkulunkulu zenziwe ezinkathini nasezindaweni ezehlukene, futhi nakuba umsebenzi wazo ngasinye uhlukile, wonke umsebenzi wenziwe nguNkulunkulu oyedwa. Emibonweni iyonke, lona umbono omkhulu kunayo yonke umuntu okufanele ayazi, futhi uma uqondwa ngokuphelele umuntu, ngakho uyokwazi ukuma aqine. Namuhla, inkinga enkulu kakhulu izinkolo namahlelo ezibhekene nayo ukungawazi umsebenzi woMoya oNgcwele, futhi awakwazi ukuhlukanisa phakathi komsebenzi woMoya oNgcwele nomsebenzi okungewona owoMoya oNgcwele—ngakho azikwazi ukubona noma lesi sigaba somsebenzi, njengalezi zigaba ezimbili zomsebenzi ezigcinile, naso senziwa nguNkulunkulu uJehova. Nakuba abantu belandela uNkulunkulu, abaningi abakwazi ukubona noma yindlela elungile yini. Umuntu uyakhathazeka ngokuthi le ndlela yindlela eholwa nguNkulunkulu Ngokwakhe mathupha, nokuthi ukuthatha kwesimo sesintu kukaNkulunkulu kuyiqiniso, futhi abantu abaningi namanje abakwazi ukwehlukanisa uma sekuza ezintweni ezinjalo. Labo abalandela uNkulunkulu abakwazi ukucacisa indlela, ngakho imilayezo ekhulunywayo inomphumela ongaphelele phakathi kwala bantu, futhi ayikwazi ukusebenza ngokuphelele, ngakho lokhu kuyakuthikameza ukungena empilweni kwabantu abanjalo. Uma umuntu engabona ezigabeni ezintathu zomsebenzi ukuthi zenziwa nguNkulunkulu Uqobo ezikhathini ezehlukene, ezindaweni ezehlukene, kanye nakubantu abahlukene, uma bengabona ukuthi nakuba umsebenzi uhlukile, wonke wenziwa uNkulunkulu oyedwa, nokuthi njengoba kuwumsebenzi owenziwa uNkulunkulu oyedwa, khona-ke kufanele ukuthi ulungile, futhi awunawo amaphutha, nokuthi noma ungavumelani nemibono yabantu, akukho ukungabaza ukuthi umsebenzi waNkulunkulu oyedwa—uma umuntu engasho ngokuqiniseka ukuthi ngumsebenzi kaNkulunkulu oyedwa, ngakho imibono yomuntu izomane iphenduke ubala nje, engafanelekile ngisho ukuthi ungakhuluma ngakho. Ngenxa yokuthi imibono yomuntu ayicacanga, futhi umuntu wazi uJehova njengoNkulunkulu, noJesu njengeNkosi, futhi unemiqondo emibili mayelana noNkulunkulu othathe isimo sesintu wanamhlanje, abantu abaningi baqhubeka nokuzinikela emsebenzini kaJehova noJesu, futhi bakhungathwe imibono ngomsebenzi wanamhlanje, abantu abaningi bahlale bengabaza, futhi abawuthathi umsebenzi wanamhlanje ngokuthi ubalulekile. Umuntu akanayo imibono mayelana nezigaba ezimbili zokugcina zomsebenzi, ezazingabonakali. Yingoba umuntu akaliqondi iqiniso mayelana nezigaba ezimbili zokugcina zomsebenzi, futhi akazange azibonele zona mathupha. Yingoba azibonakali yingakho umuntu ezicabangela njengoba ethanda; akukhathaliseki ukuthi uvezani, awekho amaqiniso azifakazelayo, futhi akekho ozozilungisa. Umuntu unikezela ngokungenamkhawulo ukuzibonela kwakhe ngokwemvelo engakhathaleli lutho futhi evumela ukucabanga ngamehlo engqondo kwakhe kukhululeke, ngoba akunamaqiniso ongaqinisekisa ngawo, ngakho ukucabanga komuntu kuphenduka “iqiniso,” akukhathaliseki noma bukhona yini ubufakazi kukhona. Ngakho umuntu ukholelwa kuNkulunkulu wakhe emqondweni wakhe, futhi angamfuni uNkulunkulu weqiniso. Uma umuntu oyedwa enenkolelo ethize, ngakho phakathi kwabantu abalikhulu abanezinkolelo kunezinhlobo eziyikhulu zezinkolelo. Umuntu unalezo zinkolelo ngoba akaliboni iqiniso lomsebenzi kaNkulunkulu, ngoba usawuzwe ngezindlebe zakhe kuphela futhi akakawuboni ngamehlo akhe. Umuntu usezwe izinganekwane nezindaba kodwa—akavamisile ukuzwa ulwazi ngamaqiniso omsebenzi kaNkulunkulu. Ngalokho kungenxa yemibono yabo ukuthi abantu osekuphele unyaka owodwa nje bengamakholwa, ukuthi bakholwe nguNkulunkulu, lokhu kuyiqiniso futhi nakulabo asebekholwe kuNkulunkulu iminyaka yabo yonke. Labo abangawaboni amaqiniso abasoze bakwazi ukuphunyuka okholweni lapho benemibono ngoNkulunkulu. Umuntu ucabanga ukuthi usezikhululile ezibophweni zemibono yakhe emidala, futhi usengene endaweni entsha. Umuntu akazi ukuthi ulwazi lwalabo abangabuboni ubuso beqiniso bukaNkulunkulu luyimibono nenzwabethi nje kuphela? Umuntu ucabanga ukuthi imibono yakhe ilungile, futhi ayinaphutha, futhi ucabanga ukuthi le mibono ivela kuNkulunkulu. Namhlanje, lapho umuntu ebona umsebenzi kaNkulunkulu, udedela imibono eseyakheleke eminyakeni eminingi. Imicabango yokubuka ngomqondo kanye namacebo akudala aphenduka abayisithiyo emsebenzini wale sigaba, futhi kwaba lukhuni kumuntu ukuthi ashiye imibono enjalo futhi aphikise amacebo anjalo. Imibono ngalo msebenzi ohambisa ngesinyathelo nesinyathelo sabaningi balabo abakade belandela uNkulunkulu kuze kube namuhla seyiye ngokunyukela yabanzima kakhulu futhi laba bantu kancane kancane sebakhe ubutha obunenkani noNkulunkulu othathe isimo somuntu. Isisusa sale nzondo sisemibonweni nasemicabangweni yomuntu. Imibono nemicabango yomuntu iphenduke isitha somsebenzi wanamuhla, umsebenzi ophambene nemibono yomuntu. Lokhu kwenzeke ngenxa kanye yokuthi amaqiniso awamvumeli umuntu ukuthi akhulule ukubuka kwakhe ngamehlo engqondo, futhi, ngaphezu kwalokho, akulula ukuthi aphikiswe ngumuntu, futhi nemibono nokubona ngamehlo engqondo komuntu, akuvumeli ukubakhona kwamaqiniso, phezu kwalokho, ngoba umuntu akacabangi ngokulunga nokunemba kwamaqiniso, futhi ngokuzicabangela yedwa umane adedele imibono yakhe futhi asebenzise ukucabanga kwakhe. Lokhu kungathiwa nje kuphela iphutha lemibono yomuntu, futhi ngeke kuthiwe iphutha lomsebenzi kaNkulunkulu. Umuntu angacabanga noma yini ayithandayo, kodwa akakwazi ukuphikisa ngokukhululeka nanoma isiphi isigaba somsebenzi kaNkulunkulu noma ucezu lwaso; ukubakhona komsebenzi kaNkulunkulu akunakoniwa ngumuntu. Ungakhulula ukucabanga kwakho ngamehlo engqondo, futhi ungaqoqa ndawonye izindaba ezinhle ngoJehova noJesu, kodwa awukwazi ukuphikisa iqiniso nganoma isiphi isigaba somsebenzi kaJehova noJesu ngasinye; lokhu isimiso, futhi njalo kuyisimemezelo sokuphatha, futhi kufanele niqonde ukubaluleka kwalezi zindaba. Umuntu ukholwa ukuthi le sigaba somsebenzi asihambisani nemibono yomuntu, futhi nokuthi lokhu akunjalo mayelana nezigaba zomsebenzi ezimbili ezingaphambilini. Ekubukeni kwakhe ngamehlo engqondo, umuntu ukholwa ukuthi umsebenzi wezigaba ezimbili zangaphambilini ngokuqinisekile awufani nomsebenzi wanamhlanje—kodwa wake wacabanga ukuthi imiyalelo yomsebenzi kaNkulunkulu zonke ziyafana, ukuthi umsebenzi Wakhe ungobonakalayo njalo, nokuthi, akukhathali inkathi, kuyohlala kukhona inkindlane yabantu abamelana futhi baphikise iqiniso lomsebenzi Wakhe? Bonke labo namuhla abamelana futhi baphikise le sigaba somsebenzi akungabazeki ukuthi babeyophikisana noNkulunkulu ezikhathini zakudala, ngoba abantu abanjalo bayohlala beyizitha zikaNkulunkulu. Abantu abazi iqiniso ngomsebenzi kaNkulunkulu bazobona izigaba ezintathu zomsebenzi njengomsebenzi kaNkulunkulu oyedwa, futhi bazoshiya phansi imibono yabo. Laba ngabantu abamaziyo uNkulunkulu, futhi abantu abanjalo yilabo abalandela uNkulunkulu ngeqiniso. Uma ukuphatha kwaNkulunkulu sekukonke sekusondela ekupheleni, uNkulunkulu uzohlela zonke izinto ngohlobo lwazo. Umuntu wenziwa izandla zoMdali, futhi ekugcineni kufanele Abuyisele umuntu ngaphansi kombuso Wakhe; lesi isiphetho sezigaba ezintathu zomsebenzi. Isigaba somsebenzi ezinsukwini zokugcina, nezigaba ezimbili ezingaphambilini kwa-Israyeli naseJudiya, ziwuhlelo lokuphatha lukaNkulunkulu emhlabeni jikelele. Akekho ongakuphika lokho, futhi kuyiqiniso lomsebenzi kaNkulunkulu. Nakuba abantu abakawuboni noma bazizwele okuningi ngalo msebenzi, amaqiniso aselokhu engamaqiniso, futhi lokhu kungephikiswe nanoma imuphi umuntu. Abantu abakholwa kuNkulunkulu emazweni wonke emhlabeni jikelele bonke bazokwemukela izigaba ezintathu zomsebenzi. Uma wazi isigaba esithile somsebenzi, futhi ungaziqondi lezi ezinye izigaba ezimbili, ungaqondi umsebenzi kaNkulunkulu ezikhathini ezedlule, ngakho awukwazi ukukhuluma iqiniso lonke lohlelo lokuphatha lukaNkulunkulu, futhi ulwazi lwakho ngoNkulunkulu lunohlangothi olulodwa, ngoba okholweni lwakho kuNkulunkulu Awumazi, noma Awumqondi, ngakho awufanele ukufakazela uNkulunkulu. Akukhathaliseki ukuthi ulwazi lwakho lwamanje lwalezi zinto lujulile noma lukha phezulu, ekugcineni, kufanele nibe nolwazi, futhi nikholiseke ngokucophelela, futhi bonke abantu bayowubona umsebenzi kaNkulunkulu usuwonke futhi bathobe ngaphansi kokubusa kukaNkulunkulu. Ekupheleni kwalo msebenzi, zonke izinkolo ziyohlangana, zonke izidalwa ziyobuyela ngaphansi kombuso woMdali, zonke izidalwa ziyokhonza uNkulunkulu oyedwa oyiqiniso, futhi zonke izinkolo ezimbi ziyophela, futhi zingaphinde zivele.

 Kungani kulokhu kukhulunywa ngalezi zigaba ezintathu zomsebenzi? Ukudlula kwezinkathi, ukuthuthuka kwezokuhlalisana kwabantu, kanye nobuso bemvelo obushintshayo konke kulandela izinguquko ezigabeni ezintathu zomsebenzi. Ngokuhamba kwesikhathi isintu siyashintsha ngokuhambisana nomsebenzi kaNkulunkulu, futhi asithuthuki ngokwaso sisodwa. Ukuzisho izigaba ezintathu zomsebenzi kaNkulunkulu kwenzelwa ukuze kuqoqwe zonke izidalwa, nabantu kuzo zonke izinkolo namahlelo, ngaphansi kombuso kaNkulunkulu oyedwa. Akukhathaleki ukuthi ukuyiphi inkolo, ekugcineni nonke niyothoba ngaphansi kokubusa kukaNkulunkulu. UNkulunkulu uqobo Lwakhe kuphela ongenza lo msebenzi; awunakwenziwa inoma iyiphi inhlokho yenkolo. Ziningi izinkolo ezinkulu emhlabeni, futhi ngayinye inenhloko yayo, noma umholi, futhi abalandeli basabalele emazweni ngezifunda ezihlukene emhlabeni wonke; wonke amazwe, angaba mancane noma makhulu, anezinkolo ezihlukene ngaphakathi kwawo. Nokho, akukhathaliseki ukuthi zingaki izinkolo ezikhona emhlabeni jikelele, bonke abantu emhlabeni uhlangene namazulu ekugcineni baphila ngaphansi kokuqondiswa nguNkulunkulu oyedwa, futhi impilo yabo ayiqondiswa ikhanda noma umholi wenkolo othile. Okungukusho ukuthi isintu asiholwa inhloko noma umholi wezenkolo othile; esikhundleni salokho isintu sisonke siholwa nguMdali, owadala amazulu nomhlaba, kanye nezinto zonke, futhi wadala nesintu—futhi lokhu kuyiqiniso. Nakuba umhlaba unezinkolo eziningi ezinkulu, akukhathaliseki ukuthi zinkulu kangakanani, zonke zikhona ngaphansi kokubuswa uMdali futhi azikho kuzona ezingadlula isilinganiso salo mbuso. Ukuthuthuka kwesintu, inqubekela phambili kwezokuhlalisana kwabantu, ukuthuthuka kwezesayensi yemvelo—ngakunye kungehlukaniswe namalungiselelo oMdali, futhi lo msebenzi akuyona into engenziwa umholi wenkolo othile. Izinhloko zezinkolo zimane zingabaholi benkolo ethile, futhi ngeke zimele uNkulunkulu noma lowo owadala amazulu nomhlaba kanye nezinto zonke. Izinhloko zenkolo zingahola bonke labo abakuleyo nkolo iyonke, kodwa ngeke zikwazi ukubusa zonke izidalwa ngaphansi kwamazulu—leli iqiniso elivunywayo emhlabeni wonke. Izinhloko zenkolo zimane zingabaholi, futhi ngeke zime zilingane noNkulunkulu (uMdali). Zonke izinto zisezandleni zoMdali, futhi ekugcineni zonke ziyobuyela ezandleni zoMdali. Isintu senziwa nguNkulunkulu ekuqaleni, futhi akukhathaliseki inkolo, wonke umuntu uyobuyela ngaphansi kokubuswa nguNkulunkulu—lokhu akunakugwemeka. UNkulunkulu kuphela okunguye oPhezukonke phakathi kwezinto zonke, futhi umbusi ophakeme kunabo bonke phakathi kwezidalwa zonke kufanele naye abuyele ngaphansi kokubusa Kwakhe. Noma ngabe isikhundla somuntu siphakeme kangakanani, ngeke akwazi ukuletha isintu esiphethweni esifanele, futhi akekho okwazi ukuhlela zonke izinto ngohlobo lwazo. UJehova Uqobo Lwakhe owadala isintu futhi wasihlela ngohlobo, futhi uma isikhathi sokuphela sifika uyokwenza umsebenzi Wakhe Uqobo Lwakhe, ehlela zonke izinto ngohlobo lwazo—futhi lokhu ngeke kwenziwe inoma ubani ngaphandle kukaNkulunkulu. Izigaba ezintathu zomsebenzi ezenziwe kusukela ekuqaleni kuze kube namuhla zonke zenziwa nguNkulunkulu Uqobo Lwakhe, futhi zenziwa nguNkulunkulu oyedwa. Iqiniso ngezigaba ezintathu zomsebenzi yiqiniso lobuholi bukaNkulunkulu besintu sonke, iqiniso ongekho ongaliphika. Ekugcineni kwezigaba ezintathu zomsebenzi, zonke izinto ziyohlelwa ngohlobo futhi zibuyele ngaphansi kokubuswa nguNkulunkulu, ngoba emhlabeni jikelele kukhona lo Nkulunkulu oyedwa kuphela, futhi azikho ezinye izinkolo. Ongazange awudale umhlaba ngeke akwazi ukuwufikisa ekugcineni, kepha Lowo owadala umhlaba ngokuqinisekile uzowufikisa ekugcineni, ngakho uma umuntu engakwazi ukuletha inkathi esiphethweni futhi wazi nje ukusiza umuntu ukuthi alungise umqondo wakhe, impela ngeke abe uNkulunkulu, futhi ngokuqinisekile ngeke abe yiNkosi yesintu. Ngeke akwazi ukwenza umsebenzi omkhulu kanjalo; munye kuphela ongenza lo msebenzi onjalo, futhi bonke labo abangakwazi ukwenza lo msebenzi ngokuqinisekile izitha ngaphandle kwaNkulunkulu. Zonke izinkolo ezimbi azihambisani noNkulunkulu, futhi njengoba zingahambisani noNkulunkulu, ziyizitha zikaNkulunkulu. Wonke umsebenzi wenziwa yilo Nkulunkulu oyedwa oyiqiniso, kanti nomhlaba wonke nezulu lonke likhuzwa ngulo Nkulunkulu oyedwa. Akukhathaliseki ukuthi usebenza kwa-Israyeli noma eShayina, akukhathaliseki ukuthi umsebenzi wenziwe uMoya oNgcwele noma inyama, konke kwenziwa uNkulunkulu Uqobo Lwakhe, futhi kungenziwe omunye. Yingoba kanye unguNkulunkulu wesintu sonke yingakho Yena esebenza ngokukhululeka, engacindezelwe yinoma imiphi imibandela-futhi lokhu umbono omkhulu kunayo yonke. Njengesidalwa sikaNkulunkulu, uma ufisa ukwenza umsebenzi wesidalwa sikaNkulunkulu futhi uqonde intando kaNkulunkulu, kufanele uqonde umsebenzi kaNkulunkulu, kufanele uqonde intando kaNkulunkulu ngezidalwa, kufanele uqonde uhlelo Lwakhe lokuphatha, futhi kufanele uqonde konke ukubaluleka komsebenzi awenzayo. Labo abangakuqondi lokhu abafanelekile ukuba izidalwa zikaNkulunkulu! Njengesidalwa sikaNkulunkulu, uma ungaqondi ukuthi wavelaphi, ungaqondi umlando wesintu kanye nawo wonke umsebenzi owenziwe nguNkulunkulu, futhi, ngaphezu kwalokho, ungaqondi ukuthi isintu sithuthuke kanjani kuze kube inamuhlanje, futhi ungaqondi ukuthi ubani olaya isintu sisonke, awukwazi ukwenza umsebenzi wakho. UNkulunkulu usehole isintu kwaze kwaba inamhlanje, futhi selokhu Adala umuntu emhlabeni akakaze amshiye. UMoya oNgcwele akayeki ukusebenza, akakaze ayeke ukuhola isintu, futhi akakaze asishiye isintu. Kodwa isintu asiboni ukuthi kukhona uNkulunkulu, kungasaphathwa ukuthi sazi uNkulunkulu, futhi ikhona yini enye into edumaza ukudlula le ezidalweni zikaNkulunkulu zonke? UNkulunkulu uhola umuntu mathupha, kodwa umuntu akawuqondi umsebenzi kaNkulunkulu. Uyisidalwa sikaNkulunkulu, kepha awuwuqondi umlando wakho siqu, futhi awazi ukuthi ubani okuholile kulolu hambo, awuwazi umsebenzi owenziwe nguNkulunkulu, futhi ngeke umazi uNkulunkulu. Uma ungazi manje, awusoze wafaneleka ukuba unike ubufakazi ngoNkulunkulu. Namuhla, uMdali uhola abantu mathupha futhi, wenza bonke abantu babone ubuhlakani, ukuba ngusomandla, insindiso kanye nokumangalisa Kwakhe. Kepha namanje awuboni noma awuqondi—ngakho awuyena lowo ongeke aze athole insindiso? Laba abangaba kaSathane abawaqondi amazwi kaNkulunkulu, futhi labo abangaba kaNkulunkulu bayakwazi ukuzwa izwi likaNkulunkulu. Bonke labo ababonayo futhi abaqondayo amazwi engiwakhulumayo yilabo abazosindiswa, futhi bafakazele kuNkulunkulu; bonke labo abangaqondi amazwi engiwakhulumayo ngeke bakwazi ukufakazela uNkulunkulu, futhi bayilabo abayobhubhiswa. Labo abangaqondi intando kaNkulunkulu futhi abangawuboni umsebenzi kaNkulunkulu ngeke bakwazi ukwenza umsebenzi kaNkulunkulu, kuphinde abantu abanjalo ngeke bafakazele uNkulunkulu. Uma ufisa ukufakazela uNkulunkulu, kufanele wazi uNkulunkulu, futhi ulwazi lukaNkulunkulu lugcwaliseka ngomsebenzi kaNkulunkulu. Sekukonke, uma ufisa ukwazi uNkulunkulu, kufanele wazi umsebenzi kaNkulunkulu: Ukwazi umsebenzi kaNkulunkulu kubaluleke kakhulu impela. Uma izigaba ezintathu zomsebenzi zifika ekupheleni, kuyokwenziwa iqembu lalabo abafakazela uNkulunkulu, iqembu lalabo abamaziyo uNkulunkulu. Bonke laba bantu bayomazi uNkulunkulu futhi bayokwazi ukwenza iqiniso. Bayoba nobuntu nomqondo, futhi bonke bayozazi izigaba ezintathu zomsebenzi kaNkulunkulu wensindiso. Lona umsebenzi oyogcwaliseka ekugcineni, futhi la bantu bangukucaciswa komsebenzi wokuphatha weminyaka eyizi-6,000, futhi bangubufakazi obunamandla bokuhlulwa kukaSathane ekugcineni. Labo abangafakazela uNkulunkulu bayokwazi ukuthola isithembiso nesibusiso sikaNkulunkulu, futhi bayoba iqembu eliyosala ekugcineni ngci, elinegunya likaNkulunkulu futhi lifakazela uNkulunkulu. Mhlawumbe abalapha phakathi kwenu bonke bayoba amalunga aleli qembu noma mhlawumbe uhhafu kuphela, noma abambalwa kuphela—kuncike entandweni yenu nokushisekela kwenu.


Isintu Esikhohlakele Siyidinga Ngokwengeziwe Insindiso KaNkulunkulu Osesimweni Somuntu

UNkulunkulu waba inyama ngenxa yokuthi ihloso yomsebenzi wakhe akuwona umoya kaSathane, noma into engaphili, kodwa umuntu, oyinyama owonakaliswe uSathane. Lokho kungenxa kanye yokuthi inyama yomuntu yonakalisiwe ukuthi uNkulunkulu wenze umuntu wenyama injongo yomsebenzi Wakhe; ngaphezu kwalokho, ngenxa yokuthi umuntu uyinjongo yenkohlakalo, wenze umuntu waba iyona kuphela injongo yomsebenzi Wakhe kuzo zonke izigaba zomsebenzi Wakhe wensindiso. Umuntu uyisidalwa esifayo, uyinyama negazi, futhi uNkulunkulu Nguye Yedwa ongasindisa umuntu. Ngale ndlela, uNkulunkulu kumele abe inyama enakho konke umuntu anakho ukuze umsebenzi Wakhe, ukuze futhi umsebenzi Wakhe ube nemithelela engcono. UNkulunkulu kumele abe inyama ukuze enze umsebenzi Wakhe, ngenxa kanye yokuthi umuntu uyinyama, futhi akakwazi ukunqoba isono nokuzehlukanisa nenyama. Nakuba ukwakheka nesiqu sikaNkulunkulu osesimweni somuntu kwehluka kakhulu ekwakhekeni nesiqu somuntu, kodwa ukubukeka kuyefana nokomuntu, unokubukeka komuntu ovamile, futhi uphila ukuphila komuntu ojwayelekile futhi labo abambonayo ngeke babone mehluko kumuntu ojwayelekile. Le ndlela yokubukeka evamile nobuntu obuvamile kwanele Kuye ukuze enze umsebenzi Wakhe wobunkulunkulu ebuntwini obuvamile. Inyama Yakhe imvumela ukuba enze umsebenzi Wakhe ebuntwini obuvamile, bese imsiza ukuthi enze umsebenzi Wakhe phakathi kwesintu, futhi ubuntu Bakhe obuvamile, phezu kwalokho, bumsiza ukuba enze umsebenzi wensindiso phakathi kwabantu. Nakuba ubuntu bakhe obujwayelekile bubangele ukudideka okukhulu kubantu, ukudideka okunjalo akuwuphazamisanga kakhulu umthelela ojwayelekile womsebenzi Wakhe kubantu. Ngamafuphi, umsebenzi wenyama Yakhe evamile umzuzisa kakhulu umuntu. Nakuba abantu abaningi bengabamukeli ubuntu Bakhe obuvamile, umsebenzi Wakhe usengathela, futhi le mithelela itholakala ngenxa yobuntu obuvamile. Kulokhu akunakungabaza. Ngomsebenzi Wakhe esesimweni somuntu, umuntu uzuza izinto eziphindwe kashumi noma kaninginingi kunemicabango ekhona phakathi kwabantu ngobuntu bakhe obejwayelekile, futhi yonke le micabango ekugcineni izogwinywa umsebenzi Wakhe. Futhi umthelela umsebenzi Wakhe osuwufezile, okusho ukuthi, ulwazi umuntu analo Ngaye, uyedlula kude imicabango yomuntu Ngaye. Akunakwenzeka ukuba uwubone ngeso lengqondo noma uwulinganise umsebenzi awenza esesimweni somuntu, ngoba inyama Yakhe ayifani neyanoma imuphi umuntu wenyama, nakuba ingxenye engaphandle ifana ncamashi, isiqu asifani. Inyama Yakhe yenza ibe miningi imicabango kubantu mayelana noNkulunkulu, kodwa inyama Yakhe ingenza umuntu athole ulwazi oluningi, futhi inganqoba noma imuphi umuntu onengxenye efanayo yangaphandle. Ngoba akayena nje umuntu kuphela, kodwa unguNkulunkulu onengxenye engaphandle yomuntu, futhi akekho ongazi imfihlakalo noma ongamqonda ngokugcwele. UNkulunkulu ongabonakali futhi ongathinteki uyathandwa futhi wemukelwa yibo bonke. Uma uNkulunkulu nje ewuMoya ongabonwa umuntu, kulula kumuntu ukuba akholwe kuNkulunkulu. Umuntu angayikhulula imicabango yakhe, angakhetha noma yisiphi isithombe asithandayo njengesithombe sikaNkulunkulu ukuze azijabulise futhi azenze athokoze. Ngale ndlela, abantu bangenza noma yini ethandwa kakhulu uNkulunkulu wabo nafisa ukuba bayenze, ngaphandle kokungabaza. Okukhulu nakakhulu, umuntu ukholwa ukuthi akekho oqotho nozinikele kuNkulunkulu okudlula yena, nokuthi bonke abanye bayizinja ezingabezizwe futhi abathembekile kuNkulunkulu. Kungashiwo ukuthi yilokho okufunwa yilabo abanezinkolelo ezingaqondakali kuNkulunkulu futhi ezisekelwe ezimfundisweni; abakufunayo konke kuthi akufane, kunomehluko nje omncane. Kumane kuwukuthi umfanekiso kaNkulunkulu ezingqondweni zabo uhlukile, kodwa isiqu sabo siyafana.

Umuntu akahlupheki ngokukholwa kwakhe kuNkulunkulu kholwaokungenakunaka futhi ukholwa kuNkulunkulu ngendlela ethandwa nguye. Leli elinye “lamalungelo nenkululeko yomuntu,” okungenamuntu ongagxambukela kulo, ngoba umuntu ukholwa kuNkulunkulu wakhe, hhayi kuNkulunkulu womunye; lokho kuyimpahla yakhe yedwa, futhi wonke umuntu unalo lolu hlobo lwempahla. Umuntu le mpahla uyibheka njengengcebo eyigugu, kodwa kuNkulunkulu ayikho into ephansi nengafaneleki eyedlula lokho ngoba alukho uphawu lokumelana noNkulunkulu olucace kunakule mpahla yomuntu yangasese. Kungenxa yomsebenzi kaNkulunkulu osesimweni somuntu owenza uNkulunkulu abe inyama enesakhiwo esithintekayo futhi oze abonwe futhi athintwe ngumuntu. Akawona uMoya ongenasimo, kodwa uyinyama engathinteka futhi ibonwe umuntu. Nokho, onkulunkulu abaningi abantu abakholwa kubo abanayo inyama futhi abanaso isimo. Ngale ndlela, uNkulunkulu osesimweni somuntu usephenduke isitha sabantu abaningi abakholwa kuNkulunkulu, futhi labo abangeke balamukele iqiniso likaNkulunkulu osesimweni somuntu, nabo, ngokufanayo sebebe izitha zikaNkulunkulu. Umuntu unemicabango, hhayi nje ngenxa yendlela yakhe yokucabanga, noma ngenxa yokuhlubuka kwakhe, kodwa ngenxa yale mpahla yomuntu. Abantu bafa ngenxa yale mpahla yomuntu, futhi inguNkulunkulu ongaqondakali ongenakuthintwa, ongeke abonakale, futhi ongekho eqinisweni lokho okonakalisa ukuphila komuntu. Ukuphila komuntu akonakaliswa uNkulunkulu osesimweni somuntu, futhi akonakaliswa nangengozi uNkulunkulu osezulwini, kodwa nguNkulunkulu osemicabangweni yabantu. Okuwukuphela kwesizathu esenza uNkulunkulu osesimweni somuntu abe inyama, kungenxa yezidingo zomuntu owonakalisiwe. Kungenxa yezidingo zomuntu hhayi ezikaNkulunkulu, futhi konke anikela ngakho nokuhlupheka Kwakhe kungenxa yesintu, akukhona okwenzuzo kaNkulunkulu uqobo. Abukho ubuhle nobubi nemiklomelo kuNkulunkulu; akufanele avune isivuno sesikhathi esizayo, ngaphandle kwalokho ayevele ekweletwa khona. Konke akwenzayo nanikela ngakho ngenxa yesintu akakwenzeli ukuba athole imiklomelo emikhulu kodwa ukwenzela isintu kuphela. Nakuba umsebenzi kaNkulunkulu enyameni ubandakanya ubunzima obuningi obungacabangeki, imiphumela okugcina kuba nayo iyidlula kude leyo yomsebenzi owenziwa uMoya ngokuqondile. Umsebenzi wenyama unobunzima obukhulu, futhi inyama ayinakuba nesiqu esifana nesikaMoya; ngeke ikwazi ukuthwala izenzo ezifana nezoMoya, mancane kakhulu amathuba okuthi ibe negunya elifanayo nelikaMoya. Kodwa ingqikithi yomsebenzi wale nyama enganakekile iyedlula kude eyomsebenzi owenziwe uqondiswa uMoya, nale enyama uqobo iyimpendulo yazo zonke izidingo zomuntu. Kulabo abazosindiswa, umsebenzi kaMoya uphansi kakhulu kunowenyama: Umsebenzi kaMoya ukwazi ukuhlanganisa indawo yonke, zonke izindaba, imifula, amachibi, nezilwandle, kodwa umsebenzi wenyama uthela kahle kuwo wonke umuntu othintane nomuntu wenyama. Okungaphezu kwalokho, inyama kaNkulunkulu esesimweni esithintekayo umuntu angayiqonda futhi ayethembe kangcono, futhi ingajulisa ulwazi lomuntu ngoNkulunkulu, futhi ingashiya kumuntu ukuqonda okubanzi ngezenzo zangempela zikaNkulunkulu. Umsebenzi kaMoya umbozwe emfihlakalweni, kunzima ngomuntu ofayo ukuthi awuqonde, futhi kunzima nakakhulu kubo ukuthi bawubone, ngakho babambelela emicabangweni engasho lutho. Nokho, umsebenzi wenyama ujwayelekile, futhi usekelwe ezintweni ezingokoqobo, futhi uqukethe ukuhlakanipha okucebile, uyiqiniso elingabonakala ngisho nangeso lenyama lomuntu; umuntu angabubona ngokoqobo ubuhlakani bomsebenzi kaNkulunkulu, asikho isidingo sokuthi asebenzise kakhulu iso lakhe lengqondo. Lokhu ukunemba nokubaluleka kwangempela komsebenzi kaNkulunkulu enyameni. UMoya ungenza kuphela izinto ezingabonakali ngeso lomuntu futhi okunzima kuye ukuthi azibone ngeso lengqondo, isibonelo, ukukhanyiselwa uMoya, ukunyakaza kukaMoya, ukuqondiswa uMoya, kodwa ngokomuntu onengqondo, lokho akunikezi incazelo ecacile. Kuhlinzeka kuphela incazelo enyakazayo, noma ebanzi, futhi ngeke kukhiphe imiyalelo ngamazwi. Nokho, umsebenzi kaNkulunkulu osenyameni uhluke kakhulu: Unokuqondisa okucacile kwamazwi, unentando ecacile, futhi unemigomo ecacile efunakalayo. Ngakho akudingeki ukuthi umuntu acinge, noma asebenzise iso lakhe lengqondo noma aqagele. Lokhu ukukhanyiswa komsebenzi enyameni, nomehluko wakho omkhulu emsebenzini kaMoya. Umsebenzi kaMoya ulungele isilinganiso esithile kuphela, ngeke uthathe isikhundla somsebenzi wenyama. Umsebenzi wenyama unika umuntu imigomo enemba kakhulu futhi edingekayo nolwazi lwangempela, olunosizo kakhulu kunomsebenzi kaMoya. Umsebenzi oyigugu kakhulu kumuntu owonakele yilona onamazwi anembayo, imigomo ecacile, futhi ongabonakala noma uthinteke. Umsebenzi onengqondo kuphela nokuqondisa okufika ngesikhathi okufaneleka nokuthandwa ngumuntu, okudingwa abantu ovivinyweni lwabo, futhi umsebenzi kuphela wangempela ongasindisa umuntu ekukhohlakaleni nasesimweni sakhe esiphansi. Lokhu kungafezwa kuphela uNkulunkulu osesimweni somuntu; uNkulunkulu osesimweni somuntu kuphela ongasindisa umuntu enkohlakalweni nasesimweni sakhe esiphansi sakudala. Nakuba uMoya uyingqikithi yemvelo kaNkulunkulu, umsebenzi ofana nalo ungenziwa kuphela inyama Yakhe. Uma uMoya usebenze wodwa, umsebenzi Wakhe-ke ngeke usebenze ngokunomthelela—leli yiqiniso elimsulwa. Nakuba abantu abaningi sebephenduke izitha zikaNkulunkulu ngenxa yale nyama, lapho uNkulunkulu eqeda umsebenzi Wakhe, labo abamelene Naye ngeke bayeke kuphela ukuba izitha Zakhe, kodwa kuyokwenzeka okuphambene ngokuthi babe ofakazi Bakhe. Bayoba ofakazi abanqotshwe Nguye, ofakazi abafanelekayo Kuye futhi abangehlukaniseki Naye. Wenza ukuba umuntu azi ukubaluleka komsebenzi Wakhe kumuntu esenyameni yomuntu, futhi umuntu kufanele akwazi ukubaluleka kwale nyama enjongweni yokuba khona komuntu, azi indima Yakhe yangempela ekukhuleni kokuphila komuntu, futhi ngaphezu kwalokho, azi ukuthi le nyama iyoba umthombo ophilayo wokuphila umuntu angeke akwazi ukwahlukana nakho. Nakuba inyama kaNkulunkulu ikude kakhulu nokufana nomfanekiso nesikhundla sikaNkulunkulu, futhi kumuntu ibonakala ingafanelani nesikhundla Sakhe sangempela, le nyama, engasivezi ngempela isithombe esicacile sikaNkulunkulu, noma isiqu sangempela sikaNkulunkulu, ingenza umsebenzi uMoya kaNkulunkulu ongeke ukwazi ukuwenza ngokuqondile. Kunjalo ukubaluleka nomsebenzi wangempela wokuba sesimweni somuntu kukaNkulunkulu, futhi yilokhu kubaluleka nokuba nomsebenzi kwakho umuntu angakwazisi futhi angakuvumi. Nakuba bonke abantu bephakamisa uMoya kaNkulunkulu futhi bebukela phansi inyama kaNkulunkulu, kungakhathaleki ukuthi babuka kanjani futhi bacabangani, ukubaluleka kwangempela nokuba yigugu kwenyama kukudlula kude okoMoya. Empeleni, lokhu kumayelana nesintu esikhohlakele kuphela. Kuwo wonke umuntu ofuna iqiniso futhi olangazelela ukubonakala kukaNkulunkulu, umsebenzi kaMoya unganika kuphela ukunyakaziseka nesambulo, nomuzwa wokumangala ongachazeki futhi ongacabangeki, futhi nomuzwa wokuthi mkhulu, uphakeme, futhi uyaziseka, kodwa akufikeki kuwo futhi awutholakali nhlobo. Umuntu noMoya kaNkulunkulu bengabukelana kude kuphela, sengathi kunebanga elide phakathi kwabo, futhi abasoze bafana, sengathi umuntu noNkulunkulu bahlukaniswe umngcele ongabonakali. Eqinisweni, lokhu ukulutheka umuntu akunikwe uMoya, okubangelwa ukuthi umuntu noMoya abalona uhlobo olulodwa, futhi uMoya nomuntu abasoze baphila ndawonye emhlabeni owodwa, nokuthi uMoya awunalutho lomuntu. Ngakho umuntu akawudingi uMoya, ngoba uMoya awukwazi ukwenza ngokuqondile umsebenzi odingwa kakhulu umuntu. Umsebenzi wenyama unikeza umuntu imigomo yangempela angayilandela, amazwi acacile, nomuzwa wokuthi ungokoqobo futhi ujwayelekile, uthobekile futhi uvamile. Nakuba umuntu angase amesabe, kubantu abaningi kulula ukuzwana naye: Umuntu angabubona ubuso Bakhe, ezwe izwi Lakhe, futhi akadingeki ukumbukela kude. Le nyama izwakala kusondeleka kuyo, ayikude, akulukhuni ukuyiqonda, kodwa iyabonakala futhi iyathinteka, ngoba le nyama isemhlabeni owodwa nomuntu.

Kubo bonke labo abaphila enyameni, ukuguqula isimo sabo kudinga ukuthi babe nemigomo yokulandelwa, futhi ukwazi uNkulunkulu kudinga ukuba ukufakaza ngezenzo Zakhe zangempela nobuso Bakhe bangempela. Kokubili lokhu kungafezwa ngenyama kaNkulunkulu osesimweni somuntu kuphela, futhi kokubili kungafezwa kuphela ngenyama evamile nengokoqobo. Yingakho ukuba sesimweni somuntu kudingekile, futhi yikho okwenza adingwe yiso sonke isintu esikhohlakele. Njengoba abantu kudingeka ukuthi bazi uNkulunkulu, izithombe zoNkulunkulu abangaqondakali futhi abanamandla angaphezu kwemvelo kumele zixoshwe ezinhliziyweni zabo, futhi njengoba kudingeka ukuba balahle isimo sabo esikhohlakele, kumele bazi kuqala isimo sabo esikhohlakele. Uma umuntu enza kuphela umsebenzi ngenjongo yokuxosha izithombe zoNkulunkulu abangaqondakali ezinhliziyweni zabantu, ngeke-ke aphumele ukufeza umphumela ocacile. Izithombe zoNkulunkulu abangaqondakali abasezinhliziyweni zabantu azinakwembulwa, zisuswe noma zixoshwe ngokuphelele ngamazwi kuphela. Ngokwenza kanjalo, ekugcineni kuyoba yinto engenakwenzeka ukukhipha lezi zinto ezijulile kubantu. Ukushintshanisa lezi zinto ezingacacile futhi ezinamandla angaphezu kwemvelo noNkulunkulu ongokoqobo kuphela nesithombe sangempela sikaNkulunkulu, ukwenza abantu ukuba bazazi kancane kancane, okungafeza umphumela ofanele. Umuntu uyabona ukuthi uNkulunkulu ayemfuna ngezinye izikhathi ezedlule akaqondakali futhi unamandla angaphezu kwavamile. Into engazuza lokhu akukhona ukuhola okuqondile kukaMoya, ingasaphathwa eyezimfundiso zomuntu, kodwa uNkulunkulu osesimweni somuntu. Imicabango yomuntu isala ngemuva lapho uNkulunkulu osesimweni somuntu esenza umsebenzi Wakhe, ngoba ukuvama nokuba ngokoqobo kukaNkulunkulu osesimweni somuntu kungqubuzana nonkulunkulu abangaqondakali nabanamandla angaphezu kwavamile abasezingqondweni zabantu. Umcabango oyiwona womuntu ungembulwa kuphela ngokuthi uqhathaniswe noNkulunkulu osesimweni somuntu. Ngaphandle kokumqhathanisa noNkulunkulu osesimweni somuntu, imicabango yomuntu ayisobe yembulwa; ngamanye amazwi, ngaphandle kokuqhathanisa, ukuba ngokoqobo kwezinto ezingaqondakali akusobe kwembulwa. Akekho okwazi ukusebenzisa amazwi ukuze enze lo msebenzi, futhi akekho okwazi ukucacisa lo msebenzi esebenzisa amazwi. NguNkulunkulu kuphela ongenza umsebenzi Wakhe, futhi akekho omunye ongenza lo msebenzi esikhundleni Sakhe. Akunandaba ukuthi ulimi olukhulunywa umuntu lucebe kangakanani, ngeke akwazi ukuveza ukuba ngokoqobo nokuvama kukaNkulunkulu. Umuntu uNkulunkulu angamazi kangcono, futhi ambone ngokucacile, uma uNkulunkulu esebenza Yena mathupha phakathi kwabantu futhi aveze indlela abukeka ngayo nesiqu Sakhe. Lokhu ngeke kufezwe yinoma imuphi umuntu wenyama. Empeleni, uMoya kaNkulunkulu nawo awukwazi ukufeza lokhu. UNkulunkulu angasindisa isintu esonakele ethonyeni likaSathane, kodwa lo msebenzi ngeke ufeze ngokuqondile uMoya kaNkulunkulu; kunalokho ungafezwa kuphela inyama enoMoya kaNkulunkulu, inyama kaNkulunkulu osesimweni somuntu. Le nyama ingumuntu futhi inguNkulunkulu, inyama enobuntu obuvamile futhi uNkulunkulu ayinike wonke amandla aphezulu. Ngakho, ngisho noma le nyama ingewona uMoya kaNkulunkulu, futhi yehluka kakhulu eMoyeni, isenguNkulunkulu osesimweni somuntu uqobo osindisa isintu, owuMoya futhi oyinyama. Akunandaba ukuthi ubizwa ngani, ekugcineni usenguNkulunkulu osindisa isintu. Ngoba uMoya kaNkulunkulu awubonakali enyameni, futhi umsebenzi wenyama uphinde ube umsebenzi kaMoya kaNkulunkulu; umehluko kumane kube ukuthi lo msebenzi awenziwa kusetshenziswa isiqu sikaMoya, kodwa kusuke kusetshenziswa isiqu senyama. Umsebenzi odinga ukwenziwa uMoya ngokuqondile awumdingi uNkulunkulu osesimweni somuntu, futhi umsebenzi owenziwe inyama ngeke uqondiswe uMoya, kodwa ungenziwa kuphela uNkulunkulu osesimweni somuntu. Yilokhu okudingekayo kulo msebenzi, futhi nokudingwa yisintu esikhohlakele. Ezigabeni ezintathu zomsebenzi kaNkulunkulu, sisodwa isigaba esenziwa siqondiswa uMoya, futhi ezinye izigaba ezimbili zaziqondiswa uNkulunkulu osesimweni somuntu, zingaqondiswa uMoya ngokuqondile. Umsebenzi weNkathi Yomthetho owenziwa uMoya wawungabandakanyi ukushintsha isimo esikhohlakele somuntu, futhi awuzange udinge noma yiluphi ulwazi lomuntu ngoNkulunkulu. Umsebenzi wenyama kaNkulunkulu eNkathini Yomusa naseNkathini Yombuso, uhlanganisa isimo somuntu esikhohlakele nolwazi lwakhe ngoNkulunkulu, futhi uyingxenye ebalulekile nebucayi yomsebenzi wensindiso. Ngakho, isintu esikhohlakele siyidinga kakhulu insindiso kaNkulunkulu osesimweni somuntu, futhi siwudinga kakhulu umsebenzi oqondile kaNkulunkulu osesimweni somuntu. Isintu sidinga ukuba uNkulunkulu osesimweni somuntu aseluse, aseseke, asiphuzise, asondle, asahlulele futhi asijezise, futhi siwudinga kakhulu umusa nokutakulwa uNkulunkulu osesimweni somuntu. UNkulunkulu wenyama kuphela, ongaba ithemba lomuntu, umelusi womuntu, nosizo lwamanje lomuntu, futhi konke lokhu kuyisidingo sikaNkulunkulu osesimweni somuntu namuhla nasezikhathini ezedlule.

Umuntu wonakaliswe uSathane, futhi uyisidalwa sikaNkulunkulu esiphakeme kunezinye, ngakho umuntu udinga ukusindiswa uNkulunkulu. Injongo yokusindisa kukaNkulunkulu ngumuntu, hhayi uSathane, futhi into okufanele isindiswe inyama yomuntu kanye nomphefumulo wakhe, hhayi udeveli. USathane uyena uNkulunkulu ahlose ukumbhubhisa, umuntu uyinjongo yensindiso kaNkulunkulu, futhi inyama yomuntu yonakaliswe uSathane, ngakho okusindiswa kuqala kufanele kube inyama yomuntu. Inyama yomuntu yonakaliswe kakhulu, futhi ibe yinto emelene noNkulunkulu, emelana ngisho ngokusobala noNkulunkulu futhi ize iphike ubukhona bukaNkulunkulu. Le nyama eyonakele ayinakulawuleka, futhi ayikho into okunzima ukubhekana nayo noma ukuyiguqula ukwedlula isimo esonakele senyama. USathane ufike aphazamise inyama yomuntu, futhi asebenzise inyama yomuntu ukuze aphazamise umsebenzi kaNkulunkulu kanye nohlelo lukaNkulunkulu, ngaleyo ndlela umuntu agcine esephenduke uSathane, kanye nesitha sikaNkulunkulu. Ukuze umuntu asindiswe, kumele aqale anqotshwe. Kungenxa yalokhu ukuthi uNkulunkulu amukele inselelo bese eba senyameni ukuze enze umsebenzi ahlose ukuwenza futhi alwe impi noSathane. Injongo Yakhe ukusindiswa kwesintu, esonakalisiwe, nokunqotshwa nokubhjiswa kukaSathane, ohlubuka Kuye. Unqoba uSathane ngomsebenzi Wakhe wokunqoba umuntu, abe esindisa isintu esonakele ngaso leso sikhathi. Ngalokho, kuwumsebenzi ofeza izinhloso ezimbili kanyekanye. Usebenza enyameni, akhulume enyameni, futhi enze wonke umsebenzi enyameni ukuze axhumane kangcono nomuntu futhi amnqobe kangcono umuntu. Isikhathi sokugcina uNkulunkulu aba kuso yinyama, umsebenzi Wakhe wezinsuku zokugcina uyophothulwa enyameni. Uyohlukanisa bonke abantu ngokwezinhlobo zabo, asonge wonke lo msebenzi wokuphatha, futhi aqede wonke umsebenzi Wakhe enyameni. Ngemva kokuphela kwawo wonke lo msebenzi Wakhe wasemhlabeni, uyoba ngumnqobi ngokuphelele. Esebenza enyameni, uNkulunkulu uyobe esesinqobe ngokuphelele isintu, futhi esesizuzile isintu. Ingabe lokho akusho yini ukuthi wonke umsebenzi kaNkulunkulu wokuphatha uyobe usufike ekugcineni? Lapho uNkulunkulu ephothula umsebenzi Wakhe wokuphatha enyameni, njengoba ehlule uSathane futhi wamnqoba, uSathane ngeke esaba nalo elinye ithuba lokonakalisa isintu. Umsebenzi kaNkulunkulu wokuqala esesimweni somuntu kwakuwukuhlengwa nokuthethelelwa kwezono zomuntu. Manje sekuwumsebenzi wokunqoba nokuzuza isintu ngokugcwele, ukuze uSathane engabe esaba nayo enye indlela yokwenza umsebenzi wakhe, futhi uyobe esehlulwe ngokuphelele, uNkulunkulu uyobe esenqobe ngokuphelele. Lona umsebenzi wenyama, futhi umsebenzi owenziwe uNkulunkulu uqobo. Umsebenzi wokuqala wezigaba ezintathu zomsebenzi kaNkulunkulu wenziwa uMoya, hhayi inyama. Umsebenzi wokugcina wezigaba ezintathu zomsebenzi kaNkulunkulu, wona wenziwa uNkulunkulu osesimweni somuntu, awenziwa uMoya ngokuqondile. Umsebenzi wokuhlenga wesigaba esiphakathi nawo wenziwa inyama kaNkulunkulu. Kuwoi wonke umsebenzi wokuphatha, umsebenzi obaluleke kakhulu umsebenzi wokusindisa abantu ethonyeni likaSathane. Umsebenzi ophambili ukunqotshwa okuphelele komuntu okhohlakele, ngaleyo ndlela kubuyiselwe esimweni esiyiso ukuhlonipha kwasekuqaleni uNkulunkulu enhliziyweni yomuntu onqotshiwe, futhi avunyelwe ukuba aphile ukuphila okujwayelekile, okuwukuthi, ukuphila okujwayelekile kwesidalwa sikaNkulunkulu. Lo msebenzi ubucayi futhi uwumgogodla womsebenzi wokuphatha. Ezigabeni ezintathu zomsebenzi kaNkulunkulu wensindiso, isigaba sokuqala somsebenzi weNkathi Yomthetho sasikude nomongo womsebenzi wokuphatha; sasinenswebu encane yomsebenzi wokusindisa, futhi sasingesona isiqalo somsebenzi kaNkulunkulu wokusindisa umuntu ekubusweni uSathane. Isigaba sokuqala somsebenzi senziwa uMoya ngokuqondile, ngenxa yokuthi ngaphansi komthetho, umuntu wayazi kuphela ukunamathela emthethweni, wayengenalo iqiniso elengeziwe, futhi ngenxa yokuthi umsebenzi weNkathi Yomthetho kwakwethukela uhlanganisa izinguquko esimweni somuntu, kuncane kakhulu okwakubandakanyekile emsebenzini wokusindisa umuntu ekubusweni uSathane. Ngakho uMoya kaNkulunkulu waqeda lesi sigaba esiphakeme somsebenzi esasingahlanganisi isimo esikhohlakele somuntu. Lesi sigaba somsebenzi sazala ubuhlobo emsebenzini owumgogodla wokuqondisa, futhi asihlanganisi lutho olutheni emsebenzini osemthethweni wensindiso, futhi awudingi ukuba uNkulunkulu abe inyama ukuze enze umsebenzi Wakhe. Umsebenzi owenziwa uMoya awukho obala, futhi awuqondakali, uphinde wesabeke ngokujulile futhi umuntu akakwazi ukusondela kuwo; kunzima ngoMoya ukuba uqondise umsebenzi wensindiso, nokunikeza umuntu ukuphila ngokuqondile. Okufaneleka kakhulu ngomuntu ukuba aguqule umsebenzi kaMoya uvumelane naye, okusho ukuthi, lokho okufaneleka kumuntu ukuthiuNkulunkulu abe umuntu ojwayelekile, ovamile ukuze enze umsebenzi Wakhe. Lokhu kudinga uNkulunkulu osesimweni somuntu ozokwenza umsebenzi kaMoya, futhi kumuntu ayikho indlela efanelekayo yomsebenzi kaNkulunkulu. Phakathi kwalezi zigaba ezintathu, izigaba ezimbili zenziwa inyama, futhi lezi zigaba ezimbili ziwumgogodla womsebenzi kaNkulunkulu wokuqondisa. Ababili abasamuntu bayaphelelisana. Isigaba sokuqala sikaNkulunkulu osesimweni somuntu sabeka isisekelo sesigaba sesibili, futhi kungashiwo ukuthi oNkulunkulu ababili abasamuntu bayaphelelisana, futhi bayavumelana. Lezi zigaba ezimbili zomsebenzi kaNkulunkulu zenziwa uNkulunkulu ngomzimba Wakhe wenyama ngoba zibaluleke kakhulu emsebenzini kaNkulunkulu wokuphatha. Kungacishe kushiwo ukuthi, ngaphandle komsebenzi woNkulunkulu ababili abasamuntu, wonke umsebenzi kaNkulunkulu wokuphatha ubuyoma nse futhi umsebenzi wokusindisa isintu uyoba izinkulumo nje ezingasho lutho. Ukubaluleka nokungabaluleki kwalo msebenzi kuncike ezidingweni zabantu, nokuthi sikhohlakele ngezinga elingakanani isintu, nesimo sokungalaleli kukaSathane nokuphazamisa kwaso umsebenzi. Lowo ofanele owulungele umsebenzi uphakanyiswe ngokwesimo somsebenzi owenziwa yisisebenzi, nokubaluleka komsebenzi. Uma kuziwa ekubalulekeni kwalo msebenzi, ekutheni iyiphi indlela okufanele isetshenziswe—umsebenzi owenziwa ngokuqondile uMoya kaNkulunkulu, noma owenziwa uNkulunkulu osesimweni somuntu, noma owenziwa umuntu—umsebenzi oyoqedwa kuqala owenziwa umuntu, futhi, ngenxa yohlobo lomsebenzi, kanye nomsebenzi kaMoya okanye nomsebenzi wenyama, ekugcineni kuyonqunywa ukuthi umsebenzi owenziwa inyama umzuzisa kangcono yini umuntu kunomsebenzi owenziwa uMoya, futhi unezinzuzo eziningi. Lona umcabango uNkulunkulu ngaleso sikhathi anquma ngawo ukuthi umsebenzi wenziwa uMoya noma inyama. Kunokubaluleka nezisekelo ezisesigabeni ngasinye somsebenzi. Aziyona nje imicabango engasekelwe ndawo, futhi azenziwa nje ngokungalandeli mgomo; kunokuhlakanipha okuthile kuzo. Linjalo iqiniso elisemva kwawo wonke umsebenzi kaNkulunkulu. Ngokukhethekile, kunohlelo oluthe xaxa lukaNkulunkulu emsebenzini onjalo njengoba uNkulunkulu osesimweni somuntu esebenza mathupha Phakathi kwabantu. Ngakho, ukuhlakanipha kukaNkulunkulu, nobuyena bonke kuvezwe kuzo zonke izenzo Zakhe, ukucabanga, umqondo ekusebenzeni; lokhu kungubunjalo bukaNkulunkulu obuphathekayo futhi obinohlelo. Le micabango nemicabango ecashile inzima kakhulu ukuba umuntu ayicabange, futhi kunzima kumuntu ukuba ayikholwe, ngaphezu kwalokho, kunzima ukuthi umuntu ayazi. Umsebenzi owenziwe umuntu ungowemigomo evamile, ngokomuntu, okwenelisa kakhulu. Kodwa uma uqhathaniswa nomsebenzi kaNkulunkulu, kuba nomehluko omkhulu; nakuba izenzo zikaNkulunkulu zinkulu futhi umsebenzi kaNkulunkulu usezingeni elikhulu, emva kwawo kunezinhlelo namalungiselelo okuncanyana nokuqonde ngqo umuntu angenakukucabanga. Zonke izigaba zomsebenzi womuntu azisekelwe emgomeni kuphela, kodwa futhi ziphethe izinto eziningi ezingeke zikhulumeke ngolimi lwabantu, futhi lezi izinto ezingabonakali emehlweni omuntu. Kungakhathaleki ukuthi umsebenzi kaMoya noma kaNkulunkulu osesimweni somuntu, ngamunye uqukethe izinhlelo zomsebenzi Wakhe. Akasebenzi ngokungenasisekelo, futhi akenzi umsebenzi ongabalulekile. Lapho uMoya usebenza ngokuqondile kusuke kungenxa yemigomo Yakhe, futhi lapho eba umuntu (okungukuthi, lapho eguqula ingxenye Yakhe yangaphandle) ukuze asebenze, kusuke kungokwenjongo Yakhe kakhulu. Yini enye engamenza aguqule isiqu Sakhe kalula nje? Yini enye engamenza abe ngumuntu obhekwa njengophansi futhi ohlushwayo?

Umsebenzi Wakhe enyameni yiwona obaluleke kakhulu, okuyiwona okuvame ukubhekiswa kuwo uma kukhulunywa ngomsebenzi, futhi Lowo oyosonga lo msebenzi uNkulunkulu osesimweni somuntu, hhayi uMoya. Abanye bakholwa ukuthi ngezinye izikhathi uNkulunkulu angeza emhlabeni ukuze abonakale kumuntu, lapho eyokwahlulela isintu mathupha, avivinye umuntu ngamunye kungasali muntu. Labo abacabanga kanjalo abasazi lesi sigaba sikaNkulunkulu osesimweni somuntu. UNkulunkulu akahluleli umuntu ngamunye, futhi akavivinyi umuntu ngamunye; ukwenza lokho bekungeke kube umsebenzi wokwahlulela. Ingabe ayifani inkohlakalo yaso sonke isintu? Ingabe ayifani yonke ingqikithi yomuntu? Okwahlulelwayo isiqu sesintu esikhohlakele, isiqu somuntu esonakaliswe uSathane, nazo zonke izono zomuntu. UNkulunkulu akehluleli amaphutha amancane nangabalulekile omuntu. Umsebenzi wokwahlulela kukhona okumelayo, awenziwa ngenxa yomuntu othile kuphela. Kunalokho, uwumsebenzi okwahlulelwa kuwo iqembu labantu ukuze kwahlulelwe sonke isintu. Ngokwenza Kwakhe lo msebenzi mathupha kulo lonke iqembu labantu, uNkulunkulu osenyameni usebenzisa umsebenzi Wakhe ukumela umsebenzi waso sonke isintu, ngemva kwawo oya ngokuya wanda. Nomsebenzi wokwahlulela unjalo. UNkulunkulu akahluleli uhlobo oluthile lomuntu noma iqembu elithile labantu, kodwa wahlulela abangalungile kuso sonke isintu—ukumelana noNkulunkulu kwabantu, ngokwesibonelo, noma ukungamhloniphi, noma ukuphazamiseka komsebenzi kaNkulunkulu, njalo njalo. Okwahlulelwayo yingqikithi yokumelana kwesintu noNkulunkulu futhi lo msebenzi ungumsebenzi wokunqoba ngezinsuku zokugcina. Umsebenzi nezwi likaNkulunkulu osesimweni somuntu okubonwa umuntu kuwumsebenzi wakwahlulela ongaphambi kwesihlalo esimhlophe sobukhosi phakathi nezinsuku zokugcina, izinto ezacatshangwa umuntu esikhathini esedlule. Umsebenzi owenziwa uNkulunkulu osesimweni somuntu uwukwahlulela ngqo okungaphambi kwesihlalo esimhlophe sobukhosi. UNkulunkulu osesimweni somuntu wanamuhla unguNkulunkulu owahlulela sonke isintu ezinsukwini zokugcina. Le nyama nomsebenzi Wakhe, nezwi kanye naso sonke isimo Sakhe, konke kungokwakhe. Nakuba umthamo womsebenzi wakho unomkhawulo, futhi ungabandakanyi indawo yonke ngokuqondile, ingqikithi yomsebenzi wokwahlulela iwukwahlulelwa ngokuqondile kwaso sonke isintu— hhayi ngenxa yabantu abakhethiweyo baseChina kuphela, noma ngenxa yabantu abambalwa. Ngesikhathi somsebenzi kaNkulunkulu enyameni, nakuba umthamo womsebenzi ungabandakanyi indawo yonke, umela umsebenzi wendawo yonke, futhi ngemva kokuqeda umsebenzi osemthamweni wenyama Yakhe, lo msebenzi uyowusabalalisela ngokushesha endaweni yonke, ngendlela efanayo nalena ivangeli likaJesu elasabalala ngayo endaweni yonke ngemva kokuvuka nokunyukela ezulwini Kwakhe. Kungakhathaleki ukuthi kungumsebenzi kaMoya noma wenyama, kuwumsebenzi ofezwa ngaphansi komthamo othile, kodwa omela umsebenzi wayo yonke indawo. Ngezinsuku zokugcina, uNkulunkulu ubonakala enza umsebenzi Wakhe esebenzisa ukubonakala Kwakhe okusamuntu, futhi uNkulunkulu osesimweni somuntu uyena owahlulela abantu esesihlalweni esimhlophe sobukhosi. Kungakhathaleki ukuthi unguNkulunkulu kaMoya noma wenyama, lowo owenza umsebenzi wokwahlulela unguNkulunkulu owahlulela isintu ngezinsuku zokugcina. Lokhu kuchazwa ngokusekelwa emsebenzini Wakhe, akuchazwa ngendlela abukeka ngayo ngaphandle noma kwezinye izinto eziningi. Nakuba umuntu enemicabango yakhe ngala mazwi, akekho ongaphikisana nokwahlulela kukaNkulunkulu osesimweni somuntu nokunqotshwa kwaso sonke isintu. Kungakhathaleki ukuthi umuntu ucabangani ngakho, amaqiniso ayohlale engamaqiniso. Akekho ongathi “Umsebenzi wenziwa uNkulunkulu, kodwa inyama ayiyena uNkulunkulu.” Umbhedo lowo, ngoba lo msebenzi awunakwenziwa muntu ngaphandle kukaNkulunkulu osesimweni somuntu. Njengoba lo msebenzi usufeziwe, kulandelwa lo msebenzi, umsebenzi wokwahlulela ngeke usenziwa okwesibili; uNkulunkulu esesimweni somuntu okwesibili usewusonge wonke umsebenzi wokuphatha, kufanele kube nesigaba sesine somsebenzi kaNkulunkulu. Ngoba lowo owahlulelwayo ngumuntu, umuntu wenyama owonakalisiwe, hhayi umoya kaSathane owahlulelwa ngokuqondile, umsebenzi wokwahlulela awenziwa ezweni likaMoya kodwa phakathi kwabantu. Akekho ofaneleka ukwedlula uNkulunkulu osesimweni somuntu ukwenza umsebenzi wokwahlulela inyama yomuntu ekhohlakele. Ukuba ukwahlulela kwakwenziwa ngokuqondile uMoya kaNkulunkulu, ngabe-ke konke kulungile. Ngaphezu kwalokho, lowo msebenzi ubuyobe ulukhuni ukuthi umuntu awemukele, ngoba uMoya awukwazi ukubhekana ubuso nobuso nomuntu, futhi ngenxa yalokhu, imiphumela ngeke isheshe ivele, futhi umuntu ngeke akwazi ukubona ukungacasuleki kwesimo sikaNkulunkulu ngokucacile. USathane anganqotshwa ngokuphelele kuphela uma uNkulunkulu osesimweni somuntu ahlulela ukonakala kwesintu. Ngokufana nomuntu onobuntu obuvamile, uNkulunkulu osenyameni angehlulela ngokuqondile ukungalungi komuntu; lokhu kuwuphawu lobungcwele Bakhe bemvelo, nolokungajwayeleki Kwakhe. UNkulunkulu kuphela ofanelekayo, futhi osesikhundleni sokwahlulela umuntu, ngoba uneqiniso nokulunga, ngakho angakwazi ukwahlulela umuntu. Labo abangenalo iqiniso nokulunga abakufanele ukwahlulela abanye. Ukuba lo msebenzi wawenziwa uMoya kaNkunkulu, bekungeke kube ukunqoba phezu kukaSathane. UMoya ungaphezulu kakhulu kwezidalwa ezifayo, futhi uMoya kaNkulunkulu ngendalo ungcwele, uyayinqoba inyama. Ukuba uMoya wenza lo msebenzi ngokuqondile, ubengeke akwazi ukwahlulela konke ukungalaleli komuntu, futhi ubengeke akwazi ukwambula konke ukungalungi komuntu. Ngoba umsebenzi wokwahlulela wenziwa futhi ngemicabango yomuntu ngoNkulunkulu, futhi umuntu akaze abe nemicabango yoMoya, futhi uMoya akakwazi kangcono ukwambula ukungalungi komuntu kube lukhuni ngokwengeziwe ukuveza kangcono ukungalungi okunjalo. UNkulunkulu osesimweni somuntu uyisitha sabo bonke labo abangamazi. Ekwahluleleni imicabango yabantu nalabo abamelene Naye, uveza konke ukungalaleli kwesintu. Imiphumela yomsebenzi Wakhe enyameni ibonakala ngokucacile kuneyomsebenzi kaMoya. Ngakho ukwahlulelwa kwaso sonke isintu akwenziwa uMoya ngokuqondile, kodwa kuwumsebenzi kaNkulunkulu osesimweni somuntu. UNkulunkulu osenyameni angabonwa noma athintwe umuntu, futhi angamnqoba ngokuphelele umuntu. Ebudlelwaneni bakhe noNkulunkulu osesimweni somuntu, umuntu uqhubeka esuka ekuphikiseni aye ekulaleleni, ekushushiseni aye ekwamukeleni, ekucabangeni aye olwazni, ekwaleni aye othandweni. Lena imiphumela yomsebenzi kaNkulunkulu osesimweni somuntu. Umuntu usindiswa kuphela ngenxa yokuvuma ukwahlulelwa, bese eya ngokuya azi uNkulunkulu ngamazwi omlomo Wakhe, anqotshwe Nguye ekumelaneni Naye, futhi athole ukuphila kuye ngokwamukela kwakhe isijeziso. Wonke lo msebenzi umsebenzi kaNkulunkulu osenyameni, hhayi umsebenzi kaNkulunkulu onesiqu sikaMoya. Umsebenzi owenziwe uNkulunkulu osesimweni somuntu umsebenzi omkhulu kakhulu, okuwumsebenzi obanzi kakhulu, futhi ingxenye ebaluleke kakhulu ezigabeni ezintathu zomsebenzi kaNkulunkulu yizigaba ezimbili zomsebenzi kaNkulunkulu esesimweni somuntu. Inkohlakalo enkulu yomuntu iyisithiyo esikhulu emsebenzini kaNkulunkulu osesimweni somuntu. Ikakhulu, umsebenzi owenziwa kubantu bezinsuku zokugcina unzima kakhulu, nesimo sinonya, nezinga lomuntu ngamunye liphansi. Kodwa ekupheleni kwalo msebenzi, usazofeza umphumela wawo, ngaphandle kwezici ezimbi; lona ngumthelela womsebenzi wenyama, futhi lo mthelela ukwenza uvume ngokwengezekile kunomsebenzi kaMoya. Izigaba ezintathu zomsebenzi kaNkulunkulu kufanele zisongwe enyameni, futhi ziphothulwe uNkulunkulu osesimweni somuntu. Umsebenzi obaluleke kakhulu futhi obucayi kakhulu yilona owenziwa enyameni, futhi insindiso yabantu kufanele ivele kuNkulunkulu osesimweni somuntu. Ngisho noma sonke isintu besicabanga ukuthi uNkulunkulu osesimweni somuntu akahlobene nomuntu, eqinisweni le nyama ithintene nokuphila kwaso sonke isintu.

Sonke isigaba somsebenzi kaNkulunkulu senzelwe sonke isintu, futhi siqondiswe kuso sonke isintu. Ngisho noma kungumsebenzi Wakhe enyameni, usaqondiswe kuso sonke isintu; unguNkulunkulu waso sonke isintu, futhi unguNkulunkulu wakho konke okudaliwe nokungadaliwe. Nakuba umsebenzi Wakhe enyameni unomthamo onomkhawulo, futhi nomgomo walo msebenzi nawo unomkhawulo, isikhathi ngasinye lapho eba inyama khona ukuze enze umsebenzi Wakhe, ukhetha injongo yomsebenzi wakhe enokumela okuphakeme; akakhethi nje ukusebenza neqembu labantu abangavelele, kunalokho ukhetha ukusebenza neqembu elikwaziyo ukuba abantu abamele umsebenzi Wakhe esenyameni. Leli qembu labantu likhethwe ngenxa yokuthi umthamo womsebenzi Wakhe unomkhawulo, futhi ulungiselelwe ngokukhethekile umsebenzi wenyama Yakhe. Ukukhetha kukaNkulunkulu lezi zinto emsebenzini Wakhe akuyona into engenasisekelo, kodwa ngokomgomo: Inhloso yomsebenzi kumele izuzise umsebenzi kaNkulunkulu osesimweni somuntu, futhi kumele imele sonke isintu. Ngokwesibonelo, amaJuda ayekwazi ukumela sonke isintu ngokwamukela ukuhlengwa nguJesu, futhi amaShayina ayakwazi ukumela sonke isintu ngokwamukela ukunqoba kukaNkulunkulu osesimweni somuntu. Kunesisekelo sokumela kwamaJuda sonke isintu, futhi kunesisekelo sokumela kwamaShayina sonke isintu ngokwamukela ukunqoba kukaNkulunkulu osesimweni somuntu. Akukho okwembula ukubaluleka kokuhlengwa ukwedlula umsebenzi wokuhlenga owenziwa phakathi kwamaJuda, futhi akukho okwembula ukuphelela nempumelelo komsebenzi wokunqoba ngokungaphezulu komsebenzi wokunqobaphakathi kwamaShayina. Umsebenzi nezwi likaNkulunkulu osesimweni somuntu kubonakala kuphela kubhekiswe eqenjini elincane labantu, kodwa eqinisweni, umsebenzi Wakhe phakathi kwaleli qembu elincane labantu ungowendawo yonke, futhi izwi Lakhe libhekiswe kuso sonke isintu. Ngemva kokuphela komsebenzi wakhe enyameni, labo abamlandelayo bayoqala ukusakaza umsebenzi awenzile phakathi kwabo. Into engcono kakhulu ngomsebenzi Wakhe enyameni ukuthi angashiyela isintu amazwi anembayo nentando Yakhe eqondile kulabo abamlalelayo, ukuze ngemva kwalokho abalandeli Bakhe badlulise ngokunembayo wonke umsebenzi Wakhe wenyama nentando Yakhe kuso sonke isintu kulabo abayemukelayo le ndlela. Umsebenzi kaNkulunkulu wasenyameni kuphela phakathi kwabantu ofeza iqiniso lobukhona nokuhlala phakathi kwabantu kukaNkulunkulu. Yilo msebenzi kuphela ogcwalisa isifiso somuntu sokubona ubuso bukaNkulunkulu, ofakaza ngomsebenzi kaNkulunkulu, futhi uzwe izwi loqobo likaNkulunkulu. UNkulunkulu osesimweni somuntu uqeda inkathi lapho isintu sabona kuphela umhlane kaJehova, bese uqeda nenkolo yesintu kuNkulunkulu ongaqondakali. Ikakhulu, umsebenzi kaNkulunkulu wokugcina osesimweni somuntu uletha sonke isintu enkathini enokwangempela, enobuqobo, futhi ejabulisayo. Akagcini nje ngokuphothula inkathi yomthetho nemfundiso; okubaluleke nakakhulu, wembula esintwini uNkulunkulu ongowempela, ojwayelekile, olungile futhi ongcwele ovula umsebenzi wohlelo lokuphatha, aveze izimfihlakalo nesiphetho sesintu, owadala isintu futhi oqeda umsebenzi wokuphatha futhi obezifihlile izinkulungwane zeminyaka. Uletha inkathi yezinto ezingaqondakali ekupheleni, uphothula inkathi isintu esifisa ngayo ukubona ubuso bukaNkulunkulu kodwa singakwazi, uqeda inkathi isintu esikhonza ngayo uSathane, futhi aholele sonke isintu enkathini entsha. Konke lokhu kuwumphumela womsebenzi kaNkulunkulu enyameni esikhundleni sikaMoya kaNkulunkulu. Lapho uNkulunkulu esebenza enyameni Yakhe, labo abamlandelayo abasagcini nje ngokufuna nokuphumputha lezo zinto ezibonakala zikhona nezibonakala zingekho futhi bayayeka ukuqagela intando kaNkulunkulu ongaqondakali. Lapho uNkulunkulu esakaza umsebenzi Wakhe esenyameni, labo abamlandelayo kufanele badlulisele umsebenzi awenze esenyameni kuzo zonke izinkolo namahlelo, futhi bazokhuluma wonke amazwi Akhe ezindlebeni zaso sonke isintu. Konke okulalelwe yilabo abezwe ivangeli Lakhe kufanele kube amaqiniso omsebenzi Wakhe, kufanele kube yizinto umuntu azibonile futhi wazizwela zona, kufanele kube amaqiniso hhayi inzwabethi. La maqiniso awubufakazi asabalalisa ngabo umsebenzi Wakhe, futhi angamathuluzi awasebenzisayo ekusakazeni umsebenzi. Ngaphandle kokuba khona kwamaqiniso, ivangeli Lakhe lalingeke lisabalale kuwo wonke amazwe nakuzo zonke izindawo; wayengeke akwazi ukunqoba indawo yonke, wayeyogcina ngokukucabanga engqondweni. Umuntu akakwazi ukuthinta umoya futhi akawuboni, futhi umsebenzi wenyama awukwazi ukushiya ubufakazi noma amaqiniso ngomsebenzi kaNkulunkulu kumuntu. Umuntu akasoze abone ubuso bangempela bukaNkulunkulu, futhi uyohlala ekholwa kuNkulunkulu ongaqondakali ongekho. Umuntu akasoze abone ubuso bangempela bukaNkulunkulu, futhi ngeke ezwe amazwi uNkulunkulu awakhulume mathupha. Imicabango yomuntu, vele, iyize, ayinakungena esikhundleni sobuso bukaNkulunkulu bangempela; isimo sikaNkulunkulu semvelo, nomsebenzi Wakhe uqobo ngeke umelwe umuntu. UNkulunkulu ongabonakali osezulwini nomsebenzi Wakhe kungalethwa emhlabeni uNkulunkulu osesimweni somuntu kuphela ozenzela mathupha umsebenzi Wakhe phakathi kwabantu. Lena indlela enhle kakhulu uNkulunkulu avela ngayo kubantu, abantu abambona ngayo uNkulunkulu futhi bazi ubuso Bakhe, ngeke kufezwe uNkulunkulu ongekho esimweni somuntu. UNkulunkulu lapho esenze umsebenzi Wakhe kulesi sigaba, umsebenzi Wakhe usuvele usube nomphumela omuhle futhi ube impumelelo ephelele. Umsebenzi wamathupha kaNkulunkulu esenyameni usuyiqedile kakade ingxenye engamaphesenti angamashumi ayisishiyagalolunye yakho konke ukuphatha Kwakhe. Le nyama yenze kwaba nesiqalo esingcono kuwo wonke umsebenzi Wakhe, futhi iwukufingqwa kwawo wonke komsebenzi Wakhe, isabalalise wonke umsebenzi Wakhe, futhi isimemezele wonke umsebenzi Wakhe, yaphinde yagcwalisa ngokuphelele kuwo wonke lo msebenzi. Ukusuka lapho, ngeke kube nomunye uNkulunkulu osesimweni somuntu ozokwenza isigaba sesine somsebenzi kaNkulunkulu, futhi ngeke kusaba nomunye umsebenzi omangalisayo kaNkulunkulu osesimweni somuntu okwesithathu.

Isigaba ngasinye somsebenzi kaNkulunkulu enyameni simela umsebenzi Wakhe wayo yonke inkathi, futhi asimeli inkathi ethile njengomsebenzi womuntu. Ngakho isiphetho somsebenzi Wakhe esesimweni somuntu wokugcina, asisho ukuthi umsebenzi usuphele ngokuphelele, ngoba umsebenzi Wakhe umela yonke inkathi, awumeli inkathi asuke enza ngayo umsebenzi Wakhe kuphela. Kumane kuwukuthi nje uqeda umsebenzi wayo yonke inkathi ngesikhathi esenyameni, ngemva kwalokho usabalele kuzo zonke izindawo. Ngemva kokuba uNkulunkulu osesimweni somuntu efeze inkonzo Yakhe, umsebenzi Wakhe olandelayo uyowunika abalandeli Bakhe. Ngale ndlela, umsebenzi Wakhe wayo yonke inkathi uyoqhubeka ungaphazamiseki. Umsebenzi wayo yonke inkathi kaNkulunkulu osesimweni somuntu kuyothiwa uphelile uma ususabalale kuyo yonke indawo. Umsebenzi kaNkulunkulu osesimweni somuntu uyongenisa inkathi entsha, labo abayoqhubeka nomsebenzi Wakhe bayobe bengabantu abasetshenziswa Nguye. Wonke umsebenzi owenziwa umuntu ungaphansi kwenkonzo yomuntu kuNkulunkulu osesimweni somuntu, awukwazi ukudlula umthamo wawo. Uma uNkulunkulu osesimweni somuntu engezi azokwenza umsebenzi Wakhe, abantu ngeke bakwazi ukuqeda inkathi endala, futhi abakwazi ukungenisa inkathi entsha. Umsebenzi owenziwa umuntu umane uyilokho okungafezwa umuntu futhi awummeli uNkulunkulu. UNkulunkulu osesimweni somuntu kuphela ongeza aqede umsebenzi okufanele awenze, ngaphandle Kwakhe, akekho omunye ongenza lo msebenzi. Eqinisweni, engikhuluma ngakho kumayelana nomsebenzi kaNkulunkulu osesimweni somuntu. Lo Nkulunkulu osesimweni somuntu uqale enze isinyathelo somsebenzi esingahambisani nemicabango yomuntu, aphinde enze neminye futhi nayo engahambisani nemicabango yomuntu. Injongo yomsebenzi iwukunqotshwa komuntu. Ohlangothini olulodwa, uNkulunkulu osesimweni somuntu akahambisani nemicabango yomuntu, ngaphezu kokuthi wenza omunye umsebenzi ongahambisani nemicabango yomuntu, ngakho umuntu uba nemicabango engemihle Ngaye. Wenza nje umsebenzi wokunqoba phakathi kwabantu abanemicabango eminingi Ngaye. Kungakhathaleki ukuthi bamphatha kanjani, uma eseyifezile inkonzo Yakhe, bonke abantu bayoba ngaphansi kokubusa Kwakhe. Iqiniso lalo msebenzi akulona elamaShayina kuphela, kodwa umela sonke isintu esizonqoba. Imiphumela efezwe kulaba bantu yandulela ezofezwa kuso sonke isintu, futhi imiphumela yomsebenzi awenza esikhathini esizayo izokwedlula imiphumela kulaba bantu. Umsebenzi kaNkulunkulu enyameni awubandakanyi imikhosi emikhulu, futhi awucashile. Ungowempela futhi ungokoqobo, ungumsebenzi lapho okukodwa uma ukuhlanganisa nokukodwa kwenza okubili. Awucashile kubantu futhi awukhohlisi muntu. Lokho abantu abakubonayo kuyizinto eziwuqobo nezangempela, futhi umuntu uzuza iqiniso langempela nolwazi. Lapho umsebenzi uphela, umuntu uzoba nolwazi olusha Ngaye, futhi labo abamfuna ngobuqotho uNkulunkulu ngeke besaba nemicabango Ngaye. Lo akuwona nje umthelela womsebenzi wakhe emaShayineni, kodwa futhi kumela nomthelela womsebenzi Wakhe ekunqobeni sonke isintu, ngoba ayikho into ezuzisa ngaphezu komsebenzi wokunqoba sonke isintu kunale nyama, nomsebenzi wale nyama, nayo yonke into ekule nyama. Bawusizo emsebenzini wakhe wanamuhla, futhi bayoba usizo kuwo nasesikhathini esizayo. Le nyama izonqoba sonke isintu futhi izozuza sonke isintu. Awukho umsebenzi ongcono kunalo lapho sonke isintu siyobona khona uNkulunkulu, simlalele futhi simazi uNkulunkulu. Umsebenzi owenziwe umuntu umela umthamo onomkhawulo, futhi lapho uNkulunkulu enza umsebenzi Wakhe akakhulumi nomuntu othile, kodwa ukhuluma nesintu sonke, nabo bonke abamukela amazwi Akhe. Isiphetho akhuluma ngaso esabo bonke abantu, akusona nje esomuntu othile. Akekho amphatha ngendlela ekhethekile, futhi akekho ambandlululayo, futhi usebenzela, ukhulumela, sonke isintu. Ngakho lo Nkulunkulu osesimweni somuntu usesihlukanisile sonke isintu ngokwezinhlobo zaso, usesahlulele sonke isintu, futhi usehlele isiphetho esifanele saso sonke isintu. Nakuba uNkulunkulu umsebenzi Wakhe ewenza eChina kuphela, eqinisweni usewuxazululile umsebenzi wendawo yonke. Akakwazi ukulinda kuze kube yilapho umsebenzi Wakhe ususabalale kuso sonke isintu ngaphambi kokuba akhulume amazwi Akhe nezinhlelo isinyathelo ngesinyathelo. Ingabe ngeke kwephuze kakhulu lokho? Manje usekulungele ngokugcwele ukuqeda umsebenzi Wakhe ozayo ngaphambi kwesikhathi. Ngoba Lowo osebenzayo uNkulunkulu esesimweni somuntu, wenza umsebenzi ongenamkhawulo ngomthamo onomkhawulo, ngemva kwalokho uzokwenza umuntu enze umsebenzi Wakhe; lona umgomo womsebenzi Wakhe. Angaphila isikhathi esithile kuphela nomuntu, futhi ngeke ahambe nomuntu kuze kube yilapho umsebenzi wenkathi usuphelile. Kungenxa yokuthi unguNkulunkulu njengoba ebikezela ikusasa ngaphambi kwesikhathi. Ngemva kwalokho, uzohlukanisa sonke isintu ngokohlobo lwabo ngamazwi Akhe, isintu singene emsebenzini wesinyathelo ngesinyathelo ngokwamazwi Akhe. Akekho oyophunyuka, futhi bonke bayozilungiselela ngalokhu. Ngakho esikhathini ezayo inkathi iyoqondiswa ngamazwi Akhe, hhayi uMoya.

Umsebenzi kaNkulunkulu enyameni kumele wenziwe enyameni. Ukuba wenziwa ngokuqondileyo nguMoya kaNkulunkulu wawungeke ube nayo imiphumela. Ngisho ngabe wenziwa uMoya, umsebenzi wawungeke ube nokubaluleka ngalutho futhi ekugcineni wawungeke uthambise muntu. Zonke izidalwa zifisa ukwazi ukuthi umsebenzi woMdali unokubaluleka na, nalokho okumelayo, nokuthi ungowani, nokuthi ugcwele igunya nokuhlakanipha, noma unomsebenzi omkhulu nokubaluleka. Umsebenzi awenzayo owokusindisa sonke isintu, ngenjongo yokunqoba uSathane, nokuzifakazela kuzo zonke izinto. Ngenxa yalokhu umsebenzi awenzayo kumele ubaluleke kakhulu. Inyama yomuntu yonakaliswe uSathane, kanti-ke ayiboni, futhi ilimele kakhulu. Isizathu esibaluleke kakhulu esenza ukuthi uNkulunkulu asebenze enyameni ukuthi inhloso Yakhe ukusindisa abantu, abayinyama, nokuthi uSathane naye usebenzisa abantu ekuphazamiseni umsebenzi kaNkulunkulu. Impi noSathane empeleni ingumsebenzi wokunqoba umuntu, futhi ngesikhathi esifanayo, umuntu uyinto uNkulunkulu afuna ukuyisindisa. Ngale ndlela, umsebenzi kaNkulunkulu osesimweni somuntu, ubalulekile. USathane wonakalise inyama yomuntu, umuntu waphenduka umfuziselo kaSathane, futhi waba yinto uNkulunkulu okufanele ayehlule. Ngale ndlela, umsebenzi wokulwa noSathane nokusindisa isintu wenzeka emhlabeni, futhi uNkulunkulu kumele eze emhlabeni ukuze asindise isintu. Lona umsebenzi ongokoqobo kakhulu. Lapho uNkulunkulu esebenza enyameni, usuke empeleni elwa noSathane enyameni. Lapho esebenza enyameni, usuke enza umsebenzi Wakhe endaweni yomoya, enza wonke umsebenzi Wakhe endaweni yomoya ube owangempela emhlabeni. Onqotshwayo umuntu, ongamlaleli, ohlulwa umfuziselo kaSathane (eqinisweni nalona kusewumuntu), osebutheni Naye, futhi lowo oyosindiswa ekugcineni kusewumuntu. Ngale ndlela, kubaluleke kakhulu Kuye ukuba abe umuntu onengxenye engaphandle yesidalwa, ukuze alwe impi yangempela noSathane, anqobe umuntu, ongamlaleli, futhi onengxenye engaphandle enjengaye, asindise abantu oselinyazwe uSathane. Isitha sakhe umuntu, into alwela ukuyinqoba umuntu, owadalwa Nguye. Ngakho kumele abe umuntu, futhi ngale ndlela, umsebenzi Wakhe uba lula. Uyakwazi ukwehlula uSathane, anqobe isintu, ngaphezu kwalokho, ukwazi ukusindisa isintu. Nakuba le nyama ivamile futhi ingokoqobo, akanayo inyama evamile: Akayona inyama yomuntu kuphela, kodwa uneyomuntu nenobunkulnkulu. Lona ngumehluko wakhe kumuntu, futhi uphawu lwesiqu sikaNkulunkulu. Inyama efana nalena kuphela engenza umsebenzi ahlose ukuwenza, ifeze inkonzo kaNkulunkulu enyameni, iwufeze ngokugcwele umsebenzi Wakhe phakathi kwabantu. Ukuba bekungenjalo umsebenzi Wakhe ubuyohlale ungenalutho futhi ubuthakathaka. Ngisho noma uNkulunkulu angalwa futhi anqobe umoya kaSathane, imvelo endala yomuntu owonakele ayinakulungiswa, futhi labo abangamlaleli nabamelana Naye abasoze ngokweqiniso babe sekubuseni Kwakhe, okuwukuthi, akasoze asinqoba isintu, futhi ngeke asizuze sonke isintu. Uma umsebenzi Wakhe emhlabeni ungeke ulungiseke, ngakho ukuphatha Kwakhe ngeke kuphele, futhi sonke isintu asisoze sangena ekuphumuleni. Uma uNkulunkulu engakwazi ukungena ekuphumuleni nezidalwa Zakhe, ngeke ube bikho umphumela womsebenzi wokuphatha, futhi inkazimulo kaNkulunkulu iyonyamalala. Nakuba inyama Yakhe ingenalo igunya, umsebenzi awenzayo ubuyokufeza lokhu. Lokhu ukuqondisa okungenakuvinjwa komsebenzi Wakhe. Kungakhathaleki ukuthi inyama yakhe inalo igunya noma cha, uma nje uNkulunkulu esakwazi ukuzenzela umsebenzi, khona-ke unguNkulunkulu ozimele. Akunandaba ukuthi le nyama ibukeka ivame futhi ijwayeleke kangakanani, angawenza umsebenzi okufanele awenze, ngoba inyama Yakhe inguNkulunkulu ayiyena umuntu nje. Into eyenza le nyama yenze umsebenzi umuntu angeke awenze ukuthi isiqu Sakhe sangaphakathi asifani nesomuntu, futhi okungamenza asindise umuntu ukuthi isiqu Sakhe sihlukile kwesomuntu. Le nyama ibaluleke kakhulu esintwini ngoba ungumuntu, futhi unguNkulunkulu kakhulu, ngoba angenza umsebenzi umuntu ovamile oyinyama angeke akwazi ukuwenza, ngoba angasindisa umuntu okhohlakele, ophila Naye emhlabeni. Nakuba efana nomuntu, uNkulunkulu osesimweni somuntu ubaluleke kunawo wonke umuntu obalulekile esintwini, ngoba angenza umsebenzi ongeke wenziwe uMoya kaNkulunkulu, angedlula uMoya kaNkulunkulu ekwethuleni ubufakazi ngoNkulunkulu uqobo, futhi angasizuza kangcono isintu kunoMoya kaNkulunkulu. Ngenxa yalokho, nakuba inyama ivamile futhi ijwayelekile, umnikelo nokubaluleka kwayo ekubeni khona kwesintu kuyigugu kakhulu, ukubaluleka kwangempela kwale nyama akunakucatshangwa umuntu. Nakuba le nyama ingenakumbhubhisa ngokuqondile uSathane, angasebenzisa umsebenzi Wakhe ukuze anqobe isintu futhi ehlule uSathane, enze uSathane awuthobele ngokugcwele umbuso Wakhe. Ngenxa kaNkulunkulu osesimweni somuntu, uNkulunkulu engakwazi ukunqoba uSathane asindise isintu. Akambhubhisi ngokuqondile uSathane, kodwa uba inyama ukuze enze umsebenzi wokunqoba isintu, esonakaliswe uSathane. Ngale ndlela, ukwazi kangcono ukwethula ubufakazi Kuye uqobo phakathi kwezidalwa, futhi ukwazi kangcono ukusindisa isintu esonakalisiwe. Ukunqoba uSathane kukaNkulunkulu osesimweni somuntu kuwubufakazi obukhulu, kunamandla okuvumisa, ukwedlula ukubhujiswa ngokuqondile kukaSathane nguMoya kaNkulunkulu. UNkulunkulu osenyameni ukulungele kangcono ukusiza abantu ukuthi bazi uMdali, futhi ukulungele kangcono ukwethula ubufakazi Ngaye uqobo phakathi kwezidalwa.


Ingqikithi Yenyama Ehlalwe UNkulunkulu

UNkulunkulu, ekubeni Kwakhe sesimweni somuntu okokuqala waphila emhlabeni iminyaka engamashumi amathathu nantathu kanye nengxenye, nokho wenza inkonzo Yakhe iminyaka emithathu nengxenye yaleyo minyaka. Kokubili ngesikhathi asebenza ngaso, nangaphambi kokuba aqale umsebenzi Wakhe, wayenobuntu obujwayelekile. Wahlala ebuntwini Bakhe obejwayelekile iminyaka engamashumi amathathu nantathu nengxenye. Eminyakeni emithathu nengxenye yokugcina, wazembula ukuthi unguNkulunkulu osesimweni somuntu. Ngaphambi kokuba aqale ukwenza inkonzo Yakhe, waqale wabonakala enobuntu obujwayelekile engabonisi lutho ngobunkulunkulu Bakhe, futhi kwakungemva kwalapho eseqale khona ngokusemthethweni ukwenza inkonzo Yakhe, lapho ubunkulunkulu Bakhe babonakaliswa khona. Ukuphila Kwakhe kanye nomsebenzi kuleyo minyaka engamashumi amabili nesishiyagalolunye yokuqala konke kwabonisa ukuthi wayengumuntu wangempela, indodana yomuntu, inyama; ngoba empeleni inkonzo Yakhe yaqala ngemva kweminyaka engamashumi amabili nesishiyagalolunye yobudala. Incazelo yokuba sesimweni somuntu ukuthi uNkulunkulu ubonakala enyameni, futhi ufika ezosebenza phakathi kwesintu esidalwe Nguye esesimweni senyama. Ngakho, ukuze uNkulunkulu athathe isimo somuntu, kumele aqale abe yinyama, inyama enobuntu obujwayelekile; lokhu kuyisidingo esibaluleke kakhulu. Eqinisweni, okuqondiwe ngokuthatha isimo somuntu kukaNkulunkulu ukuthi uNkulunkulu uphila futhi asebenze enyameni, uNkulunkulu engqikithini Yakhe uqobo uthatha umzimba wenyama, uba ngumuntu. Ukuphila Kwakhe esengumuntu nokusebenza kuhlukaniswa izigaba ezimbili. Esokuqala, yimpilo ayiphilayo ngaphambi kokuba enze inkonzo Yakhe. Uphila emndenini ojwayelekile wabantu, ebuntwini obujwayeleke kakhulu impela, elalela imithetho yokuziphatha kanye nemithetho ejwayelekile yokuphila komuntu, enezidingo zomuntu ezijwayelekile (ukudla, okokugqoka, indawo yokuhlala, ukulala), ubuthakathaka bomuntu obujwayelekile kanye nemizwa yomuntu ejwayelekile. Ngamanye amazwi, kulesi sigaba sokuqala uphila impilo engenabo ubunkulunkulu, enobuntu obujwayeleke ngokuphelele, owenza zonke izinto ezenziwa abantu abajwayelekile. Isigaba sesibili siwukuphila Kwakhe ngemva kokuqala ukwenza inkonzo Yakhe. Usaphila ebuntwini obujwayelekile enomzimba womuntu ojwayelekile, angawabonisi nakancane amandla angaphezu kwawemvelo. Nokho uphila kuphela ngenxa yenkonzo Yakhe, futhi kulesi sikhathi ubuntu Bakhe obujwayelekile bukhona ngokuphelele ukuze kwenzeke umsebenzi ojwayelekile wobuNkulunkulu Bakhe; ngoba ngaleso sikhathi ubuntu Bakhe obujwayelekile sebukhule baze bafika ezingeni lokuthi bungakwazi ukwenza inkonzo Yakhe. Ngakho-ke isigaba sesibili sokuphila Kwakhe siwukwenza inkonzo Yakhe esebuntwini obujwayelekile, kungukuphila kwakhe kokubili kobuntu obujwayelekile nobunkulunkulu obuphelele. Isizathu sokuthi, ngesikhathi sesigaba sokuqala sokuphila Kwakhe, uphila ebuntwini obujwayeleke ngokuphelele wukuthi ubuntu Bakhe busuke bungakalingani nomsebenzi wobuNkulunkulu obuphelele, kusuke kungakavuthwa; kuba kuphela ngemuva kokukhula kobuntu Bakhe, sebukwazi ukuthwala inkonzo Yakhe, lapho angaqalisa khona ukwenza inkonzo Yakhe. Njengoba Yena, eyinyama, edinga ukuthi akhule futhi avuthwe, isigaba sokuqala sokuphila Kwakhe siwubuntu obujwayelekile, kanti esigabeni sesibili, ngenxa yokuthi ubuntu Bakhe buyakwazi ukwenza umsebenzi Wakhe nokwenza inkonzo Yakhe, ukuphila kukaNkulunkulu esimweni somuntu akuphila ngesikhathi senkonzo Yakhe kuyikho kokubili okobuntu nobuNkulunkulu obuphelele. Ukuba kusukela ekuzalweni Kwakhe uNkulunkulu osesimweni somuntu waqala inkonzo Yakhe ngokuzimisela, enza izibonakaliso kanye nezimangaliso ezingaphezu kwamandla emvelo, khona-ke wayengeke abe nengqikithi yomzimba. Ngakho-ke, ubuntu Bakhe bukhona ngenxa yengqikithi yomzimba Wakhe; ngeke kube khona inyama ngaphandle kobuntu, futhi umuntu ongenabo ubuntu akayena umuntu. Ngale ndlela, ubuntu benyama kaNkulunkulu buyingxenye esemqoka yenyama kaNkulunkulu ethathe isimo somuntu. Ukuthi “lapho uNkulunkulu eba sesimweni somuntu usuke enobunkulunkulu ngokuphelele, futhi akayena nhlobo umuntu,” kuwukuhlambalaza, ngoba le nkulumo ayikho nhlobo, futhi yephula umgomo wokuba sesimweni somuntu. Ngisho nangemva kokuba eqale inkonzo Yakhe, usaphila ebuNkulunkulwini Bakhe obunomkhakha wangaphandle womuntu lapho enza umsebenzi Wakhe; ukuthi nje ngaleso sikhathi, ubuntu Bakhe bufeza kuphela injongo yokuvumela ubunkulunkulu Bakhe ukuba benze umsebenzi enyameni ejwayelekile. Ngakho umenzi womsebenzi ubunkulunkulu obuhlala ebuntwini Bakhe. UbuNkulunkulu Bakhe, hhayi ubuntu Bakhe obusebenzayo, kepha ubunkulunkulu obufihlwe ngaphakathi ebuntwini Bakhe; umsebenzi Wakhe wenziwa empeleni ngubunkulunkulu Bakhe obuphelele, hhayi ubuntu Bakhe. Kodwa umenzi womsebenzi yinyama Yakhe. Umuntu angathi ungumuntu futhi unguNkulunkulu, ngoba uNkulunkulu uba nguNkulunkulu ophila enyameni, ebukeka njengomuntu ngaphandle futhi enengqikithi yobuntu kodwa futhi nengqikithi kaNkulunkulu. Ngoba ungumuntu onobuNkulunkulu, ungaphezu kwabo bonke abantu abadaliwe, ngaphezu kwawo wonke umuntu ongenza umsebenzi kaNkulunkulu. Futhi phakathi kwalabo ababukeka njengaye, phakathi kwabo bonke abanobuntu, Nguye kuphela onguNkulunkulu osesimweni somuntu uqobo Lwakhe—bonke abanye bangabantu abadaliwe. Nakuba bonke benobuntu, abantu abadaliwe akukho okunye abayikho ngaphandle kobuntu, kanti uNkulunkulu osesimweni somuntu Yena uhlukile: Enyameni Yakhe akanabo kuphela ubuntu kodwa okubaluleke nakakhulu unobunkulunkulu. Ubuntu Bakhe buyabonakala ngokubukeka kwangaphandle kwenyama Yakhe nasekuphileni Kwakhe kwansuku zonke kodwa ubuNkulunkulu Bakhe kunzima ukubuqonda. Ngenxa yokuthi ubuNkulunkulu Bakhe buboniswa kuphela enobuntu futhi abunawo amandla angaphezu kwemvelo njengoba abantu bebucabanga, kunzima kakhulu ukuba abantu bakubone. Ngisho nanamuhla kunzima kakhulu ukuthi abantu baqonde imfihlakalo yengqikithi yangempela kaNkulunkulu osesimweni somuntu. Nangemva kokukhuluma okungaka ngakho, ngilindele ukuba kube yimfihlakalo eningini lenu. Empeleni, le ndaba ilula kakhulu: Njengoba uNkulunkulu eba, ingqikithi Yakhe iyinhlanganisela yobuntu nobunkulunkulu. Le nhlanganisela ibizwa ngokuthi uNkulunkulu Uqobo Lwakhe, uNkulunkulu Uqobo Lwakhe emhlabeni.

Impilo eyaphilwa uJesu emhlabeni kwakuyimpilo ejwayelekile yenyama. Waphila ebuntwini obujwayelekile benyama Yakhe. Igunya Lakhe—ukwenza umsebenzi kaNkulunkulu nokukhuluma izwi likaNkulunkulu, noma ukuphulukisa abagulayo nokuxosha amadimoni, ukwenza lezo zinto ezingajwayelekile—akuzange kuzibonakalise, isikhathi esiningi, kwaze kwaba yilapho aqala khona inkonzo Yakhe. Impilo Yakhe ngaphambi kweminyaka yobudala engamashumi amabili nesishiyagalolunye, ngaphambi kokuba enze inkonzo Yakhe, yayingubufakazi ngokwanele ukuthi wayesesimweni somuntu ejwayelekile nje. Ngenxa yalokhu, nangenxa yokuthi wayengakaqali ukwenza inkonzo Yakhe, abantu ababonanga bunkulunkulu Kuye, ababonanga lutho ngaphandle komuntu ojwayelekile nje, indoda ejwayelekile—njengoba ngaleso sikhathi abantu babekholwa ukuthi wayeyindodana kaJosefa. Abantu babecabanga ukuthi wayeyindodana yomuntu ojwayelekile, babengenayo indlela yokubona ukuthi wayeyinyama kaNkulunkulu ethathe isimo somuntu; ngisho nalapho enza khona inkonzo Yakhe, wenza imimangaliso eminingi, abantu abaningi babesalokhu bethi uyindodana kaJosefa, ngoba wayenguKristu onesimo sangaphandle sobuntu obujwayelekile. Ubuntu Bakhe obujwayelekile kanye nomsebenzi Wakhe kokubili kwaba khona ukuze kugcwaliseke ukubaluleka kokuthatha isimo somuntu kokuqala, kufakazela ukuthi uNkulunkulu wayefike enyameni ngokuphelele, wayebe ngumuntu ojwayelekile ngempela. Ukuthi wayenobuntu obujwayelekile ngaphambi kokuba aqale umsebenzi Wakhe kwakungubufakazi bokuthi wayeyinyama ejwayelekile; nokuthi wasebenza emva kwalokho nakho kwabonisa ukuthi wabe eyinyama ejwayelekile, ngoba wenza izibonakaliso nezimangaliso, waphulukisa abagulayo futhi waxosha amadimoni enyameni enobuntu obujwayelekile. Isizathu sokuthi akwazi ukwenza izimangaliso sasiwukuthi inyama Yakhe yayinegunya likaNkulunkulu, kwakuyinyama okwakumbozwe ngayo uMoya kaNkulunkulu. Wayenaleli gunya ngenxa kaMoya kaNkulunkulu, futhi kwakungasho ukuthi wayengeyona inyama. Ukuphulukisa abagulayo nokuxosha amadimoni kwakuwumsebenzi ayedinga ukuba awenze enkonzweni Yakhe, isibonakaliso sobuNkulunkulu Bakhe obufihleke ebuntwini Bakhe, futhi akukhathaleki ukuthi yiziphi izibonakaliso azibonakalisa nokuthi walikhombisa kanjani igunya Lakhe, wayesaphila ebuntwini obujwayelekile futhi wayeseyinyama ejwayelekile. Kuze kufike lapho avuswa khona ngemva kokufa esiphambanweni, wayephila enyameni ejwayelekile. Ukunika umusa, ukuphulukisa abagulayo nokuxosha amadimoni konke kwakuyingxenye yenkonzo Yakhe, kwakungumsebenzi awenza enyameni yomuntu ejwayelekile. Ngaphambi kokuba aye esiphambanweni, akazange ashiye inyama Yakhe yomuntu ejwayelekile, kungakhathaleki ukuthi yini ayeyenza. WayenguNkulunkulu uqobo, enza umsebenzi kaNkulunkulu siqu, kepha ngenxa yokuthi wayeyinyama kaNkulunkulu ethathe isimo somuntu, wayedla ukudla, egqoka izingubo, enezidingo zomuntu ezijwayelekile, enokucabanga komuntu okujwayelekile kanye nomqondo womuntu ojwayelekile. Konke lokhu kwakuwubufakazi bokuthi wayengumuntu ojwayelekile, okwakubonisa ukuthi inyama ethathe isimo somuntu kaNkulunkulu kwakuyinyama enobuntu obujwayelekile, hhayi obungaphezu kwamandla emvelo. Umsebenzi Wakhe kwakuwukuqedela umsebenzi wokuqala kaNkulunkulu ethathe isimo somuntu. Ukubaluleka kokuba uNkulunkulu abe sesimweni somuntu ukuthi umuntu ojwayelekile, ovamile enze umsebenzi kaNkulunkulu uqobo; okuwukuthi, uNkulunkulu wenza umsebenzi Wakhe wobunkulunkulu ebuntwini futhi ngalokho unqoba uSathane. Ukuba uNkulunkulu abe sesimweni somuntu kusho ukuthi uMoya kaNkulunkulu uba yinyama, okuwukuthi, uNkulunkulu uba yinyama; umsebenzi awenza enyameni umsebenzi kaMoya, owenzeka enyameni, oboniswa yinyama. Akekho umuntu ongakwazi ukufeza inkonzo eyenziwa uNkulunkulu osemzimbeni wenyama ngaphandle kukaNkulunkulu osesimweni somuntu; okuwukuthi, uNkulunkulu osesimweni somuntu kuphela, lobu buntu obujwayelekile—hhayi futhi omunye umuntu—angabonakalisa umsebenzi wobunkulunkulu. Ukuba, ngesikhathi sokuza Kwakhe kokuqala, uNkulunkulu wayengazange abe nobuntu obujwayelekile ngaphambi kokuba abe neminyaka engamashumi amabili nesishiyagalolunye—ukuba wakwazi ukwenza izimangaliso lapho ezalwa nje, ukuba wayekwazi ukukhuluma ulimi lwasezulwini lapho efunda ukukhuluma nje, ukuba kwathi zisuka nje lapho enyathela okokuqala emhlabeni wabe ekwazi ukuqonda zonke izinto zomhlaba, ukuqonda ahlukanise yonke imicabango nezinhloso zawo wonke umuntu—umuntu onjalo wayengeke abizwe ngomuntu ojwayelekile, futhi inyama enjalo yayingeke ibizwe ngenyama yomuntu. Ukuba kwakunjalo ngoKristu, ukubaluleka nengqikithi yokuthatha umzimba wenyama kukaNkulunkulu kwakuyolahleka. Ukuthi unobuntu obujwayelekile kubonisa ukuthi unguNkulunkulu osesimweni somuntu; iqiniso lokuthi wedlula ekukhuleni ngendlela ejwayelekile, liqhubeka libonisa ukuthi ngempela uyinyama ejwayelekile; ngaphezu kwalokho, umsebenzi Wakhe uwubufakazi obanele bokuthi unguLizwi kaNkulunkulu, uMoya kaNkulunkulu obe yinyama. UNkulunkulu uba yinyama ngenxa yezidingo zomsebenzi; ngamanye amazwi, lesi sigaba somsebenzi sidinga ukwenziwa enyameni, ukwenziwa ebuntwini obujwayelekile. Yilokhu okudingekayo ngaphambili kokuthi “uLizwi abe yinyama,” kokuthi “uLizwi abonakale esesimweni somuntu,” futhi kuyindaba eyiqiniso mayelana nokuthatha umzimba wenyama okubili kukaNkulunkulu. Abantu bangase bakholwe ukuthi yonke impilo kaJesu yayinezimangaliso, ukuthi kwaze kwaba sekufezeni umsebenzi Wakhe wasemhlabeni engabonisanga ubuntu obujwayelekile, ukuthi akazange abe nezidingo zomuntu ezijwayelekile noma ubuthakathaka noma imizwa yomuntu, wayengazange abe nezidingo zezinto eziyisisekelo zokuphila noma abe nemicabango yomuntu ojwayelekile. Bamcabanga kuphela njengomuntu onengqondo engaphezu kweyomuntu nobuntu obumangalisayo. Bakholwa wukuthi uma nje enguNkulunkulu, akumele acabange futhi aphile njengomuntu ojwayelekile, ukuthi umuntu ojwayelekile kuphela, ongumuntu uqobo, angacabanga imicabango yomuntu ejwayelekile futhi aphile ukuphila okujwayelekile. Konke lokhu yimiqondo yomuntu, nemibono yomuntu ephambana nezinhloso zasekuqaleni zomsebenzi kaNkulunkulu. Ukucabanga komuntu okujwayelekile kusekela ukuqonda komuntu okujwayelekile nobuntu obujwayelekile; ubuntu obujwayelekile, busekela ukusebenza kwenyama okujwayelekile; kanti ukusebenza kwenyama okujwayelekile kwenza ukuba impilo yasesimweni somuntu ejwayelekile isiyonke ukuba ibe khona. Kungokusebenza enyameni enjengalena kuphela lapho uNkulunkulu engafeza injongo Yakhe yokuba sesimweni somuntu. Ukuba uNkulunkulu othathe isimo somuntu ube negobolondo langaphandle lenyama kuphela kodwa engacabangi imicabango yomuntu ejwayelekile, ngakho leyo nyama ibingeke ibe nokuqonda komuntu okujwayelekile, ingasaphathwa eyobuntu obuqiniseke ngempela. Kungenzeka kanjani ukuba inyama enjena, engenabo ubuntu, ifeze inkonzo leyo okufanele ifezwe uNkulunkulu osesimweni somuntu? Umqondo ojwayelekile usekela zonke izingxenye zokuphila komuntu; ngaphandle komqondo ojwayelekile, umuntu ubengeke abe ngumuntu. Ngamanye amazwi, umuntu ongacabangi imicabango ejwayelekile ugula ngekhanda. Futhi uKristu ongenabo ubuntu kodwa onobunkulunkulu kuphela ngeke kushiwo ukuthi uyinyama kaNkulunkulu osesimweni somuntu. Ngakho, kungenzeka kanjani ukuba inyama kaNkulunkulu osesimweni somuntu ingabi nobuntu obujwayelekile? Ngabe akukhona ukuhlambalaza ukuthi uKristu akanabo ubuntu? Zonke izinto ezenziwa abantu abajwayelekile zincike ekusebenzeni komqondo womuntu okujwayelekile. Ngaphandle kwakho, abantu bebezoziphatha ngendlela engemukeleki; bebengeke bakwazi ngisho ukuhlukanisa phakathi kokumnyama nokumhlophe, okuhle nokubi; futhi bebengeke babe nenkambo efanele yabantu nezimiso zokuziphatha. Ngokufanayo, uma uNkulunkulu osesimweni somuntu engazange acabange njengomuntu ojwayelekile, wayengeke abe inyama yempela, inyama ejwayelekile, yangempela. Umuntu onjalo osesimweni somuntu ongacabangi ubengeke akwazi ukwenza umsebenzi wobuNkulunkulu. Ubengeke akwazi ukwenza izinto ezijwayelekile zenyama, kungasaphathwa ukuphilisani kahle nabantu emhlabeni. Ngakho ukubaluleka kokuba uNkulunkulu abe sesimweni somuntu, ingqikithi uqobo yokufika kukaNkulunkulu enyameni, ngabe kulahlekile. Ubuntu bukaNkulunkulu osesimweni somuntu bukhona ukusekela umsebenzi wobuNkulunkulu ojwayelekile enyameni; ukucabanga Kwakhe kobuntu obujwayelekile kugcina ubuntu Bakhe obujwayelekile kanye nayo yonke imisebenzi Yakhe ayenza esemzimbeni. Umuntu angathi ukucabanga Kwakhe komuntu okujwayelekile kukhona ukuze kusekele umsebenzi kaNkulunkulu osesimweni somuntu. Ukube le nyama ibingenawo umqondo womuntu ojwayelekile, uNkulunkulu ubengeke akwazi ukusebenza esesimweni somuntu, futhi lokho adinga ukukwenza enyameni bekungeke kufezeke. Nakuba uNkulunkulu osemzimbeni womuntu enomqondo womuntu ojwayelekile, umsebenzi Wakhe awonakaliswa ukucabanga komuntu; wenza umsebenzi ebuntwini obunomqondo ojwayelekile, ngaphansi kombandela wokuthi unobuntu obunomqondo hhayi ngokusebenzisa ukucabanga komuntu okujwayelekile. Kungakhathaleki ukuthi iphakeme kangakanani imicabango yenyama Yakhe, umsebenzi Wakhe awubunikezi ubufakazi bomqondo noma ukucabanga. Ngamanye amazwi, umsebenzi Wakhe awusuki engqondweni yenyama Yakhe kodwa ungukuboniswa ngqo komsebenzi wobuNkulunkulu ebuntwini Bakhe. Umsebenzi Wakhe wonke yinkonzo adinga ukuyifeza futhi akukho nokukodwa kuyo okusuka engqondweni Yakhe. Isibonelo, ukuphulukisa abagulayo, ukuxosha amadimoni nokubethelwa kwakungaphumi emqondweni Wakhe wobuntu, kwakungeke kwenziwe yinoma imuphi umuntu onomqondo womuntu. Ngokufanayo, umsebenzi wokunqoba wanamuhla uyinkonzo ekumele yenziwe uNkulunkulu osesimweni somuntu, kodwa akuwona umsebenzi wentando yomuntu, kungumsebenzi ubunkulunkulu Bakhe okumele buwenze, umsebenzi ongenakwenziwa umuntu osesimweni somuntu. Ngakho uNkulunkulu osesimweni somuntu kumele abe nomqondo womuntu ojwayelekile, abe nobuntu obujwayelekile ngoba kumele enze umsebenzi Wakhe ebuntwini enomqondo ojwayelekile. Lokhu yingqikithi yomsebenzi kaNkulunkulu osesimweni somuntu, ingqikithi uqobo kaNkulunkulu osesimweni somuntu.

Ngaphambi kokuba uJesu enze umsebenzi, wayemane ephila ebuntwini Bakhe obujwayelekile. Akekho owayengasho ukuthi wayenguNkulunkulu, akekho owathola ukuthi wayenguNkulunkulu osesimweni somuntu; abantu babemazi njengendoda ejwayelekile ngokuphelele. Ubuntu Bakhe obuvamile obujwayeleke ngempela kwakuwubufakazi bokuthi uNkulunkulu wayethathe isimo somuntu nokuthi iNkathi yoMusa kwakuyisikhathi somsebenzi kaNkulunkulu osesimweni somuntu, hhayi inkathi yomsebenzi kaMoya. Kwakuwubufakazi bokuthi uMoya kaNkulunkulu wawubonakaliswe ngokuphelele enyameni, ukuthi ngenkathi uNkulunkulu esesimweni somuntu, inyama Yakhe yayizokwenza wonke umsebenzi kaMoya. UKristu onobuntu obujwayelekile uyinyama okuyilapho uMoya ubonakala khona, unobuntu obujwayelekile, umqondo kanye nokucabanga komuntu okujwayelekile. “Ukubonakalisa” kusho ukuthi uNkulunkulu uba ngumuntu, uMoya uba yinyama; ukukubeka kucace, kuba yilapho uNkulunkulu uqobo Lwakhe ehlala enyameni enobuntu obujwayelekile, futhi ngayo, eveza umsebenzi Wakhe wobuNkulunkulu—yilokho okushiwo ukubonakala noma ukuthatha isimo somzimba womuntu. Ngesikhathi sokuthatha Kwakhe isimo somuntu kokuqala, kwakudingeka ukuba uNkulunkulu aphulukise abagulayo futhi axoshe amadimoni ngoba umsebenzi Wakhe kwakungukuhlenga. Ukuze ahlenge isintu sisonke, Yena kwakudingeka ukuba abe nomusa futhi athethelele. Umsebenzi awenza ngaphambi kokuba abethelwe ukuphulukisa abagulayo nokuxosha amadimoni, okwakubikezela ukusindisa Kwakhe isintu esonweni nasemanyaleni. Ngenxa yokuthi kwakuyiNkathi yoMusa, kwakufanelekile ukuba Yena aphulukise abagulayo, ngaleyo ndlela abonise izibonakaliso nezimangaliso, ezazimele umusa kuleyo nkathi; ngoba iNkathi yoMusa yayigxile ekupheni umusa, okufanekiswa ngokuthula, injabulo, nezibusiso eziphathekayo, konke okuyizimpawu zokholo lwabantu kuJesu. Okuwukuthi, ukuphulukisa abagulayo, ukuxosha amadimoni nokupha umusa, kwakungamakhono emvelo, enyama kaJesu eNkathini yoMusa, ayengumsebenzi kaMoya owawubonakala enyameni. Kodwa lapho enza le misebenzi, wayephila enyameni, akazange adlulele ngaleya kwenyama. Akukhathaleki ukuthi iziphi izenzo zokuphulukisa ayezenza, wayelokhu enobuntu obujwayelekile, wayelokhu ephila ukuphila okujwayelekile. Isizathu sokuba ngithi ngenkathi yokuthatha isimo somuntu kukaNkulunkulu, inyama yenza yonke imisebenzi kaMoya, ukuthi akukhathaleki ukuthi yimuphi umsebenzi ayewenza, wawenza esesimweni somuntu. Kodwa ngenxa yomsebenzi Wakhe, abantu abazange bathathe inyama Yakhe ngokuthi inengqikithi esemzimbeni ngokuphelele, ngoba le nyama yayenza izimangaliso futhi ngezinye izikhathi ezithile wayenza izinto ezazedlula inyama. Empeleni, zonke lezi zehlo zenzeka ngemva kokuba eseqale inkonzo Yakhe, njengokuvivinywa Kwakhe izinsuku ezingamashumi amane noma ukuguqulwa kwesimo Sakhe entabeni. Ngakho ngoJesu, injongo yokuthi uNkulunkulu athathe umzimba wenyama yayingakafezeki ngokugcwele, kodwa kwafezeka ingxenye yayo. Impilo ayiphila enyameni ngaphambi kokuba aqale umsebenzi Wakhe yayikade ijwayelekile kakhulu, ngazo zonke izindlela. Ngemva kokuba eseqale umsebenzi wagcina ingaphandle lenyama Yakhe kuphela. Ngenxa yokuthi umsebenzi Wakhe wawubonakalisa ubuNkulunkulu, wakwedlula ukusebenza okujwayelekile kwenyama. Vele, inyama kaNkulunkulu osesimweni somuntu yayehlukile kubantu begazi nenyama. Empeleni, empilweni Yakhe yansuku zonke, wayekudinga njalo ukudla, okokugqoka, ukulala kanye nendawo yokuhlala njengawo wonke umuntu, wayedinga zonke izidingo zokuphila, ecabanga njengomuntu ojwayelekile. Abantu babesambheka njengomuntu ojwayelekile ngaphandle kokuthi umsebenzi ayewenza wawungaphezu kakhulu kowomuntu. Empeleni, akukhathaleki ukuthi wayenzani, wayephila ebuntwini obuvamile nobujwayelekile futhi maqondana nokwenza Kwakhe umsebenzi, ukucabanga Kwakhe kwakujwayelekile kakhulu, imicabango Yakhe yayicacile kakhulu, ngaphezu kweyabanye abantu abajwayelekile. Kwakubalulekile kuNkulunkulu osesimweni somuntu ukuba acabange ngale ndlela enengqondo ngoba umsebenzi waphezulu wawudinga ukuvezwa yinyama ukucabanga kwayo okwakuzofana kakhulu nokomuntu ojwayelekile futhi imicabango yayo eyayizoba ecace kakhulu—yingaleyo ndlela kuphela inyama Yakhe eyayizobonisa ngayo umsebenzi wobuNkulunkulu. Kuyo yonke iminyaka engamashumi amathathu nantathu kanye nengxenye uJesu ayiphila emhlabeni, wabugcina ubuntu Bakhe obujwayelekile kodwa ngenxa yomsebenzi Wakhe ngesikhathi seminyaka emithathu nengxenye asichitha enkonzweni Yakhe, abantu babecabanga ukuthi wayedlulele ngale kobuntu obujwayelekile, okuwukuthi wayenamandla angaphezu kwawemvelo amaningi nakakhulu kunangaphambili. Eqinisweni, ubuntu obujwayelekile bukaJesu abuzange buguquke ngaphambi nangemva kokuba eqale inkonzo Yakhe; ubuntu Bakhe babufana ngaso sonke isikhathi, kodwa ngenxa yomehluko wangesikhathi sangaphambi nesingemva kokuqala Kwakhe inkonzo Yakhe, mibili imibono eyavela mayelana nenyama Yakhe. Ngisho noma abantu babecabangani, uNkulunkulu osesimweni somuntu wagcina ubuyena, ubuntu Bakhe obujwayelekile basekuqaleni ngaso sonke isikhathi ngoba selokhu uNkulunkulu aba sesimweni somuntu, wayephila enyameni, inyama eyayinobuntu obujwayelekile. Kungakhathaleki ukuthi wayenza inkonzo Yakhe noma cha, ubuntu obujwayelekile benyama Yakhe babungeke bususwe ngoba ubuntu buyingqikithi eyisisekelo senyama. Ngaphambi kokuba uJesu enze inkonzo Yakhe, inyama Yakhe yayilokhu ijwayelekile, etholakala kuzo zonke izinto ezenziwa ngabantu; akazange abonakale nakancane emandleni angajwayelekile, futhi akazange enze izimangaliso. Ngaleso sikhathi, wayengumuntu nje ojwayelekile owayekhonza uNkulunkulu, nakuba lokho ayekuphokophele kwakunokuthembeka nobuqotho okudlula wonke umuntu. Lena yindlela ubuntu Bakhe obujwayeleke kakhulu obazibonakalisa ngayo. Ngenxa yokuthi awukho umsebenzi awenza ngaphambi kokuba aqale inkonzo Yakhe, akekho owayemazi ukuthi ungubani, akekho owayengasho ukuthi inyama Yakhe ihlukile kuneyabanye ngoba akenzanga nesisodwa isimangaliso lesi, akenzanga nowodwa umsebenzi kaNkulunkulu. Kodwa, ngemva kokuqala Kwakhe inkonzo Yakhe, wagcina ingaphandle lobuntu Bakhe obujwayelekile futhi wayesaphila ngokucabanga komuntu okujwayelekile kodwa ngenxa yokuthi wayeseqalile ukwenza umsebenzi kaNkulunkulu uqobo, wayeseqale inkonzo kaKristu futhi wenza umsebenzi owawungeke wenziwe abantu abafayo, abantu begazi nenyama, abantu babecabanga ukuthi akanabo ubuntu obujwayelekile futhi wayengeyona inyama ejwayelekile kodwa inyama engaphelele. Ngenxa yomsebenzi awenza, abantu babethi wayenguNkulunkulu osesimweni somuntu kodwa ongenabo ubuntu obujwayelekile. Lokhu ukuqonda okuyiphutha, ngoba abantu abazange baqonde ukubaluleka kokuthatha isimo somuntu kukaNkulunkulu. Lokhu kungaqondi kahle kwasuka ekutheni, umsebenzi owaboniswa uNkulunkulu esenyameni wawungowobunkulunkulu, uboniswa enyameni enobuntu obujwayelekile. UNkulunkulu wayembethe inyama, wahlala ngaphakathi kwayo, futhi umsebenzi Wakhe ebuntwini Bakhe wasitha ukujwayeleka kobuntu Bakhe. Ngalesi sizathu abantu bakholwa wukuthi uNkulunkulu wayengenabo ubuntu kodwa wayenobunkulunkulu kuphela.

UNkulunkulu, ekubeni Kwakhe sesimweni somuntu okokuqala akazange awuqede umsebenzi wokuba sesimweni somuntu; waqeda isigaba sokuqala kuphela leso okwakubalulekile ukuba uNkulunkulu asenze esesimweni somuntu. Ngakho, ukuze aqede umsebenzi wokuba sesimweni somuntu, uNkulunkulu ubuyele enyameni futhi, ukuphila konke ukujwayeleka nobunjalo benyama, okungukuthi, enza ukuba iZwi likaNkulunkulu lizibonakalise enyameni ejwayelekile futhi evamile ngokuphelele, ngalokho ephetha umsebenzi ayewushiye engawuqedanga esesesimweni somuntu. Inyama yesibili ethathe isimo somuntu ngokwengqikithi isafana neyokuqala, kodwa ingokoqobo ngisho nakakhulu, ijwayeleke nakakhulu kuneyokuqala. Ngenxa yalokho, ubuhlungu uNkulunkulu wesibili osesimweni somuntu abubekezelelayo bukhulu kakhulu kunobokuqala, kodwa lokhu kuhlupheka kungenxa yenkonzo Yakhe esesimweni somuntu okuhlukile kunokuhlupheka komuntu owonakele. Futhi kuvela ekujwayelekeni neqiniso lenyama Yakhe. Ngenxa yokuthi wenza inkonzo Yakhe emzimbeni ongokoqobo nojwayelekile, inyama kumele ibhekane nokuhlushwa okukhulu. Ukuvama Kwakhe nokuba ngokoqobo kwenyama Yakhe, kusho ukuhlupheka okukhulu nakakhulu lapho enza inkonzo Yakhe. Umsebenzi kaNkulunkulu uvezwa enyameni ejwayeleke kakhulu, engesona nhlobo isimangaliso. Ngenxa yokuthi inyama Yakhe ijwayelekile futhi kumele ithwale umsebenzi wokusindisa abantu, uhlupheka nakakhulu kunenyama enamandla angajwayelekile—konke lokho kuhlupheka kusukela eqinisweni nokujwayeleka kwenyama Yakhe. Kusukela kulokho kuhlupheka le mizimba emibili esesimweni somuntu eyabhekana nakho lapho yenza izinkonzo Zayo, lokhu kwenza kubonakale ukubaluleka kwenyama ethathe isimo somuntu. Ukuvama Kwakhe nokuba ngokoqobo kwenyama Yakhe, kusho ukuhlupheka okukhulu nakakhulu okumele akubekezelele njengoba enza umsebenzi, abantu baba nombono omubi nakakhulu kwande nezingozi ezingamehlela. Nokho, lapho inyama iba ngokoqobo nakakhulu, yilapho iba nezidingo kanye nobuntu obujwayelekile nakakhulu, kuba yilapho ikwazi khona ukwenza umsebenzi kaNkulunkulu enyameni. Kwakuyinyama kaJesu eyabethelwa esiphambanweni, inyama Yakhe le anikela ngayo njengomhlatshelo wesono; kwakungenyama enobuntu obujwayelekile anqoba ngayo uSathane futhi wasindisa umuntu esiphambanweni ngokuphelele. Futhi kulapho eyinyama ephelele lapho uNkulunkulu, ekubeni Kwakhe sesimweni somuntu okwesibili, enza khona umsebenzi wokunqoba futhi ehlule uSathane. Yinyama ejwayelekile futhi engokoqobo ngokuphelele kuphela engenza umsebenzi wokunqoba sewuwonke futhi inikeze ubufakazi obunamandla. Okuwukuthi, ukunqoba umuntu kwenziwa ukuba kuphumelele ngeqiniso nokujwayeleka kukaNkulunkulu osenyameni, hhayi ngezimangaliso nezambulo ezingaphezu kwamandla emvelo. Inkonzo yalo Nkulunkulu osesimweni somuntu ukukhuluma, futhi ngaleyo ndlela anqobe futhi aphelelise umuntu; ngamanye amazwi, umsebenzi kaMoya owenzeka enyameni, umsebenzi wenyama, ukukhuluma bese ngalokho unqobe, wembule, uphelelise futhi ususe umuntu ngokuphelele. Ngakho, kungomsebenzi wokunqoba lapho umsebenzi kaNkulunkulu enyameni uyofezeka ngokugcwele. Umsebenzi wokuqala wokuhlenga wawungukuqala komsebenzi wokuba sesimweni somuntu; inyama eyenza umsebenzi wokunqoba izoqeda wonke umsebenzi wokuthatha isimo somzimba wenyama. Uma siwuhlukanisa ngokobulili, omunye ungowesilisa kanti omunye ungowesifazane; kulokhu, incazelo yokuthatha isimo somuntu kukaNkulunkulu seyiphelele. Le ncazelo iqeda imibono eyiphutha yabantu ngoNkulunkulu: UNkulunkulu angaba yikho kokubili owesilisa nowesifazane, futhi uNkulunkulu osesimweni somuntu eqinisweni akanabo ubulili. Wenza kokubili owesilisa nowesifazane futhi Kuye, akukho kuhlukanisa ngobulili. Kulesi sigaba somsebenzi uNkulunkulu akazenzi izibonakaliso nezimangaliso, ukuze umsebenzi uphumelele ngamazwi. Isizathu salokhu, ngaphezu kwalokho, ukuthi umsebenzi kaNkulunkulu osesimweni somuntu kulokhu akuwona owokuphulukisa abagulayo nokuxosha amadimoni, kodwa ungowokunqoba umuntu ngokukhuluma, okusho ukuthi ikhono eyazalwa nalo le nyama kaNkulunkulu ethathe isimo somuntu, ukukhuluma amazwi nokunqoba umuntu, hhayi ukwelapha abagulayo nokuxosha amadimoni. Umsebenzi Wakhe ebuntwini obujwayelekile akukhona ukuba enze izimangaliso, akukhona ukwelapha abagulayo nokuxosha amadimoni, kodwa ukukhuluma, ngakho inyama kaNkulunkulu yesibili ibonakala ijwayeleke kakhulu kubantu kuneyokuqala. Abantu bayabona ukuthi ukuba kukaNkulunkulu esimweni somuntu akuwona amanga; kodwa loNkulunkulu osesimweni somuntu uhlukile kunoJesu osesimweni somuntu nakuba bobabili bengoNkulunkulu abasesimweni somuntu, kodwa abafani ncamashi. UJesu wayenobuntu obujwayelekile, ubuntu obuvamile, kodwa wayelandelwa izibonakaliso nezimangaliso eziningi. Kulo Nkulunkulu osesimweni somuntu, amehlo abantu angeke abone izimangaliso noma izibonakaliso, noma ukuphulukisa abagulayo nokuxosha amadimoni, noma ukuhamba phezu kolwandle, noma ukuzila ukudla izinsuku ezingamashumi amane…. Akenzi umsebenzi ofana nalowo owenziwa uJesu, kungekhona ukuthi inyama Yakhe ihlukile kwekaJesu empeleni, kodwa ngenxa yokuthi akuyona inkonzo Yakhe ukuphulukisa abagulayo nokuxosha amadimoni. Akawudicileli phansi umsebenzi Wakhe noma aphazamise umsebenzi Wakhe. Njengoba enqoba umuntu ngamazwi Akhe angempela, asikho isidingo sokuba amthobise ngezimangaliso ngakho lesi sigaba singesokuqedela umsebenzi wokuba sebuntwini kukaNkulunkulu. UNkulunkulu osesimweni somuntu ombona namuhla uyinyama ephelele futhi akukho simangaliso esingaqondakali Ngaye. Uyagula njengabanye abantu, udinga ukudla nokokugqoka njengabanye, eyinyama ngokuphelele. Uma ngalesi sikhathi, uNkulunkulu osesimweni somuntu wayenza izimangaliso nezimangaliso ezingajwayelekile, uma wayephulukisa abagulayo, exosha amadimoni noma abulale nje ngezwi elilodwa, umsebenzi wokunqoba bewungenziwa kanjani? Umsebenzi ungasakazeka kanjani ezizweni zabeZizwe? Ukuphulukisa abagulayo nokuxosha amadimoni kwakuwumsebenzi weNkathi Yomusa, isinyathelo sokuqala emsebenzini wokuhlenga futhi manje njengoba uNkulunkulu esemsindisile umuntu esiphambanweni, akasawenzi lowo msebenzi. Uma ezinsukwini zokugcina “UNkulunkulu” ofana nokubonakala kukaJesu, lowo owaphulukisa abagulayo, waxosha amadimoni futhi owabethelwa ngenxa yomuntu, “lowo Nkulunkulu,” nakuba efana nalowo ochazwa eBhayibhelini futhi kulula kumuntu ukuba amamukele, ubengeke, empeleni abe inyama egqokwe nguMoya kaNkulunkulu, kodwa egqokwe ngumoya omubi. Ngoba kuyisimiso somsebenzi kaNkulunkulu ukungalokothi aphinde lokho asekufezile. Ngakho, umsebenzi kaNkulunkulu wesibili osesimweni somuntu uhlukile kulowo wokuqala. Ezinsukwini zokugcina, uNkulunkulu wenza umsebenzi wokunqoba enyameni evamile, ejwayelekile; aphulukise abagulayo, angeke abethelwe ngenxa yabantu kodwa uyakhuluma nje kuphela amazwi esesimweni somuntu, anqobe abantu esesimweni somuntu. Inyama enjalo kuphela ebonakalisa ukuba uNkulunkulu othathe isimo somuntu; inyama enjalo kuphela engafeza umsebenzi kaNkulunkulu enyameni.

Ngisho noma kulesi sigaba uNkulunkulu osesimweni somuntu ubekezelela ubunzima noma wenza inkonzo Yakhe, wenza kanjalo ukuze aphelelise incazelo yokuba sesimweni somuntu, ngoba lokhu kungokokugcina esesimweni somuntu. UNkulunkulu angaba sesimweni somuntu kabili kuphela. Angeke kwenzeke okwesithathu. Okokuqala ukuthathwa komzimba wobuntu kwakungowesilisa, okwesibili kwakungowesifazane ngakho umfanekiso wenyama kaNkulunkulu uphelele emqondweni womuntu; ngaphezu kwalokho, kokubili ukuthathwa komzimba wobuntu sekuwuqedile kakade umsebenzi kaNkulunkulu enyameni. Kokokuqala uNkulunkulu osesimweni somuntu waba nobuntu obujwayelekile, ukuze aphelelise incazelo yokuba Kwakhe semzimbeni womuntu. Ngalesi sikhathi futhi unobuntu obujwayelekile, kodwa incazelo yokuba Kwakhe enyameni ihlukile: Ijulile, futhi umsebenzi Wakhe ubaluleke nakakhulu. Isizathu sokuba uNkulunkulu aphinde abe yinyama ukuba kupheleliswe incazelo yokuba Kwakhe sesimweni somuntu. Lapho uNkulunkulu esesiphethe ngokuphelele lesi sigaba somsebenzi Wakhe, okuwukuthi, uNkulunkulu esebenza enyameni, uzobe uphelile futhi uzobe ungasekho umsebenzi okumele wenziwe enyameni. Okuwukuthi, kusukela manje kuqhubeka uNkulunkulu ngeke aphinde afike abe yinyama ukuze enze umsebenzi Wakhe. Umsebenzi uNkulunkulu wenza ngokuba abe sesimweni somuntu wawungukusindisa nokuphelelisa isintu kuphela. Ngamanye amazwi, akuvamile neze ukuba uNkulunkulu afike abe sesimweni somuntu ngaphandle kokuba ezele umsebenzi. Ngokufika abe sesimweni somuntu ukuze asebenze, ubonisa uSathane ukuthi uNkulunkulu usesimweni somuntu, ungumuntu ojwayelekile, umuntu ovamile—kepha futhi angabusa enqobile phezu komhlaba, angamqeda nya uSathane, ahlenge isintu futhi anqobe isintu! Inhloso yomsebenzi kaSathane ukonakalisa isintu, ibe inhloso kaNkulunkulu kuwukusindisa isintu. USathane ucupha abantu emgodini wakwalasha ongagcwali, ebe uNkulunkulu ebahlenga kuwo. USathane wenza bonke abantu ukuba bamukhonze, ebe uNkulunkulu ebenza babe ngaphansi kombuso Wakhe ngoba uyiNkosi yendalo. Wonke lo msebenzi ufezwa ngokuba uNkulunkulu abe sesimweni somuntu kabili. Inyama Yakhe eqinisweni ingubunye bobuntu nobuNkulunkulu futhi inobuntu obujwayelekile. Ngakho, ngaphandle kokuba uNkulunkulu abe sesimweni somuntu, uNkulunkulu ubengeke aphumelele ekusindiseni isintu, futhi ngaphandle kobuntu obujwayelekile benyama Yakhe, umsebenzi Wakhe enyameni ngabe awuzange uphumelele. Ingqikithi yokuba uNkulunkulu abe sesimweni somuntu wukuthi kumele abe nobuntu obujwayelekile; ngoba ukube kwenzeka ngenye indlela bekuyophikisana nenhloso kaNkulunkulu yasekuqaleni yokuba abe sesimweni somuntu.

Kungani ngithi incazelo yokuba uNkulunkulu abe sesimweni somuntu ayipheleliswanga emsebenzini kaJesu? Yingenxa yokuthi uLizwi akabanga yinyama ngokuphelele. Lokho uJesu akwenza kuphela kwakuyingxenye yomsebenzi kaNkulunkulu esesimweni somuntu; Wenza kuphela umsebenzi wokuhlenga futhi akazange awuqede umsebenzi wokuzuza umuntu ngokuphelele. Ngalesi sizathu, uNkulunkulu ube yinyama futhi ngezinsuku zokugcina. Lesi sigaba somsebenzi naso senziwa enyameni ejwayelekile, senziwe umuntu ojwayelekile kakhulu, obuntu bakhe obungababazeki nakancane. Ngamanye amazwi, uNkulunkulu ube umuntu ophelele, futhi ungumuntu obuntu bakhe bungobukaNkulunkulu, umuntu ophelele, inyama ephelele, owenza umsebenzi. Emehlweni omuntu, uyinyama nje engababazeki nhlobo, umuntu ojwayeleke kakhulu okhuluma ulimi lwasezulwini, ongabonisi zibonakaliso, ongenzi zimangaliso, kungasaphathwa ukuthi adalule iqiniso langempela ngenkolo emahholo amakhulu emihlangano. Umsebenzi kaNkulunkulu osesimweni somuntu wesibili, ubonakala kubantu ungafani kakhulu nokaNkulunkulu wokuqala owayesesimweni somuntu kangangokuthi kusengathi akukho nokuncane kuyo okufanayo futhi akukho okwenziwa emsebenzini wokuqala okungabonakala kulesi sikhathi. Nakuba umsebenzi wenyama ethathe isimo somuntu yesibili uhlukile kunalowo weyokuqala, lokho akufakazi ukuthi umthombo wabo awuwodwa. Ukuthi umthombo Wabo uyafana yini, kuncike ekutheni uhlobo olunjani lomsebenzi owenziwe ngabantu abangokwenyama hhayi owenziwe yingaphandle Labo. Ngesikhathi sezigaba ezintathu zomsebenzi Wakhe, uNkulunkulu usebe sesimweni somuntu kabili, futhi kuzo zombili izikhathi umsebenzi kaNkulunkulu othathe isimo somuntu uqala inkathi entsha, wethula umsebenzi omusha; ukuthatha umzimba womuntu kokubili kuyahambisana. Kuyinto engenakwenzeka ukuba amehlo omuntu abone ukuthi yomibili le mizimba empeleni ivela emthonjeni owodwa. Akubuzwa, kungaphezu kokubona komuntu noma ukucabanga komuntu. Kodwa engqikithini Yayo iyafana ngoba imisebenzi Yayo ivela kuMoya ofanayo. Ukuthi yomibili le mizimba ethathe isimo somuntu ivela emthonjeni ofanayo angeke kwahlulelwe ngesikhathi noma indawo ezalelwe kuyo, noma ezinye izinto ezifana nalezo, kodwa ngomsebenzi waphezulu obonakaliswe Yiyo. Umzimba othathe isimo somuntu wesibili awenzi nowodwa umsebenzi owenziwa nguJesu, ngoba umsebenzi kaNkulunkulu awuhambisani nalokho okubonakala eningini njengokulungile, kodwa isikhathi ngasinye uvula indlela entsha. Umzimba wesibili awuhlosile ukujulisa noma ukuqinisa umthelela womzimba wokuqala ezingqondweni zabantu, kodwa ukuhambisana nawo nokuwuphelelisa ukuze ulwazi ngoNkulunkulu lujule kubantu, nokuba ugqashule yonke imithetho esezinhliziyweni zabantu nokususa zonke izithombe eziyinkohliso ngoNkulunkulu ezinhliziyweni zabo. Kungashiwo ukuthi asikho nesisodwa isigaba somsebenzi kaNkulunkulu uqobo esinganikeza umuntu ulwazi oluphelele Ngaye; isigaba ngasinye sinikeza ingxenye, hhayi lonke ulwazi Ngaye. Nakuba uNkulunkulu ezivezile isimo Sakhe ngokuphelele, ngenxa yokuthi ukuqonda komuntu kunomkhawulo, ulwazi lwakhe ngoNkulunkulu lulokhu lungaphelele. Kuyinto engenakwenzeka, ngokusebenzisa ulimi lwabantu, ukuveza isimo sikaNkulunkulu sisonke; kungasaphathwa ukuthi kuncane kangakanani isigaba ngasinye somsebenzi Wakhe esingakuveza ngoNkulunkulu ephelele? Usebenza esenyameni embozwe ubuntu Bakhe obujwayelekile, futhi umuntu angamazi kuphela ngezenzo zobunkulunkulu Bakhe kuphela, hhayi ngomzimba Wakhe obonakalayo. UNkulunkulu uba sesimweni somuntu ukuze avumele ukuba umuntu amazi ngemisebenzi Yakhe ehlukahlukene, futhi asikho isigaba somsebenzi Wakhe esifana nesinye. Yingale ndlela kuphela umuntu angaba khona nolwazi oluphelele ngomsebenzi kaNkulunkulu esenyameni, hhayi ngokubopheleka engxenyeni eyodwa. Nakuba umsebenzi wemizimba emibili esesimweni somuntu ungafani, ingqikithi yale mizimba, nomthombo womsebenzi Wayo, kuyefana; ukuthi nje ikhona ukuze yenze izigaba ezimbili zomsebenzi ezehlukene futhi ibe sezinkathini ezimbili ezingafani. Akukhathaleki ukuthi kwenzekani, imizimba kaNkulunkulu esesimweni somuntu inengqikithi efanayo nomthombo ofanayo—leli yiqiniso elingenakuphikwa.


Umsebenzi KaNkulunkulu Nokwenza Komuntu

Umsebenzi kaNkulunkulu phakathi kwabantu ungehlukaniswe nomuntu uqobo, ngoba umuntu uyinjongo yomsebenzi Wakhe, futhi nguye kuphela isidalwa esenziwe uNkulunkulu esingafakaza kuNkulunkulu. Impilo yomuntu kanye nayo yonke imisebenzi yomuntu akunakwehlukaniswa noNkulunkulu, futhi konke kulawulwa izandla zikaNkulunkulu, futhi kungaze kuthiwe akekho umuntu ophila engancikanga kuNkulunkulu. Akekho umuntu ongakuphika lokhu, ngoba kuyiqiniso. Konke okwenziwa uNkulunkulu ukwenzela ukuthi kuzuze isintu, futhi kuqondiswe emaqhingeni kaSathane. Konke okudingwa umuntu kuvela kuNkulunkulu, futhi uNkulunkulu uwumthombo wempilo yomuntu. Ngakho, umuntu akakwazi ukuqhela kuNkulunkulu. Ngaphezu kwalokho, uNkulunkulu akakaze abe nenhloso yokuqhela kumuntu. Umsebenzi owenziwa uNkulunkulu uwenzela isintu sisonke, futhi imicabango Yakhe ihlala inomusa. Ngakho kumuntu, umsebenzi kaNkulunkulu kanye nemicabango kaNkulunkulu (okuyintando kaNkulunkulu) kokubili “kuyimibono” okumele yaziwe umuntu. Imibono enjalo iphinde ibe ngukuphatha kukaNkulunkulu, futhi umsebenzi ongenziwe umuntu. Izimfuneko uNkulunkulu azenza kumuntu ngenkathi enza umsebenzi Wakhe, khona manjalo, zibizwa ngokuthi “ukwenza” komuntu. Imibono iwumsebenzi kaNkulunkulu uqobo, noma iyintando Yakhe ngesintu noma izinhloso kanye nokubaluleka koMsebenzi Wakhe. Kungaphinde kuthiwe imibono iyingxenye yokuphatha, ngoba lokhu kuphatha kungumsebenzi kaNkulunkulu, futhi kuqondiswe kumuntu, okusho ukuthi lokho kuwumsebenzi owenziwa uNkulunkulu kumuntu. Lo msebenzi uwubufakazi kanye nendlela umuntu azi ngayo uNkulunkulu, futhi usemqoka kumuntu. Uma, esikhundleni sokunaka ulwazi lomsebenzi kaNkulunkulu, abantu benaka izimfundiso ngokukholwa kuNkulunkulu kuphela, noma imininingwane engatheni nengabalulekile, kusho ukuthi ngeke baze bamazi uNkulunkulu, futhi, phezu kwalokho, ngeke baze bakulangazelele ukuthandwa nguNkulunkulu. Umsebenzi kaNkulunkulu uwusizo olukhulu kakhulu olwazini lomuntu ngoNkulunkulu, futhi ubizwa ngokuthi imibono. Le mibono iwumsebenzi kaNkulunkulu, intando kaNkulunkulu, futhi izinhloso nokubalulekile emsebenzini kaNkulunkulu; konke kuwusizo kumuntu. Ukwenza kusho lokho okumele kwenziwe umuntu, lokho okumele kwenziwe izidalwa ezilandela uNkulunkulu. Kuphinde kube wumsebenzi womuntu. Okumele kwenziwe umuntu akusiyo into eyayiqondwa umuntu kusukela ekuqaleni, kodwa yilokho okudingekayo uNkulunkulu akwenza kumuntu ngeNkathi enza umsebenzi Wakhe. Lezi zidingo ziye ngokuya zijula futhi ziphakama ngenkathi uNkulunkulu esebenza. Isibonelo, ngeNkathi Yomthetho, kwakumele umuntu alandele umthetho, futhi ngeNkathi Yomusa, umuntu kwadingeka ukuthi athwale isiphambano. INkathi Yombuso yehlukile: Okudingeka kumuntu kungaphezu kwalokho okwakudingeka ngeNkathi YoMthetho NangeNkathi Yomusa. Ngenkathi imibono ikhushulwa, okudingeka kumuntu kuba sezingeni eliphakeme, futhi kuba sobala kakhulu futhi kube ngokwempela. Kanjalo, imibono iba yinto yangempela kakhulu. Le mibono yangempela eminingi idala ukuthi umuntu alalele uNkulunkulu kuphela, kodwa, phezu kwalokho, yakha ulwazi lwakhe ngoNkulunkulu.

Uma kuqhathaniswa nezinkathi ezedlule, umsebenzi kaNkulunkulu ngeNkathi Yombuso uyinto engenzeka kalula, uqondiswe kakhulu engqikithini yomuntu kanye nasekuguquleni isimo sakhe, futhi ukwazi kangcono ukuba wufakazi kaNkulunkulu uqobo kubo bonke abamlandelayo. Ngamanye amazwi, ngeNkathi Yombuso, njengoba esebenza, uNkulunkulu uziveza kakhulu kumuntu ngaphezu kwalokho ake wakwenza ngaphambilini, okusho ukuthi imibono okumele yaziwe ngabantu iphakeme kakhulu kuneyesikhathi sangaphambili. Ngenxa yokuthi umsebenzi kaNkulunkulu kubantu ungene endaweni okungakaze kungenwe kuyo, imibono eyaziwa abantu ngeNkathi Yombuso iphakeme kunawo wonke umsebenzi wokuphatha. Umsebenzi kaNkulunkulu sewungene endaweni okungakaze kungene kuyo, ngakho imibono eyaziwa abantu seyibe yimibono ephakeme kunayo yonke, futhi ukwenza kwabantu okuvele ngayo nakho kuphakeme kunesikhathi sangaphambili, ngoba ukwenza komuntu ziguquka ngezigaba nemibono, futhi ukulungisiswa kwemibono nakho kuveza ukulungisiswa kwalokho okudingeka kumuntu. Kuzothi lapho konke ukuphatha kukaNkulunkulu sekufika lapho kuma khona, kanjalo nezenzo zomuntu zizokuma, futhi ngaphandle komsebenzi kaNkulunkulu, umuntu uzophoqeleka ukuthi agcine imfundiso yesikhathi sakudala, kungenjalo uyophelelwa umgodi wokucasha. Ngaphandle kwemibono emisha, akuzukuba khona zenzo ezintsha ezizokwenziwa umuntu, ngaphandle kwemibono ephelele, akuzukuba khona zenzo ezilungisisiwe ezizokwenziwa umuntu; ngaphandle kwemibono ephakeme, akuzukuba khona zenzo eziphakeme ezenziwa umuntu. Ukwenza komuntu kuguquka nezinyathelo zikaNkulunkulu, futhi, kanjalo, ulwazi kanye nalokho umuntu abhekana nakho kuguquka ngokomsebenzi kaNkulunkulu. Noma ngabe umuntu ukwazi ukwenza kangakanani, kodwa akehlukaniseki noNkulunkulu, futhi uma uNkulunkulu engase ayeke ukusebenza nje isikhashana, umuntu angafa ngaso leso sikhathi ngenxa yolaka Lwakhe. Umuntu akanalutho angakloloda ngalo, ngoba noma lungaphakama kangakanani ulwazi lomuntu namuhla, noma lunganzulu kangakanani ngalokho adlule kukho ngaphambilini, lungehlukaniseke nomsebenzi kaNkulunkulu—ngoba ukwenza komuntu, kanye nalokho okumele akufune ekukholweni kwakhe kuNkulunkulu, kungehlukaniswe nemibono. Kuzo zonke izinyathelo zomsebenzi kaNkulunkulu kunemibono okumele umuntu ayazi, futhi, okulandelayo, kufunwa izinto ezifanele kumuntu. Ngaphandle kwale mibono njengesisekelo, umuntu ubengeke akwazi ukwenza lutho, noma ubengeke umuntu akwazi ukulandela uNkulunkulu ngokungangabazi. Uma umuntu engamazi uNkulunkulu noma engayiqondi intando kaNkulunkulu, konke okwenziwa umuntu kuyize, futhi bekungeke kukwazi ukugunyazwa uNkulunkulu. Noma ngabe iziphiwo zomuntu ziningi kangakanani, nalapho angehlukaniswe nomsebenzi kaNkulunkulu kanye nokuholwa uNkulunkulu. Ngisho kungakuhle kangakanani noma kungaba kuningi kangakani ukwenza komuntu, ngeke kukwazi ukuthatha indawo yomsebenzi kaNkulunkulu. Ngakho, ayikho nhlobo indlela ukwenza komuntu okungahlukaniswa ngayo nemibono. Labo abangayemukeli imibono emisha abanakho ukwenza okusha. Ukwenza kwabo akuhlobene neqiniso ngoba kulandela izimfundiso futhi kugcina umthetho ofile; akunamibono emisha nhlobo, futhi ngenxa yalokho, akwenzi lutho ngalokho okwenzeka enkathini entsha. Balahlekelwe imibono, futhi ngokwenza njalo balahlekelwe umsebenzi kaMoya oNgcwele, futhi balahlekelwe iqiniso. Labo abangenalo iqiniso bayinzalo yento engasile, bayisiqu sikaSathane. Noma ngabe umuntu uwuhlobo luni lomuntu, ngeke akwazi ukungabi nemibono yomsebenzi kaNkulunkulu, futhi ngeke ancishwe ubukhona bukaMoya oNgcwele; lapho nje umuntu elahlekelwa imibono, wehlela eHayidesi ngaleso sikhathi futhi aphile ebumnyameni. Abantu abangenayo imibono yilabo abalandela uNkulunkulu ngobuwula, bayilabo abangenawo umsebenzi kaMoya oNgcwele futhi baphila esihogweni. Abantu abanjalo abalilandeli iqiniso, futhi balengisa igama likaNkulunkulu njengophawu nje. Labo abangawazi umsebenzi kaMoya oNgcwele, abangamazi uNkulunkulu osesimweni somuntu, abangazazi izigaba ezintathu zomsebenzi kukho konke ukuphatha kukaNkulunkulu - abayazi imibono, ngakho abanalo iqiniso. Futhi ngabe labo abangenalo iqiniso abayibo abenzi bobubi? Labo abazimisele ngokwenza iqiniso, abazimisele ngokufuna ulwazi ngoNkulunkulu, ababambisene noNkulunkulu bangabantu imibono eyisisekelo sabo. Bamukelwe uNkulunkulu ngoba basebenzisana noNkulunkulu, futhi yilokhu kusebenzisana okumele kwenziwe ngumuntu.

Imibono iqukethe izindlela eziningi okumele zilandelwe. Okuphathekayo okufuneka kubantu kuphinde kuqukathwe yimibono, njengawo umsebenzi kaNkulunkulu okumele waziwe abantu. Ngaphambili, emihlanganweni ekhethekile noma imihlangano emikhulu eyayibanjwa ezindaweni ezihlukahlukene, kwakukhulunywa ngengxenye eyodwa kwendlela yokwenza. Lokhu kwenza kwakuba yilokho okwakuzokwenziwa ngeNkathi Yomusa, futhi kwakuhlobene kancane kakhulu nolwazi ngoNkulunkulu, ngoba imibono yeNkathi Yomusa kwakuwumbono wokubethelwa kukaJesu kuphela, futhi yayingekho imibono emikhulu kunalona. Umuntu kwakungafanele azi okungaphezulu komsebenzi Wakhe wokuhlenga isintu ngokubethelwa, ngakho ngeNkathi Yomusa yayingekho eminye imibono yokulandelwa ngumuntu. Ngale ndlela, umuntu wayenolwazi oluncane ngoNkulunkulu, futhi ngale kolwazi ngothando lukaJesu kanye nozwelo, kwakunezinto ezimbalwa ezilula nezidabukisayo okwakumele azenze, izinto ezaziqhelelene kakhulu nesikhathi sanamuhla. Phambilini, noma ngabe kwakuhlangenwe ngayiphi indlela, umuntu wayengakwazi ukukhuluma ngolwazi lwangokoqobo lomsebenzi kaNkulunkulu, engeke akwazi nokusho ngokucacile ukuthi iyiphi indlela yokwenza efanele umuntu okwakumele ayithathe. Wayedamane engeza imininingwane elula esisekelweni sokulalela nokubekezela; kwakungekho nguquko etheni engqikithini yokwenza kwakhe, ngoba ngaso leso sikhathi uNkulunkulu akazange enze msebenzi omusha, futhi ayekudinga nje kumuntu kwakuwukulalela nokubekezela, noma ukuthwala isiphambano. Ngaphandle kwalezi zenzo, ayikho imibono engaphezu kwokubethelewa kukaJesu. Ngaphambili, kwakungakhulunywa ngeminye imibono ngoba uNkulunkulu wayengazange enze msebenzi omkhulu, futhi wayefuna okumbalwa kumuntu. Ngale ndlela, ngisho noma umuntu wayenzeni, wayengakwazi ukweqa le mingcele, imingcele eyayizinto ezilula ukuthi umuntu azenze. Namuhla ngikhuluma ngeminye imibono ngoba namuhla, sekwenziwe umsebenzi omningi, umsebenzi ophindaphindeke kaningi kunalowo weNkathi Yomthetho kanye neNkathi Yomusa. Okudingekayo kumuntu, nakho, kuphindaphindeke kaningi kunezinkathi zakudala. Uma umuntu engakwazi ukwazi lo msebenzi ngokugcwele, kuyobe kusho ukuthi awukho semqoka; kungathiwa umuntu uyoba nobunzima bokwazi ngokugcwele umsebenzi onje uma enganikeli ngamandla aso sonke isikhathi sokuphila kwakhe ukuthi azame ukuluthola. Emsebenzini wokunqoba, ukukhuluma ngendlela yokwenza kuphela kungenza ukunqotshwa komuntu kungenzeki. Ukukhuluma ngemibono nje, kube kungadingeke lutho kumuntu, nakho kungenza ukunqoba umuntu kungenzeki. Uma kungakhulunywanga lutho ngaphandle kwendlela yokwenza, kuyodala ukuthi ingabikho indlela yokunemba ebuthakathakeni bomuntu, noma ukukhipha imicabango yomuntu, futhi angeke kuphunyelelwe nhlobo ekunqobeni umuntu. Imibono iyithuluzi elibalulekile ekunqotshweni komuntu, nokho uma ibingekho indlela yokwenza ngaphandle kwemibono, bekuyosho ukuthi umuntu akazukuba nandlela yokulandela, futhi akazukuba nayo indlela yokungena. Lokhu bekulokhu kuyisimiso somsebenzi kaNkulunkulu kusukela ekuqaleni kuze kube sekugcineni: Emibonweni kunalokho okungenziwa, futhi ikhona imibono eyenezela ekwenzeni. Izinga lokuguquka empilweni yomuntu kanye nasesimweni sakhe kuhambisana noguquko lwemibono. Ukuba umuntu ubethembela emizamweni yakhe kuphela, ngabe impela ubengeke akwazi ukuthola izinga elikhulu lokkuguquka. Imibono ikhuluma ngomsebenzi kaNkulunkulu uqobo kanye nokuphatha kukaNkulunkulu. Ukwenza kumayelana nendlela umuntu enza ngayo, kanye nendlela yobukhona bomuntu; kukho konke ukuphatha kukaNkulunkulu, ubudlelwano phakathi kwemibono kanye nezenzo kuwubudlelwano phakathi kukaNkulunkulu nomuntu. Uma beyingase isuswe imibono, noma ukuba bekukhulunywa ngayo ngaphandle kokukhuluma ngokwenza, noma ukuba bekuyimibono nje kodwa ukwenza komuntu kungekho, ngakho lezo zinto bezingethathwe njengokuphatha kukaNkulunkulu, futhi bekungethiwe umsebenzi kaNkulunkulu wenzelwe isintu; ngale ndlela, umsebenzi womuntu ubungeke ususwe kuphela, kodwa bewuzobe uphika inhloso yomsebenzi kaNkulunkulu. Ukuba, kwasekuqaleni kuze kube sekugcineni, umuntu kwakudingeke nje ukuze enze, ngaphandle kokubandakanya umsebenzi kaNkulunkulu, futhi, phezu kwalokho, ukuba umuntu ubengadingeki ukuthi azi umsebenzi kaNkulunkulu, bekuyoba kuncane kakhulu ukuba ubizwe ngokuphatha kukaNkulunkulu. Ukuba umuntu ubengamazi uNkulunkulu, futhi engayazi intando kaNkulunkulu, futhi eqhubeka nezenzo zakhe engaboni enza ngendlela engasile nengaqondile, ubengeke aze abe yisidalwa esifaneleke ngokugcwele. Futhi, lezi zinto ezimbili zingehlukaniseke. Ukuba bekunomsebenzi kaNkulunkulu kuphela, okuwukuthi, ukuba bekunemibono kuphela futhi ukuba bekungekho ukusebenzisana noma okwenziwa umuntu, lezi zinto bezingebizwe ngokuthi ukuphatha kukaNkulunkulu. Ukuba bekunezenzo kanye nokungena komuntu kuphela, noma ngabe indlela umuntu angena kuyo iphakeme kangakanani, nalokhu, bekungeke kwamukeleke. Ukungena komuntu kumele kuye ngokuya kuguquka ngokuhambisana nomsebenzi kanye nemibono; kungeguqukee ngokuthanda kwakhe. Imigomo yokwenza komuntu ayikhululekile futhi ayenzi umathanda, kodwa iphansi kwezibopho ezithile. Imigomo enjalo iyaguquka ngokuhambisana nemibono yomsebenzi. Ngakho ukuphathwa komsebenzi kaNkulunkulu kugcina kuwumsebenzi kaNkulunkulu kanye nezenzo zomuntu.

Umsebenzi wokuphatha weza ngenxa yesintu, okusho ukuthi wadalwa ubukhona besintu. Kwakungekho ukuphatha ngaphambi kwesintu, noma ekuqaleni, ngenkathi kudalwa amazulu nomhlaba nakho konke. Ukuba, kuwo wonke umsebenzi kaNkulunkulu, kwakungekho ukwenza okwakungaba yinzuzo kumuntu, okuwukuthi, uma uNkulunkulu wayengazenzanga izidingo ezifanele isintu esikhohlakele (ukuba, emsebenzini owenziwa uNkulunkulu, kwayingekho ndlela efanele ukuthi umuntu ayilandele), kusho ukuthi lo msebenzi bewungebizwe ngokuphatha kukaNkulunkulu. Ukuba umsebenzi kaNkulunkulu uwonke bewubandakanya kuphela ukutshela isintu esikhohlakele ukuthi siqhubeke kanjani nokwenza kwaso, futhi uNkulunkulu engaqhubekanga nomsebenzi WLakhe, futhi engabonakalisanga luphawu sokuba namandla onke Kwakhe noma ubuhlakani, kwakuyosho ukuthi noma kungaphakama kangakanani okudingwa uNkulunkulu kumuntu, ngisho uNkulunkulu wayengaphila isikhathi esingakanani phakathi kwabantu, umuntu ubengeke azi lutho ngesimo sikaNkulunkulu; ukuba bekunjalo, umsebenzi walolu hlobo bewungeke ufaneleke kakhudlwana ukubizwa ngokuphatha kukaNkulunkulu. Ukukubeka kalula, umsebenzi wokuphatha kukaNkulunkulu wumsebenzi owenziwa uNkulunkulu, futhi wonke umsebenzi owenziwa ngaphansi kokuqondisa kukaNkulunkulu yilabo abazuzwe uNkulunkulu. Umsebenzi onjalo ungafinyezwa ngokuthi uwukuphatha. Ngamanye amazwi, umsebenzi kaNkulunkulu ophakathi kwabantu, kanjalo nokubambisana okuphakathi Kwakhe kanye nalabo abamlandelayo kuhlangniswa kubizwe ngokuphatha. Lapha, umsebenzi kaNkulunkulu ubizwa ngemibono, futhi ukusebenzisana nomuntu kubizwa ngokwenza. Uma umsebenzi kaNkulunkulu uphakeme (okusho, imibono ephakeme), isimo sikaNkulunkulu naso sizocaciswa ngokuthe xaxa kumuntu, futhi lokho kuphambana kakhulu nokucabanga komuntu, futhi uma nezenzo zizophakama kakhulu kanjalo nokwenza nokusebenzisana nomuntu. Uma kudingeka okuphakeme kumuntu, nomsebenzi kaNkulunkulu uyakhula ekuphambaneni nemicabango yomuntu, okungenxa yakho iukuthi zilingo zomuntu, kanye nezilinganiso okudingeka ukuthi ahlangabezane nazo, nazo ziyaphakama. Ekuqedweni kwalo msebenzi, yonke imibono iyobe isiqediwe, futhi lokho okudingeka umuntu akwenze kuyobe sekufinyelele esicongweni sokuphelela. Lesi kuyobe futhi kuyisikhathi lapho konke kuyobekwa ngokwezinhlobo zakho, ngoba lokho obekumele kwaziwe umuntu uyobe esekhonjisiwe khona. Ngakho, uma imibono ifinyelela ekupheleleni, umsebenzi uyobe ususondela ekupheleni kwawo, futhi ukwenza komuntu nakho kuyobe sekufike esicongweni. Ukwenza komuntu kusekelwe emsebenzini kaNkulunkulu, futhi ukuphatha kukaNkulunkulu kubonakaliswa ngokugcwele ngenxa yokwenza komuntu kanye nokubamba iqhaza komuntu. Umuntu ungumsebenzi kaNkulunkulu aziqhenya ngawo, kanye nenjongo yomsebenzi wokuphatha kukaNkulunkulu uwonke, futhi uphinde abe umkhiqizo wokuphatha kukaNkulunkulu uwonke. Ukuba uNkulunkulu ubesebenza yedwa, ngaphandle kokubambisana nomuntu, bekungeke kube khona lutho obekuyocacisa isimo somsebenzi Wakhe uwonke, futhi ngale ndlela bekungeke kube khona ngisho okukodwa obekuzobonakalisa ukubaluleka kokuphatha kukaNkulunkulu. Ngaphandle komsebenzi kaNkulunkulu, ukukhetha kukaNkulunkulu kuphela izinto ezifanele ukuveza umsebenzi Wakhe nokufakazela ukuba namandla onke nobuhlakani bawo, okwenza ukuthi kufezwe inhloso yokuphatha kukaNkulunkulu, futhi kufezwe inhloso yokusebenzisa wonke lo msebenzi ukuzenqoba uSathane ngokuphelele. Ngakho, umuntu uyingxenye yomsebenzi kaNkulunkulu engelahlwe, futhi umuntu nguye kuphela ongenza ukuphatha kukaNkulunkulu kuthele izithelo futhi kufeze inhloso nqangi yakho; ngaphandle komuntu, akukho okunye okuphilayo okungabamba leli qhaza. Uma umuntu engaba ubufakazi obuyiqiniso bomsebenzi wokuphatha, ukungalaleli kwesintu esikhohlakele bekuyoqedwa nya. Lokhu kubiza ukuthi umuntu anikwe ukwenza okufanele kwezikhathi ezahlukene, nokuthi uNkulunkulu enze umsebenzi ohambisana nalokho phakathi kwabantu. Yile ndlela kuphela okuyotholakala ngayo iqembu labantu abayofakazela umsebenzi wokuphatha. Umsebenzi kaNkulunkulu phakathi kwabantu ungebe wubufakazi ngoNkulunkulu uqobo ngomsebenzi kaNkulunkulu wodwa; lobo bufakazi nabo budinga abantu abaphilayo abafanelwe umsebenzi Wakhe ukuze bufezeke. UNkulunkulu uyoqala asebenze kulaba bantu, okuyobonakaliswa umsebenzi Wakhe ngabo, futhi ngalokhu lobo bufakazi buyotholakala phakathi kwezidalwa. Futhi kulokhu, uNkulunkulu uyobe eseyifezile inhloso yomsebenzi Wakhe. UNkulunkulu akasebenzi yedwa ukuze anqobe uSathane ngoba ngeke azifakazele yena mathupha phakathi kwazo zonke izidalwa. Ukuba ubeyokwenza njalo, bekungeke kwenzeke ukuthi umuntu akholwe ngokugcwele, ngakho uNkulunkulu kumele asebenze kumuntu ukuze amnqobe, futhi kuyoba ngaleso sikhathi kuphela lapha eyokwazi ukuthola ubufakazi phakathi kwazo zonke izidalwa. Ukuba uNkulunkulu ubezosebenza eyedwa, futhi kungekho ukubambisana nomuntu, noma ukuba umuntu bekungadingeki ukuthi asebenzisane Naye, ngalokho umuntu ubengeke asazi isimo sikaNkulunkulu, futhi ubeyohlala engazi ngentando kaNkulunkulu; ngale ndlela, bekungeke kuze kubizwe ngomsebenzi wokuphatha kukaNkulunkulu. Ukuba nje umuntu uqobo ubezophokophela, futhi afune, futhi asebenze ngokuzikhandla, kodwa angawuqondi umsebenzi kaNkulunkulu, bekuyobe kusho ukuthi umuntu uyazidlalela nje. Ngaphandle komsebenzi kaMoya oNgcwele, okwenziwa umuntu kungokukaSathane, uyahlubuka futhi ungumenzi wobubi; uSathane ubonakaliswa kukho konke okwenziwa isintu esikhohlakele, futhi akukho okuhambisana noNkulunkulu, futhi konke kuwukubonakaliswa kukaSathane. Akukho nhlobo osekukhulunyiwe okungokwemibono nokwenza kuphela. Phezu kwesisekelo semibono, umuntu uthola ukwenza nendlela yokulalela, ukuze abeke ukuqonda kwakhe eceleni bese ethola izinto abengazange abe nazo ngaphambili. UNkulunkulu ufuna ukuthi umuntu asebenzisane Naye, ukuthi umuntu athobele izidingo Zakhe ngokuphelele, futhi umuntu ucela ukubona umsebenzi owenziwe uNkulunkulu uqobo, ezwe amandla amakhulu kaNkulunkulu, futhi azi isimo sikaNkulunkulu. Lokhu, uma kufinyezwa, kungukuphatha kukaNkulunkulu. Ukuhlanganyela kukaNkulunkulu nomuntu kungukuphatha, kanye nokuphatha okukhulu kakhulu.

Lokho okubandakanya imibono ikakhulu kusho imisebenzi kaNkulunkulu uqobo, futhi lokho kubandakanya ukwenza okumele kwenziwe umuntu, futhi akuhlangene nhlobo noNkulunkulu. Umsebenzi kaNkulunkulu uqedelwa uNkulunkulu qobo, futhi ukwenza komuntu kufezwa umuntu uqobo. Lokho okumele kwenziwe uNkulunkulu uqobo akudingeki ukuthi kwenziwe umuntu, futhi lokho okumele kwenziwe umuntu akuhlangene noNkulunkulu. Umsebenzi kaNkulunkulu uyinkonzo Yakhe yedwa, futhi ayihlangene nomuntu. Lo msebenzi akudingeke ukuthi wenziwe umuntu, futhi, phezu kwalokho, umuntu angeke akwazi ukwenza umsebenzi owenziwa uNkulunkulu. Lokho okudingeka ukuthi kwenziwe umuntu kumele kufezwe umuntu, ngisho noma kungaba ukunikela ngempilo yakhe, noma ukuzihambisa kuSathane ukuze abe wufakazi - lokhu kumele kufezwe umuntu. UNkulunkulu uqobo uqedela wonke umsebenzi okumele awenze, futhi lokho okumele kwenziwe umuntu uyakukhonjiswa, kuthi umsebenzi osele usalele umuntu. UNkulunkulu akawenzi umsebenzi wokwengeza. Wenza umsebenzi Wakhe kuphela, futhi ukhombisa umuntu indlela kuphela, futhi wenza umsebenzi wokuvula indlela, akawenzi umsebenzi wokuphendla indlela; lokhu kumele kuqondwe umuntu. Ukwenza iqiniso kusho ukwenza amazwi kaNkulunkulu, futhi lokhu kuwumsebenzi womuntu, futhi yikho okumele kwenziwe umuntu, futhi akuhlangene nhlobo noNkulunkulu. Uma umuntu ephoqa ukuthi uNkulunkulu ahlupheke futhi acwenge iqiniso, ngendlela efana neyomuntu, umuntu usuka enza ukungalaleli. Umsebenzi kaNkulunkulu ukwenza inkonzo Yakhe, futhi umsebenzi womuntu ukuhlonipha ukuhola kukaNkulunkulu, ngaphandle kokuphikisa. Lokho okumele umuntu afinyelele kukho kumele kwenzeke, ngisho noma uNkulunkulu esebenza noma ephila ngayiphi indlela. NguNkulunkulu uqobo kuphela ongadinga okuthile kumuntu, okusho ukuthi, uNkulunkulu uqobo okufanele afune okuthile kumuntu. Umuntu kumele angabi nokunye angakwenza, kumele angenzi lutho olunye ngaphandle kokuthoba nokwenza ngokuphelele; yilo mqondo umuntu okumele abe nawo. Uma umsebenzi okumele wenziwe uNkulunkulu uqobo usuphelele, kudingeka umuntu adlule kuwo, isinyathelo ngesinyathelo. Uma, ekugcineni, kuthi sekuqedwe wonke umsebenzi wokuphatha kaNkulunkulu, umuntu engakakakwenzi lokho okudingwa uNkulunkulu, kuyofuneka ukuthi umuntu ajeziswe. Uma umuntu engagcwalisi lokho okudingwa uNkulunkulu, lokhu kuyobe kungena yokungalaleli komuntu, akusho ukuthi uNkulunkulu akawenzisisanga umsebenzi Wakhe. Bonke labo abehluleka ukwenza amazwi kaNkulunkulu, labo abehluleka ukugcwalisa okudingwa uNkulunkulu, kanye nalabo abehluleka ukwethembeka nokufeza umsebenzi wabo—bayojeziswa bonke. Namuhla, okudingeka ukuthi ukufeze akusikho okungeziwe, kodwa umsebenzi womuntu, futhi yilokho okumele kwenziwe ngabantu bonke. Uma wehluleka nawukwenza umsebenzi wakho, noma ukuwenza kahle, awuzibizeli yini izinkinga? Awuzimemeli ukufa? Usangalindela kanjani ikusasa nempumelelo? Umsebenzi kaNkulunkulu wenzelwe isintu, futhi ukusebenzisana komuntu kwenzelwe ukuphatha kukaNkulunkulu. Emuva kokuba uNkulunkulu esenze konke okumele akwenze, umuntu kusadingeka ukuthi angaphazami kokwakhe ukwenza, futhi asebenzisane noNkulunkulu. Emsebenzini kaNkulunkulu, umuntu kumele angashiyi lutho, kumele azinikele ngokwethembeka, futhi angabi nemicabango eminingi, noma ahlale dekle alindele ukufa. UNkulunkulu angazinikela ngenxa yomuntu, pho kungani umuntu ehluleka ukwethembeka kuNkulunkulu? UNkulunkulu unhliziyo-nye futhi umqondo-munye nomuntu, pho kungani umuntu engeke asebenzisane naye kancane? UNkulunkulu usebenzela isintu, pho kungani umuntu ehluleka ukwenza omunye umsebenzi wakhe ngenxa yokuphatha kukaNkulunkulu? Umsebenzi kaNkulunkulu sewuhambe wafika lapha, kodwa usabuka kodwa ungenzi lutho, uyezwa kodwa awunyakazi. Abantu abanjalo abafanele ukulahlwa? Ngoba uNkulunkulu usenikele ngakho konke okwakhe kubantu, pho kungani, namuhla, umuntu ehluleka ukwenza umsebenzi wakhe ngokuzinikela? NgokukaNkulunkulu, umsebenzi wakhe yiwo oseqhulwini, futhi umsebenzi wokuphatha Kwakhe usemqoka. Ngokomuntu, ukwenza amazwi kaNkulunkulu nokugcwalisa lokho okudingwa uNkulunkulu yikho okuseqhulwini kuye. Kumele nonke nikuqonde lokhu. Amazwi akhulunywe kuwe afinyelele emongweni wengqikithini yakho, futhi umsebenzi kaNkulunkulu ufike ezingeni elingakaze libe khona. Abantu abaningi namanje abakaliqondi iqiniso noma ukulahlekisa kwale ndlela; basalindele futhi basabuka, futhi abawenzi umsebenzi wabo. Kunalokho, bahlola igama ngalinye kanye nezenzo zikaNkulunkulu, futhi bagxila kulokho aAkudlayo nakugqokayo, futhi ukucabanga kwabo kuba kubi kakhulu. Ngabe laba bantu abazikhathazi ngento engekho? Kungenzeka kanjani ukuthi abantu abanje kube yilabo abafuna uNkulunkulu? Futhi bangaba kanjani yilabo abanenhloso yokuthobela uNkulunkulu? Ukwethembeka nomsebenzi wabo abakubeki phambili emiqondweni yabo, kunalokho bagxila ekutheni uNkulunkulu ukuphi. Bayathukuthelisa! Ukuba umuntu usekuqondile okumele akuqonde, futhi usenze konke okumele akwenze, nakanjani uNkulunkulu uyobeka isibusiso Sakhe kumuntu, ngoba lokho akudingayo kumuntu kuwumsebenzi womuntu futhi kumele kwenziwe umuntu. Uma umuntu engakwazi ukuqonda okumele akuqonde, futhi engakwazi ukwenza okumele akwenze, umuntu uyojeziswa. Labo abangasebenzisani noNkulunkulu bayizitha zikaNkulunkulu, labo abangawamukeli umsebenzi omusha baphikisana nawo, yize labo bantu bengenzi lutho kusobala ukuthi bayaphikisana nakho. Bonke labo abangalenzi iqiniso elidingwa uNkulunkulu bangabantu abaphikisana nalo ngenhloso futhi abangawahloniphi amazwi kaNkulunkulu, noma ngabe labo bantu “bagxila ngokukhethekile” emsebenzini kaMoya oNgcwele. Abantu abangawalaleli amazwi kaNkulunkulu futhi abangamthobeli uNkulunkulu bayahlubuka, futhi baphikisana noNkulunkulu. Abantu abangawenzi umsebenzi wabo yilabo abangasebenzisani noNkulunkulu, futhi abantu abangasebenzisani noNkulunkulu yilabo abangawamukeli umsebenzi kaMoya oNgcwele.

Uma umsebenzi kaNkulunkulu ufinyelela ezingeni elithile, futhi ukuphatha Kwakhe kufinyelela ezingeni elithile, labo abafuna inhliziyo Yakhe bayehluleka ukufeza okudingwa Nguye. UNkulunkulu ufuna okuthile kumuntu ngokwezilinganiso Zakhe, futhi ngokwalokho umuntu angakwazi ukukufeza. Ngenkathi ekhuluma ngokuphatha Kwakhe, ukhombisa umuntu indlela, futhi uhlinzeka umuntu ngendlela eya ekuphileni. Ukuphatha kukaNkulunkulu kanye nokwenza komuntu kukokubili kusesigabeni esifanayo somsebenzi, futhi kwenziwa kanyekanye. Ukukhuluma ngokuphatha kukaNkulunkulu kuthinta izinguquko esimweni somuntu, futhi ukukhuluma okumele kwenziwe umuntu nezinguquko esimweni somuntu, kuthinta umsebenzi kaNkulunkulu; asikho isikhathi lokhu okubili okungahlukaniswa ngaso. Ukwenza komuntu kuyaguquka, isinyathelo ngesinyathelo. Lokho kudalwa ilokho okudingwa uNkulunkulu kumuntu, futhi umsebenzi kaNkulunkulu uhlala uguquka futhi uqhubekela phambili. Uma ukwenza komuntu kungachezuki ezimfundisweni, lokhu kufakazela ukuthi uncike emsebenzini nasekuholweni uNkulunkulu; uma ukwenza komuntu kungaguquki noma kujula, lokhu kufakazela ukuthi ukwenza komuntu kwenziwa ngokwentando yomuntu, futhi akuyikho ukwenza kweqiniso; uma umuntu engenayo indlela ayilandelayo, lokho kusho ukuthi usewele ezandleni zikaSathane, futhi ubelokhu elawulwa uSathane, okusho ukuthi ulawulwa umoya omubi. Uma ukwenza komuntu kungajuli, umsebenzi kaNkulunkulu awuzukuthuthuka, futhi uma umsebenzi kaNkulunkulu ungaguquki, ukungena komuntu kuzoma, lokhu akunakuguqulwa. Kuwo wonke umsebenzi kaNkulunkulu, uma umuntu ubengahlala elandela umthetho kaJehova, bekuyokusho ukuthi umsebenzi kaNkulunkulu ubungeke uqhubekele phambili, futhi bekungaba nzima ukuqeda le nkathi okuphilwa kuyo. Ukuba umuntu ubelokhu ebambelele esiphambanweni futhi enze ukubekezela nokuthobeka, umsebenzi kaNkulunkulu bewungeke ukwazi ukuqhubekela phambili. Ukuphatha kweminyaka eyizinkulungwane eziyisithupha kungeqedwe phakathi kwabantu abalandela umthetho kuphela, noma ababambelela esiphambanweni nasekwazini ukubekezela nokuthobeka kuphela. Kunalokho, umsebenzi kaNkulunkulu uwonke uphethwa kulabo ezinsukwini zokugcina, abazi uNkulunkulu, futhi abakhululiwe emaketangweni kaSathane, futhi bazikhulula ngokugcwele ethonyeni likaSathane. Lokhu kungukuqonda komsebenzi kaNkulunkulu okungevinjelwe. Kungani kuthiwa ukwenza kwalabo abasemabandleni enkolo sekuhanjelwe isikhathi? Yingoba lokho abakwenzayo akuhlangene nomsebenzi wanamuhla. ENkathini Yomusa, lokho abakwenzayo bekuyikhona, kodwa ngokwedlula kwaleso sikhathi futhi umsebenzi kaNkulunkulu waguquka, ukwenza kwabo kuye ngokuya kuphelelwa yisikhathi. Kushiywe umsebenzi omusha kanye nokukhanya okusha. Ngokubheka isisekelo sawo sokuqala, umsebenzi kaMoya oNgcwele uqhubekele phambili kwezinye ngezinyathelo eziningi ezijulayo. Kodwa labo bantu basabambeke esigabeni sokuqala somsebenzi kaNkulunkulu, futhi babambelele ezenzweni zakudala kanye nokukhanya okudala. Umsebenzi kaNkulunkulu ungaguquka kakhulu kabi eminyakeni emithathu noma emihlanu, ngakho lungebe lukhulu kakhulu uguquko olwenzeke eminyakeni eyizi-2000? Uma umuntu engenakho ukukhanya noma ukwenza okusha, kusho ukuthi usilele emsebenzini kaMoya oNgcwele. Lokhu kuwukwahluleka komuntu; ubukhona bomsebenzi omusha kaNkulunkulu kungephikiswe ngoba, namuhla, labo abebekade benomsebenzi kaMoya oNgcwele basalandela izinqubo eseziphelelwe isikhathi. Umsebenzi kaMoya oNgcwele uhlala uqhubekela phambili, futhi bonke labo abasemgudwini kaMoya oNgcwele kumele baqhubekele phambili bajule futhi baguquke, isinyathelo ngesinyathelo. Akumele lokhu kume esigabeni esisodwa. Yilabo abangawazi umsebenzi kaMoya oNgcwele kuphele abaqhubeka nokwenza umsebenzi wakhe wokuqala, futhi bangawamukeli umsebenzi kaMoya oNgcwele. Yilabo abangalaleli kuphela abehluleka ukuzuza emsebenzini kaMoya oNgcwele. Uma ukwenza komuntu kungahambisani nomsebenzi omusha kaMoya oNgcwele, nakanjani ukwenza komuntu ngeke kuhambisane nomsebenzi wanamuhla, futhi nakanjani akuhambisani nomsebenzi wanamuhla. Labo bantu abasele emuva ngesikhathi yibo abehluleka ukufeza umsebenzi kaNkulunkulu, ingasaphathwa eyokuba ngabantu abayogcina befakazela uNkulunkulu. Umsebenzi wokuphatha uwonke, phezu kwalokho, kumele uphothulwe yileli qembu labantu. Ngoba labo abake bagcina umthetho kaJehova, kanye nalabo abake bahluphekela isiphambano, uma behluleka ukwamukela isigaba somsebenzi wezinsuku zokugcina, kusho ukuthi abakwenzile nje bebekwenzela ize, futhi kuyize leze. Indlela yokuchaza umsebenzi kaMoya oNgcwele ngokucacile ekwamukeleni okwenzeka lapha namanje, beyingabambelele esikhathini sakudala. Labo abangahambisananga nomsebenzi wanamuhla, futhi abangahlukaniswanga nezenzo zanamuhla, bayilabo abaphikisana futhi abangawamukeli umsebenzi kaMoya oNgcwele. Abantu abanjalo baphikisana nomsebenzi kaNkulunkulu wamanje. Yize bebambelela ekukhanyeni kwakudala, lokhu akusho ukuthi bangaphikisana nokuthi abawazi umsebenzi kaMoya oNgcwele. Kungani kube nalezi zingxoxo ezingaka ngokuguquka kokwenza komuntu, komehluko phakathi kokwenza okudala nokwamanje, ngokuthi kwakwenziwa kanjani ngezinkathi zakudala, nokuthi kwenziwa kanjani namuhla? Lokho kwahlukaniswa kokwenza komuntu kuhlala kukhulunywa ngakho ngoba umsebenzi kaMoya oNgcwele uhlala uqhubekela phambili, ngakho ukwenza komuntu kuhlala kudingeka ukuthi kuguquke. Uma umuntu ehlala enamathele esigabeni esisodwa, lokhu kufakazela ukuthi akakwazi ukuhambisana nomsebenzi kaNkulunkulu omusha kanye nokukhanya okusha; akufakazeli ukuthi uhlelo lokuphatha lukaNkulunkulu alukaguquki. Labo abangaphandle kwendlela kaMoya oNgcwele bahlala becabanga ukuthi benza okuyikhona, kube empeleni, umsebenzi kaNkulunkulu okubo waphela kudala, futhi umsebenzi kaMoya oNgcwele awukho kubo. Umsebenzi kaNkulunkulu wadluliseleka kwelinye iqembu labantu kudala, iqembu ayehlose ukuqedela umsebenzi wakhe omusha kulo. Ngoba labo abakwezenkolo bayehluleka ukwamukela umsebenzi kaNkulunkulu omusha, futhi babambelela emsebenzini wakudala, ngakho uNkulunkulu ubalahlile labo bantu, futhi wenza umsebenzi Wakhe omusha kubantu abamukela lo msebenzi omusha. Laba ngabantu abasebenzisana nomsebenzi Wakhe omusha, futhi umsebenzi wokuphatha ungafezeka ngale ndlela kuphela. Ukuphatha kukaNkulunkulu kuhlala kuqhubekela phambili, futhi ukwenza komuntu kuhlala kukhuphukela phezulu. UNkulunkulu uhlala esebenza, futhi umuntu uhlala edinga, ukuze bobabili bafinyelele esicongweni samandla abo, uNkulunkulu nomuntu bamunye ngokugcwele. Lokhu kuyisibonakaliso sokufezwa komsebenzi kaNkulunkulu, futhi umphumela wokugcina wokuphatha kukaNkulunkulu konke.

Esigabeni ngasinye somsebenzi kaNkulunkulu kukhona izidingo zomuntu ezihambisana nawo. Bonke labo abasemgudwini kaMoya oNgcwele baphethwe ubukhona kanye nokuqondisa kukaMoya oNgcwele, futhi labo abangekho ngaphakathi komgudu kaMoya oNgcwele bangaphansi kokulawula kukaSathane, futhi abanawo umsebenzi kaMoya oNgcwele. Abantu abasemgudwini kaMoya oNgcwele yilabo abamukela umsebenzi omusha kaNkulunkulu, labo ababambisanayo emsebenzini kaNkulunkulu omusha. Uma labo abangaphakathi kwale ndlela behlukeka ukwenza iqiniso elidingwa uNkulunkulu ngalesi sikhathi, bazoqondiswa izigwegwe, futhi okubi kakhulu ukuthi bazolahlwa uMoya oNgcwele. Labo abamukela umsebenzi omusha kaMoya oNgcwele, bazophila ngaphakathi komgudu kaMoya oNgcwele, bamukela ukunakekelwa nokuvikelwa uMoya oNgcwele. Labo abazimisele ngokwenza iqiniso bakhanyiselwa uMoya oNgcwele, futhi labo abangazimisele ngokwenza iqiniso bayaqondiswa uMoya oNgcwele, futhi bangaze bajeziswe. Ngisho noma umuntu unjani, kuncike ekutheni basemgudwini kaMoya oNgcwele, uNkulunkulu uzothwala ijoka labo bonke abamukela umsebenzi Wakhe omusha ngenxa yegama Lakhe. Labo abadumisa igama Lakhe futhi abazimisele ngokwenza amazwi Akhe bazokwamukela izibusiso Zakhe; labo abangamlaleli futhi abangawenzi amazwi Akhe bazokwamukela ukujeziswa Nguye. Abantu abasemgudwini kaMoya oNgcwele yilabo abamukela umsebenzi omusha, futhi njengoba bamukela umsebenzi omusha, kumele basebenzisane noNkulunkluu ngokufanele, futhi kumele bangaziphathisi okwabahlubuki abangawenzi umsebenzi wabo. Yilokhu kuphela okudingwa uNkulunkulu kumuntu. Akunjalo kubantu abangawamukeli umsebenzi omusha: Bangaphandle komgudu koMoya oNgcwele, futhi ukuqondiswa kanye nokukhalinywa uMoya oNgcwele akusebenzi kubo. Usuku lonke, laba bantu baphila enyameni, baphila phakathi kwemiqondo yabo, futhi abakwenzayo nje kususelwa ezifundisweni ezivela ngokucubungula nocwaningo lwemiqondo yabo. Akukhona lokho okudingwa umsebenzi omusha kaMoya oNgcwele, kube kungahambisani noNkulunkulu. Labo abangawamukeli umsebenzi kaNkulunkulu bancishiwe ubukhona bukaNkulunkulu, futhi, phezu kwalokho, bantula izibusiso nokuvikelwa uNkulunkulu. Amazwi abo amaningi kanye nezenzo kubamele ezidingweni zomsebenzi kaMoya oNgcwele; futhi kuyimfundiso, akulona iqiniso. Izimfundiso ezinje kanye nemithetho kwanele ukuba kufakazele ukuthi ukuhlangana kwalaba bantu kuyinkolo nje kuphela; akukhona okukhethiwe, noma injongo yomsebenzi kaNkulukulu. Ukuhlangana kwabo bonke labo abaphakathi kwabo kungabizwa ngokuthi ukuhlanganyela kwezenkolo kuphela, futhi kungebizwe ngokuthi ibandla. Lokhu kuyiqiniso elingaguquleki. Abanawo umsebenzi omusha kaMoya oNgcwele; abakwenzayo kubukeka kunephunga lenkolo, abakuphilayo kugcwele inkolo; abanabo ubukhona kanye nomsebenzi kaMoya oNgcwele, kanti abafanelekile nawukuqondiswa nokukhanyiswa uMoya oNgcwele. Laba bantu bayizidumbu ezingenampilo, futhi bayizimpethu ezingenamoya. Abanalwazi ngokuhlubuka nokuphikisa komuntu, abanalwazi ngezenzo ezimbi zonke zomuntu, bebe bengenalwazi nhlobo ngomsebenzi kaNkulunkulu kanye nentando kaNkulunkulu yamanje. Bonke abanalwazi, abantukazana, bawudoti ongafanele ukubizwa ngabantu abakholwayo! Akukho abakwenzayo okunegalelo ekuphatheni kukaNkulunkulu, kube kungelungise uhlelo lukaNkulunkulu. Amazwi abo kanye nezenzo kunyanyisa kakhulu, kuyadina, futhi akufanelekanga nawukuthi kuze kubalwe. Akukho okwenziwa yilabo abangekho emgudwini kaMoya ONgcwele abahlangene nomsebenzi omusha kaMoya oNgcwele. Ngenxa yalokhu, noma bengaba kuphi, abaqondiswanga uMoya oNgcwele, futhi, phezu kwakho konke, ngaphandle abakhanyiselwanga uMoya oNgcwele. Ngoba bonke bangabantu abangenalo uthando lweqiniso, futhi bayazondwa futhi bachithwe uMoya oNgcwele. Babizwa ngokuthi bangabenzi bobubi ngoba baphila enyameni, futhi benza noma yini ebathokozisayo ngaphansi kwegama likaNkulunkulu. Ngenkathi uNkulunkulu esebenza, abazisondezi Kuye ngamabomu, futhi bagijimela kwelinye icala elingahambisani Naye. Ukwehluleka komuntu ukusebenzisana noNkulunkulu kuwukuhlubuka kuNkulunkulu okukhulu ngokwakho, ngakho ngeke yini abaphikisana noNkulunkulu ngamabomu nakanjani bathole impindiselo ebafanele? Ngokubalwa kokwenza okubi kwalaba bantu, abanye abantu balangazelela ukubaqalekisa, kanti uNkulunkulu uyabaziba. Kumuntu, kubukeka sengathi ukwenza kwabo kuphathelene negama likaNkulunkulu, kuNkulunkulu, abanabo ubudlelwano negama Lakhe noma abanabufakazi Ngaye. Noma bangenzani laba bantu, akuhlangene noNkulunkulu: akuhlangene negama Lakhe kanye nomsebenzi Wakhe wanamuhla. Laba bantu bayazihlaza, futhi babonakalisa uSathane; bangabenzi bobubi abasebenzela usuku lolaka. Namuhla, noma bengenzani, futhi kuncike ekutheni bangaphazamisi ukuphatha kukaNkulunkulu futhi abangahlangene nhlobo nomsebenzi kaNkulunkulu, abantu abanjalo ngeke babhekane nembuyiselo ehambisanayo, ngoba usuku lolaka alukafiki. Kuningi abantu abakholwa ukuthu uNkulunkulu ukube usebhekene nakho, futhi bacabanga ukuthi abenzi bobubi kumele babhekane nempindiselo ebafanele ngokushesha. Kodwa njengoba umsebenzi kaNkulunkulu wokuphatha ungakafiki ekugcineni, futhi nosuku lolaka alukafiki, abangalungile bayaqhubeka nokwenza ukwenza kokungalungi. Abanye bathi, “Labo abasenkolweni abanabo ubukhona noma umsebenzi kaMoya oNgcwele, futhi bathunaza igama likaNkulunkulu; pho kungani uNkulunkulu engababhubhisi, kunokuba elokhu ekezelela ukuziphatha kwabo okungenakuzithiba?” Laba bantu, ababonakalisa uSathane futhi abaveza inyama, abazi, bangabantu abaphansi, bangabantu abaxakile. Ngeke bakubone ukufika kolaka lukaNkulunkulu ngaphambi kokuba baqonde ukuthi uNkulunkulu uwenza kanjani umsebenzi Wakhe kubantu, futhi uma sebenqotshwe ngokuphelele, labo abenza ububi bazothola impindiselo, futhi akekho noyedwa kubo oyokwazi ukubalekela usuku lolaka. Manje akusona isikhathi sokujeziswa komuntu, kodwa isikhathi sokwenziwa komsebenzi wokunqoba, ngaphandle uma kukhona labo abakhubaza ukuphatha kukaNkulunkulu, lapho beyojeziswa ngokobubi bezenzo zabo. Ngesikhathi sokuphatha isintu kukaNkulunkulu, bonke labo abasemgudwini kaMoya oNgcwele banobuhlobo noNkulunkulu. Labo abazondwayo futhi abachitshwa uMoya oNgcwele baphila ngaphansi kwethonya likaSathane, futhi abakwenzayo akunabudlelwano noNkulunkulu. Yilabo abamukela umsebenzi kaNkulunkulu omusha kuphela, nababambisana noNkulunkulu, abanobudlelwane noNkulunkulu, ngoba umsebenzi kaNkulunkulu ubhekiswe kuphela kulabo abamamukelayo, hhayi bonke abantu, ngisho noma bayawemukela noma cha. Umsebenzi owenziwa uNkulunkulu uhlala ubheke kokuthile, awenzelwa nje ubala. Labo abahambisana noSathane abakulungele ukufakazela uNkulunkulu, futhi abakulungele ukusebenzisana noNkulunkulu.

Isigaba somsebenzi kaMoya oNgcwele ngasinye sidinga ubufakazi bomuntu ngaso leso sikhathi. Isigaba ngasinye somsebenzi siyimpi ephakathi kukaNkulunkulu noSathane, futhi okuliwa nakho uSathane, kube ozolungisiswa ngomsebenzi wakhe kuwumuntu. Ukuthi ngabe umsebenzi kaNkulunkulu ungathela izithelo yini kuncike endleleni umuntu afakazela uNkulunkulu ngayo. Lobu bufakazi yibo obudingwa uNkulunkulu kulabo abamlandelayo; wubufakazi obenziwa phambi kukaSathane, futhi ubufakazi bomthelela womsebenzi Wakhe. Ukuphatha kukaNkulunkulu kukonke kwahlukaniseke izigaba ezintathu, futhi esigabeni ngasinye, kudingeka okufanele leso sigaba kumuntu. Phezu kwalokho, njengoba kuhamba iminyaka futhi iqhubekela phambili, okudingwa uNkulunkulu kumuntu kuyaphakama kakhulu. Ngakho, esigabeni nesigaba, umsebenzi wokuphatha kukaNkulunkulu ufinyelela esicongweni, umuntu aze abone iqiniso “ngokubonakala Kwezwi enyameni,” futhi ngale ndlela okudingeka kumuntu kuphakama kakhulu, futhi okudingeka kumuntu ekufakazeni kuphakama ngaphezu kwalokho. Uma umuntu ekhula emandleni okusebenzisana noNkulunkulu ngokweqiniso, iyakhula indlela adumisa ngayo uNkulunkulu. Ukusebenzisana Naye komuntu kuwubufakazi okudingeka ukuthi abe nabo, futhi ubufakazi anabo buwukwenza komuntu. Ngakho, ukuthi ngabe umsebenzi kaNkulunkulu unomthelela ofunekayo, nokuthi ngabe bukhona ubufakazi bangempela, kuxhunyaniswe kakhulu nokusebenzisana kanye nobufakazi bomuntu. Uma sewuqediwe umsebenzi, okusho ukuthi, uma konke ukuphatha kukaNkulunkulu kufinyelela esiphethweni, umuntu kuzodingeka ukuthi abe nobufakazi obuphakeme kakhulu, futhi uma umsebenzi kaNkulunkulu ufinyelela esiphethweni, ukungena komuntu kufinyelela esicongweni. Phambilini, kwakudingeka ukuthi umuntu ahambisane nomthetho kanye nemiyalelo, futhi kwakudingeka ukuthi abakezele futhi athobeke. Namuhla, kudingeka ukuthi umuntu alalele zonke izinhlelo zikaNkulunkulu futhi abe nothando oluphakeme lukaNkulunkulu, futhi ekugcineni kudingeka ukuthi aqhubeke nokuthanda uNkulunkulu phakathi kokuhlushwa. Lezi zigaba ezintathu zidingwa uNkulunkulu kumuntu, isinyathelo nenesinyathelo, ekuphatheni Kwakhe kukonke. Isigaba ngasinye somsebenzi kaNkulunkulu sijula ngaphezu kwesokugcina, futhi esigabeni ngasinye okudingeka kumuntu kukhulu kakhulu kunokokugcina, futhi ngale ndlela, ukuphatha kukaNkulunkulu kukonke kuya ngokuya kuhlangana. Isizathu salokhu ukuthi okudingeka kumuntu kuphakeme kakhulu kunesimo somuntu futhi kusondelene nezilinganiso zikaNkulunkulu, futhi yilapho lapho isintu sonke siya ngokuya sisuka ethonyeni likaSathane kuze kube wukuthi, umsebenzi kaNkulunkulu ufinyelela ekupheleni nya, isintu sisonke sizobe sisindile ethonyeni likaSathane. Uma sekufika leso sikhathi, umsebenzi kaNkulunkulu uyobe usufinyelele ekupheleni, futhi ukusebenzisana komuntu noNkulunkulu ukuze afinyelele ekuguqukeni kwesimo sakhe kuyobe kungasekho, futhi isintu sonke siyophila ekukhanyeni kukaNkulunkulu, futhi kusukela lapho, ngeke kusaba khona ukuhlubuka kuNkulunkulu. UNkulunkulu ngeke esafuna lutho kumuntu, futhi kuzoba nokusebenzisana okuhle phakathi komuntu noNkulunkulu, okunye kwakho kuzoba impilo yomuntu noNkulunkulu ngokuzwana, impilo evela emuva kokuba ukuphatha kukaNkulunkulu sekuqedwe nya, futhi nomuntu esesindiswe uNkulunkulu ngokugcwele ekuxhakathisweni nguSathane. Labo abangakwazi ukulandela ezinyathelweni zikaNkulunkulu abakwazi ukuthola lolo hlobo lwempilo. Bazobe sebezehlisele ebumnyameni, lapho beyokhala futhi bagedle amazinyo abo; bangabantu abakholwa kuNkulunkulu kodwa abangamlandeli, abakholwa uNkulunkulu kodwa abangalaleli wonke umsebenzi Wakhe. Njengoba umuntu ekholwa kuNkulunkulu, kumele alandele eduze ezinyathelweni zikaNkulunkulu, isinyathelo nesinyathelo; kumele “alandele iMvana noma ngabe iya kuphi.” Yilaba bantu kuphela abafuna indlela yeqiniso, yibo abazi umsebenzi kaMoya oNgcwele. Abantu abalandela njengezigqila amagama nezimfundiso yilabo abakhishiwe ngumsebenzi kaMoya oNgcwele. Esikhathini ngasinye, uNkulunkulu uzoqala umsebenzi omusha, futhi esikhathini ngasinye, kuzoba nesiqalo esisha kubantu. Uma umuntu elandela iqiniso lokuthi “uJehova nguNkulunkulu” futhi “uJesu nguKristu,” okungamaqiniso asebenza kuphela enkathini eyodwa, umuntu-ke akasoze ahambisana nomsebenzi kaMoya oNgcwele, futhi uyohlala engakwazi ukuzuza umsebenzi kaMoya oNgcwele. Noma ngabe uNkulunkulu usebenza kanjani, umuntu ulandela ngaphandle kokungabaza, futhi ulandela eduze. Ngale ndlela, umuntu ubengasuswa kanjani uMoya ONgcwele? Noma ngabe wenzani uNkulunkulu, inqobo uma umuntu enesiqiniseko sokuthi umsebenzi kaMoya oNgcwele, futhi ehambisana nomsebenzi kaMoya oNgcwele ngaphandle kokunqikaza, futhi ezama ukuhlangabezana nezidingo zikaNkulunkulu, pho angajeziswa kanjani? Umsebenzi kaNkulunkulu awukaze ume, izinyathelo zakhe azikaze zime, futhi ngaphambi kokuqeda umsebenzi Wakhe wokuphatha, ubelokhu ematasa, futhi akami. Kodwa umuntu wehlukile: Njengoba ethole ingxenyana yomsebenzi kaMoya oNgcwele, uwuphatha sengathi awusoze waguquka; esethole ulwazi oluncane, akaqhubekeli phambili ukuze alandele ezinyathelweni zomsebenzi kaNkulunkulu omusha; esebone ingxenyana yomsebenzi kaNkulunkulu, ubheka uNkulunkulu ngokushesha njengesithombe esibazwe ngokhuni, futhi ukholwa ukuthi uNkulunkulu uyohlala eyilesi simo asibona phambi kwakhe, ukuthi sasinje kudala futhi siyoba njalo nangesikhathi esizayo; esethole ulwazi olungatheni, umuntu uziqhenya kangangoba uyazikhohlwa futhi aqale ukumemezela ngesimo nobukhona bukaNkulunkulu okungekho nhlobo; futhi eseqinisekile ngesigaba esisodwa somsebenzi kaMoya oNgcwele, noma ngabe wuhlobo luni lomuntu olumemezela umsebenzi omusha kaNkulunkulu, umuntu akawamukeli. Laba ngabantu abangeke bakwazi ukwamukela umsebenzi omusha kaMoya oNgcwele; futhi balukhuni; futhi abakwazi ukwamukela izinto ezintsha. Abantu balolo hlobo bakholwa kuNkulunkulu kodwa abamamukeli uNkulunkulu. Umuntu ukholwa ukuthi ama-Israyeli ayenephutha “ngokukholwa kuJehova bese engakholwa kuJesu,” kodwa abantu abaningi babamba iqhaza kulokhu “ukukholwa kuJehova bachithe uJesu” futhi “balangazela ukubuya kukaMesiya, kodwa baphikisa uMesiya obizwa ngokuthi uJesu.” Akumangazi-ke ukuthi abantu basaphila ngaphansi kukaSathane emuva kokwamukela isigaba esisodwa somsebenzi kaMoya oNgcwele, futhi abakazitholi izibusiso zikaNkulunkulu. Lokhu akudalwa ukuhlubuka komuntu? AmaKristu emhlabeni jikelele angahambisananga nomsebenzi omusha wanamuhla abambelele enkolweni yokuthi asenhlanhleni, ukuthi uNkulunkulu uzofeza izifiso zabo ngazinye. Nokho abakwazi ukusho baqiniseke ukuthi kungani uNkulunkulu ezobayisa ezulwini lesithathu, futhi abanasiqiniseko ngokuthi uJesu uzobalanda egibele ifu elimhlophe, futhi bengesho nakancane ngokuqiniseka ukuthi uJesu uzofika ngempela na egibele phezu kwefu elimhlophe ngalolo suku abalucabangayo. Bonke balangazele, futhi badidekile; nabo uqobo abazi nokuthi ngabe uNkulunkulu uzothatha omunye nomunye wabo, ingcosane yabantu abehlukene, bakuwo wonke amahlelo. Umsebenzi owenziwa uNkulunkulu manje, inkathi yamanje, intando kaNkulunkulu - abaqondi kutho kulokhu, futhi akukho okunye abangakwenza ngaphandle kokubala izinsuku ngeminwe yabo. Yilabo kuphela abalandela ezinyathelweni zeMvana kuze kube sekugcineni abayokwazi ukuthola izibusiso zokugcina, kanti labo bantu “abahlakaniphile,” abangakwazi ukulandela kuze kube sekugcineni kepha bekholwa ukuthi bakuzuze konke, ngeke bakwazi ukubona ukuvela kukaNkulunkulu. Bonke bakholwa ukuthi bangabantu abakhaliphe kakhulu emhlabeni, futhi bayakunqamula ukuqhubeka kokuthuthukisa umsebenzi kaNkulunkulu ngaphandle kwesizathu, futhi kubukeka sengathi bakholwa ngokugcwele ukuthi uNkulunkulu uzobayisa ezulwini, lapho “abathembeke kuNkulunkulu kakhulu, abalandela uNkulunkulu, abalandela amazwi kaNkulunkulu.” Noma “bethembeke ngokweqile” amazwini akhulunywe uNkulunkulu, amazwi abo nezenzo kusabonakala kunyanyisa kakhulu ngoba kuphikisana nomsebenzi kaMoya oNgcwele, futhi benza inkohliso nobubi. Labo abangalandeli kuze kube sekugcineni, abasilelayo emsebenzini kaMoya oNgcwele, futhi ababambelela emsebenzini omdala abahlulekanga nje ukugcwalisa ukwethembeka kuNkulunkulu kuphela, kodwa, baphenduke labo abaphikisana noNkulunkulu, baba yilabo abachitha isikhathi esisha, futhi abazojeziswa. Ngabe bakhona abadabukisa ngaphezu kwabo? Abaningi baze bakholwe ukuthi labo abachitha umthetho omdala futhi bamukele umsebenzi omusha abananembeza. Laba bantu, abakhuluma ngonembeza kuphela, futhi bengawazi umsebenzi kaMoya oNgcwele, bazogcina sebenqanyulelwe amathuba okuthuthuka ngobabo onembeza. Umsebenzi kaNkulunkulu awulandeli imfundiso, futhi yize kungumsebenzi Wakhe uqobo, uNkulunkulu akabambeleli kuwo. Lokho okumele kuphikwe kuyaphikwa, lokho okumele kunqunywe kuyanqunywa. Kepha umuntu uzenza isitha sikaNkulunkulu ngokubambelela engxenyeni encane yomsebenzi kaNkulunkulu wokuphatha. Akukhona ukuxaka komuntu lokhu? Akukhona ukungazi komuntu lokhu? Uma abantu belokhu benovalo futhi beqaphele kakhulu ngenxa yokwesaba ukungazitholi izibusiso zikaNkulunkulu, yilapho behluleka khona ukuthola izibusiso ezinkulu, kanye nokuthola isibusiso sokugcina. Labo bantu abalandela umthetho njengezigqila bonke bakhombisa ukwethembeka okukhulu emthethweni, futhi abaveza lokho kwethembeka emthethweni, yibo abangabahlubuki abaphikisana noNkulunkulu. Ngoba manje sekuyiNkathi Yombuso hhayi iNkathi yoMthetho, futhi umsebenzi wanamuhla nomsebenzi wesikhathi esedlule ngeke kufaniswe, futhi umsebenzi wesikhathi esedlule ungeqhathaniswe nomsebenzi wanamuhla. Umsebenzi kaNkulunkulu sewuguqukile, futhi ukwenza komuntu nakho sekuguqukile; akusewona owokubambelela emthethweni noma ukuthwala isiphambano. Ngakho, ukwethembeka kwabantu emthethweni nasesiphambanweni akuzukuthola ukuvunywa uNkulunkulu.

Umuntu uzopheleliswa ngeNkathi Yombuso. Emuva komsebenzi wokunqoba, umuntu uyobhekana nokucwengwa kanye nokuhlupheka. Labo abanganqoba nabangaba ofakazi ngesikhathi sokuhlupheka yibo abagcina sebepheleliswa; baba ngabanqobi. Ngesikhathi senhlupheko, abantu kudingeka ukuthi bamukele ukucwengwa, futhi lokhu kucwengwa kungumsebenzi wokugcina kaNkulunkulu. Kungokokugcina lapho umuntu eyocwengwa ngaphambi kokuphethwa komsebenzi wokuphatha kukaNkulunkulu, futhi bonke labo abalandela uNkulunkulu kumele bamukele ukuvivinywa kokugcina, kumele bamukele ukucwengwa kokugcina. Labo abehlelwe ukuhlupheka abanawo umsebenzi kaMoya oNgcwele kanye nokuholwa uNkulunkulu, kodwa labo abanqotshwe ngempela futhi abafuna uNkulunkulu ngokweqiniso bayogcina bemile bengapheli amandla; yibo abanobuntu, nabathanda uNkulunkulu ngokweqiniso. Noma angenzani uNkulunkulu, labo abanqobayo ngeke bephucwe imibono, futhi bazomela iqiniso balenze ngaphandle kokwahluleka ebufakazini babo. Bayilabo abazophuma ngokuphelele enhluphekweni enkulu. Yize labo abadoba emanzini anyakaziswayo besengathola abangakusebenzele namuhla, akekho umuntu ongakwazi ukubalekela ukuhlupheka kokugcina, futhi akekho ongabalekela ukuvivinywa kokugcina. Kulabo abanqobayo, lokho kuhlupheka kuwukucwengwa okukhulu; kodwa kulabo abadoba emanzini anyakaziswayo, kuwumsebenzi wokunqunywa ophelele. Noma bangalingwa kanjani, ukukhanya kwalabo abanoNkulunkulu ezinhliziyweni zabo kuhlala kungaguqukile; kodwa labo abangenaye uNkulunkulu enhliziyweni yabo, uma umsebenzi kaNkulunkulu ungenalusizo enyameni yabo, baguqula indlela ababheka uNkulunkulu ngayo, futhi baze basuke kuNkulunkulu. Banjalo abangeke bame kuze kube sekupheleni, abafuna izibusiso zikaNkulunkulu kuphela futhi abangalangazeleli ukuzikhandlela uNkulunkulu futhi nokuzinikela Kuye. Laba bantu ababi bayoxoshwa bonke uma umsebenzi kaNkulunkulu sewufika ekugcineni, futhi abafanelwe ukudatshukelwa. Labo abangenabo ubuntu bayehluleka ukuthanda uNkulunkulu ngokweqiniso. Uma isimo siphephile futhi sivikelekile, noma uma bengathola inzuzo, bamlalela ngokuphelele uNkulunkulu, kodwa lapho lokho abakulangazelelayo kuba sengcupheni noma kugcina sekuchithiwe, bajika ngas0 leso sikhathi. Ngisho esikhathini sobusuku obubodwa, bangase baphenduke besuka ekubeni abantu abamoyizelayo, “abenenhliziyo enhle” babe ngabantu ababi nababulali abesabekayo, baphendukele okubasizile izolo kube yisitha sabo esikhulu, ngaphandle kwesizathu. Uma la madimoni engakhishwa, la madimoni angabulala ngaphandle kokungabaza, ngeke abe yingozi efihlakele? Umsebenzi wokusindisa umuntu awufezwa kulandela ukuqedwa komsebenzi wokunqoba. Yize umsebenzi usufike ekugcineni, umsebenzi wokuhlanza umuntu awukafiki lapho; lolo hlobo lomsebenzi luyoqedelwa uma esehlanzwe ngokugcwele, uma labo abazithoba ngokuphelele kuNkulunkulu sebephelelisiwe, futhi uma labo abazenzisayo abangenaye uNkulunkulu ezinhliziyweni zabo sebesusiwe. Labo abangamanelisi uNkulunkulu esigabeni sokugcina somsebenzi Wakhe bayokhishwa ngokugcwele, futhi labo abakhishwayo bangabakadeveli. Njengoba behluleka ukwanelisa uNkulunkulu, bayahlubuka kuNkulunkulu, futhi yize laba bantu belandela uNkulunkulu namuhla, lokhu akufakazeli ukuthi bayilabo abayogcina bemile. Emazwini athi “labo abalandela uNkulunkulu kuze kube sekugcineni bayothola insindiso,” incazelo “yokulandela” iwukuma uqine phakathi kwezinhlupheko. Namuhla, abantu abaningi bakholwa ukuthi ukulandela uNkulunkulu kulula, kodwa lapho umsebenzi kaNkulunkulu sewuzophela, uzoyazi incazelo yangempela “yokulandela.” Ngoba nje usakwazi ukulandela uNkulunkulu namuhla emuva kokunqotshwa, lokhu akufakazeli ukuthi ungomunye walabo abazopheliswa. Labo abangakwazi ukubekezelela izilingo, abangakwazi ukunqoba phakathi kwezinhlupho, ekugcineni, ngeke bakwazi ukuma, futhi ngeke bakwazi ukulandela uNkulunkulu kuze kube sekugcineni. Labo abalandela uNkulunkulu ngokweqiniso bakwazi ukubekezela lapho umsebenzi wabo uvivinywa, kanti labo abangamlandeli ngokweqiniso uNkulunkulu abakwazi ukumela ukuvivinywa uNkulunkulu. Bayoxoshwa kungekudala, kanti abanqobi bayohlala embusweni. Ukuthi ngabe umuntu ufuna uNkulunkulu ngokweqiniso kunqunywa ukuvivinywa komsebenzi wakhe, okuwukuthi, kwenzeka ngokuvivinywa uNkulunkulu, futhi akuhlangene nhlobo nezinqumo umuntu azithathela zona. UNkulunkulu akamchithi noma kanjani nje umuntu; konke akwenzayo kwenza umuntu akholwe ngokweqiniso. Akenzi lutho olungabonakali kumuntu, noma umsebenzi ongeke umenze umuntu akholwe. Ukuthi ukukholwa komuntu kuyiqiniso noma cha kufakazelwa ngamaqiniso, kungenqunywe umuntu. Ukuthi “ukolweni ungenziwe ukhula, futhi ukhula lungenziwe ukolweni” akungatshazwa. Bonke labo abamthanda ngokweqiniso uNkulunkulu bazohlala embusweni, futhi uNkulunkulu akazukuphatha muntu kabi uma emthanda ngempela uNkulunkulu. Ngokususela emisebenzini nobufakazi obahlukene, abanqobi abasembusweni bayosebenza njengabaphristi noma abalandeli, futhi labo abanqobayo ezinhluphekweni bayoba yisigungu sabaphristi embusweni. Isigungu sabaphristi siyokwakhiwa uma umsebenzi wevangeli usuphelile emhlabeni jikelele. Uma sekufika isikhathi, okumele kwenziwe umuntu kuyoba umsebenzi wakhe embusweni kaNkulunkulu, kanye nokuhlala kwakhe ndawonye noNkulunkulu embusweni. Esigungwini sabaphristi kuyoba nomphristi omkhulu kanye nabaphristi, futhi abasele bayoba amadodana kanye nabantu baNkulunkulu. Konke lokhu kuyonqunywa ngokobufakazi babo kuNkulunkulu ngezinkathi zenhlupheko; akuwona amagama anikezwa kalula nje. Uma isithunzi somuntu sesitholakele, umsebenzi kaNkulunkulu uyophela, ngoba umuntu ngamunye uyobe esebekwe ngokohlobo lwakhe futhi ebuyiselwe esimweni sakhe sasekuqaleni, futhi lokhu kuwuphawu lokuqedwa komsebenzi kaNkulunkulu, lokhu kuwumphumela wokugcina womsebenzi kaNkulunkulu kanye nokwenza komuntu, futhi kuwukucaciswa kwesimo kwemibono yomsebenzi kaNkulunkulu kanye nokusebenzisana nomuntu. Ekugcineni, umuntu uyophumula embusweni kaNkulunkulu, futhi noNkulunkulu, uyokwenza njalo, uyobuyela endaweni Yakhe ukuze aphumule. Lokhu kuwumphumela wokugcina weminyaka eyizi-6000 yokusebenzisana phakathi kukaNkulunkulu nomuntu.


Ingqikithi KaKristu Ukuthobela Intando KaBaba Osezulwini

UNkulunkulu osesimweni somuntu kuthiwa nguKristu, kanti uKristu uyinyama embethwe uMoya kaNkulunkulu. Le nyama ayifani nomuntu oyinyama. Lo mehluko wenziwa ukuthi uKristu akayena owenyama negazi kodwa usesimweni somuntu kaMoya. Unesimo sobuntu obujwayelekile nobunkulunkulu obuphelele. Akekho umuntu onobunkulunkulu Bakhe. Ubuntu Bakhe obujwayelekile busekela yonke imisebenzi Yakhe ejwayelekile esenyameni, kanti ubunkulunkulu bona benza umsebenzi kaNkulunkulu uqobo Lwakhe. Noma ngabe ubuntu noma ubunkulunkulu Bakhe, kokubili kuthobela intando kaBaba osezulwini. Ingqikithi kaKristu uMoya, okungukuthi, ubunkulunkulu. Ngalokho-ke, ingqikithi Yakhe ngekaNkulunkulu uqobo Lwakhe; le ngqikithi angeke iwuphazamise umsebenzi Wakhe, futhi akukho angakwenza okubulala umsebenzi Wakhe, futhi angeke akhulume amazwi aphambana nentando Yakhe. Ngakho-ke, uNkulunkulu osesimweni somuntu angeke awenze umsebenzi ozophazamisa ukuphatha Kwakhe. Yilokhu okumele bonke abantu bakuqonde. Umongo womsebenzi kaMoya oNgcwele ukusindisa abantu ngenxa yokuphatha kukaNkulunkulu. Kanjalo, umsebenzi kaKristu ukusindisa abantu ngenxa yentando kaNkulunkulu. Ngokuthi uNkulunkulu uba yinyama, uyabazi ingqikithi Bakhe enyameni Yakhe, ngendlela yokuthi inyama Yakhe yanele ukwenza umsebenzi Wakhe. Ngalokho-ke, wonke umsebenzi kaMoya kaNkulunkulu uthathelwa indawo umsebenzi kaKristu ngesikhathi sokuba sesimweni somuntu, kanti futhi umongo wawo wonke umsebenzi ngesikhathi sokuba sesimweni somuntu ungumsebenzi kaKristu. Awukwazi ukuhlanganyelwa nomsebenzi wangenye inkathi. Futhi njengoba uNkulunkulu eba yinyama, usebenza ngokuba sesimweni somuntu; njengoba eza esenyameni, umsebenzi okumele awenze uwuphelelisa esenyameni. Noma ngabe uMoya kaNkulunkulu noma uKristu, konke kunguNkulunkulu uqobo Lwakhe, futhi wenza umsebenzi okumele awenze enze nenkonzo okumele ayenze.

Ingqikithi kaNkulunkulu uqobo lwayo isebenzisa igunya, kodwa uyakwazi ukuthobela ngokuphelele igunya eliphuma Kuye. Noma ngabe umsebenzi kaMoya noma umsebenzi wenyama, akungqubuzani. Amandla kaMoya kaNkulunkulu anegunya phezu kwendalo yonke. Inyama enengqikithi kaNkulunkulu nayo inegunya, kodwa uNkulunkulu osenyameni angenza wonke umsebenzi olalela intando kaBaba Osezulwini. Lokhu ngeke kutholwe noma kuqondwe umuntu. UNkulunkulu uqobo unamandla, kodwa inyama Yakhe ingathobela igunya Lakhe. Lokhu yincazelo ejulile yamazwi athi: “UKristu uthobela intando kaNkulunkulu uBaba.” UNkulunkulu unguMoya futhi angenza umsebenzi wokusindisa, njengoba uNkulunkulu engaba umuntu. Kodwa-ke, uNkulunkulu uqobo wenza umsebenzi Wakhe; akaphazamisi noma agxambukele, futhi akawenzi umsebenzi ophikisanayo, ngoba ingqikithi yomsebenzi owenziwa uMoya nowenziwa inyama uyafana. Noma ngabe uMoya noma inyama, kokubili kwenzelwe ukugcwalisa intando eyodwa nokuphatha umsebenzi ofanayo. Yize noma uMoya nenyama kunezinto ezingafani, ingqikithi bako buyafana; kokubili kunongqikithi bukaNkulunkulu uqobo Lwakhe, kanye nobuNkulunkulu uqobo Lwakhe. UNkulunkulu uqobo akanakho ukungalaleli; ingqikithi Yakhe ilungile. Uyikho konke okuhle nokulungile, futhi uwuthando lonke. Noma esenyameni, uNkulunkulu akenzi into yokungalaleli uNkulunkulu uBaba. Ngisho noma ngabe kusho ukuthi akanikele ngempilo Yakhe, uzokwenza ngenhliziyo ekhululekile angafuni ukukhetha okunye. UNkulunkulu akanakho ukuzilungisa nokuzibona ebalulekile, noma ukuzidla nokuzikhukhumeza; akanakho ukungathembeki. Konke lokhu okungalaleli uNkulunkulu kuqhamuka kuSathane; uSathane nguye umsuka wobubi nenkohlakalo. Isizathu esenza ukuthi umuntu abe nezici ezifana nezikaSathane ukuthi umuntu wonakaliswe waphinde wasetshenzwa nguSathane. UKristu akonakalisiwe nguSathane, yikho enezimpawu zikaNkulunkulu futhi azikho ezikaSathane. Noma ngabe umsebenzi unzima kangakanani noma inyama ibuthaka kangakanani, uNkulunkulu, esaphila enyameni, angeke enze okuzophazamisa umsebenzi kaNkulunkulu uqobo, ingaphathwa eyokushiya intando kaNkulunkulu uBaba ngokungalaleli. Angancamela ukuzwa izinhlungu zenyama kunokuthi aphambane nentando kaNkulunkulu uBaba; kunjengoba uJesu asho emkhulekweni. “Baba, uma kungenzeka, mayidlule le ndebe Kimi; kodwa kungabi ngentando Yami, kodwa kube ngentando Yakho.” Umuntu uyokhetha, kodwa uKristu angeke akhethe. Yize enomfanekiso kaNkulunkulu uqobo Lwakhe, kodwa usafuna ukwenza intando kaNkulunkulu uBaba, agcwalisele lokhu uNkulunkulu uBaba amethembe ngakho, ngasohlangothini lwenyama. Lokhu into umuntu angeke akwazi ukuyenza. Lokhu okuphuma kuSathane akunangqikithi kaNkulunkulu, kunokungalaleli nokuphikisa uNkulunkulu. Angeke kumlalele ngokuphelele uNkulunkulu, futhi ngeke kuyithobele intando kaNkulunkulu. Bonke abantu ngaphandle kukaKristu bangakwenza lokhu okuphikisa uNkulunkulu, futhi akekho noyedwa ongamukela umsebenzi athenjwe uNkulunkulu ngawo; akekho noyedwa ongakwazi ukubona ukuphatha kukaNkulunkulu njengomsebenzi wabo okumele bawenze. Ukuthobela intando kaNkulunkulu uBaba kuyingqikithi kaKristu; ukungalaleli uNkulunkulu kufana noSathane. Lezi zinto zombili azihambelani, futhi noma ubani onalezi zici zikaSathane angeke abizwe ngoKristu. Isizathu esenza ukuthi umuntu angakwazi ukwenza umsebenzi kaNkulunkulu esikhundleni Sakhe yingoba umuntu akanaso nesisodwa isimo sengqikithi kaNkulunkulu. Umuntu usebenzela uNkulunkulu ngoba efuna ukuzuza okwakhe nekusasa lakhe, kodwa uKristu usebenzela ukwenza intando kaNkulunkulu uBaba.

Ubuntu bukaKristu bubuswa ubunkulunkulu Bakhe. Yize noma esenyameni, ubuntu Bakhe abufani ncamashi nalobo bomuntu wenyama. Unesimo Sakhe esihlukile, naso futhi sibuswa ubunkulunkulu Bakhe. UbuNkulunkulu Bakhe abunabuthaka; ubuthaka bukaKristu buchaza lobo obobuntu Bakhe. Ngezinga elithile, lobu buthaka bucindezela ubunkulunkulu Bakhe, kodwa imikhawulo efana nale iphakathi komthamo nesikhathi esithile, futhi ayinamkhawulo. Uma kufika isikhathi sokwenza umsebenzi Wakhe wobunkulunkulu, wenziwa ngaphandle kokunaka ubuntu Bakhe. Ubuntu bukaKristu buholwa ubunkulunkulu Bakhe ngokuphelele. Ngaphandle kwempilo Yakhe ejwayelekile yobuntu Bakhe, konke okunye ukwenza kobuntu Bakhe kuthonywa, kuthintwe futhi kuqondiswe ubunkulunkulu Bakhe. Yize uKristu enobuntu, abuwuphazamisi umsebenzi wobunkulunkulu Bakhe. Lokhu kungenxa yokuthi ubuntu bukaKristu buholwa ubunkulunkulu Bakhe; yize ubuntu Bakhe bungavuthiwe endleleni aziphatha ngayo phambi kwabanye, akuwuthinti umsebenzi ojwayelekile wobunkulunkulu Bakhe. Uma ngithi ubuntu Bakhe abonakaliswanga, ngisho ukuthi ubuntu bukaKristu bungaqondiswa ngqo ubunkulunkulu Bakhe, nokuthi unobuhlakani obuphezulu kunalobo bomuntu ojwayelekile. Ubuntu Bakhe bufanele ukuholwa ubunkulunkulu obusemsebenzini Wakhe; Ubuntu Bakhe bukwazi kakhulu ukuveza umsebenzi wobunkulunkulu, futhi buyakwazi kakhulu ukuthobela umsebenzi ofana nalowo. Njengoba uNkulunkulu esebenza enyameni, akakhohlwa umsebenzi okumele wenziwe umuntu osenyameni; uyakwazi ukudumisa uNkulunkulu ezulwini ngenhliziyo eneqiniso. Unengqikithi kaNkulunkulu, kanti ubuyena yilobu bukaNkulunkulu uqobo Lwakhe. Ukuthi nje uze emhlabeni waba umuntu odaliwe, waba nomzimba womuntu odaliwe, futhi manje unobuntu ayengenabo ngaphambilini; uyakwazi ukudumisa uNkulunkulu ezulwini. Lokhu ukuba uNkulunkulu uqobo Lwakhe futhi uhlukile kumuntu. Ubuyena bunguNkulunkulu uqobo Lwakhe. Kungokwenyama okwenza ukuthi adumise uNkulunkulu; ngakho-ke, amazwi athi “uKristu udumisa uNkulunkulu ezulwini” awalona iphutha. Akufunayo kumuntu ubuyena; usekufezile konke lokho akucelile kumuntu ngaphambi kokucela lokhu kubo. Angeke afune izinto kubantu ebe Yena engazenzi, ngoba konke lokhu kwenza ubuyena. Ngale kokuthi uwenza kanjani umsebenzi Wakhe, angeke angamlaleli uNkulunkulu. Noma ngabe yini ayicela kubantu, akukho okungaphezu kwalokho umuntu akwazi ukukwenza. Konke akwenzayo ukwenza intando kaNkulunkulu futhi kungenxa yokuphatha Kwakhe. Ubunkulunkulu bukaKristu bungaphezulu kwabo bonke abantu, ngakho-ke unegunya phezu kwezidalwa zonke. Leli gunya lingubunkulunkulu Bakhe, isimo nobuyena bukaNkulunkulu uqobo, okusho ubuyena. Ngalokho, noma ngabe ubuntu Bakhe bujwayeleke kangakanani, kungephikwe ukuthi unobuyena obunguNkulunkulu uqobo Lwakhe; noma ngabe ukuphi uyakhuluma futhi noma kanjani uthobela intando kaNkulunkulu, angeke kuthiwe akayena uNkulunkulu uqobo. Abantu abayizilima nabangenalwazi bahlala bethi ubuntu obujwayelekile bukaKristu buyiphutha. Noma engakuveza kanjani ubunkulunkulu Bakhe, abantu bayahluleka ukuvuma ukuthi unguKristu. Uma uKristu eveza ukulalela nokuthobeka Kwakhe, yilapho abantu abangezona kakhulu izilima bembona njengoKristu. Kukhona nalabo abamkhipha inyumbazane nokwedelela, kodwa babeke “amadoda amakhulu” aneziqu eziphakeme phezu kwetafula ukuba akhonzwe. Ukuphikisa nokungalaleli kwabantu uNkulunkulu kubangelwa ukuthi ingqikithi kaNkulunkulu ophila enyameni ithobela intando kaNkulunkulu, kanjalo nobuntu obujwayelekile bukaKristu; kulapho kukhona umsuka wokuphikisa nokungalaleli uNkulunkulu. Ukuba uKristu ubengenakho ukuzifihla ebuntwini noma engayifuni intando kaNkulunkulu uBaba ngokubona kwabantu abadaliwe, kodwa egcwele ubuntu obukhulu, mhlawumbe ngabe akekho umuntu ongalaleli. Into eyenza ukuthi abantu bafune ukukholwa kuNkulunkulu ongabonakali osezulwini ukuthi uNkulunkulu osezulwini akanabo ubuntu futhi akanakho nokukodwa okufana nokomuntu odaliweyo. Ngakho-ke abantu bamthatha njengomkhulu kunabo, kodwa banakho ukungamfuni uKristu.

Yize uKristu emhlabeni ekwazi ukusebenza egameni likaNkulunkulu uqobo Lwakhe, akezi ngenhloso yokutshengisa bonke abantu umfanekiso Wakhe esenyameni. Akezelanga ukuthi bonke abantu bambone; uzele ukuthi avumele abantu ukuthi bavume ukuholwa isandla Sakhe, bese bengena enkathini entsha. Umsebenzi wenyama kaKristu ngowomsebenzi kaNkulunkulu uqobo Lwakhe, okusho ukuthi, ngowomsebenzi kaNkulunkulu enyameni, hhayi ukuvumela abantu ukuthi baqonde ngokugcwele ingqikithi Yakhe yenyama. Noma ngabe usebenza kanjani, akukwedluli lokhu okutholakala enyameni. Noma ngabe usebenza kanjani, ukwenza lokhu esenyameni enobuntu obujwayelekile, futhi akabavezeli ngokugcwele abantu ubuso beqiniso bukaNkulunkulu. Phezu kwalokho, umsebenzi Wakhe enyameni awubi ngaphezulu kwamandla emvelo noma ungalinganiseki njengoba umuntu ecabanga. Yize noma uKristu emele uNkulunkulu uqobo Lwakhe enyameni futhi ewenza Yena umsebenzi okumele wenziwe uNkulunkulu uqobo Lwakhe, akakuphiki ukuthi uNkulunkulu ukhona ezulwini, futhi akajahi ukumemezela imisebenzi Yakhe. Kunalokho, uhlala ecashile enyameni Yakhe. Ngaphandle kukaKristu, labo abazibiza ngokungelona iqiniso ngoKristu abanakho lokho anakho Yena. Uma eqhathaniswa nesimo soKristu bamanga abazidlayo nabaziphakamisa, kuyacaca ukuthi unhloboni yenyama uKristu. Ukukhula kwezinga lamanga abayiwo, kwenza laba oKristu bamanga baziveze, kanti futhi kulapho beba namandla okwenza izimpawu nezimangaliso ukuze bakhohlise abantu. OKristu bamanga abanaso isimo sikaNkulunkulu; uKristu akangcoliswa nawokuncane nje okungokoKristu bamanga. UNkulunkulu uba yinyama kuphela ukuze aphelelise umsebenzi wenyama, hhayi ngoba efuna ukuthi abantu bambone. Kunalokho, wenza umsebenzi Wakhe ukuthi kube yiwo oqinisekisa ubuyena, avumele lokhu akuvezayo ukuthi kufakazele ingqikithi Yakhe. Ingqikithi yakhe inesisekelo; ubuyena abubanjiwe yisandla Sakhe; kodwa bubonakaliswa umsebenzi Wakhe nengqikithi Yakhe. Yize enengqikithi kaNkulunkulu uqobo Lwakhe futhi ekwazi ukwenza umsebenzi kaNkulunkulu uqobo, nalapho useyinyama akafani noMoya. Akayena uNkulunkulu onesimo sikaMoya; unguNkulunkulu onomzimba wenyama. Ngalokho-ke, noma engajwayeleka kanjani noma engaba buthaka kanjani, noma ngabe uyifuna kanjani intando kaNkulunkulu uBaba, ubunkulunkulu Bakhe bungebuphikwe. Esimweni somuntu uNkulunkulu ukhona hhayi kuphela ngobuntu obujwayelekile nobuthaka babo; kukhona nokungaphezu okungubuhle nobunkulunkulu Bakhe obungeqondwe, kanjalo nayo yonke imisebenzi Yakhe esenyameni. Ngalokho-ke, kokubili ubuntu nobunkulunkulu bukuKristu empeleni kukhona ngaphakathi kuKristu. Lokhu akulona ize noma akukho ngaphezu kwamandla emvelo. Uze emhlabeni ephokophelele into eyodwa ukwenza umsebenzi Wakhe; kubalulekile ukuthi ube nobuntu obujwayelekile ukuze wenze umsebenzi emhlabeni; ngale kwalokho, noma ngabe makhulu kangakanani amandla obunkulunkulu Bakhe, umsebenzi wakho wokuqala angeke ube namsebenzi. Yize ubuntu Bakhe bubaluleke kakhulu, abuyona ingqikithi Yakhe. Ingqikithi Yakhe ubunkulunkulu; ngakho-ke, uma nje eqala ukwenza inkonzo Yakhe emhlabeni kulapho eqala khona ukuveza ubuyena bobunkulunkulu Bakhe. Ubuntu Bakhe benzelwe kuphela ukusimamisa impilo ejwayelekile yenyama Yakhe ukuze ubunkulunkulu Bakhe buzokwenza umsebenzi Wakhe ngokujwayelekile enyameni; ubunkulunkulu obuqondisa wonke umsebenzi Wakhe. Uma ewuqeda umsebenzi Wakhe, uzobe esephelelise inkonzo Yakhe. Umuntu okumele akwazi umsebenzi Wakhe ophelelisiwe, futhi umsebenzi Wakhe ozokwenza ukuthi abantu bamazi. Ngenkathi enza umsebenzi Wakhe, kulapho eveza khona ubunkulunkulu Bakhe, okuyisimo esingangcoliswa ubuntu, noma ubuyena obungcoliswe imicabango nendlela yokuziphatha yomuntu. Uma sifika isikhathi sokuthi inkonzo Yakhe yonke ipheleliswe, uzobe esephelelise waphinde waveza ngokuphelele isimo okumele asiveze. Umsebenzi Wakhe awuyalelwa ngumuntu; ukuveza isimo Sakhe nakho ukwenza ngokukhululeka, akulawulwa yingqondo noma kucatshangwe imicabango, kodwa kuvezwa ngokwendalo. Lokhu angeke kutholwe yinoma ubani. Noma ngabe izimo ezimuhaqile zinzima noma izimo zingavumi, uyakwazi ukuveza isimo Sakhe ngesikhathi esifanele. Lowo onguKristu uveza ubuKristu, kanti labo abangasikho abanaso isimo sikaKristu. Ngalokho-ke, noma bonke bemphikisa noma benemibono Ngaye, akekho ongaphikisa ngokombono wabantu ukuthi isimo esivezwa nguKristu singesikaNkulunkulu. Bonke laba abalandela uKristu ngenhliziyo eneqiniso noma abafuna uNkulunkulu ngenhloso bazovuma ukuthi unguKristu ngenxa yokuvezwa yisimo sobunkulunkulu Bakhe. Angeke bamphike uKristu ngenxa yanoma ikuphi okunye Kwakhe okungahambisani nokucatshangwa umuntu. Yize umuntu enobulima, bonke bayazi ukuthi iyini intando yomuntu nokuthi yikuphi okuvela kuNkulunkulu. Kungukuthi nje abantu abaningi baphikisa ngabomu uKristu ngenxa yezinhloso zabo. Uma kungengenxa yalokhu, akekho umuntu ongaba nesizathu sokuphika ubukhona bukaKristu, ngoba ubunkulunkulu obuvezwa nguKristu bukhona ngempela, futhi umsebenzi Wakhe ungabonwa ngamehlo enyama.

Umsebenzi nokuvezwa uKristu kuveza ingqikithi Bakhe. Uyakwazi ukuqeda ngenhliziyo eneqiniso konke lokhu athenjwe ngakho. Uyakwazi ukudumisa uNkulunkulu osezulwini ngenhliziyo eneqiniso, futhi ngenhliziyo eneqiniso afune intando kaNkulunkulu uBaba. Konke lokhu kuvezwa ingqikithi Yakhe. Kanjalo nokwembuleka kwendalo kuvezwa ingqikithi Yakhe; isizathu sokuthi ukwembuleka Kwakhe kwendalo kubizwe kanjena ukuthi lokhu akuvezayo akukhona okokufanekisa, noma umphumela wokufundiswa umuntu, noma umphumela weminyaka eminingi elungiswa ngumuntu. Akazange akufunde noma azihlobise ngakho; kunalokho, kuyinto engaphathi Kuye. Abantu bangawuphika umsebenzi Wakhe, lokhu akuvezayo, ubuntu Bakhe, kanye nayo yonke impilo yobuntu Bakhe obujwayelekile, kodwa akekho ongaphika ukuthi ukhonza uNkulunkulu osezulwini ngenhliziyo eneqiniso; akekho ongaphika ukuthi uzile ukuzofeza intando kaBaba wasezulwini, akekho futhi ongaphika ubuqotho afuna ngabo uNkulunkulu uBaba. Yize isithombe Sakhe singazithokozisi izinzwa, inkulumo Yakhe ingenawo umoya ongaphezu kokuvamile, nomsebenzi Wakhe unganyakazisi umhlaba noma unyakazise izulu njengoba umuntu ecabanga, ngempela unguKristu, ofeza intando kaBaba osezulwini ngenhliziyo eneqiniso, othobela ngokugcwele uBaba osezulwini, futhi othoba kuze kube sekufeni. Lokhu kungenxa yokuthi ingqikithi Yakhe yingqikithi kaKristu. Kunzima ukuthi abantu balikholwe leli qiniso kodwa lona likhona impela. Uma inkonzo kaKristu isigcwalisiwe ngokupheleleyo, abantu bazokwazi ukubona emsebenzini Wakhe ukuthi isimo Sakhe nobuyena bumele isimo nobuyena bukaNkulunkulu ezulwini. Ngaleso sikhathi, ukusongwa komsebenzi Wakhe kuzoqinisekisa ukuthi ngempela uyinyama Izwi eliba yiyo, futhi engafani nenyama negazi lomuntu. Isinyathelo ngasinye somsebenzi kaKristu emhlabeni simele okuthile okubalulekile, kodwa umuntu obona umsebenzi uqobo wesinyathelo ngasinye akanakho ukuqonda ukubaluleka komsebenzi Wakhe. Lokhu kunjalo kakhulu ezinyathelweni eziningi zomsebenzi owenziwe uNkulunkulu esesimweni somuntu okwesibili. Abaningi balabo abezwe noma ababone amazwi kaKristu kuphela kodwa abangakaze bambone Yena abanamicabango ngomsebenzi Wakhe; labo abambonile uKristu bawezwa namazwi Akhe, bawubona futhi nomsebenzi Wakhe, bakuthola kunzima ukwamukela umsebenzi Wakhe. Ngabe lokhu kwenziwa ukuthi umfanekiso kanye nobuntu bukaKristu akusikho lokhu okuthandwa abantu? Labo abemukela umsebenzi Wakhe emva kokuthi uKristu esehambile angeke babe nalobu bunzima, ngoba bemukela umsebenzi Wakhe nje kuphela futhi abahlangani nobuntu obujwayelekile bukaKristu. Umuntu akakwazi ukulahla imicabango yakhe ngoNkulunkulu kunalokho uyamhlolisisa; lokhu kungenxa yokuthi umuntu ugxila kuphela emfanekisweni Wakhe bese engakwazi ukubona ingqikithi Yakhe ngokomsebenzi Wakhe namazwi Akhe. Uma umuntu evala amehlo akhe angabuki umfanekiso kaKristu noma agweme ukukhuluma ngobuntu bukaKristu, akhulume kuphela ngobunkulunkulu Bakhe, lowo umsebenzi Wakhe namazwi Akhe angaqondwa ngabantu, ngalokho umcabango womuntu anawo Ngaye uzokwehla, okungathi ngisho nengxenye yobunzima umuntu ahlangabezana nabo bungaxazululeka. Ngesikhathi somsebenzi kaNkulunkulu osesimweni somuntu, abantu abakwazi ukumbekezelela futhi bagcwele imibono eminingi Ngaye, kanti nokumphikisa nokungamlaleli kuvamile. Abantu abakwazi ukumelana nobukhona bukaNkulunkulu, noma ukukhombisa ukuzwelana nokuthobeka nokufihlakala kukaKristu, noma ukuxolela ingqikithi kaKristu elalela uBaba osezulwini. Ngalokho-ke, angeke ahlale nabantu phakade emva kokuqeda Kwakhe umsebenzi Wakhe, ngoba umuntu akafuni ukumvumela aphile Naye. Uma abantu engakhombisi ukuzwelana Naye ngesikhathi somsebenzi Wakhe, bazokwazi kanjani ukubekezelela ukuhlala Naye uma eseyifezile inkonzo Yakhe, ebabuka bezwa amazwi Akhe kancane kancane? Angeke abaningi bawe ngenxa Yakhe? Abantu bamvumela ukuthi asebenze emhlabeni kuphela; yilokhu kuphela abantu abangakwazi ukuzwelana Naye kukho. Ukube bekungekhona okomsebenzi Wakhe, abantu ngabe kade bamxosha emhlabeni, ngakho bazoba nozwelo oluncane kangakanani uma esewuqedile umsebenzi Wakhe? Angeke abantu bambulale bamhluphe kuze kube sekufeni? Uma ubengabizwa ngoKristu, ubengeke akwazi ukusebenza phakathi kwabantu; ukube akazange asebenze ngobunjalo bukaNkulunkulu uqobo Lwakhe, wakhetha, kunalokho, ukusebenza njengomuntu ojwayelekile, abantu ngabe abazange babekezelele ngisho umusho owodwa kwayengakukhuluma, angiphathi eyomsebenzi Wakhe. Ngakho-ke uma enza umsebenzi Wakhe kumele abe nalobu buyena. Ngale ndlela, umsebenzi Wakhe unamandla kakhulu kunokuba ubengenzanga kanjalo, ngoba abantu bonke bafuna ukulalela ubuyena obaziwayo nobukhulu. Ukube kade engenabo ubuyena bukaNkulunkulu uqobo Lwakhe ngenkathi esebenza noma avele njengoNkulunkulu uqobo Lwakhe, ngabe akazange abe nalo nhlobo ithuba lokwenza umsebenzi. Ngaphandle nje kokuthi unongqikithi bukaNkulunkulu nobuyena obunguKristu, abantu bebengeke baswabuluke bamvumele enze umsebenzi Wakhe kalula phakathi kwabantu. Emsebenzini Wakhe uba nobuyena bukaNkulunkulu uqobo Lwakhe; yize noma lo msebenzi unamandla kakhulu kunalowo owenziwa engenabo lobu buyena, umuntu usalokhu engamlaleli ngokugcwele, ngoba abantu bathobela ukuma Kwakhe hhayi ingqikithi bakhe. Uma kunjalo, uma kwenzeka ngelinye ilanga uKristu ehla esikhundleni Sakhe, ngabe abantu bangamvumela aphile ngisho usuku olulodwa? UNkulunkulu uyathanda ukuphila emhlabeni nabantu ukuze azobona umphumela ozolethwa umsebenzi wezandla Zakhe eminyakeni ezayo. Kodwa-ke, umuntu akakwazi ukubekezelela ukuhlala Kwakhe ngisho usuku olulodwa nje, ngakho-ke, ubeyolahla ithemba. Nalapho vele sekuwukubekezela okukhulu komuntu nomusa kaNkulunkulu nokuthi akwazi ukwenza umsebenzi okumele awenze nokuphelelisa inkonzo Yakhe. Yize labo abanqontshwe Nguye baba nomusa Kuye, bamvumela kuphela ukuthi ahlale aze aqede umsebenzi Wakhe hhayi nomzuzu ngaphezulu emva kwalokho. Uma lokhu kunjalo, sithini ngalabo angabanqobile? Akusona isizathu sokuthi abantu bamphathe kanje uNkulunkulu osesimweni somuntu ngenxa yokuthi unguKristu osemzimbeni womuntu ojwayelekile? Ukube ubenobunkulunkulu kuphela futhi engenabo ubuntu obujwayelekile, ngabe ubunzima babantu abuxazululekanga kalula nje? Abantu bayabuvuma ubunkulunkulu Bakhe yize bengathandisisi bese bengabi nandaba nomzimba womuntu ojwaleyelekile, naphezu kweqiniso lokuthi ingqikithi Yakhe ekaKristu ithobela intando kaBaba osezulwini. Ngalokhu, angachitha kuphela umsebenzi wokuba phakathi kwabantu abelane nabo injabulo nosizi, ngoba abantu bebengasakubekezeleli ukuba khona Kwakhe.


Ukubuyisela Impilo Ejwayelekile Yomuntu Nokumhambisa Endaweni Emangalisayo Okuphokophelwe Kuyo

Umuntu uyaqonda kancane ngomsebenzi wanamuhla nomsebenzi wangesikhathi esizayo, kodwa akaqondi ekupheleni lapho isintu sizongena khona. Njengesidalwa umuntu kufanele enze umsebenzi wesidalwa: Umuntu kufanele alandele uNkulunkulu kunoma yini ayenzayo; futhi kufanele wenze nganoma iyiphi indlela engikutshela ngayo. Awunandlela yokuziphathela izinto ngokwakho, futhi awukwazi ukuzilawula; konke kufanele kuyekelwe emseni kaNkulunkulu, futhi konke kuphethwe izandla Zakhe. Uma umsebenzi kaNkulunkulu ubunika umuntu ukuphela, isiphetho esimangalisayo, ngaphambilini, futhi uma uNkulunkulu Ubesebenzisa lokhu ukuheha umuntu nokwenza umuntu ukuba aMlandele—uma ubehlanganisa inkulumo nomuntu bavumelane ngokuthile—ngabe lokhu akukhona ukunqoba, futhi bekungeke kube ukusebenza impilo yomuntu. Ukuba uNkulunkulu ubengasebenzisa isiphetho ukulawula umuntu nokuzuza inhliziyo yakhe, kulokhu ngabe akaphelelisi umuntu, futhi bengeke Akwazi ukuzuza umuntu, kodwa esikhundleni salokho ubengabe usebenzisa isiphetho ukumlawula. Umuntu akakhathazeki ngalutho ngaphandle kwesigcino sekusasa, isiphetho sokugcina, nokuthi kukhona noma akukho into enhle angathembela kuyo. Uma umuntu ubenikezwa ithemba elihle ngesikhathi somsebenzi wokunqotshwa, futhi, uma ngaphambi kokunqotshwa komuntu, ubenikwa isiphetho esifanelekile angaphokophela ukufinyelela kuso, ukunqotshwa komuntu bekungeke kufeze umphumela wako, kodwa umphumela womsebenzi wokunqoba ubuzothinteka. Okungukuthi, umsebenzi wokunqoba uphumelela ngokuthatha isimiselo kanye namathemba okuhle omuntu futhi ahlulele aphinde ajezise isimo sokudlubulunda somuntu. Akwenzeki ngokukhuluma nizwane nomuntu, okungukuthi, ngokunika umuntu izibusiso nomusa, kodwa ngokuveza ukwethembeka komuntu ngokumephuca “inkululeko” yakhe nokushabalalisa amathemba akhe. Lokhu ingqikithi yomsebenzi wokunqoba. Uma umuntu ubenikezwa ithemba elihle ekuqaleni ngqa, bese umsebenzi wokujeziswa nokwahlulela bewenziwa emuva kwalokho, umuntu ubezokwemukela lokujeziswa nokwahlulela ngenxa yokuthi unamathemba, futhi ekugcineni, ukulalelwa nokudunyiswa okungenamibandela kwaNkulunkulu izonke izidalwa Zakhe bekungeke kufezeke; bekuzoba khona ukulalela okungaboni, okungenalwazi, noma umuntu ubezokwenza izicelo ngokungaboni, futhi bekuyoba nzima ngokweqile ukunqoba inhliziyo yomuntu. Ngaleyo ndlela, umsebenzi onjengalo wokunqoba ubungeke ukwazi ukuzuza umuntu, futhi ngaphezu kwalokho, ubungeke ufakazele uNkulunkulu. Izidalwa ezinjengalezi bezingeke zikwazi ukwenza umsebenzi wazo, futhi bezizoba nezivumelwano kuphela noNkulunkulu; lokhu bekungeke kube ukunqoba, kodwa umusa nezibusiso. Inkinga enkulu ngomuntu ukuthi akukho okunye akucabangayo ngaphandle kwesimiselo sakhe namathemba akhe, nokuthi uyawazisa kuze kube ngathi ayizithixo kuye. Umuntu uphokophelela uNkulunkulu ngenxa yesimiselo namathemba akhe; akadumisi uNkulunkulu ngenxa yothando lwakhe Ngaye. Ngakho, ekunqotshweni komuntu, ukugombela kwesakhe, ukuhala kanye nezinto ezivimbela kakhulu ukukhonza kwakhe uNkulunkulu kufanele kubhekanwe nakho futhi kuqedwe ngakho. Ngokwenze njalo, imiphumela yokunqotshwa komuntu izofezeka. Ngenxa yalokho, ezigabeni zokuqala zokunqotshwa komuntu kunesidingo sokukhipha izifiso ezidlondlobele kanye nobuthakathaka bomuntu obubulala kakhulu, futhi, ngokwenzenjalo ukuveza uthando lomuntu ngoNkulunkulu, nokushintsha ulwazi lwakhe ngempilo yomuntu, ukubuka kwakhe uNkulunkulu, kanye nencazelo mayelana nesizathu sokuba khona kwakhe. Ngale ndlela uthando lomuntu ngoNkulunkulu luyahlanzwa, okungukuthi, inhliziyo yomuntu iyanqotshwa. Kodwa esimweni sengqondo Yakhe ngazo zonke izidalwa, uNkulunkulu akanqobi ngenxa nje yokunqoba; kunalokho, Uyanqoba ukuze azuze umuntu, ngenxa yodumo Lwakhe uqobo, ukuze kubuye umfanekiso womuntu wasekuqaleni wendabuko. Uma ubenganqoba ngenxa yokunqoba nje, ukubaluleka komsebenzi wokunqoba bekuzolahleka. Okungukuthi uma, emuva kokunqoba umuntu, uNkulunkulu ubegeza izandla Zakhe ngomuntu, futhi anganaki lutho ngokuphila noma ukufa kwakhe, lokhu bekungeke kube ukuphatha isintu, futhi ukunqotshwa komuntu bekungeke kube okokumsindisa. Ukuzuzwa komuntu kuphela, okulandela emuva kokunqotshwa kwakhe kanye nokufinyelela kwakhe esiphethweni esimangalisayo, okusemqoka kakhulu kuwo wonke umsebenzi wensindiso, futhi yilokhu kodwa okungafeza inhloso yokusindiswa komuntu. Ngamanye amazwi ukufika komuntu esiphethweni esihle kuphela, kanye nokungena kwakhe ekuphumuleni okungamathemba ekufanele zonke izidalwa zibe nawo, nomsebenzi okufanele wenziwe nguMdali. Uma umuntu ubengenza lo msebenzi, ubuzokaleka kakhulu: Bekungamthatha ibanga elithile umuntu, kodwa bekungeke kumfikise esiphethweni sakhe saphakade. Umuntu akakwazi ukunquma ngenkambo yomuntu, futhi, ngaphezu kwalokho, akakwazi ukuqinisekisa ngamathemba nesiphetho esikhathini esizayo. Umsebenzi owenziwa nguNkulunkulu, kepha, uhlukile. Njengoba adala umuntu, Yena uyamhola; njengoba esindisa umuntu, uzomsindisa nokumsindisa, futhi uzomzuza ngokwempela; njengoba ehola umuntu, uzomletha esiphethweni esifanele; futhi njengoba adala futhi ephethe umuntu, Uyena okufanele abonelele mayelana nesimiselo somuntu namathemba. Yilokhu umsebenzi owenziwa nguMdali. Nakuba umsebenzi wokunqoba ufezeka ngokwephuca umuntu amathemba akhe, umuntu ekugcineni kufanele alethwe esiphethweni sakhe esifanele asilungiselelwe nguNkulunkulu. Ingenxa yokuthi impela uNkulunkulu uyamsebenza umuntu ingakho umuntu enesiphetho futhi nesimiselo sakhe siqinisekile. Lapha, isiphetho esifanelekile ekukhulunywa ngaso akuwona amathemba omuntu kanye nokubhekiwe ayephucwe kona ezikhathini ezingaphambilini; lezinto zombili zihlukene. Lokho umuntu anamathemba ngako, wukuphokophela izifiso zakhe zenyama ezibhensayo, kunesiphetho asilungiselwe umuntu. Lokho uNkulunkulu akulungiselele umuntu, ngaleso sikhathi, izibusiso nezithembiso ezilungiselelwe umuntu uma esenziwe msulwa, uNkulunkulu azilungiselela umuntu emuva kokudala umhlaba, futhi azingachaphazelekanga ukukhetha, imibono, ukubuka ngamehlo engqondo noma inyama yomuntu. Le siphetho asilungiselelwe umuntu oyedwa, kodwa yindawo yokuphumula yesintu sisonke. Ngakho-ke, lesi siphetho isiphetho esilungele kakhulu sonke isintu.

Umdali uzimisele ukuhlela zonke izidalwa. Akufanele ulahle eceleni noma ungalaleli noma yini Ayenzayo, noma udlubulunde Kuye. Lapho umsebenzi awenzayo ekugcineni ufeza izinhloso Zakhe, kulokhu uzothola udumo. Namhlanje, yini kungashiwo ukuthi uyinzalo kaMowabi noma uyinzalo kadrago omkhulu obomvu? Kungani kungekho nkulumo ngabantu abakhethiweyo, kuphela kunenkulumo ngezidalwa? Isidalwa—lokhu kwakuyigama lomuntu lasekuqaleni, futhi yilokhu okungubuyena bakhe ngokwemvelo. Amagama ayehluka kuphela ngoba izinkathi nezikhathi zomsebenzi ziyahluka; empeleni, umuntu isidalwa esijwayelekile. Zonke izidalwa, noma ngabe zikhohlakele kunazo zonke noma zingcwele kunazo zonke, kufanele zenze umsebenzi wesidalwa. Uma enza umsebenzi wokunqoba, uNkulunkulu akakulawuli esebenzisa amathemba, isimiselo noma isiphetho sakho. Empeleni asikho isidingo sokusebenza ngale ndlela. Inhloso yomsebenzi wokunqoba ukwenza umuntu enze umsebenzi wesidalwa, ukumenza adumise uMdali, futhi emuva kwalokhu kuphela, angangena esiphethweni esimangalisayo. Isimiselo somuntu silawulwa izandla zikaNkulunkulu. Awukwazi ukuzilawula: Naphezu kokushabasheka futhi ematasatasa ngaye uqobo, umuntu akakwazi ukuzilawula ngokwakhe. Uma ubungawazi amathemba akho siqu, uma ubungalawula isimiselo sakho siqu, ubusengaba ulokhu uyisidalwa? Ngamafushane, akukhathaliseki ukuthi uNkulunkulu usebenza kanjani, wonke umsebenzi Wakhe ungowomuntu. Thatha, njengesibonelo, amazulu nomhlaba nazo zonke izinto uNkulunkulu azidala ukusiza umuntu: inyanga, ilanga kanye nezinkanyezi azenzela umuntu, izilwane kanye nezitshalo, intwasahlobo, ihlobo, ikwindla kanye nobusika, njalo njalo—konke kwenzelwa ukuba khona komuntu. Ngakho, akukhathaliseki ukuthi umjezisa kanjani futhi umahlulela kanjani umuntu, konke kungenxa yokusindiswa komuntu. Nakuba emphuca umuntu amathemba akhe enyama, kungenxa yokwenza musulwa umuntu, futhi ukwenziwa musulwa komuntu kungenxa yokuba khona Kwakhe. Ukuphela komuntu kusezandleni zoMdali, ngakho umuntu angazilawula kanjani?

Lapho umsebenzi wokunqoba sewuqediwe, umuntu uzolethwa ezweni elihle Le mpilo, phela, izobe isesekhona emhlabeni, kodwa izobe ingasafani nhlobo nempilo yomuntu yanamuhla. Yimpilo sonke isintu esizobanayo lapho isintu sonkana sesinqotshiwe, kuzoba isiqalo esisha somuntu emhlabeni, futhi ukuba isintu sibe nempilo enhle kangako, kuyobe kuwubufakazi bokuthi isintu sesingene embusweni omusha futhi omuhle. Kuzoba wukuqala kwempilo yomuntu noNkulunkulu lapha emhlabeni. Isisekelo sempilo enhle kangaka kufanele kube wukuthi, emuva kokuthi umuntu esenziwe msulwa futhi wanqotshwa, uyazithoba phambi koMdali. Ngakho, umsebenzi wokunqoba, isigaba sokugcina somsebenzi kaNkulunkulu ngaphambi kokuthi isintu singene esiphethweni esimangalisayo. Impilo enje impilo yesikhathi esizayo yomuntu emhlabeni, yimpilo enhle kunazo zonke emhlabeni, uhlobo lwempilo elangazelelwa ngumuntu, inhlobo umuntu angakaze ayithole emlandweni womhlaba. Ngumphumela wokugcina womsebenzi wokuphatha weminyaka eyizi-6,000, yilokho isintu esikulangazelelayo kunakho konke, futhi kuyisithembiso sikaNkulunkulu kumuntu. Kepha isithembiso sakhe asikwazi ukufezeka masinyane: Umuntu uzongena ekupheleni kwesikhathi esizayo kuphela uma umsebenzi wezinsuku zokugcina sewuqediwe futhi esenqotshiwe ngokuphelele, okungukuthi lapho uSathane esehluliwe nya. Umuntu uzongabi nemvelo enesono uma esecwengiwe, ngoba uNkulunkulu uzobe esemnqobile uSathane, okusho ukuthi ngeke kube khona ukuphazamisa kwamandla anobutha, futhi azobe engekho amandla anobutha angahlasela inyama yomuntu. Ngakho umuntu uzobe ekhululekile futhi engcwele—uzobe esengene kwiphakade. Uma kuphela amandla anobutha eseboshiwe, ilapho umuntu ezobe ekhululekile konke lapho eyakhona, futhi ngaphandle kokudlubulunda noma ukuphikisana. USathane kufanele ukuthi aboshwe nje, konke kuyobe sekumhambela kahle umuntu; isimo samanje sikhona ngoba uSathane usasusa uthuthuva yonke indawo emhlabeni, futhi nangenxa yokuthi umsebenzi kaNkulunkulu wokuphatha wonke awukafiki ekugcineni kwawo. Uma uSathane esenqotshiwe, umuntu uzobe esekhululekile ngokuphelele; uma umuntu ezuza uNkulunkulu futhi ephuma ngaphansi kwamandla kaSathane, uyobona iLanga lokulunga. Impilo efanele umuntu ojwayelekile izobe seyizuzekile futhi; konke okufanele kube ngokomuntu ojwayelekile—njengekhono lokuhlukanisa phakathi kokubi nokuhle, nokuqonda ukuthi kufanele sidle futhi sigqoke kanjani, nekhono lokuphila ngokujwayelekile—konke lokhu kuzobe sekutholakele futhi. Noma u-Eva wayengazange alingwe inyoka, umuntu bekufanele ngabe ubenale mpilo ejwayelekile emuva kokuba esedaliwe ekuqaleni. Bekufanele ngabe wadla, wagqoka, futhi waphila impilo yomuntu ejwayelekile emhlabeni. Kepha emuva kokuba umuntu esonakele, le mpilo yaphenduka iphupho elingenakufezeka, futhi kuze kube inamuhla umuntu akalokothi acabange ngamehlo engqondo izinto ezinjenga lezi. Empeleni, le mpilo enhle umuntu ayilangazelelayo, iyisidingo: Uma umuntu ubengenaso isiphetho esinje, impilo yakhe eyonakele emhlabeni beyingeke ikhawuke, futhi ukuba beyingekho impilo enhle kangaka, bekungeke kube khona isiphetho ngesimiselo sikaSathane noma isiphetho kule nkathi lapho uSathane ebusa khona emhlabeni. Umuntu kufanele afike embusweni lapho amandla obumnyama engenaku finyelela khona, futhi lapho efika khona, lokho kuyofakazela ukuthi uSathane usehluliwe. Ngale ndlela, uma kungasekho kuthikamezeka nguSathane, uNkulunkulu uqobo Lwakhe uyolawula isintu, futhi uyoyala aphinde alawule impilo yomuntu yonke; yilokhu kuphela okuyoba ukuhlulwa kukaSathane. Impilo yomuntu namuhlanje impilo enokungcola esikhathini esiningi, futhi iphinde ibe impilo yokuhlupheka nosizi. Lokhu ngeke kuthiwe ukuhlulwa kukaSathane; umuntu akakaphunyuki olwandle losizi, akakaphunyuki ebunzimeni bempilo yomuntu, noma ithonya likaSathane, futhi usenolwazi oluncinyane kakhulu ngoNkulunkulu. Bonke ubunzima bomuntu badalwa nguSathane, uSathane owaletha izinhlupheko empilweni yomuntu, futhi kuphela uma uSathane eseboshiwe umuntu uyokwazi ukuphunyuka ngokuphelele olwandle losizi. Kepha ukuboshwa kukaSathane kufezeka ngokunqotshwa nokuzuzwa kwenhliziyo yomuntu, ngokwenza umuntu impango empini noSathane.

Namuhla, ukuphokophela komuntu ukuba ngumnqobi nokupheleliswa izinto ezifunwayo ngaphambi kokuba abe nempilo ejwayelekile emhlabeni, futhi izinjongo umuntu azifunayo ngaphambi kokuboshwa kukaSathane. Eqinisweni, ukuphokophela komuntu ukuba ngumnqobi nokupheleliswa, noma ukusetshenziswa kakhulu, ukuphunyuka ethonyeni lika Sathane: ukuphokophela komuntu ukuba umnqobi, kodwa umphumela ekugcineni ukuphunyuka kwakhe ethonyeni likaSathane. Ngokuphunyuka ethonyeni likaSathane kuphela, umuntu angabe esekwazi ukuphila impilo ejwayelekile emhlabeni, impilo yokudumisa uNkulunkulu. Namhlanje, ukuphokophela komuntu ukuba ngumnqobi nokupheleliswa izinto ezifunwa ngokukhuthazela ngaphambi kokuba nempilo yomuntu ojwayelekile emhlabeni. Zifunwa esikakhulukazi ukuze ube nokuhlanzeka nokwenza iqiniso ngokubonakalayo, nangenxa yokufuna ukuphumelela ukudumisa uMdali. Uma umuntu enempilo yomuntu ojwayelekile emhlabeni, impilo engenabunzima noma usizi, ngakho umuntu ngeke angene ekuphokopheleni ukuba ngumnqobi. “Ukuba ngumnqobi” “nokupheleliswa” izinjongo uNkulunkulu azinika umuntu ukuthi azifune, futhi ngokufuna ngokuphokophela lezi zinjongo, Yena udala ukuthi umuntu enze iqiniso aphinde ayiphile impilo enohlonze. Injongo ukwenza umuntu ukuthi aphelele kanye nokumzuza, kanti ukushisekela ukuba ngumnqobi nokupheleliswa kumane kuyindlela nje. Uma, ngesikhathi esizayo, umuntu engena esiphethweni esimangalisayo, ngeke kusaphathwa ukuba ngumnqobi nokupheleliswa; kuyobe kunesidalwa ngasinye senza umsebenzi waso. Namhlanje, umuntu uyaphoqeka ukushisekela ukuthola lezi zinto ukuze kunqunywe isilinganiso azosebenzela kuso umuntu, ukuze ukushisekela komuntu kube okunemigomo nokubonakala kahle. Kungenjalo, umuntu ubeyophila esimweni esingabambeki esingacacile, bese efuna ukungena ekuphileni okuphakade, futhi uma lokhu bekunjalo, ubengeke umuntu adabukise kakhulu kunakuqala? Ukushisekela ngale ndlela, ngaphandle kwemigomo noma izimiso—akukhona yini ukuzikhohlisa? Ekugcineni, lokushisekela bekungavele kube yize nje; ekugcineni, umuntu ubezolokhu ephila ngaphansi kwamandla kaSathane futhi ubengeke akwazi ukuzophula kuwona. Kungani azifake ekushisekeleni okuyize kakhulu kangaka? Ngesikhathi umuntu engena esiphethweni saphakade, umuntu uzokhonza uMdali, futhi ngenxa yokuthi umuntu usezuze insindiso futhi wangena esikhathini saphakade, umuntu ngeke esashisekela ukuthola nanoma iziphi izinjongo, nangaphezu kwalokho, ngeke adinge ukukhathazeka ngokuthi uvinjezelwe impi kaSathane. Ngale sikhathi, umuntu uyoyazi indawo yakhe, futhi enze umsebenzi wakhe, kanti futhi noma angajeziswa noma angahlulelwa, wonke umuntu uyokwenza umsebenzi wakhe. Ngaleso sikhathi, umuntu uyoba isidalwa ngokobunjalo nangokwesikhundla. Ngeke kusaba khona ukuhlukanisa phakathi kwabaphakeme nabaphansi; umuntu ngamunye uyobe emane enza umsebenzi ohlukile. Kepha umuntu uyolokhu ephila endaweni eyisiphetho ehlelekile efanelekile yesintu, umuntu uyokwenza umsebenzi wakhe ukuze akhonze uMdali, futhi isintu esinjenga lesi kuyoba isintu saphakade. Ngaleso sikhathi, umuntu uyobe esezuze impilo ekhanyiswe nguNkulunkulu, impilo ngaphansi kokunakekelwa nokuvikelwa nguNkulunkulu, kanye nempilo ndawonye noNkulunkulu. Isintu siyophila impilo ejwayelekile emhlabeni, futhi isintu sisonke, siyongena emgudwini ofanele. Uhlelo lokuphatha lweminyaka eyizi-6,000 luyobe selumnqobe lwaqeda uSathane, okusho ukuthi uNkulunkulu uyobe esephinde wawuthola umfanekiso womuntu wasekuqaleni emuva nje kokudalwa, futhi ngaleyo ndlela, inhloso yasekuqaleni kaNkulunkulu iyobe igcwalisekile. Ekuqaleni, ngaphambi kokuthi isintu sonakaliswe nguSathane, isintu sasiphila impilo ejwayelekile emhlabeni. Emuva kwalokho, ngesikhathi esonakalisiwe nguSathane, umuntu walahlekelwa yile mpilo ejwayelekile, futhi kwaba ukuqala komsebenzi wokuphatha kaNkulunkulu, nempi noSathane ukukhulula impilo ejwayelekile yomuntu. Kuphela uma umsebenzi weminyaka eyizi-6,000 wokuphatha kukaNkulunkulu usufike ekupheleni, impilo yesintu sonke iyoqala ngokusemthethweni emhlabeni, ingaleso sikhathi kuphela umuntu eyoba nempilo enhle ngokumangalisayo. Futhi uNkulunkulu uyokhulula inhloso yokudala umuntu ekuqaleni, kanye nomfanekiso wokuqala womuntu. Ngakho, uma esenempilo ejwayelekile yesintu emhlabeni, umuntu ngeke asashiseleka ukuba umnqobi noma ukupheleliswa, ngoba umuntu uyobe esengcwele. “Abanqobi” kanye “nokupheleliswa” abantu abakhuluma ngakho kuyizinjongo ezinikwe umuntu ukuba aphokophele azifune ngesikhathi sempi phakathi kukaNkulunkulu noSathane, futhi zikhona kuphela ngoba umuntu wonakala. Kungokukunika injongo, nokukwenza uyishisekele leyo njongo, ukuthi uSathane uyohlulwa. Ukukucela ukuba ube ngumnqobi noma ukuba upheleliswe noma ukuba usetshenziswe ukukucela ukuba ube wufakazi ukuze udumaze uSathane. Ekugcineni, umuntu uyophila impilo yomuntu ojwayelekile emhlabeni, futhi umuntu uyoba ngcwele, futhi uma lokhu kwenzeka, basayofuna ukuba ngabanqobi? Abazona bonke izidalwa? Ukuba ngumnqobi nokuba ngophelelisiweyo kokubili kuqondiswe kuSathane, nokungcola okukhulu komuntu. Lo “mnqobi” akaphathelene nokunqoba uSathane namandla obutha? Uma uthi sewuphelelisiwe, yini kuwe ephelelisiwe? Akuve kuwukuthi usuzihlukanisile nesimo esonakele sobu sathane, ukuze ufinyelele othandweni oluphakeme kakhulu lukaNkulunkulu? Lezi zinto zishiwo mayelana nezinto ezingcole kakhulu ezikumuntu, namayelana noSathane; azikhulunywa mayelana noNkulunkulu.

Namhlanje, uma ungashisekeli ukuba umnqobi nokupheleliswa, esikhathini esizayo, uma umuntu esephila impilo ejwayelekile emhlabeni, ngeke kube khona ithuba lokwenza lokhu. Ngaleso sikhathi, isiphetho sawo wonke umuntu siyobe sesembuliwe. Ngaleso sikhathi kuyobe kucacile ukuthi uyinhloboni yento, futhi uma ufisa ukuba ngumnqobi noma ufisa ukupheleliswa kuyobe kungasenakwenzeka. Ukuthi kuphela, ngenxa yokudlubulunda kwakhe, umuntu uyojeziswa, emuva kokwembulwa. Ngaleso sikhathi, ukushisekela komuntu ngeke kusaba isikhundla esingaphezulu kwezinye, ukuthi abanye babe ngabanqobi nabanye bapheleliswe, noma abanye babe ngamadodana angamazibulo kaNkulunkulu kanti abanye babe amadodana kaNkulunkulu; ngeke besashisekela lezi zinto. Bonke bayoba izidalwa zikaNkulunkulu, bonke bayophila emhlabeni. Manje isikhathi sempi phakathi kukaNkulunkulu noSathane, isikhathi lapho lempi isazophothulwa, isikhathi lapho umuntu engakazuzeki ngokuphelele, futhi isikhathi sokuguquka. Ngakho, umuntu kufuneka ashisekele ukuba umnqobi noma omunye wabantu baNkulunkulu. Namhlanje kunomahluko ezikhundleni, kodwa uma sesifika isikhathi ngeke usaba khona umahluko onjalo: isikhundla sabo bonke abanqobile siyobe sifana, bayobe bonke beyisintu esifanelekile, futhi bayophila ngokulingana emhlabeni, okusho ukuthi bonke bayoba izidalwa ezifanelekile, futhi abayokunikwa kuyobe kufana. Ngenxa yokuthi izinkathi zomsebenzi kaNkulunkulu zihlukene, nalabo umsebenzi owenziwa kubona nabo bahlukile, uma lo msebenzi wenziwa kinina, nifanelekile ukupheleliswa futhi ukuba nibe ngabanqobi; uba bewenziwa phesheya, bebezofaneleka ukuba iqembu lokuqala labantu lokunqotshwa, kanye neqembu lokuqala ukupheleliswa. Namhlanje, lo msebenzi awenziwa phesheya, ngakho abafanelekile ukuba bapheleliswe nokuthi babe ngabanqobi, futhi kungenzeke neze ukuba babe iqembu lokuqala. Ngenxa yokuthi labo umsebenzi owenziwa kubo bahlukile, inkathi yomsebenzi kaNkulunkulu ihlukile, nesilinganiso sawo sihlukile, ngakho kuneqembu lokuqala, okungukuthi, bangabanqobi, ngakho futhi kuyoba khona iqembu lesibili eliyopheleliswa. Uma sekukhona iqembu lokuqala eseliphelelisiwe, kuzobakhona isifanekiso nesilinganiso, ngakho ngesikhathi esizayo kuyoba khona iqembu lesibili nelesithathu lalabo abaphelelisiwe, kodwa phakade bayobe bonke befana, futhi kuyobe kungekho ukuhlukanisa ngezikhundla. Bayobe bepheleliswe ezikhathini ezihlukene, futhi kuyobe kungekho mahluko ngesikhundla. Uma sifika isikhathi lapho wonke umuntu esenziwe waphelela, nomsebenzi womhlaba jikelele sewuqediwe, kuyobe kungekho mehluko ngokwesikhundla, futhi bonke bayoba nesikhundla esifanayo. Namhlanje lo msebenzi wenziwa phakathi kwenu ukuze nibe ngabanqobi. Ukuba bewenziwa eBhrithani, iBhrithani beyizoba neqembu lokuqala, ngendlela efanayo nokuthi nani nizokuba yiqembu lokuqala. Ukuthi nje nibusiswe ngokukhethekile ngomusa endleleni umsebenzi owenziwa ngayo kini namhlanje, futhi uma bengingawenzi lo msebenzi kini, benizoba ngokufanayo iqembu lesibili, noma elesithathu, noma elesine noma elesihlanu. Lokhu kumane kungenxa yomahluko wokulandelana komsebenzi; iqembu lokuqala neqembu lesibili akusho ukuthi elinye lingaphezulu noma lingaphansi kwelinye, kumane kusho ukulandelana kokupheleliswa kwala bantu. Namhlanje lamazwi ayakhulunywa kuwena, kodwa kungani ubungazwisisanga ngaphambilini? Ingoba, ngaphandle kwenqubo, abantu bavame ukuphaphalaza ngokweqisa. Njengesibonelo, uJesu wathi ngaleso sikhathi: “Njengoba Mina ngihambile, ngiyofika kanjalo futhi.” Namhlanje, abaningi basha amashushu ngala mazwi, futhi bafuna kuphela ukugqoka izingubo ezimhlophe bese belinda ukuhlwithwa ukuya ezulwini. Ngakho, maningi amazwi angenaku khulunywa ngaphambi kwesikhathi kakhulu; uma abe khulunywe ngaphambili kakhulu kwesikhathi umuntu ubezophaphalaza ngokweqisa. Isiqu somuntu sincane kakhulu, futhi akakwazi ukudlula ngokubona abone neqiniso lala mazwi.

Lapho umuntu ethola impilo yangempela yomuntu emhlabeni, namandla kaSathane ewonke eboshiwe, umuntu uyophila kalula emhlabeni. Izinto ngeke zibe nkimbinkimbi njengoba ziyizo manje: ubudlelwane babantu, ubudlelwane bokuhlalisana kwabantu, ubudlelwano bemindeni obunkimbinkimbi…, Buwuhlupho kakhulu, kubuhlungu kakhulu! Impilo yomuntu lapha ilusizi kakhulu! Uma umuntu esenqotshiwe, inhliziyo nomqondo wakhe uzoshintsha: uzoba nenhliziyo emazisayo uNkulunkulu kanye nenhliziyo emthandayo uNkulunkulu. Uma bonke labo abasemhlabeni jikelele abafuna ukuthanda uNkulunkulu sebenqotshiwe, okungukuthi, uma uSathane esenqotshiwe, futhi uma uSathane—wonke amandla obumnyama—eseboshiwe, impilo yomuntu emhlabeni ngeke isaba nokukhathazeka, futhi uyokwazi ukuphila ngokukhululeka emhlabeni. Uma impilo yomuntu ingenabo ubudlelwano obungobenyama, futhi ingasenabo ubunkimbinkimbi benyama, bekuyoba lula kakhulu. Ubudlelwano bomuntu obungobenyama bunkimbinkimbi kakhulu, futhi ukuba komuntu nalezi zinto ezinje kungubufakazi bokuthi akakazikhululi ethonyeni likaSathane. Ukuba ubunobudlelwano obufanayo nodadewenu nabafowenu ngamunye, njengobudlelwano nomndeni wakho ojwayelekile, ubungeke ube nokukhathazeka, futhi ubungeke udinge ukukhathazeka ngamuntu. Bekungamnandi lokho, futhi ngale ndlela umuntu ubengabe uphunyuziwe engxenyeni yokuhlupheka kwakhe. Ukuphila impilo yomuntu ejwayelekile emhlabeni, umuntu uzobe efana nengilosi; nakuba esengowenyama, uzobe efana nengilosi kokuningi. Lesi isithembiso sokugcina, isithembiso sokugcina esinikwe umuntu. Namhla umuntu ubhekana nokujeziswa nokwahlulelwa; ucabanga ukuthi ukudlula komuntu kulezi zinto akusho lutho? Ungenziwa umsebenzi wokujezisa nokwahlulela ngaphandle kwesizathu? Phambilini kuke kwathiwa ukusola nokwahlulela umuntu ukumfaka kwalasha, okusho ukuthatha isiphetho kanye namathemba akhe. Lokhu kungenxa yento eyodwa: ukuhlanzwa komuntu. Umuntu akafakwa kwalasha ngamabomu, emuva kwalokho uNkulunkulu ebese egeza izandla Zakhe ngaye. Esikhundleni salokho, okokubhekana nokuhlubuka okukumuntu, ukuze ekugcineni izinto ezikumuntu zihlanzeke, ukuze abe nolwazi lweqiniso ngoNkulunkulu, futhi abe ngumuntu ongcwele. Uma lokho kwenziwe, konke kuyofezeka. Empeleni, uma lezo zinto ezikumuntu ekufanele kubhekwane nazo, sekubhekwene nazo, futhi ekufakazela lokhu kakhulu, uSathane naye uyobe esehluliwe, futhi nakuba kungenzeka ukuba zisekhona ezimbalwa zalezo zinto ezikumuntu kusukela ekuqaleni ezingakahlanzeki ngokuphelele, uma uSathane esenqotshiwe, ngeke zisadala inkinga, futhi ngaleso sikhathi umuntu uyobe esehlanzekile ngokuphelele. Umuntu akakaze ayizwe impilo enjalo, kodwa uma uSathane esehluliwe, konke kuyolunga kanti lezo zinto ezincane eziku muntu ziyoxazululwa; zonke ezinye izinkathazo ziyoxazululeka uma inkinga esemqoka isixazululiwe. Ngalesi sikhathi sokuthatha kukaNkulunkulu umzimba wobuntu emhlabeni, lapho enza umsebenzi Wakhe Yena ngokoqobo phakathi kwabantu, wonke umsebenzi awenzayo owokwehlula uSathane, futhi uzomehlula uSathane ngokunqoba umuntu nokumenza aphelele. Uma unobufakazi obuhlokomayo, nalokhu, kuyobe kuwuphawu lokwehlulwa kukaSathane. Umuntu uqala ngokunqotshwa futhi ekugcineni apheleliswe ngokuphelele ukuze kuhlulwe uSathane. Eqinisweni, empeleni, kuhlangene nokuhlulwa kukaSathane, lokhu kungukusindiswa kwaso sonke isintu kulolu lwandle losizi olungenalutho. Akukhathaliseki noma lomsebenzi wenziwa emhlabeni wonke jikelele noma eShayina, wonke owokwehlula uSathane nokuletha insindiso esintwini sonke ukuze umuntu angene endaweni yokuphumula. UNkulunkulu osesimweni somuntu, le nyama ejwayelekile, ingenxa yokwehlula uSathane ngqo. Umsebenzi waNkulunkulu osenyameni usetshenziswa ukuletha insindiso kubo bonke abangaphansi kwezulu abathanda uNkulunkulu, ungowokunqoba sonke isintu, kanti, nangaphezu kwalokho, owokwehlula uSathane. Umnyombo wawo wonke umsebenzi kaNkulunkulu wokuphatha ungehlukaniswe nokuhlulwa kukaSathane ukuletha insindiso esintwini sonke. Kungani, ebuningini balo msebenzi, kuhlale kuthiwa wena kufanele ufakaze? Futhi lo bufakazi buqondiswe kubani? Akuqondisiwe kuSathane? Lo bufakazi benziwa kuNkulunkulu, futhi kwenziwa ukufakaza ukuthi umsebenzi kaNkulunkulu ukwazile ukuba nomphumela wawo. Ukufakaza kuhambelana nomsebenzi wokunqoba uSathane; ukuba bekungekho impi noSathane, umuntu bekungeke kufuneke ukuthi afakaze. Yingoba uSathane kufanele ahlulwe, ukuthi ngesikhathi esindisa umuntu, uNkulunkulu ufuna ukuthi umuntu afakazele Kuye, phambi kwaSathane, lokho ukusebenzisa ukusindisa umuntu nokulwa noSathane. Ngenxa yalokho, umuntu ungumenziwa okwenziwa kuye insindiso, futhi okwesibili, uyithuluzi ekuhlulweni kukaSathane, ngakho umuntu usemnyombeni womsebenzi wokuphatha kaNkulunkulu, kanti uSathane umane ungumenziwa wencithakalo, isitha. Ungezwa sengathi awenzanga lutho, kodwa ngenxa yezinguquko esimweni sakho, ubufakazi sebuthuliwe, kanti lo bufakazi buqondiswe kuSathane futhi abenziwa kumuntu. Umuntu akafanele ukujabulela ubufakazi obunjalo. Angaqonda kanjani umsebenzi owenziwa nguNkulunkulu? Lowo oqondiwe ekulweni kukaNkulunkulu nguSathane; umuntu, okwangaleso sikhathi, ungumenziwa wensindiso. Umuntu unesimo esikhohlakele sobusathane, futhi akakwazi ukuqonda lo msebenzi. Lokhu kungenxa yokukhohlakala kukaSathane futhi akuyona imvelo yomuntu, kodwa kuqhutshwa nguSathane. Namuhla, umsebenzi kaNkulunkulu osemqoka ukuhlula uSathane, okusho ukuthi, ukunqoba umuntu ngokuphelele, ukuze umuntu afakaze okokugcina kuNkulunkulu ngaphambi kwaSathane. Ngalendlela, zonke izinto ziyofezeka. Ezikhathini eziningi, emehlweni akho enyama kubonakala sengathi akukho okwenziwe, kodwa, empeleni, umsebenzi sewuqediwe. Umuntu ufuna ukuthi wonke umsebenzi wokuqeda ubonakale, kepha ngaphandle kokuwenza ubonakale kuwe, Sengiwuqedile umsebenzi Wami, ngoba uSathane usethobile, okusho ukuthi usehluliwe ngokuphelele, ukuthi konke ubuhlakani, amandla negunya likaNkulunkulu limnqobile uSathane. Lokhu yibo kanye ubufakazi okufanele buthulwe, nakuba kungacacile kumuntu, noma kungabonakali emehlweni enyama, uSathane usenqotshiwe kakade. Lo msebenzi wonkana uqondiswe kuSathane, futhi wenziwa ngenxa yempi noSathane. Ngakho, ziningi izinto umuntu angaziboni ngokuthi zibe yimpumelelo, kodwa emehlweni kaNkulunkulu, zaba impumelelo kudala. Lokhu elinye lamaqiniso angaphakathi omsebenzi wonke kaNkulunkulu.

Uma uSathane esenqotshiwe, okungukuthi, uma umuntu esenqotshiwe ngokuphelele, umuntu uzoqonda ukuthi wonke lo msebenzi ungenxa yensindiso, nokuthi indlela yale nsindiso ukubuyisa futhi ezandleni zikaSathane. Iminyaka eyizi-6,000 yomsebenzi kaNkulunkulu wokuphatha ihlukaniswe ezigabeni ezintathu: iNkathi yoMthetho, iNkathi yoMusa kanye neNkathi yoMbuso. Le zigaba ezintathu zomsebenzi zonke ezokusindiswa kwesintu, okungukuthi, ezokusindiswa kwesintu esonakaliswe kakhulu nguSathane. Ngesikhathi esifanayo, kepha, ezokuthi uNkulunkulu alwe noSathane. Ngakho, njengoba umsebenzi wensindiso uhlukaniswe izigaba ezintathu, ngokunjalo impi noSathane ihlukaniswe izigaba ezintathu, futhi le zingxenye zombili zomsebenzi kaNkulunkulu zenzeka ngesikhathi esisodwa. Impi noSathane, empeleni, eyokusindiswa kwesintu, futhi ngenxa yokuthi umsebenzi wokusindiswa kwesintu akuyona into engaqedwa ngempumelelo esigabeni esisodwa, impi noSathane nayo ihlukaniswe ngezigaba nezinkathi, futhi nempi iliwa noSathane ngokuhambisana nezidingo zomuntu kanye nezinga lokonakaliswa kwakhe nguSathane. Mhlawumbe, ekucabangeni ngamehlo engqondo komuntu, ukholwa ukuthi kule mpi uNkulunkulu uzohloma izikhali abhekane noSathane, ngendlela efanayo namabutho amabili angalwa ngayo. Lokhu yinto kuphela engacatshangwa umqondo womuntu, futhi ingumbono ongaqondakali futhi ongacatshangisiwe kakhulu kabi, kepha yilokho umuntu akukholwayo. Futhi ngoba ngithi lapha indlela yensindiso yomuntu idlula empini noSathane, umuntu ucabanga ukuthi impi yenzeka kanje. Emsebenzini wensindiso yomuntu, izigaba ezintathu zenziwe, okungukuthi impi noSathane ihlukaniswe izigaba ezintathu ngaphambi kokuhlulwa okuphelele kukaSathane. Kepha iqiniso elingaphakathi lomsebenzi wonkana wempi noSathane lithi imiphumela yawo itholakala ngezinyathelo zomsebenzi eziningi: ukuthela umusa phezu komuntu, kanye nokuba umhlabelo wesono womuntu, ukuthethelela izono zomuntu, ukunqoba umuntu, nokuphelelisa umuntu. Empeleni, impi noSathane akukhona ukuhloma izikhali ubhekane noSathane, kodwa insindiso yomuntu, ukusebenza impilo yomuntu, kanye nokushintsha isimo somuntu ukuze afakazele uNkulunkulu. USathane unqotshwa kanje. USathane unqotshwa ngokushintsha isimo esikhohlakele somuntu. Uma uSathane esehluliwe, okungukuthi, uma umuntu esesindisiwe ngokuphelele, uSathane ojabhile uyoboshwa ngokuphelele, futhi ngaleyo ndlela, umuntu uyobe esesindisiwe ngokuphelele. Ngakho, ingqikithi yensindiso yomuntu impi noSathane, kanti impi noSathane ibonakaliswa esikakhulukazi ensindisweni yomuntu. Isigaba sezinsuku zokugcina, lapho umuntu ezonqotshwa khona, isigaba sokugcina sempi noSathane, kanti futhi umsebenzi wokusindiswa okuphelele komuntu emandleni kaSathane. Incazelo yangaphakathi yokunqotshwa komuntu ukubuya kokusamuntu kukaSathane, umuntu owonakaliswe nguSathane, kuMdali, emuva kokunqotshwa kwakhe, ngalokho uyoshiya uSathane futhi abuyele ngokuphelele kuNkulunkulu. Ngale ndlela umuntu uyobe esesindisiwe ngokuphelele. Ngakho, umsebenzi wokunqoba umsebenzi wokugcina empini ebhekene noSathane, kanye nesigaba sokugcina ekuphatheni kukaNkulunkulu ukuze kuhlulwe uSathane. Ngaphandle kwalo msebenzi, ukusindiswa komuntu okuphelele bekungeke kwenzeke neze ekugcineni, ukuhlulwa ngokuphelele kukaSathane nakho bekungeke kwenzeke neze, futhi isintu besingeke neze sikwazi ukungena esiphethweni esimangalisayo, noma ukukhululeka ethonyeni likaSathane. Ngenxa yalokho, umsebenzi wokusindiswa komuntu ngeke uphethwe ngaphambi kukuthi impi noSathane iphethwe, ngoba umnyombo womsebenzi wokuphatha kukaNkulunkulu ungenxa yokusindiswa kwesintu. Isintu sasekuqaleni sasisezandleni zikaNkulunkulu, kodwa ngenxa yokulingwa nguSathane nokonakaliswa, umuntu waboshwa nguSathane futhi wawela ezandleni zomubi. Ngakho, uSathane waba yinto okufanele yehlulwe emsebenzini wokuphatha kukaNkulunkulu. Ngoba uSathane wamngena umuntu, nangenxa yokuthi umuntu uwumsebenzi wokuphatha kukaNkulunkulu, uma umuntu ezosindiswa, kufanele ahlwithwe ezandleni zikaSathane, okusho ukuthi umuntu kufanele abuyiswe emva kokuthunjwa nguSathane. Ngalokhu, uSathane kufanele anqotshwe ngezinguquko esimweni somuntu esidala, izinguquko ezibuyisela umqondo wakhe wokuqala, bese ngale ndlela, umuntu, obethunjiwe, ehlwithwa ezandleni zikaSathane. Uma umuntu ekhululiwe ethonyeni nokuboshwa nguSathane, uSathane uyojabhiswa, umuntu ekugcineni uyobuyiselwa emuva, futhi uSathane uyohlulwa. Futhi ngenxa yokuthi umuntu usekhululiwe ethonyeni elimnyama likaSathane, umuntu uyoba impango yayo yonke lempi, futhi uSathane uyoba umenziwa oyojeziswa uma lempi seyiphelile, emuva kwalokho umsebenzi usuwonkana wokusindiswa komuntu uyobe usuqediwe.

UNkulunkulu akanabutha maqondana nezidalwa futhi Ufisa kuphela Ukuhlula uSathane. Wonke umsebenzi Wakhe-noma ngabe ukujezisa noma ukwahlulela-uqondiswe kuSathane; wenziwa ngenxa yokusindiswa komuntu, wonke ungenxa yokuhlula uSathane, futhi unenjongo eyodwa: ukulwa noSathane kuze kufike ekugcineni! Futhi uNkulunkulu akasoze aphumula ngaphambi kokuba Esenqobile uSathane! Uzophumula kuphela uma Esemhlulile uSathane. Ngoba wonke umsebenzi owenziwa nguNkulunkulu uqondiswe kuSathane, futhi ngenxa yokuthi labo abonakaliswe nguSathane bonke bangaphansi kokuphathwa ngamandla kaSathane futhi bonke baphila ngaphansi kwamandla kaSathane, ngaphandle kokulwa noSathane nokuhlukana naye, uSathane ubengeke abakhulule laba bantu esandleni sakhe, futhi bebengeke bazuzeke. Uma bebengazuzwa, bekuzofakazela ukuthi uSathane akakahlulwa, ukuthi akakaqethulwa. Ngakho, ohlelweni lukaNkulunkulu lweminyaka eyizi-6,000 lokuphatha, esigabeni sokuqala Wenza umsebenzi womtheho, esigabeni sesibili Wenza umsebenzi weNkathi yoMusa, okungukuthi, umsebenzi wokubethelwa, futhi esigabeni sesithathu Wenza umsebenzi wokunqoba umuntu. Wonke lo msebenzi uqondiswe ezingeni uSathane onakalise ngalo isintu, konke kungenxa yokuhlula uSathane, futhi asikho nasinye isigaba ekungesona sokwehlula uSathane. Ingqikithi yomsebenzi weminyaka yizi-6,000 wokuphatha kukaNkulunkulu yimpi ebhekene nodrago omkhulu obomvu, kanti nomsebenzi wokuphatha isintu nawo ngumsebenzi wokwehlula uSathane, nomsebenzi wokulwa noSathane. UNkulunkulu uselwe iminyaka eyizi-6, 000, futhi ngokunjalo, wasebenza iminyaka ewu 6, 000, ukuze ekugcineni angenise umuntu embusweni omusha. Uma uSathane esenqotshiwe, umuntu uyokhululeka ngokuphelele. Akuyona indlela lapho uqonde khona umsebenzi kaNkulunkulu namhlanje? Lokhu kanye yindlela lapho umsebenzi kaNkulunkulu uqonde khona: ukukhululeka nokukhululwa komuntu okuphelele, ukuze angabi ngaphansi kwanoma imiphi imigomo, noma avinjelwe noma ingaziphi izibopho nemikhawulo. Wonke lo msebenzi wenziwa ngokuhambisana nesiqu senu nangokuhambisana nezidingo zenu, okusho ukuthi niyahlinzekwa nganoma yini eningayifeza. Akukhona “ukuphushela idada othini,” ukuphoqelela noma yini phezu kwenu; kunalokho, wonke lo msebenzi wenziwa ngokuhambisana nezidingo zenu zangoqobo. Isigaba ngasinye somsebenzi sihambisana nezidingo kanye nezimfuneko zomuntu, futhi ngezokuhlula uSathane. Empeleni, ekuqaleni kwakungekho zithiyo phakathi koMdali nezidalwa Zakhe. Zonke zidalwa uSathane. Umuntu akasakwazi ukubona noma ukuthinta noma yini ngenxa yokuphazamisa kukaSathane nokukhohlakala kwakhe. Umuntu nguye ohlushwayo, nguye okhohlisiwe. Uma uSathane esehluliwe, izidalwa zizombona uMdali, noMdali uzobuka izidalwa futhi akwazi ukuzihola Yena uqobo. Lena yiyo kuphela impilo ekufanele umuntu abe nayo emhlabeni. Ngakho, umsebenzi kaNkulunkulu esikakhulukazi owokwehlula uSathane, futhi uma uSathane esehluliwe, yonke into iyobe isixazululekile. Namhlanje ubonile ukuthi kuyinto ebalulekile ukufika kukaNkulunkulu phakathi kwabantu. Akezanga ukuzochitha usuku ngalunye ekukha izici, ukusho lokhu nalokhuya, noma ukuvumela ukuthi umbone ukuthi ubukeka kanjani nje kuphela, nokuthi ukhuluma kanjani futhi uphila kanjani. UNkulunkulu akazange athathe isimo senyama ukumane akuvumele ukuthi umbuke, noma ukukuvula amehlo akho, noma ukukuvumela ukuthi uzwe izimfihlakalo akhulume ngazo kanye nezimpawu eziyisikhombisa azivulile. Kunalokho, uthathe isimo senyama ukwehlula uSathane. Ufikile uqobo lwakhe esenyameni phakathi kwabantu ukuze asindise abantu, ukulwa noSathane, futhi lokhu ukuba semqoka kokuthatha kwakhe isimo somzimba. Ukuba bekungeve kungokokuhlula uSathane, ubengeke awenze lo msebenzi yena mathupha. UNkulunkulu uze emhlabeni ukuzokwenza umsebenzi wakhe phakathi kwabantu, ukuziveza yena mathupha kubantu kanye nokuvumela umuntu ukumbona; yinto encane lena? Kukhulu impela! Akunjengoba umuntu ecabanga nje engqondweni yakhe ukuthi uNkulunkulu ufike ukuze umuntu ambuke nje, ukuze umuntu aqonde ukuthi uNkulunkulu ukhona ngokoqobo futhi akuve kuwukuthi akaqondakali noma uyize, nokuthi uNkulunkulu uphakeme kodwa uthobekile. Kungenzeka ukuthi kulula kangako nje? Yingoba impela uSathane wonakalisile inyama yomuntu, nokuthi umuntu nguye uNkulunkulu ahlose ukumsindisa, yingakho uNkulunkulu kufanele athathe isimo senyama ukuze alwe noSathane nokuthi eluse umuntu yena ngokwakhe. Yilokhu kuphela okuwusizo emsebenzini wakhe. Imizimba yenyama emibili kaNkulunkulu ibekhona ukuze ehlule uSathane, futhi ibe khona ukuze asindise umuntu kangcono. Ingoba lowo olwa noSathane kungaba uNkulunkulu kuphela, noma nguMoya kaNkulunkulu noma uNkulunkulu ethathe isimo somzimba. Ngamafuphi, ngeke kube yizingelosi ezilwa noSathane, ingasaphathwa eyomuntu, owonakaliswe nguSathane. Izingelosi azinamandla okukwenza, kanti umuntu akanamandla futhi nangaphezulu. Kanjalo, uma uNkulunkulu efuna ukusebenza impilo yomuntu, uma efisa ukuza yena mathupha emhlabeni azosindisa umuntu, kufanele athathe isimo senyama mathupha, kanti nangobuyena bakhe bemvelo kanye nomsebenzi okufanele awenze, afike phakathi kwabantu futhi Asindise umuntu mathupha. Uma kungenjalo, uma bekunguMoya kaNkulunkulu noma umuntu obenza lo msebenzi, lempi beyizohluleka unomphela ukufeza umphumelo wayo, futhi beyingeke ize iphele. Kuphela uma uNkulunkulu ethatha isimo senyama ukuyolwa noSathane mathupha phakathi kwabantu ilapho umuntu eyoba nethuba lokusindiswa. Ngaphezu kwalokho, yilapho kuphela uSathane ezothola ukujabhiswa, futhi asale engenamathuba angawasebenzisa noma amacebo angawenza. Umsebenzi waNkulunkulu onesimo sesintu ngeke ufezwe uMoya kaNkulunkulu, futhi nangaphezulu ngeke wenziwa umuntu wenyama ewenzela uNkulunkulu, ngoba umsebenzi awenzayo ngowempilo yomuntu. Uma umuntu ubengabamba iqhaza kule mpi, ubezobaleka esebuphixiphixini obudabukisayo kuphela, futhi ubengeke akwazi nempela ukushintsha isimo somuntu esonakele. Ubengeke akwazi ukusindisa umuntu esiphambanweni, noma ukunqoba sonke isintu esidlubulundelayo, kodwa ubezokwazi kuphela ukwenza umsebenzana nje omncane ongedluli ezimisweni, noma umsebenzi ongaphathelene nokuhlulwa kukaSathane. Ngakho-ke ingabe uzihluphelani? Kuyini ukubaluleka komsebenzi ongeke uzuze isintu, kungasaphathwa okokwehlula uSathane? Ngakho-ke, impi noSathane ingenziwa kuphela uNkulunkulu uqobo Lwakhe, futhi ubengeke nhlobo umuntu akwazi ukuwenza. Umsebenzi womuntu ukulalela nokulandela, ngoba umuntu akakwazi ukwenza umsebenzi ohlobene nokudala amazulu nomhlaba, noma, ngaphezu kwalokho, enze umsebenzi wokwehlula uSathane. Umuntu angenelisa uMdali ngaphansi kokuholwa nguNkulunkulu uqobo lwakhe, ngalokho uSathane uyahlulwa; iyo kuphela into umuntu angayenza. Ngakho, njalo lapho impilo entsha iqala, okungukuthi, umsebenzi wenkathi entsha uqala, lo msebenzi wenziwa nguNkulunkulu uqobo Lwakhe mathupha, ngaleyo ndlela uhola inkathi yonkana, futhi uvula indlela entsha yesintu. Ukuqala kwenkathi entsha ngayinye, yisiqalo esisha empini noSathane, umuntu angena ngayo embusweni omusha futhi omuhle kakhulu kanye nenkathi entsha eholwa mathupha nguNkulunkulu uqobo Lwakhe. Umuntu ungubasi wayo yonke into, kodwa labo abazuziwe bayoba izithelo zazo zonke izimpi noSathane. USathane ungumonakalisi wezinto zonke, ungohlulwayo ekugcineni kwazo zonke izimpi, futhi nguye oyojeziswa emuva kwalezimpi. Phakathi kukaNkulunkulu, umuntu noSathane, uSathane kuphela oyozondwa futhi alahlwe. Labo abazuzwa nguSathane kodwa babuye bathathwa nguNkulunkulu, ngaleso sikhathi, kuyoba yibo abayothola ukujeziselwa uSathane. Kulaba bobathathu, uNkulunkulu kuphela ofanele ukukhonzwa izinto zonke. Labo aboniwa nguSathane kodwa babuye bathathwa nguNkulunkulu, futhi abalandela indlela kaNkulunkulu, okwamanje, baba yilabo abazothola isithembiso sikaNkulunkulu futhi bahlulele ababi benzela uNkulunkulu. UNkulunkulu uzonqoba nakanjani futhi uSathane uzohlulwa nakanjani, kodwa phakathi kwabantu kukhona labo abayowina kukhona labo abayohlulwa. Labo abaphumelelayo bayoba kanye nabanqobi, futhi labo abayohlulwa bayoba kanye nabehlulwayo; lokhu ukuhlukanisa ngakunye ngohlobo lwakho, ngumphumela wokugcina womsebenzi kaNkulunkulu, kuyinhloso yawo wonke umsebenzi kaNkulunkulu, futhi awusoze washintsha. Umnyombo womsebenzi osemqoka wokuphatha kukaNkulunkulu uqondiswe ekusindisweni komuntu, futhi uNkulunkulu uthatha isimo sesintu esikakhulukazi ngenxa yalo mnyombo, ngenxa yalo msebenzi, futhi ukuze ahlule uSathane. Ngesikhathi sokuqala uNkulunkulu ethatha isimo sesintu, nakho kwenzelwa ukuze ahlule uSathane: Wathatha isimo sesintu yena mathupha, futhi wabethelwa esiphambanweni mathupha, ukuze aqede umsebenzi wempi yokuqala, okwabe kungukuhlengwa kwesintu. Ngokufanayo, lesigaba somsebenzi senziwa nguNkulunkulu mathupha, othathe isimo sesintu ukuze enze umsebenzi wakhe phakathi kwabantu, ukukhuluma izwi lakhe mathupha nokuvumela umuntu ukuba ambone. Empeleni, akunakuvinjelwa ukuthi wenza neminye imisebenzi endleleni, kodwa isizathu esisemqoka esidala enze umsebenzi wakhe mathupha ukuhlula uSathane, ukunqoba isintu sisonkana, nokubazuza laba bantu. Ngakho, umsebenzi waNkulunkulu esesimweni sesintu yinto enkulu impela. Uma inhloso yakhe bekunguku khombisa umuntu ukuthi uNkulunkulu uthobekile futhi ufihlekile, nokuthi uNkulunkulu Ukhona ngokoqobo, uma bekungenxa yokwenza lo msebenzi kuphela, besingeke sibe khona isidingo sokuba nomzimba womuntu. Ngisho noma uNkulunkulu ubengazange athathe umzimba womuntu, ubengakuveza ukuthobeka nokufihleka kwakhe, ubukhulu nobungcwele bakhe, kumuntu ngqo, kodwa lezi zinto aziphathelene nomsebenzi wokuphatha isintu. Azikwazi ukusindisa umuntu noma ukumenza aphelele, kungasaphathwa ukuhlula uSathane. Uma ukwehlulwa kukaSathane bekuphathelene noMoya ulwa nomunye umoya, umsebenzi bewuzoba ngesigqi esibonakalayo esephansi kakhulu; bewungeke ukwazi ukuzuza umuntu futhi bewuzomosha isimiselo namathemba omuntu. Kanjalo, umsebenzi kaNkulunkulu ubaluleke kakhulu kakhulu. Akukhona kuphela ukuthi umuntu kufanele ambone, noma ukuze amehlo omuntu avuleke, noma ukumfaka umdlandla kancane nokumkhuthaza; umsebenzi onjengalo awubalulekile. Uma ungakhuluma ngalolu hlobo lo lwazi kuphela, kuyasho ukuthi awazi ukubaluleka kwangempela kokuthatha isimo sesintu kukaNkulunkulu.

Umsebenzi walo lonke uhlelo lokuphatha lukaNkulunkulu, wenziwa nguNkulunkulu Uqobo Lwakhe. Isigaba sokuqala—ukudalwa komhlaba—kwenziwa mathupha nguNkulunkulu Uqobo Lwakhe, futhi ukuba kwakungenziwanga, kwakungekho omunye owayengakwazi ukudala isintu; isigaba sesibili kwaba ukuhlengwa kwesintu sonke, nakho kwenziwa mathupha nguNkulunkulu Uqobo Lwakhe; isigaba sesithathu sisobala: Kunesidingo esikhulu nakakhulu sokuba isiphetho sawo wonke umsebenzi kaNkulunkulu senziwe nguNkulunkulu Uqobo Lwakhe mathupha. Umsebenzi wokuhlenga, wokunqoba, wokuzuza kanye nokuphelelisa isintu sisonkana wonke wenziwa mathupha nguNkulunkulu Uqobo Lwakhe. Uma ubengawenzanga lo msebenzi mathupha, ubunjalo Bakhe bebungeke bumelwe ngumuntu, noma umsebenzi wakhe wenziwe ngumuntu. Ukuze ehlule uSathane, ukuze azuze isintu, futhi ukuze anike umuntu impilo ejwayelekile emhlabeni, uhola umuntu mathupha futhi asebenze phakathi kwabantu mathupha; ngenxa yohlelo lwakhe lokuphatha lulonke, futhi ngenxa yomsebenzi wakhe wonke, kufanele awenze yena mathupha lomsebenzi. Uma umuntu ekholwa kuphela ukuthi uNkulunkulu weza ukubonwa nguye nokumjabulisa, izinkolelo ezinjalo azinasigqi, azisho lutho. Ulwazi lomuntu lukha phezulu kakhulu! Yingokuwenza Yena uqobo lwakhe kuphela indlela uNkulunkulu abengawenza lomsebenzi ngesineke nangokuphelele. Umuntu akakwazi ukuwenzela uNkulunkulu. Njengoba engenakho ubunjalo bukaNkulunkulu, noba ubukhona bakhe, akakwazi ukwenza umsebenzi Wakhe, futhi noma ngabe umuntu ubewenza, bewungeke ube namphumela. Okokuqala uNkulunkulu athatha isimo sesintu, kwakungenxa yokuhlenga, ukuhlenga sonke isintu esonweni, ukwenza umuntu akwazi ukuba ahlanzeka nokuthethelelwa izono zakhe. Umsebenzi wokunqoba nawo wenziwa nguNkulunkulu mathupha phakathi kwabantu. Uma, kule sigaba, uNkulunkulu ubekhuluma iziprofetho kuphela, umprofethi noma umuntu onesiphiwo ubengatholakala ukuthatha indawo yakhe; uma isiprofetho kuphela ebesikhulunywa, umuntu ubengamela uNkulunkulu. Kepha uma umuntu ubengenza mathupha umsebenzi kaNkulunkulu uqobo lwakhe futhi ukuba ubengasebenza impilo yomuntu, ubengeke akwazi neze ukuwenza lomsebenzi. Kumele wenziwe mathupha nguNkulunkulu uqobo lwakhe: uNkulunkulu kufanele athathe isimo sesintu ukwenza lo msebenzi. ENkathini yezwi, uma isiprofetho kuphela besikhulunywa, umprofethi u-Isaya noma u-Elija ubengatholakala ukuwenza lo msebenzi, futhi besingeke sibe khona isidingo sokuthi uNkulunkulu uqobo Lwakhe awenze Yena mathupha. Ngenxa yokuthi umsebenzi owenziwe kulesi sigaba awukhona nje ukukhuluma ngesiphrofetho, futhi ngenxa yokuthi kubaluleke kakhulu, ukuthi umsebenzi wamazwi usetshenziselwe ukunqoba umuntu nokwehlula uSathane, lo msebenzi awunakwenziwa ngumuntu, futhi kufanele wenziwe mathupha nguNkulunkulu uqobo. ENkathini yoMthetho uJehova Wenza ingxenye yomsebenzi kaNkulunkulu, emuva kwalokho Wakhuluma amazwi athile futhi wenza umsebenzi othile ngabaprofethi. Yingoba umuntu ubengawenza umsebenzi kaJehova, futhi iziboni zazikwazi ukubikezela izinto nokuhumusha amaphupho, zenzela Yena. Umsebenzi owenziwa ekuqaleni kwakungewona umsebenzi wokushintsha isimo somuntu ngqo, kuthi wawungahlangene nesono somuntu, futhi umuntu wayefanele ukugcina umthetho kuphela. Ngakho uJehova akazange athathe isimo sesintu futhi aziveze yena uqobo Lwakhe kumuntu; kunalokho Wakhuluma ngqo noMose nabanye, wabenza bakhuluma futhi basebenzela Yena, futhi wabenza ukuthi basebenze ngqo phakathi kwesintu. Isigaba sokuqala somsebenzi kaNkulunkulu kwabe kungukuhola umuntu. Kwabe kungukuqala kwempi noSathane, kodwa le mpi yayingakaqali ngokusemthethweni. Impi esemthethweni noSathane yaqala ngesikhathi uNkulunkulu ethatha isimo sesintu okokuqala, futhi isiqhubeke kwaze kwaba inamuhlanje. Isiwombe sokuqala salempi senzeka lapho uNkulunkulu othathe isimo sesintu ebethelwa esiphambanweni. Ukubethelwa kukaNkulunkulu othathe isimo sesintu kwehlula uSathane, kuthi kwabe kuyisigaba sokuqala sempi esinempulelo. Lapho uNkulunkulu othathe isimo sesintu eqala ngokuqondile ukusebenza impilo yomuntu, lokhu kwakuyisiqalo esisemthethweni somsebenzi wokuzuza umuntu, futhi ngenxa yokuthi lo kwakuwumsebenzi wokushintsha isimo somuntu esidala, kwakuwumsebenzi wokulwa noSathane. Isigaba somsebenzi esenziwe guJehova ekuqaleni kwakumane kungukuhola impilo yomuntu emhlabeni. Kwabe kungukuqala komsebenzi kaNkulunkulu, nakuba wawungakafaki impi, noma umsebenzi onzima, kwaba isisekelo somsebenzi wempi owawu seza. Emuva kwalokho, isigaba sesibili somsebenzi ngeNkathi yoMusa sasiphathelene nokushintsha isimo somuntu esidala, okusho ukuthi uNkulunkulu uqobo Lwakhe wasebenza impilo yomuntu. Lokhu kwakudingeka kwenziwe nguNkulunkulu mathupha: kwakufuneka ukuthi uNkulunkulu mathupha athathe isimo sesintu, futhi uma ubengasithatha isimo sesintu, akekho ubengathatha indawo Yakhe kulesi sigaba somsebenzi, ngoba sasimele umsebenzi wokulwa ngqo noSathane. Uma umuntu ubenzele uNkulunkulu lo msebenzi, lapho umuntu esemile phambi kwaSathane, uSathane ubengeke athobe kuthi bekungenakwenzeka ukumehlula. Kwakudingeka kube uNkulunkulu ethathe isimo sesintu owayezofika amehlule, ngoba ingqikithi kaNkulunkulu othathe isimo somuntu, kusenguNkulunkulu, useyimpilo yomuntu, futhi usenguMdali; noma kwenzekani, ubunjalo nengqikithi Yakhe ngeke kushintshe. Ngakho-ke, Wathatha isimo sesintu futhi wenza umsebenzi ukudala ukuzithoba okuphelele kukaSathane. Ngesikhathi sesigaba somsebenzi wasezinsukwini zokugcina, uma umuntu ubengenza lo msebenzi futhi uma ubengenziwa ukuthi akhulume amazwi ngqo, ubengeke akwazi ukuwakhuluma, futhi uma isiprofetho besishiwo, besingeke sikwazi ukunqoba umuntu. Ngokuthatha isimo sesintu, uNkulunkulu uyeza ukuzohlula uSathane nokudala ukuzithoba kwakhe okuphelele. Lapho ehlula uSathane ngokuphelele, futhi uyamzuza umuntu ngokuphelele, emuva kwalokhu lesi sigaba somsebenzi siyophela futhi impumelelo izuzwe. Ekuphatheni kukaNkulunkulu, umuntu akakwazi ukummela uNkulunkulu. Esikakhulukazi, umsebenzi wokuhola inkathi kanye nokuqalisa umsebenzi omusha udinga kakhulu impela ukwenziwa mathupha nguNkulunkulu uqobo Lwakhe. Ukunika abantu izambulo nokubahlinkeka ngesiprofetho kungenziwa ngumuntu, kodwa uma kuwumsebenzi okufanele wenziwe mathupha nguNkulunkulu, umsebenzi wempi phakathi kwaNkulunkulu uqobo Lwakhe kanye noSathane, ngakho lomsebenzi awukwazi ukwenziwa ngumuntu. Esigabeni sokuqala somsebenzi, lapho kwakungekho mpi noSathane, uJehova wahola abantu bakwa-Israyeli mathupha, esebenziza isiprofetho esasikhulunywa ngaba profethi. Emuva kwalokho, isigaba sesibili somsebenzi kwabe kungukulwa noSathane, futhi uNkulunkulu uqobo Lwakhe wathatha isimo sesintu, weza esenyameni, ukwenza lo msebenzi. Nanoma yini ephathelene nempi noSathane, futhi iphathelene nokuthatha isimo sesintu kukaNkulunkulu, okusho ukuthi lempi ngeke iliwe ngumuntu. Uma umuntu ubengalwa impi, ubengeke akwazi ukuhlula uSathane. Ubengaba kanjani namandla okulwa naye njengoba esengaphansi kwamandla akhe? Umuntu uphakathi nendawo: Uma uncika ngakuSathane, ungowaSathane, kodwa uma wenelisa uNkulunkulu ungoka Nkulunkulu. Uma umuntu ebengamela uNkulunkulu emsebenzini walempi, ubengakwazi? Uma ubekwenzile, ubengeke kube sewabhubha kudala? Ubengeke kube sewangena ezweni labafileyo kudala? Ngakho, umuntu akakwazi ukuthatha indawo kaNkulunkulu emsebenzini Wakhe, okungukuthi umuntu akanayo ingqikithi kaNkulunkulu, futhi uma ubengalwa noSathane bengeke akwazi ukumehlula. Umuntu angenza umsebenzi othile kuphela; angabazuza abantu abathile, kodwa akakwazi ukumela uNkulunkulu emsebenzini kaNkulunkulu uqobo Lwakhe. Ubengalwa kanjani umuntu noSathane? USathane ubengakuthumba ngisho ngaphambi kokuthi uqale. Kulapho kuphela uNkulunkulu uqobo Lwakhe elwa noSathane futhi umuntu elandela futhi elalela uNkulunkulu kulesi sisekelo, lapho umuntu engazuzwa uNkulunkulu futhi aphunyuke ezibophweni zikaSathane. Lokho umuntu angaphumelela ukukwenza ngokuhlakanipha namakhono akhe kunemigomo kakhulu; akakwazi ukwenza umuntu aphelele, ukumhola, futhi nakakhulu, ukumehlula uSathane. Ingqondo nokuhlakanipha komuntu akukwazi ukubhuntshisa amacebo kaSathane, ngakho umuntu ubengalwa kanjani ngako?

Bonke lapho abazimisele ukupheleliswa banethuba lokupheleliswa, ngakho wonke umuntu kufanele akhululeke: ngesikhathi esizayo nizongena nonke ekupheleni. Kodwa uma ungazimisele ukupheleliswa, futhi ungazimisele ukungena embusweni omuhle ngokumangalisayo, lokho indaba yakho. Bonke labo abazimisele ukupheleliswa futhi abathembekile kuNkulunkulu, bonke labo abalalelayo, nabo bonke labo abawenzayo umsebenzi wabo ngokuthembeka-bonke abantu abanjalo bangapheleliswa. Namhlanje, bonke labo abangawenzi umsebenzi wabo ngokuthembeka, bonke labo abangathembekile kuNkulunkulu, bonke labo abangamthobeli uNkulunkulu, esikakhulukazi labo asebekutholile ukukhanyiselwa nokukhanya kukaMoya Oyingcwele kodwa abangakwenzi-bonke abantu abanjalo abakwazi ukupheleliswa. Bonke labo abazimisele ukuthembeka nokulalela uNkulunkulu bangapheleliswa, ngisho noma benokungabinalwazi okuncane; bonke labo abazimisele ukushisekela bangapheleliswa. Asikho isidingo sokukhathazeka ngalokhu. Inqobo nje uma uzimisele ukushisekela uqonde kule ndlela, ungapheleliswa. Angizimisele ukushiya noma ukukhipha noma ibaphi abalabo phakathi kwenu, kodwa uma umuntu engazikhandleli ukwenza kahle, uzilimaza ngokwakho; Akuyimi okukhiphayo, kodwa uwe uqobo. Uma wena uqobo ungazikhandli ukwenza kahle—uma uvilapha, noma ungawenzi umsebenzi wakho, noma ungathembekile noma ungashisekeli iqiniso, futhi wenza umathanda, uma uziphatha ngobudlabha, ulwela udumo nomcebo wakho, unobudlelwano obungacopheleli ekubhekaneni nobulili obungefani nobakho, khona-ke uyothwala umthwalo wezono zakho; awufanelwe ukudatshukelwa unoma ngubani. Inhloso Yami ukuthi nonke nipheleliswe, nokuthi okungenani-ke ninqotshwe, ukuze lesi sigaba somsebenzi siqedwe ngempumelelo. Isifiso sikaNkulunkulu ukuthi wonke umuntu apheleliswe, ukuthi bazuzwe Nguye ekugcineni, ukuthi bahlanzwe Nguye ngokuphelele, ukuba babe yilabo Abathandayo. Akusho lutho noma Ngithi ubuthuntu noma usezingeni eliphansi—konke lokho kungamaqiniso. Ukusho Kwami lokho, akusho ukuthi Ngizokushiya, ukuthi Ngililahlile ithemba ngawe, kungasaphathwa ukuthi Angizimisele ukukusindisa. Namhlanje ngize ukuzokwenza umsebenzi wokusindisa nina, okungukuthi umsebenzi engiwenzayo ungukuqhubeka komsebenzi wensindiso. Wonke umuntu unethuba lokupheleliswa: Inqobo nje uma nizimisele, inqobo uma nishisekela, ekugcineni nizowuthola lo mphumela, futhi namunye wenu oyolahlwa. Uma usezingeni eliphansi, imibandela Yami kuwe izohambisana nezinga okulo; uma usezingeni eliphezulu, imibandela Yami kuwe izohambisana nezinga lakho eliphezulu; uma ungenalo ulwazi futhi ungakwazi ukufunda nokubhala, imibandela Yami izohambisana nokungakwazi kwakho ukufunda nokubhala kwakho; uma ukwazi ukufunda nokubhala, imibandela Yami izohambisana nokuthi ufundile; uma usumdala ngeminyaka, imibandela Yami izobe ihambelana neminyaka yakho; uma ukwazi ukwemukela kakhe izihambi nezivakashi, imibandela Yami izohambelana nalokho; uma uthi ngeke ukwazi ukwemukela izihambi nezivakashi, kodwa ube ukwazi ukwenza okuthile, noma ukusakaza iVangeli, noma ukunakekela ibandla, noma ukulungisa izinto ezithile ezijwayelekile, ukukuphelelisa Kwami kuzohambelana nalowo msebenzi owenzayo. Ukuthembeka, ukulalela kuze kube sekugcineni, kanye nokushisekela uthando oluphakeme kunalo lonke lukaNkulunkulu—yilokhu okufanele ukwenze, futhi akukho ukwenza okuhle okudlula lokhu kokuthathu. Ekugcineni umuntu ulindeleke ukuthi abenazo lezi zinto zontathu, futhi uma engazithola uyopheleliswa. Kodwa, Ngaphezu konke, kufanele ushisekele, kufanele uphokophele ngenkuthalo ukuyaphambili naphezulu, futhi ungayethi mayelana nalokho. Ngithe wonke umuntu unethuba lokupheleliswa, futhi angakwazi ukupheleliswa, futhi lokhu kuyiqiniso, kodwa awuzami ukuba ngcono ekushisekeleni kwakho. Uma ungaphumeleli kule mibandela emithathu, ngakho ekugcineni uyokhishwa. Ngifuna nonke nifinyelele, ngifuna nonke ukuba nibe nomsebenzi nokukhanyiseleka kukaMoya Oyingcwele, futhi nikwazi ukulalela kuze kube ekugcineni ngci, ngoba lona ngumsebenzi nonke ngamunye ekufanele niwenze. Uma nonke seniwenzile umsebenzi wenu, niyobe seniphelelisiwe nonke, niyoba nobufakazi obuhlokomayo. Bonke labo abanobufakazi ilabo abanqobile phezu kwaSathane futhi bazuza isithembiso sikaNkulunkulu, futhi bayilabo abayosala baphile esiphethweni esihle ngokumangalisayo.


UNkulunkulu Nomuntu Bayongena Ndawonye Ekuphumuleni

Ekuqaleni, uNkulunkulu wayephumule. Ngaleso sikhathi kwakungekho bantu noma kungekho nanoma yini enye emhlabeni, futhi awukho umsebenzi uNkulunkulu ayesewenzile. Umsebenzi kaNkulunkulu wokuqondisa wawuqala ngesikhathi kuba khona abantu nangesikhathi abantu bonakaliswa. Kusukela lapho, uNkulunkulu akabange esaphumula kodwa esikhundleni salokho waqala ukuba matasa phakathi kwabantu. Ukukhohlakala kwabantu okwayekisa uNkulunkulu ukuphumula, kwaphinde kwaba ukuhlubuka kwengelosi enkulu okwayekisa uNkulunkulu ukuphumula. Uma uNkulunkulu engamnqobi uSathane futhi asindise abantu abonakalisiwe, uNkulunkulu akasoze angena ekuphumuleni. Njengoba umuntu engaphumuli, kunjalo nakuNkulunkulu. Lapho uNkulunkulu ephinde engena ekuphumuleni, nabantu nabo bayongena ekuphumuleni. Ukuphila kwasekuphumuleni ngeke kube nayo impi, ngeke kube nokungcola futhi ngeke kugcwale ukungalungi okungapheli. Lokhu kusho ukuthi abantu bayobe bengasahlushwa uSathane (lapha elithi “Sathane” libhekisela emandleni anonya), inkohlakalo kaSathane, kanye nokuhlaselwa yinoma yimaphi amandla amelene noNkulunkulu. Yonke into iyohamba ngokohlobo lwayo futhi ikhonze iNkosi yendalo. Amazulu nomhlaba kuthulile kuthe cwaka. Lokhu ukuphila okunokuphumula kwabantu. Lapho uNkulunkulu engena ekuphumuleni, akukho ukungalungi okuyoba khona emhlabeni, futhi ngeke kusaba bikho ukuhlaselwa yinoma yiliphi ibutho elinonya. Abantu bayophinde bangene endaweni entsha; ngeke kuphinde kube nabantu abonakaliswe uSathane, kodwa kuyoba nabantu abasindisiwe ngemva kokonakaliswa uSathane. Usuku abantu abayophumula ngalo luphinde lube usuku uNkulunkulu ayophumula ngalo. UNkulunkulu walahlekelwa ukuphumula Kwakhe ngenxa yokwehluleka kwabantu ukungena ekuphumuleni; akukhona ukuthi wayevele engakwazi ukuphumula. Ukungena ekuphumuleni akusho ukuthi kuzoma zonke izinto ziyoyeka ukunyakaza, noma ukuthi zonke izinto zizoyeka ukusebenza, futhi akusho ukuthi uNkulunkulu uzoyeka ukusebenza nokuthi umuntu ngeke esaphila. Uphawu lokungena ekuphumuleni luyoba kanje: USathane uyobe esebhujisiwe; abantu abakhohlakele ababenza izinto ezimbi noSathane bayobe sebejezisiwe baqothulwa; wo nke amabutho amelene noNkulunkulu ayobe engasekho. Ukungena kukaNkulunkulu ekuphumuleni kusho ukuthi ngeke esawenza umsebenzi Wakhe wokusindisa abantu. Ukungena kwabantu ekuphumuleni kusho ukuthi bonke abantu bayophila ekukhanyeni kukaNkulunkulu nangaphansi kwesibusiso Sakhe; iyobe ingasekho inkohlakalo kaSathane, ziyobe zingasenzeki nezinto ezingalungile. Abantu bayophila ngendlela evamile emhlabeni, futhi bayophila benakekelwa uNkulunkulu. Lapho uNkulunkulu nabantu bengena ndawonye ekuphumuleni, kuyosho ukuthi abantu basindisiwe nokuthi uSathane usebhujisiwe, nokuthi umsebenzi kaNkulunkulu kubantu usuphele ngokugcwele. UNkulunkulu ngeke esaqhubeka nokusebenza kubantu, futhi umuntu ngeke esaphila ngaphansi kokubuswa uSathane. Ngakho, uNkulunkulu ngeke esaba matasatasa, nabantu ngeke besaphithizela; uNkulunkulu nabantu bayongena kanye-kanye ekuphumuleni. UNkulunkulu uyobuyela esikhundleni Sakhe sasekuqaleni, nomuntu ngamunye uyobuyela endaweni yakhe. Lezi izindawo uNkulunkulu nomuntu abayohlala kuzo ngemva kokuphela kokuqondisa kukaNkulunkulu. UNkulunkulu unendawo Yakhe aya kuyo, nomuntu naye uneyakhe. Ngesikhathi esaphumule, uNkulunkulu uyoqhubeka eqondisa ukuphila kwabantu emhlabeni. Ngesikhathi esesekukhanyeni kukaNkulunkulu, umuntu uyokhonza uNkulunkulu oyedwa weqiniso osezulwini. UNkulunkulu ngeke esaphila phakathi kwabantu, futhi umuntu ngeke akwazi ukuphila noNkulunkulu endaweni kaNkulunkulu. UNkulunkulu nomuntu ngeke baphile endaweni eyodwa; kunalokho, bobabili banezindlela zabo ezingafani zokuphila. UNkulunkulu Nguyena oqondisa bonke abantu, kuyilapho bonke abantu bewumphumela wokuqondisa komsebenzi kaNkulunkulu. Abantu abaholwayo; mayelana nobuntu, umuntu akafani noNkulunkulu. Ukuphumula kusho ukubuyela endaweni yakho yasekuqaleni. Ngakho lapho uNkulunkulu engena ekuphumuleni, lokho kusho ukuthi uNkulunkulu ubuyela endaweni Yakhe yasekuqaleni. UNkulunkulu ngeke esaphila emhlabeni noma abe yingxenye yenjabulo nokuhlupheka kwabantu kuyilapho esenabantu. Lapho umuntu engena ekuphumuleni, lokho kusho ukuthi umuntu usuke esephenduke indalo yangempela; umuntu uyokhonza uNkulunkulu emhlabeni futhi aphile ukuphila kwabantu okuvamile. Ngeke kusenzeka ukuthi abantu bangamlaleli uNkulunkulu noma benqabe uNkulunkulu; bayophila ngendlela okwakuphila ngayo u-Adamu no-Eva. Lokhu ukuphila okwehlukene nezindawo zikaNkulunkulu nabantu ngemva kokungena kwabo ekuphumuleni. Ukunqotshwa kukaSathane yinto engeke igwemeke empini ephakathi kukaSathane noNkulunkulu. Ngale ndlela, ukungena kukaNkulunkulu ekuphumuleni ngemva kokuphela kokuqondisa umsebenzi Wakhe, nokuqeda ukusindisa abantu futhi bangene ekuphumuleni nakho kuyinto engeke igwemeke. Indawo yokuphumula komuntu isemhlabeni, nendawo kaNkulunkulu yokuphumula isezulwini. Ngesikhathi umuntu ekhonza uNkulunkulu ephumule, uyophila emhlabeni, futhi lapho uNkulunkulu ehola ingxenye esele yabantu ekuphumuleni, uyobahola esezulwini hhayi esemhlabeni. UNkulunkulu uyobe esenguMoya, kuyilapho umuntu eyobe esesemzimbeni wenyama. UNkulunkulu nomuntu banezindlela ezingafani zokuphumula. Ngesikhathi uNkulunkulu ephumule, uyoza avele phambi kwabantu; ngesikhathi abantu besaphumule, bayoholwa uNkulunkulu ababonise izulu, futhi abenze bajabulele ukuphila kwasezulwini. Ngemva kokuba uNkulunkulu nomuntu bengene ekuphumuleni, uSathane ngeke esaba khona, futhi njengoSathane, nabantu abakhohlakele ngeke besaba khona. Ngaphambi kokuba uNkulunkulu nomuntu bangene ekuphumuleni, izikhohlakali ezake zashushisa uNkulunkulu emhlabeni nezitha Zakhe ezingamlalelanga emhlabeni ziyobe sezibhujisiwe; ziyobe sezibhujiswe yizinhlekelele ezinkulu zezinsuku zokugcina. Ngemva kokubhujiswa ngokuphelele kwalezo zikhohlakali, umhlaba ngeke uphinde uhlushwe uSathane. Abantu bayothola ukusindiswa okuphelele, futhi umsebenzi kaNkulunkulu uyophela lapho ngokuphelele. Yilokhu okudingwa uNkulunkulu nabantu ukuze bangene ekuphumuleni.

Ukusondela kwesiphetho sazo zonke izinto kuwuphawu lokuphela komsebenzi kaNkulunkulu nolokuphela kokwanda kwesintu. Lokhu kusho ukuthi isintu njengoba sonakaliswe uSathane sesifinyelele esiphethweni sokwanda kwaso, nokuthi inzalo ka-Adamu no-Eva isikuqedile ukuzalana. Futhi kusho ukuthi ngeke kwenzeke ukuba isintu esinjalo, esonakaliswe uSathane, sande. U-Adamu no-Eva ekuqaleni babengonakalisiwe, kodwa u-Adamu no-Eva abaxoshwa ensimini yase-Edene babonakaliswe uSathane. Lapho uNkulunkulu nomuntu bengena kanye-kanye ekuphumuleni, u-Adamu no-Eva—abaxoshwa ensimini yase-Edene—nenzalo yabo ekugcineni bayofinyelela esiphelweni; isintu sakusasa siyobe siseyinzalo ka-Adamu no-Eva, kodwa bayobe bengasekho abantu abaphila ngaphansi kokubusa kukaSathane. Kunalokho, kuyobe kunabantu abasindisiwe base beyangcweliswa. Laba kuyobe kungabantu abahlulelwe futhi basolwa, futhi abangcwele. Laba bantu ngeke bafane nohlanga lwesintu njengoba kwakunjalo ekuqaleni; omunye angacishe athi baluhlobo lwabantu oluhluke ngokuphelele ku-Adamu no-Eva. Laba bantu bayobe bekhethwe phakathi kwabo bonke abantu abebonakaliswe uSathane, futhi bayobe bengabantu abame baqina phakathi nokwahlulela kukaNkulunkulu nokusolwa; bayoba iqembu lokugcina labantu eliphakathi kwesintu esikhohlakele. Yileli qembu labantu kuphela eliyokwazi ukungena ekuphumuleni kokugcina kanye noNkulunkulu. Labo abakwazi ukuma baqine phakathi nomsebenzi kaNkulunkulu wokwahlulela nokusola phakathi nezinsuku zokugcina—okungukuthi, phakathi nomsebenzi wokugcina wokuhlanza—kuyoba yilabo abayongena ekuphumuleni kokugcina kanye noNkulunkulu; ngakho, labo abangena ekuphumuleni bayobe bekhululiwe ethonyeni likaSathane futhi bayobe bezuzwe uNkulunkulu ngemva kokudlula kwabo emsebenzini Wakhe wokuhlanza wokugcina. Laba bantu abazuzwe uNkulunkulu bayongena ekuphumuleni kokugcina. Isici somsebenzi kaNkulunkulu wokusola nokwahlulela ukuhlanza isintu, futhi usuku lokuphumula kokugcina. Ngale kwalokho, bonke abantu ngeke bekwazi ukulandela uhlobo lwabo noma ukungena ekuphumuleni. Lo msebenzi uwukuphela kwendlela yokungena kwesintu ekuphumuleni. Umsebenzi kaNkulunkulu wokuhlanza kuphela oyohlanza isintu ekungalungini kwaso, futhi umsebenzi Wakhe wokusola nokwahlulela kuphela oyoveza lezo zinto zokungalaleli phakathi kwesintu, ngalokho wehlukanise labo abangasindiswa kulabo abangeke basindiswe, nalabo abayosala kulabo abangeke basale. Lapho lo msebenzi uphela, labo abayovunyelwa ukuba basale bayohlanzwa bonke futhi bangene esimweni sobuntu esiphakeme ngokwengeziwe lapho beyojabulela khona ukuphila kwabantu kwesibili okumangalisa ngokwengeziwe emhlabeni; ngamanye amazwi, bayongena osukwini lokuphumula lwabantu, baphile noNkulunkulu. Ngemva kokuba labo abangeke basale sebesoliwe futhi bahlulelwa, imikhuba yabo ababeyenza iyokwembulwa ngokuphelele; ngemva kwalokho bayobhujiswa njengoSathane, ngeke baphinde bavunyelwe ukuba baphile emhlabeni. Isintu sakusasa ngeke sibe nohlobo olunjena lwabantu; laba bantu abakulungele ukungena ezweni lokuphumula, futhi abakulungele ukungena osukwini lokuphumula uNkulunkulu ayolujabulela nabantu, ngoba kuhloswe ukuthi bajeziswe futhi babi, ababona abantu abalungile. Bake batakulwa, baphinde bahlulelwa futhi basolwa; bake banikela inkonzo kuNkulunkulu umsebenzi, kodwa lapho kufika usuku lokugcina, bayoqothulwa futhi babhujiswe ngenxa yokukhohlakala kwabo nangenxa yokungalaleli kwabo futhi abanakuphinde batakulwe. Ngeke baphinde baphile emhlabeni esikhathini esizayo, futhi ngeke baphile nohlanga lwesintu lwesikhathi esizayo. Noma yibaphi abenza okubi nabangasindiswanga bayobhujiswa lapho abangcwele phakathi kwesintu bengena ekuphumuleni, kungakhathaleki ukuthi bashonile noma bayaphila. Akunandaba ukuthi baphila kuyiphi inkathi laba bantu abenza okubi, noma imimoya yabalungile nalabo abenza ukulunga, bonke abenza okubi bayobhujiswa, futhi bonke abantu abalungile bayosindiswa. Ukuthi umuntu noma umoya uyasindiswa noma cha, akuncikile ngokuphelele emsebenzini awenza esekhulile, kodwa kunqunywa ukuthi bamenqaba yini noma bamphika uNkulunkulu. Uma abantu benza okubi enkathini eyedlule, futhi bengashintshi izindlela zabo, nakanjani bayoba izisulu zesijeziso. Uma abantu kule nkathi benza okubi futhi bengashintshi izindlela zabo, nakanjani nabo bayizisulu zokujeziswa. Abantu bahlukene phakathi ngenxa yokulungile nokubi, hhayi ngenxa yenkathi abaphila kuyo. Uma beke bahlukaniswa ngenxa yokulungile nokubi, abantu abajeziswa noma bathole umvuzo ngokushesha; kunalokho, uNkulunkulu uyokwenza umsebenzi Wakhe wokujezisa ububi nokuklomelisa ukulunga ngemva kokwenza umsebenzi Wakhe wokunqoba ezinsukwini zokugcina. Empeleni, ubelokhu esebenzisa okulungile nokubi ukuze ahlukanise isintu, kusukela ngesikhathi enza ngaso umsebenzi Wakhe phakathi kwesintu. Uyomane abusise olungile futhi ajezise omubi lapho eqeda umsebenzi Wakhe, esikhundleni sokuhlukanisa ababi nabalungile lapho eseqeda umsebenzi Wakhe ekugcineni, uyobe eselandela ngokushesha nesu lokujezisa ababi anike abalungile umvuzo. Umsebenzi Wakhe wasekugcineni wokujezisa ababi nokunika abalungile umvuzo wenziwa ukuze kuhlanzwe ngokuphelele sonke isintu, ukuze alethe ukuphumula kwaphakade kuso sonke isintu esingcwele. Lesi sigaba somsebenzi Wakhe siwumsebenzi obucayi kakhulu. Siyisigaba sokugcina sawo wonke umsebenzi Wakhe wokuqondisa. Uma uNkulunkulu engababhubhisanga ababi kodwa ebayeka basale, sonke isintu besingeke sikwazi ukungena ekuphumuleni, futhi uNkulunkulu ubengeke akwazi ukuletha sonke isintu endaweni engcono. Lolu hlobo lomsebenzi belungeke luphele ngokuphelele. Lapho eqeda umsebenzi Wakhe, sonke isintu siyoba ngcwele ngokuphelele. Kungale ndlela kuphela lapho uNkulunkulu engaphila khona ekuphumuleni ngokuthula.

Abantu namuhla bayehluleka ukuhlukana nezinto zenyama; abakwazi ukulahla injabulo yomzimba wenyama, abakwazi nokulahla izwe, imali, noma isimo sabo esikhohlakele. Abantu abaningi izinto bazifuna ngentukuthelo. Eqinisweni, labo bantu abanaye nhlobo uNkulunkulu ezinhliziyweni zabo; ngaphezu kwalokho, abamesabi uNkulunkulu. Abanaye uNkulunkulu ezinhliziyweni zabo, ngenxa yalokho abaziqondi zonke izinto ezenziwa uNkulunkulu, futhi abakwazi nokukholwa amazwi uNkulunkulu awakhuluma ngomlomo Wakhe. Laba bantu bayinyama kakhulu; bonakaliswe kakhulu futhi bantula iqiniso, okukhulu nakakhulu, abakholwa ukuthi uNkulunkulu uma ethanda engaba nawo umzimba wenyama. Noma ubani ongakholelwa kuNkulunkulu esimweni somuntu—okungukuthi, noma ubani ongakholwa umsebenzi namazwi kaNkulunkulu obonakalayo futhi ongakholelwa kuNkulunkulu obonakalayo kodwa kunalokho ekhulekela uNkulunkulu ongabonakali osezulwini—akanaye uNkulunkulu enhliziyweni Yakhe. Bangabantu abangalaleli futhi abaphika uNkulunkulu. Laba bantu bantula ubuntu nomqondo, lingasabalwa iqiniso. Ngoba laba bantu, kuningi abangakukholwa ngoNkulunkulu obonakalayo nongokoqobo, uNkulunkulu ongabonakali futhi okungabonakali sengathi ungokoqobo, ukude kakhulu nezinhliziyo zabo. Abakufunayo akulona iqiniso lento engokoqobo, futhi akuwona amaqiniso okuphila, akuhlobene nezinhloso zikaNkulunkulu; kunalokho balwela ukufica injabulo. Noma iziphi izinto abazifuna kakhulu nabazifisayo, ngaphandle kokuthandabuza, kusuke kuyizinto ezizuzisa bona nezifunwa yibo. Okuwukuphela kwento ebenza bakholelwe kuNkulunkulu ukuthi bafuna ukwanelisa izifiso zabo, hhayi ukufuna iqiniso. Ingabe akubona yini abantu ababi laba? Bazithemba ngokwedlulele, futhi abakholwa ukuthi uNkulunkulu osezulwini angababhubhisa, laba abazibiza “ngabantu abalungile.” Esikhundleni salokho, bakholelwa ukuthi uNkulunkulu uyobavumela basale, futhi ngaphezu kwalokho, uyobanika umvuzo wokuhle, ngoba bamenzele izinto eziningi uNkulunkulu, futhi babonisa “ubuqotho” obukhulu Kuye. Uma befuna uNkulunkulu obonakalayo, bebeyomelana ngokushesha noNkulunkulu noma bathukutheliswe ukungafezeki kwezifiso zabo. Laba abantu abakhohlakalele ukwanelisa izifiso zabo; ababona abantu abaqotho abafuna iqiniso. Abantu abanjalo babizwa ngokuthi ngabantu ababi abalandela uKristu. Labo bantu abangalifuni iqiniso, abanakulikholelwa iqiniso. Phezu kwalokho abakwazi ngokwengeziwe ukubona ikusasa lesintu, ngoba awukho umsebenzi noma amazwi kaNkulunkulu obonakalayo abawakholwayo, futhi ngeke bakholelwe ekusaseni lomuntu. Ngakho, ngisho noma bemlandela uNkulunkulu weqiniso, basakwenza okubi futhi abalifuni iqiniso, abakwenzi nalokho okufunwa iqiniso. Labo bantu abangakukholwa ukuthi bazobhujiswa ngokuphambene yibona empeleni abazobhujiswa. Bonke bacabanga ukuthi bahlakaniphile, futhi bakholelwa ukuthi yibo abenza okushiwo yiqiniso. Ukuziphatha kabi kwabo bakubheka njengeqiniso futhi bayakuqhakambisa. Laba bantu abakhohlakele bazibona belungile; iqiniso balenza imfundiso, bese izenzo ezimbi bezenza iqiniso, futhi ekugcineni bayovuna abakutshalile. Lapho abantu bezibona khona belungile, yilapho beba khona ngabantu abazidlayo, yila bengakwazi khona ukuthola iqiniso; lapho abantu bekholelwa kuNkulunkulu osezulwini, yilapho bemphika khona. Laba abantu abayojeziswa. Ngaphambi kokuba isintu singene ekuphumuleni, kungakhathaliseki ukuthi uhlobo ngalunye lomuntu luyajeziswa noma lunikwa umklomelo, kuyobonakala ngendlela abalifuna ngayo iqiniso, ngendlela abamazi ngayo uNkulunkulu, ngokuthi bangakwazi yini ukulalela uNkulunkulu obonakalayo. Labo abakhonze uNkulunkulu obonakalayo kodwa bengamazi futhi bengamlaleli, abanalo iqiniso. Laba bantu bangabenzi bokubi, futhi abenzi bokubi nakanjani bayojeziswa; ngaphezu kwalokho, kufanele bajeziswe ngokokuziphatha kwabo ngokona. UNkulunkulu ngowokuthi abantu bakholwe Kuye, futhi kumfanele ukulalelwa umuntu. Labo abakholelwa ukuthi uNkulunkulu uyinqaba futhi akabonakali, abakholelwa kuNkulunkulu, futhi abakwazi ukulalela uNkulunkulu. Uma laba bantu namanje bengakakwazi ukukholelwa kuNkulunkulu obonakalayo ngesikhathi umsebenzi Wakhe wokunqoba usuphelile, futhi bephikelela ngokungamlaleli futhi bemphika uNkulunkulu obonakalayo ngeso lenyama, laba bantu abangezwakali kahle nakanjani bayobhujiswa. Kungendlela efanayo naphakathi kwenu—noma ubani ovuma ngomlomo ukuthi uNkulunkulu ukhona kodwa angakwenzi okushiwo iqiniso okuwukuthi alalele uNkulunkulu, ekugcineni uyoqothulwa futhi abhujiswe, futhi noma ubani omvuma ngomlomo uNkulunkulu obonakalayo, adle bese ephuza eqinisweni elivezwe uNkulunkulu obonakalayo kodwa ngemva kwalokho ambheke njengoNkulunkulu oyinqaba ongabonakali bonke bayobhujiswa esikhathini esizayo. Akekho kulaba bantu ongahlala kuze kube isikhathi sokuphumula ngemva kokuphothulwa komsebenzi kaNkulunkulu; akekho ongafana nalaba bantu abahlala kuze kube isikhathi sokuphumula. Abantu abanobudemoni yilabo abangalenzi iqiniso; ubuntu babo yilobo obuphikisana futhi obungathembeki kuNkulunkulu, futhi abanazo nezinhloso ezincane zokulalela uNkulunkulu. Bonke abantu abanjalo bayobhujiswa. Kungakhathaliseki ukuthi uneqiniso noma uphika uNkulunkulu, okwenzayo kungenxa yesiqu sakho, hhayi ngenxa yendlela obukeka ngayo noma izinto ovame ukuzikhuluma noma indlela ovame ukuziphatha ngayo. Ubuntu bawo wonke umuntu yibona obunqumayo ukuthi lowo muntu uyobhujiswa; lokhu kunqunywa ngenxa yobuntu obembulwa ukuziphatha kwabo nendlela abalifuna ngayo iqiniso. Phakathi kwabantu abenza umsebenzi ofanayo nesilinganiso esifanayo somsebenzi, labo abanobuntu obuhle futhi abaneqiniso bangabantu abangahlala, kodwa labo abanobuntu obuhle futhi abaneqiniso bangabantu abangasala, kodwa labo abanobuntu obukhohlakele futhi abangamlaleli uNkulunkulu obonakalayo yibo okufanele babhujiswe. Noma yimuphi umsebenzi kaNkulunkulu noma amazwi aqondiswe endaweni isintu esiya kuyo, abhekana nesintu ngendlela efanele ingqikithi yomuntu ngamunye; akukho nencane ingozi eyokwenzeka, futhi ngeke kwenzeke ngisho nephutha elilodwa. Umuzwa noma umqondo womuntu ungena kuphela lapho umsebenzi wenziwa ngabantu. Umsebenzi owenziwa uNkulunkulu muhle kakhulu; nakanjani ngeke asukele noma yisiphi isidalwa ngokungeyikho. Manje baningi abantu abangakwazi ukubona ikusasa lesintu nalapho siphokophele khona futhi abangawakholwa amazwi engiwakhulumayo; bonke labo abangawakholwa, kanye nalabo abangaphili ngeqiniso, bangamademoni!

Labo abafunayo nalabo abangafuni manje bayizinhlobo ezimbili ezingafani zabantu, futhi bayizinhlobo ezimbili zabantu eziphokophele ezindaweni ezimbili ezingafani. Labo abafuna ulwazi lweqiniso futhi benze okushiwo iqiniso bangabantu uNkulunkulu ayobasindisa. Labo abangayazi indlela yeqiniso bangamademoni nezitha; bayinzalo yengelosi embi enkulu futhi bayobhujiswa. Ngisho nabantu abakholelwa kuNkulunkulu ongaqondakali—ingabe abawona yini nabo amadimoni? Abantu abanonembeza ohlanzekile kodwa abangayamukeli indlela yeqiniso bangamademoni; ubuntu babo buyamphika uNkulunkulu. Labo abangayamukeli indlela yeqiniso yilabo abamphikayo uNkulunkulu, futhi ngisho noma laba bantu bebekezelela ubunzima obuningi, basazobhujiswa. Labo abangazimisele ukuhlukana nezwe, abangakwazi ukushiya abazali babo, abangakwazi ukuhlukana nenjabulo yenyama yabo, bonke abamlaleli uNkulunkulu futhi bayobhujiswa. Noma ubani ongakholelwa ekubeni nesimo somuntu kukaNkulunkulu unobudemoni; okungaphezu kwalokho, ukuthi uzobhujiswa. Labo abakholwayo kodwa abangalenzi iqiniso, labo abangakholelwa ukuthi uNkulunkulu ukhona, kanye nalabo abangakholelwa nhlobo ukuthi uNkulunkulu ukhona, bazobhujiswa. Noma ubani ozokwazi ukusala ungumuntu odlule osizini lokucwengwa futhi wama waqina; lona ngempela umuntu odlule ezilingweni. Noma ubani ongamazisi uNkulunkulu uyisitha; lokho kusho ukuthi noma ubani ongaphakathi noma ongaphandle kwalo mthombo ongakwazisi ukuthi uNkulunkulu ukhona ungumphikikukristu! Ubani uSathane, obani amademoni, futhi obani izitha zikaNkulunkulu uma kungebona abaphikisi abangakholelwa kuNkulunkulu? Akubona yini labo abangamlaleli uNkulunkulu? Akubona yini labo abavuma ngomlomo ukuthi bayakholwa, kodwa abangenalo iqiniso? Akubona yini laba bantu abalwela ukuthola izibusiso kodwa abangakwazi ukufakaza ngoNkulunkulu? Usaxubana nalawo madimoni namuhla, uyawezwela futhi uyawathanda, kodwa kulokhu akukhona yini ukuthi unezinhloso ezinhle ngoSathane? Awuzibandakanyi yini namadimoni? Uma abantu kulezi zinsuku bengakakwazi ukwahlukanisa phakathi kokuhle nokubi, futhi beqhubeka nokuthanda nokuzwela ngobumpumputhe ngaphandle kwenhloso yokufuna intando kaNkulunkulu noma ukwazi ukuphatha izinhloso zikaNkulunkulu njengezabo noma ngayiphi indlela, khona-ke isiphetho sabo siyoba sibi ngokwengeziwe. Noma ubani ongakholwa kuNkulunkulu enyameni uyisitha sikaNkulunkulu. Uma uba nonembeza nothando ngesitha, usuke ungakuntuli yini ukulunga? Uma usebenzisana nalabo engibenyanyayo nengingavumelani nayo, futhi usababonisa uthando noma imizwa ekhethekile, awuyena yini umuntu ongalaleli? Awumphiki yini ngamabomu uNkulunkulu? Ingabe umuntu ofana nalona unalo yini iqiniso? Uma abantu benonembeza ngezitha, bethanda amadimoni futhi benozwelo ngoSathane, khona-ke abawuphazamisi yini ngamabomu umsebenzi kaNkulunkulu? Labo abakholelwa kuJesu kuphela bengakholelwa ekubeni nesimo somuntu kukaNkulunkulu phakathi nalezi nsuku zokugcina futhi labo abavuma ngomlomo ukuthi uNkulunkulu ukhona kodwa benze izinto ezimbi, bangabaphikikukristu, ingasaphathwa eyabantu abangakholelwa kuNkulunkulu. Bonke laba bantu bayobhujiswa. Izinga umuntu ahlulela ngalo omunye, lisekelwe endleleni aziphatha ngayo; lowo oziphatha kahle ungumuntu olungile, lowo oxegelwa isimilo ukhohlakele. Izinga uNkulunkulu ahlulela ngalo umuntu lisekelwe ekutheni lowo muntu uyamlalela yini; lowo olalela uNkulunkulu ungumuntu olungile, futhi lowo ongamlaleli uNkulunkulu uyisitha futhi ungumuntu okhohlakele, kungakhathaliseki ukuthi ukuziphatha kwalowo muntu kuhle noma kubi, kungakhathaliseki ukuthi lowo muntu ukhuluma ngendlela efanele noma engafanele. Abanye abantu bafisa ukusebenzisa lezo zenzo ezinhle ukuze bazitholele indawo enhle abazoya kuyo, kanti abanye bafisa ukusebenzisa amazwi ukuze bathenge ngawo indawo enhle. Abantu bacabanga ngokuyiphutha ukuthi uNkulunkulu unquma ikusasa lomuntu ngokwendlela aziphatha nakhuluma ngayo, ngakho abantu abaningi bazofuna ukusebenzisa lokhu ukuze bazitholele umusa wesikhashana ngokukhohlisa. Abantu kamuva abayosinda baphumule, bonke bayobe bebekezelile ngosuku losizi futhi befakazile ngoNkulunkulu; bonke bayoba ngabantu abawenzile umsebenzi wabo futhi abazimisele ukulalela uNkulunkulu. Labo abamane bafise ukusebenzisa ithuba lokwenza inkonzo ukuze bagweme ukuphila ngeqiniso ngeke bakwazi ukuhlala. UNkulunkulu unamazinga afanele awahlelele imiphumela yokuziphatha kwabo bonke abantu; akamane nje enze lezi zinqumo ngokwamazwi noma ukuziphatha komuntu othile, futhi akazenzi ngenxa yokuziphatha kwabo kwesikhashana nje. Nakanjani ngeke abe nozwela ngabo bonke abaziphatha ngokukhohlakala ngenxa yenkonzo yothile yesikhathi esidlule ayenzela uNkulunkulu, futhi ngeke avikele okuthile ekufeni ngenxa yesenzo esisodwa asenzele uNkulunkulu. Akekho ongabalekela ukujeziswa ngenxa yobubi abenzile, futhi akekho ongafihla ukuziphatha kabi kwakhe ngaleyo ndlela abalekele isahlulelo sokubhujiswa. Uma umuntu engenza indima yakhe ngobuqotho, lokho kungasho ukuthi uyothembeka kuNkulunkulu kuze kube phakade futhi akabhekile imivuzo, kungakhathaliseki ukuthi uyazithola izibusiso noma akazitholi. Uma abantu bethembeka lapho bebona izibusiso kuNkulunkulu, kodwa ukwethembeka kwabo kuphele lapho bengasaziboni izibusiso futhi ekugcineni bengakwazi ukufakaza ngoNkulunkulu, bengakwazi ukwenza indima yabo ngendlela okufanele bayenze ngayo, labo bantu abake bakhonza uNkulunkulu ngokwethembeka basazobhujiswa. Ngamafuphi, abantu abakhohlakele ngeke baphile kuze kube phakade, futhi ngeke bangene ekuphumuleni; abalungile kuphela abayophumula. Ngemva kokungena kwesintu ngomgudu ofanele, abantu bayophila ngendlela evamile. Umuntu ngamunye uyokwenza indima yakhe futhi athembeke kakhulu kuNkulunkulu. Nakanjani kuyophela ukungalaleli nokukhohlakala kwabo, bayophilela uNkulunkulu futhi bayophila ngenxa kaNkulunkulu. Ngeke besakwazi ukungalaleli noma ukuphika uNkulunkulu. Lokhu ukuphila kukaNkulunkulu nomuntu nokuphila kwasembusweni, kuwukuphila kokuphumula.

Labo abaya esontweni nezingane kanye nezihlobo zabo ezingenalo nakancane ukholo, bazicabangela bona bodwa ngokwedlulele, futhi babonisa umusa nje abanawo. Laba bantu, bagxile ekuthandeni kuphela, akunandaba ukuthi bayakholwa noma cha futhi abanandaba nokuthi kuyintando kaNkulunkulu yini. Abanye baletha amakhosikazi abo phambi kukaNkulunkulu, noma abazali babo phambi kukaNkulunkulu, kungakhathaliseki ukuthi uMoya oNgcwele uyavuma yini noma wenza umsebenzi kaNkulunkulu, benganakile “balethela uNkulunkulu abantu abanekhono.” Iyiphi inzuzo okungenzeka itholakale ngokubonisa laba bantu abangakholwa umusa? Ngisho noma laba abangakholwa, abangenawo uMoya oNgcwele beshikashikeka ukuze balandele uNkulunkulu, abanakusindiswa njengoba omunye engase acabange kanjalo. Empeleni labo abathola insindiso akulula ukubathola. Labo abangakaze badlule emsebenzini kaMoya oNgcwele nasezilingweni futhi abangazange bapheleliswe uNkulunkulu abanakuphelela nhlobo. Ngakho, laba bantu bebentula uMoya oNgcwele kusukela ngesikhathi abaqala ngaso ukulandela uNkulunkulu. Ngenxa yezimo zabo, ngeke benziwe baphelele. Ngakho, uMoya oNgcwele ngeke ubandisele amandla, futhi ngeke ubanike ukukhanya noma ubaqondise nganoma iyiphi indlela; umane ubavumele ukuba balandele bese ekugcineni kuvele ukuthi bebephokophele kuphi—lokhu kwanele. Ugqozi nezinhloso zomuntu kuvela kuSathane, futhi ngeke nangayiphi indlela baphelelise umsebenzi kaMoya oNgcwele. Akukhathaliseki ukuthi umuntu uluhlobo olunjani, kumele abe nomsebenzi kaMoya oNgcwele—ingabe umuntu angamphelelisa omunye umuntu? Kungani indoda ithanda umkayo? Futhi kungani umfazi ethanda umyeni wakhe? Kungani izingane zibalalela abazali bazo? Kungani abazali bezazisa izingane zabo? Uhlobo olunjani lwezinhloso abantu abalukhonze ngempela? Ingabe abakwenzeli ukwanelisa amacebo abo nezifiso zobugovu? Ingabe kuyicebo lokuqondisa kukaNkulunkulu ngempela? Ingabe kungokomsebenzi kaNkulunkulu? Ingabe kwenzelwe ukufeza umsebenzi wesidalwa? Labo abaqale bakholelwe kuNkulunkulu futhi abangawutholi uMoya oNgcwele, abasoze bawuthola umsebenzi kaMoya oNgcwele; kuye kwanqunywa ukuthi laba bantu bayobhujiswa. Akunandaba ukuthi umuntu ubathanda kangakanani, lokho akunakungena esikhundleni sikaMoya oNgcwele. Ugqozi nothando lomuntu kumelela izinhloso zomuntu, kodwa akunakuwumelela umsebenzi kaNkulunkulu. Ngisho noma umuntu ebathanda futhi ebazwela ngezinga elingaphezu kwelilindelekile labo abakholelwa kuNkulunkulu futhi benze sengathi bayamlandela kodwa bengazi ukuthi kuyini ukukholelwa kuNkulunkulu, ngeke baluthole uzwela lukaNkulunkulu noma umsebenzi kaMoya oNgcwele. Ngisho noma abantu abalandela uNkulunkulu ngobuqotho behlupheka futhi bengakwazi ukuqonda amaqiniso amaningi, basengawuthola umsebenzi kaMoya oNgcwele ngezinye izikhathi, kodwa labo abazingeni eliphezulu kodwa bengenalo ukholo oluqotho ngeke babuthole ubukhona bukaMoya oNgcwele. Ayikho indlela laba bantu abangasindiswa ngayo. Ngisho noma befunda izwi likaNkulunkulu noma benokuzwa imiyalezo ngesinye isikhathi noma batuse uNkulunkulu, ekugcineni ngeke bakwazi ukusala enkathini yokuphumula. Ukuthi umuntu ufuna ngobuqotho akunqunywa indlela abanye abamahlulela ngayo noma indlela abantu abamzungezile abambheka ngayo, kodwa kunqunywa ukuba kwabo noMoya oNgcwele nokuthi uMoya oNgcwele ube khona kubo, futhi ukuzimisela kubaluleke kakhulu kungakhathaliseki ukuthi isimo sabo siyashintsha noma banolwazi ngoNkulunkulu ngemva kokudlula emsebenzini kaMoya oNgcwele isikhathi esithile; uma uMoya oNgcwele usebenza kumuntu, isimo salowo muntu kancane kancane siyoshintsha nombono wakhe ngokukholelwa kuNkulunkulu uyoya ngokuya ukhula. Kungakhathaliseki ukuthi umuntu usemlandele isikhathi eside kangakanani uNkulunkulu, uma nje esephendukile, lokho kungasho ukuthi uMoya oNgcwele uyasebenza kuye. Uma engaphendukile, lokho kungasho ukuthi uMoya oNgcwele awusebenzi kuye. Ngisho noma laba bantu benikela inkonzo ethile, bagqugquzelwa izinhloso zabo ukuba bazitholele okuhle. Inkonzo eyenziwa ngezikhathi ezithile ngeke yenze kube noshintsho ezimweni zabo. Ekugcineni basazobhujiswa, ngoba asikho isidingo sabanikela inkonzo embusweni, futhi abadingeki labo abanesimo esingazange sishintshe sakhonza labo bantu abenziwe baphelela futhi abathembekile kuNkulunkulu. La mazwi esikhathi esidlule, athi, “Lapho umuntu ekholelwa eNkosini, wonke umndeni walowo muntu uba nenhlanhla,” ayayifanela iNkathi Yomusa kodwa awahlobene nendawo umuntu aphokophele kuyo. Ayefanele kuphela isigaba esiphakathi kweNkathi Yomusa. Umqondo ohlosiwe ngala mazwi uqondiswe ekuthuleni nasezibusisweni zenyama abantu abajabulayo ngazo; awaqondile ukuthi wonke amalungu omndeni womuntu okholelwa eNkosini ayosindiswa, futhi awaqondile ukuthi lapho umuntu ethola okuhle, nawo wonke umndeni wakhe uyongena ekuphumuleni. Ukuthi umuntu uyazithola izibusiso noma uyahlupheka kunqunywa ubuntu bomuntu, akunqunywa ubuntu obuvamile anabo nabanye. Umbuso awunalo lolu hlobo lwenkulumo noma lomthetho. Uma umuntu ekwazi ukusinda, kungenxa yokuthi ukwazile ukuhlangabezana nezinto ezifunwa uNkulunkulu, futhi uma umuntu engakwazi ukuhlala kuze kufike isikhathi sokusala, lokho kungenxa yokuthi lowo muntu akamlaleli uNkulunkulu futhi akanelisekile ngezinto ezifunwa uNkulunkulu. Wonke umuntu unendawo ekahle aphokophele kuyo. Lezi zindawo zinqunywa ubuntu bomuntu futhi azihlangene ngokuphelele nabanye. Ukuziphatha ngokona kwengane akunakuguqulwa kube okwabazali bayo, futhi ukulunga kwengane ngeke kuphinde kube okwabazali bayo. Ukuziphatha okukhohlakele komzali ngeke kube okwezingane zakhe, futhi ukulunga komzali ngeke kube okwezingane zakhe. Wonke umuntu uyazithwalela izono zakhe, futhi wonke umuntu uyayijabulela inhlahla yakhe. Akekho ongashintshaniswa nomunye. Lokhu ukulunga. Ngeso lomuntu, uma abazali beba nenhlanhla, kuyoba njalo nangezingane zabo, uma izingane zenza okubi, abazali kumele babambele izingane zabo. Lena indlela umuntu acabanga ngayo nendlela enza ngayo izinto. Akuyona indlela uNkulunkulu abheka ngayo izinto. Umphumela wawo wonke umuntu unqunywa ubuntu bakhe obuvela endleleni aziphatha ngayo, futhi kuhlale kunqunywa ngendlela efanele. Akekho ongathwala izono zomunye; ngisho nangaphezu kwalokho, akekho ongajeziswa esikhundleni somunye. Lokhu kuliqiniso. Ukunakekela komzali izingane zakhe akusho ukuthi zizokwenza izinto ezilungile ebuntwaneni bazo, futhi ukulalela kwengane ngothando abazali bayo akusho ukuthi ingenzela abazali bayo izinto ezinhle. Lena incazelo eyiqiniso yala mazwi, “Khona-ke kuyoba nababili ensimini; oyedwa uzothathwa, bese omunye asale. Abesifazane ababili bayobe besila etsheni; omunye uyothathwa, bese omunye asale.” Abekho abangangenisa izingane zabo ezenza okubi ekuphumuleni ngenxa yokuthanda kwabo izingane zabo okujulile, futhi akekho ongangenisa umkakhe (noma umyeni wakhe) ekuphumuleni ngesisekelo sokuziphatha okulungile. Lona umthetho wokuziphatha; akufanele kube khona owenzelelayo. Abenzi bokulunga bangabenzi bokulunga; futhi abenzi bokubi bangabenzi bokubi. Abenzi bokulunga bayokwazi ukusinda, futhi abenzi bokubi bayobhujiswa. Abangcwele bangcwele; akukhona ukuthi bangcolile. Abangcolile bangcolile, ayikho ingxenye abangcwele kuyo. Bonke abantu abakhohlakele bazobhujiswa, futhi bonke abalungile bazosinda, ngisho noma izingane zababi zenza ukulunga, futhi ngisho noma abazali bomuntu olungile benza izinto ezimbi. Abukho ubudlelwane phakathi komyeni okholwayo nomfazi ongakholwa, futhi abukho ubudlelwane phakathi kwezingane ezikholwayo nabazali abangakholwa. Bayizinhlobo ezimbili zabantu ezingafani. Ngaphambi kokungena ekuphumuleni, umuntu usuke enezihlobo, kodwa uma esengene ekuphumuleni, zisuke zingasekho izihlobo angakhuluma ngazo. Labo abenza umsebenzi wabo nalabo abangawenzi bayizitha; labo abazonda uNkulunkulu nalabo abamzondayo bamelene bobabili. Labo abangena ekuphumuleni nalabo ababhujisiwe bayizinhlobo ezimbili ezingafani zezidalwa. Izidalwa ezenza umsebenzi wazo ziyosindiswa, futhi izidalwa ezingawenzi umsebenzi wazo ziyobhujiswa; okukhulu nakakhulu ukuthi, lokhu kumele kuqhubeke kuze kube phakade. Ingabe uyamthanda umyeni wakho ukuze ugcwalise umsebenzi wakho njengesidalwa? Ingabe uyamthanda umkakho ukuze agcwalise umsebenzi wakho njengesidalwa? Ingabe uyabalalela abazali bakho abangakholwa ukuze uphelelise umsebenzi wakho njengesidalwa? Ingabe umbono womuntu ngokukholelwa kuNkulunkulu muhle noma mubi? Kungani ukholelwa kuNkulunkulu? Yini ofuna ukuyithola? Umthanda kanjani uNkulunkulu? Labo abangakwazi ukufeza umsebenzi wabo njengezidalwa futhi abangawenzi umzamo ogcwele, bayobhujiswa. Abantu namuhla banobudlelwane obungokoqobo, kanye nezihlobo zabo, kodwa ekugcineni konke lokhu kuyovalwa. Abakholwayo nabangakholwa ngeke basebenzisane kodwa bayomelana nabanye. Labo abaphumule bakholelwa ukuthi kunoNkulunkulu futhi bayamlalela. Labo abangamlaleli uNkulunkulu bonke bayobhujiswa. Imindeni ngeke isaba khona emhlabeni; kungenzeka kanjani ukuthi kube nabazali noma izingane noma ubudlelwane obuphakathi kwendoda nomkayo? Imindeni enezinkolelo ezingafani noma ukungakholwa iyoqeda lobu budlelwane obungokwenyama!

Ekuqaleni yayingekho imindeni phakathi kwesintu; kwakukhona owesilisa nowesifazane kuphela—izinhlobo ezimbili ezehlukene zabantu. Ayengekho amazwe, ingasaphathwa eyemindeni, kodwa ngenxa yokukhohlakala komuntu, zonke izinhlobo zabantu zazihlela ngokwezibongo, lokho okwasabalala kamuva kwaba amazwe nezizwe. La mazwe nezizwe kwakwakhiwa yimindeni emincane, futhi ngale ndlela, zonke izinhlobo zabantu zasabalala zaba izinhlanga ezehlukahlukene ezinezilimi ezingafani futhi kwaba nemingcele. Empeleni, akukhathaliseki ukuthi kunezinhlanga ezingaki emhlabeni, isintu sidabuka kumuntu oyedwa kuphela. Ekuqaleni, kwakunezinhlobo ezimbili kuphela zabantu, futhi lezi zinhlobo zazakhiwa abesilisa nabasifazane. Nokho, ngenxa yenqubekela-phambili yomsebenzi kaNkulunkulu, ukushabalala komlando, noshintsho lwezindawo, okungamazinga ahlukahlukene, lezi zinhlobo ezimbili zakhula zaba izinhlobo eziningi zabantu. Uma kuziwa kuzo, akunandaba ukuthi isintu siyizinhlanga ezingaki, sonke isintu siseyindalo kaNkulunkulu. Akubalulekile ukuthi abantu banguluphi uhlanga, bonke badalwe uNkulunkulu; bonke bayinzalo ka-Adamu no-Eva. Ngisho noma benziwe yizandla zikaNkulunkulu, baseyinzalo ka-Adamu no-Eva, abadalwa uNkulunkulu ngokuqondile. Kungakhathaliseki ukuthi bayiluphi uhlobo, bonke abantu badalwe uNkulunkulu; njengoba beyisintu, esadalwa uNkulunkulu, indawo abaphokophele kuyo ifanele isintu, futhi bahlukaniswe imithetho eyenza abantu bahleleke. Lokho kungukuthi, abenzi bokubi nabalungile, ngemva kwakho konke bayizidalwa. Izidalwa ezenza okubi ziyogcina zibhujisiwe, futhi izidalwa ezenza okulungile ziyosinda. Lawa amalungiselelo azifanele kakhulu lezi zinhlobo ezimbili zezidalwa. Ngenxa yokungalaleli kwabo, abenza okubi ngeke bakwazi ukuphika ukuthi bayindalo kaNkulunkulu futhi bakhohliswe uSathane futhi ngaleyo ndlela abanakusindiswa. Abantu abaziphatha kahle bayazi ukuthi ngeke babambelele ekutheni bayophunyuka uma bephika ukuthi badalwa uNkulunkulu, kodwa baye basindiswa ngemva kokonakaliswa uSathane. Abenza okubi bayizidalwa ezingamlaleli uNkulunkulu; bayizidalwa ezingeke zisindiswe futhi kakade uSathane usebaphange ngokuphelele. Abantu abenza okubi nabo bangabantu; bangabantu abonakaliswe ngokwedlulele futhi ngeke basindiswe. Njengoba nje nabo beyizidalwa, abantu abaziphatha kahle nabo bonakalisiwe, kodwa bakulungele ukugqashula esimweni sabo esinokukhohlakala futhi bengakwazi ukulandela uNkulunkulu. Abantu abaziphatha kahle abaqhoshi ngokulunga; kunalokho, bamukele ukusindiswa futhi bagqashula enkohlakalweni ukuze balalele uNkulunkulu; bayoma baqine ekugcineni, kodwa akukhona ukuthi abakaze bonakaliswe uSathane. Ngemva kokuphela komsebenzi kaNkulunkulu, phakathi kwazo zonke izidalwa Zakhe, kuyoba nalabo abayobhujiswa nalabo abayosindiswa. Lesi isinqumo sikaNkulunkulu esingeke sigwemeke somsebenzi kaNkulunkulu wokuqondisa. Akekho ongakuphika lokhu. Abenzi bokubi ngeke basinde; labo abamlalelayo futhi abamlandelayo uNkulunkulu kuze kube sekugcineni nakanjani bayosinda. Njengoba lo msebenzi kungowokuphathwa kwesintu, kuyoba nabantu abayosala, abantu abahlungiwe. Lena imiphumela engafani yezinhlobo ezingafani zabantu, futhi lawa amalungiselelo afanele izidalwa zikaNkulunkulu. Amalungiselelo kaNkulunkulu ngesintu ukuqeda imindeni, izizwe, kanye nokuvala imingcele yamazwe. Ngeke libe nayo imindeni, imingcele yamazwe, ngoba ekugcineni kwakho konke, umuntu uyindalo kaNkulunkulu. Ngamafuphi, abantu abenza okubi bayobhujiswa, abantu abalalela uNkulunkulu bayosinda. Ngale ndlela, ngeke ibe khona imindeni, amazwe, kanye nezizwe esikhathini esizayo; lolu hlobo lwesintu luwuhlobo olungcwele kakhulu lwesintu. U-Adamu no-Eva ekuqaleni babedalelwe ukuthi umuntu anakekele zonke izinto ezisemhlabeni; umuntu wayephethe zonke izinto. Injongo kaJehova ngokudala umuntu kwakuwukuvumela umuntu ukuba aphile emhlabeni futhi anakekele izinto ezikuwo, ngoba ekuqaleni umuntu wayengonakalisiwe futhi wayengakwazi ukwenza okubi. Nokho, ngemva kokuba umuntu onakalisiwe akabange esakwazi ukunakekela zonke izinto. Injongo yensindiso kaNkulunkulu ukubuyisa umsebenzi womuntu, ukubuyisa kumuntu into eyenza umuntu waba khona kusukela ekuqaleni kanye nokulalela ayenakho ekuqaleni kwezinto; isintu esisekuphumuleni siyoba wumfanekiso wangempela womphumela womsebenzi wensindiso abafuna ukuyithola. Nakuba kungeke kube ukuphila okufana nokwaseNsimini yase-Edene, kuyoba nesimo esifanayo; isintu ngeke sisaphinde sonakale njengasekuqaleni, kodwa siyoba yisintu esiqale sonakaliswa sase sisindiswa. Laba bantu abasindiswa ekugcineni (okuwukuthi, ngemva kokuphela komsebenzi Wakhe) bayongena ekuphumuleni. Ngokufanayo, umphumela wabajezisiwe nawo uyokwembulwa ekugcineni, futhi bayobhujiswa ngemva kokuphela komsebenzi kaNkulunkulu. Lokhu kusho ukuthi ngemva kokuphothulwa komsebenzi Wakhe, labo abenza okubi nalabo abasindisiwe bayokwembulwa, ngoba umsebenzi wokwembula zonke izinhlobo zabantu (kungakhathaliseki ukuthi babenza okubi noma basindisiwe) uyokwenziwa kubo bonke abantu ngesikhathi esisodwa. Abenza okubi bayosuswa, labo abayohlala bayokwembulwa ngesikhathi esisodwa. Ngakho, umphumela wazo zonke izinhlobo zabantu uyokwembulwa ngesikhathi esisodwa. Ngeke aqale avumele inani labantu abasindisiwe ukuba lingene ngaphambi kokuba agudluze abenzi bokubi futhi abahlulele noma abajezise isikhashana; iqiniso empeleni alinjena. Lapho abenza okubi bebhujiswa futhi labo abangasinda bengena ekuphumuleni, umsebenzi Wakhe kuyo yonke indawo uyobe usuphelile. Abekho abayobekwa phakambili phakathi kwalabo abayokwamukela izibusiso nalabo abahlushwa amashwa; labo abamukela izibusiso bayophila kuze kube phakade, labo abaneshwa bayoshabalala kuze kube phakade. Lezi zigaba ezimbili zomsebenzi kufanele ziqedwe ngesikhathi esisodwa. Lokho kuyiqiniso ngoba kunabantu abangalaleli futhi kunabalungile abalalelayo okufanele bambulwe, futhi kuyiqiniso ngoba kunalabo abathole izibusiso futhi abantu abaneshwa bahlushwa abantu abakhohlakele okufanele nabo bambulwe. Uma uNkulunkulu engazange abembule ababi, labo abamlalela ngobuqotho babengeke balibone ilanga; ukube uNkulunkulu akabahambisanga endaweni efanele, labo abangamlaleli abantu bebengeke bekwazi ukuthola isijeziso esibafanele. Lena inqubo yomsebenzi Wakhe. Ukube akawuthwalanga lo msebenzi wokujezisa ababi nokunika abalungile umvuzo, abantu Bakhe bebengeke bakwazi ukungena ezindaweni abalungiselele zona. Lapho isintu singena ekuphumuleni, abenza okubi bazobhujiswa, sonke isintu siyongena emgudwini ofanele, futhi zonke izinhlobo zabantu ziyoba nohlobo lwazo ngokuqondene nemisebenzi okufanele ziyifeze. Yilolu kuphela okuyoba usuku lwesintu lokuphumula nendlela engenakugwenywa yokuhluma kwesintu, futhi kulapho isintu singena ekuphumuleni kuphela lapho ubukhulu bukaNkulunkulu nesigcino sezinto azifezile kuyofinyelela khona ekupheleni; lokhu kuyosonga umsebenzi Wakhe. Lo msebenzi uyoqeda konke ukuphila okuwohlokile kwesintu, futhi uyoqeda ukuphila kwesintu esikhohlakele. Kusukela lapha, isintu kufanele singene endaweni entsha. Nakuba umuntu ephila esiqwini senyama, kunomehluko omkhulu phakathi kwesiqu sokuphila kwakhe nengqikithi yokuphila kwesintu okukhohlakele. Isizathu sokuba khona kwakhe nesizathu sokuba khona kwesintu esikhohlakele azifani. Nakuba lokhu kungekhona ukuphila kohlobo olusha lomuntu, kungabizwa ngokuphila kwesintu esithole insindiso nokuphila okunobuntu nomqondo okuvuselelwe. Laba abantu ababengamlaleli uNkulunkulu, abake banqotshwa uNkulunkulu base futhi besindiswa Nguye; laba abantu abamhlazile uNkulunkulu, kamuva base befakaza Ngaye. Ukuba khona kwabo, ngemva kokudlula nokusinda ovivinyweni Lwakhe, kuyiyona nto ekhona eyenza umqondo kakhulu; bangabantu abafakaza ngoNkulunkulu phambi kukaSathane; bangabantu abakufanele ukuphila. Laba abazobhujiswa bangabantu abangeke bafakaze ngoNkulunkulu futhi abakufanele ukuphila. Ukubhujiswa kwabo kuzokwenzeka ngenxa yokuziphatha kwabo okukhohlakele, futhi ukubhujiswa kungumvuzo wabo ongcono kakhulu. Lapho umuntu kamuva engena embusweni wokulunga, buyobe bungasekho ubudlelwane obuphakathi kwendoda nomfazi, obuphakathi kukababa nendodakazi noma umama nendodana lobo abantu abacabanga ukuthi bayobuthola. Ngaleso sikhathi, umuntu uyolandela uhlobo lwakhe, futhi umndeni uyobe usuqediwe kakade. Ehluleke ngokuphelele, uSathane ngeke aphinde aphazamise isintu, futhi umuntu ngeke aphinde abe nesimo esikhohlakele sobuSathane. Labo bantu abangalaleli bayobe sebebhujisiwe, futhi abantu abalalelayo kuphela abayosinda. Ilidlanzana kakhulu imindeni eyosinda yonke; ubudlelwane obungokoqobo buyoqhubeka kanjani buba khona? Ukuphila okungokoqobo komuntu kwamuva kuyobe kungasekho nhlobo; ingabe ubudlelwane buyoqhubeka buba khona phakathi kwabantu? Ngaphandle kwesimo sobuSathane esikhohlakele, ukuphila kwabantu ngeke kube ukuphila okudala kwesikhathi esedlule, kodwa kunalokho kuyoba ukuphila okusha. Abazali bayolahlekelwa izingane, nezingane ziyolahlekelwa abazali. Abayeni bayolahlekelwa omkabo, nabafazi balahlekelwe abayeni babo. Abantu manje banobudlelwane obungokoqobo nabanye. Lapho bonke sebengene ekuphumuleni ngeke busaba bikho ubudlelwane obungokwenyama. Yisintu esinjalo kuphela esiyoba nokulunga nobungcwele, yisintu esinjalo kuphela okufanele sibe ngesikhonza uNkulunkulu.

UNkulunkulu wadala abantu futhi wababeka emhlabeni, laba aye wabahola kwaze kwaba manje. Wabe esesindisa abantu waba njengomnikelo wesono kubantu. Ekugcineni, kusafanele anqobe isintu, asindise sonke isintu futhi asibuyisele esimweni saso sasekuqaleni. Lona umsebenzi uNkulunkulu abelokhu ewenza kusukela ekuqaleni kuze kube sekugcineni—wokumbuyisela esimweni sakhe ayeyiso ekuqaleni. Uyomisa umbuso Wakhe futhi abuyise izinto ezifana nesimo sasekuqaleni somuntu, okusho ukuthi uyovuselela igunya emhlabeni nakuyo yonke indalo. Umuntu walahlekelwa inhliziyo eyesaba uNkulunkulu ngemva kokonakaliswa uSathane, futhi walahlekelwa umsebenzi izidalwa zikaNkulunkulu okufanele zibe nawo, waba isitha esingamlaleli uNkulunkulu. Umuntu waphila ngaphansi kokubusa kukaSathane futhi walandela imiyalo kaSathane; ngakho uNkulunkulu wayengenayo indlela yokusebenza phakathi kwezidalwa Zakhe, futhi akakwazanga ukwenza ukuba izidalwa Zakhe zimesabe. Umuntu wadalwa uNkulunkulu, wakhonza uNkulunkulu, kodwa umuntu waqala ukumjikela uNkulunkulu wakhonza uSathane. USathane waba isithixo senhliziyo yomuntu. Ngakho uNkulunkulu walahlekelwa indawo Yakhe enhliziyweni yomuntu, okuwukuthi walahlekelwa incazelo yendalo kaNkulunkulu yabantu, manje ukuze abuyise ayekuhlosile ngendalo Yakhe kumele umuntu ambuyisele esimweni ayeyiso ekuqaleni bese exosha umuntu onesimo esikhohlakele. Ukuze abuyise umuntu kuSathane, kumele asindise umuntu esonweni. Kungale ndlela kuphela angabuyisa ngayo kancane kancane isimo sasekuqaleni somuntu futhi abuyise umsebenzi wasekuqaleni womuntu, futhi ekugcineni uNkulunkulu abuyise umbuso Wakhe. Ukubhujiswa kwabantwana bokungalaleli nakho kuzokwenziwa ukuze umuntu amkhonze kangcono uNkulunkulu futhi aphile kangcono emhlabeni. Njengoba uNkulunkulu adala umuntu, kufanele enze umuntu amkhonze; njengoba uNkulunkulu efisa ukubuyisa umsebenzi wasekuqaleni womuntu, lokho uzokwenza ngokuphelele, ngaphandle kwenkohlakalo. Ukubuyisa igunya Lakhe kusho ukwenza ukuthi umuntu amkhonze futhi amlalele; kusho ukuthi kufanele enze umuntu aphile ngenxa Yakhe futhi ashabalalise izitha Zakhe ngenxa yegunya Lakhe; kusho ukuthi uzokwenza ukuthi yonke ingxenye yakhe yokugcina iqhubeke phakathi kwabantu futhi ngaphandle kokuphikiswa umuntu. Umbuso afisa ukuwumisa embusweni Wakhe. Isintu asifisayo yilesi esimkhonzayo, esimlalela ngokuphelele futhi esinenkazimulo Yakhe. Uma engasisindisi isintu esonakalisiwe, okushiwo indalo Yakhe kuyophenduka ize; ngeke esaba nalo igunya kubantu, futhi umbuso Wakhe ngeke ukwazi ukuba khona emhlabeni. Uma engazibhubhisi lezo zitha ezingamlaleli, ngeke akwazi ukuthola inkazimulo Yakhe egcwele, futhi ngeke akwazi ukumisa umbuso phezu komhlaba. Lezi izimpawu zokuqedwa komsebenzi Wakhe nezimpawu zokufezwa kwezinto Zakhe ezinkulu: ukubhubhisa ngokuphelele labo phakathi kwesintu abangamlaleli, nokuletha ekuphumuleni labo abenziwe baphelela. Lapho isintu sesibuyiselwe esimweni saso sakuqala, lapho abantu bengaqeda imisebenzi yabo, bagcine indawo yabo futhi balalele wonke amalungiselelo kaNkulunkulu, uNkulunkulu uyobe eseqoqe iqembu labantu abamkhonzayo emhlabeni, futhi uyomisa nombuso emhlabeni, umbuso ozokhonza Yena. Uyoba nokunqoba kwaphakade emhlabeni, futhi labo abamelene naye bayoshabalala kuze kube phakade. Lokhu kuyobuyisa injongo Yakhe yasekuqaleni ngokudala zonke izinto; futhi kuyobuyisa negunya Lakhe phezu komhlaba, igunya Lakhe phakathi kwazo zonke izinto negunya lakhe phakathi kwezitha Zakhe. Lolu uphawu lokunqoba Kwakhe okuphelele. Kusuka lapho isintu siyongena ekuphumuleni nasekuphileni okulandela umgudu ofanele. UNkulunkulu uyophinde angene ekuphumuleni kwaphakade kanye nabantu, angene ekuphileni okuphakade okungokukaNkulunkulu nomuntu. Ukungcola nokungalaleli kwabantu emhlabeni kuzonyamalala, njengoba kuzoba njalo nangokukhala emhlabeni. Bonke abasemhlabeni abamelana noNkulunkulu ngeke babe khona. UNkulunkulu nabantu abasindisile kuphela okufanele basale; indalo Yakhe kuphela okufanele isale.

Ngesikhathi Ubona Umzimba KaJesu KaMoya, UNkulunkulu Uyobe Esenze Izulu Nomhlaba Kabusha

Ingabe uyafisa ukubona uJesu? Ingabe uyafisa ukuhlala noJesu? Ingabe uyafisa ukuzwa amazwi akhulunywe uJesu? Uma kunjalo, uyokwamukela kanjani ukubuya kukaJesu? Ingabe ukulungele ngokupheleleyo? Uyokwamukela ngayiphi indlela ukubuya kukaJesu? Ngicabanga ukuthi bonke abafowethu nodadewethu abalandela uJesu bangathanda ukwamukela uJesu kahle. Kodwa uke wacabanga lokhu: Ingabe uyomazi ngeqiniso uma esebuya? Ingabe uyoyiqonda yonke into ayishoyo? Ingabe uyowemukela wonke umsebenzi awenzayo ngaphandle kwemibandela? Bonke labo abalifundile iBhayibheli bayazi ngokubuya kukaJesu. Futhi bonke labo abafunde iBhayibheli ngokuzimisela balinde ukubuya Kwakhe. Nonke ninogqozi ngokufika kwalowo mzuzu, futhi ubuqotho benu buyancomeka, ukukholwa kwenu kuyafiseka ngempela, kodwa niyabona yini ukuthi nenze iphutha elikhulu? Uyobuya kanjani uJesu? Nikholwa ukuthi uJesu uyobuya ngefu elimhlophe, kodwa Ngiyanibuza: Lisho ukuthini leli fu elimhlophe? Bebaningi kangaka abalandeli bakaJesu abalindele ukubuya Kwakhe, uzokwehlela kubaphi abantu? Uma ningabokuqala uJesu ayokwehlela kubo, abanye ngeke yini babone lokhu njengokwenzelela okubi? Ngiyazi ukuthi ninobuqotho nokwethembeka okukhulu kuJesu, kodwa nake nahlangana noJesu? Ingabe niyasazi isimo Sakhe? Ingabe nake nahlala Naye? Nazi okungakanani Ngaye? Abanye bazothi la mazwi ababeka esimweni esibucayi. Bazothi, “Ngilifundile iBhayibheli kusukela ekuqaleni kuya ekugcineni izikhathi eziningi. Kungenzeka kanjani ukuthi ngingamqondi uJesu? Ingasaphathwa eyesimo sikaJesu—Ngazi nezimpahla ayethanda Ukuzigqoka. Awungeyi yini uma uthi Angimqondi?” Ngibona kungcono ukuthi ningaphikisani nalezi zindaba; kungcono ukuba nehlise umoya bese nihlanganyela ngale mibuzo elandelayo: Okokuqala, niyazi ukuthi yini okuyiqiniso, futhi yini okucatshangwayo kuphela? Okwesibili, niyazi ukuthi yini umbono, futhi liyini iqiniso? Okwesithathu, niyazi ukuthi uyini umcabango, futhi kuyini okuyikho?

Abanye abantu baphika iqiniso lokuthi abamqondi uJesu. Nokho, ngithi animqondi nakancane, futhi aniqondi nezwi elilodwa likaJesu. Kungenxa yokuthi nimlandela ngenxa yokushiwo iBhayibheli, ngenxa yokwashiwo abanye. Anikaze nimbone uJesu, ingasaphathwa eyokuhlala Naye, futhi anikaze nibe Naye noma isikhashana esincane. Ngalokho kusho, ukuqonda kwenu uJesu akuve kuyilokho okucatshangwayo nje kuphela? Akuve yini kungenaqiniso? Kungenzeka ukuthi abanye abantu babone isithombe sikaJesu, noma abanye bake bavakashele ikhaya likaJesu mathupha. Kungenzeka, abanye bake bathinta izingubo zikaJesu. Nokho ukumqonda kwakho yilokhu okucatshangwayo futhi hhayi okungokoqobo, ngisho noma ubudle ukudla okudliwe uJesu mathupha. Noma kuthiwani-ke, awukaze umbone uJesu, futhi awukaze ube Naye enyameni, ngakho ukuqonda kwakho uJesu kuyohlala njalo kuyinto ecatshangwayo eyize futhi engenaqiniso. Mhlawumbe amazwi Ami awakuthokozisi, kodwa ngikubuza lokhu: nakuba ufunde izincwadi eziningi zombhali wakho omthandayo, ungamqonda yini ngokugcwele uma ungakaze uchithe isikhathi naye? Uyazi yini ukuthi sinjani isimilo sakhe? Uyazi yini ukuthi uphila impilo enjani? Uyayazi yini imizwa yakhe? Awukwazi ngisho ukuqonda ngokupheleleyo umuntu omthandayo, ngakho ungamqonda kanjani uJesu Kristu? Konke enikuqonda ngoJesu kugcwele imicabango nemibono, akunaqiniso futhi kuyinto engekho. Kuyanuka, kugcwele inyama. Kungenzeka kanjani ukuthi ukuqonda okunje kukwenze ufanele ukwamukela ukubuya kukaJesu? UJesu ngeke abamukele labo abagcwele izithombe ezisemqondweni kanye nemibono yenyama. Labo abangamqondi uJesu, bafanele kanjani ukuba ngamakholwa Akhe?

Niyafisa ukwazi umsuka wokuthi kungani abaFarisi babephikisana noJesu? Niyafisa ukwazi ubunjalo babaFarisi? Babegcwele imicabango ngoMesiya. Okungaphezulu, ukuthi babekholwa ukuthi uMesiya uyofika, kodwa abafunanga iqiniso lokuphila. Ngakho, nanamuhla, basalindele uMesiya, ngokuba abanalwazi ngendlela yokuphila, futhi abazi ukuthi iyiphi indlela yeqiniso. Kungenzeka kanjani, kusho nina, ukuthi abantu abayiziwula, abanenkani futhi abangazi njengalaba bazuze isibusiso sikaNkulunkulu? Babengambheka kanjani uMesiya? Baphikisana noJesu ngoba babengayazi indlela yomsebenzi kaMoya oNgcwele, ngoba babengayazi indlela yeqiniso eyakhulunywa uJesu, okunye futhi, ingoba babengamqondi uMesiya. Futhi njengoba babengakaze bambone uMesiya, futhi bengakaze bahlalisane noMesiya, benza iphutha lokubambelela ngokuyize egameni likaMesiya, kulapho bephikisana nengqikithi kaMesiya ngazo zonke izindlela. Laba baFarisi ngobunjalo babo babenenkani, bezikhukhumeza, futhi bengalilaleli iqiniso. Umgomo wenkolo yabo kuNkulunkulu uthi: Noma intshumayelo Yakho inomqondo kangakanani, noma ngabe igunya Lakho liphezulu kangakanani, awusiye uKristu, ngaphandle uma ubizwa ngoMesiya. Ayive le mibono ingezwakali futhi ingenangqondo na? Ngiyabuza futhi: Akulula kakhulu na kinina ukuthi nenze amaphutha abaFarisi basekuqaleni, njengoba ningenakho nokuncane ukuqonda ngoJesu? Niyakwazi yini ukubona indlela yeqiniso? Ningaqinisekisa ukuthi ngeke nimelane noKristu? Niyakwazi yini ukulandela umsebenzi kaMoya oNgcwele? Uma ungazi noma uyomphikisa yini uKristu, ngithi vele usuphila engcupheni yokufa. Labo ababengamazi uMesiya babekwazi ukuphikisana noJesu, noma bamdikile uJesu, noma bamhlebe. Bonke abantu abangamqondi uJesu bangakwazi ukumphika, futhi bamthuke. Ikakhulukazi, bangakwazi ukubona ukubuya kukaJesu njengenkohliso kaSathane, futhi abantu abaningi bazomehlulela uJesu obuyele enyameni. Akukusabisi yini konke lokhu? Lokhu oyobhekana nakho ukuhlambalaza uMoya oNgcwele, ukona amazwi kaMoya oNgcwele emabandleni, nokulahla konke okwabonakaliswa uJesu. Ungazuzani kuJesu uma udideke kangaka? Ningawuqonda kanjani umsebenzi kaJesu uma ebuya enyameni ngefu elimhlophe, uma ninqaba ngenkani ukubona amaphutha enu? Nginitshela lokhu: abantu abangalamukeli iqiniso, nokho, ngobumpumputhe balindele ukufika kukaJesu ngamafu amhlophe, ngokuqinisekileyo bayohlambalaza uMoya oNgcwele, futhi bayisigaba esiyobhujiswa. Nimane nifisa umusa kaJesu, futhi nimane nifuna ukuthokozela umkhathi wasezulwini onentokozo, kepha anikaze niwalalele amazwi akhulunywa uJesu, futhi anikaze nilamukele iqiniso elakhulunywa uJesu uma Ebuya enyameni. Yini oyoyiphakamisela ukubuya kukaJesu ngefu elimhlophe? Ubuqotho enenza ngabo izono niphindelela bese niyazivuma, njalo njalo? Yini oyoyenza ibe umnikelo kuJesu Kristu uma ebuya ngefu elimhlophe? Ingabe iminyaka yokusebenza eniziphakamisa ngayo? Yini oyoyiphakamisa ukuze uJesu osebuyile akwethembe? Ingabe imvelo yakho yokuzikhukhumeza, engalilaleli nanoma iliphi iqiniso?

 Ukwethembeka kwenu kusemazwini kuphela, ulwazi lwenu ukuhlakanipha nokucabanga, imisebenzi yenu eyokuzuza izibusiso zasezulwini, ngakho, ukukholwa kwenu kungabe kunjani? Nanamuhla, nisavala izindlebe zenu kulona lonke izwi leqiniso. Anazi ukuthi uNkulunkulu uyini, anazi ukuthi uKristu uyini, anazi ukuthi niMhloniphe kanjani uJehova, anazi ukuthi ningene kanjani emsebenzini kaMoya oNgcwele. Anazi futhi ukwahlukanisa phakathi komsebenzi kaNkulunkulu uqobo kanye nokukhohlisa komuntu. Nazi kuphela ukwahlulela noma iliphi izwi leqiniso elikhulunywa uNkulunkulu elingahambisani nomcabango wenu. Kuphi ukuthobeka kwenu? Kuphi ukulalela kwenu? Kuphi ukwethembeka kwenu? Kuphi ukulangazelela kwenu ukufuna iqiniso? Kuphi ukumhlonipha uNkulunkulu? Ngiyanitshela, labo abakholwa kuNkulunkulu ngenxa yezibonakaliso, impela bayisigaba esiyozwa ukubhujiswa. Labo abangakwazi ukwamukela amazwi kaJesu osebuyile enyameni, impela bayinzalo yesihogo, isizukulwane sengelosi enkulu, isigaba esizoya ekubhujisweni okuphakade. Abantu abaningi kungenzeka bangakunaki engikushoyo, kodwa ngisafuna ukutshela bonke ababizwa ngabangcwele abalandela uJesu ukuthi, lapho nibona uJesu ehla ezulwini ngefu elimhlophe ngamehlo enu, lokhu kuyoba ukubonakala emphakathini kweLanga lokulunga. Kungenzeka, leso kuyoba isikhathi sokujabula kini, nokho kumele nazi ukuthi ngesikhathi nibona uJesu ehla ezulwini, kuyoba futhi isikhathi sokuthi niye phansi esihogweni niyojeziswa. Lokho kuyoba yisikhathi sokuphela kohlelo lokuphatha lukaNkulunkulu, futhi kuyoba isikhathi lapho uNkulunkulu eyovuza abahle bese ejezisa ababi. Ngokuba ukwahlulela kukaNkulunkulu kuyophela ngaphambi kokuba umuntu abone izibonakaliso, lapho kukhona ukuvezwa kweqiniso kuphela. Labo abemukela iqiniso, bengabheki izibonakaliso, futhi sebehlanziwe, bayobe sebebuyela phambi kwesihlalo sikaNkulunkulu futhi sebengene ekugonweni nguMdali. Labo kuphela abaphokophelela enkolweni ethi “uJesu ongagibeli efwini elimhlophe unguKristu wamanga” bayothola ukujeziswa okuphakade, ngokuba bakholwa kuphela kuJesu obonisa izibonakaliso, kodwa abamazisi uJesu omemezela ngokwahlulelwa okunzima bese ekhipha indlela yeqiniso yokuphila. Futhi kungaba kuphela ukuthi uJesu ubhekana nabo uma ebuya ngokusobala ngefu elimhlophe. Banenkani kakhulu, banokuzethemba kakhulu, futhi bayazikhukhumeza. Kungenzeka kanjani abantu abonakele kanje bavuzwe uJesu? Ukubuya kukaJesu kuyinsindiso enkulu kulabo abakwazi ukwamukela iqiniso, kodwa kulabo abangakwazi ukwamukela iqiniso, kuwuphawo lokwahlulelwa. Kumele nikhethe indlela yenu, ningahlambalazi uMoya oNgcwele futhi nenqabe iqiniso. Kumele ningabi abantu abangenalwazi futhi abakhukhumele, kodwa abantu abalalela ukuholwa uMoya oNgcwele, balangazelele futhi bafune iqiniso; ingalendlela kuphela lapho niyothola ukusizakala. Ngiyaniyala ukuthi nithathe indlela yokukholwa kuNkulunkulu ngokunakekela. Ningathathi izinqumo ngokushesha; ngaphezu kwalokho, ningathathi kalula futhi ningani nokungacabangi ekukholweni kwenu kuNkulunkulu. Kumele nikwazi lokhu, okungenani, labo abakholwa kuNkulunkulu kumele bazithobe futhi bahloniphe. Labo abalizwile iqiniso nokho baziqhenya, bayiziwula futhi abanalwazi. Labo abalizwile iqiniso nokho ngokunganaki benza izinqumo ngokushesha noma balichitha bahlushwa ukuzikhukhumeza. Akekho okholwa uJesu ofanele ukuqalekisa noma ahlulele abanye. Kumele nonke nibe nengqondo futhi namukele iqiniso. Mhlawumbe, emva kokuba usuzwile ngendlela yeqiniso futhi wafunda ngezwi lokuphila, ukholwa ukuthi izwi elilodwa kwayizi-10,000 ahambisana nokukholwa kwakho neBhayibheli, ngakho kumele uqhubeke nokufuna kuleli zwi lezi-10,000 kulawa mazwi. Ngisaniluleka ukuba nizithobe, ningazethembi ngokweqile, ningaziphakamisi kakhulu. Ngezinhliziyo zenu eziphethe ukuhlonipha okuncane kakhulu kukaNkulunkulu, niyothola ukukhanya okukhulu. Uma niwahlola ngokuqaphela futhi niwacabange niphindelela la mazwi niyoqonda noma ayilo noma akalona yini iqiniso, noma ayikho noma akasikhona ukuphila. Mhlawumbe, emva kokufunda imisho embalwa, abanye abantu bazokwahlulela la mazwi ngobumpumputhe, bethi, “Lokhu akulutho kunokukhanyiselwa okuthile uMoya oNgcwele,” noma, “Lona uKristu wamanga ozokhohlisa abantu.” Labo abasho izinto ezinje, ababoni ngenxa yokungazi! Niqonda okuncane kakhulu ngomsebenzi nokuhlakanipha kukaNkulunkulu, futhi ngiyaniyala ukuba niqale futhi ekuqaleni! Akufanele nahlulele ngobumpumputhe amazwi akhulunywa nguNkulunkulu ngenxa yokuvela koKristu bamanga ezinsukwini zokugcina, futhi ungabi umuntu ohlambalaza uMoya oNgcwele ngoba wesaba inkohliso. Ngeke lokho kube okudabukisayo okukhulu? Uma emuva kokuhlola okukhulu usakholwa ukuthi lawa mazwi akalona iqiniso, akayona indlela, akakhona ukubonakaliswa kukaNkulunkulu, uyojeziswa ekugcineni, futhi ungabi nezibusiso. Uma ungenakho ukwemukela iqiniso elinje elikhulunywe ngokusobala nokucacile kakhulu, ngakho awufanelwe yini insindiso kaNkulunkulu? Awuyena umuntu ongenayo inhlanhla yokubuyela phambi kwesihlalo sikaNkulunkulu? Ake ukucabanga lokho! Ungagagameli futhi ube namawala, futhi ungakuthathi ukukholwa kuNkulunkulu njengomdlalo. Cabanga ngenxa yesiphetho sakho, ngenxa yamathemba akho, ngenxa yempilo yakho, futhi ungadlali ngawe. Ungawamukela la mazwi?


Labo Abangahambisani NoKristu Impela Bangabaphikisana NoNkulunkulu

Bonke abantu bafisa ukubona ubuso bukaJesu bangempela futhi bafisa ukuba Naye. Ngikholwa ukuthi akukho namunye kubafowethu noma odadewethu ongathi akazimisele ukumbona noma ukuhlala noJesu. Ngaphambili kokuthi umbone uJesu, okungukuthi, ngaphambili kokubona uNkulunkulu osesimweni somuntu, uyoba nemicabango eminingi, isibonelo nje, mayelana nokubukeka kukaJesu, indlela akhuluma ngayo, indlela Yakhe yokuphila, njalo njalo. Kodwa-ke, uma sekwenzeka umbona, imicabango yakho iyoshesha ukuguquka. Kungani lokhu? Uyafisa ukwazi? Lapho ukucabanga komuntu kungeke impela kwabukelwa phansi, akubekezeleleki kakhulu ukuba umuntu aguqule ingqikithi kaKristu. Nibuka uKristu njengesidalwa esingenakufa, isazi, kodwa akekho noyedwa ombuka uKristu njengomuntu ojwayelekile onengqikithi yobunkulunkuku. Ngakho-ke, iningi lalabo abalangazelela ubusuku nemini ukubona uNkulunkulu yibona kanye abayizitha zikaNkulunkulu futhi abangahambisani noNkulunkulu. Ingabe lokhu akukhona ukungalungi ngasohlangothini lomuntu? Ngisho namanje nisacabanga ukuthi ukukholwa kwenu kanye nokwethembeka kunenza nifaneleke ukuba nibone ubuso bukaKristu, kodwa ngiyaninxusa ukuba nizihlomise ngezinto eziningi eziphathekayo! Ngoba esikhathini esedlule, namanje, nangesikhathi esizayo, iningi lalabo abaxhumana noKristu bahlulekile; bonke badlala indawo yabaFarisi. Ingabe iyini imbangela yokwehluleka kwenu? Isizathu esiyiso yingoba emicabangweni yenu kukhona uNkulunkulu ophakemeyo othandekayo. Kodwa iqiniso alifani nokufisa komuntu. Akukhona ukuthi uKristu akaphakeme kuphela, kepha muncanyana impela; akukhona ukuthi ungumuntu kuphela kepha ungumuntu ojwayelekile; akukhona ukuthi akakwazi ukwenyukela ezulwini, nokuthi akakwazi ukuhamba ngokukhululeka emhlabeni. Ngakho-ke abantu bamthatha njengomuntu ojwayelekile; bamthatha kalula lapho benaye futhi bakhulume ngokunganaki Kuye, sonke isikhathi belokhu belinde ukubuya “kukaKristu weqiniso.” Nibuka uKristu lo osewafika njengomuntu ojwayelekile nezwi Lakhe linjengelomuntu ojwayelekile. Ngakho-ke, anizange nithole lutho kuKristu kunalokho niveze ngokuphelele ububi benu ekukhanyeni.

Ngaphambi kokuxhumana noKristu, ungacabanga ukuthi isimo sakho sesiguqulwe sonke, ungakholwa ukuthi ungumlandeli othembekile kaKristu, futhi ungakholwa ukuthi ungofanelekile ukwamukela izibusiso zikaKristu. Ngoba sewuhambe imigwaqo eminingi, wenza imisebenzi eminingi, wabuye wathela izithelo, ngakho kufanele ube ngumuntu owamukeliswa umqhele ekugcineni. Kepha kukhona iqiniso elilodwa ongase ungalazi: Isimo senkohlakalo nesokuhlubuka kanye nokuphikisa komuntu kugqama ngenkathi ebona uKristu, kanti ukuhlubuka nokuphikisana okuvela kuleso sikhathi yikho kanye okuphelele kunokunye. Yingenxa yokuba uKristu uyiNdodana yomuntu futhi unobuntu obejwayelekile okwenza umuntu angamtusi futhi angamhloniphi. Yingenxa yokuthi uNkulunkulu uphila enyameni okwenza ukuhlubuka komuntu kuvele ekukhanyeni ngokuphelele nangokugqamile. Ngakho ngithi ukufika kukaKristu kuveze obala konke ukuhlubuka kwesintu kwaveza imvelo yesintu obala. Lokhu kubizwa ngokuthi “ukulutha ingwe uyehlise entabeni” kanye “nokulutha impisi ukuba iphume emgedeni.” Ningasho yini ukuthi nethembekile kuNkulunkulu? Ningasho yini ukuthi nikhombisa ukumlalela okugcwele uNkulunkulu? Ningasho yini ukuthi animvukeli? Abanye bazothi: Sonke isikhathi lapho uNkulunkulu engenzela isimo esingizungezile, ngihlala ngimlalela futhi angikaze ngikhononde. Ngaphezu kwalokho, anginayo imicabango ngoNkulunkulu. Abanye bayothi: Yonke imisebenzi uNkulunkulu anginikeze yona, ngiyenza ngokusemandleni wonke enginawo futhi angenzi ngokunganaki. Manje nginibuza lokhu: Ningahambisana yini noKristu uma nihlala ndawonye Naye? Futhi niyohambisana naye isikhathi esingakanani? Usuku olulodwa? Izinsuku ezimbili? Ihora elilodwa? Amahora amabili? Ukholo lwakho impela luyancomeka, kepha awunakho ukubambelela ngokuqinile. Uma usuhlala noKristu ngokweqiniso, ukuzishaya isifuba ngokulunga kwakho kanye nokuzibona ubalulekile kuyoqala ukuvela kancane ngamazwi kanye nezenzo zakho, kancane kancane, ngakho-ke ukulangazelela kwakho nokwedlulele nokungalaleli, isimo sakho somqondo sokungalaleli kanye nokungagculiseki kuyozivelela ngokwakho. Ekugcineni, ukuzithwala kwakho kuyoya ngokugqama kakhulu, futhi lapho uyoba nokungahambisani noKristu njengamanzi nomlilo, ilapho imvelo yakho iyohlala obala ngokugcwele. Ngaleso sikhathi, imicabango yenu iyobe ingasafihlekile. Ukukhononda kwenu, nakho, kuyohlala obala ngokwako, kanye nobuntu benu obuyihlazo buyovela obala ngokuphelele. Nakuba kunjalo, niyaqhubeka nokuphika ukuhlubuka. Futhi nikholwa ekutheni uKristu onjengalo akulula ukumamukela futhi unesandla esiqinile kumuntu, nokuthi beningakwazi ukuzinikezela ngokuphelele ukuba ubenguKristu owehlukile, onomusa. Nikholwa ukuthi kunesizathu sokuhlubuka, nokuthi nihlubuka ngenkathi uKristu esenicasule kwaze kwafika ezingeni elithize. Anizange nikuqonde ukuthi anibuki uKristu njengoNkulunkulu, noma aninayo inhloso yokumlalela. Kunalokho, ngamakhanda enu alukhuni nigcizelela ukuthi uKristu enze umsebenzi njengokusho kwezingqondo zenu, futhi kunoma yimuphi umsebenzi ongenziwanga kanjalo, ukholwa ukuthi akayena uNkulunkulu kodwa ungumuntu. Ababaningi yini lapha phakathi kwenu abaphikisana Naye ngale ndlela? Ngubani lo enikholwa kuye? Futhi nifuna kanjani?

Sonke isikhathi nihlale nifuna ukubona uKristu, kepha ngiyaninxusa ukuba ningazikhukhumezi kanjalo; wonke umuntu angambona uKristu, kodwa ngithi akekho okulungele ukubona uKristu. Ngenxa yemvelo yomuntu egcwele ububi, ukuzikhukhumeza, kanye nokuhlubuka, uma ubona uKristu, imvelo yakho iyokona futhi ikugwebele ekufeni. Ubudlelwano bakho nomfowenu (noma udadewenu) bungase bungakhombisi okuningi ngawe, kodwa akulula kanjalo uma uzihlanganisa noKristu. Noma ngasiphi isikhathi, imibono yakho ingazimelela ibe nezimpande, ukuzikhukhumeza kwakho kuhlume, nokuhlubuka kwakho kuthele amakhiwane. Kungenzeka kanjani ukuthi wena onobuntu obunjena ulungele ukuzihlanganisa noKristu? Ingabe uzokwazi ukumthatha ngokweqiniso njengoNkulunkulu sonke isikhathi sosuku? Ingabe uyoba nakho yini ukumlalela uNkulunkulu ngokweqiniso? Nikhonza uNkulunkulu ophakemeyo ezinhliziyweni zenu njengoJehova kodwa nibuke uKristu obonakalayo njengomuntu. Umqondo wenu umncane kakhulu nobuntu benu buphansi kakhulu! Anikwazi ukubuka uKristu njengoNkulunkulu njalo njalo; kunalokho, nivele nimdonse kalula nimkhonze njengoNkulunkulu uma nizizwa nithanda. Yingakho ngithi aniwona amakholwa kaNkulunkulu, kodwa ningabahlanganyeli bobubi nalabo abalwa noKristu. Ngisho labo bantu abakhombisa ukulunga kwabanye bayakhokhelwa, kepha uKristu, owenza umsebenzi onjalo phakathi kwenu, akaze athole uthando noma ukukhokhelwa nokuthotshelwa. Ingabe lokhu akusiyo yini into edabukisa inhliziyo?

Kungenzeka ukuthi kuyo yonke le minyaka yokukholwa kuNkulunkulu, anikaze nithuke muntu noma nenze izenzo ezimbi, kodwa ekuzihlanganiseni noKristu, anikwazi ukukhuluma iqiniso, nenze ngokweqiniso, noma nilalele izwi likaKristu; ngakho ngithi ningabakhohlisi futhi nabadukisi abakhulu emhlabeni. Uma nilungile futhi nithembekile ikakhulukazi ezihlotsheni zenu, kubangani benu, emakhosikzini (noma kubayeni), emadodaneni kanye namadodakazi, nakubazali, futhi ningasizakali ngabanye, kepha ningakwazi ukuhambisana futhi nibe nokuthula noKristu, ngisho noma nithumela konke okwenu ukuyolekelela omakhelwane benu noma ninakekele oyihlo, onyoko, kanye nemizi yenu, Mina ngisathi nikhohlakele, ningamaqili futhi. Ningacabangi ukuthi nihambisana noKristu ngoba nje nikwazi ukuphila nabanye noma nenza izenzo ezinhle ezimbalwa. Niyakholwa yini ukuthi ukulunga kwenu kungantshontsha isibusiso saseZulwini? Nicabanga ukuthi izenzo zenu ezinhle zithatha indawo yokulalela kwenu? Akukho namunye ongemukela ukubhekana kanye nokuthenwa, futhi nonke nikuthola kulukhuni ukwamukela ubuntu obujwayelekile bukaKristu, kodwa nibe nithi niyamlalela uNkulunkulu. Ukukholwa okufana nokwenu kuyonilethela impindiselo enifanele. Yekani ukuziphatha ngokuzikhohlisa okunamanga okuyize nibe nokufisa ukubona uKristu, ngokuba nibancane kakhulu ngesiqu, ngendlela yokuthi anifanele nokumbona. Uma senisuse ukuhlubuka kwenu ngokuphelele, futhi nikwazi ukuba noxolo noKristu, uNkulunkulu uyobe eseziveza ngokwakhe kini Uma uhamba uyobona uNkulunkulu ngaphandle kokuba usudlule ekuthenweni noma ukwahlulelwa, noma kanjani uyoba yisitha sikaNkulunkulu futhi uyobe usuhlelelwe ukucekelwa phansi. Imvelo yomuntu ngokwayo inobutha noNkulunkulu, ngokuba bonke abantu bonakaliswe nguSathane ngokuphelele. Ayikho into enhle engaphuma kumuntu okhohlakele ozozihlanganisa noNkulunkulu. Zonke izenzo namazwi omuntu nakanjani ayokuveza obala ukukhohlakala kwakhe; futhi uma ezihlanganisa noNkulunkulu, ukuhlubuka kwakhe kuyovela obala kuzo zonke izingxenye. Umuntu ube ngokungazi esephikisana noKristu, amkhohlise uKristu, futhi amphike uKristu; lapho umuntu uyoba sesimweni esiyingozi kakhulu. Uma ngabe kuqhubeka, uyobe eseba ngofanele ukujeziswa.

Abanye bangakholwa ukuthi uma ukuzihlanganisa noNkulunkulu kuyingozi enkulu, ngakho, kuyoba ukuhlakanipha ukuqhelelana noNkulunkulu. Yini-ke, abantu abanjalo abangayithola? Bangathembeka kuNkulunkulu? Impela, ukuzihlanganisa noNkulunkulu kunzima kakhulu, kodwa lokhu kunje ngenxa yomuntu okhohlakele hhayi ngoba uNkulunkulu akakwazi ukuzihlanganisa nomuntu. Kungabangcono kuwe ukuba uzinikele ukwenza umzamo omkhudlwana eqinisweni lokuzazi wena qobo. Kungani ungakaze uwuthole umusa kuNkulunkulu? Kungani isimo sakho sinengeka Kuye? Kungani amazwi akho ezondeka Kuye? Niyazincoma ngokwethembeka okuncane kanti futhi nifuna ukuklonyeliswa ngokuzinikela kwenu okuncane; nibukela phansi abanye uma nikhombisa ukulalela okuncane, futhi niyamdelela uNkulunkulu emva kokwenza imisebenzana ewubala. Nifisa ingcebo, nezipho nokutuswa ngokwamukela uNkulunkulu. Izinhliziyo zenu ziyaqaqamba uma nje nike nanikela ngohlamvu lwemali olulodwa noma ezimbili; uma unikele ngezilishumi, nifisa ukuthola izibusiso kanye nokuba nehluke kwabanye. Ubuntu obunjengalobu benu buyacasula ngempela ukukhuluma ngabo noma ukuzwa ngabo. Yini nje efanele ukunconywa emazwini enu nezenzo zenu? Labo abenza umsebenzi wabo kanye nalabo abangawenzi; labo abaholayo nalabo abalandelayo; labo abemukela uNkulunkulu nabangamemukeli; labo abaphayo nalabo abangaphi; labo abashumayelayo nabemukela izwi, njalo njalo; bonke abantu abanjalo bazincoma bona. Anikutholi lokhu kuhlekisa? Ngineqiniso niyazi ukuthi nikholwa kuNkulunkulu, kodwa anikwazi ukuhambisana noNkulunkulu. Nazi kahle kakhulu ukuthi anifanelekile ngokuphelele, niyaqhubeka nokuzikhukhumeza. Anizizwa ukuthi imiqondo yenu isifike lapho isiphelelwe ngamandla okuzilawula? Kungenzeka kanjani ukuthi nina nemiqondo enjalo nizibone nifanele ukuhlangana noNkulunkulu? Ingabe manje anesabeli izimpilo zenu? Isimo senu sesivele sama ngendlela yokuthi ngeke nihambisane noNkulunkulu. Ingabe ukholo lwenu alunabo ubuthutha obumangalisayo? Ingabe ukholo lwenu alunangqondo? Uzobhekana kanjani nekusasa lakho? Uyoyikhetha kanjani indlela oyohamba ngayo?


Baningi Ababiziweyo, Kepha Bayingcosana Abakhethiweyo

Baningi engiye ngabafuna emhlabeni ukuze babe abalandeli Bami. Phakathi kwabo bonke laba balandeli, kunalabo abangabapristi, labo abaholayo, labo abangamadodana, labo abayingxenye yabantu, kanye nalabo abenza umsebenzi. Ngibahlukanise baba yilezi zigaba ezahlukene ngokusekelwe ebuqothweni ababubona Kimi. Lapho bonke abantu sebehlukaniswe ngokohlobo lwabo, lokho kusho ukuthi, lapho sekwembulwe bonke ubuntu bomuntu, kuyofanele ngibale wonke umuntu ngokohlobo lwakhe olufanele, futhi ngibeke uhlobo ngalunye endaweni yalo efanele ukuze ngibone injongo Yami yokusindisa isintu. Ngiyobe sengibiza amaqembu alabo abafisa ukusindiswa ukuba babuyele endlini Yami, bese ngivumela bonke labo bantu ukuba bamukele umsebenzi Wami wezinsuku zokugcina. Ngesikhathi esifanayo, ngihlukanisa umuntu ngokohlobo ayilo, bese nginika umklomelo noma ngijezise umuntu ngamunye ngesisekelo sezinto azenzile. Lezi izinyathelo ezibandakanya umsebenzi Wami.

Manje ngiphila emhlabeni, futhi ngiphila phakathi kwabantu. Bonke abantu babona umsebenzi Wami futhi babheke amazwi Ami, futhi kanye nalokhu ngibeka wonke amaqiniso kumlandeli ngamunye Wami ukuze bathole ukuphila Kimi futhi ukuze bathole indlela abazohamba kuyo. Ngoba nginguNkulunkulu, Umniki kuphila. Eminyakeni eminingi yomsebenzi Wami, umuntu wamukele okuningi futhi wanikela ngokuningi, kodwa ngisathi umuntu akakholelwa yini ngeqiniso Kimi. Lokhu kungoba umuntu umane avume ukuthi nginguNkulunkulu ngezindebe zakhe abe angavumelani neqiniso engilikhulumayo futhi, ingasaphathwa eyokwenza iqiniso engidingayo kuye. Lokho kusho ukuthi, umuntu uvuma kuphela ukuba khona kukaNkulunkulu, kodwa hhayi iqiniso; umuntu uvuma kuphela igama likaNkulunkulu, hhayi isiqu Sakhe. Ngenxa yentshiseko yakhe, umuntu uye wangathandeka Kimi. Ngoba umuntu usebenzisa amagama amnandi endlebeni ukuze angikhohlise, futhi akekho ongikhonza ngenhliziyo eneqiniso. Inkulumo yenu inesilingo senyoka; ngaphezu kwalokho, kuwukuzidla ngokwedlulele, isimemezelo sangempela sengelosi enkulu. Okukhulu, ukuthi izenzo zenu zisezingeni lehlazo elimanikiniki neliklebhukile; nezifiso zenu ezingenasizotha kanye nezinjongo ezinobugovu kunzima ukukulalela. Nonke seniphenduke izimvemvane endlini Yami, izinto zokulahlwa engizenyanyayo. Ngoba akekho kini onothando lweqiniso, kodwa kunalokho kukhona kuphela abantu abafuna izibusiso, abafuna ukwenyukela ezulwini futhi babone umbono omuhle kaKristu esebenzisa amandla akhe emhlabeni. Kodwa ingabe nake nacabanga ukuthi abantu abanjengani, abakhohlakele, futhi abangakwazi konke uNkulunkulu ayikho, kungenzeka kanjani ukuthi bafaneleke ukulandela uNkulunkulu? Ningenyukela kanjani ezulwini? Ningafaneleka kanjani ukubona ubuhle benkazimulo, obungakaze bubonwe? Imilomo yenu igcwele amazwi enkohliso nenzondo, ukukhaphela nenkani. Anikaze nikhulume amazwi obuqotho Kimi, noma amazwi angcwele, noma amazwi okulalela izwi Lami lapho nizwa izwi Lami. Ekugcineni, lunjani ukholo lwenu? Izinhliziyo zenu zigcwele izifiso nengcebo, nezingqondo zenu zinezinto zenyama. Nsuku zonke, nibala indlela eningathola ngayo okuthile kimi, nokuthi ungakanani umcebo nezinto zenyama enikuthole Kimi. Nsuku zonke, nilinda nokuthi izibusiso ezengeziwe zehlele kini ukuze nijabulele ngisho izinto eziningi ngisho nezinto, ezingcono, lezo ezijabulisayo. Akumina enimcabangayo ngaso sonke isikhathi, akulona iqiniso elivela Kimi, kodwa kunalokho nicabanga abayeni benu (omkenu), amadodana, amadodakazi, noma ukuthi nizodlani nigqokeni, nokuthi ningayandisa kanjani injabulo yenu futhi niyenze ibe ngcono. Ngisho nalapho ningagcwalisa izisu zenu, anibalulekile yini kakhudlwana kunezidumbu? Ngisho nalapho, emehlweni abantu, nihloba ngezingubo ezinhle kanjalo, anizona yini izidumbu ezihambayo ezingenampilo? Nisebenza kanzima ngenxa yezisu zenu nize nibe mpunga ekhanda, kodwa akekho noyedwa ozimisele ukudela unwele lwakhe olulodwa ngenxa yomsebenzi Wami. Nihlala nihamba njalo, nikhandle umzimba wenu, futhi nicindezele izingqondo zenu ngenxa yenyama yenu, nangenxa yamadodana namadodakazi enu, kodwa akekho noyedwa kinina okhombisa ukukhathazeka noma ukukhathalela intando Yami. Yini lokhu enisafisa ukuyizuza Kimi?

Ngenza umsebenzi Wami, angikaze ngixhamazele. Noma iyiphi indlela umuntu angilandela Ngayo, ngenza umsebenzi Wami ngokwezigaba zawo, ngokuvumelana necebo Lami. Ngakho, nakuba ningase nihlubuke ngaleli zinga Kimi, selokhu angiwuyeki umsebenzi Wami, futhi selokhu ngiyaqhubeka ngikhuluma amazwi engifisa ukuwakhuluma. Ngibizela endlini Yami bonke labo engibanqumele ngaphambili ukuthi bazolalela izwi Lami, futhi ngibeka nasesihlalweni Sami sobukhosi bonke labo abalalela futhi balangazelele izwi Lami. Labo abafulathela izwi Lami, labo abangalaleli futhi abangangithobeli, nalabo abangingcolisayo, bonke kufanele babekwe ohlangothini olulodwa ukuze bagcinelwe isijeziso sokugcina. Bonke abantu baphila phakathi kwenkohlakalo ngaphansi kwesandla somubi, ngakho ababaningi kwabangilandelayo abalangazelela iqiniso. Lokho kusho ukuthi, abaningi abangilaleli ngenhliziyo eneqiniso noma ngeqiniso, kodwa kunalokho bazama ukuthola ukwethenjwa Yimi ngenkohlakalo, ngokuhlubuka, nangenkohliso. Yingakho ngithi, “Baningi ababiziweyo, kepha bayingcosana abakhethiweyo.” Bonke ababizwayo bonakaliswe kakhulu futhi bonke baphila enkathini eyodwa, kodwa labo abakhethwayo yilelo qembu kuphela elikholelwayo nelamukela iqiniso, futhi elenza iqiniso. Laba bantu bayidlanzana, futhi inkazimulo eyengeziwe ngiyoyithola kubo. Ngenxa yala mazwi, ingabe niyazi ukuthi niphakathi kwalaba abakhethiwe yini noma cha? Siyoba njani isiphetho senu?

Sengishilo kakade ukuthi labo abangilandelayo baningi kodwa abangithanda ngenhliziyo eneqiniso bayidlanzana. Abanye bangase bathi, “Ukube bengingakuthandi, ingabe bengiyodela okuningi kangaka? Ingabe bengiyokulandela kuze kube manje ukube bengingakuthandi?” Ngempela, ninezizathu eziningi, futhi uthando lwenu, ngempela, lukhulu kakhulu, kodwa okukhulu nakakhulu isiqu sothando lwenu ngami? “Uthando,” njengoba lubizwa kanjalo, lubhekisela emuzweni ohlanzekile futhi ongenabala, lapho usebenzisa khona inhliziyo yakho ukuze uthande, ube nemizwa futhi ucabangele abanye. Othandweni ayikho imibandela, imingcele, kanye negebe. Othandweni azikho izinsolo, inkohliso kanye namanga. Othandweni akukho ukuhwebelana futhi akukho okungcolile. Uma unothando, lokho kusho ukuthi awukhohlisi, awukhonondi, awukhapheli, awuhlubuki, awuthathi noma ufune ukuzuza okuthile noma inani elithile. Uma unothando, uyozinikela ngokuzithandela futhi ubekezelele ubunzima, futhi uyohambisana Nami. Uyodela konke okwakho ngenxa Yami, udele umndeni wakho, ikusasa lakho, ubusha bakho, nomshado wakho. Uma kungenjalo uthando lwakho alulona nhlobo uthando, kodwa luyinkohliso nokukhaphela! Unaluphi uhlobo lothando? Ingabe unothando lweqiniso? Noma olwamanga? Kungakanani osunikele ngakho? Kungakanani osukudelile? Lungakanani uthando engiluthole kini? Ingabe niyazi? Izinhliziyo zenu zigcwele ububi, ukukhaphela nenkohliso, futhi njengoba kunjalo, kungakanani ukungcola okusothandweni lwenu? Ucabanga ukuthi usudele okwanele ngenxa Yami; ukholelwa ukuthi uthando onalo ngami lwanele. Kodwa kungani amazwi nezenzo zakho kuhlale kunokuhlubuka nenkohliso? Niyangilandela, kodwa anilenzi izwi Lami. Ingabe lokhu kubhekwa njengeqiniso? Niyangilandela, kodwa ningibekela eceleni. Ingabe lokhu nikubheka njengothando? Niyangilandela, kodwa anithembekile Kimi. Ingabe lokhu nikubheka njengothando? Niyangilandela, kodwa anikwamukeli ukuba khona Kwami. Ingabe lokhu nikubheka njengothando? Niyangilandela, kodwa aningiphathi njengofanelwe yilokhu engiyikho futhi ngazo zonke izindlela, nenza izinto zibe nzima kimi. Ingabe lokhu nikubheka njengothando? Niyangilandela, kodwa nizama ukungenza isilima ningikhohlisa kuzo zonke izinto. Ingabe lokhu nikubheka njengothando? Niyangikhonza, kodwa aningesabi. Ingabe lokhu nikubheka njengothando? Nimelana Nami kuzo zonke izinto. Ingabe konke lokhu nikubheka njengothando? Nidele okuningi, lokho kuliqiniso, kodwa anikaze nikwenze engikucela kini. Ingabe lokhu kungabhekwa njengothando? Izibalo ezenziwe ngokucophelela zibonisa ukuthi ayikho nencane inhlansi yothando eninayo Ngami ngaphakathi kini. Ngemva kwale minyaka eminingi yomsebenzi namazwi amaningi engiwashilo, kungakanani okutholile? Ingabe akudingi ukuba nibheke emuva ngokucophelela? Ngiyanixwayisa: Labo engibabizayo, yilabo abangonakalisiwe, kodwa labo engibakhethayo yilabo abangithanda ngempela. Ngakho, kufanele nizimisile emazwini nasezenzweni zenu, nihlole izinhloso nemicabango yenu ukuze ningaphambuki endleleni. Kulesi sikhathi sezinsuku zokugcina, yenza okusemandleni akho ukuze ungibonise uthando onalo, uma kungenjalo, intukuthelo Yami ngeke isuke kuwe!


Kufanele Ufune Indlela Yokufanelana NoKristu

Ngenze umsebenzi omningi phakathi kwabantu, namazwi engiwakhulume ngalesi sikhathi maningi. La mazwi angenxa yensindiso yomuntu, kanti akhulunywa ukuze umuntu afanelane Nami. Noma ngizuze abantu abambalwa emhlabeni abafanelana Nami, ngakho ngiyasho ngithi umuntu akawenzi igugu amazwi Ami, ngoba umuntu akafanelani Nami. Ngale ndlela, umsebenzi engiwenzayo akuwona owokuthi umuntu angidumise; okubalulekile owokuthi umuntu afanelane Nami. Abantu, abakhohlakele bonke bahlala ogibeni lukaSathane, baphila enyameni, baphila ezifisweni zokuzifunela, futhi akekho namunye phakathi kwabo ofanelana Nami. Kunalabo abathi bafanelana Nami, kodwa bonke badumisa izithixo ezingabonakali. Yize bevuma ukuthi igama Lami lingcwele, bahamba endleleni ephambana Nami, kanti amazwi abo agcwele ukuzidla nokuzethemba, ngoba, ekuqaleni baphambana Nami, futhi abafanelani Nami. Nsuku zonke bafuna imikhondo Yami eBhayibhelini bathole izingxenye “ezifanele” benganakile abazifunda bangaqedi bese bezisho “njengemibhalo”. Abakwazi ukuthi bafanelane Nami, abazi ukuthi kusho ukuthini ukungazwani Nami, baphinde bafunde “imibhalo” ngokunganaki. Bazicindezela ngeBhayibheli kuNkulunkulu ongabonakali abangakaze bambone, futhi abangeke bakwazi ukumbona, bazinikeze isikhathi sokubheka esikhathini sabo esiseceleni. Bayakholwa ukuthi ngikhona ngokweBhayibheli kuphela. Kubona, ngiyafana neBhayibheli; ngaphandle kweBhayibheli angikho Mina, futhi ngaphandle Kwami alikho iBhayibheli. Abanendaba nobukhona noma izenzo Zami, kunalokhu banake kakhulu igama negama lombhalo ongcwele, futhi abaningi babo bakholelwa ukuthi kufanele ngingenzi lutho engifisa ukukwenza ngaphandle kokuthi kwabikezelwa umbhalo ongcwele. Benza umbhalo ongcwele ubaluleke kakhulu. Kungathiwa nje ukuthi babona amazwi nezinkulumo zibaluleke kakhulu, ukufika ekutheni basebenzisa amavesi aseBhayibhelini ukulinganisa igama negama engilishoyo, nokungehlulela. Lokho abakufunayo akuyona indlela yokufanelana Nami, noma indlela yokufanelana neqiniso, kodwa indlela yokufanelana namazwi eBhayibheli, futhi bakholelwa wukuthi noma yini engahambelani neBhayibheli, ngaphandle kokukhetha, akusiwo umsebenzi Wami. Ingabe abantu abanjalo abazona izizukulwane ezilalelayo zabaFarisi? AbaFarisi abangamaJuda babesebenzisa umthetho kaMose ukwehlulela uJesu. Abazange bafune ukufanelana noJesu wangaleso sikhathi, kodwa ngokukhuthala balandela umthetho kwaze kwaba yilapho kufinyelela ekutheni babethele uJesu ongenacala esiphambanweni, bembeke icala bengalandelanga umthetho weTestamente Elidala nokuthi akayena uMesiya. Kwakuyini umnyombo wabo? Kwakungekhona yini ukuthi abazange bafune izindlela zokufanelana neqiniso? Babenentshisekelo ngawo wonke amazwi ombhalo ongcwele, bebe bengenandaba nentando Yami nezinyathelo nezindlela zomsebenzi Wami. Babengebona abantu ababefuna iqiniso, kodwa abantu ababebambelela ngokuqinile emazwini; bebengebona abantu abakholelwa kuNkulunkulu, kodwa abantu abakholelwa eBhayibhelini. Empeleni, bebengonogada beBhayibheli. Ukuze bavikele okungokweBhayibheli, baqhakambise isithunzi seBhayibheli, bavikele isithunzi salo, baze bafika ekubetheleni uJesu onomusa esiphambanweni. Lokhu bakwenze nje ngoba befuna ukuvikela iBhayibheli, nokugcina ukuma kwegama ngalinye eliseBhayibhelini nawo wonke amazwi aseBhayibhelini esezinhliziyweni zabantu. Ngakho-ke bakhethe ukushiya ikusasa labo nomnikelo wesono ukwahlulela uJesu, ongazange ahambelane nezimfundiso zombhalo oyingcwele, ukuya ekufeni. Ingabe babengezona izinceku egameni ngalinye loMbhalo ongcwele?

Bese kwenzekani ngabantu namuhla? UKristu uzele ukuzokhulula iqiniso, kodwa babona kungcono ukumxosha ebantwini ukuze bathole umusa. Bangamane baphike ngokuphelele ukuza kweqiniso ukuze bavikele okweBhayibheli, futhi bangamane babethele uKristu obuyele enyameni esiphambanweni ukuze baqinisekise ukuba khona kweBhayibheli ingunaphakade. Umuntu angayithola kanjani insindiso Yami, uma inhliziyo yakhe iyimbi kangaka, nesimo sakhe semvelo siphikisana kangaka Nami? Ngihlala phakathi kwabantu, kodwa abantu ababazi ubukhona Bami. Uma ngikhanyisa ukukhanya Kwami kubantu balokhu behlala bebungabaza ubukhona Bami. Uma ngidedela ulaka Lwami phezu komuntu, ukuphika ngelikhulu iqholo ukuba khona Kwami. Umuntu ufuna ukufanelana ngamazwi, ngeBhayibheli kodwa akekho noyedwa umuntu oza phambi Kwami afune indlela yokufanelana neqiniso. Umuntu ubheka Kimi ezulwini, anikele ukukhathazeka okuthile ebukhoneni Bami ezulwini, kodwa akekho onginakayo enyameni, ngoba Mina engihlala phakathi kwabantu angibalulekanga nhlobo. Labo abafuna kuphela ukufanelana namazwi eBhayibheli, abafuna ukufanelana noNkulunkulu ongabonakali, bayisinengiso Kimi. Kungenxa yokuthi lokho abakukhonzayo kungamazwi afile, noNkulunkulu okwazi ukubanikeza ingcebo engelinganiswe. Abakukhonzayo uNkulunkulu ozibeka emseni womuntu futhi ongekho. Manje, abantu abanjalo bangazuzani Kimi? Umuntu uhlwempu kakhulu ngamazwi. Labo abaphikisana Nami, abenza izimfuno ezingapheli Kimi, abangalithandi iqiniso, abahlubukayo Kimi—bangafanelana kanjani Nami?

Labo abaphikisana Nami yilabo abangafanelani Nami. Kanye nalabo abangalithandi iqiniso, labo abangihlubukayo baphikisana nami kakhulu futhi abafanelani Nami. Bonke labo abangafanelani Nami banginikela ezandleni zomubi. Ngibanikela enkohlakalweni yomubi, ngibanikeze intambo ende ukuze bazembule ububi babo, ekugcineni ngibanikezele komubi ukuba abashabalalise. Anginandaba ukuthi bangaki abangikhonzayo, okungukuthi, anginandaba nokuthi bangaki abakholelwayo Kimi. Engikunakayo kuphela ukuthi bangaki abantu abafanelana Nami. Lokhu kungenxa yokuthi bonke labo abangafanelani Nami yilabo ababi abangithengisayo; bayizitha zami, kanti angeke “ngizivikele” izitha Zami endlini Yami. Labo abafanelana Nami bazohlala njalo bengikhonza ekhaya Lami, kanti labo abazenza izitha Zami bazohlala bethola isijeziso Sami. Labo abanaka kuphela amazwi eBhayibheli abangenamsebenzi neqiniso noma ukufuna ezinyathelweni Zami—baphikisana Nami, ngoba bangibekela umngcele ngokweBhayibheli, bangicindezele eBhayibhelini, kanjalo bayahlambalaza kakhulu Kimi. Bangeza kanjani abantu abanjalo Kimi? Abaziqapheli izenzo Zami, noma intando Yami, noma iqiniso, kodwa kunalokho ba bathathekile ngamazwi, amazwi abulalayo. Bangafanelana kanjani Nami abantu abanjalo?

Ngikhulume amazwi amaningi, futhi ngiyishilo intando Yami nesimo Sami, kodwa noma kunjalo, abantu abakakwazi ukungazi nokukholelwa Kimi. Noma kungathiwa abakakwazi ukungilalela. Labo abaphila eBhayibhelini, labo abaphila ngaphansi kwemithetho, labo abaphila esiphambanweni, labo abaphila ngezimfundiso, labo abaphila emsebenzini engiwenzayo namuhla—ibaphi phakathi kwabo abafanelana Nami? Ucabanga kuphela ukuthola izibusiso nemiklomelo, awukaze ucabange ngokuthi ungafanelana kanjani Nami, noma ucabange ngokuthi ungazivikela kanjani ukuthi ungabi yisitha Sami. Ngiphoxeke kakhulu ngawe, ngoba ngikunikeze okuningi kodwa ngizuze okuncanyana kuwena. Ukukhohlisa kwakho, ukuzidla kwakho, umhobholo wakho, izifiso zakho ezinkulu, ukungathembeki kwakho, ukungalaleli kwakho—yikuphi kulokhu engingekubone? Ukumbandaza kwenu Kimi, ningenza isiwula, niyangethuka, niyangikhohlisa, ningithwalisa ubunzima, futhi ningiphanga imihlatshelo—kungenzeka kanjani ukuthi lokhu okulimaza kangaka kuphunyuke ekujeziseni Kwami? Ukwenza kwakho ububi kuwubufakazi bobutha bakho Kimi, nokungafanelani Nami. Omunye nomunye wenu ukholelwa ukuthi ufanelana kahle Nami, kodwa uma ngabe kunjalo, manje lobu bufakazi obungephikiswe busebenza kubani? Nikholwa ukuthi niqotho futhi nithembeke kakhulu Kimi. Nicabanga ukuthi nilunge kakhulu, ninozwela, futhi nizinikele kakhulu Kimi. Nicabanga ukuthi ningenzele okwanele. Kodwa nike naqhathanisa lezi zinkolelo nokuziphatha kwenu? Ngithi niyazidla kakhulu, nigcwele umhobolo, nibudedengu kakhulu, amaqhinga eningikhohlisa ngawo anobuqili, kanti ninezinhloso nezindlela eziyihlazo eziningi. Ukuthembeka kwenu kuncane, ubuqotho benu abunamsebenzi, kanti unembeza wenu wona untula kakhulu. Kunobubi obuningi ezinhliziyweni zenu, futhi akekho osindayo ebubini benu, ngisho Nami uqobo. Ningivalela ngaphandle ngenxa yezingane zenu, noma abayeni benu, noma ukuze nizigcine nina. Kunokuthi ningikhathalele, nikhathalela imindeni yenu, izingane zenu, izikhundla zenu, ikusasa lenu nokwaneliseka kwenu. Nike nangicabanga nini ezinkulumweni nasezenzweni zenu? Uma kubanda, imicabango yenu iya ezinganeni zenu, kubayeni benu, kumakhosikazi enu nabazali benu. Uma kushisa, angikho nokuba khona emicabangweni yenu futhi. Uma wenza umsebenzi wakho, ucabanga ngezinto ezithandwa nguwe, ukuphepha kwakho, kwamalungu omndeni wakho. Ungenzeleni Mina? Uke wacabanga nje Ngami? Uke wazinikela nini Kimi, nasemsebenzini Wami noma kukusiphi isimo? Bukuphi ubufakazi bakho bokufanelana Nami? Kukuphi ukuthembeka ngeqiniso kwakho Kimi? Liphi iqiniso lokwethembeka kwakho Kimi? Kunini lapho izinhloso zakho bekungezona nje zokuthi uthole izibusiso Zami? Ungenza isiwula ungikhohlisa, udlala ngeqiniso, ufihle ubukhona beqiniso, uthengise ngobukhona beqiniso. Uzibeka ebutheni obukhulu Nami, ngakho ikusasa likuphatheleni? Ufuna nje ukufanelana noNkulunkulu ongabonakali, ufune nje inkolo engekho, kodwa awufanelani noKristu. Ingabe inkohlakalo yakho angeke ithole ukuziphindiselela okufanele ababi? Ngaleso sikhathi, uzobona ukuthi akekho umuntu ongafanelani noKristu ongaphunyuka osukwini lolaka, futhi uzothola ukuthi nhloboni yokuziphindiselela ezoba phezu kwalaba abayizitha noKristu. Uma lufika lolo suku, amaphupho enu okubusiswa ngenxa yokukholelwa kwenu kuNkulunkulu, nawokungena ezulwini, azoshabalala. Kodwa-ke, akunjalo kulabo abafanelana noKristu. Yize belahlekelwe okuningi kangaka, yize bedlule ebunzimeni obukhulu, bazothola wonke amafa engizowanikeza abantu. Ekugcineni, uzoqonda ukuthi yimina kuphela uNkulunkulu olungile, kanti yimina ngedwa enginganika umuntu ikusasa elihle.


Ingabe Uyikholwa Leqiniso KuNkulunkulu?

Mhlawumbe uhambo lwenu lokholo kuNkulunkulu seluthathe unyaka owodwa noma emibili, futhi ekuphileni kwakho kule minyaka ubulokhu ubekezelela ubunzima obukhulu; noma mhlawumbe awukaze ubhekane nobunzima, kunalokho ubulokhu wamukela umusa. Kungenzeka nokuthi awukaze udlule ebunzimeni noma uboniswe umusa, kodwa esikhundleni salokho bewuphila impilo evamile. Noma kunjalo, usengumlandeli kaNkulunkulu, ngakho ake sixoxe ngendaba yokumlandela. Nokho-ke, kumele ngikhumbuze bonke abafunda la mazwi ukuthi izwi likaNkulunkulu liqondiswe kubo bonke labo abavuma uNkulunkulu nabo bonke abalandela uNkulunkulu, hhayi kubantu bonke jikelele, kuhlanganise nalabo amvumi uNkulunkulu. Uma ukholwa ukuthi uNkulunkulu ukhuluma nabantu abaningi, nabo bonke abantu emhlabeni, lokho kusho ukuthi izwi likaNkulunkulu ngeke libe namthelela kuwe. Ngakho, kufanele ugcine wonke la mazwi enhliziyweni yakho, futhi uqikelele ukuthi awuzibeki ngaphandle komkhawulo wawo. Noma kunjalo-ke, ake sikhulume ngalokho okwenzeka ngaphakathi endlini yethu.

Nonke manje kufanele niqonde incazelo yeqiniso yokukholwa kuNkulunkulu. Incazelo yokukholwa kuNkulunkulu engikhulume ngayo phambilini ihlobene nokuvunyelwa kwakho ukuba ungene. Akunjalo namuhla. Namuhla ngingathanda ukuhlaziya umsuka wokholo lwenu kuNkulunkulu. Empeleni, lokhu kuniqondisa kunisusa engxenyeni engenhle; uma ngingenzi kanjalo, lokho kungasho ukuthi anisobe nabazi ubuso benu obuyiqiniso futhi niyohlale niqhosha ngokuzinikela kanye nangokwethembeka kwenu. Ngamanye amazwi, uma ngingakumbi ukujula kobubi ezinhliziyweni zenu, lokho kuzosho ukuthi omunye nomunye wenu uzozibeka umqhele ekhanda lakhe, azinike yonke inkazimulo. Imvelo yenu yokuzidla nokuziqhenya yikho okunenza nikhaphele onembeza benu, nihlubuke futhi nimelane noKristu, nembule ububi benu, futhi ngalokho niziveza obala izinhloso zenu, enikucabangayo, nezifiso ezinobugovu kanye namehlo enu agcwele umhobholo. Kodwa nisaqhubeka nithi nizonikela yonke impilo yenu emsebenzini kaKristu, futhi niwandaphinda njalo amaqiniso akhulunywa uKristu kudala. Lolu “ukholo” lwenu. Lolu “ukholo lwenu olungangcolile.” Sonke lesi sikhathi, ngibambe umuntu ngemithetho eqinile. Uma ubuqotho bakho buhambisana nezinhloso nemibandela, kungono ukuthi ngingabi nakho lokhu enikubiza ngobuqotho, ngoba ngiyabazonda labo abangikhohlisa ngezinhloso zabo futhi bangiluthe ngezimo. Ngifisa kuphela sengathi umuntu abe qotho ngokuphelele Kimi, hhayi komunye umuntu, futhi enze zonke izinto ngenxa yami abonise ubuqiniso futhi afakazele leli gama elilodwa elithi: ukholo. Ngiyakwenyanya ukusebenzisa kwenu amazwi amtoti ukuze ningenze ngijabule. Ngoba ngihlale nginiphatha ngobuqotho obuphelele futhi ngifisa ukuthi nani nenze ngokholo lweqiniso kimi. Lapho kukhulunywa ngokholo, abaningi bangase bacabange ukuthi balandela uNkulunkulu ngenxa yokuthi banokholo, uma kungenjalo bebengeke bakwazi ukubekezelela ukuhlupheka okufana nalokhu. Nakhu engikubuza khona: Kungani ungamhloniphi uNkulunkulu nakuba ukholwa ukuthi ukhona? Kungani ungamesabi uNkulunkulu ezinhliziyweni zenu uma nikholwa ebukhoneni Bakhe? Uyakwemukela ukuthi uKristu unguNkulunkulu osesimweni somuntu, pho kungani umedelela kanje? Kungani wenza ngokungahloniphi kangaka Kuye? Kungani umahlulela esidlangalaleni? Kungani nihlale nihlola izinyathelo Zakhe? Kungani ningazamukeli izinhlelo Zakhe? Kungani ningenzi izinto ngokuvumelana nezwi Lakhe? Kungani nimephuca futhi nimphamba ngeminikelo Yakhe? Kungani nikhuluma esikhundleni sikaKristu? Kungani nahlulela ukuthi umsebenzi nezwi Lakhe kulungile noma cha? Kungani nibe nesibindi sokumhlambalaza ngemuva Kwakhe? Ingabe lokhu nokunye kuyizinto ezakha ukholo lwenu?

Zonke izingxenye ezikhulumayo nokuziphatha kwenu kwembula izimpawu zokungakholwa kuKristu enihamba nazo ngaphakathi. Izisusa nemigomo yenu ngezinto enizenzayo kugcwele ukungakholwa; ngisho lowo muzwa osuka emehlweni enu ugcwele izimpawu ezinjalo. Ngamanye amazwi, umuntu ngamunye wenu, ngawo wonke umzuzu wosuku, uthwala izimpawu zokungakholwa. Lokhu kusho ukuthi, ngaso sonke isikhathi, usengozini yokukhaphela uKristu, ngoba igazi eligijima emzimbeni wakho ligcwele ukungakholwa ngokuba khona kukaNkulunkulu osesimweni somuntu. Ngakho, ngithi imilobo yezinyawo eniyishiya endleleni yokukholwa kuNkulunkulu ayinalutho olutheni. Nohambo lwenu endleleni yokukholwa kuNkulunkulu alugxilile, kunalokho nimane niyenza nje. Nihlale nilisola izwi likaKristu futhi anikwazi ukulenza ngaleso sikhathi. Lesi isizathu esenza ningabi nalo ukholo kuKristu, futhi imicabango enihlale ninayo ngaye ingesinye sezizathu ezinenza ningakholwa kuKristu. Nihlale ninokungabaza ngomsebenzi kaKristu, nivumela izwi likaKristu ukuba liwele ezindlebeni ezingezwa, ninemicabango nganoma yimuphi umsebenzi owenziwa uKristu, futhi ningakwazi ukuwuqonda ngokuyikho, nikuthola kunzima ukuyeka imicabango kungakhathaleki noma senithola ukuchazelwa, njalo njalo; zonke lezi izimpawu zokungakholwa ezinqwabelene ezixubene ezinhliziyweni zenu. Nakuba nilandela umsebenzi kaKristu futhi ningalokothi nisalele emuva, kunokuhlubuka okuningi ezinhliziyweni zenu. Lokhu kuhlubuka kuwukungcola ekukholweni kwenu kuNkulunkulu. Mhlawumbe awuvumelani nalokho, kodwa uma ungakwazi ukubona izinhloso zakho kukho, nakanjani uzoba yilowo ozobhubha. Ngoba uNkulunkulu uphelelisa labo abakholwa Kuye ngokweqiniso, hhayi labo abamlandela ngokungabaza ngaleya kokungakholwa ukuthi unguNkulunkulu.

Abanye abantu abajatshuliswa iqiniso, abajatshuliswa nakakhulu ukwahlulelwa. Kunalokho, bajatshuliswa ukuba namandla nengcebo; abantu abanjalo kuthiwa ngabathanda ubukhulu. Bafuna ngokukhethekile lawo mahlelo emhlabeni anamagalelo nabefundisi nothisha abavela emakolishi okufundela ubufundisi. Ngaphandle kokwamukela indlela yeqiniso, banokungabaza futhi abakwazi ukuzinikela ngokugcwele. Bakhuluma ngokunikelela uNkulunkulu, kodwa amehlo abo agxile kubefundisi kanye nothisha abaphakeme, bamshaya indiva uKristu. Izinhliziyo zabo zigcwele udumo, ingcebo nokukhazimula. Abakukholwa nhlobo ukuthi umuntukazana angakwazi ukunqoba abantu abaningi, nokuthi ongagqamile kangako angakwazi ukuphelelisa abantu. Abakukholwa nhlobo ukuthi laba bantu abengelutho abaphakathi kothuli nezindunduma zobulongwe bangabantu abakhethwe uNkulunkulu. Bakholwa ukuthi uma abantu abanjalo beyinjongo yokusindisa kukaNkulunkulu, lokho kuyosho ukuthi amazulu nomhlaba kuyophenduka kubheke phansi bese bonke abantu befa insini. Bakholwa ukuthi uma uNkulunkulu ekhethe ukuba kupheleliswe abantu abangelutho kanjalo, lokho kuyosho ukuthi izicukuthwane ziyoba nguNkulunkulu uqobo. Imibono yabo ingcoliswe ukungakholwa; impela, kude nokungakholwa, bayizilwane zasendle eziyiziphukuphuku. Ngoba ukuphela kwezinto abazazisayo isikhundla, ukuhlonishwa kanye namandla; into abayazisa kakhulu amaqembu namahlelo amakhulu. Abanandaba nhlobo nalabo abaholwa uKristu; bangamambuka nje afulathele uKristu, iqiniso kanye nokuphila.

Into oyazisayo akukhona ukuthobeka kukaKristu, kodwa abelusi bamanga abavelele. Awukuthandi ukuthandeka noma ukuhlakanipha kukaKristu, kodwa uthanda izifebe ezigcwele ezweni elikhohlakele. Uyabuhleka ubuhlungu bukaKristu ongenayo indawo yokufihla ikhanda Lakhe, kodwa uyazazisa lezo zidumbu zabantu ezidla iminikelo ziphile emanyaleni. Awuzimisele ngokuhlupheka kanye noKristu, kodwa uya ngenjabulo ezingalweni zalabo abangenanhliziyo abaphika uKristu ngoba bekunika okwenyama kuphela, amagama kuphela, nokulawula kuphela. Ngisho namanje inhliziyo yakho isaphendukela kubo, edumeleni labo, esikhundleni sabo, nasethonyeni labo. Kodwa wena usaqhubeka nesimo somqondo othola ngaso umsebenzi kaKristu ulukhuni ukwamukeleka futhi ungazimiseli ukuwamukela. Kungalesi sizathu ngithi aninalo ukholo lokuvuma uKristu. Isizathu esenza ukuthi nimlandele kuze kube manje ukuthi akukho okunye enaningakwenza. Uchungechunge. lwezithombe eziphakeme enhliziyweni yakho; ngeke ukwazi ukukhohlwa wonke amazwi nezenzo zazo, ngisho namazwi nezandla zabo okunethonya. Enhliziyweni yakho, bayohlale bephakeme futhi bengamaqhawe amakhulu. Kodwa akunjalo ngoKristu wanamuhla. Akabalulekile enhliziyweni yakho futhi akakufanele ukuhlonishwa. Ngoba ujwayeleke kakhulu, unethonya elincane kakhulu, futhi ukude kakhulu nokuphakama.

Noma kuyini-ke, ngithi bonke labo abangalihloniphi iqiniso bonke bangabangakholwa futhi nabakhapheli beqiniso. Abantu abanjalo abasoze bamukelwe uKristu. Ingabe manje usubonile ukuthi kungakanani ukungakholwa kuwe? Kungakanani ukukhaphela uKristu? Ngenxa yalokho ngiyaninxusa: Njengoba ukhethe indlela yeqiniso, kufanele uzinikele ngenhliziyo yakho yonke; ungabi mathinta-nyawo noma ube nenhliziyo engagcwele. Kufanele qonde ukuthi uNkulunkulu akayena owomhlaba noma owomuntu oyedwa, kodwa owabo bonke labo abakholwa Kuye ngeqiniso, bonke abamkhonzayo, nabo bonke abazinikele futhi abathembekile Kuye.

Okwamanje, kusekuningi ukungakholwa Phakathi kinina. Zamani ukuzihlolisisa ngaphakathi futhi nakanjani nizoyithola impendulo. Lapho uthola impendulo okuyiyona, uyobe usuvuma ukuthi awulona ikholwa likaNkulunkulu, kodwa ungumkhohlisi, ohlambalazayo, akhaphele uNkulunkulu futhi lowo ongethembekile Kuye. Usuyobona ukuthi uKristu akayena umuntu, kodwa unguNkulunkulu. Lapho kufika lolo suku, uyomhlonipha, umesabe, futhi umthande ngempela uKristu. Okwamanje, ukholo lwenu lusengamaphesenti angamashumi amathathu enhliziyweni yakho, bese amanye amaphesenti angamashumi ayisikhombisa aphethwe ukungabaza. Noma yisiphi isenzo esenziwe nomusho 0khulunywe uKristu kunganenza nibe nemicabango nemibono Ngaye. Le micabango nemibono kusuka ekungakholweni ngokuphelele kwenu Kuye. Nazisa futhi nesaba kuphela uNkulunkulu ongabonakali osezulwini, kodwa aninandaba noKristu. Ngabe nalokhu akukhona ukungakholwa kwakho? Nilangazelela kuphela uNkulunkulu owenza umsebenzi esikhathini esedlule kodwa anibhekani noKristu wanamuhla. Lezi zinto zihlale “ziwukholo” oluxubene ezinhliziyweni zenu olungakholwa kuKristu wanamuhla. Anginibukeli phansi, ngoba kunokukungakholwa okuningi kini, abaningi kini bangcolile futhi kumele bahlinzwe. Lokhu kungcola kuwuphawu lokuthi aninalo nhlobo ukholo; kuwuphawu lokuphika uKristu futhi luniveza njengabakhapheli bakaKristu. Lezi zinto ziyisembozo esifihla ulwazi lwenu ngoKristu, nomngcele ekuzuzweni uKristu, isithiyo esinenza ningafaneleki kuKristu, nobufakazi bokuthi uKristu akanamukeli. Manje yisikhathi sokuhlola zonke izinhlangothi ekuphileni kwenu! Ukwenza kanjalo kuyokuzuzisa ngazo zonke izindlela ongazicabanga!


UKristu Wenza Umsebenzi Wokwahlulela Ngeqiniso

Umsebenzi wezinsuku zokugcina ukwahlukanisa bonke ngokohlobo lwabo, ukuze kuphothulwe uhlelo lukaNkulunkulu lokuphatha, ngoba isikhathi sesisondele futhi usuku lukaNkulunkulu selufikile. UNkulunkulu uletha bonke asebengene embusweni Wakhe, okusho ukuthi, bonke labo abethembeke Kuye kwaze kwaba sekugcineni, enkathini kaNkulunkulu uqobo. Nokho, ngaphambi kokufika kwenkathi kaNkulunkulu uqobo, umsebenzi uNkulunkulu ayowenza akusikho ukubheka izenzo zomuntu noma ukuphenya ngempilo yomuntu, kodwa ukwehlulela ukuhlubuka kwakhe, ngoba uNkulunkulu uyohlanza labo abeza phambi kwesihlalo Sakhe sobukhosi. Bonke labo abalandele ezinyathelweni zikaNkulunkulu kuze kube yilolu suku yibo abeze phambi kwesihlalo sikaNkulunkulu, futhi njengoba kunjalo, wonke umuntu owamukela umsebenzi kaNkulunkulu esigabeni sawo sokugcina bayilabo abazocwengisiswa uNkulunkulu. Ngamanye amazwi, wonke umuntu owamukela umsebenzi kaNkulunkulu esigabeni sawo sokugcina uyokwahlulelwa uNkulunkulu.

“Ukwahlulela” emazwini akhulunywe ngaphambilini—ukwahlulela kuyoqala endlini kaNkulunkulu—kusho ukwahlulela okwenziwa uNkulunkulu namuhla kulabo abeza phambi kwesihlalo Sakhe sobukhosi ngezinsuku zokugcina. Mhlawumbe kukhona labo abakholelwa kulezo zimangaliso becabanga ukuthi uma sekufika izinsuku zokugcina, uNkulunkulu uyobeka itafula elikhulu ezulwini, ayokwendlala indwangu emhlophe kulo, bese kuthi ehleli esihlalweni sakhe sobukhosi esikhulu futhi bonke abantu beguqe phansi ngamadolo. adalule izono zomuntu nomuntu bese ngalokho anqume ukuthi ngabe bayokhuphukela ezulwini noma bayothunyelwa echibini lomlilo nesibabule. Noma umuntu angacabangani, ingqikithi yomsebenzi kaNkulunkulu ingeguqulwe. Ukucabanga komuntu akulutho ngaphandle kokuba yilokho okwakhiwe imicabango yomuntu nje futhi kuphuma emqondweni womuntu, kwaqoqwa futhi kwahlanganiswa kulokho umuntu akubonile wakuzwa. Ngakho ngithi, ngisho zingaba wubuhlakani obungakanani izithombe ezakhekile, aziyilutho nje nolungaphezu kwemidwebo futhi azinakuthatha indawo yohlelo lomsebenzi kaNkulunkulu. Vele, umuntu wonakaliswe nguSathane, ngakho angakwazi kanjani ukuqonda imicabango kaNkulunkulu? Umuntu ucabanga ukuthi umsebenzi wokwahlulela owenziwa nguNkulunkulu muhle kakhulu. Umuntu ukholwa wukuthi njengoba kunguNkulunkulu uqobo owenza umsebenzi wokwahlulela, kusho ukuthi mkhulu kakhulu futhi akanakuqondwa ngabantu abafayo; kumele kuzwakale emazulwini futhi kushukumise umhlaba, kungenjalo kungaba kanjani umsebenzi kaNkulunkulu? Ukholwa ngukuthi njengoba lokhu kungumsebenzi wokwahlulela, uNkulunkulu-ke kumele aphakame futhi abe nobukhosi lapho esebenza, futhi labo abahlulelwayo kufanele ukuba bakhihla isililo futhi baguqe ngamadolo becela intethelelo. Umfanekiso onje kufanele ukuthi muhle kakhulu emehlweni futhi uvusa imizwa ngokujulile…. Wonke umuntu ucabanga umsebenzi kaNkulunkulu wokwahlulela ukuthi ungomangalisayo ngokungaphezulu kwemvelo. Ngabe uyazi, nokho, ukuthi uNkulunkulu waqala umsebenzi wokwahlulela kubantu kudala futhi sonke lesi sikhathi wena ubuthokomele ekuthuleni kokungazi? Ukuthi ngesikhathi ocabanga ukuthi umsebenzi kaNkulunkulu wokwahlulela uqala ngaso ngokusemthethweni, sekuyisikhathi sokuthi uNkulunkulu enze izulu nomhlaba kabusha? Ngaleso sikhathi, mhlawumbe uyobe nje usanda kuqonda incanzelo yokuphila, kodwa umsebenzi ongenamusa wokujezisa kukaNkulunkulu uyokuthumela, usagcwele ubuthongo, esihogweni. Yilapho-ke oyothuka usuqonda ukuthi umsebenzi kaNkulunkulu wokwahlulela usuphothuliwe.

Masingachithi isikhathi esibalulekile, singabe sisakhuluma ngalezi zihloko eziyisidina nezinyanyisayo. Kunalokho masikhulume kabanzi ngokuqukethwe ukwahlulela. Uma kufika egameni elithi “ukwahlulela,” uzocabanga amazwi akhulunywa nguJehova kuzo zonke izindawo futhi amazwi okusola ashiwo nguJesu kubaFarisi. Yize la mazwi ebuhlungu, akasikho ukwahlulela abantu okwenziwa uNkulunkulu; lngamazwi kuphela akhulunywa nguNkulunkulu ezimweni ezahlukene, okusho ukuthi, ezindaweni nasezikhathini ezahlukene; futhi awafani namazwi akhulunywa nguKristu njengoba ahlulela abantu ezinsukwini zokugcina. Ezinsukwni zokugcina, uKristu usebenzisa amaqiniso anhlobonhlobo ukuze afundise abantu, adalule ubunjalo bomuntu, futhi acubungule amazwi kanye nezenzo zakhe. Lawa mazwi aqukethe amaqiniso anhlobonhlobo, njengomsebenzi womuntu, indlela umuntu okumele alalele uNkulunkulu ngayo, indlela umuntu okumele athembeke kuNkulunkulu ngayo, indlela umuntu okumele aphile ngayo ubuntu obujwayelekile, kanye nobuhlakani kanye nesimo sikaNkulunkulu, njalo njalo. Wonke la mazwi aqondiswe engqikithini yomuntu kanye nasesimweni sakhe esikhohlakele. Ikakhulukazi, lawo mazwi adalula ukuthi umuntu umala kanjani uNkulunkulu akhulunywa mayelana nokuthi ngakho okuphathelene nokuthi umuntu kungani umuntu eyisiqu sikaSathane futhi eyisitha sikaNkulunkulu. Ekwenzeni umsebenzi wakhe wokwahlulela, uNkulunkulu akenzi nje kucace imvelo yomuntu ngamazwana ambalwa; uyembula, abhekane, futhi athene esikhathini eside. Lezi zindlela zokwambula, ukubhekana, kanye nokuthena azikwazi ukushintshaniswa namagama avamile kodwa ngeqiniso umuntu angenalo nhlobo. Yizindlela zalolu hlobo kuphela okuthiwa ngukwahlulela; kungokwahlulela kohlobo olunje lapho umuntu engathotshiswa khona futhi enziwe akholwe ngokuphelele ukuba athobele uNkulunkulu, bese, ngaphezu kwalokho ezuza ulwazi oluyiqiniso ngoNkulunkulu. Okulethwa umsebenzi wokwahlulela ukuqonda komuntu ubuso bukaNkulunkulu beqiniso kanye neqiniso ngokuhlubuka kwakhe uqobo. Umsebenzi wokwahlulela wenza umuntu athole ukuqonda okuningi ngentando kaNkulunkulu, ngenjongo kaNkulunkulu, nezimfihlakalo ezingaqondakali kuye. Kuphinde kwenze umuntu abone futhi azi ubunjalo bakhe obukhohlakele kanye nomsuka wenkohlakalo yakhe, futhi aphinde akwazi ukubona ububi bomuntu. Le miphumela idalwa umsebenzi wokwahlulela, ngoba ingqikithi yalo msebenzi empeleni ingumsebenzi wokudalula iqiniso, indlela, kanye nempilo kaNkulunkulu kubo bonke abakholwa Kuye. Lo msebenzi ngumsebenzi wokwahlulela owenziwa nguNkulunkulu. Uma ungawabuki la maqiniso ngokubaluleka kwawo futhi uhlala ucabanga ukuwabalekela noma ukuthola indlela entsha yokuwabalekela, ngithi uyisoni esikhulu. Uma ukholwa kuNkulunkulu, ube ungalifuni iqiniso noma intando kaNkulunkulu, noma ungayithandi indlela ekusondeza kuNkulunkulu, ngakho ngithi kuwe ungumuntu ozama ukubalekela ukwahlulela. Ungunopopi futhi uyimbuka elibalekela isihlalo sobukhosi esikhulu esimhlophe. UNkulunkulu ngeke axolele muntu ohlubukayo ophunyukayo phansi kwamehlo Akhe. Abantu abanjalo bayothola isijeziso esiqine kakhulu. Labo abeza phambi kukaNkulunkulu ukuze behlulelwe futhi esebengcwelisiwe bayophila phakade embusweni kaNkulunkulu. Nakanjani, lokhu kuyokwenzeka esikhathini esizayo.

Umsebenzi wokwahlulela ngokaNkulunkulu uqobo, ngakho ngokwemvelo wenziwa nguNkulunkulu uqobo; ungenziwe umuntu esikhundleni Sakhe. Ngoba ukwahlulela kungukunqoba isintu ngeqiniso, kungephikiswe ukuthi uNkulunkulu usavela njengesiqu esiyinyama ukuze enze lo msebenzi phakathi kwabantu. Okusho ukuthi, ezinsukwini zokugcina, uKristu uyosebenzisa iqiniso ukuze afundise abantu basemhlabeni futhi enze onke amaqiniso aziwe kubo. Lo ngumsebenzi kaNkulunkulu wokwahlulela. Abantu abaningi banomuzwa omubi mayelana nesimo sokuba senyameni kukaNkulunkulu, ngoba umuntu ukuthola kunzima bokukholwa ukuthi uNkulunkulu wayengaba yinyama ukuze enze umsebenzi wokwahlulela. Kodwa kumele ngikwazise ukuthi ngokuvamile umsebenzi kaNkulunkulu wedlula okulindelwe ngabantu futhi kulukhuni ukuthi imiqondo yabantu iwamukele. Ngoba abantu bayizimpethu nje emhlabeni, kube uNkulunkulu engophakeme ogcwalisa umhlaba; umqondo womuntu ufana nomgodi wamanzi abolile akhipha izimpethu kuphela, kanti isigaba ngasinye somsebenzi oqondiswa yimicabango kaNkulunkulu siwukuconsiswa kobuhlakani bukaNkulunkulu. Umuntu uhlala efisa ukuphikisana noNkulunkulu, engithi ngakho kusobala ukuthi ubani oyolahlekelwa ekugcineni. Ngiyanixwayisa nonke ukuthi ningaziboni ukuthi nibaluleke ngaphezu kwegolide. Uma abanye abantu bekwazi ukwamukela ukwahlulela kukaNkulunkulu, pho kungani nina ningakwazi? Nina niphakeme kangakanani ngaphezu kwabanye? Uma abanye abantu bekwazi ukugebisa amakhanda abo phambi kweqiniso, kungani nina ningenzi njalo? Umsebenzi kaNkulunkulu unomfutho onganqandeki. kazukuwuphinda umsebenzi wokwahlulela futhi ngenxa “yenu,” futhi nizogcwala ukuzisola okungenamkhawulo ngokudedela ithuba elihle kangaka. Uma ningawakholwa amazwi Ami, velani nilindele isihlalo sobukhosi esimhlophe esikhulu esibhakabhakeni ukuze sedlulisele ukwahlulela phezu kwenu! Kumele nazi ukuthi bonke abakwa-Israyeli bamala futhi bamphika uJesu, kodwa iqiniso lokuhlenga isintu kukaJesu laqhubeka lenabela emhlabeni jikelele laze lafika ekugcineni komhlaba. Akusilo leli iqiniso uNkulunkulu alenza kudala? Uma usalindele ukuthi uJesu akuyise phezulu ezulwini, ngithi kuwe uwukhuni olufie olunenkani.[a] uJesu ngeke emukele umuntu ongakholwa ngokweqiniso onjengawe ongethembekile eqinisweni futhi ofuna izibusiso kuphela. Empeleni, akazukukhombisa musa kuwe ekukuphoseni echibini lomlilo ukuze ushe iminyaka engamashumi ezinkulungwane.

Ngabe manje sewuyaqonda ukuthi kuyini ukwahlulela nokuthi iqiniso liyini? Uma sewuqonda, ngiyakunxusa ukuthi uthobele ngokulalela ukwahlulelwa, kungenjalo awusoze waba nethuba lokunconywa nguNkulunkulu noma lokuyiswa nguye embusweni Wakhe. Labo abamukela ukwahlulela kuphela kodwa abangakwazi ukuhlanzwa, okusho ukuthi, labo ababalekayo phakathi komsebenzi wokwahlulela, bayohlala bezondwa futhi belahlwa nguNkulunkulu. Izono zabo ziningi kakhulu, futhi zinkulu, kunezabaFarisi, ngoba bayamphika uNkulunkulu futhi bangamahlubuka kuNkulunkulu. Abantu abanjalo abangafanelekile ngisho ukwenza umsebenzi bayothola isijeziso esinzima kakhulu, isijeziso futhi esingapheli. UNkulunkulu akasoze ayeka noma ngubani omhlubukayo owake wathi wethembekile kuye ngamazwi kepha wayesemhlubuka. Abantu abanjalo bayothola impindiselo ngokujeziswa ngokomoya, umphefumulo, nangokomzimba. Ngabe lokhu akusikho kanye ukwembulwa kwesimo sokulunga sikaNkulunkulu? Ngabe lokhu akusiyo injongo kaNkulunkulu yokwahlulela umuntu kanye nokumembula? UNkulunkulu ubeka bonke labo abenza zonke izinhlobo zemisebenzi emibi ngesikhathi sokwahlulela endaweni egcwele imimoya emibi ukuze le mimoya emibi ibhubhise imizimba yabo yenyama ngokuthanda. Imizimba yabo ikhipha iphunga lesidumbu, futhi nesijeziso esibafanele sinjalo. UNkulunkulu ubhala phansi ezincwadini zomlando wabo isono ngasinye salawo makholwa amanga angethembekile, abaphostoli bamanga kanye nabasebenzi bamanga; kuthi uma isikhathi sesifanele, ubaphosa phakathi kwemimoya engcolile ukuze imizimba yayo engcolile ingcolise yonke imizimba yabo ngokuthanda ukuze bangaphindi babe senyameni futhi bangaphindi babone ukukhanya. Labo bakhohlisi abenza umsebenzi ngesikhathi esisodwa kodwa abakwazi ukuhlala bethembekile kuze kube sekugcineni babalwa uNkulunkulu phakathi kwabantu abakhohlakele ukuze bahambe emiyalelweni yabantu abakhohlakele, babe yingxenye yoquqaba olungahlelekile; ekugcineni, uNkulunkulu uyobabhubhisa. UNkulunkulu uyabachitha futhi akabanaki labo abangakaze bethembeke kuKristu noma bazinikele ngemizamo ethile, futhi uyobabhubhisa bonke ngokuguquka kwezinkathi. Ngeke besaba khona emhlabeni, kube kuncane kakhulu ukuthola indlela engena embusweni kaNkulunkulu. Labo abangakaze bathembeke kuNkulunkulu kodwa abaphoqwa yisimo ukuthi babhekane Naye ngokushampuza nje bayobalwa phakathi kwalabo abasebenzela abantu Bakhe. Bambalwa kakhulu kubantu abanjalo abangasinda, kuyilapho iningi labo liyobhubha nalabo abangafanelekile ngisho ukwenza umsebenzi. Ekugcineni, uNkulunkulu uyofikisa embusweni Wakhe bonke labo abanomqondo ofana nokaNkulunkulu, abantu namadodana kaNkulunkulu kanjalo nalabo abahlelelwe uNkulunkulu ukuthi babe ngabefundisi. Sinjalo isithelo sikaNkulunkulu asiveza ngomsebenzi Wakhe. Kulabo abangakwazi ukungena kwesinye salezi zigaba ezimiswe nguNkulunkulu, bayobalwa phakathi kwabantu abangakholwa. Futhi nakanjani ningazicabangela nje ukuthi isiphetho sabo siyoba yini. Sengikushilo konke okumele ngikusho kini; indlela eniyikhethayo iyoba yisinqumo senu. Okumele nikuqonde yilokhu: Umsebenzi kaNkulunkulu awulindi noma ubani ongakwazi ukuhambisana nesivinini Sakhe, futhi isimo sikaNkulunkulu sokulunga asikhombisi musa kunoma yimuphi umuntu.

Imibhalo yaphansi:

a. Ucezu lokhuni olufile: isisho sesiShayina, esisho ukuthi “isimo esingathembisi.”


Ingabe Bewazi? UNkulunkulu Wenze Into Enkulu Phakathi Kwabantu

Inkathi endala seyidlulile, futhi inkathi entsha seyifikile. Unyaka nonyaka, usuku nosuku, uNkulunkulu usenze umsebenzi omkhulu. Wafika emhlabeni wabuye wawushiya ngesikhathi esifanele. Umjikelezo onjalo sewuqhubekile ezizukulwaneni eziningi. Kulolu suku, uNkulunkulu uyaqhubeka ukwenza njengakuqala umsebenzi okufanele awenze, umsebenzi okusafuneka awuqedele, ngoba kuze kube namhlanje, akakangeni ekuphumuleni. Kusukela esikhathini sokudala kuze kube namuhla, uNkulunkulu usenze umsebenzi omningi, kodwa bewazi ukuthi umsebenzi uNkulunkulu awenzayo namuhla mningi kunakuqala futhi isilinganiso sawo sikhulu kakhulu? Yingakho ngithi uNkulunkulu wenze into enkulu phakathi kwabantu. Wonke umsebenzi kaNkulunkulu ubaluleke kakhulu, noma kumuntu noma kuNkulunkulu, ngoba yonke into ngomsebenzi Wakhe iphathelene nomuntu.

Njengoba umsebenzi kaNkulunkulu ungenakubonwa noma uzwakale, kungasaphathwa ukuthi ubonwe ngumhlaba, ungaba kanjani into enkulu-ke? Into enjani ongayibheka uthi inkulu? Ngokuqinisekile akekho ongaphikisa ukuthi wonke umsebenzi kaNkulunkulu kungathiwa mkhulu, kodwa ngisho ngani ukuthi umsebenzi uNkulunkulu awenzayo manje unjalo? Uma ngithi uNkulunkulu wenze into enkulu, lokhu ngokungangabazeki kuphathelene nezimfihlo eziningi umuntu angakaziqondi. Asikhulume ngazo manje.

UJesu wazalelwa emkhombeni ngesikhathi esasingakwazi ukumela ubukhona Bakhe, kodwa umhlaba awukwazanga ukuma endleleni Yakhe, futhi waphila phakathi kwabantu iminyaka engamashumi amathathu nantathu ngaphansi kokunakekelwa nguNkulunkulu. Kuleyo minyaka eminingi yempilo, wazizwela umunyu wasezweni futhi wayizwa impilo yosizi emhlabeni. Wathatha isibopho esinzima sokubethelwa ukuze ahlenge sonke isintu. Wahlenga zonke izoni ezazikade ziphila ngaphansi kwkokubusa kaSathane, futhi ekugcineni, umzimba Wakhe owawuvukile wabuyela endaweni Yakhe yokuphumula. Manje umsebenzi omusha kaNkulunkulu sewuqalile, futhi uyisiqalo senkathi entsha. UNkulunkulu uletha endlini Yakhe labo abahlengiwe ukuqala umsebenzi Wakhe omusha wensindiso. Ngalesi sikhathi, umsebenzi wensindiso wenzisiswa kakhulu kunangaphambilini. Ngeke wenziwe uMoya oNgcwele esebenza kumuntu ukumvumela ukuthi aziguqukele, futhi ngeke wenziwe ngomzimba kaJesu uvela phakathi kwabantu, futhi ngeke wenziwe nakancane ngenye indlela. Kunalokho, umsebenzi uzokwenziwa futhi uqondiswe uNkulunkulu osenyameni uqobo. Lokhu kwenziwa ukuholela umuntu emsebenzini omusha. Akuyona into enhle kakhulu leyo? UNkulunkulu akawenzi lo msebenzi ngengxenye yabantu noma ngeziprofetho, kodwa ngoNkulunkulu uqobo Lwakhe. Abanye bangathi akuyona into enkulu lena futhi ngeke ilethele umuntu injabulo enkulu. Noma kunjalo, ngizothi kuwe umsebenzi kaNkulunkulu akumane uyilokhu nje, kodwa uyinto enkulu kakhulu nokunye okuningi.

Manje, uNkulunkulu ufika ezokwenza umsebenzi hhayi esemzimbeni kamoya kodwa esemzimbeni ojwayelekile. Akuyiwo kuphela umzimba kaNkulunkulu wokuba senyameni kwesibili, kodwa futhi umzimba uNkulunkulu abuya ekuwo. Uyinyama ejwayelekile kakhulu. Kuye, awukwazi ukubona into ehlukile kweyabanye, kodwa ungathola Kuye amaqiniso ongakaze uwezwe ngaphambilini. Le nyama engabalulekile iwukuhlanganiswa kwawo wonke amazwi eqiniso avela kuNkulunkulu, lokho okwenza umsebenzi kaNkulunkulu ezinsukwini zokugcina, futhi kuveza sonke isimo sikaNkulunkulu ukuze umuntu asiqonde. Awukufisi kakhulu ukubona uNkulunkulu osezulwini? Awufisi kakhulu ukuqonda uNkulunkulu osezulwini? Awufisi kakhulu ukubona isiphetho sesintu? Uzokutshela zonke lezi zimfihlo okungekho muntu oke wakwazi ukukutshela zona, futhi uzobuye akutshele amaqiniso ongawaqondi. Uyisango lakho lokungena embusweni, nomqondisi wakho ekungeneni enkathini entsha. Inyama ejwayeleke kanjalo iqukethe izimfihlakalo ezingenakwaziwa. Izenzo Zakhe zingaqondakali kuwe, kodwa umgomo wawo wonke umsebenzi awenzayo wenele ukuthi ubone ukuthi akayona nje inyama njengoba umuntu ekholwa. Ngoba umele intando kaNkulunkulu kanye nokunakekela okukhonjiswa uNkulunkulu esintwini ezinsukwini zokugcina. Nakuba ungawezwa amazwi awakhulumayo okungathi ashukumisa amazulu nomhlaba noma ubone amehlo Akhe njengamalangabi alangukayo, futhi nakuba ungakuzwa ukuqondisa kwenduku Yakhe yensimbi, ungezwa emazwini Akhe ulaka lukaNkulunkulu futhi wazi ukuthi uNkulunkulu ukhombisa ububele esintwini; ungasibona isimo esilungile sikaNkulunkulu nokuhlakanipha Kwakhe, futhi ngaphezu kwalokho, ubone ukukhathazeka nokunakekela uNkulunkulu anakho ngesintu. Umsebenzi kaNkulunkulu ezinsukwini zokugcina ukuvumela umuntu ukubona uNkulunkulu osezulwini ephila phakathi kwabantu emhlabeni, futhi nokwenza umuntu ukuthi azi, alalele, ahloniphe, futhi athande uNkulunkulu. Yingakho ebuyele enyameni okwesibili. Nakuba lokho umuntu akubonayo namuhla kunguNkulunkulu ofana nomuntu, uNkulunkulu onekhala kanye namehlo amabili, futhi uNkulunkulu ongamangalisi, ekugcineni uNkulunkulu uzokukhombisa ukuthi ngaphandle kokuba khona kwalo muntu, izulu nomhlaba kungabhekana noguquko olumangalisayo; ngaphandle kokuba khona kwalo muntu, izulu lingafiphala, umhlaba ungaphenduka isiphithiphithi, futhi sonke isintu singaphila endlaleni nezifo ezibhubhisayo. Uzokukhombisa ukuthi ngaphandle kwensindiso kaNkulunkulu osenyameni ezinsukwini zokugcina, uNkulunkulu ngabe kade abhubhisa sonke isintu esihogweni; ngaphandle kokuba khona kwale nyama, ubuyohlala njalo uyinkosi yezoni nezidumbu ingunaphakade. Kufanele wazi ukuthi ngaphandle kokuba khona kwale nyama, sonke isintu besizobhekana nenhlekelele engenakugwemeka futhi sithole kunzima ukuphunyuka esijezisweni sikaNkulunkulu esinzima kakhulu ezinsukwini zokugcina. Ngaphandle kokuzalwa kwale nyama ejwayelekile, nonke benizoba sesimweni lapho ukuphila nokufa kungasafiki akukhathaleki ukuthi nikufuna kanjani; ngaphandle kokuba khona kwale nyama, ngalolu suku ubungeke ukwazi ukwemukela iqiniso futhi uze ngaphambi kwesihlalo sobukhosi sikaNkulunkulu. Kunalokho, ubuyojeziswa nguNkulunkulu ngenxa yezono zakho ezimbi kakhulu. Uyazi? Ukuba ubengabuyelanga uNkulunkulu enyameni, akekho obezoba nethuba lokusindiswa; futhi ukuba beyingezanga le nyama, uNkulunkulu ngabe kade ayiqeda inkathi endala. Kanjalo, usengakuchitha ukuba senyameni kukaNkulunkulu okwesibili? Njengoba ungazuza kakhulu kangaka kulo muntu ojwayelekile, kungani ungamamukeli Yena kalula?

Umsebenzi kaNkulunkulu yilokhu ongeke wakuqonda. Uma ungaqondi noma isinqumo sakho silungile futhi ungazi noma umsebenzi kaNkulunkulu ungaphumelela, kungani ungazami inhlanhla yakho futhi ubone noma lomuntu ojwayelekile uwusizo olukhulu kuwena, nokuthi uNkulunkulu wenze umsebenzi omkhulu. Kepha, kufanele ngikutshele ukuthi ngesikhathi sikaNowa, abantu babekade bedla futhi bephuza, beshada futhi beshadisa kwaze kwafika ezingeni lokuthi kungabe kusabekezeleka kuNkulunkulu ukuba akubone, ngakho wathumela uzamcolo omkhulu ukubhubhisa isintu futhi washiya kuphela umndeni kaNowa wabayisishagalombili nazo zonke izinhlobo zezinyoni nezilwane. Ezinsukwini zokugcina, kepha, labo abayogcinwa nguNkulunkulu yilabo abebethembekile Kuye kuze kube sekugcineni. Nakuba zombili kwakuyizikhathi zenkohlakalo enkulu engabekezeleki ukuba ayibone uNkulunkulu, futhi isintu ezinkathini zombili sasikhohlakele ngendlela yokuthi saphika uNkulunkulu njengeNkosi, bonke abantu esikhathini sikaNowa babhujiswa nguNkulunkulu. Isintu ezinkathini zombili samdabukisa kakhulu uNkulunkulu, kepha uNkulunkulu uselokhu enesineke nabantu ezinsukwini zokugcina kuze kube manje. Kungani kunjalo? Awukaze ukucabange lokhu? Uma ungazi ngempela, ake ngikutshele. Isizathu uNkulunkulu ekwazi ukubaphatha ngomusa abantu ezinsukwini zokugcina akukona ukuthi bakhohlakele kancane kunabantu bangesikhathi sikaNowa noma ukuthi bakhombise ukuphenduka kuNkulunkulu, kungasaphathwa ukuthi uNkulunkulu ngeke akubekezelele ukubhubhisa abantu ezinsukwini zokugcina lapho ubuchwepheshe sebuthuthuke kakhulu. Kunalokho, ukuthi uNkulunkulu unomsebenzi adinga ukuwenza eqoqweni labantu ezinsukwini zokugcina futhi lokhu kuzokwenziwa nguNkulunkulu osenyameni uqobo. Ngaphezu kwalokho, uNkulunkulu uzokhetha ingxenye yaleli qembu njengalabo abakhethelwa insindiso, isithelo sohlelo Lwakhe lokuphatha, futhi alethe labo bantu enkathini elandelayo. Ngakho, akukhathaleki ukuthi yini, le ntengo enkulu kangaka ekhokhwe uNkulunkulu yonke ibingamalungiselelo omsebenzi wokuthatha Kwakhe wokuba senyameni Kwakhe ezinsukwini zokugcina. Iqiniso ofinyelele kulo namuhla lingenxa yale nyama. Yingoba uNkulunkulu uyaphila enyameni yingakho unethuba lokuphila. Yonke le nhlanhla itholakale ngenxa yalo muntu ojwayelekile. Hhayi lokhu kuphela, kodwa ekugcineni zonke izizwe zizomkhonza lo muntu ojwayelekile, ziphinde zibonge futhi zilalele lo muntukazana ngoba yiqiniso, ukuphila kanye nendlela akulethile ukuze asindise isintu sonke, wadambisa ukungqubuzana phakathi komuntu noNkulunkulu, wanciphisa ibanga phakathi kwabo futhi wavula ukuxhumana phakathi kwemicabango kaNkulunkulu nomuntu. Nguye futhi oselethe udumo olukhulu nakakhulu kuNkulunkulu. Akafanele umuntu ojwayelekile njengaloukuthenjwa nokuthandwa nguwe? Ayifanele inyama ejwayelekile njengale ukubizwa ngoKristu? Ngeke kwenzeke ukuthi umuntu ojwayelekile onjalo abe ukuvezwa kukaNkulunkulu phakathi kwabantu? Akakufanele umuntu onjalo osiza isintu ukuthi siphephe enhlekeleleni ukuthandwa nokugonwa nguwe? Uma ulahla amaqiniso aphuma emlonyeni Wakhe futhi unyanya ukuba khona Kwakhe phakathi kwenu, siyoba yini isiphetho sakho?

Wonke umsebenzi kaNkulunkulu ezinsukwini zokugcina wenziwa ngalo muntu ojwayelekile. Uzobeka konke phezu kwakho, futhi, ngaphezu kwalokho, anganquma yonke into ngawe. Umuntu onjalo angaba njengoba ukholwa: umuntu ojwayeleke ngendlela yokuthi akafanele ukushiwo? Iqiniso Lakhe alanele ukukukholisa ngokuphelele? Ukubona izenzo Zakhe akwanele ukukukholisa ngokuphelele? Noma ukuthi indlela akuholela kuyo, ayifanelekile ukuthi uyilandele? Yini le ekwenza uzizwe umzonda, uphinde umlahle futhi umbalekele? Nguye oveza iqiniso, Nguye onika iqiniso futhi Nguye owenza ukuthi ube nendlela ozoyihamba. Kungenzeka ukuthi namanje awuziboni izimpawu zomsebenzi kaNkulunkulu kula maqiniso? Ngaphandle komsebenzi kaJesu, isintu ngabe asizange sehle esiphambanweni, kodwa ngaphandle kokuba senyameni namuhla, labo abehle esiphambanweni bebengeke bamukeleke kuNkulunkulu noma bangene enkathini entsha. Ngaphandle kokufika kwalo muntu ojwayelekile, ubungeke ube nethuba noma ufaneleke ukubona ubuso bangempela bukaNkulunkulu, ngoba nonke niyilabo ebekufanele ukuthi babhujiswa kudala. Ngenxa yokufika kokuba senyameni kwesibili kukaNkulunkulu, uNkulunkulu usekuxolele futhi wakukhombisa umusa. Noma kunjalo, amazwi okufanele ngikushiye nawo ekugcineni kuseyilawa: Lo muntu ojwayelekile, onguNkulunkulu osenyameni, ubaluleke ngokusemqoka kuwe. Yinto enkulu uNkulunkulu aseyenzile phakathi kwabantu.


UKristu Wezinsuku Zokugcina Kuphela Onganika Umuntu Indlela Yokuphila Ingunaphakade

Indlela yokuphila akusiyo into engaba ekanoma ubani, noma into engatholwa yinoma ngubani kalula. Lokhu kwenziwa ukuthi ukuphila kuvela kuNkulunkulu kuphela, okusho ukuthi, uNkulunkulu kuphela onesiqu sokuphila, ayikho enye indlela yokuphila ngaphandle kukaNkulunkulu Uqobo, ngakho-ke uNkulunkulu kuphela owumthombo wokuphila, futhi uwumthombo wamanzi okuphila ahlala egeleza. Kusukeka ngesikhathi edala umhlaba, uNkulunkulu wenze umsebenzi omningi obandakanya ukubaluleka kokuphila, wenze umsebenzi omningi onika umuntu ukuphila, futhi wakhokha inani elikhulu ukuze umuntu aphinde abe nokuphila, ngoba uNkulunkulu Uqobo uwukuphila okungunaphakade, futhi uNkulunkulu Uqobo uyindlela umuntu avuswa ngayo. UNkulunkulu uhlala ekhona enhliziyweni yomuntu, futhi uphila phakathi komuntu ngaso sonke isikhathi. Nguye obeqhubekisa ukuphila komuntu, isisekelo sobukhona bomuntu, futhi utshale lukhulu ukuze umuntu aphile emuva kokuzalwa. Wenza umuntu azalwe kabusha, futhi wenza akwazi ukuphila endimeni nendima okumele abe kuyo. Sibonga amandla Akhe, kanye namandla Akhe okuphila angeshatshalaliswe, umuntu uphile izizukulwane eziningi, kukho konke amandla kaNkulunkulu yiwo akade enza ukuthi umuntu aqhubeke nokuba khona, futhi uNkulunkulu ukhokhe inani umuntu ojwayelekile angakaze alikhokhe. Amandla empilo kaNkulunkulu angachuma kunanoma amaphi amandla, phezu kwalokho, edlula wonke amandla. Ukuphila Kwakhe kungunaphakade, amandla Akhe makhulu ngokwedlulele, futhi amandla Akhe okuphila awanakwehlulwa yinoma yini edaliwe noma amandla esitha. Amandla kaNkulunkulu akhona, futhi akhanyisa bha, noma ngabe yisiphi isikhathi noma indawo. Izulu nomhlaba kungaba nezinguquko ezinkulu, kodwa ukuphila kukaNkulunkulu kuhlala kufana. Zonke izinto ziyedlula, kodwa ukuphila kukaNkulunkulu kulokhu kumile, ngoba uNkulunkulu ungumthombo wobukhona bazo zonke izinto, futhi ungumsuka wobukhona bazo. Ukuphila komuntu kuvela kuNkulunkulu, izulu likhona ngenxa kaNkulunkulu, futhi ubukhona bomhlaba busuka emandleni okuphila kukaNkulunkulu. Akukho okubalulekile okungadlula ubukhulu bukaNkulunkulu, futhi akukho okunamandla okuphuma emandleni okuphathwa nguNkulunkulu. Ngale ndlela, ngisho noma bangobani, bonke abantu kumele bathobele ukubusa kukaNkulunkulu, bonke abantu kumele baphile ngaphansi kokulawulwa uNkulunkulu, futhi akekho umuntu ongaphunyuka elulawuleni Kwakhe.

Mhlawumbe, manje, ufisa ukuthola ukuphila, noma mhlawumbe ufisa ukuthola iqiniso. Noma ngabe yikuphi, ufisa ukuthola uNkulunkulu, ukuthola uNkulunkulu ongancika kuye, futhi ongakunika ukuphila okuyingunaphakade. Uma ufisa ukuthola ukuphila okungunaphakade, kumele uqale uqonde umthombo wokuphila ingunaphakade, futhi kumele uqale wazi ukuthi uNkulunkulu ukuphi. Bese ngishilo ukuthi uNkulunkulu kuphela ongukuphila okungashintshi, futhi uNkulunkulu kuphela onendlela yokuphila. Njengoba ukuphila Kwakhe kungashintshi, ngakho kungokwengunaphakade; njengoba kuwuNkulunkulu kuphela indlela yokuphila, ngakho uNkulunkulu Uqobo uyindlela yokuphila okuphakade. Njengoba kumele uqale uqonde ukuthi uNkulunkulu ukuphi, nokuthi le ndlela yokuphila ingunaphakade itholakala kanjani. Manje masifunde ngalezi zindaba ezimbili ngokwahlukana.

Uma ufisa ukuthola indlela eya ekuphileni kwaphakade ngokweqiniso, futhi uma ukulambele ngokweqiniso ngenkathi ukufuna, kumele uqale ngokuphendula lo mbuzo: Ukuphi uNkulunkulu namuhla? Mhlawumbe uzophendula ngokuthi uNkulunkulu uhlala ezulwini, vele—ubengeke Aphile ekhaya lakho, angithi? Mhlawumbe ungathi, vele uNkulunkulu uphila phakathi kwazo zonke izinto. Noma ungathi uNkulunkulu uphila enhliziyweni yomuntu ngamunye, noma uNkulunkulu usemhlabeni womoya. Angikuphiki konke lokhu, kodwa kumele ngicacise le ndaba. Akusilo iqiniso ngokugcwele ukuthi uNkulunkulu uphila enhliziyweni yomuntu, kodwa futhi akusilo iphutha ngokugcwele. Lokhu kubangelwa ukuthi, phakathi kwabantu abakholelwa kuNkulunkulu kukhona labo abakholwa ngokweqiniso kanye nalabo abakholwa ngokungeyikho okweqiniso, kukhona labo abagunyazwa uNkulunkulu kanye nalabo angabagunyazi, kukhona labo abamuthokozisayo kanye nalabo abazondayo, futhi kunalabo abalungisayo kanye nalabo abachithayo. Ngakho ngithi uNkulunkulu uphila ezinhliziyweni zabantu abambalwa, futhi labo bantu akungatshazwa ukuthi yilabo abakholelwa kuNkulunkulu ngokweqiniso, labo abagunyazwe uNkulunkulu, labo abamthokozisayo, kanye nalabo abalungisisayo. Kukhona labo abaholwa uNkulunkulu. Njengoba beholwa uNkulunkulu, bangabantu asebezwile futhi ababone indlela kaNkulunkulu yokuphila okungunaphakade. Labo abakholelwa kuNkulunkulu ngendlela engasilo iqiniso, labo abangagunyazwa uNkulunkulu, labo abamcasulayo uNkulunkulu, labo abachithwa uNkulunkulu—nakanjani bayochithwa uNkulunkulu, nakanjani bazosala bengenayo indlela yokuphila, futhi nakanjani bayohlala bengazi ukuthi uNkulunkulu ukuphi. Kolunye uhlangothi, labo uNkulunkulu ahlala ezinhliziyweni zabo bayazi ukuthi ukuphi. Bangabantu uNkulunkulu abanike indlela yokuphila ingunaphakade, futhi yibo abalandela uNkulunkulu. Sewuyazi manje ukuthi uNkulunkulu ukuphi? UNkulunkulu usenhliziyweni yomuntu futhi useceleni nomuntu. Akekho emhlabeni womoya kuphela, futhi phezu kwakho konke, kodwa muningi kakhulu emhlabeni umuntu aphila kuwo. Ngakho ukufika kwezinsuku zokugcina kufike ezigabeni zomsebenzi kaNkulunkulu kwangena endaweni entsha. UNkulunkulu ungaphezu kwazo zonke izinto emhlabeni, futhi Nguye oyisisekelo somuntu enhliziyweni yakhe, futhi phezu kwalokho, ukhona phakathi komuntu. Yingale ndlela kuphela angaletha indlela yokuphila esintwini, futhi anike umuntu indlela yokuphila. UNkulunkulu uze emhlabeni, futhi uphila phakathi kwabantu, ukuze umuntu athole indlela yokuphila, futhi ukuze umuntu abe khona. Khona manjalo, uNkulunkulu ufuna ukulawula zonke izinto emhlabeni jikelele, ukuze zihambisane nokuphatha Kwakhe phakathi kwabantu. Ngakho, uma wazisa imfundiso yokuthi uNkulunkulu usezulwini nasenhliziyweni yomuntu, kube awulazisi iqiniso lobukhona bukaNkulunkulu phakathi komuntu, kusho ukuthi ngeke uphinde ukuthole ukuphila, futhi ngeke uphinde ulithole iqiniso.

UNkulunkulu Uqobo ungukuphila, neqiniso, futhi ukuphila Kwakhe neqiniso kuyahambisana. Labo abehluleka ukuthola iqiniso abasoze bakuthola ukuphila. Ngaphandle kokuqondiswa, ukusekelwa, kanye nokuhlinzeka ngeqiniso, uyothola amagama nje, nezimfundiso, kanti, ngaphezu kwakho konke, ukufa. Ukuphila kukaNkulunkulu kuhlala kukhona, futhi iqiniso Lakhe nokuphila kuyahambisana. Uma wehluleka ukuthola umthombo weqiniso, kusho ukuthi awusoze wathola ukudla kokuphila; uma wehluleka ukuthola isihlinzeko sempilo nakanjani awuzukuba neqiniso, futhi kuqhelelene kakhulu nemicabango nokuqonda, umzimba wakho uwonke awuzukuba yilutho ngaphandle kwenyama, inyama yakho enuka phu. Yazi ukuthi amagama asezincwadini awabalwa njengokuphila, izincwadi zomlando ngeke zithathwe ngokuthi ziyiqiniso, futhi izimfundiso zakudala zingesebenze njengamazwi akhulunywa uNkulunkulu namuhla. Ngokuvezwa uNkulunkulu kuphela uma eseza emhlabeni futhi ephila phakathi komuntu okuyiqiniso, ukuphila, intando kaNkulunkulu, kanye nendlela Yakhe yamanje yokusebenza. Uma ungasebenzisa amarekhodi amazwi akhulunywe uNkulunkulu ezikhathini ezedlule namuhla, kusho ukuthi uwusomlando ovundulula okucashile, futhi indlela ephuma phambili yokukuchaza ukuthi ungungoti wamagugu omlando. Lokho kudalwa ukuthi uhlala ukholelwa emlandweni womsebenzi kaNkulunkulu awenza ngezikhathi esezadlula, ukholelwa esithunzini uNkulunkulu asishiya ngenkathi esebenza kubantu ngaphambilini, futhi ukholelwa endleleni uNkulunkulu ayinika abalandeli Bakhe ngezikhathi zangaphambilini. Awukholelwa endleleni yomsebenzi kaNkulunkulu wanamuhla, awukholelwa ebusweni bukaNkulunkulu obukhazimulayo namuhla, futhi awukholelwa endleleni yeqiniso elivezwa uNkulunkulu namuhla. Ngakho uyaziphuphela nje futhi uqhelelene nokuqhubekayo okuyinto engephikiswe. Uma manje usabambelele emazwini angenike umuntu ukuphila, ungumuntu oqinelwa yikhanda,[a] ngoba uzigodlile, unenkani yeselesele, uqinelwa ikhanda kakhulu awufuni nokucabanga!

UNkulunkulu waba inyama eyabizwa ngokuthi uKristu, futhi okuwuKristu okwazi ukunika abantu iqiniso elibizwa ngokuthi uNkulunkulu. Akukho okukhulu ngalokhu, ngoba uqukethe isiqu sikaNkulunkulu, futhi uqukethe isimo sikaNkulunkulu, kanye nobuhlakani emsebenzini Wakhe, umuntu angekuthole. Labo abazibiza ngoKristu, kepha bengakwazi ukwenza umsebenzi kaNkulunkulu, bangabakhohlisi. UKristu akasikho nje ukubonakaliswa kukaNkulunkulu emhlabeni, kodwa futhi uyinyama embethwe uNkulunkulu njengoba ephethe futhi eqedela umsebenzi Wakhe kubantu. Le nyama akusiyo leyo endawo yayo ingathathwa yinoma imuphi umuntu, kodwa yileyo engathwala umsebenzi kaNkulunkulu ngendlela egculisayo emhlabeni, futhi ibonakalise isimo sikaNkulunkulu, imele uNkulunkulu kahle, futhi inike umuntu ukuphila. Esikhathini esingatheni, labo abazenza uKristu bayowa, ngoba yize bethi banguKristu, akukho abanakho okuwumgogodla kaKristu. Ngakho ngithi ubuqiniso ngoKristu ngeke buchazwe umuntu, kodwa kuphendulwa futhi kunqunywe uNkulunkulu Uqobo. Ngale ndlela, uma ufisa ngempela ukuthola indlela yokuphila, kumele uqale uvume ukuthi uNkulunkulu wenza umsebenzi wokunika umuntu indlela yokuphila ngokuza Kwakhe emhlabeni, futhi kumele uyazise ngezinsuku zokugcina ukuthi uza emhlabeni ukuzonika umuntu indlela yokuphila. Lokhu akusiyo into yakudala; yenzeka njengamanje.

UKristu wezinsuku zokugcina uletha ukuphila, futhi ukubekezela kanye nendlela yeqiniso engunaphakade. Leli qiniso liyindlela umuntu angathola ukuphila ngayo, futhi yiyo kuphela indlela umuntu ayokwazi uNkulunkulu ngayo futhi agunyazwe uNkulunkulu. Uma ungayifuni indlela yokuphila evela kuKristu wezinsuku zokugcina, kusho ukuthi awusoze wathola ukugunyazwa uJesu, futhi awusoze wafaneleka ukungena ngesango lombuso wezulu, ngoba ungunopopi kanye nesiboshwa somlando. Labo abalawulwa imithetho, ngamagama, futhi ababoshelwe umlando abasoze bathola ukuphila, futhi abasoze bakwazi ukuthola indlela yokuphila engunaphakade. Lokhu kwenziwa ukuthi konke abanakho kungamanzi ayizibhidi okulokhu kubanjelelwe kuwo izinkulungwane zeminyaka, esikhundleni samanzi ageleza esuka esihlalweni sobukhosi. Labo abangahlinzekwa ngamanzi okuphila bayohlala beyizidumbu ingunaphakade, beyizinto zokudlala uSathane, futhi bengamadodana asesihogweni. Pho-ke, bangakwazi ukubona uNkulunkulu? Uma uzama ukubambelela kokwakudala kuphela, uzama ukugcina izinto ngendlela eziyiyo ngokuma unganyakazi, futhi ungazami ukushintsha isimo, ulahle okwakudala, uma kunjalo awuyikuhlala ulwisana noNkulunkulu? Izigaba zomsebenzi kaNkulunkulu zibanzi futhi zinkulu, njengamagagasi agelezayo kanye nokuduma kwezulu okugingqikayo—kepha uyahlala futhi ulinde ukubhujiswa ungenzi lutho, unamathele emikhubeni yakho futhi ungenzi lutho. Ngale ndlela, ungathathwa kanjani njengomuntu olandela ezinyathelweni zeWundlu? Ungakuveza kanjani ubulungiswa ngoNkulunkulu onaye owuNkulunkulu ohlala emusha futhi ongagugi? Futhi amazwi ezincwadi zakho eziqanda angakudlulisela kanjani esikhathini esisha? Angakuholela kanjani ukuthi ufune izinyathelo zomsebenzi kaNkulunkulu? Futhi angakuyisa kanjani ezulwini? Okuphethe ezandleni amagama angakunika ukuthula kwesikhashana, hhayi amaqiniso angakunika ukuphila. Imibhalo oyifundayo iyilokho okungacebisa ulimi lwakho, ayiwona amazwi obuhlakani angakusiza ukuze wazi ngokuphila komuntu, ingasaphathwa eyezindlela ezingakuholela ekulungisisweni. Ingabe lokhu kushayisana akwenzi ubone isidingo sokuzihlolisisa? Ingabe akwenzi ukuthi uqonde izimfihlakalo eziqukethwe kukho? Ungakwazi yini ukuzisindisa ukuze ungene ezulwini uye kohlangana noNkulunkulu ngokwakho? Ngaphandle kokuza kukaNkulunkulu, ungaziyisa yini wena ezulwini ukuze uthokozele intokozo yomndeni noNkulunkulu? Ingabe usaphupha namanje? Ngiphakamisa ukuthi uyeke ukuphupha, ubheke ukuthi ubani osebenzayo manje, ukuthi ubani owenza umsebenzi wokusindisa abantu ngezikhathi zokugcina. Uma ungazi, ngeke uphinde ulithole iqiniso, futhi awusoze waba nokuphila.

Labo abafisa ukuthola ukuphila ngaphandle kokwethembela eqinisweni elikhulunywa uKristu bangabantu abangenangqondo kakhulu emhlabeni, futhi bayilabo abangayamukeli indlela yokuphila elethwe uKristu abalibele ukuphupha. Ngakho ngithi uma abantu bengamamukeli uKristu wezinsuku zokugcina bayohlala bezondwa uNkulunkulu unomphela. UKristu uyindlela yomuntu yokungena embusweni ngezikhathi zokugcina, abanye abangangakunaka. Akekho umuntu ongalungiswa uNkulunkulu ngaphandle kokudlula kuKristu. Uyakholwa nguNkulunkulu, futhi kumele wamukele amazwi Akhe futhi uhloniphe indlela Yakhe. Kumele ungacabangi nje ngokuthola izibusiso ngaphandle kokuthola iqiniso, noma ukwamukela okuhlinzeka ngokuphila. UKristu uza ngezinsuku zokugcina ukuze labo abakholelwa Kuye ngokweqiniso bakwazi ukuhlinzekwa ngokuphila. Umsebenzi Wakhe wenzelwa ukuqedela isikhathi esedlule futhi ungena kwesisha, futhi indlela okumele ithathwe yibo bonke abafuna ukungena esikhathini esisha. Uma wehluleka ukumazisa, futhi esikhundleni sokugxeka, ukuthuka, noma ukumkhaphela, kusho ukuthi nakanjani uyosha ingunaphakade, futhi awusoze wangena embusweni kaNkulunkulu. Ngoba uKristu ngokwakhe uyisibonakaliso soMoya oNgcwele, futhi ukubonakaliswa kukaNkulunkulu, loyo uNkulunkulu amethembe ukuthi uzokwenza umsebenzi Wakhe emhlabeni. Futhi ngithi uma wehluleka ukwamukela konke okwenziwa uKristu ngezinsuku zokugcina, wethuka uMoya oNgcwele. Isijeziso okumele sibhekane nalabo abathuka uMoya oNgcwele sicacele bonke abantu. Ngiyanitshela ukuthi uma niphikisa uKristu wezinsuku zokugcina, futhi Nimuphika, kusho ukuthi akekho umuntu ongakuthwalela umphumela walokho. Phezu kwalokho, kusukela ngalolu suku kuya phambili anizukuba nelinye ithuba lokuthola ukugunyazwa uNkulunkulu; noma ningazama ukuzikhulula, anisoze nabona ubuso bukaNkulunkulu. Ngoba aniphikisani nomuntu, aniphikisani nokuthile okudaliwe, kodwa uKristu. Ingabe uyawazi umphumela walokhu? Awenzanga iphutha elincane, kodwa wenze icala elesabekayo. Futhi ngeluleka bonke abantu abamelene neqiniso, noma abagxeka ngobudedengu, ngoba yiqiniso kuphela elingakunika ukuphila, futhi yiqiniso kuphela elingakwenza uzalwe kabusha futhi ubone ubuso bukaNkulunkulu.

Imibhalo yaphansi:

a. Ucezu lokhuni olufile: isisho sesiShayina, esisho ukuthi “akanakusizakala.”


Lungisa Izenzo Ezinhle Ezanele Ukulungiselela Isiphetho Sakho

Ngenze umsebenzi omningi phakathi kwenu futhi, ngempela, futhi ngakhuluma amazwi amaningi. Kepha ngizwa ukuthi amazwi nomsebenzi Wami awukayifezi ngokuphelele injongo yomsebenzi Wami wezinsuku zokugcina. Ngokuba, ngezinsuku zokugcina, umsebenzi Wami awungenxa yomuntu noma abantu abathile, kodwa owokuveza isimo Sami semvelo. Nokho-ke, ngenxa yezizathu eziningi—mhlawumbe ukungabi bikho kwesikhathi noma ukuba matasatasa kohlelo lomsebenzi—Isimo Sami asivumelanga umuntu ukuba angazi nakancane nje. Ngakho-ke Mina nginyathela ngiya phambili ohlelweni Lwami olusha, emsebenzini Wami wokugcina, ukuvula ikhasi elisha ukuze bonke abangibonayo bazishaye isifuba futhi bakhale futhi balile okungapheli ngenxa yobukhona Bami. Lokhu kungenxa yokuba ngiletha isiphetho sesintu emhlabeni, bese kusuka kuleli qophelo kuya phambili, ngibeke ngokusobala sonke isimo Sami phambi kwesintu ukuze bonke abangaziyo kanye nalabo abangangazi bazitike ngamehlo abo futhi babone ukuthi ngempela ngizile emhlabeni wabantu, ngizile emhlabeni lapho izinto ziphindaphindeka khona. Lolu uhlelo Lwami, “Inhlambuluko” Yami eyodwa selokhu ngadala isintu. Ngifisa sengathi ningabheka konke ukunyakaza Kwami ngenhliziyo yenu yonke, ngokuba induku Yami iyasondela futhi esintwini, eduze kwabo bonke abangiphikisayo.

Ngikanye namazulu, ngiyawuqala umsebenzi okumele ngiwenze. Ngakho ngichusha phakathi kwenqwaba yabantu ngiphinde ngihambe phakathi kwezulu nomhlaba. kungekho obona ukunyakaza Kwami noma anake amazwi Ami. Ngakho-ke, uhlelo Lwami lusaqhubeka kahle. Kungenxa yokuthi yonke imizwa yenu isindikindiki ngale ndlela yokuthi anizazi izinyathelo zomsebenzi Wami nakancane. Kodwa luyofika nakanjani usuku, lapho niyoyibona khona inhloso Yami. Namuhla, ngiphila nani futhi ngihlupheka nani. Kade ngasiqonda isimo sengqondo isintu esinaso Ngami. Angifisi ukuchaza okuningi, angisaphathi ngokunikeza izibonelo zesihloko esibuhlungu Mina ukuze ngikuhlaze. Isifiso Sami esisodwa ukuthi nigcine konke lokhu enikwenzile ezinhliziyweni zenu ukuze sibale izindaba zethu ngosuku esiyohlangana ngalo futhi. Angifisi ukumangalela ngokungesilo iqiniso noma imuphi phakathi kwenu, ngoba njalo bengenza ngokulunga, ngokufanelekile, nangenhlonipho. Ngiyafisa ngokuqinisekile futhi ukuthi nani nibe nobuntu futhi ningenzi lutho oluphambene nezulu nomhlaba kanye nonembeza wenu. Yilokhu kuphela engikucela kini. Abantu abaningi bazizwa bekhathazekile futhi bengakhululekile ngoba benze amaphutha amabi kakhulu, futhi abaningi bazizwa bahlazekile ngokuthi abakaze benze nesisodwa isenzo esihle. Nokho baningi futhi abathi bengalizwa ihlazo ngezono zabo, kunalokho basuke ebubini babe babi kakhulu, badabula ngokupheleleyo isembozo esifihle ubuso babo obubi—obusazokwembulwa ngokupheleleyo—ukuhlola isimo Sami. Angikhathazeki futhi anginakisisi izenzo zanoma imuphi umuntu. Kunalokho, ngenza umsebenzi okumele ngiwenze, noma ukuqoqa ulwazi, noma ukuzulazula ezweni, noma ukwenza lokho engikuthakaselayo. Ngezikhathi ezibalulekile, ngiqhubeka nomsebenzi Wami phakathi kwabantu njengalokhu kwakuhleliwe ekuqaleni, kungasaleli futhi kungabi ngaphambi komzuzu osalela ngemuva, futhi lokhu kwenzeka kalula futhi kuqonde ngqo. Nokho-ke, abanye abantu balahlelwa ngaphandle kuzona zonke izinyathelo emsebenzini Wami, ngoba giyakunyanya ukuzenzisa kanye nokumbuluza kwabo. Labo abayisinengiso Kimi bayolahlwa ngempela, noma ngabe kungenhloso noma ngokungenanhloso. Ngamafushane, Ngifisa bonke labo engibanyanyayo ukuba babekude Nami. Akudinge kushiwo ukuthi, ngeke gibayeke abakhohlakele abasasele endlini Yami. Ngoba usuku lokujeziswa komuntu seluseduze, angijahile ukukhiphela ngaphandle yonke le miphefumulo enyanyisayo, ngoba nginohlelo Lwami.

Manje sekuyisikhathi sokuthi nginqume isiphetho somuntu ngamunye, hhayi isigaba engiqala kuso ukusebenza umuntu. Ngibhala encwadini Yami, ngakunye, amazwi nezenzo zomuntu ngamunye, kanye nezindlela zabo ekungilandeleni, iubunjalo babo bemvelo, kanye nokwenza kwabo kokugcina. Ngale ndlela, alukho uhlobo lomuntu oluyophunyuka esandleni Sami futhi bonke bayoba nalabo abafana nabo njengalokhu ngahlukanisile. Nginquma isiphetho somuntu ngamunye hhayi ngokweminyaka, ubukhulu, izinga lokuhlupheka, lingasaphathwa izinga abamema ngalo ukudatshukelwa kodwa ngokuthi banalo yini iqiniso. Akukho okunye ukukhetha ngaphandle kwalokhu. Kumele nikubone ukuthi labo abangalandeli intando kaNkulunkulu bayojeziswa. Leli iqiniso elingenakuguqulwa. Ngakho-ke, bonke labo abajeziswayo bajeziswa kanjalo ngenxa yokulunga kukaNkulunkulu futhi njengokujeza ngenxa yezenzo zabo ezimbi. Angikaguquli nokukodwa ohlelweni Lwami kusukela ekuqaleni kwalo. Ukuthi nje kuphela, ngokomuntu, labo engibhekise kubo amazwi Ami kusengathi bayancipha ngokwenani, njengalabo engibavuma ngeqiniso. Nokho-ke, ngimile ekutheni uhlelo Lwami alukaze luguquke; kunalokho, ukukholwa nothando lomuntu oluguqukayo, olunciphayo njalo, kuze kufike ezingeni lapho umuntu ngamunye ekwazi ukusuka ekutheni azincengele azenze muhle Kimi, afike ekutheni abande Kimi noma angilahle. Indlela enginibheka ngayo ngeke ishise noma ibande kuze kufike lapho sengizwa ukucasuka nokwenyanya khona bese kuthi ekugcineni ngikhiphe isijeziso. Nokho, ngosuku lokujeziswa, ngiyonibona, kodwa niyobe ningasakwazi ukungibona. Njengoba impilo phakathi kwenu isiyisicefe futhi isivivi Kimi, ngakho, noma kungeshiwo, ngikhethe izindawo ezehlukene lapho ngizophila khona, ukuze ngigweme ukuzwa ubuhlungu ngenxa yamazwi enu anonya futhi ngigweme ukuziphatha kwenu okungcolile okungabekezeleki ukuze ningabe nisangikhohlisa noma ningithathe kalula. Ngaphambi kokuba nginishiye, ngiyakunxusa namanje ukuba udede ekwenzeni lokho okungahambisani neqiniso. Kunalokho, kumele wenze lokho okuthokozisa bonke futhi okuyinzuzo kubantu bonke kanye nasesiphethweni sakho, ngaphandle kwalokho lowo oyoba sebuhlungwini phakathi kwenhlekelele, akekho omunye ngaphandle kwakho.

Isihe Sami sivezwa kulabo abangithandayo futhi bazidele bona. Futhi isijeziso esilethwa phezu kwababi kungubufakazi kanye besimo Sami esilungile Kanye, ikakhulukazi, nobufakazi bentukuthelo Yami. Uma inhlekelele ifika, indlala kanye nesifo esibhubhisayo siyokwehlela bonke labo abaphikisana Nami futhi bayokhala. Labo abenze zonke izinhlobonhlobo zobubi, kodwa asebengilandele iminyaka eminingi, ngeke bangakhokhi ngamacala abo; nabo futhi, bayokwehlela enhlekeleleni, efana nayo ebithuka nje ibonakala eminyakeni eyizigidi, bayohlala esimweni esingapheli sokwethuka novalo. Futhi labo abalandeli Bami abakade bethembekile Kimi ngedwabayojabula futhi bababaze amandla Ami. Bayokuzwa ukweneliseka okungachazeki ngaphakathi futhi baphile ngenjabulo engingakaze ngiyiphe isintu. Ngokuba ziyigugu Kimi izenzo zabantu ezinhle kepha ngiyazinyanya izenzo zabo zobubi. Selokhu ngaqala ukuhola isintu, bengilokhu ngethemba ukuthi kuzoba neqembu labantu elinomqondo ofana noWami. angikaze ngibakhohlwe labo abangenawo umqondo ofanayo noWami; yilokhu ngibenyanya enhliziyweni Yami, ngilinde kuphela ithuba lokuletha impindiselo Yami kubona, okuyonginika injabulo ukuyibona. Usuku Lwami seluze lwafika namuhla, futhi angisadingi ukulinda!

Umsebenzi Wami wokugcina akusiwona owokujezisa umuntu kuphela kodwa ukuhlela isiphetho somuntu. Nangaphezu kwalokho, kungesizathu sokuthola ukwamukelwa kubo bonke, ngakho konke engikwenzile. Ngifuna wonke umuntu abone ukuthi konke engikwenzile kulungile nokuthi konke kuyindlela yokubonisa isimo Sami; akusikho ukwenza komuntu, kungasaphathwa imvelo, okwaletha isintu. Kunalokho, Yimina okhulisa konke okuphilayo endalweni. Ngaphandle kobukhona Bami, isintu singabhubha kuphela futhi sihlushwe yizinhlekelele. Akekho umuntu oyophinda futhi abone ilanga elihle kanye nenyanga noma umhlaba oluhlaza; isintu siyobona kuphela ubusuku obubandayo kanye nesigodi sethunzi lokufa esingenamkhawulo. Yimina kuphela insindiso yesintu. Yimina kuphela ithemba lesintu nangaphezulu, Ngiyilowo okuhlala kuye ubukhona besintu sonke. Ngaphandle Kwami, isintu siyoma ngqi masinyane. Ngaphandle Kwami, isintu siyovelelwa inhlekelele futhi sinyathelwe yilo lonke uhlobo lwemimoya emibi, nakuba engekho ongilalelayo. Ngenze umsebenzi obungeke wenziwe ngomunye, ithemba lokuthi umuntu uzongikhokhela ngezenzo ezinhle. Noma beyingcosana abangangikhokhela, ngisazophetha uhambo Lwami emhlabeni bese ngiqala isinyathelo esilandelayo somsebenzi owembulekayo, ngoba ukuphuthuma kwami ngiya le nale kule minyaka eminingi phakathi kwabantu kube nezithelo, futhi kuyangithokozisa. Engikhathazeka ngakho akulona inani labantu kodwa kunalokho izenzo zabo ezinhle. Noma kunjalo, ngethemba ukuthi uzolungisela isiphetho sakho isamba esenele sezenzo ezinhle. Ngiyobe sengeneliseka; ngaphandle kwalokho, akekho phakathi kwenu oyophunyuka enhlekeleleni ezonehlela. Inhlekelele isuka Kimi futhi ngokusobala ihlelwe Yimi. Uma ningeke nivele nibahle emehlweni Ami, ngeke niphephe ekwehlelweni yinhlekelele. Ngezikhathi zenhlupheko, ukwenza kwenu kanye nezenzo zenu zazingabonakali zifanele ngempela, ngoba ukukholwa kwenu nothando lwenu kwakuyize, futhi nabonisa kuphela ukuthi niyesaba noma ninamandla. Mayelana nalokhu, ngiyokwenza kuphela ukwahlulela kokuhle nokubi. Ukukhathazeka Kwami kuyaqhubeka ukuba yindlela nina ngamunye enenza ngayo nenikhuluma ngayo, okuyisisekelo engiyonquma ngaso ngesiphetho senu. Nokho-ke, kumele ngikwenze kucace lokhu: ngeke ngisanika umusa kulabo abangathembekanga nhlobo Kimi ngezikhathi zenhlupheko, ngoba umusa uhamba ugcine lapha kuphela. Nangaphezu kwalokho, angithandi muntu oseke wangilahla, kungasaphathwa ukuthi angithandi ukuhlanganyela nalabo abadayisa inhlalakahle yabangani babo. Lesi yisimo Sami, kunoma imuphi umuntu. Kumele nginitshele lokhu: Noma ubani ophula inhliziyo Yami ngeke athole uzwelo Kimi, futhi noma ubani okade ethembekile uyohlala enhliziyweni Yami phakade.


Ingabe Wethembeke Kubani?

Usuku ngalunye eniluphilayo nenidlula kulo njengamanje lubucayi futhi lubaluleke kakhulu esiphethweni senu kanye nasekusaseni lenu, ngakho kumele nikwazise konke eninakho ngawo wonke umzuzu odlulayo. Kumele nisisebenzise kahle isikhathi senu ukuze nizinike inzuzo enkulu, ukuze ningayiphileli ize le mpilo. Mhlawumbe nizizwa ninokudideka ukuthi kungani ngikhuluma lamazwi. Ngokweqiniso, angithokozile ngezenzo zenu nonke. Ngokuba amathemba ebenginawo ngani awakona lokhu eniyikho njengamanje kuphela. Ngakho, ngingakuveza ngale ndlela: Nina nonke nisengcupheni yokungena engozini. Ukukhalela kwenu insindiso kwakudala kanye nokulangazelela okudlulile kokuphishekela iqiniso kanye nokufuna ukukhanya sekufike ekupheleni. Yile ndlela eningibonga ngayo ekugcineni, futhi kuyinto engingakaze ngiyilindele. Angifisi ukukhuluma okuphambene neqiniso, ngokuba ningidumaze kakhulu. Mhlawumbe anifisi ukushiya udaba lusele kanjalo futhi anifisi ukubhekana neqiniso, nokho kumele nginibuze lombuzo ngokuzithoba: Kuyo yonke leminyaka, yini egcwele ezinhliziyweni zenu? Izinhliziyo zenu zithembeke kubani? Ningasho ukuthi umbuzo Wami uze ningalindele, futhi ningangibuzi Mina ukuthi kungani ngibuza umbuzo onjena. Kumele nikwazi lokhu: Kungenxa yokuthi Mina nginazi kahle kakhulu, ngiyaninakekela kakhulu, futhi nginikela kakhulu inhliziyo Yami kulokhu enikwenzayo, yingakho nginibuza ngokuphindelela futhi ngibekezelela ubunzima obungachazeki. Nokho-ke, ngibongwa ngokunganakwa kanye nokushiywa okungabekezeleleki. Ninokudembesela okukhulu mayelana Nami; bekungenzeka kanjani ukuba ngingazi lutho ngakho? Uma nikholwa ukuthi lokhu kungenzeka, kuyaqhubeka nokufakazela leli qiniso. Ngakho ngithi nishaya sengathi aniboni. Nina nonke nihlakaniphe ngale ndlela yokuthi anazi ukuthi nenzani; ngakho-ke yini enizoyisebenzisa ukuziphendulela Kimi?

Umbuzo engikhathazekile ngawo Mina ukuthi izinhliziyo zenu zithembeke kubani. Ngifisa ukuba yilowo nalowo kini ahlele imicabango yakhe bese ezibuza ukuthi ingabe uthembeke kubani futhi uphilela bani. Mhlawumbe, anikaze niwucabangisise lombuzo, ngakho-ke ake nginimbulele impendulo Mina.

Bonke labo abakhumbulayo bazolivuma leli qiniso: Umuntu uziphilela yena futhi uthembeke kuye. Angikholwa ukuthi impendulo yakho iyiqiniso ngokuphelele, ngokuba nonke niphila izimpilo zenu ngokungafani, ngamunye wenu niyazabalaza ekuhluphekeni kwenu. Ngakho-ke, enethembeke kukho yilabantu enibathandayo kanye nezinto ezinithokozisayo, futhi anethembekanga kinina uqobo ngokupheleleyo. Ngoba ngamunye wenu nithonywe ngabantu, izehlakalo, kanye nezinto ezinizungezile, anithembekanga kinina ngokweqiniso. Ngikhuluma la mazwi hhayi ukuncoma ukuthembeka kwenu kinina, kodwa ukuveza ukuthembeka kwenu kunoma iyiphi into eyodwa. Ngokuba kuyo yonke le minyaka, Mina angikaze ngithole ukuthembeka kukanoma ubani komunye wenu. Ningilandelile Mina yonke le minyaka, kepha anikaze ninginikeze nokuncanyana ukuthembeka kwenu. Kunalokho, nigxile kubantu enibathandayo kanye nezinto ezinithokozisayo, kangangokuthi zisondezwe eduzane nezinhliziyo zenu futhi azisoze zalahlwa, noma ngasiphi isikhathi, noma kuphi. Uma nimagange noma ninentshisekelo noma ngayiphi into eyodwa eniyithandayo, kuhlala njalo kube ngalesi sikhathi enilandela Mina ngaso, noma ngesikhathi nilalele amazwi Ami. Ngakho Mina ngithi, nisebenzisa ukuthembeka engikucela kini, ukuze kunalokho nethembeke futhi nazise “izinto enizithandayo.” Noma ninganikela ngento noma ezimbili Kimi, akumeli uqobo lwenu lonke, futhi akubonisi ukuthi Yimi enithembeke kuye ngokweqiniso. Nizibandakanya nezinto enizithandayo: Abanye bathembeke kumadodana namadodakazi, abanye kubayeni, amakhosikazi, ingcebo, umsebenzi, abaphathi, isikhundla, noma abesifazane. Kulokho enithembeke kukho, anikaze nizizwe nikhathele noma nicasukile; kunalokho, niyakhula ekulangazeleleni ukuba nibe nokuningi kanye nezinto ezisezingeni elihle kulokhu enithembeke kukho, futhi anikaze niphelelwe yithemba. Mina kanye namazwi Ami sihlala siphushelwa ekugcineni ngokwezinto enizishisekelayo. Futhi awunako okunye ongakwenza ngaphandle kokuba ukubeke ekugcineni; abanye indawo esekugcineni bayishiyela ukwethembeka ezintweni abasazozithola abangazazi. Alikho inani abake bangibekela lona Mina ezinhliziyweni zabo. Mhlawumbe ucabanga ukuthi Mina ngicela okuningi kakhulu kuwe noma ngikubeka icala ngokungafanele, kodwa wake wakucabanga lokhu ukuthi ngesikhathi uchitha isikhathi nomndeni wakho ngentokozo, awukaze uthembeke Kimi? Ngezikhathi ezifana nalezi, akukuzwisi yini ubuhlungu? Ngesikhathi izinhliziyo zenu zigcwele injabulo nithola umholo ngemisebenzi yenu, anizizwa nidumele ngokuthi anizinikezanga iqiniso elanele? Yinini lapho wake wakhaliswa khona ukuthi awuyitholanga imvume Yami? Nihlupha izingqondo zenu ngamadodana kanye namadodakazi enu, kepha anikaneliseki, nikholwa ukuthi anizange nibakhuthalele, ukuthi aninikelanga ngemizamo yenu yonke. Kodwa Kimi, benilokhu nidebesela futhi nibudedengu, Mina ningigcina kuphela ezinkumbulweni kodwa hhayi njalo njalo ezinhliziyweni zenu. Ukuzinikela Kwami kanye nemizamo Yami ihlala njalo ingazwakali kini, futhi anikaze nizame ukuqonda. Nimane niba nokucabangisisa kwesikhashana bese niyakholwa ukuthi kuzo kwanela. Le ndlela “yokwethembeka” akusiyona lena ebengiyilangazelela, kodwa yileyo okukade yaba isinengiso Kimi. Nokho, nakuba ngikusho lokhu, nizoqhubeka nokuvuma kuphela into eyodwa noma ezimbili kodwa futhi ningakwazi ukuyamukela ngokuphelele, ngoba nonke niyazethemba kakhulu, futhi nihlala njalo nikhetha lokhu enifuna ukukwamukela emazwini Mina engiwakhulumile. Uma nisengale ndlela, Mina nginazo izindlela ezigodliwe zokulwa nokuzethemba kwenu, futhi Mina ngizokwenza ukuthi nivume ukuthi wonke amazwi Ami ayiqiniso futhi awasiyo inhlanekezelo yeqiniso.

Uma bengingabeka imali ethile phambi kwenu njengamanje bese ngithi khethani ngokukhululeka—futhi uma nginganilahli ngokukhetha kwenu—iningi lenu lingakhetha imali bese lilahla iqiniso. Abangcono kini bangayeka ingcebo bese bekhetha iqiniso ngokungabaza, ngaleso sikhathi labo abaphakathi nendawo bayothatha ingcebo ngesinye isandla neqiniso ngakwesinye. Ngale ndlela, ngeke yini ubuwena bangempela bube sobala? Uma nikhetha phakathi kweqiniso kanye nanoma yini enithembeke kuyo, nonke niyokwenza isinqumo esinjalo, futhi nesimo sengqondo yenu singaguquki. Ingabe akunjalo? Ingabe ababaningi yini phakathi kwenu abaguquguquka phakathi kokulungile nokungalungile? Emncintiswaneni phakathi kokuhle nokubi, okumnyama nokumhlophe, ngokuqinisekile niyazazi izinqumo enazenza phakathi komndeni noNkulunkulu, izingane noNkulunkulu, ukuthula nokuthikamezeka, ingcebo nobumpofu, ubukhulu nokuba umuntukazana, ukwesekwa nokudelwa, kanye nokunye. Phakathi komndeni onokuthula kanye nonomsindo, nakhetha okokuqala, futhi ngaphandle kokungabaza; phakathi kwengcebo kanye nomsebenzi, naphinde futhi nakhetha okokuqala, naze nalahlekelwa nayintando yokubuyela ogwini;[a] phakathi komnotho nobumpofu, nakhetha okokuqala; phakathi kwamadodana, amadodakazi, amakhosikazi, abayeni, kanye Nami, nakhetha okokuqala; futhi phakathi kombono neqiniso, naphinda futhi nakhetha okokuqala. Ngibhekene nalo lonke uhlobo lwezenzo zenu ezimbi, ngokusobala sengilahlekelwe ukwethembela Kwami kini. Mina ngishaqeke kakhulu ukuthi izinhliziyo zenu zinqaba kakhulu ukuthi zithanjiswe. Iminyaka eminingi yokuzinikela kanye nokuzama kungilethele ngokusobala ukudela kanye nokuphelelwa yithemba kwenu Kimi. Kepha amathemba Ami ngani ayakhula ngosuku ngalunye oludlulayo, ngokuba usuku Lwami selubekiwe ngokupheleleyo phambi kwawo wonke umuntu. Nokho-ke, niyaqhubeka nokufuna lokho okungokwasebumnyameni kanye nasebubini, futhi niyenqaba ukuxegisa lokhu enibambelele kukho. Ngokunjalo, uyoba yini umphumela wakho? Ingabe uke wakucabangisisa lokhu ngaphambili? Uma ubungacelwa ukuba ukhethe futhi, ingabe ungama kuphi? Kungaba ilokhu kwakuqala namanje? Lokhu eninganginika khona Mina kungaba ukuphoxeka kanye nosizi lokudabuka? Ingabe izinhliziyo zenu ziyoqhubeka ukuba zibe yimfudumalo encinyane? Ingabe usazoqhubeka nokungazi ukuthi kumele wenzeni ukuze ududuze inhliziyo Yami? Kulo mzuzu, siyini isinqumo sakho? Ingabe uzothobela amazwi Ami noma uzokhathala yiwo? Usuku Lwami selumisiwe phambi kwamehlo akho, futhi lokhu obhekene nakho impilo entsha kanye nesiqalo esisha. Nokho-ke, kufanele ngikutshele ukuthi lesi siqalo asisikho ukuqala komsebenzi omdala kabusha, kodwa ukuvalwa komdala. Okusho ukuthi, lesi isenzo sokugcina. Mina ngikholwa ukuthi nizoqonda ukuthi yini engajwayelekile ngalesi siqalo. Kodwa ngolunye usuku ngokushesha, niyoqonda incazelo yeqiniso yalesi siqalo, ngakho asihambisane ndawonye sisidlule futhi singenise isiphetho esilandelayo! Nokho-ke, engiqhubeka nokungakhululeki ngakho ukuthi uma ubhekene nokungalungi kanye nobulungiswa, njalo ukhetha lokhu kokuqala. Kodwa konke lokhu sekudlulile. Mina ngithemba ukuthi ngizokhipha emqondweni Wami lokhu okwenzeke kuwe ngaphambili, ngikukhiphe ngakunye ngakunye, noma lokhu kunzima kakhulu ukukwenza. Kepha Mina nginezindlela ezinhle zokukufeza lokhu. Akuthi ikusasa lithathe indawo yokwakudala futhi livumele izithunzi zosekudlulile kwakho zixoshwe kube nokushintshelana ngobuwena bakho beqiniso banamuhla. Ngalokhu kumele nginihluphe ukuze niphinde nikhethe: Nethembele kubani ngempela?

Imibhalo yaphansi:

a. Ukubuyela ogwini: Yisisho saseShayina esisho “ukuphenduka ezindleleni ezimbi.”


Isiphetho Somuntu

Noma nini lapho kukhulunywa khona ngesiphetho, lokho nikubheka njengento ebaluleke kakhulu; nonke nisheshe nizwele uma kukhulunywa ngale ndaba. Abanye basheshe bathatheke kuNkulunkulu ngenxa yokuthi bafuna ukuba nesiphetho esihle. Ngingabona ngomfutho eninawo, ongadingi ukuba uchazwe ngamazwi. Nakanjani anifuni inyama yenu iwele enhlekeleleni, futhi ikakhulu, anifuni ukwehlela esijezisweni saphakade esikhathini esizayo. Ninethemba kuphela lokuphila ngokukhululekile futhi kalula. Ngakho niyacasuka ngempela noma nini lapho kukhulunywa ngesiphetho, nesaba ngokujulile ukuthi uma ningalaleli ngokwanele, ningase nimcasule uNkulunkulu, nigcine nijeziswa futhi kube kufanele. Anikaze ninqikaze ukudela izinto ngenxa yesiphetho senu, futhi iningi lenu elake lakhohlakala futhi langanaka selishintshe isigubhukane laba nomusa nobuqotho; ubuqotho benu buze bethuse. Ngale kwalokho, nonke ninezinhliziyo “ezithembekile”, futhi kusukela ekuqaleni kuya ekugcineni niye nathulula isifuba senu Kimi ngaphandle kokufihla noma yiziphi izimfihlo zenu, ukusola, ukukhohlisa, noma ukuzinikela. Kukho konke, “nizivume” ngokwethembeka okukhulu Kimi lezo zinto ezibalulekile ezifihleke emizweni yenu. Ngempela, angikaze ngizigweme lezo zinto, ngoba seziyinto ejwayelekile Kimi. Ungamane ungene olwandle lomlilo esiphethweni sakho sokugcina kunokulahlekelwa umucu wonwele ukuze wamukelwe uNkulunkulu. Akukhona ukuthi ngiba undlovu kayiphikiswa; ukuthi inhliziyo enizinikela ngayo ngeke imelane nakho konke njengoba ngenza. Ningase ningakuqondi engikushoyo, ngakho ake nginithi fahla ngencazelo elula: Enikudingayo akulona iqiniso nokuphila; akuyona imiyalo yokuthi kufanele niziphathe kanjani, futhi akuwona umsebenzi Wami onzima. Enikudingayo yikho konke lokhu eninakho enyameni—umcebo, igama, umndeni, umshado, njalo njalo. Aniwanaki ngokugcwele amazwi nomsebenzi Wami, ngakho ngingalufingqa ngamagama amathathu ukholo lwenu: lungenhliziyo ehlukene phakathi. Ningaya noma kuphi ukuze nifinyelele izinto enizinikele kuzo ngempela, kodwa ngiphawule ukuthi anilahli yonke into ngenxa yezinto ezimayelana nokukholelwa kwenu kuNkulunkulu. Kunalokho, ngokwezinga elithile niqotho, futhi niyanakisisa. Yingakho ngithi labo abantula inhliziyo yobuqotho bangempela bayizehluleki ekukholelweni kwabo kuNkulunkulu. Cabangisisa—ingabe ziningi izehluleki ezikuzungezile?

Kufanele nazi ukuthi impumelelo ekukholweni kuNkulunkulu ifinyelelwa ngezenzo zabantu; lapho abantu bengaphumeleli kodwa bahluleke, nalokho kungenxa yezenzo zabo, akubangelwa ezinye izinto. Ngikholelwa ukuthi nizokwenza noma yini efunekayo ukuze nenze into enzima kakhulu nehluphekisa kakhulu ukwedlula ukukholelwa kuNkulunkulu, nokuthi niyokunakisisa kakhulu. Ngeke nifune ngisho ukwenza noma yimaphi amaphutha; lezi izinhlobo zemizamo yenu engapheli nonke eniyenze ezimpilweni zenu. Nikwazi ngisho nokungikhohlisa enyameni ngaphansi kwezimo lapho ningeke nikhohlise ngisho noma ubani emindenini yenu. Lena indlela enihlale niziphatha ngayo nomyalo eniwusebenzisayo ekuphileni kwenu. Seniyekile yini ukufuna isithombe samanga ukuze ningikhohlise, ngenxa yesiphetho senu, nokuba nesiphetho esihle nesijabulisayo? Ngiyazi ukuthi ukuzinikela nobuqotho benu okwesikhashana; izifiso nenani enilikhokhayo akukhona yini okwamanje kuphela hhayi ngaleso sikhathi? Nifuna kuphela ukuzikhandlela umzamo wokugcina ukuze nibe nesiphetho esihle. Enikufunayo nje ukwenza isivumelwano sokuhwebelana; akukhona ukuthi nithanda iqiniso, futhi akukhona ukuthi nifuna ukungibuyisela imali engayikhokha. Ngamafuphi, nimane nifuna ukuveza ukuthi nihlakaniphe kangakanani, kodwa anifuni ukukulwela lokho. Akusona yini isifiso senu esijulile lesi? Akumele nizifihle, futhi akumele nicabange kakhulu ngekusasa lenu ngezinga lokuthi ningabe nisakwazi ngisho ukudla noma ukulala. Akulona yini iqiniso ukuthi isiphetho senu siyobe sesinqunyiwe ekugcineni? Kufanele umsebenzi wenu niwenze ngokwamandla enu onke ngezinhliziyo ezivulekile neziqotho, nizimisele ukwenza noma yini edingekayo. Njengoba nishilo, lapho kufika usuku, uNkulunkulu ngeke angamnaki lowo ohluphekile noma owakhokha ngenxa Yakhe. Lolu ukholo okufanele sibe nalo, futhi akufanele ulukhohlwe. Yile ndlela kuphela engingakhulula ngayo ingqondo yami ngani. Ngale kwalokho, angisoze ngakwazi ukukhululeka ngani, futhi ngiyohlale nginganifuni. Uma nonke ningalandela unembeza wenu ningenzele konke, nizame konke emsebenzini wami, futhi ninikele ngokuphila kwenu emsebenzini wami wevangeli, ngeke yini inhliziyo yami ijabule ngani? Ngeke yini ngikhululeke ngokugcwele engqondweni mayelana nani? Kuyihlazo ukuthi engingakwenza kumane kuyingxenye encane futhi edabukisayo yalokho engikulindele; kulokhu, ningakwazi kanjani ukufuna Kimi lokho eninethemba lakho?

Isiphetho kanye nomphumela wenu kubaluleke kakhulu kini—kuyindaba ebucayi kakhulu. Nikholelwa ukuthi uma ningenzi izinto ngokucophelela okukhulu, kuyofana nokungabi nasiphetho, kanye nokubhujiswa komphumela wenu. Kodwa ingabe nike nacabanga yini ukuthi imizamo umuntu ayenzayo imane nje ingenxa yesiphetho sakhe, imane iwumsebenzi ongenazithelo? Imizamo enjalo ayilona iqiniso—ingamanga futhi iyakhohlisa. Uma kunjalo, labo abasebenzela isiphetho sabo bayonqotshwa okokugcina, ngoba izehluleki ekukholelweni kwabantu kuNkulunkulu ziba khona ngenxa yenkohliso. Ngike ngasho ukuthi angithandi ukukhohliswa noma ukuphanjwa, noma ukuthi kushisekwe ngendlela engamanga Kimi. Ngithanda ukuthi abantu abathembekile babhekane namaqiniso Ami kanye nezinto engizilindele. Ngaphezu kwalokho, engikuthandayo yilapho abantu bekwazi ukuveza ukuthi bacophelela kakhulu futhi bayakhathazeka ngenhliziyo Yami, nalapho benganikela ngakho konke ngenxa Yami. Ingaduduzwa ngale ndlela kuphela inhliziyo Yami. Okwamanje, zingakanani izinto engingazithandi ngani? Zingakanani izinto engizithandayo ngani? Ingabe akekho kini oke wanaka bonke ububi enibenzile ngenxa yesiphetho senu?

Enhliziyweni Yami, angifisi ukuhlukumeza noma iyiphi inhliziyo enhle nekhuthaziwe, futhi angifisi ukuqeda amandla anoma ubani owenza umsebenzi wakhe ngokwethembeka; noma kunjalo, kumele nginikhumbuze nonke ngenikuntulayo nangemiphefumulo engcolile ekujuleni kwezinhliziyo zenu. Inhloso yokwenza kanjalo ukuba nethemba lokuthi nizokwazi ukunikela ngenhliziyo eneqiniso ekubhekaneni namazwi Ami, ngoba ngikuzonda kakhulu ukukhohliswa abantu. Kuphela nginethemba lokuthi esigabeni sokugcina somsebenzi Wami, nizokwenza umsebenzi omuhle kakhulu, nizinikele ngokugcwele, ningabe nisaba nenhliziyo ehlukene phakathi. Yiqiniso, ngethemba ukuthi nonke nizoba nesiphetho esihle. Noma kunjalo, ngisenezimfuno Zami, okuwukuthi nenze isinqumo esingcono nizinikele okokuqala nokokugcina Kimi. Uma umuntu enganikela ngesiqu sakhe, nakanjani lowo muntu uzoba impahla kaSathane, futhi ngeke ngiqhubeke ngimsebenzisa. Ngizomthumela ekhaya anakekelwe abazali bakhe. Umsebenzi Wami unisize kakhulu; enginethemba lokukuthola kini yinhliziyo eyethembekile nelangazelela phezulu, kodwa kuze kube manje izandla Zami zilokhu zingenalutho. Cabangani ngakho: Uma ngelinye ilanga ngisaphatheke kabi kakhulu ngaphezu kokungachazwa, ngiyoniphatha kanjani ngokuzayo? Ingabe ngiyoba nobungani? Ingabe inhliziyo Yami iyobe isenokuthula? Ingabe niyayiqonda imizwa yomuntu otshale ngokucophelela kodwa wangavuna ngisho okukodwa okusanhlamvu? Ingabe niyaqonda ukuthi lijule kangakanani inxeba lomuntu oshaywe kanzima? Ningawunambitha umunyu womuntu ogcwele ithemba okudingeka ahlukane nomuntu ngenxa yezinto ezimbi? Ingabe nike nayibona intukuthelo yomuntu ocasuliwe? Ningawazi yini umuzwa wokuziphindisela ngokuphuthumayo womuntu oye waphathwa ngenzondo nangenkohliso? Uma niyiqonda indlela laba bantu abacabanga ngayo, ngicabanga ukuthi akufanele kube nzima ukuthi niyibone ngeso lengqondo indlela uNkulunkulu ayokwenza ngayo ngesikhathi sempindiselo Yakhe. Okokugcina, ngethemba ukuthi nizokwenza okusemandleni enu ngenxa yesiphetho senu; noma kunjalo, kungaba ngcono kungabi nokukhohlisa emizamweni yenu, ngale kwalokho ngizobe ngisaphoxekile enhliziyweni Yami. Ukuphoxeka okunjalo kuholela kuphi? Anizikhohlisi yini? Labo abacabanga ngesiphetho sabo kodwa basonakalise bangabantu okungelula ukuba basindiswe. Ngisho noma labo bantu bethukuthele, ubani oyozwelana nabo? Kukho konke, ngisanifisela ukuthi nibe nesiphetho esihle. Noma kunjalo, ngethemba ukuthi akekho kini owela enhlekeleleni.


Izexwayiso Ezintathu

Njengekholwa likaNkulunkulu, akumele wethembeke kunoma ubani omunye ngaphandle Kwakhe kukho konke futhi kumele ukwazi ukuhambisana nentando yakhe kuzo zonke izinto. Noma kunjalo, nakuba wonke umuntu eyiqonda le mfundiso, la maqiniso asobala futhi avamile, ngokumuntu, awabonakali ngokugcwele kuye, ngenxa yobunzima bakhe obehlukene, njengokungazi, ukungabi nangqondo nenkohlakalo. Ngakho-ke, ngaphambi kokunquma isiphetho, kufanele ngiqale nginitshele izinto ezimbalwa, ezisemqoka kakhulu kinina. Ngaphambi kokuba ngiqhubeke, kumele niqale niqonde lokhu: Amazwi engiwakhulumayo angamaqiniso abhekiswe esintwini sonke, hhayi kumuntu othile noma uhlobo lomuntu. Ngakho-ke, gxilisani imiqondo ekwamukeleni amazwi Ami ngokombono weqiniso futhi nigcine isimo sengqondo sokunakisisa nokuba qotho. Ningazibi ngisho nelilodwa izwi noma iqiniso engilishoyo, ningawathathi amazwi Ami ngendelelo. Ezimpilweni zenu, ngibona okuningi enikwenzayo okungahlangene neqiniso, ngakho-ke ngininxusa ngokusobala ukuba nibe yizisebenzi zeqiniso futhi ningagqilazwa ukungalungi kanye nobubi. Ningalinyatheli iqiniso futhi ningcolise noma iliphi igumbi lendlu kaNkulunkulu. Lesi yisexwayiso Sami kini. Manje sengizoqala ukukhuluma ngesihloko esiphezu kwaso:

Okokuqala, ngenxa yalokho enikudalelwe, kumele nifune ukwamukelwa nguNkulunkulu. Okusho ukuthi, njengoba nikwamukela ukuthi nibalwa kanye nabanye abasendlini kaNkulunkulu, ngakho kumele nilethe ukuthula okusemqondweni kanye nokweneliseka kuNkulunkulu kukho konke. Ngamanye amazwi, kumele niphile ngokomgomo ezenzweni zenu futhi nivumelane neqiniso ezintweni ezinjalo. Uma lokhu kungaphezu kokwazi ukukwenza, kanjalo uzozondwa ulahlwe nguNkulunkulu futhi waliwe yibo bonke. Uma uke waba sengxakini enjalo, ngeke usakwazi ukubalwa kanye nalabo abasendlini kaNkulunkulu. Yilokhu-ke okuqondwe ngokungavunywa nguNkulunkulu.

Okwesibili, kumele nazi ukuthi uNkulunkulu uthanda umuntu owethembekile. UNkulunkulu unobunjalo bokwethembeka, ngakho-ke izwi Lakhe lingathenjwa njalo. Ngaphezu kwalokho, izenzo Zakhe azinaphutha futhi azingabazeki. Yingakho uNkulunkulu ethanda labo abethembeke ngeqiniso kuYena. Ukwethembeka kusho ukunikela inhliziyo yakho kuNkulunkulu; ungamenzi isiwula kunoma yini; uvuleleke Kuye kukho konke, ungalifihli iqiniso; ungakwenzi lokho okuzokhohlisa labo abaphezulu futhi kudukise labo abangaphansi; nokungakwenzi lokho okwenzela ukuzincengela kuNkulunkulu. Ngamafuphi nje, ukwethembeka ukuzehlukanisa nokungcola ezenzweni zakho kanye nasemazwini, kanye nokungakhohlisi uNkulunkulu noma umuntu. Lokhu engikushoyo kulula, kodwa kuzokuba nzima ngokuphindiwe kini. Iningi likhetha ukuba liyolahlwa esihogweni kunokukhuluma futhi lenze ukwethembeka. Akumangalisi ukuthi nginenye impatho ebekekwe labo abangathembekile. Impela, ngiyabuqonda ubunzima obukhulu enibhekana nabo ekuzameni ukuba ngabantu abethembekile. Nonke nihlakaniphile kabi futhi niyizingcweti kwezokwehlulela umuntu olungile ngokwesilinganiso senu esinomona; njengoba kunje umsebenzi Wami uba lula kakhulu. Futhi njengalokhu nisingatha izimfihlo zenu ezinhliziyweni zenu, kulungile-ke, ngizothumela omunye nomunye wenu enhlekeleleni ukuba “niyofundiswa” ngomlilo, ukuze emva kwalokho nizokuba nokuzibophezela ekukholweni emazwini Ami. Okokugcina, ngizokhipha kanzima amazwi emilonyeni yenu athi “uNkulunkulu unguNkulunkulu wokwethembeka,” emva kwalokho niyozishaya isifuba futhi nibalise, “Ingumkhohlisi inhliziyo yomuntu!” Ingabe siyobe sesiyini isimo sengqondo yakho kuleli qophelo? Ngiyacabanga nje aninakuqhubeka nokuziphatha ngokuzazisa njengoba nenza njengamanje. Ngingasakuphathi ukuthi “nibe ngabajulile kakhulu ukuba bangaqondisiseka” njengoba ninjalo njengamanje. Abanye baziphatha ngendlela ehloniphekile nefanele futhi babonakala ikakhulukazi nje “baziphatha ngenhlonipho” ebukhoneni bukaNkulunkulu kodwa babe ngabadelelayo futhi abangalawuleki ebukhoneni bukaMoya. Ningambala yini phakathi kwabathembekile umuntu onjalo? Uma ungozenzisayo nomuntu oyingcweti “kwezokuzijabulisa,” ngizothi uwena ngempela ohlekisa ngoNkulunkulu. Uma amazwi akho egcwele izaba kanye nokuzihlangula okungenamsebenzi, ngithi uyilowo ongazimisele nhlobo ukwenza iqiniso. Uma unezimfihlo eziningi ongabazayo ukuziveza, futhi uma ungafuni ukudalula izimfihlo zakho—okusho ukuthi, izinkinga zakho—kwabanye ukuze ufune indlela yokukhanya, ngizothi uyilowo ongeke ayithole kalula insindiso futhi ongeke aphunyuke kalula ebumnyameni. Uma ukufuna iqiniso kukujabulisa kahle, ungomunye ohlala ekukhanyeni isikhathi esiningi. Uma ukujabulela ukuba ngumenzi womsebenzi endlini kaNkulunkulu, usebenza ngokuzimisela nokwethembeka emfihlakalweni, ngaso sonke isikhathi uhlala upha futhi ungathathi, ngithi-ke ungongcwele othembekile, ngoba awufune mklomelo futhi ungumutu oneqiniso nje. Uma uzimisele ukungalifihli iqiniso, uma uzimisele ngokunikela konke okwakho, uma ukwazi ukudela impilo yakho ngoNkulunkulu futhi ube ngufakazi, uma uthembekile, kuze kufike eqophelweni lapho wazi kuphela ukwanelisa uNkulunkulu, futhi ungazicabangeli noma uzithathele ngokwakho, ngithi-ke laba bantu abanjalo yilabo abondliwa ekukhanyeni futhi abayophila phakade embusweni. Kumele wazi noma kunokukholwa kweqiniso kanye nokwethembeka kweqiniso ngaphakathi kuwe, ukuthi unawo yini umlando wokuhlupheka ngenxa kaNkulunkulu noma futhi usumthobele ngokuphelele yini uNkulunkulu. Uma ungenakho lokhu, ngaphakathi kuwe kusekhona ukungalaleli, inkohliso, umhawu, kanye nokukhononda. Njengalokhu inhliziyo yakho ikude n0kwethembeka, awukaze ukuthole ukunconywa nguNkulunkulu futhi awukaze uhlale ekukhanyeni. Ukuthi isiphetho somuntu siyoba yini kuncike ekuthini unenhliziyo ethembekile nebomvu okwegazi kanye nasekuthini unawo yini umphefumulo omsulwa. Uma ungumuntu ongathembekile kakhulu, umuntu onenhliziyo enobubi kanye nomphefumulo ongahlanzekile, ngakho-ke uzophetha usendaweni lapho umuntu ejeziswa khona njengoba kubhaliwe encwadini yesiphetho sakho. Uma uthi wethembeke kakhulu, kodwa ungakaze wenze ngokweqiniso noma ukhulume izwi leqiniso, ingabe usalindele ukuba uNkulunkulu akuklomelise? Ingabe usenethemba lokuthi uNkulunkulu uzokubuka njengesithandwa seso Lakhe? Ingabe ukucabanga okunjalo akukhona ukuzikhohlisa? Ukhohlisa uNkulunkulu kukho konke, manje indlu kaNkulunkulu ingamgcina kanjani umuntu onjengawe onezandla ezingahlanzekile?

Into yesithathu engifuna ukunitshela yona yile: Wonke umuntu, ekuphileni impilo yokukholwa kuNkulunkulu, useke wamphika futhi wamkhohlisa uNkulunkulu esikhathini esithile. Ezinye zezenzo ezimbi azidingi ukulotshwa phansi njengamacala, kodwa ezinye zazo azixoleleki; ngenxa yokuthi eziningi zazo yilezo ezephula izinqumo zokuphatha, okusho ukuthi, ukona okuphambana nesimo sikaNkulunkulu. Iningi lalabo abakhathazekile ngesiphetho sabo bangabuza ukuthi yiziphi lezi zenzo. Kumele nazi ukuthi nizithwele futhi niyazidla ngokwemvelo futhi anizimisele ukuvuma la maqiniso. Ngakho-ke, ngiyobuye nginitshele emva kokuba senizindlile ngezimo zenu. Ngiyaninxusa ukuba niqondisise kahle ingqikithi yezinqumo zokuphatha, bese nenza imizamo yokwazi isimo sikaNkulunkulu. Kungenjalo, niyokuthola kunzima ukugcina izindebe zenu zivalekile nolimi lwenu lungakhulumi ngokukhululeka okukhulu izinto ezizwakala ziphakeme, futhi ninganakile ningona esimweni sikaNkulunkulu ebese niwela ebumnyameni, nilahlekelwe ubukhona bukaMoya oNgcwele nokukhanya. Ngoba aninayo imigomo ezenzweni zenu, wenza noma usho izinto ezingafanele, uyothola ukujeziswa okufanele. Kumele wazi ukuthi noma ngabe awunamgomo ngokwamazwi akho nangezenzo zakho, uNkulunkulu unomgomo kukho kokubili. Isizathu esenza uthole isijeziso ukuthi wedelele uNkulunkulu, hhayi umuntu. Uma, empilweni yakho, wenza amacala amaningi aphambana nesimo sikaNkulunkulu, nakanjani uyoba wumntwana wesihogo. Kumuntu kungabukeka sengathi wenze iziphambeko nje ezimbalwa ezingahambisani neqiniso futhi okuyinto engelutho. Ingabe uyazi, nokho, ukuthi emehlweni kaNkulunkulu, vele usungomunye okungasenamhlatshelo wesono kubo? Ngoba sewephule izinqumo zikaNkulunkulu zokuphatha ngaphezu kokukodwa kanye nokuthi awukhombisi luphawu lokuphenduka, ngakho-ke akusekho okunye ongakwenza ngaphandle kokwehlela esihogweni lapho uNkulunkulu ejezisa umuntu khona. Iqembu elincane labantu, ngesikhathi lilandela uNkulunkulu, lenza izenzo ezithile eziphambene nemigomo, kodwa ngemuva kokubhekana (noNkulunkulu) nokuqondiswa, laya ngokuya lakubona ukukhohlakala kwalo, labuyela endleleni elungile yeqiniso futhi lisaqhubeka nokuzinza namuhla. Labo bantu abanjalo yilabo abayosala ekugcineni. Kodwa yilabo abathembekile engibafunayo; uma ungumuntu owethembekile futhi owenza ngokomgomo, ungaba yisethenjwa sikaNkulunkulu. Uma ezenzweni zakho ungoni esimweni sikaNkulunkulu futhi ufuna intando kaNkulunkulu futhi unenhliziyo yokumdumisa uNkulunkulu, ukholo lwakho lusezingeni elifanele. Labo abangamhloniphi uNkulunkulu futhi abangenayo inhliziyo ethuthumelayo ngokwesaba bazozephula kalula izinqumo zokuphatha zikaNkulunkulu. Abaningi basebenzela uNkulunkulu ngenxa yamandla okushiseka futhi abazazi izinqumo zokuphatha zikaNkulunkulu, kungasaphathwa ukuqonda ngemithelela yezwi Lakhe. Ngakho phezu kwezinhloso zabo ezinhle, bavame ukugcina sebenza lokho okuphazamisa ukuphatha kukaNkulunkulu. Ezimweni ezimbi kakhulu balahlwa ngaphandle futhi bancishwe lonke elinye ithuba lokumlandela bese bephonswa esihogweni kume konke ukuzihlanganisa nendlu kaNkulunkulu. Laba bantu basebenza endlini kaNkulunkulu ngezinhloso ezinhle ezingenalwazi bese begcina sebethukuthelisa isimo sikaNkulunkulu. Abantu beza nezindlela zabo zokusebenzela izikhulu namakhosi endlini kaNkulunkulu, bese bezama ukuzisebenzisa, becabanga ngokuyize ukuthi zingasetshenziswa kalula nalapha. Abazange bacabange ukuthi uNkulunkulu akanaso isimo sewundlu kodwa esebhubesi. Ngakho-ke, labo abazihlanganisa noNkulunkulu okokuqala abakwazi ukukhuluma Naye, ngokuba inhliziyo kaNkulunkulu ayifani neyomuntu. Ungakwazi kuphela ukwazi uNkulunkulu emva kokuqonda amaqiniso amaningi. Lolu lwazi alwakhiwe kuphela yimishwana noma izimfundiso, kodwa lungasetshenziswa njengegugu ongangena kulo ekwethembaneni okusondelene n0Nkulunkulu nanjengobufakazi bokuthi uyathokoza ngawe. Uma uswele ulwazi lwangempela futhi unganikeziwe iqiniso, ukusebenza kwakho ngentshisekelo kungaletha phezu kwakho ukucasuka kanye nenzondo kaNkulunkulu. Manje kumele ukuba usuyaqonda ukuthi ukukholwa kuNkulunkulu akukhona nje ukufunda isayensi ngoNkulunkulu nenkolo!

Nakuba amazwi enginexwayisa ngawo emafishane, konke engikuchazile yilokho okusilele kini. Kumele nazi ukuthi lokhu engikhuluma ngakho manje kungenxa yomsebenzi Wami wokugcina phakathi kwabantu, ukunquma ngesiphetho somuntu. Angifisi ukwenza umsebenzi omningi kakhulu ongafezi nhloso futhi angifisi ukuqhubeka nokuqondisa labo bantu abangenamsebenzi njengokhuni olubolile, ngingasayiphathi eyokuqhubeka nokuhola labo abafihle izinhloso ezimbi. Mhlawumbe ngelinye ilanga niyoqonda izinhloso eziqotho eziqukethwe ngamazwi Ami kanye nomnikelo engiwenzele isintu. Mhlawumbe ngelinye ilanga niyowuqonda umgomo owenza nikwazi ukuzinqumela isiphetho senu.


Iziphambeko Ziyoholela Umuntu Esihogweni

Ngininike izexwayiso eziningi futhi ngabeka amaqiniso amaningi phezu kwenu ukuze ngininqobe. Namhlanje nizizwa nicebe kakhulu kunangesikhathi esidlule, niqonda izimiso eziningi ezimayelana nendlela umuntu okufanele abe yiyo, futhi abe nokuhluzeka okuningi engqondweni abantu abathembekile okufanele babe nakho. Yilokhu enikuzuzile manje eminyakeni eminingi. Angiziphiki izinto enizizuzile, kodwa kumele ngisho ngingananazi ukuthi angikuphiki nokungalaleli kwenu okuningi nokuhlubuka kwenu Kimi kule minyaka eminingi, ngoba akukho ngisho noyedwa ongcwele phakathi kwenu, nonke jikelele ningabantu abakhohlakaliswe uSathane, nezitha zikaKristu. Iziphambeko nokungalaleli kwenu kuze kube manje akunakubalwa, ngakho akumangalisi nakancane ukuthi njalo ngiphindaphinde engikushoyo phambi kwenu. Angifuni ukuphila ngale ndlela nani, kodwa ngenxa yekusasa lenu, ngenxa yeziphetho zenu, ngizophinde ngikusho okokugcina engike ngakusho ekuqaleni. Nginethemba lokuthi nizongibekezelela, futhi nginethemba elikhulu lokuthi nizokwazi ukukholwa wonke amazwi engiwashoyo, ngaphezu kwalokho, ukuthi nizoyiqonda incazelo ejulile yamazwi Ami. Ningakungabazi engizokusho, noma okubi nakakhulu, nicaphune amazwi ami ngendlela enifisa ngayo niwalaxaze kude ngokuthanda, engikuthola kungabekezeleleki. Ningawahluleli amazwi Ami, ingasaphathwa eyokuwathatha kancane, noma nithi ngihlale nginilinga, noma okubi nakakhulu, nithi enginitshele khona kuntula ukunemba. Lezi zinto ngizithola zingabekezeleleki. Ngoba niphatha Mina nalokho engikushoyo ngendlela enokusola futhi aniwalandeli amazwi Ami futhi niyangiziba, nginitshela nonke ngamunye ngokungadlali: Engikushoyo ningakuhlanganisi nefilosofi, ningakuhlanganisi namanga abazenzisi, ngaphezu kwalokho, ningawabheki njengangabalulekile amazwi Ami. Mhlawumbe esikhathini esizayo akekho oyokwazi ukunitshela izinto enginitshela zona, noma akhulume nani ngomusa ongaka, ingasaphathwa eyokuhambisana nani kula maphuzu ngesineke. Izinsuku ezizayo zizochithwa ekukhumbuleni izikhathi ezinhle, noma ekukhaleni kakhulu, noma ekububuleni ngenxa yezinhlungu, noma nizophila ebusukwini obumnyama obungenayo nenhlansi yeqiniso noma ukuphila okunikeziwe, noma nimane nilinde ningenathemba, noma ukuzisola kabuhlungu okunjalo ngokuthi nedlule ekucabangeni…. Lezi ezinye zezinto ezingenzeka cishe okungekho namunye phakathi kwenu ongaphunyuka kuzo. Ngoba akekho kini osesihlalweni akhonza uNkulunkulu ngeqiniso kuso; nizicwilisa ezweni eligcwele ukuxegelwa isimilo nobubi, lihlanganise ezinkolweni zenu, emimoyeni yenu, emiphefumulweni, kanye nasemizimbeni izinto eziningi ezingahlobene nokuphila neqiniso futhi empeleni nimelana nazo. Ngakho enginethemba lakho kini ukuthi ningalethwa endleleni yokukhanya. Okuwukuphela kwethemba enginalo ukuthi nikwazi ukuzinakekela, nokuthi anigxili kakhulu esiphethweni senu ngenkathi nibheka ukuziphatha neziphambeko zenu ngokunganaki.

Abantu asebekholwe kuNkulunkulu isikhathi eside, manje sebenethemba lesiphetho esihle, bonke abantu abakholwa kuNkulunkulu bathemba ukuthi bazovelelwa inhlanhla ngokuphazima kweso, bonke bathemba ukuthi bengazelele bayozithola behleli ngokuthula endaweni eyodwa noma kwenye ezulwini. Kodwa ngithi laba bantu kanye nemibono yabo emihle abakaze bazi ukuthi zibafanele yini lezo zinto ezinhle ezivela ezulwini, noma ukuhlala esihlalweni ezulwini. Nina okwamanje nizazi kahle, kodwa nethemba ukuthi ningakwazi ukuphunyuka ezinhlekeleleni zezinsuku zokugcina nasesandleni sikaSomandla esijezisa ababi. Kubonakala sengathi ukuphupha kahle nokufuna izinto zinjengoba bethanda kuyisici esivamile kubo bonke abantu abonakaliswe uSathane, akuwona umbono ohlakaniphile womuntu oyedwa. Noma kunjalo, ngisafuna ukuqeda ngezifiso zenu zokweqisa kanye nokulangazelela kwenu ukuthola izibusiso. Ngenxa yokuthi iziphambeko zenu ziningi kakhulu nokungalaleli kwenu kuningi futhi kuyanda, lokhu kungahlangabezana kanjani nekusasa lenu elihle elilotshiwe? Uma ufuna ukuhamba ngendlela oyithandayo yokuba sephutheni, kungenalutho oludonsela emuva, kodwa usafuna amaphupho afezeke, ngiyakunxusa ukuthi uqhubeke nokozela kwakho futhi ungalokothi uvuke—ngoba iphupho lakho alinalutho, futhi ebukhoneni bukaNkulunkulu olungile ngeke akubuke ngokwehlukile. Uma ufuna nje ukuthi amaphupho afezeke, ungalokothi uphuphe, kodwa hlale ubhekana neqiniso, ubhekane namaqiniso. Leyo ukuphela kwendlela ongasindiswa ngayo. Ngokungagwegwesi yiziphi izinyathelo zale ndlela?

Okokuqala, hlola zonke iziphambeko zakho, futhi uhlole konke ukuziphatha kwakho nemicabango engahambisani neqiniso.

Lena yinto eningayenza kalula, futhi ngikholwa ukuthi abantu abacabangayo bangakwazi ukuyenza. Nokho, ababalwa labo bantu abangasoze bazi ukuthi sisho ukuthini isiphambeko neqiniso, ngoba empeleni ababona abantu abacabangayo. Ngikhuluma nabantu abamukelwe uNkulunkulu, abathembekile, abangakaze bazone ngempela izinqumo zokuqondisa, abangazithola kalula iziphambeko zabo. Nakuba lena kuyinto engiyifuna kini futhi elula kini, akuyona ukuphela kwento engiyifuna kini. Kungakhathaleki ukuthi kwenzekani, ngethemba ukuthi ngeke nihleke ngasese ngale nto engiyifunayo, noma okubi nakakhulu, ukuthi ngeke niyibukele phansi noma niyithathe kancane. Iphatheni njengebalulekile, ningayichithi.

Okwesibili, eziphambekweni nasekungalalelini ngakunye kwakho, funa amaqiniso ahambisanayo futhi usebenzise la maqiniso ukuze ukulungise, ususe izenzo eziyiphutha nemicabango yokungalaleli futhi wenze iqiniso.

Okwesithathu, yiba umuntu othembekile, hhayi umuntu ohlale eyisihlakaniphi, ohlale eyiqili. (Ngiyaphinda ngiyanicela futhi ukuthi nibe abantu abathembekile.)

Uma ungakwazi ukufeza zontathu lezi zinto kungasho ukuthi usenhlanhleni, umuntu okufezeka amaphupho akhe nothola inhlanhla. Mhlawumbe uzozibheka njengezibalulekile lezi zicelo ezintathu ezingakhangi, noma mhlawumbe ungabi nandaba nazo. Kunoma ikuphi, injongo Yami ukufeza amaphupho akho, ngenze imibono yenu, hhayi ukuhlekisa ngani noma ukunenza izilima.

Engikufunayo kungase kube lula, kodwa enginitshela khona akulula njengokuthi okukodwa nokukodwa kulingana nokubili. Uma okuwukuphela kwento eniyenzayo kuwukukhuluma noma kubani ngalokhu, nikhulume imbudane, izinkulumo zokuzikhukhumeza, kusho ukuthi okulotshiwe ngani nezifiso zenu kuyohlale kusekhasini elingenalutho. Ngeke ngibazwele nakancane labo kini abahlupheka iminyaka eminingi futhi basebenze kanzima bengabi nalutho oluphathekayo ngalokho. Kunalokho, ngiphatha labo abangakaze bakwenze engikufunayo ngesijeziso, hhayi ngemivuzo, nozwelo luncane. Mhlawumbe nicabanga ukuthi ekubeni ngabalandeli iminyaka eminingi nenza umsebenzi onzima noma kunjani, ngakho kunoma yisiphi isimo ningasithola isitsha selayisi endlini kaNkulunkulu ngokuba abenzi bomsebenzi. Ngingathi iningi lenu licabanga ngale ndlela ngoba kuze kube manje benilandela umyalo wokusizakala ngento ethile hhayi ukuthi kusizakalwe ngani. Ngakho manje ngiyanitshela futhi angidlali: Anginandaba nokuthi umsebenzi wakho onzima ufaneleke kangakanani, nokuthi izimfaneleko zakho zihlaba umxhwele kangakanani, nokuthi ungilandela eduze kangakanani, nokuthi waziwa kangakanani, noma ukuthi usungcono kangakanani umbono wakho; uma nje ungakwenzi engikufunayo, awusoze wanconywa Yimi. Sula ngokushesha yonke leyo mibono nezibalo zakho, uqale ukuzibheka njengezibalulekile izinto engizifunayo. Kungenjalo, bonke abantu ngiyobaphendula umlotha ukuze ngiqede umsebenzi Wami, futhi okuhle kakhulu ngiphendule iminyaka yomsebenzi Wami nokuhlupheka kube yize, ngoba ngeke ngingenise izitha Zami, nabantu abenza okubi belingisa uSathane embusweni Wami, enkathini elandelayo.

Nginezifiso eziningi. Ngifisa sengathi ningaziphatha ngendlela efanele, nithembeke ekufezeni umsebenzi wenu, nibe neqiniso nobuntu, nibe ngabantu abangadela konke banikele ngokuphila kwabo ngenxa kaNkulunkulu, njalo njalo. Wonke la mathemba asuka ekuntuleni nasekukhohlakaleni kanye nasekungalalelini kwenu. Uma noma iyiphi yezingxoxo engibe nazo nani inganele ukuba niyinake, mhlawumbe okuwukuphela kwento engingayenza ukungasho lutho. Kodwa, niyayiqonda imiphumela yalokho. Angiphumuli, ngakho uma ngingakhulumi, ngizokwenza okuthile abantu abazokubona. Ngingabolisa ulimi lomuntu, noma umuntu afe eyizicucu, noma nginike abantu imizwa engaphilile futhi ngibenze babukeke bebabi ngezindlela eziningi. Futhi-ke, ngingenza abanye abantu babekezelele ukuhlukumezeka engibabekele khona. Ngale ndlela ngiyojabula, ngithokoze kakhulu futhi ngename. Bekuhlale kuthiwa, “Okuhle kubuyiswa ngokuhle, nokubi ngokubi,” pho kungani kungabi njalo manje? Uma ufuna ukumelana Nami futhi ufuna ukungahlulela, ngizobolisa umlomo wakho, futhi lokho kuyongijabulisa ngokungapheli. Lokhu kungenxa yokuthi ekugcineni, lokhu okwenzile akulona iqiniso, ingasaphathwa eyokuphathelana nokuphila, kuyilapho konke engikwenzayo kuyiqiniso, yonke into ibalulekile emiyalweni yomsebenzi Wami nasezinqumweni zokuphatha engizilobile. Ngakho, nginxusa ngamunye kini ukuba aqongelele ukulunga, ayeke ukwenza ububi obungaka, futhi ninake izimfuno zami ngesikhathi senu. Ngakho ngiyojabula. Uma ubuzonikela eqinisweni okukodwa enkulungwaneni kwemizamo oyifaka kokwenyama, khona-ke ngithi ubungeke ube neziphambeko njalo futhi nomlomo obolile. Akukho yini sobala lokhu?

Ukwanda kweziphambeko zakho, kusho ukuncipha kwamathuba okuzuza isiphetho esihle. Ngokuphambene, ngokuncipha kweziphambeko zakho, ayanda amathuba okuba unconywe nguNkulunkulu. Uma iziphambeko zakho zanda kuze kufike ezingeni lokuthi ngingakwazi ukukuxolela, uyobe udlale ngamathuba akho okuxolelwa. Kuleso simo isiphetho sakho ngeke sibe ngaphezulu kodwa siyoba ngaphansi. Uma ungangikholwa, yiba nesibindi wenze okubi, ubone ukuthi uzotholani. Uma ungumuntu oqotho owenza iqiniso, nakanjani uzoba nethuba lokuthi iziphambeko zakho zithethelelwe, liyoncipha inani lokungalaleli kwakho. Uma ungumuntu ongazimisele ukwenza iqiniso, iziphambeko zakho phambi kukaNkulunkulu ziyokwanda nakanjani, izikhawu zokungalaleli kwakho ziyokhula nakakhulu, uze ufike emkhawulweni, okuyoba yisikhathi sokubhujiswa kwakho okuphelele. Lokhu kuyoba yilapho iphupho lakho elimnandi lokuthola izibusiso liyobhidlika khona. Ungabheki iziphambeko zakho njengamaphutha omuntu ongavuthiwe noma oyisiphukuphuku, ungasebenzisi izaba zokuthi awulenzanga iqiniso ngoba izinga lakho eliphansi lenze kwaba nzima ukuthi ulenze, futhi ngaphezu kwalokho, ungamane ubheke iziphambeko ozenzile njengezomuntu obengazi lutho olungcono. Uma umuhle ekuzithetheleleni nasekuziphatheni ngomusa, khona-ke ngithi kuwe uyigwala elingasoze lazuza iqiniso, futhi iziphambeko zakho azisoze zayeka ukukulandela, kodwa ziyokwenza ungahlangabezani nokufunwa iqiniso futhi zikwenze uhlale ungumngani othembekile kaSathane. Ngisakweluleka ngokuthi: Unganaki isiphetho sakho kuphela bese ungazinaki iziphambeko zakho ezicashile; ungazithathi kancane iziphambeko zakho, futhi ungazibukeli phansi iziphambeko zakho ngenxa yokukhathazeka ngesiphetho sakho.


Kubaluleke Kakhulu Ukuqonda Isimo SikaNkulunkulu

Ziningi izinto enginethemba lokuthi nizozizuza. Nokho, izenzo zenu kanye nezimpilo zenu akuhlangabezani ngokuphelele nezidingo Zami, ngakho-ke kufanele ngiqonde ephuzwini nginichazele intando Yami. Ngenxa yokuthi ukuqonda kwenu kuphansi nokwazisa kwenu nakho kuphansi, cishe anisazi nhlobo isimo Sami kanye nobunjalo Bami, kuyinto ephuthumayo ukuthi nginazise ngalokhu. Kungakhathaleki ukuthi nina ubukuqonda kangakanani lokhu ngaphambilini noma ukuthi uzimisele ukuzama ukuqonda lezi zinto, kusamele nginichazele ngazo kabanzi. Lezi zindaba aziyona into eningayazi, kepha nibukeka ningakuqondi noma ningawejwayele umqondo eziwuqukethe. Abaningi kinina banokuqonda okulufifi, futhi ngaphezu kwalokho kuyingxenye futhi akugcwele. Ukunisiza ukuze nikwazi ukwenza iqiniso kangcono, okusho ukuthi, ukwenza amazwi ami asebenze, ngicabanga ukuthi yilezi zindaba okufanele ukuthi niqale nizazi. Kungenjalo, ukholo lwenu luyohlala lumfiliba, lunokuzenzisa, futhi lugcwele imihlobiso yezenkolo. Uma ungasiqondi isimo sikaNkulunkulu, ngeke neze ukwazi ukwenza umsebenzi okufanele umenzele wona. Uma ungabazi ubunjalo bukaNkulunkulu, ngeke kwenzeke ukuthi umkhombise inhlonipho nokumesaba, kunalokho uyomkhombisa ukukha phezulu okungenakulalela nokukhohlisa okungenangqondo, ngaphezu kwalokho nibe nokuhlambalaza okungenakulungiseka. Nakuba ukuqonda isimo sikaNkulunkulu impela kubalulekile, nokwazi ubunjalo bukaNkulunkulu kungeke kubukelwe phansi, akekho oseke wakuxilonga lokhu futhi wangena wajula kulezi zindaba. Kusobala ukuthi nonke niyishaye indiva imiyalo yokuziphatha enganinika yona. Uma ungasiqondi isimo sikaNkulunkulu, kulula ukuthi usone kalula nje isimo Sakhe. Ukona okufuze lokhu kufana ncamashí nokucasula uNkulunkulu uqobo Lwakhe, futhi umphumela wasekugcineni wokwenza kwakho uba ukuphikisana nezinqumo zokuziphatha. Manje kumele ubone ukuthi ukuqonda isimo sikaNkulunkulu kuhambisana nokuqonda izinqumo zokuphatha. Ngokuqinisekile, izinqumo eziningi zokuphatha zithinta isimo sikaNkulunkulu, kodwa isimo Sakhe asiveziwe sonke phakathi kuzo. Yikho udinga ukuthatha elinye inyathelo ukukhulisa ukuqonda kwakho isimo sikaNkulunkulu.

Namhlanje angikhulumi nani inkulumo ejwayelekile, ngakho kumele amazwi Ami niwathathe ngokuqaphela, futhi ngaphezu kwalokho, nizindle ngokujulile ngawo. Engikuqondile ngalokhu ukuthi kuncane kakhulu ukunaka enikinikeze amazwi engiwakhulumile. Uma kuziwa esimweni sikaNkulunkulu nina anizimisele ngisho nokuzindla ngokuzimisela ngaso, futhi kumbalwa kakhulu ukuzama kwabantu ukukwenza. Ngalesi sizathu ngithi ukholo lwenu luyindlela ephakeme nje yokukhuluma. Namanje, akukho ngisho noyedwa kinina onikele ngomzamo oqatha wokubhekana nobuthaka benu obukhulu. Ningenzele phansi phezu kokukhathazeka okungaka enginithwalele khona. Akumangazi ukuthi aninandaba noNkulunkulu futhi niphila izimpilo ezingenalo iqiniso. Kungenzeka kanjani-ke ukuthi abantu abanje babizwe ngokuthi bangabangcwele? Umthetho wezulu ngeke uze uyibekezelele into enje! Ngenxa yokuthi ninokuqonda okuncane kangaka ngalokhu, akukho engingakwenza ngaphandle kokusebenzisa umoya omningi.

Isimo sikaNkulunkulu siyindaba engaqondakali kakhulu kuwo wonke umuntu, futhi ngaphezu kwalokho kuyinto engelula kunoma ngubani ukuyemukela, ngoba isimo sikaNkulunkulu asifani nobuntu bomuntu. UNkulunkulu, naye, unemizwa yakhe yenjabulo, intukuthelo, usizi nentokozo, kodwa le mizwa iyehluka kweyomuntu. UNkulunkulu uyilokhu ayikho futhi unalokhu anakho. Konke akuvezayo nakwembulayo kumela ubunjalo bakhe nomfanekiso wakhe. Lokho ayikho nalokho anakho, kanye nobunjalo nomfanekiso Wakhe, yizinto ezingeke zivalelwe isikhala ngumuntu. Isimo Sakhe sihlanganisa uthando Lwakhe ngesintu, induduzo ngesintu, inzondo ngabantu, futhi ikakhulu, ukusiqonda ngokuphelele isintu. Isimo somuntu, nokho, singase sinikeze ithemba, sigcwale impilo, noma singabi namuzwa. Isimo sikaNkulunkulu singesoMbusi wazo zonke izinto nezidalwa eziphilayo, eseNkosi yayo yonke indalo. Isimo Sakhe simela ukuhlonipheka amandla, ukuphakama, ubukhulu, futhi okubaluleke kakhulu, ukuba phezulu. Isimo Sakhe siwuphawu lwegunya, uphawu lwakho konke okulungile nokuhle. Ngaphezu kwalokho, siwuphawu Lwakhe ongeke[a] acindezelwe noma ahlaselwe ubumnyama kanye nanoma imaphi amandla ezitha, futhi siwuphawu Lwakhe ongasoze oniwe (futhi ongeke akumele ukoniwa)[b] yinoma yini edaliwe. Isimo Sakhe siwuphawu lwamandla aphakeme kakhulu. Akukho muntu noma abantu abangakwazi noma abangaphazamisa umsebenzi Wakhe noma isimo Sakhe. Kodwa ubuntu bomuntu abuyilutho olwedlula uphawu nje lobukhudlwana bomuntu kunesilwane. Umuntu kuye nangokwakhe akanalo igunya, ukuzilawula nokwazi ukweqa imingcele yobuntu, kodwa engqikithini yakhe uyilowo oqhaqhazela emseni walo lonke uhlobo lwabantu, izehlakalo nezinto. Injabulo kaNkulunkulu ibangelwa ubukhona nokuvela kokukulunga nokukhanya; ngenxa yokushabalaliswa kobumnyama nobubi. Ujabuliswa ukuthi ulethe ukukhanya nokuphila okumnandi kubantu; injabulo Yakhe yinjabulo elungile, iwuphawu lokuba khona kwakho konke okuhle futhi, okubaluleke kakhulu, iwuphawu lwentokozo. Intukuthelo kaNkulunkulu ibangelwa ukuba khona kokungalungi nokuphazamisa okukudalayo okulimaza isintu Sakhe; ngenxa yokuba khona kobubi nobumnyama, ukuba khona kwezinto ezihlanekezela iqiniso, ngisho nokuba khona kwezinto ezimelana nezinto ezilungile nezinhle. Intukuthelo Yakhe iwuphawu lokuthi azisekho izinto ezimbi, futhi iwuphawu lobungcwele Bakhe. Ukudabuka Kwakhe kubangelwa isintu, anethemba ngaso kodwa esiwele ebumnyameni, ngoba umsebenzi awenza kumuntu awufinyeleli kulokho akulindele, nangenxa yokuthi isintu asithandayo asikwazi sonke ukuphila ekukhanyeni. Uyadabuka ngesintu esingenacala, ngomuntu othembekile kodwa ongazi lutho, nangomuntu olungileyo kodwa ontulayo emibonweni yakhe. Ukudabuka Kwakhe kuwuphawu lokulunga nomusa Wakhe, uphawu lobuhle nobumnene. Injabulo Yakhe, ngokusobala, isuka ekunqobeni izitha Zakhe, nokuthola ukholo lwabantua. Ngaphezu kwalokho, ibangelwa ukuxoshwa nokubhujiswa kwazo zonke izitha bese isintu sithola ukuphila okumnandi nokunokuthula. Injabulo kaNkulunkulu ayifani neyomuntu; kunalokho iwumuzwa wokwamukela izithelo ezinhle, okuwumuzwa ongaphezu kwenjabulo. Injabulo Yakhe iwuphawu lwesintu sikhululeka ekuhluphekeni kusuka manje kuya phambili nophawu lokungena ezweni lokukhanya. Imizwa yesintu, ngakolunye uhlangothi, yonke ikhona ngenxa yokuthandwa nguye, hhayi ngenxa yokulunga, ukukhanya, noma ngenxa yokuhle, ingasaphathwa eyawo wonke umusa onikezwe yiZulu. Imizwa yesintu inobugovu futhi eyasezweni lobumnyama. Ayikho ngenxa yentando kaNkulunkulu, ingasaphathwa eyohlelo lukaNkulunkulu, ngakho umuntu noNkulunkulu akunakwenzeka kukhulunywe ngabo ngesikathi esisodwa. UNkulunkulu unamandla mkhulu futhi uhloniphekile kuze kube phakade, kanti umuntu eyohlale ephansi, engenamsebenzi. Lokhu kungenxa yokuthi uNkulunkulu uhlale enza imihlatshelo ezinikela esintwini; umuntu, nokho, uhlale ezithathela futhi ezizamela yena kuphela. UNkulunkulu uhlale ehluphekela ukuphila kwesintu, kodwa abantu abanikeli lutho ngenxa yokukhanya noma ukulunga. Ngisho noma umuntu esebenza okwesikhashana, akwenzayo kubuthaka ngendlela yokuthi ngeke kumele ngisho igalelo elilodwa, ngoba umsebenzi womuntu uhlale ungowokuzuzisa yena hhayi abanye. Umuntu uhlale enobugovu, lapho uNkulunkulu ehlale ezidela. UNkulunkulu ungumthombo wakho konke okunobulungiswa, okulungile, nokuhle, kodwa umuntu yilowo ophumelela ekwenzeni futhi oveza bonke ububi nokukhohlakala. UNkulunkulu akasoze aguquka ubunjalo bakhe bokulunga nobuhle, kodwa umuntu ukwazi ngokuphelele, noma nini, nakusiphi isimo ukumelana nokulunga nokwedukela kude noNkulunkulu.

Umusho ngamunye engiwukhulumile umumethe isimo sikaNkulunkulu. Niyobe nenza kahle uma nizindla ngokucophelela ngamazwi Ami, futhi niyozuza kakhulu kuwona. Ubunjalo bukaNkulunkulu bunzima kakhulu ukuqondakala, kodwa ngiyethemba ukuthi okungenani nonke ninalo ulwazana maqondana nesimo sikaNkulunkulu. Ngethemba ukuthi-ke, nizokwazi ukungibonisa futhi nenze okuningi okungaphambani nesimo sikaNkulunkulu. Lapho-ke ngiyoba nokwethemba. Isibonelo nje, gcina uNkulunkulu esenhliziyweni yakho ngazo zonke izikhathi. Uma kukhona okwenzayo, yenza okuhambisana nezwi Lakhe. Funa izinhloso Zakhe kuzona zonke izinto, futhi ugweme ukwenza lokho okungahloniphi nokwedelela uNkulunkulu. Ungalingi nakancane ukubeka uNkulunkulu emsamo wengqondo yakho ukugcwalisa isikhala senkathi ezayo enhliziyweni yakho. Uma wenza lokhu, uyobe wone isimo sikaNkulunkulu. Futhi, uma ungalokothi ukhulume amazwi noma ukukhononda okuhlambalaza uNkulunkulu kukho konke ukuphila kwakho, futhi, uma ukwazi ukwenza kahle konke akubeke kuwe futhi uzithoba kuwo wonke amazwi Akhe kuyo yonke impilo yakho, khona-ke uyobe usukugwemile ukwephula izinqumo zokuphatha. Ngokwesibonelo, uma sewake wathi “Kungani ngingacabangi ukuthi unguNkulunkulu?” “Ngicabanga ukuthi la mazwi awulutho nje olungaphezu kokuthi awukukhanyisa kukaMoya oNgcwele,” “Ngokubona kwami akuyona yonke into eyenziwa uNkulunkulu enhle,” “Ubuntu bukaNkulunkulu abukho ngaphezu kobami,” “Amazwi kaNkulunkulu awakholakali nje,” noma amanye amazwi anje okwahlulela, ngakho ngiyanincenga ukuba nivume futhi niphenduke ezonweni kaningi. Ngale kwalokho, ngeke ube nethuba lokuxolelwa, ngoba awoni kuphela kumuntu, kodwa kuNkulunkulu uqobo. Ungakholwa ukuthi wahlulela umuntu, kodwa uMoya kaNkulunkulu wona awuboni ngaleyo ndlela. Ukungayihloniphi kwakho inyama Yakhe kulingana nokungahloniphi Yena. Uma-ke kunjalo, ingabe awusonanga yini isimo sikaNkulunkulu? Kufanele ukhumbule ukuthi konke okwenziwa wuMoya kaNkulunkulu wukuvikela umsebenzi Wakhe enyameni kanye nokuthi lo msebenzi wenziwe kahle. Uma ukushaya indiva lokhu, ngithi kuwe ungumuntu ongasoze aphumelela ekukholweni kuNkulunkulu. Ngokuba uhlokoze ulaka lukaNkulunkulu, ngakho uyosebenzisa isijeziso esifanele ukukufundisa isifundo.

Ukufinyelela ekwazini ubunjalo bukaNkulunkulu akusiyona indaba encane. Kufanele nakanjani uqonde isimo Sakhe. Ngale ndlela-ke, uyoya ngokuya futhi unganakile, ufinyelela ekwazini ubunjalo bukaNkulunkulu. Uma usungenile kulolu lwazi, uyozithola unyathela uya phambili uyongena esimweni esiphezudlwana futhi esihle kakhudlwana. Ekugcineni, uyozizwa unamahloni ngomoya wakho omubi, ngendlela yokuthi uyoze uzwe ukuthi akukho ndawo ongazifihla kuyo. Ngaleso sikhathi, kuyoncipha kancane kancane ekuziphatheni kwakho okungase kone isimo sikaNkulunkulu, inhliziyo yakho iyoya ngokuya isondelana nekaNkulunkulu, bese kuya ngokuya kwanda uthando Lwakhe enhliziyweni yakho. Lokhu kuwuphawu lokungena kwesintu esimweni esihle. Kodwa okwamanje anikafiki kulesi simo. Ngenkathi niphithizela nehla nenyuka nifuna lapho niya khona, ubani lapha kini ongacabanga ngokuzama ukuthola ubunjalo bukaNkulunkulu? Uma lokhu kuqhubeka, niyobe, ngokungazi, niphambana nezinqumo zokuphatha ngoba niqonda okuncane kakhulu ngesimo sikaNkulunkulu. Ngakho-ke, ingabe lokhu enikwenzayo njengamanje akusikhona ukubeka isisekelo sokona kwenu ngokuphambene nesimo sikaNkulunkulu? Lokhu ngikubuzela ukuthi nikwazi ukuqonda ukuthi isimo sikaNkulunkulu asiphambene nomsebenzi Wami. Ngoba uma nizephula kaningi izinqumo zokuphatha, ubani phakathi kwenu oyophunyuka ekujezisweni na? Ingabe lokho ngeke kusho yini ukuthi umsebenzi Wami ubuyize leze? Ngakho-ke, namanje ngisaninxusa ukuthi ngaphezulu kokucubungula ukuziphatha kwenu, niqaphele izinyathelo enizithathayo. Lesi yisicelo esikhulu kakhulu engisenza kini, futhi ngethemba ukuthi nonke nizosicabanga ngokucophelela futhi nisithathe ngokuzimisela. Uma kwenzeka kufika usuku lapho khona ukwenza kwenu kungithukuthelisa kakhulu, umuntu ngayedwa kuyofuneka acabange ngemiphumela, futhi ngeke kube khona omunye oyothwala isijeziso esikhundleni senu.

Imibhalo yaphansi:

a. Umbhalo wokuqala ufundeka ngokuthi “kuwuphawu lokungakwazi ukuba.”

b. Umbhalo wokuqala walapha ufundeka ngokuthi “ukungakwazi ukuba (yebo nakanjani, ukungavunyelwa ukuba ube wenze njalo).”


Indlela Yokwazi UNkulunkulu Osemhlabeni

Nonke niyakujabulela ukuthola umvuzo phambi kukaNkulunkulu nokuba ababekelwe umusa Wakhe emehlwenu Akhe. Lokhu kuyisifiso sawo wonke umuntu emuva kokuqala ukukholwa kuNkulunkulu, ngokuba umuntu ulwela izinto eziphezulu ngenhliziyo yakhe yonke futhi akekho ofisa ukuba semuva kwabanye. Lena indlela yomuntu. Ngenxa kanye yalesi sizathu, abaningi kini bahlala bezama ukuthola umusa kaNkulunkulu ezulwini, nokho empeleni, ukwethembeka nobuqotho kuNkulunkulu, kuncane kakhulu kunokwethembeka nobuqotho enikubhekise kini. Kungani ngisho lokhu? Ngenxa yokuthi angikwazisi nakancane ukwethembeka kwenu kuNkulunkulu, futhi ngiyakuphika ukuba khona kukaNkulunkulu okhona ezinhliziyweni zenu. Lokho kusho ukuthi, uNkulunkulu enimkhonzayo, lo Nkulunkulu ongacacile enimthandayo, akekho nhlobo. Isizathu esenza ukuba ngisho lokhu ngesiqiniseko ukuthi nikude kakhulu noNkulunkulu weqiniso. Isizathu sokuthi nibe nokwethembeka suvela ebukhoneni besithixo phakathi ezinhliziyweni zenu, kodwa ngokwami, uNkulunkulu obonakala engemkhulu futhi engemncane emehlweni enu, konke enikwenzayo ukungemukela ngamazwi. Lapho ngikhuluma ngebanga lenu enikude ngalo kuNkulunkulu, ngikhuluma ngokuthi nikude kangakanani noNkulunkulu weqiniso, lapho lo Nkulunkulu ongacacile kusengathi useduze kakhulu. Uma ngithi “ongemkhulu” kumayelana nokuthi uNkulunkulu enikholwa Kuye manje ubonakala engumuntu nje ongenawo amakhono amakhulu; umuntu ongaphakeme kakhulu. Futhi uma ngithi “ongemncane,” lokhu kusho ukuthi nakuba lo muntu engeke abize umoya futhi akhuze imvula, nokho uyakwazi ukubiza uMoya kaNkulunkulu ukuba wenze umsebenzi onyakazisa amazulu nomhlaba, kanjalo ashiye umuntu ekhexile. Ngaphandle, nonke nibukeka ningabamlalelayo impela lo Kristu osemhlabeni, nokho empeleni anikholwa Kuye futhi animthandi. Engikushoyo ukuthi okunguyena enikholwa kuye ngeqiniso yilo Nkulunkulu ongaqondakali osemizweni yenu, futhi okunguyena enimthanda ngeqiniso uNkulunkulu enimlangazelelayo ubusuku nemini, nakuba ningakaze nimbone ngqo. Mayelana nalo Kristu, ukukholwa kwenu kuyingxenyana, futhi uthando lwenu Kuye luyize. Inkolo isho ukukholwa kanye nethemba; uthando lusho indumiso nokuncoma enhliziyweni, akuhlukani. Nokho ukukholwa nothando kuKristu wanamuhla kusele kakhulu kulokhu. Uma kuza ekukholweni, nikholwa kanjani Kuye? Uma kuza othandweni, nithanda kanjani? Aniqondi lutho ngesimo Sakhe, ingasaphathwa eyengqikithi Yakhe, ngakho nikholwa Kuye kanjani? Likuphi iqiniso lokukholwa kwenu Kuye? Nimthanda kanjani? Liphi iqiniso lothando lwenu Kuye?

Baningi abangilandelile ngaphandle kokungabaza kuze kube namuhla, futhi kule minyaka embalwa, nonke nibe nokukhathala. Ngisiqondisise ngokuphelele isimo semvelo kanye nemikhuba yenu ngamunye, futhi kbe nzima kakhulu ukusebenzisana nani. Okudabukisayo ukuthi nakuba ngithole ulwazi oluningi ngani, aninakuqonda nokuncane Ngami. Yingakho abantu bethi naluthwa umuntu ngomzuzu wokudideka. Ngempela, aniqondi lutho ngesimo Sami, ingasaphathwa eyokuqonda okusemqondweni Wami. Manje ukungaqondi ngokuyikho kwenu Ngami kuyakhula, futhi ukukholwa kwenu Kimi kuhlala kuwukukholwa okudidekile. Kunokuba kuthiwe niyakholwa Kimi, kungafaneleka kakhulu ukuthi kuthiwe nonke nizama ukuncenga umusa Wami futhi niyangibungaza nizenza bahle Kimi. Izinhloso zenu zilula—noma ubani ongangivuza, ngizomlandela, noma ubani ongangenza ngiphunyuke ezinhlekeleleni ezinkulu, ngiyomkholwa, kungaba uNkulunkulu noma imuphi uNkulunkulu othile. Akukho kulokhu okungikhathazayo. Baningi abantu abanje phakathi kwenu, futhi lesi simo sibucayi kakhulu. Uma ngolunye usuku, kungenziwa isivivinyo sokubona ukuthi bangaki phakathi kwenu abakholwa kuKristu ngoba ninokuqonda ngengqikithi Yakhe, ngiyesaba ukuthi akekho kini oyokwazi ukwenza lokhu engikufisayo. Ngakho ngeke kunilimaze ukucabanga lo mbuzo: UNkulunkulu enikholwa Kuye uhluke kakhulu Kimi, ngakho uma kunjalo, iyini ingqikithi yokukholwa kwenu kuNkulunkulu? Ngesikhathi nikholwa kakhulu kulowo enimbiza ngoNkulunkulu, kungesikhathi nideda kakhulu Kimi-ke umthombo wale ndaba? Ngiqinisekile ukuthi akekho noyedwa kini owake wacabanga ngale ndaba, kodwa ubunzima bale ndaba sebuke bakukhanyela nje? Nike nacabanga ngemiphumela yokuqhubeka nalolu hlobo lokukholwa?

Manje, izinkinga ezibekwe phambi kwenu ziningi, futhi akekho kini obukhali ekuqhamukeni nezixazululo. Uma kuqhubeka lokhu, okuyibona abazolahlekelwa yinina. Ngizonisiza ukubona izinkinga, kodwa kukini ukuthola izixazululo.

Ngibabonga kakhulu labo abangenazinsolo ngabanye futhi ngithanda kakhulu nalabo abasheshayo ukwemukela iqiniso; kulolu hlobo olubili lwabantu ngibonisa ukunakekela okukhulu, ngokuba emehlweni ami bangabantu abaneqiniso. Uma unenkohliso kakhulu, uyoba nenhliziyo eqaphile nemicabango yokusola ngezindaba zonke kanye nabantu bonke. Ngalesi sizathu, ukukholwa kwakho Kimi kwakhelwe esisekelweni sokusola. Ukholo olunje yilolu engingasoze ngalwemukela. Ngokweswela ukukholwa kweqiniso, uyoqheka kakhudlwana othandweni lwangempela. Futhi uma ukwazi ukungabaza uNkulunkulu uzicabangela Ngaye ngokuthanda, ngaphandle kokungabaza-ke ungumkhohlisi omkhulu kakhulu kubantu. Uyacabangela ukuthi ingabe uNkulunkulu angafana yini nomuntu: unesono ngokungaxoleleki, unesimilo esinobungqonjwana, awunabo ubuqotho nengqondo, weswele umqondo wobulungiswa, uthanda amasu anesihluku, ukukhohlisa, nobuqili, nokuthokoziswa ububi nobumnyama, kanye nokunye. Isizathu sokuba umuntu abe nemicabango enje akungenxa yokuthi umuntu akanalwazi noluncane ngoNkulunkulu? Uhlobo olunje lokukholwa aluhlukile esonweni! Ngaphezu kwalokho, kukhona ngisho nalabo abakholwa ukuthi labo abangijabulisayo abayilutho ngaphandle kwabazenzisi namakhothangqoko, nokuthi labo abantula la makhono abemukelekile futhi bayolahlekelwa yindawo yabo endlini kaNkulunkulu. Yilolu ulwazi olufundile kule minyaka eminingi? Ingabe ilokhu okuzuzile? Futhi ulwazi lwenu Ngami alugcini kuphela kulokhu kungaqondisisi; okubi kakhulu ukuhlambalaza kwenu uMoya kaNkulunkulu kanye nokungcolisa iZulu. Yingakho ngithi ukukholwa kwalolu hlobo olufana nolwenu luzonenza niqhele kakhulu Kimi futhi bese nimelana kakhulu Nami. Eminyakeni eminingi yomsebenzi, nibone amaqiniso amaningi, kodwa niyazi ukuthi izindlebe Zami zizweni? Bangaki kini abazimisele ukwamukela iqiniso? Nonke nikholwa ukuthi nizimisele ukukhokha intengo yeqiniso, kepha bangaki ngempela abake bahlupheka ngempela ngenxa yeqiniso? Konke okukhona ezinhiziyweni zenu ububi, futhi yingakho nikholwa ukuthi noma ubani, akunandaba ukuthi angaba ubani, unenkohliso nobugwegwe. Niyakholwa ngisho ukuthi uNkulunkulu othathe isimo somuntu angaba njengomuntu ojwayelekile, uyobe engenayo inhliziyo enomusa kanye nothando olunomusa. Ngaphezu kwalokho, nikholwa ukuthi ukuziphatha okuhle nesihe, nemvelo enomusa kukhona kuphela kuNkulunkulu osezulwini. Futhi nikholwa ukuthi ongcwele onje akekho, nokuthi ubumnyama nobubi kuphela okubusa emhlabeni, lapho uNkulunkulu eyinto umuntu abeka kuyo ukulangazelela kwakhe okulungile nokuhle, isithombe esiyinganekwane esenziwe ngumuntu. Emiqondweni yenu, uNkulunkulu osezulwini uqotho, ulungile, futhi mkhulu, ufanele ukudunyiswa nokuthandwa, kodwa lo Nkulunkulu osemhlabeni uyisibambiso nje futhi usetshenziswa uNkulunkulu osezulwini. Nikholwa ukuthi lo Nkulunkulu ngeke alingane noNkulunkulu osezulwini, ingasaphathwa eyokuthi kukhulunywe ngabo bobabili ongathi basezingeni elifanayo. Uma kukhulunywa ngobukhulu nangodumo lukaNkulunkulu, kungokukaNkulunkulu osezulwini, kodwa uma kukhulunywa ngemvelo nenkohlakalo yomuntu, kuyizici uNkulunkulu osemhlabeni oneqhaza kuzo. UNkulunkulu osezulwini uphakeme naphakade, lapho uNkulunkulu osemhlabeni engabalulekile, ebuthakathaka, engenamandla naphakade. UNkulunkulu osezulwini akasiye owemizwa, ukulunga kuphela, lapho uNkulunkulu osemhlabeni enezinhloso zobugovu kuphela futhiakanabulungiswa futhi akanangqondo. UNkulunkulu osezulwini akanabo nobuncane ubugwegwe futhi uthembekile ikuze kube phakade, kulapho uNkulunkulu osemhlabeni unengxenye yokungethembeki njalo. UNkulunkulu osezulwini uthanda umuntu kakhulu, lapho uNkulunkulu osemhlabeni unakekela umuntu ngokungagculisi, kokunye angamnaki nhlobo. Lolu lwazi oluyiphutha kade lugcinwe ezinhliziyweni zenu futhi lungabhebhethekiswa esikhathini esizayo. Nibheka zonke izenzo zikaKristu nizithathela ephuzwini lokungalungi futhi nicubungule wonke umsebenzi Wakhe, ubunjalo nengqikithi Yakhe ngeso lababi. Nenze iphutha elinzima ngokwenza okungakaze kwenziwe abeze ngaphambili kwenu. Okungukuthi, nikhonza kuphela uNkulunkulu ophakeme osezulwini, onomqhele ekhanda lakhe futhi anikaze nimnake uNkulunkulu enimthathela phansi njengongabalulekile ngendlela yokuthi akabonakali kini. Ingabe akusona yini isono senu lesi? Ingabe akusona yini isibonelo esijwayelekile secala lenu lokumelana nesimo sikaNkulunkulu? Niyamkhonza impela uNkulunkulu osezulwini. Niyayidumisa impela imifanekiso ephakeme futhi nazise kakhulu labo abagqame ngobugagu bokukhuluma. Niyayalwa ngokuthokoza nguNkulunkulu ogcwalisa izandla zenu ngengcebo, futhi niyamlangazelela kakhulu uNkulunkulu ongagcwalisa konke ukulangazelela kwenu. Okunguyena yedwa eningamdumisi yilo Nkulunkulu ongaphakeme: into eyodwa eniyizondayo ukuxhumana nalo Nkulunkulu okungekho muntu omhlonisphayo. Into eyodwa eningazimisele ukuyenza, ukukhonza uNkulunkulu ongakaze aninike neyodwa indibilishi, futhi oyedwa kuphela ongakwazi ukunenza nimlangazelele, yilo Nkulunkulu ongathandeki. Lolu hlobo lukaNkulunkulu ngeke lunenze ukuba nikhulise impelamehlo yenu, nizizwe sengathi nithole ingcebo, ingasaphathwa eyokufeza lokho enikufisayo. Kungani-ke, nimlandela?

Nike nayicabanga imbuzo efana nale? Lokhu enikwenzayo akumcasuli lo Kristu nje kuphela, okubalulekile kakhulu, ukuthi kucasula uNkulunkulu osezulwini. Lokhu akuyona, ngiyacabanga, injongo yokukholwa kwenu kuNkulunkulu! Nilangazelela kakhulu ukuba uNkulunkulu athokoze ngani, kepha nikude kakhulu noNkulunkulu. Kwenzakalani la? Namukela kuphela amazwi Akhe, kepha hhayi ukunisebenza noma nokuthena Kwakhe, ingasaphathwa eyokwazi kwenu ukwamukela ukuhlela konke Kwakhe, ukuba nokukholwa okuphelele Kuye. Ingabe, ngempela, ikuphi inkinga lapha? Ekugcineni, ukukholwa kwenu kuyigobongo leqanda elingasoze lakhipha itshwele. Ngokuba ukukholwa kwenu akunilethelanga iqiniso noma kunizuzele ukuphila, kodwa kuna lokho kunilethele umuzwa oyinkohliso wethemba nokwesekwa. Injongo Yenu ngokukholwa kuNkulunkulu yileli themba nomuzwa wokwesekwa kuneqiniso nokuphila. Ngakho-ke, Ngithi umgudu wokholo lwenu kuNkulunkulu awulutho ngaphandle nje kokuzincengela umusa kaNkulunkulu ngokuzenzisa nokungabi namahloni, futhi angeke kuze kuthathwe njengokukholwa kweqiniso. Lingavela kanjani itshwele ekukholweni okufana nalokhu? Ngamanye amazwi, isiphi isithelo esingavezwa yilolu hlobo lokukholwa? Injongo yokukholwa kwenu kuNkulunkulu ngukusebenzisa uNkulunkulu ukufeza izinhloso zenu. Ingabe lokhu akukhombisi iqiniso elibonisa icala esimweni sikaNkulunkulu? Nikholwa ebukhoneni bukaNkulunkulu osezulwini kodwa niphike uNkulunkulu osemhlabeni. Nokho, angiyivumi imibono yenu. Ngincoma kuphela labo bantu abathobekile futhi abakhonza uNkulunkulu osemhlabeni, hhayi labo abangamemukeli uKristu osemhlabeni. Noma ngabe laba bantu bathembeke kanjani kuNkulunkulu osezulwini, ekugcineni, ngeke baphunyuke esandleni Sami esijezisa ababi. Laba bantu bangababi; bangababi abaphikisa uNkulunkulu futhi abangakaze balalele uKristu ngentokozo. Kunjalo, inani labo lifaka nabo bonke abangazi, futhi abangamvumi uKristu. Ingabe ukholwa ukuthi ungenza ngendlela oyithandayo kuKristu uma nje usathembekile kuNkulunkulu osezulwini? Akunjalo! Ukungazi kwakho ngoKristu kuwukungazi ngoNkulunkulu wasezulwini futhi. Noma ngabe uthembeke kangakanani kuNkulunkulu osezulwini, kungamazwi ayize nokuzenzisa, ngokuba uNkulunkulu osemhlabeni akabalulekile kuphela ekutheni umuntu athole iqiniso kanye nolwazi olujulile, kodwa ubalulekile nakakhulu ekujeziseni umuntu emva kwalokho nokubamba amaqiniso okujezisa ababi. Ingabe uyayiqonda imiphumela ezuzisayo nelimazayo lapha? Ingabe usudlulile kukho? Nginifisela ukuthi niliqonde leli qiniso ngolunye usuku oluseduze: Ukuze nazi uNkulunkulu, akumele nazi uNkulunkulu osezulwini kuphela, kodwa okubaluleke kakhulu, uNkulunkulu osemhlabeni. Ningadideki ngalokho okusemqoka noma nivumele okungaphansi kwedlule okumqoka. Kungale ndlela kuphela lapho ungakwazi khona ukwakha ngeqiniso ubudlelwano obuhle noNkulunkulu, nokusondela kuNkulunkulu, futhi ulethe inhliziyo yakho eduze Kwakhe. Uma ubungowenkolo iminyaka eminingi futhi sesiside isikhathi uhlobene Nami, kepha uhlala uqhelile Kimi, Ngithi kungenxa yokuthi ujwayele ukucasula isimo sikaNkulunkulu, futhi isiphetho sakho kuyoba nzima ukubhekana naso. Uma le minyaka eminingi yokuhlobana Nami ingehlulekanga kuphela ukukuguqulela kumuntu onobuntu neqiniso, kunalokho, yagxilisa izindlela zobubi bakho emvelweni yakho, futhi awunamibono yobukhulu ephindwe kabili kunakuqala kodwa ukungangiqondisisi kwakho knakho kuphindaphindiwe, ngendlela yokuthi uze ungithathe njengomngane wakho omncane, Ngithi-ke ukuhlupheka kwakho akusekuncane nje kodwa sekungene nasemathanjeni akho uqobo. Konke okusele ukuthi ulinde ukuba kwenziwe amalungiselelo omngcwabo wakho! Awudingi ukungincenga ngaleso sikhathi ukuthi Ngibe uNkulunkulu wakho, ngoba wenze isono esifanelwe ukufa, isono esingenakuthethelelwa. Noma ngabe bengingaba nomusa kuwe, uNkulunkulu osezulwini uzophikelela nokuthatha impilo yakho, ngenxa yokuthi icala lakho esimweni sikaNkulunkulu aliyona inkinga ejwayelekile, kodwa olohlobo olunzima kakhulu. Uma sesifika isikhathi, ungangisoli ngokuthi angikutshelanga ngaphambili. Konke kubuyela ekuthini: uma uhlobene noKristu—uNkulunkulu osemhlabeni—njengomuntu ojwayelekile, okungukuthi, uma ukholwa ukuthi lo Nkulunkulu akalutho kodwa ngumuntu nje, yilapho-ke uyobhubha khona. Lesi yisexwayiso esisodwa Sami kini nonke.


Inkinga Enkulu: Ukukhaphela (1)

Sekuseduze kakhulu ukuthi umsebenzi Wami uphele, neminyaka eminingi esiyichithe sindawonye isiyinkumbulo engabekezeleleki. Ngiphindaphinde amazwi Ami futhi ngawuvula njalo umsebenzi Wami omusha. Empeleni, iseluleko Sami siyingxenye edingekayo esiqeshini ngasinye somsebenzi engiwenzayo. Ngaphandle kweseluleko Sami, nonke benizonhlanhlatha futhi nidideke ngokuphelele. Umsebenzi Wami usuzophela manje futhi ususesigabeni sokugcina. Ngisafisa ukwenza umsebenzi wokweluleka, okuwukuthi, nginikeze amazwi okweluleka ukuze niwezwe. Ngethemba kuphela ukuthi ngeke nikuchithe ukuzikhandla kwami, futhi ngaphezu kwalokho, ukuthi nizokuqonda konke ukunakekela okunokucabanga engikwenzile, namukele amazwi Ami njengesisekelo sendlela eniziphatha ngayo njengabantu. Noma ngabe awuhlobo lwamazwi enizimisele ukuwalalela noma cha, noma ngabe nijabulela ukuwamukela noma niwamukela ngokungakhululeki kuphela, kufanele niwathathe njengabalulekile. Ngaphandle kwalokho, izimo nokuziphatha kwenu kokuthatha kalula izinto kanye nokungabi nandaba kuzongenza ngingajabuli ngempela, futhi ngempela, kuzongicasula. Ngethemba kakhulu ukuthi nonke nizowafunda ngokuphindaphinda amazwi Ami—izikhathi eziyizinkulungwane—nokuthi nize niwazi ngenhliziyo. Yile ndlela kuphela eniyokwazi ngayo ukwenza lokho engikulindele kini. Nokho, akekho noyedwa phakathi kwenu ophila kanje manje. Kunalokho, nonke nicwile empilweni eyonakele, impilo yokuphuza nokudla nize nikubuke, futhi akekho phakathi kwenu osebenzisa amazwi Ami ukuze nicebise izinhliziyo kanye nemiphefumulo yenu. Yilesi isizathu esenze ngaphetha ngokuthi isimo sangempela sesintu siwukuthi: Umuntu angangikhaphela noma nini, futhi akekho noyedwa ongathembeka ngokuphelele emazwini Ami.

“Umuntu ukhohlakaliswe uSathane kangangokuba akasenakho ukubonakala komuntu.” Iningi labantu liyawabona manje la mazwi kuze kufike ezingeni elithile. Ngisho lokhu ngenxa yokuthi “ukubona” engibhekise kukho kuwuhlobo nje lokwamukela okungasho lutho uma kuqhathaniswa nolwazi lweqiniso. Njengoba kungekho noyedwa phakathi kwenu ongazihlola ngokunembile noma azihlaziye ngokuphelele, nihlala ningacacisi ngamazwi Ami. Kodwa kulokhu, ngisebenzisa amaqiniso ukuchaza inkinga enkulu kakhulu ekinina. Leyo nkinga eyokukhaphela. Nonke nilijwayele igama elithi “ukukhaphela” ngenxa yokuthi abantu abaningi bakwenzile okuthile okukhaphela abanye, njengomyeni nje ekhaphela umkakhe, inkosikazi ikhaphela umyeni wayo, indodana ikhaphela uyise, indodakazi ikhaphela unina, isigqila sikhaphela inkosi yaso, abangani bekhaphelana, izihlobo zikhaphelana, abathengisi bekhaphela abathengi, njalonjalo. Zonke lezi zibonelo ziqukethe ingqikithi yokukhaphela. Kafushane, ukukhaphela wuhlobo lokuziphatha olwephula isithembiso, olwephula izimiso zokuziphatha, noma olwenza ngokuphambene nezimiso zokuziphatha kwabantu, okubonisa ukulahleka kobuntu. Ngokuvamile, njengomuntu ozalelwe kulo mhlaba, kuyobe uke wayenza into enokukhaphela iqiniso, kungakhathaleki ukuthi uyakhumbula yini wenza okuthile kokukhaphela omunye umuntu, noma ukuthi uke wabakhaphela abanye ezikhathini eziningi ezedlule. Ngoba uyakwazi ukukhaphela abazali noma abangani bakho, khona-ke uyakwazi ukukhaphela abanye, futhi ngaphezu kwalokho uyakwazi ukukhaphela Mina nokwenza izinto engizizondayo. Ngamanye amazwi, ukukhaphela akusona nje isimo esingatheni sokuziphatha kabi, kodwa yinto ephambana neqiniso. Lokhu kuwumthombo impela wokuthi isintu simelane Nami futhi singangilaleli. Yingakho ngikufingqe ngala mazwi alandelayo: Ukukhaphela kuyimvelo yomuntu, futhi le mvelo iyisitha esikhulu sokuvumelana komuntu ngamunye Nami.

Ukuziphatha okungangilaleli ngokuphelele kuwukukhaphela. Ukuziphatha okungakwazi ukwethembeka Kimi kuwukukhaphela. Ukungikhohlisa nokusebenzisa amanga ukuze ungikhohlise kuwukukhaphela. Ukuba nemibono eminingi nokuyisabalalisa yonke indawo kuwukukhaphela. Ukungasekeli ubufakazi Bami nalokho engikuthandayo kuwukukhaphela. Ukumamatheka ngokuzenzisa lapho umuntu ekude Nami ngenhliziyo kuwukhaphela. Zonke lezi yizenzo zokukhaphela, ebenihlala nikwazi ukuzenza, futhi zivamile phakathi kwenu. Akekho kinina ongacabanga ukuthi lokhu kuyinkinga, kodwa Mina angicabangi kanjalo. Ngeke ngithathe ukungikhaphela komuntu njengendaba engasho lutho, futhi ngokuqinisekile, ngeke ngikuzibe. Manje, lapho ngisebenza phakathi kwenu, niziphatha ngale ndlela—uma kufika usuku lapho kungasekho ozonibheka, nonke ngeke yini nibe yizephulamthetho ezizibeke zaba amakhosi? Lapho kwenzeka lokho, bese nidala inhlekelele, ubani ozohlanza umonakalo eniwenzile? Nicabanga ukuthi ezinye izenzo zokukhaphela ziyizinto nje zangaleso sikhathi, kunokuba ukuziphatha okuphikelelayo, futhi azifanele nokuthi kuxoxwe ngazo kakhulu kangako, ngendlela enehlisayo. Uma nicabanga kanjalo ngempela, khona-ke nintula ukuqonda. Ukucabanga kanjalo ukuba yisibonelo nomfuziselo wokuhlubuka. Imvelo yomuntu iwukuphila kwakhe; iyisimiso athembela kuso ukuze aphile, futhi akakwazi ukusiguqula. Imvelo yokukhaphela iyefana—uma ungenza okuthile ukuze ukhaphele isihlobo noma umngani, kukhombisa ukuthi kuyingxenye yokuphila kwakho futhi kuyimvelo owazalwa nayo. Lokhu kuyinto okungekho muntu ongayiphika. Ngokwesibonelo, uma umuntu ethokozela ukweba izinto zabanye abantu, khona-ke lokhu “kuthokozela ukweba” kuyingxenye yokuphila kwakhe, nakuba ngezinye izikhathi kungenzeka ukuthi ebe, futhi ngezinye izikhathi angebi. Ukuthi uyeba noma cha, akubonisi ukuthi ukweba kwakhe kuwuhlobo nje lokuziphatha. Kunalokho, kubonisa ukuthi ukweba kwakhe kuyingxenye yokuphila kwakhe—okungukuthi, kuyimvelo yakhe. Abanye bazobuza: Ngoba kuyimvelo yakhe, khona-ke kungani ngezinye izikhathi lapho ebona izinto ezinhle, angazebi? Impendulo ilula kakhulu. Kunezizathu eziningi zokuthi kungani angebi. Kungenzeka angayebi into ngoba inkulu kakhulu ukuba ayihlwithe emehlweni aqaphile, noma asikho isikhathi esikahle sokuba enze lokho, noma into ibiza kakhulu, iqashwe ngeso lokhozi, noma mhlawumbe akanandaba naleyo nto, noma akaboni ukuthi inamsebenzi muni kuye, nokunye. Zonke lezi zizathu zingenzeka. Kodwa noma ngabe yini, ukuthi uyeba noma cha, ngeke kubonise ukuthi lo mqondo ukhona njengesigameko sesikhashana, esedlulayo. Kunalokho, lokhu kuyingxenye yemvelo yakhe okunzima ukuyiguqula ibe ngcono. Umuntu onjalo akaneliswa nje ukweba kanye; imicabango enjalo yokuthatha izinto zabantu zibe ngezakhe iyavuka noma nini lapho ebona into enhle, noma isimo esivumayo. Yingakho ngithi umsuka walo mcabango awuyona into ecoshwa ngaleso naleso sikhathi, kodwa usemvelweni yakhe lo muntu.

Noma ubani angasebenzisa amazwi akhe nezenzo zakhe ukumela ubuso bakhe bangempela. Lobu buso bakhe bangempela, empeleni, buyimvelo yakhe. Uma ungumuntu okhuluma ngokugwegwesa, khona-ke unemvelo engaqondile. Uma imvelo yakho inobuqili, khona-ke indlela owenza ngayo izinto iba nobugebengu, futhi ukwenza kube lula ukuthi ubakhohlise. Uma imvelo yakho iyimbi, kungenzeka amazwi akho ezwakale emnandi, kodwa izenzo zakho ngeke zifihle amaqhinga akho amabi. Uma imvelo yakho inokuvilapha, khona-ke konke okushoyo kuyoba okuhlose ukugwema ukubhekana nomthwalo wokwenza kwakho ngokugcina icala kanye nobuvila, futhi izenzo zakho ziyohamba kancane nangokuzihudula, futhi uyoba nekhono kakhulu ekufihleni iqiniso. Uma imvelo yakho inozwelo, khona-ke amazwi akho azoba nokucabangela, futhi izenzo zakho, nazo ziyovumelana kahle neqiniso. Uma imvelo yakho inokwethembeka, khona-ke amazwi akho nakanjani azoba qotho futhi indlela owenza ngayo izinto izoba nesisekelo, ingabi nalutho olungenza inkosi yakho ingakhululeki. Uma imvelo yakho inenkanuko noma ihahela imali, khona-ke inhliziyo yakho iyovama ukugcwaliswa yilezi zinto, futhi uyokwenza izinto eziphambukile, nezinokungcola, ungaqondile, okuyokwenza abantu bangazikhohlwa kalula neziyokwenyanyisa abantu. Njengoba ngishilo, uma unemvelo yokukhaphela, khona-ke kuyoba nzima kuwe ukuzikhulula kuyo. Ungathembeli enhlanhleni yokuthi uma ungakaze wone muntu, awunayo imvelo yokukhaphela. Uma kuyilokho okucabangayo-ke, ngokuqinisekile, uyavukela. Onke amazwi Ami, njalo lapho ngikhuluma, aqondiswe kubo bonke abantu, hhayi nje kumuntu oyedwa noma ohlotsheni lomuntu olulodwa. Ngenxa nje yokuthi awungikhaphelile odabeni olulodwa akusho ukuthi ngeke ungikhaphele kolunye udaba. Ngenkathi befuna iqiniso, abanye abantu balahlekelwa ukuzethemba lapho kuvela izimbuyiselamuva emshadweni wabo. Abanye abantu bashiya isibopho sabo sokwethembeka Kimi ngesikhathi sokubhidlika komndeni. Abanye abantu bayangishiya ukuze bayofuna injabulo nesasasa lesikhashana. Abanye abantu bangamane bangene eweni elimnyama kunokuba baphile ekukhanyeni futhi bathole intokozo yomsebenzi kaMoya oNgcwele. Abanye abantu abasinaki iseluleko sabangani ngenxa yokuthi bafuna ukwanelisa ukuhahela kwabo umcebo, futhi namanje abawavumi amaphutha abo bese beguquka. Abanye abantu baphila isikhashana kuphela ngaphansi kwegama Lami ukuze bathole ukuvikela Kwami, ngesikhathi abanye bezinikela kancane kuphela Kimi ngokuphoqeleleka ngoba bebambelele ekuphileni futhi besaba ukufa. Ingabe lezi kanye nezinye izenzo zokuziphatha kabi kanye, nokungaphezu kwalokho, nezenzo ezingahlonipheki aziyikho ukuziphatha abantu okukade bangikhaphela ngazo ekujuleni kwezinhliziyo zabo? Impela, ngiyazi ukuthi abantu abakuhleli ngaphambili ukungikhaphela; ukukhaphela kwabo kuwukwambula imvelo yabo ngokwemvelo. Akekho umuntu ofuna ukungikhaphela, futhi akekho ojabulayo ngenxa yokuthi wenze okuthile ukuze angikhaphele. Kunalokho, bayathuthumela ngokwesaba, abanjalo? Ngakho, ingabe nicabanga ngokuthi ningakubuyisa kanjani lokhu kukhaphela, nokuthi ningasiguqula kanjani isimo samanje?


Inkinga Enkulu: Ukukhaphela (2)

Imvelo yomuntu yehluke ngokuphelele engqikithini Yami, ngokuba imvelo yomuntu ekhohlakele yonke ivela kuSathane; imvelo yomuntu isetshenzwe yabuyei yakhohlakaliswa uSathane. Okuwukuthi, umuntu uphila ngaphansi kwethonya elibi kanye nobubi bukaSathane. Umuntu akakhuleli ezweni leqiniso noma endaweni engcwele, futhi kuncane ukuphila komuntu ekukhanyeni. Ngakho-ke, akunakwenzeka ukuba noma ngubani abe neqiniso emvelweni yakhe kusuka ezalwa, futhi mancane ngokwengeziwe amathuba okuba azalwe enengqikithi eyesaba futhi elalela uNkulunkulu. Kunalokho, abantu banemvelo emelana noNkulunkulu, engalaleli uNkulunkulu, futhi engalithandi iqiniso. Le mvelo iyinkinga engifuna ukukhuluma ngayo—ukukhaphela. Ukukhaphela kuwumthombo wokumelana noNkulunkulu komuntu ngamunye. Le yinkinga ekhona kumuntu kuphela, futhi hhayi Kimi. Abanye bazobuza: Njengoba bonke abantu bephila ezweni njengoKristu, kungani bonke abantu benemvelo ekhaphela uNkulunkulu, kodwa uKristu engenayo? Le yinkinga okufanele nichazelwe yona ngokucacile.

Isisekelo sokuphila kwesintu siwukuphila kabusha komphefumulo okuphindekayo. Ngamanye amazwi, umuntu ngamunye uthola ukuphila komuntu enyameni lapho kuzalwa umphefumulo wakhe kabusha. Ngemva kokuzalwa komzimba womuntu, ukuphila kwawo kuyaqhubeka kuze kufinyelele lapho inyama ifika emkhawulweni wayo, okuwumzuzu wokugcina, lapho umphefumulo ushiya khona indlu yawo. Le nqubo iyaphindeka kaninginingi, ngalokho ukuba khona kwesintu kuyagcineka. Impilo yenyama futhi iyimpilo yomphefumulo womuntu, futhi umphefumulo womuntu usekela ukuba khona kwenyama yomuntu. Okungukuthi, ukuphila komuntu ngamunye kuvela emphefumlweni wakhe, futhi impilo ayibophezelekile ngokwemvelo enyameni. Ngakho, imvelo yomuntu ivela emphefumulweni, hhayi enyameni. Ngumphefumulo womuntu ngamunye kuphela owazi ukulinga, ukuhlupha, nokukhohlakalisa kukaSathane. Inyama yomuntu ngeke izazi lezi zinto. Ngakho, isintu ngokungaqondile siba mnyama, siba nokungcola, nobubi ngokwengeziwe, ngesikhathi igebe phakathi komuntu Nami liya ngokuya likhula, nempilo iya ngokunya iba mnyama esintwini. USathane uphatha imiphefumulo yesintu ezandleni zakhe, ngakho, ngokusobala, nomzimba womuntu ungenwe uSathane. Kungenzeka kanjani ukuthi inyama enjalo kanye nesintu esinjalo singamelani noNkulunkulu? Kungenzeka kanjani ukuthi bahambisane ngokwemvelo Naye? Isizathu esenza ukuthi ngiphonse uSathane emoyeni wukuthi wangikhaphela. Ngakho-ke abantu bangasinda kanjani ekuzibandakanyeni kukho? Yilesi isizathu esenza ukukhaphela kube yimvelo yomuntu. Ngethemba ukuthi uma seniqonda lokhu kucabanga, kufanele futhi nikholwe yingqikithi kaKristu. Inyama eyembethwe uMoya kaNkulunkulu yinyama kaNkulunkulu uqobo. UMoya kaNkulunkulu uphakeme; unamandla onke, ungcwele, futhi ulungile. Ngokufanayo, inyama Yakhe nayo iphakeme, inamandla onke, ingcwele, futhi ilungile. Inyama enjalo ingenza kuphela lokho okulungile nokuzuzisa isintu, lokho okungcwele, okukhazimulayo nokunamandla; akakwazi ukwenza noma yini emelene neqiniso noma emelene nobuqotho nobulungiswa, ingasaphathwa eyokwenza noma yini ekhaphela uMoya kaNkulunkulu. UMoya kaNkulunkulu ungcwele, futhi ngaleyo ndlela inyama Yakhe ayikhohlakaliswa nguSathane; inyama Yakhe inengqikithi eyehlukile enyameni yomuntu. Ngoba ngumuntu, hhayi uNkulunkulu, okhohlakaliswa nguSathane; uSathane ngeke akwazi ukukhohlakalisa inyama kaNkulunkulu. Ngakho, nakuba umuntu noKristu bahlala endaweni efanayo, ngumuntu kuphela ongenwa, asetshenziswe, futhi abanjwe uSathane. Ngokwehlukile, uKristu akangenwa naphakade ukukhohlakala kukaSathane, ngoba uSathane ngeke aze akwazi ukukhuphukela endaweni ephezu kwakho konke, futhi ngeke aze akwazi ukusondela kuNkulunkulu. Namuhla, kufanele nonke niqonde ukuthi yisintu kuphela, esikhohlakaliswe nguSathane, esingikhaphelayo. Ukukhaphela akusoze kwaba yinkinga ebandakanya uKristu nakancane.

Yonke imiphefumulo ekhohlakaliswe uSathane iyizigqila embusweni kaSathane. Yilabo abakholwa kuKristu kuphela abehlukaniswe, basindiswa enkambini kaSathane, base belethwa embusweni wanamuhla. Laba bantu abasaphili ngaphansi kwethonya likaSathane. Noma kunjalo, imvelo yomuntu isagxile enyameni yomuntu, okungukuthi ngisho noma imiphefumulo yenu isindisiwe, imvelo yenu isafana nakuqala, nethuba lokuthi nizongikhaphela lisekhona ngokugcwele. Kungakho umsebenzi Wami uqhubeka isikhathi eside, ngoba imvelo yenu inenkani. Manje nonke nihlupheka kakhulu ngenkathi nenza ngakho konke ukuze nifeze imisebenzi yenu, kodwa nonke ngamunye ningakwazi ukungikhaphela bese nibuyela embusweni kaSathane, enkambini yakhe, futhi niphindele ekuphileni kwenu okudala—lokhu kuyiqiniso elingephikwe. Ngaleso sikhathi, ngeke kwenzeke ukuba niveze noluncane uphawu lobuntu noma inswebu yobuntu njengoba nenza manje. Ezimweni ezibucayi, nizobhujiswa, futhi, ngaphezu kwalokho, nibhubhe kuze kube phakade, nijeziswe kanzima, ningaphinde nizalwe kabusha. Lena yinkinga ebekwe phambi kwenu. Nginikhumbuza ngale ndlela ukuze, okokuqala, umsebenzi Wami ungabi yize, futhi okwesibili, ukuze nonke niphile ezinsukwini zokukhanya. Eqinisweni, ukuthi umsebenzi Wami uyize akuyona inkinga enkulu. Okubalulekile ukuthi nikwazi ukuba nokuphila okujabulisayo nekusasa elimangalisayo. Umsebenzi Wami ngumsebenzi wokusindisa imiphefumulo yabantu. Uma umphefumulo wakho uwela ezandleni zikaSathane, khona-ke umzimba wakho ngeke ube nokuthula. Uma ngivikela umzimba wakho, khona-ke umphefumulo wakho, ngokuqinisekile, uzoba ngaphansi kokunakekelwa Yimi. Uma ngikwenyanya ngempela, khona-ke umzimba kanye nomphefumulo wakho kuzowela ezandleni zikaSathane masinyane. Ungacabanga ukuthi isimo sakho siyoba njani ngaleso sikhathi? Uma amazwi Ami elahleka kini ngolunye usuku, khona-ke ngizoninikela kuSathane ozonihlupha kabuhlungu kuze kuphele intukuthelo Yami ngokuphelele, noma nginijezise mina uqobo, nina bantu abangahlengeki, ngoba izinhliziyo zenu ezingikhaphelayo azisoze zaguquka.

Manje kufanele nonke nizihlole ngokushesha okukhulu, ukuze nibone ukuthi kungakanani ukungikhaphela enisenakho ngaphakathi kini. Ngiyilindele ngokungenaso isineke impendulo yenu. Ningenzi ngokunganaki uma nibhekene Nami. Angidlali ngabantu. Uma ngithi ngizokwenza into, khona-ke ngizoyenza nakanjani. Ngethemba ukuthi nonke nizowathatha njengabalulekile amazwi Ami, futhi ningacabangi ukuthi ayizindaba eziqanjiwe zesayensi. Engikufunayo kini yizenzo eziphathekayo, hhayi enikucabangayo. Okulandelayo, kufanele niphendule imibuzo Yami, ehamba kanje: 1. Uma ngempela ungumenzi womsebenzi, ingabe ungangisebenzela ngokwethembeka, ngaphandle kwanoma yikuphi ukugcina icala noma umbono ongemuhle? 2. Uma uthola ukuthi angikaze ngikwazise, ingabe uyoqhubeka uhlale futhi ungisebenzele ukuphila kwakho konke? 3. Uma ngilokhu ngibanda kuwe phezu kokuthi uzikhandle kakhulu, uzokwazi yini ukuqhubeka ungisebenzele ekufihlakaleni? 4. Uma, ngemva kokuthi uchithe izinto ezithile ngenxa Yami, ngingazenelisi izimfuno zakho ezincane, ingabe uzophela amandla futhi udumale Ngami noma uze uthukuthele futhi ungithuke? 5. Uma kade ulokhu wethembeke kakhulu, ungithanda kakhulu, kodwa uhlushwa ukugula, ubumpofu, kanye nokushiywa abangani nezihlobo zakho, noma uma ubekezelela noma yimaphi amanye amashwa ekuphileni, ingabe ukwethembeka kwakho nokungithanda kwakho kusazoqhubeka? 6. Uma kungekho nokukodwa oke wakucabanga enhliziyweni yakho okufana nalokho engikwenzile, khona-ke uzoyihamba kanjani indlela yakho yesikhathi ezayo? 7. Uma ungatholi lutho obulindele ukuthi uzoluthola, ingabe uzoqhubeka ube umlandeli Wami? 8. Uma ungakaze uyiqonde inhloso nokubaluleka komsebenzi Wami, ungaba umuntu olalelayo ongahluleli futhi enze iziphetho ngokungacabangi? 9. Ungawazisa yini wonke amazwi engiwashilo nawo wonke umsebenzi engiwenzile ngesikhathi ngikanye nesintu? 10. Uyakwazi yini ukuba ngumlandeli Wami othembekile, ozimisele ukungihluphekela ukuphila kwakhe konke noma ungatholi lutho? 11. Ingabe uzokwazi ukungacabangi, ukungahleli, noma ukungazilungiseleli indlela yakho yokuphila esikhathini esizayo ngenxa Yami? Le mibuzo imele izimfuno Zami zokugcina kini, futhi ngethemba ukuthi nonke nizongiphendula. Uma ufeza okukodwa noma okubili ezintweni ezikule mibuzo, khona-ke kusadingeka uqhubeke nokusebenza kanzima. Uma ungeke ufeze nokukodwa kulezi zimfuno, khona-ke ngempela uwuhlobo lomuntu oluzophonswa esihogweni. Angidingi ukusho okwengeziwe kubantu abanjalo, ngenxa yokuthi empeleni abayibo abantu abangavumelana Nami. Ngingamgcina kanjani ekhaya Lami umuntu ongangikhaphela kunoma yisiphi isimo? Kulabo abasengangikhaphela ezimweni eziningi, ngizobheka ukwenza kwabo ngaphambi kokuthi ngenze amanye amalungiselelo. Nokho, bonke abangangikhaphela, kungakhathaleki ukuthi kungaphansi kwaziphi izimo, ngeke ngibakhohlwe; ngizobakhumbula enhliziyweni Yami, ngilindele ithuba lokuphindisela ngezenzo zabo ezimbi. Izimfuno engiziphakamisile zonke ziyizinkinga okufanele nizihlole kini. Ngethemba ukuthi nonke nizozicabanga ngokubalulekile futhi ningabhekani Nami sakugcina icala. Esikhathini esingekude esizayo, ngizohlola izimpendulo eninginike zona ngiziqhathanise nezimfuno Zami. Ngaleso sikhathi, ngeke ngidinge okunye kini futhi ngeke ngisaninikeza isiyalo esiqinile. Kunalokho, ngizosebenzisa igunya Lami. Labo okufanele bagcinwe bazogcinwa, labo okufanele bavuzwe bazovuzwa, labo okufanele banikelwe kuSathane bazonikelwa kuSathane, labo okufanele bajeziswe kanzima bazojeziswa kanzima, kanti labo okufanele babhubhe bazobhujiswa. Ngaleyo ndlela, ngeke kusaba khona umuntu ozongiphazamisa ezinsukwini Zami. Ingabe uyawakholwa amazwi Ami? Ingabe uyakholelwa empindiselweni? Ingabe uyakholwa ukuthi ngizojezisa bonke ababi abangikhohlisayo nabangikhaphelayo? Ingabe ulangazelela ukuthi lolo suku lufike ngokushesha noma ukuba lwephuze ukufika? Ingabe ungumuntu owesaba isijeziso, noma umuntu ongamelana Nami ngisho noma kuzodingeka ubhekane nesijeziso? Lapho lolo suku lufika, ingabe uzibona uphila phakathi kokuhalalisa nokuhleka, noma uyokhala futhi ugedle amazinyo? Luhlobo luni lwesiphetho owethemba ukuthi uzoba naso? Ingabe uke wakucabanga ngokujulile ukuthi ukholwa Kimi ngokugcwele noma ungingabaza ngokugcwele? Uke wakucabanga ngokucophelela ukuthi izenzo nokuziphatha kwakho kuyokulethela luhlobo luni lwemithelela nemiphumela? Ingabe wethemba ngempela ukuthi onke amazwi Ami azogcwaliseka ngalinye, noma uyesaba ukuthi amazwi Ami azogcwaliseka ngalinye? Uma wethemba ukuthi ngihamba ngokushesha ukuze ngigcwalise amazwi Ami, kufanele uwaphathe kanjani amazwi kanye nezenzo zakho? Uma ungethembi ukuthi ngizohamba futhi ungethembi ukuthi amazwi Ami onke azogcwaliseka ngokushesha, khona-ke kungani ngempela ukholwa Kimi? Ingabe uyazi ngempela ukuthi ungilandelelani? Uma isizathu sakho siwukwandisa amathuba akho nje, asikho isidingo sokuba uzikhathaze kangaka. Uma kuwukuthi ufuna ukubusiswa nokugwema inhlekelele ezayo, kungani ungakhathazeki ngokuziphatha kwakho? Kungani ungazibuzi ukuthi ungakwazi yini ukwanelisa izimfuno Zami? Kungani ungazibuzi ukuthi ukufanele yini ukuthola izibusiso ezizayo?


Kumele Ubhekisise Izenzo Zakho

Ngokubuka ukwenza kanye nezenzo zenu ezimpilweni zenu, nonke nidinga ingxenye yamazwi nsuku zonke yokunihlinzeka nokunivuselela kabusha, ngoba nintula kakhulu, futhi ulwazi nekhono lenu lokwamukela lincane kakhulu. Ezimpilweni zenu zansuku zonke, niphila esimweni nasendaweni engenalo iqiniso nokuqonda okuyiko. Nintula isisekelo samandla okuba khona futhi aninaso isisekelo sokwazi Mina noma iqiniso. Ukukholwa kwenu kumane kwakhelwe phezu kokwethemba okungacacile noma phezu kwamasiko ezenkolo kanye nolwazi olusekelwe emfundisweni kuphela. Nsuku zonke ngibuka ukunyakaza kwenu futhi ngihlolisise izinhloso zenu kanye nezithelo zobubi. Angikaze ngimthole noyedwa obeke inhliziyo yakhe kanye nomoya wakhe e-altare Lami ngeqiniso, elingakaze lizanyazanyiswe. Ngakho-ke, angifisi ukuchitha wonke amazwi engifisa ukuwasho kulabo bantu abanjalo ngeze leze. Enhliziyweni Yami, ngihlela ukuqedelela umsebenzi Wami ongakapheli kanye nokuletha insindiso esintwini okusamele ngisisindise. Nakuba kunjalo, ngifisa bonke abangilandelayo ukuba bathole insindiso kanye neqiniso izwi Lami elilinika umuntu. Ngethemba ukuthi ngelinye ilanga lapho uvala amehlo akho, uyobona indawo lapho iphunga elimnandi ligcwalisa umoya nemifula yamanzi okuphila igeleza khona, hhayi izwe elifiphele elibandayo lapho amafu amnyama engcolisa isibhakabhaka futhi lapho imisindo yobumayemaye ingenamkhawulo.

Usuku ngalunye, izenzo nemicabango yomuntu ngamunye ibhekwa Nguye futhi, ngesikhathi esifanayo, ingukulungisela ikusasa labo. Lena indlela okumele ihanjwe yibo bonke abaphilayo futhi engiyinqumele ngaphambili bonke. Akekho namunye ongakubalekela lokhu futhi imibandela ayenzelwa muntu. Ngikhulume amazwi angenakubalwa, futhi nangaphezu kwalokho ngenze umsebenzi omningi kakhulu. Nsuku zonke, ngibheka umuntu enza ngokwemvelo lokho okumele akwenze ngokwesimo sendalo yakhe nokuthi iqhubeka kanjani. Ngokungazi, iningi selivele layithola “le ndlela elungile,” Mina engiyibekele ukwambulela wonke umuntu. Kakade Mina sengibeke lonke uhlobo lomuntu ezimweni zemvelo ezahlukene, futhi wonke umuntu endaweni yakhe usevele wakhombisa lokho akuthole ngokwemvelo. Akekho ozobabophezela, akekho ozobakhohlisa. Bakhululeke ngokugcwele futhi lokho abakuvezayo kuzivelela ngokwemvelo. Kukhona into eyodwa abahlale beyiqaphile, futhi lokho ngamazwi Ami. Ngalokho-ke, abantu abanye bafunda amazwi Ami ngokuzihudula, bengawenzi nhlobo, bewenza kuphela ukuze bagweme ukufa; abanye, khona lapho, bakuthola kunzima ukukhuthazela izinsuku ngaphandle kwamazwi Ami ukuba abaqondise futhi abahlinzeke, ngakho ngokwemvelo babambelela emazwini Ami ngaso sonke isikhathi. Ngokuhamba kwesikhathi, babe sebethola imfihlo yempilo yomuntu, isiphetho sesintu, kanye nokubaluleka kokuba ngumuntu. Isintu asilutho ngaphezu kwalokhu lapho kukhona izwi Lami, futhi Mina ngimane ngivumele ukuba zilime ziyetsheni. Angenzi lutho oluphoqelela abantu ukuba baphile ngamazwi Ami njengesisekelo sokuba khona kwabo. Futhi labo abangenawo unembeza noma ukubaluleka kokuba khona kwabo baqaphela ngokungazelele indlela izinto ezihamba ngayo bese ngeqholo beshaya indiva amazwi Ami futhi bese bezenzela njengokuthanda kwabo. Baqala ukukhathaliswa yiqiniso nakho konke okuphuma Kimi. Ngaphezu kwalokho, bayakhathaliswa ukuhlala endlini Yami. Laba bantu bahlezi endlini Yami okwesikhashana ngenxa yesiphetho sabo nokubaleka isijeziso, ngisho noma ngabe bewenza umsebenzi. Kodwa izinhloso zabo aziguquki, hhayi ngisho nezenzo zabo. Lokhu kukhuthaza ngokwengeziwe isifiso sabo ngezibusiso, nemvume yokudlula komuntu oyedwa angene embusweni lapho beyohlala khona ingunaphakade, kanye nemvume yokudlula ungene ezulwini laphakade. Lapho belangazelela ngokwengeziwe usuku Lwami ukuba lufike ngokushesha ngelinye ilanga, yilapho beya ngokuzwa sengathi iqiniso seliyisiphazamiso, isikhubekiso esibavimba endleleni. Abasakwazi nokulinda ukubeka unyawo lwabo embusweni ukuze bajabulele izibusiso zaphakade zombuso wasezulwini, ngaphandle kokudinga ukuthi baphishekele iqiniso noma bemukele isahlulelo kanye nokusolwa, futhi nangaphezu kwakho konke, ngaphandle kokuba kudingeke ukuba bahlale endlini Yami njengezikhonzi futhi benze njengalokhu ngibayala. Laba bantu bangena endlini Yami hhayi ngoba bezogcwalisa inhliziyo yabo efuna iqiniso noma bezosebenzisana nokuphatha Kwami. Bamane bahlose ukuba bangabi yingxenye yalabo abayobhujiswa enkathini ezayo. Ngakho izinhliziyo zabo azikaze zazi ukuthi liyini iqiniso nokuthi lamukelwa kanjani iqiniso. Lesi yisizathu abantu abanje bengakaze balenze iqiniso noma baqonde izinga elijulile lenkohlakalo yabo, kepha behleli endlini yami “njengezikhonzi” kuze kube sekugcineni. Bayalinda “ngokubekezela” ukufika kosuku Lwami, futhi abakhathali njengoba beshona le nale ngenxa yohlobo lomsebenzi Wami. Noma ngabe mkhulu kangakanani umzamo wabo noma ngabe bakhokhe inani elingakanani, akekho oyobona ukuthi bahluphekele iqiniso noma bazidela Ngami. Ezinhliziyweni zabo, abakwazi ukulinda ukubona usuku lapho ngiyoqeda inkathi endala, futhi nangaphezu kwalokho, ngokukhathazeka bafisa ukwazi ukuthi angakanani amandla kanye negunya Lami. Lokho abangakaze baphuthume ukukwenza, ukuziguqula nokulandela iqiniso. Bathanda lokho osekungikhathazile kanti bakhathele yilokho engikuthandayo. Balangazelela lokhu engikuzondayo, ngesikhathi esifanayo besaba ukulahlekelwa yilokho engikuzondayo. Bahlala kulo mhlaba omubi kodwa abakaze babe nenzondo yawo futhi bayesaba kakhulu ukuthi uzobhujiswa Yimi. Izinhloso zabo ziyangqubuzana: Bajatshuliswa yilelizwe engilizondayo, kodwa ngesikhathi esifanayo bebe belangazelela ukuba Mina ngisheshe ngilibhubhise lelizwe. Ngaleyo ndlela, bayosinda ekuhluphekeni kokubhujiswa bese beguqulwa babe amakhosi enkathi ezayo ngaphambi kokuthi baphambuke endleleni yeqiniso. Lokhu kungenxa yokuthi abalithandi iqiniso futhi bakhathele yikho konke okuvela Kimi. Mhlawumbe bayoba “ngabanye abalalelayo” okwesikhashana ngenhloso yokungalahlekelwa izibusiso, kodwa lomqondo wabo wokunxanela-isibusiso kanye nokwesaba ukubhubha nokungena echibini elivutha lomlilo akusoze kwafiphala. Njengalokhu usuku Lwami lusondela, isifiso sabo kancane kancane siya ngokuqina. Ubukhulu benhlekelele, benza ukuba bazizwe bengenasizo ngokwengeziwe, bengazi nokuthi kumele baqale kuphi ukungenza Mina ngijabule futhi bagweme ukulahlekelwa izibusiso abebekade bezilangazelela. Lapho isandla Sami siqala ukwenza umsebenzi waso, laba bantu balangazelela ukuthatha isinyathelo njengamaphikankani ahamba phambili empini. Bacabanga kuphela ukuya phambili emgqeni wokuqala webutho empini ngoba bethuthumela ukuthi kungenzeka ngingababoni. Benza futhi basho lokho abacabanga ukuthi kulungile, bengazi nhlobo ukuthi ukwenza nezenzo zabo akukaze kuhambisane neqiniso, futhi bekumane kuphazamisa futhi kugxambukela ezinhlelweni Zami. Nakuba bebefake umfutho omkhulu futhi beneqiniso ezifisweni zabo nezinhloso zokubekezela ebunzimeni, konke lokho abakwenzayo akuhlanganise lutho Nami, ngoba Mina angikaze ngibone ukuthi izenzo zabo zisuka ezinhlosweni ezinhle, futhi kukancane kakhulu ngibona bebeka utho e-altare Lami. Zinjalo izenzo zabo phambi Kwami kuleminyaka eminingi.

Ekuqaleni Mina nganginesifiso sokukunikeza amaqiniso amaningi, kodwa ngenxa yokuthi umqondo wakho ngeqiniso ubanda kakhulu futhi sinokungakhathaleli, ngivele ngaphonsa ithawula. Mina angifisi imizamo Yami imosheke, noma ngibone abantu bebambelela emazwini Ami kodwa kuzo zonke izinto benza lokho okungiphikisayo, bengihlambalaza, futhi bengithuka ngenhlamba. Ngenxa yezimo zemiqondo yenu kanye nobuntu benu, Mina ngimane ngikulethela ingxenye encane yamazwi asemqoka kakhulu kuwe njengesivivinyo Sami phakathi kwesintu. Yimanje kuphela lapho Mina ngiqinisekisa ukuthi izinqumo nezinhlelo engizenzile ziyahambisana nokudingayo, futhi phezu kwalokho, ngiyaqinisekisa ukuthi umqondo Wami ngesintu ulungile. Iminyaka eminingi yezenzo phambi Kwami Mina inginike impendulo engingakaze ngiyithole ngaphambili. Futhi umbuzo kulempendulo uthi: “Ingabe uyini umqondo womuntu phambi kweqiniso noNkulunkulu weqiniso?” Imizamo Mina engiyichithe ngomuntu, ifakazela ubukhona bokumthanda Kwami umuntu, kanti nezenzo nokwenza komuntu phambi kobuso Bami, kufakazele ubukhona bokuzonda iqiniso nokumelana Kwami nomuntu. Ngaso sonke isikhathi Mina ngikhathalela bonke abangilandelayo, kodwa asikho isikhathi lapho labo abangilandelayo bekwazi khona ukwemukela izwi Lami; behluleke bancama ukwemukela ngisho iziphakamiso ezivela Kimi. Yikho okungidumaza kakhulu kunako konke. Akekho namunye okwazi ukungiqonda Mina, nangaphezu kwalokho, akekho namunye okwazi ukungemukela, ngisho nakuba isimo sengqondo Yami ngabo siqotho namazwi Ami emnene. Wonke umuntu uzama ukwenza umsebenzi abawunikezwe Yimi ngokuhambisana nemiqondo yabo; abafuni nezinhloso Zami, ingasaphathwa eyokuthi babuze izicelo Zami. Basazitshela ukuthi bangisebenzela ngokuthembeka, kodwa bebe bengivukela. Abaningi bakholelwa ukuthi amaqiniso angemukeleki kubo noma lawo abangeke bawenze akuwona amaqiniso. Kulaba bantu abanje, amaqiniso Ami aphenduka abe yinto yokuphikwa futhi ashaywe indiva anganakwa. Ngesikhathi esifanayo, Mina ngibe sengiphenduka lowo otuswa ngumuntu ngomlomo njengoNkulunkulu, kodwa ngibuye ngithathwe njengowangaphandle ongelona iqiniso, indlela, noma ukuphila. Akekho owazi leli qiniso: Amazwi Ami aliqiniso elingasoze laguquka naphakade. Ngiyilowo onikeza ukuphila kumuntu futhi Yimi kuphela oqondisa isintu. Ukubaluleka kanye nencazelo yamazwi Ami akuncikile ekutheni, ngabe ayemukeleka noma ayemukelwa yisintu, kodwa ngobukhona bamazwi Ami uqobo. Noma ngabe akukho namunye umuntu kulomhlaba ongawemukela amazwi Ami, isisindo samazwi Ami kanye nosizo lwawo esintwini alusoze lwalinganiswa muntu. Ngakho-ke, uma Mina ngibhekene nabantu abaningi abangivukelayo, abangiphikayo, noma labo abawedelelayo amazwi Ami, isinqumo sami sithi: Makuthi isikhathi kanye namaqiniso abe ngofakazi Bami futhi akhombise ukuthi amazwi Ami aliqiniso, indlela kanye nokuphila. Makakhombise ukuthi konke engikushilo kulungile, nokuthi ayilokho umuntu okumele agcwaliswe yikho, kanye, nangaphezu kwalokho, lokho umuntu okumele akwemukele. Ngiyovumela bonke labo abangilandelayo bazi leliqiniso: Labo abangakwazi ukwemukela amazwi Ami ngokugcwele, labo abangakwazi ukwenza amazwi Ami, labo abangakwazi ukuthola inhloso emazwini Ami, kanye nalabo abangakwazi ukuthola insindiso ngenxa yamazwi Ami, yilabo abahlulelwe ngamazwi Ami, futhi, ngaphezu kwalokho, abalahlekelwe yinsindiso Yami kanti nentonga Yami ayisoze yasuka kubo.

UNkulunkulu Ungumthombo Wokuphila Komuntu

Kusuka ngomzuzu ufika ukhala kulo mhlaba uqala ukuwenza umsebenzi wakho. Uqala ukubamba iqhaza lakho ohlelweni nasogcotshweni lukaNkulunkulu. Uqala uhambo lokuphila. Akukhathaliseki ukuthi usuka kuphi nokuthi uhlalelwe yiluphi uhambo, akekho ongaphunyukwa uhlelo olubekwe yiZulu, futhi akekho olawula isiphetho sakhe, yilowo obusa zonke izinto kuphela ongakwazi ukwenza lowo msebenzi. Kusukela ngosuku umuntu aba khona ngalo, uNkulunkulu yilokhu eme waqina emsebenzini Wakhe, ephethe indawo yonke futhi elawula ukuguquka nokunyakaza kwayo yonke. Njengazo zonke izinto, umuntu ngaleya kokuqaphela, ulokhu ondliwa ngobumtoti nemvula namazolo okuvela kuNkulunkulu. Njengazo zonke izinto, umuntu engazi uphila ngaphansi ngokuhlelela kwesandla sikaNkulunkulu. Inhliziyo nomoya womuntu kuphethwe esandleni sikaNkulunkulu, nakho konke ukuphila komuntu kubukwa amehlo kaNkulunkulu. Akunandaba ukuthi uyakukholwa noma awukukholwa lokhu, zonke izinto, eziphilayo noma ezifile, ziyogudluka, ziguquke, zenziwe zintsha futhi zinyamalale ngokuhambisana nemicabango kaNkulunkulu. Lena yindlela uNkulunkulu abusa ngayo zonke izinto.

Njengoba ubusuku buqala isinyelela, umuntu akanakile, ngoba inhliziyo yomuntu ayikwazi ukubona indlela ubumnyama obusondela ngayo noma lapho buqhamuka khona. Njengoba ubusuku buphela kancane kancane, umuntu wamukela ukukhanya kosuku, kodwa akucaci kakhudlwana enhliziyweni yomuntu ukuthi ukukhanya kuvela kuphi nokuthi kubuxoshe kanjani ubumnyama basebusuku. Ukuguquguquka okunjalo okungapheli kwemini nobusuku kususa umuntu kwenye inkathi kumuse kwenye, kuhambise nezikhathi, kube futhi kuqikelela ukuthi umsebenzi kaNkulunkulu necebo lakhe kuyenziwa isikhathi ngasinye nangazo zonke izikhathi. Umuntu wedlula ezinkathini noNkulunkulu, kodwa umuntu akazi ukuthi uNkulunkulu ubusa zonke izinto eziphilayo noma akayazi indlela uNkulunkulu ahlela ngayo naqondisa ngayo zonke izinto. Yiyo le nto ebilokhu ihlula umuntu kusukela endulo kuze kube yimanje. Mayelana nembangela yalokho, akubangelwa ukuthi izenzo zikaNkulunkulu zifihleke kakhulu, noma ukuthi yima luzofezeka uhlelo lukaNkulunkulu, kodwa kubangelwa ukuthi inhliziyo nomoya womuntu kuqhelelene kakhulu noNkulunkulu. Ngakho, ngisho noma umuntu emlandela uNkulunkulu, ulokhu esebenzela uSathane noma yena engazi. Akekho ofuna ngenkuthalo ukulandela izinyathelo noma ukubonakala kukaNkulunkulu, futhi akekho ofisa ukuphila ekubakekelweni nokugcinwa uNkulunkulu. Kunalokho, abantu bavumela ukuwohlozwa uSathane, nomubi ukuze bamukeleke kuleli zwe nasemithethweni yokuphila elandelwa yisintu esikhohlakele. Kuleli qophelo, inhliziyo nomoya womuntu kunikelwe njengophawu lokubonga kuSathane futhi kuba okokusimamisa uSathane. Ngaphezu kwalokho, inhliziyo yomuntu nomoya wakhe kuba indawo uSathane angahlala kuyo futhi kuba indawo enhle angadlalela kuyo. Ngale ndlela, umuntu engazi, akabe esayiqonda imigomo yokuba umuntu, nokufaneleka kanye nezinjongo zokuba khona komuntu. Imithetho kaNkulunkulu nesivumelwano esiphakathi kukaNkulunkulu nomuntu kushabalala kancane kancane enhliziyweni yomuntu aze umuntu angamfuni noma angamnaki uNkulunkulu. ngokuhamba kwesikhathi, umuntu akabe esaqonda ukuthi kungani uNkulunkulu adala umuntu, futhi akabe esawaqonda amazwi aphuma emlonyeni kaNkulunkulu noma aqaphele konke okuvela kuNkulunkulu. Umuntu uqala ukuphikisa imithetho nezinqumo zikaNkulunkulu; inhliziyo nomoya womuntu kuyafa. … UNkulunkulu ulahlekelwa umuntu wendalo Yakhe yokuqala, futhi umuntu ulahlekelwa yimpande yesiqalo sakhe. Lolu usizi lwalesi sintu. Eqinisweni, kusukela ekuqaleni kuze kube manje, uNkulunkulu wethule imbangalusizi esintwini lapho umuntu eyiqhawe futhi engumgilwa kuyo, futhi akekho owaziyo ukuthi ubani ongumqondisi wale mbangalusizi.

Ezweni elibanzi, sekwenzeke izinguquko ezingenakubalwa ziphindelela. Akekho okwazi ukuhola nokuqondisa lesi sintu ngaphandle kukaNkulunkulu obusa phezu kwazo zonke izinto endaweni yonke. Akekho onamandla amakhulu ongasebenza futhi alungiselele lesi sintu, kuncane kakhulu umuntu angakwenza ukuze aholele lesi sintu endaweni enokukhanya nokusikhulula ekungabini nabulungiswa okusemhlabeni. UNkulunkulu uyadabuka ngekusasa lesintu, futhi uzwa ubuhlungu ngokuwa kwesintu. Uzwa usizi ngokunyathela kwesintu kancane sibheke ekushabalaleni nasendleleni engenakubuyela emuva. Isintu siyiphulile inhliziyo kaNkulunkulu samphika ukuze sifune omubi. Ukhona yini oseke wacabanga ngokuthi isintu esifana nalesi siphikelelephi? Yingakho kungenamuntu oqaphela intukuthelo uNkulunkulu anayo. Akekho ofuna indlela yokujabulisa uNkulunkulu noma ozama ukusondela kuNkulunkulu. Ngaphezu kwalokho, akekho okubonakala eluqonda usizi nobuhlungu ubukaNkulunkulu. Ngisho nangemva kokuzwa izwi likaNkulunkulu, umuntu uqhubeka kule ndlela ekude noNkulunkulu, egwema umusa nokunakekela kukaNkulunkulu, futhi eshalazela iqiniso likaNkulunkulu, futhi angancamela ukuzithengisa kuSathane, isitha sikaNkulunkulu. Futhi ubani oke wacabanga—uma umuntu engase aphikelele nokuba nenkani—ngokuthi uNkulunkulu uyokwenzani kulesi sintu esimlahle ngaphandle kokujeqeza emuva? Akekho owaziyo noma izikhumbuzo eziphindaphindwayo zikaNkulunkulu nokunxusa Kwakhe kwenzeka ngenxa yokuthi ezandleni Zakhe uphethe inhlekelele engakaze ibonwe aseyilungisile, engeyukumelwa yinyama nomphefumulo womuntu. Le nhlekelele ayisona isijesiso senyama nje, kodwa nesomphefumulo futhi. Udinga ukwazi lokhu: Lapho uhlelo lukaNkulunkulu lungafezwa nalapho izikhumbuzo nokunxusa Kwakhe kushaywa indiva, uyodedela luphi uhlobo lwentukuthelo? Lokhu ngeke kufane nalutho oseluke lwenzeka, noma lwezwiwa noma iyiphi indalo. Ngakho-ke ngithi, le nhlekelele ayikaze ibe khona futhi ngeke iphinde ibe khona enjengayo. Lokhu kungenxa yokuthi iyodwa kuphela indalo nensindiso ohlelweni lukaNkulunkulu. Lesi isikhathi sokuqala futhi nesokugcina. Ngakho, akekho ongaqonda inhloso enomusa nokuba nokulangazelela okuvuthayo kukaNkulunkulu ukusindiswa kwesintu.

UNkulunkulu wadala lo mhlaba futhi waletha umuntu, isidalwa esiphilayo afaka kuso ukuphila. Okwalandela, umuntu waba nabazali nezihlobo futhi akaba esaba yedwa. Kusukela ngesikhathi umuntu abona ngaso umhlaba, wayehlelelwe ukuba sogcotshweni lukaNkulunkulu. Umoya wokuphila ovela kuNkulunkulu oweseka isidalwa ngasinye esiphilayo ekukhuleni kuze kube sebudaleni. Phakathi nale nqubo, akekho okholwa ukuthi umuntu uphila futhi akhule ngaphansi kokunakekelwa uNkulunkulu. Kunalokho, umuntu ubambelela ekuthini wakhula ngaphansi kothando nokunakekelwa abazali bakhe, nokuthi ukukhula kwakhe kwakuqondiswa umuzwa wangaphakathi wokuphila. Lokhu kungenxa yokuthi umuntu wazi okuncane ngokuthi ukuphila kwanikezwa ngubani nokuthi kuvela kuphi, akazi ukuthi inqubo yokuphila izidala kanjani izimangaliso. Umuntu wazi kuphela ukuthi ukudla kwakha isisekelo sokuthi umuntu aqhubeke nokuphila, nokuthi ukubekezela kuwumnyobo wobukhona bempilo nokuthi ukukholwa kungumnotho wokuphila kwakhe. Akawuboni umusa nokondliwa okuvela kuNkulunkulu. Umuntu ube esekusaphaza ukuphila akunikwe uNkulunkulu…. Akekho umuntu kubantu uNkulunkulu abalondoloza ubusuku nemini othatha kuqala isinyathelo sokumkhonza. UNkulunkulu uyaqhubeka esebenza kumuntu njengoba ehlelile futhi akalindele okuthile kuye. Lokho ukwenza enethemba lokuthi ngelinye ilanga, umuntu uyovuka emaphusheni bese eyiqonda injongo nokubaluleka kokuphila, aqonde nenani uNkulunkulu anike okuningi ngalo konke umuntu, futhi azi nokuthi uNkulunkulu ukulangazelela kangakanani ukuthi umuntu abuyele Kuye. Akekho oseke wacabanga ngezimfihlo zokuqala nokuqhubeka kwempilo yomuntu. Kodwa, uNkulunkulu kuphela oqonda futhi abekezelele buthule bonke ubuhlungu nokungqutshuzwa okuvela kumuntu, osamukele konke okuvela kuNkulunkulu kodwa akabongi. Umuntu ukuthatha kalula konke okuza nokuphila, futhi “kuyinto efanele nje,” abantu bamlahlile, bamkhohlwa futhi bamsenga uNkulunkulu. Ingabe uhlelo lukaNkulunkulu lubaluleke kangako ngempela yini? Ingabe umuntu, isidalwa esiphilayo esiphuma esandleni sikaNkulunkulu, ubaluleke ngaleyo ndlela? Icebo likaNkulunkulu libaluleke kakhulu; nokho, abantu abaphilayo abadala ngesandla Sakhe baphilela icebo Lakhe. Ngakho, uNkulunkulu ngeke ayeke uhlelo Lwakhe ngenxa yenzondo yalesi sintu. Kungenxa yohlelo Lwakhe nomoya awuphefumulayo okwenza uNkulunkulu abekezelele bonke ukuhlushwa, hhayi ngenxa yenyama yomuntu kodwa ngenxa yokuphila komuntu. Uyafisa ukubuyisa hhayi nje inyama yomuntu kodwa impilo ayiphefumula. Leli icebo Lakhe.

Bonke abafika kulo mhlaba kumele baphile bese beyafa, futhi baningi asebelubonile uchungechunge lokufa nokuzalwa kabusha. Abaphilayo kungekudala bazoshona bese kuthi abafile babuye maduze. Konke lokhu kungumgudu wokuphila ohlelwe uNkulunkulu ewuhlelela sonke isidalwa esiphilayo. Nokho, lo mgudu nochungechunge kungamaqiniso uNkulunkulu afisa abantu bawazi, ukuthi ukuphila uNkulunkulu akufake kubo akupheli futhi akuphazanyiswa inyama, isikhathi, noma umkhathi. Lena imfihlakalo yokuphila uNkulunkulu akufake kumuntu nobufakazi bokuthi ukuphila kuvela kuNkulunkulu. Nakuba abaningi bengase bengakholwa ukuthi ukuphila kwavela kuNkulunkulu, abantu nakanjani bakujabulela konke okuvela kuNkulunkulu, kungakhathaleki ukuthi bayakukholwa noma bayakuphika ukuba khona Kwakhe. Uma ngelinye ilanga uNkulunkulu engake aguqule inhliziyo yakhe noma abuyisele kuye zonke izinto ezisemhlabeni noma athathe ukuphila akunikezile, akekho umuntu oyophila. UNkulunkulu usebenzisa ukuphila Kwakhe ukuze anakekele zonke izinto, eziphilayo nezingaphili, enze konke kuhleleke esebenzisa amandla negunya Lakhe. Leli iqiniso okungekho muntu ongalisungula noma aliqonde kalula, futhi la maqiniso angaqondakali kalula abaluleke kakhulu futhi awubufakazi kanye bokubonakala kwamandla empilo kaNkulunkulu. Manje yithi nginitshele imfihlo: Ubukhulu namandla okuphila kukaNkulunkulu ngeke kuqondwe ngokujulile yinoma yisiphi isidalwa. Kunjena manje, njengoba kwakunjalo nasekuqaleni, kuyoba njalo esikhathini esizayo. Imfihlo yesibili engizoyikhipha yile: Umthombo wokuphila uvela kuNkulunkulu, kwayo yonke indalo, akunandaba ukuthi yakheke ngendlela ehlukile. Kungakhathaleki ukuthi uluhlobo olunjani lwesidalwa, awukwazi ukuhamba uphambane nomgudu uNkulunkulu awubekile. Kunoma ikuphi, engikufisayo ukuthi umuntu aqonde ukuthi ngaphandle kokunakekelwa, ukulondolozwa, kanye nokondliwa nguNkulunkulu, umuntu ngeke athole yonke into okwakufanele ayithole, akunandaba ukuthi uzama noma uzabalaza kangakanani. Ngaphandle kokuthola ukuphila kuNkulunkulu, umuntu ngeke azi ukuthi uphilelani, futhi uyolahlekelwa injongo yokuphila. UNkulunkulu angamvumela kanjani umuntu ochitha ukubaluleka kokuphila Kwakhe ukuba angabi nandaba kanje? Kodwa futhi, ungakhohlwa ukuthi uNkulunkulu ungumthombo wokuphila. Uma umuntu ehluleka ukwazisa konke lokho uNkulunkulu amnike khona, uNkulunkulu ngeke agcine nje ngokubuyisa lokho amnika khona ekuqaleni, kodwa okukhulu kunalokho, umuntu uyokhokha ngokuphindwe kabili ukuze enze isinxephezelo ngakho konke uNkulunkulu akuchithile.

Ukububula KukaMninimandla Onke

Kunemfihlo enkulukazi enhliziyweni yakho. Awazi ukuthi ikhona ngoba kade uphila ezweni elingenako ukukhanya. Inhliziyo nomoya wakho kwathathwa ngomubi. Amehlo akho agutshazelwe ubumnyama; awuliboni ilanga esibhakabhakeni, noma inkanyezi ekhazimulayo ebusuku. Izindlebe zakho zivimbekile ngamazwi enkohliso futhi awulizwa iphimbo likaJehova elibhongayo, noma umsindo wamanzi agelezayo evela esihlalweni sobukhosi. Usulahlekelwe yikho konke lokho obekumele kube ngokwakho kanye nakho konke uMninimandla Onke abekuphe kona. Usungene olwandle lomunyu olungenamkhawulo, kungekho namandla okuhlengwa, kungenathemba lokusinda, kusele kuphela ukuzabalaza nokutatazela uye le nale. … Kusukela ngaleso sikhathi, umiselwe ukuhlushwa ngomubi, ugcinwe le kude nezibusiso zikaMninimandla Onke, ungena kufinyelela ekuhlinzekeni kukaMninimandla Onke, bese uqala indlela engena kubuyela emuva. Ukumenyezwa okuyisigidi cishe kungakwazi ukuvusa inhliziyo yakho nomoya wakho. Ulala ubuthongo obude ezandleni zomubi, osekuyengele embusweni ongapheliyo, kungekho nkombandlela, kungekho nezimpawu zomgwaqo. Kusukela manje, usulahlekelwe ubungcwele, ubumsulwa bakho bakuqala, futhi usuqala ukucashela ukunakekela kukaMninimandla Onke. Omubi uqondisa inhliziyo yakho kulo lonke udaba futhi aphenduke impilo yakho. Awusamesabi, awusamgwemi, awusamngabazi. Kunalokho, sewumthatha njengoNkulunkulu osenhliziyweni yakho. Waqala ukumhlonipha kakhulu, ukumdumisa, awusahlukani naye njengesithunzi sakhe, futhi uyazibophezela ngokuvumelana omunye komunye ekuphileni nasekufeni. Awazi nhlobo ukuthi uvelaphi, kungani ukhona, noma kungani ufa. Ubheka uMninimandla Onke njengesihambi; awuyazi imvelaphi Yakhe, kungasaphathwa konke lokho Akwenzele kona. Konke okuvela Kuye sekuyazondeka kuwe. Awukwazisi noma wazi ukubaluleka kwako. Uhambisana nomubi, kusukela ngosuku waqala ukuthola ukuhlinzekwa okuvela kuMninimandla Onke. Wena nomubi nihamba eminyakeni eyizinkulungwane yezishingishane neziphepho. Ngokuhlanganyela naye, nimelene noNkulunkulu, owayeyisiqalo sempilo yakho. Awuphenduki, ingasaphathwa eyokuthi awazi ukuthi sewufike esigabeni sokubhubha kwakho. Uyakhohlwa ukuthi omubi usekulingile, wakuzwisa ubuhlungu; usukhohlwe nayi mvelaphi yakho. Kanjalo nje, omubi ubekulimaza kancane kancane, ngisho namanje. Inhliziyo yakho nomoya wakho awusenamuzwa futhi usubolile. Awusakhalazi manje ngezinhlupheko zasemhlabeni, awusakholelwa ekutheni umhlaba awunabulungiswa. Awusenandaba ngobukhona buka Mninimandla Onke. Lokhu kungenxa yokuba sewuthatha omubi njengobaba wakho weqiniso, futhi awusakwazi ukuhlukana naye. Lena yimfihlo esenhliziyweni yakho.

Njengoba sekuqala ukusa, inkanyezi yokusa iqala ukukhanya empumalanga. Lena yinkanyezi engakaze ibekhona phambilini, futhi ikhanyisa isibhakabhaka esithule, esibenyezelayo, yokhela kabusha isibani ebese sicishile ezinhliziyweni zabantu. Abantu abasenaso isizungu ngenxa yalokhu kukhanya, okukhanya ngokufanayo phezu kwakho nabanye. Kodwa nguwe wedwa osalokhu ulele ebumnyameni basebusuku. Awukwazi ukuwuzwa lomsindo, noma ukubona ukukhanya, awukwazi ukuqaphela ukufika kwezulu elisha kanye nomhlaba omusha, inkathi entsha. Ngoba ubaba wakho ukutshela ukuthi, “Mntanami, ungavuki, isikhathi sisekahle. Kuyabanda phandle, hlala endlini, kungaze inkemba nomkhonto kukuhlabe emehlweni.” Ukholelwa kuphela ezelulekweni zikayihlo, ngoba ukholelwa ukuthi ubaba wakho uqinisile njengoba ubaba wakho emdala kunawe, nokuthi ubaba ukuthanda ngeqiniso. Iseluleko esinjalo kanye nothando olunjalo lukwenza ungabe usakholelwa enganekwaneni yokuthi kunokukhanya emhlabeni, ungabe usaba nendaba noma izwe lineqiniso. Awusalokothi uthembe ukusindiswa nguMninimandla Onke. Uyasijabulela isimo esiqhubekayo njengoba sinjalo, awusenathemba lokuvela kokukhanya, futhi awusalokhu ubheka naphandle ulindele ukufika kukaMninimandla Onke wasemandulo. Emehlweni akho, konke lokho okuhle ngeke kusavuseleleka, noma kuqhubeke kube khona. Emehlweni akho, ikusasa nengomuso lesintu liyashabalala futhi lifiphale. Ubambelela ezingutsheni zikayihlo ngawo wonke amandla akho, wenamele ukuhlupheka kanye naye, wesaba ngokujulile ukulahlekelwa ngumhlobo ohamba naye kanye nendlela yohambo lwenu olude. Izwe elibanzi nomhlaba olufifii sewenze iningi lenu, labambelela laqinisa nangokuzethemba ekubambeni amaqhaza ehlukene kulo mhlaba. Sekwakheke “amabutho amaningi” angakwesabi ukufa nhlobo. Ngaphezu kwalokho, sekwakheke izinqwaba zabantu ezingasena muzwa futhi ezikhubazekile, ezingaqondi ngenhloso yokuthi zazalelwani. Amehlo kaMninimandla Onke abheka nxa zonke isintu esihlukumezeke kakhulu, ezwa ukuklewula kwabase nhluphekweni, ebona ukungazisoli kwalabo abasenhluphekweni, futhi ezwa nokungakwazi ukuzisiza kanye nokwesaba kwesintu esesilahlekelwe yinsindiso. Isintu senqaba ukunakekela Kwakhe, sihamba ngendlela yaso, futhi sibalekelana nokufuna amehlo Akhe. Sincamela ukunambitha konke ukubaba kwasolwandle olujulile, sindawonye nesitha, kuze kufinyelele econsini lokugcina. Ukububula kukaMninimandla Onke akusezwakali kubantu; izandla zikaMninimandla Onke azisazimisele ukuphulula lesi sintu esilusizi. Uyabuyisa kaningi, futhi abuye alahlekelwe kaningi, futhi kungakho umsebenzi awenzayo uphindwa. Kusukela ngaleso sikhathi, uqala ukukhathala, azizwe ecobekile, ebese ewuyeka umsebenzi awenzayo futhi ayeke ukuhamba phakathi kwabantu…. Abantu abaziboni nhlobo lezi zinguquko, abanalwazi ngokufika nokuhamba, usizi nokudumala kukaMninimandla Onke.

Konke lokhu okulo mhlaba kuyashintsha ngokushesha emicabangweni kaMninimandla Onke, phansi kwamehlo Akhe. Izinto isintu esingakaze sizwe ngazo zingafika kungazelele. Kanti futhi lokho isintu okwakulokhu kungokwaso kungavele kusilahlekele singazanga. Akukho namunye ongaqonda ukuthi ukuphi uMninimandla Onke, futhi ngaphezu kwalokho, akukho namunye ongezwa ukuphakama nobukhulu bamandla empilo kaMninimandla Onke. Ukuphakama Kwakhe kusekutheni Yena ukwazi ukubona lokho abantu abangeke bakubone. Ubukhulu Bakhe busekutheni Yena ulahlwa kanjani yisintu kepha ebe esindisa isintu. Uyayazi incazelo yokuphila nokufa. Ngaphezu kwalokho, Yena uyayazi imithetho yokuphila yesintu, asidalile. Yena uyisisekelo sobukhona bomuntu kanye noMhlengi wesintu ukuze sivuke futhi. Udicilela phansi izinhliziyo ezijabulile ngenhlupheko abuye akhuphulele phezulu izinhliziyo ezidabukile ngenjabulo. Konke lokhu okomsebenzi Wakhe, kanye nesu Lakhe.

Isintu, sesedukile ekuhlinzekeni ngempilo kukaMninimandla Onke, asiyazi inhloso yokuphila, kodwa khona lapho sesaba ukufa. Asinakho ukusizakala noma ukwesekeleka, kodwa sisalokhu singabaza ukuvala amehlo aso, futhi siyazinikela ekuphileni impilo eyisinengiso kulo mhlaba, singamasaka enyama angenalwazi ngemiphefumulo yawo. Niphila ngale ndlela, ngaphandle kwethemba, njengoba kwenza abanye, ngaphandle kwenhloso. Yilowo Ongcwele Yedwa osendabeni yasendulo ozosindisa abantu okuthi lapho bebubula phakathi kwenhlupheko yabo, balangazelele ngokuphelelwa yithemba ukufika Kwakhe. Le nkolelo ngeke yenzeke okwamanje kubantu abangazi. Nakuba kunjalo, abantu basalokhu belangazelela lokhu kakhulu. UMninimandla Onke unomusa kulabo abahlupheke ngokweqile. Ngesikhathi esifanayo, Ukhathele yilabo bantu abangenaso isazelo, ngoba kudingeke ukuba ayilindele isikhathi eside ngokwedlule impendulo evela esintwini. Ulangazelela ukufuna, ukufuna inhliziyo yakho nomoya wakho. Ufuna ukukunikeza ukudla namanzi kanye nokukuvusa, ukuze ungasomi, ungalambi. Ngesikhathi usukhathele nalapho usuqala ukuba nosizi lwalapha emhlabeni, ungadideki, ungakhali. UNkulunkulu uMninimandla Onke, uMbheki, uyokwamukela ukufika kwakho noma nini. Useceleni kwakho ukubhekile, elindele ukuthi ubuyele emuva. Ulindele usuku lapho ingqondo yakho ibuyela ikhumbula: ubuyelwe ukukhumbula iqiniso lokuthi wena wavela kuNkulunkulu, ngandlela thize nandawana thize wake walahleka, walahlekelwa ngumqondo endleleni, kwase futhi, ungazelele waba “nobaba.” Waphinde futhi wabona ukuthi uMninimandla Onke ubekade ebukela laphaya, elindele ukubuya kwakho sonke lesi sikhathi. Ukulindele esezinhlungwini, elindele ukuphendulwa ngaphandle kokuthola impendulo. Ukubuka kwakhe akunalo inani futhi kungokwenhliziyo nomoya womuntu. Mhlawumbe lokhu kubheka akubekelwe sikhathi, futhi mhlawumbe lokhu kubheka sekufike ekugcineni. Kodwa kumele wazi kahle ukuthi inhliziyo nomoya wakho kuphi njengamanje.

Imiyalelo Eyishumi Yokuphatha Okufanele Ilalelwe Abantu Abakhethiweyo bakaNkulunkulu ENkathini Yombuso

1. Umuntu akumele azenze mkhulu, noma aziphakamise. Kumele akhonze futhi aphakamise uNkulunkulu.

2. Kumele wenze noma yini eyinzuzo emsebenzini kaNkulunkulu, futhi ungenzi lutho oluzolimaza izinhloso zomsebenzi kaNkulunkulu. Kumele uvikele igama likaNkulunkulu, ubufakazi bukaNkulunkulu, nomsebenzi kaNkulunkulu.

3. Imali, izinto ezibonakalayo, nazo zonke izimpahla ezisendlini kaNkulunkulu ziwumnikelo okumele unikelwe ngabantu. Le minikelo ingathokozelwa ngumphristi noNkulunkulu hhayi omunye umuntu, ngoba iminikelo yomuntu eyokuba ithokozelwe uNkulunkulu, uNkulunkulu wabelana ngale minikelo nomphristi kuphela, akekho omunye umuntu ofanele noma onelungelo lokuthokozela ingxenye yayo. Yonke iminikelo yomuntu (kuhlanganise imali nezinto ezibonakalayo ezingathokozelwa) inikezwa uNkulunkulu, hhayi umuntu. Ngakho-ke, lezi zinto akumele zithokozelwe umuntu; uma umuntu ezithokozela, kusho ukuthi untshontsha umnikelo. Noma ubani owenza lokhu unguJuda, ngoba, phezu kokuba yimbuka, uJuda wazithathela okwakufanele akufake esikhwameni semali.

4. Umuntu unesimo esikhohlakele futhi, ngaphezu kwalokho, unemizwa. Ngenxa yalokhu, akuvumelekile neze ukuba amalungu amabili obulili obungafani asebenze ndawonye engaphelezelwa lapho enza umsebenzi kaNkulunkulu. Noma yibaphi abantu abatholakale benza lokhu bazoxoshwa, akukho ukukhetha iphela emasini—futhi akekho oxolelwayo.

5. Akumele uhlulele uNkulunkulu, noma ukhulume kalula nje ngezindaba ezithinta uNkulunkulu. Kumele wenze lokhu umuntu okumele akwenze, ukhulume ngendlela okumele ukhulume ngayo, ungeqi imikhawulo noma weqe imingcele. Khalima ulimi lwakho uqaphele izinyathelo zakho. Konke lokhu kuzokuvimbela ekwenzeni noma yini enenga isimo sikaNkulunkulu.

6. Kumele wenze lokhu okumele kwenziwe umuntu, wenze imisebenzi yakho, ugcwalise okuyizibophezelo zakho, ubambelele emsebenzini wakho. Njengoba ukholwa kuNkulunkulu, kumele ube negalelo emsebenzini kaNkulunkulu; uma ungakwenzi lokho, kusho ukuthi awukulungele ukudla nokuphuza amazwi kaNkulunkulu, futhi awukufanele ukuhlala endlini kaNkulunkulu.

7. Emsebenzini nasezindabeni zebandla, ngaphandle kokulalela uNkulunkulu, kukho konke kumele ulandele imiyalelo yomuntu osetshenziswa uMoya oNgcwele. Ngisho ukwephula umthetho okuncane kangakanani akwamukeleki. Kumele uzithobe ngokuphelele, ungahlaziyi okulungile noma okungalungile; okulungile noma okungalungile akuhlangene nawe. Kumele unake nje ukulalela ngokuphelele.

8. Abantu abakholwa kuNkulunkulu kumele balalele uNkulunkulu futhi bamkhonze. Akumele uphakamise noma ubeke ithemba lakho komunye umuntu; akumele unike uNkulunkulu indawo yokuqala, eyesibili kube ngeyabanye abantu othembele kubo, bese indawo yesithathu kube nguwe. Akekho umuntu okumele abe senhliziyweni yakho, futhi akumele ubeke abantu—ikakhulukazi labo obahlonipha kakhulu—endaweni elingana nekaNkulunkulu, balingane Naye. Lokhu akubekezeleki kuNkulunkulu.

9. Imicabango yakho kumele ibe ngemisebenzi yebandla. Kumele ubeke eceleni lokhu okulindele kwenyama yakho, thatha izinqumo ngezindaba zomndeni, ngenhliziyo yakho yonke zinikele emsebenzini kaNkulunkulu, ubeke umsebenzi kaNkulunkulu phambili futhi impilo yakho ilandele ngemuva. Yilokhu ukuziphatha kahle kongcwele.

10. Izihlobo ezingezona ezenkolo (izingane zakho, umyeni noma unkosikazi wakho, odadewenu noma abazali, nabanye) akumele ziphoqwe ukuba ziye ebandleni. Indlu kaNkulunkulu ayintuli amalungu, asikho isidingo sokuba nikhulise isibalo ngabantu abangenamsebenzi walutho. Bonke labo abangakholwa ngokukhululeka akumele balethwe ebandleni. Lo myalelo uqondiswe kubo bonke abantu. Kulolu daba kumele nibheke, niqaphe niphinde nikhumbuzane ngalo, futhi akekho okumele awephulwe. Ngisho lapho izihlobo ezingezona ezenkolo kwenzeka zingena ebandleni ngokuba madolonzima, akumele zinikwe izincwadi noma zinikwe igama elisha; abantu abanjalo ababona abantu bendlu kaNkulunkulu, futhi ukuza kwabo ebandleni kumele kumiswe ngayo yonke indlela. Uma kuba nezinkinga ebandleni ngenxa yokungena kwamadimoni, kusho ukuthi wena uqobo uzoxoshwa noma uzobekelwa imingcele. Kafushane nje, wonke umuntu unesibopho kulolu daba, kodwa akumele nibe budedengu, noma nisisebenzisele impindiselo.


Isijobelelo 1: Ukubonakala KukaNkulunkulu Kulethe Inkathi Entsha

Icebo lokuqondisa likaNkulunkulu leminyaka eyizinkulungwane eziyisithupha selifika emaphethelweni, futhi amasango ombuso weZulu asevulelwe bonke abafuna ukubonakala kukaNkulunkulu. Bafowethu nodadewethu abathandekayo, nilindeni? Yini eniyifunayo? Ingabe nilinde ukubonakala kukaNkulunkulu? Ingabe nifuna imikhondo kaNkulunkulu? Yeka indlela ukubonakala kukaNkulunkulu okulangazelelwa ngayo! Nendlela okunzima ngayo ukuthola umkhondo kaNkulunkulu! Eminyakeni efana nalena, emhlabeni ofana nalo, kwakumele senzeni ukuze sibone usuku lokubonakala kukaNkulunkulu? Kwakumele senzeni ukulandela umkhondo kaNkulunkulu? Imibuzo enjalo ibhekana nawo wonke umuntu olinde ukubonakala kukaNkulunkulu. Nonke niye nakucabanga kaningi lokhu—kodwa nathola miphi imiphumela? UNkulunkulu ubonakala kuphi? Ikuphi imikhondo kaNkulunkulu? Ingabe uzitholile izimpendulo? Iningi labantu liphendula lithi: UNkulunkulu uzibonakalisa kulabo abamlandelayo futhi imikhondo yakhe iphakathi kwethu; kulula kanjalo! Noma ubani anganikeza impendulo yamazwi aklanyiwe, kodwa uyaqonda yini ukuthi kuyini ukubonakala kukaNkulunkulu, nokuthi iyini imikhondoimikhondo kaNkulunkulu? Ukubonakala kukaNkulunkulu kusho ukufika Kwakhe emhlabeni ukuzokwenza umsebenzi Wakhe. Ngobuyena bakhe kanye nokuhlela, kanye nendlela yokwenza eyimvelo yakhe, wehlela phakathi kwabantu ukwenza umsebenzi wokusungula isikhathi futhi aqede isikhathi. Lolu hlobo lokubonakala akusilo uhlobo lomcimbi. Akusilo uphawu, isithombe, isimangaliso noma umbono omkhulu, noma ngaphansi kunalokho akusiyo inqubo yenkolo. Kuyinto ekhona ngempela engathintwa futhi ibanjwe. Le nhlobo yokubonakala akusiyona nje eyokulandela inqubo, noma indlela yokwenza okwesikhashana, kodwa empeleni isigaba somsebenzi wesu Lakhe lokuqondisa. Ukubonakala kukaNkulunkulu njalo kunenhloso, futhi kuxhumana nesu Lakhe lokuqondisa. Lokhu kubonakala kuhluke kakhulu kunokubonakala kwezeluleko zikaNkulunkulu, ukuhola, kanye nokukhanyiselwa komuntu. UNkulunkulu wenza umsebenzi omkhulu njalo uma ezibonakalisa. Lo msebenzi uhlukile kulowo wanoma iyiphi enye inkathi. Awunakucatshangwa ngumuntu, futhi awukaze ubonwe ngumuntu. Kungumsebenzi oqala isikhathi esisha futhi uphelise isikhathi sakudala, futhi ngumsebenzi omusha futhi ongcono wensindiso yomuntu; ikakhulukazi, umsebenzi wokuletha umuntu enkathini entsha. Lokhu kukhombisa ukubonakala kukaNkulunkulu.

Esikhathini esisodwa njengokuqonda ukubonakala kukaNkulunkulu, ungayifuna kanjani imikhondo kaNkulunkulu? Lo mbuzo akulukhuni ukuwuchaza: Lapho kunokubonakala kukaNkulunkulu, uzothola imikhondo kaNkulunkulu. Incazelo enjalo izwakala iqondile, kodwa akulula kanjalo ukwenza, ngoba abantu abaningi abazi ukuthi uNkulunkulu uzibonakalisa kuphi, futhi abazi nokuthi angafuna ukuzibonakalisa kuphi, noma kumele azibonakalise kuphi. Abanye ngokuxhamazela bakholelwa ukuthi lapho kunemisebenzi kaMoya Oyingcwele, kubonakala uNkulunkulu. Noma bakholelwa ekutheni lapho kunezithombe zomoya, kubonakala uNkulunkulu. Noma bakholelwa ukuthi uma kunabantu abadumile, kubonakala uNkulunkulu. Okwamanje, masingagxili ekutheni izinkolo ezinjalo ziyiqiniso noma amanga. Ukuchaza imibuzo enjalo, kumele sicacise injongo kuqala: Sifuna imikhondo kaNkulunkulu. Asifuni izithombe zomoya, futhi asilandeli izithombe ezidumile, silandela imikhondo kaNkulunkulu. Njengalokho, njengoba sifuna imikhondo kaNkulunkulu, kumele sifune intando kaNkulunkulu, amagama kaNkulunkulu, amazwi kaNkulunkulu—ngoba lapho kunamagama amasha kaNkulunkulu, kunezwi likaNkulunkulu, futhi lapho kunemikhondo kaNkulunkulu, kunezenzo zikaNkulunkulu. Lapho kunezwi likaNkulunkulu, kubonakala uNkulunkulu, futhi lapho kubonakala uNkulunkulu, kukhona iqiniso, indlela kanye nempilo. Ngenkathi ufuna imikhondo kaNkulunkulu, uzibe amagama okuthi “uNkulunkulu uyiqiniso, indlela kanye.” Ngakho uma abantu abaningi bathola iqiniso, abakholelwa ukuthi bathole imikhondo kaNkulunkulu futhi abakholelwa ukuthi uNkulunkulu uzibonakalisile. Iphutha elikhulu lelo! Ukubonakala kukaNkulunkulu ngeke kuhlanganiswe nemicabango yomuntu, futhi uNkulunkulu angazibonakalisa kumuntu oyaliwe. UNkulunkulu wenza izinqumo Zakhe futhi unamasu Akhe uma enza imisebenzi Yakhe; ikakhulukazi, unezinjongo Zakhe, kanye nezindlela Zakhe. Akudingekile ukuthi axoxisane nomuntu ngemisebenzi ayenzayo noma afune izeluleko kumuntu, nokuthi azise wonke umuntu ngemisebenzi Yakhe. Lokhu indlela kaNkulunkulu futhi kakhulukazi, kumele ibonwe nguwo wonke umuntu. Uma ulangazelela ukuba ngufakazi ekuzibonakaliseni kukaNkulunkulu, uma ufisa ukulandela imikhondo kaNkulunkulu, kumele okukuqala wamukele ukwenziwa kwakho. Akumele ufune uNkulunkulu akwenzele lokhu nalokhuya, futhi akumele umbeke emkhawulweni wokudala wena kuphela. Kunalokho kumele ubuze ukuthi ungayifuna kanjani imikhondo kaNkulunkulu, ungakwamukela kanjani ukubonakala kukaNkulunkulu, nokuthi ungazinikela kanjani emsebenzini omusha kaNkulunkulu; yilokho okumele kwenziwe ngumuntu. Njengoba umuntu kungasilo iqiniso, futhi engafakwangwa iqiniso, umuntu kumele afune, amukele, futhi athobele.

Kungakhathaliseki ukuthi ungowaseMelika, eBrithani, noma elinye izwe, kumele weqe umngcele wakho, weqe ubuwena, futhi ubone umsebenzi kaNkulunkulu njengesidalwa sikaNkulunkulu. Ngale ndlela, ngeke ubambe imikhondo kaNkulunkulu. Ngoba, namuhla, iningi labantu licabanga ukuthi ngeke kwenzeke ukuthi uNkulunkulu azibonakalise ezweni elithile noma esizweni esithile. Ujulile umsebenzi kaNkulunkulu, futhi kubalulekile kakhulu ukubonakala kukaNkulunkulu! Ingakalwa kanjani ngombono nangokucabanga komuntu? Yingakho ngisho ngithi, kumele uphule imicabango yezwe nobuzwe bakho uma ufuna uNkulunkulu azibonakalise. Ngale ndlela, ngeke uvinjwe yimicabango yakho, ngale ndlela, uzofaneleka ukwamukela ukuzibonakalisa kukaNkulunkulu. Kungenjalo, uzohlala usebumnyameni, futhi ngeke uthole imvume kaNkulunkulu.

UNkulunkulu unguNkulunkulu wabo bonke abantu. Akazenzi owezwe elithile noma owamazwe athile, futhi wenza umsebenzi wesu lakhe angavinjelwe yinoma ikuphi ukwakheka, izwe noma isizwe. Mhlawumbe awukaze ucabange ngale ndlela noma mhlawumbe uyiphikile, noma mhlawumbe izwe noma amazwe lapho kubonakala khona uNkulunkulu liyabandlululwa futhi ngelilodwa kulawo angathuthukile emhlabeni. Yize kunjalo uNkulunkulu unobuhlakani bakhe. Ngamandla Akhe kanye neqiniso Lakhe kanye nohlelo lakhe uthole iqembu labantu abanomqondo owodwa Naye. Futhi uzuze iqembu labantu afune ukulenza: iqembu elinqotshwe Nguye, elibekezelele izivivinyo ezibuhlungu kanye nezijeziso ezahlukahlukene futhi elingamlandela kuze kube sekugcineni. Injongo yokubonakala kukaNkulunkulu ngaphandle komngcele wendlela ethile noma izwe ukuthi akwazi ukuqeda umsebenzi wesu Lakhe. Isibonelo, uma uNkulunkulu aphenduka waba yinyama eJudiya, injongo Yakhe kwakukwenza umsebenzi wokuqothula ukuze ahlenge isintu. Kodwa amaJuda ayekholelwa ukuthi ngeke ayenze leyo nto uNkulunkulu, futhi acabanga ukuthi ngeke kwenzeke ukuthi uNkulunkulu angaba yinyama abe nguJuda iNkosi uJesu. “Okungenakwenzeka” kwabo kwaba isisekelo sokuthi bajezise futhi baphikisane noNkulunkulu, futhi ekugcineni kwaholela ekumoshakaleni kwe-Israyeli. Namuhla, abantu abaningi benze iphutha elifanayo. Bafuna ukwamukela ukubonakala kukaNkulunkulu, kodwa futhi bajezisa ukubonakala kwakhe; “okungenakwenzeka” kwabo futhi kubamba ukubonakala kukaNkulunkulu emikhawulweni yemicabango yabo. Futhi ngibone abantu abaningi behleka bewa abawahleka usulu amazwi kaNkulunkulu. Ingabe lokhu kuhleka akuhlukile yini ekujeziseni kanye nokuthukana kwamaJuda? Awuzinikele ekubhekaneni neqiniso, ingasaphathwa eyokulangazelela iqiniso. Ufunda njengempumputhe nje futhi ulinda ngokunganaki. Uzozuzani ngokufunda kanye nokulinda kanje? Ungazithola yini iziqondiso zikaNkulunkulu? Uma ungakwazi ukuzwa izwi likaNkulunkulu, ufaneleka kanjani ukuba ngufakazi ekuzibonakaliseni kukaNkulunkulu? Lapho uNkulunkulu azibonakalisa khona, kunobuqiniso, futhi kunezwi likaNkulunkulu. Yilabo kuphela abangamukela iqiniso abangezwa izwi likaNkulunkulu, futhi yilabo bantu kuphela abafanelekile ukuba ngofakazi ekuzibonakaliseni kukaNkulunkulu. Bekela imicabango yakho eceleni! Yima ufunde la mazwi. Uma ulangazelela iqiniso, uNkulunkulu uzokukhanyisela ukuthi uqonde intando Yakhe kanye namazwi Akhe. Bekela eceleni “okungenakwenzeka” kwakho! Uma abantu becabanga ukuthi into ngeke yenzeke, yilapho ingenzeka khona, ngoba ubuhlakani bukaNkulunkulu bukhulu budlula amazulu, mikhulu imicabango kaNkulunkulu idlula eyomuntu, futhi umsebenzi kaNkulunkulu weqa umngcele womcabango womuntu. Kaningi uma into ingenakwenzeka, yilapho kumele kufunwe iqiniso, uma into yedlula umcabango nomqondo womuntu, yilapho iqukethe intando kaNkulunkulu. Ngoba noma yikuphi lapho uNkulunkulu ezibonakalisa khona, uNkulunkulu esenguNkulunkulu, futhi ubungako bakhe ngeke bushitshe ngenxa yendawo kanye nendlela azibonakalisa ngayo. Isimo sikaNkulunkulu asishintshi, kungakhathaliseki ukuthi imikhondo zakhe zikuphi. Noma ngabe imikhondo kaNkulunkulu ikuphi, unguNkulunkulu wawo wonke umuntu. Isibonelo iNkosi uJesu akusiyena uNkulunkulu wabakwa-Israyeli kodwa unguNkulunkulu wabo bonke abantu e-Asia, eYurophu kanye naseMelika. Futhi ukudlula lokho nguyena Nkulunkulu kuphela emhlabeni wonke. Ngakho masifuneni intando kaNkulunkulu futhi sambulelwe ukuzibonakalisa Kwakhe ezwini Lakhe, futhi silandele imikhondo yakhe! UNkulunkulu uyiqiniso, indlela, kanye nokuphila. Amagama Akhe kanye nokuzibonakalisa Kwakhe kuyahambisana, futhi ukuhlela Kwakhe kanye nezinyawo Zakhe kuyohlala kutholakala kubantu. Bafowethu nodadewethu, ngiyethemba ukuthi niyabona ukuzibonakalisa kukaNkulunkulu kulawa mazwi, futhi nizoqala ukulandela imikhondo zakhe esikhathini esisha, futhi nasezulwini elihle elisha kanye nasemhlabeni omusha olungiselelwe labo abamele ukuzibonakalisa kukaNkulunkulu.


Isijobelelo 2: UNkulunkulu Wengamela Phezu Kwesiphetho Sesintu Sonke

Njengamalunga ohlanga lwesintu kanye namaKristu azinikele, kuwumthwalo nesibopho sethu sonke ukunikela imiqondo nemizimba yethu ukuze kugcwaliseke umsebenzi ophathiswe nguNkulunkulu ngoba ubuthina bonke bavela kuNkulunkulu, futhi bukhona ngenxa yobukhosi bukaNkulunkulu. Uma imiqondo nemizimba yethu ingeyona eyomsebenzi ophathiswe nguNkulunkulu kanye nendlela elungile yesintu, ngakho imiphefumulo yethu ngeke ifanele labo ababulawelwa umsebenzi abawuphathiswe nguNkulunkulu, ngeke ifanele uNkulunkulu nhlobo, osihlinzeke ngakho konke.

UNkulunkulu wadala lo mhlaba, wadala isintu, futhi ngaphezu kwalokho, wayengumakhi wesiko lamaGriki lasendulo kanye nokuphucuka kwabantu. UNkulunkulu kuphela oduduza lesi sintu, futhi uNkulunkulu kuphela onakekela lesi sintu ubusuku nemini. Ukuthuthuka komuntu nokuqhubekela phambili kungehlukaniswe nobukhosi bukaNkulunkulu, futhi umlando nekusasa lesintu kungeke kwakhishwa ezinhlelweni zikaNkulunkulu. Uma ungumKristu ngokweqiniso, uzokholwa ukuthi ukuvuka nokuwa kwanoma iliphi izwe noma isizwe kwenzeka ngokuhlela kukaNkulunkulu. UNkulunkulu yedwa owazi isiphetho sezwe noma isizwe, futhi uNkulunkulu yedwa olawula inkambo yale sintu. Uma isintu sifisa ukuba nesiphetho esihle, uma izwe lifuna ukuba nesiphetho esihle, kufanele umuntu aguqe phansi adumise uNkulunkulu, aphenduke futhi avume phambi kukaNkulunkulu, ngaphandle kwalokho isiphetho nesiphetho somuntu ngokungenakugwemeka siyogcina ngenhlekelele.

Bheka emuva esikhathini somkhumbi kaNowa: isintu sasonakele kakhulu, sasidukile esibusisweni sikaNkulunkulu, sasingasanakekelwe nguNkulunkulu, futhi sasesilahlekelwe izithembiso zikaNkulunkulu. Babephila ebumnyameni, ngaphandle kokukhanya kukaNkulunkulu. Ngakho baba nezinkanuko ngokwemvelo, bazilahlela ekonakaleni okusabekayo. Abantu abanjalo babengeke basakwazi ukwemukela isithembiso sikaNkulunkulu: babengafanele ukubona ubuso bukaNkulunkulu, noma ukuzwa izwi likaNkulunkulu, ngoba babemshiyile uNkulunkulu, babelahle kude konke ayekade ebaphe khona, futhi basebezikhohliwe izimfundiso zikaNkulunkulu. Inhliziyo yabo yedukela kude kakhulu noNkulunkulu, futhi njengoba kwenzeka lokho, bonakala ngaphezulu kwakho konke ukucabanga nobuntu, futhi baphenduka baba babi kakhulu. Ngakho baya besondela ekufeni, bawela olakeni nokujezisa kukaNkulunkulu. UNowa kuphela owayekhonza uNkulunkulu futhi ebalekela ububi, ngakho wayekwazi ukuzwa izwi likaNkulunkulu, futhi ezwa nemiyalelo kaNkulunkulu. Wawakha umkhumbi ngokusho kwemiyalelo yezwi likaNkulunkulu, futhi waqoqa zonke izinhlobo ngezinhlobo zezidalwa. Ngale ndlela, kwathi uma yonke into seyilungiselelwe, uNkulunkulu wadedela imbubhiso Yakhe phezu komhlaba. UNowa kuphela kanye namalunga ayisikhombisa omndeni wakhe abasinda kuleyo mbubhiso, ngoba uNowa wayekhonza uJehova futhi ebalekela ububi.

Bese ubheka inkathi yamanje: Abantu abalungile njengoNowa abakhonza uNkulunkulu babalekele ububi, abasekho ngisho ukuba khona. Kepha uNkulunkulu usenomusa esintwini futhi uyasisula icala isintu kule nkathi yokugcina. UNkulunkulu ufuna labo abalangazelela ukuthi aqhamuke. Ufuna labo abakwazi ukuzwa amazwi Akhe, labo abangakhohlwanga yilokho abaphathise khona futhi abanikela inhliziyo nomzimba wabo Kuye. Ufuna labo abalalela okwezingane phambi Kwakhe, futhi abangamelani Naye. Uma ungavinjwa ngamandla athile ekukhonzeni kwakho ngobuqotho uNkulunkulu, uNkulunkulu uzokwenzela umusa, futhi athele izibusiso Zakhe kuwe. Uma usesikhundleni esiphakeme, waziwa ngokuhlonishwa, unolwazi oluchichimayo, unempahla eningi, futhi wesekwe abantu abaningi, kepha zonke lezi zinto zingakuvimbi ukuthi uze phambi kukaNkulunkulu ukwemukela ubizo Lwakhe, nalokho akuphathisa khona, ukwenza lokho uNkulunkulu akucela ukuba ukwenze, konke oyokwenza kuyoba okubaluleke kakhulu emhlabeni futhi uyobe ungolunge kunabo bonke esintwini. Uma wala ubizo lukaNkulunkulu ngenxa yesikhundla kanye nemigomo yakho, konke ozokwenza kuyobe kuqalekisiwe futhi kuyokwenyanywa nguNkulunkulu. Mhlawumbe ungumongameli, noma usosayensi, umfundisi, noma ilunga kodwa noma ngabe siphakeme kangakanani isikhundla sakho, uma wethembele olwazini lwakho, nekhono kulokho okwenzayo, uyoba yisahluleki njalo, futhi uyohlala ungenazo izibusiso zikaNkulunkulu, ngoba uNkulunkulu akamukeli lutho olwenzayo, futhi akavumi ukuthi umsebenzi wakho ungolungileyo noma emukele ukuthi usebenzela ukusizakala kwesintu. Uzothi konke okwenzayo, ukusebenzisa ulwazi namandla esintu ukuphuca umuntu ukuvikelwa nguNkulunkulu, kanye nokuphika izibusiso zikaNkulunkulu. Uzothi uholela isintu ebumnyameni, ekufeni, futhi ekuqaleni kokuphila okungenamkhawulo lapho umuntu eselahlekelwe uNkulunkulu nesibusiso Sakhe.

Kusukela lapho umuntu waqala ukuba namasayensi okuhlalisana kwabantu, umqondo womuntu wagcwala isayensi nolwazi. Isayensi nolwazi lwase luba amathuluzi okubusa isintu, futhi yayingasekho indawo eyanele yokuba umuntu akhonze uNkulunkulu, kanye nezimo ezikahle zokukhonzwa kukaNkulunkulu. Isikhundla sikaNkulunkulu sashona phansi kakhulu enhliziyweni yomuntu. Izwe enhliziyweni yomuntu elingenandawo kaNkulunkulu limnyama, alinalutho alinathemba. Ngakho kwavela ososayensi bezokuhlalisana kwabantu abaningi, ababhali bezemilando, kanye nosopolitiki ukuveza izichasiso ezicatshangiwe zesayensi yokuhlalisana kwabantu, umcabango ngenguquko yabantu, kanye nezinye izichasiso ezicatshangiwe eziphikisa iqiniso lokuthi uNkulunkulu wadala umuntu, ukugcwalisa inhliziyo nomqondo womuntu. Futhi ngale ndlela, labo abakholelwa ukuthi uNkulunkulu wadala yonke into baba mbalwa kakhulu, futhi labo abakholelwa emcabangweni ngenguquko baba baningi kakhulu. Abantu abaningi kakhulu bathatha imibhalo ngemisebenzi kaNkulunkulu kanye namazwi Akhe ngenkathi yeTestamente Elidala njengezinsomi nezinganekwane. Ezinhliziyweni zabo abantu baphenduka bangabinandaba nesithunzi nobukhulu bukaNkulunkulu, nemfundiso ethi uNkulunkulu ukhona futhi uyabusa phezu konke. Ukuphila kwesintu nesiphetho samazwe nezizwe akusabalulekile kubo. Umuntu uphila ezweni elingenalutho ezikhathaza kuphela ngokudla, ukuphuza nokushisekela intokozo. … Bambalwa abantu abazihluphayo ngokufuna ukwazi lapho uNkulunkulu enza khona umsebenzi Wakhe namhlanje, noma ukufuna ukuthi usengamela kanjani futhi usihlela kanjani isiphetho somuntu. Futhi ngale ndlela, kungazeki kumuntu, impucuko yabantu iya ngokuya ingakwazi ukuhamba ngokwezifiso zomuntu, futhi baningi abantu abezwa ukuthi njengoba bephila emhlabeni onjalo, ukujabula kwabo kuncane kunalokho kwabantu bangaphambilini. Nabantu bamazwe ayephucuke kakhulu imbala baveza izikhalo ezinjalo. Ngoba ngaphandle kokuqondisa kukaNkulunkulu, akukhathaleki ukuthi ababusi nezazi zokuhlalisana kwabantu bazikhathaza kangakanani ukugcina impucuko yabantu, kunhlanga zimuka nomoya. Akekho ongagcwalisa ubuze obusenhliziyweni yomuntu, ngoba akekho ongaba impilo yomuntu, futhi awukho umcabango wezokuhlalisana ongakhulula umuntu ebuzeni obumphethe. Isayensi, ulwazi, inkululeko, intando yeningi, ukungcebeleka, ukunethezeka, lokhu kuyikhefu lesikhashana. Naphezu kwalezi zinto, umuntu uyokona nakanjani futhi akhalele ukwenza okungalungile emphakathini. Lezi zinto ngeke zivimbe ukulangazelela okukhulu nesifiso somuntu sokucwaninga. Ngoba umuntu wenziwa nguNkulunkulu, futhi imihlatshelo engenangqondo kanye nokucwaninga komuntu kuholela kuphela ekuhluphekeni okukhulu. Umuntu uzophila esimweni sokwesaba okungapheli, ngeke azi ukuthi angalimela kanjani ikusasa lesintu, noma angabhekana kanjani nendlela engaphambili. Umuntu uzogcina esaba ngisho isayensi nolwazi, futhi asabe nakakhulu umuzwa wobuze ngaphakathi kuye. Kulo mhlaba, akukhathaleki ukuthi uphila ezweni elikhululekile noma ezweni elingenawo amalungelo esintu, awukwazi nhlobo ukuphunyuka isiphetho sesintu. Noma ngabe ungumbusi noma ungobuswayo, awukwazi nhlobo ukuphunyuka esifisweni sokuthi ucwaninge isimiso, izimfihlakalo kanye nesiphetho sesintu. Akusaphathwa ukuthi awukwazi ukuphunyuka emuzweni odidayo wobuze. Izenzakalo ezinje, ezijwayelekile esintwini sonke, zibizwa ngokuthi imisebenzi ephathelene nokuhlalisana kwabantu yizazi zesayensi yokuhlalisana kwabantu, kepha ayikho indoda eqotho engavela ukuxazulula lezi zinkinga. Umuntu, vele, ungumuntu. Indawo nempilo kaNkulunkulu ayinakuthathwa yinoma ngumuphi umuntu. Isintu asidingi nje kuphela umphakathi onobuqiniso lapho bonke abantu bondlekile futhi belingana futhi bekhululekile, kodwa insindiso kaNkulunkulu kanye nokuhlinzeka Kwakhe impilo kubo. Kulapho umuntu ethola insindiso kaNkulunkulu nokuhlinzeka Kwakhe ngempilo kubo lapho izidingo, ukulangazelela ukucwaninga, kanye nobuze bomoya womuntu kuyoxazululwa. Uma abantu bezwe noma besizwe bengakwazi ukwemukela insindiso kanye nokunakekela kukaNkulunkulu, lelo lizwe noma leso sizwe esinjalo siyohamba indlela eya encithakalweni, eya ebumnyameni, futhi siyobhujiswa nguNkulunkulu.

Mhlawumbe izwe lakho liyaphumelela njengamanje, kodwa uma uvumela abantu ukuthi baphambuke kuNkulunkulu, izwe lakho liyozithola liya ngokuya lingenazo izibusiso zikaNkulunkulu. Impucuko yezwe lakho iyoya ngokuya inyathelwe phansi, kungekudala abantu bayovukela uNkulunkulu futhi baqalekise iZulu. Ngakho, kungazeki kumuntu, isiphetho sezwe siyokwehlelwa incithakalo. UNkulunkulu uzovusa amazwe anamandla ukubhekana nalawo mazwe aqalekiswe nguNkulunkulu, futhi angawasusa ebusweni bomhlaba. Ukuvuka nokuwa kwezwe kukhomba ukuthi ababusi balo bayamkhonza uNkulunkulu noma cha, futhi nokuthi bayabaholela yini abantu babo ukuba basondele kuNkulunkulu futhi bamkhonze. Nokho, kule sikhathi sokugcina, ngenxa yokuthi labo abafuna futhi abakhonza uNkulunkulu ngeqiniso baya ngokuya beba yingcosana, uNkulunkulu uzothela umusa okhethekile kulawo mazwe lapho ukholo olusemthethweni kuwubuKristu. Uwaqoqela ndawonye ukwenza inkambu yabalungile nokho emhlabeni, kuthi lawo mazwe angakholwa nhlobo noma lawo angakhonzi uNkulunkulu weqiniso azoba yizitha zenkambu elungile. Ngale ndlela, uNkulunkulu akanayo kuphela indawo phakathi kwesintu lapho ezokwenza khona umsebenzi Wakhe, kodwa uphinda azuze amazwe angaphatha ngegunya elifanele, ukuze alethe unswinyo nemikhawulo kulawo mazwe amelana noNkulunkulu. Kepha ngale kwalokhu, namanje ababaningi abantu abavelayo ukukhonza uNkulunkulu, ngoba umuntu useduke kakhulu Kuye, futhi uNkulunkulu usenesikhathi eside kakhulu engekho emicabangweni yomuntu. Kusele emhlabeni amazwe enza ukulunga futhi amelane nobubi kuphela. Kodwa lokhu kukude nezifiso zikaNkulunkulu, ngoba abekho ababusi bezwe abangavumela uNkulunkulu ukuthi abuse phezu kwabantu babo, futhi ayikho inhlangano yezepolitiki engaqoqa abantu bayo ndawonye ukukhonza uNkulunkulu; uNkulunkulu uselahlekelwe yindawo Yakhe efanele enhliziyweni yezwe, yesizwe, yeqembu elibusayo, kanye ngisho nasenhliziyweni yawonke umuntu. Nakuba amandla alungileyo ekhona emhlabeni, ukubusa lapho uNkulunkulu engenandawo enhliziyweni yomuntu kuntekenteke. Ngaphandle kwesibusiso sikaNkulunkulu, umkhakha wezepolitiki uyoba yinhlakanhlaka futhi ube sengozini yokuhlaselwa. Esintwini, ukuhlala ngaphandle kwesibusiso sikaNkulunkulu kufana nokungabi nelanga. Akukhathaleki ukuthi ababusi banikela ngokukhuthala okungakanani kubantu babo, akusho lutho ukuthi mingaki imihlangano elungile isintu esizenzayo ndawonye, akukho kulokhu okuyolungisa izinto, noma kuguqule isiphetho sesintu. Umuntu ucabanga ukuthi izwe lapho abantu bondlekile futhi begqokile, lapho abantu bephila khona ngokuthula, yizwe elihle, futhi elinabaholi abalungile. Kepha uNkulunkulu akacabangi kanjalo. Ukholwa ukuthi izwe lapho kungekho muntu omkhonzayo Yena yilelo azolibhubhisa. Indlela yomuntu yokucabanga iphikisana kakhulu nekaNkulunkulu. Ngakho, uma inhloko yezwe ingakhonzi uNkulunkulu, isiphetho salelo zwe kuyoba ngesinosizi, futhi izwe ngeke libe nampokophelo.

UNkulunkulu akangeni kwezepolitiki yabantu, kepha isiphetho sezwe noma isizwe silawulwa nguNkulunkulu. UNkulunkulu ulawula lomhlaba kanye nomhlaba wonke jikelele. Isiphetho somuntu kanye nohlelo lukaNkulunkulu kuxhumene ngokusondelelene, futhi akekho umuntu, izwe noma isizwe esikhishelwe ngaphandle ebukhosini bukaNkulunkulu. Uma umuntu efisa ukwazi isiphetho sakhe, kufanele eze phambi kukaNkulunkulu. UNkulunkulu uzokwenza labo abamlandelayo nabamkhonzayo ukuthi baphumelele, futhi uzoletha ukuncipha nobhubhiso kulabo abamelana Naye nabamalayo.

Khumbula isiqephu eBhayibhelini lapho uNkulunkulu eletha imbubhiso eSodoma, futhi ucabange futhi ukuthi unkosikazi kaLoti waphenduka kanjani isiduli kasawoti. Cabanga emuva ukuthi abantu baseNineva baphenduka kanjani ezonweni zabo bembethe ingubo yamasaka nomlotha, futhi ukhumbule okwalandela emuva kokuthi amaJuda abethela uJesu esiphambanweni eminyakeni eyizi-2,000 eyedlule. AmaJuda axoshwa kwaIsrayeli futhi abalekela emazweni kuwo wonke umhlaba. Amaningi abulawa, futhi isizwe samaJuda sisonkana sabhekana nencithakalo engakaze ibonwe. Babebethele uNkulunkulu esiphambanweni—babenze icala elihlasimulisayo—futhi bachukuluza isimo sikaNkulunkulu. Benziwa ukuthi bakhokhe ngalokho abakwenza, kwafanele bathweswe imiphumela yezenzo zabo. Balahla ngecala uNkulunkulu, bala uNkulunkulu, ngakho baba nesiphetho esisodwa nje: ukujeziswa nguNkulunkulu. Lowo ngumphumela onomunyu ababusi babo abawuletha phezu kwezwe nesizwe sabo.

Namuhla, uNkulunkulu usebuyele emhlabeni ukwenza umsebenzi Wakhe. Isinyathelo Sakhe sokuqala ngababusi abangaphikiswa: iShayina, inqaba eqinile yokungakholelwa kuNkulunkulu. UNkulunkulu usezuze iqembu labantu ngokuhlakanipha namandla Akhe. Ngalesi sikhathi, uyazingelwa yiqembu lababusi eShayina ngayo yonke indlela futhi ufakwa ekuhluphekeni okukhulu, engenandawo yokuphumuza ikhanda Lakhe futhi engakwazi ukuthola isiphephelo. Naphezu kwalokhu, uNkulunkulu usaqhubeka nomsebenzi ahlose ukuwenza: uyakhuluma futhi asakaze ivangeli. Akekho ongaqonda ukuba nguSomandla kukaNkulunkulu. EShayina, izwe elibuka uNkulunkulu njengesitha, uNkulunkulu akakaze ayeke umsebenzi Wakhe. Kunalokho, baningi kakhulu abantu abemukele umsebenzi nezwi Lakhe, ngoba uNkulunkulu wenza konke angakwenza ukusindisa ilunga lesintu ngalinye ngalinye. Sithemba ukuthi alikho izwe noma isizwe esizomelana nalokho uNkulunkulu afisa ukukufeza. Labo abavimba umsebenzi kaNkulunkulu, abamelana nezwi likaNkulunkulu, abaphazamisa futhi balimaze uhlelo lukaNkulunkulu, bayojeziswa nguNkulunkulu ekugcineni. Lowo oweyisa umsebenzi kaNkulunkulu uyothunyelwa esihogweni; noma iliphi ilizwe eleyisa umsebenzi kaNkulunkulu liyobhujiswa; noma isiphi isizwe esivukayo ukumelana nomsebenzi kaNkulunkulu siyoshabalaliswa emhlabeni, futhi singabe sisaba khona. Ngiyagqugquzela abantu bazo zonke izizwe, amazwe, ngisho nezimboni ukuthi nilalele izwi likaNkulunkulu, nibone umsebenzi kaNkulunkulu, ninake isiphetho sesintu, ngaleyo ndlela nenze uNkulunkulu abe ongcwele kakhulu, ohlonishwa kakhulu, ophakeme kakhulu nokunguyena kuphela ofanele ukukhonzwa phakathi kwesintu, futhi nivumele isintu sisonkana ukuthi siphile ngaphansi kwesibusiso sikaNkulunkulu, njengoba inzalo ka-Abrahama yabe iphila ngaphansi kwesithembiso sikaJehova, futhi njengoba u-Adamu no-Eva ababenziwe uNkulunkulu ekuqaleni, babephila eNsimini yase-Edeni.

Umsebenzi kaNkulunkulu ufana namagagasi agubha kakhulu. Akekho ongamvalela, futhi akekho ongamisa izinyathelo Zakhe. Yilabo kuphela abalalela amazwi Akhe ngokucophelela futhi abafuna baphinde bomele Yena, abalandela ezinyathelweni Zakhe futhi bazuze isithembiso Sakhe. Labo abangakwenzi bayobhekana nenhlekelele enamandla kakhulu kanye nesijeziso esifanele.


Isijobelelo 3: Umuntu Angasindiswa Kuphela Ekuphatheni KukaNkulunkulu

Wonke umuntu ubona sengathi ukuphatha kukaNkulunkulu kuyinto engajwayelekile ngoba abantu bacabanga ukuthi ukuphatha kukaNkulunkulu akuhlangene nomuntu. Bacabanga ukuthi lokhu kuphatha kungumsebenzi kaNkulunkulu yedwa, indaba kaNkulunkulu uqobo, ngakho isintu asikhathali ngokuphatha kukaNkulunkulu. Ngale ndlela, insindiso yesintu seyiphenduke yangabonakala yaphinde yangaqondakala, futhi manje seyiwubuciko bokukhuluma obuyize kuphela. Nakuba umuntu elandela uNkulunkulu ukuze asindiswe futhi angene esiphethweni esihle, umuntu akakhathazekile ukuthi uNkulunkulu uwenza kanjani umsebenzi Wakhe. Umuntu akakhathazekile ngalokho uNkulunkulu ahlele ukukwenza kanye nendima okufanele ayidlale ukuze asindiswe. Kwaze kwawusizi lokho! Ukusindiswa komuntu akunakuhlukaniswa nokuphatha kukaNkulunkulu, kungasaphathwa ukuthi kwehlukaniswe nohlelo lukaNkulunkulu. Kepha umuntu akacabangi lutho mayelana nokuphatha kukaNkulunkulu, futhi uyenyukela kakhulu ukuqhelelana Naye. Lokhu sekudale ukuthi sikhule isibalo sabantu abangazazi izindaba eziqondene kakhulu nesihloko sokusindiswa—njengokuthi indalo iyini, kuyini ukukholwa kuNkulunkulu, uNkulunkulu ykhonzwa kanjani, njalo njalo. Okwamanje, kufanele sixoxe ngokuphatha kukaNkulunkulu, ukuze umlandeli ngamunye azi ngokucacile ukubaluleka kokulandela uNkulunkulu nokukholwa Nguye. Bazokwazi futhi ukukhetha indlela okufanele bahambe ngayo ngokuqondile, esikhundleni sokulandela uNkulunkulu kuphela ukuze bazuze izibusiso, bagweme isidumo noma baphumelele.

Nakuba ukuphatha kukaNkulunkulu kungabonakala kujulile kumuntu, akunzima kumuntu ukukuqonda, ngoba wonke umsebenzi kaNkulunkulu uxhumene nokuphatha Kwakhe, uphathelene nomsebenzi wokusindisa umuntu, futhi umayelana nempilo, nokuphila kanye nesiphetho sesintu. Umsebenzi uNkulunkulu awenzayo phakathi kwesintu nakuso isintu, kungathiwa, obonakalayo futhi onenjongo kakhulu. Ungabonwa umuntu, ungezwiwa umuntu, futhi ukude ekubeni yinto ecatshangwayo nje. Uma umuntu engakwazi ukwemukela wonke umsebenzi uNkulunkulu awenzayo, kuyini ukubaluleka kwalo msebenzi? Futhi ukuphatha okunjalo kungaholela kanjani ensindisweni yomuntu? Abaningi abalabo abalandela uNkulunkulu bazihlupha ngokuthi bangazithola kanjani izibusiso noma bagweme isinhlekelele. Uma kuphathwa umsebenzi nokuphatha kukaNkulunkulu, bayathula nya bangabe besaba nendaba kwakona. Bakholelwa ukuthi ukwazi imibuzo eyisinengiso njengaleyo ngeke kuzithuthukise izimpilo zabo noma kube usizo oluthile, ngakho nakuba bezizwile izintshumayelo ngokuphatha kukaNkulunkulu, baziphatha ngokunganaki. Futhi abaziboni njengezinto eziyigugu ezidinga ukwamukelwa, kungasaphathwa ukuthi bazemukele njengengxenye yezimpilweni zabo. Abantu abanjalo banenhloso elula nje ekulandeleni uNkulunkulu: ukuzuza isibusiso, futhi leyo nhloso ukuthola izibusiso. Abantu abanjalo abazihluphi ngokunaka noma yini engaphathelene nale nhloso. Kubo, ukukholwa kuNkulunkulu ukuze uthole izibusiso, iwona mgomo ofanele ngokomthetho kunayo yonke kanye nokubaluleka kwangempela kokholo lwabo. Abathintwa yinoma yini engeke ifeze leyo njongo. Isimo sinjalo eningini lalabo abakholwa kuNkulunkulu namhlanje. Inhloso nentshisekelo yabo ibukeka ifanelekile, ngoba ngaleso sikhathi bekholwa uNkulunkulu, bayazikhandla ngoNkulunkulu, bayazinikela uqobo lwabo kuNkulunkulu, futhi bayawenza umsebenzi wabo. Banikela ngobusha babo, bashiye imindeni nemisebenzi, futhi baze bachithe iminyaka bematasatasa kude namakhaya. Ngenxa yomgomo wabo ekugcineni, bashintsha ngisho izinto abazithandayo, bashintshe indlela ababuka ngayo impilo, baze bashintshe ngisho amabombo lapho befuna ukuya khona, kepha abakwazi ukushintsha inhloso yabo yokukholwa kuNkulunkulu. Baya le nale belungisela ukuphathwa kwemiqondo yabo abayiphokophele; akunandaba ukuthi yinde kangakanani indlela, noma ngabe bungakanani ubunzima neziphazamiso endleleni, bayaphokophela bayaqhubeka babe nesibindi bengasabi ukufa. Ngamaphi la mandla abenza baqhubeke nokuzinikela ngale ndlela? Unembeza wabo? Isimilo sabo esihle nesiqotho kakhulu? Ukuzimisela kwabo ukulwa namandla obumnyama kuze kube sekugcineni ngci? Ukukholwa kwabo okubenza bafakazele uNkulunkulu ngaphandle kokufuna umklomelo? Ukuthembeka kwabo okwenza bazimisele ukunikela ngakho konke ukwenza intando kaNkulunkulu? Noma umoya wabo wokuzinikela obenza badele izidingo ezimoshayo zesiqu sabo? Ukuthi abantu abangakaze bazi ngomsebenzi kaNkulunkulu wokuphatha banikele ngokungaka, impela nje kuyisimanga esikhulu! Okomzuzwana nje, ake singakhulumi ngokuthi la bantu banikele kangakanani. Ukuziphatha kwabo, kepha, kufanelekela kakhulu ukucubungula kwethu. Ngaphandle kwezinzuzo ezihlobene nabo kakhulu, kungaba khona esinye isizathu laba bantu abangakaze baqonde uNkulunkulu ukuthi banikele kangaka Kuye? Kulokhu, sithola inkinga ebingabonakalanga ekuqaleni: ubudlelwano bomuntu noNkulunkulu kumane kumayelana nokuzihlenga yena siqu kuphela nje. Kubudlelwano phakathi kowemukela izibusiso nophisana ngezibusiso. Ukukubeka ngokusobala, kunjengobudlelwano phakathi kumqashi nomsebenzi. Umsebenzi usebenzela ukuthola imivuzo ayinikwa ngumqashi. Ebudlelwaneni obunjalo, alukho uthando, kukhona isivumelwano kuphela; akukho ukuthanda nokuthandwa, ukuphana nomusa kuphela. Akukho ukuqonda, kuphela ukuthukuthela okucindezelwe nenkohliso. Akukho ukuzwana, kuphela kunegebe elingenakuvalwa. Uma izinto sezifika lapha, ubani ongasihlehlisa lesi simo esiqhubekayo? Futhi bangaki abantu abakwazi ukuqonda ngempela ukuthi lobu budlelwano busesimweni esibucayi futhi esiqeda ithemba? Ngikholwa ukuthi abantu uma bezicwilisa enjabulweni yokubusiseka, abekho abakwazi ukucabanga ukuthi ubudlelwano obunjalo noNkulunkulu budala amahloni futhi abubukeki kangakanani.

Into edabukisa kakhulu ngenkolelo yesintu kuNkulunkulu ukuthi umuntu uyaziphatha ngokwakhe phakathi komsebenzi kaNkulunkulu futhi akakhathali ngokuphatha kukaNkulunkulu. Ukuhluleka okukhulu komuntu kulele ekutheni, ngesikhathi efuna ukuthobela uNkulunkulu amkhonze, umuntu uzakhela esakhe isiphetho asithandayo futhi uyabala ukuze abone ukuthi angasithola kanjani isibusiso esikhulu kakhulu kanye nesiphetho esihle kunazo zonke. Ngisho noma abantu bangaqonda ukuthi badabukisa, bazondeka, futhi babanga umunyu kangakanani, bangaki abashiya ngokushesha le miqondo namathemba abo? Futhi ubani okwazi ukuma nse ezindleleni zabo futhi ayeke ukuzicabangela yena kuphela? UNkulunkulu udinga labo abazobambisana naye kakhulu ukuze bafeze ukuphatha Kwakhe. Udinga labo abazonikela umqondo kanye nomzimba wabo emsebenzini wokuphathwa Nguye ukuze bazithobe Kuye; Akadingi abantu abakhipha izandla zabo baMuncenge zonke izinsuku; akusaphathwa ukuthi Akabadingi labo abapha kancane bese belinda ukubuyiselwa ngesenzo sabo esihle. UNkulunkulu uyabazonda labo abanikela ngokuncane bese bephumula bezithela ngabandayo. Uyabazonda labo bantu abanesihluku abawucasukelayo umsebenzi wakhe wokuphatha futhi abafuna ukukhuluma kuphela ngokuya ezulwini nokuzuza izibusiso. Unenzondo enkulu nakakhulu yalaba abasebenzisa ithuba elilethwa umsebenzi awenzayo ekusindiseni isintu. Ingoba laba bantu abakaze bazikhathaze ngolokho uNkulunkulu afisa ukukuthola futhi akufinyelele ngomsebenzi Wakhe wokuphatha. Bazihlupha ngokuthi bangasebenzisa kanjani ithuba elivezwa umsebenzi kaNkulunkulu ukuthola izibusiso. Abakhathazekile ngenhliziyo kaNkulunkulu, bazikhathaze ngokuphelele ngekusasa nesiphetho sabo. Labo abacasulwa umsebenzi wokuphatha kaNkulunkulu abangenandaba nakancane ukuthi uNkulunkulu usisindisa kanjani isintu kanye nentando Yakhe, bonke benza okuthandwa yibo, ngokungahambisani nomsebenzi wokuphatha kukaNkulunkulu. Ukuziphatha kwabo akukhunjulwa noma kunanelwe nguNkulunkulu—kungasaphathwa ukuthi kuthole umusa kuNkulunkulu.

Ebubanzini bomhlaba nomkhathi, izidalwa ezingenakubalwa ziyaphila futhi zizalane, zilandela umthetho wokuphila ozungezayo, futhi zibambelele emthethweni owodwa ongaguquki. Labo abafayo bahamba nezindaba zalabo abaphilayo, futhi labo abaphilayo bayaphinda umlando ofanayo onosizi walabo asebefile. Ngakho isintu asikwazi ukungazibuzi: Siphilelani? Futhi kungani kufanele sife? Ubani ophethe lo mhlaba? Futhi ubani owadala lesi sintu? Isintu sadalwa uMama Oyimvelo? Ingabe isintu sizilawulela sona ngempela ikusasa laso? … Isintu sesiyibuzile le mibuzo izinkulungwane zeminyaka, siphindelela. Ngeshwa, lapho isintu sishisekela kakhulu ngale mibuzo, yilapho kukhula kakhulu ukomela kwaso isayensi. Isayensi inika ukwaneliseka okufishane kanye nenjabulo yesikhashana, kodwa ayenele neze ukukhulula isintu esizungwini, umzwangedwa kanye nengebhe ecishe ingafihleki nokungabi namandla okusekujuleni komphefumulo waso. Isintu simane sisebenzise ulwazi lwesayensi olubonakala ngamehlo enyama nalokho ingqondo yaso engakuqonda ukuze kwenze inhliziyo yaso ibe ndikindiki ingabe isezwa. Kepha lolu lwazi oluyisayensi alwenele ukuvimba isintu ukuthi sihlole izimfihlakalo. Isintu asazi nhlobo ukuthi ngubani oyiNkosi yomhlaba nazo zonke izinto, kungasaphathwa ukungazi kwaso isiqalo nekusasa lesintu. Isintu simane siyaphila ngokuphoqeleleka phakathi kwalo mthetho Akekho ongaphunyuka kuwo futhi akekho ongawushintsha, ngoba phakathi kwezinto zonke futhi emazulwini kukhona oyedwa osuka phakade kuze kube phakade obusa phezu kwakhe konke. Yilowo ongakaze abonwe ngumuntu, Lowo isintu esingakaze simazi, isintu esingakaze sithembele ebukhoneni Bakhe, kepha Nguye owaphefumulela umphefumulo kokhokho besintu futhi wanika ukuphila esintwini. Nguye onikayo futhi owondlayo isintu ukuze sibe khona, futhi oqondisa isintu kuze kube namhlanje. Ngaphezu kwalokho, Nguye futhi Nguye yedwa isintu esibheke Kuye ukuze siphile. Uphethe ubukhosi phezu kwazo zonke izinto futhi ubusa zonke izinto ngaphansi komhlaba nezulu. Ulawula izinkathi zonyaka ezine futhi Nguye obiza umoya, ungqoqwane, iqhwa, kanye nemvula.Unika isintu ilanga futhi alethe ukuza kobusuku. Nguye owendlala amazulu nomhlaba, wahlinzeka umuntu ngezintaba, amachibi nemifula kanye nazo zonke izinto eziphilayo phakathi kwayo. Isenzo Sakhe sikhona yonke indawo, amandla Akhe akhona yonke indawo, ukuhlakanipha Kwakhe kukhona yonke indawo, negunya Lakhe likhona yonke indawo. Umthetho nomgomo ngamunye uqukethe isenzo Sakhe, futhi yonke iveza ukuhlakanipha kanye negunya Lakhe Ubani ongazikhipha ngaphandle ekubuseni Kwakhe? Ngubani ongazikhipha kumacebo Akhe? Zonke izinto zikhona ngaphansi kwamehlo Akhe, futhi zonke izinto ziphila ngaphansi kobukhosi Bakhe. Ukwenza Kwakhe namandla Akhe kushiya isintu singenakho okunye esingakhetha kukho ngaphandle kokuvuma ukuthi ukhona ngempela futhi uphethe phezu konke. Ayikho enye into ngaphandle Kwakhe engalawula umhlaba jikelele, kungasaphathwa ukuhlinzeka lesi sintu okungenakukhawuka. Akunandaba ukuthi uyakwazi ukubona isenzo sikaNkulunkulu, akusho lutho noma uyakholwa ebukhoneni bukaNkulunkulu, akungabazeki ukuthi isimiselo sakho singaphansi kokumisa kukaNkulunkulu, futhi akungabazeki ukuthi uNkulunkulu uyohlale ebusa phezu kwezinto zonke. Ubukhona negunya Lakhe akumisiwe phezu kokuthi kuyabonwa noma kuyaqondwa ngumuntu. Nguye kuphela owazi isikhathi esiphambilini, isikhathi samanje nekusasa lomuntu, futhi Nguye kuphela ongalawula isimiselo sesintu. Akunandaba noma uyakwazi ukwemukela leli qiniso, kungekudala umuntu uzozifakazela lezi zinto ngamehlo akhe, futhi yileli qiniso uNkulunkulu azoliveza licace. Isintu siyaphila futhi sife uNkulunkulu ebhekile. Isintu siphilela ukuphatha kukaNkulunkulu, futhi uma amehlo akhe evaleka okokugcina, lokho kungenxa yakho lokho kuphatha. Ngokuphindelela, umuntu uyafika futhi ahambe, kuye le nale. Ngaphandle kokukhetha, konke kuyingxenye yokubusa nokuhlela kukaNkulunkulu. Ukuphatha kukaNkulunkulu kuhlale kuya phambili futhi akukaze kukhawuke. Uzokwenza isintu sazi ngokuba khona Kwakhe, sithembe ubukhosi Bakhe, sibone isenzo Sakhe, futhi sibuyele embusweni Wakhe. Uhlelo Lwakhe lolu, kanye nomsebenzi Akade Ewenza izinkulungwane zeminyaka.

Umsebenzi wokuphatha kaNkulunkulu waqala ekudalweni komhlaba, futhi umuntu uyingqikithi yalo msebenzi. Ukudala kukaNkulunkulu zonke izinto, kungashiwo ukuthi kungenxa yomuntu. Ngoba umsebenzi wokuphatha Kwakhe uqhubeke izinkulungwane zeminyaka, futhi awenziwa ngesikhathi esingangemizuzu noma imizuzwana, noma ngokuphazima kweso, noma ngonyaka owodwa noma emibili, kwadingeka ukuthi adale ezinye izinto ezidingekayo ukuze aphile umuntu, njengelanga, inyanga, ngezinhlobo ngezinhlobo zezidalwa eziphilayo, nokudla, kanye nendawo yokuphila yesintu. Lokhu kwabe kuwukuqala kokuphatha kukaNkulunkulu.

Emuva kwalokho, uNkulunkulu wanikezela ngesintu kuSathane, umuntu waphila ngaphansi kokubusa kukaSathane, futhi lokhu kancane kancane kwaholela emsebenzini kaNkulunkulu wenkathi yokuqala: indaba yeNkathi Yomthetho…. Eminyakeni eyizinkulungwane eziningi yeNkathi Yomthetho, isintu sajwayela ukuqondiswa kweNkathi Yomthetho, futhi baqala bakuthatha kalula, futhi kancane kancane, bakushiya ukunakekelwa nguNkulunkulu. Ngakho, ngesikhathi benamathele emthethweni, bakhonza izithixo futhi benza izinto ezimbi. Babengavikelwe nguJehova, futhi babemane bephila izimpilo zabo phambi kwethempeli. Empeleni, umsebenzi kaNkulunkulu wabe usubashiyile kudala, nakuba abakwa-Israyeli babebambelele emthethweni, futhi bekhuluma ngegama likaJehova, futhi ngokuziqhenya besakholelwa ukuthi kwabe kuyibo bodwa abantu baJehova futhi babengabakhethiweyo baJehova, inkazimulo kaNkulunkulu yabalahla buthule …

Uma uNkulunkulu enza umsebenzi Wakhe, uyayishiya buthule indawo ethile kodwa abe enza umsebenzi omusha ngokuthulile, uqala kwenye indawo. Lokhu kubukeka kungakholeki kubantu, abasala bendikindiki. Abantu selokhu benza igugu lokho okudala, futhi babuke izinto ezintsha, ezingajwayelekile ngobutha, noma njengohlupho. Ngakho, noma imuphi umsebenzi omusha uNkulunkulu awenzayo, kusukela ekuqaleni kuze kufike ekugcineni ngci, umuntu ungowokugcina ukwazi ngawo phakathi kwezinto zonke.

Njengoba kwakuhlale kwenzeka, emuva komsebenzi kaJehova ngeNkathi Yomthetho, uNkulunkulu waqala umsebenzi Wakhe wesigaba sesibili: wathatha inyama—wathatha isimo somuntu iminyaka eyishumi, amashumi amabili—futhi ekhuluma futhi enza umsebenzi Wakhe phakathi kwamakholwa. Kepha, ngaphandle kokukhetha, akekho owayazi, futhi bambalwa abantu abemukela ukuthi wayenguNkulunkulu othathe isimo senyama emuva kokuthi iNkosi uJesu ibethelwe esiphambanweni futhi yavuswa. Njengenkinga, kwavela owayebizwa ngoPawulu, awazibeka ebutheni obunokufa noNkulunkulu. Ngisho emuva kokuthi eshaywe phansi waphenduka umpostoli, imvelo kaPawulu endala ayizange ishintshe futhi wahamba indlela yokuphikisa uNkulunkulu. Ngesikhathi esebenza, uPawulu wabhala izincwadi eziningi; ngeshwa, izizukulwane eziza ngemuva zathokozela izincwadi zakhe njengamazwi kaNkulunkulu, ngendlela yokuthi zafakwa eTestamenteni Elisha futhi zadideka namazwi akhulunywa nguNkulunkulu. Lokhu yihlazo elikhulu impela selokhu kwaqala imiBhalo! Futhi leli phutha alenzekanga ngenxa yobuwula bomuntu na? Kuncane ababekwa ngokuthi, emibhalweni yomsebenzi kaNkulunkulu eNkathini yoMusa, izincwadi kanye nomibhalo yangomoya yabantu kwakungafanele nje ibe khona ukuthatha indawo yomsebenzi namazwi kaNkulunkulu. Kodwa lokhu kuseceleni, ngakho masibuyele esihlokweni sethu sokuqala. Kwathi lapho isigaba sesibili somsebenzi kaNkulunkulu sesiphelile—emuva kokubethelwa esiphambanweni—umsebenzi kaNkulunkulu wokukhipha umuntu esonweni (okungukuthi, ukukhipha umuntu ezandleni zikaSathane) wafezeka. Ngakho, kusukela kulowo mzuzu kuqhubeka, isintu sase sidinga ukwemukeka iNkosi uJesu njengoMsindisi ukuze izono zaso zithethelelwe. Ngokubuka, izono zomuntu zabe zingasesona isithiyo ekutholeni kwakhe insindiso futhi ukuza phambi kukaNkulunkulu futhi zabe zingaseyona into uSathane ayengasizakala ngayo ukumangalela umuntu. Yingoba uNkulunkulu uqobo Lwakhe wayenze umsebenzi ngempela, wayefike efana nenyama yesono, futhi uNkulunkulu uqobo Lwakhe wabe engumhlabelo wesono. Ngale ndlela, umuntu wahlika esiphambanweni, ehlengiwe futhi esindisiwe ngenxa yenyama kaNkulunkulu, umfanekiso wale nyama yesono. Ngakho, emuva kokuthunjwa nguSathane, umuntu wasondela kakhulu ekutheni emukele insindiso phambi kwaNkulunkulu. Impela, lesi sigaba somsebenzi kwabe kungukuphatha kukaNkulunkulu okwabe kuyisinyathelo esinyukelayo ukusuka eNkathini Yomthetho, futhi kwabe kusezingeni elijulile kuneNkathi Yomthetho.

Kunjalo ukuphatha kukaNkulunkulu: ukunikezela isintu phezu kukaSathane—isintu esingazi ukuthi uyini uNkulunkulu, ukuthi uyini uMdali, ukhonzwa kanjani uNkulunkulu, nokuthi kungani kunesidingo sokuthobela uNkulunkulu—futhi ukunika inkululeko enkohlakalweni kaSathane. Isinyathelo ngesinyathelo, uNkulunkulu uyamkhipha umuntu ezandleni zikaSathane, aze umuntu akhonze uNkulunkulu ngokuphelele futhi ashiye uSathane. Lokhu ukuphatha kukaNkulunkulu. Konke lokhu kuzwakala njengendaba eyinganekwane; futhi kubonakala kuyindida. Abantu bacabanga ukuthi kunjengendaba eyinganekwane, futhi lokho yingoba abazi nhlobo ukuthi zingakanani izinto ezehlele umuntu kule minyaka eyizinkulungwane eziningi eyedlule, ingasaphathwa eyokwazi ukuthi zingaki izindaba ezenzekile emhlabeni nasemkhathini. Futhi, ngaphezu kwalokho, yingoba abakwazi ukuqondisisa izwe elishaqisayo, elifaka ukwesaba kakhulu elikhona ngaleya kwalo mhlaba esiwubonayo, kodwa amehlo abo enyama ayabavimba ukuthi bawubone Kuzwakala kungaqondakali kumuntu, futhi lokho yingoba umuntu akakuqondi ukubaluleka kokusindisa kukaNkulunkulu isintu kanye nokubaluleka komsebenzi kaNkulunkulu wokuphatha, futhi akaqondi ukuthi uNkulunkulu ufisa isintu sibe njani ekugcineni. Isintu esifana no-Adamu no-Eva, abangakonakaliswa nguSathane? Cha! Ukuphatha kukaNkulunkulu kwenziwa ukuzuza iqembu labantu abakhonza uNkulunkulu nabamthobelayo Yena. Lesi sintu sonakalisiwe nguSathane, kodwa asisamboni uSathane njengobaba waso; siyabubona ubuso obubi bukaSathane, futhi siyabukhahlela, futhi sifike phambi kwaNkulunkulu ukwemukela isahlulelo nokusola Kwakhe. Uyazi uthi yini embi, nokuthi injani uma uyiqhathanisa nalokho okuyingcwele, futhi uyabona ubukhulu bukaNkulunkulu nobubi bukaSathane. Isintu esinjalo ngeke sisamsebenzela uSathane, noma simkhonze uSathane, noma simenze isithixo uSathane. Yingoba bayiqembu labantu abazuzwe ngempela wuNkulunkulu. Lokhu ukubaluleka kokuphatha isintu kukaNkulunkulu. Ngesikhathi somsebenzi wokuphatha kukaNkulunkulu lesi sikhathi, isintu siwumenziwa wenkohlakalo kaSathane, futhi ngaso leso sikhathi siwumenziwa wensindiso kaNkulunkulu, kanye nento uNkulunkulu noSathane abayilwelayo. Ngesikhathi enza umsebenzi Wakhe, uNkulunkulu kancane kancane uyamkhipha umuntu ezandleni zikaSathane, ngakho umuntu uba seduzane kakhulu noNkulunkulu …

Kwase kufika iNkathi Yombuso, okuyisigaba somsebenzi esibonakalyo kepha futhi yiso esinzima kakhulu ukuthi umuntu asemukele. Yingoba njengoba umuntu esondela kuNkulunkulu, kungenkathi uswazi lukaNkulunkulu lusondela kumuntu, nangenkathi ubuso bukaNkulunkulu buya ngokuya bubonakala bucacile phambi komuntu. Kulandela ukuhlengwa komuntu, umuntu ubuyela ngokusemthethweni emndenini kaNkulunkulu. Umuntu wacabanga ukuthi manje yisikhathi sokujabula, kepha uzithola ebhekene nokuhlaselwa okuqhamuka ngaphambili ngomfutho okuvela kuNkulunkulu, uhlobo okungekho muntu oke wakubona ukuthi kuyokwenzeka. Kuyavela, ukuthi lokhu ukubhajadiswa abantu baNkulunkulu ekufanele bakujabulele. Ngaphansi kwempatho enjalo, abantu abanako abangakwenza kodwa ukuthi bame bacabange ukuthi, ngiyiwundlu ebelilahlekile iminyaka eminingi, uNkulunkulu akhiphe okukhulu ukulithenga futhi, ngakho kungani uNkulunkulu engiphatha kanje? Yindlela le yokuthi uNkulunkulu angihleke, angidalule? … Emuva kokuhamba kweminyaka, umuntu useshayekile, usedlule ebunzimeni bokucwengwa nokujeziswa. Nakuba umuntu eselahlekelwe “inkazimulo” kanye “nobumnandi” bezikhathi ezedlule, ngaphandle kokwazi, usefike ekuqondeni izimiso zokuziphatha komuntu, futhi usekwazi ukwazisa iminyaka yokuzinikela kukaNkulunkulu ukuthi asindise isintu. Umuntu uyaqala ukuzonda ukungaphucuki kwakhe. Uqala ukuzonda indlela anobudlova ngayo, nokungezwani kwakhe noNkulunkulu, nezicelo eziphoqayo ezingenangqondo azenzile Kuye. Isikhathi asinakuhlehliswa; izehlo ezedlule ziba izinkumbulo ezinokuzisola zomuntu, kanti amazwi nothando lukaNkulunkulu luba ngamandla amqhubela phambili umuntu empilweni yakhe entsha. Amanxeba omuntu ayaphola usuku nosuku, amandla akhe ayabuya, futhi asukume abheke ebusweni bukaSomandla … akutholayo nje ukuthi ubelokhu eseduze naye, nokuthi ukumamatheka Kwakhe kanye nobuso Bakhe obuhle buyamthinta kakhulu. Inhliziyo Yakhe isenokukhathazeka ngesintu asidala, futhi izandla Zakhe zisafudumele futhi zinamandla njengoba zazinjalo ekuqaleni. Kungathi-kumuntu ubuyele eNsimini Yase-Edeni, kepha manje umuntu akasalaleli ukuyenga kwenyoka, akasabususi ubuso bakhe kuJehova. Umuntu uyaguqa phambi kukaNkulunkulu, abheke phezulu ebusweni obumamathekayo bukaNkulunkulu, futhi anikele ngomhlatshelo wakhe oyigugu kunayo yonke—O! Nkosi Yami, Nkulunkulu Wami!

Uthando nozwelo lukaNkulunkulu lugcwele kuyo yonke imininingwane yomsebenzi Wakhe wokuphatha, futhi akunandaba noma abantu bayaqonda izinhloso ezinhle zikaNkulunkulu, ngokungakhathali, usawenza umsebenzi ahlose ukuwufeza. Ngaphandle kokubheka ukuthi abantu baqonda kangakanani ukuphatha kukaNkulunkulu, izinzuzo nosizo lomsebenzi owenziwe nguNkulunkulu lungathakaselwa inoma ngubani. Mhlawumbe, namhlanje awukaze uzwe inoma iluphi uthando noma impilo ehlinzekwa nguNkulunkulu, kodwa inqobo uma ungamlahli uNkulunkulu, futhi ungadeli ukuzimisela kwakho ukufuna iqiniso, kuyohlale kukhona usuku lapho ukumamatheka kukaNkulunkulu kuyovezwa kuwena. Ngoba inhloso yomsebenzi wokuphatha kukaNkulunkulu ukubuyisa isintu esingaphansi kwamandla kaSathane, ukungasilahli isintu esonakaliswe nguSathane futhi saphikisana noNkulunkulu.

Isijobelelo 4: Ukubona Ukubonakala KukaNkulunkulu Ekwahluleleni Nasekusoleni Kwakhe

Njengamakhulu ezigidi zabanye abalandeli beNkosi uJesu Kristu, siyayemukela imithetho nemiyalo yeBhayibheli, sijabulela inala yomusa weNkosi uJesu Kristu, bese sihlangana ndawonye, sithandaze, sidumise, futhi sikhonze egameni leNkosi uJesu Kristu—konke lokhu sikwenza ngaphansi kokunakekela nesivikelo seNkosi. Kaningi siba buthaka, futhi kaningi siba namandla. Sikholelwa ukuthi zonke izenzo zethu zivumelana nezimfundiso zeNkosi. Ngakho akuthandabuzwa-ke ukuthi sikholwa nawukuthi sihamba endleleni yokwenza intando kaBaba osezulwini. Silangazelela ukubuya kweNkosi uJesu, ukufika ngenkazimulo kweNkosi uJesu, ukuphela kokuphila kwethu emhlabeni, ukubonakala kombuso, kanye nazo zonke izinto ezibikezelwe eNcwadini yesAmbulo: INkosi iyafika, ilethe inhlekelele, futhi inike abalungile umklomelo nokuthi yahlulele ababi, futhi ithathe bonke abayemukelayo bese yamukele nokubuya kwabo emoyeni ukuze bahlangane Nayo. Ngaso sonke isikhathi lapho sicabanga ngalokhu, asikwazi ukunganqotshwa imizwa. Siyabonga ngokuthi sazalwa ezinsukwini zokugcina futhi sinenhlanhla enkulu ngokubona ukuza kweNkosi. Nakuba siye sashushiswa, kungenxa “yokuyisebenzela isilinganiso esikhulu kakhulu senkazimulo yaphakade”; yeka isibusiso lokho okuyiso! Konke lokhu kulangazelela nomusa esiwunikwe iNkosi kusenza sihlale sifuna ukukhuleka, futhi kusisondeza kaningi ndawonye. Mhlawumbe ngonyaka ozayo, mhlawumbe kusasa, noma mhlawumbe maduze lapho umuntu engakulindele, iNkosi iyofika kungazelelwe, futhi iyobonakala eqenjini labantu ebelilokhu liyilindile. Sonke siyaphikisana, futhi akekho ofuna ukusala ngemuva, ukuze sibe iqembu lokuqala labantu ababona ukubonakala kweNkosi, ukuze sibe ngabanye balabo abazohlwithwa. Sinikele ngayo yonke into, kungakhathaliseki ukuthi kwenzekani, ngenxa yokuza kwalolu suku. Abanye bashiye imisebenzi yabo, abanye bashiye imindeni yabo, abanye bayeke ukushada, abanye baze banikela ngezimali zabo abazongile. Yeka ukuzinikela ngokuzidela! Ubuqotho nokuqina ekuthembekeni okunjalo kumele kudlule okwabangcwele basezinkathini ezedlule! Njengoba iNkosi ibeke umusa kunoma ubani efisa ukuwubeka Kuye, ukuzinikela kwethu kanye nokuchitha kwethu imali, sikholelwa ukuthi sekubonakele kakade emehlweni Ayo. Ngakho, imithandazo yethu ethinta inhliziyo isifinyelele ezindlebeni Zayo, futhi sethemba ukuthi iyosiklomelisa ngokuzinikela kwethu. Ngaphezu kwalokho, uNkulunkulu wayenomusa kithi ngaphambi kokudala umhlaba, futhi akunamuntu okufanele asephuce izibusiso zikaNkulunkulu nezethembiso asithembise zona. Sonke sihlelela ikusasa, futhi sizitshela ukuthi ukuzinikela kwethu nokuchitha imali kuwukuqongelela injabulo yalapho sihlangana khona neNkosi. Okukhulu nakakhulu, ngaphandle kokunqikaza, sizilungiselela ukubusa okuzayo, ukwengamela zonke izizwe nabantu, noma ukubusa njengamakhosi. Konke lokhu sikubheka njengesiphiwo, njengento okufanele ilindelwe.

Siyabenyanya bonke labo abamelene neNkosi uJesu; ekugcineni, bonke bayoqothulwa. Ubani obatshele ukuthi bangakholelwa ukuthi iNkosi uJesu ingumSindisi? Yiqiniso, kunezikhathi lapho sifunda khona eNkosini uJesu ukuthi banobubele ngezwe, ngoba abaqondi, futhi kufanele sibabekezelele futhi sibaxolele. Konke esikwenzayo kuvumelana namazwi eBhayibheli, ngoba yonke into engavumelani neBhayibheli iyinzwabethi, nenkolelo embi. Leyo nkolelo, imbelwe yajula ezingqondweni zethu. INkosi yethu iseBhayibhelini, futhi uma singasuki eBhayibhelini, akufanele sisuke naseNkosini; uma silalela le miyalo, kufanele sisindiswe. Siyakhuthazana, sisekelane, futhi sihlangana ngaso sonke isikhathi, sinethemba lokuthi konke esikwenzayo nesikushoyo, kuvumelana nentando yeNkosi, futhi iNkosi iyakwamukela. Naphezu kwenzondo enkulu esendaweni yethu, izinhliziyo zethu ziphuphuma injabulo. Lapho sicabanga ngalezo zibusiso, ingabe akukho lutho esingalulahla? Ingabe ikhona into esingeke sikwazi ukuhlukana nayo? Konke lokhu kucashile, futhi amehlo kaNkulunkulu akubheke ngelokhozi. Singabantu abantulayo abacoshwe odakeni, sifana nabo bonke abalandeli beNkosi uJesu abajwayelekile: Siphupha ngenjabulo yokubusiswa, nokubusa zonke izizwe. Ububi bethu benekwe emehlweni kaNkulunkulu, futhi uNkulunkulu uyazichitha izifiso nobugovu bethu. Kodwa konke lokhu kuyaphawuleka, kunengqondo futhi akekho kithi ozibuza ngokulunga kwezinto esizilangazelelayo, ingasaphathwa eyokuthi singabaze ukunemba kwezinto esibambelele kuzo. Ubani ongayazi intando kaNkulunkulu? Asikwazi ukufuna, noma ukuhlaziya, noma ngisho ukukhathazeka ngathi endleleni umuntu ahamba ngayo. Ngoba okuwukuphela kwento esikhathazeka ngayo injabulo, izibusiso, nokuthi ikhona yini indawo yethu embusweni wezulu, nokuthi sizoba nayo yini indima emanzini omfula wokuphila nasesithelweni sesihlahla sokuphila. Ingabe asikholelwa eNkosini, ingabe asibona abalandeli beNkosi, ngenxa yokuzuza lezi zinto? Izono zethu zithethelelwe, siphendukile, siyiphuzile indebe yewayini, sabeka nesiphambano emhlane wethu. Ubani ongathi inani esilikhokhile iNkosi ngeke ilamukele? Ubani ongathi asilungisanga amafutha anele? Asifuni ukuba yizintombi eziyiziwula, noma lezo ezaliwe. Ngaphezu kwalokho, asiphezi ukuthandaza, sicele iNkosi ukuba isivikele ekukhohlisweni oKristu bamanga, ngoba kulotshiwe eBhayibhelini ukuthi “Khona uma umuntu ethi kini, Bhekani, nangu uKristu, noma nanguya; ningakholwa. Ngokuba kuyakuvela oKristu bamanga nabaprofethi bamanga, futhi baveze izibonakaliso ezinkulu nezimangaliso; ukuze, uma kungenzeka, badukiswe nabakhethiweyo” (Mathewu 24:23-24). Sonke siwagcine engqondweni la mavesi eBhayibheli, siwazi njengoba sizazi, futhi siwabheka njengengcebo eyigugu, njengokuphila, nanjengesigxivizo senjabulo nokusindiswa kwethu …

Ezinkulungwaneni zeminyaka, abaphilayo baye bashona, bahamba namaphupho kanye nezinto ababezilangazelela, futhi akekho owaziyo ukuthi bawuthola yini umbuso wezulu. Abafile babuya, sebekhohlwe yizo zonke izindaba ezake zenzeka, futhi besalandela izimfundiso nezindlela zoyisemkhulu. Ngakho, njengoba iminyaka nezinsuku kudlula, akekho owazi ukuthi iNkosi yethu uJesu, uNkulunkulu wethu, bayakwamukela yini konke esikwenzayo. Simane silangazelela umphumela futhi siqagela konke okuzokwenzeka. Kodwa uNkulunkulu uye wathula, futhi akazange avele kithi, noma akhulume nathi. Ngakho siyahlulela ngothando intando nesimo sikaNkulunkulu ngokuvumelana neBhayibheli kanye nezimpawu. Siye sajwayelana nokuthula kukaNkulunkulu; sajwayelana nokubona okulungile nokungalungile ekuziphatheni kwethu sisebenzisa indlela esicabanga ngayo; siye sajwayelana nokusebenzisa ulwazi lwethu, imibono, nemithetho yethu yokuziphatha ukuze kungene esikhundleni sezinto ezifunwa uNkulunkulu; siye sajwayelana nokuthokozela umusa kaNkulunkulu; siye sajwayelana nokusiza noma nini lapho kudingeka; siye sajwayelana nokufaka isandla kuzo zonke izinto, nokuyalwa uNkulunkulu; futhi siye sajwayelana nokulandela imfundiso, nokunganaki ukuthi uMoya oNgcwele usiholela kuphi; ngaphezu kwalokho, siye sajwayelana nezinsuku esizibusa ngazo. Siyakholelwa kuNkulunkulu ofana nalona, esingakaze sihlangane Naye. Imibuzo enjengokuthi sinjani isimo Sakhe, yini anayo, unjani umfanekiso Wakhe, nokuthi siyomazi yini lapho eza, njalo njalo—akukho okubalulekile kulokhu. Okubalulekile ukuthi usezinhliziyweni zethu, nokuthi sonke silindele Yena, nokuthi siyakwazi ukubona ngeso lengqondo ukuthi unjani. Siyalwazisa ukholo lwethu, nokumkhonza kwethu. Konke sikubheka njengokuyize, futhi asinandaba nakho konke. Ngoba singabalandeli beNkosi ekhazimulayo, akunandaba ukuthi uhambo lude kangakanani, akunandaba ukuthi sehlelwa yibuphi ubunzima nezinhlekelele, ayikho into engaphazamisa imikhondo yethu njengoba silandela iNkosi. “Umfula ocwebile wamanzi okuphila ocwebezela njengekristalu, uvela esihlalweni sobukhosi sikaNkulunkulu neseWundlu. Phakathi kwesitaladi sawo nomfula, emacaleni womabili kukhona umuthi wokuphila, uthela izithelo eziyishumi nambili, futhi uthela izithelo zawo inyanga nenyanga: namaqabunga omuthi angawokuphulukisa izizwe. Futhi akuyikuba khona nokukodwa ukuqalekisa: kodwa isihlalo sobukhosi sikaNkulunkulu neseWundlu siyakuba kuwo; nezinceku zakhe ziyakumkhonza: Futhi ziyakubona ubuso bakhe, negama lakhe liyakuba semabunzini azo. Futhi ubusuku abusayikuba khona; nabadingi ukukhanya kwesibani, nokukhanya kwelanga; ngokuba inkosi uNkulunkulu iyakubakhanyisela: futhi bayakubusa phakade naphakade” (IsAmbulo 22:1-5). Ngaso sonke isikhathi lapho sicula la mazwi, izinhliziyo zethu ziphuphuma injabulo nokugculiseka, kugobhoza izinyembezi emehlweni ethu. Mayibongwe iNkosi ngokusikhetha, mayibongwe iNkosi ngomusa Wayo. Manje isinike okuningi, isinike ukuphila okungunaphakade ezweni elizayo, futhi uma ingathi asife manje, singenza kanjalo ngaphandle kokukhononda. Nkosi! Sicela uze ngokushesha! Ungephuzi ngisho nangomzuzu, ngoba siyakulangazelela, futhi sidele konke ngenxa Yakho.

UNkulunkulu uthule, akakaze avele kithi, kodwa umsebenzi Wakhe awukaze ume. Uhlola wonke amazwe, futhi uyala zonke izinto, kanti ubambelela kuwo wonke amazwi nezenzo zomuntu. Ukuqondisa Kwakhe kuhambisana nezigaba futhi kuvumelana necebo Lakhe. Uqhubeka ngokuthula, ngaphandle komsindo, futhi kade imikhondo Yakhe yadlulela kumuntu, isihlalo Sakhe sokwahlulela sisendaweni yonke sihamba ngesivinini sombani, kulandelwa ngokushesha ukwehlela kwesihlalo sobukhosi Sakhe kithi. Yeka indlela leso simo esikhulu ngayo, yeka ingqopha-mlando. Njengejuba, nanjengebhubesi elibhongayo, uMoya uyafika phakathi kwethu. Uhlakaniphile, ulungile futhi unamandla amakhulu, ufika ngokuthula phakathi kwethu, abe negunya futhi aphuphume uthando nobubele. Akekho okubonayo ukuza kwakhe, akekho okwemukelayo, futhi akekho owazi konke azokwenza. Ukuphila komuntu akushintshi; inhliziyo yakhe ayinamehluko, futhi unezinsuku ezijwayelekile. UNkulunkulu phakathi kwethu uphila njengomuntu ojwayelekile, njengomlandeli omangalisayo noma obaluleke kakhulu nekholwa elijwayelekile. Unezinto Zakhe azifunayo, imigomo Yakhe, futhi ngaphezu kwalokho, unobunkulunkulu okungekho muntu ojwayelekile anabo. Akekho oye waphawula ubunkulunkulu Bakhe, futhi akekho ofune umehluko phakathi kwesiqu Sakhe nesomuntu. Siphila kanye Naye, singaboshiwe futhi singethukile, ngoba asiboni njengongaphezu kwekholwa. Ulangazelela ukuhamba kwethu, futhi yonke imicabango yethu yenekwe phambi Kwakhe. Akekho onendaba nokuba khona Kwakhe, akekho okwazi ukucabanga umsebenzi Wakhe, futhi akekho onomqondo wokuthi ungubani. Simane siqhubeka nezinto esizifunayo, njengokungathi Yena akahlanganise lutho nathi …

UMoya oNgcwele uveza igama elithi “Ngaye,” futhi nakuba kungalindelekile, siyabona ukuthi lokhu kuyinto kaNkulunkulu, futhi siyakwamukela ngoba kuvela kuNkulunkulu. Lokho kungenxa yokuthi, kungakhathaliseki ukuthi la mazwi avela kubani, uma nje esavela kuMoya oNgcwele kufanele siwamukele, asinakuwaphika. Izwi elilandelayo lingavela ngami, noma ngawe, noma Ngaye. Kungakhathaliseki ukuthi livela ngobani, onke angumusa kaNkulunkulu. Kodwa akunandaba ukuthi umuntu ungubani, akufanele simkhonze, yena nanoma yini enye, akanakuba uNkulunkulu; ngeke nangayiphi indlela sikhethe umuntu ojwayelekile, abe uNkulunkulu wethu. UNkulunkulu wethu mkhulu futhi uhloniphekile; angamelwa kanjani umuntu ongabalulekile? Okukhulu, ukuthi sonke silinde ukufika kukaNkulunkulu ukuze asiyise embusweni wezulu, ngakho umuntu ongabalulekile angafaneleka kanjani ukwenza lowo msebenzi obalulekile? Uma iNkosi ibuya, kumele ibe sefwini elimhlophe, ibonakala kubo bonke. Yeka indlela lokho okuyokhazimula ngayo! Angakwazi kanjani ukuzifihla eqenjini labantu abajwayelekile?

Kodwa futhi ngumuntu ojwayelekile ocashe phakathi kwabantu owenza umsebenzi omusha wokusisindisa. Akasicaciseli lutho, akasitsheli nokuthi yini ayizele. Umane wenza umsebenzi ahlose ukuwenza ezigabeni Zakhe, futhi ngokuvumelana necebo Lakhe. Amazwi nezinto Zakhe kuyejwayeleka. Kusukela ekududuzeni, ekuzikhandleni, ekukhumbuzeni, kanye nokwexwayisa, kuya ekusoleni nasekusiyaleni; kusukela ephimbweni elinomusa kuye emazwini anolaka nanamandla amakhulu—onke anobubele nokukhathazeka kumuntu. Konke akushoyo kuhlaba esikhonkosini ngezimfihlo ezithukuswe kithi, amazwi Akhe ahlaba izinhliziyo zethu, ahlaba umoya wethu, asishiye sishaywa amahloni futhi sihlazekile. Siqala ukuzibuza ukuthi uNkulunkulu enhliziyweni yalo muntu uyasithanda ngempela yini, futhi yini ngempela ahlose ukuyenza. Mhlawumbe singajabula ngemva kokubekezelela izinhlungu ezinjalo? Emakhanda ethu siyabala … ngesikhathi esizayo nangomphumela wethu. Futhi akekho kithi okholelwa ukuthi uNkulunkulu uyishiyile inyama Yakhe usebenza phakathi kwethu. Ngisho noma ebe nathi isikhathi eside, nakuba esekhulume amazwi amaningi kangaka sibhekene ubuso nobuso Naye, asikazimiseli ukwamukela umuntu ongajwayelekile njengoNkulunkulu ekusaseni lethu, ingasaphathwa eyokwethemba umuntu onjalo ngekusasa nomphumela wethu. Kuye sithola amanzi angapheli okuphila, futhi siyambonga ngoba manje siphila noNkulunkulu. Sibonga kuphela umusa weNkosi uJesu emazulwini, futhi asikaze sinake imizwa yalo muntu ojwayelekile onobunkulunkulu. Usawenza umsebenzi Wakhe ngokuzithoba ezifihle enyameni, eveza izwi lenhliziyo Yakhe, okubonakala kungenandaba ukuthi aphikwe isintu, kuze kube phakade umuntu enobungane nokunganaki, futhi Yena embekezelela umuntu.

Engaziwa kithi, lo muntu ongabalulekile usiholele ezigabeni zomsebenzi kaNkulunkulu. Sidlula ezilingweni ezingenakubalwa, ekusolweni okungabaleki, futhi savivinywa ukufa. Sifunda ngokulunga namandla amakhulu esimo sikaNkulunkulu, futhi uthando Lwakhe nobubele, kuyawazisa amandla amakhulu nokuhlakanipha kukaNkulunkulu, kuyalubona uthando lukaNkulunkulu, nesifiso esijulile sikaNkulunkulu sokusindisa umuntu. Emazwini alo muntu ojwayelekile, siye sazi isimo nesiqu sikaNkulunkulu, saqonda intando kaNkulunkulu, sazi isiqu nokwakheka komuntu, sabona nendlela yokusindiswa nokupheleliswa. Amazwi Akhe asenza sife, futhi asenza siphinde sizalwe; amazwi Akhe asilethela induduzo, aphinde asishiye sinecala, futhi sinomqondo wokwazisa; amazwi Akhe asilethela injabulo nokuthula, kodwa futhi nobuhlungu obukhulu. Ngezinye izikhathi sifana nezimvu ezihlatshwayo ezandleni Zakhe; kwezinye sifane nama-apula emehlweni Akhe, futhi sijabulele uthando; ngezinye izikhathi sifana nezitha Zakhe, siyiswa emlotheni ngethukuthelo Yakhe esemehlweni Akhe. Siyisintu esisindiswe Nguye, siyizimpethu emehlweni Akhe, futhi siyizimvu ezilahlekile azifuna ubusuku nemini. Unomusa kithi, uyasikhathalela, uyasiphakamisa, uyasiduduza futhi asigqugquzele, uyasiqondisa, uyasikhanyisela, uyasisola futhi asiyale, aze ngisho asiqalekise. Ukhathazeka ngathi ubusuku nemini, uyasivikela ubusuku nemini, akalokothi asishiye, usinakekela ngazo zonke izindlela akhokhe noma yiliphi inani. Phakathi kwamazwi ale nyama engatheni najwayelekile, siye sajabulela ukuphelela kukaNkulunkulu, futhi sabona ikusasa uNkulunkulu asibekele lona. Kodwa naphezu kwalokhu, ukuzidla kusagcwele ezinhliziyweni zethu, futhi asikazimiseli ukwamukela umuntu ofana noNkulunkulu wethu. Nakuba esinike inala yemana, izinto eziningi ezijabulisayo, akukho kulokhu okungathatha indawo kaNkulunkulu ezinhliziyweni zethu. Siyabuhlonipha lobu buntu futhi sibubheka njengobubalulekile. Uma engasukumi asibonise ukuthi unguNkulunkulu, khona-ke ngeke siphinde simbheke njengoNkulunkulu ozofika maduze kodwa obelokhu esebenza phakathi kwethu.

Izwi likaNkulunkulu liyaqhubeka, futhi usebenzisa izindlela eziningi ukuze asitshele okufanele sikwenze futhi embule izwi lenhliziyo Yakhe. Amazwi Akhe anamandla okuphila, asibonisa indlela okufanele sihambe ngayo, futhi asenza siqonde iqiniso. Siqala ukusondelana namazwi Akhe, siqala ukugxila endleleni akhuluma ngayo, bese siqala ukuthanda izwi lenhliziyo Yakhe ngalo muntu omangalisayo. Uzikhandla ngokukhulu ukucophelela ngenxa yethu, aqwashe futhi angafuni ukudla ngenxa yethu, akhale ngenxa yethu, alile ngenxa yethu, agule ngenxa yethu, ahlazwe ngenxa yekusasa nensindiso yethu, futhi inhliziyo Yakhe iyopha ikhale izinyembezi ngenxa yokuba ndikindiki kwethu nokuhlubuka. Ubuntu obunjalo nezinto Zakhe kungaphezu komuntu ojwayelekile, akekho umuntu okhohlakele ongaba nakho. Unokubekezela okungekho muntu omunye onakho, futhi asikho isidalwa esinothando analo. Akekho omunye ngaphandle Kwakhe ongazi imicabango yethu, noma aqonde indawo nesiqu sayo ngaleyo ndlela, noma ahlulele ukuhlubuka nokukhohlakala kwesintu, noma ekhuluma nathi futhi esebenze phakathi kwethu ngenxa kaNkulunkulu wamazulu. Akekho ngaphandle Kwakhe ongaba negunya, ukuhlakanipha, nesithunzi sikaNkulunkulu; isimo sikaNkulunkulu nalokho anakho nayikho ukuqhakambisa ngokuphelele. Akekho ngaphandle Kwakhe ongasibonisa indlela nokukhanya. Akekho ngaphandle Kwakhe ongembula izimfihlakalo uNkulunkulu angakaze azambule kusukela ekudalweni kuze kube manje. Akekho ngaphandle Kwakhe ongasisindisa ekugqilazweni uSathane nasesimweni sethu esikhohlakele. Umelela uNkulunkulu, embule izwi lenhliziyo kaNkulunkulu, nezikhuthazo zikaNkulunkulu, namazwi esahlulelo sikaNkulunkulu kuso sonke isintu. Uqale inkathi entsha, waletha amazulu amasha nomhlaba omusha, umsebenzi omusha, wasilethela ithemba, waqeda ukuphila esididekile kukho, wasivumela ukuba siyibambe ngokugcwele indlela eya ensindisweni. Usinqobile, wazuza nezinhliziyo zethu. Kusukela ngaleso sikhathi kuqhubeke, izingqondo zethu ziqaphile, futhi umoya wethu uvuselelwe: Lo muntu ojwayelekile, ongabalulekile, ophila phakathi kwethu futhi ebesilokhu simphika—akayona yini iNkosi uJesu, ehlale isemicabangweni yethu, esiyilangazelela ubusuku nemini? Nguye! Nguye ngempela! UnguNkulunkulu wethu! Uyindlela, neqiniso nokuphila! Usivumele ukuba siphinde siphile, sibone ukukhanya, futhi wenze izinhliziyo zethu zangadideka. Sesibuyile ekhaya likaNkulunkulu, sibuyile esihlalweni Sakhe sobukhosi, sesiNaye, sizibonile izimbangi Zakhe, salubona nohambo olusihlalele. Ngaleso sikhathi izinhliziyo zethu wayesezinqobe ngokugcwele, asisangabazi ukuthi Nguye, futhi asisamelani nomsebenzi kanye nezwi Lakhe, siguqa ngokuphelele phambi Kwakhe. Asifisi lutho ngaphandle kokuhamba emikhondweni kaNkulunkulu ukuphila kwethu konke, nokupheleliswa Nguye, nokuphinde simkhokhele ngomusa Wakhe, nothando analo ngathi, nokulalela ukuqondisa namalungiselelo Akhe, nokubambisana nomsebenzi Wakhe, nokwenza konke okusemandleni ukuze sifeze asiphathise khona.

Ukunqotshwa uNkulunkulu kufana nomqhudelwano wobuciko bokulwa.

Izwi ngalinye likaNkulunkulu ligadla endaweni esibuthaka kuyo, lisishiye silusizi futhi sethukile. Wembula imibono yethu, imicabango yethu, kanye nesimo sethu esikhohlakele. Kukho konke esikushoyo nesikwenzayo, nayo yonke imicabango namacebo ethu, ukwakheka nesiqu sethu kwembuleka emazwini Akhe, kusishiya sikhathazekile futhi sigajwe ukwesaba. Usitshela ngazo zonke izenzo zethu, izinhloso zethu, ngisho nangesimo sethu esonakele esingakaze sisazi, asenze sizizwe sembulwe kakhulu, futhi siqiniseka nakakhulu. Uyasahlulela ngokumelana kwethu Naye, asisole ngokungalungi nokumphika, asenze sicabange ukuthi emehlweni Akhe asinamsebenzi nokuthi singoSathane abaphilayo. Amathemba ethu ayashabalala, asisalokothi sifune izinto ezingenangqondo Kuye, ngisho namaphupho ethu ebusuku ayaphela. Leli iqiniso okungekho muntu kithi ongalicabanga, futhi ongalamukela. Okomzuzwana, izingqondo zethu azisebenzi, futhi asibe sisakwazi ukuqhubeka nohambo olusihlalele, asikwazi ukuqhubeka nezinkolelo zethu. Kubonakala sengathi ukholo lwethu selubuyele kulokhu olwaluyikho, nokuthi asikaze sibone muntu ojwayelene neNkosi uJesu. Sididwa yiyo yonke into ephambi kwamehlo ethu, isenze sizizwe silahliwe. Sinetwetwe, siphoxekile, futhi ekujuleni kwezinhliziyo zethu kunentukuthelo nokuhlazeka okukhulu. Sizama ukuvula imbobo, ukuthola indlela yokuphuma, futhi siyaqhubeka sizama ukulinda uMsindisi wethu uJesu, sithululele Kuye izinhliziyo zethu. Nakuba kunezikhathi lapho singenanzondo nakuthobeka ngaphandle, kodwa ezinhliziyweni zethu silahlekelwe ngendlela esingakaze silahlekelwe ngayo. Nakuba ngezinye izikhathi singase sibonakale sizole ngendlela engajwayelekile, ngaphakathi siququdwa usizi olukhulu. Isahlulelo nesiyalo sakhe sithathe wonke amathemba namaphupho ethu, kusishiye singenazo izifiso ezinkulu, singafuni ukukholelwa ukuthi unguMsindisi Wethu futhi angakwazi ukusisindisa. Isahlulelo nokusolwa Kwakhe kuvule igebe elikhulu phakathi kwethu Naye futhi akekho ozimisele ukulivala. Isahlulelo nokusolwa Kwakhe ziyizinto zokuqala ezisenza sisokole futhi sihlazeke kangaka. Isahlulelo nokusolwa Kwakhe kusenze sakwazisa ngempela ukuhlonishwa uNkulunkulu nokubekezelela Kwakhe ukona komuntu, uma kuqhathaniswa nokuthi siphansi futhi asihlanzekile. Isahlulelo nokusolwa Kwakhe kusenze sabona okokuqala indlela esizidla futhi sizikhukhumeze ngayo, nokuthi umuntu akasoze alingana noNkulunkulu. Isahlulelo nokusolwa Kwakhe kusenze salangazelela ukungabe sisaphila esimweni esinjalo esonakele, futhi kusenze safuna ukuqeda okwakhe nesiqu sethu ngezinga esingakwazi ngalo, futhi sangabe sisamzonda noma simenyanye uNkulunkulu. Isahlulelo nokusolwa Kwakhe kusenze sakuthokozela ukulalela amazwi Akhe, sangabe sisazimisela ukuhlubuka ekuqondiseni nasemalungiselelweni Akhe. Isahlulelo nokusola Kwakhe kuphinde kwasinikeza ukulangazelela ukuphila, kwasenza sakujabulela ukumamukela njengoMsindisi wethu…. Siye saphuma emsebenzini wokunqoba, saphuma esihogweni, saphuma emathunzini amnyama okufa…. UNkulunkulu uSomandla usizuzile, leli qembu labantu! Umnqobile uSathane, futhi wanqoba zonke izitha Zakhe!

Simane siliqembu elijwayelekile labantu abanesimo esikhohlakele sobusathane, siyilabo uNkulunkulu abanqumela kusengaphambili ngaphambi kwezinkathi, futhi singabampofu uNkulunkulu abatakule odakeni. UNkulunkulu wake wasenqaba futhi wasilahla, kodwa manje usesinqobile. Samukele ukuphila nendlela eya ekuphileni okuphakade evela kuNkulunkulu. Kungakhathaliseki ukuthi sikuphi emhlabeni, naphezu kokushushiswa nosizi, asikwazi ukuhlukana nensindiso kaNkulunkulu uSomandla. Ngoba unguMdali wethu, nomhlengi wethu!

Uthando lukaNkulunkulu lunjengamanzi omthombo, lunikwe mina nawe naye, nabo bonke labo abalifuna ngobuqotho iqiniso futhi abalinda ukubonakala kukaNkulunkulu.

Njengoba nje unyezi uhlale ulandela ilanga, umsebenzi kaNkulunkulu awusoze waphela, futhi wenzelwa wena, nami, naye, nabo bonke abahamba emikhondweni kaNkulunkulu futhi abamukela isahlulelo nokusolwa uNkulunkulu.

Mashi 23, 2010


Elakamuva

 Nakuba lawa mazwi kungewona wonke kaNkulunkulu, anele kubantu ukuzuza izinjongo zokwazi uNkulunkulu kanye noguquko esimilweni. Mhlawumbe kunabathile abacabanga ukuthi umsebenzi kaNkulunkulu ezweni laseShayina sewaphela, lokhu kufakazela ukuthi Yena uqedile ukusho wonke amagama okwakufanele awasho, futhi akasenawo amanye amagama amasha ngoba lawa ukuphela kwamagama uNkulunkulu angawasho. Ngaphezu kwalokho, kunabantu abakholelwa ukuthi Izwi Livela Lisenyameni liqukethe wonke amazwi kaNkulunkulu eNkathi Yombuso, futhi ukuthola le ncwadi kufana nokuthola uNkulunkulu uqobo, noma le ncwadi izoholela abantu esikhathini esizayo njengoba kwenza iBhayibheli. Ngethemba ukuthi abakholelwa kule mibono abayona ingcosana, ngoba abantu bathanda ukubekela uNkulunkulu imikhawulo. Nakuba bonke bememezela ukuthi uNkulunkulu unamandla onke futhi uzungelezele konke, imvelo yabantu iselokhu yenza kube lula kubona ukubekela uNkulunkulu umkhawulo endaweni ethile. Ngesikhathi esifanayo lapho umuntu ngamunye ezama ukwazana noNkulunkulu, babuye futhi bamenqabe futhi bambekele umkhawulo.

Umsebenzi kaNkulunkulu eNkathini Yombuso usanda kuqala. Wonke amazwi kaNkulunkulu kule ncwadi ayeqondiswe kuphela kulabo ababemlandela ngaleso sikhathi, futhi ayingxenye nje yamazwi kaNkulunkulu esemzimbeni Wakhe womuntu wamanje, futhi awameleli uNkulunkulu kukho konke. Ngaphezu kwalokho, ngeke kushiwo ukuthi ufaka wonke umsebenzi uNkulunkulu azowenza ngesikhathi ekulesi simo somuntu. UNkulunkulu uzoqondisa amazwi Akhe kubantu bezinhlanga nezizinda ezihlukene., futhi uzonqoba bonke abantu futhi aqede nenkathi endala, manje angaqeda kanjani ngemuva kokusho nje amazwi ambalwa kangaka? Ukuthi nje umsebenzi kaNkulunkulu uhlukaniswe ngesikhathi sezinkathi ezahlukene nangezinyathelo ezahlukene. Usebenza ngokulandela icebo Lakhe futhi usho amazwi Akhe ngokulandela amagxathu Akhe. Umuntu angakuqonda kanjani ukuba namandla onke nobuhlakani bukaNkulunkulu? Iqiniso engilichaza ngalokhu yileli: Lokho uNkulunkulu ayikho nanakho kungunaphakande futhi akunawo umkhawulo. UNkulunkulu ungumthombo wempilo nakho konke. UNkulunkulu akanakulinganiswa yinoma yisiphi isidalwa. Okokugcina, kufanele ngikhumbuze wonke umuntu: Ningabekeli uNkulunkulu umkhawulo ngezincwadi, ngamazwi, noma ngamazwi Akhe awaphimisa kudala. Linye kuphela igama elichaza umsebenzi kaNkulunkulu—musha. Akathandi ukuthatha izindlela zakudala noma ukuphinda umsebenzi Wakhe, futhi ngaphezu kwalokho akafuni abantu bamdumise ngokumbekela umkhawulo ngemisebenzi ethile. Ilokhu uNkulunkulu ayikho.

